
१. मैले आफ्नो कर्तव्यलाई सही तरिकाले लिन सिकेँ

ल्यु छियाङ, चीन

म एउटा सामान्य कृषक परिवारमा जन्मिएँ। हुर्किँदै गर्दा, मैले सधैँ आमाले खाना पकाएको र सरसफाइ गरेको देखेँ, तर बुबाले कहिल्यै खाना पकाएको वा घरको काम गरेको देखिनँ। हजुरबुबा पनि उस्तै हुनुहुन्थ्यो। कहिलेकाहीँ हजुरआमा दिनभरी घरमा नहुँदा, हजुरबुबा खाना पकाउनुभन्दा बरु भोकै बस्न रुचाउनुहुन्थ्यो, किनकि उहाँ खाना पकाउने काम महिलाको हो भन्ठान्नुहुन्थ्यो। मैले धेरैजसो परिवारमा पुरुषले घरबाहिरको काम गर्ने र महिलाले घरायसी काम सम्हाल्ने गरेको देखेँ: महिलाहरू घरमा खाना पकाउँथे भने पुरुषहरू बाहिर काममा व्यस्त हुन्थे। विवाहपछि, मेरी श्रीमतीले स्वाभाविक रूपमा घरका सबै काम सम्हालिन्। कहिलेकाहीँ उनी मलाई घरको केही काम गर्न भन्थिन्, तर म सधैँ अनिच्छुक हुन्थेँ र आनाकानी गर्थेँ। म सधैँ खाना पकाउने र घरको काम गर्ने जिम्मा महिलाहरूको हो भन्ने सोच्थेँ।

सन् २०२० को गर्मी याममा, अगुवाले मलाई एउटा टोलीलाई तत्काल अतिथि सत्कारकहरू चाहिएको बताउनुभयो, र गएर अतिथि सत्कार गर्न इच्छुक छौ कि भनेर सोध्नुभयो। मैले केही पनि भनिनँ, तर मनमनै सोचेँ, “मैले कहिल्यै अतिथि सत्कार गर्ने कर्तव्य निर्वाह गरेको छैनँ, र मलाई खाना समेत पकाउन आउँदैन।” तर तत्कालै मानिसहरू चाहिएको कुरालाई ख्याल गर्दै, म राजी भएँ। अतिथि सत्कार गर्ने कर्तव्य निर्वाह गर्दा, मेरो हरेक दिन भाँडा माझ्दै र सफा गर्दै चुलोचौकोमै बित्थ्यो, र म मनमनै सोच्थेँ, “यो त सिस्टरहरूले गर्ने कर्तव्य हो; मलाई किन यो काम गराइँदै छ? एउटा वयस्क पुरुष बारम्बार बजार गएर तरकारी किन्नु र कहिलेकाहीँ तरकारी बेच्नेहरूसँग मोलमोलाइ समेत गर्नु लाजमर्दो कुरा पनि हो!” हरेक पटक तरकारी किन्न बजार जाँदा मलाई चिन्ता लाग्थ्यो, किनकि मलाई अरूले हेयको नजरले हेर्लान् कि भन्ने डर हुन्थ्यो। म सधैँ हतार-हतार जान्थेँ र हतारमै फर्कन्थेँ, धेरै बेर बस्न चाहन्नथेँ। कहिलेकाहीँ केही ब्रदरले तरकारी धेरै नुनिलो वा खल्लो भयो भनेर टिप्पणी गर्थे, अनि म लज्जित हुन्थेँ र मनमनै तर्क गर्थेँ, “घरमा, घरको काम र खाना बनाउने काम सधैँ मेरी श्रीमतीले गरेकी छिन्, मैले होइन! त्यसबाहेक, म एक पुरुष हुँ, र यी त महिलाका काम हुन्, त्यसैले मलाई यी काम राम्ररी नआउनु सामान्य हो। तिमीहरू किन मेरो दृष्टिकोणबाट हेर्न सक्दैनौ?” यो कर्तव्य कहिले सकिएला भन्ने सोचेर मेरो मन अलि तितो भयो। म प्रायः ब्रदरहरू कामबारे कुरा गर्दै हाँसिरहेको देख्थेँ, तर म भने खुसी हुनै सक्दिनथेँ। मलाई आफूले पिठ्युँमा ठूलो ढुङ्गा बोकिरहेजस्तो महसुस हुन्थ्यो, र म आफूले यो कर्तव्य निर्वाह गर्नु नपर्ने दिनको तृष्णा गर्थेँ। ती दिनहरूमा, म खाना बनाउँदा खासै मेहनत गर्दिनथेँ, र हरेक बिहान चाउचाउ मात्र बनाउँथेँ। मैले उनीहरूले धेरै खाइरहेका छैनन् भन्ने देखेँ, तर उनीहरूलाई उक्त खाना खाने बानी छ कि छैन भनेर कहिल्यै सोधिनँ। त्यतिबेला बन्दा धेरै थियो, त्यसैले म त्यही उसिनेर दिन्थेँ, र ब्रदरहरूले अति थोरै खाए पनि म मतलब गर्दिनथेँ। म यतिमात्र सोच्थेँ, “बन्दा जसरी पकाए पनि, त्यो खासै मिठो हुने होइन।” पछि, ती ब्रदरहरूको कर्तव्यमा हेरफेर गरियो र उनीहरू सरेर गए, तर सुपरिवेक्षकले मलाई अतिथि सत्कार गर्ने कर्तव्य जारी राख्न भन्नुभयो। मैले बुझ्नै सकिनँ, “मजस्तो वयस्क पुरुषलाई किन बारम्बार अतिथि सत्कार गर्ने कर्तव्य निर्वाह गर्न भनिन्छ? खाना पकाउने, भाँडा माझ्ने र सरसफाइको काम त प्रायः सिस्टरहरूले गर्ने कुरा हुन्। के अरूले ‘एउटा ब्रदरले पो किन यो कर्तव्य निर्वाह गरिरहेको होला’ भनेर अचम्म मान्नेछन्? म कसरी मुख देखाएर हिँड्नु?” यसबारे सोच्दा मलाई हीनताबोध भयो। त्यस अवधिमा, मेरो स्थिति खराब थियो, र मलाई साँच्चै मेरो बेइज्जत भएको महसुस भयो। यदि मैले अतिथि सत्कार गर्ने कर्तव्य छोडेँ भने, मलाई म अनुचित व्यवहार गरिरहेको हुन्छु भन्ने लाग्थ्यो, तर यदि मैले त्यसलाई निरन्तरता दिएँ भने, मैले त्यसलाई कसरी पार लगाउनेथिएँ भन्ने कुरा मलाई थाहा थिएन। म बाहिरबाट कर्तव्य निर्वाह गरिरहेजस्तो देखिन्थेँ, तर मलाई भित्रभित्रै दबिएको महसुस हुन्थ्यो, र म आफूले गर्ने कुनै पनि कुरामा सक्रिय वा सचेत हुन्नथेँ। म सरसफाइ गर्नुपर्ने देख्थेँ तर गर्दिनथेँ, र केही पटक त यस्तो अवस्था आयो कि अरूले सहन नसकेर आफैँ सफा गर्न सघाउँथे। मण्डलीले पठाएका खानेकुराहरू पनि मैले समयमै सुकाइनँ, जसले गर्दा खानेकुरा बिग्रियो र फ्याँक्नुपर्ने भयो। अगुवाले यो कुरा थाहा पाएपछि मलाई भन्नुभयो, “खानामा त ढुसी लागेछ। यदि तिमी सचेत भएको भए, तिमीले यसलाई सुकाउनेथ्यौ, बिग्रने खानेकुरा समयमै खाइएको सुनिश्चित गर्नेथ्यौ, र यो खेर जाँदैनथ्यो। यस्ता समस्याहरू आउँछन् भने, तिमीले आफ्नो कर्तव्यप्रतिको मनोवृत्तिबारे चिन्तन गर्नुपर्छ।” अगुवाले यसो भनेको सुन्दा, मलाई अलिकति दोषी महसुस भयो। वास्तवमा मेरै लापरबाहीले गर्दा खानेकुरा बिग्रिएको थियो, तर त्यसपछि मैले आफ्नै बहाना बनाउन थालेँ, “घरमा हुँदा, सधैँ मेरी आमा र श्रीमतीले नै खानेकुरा सुकाउने गर्थे, र म त्यस काममा कहिल्यै संलग्न हुँदिनथेँ। मलाई यी कामहरू गर्न लगाइनु अत्यन्तै लाजमर्दो कुरा हो!” मलाई सधैँ आफू अपमानित भइरहेको जस्तो महसुस हुन्थ्यो, र म यो अवस्था सहनै चाहन्नथेँ, त्यसैले म केवल अगुवाले मलाई अरू नै कर्तव्यको प्रबन्ध गरिदेऊन् भन्ने आशा गर्थेँ। म यति नकारात्मक बनेँ कि परमेश्‍वरलाई प्रार्थना गर्दा के भन्ने भनेर मलाई थाहै थिएन, र परमेश्‍वरका वचनहरू पढ्दा मैले कुनै ज्योति भेट्टाइनँ। म हरेक दिन लखतरान हुन्थेँ, र निसास्सिएको महसुस गर्थेँ।

एउटा भेलाको दौरान, एउटी सिस्टरले म खराब स्थितिमा रहेको देखिन् र पाठ सिक्न सम्झाइन्। एक दिन, मैले परमेश्‍वरका वचनहरूको एउटा खण्ड पढेँ: “कर्तव्य भनेको के हो? परमेश्‍वरले मान्छेलाई सुम्पनुभएको आज्ञा नै मान्छेले निर्वाह गर्नुपर्ने कर्तव्य हो। उहाँले तँलाई चाहे जे सुम्पनुभए पनि, त्यसलाई निर्वाह गर्नु नै तेरो कर्तव्य हो। … व्यक्तिले आफ्नै भूमिका र पद खोज्नु र तोक्नुपर्छ—समझ भएको व्यक्तिले यसै गर्छ। त्यसपछि उसले परमेश्‍वरको प्रेम प्रतिदान गर्न र उहाँलाई सन्तुष्ट पार्न अडिग र स्थिर मनोवृत्तिसहित आफ्नो कर्तव्य राम्ररी निर्वाह गर्नुपर्छ। यदि कर्तव्य निर्वाह गर्ने क्रममा व्यक्तिमा यस्तो मनोवृत्ति छ भने, उसको हृदय स्थिर र शान्त हुनेछ, उसले आफ्नो कर्तव्यमा सत्यता स्विकार्न सक्नेछ, र उसले बिस्तारै परमेश्‍वरका आवश्यकताहरूबमोजिम आफ्नो कर्तव्य निर्वाह गर्न थाल्नेछ। ऊ आफ्ना भ्रष्ट स्वभावहरू फाल्न, परमेश्‍वरका सबै बन्दोबस्तप्रति समर्पित हुन, र मानकअनुरूप तरिकाले आफ्नो कर्तव्य निर्वाह गर्न सक्षम हुनेछ। यही नै परमेश्‍वरको अनुमोदन प्राप्त गर्ने तरिका हो। यदि तैँले साँच्चिकै परमेश्‍वरप्रति आफूलाई समर्पित गर्न र उहाँलाई प्रेम गर्ने र सन्तुष्ट तुल्याउने सही मानसिकताले आफ्नो कर्तव्य निर्वाह गर्न सक्छस् भने, तँलाई पवित्र आत्माको कामले अगुवाइ र मार्गदर्शन गर्नेछ, तँ आफ्नो कर्तव्य निर्वाह गर्ने क्रममा सत्यता अभ्यास गर्न र सिद्धान्तहरूबमोजिम कार्य गर्न इच्छुक हुनेछस्, अनि तँ परमेश्‍वरको डर मान्ने र दुष्टताबाट अलग बस्ने व्यक्ति बन्नेछस्। यस तरिकाले तँ पूर्ण रूपले साँचो मानव रूपमा जिउनेछस्। व्यक्तिले आफ्नो कर्तव्य निर्वाह गर्दै जाँदा उसको जीवन बिस्तारै वृद्धि हुँदै जान्छ। कर्तव्य निर्वाह नगर्नेहरूले जति नै वर्ष विश्‍वास गरे पनि, सत्यता र जीवन प्राप्त गर्न सक्दैनन्, किनकि तिनीहरूमा परमेश्‍वरको आशिष्‌ हुँदैन। परमेश्‍वर निष्कपट रुपममा उहाँप्रति आफूलाई समर्पित गर्ने र आफ्नो क्षमताले भ्याएसम्म राम्ररी कर्तव्य निर्वाह गर्नेहरूलाई मात्र आशिष्‌ प्रदान गर्नुहुन्छ। तैँले जे-जस्तो कर्तव्य निर्वाह गर्छस् र तैँले जे गर्न सक्छस्, त्यसलाई तेरो जिम्मेवारी र कर्तव्य ठान्, त्यसलाई स्वीकार गर् र त्यो काम राम्ररी गर्। तैँले कसरी त्यसलाई राम्ररी गर्छस्? ठ्याक्कै परमेश्‍वरका मागहरूअनुसार गरेर—तेरो सारा हृदय, सारा दिमाग, र सारा शक्ति लगाएर। तैँले यी वचनहरू मनन गर्नुपर्छ र आफूले कसरी सारा हृदयले आफ्नो कर्तव्य निर्वाह गर्न सक्छु भनी विचार गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के देखेँ भने, मानिसहरूलाई जुनसुकै आज्ञा दिइए पनि, उनीहरूले त्यसलाई आफ्नो जिम्मेवारी र कर्तव्यका रूपमा लिनुपर्छ, र उनीहरूले त्यो आज्ञा आफ्नो सारा हृदय र सारा मनले पूरा गर्नुपर्छ। जब उनीहरूको मानसिकता आफ्नो कर्तव्यमा परमेश्‍वरलाई सन्तुष्ट पार्नमा केन्द्रित हुन्छ, तब मात्र उनीहरूले परमेश्‍वरको अनुमोदन प्राप्त गर्न सक्छन्। तर म सोच्थेँ, अतिथि सत्कार गर्ने कर्तव्य सिस्टरहरूको हो, र म एउटा ब्रदर भएकाले मैले यो कर्तव्य निर्वाह गर्नु हुँदैन। मलाई अतिथि सत्कार गर्ने कर्तव्य निर्वाह गर्न भनिनुको अर्थ मलाई होच्याइएको र तुच्छ ठानिएको हो भन्ने लाग्थ्यो। यस्तो गलत दृष्टिकोणका कारण, ममा आफ्नो कर्तव्यप्रति गम्भीरता वा जिम्मेवारीको बोध थिएन, र ब्रदरहरूको अतिथि सत्कार गर्दा, म सधैँ खालि चाउचाउ बनाउँथेँ वा बन्दा उसिन्थेँ। मैले ब्रदरहरूले त्यो मन नपराएको देखेँ, तर ब्रदरहरूले राम्ररी खऊन् र अघाऊन् भनेर परिकारहरू परिवर्तन गर्नेबारे मैले कहिल्यै सोचिनँ। मैले समयमै सरसफाइ गरिनँ, र मण्डलीले पठाएका खानेकुराहरू पनि समयमै सम्हालिनँ, जसले गर्दा ती बिग्रिए। म कसरी पूर्ण हृदय र शक्तिले आफ्नो कर्तव्य निर्वाह गरिरहेको थिएँ र? म त स्पष्ट रूपमा लापरबाह र झाराटारुवा भइरहेको थिएँ! मण्डलीले मलाई कर्तव्य निर्वाह गर्न दिएको अवसरको मैले कदर गरिनँ, र मैले गुनासो गरिरहेँ, प्रतिरोधी महसुस गरिरहेँ, र औपचारिकता मात्र पूरा गरिरहेँ। यसले परमेश्‍वरलाई साँच्चिकै दुःखी र निराश तुल्यायो! यदि म परिवर्तन भइनँ भने, अन्ततः मैले आफ्नो कर्तव्य निर्वाह गर्ने मौका गुमाउनेथिएँ। यो कुरा बुझेपछि, म अबउप्रान्त परमेश्‍वरका वचनहरूलाई व्यवहारमा लागू गर्न र मेरो अतिथि सत्कार गर्ने कर्तव्य गम्भीरतापूर्वक पूरा गर्न इच्छुक हुनेछु भनेर मैले सङ्कल्प गरेँ। त्यसैले मैले खाना पकाउन सिक्न थालेँ, म सरसफाइमा बढी सक्रिय भएँ, र मैले मेरो अतिथि सत्कार गर्ने कर्तव्यमा पर्ने सबै कुरा राम्ररी सम्हाल्न सक्दो प्रयास गरेँ।

पछि, मैले परमेश्‍वरका केही वचन पढेँ, र अतिथि सत्कारप्रतिको मेरो निरन्तरको प्रतिरोधको मूल कारणबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “यदि तँलाई कुनै कर्तव्य निर्वाह गर्न दिइयो, र त्यसमा तँ पहिले समर्पित हुनै सक्दैनथिस् भने, अहिले तँ कुन हदसम्म समर्पित हुन सक्छस्? उदाहरणका लागि, मानौँ तँ एक ब्रदर होस्, र तँलाई हरेक दिन अन्य ब्रदर-सिस्टरहरूका लागि खाना बनाउन र भाँडा माझ्न भनियो। के तँ समर्पित हुन सक्नेथिइस्? (मलाई त्यस्तै लाग्छ।) सायद तँ छोटो समयका लागि सक्नेथिइस्, तर यदि तँलाई लामो समयसम्म यो कर्तव्य निर्वाह गर्न भनियो भने, के तँ समर्पित हुन सक्नेथिइस्? (मैले यो कर्तव्य कहिलेकाहीँ मात्रै निर्वाह गर्नुपरेको भए, म समर्पित हुन सक्नेथिएँ। यदि यो लामो समयका लागि भएको भए, सायद म सक्ने थिइनँ।) यसले तँमा समर्पणता छैन भन्ने देखाउँछ। मानिसहरूमा केले गर्दा समर्पणता हुँदैन? (मानिसहरूले आफ्नो हृदयमा परम्परागत धारणाहरू पालेका कारण यस्तो हुन्छ। तिनीहरू पुरुषहरूले घरबाहिर काम गर्नुपर्छ, र महिलाहरूले घरायसी काम सम्हाल्नुपर्छ, खाना पकाउनु महिलाको काम हो र ब्रदरले खाना पकाउँदा इज्जत जान्छ भन्‍ने सोच्छन्। त्यसैले समर्पित हुन सजिलो हुनेथिएन।) ठीक भनिस्। श्रम विभाजनको कुरा आउँदा मानिसहरू लैङ्गिक भेदभाव गर्छन्। पुरुषहरू सोच्छन्, ‘हामी पुरुषहरू बाहिर गएर जीविकोपार्जन गर्नुपर्छ। खाना पकाउने र सरसफाइ गर्ने जस्ता कामहरू महिलाहरूले गर्नुपर्छ। हामीलाई यो गर्न लगाउनु हुँदैन।’ तर अहिले यी विशेष परिस्थितिहरू हुन्, र तँलाई यो गर्न भनिएको छ, त्यसैले तँ के गर्छस्? समर्पित हुनका लागि तैँले कुन-कुन कठिनाइहरू समाधान गर्नैपर्छ? यो नै कुरोको चुरो हो। तैँले आफ्नो लैङ्गिक भेदभावलाई जित्नैपर्छ। पुरुषहरूले नै गर्नुपर्ने कुनै काम छैन, न त महिलाहरूले नै गर्नुपर्ने कुनै काम छ। सबैभन्दा पहिले, यसरी श्रम विभाजन नगर्। कसले कुन कर्तव्य गर्छ भन्‍ने कुरा उसको लिङ्गअनुसार निर्धारण गरिनु हुँदैन। तैँले आफ्नो घरमा र दैनिक जीवनमा यसरी श्रम विभाजन गर्न सक्छस्, तर अब यो तेरो कर्तव्यसँग सम्बन्धित भएपछि, तैँले यसलाई कसरी अर्थ्याउनुपर्छ? तैँले यो कर्तव्य परमेश्‍वरबाट आएको भनी लिनुपर्छ र स्विकार्नुपर्छ, अनि आफूभित्रका गलत दृष्टिकोण बदल्नुपर्छ। तैँले यसो भन्नुपर्छ, ‘म पुरुष हो भन्‍ने साँचो हो, तर म परमेश्‍वरका नजरमा मण्डलीको सदस्य र एक सृजित प्राणी हुँ। मलाई मण्डलीले जेसुकै काममा खटाए पनि म गर्नेछु; कामकुराहरू लिङ्गका आधारमा विभाजित हुँदैनन्।’ सर्वप्रथम त, तैँले आफ्ना गलत दृष्टिकोणहरू त्याग्नुपर्छ, त्यसपछि आफ्नो कर्तव्य स्विकार्नुपर्छ। के आफ्नो कर्तव्य स्विकार्नु साँचो समर्पणता हो त? (होइन।) त्यसपछिका दिनहरूमा, कसैले तेरो खाना अति नुनिलो छ, वा त्यसमा मसला पुगेको छैन, वा तैँले केही खानेकुरा राम्रोसँग बनाइनस् अनि तिनीहरूलाई त्यो खान मन भएन भने, वा तँलाई केही नयाँ खाना बनाउन लगाइयो भने, के तँ त्यो स्विकार्न सक्नेछस्? त्यो बेला, तँलाई असहज लाग्नेछ, अनि तँ यस्तो सोच्नेछस्, ‘म आत्मसम्मान भएको पुरुष हुँ, म यी सब ब्रदर-सिस्टरहरूका लागि खाना पकाउने गरी झुकिसकेको छु, तैपनि तिनीहरू यी सब गल्तीहरू औँल्याउँछन्। अब त मेरो इज्जत नै बाँकी रहेन।’ त्यो बेला, तँ समर्पित हुन चाहँदैनस्, चाहन्छस् त? (चाहँदिनँ।) यो कठिनाइ हो। जबजब तँ समर्पित हुन सक्दैनस्, त्यो कुनै भ्रष्ट स्वभाव प्रकट भएका कारण हुन्छ र त्यसले समस्या पैदा गर्छ, र तँलाई सत्यता अभ्यास गर्न र परमेश्‍वरप्रति समर्पित हुन नसक्ने बनाउँछ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गर्नु नै जीवन प्रवेश प्राप्त गर्ने एक मात्र उपाय हो)। “कतिपय पुरुषमा यी पुरुषवादी सोचहरू हुन्छन्; तिनीहरू बच्चाहरूको हेरचाह गर्ने, लुगा धुने, खाना पकाउने, र सरसफाइ गर्नेजस्ता घरायसी कामहरूलाई तुच्छ ठान्छन्, र यी कुराहरू गर्न अनिच्छुक हुन्छन्। तिनीहरूले ती गरे पनि, अरूले तिनीहरूलाई तुच्छ ठान्लान् भनी डराएर अलि मन नलागी-नलागी गर्छन्। तिनीहरू सोच्छन्, ‘यदि म सधैँ यी कामहरू गरिरहन्छु भने, म महिलाभन्दा कसरी फरक हुन्छु र?’ के तिनीहरूको सोचाइमा समस्या छैन र? (छ।) चीनका केही प्रान्तमा, पुरुषहरू अक्सर एप्रोन लगाउँछन् र खाना पकाउँछन्। जब महिलाहरू कामबाट घर फर्कन्छन्, तब पुरुषहरूले तिनीहरूलाई खाना पस्केर दिन्छन्। महिलाहरू तिनीहरूका लागि तयार पारिएका यी भोजनहरू अधिकारपूर्वक खान्छन्, र पुरुषहरू अधिकारपूर्वक ती पकाउँछन्, यसबारे कहिल्यै लाज मान्दैनन्। निश्चित क्षेत्रका मानिसहरू विशेष गरी पुरुषवादी हुन्छन्—यो निस्सन्देह तिनीहरूका परिवारहरूको सिकाइ र प्रभावको परिणाम हो। त्यसोभए, के यस सिकाइले तँलाई हानि गरेको छ कि फाइदा पुऱ्याएको छ? (यसले मलाई हानि गरेको छ।) यसले मानिसहरूलाई धेरै हानि पुऱ्याएको छ। … आमाबुबाले हालिदिने पितृसत्तात्मक विचार र दृष्टिकोणहरू जिउनेसम्‍बन्धी सबैभन्दा आधारभूत र सरल नियमहरूका साथै महिला र पुरुषसम्बन्धी निश्चित गलत दृष्टिकोणहरूसँग सम्‍बन्धित हुन्छन्। सारांशमा भन्दा, यी सबै मानिसहरूका विचारहरूलाई पारिवारिक सिकाइले आकार दिनु हो। परमेश्‍वरमाथिको विश्‍वास र व्यक्तिको अस्तित्वको अवधिमा उसको जीवनमा यी विचार र दृष्टिकोणहरूको प्रभाव चाहे जतिसुकै होस्, वा चाहे यी कुराले जति नै समस्या र असहजता ल्याउन्, तर अन्तर्निहित रूपमा आमाबुबाले दिने शिक्षासँग यी कुराहरूको निश्‍चित सम्बन्ध हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१४))। परमेश्‍वरका वचनहरू पढेपछि मैले के बुझेँ भने, अतिथि सत्कार गर्ने कर्तव्य निर्वाह गर्दा मलाई दमन र पीडा महसुस हुनु, र ममा समर्पणताको कमी हुनुको मुख्य कारण “पुरुषले घरबाहिरको काम गर्नुपर्छ र महिलाले घरायसी काम सम्हाल्नुपर्छ” भन्ने भ्रामक दृष्टिकोण थियो। हामी गाउँमा हुँदा खेतमा काम गर्थ्यौं, र मेरी आमा र श्रीमतीले बाहिर काम गरेर घर फर्किसकेपछि पनि लुगा धुने, खाना पकाउने र गाईबस्तुलाई घाँस खुवाउने काम गर्नुपर्थ्यो। उनीहरू यति व्यस्त हुन्थे कि काम भ्याउनै मुस्किल पर्थ्यो। मैले यो देखेँ तर कहिल्यै सघाइनँ। म लुगा धुनु, खाना पकाउनु र घरायसी काम गर्नु सबै महिलाका काम हुन्, र पुरुषले केवल परिवार पाल्न पैसा कमाउनुपर्छ र घरबाहिरका काम गर्नुपर्छ भन्ने सोच्थेँ। मलाई लाग्थ्यो, यदि पुरुषहरूले घरको काम गरे भने, उनीहरूलाई निकम्मा ठानिन्छ र हेयको नजरले हेरिन्छ। यो दृष्टिकोण लिएर जिउँदा, म बिरलै घरको काममा सघाउँथेँ र ममा परिवारप्रतिको हेरचाह र चासोको कमी थियो। परमेश्‍वरलाई पाएपछि, जब मलाई अतिथि सत्कार गर्ने कर्तव्य निर्वाह गर्न भनियो, मैले सोचेँ, सरसफाइ गर्नु, तरकारी किन्नु र खाना पकाउनु त सिस्टरहरूका कर्तव्य हुन्, र ब्रदरहरूलाई यी काम गर्न लगाउनु हुँदैन। यो पुरुषप्रधान मानसिकताबाट प्रभावित भएर, म प्रतिरोधी महसुस गर्थेँ र आफ्नो कर्तव्यमा मन लगाउँदिनथेँ। तरकारी किन्न बजार जानु, तरकारी बेच्नेहरूसँग मोलमोलाइ गर्नु, अनि सस्तो र राम्रो तरकारी किन्नु एकदमै सामान्य कुरा हो। तर मलाई सधैँ यो लाजमर्दो लाग्थ्यो, र अरूले हेयको नजरले हेर्लान् कि भन्ने डर लाग्थ्यो। खाना पकाउँदा, म आफूलाई मन लागेअनुसार पकाउँथेँ, ब्रदरहरूको त्यस्तो खाने बानी छ कि छैन भन्ने कुराको पटक्कै ख्याल गर्दिनथेँ। म मेरो अतिथि सत्कार गर्ने कर्तव्यप्रति प्रतिरोधी भएकाले, आवश्यक पर्दा पनि म सरसफाइ गर्दिनथेँ। म साँच्चै मानवता र समझरहित थिएछु! यो पुरुषप्रधान मानसिकताले मेरो सोचलाई पूर्ण रूपमा विकृत बनाएको थियो। मैले कर्तव्यहरू परमेश्‍वरबाट आउँछन्, तिनमा हैसियत, लिङ्ग वा उमेरको कुनै भेद हुँदैन, र मैले यसलाई परमेश्‍वरबाट आएको भनी स्वीकार गर्नुपर्छ, यसलाई कदर र प्रेम गर्नुपर्ने जिम्मेवारीका रूपमा लिनुपर्छ, अनि आफूलाई बफादारीपूर्वक कर्तव्यप्रति समर्पित गर्नुपर्छ र परमेश्‍वरलाई सन्तुष्ट पार्नुपर्छ भन्ने कुराबारे सोचेँ। तर म “पुरुषले घरबाहिरको काम गर्नुपर्छ र महिलाले घरायसी काम सम्हाल्नुपर्छ” भन्ने मानसिकताअनुसार जिउँथेँ। मैले आफ्नै भावनाहरूको मात्र ख्याल गरेँ, र वास्तवमा मेरो जिम्मेवारी र कर्तव्य के हो भन्ने कुराको कहिल्यै ख्याल गरिनँ। ममा समर्पणता छँदै थिएन। के म यस कुरामा परमेश्‍वरको विरोध गरिरहेको थिइनँ र? यो महसुस गरेपछि, मलाई गहिरो गरी पछुतो र दोषी महसुस भयो, र मैले परमेश्‍वरसामु आएर प्रार्थना गरेँ, “हे परमेश्‍वर, म ‘पुरुषले घरबाहिरको काम गर्नुपर्छ र महिलाले घरायसी काम सम्हाल्नुपर्छ’ भन्ने मानसिकताद्वारा नियन्त्रित भएको छु, ममा अतिथि सत्कार गर्ने कर्तव्यप्रति समर्पणता छैन, र म लगातार तपाईँको विरोध गर्दै आइरहेको छु। म अत्यन्तै असमझदार रहँदै आएको छु! हे परमेश्‍वर, म गलत थिएँ, तर म तपाईँसामु पश्चात्ताप गर्न चाहन्छु।”

पछि, मैले परमेश्‍वरका वचनहरूको अर्को खण्ड पढेँ, र मानिसहरूलाई मापन गर्ने परमेश्‍वरको मानक बुझेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरसँग मानवजातिको लिङ्गबारे भन्नुपर्ने कुनै विशेष कुरा छैन, किनभने पुरुष र महिला दुवै परमेश्‍वरका सृष्टि हुन् र परमेश्‍वरबाट आउँछन्। मानवजातिको भाषामा भन्नुपर्दा, ‘हत्केला र हत्केलापछाडिको भाग दुवै मासुले बनेका हुन्छन्’—पुरुष वा महिलाप्रति परमेश्‍वरको कुनै पूर्वाग्रह छैन, न त उहाँ एउटा लिङ्गलाई वा अर्को लिङ्गलाई फरक माग गर्नुहुन्छ, किनभने ती दुवै समान हुन्। त्यसकारण, तँ पुरुष भए पनि महिला भए पनि परमेश्‍वर तँलाई न्याय गर्न उही केही मानक प्रयोग गर्नुहुन्छ—उहाँले तँसँग कस्तो मानवता सार छ, तँ कुन मार्गमा हिँड्छस्, सत्यताप्रति तेरो मनोवृत्ति कस्तो छ, तँ सत्यतालाई प्रेम गर्छस् कि गर्दैनस्, तँमा परमेश्‍वरको डर मान्‍ने हृदय छ कि छैन, र तँ उहाँमा समर्पित हुन सक्छस् कि सक्दैनस्, त्यो हेर्नुहुनेछ। परमेश्‍वर कुनै व्यक्तिलाई चुन्ने र कुनै निश्‍चित कर्तव्य निर्वाह गर्न वा कुनै निश्‍चित जिम्मेवारी पूरा गर्न संवर्धन गर्ने क्रममा, ऊ पुरुष हो कि महिला हो भनेर हेर्नुहुन्‍न। परमेश्‍वर मानिसहरू पुरुष भए पनि महिला भए पनि, तिनीहरूमा विवेक र समझ छ कि छैन, तिनीहरूको क्षमता मानकअनुरूप छ कि छैन, तिनीहरू सत्यता स्वीकार गर्छन् कि गर्दैनन् र तिनीहरू कुन मार्गमा हिँड्छन् भनी हेरेर तिनीहरूलाई बढुवा दिनुहुन्छ र प्रयोग गर्नुहुन्छ। अवश्य नै, परमेश्‍वर मानवजातिलाई मुक्ति दिने र सिद्ध गर्ने क्रममा, तिनीहरूको लिङ्गबारे विचार गर्नुहुन्‍न। यदि तँ महिला होस् भने, परमेश्‍वर तँ सद्गुणी, दयालु, सुशील, वा नैतिकवान् छस् कि छैनस्, वा शिष्ट छस् कि छैनस् भनेर विचार गर्नुहुन्‍न, अनि उहाँ पुरुषहरूलाई उनीहरूको पुरुषार्थ र पुरुषत्वका आधारमा मूल्याङ्कन गर्नुहुन्‍न—यी कुरा परमेश्‍वरले पुरुष र स्त्रीलाई मूल्याङ्कन गर्ने मानक होइनन्” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। परमेश्‍वरका वचनहरूबाट मैले के देखेँ भने, परमेश्‍वरको स्वभाव धर्मी छ, र उहाँ मानिसहरूलाई लिङ्गका आधारमा फरक व्यवहार गर्नुहुन्न। जब परमेश्‍वरले आदम र हव्वालाई सृष्टि गर्नुभयो, उहाँले उनीहरूप्रति कुनै लैङ्गिक भेदभाव राख्नुभएन, र उनीहरूप्रति परमेश्‍वरको प्रेम र हेरचाह समान थियो, कुनै कृपावाद थिएन। आखिरी दिनहरूमा परमेश्‍वरले मानवजातिलाई मुक्ति दिन बोल्ने वचनहरू सबै मानिसप्रति लक्षित छन्, चाहे तिनीहरूको राष्ट्रियता, जाति वा लिङ्ग जेसुकै होस्। मैले मेरो अनुभवमा के पनि देखेँ भने, परमेश्‍वरको घरले मानिसहरूलाई बढुवा र प्रयोग गर्दा लिङ्गलाई ख्याल गर्दैन, बरु कुनै व्यक्तिले सत्यतालाई प्रेम गर्छ कि गर्दैन र उसमा विवेक र समझ छ कि छैन भन्ने कुरालाई ख्याल राख्छ, र उसले हिँड्ने मार्गलाई हेर्छ। अगुवा र कामदारहरू ब्रदरहरू नै हुनुपर्छ, र अतिथि सत्कार गर्ने कर्तव्य सिस्टरहरूले नै गर्नुपर्छ भन्ने कुनै नियम छैन। उदाहरणका लागि, म एक जना ब्रदरलाई चिन्थेँ र उनी पनि अतिथि सत्कार गर्ने कर्तव्य नै निर्वाह गरिरहेका थिए, र उनी समय पाउनेबित्तिकै परमेश्‍वरका वचनहरू पढ्नमा ध्यान केन्द्रित गर्थे। भेलाहरूको दौरान, उनी आफ्ना स्थिति र कठिनाइहरूबारे खुलेर सङ्गति गर्थे, र कठिनाइहरू सामना गर्नुपर्दा, उनी सत्यता खोज्थे र सत्यता सिद्धान्तहरूअनुसार अभ्यास गर्नमा ध्यान केन्द्रित गर्थे। ती ब्रदरले लिङ्गको बन्धनमा नपरी आफ्नो कर्तव्य निर्वाह गरे। त्यसपछि मैले पुरुषप्रधानताको यो बेतुके दृष्टिकोणअनुसार जिउनु गलत र अतिवादी कुरा हो, र यो पूर्ण रूपमा परमेश्‍वरका वचनहरूको विरुद्धमा जान्छ भन्ने महसुस गरेँ। यी सत्यताहरू बुझेपछि, मैले यस पुरुषप्रधान मानसिकताबारे केही समझ प्राप्त गरेँ र म यसलाई हृदयबाट त्याग्न इच्छुक भएँ। म मेरो अतिथि सत्कार गर्ने कर्तव्यलाई पूर्ण रूपमा स्वीकार गर्न पनि सक्षम भएँ।

पछि, मैले परमेश्‍वरका थप वचनहरू पढेँ, र यो अतिथि सत्कार गर्ने कर्तव्य कसरी राम्रोसँग निर्वाह गर्ने भन्नेबारे म अझ स्पष्ट भएँ। परमेश्‍वर भन्‍नुहुन्छ: “तैँले जुनसुकै कर्तव्य निर्वाह गरिरहेको भए पनि, तैँले बुझ्‍नुपर्ने सिद्धान्तहरू र तैँले अभ्यास गर्नुपर्ने सत्यताहरू एउटै हुन्छन्। तँलाई अगुवा बन्‍न अनुरोध गरिए पनि वा कामदार बन्‍न अनुरोध गरिए पनि, वा अतिथि सत्कारकका रूपमा तैँले खान पकाए पनि वा तँलाई केही बाह्य कामकाज सम्‍हाल्‍न लगाइए पनि वा कुनै शारीरिक परिश्रम गर्न लगाइए पनि, यी विभिन्‍न कर्तव्यहरू निर्वाह गर्दा पालन गर्नुपर्ने सत्यता सिद्धान्तहरू उही हुन्छन्, र ती सबै कर्तव्यहरू सत्यता र परमेश्‍वरका वचनहरूमा आधारित हुनुपर्छ। अनि यी सिद्धान्तहरूमध्ये सबैभन्दा ठूलो र मुख्य कुन हो त? त्यो राम्रोसँग आफ्नो कर्तव्य निर्वाह गर्नमा तन, मन, र बल समर्पित गर्नु, र मानकअनुरूप कर्तव्य निर्वाह गर्नु हो। … उदाहरणका लागि, मानौँ ब्रदर-सिस्टरहरूका लागि खाना पकाउनु तेरो जिम्मेवारी हो, र त्यो तेरो कर्तव्य हो। तैँले यो कामलाई कसरी लिनुपर्छ? (हामीले सत्यता सिद्धान्तहरू खोज्नुपर्छ।) तँ सत्यता सिद्धान्तहरू कसरी खोज्छस्? यो वास्तविकता र सत्यतासँग सम्बन्धित हुन्छ। तैँले सत्यता कसरी अभ्यास गर्ने र यो कर्तव्य कसरी राम्ररी निर्वाह गर्ने भनी सोच्नैपर्छ। यसमा सत्यताका कुन-कुन पक्षहरू समावेश हुन्छन्? पहिलो चरण के हो भने, तैँले सबैभन्दा पहिले यो जान्नैपर्छ, ‘म आफ्नै लागि खाना पकाउँदै छैनँ। यो मेरो कर्तव्य हो।’ यो दर्शनको पक्षसँग सम्बन्धित हुन्छ। दोस्रो चरण नि? (हामीले खाना कसरी राम्ररी पकाउने भनी सोच्नैपर्छ।) राम्ररी पकाउनुको मानक के हो? (हामीले परमेश्‍वरका मागहरूको खोजी गर्नैपर्छ।) ठीक हो। परमेश्‍वरका मागहरू मात्रै सत्यता, मानक र सिद्धान्त हुन्। परमेश्‍वरका मागहरूअनुसार कामहरू गर्—यो सत्यताको एउटा पक्ष हो। तैँले सबैभन्दा पहिले सत्यताको यो पक्षबारे सोच्नैपर्छ, र त्यसपछि चिन्तन गर्नैपर्छ, ‘परमेश्‍वरले मलाई यो कर्तव्य निर्वाह गर्न दिनुभएको छ। परमेश्‍वरले माग गर्नुभएको मानक के हो?’ तँसँग सबैभन्दा पहिले यो जग हुनैपर्छ। त्यसोभए, परमेश्‍वरको मानक पूरा गर्न तैँले कसरी कार्य गर्नुपर्छ? तैँले पकाएको खाना स्वस्थकर, स्वादिष्ट, स्वच्छ, र शरीरलाई हानिकारक नहुने हुनुपर्छ—यसमा यिनै कुरा समावेश हुन्छन्। जबसम्म तँ यो सिद्धान्तअनुसार कार्य गर्छस्, तबसम्म तैँले पकाएको खाना परमेश्‍वरका मागहरूअनुसार बनाइनेछ। म किन यसो भन्छु? किनभने तैँले यो कर्तव्यका सिद्धान्तहरू खोजिस्, र तेरा कार्यहरू परमेश्‍वरले तोक्नुभएको दायराभन्दा बाहिर गएनन्। तैँले कार्य गरेको तरिका सही थियो। तैँले आफ्नो कर्तव्य राम्ररी निर्वाह गरिस्, र तैँले यो मानकअनुरूप हुने तरिकाले निर्वाह गरिस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निर्वाह गर्न सक्छ)। परमेश्‍वरका वचनहरूबाट मैले के देखेँ भने, हामीले जुनसुकै कर्तव्य निर्वाह गरे पनि सत्यता सिद्धान्तहरूअनुसार अभ्यास गर्नैपर्छ, र हामीले परमेश्‍वरका वचनहरूअनुसार त्यसलाई राम्ररी गर्न आफ्नो हृदय र मेहनत अर्पित गर्नुपर्छ। उदाहरणका लागि, मैले अतिथि सत्कार गर्ने कर्तव्य निर्वाह गर्दा, यदि खाना राम्ररी तयार गरिएन, जसले गर्दा अरूलाई खान मन नलाग्ने वा उनीहरूको स्वास्थ्यमा असर पर्ने अवस्था आयो भने, मैले आफ्नो कर्तव्य राम्ररी निर्वाह गरेको हुँदैन। खानाको कुरा आउँदा, मैले सुकाउनुपर्ने खानालाई सुकाउनुपर्छ, र खाइहाल्नुपर्ने खाना खेर जान नदिनका लागि खुवाइहाल्नुपर्छ। अझ, परमेश्‍वरको सबैभन्दा कडा विरोध गर्ने देश चीनमा, हामी अतिथि सत्कार गर्ने कर्तव्यमा सधैँ सतर्क रहनैपर्छ, आफ्नो वरपरको वातावरणलाई ध्यान दिनुपर्छ, र हाम्रा ब्रदर-सिस्टरहरूको सुरक्षा सुनिश्चित गर्नुपर्छ। यो बुझेपछि, फेरि तरकारी किन्न बजार जाँदा, मैले गुणस्तरीय र सस्तो सागसब्जी कसरी खरिद गर्ने भनेर सोचेँ, र अरूले के सोच्छन् भन्ने कुराको वास्तै गरिनँ। मैले स्वादिलो, पौष्टिक र स्वस्थकर खाना तयार गर्नुपर्छ भन्ने सिद्धान्त नै बनाएँ, र आफूलाई बनाउन नआउने खानाबारे म मेरा ब्रदर-सिस्टरहरूलाई सोध्थेँ वा भिडियो ट्युटोरियलहरूबाट सिक्थेँ। केही समयपछि, घरमा खाना पकाउने र सरसफाइ गर्ने दुवै कामको स्थितिमा ठूलो सुधार आयो। पछि, मैले इलेक्ट्रोनिक्स मर्मत गर्न एक जना ब्रदरसँग सहकार्य गरेँ, र म आफैँ अग्रसर भएर खाना पकाउँथेँ र घरका कामहरू गर्थेँ। कहिलेकाहीँ, ब्रदर-सिस्टरहरू हाम्रो घरमा आउँदा, उनीहरू हाम्रो प्रशंसा नगरी बस्नै सक्दैनथे, र यसो भन्थे, “तपाईँको घर कति सफा छ!” र “यो खाना कस्तो खाउँखाउँ लाग्दो देखिन्छ।” यी कुराहरू सुनेपछि, मैले हृदयको गहिराइदेखि नै परमेश्‍वरलाई धन्यवाद दिएँ।

मैले कर्तव्यहरू परमेश्‍वरले मानवजातिलाई दिएका आज्ञा हुन्, र हामीले लिङ्गको पर्वाह नगरी पूरा गर्नुपर्ने हाम्रो जिम्मेवारी र दायित्व हुन्, अनि हामीले यसलाई विनाशर्त स्वीकार गर्नुपर्छ र पूरा गर्न सक्दो प्रयास गर्नुपर्छ भन्ने बुझेँ। मैले के पनि बुझेँ भने, हामीले कुन कर्तव्य निर्वाह गर्छौं भन्ने कुराले फरक पार्दैन, र महत्त्वपूर्ण कुरा भनेको हामीले आफ्ना कर्तव्यहरूमा सत्यताको खोजी गर्नु र आफ्ना भ्रष्ट स्वभावहरू समाधान गर्नु हो। सत्यता सिद्धान्तहरूअनुसार अभ्यास गर्न खोज्नु नै सबैभन्दा महत्त्वपूर्ण कुरा हो। मेरा यी परिवर्तन र प्राप्तिहरू सबै परमेश्‍वरका वचनहरूले मलाई मार्गदर्शन गरेको नतिजा थिए। परमेश्‍वरलाई धन्यवाद!


२. कस्तो स्वभावले व्यक्तिलाई प्रतिवाद गर्न र बहाना बनाउन प्रेरित गर्छ?

जियायु, चीन

सन् २०२४ को अप्रिलको एक दिन, मैले माथिल्ला अगुवाहरूबाट एउटा पत्र प्राप्त गरेँ। पत्रमा केही सिस्टरहरूले मेरा बारेमा अनेक समस्याहरू उठाएका छन् भनेर उल्लेख थियो। उनीहरूले मैले उनीहरूका लागि कुनै भेलाको प्रबन्ध नगरेको, अनि कामको अनुगमन गर्न र पत्रहरूको जवाफ दिन ढिलासुस्ती गरेको र काममा विलम्ब हुने गरेको बताएका थिए। तिनीहरूले रिपोर्ट गरेका समस्याहरू पढिसकेपछि, म लामो समयसम्म शान्त हुन सकिनँ, अनि मैले प्रतिवाद गर्दै यस्ता बहानाहरू प्रयोग गरी आफूलाई सही साबित गर्ने कोसिस गरिरहेँ, “यी कुराहरूका पछाडि वस्तुपरक कारणहरू छन्। भेला स्थल असुरक्षित भएकाले ती सिस्टरहरू केही समयका लागि भेलामा जान छाडेका थिए। मैले उनीहरूलाई भेला हुनका लागि छिट्टै एउटा घर खोज्न भनेँ, तर उनीहरूले कहिल्यै जवाफ दिएनन्। अन्य केही ब्रदर-सिस्टरहरूको हकमा भने, उनीहरूको सुरक्षामा जोखिम भएकाले, मैले हाललाई उनीहरूका लागि भेलाहरूको प्रबन्ध गरेकी छैनँ। उनीहरू भेला हुन नसक्नु मेरो गल्ती होइन, अनि किन सबैले ममाथि दोष थोपरिरहेका छन्? उनीहरूको भेला नभएको यस अवधिमा, मैले उनीहरूको स्थितिबारे सोध्न र उनीहरूसँग सङ्गति गर्न पत्रहरू लेख्दै आएकी छु। मैले उनीहरूलाई बेवास्ता गरिरहेकी हैनँ। उनीहरूले म कामको अनुगमन गर्ने र पत्रहरूको जवाफ दिने कुरामा ढिलो गर्छु भन्छन्, तर यो चिनियाँ कम्युनिस्ट पार्टीको सतावट र गिरफ्तारीले गर्दा हो। ब्रदर-सिस्टरहरू पहिले जस्तो बारम्बार भेट गर्न सकेका छैनन्, त्यसैले पक्कै पनि उनीहरूले पहिले जस्तो छिटो-छिटो पत्रहरू पाइरहेका छैनन्। यो पनि मेरो हातमा छैन। उनीहरू सबैले मबाट धेरै अपेक्षा गरिरहेका छन्। म हरेक दिन सबै प्रकारको कामको अनुगमन गर्छु, र मैले ब्रदर-सिस्टरहरूका प्रश्नहरूको जवाफ दिन पत्रहरू पनि लेख्नुपर्छ। कहिलेकाहीँ म यति व्यस्त हुन्छु कि राति दुई बजेसम्म काम गरिरहेकी हुन्छु। यसरी दुःख भोग्दा र मूल्य चुकाउँदा पनि मैले वास्तविक काम गरिरहेकी छैनँ भनेर कसरी भन्न सकिन्छ?” त्यतिबेला, मैले यो स्वीकार गर्नै सकिनँ। भोलिपल्ट, माथिल्ला अगुवाहरूले ब्रदर-सिस्टरहरूलाई मेरो मूल्याङ्कन लेख्न भने। मैले अनुमान गरेँ, अगुवाहरूलाई मैले वास्तविक काम गरिरहेकी छैनँ भन्ने लागेको हुनुपर्छ र उनीहरूले मलाई बर्खास्त गर्न लागेका छन्। जब मैले आफूले चुकाएको मूल्य र आफूलाई कसरी समर्पित गरेकी छु भन्नेबारे सोचेँ, तब मैले मनमनै प्रतिवाद गर्न र आफूलाई सही साबित गर्नबाट आफूलाई रोक्न सकिनँ, अनि सोचेँ, “एउटा झूटो अगुवाले कुनै वास्तविक काम बिलकुलै गर्दैन, तर मैले सधैँ काम गर्दै, समय दिँदै र यति ठूलो मूल्य चुकाउँदै आएकी छु। तपाईँहरू मैले अरू के गरेको चाहनुहुन्छ?” मैले यसबारे जति धेरै सोचेँ, म त्यति नै दिक्दार भएँ। मलाई मेरो स्थितिमा केही गडबडी छ भन्ने महसुस भयो, त्यसैले मैले परमेश्‍वरलाई प्रार्थना गरेँ, “हे परमेश्‍वर, म आज यो अवस्थाप्रति समर्पित हुन सकिनँ। मैले के पाठ सिक्नुपर्ने हो मलाई थाहा छैन, र म तपाईँको अभिप्राय बुझ्दिनँ। कृपया मलाई अन्तर्दृष्टि दिनुहोस् र मार्गदर्शन गर्नुहोस्।”

त्यसपछि, मैले परमेश्‍वरका वचनहरूको एउटा खण्ड पढेँ: “कुनै अगुवाले अगुवा र कामदारहरूका जिम्मेवारी पूरा गरिरहेको छ कि ऊ झूटो अगुवा हो भनी कसरी मूल्याङ्कन गर्नुपर्छ? सबैभन्दा आधारभूत तहमा, उसले तिनीहरू वास्तविक काम गर्न सक्छन् कि सक्दैनन्, तिनीहरूमा यो क्षमता छ कि छैन भनी हेर्नुपर्छ। त्यसपछि, उसले तिनीहरूमा यो काम राम्रोसँग गर्ने बोझ छ कि छैन भनी हेर्नुपर्छ। तिनीहरूले भन्‍ने कुराहरू कति मिठा सुनिन्छन् र तिनीहरूले धर्मसिद्धान्तहरू कति बुझेजस्तो देखिन्छ भन्‍ने कुराको वास्तै नगर्, अनि तिनीहरूले बाह्य मामलाहरू सम्हाल्दा तिनीहरू कति प्रतिभावान् र वरदानयुक्त छन् भन्‍ने कुराको पनि वास्ता नगर्—यी कुराहरू महत्त्वपूर्ण छैनन्। तिनीहरूले मण्डलीका सबैभन्दा आधारभूत कामहरू राम्ररी गर्न सक्छन् कि सक्दैनन्, सत्यता प्रयोग गरी समस्याहरू समाधान गर्न सक्छन् कि सक्दैनन्, र मानिसहरूलाई सत्यता वास्तविकतामा डोर्‍याउन सक्छन् कि सक्दैनन् भन्‍ने कुराचाहिँ सबैभन्दा महत्त्वपूर्ण छ। सबैभन्दा सारभूत र अत्यावश्यक काम यही हो। यदि तिनीहरू यी वास्तविक कामहरू गर्न अक्षम छन् भने, तिनीहरूको क्षमता जति नै राम्रो भए पनि, तिनीहरूमा जति नै प्रतिभा भए पनि, वा तिनीहरूले जति धेरै कठिनाइ भोग्‍न र मूल्य चुकाउन सके पनि, तिनीहरू झूटा अगुवा नै हुन्। कतिपय मानिसहरू भन्छन्, ‘तिनीहरूले कुनै वास्तविक काम गर्दैनन् भन्‍ने कुरा अहिले बिर्सिदिऊँ। तिनीहरूको क्षमता राम्रो छ र तिनीहरू सक्षम छन्। तिनीहरूले केही समय तालिम लिए भने, तिनीहरूले अवश्यै वास्तविक काम गर्न सक्नेछन्। त्यसबाहेक, तिनीहरूले कुनै खराब काम गरेका छैनन् र दुष्टता गरेका छैनन्, अथवा अवरोध वा बाधाहरू पुर्‍याएका छैनन्—तपाईँ कसरी तिनीहरू झूटा अगुवा हुन् भनी भन्‍न सक्‍नुहुन्छ?’ यसलाई हामी कसरी व्याख्या गर्न सक्छौँ? तँ कति प्रतिभाशाली छस्, तँसित कुन स्तरको क्षमता र शिक्षा छ, तैँले कतिवटा नाराहरू फलाक्न सक्छस्, वा तैँले कतिवटा शब्द र धर्मसिद्धान्तहरू बुझेको छस् भन्‍ने कुराले फरक पर्दैन; तँ जतिसुकै व्यस्त भए पनि वा एक दिनमा तँ जति नै थकित भए पनि, वा तैँले जतिसुकै टाढा यात्रा गरेको भए पनि, तँ जतिसुकै मण्डलीहरूमा जाने गरे पनि, वा तैँले जतिसुकै जोखिम लिए पनि र जतिसुकै कष्ट सहे पनि—यी कुनै पनि कुराले महत्त्व राख्दैन। तैँले कामका बन्दोबस्तहरूका आधारमा आफ्नो काम गरिरहेको छस् कि छैनस्, तैँले ती प्रबन्धहरूलाई सही तरिकाले कार्यान्वयन गरिरहेको छस् कि छैनस्; तेरो अगुवाइको दौरान तँ आफू जिम्मेवार भएको हरेक विशिष्ट काममा सहभागी भइरहेको छस् कि छैनस्, र तैँले कतिवटा वास्तविक समस्याहरू समाधान गरेको छस्; तेरो अगुवाइ र मार्गदर्शनका कारण कति जना व्यक्तिहरूले सत्यता सिद्धान्तहरू बुझेका छन्, र मण्डलीको काम कति अघि बढेको र विकसित भएको छ भन्‍ने कुराहरूले चाहिँ महत्त्व राख्छन्—तैँले यी नतिजाहरू हासिल गरेको छस् कि छैनस् भन्‍ने कुराले चाहिँ महत्त्व राख्छ। तँ जुनसुकै विशिष्ट काममा संलग्न भए पनि, महत्त्वपूर्ण कुरा भनेको तैँले ठूलो बनेर आदेशहरू मात्र दिनुको साटो निरन्तर कामको अनुगमन र निर्देशन गरिरहेको छस् कि छैनस् भन्‍ने हो। यसअलावा, तैँले आफ्नो कर्तव्य निर्वाह गर्ने क्रममा जीवन प्रवेश पाउँछस् कि पाउँदैनस्, तैँले सिद्धान्तहरूअनुसार मामलाहरू सम्हाल्न सक्छस् कि सक्दैनस्, तँमा सत्यता अभ्यास गर्ने गवाही छ कि छैन, र परमेश्‍वरका चुनिएका मानिसहरूले सामना गरेका वास्तविक समस्याहरूलाई तैँले सम्हाल्न र समाधान गर्न सक्छस् कि सक्दैनस् भन्‍ने कुराहरूले पनि महत्त्व राख्छ। यी र यस्तै अन्य कामकुराहरू सबै कुनै अगुवा वा कामदारले आफ्ना जिम्मेवारीहरू पूरा गरेको छ कि छैन भनेर मूल्याङ्कन गर्ने मापदण्ड हुन्। के तिमीहरू यी मापदण्डहरू व्यावहारिक छन् भनेर भन्छौ? अनि के ती मानिसहरूप्रति निष्पक्ष छन्? (छन्।) ती सबैप्रति निष्पक्ष छन्। तेरो शिक्षाको स्तर जति भए पनि, तँ जवान भए पनि वा वृद्ध भए पनि, तैँले जतिसुकै वर्ष परमेश्‍वरमा विश्‍वास गरेको भए पनि, तँ जति नै वरिष्ठ भए पनि, वा तैँले परमेश्‍वरको वचन जति नै पढेको भए पनि, यीमध्ये कुनै पनि कुरा महत्त्वपूर्ण होइन। अगुवाका रूपमा चुनिएपछि तैँले मण्डलीको काम कति राम्रोसँग गर्छस्, तँ आफ्ना काममा कतिको प्रभावकारी र दक्ष छस्, अनि प्रत्येक काम व्यवस्थित र प्रभावकारी रूपमा अघि बढ्छ कि बढ्दैन, र त्यसमा ढिलाइ हुन्छ कि हुँदैन भन्‍ने कुरा चाहिँ महत्त्वपूर्ण हुन्छ। कुनै अगुवा वा कामदारले आफ्ना जिम्मेवारीहरू पूरा गरेको छ कि छैन भनेर मापन गर्दा मूल्याङ्कन गरिने मुख्य कुराहरू यिनै हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (९))। परमेश्‍वरका वचनहरू पढेपछि, मैले के बुझेँ भने कुनै अगुवाले आफ्नो जिम्मेवारी पूरा गरेको छ कि छैन भनेर मापन गर्न, उसले कति दुःखकष्ट सहेको देखिन्छ वा कति त्याग गरेको छ भन्ने होइन, बरु उसले खास काम गरेको छ कि छैन, समस्याहरू समाधान गर्नका लागि सत्यता सङ्गति गर्न र सिद्धान्तअनुसार आफ्नो कर्तव्य निर्वाह गर्न सक्छ कि सक्दैन, अनि मण्डलीको कामका विभिन्न पक्षहरू सामान्य र व्यवस्थित ढङ्गले अघि बढ्न सकेको छ कि छैन भन्ने कुरालाई हेर्नुपर्छ। यदि मण्डलीका विभिन्न पक्षहरूमा कुनै खास काम भएको छैन र कुनै नतिजा आएको छैन भने, चाहे कोही व्यक्तिले जतिसुकै दुःखकष्ट भोगेको किन नदेखियोस् वा जतिसुकै मूल्य चुकाएको किन नहोस्, ऊ अझै पनि झूटो अगुवा नै हो। त्यसपछि मैले आत्मचिन्तन गरेँ। मैले परमेश्‍वरले तोकेका मानकहरू पूरा गरेकी रहेनछु, र मैले थोरै मूल्य चुकाएको र सतही काम गरेको जस्तो मात्र देखिएको रहेछ, तर काममा समस्या आउँदा, म दुःखकष्ट सहन वा ती समाधान गर्न लाग्ने मूल्य चुकाउन चाहन्न रहेछु भन्ने मैले देखेँ। उदाहरणका लागि, ब्रदर-सिस्टरहरूको मण्डली जीवन सामान्य रहेको सुनिश्चित गर्नु सबैभन्दा आधारभूत काम हो, तर केही ब्रदर-सिस्टरहरूसँग भेला हुनका लागि सुरक्षित ठाउँ थिएन। मैले उनीहरूलाई भेला हुन आफैँ एउटा घर खोज्न भनेँ, तर मैले यसको अनुगमन गरिनँ। अन्य ब्रदर-सिस्टरहरूको सुरक्षामा जोखिम थियो, तर मैले कामकुरालाई विशेष रूपमा कसरी मिलाउने भन्नेबारे कुनै वास्तविक विचार गरिनँ, न त मैले यस विषयमा मेरो सहकर्मीसँग छलफल गरेँ न त उचित प्रबन्ध गर्न माथिल्ला अगुवाहरूबाट मार्गदर्शन नै खोजेँ। मैले परिस्थितिमा सुधार नआउन्जेल पर्खन्छु अनि केही गर्छु भन्ने मात्र सोचेँ। मैले कुनै खास काम नै गरिरहेकी थिइनँ, र मेरा ब्रदर-सिस्टरहरूको जीवन प्रवेशप्रति ममा कुनै बोझको बोध थिएन। ब्रदर-सिस्टरहरूले म कामको अनुगमन गर्ने र पत्रहरूको जवाफ दिने कुरामा ढिलो छु भनेर औँल्याए, र मलाई पत्र अग्रप्रेषित गर्ने प्रक्रियामा समस्या छ भन्ने थाहा थियो। एकदुई पटक, साधारण मामिलाका कामदारहरूले पत्र अग्रप्रेषण गर्न ढिलो गरेकाले काममा बिलम्ब भएको थियो, र यो तत्काल समाधान गरिनुपर्ने समस्या थियो। तर जब मैले यो समस्या समाधान गर्ने हो भने साधारण मामिलाका कामदारहरूकहाँ जानुपर्छ र उनीहरूका खास कठिनाइहरू समाधान गर्न उनीहरूलाई सच्याउनुपर्छ र उनीहरूसँग सङ्गति गर्नुपर्छ भन्ने सोचेँ, तब मैले त्यो झन्झट बेहोर्न चाहिनँ, त्यसैले मैले खराब वातावरणलाई बहाना बनाएँ, र समस्यालाई सम्बोधन नगरी आलटाल मात्र गरिरहेँ। तथ्यहरूको प्रकाश र परमेश्‍वरका वचनहरूको खुलासासँग सामना हुँदा, मसँग आफ्नो सफाइ दिने कुनै आधार वा बहाना नै रहेन। मैले अगुवाका रूपमा आफ्नो जिम्मेवारी साँच्चै पूरा गरेकी थिइनँ, र मेरा समस्याहरूको रिपोर्ट गर्नुमा ब्रदर-सिस्टरहरू गलत थिएनन्। यदि म बर्खास्त हुने हो भने, म पूर्ण राजीखुसीका साथ त्यो स्वीकार गर्नेथिएँ।

त्यसपछि मैले परमेश्‍वरका वचनहरूको अर्को खण्ड पढेँ: “कतिपय अगुवा र कामदारहरूले अवरोध र बाधाहरू ल्याउने, आफूभन्दा माथि रहेकाहरूलाई छल गर्ने जबकि आफूभन्दा तलका मानिसहरूबाट कुराहरू लुकाउने, वा कामका प्रबन्धहरूको विरुद्धमा जाने स्पष्ट कार्यहरू गर्छन्, र तिनीहरूको कार्यले मण्डलीको काममा ठूलो हानि समेत गर्छ। तैपनि तिनीहरूले आफ्नै समस्याहरूका बारेमा चिन्तन नगर्ने र तिनलाई चिन्न नपुग्ने मात्र होइन वा मण्डलीको काममा बाधा दिने आफ्नो दुष्कर्मको तथ्यलाई नमान्ने मात्र होइन, तर यसको विपरीत, तिनीहरूले आफूले राम्रो काम गरेको छु भन्‍ने समेत विश्‍वास गर्छन्, र तिनीहरूले कति धेरै काम गरेका छन्, कति धेरै कष्ट सहेका छन्, आफ्नो कामका अवधिमा कति धेरै योगदान दिएका छन्, काम गर्दा सुसमाचार प्रचार गरेर कति जना मानिसहरूलाई विश्‍वासमा ल्याएका छन्, र इत्यादि कुराका बारेमा घमन्ड गर्दै र गवाही दिँदै श्रेय र इनामहरू खोज्न चाहन्छन्। तिनीहरूले कति धेरै दुष्कर्म गरेका छन् वा मण्डलीको काममा कति ठूलो हानि गरेका छन् भन्‍ने कुराको पटक्‍कै हेक्का राख्दैनन्। अवश्य नै, तिनीहरू पश्चात्ताप पनि गर्दैनन्, र आफ्नो मार्ग परिवर्तन गर्नु त परको कुरा हो। मलाई भन, के त्यस्ता मानिसहरू लाजमर्दो रूपमा अटेरी हुँदैनन् र? (हुन्छन्।) यदि तैँले तिनीहरूलाई, ‘के तिमीले सत्यता सिद्धान्तहरू अनुसार मण्डलीको काम गऱ्यौ? के तिम्रो काम परमेश्‍वरको घरका कामका प्रबन्धहरू अनुरूप थियो?’ भनेर सोधिस् भने, तिनीहरू विषयबाट तर्किन्छन्। … मलाई भन, के यस्ता मानिसहरूसँग कुनै लाजको बोध हुन्छ? के तिनीहरूले ‘लाजको बोध’ भन्‍ने शब्दहरू अक्षरशः लेख्‍न पनि सक्छन् र? यदि तिनीहरूसँग साँच्‍चै नै लाजको बोध छैन भने, त्यो समस्याजनक कुरा हो। यदि तिनीहरूले दुष्कर्म गरेका छन् भन्‍ने कुरा तिनीहरूलाई हृदयमा स्पष्ट रूपमा थाहा छ तर तिनीहरू मौखिक रूपमा त्यो मान्न जिद्दी भएर इन्कार गर्छन् भने, के त्यस्ता मानिसहरू अत्यन्तै हठी हुँदैनन् र? यदि तिनीहरूले दुष्कर्म गरेका छन् भनेर हृदयमा पहिचान गर्छन् र मौखिक रूपमा पनि मान्न सक्छन् भने, तिनीहरूलाई अझै पनि विवेक भएको व्यक्तिको रूपमा गन्ती गरिन्छ—तिनीहरूमा अझै पनि लाजको बोध छ। यदि तिनीहरूले यसलाई मौखिक रूपमा मान्न नस्विकार्ने मात्र होइन तर तिनीहरू हृदयमा अवज्ञाकारी पनि हुन्छन्, निरन्तर प्रतिरोध गर्छन् र परमेश्‍वरको घरले तिनीहरूलाई अन्यायपूर्ण व्यवहार गरिरहेको छ र तिनीहरू दुर्भाग्यका सिकारहरू हुन् भनेर दाबीहरू समेत जताततै फैलाउँछन् भने, तिनीहरूको समस्या गम्भीर हुन्छ। कति गम्भीर? तिनीहरूसँग कुनै विवेक वा समझ पटक्कै हुँदैन। विवेकमा इन्साफ र दया दुवैको बोध हुनुपर्छ। इन्साफको बोधको एउटा पक्ष के हो भने मानिसहरूमा लाजको बोध हुनुपर्छ। मानिसहरूलाई लाज लाग्छ भने मात्रै तिनीहरू सीधा हुन, तिनीहरूमा इन्साफको बोध हुन, र तिनीहरूले सकारात्मक कुराहरूलाई प्रेम गर्न र तिनलाई पक्रिराख्‍न सक्छन्। तर, यदि तेरो विवेक र इन्साफको बोधमा लाजको बोध छैन, र तँलाई लाजको बारेमा थाहा छैन भने—अनि, यदि तैँले कुनै गलत काम गरेपछि पनि, तँलाई त्यसबारे सरम लाग्दैन, र आत्म-चिन्तन गर्न वा आफूलाई घृणा गर्न आउँदैन, र तँलाई कुनै पछुतो लाग्दैन, र अरूले तँलाई कसरी खुलासा गर्छन् भन्‍ने कुराको वास्ता लाग्दैन, र तँलाई अप्ठेरो र लाज लाग्दैन भने—व्यक्तिका रूपमा तेरो विवेक समस्याजनक छ, र तँसँग कुनै विवेक छैन भनेर पनि भन्‍न सकिन्छ। त्यस्तो अवस्थामा, तेरो हृदय खराब छ कि दुष्ट छ भनेर भन्‍न गाह्रो हुन्छ—तेरो हृदय दुष्ट हुन सक्ने, यो ब्वाँसाको हृदय हुनसक्ने सम्भावना छ; सकारात्मक होइन तर नकारात्मक हुन सक्छ। विवेक र मानवताविनाका मानिसहरू पिशाचहरू हुन्। यदि तँ कुनै गलत काम गर्छस् र तँलाई पटक्‍कै लाज लाग्दैन, र तँलाई पछुतो वा ग्लानि बोध हुँदैन, र तँ आत्म-चिन्तन नगर्ने मात्र होइन बरु बहस गर्ने, विरोध गर्ने, र आफ्नो प्रतिरक्षा गर्ने र आफूलाई जायज तुल्याउने, सुन्दर देखिने देखावटी रूप धारण गर्ने समेत पनि गर्छस् भने, स्तरीय मानवताको तुलनामा मापन गर्दा, तेरो मानवता समस्याजनक हुन्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (९))। परमेश्‍वरका वचनहरू पढेपछि, मलाई धेरै लाज लाग्यो। के म परमेश्‍वरले खुलासा गरेको जस्तै निर्लज्ज व्यक्ति थिइनँ र? जब ब्रदर-सिस्टरहरूले मेरा समस्याहरू रिपोर्ट गरे, मैले आत्मचिन्तन गरिनँ, बरु यसको सट्टा, मैले कति त्याग गरेकी छु र कति कष्ट सहेकी छु भन्दै तुरुन्तै आफ्नो बचाउ गर्ने प्रयास गरेँ। केही ब्रदर-सिस्टरहरू महिनौँदेखि भेलामा सहभागी हुन सकेका थिएनन्, र मण्डलीको काम समयमै अनुगमन गरिएको थिएन। यो सबै मैले समयमै वास्तविक समस्याहरू सम्बोधन गर्न नसक्नुसँग प्रत्यक्ष रूपमा सम्बन्धित थियो। एउटा मण्डली अगुवाका रूपमा, मैले ब्रदर-सिस्टरहरूका लागि सामान्य मण्डली जीवन समेत प्रबन्ध गर्न सकेकी थिइनँ। मैले सबैभन्दा आधारभूत कुराहरू समेत पूरा गरिनँ, तैपनि मैले ममाथि अन्याय भयो भनेर गनगन गरिरहेँ, र आफूले धेरै दिइसकेकी छु, र म कुनै खास काम नगर्ने ती झूटा अगुवाहरूभन्दा धेरै राम्रो छु भन्ने सोचेर आफ्नो सफाइ दिन वस्तुपरक कारणहरू प्रयोग गरिरहेँ। ममा साँच्चै कुनै समझको बोध नै थिएन! मैले केही काम गरेकी छु र केही हदसम्म मूल्य चुकाएकी छु जस्तो देखिए तापनि, म सतही काम मात्र गरिरहेकी थिएँ र मण्डलीका वास्तविक समस्याहरू समाधान गर्नमा मैले कुनै मेहनत लगाएकी थिइनँ। मैले कुनै खास काम गरेकी नै थिइनँ, तैपनि मैले प्रतिवाद गर्न र बहाना बनाउन जारी राखेँ। ममा साँच्चिकै लाज भन्ने चिज थिएन!

अगुवाहरूले मलाई सत्यता स्वीकार गर्दिन भनेको कुरा मैले सम्झेँ, र मलाई लाग्यो, उनीहरूले ब्रदर-सिस्टरहरूलाई मेरो मूल्याङ्कन लेख्न भनेकाले, यस पटक मलाई बर्खास्त गर्न लागेका हुन् सक्छन्। परमेश्‍वरले सत्यता स्वीकार गर्न सक्नेहरूलाई मुक्ति दिनुहुन्छ, र मजस्तो व्यक्तिले मुक्ति पाउन धेरै गाह्रो देखिन्थ्यो। मैले त्यसपछिका केही दिनहरू नैराश्यतामा डुबेर र केही पनि गर्न अप्रेरित भएर बिताएँ। पछि, मैले परमेश्‍वरका वचनहरूको एउटा खण्ड भेट्टाएँ जसले मलाई गहिरो रूपमा छोयो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले जे गर्नुभए पनि, उहाँ मानिसहरूको सर्वोत्तम भलाइ चाहनुहुन्छ। उहाँले जुनसुकै परिस्थिति खडा गर्नुभए पनि वा उहाँले तँलाई जेसुकै गर्न लगाउनु भए पनि, उहाँ सधैँ उत्तम परिणाम हेर्न चाहनुहुन्छ। मानौँ, तैँले कुनै कुरा अनुभव गर्छस् र रोकावटहरू र असफलताको सामना गर्छस्। परमेश्‍वर तँ असफल हुँदा निरुत्साहित भएको, आफू सिद्धिएको र शैतानद्वारा खोसिई लगिएको भन्‍ने सोचेको, त्यसपछि हरेस खाएको, कहिल्यै आफ्नो खुट्टामा फेरि खडा हुन नसकेको, र दिक्दारीमा डुबेको देख्‍न चाहनुहुन्‍न—परमेश्‍वर यस्तो परिणाम देख्‍न चाहनुहुन्‍न। परमेश्‍वर के देख्‍न चाहनुहुन्छ त? उहाँ तँ यस मामिलामा असफल भएको भए पनि, तैँले सत्यता खोज्‍न र आत्मचिन्तन गर्न सकेको, आफ्नो असफलताको कारण पत्ता लगाउन सकेको, यो असफलताले तँलाई सिकाएको पाठ स्विकार्न, भविष्यमा यस कुरालाई याद गर्न, यसरी काम गर्नु गलत हो, र परमेश्‍वरका वचनहरूअनुसार अभ्यास गर्नु मात्र ठीक हो भन्‍ने जानेको, र यस्तो महसुस गरेको देख्‍न चाहनुहुन्छ, ‘म खराब व्यक्ति हुँ। ममा भ्रष्ट शैतानी स्वभाव छ। ममा विद्रोहीपन छ। म परमेश्‍वरले भन्‍नुभएका धर्मी मानिसहरूदेखि निकै टाढा छु, र ममा परमेश्‍वरको डर मान्‍ने हृदय छैन।’ तैँले यो तथ्यलाई स्पष्टसँग देखेको छस्; तैँले यो मामलाको सत्यता जान्‍न पुगेको छस्, र यो रोकावट र असफलताबाट, तैँले केही बोध पाएको छस् र तँ परिपक्‍व भएको छस्। परमेश्‍वर यही हेर्न चाहनुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। पावलको प्रकृति सार कसरी खुट्ट्याउने)। परमेश्‍वरका वचनहरू न्यानो तरङ्ग जस्तै थिए, जसले मेरो हृदयलाई सान्त्वना दिए। परमेश्‍वरले जसरी काम गर्नुभए पनि, त्यो सधैँ असल हुन्छ। परमेश्‍वरले मानिसहरूमा भएको भ्रष्टता खुलासा गर्दा पनि, त्यो उनीहरूले आफूलाई चिनून्, पश्चात्ताप गरून् र परिवर्तन होऊन्, अनि अन्ततः आफ्ना भ्रष्ट स्वभावहरू फालून् र परमेश्‍वरको मुक्ति पाऊन् भन्ने आशाले गरिएको हुन्छ। परमेश्‍वर म यति नकारात्मक भएको देख्न चाहनुहुन्नथ्यो, र म आफ्ना भ्रष्ट स्वभावहरू समाधान गर्न सत्यता खोज्छु कि भन्ने आशामा नै उहाँले यी परिस्थितिहरूको बन्दोबस्त गर्नुभएको थियो। परमेश्‍वर मलाई मुक्ति दिन चाहनुहुन्थ्यो, हटाउन होइन। परमेश्‍वरले मदेखि हरेस खानुभएको थिएन, त्यसैले मैले आफैँदेखि हरेस खान मिल्दैनथ्यो। ममा भ्रष्ट स्वभावहरू भएको भए पनि, मैले सत्यता पछ्याउन नछाडेसम्म परमेश्‍वरले मलाई मुक्ति दिने आशा थियो। यो सोचेर, म नकारात्मक हुन छोडेँ, र म सत्यता खोज्न र आफ्ना समस्याहरू समाधान गर्न चाहन्थेँ।

पछि, मैले परमेश्‍वरका वचनहरूको एउटा खण्ड पढेँ: “ख्रीष्टविरोधीहरूको हृदयमा प्रतिष्ठा र हैसियत मात्रै हुन्छ। तिनीहरूलाई यो विश्‍वास हुन्छ कि यदि तिनीहरूले आफ्‍नो गल्ती स्वीकार गर्थे भने तिनीहरूले उत्तरदायित्व स्वीकार गर्नुपर्थ्यो र त्यसपछि तिनीहरूको हैसियत र प्रतिष्ठामा गम्भीर असर पर्थ्यो। फलस्वरूप तिनीहरूले ‘मरे पनि नस्विकार्ने’ मनोवृत्तिका साथ प्रतिरोध गर्छन्। मानिसहरूले तिनीहरूलाई जेजसरी खुलासा वा चिरफार गरे पनि तिनीहरूले ती कुरा इन्कार गर्न सक्दो गर्छन्। छोटकरीमा भन्दा तिनीहरूको इन्कार जानाजान गरिएको भए पनि नभए पनि एक हिसाब यी व्यवहारहरूले सत्यताप्रति वितृष्ण बन्‍ने र सत्यतालाई घृणा गर्ने ख्रीष्टविरोधीहरूको प्रकृति सार खुलासा गर्छन्। यसले अर्को हिसाबमा ख्रीष्टविरोधीहरूले आफ्नो हैसियत, प्रतिष्ठा र हितलाई कति मूल्यवान् ठान्छन् भन्‍ने तथ्यलाई देखाउँछ। यस क्रममा मण्डलीको काम र हितप्रतिचाहिँ तिनीहरूको मनोवृत्ति कस्तो हुन्छ? यो अवहेलना र गैरजिम्मेवारीपूर्ण हुन्छ। तिनीहरूमा विवेक र समझको पूरै अभाव हुन्छ। के ख्रीष्टविरोधीहरू उत्तरदायित्वबाट पन्छिएको कुराले यी समस्याहरूलाई प्रदर्शन गर्दैन र? एक हिसाबमा जिम्मेवारीबाट पन्छिनुले सत्यताप्रति वितृष्ण बन्‍ने र सत्यतालाई घृणा गर्ने तिनीहरूको प्रकृति सारलाई प्रमाणित गर्छ भने अर्को हिसाबमा तिनीहरूमा विवेक, समझ र मानवताको कमी छ भन्‍ने देखाउँछ। तिनीहरूको बाधा र दुष्कर्मले दाजुभाइ-दिदीबहिनीहरूको जीवन प्रवेशमा जति नै हानि पुगे पनि तिनीहरूले धिक्‍कार अनुभूति गर्दैनन् र तिनीहरूलाई यसबारे कति पनि खराब महसुस हुँदैन। यो कस्तो प्रकारको प्राणी हो? आफ्नो गल्ती अलिकति मात्र स्वीकार गरे पनि तिनीहरूमा थोरै विवेक र समझ छ भन्‍ने देखिन्थ्यो, तर यी ख्रीष्टविरोधीहरूसँग अलिकति पनि मानवता हुँदैन। त्यसकारण तिमीहरू तिनीहरू के हुन् भनी भन्छौ? ख्रीष्टविरोधीहरू सारमा दियाबलसहरू हुन्। आफूले परमेश्‍वरको घरको हितमा जति नै ठूलो हानि पुर्‍याए पनि तिनीहरूले त्यो देख्दैनन्। यसको कारण तिनीहरू हृदयमा अलिकति पनि दुःखी हुँदैनन्, न त तिनीहरूले आफैलाई गाली नै गर्छन्, तिनीहरूले ऋणी अनुभव गर्ने त कुरै नगरौँ। यो सामान्य मानिसमा देखिनुपर्ने कुरा हुँदै होइन। तिनीहरू दियाबलस हुन् र दियाबलसहरूमा अलिकति पनि विवेक वा समझ हुँदैन। तिनीहरूले जति धेरै खराब कुरा गरे पनि, तिनीहरूले मण्डलीको काममा जति ठूलो घाटा ल्याए पनि, तिनीहरूले यो कुरा स्वीकार गर्न जोरदार रूपमा इन्कार गर्छन्। तिनीहरू यो कुरा स्विकार्नु भनेको तिनीहरूले केही गलत गरेका छन् भन्‍ने अर्थ लाग्‍नु हो भन्‍ने विश्‍वास गर्छन्। तिनीहरूले सोच्छन्, ‘के मैले कुनै गल्ती गर्न सक्थेँ र? म त कहिल्यै पनि कुनै गलत गर्दिनथिएँ! यदि मलाई आफ्‍नो गल्ती स्विकार्न बाध्य बनाइयो भने के त्यो मेरो चरित्रको अपमान हुँदैन र? म त्यो घटनामा संलग्‍न भए पनि मैले त्यो घटना गराएको होइन र म प्रमुख इन्‍चार्ज पनि थिइनँ। जा जसलाई चाहन्छस् खोज्, तर तँ मलाई खोज्‍न आउनु हुँदैन। जे भए पनि म यो गल्ती स्विकार्न सक्दिनँ। म यो जिम्मेवारी लिन सक्दिनँ!’ तिनीहरूलाई लाग्छ कि यदि तिनीहरूले आफ्नो गल्ती स्वीकार गरे भने तिनीहरूलाई दोषी ठहराइनेछ, मृत्युको सजाय दिइनेछ, अनि नरक पठाइनेछ र आगो र गन्धकको कुण्डमा हालिनेछ। मलाई भन त के यस्ता मानिसहरूले सत्यता स्वीकार गर्न सक्छन्? के कसैले तिनीहरूको साँचो पश्‍चात्ताप अपेक्षा गर्न सक्छ? अरूले जेजसरी सत्यता सङ्गति गरे पनि ख्रीष्टविरोधीहरूले अझै पनि यसको विरोध गर्छन्, यस विरुद्ध उभिन्छन् र हृदयको गहिराइमा यसको अवज्ञा गर्छन्। तिनीहरूलाई बर्खास्त गरिएपछि पनि तिनीहरूले अझै पनि आफ्ना गल्तीहरू स्वीकार गर्दैनन् र तिनीहरूले पश्‍चात्तापका कुनै प्रकटीकरणहरू देखाउँदैनन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरले खुलासा गर्नुहुन्छ, ख्रीष्टविरोधीहरूले परमेश्‍वरको घरको हितमा जतिसुकै हानि पुऱ्याए पनि, जब काटछाँट गरिन्छ, तब उनीहरूले आफ्ना गल्तीहरू स्विकार्न नमान्ने मात्र होइन, प्रतिरोध र वितृष्णा पनि महसुस गर्छन्, र उनीहरू कुनै पनि दोषीपन वा ऋणीपनको बोधविना निरन्तर प्रतिवाद गर्ने, आफ्नो सफाइ दिने, र जिम्मेवारी समेत पन्छाउने प्रयास गरिरहन्छन्। यसबाट, हामी के देख्न सक्छौँ भने ख्रीष्टविरोधीहरू वास्तवमै सत्यताप्रति वितृष्ण हुने र सत्यतालाई घृणा गर्ने प्रकृतिका हुन्छन्। फेरि आफ्नै व्यवहारलाई हेर्दा, मैले त्यो ठ्याक्कै ख्रीष्टविरोधीको जस्तै भएको देखेँ। मैले स्पष्ट रूपमा खास काम गर्न सकेकी थिइनँ, तर जब सिस्टरहरूले यो कुरा उठाए, मैले प्रतिरोध महसुस गरेँ र प्रतिवाद गरेँ, मैले थोरै पनि आज्ञापालन वा स्वीकारोक्ति देखाइनँ। आफ्नो ख्याति र हैसियत जोगाउनका निम्ति, मैले खास काम नगरेकोमा आफूलाई माफी दिन चिनियाँ कम्युनिस्ट पार्टीको गिरफ्तार र सतावटको ठोस कारणलाई जोड दिइरहेँ, र मैले आत्म-धार्मिकताको दम्भका साथ प्रतिवाद गर्ने प्रयास गरिरहेँ। मसँग कुन हिसाबमा कुनै समझ थियो र? वास्तवमा, ब्रदर-सिस्टरहरूले पहिले नै मलाई यी समस्याहरू रिपोर्ट गरेका थिए, तर मैले तिनलाई कहिल्यै गम्भीरतापूर्वक लिएकी थिइनँ, त्यसैले सिस्टरहरूले यो मामिला माथिल्ला अगुवाहरूलाई रिपोर्ट गरे। तर मैले सिस्टरहरूले मबाट उच्च अपेक्षा राखेका छन् भन्ठानेँ। के म पूर्णतया असमझदार भइरहेकी थिइनँ र? मैले आफ्नै स्वार्थलाई ज्यादै महत्त्व दिएँ, र मैले मण्डलीको काम वा मेरा ब्रदर-सिस्टरहरूको जीवन प्रवेशबारे पटक्कै वास्ता गरिनँ। म साँच्चै यस्तो महत्त्वपूर्ण कर्तव्यको लायक थिइनँ।

तब, परमेश्‍वरका वचनहरू पढेपछि, मैले स्वीकार गर्न नमान्नु र सत्यताप्रति म वितृष्ण हुनु प्रकृति र परिणामहरूबारे मैले थप बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “तिनीहरूले जे सोचे पनि वा जे भने पनि वा कामकुरालाई जसरी हेरे पनि, तिनीहरू सधैँ आफ्नै दृष्टिकोण र मनोवृत्तिहरू सही छन्, र अरूको कुरा आफ्नो जत्तिको राम्रो वा सही छैन भन्‍ने सोच्छन्। तिनीहरू सधैँ आफ्‍नै रायमा झुण्डिरहन्छन्, र जसले बोले पनि, तिनीहरूले उसको कुरा सुन्‍ने छैनन्। अरू कसैले भनेको कुरा सही वा सत्यताअनुरूप भए पनि, तिनीहरूले त्यो स्वीकार गर्नेछैनन्; तिनीहरूले सुनिरहेको जस्तो मात्र देखिन्छ, तर त्यो विचारलाई फिटिक्कै अपनाउनेछैनन्, र काम गर्ने समय आउँदा, तिनीहरूले अझै पनि आफ्‍नै तरिकाले काम गर्नेछन्, सधैँ आफूले भनेको कुरा नै सही र उचित हो भन्ने ठान्छन्। … परमेश्‍वरले तेरो यस्तो व्यवहार देखेपछि के भन्‍नुहुनेछ? परमेश्‍वरले यसो भन्‍नुहुनेछ: ‘तँ हठी छस्! तैँले आफू गलत छु भनी थाहा नपाउँदा आफ्ना विचारमा झुण्डिनु स्वाभाविक हो, तर आफू गलत छु भन्‍ने प्रस्ट थाहा हुँदाहुँदै पनि आफ्नो विचारमा झुण्डिन्छस्, पश्चात्ताप नगरी मर्छस् भने, तँ जिद्दी मूर्ख होस्, र तँ समस्यामा पर्छस्। जसले सुझाव दिए पनि यदि तैँले सधैँ त्यसप्रति नकारात्मक, प्रतिरोधी मनोवृत्ति अपनाउँछस्, र अलिकति पनि सत्यता स्विकार्दैनस्, अनि तेरो हृदय पूर्णतया प्रतिरोधी, एकलकाँटे र उपेक्षा गर्ने खालको छ भने तँ अत्यन्तै मूर्ख छस्, तँ हास्यास्पद व्यक्ति होस्! तँसँग व्यवहार गर्न असाध्यै गाह्रो हुन्छ!’ तँसँग व्यवहार गर्न कुन हिसाबमा गाह्रो हुन्छ? तँसँग व्यवहार गर्न गाह्रो हुन्छ किनकि तैँले देखाइरहेको कुरा गलत शैली वा गलत व्यवहार होइन, यो त तेरो स्वभावको प्रकटीकरण हो। कस्तो स्वभावको प्रकटीकरण? तँ सत्यताप्रति वितृष्ण हुने र तैँले सत्यतालाई घृणा गर्ने स्वभाव। तँ सत्यतालाई घृणा गर्ने व्यक्ति भनेर चित्रित भएपछि, परमेश्‍वरका दृष्टिमा तँ समस्यामा पर्छस्, र उहाँले तँलाई तिरस्कार र बेवास्ता गर्नुहुनेछ। मानिसहरूको दृष्टिकोणबाट, तिनीहरूले बढीमा यसो भन्‍नेछन्: ‘यस व्यक्तिको स्वभाव खराब छ, ऊ अति जिद्दी, हठी र अहङ्कारी छ! यस व्यक्तिसँग मिलेर बस्न गाह्रो छ र ऊ सत्यतालाई प्रेम गर्दैन। उसले कहिल्यै सत्यता स्विकारेको छैन र सत्यता अभ्यास गर्दैन।’ बढीमा, सबैले तेरो यस्तो मूल्याङ्कन गर्नेछन्, तर के यो मूल्याङ्कनले तेरो भाग्य निर्धारित गर्न सक्छ? मानिसहरूले तँलाई गर्ने मूल्याङ्कनले तेरो भाग्य निर्धारण गर्न सक्दैन, तर तैँले एउटा कुरा भने बिर्सनै हुँदैन: परमेश्‍वरले मानिसको हृदय छानबिन गर्नुहुन्छ, र साथै उहाँले तिनीहरूको हरेक शब्द र कार्य अवलोकन गर्नुहुन्छ। यदि परमेश्‍वरले तँलाई यसरी परिभाषित गर्नुहुन्छ र तैँले सत्यतालाई घृणा गर्छस् भनेर भन्‍नुहुन्छ, यदि उहाँले तँमा थोरै भ्रष्ट स्वभाव छ वा तँ थोरै अनाज्ञाकारी छस् मात्र भन्‍नुहुन्‍न भने, के यो निकै गम्भीर समस्या होइन? (यो गम्भीर समस्या हो।) यो त समस्या हो, र यो समस्या मानिसहरूले तँलाई कसरी हेर्छन् वा कसरी मूल्याङ्कन गर्छन् भन्‍ने कुरामा नभई, सत्यतालाई घृणा गर्ने तेरो भ्रष्ट स्वभावलाई परमेश्‍वरले कसरी हेर्नुहुन्छ भन्‍ने कुरामा हुन्छ। त्यसोभए, परमेश्‍वरले त्यसलाई कसरी हेर्नुहुन्छ? के परमेश्‍वरले तँ सत्यतालाई घृणा गर्छस्, प्रेम गर्दैनस् भनेर मात्र निर्धारण गर्नुभएको छ, त्यति नै हो? कुरा त्यति सरल छ? सत्यता कहाँबाट आउँछ? सत्यताले कसको प्रतिनिधित्व गर्छ? (यसले परमेश्‍वरको प्रतिनिधित्व गर्छ।) यसलाई मनन गर्: यदि कुनै व्यक्तिले सत्यतालाई घृणा गर्छ भने, परमेश्‍वरले आफ्नो नजरबाट उसलाई कसरी हेर्नुहुन्छ? (उहाँको शत्रुको रूपमा हेर्नुहुन्छ।) के यो गम्भीर समस्या होइन र? जब कुनै व्यक्तिले सत्यतालाई घृणा गर्छ, तब उसले परमेश्‍वरलाई घृणा गर्छ!” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध राख्‍न सकिन्छ)। परमेश्‍वरका वचनहरूबाट, मैले के बुझेँ भने व्यक्तिले अरूको सल्लाह र मार्गदर्शन कहिल्यै स्वीकार नगर्नुको अर्थ वास्तवमा उसले सत्यता स्वीकार गर्न सक्दैन भन्ने हुन्छ। सत्यता परमेश्‍वरबाट आउँछ, त्यसैले सत्यता स्वीकार नगर्नुको सार सत्यताप्रति वितृष्ण हुनु र सत्यतालाई घृणा गर्नु हो! मैले मण्डलीबाट निष्कासित गरिएका केही ख्रीष्टविरोधीहरूबारे सोचेँ। उनीहरूले मण्डलीको काममा जतिसुकै क्षति पुऱ्याए पनि, वा ब्रदर-सिस्टरहरूले सत्यताबारे जतिसुकै सङ्गति गरे पनि वा उनीहरूलाई जतिसुकै काटछाँट गरे पनि, उनीहरूले आफ्ना गल्तीहरू स्वीकार गर्न कदापि मानेनन्, र आफूलाई सल्लाह दिने ब्रदर-सिस्टरहरूप्रति उनीहरूले असन्तोषसमेत व्यक्त गरे। उनीहरूले सत्यता स्वीकार नगरेकाले, उनीहरूले आफ्नो कर्तव्य निर्वाह गर्दा सधैँ अवरोध र बाधाहरू सिर्जना गरे, र अन्त्यमा, उनीहरूले धेरै दुष्ट कार्यहरू गरे र उनीहरू मण्डलीबाट निष्कासित भए। त्यसपछि मैले आफैँबारे सोचेँ। ब्रदर-सिस्टरहरूले मेरा समस्याहरूबारे गरेका रिपोर्टहरू तथ्यपूर्ण थिए, र उनीहरूको रिपोर्टको उद्देश्य मलाई यी समस्याहरू छिट्टै समाधान गर्न मद्दत गर्नु थियो ताकि ब्रदर-सिस्टरहरूले सामान्य मण्डली जीवन पाउन सकून्, र मण्डलीको काम सहज रूपमा अघि बढ्न सकोस्। यो सब मण्डलीको हितको रक्षा गर्नलाई थियो, र यो गर्नु एउटा सकारात्मक कुरा हो। तर मैले यो स्वीकार नगरेकी मात्र होइन, मैले हठपूर्वक प्रतिवाद गर्ने र बहाना बनाउने प्रयास गरेँ। मैले ब्रदर-सिस्टरहरूको सल्लाह स्विकार्न नसकेको देखिए पनि, वास्तविकतामा, मैले सकारात्मक कुराहरू वा सत्यता स्वीकार गर्न सकेकी थिइनँ। यो प्रकृति परमेश्‍वरको प्रतिरोध गर्ने प्रकृति हो! मलाई के महसुस भयो भने सत्यताप्रतिको मेरो मनोवृत्ति गहिरो रूपमा अनादरपूर्ण छ, र मैले यसलाई परिवर्तन गरिनँ भने, फेरि कहिले परमेश्‍वरको प्रतिरोध गर्न पुग्नेछु भनेर भन्न सकिँदैनथ्यो, मैले झन्-झन् बढी अपराधहरू गर्नेथिएँ, र अन्त्यमा, म ख्रीष्टविरोधी जस्तै हटाइनेथिएँ। जब मैले यो महसुस गरेँ, मलाई डर लाग्यो। मैले धेरै वर्षदेखि परमेश्‍वरमा विश्वास गरेकी थिएँ र परमेश्‍वरका धेरै वचनहरू खाएकी-पिएकी थिएँ, तर म आफ्नो शैतानी स्वभावअनुसार जिइरहेकी थिएँ र अरूको सल्लाह स्वीकार गर्न मानिरहेकी थिइनँ। कर्तव्य निर्वाह गर्दाको यो मनोवृत्ति देखेर, परमेश्‍वरले मलाई तिरस्कार गर्नुहुन्छ, र मैले यसरी नै निरन्तर रूपमा परमेश्‍वरमा विश्वास गरेर सम्पूर्ण जीवन बिताएँ भने पनि, मैले कहिल्यै सत्यता प्राप्त गर्नेथिइनँ, र मेरा भ्रष्ट स्वभावहरू कहिल्यै शुद्ध हुनेथिएनन्। मेरो अन्तर हृदयदेखि, मैले के महसुस गरेँ भने खुलासा हुनु भनेको हटाइनु होइन रहेछ, बरु मेरा लागि परमेश्‍वरको मुक्ति रहेछ। मण्डलीले मलाई बर्खास्त गरेको थिएन बरु मलाई अर्को मौका दिएको थियो र मैले चाँडो पश्चात्ताप गर्नुपर्थ्यो।

मैले अभ्यासको मार्ग खोज्न थालेँ, र मैले परमेश्‍वरका वचनहरूको एउटा खण्ड सम्झेँ, त्यसैले मैले त्यो खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “यदि तँ परमेश्‍वरलाई पछ्याउन र आफ्‍नो कर्तव्य राम्ररी पूरा गर्न चाहन्छस् भने, सुरुमा तैँले परिस्थितिहरू सोचेजस्तो नहुँदा आवेशमा आउनबाट जोगिनुपर्छ। पहिले शान्त बन् र परमेश्‍वरको अघि मौन बस्, र हृदयमा उहाँलाई प्रार्थना गर् र उहाँबाट खोजी गर्। हठ नगर्; पहिले समर्पित बन्। त्यस्तो मानसिकताद्वारा मात्रै तैँले समस्याहरूको अझ उत्तम समाधान निकाल्न सक्छस्। यदि तँ परमेश्‍वरको अघि जिउनमा दृढ रहन सकिस्, र तँमाथि जेसुकै आइपरे पनि, तैँले उहाँलाई प्रार्थना गर्न र उहाँबाट खोजी गर्न सक्छस्, र समर्पणको मानसिकताले त्यसलाई सामना गर्न सक्छस् भने, तेरो भ्रष्ट स्वभावका प्रकटीकरणहरू जति नै धेरै भए पनि, वा तैँले विगतमा जे-जस्ता अपराधहरू गरेको भए पनि—जबसम्म तैँले सत्यताको खोजी गर्छस्, तबसम्म ती कुरालाई समाधान गर्न सकिनेछ। तँमाथि जस्तोसुकै परीक्षा आइपरे पनि, तँ दह्रिलो गरी खडा हुन सक्‍नेछस्। जबसम्म तँसँग सही मानसिकता हुन्छ, जबसम्म तैँले सत्यतालाई स्वीकार गर्न, र परमेश्‍वरका मापदण्डहरूबमोजिम उहाँमा समर्पित हुन सक्छस्, तबसम्म तँ सत्यतालाई अभ्यास गर्न पूर्ण रूपमा सक्षम हुन्छस्। तँ कहिलेकाहीँ अलिक विद्रोही र प्रतिरोधी हुन सक्‍ने भए पनि, र कहिलेकाहीँ प्रतिरक्षात्मक तर्क प्रस्तुत गर्ने र समर्पित हुन नसक्ने भए पनि, यदि तैँले परमेश्‍वरलाई प्रार्थना गर्न र आफ्‍नो विद्रोही स्थितिलाई परिवर्तन गर्न सक्छस् भने, तैँले सत्यता स्वीकार गर्न सक्छस्। त्यसो गरिसकेपछि, तँमा किन त्यस्तो विद्रोहीपन र प्रतिरोध पैदा भयो भन्‍नेबारेमा मनन गर्। कारण पत्ता लगा, त्यसपछि त्यसलाई समाधान गर्न सत्यता खोजी गर्, अनि तेरो भ्रष्ट स्वभावको त्यो पक्ष शुद्ध हुन सक्छ। त्यसरी ठोक्किएर लडेर धेरै पटक उठेपछि, तैँले सत्यता अभ्यास गर्न नसकुन्जेलसम्म, तेरो भ्रष्ट स्वभाव क्रमिक रूपमा हट्दै जानेछ। त्यसपछि, तँभित्र सत्यताले शासन गर्नेछ र त्यो तेरो जीवन बन्‍नेछ, र सत्यतासम्‍बन्धी तेरो अभ्यासमा थप बाधाहरू आउनेछैनन्। तँ परमेश्‍वरमा साँचो रूपले समर्पित हुन सक्‍नेछस्, र तैँले सत्यता वास्तविकतामा जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले अभ्यासको मार्ग धेरै स्पष्ट पार्छन्। मुख्य कुरा भनेको कामकुरा सामना गर्दा सत्यता स्वीकार गर्ने हृदय हुनु हो। त्यस समयमा हामीले आफूलाई जतिसुकै समझदार ठान्ने भए पनि, हामीले आफ्नो बचाउ गर्ने कारण देखाउनु हुँदैन। बरु, हामीले परमेश्‍वरसामु आफ्नो हृदय शान्त पार्नुपर्छ, प्रार्थना गर्नुपर्छ र उहाँबाट खोजी गर्नुपर्छ। तब मात्र हामीले पवित्र आत्माको मार्गदर्शन प्राप्त गर्न सक्छौँ। साथसाथै, हामीले आफ्ना समस्याहरूबारे चिन्तन गर्नुपर्छ र तिनलाई समाधान गर्न सम्बन्धित सत्यताहरू खोज्नुपर्छ, र जब हामीमा आफ्ना भ्रष्ट स्वभावहरूबारे बुझाइ हुन्छ, तब हाम्रो हृदयले सत्यता स्वीकार गर्न र समर्पित हुन सक्छ। मैले परमेश्‍वरले मलाई दिएको मार्गअनुसार अभ्यास गर्नुपर्छ।

जुन महिनाको एक दिन, सुसमाचारको कामको जिम्मेवारी सम्हालेकी सिस्टर लिन वेईले आफूले दुई हप्ताअघि मसँग मण्डलीको सुसमाचारको कामबारे सोधपुछ गरेको, तर मैले उनलाई कहिल्यै कुनै पृष्ठपोषण नदिएको भनेर पत्र लेखिन्। लिन वेईले औँल्याएका समस्याहरू देख्दा, मैले केही प्रतिरोध महसुस गरेँ, र पत्र पढिसक्नुअघि नै, मैले हृदयमा प्रतिवाद गर्न थालेँ, र सोचेँ, “मैले सुसमाचारको कामको अनुगमन गरेकी छु, तर सुसमाचार प्रचारकहरूले आफ्ना जवाफमा विवरणहरू प्रदान गरेनन्, त्यसैले मैले तिमीलाई कुनै पृष्ठपोषण दिन सकिनँ। तिमीले जसरी भन्यौ, त्यसले त मैले कामको अनुगमन नै नगरेको जस्तो देखाउँछ!” पत्रको अन्त्यमा, लिन वेईले मलाई मेरा कर्तव्यहरूमा भएका विचलनहरूको सारांश निकाल्ने र पाठ सिकाइमा केन्द्रित हुने कुरामा मार्गदर्शन गर्न आफ्नै अनुभवहरू बाँडिन्, ताकि मैले राम्रोसँग आफ्नो कर्तव्य निर्वाह गर्न सकूँ। त्यस क्षणमा, मलाई आफूले भर्खरै प्रकट गरेको स्वभाव अझै पनि प्रतिवाद गर्ने, बहाना बनाउने र सत्यता स्वीकार नगर्ने स्वभाव नै रहेको महसुस भयो। त्यसैले मैले परमेश्‍वरलाई प्रार्थना गरेँ, “हे परमेश्‍वर, आज, ती सिस्टरले मेरा समस्याहरू औँल्याउँदा, मैले अझै पनि प्रतिवाद गर्ने र आफ्नो सफाइ दिने प्रयास गर्न चाहेँ। कृपया मलाई स्वीकार गर्ने बिन्दुबाट सुरु गर्न र त्यसपछि यसमार्फत आत्मचिन्तन गर्न मार्गदर्शन गर्नुहोस्।” प्रार्थना गरेपछि, मैले परमेश्‍वरका वचनहरूको एउटा खण्ड सम्झेँ: “आफूलाई परिआउँदा व्यक्तिमा पहिले सत्यता स्वीकार गर्ने मनोवृत्ति हुनुपर्छ। यस प्रकारको मनोवृत्ति नहुनु भनेको मोही थाप्ने ढुङ्ग्रो नहुनुजस्तै हो, यसरी तँ सत्यता प्राप्त गर्न नसक्ने बन्‍नु हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यो परिस्थितिको सामनाले, मलाई पहिले समर्पित भएर मात्र पाठ सिक्न सकिन्छ भन्ने महसुस गरायो। त्यसपछि मैले परमेश्‍वरका वचनहरूको एउटा खण्ड पढेँ: “त्यसोभए, समर्पित हुने मनोवृत्ति ठ्याक्कै कस्तो हुन्छ? पहिलो कुरा त, तँसँग सकारात्मक मनोवृत्ति हुनुपर्छ: जब तँलाई काटछाँट गरिन्छ, तैँले सुरुमै सही र गलत विश्‍लेषण गर्दैनस्—समर्पित हृदयले यसलाई स्वीकार मात्र गर्छस्। उदाहरणको लागि, कसैले तैँले केही गलत गरिस् भन्न सक्छ। तैँले आफ्नो हृदयमा यो नबुझे पनि, र तँलाई आफूले के गल्ती गरेँ भनेर थाहा नभए पनि, तँ यसलाई स्विकार्छस्। स्वीकार मूलतः सकारात्मक मनोवृत्ति हो। यसका साथै, यसमा अलि बढी नकारात्मक हुने एउटा मनोवृत्ति पनि हुन्छ, जुन मौनता कायम राख्नु र कुनै प्रतिरोध नगर्नु हो। यसमा कस्तो खाले व्यवहार समावेश हुन्छ? तँ तर्क गर्दैनस्, आफ्नो प्रतिरक्षा गर्दैनस्, न आफ्नो लागि वस्तुगत बहानाहरू बनाउँछस्। यदि तँ आफ्नो लागि सधैँ बहाना बनाउँछस्, तर्क गर्छस्, र जिम्मेवारी अरू मानिसहरूमा थोपर्छस् भने, के त्यो प्रतिरोध होइन र? त्यो विद्रोही स्वभाव हो। तैँले अस्वीकार, प्रतिरोध, वा तर्क गर्नु हुँदैन। यदि तैँले सही तर्क गर्छस् नै भने पनि, के त्यो सत्यता हुन्छ र? त्यो त मानिसको वस्तुगत बहाना हो, सत्यता होइन। तँलाई यो कुरा किन भयो, वा यो कसरी आयो भनेर वस्तुगत बहानाहरू सोधिएको होइन बरु, तेरो कार्यको प्रकृति सत्यताअनुरूप छैन भनेर तँलाई भनिएको हो। यदि तँसँग यो स्तरको ज्ञान छ भने, तँ वास्तवमै स्विकार्न र प्रतिरोध नगर्न सक्षम हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा प्रवेश गर्नका लागि पूरा गर्नैपर्ने पाँच सर्तहरू)। परमेश्‍वरका वचनहरूले स्पष्ट रूपमा अभ्यासको मार्ग कोर्छन्। कुनै अवस्था सामना गर्दा मैले सुरुमै सही वा गलत भनी विश्लेषण गर्नु हुँदैन। मैले कहाँ गल्ती गरेँ भनेर मैले अझै देख्न नसके पनि, मैले पहिले मेरी सिस्टरले औँल्याएका समस्याहरू स्वीकार गर्नुपर्छ र आत्मचिन्तन गर्नुपर्छ। मैले ठोस कारणहरू पेस गर्ने प्रयास गर्नु हुँदैनथ्यो, किनकि मेरा स्पष्टीकरणहरू सही भए पनि, ती सत्यता थिएनन्। जब ममा समर्पित मानसिकता आयो, तब मेरो हृदय शान्त भयो। त्यसपछि मैले समस्या वास्तवमा कहाँ छ भनेर हेर्न सुसमाचार प्रचारकहरूसँगको मेरो हालसालैको पत्राचार समीक्षा गर्न थालेँ। मैले के पत्ता लगाएँ भने केही मानिसहरूलाई मैले एक पटक मात्र विवरणहरू सोध्दो रहेछु, र उनीहरूबाट जवाफ आएन भने, मैले फेरि तीबारे अनुगमन गर्दो रहेनछु; कतिपयले विवरणविना नै जवाफ लेखेका रहेछन्। वास्तवमा, यी सवालहरूका सम्बन्धमा, मैले लिखित रूपमा विशिष्ट विवरणहरू माग्न फेरि पत्र लेख्नुपर्थ्यो र लिन वेईलाई सकेसम्म चाँडो प्रतिक्रिया दिनुपर्थ्यो, तर मैले कामको अनुगमन नगरेकी र कामकुरा कसरी भइरहेको छ भन्ने मलाई थाहा नभएको हुनाले, मैले त्यसो गर्न सकिनँ, जसले गर्दा लिन वेईले हामीलाई समयमै विचलनहरू सच्याउन वा समस्याहरू समाधान गर्नमा मद्दत गर्न सकिनन्। सुसमाचारको कामको सुस्त प्रगति हुनुमा वास्तवमा म नै जिम्मेवार थिएँ। परमेश्‍वरका वचनहरूले नै मलाई मेरा समस्याहरू महसुस गराए, र मैले साँच्चै लिन वेईको मार्गदर्शन र सहयोगलाई पूर्ण हृदयले स्वीकार गर्न सकेँ। त्यसपछि, मैले सुसमाचार प्रचारकहरूसँग सङ्गति गरेँ, उनीहरूलाई सुसमाचारको कामबारे विशिष्ट पृष्ठपोषण दिन आग्रह गरेँ, ताकि हामीले विचलनहरू तत्काल सच्याउन सकौँ र हाम्रा कर्तव्यहरूमा राम्रो नतिजा सुनिश्चित गर्न सकौँ। सुसमाचारको काममा समस्या र कठिनाइहरू उत्पन्न हुँदा, मैले लिन वेईलाई तत्काल पृष्ठपोषण दिएँ र उनीसँगै मिलेर समाधानहरू खोजेँ। साथसाथै, मैले सचेत भई नियमित रूपमा कामको अनुगमन गर्न र यो उचित रूपमा कार्यान्वयन भएको छ भन्ने सुनिश्चित गर्न पनि थालेँ। परमेश्‍वरलाई धन्यवाद! ममा आएको यो परिवर्तन परमेश्‍वरका वचनहरूले ल्याएको हो।


३. विश्‍वासमा तातो न चिसो भएर तपाईंले आफैलाई बर्बाद पार्नुहुनेछ

मु चे, चीन

सन् २०२४ को फेब्रुअरीको सुरुतिर, म मण्डलीमा लेखन-पठनको कर्तव्य निर्वाह गरिरहेकी थिएँ। सुरुमा, म निकै उत्साहित थिएँ; मलाई मेरो जीवन प्रवेश एकदमै सतही छ र म सबै क्षेत्रमा कमजोर छु जस्तो लाग्थ्यो, त्यसैले लेखन-पठनको कर्तव्यमा तालिम लिएर अनि सत्यता र सिद्धान्तहरूलाई अझ बढी बुझेर, मैले छिट्टै जीवन वृद्धि हासिल गर्न सक्छु भन्ने मलाई लागेको थियो। पछि, सुपरिवेक्षकले मलाई चिन लान नाम गरेकी सिस्टरसँग काममा खटाउनुभयो ताकि एउटा टोलीको प्रवचन समीक्षाको काम व्यवस्थापन गर्न सकियोस्। चिन लानले मभन्दा लामो समयदेखि लेखन-पठनको कर्तव्य निर्वाह गर्दै आउनुभएको थियो र उहाँले सिद्धान्तहरू र पेशागत सीपहरू केही हदसम्म बोध गर्नुभएको थियो। म धेरै खुसी थिएँ, किनभने उहाँसँग सहकार्य गर्दा मैले धेरै कुराहरू सिक्न सक्छु र आफ्नो कर्तव्यमा अझ वृद्धि हुन सक्छु भन्‍ने सोचेको थिएँ। म यो कर्तव्यमा भर्खरै आएकी हुँ भन्ने थाहा पाएर, चिन लानले मलाई निकै विस्तृत निर्देशन दिनुहुन्थ्यो। प्रवचनहरू हेर्दा, उहाँले सुरुमा तीबारे मेरो दृष्टिकोण माग्नुहुन्थ्यो, र यदि मैले केही कुरा बुझिनँ भने, उहाँले मसित बुँदागत रूपमा सङ्गति गर्नुहुन्थ्यो। म लगनशीलताका साथ अध्ययन गर्थेँ र टिपोटहरू बनाउँथेँ, अनि यसरी कर्तव्य निर्वाह गर्दा निकै सहज महसुस गर्थेँ। पछि, कामको समीक्षा गर्दा, वास्तवमै गर्नुपर्ने धेरै कामहरू रहेछन् भन्ने मैले महसुस गरेँ। प्रवचनहरू छान्नेबाहेक, हामीले टोलीका सदस्यहरूको वर्तमान स्थिति र कार्यप्रगतिबारे जानकारी राख्नुपर्थ्यो, र कामको नतिजा खस्कँदा, हामीले सबै विचलन र समस्याहरूको समीक्षा गर्नुपर्थ्यो। हामीले पेशागत सीपहरूको अध्ययन व्यवस्थित गर्नुपर्थ्यो, मानिसहरूको संवर्धन गर्नुपर्थ्यो, इत्यादि। मैले मनमनै सोचेँ, “यी सबै विभिन्न परियोजनाहरू व्यवस्थापन गर्ने काम एकदमै जटिल छ; यी सबै काम राम्ररी गर्न मैले कति धेरै सोचविचार र ऊर्जा लगाउनुपर्छ होला अनि कति धेरै मूल्य चुकाउनुपर्छ होला?” यस्तो सोच आउनेबित्तिकै, मलाई यो काम निकै झन्झटिलो र मेरो शरीरको लागि अति नै थकाइलाग्दो रहेछ भन्‍ने महसुस भयो। ती सिस्टरहरू र मैले काममा भएका विचलनहरूको समीक्षा गर्दा, म सहभागी हुन र संलग्न हुन चाहन्थेँ, तर जब मैले म यो कर्तव्यमा नयाँ छु र मैले कुराहरू बुझेको छैन, अनि चिन लान कामका सबै पक्षहरूसँग परिचित हुनुहुन्छ भन्‍ने सोच्दा, उहाँमै बढी भर पर्नु उचित लाग्यो, त्यसैले म केवल श्रोताको भूमिका निर्वाह गर्नमै ठीक थिएँ। विचलनहरू सच्याउने सम्बन्धी पत्रहरू लेख्दा, म केवल चिन लान र अरूले छलफल गरेका मुख्य बुँदाहरूलाई व्यवस्थित गर्थेँ, जसले गर्दा मैले धेरै झन्झट लिनु पर्दैनथियो। जब कामको नतिजा बिग्रिन्थ्यो, तब सिस्टरहरू सबै धेरै चिन्तित बन्‍नुहुन्थ्यो र आत्म-चिन्तन गर्दै उहाँहरूको काममा भएका विचलनहरूको सारांश निकाल्नुहुन्थ्यो, तर हाम्रो कामको नतिजासँग मेरो कुनै सरोकार छैन भन्‍ने ठान्दै म बेफिक्री नै रहन्थेँ। म कर्तव्यमा नयाँ छु, कि त बुझ्दिनँ कि त गर्न सक्दिनँ, र म समस्याहरूलाई सतही रूपमा हेर्छु भन्ने सोच्थेँ, त्यसैले म एक सामान्य पछौटे बन्नमै चित्त बुझाएर बसेँ। हरेक दिन, म नियमित तवरले कामको जाँचबुझ मात्र गर्थेँ, र यसमा धेरै दिमाग खियाउन चाहन्नथेँ। कहिलेकाहीँ त बेलुका ९ नबज्दै मलाई निद्रा लाग्न थाल्थ्यो।

मार्चको सुरुतिर, मलाई लगातार धेरै दिनसम्म छाती दुख्नुका साथै घुँडामा नराम्रो पीडा भयो। एउटी सिस्टरले मलाई सम्झाउँदै भन्नुभयो, “तपाईंले हालसालै आफ्नो कर्तव्यमा खासै बोझको बोध देखाउनुभएको छैन। अब तपाईं बिरामी पर्नुभएको छ, तपाईंले केही आत्म-जाँच गर्न सक्नुहुन्छ।” उहाँले मलाई सङ्गति गर्न अर्की सिस्टरको अनुभव पनि प्रयोग गर्नुभयो, र ती सिस्टरले कसरी आफ्नो कर्तव्यमा सधैँ अरूको कुरा सुन्ने र अरूमा भर पर्ने गर्नुहुन्थ्यो, उहाँको आफ्नै दृष्टिकोण हुन्थेन, र पछि कर्तव्यमा प्रभावकारी नभएको कारण उहाँलाई कसरी बर्खास्त गरियो भन्ने कुरा बताउनुभयो। बर्खास्त भएपछि मात्र उहाँले पछुतो मान्नुभयो र आफ्नो कर्तव्यको महत्त्व महसुस गर्नुभयो। ती सिस्टरको सङ्गति सुनेपछि मलाई निकै नराम्रो लाग्यो, र मैले सोचेँ, “के हालसालै मेरो स्थिति पनि यस्तै भएको छैन र? म कुनै पनि कुराको झमेला लिन चाहन्नथेँ र मैले केवल एक पछौटे जस्तै व्यवहार गरिरहेकी थिएँ।” मैले केही दिनअघि पढेको परमेश्‍वरको वचनको एउटा खण्ड सम्झेँ, जुन मेरो स्थितिसँग निकै सम्बन्धित थियो, त्यसैले मैले त्यो खोजेर पढेँ। परमेश्‍वर भन्‍नुहुन्छ: “कतिपय मानिसमा आफ्नो कर्तव्य पूरा गर्दा समर्पणता भएजस्तो देखिन्छ, र माथिले जे प्रबन्ध गर्नुहुन्छ त्यही गर्छन्। तर ‘के तिमी आफ्नो कर्तव्य झाराटारुवा तरिकाले निर्वाह गर्छौ? के तिमी यो सिद्धान्तहरूअनुसार गर्छौ?’ भनेर सोधिँदा, तिनीहरू कुनै निश्चित जवाफ दिन सक्दैनन्, र यति मात्रै भन्छन्, ‘म माथिले निर्देशन दिएअनुसार गर्छु र कुकर्म गर्दै जथाभाबी हिँड्ने आँट गर्दिनँ।’ जब तिनीहरूलाई आफ्नो जिम्मेवारी पूरा गरेको कि नगरेको भनी सोधिन्छ, तब तिनीहरू भन्छन्, ‘अँ, म आफूले गर्नुपर्ने काम गरिरहेको छु।’ देखिस्? तिनीहरूमा आफ्नो कर्तव्य निर्वाह गर्दा सधैँ यस्तो मनोवृत्ति हुन्छ—तिनीहरू हतार गर्दैनन्, बिस्तारै काम गर्छन्, र आधा मन लगाउँछन्। तँ तिनीहरूमा साँच्चै गल्ती भेट्टाउन सक्दैनस्, तर यदि तैँले तिनीहरूको कर्तव्यको निर्वाहलाई सत्यता सिद्धान्तहरूअनुसार मापन गरिस् भने, यो अकुशल हुन्छ र मानकअनुरूप हुँदैन। तैपनि, तिनीहरू वास्ता गर्दैनन्, तिनीहरू पहिले गरेजस्तै कार्य गरिरहन्छन्, र तिनीहरू अग्रसरता लिएर गर्नुपर्ने कामहरू अझै पनि गर्दैनन्—तिनीहरू पटक्कै परिवर्तन हुँदैनन्। के तिनीहरू निर्लज्ज रूपमा हठी छैनन् र? तिनीहरू सधैँ यो मनोवृत्ति कायम राख्छन्: ‘तेरा हजारौँ उत्कृष्ट योजनाहरू हुन सक्छन्, तर मेरा आफ्नै नियमहरू छन्। म यस्तै छु। हेरौँ, तँ मलाई के गर्न सक्छस्। मेरो मनोवृत्ति यही हो!’ तिनीहरूले कुनै अत्यन्तै विश्‍वासघाती वा दुष्ट काम गरेका हुँदैनन्, तर तिनीहरूले केही मात्र असल कार्य गरेका हुन्छन्। तँ तिनीहरू कुन मार्गमा हिँडिरहेका छन् भनी भन्छस्? के परमेश्‍वरमा विश्‍वास र आफ्नो कर्तव्यप्रतिको यस्तो मनोवृत्ति असल हो? (होइन।) बाइबलमा, परमेश्‍वर यसो भन्नुहुन्छ: ‘त्यसैले तँ, न त चिसो न त तातो, बरु मनतातो भएको हुनाले, म तँलाई मेरो मुखबाट ओकलिदिनेछु’ (प्रकाश ३:१६)। न चिसो न तातो, मनतातो हुनु—के यो मनोवृत्ति असल हो? (होइन।) कतिपय मानिस सोच्छन्, ‘यदि मैले दुष्टता गरेँ र अवरोधहरू उत्पन्न गरेँ भने, मलाई तुरुन्तै दोषी ठहराइनेछ। तर यदि मैले सकारात्मक र सक्रिय रूपमा कामकुरा गरेँ भने, म थाक्नेछु, र यदि मैले केही गर्दा गल्ती गरेँ भने, मलाई काटछाँट गरिन सक्छ, वा सायद मलाई बर्खास्त समेत गरिनेछ, जुन धेरै लाजमर्दो हुनेछ! त्यसैले म मनतातो रहन्छु, न चिसो न तातो। तिमी मलाई जे गर्न भन्छौ, म त्यही गर्नेछु। तर यदि तिमी मलाई केही गर्न भन्दैनौ भने, म हस्तक्षेप गर्नेछैनँ। यसरी, म थाक्नेछैनँ, र त्यसमाथि मानिसहरूले ममा गल्ती भेट्टाउन सक्नेछैनन्। यो तरिका उत्कृष्ट छ!’ के आफूलाई आचरणमा ढाल्ने यो तरिका असल हो? (होइन।)” (वचन, खण्ड ७। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरूले ममा गहिरो प्रभाव पारे। उहाँले कर्तव्यमा रहेको मेरो अवस्थालाई नै खुलासा गर्नुभएको थियो। बाहिरी रूपमा हेर्दा, म सुपरिवेक्षकले जे भन्नुहुन्थ्यो त्यही गर्थेँ; म कामको जाँचबुझ गर्थेँ र प्रवचनहरू छान्थेँ, यी सबै कामहरू गर्थेँ, र मैले कुनै दुष्ट काम गरिनँ वा बाधाहरू खडा गरिनँ। तर, कर्तव्यमा मेरो मनोवृत्ति निष्क्रिय थियो। मैले एक महिनाभन्दा बढी समयदेखि लेखन-पठनको काम गर्दै आएकी थिएँ, र म हरेक दिन अलमल्ल परेर अनि कुनै आतुरी बोधविना बिताउँथेँ। म कर्तव्यमा केवल एक नोकरले जस्तै व्यवहार गर्थेँ, पत्रहरूको जवाफ दिँदा चिन लानको दृष्टिकोणमा सहमत हुन्थेँ, र कामको समीक्षामा संलग्न हुँदिनथेँ। काममा कुनै प्रगति नहुँदा, म चिन्तित वा व्याकुल हुँदिनथेँ र केवल “म यो काममा नयाँ छु,” “म गर्न सक्दिनँ,” वा “म बुझ्दिनँ” भन्ने बहानाहरू बनाउँथेँ। हरेक कुराप्रति ममा बेवास्ता गर्ने मनोवृत्ति हुन्थ्यो र ममा कर्तव्यमाप्रति अलिकति पनि बोझको बोध थिएन। कर्तव्यमा बोझ बोक्नेहरूले परमेश्‍वरका अभिप्रायहरू ख्याल गर्न सक्छन् र कसरी काम छिटो अघि बढाउने भनेर सोच्न सक्छन्, र तिनीहरूले काममा आउने समस्याहरू समाधान गर्न सत्यताको खोजी गर्न सक्छन्, उचित कुराहरूबारे सोच्न सक्छन्, र तिनीहरूसँग सक्रिय मनोवृत्ति हुन्छ। तर मेरो हकमा भने, म केवल आफ्नो शरीरलाई कष्ट हुन नदिने बारेमा मात्र सोच्थेँ। म आफ्ना सबै काममा मसँगै सहकार्य गर्ने सिस्टरमा भर पर्थेँ र एउटा पनि जिम्मेवारी पूरा गर्दिनथेँ। त्यतिबेला मैले ती सिस्टरले मलाई सम्झाउनुभएको कुरामा परमेश्‍वरको अभिप्राय लुकेको रहेछ भन्ने महसुस गरेँ। यदि मैले कर्तव्यप्रति यस्तै मनोवृत्ति राखिरहेँ भने, यो धेरै खतरनाक हुनेथियो, र मैले आफैलाई बर्बाद पार्नेथिएँ। यो कुरा बुझेपछि, मलाई आफू सङ्कटमा परेको महसुस भयो र मैले परमेश्‍वरलाई प्रार्थना गरेँ, “हे परमेश्‍वर, म अरूमा धेरै निर्भर छु र केवल एक नोकर बन्न चाहन्छु। म कहिल्यै कुनै कुराको चिन्ता लिन वा कष्ट भोग्न चाहन्नँ र ममा कर्तव्यप्रति अलिकति पनि बोझको बोध छैन। हे परमेश्‍वर, म यो ‘तातो न चिसो’ स्थितिमा रहिरहन र तपाईंद्वारा घृणित हुन चाहन्नँ। म परिवर्तन हुन चाहन्छु—कृपया मलाई अगुवाइ दिनुहोस्।” त्यसपछि, मैले सचेत भई कर्तव्यप्रतिको आफ्नो मनोवृत्ति बदलेँ, गम्भीर कुराहरूलाई मनमा राख्‍थेँ र बेलुकातिर झुल्‍न छोडेँ।

मैले पहिले उचित काममा ध्यान नदिएको वा कर्तव्यमा बोझ नबोकेको कारण, चाँडै नै मैले यसको परिणाम भोग्नुपर्यो। मैले सुपरिवेक्षण गरेको कामले कुनै नतिजा ल्याएन, र केही ब्रदर-सिस्टरहरू आ-आफ्नो कर्तव्यमा नकारात्मक र निष्क्रिय बन्नुभएको थियो। भनाइ छ नि, “जस्तो कमान्डर, उस्तै पल्टन।” केही दिनपछि, मैले टोलीको सिद्धान्त अध्ययनको व्यवस्था मिलाउनमा कुनै प्रगति नगरेको हुनाले, सुपरिवेक्षकले चिन लानलाई यो कामको जिम्मा दिनुभयो। यो सुन्दा मलाई धेरै नराम्रो लाग्यो, र मैले अध्ययनका लागि निश्चित समय तोकेकी थिइनँ र हरेक पटक चिन लानले नै व्यवस्था मिलाउनुहुन्छ भनेर निष्क्रिय भई पर्खिरहेकी हुन्थेँ भन्ने महसुस गरेँ। यदि म अलिकति बढी सचेत भएको भए, मैले अलिकति बढी बोझ बोकेको भए, र समयमै सबैको सिद्धान्त अध्ययनलाई व्यवस्थित र सुपरिवेक्षण गरेको भए, मलाई नयाँ काममा खटाइने थिएन। परमेश्‍वरले यो घटनामार्फत मेरो वास्तविकता खुलासा गरिरहनुभएको थियो, र म विचलित र आत्म-ग्लानीले भरिएँ, अनि सोचेँ, “मैले कसरी यसरी कर्तव्य निर्वाह गर्न सकेँ? के म भरोसा गर्न नहुने व्यक्ति बनिरहेकी छैन र? मेरो निष्ठा र मर्यादा कहाँ छ?” पछि, मैले परमेश्‍वरका वचनहरूका यी दुई खण्डहरू देखेँ: “मानिसहरूले कसरी न्यायोचित कार्यहरू गर्नुपर्छ, र त्यो असल कार्यहरू तयार गर्नु भनेर मानिनका लागि तिनीहरूले यो कस्तो स्थिति र अवस्थामा गर्नुपर्छ? कम्तीमा पनि, तिनीहरूमा सकारात्मक र सक्रिय मनोवृत्ति हुनैपर्छ, र तिनीहरू आफ्नो कर्तव्य निर्वाह गर्दा बफादार हुनैपर्छ, सत्यता सिद्धान्तहरूअनुसार कार्य गर्न सक्‍नैपर्छ, र परमेश्‍वरको घरका हितहरूको रक्षा गर्नैपर्छ। सकारात्मक र सक्रिय हुनु नै मुख्य कुरा हो; यदि तँ सधैँ निष्क्रिय हुन्छस् भने, यो समस्याजनक कुरा हो। यो त तँ परमेश्‍वरको घरको सदस्य नभएजस्तो र तैँले आफ्नो कर्तव्य निर्वाह नगरे जस्तो, बरु रोजगारदाताले तँलाई यो गर्न माग गर्ने हुनाले तलब कमाउनका लागि यो गर्नुबाहेक तँसँग अरू कुनै विकल्प नभएजस्तो हो—तँ यो स्वेच्छाले गरिरहेको छैनस्, बरु धेरै निष्क्रिय रूपमा गरिरहेको छस्। यदि यसमा तेरा हितहरू संलग्न नभएका भए, तैँले यो पटक्कै गर्ने थिइनस्। अथवा यदि कसैले तँलाई यो गर्न नभनेको भए, तैँले यो पटक्कै गर्ने थिइनस्। त्यसोभए, यस तरिकाले कामकुरा गर्नु भनेको असल कार्यहरू गर्नु होइन। त्यसैले, यस्ता मानिसहरू अत्यन्तै मूर्ख हुन्छन्; तिनीहरू आफूले गर्ने हरेक कुरामा निष्क्रिय हुन्छन्। तिनीहरू गर्छु भनेर सोच्न सक्ने काम गर्दैनन्, न त तिनीहरू समय र ऊर्जा लगाएर पूरा गर्न सक्ने काम नै गर्छन्। तिनीहरू केवल पर्खन्छन् र नियालेर हेर्छन्। यो समस्याजनक र निकै दयनीय कुरा हो। … परमेश्‍वरले तँलाई पर्याप्त क्षमता र श्रेष्ठतर अवस्थाहरू दिनुभएको छ, जसले तँलाई केही कुरा स्पष्ट रूपमा देख्न र यस कामका लागि सक्षम बनाउँछ। तर, तँसँग सही मनोवृत्ति छैन, तँसँग अर्पण वा निष्कपटता छैन, र तँ यो राम्ररी गर्नका लागि आफ्नो सक्दो प्रयास गर्न चाहँदैनस्। यसले परमेश्‍वरलाई निकै निराश तुल्याउँछ। त्यसैले, यदि तँ अल्छी छस् र तँलाई दिइएको काम सधैँ झन्झटिलो लाग्छ र तँ त्यो गर्न चाहँदैनस्, र तँ भित्रभित्रै ‘अरू कसैलाई नभई मलाई नै किन यो गर्न लगाइँदै छ?’ भन्दै गनगन गर्छस् भने, यो एक मूर्ख विचार हो। आफूलाई कुनै कर्तव्य आइपर्दा, त्यो दुर्भाग्यपूर्ण घटना होइन, यो एक सम्मान हो, र तैँले यो खुसीसाथ स्वीकार गर्नुपर्छ; तँ आफूले निर्वाह गर्नुपर्ने कर्तव्य निर्वाह गरेर लखतरान पर्नेछैनस्। यसको विपरीत, यदि तँ आफ्नो कर्तव्य राम्ररी निर्वाह गर्छस्, सत्यता बुझ्छस् र समस्याहरू समाधान गर्छस् भने, तैँले आफ्नो हृदयमा शान्ति र स्थिरता महसुस गर्नेछस्, र तैँले परमेश्‍वरलाई निराश तुल्याएको हुनेछैनस्। तँसँग परमेश्‍वरसामु आस्था हुनेछ र तँ शिर ठाडो पारेर आफूलाई आचरणमा ढाल्न सक्षम हुनेछस्। यदि तैँले आफ्नो कर्तव्य निर्वाह गरेको छैनस् र तँ सधैँ झाराटारुवा हुन्छस् भने, तैँले कुनै क्षति नगरेको भए पनि, यो अपराधले तेरो हृदयमा आजीवन पछुतो छोड्नेछ। यो अपराध अतल कालो खाडलजस्तो हुनेछ; जब-जब तँ यसबारे सोच्छस्, तब-तब तैँले पीडा र असहजता, हृदय छेड्ने पीडा महसुस गर्नेछस्। तँसँग शान्ति वा आनन्द नहुने मात्रै होइन, बरु, पछुतो र सास्तीको पीडा तेरो पूरै जीवनभरि तँभित्रै रहनेछ र त्यो कहिल्यै मेटिनेछैन। के यो अनन्त पछुतो होइन र? अनि परमेश्‍वरको दृष्टिकोणबाट नि? परमेश्‍वर यो मामिला निर्धारण गर्न सत्यता सिद्धान्तहरू प्रयोग गर्नुहुन्छ, त्यसैले यसको प्रकृति तैँले महसुस गर्नेभन्दा अत्यन्तै गम्भीर हुन्छ। के तैँले बुझिस्? त्यसैले, परमेश्‍वरले तँ हिँडिरहेको मार्ग हेर्नका लागि तेरो सामान्य कार्यसम्पादनलाई, र सत्यता र आफ्नो कर्तव्यप्रतिको तेरो मनोवृत्तिलाई विस्तृत रूपमा विचार गर्नुहुनेछ। मानौँ सत्यता र आफ्नो कर्तव्यप्रतिको तेरो मनोवृत्ति सधैँ झाराटारुवा छ, र तैँले बाहिरी रूपमा प्रतिज्ञाहरू गर्छस् तर पर्दापछाडि तिनलाई व्यवहारमा लागू गर्दैनस्, र तँ ढिलासुस्ती गर्छस् र तँमा तात्कालिकताको भावनाको कमी हुन्छ, र तँमा परमेश्‍वरको अभिप्रायलाई ख्याल गर्ने सकारात्मक मनोवृत्ति छैन। बाहिरी रूपमा तैँले अवरोध र बाधाहरू नगर्ने, दुष्टता नगर्ने, मनमानी र बेपरवाह तरिकाले कार्य नगर्ने वा कुकर्म गर्दै जथाभाबी नदौडने, र तँ नियम-पालन गर्ने र निकै शिष्ट भएको व्यक्ति देखिने भए पनि, तँ परमेश्‍वरले तँलाई गर्न लगाउनुभएका कुराहरू सकारात्मक र सक्रिय रूपमा गर्दैनस्, बरु तँ धूर्त हुन्छस् र ढिलासुस्ती गर्छस्, र वास्तविक काम गर्नबाट पन्छिन्छस्। त्यस्तो अवस्थामा, तँ कुनचाहिँ मार्गमा हिँडिरहेको छस् त? यो ख्रीष्टविरोधीको मार्ग नभए पनि, कम्तीमा पनि यो झूटा अगुवाको मार्ग हो” (वचन, खण्ड ७। सत्यताको पछ्याइबारे। सत्यता कसरी पछ्याउने (११))। “सबै जना आशिष्‌ प्राप्त गर्न चाहन्छन्। कोही पनि नष्ट हुन र नरक जान चाहँदैन, तर आफूले नचाहेर पनि, धेरै मानिस बारम्बार दुष्टता गर्छन्, र नरकतर्फ लैजाने मार्गमा तीव्र गतिमा हिँड्छन्। कतिपय मानिस परमेश्‍वरको घरले कर्तव्य निर्वाह गर्न दिएका अवसरहरूलाई बारम्बार बेवास्ता गर्छन्, पवित्र आत्माको प्रेरणा र पवित्र आत्माको हप्कीलाई बेवास्ता गर्छन्, र परमेश्‍वरका अपेक्षाहरूलाई बेवास्ता गर्छन्। तिनीहरू झाराटारुवा हुन, जथाभावी कुकर्महरू गर्न, स्वेच्छाचारी र बेपरवाह रूपमा काम गर्न, अवरोध र बाधा पुर्‍याउन, निर्लज्ज रूपमा असुधार्य हुन, र दुष्टता गर्न जिद्दी गर्छन्। कसैले पनि तँलाई यी कुराहरू गर्न बाध्य पारिरहेको छैन, र परमेश्‍वरको घरमा कसैले पनि तैँले यी कुराहरू गर्नुपर्छ भनी माग गरिरहेको छैन। स्पष्ट रूपमा, यो तेरो व्यक्तिगत छनौट हो; यो तँ गर्न इच्छुक भएको, तँलाई गर्न मन पर्ने, र तँ गर्न उत्साहित हुने कुरा हो। जब तैँले हिँडिरहेको मार्गले नरक र विनाशतिर लैजान्छ भनी भनिन्छ, तब तँ दुःखी हुन्छस् र तँ नकारात्मक बन्छस्। नकारात्मक बन्‍नुपर्ने कुरा के छ र? के यो तेरो आफ्नै गल्ती होइन र? के यो तँ आफैले निम्त्याएको होइन र? के तँ यसकै लायक छैनस् र? कतिपय मानिस यसो भन्छन्, “जब म दुष्टता गर्छु, तब म आफूलाई रोक्न नसकेर त्यसो गर्छु। हरेक पटक, म कामकुराहरू राम्ररी गर्न चाहन्छु, तर पछि मलाई आफूले गरेको काम राम्रो थिएन भन्‍ने महसुस हुन्छ।” तैँले दुष्टता गरिस् र अवरोध र बाधाहरू पुर्‍याइस्, र तैँले मण्डलीको काममा नोक्सानी पुर्‍याइस्। तँलाई तेरा अपराधहरूका लागि जवाफदेही नठहराइएला, तर तेरा अपराधहरूले गुप्त जोखिमहरू खडा गर्छन्, र तैँले भविष्यमा आफ्ना अपराधहरू दोहोर्‍याउन सक्छस्; यो निकै खतरनाक छ। यो त कोही बाटोमा हिँडेजस्तै हो—हरेक पाइलाले डोब छोड्छ। के तैँले आफूले गरेका अपराधहरू पहिचान गरेको छस्? के तँलाई तिनका लागि पछुतो लाग्छ? के तँलाई ऋणी र दुःखी महसुस हुन्छ? के तँ तिनको कारण धुरुधुरु रुन्छस्? के तैँले आफूमा परिवर्तन ल्याएको छस्? के तँ आफ्ना दुष्ट कार्यहरूलाई साँच्चै घृणा गर्छस्? के तैँले आफ्नो हातमा भएको दुष्टता त्यागेर परमेश्‍वरसामु साँचो रूपमा पश्‍चात्ताप गरेको छस्? ... यदि तँ साँचो रूपमा पश्‍चात्ताप गर्न सक्दैनस् र त्यसको साटो आफ्ना कसमहरूद्वारा परमेश्‍वरलाई छल गर्छस् भने, तँ हिँडिरहेको मार्ग विनाशतिर लैजाने मार्ग हो। तेरा हरेक दुष्ट कार्यहरू नरकको ढोकामाथिका प्रहार हुन्; सायद यी प्रहारहरूमध्ये एउटाले अन्ततः तिनलाई खोल्नेछ, र त्यसपछि तेरो मृत्युको समय आउनेछ। कतिपय मानिसहरूका हकमा के भन्न सकिन्छ भने, तिनीहरूले परमेश्‍वरमा विश्‍वास गर्न थालेदेखि अहिलेसम्म, तिनीहरूका सबै कार्य र व्यवहार निरन्तर दुष्ट कार्यहरू थुपार्ने र नरकको ढोकामा प्रहार गर्ने खालका, र साथसाथै, परमेश्‍वरको क्रोध थुपार्ने खालका रहिआएका छन्; तिनीहरू आफूमाथि परमेश्‍वरको दण्ड आइपर्ने प्रतीक्षा गरिरहेका छन्” (वचन, खण्ड ७। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरू पढेपछि, मलाई निकै बेचैन महसुस भयो। जो आफ्नो कर्तव्यमा निष्क्रिय हुन्छन्, आफूले गर्न सक्ने काम गर्न चुक्छन्, र कर्तव्यमा झाराटारुवा र गैरजिम्मेवार भई व्यवहार गर्छन् तिनीहरू वास्तविक काम नगर्ने मानिसहरू हुन्, झूटा अगुवाहरूको बाटोमा हिँड्नेहरू हुन्, र परमेश्‍वरद्वारा दोषी ठहर्याइनेहरू हुन् भनेर परमेश्‍वरले भन्‍नुभएको छ। मैले आत्मचिन्तन गरेँ: कर्तव्य निर्वाह गरिरहेको भए पनि, मैले आफूलाई परमेश्‍वरको घरको सदस्य ठानेकी थिइनँ। म कर्तव्यमा अबफादार मात्र थिइनँ, मैले त सबैभन्दा आधारभूत जिम्मेवारीहरू पनि पूरा गरेकी थिइनँ। मसँगै सहकार्य गर्ने सिस्टरहरूले विचलनहरू सच्याउन र हाम्रो कर्तव्य अझ राम्ररी गर्न कामको सारांश निकाल्नुहुन्थ्यो, तर मेरो हकमा भने, म सहभागी हुँदिनथेँ वा सोधपुछ गर्दिनथेँ। विचलनहरू सच्याउन पत्रहरू लेख्दा, म आफ्नो हृदय लगाउँदिनथेँ र केवल ती सिस्टरले भनेका कुराहरू एउटा दिमाग नभएको रोबोटले जस्तै लेख्थेँ। मैले सबैको पेशागत सीपको अध्ययनलाई पनि गम्भीरतापूर्वक लिइनँ र उहाँहरूको प्रगतिमा ढिलाइ गराएँ। यो सबै मेरो कर्तव्यप्रति चासो नदिने अनिच्छुकता र बोझ नबोक्ने प्रवृत्तिको कारण भएको थियो। कर्तव्य निर्वाह गर्ने यो तरिका परमेश्‍वरले घृणा गर्नुहुने कुरा र मानिसहरूले तिरस्कार गर्ने कुरा थियो, र म पक्कै पनि उहाँहरूको भरोसाको योग्य थिइनँ। म आफूले गर्ने हरेक काममा केवल आफ्नो शरीरलाई मात्र ख्याल गर्थेँ, कर्तव्यमा दिमाग खियाउन वा मूल्य चुकाउन चाहन्नथेँ, केवल एक पछौटे जस्तो व्यवहार गर्थेँ र मेरो लागि सबै कुराको व्यवस्था गरिदिऊन् भनेर पर्खिरहन्थेँ, मण्डलीको कामबारे रत्तिभर सोच्दिनथेँ र परमेश्‍वरको अभिप्रायलाई विचार गर्दिनथेँ। कर्तव्यप्रतिको मेरो यो मनोवृत्तिले परमेश्‍वरलाई धेरै निराश तुल्यायो। म हरेक कुरामा मसँगै सहकार्य गर्ने सिस्टरमा भर पर्थेँ। मेरो शरीरले आराम महसुस गरेको भए पनि, असल कार्यहरू तयार गर्न परमेश्‍वरले मलाई दिनुभएको मौका मैले गुमाएकी थिएँ, र पोखिएको पानीझैँ, त्यो कहिल्यै फिर्ता हुने थिएन। मलाई आफू ऋणी भएको र पछुतो लागेको महसुस भयो! परमेश्‍वरको वचनको यो हरफले, “तेरा हरेक दुष्ट कार्यहरू नरकको ढोकामाथिका प्रहार हुन्” मलाई साँच्चै नै झस्कायो। मलाई के लाग्थ्यो भने, यहूदा र अरू दुष्ट काम गर्नेहरूले मात्रै नरकको ढोका खोल्न सक्छन्, तर वास्तवमा त, म जतिपटक सुखसयलमा लिप्त भएँ, कर्तव्यमा बोझ बोक्न असफल भएँ, र मैले पश्चात्ताप गर्न अस्वीकार गरेँ, ती हरेक पटकको हिसाब परमेश्‍वरले राखिरहनुभएको रहेछ, र परमेश्‍वरले राख्नुभएको हरेक हिसाबले नरकको ढोका अलि-अलि गर्दै फराकिलो बनाइरहेको रहेछ। सत्यताको अभ्यास गर्न बारम्बार असफल हुँदा नरकको ढोका खुल्दो रहेछ। यो परिणाम साँच्चै नै डरलाग्दो छ! यसबारे चिन्तन गर्दा, म साँच्चै नै खतरामा छु भन्ने मैले अन्ततः महसुस गरेँ, र मलाई अलिकति आत्म-ग्लानी भयो, र सोचेँ, “परमेश्‍वरले अझै पनि मलाई पश्चात्ताप गर्ने मौका दिनुभएको छ। मैले कर्तव्य निर्वाह गर्ने र आफ्ना अपराधहरूको क्षतिपूर्ति गर्ने यो अवसरको कदर गर्नुपर्छ।” मैले परमेश्‍वरलाई प्रार्थना गरेँ, “हे परमेश्‍वर, ममा अलिकति पनि मानवता वा समझ छैन। म केवल आफ्नो शरीरको सुखसयलमा लिप्त हुन मात्र चाहन्छु र मैले राम्ररी निर्वाह गर्नुपर्ने कर्तव्यहरूमध्ये एउटा पनि निर्वाह गरेको छैन। मैले तपाईंलाई धेरै दुखी बनाएको छु! हे परमेश्‍वर, यसरी कर्तव्य निर्वाह गर्दा म बर्बाद हुनेछु र मण्डलीको काममा हानि पुग्नेछ भन्‍ने मलाई थाहा छ। म पश्चात्ताप गर्न र तपाईंको छानबिन स्वीकार गर्न तयार छु। कृपया मलाई ताडना दिनुहोस् र मलाई आफैलाई बुझ्न अनि आफ्नो भ्रष्ट स्वभाव फाल्न सक्षम बनाउनुहोस्।”

पछि, मैले सोचेँ, “म किन सधैँ कामकुरामा चासो दिन र दिमाग खियाउन अनिच्छुक हुन्छु? यसको मूल कारण के हो?” मैले परमेश्‍वरका वचनहरूका दुई खण्डहरू पढेँ: “अल्छी मानिसहरू केही पनि गर्न सक्दैनन्। दुई शब्दमा सारांश निकाल्नुपर्दा, तिनीहरू निकम्मा मानिस हुन्; तिनीहरूमा दोस्रो दर्जाको असक्षमता हुन्छ। अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ; तिनीहरूसँग राम्रो क्षमता भए पनि, त्यसको कुनै काम हुँदैन। तिनीहरू अत्यन्तै अल्छी हुन्छन्—तिनीहरूलाई आफूले के गर्नुपर्छ भनेर थाहा भए पनि, तिनीहरू त्यो गर्दैनन्; र तिनीहरूलाई कुनै कुरा समस्या हो भनेर थाहा भए पनि, तिनीहरू यसलाई समाधान गर्न सत्यताको खोजी गर्दैनन्; र काम प्रभावकारी हुनका लागि तिनीहरूले के-कस्ता कठिनाइहरू भोग्नुपर्छ भनेर तिनीहरूलाई थाहा भए पनि, तिनीहरू यी सार्थक कठिनाइहरू सहन इच्छुक हुँदैनन्—त्यसैले तिनीहरू कुनै सत्यता प्राप्त गर्न सक्दैनन्, र कुनै वास्तविक काम गर्न सक्दैनन्। तिनीहरू मानिसहरूले सहनुपर्ने कठिनाइ सहन चाहँदैनन्; तिनीहरूलाई सुखसयलमा लिप्त हुन, हर्ष र फुर्सतको समयको आनन्द उठाउन, अनि स्वतन्त्र र तनावरहित जीवनको आनन्द उठाउन मात्रै आउँछ। के तिनीहरू बेकामका हुँदैनन् र? कठिनाइ सहन नसक्ने मानिसहरू जिउन लायक हुँदैनन्। सधैँ परजीवीको जीवन जिउन चाहनेहरू विवेक वा समझ नभएका मानिस हुन्; तिनीहरू पशु हुन् र त्यस्ता मानिसहरू श्रम गर्नसमेत योग्य हुँदैनन्। तिनीहरूले कठिनाइ सहन नसक्ने हुँदा, तिनीहरूले श्रम गरे पनि, त्यो राम्ररी गर्न सक्दैनन्, र यदि तिनीहरू सत्यता प्राप्त गर्न चाहन्छन् भने, त्यसको आशा झनै कम हुन्छ। कष्ट भोग्न नसक्ने र सत्यतालाई प्रेम नगर्ने व्यक्ति रद्दी व्यक्ति हो; ऊ श्रम गर्नसमेत योग्य हुँदैन। ऊ अलिकति पनि मानवता नभएको पशु हो। त्यस्ता मानिसहरूलाई हटाउनैपर्छ; यो मात्र परमेश्‍वरका अभिप्रायहरूअनुरूप हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। “कस्ता मानिसहरू निकम्मा हुन्छन्? अलमल्ल परेका मानिसहरू, जो केही नगरी दिन कटाउँछन्, तिनीहरू निकम्मा हुन्छन्। यस प्रकारका मानिसहरू आफूले गर्ने कुनै कुरामा पनि जिम्मेवार हुँदैनन्, न त त्यसलाई गम्भीरतापूर्वक नै लिन्छन्; तिनीहरूले सबै कुरा लथालिङ्ग पार्छन्। तैँले जसरी सत्यतामा सङ्गति गरे पनि, तिनीहरूले तेरो कुरा सुन्दैनन्। तिनीहरू सोच्छन्, ‘मैले चाहेँ भने म यसरी नै जसोतसो निप्टाउनेछु। जे मन लाग्छ त्यही भन! जे भए पनि, अहिले म आफ्नो कर्तव्य पूरा गर्दैछु र मैले पेट भर्न पाएकै छु, त्यति भए पुगिहाल्यो नि। कम्तीमा म भिखारी त हुनुपरेको छैन। यदि कुनै दिन खान पाइनँ भने, त्यसबारे त्यतिबेलै सोचौँला। स्वर्गले मानिसका लागि सधैँ एउटा बाटो चाहिँ राखिदिनेछ। तपाईँ ममा विवेक वा समझ छैन, र म अलमल्ल परेको छु भनेर भन्‍नुहुन्छ—ल, त्यसोभए के भयो त? मैले कानुन तोडेको छैनँ। बढी भए, ममा चरित्रको अभाव होला, तर त्यो मेरो लागि कुनै खती होइन। पेट भर्न पाएँ भने भइहाल्यो।’ तँ यो दृष्टिकोणबारे के सोच्छस्? म तँलाई भन्छु, केही नगरी दिन कटाउने यस्ता अन्योलमा परेका मानिसहरू सबैलाई हटाइने कुरा निर्धारित छ, र तिनीहरूले कसै गरी पनि मुक्ति पाउन सक्दैनन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरका कठोर वचनहरूले मेरो लाटो भएको हृदयलाई हल्लाइदियो र अल्छी मानिसहरूको सारलाई खुलासा गर्यो। अल्छी मानिसहरू कष्ट भोग्न र मूल्य चुकाउन अनिच्छुक हुन्छन्, र सधैँ बेफिक्री जीवनशैली जिउन चाहन्छन्। यस्ता मानिसहरू केही पनि हासिल गर्न सक्षम हुँदैनन्, त्यसैले सत्यता र मुक्ति प्राप्त गर्नु त तिनीहरूका लागि झन् असम्भव हुन्छ। परमेश्‍वर भन्नुहुन्छ, अल्छी मानिसहरू काम नलाग्ने हुन्छन्, पशु हुन्, र तिनीहरूलाई हटाइनुपर्छ, र मैले ठ्याक्कै त्यस्तै काम नलाग्ने व्यक्ति जस्तै व्यवहार गरिरहेकी थिएँ। म कर्तव्यमा दिमाग खियाउन र मूल्य चुकाउन चाहन्नथेँ र एउटा परजीवी जस्तै बाँचिरहेकी थिएँ, म हरेक कुरामा अरूमा भर परिरहेकी र यत्तिकै समय बिताइरहेकी थिएँ। जब मैले सुरुमा लेखन-पठनको कर्तव्य थालेकी थिएँ, तब मसँग भर पर्नलाई कोही थिएन र म परमेश्‍वरमा भर पर्न, लगनशीलताका साथ अध्ययन गर्न र केही प्राप्ति गर्न सक्षम भएकी थिएँ। जब मैले ती सिस्टरसँग सहकार्य गर्न थालेको थिएँ, तब म उति लगनशील भइनँ, मैले कर्तव्यमा मनतातो बनेँ र काममा दिमाग खियाउन वा मूल्य चुकाउन चाहिनँ, केवल आराम र फुर्सदमा दिनहरू झारा टार्दै बिताउन खोजेँ। मैले कर्तव्यमा बोझ नबोक्ने भएकोले, मलाई सुम्पिएको कुनै पनि कामको जिम्मेवारी मैले लिइनँ। अरू सिस्टरहरू मेरो बारेमा चिन्तित बन्‍नुहुन्थ्यो र मेरो काम उहाँहरूले लिनुपर्थ्यो। तैपनि, ममा कुनै चेतना थिएन। म स्वभाविक रूपमै मेरा सिस्टरहरूमा निर्भर थिएँ। एक महिनाभन्दा बढी समय लेखन-पठनको कर्तव्य निर्वाह गरेपछि पनि, मैले अझै “म यो काममा नयाँ छु,” “म गर्न सक्दिनँ,” वा “म बुझ्दिनँ” भन्ने बहानाहरू बनाइरहेकी थिएँ, र म कामको जाँचबुझ गर्दिनथेँ। म कति लाज नभएको मान्छे! म “जीवन छोटो छ, त्यसैले बल हुँदा नै यसको आनन्द लिनु पर्छ,” र “आजको हाला आजै खाला भोलि जे होला देखा जाला” भन्ने शैतानी दर्शनअनुसार जिउँथेँ। यिनै पतित र भ्रष्ट दृष्टिकोण तथा विचारहरूले मलाई पतित बनाए। म आफ्नो शरीरलाई कष्ट र चिन्ताबाट कसरी जोगाउने भन्ने मात्र सोच्थेँ, र आफ्नो कर्तव्य कसरी राम्ररी गर्ने भन्नेबारे अलिकति पनि विचार गर्दिनथेँ। मैले एउटा अत्यन्तै महत्त्वपूर्ण काममा ढिलाइ गराएँ। मैले वास्तवमा मण्डलीको काममा अवरोध पुर्याइरहेकी थिएँ र शैतानको नोकरको रूपमा काम गरिरहेकी थिएँ! परमेश्‍वर भन्‍नुहुन्छ: “यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। त्यसो गरेर, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। यी सब कुराको परिणामबारे सोच्दा मलाई निकै डर लाग्यो। मजस्तो व्यक्ति भरोसायोग्य हुँदैन र यदि म यसरी नै अलमल्ल परेर बसिरहेँ भने, म साँच्चै नै हटाइनेथिएँ। मैले कसरी सुँगुरहरू आफ्नो खोरमा हरेक दिन मालिकले आहारा दिउन् भन्‍ने पर्खिरहन्छन्, र खाएपछि अलिकति पनि चिन्ता नगरी मस्तले सुत्छन् त्यसबारे सोचेँ। यदि म यसरी नै आफ्नो शरीरको सुखसयलमा रमाइरहेँ भने, म सुँगुरभन्दा फरक हुनेछैन र ढिलो-चाँडो म परमेश्‍वरद्वारा हटाइनेथिएँ। म अल्छी र काम नलाग्ने भएर बसिरहन चाहन्नथेँ, त्यसैले मैले परमेश्‍वरलाई प्रार्थना गरेँ, “हे परमेश्‍वर, म यसरी नै अलमल्ल परेर बसिरहन चाहन्नँ। यो जिउने भ्रष्ट तरिका हो र यसको कुनै मूल्य छैन। कृपया मलाई अझ लगनशील बन्न र आफ्नो कर्तव्य उचित रूपमा निर्वाह गर्न अगुवाइ गर्नुहोस्।”

पछि, मैले परमेश्‍वरको वचनको एउटा खण्डमार्फत अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “दुष्टता नगरी आफ्नो कर्तव्य निर्वाह गर्नु भनेको तैँले सामान्य व्यक्तिका रूपमा हासिल गर्नुपर्ने कुरा हो। तर असल कार्यहरू तयार गर्नुको अर्थ तैँले परमेश्‍वरका मागहरू र सत्यता सिद्धान्तहरूअनुसार सक्रिय र सकारात्मक रूपमा सत्यता अभ्यास गर्नैपर्छ र आफ्नो कर्तव्य पूरा गर्नैपर्छ भन्‍ने हो। तँमा बफादारी हुनैपर्छ, तँ कष्ट सहन र मूल्य चुकाउन इच्छुक हुनैपर्छ, जिम्मेवारी लिन इच्छुक हुनैपर्छ, र सकारात्मक र सक्रिय रूपमा काम गर्न सक्षम हुनैपर्छ। यी सिद्धान्तहरूअनुसार गरिएका कार्यहरू आधारभूत रूपमा सबै असल कार्य हुन्। ती साना मामिला होऊन् वा ठूला, ती मानिसहरूद्वारा याद गर्न लायक होऊन् वा नहोऊऊन्, मानिसहरूले तिनलाई उच्च रूपमा हेरे पनि वा नगण्य माने पनि, अथवा मानिसहरूले ती ध्यान दिन लायक छन् भनी सोचे पनि वा नसोचे पनि, परमेश्‍वरको नजरमा, ती सबै असल कार्य हुन्। यदि तैँले असल कार्यहरू तयार गरेको छस् भने, यसले अन्ततः तँलाई विपत्हरू नभई आशिष्‌हरू ल्याउनेछ। मानौँ तँ कुनै पनि असल कार्यहरू तयार गर्दैनस् र यति कुरामा मात्रै सन्तुष्ट हुन्छस्: ‘म आफूलाई गर्न भनिएको कुरा नै गर्छु र जान भनिएको ठाउँमा नै जान्छु। म कहिल्यै स्वेच्छाचारी रूपमा बोल्दिनँ वा काम गर्दिनँ, र म कहिल्यै दुष्टतापूर्वक समस्या खडा गर्दिनँ वा अवरोध र बाधाहरू पुर्‍याउँदिनँ। म साँच्चै आज्ञाकारी छु र असल व्यवहार गर्छु।’ यदि तँ सधैँ यो मनोवृत्ति राख्छस् र आफ्नो कर्तव्य निर्वाह गर्दा सक्रिय रूपमा सत्यताको खोजी गर्दैनस् र सिद्धान्तहरू कायम राख्दैनस्, र आफ्ना विचलन र गल्तीहरू पत्ता लगाउँदा तिनलाई तुरुन्तै सच्याउँदैनस् वा परिवर्तन गर्दैनस्, र आफू विद्रोही भइरहेको पत्ता लगाउँदा वा आफूले भ्रष्ट स्वभावहरू प्रकट गरेको याद गर्दा समस्याहरू समाधान गर्न कहिल्यै सकारात्मक र सक्रिय रूपमा सत्यताको खोजी गर्दैनस्, बरु आफूलाई जे मन लाग्यो कुरा मात्रै गर्छस् भने, तैँले परमेश्‍वरको घरका हितहरूमा कुनै नोक्सानी नपुर्‍याएको वा मण्डलीको कामलाई असर नगरेको भए पनि, तैँले गरिरहेको कुरा बढीमा श्रम मात्रै हो। श्रम, आफ्नो प्रकृतिअनुसार नै, असल कार्यहरूका रूपमा मानिँदैन। त्यसोभए अन्ततः असल कार्यहरूलाई कसरी परिभाषित गरिन्छ? यो भनेको, तैँले गर्ने कुरा कम्तीमा पनि तेरो आफ्नै र दाजुभाइ-दिदीबहिनीहरूको जीवन प्रवेशका लागि सहयोगी हुनु, र परमेश्‍वरको घरको कामका लागि लाभदायक हुनु हो। यदि यो तेरो लागि, अरूका लागि, र परमेश्‍वरको घरका लागि लाभदायक छ भने, तेरो प्रदर्शन परमेश्‍वरसामु प्रभावकारी हुन्छ र परमेश्‍वरद्वारा अनुमोदन गरिन्छ। परमेश्‍वरले तँलाई अङ्क दिनुहुनेछ। त्यसैले, यी कुराहरूको मूल्याङ्कन गर्: तैँले यतिका वर्षहरूमा कतिवटा असल कार्यहरू तयार गरेको छस्? के यी असल कार्यहरूले तेरा अपराधहरूको भर्पाइ गर्न सक्छन्? तिनको भर्पाइ गरेपछि, कतिवटा असल कार्यहरू बाँकी रहन्छन्? तैँले आफैलाई अङ्क दिनुपर्छ र यसबारे स्पष्ट बुझाइ राख्नुपर्छ; तँ यस मामिलामा अन्योलमा पर्नु हुँदैन” (वचन, खण्ड ७। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरूमा उहाँका अभिप्राय र मागहरू समावेश छन् र उहाँले हामीलाई अभ्यासको मार्ग पनि बताउनुहुन्छ। सृजित प्राणीको रूपमा आफ्नो कर्तव्य पूरा गर्नु महत्त्वपूर्ण कुरा हो। सिद्धान्तअनुसार कर्तव्य निर्वाह गर्नु, लगनशील हुनु, मूल्य चुकाउनु र बोझ बोक्नु—यसरी सक्रिय भई आफ्नो कर्तव्य निर्वाह गरेर मात्र व्यक्तिले असल कार्यहरू तयार गर्न सक्छ र ऊ परमेश्‍वरको अभिप्रायअनुरूप हुन सक्छ। यदि तपाईं कर्तव्यमा केवल झारा टार्नुहुन्छ र अह्राएको कुरा मात्र गर्नुहुन्छ भने, यो बाधा वा अवरोध जस्तो नदेखिन सक्छ, तर तपाईंले आफ्नो कर्तव्यमा हृदय लगाउनुहुन्न, त्यसैले परमेश्‍वरले तपाईंलाई अनुमोदन गर्नुहुन्न। मैले आफ्नो कर्तव्यमा कसरी तातो न चिसो भएकी थिएँ, जसले गर्दा म आफूलाई सुम्पिएको काम गर्न असफल भएकी थिएँ र आफ्‍नो कर्तव्यमा अवरोध र बाधा पुर्याएकी थिएँ भन्‍ने कुरा चिन्तन गरेँ। मैले असल कार्यहरू तयार नगरेको मात्र होइन, मैले अपराधहरू पनि गरेकी थिएँ। मेरो कर्तव्य सुसमाचारका असल प्रवचनहरू छान्नु, सुसमाचार प्रचारमा सघाउनु, परमेश्‍वरको गवाही दिनु र मुक्ति प्राप्तिका लागि अझ धेरै मानिसहरूलाई परमेश्‍वरको अगाडि ल्याउनु थियो। यो धेरै महत्त्वपूर्ण जिम्मेवारी थियो र थोरै मात्र सुस्त हुने कुरा पनि अस्वीकार्य थियो। मैले भर्खरै तालिम सुरु गरेकी थिएँ र ममा अझै धेरै कमीकमजोरीहरू थिए। मैले अध्ययन र मनन गर्न समय र प्रयास लगाउनुपर्थ्यो, र परमेश्‍वरका माग र सिद्धान्तहरूअनुसार कर्तव्य निर्वाह गर्नुपर्थ्यो। मैले काममा चासो देखाउन र सोधपुछ गर्न, जिम्मेवारी र लगनशीलताका साथ कर्तव्यलाई लिन अनि आफ्नो कामको बोझ उठाउन पनि सिक्नुपर्थ्यो। यसो गर्दा मात्र यो काम परमेश्‍वरको अभिप्रायअनुसार हुने थियो।

त्यसपछि, मैले बारम्बार परमेश्‍वरलाई प्रार्थना गरेँ, आफ्नो शरीरको विरुद्ध विद्रोह गरेँ, म तातो न चिसो र विचारहीन हुन छोडेँ, र सक्रिय भई आफ्ना जिम्मेवारीहरू उठाउन सक्षम भएँ। मैले के पनि महसुस गरेँ भने, मण्डलीले मलाई शरीरको सुखसयलमा रमाउनका लागि ती सिस्टरसँग जोडी बनाएको होइन, बरु हामीले एक-अर्काका कमजोरीहरू पूर्ति गर्न र हाम्रा उपयोगी विचारहरू सङ्गाल्न सकौँ भनेर हो। यसरी कर्तव्य निर्वाह गर्दा हाम्रा विचलनहरू कम हुनेछन्, यो हाम्रो कर्तव्यका लागि फाइदाजनक हुनेछ, र हाम्रो जीवन प्रवेशको लागि पनि उपयोगी हुनेछ। म सचेत भई हाम्रो टोलीको काममा भाग लिन थालेँ, मैले कामको समीक्षा गर्न र निश्चित विचारहरू व्यक्त गर्न दिमाग खियाउन थालेँ, र मेरा सिस्टरहरूले मेरा कमीकमजोरीहरू पूर्ति गर्नुहुन्थ्यो। यसरी सँगै मिलेर सहकार्य गर्दा, हाम्रो सङ्गति अझ परिष्कृत र निर्देशित भयो र मैले यो प्रक्रियामा धेरै कुराहरू प्राप्त गरेँ। त्यसपछि म त्यति विचारहीन हुन छोडेँ र कर्तव्यमा दिमाग खियाउन अनि आफूले जानेका कुराहरू व्यवहारमा उतार्न सक्षम भएँ। यसरी अभ्यास गर्दा, मैले अझ ढुक्क महसुस गरेँ केही समयपछि, मलाई पहिले जस्तो अलमल्ल परेको महसुस भएन, मैले सत्यता र पेशागत सीपहरूमा प्राप्ति गरेँ, र परमेश्‍वरको अन्तर्दृष्टि र निर्देशन महसुस गर्न सकेँ। परमेश्‍वरलाई धन्यवाद!


४. कसरी आफ्ना छोराछोरीलाई स्वतन्त्र छाडिदिएर आफ्नो खुट्टामा उभिन सिकाउने

चिन युए, चीन

मैले मेरो बाल्यकाल आमासँग बिताएँ, उहाँकै छत्रछायाँमा हुर्के-बढेँ, र उहाँले मेरो र मेरा भाइ-बहिनीको जागिर, बिहे र जीवनका लागि कडा परिश्रम गरेको देखेँ। हाम्रो बिहे भएर छोराछोरी भइसक्दा पनि, उहाँ अझै पनि हाम्रा छोराछोरीको हेरचाहमा सघाउन धेरै समय र ऊर्जा खर्च गर्नुहुन्छ। मेरी सासू पनि यस्तै हुनुहुन्छ, उहाँले आफ्ना छोराछोरी हुर्काएको मात्र होइन, आफ्ना नातिनातिना पनि हुर्काउन मदत गरिरहनुभएको छ, जसले गर्दा उहाँलाई परिवारको आदर र वरपरका मानिसहरूको प्रशंसा पाइरहनुभएको छ। मलाई लाग्थ्यो यो आमाको जिम्मेवारी हो र मैले पनि यसको सिको गर्नुपर्छ। बिस्तारै, एक असल श्रीमती र मायालु आमा बन्ने मेरो लक्ष्य बन्यो।

सन् २००५ मा, मैले परमेश्‍वरको आखिरी दिनहरूको सुसमाचार स्वीकारेँ, र परमेश्‍वरका वचनबाट, मैले परमेश्‍वर देहधारी हुनुभएको छ र मानिसहरूलाई पापको मूल जड चिनाउन, आफ्ना भ्रष्ट स्वभावहरू फाल्न र परमेश्‍वरको मुक्ति प्राप्त गर्नका लागि सत्यता व्यक्त गर्दै मानिसहरूलाई न्याय गर्न र शुद्ध गर्न आउनुभएको छ भन्ने कुरा थाहा पाएँ। म धेरै उत्साहित थिएँ। मैले परमेश्‍वरको आवाज नसुनेका र उहाँको सामु नआएका धेरै मानिसहरूलाई देखेँ, त्यसैले म पनि सुसमाचार प्रचार गर्ने काममा सहभागी भएँ। सन् २०१३ मा, सुसमाचार प्रचार गरिरहँदा एक जना दुष्ट व्यक्तिले मेरो बारेमा उजुरी गर्‍यो, त्यसैले म घर छोड्न र आफ्नो कर्तव्य निर्वाह गर्न अन्यत्र जान बाध्य भएँ।

पत्तै नपाई, पूरा एक दशक बितिसकेछ। सन् २०२३ को अप्रिलमा, म घर फर्किएँ, र मेरी छोरीको बिहे भइसकेको र उसको बच्चा पनि दुई महिनाभन्दा बढीको भइसकेको कुरा मैले आमाबाट थाहा पाएँ। म मेरी छोरी भएको सहरमा गएँ र अन्ततः उसलाई भेटेँ। मेरी छोरीले मलाई के सुनाई भने एकपटक ऊ नन्दसँग एउटै कोठामा सुतिरहेकी थिई, अनि निद्रामा उसले, “आमा… आमा…” भनेर बोलाइरहिछ। यो सुन्दा मेरो मुटु भक्कानियो। मेरी छोरी गर्भवती हुँदा र बच्चा जन्माउँदा, म उसको साथमा थिइनँ र मैले आमाको रूपमा आफ्नो जिम्मेवारी पूरा गरेकी थिइनँ। म त्यहीँ बसेर मेरी छोरीलाई सघाउन, उसलाई अझ बढी न्यानोपन र हेरचाह दिन, अनि उसप्रतिको मेरो ऋण तिर्न चाहन्थेँ। मेरा श्रीमान्‌ले पनि मलाई त्यहीँ बस्न कर गर्नुभयो। मैले मनमनै सोचेँ, “यदि मैले अर्कै कर्तव्य लिएँ र उनीहरूसँगै बस्न फर्किएँ भने, मैले मेरी छोरीलाई मदत गर्न सक्छु। मेरी छोरी कमजोर छे र उसले बच्चाको हेरचाह गर्न सक्दिन, अनि उसलाई मेरो मदत चाहिने सही समय यही हो।” त्यसैले म बस्ने कुरा विचार गर्न सहमत भएँ। तर पछि, सुसमाचार फैलाउनका लागि यो समय कति निर्णायक छ भन्ने मैले महसुस गरेँ। म एक मण्डली अगुवा थिएँ र मण्डलीमा सम्हाल्नुपर्ने धेरै काम थिए। तत्कालका लागि, मेरा कर्तव्य सम्हाल्ने कोही पनि भेटिएन, त्यसैले यदि मैले मेरो परिवारको हेरचाह गर्न मण्डलीको कामलाई छोडेँ र बेवास्ता गरेँ भने, त्यो परमेश्‍वरको अभिप्रायअनुरूप हुनेथिएन। एकातिर मण्डलीको काम थियो भने अर्कोतिर मेरी छोरीको कठिनाइ। मलाई के रोज्ने भन्ने केही थाहा थिएन। म गहिरो दुविधामा परेँ। त्यसैले उनीहरूसँग हुँदा मैले सकेजति सहयोग गर्ने निर्णय गरेँ। घरधन्दा गर्दा र बच्चाको हेरचाह गर्दा म मेरी छोरीसँग सङ्गति गर्न परमेश्‍वरका वचनका खण्डहरू खोज्थेँ, र राति दूध तताउन र नातिनीलाई खुवाउन म उठ्थेँ। हरेक रात म राम्ररी सुत्न पाउँदिनथेँ, र कहिलेकाहीँ त यति थाक्थेँ कि पसिनाले निथ्रुक्क भिज्थेँ, र ढाड र कम्मर दुखेर हैरान हुन्थेँ, तैपनि मैले गर्नुपर्ने यही हो भन्ने सोचेर म सन्तुष्ट हुन्थेँ। समय बित्दै गयो, र मलाई पत्तै नभई, मेरो जाने समय आयो। म बस्न चाहे पनि, आफ्नो कर्तव्यको बारेमा सोचेर म हिँडिहालेँ। पछि, आफ्नो कर्तव्य निर्वाह गरिरहँदा पनि, म मेरी छोरीको हेरचाह गर्न फर्कने बारेमा सोचिरहन्थेँ। ममा मेरो कर्तव्यप्रतिको बोझको बोध खासै थिएन, र जब मैले फलोअप गर्नुपर्ने काम र मेरा ब्रदर-सिस्टरहरूका समस्याहरू देख्थेँ, तब म साधारण सङ्गति मात्र गर्थेँ र उनीहरूका समस्याहरूलाई चासो दिएर साँचो रूपमा समाधान गर्दिनथेँ। मलाई मेरो कर्तव्यमा मेरो सट्टामा काम गर्ने उपयुक्त व्यक्ति चाँडै खोज्न पनि मन लाग्थ्यो ताकि मैले फर्कने र मेरी छोरीको हेरचाह गर्ने मौका पाऊँ। कर्तव्यमा म उदासीन स्थितिमा भएकीले, मैले सुसमाचार वा मलजल गर्ने काममा समयमै फलोअप गरिरहेकी थिइनँ, जसले गर्दा काममा ढिलाइ भइरहेको थियो। माथिल्लो तहका अगुवाहरूले मेरा समस्याहरू औँल्याए र ममा मेरो कर्तव्यप्रतिको बोझको बोध नभएको कुरा बताए। हालसालै म कसरी मेरी छोरीप्रतिको दोषीभाव लिएर जिइरहेकी थिएँ, र ममा कामको फलोअप गर्ने कुनै उत्प्रेरणा थिएन, अनि यिनै कुराहरूले काममा असर पारिरहेका थिए भन्नेबारे मैले चिन्तन गरेँ। मलाई एकदमै पीडा भयो। मेरो स्थितिमा केही गडबडी छ भन्ने मैले महसुस गरेँ, त्यसैले म तुरुन्तै प्रार्थनामा परमेश्‍वरका सामु आएँ। मैले आफ्ना स्नेहबाट बाहिर निस्कन र आफ्नो कर्तव्य राम्रोसँग पूरा गर्न सकूँ भनेर परमेश्‍वरलाई अगुवाइ माग्दै प्रार्थना गरेँ।

पछि, मैले परमेश्‍वरका वचनहरू पढेँ: “मानौँ, तिमीहरूमध्ये एकजनाले यसो भन्थ्यो रे: ‘म मेरा छोराछोरीलाई कहिल्यै त्याग्न सक्दिनँ। उनीहरू कमजोरै जन्मिए, र जन्मजात रूपमै कायर र डरपोक छन्। उनीहरूमा खासै राम्रो क्षमता पनि छैन र उनीहरू समाजमा सधैँ अरू मानिसहरूको हेपाइमा पर्छन्। म उनीहरूलाई त्याग्न सक्दिनँ।’ तैँले छोराछोरी त्याग्न नसक्नुको अर्थ तैँले उनीहरूप्रति तेरा जिम्मेवारीहरू पूरा गरेको छैनस् भन्‍ने होइन, त्यो त तेरो भावनाहरूको प्रभाव मात्र हो। तैँले यसो भन्न सक्छस्: ‘म मेरा छोराछोरीले राम्रा खाइरहेका छन् कि छैनन्, वा उनीहरूमा पेटसम्बन्धी कुनै समस्या पो छ कि भनेर सधैँ चिन्ता र सोचविचार गरिरहन्छु। यदि उनीहरूले उचित समयमा खाना खाएनन् र दीर्घकालीन रूपमा बाहिरबाट खाना मगाइरहे भने, कतै उनीहरूलाई पेटसम्बन्धी समस्या हुने त होइन? के उनीहरूलाई कुनै प्रकारको रोग लाग्ने त होइन? अनि यदि उनीहरू बिरामी परे भने, के उनीहरूलाई हेरचाह गर्ने र प्रेम देखाउने कोही हुनेछ? के उनीहरूका जहानहरूले उनीहरूप्रति सरोकार देखाउँदै उनीहरूको हेरचाह गर्नेछन्?’ तेरा चिन्ताहरू तेरा छोराछोरीप्रतिका तेरा स्‍नेह र रगतको नाताबाट उत्पन्न हुन्छन्, तर यी तेरा जिम्मेवारीहरू होइनन्। परमेश्‍वरले आमाबुबालाई दिनुभएका जिम्मेवारीहरू त छोराछोरी वयस्कतामा पुग्नुपहिले उनीहरूलाई हुर्काउने र हेरचाह गर्ने जिम्मेवारीहरू मात्र हुन्। छोराछोरी वयस्क बनेपछि, आमाबुबामा आफ्ना छोराछोरीप्रति कुनै जिम्मेवारीहरू बाँकी हुँदैनन्। यो आमाबुबाले पूरा गर्नुपर्ने जिम्मेवारीहरूलाई परमेश्‍वरको पूर्वनिर्धारणको दृष्टिकोणबाट हेरिएको हो। यो कुरो बुझिस्? (बुझेँ।) तेरा भावनाहरू जति गहन भए पनि, वा तेरा आमाबुबावाल प्रवृत्ति जतिखेर देखा परे पनि, यो जिम्मेवारीहरू पूरा गर्नु होइन, यो तेरो भावनाको प्रभाव मात्र हो। तेरा भावनाका प्रभावहरू मानवताको समझ, वा परमेश्‍वरले मान्छेलाई सिकाउनुभएका सिद्धान्तहरू, वा सत्यताप्रतिको मान्छेको समर्पणमा आधारित हुँदैन, र ती निश्‍चय नै मान्छेका जिम्मेवारीहरूमा आधारित हुँदैन, बरु ती त मान्छेका भावनाहरूबाट आउँछन्—तिनलाई भावना भनिन्छ। … तँ बस तेरा भावनाहरूमा मात्र जिउँछस्, भावनाहरूकै आधारमा छोराछोरीसँग कुरा गर्छस्, तर परमेश्‍वरले दिनुभएको आमाबुबावाल जिम्मेवारीहरूको परिभाषा अपनाउँदैनस्। तँ परमेश्‍वरका वचनअनुसार जिइरहेको छैनस्, तँ यी सबै कुराहरूलाई खालि आफ्नो भावनाअनुसार अनुभूति गर्ने, हेर्ने र सम्हाल्ने काम मात्र गरिरहेको छस्। यसको मतलब तैँले परमेश्‍वरको मार्ग पछ्याइरहेको छैनस्। यो प्रस्टै छ। परमेश्‍वरले तँलाई सिकाउनुभएझैँ, तेरा आमाबुबावाल जिम्मेवारीहरू तेरा छोराछोरी वयस्कतामा पुग्नेबित्तिकै समाप्त भए। के परमेश्‍वरले तँलाई सिकाउनुभएको अभ्यासको यो विधि सहज र सरल छैन र? (छ।) यदि तैँले परमेश्‍वरका वचनअनुसार अभ्यास गरिस् भने, तँ अर्थहीन अभ्यासमा लागिरहेको हुनेछैनस्, र तैँले छोराछोरीलाई निश्‍चित मात्रामा स्वतन्त्रता र आफ्नो विकास गर्ने मौका दिइरहेको हुनेछस्, र उनीहरूको लागि कुनै थप कष्ट वा चिन्ता सिर्जना गर्नेछैनस् वा उनीहरूमाथि थप बोझ थोपर्नेछैनस्। अनि, उनीहरू वयस्क भएकाले, त्यसो गर्दा, यसले उनीहरूलाई यो संसारलाई, उनीहरूको जीवनलाई र उनीहरूको दैनिक जीवन र अस्तित्वमा आइपर्ने विविध समस्याहरूलाई वयस्क व्यक्तिको दृष्टिकोणद्वारा, परिस्थितिहरू सम्हाल्ने र हेर्ने वयस्क व्यक्तिका आफ्नै विधिहरूद्वारा, र वयस्क व्यक्तिको स्वतन्त्र विश्‍व दृष्टिकोणद्वारा सामना गर्ने मौका दिनेछ। यी तेरा छोराछोरीका स्वतन्त्रता र अधिकारहरू हुन्, र त्योभन्दा पनि बढी, यी तेरा वयस्क छोराछोरीले गर्नुपर्ने कामहरू हुन्, र यी कुराहरूको तँसित कुनै सम्बन्ध छैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। “आमाबुबाहरू छोराछोरीका सुसारे वा दास होइनन्। छोराछोरीप्रति आमाबुबासँग जे-जस्ता अपेक्षाहरू भए पनि, तिनीहरूले छोराछोरीलाई आमाबुबामाथि स्वेच्छाचारीतापूर्वक पारितोषिकबिना खटनपटन गर्ने अनुमति दिनु हुँदैन, तिनीहरूले छोराछोरीको नोकर, नोकर्नी, वा दास-दासी बन्नु जरूरी छैन। छोराछोरीप्रति तँसँग जे-जस्ता अपेक्षाहरू भए पनि, तँ अझै पनि स्वतन्त्र व्यक्ति नै होस्। उनीहरू तेरा छोराछोरी भएकै कारण, तैँले उनीहरूको वयस्क जीवनको जिम्मेवारी लिनु हुँदैन, र त्यसो गर्नु पूर्णतया ठिक हो नै जस्तो गर्नु हुँदैन। त्यसो गर्नुपर्ने कुनै आवश्यकता छैन। उनीहरू वयस्क भइसकेका छन्; तैँले उनीहरूलाई हुर्काउने जिम्मेवारी पहिल्यै पूरा गरेको छस्। भविष्यमा उनीहरूको जीवन राम्रो होला वा नराम्रो, उनीहरू सम्पन्न बन्लान् वा गरिब, र उनीहरूको जीवन खुसीपूर्ण होला वा खुसीहीन, त्यो उनीहरूको कुरा हो। यी कुराहरूको तँसित कुनै सम्बन्ध छैन। आमाबुबाको नाताले, तँसित ती कुराहरू परिवर्तन गर्ने कुनै दायित्व छैन। … छोराछोरी वयस्कतामा पुगेपछि, आमाबुबाले उनीहरूको जागिर, करियर, परिवार वा विवाह राम्रो गरी चल्छ चल्दैन भन्‍ने कुराको जिम्मेवारी आफूमाथि राख्नु हुँदैन। तैँले यी कुराहरूबारे चिन्ता लिन र सोधपुछ गर्न सक्छस्, तर तैँले यी कुराहरूको पूर्ण जिम्मेवारी लिने, छोराछोरीलाई सधैँ आफूसँगै बाँधेर राख्‍ने, आफूसँगसँगै लैजाने, र आफू जहाँ गए पनि उनीहरूको निगरानी गर्ने गर्नु जरुरी छैन, र तैँले उनीहरूबारे यस्तो सोच्नु आवश्यक छैन: ‘के आज उनीहरूले राम्ररी खाइरहेका छन्? के उनीहरू खुसी छन्? के उनीहरूको काम राम्रै भइरहेको छ? के उनीहरूको मालिकले उनीहरूको प्रशंसा गर्छ? के उनीहरूको जहानले उनीहरूलाई प्रेम गर्छ? के उनीहरूका छोराछोरी आज्ञाकारी छन्? के उनीहरूका छोराछोरीले राम्रो ग्रेड ल्याउँछन्?’ यी कुराहरूको तँसित के सम्बन्ध छ? तेरा छोराछोरीले उनीहरूका समस्याहरू आफै समाधान गर्न सक्छन्, तँ संलग्न हुनै पर्दैन। अनि, मैले यी कुराहरूको तँसित के सम्बन्ध छ भनेर सोध्नुको कारण के हो? यसमार्फत मैले भन्न खोजेको यो हो कि यी कुराहरूको तँसित कुनै सम्बन्ध छैन। तैँले आफ्ना छोराछोरीप्रति तेरा जिम्मेवारीहरू पूरा गरेको छस्, तैँले उनीहरूलाई वयस्कतासम्म हुर्काएको छस्, त्यसैले तँ पछि हट्नुपर्छ। तर तँ पछि हटेपछि, त्यसको अर्थ तैँले केही पनि गर्नुपर्नेछैन भन्‍ने होइन। तैँले गर्नुपर्ने कामहरू अझै थुप्रै छन्। तैँले यो जुनीमा पूरा गर्नुपर्ने मिसनहरूको कुरा आउँदा, तैँले छोराछोरीलाई वयस्कतासम्म हुर्काउनुबाहेक, तैँले पूरा गर्नुपर्ने अरू मिसनहरू पनि छन्। आफ्ना छोराछोरीको आमाबुबा हुनुबाहेक, तँ एक सृष्टि गरिएको प्राणी पनि होस्। तँ परमेश्‍वरसामु आउनुपर्छ, र तैँले उहाँले दिनुभएको कर्तव्य स्विकार्नुपर्छ। अनि, तेरो कर्तव्य के हो? के तैँले त्यो पूरा गरेको छस्? के तैँले आफूलाई त्यसप्रति समर्पित गरेको छस्? के तँ मुक्तिको मार्गमा लागेको छस्? तैँले सोच्नुपर्ने कुराहरू यिनै हुन्। जहाँसम्‍म वयस्क बनेपछि तेरा छोराछोरी कहाँ जानेछन्, उनीहरूको जीवन कस्तो हुनेछ, उनीहरूका परिस्थितिहरू कस्ता हुनेछन्, उनीहरू खुसी र प्रसन्न हुनेछन् कि छैनन् भन्‍ने कुरा छ, यी कुराहरूको तँसित कुनै सम्बन्ध छैन। तेरा छोराछोरी बाह्य र मानसिक दुवै रूपले स्वतन्त्र भइसकेका छन्। तैँले उनीहरूलाई स्वतन्त्र हुन दिनुपर्छ, उनीहरूलाई छोडिदिनुपर्छ, र नियन्त्रणमा राख्‍न खोज्‍नु हुँदैन। चाहे त्यो कामकुराको बाहिरी पाटोको सन्दर्भमा होस्, वा स्नेह वा दैहिक नाता सम्बन्धहरूको सन्दर्भमा होस्, तैँले तेरा जिम्मेवारीहरू पूरा गरिसकेको छस्, तँ र तेरा छोराछोरीबीच कुनै सम्बन्ध बाँकी छैन। … अनि, जब तेरा छोराछोरी स्वतन्त्र हुन्छन्, त्यसको अर्थ तैँले उनीहरूप्रति तेरा सबै जिम्मेवारीहरू पूरा गरेको छस् भन्‍ने हुन्छ। त्यसैले, परिस्थितिले साथ दिँदा, तैँले छोराछोरीको लागि जे गरे पनि, तैँले उनीहरूप्रति चासो र ध्यान दिए पनि नदिए पनि, त्यो स्नेह मात्र हो, र त्यो अनावश्यक छ। अथवा यदि तेरा छोराछोरीले तँलाई केही गर्न अनुरोध गर्छन् भने, त्यो पनि अनावश्यक कुरा हो, त्यो तैँले गर्नैपर्ने कर्तव्य होइन। तैँले यो कुरा बुझ्नु पर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरका वचनको प्रकाशमा मैले आत्मचिन्तन गरेँ। जब मेरा छोराछोरीको कुरा आउँथ्यो, तब म अझै पनि आफ्नै स्नेहमा भर पर्थेँ, र म कामकुरालाई परमेश्‍वरका वचनअनुसार हेर्दिनथेँ। परमेश्‍वर भन्नुहुन्छ, आमाबुबाको जिम्मेवारी छोराछोरी वयस्क नहुन्जेल लालनपालन र हेरचाह गर्ने दायित्व पूरा गर्नु मात्र हो, तर जब छोराछोरी हुर्कन्छन् र वयस्क हुन्छन्, तब आमाबुबाको जिम्मेवारी पूरा हुन्छ। तर मैले भने आमाबुबाले सधैँ आफ्ना छोराछोरीको हेरचाह गर्नुपर्छ, र उनीहरूलाई कठिनाइ पर्दा, सधैँ उनीहरूको साथमा रहेर समस्या समाधान गर्न मद्दत गर्नुपर्छ, जसले गर्दा उनीहरूले न्यानोपन र खुसी महसुस गर्न सकून् भन्ने गलत सोचेकी थिएँ। मलाई लाग्थ्यो एक सक्षम आमाले गर्नुपर्ने काम यही हो। विशेष गरी, मेरी छोरीको बिहे हुँदा वा बच्चा जन्माउँदा म उसको साथमा थिइनँ भन्ने सोच आउँदा, र मैले दिन चाहेको हेरचाह उसले नपाएको कुरा सम्झँदा, मलाई मेरी छोरीप्रतिको ग्लानि बोध हुन्थ्यो र म उसको हेरचाह गर्न बस्न चाहन्थेँ। यो गलत दृष्टिकोणमा जिउँदा, मैले कामकुरालाई विवेकपूर्ण रूपमा हेर्न सकिनँ। मेरी छोरी वयस्क भइसकेकी थिई, तैपनि म अझै उसको हेरचाह गर्न चाहन्थेँ। मैले उसँगै बस्न र उसको हेरचाह गर्न सकूँ भनेर आफ्नो कर्तव्य मिलाउने बारेमा समेत सोचेकी थिएँ। यसले गर्दा म कर्तव्यमा टोलाएर केवल झारा टारिरहेकी थिएँ, र कतिपय काममा, अगुवाहरूले मलाई बारम्बार सम्झाउनुपर्थ्यो र घच्घच्याउनुपर्थ्यो, जसले काममा असर पारेको थियो। म सधैँ मेरी छोरीसँग सम्बन्धित सबै कुराको जिम्मा लिन चाहन्थेँ, र मेरो मद्दतविना उसले जीवन धान्न सक्दिन भन्ने सोच्थेँ। म केवल अत्यधिक भावुक भइरहेकी थिएँ, र मैले कामकुरालाई परमेश्‍वरका वचनका आधारमा हेर्न सकिरहेकी थिइनँ। अब मैले के बुझेँ भने मेरा जिम्मेवारीहरू पूरा भइसकेका थिए। मेरी छोरी ३२ वर्षकी भइसकेकी थिई, र ऊ एक वयस्क, आफ्नै विचार भएकी परिपक्व महिला थिई, जो आफ्नो जीवन आफै जिउन पूर्ण रूपमा सक्षम थिई। उसले पनि छोराछोरी हुर्काउँदाको दुःखकष्ट अनुभव गर्नुपर्छ। अझ भन्नुपर्दा, म उसको नि:शुल्क आया त होइन नि। मेरा सबै समय र ऊर्जा छोरीमा खर्च गर्नु मूर्खता हुनेथियो। वास्तवमा, छोराछोरीलाई केही कठिनाइ हुनु नराम्रो कुरा होइन। यो उनीहरूका लागि राम्रो हो। मैले मेरी छोरीलाई स्वतन्त्र छाडेर खुल्ला रूपमा बढ्न दिन सिक्नुपर्थ्यो। फर्केर सोच्दा, सानैदेखि मैले मेरी छोरीको धेरै ख्याल राखेकी थिएँ। पढाइमा ध्यान देओस् भनेर मैले उसलाई कुनै पनि घरधन्दा गर्न दिइनँ, र ठूली भइसक्दा ऊ अझै पनि राम्ररी खाना पकाउन जान्दिनथी। यसपटक फर्कंदा, मैले मेरी छोरीले कुखुराको सुप बनाउन सिकेको, र विभिन्न दैनिक कामहरू सम्हाल्न सिक्न थालेको देखेँ। यदि म घरमा भएको भए, मैले सबै कुरा आफै गर्ने थिएँ, र मेरी छोरीको कुनै पनि तरिकाले विकास हुनेथिएन। एक आमाको रूपमा, मैले मेरी छोरीलाई स्वतन्त्र छाडेर बढ्ने र विकास हुने अवसर दिन सिक्नुपर्थ्यो। म एक सृजित प्राणी हुँ, मेरो बच्चाको नौकर होइन, र मैले पूरा गर्नुपर्ने आफ्नै मिसन छ। मैले सृजित प्राणीको कर्तव्य पूरा गर्नुपर्छ र मुक्ति प्राप्त गर्न सत्यता पछ्याउनुपर्छ।

आफ्ना गलत विचार र दृष्टिकोणहरूबारे सचेत भएपछि, मैले सोच्न थालेँ, “‘असल श्रीमती र मायालु आमा’ बन्ने गलत दृष्टिकोण कहाँबाट आयो?” मैले परमेश्‍वरका वचनको यो खण्ड देखेँ: “यस वास्तविक समाजमा जिउने मानिसहरू शैतानद्वारा गहिरोसित भ्रष्ट पारिएका हुन्छन्। तिनीहरू शिक्षित भए पनि वा नभए पनि, तिनीहरूका विचार र दृष्टिकोणहरूमा परम्परागत संस्कृतिबाट आएका धेरै कुराहरू रहेका हुन्छन्। विशेषतः महिलाहरूले आफ्ना श्रीमान्‌को ख्याल गर्नुपर्ने र आफ्ना सन्तानलाई हुर्काउनुपर्ने, र उनीहरू असल श्रीमती र मायालु आमा बन्नुपर्ने, आफ्नो सारा जीवन आफ्ना श्रीमान्‌ र सन्तानलाई समर्पित गर्नुपर्ने अनि उनीहरूका लागि जिउनुपर्ने हुन्छ। उनीहरूले घरायसी कामहरू सबै उचित तरिकाले सम्हाल्नुपर्छ, जस्तै परिवारको दैनिक खाना, धुने र सफा गर्ने काम। यो नै असल श्रीमती र मायालु आमा हुनुको स्वीकार्य मानक हो। हरेक महिलाले पनि आफूले यही गर्नुपर्छ, र यदि आफूले त्यसो नगरे आफू असल नारी होइँदैन, र आफूले आफ्नो विवेक र नैतिकताको यो परम्परागत मानक उल्लङ्घन गरेको हुन्छ भनेर सोच्छे। कतिपय मानिसहरू यो नैतिक मानक उल्लङ्घन गर्नुलाई आफ्नो विवेकसँग मिलाउन सक्दैनन्; तिनीहरूलाई आफूले श्रीमान्‌ र सन्तानप्रति गलत गरेको, आफू असल नारी नभएको भन्‍ने लाग्नेछ। तर जब तैँले परमेश्‍वरमा विश्‍वास गर्छस्, उहाँका धेरै वचनहरू पढ्छस्, केही सत्यताहरू बुझ्छस्, र केही मामिलाहरू छर्लङ्गै बुझ्छस्, तब तैँले सोच्नेछेस्, ‘म एक सृजित प्राणी हुँ र मैले एक सृजित प्राणीको कर्तव्य निर्वाह गर्नुपर्छ, र परमेश्‍वरप्रति आफूलाई समर्पित गर्नुपर्छ।’ यस बेला, असल श्रीमती र मायालु आमा हुनु, र सृजित प्राणीका रूपमा आफ्नो कर्तव्य निर्वाह गर्नुबीच कुनै द्वन्द्व छ? यदि तँ असल श्रीमती र मायालु आमा हुन चाहन्छेस् भने, तँ पूर्णकालीन रूपमा आफ्नो कर्तव्य निर्वाह गर्न सक्दिनस्, तर यदि तँ पूर्णकालीन कर्तव्य निर्वाह चाहन्छेस् भने, तँ असल श्रीमती र मायालु आमा बन्न सक्दिनस्। अब के गर्छेस्? यदि तँ आफ्नो कर्तव्य राम्ररी निभाउन र मण्डलीको कामका लागि जिम्मेवार बन्‍न, र परमेश्‍वरप्रति अर्पित हुन रोज्छस् भने, तैँले असल श्रीमती र मायालु आमा हुन छोड्नैपर्ने हुन्छ। अब तँ के सोच्नेछेस्? तेरो मनभित्र कस्तो किसिमको अस्थिरता हुनेछ? के तँलाई आफूले आफ्नो सन्तान र श्रीमान्‌लाई निराश बनाएको महसुस हुनेछ? यो दोषीपन र असहजताको बोध कहाँबाट आउँछ? तैँले सृजित प्राणीको कर्तव्य पूरा नगर्दा, के तैँले परमेश्‍वरलाई निराश बनाएको छु भन्ने महसुस गर्छस्? तँमा दोषीपन वा धिक्कारको बोध हुँदैन किनकि तेरो मनमस्तिष्कमा सत्यताको नामनिसान केही छैन। त्यसैले, तँ के बुझ्छेस्? परम्परागत संस्कृति—असल श्रीमती र मायालु आमा बन्‍नुपर्ने कुरा। त्यसैले तेरो दिमागमा ‘यदि म असल श्रीमती र मायालु आमा होइन भने, असल वा सुशील नारी होइन’ भन्‍ने धारणा पलाउँछ। त्यसपछि तँ यो धारणाद्वारा बाँधिनेछेस् र जकडिनेछेस्, अनि तैँले परमेश्‍वरमा विश्‍वास गरेपछि र आफ्नो कर्तव्य निर्वाह गरेपछि पनि तँ त्यसरी नै बाँधिएकी र जकडिएकी हुनेछेस्। जब आफ्नो कर्तव्य निर्वाह गर्ने अनि असल श्रीमती र मायालु आमा बन्ने कुराबीच द्वन्द्व हुन्छ, तब तैँले सायद मन नलागी-नलागी आफ्नो कर्तव्य निर्वाह गर्न वा परमेश्‍वरप्रति थोरै अर्पण देखाउन रोज्छेस्, तैपनि तेरो हृदयमा अझै पनि असहजताको अनुभूति र थोरै धिक्कार हुनेछ। तसर्थ, जब तँसँग कर्तव्य निर्वाह गर्ने क्रममा अलिअलि खालि समय हुन्छ, तब तँ आफ्ना सन्तान र श्रीमान्‌को हेरचाह गर्ने मौका खोज्नेछेस्, उनीहरूका लागि झन् बढी गर्न चाहनेछेस्, र अझ बढी कष्ट भोग्नुपरे पनि मनको शान्ति मिलेसम्म यसो गर्नु ठिकै हुन्छ भनी सोच्नेछेस्। के यो असल श्रीमती र मायालु आमा बन्ने परम्परागत संस्कृतिको विचार र सिद्धान्तले ल्याएको होइन र? अब तैँले दुइटा डुङ्गामा खुट्टा हालेकी छस्, अर्थात् तँ आफ्नो कर्तव्य राम्रोसँग पूरा गर्न पनि चाहन्छेस् अनि असल श्रीमती र मायालु आमा बन्न पनि चाहन्छेस्। तर परमेश्‍वरसामु हाम्रो एउटा मात्र जिम्मेवारी र दायित्व, एउटा मात्र मिशन छ: सृजित प्राणीको कर्तव्य राम्ररी पूरा गर्नु। के तैँले यो कर्तव्य राम्रोसँग पूरा गरेकी छस्? तँ किन फेरि मार्गबाट तर्किस्? के तँलाई हृदयमा साँच्चै दोषी र ग्लानि महसुस हुँदैन? किनकि तेरो हृदयमा सत्यताले अझै पनि जग बसालेको छैन, र त्यसमा सत्यताले अझै शासन गर्दैन, त्यसैले तँ आफ्नो कर्तव्य निर्वाह गर्दा बाटो बिराउन सक्छस्। अहिले तँ आफ्नो कर्तव्य पूरा गर्न सक्षम भए पनि, वास्तवमा अझै सत्यताका मानक र परमेश्‍वरका मागहरूभन्दा धेरै टाढा छस्। के तँ यो तथ्य अहिले स्पष्टसँग देख्न सक्छेस्? परमेश्‍वरले ‘परमेश्‍वर मानिसको जीवनको स्रोत हुनुहुन्छ’ भनेर भन्नुहुँदा, यसको अर्थ के हुन्छ? यसको अर्थ सबैलाई यो कुरा बोध गराउनु हो: हाम्रो जीवन र आत्मा सबै परमेश्‍वरबाट आउँछन्; र ती उहाँद्वारा सृष्टि गरिएका थिए—ती हाम्रा बुबाआमाबाट आउँदैनन्, र प्रकृतिबाट त झन् ती पक्कै आउँदैनन्, ती त हामीलाई परमेश्‍वरले दिनुभएको हो; यति मात्र हो कि हाम्रो देहको जन्म हाम्रा बुबाआमाबाट भएको हुन्छ, र हाम्रा छोराछोरी हामीबाट जन्मेका हुन्छन्, तर उनीहरूको भाग्य पूर्ण रूपमा परमेश्‍वरको हातमा हुन्छ। हामीले परमेश्‍वरमा विश्‍वास गर्न सक्नु त उहाँद्वारा दिइएको अवसर हो; यसलाई परमेश्‍वरले नै तोक्‍नुभएको हो, र यो उहाँको अनुग्रह हो। त्यसकारण, तैँले अरू कसैप्रति आफ्नो दायित्व वा जिम्मेवारी पूरा गर्न आवश्यक छैन; तैँले सृजित प्राणीका रूपमा आफूले परमेश्‍वरप्रति पूरा गर्नुपर्ने कर्तव्य मात्र पूरा गर्नुपर्छ। मानिसहरूले अरू कुनै पनि कुराभन्दा माथि राखेर गर्नुपर्ने काम यही हो, र यो मानिसहरूले आफ्नो जीवनमा सबैभन्दा पूरा गर्नैपर्ने सबैभन्दा महत्त्वपूर्ण कुरा हो। यदि तैँले आफ्‍नो कर्तव्य राम्ररी निर्वाह गर्दिनस् भने, तँ मानकअनुरूपको सृजित प्राणी होइनस्। अरूको नजरमा, तँ सायद असल श्रीमती र मायालु आमा, सक्षम गृहिणी, आमाबुबाभक्त छोरी, र समाजकी असल सदस्य होलिस्, तर परमेश्‍वरसामु, तँ उहाँविरुद्ध विद्रोह गर्ने, परमेश्‍वरमा विश्वास गर्ने तर सृजित प्राणीको कर्तव्य र दायित्व पूरा नगर्ने, परमेश्‍वरमा विश्वास गर्ने तर सत्यता नपछ्याउने, साँचो रूपमा परमेश्‍वरप्रति समर्पित नहुने व्यक्ति होस्, र तँलाई खुलासा गरेर हटाइनेछ। के यस्तो व्यक्तिले परमेश्‍वरको अनुमोदन पाउन सक्छ? यस्ता मानिसहरू रद्दी हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनको खुलासाद्वारा, मैले मेरा समस्याहरूबारे चिन्तन गरेँ। चिनियाँ कम्युनिष्ट पार्टीको सतावटका कारण मैले मेरी छोरीको हेरचाह गर्न सकेकी थिइनँ, किनकि मैले आफ्नो कर्तव्य निर्वाह गर्न घर छाड्नुपरेको थियो, त्यसैले म छोरीप्रतिको दोषीभावको स्थितिमा जिएकी थिएँ। सत्य कुरा के थियो भने म परम्परागत संस्कृतिबाट प्रभावित भएकी थिएँ। एउटी महिलाले आफ्नो जीवन श्रीमान् र छोराछोरीको वरिपरि केन्द्रित गर्नुपर्छ, र उनीहरूको दैनिक खानपिन, र दैनिक जीवन तथा दिनचर्याको राम्रो ख्याल गर्नुपर्छ भन्ने मलाई लागेको थियो। मैले आफ्ना छोराछोरीको अर्को पुस्तालाई पनि हुर्काउने र राम्रो हेरचाह गर्ने बारेमा समेत सोचेकी थिएँ, र मेरा जिम्मेवारीहरू पूरा गर्नुको अर्थ यही हो, नत्र म असल महिला नभएको भन्दै आलोचित हुनेछु भन्ने मलाई लाग्थ्यो। “असल श्रीमती र मायालु आमा हुनु” नै एउटी महिलाको नैतिक आचरण मापन गर्ने पुस्तौँदेखिको मानक थियो। त्यसैले जब मेरी छोरीको बिहे भयो र बच्चा जन्मियो, तब मैले स्वभाविक रूपमा के सोचेकी थिएँ भने मैले उसको बच्चा हुर्काउनुपर्छ, र मैले उनीहरूको गाँस, बास, कपास र हिँडडुलको ख्याल गर्नुपर्छ, ताकि मेरी छोरीले आमाको लालनपालन र हेरचाहको आनन्द लिन सकोस्, र खुसी महसुस गर्न सकोस्। आमाको रूपमा मेरो जिम्मेवारी पूरा गर्नुको अर्थ यही हो भन्ने मलाई लागेको थियो। जब मेरी छोरीले यी कुराहरूको आनन्द लिन पाइन, तब मलाई ऊप्रतिको दोषी महसुस भयो, त्यसैले मैले अर्कै कर्तव्यमा फेरबदल भई मेरी छोरीको अझ बढी हेरचाह गर्न फर्कन मन गरेँ। मैले आफ्नो कर्तव्य पूरा गर्ने उत्प्रेरणासमेत गुमाइसकेकी थिएँ। मैले आफू परमेश्‍वरप्रति बफादार वा समर्पित नरहेको, र मेरो हृदयमा मेरो परिवार र छोरीको स्थान परमेश्‍वरको भन्दा माथि रहेको देखेँ। म कसरी आफूलाई विश्‍वासी भन्न सक्थेँ? अहिले सोच्दा, यदि मैले छोरीको हेरचाह गरेँ भने पनि, यदि मैले आफ्नो कर्तव्य राम्रोसँग निर्वाह गर्न सकिनँ, सत्यता पछ्याउन मसँग समय वा जाँगर भएन, र मेरा दिनहरू दैहिक भावनाहरूमा जिउनमै बित्यो भने, अन्तमा, म एक फलहीन जीवन जिएर मर्ने थिएँ। यस्तो जीवनको के मूल्य वा अर्थ हुन्छ र? परमेश्‍वर नै हुनुहुन्छ जसले मलाई जीवन दिनुभयो र मलाई परिवार र छोरीको सुख दिनुभयो। परमेश्‍वर नै हुनुहुन्छ जसले ममाथि अनुग्रह गर्नुभयो र मलाई उहाँको आवाज सुन्न दिनुभयो, जसले मलाई सत्यता बुझ्ने, कसरी आचरण गर्ने भनेर जान्ने, र सबै प्रकारका व्यक्ति, घटना, र कामकुराहरू खुट्याउने क्षमता दिनुभयो, र उहाँको आशा यही थियो कि म चाँडै शैतानका बन्धन र भ्रष्टताबाट मुक्त हुन सकूँ, सत्यता प्राप्त गर्न सकूँ, र अन्ततः मुक्ति पाउन सकूँ। तर मैले परमेश्‍वरको श्रमसाध्य प्रयास र अभिप्राय बुझिनँ। मैले सधैँ मेरी छोरी र मेरो परिवारको हितबारे सोचेँ, र मैले मण्डलीको कामलाई विचार गरिनँ। म आफ्नै स्नेहमा जिएँ; ममा मेरो कर्तव्यप्रतिको बोझको बोध थिएन, र मलाई परमेश्‍वरप्रति केही ऋणी छु भन्ने महसुस भएन। ममा साँच्चै कुनै विवेक वा समझ थिएन, र म मानव कहलाइन लायक थिइनँ! म शैतानका परम्परागत विचारहरूद्वारा धेरै गहिरो रूपमा विषाक्त भएकी थिएँ। सत्यताविना, म साँच्चै दयनीय थिएँ!

पछि, परमेश्‍वरका वचनबाट, मैले वयस्क छोराछोरीलाई व्यवहार गर्ने अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “यदि आमाबुबाले छोराछोरीको लागि सधैँ सबथोक गर्न र तिनीहरूको कठिनाइको मूल्य तिर्न चाहन्छन्, र स्वेच्छाले तिनीहरूका दास-दासी बन्छन् भने, के यो अतिशय होइन र? यो अनावश्यक कुरा हो किनभने यो आमाबुबाप्रति गरिने अपेक्षाभन्दा बाहिरको कुरा हो। … हरव्यक्तिको नियति परमेश्‍वरले निर्धारण गर्नुहुन्छ; त्यसकारण, तिनीहरूले जीवनमा कति आशिष् वा दुःख भोग्छन्, तिनीहरूले कस्तो परिवार, विवाह र छोराछोरी पाउँछन्, तिनीहरू समाजमा कस्ता अनुभवहरूमार्फत गुज्रन्छन्, र तिनीहरूले जीवनमा कस्ता घटनाहरू अनुभव गर्छन्, त्यस्ता कुराहरू तिनीहरू आफैले पूर्वानुमान गर्न वा बदल्न सक्दैनन्, र ती कुराहरू बदल्ने गर्ने क्षमता आमाबुबामा त झनै कम हुन्छ। त्यसकारण, यदि बच्चाहरूले कुनै कठिनाइहरू सामना गर्छन् भने, आमाबुबाले क्षमता भए सकारात्मक र सक्रिय रूपमा मद्दत गर्नुपर्छ। यदि क्षमता नभए, शान्त भएर तिनीहरूले यी मामलाहरूलाई सृष्टि गरिएको प्राणीको दृष्टिकोणबाट हेर्दै छोराछोरीलाई सृष्टि गरिएको प्राणीको रूपमा समान व्यवहार गर्नु नै उत्तम हुन्छ। तैँले भोग्ने दुःख तिनीहरूले पनि भोग्नैपर्छ; तैँले जिउने जीवन तिनीहरूले पनि जिउनैपर्छ; तँ साना बच्चाहरू हुर्काउने जुन प्रक्रियामार्फत गुज्रिस्, तिनीहरू पनि त्यही प्रक्रियामार्फत गुज्रिनुपर्नेछ; तैँले समाज र मानिसहरूमाझ अनुभव गर्ने अनपेक्षित घटनाहरू, छलकपट र धोका, संवेगात्मक उल्झनहरू, पारस्परिक द्वन्द्वहरू, र तैँले भोगेका हरेक उही कुराहरू तिनीहरूले पनि भोग्‍नु नै पर्नेछ। तँजस्तै तिनीहरू पनि भ्रष्ट मानवजाति नै हुन्, तिनीहरू सबै दुष्टताको बहकाइमा परेका र सैतानद्वारा भ्रष्ट पारिएका मानवजाति नै हुन्; त्यसबाट उम्कन तँ पनि सक्दैनस्, र तिनीहरू पनि सक्दैनन्। त्यसकारण, तिनीहरूलाई सबै दुःखबाट जोगिन र संसारका सबै आशिष्‌हरूको आनन्द लिन मद्दत गर्न चाहनु हास्यास्पद भ्रम र मूर्ख विचार हो। चिलका पखेटाहरू जति नै ठूला भए पनि, त्यसले त्यसको बचेरालाई जीवनभर सुरक्षा दिन सक्दैन। बचेरा अन्ततः हुर्केर एक्लै उड्नैपर्छ। जब त्यो बचेरा एक्लै उड्न थाल्छ, त्यो आकाशमा कहाँसम्म पुग्‍नेछ वा कतातिर उड्नेछ भन्‍ने कुरा कसैलाई थाहा हुँदैन। त्यसकारण, आमाबुबाले लिनुपर्ने सबैभन्दा तर्कसङ्गत मनोवृत्ति भनेको छोराछोरी हुर्केपछि तिनीहरूलाई जान दिनु, तिनीहरूलाई आफै जीवन अनुभव गर्न दिनु, अनि तिनीहरूलाई स्वतन्त्र रूपमा जिउन र जीवनका विविध चुनौतीहरू आफै सामना गर्न, सम्हाल्न र समाधान गर्न दिनु हो। यदि तिनीहरूले तँबाट मद्दत लिन खोज्छन् र तँसित तिनीहरूलाई मद्दत गर्ने क्षमता र अवस्था छ भने, अवश्य नै तैँले सहयोगी हात फैलाउन र आवश्यक सहयोग दिन सक्छस्। तथापि, तैँले एउटा तथ्य बुझ्नैपर्छ: तैँले जस्तोसुकै मद्दत गरे पनि, चाहे त्यो आर्थिक होस् वा मनोवैज्ञानिक, त्यो अस्थायी मात्र हुन सक्छ र त्यसले कुनै पनि सारभूत समस्याहरू समाधान गर्न सक्दैन। तिनीहरूले जीवनको मार्ग आफै खोज्नुपर्छ, र तँसित तिनीहरूको कुनै पनि कामकाज वा परिणामको जिम्मेवारी वहन गर्नुपर्ने कुनै दायित्व छैन। आफ्ना वयस्क छोराछोरीप्रति आमाबुबामा हुनुपर्ने मनोवृत्ति नै यही हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। “यदि तँ आफ्नो समय, शक्ति र मनलाई सत्यता र सिद्धान्तहरूमा मात्र लगाउँछस् भने, र यदि तँ कसरी आफ्नो कर्तव्य राम्ररी निर्वाह गर्ने, र कसरी परमेश्‍वरसामु आउने भन्‍नेजस्ता सकारात्मक कुराहरूबारे मात्र सोच्छस् भने, र यदि तँ आफ्नो शक्ति र समयलाई यी सकारात्मक कुराहरूमा अर्पित गर्छस् भने, तैँले प्राप्त गर्ने कुरा फरक हुनेछ। यसरी तैँले प्राप्त गरेको कुरा सबैभन्दा तात्त्विक लाभ हुनेछ। अनि, तैँले कसरी जिउने, आफूलाई कसरी आचरणमा ढाल्ने, हर प्रकारको व्यक्ति, घटना र कामकुरालाई कसरी सामना गर्ने भनी जान्नेछस्। जब तैँले हर प्रकारको व्यक्ति, घटना र कामकुरालाई सामना गर्न जानेको हुन्छस्, तब धेरै हदसम्म यसले तँलाई स्वाभाविक रूपमै परमेश्‍वरका योजनाबद्ध कार्य र बन्दोबस्तहरूप्रति समर्पित हुन सक्षम तुल्याउनेछ। जब तँ स्वाभाविक रूपमै परमेश्‍वरका योजनाबद्ध कार्य र बन्दोबस्तहरूप्रति समर्पित हुन सक्छस्, तब थाहै नपाई, तँ परमेश्‍वरले स्विकार्नुहुने र प्रेम गर्नुहुने व्यक्ति बन्नेछस्। यसबारे सोच् त, के त्यो राम्रो कुरा होइन र? सायद तँलाई अझै यो कुरा थाहा छैन होला, तर आफ्नो जीवन जिउने, र परमेश्‍वरका वचन र सत्यता सिद्धान्तहरू स्विकार्ने क्रममा, तँ अनजानमै परमेश्‍वरका वचनअनुसार जीवन जिउनेछस्, मानिसहरू र कामकुराहरूलाई हेर्नेछस्, र आफूलाई आचरणमा ढाल्नेछस् र कार्य गर्नेछस्। यसको मतलब, तँ अचेतन रूपमै परमेश्‍वरका वचनप्रति समर्पित हुनेछस्, उहाँका मागहरूप्रति समर्पित हुनेछस् र ती माग पूरा गर्नेछस्। त्यसपछि तँ थाहै नपाई परमेश्‍वरले स्वीकार, भरोसा र प्रेम गर्नुहुने व्यक्ति बनिसकेको हुनेछस्। के त्यो सानदार कुरो होइन र? (हो।) त्यसकारण, यदि तैँले आफ्नो शक्ति र समयलाई सत्यता पछ्याउन र कर्तव्य राम्ररी निभाउनमा अर्पित गर्छस् भने, तैँले अन्त्यमा सबैभन्दा मूल्यवान् कुराहरू प्राप्त गर्नेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरका वचनबाट, मैले वयस्क छोराछोरीलाई कसरी व्यवहार गर्नुपर्छ भन्ने बुझेँ। हरेकको भाग्य परमेश्‍वरको सार्वभौमिकता र पूर्वनिर्धारणद्वारा तय हुन्छ, र छोराछोरीले जीवनमा अनुभव गर्ने कष्ट र आशिष्‌हरू सबै परमेश्‍वरद्वारा नै बन्दोबस्त गरिएका हुन्छन्, र यो आमाबुबाले परिवर्तन गर्न सक्ने कुरा होइन। आमाबुबाका रूपमा, हामीले आफ्ना छोराछोरीलाई परमेश्‍वरका वचनअनुसार व्यवहार गर्नुपर्छ। जस्तो कि परमेश्‍वरले भन्नुभयो, हामी शैतानद्वारा भ्रष्ट पारिएको संसारमा जन्मिएका छौँ, र अरूमाझ रहँदा हुने अस्तव्यस्तता, उल्झन र जटिलताहरूको सामना गर्छौं, र हामी जीवनका सबै तीतोपन र मीठापन अनुभव गर्छौं। छोराछोरीले पनि यी कुराहरू भोग्नुपर्छ र विभिन्न कठिनाइहरूको सामना गर्न सिक्नुपर्छ। र यदि हाम्रा छोराछोरीलाई साँच्चै हाम्रो मद्दत चाहिन्छ भने, हामीले आफ्नो क्षमताको दायराभित्र रहेर उनीहरूलाई मद्दत गर्नुपर्छ, चाहे त्यो उनीहरूको विचारलाई मार्गदर्शन गर्ने होस् वा आर्थिक सहयोग गर्ने होस्। यदि हामीसँग समय छ भने, हामी उनीहरूका छोराछोरीको हेरचाह गर्न मद्दत गर्न सक्छौं, तर समय नभए, हामीले आफूलाई बाध्य पार्नु हुँदैन। हामीसँग अझै पनि पूरा गर्नुपर्ने आफ्नै कर्तव्यहरू छन्, र, सृजित प्राणीका रूपमा, हामीले सुसमाचारको कामका लागि आफ्नो कर्तव्य पूरा गर्नुपर्छ, र यो नै सबैभन्दा महत्त्वपूर्ण कुरा हो।

सन् २०२४ को जुन महिनामा, म केही काम मिलाउन घर गएँ। मैले छोरीको काममा सबथोक राम्रो भइरहेको छैन, परिवारमा ठूलो आर्थिक समस्या छ, र ऊ व्यवसाय सुरु गर्न चाहन्छे भन्ने थाहा पाएँ। मेरो ज्वाइँले अर्को सहरमा जागिर पाउनुभएको थियो तर उहाँसँग बस्ने ठाउँ थिएन। उनीहरू कष्टमा पर्लान् भनेर म चिन्तित थिएँ, त्यसैले मैले उनीहरूका कठिनाइहरू समाधान गर्ने उपायहरू खोज्ने बारे सोच्न थालेँ। तर मेरी छोरीले भनी, “तपाईंले मेरो चिन्ता लिनुपर्दैन। म आफ्ना समस्याहरू आफै समाधान गर्ने केही उपाय निकाल्नेछु।” मेरी छोरीले यसो भनेको सुन्दा, मलाई अलिकति लाज लाग्यो, र मैले परमेश्‍वरले भनेको कुरा सम्झेँ: “तैँले भोग्ने दुःख तिनीहरूले पनि भोग्नैपर्छ; तैँले जिउने जीवन तिनीहरूले पनि जिउनैपर्छ; … तिनीहरूलाई सबै दुःखबाट जोगिन र संसारका सबै आशिष्‌हरूको आनन्द लिन मद्दत गर्न चाहनु हास्यास्पद भ्रम र मूर्ख विचार हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। हो, ऊ हुर्किसकेकी थिई र आत्मनिर्भर भइसकेकी थिई, र मैले अब उसको जीवनमा दखल दिनु हुँदैनथ्यो। मैले उसलाई स्वतन्त्र छाडेर कामकुरा आफै सम्हाल्न दिनुपर्थ्यो। यी कुराहरू सोच्दा, मलाई शान्तिको अनुभूत भयो। मैले आफ्नो कर्तव्य राम्रोसँग निर्वाह गर्नुपर्छ र उसको चिन्ता गर्न छाड्नुपर्छ। कहिलेकाहीँ म अझै पनि मेरी छोरीका कठिनाइहरूबारे सोच्छु, तर मलाई मेरो हृदयमा थाहा छ, यो उसले अनुभव गर्नुपर्ने कुरा हो, र मैले आफ्नो हृदय आफ्नो कर्तव्यमा समर्पित गर्नुपर्छ। जब मैले यसरी अभ्यास गरेँ, तब मैले आफ्नो हृदयमा छुटकारा र स्वतन्त्रताको अनुभूति गरेँ।


५. विस्मृतिका दिनहरू

चेन जिङ, चीन

सन् २००३, मे १ को साँझ ५ बजेपछिको समय थियो। म एउटा भेला सकेर घर फर्कँदै थिएँ, जतिखेर मैले सिस्टर ली नानलाई सार्वजनिक फोनको छेउमा उभिइरहेकी देखेँ। उनले मलाई हात हल्लाउँदै आफूतिर बोलाइन्। उनी चिन्तित देखिन्थिन्, मानौँ उनी मलाई केही भन्न चाहन्थिन्, त्यसैले म हतारिँदै उनीतिर गएँ। उनले दबेको स्वरमा साउती गर्दै आफूले अर्की सिस्टरलाई पेजरमा सन्देश पठाएकी तर ती सिस्टरले जवाफ नफर्काएकी बताइन्। हामीले कुरा गर्दै गर्दा, त्यो सार्वजनिक फोन बज्यो। मलाई लाग्यो ती सिस्टरले नै फोन फर्काएकी होलिन्, त्यसैले मैले फोन उठाएँ। तर अचम्म, त्यो त एउटा पुरुषको आवाज थियो। मैले केही गडबड छ भन्ने महसुस गरेँ, त्यसैले मैले तुरुन्तै फोन राखिदिएँ। म र ली नानले मुस्किलले केही शब्द मात्र बोलेका थियौँ, त्यतिबेलै हामी उभिएको ठाउँभन्दा केही पर ठुलो आवाजमा एउटा हरियो जीप रोकियो। सादा पोसाकका चार-पाँच जना प्रहरीहरू हामफालेर निस्के र सिधै हामीतिर दौडिदै, कराए, “तिनीहरू यहाँ छन्! छिटो गर! यिनै हुन्! सर्वशक्तिमान्‌ परमेश्‍वरका विश्‍वासीहरू!” अचानक पक्राउको सामना गर्नुपर्दा, मेरो मुटु घाँटीमै आयो, र मैले मनमनै परमेश्‍वरलाई निरन्तर प्रार्थना गर्दै भनेँ, “हे परमेश्‍वर, कृपया मेरो हृदयको रक्षा गर्नुहोस्, मलाई यहुदा बन्न नदिनुहोस्।” प्रार्थना सिध्याएपछि, मसँग अझै पनि पेजर र आईसी कार्ड छ भन्ने मलाई याद आयो, त्यसैले उनीहरूले नहेरेको मौका छोपेर मैले ती सामान छेउको नालीमा खसालिदिएँ। त्यसपछि मसँग भेलाको टिपोटहरू पनि छन् भन्ने याद आयो, त्यसैले मैले छिटो-छिटो त्यसलाई निकालेँ, च्यातेँ र भुईँमा फालिदिएँ। एउटा प्रहरीले देखेर करायो, “त्यो आइमाईले के च्यात्दै छे?” अर्को प्रहरीले रिसाउँदै च्यातिएका कागजका टुक्राहरू खोस्यो र म तथा ली नानलाई उनीहरूको जीपतिर घचेट्यो, त्यो बेलाभरि हामीलाई गाली गरिरह्यो।

प्रहरी चौकीमा, हामीलाई छुट्टाछुट्टै सोधपुछ गरियो। जब म कोठामा पसेँ, मैले टेबल पछाडि तीन जना प्रहरी उभिइरहेका देखेँ। उनीहरूले मलाई दुश्मनलाई जस्तै हेरे र सुनिनेगरी दाह्रा किटे। म अलिक आत्तिएँ र परमेश्‍वरलाई प्रार्थना गरिरहेँ, “हे परमेश्‍वर, कृपया मलाई यहुदा बन्नबाट जोगाउनुहोस्। उनीहरूले मलाई जसरी सोधपुछ गरे पनि, मैले मेरा ब्रदर-सिस्टरहरूलाई धोका दिनै हुँदैन।” प्रार्थना गरेपछि, मेरो हृदय बिस्तारै शान्त भयो। एउटा प्रहरीले मलाई कराउँदै प्रश्नहरू सोध्न थाल्यो, “तेरो नाम के हो? तँ कहाँ बस्छेस्? तँ कति वर्षकी भइस्? तैँले परमेश्‍वरमाथि विश्वास गरेको कति भयो? तेरा अगुवाहरू को हुन्? मण्डलीमा कति मानिसहरू छन्? …” मैले उनीहरूलाई मेरो असली नाम र घरको ठेगाना मात्र दिएँ, मण्डलीको बारेमा केही पनि भनिनँ। प्रहरीमध्येको एउटाले जोडले टेबल ठटायो र भन्यो, “बोल्! नत्र हामीले तँलाई तह लगाउनुपर्नेछ!” म केही पनि बोलिनँ, र उनीहरू तीनै जनाले पालैपालो मलाई धेरै घण्टासम्म लगातार सोधपुछ गरिरहे। मैले मनमनै सोचेँ, “मैले उनीहरूलाई केही नभनेसम्म उनीहरूले मलाई छोड्नेवाला छैनन् जस्तो देखिन्छ। सायद मैले निष्कासित भएको कुनै व्यक्तिको नाम दिँदा हुन्छ कि? त्यो व्यक्ति मण्डलीको सदस्य होइन।” तर त्यतिबेलै परमेश्‍वरका वचनहरू मेरो मनमा आए: “सङ्कष्टको समयमा मप्रति अलिकति पनि बफादारी नदेखाउनेहरूप्रति, अब म कृपालु हुनेछैनँ, किनभने मेरो कृपा यहीँसम्मका लागि मात्रै थियो। साथै, मलाई एक पटक विश्‍वासघात गरेकाहरूलाई म मन पराउँदिनँ र आफ्ना साथीहरूको हितलाई घात गर्नेहरूसँग सङ्गत गर्न झनै मन पराउँदिनँ। मानिस जोसुकै भए पनि मेरो स्वभाव यही हो” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वरको स्वभाव रिस उठाउन नसकिने छ। परमेश्‍वर उहाँलाई धोका दिनेहरूलाई सबैभन्दा बढी घृणा गर्नुहुन्छ। प्रहरी मलाई मण्डलीलाई घात गर्ने बनाउनका लागि निरन्तर प्रश्न गरिरहेका थिए। यदि मैले एउटा कुरा भनेँ भने, उनीहरूले पक्कै पनि थप जानकारीका लागि दबाब दिइरहनेथिए। मैले परमेश्‍वरलाई धोका दिने कुनै पनि काम गर्नु हुँदैनथ्यो। यस्तो सोचेर, मैले उनीहरूलाई केही पनि भनिनँ। म अझै नबोल्ने देखेर, एउटा अधबैँसे प्रहरी कामुक मुस्कानका साथ मेरो नजिक आयो र मेरो चिउँडोमा हातले समात्यो। उसले भन्यो, “सायद मैले एक किस दिएपछि पो बोल्छौ कि? अथवा हामी सँगै रात बिताउने हो कि?” उनीहरूको दुष्टता देखेर मलाई असाध्यै घिन लाग्यो, र मैले साह्रै रिसाउँदै भनेँ, “तपाईं एउटा प्रहरी अधिकारी हुनुहुन्छ। तपाईं कसरी यस्तो कुरा गर्न सक्नुहुन्छ? यो त गुन्डाले बोल्ने तरिका हो!” उनीहरू मध्येको अर्को प्रहरी नजिकै आयो र, घाँटी तन्काउँदै रन्किँदै करायो, “तँ बोल्छेस् कि बोल्दिनस्? नत्र भने, हामी तँलाई कुटेरै मार्नेछौँ! हामी तँलाई हाम्रा लठ्ठीको स्वाद चखाउँछौँ!” त्यसपछि ऊ आफ्नो लठ्ठी लिन गयो। त्यतिखेर म डराएँ र हतारिँदै मनमनै मलाई साहस र आस्था दिनुहोस् र मलाई यहुदा हुनबाट जोगाउनुहोस् भन्दै परमेश्‍वरलाई पुकारेँ। प्रहरीहरू मध्ये एउटाले मलाई आँखा तरेर हेऱ्यो र सिधै मतिर दौडिएर आयो। मैले अनायासै आफ्ना पाखुराले छाती छोपेँ तर पनि उसले मलाई क्रूरतापूर्वक प्रहार गर्‍यो जसले मलाई लड्खडिने बनायो। उसले क्रुद्ध हुँदै भन्यो, “नबोल्दा पाउने यही हो! अझै सहेको नाटक गर्छेस्? अब हेर् म तँलाई के गर्न सक्छु!” आफ्नो लठ्ठी समात्दै, अर्को प्रहरी करायो, “साँचो कुरा नबताएकोमा म तँलाई पाठ सिकाउँछु। अब तँलाई यो कस्तो लाग्छ हेर्!” यसो भन्दै, उसले आफ्नो लठ्ठी उठायो र ममाथि जोडले प्रहार गर्‍यो। म अनायासै दायाँतिर घुमेँ र उसको लठ्ठी मेरो टाउकोको बायाँ भागमा जोडले बज्रियो। उसले हानेपछि, मैले आफ्नो टाउकोमा खालि एउटा गुन्जने आवाज सुनेँ, त्यसपछि म भुईँमा लडेँ र बेहोस भएँ। मैले आफू कति बेरसम्म बेहोस भएकी थिएँ भन्ने थाहै पाइनँ। मेरो दिमाग पूरै खाली थियो र मैले केही पनि याद गर्न सकिनँ। मैले सोचेँ, “म यहाँ कसरी आइपुगेँ?” मेरो टाउको लाटो हुनुका साथै भित्रभित्रै दुखेको थियो। म भुईँमा लम्पसार थिएँ र हलचल गर्न सकिनँ। मैले आफ्नो दाहिने हात शिथिल भएको मात्र महसुस गर्न सकेँ, मैले आफ्नो शरीरको दाहिने भागमा केही महसुस नै गर्न सकिनँ, र म त्यसलाई नियन्त्रण गर्न सक्दिनथेँ, लाग्थ्यो मेरो शरीरको आधा भाग प्यारालाइसिस भएको छ। धेरै समयपछि, बल्ल मलाई आफू परमेश्‍वरमा विश्वास गरेका कारण पक्राउ परेकी थिएँ भन्ने याद भयो। मेरो अवस्था देखेर, प्रहरीले मलाई सोधपुछ गर्न छोडे। उनीहरूले मलाई उठाए, हिरासत कक्षमा लगे, र भुईँमा फालिदिए।

म हिरासत कक्षमा पुग्नेबित्तिकै, धेरै सिस्टरहरू मेरो वरिपरि जम्मा भए, र म यसरी कुटिएको देखेर, उनीहरूले रिसाउँदै भने, “तिनीहरू कसरी यति क्रूर हुन सक्छन्? एउटा पूर्ण सारसौँदो मान्छेलाई कुटेर यस्तो हालत कसरी बनाउन सक्छन्? तिनीहरूमा अलिकति पनि मानवता छैन! तिनीहरू साँच्चै दियाबलसहरूको झुण्ड हुन्!” सिस्टरहरूले मेरा हातखुट्टा मालिस गरिदिए र मलाई सान्त्वना दिए। म यति भावविह्वल भएँ कि म रुन थालेँ। मलाई यो परमेश्‍वरको प्रेम हो भन्ने थाहा भयो र मेरो हृदय न्यानो भयो। मसँगै आठ जना सिस्टरहरू थुनिएका थिए। सिन मिङ उनीहरूमध्ये एक थिइन्। हामी दुई जना एउटै कोठामा थियौँ। म पहिलो पटक हिरासतमा आउँदा, मेरो होस-हवास ठेगानमै थियो, मेरो बोली र प्रतिक्रियाहरू सामान्य नै थिए, तर म आफ्नो शरीरको दाहिने भाग सजिलै चलाउन सक्दिनथेँ। म आफ्नो दाहिने हात सीधा तन्काउन सक्दिनथेँ, र मैले यसलाई टोकरी बोकिरहे जस्तो गरी राख्नुपर्थ्यो। म राम्ररी मुख धुन सक्दिनथेँ, र ट्युबबाट मन्जनसमेत निकाल्न सक्दिनथेँ। खाना खाने बेलामा, म बायाँ हातले मात्र चम्चा चलाउन सक्थेँ। हिँड्दाखेरि, म दाहिने खुट्टा घिसार्न मात्र सक्थेँ, लाग्थ्यो मेरो आधा शरीर प्यारालाइसिस भएको छ। मेरा सिस्टरहरू मलाई प्यारालाइसिस नै होला भनेर डराउँथे, त्यसैले उनीहरू मलाई हरेक दिन दिउँसोको छुट्टीको समयमा व्यायाम गर्न मद्दत गर्थे। एउटी सिस्टर मलाई पाखुरामा समातेर उठाउँथिन्, अर्की रक्तसञ्चार गराउन मेरो पाखुरा मालिस गरिदिन्थिन्, जबकि अर्की सिस्टर मेरो खुट्टा चलाउन मद्दत गर्थिन्, उनको खुट्टाले मलाई बिस्तारै अगाडि धकेल्थिन् वा टुक्रुक्क बसेर हातले मेरो खुट्टा अगाडि बढाइदिन्थिन्। आफ्नो शरीरको यस्तो स्थिति देखेर, मलाई साह्रै कमजोरी महसुस भयो, मैले सोचेँ, “मेरो शरीरको एक पाटो प्यारालाइसिस भएको छ, म आफ्नो हेरचाह आफैँ गर्न सक्दिनँ, र मेरा सिस्टरहरूले मेरो स्याहार गर्नुपर्ने हुँदा म उनीहरूका लागि बोझ बनिरहेकी छु। के म एउटा काम नलाग्ने मान्छे भइनँ र?” यसबारे सोच्दा म धेरै दुःखी भएँ। नकारात्मक र कमजोर महसुस गर्दै, मैले परमेश्‍वरका वचनहरूको एउटा खण्ड सम्झेँ: “कामको यस चरणमा, हामीबाट सबैभन्दा ठूलो आस्था र प्रेम आवश्यक हुन्छ, र थोरै लापरवाहीका कारण हामीले ठेस खान सक्छौँ, किनकि कामको यो चरण पहिलेका सबै चरणहरू भन्दा फरक छ: जुन कुरा परमेश्‍वरले सिद्ध पार्दै हुनुहुन्छ त्यो मानिसहरूको आस्था हो, जुन अदृश्य पनि छ र अमूर्त पनि छ। परमेश्‍वरले वचनहरूलाई आस्थामा, प्रेममा र जीवनमा परिवर्तन गर्ने गर्नुहुन्छ” (वचन, खण्ड १। परमेश्‍वरको देखापराइ र काम। मार्ग … (८))। परमेश्‍वरका वचनले मलाई आस्था दिए। मेरो आस्थालाई सिद्ध पार्नका लागि परमेश्‍वरले मलाई यस्तो हुन दिनुभएको थियो। प्रहरीले मलाई अपाङ्ग बनाएका थिए, तर परमेश्‍वरले सिस्टरहरूलाई मेरो हेरचाह र स्याहार, अनि मसँग परमेश्‍वरका वचन सङ्गति गर्न लगाउनुभएको कार्यमार्फत्, मैले उहाँको प्रेम अनुभव गरेँ। म कहिले निको हुन्छु भन्ने मलाई थाहा नभए पनि, परमेश्‍वरले मलाई निरन्तर मार्गदर्शन गरिरहनुभएको देखेर मलाई अघि बढिरहने आस्था मिल्यो।

हिरासतमा, सिस्टरहरूले मलाई हरेक दिन व्यायाम गर्न मद्दत गरे। उहाँहरू मलाई बिहान लुगा लगाइदिन्थे, खाना खाने बेलामा उसिनेको मकैको रोटी दिन्थे, र राति मेरो ओछ्यान मिलाइदिन्थे। उनीहरू मसँग प्रायः परमेश्‍वरका वचनबारे सङ्गति गर्थे र मेरो लागि भजन गाउँथे। उनीहरूले मलाई यसरी स्याहार गरेको देखेर म निकै भावविह्वल भएँ। र मलाई यस्तो अपाङ्ग बनाएर सामान्य काम गर्नसमेत गाह्रो बनाइदिएकोमा म ती प्रहरीहरूलाई असाध्यै घृणा गर्थेँ। यति हुँदाहुँदै पनि, उनीहरू मलाई अरूलाई जस्तै हरेक दिन बिहान सबेरैदेखि साँझ ७ बजेसम्म बस्न लगाउँथे र मेरो सम्पूर्ण शरीर चिसोले कठ्याङ्ग्रिन्थ्यो। राति उनीहरू मलाई एक घण्टा डिउटीमा पनि खटाउँथे, तर सिस्टरहरू मलाई मद्दत गर्न मेरो सट्टामा पालो गरेर डिउटी गरिदिन्थे। एक महिनापछि, चिनियाँ कम्युनिष्ट पार्टीले मलाई “सामाजिक व्यवस्था खलबल्याएको” आरोपमा दुई वर्षको श्रमद्वारा सुधारको सजाय सुनायो। म धेरै दुःखी भएँ। मेरो आधा शरीर प्यारालाइसिस भएर म आफ्नो हेरचाह आफैँ गर्न सक्दिनथेँ, र म एउटा काम नलाग्ने मान्छे जस्तै भएकी थिएँ—यी दुई वर्ष लामो अवधि म कसरी कटाउन सकूँला र? सिस्टरहरूले मलाई सान्त्वना दिँदै भने, “हामीसँग भर पर्नका लागि परमेश्‍वर हुनुहुन्छ र उहाँले हामीलाई मद्दत गर्नुहुनेछ। हामीले परमेश्‍वरमा आस्था राख्नैपर्छ!” जेल लैजाँदै गर्दा, सिस्टरहरूले धेरै भजनहरू गाए। तीमध्ये एउटा थियो “म परमेश्‍वरको महिमाको दिन देख्‍न चाहन्छु,” जसले मलाई धेरै भावविह्वल बनायो: “परमेश्‍वरले सुम्पनुभएका कुराहरू मुटुमा हुँदा, म शैतानसामु कहिल्यै घुँडा टेक्नेछैनँ। मेरो शिर छिनिएला र मेरो रगत बग्‍ला, तर परमेश्‍वरका मानिसहरूको मेरुदण्डलाई झुकाउन सकिँदैन। म परमेश्वरका लागि जोरदार गवाही दिनेछु, र दियाबलसहरू अनि शैतानलाई अपमानित गर्नेछु। पीडा र कठिनाइहरू परमेश्‍वरले नै पूर्वनिर्धारित गर्नुभएको हो, म मृत्युसम्‍मै उहाँप्रति बफादार र समर्पित हुने छु। म परमेश्‍वरलाई फेरि कहिल्यै रुवाउने छैन वा कहिल्यै चिन्तित तुल्याउने छैन। म मेरो प्रेम र बफादारी परमेश्‍वरलाई अर्पण गर्ने छु र उहाँलाई महिमित तुल्याउन आफ्नो मिसन पूरा गर्ने छु” (थुमालाई पछ्याउनुहोस् र नयाँ गीतहरू गाउनुहोस्)। सुन्दै गर्दा, मैले धेरै प्रोत्साहन महसुस गरेँ र म पनि सँगै गाउन थालेँ, र जति धेरै गाएँ, मेरो आस्था उति नै बढ्दै गयो। म अपाङ्ग भएकी थिएँ र मलाई जेल सजाय सुनाइएको थियो, तर यो कष्टको एउटा अर्थ थियो। यो कष्टद्वारा म परमेश्‍वरका लागि गवाही दिन सक्थेँ र दियाबलस शैतानलाई लज्जित पार्न सक्थेँ। यो एउटा गौरवपूर्ण कुरा थियो। यस्तो सोचेर, मलाई अब नकारात्मक महसुस भएन र म परमेश्‍वरका योजनाबद्ध कार्य र बन्दोबस्तप्रति समर्पित हुन तयार भएँ। हामी जति धेरै गाउँथ्यौँ, उति नै भावविह्वल महसुस गर्थ्यौँ, र कोही त गाउँदा-गाउँदै रुन्थे—घरको याद आएर वा सजाय पाएकोमा दुःखी भएर होइन, उनीहरूले हृदयमा खुसी र आनन्द महसुस गरेर अनि परमेश्‍वरका लागि गवाही दिन पाउनु कति गौरवपूर्ण कुरा हो भन्ने ठानेर!

त्यहाँका जेलरहरूले म शारीरिक श्रम गर्न सक्दिनँ भन्ने देखे र मलाई राख्न चाहेनन्। उनीहरूले लामो समयसम्म छलफल गरेपछि बल्ल अनिच्छापूर्वक मलाई राखे। उनीहरूले मलाई कारखानाको काममा पठाए। जब सुपरभाइजरले म केही गर्न सक्दिनँ भन्ने देखे, मलाई शौचालय सफा गर्न पठाइयो। मेरो दाहिने भागमा केही महसुस नै नहुने भएकोले, म देब्रे खुट्टापट्टि कोल्टे परेर हिँड्थेँ र दाहिने खुट्टा घिसार्दै मुस्किलले मात्र हिँड्न सक्थेँ। भुईँ पुछ्दा, म देब्रे खुट्टामा टुक्रुक्क बस्थेँ र दाहिने खुट्टा घिसार्थेँ, देब्रे हातले मात्रै मुस्किलले पुछ्थेँ। जब म एउटा ठाउँ पुछिसक्थेँ, फेरि उभिन धेरै बल गर्नुपर्थ्यो। म हरेक दिन बिहान सबेरैदेखि राति १० बजेसम्म सरसफाइ गर्थेँ। मलाई भित्रभित्रै अन्याय भएको महसुस हुन्थ्यो, म सोच्थेँ, “मेरो शरीरको यस्तो अवस्था हुँदा पनि काम गर्न लगाएर, उनीहरू वास्तवमै मान्छेलाई मानवको व्यवहार नै गर्दैनन्!” मलाई अझ बढी रिस उठाउने कुरा के थियो भने जेलरहरू मलाई हरेक दिन तालिम टोलीका कैदीहरूसँग बिहानी व्यायाम गर्न पनि लगाउँथे। हामी दौडिनुपर्थ्यो, र म टोलीको बिचमा उभिएकी हुन्थेँ, जब सबैजना दौडिन थाल्थे, उनीहरू मलाई लडाइदिन्थे। यति हुँदाहुँदै पनि, उनीहरू मलाई रोकिन दिँदैनथे। म व्यायाममा कहिल्यै उनीहरूको गति समात्न सक्दिनथेँ, त्यसैले टोली प्रमुख मलाई आँगनको वरिपरि हिँड्ने सजाय दिन्थे। म मेरो दाहिने खुट्टा उठाउन सक्दिनथेँ, त्यसैले हिँड्दा मैले त्यसलाई घिसार्नुपर्थ्यो। आँगनको एक लामो फन्को मारेपछि, म यति थाक्थेँ कि अघि बढ्नै सक्दिनथेँ, र मेरो जुत्ताका छेउहरू खिइएर प्वाल परेका थिए। समय बित्दै जाँदा, म अब सहन नसक्ने भएँ र भित्रभित्रै धेरै कमजोर महसुस गरेँ। सिन मिङले मलाई प्रोत्साहन र सान्त्वना दिँदै मसँग सङ्गति गरिन्, र उनले मलाई परमेश्‍वरका वचनहरूको एउटा खण्ड सुनाइन्। सर्वशक्तिमान्‌ परमेश्‍वर भन्‍नुहुन्छ: “तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी दुःख भोग्नैपर्छ। तैँले गर्नुपर्ने यही नै हो। … तैँले जुन कुरा सुन्दर र असल छ त्यो सबैलाई पछ्याउनुपर्छ, र तैँले जीवनमा अझै अर्थपूर्ण मार्ग पछ्याउनुपर्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरू सुन्दा, मैले यो कष्टको माध्यमबाट, परमेश्‍वर मभित्र सत्यता भरिदिन चाहनुहुँदोरहेछ भन्ने बुझेँ। यो कष्ट सहनुको अर्थ थियो र मैले यसलाई आस्थाका साथ अनुभव गर्नुपर्थ्यो। मैले अपाङ्ग भएर पनि काम गर्नुपर्थ्यो, तैपनि मसँग परमेश्‍वर हुनुहुन्थ्यो, र सिस्टरहरू मेरो छेउमा थिए, उनीहरू प्रायः मसँग परमेश्‍वरका वचनबारे सङ्गति गर्थे। मैले परमेश्‍वरले मलाई कहिल्यै छोड्नुभएको रहेनछ भनेँ महसुस गरेँ। मैले परमेश्‍वरको प्रेम महसुस गरेँ।

मेरो कुनै उपचार नगराइएकोले, मेरो अवस्था दिनप्रतिदिन बिग्रँदै गयो। म मेरो शरीरको दाहिने भाग चलाउने आँट गर्दिनथेँ, किनभने यो चलाउँदा असह्य पीडा हुन्थ्यो। म सुतेको ठाउँबाट उठ्न सक्दिनथेँ र सिस्टरहरूले मलाई उठाइदिनुपर्थ्यो। मेरो दाहिने हात एकदमै अररो भएको थियो र दाँत माझ्दा म कुल्लासमेत गर्न सक्दिनथेँ। सिन मिङले विभाग प्रमुखसँग बिन्ती गरिन् र अन्ततः उनीहरूले मलाई शौचालय सफा गर्न लगाउन छोडे। तर उनीहरू मलाई पल्टिन दिँदैनथे। हरेक दिन मलाई सुत्न दिनुअघि मैले १० घण्टाभन्दा बढी बस्नुपर्थ्यो। म पीडा सहन्थेँ र कमजोरीपूर्वक भित्तामा अडेस लाग्थेँ, हलचल गर्ने आँट गर्दिनथेँ। पछि, मेरो अवस्था झन्-झन् खराब हुँदै गयो। चम्चा समात्दा मेरो देब्रे हात काम्न थाल्यो र खाना खाने बेलामा म जताततै खाना पोख्थेँ। मेरो दिमाग पूरै खाली थियो, मसँग कुनै विचार नै नभए जस्तो हुन्थ्यो। म परमेश्‍वरमा विश्वास गर्छु भन्ने थाहा पाउनु र सिस्टरहरूले परमेश्‍वरका वचनबारे सङ्गति गरेको सुन्न चाहनुबाहेक, मलाई अरू केही पनि थाहा थिएन। मेरा सम्झनाहरू सधैँ विखण्डित थिए। म भर्खरै भएका कुराहरू बिर्सन्थेँ र केही कुराहरू एकछिनका लागि मात्र सम्झन सक्थेँ। मेरो दिमागले ढिलो प्रतिक्रिया दिन्थ्यो र म टोलाएर हेरिरहन्थेँ। कहलेकाहीँ म आफैँलाई थाहा नभई मूर्खजस्तै हाँस्थेँ। जब कुनै सिस्टरले मलाई नहाँस भन्थिन्, तब मात्र मलाई अलिकति होस आउँथ्यो र हाँस्न छोड्थेँ। त्यतिबेला मेरो बौद्धिक स्तर सानो बच्चाको जस्तो थियो, र म भकभकाउँदै एकदमै बिस्तारै बोल्थेँ। म प्रायः ओछ्यानमा लत्रिएर बस्थेँ, आफ्ना हात-खुट्टामा हेर्थेँ, र थाहा नपाइकन खितित्त गर्दै हाँस्थेँ। एक पटक, सिन मिङ काम सकेर कोठामा फर्किइन् र म उनलाई देखेर कुनै आफन्तलाई भेटेझैँ दाँत देखाएर हाँसेँ। उनले मेरो काँधमा थपथपाउँदै सोधिन्, “तपाईं किन मुस्कुराइरहेकी छ? तपाईंलाई मेरो नाम थाहा छ?” म केवल दाँत देखाएर हाँसिरहेँ, टाउको हल्लाएँ र भनेँ, “मलाई … थाहा … छैन।” एकछिन पछि, मलाई याद आयो र भनेँ, “तपाईंको … नाम … मिङ … हो।” तर मैले जति सोचे पनि, उनको थर सम्झिनै सकिनँ। श्रम शिविरको प्रमुखले मेरो अवस्था देख्यो र म शिविरमै मर्छु अनि उसले जिम्मेवारी लिनुपर्छ भनेर डरायो, त्यसैले उसले शिविरको डाक्टरलाई मलाई सलाइन पानी चढाउने अनुमति दियो। तर डाक्टरले मलाई जाँच नै नगरी जथाभाबी औषधी दियो। नतिजास्वरूप, मेरो अवस्था सुधार हुनुको सट्टा झन् बिग्रियो। मेरा हात-खुट्टा सुन्निन थाले, म मेरा औँलाहरू चलाउन सक्दिनथेँ, र मेरा खुट्टाका औँलाहरू हिउँले खाएको जस्तो रातो भएर सुन्निए। उनीहरूसँग मलाई प्रान्तीय अस्पताल लैजानुको विकल्प भएन। जाँच गर्दा टाउकोमा चोट लागेका कारण मेरो मस्तिष्कको झिल्लीमुनि पानी जमेको, जसले नसाहरू थिचिरहेको थियो र पक्षाघात गराइरहेको पत्ता लाग्यो। डाक्टरले यदि शल्यक्रिया गरेर त्यो पानी समयमै ननिकालिएमा, म मर्न सक्ने बताए। तर मेरो परिवारले शल्यक्रियाको खर्च धान्न सक्दैनथ्यो, त्यसैले उनीहरूले मलाई श्रम शिविरमै फिर्ता ल्याए। फर्कँदै गर्दा बाटोमा, मैले उनीहरूले भनेको मधुरो सुनेँ, “उसले उपचार खर्च धान्न सक्दिन तर हामी उसलाई यहाँ मर्न दिन सक्दैनौँ। हामीले उसलाई उपचारको लागि जमानीमा रिहा गरिदिनुपर्छ।” मेरो याद आउने-जाने भइरहेको थियो र मलाई कुनै कुराको धेरै चिन्ता थिएन। मलाई म परमेश्‍वरमा विश्वास गर्छु, र मैले मेरो जीवन र मरण परमेश्‍वरलाई सुम्पेकी छु भन्ने मात्र थाहा थियो।

म शिविरमा फर्किएपछि, उनीहरूले मलाई अर्कै कोठरीमा राखे र मैले आफू पहिले साथमा रहेका सिस्टरहरूसँग सम्पर्क गर्न सकिनँ। त्यो समयमा म ठुलो पीडामा थिएँ। म कुनै सिस्टरलाई देख्ने आशा गर्दै ढोकातिर हेरेर ओछ्यानमा बसिरहन्थेँ। म सिस्टरहरूसँग हुँदा, उनीहरू प्रायः मसँग परमेश्‍वरका वचनहरू सङ्गति गर्थे र मलाई प्रोत्साहन दिन्थे, तर अब मलाई धेरै एक्लो र हराएको जस्तो महसुस भयो। मेरो दिमागले राम्ररी काम गरिरहेको थिएन, र म परमेश्‍वरका वचनहरू सम्झन सक्दिनथेँ, न त म ब्रदर-सिस्टरहरूले मसँग परमेश्‍वरका वचनबारे सङ्गति गरेको नै सुन्न सक्थेँ—के अब परमेश्‍वरलाई म चाहिँदैन र? मलाई असाध्यै पीडा भयो र मैले परमेश्‍वर बिना मेरो जीवनको के अर्थ छ भन्ने सोचेँ। त्यसपछि मैले मर्ने विचार गरेँ। मैले खाना खान छोडेँ। कोठरीबाट कोही सिन मिङलाई खोज्न गयो, र निरीक्षक नभएको बेला उनी मकहाँ आइन्। उनलाई देखेर म धेरै खुसी भएँ। उनी मेरो ओछ्यानमा आइन् र मलाई थपथपाइन्। उनले मेरो हात र पाखुरा मालिस गर्न मद्दत गर्दै सोधिन्, “तपाईं किन खाना खाइरहनुभएको छैन? के यसले तपाईं स्वास्थ्यलाई फाइदा गर्छ र?” आँसु झार्दै, मैले भनेँ, “मैले … तपाईंलाई … सम्झेँ। उनीहरूले … मलाई … यहाँ राखे … जहाँ … मसँग … परमेश्‍वरका वचनबारे … सङ्गति गर्ने … कोही छैन। म … नितान्त … एक्ली छु। के परमेश्‍वरलाई … अब म … चाहिँदैन? मेरो जीवनको … अब कुनै … अर्थ छैन।” सिन मिङले मलाई सान्त्वना दिँदै भनिन्, “परमेश्‍वर अझै पनि हामीलाई चाहनुहुन्छ। उहाँ त हामीले उहाँका लागि गवाही दिने प्रतीक्षा मात्र गरिरहनुभएको छ! हामी राम्ररी जिउनुपर्छ!” त्यसपछि उनले मलाई परमेश्‍वरका वचनको एउटा भजन सुनाइन् “म परमेश्‍वरलाई प्रेम गर्न दृढ़ छु”: “सबै विषय, सबै कुरा—यी सबै हजुरकै हातमा छन्; मेरो नियति हजुरकै हातमा छ र मेरो यो जीवन हजुरले आफ्नो हातमा राख्नुहुन्छ। अब, म हजुरलाई प्रेम गर्न चाहन्छु, र हजुरले आफूलाई प्रेम गर्ने अनुमति प्रदान गरे पनि या नगरे पनि, शैतानले जसरी बाधा पुऱ्याए पनि, म हजुरलाई प्रेम गर्न प्रतिबद्ध छु। म आफै परमेश्‍वरलाई खोज्न र उहाँको पछि लाग्‍न इच्छुक छु। अहिले परमेश्‍वरले मलाई त्याग्‍न चाहनुहुन्छ भने पनि, म उहाँलाई पछ्याइरहनेछु। उहाँले मलाई चाहनुभए पनि नचाहनुभए पनि, म उहाँलाई प्रेम गरिरहनेछु, र आखिरमा मैले उहाँलाई प्राप्त गर्नैपर्छ। म मेरो हृदय परमेश्‍वरमा अर्पण गर्छु, र उहाँले जे गर्नुभए नि, म आजीवन उहाँलाई पछ्याउनेछु। जेसुकै भए पनि, मैले परमेश्‍वरलाई प्रेम गर्नैपर्छ र मैले उहाँलाई प्राप्त गर्नैपर्छ; जबसम्म म उहाँलाई प्राप्त गर्दिनँ तबसम्म म विश्राम लिनेछैनँ” (वचन, खण्ड १। परमेश्‍वरको देखापराइ र काम। परमेश्‍वरप्रतिको सच्‍चा प्रेम स्वस्फूर्त हुन्छ)। सिन मिङले मलाई भनिन्, “हामीले परमेश्‍वरमा साँचो आस्था राख्नैपर्छ! हामीलाई जेसुकै भए पनि, हामीले अन्तिमसम्म उहाँलाई पछ्याउनुपर्छ। हामीले पहिले गरेको अठोट डगमगाउनु हुँदैन। यो नै परमेश्‍वरलाई साँचो रूपमा प्रेम गर्नु र साँचो आस्था हुनु हो। अहिले परिस्थिति फरक छ र सिस्टरहरू यहाँ छैनन्, त्यसैले तपाईंलाई परमेश्‍वर तपाईंलाई चाहनुहुन्न कि भन्ने लाग्छ। के तपाईंले परमेश्‍वरलाई गलत बुझिरहनुभएको छैन र? तपाईंको आस्था खै? हामी उहाँका लागि आफ्नो गवाहीमा दृढ रहौँ भन्ने आशा गर्दै परमेश्‍वरले हाम्रो लागि यो परिस्थितिको प्रबन्ध गर्नुभएको हो। हामीले परमेश्‍वरमाथि हाम्रो आस्था राखिराख्नै पर्छ!” सिन मिङको सङ्गतिपछि, मैले परमेश्‍वरलाई म नचाहिएको होइन रहेछ, र मैले राम्ररी जिउनुपर्छ अनि कायर बन्नु हुन्नरहेछ भन्ने थाहा पाएँ। जेसुकै भए पनि मैले अन्तिमसम्म परमेश्‍वरलाई पछ्याउनुपर्थ्यो। ममा फेरि आशा पलायो, मेरो हृदय उज्यालो भयो, र म फेरि खुसी भएँ। जब सिन मिङ जान लागिन्, मैले उनको हात समातेँ, मैले उनलाई जान दिन चाहिनँ, र भनेँ, “म … परमेश्‍वरका … वचन … सुन्न … चाहन्छु।” उनले मलाई फेरि भेट्न आउने बताउँदै गाह्रो हुँदा परमेश्‍वरलाई धेरै प्रार्थना गर्न सल्लाह दिइन्, र परमेश्‍वरले मेरो प्रार्थना सुन्नुहुनेछ भनिन्। उनी गइसकेपछि, मैले परमेश्‍वरलाई प्रार्थना गर्दै भनेँ, “प्रिय … परमेश्‍वर, म … धेरै … एक्लो … महसुस गर्दैछु, यहाँ … कोही … छैन, मेरो … दिमागले … राम्ररी काम … गर्दैन, म … तपाईंका … वचन … सुन्न चाहन्छु, कृपया … मलाई … कोही … पठाइदिनुहोस्, म … तपाईंका … वचन … सुन्न चाहन्छु।”

मैले यो प्रार्थना गरेको भोलिपल्ट, टोली प्रमुखले भन्यो, “चेन, तेरो लागि यहाँ एउटा साथी छे। यसले तँलाई साथ दिनेछे।” मैले ती सिस्टर हे ली रहेकी देखेँ, म धेरै खुसी भएँ! मलाई परमेश्‍वरले मेरो प्रार्थना सुन्नुभएछ भन्ने थाहा भयो। हे ली पनि मलाई देखेर खुसी भइन्। मलाई अङ्गालो हाल्दै उनले भनिन्, “मैले तपाईंलाई कुटेर नराम्रोसँग घाइते बनाइएको भन्ने सुनेँ, र म तपाईंलाई भेट्न चाहिरहेकी थिएँ, र आखिरमा अहिले मैले तपाईंलाई भेट्न पाएँ!” हे लीले हरेक दिन मन लगाएर मेरो हेरचाह गरिन्, मलाई व्यायाम गर्न मद्दत गरिन्, मसँग कुराकानी गरिन्, र उनी प्रायः मसँग परमेश्‍वरका वचनबारे सङ्गति गर्थिन्, मलाई प्रोत्साहन र सान्त्वना दिन्थिन्। समय बित्दै जाँदा, मेरो दिमागले प्रतिक्रिया दिन थाल्यो, र म उनीसँग कुराकानी गर्न सक्ने भएँ। एकदिन, मैले मेरा हातहरू हेर्दै हे लीलाई भनेँ, “मेरो अवस्था … कहिले … ठीक होला? के यो … ठीक … होला त?” त्यसपछि उनले मसँग सङ्गति गरिन्, “के परमेश्‍वरले यस्तो भन्नुभएको छैन र? ‘सर्वशक्तिमान्‌ परमेश्‍वर सर्व-शक्तिशाली वैद्य हुनुहुन्छ! बिमारीमा बास गर्नु भनेको बिरामी हुनु हो, तर आत्मामा बास गर्नु भनेको स्वस्थ हुनु हो। तँसँग अझै पनि एक सास बाँकी रहेसम्म, परमेश्‍वरले तँलाई मर्न दिनुहुनेछैन’ (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। ‘परीक्षाहरू भोग्दा, मानिसहरू कमजोर हुनु, भित्री रूपमा नकारात्मक हुनु, परमेश्वरका अभिप्रायहरू नबुझ्नु वा अभ्यासको मार्गबारे प्रस्टता नहुनु सामान्य हो। तर जे भए पनि, तँमा परमेश्‍वरको कामप्रति आस्था हुनैपर्छ, अनि अय्यूबले जस्तै, तैँले परमेश्‍वरलाई इन्कार गर्नु हुँदैन’ (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। हामी परमेश्‍वरका वचनअनुसार जिउनुपर्छ र निराश हुनु हुँदैन। परमेश्‍वर सर्वशक्तिमान् हुनुहुन्छ, र हामी रोगबाट निको हुने नहुने कुरा उहाँकै हातमा छ। हामीले गुनासो त पटक्कै गर्नु हुँदैन! त्यस्ता भयानक परीक्षाहरूमा पनि अय्यूबले कहिल्यै परमेश्‍वरमाथिको आस्था गुमाएनन्, त्यसैले हामीले पनि परमेश्‍वरका वचनमा विश्वास गर्नुपर्छ, र उहाँमा साँचो आस्था राख्नुपर्छ!” यो सुनेर म धेरै खुसी भएँ। मलाई लाग्यो परमेश्‍वरका वचन कति महान् छन्।

डिसेम्बर महिनातिर मलाई अलिक निको भयो। म आफ्ना खुट्टा धुँदै थिएँ, तब अचानक मैले आफ्नो दाहिने खुट्टा र पैताला सेतो भएका देखेँ। त्यो खुट्टाका नङहरू छ महिनादेखि बढेका थिएनन्। मैले यो कुरा पहिले कहिल्यै याद गरेकी थिइनँ। मैले सोचेँ, “मेरो हात र खुट्टा निको हुने कुनै सङ्केत छैन। यिनीहरूको हालत हेर्दा, म मर्छु भन्ने पक्का छ। म ४१ वर्षकी मात्रै भएँ। के म साँच्चै यसरी नै मर्छु त?” मेरो मन अलिक भारी भयो र मैले परमेश्‍वरलाई प्रार्थना गरेँ, “प्रिय परमेश्‍वर, म तपाईंमा आस्था राखेका कारण पक्राउ परेकी हुँ। यदि म मरेँ भने पनि, मलाई पछुतो हुनेछैन। यदि म बाँच्न पाएँ भने, म तपाईंमा विश्वास गरिरहनेछु!” मैले मनमनै रोकिँदै-रोकिँदै यी शब्दहरूद्वारा प्रार्थना गरेँ। प्रार्थना गरेपछि, मैले मेरो शरीरमा रगत सञ्चार तीव्र भएको महसुस गरेँ र मलाई अलिक गर्मी भयो। मैले यस्तो पहिले महसुस गरेकी थिइनँ। भोलिपल्ट, हे ली मलाई शौचालय जान मद्दत गरिरहेकी थिइन्, मैले म आफ्नो दाहिने खुट्टा अलिकति उचाल्न सक्ने भएकी पाएँ। त्यसअघि, म शौचालय जाँदा हरेक पटक हे लीले सँघारबाट मेरो खुट्टा तानेर कटाइदिनुपर्थ्यो। यस पटक, उनी निहुरिनै लागेकी थिइन्, तर उनले मेरो खुट्टा तान्नुअघि नै, म आफैँले उचाल्न सकेँ! हामीले यो देखेपछि, हामी दुवै धेरै खुसी भयौँ, र म परमेश्‍वरप्रति धेरै आभारी भएँ। डिसेम्बर २६ मा, मेरो उपचारको लागि जमानी स्वीकृत भयो। मैले यस्तो होला भनेर सोचेकी थिइनँ। त्यतिबेला, दुई जनालाई मात्र उपचारको लागि जमानीमा छोड्न मिल्थ्यो, तर जेलमा तीन जना गम्भीर बिरामीहरू थिए, त्यसैले मलाई छोडिएकोमा म छक्क परेँ। निरीक्षकले भन्यो, “चेन, तेरो लोग्ने तँलाई लिन आएको छ। तँ घर जान सक्छेस्। तैँले एक वर्षको सजाय घरमै काट्नेछस्। तँलाई सुसमाचार प्रचार गर्न अनुमति छैन र हामी तेरो स्थानीय सरकारलाई तँमाथि निगरानी राख्न खबर गर्नेछौँ।” म धेरै खुसी भएँ। सिन मिङ पनि मेरो लागि खुसी भइन्। उनले हतार-हतार मलाई मेरा सामानहरू प्याक गर्न मद्दत गरिन् र सहारा दिँदै गेट बाहिरसम्म ल्याइन्। मेरा श्रीमान्‌ले श्रम शिविरलाई २,००० युआन धरौटी बुझाएपछि बल्ल म यो धर्तीको नर्कबाट निस्कन सकेँ।

घर पुगेपछि म ओछ्यानमा पल्टिनुबाहेक केही गर्न सक्दिनथेँ। म मेरा हात-खुट्टा चलाउन सक्दिनथेँ। मलाई मेरो शरीरमा हड्डी नै नभएको जस्तो महसुस हुन्थ्यो। त्यो वर्ष घरमा साँच्चै गाह्रो थियो। हामीमाथि १०,००० युआनभन्दा बढी ऋण थियो। मेरो उपचारको जमानीको लागि पनि हामीले पैसा ऋण लिनुपरेको थियो। हामीसँग पैसा नभएकोले मैले कुनै उपचार पाउन सकिनँ। रोगले थलिएर बस्दा मलाई कहिलेकाहीँ पीडा हुन्थ्यो, तर मलाई यो परमेश्‍वरको हातमा छ र म निको हुने नहुने कुरा परमेश्‍वरमै निर्भर छ भन्ने थाहा थियो। परमेश्‍वर नै मेरो सबैभन्दा ठुलो सहारा हुनुहुन्छ। म प्रायः परमेश्‍वरलाई प्रार्थना गर्थेँ र बिस्तारै आत्मिक रूपमा बलियो हुँदै गएँ। त्यतिबेला म परमेश्‍वरका वचन पढ्नका लागि तडपिरहेकी थिएँ, तर चिनियाँ कम्युनिष्ट पार्टीले अझै पनि ममाथि निगरानी गरिरहेकोले, ब्रदर-सिस्टरहरू मसँग सम्पर्क गर्न सकिरहेका थिएनन्। मेरी आमा विश्वासी हुनुहुन्थ्यो, र उहाँले मलाई परमेश्‍वरका वचनको हस्तलिखित प्रतिलिपि ल्याइदिनुभयो। म धेरै खुसी भएँ र उहाँबाट त्यो छिट्टो लिएँ। मैले त्यो पटक-पटक पढेँ। म तीमध्ये केही पनि सम्झन सक्दिनथेँ, तर म बुझ्न सक्थेँ। मलाई धेरै आनन्द र शान्ति महसुस भयो र मैले आफू बाँच्छु कि मर्छु भन्ने बारे सोचिनँ। परमेश्‍वरका वचन पढ्न पाउँदासम्म, म सन्तुष्ट हुन्थेँ। दुई-तीन महिनापछि, कुनै औषधी नखाई वा सुई नलगाईकन नै, म सहारा लिएर लुलै भएपनि हिँड्न सक्ने भएँ, र म आफैँ खाना खान सक्ने भएँ।

सन् २००४ को एक दिन, मैले मेरो घर्रामा एउटा कागजको पोका देखेँ। जब मैले त्यो खोलेँ, मैले रिल जेलिएको एउटा क्यासेट देखेँ, र मनमनै सोचेँ, “के यो भजनको क्यासेट हो?” मैले मेरो छोरालाई त्यो सुलझाउन र प्लेयरमा हाल्न भनेँ, र अचम्मको कुरा, त्यो बज्न थाल्यो। परमेश्‍वरका वचनका भजनहरू बजिरहेको सुन्दा म धेरै उत्साहित भएँ! त्यसपछि, म हरेक दिन ती भजनहरू सुन्थेँ, बारम्बार सुनिरहन्थेँ, र हरेक पटक सुन्दा मेरो मन प्रफुल्लित हुन्थ्यो। विशेष गरी “विजेताहरूको गीत” सुन्दा मलाई गहिरो प्रेरणा मिल्थ्यो: “के तिमीहरूले तिमीहरूका लागि तयार पारिएका आशिष्‌हरू कहिल्यै स्वीकार गरेका छौ? के तिमीहरूले तिमीहरूका निम्ति गरिएका प्रतिज्ञाहरू कहिल्यै पछ्याएका छौ? मेरो ज्योतिको मार्गदर्शनमा, तिमीहरूले अन्धकारका शक्तिहरूको जकडलाई अवश्यै तोड्नेछौ। तिमीहरूले अन्धकारबीच ज्योतिको मार्गदर्शन अवश्यै गुमाउनेछैनौ। तिमीहरू अवश्यै यावत् थोकका मालिक बन्‍नेछौ। तिमीहरू अवश्यै शैतानको अघि विजेता बन्‍नेछौ। ठूलो रातो अजिङ्गरको देशको पतन हुँदा, तिमीहरू मेरो विजयको प्रमाणका रूपमा दश हजारौँ मानिसमाझ अवश्यै उभिनेछौ। सिनिमको भूमिमा तिमीहरू अवश्यै दृढ र अटल हुनेछौ। तिमीहरूले सहने कष्टहरूका कारण, तिमीहरू मेरा आशिष्‌हरूका उत्तराधिकारी हुनेछौ, र सम्पूर्ण ब्रह्माण्डभित्र मेरो महिमाको ज्योतिलाई अवश्यै चम्काउनेछौ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १९)। मैले आखिरी दिनहरूमा परमेश्‍वरको काम भनेको ठूलो रातो अजिङ्गरको सतावट प्रयोग गरेर विजेताहरूको समूहलाई सिद्ध पार्नु हो भन्ने बुझेँ। मैले केही कष्टहरू भोगेकी र अपाङ्ग भएकी थिएँ, तर यो वातावरणमार्फत मेरो आस्था सिद्ध पारिएको थियो, र परमेश्‍वरका वचनको मार्गदर्शनका कारण म दृढ रहन सकेँ। म अपाङ्ग बनाइएपछि, मैले आफ्नो सम्झनाशक्ति मात्र गुमाइनँ, म आफ्नो हेरचाह आफैँ गर्न पनि सक्दिनथेँ। म बारम्बार नकारात्मक र कमजोर महसुस गर्थेँ, र केवल परमेश्‍वरले नै सिस्टरहरूलाई मसँग उहाँका वचनबारे बारम्बार सङ्गति गर्न लगाएर मद्दत गर्नुभयो, जसले गर्दा मैले यो कठिन परिस्थिति पार गर्ने आस्था पाएँ। यसले मलाई परमेश्‍वरका वचन ज्योति हुन् र तिनले जुनसुकै बेला पनि मानिसहरूका लागि अगाडिको बाटो उज्यालो पार्न सक्छन् र उनीहरूलाई पछ्याउने मार्ग दिन सक्छन् भन्ने देखायो। यो परिस्थितिबाट गुज्रँदा, मेरो देहले केही कष्ट भोगे पनि, मैले सत्यता बुझ्न सकेँ, परमेश्‍वरमा मेरो आस्था बढ्यो, र मैले परमेश्‍वरको सर्वशक्तिमान्‌ता र सार्वभौमिकताबारे केही बुझाइ प्राप्त गरेँ। मेरो कष्ट कति अर्थपूर्ण भएको थियो! परमेश्‍वरका वचनले मलाई उत्प्रेरित गरे र मेरो अवस्था दिनप्रतिदिन सुध्रँदै गयो। मेरो सम्झनाशक्ति निकै फर्कियो र म स्पष्टसँग बोल्न सक्ने भएँ। सन् २००५ सम्ममा, म बिस्तारै हिँड्न सक्ने भएँ। त्यो वर्षको अन्त्यमा, म अर्को सहरमा मेरी बहिनीलाई भेट्न एक्लै रेल चढेर गएँ र मैले उनलाई सर्वशक्तिमान्‌ परमेश्‍वरको सुसमाचार प्रचार गरेँ। जब मेरा आफन्तहरूले म यस्तो राम्रोसँग निको भएको देखे, कतिपयले भने, “परमेश्‍वर साँच्चै हुनुहुँदो रहेछ!” कोहीले भने, “तिम्रा परमेश्‍वर साँच्चै सर्वशक्तिमान् हुनुहुँदो रहेछ!” मेरी दिदीकी सासूले पनि मेरो अनुभव सुनेपछि परमेश्‍वरका आखिरी दिनहरूको सुसमाचार स्वीकार गर्नुभयो। पछि मेरो अवस्था पूर्ण रूपमा निको भयो। मेरो खुट्टा अब लङ्गडो थिएन र म सामान्य मान्छे बनेँ। म यति छिटो निको भएकी देखेर मेरा वरपरका मानिसहरू छक्क परे। एकपटक, बाटोमा अचानक सिन मिङसँग मेरो भेट भयो, र म कति खुसी भएँ भनेर म शब्दमा व्यक्त गर्न सक्दिनथेँ। मैले उनलाई तुरुन्तै अङ्गालो हालेँ र हामी यति भावविह्वल भयौँ कि हामी रोयौँ। जब मैले सन् २०१८ मा फलो-अप जाँच गराएँ, डाक्टरले छक्क पार्दै लामो समयसम्म मेरो एक्सरे हेरे र मेरो टाउकोमा जमेको रगत जमेर कडा भइसकेको बताए। मेरो दिमागमा गम्भीर चोट लागेपछि जमेको त्यो रगत कुनै उपचार बिना नै आफैँ कडा हुनु साँच्चै एउटा चमत्कार थियो! जब मैले डाक्टरले यसो भनेको सुनेँ, मैले हृदयदेखि नै परमेश्‍वरलाई धन्यवाद दिएँ! म प्यारालाइसिस भएर मर्न लागेकी व्यक्तिबाट बिस्तारै निको भएर सामान्य मान्छे बनेँ—यो कसैले कल्पना पनि गर्न नसक्ने कुरा थियो।

यो अनुभव गरेपछि, मैले परमेश्‍वरले नै सबै थोकमाथि शासन गर्नुहुने र मानिसहरूको जीवन र मरण सबै उहाँकै हातमा रहेछ भन्ने देखेँ। जसरी परमेश्‍वर भन्नुहुन्छ: “मानिसको हृदय र आत्मा परमेश्‍वरको पकडभित्र हुन्छन्, र उसको जीवनको सबै थोकमा परमेश्‍वरले नजर राख्‍नुहुन्छ। तैँले यो सब कुरामा विश्‍वास गरे वा नगरे पनि, कुनै पनि थोक र यावत् थोक, चाहे त्यो सजीव वा निर्जीव होस्, परमेश्‍वरका विचारअनुसार सर्नेछन्, परिवर्तन हुनेछन्, नवीकरण हुनेछन् र लोप हुनेछन्। परमेश्‍वरले यसरी यावत् थोकमाथि सार्वभौमिकता राख्‍नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। यो विशेष अनुभव मार्फत परमेश्‍वरमाथिको मेरो आस्था धेरै बढ्यो। परमेश्‍वरले मलाई जीवनमा दोस्रो मौका दिनुभयो। भविष्यमा मैले जस्तोसुकै सतावट वा सङ्कष्टको सामना गर्नुपरे पनि, परमेश्‍वरलाई पछ्याउने मेरो आस्थामा म सधैँ अटल रहनेछु, र उहाँको प्रेम चुकाउन म आफ्नो कर्तव्य राम्रोसँग निर्वाह गर्नेछु।


६. एउटा भीषण आत्मिक लडाइँ

लि जिङ, चीन

सन् १९९३ मा म इसाई बनेँ, र त्यसपछि, मैले पाष्टर लिउलाई भेटेँ। बाहिरबाट हेर्दा, उहाँ दयालु देखिनुहुन्थ्यो र ठट्यौली पारामा बोल्नुहुन्थ्यो। उहाँसँग बाइबलको धेरै ज्ञान र व्यापक अनुभव थियो। उहाँ अध्ययनका लागि बारम्बार विभिन्न ठाउँमा पनि जानुहुन्थ्यो, र धेरै मण्डलीमा प्रचार पनि गर्नुहुन्थ्यो। उहाँ एकदमै स्नेही हुनुहुन्थ्यो, र विश्वासीहरूले जस्तोसुकै कठिनाइहरू भोगे पनि उहाँले सधैँ धैर्यतापूर्वक सहायता गर्नुहुन्थ्यो। धेरैजसो विश्वासीले उहाँलाई सम्मान गर्थे। म पनि उहाँलाई निकै प्रशंसा र सम्मान गर्थेँ। मलाई उहाँ प्रभुको साँचो विश्वासी हुनुहुन्छ भन्ने लाग्थ्यो। पाष्टर लिउले मलाई साँच्चै महत्त्व दिनुहुन्थ्यो, र मलाई गायन समूहको प्रभारी बनाउनुभयो। उहाँ अध्ययनका लागि अन्यत्र जाँदा मलाई मण्डलीको कार्यभार सुम्पनुहुन्थ्यो।

सन् १९९९ को मार्चमा, मेरा एक जना टाढाका आफन्तले दुई जना ब्रदरलाई ल्याउनुभयो र मलाई परमेश्‍वरको आखिरी दिनहरूको सुसमाचार प्रचार गर्नुभयो। उनीहरूले मलाई प्रभुमा साँचो रूपमा विश्वास गर्ने अरू केही ब्रदर-सिस्टरलाई पनि यो सुन्नका लागि साथमै ल्याउन भने। मैले सबैभन्दा पहिले पाष्टर लिउलाई सम्झिएँ, त्यसैले मैले उहाँलाई यो सुन्न बोलाएँ। तर नसोचेको कुरा, उहाँले आखिरी दिनहरूमा, मानिसहरूलाई भ्रममा पार्न झूटा ख्रीष्टहरू देखा पर्नेछन् भन्नुभयो। उहाँले मलाई त्यो नसुन्न भन्नुभयो, र ती दुई ब्रदरलाई लखेट्न भन्नुभयो। मैले ती दुई ब्रदर शालीन र भद्र देखेँ, र उनीहरूले बाइबलअनुसार नै सङ्गति गरेका थिए, त्यसैले मैले पाष्टरको कुरा सुनिनँ। मैले उहाँलाई नभनीकन केही सहकर्मीलाई पनि उनीहरूको प्रचार सुन्न साथमै ल्याएँ। ती दुई ब्रदरले हामीसँग मण्डलीको उजाडपनाको मूल कारण, परमेश्‍वरको कामका तीन चरण, साँचो ख्रीष्ट र झूटा ख्रीष्टहरूलाई कसरी छुट्याउने, र कसरी आखिरी दिनहरूमा परमेश्‍वरले मानिसहरूलाई शुद्ध पार्न आफ्नो न्यायको काम गर्नुहुन्छ भन्ने बारेमा सङ्गति गरे। हामीले जति सुन्यौँ, त्यति नै सुन्न मन लाग्यो। हामीलाई हाम्रो आत्माले विशेष पोषण पाएको महसुस भयो। हामीले सर्वशक्तिमान्‌ परमेश्‍वरद्वारा व्यक्त वचनहरू पढ्यौँ र ती वास्तवमै परमेश्‍वरका वचन हुन् भन्ने निधो गर्‍यौँ। यी वचनहरूमा अख्तियार र शक्ति छ, र यी परमेश्‍वरको आवाज हुन्। कुनै पनि मानिसले यी वचनहरू बोल्न सक्दैन। हामीले जाँचबुझ गरेर सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्ने कुरामा निश्चित भयौँ। हामी सबै धेरै उत्साहित थियौँ। हामीले धेरै वर्षदेखि प्रतीक्षा गरिरहेका प्रभु येशू साँच्चिकै फर्कनुभएको छ भनेर हामीले सोचेकै थिएनौँ। हामी वास्तवमै कति आशिषित छौँ! मैले मनमनै सोचेँ, “पाष्टर लिउ प्रभुमा साँचो रूपमा विश्वास गर्नुहुन्छ। उहाँ कुराहरू त्यागेर प्रभुप्रति आफूलाई समर्पित गर्न सक्नुहुन्छ, र बाइबल पनि बुझ्नुहुन्छ। अघिल्लो पटक, भ्रममा परिने डरले गर्दा उहाँले सुन्नुभएन। प्रभु येशू फर्कनुभएको छ भन्ने थाहा पाएपछि, उहाँले पक्कै पनि यसलाई स्वीकार गर्नुहुनेछ।” त्यसैले, खुसी र आनन्दले भरिएर, मैले उहाँलाई परमेश्‍वरको आखिरी दिनहरूको सुसमाचार प्रचार गर्न ती दुई ब्रदरलाई ल्याएँ। मैले भनेँ, “पाष्टर लिउ, प्रभु येशू साँच्चिकै फर्कनुभएको छ, र अहिले परमेश्‍वरको घरबाट सुरु गर्दै न्यायको काम गर्दै हुनुहुन्छ। के तपाईँलाई झूटा ख्रीष्टहरूले भ्रममा पार्लान् भन्ने चिन्ता छैन र? यी दुई ब्रदरले साँचो ख्रीष्ट र झूटा ख्रीष्टहरूलाई कसरी छुट्याउने भन्ने बारेमा एकदमै स्पष्ट रूपमा सङ्गति गर्नुहुन्छ। तपाईँले उहाँहरूको कुरा सुन्नुपर्छ!” उहाँले नचाहँदा-नचाहँदै हामीलाई स्वागत गर्नुभयो। ती दुई ब्रदरले उहाँलाई सर्वशक्तिमान्‌ परमेश्‍वरका वचन पढेर सुनाए, र साँचो ख्रीष्ट र झूटा ख्रीष्टहरूलाई कसरी छुट्याउने भन्ने कुराको सत्यताबारे सङ्गति गरे। तर नसोचेको कुरा, उहाँले अधैर्य हुँदै भन्नुभयो, “कुरा गर्न बन्द गर्नुहोस्! मैले यो बुझेँ भने पनि, म यसलाई स्वीकार गर्नेछैनँ! यो साँचो मार्ग नै भए पनि, म यसलाई स्वीकार गर्नेछैनँ! तपाईँहरू चाहनुहुन्छ म तपाईँहरूको प्रचार सुनूँ? म धेरै वर्षदेखि मण्डलीमा काम र प्रचार गर्दै आएकी छु। म भेला र अध्ययनका लागि जताततै पुगेकी पनि छु। म हरेक वर्ष थप अध्ययनका लागि केही महिना सेमिनरी जान्छु। के तपाईँहरू यो सबै व्यर्थ थियो भन्दै हुनुहुन्छ?” उहाँले औँलामा गन्दै भन्न जारी राख्नुभयो, “म छ वटा मण्डलीको इन्चार्ज छु। यी सबै विश्वासीहरूलाई मैले गोठालो गरेकी छु। यो मण्डलीले मलाई त्यहाँ गएर प्रार्थना गर्न भन्छ। त्यो मण्डलीले मलाई त्यहाँ गएर प्रचार गर्न भन्छ। म तपाईँहरूको प्रचार पटक्कै सुन्ने छैनँ। म मेरा विश्वासीहरूप्रति जिम्मेवार हुनैपर्छ। मैले मेरा भेडाहरूको सुरक्षा गर्नैपर्छ!” आँखा तर्दै, उहाँले मतिर औँला ठड्याउनुभयो र कडा स्वरमा भन्नुभयो, “मैले तपाईँलाई नसुन्न भनेकी थिएँ, तर तपाईँले मेरो कुरा मान्नुभएन। तपाईँ भ्रममा पर्नुभएको छ, र अब मलाई पनि तपाईँसँगै भ्रममा पार्न चाहनुहुन्छ? तपाईँलाई त्यस्तो होला जस्तो लाग्छ? तपाईँलाई म पनि तपाईँजस्तै अलमल्ल परेकी छु जस्तो लाग्छ? तपाईँ बाइबल बुझ्नुहुन्न। म तपाईँलाई सल्लाह दिन्छु, छिटो फर्कनुहोस्!” एक जना ब्रदरले भने, “हामी सबै प्रभुमा विश्वास गर्छौं र प्रभुको आगमनको प्रतीक्षा गर्छौं। अहिले, सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ। सर्वशक्तिमान्‌ परमेश्‍वर भन्‍नुहुन्छ: ‘सत्यता स्वीकार गर्न सक्‍नेहरूका निम्ति येशूको पुनरागमन ठूलो मुक्ति हो, तर सत्यता स्वीकार गर्न नसक्‍नेहरूका निम्ति यो दोषी ठहराइनुको चिन्ह हो। तिमीहरूले आफ्नै मार्ग चुन्‍नुपर्छ र पवित्र आत्माको निन्दा र सत्यतालाई इन्कार गर्नु हुँदैन। तिमीहरू अज्ञानी र अहङ्कारी व्यक्ति हुनुहुँदैन, बरु पवित्र आत्माको मार्गदर्शनप्रति समर्पित हुने, सत्यताका लागि तिर्खाउने र त्यसको खोजी गर्ने व्यक्ति हुनुपर्छ; तिमीहरू यसरी मात्र लाभान्वित हुनेछौ’ (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)।” यो सुन्नासाथ पाष्टर लिउ आगो हुनुभयो। उहाँले ती दुई ब्रदरतिर औँला ठड्याउँदै क्रूरतापूर्वक भन्नुभयो, “चुप्। अहिले नै निस्किहाल! यदि मेरो जिम्मेवारी क्षेत्रभित्र फेरि सुसमाचार प्रचार गरेको भेट्टाएँ भने, म तिमीहरूलाई तुरुन्तै सार्वजनिक सुरक्षा ब्युरोकहाँ बुझाइदिनेछु!” पाष्टर लिउले यसो भन्दा म त छक्क परेँ। प्रायजसो, उहाँले बाइबल अर्थ्याउँदा उहाँको लवज एकदमै दयालु हुन्थ्यो। आज मैले उहाँलाई प्रभु फर्कनुभयो भनेर बताउँदा, उहाँले खुसीसाथ स्वीकार गर्नुहुन्छ होला भन्ने मलाई लागेको थियो। उहाँको यस्तो मनोवृत्ति होला भनेर मैले सोचेकी पनि थिइनँ। म पूर्ण रूपमा अलमल्ल परेँ, र मैले मनमनै सोचेँ, “हामी प्रभुमा विश्वास गर्छौं, र हामी सबै प्रभुको आगमनको प्रतीक्षा गर्छौं। प्रभु फर्कनुभएको छ र सत्यता व्यक्त गर्नुभएको छ, तर उहाँले त्यो स्वीकार गर्नुभएन। उहाँ झन् रिसाउनुभयो र हामीलाई लखेट्नुभयो। उहाँले यो साँचो मार्ग भए पनि स्वीकार गर्नेछैनँ भनेर समेत भन्नुभयो। त्यसोभए उहाँ किन प्रभुमा विश्वास गर्नुहुन्छ?”

अप्रिल महिनाको एक दिन, मैले मण्डलीका सात जना मुख्य सहकर्मीलाई मेरो घरमा बोलाएँ ताकि उनीहरूले पनि ती दुई ब्रदरले परमेश्‍वरको आखिरी दिनहरूको कामबारे दिएको गवाही सुन्न सकून्। सर्वशक्तिमान्‌ परमेश्‍वरका वचन पढेर, सबैले सर्वशक्तिमान्‌ परमेश्‍वरका वचन सत्यता हुन् भन्ने देखे, र सर्वशक्तिमान्‌ परमेश्‍वर नै फर्कनुभएका प्रभु येशू ख्रीष्ट हुनुहुन्छ भन्ने कुरामा निश्चित भए। कोही-कोही त यति उत्साहित भए कि उनीहरूको आँखाबाट आँसु बग्यो। ठीक त्यही बेला, पाष्टर लिउ रिसाउँदै भित्र पस्नुभयो। मुख्य सहकर्मीहरू त्यहाँ भएको देखेर, उहाँले हामीतिर औँला ठड्याएर रिसाउँदै भन्नुभयो, “ए, यही भएर पो मण्डलीको भेलामा कोही छैन रहेछन्। सबै जना यहाँ पो हुनुहुँदो रहेछ!” त्यसपछि, उहाँले परमेश्‍वरको निन्दा गर्न थाल्नुभयो। मलाई असाध्यै रिस उठ्यो, र मैले भनेँ, “तपाईँले आफूले नबुझेको कुरा गर्नु हुँदैन। पवित्र आत्माको निन्दा गर्ने पाप यो जुनीमा वा आउँदो संसारमा कहिल्यै क्षमा हुनेछैन! के तपाईँलाई परमेश्‍वरलाई चिढ्याउन डर लाग्दैन?” मैले यसो भनेको सुनेर, उहाँ झन् धेरै रिसाउनुभयो। उहाँले मतिर औँला ठड्याउँदै भन्नुभयो, “मैले तपाईँलाई उनीहरूको प्रचार नसुन्न भनेकी थिएँ, तर तपाईँले मेरो कुरा मान्नुभएन। तपाईँले त उनीहरूको कुरा सुन्न यति धेरै सहकर्मीलाई समेत ल्याउनुभएछ! म तपाईँलाई धेरै वर्षदेखि संवर्धन गर्दै आएकी छु। मैले तपाईँसँग हरेक कुरा छलफल गरेँ। अहिले, तपाईँले मलाई साँच्चै धोका दिनुभयो, र हाम्रो मण्डलीमा प्रचार गर्न बाहिरका मान्छेहरू समेत ल्याउनुभयो। मैले तपाईँलाई संवर्धन गरेको व्यर्थ भएछ!” मैले भनेँ, “हामी प्रभुमा विश्वास गर्छौं, र हामी सबै प्रभुको आगमनको प्रतीक्षा गर्छौं। अहिले प्रभु फर्कनुभएको छ र धेरै सत्यता व्यक्त गर्नुभएको छ। तपाईँ किन ब्रदर-सिस्टरहरूलाई सुन्न दिनुहुन्न?” सहकर्मीहरू सबैले भने, “हो त, पाष्टर लिउ। यो साँचो मार्ग हो। सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ।” पाष्टर लिउले उनीहरूतिर औँला ठड्याउँदै भन्नुभयो, “तपाईँहरूलाई प्रवचन सुन्न मन छ भने, म सुनाउँछु। तपाईँहरू सबै सहकर्मीहरू हुनुहुन्छ। तपाईँ मण्डलीको मेरुदण्ड हुनुहुन्छ। मैले तपाईँहरूलाई वर्षौँदेखि साथ दिएकी छु र संवर्धन गरेकी छु, तर अहिले, तपाईँहरू यो प्रवचन सुन्न यहाँ कुदेर आउनुभएछ। बाइबलले आखिरी दिनहरूमा मानिसहरूलाई भ्रममा पार्न झूटा ख्रीष्टहरू देखा पर्नेछन् भन्छ। तपाईँहरूलाई यो कसरी थाहा नभएको? यदि तपाईँहरू भ्रममा पर्नुभयो भने, के तपाईँहरूले मण्डलीका सबै मानिसलाई गलत मार्गमा लैजानुहुनेछैन र? मैले प्रभुलाई यसको हिसाबकिताब कसरी दिने? ती दुई जनाले भनेकै भरमा तपाईँहरूलाई प्रभु फर्कनुभएको छ भन्ने लाग्छ? तपाईँहरू कति सिधा हुनुहुन्छ! कसैले पनि यो कुरा नसुन्नू!” त्यहाँ उपस्थित तीन जना सहकर्मी पाष्टर लिउको कुराले विचलित भए र उनीहरूले सुनिरहने आँट गरेनन्। मलाई पाष्टर लिउले त्यसो भन्नु गलत हो भन्ने थाहा थियो। आखिरी दिनहरूमा मानिसहरूलाई भ्रममा पार्न झूटा ख्रीष्टहरू हुनेछन् भनेर प्रभु येशूले वास्तवमै भन्नुभएको हो। तर प्रभु येशूले झूटा ख्रीष्टहरूले मानिसहरूलाई ठूला चिन्ह र चमत्कारहरू देखाएर भ्रममा पार्नेछन् भनेर पनि भन्नुभएको थियो, ताकि हामीले केही सुझबुझ प्राप्त गर्न सकौँ। झूटा ख्रीष्टहरू देखा पर्नेछन् भन्दैमा हामीले प्रभुलाई स्वागत गर्नु हुँदैन र प्रभुको आवाज सुन्नु हुँदैन भनेर प्रभुले भन्नुभएकै थिएन। के उहाँले यहाँ प्रभुका वचनहरूको गलत व्याख्या गरिरहनुभएको थिएन र? त्यही बेला, पाष्टर लिउले सुसमाचार प्रचार गरेका ब्रदरहरूतिर औँला ठड्याउँदै भन्नुभयो, “तिमीहरू जे प्रचार गर्छौ, त्यो विधर्म हो। यदि परमेश्‍वर आउनुभएको छ भने, उहाँ खै त? के तिमीहरूले उहाँलाई देखेका छौ? म मण्डलीको कानूनी प्रतिनिधि हुँ, र यी मानिसहरू मेरो मण्डलीका हुन्। तिमीहरूले मलाई नसोधीकन यहाँ प्रचार गर्न पाउँदैनौ!” ती दुई ब्रदरले शान्त भई भने, “पाष्टर लिउ, भेडाहरू परमेश्‍वरका हुन्, कुनै व्यक्तिका होइनन्। प्रभु येशूले भन्‍नुभयो: ‘मेरा भेडाले मेरो आवाज सुन्छन्, र म तिनीहरूलाई चिन्छु र तिनीहरूले मलाई पछ्याउँछन्’ (यूहन्‍ना १०:२७)। प्रभु सत्यता व्यक्त गर्न र आफ्ना भेडाहरू खोज्न फर्कनुभएको छ। तपाईँ मानिसहरूलाई परमेश्‍वरका वचन सुन्नबाट रोक्न सक्नुहुन्न। यो परमेश्‍वरका अभिप्रायहरूसँग मिल्ने कुरा होइन!” पाष्टर लिउले आदेशात्मक लवजमा भन्नुभयो, “यदि मैले तिमीहरूलाई यहाँ प्रचार गर्न दिइनँ भने, तिमीहरूले यहाँ प्रचार गर्नै पाउँदैनौ! यदि तिमीहरूले प्रचार गरिरह्यौ भने, म तिमीहरूलाई तुरुन्तै प्रहरी चौकीमा बुझाइदिनेछु!” पाष्टर लिउ यति क्रूर भएको देख्दा, मलाई प्रभु येशूले बाइबलमा वर्णन गरेका दुष्ट मोहीहरूको दृष्टान्त याद आयो। जब जमिनदारले फल उठाउन आफ्ना नोकरहरू र छोरालाई पठाए, मोहीहरूले ती सबैलाई मारे र जमिनदारको सम्पत्ति हडप्न चाहे। के पाष्टर लिउको तरिका ती मोहीहरूकै जस्तो थिएन र? ती दुई ब्रदरले प्रभुको आगमनको सुसमाचार प्रचार गर्नु एउटा असल काम थियो। उनीहरूले खुसीको खबर, शुभ समाचार प्रचार गरिररहेका थिए। तर पाष्टर लिउ सुसमाचार प्रचार गर्नेहरूसँग यस्तो व्यवहार गर्न, र उनीहरूलाई प्रहरी चौकीमा बुझाउन प्रहरी बोलाउने धम्की दिनसमेत पछि पर्नुभएन, जसको अर्थ उनीहरूलाई हानि गर्नका लागि दियाबलसहरूलाई सुम्पनु हो। यसले उहाँ साँच्चै एक दुष्ट नोकर हुनुहुन्थ्यो भन्ने देखाउँछ! पाष्टर लिउका बारेमा मैले केही सुझबुझ प्राप्त गरेँ, र मैले भनेँ, “पाष्टर लिउ, हामी सबै परमेश्‍वरमा विश्वास गर्नेहरू हौँ। तपाईँ यी ब्रदरहरूलाई कसरी प्रहरी चौकीमा बुझाउन सक्नुहुन्छ? के यो यहुदा हुनु होइन र? यहुदाको परिणाम के भएको थियो भन्ने कुरा तपाईँलाई राम्ररी थाहा छ, होइन त?” मैले यसो भनेको देखेपछि, उहाँ थप केही बोल्नुभएन। मैले अगाडि भनेँ, “पाष्टर लिउ, म तपाईँको भावना बुझ्न सक्छु। तर के हामीले प्रभुको आगमनको प्रतीक्षा गर्नकै लागि प्रभुमा विश्वास गरेका होइनौँ र? अहिले, प्रभु आउनु भएको छ भनेर प्रचार गर्न मानिसहरू आएका छन्। खोजी वा जाँचबुझ नै नगरी यो झूटो हो भनेर तपाईँ साह्रै मनमानी गरिरहनुभएको छैन र? मैले ती दुई ब्रदरले भनेको जे जति सुनेँ, त्यो सबै बाइबलअनुसार नै छ। प्रभु आफ्नो नयाँ काम गर्न आउनुभएको छ …” पाष्टर लिउले अधैर्य हुँदै भन्नुभयो, “कुरा गर्न बन्द गर्नुहोस्! तपाईँलाई के थाहा छ? तपाईँ छिटो फर्किनु राम्रो हुन्छ!” यति भनिसकेपछि, उहाँ रिसाउँदै जानुभयो। त्यति बेला, विचलित भएका तीन जना सहकर्मी पाष्टर लिउसँगै गए। बाँकी रहेका सहकर्मीहरूले खोजी र जाँचबुझ गर्न जारी राखे, र अन्त्यमा, उनीहरूले सर्वशक्तिमान्‌ परमेश्‍वरको आखिरी दिनहरूको काम स्वीकार गरे।

त्यसपछि, मानिसहरूलाई साँचो मार्गको जाँचबुझ गर्नबाट रोक्नका लागि पाष्टर लिउले मण्डलीमा आधारहीन अफवाहहरू फैलाउनुभयो। उहाँले भन्नुभयो, “लि जिङले जे विश्वास गर्छे, त्यो विधर्म हो। त्यसको कुरा नसुन्नुहोस्। धार्मिक मामिला ब्युरोको बैठकमा हुँदा, मैले त्यहाँका कर्मचारी र थ्री-सेल्फ मण्डलीका स्थायी समिति सदस्यहरूलाई यसबारे सोधेकी थिएँ। उनीहरू सबैले सम्पूर्ण धार्मिक समुदायले पूर्वीय ज्योतिको विरोध गर्छ र राज्यले यसका विश्वासीहरूलाई दमन र गिरफ्तार गरिरहेको छ भनेर भने। यदि तपाईँहरूले यसमा विश्वास गर्नुभयो भने, तपाईँहरू गिरफ्तार हुनुहुनेछ, र तपाईँहरूको परिवारका सबै जना यसमा तानिनेछन्।” पाष्टर लिउले परमेश्‍वरको आखिरी दिनहरूको काम स्वीकार गरेका ब्रदर-सिस्टरहरूको घरघरमा गएर उनीहरूलाई बाधा र धम्की दिने काम पनि गर्नुभयो। कोही-कोही त उहाँद्वारा यति भ्रमित पारिए कि उनीहरू दृढ रहन सकेनन् र पछि हटे। विगतमा, मण्डलीका ब्रदर-सिस्टरहरूसँग मेरो सम्बन्ध राम्रो थियो, तर पाष्टर लिउको बाधाका कारण, मलाई देख्दा सबै जना तर्कन थाले। मलाई हृदयमा पीडा र कमजोरी महसुस भयो, त्यसैले मैले परमेश्‍वरलाई प्रार्थना गरेँ, “हे परमेश्‍वर, मण्डलीमा मसँग राम्रो सम्बन्ध भएका मानिसहरूले अहिले मलाई बेवास्ता गरिरहेका छन्। उनीहरू मलाई देख्दा कुनै महामारीबाट लुकेजसरी लुक्छन्। म ठूलो पीडामा छु। मलाई तपाईँको अभिप्राय बुझ्न अन्तर्दृष्टि दिनुहोस् र अगुवाइ गर्नुहोस्।” पछि, मैले परमेश्‍वरका केही वचन पढेँ: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र घट्ने सबै कुरा शैतानले परमेश्‍वरसँग थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्नुहुने कामको प्रत्येक कदमपछाडि शैतानले परमेश्‍वरसँग थापेको बाजी हुन्छ—यसको पछाडि एउटा लडाइँ हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचन पढेपछि मात्रै मैले आज ममाथि आइपरेको परिस्थिति एउटा आत्मिक लडाइँ हो भनेर बुझेँ। सतहमा हेर्दा, मानिसहरूले हामीलाई सर्वशक्तिमान्‌ परमेश्‍वरको काम स्वीकार गर्नबाट रोकिरहेको जस्तो देखिन्थ्यो, तर वास्तवमा, हामीलाई परमेश्‍वरकहाँ फर्कनबाट रोक्न शैतानले यी मानिसहरूलाई प्रयोग गरिरहेको थियो। परमेश्‍वर मानिसहरूको मुक्तिका लागि काम गर्न आउनुभएको छ, र शैतान यसलाई बाधा दिन र नष्ट गर्न आउँछ। मैले शैतानका चालहरू बुझ्नुपर्थ्यो र म यी मानिस, घटना र कामकुराहरूद्वारा नियन्त्रित हुनु हुँदैनथ्यो। म आफ्नो गवाहीमा दृढ रहनुपर्थ्यो। मैले त्यसपछि सोचेँ, म किन यति धेरै पीडामा थिएँ? किनभने, सुरुमा, यी मानिसहरूसँग मेरो सम्बन्ध निकै राम्रो थियो। उनीहरूमध्ये कतिले त मेरो प्रशंसा पनि गर्थे। तर अहिले, उनीहरूले मलाई बेवास्ता गरे। मलाई अचानक एक्लो पारिएको महसुस भयो। मलाई प्रभु येशूले भन्नुभएको कुरा याद आयो: “र आफ्नो क्रूस बोकेर मेरो पछि नलाग्‍ने, मेरो योग्य हुँदैन” (मत्ती १०:३८)। प्रभु येशू मानिसहरूको मुक्तिका लागि काम गर्न आउनुभयो, र उहाँले खिसीट्युरी, निन्दा, दोषारोपण, र अस्वीकार सहनुभयो। परमेश्‍वरले यो सबै धेरै पहिले नै भोग्नुभयो, त्यसैले परमेश्‍वरलाई पछ्याउने हरेक व्यक्तिले परमेश्‍वरको सुसमाचार प्रसार गर्नका लागि यी अस्वीकारहरूको पीडा सहनुपर्छ भन्ने कुरा सही होइन र? जब मैले यसका बारेमा सोचेँ, मलाई हृदयमा त्यति धेरै पीडा महसुस भएन।

पछि, पाष्टर लिउले अगाडिबाट मानिसहरूलाई साँचो मार्ग स्विकार्ने कुरामा बाधा दिइरहँदा, म अनि मेरा ब्रदर-सिस्टरहरूले छिटो गरेर उनीहरूलाई पछाडिबाट साथ दियौँ र मलजल गर्‍यौँ, र मण्डलीमा सुसमाचार प्रचार गरिरह्यौँ। एकपछि अर्को गर्दै, हामीले असी वा नब्बे जनालाई ल्यायौँ। अगस्ट महिनामा, पाष्टर लिउले मण्डलीमा मानिसहरू कम हुँदै गएको देख्नुभयो र भेटीदान घट्दै गएको याद गर्नुभयो। त्यसैले, उहाँ रोक्न र बाधा दिन झन् उन्मत्त हुनुभयो। एक दिन, पाष्टर लिउ मेरो घर आएर मुस्कुराउँदै भन्नुभयो, “हालसालै, हाम्रो सम्बन्ध अलिकति चिसिएको छ, र मलाई यसका बारेमा धेरै नराम्रो लागिरहेको छ, अनि मलाई तपाईँको फिक्री लागेको छ। हेर्नुस् न, मण्डली एकदमै ठूलो छ, र म सबै कुरा हेर्न भ्याउँदिनँ। अरू कसैलाई सुम्पिएँ भने मलाई ढुक्क हुनेछैन त्यसैले म यो मण्डलीको जिम्मा तपाईँलाई दिने तयारी गर्दै छु। तपाईँ के भन्नुहुन्छ?” पाष्टर लिउले मलाई फर्काउनका लागि यसो भन्नुभएको हो भन्ने मैले बुझिहालेँ। तर फेरि सोचेँ, पहिले यस मण्डलीमा रहेर प्रभुमा विश्वास गर्दा, मलाई सताइँदैनथ्यो, र मेरा ब्रदर-सिस्टरहरू पनि मप्रति धेरै शिष्ट थिए। यदि म फर्किएँ भने, सायद सबैले फेरि मेरो प्रशंसा गर्नेछन्, र मैले अस्वीकारको पीडा सहनुपर्दैन होला। म मनमनै अलिकति हिचकिचाएँ। त्यही बेला, मैले परमेश्‍वरका वचन सम्झेँ: “पहाडहरू सर्दा, के तिनले तेरो हैसियतका लागि घुमाउरो बाटो लिन सक्छन्? जब पानी बग्छ, तब के मानिसको हैसियतसामु रोकिन सक्छ? के मानिसको हैसियतद्वारा आकाश र पृथ्वी उल्टाइन सक्छन्?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २२)। परमेश्‍वरका वचनले मलाई हैसियतले मानिसहरूलाई मुक्ति दिन सक्दैन भन्ने कुरा बुझाए। हैसियतले मेरो अभिमानलाई क्षणिक सन्तुष्टि त देला, तर प्रकोप आउँदा हैसियतले मलाई मेरो दुर्दशाबाट उम्कन मद्दत गर्न सक्दैन। मलाई राम्ररी थाहा थियो, धार्मिक मण्डलीमा पवित्र आत्माको काम छैन, त्यसैले त्यहाँ फर्केर म के गर्ने? म कति मूर्ख थिएँ! यो शैतानको चाल थियो, र म उल्लू बन्नु हुँदैनथ्यो। त्यसैले मैले पाष्टर लिउलाई भनेँ, “हामी प्रभुमा विश्वास गर्छौं, र निरन्तर प्रभुको आगमनको प्रतीक्षा गर्छौं। अब मैले प्रभुलाई स्वागत गरिसकेकीले, म कसरी फर्कन सक्छु? मैले परमेश्‍वरको कामको तेस्रो चरण: परमेश्‍वरको आखिरी दिनहरूको न्यायको काम स्वीकार गरेकी छु, जुन मानिसहरूको पापी प्रकृति समाधान गर्ने काम हो। परमेश्‍वरको काम अघि बढिसकेको छ, त्यसैले म अझ पनि त्यो मण्डलीमा कसरी फर्कन सक्छु? के त्यो उल्टो बाटो हिँड्नुजस्तै हुँदैन र? यो त म निम्न माध्यमिक तहमा पुगिसकेपछि फेरि प्राथमिक तहमा फर्कनुजस्तै हुनेछ। के त्यसको कुनै अर्थ हुनेछ र?” पाष्टर लिउले रिसाउँदै भन्नुभयो, “म तपाईँलाई यहाँबाट निक्लिने बाटो दिँदै छु, तर तपाईँ अझै पनि मैले तपाईँको भलो गरिरहेको बुझ्नुहुन्न! जिद्दी गरेर आफ्नो गलत मार्गमा टाँसिइरहनुभएको छ! तपाईँ नराम्ररी भ्रममा पर्नुभएको छ! अबदेखि, यदि तपाईँ फेरि कहिल्यै भेडा चोर्न यो मण्डली आउनुभयो भने, म तपाईँलाई दया देखाउनेछैन—म तपाईँलाई सिधै प्रहरी चौकीमा बुझाउनेछु!” मैले मनमनै सोचेँ, “यदि तपाईँ परमेश्‍वरमा विश्वास गर्नेहरूलाई पक्राउन प्रहरी बोलाउन पछि पर्नुहुन्न भने, तपाईँ यहुदा हो।” पाष्टर लिउ रिसाउँदै जानुभयो। परमेश्‍वरका वचनको मार्गदर्शन र अगुवाइका कारण, मैले शैतानका चालहरू बुझेकी थिएँ। मलाई हृदयमा एकदमै ढुक्क महसुस भयो।

सेप्टेम्बरमा, मेरा ब्रदर-सिस्टरहरू र मैले नजिकैको मण्डलीबाट एक दर्जनभन्दा बढी मानिसहरूलाई ल्यायौँ। यो थाहा पाएपछि पाष्टर लिउ लफडा गर्न मेरो घरमा आउनुभयो। उहाँले मेरो श्रीमान्‌को अगाडि समस्या खडा गर्नुभयो। उहाँले राज्य सर्वशक्तिमान्‌ परमेश्‍वरमाथिको मेरो विश्वासको विरुद्धमा छ, र एक दिन म गिरफ्तार भएँ भने, हामीले हाम्रो छोरा विश्वविद्यालय जाने सपना समेत देख्न सक्नेछैनौँ भनेर पनि भन्नुभयो। मेरो श्रीमान्‌ले पाष्टर लिउका कुराहरू पत्याउनुभयो र मेरो विश्वासले हाम्रो छोराको भविष्यलाई असर गर्छ भनेर डराउनुभयो। उहाँले मलाई सताउन थाल्नुभयो, र सम्बन्धविच्छेद गर्ने धम्की दिनुभयो। श्रीमान्‌ले सम्बन्धविच्छेदको कुरा गरेको सुन्दा म स्तब्ध भएँ। मेरो श्रीमान्‌ले मलाई सधैँ निकै राम्रो गर्नुभएको थियो, र उहाँले परमेश्‍वरमाथिको मेरो विश्वासको विरोध गर्नुभएको थिएन। उहाँ किन यस्तो हुनुभयो? के यो सबै पाष्टर लिउले उक्साएको होइन र? मलाई असाध्यै रिस उठ्यो। एउटा पाष्टर भएर, उहाँले कसरी यस्तो नीच काम गर्न सक्नुभयो? उहाँ मानिसहरूलाई साँचो मार्गमा परमेश्‍वरलाई पछ्याउन दिनुहुन्नथ्यो, बरु मानिसहरूलाई आफूलाई पछ्याउन र उच्च पार्न लगाउनुहुन्थ्यो, र आफूचाहिँ भेटीमा मोजमस्ती गरेर जिउनुहुन्थ्यो। उहाँ कति नीच र क्रूर मान्छे हुनुहुँदो रहेछ! उहाँ मानिसहरूका आत्माहरू निल्ने एउटा दियाबलस हुनुहुन्थ्यो। लगातार तीन महिनासम्म, मेरो श्रीमान्‌ मसँग रिसाइरहनुभयो र सम्बन्धविच्छेद गर्ने धम्की दिइरहनुभयो। अन्त्यमा, उहाँले भन्नुभयो, “म तिमीलाई तीन दिन दिनेछु। तिमीले परमेश्‍वरमाथिको तिम्रो विश्वास र हाम्रो परिवारमध्ये एउटा रोज्नैपर्छ!” मलाई हृदयमा साह्रै दुःख लाग्यो, र मैले सोचेँ, “यदि श्रीमान्‌ले साँच्चै मसँग सम्बन्धविच्छेद गर्नुभयो भने, मैले के गर्ने होला? यदि म गिरफ्तार भएँ र यसले मेरो बच्चाको भविष्यमा असर पर्‍यो, अनि मेरो बच्चा र श्रीमान् दुवैले मलाई घृणा गरे भने, मैले के गर्ने?” म सम्बन्धविच्छेद चाहन्नथेँ। म आफ्नो परिवार चाहन्थेँ, र परमेश्‍वरमा विश्वास गर्न पनि चाहन्थेँ। त्यसैले म प्रार्थना गर्न परमेश्‍वरसामु आएँ, र मलाई अगुवाइ गर्न परमेश्‍वरलाई अनुरोध गरेँ। प्रार्थनापछि, मैले परमेश्‍वरका यी वचनहरू सम्झेँ: “तिमीहरूको मनोभाव, क्षमता, रूप, र कद, तिमीहरू कुन परिवारमा जन्म्यौ, तिमीहरूको जागिर, र तिमीहरूको विवाह—आफ्‍नो सम्पूर्णतामा तिमीहरू, तिमीहरूको कपाल र तिमीहरूको छालाको रङ्ग, र तिमीहरूको जन्मको समय लगायत—सबै कुराहरू मेरा हातहरूले बन्दोबस्त गरेका थिए। मैले आफ्नै हातले तैँले हरेक दिन गर्ने कुराहरू र भेट्ने मानिसहरूको समेत बन्दोबस्त गरेँ, र तँलाई आज मेरो छेउमा ल्याइएको तथ्य पनि वास्तवमै मेरो बन्दोबस्तद्वारा गरिएको हो भनी उल्लेख गरिरहनु नपर्ला। आफूलाई अस्तव्यस्ततामा नफाल्; तँ शान्तसँग अघि बढ्नुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ७४)। मेरो नियति परमेश्‍वरको हातमा छ, र मेरो बच्चाको भविष्य पनि परमेश्‍वरको हातमा छ। म मेरा श्रीमान्‌सँग सम्झौता गर्न सक्दिनँ। तीन दिन पूरा भएपछि, श्रीमान्‌ले मेरो जवाफ माग्नुभयो। मैले उहाँलाई भनेँ, “हरेकको नियति परमेश्‍वरको हातमा हुन्छ। हाम्रो छोरा कुन स्कुल जान्छ र उसले कस्तो जागिर खान्छ, त्यो सबै परमेश्‍वरको हातमा योजनाबद्ध हुन्छ। यदि तपाईँले मसँग सम्बन्धविच्छेद गर्नुभयो भने पनि, म परमेश्‍वरमा विश्वास गर्न नै रोज्नेछु!” मेरो श्रीमान्‌ले रिसाउँदै भन्नुभयो, “ठीक छ, तिम्रै मनलागी गर!” त्यहाँपछि, उहाँले कहिल्यै सम्बन्धविच्छेदको कुरा गर्नुभएन।

त्यसपछि, पाष्टर लिउले मण्डलीमा विभिन्न आधारहीन अफवाह र भ्रम फैलाउनुभयो, र परमेश्‍वरको नयाँ काम भर्खरै स्वीकार गरेका तर त्यसमा गहिरो जरा गाडिनसकेका नयाँ विश्वासीहरूलाई बाधा दिनुभयो। पैँतालिस जना त भेलामा आउनै छाडे। मेरा ब्रदर-सिस्टरहरू र म यी नयाँ सदस्यहरूलाई मलजल र सहायता गर्न बाँडियौँ। उनीहरूले सत्यता बुझ्न र शैतानका चालहरू छर्लङ्गै देख्न सकून् भनेर हामीले उनीहरूसँग परमेश्‍वरका वचनबारे सङ्गति गर्‍यौँ, र हामीले ३० जनाभन्दा बढीलाई फिर्ता ल्यायौँ। नोभेम्बर महिनाको एक दिउँसो ४ बजेतिर, म घरमा परमेश्‍वरका वचन पढिरहेकी थिएँ, अचानक प्रहरी ढोकामा देखा परे र मलाई गिरफ्तार गरे। प्रहरी चौकी पुगेपछि, मैले त्यहाँ अरू केही ब्रदर-सिस्टर पनि गिरफ्तार भएको देखेँ। प्रहरीको कुराबाट मात्रै मैले थाहा पाएँ, मेरो र अरू थुप्रै ब्रदर-सिस्टरका बारेमा उजुरी दिने पाष्टर लिउ नै हुनुहुँदो रहेछ। प्रहरीले मलाई हाम्रो मण्डलीको भेटी कहाँ छ, र परमेश्‍वरका वचनका पुस्तकहरू कहाँ छन् भनेर सोधपुछ गरिरह्यो। मैले केही पनि भनिनँ, त्यसैले प्रहरी मेरो घर खानतलासी गर्न गए। भाग्यवश, म गिरफ्तार भएपछि, मेरो श्रीमान्‌ र भाउजूले परमेश्‍वरमाथिको मेरो विश्वाससँग सम्बन्धित मेरा सबै पुस्तक सारिसक्नुभएको थियो। प्रहरीले कुनै प्रमाण फेला पार्न सकेन, त्यसैले उनीहरूले मलाई घर जान दिए। पाष्टर लिउले हामीलाई गिरफ्तार गराउन सरकारसँग कसरी मिलेमतो गर्नुभएको रहेछ भन्ने कुरा मैले देखेँ। यो ठ्याक्कै फरिसीहरूले प्रभु येशू र उहाँका चेलाहरूलाई सताउन रोमी सरकारसँग हात मिलाएजस्तै थियो। मैले सर्वशक्तिमान्‌ परमेश्‍वरका यी वचनहरू सम्झेँ: “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू छन्, तैपनि उनीहरूमध्ये एक जनाले पनि परमेश्‍वरको कामको उद्देश्य बुझ्दैन। उनीहरूमध्ये एक जना पनि परमेश्‍वरलाई चिन्न सक्षम छैन, उनीहरूमध्ये कोही पनि परमेश्‍वरका अभिप्रायअनुसारको हुन त झनै सक्दैन। उनीहरू सबै ‘परमेश्‍वर’ लाई भाषण दिन उचाइमा उभिएका व्यर्थ, नीच मानिसहरू हुन्। उनीहरू परमेश्‍वरको ध्वजा बोके तापनि जानाजानी परमेश्‍वरको प्रतिरोध गर्ने मानिस हुन्, जसले मान्छेको मासु खाँदै र रगत पिउँदै गर्दा परमेश्‍वरमा विश्‍वास गरेको बिल्ला भिर्छन्। त्यस्ता सबै मानिस मान्छेको प्राण निल्ने दुष्ट दियाबलसहरू हुन्, मानिसहरू सही मार्गमा हिँड्ने कार्यलाई जानीजानी बाधा दिने पिशाचका प्रमुख हुन्, र मानिसहरूको परमेश्‍वरको खोजीमा अवरोध गर्ने अड्चनहरू हुन्। उनीहरू ‘स्वस्थ शारीरिक सुगठन’ भएका जस्तो देखिन सक्छन् तर उनीहरू मानिसहरूलाई परमेश्‍वरको प्रतिरोध गर्न अगुवाइ गर्ने ख्रीष्टविरोधीहरूबाहेक केही होइनन् भन्‍ने कुरा उनीहरूका अनुयायीहरूले कसरी थाहा पाउन सक्छन्? उनीहरू मानव प्राण निल्न प्रतिबद्ध जीवित दियाबलस हुन् भन्‍ने कुरा तिनीहरूका अनुयायीहरूले कसरी थाहा पाउन सक्छन्?” (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको प्रतिरोध गर्ने मानिस हुन्)। त्यसपछि मात्रै मैले परमेश्‍वरका वचनको वास्तविक अर्थ बुझेँ। परमेश्‍वरले हरेक दिन मञ्चमा उभिएर बाइबल अर्थ्याउने तर मानिसहरूलाई साँचो मार्गको जाँचबुझ गर्नबाट रोक्ने पाष्टर र एल्डरहरूको खुलासा गर्नुभयो। तिनीहरू बाहिरबाट भक्त र प्रेमिलो देखिन्छन्, तर वास्तवमा तिनीहरू सबै पाखण्डी हुन्। तिनीहरू आफ्नो हैसियत र रोजीरोटी जोगाउन बाइबल अर्थ्याउनमा निर्भर हुन्छन्। प्रभु फर्कनुभएको छ भनी मानिसहरूले गवाही दिएको सुन्दा, तिनीहरू न केवल खोजी र जाँचबुझ गर्दैनन्, बरु जिद्दी गरेर यसको प्रतिरोध र निन्दा पनि गर्छन्। आफ्ना बगालको रक्षा गर्ने बहानामा, तिनीहरू विश्वासीहरूलाई साँचो मार्गको जाँचबुझ गर्नबाट पनि रोक्छन्। तिनीहरू आफैँ स्वर्गको राज्यमा प्रवेश गर्दैनन्, र विश्वासीहरूलाई पनि प्रवेश गर्नबाट रोक्छन्, जसले गर्दा मानिसहरू परमेश्‍वरको प्रतिरोध गर्न पुग्छन् र तिनीहरूसँगै नरकमा जाकिन्छन्। मैले पाष्टर लिउले गरेका हरेक कुरा सम्झिएँ। उहाँ हरेक दिन बाइबलका शब्दहरू अर्थ्याउनुहुन्थ्यो, तर उहाँले प्रभुका वचनहरूको वास्तविक अर्थ बुझ्नुभएको थिएन। उहाँले मानिसहरूलाई भ्रममा पार्न र उनीहरूलाई परमेश्‍वरको आवाज सुन्नबाट रोक्न केवल बाइबलका शब्दहरूको व्याख्या प्रयोग गर्नुभयो। प्रभुको आगमनको विषयमा, प्रभु येशूले मानिसहरूलाई बुद्धिमती कन्या बन्न र परमेश्‍वरको आवाज सुन्नमा ध्यान दिन भन्नुभएको थियो, तर पाष्टर लिउले विश्वासीहरूलाई साँचो मार्गको जाँचबुझ गर्नबाट रोक्नुभयो। उहाँले यो स्पष्ट रूपमा आफ्नो हैसियत र रोजीरोटीका लागि गरिरहनुभएको थियो, तर अझै पनि यो आफ्ना ब्रदर-सिस्टरहरूको सुरक्षाका लागि हो भनेर दाबी गर्नुभयो। जब उहाँले आफ्नो उद्देश्यमा असफल भएको, धेरैभन्दा धेरै ब्रदर-सिस्टरले परमेश्‍वरको आखिरी दिनहरूको काम स्वीकार गरेको, र मण्डलीको भेटी लगातार कम हुँदै गइरहेको देख्नुभयो, तब उहाँले विश्वासीहरूलाई तर्साउन आधारहीन अफवाहहरू प्रयोग गर्नुभयो, र विश्वासीहरूलाई भ्रमित पार्न विधर्म र भ्रमहरू फैलाउनुभयो, र उनीहरूलाई सधैँभरि आफ्नो मुट्ठीमा राख्ने प्रयास गर्नुभयो। जब उहाँले यसलाई रोक्नै नसक्ने देख्नुभयो, तब उहाँले मलाई र मेरा ब्रदर-सिस्टरहरूलाई चिनियाँ कम्युनिस्ट पार्टीका दुष्ट प्रहरीलाई सुम्पनुभयो, र हामीलाई साँचो मार्ग त्याग्न र सुसमाचार प्रचार गर्न छाड्न बाध्य पार्नुभयो। पाष्टर लिउले हरेक दिन विश्वासीहरूको जीवनप्रति जिम्मेवार हुने र विश्वासीहरूको सुरक्षा गर्ने भनेर कराउनुहुन्थ्यो, तर उहाँले यस्तो व्यवहार गर्नुभयो। उहाँको मीठो बोली वास्तवमा मानिसहरूलाई नियन्त्रण गर्न र पिँजडामा राख्नका लागि मात्र रहेछ भन्ने कुरा स्पष्ट थियो। उहाँले परमेश्‍वरका भेडाहरूलाई आफ्नै ठान्नुभयो। उहाँ जिउँदो भूत, दुष्ट पिशाच हुनुहुन्छ, जसले अरूलाई स्वर्गको राज्यमा प्रवेश गर्नबाट रोक्छ र उनीहरूको आत्मा निल्छ। उहाँ एक पक्का पाखण्डी फरिसी हुनुहुन्छ: एक दुष्ट नोकर र ख्रीष्टविरोधी, जो सत्यतालाई घृणा गर्छ र जो परमेश्‍वरको शत्रु हो! यदि परमेश्‍वरका वचनको खुलासा र तथ्यहरूको प्रकटीकरण नभएको भए, मलाई यी पाष्टरहरूको सार स्पष्ट रूपमा देख्न गाह्रो हुनेथियो। म त पत्तै नपाई उनीहरूद्वारा भ्रममा पारिनेथिएँ र बर्बाद हुनेथिएँ। पाष्टरको “प्रस्तुतिले” वास्तवमा मलाई मेरो सुझबुझ सुधार्न मद्दत गर्‍यो। परमेश्‍वर साँच्चै कति बुद्धिमान् हुनुहुन्छ! यो गिरफ्तारीले मलाई पाष्टर लिउको असली रूप स्पष्टसँग देख्न मद्दत गर्‍यो: उहाँ पाखण्डी हुनुहुन्छ र परमेश्‍वरको प्रतिरोध गर्नुहुन्छ। परमेश्‍वरका वचनको मार्गदर्शनले नै मलाई पाष्टरका धेरै बाधा, अवरोध र बहकाउको प्रयासमाथि विजय प्राप्त गर्न सहयोग गर्‍यो। सर्वशक्तिमान्‌ परमेश्‍वरलाई धन्यवाद होस्!


७. विवाह-सम्बन्धको दास नबन्नु नै साँचो स्वतन्त्रता हो

चङ ना, चीन

म गर्भवती हुन नसकेका कारण मेरो पहिलेको श्रीमान्‌सँग डिभोर्स भएको थियो। पछि, मैले अहिलेको श्रीमान्‌लाई भेटेँ। त्यतिबेला उहाँका दुई साना छोरा थिए। मैले सोचेँ, “यदि मैले यो विवाह-सम्बन्धलाई राम्रोसँग टिकाएँ भने, बुढेसकालमा मलाई सहारा दिने मानिसहरू हुनेछन्।” त्यसैले, मैले ती दुई केटालाई आफ्नै छोरासरह हेरचाह गरेँ। मैले मेरी दृष्टिविहीन सासूको पनि स्याहारसुसार गरेँ। मेरो श्रीमान् र मैले तरकारी खेती गर्ने टनेल बनायौँ र नगदे बाली लगायौँ। मैले पुरुषले गर्ने सबै काम गरेँ। म उज्यालो नहुँदै बजार जान्थेँ र परिवारका लागि पैसा कमाउन तरकारी बेच्न रातिसम्म बस्थेँ। मेरो मेहनतले प्रतिफल पायो: मेरो श्रीमान्‌ले मेरो वास्ता र ख्याल गर्नुभयो, अनि बच्चाहरूले मलाई “ममी” भनिरहे। यसले ममा मैले आफ्नो परिवारको राम्रो हेरचाह गरेँ भने, बुढेसकालमा मलाई सहारा दिने मानिसहरू हुनेछन् भन्ने आशा जगायो। मैले अरू केही मागिनँ। एक दशकपछि मलाई अचानक मस्तिष्कघात हुन्छ भन्ने मैले कहिल्यै सोचेकी थिइनँ। म पक्षाघात भएर थला परेँ, अनि आफ्नो हेरचाह आफै गर्न नसक्ने भएँ। मेरो श्रीमान्‌ले मेरो रोगको उपचार गर्ने उपायहरू खोज्न धेरै दिमाग खियाउनुभयो। अस्पतालमा हुँदा उहाँले मेरो धेरै राम्रो हेरचाह गर्नुभयो। तर, जतिसुकै उपचार गरे पनि मेरो रोग निको भएन। मलाई साह्रै दुःखित महसुस भयो। म आफैले केही गर्न सक्दिनथेँ, र भविष्यमा मेरो हेरचाहका लागि श्रीमान्‌कै भर पर्नुपर्नेछ जस्तो देखिन्थ्यो। बाँकी जीवन उहाँ नै मेरो सहारा हुनुहुनेथ्यो। केही समयपछि, मलाई शङ्का लाग्न थाल्यो, “अहिले मेरो श्रीमान् मप्रति धेरै असल हुनुभए पनि, यदि मेरो रोग कहिल्यै निको भएन भने, धेरै समयपछि कतै उहाँले मलाई मन पराउन छाड्नुहुने त होइन र मलाई चाहन छाड्नुहुने त होइन? आखिर छोराहरू मेरा आफ्नै होइनन्। मेरो साथमा एउटा पनि आफन्त छैन। बुढेसकालमा म कसको भर पर्ने?” म यो कुराले निरन्तर चिन्तित थिएँ, र मेरो जिउने साहससमेत हराएको थियो।

म पीडामा र असहाय भएको बेला, सन् २०१३ मा मैले सर्वशक्तिमान् परमेश्‍वरको आखिरी दिनहरूको मुक्तिलाई स्वीकार गरेँ। परमेश्‍वरका वचनहरू पढेर मैले केही सत्यता बुझेँ, र मेरो नियति परमेश्‍वरको हातमा छ, अनि मलाई आफू भर पर्न सक्ने एकमात्र परमेश्‍वर नै हुनुहुन्छ भन्ने महसुस भयो। मैले हृदयमा धेरै स्वतन्त्र र खुसी महसुस गरेँ। म यी कुराहरूले पिरोलिएर रुन छोडेँ। बिस्तारै, मेरो रोगमा सुधार आयो, र म फेरि आफ्नो हेरचाह आफै गर्न सक्ने भएँ। म परमेश्‍वरप्रति कृतज्ञताले भरिएँ। मेरो रोगमा धेरै सुधार आएको देखेर मेरो श्रीमान्‌ले परमेश्‍वरप्रतिको मेरो विश्‍वासलाई समर्थन गर्नुभयो। पछि, चीनमा बसेर परमेश्‍वरमा विश्‍वास गर्दा पक्राउ र जेल सजाय हुन सक्छ भन्ने मेरो श्रीमान्‌ले थाहा पाउनुभयो, र उहाँले पनि चिनियाँ कम्युनिस्ट पार्टीले फैलाएका आधारहीन अफवाहहरूमा विश्‍वास गर्नुभयो। परमेश्‍वरमा विश्‍वास गरेका कारण म पक्राउ पर्छु कि र यसले उहाँका छोराहरूको जागिर र नातिहरूको भविष्यमा असर गर्छ कि भनेर उहाँ डराउनुभयो, त्यसैले उहाँले मलाई परमेश्‍वरमा विश्‍वास गर्नबाट रोक्न थाल्नुभयो। उहाँले मलाई सताउन र परमेश्‍वरप्रतिको मेरो विश्‍वास छोडाउन आफ्ना छोरा र आफन्तहरूसँग पनि मिलिभगत गर्नुभयो। मैले मनमनै सोचेँ, “यदि मैले मेरो श्रीमान्‌को कुरा मानिनँ र परमेश्‍वरमा विश्‍वास गरिरहेँ भने, मैले श्रीमान् र छोराहरूलाई चिढ्याउनेछु। अनि भविष्यमा मेरो जीवन राम्रो रहिरहला र?” त्यसैले मैले उप्रान्त भेलाहरूमा जाने वा आफ्नो कर्तव्य निर्वाह गर्ने आँट गरिनँ। म पूर्ण हृदयले यो परिवार जोगाउन मात्र चाहन्थेँ। जब मेरो श्रीमान्‌ले म भेलाहरूमा गइरहेकी छैन भन्ने देख्नुभयो, तब मप्रतिको उहाँको मनोवृत्तिमा धेरै सुधार आयो। तर, मैले मण्डलीको जीवन गुमाएँ र ब्रदर-सिस्टरहरूसँग परमेश्‍वरका वचनबारे सङ्गति गर्न पाइनँ। मेरो हृदय खाली भएजस्तो हुन्थ्यो। म चरम छटपटीमा थिएँ। केही दिनपछि, एक जना अगुवा मलाई मद्दत र सहयोग गर्न आउनुभयो, र मानिसहरूलाई मुक्ति दिने परमेश्‍वरको अभिप्रायबारे मसँग सङ्गति गर्नुभयो। मैले परमेश्‍वरको प्रेम महसुस गरेँ, र फेरि लुकेर भेलाहरूमा जान थालेँ। तर, त्यो राम्रो समय धेरै टिक्न सकेन। वर्षको अन्त्यमा, मेरो श्रीमान् जागिरबाट घर फर्कनुभयो र मैले अझै पनि परमेश्‍वरमा विश्‍वास गरिरहेको कुरा थाहा पाउनुभयो। उहाँले मलाई परमेश्‍वरप्रतिको विश्‍वास त्याग्न बाध्य पार्नका लागि मेरो भाइ र बहिनीलाई बोलाएर मेरो आलोचना गर्ने बैठक नै बसाल्नुभयो। जब उहाँले म सम्झौता गर्नेछैनँ भन्‍ने उहाँले देख्नुभयो, तब उहाँले सबै नगद र बैंक पासबुकहरू साथमा लिएर घर छाडी जानुभयो। म कमजोर र रोगी थिएँ, घरमा एक्लै, हेरचाह गर्ने कोही नभएको अवस्थामा छाडिएँ। मसँग जीवन गुजारा गर्ने पैसा पनि थिएन। त्यतिबेला, मलाई साँच्चै म अब यसरी जिइरहन सक्नेछैन जस्तो लाग्यो। म अत्यन्तै दुःखी र द्विविधामा थिएँ। यदि मैले विश्‍वास गरिरहेँ भने, र मेरो श्रीमान्‌ले मलाई डिभोर्स दिनुभयो भने, मेरो कुनै परिवार हुनेथिएन। मेरो उमेर ढल्किँदै थियो, र मेरो स्वास्थ्य पनि कमजोर थियो। म एक्लै कसरी जीउन सक्थेँ? बुढेसकालमा मेरो हेरचाह कसले गर्ने? तर यदि मैले परमेश्‍वरमा विश्‍वास गर्न छोडेँ भने, त्यो परमेश्‍वरलाई धोका दिनु हुनेथियो, र मुक्ति पाउने कुनै पनि मैले मौका गुमाउनेथिएँ। पछि, एक जना सिस्टर मलाई सहायता र मद्दत गर्न आउनुभयो। मैले के बुझेँ भने, जब ममाथि पारिवारिक सतावट आउँछ, तब मैले परमेश्‍वरमा भरोसा गर्नुपर्छ र परमेश्‍वरका निम्ति आफ्नो गवाहीमा म दृढ रहनुपर्छ। त्यसपछि, मैले परमेश्‍वरका अझै धेरै वचन पढेँ, र मलाई पहिले जस्तो उदास महसुस हुन छाड्यो। मैले मनमनै सोचेँ, “जे सुकै होस्, मैले परमेश्‍वरलाई छाड्नु हुँदैन।” मेरो श्रीमान् केही दिनपछि फर्कनुभयो, तर म अझै पनि भेलाहरूमा जान छोडिनँ। म हरेक पटक लुकेर निस्कन्थेँ र मेरो श्रीमान्‌लाई थाहा दिने आँट गर्दिनथेँ।

सन् २०१६ को वसन्त ऋतुमा, अगुवाहरूले मलाई लेखन-पठनको कर्तव्य निर्वाह गर्न भन्नुभयो। भित्रतिर, म खुसी र चिन्तित दुवै थिएँ। मलाई यस्तो महत्त्वपूर्ण कर्तव्य निर्वाह गर्न दिनु मेरा लागि परमेश्‍वरको अनुग्रह थियो, र यो त परमेश्‍वरले मलाई माथि उठाउनुभएको हो। म प्रशिक्षित हुने यो अवसर गुमाउन चाहन्नथेँ, तर मलाई केही शङ्का पनि थियो: लेखन-पठनको कर्तव्य पूरा गर्नका लागि, कहिलेकाहीँ मैले केही दिनका लागि घर छाड्नुपर्ने हुन्थ्यो। यदि संयोगवश मेरो श्रीमान् फर्कनुभयो र उहाँले थाहा पाउनुभयो, अनि त्यसपछि यही मौका छोपेर मलाई छाड्नुभयो भने, मैले के गर्ने? के म घरवारविहीन हुनेछु? मैले मेरा बाँकी दिनहरू कसरी बिताउने? जब मैले यसबारे सोचेँ, तब मैले त्यो कर्तव्य इन्कार गरेँ। तर, त्यसपछि मलाई बारम्बार हृदयमा आत्मग्लानि महसुस भयो। मलाई के लाग्यो भने, लेखन-पठनको कर्तव्य निर्वाह गर्ने अवसर पाउँदा मैले आफूलाई थप सत्यताले सुसज्जित गर्न सक्षम हुनेथिएँ। तर, मैले यो अवसरको कदर गरिनँ र यसलाई अस्वीकार गरेँ। म स्वेच्छाले मेरो श्रीमान्‌को बन्धन र नियन्त्रणमा बसिरहेकी थिएँ। के मैले आफैलाई गिराइरहेकी थिइनँ र?

अगस्ट २०२३ मा, मण्डलीका एक जना अगुवाले मसँग कुरा गर्नुभयो, “अहिले, धेरै ब्रदर-सिस्टर पक्राउ परेका छन्, र अतिथिसत्कारक परिवारहरू भेट्टाउन गाह्रो छ। के तपाईंले एक जना सिस्टरलाई आफ्नो घरमा राख्न सक्नुहुन्छ?” मैले मनमनै सोचेँ, “मेरो श्रीमान् अर्को सहरमा काम गर्नुहुन्छ। उहाँ घरको काम पर्दा मात्र आउनुहुन्छ। म प्राय: घरमा एकलै हुन्छु। स्वास्थ्यका कारणले म अन्य कर्तव्यहरू निर्वाह गर्न सक्दिनँ, तर एक जना सिस्टरलाई अतिथिसेवा गर्नका लागि कुनै समस्या हुनेछैन। ती सिस्टर यहाँ सरेपछि आफ्नो कर्तव्य गर्न सक्षम हुनुहुनेछ, र म पनि असल कार्यहरू तयार गर्न सक्षम हुनेछु।” तर फेरि मैले सोचेँ, “मेरो श्रीमान् घर आउँदा ती सिस्टरलाई देख्नुभयो भने, मैले के गर्ने? मेरो श्रीमान्‌ले सुरुदेखि नै परमेश्‍वरप्रतिको मेरो विश्‍वासको विरोध गर्नुभएको छ, र सानो कुरामा पनि डिभोर्स दिन्छु भनिहाल्नुहुन्छ। यदि यो कुराले मेरो श्रीमान् मप्रति अत्यन्तै असन्तुष्ट हुनुभयो र मलाई उप्रान्त चाहनुभएन भने, के यो सार्थक होला र? विवाह-सम्बन्ध वा परिवारविना, बुढेसकालमा मेरो हेरचाहका लागि म कसको भरोसा गर्न सक्छु र? यदि मसँग परिवार र जागिर छैन भने म कहाँ जाने?” मलाई विगतमा मेरो श्रीमान्‌ले परमेश्‍वरप्रतिको विश्‍वास त्याग्न बाध्य पारेको कुरा सम्झेर, म चिन्तित र भयभीत भएँ। तर फेरि मैले ती सिस्टरलाई चिनियाँ कम्युनिस्ट पार्टीले खेदो गरिरहेको र उहाँले उपयुक्त अतिथि सत्कारक परिवार भेट्टाउन नसकेको, र मेरो घर तुलनात्मक रूपमा सुरक्षित रहेको कुरा सोचेँ। त्यसैले, म सहमत भएँ।

मेरी सिस्टर सर्नुभएको तीन-चार दिनपछि नै मेरो श्रीमान् फर्कनुहोला भनेर मैले सोचेकी नै थिइनँ। मलाई भित्रभित्रै एकदमै बेचैन थिएँ, “मैले मेरो श्रीमान्‌लाई के भन्नु होला? के उहाँले निहुँ खोज्नुहुनेछ? यदि उहाँ रिसाउनुभयो र उहाँले मलाई अनि मेरी सिस्टरलाई बाहिर निकालिदिनुभयो भने हामीले के गर्ने? फेरि, अहिले वातावरण तनावपूर्ण छ। यदि मेरी सिस्टरसँग बस्ने उपयुक्त ठाउँ भएन र उहाँ पक्राउ पर्नुभयो भने, के हुन्छ? त्यसो भयो भने, म असल कार्यहरू तयार गर्न असफल हुने मात्र होइन, मैले उल्टै दुष्ट काम गर्न पुग्नेछु।” फेरि मैले सोचेँ, “विगतमा, मैले मेरो कर्तव्य लिन मानेकी थिइनँ, र म परमेश्‍वरप्रति धेरै ऋणी छु। अहिले, मैले परमेश्‍वरका धेरै वचन पढेकी छु, र मैले केही सत्यता बुझेकी छु। यदि मैले मेरो कर्तव्य निर्वाह गरिनँ भने, के म अझै मानव कहलाइन लायक हुन्छु र? म मेरो कर्तव्यबाट पन्छिरहन मिल्दैन।” त्यसपछि, मैले आफ्नो हृदयमा परमेश्‍वरलाई तत्कालै प्रार्थना गरेँ, र मेरा लागि एउटा बाटो खोलिदिन बिन्ती गरेँ। पछि, मैले मेरो बुद्धि प्रयोग गरेँ र मेरो श्रीमान्‌लाई मैले ती सिस्टरलाई केही दिनका लागि मात्र बस्न भनेकी छु भनेर बताएँ। यो सुनेर, मेरो श्रीमान्‌ले केही भन्नुभएन। उहाँले मलाई ती सिस्टरलाई खाना खान बाहिर बोलाउनसमेत भन्नुभयो। मेरो हृदयबाट एउटा ठूलो बोझ हटेको जस्तो महसुस भयो। यो परिवार जोगाउनका लागि, मैले एकदमै होसियार भएर मेरो श्रीमान्‌को टहल गरेँ। मैले उहाँलाई मन पर्ने खानाहरू विभिन्न तरिकाले बनाइदिएँ, किनकि म उहाँ बेखुसी हुनुहोला भनेर डराएकी थिएँ। मेरो श्रीमान् फर्कनुभएको दुई दिनपछि, उहाँबाट मलाई रुघा सर्‍यो। मलाई ज्वरो आयो, खोकी लाग्यो, र मेरो पूरै शरीर दुखिरहेको र कमजोर थियो। म बिरामी भए पनि, म अझै पनि मेरो श्रीमान्‌को राम्रो सेवा गर्न चाहन्थेँ। समय बित्दै जाँदा, उहाँले मलाई मेरी सिस्टरलाई अतिथिका रूपमा राख्न दिनुहुनेछैन भन्ने चिन्ता थियो। म हरेक पल उहाँको अनुहारको भाव हेर्थेँ। उहाँ खुसी हुनुभएको बेला, म मेरी सिस्टरप्रति राम्रो व्यवहार गर्थेँ, तर जब उहाँ बेखुसी बन्‍नुहुन्थ्यो, तब म आत्तिन्थेँ र असहज मान्थेँ। यदि मैले उहाँलाई रिस उठाएँ भने उहाँले मलाई घरबाट निकालिदिनुहुनेछ भन्ने मलाई डर थियो। मेरो हृदय हैरानी, बेचैनी र चिन्ताले भरिएको थियो। साथै, त्यतिबेला म गम्भीर बिरामी थिएँ। त्यसैले मलाई यो कर्तव्य निर्वाह गरेकोमा पछुतो लाग्यो, र मेरी सिस्टर छिट्टै सरेर जानुभए हुन्थ्यो भन्ने आशासमेत गरेँ। म मेरी सिस्टरप्रति अधैर्य हुन थालेँ, र उहाँलाई पहिले जस्तो राम्रोसँग अतिथि सत्कार गरिनँ। पछि, मेरी सिस्टर पनि बिरामी पर्नुभयो। मलाई साह्रै नराम्रो लाग्यो, र उहाँप्रति आत्मग्लानि महसुस भयो।

एकदिन, अगुवाले मलाई एउटा चिठी लेख्नुभयो, जसमा मेरो श्रीमान्‌द्वारा नियन्त्रित भइरहेको मेरो स्थितिसँग सम्बन्धित परमेश्‍वरका वचनका केही खण्ड देखाइएको थियो। ती खण्डमध्ये एउटामा यस्तो भनिएको थियो: “परमेश्‍वरले तँलाई विवाह दिनुभएको छ, तँलाई जोडी दिनुभएको छ, र जिउने फरक परिवेश दिनुभएको छ। जिउने यस्तो परिवेश र अवस्थामा, उहाँले तेरो जोडीलाई तँसित सबथोक सँगै बाँड्न र सामना गर्न लगाउनुहुन्छ, ताकि तँ अझ स्वतन्त्र र सहज रूपमा जिउन सकेस्, साथसाथै उहाँले तँलाई जीवनको फरक चरणलाई कदर गर्न दिनुहुन्छ। तर, परमेश्‍वरले तँलाई विवाह दिएर विश्‍वासघात गर्नुभएको छैन। मैले यसो भन्नुको मतलब के हो? मेरो मतलब के हो भने परमेश्‍वरले तेरो जीवन, तेरो भाग्य, तेरो मिसन, तैँले जीवनमा पछ्याउने मार्ग, तैँले जीवनमा रोज्ने दिशा, अनि तेरो आस्था फिर्ता लिनुभएको छैन अनि ती सब निर्धारण गर्न तेरो जोडीलाई दिनुभएको छैन। उहाँले महिलाको भाग्य, पछ्याइ, जीवनमार्ग, र जीवनबारे दृष्टिकोण उसको श्रीमानले निर्धारण गर्नैपर्छ वा पुरुषको भाग्य, पछ्याइ, जीवनबारे दृष्टिकोण र जीवन उसकी श्रीमतीले निर्धारण गर्नैपर्छ भनेर भन्नुभएको छैन। परमेश्‍वरले यस्ता कुराहरू कहिल्यै भन्नुभएको छैन र यस तरिकाले कामकुरा तोक्नुभएको छैन। हेर् त, के परमेश्‍वरले मानवजातिका लागि विवाह स्थापना गर्दा कुनै यस्तो कुरा भन्नुभयो? (भन्नुभएन।) परमेश्‍वरले वैवाहिक सुख पछ्याउनु भनेको स्त्री वा पुरुषको जीवनको मिसन हो, र तैँले आफ्नो जीवनको मिसन पूरा गर्न र आफूलाई सृष्टि गरिएको प्राणीको रूपमा सफलतापूर्वक व्यवहार गर्न तेरो वैवाहिक सुखलाई कायम राख्नैपर्छ भनेर कहिल्यै भन्नुभएको छैन—परमेश्‍वरले यस्तो कुनै कुरा भन्नुभएको छैन” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरूबाट मैले के बुझेँ भने, हरेक व्यक्तिको जीवनको नियति, र उसको विवाह-सम्बन्ध, परमेश्‍वरद्वारा नियोजन गरिएको हुन्छ। परमेश्‍वरले मानिसहरूका लागि विवाह-सम्बन्ध नियोजन गर्नुहुन्छ ताकि श्रीमान् र श्रीमतीले एकअर्कालाई हेरचाह गर्न सकून्, मद्दत र सहारा दिन सकून्, र सबै कुराहरू बाँड्न सकून्। यसरी, तिनीहरूको जीवन थप सहज र आरामदायी हुन्छ। तर, परमेश्‍वरले मानिसहरूलाई विवाह-सम्बन्धका निम्ति आफूलाई बेच्नू भनेर भन्नुहुन्न। न त परमेश्‍वरले हामीलाई विवाह-सम्बन्ध जोगाउने कुरालाई जीवनको मिसनका रूपमा लिनू भनेर भन्नुहुन्छ। आफूले कस्तो बाटो रोज्ने र आफूमा कस्तो आस्था रहने भन्ने छनौट गर्ने अधिकार मानिसहरूसँग हुन्छ। तिनीहरूको जीवनसाथीले नै सबै कुराको निर्णय गर्छ भन्ने कुरा होइन। तर सन्तुष्ट वैवाहिक जीवन र सुखी परिवार पाउनका लागि, मैले आफूलाई विवाह-सम्बन्धका निम्ति बेचेकी थिएँ। म गुनासो नगरी कडा मेहनत गर्दै, राजीखुसीले मेरो श्रीमान्‌को दास बनेकी थिएँ। घरको सबै काम म नै गर्थेँ; पुरुषले गर्ने सबै काम पनि म नै गर्थेँ। घर पुगेपछि, मैले मेरो श्रीमान्‌को राम्रो सेवा गर्नुपर्थ्यो। परमेश्‍वरमा विश्‍वास गर्न थालेपछि, मेरो विवाह-सम्बन्धलाई राम्रोसँग चलाउन र बुढेसकालमा कोही सहारा होस् भनेर, म भेलाहरूमा जाने आँटसमेत गर्दिनथेँ, घर छोडेर कर्तव्य निर्वाह गर्न जाने त कुरै छोडौँ। जब मैले अतिथि सत्कार गर्ने कर्तव्य गरेँ, तब मेरो श्रीमान्‌ले घरमा मेरी सिस्टरलाई देख्दा दिक्क मान्नुहुनेछ, र मलाई चाहन छाड्नुहुनेछ वा मेरो वास्ता गर्नुहुनेछैन भन्ने चिन्ता लाग्यो। यसका कारण म बन्धनमा परेको महसुस गर्थेँ। मैले मेरी सिस्टरलाई नचाहँदा नचाहँदै आतिथ्य दिएकी भए पनि, म कुनै पनि काम गर्नुअघि निरन्तर मेरो श्रीमान्‌को अनुहारको भाव हेर्थेँ। जब म उहाँ खुसी भएको देख्थेँ, तब म मेरी सिस्टरप्रति राम्रो व्यवहार गर्थेँ, तर जब उहाँ बेखुसी बन्‍नुहुन्थ्यो, तब म आत्तिन्थेँ र असहज मान्थेँ। मलाई मेरी सिस्टरलाई अतिथि राखेकोमा पछुतोसमेत लाग्थ्यो, र मैले यसरी कष्ट भोग्नु नपरोस् भनेर उहाँ छिट्टै सरेर जानुभए हुन्थ्यो भन्ने आशा गर्थेँ। मेरो श्रीमान्‌लाई खुसी पार्नका लागि, म पलपल उहाँद्वारा नियन्त्रित भएँ। मैले मेरो कर्तव्य राम्रोसँग निर्वाह गर्नै सकिनँ। म बिरामी भएको बेलाको कुरा सम्झँदा, मेरो सबैभन्दा ठूलो पीडा र असहाय अवस्थामा, मलाई सुसमाचार प्रचार गर्न एक जना सिस्टरको व्यवस्था गरिदिने परमेश्‍वर नै हुनुहुन्थ्यो, र परमेश्‍वरका वचनहरूको आपूर्ति र मार्गदर्शनले मात्र मलाई जिउने साहस दियो। जब म नकारात्मक र कमजोर थिएँ, तब परमेश्‍वरले मलाई मद्दत र साथ दिन धेरै पटक एक जना सिस्टर आउने व्यवस्था पनि मिलाइदिनुभयो। यसले मलाई बिस्तारै दह्रिलो बन्न मद्दत गर्‍यो। मैले एउटा सृजित प्राणीको कर्तव्य राम्रोसँग निर्वाह गर्नुपर्छ, र मलाई मुक्ति दिनुभएकोमा परमेश्‍वरको अनुग्रहको प्रतिदान गर्नुपर्छ। गर्नुपर्ने सही कुरा यही हो। परमेश्‍वरका वचनहरूले मलाई विश्‍वास र साहस दिए। म परमेश्‍वरलाई सब थोक दिन इच्छुक भएँ। परमेश्‍वरमा विश्‍वास गर्नु मेरो अधिकारको कुरा थियो, र यसमा हस्तक्षेप गर्ने अधिकार मेरो श्रीमान्‌सँग थिएन। मेरो मिसन मेरो कर्तव्य राम्रोसँग निर्वाह गर्नु थियो, र यो मैले गर्नुपर्ने कुरा थियो। जब मैले यो कुरा बुझेँ, तब मैले मेरी सिस्टरलाई भनेँ, “चिन्ता नगर्नुहोस्। कुनै फिक्री नगरी मेरो घरमा बस्नुहोस्। मेरो श्रीमान्‌ले मलाई जे गरे पनि, म उहाँद्वारा नियन्त्रित हुनेछैन। उहाँले मलाई डिभोर्स दिनुभए पनि, म तपाईंलाई आतिथ्य दिनेछु।”

एक साँझ दस बज्नेबित्तिकै, मेरो खोकीले मेरो श्रीमान्‌लाई झस्कायो र उहाँ ब्युँझनुभयो। उहाँ मदेखि रिसाउनुभयो, र धेरै नमिठो बचन बोल्नुभयो। मेरी सिस्टरले सुन्नुहुनेछ र बाँधिएको महसुस गर्नुहुनेछ भन्ने डरले, मैले मुख फर्काउने आँट गरिनँ। मेरो हृदयमा, मैले परमेश्‍वरलाई तत्कालै प्रार्थना गरेँ। धेरै समय नबित्दै, फोन बज्यो। मेरो श्रीमान्‌को हाकिमले उहाँलाई भोलि नै काममा फर्कनुपर्ने भयो भन्नुभयो। म धेरै खुसी भएँ। यो परमेश्‍वरले मेरा लागि एउटा बाटो खोलिदिनुभएको हो भन्ने मलाई थाहा थियो। पछि, मेरो श्रीमान् कहिलेकाहीँ फर्कने हुनाले, मेरी सिस्टरलाई यहाँ बस्दा बाँधिएकोजस्तो लाग्यो, त्यसैले मण्डलीले अर्को अतिथि सत्कारक निवास खोज्यो, र मेरी सिस्टर केही दिनपछि सरेर जानुभयो। मलाई आत्मग्लानि भयो, र उहाँप्रति नराम्रो लाग्यो। मैले जब मेरी सिस्टर यहाँ हुनुहुन्थ्यो, तब म निरन्तर मेरो श्रीमान्‌द्वारा नियन्त्रित भएँ र मेरो श्रीमान्‌को राम्रो हेरचाह गर्नमा मात्र केन्द्रित थिएँ भन्‍ने बारेमा विचार गरेँ। मैले त मेरो विवाह-सम्बन्ध र परिवारलाई कसरी जोगाउने भन्ने बारेमा मात्रै ख्याल गरेँ। मैले मेरो हृदय मेरो कर्तव्यमा लगाइनँ। अहिले, मैले मेरो कर्तव्यसमेत गुमाएकी थिएँ। पछि, मैले मनन गरेँ, “म किन हरेक पाइलामा मेरो श्रीमान्‌द्वारा नियन्त्रित हुन्छु? समस्याको मूल कारण के हो?” मैले परमेश्‍वरलाई प्रार्थना गरेँ, र मलाई अन्तर्दृष्टि दिन र अगुवाइ गर्न बिन्ती गरेँ ताकि मैले आत्मचिन्तन गरेर आफूलाई बुझ्न सकूँ, अनि पाठ सिक्न सकूँ। मेरो खोजीमा, मैले परमेश्‍वरका वचनको एउटा खण्ड पढेँ: “कतिपय मानिस विवाहमा प्रवेश गरेपछि, आफ्नो वैवाहिक सुखका लागि लागिपर्न, सङ्घर्ष गर्न, र कठोर परिश्रम गर्नमा आफ्नो सबै प्रयास लगाउन तयार हुन्छन्। कतिपयले पैसा कमाउन र आफ्नो परिवार पाल्न आफ्नो हड्डी घोट्छन्, अथक रूपमा कष्ट भोग्छन्, अनि, पक्कै पनि, यस्ता अझ धेरै मानिस हुन्छन्, जो आफ्नो जीवनको खुसी आफ्नो जोडीलाई सुम्पन्छन्। तिनीहरू आफू जीवनमा खुसी र आनन्दित हुने-नहुने कुरा आफ्नो जोडी कस्तो छ अर्थात् ऊ राम्रो व्यक्ति हो कि होइन; आफूहरूको व्यक्तित्व र रुचि मिल्छ कि मिल्दैन; ऊ रोजीरोटी कमाएर परिवार धान्न सक्ने व्यक्ति हो कि होइन; ऊ भविष्यमा तिनीहरूका आधारभूत आवश्यकताहरू सुनिश्चित गर्न सक्ने अनि खुसी, स्थिर, सुन्दर परिवार दिन सक्ने व्यक्ति हो कि होइन; र ऊ तिनीहरूलाई कुनै पीडा, सङ्कष्ट, असफलता वा रोकावट आइपर्दा सहानुभूति दिन सक्ने व्यक्ति हो कि होइन भन्‍ने कुरामा भर पर्छ भनेर विश्‍वास गर्छन्। … यस्तो जीवन अवस्थामा, श्रीमान र श्रीमतीले आफ्नो जोडी कस्तो प्रकारको व्यक्ति हो भनी खुट्ट्याउन विरलै प्रयास गर्छन्, पूर्णतया भावनाको अधीनमा रहेर जोडीका निम्ति जिउँछन्, र भावनामा बगेर नै आफ्नो जोडीको ख्याल गर्छन्, उसलाई सहन्छन्, उसका सबै गल्ती, त्रुटि र पछ्याइहरू सम्हाल्छन्, यहाँसम्म कि उसको हर कुरा मान्छन्। उदाहरणका लागि, कुनै सिस्टर भेलाबाट फर्किन्छिन् र उनको श्रीमान्‌ले भन्छ, ‘तिम्रा भेलाहरू निकै लामो चल्छन्। आधा घण्टाका लागि मात्र गएर घर आइहाल!’ उनले ‘म सक्दो प्रयास गर्छु’ भनी जवाफ दिन्छिन्। निश्चय नै, उनी अर्को पटक आधा घण्टाका लागि भेलामा जान्छिन् र घर फर्कन्छिन्। अब उनको श्रीमान्‌ले भन्छ, ‘निकै राम्रो गरिछौ। अर्को पटक चाहिँ गएर अनुहार मात्र देखाएर आइहाल।’ उनी भन्छिन्, ‘ओहो, तपाईँलाई त्यति साह्रो मेरो अभाव खट्किन्छ! त्यसोभए ठिकै छ, म सक्दो प्रयास गर्नेछु!’ निश्चय नै, उनले अर्कोपटक उसलाई निराश तुल्याउँदिनन्, भेलामा दश मिनेट जति बसेर घर फर्किहाल्छिन्। उनको श्रीमान् असाध्यै सन्तुष्ट र खुसी हुन्छ। … तैँले आफ्नो जोडीलाई खुसी पार्न र बेलाबेला परमेश्‍वरका वचनहरू पढ्ने र भेलाहरूमा जाने कुरामा सहमत गराउन, हरेक दिन सबेरै उठेर नास्ता बनाउँछेस्, घर सफासुग्घर गर्छस्, कुखुरालाई चारो र कुकुरलाई खानेकुरा दिन्छेस्, र सबै प्रकारका थकाइलाग्दा कामहरू—सामान्यतया पुरुषले गर्ने कामहरूसमेत गर्छेस्। आफ्नो श्रीमानलाई सन्तुष्ट पार्न, तँ नोकर्नीझैँ काममा खटिरहन्छेस्। ऊ घर आउनुअघि नै उसको छालाको जुत्ता टल्काउँछेस् र उसको चप्पल ठिक पार्छेस्, अनि ऊ घर आएपछि, हतार-हतार उसको जिउको धुलो टकटक्याउँछेस् र उसलाई कोट फुकालेर झुन्ड्याउन मद्दत गर्छेस्, र सोध्छेस्, ‘आज निकै गर्मी छ। तपाईँलाई गर्मी भो? तपाईँलाई तिर्खा लागेको छ? आज तपाईँ के खाना चाहनुहुन्छ? अमिलो वा पिरो? तपाईँको कपडा फेर्नुपर्छ? त्यो कपडा फुकाल्नुस्, म धोइदिउँला।’ तँ नोकर्नी वा दासीजस्तै छेस्, तैँले विवाहको संरचनाभित्र पूरा गर्नुपर्ने जिम्मेवारीको दायरा नाघिसकेकी छेस्। तँ तेरो श्रीमानले भनेको जे पनि मान्छेस्, र उसलाई आफ्नो मालिक ठान्छेस्। यस्तो परिवारमा, पति-पत्नीबीच हैसियतमा प्रस्ट भिन्नता हुन्छ: एक जना दास हुन्छ, अर्को मालिक; एक जना नोकरजस्तो र नम्र हुन्छ, अर्को उग्र र हैकम चलाउने देखिन्छ; एक जना झुक्छ, अर्को घमण्डले फुल्छ। स्पष्टतः विवाहको संरचनाभित्र दुई मानिसको हैसियत असमान हुन्छ। यस्तो किन? के यो दासीले आफैलाई निचो पारिरहेकी होइन र? (हो।) यो दासीले आफैलाई निचो पारिरहेकी हो। तैँले मानवजातिका लागि परमेश्‍वरले नियोजन गरेको विवाहप्रतिको जिम्मेवारी वहन गर्न सकेकी छैनस् र तैँले हद पार गरेकी छेस्। तेरो श्रीमानले जिम्मेवारी निभाउँदैन र केही गर्दैन, तैपनि तँचाहिँ यस्तो जोडीको आदेश पर्खन्छेस् र उसको अख्तियार मान्छेस्, स्वेच्छाले उसकी दासी र नोकर्नी बनेर उसको सेवा गर्छेस् र उसका लागि सबथोक गर्छेस्—तँ कस्तो प्रकारको व्यक्ति होस्? तेरो प्रभु चाहिँ ठ्याक्कै को हो? तँ किन यसरी परमेश्‍वरका लागि अभ्यास गर्दैनस्? तेरो जोडीले तेरो भरणपोषण गर्नुपर्छ भनेर परमेश्‍वरले नियोजन गर्नुभएको छ; यो त उसले गर्नुपर्ने कुरा हो, तँ उसको ऋणी होइनस्। तँ आफूले गर्नुपर्ने कुरा गर्छेस्, र पूरा गर्नुपर्ने जिम्मेवारी र दायित्व पूरा गर्छेस्—के उसले गर्छ? के उसले आफ्नो काम गर्छ? वैवाहिक जीवनमा, भयावह व्यक्ति मालिक हुने अनि कडा मिहिनेत र धेरैजसो काम गर्ने व्यक्ति दास हुने होइन। वैवाहिक जीवनमा, दुवै पक्षले एकअर्काप्रतिका जिम्मेवारीहरू पूरा गर्नुपर्छ र एकअर्कालाई साथ दिनुपर्छ। दुवै पक्षको एकअर्काप्रति जिम्मेवारी हुन्छ, र दुवैले विवाहको संरचनाभित्र दायित्वहरू पूरा गर्नुपर्ने र कामकुरा गर्नुपर्ने हुन्छ। तैँले आफ्नो भूमिकाअनुसार कार्य गर्नुपर्छ; तेरो भूमिका जे भए पनि, तैँले आफूले त्यो भूमिकामा गर्नुपर्ने कुरा गर्नुपर्छ। यदि गर्दैनस् भने, तँ सामान्य मानवताविनाको होस्। बोलीचालीको भाषामा भन्नुपर्दा, तेरो एक पैसाको मूल्य छैन। त्यसोभए यदि कसैको एक पैसाको मूल्य छैन र पनि तँ अझै उसको कुरा मान्न र स्वेच्छाले उसको दास बन्न सक्छस् भने, त्यो पटमूर्खता हो र त्यसले तँलाई नालायक बनाउँछ। परमेश्‍वरमा विश्‍वास गर्नुमा के गलत छ र? के तैँले परमेश्‍वरमा विश्‍वास गर्नु दुष्कर्म हो? के परमेश्‍वरका वचनहरू पढ्नुमा कुनै समस्या छ? यी सबै गर्नुपर्ने सोझा र सम्मानजनक कुरा हुन्। सरकारले परमेश्‍वरमा विश्‍वास गर्ने मानिसहरूलाई सताउनुले के देखाउँछ? यसले मानवजाति अत्यन्तै दुष्ट छ भन्‍ने देखाउँछ, अनि यसले दुष्ट शक्ति र शैतानको प्रतिनिधित्व गर्छ। यसले सत्यता वा परमेश्‍वरको प्रतिनिधित्व गर्दैन। त्यसकारण, परमेश्‍वरमा विश्‍वास गर्नुको अर्थ तँ अरूभन्दा तल वा अरूभन्दा निम्न दर्जाको होस् भन्‍ने होइन। त्यसको विपरीत, परमेश्‍वरमा विश्‍वास गर्दा तँ सांसारिक मानिसभन्दा उच्च बन्छस्, सत्यता पछ्याउँदा तँ परमेश्‍वरको नजरमा आदरणीय हुन्छस्, र उहाँ तँलाई आफ्नो आँखाको नानी ठान्नुहुन्छ। तैपनि तँचाहिँ वैवाहिक जीवनमा अर्को पक्षको नुनको सोझो गर्नकै लागि आफूलाई निचो पार्छस् र निःसङ्कोच आफ्नो जोडीको दास बन्छस्। किन तँ सृजित प्राणीको कर्तव्य निर्वाह गर्दा यस्तो व्यवहार गर्दैनस्? किन तँ त्यो गर्न सक्दैनस्? के यो मानव पतितताको अभिव्यक्ति होइन र? (हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनले धारिलो तरबारले झैँ मेरो मुटु छेडे। ती वचनहरूले खुलासा गरेको कुरा ठ्याक्कै मेरो स्थिति नै थियो। मेरो श्रीमान् र मेरो विवाह भएदेखि नै, यो विवाह-सम्बन्धलाई राम्रोसँग चलाउन, र बुढेसकालमा सहारा हुने गरी आफूलाई एउटा स्थिर घर दिनका लागि, मैले उहाँलाई खुसी पार्न सकेजति सबै गरेँ। म जस्तोसुकै फोहोर वा थकाउने काम गर्न पनि राजी हुन्थेँ। उहाँलाई टनेल बनाउन र पैसाका लागि नगदे बाली लगाउन मद्दत गर्न म मेरो दिमाग खियाउँथेँ। मैले धेरै दुःख गरेर दुई सन्तान हुर्काएँ। मैले गुनासो नगरी सबै कडा परिश्रम गरेँ। मैले चौबीसै घण्टा मेरी दृष्टिविहीन सासूको सेवा गरेँ। मैले राजीखुसीले उहाँहरूको पूरै परिवारको नोकर्नी बनेर सेवा गरेँ। मेरो श्रीमान् र छोराहरू सन्तुष्ट हुन्छन् भने, म राजीखुसीले जस्तोसुकै दुःख वा थकान सहन्थेँ। परमेश्‍वरमा विश्‍वास गर्न थालेपछि, मेरो श्रीमान् चिनियाँ कम्युनिस्ट पार्टी सरकारका आधारहीन अफवाहहरूको भ्रममा पर्नुभयो र परमेश्‍वरप्रतिको मेरो विश्‍वासको कडा विरोध गर्नुभयो। राम्रो विवाह-सम्बन्ध र परिवार जोगाउनका लागि, म हरेक कुरामा उहाँको अगाडि सतर्क, जीहजुरी गर्ने र विनम्र हुन्थेँ: म राजीखुसीले परिवारको दास बनेँ। म मेरो श्रीमान्‌द्वारा नियन्त्रित र बन्धनमा परेको हुनाले मैले आफ्नो कर्तव्य निर्वाह गर्ने आँट गरिनँ। म भेलाहरूमा जाँदा पनि, म सधैँ छिट्टै फर्कन चाहन्थेँ ताकि मैले बेलुकाको खाना बनाउन र मेरो श्रीमान्‌को राम्रो सेवा गर्न सकूँ। अझ भन्नुपर्दा, म कर्तव्य निर्वाह गर्न घर छोडेर जाने आँटसमेत गर्दिनथेँ। मेरो श्रीमान्‌ले मलाई डिभोर्स दिनुहुनेछ, र बुढेसकालमा मेरो हेरचाह गर्ने कोही हुनेछैन भन्ने मलाई डर थियो। म आफ्नो क्षमताभित्रै पर्ने अतिथि सत्कार गर्ने कर्तव्य निर्वाह गर्दा पनि नियन्त्रित महसुस गर्थेँ। म “बुढेसकालमा सहारा दिने कोही हुनुपर्छ” र “बुढेसकालको सहाराका लागि छोराछोरी हुर्काउनुपर्छ” भन्ने शैतानी विषहरूद्वारा गहिरो गरी नियन्त्रित थिएँ र आत्मसम्मानको नामनिसान बिना जिइरहेकी थिएँ। वास्तवमा, परमेश्‍वरले नै मानिसहरूको विवाह-सम्बन्ध नियोजन गर्नुहुन्छ ताकि दुई जनाले एकअर्कालाई साथ दिन, एकअर्काको ख्याल राख्न र एकअर्कालाई साथ दिन सकून्। मेरो श्रीमान् महान् भएको हुनाले उहाँ नै मेरो प्रभु र मालिक हुनुहुन्छ, र मैले हरेक कुरामा उहाँको आज्ञा मान्नुपर्छ र उहाँको अनुहारको भाव हेरेर काम गर्नुपर्छ भन्ने होइन। यो परिवारमा, मैले श्रीमतीको रूपमा आफ्ना जिम्मेवारीहरू पूरा गर्न सके पुग्छ। यसका अतिरिक्त मेरो आफ्नै मिसन छ, जुन एउटा सृजित प्राणीको कर्तव्य राम्रोसँग निर्वाह गर्नु हो। म अबउप्रान्त जीहजुरी गरी र विनम्र भई मेरो श्रीमान् र छोराछोरीको दास बन्नु हुँदैनथियो। मैले परमेश्‍वरले मलाई आफ्नो कर्तव्य राम्रोसँग निर्वाह गर्न दिएको अवसरको कदर गर्नैपर्थ्यो।

पछि, मैले परमेश्‍वरका वचन पढेँ: “संसारको सृष्टि भएदेखि नै मैले मानिसहरूको यो समूहलाई चुन्ने र तिनीहरूको नियति पूर्वनिर्धारित गर्ने काम सुरु गरेको हुँ—नामै लिँदा, आजका तिमीहरूलाई। तिमीहरूको मनोभाव, क्षमता, रूप, र कद, तिमीहरू कुन परिवारमा जन्म्यौ, तिमीहरूको जागिर, र तिमीहरूको विवाह—आफ्‍नो सम्पूर्णतामा तिमीहरू, तिमीहरूको कपाल र तिमीहरूको छालाको रङ्ग, र तिमीहरूको जन्मको समय लगायत—सबै कुराहरू मेरा हातहरूले बन्दोबस्त गरेका थिए। मैले आफ्नै हातले तैँले हरेक दिन गर्ने कुराहरू र भेट्ने मानिसहरूको समेत बन्दोबस्त गरेँ, र तँलाई आज मेरो छेउमा ल्याइएको तथ्य पनि वास्तवमै मेरो बन्दोबस्तद्वारा गरिएको हो भनी उल्लेख गरिरहनु नपर्ला। आफूलाई अस्तव्यस्ततामा नफाल्; तँ शान्तसँग अघि बढ्नुपर्छ। मैले तँलाई जे उपभोग गर्न दिएको छु त्यो तँले पाउनैपर्ने तेरो हिस्सा हो, र यसलाई मैले संसारको सृष्टि भएदेखि नै पूर्वनिर्धारित गरेको हुँ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ७४)। परमेश्‍वरका वचन पढेपछि, मैले म आखिरी दिनहरूमा जिउन पाउनु र मैले परमेश्‍वरको काम स्वीकार गर्न पाउनु परमेश्‍वरको अनुग्रह हो भनेर बुझेँ। मेरा छोराछोरी हुन नसक्ने कुरा पनि परमेश्‍वरले नै नियोजन गर्नुभएको हो, र यसको पछाडि परमेश्‍वरको अभिप्राय छ। “बुढेसकालको सहाराका लागि छोराछोरी हुर्काउनुपर्छ” र “असल श्रीमती र मायालु आमा बन्नु” जस्ता परम्परागत विचारहरू मेरो हृदयमा निकै बलियो गरी बसेका थिए। यदि मेरा आफ्नै छोराछोरी भएका भए, मैले पूर्ण हृदयले मेरा छोराछोरी र मेरो परिवारका लागि योजना बनाउनेथिएँ र ख्याल गर्नेथिएँ। मैले मेरो श्रीमान् र मेरा छोराछोरीका लागि मेरा सारा समय र मेहनत लगाउनेथिएँ, तिनीहरूका लागि राजीखुसीले सब थोक दिनेथिएँ। मैले मेरो विवाह-सम्बन्ध र परिवार जोगाउने र मेरा छोराछोरीको राम्रो हेरचाह गर्ने कुरालाई यो जीवनको मिसनको रूपमा लिने थिएँ। त्यस्तो अवस्थामा, म परमेश्‍वरमा विश्‍वास गर्न आउने थिइनँ। परमेश्‍वरले नै यो वातावरण मिलाइदिनुभयो ताकि मैले दुःखको अनुभव गर्न सकूँ, जसले मलाई परमेश्‍वरको अगाडि आउन र परमेश्‍वरमा भर पर्न बाध्य बनायो, र मलाई परमेश्‍वरको आवाज सुन्ने, सत्यता पछ्याउने, र परमेश्‍वरको मुक्ति प्राप्त गर्ने मौका दियो। यो परमेश्‍वरबाट पाएको आशिष्‌ थियो। विगतमा, मैले परमेश्‍वरको अभिप्राय बुझेकी थिइनँ र मेरो नियति खराब छ भनेर गुनासो गरेकी थिएँ। अहिले, मैले मलाई मुक्ति दिने परमेश्‍वरको गहिरो अभिप्राय बुझेँ, र मैले परमेश्‍वरले मलाई आखिरी दिनहरूमा केवल छोराछोरी जन्माउनका लागि होइन तर परमेश्‍वरको अगाडि आउन र एउटा सृजित प्राणीको कर्तव्य निर्वाह गर्न जन्म दिनुभएको हो भन्‍ने बुझेँ। यो मेरो जिम्मेवारी र मिसन थियो।

मैले परमेश्‍वरका वचन निरन्तर पढिरहेँ। परमेश्‍वर भन्‍नुहुन्छ: “परमेश्‍वरले तेरा लागि हालको तेरो श्रीमान् वा श्रीमती बन्दोबस्त गर्नुभएको छ, र तँ ऊसँग जिउन सक्छस्। यदि परमेश्‍वरले तेरा लागि अरू कोही बन्दोबस्त गर्नुभयो भने पनि, तँ त्यति नै राम्ररी जिउन सक्छस्, त्यसैले अहिलेको तेरो श्रीमान् वा श्रीमती तेरा लागि एकमात्र व्यक्ति होइन, न त ऊ तेरो गन्तव्य नै हो। तेरो गन्तव्य परमेश्‍वरलाई मात्र सुम्पन सकिन्छ, र मानवजातिको गन्तव्य परमेश्‍वरलाई मात्र सुम्पन सकिन्छ। तैँले आफ्ना आमाबुबा छाडिस् भने पनि तँ बाँच्न र जिउन सक्छस्, अनि तैँले आफ्नो जोडीलाई छाडिस् भने पनि तँ अवश्य त्यसै गरी जिउन सक्छस्। तेरा आमाबुबा तेरो गन्तव्य होइनन्, न त तेरो जोडी नै हो” (वचन, खण्ड ६। सत्यताको पछ्याइबारे। सत्यता कसरी पछ्याउने (११))। परमेश्‍वरका वचनहरू पढेपछि, मैले मानिसहरूको भाग्य सृष्टिकर्ताको हातमा हुन्छ भन्‍ने बुझेँ। मेरो श्रीमान्‌ले मेरो जतिसुकै वास्ता र ख्याल गरे पनि, उहाँले मेरो नियति नियन्त्रण गर्न सक्नुहुन्न। मैले आफ्नो गन्तव्य परमेश्‍वरलाई मात्र सुम्पेको छु। मैले परमेश्‍वरमा मात्र भरोसा गर्न सक्छु। मलाई मस्तिष्कघात हुँदा, मेरो श्रीमान्‌ले मेरो उपचार गर्न सकेजति सबै प्रयास गर्नुभयो, तर त्यसको कुनै असर भएन। उहाँले मेरो जतिसुकै ख्याल राखे पनि, मेरो रोग हटाउन सक्नुभएन। मैले परमेश्‍वरमा विश्‍वास गर्न थालेपछि, मैले मेरो रोग परमेश्‍वरको हातमा सुम्पेँ, र यो निको हुन्छ कि हुँदैन भनेर सोच्न छोडेँ। बिस्तारै, मेरो रोगमा सुधार आयो, र म फेरि आफ्नो हेरचाह आफै गर्न सक्ने भएँ। के यो सबै परमेश्‍वरको सार्वभौमिकता र योजनाबद्ध कार्य थिएन र? त्यसपछि मण्डलीका धेरै ब्रदर-सिस्टरहरूलाई हेरौँ। उहाँहरूले आफ्नो कर्तव्य निर्वाह गर्न र परमेश्‍वरको सुसमाचार फैलाउन आफ्ना विवाह-सम्बन्ध र परिवारहरू त्याग्नुभएको छ। उहाँहरू परमेश्‍वरको रेखदेख र सुरक्षामा जिउनुहुन्छ, र उहाँहरूले खान वा लाउनको चिन्ता गर्नुहुन्न। बरु, उहाँहरूको जीवन तनावमुक्त, खुसी, निस्फिक्री र स्वतन्त्र छ। प्रभु येशूले भन्नुभए जस्तै: “आकाशका पक्षीहरूलाई हेर: किनकि तिनीहरूले रोप्दैनन्, न त तिनीहरूले कटनी नै गर्छन्, न त धनसारमा जम्मा नै गर्छन्; तापनि तिमीहरूका स्वर्गमा हुनुहुने पिताले तिनीहरूलाई खुवाउनुहुन्छ। के तिमीहरू तिनीहरूभन्दा निकै नै असल छैनौ र?” (मत्ती ६:२६)। परमेश्‍वरले सृष्टि गरेका आकाशका चराचुरुङ्गीहरूले न त बिउ छर्छन् न त बाली काट्छन्, तर परमेश्‍वरले तिनीहरूलाई खुवाउनुहुन्छ, झन् परमेश्‍वरले सृष्टि गर्नुभएको मानवजातिलाई त उहाँले झन् कति वास्ता गर्नुहुन्छ। मलाई त यदि मैले आफ्नो विवाह-सम्बन्ध, परिवार र श्रीमान् गुमाएँ भने मेरो सहारा र बुढेसकालमा मेरो हेरचाह गर्ने कोही हुनेछैन भन्ने डर थियो। त्यसैले, म प्रायजसो मेरो श्रीमान्‌द्वारा नियन्त्रित रहन्थेँ र भेलाहरूमा जाने आँट गर्दिनथेँ, कर्तव्य निर्वाह गर्ने त कुरै छोडौँ। ममा परमेश्‍वरप्रतिको विश्‍वास एकदमै कम थियो। अब मसँग परमेश्‍वरको सार्वभौमिकताबारे केही बुझाइ थियो, र परमेश्‍वरमा भर परेर अगाडि बढ्ने विश्‍वास थियो। मेरो श्रीमान्‌ले परमेश्‍वरमा विश्‍वास गर्नुहुन्नथ्यो र मलाई सताउनुहुन्थ्यो। उहाँले परमेश्‍वरको प्रतिरोध गरिरहनुभएको थियो, र मैले हरेक कुरामा उहाँको आज्ञा पालन गरिरहनु र म उहाँको दास भइरहनु हुँदैनथियो। धेरै समय नबित्दै, मण्डलीका केही ब्रदर-सिस्टरहरू पक्राउ पर्नुभयो। अगुवाले मलाई चिठी लेखेर के मैले दुई जना सिस्टरहरूलाई मेरो घरमा राख्न सक्छु कि भनेर सोध्नुभयो। धेरै नसोचीकन, मैले सिधै जवाफ लेखेँ र भनेँ, “म सक्छु।” मैले फेरि अतिथि सत्कार गर्ने कर्तव्य गर्न थालेँ। यसपटक, मलाई मेरो श्रीमान्‌ले देख्नुहोला भन्ने डर लागेन, र मेरो श्रीमान्‌ले मलाई डिभोर्स दिनुहोला भन्ने पनि डर लागेन। मैले हृदयमा निकै स्वतन्त्र महसुस गरेँ। एकदिन, मेरो श्रीमान्‌ले फोन गर्नुभयो र आफू फर्कन लागेको कुरा बताउनुभयो। मेरा सिस्टरहरू बाहिर गएर लुक्न चाहनुभयो, तर मैले शान्त भएर भनेँ, “त्यसो गर्नु पर्दैन। उहाँ परमेश्‍वरप्रतिको मेरो विश्‍वासको विरोधी हुनुभए पनि, पुलिस बोलाउने हदसम्म जानुहुनेछैन।” जब मेरो श्रीमान् घर आउनुभयो र मेरा सिस्टरहरूलाई यहाँ देख्नुभयो, तब उहाँले केही भन्नुभएन। दुई दिनपछि, मेरो श्रीमान् एउटा सानो कुरामा रिसाउनुभयो र उहाँले मलाई कराउनुभयो, “तिमीहरू परमेश्‍वरमा विश्‍वास गर्नेहरूलाई अबदेखि यहाँ आउन अनुमति छैन। यदि तिमीहरू फेरि यहाँ आयौ भने, म तिमीहरूलाई बाहिर निकालिदिनेछु!” मैले म कसरी विगतमा मेरो श्रीमान्‌लाई चिढ्याउँछु कि भनेर डराउँथेँ र हरेक कुरामा उहाँको आज्ञा पालन गर्थेँ, र कसरी मैले मेरो कर्तव्य गुमाएँ अनि म कसरी निष्ठा वा मर्यादा बिना बाचेँ भन्‍ने कुरा सोचेँ। अहिले, मैले सत्यता बुझेँ र मेरो हृदयमा आत्मविश्वास आयो। मैले भनेँ, “मैले परमेश्‍वरमा विश्‍वास गर्नु गैरकानुनी कुरा होइन र यो कुनै अपराध होइन। यो घरमा मेरो पनि हिस्सा छ। अन्तिम निर्णय गर्ने अधिकार तपाईंको मात्र होइन।” जब उहाँले मेरो कुरा सुन्नुभयो, तब उहाँ रिसाएर फन्किँदै बाहिर निस्कनुभयो। मलाई उहाँले मलाई बेवास्ता गर्नुहोला वा डिभोर्स दिनुहोला भन्ने डर लाग्‍न छाड्यो। मैले त उहाँ नफर्कनुभए नै राम्रो हुनेथियो भन्ने पनि सोचेँ: उहाँको अवरोधविना, म मेरो कर्तव्य निर्वाह गर्नका लागि अझ स्वतन्त्र हुनेथिएँ, र म उप्रान्त उहाँको दास बन्नुपर्ने थिएन। पछि, मेरा सिस्टरहरू मेरो घरमा बस्दा मेरो श्रीमान्‌ले केही भन्नुभएन। कहिलेकाहीँ, अरू सिस्टरहरू आउँदा, उहाँले उहाँहरूलाई खाना खान बस्नका लागि समेत निम्तो दिनुहुन्थ्यो। जब मैले आफ्नो हृदयलाई ठीक गरेँ, तब मेरो श्रीमान्‌को व्यवहार पनि बदलियो भन्‍ने मैले देखेँ। पछि, मेरो श्रीमान्‌सँगको मेरो सम्बन्धमा पनि केही सुधार आयो। मैले मेरो परिवारप्रतिको जिम्मेवारी पूरा गर्न सकेजति सबै गरेँ, र जब मलाई भेलामा जानुपर्ने हुन्थ्यो, तब म जान्थेँ। मेरो हृदयमा, म उप्रान्त उहाँद्वारा नियन्त्रित थिइनँ। विवाह-सम्बन्ध र परिवारलाई परमेश्‍वरका वचनहरूअनुसार लिँदा, हाम्रो जीवन थकाइलाग्दो हुँदैन, र यो मर्यादित पनि हुन्छ।

यो अनुभवपछि, मैले म मेरो श्रीमान्, छोराहरू, वा कुनै आफन्तहरूको सहारामा रहनुहुँदैन भन्ने बुझेँ। मेरा बाँकी दिनहरूमा मैले कस्तो कष्ट भोग्नेछु भन्ने कुरा मेरो नियन्त्रणमा छैन; परमेश्‍वर नै सब थोकमाथि सार्वभौम हुनुहुन्छ र उहाँले नै सब थोकको बन्दोबस्त गर्नुहुन्छ। मैले भरोसा गर्न सक्ने भनेकै परमेश्‍वर मात्र हुनुहुन्छ। अब, म विवाह-सम्बन्धका नियन्त्रण र बन्धनहरूबाट मुक्त हुन सक्छु र मैले एउटा सृजित प्राणीको कर्तव्य थोरै भए पनि पूरा गर्न सक्छु। यी सबै परमेश्‍वरका वचनहरूले ममा ल्याएका नतिजा हुन्। मेरो मुक्तिका लागि परमेश्‍वरलाई धन्यवाद!


८. छोराले बुढेसकालमा हेरचाह गर्नेछ भन्ने मेरो आशा चकनाचुर भएपछि

वाङ यान, चीन

मलाई सम्झना भएदेखि नै, म प्रायः फलानाको छोराछोरी कति पितृ-मातृभक्त छन्, उनीहरू त कति भाग्यमानी रहेछन् भनेर बूढापाकाहरूले कुरा गरेको सुन्थेँ। उनीहरू बिरामी पर्दा, छोराछोरीले ओछ्यानमै बसेर स्याहारसुसार गर्थे, अनि बुढेसकालमा, उनीहरूको सम्मानजनक अन्त्येष्टि गरिन्थ्यो, र उनीहरूको जीवन सार्थक भएजस्तो देखिन्थ्यो। “छोराछोरी हुर्काउनु भनेको बुढेसकालको सहारा हो” भन्ने विश्वासले मेरो हृदयमा गहिरो जरा गाडेको थियो। जब मेरा आमाबुबा बिरामी पर्नुभयो, मेरा सहोदरहरू र मैले पालैपालो उहाँहरूको हेरचाह गर्‍यौँ, र आमाबुबा बित्नुभएपछि, हामीले उहाँहरूको सम्मानपूर्वक अन्त्येष्टि गर्‍यौँ। मलाई लाग्थ्यो, हाम्रा आमाबुबाले हामीलाई व्यर्थमा हुर्काउनुभएको थिएन, र म मनमनै सोच्थेँ, “के मानिसले छोराछोरी हुर्काउनुको अर्थ मृत्युसम्मै स्याहार गर्ने र अन्त्येष्टि गर्ने कोही होस् भनेर होइन र?” हाम्रो गाउँमा, एक जना एक्ली वृद्ध महिला थिइन्। उनका श्रीमान् र छोरा दुवै बितिसकेका थिए, र उनी एक्लो र बेसहारा थिइन्। उनको बुढेसकालमा, उनी बिरामी पर्दा कसैले हेरचाह गरेन, र उनको मृत्युपछि कसैले अन्त्येष्टिको व्यवस्था पनि गरेन। मलाई उनको जीवन दयनीय लाग्थ्यो। बिहे गरेपछि, मेरो एउटा छोरा भयो। छोरा पन्ध्र वर्षको हुँदा, मेरा श्रीमान् बित्नुभयो। मेरा श्रीमानको मृत्यु मेरा लागि ठूलो धक्का थियो। जीवनका सारा दुःखकष्ट, मानिसहरूको हेपाइ, र अफवाहहरूले गर्दा मैले अघि बढ्ने साहस झण्डै गुमाइसकेकी थिएँ। तर फेरि म छोरालाई सम्झन्थेँ, र मैले जीवन जतिसुकै कष्टप्रद भए पनि उसलाई हुर्काउने सङ्कल्प गरेँ, र भविष्यमा उसले मृत्युसम्मै मेरो हेरचाह गर्नेछ र मेरो अन्त्येष्टि गर्नेछ भन्ने आशा गरेँ। पछि, मलाई मुटुको रोग लाग्यो र काम गर्दा मलाई सञ्चो हुँदैनथ्यो। मेरो छोराले मेरो ख्याल राख्नुपर्छ भन्ने बुझेको थियो, र म बिरामी पर्दा, उसले चिन्ता व्यक्त गर्थ्यो, जसले मलाई सान्त्वना दिन्थ्यो। मलाई मैले उसलाई हुर्काएको व्यर्थ गएन भन्ने महसुस हुन्थ्यो। पछि, मैले मेरा अहिलेका श्रीमान् भेटेँ।

सन् २००८ मा, मैले परमेश्‍वरको आखिरी दिनहरूको काम स्वीकारेँ। एक वर्षपछि, मैले मण्डलीमा आफ्नो कर्तव्य निर्वाह गर्न थालेँ। म बेलाबेलामा छोराको हेरचाह गर्न घर जान्थेँ। म उसको मनपर्ने खाना पकाउँथेँ, घरधन्दामा सघाउँथेँ, र उसलाई अलिअलि पकेट खर्च दिन्थेँ। म सकेसम्म उसका आवश्यकताहरू पूरा गर्ने प्रयास गर्थेँ। सन् २०१२ मा, मेरो छोरा सेनामा भर्ती हुनका लागि राजनीतिक पृष्ठभूमि जाँच गर्नुपर्ने भएकाले, हाम्रो गाउँको प्रहरी मेरो आस्थाबारे छानबिन गर्न आयो, त्यसैले म लुक्नका लागि घर छोडेर अन्यत्र गएँ। दुई महिनापछि, मैले मेरा श्रीमान् सुसमाचार प्रचार गरेको कारण पक्राउ पर्नुभएको छ भन्ने सुनेँ। त्यसपछि, मैले घर फर्कने वा छोरालाई सम्पर्क गर्ने आँट गरिनँ।

सन् २०१७ सम्म आउँदा, मलाई अक्सर कमजोरी महसुस हुन्थ्यो र मुटुको धड्कन बढ्थ्यो, त्यसैले म उपचारका लागि घर फर्कन चाहन्थेँ। तर घर मेरा लागि सुरक्षित थिएन, त्यसैले म दिदीको घरमा बसेँ र उहाँलाई मेरो छोरासँग सम्पर्क गर्न भनेँ। मैले उसलाई नदेखेको पाँच वर्ष भइसकेको थियो, त्यसैले छोरालाई देख्दा म धेरै उत्साहित थिएँ। हामीले विगत केही वर्षहरूमा के-के भए भन्नेबारे कुरा गर्‍यौँ। मेरो छोराले आफ्नो बिहे भइसकेको बतायो। ऊ मलाई घर लैजान र मलाई डाक्टर भेट्न आफ्नी श्रीमती साथ पठाउन चाहन्थ्यो। उसले म बुढी भएपछि बस्नका लागि उनीहरूले एउटा घर छुट्याएर राखेको पनि भन्यो। यो सुन्दा म धेरै खुसी भएँ। मैले सोचेँ, वर्षौँदेखि मैले छोरालाई भेटेकी थिइनँ र उसको हेरचाह पनि गरेकी थिइनँ, तैपनि उसले अझै मेरो बुढेसकालको भविष्यबारे सोचिरहेको रहेछ, र मलाई अझै पनि म छोराको भर पर्न सक्छु भन्ने लाग्यो। तर भोलिपल्ट साँझ, कामपछि छोरा मलाई भेट्न आयो, ऊ निराश देखिन्थ्यो, र भन्यो, “ममी, मेरी श्रीमतीले तपाईँलाई स्विकार्दिनन्। तपाईँ यत्तिका वर्ष घरमा नभएको कुराले उनलाई असहज लागेको छ। हाम्रो ठूलो झगडा भयो, र उनले कि त उनलाई कि त तपाईँलाई रोज भनिन्। मलाई साह्रोगाह्रो पर्दा उनले मेरो हेरचाह गरेकीले, मैले उनलाई नै रोजेँ।” मलाई ममाथि बज्रपात भएझैँ भयो। मैले यत्तिका वर्षदेखि मेरो छोरालाई मेरो जीवनको सहारा ठानेकी थिएँ। मैले उसलाई हुर्काउन कडा परिश्रम गरेकी थिएँ, भविष्यमा मृत्युसम्मै मेरो हेरचाह गर्नेछ र मेरो अन्त्येष्टि गर्नेछ भन्ने आशा गरेकी थिएँ। तर अहिले, उसले मलाई छाडी आफ्नी श्रीमतीलाई रोजेको थियो र मलाई आफ्नो घरभित्र लगेन। के मैले उसलाई हुर्काउन गरेको सारा प्रयास व्यर्थ भएको थिएन र? मैले लामो समयसम्म यो यथार्थलाई स्विकार्न सकिनँ र धेरै आँसु बगाएँ।

छोरा गएपछि, म दिदीको घरमै बसिरहेँ, र भावनात्मक चोटले गर्दा मेरो अवस्था बिग्रँदै गयो। मेरा श्रीमान् मेरो साथमा हुनुहुन्नथ्यो, र अब म छोराको भर पर्न पनि सक्दिनथेँ। मानिसहरू भन्छन्, आमाबुबाले बुढेसकालमा सहारा होस् भनेर छोराछोरी हुर्काउँछन्, तर मसित निर्भर हुने कोही थिएन। म साह्रै दुःखी र हैरान भएँ। मैले दिदीको परिवार खुसीसाथ भेला भएको, हाँसखेल र रमाइलो कुराकानी गरेको देखेँ, मलाई कस्तो लाग्यो भने छोरा हुनु र नहुनु केही फरक छैन, र म एउटी एक्ली वृद्ध महिला बनेकी छु। म बिरामी पर्दा मेरो हेरचाह गर्ने कोही हुनेछैन, र म मर्दा मेरो अन्त्येष्टि गर्ने कोही हुनेछैन। मलाई मेरो जीवन पूर्ण रूपमा असफल भएजस्तो लाग्यो। म परमेश्‍वरमा विश्वास गर्थेँ, अनि गैरविश्‍वासीहरूले चाहिँ मभन्दा राम्रो जीवन कसरी बिताइरहेका थिए? म जति सोच्थेँ, त्यति नै दुःखी हुन्थेँ, र मेरा दिनहरू उदासी र उत्साहहीनतामा बित्न थाले। केही समयपछि एकदिन, मेरो छोरा अचानक मलाई भेट्न आयो। उसले आफू एउटा मुद्दामा फसेको र हामीबाट केही पैसा सापट चाहेको बतायो। मैले सोचेँ, विगत केही वर्षयता मैले उसको राम्ररी हेरचाह गरेकी छैन, अहिले ऊ समस्यामा परेको छ, र एउटी आमाका रूपमा, मैले उसलाई यो कठिन समयमा मदत गर्नुपर्छ। त्यसैले, मैले उसलाई केही पैसा दिन मेरा श्रीमान्‌लाई भनेँ। मेरो छोराले पछि आफ्नी श्रीमती र छोरीलाई हामीसँग भेटाउन ल्याउने कुरा गर्‍यो। वसन्त उत्सवपछि, मेरो छोराले साँच्चै आफ्नी सानी छोरीलाई मसँग भेटाउन ल्यायो। मैले सोचेँ, मेरी बुहारीले अझै मलाई नस्विकारे पनि, कम्तीमा मेरो छोरा र नातिनी म बुढी हुँदा मेरो हेरचाह गर्न साथमा हुनेछन्, र उनीहरूले मृत्युसम्मै मेरो स्याहार गर्नेछन् र मेरो अन्त्येष्टि गर्नेछन्। म धेरै खुसी भएँ र बुढेसकालमा भर पर्ने मानिसहरू पाएकोमा आशावादी महसुस गरेँ।

सन् २०२४ को वसन्त उत्सवको ठीक अघि, फुपूको छोरी पक्राउ परी र मप्रति घात गरी। प्रहरीको निगरानी र गिरफ्तारीबाट बच्न, म आफ्नो कर्तव्य निर्वाह गर्न अर्को ठाउँमा गएँ, र वसन्त उत्सवमा घर जाने आँट गरिनँ। जुन दिन मेरो छोरा मलाई भेट्न आउने कुरा थियो, त्यो दिन आउँदा, मैले आफ्नो हृदय शान्त पार्न सकिनँ। मैले सोचेँ, मेरा छोरा र मैले विगत दुई वर्षमा बल्ल हाम्रो सम्बन्ध सुधारेका थियौँ, र फेरि म छोडेर हिँडेँ। ऊ मसँग रिसाएर फेरि कहिल्यै नबोल्ने पो हो कि? कतै मैले फेरि मेरो छोरालाई गुमाउने त होइन? जब मैले भविष्य एक्लै पर्नेबारे सोचेँ, मेरो हृदय छियाछिया भयो र मन बेचैन भयो, अनि मैले राम्ररी खान वा म राम्ररी सुत्न सकिनँ। यद्यपि मैले आफ्नो कर्तव्य गरिरहेँ, तर मेरो मन त्यसमा थिएन। मलाई मण्डलीको काममा चासो लिन पनि मन थिएन। मैले धेरै पटक परमेश्‍वरलाई प्रार्थना गरेँ, र मलाई मेरो नकारात्मक स्थितिबाट बाहिर निकाल्नुहोस् भनेर बिन्ती गरेँ।

पछि, मैले मनन गरेँ, “छोरा भेट्न नपाउँदा म किन यति साह्रै दुःखित र पीडित भएँ? यसको मुख्य कारण के थियो?” एकदिन, मैले परमेश्‍वरका वचनहरू पढेँ: “वयस्क छोराछोरीप्रति यी अपेक्षाहरू राख्नुको अलावा, आमाबुबाले छोराछोरीको लागि एउटा मापदण्ड पनि बनाएका हुन्छन्, जुन संसारका सबै आमाबुबाहरूसँग मिल्छ, र त्यो के हो भने, तिनीहरू आफ्ना छोराछोरीहरूले कर्तव्यनिष्ठ भएर आमाबुबाप्रति राम्रो व्यवहार गर्न सकून् भन्‍ने आशा गर्छन्। अनि अवश्य नै, केही विशेष जनजातीय समूह र क्षेत्रमा आफ्ना छोराछोरीप्रति अझै बढी विशिष्ट प्रकृतिका मापदण्डहरू हुन्छन्। उदाहरणको लागि, आफ्ना आमाबुबाप्रति कर्तव्यनिष्ठ हुनुको अलावा, छोराछोरीले आमाबुबालाई मृत्युपर्यन्त रेखदेख गर्नु र तिनीहरूको दाहसंस्कारको बन्दोबस्त गर्नु, र वयस्क भएपछि आमाबुबासँग बसेर आमाबुबाको जीविकाको जिम्मेवारी लिनु पनि आवश्यक हुन्छ। यो सन्तानप्रतिका आमाबुबाका अपेक्षाहरूको अन्तिम पक्ष हो, र यसबारे अर्थात् आफ्ना छोराछोरीहरू कर्तव्यनिष्ठ बनून् र बुढेसकालमा आफ्नो रेखदेख गरून् भन्‍ने मापदण्डबारे अब हामी छलफल गर्नेछौँ। के आमाबुबाले छोराछोरी जन्माउनुको मूल आशय, साथै छोराछोरीको लागि आधारभूत मापदण्ड यही होइन र? (हजुर, हो।) … छोराछोरी निकै साना हुँदा नै आमाबुबाले मागहरू तय गर्न थाल्छन् र तिनीहरूले उनीहरूलाई सधैँ जाँचिरहेका हुन्छन्, र यस्ता प्रश्‍नहरू सोध्छन्: ‘के तिमीले ठूलो भएपछि आमा र बालाई हेर्नेछौ?’ ‘हेर्नेछु।’ ‘के तिमीले बुबापट्टिका बाजेबजूलाई हेर्नेछौ?’ ‘हेर्नेछु।’ ‘के तिमीले आमापट्टिका बाजेबजूलाई हेर्नेछौ?’ ‘हेर्नेछु।’ ‘तिमीलाई सबैभन्दा बढी को मनपर्छ?’ ‘मलाई सबैभन्दा बढी आमा मनपर्छ।’ त्यसपछि बुबा ईर्ष्यालु बन्छ, र सोध्छ, ‘अनि बुबालाई?’ ‘मलाई सबैभन्दा बढी बुबा मनपर्छ।’ आमाले ईर्ष्या गर्दै सोध्छे, ‘तिमीलाई सबैभन्दा बढी को मनपर्छ?’ ‘आमा र बुबा।’ त्यसपछि आमाबुबा दुवै सन्तुष्ट हुन्छन्। तिनीहरू आफ्ना छोराछोरीले भर्खरै बोल्न सिकेदेखि नै कर्तव्यनिष्ठ बनून् भनेर लागिपर्छन्, र छोराछोरी ठूला भएपछि उनीहरूले आफूलाई राम्रो व्यवहार गरून् भन्‍ने आशा गर्छन्। यी साना छोराछोरीले आफ्नो कुरा प्रस्ट रूपमा व्यक्त गर्न नसक्ने र धेरै नबुझ्ने भए पनि, आमाबुबाहरू छोराछोरीको जवाफमा एउटा प्रतिज्ञा सुन्न चाहन्छन्। साथसाथै, तिनीहरू छोराछोरीमा आफ्नो भविष्य पनि देख्न चाहन्छन् र आफूले हुर्काइरहेका छोराछोरी कृतघ्न हुनेछैनन्, बरु कर्तव्यनिष्ठ भएर तिनीहरूको जिम्मेवारी लिनेछन् भन्‍ने आशा गर्छन्, र आफू उनीहरूमाथि भर पर्न सक्ने र उनीहरूले आफूलाई बुढेसकालमा साथ दिनेछन् भनी अझै बढी आशा गर्छन्। छोराछोरी सानै हुँदादेखि तिनीहरूले यी प्रश्‍नहरू सोध्दै आएका भए पनि, यी सरल प्रश्‍नहरू होइनन्। यी त पूर्णतया आमाबुबाको हृदयको गहिराइबाट उब्जिने अपेक्षा र आशाहरू हुन्, र एकदमै वास्तविक अपेक्षा र आशाहरू हुन्। त्यसैले, छोराछोरीले विभिन्‍न कुराबारे बुझाइ प्राप्त गर्न थाल्नेबित्तिकै आमाबुबाको आशा यो हुन्छ कि छोराछोरीले आमाबुबा बिरामी हुँदा वास्ता देखाउन सकून्, ओछ्यानमा तिनीहरूको छेउमै बसून्, र तिनीहरूको हेरचाह गरून्, र तिनीहरूलाई पानी हालिदिने काम मात्र भए पनि त्यो गरिदिऊन्। छोराछोरीले धेरै गर्न नसके पनि, आर्थिक र बढी व्यावहारिक सहयोग गर्न नसके पनि, कम्तीमा उनीहरूले यतिसम्मको सन्तानीय भक्तिचाहिँ देखाउनैपर्छ। छोराछोरी सानै हुँदा नै, आमाबुबा यो सन्तानीय भक्ति हेर्न र बारम्बार त्यो पुष्टि गर्न चाहन्छन्। उदाहरणको लागि, आमाबुबाहरू सन्चो नहुँदा वा कामले थाकेको हुँदा, तिनीहरू आफ्नो लागि छोराछोरीले पिउने कुरा ल्याइदिन, जुत्ता ल्याइदिन, कपडा धोइदिन, वा अम्लेट र भात मात्रै भए पनि, सामान्य खाना बनाउन जान्दछन् जान्दैनन्, वा उनीहरूले ‘तपाईं थाक्नुभएको छ हो? हो भने, म तपाईंलाई केही खानेकुरा बनाइदिन्छु’ भनेर भन्छन् भन्दैनन् भनी नियाल्छन्। कतिपय आमाबुबाहरू छुट्टीको समयमा बाहिर निस्कन्छन् र जानाजान खाना खाने समयमा खान बनाउन फर्कँदैनन्, र यसमार्फत तिनीहरू आफ्ना छोराछोरी हुर्केर बुझ्ने भएका छन् छैनन्, आफ्नो लागि खाना बनाउन जान्दछन् जान्दैनन्, कर्तव्यनिष्ठ र विचारशील हुन जान्दछन् जान्दैनन्, र आमाबुबाका कठिनाइहरू बुझ्न सक्छन् सक्दैनन् वा उनीहरू हृदयहीन कृतघ्न मान्छे पो भएका छन् कि, र तिनीहरूले उनीहरूलाई व्यर्थै पो हुर्काए कि भनेर हेर्न चाहन्छन्। छोराछोरी हुर्किरहेका बेला, र वयस्कतामा हुँदासमेत, आमाबुबाहरूले उनीहरूलाई निरन्तर परीक्षण गरिरहेका र यो मामला बुझ्न खोजिरहेका हुन्छन्, र सँगसँगै, तिनीहरूले निरन्तर छोराछोरीमाथि मापदण्डहरू पनि थोपरिरहेका हुन्छन्, ‘तिमीहरू यस्ता हृदयहीन कृतघ्न मान्छे बन्नु हुँदैन। तिम्रा आमाबुबा, हामीले तिमीलाई किन हुर्कायौँ? त्यो हामी वृद्धावस्थामा हुँदा तिमीले हाम्रो हेरचाह गर्नेछौ भनेर हो। के हामीले तिमीलाई व्यर्थै हुर्काएका हौँ र? तिमीले हाम्रो अवज्ञा गर्नु हुँदैन। तिमीलाई हुर्काउनु हाम्रो लागि सजिलो थिएन। धेरै मेहनत गर्नुपर्‍यो। विचारशील भएर, तिमीले यी कुराहरू बुझ्नुपर्छ।’ विशेष गरी त्यो विद्रोही चरण भनिने, किशोरावस्थादेखि वयस्कतासम्मको सङ्क्रमणकालीन बेलामा, कतिपय छोराछोरी त्यति धेरै समझदार वा सूक्ष्मदर्शी हुँदैनन्, र उनीहरूले प्राय: आमाबुबाको अवज्ञा गर्ने र समस्या निम्त्याउने गर्छन्। अनि, आमाबुबाहरू रुन्छन्, रिसको झोक देखाउँछन्, र यसो भन्दै गनगन गर्छन्, ‘तिमी सानो छँदा हामीले कति दुःखले तिम्रो हेरचाह गर्‍यौँ, त्यो तिमीलाई थाहै छैन! तिमी ठूलो भएर यस्तो हुन्छौ भन्‍ने सोच्याथेनौँ, तिमी कति पनि कर्तव्यनिष्ठ हुँदैनौ, र घरायसी काम र हाम्रा कठिनाइको बोझ उठाउन वास्तै गर्दैनौ भन्‍ने अपेक्षा गर्‍याथेनौँ। यो सबै गर्न हामीलाई कति गाह्रो हुन्छ, तिमीलाई थाहै छैन। तिमी कर्तव्यनिष्ठ छैनौ, बरु अटेरी छौ, तिमी असल व्यक्ति होइनौ!’ छोराछोरी अटेरी भएकाले वा उनीहरूले आफ्नो पढाइ वा दैनिक जीवनमा विद्रोही व्यवहार देखाएकाले उनीहरूसित रिसाउनुबाहेक, आमाबुबाको रिसको अर्को कारण तिनीहरूले आफ्नो भविष्य छोराछोरीमा देख्न नसक्‍नु, वा भविष्यमा छोराछोरी कर्तव्यनिष्ठ नहोलान्, आमाबुबाप्रति विचारशील हुने र दुःख महसुस गर्ने नगर्लान्, र आमाबुबालाई हृदयमा नराख्‍लान्, वा ठ्याक्‍कै भन्दा, उनीहरू आमाबुबाप्रति कर्तव्यनिष्ठ हुन नजान्लान् भन्‍ने बुझाइ हुनु हो। त्यसैले, आमाबुबाको नजरमा, तिनीहरूले यस्ता छोराछोरीमा आशा राख्न सक्दैनन्: उनीहरू कृतघ्न वा अटेरी हुन सक्छन्, र आमाबुबाको मन टुटेको छ, तिनीहरूलाई छोराछोरीको निम्ति आफूले गरेका लगानी र खर्चहरू व्यर्थ भए, तिनीहरूले घाटाको सम्झौता गरे, त्यसो गर्नु सार्थक थिएन भन्‍ने अनुभूति हुन्छ, र तिनीहरू पछुताउँछन्, र दुःख, हैरान र पीडामा परेको महसुस गर्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरले खुलासा गर्नुहुन्छ, आमाबुबाले आफ्ना छोराछोरीबाट अपेक्षाहरू राख्छन्, विशेष गरी छोराछोरीले मृत्युसम्मै उनीहरूको हेरचाह र अन्त्येष्टि गर्ने अपेक्षा गर्छन्। जब छोराछोरीले यी अपेक्षाहरू पूरा गर्दैनन्, आमाबुबाले पीडा र खिन्नता महसुस गर्छन्, र छोराछोरीलाई व्यर्थमा हुर्काएछौँ भन्ने ठान्छन्। मेरो स्थिति ठ्याक्कै त्यही थियो। छोरा सानो छँदादेखि नै मैले उसबाट यी अपेक्षाहरू राखेकी थिएँ। म बिरामी पर्दा उसले मेरो हेरचाह गर्नेछ भन्ने मैले आशा गरेँ, र भविष्यमा म बुढी र चलफिर गर्न नसक्ने हुँदा, उसले मलाई सहारा दिनेछ र मेरो दैनिक जीवनको ख्याल राख्नेछ, अनि म बितेपछि, उसले मेरो अन्त्येष्टि गर्नेछ भन्ने मेरो अपेक्षा थियो। मेरो छोरा हुर्किएपछि, चिनियाँ कम्युनिष्ट पार्टीको सतावटका कारण, म कयौँ वर्षसम्म घर फर्कने आँट गरिनँ। घर फर्किएपछि, मैले मेरो छोराले मेरा लागि एउटा घर राखेको छ र बुढेसकालमा म फर्केर त्यहीँ बस्न सक्छु भन्ने सुनेँ। म धेरै खुसी भएँ, र मेरो छोरा अझै पनि मातृभक्त र भरपर्दो रहेछ भन्ने सोचेँ। तर जब उसले मलाई छाडी श्रीमती रोज्यो, मेरो हृदय छियाछिया भयो र म निराश भएँ। मलाई मेरो छोरा भरपर्दो छैन र मैले उसलाई हुर्काएको व्यर्थ भयो भन्ने लाग्यो। जब छोराले मेरी नातिनीलाई मसँग भेटाउन ल्यायो, तब मलाई सान्त्वना मिल्यो। तर चिनियाँ कम्युनिष्ट पार्टीको गिरफ्तारीबाट बच्नका लागि मैले उसलाई फेरि भेट्न नसक्ने भएपछि, म छोराले अब मलाई वास्ता गर्दैन कि भन्ने चिन्तामा परेँ, र बुढेसकालमा उसको सहारा लिने मेरा आशाहरू चकनाचुर भए। म फेरि एकपटक पीडामा डुबेँ, र मण्डलीको कामलाई निरन्तरता दिनमा ध्यान केन्द्रित गर्न सकिनँ। तर अब मैले के बुझेँ भने मेरो पीडाको जड म “छोराछोरी हुर्काउनु भनेको बुढेसकालको सहारा हो” भन्ने विचारबाट नियन्त्रित हुनु, र परमेश्‍वरको सार्वभौमिकता र बन्दोबस्तप्रति समर्पित हुन नसक्नु रहेछ।

त्यसपछि मैले परमेश्‍वरका अरू वचनहरू पढेँ: “आफ्ना छोराछोरी आफूप्रति कर्तव्यनिष्ठ हुने अपेक्षा गर्नेबारे भन्नुपर्दा, एक हिसाबले, आमाबुबाले के थाहा पाउनुपर्छ भने, सबथोक परमेश्‍वरले योजनाबद्ध गर्नुभएको हुन्छ र सबथोक परमेश्‍वरको पूर्वनिर्धारणमै भर पर्छ। अर्को हिसाबले, मानिसहरू तर्कसङ्गत हुनुपर्छ, र छोराछोरी जन्माएर आमाबुबाले अन्तर्निहित रूपमै जीवनमा केही विशेष अनुभव गरिरहेका हुन्छन्। तिनीहरूले छोराछोरीबाट धेरै कुरा हासिल गरिसकेका र आमाबुबा हुनुका दुःख र सुखहरू बुझ्‍न थालिसकेका हुन्छन्। यो प्रक्रिया तिनीहरूको जीवनको ठूलो अनुभव हो, र अवश्य नै यो स्मरणीय अनुभव पनि हो। यसले तिनीहरूको मानवतामा भएका कमीकमजोरी र अज्ञानता परिपूर्ति गर्छ, र आमाबुबाको रूपमा, तिनीहरूले छोराछोरी हुर्काएर पाउनुपर्ने कुरा पाइसकेका हुन्छन्। यदि तिनीहरू यो कुराले सन्तुष्ट हुँदैनन् र छोराछोरीले आफूलाई सेवक वा दास-दासीझैँ सेवा गरून् भन्‍ने माग गर्छन्, र उनीहरूलाई हुर्काएकोमा ती छोराछोरीले आमाबुबालाई सन्तानीय भक्ति देखाएर, बुढेसकालमा हेरचाह गरेर, तिनीहरूलाई दफन र बिदाइ गरेर, तिनीहरूलाई शवपेटीमा राखेर, तिनीहरूको शरीर घरमा कुहिन नदिएर, तिनीहरूको मृत्यु हुँदा नराम्ररी रोएर, शोक मनाएर अनि तीन वर्षसम्म दुःख मनाएर, र आदि इत्यादि गरेर ऋण तिरून् भन्‍ने अपेक्षा गर्छन्, र छोराछोरीलाई यी कुराहरू प्रयोग गरेरै ऋण तिर्न लगाउँछन् भने, त्यो बेमनासिब र अमानवीय कुरो बन्छ। आमाबुबालाई कस्तो व्यवहार गर्ने भनी मानिसहरूलाई सिकाउने सन्दर्भमा, परमेश्‍वरले छोराछोरी आफ्ना आमाबुबाप्रति कर्तव्यनिष्ठ होऊन् भन्‍ने मापदण्ड मात्र दिनुहुन्छ, तर छोराछोरीले मृत्युपर्यन्त आमाबुबालाई हेरून् भन्‍ने मापदण्ड बिलकुलै लाद्‌नुहुन्न। परमेश्‍वरले मानिसहरूलाई यस्तो जिम्मेवारी र दायित्व दिनुहुन्न—उहाँले यस्तो कुरा कहिल्यै भन्नुभएको छैन। परमेश्‍वरले बच्चाहरूलाई आफ्ना आमाबुबाप्रति कर्तव्यनिष्ठ हुन मात्र सल्लाह दिनुहुन्छ। आमाबुबाप्रति सन्तानीय भक्ति देखाउनु एक आम अभिव्यक्ति हो तर यसको दायरा फराकिलो हुन्छ। आज यसबारे विशिष्ट रूपमा भन्नुपर्दा, यसको अर्थ तेरो क्षमता र अवस्थाअनुसार जिम्मेवारीहरू पूरा गर्नु हो—त्यति नै पर्याप्त छ। यो त्यति सजिलो छ, छोराछोरीले पूरा गर्नुपर्ने कुरा त्यही मात्र हो। त्यसोभए, आमाबुबाले यो कुरालाई कसरी बुझ्नुपर्छ? परमेश्‍वरले ‘छोराछोरी आफ्ना आमाबुबाप्रति कर्तव्यनिष्ठ हुनैपर्छ, उनीहरूले तिनीहरूलाई बुढेसकालमा हेरचाह गर्नैपर्छ, र समय आएपछि बिदा दिनैपर्छ’ भन्‍ने मापदण्ड दिनुहुन्न। त्यसकारण, आमाबुबाले आफ्नो स्वार्थ त्याग्‍नुपर्छ र तिनीहरूले उनीहरूलाई जन्म दिएकै कारण छोराछोरीसम्बन्धी सबथोक आमाबुबासँग सम्बन्धित हुनुपर्छ भन्‍ने अपेक्षा गर्नु हुँदैन। यदि छोराछोरी आमाबुबाप्रति केन्द्रित हुँदैनन् र उनीहरूले तिनीहरूलाई आफ्नो जीवनको केन्द्र ठान्दैनन् भने, आमाबुबाले उनीहरूलाई निरन्तर गाली गर्नु, उनीहरूको विवेकलाई सताउनु, र ‘तँ कृतघ्न छस्, कर्तव्यनिष्ठ छैनस्, अटेरी छस्, तँलाई त्यति लामो समय हुर्काएपछि पनि म तँमाथि भर पर्न सक्दिनँ’ भन्‍ने कुराहरू बोल्नु, र सधैँ यसरी नै गाली गरेर छोराछोरीमाथि बोझ थप्नु ठिक होइन। छोराछोरीले कर्तव्यनिष्ठ भएर आफूलाई साथ दिऊन्, बुढेसकालमा आफूलाई हेरचाह गरून् र दफन गरून्, र उनीहरू जहाँ गए पनि आमाबुबाबारे नै निरन्तर सोचिरहून् भन्‍ने माग गर्नु अन्तर्निहित रूपमै गलत कार्यशैली र अमानवीय सोचविचार हो। यस्तो सोच धेरथोर मात्रामा विभिन्न देशमा वा विभिन्न जनजातीय समूहहरूमा हुन सक्लान्, तर परम्परागत चिनियाँ संस्कृतिलाई हेर्दा, चिनियाँ मानिसहरू छोराछोरीको धर्मलाई विशेष जोड दिन्छन्। प्राचीन समयदेखि अहिलेसम्‍मै, यसबारे सधैँ छलफल गरिँदै आएको छ, र यसलाई मानिसहरूको मानवताको एउटा पाटोका रूपमा र कोही असल हो कि खराब भनी मापन गर्ने मानकका रूपमा लिइएको छ। अनि अवश्य नै, समाजमा एउटा आम मनस्थिति र सार्वजनिक राय निर्माण भएको छ। यदि छोराछोरीले आफ्नो धर्म निभाउँदैनन् भने, तिनीहरू तिरस्कृत र निन्दित हुन्छन्, अनि आमाबुबाले लज्जित महसुस गर्छन्, साथै छोराछोरीले तिनीहरूको ख्यातिमा यो दाग सहन नसक्ने महसुस गर्छन्। विविध तत्त्वहरूको प्रभावमा, आमाबुबाहरू पनि यो परम्परागत सोचबाट गहिरो रूपमा विषाक्त हुन्छन्, र केही नसोचीकनै वा केही नखुट्याईकनै आफ्ना छोराछोरीले आफ्नो धर्म निभाऊन् भन्‍ने माग गर्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरू पढेर, मैले “छोराछोरी हुर्काउनु भनेको बुढेसकालको सहारा हो” भन्ने विचार गलत हो भन्ने कुरा बुझेँ। आमाबुबाका रूपमा, छोराछोरी हुर्काउनु हाम्रो जिम्मेवारी र दायित्व हो। हामीले यसलाई छोराछोरीसँग सौदाबाजी गर्ने कुराका रूपमा लिनु हुँदैन। हामीले उनीहरूलाई जन्म दिने छनौट गरेकाले, उनीहरूको हेरचाह गर्नु हाम्रो जिम्मेवारी हो। यो त जनावरहरूले आफ्ना सन्तानको हेरचाह गरेजस्तै हो। जनावरहरूले सन्तान आफैँ बाँच्न सक्ने नहुन्जेल ध्यानपूर्वक हेरचाह गर्छन्। यो सबै परमेश्‍वरले उनीहरूलाई दिएको जन्मजात स्वभावको हिस्सा हो। सबै जनावरले यो नियम पालना गर्छन्, ताकि सबै जीवित प्राणीहरूको वंशवृद्धि होस् र निरन्तरता रहोस्। मानिसहरू पनि यसका अपवाद होइनन्। मैले छोरालाई कसरी हुर्काएँ भन्नेबारे सोचेँ, र यो त मेरो जीवनको अनुभवलाई समृद्ध बनाउने एउटा प्रक्रिया थियो भन्ने देखेँ। उसको पहिलो बोलीदेखि लिएर, उसका पहिलो पाइलाहरू, ऊ स्कुल जानु र उसले मलाई घरधन्दामा सघाउने कुरासम्म, यी सबैले मलाई एउटी आमाका रूपमा जिम्मेवारी बोध गराए। यसले मेरो मानवतालाई पनि परिपक्व बनायो। छोराछोरी हुर्काउनु आमाबुबाका रूपमा हाम्रो जिम्मेवारी र दायित्व हो, कुनै गुन होइन। तर मैले “छोराछोरी हुर्काउनु भनेको बुढेसकालको सहारा हो” भन्ने परम्परागत धारणा अँगालेकी हुनाले, मैले उसलाई हुर्काउने कुरालाई उसँग सौदाबाजी गर्ने माध्यम बनाएँ। मैले सोचेँ, मैले उसलाई हुर्काएकी हुनाले, म बुढी वा बिरामी हुँदा उसले दौड़धूप गरेर मेरो स्याहार गर्नुपर्छ, र म मर्दा उसले मेरो भव्य अन्त्येष्टि गर्नुपर्छ। मैले उसलाई हुर्काउनु सबै मेरो दैहिक हितहरू पूरा गर्नका लागि थियो। परमेश्‍वर मानिसहरूले आ-आफ्नो वास्तविक अवस्थाअनुसार आमाबुबाप्रतिको जिम्मेवारी पूरा गरून् भन्ने मात्र चाहनुहुन्छ। छोराछोरीले आमाबुबाको बुढेसकालमा हेरचाह गर्नुपर्छ वा उनीहरूको अन्त्येष्टि गर्नुपर्छ भन्ने कुनै आवश्यकता छैन। तर मैले “छोराछोरी हुर्काउनु भनेको बुढेसकालको सहारा हो,” र “सानोमा मैले छोरालाई हुर्काउँछु, र बुढेसकालमा उसले मेरो हेरचाह गर्छ” भन्ने परम्परागत धारणाहरूलाई समातेँ, र त्यसैले मैले मेरो छोराले मेरो जीवनको पूर्ण जिम्मेवारी लिनुपर्छ भन्ने माग गरेँ। के यो पूर्ण रूपमा अव्यावहारिक अनि एकदमै स्वार्थी र नीच हुनु होइन र? जबजब म छोराको भर पर्न सक्दिनँ भन्ने देख्थेँ, मेरो हृदय छियाछिया हुन्थ्यो र म निराश हुन्थेँ, र जीवनमा कुनै आशा छैन जस्तो लाग्यो। परमेश्‍वरमा विश्वास गरेर पनि मेरो जीवन विश्वास नगर्नेहरूको भन्दा खराब छ भन्ने सोचेर मैले परमेश्‍वरप्रति गुनासोसमेत गरेँ। म निरन्तर मेरो भविष्यबारे चिन्तित थिएँ र मेरा कर्तव्यहरूमा केन्द्रित हुन सकिनँ। मैले “छोराछोरी हुर्काउनु भनेको बुढेसकालको सहारा हो” भन्ने परम्परागत सांस्कृतिक विचारले मलाई हानि पुर्‍याइरहेको र बाँधिरहेको छ, जसले मलाई सही र गलत छुट्याउन नसक्ने बनाएको छ भन्ने देखेँ। यो विचार एकदमै निरर्थक हो!

त्यसपछि मैले परमेश्‍वरका अरू वचनहरू पढेँ: “आमाबुबाले आफ्ना छोराछोरीलाई हुर्काउने क्रममा तिनीहरूबाट धेरै आनन्द र बुझाइ प्राप्त गरिसकेका हुन्छन्, जुन तिनीहरूका लागि ठूलो सान्त्वना र प्राप्ति हो। जहाँसम्म तेरा छोराछोरीले तँप्रतिको धर्म निभाउनेछन् कि निभाउनेछैनन्, तँ कुनै पनि कुराका लागि तिनीहरूमाथि भर पर्न सक्छस् कि सक्दैनस्, र तैँले तिनीहरूबाट के प्राप्त गर्न सक्छस् भन्‍ने कुरा छ, यी कुराहरू तिमीहरू सँगै जिउने नियति छ कि छैन भन्‍ने कुरामा निर्भर हुन्छ, र यो परमेश्‍वरको पूर्वनियोजनमा निर्भर हुन्छ। अर्कोतर्फ, तेरा छोराछोरी कस्तो प्रकारको वातावरणमा जिउँछन्, तिनीहरूको जियाइ अवस्था कस्तो छ, तिनीहरू तँलाई हेरचाह गर्ने अवस्थामा छन् कि छैनन्, तिनीहरू आर्थिक रूपमा सम्पन्न छन् कि छैनन्, र तिनीहरूले तँलाई भौतिक आनन्द र सहायता प्रदान गर्न सक्छन् कि सक्दैनन् भन्‍ने कुरा पनि परमेश्‍वरको पूर्वनियोजनमा निर्भर हुन्छ। यसबाहेक, आमाबुबाको नाताले, तैँले तेरा छोराछोरीले तँलाई दिने भौतिक कुरा, पैसा, वा भावनात्मक सान्त्वनाको आनन्द लिन सक्छस् कि सक्दैनस् भन्‍ने कुरा पनि परमेश्‍वरको पूर्वनियोजनमा निर्भर हुन्छ। कुरा त्यही नै होइन र? (हो।) यी मानिसहरूले आफ्नै इच्छाले माग्न सक्ने कुरा होइनन्। हेर् त, कतिपय छोराछोरीलाई तिनीहरूका आमाबुबाले मन पराउँदैनन्, र तिनीहरूका आमाबुबा तिनीहरूसँग बस्न इच्छुक हुँदैनन्, तर परमेश्‍वरले तिनीहरूलाई आफ्ना आमाबुबासँग बस्ने पूर्वनियोजन गर्नुभएको हुन्छ, त्यसैले तिनीहरूले आफ्ना आमाबुबाबाट टाढा हुन वा तिनीहरूको साथ छोड्न पाउँदैनन्। तिनीहरू जीवनभर आफ्ना आमाबुबासँगै अड्किएका हुन्छन्—तिनीहरूका आमाबुबाले तिनीहरूलाई धपाउने प्रयास गरे पनि धपाउन सक्दैनन्। अर्कोतर्फ, कतिपय छोराछोरीका आमाबुबा तिनीहरूसँग बस्न धेरै इच्छुक हुन्छन्; तिनीहरू छुट्टिनै सक्दैनन्, छुट्टिएपछि सधैँ एकअर्काको कमी महसुस गर्छन्, तर कामका लागि विदेश जानु वा विवाह गरेपछि अर्को ठाउँमा बस्नु जस्ता विभिन्न कारणले गर्दा, तिनीहरू आफ्ना आमाबुबाबाट छुट्टिएर धेरै टाढा रहन्छन्। एक पटक भेट्न पनि सजिलो हुँदैन, र तिनीहरूले फोन वा भिडियो कल गर्न पनि सही समय खोज्नुपर्छ; समयको भिन्नता वा अन्य असुविधाहरूका कारणले, तिनीहरूले आफ्ना आमाबुबासँग बारम्बार कुरा गर्न पाउँदैनन्। के यी विशेष परिस्थितिहरू सबै परमेश्‍वरको पूर्वनियोजनसँग सम्बन्धित छैनन् र? (छन्।) यो आमाबुबा वा छोराछोरीमध्ये कुनै एउटाको व्यक्तिपरक इच्छाद्वारा निर्णय गर्न सकिने कुरा होइन; सबैभन्दा बढी, यो परमेश्‍वरको पूर्वनियोजनमा निर्भर हुन्छ। अर्कोतर्फ, आमाबुबाहरू भविष्यमा आफ्ना छोराछोरीमा भर पर्न सकिन्छ कि सकिँदैन भनी चिन्ता गर्छन्। तँ केको लागि उनीहरूमा भर पर्न चाहन्छस्? चिया ल्याइदिन र पानी हालिदिन? यो कस्तो निर्भरता हो? के तँ आफै त्यति गर्न सक्दैनस्? यदि तँ स्वस्थ छस् र आफै हिँडडुल गर्न र आफ्नो ख्याल राख्न र सबथोक आफै गर्न सक्षम छस् भने, के त्यो ठूलो कुरा होइन र? तँलाई किन अरूको सेवामा भर पर्नुपर्‍यो र? के तेरा छोराछोरीले दिने रेखदेख र साथमा रमाउनु, साथै उनीहरूले तँलाई खाने बेला र अरू बेला सेवा गर्दा रमाउनु साँच्चैको खुसी हो त? हो नै भन्‍ने छैन। यदि तँ हलचल गर्न सक्दैनस्, र उनीहरूले साँच्चिकै खाने बेला र अरू बेला तेरो सेवा गर्नुपर्छ भने, के त्यसले तँलाई खुसी दिन्छ र? यदि तँलाई विकल्प दिइयो भने, के तँ स्वस्थ हुन र छोराछोरीबाट रेखदेख आवश्यक नपर्ने हुन रोज्थिस्, कि कुँजो परेर ओछ्यानमै बस्न र छोराछोरीलाई छेवैमा राख्न रोज्थिस्? तैँले कुन रोज्थिस्? (स्वस्थ हुन।) स्वस्थ हुनु नै धेरै राम्रो हो। चाहे तँ ८०, ९० वा १०० वर्ष नै बाँचे पनि, तैँले आफ्नो ख्याल आफै राख्न सक्छस्। यो जीवनको राम्रो गुण हो। तँलाई बुढेसकाल लागे पनि, तेरो बुद्धि मन्द बने पनि, तेरो स्मरण कमजोर भए पनि, तैँले कम खाए पनि, काम झन्झन् ढिलो गरे पनि र पहिलेजति राम्रो नगरे पनि, र बाहिर जान पहिलेजति सजिलो नभए पनि, तैँले आफ्ना आधारभूत आवश्यकताहरू आफैले पूरा गर्न सक्नु ठूलै कुरा हो। बेलाबेलामा हाइहलोको लागि छोराछोरीको फोन कल आउनु वा छुट्टीको समयमा उनीहरू घर आएर तँसँगै बस्नु पनि पर्याप्त कुरा हो। उनीहरूबाट थप कुरा किन माग्‍नुपर्‍यो? तँ सधैँ छोराछोरीमाथि निर्भर हुन्छस्; के तँ उनीहरू तेरा दास-दासी हुँदा मात्र खुसी हुन्छस्? के तैँले त्यसरी सोच्नु स्वार्थीपन होइन र?” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरू पढेपछि, मलाई अचानक कुरा छर्लङ्ग भयो। मानिस जीवनमा छोराछोरीबाट पाउने हेरचाह र रेखदेखमा रमाउन पाउँछ कि पाउँदैन, वा उसले छोराछोरीबाट कति भौतिक वा भावनात्मक सान्त्वना पाउन सक्छ भन्ने कुरा, सबै परमेश्‍वरले नियोजन गरेका कुरामा निर्भर हुन्छ। हामीले चाहँदैमा यस्तो हुने होइन। मेरै दाइलाई हेरौँ न। उहाँका पाँच जना छोराछोरी छन्, तर उहाँ बिरामी पर्दा, उहाँको हेरचाह गर्न कोही पनि त्यहाँ थिएन। अन्तमा, उहाँको मृत्यु हुन्जेलसम्म मेरा श्रीमान्‌ले नै उहाँको हेरचाह गर्नुभयो। फर्केर हेर्दा, विगतका केही वर्षमा आफ्नो कर्तव्य निर्वाह गर्दा मेरो स्वास्थ्य राम्रो रहेको थिएन। मलाई धेरै पटक हृदयघात भयो, र हरेक पटक, मलाई सुरक्षा दिने र खतराबाट जोगाउने परमेश्‍वर नै हुनुहुन्थ्यो। एकपटक, मलाई अचानक मुटुमा धेरै असजिलो भयो, र मेरो मुटुको धड्कन बन्द भएजस्तो लाग्यो। मलाई रिँगटा लाग्यो, म चल्नै सकिनँ, र मलाई म मर्छु होला जस्तो लाग्यो। मैले हृदयमा परमेश्‍वरलाई प्रार्थना गरेँ, “हे परमेश्‍वर, मेरो जीवन तपाईँको हातमा छ। आज म यहाँ मरेँ भने पनि, म तपाईँको सार्वभौमिकताप्रति समर्पित हुन तयार छु।” त्यति नै बेला, अथितिसत्कारक परिवारका भाइ सहर बाहिरबाट फर्कनुभयो। उनी डाक्टर थिए र उनले मलाई अलिकति एक्युप्रेसर दिए, र केही समयपछि, मलाई अलि जाति भयो। परमेश्‍वरले मलाई मदत गर्न मेरो वरिपरि व्यक्ति, घटना र कामकुराको कसरी बन्दोबस्त गर्नुभयो भन्ने मैले देखेँ, र यो परमेश्‍वरको अद्भुत सुरक्षा थियो भन्ने मैले थाहा पाएँ। यसो विचार गर्दा, म बिरामी हुँदा मेरो छोरा मेरो साथमा भएको बेलामा पनि, मैले उत्तिकै कष्ट भोगेकी थिएँ, र यदि परमेश्‍वरले मेरो प्राण लिन चाहनुभएको भए, मेरो छोरा त्यहाँ भए पनि लाचार हुनेथ्यो। मेरो भाग्य परमेश्‍वरको हातमा छ, र मेरो स्वास्थ्य पनि परमेश्‍वरको सार्वभौमिकता र बन्दोबस्तअन्तर्गत छ। साथै, मैले मेरो जीवनको जिम्मेवारी आफैँले लिनुपर्छ, मैले हरेक कुरामा मेरो छोराको भर पर्नु हुँदैन, र मैले ऊबिना नै स्वतन्त्र रूपमा जीवन सम्हाल्नुपर्छ। यो नै आमाबुबामा हुनुपर्ने समझको बोध हो। यो महसुस गरेपछि, मेरो हृदय धेरै उज्यालो भयो।

मैले परमेश्‍वरका अरू वचनहरू पढेँ, र मैले भव्य अन्त्येष्टि खोज्नु र मरेपछि छोराछोरीले बिदा गरुन् भन्ने चाहना कति निरर्थक रहेछ भन्नेबारे केही अन्तर्ज्ञान पाएँ। सर्वशक्तिमान्‌ परमेश्‍वर भन्‍नुहुन्छ: “मानिसहरू सोच्छन्, ‘तँलाई बाकसमा राख्न, तँलाई कात्रो लगाइदिन, श्रृङ्गार गर्न, र भव्य अन्त्येष्टिको व्यवस्था गर्न तेरा छोराछोरी तेरो छेउमा हुनु गौरवशाली कुरा हो। यदि तँ मरिस् र तेरो अन्त्येष्टिको व्यवस्था गर्ने वा तँलाई उचित बिदाइ गर्ने कोही भएन भने, तेरो सम्पूर्ण जीवनको कुनै उचित निष्कर्ष नभएजस्तो हुन्छ।’ के यो विचार सही हो? (अहँ, यो सही होइन।) आजकल, युवाहरूले यी कुराहरूलाई धेरै ध्यान दिँदैनन्, तर अझै पनि दुर्गम क्षेत्रका मानिसहरू र थोरै अन्तर्दृष्टि भएका वृद्ध मानिसहरू छन् जो छोराछोरीले वृद्धावस्थामा आफ्ना आमाबुबाको हेरचाह गर्नुपर्छ र तिनीहरू बितेपछि तिनीहरूलाई उचित बिदाइ दिनुपर्छ भन्‍ने विश्‍वास गर्छन्। यो सोच र दृष्टिकोण तिनीहरूको हृदयमा गहिरो रूपमा गडिएको छ, र तैँले सत्यताका बारेमा जतिसुकै सङ्गति गरे पनि, तिनीहरूले त्यसलाई स्वीकार गर्दैनन्—यसको अन्तिम परिणाम के हुन्छ? परिणाम यो हो कि तिनीहरूलाई यसबाट गहिरो हानि हुन्छ। यो ट्युमर लामो समयदेखि तिनीहरूभित्र लुकेको हुन्छ, र तिनीहरू त्यसद्वारा विषाक्त हुनेछन्। जब तिनीहरूले त्यसलाई खोतलेर निकाल्छन् र हटाउँछन्, तब तिनीहरू त्यसद्वारा विषाक्त हुनेछैनन्, र तिनीहरूको जीवन स्वतन्त्र हुनेछ। कुनै पनि गलत कार्यहरू असङ्गत विचार र दृष्टिकोणहरूद्वारा डोऱ्याइएका हुन्छन्। उदाहरणका लागि, कतिपय मानिसहरू छन् जो मरेपछि आफ्नो घरमा सडिने हो कि भनेर डराउँछन्, त्यसैले तिनीहरू सधैँ यस्तो सोचिरहेका हुन्छन्, ‘मैले एउटा छोरो जन्माउनुपर्छ। जब मेरो छोरो हुर्कन्छ, म उसलाई धेरै टाढा जान दिन सक्दिनँ। यदि म मर्दा ऊ मेरो छेउमा भएन भने के होला? वृद्धावस्थामा मेरो हेरचाह गर्ने वा म मरेपछि मलाई उचित बिदाइ दिने कोही नहुनु मेरो जीवनको सबैभन्दा ठूलो पछुतोमध्ये एक हुनेछ! यदि मेरो लागि यो गर्ने कोही भएको भए, मेरो जीवन व्यर्थमा जिइएको हुनेथिएन। यो एक सिद्ध जीवन हुनेथियो। कुनै पनि हालतमा, म हाँसोको पात्र बन्न सक्दिनँ।’ के यो सडेको सोच्ने तरिका होइन र? (हजुर, हो नि।) यो बासी र पतित कुरा हो, र यसले भौतिक शरीरलाई ज्यादै महत्त्व दिन्छ! वास्तवमा, भौतिक शरीर बेकार कुरा हो: जन्म, बुढेसकाल, रोग र मृत्यु अनुभव गरेपछि, त्यसमा केही बाँकी रहँदैन। तैँले जीवित छँदै सत्यता प्राप्त गरेको र मुक्ति हासिल गरेको छस् भने मात्र, तँ सदाका लागि जिउन सक्छस्। यदि तैँले सत्यता प्राप्त गरेको छैनस् भने, जब तेरो शरीर मरेर कुहिन्छ, तब केही पनि बाँकी रहनेछैन; तेरा छोराछोरीले तँप्रतिको धर्म जति नै निभाए पनि, तैँले त्यसको आनन्द लिन सक्नेछैनस्। जब कुनै व्यक्ति मर्छ र उसका छोराछोरीले उसलाई शवपेटीमा राखेर दफन गर्छन्, के त्यो बूढो शरीरले केही अनुभूति गर्न सक्छ र? के त्यसले केही बुझ्न सक्छ र? (अहँ, सक्दैन।) त्यसमा बिलकुलै कुनै चेतना हुँदैन। तर जीवनमा मानिसहरूले यो मामलालाई ठूलो महत्त्व दिन्छन्, र आफू मरेपछि छोराछोरीले उचित बिदाइ दिन सक्छन् कि सक्दैनन् भन्‍ने सम्बन्धमा तिनीहरूबाट धेरै माग राख्छन्—र त्यो मूर्खता हो, होइन र? (हजुर, हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरू धेरै स्पष्ट छन्। मानिस मरेपछि, उसको आत्माले छाडेर जान्छ। उसको शरीरमा जीवनको कुनै सङ्केत रहँदैन र केही दिनमै सड्छ। उसका छोराछोरी र नातिनातिनाले सेतो लुगा लगाए पनि र अन्त्येष्टि जतिसुकै भव्य भए पनि, उसको शरीरमा कुनै चेतना हुँदैन, र उसले केही थाहा पाउँदैन। मरेपछि भव्य अन्त्येष्टिको माग गर्नु कति मूर्खतापूर्ण कुरा हो! तैपनि, मैले यो कुरालाई धेरै गम्भीरताका साथ लिएँ, र जब मेरो छोराले मलाई छडी श्रीमती रोज्यो, मलाई कुनै दिन म गम्भीर रोगले मर्छु होला, र मलाई गाड्ने कोही भएन भने, मेरो जीवन अपूर्ण र दयनीय भएर अन्त्य हुनेछ भन्ने चिन्ता लाग्यो। मेरा यी विचारहरू साँच्चै निरर्थक थिए! वास्तवमा, आखिरी दिनहरूमा, परमेश्‍वरले सत्यता व्यक्त गर्नुहुन्छ, जसको उद्देश्य मानिसहरूमा सत्यता हालिदिनु हो, र सत्यता पछ्याएर मात्र मानिसहरूले अर्थपूर्ण र मूल्यवान् जीवन जिउन सक्छन्। मानिससँग सत्यता छ कि छैन भन्ने कुराबाट नै परमेश्‍वरले उसको परिणाम निर्धारण गर्नुहुन्छ। सत्यता प्राप्त गरेर र परमेश्‍वरका वचनहरूअनुसार जिएर मात्र मानिसले अनन्त जीवन पाउन सक्छ र उसलाई सुन्दर गन्तव्यमा पुर्‍याइन सक्छ। यदि मानिसले आफ्नो जीवनकालमा सत्यता पछ्याएको छैन वा असल कार्यहरू तयार गरेको छैन भने, उसको अन्त्येष्टि जतिसुकै भव्य भए पनि, उसको आत्मा नरकमा जानेछ। मेरो आस्थामा, मैले कसरी सत्यता पछ्याउने, कसरी स्वभावमा परिवर्तन ल्याउने, र कसरी एक सृजित प्राणीको कर्तव्य राम्ररी निर्वाह गर्ने भन्नेबारे सोच्नुपर्छ। मानिसले परमेश्‍वरको अनुमोदन पाएपछि मात्र उसले मूल्य र अर्थले भरिएको जीवन जिउन सक्छ। जसरी परमेश्‍वरले भन्नुभयो: “वास्तवमा, भौतिक शरीर बेकार कुरा हो: जन्म, बुढेसकाल, रोग र मृत्यु अनुभव गरेपछि, त्यसमा केही बाँकी रहँदैन। तैँले जीवित छँदै सत्यता प्राप्त गरेको र मुक्ति हासिल गरेको छस् भने मात्र, तँ सदाका लागि जिउन सक्छस्।” म परमेश्‍वरमा विश्वास गर्ने व्यक्ति हुँ, र यदि मैले मरेपछिको महिमा खोजेँ र जिउनका लागि यी कुराहरूको भर परेँ भने, यसले मलाई मूर्ख र अविश्‍वासी बनाउनेछ। मेरो छोराले मलाई कस्तो व्यवहार गर्छ भन्ने कुरा सबै परमेश्‍वरको नियोजनमा छ। उसले मेरो मृत्युसम्मै मेरो हेरचाह गरेन र मेरो अन्त्येष्टि गरेन भने पनि, म अझै पनि परमेश्‍वरको सार्वभौमिकता र बन्दोबस्तप्रति समर्पित हुनुपर्छ। यो नै ममा हुनुपर्ने समझ हो। हामी परमेश्‍वरको सुसमाचार विस्तारको महत्त्वपूर्ण घडीमा छौँ, र मैले गर्नुपर्ने कुरा भनेको मसँग अहिले भएको समयको कदर गर्नु, व्यावहारिक भई आफ्नो कर्तव्य निर्वाह गर्नु, आफूलाई थप सत्यताले सुसज्जित गर्नु र परमेश्‍वरको गवाही दिनु, अनि राज्यको सुसमाचार विस्तारमा आफ्नो योगदान पुर्‍याउनु हो। अब मैले यी कुराहरू बुझिसकेकी छु, मसँग जीवनको सही लक्ष्य र दिशा छ, म हृदयमा स्वतन्त्र र मुक्त महसुस गर्छु, र मेरो कर्तव्यमा अब कुनै असर परेको छैन।


९. निष्कासित भएपछिको ब्युँझाइ

चोङसिन, चीन

सर्वशक्तिमान्‌ परमेश्‍वर भन्‍नुहुन्छ: “जब तिमीहरूले थोरै रोकटोक वा कठिनाइ भोग्छौ, त्यो तिमीहरूका निम्ति राम्रो हुन्छ; यदि तिमीहरूलाई सहज समय दिइयो भने तिमीहरू बरबाद हुनेथ्यौ, तब तिमीहरू कसरी सुरक्षित हुन सक्थ्यौ? आज, तिमीहरूलाई सजाय, न्याय र श्राप दिइएको हुनाले तिमीहरूलाई सुरक्षा दिइएको छ। तिमीहरूले धेरै दुःख भोगेका हुनाले नै तिमीहरू सुरक्षित छौ। होइन भने तिमीहरू धेरै अघि नै पतित हुनेथियौ। यो जानीजानी तिमीहरूको स्थिति गाह्रो बनाइएको होइन—मानिसको प्रकृति परिवर्तन गर्न गाह्रो छ, र त्यसैले तिनीहरूको स्वभाव परिवर्तन गर्न यो यसरी नै गरिनुपर्छ। आज, तिमीहरूमा पावलको जस्तो विवेक वा समझ छैन, न त तिमीहरूमा आत्म-सचेतना नै छ। तिमीहरूलाई सधैँ दबाबमा पार्नुपर्छ र तिमीहरूका आत्मालाई जगाउन तिमीहरूलाई सधैँ सजाय र न्याय गर्नुपर्छ। सजाय र न्याय नै तिमीहरूको जीवनका निम्ति सर्वोत्तम छ। अनि आवश्यक पर्दा, तिमीहरूमाथि तथ्यहरूको सजाय पनि आइपर्नुपर्छ; तब मात्र तिमीहरू पूर्ण रूपमा समर्पित हुनेछौ। तिमीहरूको प्रकृति यस्तो छ कि सजाय र श्रापविना तिमीहरू आफ्नो शिर झुकाउन इच्छुक हुँदैनौ, झुक्न इच्छुक हुँदैनौ। तिमीहरूको आँखाअगाडि तथ्यहरू नराखीकन, कुनै प्रभाव हुनेछैन। तिमीहरू चरित्रमा अति तुच्छ र महत्त्वहीन छौ। सजाय र न्यायविना तिमीहरूलाई विजय गर्न र तिमीहरूको अधार्मिकता र अवज्ञामाथि विजय हासिल गर्न गाह्रो छ। तिमीहरूको पुरानो प्रकृतिको जड अत्यन्तै गहिरो छ। यदि तिमीहरूलाई सिंहासनमा राखिएको भए, तिमीहरूलाई ब्रह्माण्डमा आफ्‍नो स्थान के हो भन्‍ने थाहा हुनेथिएन, तिमीहरू कहाँ जाँदै छौ भन्‍ने थाहा हुनु त परै जाओस्। तिमीहरू कहाँबाट आएका हौ भन्‍ने पनि तिमीहरूलाई थाहा हुँदैन, त्यसैले तिमीहरूले सृष्टिकर्तालाई कसरी चिन्‍न सक्छौ? आजको सामयिक सजाय र श्रापविना तिमीहरूको अन्तिम दिन धेरै अघि नै आइसकेको हुनेथ्यो। तिमीहरूको भाग्यका बारेमा त झन् के भन्नु—के त्यो झन् बढी आसन्‍न खतरामा पर्नेथिएन र?” (वचन, खण्ड १। परमेश्‍वरको देखापराइ र काम। अभ्यास (६))। परमेश्‍वरका वचनहरूको यो खण्ड पढ्दा, मैले आफूमा कसरी आत्म-सचेतनाको कमी थियो, दुष्ट काम गर्दै र मण्डलीको काममा बाधा पुर्‍याउँदै अहङ्कारी स्वभाव लिएर जिएँ, अनि त्यसपछि मण्डलीबाट निष्कासित भएँ भनेर चिन्तन गरेँ। त्यस दौरान, म पीडा र हैरानीमा भए तापनि, मैले परमेश्‍वरको सजाय र न्याय वास्तवमा प्रेम, अनि मानिसहरूका लागि ठूलो सुरक्षा पनि हो भनेर गहन रूपमा अनुभव गरेँ।

सन् २००७ मा, परमेश्‍वरमा विश्‍वास गरेको एक वर्षभन्दा बढी समयपछि, म मण्डली अगुवाका रूपमा छानिएँ। त्यतिबेला, म एकदमै उत्साहित थिएँ, हरेक दिन सक्रिय रूपमा भेलाहरूमा सहभागी हुन्थेँ, नयाँ विश्‍वासीहरूलाई मलजल गर्थेँ, र सुसमाचार प्रचार गर्थेँ। केही समय यो गरेपछि, सुसमाचारको काम, मलजल गर्ने काम, र मानिसहरूको संवर्धन सबैमा केही नतिजा देखिए। पछि, जब-जब कुनै मण्डलीमा मण्डली जीवन वा कार्य नतिजाहरू खराब हुन्थे, तब-तब माथिल्लो अगुवाइले मलाई त्यहाँ गएर साथ दिन भन्थ्यो। म त्यहाँ केही समय बसेपछि, त्यस मण्डलीको कामको हरेक पक्ष सामान्य सञ्चालनमा फर्कन्थ्यो, र परिणामस्वरूप ब्रदर-सिस्टरहरू मेरो विशेष रूपमा प्रशंसा गर्थे। म धेरै गर्व महसुस गर्थेँ र शिर ठाडो पारेर हिँड्थेँ। मैले सोचेँ, “म समस्याहरू समाधान गर्नमा अरू मण्डली अगुवाहरूभन्दा अब्बल छु र मसँग राम्रो कार्य सामर्थ्य छ। मैले साथ दिएका मण्डलीहरूको काममा केही समयपछि नतिजाहरू देखिए, त्यसैले लाग्छ, म वास्तवमै मण्डलीमा एक प्रतिभाशाली अगुवा हुँ।” यसरी, मैले लगातार सात वर्षसम्म मण्डली अगुवाका रूपमा सेवा गरेँ। मलाई हृदयमा आफू अगुवाइका लागि उपयुक्त छु भन्ने लाग्यो, त्यसैले म झन्-झनै अहङ्कारी बन्दै गएँ।

सन् २०१५ को हिउँदमा, सिस्टर सियु र मलाई मण्डलीको कामको जिम्मेवारी लिन जोडी बनाइयो। उनले मभन्दा अघिदेखि परमेश्‍वरमा विश्‍वास गरेकी थिइन्, र उनी आफ्नो कर्तव्य निष्ठापूर्वक र बोझका साथ निर्वाह गर्थिन्, तर उनीसँग केही समय अन्तरक्रिया गरेपछि, मैले उनको खुट्याउने क्षमता र सत्यताको सङ्गति मेरो जति राम्रो नभएको, अनि आफ्नो कर्तव्य निर्वाह गर्ने उनको दक्षता पनि मेरो जति उच्च नभएको पाएँ। मैले भित्री हृदयदेखि नै उनलाई तुच्छ ठानेँ, सोचेँ, उनले पहिले विभिन्न कर्तव्यहरू निर्वाह गरेकी भए पनि, अझै पनि म उनीभन्दा अब्बल छु। एक पटक, मैले एक जना ब्रदरले के भनेको सुनेँ भने उनले सुसमाचार प्रचार गर्नमा कुनै नतिजाहरू प्राप्त नगरिरहेको र उनी कठिनाइमा जिइरहेको बेला, सियुले त्यतिबेला समस्यालाई छर्लङ्गै नदेखेकी र उनको सङ्गति प्रभावहीन भएको रहेछ। यो अवस्था थाहा पाएपछि, मैले हृदयमा सियुप्रति तीव्र तिरस्कार पालेँ, र मैले हाम्रा सहकर्मीहरूको अगाडि उनलाई ठूलो स्वरमा यसो भन्दै हप्काएँ, “तपाईँको जस्तो सङ्गतिले, तपाईँ कसरी समस्याहरू समाधान गर्न सक्नुहुन्छ? ब्रदर-सिस्टरहरूले कसरी मार्ग भेट्टाउन सक्छन्?” सियुले शिर निहुराएर धिमा सोरमा भनिन्, “त्यो मेरो कमजोर सङ्गतिको कारणले गर्दा थियो।” त्यतिबेला, मलाई आफ्नै समस्याहरूबारे थाहा नभएको मात्र होइन, तर म क्षमाशील भइनँ र मैले उनको आलोचना गरिरहेँ। मैले मनमनै सोचेँ, “तिमीसँग देखाउने साँच्चै केही पनि छैन! यदि तिमीले केही सामान्य मामिला सम्हाल्न नसकेकी भए, हामी तिमीविना नै त्यो सम्हाल्न सक्थ्यौँ!”

सन् २०१६ को फेब्रुअरीमा, प्रचारकसँगको एउटा सहकर्मीहरूको भेलाको दौरान, ती प्रचारकले हाम्रो कामबारे सोध्दा, सियुले पहिले जवाफ दिइन्, अनि मलाई हृदयमा बेखुस महसुस भयो, “के तिमी मेरो जस खोस्न खोज्दै छ्यौ? म यहाँ छु र मैले अहिलेसम्म बोलेकै छैनँ; तिमी किन बोल्छौ?” त्यसपछि मैले उनको कुरा काटेर पहिले बोलेँ। यतिबेला, सियुले प्रचारककै अगाडि मलाई भनिन्, “मलाई तपाईँद्वारा बाँधिएको महसुस हुन्छ।” मलाई झनक्क रिस उठ्यो, सोचेँ, “तिमी प्रचारक र केही डिकनको अगाडि मेरो पोल लगाउँदै छ्यौ, जसले गर्दा मेरो इज्जत गुम्दै छ। भविष्यमा म यस मण्डलीमा कसरी दृढ रहन सक्छु? सबैले मलाई कसरी हेर्नेछन्?” मैले रिसाउँदै भनेँ, “मैले तपाईँलाई कुन तरिकामा बाँधिरहेकी छु?” सियुले फेरि बोल्ने आँट गरिनन्। त्यसपछिदेखि, मैले उनीप्रति पूर्वाग्रह विकास गरेँ। एउटा भेलाको दौरान, सियुको सङ्गतिले अलि लामो समय लिँदा, म तुरुन्तै रिसाएँ, उनको कुरा काटेर असन्तुष्ट हुँदै भनेँ, “छोटोमा भन्नुस् न्। यति धेरै बेलीविस्तार नलगाउनुस्। तपाईँ समय खेर फाल्दै हुनुहुन्छ!” सहकर्मीहरूको भेलामा समेत, मैले उनीभन्दा म अब्बल छु भनेर देखाउन जानाजानी केही सहकर्मीको अगाडि उनलाई आलोचना गरेर लज्जित बनाएँ। मैले उनको कर्तव्य निर्वाहमा विचलनहरू देख्दा, उनको आलोचना पनि गरेँ। यो सबले गर्दा उनलाई अझ बढी बाँधिएको महसुस भयो। त्यसपछि, भेलाहरूमा सियुको सङ्गति घट्यो, र उनी बोल्दा सधैँ मेरो प्रतिक्रिया हेर्थिन्, अनि म नभएको बेला कामकुराहरू आइपर्दा, उनी कुनै निर्णयहरू गर्ने आँट गर्दिनथिइन्। केही डिकनहरू पनि आफ्ना कुनै समस्याहरू समाधान गर्न सिधै मसँग परामर्श लिन्थे, अनि मण्डलीको हरेक कुरा मैले नै चलाउनुपर्थ्यो र मैले नै निर्णय गर्नुपर्थ्यो। मैले अलि असहज महसुस गरेँ, तर मलाई के पनि लाग्यो भने म जे गरिरहेकी छु त्यो बोझ र जिम्मेवारीको बोध गर्दै मण्डलीको कामलाई जोगाउनु हो। यसबाहेक, म यस मण्डलीमा आएदेखि नै, मण्डलीको जीवन वास्तवमा सुध्रिएको थियो, र कामका विभिन्न पक्षमा प्रगति भएको थियो। मैले आफूले गरेको कुरा सकारात्मक हो भनेर विश्वास गरेँ, त्यसैले मैले यसबारे त्यति धेरै सोचिनँ। त्यसपछि, म पहिलेजस्तै चलिरहेँ, अनि जब-जब म मेरा सहकर्मीहरू वा ब्रदर-सिस्टरहरूको कर्तव्यमा विचलनहरू देख्थेँ, तब-तब म उच्च स्थानमा बसेर उनीहरूलाई हप्काउँथे र आलोचना गर्थेँ। केही ब्रदर-सिस्टर मदेखि डराउँथे र त्यसैले उनीहरू अब भेला हुन चाहँदैनथे। सियुले लामो समयसम्मको मेरो बन्धनले दबिएको महसुस गरिन्, उनी रोइन् र राजीनामा दिन चाहन्थिन्। यो नतिजा देख्दा, मलाई केही हदसम्म ग्लानि महसुस भयो, निरन्तर अरूलाई हप्काउनु र आलोचना गर्नु उचित होइन भन्ने मैले बुझेँ। तर फेरि मैले सोचेँ, “म तिम्रै भलाइका लागि तिमीलाई काँटछाँट गर्दै छु; मेरो कुनै खराब मनसाय छैन।” यसरी सोचेपछि, मेरो हृदयमा भएको ग्लानिको कुनै पनि बाँकी बोध हराएर गयो।

सन् २०१६ को सेप्टेम्बरमा, अर्को मण्डली हाम्रो मण्डलीसँग गाभियो, अनि त्यस मण्डलीका दुई सिस्टर, चाङ छिङ र झेङ लु, समूह अगुवाहरू बने। त्यसबेला, हामीले मलजल गर्ने एक जना समूह अगुवालाई संवर्धन गर्नु आवश्यक थियो। मैले केही डिकनसँग सिस्टर झाओ रुईका बारेमा छलफल गरेँ, र हामीलाई सत्यताबारे उनको सङ्गतिमा कमी भए पनि, उनी भरपर्दो छिन् अनि उनीसँग बोझ छ, उनी केही वास्तविक काम गर्न सक्छिन् भन्ने लाग्यो, त्यसैले हामी उनलाई संवर्धन गर्न चाहन्थ्यौँ। जब झेङ लुले थाहा पाइन्, तब उनले केही आपत्ति जनाइन्। उनले अर्की सिस्टर, तुलनात्मक रूपमा आस्थामा नयाँ र कान्छी भए तापनि, उनको क्षमता राम्रो छ र संवर्धनका लागि बढी योग्य छिन्, अनि मलजल गर्ने समूह अगुवाका रूपमा सेवा गर्न झाओ रुईभन्दा बढी उपयुक्त छिन् भनेर विश्वास गरिन्। सियुले फर्केपछि मलाई यस कुराको रिपोर्ट गरिन्, अनि झट्टै मलाई हृदयमा झनक्क रिस उठ्यो, सोचेँ, “यो म जिम्मेवार रहेको मण्डली हो, र यहाँ मेरो हैकम चल्छ। तर तिमी यहाँ हस्तक्षेप गर्दै छ्यौ। तिमी अर्को मण्डलीबाट आएकी हौ, तैपनि तिमी मेरो जिम्मेवारीको क्षेत्रमा खुलेआम अवरोध र बाधा पुर्‍याउँदै छ्यौ। म तिमीलाई तिम्रो कर्तव्य निर्वाह गर्न दिनेछैनँ र म तिमीलाई अलग्याउनेछु ताकि तिमीले उप्रान्त कुनै अवरोध वा बाधा दिन नसके! यो मेरो क्षेत्र हो; यदि तिमी मेरो कुरा सुन्दिनौ भने, तिमी जान सक्छ्यौ। तिमी हाम्रो मण्डलीमा बस्नेछैनौ!” मैले रिसाउँदै केही डिकनलाई भनेँ, “झेङ लुले काममा बाधा दिइरहेकी छिन्; उनको कर्तव्य निर्वाह रोक्नुहोस् र उनलाई यहाँ अवरोध र बाधा पुर्‍याउन नदिन उनलाई अलग्याउनुहोस्!” एउटी सिस्टरले मलाई यसो भन्दै सम्झाइन्, “तपाईँले जे गरिरहनुभएको छ त्यो उचित होइन। यदि उनले कुनै गल्ती गरिरहेकी छिन् भने, हामीले उनीसँग सङ्गति गर्नुपर्छ र आवश्यक परे मार्गदर्शन प्रदान गर्नुपर्छ। त्यसलाई यसरी सम्हाल्नु भनेको उनलाई बहिष्कार गरेजस्तै देखिन्छ।” मैले मनमनै सोचेँ, “उनी त हाम्रो मण्डलीको भागसमेत होइनन्। कसलाई संवर्धन गर्ने र कसलाई नगर्ने भनेर मलाई कसरी थाहा नहोला र? त्यसबाहेक, झाओ रुईमा कमजोरीहरू भए तापनि, उनी भरपर्दो छिन् र वास्तविक काम गर्न सक्छिन्। म पहिल्यै झेङ लुलाई सहन सक्दिनँ र म उनीसँग सङ्गति गर्न चाहन्नँ।” पछि, मैले मण्डलीका ब्रदर-सिस्टरहरूसँग सरसल्लाह नगरी, झेङ लुलाई अलग्याएँ।

मेरो अहङ्कारी स्वभाव झन्-झनै बढ्दै जाँदा नै, केही ब्रदर-सिस्टरले मेरो रिपोर्ट गरे। त्यसपछि, माथिल्लो अगुवाइले त्यस अवस्थाको अनुसन्धान गर्न कसैलाई पठाउने प्रबन्ध गऱ्यो, अनि उनले मलाई ब्रदर-सिस्टरहरूले पठाएका रिपोर्ट पत्रहरू पढेर सुनाए। मेरो अहङ्कार र आत्म-धार्मिकता, साथै अरूलाई हप्काउने र बाँध्ने मेरो निरन्तर व्यवहारका आधारमा, मलाई खराब मानवता भएकी झुटो अगुवा ठहर गरेर बर्खास्त गरियो। यो सब सुन्दा, मैले त्यो पटक्कै स्विकार्न सकिनँ। मैले मनमनै सोचेँ, “म कसरी बर्खास्त हुन सक्छु र? मैले परमेश्‍वरमा दस वर्षभन्दा बढी समयदेखि विश्‍वास गर्दै आएकी छु, आफ्ना दिनहरू काम गर्न र आफूलाई समर्पित गर्नमा बिताएकी छु। म मण्डलीको हरेक कुरामा सधैँ अग्रपङ्क्तिमा रहेकी छु। म कसरी बर्खास्त हुन सक्छु र?” मैले आफूमाथि धेरै अन्याय भएको महसुस गरेँ, अनि घर फर्किँदा आँसु नरोकी झरिरह्यो। त्यसबेला, कामको जिम्मा लिन कसैलाई खटाइएको थिएन, त्यसैले मैले अस्थायी रूपमा केही काम सम्हालेँ। मैले यसलाई परमेश्‍वरले दिएको पश्चात्तापको अवसरका रूपमा सोचिनँ। यसको सट्टा, मैले के सोचेँ भने म बर्खास्त भए तापनि, निरन्तर काम गर्न सक्छु। मण्डली मविना चल्न सक्दैनजस्तो देखिन्छ, अनि छिट्टै नै, म फेरि मण्डलीको अगुवाइ गर्नेछु। एउटा समूह भेलामा, एउटी सिस्टरले मलाई भनिन्, “तपाईँ आजभोलि दुब्लाउनुभएको छ।” मैले भनेँ, “म घरमै आत्मचिन्तन गरिरहेकी छु र भक्तिका टिपोटहरू लेख्दै छु। म आफूलाई घृणा गर्छु र लेख्दालेख्दै रुन्छु।” सिस्टरले भनिन्, “तपाईँ साँच्चै सत्यता पछ्याउनुहुन्छ। बर्खास्त भएपछि पनि, तपाईँ अझै भक्तिका टिपोटहरू लेखिरहनुभएको छ।” अर्को दम्पतीले भने, “सिस्टर, तपाईँ धेरै सहन सक्नुहुन्छ र आफूलाई समर्पित गर्न सक्नुहुन्छ। तपाईँ बर्खास्त हुनुभएको छ भनेर हामी स्वीकार गर्न सक्दैनौँ। अगुवाले विशेष रूपमा हामीसँग भेला भएर सङ्गतिसमेत गर्नुभयो।” मैले पाखण्डीपन देखाउँदै भनेँ, “म झुटो अगुवा थिएँ र म बर्खास्त हुन लायक थिएँ। तपाईँहरू मेरो पक्षमा उभिनु हुँदैन; तपाईँहरू सत्यताको पक्षमा उभिनुपर्छ।” तर भित्रभित्रै, म एकदमै खुसी थिएँ, सोचेँ, “ब्रदर-सिस्टरहरूले मलाई बुझ्छन् र ममाथि अन्याय भएको छ भनेर जान्दछन् जस्तो देखिन्छ। उनीहरूलाई मैले मण्डलीमा धेरै काम गरेकी छु भन्ने थाहा छ। माथिल्लो अगुवाइले सियुलाई बर्खास्त गर्न सक्थ्यो, तर उनीहरूले मलाई बर्खास्त गर्नु हुँदैनथ्यो।” मैले त्यस दिन मलाई पढेर सुनाइएका अधिकांश रिपोर्ट पत्रहरू मेरा सहकर्मीहरूबाट आएका थिए भनेर पनि सोचेँ। यसले मलाई झनै प्रतिरोधी र स्विकार्न अनिच्छुक बनायो: मैले उनीहरूलाई उनीहरूकै भलाइका लागि काँटछाँट गरेकी थिएँ, तर उनीहरूले मैले उनीहरूलाई हप्काइरहेकी थिएँ भनेर मेरो खुलासा गरे, जसले गर्दा म बर्खास्त भएँ। मैले स्पष्ट रूपमा सकारात्मक कामहरू गरेँ, तर उनीहरूले त्यो देखेनन्। मैले साँच्चै कुनै जसविना कडा परिश्रम गरेँ! म अब भविष्यमा उनीहरूका समस्याहरू औँल्याउनेछैनँ, र मविना उनीहरूले कसरी व्यवस्थापन गर्न सक्छन् हेर्नेछु। त्यस अवधिमा, बाहिरी रूपमा मैले आफ्ना कर्तव्यहरू कायम राखेँ, तर भित्र भने मैले प्रतिरोध र सङ्घर्ष गरेँ। मैले मलाई खुलासा गर्ने सहकर्मीहरूप्रति हृदयमा घृणा पालेँ। उनीहरू मसँग बोल्दा, म उनीहरूलाई बेवास्ता गर्थेँ, र सहकर्मीहरूको भेलाको समयमा म सधैँ उदास देखिन्थेँ र बिरलै बोल्थेँ। उनीहरू मद्वारा बाँधिएका थिए, निरन्तर मेरो अनुहारको हाउभाउ हेर्थे, र भेलाहरू प्रभावकारी थिएनन्। यो सब देख्दा, ममा पछुतोको छनक नभएको मात्र होइन, तर मलाई वास्तवमा आफूले भोगेको पीडा उनीहरूको रिपोर्ट र खुलासाले गर्दा भएको हो भन्ने लाग्यो। उनीहरूले त्यो अनजानमै गरेका थिए। मैले ब्रदर-सिस्टरहरूको अगाडि आफ्नो असन्तुष्टि पोख्दै भनेँ, “म बर्खास्त भइसकेकी छु र उनीहरूले मलाई अझै पनि सहकर्मीहरूको भेलामा उपस्थित हुन भने। म अब अगुवा होइन, त्यसैले म किन जानु?” मैले मनमनै यसोसमेत सोचेँ, “म बर्खास्त भइसकेकी छु, तैपनि उनीहरू अझै मलाई यो गर र त्यो गर भन्छन्। सबै कुरा मेरै भरमा छ।” एक महिनापछि, अगुवाइले बर्खास्त भएपछि मैले आत्मचिन्तन गरेकी छैनँ अनि म ब्रदर-सिस्टरहरूलाई असन्तुष्टिसमेत पोख्दै छु भनेर थाहा पायो, त्यसैले उनीहरूले मसँग सङ्गति गरे र मेरो खुलासा गरे। तर, मैले त्यो स्वीकार गरिनँ र त्यस अवस्थाको रिपोर्ट गर्ने सिस्टरप्रति ईख राखेँ, सोचेँ, “मैले तिमीलाई भरोसा गरेँ, तर तिमीले मेरो पिठ्युँपछाडि मेरा समस्याहरूको रिपोर्ट गऱ्यौ। जब म तिमीलाई फेरि भेट्छु, म पक्कै पनि तिम्रो आलोचना गर्नेछु।” एउटा भेलाको दौरान, मैले रिसाएर ती सिस्टरलाई यसो भन्दै आरोप लगाएँ, “म तिमीलाई फेरि कहिल्यै विश्वास गर्नेछैनँ। मैले आफ्ना केही भ्रष्टताबारे कुरा गरेकामा तिमीले मेरो रिपोर्ट गर्‍यौ।” ती सिस्टर असहाय महसुस गर्दै त्यहाँ बसिन्। त्यसपछि मैले गुनासोको भावमा भनेँ, “म फेरि कहिल्यै अगुवाइ गर्नेछैनँ। उनीहरूले मलाई बर्खास्त गरे र लज्जित बनाए। यो भुत्ते चक्कुले काट्नुजस्तै हो!” यो सुनेपछि सहकर्मीहरूले मलाई छक्क पर्दै हेरे, अनि फेरि मैले भेला अस्तव्यस्त पारेँ। पछि, सिस्टरले मलाई यो नकारात्मकता पोखेको हो भनेर सम्झाइन्। तर मैले यो पटक्कै बुझिनँ।

त्यस दौरान म प्रतिरोधी भएकी थिएँ र बर्खासी स्विकार्न अनिच्छुक थिएँ, अनि मैले असन्तुष्टि फैलाएँ, नकारात्मकता पोखेँ, र मण्डली जीवनमा अवरोध र बाधा पुर्‍याएँ। दुई महिनापछि, ब्रदर-सिस्टरहरूले मैले मण्डलीको काममा अवरोध र बाधा पुर्‍याएका बीसवटा भन्दा बढी घटना खुलासा गरे। ब्रदर-सिस्टरहरूका लिखित आरोपहरू एक-एक गर्दै सुन्दा, मलाई अत्यन्तै असहज महसुस भयो, गायब हुन पाए हुन्थ्यो भन्ने लाग्यो। अगुवाले भने, “ब्रदर-सिस्टरहरूका रिपोर्टहरूमार्फत, हामी के देख्छौँ भने तपाईँले मण्डलीमा निरन्तर अरूलाई बाँध्ने, हप्काउने, र सास्तीसमेत दिने गर्नुभयो। तपाईँले एक्लै सबै कुरा निर्णय गर्नुभयो, मनमानी र लापरवाही ढङ्गले व्यवहार गर्नुभयो, अनि फलस्वरूप ब्रदर-सिस्टरहरू तपाईँद्वारा बाँधिए। तपाईँले मण्डलीमा अराजक रूपमा व्यवहार गर्नुभयो। बर्खास्त भएपछि, तपाईँ अटेरी र असन्तुष्ट रहनुभयो, तपाईँले मण्डली जीवनमा बाधा पुर्‍याउनुभयो, अरूलाई भ्रमित पार्न धारणाहरू फैलाउनुभयो, अनि ब्रदर-सिस्टरहरूलाई तपाईँको पक्षमा उभिन लगाउनुभयो। तपाईँका कार्यहरूका आधारमा, तपाईँलाई ख्रीष्टविरोधीका रूपमा मण्डलीबाट निष्कासित गरिएको छ।” त्यसबेला म पूर्ण रूपमा विक्षिप्त भएँ। यो मैले कहिल्यै कल्पना नगरेको कुरा थियो। मैले धेरै वर्षदेखि परमेश्‍वरमा विश्वास गर्दै आएकी थिएँ, तैपनि म यस्तो हालतमा पुगेँ। मेरो हृदय चरम पीडामा थियो, अनि मलाई आकाश खसेजस्तो महसुस भयो। रुनुबाहेक, मलाई के गर्ने भन्‍ने नै थाहा भएन। परमेश्‍वरविना, मेरो अगाडि कुन मार्ग थियो र? मैले यसबारे सोच्ने आँटसमेत गरिनँ। मलाई परमेश्‍वरसँगको मेरो जीवन अन्त्य भएजस्तो महसुस भयो। त्यसपछिका दिनहरूमा, परमेश्‍वरलाई प्रार्थना गर्दा, मलाई उहाँ धेरै टाढा हुनुहुन्छ भन्‍ने महसुस हुन्थ्यो। मैले अब उहाँको उपस्थिति महसुस गरिनँ। मैले विना कुनै उद्देश्य परमेश्‍वरका वचनहरू सरसर्ती हेरेँ, भित्र अँध्यारो र खोक्रो महसुस गरेँ, अनि उहाँका वचनहरू खाँदा-पिउँदा कुनै ज्योति आएन। म परमेश्‍वरका वचनहरूमा मार्ग खोज्न चाहन्थेँ, तर मैले विगतभन्दा आज फरक भएको महसुस गरेँ। म अब परमेश्‍वरको परिवारको सदस्य थिइनँ, र उहाँले मलाई उप्रान्त चाहनुहुनेथिएन। त्यसैले हरेक दिन निरन्तर डरको स्थितिमा बित्यो। त्यसपछि मलाई रोगले समात्यो। त्यस दौरान, म हरेक दिन एक कचौरा पातलो सुप मात्र खान्थेँ, प्रायः पीडाले चिच्याउँथेँ, र जिउँदो लासजस्तै, अन्योलमा जिउँथेँ। मलाई अब जिउन सक्दिनँजस्तो लाग्यो, त्यसैले मैले तत्कालै परमेश्‍वरलाई प्रार्थना गरेँ। एक बिहान, परमेश्‍वरका वचनहरूको एउटा खण्ड मेरो मनमा आयो: “एउटी आमाले आफ्नो सन्तानलाई बुझेजतिकै परमेश्‍वरले हर व्यक्तिलाई बुझ्नुहुन्छ। उहाँ हरेक व्यक्तिका कठिनाइ, कमजोरी र आवश्यकताहरू बुझ्नुहुन्छ। त्योभन्दा बढी, मानिसहरूले जीवन प्रवेश र स्वभाव परिवर्तनको क्रममा कस्ता कठिनाइ, कमजोरी र असफलताहरू सामना गर्नेछन् भनेर परमेश्‍वरले बुझ्नुहुन्छ। परमेश्‍वरले सबैभन्दा राम्ररी बुझ्ने कुरा यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभाव परिवर्तन गर्ने अभ्यासको मार्ग)। मैले यो परमेश्‍वरको अन्तर्दृष्टि हो भनेर स्पष्ट रूपमा बुझेँ। परमेश्‍वरले मलाई पूर्ण रूपमा त्याग्नुभएको छैन भन्‍ने मलाई लाग्यो; उहाँ अझै मेरो छेउमा हुनुहुन्थ्यो, मेरो हेरचाह गर्दै हुनुहुन्थ्यो। म रोएँ र मैले परमेश्‍वरलाई प्रार्थना गरेँ, “परमेश्‍वर! त्यसभए तपाईँले मलाई त्याग्नुभएको छैन। तपाईँ अझै पनि मेरो साथमै हुनुहुन्छ, मलाई साथ दिँदै र मार्गदर्शन गर्दै …” मैले परमेश्‍वरका वचनहरू एकदमै सान्त्वनादायी भएको महसुस गरेँ, जसले मलाई मृत्युको मुखबाट तानेर निकाल्यो र मलाई अघि बढिरहन साहस दियो। मेरो हृदय अब त्यति धेरै निराश थिएन। त्यसपछि, मैले आफ्नो स्थिति परिवर्तन गर्न परमेश्‍वरलाई प्रार्थना गर्न थालेँ।

एक दिन, मैले मण्डली भजन “परमेश्‍वरका वचनहरूले मलाई पुनर्जीवित गरेका छन्” सुनेँ: “परमेश्‍वरका न्यायका वचनहरूले तरवारले झैँ मेरो हृदयलाई छेडे; मैले आफू अत्यन्तै भ्रष्ट रहेको, आफूमा कुनै मानव रूप नरहेको देखेँ। कुनै समझ नै नभएको अत्यन्त अहङ्कारी बनेर, ममा परमेश्‍वरप्रतिको डर वा समर्पणता कत्ति पनि थिएन। परमेश्‍वरसामु लम्पसार परेर गहिरो पछुतो गर्दै, म साँचो रूपमा पश्चात्ताप गरेर नयाँ सुरुवात गर्न मात्र चाहन्छु। परमेश्‍वरको बारम्बारको न्यायमार्फत अन्ततः म ब्युँझन्छु: मेरो स्वभावमा कुनै परिवर्तन आएको छैन, म अझै पनि शैतानकै हुँ। जिइरहँदा, म अझै पनि परमेश्‍वरको प्रतिरोध गर्ने किसिमकै हुँ र अन्ततः मैले नरकमा दण्ड पाउनेछु। म आफूले सत्यता नपछ्याएकोमा आफैलाई घृणा गर्छु, जसले गर्दा मैले धेरै अपराध गरेको छु, जसको भर्पाई गर्नै गाह्रो छ। म आफ्ना बाँकी दिनहरूमा, पर्याप्त असल कार्यहरू तयार गर्दै, आफ्नो कर्तव्य निर्वाह गर्न कुनै कसर बाँकी नराख्न मात्र चाहन्छु। अब म के देख्छु भने, परमेश्‍वरको न्याय र सजाय नै मानिसला लागि सर्वोत्तम मुक्ति हो। परमेश्‍वरको न्यायले मेरो भ्रष्टतालाई पखाल्छ; मैले उहाँको असीम प्रेम चाखेको छु। हे परमेश्‍वर, म सत्यता अभ्यास गर्न, बफादारी र समर्पणताद्वारा तपाईँको प्रेम चुक्ता गर्न, स्वभाव परिवर्तनका लागि लागिपर्न, अनि तपाईँको हृदयलाई सान्त्वना दिँदै एउटा नयाँ मानिसका रूपमा जिउन इच्छुक छु” (थुमालाई पछ्याउनुहोस् र नयाँ गीतहरू गाउनुहोस्)। मैले यो भजन बारम्बार सुनिरहेँ, निरन्तर आँसु बगिरह्यो। गीतको प्रत्येक हरफले मेरो हृदय छोइरहेको थियो, जसले मेरो मनको कुरा ठ्याक्कै व्यक्त गरिरहेको थियो। मेरो विवेकले गहन रूपमा घोच्यो। मैले सामना गरेको रिपोर्ट र बर्खासीबारे चिन्तन गर्दा, यी सबै परमेश्‍वरले तयार पारेका वातवरणहरू थिए। यसको उद्देश्य मलाई ब्युँझाउनु, पश्चात्तापमा परमेश्‍वरतिर फर्काउनु थियो। यो परमेश्‍वरको प्रेम र मुक्ति थियो। तर मैले त्यो सब इन्कार गरिरहेँ। मैले त्यसलाई परमेश्‍वरबाट आएको भनी एकपटक पनि स्वीकार गरिनँ र परमेश्‍वरले मलाई सिकाउन खोजिरहेका पाठहरू सिकिनँ। परमेश्‍वरले मलाई पश्चात्ताप गर्न दिएका अवसरहरू मैले बारम्बार गुमाएँ। अब कुनै मौकाहरू बाँकी थिएनन्। म पश्चात्ताप र ऋणी बोधले भरिएँ, मेरो आँसु रोकिएन। पछि, मैले के बुझेँ भने, म सृजित प्राणी मात्र भएकीले, र ममा भएको यो सास परमेश्‍वरले दिनुभएको हुनाले, परमेश्‍वरले मलाई उप्रान्त नचाहनुभएको भए पनि, जबसम्म म जीवित रहन्थेँ, तबसम्म मैले परमेश्‍वरको प्रेम चुकाउनुपर्थ्यो। मैले आफू निष्कासित भएकै कारण परमेश्‍वरमा विश्वास गर्न छोड्नु मिल्दैनथ्यो। मेरो अन्तिम सास जानुअघि नै, मैले निरन्तर परमेश्‍वरमा विश्वास गर्ने र उहाँलाई पछ्याउने अनि चिन्तन गर्ने र आफूलाई चिन्ने गर्नैपर्थ्यो। जब मैले यी कुराहरू बुझेँ, तब यतिका वर्ष परमेश्‍वरमा विश्वास गरेपछि पनि म किन निष्कासित भएँ भनेर मनन गर्न थालेँ।

त्यसपछि, मैले परमेश्‍वरका वचनहरूको एउटा खण्ड पढेँ: “यदि तैँले वर्षौंदेखि परमेश्‍वरमाथि विश्‍वास गरेको छस् तर पनि तँ कहिल्यै पनि उहाँप्रति समर्पित भएको छैनस् भने र उहाँका वचनहरूको सम्पूर्णतालाई स्वीकार गर्दैनस्, बरु परमेश्‍वरलाई तँमा समर्पित हुन र तेरा आफ्नै धारणाहरू अनुसार कार्य गर्न लगाउँछस् भने, तँ सबैभन्दा उग्र विद्रोही होस्, तँ अविश्‍वासी होस्। यस्ता मानिसहरूले कसरी मानिसका धारणाहरूसँग मेल खाँदै-नखाने परमेश्‍वरका काम र वचनहरूप्रति समर्पणता देखाउन सक्छन् र? सबैभन्दा विद्रोही ती व्यक्तिहरू हुन् जसले जानी-जानी परमेश्‍वरसामु झुक्न इन्कार गर्छन् र परमेश्‍वरको प्रतिरोध गर्छन्। तिनीहरू परमेश्‍वरका शत्रु, ख्रीष्टविरोधी हुन्। तिनीहरू सधैँ परमेश्‍वरको नयाँ कामप्रति शत्रुवत् मनोवृत्ति पाल्छन्; तिनीहरूमा कहिल्यै समर्पित हुने झुकाव अलिकति पनि हुँदैन, न त तिनीहरूले कहिल्यै खुसीसाथ आफूलाई समर्पित गरेका वा नम्र तुल्याएका नै हुन्छन्। अरूसामु, तिनीहरूमा नै सबैभन्दा धेरै अहम् हुन्छ, र तिनीहरू कसैको अगाडि आफूलाई कहिल्यै समर्पित गर्दैनन्। परमेश्‍वरको अगाडि, तिनीहरू आफूलाई ‘प्रवचनहरू’ प्रचार गर्ने काममा सर्वश्रेष्ठ, अनि अरूहरूमाथि काम गर्नका लागि सबैभन्दा सिपालु ठान्छन्। तिनीहरूले आफ्नो स्वामित्वमा रहेका ‘खजानाहरू’ लाई कहिल्यै पनि त्याग्दैनन्; बरु तिनीहरू तिनलाई आराधना गर्ने र अरूलाई प्रचार गर्ने पारिवारिक विरासत ठान्छन्, र तिनीहरू तिनलाई आदर्श ठान्ने मूर्खहरूलाई भाषण दिन यी प्रयोग गर्छन्। मण्डलीभित्र निश्चय नै केही निश्चित सङ्ख्यामा यस प्रकारका मानिसहरू हुन्छन्। यस्तो भन्न सकिन्छ कि तिनीहरू ‘अदम्य नायकको वंश’ हुन्, जो पुस्तौँ पुस्तादेखि परमेश्‍वरको घरमा बसेका छन्। तिनीहरू ‘प्रवचनहरू’ (धर्मसिद्धान्तहरू) प्रचार गर्नुलाई सर्वोच्च कर्तव्य मान्छन्। वर्षैपिच्छे, एकपछि अर्को पुस्तासम्म, तिनीहरू आफ्नो ‘पवित्र र तोड्न नसकिने’ कर्तव्य कडाइका साथ गरिरहन्छन्। तिनीहरूलाई छुने आँट कसैले पनि गर्दैन; एक जनाले पनि खुला रूपमा तिनीहरूको भर्त्सना गर्ने आँट गर्दैन। तिनीहरू परमेश्‍वरको घरमा ‘राजा’ बन्छन् र एउटा युगदेखि अर्को युगसम्म अरूहरूलाई अत्याचार गर्दै तिनीहरू छाडा दौडिन्छन्। दुष्ट पिशाचहरूको यो झुण्ड मेरो कामलाई ध्वस्त पार्न आपसमा हात मिलाउन चाहन्छन्; म कसरी यी जीवित दियाबलसहरूलाई मेरो आँखाअगाडि अस्तित्वमा रहन दिन सक्छु र?” (वचन, खण्ड १। परमेश्‍वरको देखापराइ र काम। सच्चा हृदयका साथ परमेश्‍वरप्रति समर्पित हुनेहरूलाई अवश्य पनि परमेश्‍वरले प्राप्त गर्नुहुनेछ)। परमेश्‍वरको न्यायका वचनहरूले मेरो भावशून्य हृदयलाई ब्युँझाइदिए; विशेष गरी “अविश्‍वासी,” “ख्रीष्टविरोधी,” र “पिशाच” भन्ने शब्दहरूले, मलाई मर्माहत पारे र मलाई विशेष गरी हैरान महसुस गराए। मैले चिन्तन गरिरहेँ र आफैलाई सोधिरहेँ, “वर्षौँ परमेश्‍वरमा विश्वास गरेपछि, आफ्नो परिवार र करियर त्यागेपछि, कष्ट भोगेपछि, र आफ्ना कर्तव्यहरू लगनशीलताका साथ निर्वाह गरेपछि, म कसरी ख्रीष्टविरोधी बनेँ?” मैले आत्मचिन्तन गर्न थालेँ। मलाई मैले धेरै वर्षदेखि अगुवाइ गर्दै, केही सहकर्मीले भन्दा बढी काम सम्पन्न गर्दै, बढी समस्याहरू समाधान गर्दै आएकी छु, र माथिल्लो अगुवाइद्वारा उच्च महत्त्व पाएकी छु भन्ने लाग्यो। मैले यी कुराहरूलाई आफ्नो योग्यताका रूपमा लिएँ, ममा अरूको भन्दा राम्रो क्षमता छ, राम्रो कार्य सामर्थ्य छ, र म प्रतिभाशाली व्यक्ति हुँ भन्ने विश्वास गरेँ। यसले मलाई अहङ्कारी बनायो। विशेष गरी जब मलाई खराब कार्य नतिजाहरू भएका मण्डलीहरूलाई साथ दिन पठाइयो र त्यहाँ वास्तविक सहकार्यमार्फत द्रुत रूपमा सुधार भएको देखेँ, तब मैले यसको श्रेय आफैलाई दिएँ, सबै कुरा गर्न आफू सक्षम छु भन्ने महसुस गरेँ र आफूलाई अरूभन्दा श्रेष्ठ ठानेँ। म सबैलाई अवहेलना गर्ने बनेँ। जब प्रचारक कामबारे सोध्न आइन्, तब मैले आफूलाई मण्डलीको महत्त्वपूर्ण व्यक्ति, बोल्ने सबैभन्दा बढी अख्तियार भएको व्यक्तिका रूपमा हेरेँ। सियुले पहिले बोलेको देख्दा, मलाई उनले मेरो लोकप्रसिद्धी खोसिरहेकी छिन् भन्ने लाग्यो। आफ्नो कर्तव्य निर्वाहका क्रममा, मैले मेरा सहकर्मीहरूका सबलताहरूलाई बेवास्ता गरेँ र म अक्सर आफ्ना योग्यताहरूलाई जोर दिन्थेँ र उनीहरूलाई भाषण दिने र आलोचना गर्ने गर्थेँ। सियुको अगाडि, म हाकिमजस्तो व्यवहार गर्थेँ, यदि उनले मलाई मन नपर्ने कुनै कुरा गरिन् भने म उनलाई हरेक कुरामा कठोर रूपमा हप्काउँथेँ, जसले गर्दा उनी मद्वारा बाँधिएको महसुस गर्थिन् र आफ्नो कर्तव्यमा डराएर काम गर्थिन्, सधैँ मेरो अनुहारको हाउभाउ हेर्थिन्। मण्डलीको काममा म एक्लै सबै निर्णय गर्थेँ, आफ्ना सहकर्मीहरूलाई पूर्ण रूपमा किनारा लगाउँथेँ। झेङ लुले मेरो छनौटमा शङ्का व्यक्त गर्दा, मलाई उनी मेरो अगुवाइको सम्मान गर्दिनन् भन्ने लाग्यो, त्यसैले मैले उनलाई सहन सकिनँ र मेरो आफ्नो प्रतिष्ठा स्थापित गर्न कसैसँग सल्लाह नगरी उनलाई अलग्याएँ, उनको कर्तव्य अन्त्य गरिदिएँ। यी सबै कार्यलाई फर्केर हेर्दा, के मैले वास्तवमै आफ्नो कर्तव्य निर्वाह गरिरहेकी थिएँ र? मण्डलीमा म हैकम चलाउने र स्वेच्छाचारी थिएँ, सबै ब्रदर-सिस्टरलाई मेरो कुरा सुन्न र मेरो इच्छाअनुसार काम गर्न लगाउँथेँ। के मैले केवल मण्डलीमा एकाधिकार शक्ति जमाएर सबै निर्णय गरिरहेकी थिइनँ र? तर म भावशून्य र हठी थिएँ। मैले थाहै नपाई एकदमै धेरै दुष्ट काम गरेँ। ब्रदर-सिस्टरहरूले मेरो रिपोर्ट गरेपछि र मलाई मेरो कर्तव्यबाट बर्खास्त गरिएपछि, मैले यसलाई परमेश्‍वरको प्रेम र धर्मी स्वभाव ममाथि आएको भन्ने ठानिनँ। म आत्मचिन्तन गर्न र आफूलाई चिन्न असफल भएँ। बरु, म अटेरी र असन्तुष्ट भइरहेँ, विगतका आफ्ना त्याग र समर्पणहरूलाई आफ्नो पुँजीका रूपमा प्रयोग गरेँ, आफू बर्खास्त गरिन नहुने योग्य अधिकारी भएको विश्वास गरेँ। मैले त सहकर्मीहरूले मेरो खुलासा गर्नु भनेको उनीहरू मप्रति कठोर बनिरहेका हुन् भन्नेसमेत सोचेँ। सहकर्मीहरूको भेलाको दौरान, मैले झगाडालु आइमाईजस्तो व्यवहार गरेँ, गडबडी मच्चाएँ र पीडित भएको नाटक गरेँ, मण्डली जीवनलाई गम्भीर रूपमा बाधा पुऱ्याएँ। त्यसमाथि, मैले आफूबारे ज्ञान छ भन्ने झुटो चित्रण गरेँ, ब्रदर-सिस्टरहरूलाई मेरो पक्षमा उभ्याउन र मेरो बचाउ गराउन भ्रमित पारेँ। मैले मण्डलीमा एकाधिकार शक्ति चलाएँ, मानिसहरूलाई मेरो कुरा सुन्न लगाएँ, र मेरो विरोध गर्नेहरूलाई आक्रमण र बहिष्कार गर्नेसमेत गरेँ। मैले त्यो उजुरी र बर्खासी स्विकार्न मानिनँ, तीविरुद्ध आवाज उठाएँ र तिनको विरोध गरेँ, ब्रदर-सिस्टरहरूलाई भ्रमित पार्न धारणाहरूसमेत फैलाएँ। मेरा कार्यहरू ठ्याक्कै परमेश्‍वरका वचनहरूले खुलासा गरेजस्तै थिए: “एक जनाले पनि खुला रूपमा तिनीहरूको भर्त्सना गर्ने आँट गर्दैन। तिनीहरू परमेश्‍वरको घरमा ‘राजा’ बन्छन्।” म ठ्याक्कै त्यस्तै प्रकारको व्यक्ति थिएँ जसलाई उक्साउन वा चिढ्याउन सकिँदैनथ्यो—कसैले पनि मेरो खुलासा गर्ने वा मेरा दोषहरू औँल्याउने आँट गर्दैनथ्यो। मेरो अहङ्कारी प्रकृति उन्मत्त स्तरमा पुगेको थियो। मैले सामान्य भ्रष्ट स्वभाव मात्र होइन, शैतानी प्रकृतिको विस्फोट नै प्रकट गरेँ। मलाई ख्रीष्टविरोधीका रूपमा वर्गीकरण गर्नु कुनै अतिशयोक्ति थिएन। परमेश्‍वरको घरले मलाई जसरी सम्हाल्यो त्यो परमेश्‍वरको धार्मिकता थियो, र मैले त्यसलाई स्वेच्छाले स्वीकार गरेँ। मैले परमेश्‍वरविरुद्ध यति धेरै प्रतिरोध गरेँ कि म साँच्चै मृत्युभन्दा खराब सजाय पाउन योग्य थिएँ र श्रापित हुनुपर्थ्यो! मैले बारम्बार परमेश्‍वरलाई प्रार्थना गरेँ, “हे परमेश्‍वर, मैले अत्यन्तै धेरै दुष्टता गरेकी छु। यदि मण्डलीले मलाई निष्कासित नगरेको र तपाईँको धर्मी स्वभाव ममा प्रकट नभएको भए, मैले थप कति दुष्टता गर्नेथिएँ मलाई थाहा छैन। परमेश्‍वर, म तपाईँसामु आफ्नो पाप स्विकार्न र पश्चात्ताप गर्न इच्छुक छु। तपाईँले अहिले मलाई मर्न दिनुभयो भने पनि, म कर्तव्यनिष्ठ भई समर्पित हुन इच्छुक छु।”

पछि, मैले परमेश्‍वरका वचनहरूमा यो पढेँ: “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरमा समर्पित हुन जान्‍नेछस् अनि तँ सत्यताको पछि लाग्‍ने मार्गमा स्वाभाविक रूपले हिँड्नेछस्। यदि तँ हिँड्ने मार्ग सही र परमेश्‍वरका अभिप्रायअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना दुष्टता गर्न सजिलो हुन्छ, र तैँले नचाहँदा नचाहँदै पनि त्यो गर्नेछस्। उदाहरणका लागि, यदि तँमा अहङ्कारी र अभिमानी स्वभाव भएको भए, परमेश्‍वरको विरोध नगर भनेर भनिँदा कुनै फरक पर्ने थिएन, किनभने तैँले आफूलाई नियन्त्रण गर्न सक्ने थिइनस्—यो तेरा लागि अनायासै हुने कुरा हुनेथियो। तैँले जानाजानी त्यसो गर्ने थिइनस्; तैँले आफ्नो अहङ्कारी र अभिमानी प्रकृतिको प्रभुत्वमा परेर त्यसो गर्ने थिइस्। तेरो अहङ्कार र अभिमानले तँलाई परमेश्‍वरलाई हेयको नजरले हेर्न र उहाँलाई बेवास्ता गर्न लगाउनेथ्यो; तिनले तँलाई आफूलाई उच्च पार्नतिर प्रवृत्त गर्नेथिए, र तँलाई हरेक मोडमा आफूलाई प्रदर्शन गर्ने तुल्याउनेथिए; तिनले तँलाई अरूलाई हेयको नजरले हेर्न लगाउनेथिए, र तेरो हृदयमा आफूबाहेक अरू कसैलाई नराख्‍न लगाउनेथिए; तिनले तेरो हृदयबाट परमेश्‍वरको स्थान खोस्नेथिए, र अन्ततः तँलाई परमेश्‍वरको स्थानमा बस्न र मानिसहरूलाई तँप्रति समर्पित हुन माग गर्न लगाउनेथिए, र तँलाई आफ्नै विचार, सोच, र धारणाहरूलाई सत्यताका रूपमा पुज्न लगाउनेथिए। आफ्‍नो अहङ्कारी र अभिमानी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचनहरूबाट मैले के बुझेँ भने मण्डलीमा एकाधिकार जमाउने, जिम्मा लिने, आफ्ना सहकर्मीहरूलाई हप्काउने र नियन्त्रण गर्ने, अनि आफूभन्दा फरक विचार राख्नेहरूलाई अलग्याउने मेरो क्षमता, अहङ्कारी र अभिमानी प्रकृतिद्वारा नियन्त्रित भएर उत्पन्न भएको थियो। मेरो अहङ्कारी र अभिमानी प्रकृतिले नै मलाई आफूलाई उच्च ठान्न, आफूले गरेको सबथोक सही हो, र ब्रदर-सिस्टरहरूले मेरो आज्ञा मान्नैपर्छ भनेर विश्वास गर्न लगायो। मसँग असहमत हुने जोकोहीलाई बहिष्कार गरियो र सास्ती दिइयो। शैतानका विषहरू, जस्तै “समस्त ब्रह्माण्डमा सर्वोच्च शासक म मात्र हुँ,” र “मलाई मान्नेहरूको उन्नति होस्, मलाई विरोध गर्नेहरूको नाश होस्,” ले मलाई झन्-झन् धेरै अहङ्कारी र अभिमानी बनाए। फलस्वरूप, मैले मण्डलीमा आफूले जे चाह्यो त्यही गरेँ, म बेलगाम, अनियन्त्रित व्यक्ति बनेँ, अनि मैले सबै विवेक र समझ गुमाएँ, ममा कुनै मानवता थिएन। यदि म परिवर्तन नभएकी भए, म अन्ततः यति धेरै दुष्टता गरेकीमा र परमेश्‍वरसँग शत्रुता राखेकीमा उहाँद्वारा हटाइने र दण्डित हुनेथिएँ। मैले कसरी परमेश्‍वरले मलाई उठाउनुभयो र अगुवा बन्न प्रशिक्षण लिने अवसरहरू दिनुभयो भन्ने बारेमा सोचेँ। उहाँको अभिप्राय मैले यस्ता अवसरहरूमार्फत सत्यता पछ्याऊँ अनि ब्रदर-सिस्टरहरूलाई साथ र मद्दत दिन सत्यताको सङ्गति गरूँ भन्ने थियो। तर, मैले मण्डलीमा राजा बनेर एकाधिकार शक्ति चलाएँ, भ्रष्टता प्रकट गर्ने कुनै पनि ब्रदर वा सिस्टरलाई हप्काउने र गाली गर्ने गरेँ, उनीहरूलाई हप्काइने र दुर्व्यवहार गरिने दासजस्तै व्यवहार गरेँ। जब-जब जोकोहीले मेरा निर्णयहरूमा प्रश्न उठाउँथे, तब-तब म उनीहरूलाई दबाउँथे र सास्ती दिन्थेँ। म एकदमै दुर्भावपूर्ण थिएँ! मैले मेरा ब्रदर-सिस्टरहरूलाई जतिसुकै पीडा दिए तापनि, मण्डली जीवनमा जतिसुकै बाधा ल्याए तापनि, म कठोर र असंवेदनशील नै रहेँ। मण्डलीले मेरा कार्यहरूका कारण मलाई बर्खास्त गरेपछि पनि, मैले अझै पश्चात्ताप गरिनँ, आफू प्रतिभाशाली र मण्डलीका लागि अपरिहार्य छु भन्ने सोचेँ, अनि मैले मण्डलीभित्र बाधा दिन, अवरोध पुऱ्याउन, र असन्तुष्टि फैलाउन जारी राखेँ, ब्रदर-सिस्टरहरूलाई मेरो बचाउ गर्न आफ्नो पक्षमा तानेँ। यी कार्यहरूको प्रकृति मण्डलीले मलाई गरेको व्यवहारप्रति अवज्ञा थियो। यो परमेश्‍वरप्रतिको प्रतिरोध र उहाँसँगको शत्रुता थियो। मण्डलीबाट निष्कासित हुनुले परमेश्‍वरको धार्मिकतालाई पूर्ण रूपमा प्रकट गर्‍यो, र यो पूर्णतया मेरो आफ्नै दोष थियो। विगतको प्रत्येक दृश्य सम्झँदा, मलाई गहन रूपमा दोषी महसुस भयो। मैले आफैलाई यति धेरै घृणा गरेँ कि मैले आफूलाई केही पटक थप्पड हानेँ, तर मेरा अपराधहरू अपूरणीय थिए। मैले चोट पुर्‍याएका ब्रदर-सिस्टरहरूका बारेमा सोच्दा, म पहिले एउटी सिस्टरको घरमा गएँ जसलाई म भेट्न सक्थेँ। मैले रूँदै उनलाई भनेँ, “ममा मानव रूप नै थिएन भनेर मैले अहिले बुझेँ। जब हामी सँगै काम गर्थ्यौँ, तब म तपाईँलाई तुच्छ ठान्ने हरेक कारणहरू खोज्थेँ, र तपाईँलाई हप्काउन र बाँध्न चोट पुग्ने कुराहरू भन्थेँ। म मानवसमेत थिइनँ; म अत्यन्तै अहङ्कारी थिएँ। मलाई माफ गर्नुहोस्!” सिस्टरले मसँग सङ्गति गरिन् र मलाई सान्त्वना पनि दिइन्, मलाई यस परिस्थितिबाट पाठ सिक्न आग्रह गरिन्। जब म अन्ततः यस निष्कासप्रति समर्पित भएँ, तब मलाई धेरै चैन महसुस भयो। डर र असहायपनको अत्यधिक भावना कम हुन थाल्यो। मैले गरेका सबै कुराबारे चिन्तन गर्दा, यो मेरो हृदयमा काँडा बिजेझैँ थियो, जसले गर्दा पछाडि फर्केर हेर्नु असह्य भएको थियो। अन्त्यमा मेरो परिणाम राम्रो नभए तापनि, म समर्पित हुन र पश्चात्ताप गर्न इच्छुक थिएँ। मैले आफ्नो ऋण चुकाउनका लागि, कमजोर र नकारात्मक ब्रदर-सिस्टरहरूलाई आफ्नो क्षमताले भ्याएसम्म सहयोग गरेँ। मैले ब्रदर-सिस्टरहरूलाई भेलाका लागि आफ्नो घरमा अतिथिसत्कार पनि गरेँ, र परमेश्‍वरका वचनहरू खान र पिउन, अनि अनुभवात्मक गवाही लेखहरू लेख्न समय बिताएँ। थाहै नपाई, मैले फेरि परमेश्‍वरको उपस्थिति महसुस गर्न थालेँ, र परमेश्‍वरका वचनहरूको मार्गदर्शन र अगुवाइ अनुभव गरेँ, र मेरो हृदयलाई अझ धेरै सन्तुष्टि महसुस भयो।

दुई वर्षपछि, एक दिन मैले एउटी सिस्टरले मण्डली मलाई फिर्ता लिन चाहन्छ भनेकी सुनेँ। म भित्रभित्रै खुसी थिएँ, तर म अझै पनि त्यो कुरा त्यति विश्वास गर्न सकिनँ। मैले मनमनै सोचेँ, “यदि म कहिल्यै मण्डलीमा फर्केँ भने, पहिलेजस्तो दुष्ट काममा संलग्न हुनेछैनँ।” अप्रत्याशित रूपमा, दुई दिनपछि, अगुवाले मलाई भेटे र भने, “हामीले निष्कासित भएपछि तपाईँको पश्चात्तापी व्यवहारबारे थाहा पायौँ, जसमा ब्रदर-सिस्टरहरूलाई अतिथिसत्कार गर्नु र साथ दिनु, अनि आफ्नै दुष्ट काम खुलासा गर्नु समावेश छन्। मण्डलीले सिद्धान्तहरूका आधारमा अवस्थाको मूल्याङ्कन गरेको छ र तपाईँको मण्डली जीवन पुनर्स्थापित गर्ने निर्णय गरेको छ। के तपाईँ फर्कन इच्छुक हुनुहुन्छ?” म यति धेरै उत्साहित भएँ कि मैले भनिरहेँ, “म इच्छुक छु! म इच्छुक छु!” घर फर्किँदै गर्दा, मेरो हृदय आनन्दले भरिएको थियो, र मलाई ठूलो सोरमा कराउन मन लाग्यो, “परमेश्‍वर! परमेश्‍वर! म फेरि तपाईँको घरमा फर्किएकी छु।” त्यतिबेला, सबै कुरा राम्रो लाग्यो, र विगतको तितोपन हराइसकेको थियो। घर पुग्दा, म यति धेरै उत्साहित थिएँ कि परमेश्‍वरलाई के भन्‍ने भनेर मलाई थाहा भएन। मैले केवल आँसु झार्दै प्रार्थना गरेँ, “परमेश्‍वर, म फेरि एक पटक मेरा ब्रदर-सिस्टरहरूसँग मण्डली जीवन जिउन सक्छु। परमेश्‍वर, तपाईँलाई धन्यवाद छ! परमेश्‍वर, तपाईँलाई धन्यवाद छ!” त्यसपछि, मैले फेरि आफ्ना कर्तव्यहरू निर्वाह गरेँ। मैले आफ्ना कर्तव्यहरू निर्वाह गर्ने यस अवसरको कदर गरेँ, र म पहिलेजस्तो दुष्टता गर्न र परमेश्‍वरको प्रतिरोध गर्न चाहन्नथेँ। मैले परमेश्‍वरको धर्मी स्वभाव स्पष्ट र वास्तविक छ भनेर गहन रूपमा अनुभव गरेँ। परमेश्‍वर मानिसहरूप्रति क्रोधित हुनुभए पनि वा कृपालु र सहनशील हुनुभए पनि, त्यो उहाँको धर्मी स्वभावको प्रकटीकरण हो। मैले कसरी मानिसहरूप्रति परमेश्‍वरका कार्यहरू सबै प्रेमको कारण र मुक्तिका लागि हुन् भनेर बुझेँ।

सन् २०२० को नोभेम्बरमा, मण्डली चुनावको दौरान, मलाई सुसमाचार डिकनका रूपमा छनौट गरियो। मैले कसरी पहिले दुष्टता गरेकी थिएँ अनि मण्डलीको काममा बाधा र अवरोध पुर्‍याएकी थिएँ भनेर फर्केर सोच्दा, के बुझेँ भने यस पटक, मण्डलीले मलाई पश्चात्ताप गर्ने अवसर दिएको थियो, त्यसैले मैले यसलाई उचित रूपमा गर्नैपर्छ। म अब आफ्ना कर्तव्यहरू निर्वाह गर्न आफ्नो अहङ्कारी स्वभावमा भर पर्नु हुँदैनथ्यो। एक दिन, मैले परमेश्‍वरका वचनहरूको एउटा खण्ड पढेँ: “यदि अगुवा वा कामदारको रूपमा, तैँले सधैँ आफूलाई अरूभन्दा माथि ठान्छस्, र त्यो सरकारी पद भएझैँ आफ्नो कर्तव्यमा रमाउँछस्, सधैँ तेरो हैसियतका लाभहरूमा लिप्त हुन्छस्, आफ्‍नै योजनाहरू बनाउँदै, सधैँ आफ्नै ख्याति, प्राप्ति र हैसियतको सोचविचार र उपभोग गर्दै, सधैँ आफ्नै उद्यममा संलग्न हुँदै, र सधैँ उच्‍च हैसियत प्राप्त गर्ने, अझ धेरै मानिसहरूलाई व्यवस्थापन र नियन्त्रण गर्ने, र उच्च पदमा बढुवा हुन खोज्नुले समस्या निम्त्याउँछ। सरकारी पद जस्तो महत्त्वपूर्ण कर्तव्यमा रमाउनु अत्यन्तै खतरनाक हुन्छ। यदि तँ सधैँ यस्तै व्यवहार गर्छस्, अरू कसैसँग सहकार्य गर्न चाहँदैनस्, आफ्नो शक्ति विकेन्द्रीकृत गर्न र अरू मानिसहरूसँग बाँड्न चाहँदैनस्, अरूले तँलाई उछिनून्, ओझेलमा पारून् भन्ने चाहँदैनस्, यदि तँ एक्लै शक्तिको आनन्द लिन मात्रै चाहन्छस् भने, तँ एक ख्रीष्टविरोधी होस्। तथापि, यदि तँ सत्यतालाई प्रायजसो खोजी गर्छस्, आफ्नो देह, मनसाय र विचारहरू विरुद्ध विद्रोह अभ्यास गर्छस्, र आफै अग्रसर भएर अरूसँग सहकार्य गर्न, अरूसित परामर्श र खोजी गर्नका लागि निष्कपट रूपमा मन खोलेर कुरा गर्न, अरूका विचार र सुझावहरू ध्यानपूर्वक सुन्‍न, र जोबाट आएको भए पनि सही र सत्यतासँग मिल्दो सल्लाह स्विकार्न सक्छस् भने, तैँले अभ्यास गरिरहेको तरिका बुद्धिमानी र सही छ, र यसले तँलाई गलत मार्ग लिनबाट जोगाउनेछ, र तेरा लागि सुरक्षा प्रदान गर्नेछ। तैँले अगुवाइका पदवीहरू त्याग्नैपर्छ, हैसियतको फोहोरी हावालाई त्याग्नैपर्छ, आफूलाई एक साधारण व्यक्तिका रूपमा व्यवहार गर्नैपर्छ, आफूलाई अरूको बराबर राख्‍नैपर्छ, र आफ्नो कर्तव्यका सन्दर्भमा एक जिम्मेवार मानसिकता राख्‍नैपर्छ। कार्य गर्ने सही तरिका यही हो। यदि तैँले आफ्नो कर्तव्यलाई सधैँ आधिकारिक उपाधि र हैसियत, वा एक प्रकारको कीर्ति ठान्छस्, र अरू मानिसहरूको काम तेरो पदका निम्ति काम र सेवा गर्नु हो भन्ने कल्पना गर्छस् भने, यो समस्याजनक कुरा हो, अनि परमेश्‍वरले तँलाई तिरस्कार गर्नुहुनेछ र उहाँ तँदेखि विरक्तिनुहुनेछ। यदि तैँले आफू अरूसमान नै हुँ, आफूलाई परमेश्‍वरबाट थोरै बढी आज्ञा र जिम्मेवारी प्राप्त भएको मात्र हो भन्‍ने विश्‍वास गर्छस् भने, यदि तैँले आफूलाई तिनीहरूसँगको समान स्थानमा राख्‍न सिक्‍न सक्छस्, र अरू मानिसले के सोच्छन् भनेर सोध्‍नलाई झुक्‍नसमेत सक्छस् भने, र यदि तैँले तिनीहरूको कुरा गम्भीरतापूर्वक, ध्यानपूर्वक, र एकाग्रतापूर्वक सुन्‍न सक्छस् भने, तैँले अरूसित सामञ्‍जस्यपूर्ण रूपमा सहकार्य गर्न सक्नेछस्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरूले मलाई अभ्यासको मार्ग देखाए। परमेश्‍वर हामीले हाम्रो अगुवाइको रबाफ त्याग्यौँ र अरूसँग सद्भावपूर्ण सहकार्य गरौँ, आफ्नै तरिकाहरूमा जिद्दी नगरौँ, अरूको सल्लाह बढी सुनौँ, र उनीहरूका सबलताहरूबाट सिकौँ भन्ने माग गर्नुहुन्छ। यसो गरेर मात्र हामी आफ्ना कर्तव्यहरू मानकअनुरूप हुने तरिकामा निर्वाह गर्न सक्छौँ। विगतमा, म आफूले धेरै वर्षसम्म अगुवाका रूपमा काम गरेकी छु र मसँग कार्य अनुभव छ, अनि यो एक प्रकारको पुँजी हो भन्ने सोच्थेँ। म सधैँ आफू अरूभन्दा अब्बल छु भनी विश्वास गर्थेँ, आफ्ना ब्रदर-सिस्टरहरूका सबलताहरू देख्न सक्दिनथेँ, अनि उनीहरूलाई हानि मात्र पुर्‍याउँथेँ। मैले मण्डलीको काममा दिएको योगदान भनेको बाधा मात्र थियो। अब मैले के बुझेँ भने सियु आफ्नो कर्तव्य निर्वाह गर्नमा स्थिर थिइन् र उनमा बोझको बोध थियो। यदि उनले कसैलाई सिद्धान्तविपरीत काम गरिरहेको देखिन् भने, उनी मार्गदर्शन र मद्दत गर्थिन्। तर, म उनका सबलताहरूको कदर गर्दिनथेँ र प्रायः उनलाई तुच्छ ठान्थेँ। धेरैजसो समय, म उनको सल्लाह सुन्दिनथेँ र उनलाई बाँध्नेसमेत गर्थेँ। यसबारे चिन्तन गर्दा, मलाई सियुप्रति लज्जित र दोषी महसुस भयो। सबैका आ-आफ्ना सबलताहरू थिए। हामीले सहकार्य गर्न परमेश्‍वरले योजनाबद्ध गर्नुभयो र प्रबन्ध मिलाउनुभयो ताकि हामीले आफूलाई बाटो बिराउनबाट रोक्नका लागि एकअर्कालाई मद्दत गर्न, एकअर्काबाट सिक्न, र एकअर्कालाई जवाफदेही बनाइराख्न सकौँ। यस प्रकारको अभ्यास मण्डलीको कामका लागि लाभदायक थियो। अब मैले परिवर्तन गर्नु आवश्यक थियो। आफ्ना कर्तव्यहरू निर्वाह गर्दा, मैले सत्यता खोज्नुपर्थ्यो, अरूको सल्लाह बढी सुन्नुपर्थ्यो, अनि आफ्नै अनुभव र योग्यतामा भर पर्नु हुँदैनथ्यो। मैले परमेश्‍वरका वचनहरूले देखाएको मार्ग पछ्याउनुपर्थ्यो।

एउटा भेलाको दौरान, हामी सुसमाचार स्विकार्ने सम्भावना भएको एक व्यक्तिका कठिनाइहरू र समस्याहरूबारे छलफल गर्दै थियौँ। मेरो दृष्टिकोण एउटी सिस्टरको भन्दा फरक थियो, अनि मैले आफ्नो दृष्टिकोण बताउँदा, उनले त्यो अस्वीकार गरिन्। मैले अलि लज्जित महसुस गरेँ, मनमनै सोचेँ, “मैले हालै आफ्नै तरिका अपनाई सुसमाचार प्रचार गरेर केही नतिजा प्राप्त गरेकी छु। तिमी मभन्दा कान्छी हौ र सुसमाचार कामको जिम्मा कहिल्यै लिएकी छैनौ—के तिमीलाई म बढी बुझ्छु भन्ने लाग्दैन? यी समस्याहरूलाई कसरी सम्बोधन गर्ने भनेर मलाई कसरी थाहा नहुन सक्छ र?” मैले अहङ्कार प्रकट गरेँ र फेरि आफ्नै रायहरूमा जिद्दी गर्न चाहेँ भनेर मलाई थाहा भयो। त्यस क्षण, मैले परमेश्‍वरका यी वचनहरू सम्झेँ: “यदि तैँले आफू अरूसमान नै हुँ, आफूलाई परमेश्‍वरबाट थोरै बढी आज्ञा र जिम्मेवारी प्राप्त भएको मात्र हो भन्‍ने विश्‍वास गर्छस् भने, यदि तैँले आफूलाई तिनीहरूसँगको समान स्थानमा राख्‍न सिक्‍न सक्छस्, र अरू मानिसले के सोच्छन् भनेर सोध्‍नलाई झुक्‍नसमेत सक्छस् भने, र यदि तैँले तिनीहरूको कुरा गम्भीरतापूर्वक, ध्यानपूर्वक, र एकाग्रतापूर्वक सुन्‍न सक्छस् भने, तैँले अरूसित सामञ्‍जस्यपूर्ण रूपमा सहकार्य गर्न सक्नेछस्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। मैले के बुझेँ भने परमेश्‍वरको अभिप्राय मैले आफ्नो श्रेष्ठताको भाव त्यागूँ, अरूसँग मिलेर सहकार्य गर्न सिकूँ, र उनीहरूको सल्लाह सुनूँ भन्ने थियो। ध्यानपूर्वक विचार गरेपछि, मैले के पाएँ भने ती सिस्टरको सुझाव उचित थियो र त्यसमा दम थियो। त्यतिबेला, मैले के बुझेँ भने विगतमा, म अत्यन्तै आत्म-धर्मी भएकी थिएँ, आफूलाई श्रेष्ठ ठान्थेँ र अरूको सल्लाह सुन्दिनथेँ। म अत्यन्तै अहङ्कारी थिएँ। मैले पवित्र आत्मा हरेक व्यक्तिमा कसरी फरक-फरक ढङ्गले काम गर्नुहुन्छ भन्ने पनि देखेँ। जसले सुझाव दिए पनि, हामीले सुन्ने कोसिस गर्नैपर्छ र अझ बढी खोज्नैपर्छ, काम राम्ररी गर्नका लागि एकअर्काका सबलताहरूबाट सिक्नैपर्छ र एकअर्काका कमजोरीहरू पूर्ति गर्नैपर्छ। अब ती सिस्टरको सुझाव उपयुक्त भएकाले, मैले त्यो स्वीकार गर्नुपर्छ। त्यसैले मैले भनेँ, “हामी तपाईँकै योजनाअनुसार अघि बढौँ।” जब मैले मण्डलीको कामका खातिर आफ्ना रायहरू पन्छाएर ती सिस्टरको सल्लाह सुनेँ, तब मलाई एकदमै आश्वस्त महसुस भयो। पछि, कर्तव्य निर्वाहमा समस्याहरू सामना गर्नुपर्दा, सबैले आफ्ना दृष्टिकोणहरू बताए। मैले मेरा ब्रदर-सिस्टरहरूबाटका समस्या समाधान गर्न सक्ने कुनै पनि उपयुक्त सुझावहरू अपनाएँ। कहिलेकाहीँ, जब मेरा ब्रदर-सिस्टरहरूले मेरा समस्याहरू औँल्याउँथे, तब मलाई असहज महसुस भए तापनि, म त्यो स्विकार्न र आत्मचिन्तन गर्न सक्थेँ। केही समय यसरी अभ्यास गरेपछि, मैले प्रगति गरेँ र मेरा ब्रदर-सिस्टरहरूसँग सामान्य रूपमा अन्तरक्रिया गर्न सकेँ।

निष्कासनपछि मलाई अत्यन्तै पीडा महसुस भए तापनि, यसले मलाई मेरो गहिरिएर बसेको अहङ्कारी प्रकृतिबारे केही बुझाइ प्राप्त गर्न मदत गर्‍यो। यस्ता परिस्थितिहरू अनुभव नगरीकन, मजस्तो एकदमै अहङ्कारी व्यक्तिलाई परिवर्तन हुन गाह्रो हुनेथ्यो। अन्ततः परिवर्तनविना, म प्रकट हुनेथिएँ र हटाइनेथिएँ। यो बर्खासी र निष्कासन मेरा लागि परमेश्‍वरको ठूलो प्रेम र मुक्ति हो। म आफ्नो भित्री हृदयदेखि, परमेश्‍वरलाई साँचो प्रशंसा चढाउँछु!


१०. एउटी कलेज विद्यार्थीको विश्वासको कठिन मार्ग

न्यान्सी, भारत

सेप्टेम्बर २०२१ मा, म कलेजको पहिलो वर्षमा थिएँ। महामारीको कारणले हामीले अनलाइन कक्षा मात्र लिन सक्थ्यौँ, तर यही परिस्थितिले गर्दा, मैले अनलाइनमा एक जना सिस्टरलाई चिन्न पाएँ जसले मलाई अनलाइन भेलाहरूमा सहभागी हुन निम्तो दिनुभयो। जब ती सिस्टरले मलाई प्रभु येशू फर्किसक्नुभयो र उहाँ नै सर्वशक्तिमान्‌ परमेश्‍वर हुनुहुन्छ भनी गवाही दिनुभयो, तब म धेरै उत्साहित भएँ। मेरो खोजीकार्यको अवधिमा, मैले सर्वशक्तिमान्‌ परमेश्‍वरका धेरै वचनहरू पढेँ र आखिरी दिनहरूको परमेश्‍वरको कामबारे निश्चित गरेँ। म धेरैभन्दा धेरै मानिसहरूलाई सुसमाचार प्रचार गर्न उत्सुक भएँ, र मैले मेरो परिवारलाई सम्झेँ। मैले सोचेँ, “प्रभु फर्किसक्नुभयो भन्ने सुन्दा उहाँहरू पक्कै पनि धेरै खुसी हुनुहुनेछ।” मैले मेरा आमाबुबा र हजुरआमालाई सँगै भेलामा सहभागी हुन निम्तो दिएँ, तर उहाँहरूले अनलाइनका आधारहीन अफवाहहरू पत्याउनुभएको थियो, त्यसैले उहाँहरू कोही पनि खोजी र छानबिन गर्न राजी हुनुभएन। उहाँहरूले मलाई यसो समेत भन्नुभयो, “सर्वशक्तिमान्‌ परमेश्‍वरको मण्डलीका भेलाहरूमा नजा। धार्मिक मण्डलीमा जाँदा नै काफी हुन्छ,” अनि मलाई मेरो पढाइमा ध्यान केन्द्रित गर्न भन्नुभयो। म सर्वशक्तिमान्‌ परमेश्‍वरमा विश्वास गर्न अडिग रहेकीले, मेरा आमाबुबा धेरै रिसाउनुभयो। उहाँहरूले प्रायजसो मेरो फोन खोस्नुहुन्थ्यो र मलाई अनलाइन भेलाहरूमा सहभागी हुन दिनुहुन्नथ्यो। धेरैचोटि, म मेरो फोन फिर्ता लिन चाहन्थेँ, तर मेरो बुबाको बानी रन्किहाल्ने खालको थियो, र उहाँ प्रायजसो मलाई कराउनुहुन्थ्यो र कुट्नुसमेत हुन्थ्यो। एकचोटि त, उहाँले मेरो कपालमा समातेर घिसार्दै मलाई बाहिर धकेल्नुभयो। मेरी आमाले त्यो देख्नुभयो तर उहाँलाई रोक्नुभएन, उल्टै मलाई सराप्दै, मलाई यस्तै हुनुपर्छ भन्नुभयो, र म झूटो ख्रीष्टद्वारा भ्रममा परेकी छु भन्नुभयो। म भ्रममा परेकी छैनँ भन्ने मलाई थाहा थियो। प्रभु येशूले भन्‍नुभयो: “अनि यदि कुनै मानिसले तिमीहरूलाई, हेर, ख्रीष्ट यहाँ छ वा त्यहाँ छ भनी भन्छ भने विश्‍वास नगर्नू। किनकि झूटा ख्रीष्टहरू र झूटा अगमवक्ताहरू आउनेछन् र ठूलाठूला चिन्हहरू र चमत्कारहरू देखाउनेछन्; ताकि सम्भव भए, तिनीहरूले चुनिएकाहरूलाई नै बहकाउन सकून्” (मत्ती २४:२३-२४)। झूटा ख्रीष्टहरूले परमेश्‍वरको विगतको कामको नक्कल मात्र गर्न सक्छन् र मानिसहरूलाई भ्रममा पार्न ठूला चिन्‍ह र अचम्‍मका कामहरू देखाउन सक्छन्। तैपनि, परमेश्‍वर सधैँ नयाँ हुनुहुन्छ र कहिल्यै पुरानो हुनुहुन्न। उहाँले आफूले पहिले गरिसक्नुभएको काम दोहोर्याउनुहुन्न। परमेश्‍वरले मानवजातिको आवश्यकताअनुसार काम गर्नुहुन्छ। आखिरी दिनहरूमा, सर्वशक्तिमान्‌ परमेश्‍वरले न्यायको काम गर्न सत्यता व्यक्त गर्नुहुन्छ, र मानवजातिलाई यसको भ्रष्टताबाट शुद्ध गर्नुहुन्छ। तैपनि, झूटा ख्रीष्टहरूले सत्यता व्यक्त गर्न सक्दैनन्; मानिसहरूलाई शुद्ध गर्न वा मुक्ति दिन त परको कुरा हो। किनभने झूटा ख्रीष्टहरूसँग सत्यता हुँदैन। यसका साथै, त्यस समयमा सर्वशक्तिमान्‌ परमेश्‍वरका वचनहरू पढेर, मैले पहिले नबुझेका धेरै सत्यता र रहस्यहरू बुझेँ: मैले परमेश्‍वरको ६,००० वर्षको व्यवस्थापनको योजना र उहाँको देहधारणका रहस्यहरूबारे थाहा पाएँ। मैले परमेश्‍वरले मानिसहरूलाई कसरी डोर्याउनुहुन्छ, उहाँले मानिसहरूलाई कसरी शुद्ध गर्नुहुन्छ, उहाँले तिनीहरूको भ्रष्ट स्वभाव कसरी परिवर्तन गर्नुहुन्छ, र उहाँले तिनीहरूलाई कसरी तिनीहरूको प्रकारअनुसार वर्गीकरण गर्नुहुन्छ, यस्तै अन्य कुराहरूबारे पनि थाहा पाएँ। सर्वशक्तिमान्‌ परमेश्‍वरले व्यक्त गर्नुभएका वचनहरूबाट, प्रभु येशू फर्किसक्नुभयो र उहाँ नै सर्वशक्तिमान्‌ परमेश्‍वर हुनुहुन्छ भन्ने कुरामा म पूर्ण रूपमा विश्वस्त भएको थिएँ। मैले मेरा आमाबुबालाई भनेँ, “जेसुकै भए पनि, म सर्वशक्तिमान्‌ परमेश्‍वरमाथिको विश्वास त्याग्नेछैनँ।” म सर्वशक्तिमान्‌ परमेश्‍वरमा विश्वास गर्न अडिग रहेको देखेर मेरी आमाले मेरो गालामा थप्पड हान्नुभयो। मेरी आमाले मलाई पहिले कहिल्यै कुट्नुभएको थिएन, र मलाई असाध्यै दुःख लाग्यो; म रुन थालेँ।

त्यसपछिका चार दिनसम्म, मेरा आमाबुबाले मेरो फोन फिर्ता दिनुभएन। उहाँहरूले मलाई कलेज नजा, घरमै बसेर घरधन्दा गर् र भाइबहिनीको हेरचाह गर् भन्नुभयो। उहाँहरूले मलाई मेरा भाइबहिनीसँग परमेश्‍वरमाथिको विश्वासबारे केही कुरा नगर्न चेतावनी पनि दिनुभयो। यस्तो वातावरणको सामना गर्नुपदा, म अलि कमजोर भएँ। मलाई कसैले पनि बुझ्दैनन् जस्तो लाग्यो। मैले परमेश्‍वरको अभिप्राय बुझिनँ: परमेश्‍वरले मेरो लागि किन यस्तो वातावरण मिलाउनुभयो होला? मलाई त भेलामा जान र आफ्नो कर्तव्य निर्वाह गर्न छोडिदिऊँ जस्तो समेत लाग्यो। मलाई परमेश्‍वरका वचनका दुईवटा खण्ड याद आयो: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र घट्ने सबै कुरा शैतानले परमेश्‍वरसँग थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्नुहुने कामको प्रत्येक कदमपछाडि शैतानले परमेश्‍वरसँग थापेको बाजी हुन्छ—यसको पछाडि एउटा लडाइँ हुन्छ। … मानिसहरूले गर्ने हरेक कुरामा तिनीहरूले निश्चित मात्रामा रगत-पसिना बगाउनुपर्ने हुन्छ। खास दुःख नभोगी, तिनीहरूले परमेश्‍वरलाई सन्तुष्ट पार्न सक्दैनन्; तिनीहरू परमेश्‍वरलाई सन्तुष्ट पार्ने नजिक पनि आउँदैनन्, र तिनीहरू खोक्रा नाराहरू मात्र फलाकिरहेका हुन्छन्!” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। “निराश नबन्, कमजोर नबन्, अनि म तँलाई कामकुराहरू प्रकाश गरिदिनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले तितो परीक्षाको सामना गर्नु पर्नेछ। यस्तो परीक्षाविना मेरा निम्ति तिमीहरूसँग भएको प्रेमिलो हृदय अझ बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ; यति मात्र हो कि, परीक्षाहरूको चरमता फरक-फरक हुन्छ। परीक्षाहरू मैले दिएका आशिषहरू हुन्, अनि तिमीहरूमध्ये कति जना मेरो सामु बारम्बार घुँडा टेक्दै मेरो आशिष्को भिक माग्छौ? मूर्ख बालकहरू! तिमीहरू सधैँ यो सोच्छौ कि केही शुभ शब्दहरू मेरा आशीर्वादहरू हुन्, तैपनि तिक्तता मेरो आशिष् हो भन्‍ने कहिल्यै विश्‍वास गर्दैनौ। तिनीहरू, जसले मेरा तिक्तताहरू बाँड्छन्, तिनीहरूले पक्कै पनि मेरो मिठास पनि बाँड्नेछन्। तिमीहरूका निम्ति मेरो प्रतिज्ञा अनि आशीर्वाद यही हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनहरूले मलाई सामर्थ्य दिए, र मैले के बुझेँ भने बाहिरी रूपमा मेरा आमाबुबाले मलाई कुटेको, सरापेको, र मलाई परमेश्‍वरमा विश्वास गर्नबाट रोक्न मेरो फोन खोसेको जस्तो देखिए तापनि, वास्तवमा यसको पछाडि शैतानका दाउपेचहरू थिए। ठीक अय्यूबलाई जस्तै, जसलाई शैतानले विभिन्न तरिकाले जाँच्यो, जसले गर्दा उनले आफ्ना छोराछोरी र सम्पत्ति गुमाउनुपर्यो, र उनको शरीरभरि खटिराहरू आए। शैतानले यसलाई प्रयोग गरेर अय्यूबलाई परमेश्‍वरलाई इन्कार गर्न लगाउन चाहन्थ्यो, तर अय्यूबले परमेश्‍वरको नामलाई त्यागेनन्; बरु, उनले अझै पनि परमेश्‍वरको नामको प्रशंसा गरे र तिनी परमेश्‍वरको गवाहीमा दृढ रहे। ममाथि आइपरेका यी सबै कुराहरूको पछाडि शैतानका दाउपेचहरू थिए, र यसमा परमेश्‍वरको अनुमति पनि थियो। म कमजोर भए तापनि, म परमेश्‍वरको गवाहीमा दृढ रहन चाहन्थेँ। मेरा आमाबुबाले मलाई जतिसुकै कुटे पनि वा मलाई रोक्न जुनसुकै उपाय अपनाए पनि, मैले परमेश्‍वरमा विश्वास गर्नैपर्थ्यो र आफ्नो कर्तव्य निर्वाह गर्नैपर्थ्यो। मैले शैतानका दाउपेचहरूलाई सफल हुन दिनु हुँदैनथियो। मलाई घरमा बसेर परमेश्‍वरमा विश्वास गर्न धेरै गाह्रो भएको महसुस भयो, र मैले आफ्नो कर्तव्य निर्वाह गर्नमा ध्यान केन्द्रित गर्न सकिरहेकी थिइनँ। त्यसैले मैले घर छोड्ने निर्णय गरेँ।

त्यसपछि जे भयो त्यो मैले सोचेजस्तो सरल थिएन। मैले घर छोडेपछि, मेरो परिवारले म हराएको भन्दै पुलिसमा उजुरी गरे, र कसैले मलाई देखेमा पुलिसलाई खबर गर्न भने। यस्तै भइरह्यो भने मेरा ब्रदर-सिस्टरहरू र मण्डलीलाई समस्या पर्छ भन्ने मलाई चिन्ता लाग्यो। त्यसैले मैले उहाँहरूलाई फोन गरेर म एकदिन फर्कनेछु भनेँ। उहाँहरू रोकिन मान्नुभएन। उहाँहरू एउटी सिस्टरको घरमा जानुभयो र म कहाँ छु भनेर उहाँलाई सोध्नुभयो। उहाँहरूले ती सिस्टरलाई धम्की समेत दिनुभयो। मेरी सिस्टरलाई मुछ्न नचाहेकोले, म घर फर्कनुको विकल्प थिएन। जब म घर पुगेँ, तब मैले धेरै गाउँलेहरू र आफन्तहरू मेरो घरवरिपरि भिड लागेको देखेँ। मेरा आमाबुबाले मिडियालाई बोलाउनुभएको रहेछ। मिडियाले सोधे, “तिमी कहाँ गएकी थियौ? तिमीले आफ्ना आमाबुबालाई किन छोड्यौ? तिमी किन घर आइनौ?” उहाँहरूले धेरै नमिठा कुराहरू पनि भन्नुभयो, म आमाबुबाको अवहेलना गर्ने र अटेरी सन्तान भएको दाबी गर्दै त्यसो गरे, अनि मलाई पढाइको कुनै मतलब नभएको भन्दै भने। त्यसबेला, मेरो वरपरका सबैजना गैरविश्‍वासीहरू थिए। मलाई कसैले बुझेनन्। मलाई धेरै एक्लो महसुस भयो, नितान्त एक्लो, त्यसैले मैले मौन रूपमा परमेश्‍वरलाई प्रार्थना गरेँ, “प्यारो परमेश्‍वर, अब जेसुकै भए पनि, मलाई यो सब सामना गर्ने साहस दिनुहोस्।” मैले पहिले पढेको परमेश्‍वरका वचनहरूको एउटा खण्ड सम्झेँ: “तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी दुःख भोग्नैपर्छ। तैँले गर्नुपर्ने यही नै हो। पारिवारिक सामञ्जस्यतामा रमाउनका खातिर तैँले सत्यतालाई फ्याँक्‍नु हुँदैन र अस्थायी आनन्दका खातिर तैँले जीवनभरको इज्जत र निष्ठा गुमाउनु हुँदैन। तैँले जुन कुरा सुन्दर र असल छ त्यो सबैलाई पछ्याउनुपर्छ, र तैँले जीवनमा अझै अर्थपूर्ण मार्ग पछ्याउनुपर्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूबाट, मैले सत्यताको खातिर दुःख भोग्नैपर्छ र सत्यताको खातिर अपमान सहनैपर्छ, र मैले परमेश्‍वरमा विश्वास गर्नुपर्छ, अनि जुनसुकै बेला पनि सर्वशक्तिमान्‌ परमेश्‍वरमाथिको मेरो विश्वास छोड्नु हुँदैन भन्ने कुरा बुझेँ। परमेश्‍वरले मानवजातिलाई मुक्ति दिन धेरै दुःख भोग्नुभएको छ: उहाँलाई चिनियाँ कम्युनिस्ट पार्टीको सरकारले निन्दा गर्यो र सतावट दियो अनि उहाँलाई सिङ्गो पुस्ताले नै तिरस्कार गर्यो। परमेश्‍वरले मानवजातिका लागि धेरै नै बलिदान दिनुभएको छ। मैले परमेश्‍वरका यति धेरै वचनहरूको मलजल र आपूर्तिको आनन्द लिएकी छु; यो सानो दुःखको मात्रा कति नै छ र? अझ, मैले यो पीडा भोगिरहँदा, परमेश्‍वर मेरो साथमा हुनुहुन्थ्यो। परमेश्‍वरले मलाई डोर्याउनुहुनेथियो र निर्देशन दिनुहुनेथियो। जब मैले यो कुरा बुझेँ, तब मेरो हृदयमा विश्वास र सामर्थ्य आयो, र मलाई अब एक्लो महसुस भएन। मानिसहरूले मेरो बारेमा के सोच्छन् भन्ने कुराको पनि मलाई अब वास्ता भएन। मेरा काका र मेरो परिवारले मलाई अन्तर्वार्ता दिन कर गर्नुभयो। मैले जे भने पनि, उहाँहरूले मलाई विश्वास गर्नुभएन। पछि, मेरो परिवारले ममाथि निगरानी गर्न थाल्यो। उहाँहरूले म सुतिरहेको बेला पनि बाहिरबाट ढोका लगाइदिनुहुन्थ्यो। मलाई धेरै दुःख लाग्थ्यो। मैले केही नराम्रो गरेकी थिइनँ। मैले त केवल परमेश्‍वरमा विश्वास गरेकी थिएँ र आफ्नो कर्तव्य निर्वाह गरेकी थिएँ, तर उहाँहरूले मलाई यसरी व्यवहार गर्नुभयो।

जब मैले दुःखी महसुस गरिरहेकी थिएँ र पीडामा थिएँ, मेरो भाइ अचानक कोठामा आयो र मलाई साथ दिन चाहेको कुरा बतायो। उसले मलाई एउटा पुरानो मोबाइल फोन दियो, र मलाई अनलाइन जान मद्दत गर्यो। मैले “कष्टपूर्ण परीक्षाहरू अनुभव गरेर मात्र तैँले परमेश्‍वरको प्रेमिलोपन जान्न सक्छस्” शीर्षकको परमेश्‍वरका वचनहरूको पठनको भिडियो हेरेँ। सर्वशक्तिमान्‌ परमेश्‍वर भन्‍नुहुन्छ: “आज तँ परमेश्‍वरलाई साँच्चै कति प्रेम गर्छस्? र परमेश्‍वरले तँमा गर्नुभएका सबै कामहरूमध्ये तैँले ठ्याक्कै कति जान्दछस्? तैँले सिक्नुपर्ने पाठहरू यिनै हुन्। जब परमेश्‍वर पृथ्वीमा आइपुग्नुहुन्छ, उहाँले मानिसमा जे गर्नुभएको छ र मानिसलाई जे देख्ने तुल्याउनुभएको छ, त्यो सबै मानिसले उहाँलाई प्रेम गरोस् र साँच्चै उहाँलाई चिनोस् भनेर नै हो। मानिसले परमेश्‍वरका लागि कष्ट भोग्न सक्‍नु र यति टाढासम्‍म आउन सक्‍नु, एक हिसाबमा, परमेश्‍वरको प्रेमका कारण हो, र अर्को हिसाबमा, परमेश्‍वरको मुक्तिका कारण हो। त्यो भन्दा पनि बढी, परमेश्‍वरले मानिसमा गर्नुभएको न्याय र सजायको कामका कारण हो। यदि तिमीहरू परमेश्‍वरको न्याय, सजाय, र परीक्षाहरूरहित छौ भने, अनि यदि परमेश्‍वरले तिमीहरूलाई कष्ट भोग्ने तुल्याउनुभएको छैन भने, इमानदारीसाथ भन्नुपर्दा, तिमीहरू परमेश्‍वरलाई साँच्चै प्रेम गर्नेछैनौ। मानिसमा परमेश्‍वरको काम जति ठूलो हुन्छ, र मानिसको कष्ट जति ठूलो हुन्छ, त्यसले परमेश्‍वरको काम कति अर्थपूर्ण छ भनी त्यत्ति नै बढी देखाउँछ, अनि मानिसको हृदय परमेश्‍वरलाई साँचो रूपले प्रेम गर्न त्यति नै सक्ने हुन्छ। परमेश्‍वरलाई प्रेम गर्ने पाठ कसरी सिकिन्छ? यदि कुनै कष्ट र शोधनविना, पीडादायक परीक्षाहरूविना—र यदि, त्यसमाथि, परमेश्‍वरले मानिसलाई दिनुभएका सबै कुरा अनुग्रह, प्रेमिलो दयालुपन, र कृपा मात्रै थियो भने—के तँ साँच्चै परमेश्‍वरलाई प्रेम गर्ने बिन्दुमा पुग्न सक्थिस्? एकातिर, परमेश्‍वरका परीक्षाका अवधिमा, मानिसले आफ्ना कमी-कमजोरीहरू थाहा पाउँछ र ऊ नगण्य, घृणायोग्य र तुच्छ छ, उसँग केही पनि छैन र ऊ केही पनि होइन भनी बुझ्छ; अर्कोतिर, परीक्षाका अवधिमा परमेश्‍वरले मानिसका लागि केही वातावरणहरू प्रबन्ध गर्नुहुन्छ, ताकि मानिस तीभित्र, परमेश्‍वरको प्रेमिलो स्वभाव अनुभव गर्न झन् बढी सक्षम होस्। त्यो पीडा ठूलो भए तापनि, र कहिलेकहीँ अपराजेय भए तापनि—चरम दुःखको तहसम्म समेत पुग्‍ने भए तापनि—त्यो अनुभव गरिसकेपछि, मानिसले उसमा भएको परमेश्‍वरको काम कति प्रेमिलो छ भनी देख्छ, अनि यसैको जगमाथि मात्र मानिसभित्र परमेश्‍वरका निम्ति साँचो प्रेमको जन्म हुन्छ” (वचन, खण्ड १। परमेश्‍वरको देखापराइ र काम)। मैले यस कठिन परिस्थितिमा कमजोर महसुस गरिरहेकी भए तापनि, परमेश्‍वरका वचनहरूले मलाई प्रेरित गरे। मैले के बुझेँ भने यदि ममाथि आउने सबै कुरा सहज रूपमा भयो र मलाई कुनै कठिनाइ भएन, तथा मैले परमेश्‍वरको अनुग्रह, कृपा र प्रेम मात्र पाएँ भने, परमेश्‍वरको कामप्रतिको मेरो बुझाइ अत्यन्तै सीमित हुनेथियो। परमेश्‍वरप्रतिको मेरो विश्वासलाई सिद्ध पार्न नै कष्ट र परीक्षाहरू आएका थिए। मलाई मेरो परिवारबाटको प्रतिबन्ध र सतावट, अनि वरपरका मानिसहरूले तुच्छ ठानेको कुरा र हेपेको कुरा सहन सक्दिन जस्तो लाग्यो। मलाई म उम्कने कुनै बाटो नभएको जेलमा बसिरहेको छु जस्तो लाग्यो। तैपनि, यस वातावरणमार्फत, मैले आफ्ना कमीकमजोरीहरू महसुस गरेँ। मैले के देखेँ भने म धेरै कमजोर छु र मेरो कद धेरै सानो छ। जब मैले सुरुमा सर्वशक्तिमान्‌ परमेश्‍वरमा विश्वास गर्न थालेँ, तब मलाई मसँग परमेश्‍वरमाथि धेरै विश्वास छ जस्तो लाग्थ्यो, र म जस्तोसुकै आइपर्ने परिस्थितिको सामना गर्न सक्छु जस्तो लाग्थ्यो। तैपनि, जब मैले साँच्चै कष्ट र कठिनाइको सामना गर्नुपर्यो, तब मलाई यो धेरै गाह्रो लाग्यो, र परमेश्‍वरले ममाथि किन यस्तो वातावरण आउन दिनुभयो भनेर मैले मनमनै गुनासो समेत गरेँ। त्यस समयमा, मैले आफ्ना कमीकमजोरीहरू साँच्चै बुझेँ, र कष्टको वातावरण अनुभव गरेर मात्र मैले आफैँलाई साँचो रूपमा बुझ्न र परमेश्‍वरप्रति साँचो प्रेम राख्न सक्छु भन्ने कुरा बुझेँ।

पछि, मेरा आमाबुबाले मलाई जबरजस्ती एक जना पाष्टरकहाँ लैजानुभयो र पाष्टरलाई मेरो लागि प्रार्थना गर्न लगाउनुभयो। उहाँहरूले मलाई उहाँहरूसँग बाइबल अध्ययन गर्न बाध्य पार्नुभयो, र मलाई सर्वशक्तिमान्‌ परमेश्‍वरमाथिको विश्वास त्याग्न लगाउने प्रयास गर्नुभयो। उहाँहरूले भन्नुभयो, “तिमी भ्रममा परेकी छौ। तिमी हराएको छोरा जस्तै हौ। यदि तिमी फर्किएर आफ्ना आमाबुबाको साथमा आउन सक्यौ भने, प्रभुले अझै पनि तिम्रो हेरचाह गर्नुहुनेछ। यदि तिमीले विद्रोह गरिरह्यौ भने, प्रभुले तिम्रो हेरचाह गर्नुहुनेछैन। तिमी एउटा आज्ञाकारी असल सन्तान बन्नुपर्छ र आफ्ना आमाबुबालाई आदर र प्रेम गर्नुपर्छ। अहिले तिमी गलत बाटोमा हिँडिरहेकी छौ!” मलाई यो शैतानको परीक्षा हो भन्ने थाहा थियो। उहाँहरूले म भ्रममा परेकी छु र मैले गलत कुरामा विश्वास गरेकी छु भन्नुभयो, तर मैले सर्वशक्तिमान्‌ परमेश्‍वरका वचनहरू पढेर केही सत्यताहरू बुझेकी थिएँ र प्रभु येशू फर्किसक्नुभयो; उहाँ नै सर्वशक्तिमान्‌ परमेश्‍वर हुनुहुन्छ भन्ने कुरामा दृढ विश्वास गरेकी थिएँ। मैले परमेश्‍वरको आवाज सुनेकी थिएँ र म परमेश्‍वरको घरमा फर्किसकेकी थिएँ। म भ्रममा परेकी थिइनँ। मलाई थाहा थियो साँचो परमेश्‍वरमा विश्वास गर्न सजिलो छैन। यो ठीक अनुग्रहको युगका मानिसहरूले प्रभु येशूमा विश्वास गरेजस्तै हो। त्यसबेला, धेरै मानिसहरूले प्रभु येशूमा विश्वास गर्नु गलत हो भन्थे, र कतिपय मानिसहरूले फरिसीहरूलाई पछ्याए र उहाँलाई अस्वीकार गरे। तैपनि, अन्ततः प्रभु येशूले क्रुसमा टाँगिने र सम्पूर्ण मानवजातिलाई छुटकारा दिने काम पूरा गर्नुभयो। उहाँलाई पछ्याउने चेलाहरूले अरूले के भन्छन् भन्ने वास्ता गरेनन्। तिनीहरू दुःख सहन तयार भए, र बाटोको अन्त्यसम्म प्रभुलाई पछ्याउन आफ्ना ज्यान बलिदान दिन पनि तयार भए। अहिले मैले परमेश्‍वरको आवाज सुनिसकेकी थिएँ र धेरै सत्यता र रहस्यहरू बुझिसकेकी थिएँ, र म फेरि धर्ममा फर्कन चाहन्नथेँ। धर्ममा कुनै नयाँ ज्योति छैन, र पवित्र आत्माको काम पनि छैन। तपाईंले धर्ममा सत्यता र जीवन कहिल्यै प्राप्त गर्न सक्नुहुन्न। उहाँहरूले मलाई परमेश्‍वरलाई पछ्याउनबाट रोक्न मात्र ती शब्दहरू भन्नुभएको थियो, तर मलाई त्यसले अलिकति पनि असर पारेन।

एक हप्तापछि, मेरा आमाबुबाको दबाबमा परेर म फेरि कलेज जान थालेँ। मेरी आमाले परमेश्‍वरको निन्दा गर्न प्रायजसो आधारहीन अफवाहहरू फैलाउनुहुन्थ्यो, र मलाई अनाज्ञाकारी भन्नुहुन्थ्यो। मेरा सहपाठीहरूले पनि मलाई गलत बुझे, मेरो बारेमा नराम्रो सोचे र मलाई होच्याए। कलेजका प्रधानाध्यापकले समेत भन्नुभयो, “के तिमी मण्डलीको अगुवा हौ? तिमीले आफ्ना कुनै पनि सहपाठीलाई तिम्रो भेलामा बोलाउनु हुँदैन। तिम्री आमाले तिम्रो कति धेरै वास्ता गर्नुहुन्छ। तिमीले आफ्नो पढाइमा ध्यान दिनुपर्छ र आमाबुबाको आज्ञापालन गर्नुपर्छ। नत्र भने, तिमीलाई कलेजबाट निष्कासित गरिनेछ। यदि तिमी परमेश्‍वरमा विश्वास गर्न चाहन्छौ भने, धार्मिक मण्डलीमा जान सक्छौ र त्यहीँ येशूलाई प्रार्थना गर्न सक्छौ। त्यति गरे पुग्छ।” मेरा आमाबुबा र प्रधानाध्यापकले मलाई सर्वशक्तिमान्‌ परमेश्‍वरको मण्डलीका भेलाहरूमा जान दिनुभएन। उहाँहरूले मलाई निगरानी गर्न हरेक दिन मान्छे खटाउनुभयो। मेरा शिक्षकहरू, सहपाठीहरू, साथीहरू, परिवार, र कलेजका सुरक्षागार्डहरू समेत सबैले ममाथि निगरानी गरिरहेका थिए। मेरा आमाबुबा सधैँ मलाई समयमै कलेज पुर्याउनुहुन्थ्यो र लिन आउनुहुन्थ्यो। यदि मेरी आमाको काम सकिन ढिला भयो भने, उहाँले कलेजका सुरक्षागार्डलाई ममाथि निगरानी गर्न भन्नुहुन्थ्यो। मैले प्रधानाध्यापकको कार्यालय नजिकै मेरी आमालाई पर्खनुपर्थ्यो। मेरी आमालाई म अझै परमेश्‍वरमा विश्वास गरिरहन्छु भन्ने डर थियो, र उहाँले मलाई चेतावनी दिनुभयो, “तँ फेरि परमेश्‍वरमा विश्वास गरेको थाहा पाएँ भने, म पुलिसलाई खबर गरिदिन्छु, र उनीहरूले तँसँगै सर्वशक्तिमान्‌ परमेश्‍वरमा विश्वास गर्ने अरू सबैलाई पक्राउ गर्नेछन्!” यी शब्दहरू सुन्दा, मैले मनमनै सोचेँ, “तपाईं अझै मेरी आमा नै हुनुहुन्छ र? तपाईं मेरो हरेक कुरा नियन्त्रण गर्नुहुन्छ र मेरो भावनाको अलिकति पनि वास्ता गर्नुहुन्न।” मेरी छ्यामाले पनि भन्नुभयो, “तँ भाग्ने कुरा मात्र सोच् त, हामी तेरा खुट्टा भाँचिदिन्छौँ अनि हेरौँला तँ कसरी भाग्दी रहिछेस्!” त्यस समयमा, म न त भेलामा सहभागी हुन सक्थेँ न त आफ्नो कर्तव्य नै निर्वाह गर्न सक्थेँ। म हरेक दिन गहिरो पीडामा हुन्थेँ। कहिल्यैकाहीँ त, म यस्तो पनि सोच्थेँ, “यसरी बाँच्नुभन्दा त मर्नु नै बेस।” यी विचारहरू शैतानबाट आएका हुन् भन्ने मैले महसुस गरेँ, त्यसैले मैले आफैँलाई भनेँ: जेसुकै भए पनि, यसको सामना गर्न मैले परमेश्‍वरमा भरोसा गर्नुपर्छ।

पछि, मैले कलेजमा मेरी साथीलाई भेटेँ। उनी पनि सर्वशक्तिमान्‌ परमेश्‍वरमा विश्वास गर्छिन्। उनले मलाई आफ्नो फोन दिइन् र सिस्टर क्लोइलाई सम्पर्क गर्न भनिन्। सिस्टर क्लोइले मलाई “मेरो कथा, हाम्रो कथा” भन्ने चलचित्रको कहानी सुनाउनुभयो, जसमा जेलमा परेका ब्रदरहरूले परमेश्‍वरका वचनहरू पुर्याउने गर्थे। उहाँले भन्नुभयो, “तीमध्ये केही ब्रदरहरू दश वर्षसम्म जेलमा थुनिएका थिए। उनीहरूसँग निर्वाह गर्नुपर्ने कुनै कर्तव्य थिएन र कुनै मण्डली जीवन पनि थिएन, तर उनीहरूले परमेश्‍वरप्रतिको विश्वास कहिल्यै गुमाएनन्। उनीहरूले जेलभित्रै निरन्तर परमेश्‍वरलाई प्रार्थना गरे र परमेश्‍वरमा भरोसा गरे, र उनीहरूले परमेश्‍वरका कामहरू देखे अनि परमेश्‍वरको प्रेम र अगुवाइ महसुस गरे।” मैले ती जेलमा परेका ब्रदरहरूलाई सम्झेँ, जसमध्ये कोही त एक दशकदेखि त्यहाँ थिए, जबकि मैले त केवल मेरो परिवारबाट आएका अवरोध र प्रतिबन्धहरू मात्र सामना गरिरहेकी थिएँ। मैले म त्यति कमजोर हुनु हुँदैन भन्ने महसुस गरेँ। मैले पनि परमेश्‍वरमा विश्वास राख्नैपर्थ्यो। मैले सर्वशक्तिमान्‌ परमेश्‍वरका वचनका केही अनुच्छेदहरू पढेँ: “परीक्षाहरू भोग्दा, मानिसहरू कमजोर हुनु, भित्री रूपमा नकारात्मक हुनु, परमेश्‍वरका अभिप्रायहरू नबुझ्नु वा अभ्यासको मार्गबारे प्रस्टता नहुनु सामान्य हो। तर जे भए पनि, तँमा परमेश्‍वरको कामप्रति आस्था हुनैपर्छ, अनि अय्यूबले जस्तै, तैँले परमेश्‍वरलाई इन्कार गर्नु हुँदैन। अय्यूब कमजोर भए पनि र उसले आफू जन्मेको दिनलाई धिक्कारे पनि, उसले मानिसहरू जन्मेपछि, तिनीहरूसँग हुने सबै थोकहरू, यहोवाले नै दिनुहुन्छ, र यहोवाले नै ती लैजानु पनि हुन्छ भन्‍ने कुरा इन्कार गरेन। उसलाई जस्तोसुकै परीक्षाहरू भोगाइएको भए पनि, उसले यो विश्‍वास थामेर राख्यो। मानिसहरूका अनुभवहरूमा, तिनीहरूले परमेश्‍वरका वचनबाट चाहे जे शोधन भोगे पनि, समग्रमा, परमेश्‍वरले चाहनुहुने कुरा भनेको, तिनीहरूको आस्था र परमेश्‍वरलाई प्रेम गर्ने तिनीहरूका हृदय नै हो। यस्तो प्रकारले काम गरेर उहाँ मानिसहरूको आस्था, प्रेम र सङ्कल्पलाई सिद्ध पार्नुहुन्छ। परमेश्‍वरले मानिसहरूमा सिद्धताको काम गर्नुहुन्छ, र तिनीहरूले त्यो देख्न सक्दैनन्, त्यो छुन सक्दैनन्; त्यस्ता परिस्थितिहरूमा, आस्था आवश्यक हुन्छ। जब कुनै कुरा नाङ्गो आँखाले देख्न सकिँदैन, त्यतिबेला आस्था चाहिन्छ। जब तँ आफ्ना धारणाहरूलाई त्याग्न सक्दैनस्, आस्था त्यसबेला चाहिन्छ। जब परमेश्‍वरको कामको विषयमा तँमा स्पष्टता हुँदैन, त्यसबेला तँबाट चाहिने कुरा भनेको तैँले आस्था राख्नुपर्छ र तैँले बलियो अडान लिनुपर्छ र आफ्नो गवाहीमा दृढ रहनुपर्छ भन्‍ने हुन्छ। जब अय्यूब यो अवस्थामा पुग्यो, परमेश्‍वर उसकहाँ देखा पर्नुभयो र ऊसँग बोल्नुभयो। अर्थात्, तँसँग आस्था हुँदा मात्र तैँले परमेश्‍वरलाई देख्न सक्नेछस्, जब तँसँग आस्था हुन्छ, परमेश्‍वरले तँलाई सिद्ध पार्नुहुनेछ, र यदि तँसँग आस्था छैन भने, उहाँ यो गर्न सक्नुहुन्न। … आस्थाले के जनाउँछ? आस्था भनेको मानिसहरूले कुनै कुरा देख्न वा छुन नसक्दा, परमेश्‍वरको काम मानव धारणाहरूअनुरूप नहुँदा, वा त्यो मानवको पहुँचभन्दा बाहिर हुँदा मानिसहरूसँग हुनुपर्ने साँचो विश्वास र सच्चा हृदय हो। मैले यही आस्थाका बारेमा कुरा गरेको हुँ” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। “वास्तविक जीवनका समस्याहरू सामना गर्ने क्रममा, तैँले परमेश्‍वरको अख्तियार र उहाँको सार्वभौमिकतालाई कसरी जान्‍नु र बुझ्‍नुपर्छ? जब तैँले यी समस्याहरू सामना गर्छस् र तिनलाई कसरी बुझ्‍ने, सम्हाल्ने, र अनुभव गर्ने भन्‍ने तँलाई थाहा हुँदैन, तब तँसँग परमेश्‍वरको सार्वभौमिकता र प्रबन्धहरूमा समर्पित हुने अभिप्राय र चाहना छ भनेर प्रदर्शन गर्न, अनि यस समर्पणको वास्तविकता प्रदर्शन गर्न तैँले कस्तो मनोवृत्ति अपनाउनुपर्छ? पहिले, तैँले प्रतीक्षा गर्न सिक्‍नुपर्छ; त्यसपछि तैँले खोजी गर्न सिक्‍नुपर्छ; र त्यसपछि तैँले समर्पित हुन सिक्‍नुपर्छ। ‘प्रतीक्षा गर्नु’ भनेको परमेश्‍वरको समय प्रतीक्षा गर्नु हो, उहाँले तेरो निम्ति बन्दोबस्त गर्नुभएका मानिसहरू, घटनाहरू र कामकुराहरू प्रतीक्षा गर्नु हो, उहाँका अभिप्रायहरू तँकहाँ क्रमिक रूपमा प्रकट हुने प्रतीक्षा गर्नु हो। ‘खोजी गर्नु’ भनेको परमेश्‍वरले योजनाबद्ध गर्नुभएका मानिस, घटना, र कामकुराहरूमार्फत तँप्रति उहाँका श्रमसाध्य अभिप्रायहरूलाई जाँच गर्नु र बुझ्‍नु हो, तिनीहरूसित सम्बन्धित सत्यता बुझ्‍नु हो, मानिसहरूले हासिल गर्नैपर्ने कुराहरू र तिनीहरूले पालना गर्नैपर्ने मार्गहरूलाई बुझ्‍नु हो, र परमेश्‍वरले मानिसहरूमा के-कस्ता नतिजाहरू प्राप्त गर्न र तिनीहरूमा के-कस्ता उपलब्धिहरू हासिल गर्न चाहनुहुन्छ भनेर बुझ्‍नु हो। ‘समर्पित हुनु’ ले चाहिँ अवश्य नै परमेश्‍वरले योजनाबद्ध गर्नुभएका मानिसहरू, घटनाहरू, र कामकुराहरू स्वीकार गर्नुलाई जनाउँछ, उहाँको सार्वभौमिकता स्वीकार गर्नु र यसमार्फत, सृष्टिकर्ताले कसरी मानिसको नियतिमाथि सार्वभौमिकता राख्नुहुन्छ, उहाँले कसरी मानिसलाई उहाँको जीवन आपूर्ति गर्नुहुन्छ, र मानिसभित्र उहाँले कसरी सत्यताको काम गर्नुहुन्छ भनेर अनुभव गर्नुलाई जनाउँछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरू पढेपछि, मैले के महसुस गरेँ भने जब ममाथि परिवारका सदस्यहरू र शिक्षकहरूबाट सतावट र अवरोध आयो, ममा कमजोरी आए तापनि, मैले परमेश्‍वरप्रतिको विश्वास गुमाउनु हुँदैन, परमेश्‍वरलाई इन्कार गर्नु हुँदैन, वा परमेश्‍वरप्रति गुनासो गर्नु हुँदैन। मैले अय्यूबको सिको गर्नुपर्थ्यो। अय्यूबमाथि परीक्षाहरू आउँदा उनले आफू जन्मेको दिनलाई सरापे तापनि, उनले परमेश्‍वरलाई कहिल्यै इन्कार गरेनन् वा परमेश्‍वरप्रति गुनासो गरेनन्। तर, यी सतावटहरूको सामना गर्दा मैले भने निरन्तर परमेश्‍वरप्रति गुनासो गरिरहेकी थिएँ: उहाँले ममाथि यो सब किन आउन दिनुभयो? म आफ्नो कर्तव्य निर्वाह गर्न तयार थिएँ, तैपनि ममाथि यी कष्ट र अपमानहरू किन आए? म यी वातावरणहरू अनुभव गर्न चाहन्नथेँ, र म तीबाट भाग्न चाहन्थेँ। यस्ता वातावरणहरूमा म परमेश्‍वरप्रति समर्पित हुन सकिनँ। तैपनि, परमेश्‍वरका वचनहरूले स्पष्ट रूपमा के बताउँछन् भने जब हामीमाथि कुनै वातावरण आइपर्छ, तब हामीले पहिले प्रतीक्षा गर्नुपर्छ, अनि खोजी गर्नुपर्छ र हामी समर्पित हुनुपर्छ। मैले प्रतीक्षा गर्न, परमेश्‍वरको अभिप्राय के हो भनी खोजी गर्न, र अन्ततः परमेश्‍वरले प्रबन्ध गर्नुभएका सबै मानिस, घटना, र कामकुराहरूलाई स्वीकार गर्न र तीप्रति समर्पित हुन सिक्नैपर्छ। परमेश्‍वरले प्रबन्ध गर्नुभएका सबै कुरा असल हुन्छन्। मैले अझ धेरै प्रार्थना गर्नुपर्छ र सबै थोक परमेश्‍वरलाई सुम्पिनुपर्छ। मैले मौन रूपमा परमेश्‍वरलाई प्रार्थना गरेँ। “प्यारो परमेश्‍वर, मलाई यस्ता वातावरणहरू कठिन लाग्‍ने भए पनि, र मेरो हृदयमा कमजोरी भए तापनि, तपाईंका वचनहरूले मलाई सामर्थ्य दिएका छन्, र तपाईंका वचनहरूले मेरो हृदयमा शान्ति ल्याएका छन्। म सबै थोक तपाईंलाई सुम्पिन चाहन्छु।”

त्यसपछिका दिनहरूमा, मेरी आमाले अझै पनि निरन्तर सर्वशक्तिमान्‌ परमेश्‍वरको प्रतिरोध र निन्दा गरिरहनुभयो। हरेक साँझ, उहाँले सबैलाई मेरो लागि प्रार्थना गर्न लगाउनुहुन्थ्यो, र उहाँले आफ्नो प्रार्थनामा परमेश्‍वरको ईश्वरनिन्दासमेत गर्नुहुन्थ्यो। उहाँका शब्दहरूले मेरो मुटुमा छुरा रोपेजस्तै हुन्थ्यो। परमेश्‍वरको निन्दा र प्रतिरोध गर्ने ती शब्दहरू म सहन सक्दिनथेँ। अनि मेरा बुबा पनि हुनुहुन्थ्यो। उहाँले रक्सी पिएको बेला, मैले परमेश्‍वरमा विश्वास गरेको कारण मलाई सराप्नुहुन्थ्यो र कुट्नुसमेत हुन्थ्यो। पछि, मैले परमेश्‍वरका वचनहरूको एउटा खण्ड पढेँ: “हिजोआज, पछ्याउने र नपछ्याउनेहरू दुई किसिमका मानिसहरू हुन्, जसका गन्तव्यहरू फरक छन्। सत्यता जान्न र सत्यता अभ्यास गर्न पछ्याउनेहरू नै ती मानिस हुन्, जसकहाँ परमेश्‍वरले मुक्ति ल्याउनुहुनेछ। सत्य मार्ग थाहा नपाउनेहरू भूतहरू र वैरीहरू हुन्; उनीहरू प्रधान दूतका सन्तानहरू हुन् र विनाशका पात्रहरू हुनेछन्। अस्पष्ट परमेश्‍वरका धर्मी विश्‍वासीहरू पनि, के उनीहरूचाहिँ भूतहरू होइनन्? … देहधारी परमेश्‍वरमा विश्‍वास नगर्नेहरू पिशाच हुन्, र, यस अलावा, उनीहरूलाई नष्ट गरिनेछ। विश्‍वास गर्ने तर सत्यता अभ्यास नगर्नेहरू, परमेश्‍वरको देहधारणमा विश्‍वास नगर्नेहरू, र परमेश्‍वरको अस्तित्वमा बिलकुलै विश्‍वास नगर्नेहरू सबै विनाशका पात्रहरू हुनेछन्। रहन सक्नेहरू सबै शोधनको कष्ट भोगेका र दृढ रहेकाहरू हुन्; यिनीहरू साँचो रूपमा परीक्षाहरू भोगेका मानिस हुन्। परमेश्‍वरलाई पहिचान नगर्ने जोकोही पनि शत्रु हो; अर्थात्, परमेश्‍वरको देहधारणलाई पहिचान नगर्ने—चाहे ऊ यस प्रवाहभित्रको होस् वा यस प्रवाह बाहिरको होस्—ऊ ख्रीष्टविरोधी हो! यदि परमेश्‍वरमा विश्‍वास नगर्ने प्रतिरोधीहरू होइनन् भने शैतानहरू को हुन्, भूतहरू को हुन्, र परमेश्‍वरका शत्रुहरू को हुन्? के उनीहरू परमेश्‍वरविरुद्ध विद्रोह गर्ने मानिस नै होइनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। परमेश्‍वरका वचनहरूबाट मैले के बुझेँ भने मेरा आमाबुबा र म पूर्ण रूपमा फरक बाटोमा हिँडिरहेका छौँ। मेरा आमाबुबाले देहधारी परमेश्‍वरलाई स्वीकार गर्नुभएन, उल्टै उहाँहरूले उहाँको प्रतिरोध र निन्दा गर्नुभयो। विशेष गरी, मेरी आमाले निरन्तर परमेश्‍वरको ईश्वरनिन्दा गर्नुभयो र परमेश्‍वरको निन्दा गर्नुभयो। आफ्नो सारमा नै, उहाँहरू परमेश्‍वरको प्रतिरोध गर्ने हुनुहुन्छ; उहाँहरू परमेश्‍वरका शत्रुहरू हुनुहुन्छ, र उहाँहरू दियाबलसहरू र शैतानहरू हुनुहुन्छ। अन्तमा, उहाँहरू परमेश्‍वरद्वारा विनाशको भागीदार हुनुहुनेछ। म अब उहाँहरूको बन्धनमा पर्न सक्दिनथेँ।

मैले सर्वशक्तिमान्‌ परमेश्‍वरका वचनहरूको अर्को खण्ड पढेँ: “शैतान जतिसुकै ‘अत्यन्तै शक्तिशाली’ भए पनि, यो जतिसुकै दुस्साहसी र महत्त्वाकाङ्क्षी भए पनि, क्षति पुऱ्याउने यसको क्षमता जतिसुकै ठूलो भए पनि, मानिसलाई भ्रष्ट तुल्याउने र प्रलोभनमा पार्ने यसका सक्षमताहरूको दायरा जतिसुकै फराकिलो भए पनि, यसले मानिसलाई धम्काउने युक्ति र जालझेलहरू जतिसुकै चलाख भए पनि, वा यसको अस्तित्वका रूपहरू जतिसुकै विविध भए पनि, यसले कहिल्यै एउटै जीवित प्राणी सृष्टि गर्न, यावत् थोकको अस्तित्वका लागि व्यवस्था वा नियमहरू स्थापित गर्न, वा कुनै पनि सजीव वा निर्जीव वस्तुमाथि शासन गर्न वा सार्वभौमिकता राख्न सकेको छैन। ब्रह्माण्ड र आकाशभित्र, एउटा पनि व्यक्ति वा थोक छैन जुन यसद्वारा अस्तित्वमा ल्याइएको होस् वा यसको कारणले अस्तित्वमा रहेको होस्; यसको सार्वभौमिकता वा शासनअन्तर्गत एउटा पनि व्यक्ति वा थोक छैन। यसको विपरीत, यो परमेश्‍वरको प्रभुत्वअन्तर्गत अस्तित्वमा रहनुपर्ने मात्रै होइन, यसले परमेश्‍वरका सबै आज्ञा र आदेश पनि पालन गर्नैपर्छ। परमेश्‍वरको अनुमतिविना, शैतानले जमिनमा भएको एक थोपा पानी वा बालुवाको एक कणलाई सजिलै छुन समेत सक्दैन; परमेश्‍वरको अनुमतिविना, शैतानले जमिनमा भएका कमिलाहरूलाई समेत छेडछाड गर्न सक्दैन, परमेश्‍वरले सृष्टि गर्नुभएको मानवजातिको त कुरै छोडौँ। परमेश्‍वरको नजरमा, शैतान पहाडका लिलीहरू, हावामा उड्ने चराहरू, समुद्रका माछाहरू, र पृथ्वीका कीराहरूभन्दा तुच्छ छ। यावत् थोकहरूमाझ यसको भूमिका भनेको यावत् थोकहरूको सेवा गर्नु, मानवजातिको सेवा गर्नु, र परमेश्‍वरको काम र उहाँको व्यवस्थापनको योजनाको सेवा गर्नु हो। यसको प्रकृति जतिसुकै दुर्भावपूर्ण भए पनि, र यसको सार जतिसुकै दुष्ट भए पनि, यसले गर्न सक्ने एउटै कुरा भनेको आज्ञाकारी भई आफ्नो कार्य पूरा गर्नु हो: परमेश्‍वरलाई सेवा प्रदान गर्नु—एक प्रतिभारका रूपमा राम्ररी सेवा गर्नु। शैतानको सार र मौलिक स्थान यही हो। जीवन, शक्ति, वा अख्तियारसँग यसको सारको कुनै सम्बन्ध छैन; यो परमेश्‍वरको हातमा भएको एउटा खेलौना मात्रै हो, परमेश्‍वरले सेवाका लागि प्रयोग गर्नुहुने एउटा यन्त्र मात्रै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनहरूले मलाई विश्वास र सामर्थ्य दिए। अहिले, म परमेश्‍वरमा विश्वास नगर्ने मानिसहरूद्वारा घेरिएकी थिएँ, र मेरा आमाबुबाले मलाई परमेश्‍वरमा विश्वास गर्नबाट रोक्न सबै प्रकारका उपायहरू निकालिरहनुभएको थियो। चाहे म कलेजमा हुँदा होस् वा घरमा हुँदा, उहाँहरूले हरेक दिन ममाथि निगरानी गर्नुहुन्थ्यो, र मलाई परमेश्‍वरका वचनहरू पढ्न वा प्रार्थना गर्नबाट रोक्न धेरै दाउपेचहरू र तरिकाहरू प्रयोग गर्नुहुन्थ्यो। उहाँहरूले मेरो जीवनलाई पूर्ण रूपमा नियन्त्रण गर्नुभयो। तैपनि, परमेश्‍वरका वचनहरूले मलाई आशा दिए। मैले के बुझेँ भने उहाँहरू बाहिरबाट जतिसुकै शक्तिशाली देखिए तापनि, परमेश्‍वर नै सबै थोकमाथि सार्वभौम हुनुहुन्छ र उहाँले नै सबै थोकको जिम्मा लिनुहुन्छ। मसँग सम्बन्धित हरेक कुरा परमेश्‍वरको हातमा छ। शैतानले मलाई बाधा दिन मेरो परिवारलाई जसरी प्रयोग गरे पनि, शैतानले परमेश्‍वरको लागि सेवा मात्र गर्छ। यी कुराहरू नभएको भए, मैले परमेश्‍वरको प्रतिरोध गर्ने मेरो परिवारको सारलाई देख्न सक्नेथिइनँ। मेरो परिवारको हातबाट सतावट भोग्दा परमेश्‍वरलाई पछ्याउने मेरो दृढता अझ बलियो भएको छ। जतिसुकै गाह्रो भए पनि, मैले परमेश्‍वरमा भरोसा गर्नुपर्छ र म आफ्नो गवाहीमा दृढ रहनुपर्छ। यो कुरा बुझेपछि, मलाई अब मनमा डर लागेन।

पछि, मसँग कक्षाका नोटहरू धेरै भएकाले, मेरा आमाबुबाले मलाई एउटा ल्यापटप किनिदिनुभयो। कलेजभरि CCTV क्यामेराहरू भएकाले र मेरा साथीहरू तथा सहपाठीहरूले ममाथि निगरानी गरिरहने हुनाले, मैले बाथरुममा मात्र आफ्नो ल्यापटप लगेर कलेजको Wi-Fi मा जोडी अनुभवात्मक गवाहीका भिडियोहरू र परमेश्‍वरको प्रशंसा गरिएका भजनका भिडियोहरू हेर्न सक्थेँ। मेरो परिवारले मेरा साथीहरूलाई ममाथि निगरानी गर्न भनेको थियो, त्यसैले म स्वतन्त्र रूपमा परमेश्‍वरका वचनहरू पढ्न सक्दिनथेँ र मण्डली जीवन बिताउन सक्दिनथेँ; सृजित प्राणीको कर्तव्य निर्वाह गर्न त झन् सक्ने कुरै थिएन। मलाई यसरी जिउनुको कुनै अर्थ छैन जस्तो लाग्यो। त्यसैले, एक बिहान सबेरै, म घरबाट भागेँ। अहिले, म मेरो परिवारको बन्धनबाट बाहिर निस्केकी छु, र मेरा ब्रदर-सिस्टरहरूसँग मण्डली जीवन बिताउन सक्छु। म स्वतन्त्र रूपमा परमेश्‍वरका वचनहरू पढ्न र आफ्नो कर्तव्य निर्वाह गर्न सक्छु, र मेरो हृदय अत्यन्तै शान्त र मुक्त भएको छ। मलाई मुक्ति दिनुभएकोमा म परमेश्‍वरप्रति धेरै कृतज्ञ छु!


११. खोज्नुहोस्, अनि तपाईंले भेट्टाउनुहुनेछ

लि मिन, चीन

मेरी छोरीलाई जन्मजात छारे रोग थियो। मेरो श्रीमान् र मैले जताततै गएर उपचार गरायौँ र सक्दो प्रयास गर्‍यौँ, तर उनी निको भइनन्। मलाई धेरै पीडा र कुनै उपाय नभएको महसुस भइरहेको बेला, कसैले मलाई सुसमाचार प्रचार गर्‍यो, र मैले प्रभु येशूमा विश्वास गर्न थालेँ। मेरी छोरीको अवस्थामा चाँडै सुधार आयो, अनि मेरो श्रीमान् र सासूले पनि प्रभुमा विश्वास गर्न थाल्नुभयो। पछि मेरो श्रीमान् प्रचारक बन्नुभयो, र मचाहिँ मण्डलीका सहकर्मीहरूका लागि घरमै भेलाको व्यवस्था गर्थें।

१९९७ मा, पूर्वी ज्योतिका विश्वासीहरू मेरो घरमा आए र मेरो श्रीमान् र मलाई प्रभु येशू फर्किसक्नुभयो, उहाँ देहधारी हुनुभएको छ र उहाँले नयाँ काम गर्दै हुनुहुन्छ, अनि उहाँको नाम सर्वशक्तिमान्‌ परमेश्‍वर हो भनी गवाही दिए। मलाई अचम्म लाग्यो, यो कसरी सम्भव छ। बाइबलले भन्छ: “न त अरू कुनैमा मुक्ति छ: किनभने मानिसहरूका बीचमा हामीले मुक्ति पाउनका लागि स्वर्गमुनि अरू कुनै नाउँ दिइएको छैन” (प्रेरित ४:१२)। “येशू ख्रीष्ट हिजो, र आज, अनि सधैँ उस्तै हुनुहुन्छ” (हिब्रू १३:८)। प्रभु येशूको नाम सधैँ अपरिवर्तनीय छ, त्यसैले उहाँलाई कसरी सर्वशक्तिमान्‌ परमेश्‍वर भनेर भन्न सकिन्छ? उहाँले कसरी नयाँ काम गरिरहनुभएको हुन सक्छ? मैले त्यतिबेला यो कुरा स्वीकार गर्न सकिनँ, र म उनीहरूलाई कुनै वास्ता गर्न चाहन्नथेँ। केही समयपछि, उनीहरू फेरि हामीलाई सुसमाचार प्रचार गर्न आए, तर मैले जिद्दी गरेँ र सुन्न मानिनँ, मैले यसो भन्दै सोचेँ, “बाइबलले स्पष्ट रूपमा प्रभु येशूको नाम सधैँ अपरिवर्तनीय छ भन्छ, तैपनि तिमीहरू प्रभु आइसक्नुभयो र उहाँको नाम सर्वशक्तिमान्‌ परमेश्‍वर हो भन्दै भन्छौ। यो बाइबलसित मेल खाँदैन। तिमीहरूले जेसुकै भने पनि, म यो स्वीकार्दिनँ।” मेरो श्रीमान्‌ले पनि उनीहरूको कुरा सुन्नुभएन र स्वीकार गर्नुभएन।

२००२ मा, मेरो श्रीमान् प्रचार गर्न जानुभयो। जब उहाँ फर्कनुभयो, तब उहाँ निकै उत्साहित देखिनुहुन्थ्यो र उहाँले मलाई भन्नुभयो, “मैले तिम्रो लागि एउटा खुसीको खबर ल्याएको छु। हामीले तीव्र प्रतीक्षा गरेका प्रभु येशू फर्कनुभएको छ! पूर्वीय ज्योतिले गवाही दिएका सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ! परमेश्‍वरको छ हजार वर्षको व्यवस्थापनको योजनालाई तीन चरणमा विभाजन गरिएको छ: पहिलो व्यवस्थाको युगको काम थियो जुन बेला यहोवा परमेश्‍वरले मानिसहरूलाई पृथ्वीमा उनीहरूको जीवनमा मार्गदर्शन गर्न व्यवस्था घोषणा गर्नुभयो। दोस्रो अनुग्रहको युगको काम थियो जुन बेला प्रभु येशू क्रुसमा टाँगिनुभयो र उहाँले मानवजातिलाई छुटकारा दिनुभयो। तेस्रो राज्यको युगको काम हो जुन बेला सर्वशक्तिमान्‌ परमेश्‍वरले धेरै सत्यताहरू व्यक्त गरिरहनुभएको छ र न्याय र सजायको काम गरिरहनुभएको छ, मानिसको पापपूर्ण प्रकृतिलाई समाधान गर्दै, मानिसलाई पूर्ण रूपमा शुद्ध पार्दै र मुक्ति दिँदै, र अन्तमा मानिसलाई सुन्दर गन्तव्यमा डोर्‍याउँदै यो काम गरिरहनुभएको छ। कामका यी तीन चरणहरू मानिसलाई दिइने परमेश्‍वरको मुक्तिको पूर्ण काम हो, र हरेक चरण अत्यावश्यक चरण हो।” मेरो श्रीमान्‌ले मलाई धेरै कुरा भन्नुभयो। तर मलाई यो अकल्पनीय लाग्यो। मलाई अचम्म लाग्यो, “तपाईंले पूर्वीय ज्योतिलाई कसरी स्वीकार गर्न सक्नुभयो? तपाईंले यत्रो वर्ष प्रचार गर्नुभयो, अनि तपाईं कसरी उनीहरूद्वारा भ्रमित हुन सक्नुहुन्छ? हामी दिनभरि बाइबल पढ्छौँ। गलाती १:६-७ मा भनिएको छ: ‘तिमीहरूलाई ख्रीष्‍टको अनुग्रहमा बोलाउनुहुनेबाट तिमीहरू त्यति चाँडै अलग भएर अर्को सुसमाचारमा जान्छौ भन्‍नेप्रति मलाई आश्‍चर्य लाग्छ: जुन अर्को सुसमाचार होइन; तर तिमीहरूलाई समस्या दिने, र ख्रीष्‍टको सुसमाचारलाई बिगार्ने केही छन्।’ अनि हिब्रू १३:८ मा पनि यसो भनिएको छ: ‘येशू ख्रीष्ट हिजो, र आज, अनि सधैँ उस्तै हुनुहुन्छ।’ यी पदहरूले प्रभु येशूको नाम कहिल्यै बदलिँदैन भनेर स्पष्ट पार्छन्। तथापि, पूर्वीय ज्योतिका विश्वासीहरू परमेश्‍वरको नाम सर्वशक्तिमान्‌ परमेश्‍वर हो भनेर भन्छन्। के यो परमेश्‍वरको नाम बदल्नु होइन र? के उनीहरूले ख्रीष्टको सुसमाचारलाई विकृत पारिरहेका छैनन् र? तपाईं कसरी यसमा विश्वास गर्न सक्नुहुन्छ? हामीले उहाँप्रतिको हाम्रो विश्वासमा सधैँ प्रभुको नामलाई कायम राख्नुपर्छ। प्रभुको नाम बदलिन सक्दैन!” मेरो श्रीमान् बाइबलमा पोख्त हुनुहुन्थ्यो र प्रवचन दिन सिपालु हुनुहुन्थ्यो भन्ने मलाई थाहा थियो, त्यसैले म उहाँलाई मनाउन सक्दिनँ, र उहाँले कुनै कुराको अठोट गर्नुभएपछि कसैले पनि उहाँको विचार बदल्न सक्दैन। त्यसैले म केही बोलिनँ। मैले सोचेँ, “तपाईंले जतिसुकै राम्रो कुरा गरे पनि म यो स्वीकार्दिनँ! प्रभु येशूले हामीलाई यति धेरै अनुग्रह दिनुभएको छ; म उहाँलाई कहिल्यै धोका दिन सक्दिनँ। म अन्त्यसम्मै प्रभुलाई पछ्याउनेछु, चाहे हामीले सम्बन्धविच्छेद नै किन गर्नु नपरोस्!” त्यसैले मैले उहाँलाई भनेँ, “यदि तपाईं प्रभु येशूबारे प्रचार गरिरहनुहुन्छ भने, म तपाईंको कुरा सुन्नेछु। हामी अझै पनि परिवार हौँ। तर यदि तपाईं पूर्वीय ज्योतिबारे प्रचार गर्नुहुन्छ भने, तपाईं आफ्नै बाटो लाग्नुहोस्, र म आफ्नै बाटो लाग्छु—हामी आ-आफ्नै बाटो लाग्नेछौँ।” मैले जिद्दी गर्दै सुन्न नमानेको देखेर मेरो श्रीमान्‌ले लाचार भई टाउको हल्लाउनुभयो, र उहाँले अरू केही बोल्नुभएन।

त्यसपछि, उहाँले हाम्रो सम्प्रदायका मानिसहरूलाई सुसमाचार प्रचार गर्नुभयो। अप्रत्याशित रूपमा, मण्डलीमा उहाँको सबैभन्दा नजिकको सहकर्मी, फेङले उहाँलाई निकालिदिनुभयो। त्यसपछि, फेङ र अरूले सङ्गति गर्ने ठाउँहरूमा ताला लगाउन थाले र विश्वासीहरूलाई मेरो श्रीमान्‌ले भन्नुभएको कुरा सुन्न दिएनन्। उनीहरूले मलाई भने, “तिम्रो श्रीमान्‌ले पूर्वीय ज्योति स्वीकारेका छन्। उनको कुरा नसुन। उनी विश्वासबाट भड्किएका छन्!” मैले भनेँ, “मैले स्वीकारेकी छैनँ, तर उहाँले भन्नुभएका केही कुराहरू बाइबलसित मेल खान्छन्।” मैले यसो भनेकोले, उनीहरू मप्रति पनि सतर्क हुन थाले। उनीहरूले मेरो पिठ्युँपछाडि कुरा काट्दै भने, “उनका श्रीमान्‌ले अब सर्वशक्तिमान्‌ परमेश्‍वरमा विश्वास गर्छन्, त्यसैले हामीले उनीसँग कुनै सम्बन्ध राख्नु हुँदैन! समय बित्दै जाँदा उनलाई पक्कै असर पर्नेछ। उनले पक्कै पनि स्वीकार्नेछिन्!” यो सुन्दा मलाई धेरै अन्याय भएको महसुस भयो। मैले जतिसुकै सफाइ दिए पनि र मैले पूर्वीय ज्योति स्वीकारेकी छैनँ भनेर कसम खाए पनि, उनीहरूले मलाई पत्याएनन्। जबजब म सङ्गति गर्ने ठाउँमा जान्थेँ, तब उनीहरूको हाउभाउ बदलिन्थ्यो। उनीहरू मदेखि सतर्क हुन्थे, कतै मैले अरू विश्वासीहरूलाई भ्रमित पार्छु कि भनेर डराउँथे, र उनीहरू म भेलामा नआए हुन्थ्यो भन्‍ने चाहन्थे। प्रायजसो, उनीहरू मसँग बोल्ने आँट गर्दैनथे, मानौँ मलाई कुनै सरुवा रोग लागेको छ। मलाई धेरै चित्त दुख्यो र म मेरो श्रीमान्‌सँग रिसाएँ। उनीहरूले मलाई अस्वीकार गर्ने अवस्था उहाँले निम्त्याउनुभएको समस्याकै कारण आएको हो जस्तो मलाई लाग्यो। म धेरै दुःखी र दबिएको महसुस गर्थें, त्यसैले मैले प्रभुलाई प्रार्थना गरेँ, “हे प्रभु, दाजुभाइ तथा दिदीबहिनीहरूले मलाई अस्वीकार गरेका छन्। मलाई धेरै चित्त दुखेको छ। मलाई तपाईंको अभिप्राय के हो थाहा छैन।” मैले पूर्वीय ज्योति स्वीकारेकी छैनँ भनेर प्रमाणित गर्न, जब भेलाको व्यवस्था गर्ने एउटी सिस्टर बिरामी भई अस्पताल भर्ना भइन्, तब मैले विशेष गरेर उनको लागि उपहार किनेँ र उनलाई भेट्न गएँ ताकि उनले म कति इमानदार छु भनेर थाहा पाऊन्। तर उनी डिस्चार्ज भएपछि, उनले मलाई तुरुन्तै फेरि उस्तै बेवास्ता गर्न थालिन्। त्यसैले पछि, मैले भेलाहरूमा जान छोडेँ, र घरमै मात्र प्रार्थना गर्न र बाइबल पढ्न थालेँ। मेरो श्रीमान्‌ले म कति दुःखी छु भनेर देख्नुभयो र मलाई फेरि परमेश्‍वरको नयाँ कामबारे गवाही दिनुभयो। मैले उहाँलाई रिसाउँदै हप्काएँ र भनेँ, “यदि तपाईंले पूर्वीय ज्योति स्वीकार्नुभएको थिएन भने, के मण्डलीले मलाई निकाल्थ्यो र? के सबैले मलाई अस्वीकार गर्थे र? उनीहरूले मलाई भेलामा जान नदिए पनि, म तपाईंजस्तो पूर्वीय ज्योतिमा विश्वास गर्नेछैन! म प्रभुको नाममा स्थिर रहनेछु र ख्रीष्ट नै मेरो प्रभु हुनुहुन्छ भन्ने कुरालाई कहिल्यै नकार्नेछैन!” मेरो मनोवृत्ति खराब देखेर पनि उहाँ रिसाउनुभएन, तर केवल चिन्तित हुनुभयो र फिक्रीमा पर्नुभयो। पछि उहाँले मसँग सङ्गति गर्न दुई जना ब्रदरहरूलाई ल्याउनुभयो। तीमध्ये एक जना ब्रदरले धेरै इमानदारीका साथ भन्नुभयो, “सिस्टर, प्रभु येशू साँच्चै फर्कनुभएको छ र उहाँले लाखौँ वचनहरू व्यक्त गर्नुभएको छ। यी वचनहरू सबै सत्यता हुन्। तपाईंको अन्योल सबै परमेश्‍वरका वचनहरूद्वारा समाधान हुन सक्छ। मात्र सुन्नुहोस्, अनि तपाईंले थाहा पाउनुहुनेछ।” त्यतिबेला, म आफूले गरिरहेको काममा मात्रै ध्यान दिन्थेँ र उनीहरूलाई वास्ता गर्न चाहन्नथेँ। ब्रदरहरूले मैले नसुनेको देख्नुभयो, त्यसैले उनीहरूसँग फर्केर जानेबाहेक अर्को विकल्प भएन। मैले पूर्वीय ज्योतिका मानिसहरू कति मर्यादित र सच्चा हुन्छन्, र उनीहरू कति स्नेही हुन्छन् भनेर देखेँ। मैले त्यसरी चिसो व्यवहार गर्दा पनि उनीहरू रिसाएनन्, र उनीहरूले धेरै धैर्यताका साथ मसँग सङ्गति गरे। उनीहरू स्पष्ट रूपमा साँचो विश्वासीहरू थिए, तर उनीहरूले कसरी पूर्वीय ज्योतिमा विश्वास गर्न सके? मैले यो कुरा बुझ्नै सकिनँ। त्यसपछि, मेरो श्रीमान्‌ सुसमाचार प्रचार गर्न टाढा जानुभयो। उहाँ बाहिर हुनुभएको बेला, मानिसहरूले मलाई परमेश्‍वरको नयाँ कामबारे गवाही दिइरहे, तर म सुन्न चाहन्नथेँ। जब कोही आउँथे, तब म ढोका थुन्थेँ र एक छेउमा लुक्थेँ। उनीहरूले ढोका बन्द भएको देख्थे र जान्थे। ती दिनहरूमा, जबजब म मण्डलीका मानिसहरूले मलाई कसरी गलत बुझेका छन् र अस्वीकार गरेका छन् भन्ने सोच्थेँ, तबतब मलाई धेरै चित्त दुख्थ्यो। म धेरै पटक रोएँ र प्रभुलाई आफ्नो पीडा पोखेँ। एकचोटि, मलाई अचानक लाग्यो, “मण्डलीले मलाई भेलाहरूमा जान दिँदैन। यदि मैले पूर्वीय ज्योतिले चोरेका राम्रा भेडाहरूलाई मण्डलीमा फिर्ता ल्याउन सकेँ भने, तब मेरा दाजुभाइ-दिदीबहिनीहरूले मैले प्रभुलाई धोका दिएकी छैनँ भनेर विश्वास गर्नेछन्।” यो सोच्दा मेरो मन उज्यालो भयो र मैले तुरुन्तै प्रभुलाई प्रार्थना गरेँ, “हे प्रभु, तपाईंले हाम्रो अन्‍तस्‍करण छानबीन गर्नुहुन्छ र म तपाईंप्रति सच्चा छु भन्ने तपाईंलाई थाहा छ। मैले पूर्वीय ज्योति स्वीकारेकी छैनँ। हे प्रभु, मण्डलीले मलाई अब चाहँदैन र म पीडामा छु। म यसरी अन्याय र उपेक्षामा परेर घरमै बसिरहन चाहन्नँ। हे प्रभु, पूर्वीय ज्योतिले चोरेका राम्रा भेडाहरूलाई तपाईंको नाममा फिर्ता ल्याउन कृपया मलाई बुद्धि र सामर्थ्य दिनुहोस्। हे प्रभु, कृपया मलाई मदत गर्नुहोस्!” प्रार्थना गरेपछि, मैले पूर्वीय ज्योतिका मानिसहरूसँग सम्पर्क गर्न र उनीहरूको सिधै सामना गर्न पहल गर्ने, बाइबल प्रयोग गरेर उनीहरूको खण्डन गर्ने र परमेश्‍वरका भेडाहरूलाई फिर्ता ल्याउने योजना बनाएँ। त्यसैले, म हरेक दिन बाइबल पढ्न धेरै समय बिताउन थालेँ।

एकदिन, म तल्लीन भएर धर्मशास्त्र पढिरहेको थिएँ, तब अचानक मैले लुका १७:२४-२५ मा यस्तो लेखिएको देखेँ: “किनभने जसरी बिजुली, आकाशमुनिको एउटा भागबाट चम्किँदा, आकाशमुनिको अर्को भागसम्म चम्किन्छ; मानिसको पुत्र पनि आफ्नो दिनमा त्यस्तै हुनेछ। तर सुरुमा उसले धेरै कुराहरूको कष्ट भोग्नैपर्छ, र यस पुस्ताद्वारा इन्कार गरिनैपर्छ।” म छक्क परेँ। पहिलेको तुलनामा अहिले पढ्दा यो पद किन फरक लाग्यो? मैले “तर सुरुमा उसले धेरै कुराहरूको कष्ट भोग्नैपर्छ, र यस पुस्ताद्वारा इन्कार गरिनैपर्छ” भन्ने शब्दहरूमा घोत्लिएँ। म सधैँ यो प्रभु येशूको बारेमा हो भन्ने सोच्थेँ, किनकि अनुग्रहको युगमा, परमेश्‍वर प्रभु येशू ख्रीष्ट बन्न देहधारी हुनुभयो र त्यस पुस्ताद्वारा इन्कार गरिनुभयो, क्रुसमा टाँगिनुभयो, र उहाँले धेरै पीडा भोग्नुभयो। जब उहाँले मानिसको पुत्रको पुनरागमनबारे अगमवाणी गर्नुभयो, तब प्रभुले किन “र यस पुस्ताद्वारा इन्कार गरिनैपर्छ” भन्नुभयो? के यो अझै २००० वर्ष अघिको प्रभु येशूकै बारेमा हो त? मैले जति धेरै विचार गरेँ, उति नै मलाई पूर्वीय ज्योतिका विश्वासीहरूले भनेका कुरा बाइबलसित मेल खान्छ जस्तो लाग्यो। मैले पूर्वीय ज्योतिका विश्वासीहरूले सर्वशक्तिमान्‌ परमेश्‍वर नै परमेश्‍वरको दोस्रो देहधारण हुनुहुन्छ भनी गवाही दिएको, र कसरी सबै सम्प्रदायका मानिसहरूले सर्वशक्तिमान्‌ परमेश्‍वरको कामको न्याय, प्रतिरोध, र निन्दा गरिरहेका छन्, अनि कसरी चिनियाँ कम्युनिष्ट पार्टीको शासक दलले पूर्वीय ज्योतिलाई सबैभन्दा कठोरतापूर्वक लखेट्छ र सताउँछ भन्नेबारे पनि सोचेँ—के यो सर्वशक्तिमान्‌ परमेश्‍वरले धेरै दुःख भोग्नुभएको र यस पुस्ताद्वारा इन्कार गरिनुभएको कुरा होइन र? के “तर सुरुमा उसले धेरै कुराहरूको कष्ट भोग्नैपर्छ, र यस पुस्ताद्वारा इन्कार गरिनैपर्छ” भन्ने कुराले सर्वशक्तिमान्‌ परमेश्‍वरलाई सङ्केत गरेको हुन सक्छ? के सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ? यस्तो सोच्दा मलाई डर लाग्यो, “ओहो! के मैले साँच्चै प्रभुको प्रतिरोध गरिरहेकी थिएँ?” तर फेरि मैले सोचेँ, “पक्कै होइन! प्रभुको नाम अपरिवर्तनीय छ!” फेरि मैले सोचेँ, “यो यति गम्भीर कुरा हो, मैले अन्धाधुन्ध पूर्वीय ज्योतिलाई दोषी ठहर्‍याउनु हुँदैन। मैले साँच्चै प्रभुको प्रतिरोध गर्नु हुँदैन।” त्यसपछि मैले प्रभुका वचनहरू सम्झेँ: “किनभने माग्‍ने हरेक व्यक्तिले पाउँछ; र खोज्‍नेले भेट्टाउँछ; अनि ढकढक्याउनेको लागि त्यो खोलिनेछ” (मत्ती ७:८)। मेरा आँखाहरू खोलिएजस्तो लाग्यो, र मैले सोचेँ, “हो, मैले खोजी गर्नुपर्छ।”

मेरो श्रीमान्‌सँग एउटा सुसमाचार पुस्तिका छ भन्ने मलाई याद आयो। उहाँले मलाई भन्नुभएको थियो, “तिम्रा अन्योलहरू सबै यो पुस्तकद्वारा समाधान हुन सक्छन्।” म हतारिएर त्यो पुस्तक खोज्न गएँ तर पढ्नुअघि, मैले एउटा प्रार्थना गरेँ, “हे प्रभु, कृपया मलाई अन्तर्दृष्टि दिनुहोस् र मलाई यो पुस्तकको विषयवस्तु खुट्ट्याउन दिनुहोस्। मेरो कद सानो छ र म भ्रमित हुन डराउँछु, तर म तपाईंको प्रतिरोध गर्न पनि डराउँछु। हे प्रभु, आज मैले यो पुस्तक पढ्दा कृपया मलाई सुरक्षा दिनुहोस्।” प्रार्थना गरेपछि, मैले पुस्तक खोलेँ र हेरेँ। यसमा साँच्चै मलाई सोध्न मन लागेका प्रश्नहरू थिए। पहिलो परमेश्‍वरको नामबारे थियो। पुस्तकमा भनिएको थियो: “बाइबलमा लेखिएको छ, ‘न त अरू कुनैमा मुक्ति छ: किनभने मानिसहरूका बीचमा हामीले मुक्ति पाउनका लागि स्वर्गमुनि अरू कुनै नाउँ दिइएको छैन’ (प्रेरित ४:१२)। यो पूर्ण रूपमा सत्य हो। तर यसले परमेश्‍वरलाई येशू मात्र भन्न सकिन्छ र उहाँको नाम कहिल्यै बदलिँदैन भन्ने कुरालाई प्रमाणित गर्न सक्दैन। पुरानो करारमा, यहोवाले यसो भन्‍नुभयो भन्‍ने हामी सबैलाई याद छ: ‘म, यहोवा नै हुँ; र म बाहेक कोही पनि मुक्तिदाता छैन’ (यशैया ४३:११)। ‘यहोवा सदासर्वदाका लागि मेरो नाम हो, र यो सारा पुस्ताका लागि मेरो स्मारक हो’ (प्रस्थान ३:१५)। अनि नयाँ करारमा, प्रेरित ४:१२ ले भन्छ: ‘न त अरू कुनैमा मुक्ति छ: किनभने मानिसहरूका बीचमा हामीले मुक्ति पाउनका लागि स्वर्गमुनि अरू कुनै नाउँ दिइएको छैन।’ ‘अरू कोही’ भन्नाले येशूबाहेक अरू कसैलाई जनाउँछ। त्यसोभए परमेश्‍वरको एकमात्र नाम कुन हो—यहोवा कि येशू? परमेश्‍वरको नाम सुरुमा यहोवा थियो, तर पछि येशू भयो। त्यसोभए के परमेश्‍वरको नाम बद्लिएन र? जब आखिरी दिनहरूमा प्रभु येशू फर्कनुहुन्छ, तब उहाँको नाममा पनि यस्तै परिवर्तन हुन्छ। ल हामी प्रकाशको पुस्तकमा भएको यो अगमवाणी पढौँ र त्यसपछि बुझ्नेछौँ। प्रकाश ३:१२ ले भन्छ: ‘जो विजयी हुन्छ उसलाई मैले मेरा परमेश्‍वरको मन्दिरको खम्बा बनाउनेछु र ऊ त्यसउप्रान्त बाहिर जानेछैन: र म उसमा मेरो परमेश्‍वरको नाउँ, र मेरो परमेश्‍वरको सहरको नाउँ लेख्‍नेछु, जुन स्वर्गबाट मेरो परमेश्‍वरबाट तल ओर्लने नयाँ यरूशलेम हो: र म उसमा मेरो नयाँ नाउँ लेख्‍नेछु।’ यसले स्पष्ट रूपमा के अगमवाणी गर्छ भने, जब परमेश्‍वर आखिरी दिनहरूमा फर्कनुहुन्छ, तब उहाँको नयाँ नाम हुनेछ। त्यसोभए के यो नयाँ नाम अझै पनि येशू हुन सक्छ? यदि उहाँलाई अझै येशू नै भनिन्छ भने यो कसरी नयाँ नाम हुन सक्छ?” मलाई यी शब्दहरू निकै तर्कसङ्गत लाग्यो, यी बाइबलसित मेल खान्थे र बाइबलभन्दा फरक थिएनन्। मैले यी पदहरू धेरै पटक पढेकी थिएँ, तैपनि मैले कसरी बुझिनछु? व्यवस्थाको युगमा परमेश्‍वरको नाम यहोवा थियो। अनुग्रहको युगमा परमेश्‍वरको नाम येशू थियो। यहोवा र येशू दुवै परमेश्‍वरका नामहरू थिए। उहाँलाई फरक-फरक युगहरूमा फरक-फरक नामले पुकारियो। यी दुई युगमा उहाँका नामहरू फरक थिए। म परमेश्‍वरको नाम अपरिवर्तनीय छ भन्ने विश्वास गर्थें, तर यो तथ्यसित मेल खाँदैनथियो। प्रकाशको पुस्तकले प्रभुको “नयाँ नाउँ” हुनेछ भन्छ। खासमा यो “नयाँ नाउँ” ले प्रभु येशूलाई जनाउँदैन रहेछ।

यस प्रश्नको उत्तरमा, सुसमाचार पुस्तिकाले सर्वशक्तिमान्‌ परमेश्‍वरका वचनहरू पनि उद्धृत गरेको थियो: “प्रत्येक युगमा, परमेश्‍वरले नयाँ काम गर्नुहुन्छ र उहाँलाई नयाँ नाउँले बोलाइनुहुन्छ; उहाँले कसरी विभिन्न युगहरूमा उही काम गर्न सक्नुहुन्छ? उहाँ कसरी पुरानोसँग टाँसिरहन सक्नुहुन्छ? येशूको नाउँलाई छुटकाराको कामका लागि लिइएको थियो, तब के आखिरी दिनहरूमा उहाँ फर्कनुहुँदा पनि उहाँलाई अझै त्यही नाउँले बोलाइन्छ? के उहाँले अझै पनि छुटकाराको काम गरिरहनुभएको हुनेछ? यहोवा र येशू एक हुनुभए पनि किन विभिन्न युगमा उहाँहरूलाई विभिन्न नाउँले बोलाइन्छ? के यो उहाँहरूका कामको युग फरक-फरक भएकोले होइन र? के एउटै नाउँले परमेश्‍वरको सम्पूर्णता प्रतिनिधित्व गर्न सक्छ? यस्तो भएकोले, परमेश्‍वरलाई विभिन्न युगमा भिन्नाभिन्नै नाउँले बोलाउनुपर्छ, र उहाँले युगलाई परिवर्तन गर्न र युगको प्रतिनिधित्व गर्न नाउँ प्रयोग गर्नुपर्दछ। किनकि कुनै पनि नाउँले पूर्ण रूपमा स्वयम् परमेश्‍वरको प्रतिनिधित्व गर्न सक्दैन, र प्रत्येक नाउँले एउटा निश्‍चित युगमा परमेश्‍वरको स्वभावको विशेषताको मात्र प्रतिनिधित्व गर्न सक्छ; त्यसले केवल उहाँको कामको प्रतिनिधित्व मात्रै गर्नुपर्छ” (वचन, खण्ड १। परमेश्‍वरको देखापराइ र काम। परमेश्‍वरको कामको दर्शन (३))। “मैले इस्राएलमा मेरो काम गर्दा ‘यहोवा’ नाउँ धारण गरेँ र यसको अर्थ (परमेश्‍वरले चुन्नुभएको) इस्राएलीहरूको परमेश्‍वर भन्‍ने हुन्छ, जो मानिसलाई टिठ देखाउनुहुन्छ, सराप दिनुहुन्छ, र मानिसको जीवन डोर्‍याउनुहुन्छ; त्यो परमेश्‍वर जसले महान्‌ शक्ति धारण गर्नुहुन्छ र जो बुद्धिले पूर्ण हुनुहुन्छ। ‘येशू’ इम्मानुएल हुनुहुन्छ, जसको अर्थ प्रेमले पूर्ण र करुणाले पूर्ण पाप बलि भन्‍ने हुन्छ र जसले मानिसलाई उद्धार गर्नुहुन्छ। उहाँले अनुग्रहको युगको काम गर्नुभयो, र उहाँले अनुग्रहको युग प्रतिनिधित्व गर्नुहुन्छ र उहाँले व्यवस्थापन योजनाको कामको एक हिस्साको मात्र प्रतिनिधित्व गर्न सक्नुहुन्छ। … येशूको नाउँ अनुग्रहको युगबाट आयो र अनुग्रहको युगमा उद्धारको कामको कारणले अस्तित्वमा आयो। येशूको नाउँ अनुग्रहको युगका मानिसहरूलाई नयाँ जन्म दिन र मुक्त गर्न अस्तित्वमा आयो, र यो समग्र मानवजातिको उद्धारको निम्ति एउटा विशेष नाउँ हो। यसैले, येशूको नाउँले उद्धारको कामको प्रतिनिधित्व गर्छ, र अनुग्रहको युगलाई सूचित गर्छ। यहोवा नाउँ व्यवस्थाको अधीनमा बसेका इस्राएलका मानिसहरूको निम्ति विशेष नाउँ हो। हरेक युग र कामको हरेक चरणमा, मेरो नाउँ आधारहीन छैन, तर यसले प्रतिनिधिमूलक महत्त्व राख्छ: हरेक नाउँले एउटा युगको प्रतिनिधित्व गर्छ। ‘यहोवा’ ले व्यवस्थाको युगको प्रतिनिधित्व गर्नुहुन्छ, र यो इस्राएलको मानिसहरूले आराधना गर्ने परमेश्‍वरलाई बोलाउने आदरार्थी नाम हो। ‘येशू’ ले अनुग्रहको युगको प्रतिनिधित्व गर्नुहुन्छ, र यो अनुग्रहको युगको अवधिमा छुटकारा पाएकाहरू सबैका परमेश्‍वरको नाउँ हो। यदि मानिसले अझै आखिरी दिनहरूको अवधिमा मुक्तिदाता येशूको आगमनको चाह गर्छ, र अझै उहाँले यहूदियामा वहन गर्नुभएको स्वरूपमा उहाँ आउनुभएको अपेक्षा गर्छ भने, सम्पूर्ण छ हजार वर्षको व्यवस्थापनको योजना छुटकाराको युगमा रोकिन्थ्यो, र अलिकता पनि अघि बढ्न सक्दैनथ्यो। यसको अलावा, आखिरी दिनहरू कहिल्यै आउने थिएन, र त्यो युगको अन्त कहिल्यै हुने थिएन” (वचन, खण्ड १। परमेश्‍वरको देखापराइ र काम। मुक्तिदाता पहिले नै “सेतो बादल” मा फर्किसक्नुभएको छ)। यी वचनहरू पढेपछि मैले केही हदसम्म बुझेँ। परमेश्‍वरको काम सधैँ अगाडि बढिरहन्छ र परमेश्‍वरको नाम उहाँको कामसँगै सधैँ परिवर्तन भइरहन्छ। परमेश्‍वरले फरक-फरक युगहरूमा फरक-फरक काम गर्नुहुन्छ र उहाँलाई फरक-फरक नामले पुकारिन्छ। उहाँले आफ्नो नामद्वारा युग परिवर्तन गर्नुहुन्छ, र उहाँको नामले युगको प्रतिनिधित्व गर्छ। परमेश्‍वरलाई फरक-फरक युगमा फरक-फरक नामले पुकारिन्छ ताकि त्यस नामले हरेक युगमा उहाँले व्यक्त गर्नुहुने विभिन्न स्वभावहरूको प्रतिनिधित्व गर्न सकोस्। व्यवस्थाको युगमा, परमेश्‍वरले इस्राएलीहरूलाई पृथ्वीमा उनीहरूको जीवनमा मार्गदर्शन गर्न व्यवस्था घोषणा गर्नुभयो। अनि यहोवा नामले परमेश्‍वरको प्रताप, क्रोध, कृपा र मानिसहरूलाई श्राप दिनेसमेतको स्वभावको प्रतिनिधित्व गर्छ। अनुग्रहको युगमा, परमेश्‍वर प्रभु येशू बन्न देहधारी हुनुभयो। उहाँ क्रुसमा टाँगिनुभयो र मानिसका लागि पापबलि बन्नुभयो। येशू नामले परमेश्‍वरको कृपालु र प्रेमिलो स्वभावको प्रतिनिधित्व गर्छ। मैले के देखेँ भने, परमेश्‍वरले हरेक युगमा लिनुहुने नामको अर्थ हुन्छ तैपनि मैले परमेश्‍वरको काम र उहाँको नाम कहिल्यै बदलिँदैन भनेकी थिएँ— के मैले परमेश्‍वरलाई सीमित गरेकी थिइनँ र?

त्यसपछि मैले सर्वशक्तिमान्‌ परमेश्‍वरका वचनहरूको अर्को खण्ड पढेँ, र मेरो मनमा अझ धेरै उज्यालो छायो। सर्वशक्तिमान्‌ परमेश्‍वर भन्‍नुहुन्छ: “मलाई कुनै समय यहोवा भनेर बोलाइन्थ्यो, कुनै समय मानिसहरूले मलाई मसीह भनेर पनि चिन्थे, र कुनै समय मानिसहरूले मलाई प्रेम र आदरसाथ मुक्तिदाता येशू भनी बोलाउँथे। आज, म अब उप्रान्त मानिसहरूले विगतको समयमा चिनेको यहोवा वा येशू होइनँ। बरु म त आखिरी दिनहरूमा फर्केर आएको परमेश्‍वर, युग अन्त्य गर्ने परमेश्‍वर हुँ; म पृथ्वीको पल्लो छेउबाट उदय हुने, मेरो सम्पूर्ण स्वभावले भरिएको, र अख्तियार, आदर र महिमाले भरिपूर्ण परमेश्‍वर स्वयम्‌ हुँ। मानिसहरू कहिल्यै मेरो सम्पर्कमा आएका छैनन्, तिनीहरूले मलाई कहिल्यै चिनेका छैनन्, र तिनीहरू सदैव मेरो स्वभावबारे अनभिज्ञ रहेका छन्। संसारको सृष्टिदेखि अहिलेसम्म, एउटा व्यक्तिले पनि मलाई देखेको छैन। आखिरी दिनहरूमा मानिसहरूकहाँ देखा पर्नुहुने तर उनीहरूमाझ गुप्त रहनुहुने परमेश्‍वर उहाँ नै हुनुहुन्छ। उहाँ मानिसहरूमाझ, साँचो र वास्तविक रूपमा, जलिरहेको सूर्य र दन्किरहेको ज्वालाजस्तै, शक्तिले भरिपूर्ण र अख्तियारले भरिएर बास गर्नुहुन्छ। मेरा वचनहरूद्वारा न्याय नगरिने एक जना व्यक्ति वा वस्तु छैन, र आगोको प्रज्वलनद्वारा शुद्ध नपारिने एक जना व्यक्ति वा वस्तु छैन। अन्ततः, मेरा वचनहरूका कारण असङ्ख्य राष्ट्र आशिषित हुनेछन्, र मेरा वचनहरूका कारण टुक्रा-टुक्रा पनि पारिनेछन्। यसरी, आखिरी दिनहरूमा सबै मानिसहरूले म फर्केर आएको मुक्तिदाता हुँ, र म सर्वशक्तिमान् परमेश्‍वर हुँ, जसले सारा मानवजातिलाई विजय गर्नुहुन्छ भनी देख्नेछन्। अनि म एक पटक मानिसका निम्ति पापबलि थिएँ, तर आखिरी दिनहरूमा म यावत् थोकलाई जलाउने दन्किँदो सूर्यका ज्वालाहरू, साथै सबै थोकलाई प्रकाश गर्ने धार्मिकताको सूर्य पनि बनेको छु भनी सबैले देख्नेछन्। आखिरी दिनहरूमा मेरो काम यही हो। म यो नाउँ धारण गर्छु र यो स्वभाव वहन गर्छु, ताकि सबै मानिसले म धर्मी परमेश्‍वर, जलिरहेको सूर्य, दन्किरहेको ज्वाला हुँ भन्‍ने देखून्, र ताकि सबैले म, एक मात्र साँचो परमेश्‍वरको आराधना गरून्, र ताकि तिनीहरूले मेरो साँचो मुहार देख्न सकून्: म इस्राएलीहरूको परमेश्‍वर मात्र होइन, र म उद्धारकर्ता मात्र होइन; बरु म स्वर्गहरू, र पृथ्वी र समुद्रभरिका सबै प्राणीहरूका परमेश्‍वर हुँ” (वचन, खण्ड १। परमेश्‍वरको देखापराइ र काम। मुक्तिदाता पहिले नै “सेतो बादल” मा फर्किसक्नुभएको छ)। मलाई यी वचनहरू धेरै अख्तियारपूर्ण लाग्यो, यी परमेश्‍वरकै वचनहरू हुन् जस्तो लाग्यो। मैले यो पनि बुझेँ कि यहोवा, मसीह, येशू, र सर्वशक्तिमान्‌ परमेश्‍वर सबै परमेश्‍वरका नामहरू हुन्, उहाँहरू सबै एउटै परमेश्‍वर हुनुहुन्छ, र आखिरी दिनहरूमा परमेश्‍वरको नाम सर्वशक्तिमान्‌ परमेश्‍वर हो। यसले बाइबलमा भनिएको कुरा पूरा गर्छ: “सर्वशक्तिमान परमप्रभुले भन्नुभयो, म अल्फा र ओमेगा, सुरु र अन्त हुँ, जो छ, जो थियो र जो हुन आउनेछ, सर्वशक्तिमान् हुँ” (प्रकाश १:८)। यो सोच्दा मलाई धेरै नरमाइलो लाग्यो। पुरातन समयका फरिसीहरूले बाइबलका शब्दहरूलाई च्याप्प समाते, र मसीह नभनिएको कोही पनि परमेश्‍वर हुन सक्दैन भन्ने सोचे, र फलस्वरूप, उनीहरूले प्रभु येशूलाई क्रुसमा टाँगे र उनीहरू परमेश्‍वरद्वारा दण्डित भए। के म अहिले फरिसीहरूभन्दा फरक थिएँ र? म बाइबलका शब्दहरूलाई च्याप्प समातेर आफ्ना धारणा र कल्पनाहरूमा जिइरहेकी थिएँ, र यदि परमेश्‍वरलाई येशू भनिएन भने, उहाँ परमेश्‍वर हुनुहुन्न भन्ने सोच्थेँ। प्रभुलाई स्वागत गर्ने कुरामा, मैले खोजी वा जाँचबुझ गरिरहेकी थिइनँ, तर म आफ्ना धारणा र कल्पनाहरूलाई जिद्दी गरेर च्याप्प समातेर बसेकी थिएँ, र मैले प्रभुको नामको रक्षा गरिरहेकी छु र प्रभुको मार्गलाई कायम राखिरहेकी छु भन्ने सोच्थेँ, तर मैले परमेश्‍वरको नयाँ कामको प्रतिरोध गरिरहेकी छु भन्ने महसुस गरिनँ। मलाई यति धेरै पछुतो लाग्यो कि म रोएँ।

मैले हतार-हतार अगाडि पढेँ र सुसमाचार पुस्तिकामा यस्तो लेखिएको देखेँ: “धेरै मानिसहरूको यस्तो धारणा हुन्छ। उनीहरू के विश्वास गर्छन् भने, बाइबलले स्पष्ट रूपमा बताउँछ, जसले उनीहरूले भन्दा फरक कुरा प्रचार गर्छ, ऊ श्रापित हुनेछ, र पूर्वीय ज्योतिले प्रचार गर्ने कुरा उनीहरूले प्रचार गर्ने कुराभन्दा फरक छ, यो एउटा ‘फरक सुसमाचार’ हो, त्यसैले उनीहरू यसलाई स्वीकार गर्ने आँट गर्दैनन्।” म पनि यसबारे अलमलमा थिएँ, त्यसैले मैले यसलाई ध्यान दिएर पढ्नुपर्छ भन्‍ने लाग्यो। पुस्तकमा भनिएको थियो: “गलातीको पुस्तक प्रेरित पावलले गलातीको मण्डलीलाई लेखेको पत्र थियो। त्यतिबेला, प्रभु येशूको सुसमाचार भव्य रूपमा फैलिसकेको थियो, र गलातीका धेरै मानिसहरूले पनि प्रभु येशूको नयाँ कामलाई स्वीकार गरिसकेका थिए र मण्डलीहरू स्थापित भएका थिए। त्यो समय व्यवस्थाको युग अनुग्रहको युगमा परिवर्तन हुँदै गरेको समय थियो, र त्यतिबेलाका यहूदीहरूमाझ प्रचारकहरूका दुई समूह थिए: एउटा समूहले व्यवस्थाको युगको पुरानो काम प्रचार गर्थ्यो, र मानिसहरूलाई यहोवाको व्यवस्था पालन गर्न लगाउँथ्यो, अर्थात्, खतना गर्न, शबाथ मान्न, मन्दिरमा जान, इत्यादि। अर्को समूह (जसको नेतृत्व येशूका १२ चेलाहरूले गरेका थिए) ले अनुग्रहको युगको नयाँ कामको प्रचार गर्थ्यो, र मानिसहरूलाई प्रभु येशूमा विश्वास गर्न र मुक्ति पाउन लगाउँथ्यो, प्रभु येशूले भन्नुभभएका कुराहरू गर्न लगाउँथ्यो, अर्थात्, पाप स्वीकार गर्न, पश्चात्ताप गर्न, बप्तिस्मा लिन, रोटी भाँच्न, एकअर्कालाई प्रेम गर्न, सहनशील र धैर्यवान् हुन, इत्यादि। पुरानो करारको व्यवस्थालाई च्याप्प समातेका फरिसीहरूले येशूका चेलाहरूले प्रचार गरेको सुसमाचार उनीहरूले प्रचार गरेको कुराभन्दा फरक छ, येशूको मार्ग बाइबलभन्दा बाहिर गयो र उहाँले व्यवस्थालाई त्याग्नुभयो भनेर भन्थे। उनीहरूले येशूको नयाँ कामलाई दोषी ठहर्‍याए र येशूको क्रुसको मुक्ति स्वीकार गरेकाहरूलाई बाधा दिए। उनीहरूले मानिसहरूले येशूमा विश्वास गरेर मुक्ति पाउन सक्दैनन्, यो यहोवाको शिक्षाको विरुद्धमा छ, र उनीहरूले शबाथ मान्न, खतना गर्न, इत्यादि कुरालाई जारी राख्नुपर्छ भनेर भन्थे। तथापि, त्यतिबेलाका गलातीहरूसँग कुनै खुट्ट्याउने क्षमता थिएन र उनीहरू पावलले प्रचार गरेको येशूको सुसमाचारबाट भड्किएर पुरानो करारको व्यवस्था प्रचार गर्ने यहूदीहरूलाई पछ्याउन थाले। जब पावलले गलातीको मण्डलीका ब्रदर-सिस्टरहरूले प्रभु येशूको सुसमाचारलाई अस्वीकार गरेर मन्दिरमा फर्केका छन् भन्ने सुने, तब उनले गलातीको मण्डलीलाई लेखे: ‘तिमीहरूलाई ख्रीष्‍टको अनुग्रहमा बोलाउनुहुनेबाट तिमीहरू त्यति चाँडै अलग भएर अर्को सुसमाचारमा जान्छौ भन्‍नेप्रति मलाई आश्‍चर्य लाग्छ: जुन अर्को सुसमाचार होइन; तर तिमीहरूलाई समस्या दिने, र ख्रीष्‍टको सुसमाचारलाई बिगार्ने केही छन्’ (गलाती १:६-७)। उनले गलातीहरूलाई साँचो मार्गमा फर्काउन अर्ती दिन यो लेखेका थिए। हामी सबैलाई थाहा छ कि फरिसीहरूले व्यवस्थालाई च्याप्प समाते र प्रभु येशूलाई दोषी ठहर्‍याए र तिनीहरू पवित्र आत्माको नयाँ कामबाट हटाइए, र अन्ततः परमेश्‍वरद्वारा दण्डित र श्रापित भए। त्यसोभए आज हामीले परमेश्‍वरको नयाँ कामलाई कसरी लिनुपर्छ?” यो सङ्गति पढेपछि मात्र मैले के महसुस गरेँ भने, मैले बाइबल बुझेकी थिइनँ रहेछु। पावलले किन त्यसो भनेका थिए भन्ने नबुझी, मैले आफ्ना धारणा र कल्पनाहरूअनुसार आफूलाई मन लाग्ने तरिकाले यसको व्याख्या गरेकी थिएँ। पावलले उल्लेख गरेको “अर्को सुसमाचार” ले मानिसहरूलाई पुरानो करारको व्यवस्था पालन गराउन व्यवस्थाको युगको अन्त्यमा प्रचार गरिएको यहोवाको सुसमाचारलाई जनाउँथ्यो, र यसले राज्यको युगको सुसमाचारलाई जनाउँदैनथियो। किनकि पावलले यो पत्र लेख्दासम्‍म परमेश्‍वरले उहाँको आखिरी दिनहरूको काम गर्नुभएको थिएन, र कसैले पनि परमेश्‍वरको आखिरी दिनहरूको सुसमाचार प्रचार गरिरहेको थिएन। मैले राज्यको सुसमाचार प्रचार गर्नेहरूलाई अर्को सुसमाचार प्रचार गर्ने ठान्थेँ। म सबै कुरामा अलमल्लमा परेकी थिएँ र मैले धर्मशास्त्रको विकृत बुझाइ राखेकी थिएँ! म कति दरिद्र, दयनीय र अन्धो रहेछु! मलाई साँच्चै धेरै लाज लाग्यो। मैले यसअघि निर्लज्ज भई पूर्वीय ज्योतिले चोरेका भेडाहरूलाई मण्डलीमा फिर्ता ल्याउन चाहन्छु भनेकी थिएँ। अहिले मात्र मैले के बुझेँ भने, उनीहरू भ्रमित भएका थिएनन्। बरु, उनीहरूले सर्वशक्तिमान्‌ परमेश्‍वरका वचनहरू सत्यता हुन् भन्ने देखेका थिए र ती परमेश्‍वरकै वाणी हुन् भनी निश्चित गरेका थिए, त्यसैले उनीहरूले सर्वशक्तिमान्‌ परमेश्‍वरलाई पछ्याउन थालेका थिए। पूर्वीय ज्योति स्वीकार गरेपछि उनीहरूको विश्वास यति बलियो थियो, जसलाई जङ्गली घोडाले तानेर पनि फर्काउन सकिँदैनथियो। खासमा उनीहरूले पो प्रभुलाई स्वागत गरेका रहेछन्। मैले पूर्वीय ज्योतिले चोरेका राम्रा भेडाहरूलाई फिर्ता ल्याउन बाइबल धेरै पढ्छु भन्ने सोचेकी थिएँ। परमेश्‍वरले मेरो संवेदनहीन र हठी हृदयलाई पुनर्जीवित गर्न यो विशेष परिस्थितिलाई प्रयोग गर्नुहुनेछ भनेर मैले कहिल्यै कल्पना गरेकी थिइनँ। म धेरै उत्साहित भएँ!

मैले उत्सुकतासाथ परमेश्‍वरका वचनहरू पढ्न थालेँ र यो पढेँ: “यहोवाको कामपछि, येशू मानिसहरूको माझमा आफ्‍नो काम गर्न देह बन्नुभयो। उहाँको काम एकलै गरिएको थिएन, तर यहोवाको कामको जगमाथि निर्माण गरिएको थियो। यो एउटा नयाँ युगको निम्ति गरिएको काम थियो जुन परमेश्‍वरले व्यवस्थाको युग अन्त्य गर्नुभएपछि गर्नुभयो। त्यसरी नै, येशूको काम समाप्त भएपछि, परमेश्‍वर अर्को युगको लागि आफ्नो काम गर्न अघि बढ्नुभयो, किनकि परमेश्‍वरको सम्पूर्ण व्यवस्थापन कार्य सधैँ अगाडि बढिरहेको हुन्छ। जब पुरानो युग बित्छ, त्यसको स्थानमा एउटा नयाँ युग आउँछ, अनि पुरानो काम पूरा भएपछि, परमेश्‍वरको व्यवस्थापनलाई निरन्तरता दिने नयाँ काम हुनेछ। यो देहधारण परमेश्‍वरको दोस्रो देहधारण हो, जसले येशूको कामलाई पछ्याउँछ। निश्चय, यो देहधारण स्वतन्त्र रूपमा हुँदैन; यो व्यवस्थाको युग र अनुग्रहको युगपछिको तेस्रो चरणको काम हो। प्रत्येक पल्ट जब परमेश्‍वरले कामको नयाँ चरण थाल्नुहुन्छ, तब सधैँ नयाँ सुरुवात हुनु पर्दछ र त्यसले सधैँ एउटा नयाँ युग ल्याउनु पर्दछ। त्यस्तै प्रकारले परमेश्‍वरको स्वभावमा, उहाँको काम गर्ने तरिकामा, उहाँको काम गर्ने स्थानमा र उहाँको नाउँमा पनि त्यही अनुरूप परिवर्तनहरू हुन्छन्। त्यसैले, नयाँ युगमा मानिसलाई परमेश्‍वरको काम स्वीकार गर्न गाह्रो हुनु कुनै अचम्म मान्नु पर्ने कुरा होइन। तर मानिसले जसरी उहाँको विरोध गरे पनि, परमेश्‍वरले सधैँ आफ्नो काम गरिरहनुभएको छ, र सारा मानवजातिलाई अगाडि बढाइरहनुभएको छ। जब येशू मानिसको संसारमा आउनुभयो, उहाँले अनुग्रहको युग ल्याउनुभयो र व्यवस्थाको युगको अन्त्य गर्नुभयो। आखिरी दिनहरूको दौरान, परमेश्‍वर फेरि देह बन्नुभएको छ, र यो देहधारणमार्फत उहाँले अनुग्रहको युग समाप्त गर्नुभयो र राज्यको युग ल्याउनुभयो। परमेश्‍वरको दोस्रो देहधारणलाई स्वीकार गर्न सक्ने सबैलाई राज्यको युगमा डोऱ्याइनेछ र अझ भन्नुपर्दा, तिनीहरू व्यक्तिगत रूपमा परमेश्‍वरको मार्गदर्शन स्वीकार गर्न सक्षम हुनेछन्। येशू मानिसमाझ आउनुभए पनि र उहाँले धेरै काम गर्नुभए पनि, उहाँले सारा मानवजातिलाई छुटकारा दिने काम मात्र पूरा गर्नुभयो र मानिसको पापबलिका रूपमा सेवा गर्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नुभएन। मानिसलाई पूर्ण रूपमा शैतानको प्रभावबाट मुक्ति दिनका निम्ति येशूले पापबलि बनेर मानिसका पापहरू बोक्नु मात्र आवश्यक थिएन, तर परमेश्‍वरले शैतानद्वारा भ्रष्ट तुल्याइएको मानिसको स्वभाव पूर्ण रूपमा हटाउने अझ ठूलो काम गर्नु पनि आवश्यक थियो। र यसैले, मानिसलाई उसका पापहरूबाट क्षमा गरिएपछि, मानिसलाई नयाँ युगमा डोऱ्याउन परमेश्‍वर देहमा फर्केर आउनुभयो, र सजाय अनि न्यायको काम सुरु गर्नुभयो। यो कामले मानिसलाई झन् उच्च क्षेत्रमा ल्याएको छ। उहाँको प्रभुत्वमा समर्पित हुने सबैले अझ उच्च सत्यताको आनन्द उठाउनेछन् र अझ ठूला आशिष्‌हरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, मार्ग र जीवन प्राप्त गर्नेछन्” (वचन, खण्ड १। परमेश्‍वरको देखापराइ र काम। प्रस्तावना)। मैले जति धेरै सर्वशक्तिमान्‌ परमेश्‍वरका वचनहरू पढेँ, मेरो हृदय उति नै उज्यालो भयो। मैले के बुझेँ भने, परमेश्‍वरको काम र उहाँको नाम अपरिवर्तनीय छैनन्। परमेश्‍वरको काम सधैँ अगाडि बढिरहन्छ, र हरेक युगको काम अघिल्लो युगको काममाथि निर्माण हुन्छ। किनकि हरेक युगमा परमेश्‍वरको काम फरक हुन्छ, परमेश्‍वरको नाम र उहाँले व्यक्त गर्नुहुने स्वभाव पनि फरक हुन्छ। यदि मैले विश्वास गरेजस्तै परमेश्‍वरको नाम र काम कहिल्यै बद्लिँदैनथियो भने, परमेश्‍वरलाई सधैँभरि यहोवा भनिन्थ्यो र येशूमा परिवर्तन हुन सक्दैनथियो। परमेश्‍वरको काम पनि अगाडि बढ्न सक्दैनथियो, तर व्यवस्थाको युगमै रोकिन्थ्यो। तब मानिसले परमेश्‍वरबाट छुटकारा पाउन सक्दैनथियो तर ऊ व्यवस्थाअन्तर्गत नै मर्थ्यो। यदि मैले येशूको नाम मात्र कायम राखेँ र परमेश्‍वरको आखिरी दिनहरूको नयाँ काम र नयाँ नाम स्वीकार गरिनँ भने, मैले कहिल्यै प्रभुको पुनरागमनलाई स्वागत गर्न सक्ने थिइनँ र अन्तमा म विपत्तिहरूमा पर्ने थिएँ, जहाँ रोई-कराई र दाह्रा किटाइ हुनेथियो, किनकि मैले आखिरी दिनहरूको परमेश्‍वरको काम गुमाएकी हुन्थेँ।

मैले सर्वशक्तिमान्‌ परमेश्‍वरका थप वचनहरू पढेँ: “सायद, सत्यताको मार्ग सुनेर र जीवनको वचन पढेर, तँ यी १०,००० वचनहरूमध्ये एउटा मात्र तेरो दृष्टिकोण र बाइबलअनुरूप छ भनेर विश्वास गर्छस् भने, तैँले त्यो एक भागमा निरन्तर खोजी गरिरहनुपर्छ। अझै पनि म तँलाई विनम्र हुन, धेरै आत्मविश्‍वासी नहुन र आफैलाई अति उच्‍च नपार्न सल्लाह दिन्छु। तैँले आफूमा भएको परमेश्‍वरको अलिकति डर मान्ने हृदयद्वारा ठूलो ज्योति प्राप्‍त गर्नेछस्। यदि तैँले यी वचनहरूलाई सावधानीपूर्वक जाँच्छस् र पटकपटक चिन्तन गर्छस् भने, ती सत्यता हुन् वा होइनन्, र ती जीवन हुन् वा होइनन् भनी तैँले बुझ्नेछस्” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)। सर्वशक्तिमान्‌ परमेश्‍वरका वचनहरूले सीधै मेरो हृदयमा छोए: म यही स्थितिमा थिएँ। विगतमा, मेरो श्रीमान्‌ले मलाई आखिरी दिनहरूको सर्वशक्तिमान्‌ परमेश्‍वरको कामबारे प्रायः गवाही दिनुहुन्थ्यो, तर म धेरै अहम्‌ र अज्ञानी थिएँ, मसँग परमेश्‍वरको डर मान्‍ने हृदय पटक्कै थिएन, म बाइबल सम्बन्धी मेरो थोरै ज्ञानको भरमा परमेश्‍वरको कामलाई सीमित गर्थें र परमेश्‍वरको नयाँ नाम र नयाँ कामलाई नकार्न बाइबलमा थप आधारहरू खोज्न चाहन्थेँ। म साँच्चै निकै जिद्दी थिएँ र मेरो सोचाइ धेरै विकृत थियो! म आफ्ना धारणाहरू त्याग्न, खोजी र जाँचबुझ जारी राख्न, र परमेश्‍वरसमक्ष पाप स्वीकार गरेर पश्चात्ताप गर्न चाहन्थेँ। म सधैँ मेरो श्रीमान्‌ले आखिरी दिनहरूको परमेश्‍वरको कामबारे मसँग सङ्गति गरेको सुन्न मान्दिनथेँ, तर अहिले म यसबारे सुन्न धेरै चाहन्थेँ। तथापि, मेरो श्रीमान्‌ सुसमाचार प्रचार गर्ने क्रममा बाहिर हुनुहुन्थ्यो र उहाँ कहिले फर्कनुहुन्छ भन्ने मलाई थाहा थिएन। त्यसैले हरेक दिन म अगाडिको ढोका खोल्थेँ र सर्वशक्तिमान्‌ परमेश्‍वरको मण्डलीका ब्रदर-सिस्टरहरूलाई पर्खन्थेँ, र कोही आएर मलाई सङ्गति देला भन्ने आशा गर्थें।

एक बिहान, मैले भर्खरै खाजा खाएकी थिएँ, तब मैले कसैले मलाई बोलाएको सुनेँ। जब मैले उनीहरू सर्वशक्तिमान्‌ परमेश्‍वरको मण्डलीका दुई जना सिस्टरहरू हुन् भन्ने देखेँ, तब म असाध्यै उत्साहित भएँ। मैले खुसीसाथ उनीहरूलाई भित्र बोलाएँ। उनीहरूले मसँग थोरै सङ्गति गरे, र त्यसपछि उनीहरूमध्ये एक जनाले वचन देहमा देखा पर्नुहुन्छ पुस्तक पल्टाए, “परमेश्‍वरको कामका तीन चरणहरूलाई जान्नु नै परमेश्‍वरलाई चिन्ने मार्ग हो” भन्ने अध्याय पल्टाए, र मलाई पढेर सुनाउन थाले। ती सिस्टरले ठुलो स्वरमा पढे र म उत्सुकतासाथ सुनिरहेँ। सर्वशक्तिमान्‌ परमेश्‍वर भन्‍नुहुन्छ: “कार्यका तीन चरणहरू परमेश्‍वरको समग्र व्यवस्थापनको मर्म हुन् र तिनीहरूमा नै परमेश्‍वरको स्वभाव र उहाँ जे हुनुहुन्छ सो व्यक्त गरिन्छ। परमेश्‍वरका कार्यका तीन चरणहरू नजान्नेहरूले परमेश्‍वरले उहाँको स्वभाव कसरी व्यक्त गर्नुहुन्छ भन्‍ने जान्दैनन्, न त तिनीहरूले परमेश्‍वरको कार्यको बुद्धिलाई नै जान्दछन्। उहाँले मानवजातिलाई मुक्ति दिने धेरै तरिकाहरू र समग्र मानवजातिको निम्ति उहाँका अभिप्रायबारे पनि तिनीहरू अनभिज्ञ नै हुन्छन्। कार्यका तीन चरणहरू मानवजातिलाई बचाउने कार्यको पूर्ण अभिव्यक्ति हुन्। कार्यका तीन चरणहरू नजान्‍नेहरू पवित्र आत्माको कामको विभिन्न विधिहरू र सिद्धान्तहरूबारे अनभिज्ञ हुन्छन् र कार्यको कुनै चरणबाट बाँकी रहेको सिद्धान्तमा नै कठोरतापूर्वक टाँसिरहनेहरू परमेश्‍वरलाई सिद्धान्तमा सीमित पार्ने मानिसहरू हुन् र परमेश्‍वरप्रति तिनीहरूको विश्‍वास अस्पष्ट र अनिश्‍चित हुन्छ। यस्ता मानिसहरूले कहिल्यै पनि परमेश्‍वरको मुक्ति प्राप्‍त गर्नेछैनन्। परमेश्‍वरका कार्यका तीन चरणहरूले मात्र परमेश्‍वरको समग्र स्वभावलाई पूर्ण रूपमा व्यक्त गर्न सक्छ र सारा मानवजातिलाई मुक्ति दिने परमेश्‍वरको अभिप्राय साथै मानवजातिको मुक्तिको समग्र प्रक्रियालाई पूर्ण रूपमा व्यक्त गर्न सक्छ। उहाँले शैतानलाई पराजित गर्नुभएको छ र मानवजातिलाई प्राप्‍त गर्नुभएको छ भन्‍ने कुराको प्रमाण यही हो; यो परमेश्‍वरको विजयको सबुत हो र परमेश्‍वरको सम्पूर्ण स्वभावको अभिव्यक्ति हो। परमेश्‍वरका कार्यका तीन चरणहरूमध्ये एक चरणलाई मात्र बुझ्नेहरूले परमेश्‍वरको आंशिक स्वभावलाई मात्र जान्दछन्। मानिसको धारणामा, यो कार्यको एक चरण सजिलै सिद्धान्त बन्न सक्छ, र मानिसले परमेश्‍वरबारे निर्दिष्ट नियमहरू स्थापित गर्ने र परमेश्‍वरको स्वभावको यही एउटा हिस्सालाई परमेश्‍वरको सम्पूर्ण स्वभावको प्रतिनिधित्वको रूपमा प्रयोग गर्ने सम्भावना हुन्छ। यसको अलाबा, यसभित्र मानिसको धेरै कल्पना मिसिन्छ, यहाँसम्‍म कि कुनै समय परमेश्‍वर यस्तो हुनुहुन्थ्यो, अनि उहाँ हरसमय यस्तै रहनुहुनेछ र कहिल्यै परिवर्तन हुनुहुनेछैन भन्‍ने विश्‍वास गरेर यस्ता मानिसले परमेश्‍वरको स्वभाव, अस्तित्व र बुद्धिलाई साथै परमेश्‍वरको कार्यको सिद्धान्तहरूलाई सीमित मापदण्डहरूभित्र कठोरतापूर्वक कैद गर्छन्। कार्यका तीन चरणहरू जान्‍नेहरूले मात्र परमेश्‍वरलाई पुर्ण रूपमा र सही रूपमा चिन्न सक्छन्। कम्तीमा पनि, तिनीहरूले परमेश्‍वरलाई इस्राएलीहरू वा यहूदीहरूका परमेश्‍वरको रूपमा परिभाषित गर्दैनन् र उहाँलाई मानिसको खातिर सदासर्वदा क्रूसमा टाँगिएको परमेश्‍वरको रूपमा हेर्नेछैनन्। यदि कसैले परमेश्‍वरलाई उहाँको कार्यको एक चरणबाट मात्र चिन्छ भने तिनीहरूको ज्ञान अत्यन्तै सानो र महासागरको एक थोपाभन्दा बढी हुँदैन। होइन भने, धेरै पुरानो धार्मिक रक्षकहरूले परमेश्‍वरलाई किन जीवितै क्रूसमा टाँग्थे? के मानिसले परमेश्‍वरलाई कुनै मापदण्डहरूभित्र सीमित गर्ने गरेकोले होइन र? के मानिसहरूले परमेश्‍वरको विविध र विभिन्न काम नजानेकाले, तिनीहरूले पवित्र आत्माको कार्यलाई ज्ञान र सिद्धान्तको अत्यन्त सानो कणले मापन गर्ने हुँदा परमेश्‍वरको विरोध गरेका र पवित्र आत्माको कामलाई अवरोध गरेका होइनन् र? यस्ता मानिसहरूको अनुभव सतही भए पनि, तिनीहरू अहङ्कारी र भोगी प्रकृतिका हुन्छन् र तिनीहरूले पवित्र आत्माको कार्यलाई घृणा गर्छन्, पवित्र आत्माको अनुशासनलाई बेवास्ता गर्छन्, यसको अलाबा पवित्र आत्माको कामलाई ‘पुष्टि गर्न’ तिनीहरूको नगण्य पुरानो तर्कलाई प्रयोग गर्छन्। तिनीहरूले एउटा कार्यलाई धारण गर्छन् र तिनीहरूको आफ्नै शिक्षा र बुद्धिमा विश्‍वस्त हुन्छन् अनि तिनीहरू सारा संसारभरि यात्रा गर्न सक्षम छन् भनी विश्‍वस्त हुन्छन्। के यस्ता मानिसहरू पवित्र आत्माद्वारा तिरस्कृत मानिसहरू होइनन्, र के तिनीहरूलाई नयाँ युगद्वारा हटाइने छैनन् र? के परमेश्‍वरको सामु आएर खुल्‍लमखुल्‍ला उहाँको विरोध गर्नेहरू अज्ञानी र अबुझ घृणितहरू होइनन् र, जसले तिनीहरू कति प्रखर छन् भनी देखाउने प्रयास गरिरहेका हुन्छन्? बाइबलको नगण्य ज्ञानमा तिनीहरूले संसारको ‘शैक्षिक समुदाय’ मा दङ्गा गर्ने गर्छन्, मानिसहरूलाई सिकाउने सतही सिद्धान्तद्वारा तिनीहरूले पवित्र आत्माको कार्यलाई उल्टाउन खोज्छन् र यसलाई तिनीहरूको आफ्नै वैचारिक प्रक्रियाको सेरोफेरोमा घुमाउने प्रयास गर्छन्। तिनीहरू अदूरदर्शी भए पनि, परमेश्‍वरको छ हजार वर्षको कामलाई एकै झलकमा हेर्ने प्रयास गर्छन्। यी मानिसहरूमा उल्लेख गर्न लायक कुनै अनुभूति हुँदैन। वास्तवमा, मानिसहरूमा जति धेरै परमेश्‍वर सम्‍बन्धी ज्ञान हुन्छ उत्ति नै तिनीहरू उहाँको न्याय गर्नमा सुस्त हुन्छन्। यसको अलाबा, तिनीहरू परमेश्‍वरको आजको काम सम्‍बन्धी तिनीहरूको नगण्य ज्ञानको मात्र कुरा गर्छन्, तर तिनीहरू तिनीहरूका न्यायहरूमा हतार गर्दैनन्। मानिसहरूले परमेश्‍वरलाई जति थोरै चिन्छन् तिनीहरू उत्ति नै अहङ्कारी र अति दृढ हुन्छन् र अझ धेरै ढिठ भएर परमेश्‍वरको अस्तित्वको घोषणा गर्छन्—तैपनि तिनीहरूले सिद्धान्तको मात्र कुरा गर्छन् र कुनै वास्तविक प्रमाण पेश गर्दैनन्। यस्ता मानिसहरू कुनै मूल्यका हुँदैनन्!” (वचन, खण्ड १। परमेश्‍वरको देखापराइ र काम)। जब मैले परमेश्‍वरका यी वचनहरू सुनेँ, तब मलाई के लाग्यो भने, परमेश्‍वरले साँच्चै मेरो हृदयभित्र हेर्नुभएको छ र मेरा धारणाहरू यति स्पष्ट रूपमा खुलासा गर्नुभएको छ। मलाई परमेश्‍वरको कामको तीन चरणमध्ये एउटा मात्र थाहा थियो र म कामको त्यो चरणबाट बाँकी रहेका बाइबलका शब्दहरूलाई च्याप्प समातेर बसेकी थिएँ। मैले परमेश्‍वरलाई प्रावधानहरूमा सीमित गरेँ र परमेश्‍वरको नाम येशू हो र यो कहिल्यै बदलिन सक्दैन भन्ने विश्वास गरेँ। मैले सर्वशक्तिमान्‌ परमेश्‍वरको काम स्वीकार गर्नु भनेको प्रभु येशूलाई धोका दिनु र धर्मत्याग गर्नु हो पनि भनेँ। मैले के देखेँ भने, मलाई परमेश्‍वरको कामबारे केही पनि थाहा थिएन र परमेश्‍वरप्रतिको मेरो विश्वास धेरै अस्पष्ट थियो। कामका तीन चरणहरू मानवजातिलाई मुक्ति दिन गरिने परमेश्‍वरको कामको पूर्ण अभिव्यक्ति हुन्। कामका तीन चरणमध्ये एउटा मात्र जानेर, मैले परमेश्‍वरको स्वभावको एउटा पाटो मात्र जानेकी थिएँ, तैपनि मैले परमेश्‍वरको स्वभाव, उहाँको अस्तित्व, उहाँको बुद्धि र उहाँको कामलाई यो सीमित दायरामा यति कस्सेर राखेँ, र यदि परमेश्‍वर एकपटक यस्तो हुनुहुन्थ्यो भने, उहाँ सधैँ यस्तै हुनुपर्छ भन्ने विश्वास गरेँ। म अदूरदर्शी थिएँ र परमेश्‍वरलाई चिन्दिनथेँ, तैपनि मैले परमेश्‍वरको नाम र कामलाई सीमित गरेँ। म साँच्चै निकै अहङ्कारी थिएँ!

पछि, मैले सर्वशक्तिमान्‌ परमेश्‍वरका धेरै वचनहरू पढेँ र सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍ने कुरामा निश्चित भएँ, त्यसैले म सर्वशक्तिमान्‌ परमेश्‍वरको मण्डलीमा आबद्ध भएँ र ब्रदर-सिस्टरहरूसँग भेला हुन र सर्वशक्तिमान्‌ परमेश्‍वरका वचनहरू पढ्न थालेँ। मैले धेरै आपूर्ति पाएको महसुस गर्छु। मलाई कृपा र दया देखाउनुभएकोमा परमेश्‍वरलाई धन्यवाद जसले गर्दा मैले चमत्कारिक रूपमा आखिरी दिनहरूको परमेश्‍वरको मुक्ति स्वीकार गर्न र प्रभुको देखापराइलाई स्वागत गर्न सकेँ!


१३. अब म मेरो छोराको बिहेका लागि पिर गर्दिनँ

जिन’गेन, चीन

म सन् १९६० को दशकमा एउटा किसान परिवारमा जन्मिएँ। मेरा दाइले घर बनाउन र बिहे गर्न सकून् भनेर मेरा आमाबुबा मिर्मिरे बिहानीदेखि राति अबेरसम्म काम गरेर पैसा कमाउनुहुन्थ्यो। उहाँहरू एकदमै थकित बन्‍नुहुन्थ्यो। मेरा आमाबुबाको सिको र प्रभावमा परेर, मैले पनि छोराछोरीको बिहे गराइदिनु आमाबुबाको जिम्मेवारी हो भन्‍ने विश्‍वास गर्थेँ। बिहेपछि मेरा श्रीमान् र मेरो एउटा छोरा भयो। मैले मेरा श्रीमान्‌लाई भनेँ, “हामी जवान छँदै केही पैसा कमाऔँ। कम्तीमा पनि, हामीले उसका लागि एउटा घर त किनिदिनै पर्छ।” पछि, मेरा श्रीमान्‌ले सर्वशक्तिमान्‌ परमेश्‍वरका आखिरी दिनहरूको काम स्वीकार्नुभयो। त्यसपछि, भेलाहरूमा सहभागी भएको र आफ्नो कर्तव्य निर्वाह गरेको कारण प्रहरीले उहाँको खोजी गर्‍यो। उहाँ घर छोडेर भाग्न बाध्य हुनुभयो। दुई वर्षपछि, मैले पनि परमेश्‍वरका आखिरी दिनहरूको काम स्वीकारेँ। टोलको महिला सङ्घको कर्मचारी मेरो श्रीमान् कहाँ हुनुहुन्छ भनी सोधखोज गर्न बारम्बार मेरो घरमा आउने गरेकीले, मैले घरमा बसेर परमेश्‍वरमा विश्वास गर्न वा आफ्नो कर्तव्य निर्वाह गर्न सकिनँ। कुनै विकल्प नभएपछि, मैले पनि घर छोडेँ। त्यसबेलादेखि, मेरा श्रीमान् र म हाम्रो गाउँबाट विस्थापित भयौँ र घर फर्कन नसकेर निर्वासित जीवन बिताउन थाल्यौँ।

दिनहरू बित्दै गए। हेर्दाहेर्दै, मेरो छोरा बीस वर्ष नाघिसकेको थियो। ऊ बिहे गर्ने उमेरको भएको थियो। सन् २०१३ को फेब्रुअरीमा, मेरा श्रीमान् र म एउटा संयोग मिलेको मौका छोपेर गुप्त रूपमा घर फर्कियौँ। हाम्रो छोराले हामीसँग आफ्नो बिहेको कुरा निकाल्यो, र उसले एउटा केटी साथी भेट्टाएको कुरा भन्यो। केटीका आमाबुबा बिहे पक्का गर्न हतारिएका थिए। उनीहरूले मेरो छोरालाई भनेछन्, “तिम्रो परिवारसँग पैसा छैन भन्ने कुरा हामीलाई थाहा छ। हामीलाई कुनै रुपैयाँ-पैसा चाहिँदैन, तर कम्तीमा तिमीले एउटा घर चाहिँ किन्नुपर्छ! घर नै भएन भने, तिमीहरू दुई जना कसरी बस्छौ?” जब मैले मेरो छोराबाट यो कुरा सुनेँ, तब मलाई धेरै चिन्ता लाग्यो। मेरा श्रीमान् र मलाई चिनियाँ कम्युनिस्ट पार्टीले खोजी गरिरहेको हुनाले, हामी आफ्नो कर्तव्य निर्वाह गर्दै वर्षौंदेखि घरबाहिर भाग्दै हिँडिरहेका थियौँ, र हामीले बाहिर गएर काम गरेर पैसा कमाउन सक्ने अवस्था थिएन। हामीसँग घर किन्नका लागि पैसा जुटाउने कुनै उपाय नै थिएन। जब मैले मेरो छोराले सुस्केरा हालेको र निराश भएको देखेँ, तब म पनि चिन्तित र बेचैन भएँ, अनि सोचेँ, “हामीले पैसा जुटाउन नसकेकै कारण मेरो छोराको बिहे हुन सकेन भने, के उसले मेरो गुनासो गर्दैन र?” जब अरूका छोराछोरीको बिहे हुन्थ्यो, तब उनीहरूका आमाबुबाले बचत गरेर उनीहरूलाई गाडी र घर किनिदिएका हुन्थे, तर मैले भने पैसा जम्मा गर्न सकेकी थिइनँ, र मैले आमाको जिम्मेवारी पूरा गरेकी थिइनँ। यो कुरा म मेरो छोरालाई कसरी सम्झाउन सक्थेँ र? मलाई उसको अगाडि शिर ठाडो पार्न नसकेको र आफूलाई सही ठहर्‍याउन नसकेको महसुस भयो। म जति सोच्थेँ, मलाई त्यति नै पिर पर्थ्यो। मेरो छोराको बिहेका लागि मैले के गर्ने? एकपटक, मेरी सासूले म र मेरा श्रीमान्‌लाई भन्नुभयो, “तिमीहरूले आफ्नो छोराको बारेमा सोच्नुपर्छ। हाम्रो छिमेकीको छोराको बिहे भइरहेको हेर त। उनीहरूले छोराका लागि घर किनिदिए र दुलहीका परिवारलाई दुलही-मूल्यको रूपमा दसौँ हजार युआन रकम दिए। अनि तिम्रो कजनलाई हेर। जब उनको छोराको बिहे भयो, तब उनले छोरालाई घर किनिदिइन् र एक लाख युआनभन्दा बढीको दुलही-मूल्य तिरिन्। तिम्रो छोराले रोजेकी केटीको परिवार साँच्चै समझदार छ। उनीहरू हाम्रो परिवारले दुलही-मूल्य तिरोस् भन्ने चाहँदैनन्, केवल घरको बैना मात्र तिरिदिए पुग्छ भन्छन्। उनीहरूको परिवारले एउटी राम्री छोरीलाई त्यसै हुर्काएको त होइन नि, होइन र? फेरि, उनीहरू दुई जनाको जोडी पनि असाध्यै मिल्छ। हामीले पैसा जुटाउन नसकेकै कारण तिम्रो छोराको बिहे हुन सकेन भने, के त्यो असाध्यै बेइज्जतको कुरा हुँदैन र? अनि मानिसहरूले हामीलाई गिज्याउनेछन्!” मेरी सासूको कुरा सुनेपछि, मलाई मुटुमै घोचेजस्तै पीडा भयो। मेरो अनुहारबाट आँसु थामिनसक्नु भयो। जब मेरो छोरा ८ महिनाको थियो, तब चिनियाँ कम्युनिस्ट पार्टीले खेदो गरेको कारण उसका बुबाले घर छोड्नुपरेको थियो भन्ने कुरा मलाई याद आयो, र उसले कहिल्यै बुबाको माया पाउन सकेन। पछि, सुरक्षाको खतराले गर्दा मैले पनि घर छोड्नुपर्‍यो, त्यसैले हामीले हाम्रो छोरासँग बसेको समयभन्दा ऊबाट टाढा बसेको समय धेरै भयो। ऊ तेह्र वर्षको भएदेखि त मैले उसलाई देखेकै थिइनँ। यी सबै वर्षहरूमा, ऊ बाजे-बज्यैमा आश्रित थियो। अहिले, उसलाई बिहे गर्न पैसा चाहिएको थियो, तर मैले त्यो जम्मा गर्न सकिरहेकी थिइनँ। मैले मेरो कुनै पनि जिम्मेवारी पूरा गरेकी थिइनँ। म जति सोच्थेँ, त्यति नै मलाई मैले मेरो छोरालाई निराश पारेकी छु भन्ने लाग्थ्यो। एउटी आमाका रूपमा, म कति अयोग्य थिएँ। हाम्रो परिवारमा जन्मिएकोले मेरो छोरा साह्रै विचरा थियो। यदि चिनियाँ कम्युनिस्ट पार्टीको गिरफ्तारी र सतावट नभएको भए, हामी लुक्नुपर्ने थिएन, र जसरी भए पनि हामीले हाम्रो बच्चाका लागि केही पैसा कमाउन सक्ने थियौँ। मैले मेरा दाइ र दिदीसँग पैसा ऋण काढ्ने बारे सोचेँ, ताकि मैले घर किन्न बैना तिर्न सकूँ र म मेरी सासू, आफन्त र साथीभाइहरूले कुरा काट्ने अवस्थाबाट बच्न सकूँ। तर फेरि मैले विचार गरेँ। एकपटक मैले पैसा ऋण काढेपछि, त्यो तिर्न मैले काम गर्नुपर्ने हुन्छ, र मैले आफ्नो कर्तव्य निर्वाह गर्न पाउँदिनँ। म धेरै मण्डलीहरूको कामको जिम्मामा थिएँ। यदि मैले पैसा कमाउनकै लागि आफ्नो कर्तव्य त्यागेँ भने, के त्यो परमेश्‍वरलाई धोका दिनु हुँदैन र? तर मेरो छोरालाई बिहे गर्न अझै पैसा चाहिएको थियो। मैले त्यति धेरै पैसा कहाँबाट ल्याउन सक्थेँ? म धर्मसङ्कटको स्थितिमा जिइरहेकी थिएँ। अति वेदनामा, म प्रार्थना गर्न परमेश्‍वरको सामु आएँ, “हे परमेश्‍वर, मेरो छोराको बिहेको सामना गर्दा, मलाई साँच्चै के गर्ने भन्ने थाहा छैन। मलाई के थाहा छ भने मैले आफ्नो कर्तव्य त्याग्नु हुँदैन। मेरो छोराले बिहे गर्न सकोस् भनेर पैसा कमाउनका लागि म तपाईंलाई धोका दिन सक्दिनँ। तर मेरो कद साह्रै सानो छ। म उसको बिहेको कुराले बाँधिएकी छु। म यसलाई तपाईंमा सुम्पन र यसबारे तपाईंमा भरोसा गर्न चाहन्छु। हे परमेश्‍वर, कृपया मलाई सहायता गर्नुहोस् ताकि मैले मेरो छोराको बिहेको कारण तपाईंलाई धोका नदिऊँ।” प्रार्थना गरेपछि, मेरो हृदय धेरै शान्त भयो।

म आफ्नो कर्तव्य निर्वाह गरिरहेको ठाउँमा फर्किएँ। बाहिरबाट हेर्दा, म हरेक दिन मण्डलीको काम सम्हाल्न व्यस्त देखिन्थेँ। तर जतिखेर म मेरो छोराको बिहेको बारेमा सोच्थेँ, तब म मेरो हृदयमा सास्ती महसुस गर्थेँ। मलाई मसँग पैसा नभएको कारण मेरो छोराको बिहे हुँदैन कि भन्‍ने डर लाग्थ्यो। म असाध्यै पीडित र दुःखी महसुस गर्थेँ। मलाई छोराप्रति ऋणी छु जस्तो लाग्थ्यो। त्यो समयमा, म राम्ररी खान र सुत्न पनि सक्दिनथेँ। म चिन्तित र बेचैन थिएँ, मेरो दाँत दुख्थ्यो, र मेरो घाँटी दुख्थ्यो। कहिलेकाहीँ, भेलाहरूमा पनि मेरो मन बरालिन्थ्यो र थाहै नपाई म मेरो छोराको बिहेको बारेमा के गर्ने होला भनी सोच्न थाल्थेँ। मलाई सधैँ झुल्‍न लाग्थ्यो, र म केही गर्न पनि जाँगर चलाउन सक्दिनथेँ। मसँग सहकार्य गरिरहेकी सिस्टरले मेरो स्थिति राम्रो नभएको र मैले पहिले जस्तै आफ्नो कर्तव्यमा बोझ नउठाएको देख्नुभयो। उहाँले आफ्नो छोरासँगको अनुभव कस्तो रह्यो भन्नेबारे मसँग सङ्गति गर्नुभयो। उहाँले के पनि भन्नुभयो भने जब उहाँ घरबाट टाढा हुनुहुन्थ्यो, तब उहाँको छोराले आत्मनिर्भर रूपमा बाँच्न सिकेको थियो र उसले आफ्नो जीवनसाथी पनि भेट्टाएको थियो। यो सबै परमेश्‍वरको सार्वभौमिकताभित्र पर्छ। सिस्टरको सङ्‍गति सुनेपछि, मैले मनमनै सोचेँ, “त्यो त तपाईंको छोराले राम्रो जीवनसाथी पाएको हुनाले हो।” त्यसपछि पनि, म समय-समयमा बाँधिएकी महसुस गरिरहन्थेँ। यदि मेरो छोराको बिहे भएन भने, मेरो मनमा मेरो बाँकी जीवनभर कहिल्यै शान्ति हुने थिएन। म निरन्तर पीडा र सास्तीमा जिइरहेकी थिएँ। मेरो मुटुलाई ढुङ्गाले थिचेजस्तो महसुस हुन्थ्यो। यस समयमा, मैले परमेश्‍वरका वचनहरूको एउटा खण्ड पढेँ, र मेरो हृदयले केही हदसम्म छुटकारा महसुस गर्‍यो। परमेश्‍वर भन्‍नुहुन्छ: “विवाह व्यक्तिको जीवनको एउटा महत्त्वपूर्ण मोड हो। यो व्यक्तिको जीवनको नियतिको नतिजास्वरूप आउँछ, र यो नियतिको एउटा महत्त्वपूर्ण भाग हो। यो कसैको व्यक्तिगत इच्‍छा वा रुचिमा स्थापित हुँदैन, र यो कुनै पनि बाहिरी तत्त्वहरूद्वारा प्रभावित हुँदैन, बरु यो पूर्णतया दुवै मानिसहरूको नियतिद्वारा, लोग्‍ने-स्वास्नी दुवैको नियतिसम्‍बन्धी सृष्टिकर्ताका पूर्वनियोजन र बन्दोबस्तहरूद्वारा निर्धारित हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूबाट मैले के बुझेँ भने मानिसको जीवनको नियति परमेश्‍वरले धेरै अघि नै बन्दोबस्त गरिसक्नुभएको हुन्छ। अझ बिहेको कुरा त झन् परमेश्‍वरद्वारा नै नियोजन हुन्छ, र यो कुनै पनि बाह्य अवस्थाहरूबाट प्रभावित हुँदैन। यदि परमेश्‍वरले मेरो छोरा र उसको जीवनसाथी एक परिवार हुनुपर्छ भनी नियोजन गर्नुभएको छ भने, कुनै पनि कुराले उनीहरूलाई अलग गर्न सक्दैन। यदि उनीहरू एक परिवार हुने होइनन् भने, अन्तमा गएर त्यो बिहे सफल हुनेछैन। यो सफल हुन्छ कि हुँदैन भन्ने कुरा परमेश्‍वरको हातमा छ, मैले कति पैसा खर्च गर्छु भन्ने कुरामा होइन। विगतमा, बिहे परमेश्‍वरद्वारा नियोजन गरिएको हुन्छ भन्ने कुरा मलाई धर्मसिद्धान्तको रूपमा मात्र थाहा थियो। तर जब मेरो छोराको बिहेको कुरा ममाथि आयो, तब मलाई पैसाविना उसले आफ्नो जीवनसाथीसँग बिहे गर्न पाउँदैन भन्‍ने लाग्यो। जब मसँग सहकार्य गरिरहेकी सिस्टरले आफ्नो अनुभव अनि परमेश्‍वरको सार्वभौमिकताबारे मसँग सङ्‍गति गर्नुभयो, तब मैले मेरो हृदयमा त्यस कुरालाई पत्याइनँ। मलाई के लाग्यो भने त्यो त उहाँको छोराको भाग्य राम्रो भएर हो। अर्कोतर्फ मेरो छोराले चाहिँ पैसाविना बिहे गर्न सक्दैनथियो। विशेष गरी, जब मैले आजको समाजमा गरिब परिवारका धेरैभन्दा धेरै छोराहरूले श्रीमती नपाएको देखेँ, तब मलाई झन् बढी के लाग्यो भने पैसाविना बिहे हुनै सक्दैन। मेरो छोराको बिहेको कारण म यति तनावमा थिएँ कि, म राम्ररी खान वा सुत्न पनि सक्दिनथेँ, र मसँग आफ्नो कर्तव्य निर्वाह गर्ने कुनै जाँगर पनि हुन्थेन। परमेश्‍वरका वचनहरू पढेपछि मात्र मेरो हृदयले अन्तर्दृष्टि पायो। मैले बिहे सबै परमेश्‍वरद्वारा नियोजन हुन्छ भन्‍ने कुरा महसुस गरेँ। मेरै दिदीको उदाहरण लिऊँ। उहाँसँग प्रशस्त पैसा छ, तर उहाँको नातिले जति गरे पनि श्रीमती पाउनै सकेन। यसका साथै, मैले चिनेको एउटा परिवारमा धेरै छोराहरू थिए। उनीहरूसँग पैसा थिएन, तर सबै छोराहरूले श्रीमती पाए। यस्तो धेरै हुन्छ। परमेश्‍वरका वचनहरू एकदमै सत्य छन्। बिहे परमेश्‍वरद्वारा नियोजन गरिएको हुन्छ। यो पैसाले निर्धारण गर्दैन। मैले परमेश्‍वरमा विश्वास त गरेँ तर परमेश्‍वरका वचनहरूअनुसार कुराहरूलाई हेरिनँ, परमेश्‍वरको सार्वभौमिकतामा विश्वास गरिनँ, र अझ गैरविश्‍वासीहरूको प्रवृत्तिको पछि लागेँ, जसमा परमेश्‍वरमाथिको विश्वासको कुनै सङ्केत थिएन। के यो एउटा अविश्‍वासीको दृष्टिकोण होइन र? बिहे परमेश्‍वरद्वारा नियोजन गरिएको हुन्छ। पारिवारिक वातावरण वा बाह्य कारकहरूसँग यसको कुनै सम्बन्ध हुँदैन। मैले सोचेजस्तो पैसा भए मेरो छोराको बिहे सफल हुने, र पैसा नभए नहुने होइन। जब मैले यो कुरा बुझेँ, तब मेरो हृदय अचानक स्पष्ट र उज्यालो भयो। मैले मेरो छोराको बिहेको चिन्ता गर्न केही हदसम्म छोड्न सकेँ।

त्यसपछि, मैले मनन गरेँ: किन मलाई निरन्तर मैले मेरो छोरालाई निराश पारेकी छु जस्तो लाग्थ्यो, र मन अशान्त हुन्थ्यो? मैले परमेश्‍वरका यी वचनहरू पढेँ: “यस वास्तविक समाजमा जिउने मानिसहरू शैतानद्वारा गहिरोसित भ्रष्ट पारिएका हुन्छन्। तिनीहरू शिक्षित भए पनि वा नभए पनि, तिनीहरूका विचार र दृष्टिकोणहरूमा परम्परागत संस्कृतिबाट आएका धेरै कुराहरू रहेका हुन्छन्। विशेषतः महिलाहरूले आफ्ना श्रीमान्‌को ख्याल गर्नुपर्ने र आफ्ना सन्तानलाई हुर्काउनुपर्ने, र उनीहरू असल श्रीमती र स्नेही आमा बन्नुपर्ने, आफ्नो सारा जीवन आफ्ना श्रीमान्‌ र सन्तानलाई समर्पित गर्नुपर्ने अनि उनीहरूका लागि जिउनुपर्ने हुन्छ। उनीहरूले घरायसी कामहरू सबै उचित तरिकाले सम्हाल्नुपर्छ, जस्तै परिवारको दैनिक खाना, धुने र सफा गर्ने काम। यो नै असल श्रीमती र स्नेही आमा हुनुको स्वीकार्य मानक हो। हरेक महिलाले पनि आफूले यही गर्नुपर्छ, र यदि आफूले त्यसो नगरे आफू असल नारी होइँदैन, र आफूले आफ्नो विवेक र नैतिकताको यो परम्परागत मानक उल्लङ्घन गरेको हुन्छ भनेर सोच्छे। कतिपय मानिसहरू यो नैतिक मानक उल्लङ्घन गर्नुलाई आफ्नो विवेकसँग मिलाउन सक्दैनन्; तिनीहरूलाई आफूले श्रीमान्‌ र सन्तानप्रति गलत गरेको, आफू असल नारी नभएको भन्‍ने लाग्नेछ। तर जब तैँले परमेश्‍वरमा विश्‍वास गर्छस्, उहाँका धेरै वचनहरू पढ्छस्, केही सत्यताहरू बुझ्छस्, र केही मामिलाहरू छर्लङ्गै बुझ्छस्, तब तैँले सोच्नेछेस्, ‘म एक सृजित प्राणी हुँ र मैले एक सृजित प्राणीको कर्तव्य निर्वाह गर्नुपर्छ, र परमेश्‍वरप्रति आफूलाई समर्पित गर्नुपर्छ।’ यस बेला, असल श्रीमती र स्नेही आमा हुनु, र सृजित प्राणीका रूपमा आफ्नो कर्तव्य निर्वाह गर्नुबीच कुनै द्वन्द्व छ? यदि तँ असल श्रीमती र स्नेही आमा हुन चाहन्छेस् भने, तँ पूर्णकालीन रूपमा आफ्नो कर्तव्य निर्वाह गर्न सक्दिनस्, तर यदि तँ पूर्णकालीन कर्तव्य निर्वाह चाहन्छेस् भने, तँ असल श्रीमती र स्नेही आमा बन्न सक्दिनस्। अब के गर्छेस्? यदि तँ आफ्नो कर्तव्य राम्ररी निभाउन र मण्डलीको कामका लागि जिम्मेवार बन्‍न, र परमेश्‍वरप्रति अर्पित हुन रोज्छस् भने, तैँले असल श्रीमती र स्नेही आमा हुन छोड्नैपर्ने हुन्छ। अब तँ के सोच्नेछेस्? तेरो मनभित्र कस्तो किसिमको अस्थिरता हुनेछ? के तँलाई आफूले आफ्नो सन्तान र श्रीमान्‌लाई निराश बनाएको महसुस हुनेछ? यो दोषीपन र असहजताको बोध कहाँबाट आउँछ? तैँले सृजित प्राणीको कर्तव्य पूरा नगर्दा, के तैँले परमेश्‍वरलाई निराश बनाएको छु भन्ने महसुस गर्छस्? तँमा दोषीपन वा धिक्कारको बोध हुँदैन किनकि तेरो मनमस्तिष्कमा सत्यताको नामनिसान केही छैन। त्यसैले, तँ के बुझ्छेस्? परम्परागत संस्कृति—असल श्रीमती र स्नेही आमा बन्‍नुपर्ने कुरा। त्यसैले तेरो दिमागमा ‘यदि म असल श्रीमती र स्नेही आमा होइन भने, असल वा सुशील नारी होइन’ भन्‍ने धारणा पलाउँछ। त्यसपछि तँ यो धारणाद्वारा बाँधिनेछेस् र जकडिनेछेस्, अनि तैँले परमेश्‍वरमा विश्‍वास गरेपछि र आफ्नो कर्तव्य निर्वाह गरेपछि पनि तँ त्यसरी नै बाँधिएकी र जकडिएकी हुनेछेस्। जब आफ्नो कर्तव्य निर्वाह गर्ने अनि असल श्रीमती र स्नेही आमा बन्ने कुराबीच द्वन्द्व हुन्छ, तब तैँले सायद मन नलागी-नलागी आफ्नो कर्तव्य निर्वाह गर्न वा परमेश्‍वरप्रति थोरै अर्पण देखाउन रोज्छेस्, तैपनि तेरो हृदयमा अझै पनि असहजताको अनुभूति र थोरै धिक्कार हुनेछ। तसर्थ, जब तँसँग कर्तव्य निर्वाह गर्ने क्रममा अलिअलि खालि समय हुन्छ, तब तँ आफ्ना सन्तान र श्रीमान्‌को हेरचाह गर्ने मौका खोज्नेछेस्, उनीहरूका लागि झन् बढी गर्न चाहनेछेस्, र अझ बढी कष्ट भोग्नुपरे पनि मनको शान्ति मिलेसम्म यसो गर्नु ठिकै हुन्छ भनी सोच्नेछेस्। के यो असल श्रीमती र स्नेही आमा बन्ने परम्परागत संस्कृतिको विचार र सिद्धान्तले ल्याएको होइन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनहरूले हामीलाई “असल श्रीमती र मायालु आमा” हुनुपर्छ भन्ने गलत विचार र दृष्टिकोणको खुलासा गरिदिएका छन्। परम्परागत संस्कृतिले महिलाहरूले “श्रीमान्‌को ख्याल राख्नुपर्छ र छोराछोरीको पालनपोषण गर्नुपर्छ, अनि असल श्रीमती र मायालु आमा बन्नुपर्छ,” र उनीहरूले आफ्ना श्रीमान् र छोराछोरीका लागि सबै कुरा त्याग गर्नुपर्छ भन्ने माग गर्छ। सबैले के ठान्थे भने एउटी योग्य महिला बन्‍नुको मानक यही हो। नत्र भने, उनीहरू असल महिला वा असल आमा होइनन्। जब म सानी थिएँ, तब मेरा आमाबुबाले मेरा दाइको बिहे गराइदिनका लागि पैसा कमाउन कसरी मिर्मिरे बिहानीदेखि राति अबेरसम्म काम गर्नुहुन्थ्यो भन्ने मैले देखेकी थिएँ। उहाँहरूले जतिसुकै ठूलो दुःख पाए पनि वा आफूलाई थकाए पनि, उहाँहरूले यो बोझ उठाउनै पर्थ्यो। त्यसैले म के विश्वास गर्थेँ भने आमाबुबाका रूपमा हामीले आफ्ना छोराछोरीलाई हुर्काएर ठूलो बनाउनुपर्छ, उनीहरूको बिहे गरिदिनुपर्छ र उनीहरूलाई खुट्टामा उभिन मदत गर्नुपर्छ। यसो गरेर मात्र हामीले हाम्रो अभिभावकीय जिम्मेवारी पूरा गर्न सक्छौँ, र हामी असल आमाबुबा कहलाउन लायक हुन्छौँ। यही विचार र दृष्टिकोणमा जिउने क्रममा, मलाई के लाग्यो भने म एउटी योग्य आमा होइन। जब मेरो छोरा सानो थियो, तब ठूलो रातो अजिङ्गरको सतावटका कारण म भाग्नुपरेको थियो, र म ऊसँग बस्न पाइनँ र मैले उसको हेरचाह गर्न सकिनँ। जब मेरो छोरा हुर्कियो र उसको बिहे गर्ने बेला भयो अनि उसलाई घर किन्नुपर्ने भयो, तब एउटी आमाका रूपमा, मैले पैसा जुटाउन वा अलिकति पनि सहयोग गर्न सकिनँ, तसर्थ मलाई छोराप्रति ऋणी भएको महसुस भयो। मेरा परिवार र इष्टमित्रहरूले मेरो खिल्ली नउडाऊन् र मेरो छोराले मप्रति गुनासो नगरोस् भनेर पैसा कमाउनकै लागि मैले आफ्नो कर्तव्य छोड्ने बारे समेत सोचेँ। “असल श्रीमती र मायालु आमा” बन्ने दृष्टिकोणले मेरो विचारलाई नियन्त्रण गरिरहेको थियो र मेरो व्यवहारलाई मार्गदर्शन गरिरहेको थियो। मैले मेरो छोरालाई सन्तुष्ट पार्न नसकेकोले मलाई पीडा भयो, र मेरो हृदयमा मैले परमेश्‍वरको बारेमा समेत गुनासो गरेँ र उहाँलाई गलत बुझेँ। म मेरो छोराको बिहेको कुरामा फसेकी थिएँ र बाँधिएकी थिएँ, र मैले भन्नै नसकिने कष्ट भोगिरहेकी थिएँ। मैले शान्त मनले आफ्नो कर्तव्य निर्वाह गर्न पनि सकिरहेकी थिइनँ। मैले के देखेँ भने “असल श्रीमती र मायालु आमा” बन्ने परम्परागत सांस्कृतिक विचार वास्तवमा मानिसहरूलाई बाँध्ने एउटा साङ्लो रहेछ। यसले मानिसहरूलाई केवल परमेश्‍वरबाट टाढा जान र परमेश्‍वरलाई विश्‍वासघात गर्न लगाउँछ। आफ्नो दृष्टिकोणबारे केही बुझाइ प्राप्त गरेपछि, मैले परमेश्‍वरका वचनहरूमा खोजी गर्ने कार्यलाई जारी राखेँ।

एकदिन, मैले परमेश्‍वरका यी वचनहरू पढेँ: “हामीले परमेश्‍वरमा विश्‍वास गर्न सक्नु त उहाँद्वारा दिइएको अवसर हो; यसलाई परमेश्‍वरले नै तोक्‍नुभएको हो, र यो उहाँको अनुग्रह हो। त्यसकारण, तैँले अरू कसैप्रति आफ्नो दायित्व वा जिम्मेवारी पूरा गर्न आवश्यक छैन; तैँले सृजित प्राणीका रूपमा आफूले परमेश्‍वरप्रति पूरा गर्नुपर्ने कर्तव्य मात्र पूरा गर्नुपर्छ। मानिसहरूले अरू कुनै पनि कुराभन्दा माथि राखेर गर्नुपर्ने काम यही हो, र यो मानिसहरूले आफ्नो जीवनमा सबैभन्दा पूरा गर्नैपर्ने सबैभन्दा महत्त्वपूर्ण कुरा हो। यदि तैँले आफ्‍नो कर्तव्य राम्ररी निर्वाह गर्दिनस् भने, तँ मानकअनुरूपको सृजित प्राणी होइनस्। अरूको नजरमा, तँ सायद असल श्रीमती र स्नेही आमा, सक्षम गृहिणी, आमाबुबाभक्त छोरी, र समाजकी असल सदस्य होलिस्, तर परमेश्‍वरसामु, तँ उहाँविरुद्ध विद्रोह गर्ने, परमेश्‍वरमा विश्वास गर्ने तर सृजित प्राणीको कर्तव्य र दायित्व पूरा नगर्ने, परमेश्‍वरमा विश्वास गर्ने तर सत्यता नपछ्याउने, साँचो रूपमा परमेश्‍वरप्रति समर्पित नहुने व्यक्ति होस्, र तँलाई खुलासा गरेर हटाइनेछ। के यस्तो व्यक्तिले परमेश्‍वरको अनुमोदन पाउन सक्छ? यस्ता मानिसहरू रद्दी हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। “जन्म दिने र हुर्काउनेबाहेक, व्यक्तिको जीवनमा आमाबुबाले बोक्ने जिम्मेवारी भनेको उसलाई हुर्कनका लागि बाहिरी रूपमा वातावरण प्रदान गर्नु मात्रै हो, र त्यो त्यहीँ सकिन्छ, किनभने कुनै पनि व्यक्तिको भाग्यमा सृष्टिकर्ताको पूर्वनियोजनले मात्रै प्रभाव पार्छ। कसैको भविष्य कस्तो हुनेछ भन्‍ने कुरा कुनै पनि व्यक्तिले नियन्त्रण गर्न सक्ने कुरा होइन; यो धेरै अघि नै पूर्वनियोजित हुन्छ, र व्यक्तिका आमाबुबाले समेत उसको भाग्य परिवर्तन गर्न सक्दैनन्। भाग्यको हकमा, सबै जना स्वतन्त्र हुन्छन्; सबैको आफ्नै भाग्य हुन्छ। त्यसैले, कसैका आमाबुबाले उसको जीवनको भाग्यलाई पटक्कै विफल पार्न सक्दैनन्, न त उसले जीवनमा खेल्ने भूमिकाको हकमा तिनीहरूले उसलाई कुनै मद्दत नै गर्न सक्छन्। व्यक्ति जुनसुकै परिवारमा जन्मन पूर्वनियोजित भए पनि, र ऊ जुनसुकै वातावरणमा हुर्के पनि, यी कुराहरू उसको जीवनको मिसन पूरा गर्नुका पूर्वसर्तहरू भन्दा बढी केही होइनन् भन्न सकिन्छ। तिनले कुनै पनि हिसाबमा व्यक्तिको जीवनको भाग्य वा उसले आफ्नो मिसन पूरा गर्ने नियतिको प्रकारलाई निर्धारण गर्दैनन्। यसर्थ, कसैका पनि आमाबुबाले उसलाई उसको जीवनको मिसन पूरा गर्न सहयोग गर्न सक्दैनन्, न त कुनै नातेदारले उसलाई जीवनमा आफ्नो भूमिका लिन मद्दत गर्न सक्छ। व्यक्तिले आफ्नो मिसन कसरी पूरा गर्छ र उसले कस्तो प्रकारको जियाइ वातावरणमा आफ्नो भूमिका लिन्छ भन्‍ने कुरा पूर्ण रूपमा उसको जीवनको भाग्यमा निर्भर हुन्छ। अर्को शब्दमा भन्नुपर्दा, कुनै पनि वस्तुगत परिस्थितिहरूले सृष्टिकर्ताद्वारा पूर्वनियोजित कसैको मिसनलाई प्रभाव पार्न सक्दैनन्। सबै जना आफू हुर्केको विशेष वातावरणमा परिपक्वतामा पुग्छन्; त्यसपछि, एक-एक कदम गर्दै, तिनीहरू जीवनमा आफ्नै मार्गमा हिँड्न थाल्छन् र तिनीहरूका लागि सृष्टिकर्ताद्वारा प्रबन्ध गरिएको नियति पूरा गर्छन्। स्वाभाविक र स्वचालित रूपमा, तिनीहरू मानवजातिको विशाल सागरमा प्रवेश गर्छन् र जीवनमा आफ्नो स्थान ग्रहण गर्छन्, र, सृष्टिकर्ताको पूर्वनियोजनको खातिर र उहाँको सार्वभौमिकताको खातिर, तिनीहरूले सृजित प्राणीका रूपमा आफ्ना जिम्मेवारीहरू पूरा गर्न थाल्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूबाट मैले के बुझेँ भने मैले परमेश्‍वरमा विश्वास गर्न र कर्तव्यहरू पूरा गर्न पाउनु भनेको परमेश्‍वरले मलाई दिनुभएको मौका हो। यो परमेश्‍वरको अनुग्रह पनि हो। सृजित प्राणीको कर्तव्य पूरा गर्नु मानिसको जीवनको सर्वोच्च प्राथमिकता हो। यो अरू कुनै पनि कुराभन्दा महत्त्वपूर्ण छ। यदि मैले मेरो छोरालाई सन्तुष्ट पार्नकै लागि आमाको रूपमा आफ्‍ना जिम्मेवारीहरू मात्र पूरा गरेँ भने, अरूले मलाई असल श्रीमती र मायालु आमाका रूपमा देखे पनि, यदि मैले सृजित प्राणीको कर्तव्य पूरा गरिनँ भने, यसले परमेश्‍वरप्रतिको बफादारी देखाउँदैन; यो त परमेश्‍वरविरुद्ध विद्रोह गर्ने व्यक्ति बन्नु हो। मैले के पनि बुझेँ भने हरेक व्यक्तिको आ-आफ्नै मिसन हुन्छ, र हरेकको नियति स्वतन्त्र हुन्छ। मैले मेरो छोरालाई जन्म दिए पनि, उसको नियति कस्तो हुन्छ भन्ने कुरा परमेश्‍वरको हातमा छ। यसमा आमाबुबाको कुनै प्रभाव हुँदैन। हरेक व्यक्तिले आफ्नो जीवनमा कति सुख वा दुःख भोग्नेछन्, उसले कस्तो परिवार वा वैवाहिक जीवन पाउनेछ, ऊ कस्तो वातावरणमा हुर्कनेछ, वा उसले के अनुभव गर्नेछ भन्ने कुरालाई कसैले पनि बदल्न सक्दैन। आमाबुबाले त झन् यो कुरा बदल्नै सक्दैनन्। यो सबै परमेश्‍वरद्वारा नियोजन गरिएको हुन्छ। जब मैले यो कुरा बुझेँ, तब म मेरो छोराको बिहेको चिन्ता छोड्न सक्षम भएँ, र मलाई अब मैले मेरो छोरालाई निराश पारेकी छु जस्तो लागेन। म कुराहरूलाई स्वाभाविक रूपमा हुन दिन सक्षम भएँ। पछि, मैले मेरो छोरालाई भनेँ, “बिहे परमेश्‍वरद्वारा नियोजन गरिएको हुन्छ, र यसको सफलता वा असफलता परमेश्‍वरको हातमा छ। तिमीले उनीहरूलाई कति पैसा दिन्छौ भन्ने कुराले केही फरक पार्दैन। बिहेको बारेमा धेरै नसोच। जब बिहे गर्ने समय आउँछ, तब परमेश्‍वरले यसको कसरी बन्दोबस्त गर्नुहुनेछ भन्ने कुरा हामीले पहिल्यै देख्न सक्दैनौँ। हामीले परमेश्‍वरको समयको प्रतीक्षा गर्न सिक्नुपर्छ। एउटा भनाइ छ नि, ‘यदि त्यो तिम्रो हो भने, अरूले तिमीबाट खोस्न सक्दैनन्। यदि त्यो तिम्रो होइन भने, तिमीले अरूबाट लिन सक्दैनौ।’” केही समयपछि, मेरो छोरा पहिले जस्तो तनावमा भएन, र उसले हामीले घर किन्नुपर्ने कुरा गर्न छोड्यो। मलाई पनि अब उसको बिहेको त्यति चिन्ता लागेन, र आफ्नो कर्तव्य निर्वाह गर्दा मैले हृदय शान्त पार्न सकेँ। मेरो हृदयमा मलाई अझ धेरै बन्धनमुक्त भएको महसुस भयो।

केही महिनापछि, मेरो छोराले मलाई फोन गर्‍यो, र खुसी हुँदै मलाई भन्यो, “ममी, अचम्मको कुरा भयो, मैले घर किनेँ। मैले बैना पनि तिर्नुपरेन। मेरो सहकर्मीको दक्षिणतिर सरुवा भएकोले उसलाई पैसाको अति खाँचो परेको रहेछ, त्यसैले उसले मलाई ३ लाख युआनमा घर बेच्यो। मैले बैंकबाट ४ लाख युआन ऋण लिएँ, र यसले घर सजाउन पनि पुग्छ। म हरेक महिना १,००० युआनभन्दा अलि बढी तिर्नेछु। यसरी मेरो घरको समस्या एकदमै सहज रूपमा समाधान भयो, हेर्नु न!” जब मैले यो खबर सुनेँ, तब म अत्यन्तै खुसी भएँ। मैले निरन्तर परमेश्‍वरलाई धन्यवाद दिएँ। एक वर्षपछि, मेरो छोरा र उसको जीवनसाथीले कामबाट बचत गरेको पैसा प्रयोग गरेर आफ्नो बिहेको बन्दोबस्त गरे। हामीले चिन्ता गर्नुपरेन र एक पैसा पनि खर्च गर्नुपरेन। मेरो छोराले हामीलाई आफ्नो कर्तव्य निर्वाह गर्दा आइपर्ने कठिनाइहरू समाधान गर्न थोरै खर्च पनि दियो। मैले सबैभन्दा कम अपेक्षा गरेको कुरा त के थियो भने मेरो छोराले पनि सर्वशक्तिमान्‌ परमेश्‍वरमा विश्वास गर्न थाल्यो! यो अनुभवमार्फत, मैले परमेश्‍वरका अद्भुत कार्यहरू देखेँ, र मानिसको बिहे, हृदय र आत्मा सबै कसरी परमेश्‍वरको हातमा हुन्छ भन्ने कुरा देखेँ।

पछि, मैले परमेश्‍वरका वचनहरूको अर्को खण्ड पढेँ, र आमाबुबाले आफ्ना वयस्क छोराछोरीलाई कस्तो व्यवहार गर्नुपर्छ भन्ने कुरा बुझेँ। सर्वशक्तिमान्‌ परमेश्‍वर भन्‍नुहुन्छ: “हरव्यक्तिको नियति परमेश्‍वरले निर्धारण गर्नुहुन्छ; त्यसकारण, तिनीहरूले जीवनमा कति आशिष् वा दुःख भोग्छन्, तिनीहरूले कस्तो परिवार, विवाह र छोराछोरी पाउँछन्, तिनीहरू समाजमा कस्ता अनुभवहरूमार्फत गुज्रन्छन्, र तिनीहरूले जीवनमा कस्ता घटनाहरू अनुभव गर्छन्, त्यस्ता कुराहरू तिनीहरू आफैले पूर्वानुमान गर्न वा बदल्न सक्दैनन्, र ती कुराहरू बदल्ने गर्ने क्षमता आमाबुबामा त झनै कम हुन्छ। त्यसकारण, यदि बच्चाहरूले कुनै कठिनाइहरू सामना गर्छन् भने, आमाबुबाले क्षमता भए सकारात्मक र सक्रिय रूपमा मद्दत गर्नुपर्छ। यदि क्षमता नभए, शान्त भएर तिनीहरूले यी मामलाहरूलाई सृष्टि गरिएको प्राणीको दृष्टिकोणबाट हेर्दै छोराछोरीलाई सृष्टि गरिएको प्राणीको रूपमा समान व्यवहार गर्नु नै उत्तम हुन्छ। तैँले भोग्ने दुःख तिनीहरूले पनि भोग्नैपर्छ; तैँले जिउने जीवन तिनीहरूले पनि जिउनैपर्छ; तँ साना बच्चाहरू हुर्काउने जुन प्रक्रियामार्फत गुज्रिस्, तिनीहरू पनि त्यही प्रक्रियामार्फत गुज्रिनुपर्नेछ; तैँले समाज र मानिसहरूमाझ अनुभव गर्ने अनपेक्षित घटनाहरू, छलकपट र धोका, संवेगात्मक उल्झनहरू, पारस्परिक द्वन्द्वहरू, र तैँले भोगेका हरेक उही कुराहरू तिनीहरूले पनि भोग्‍नु नै पर्नेछ। तँजस्तै तिनीहरू पनि भ्रष्ट मानवजाति नै हुन्, तिनीहरू सबै दुष्टताको बहकाइमा परेका र सैतानद्वारा भ्रष्ट पारिएका मानवजाति नै हुन्; त्यसबाट उम्कन तँ पनि सक्दैनस्, र तिनीहरू पनि सक्दैनन्। त्यसकारण, तिनीहरूलाई सबै दुःखबाट जोगिन र संसारका सबै आशिष्‌हरूको आनन्द लिन मद्दत गर्न चाहनु हास्यास्पद भ्रम र मूर्ख विचार हो। चिलका पखेटाहरू जति नै ठूला भए पनि, त्यसले त्यसको बचेरालाई जीवनभर सुरक्षा दिन सक्दैन। बचेरा अन्ततः हुर्केर एक्लै उड्नैपर्छ। जब त्यो बचेरा एक्लै उड्न थाल्छ, त्यो आकाशमा कहाँसम्म पुग्‍नेछ वा कतातिर उड्नेछ भन्‍ने कुरा कसैलाई थाहा हुँदैन। त्यसकारण, आमाबुबाले लिनुपर्ने सबैभन्दा तर्कसङ्गत मनोवृत्ति भनेको छोराछोरी हुर्केपछि तिनीहरूलाई जान दिनु, तिनीहरूलाई आफै जीवन अनुभव गर्न दिनु, अनि तिनीहरूलाई स्वतन्त्र रूपमा जिउन र जीवनका विविध चुनौतीहरू आफै सामना गर्न, सम्हाल्न र समाधान गर्न दिनु हो। यदि तिनीहरूले तँबाट मद्दत लिन खोज्छन् र तँसित तिनीहरूलाई मद्दत गर्ने क्षमता र अवस्था छ भने, अवश्य नै तैँले सहयोगी हात फैलाउन र आवश्यक सहयोग दिन सक्छस्। तथापि, तैँले एउटा तथ्य बुझ्नैपर्छ: तैँले जस्तोसुकै मद्दत गरे पनि, चाहे त्यो आर्थिक होस् वा मनोवैज्ञानिक, त्यो अस्थायी मात्र हुन सक्छ र त्यसले कुनै पनि सारभूत समस्याहरू समाधान गर्न सक्दैन। तिनीहरूले जीवनको मार्ग आफै खोज्नुपर्छ, र तँसित तिनीहरूको कुनै पनि कामकाज वा परिणामको जिम्मेवारी वहन गर्नुपर्ने कुनै दायित्व छैन। आफ्ना वयस्क छोराछोरीप्रति आमाबुबामा हुनुपर्ने मनोवृत्ति नै यही हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरूले मलाई के बुझाए भने आमाबुबाले छोराछोरी जन्माएर उनीहरूलाई हुर्काएर ठूलो बनाइसक्दा, उनीहरूको जिम्मेवारी पूरा भइसकेको हुन्छ। त्यसपछि, उनीहरूले छोराछोरीलाई स्वतन्त्र छोडिदिनुपर्छ र संसारमा आफ्नै बाटो तय गर्न र जीवनमा आफ्नै बाटो बनाउन दिनुपर्छ। उनीहरूले आफ्ना छोराछोरीलाई आफैले जीवनको अनुभव गर्न दिनुपर्छ, र जीवनमा आइपर्ने विभिन्न समस्याहरूलाई स्वतन्त्र रूपमा सामना गर्न र समाधान गर्न दिनुपर्छ। जब छोराछोरीलाई समस्या पर्छ, तब यदि आमाबुबासँग अवस्था र क्षमता छ भने, उनीहरूले छोराछोरीका वास्तविक समस्याहरू समाधान गर्न सहयोगको हात बढाउन सक्छन्। यदि आमाबुबासँग सही अवस्था छैन भने, उनीहरूले कुराहरूलाई स्वाभाविक रूपमा अघि बढ्न दिनुपर्छ। हरेक व्यक्ति परमेश्‍वरद्वारा नियोजन गरिएको मार्गमा हिँड्छन्, र आमाबुबाले आफ्ना छोराछोरीको नियतिलाई रत्तिभर पनि प्रभाव पार्न सक्दैनन्। मेरो छोराको बिहेको सवालमा, मैले उसलाई बिहे गर्न पैसा दिएकी भए पनि, त्यसले उसको लागि एउटा अस्थायी समस्या मात्र समाधान गर्ने थियो। त्यसले उसको बिहे सफल हुन्छ कि हुँदैन भन्ने कुरा समाधान गर्न सक्ने थिएन। चीलको पखेटा जतिसुकै ठूलो भए पनि, उसले आफ्ना चल्लाहरूलाई जीवनभर जोगाउन सक्दैन। जब छोराछोरी वयस्क हुन्छन्, तब उनीहरूले परमेश्‍वरको सार्वभौमिकता र नियोजनअनुसार आफ्नो मिसन पूरा गर्छन्। उनीहरूले आफ्नो जीवनमा भोग्नुपर्ने दुःख र तिनीहरलाई खार्ने कुराको भोगाइलाई कसैले पनि बदल्न सक्दैन। मैले के पनि बुझेँ भने हरेक व्यक्ति, चाहे ऊ आमाबुबा होस् वा छोराछोरी होस्, उसको आ-आफ्नै मिसन हुन्छ। उनीहरू सबैले सत्यता पछ्याउनुपर्छ र मुक्ति पछ्याउनुपर्छ। उनीहरूसँग भएको सीमित समयभित्र, उनीहरूले आफ्नो समय र प्रयास आफ्नो कर्तव्यमा लगाउनुपर्छ, र आफ्नो मिसन पूरा गर्नुपर्छ। यही मात्र बहुमूल्य र अर्थपूर्ण कुरा हो। यदि आफ्ना छोराछोरीका अपेक्षाहरू र मागहरू पूरा गर्नकै लागि मात्र, आमाबुबा उनीहरूबारे चिन्तित र बेचैन हुन्छन्, वा आफ्ना कर्तव्यहरू त्यागेर छोराछोरीको दास बनेर अथक परिश्रम गर्छन् भने, यो अर्थहीन वा मूल्यविहीन जीवन हो। उनीहरूले जतिसुकै यस्तो कार्य गरे पनि, उनीहरूका यी कामहरूलाई परमेश्‍वरले याद गर्नुहुन्न र उनीहरूले आफ्ना छोराछोरीको नियति बदल्न सक्दैनन्। परमेश्‍वरका वचनहरू पढेपछि, मेरो हृदय निकै उज्यालो भयो। अब मलाई मेरो छोरासँग कस्तो व्यवहार गर्ने भन्ने थाहा भयो। उसलाई समस्या पर्दा मैले सकेँ भने सहयोग गर्नेछु, र सकिनँ भने चिन्ता गर्ने छोड्नेछु। म उसलाई आफै आफ्नो जीवनको अनुभव गर्न दिनेछु। मैले मेरो क्षमताले भ्याएसम्म आफ्नो कर्तव्य पूरा गर्नुपर्छ, र परमेश्‍वरको प्रेमको ऋण तिर्नुपर्छ। यो नै मैले पूरा गर्नुपर्ने जिम्मेवारी हो।

म परम्परागत संस्कृतिद्वारा प्रभावित भएकी र बाँधिएकी थिएँ, र असल श्रीमती र मायालु आमा बन्ने धुनमा मैले धेरै दुःख पाएँ। परमेश्‍वरका वचनहरूले नै मलाई मेरो पीडाबाट छुटकारा दिए, र मलाई अभ्यास गर्ने मार्गदर्शन र मार्ग भेट्टाउन मदत गरे। अब मसँग मेरो छोरालाई व्यवहार गर्ने सिद्धान्तहरू छन्, र मेरो जीवन बन्धनमुक्त र स्वतन्त्र छ। परमेश्‍वरलाई धन्यवाद!


१४. हैसियत जोगाउनु साह्रै लाजमर्दो कुरा हो

फ्र्यान्क्लिन, स्पेन

मे २०२३ मा, म धेरैवटा मण्डलीको सुसमाचार कामको जिम्मेवार थिएँ। जब मैले मसँगै काम गरिरहेका केही ब्रदर-सिस्टरलाई व्यावहारिक काम नगरेकामा एकपछि अर्को गर्दै बर्खास्त गरिएको देखेँ, तब थाहै नपाई मेरो हृदयमा एउटा विचार विकास भयो, “म वास्तविक काम नगरेकामा बर्खास्त हुनु हुँदैन। यदि म बर्खास्त भएँ भने, मेरा ब्रदर-सिस्टरहरूले मलाई के सोच्नेछन्? मैले मेरा ब्रदर-सिस्टरहरूको कामबारे अझ बढी अनुगमन गर्ने र जानकारी लिने गर्नैपर्छ। जब सबैले म कर्तव्य निर्वाह गर्दा वास्तविक समस्याहरू समाधान गर्न सक्छु भनेर देख्छन्, तब मात्र उनीहरूले मेरो प्रशंसा गर्नेछन्; त्यसरी म आफ्नो हैसियत पनि कायम राख्न सक्छु।” त्यसपछि, जुनसुकै ब्रदर वा सिस्टरले प्रश्न सोधे पनि, म त्यो जतिसक्दो चाँडो समाधान गरिहाल्थेँ, किनभने म यदि मैले कुनै काम तुरुन्तै गरिनँ भने, मानिसहरूले मेरा बारेमा खराब मूल्याङ्कन गर्नेछन् र अन्त्यमा म बर्खास्त हुन पुग्नेछु भनेर डराउँथेँ। एकपटक, एक जना सुसमाचार टोली अगुवाले मलाई राम्रो नतिजा ल्याउन कसरी गवाही दिने भनेर सोधिन्। मेरी सिस्टरले मप्रति राम्रो राय राखून् भनेर मैले तुरुन्तै उनलाई मेरो दृष्टिकोण बताएँ। त्यो सुनेर उनी एकदमै सन्तुष्ट भइन्, र मलाई पनि हृदयमा खुसी लाग्यो। तर, मैले धेरै कुरा भनेको थिएँ, र मेरी सिस्टरले त्यो कुरा बुझिन् कि बुझिनन् वा अभ्यासमा विचलन आउँछ कि आउँदैन भन्नेमा म निश्चित थिइनँ; केही समयपछि, मैले उनलाई त्यसबारे फेरि सोध्नुपर्थ्यो र त्यसबारे अनुगमन गर्नुपर्थ्यो, अनि वास्तविक समस्याहरूसँगै अझ खास मार्गहरू बताइदिनुपर्थ्यो। तर त्यतिबेला मैले त्यसलाई त्यति गम्भीरतापूर्वक लिइनँ। मैले उनलाई धेरै कुरा बताएका हुनाले, उनमा सायद मेरो राम्रो छाप पऱ्यो भन्ने सोचेँ। त्यसपछि उनलाई के होला भनेर मैले विचारै गरिनँ। पछि, जुनसुकै टोलीको सुसमाचार नतिजाहरू कमजोर भएका भए पनि, म हतार-हतार टोली अगुवाहरूलाई सम्पर्क गरेर अवस्था बुझ्थेँ र त्यसलाई समाधान गर्न सङ्गति गर्थेँ, ताकि मेरा ब्रदर-सिस्टरहरूले म समस्याहरू तुरुन्तै समाधान गर्छु र वास्तविक काम गर्न सक्छु भनेर देख्न सकून्। तर, त्यसपछि म टोली अगुवाहरूले कामकुराहरू राम्ररी कार्यान्वयन गरे कि गरेनन् वा वास्तविक समस्याहरू साँच्चै समाधान भए कि भएनन् भनेर खासै वास्ता गर्दिनथेँ। कहिलेकाहीँ, भेलाहरूमा हुँदा वा कामको छलफल गर्दा, म आफूले काम अनुगमन गर्दा पत्ता लगाएका समस्याहरू जानाजानी वा अन्जानमै उल्लेख गर्थेँ ताकि मेरा ब्रदर-सिस्टरहरूले म नोकरशाह होइन, र समस्याहरू समाधान गर्न मण्डलीको गहिराइमा पुग्न सक्छु भनेर देखून्। दुई हप्तापछि, मैले धेरैवटा मण्डलीको सुसमाचार काम जाँच गरेँ। मैले नतिजाहरूमा रत्तिभर सुधार नआएको पाएँ, र त्यसैले मैले टोली अगुवाहरूलाई त्यस अवस्थाबारे सोधेँ। मैले टोली अगुवाहरू केही कठिनाइबीच जिइरहेका पत्ता लगाएँ। केही मण्डलीमा, धेरै मानिस अनुसन्धान गर्न आएका थिए, तर तिनीहरूमध्ये धेरैजसो सुसमाचार प्रचार गर्ने सिद्धान्तअनुसार थिएनन्। अन्त्यमा, एकदमै थोरै मानिस मण्डलीमा साँच्चै आबद्ध भए। यो अवस्था देख्दा, म छक्क परेँ, “यी सबै मण्डलीमा सुसमाचार कामको अनुगमन गर्ने म नै हुँ। अहिले यतिका धेरै समस्या उत्पन्न भएका छन्, मसँग काम गर्ने ब्रदर-सिस्टरहरूले मलाई के सोच्नेछन्? के उनीहरूले ममा कार्य सामर्थ्यको कमी छ भन्नेछन्?” जब मैले यो सोचेँ, तब मलाई भित्र अलि दिक्दारी महसुस भयो। मैले कर्तव्य निर्वाह गर्ने मेरो तरिकामा समस्याहरू भएकाले काममा नतिजाहरू नआएका रहेछन् भनेर बुझेँ। त्यसैले मैले परमेश्‍वरलाई प्रार्थना गरेँ, पाठ सिक्नका लागि मलाई अन्तर्दृष्टि दिन र अगुवाइ गर्न उहाँसँग बिन्ती गरेँ।

मैले परमेश्‍वरका वचन पढेँ: “कुनै अगुवाले अगुवा र कामदारहरूका जिम्मेवारी पूरा गरिरहेको छ कि ऊ झूटो अगुवा हो भनी कसरी मूल्याङ्कन गर्नुपर्छ? सबैभन्दा आधारभूत तहमा, उसले तिनीहरू वास्तविक काम गर्न सक्छन् कि सक्दैनन्, तिनीहरूमा यो क्षमता छ कि छैन भनी हेर्नुपर्छ। त्यसपछि, उसले तिनीहरूमा यो काम राम्रोसँग गर्ने बोझ छ कि छैन भनी हेर्नुपर्छ। तिनीहरूले भन्‍ने कुराहरू कति मिठा सुनिन्छन् र तिनीहरूले धर्मसिद्धान्तहरू कति बुझेजस्तो देखिन्छ भन्‍ने कुराको वास्तै नगर्, अनि तिनीहरूले बाह्य मामलाहरू सम्हाल्दा तिनीहरू कति प्रतिभावान् र वरदानयुक्त छन् भन्‍ने कुराको पनि वास्ता नगर्—यी कुराहरू महत्त्वपूर्ण छैनन्। तिनीहरूले मण्डलीका सबैभन्दा आधारभूत कामहरू राम्ररी गर्न सक्छन् कि सक्दैनन्, सत्यता प्रयोग गरी समस्याहरू समाधान गर्न सक्छन् कि सक्दैनन्, र मानिसहरूलाई सत्यता वास्तविकतामा डोर्‍याउन सक्छन् कि सक्दैनन् भन्‍ने कुराचाहिँ सबैभन्दा महत्त्वपूर्ण छ। सबैभन्दा सारभूत र अत्यावश्यक काम यही हो। यदि तिनीहरू यी वास्तविक कामहरू गर्न अक्षम छन् भने, तिनीहरूको क्षमता जति नै राम्रो भए पनि, तिनीहरूमा जति नै प्रतिभा भए पनि, वा तिनीहरूले जति धेरै कठिनाइ भोग्‍न र मूल्य चुकाउन सके पनि, तिनीहरू झूटा अगुवा नै हुन्। … तँ कति प्रतिभाशाली छस्, तँसित कुन स्तरको क्षमता र शिक्षा छ, तैँले कतिवटा नाराहरू फलाक्न सक्छस्, वा तैँले कतिवटा शब्द र धर्मसिद्धान्तहरू बुझेको छस् भन्‍ने कुराले फरक पर्दैन; तँ जतिसुकै व्यस्त भए पनि वा एक दिनमा तँ जति नै थकित भए पनि, वा तैँले जतिसुकै टाढा यात्रा गरेको भए पनि, तँ जतिसुकै मण्डलीहरूमा जाने गरे पनि, वा तैँले जतिसुकै जोखिम लिए पनि र जतिसुकै कष्ट सहे पनि—यी कुनै पनि कुराले महत्त्व राख्दैन। तैँले कामका बन्दोबस्तहरूका आधारमा आफ्नो काम गरिरहेको छस् कि छैनस्, तैँले ती प्रबन्धहरूलाई सही तरिकाले कार्यान्वयन गरिरहेको छस् कि छैनस्; तेरो अगुवाइको दौरान तँ आफू जिम्मेवार भएको हरेक विशिष्ट काममा सहभागी भइरहेको छस् कि छैनस्, र तैँले कतिवटा वास्तविक समस्याहरू समाधान गरेको छस्; तेरो अगुवाइ र मार्गदर्शनका कारण कति जना व्यक्तिहरूले सत्यता सिद्धान्तहरू बुझेका छन्, र मण्डलीको काम कति अघि बढेको र विकसित भएको छ भन्‍ने कुराहरूले चाहिँ महत्त्व राख्छन्—तैँले यी नतिजाहरू हासिल गरेको छस् कि छैनस् भन्‍ने कुराले चाहिँ महत्त्व राख्छ। तँ जुनसुकै विशिष्ट काममा संलग्न भए पनि, महत्त्वपूर्ण कुरा भनेको तैँले ठूलो बनेर आदेशहरू मात्र दिनुको साटो निरन्तर कामको अनुगमन र निर्देशन गरिरहेको छस् कि छैनस् भन्‍ने हो। यसअलावा, तैँले आफ्नो कर्तव्य निर्वाह गर्ने क्रममा जीवन प्रवेश पाउँछस् कि पाउँदैनस्, तैँले सिद्धान्तहरूअनुसार मामलाहरू सम्हाल्न सक्छस् कि सक्दैनस्, तँमा सत्यता अभ्यास गर्ने गवाही छ कि छैन, र परमेश्‍वरका चुनिएका मानिसहरूले सामना गरेका वास्तविक समस्याहरूलाई तैँले सम्हाल्न र समाधान गर्न सक्छस् कि सक्दैनस् भन्‍ने कुराहरूले पनि महत्त्व राख्छ। यी र यस्तै अन्य कामकुराहरू सबै कुनै अगुवा वा कामदारले आफ्ना जिम्मेवारीहरू पूरा गरेको छ कि छैन भनेर मूल्याङ्कन गर्ने मापदण्ड हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (९))। “यदि अगुवा र कामदारहरूले साँच्‍चै नै बोझ बोकेका हुन्थे र तिनीहरूले अलिक बढी कष्ट सहन, सत्यताबारे अझ बढी सङ्गति अभ्यास गर्न, र सत्यताका सबै पक्षहरूमा स्पष्ट सङ्गति गर्दै अलिक बढी बफादारी देखाउन सक्थे, र यसले गर्दा सुसमाचारसम्बन्धी कामदारहरूले सत्यता सङ्गति गरेर मानिसहरूका धारणा र शङ्काहरू समाधान गर्न सक्थे भने, सुसमाचार प्रचार गर्नुका परिणामहरू झन्झन् राम्रा हुँदै जानेथियो। यसले साँचो मार्ग अनुसन्धान गरिरहेका अझै धेरै मानिसहरूलाई परमेश्‍वरको काम चाँडै स्विकार्न र चाँडो परमेश्‍वरसामु फर्केर उहाँको मुक्ति ग्रहण गर्न मद्दत गर्नेथियो। झूटा अगुवाहरूले आफ्ना कर्तव्यमा गम्भीर लापर्बाही गर्ने, वास्तविक काम नगर्ने वा कामको अनुगमन र निरीक्षण नगर्ने, र तिनीहरूले समस्याहरू समाधान गर्नका लागि सत्यता सङ्गति गर्न नसक्ने भएर नै मण्डलीको काममा ढिलाइ हुन्छ। अवश्य नै, यसको कारण के पनि हो भने, यी झूटा अगुवाहरू हैसियतका लाभहरूमा लिप्त हुन्छन्, सत्यताबिलकुलै पछ्याउँदैनन्, र सुसमाचार फैलाउने कामको अनुगमन, सुपरिवेक्षण, वा निर्देशन गर्न अनिच्छुक हुन्छन्—जसले गर्दा त्यो कामको प्रगति ढिलो हुन्छ, र विभिन्‍न मानव-सिर्जित विचलन, बेतुका कुराहरू, र मनपरी दुष्कर्महरू तुरुन्तै सच्याउन वा समाधान गर्न सकिँदैन, जसले गर्दा सुसमाचार फैलाउने कामको प्रभावकारितामा गम्‍भीर असर पुग्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। परमेश्‍वरका वचन पढिसकेपछि, मैले के बुझेँ भने कुनै अगुवा वा कामदार मानकअनुरूपका छन् कि छैनन् भनेर मूल्याङ्कन गर्दा, तिनीहरू कति कष्ट भोग्छन् वा कति मूल्य चुकाकाउँछन् भनेर बाहिरी रूपमा हेर्नु हुँदैन; हेर्नुपर्ने भनेको तिनीहरूले काममा हासिल गरेका नतिजाहरू, तिनीहरूले परमेश्‍वरको घरका माग र सिद्धान्तहरूअनुसार कति वास्तविक काम गरेका छन्, र कामलाई अघि बढाउन तिनीहरू के कति भूमिका खेल्छन् भन्ने हो। यदि कुनै अगुवा वा कामदार बाहिरी रूपमा आफ्नो कर्तव्य निर्वाहमा एकदमै सक्रिय र व्यस्त देखिन्छन्, तर सिद्धान्तहरूअनुसार काम गर्दैनन्, धेरै वास्तविक समस्यालाई समाधान नगरी छोड्छन्, र आफूलाई राम्रो देखाउने काम मात्र गर्छन् भने, तिनीहरूले आफूलाई सिँगार्न व्यस्त भएको देखावटी गरिरहेका छन्। यस प्रकारको अगुवा झुटो अगुवा हुन्। परमेश्‍वरका वचनसँग आफूलाई दाँज्दा, मैले थाहा पाएँ भने बाहिरी रूपमा आफूले सुसमाचार कामको अनुगमन गरिरहेको भए पनि, मैले खालि औपचारिकतामा मात्र आफ्नो कर्तव्य निर्वाह गरेँ; मैले नतिजाहरू हासिल गर्न के गर्ने भनेर खोजी गरिनँ। यो त सुसमाचार टोली अगुवाले मलाई राम्रा नतिजाहरू ल्याउन कसरी गवाही दिने भनेर सोध्दाजस्तै हो। मैले उनलाई केही मार्गबारे बताए पनि, वास्तवमा उनीसँग तीबारे बुझाइ छ कि छैन, र उनको सहकार्यका क्रममा विचलनहरू आउँछन् कि आउँदैनन् भन्नेजस्ता वास्तविक समस्याहरू अनुगमन र समाधान गरिनँ। म उनीसँग आफूले सङ्गति गरेकामै सन्तुष्ट थिएँ, र मैले वास्तविक नतिजाहरू खोजिनँ। मैले समस्याहरू उत्पन्न हुँदा केही मण्डलीको सुसमाचार काम अनुगमन गरेँ, तर मैले टोली अगुवाहरूले सिद्धान्तहरू बुझेका छन् कि छैनन् र कामलाई सही रूपमा कार्यान्वयन गरिरहेका छन् कि छैनन् भन्नेजस्ता मुद्दाहरूलाई विचार गरिनँ, न त अनुगमन वा सुपरिवेक्षण नै गरेँ। फलस्वरूप, काममा कुनै वास्तविक नतिजाहरू आएनन्, र सबै किसिमका त्रुटिहरू थिए। मैले विवरणहरू नखोजी, सतहमा मात्र काम गरेँ। यसो हेर्दा, मैले धेरै काम गरेको थिएँ, तर मैले रत्तिभर नतिजाहरू हासिल गरेको थिइनँ। अहिले मात्र मैले झुटो अगुवाले काम गर्ने तरिका यही हो, र यो खास गरी गैरजिम्मेवारीपन हो भनेर बुझेँ। मलाई हृदयमा दोषी महसुस भयो, र म कामकुराहरूलाई सही रूपमा बदल्न अनि भ्रष्ट स्वभावको भरमा चल्न छोड्न चाहन्थेँ। तर, त्यसपछि चाँडै केही वातावरण आए जसले मलाई फेरि प्रकट गरे।

धेरै समय नबित्दै, मण्डलीमा हामीले सम्हाल्नुपर्ने जरुरी सुसमाचार काम थियो। म र मसँग काम गरिरहेका ब्रदर-सिस्टरहरूले त्यसलाई सबै मण्डलीमा तीव्रता र आतुरीका साथ कार्यान्वयन गर्‍यौँ। ती केही दिनमा, संयोगवश माथिल्ला अगुवाहरूले म जिम्मेवार रहेको काम जाँच गरे र केही विचलन भेट्टाए। उनीहरूले मैले ध्यान दिएर काम नगरेको पनि औँल्याए। हरेक मण्डलीमा धेरै सुसमाचार कामदार भए पनि, धेरैजसो कामदार परमेश्‍वरको कामको पक्षमा रहेका सत्यताबारे त्यति स्पष्ट थिएनन्, र सुसमाचारको प्रचारमा धेरै कमी थिए। त्यसबाहेक, मैले सुसमाचार कामदारहरूलाई तुरुन्तै संवर्धन गरेको थिइनँ। जब अगुवाहरूले मेरा समस्याहरू औँल्याएको सुनेँ, तब मेरो अनुहार पाक्यो। अगुवाहरूले मलाई समय निकालेर हरेक मण्डलीका सुसमाचार कामदारहरूको अवस्था र सुसमाचारको प्रचारमा रहेका समस्याहरूबारे बुझ्न, र सकेसम्म चाँडो रिपोर्ट बुझाउन आग्रह गरे। मैले मनमनै सोचेँ, “यति धेरै समस्या पत्ता लागेपछि अगुवाहरूले मलाई के सोच्नेछन्? के उनीहरूले म सुपरिवेक्षक हुन योग्य छैनँ भनेर सोच्नेछन् र मलाई बर्खास्त गर्नेछन्? यदि म बर्खास्त भएँ भने, ब्रदर-सिस्टरहरूले मलाई के सोच्नेछन्? अहँ, मैले मानिसहरूलाई म वास्तविक काम गरिरहेको छैनँ भनेर थाहा दिनु हुँदैन। अब मैले अगुवाहरूले मलाई गर्न निर्देशन दिएको काम तत्काल कार्यान्वयन गर्नुपर्छ। त्यसपछि मात्र म उनीहरूलाई पहिले मेरो काममा विचलनहरू भए पनि, म सक्रियता साथ तिनलाई परिवर्तन गर्न सक्षम छु भनेर देखाउन सक्छु। यसरी मात्र म अगुवाहरूमा परेको मेरो राम्रो छाप पुनर्स्थापित गर्न सक्छु।” त्यसपछि, म अगुवाहरूले मलाई गर्न आह्राएको काम सकेसम्म चाँडो गर्न तातो बालुवामा परेको जिउँदो माछाजस्तै छटपटाएँ। वास्तवमा, म पनि हृदयमा सचेत थिएँ, सबैका हातमा कार्यान्वयन गर्नुपर्ने अरू जरुरी काम थियो, र मैले खाजा खाने समय वा साँझको समयजस्ता कर्तव्यको व्यस्ता कम हुने समयहरूको फाइदा उठाएर, सुसमाचार कामदारहरूको अवस्था पत्ता लगाउनुपर्थ्यो। यसरी, मैले सबै जनाको कर्तव्य निर्वाह गर्ने तालसुरलाई बाधा दिनेथिइनँ। तर, सकेसम्म चाँडो कामकुराहरू पत्ता लगाउन र अगुवाहरूलाई रिपोर्ट गर्नका लागि, मैले सुसमाचार कामदारहरूको अवस्था र समस्याहरूबारे तथ्याङ्क सङ्कलन गर्ने काम सबैले आधा दिनभित्र पूरा गर्नुपर्छ भनी तोकिदिएँ। जब मैले बोलिसकेँ, तब उनीहरू सबैलाई एकदमै बेचैन महसुस भयो। कतिपयले त्यस दिन उनीहरूको भेला छ भने, र कोहीले सुसमाचार प्रचार पनि गर्नुपर्ने भएकाले आफूसँग समय छैन भने। अरू कुनै विकल्प नभएपछि, मैले उनीहरूलाई समय थपिदिएँ, तर यस अवधिभरि मैले उनीहरूलाई निरन्तर दबाब दिएँ। तर, भोलिपल्ट बिहानसम्म पनि त्यो पूरा भएन। म हृदयमा एकदमै चिन्तित भएँ। मलाई यदि त्यो अत्यन्तै सुस्तरी गरियो भने, माथिल्ला अगुवाहरूले म आफ्नो काममा ढिलासुस्ती गर्दै छु भनेर सोच्नेछन् भन्ने डर भयो, र त्यसैले मैले ब्रदर-सिस्टरहरूको वास्तविक अवस्था ख्याल नगरी उनीहरूलाई निरन्तर दबाब दिएँ। तेस्रो दिन जब बल्ल तथ्याङ्क सङ्कलन भयो, तब मैले राहतको सास फेरेँ। तर, सबै जनाले पत्ता लगाएका सुसमाचार कामका समस्याहरू समाधान गर्न मैले गम्भीरतापूर्वक प्रयास गरेको थिइनँ। आगामी केही दिनको दौरान, म माथिल्लो अगुवाहरूले खटाएको कुनै पनि काम अत्यन्तै आतुरीका साथ गर्थेँ, तर त्यो गर्दा, माथिल्लो अगुवाहरूले उल्लेख गरेका वास्तविक समस्याहरू वास्तवमा के हुन्, वा नतिजा हासिल गर्न के गर्ने भन्नेबारे मैले कहिल्यै मनन गरिनँ। मैले तथ्याङ्कसँग सम्बन्धित केही सतही काम मात्र गरेँ। मैले आफ्नो काम सकेसम्म चाँडो पूरा गर्न सकूँ भनेर मेरा ब्रदर-सिस्टरहरूलाई निरन्तर दबाब दिएँ। यसको अर्थ अरू सबै जना पनि आफ्नो काममा आत्तिए र उनीहरूले आफ्नो हृदय शान्त गर्न सकेनन्। केही ब्रदर-सिस्टरलाई एकदमै तनाव महसुस भयो। उनीहरूमध्ये कतिपयले समय अत्यन्तै कम भएकाले कामलाई राम्ररी कार्यान्वयन गरेनन्। आफ्नो क्षमता यस कामका लागि पर्याप्त नरहेको अनुभूतिले उनीहरूको स्थितिमा असर पऱ्यो। कोही त तिनीहरू आफ्नो काम राम्ररी गर्न कहिल्यै सक्षम नहुने भएकाले आफूलाई अर्को काममा खटाइएला भनेर डराए, र नकारात्मक स्थितिमा जिए। मैले गलत मार्ग लिएकै कारण, ब्रदर-सिस्टरहरूलाई सिद्धान्तहरूविना र प्राथमिकताहरूलाई वास्ता नगरी कार्य गर्न लगाएँ। यसले अरू कामको कार्यान्वयन प्रगतिमा असर गरेको थियो। एकपछि अर्का समस्याहरू सामना गरेपछि मात्र मैले सत्यता खोज्न र आत्मचिन्तन गर्न थालेँ।

खोजी गर्ने क्रममा, मैले परमेश्‍वरका वचनको एउटा खण्ड पढेँ: “ख्रीष्टविरोधीहरू हरेक दिन ख्याति र हैसियतका लागि मात्रै जिउँछन्, तिनीहरू हैसियतका फाइदाहरूमा लिप्त हुनका लागि मात्रै जिउँछन्, तिनीहरू यसको बारेमा मात्रै सोच्छन्। तिनीहरूले कहिलेकहीँ सानातिना कठिनाइ भोगे पनि वा सानोतिनो मूल्य चुकाए पनि, यो हैसियत र ख्याति प्राप्त गर्नको लागि हो। … ख्रीष्टविरोधी व्यक्ति परमेश्‍वरका लागि सच्चा रूपमा समर्पित हुँदैन, तिनीहरूको कर्तव्यपालन औपचारिकता र झारा टार्ने कुरा मात्र हुनेछ। तिनीहरू अगुवा वा सेवक भए पनि वास्तविक काम गर्नेछैनन्, र तिनीहरू ख्याति, प्राप्ति, र हैसियतको निम्ति मात्र बोल्नेछन् र काम गर्नेछन्, मण्डलीको कामको रक्षा बिलकुलै गर्नेछैनन्। त्यसोभए, ख्रीष्टविरोधीहरू दिनभर के गर्छन्? तिनीहरू नाटक र आफ्नो प्रदर्शन गर्नमै व्यस्त हुन्छन्। तिनीहरू आफ्नो ख्याति, प्राप्ति र हैसियत जोडिएका कामहरू मात्र गर्छन्। तिनीहरू अरूलाई छल गर्न र मानिसलाई तान्नमा व्यस्त हुन्छन्, र जब तिनीहरूले सामर्थ्य जुटाउँछन्, तब तिनीहरू अरू थप मण्डलीहरू नियन्त्रण गर्नतिर लाग्नेछन्। तिनीहरू राजा भएर शासन गर्न र मण्डलीलाई आफ्नो स्वतन्त्र राज्य बनाउन मात्र चाहन्छन्। तिनीहरू महान् अगुवा बन्न, पूर्ण र एकाधिकार राख्न, र थप मण्डलीहरू नियन्त्रण गर्न मात्र चाहन्छन्। तिनीहरू अरू कुनै कुराबारे अलिकति पनि वास्ता गर्दैनन्। तिनीहरू मण्डलीको काम वा परमेश्‍वरका चुनिएका मानिसहरूको जीवन प्रवेशबारे चासो राख्दैनन्, झन् परमेश्‍वरको इच्छा पालन भयो कि भएन भनेर वास्ता गर्नु त परै जाओस्। तिनीहरू आफूले कहिले एकाधिकार लिन, परमेश्‍वरका चुनिएका मानिसहरूलाई पकडमा राख्न, र परमेश्‍वर बराबार हुन सकिएला भन्नेमा मात्र चासो राख्छन्। ख्रीष्टविरोधीहरूका चाहना र महत्त्वाकाङ्क्षा वास्तवमा अपार छन्! ख्रीष्टविरोधीहरू जति नै मेहनती देखिए पनि, आफ्ना प्रयासहरूमा मात्र व्यस्त रहन्छन्, जे गर्न मन लाग्छ त्यही गर्छन्, अनि आफ्नै ख्याति, प्राप्ति र हैसियतसँग सम्बन्धित कुराहरूमा मात्र व्यस्त हुन्छन्। तिनीहरू आफ्ना जिम्मेवारी वा आफूले निर्वाह गर्नुपर्ने कर्तव्यबारे समेत सोच्दैनन्, र तिनीहरू कुनै उचित कुरा गर्दै गर्दैनन्। ख्रीष्टविरोधीहरू यस्ता जातका हुन्छन्—तिनीहरू दियाबलस र शैतानहरू हुन्, जसले परमेश्‍वरको काममा अवरोध र बाधा पुऱ्याउँछन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वर के खुलासा गर्नुहुन्छ भने ख्रीष्टविरोधीहरू आफ्नो हृदयमा हैसियतबारे मात्र सोच्छन्, र हैसियतका लागि मात्र काम गर्छन्। तिनीहरू आफ्नै ख्याति, प्राप्ति र हैसियतसँग सम्बन्धित कुराहरूमा मात्र व्यस्त हुन्छन्, जबकि आफ्नो जिम्मेवारीमा पर्ने कुनै कुरा गर्दैनन्। मैले मेरो तरिका ख्रीष्टविरोधीको जस्तै छ भनेर बुझेँ। माथिल्ला अगुवाहरूले मेरो काममा विचलनहरू भेटाएका थिए, र म उनीहरूले मलाई तुच्छ ठानून् भन्ने चाहँदिनथेँ। तसर्थ, अगुवाहरूले खटाएको काममा, मैले आफूलाई प्रदर्शन गर्न सक्दो प्रयास गरेँ र त्यसलाई सकेसम्म चाँडो पूरा गर्न चाहेँ। म अगुवाहरूले म बिजुलीको गतिमा कुशलतापूर्वक र निर्णायक ढङ्गमा काम गर्छु भन्ने देखून् भन्ने चाहन्थेँ, ताकि म उनीहरूको मप्रतिको राम्रो राय जित्न सकूँ। यो लक्ष्य हासिल गर्नका लागि, मैले निरन्तर सतही काम गरेँ, ब्रदर-सिस्टरहरूलाई सुसमाचार कामदारहरूको तथ्याङ्क सङ्कलन गर्न र सुसमाचार काममा भएका समस्याहरू सारांशीकरण गर्न खटाएँ। तर मैले सुसमाचार काममा देखिएका समस्या वा विचलनहरू कसरी समाधान गर्ने भनेर विचार गर्नमा कुनै मेहनत लगाइनँ। यसको अर्थ केही समस्याले वास्तविक समाधान पाएनन्, र अरू कामहरूको कार्यान्वयनमा ढिलाइ भयो। मैले आफ्नो इज्जत र हैसियत जोगाउनका लागि, मेरा ब्रदर-सिस्टरहरूको वास्तविक कठिनाइहरूलाई वास्ता गरिनँ र उनीहरूलाई छिटो प्रगति गर्न निरन्तर दबाब दिएँ। यसको अर्थ केही ब्रदर-सिस्टरलाई धेरै तनाव महसुस भयो, र कतिपयलाई त आफ्नो क्षमता यस कामअनुरूप नभएको समेत महसुस भयो र उनीहरू नकारात्मक स्थितिमा जिए, जसले गर्दा काममा ढिलाइ भयो। जब मैले यसबारे चिन्तन गरेँ, तब मलाई अचानक लामो समयसम्म डर लाग्यो। मैले दुष्टता गरिरहेको थिएँ! त्यसैले, मैले हतार-हतार आफ्नो स्थिति समायोजन गरेँ। त्यससँगै, मैले कामलाई फेरि व्यवस्थित गरेँ, र अझ महत्त्वपूर्ण अनि तुरुन्तै सम्हाल्नुपर्ने र समाधान गर्नुपर्ने कामहरूका लागि विस्तृत योजना बनाएँ। कम जरुरी कामहरूका सन्दर्भमा भन्दा, मैले तिनलाई फुर्सदको समयमा समाधान गर्नका लागि राखेँ। भेलाहरूमा, मैले यस समयभरि आफूले प्रकट गरेका भ्रष्ट स्वभावहरूबारे पनि ब्रदर-सिस्टरहरूलाई खुलेर बताएँ, ताकि मेरा ब्रदर-सिस्टरहरूले आफ्नै स्थिति समायोजन गर्न र आफूलाई आफ्नो कर्तव्यमा सक्रिय रूपमा लगाउन सकून्। त्यसपछि, काम बिस्तारै सही दिशामा फर्क्यो।

पछि, मैले परमेश्‍वरका वचनका अर्को दुइवटा खण्ड पढेँ: “ख्रीष्टविरोधीहरू चतुर हुन्छन्, होइन र? तिनीहरूले गर्ने हरेक कुरामा, आठ-दशपटक वा त्योभन्दा बढी युक्ति रच्छन् र हिसाबकिताब गर्छन्। भीडमाझ कसरी स्थिर पद पाउने, राम्रो प्रतिष्ठा र उच्च इज्‍जत कसरी पाउने, माथिको चापलुसी कसरी गर्ने, ब्रदर-सिस्टरहरूबाट कसरी साथ, प्रेम र सम्‍मान पाउनेजस्ता सोचहरूले तिनीहरूको मष्तिष्क भरिएको हुन्छ, र तिनीहरूले यी परिणामहरू प्राप्त गर्न सक्दो गर्छन्। तिनीहरू कुन मार्गमा हिँडिरहेका हुन्छन्? तिनीहरूका लागि, परमेश्‍वरको घरका हितहरू, मण्डलीका हितहरू, र परमेश्‍वरको घरको काम तिनीहरूको मुख्य ध्यान जानुपर्ने कुरा होइनन्, न त तिनीहरूलाई यी कुराको कुनै चिन्ता नै हुन्छ। तिनीहरूले के सोच्छन्? ‘यी कुराहरूसँग मेरो कुनै सम्‍बन्ध छैन। अरूको होइन आफ्‍नै दुनो सोझ्याउनुपर्छ; मान्छेले आफ्‍नै लागि र आफ्‍नै प्रतिष्ठा र हैसियतको लागि जिउनुपर्छ। सबैभन्दा ठूलो उद्देश्य त्यही हो। यदि कसैलाई ऊ आफ्‍नै लागि जिउनुपर्छ र उसले आफ्‍नै रक्षा गर्नुपर्छ भन्‍ने थाहा छैन भने, त्यो व्यक्ति मूर्ख हो। यदि मलाई सत्यता सिद्धान्तहरूअनुसार अभ्यास गर्न र परमेश्‍वरमा समर्पित हुन र उहाँको घरका बन्दोबस्तहरू मान्‍न लगाइयो भने, त्यो मैले यसमा कुनै फाइदा पाउँछु कि पाउँदिन, र त्यसो गर्दा कुनै लाभ मिल्छ कि मिल्दैन भन्‍नेमा निर्भर हुनेछ। यदि परमेश्‍वरको घरका बन्दोबस्तहरूमा समर्पित नहुँदा मलाई निकालिने सम्‍भावना हुन्छ र मैले आशिष्‌हरू पाउने मौका गुमाउँछु भने, म समर्पित हुनेछु।’ तसर्थ, आफ्‍नै प्रतिष्ठा र हैसियतको रक्षा गर्नका लागि ख्रीष्टविरोधीहरूले प्रायजसो कुनै न कुनै सम्झौता गरिरहेका हुन्छन्। के भन्‍न सकिन्छ भने हैसियतका खातिर, ख्रीष्टविरोधीहरूले कुनै पनि प्रकारको कठिनाइ भोग्‍न सक्छन्, र राम्रो प्रतिष्ठा पाउनका लागि, तिनीहरूले कुनै पनि मूल्य चुकाउन सक्छन्। ‘कहिले झुक्‍ने र कहिले नझुक्‍ने, त्यो महान् व्यक्तिलाई थाहा हुन्छ’ भन्‍ने भनाइ तिनीहरूलाई साँचो लाग्छ। यो शैतानको तर्क हो, होइन र? यो दुनियाँसित व्यवहार गर्ने सांसारिक व्यवहारसम्‍बन्धी शैतानको दर्शन हो, र यो अस्तित्वमा रहिरहनेसम्‍बन्धी शैतानको सिद्धान्त पनि हो। यो अत्यन्तै घृणित छ!” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। “ती हटाइएकाहरू सत्यता पछ्याउने र अभ्यास गर्ने मार्ग कहिल्यै हिँड्दैनन्। तिनीहरू सधैँ यो मार्गबाट टाढा जान्छन् र बस आफूखुसी गर्छन्, आफ्नै चाहना र आकाङ्क्षाअनुसार कार्य गर्छन्, आफ्नै हैसियत, प्रतिष्ठा र गौरव रक्षा गर्छन्, र आफ्नै इच्छा सन्तुष्ट पार्छन्—तिनीहरूले गर्ने सबथोक यी कुराहरूकै वरपर घुम्छ। तिनीहरूले मूल्य चुकाएका, समय र ऊर्जा लगाएका, र बिहानदेखि बेलुकासम्‍मै काम गरेका भए पनि, तिनीहरूको अन्तिम परिणाम के हुन्छ? तिनीहरूले गरेका कामकुराहरू परमेश्‍वरको नजरमा दुष्टता भनी चित्रण हुने भएकाले, परिणामस्वरूप तिनीहरू हटाइन्छन्। के तिनीहरूसँग अझै पनि मुक्ति पाउने मौका हुन्छ र? (हुँदैन।) यो निकै गम्भीर परिणाम हो! यो त मानिसहरू बिरामी हुँदाजस्तै हो: तुरुन्तै उपचार नगरिएको सानो बिमारी पनि ठूलो बिमारी, वा प्राणघातक बन्न सक्छ। जस्तै, यदि व्यक्तिलाई रुघाखोकी लागेको छ भने, उसले सामान्य चिकित्सा उपचार पायो भने ऊ तुरुन्तै ठिक हुनेछ। यद्यपि, केही मानिसहरू आफ्नो शरीर बलियो रहेको सोच्छन् र त्यसैले रुघाखोकीलाई गम्भीर रूपमा लिँदैनन्, न त उपचार गर्न नै जान्छन्। परिणामतः तिनीहरू लामो समय त्यसद्वारा ग्रसित हुन्छन् र तिनीहरूलाई निमोनिया लाग्छ। तर त्यसपछि पनि, तिनीहरू अझै आफूलाई सबल रोग-प्रतिरक्षा भएको युवा ठान्छन्, र त्यसैले महिनौसम्म पनि त्यसको उपचार गर्दैनन्। तिनीहरू दिनहुँ खोकिरहे पनि, खोकी अनियन्त्रित र असहनीय भएर रगत छाद्‌ने अवस्थासम्म नपुगुञ्जेल त्यसलाई वास्ता गर्दैनन्। अनि तिनीहरू जँचाउन अस्पताल पुग्छन् जहाँ तिनीहरूले आफूलाई क्षयरोग लागेको थाहा पाउँछन्। अरूले तिनीहरूलाई तुरुन्तै उपचार गर्ने सल्लाह दिन्छन्, तैपनि तिनीहरूले आफू जवान र सबल भएको, चिन्ताको कुनै कुरा नभएको सोच्छन्, त्यसैले उचित उपचार गराउँदैनन्। अनि एकदिन, अन्ततः तिनीहरूको शरीर हिँड्नै नसक्ने गरी कमजोर हुन्छ, र अस्पताल जँचाउन जाँदा, तिनीहरूलाई अन्तिम चरणको क्यान्सर भइसकेको हुन्छ। मानिसहरूमा उपचार नगरिएको भ्रष्ट स्वभाव हुँदा पनि, त्यसले घातक परिणामहरू ल्याउन सक्छ। भ्रष्ट स्वभाव हुनु डर मान्नुपर्ने कुरा होइन, तर भ्रष्ट स्वभाव भएको व्यक्तिले त्यसलाई तुरुन्तै हल गर्न सत्यता खोज्‍नुपर्छ; यसरी मात्र उसको भ्रष्ट स्वभाव बिस्तारै पखालिन सक्छ। यदि उसले त्यसलाई हल गर्न ध्यान दिएन भने, त्यो झन्झन् गम्भीर हुनेछ, र उसले परमेश्‍वरलाई चिढ्याउन र प्रतिरोध गर्न सक्छ, र ऊ उहाँद्वारा तिरस्कृत भई हटाइन सक्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर र परमेश्‍वरप्रति समर्पित भएर मात्रै स्वभाव परिवर्तन हासिल गर्न सकिन्छ)। परमेश्‍वर के खुलासा गर्नुहुन्छ भने ख्रीष्टविरोधीहरू आफूले गर्ने हरकुरामा आफ्नै ख्याति, प्राप्ति र हैसियतलाई विचार गर्छन्। तिनीहरू ख्याति, प्राप्ति र हैसियतका खातिर कुनै पनि कष्ट सहन पनि इच्छुक हुन्छन्। जब मैले आफ्नो दैनिक जीवनबारे सोचेँ, तब यस्तै धेरै व्यवहारहरू देखाएँ। उदाहरणका लागि, भेला र सङ्गतिको दौरान, म गम्भीरतापूर्वक सोच्थेँ ताकि मैले ज्योतिबारे अलि सङ्गति गर्न र अरूको सम्मान जित्न सकूँ। कहिलेकाहीँ, म केही मेहनत लगाउँथेँ र केही काम गर्थेँ, तर यो मानिसहरूले म अल्छी छैनँ र ममा राम्रो मानवता छ भन्ने देखून् भनेर मात्र थियो। म आफ्नो कर्तव्य निर्वाह गर्दा, आफूले काम कसरी गरेँ भन्ने देखावटीमा मात्र ध्यान दिन्थेँ, र सिद्धान्तहरूमा बिरलै प्रयास लगाउँथेँ। मैले आफूले गरेको हरकुराको पछाडि आफ्नै इज्जत र हैसियत जोगाउने मेरो चाहना रहेछ भन्ने देखेँ। ख्याति, प्राप्ति र हैसियतको पछ्याइले मेरो हृदयभित्र गहिरो जरा गाडिसकेको थियो। यदि मैले त्यसलाई नबदलेको भए, आफ्नो ख्याति, प्राप्ति र हैसियत कायम राख्न निश्चय नै मण्डलीको काममा अवरोध र बाधा पुऱ्याउनेथिएँ। मैले निष्कासित गरिएका ख्रीष्टविरोधीहरूबारे सोचेँ। ख्याति, प्राप्ति र हैसियत पाउन तिनीहरूले सिद्धान्तहरू पालन नगरी सुसमाचार प्रचार गरे, अनि गलत सङ्ख्या रिपोर्ट गरे र छलकपटमा लिप्त भए। यसले परमेश्‍वरको घरको काममा गम्भीर रूपमा अवरोध र बाधा पुऱ्यायो। अन्ततः लाखौँ तरिकामा दुष्टता गरेकामा तिनीहरूलाई परमेश्‍वरले हटाउनुभयो। त्यस अवधिलाई फर्केर हेर्दा, मैले अरूको अगाडि काम गर्नमा र आफूलाई राम्रो देखाउने केही काम गर्नमा मात्र ध्यान केन्द्रित गरेको थिएँ। मैले महत्त्वपूर्ण वा अत्यावश्यक कामलाई पटक्कै वास्ता गरिनँ। यसको अर्थ मेरो जिम्मेवारीको दायराभित्र, सुसमाचार काममा कुनै प्रगति भएन, र त्यो उही स्तरमा रहिरह्यो। यसले परमेश्‍वरको घरले माग गरेका मानकहरू पूरा गरेन। के यसले सुसमाचार कामको प्रगतिलाई रोकिरहेको थिएन र? यदि मैले पश्चात्ताप नगरी ख्याति, प्राप्ति र हैसियतलाई पछ्याइरहेको भए, मैले जतिसुकै कष्ट भोगे पनि वा जतिसुकै मूल्य चुकाए पनि, परमेश्‍वरले मलाई कहिल्यै सम्झनुहुनेथिएन। बरु, मैले गरेका सबै कामको कारण मलाई दुष्टका रूपमा चित्रण गरिनेथ्यो, र म हटाइनेथिएँ! यसबेला मात्र मैले ख्याति, प्राप्ति र हैसियत निरन्तर पछ्याउनु अत्यन्तै खतरनाक कुरा हो भनेर बुझेँ। मलै आफ्नो पछ्याइपछाडिको गलत दृष्टिकोण बदल्न र व्यावहारिक रूपमा आफ्नो कर्तव्य निर्वाह गर्न पनि तुरुन्तै चाहेँ।

पछि, मैले परमेश्‍वरका वचन पढेँ: “परमेश्‍वरको घरले जारी गरेको हरेक कामको प्रबन्धलाई अगुवा र कामदारहरूले गम्भीर रूपमा लिएर त्यसलाई गम्भीरतापूर्वक कार्यान्वयन गर्नैपर्छ। तैँले आफूले गरेका सबै कामको तुलना र निरीक्षण गर्न बारम्बार कामका प्रबन्धहरू प्रयोग गर्नुपर्छ। तैँले यस अवधिमा आफूले कुन कामहरू राम्ररी गरेको छैन वा उचित तरिकाले कार्यान्वयन गरेको छैन भनेर जाँच र चिन्तन पनि गर्नुपर्छ। कामका प्रबन्धहरूद्वारा तोकिएको र माग गरिएको कुनै पनि कार्यलाई बेवास्ता गरिएको छ भने, तैँले चाँडै त्यसको परिपूर्ति गर्नुपर्छ र त्यसबारे सोधपुछ गर्नुपर्छ। … अनि त्यसैले, तँ क्षेत्रीय अगुवा, जिल्ला अगुवा, मण्डली अगुवा, वा कुनै टोली अगुवा वा सुपरिवेक्षक जेसुकै भए पनि, तैँले तेरा जिम्मेवारीहरूको दायरा थाहा पाएपछि, तैँले वास्तविक काम गरिरहेको छस् कि छैनस्, अगुवा वा कामदारले पूरा गर्नुपर्ने जिम्मेवारीहरू पूरा गरेको छस् कि छैनस्, साथै तैँले आफूलाई सुम्पिएका कैयौँ कार्यहरूमध्ये कुन कार्यहरू गरेको छैनस्, तँ कुन कार्य गर्न चाहँदैनस्, कुन कार्यहरूले खराब नतिजाहरू निकालेका छन्, र तँ कुन कार्यहरूका सिद्धान्तहरू बोध गर्न असफल भएको छस् भनेर बारम्बार जाँच गर्नैपर्छ। यी सबै थोकहरू तैँले बारम्बार जाँच्नुपर्छ। साथसाथै, तैँले अरू मानिसहरूसँग सङ्‍गति गर्न र प्रश्‍नहरू सोध्‍न सिक्‍नैपर्छ, अनि परमेश्‍वरका वचनहरू र कामका प्रबन्धहरूमा अभ्यासका निम्ति योजना, सिद्धान्तहरू र मार्ग पहिचान गर्न सिक्‍नैपर्छ। जुनसुकै कामको प्रबन्ध होस्, चाहे त्यो प्रशासन, कर्मचारी वा मण्डली जीवनसँग सम्बन्धित होस्, वा कुनै पनि पेसागत कामसँग सम्बन्धित होस्, यदि त्यो अगुवा र कामदारहरूका जिम्मेवारीहरूसँग सम्‍बन्धित छ भने, त्यो अगुवा र कामदारहरूले पूरा गर्नुपर्ने जिम्मेवारी हो र अगुवा र कामदारहरूका जिम्मेवारीहरूको दायराभित्र पर्ने कुरा हो—तैँले ध्यान दिनुपर्ने कार्यहरू यिनै हुन्। स्वाभाविक रूपमा, प्राथमिकताहरू परिस्थितिका आधारमा निर्धारण गरिनुपर्छ; कुनै पनि काम पछि पर्नु हुँदैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१०))। परमेश्‍वरका वचनले मलाई अभ्यासको मार्ग औँल्याइदिए। कुनै पनि काम कार्यान्वयन गर्नु भनेको केवल सतही रूपमा कामकुराहरू गर्नु होइन: आफूले वास्तविक काम गरिरहेको छु कि छैनँ र कुन काम राम्ररी गरिँदै छैन भनेर निरन्तर जाँच गर्नुपर्छ। काम जेसुकै भए पनि, आफू वास्तविक अवस्थाको गहिराइमा पुग्नुपर्छ, अनि देखावटी पछ्याउन र मानिसहरूलाई आफ्नो सम्मान गराउनकै लागि आफूलाई राम्रो देखाउने कामहरू गर्नु हुँदैन। यस प्रकारको कामले वास्तविक समस्याहरू रत्तिभर समाधान गर्न सक्दैन। त्यसपछि, जबजब म सुसमाचार कामका नतिजाहरू राम्रा छैनन् भन्ने देख्थेँ, तबतब म नतिजाहरू खराब हुनुको कारण के हो भनेर वास्तवमै पत्ता लगाउँथेँ, र मेरा ब्रदर-सिस्टरहरूका स्थिति र कठिनाइहरू, उनीहरूले सुसमाचार कामबारे कसरी अनुगमन गरिरहेका छन् इत्यादि कुराहरू बुझ्थेँ। जब मैले काम विस्तृत रूपमा जाँच गरेँ, तब मैले पहिले नदेखेका समस्या र विचलनहरू पत्ता लगाएँ। केही मण्डलीमा सुसमाचार कामदारहरू अत्यन्तै कम थिए; केही सुसमाचार टोली अगुवाहरूलाई कामको अनुगमन कसरी गर्ने भन्ने थाहा थिएन; र केही सुसमाचार कामदारहरूले सत्यता बुझेका थिएनन्। उनीहरू परमेश्‍वरको कामसँग सम्बन्धित धेरै सत्यताबारे स्पष्ट रूपमा सङ्गति गर्न सक्दैनथे, जसको अर्थ परमेश्‍वरमा साँचो विश्‍वास गर्ने केही सुसमाचार स्विकार्ने सम्भावना भएकाहरू आफ्ना धारणाहरू समाधान नभएकाले अनुसान्धान जारी राख्न अनिच्छुक थिए। म र मसँग काम गरिरहेका ब्रदर-सिस्टरहरूले यी समस्याहरू सच्याउन यीबारे सङ्गति गर्‍यौँ। हामीले सुसमाचार कामदारहरूको कामबारे विस्तृत रूपमा अनुगमन गर्‍यौँ, उनीहरूको गवाहीमा भएका समस्याहरू औँल्याउँदै उनीहरूलाई मार्गदर्शन र सङ्गति दियौँ। केही समय सँगै काम गरेपछि, सुसमाचार स्विकार्ने सम्भावना भएका केही व्यक्ति आफ्नो अनुसन्धान जारी राख्न इच्छुक भए र अन्ततः उनीहरूले परमेश्‍वरको आखिरी दिनहरूको काम स्विकारे। यसबेला, मैले अन्ततः गहन रूपमा के बुझेँ भने आफ्नो कामलाई वास्तवमै बुझेर र विवरणहरूलाई गहिरिएर जाँचेर मात्र हामी समस्याहरू पत्ता लगाउन र समाधान गर्न सक्छौँ; र तब मात्र मलाई हृदयमा चैन र शान्ति महसुस भयो।

एकपटक, म एउटा मण्डलीको सुसमाचार कामबारे अनुगमन गरिरहेको थिएँ। मैले सुसमाचारको कामले नतिजाहरू नल्याइरहेको र धेरैजसो ब्रदर-सिस्टर केही हदसम्म नकारात्मक रहेको देखेँ। त्यसैले, मैले मेरा ब्रदर-सिस्टरहरूको स्थिति समाधान गर्न एउटा भेला राखेँ। त्यससँगै, मैले सुसमाचार प्रचारमा रहेका समस्याहरूबारे पनि सङ्गति गरेँ र ती समाधान गरेँ। केही समयपछि, सुसमाचार काममा केही सुधार देखियो। म एकदमै खुसी भएँ, र सोचेँ, “मेरा ब्रदर-सिस्टरहरूले निश्चय नै मलाई मान गर्नेछन्। भविष्यमा म टोली अगुवाहरूलाई नै अनुगमन गर्न लगाउनेछु।” जब मैले यो सोचेँ, तब मैले विगतमा आफूले आफूलाई राम्रो देखाउने काम मात्र गरेको थिएँ, र धेरै समस्या वास्तवमा समाधान भएका थिएनन् भनेर बुझेँ। यसपटक, म मेरा ब्रदर-सिस्टरहरूको स्थिति समाधान गरेर र कामकुराहरू त्यत्तिकै छोडेर मात्र सन्तुष्ट हुन मिल्दैनथ्यो। मैले कस्ता कामहरू अझै राम्ररी पूरा भएका छैनन् भनी सोच्नुपर्थ्यो। जब म के भइरहेको छ भनेर बुझ्न वास्तवमै गएँ, तब मैले के पत्ता लगाएँ भने यस मण्डलीमा पर्याप्त सुसमाचार कामदारहरू छैनन्, र केही सुसमाचार कामदारहरूले एकदमै सुस्त प्रगति गरिरहेका छन्, तर टोली अगुवाहरूले उनीहरूलाई मद्दत र साथ दिँदैनन्। उनीहरूलाई सुसमाचार काममा भएका विचलनहरू कसरी समाधान गर्ने भनेर पनि थाहा थिएन। नतिजास्वरूप, सुसमाचार कामले लगातार केही महिनासम्म स्पष्ट नतिजा दिएको थिएन। त्यसपछि, मैले टोली अगुवाहरूसँग यी समस्याहरू कसरी समाधान गर्ने भनेर छलफल गरेँ, र केही सुसमाचार कामदार छानेँ। मैले टोली अगुवाहरूलाई कामको अनुगमन र प्रबन्ध कसरी गर्ने भनेर सिकाएँ, अनि उनीहरूका समस्या र कठिनाइहरू समाधान गरेँ। केही समयपछि, सुसमाचार प्रचारका नतिजाहरूमा थप सुधार देखियो। जब मैले यो नतिजा देखेँ, तब मलाई एकदमै खुसी लाग्यो, तर अलि आत्मग्लानि पनि भयो। विगतमा मैले आफूलाई राम्रो देखाउन अत्यन्तै धेरै काम गरेकाले, सुसमाचार काममा प्रगति भएको थिएन। मैले यो वातावरण प्रयोग गरेर मलाई आफूलाई अलि राम्ररी बुझ्न र वास्तविक काम कसरी गर्ने भनेर सिक्ने मौका दिनुभएकामा परमेश्‍वरलाई धन्यवाद दिएँ।


१५. सुसमाचार प्रचार गरेकोमा सहपाठीहरूले उजुरी गरिदिएपछि

लि सिनचेन, चीन

प्राथमिक विद्यालयमा पढ्दा म हजुरबुबा-हजुरआमासँग भेलामा जान थालेँ, तर माध्यमिक तहमा पुगेपछि पढाइको चाप बढ्यो, त्यसैले मैले भेलामा जान वा परमेश्‍वरका वचनहरू पढ्न पाइनँ, अनि मेरो हृदय परमेश्‍वरबाट टाढा-टाढा हुँदै गयो। नोभेम्बर २०११ मा बल्ल मैले मेरो मण्डली जीवन पुनः सुरु गरेँ, अनि दाजुभाइ-दिदीबहिनीहरूसँग मिलेर परमेश्‍वरको वचन खान र पिउन अनि परमेश्‍वरको प्रशंसामा भजन गाउन थालेँ। यसले मलाई निकै सन्तुष्टि महसुस गरायो। डिसेम्बर २०१२ मा, म युनिभर्सिटीमा हुँदा, चिनियाँ कम्युनिष्ट पार्टीले मुख्य सञ्चारमाध्यम र अनलाइन प्लेटफर्महरू प्रयोग गरेर विभिन्न आधारहीन अफवाहहरू रच्दै र फैलाउँदै, सर्वशक्तिमान्‌ परमेश्‍वरको मण्डलीलाई निन्दा र बदनाम गर्न थाल्यो। मेरा कोठाका साथीहरूले यो नकारात्मक प्रचार देखे, र उनीहरूले मेरो विश्‍वासबारे शिक्षकलाई उजुरी गरिदिए। त्यसपछि शिक्षकले मेरा आमाबुबालाई खबर गरिदिनुभयो, र मेरा आमाबुबाले मेरो विश्‍वासबारे थाहा पाउनुभयो।

२० डिसेम्बर, २०१२ को साँझ, म भर्खरै आफ्ना कर्तव्यहरू निर्वाह गरेर स्कुल फर्किएकी थिएँ। म छात्रावास पुगेको केही बेरमै, दुई जना शिक्षकहरू मलाई सोधपुछ गर्न आउनुभयो। उहाँहरूले मलाई पछिल्ला केही दिनदेखि म कहाँ थिएँ र मैले के गर्दै थिएँ भनेर सोध्नुभयो, अनि मैले स्कुलमा सुसमाचार प्रचार गर्दै थिएँ कि भनेर पनि सोध्नुभयो। त्यसपछि मेरी आमा र काकाले मेरो छात्रावासमा आएर मलाई गाली गर्नुभयो, मलाई घर लैजान्छौं भनेर भन्‍नुभयो। मेरो काकाले आफ्‍नी छोरीलाई परमेश्‍वरमा विश्‍वास गरेको कारण महिनौंसम्म घरमा थुनेर राख्नुभएको थियो, र मेरा आमाबुबाले पनि मलाई त्यसै गर्नुहुनेछ भन्‍ने मलाई डर लागेको थियो। त्यसैले, मैले मेरो लागि बाटो खोलिदिनुहोस् भन्दै हृदयमै परमेश्‍वरलाई निरन्तर प्रार्थना गरिरहेँ। मैले आमालाई भनेँ, “म स्कुलमै बस्न चाहन्छु, घर जान चाहन्न।” मेरो दृढता देखेर आमाले मलाई स्कुलमै बस्न दिनुभयो। तर, मलाई थाहा नदिई, उहाँले मेरा शिक्षकहरूलाई ममाथि कडा निगरानी राख्न भन्नुभएछ। भोलिपल्ट, शिक्षकहरू र विभाग प्रमुखले मसँग पालैपालो कुरा गर्नुभयो। उहाँहरूले स्कुलले अब धार्मिक विश्‍वाससम्बन्धी मामिलाहरूमा कडा व्यवस्थापन गर्दैछ भनेर भन्‍नुभयो, र मलाई केही दिन छात्रावासमै बस्न र कतै नजान भन्नुभयो। स्कुलका सुरक्षा गार्डहरूसँग मेरो फोटोसमेत थियो र मलाई स्कुलको गेटबाट बाहिर निस्केको देखे भने उनीहरूले रिपोर्ट गर्थे। परमेश्‍वरप्रतिको मेरो विश्‍वासको कारणले मात्रै पनि, मेरा शिक्षक र सहपाठीहरूले मलाई अनौठो मानेर हेर्न थाले र मलाई कुनै विचित्रको मान्छेलाई जस्तो व्यवहार गर्थे। मलाई असाध्यै अपमानित महसुस हुन्थ्यो र यो सबै सहन मलाई निकै गाह्रो भयो। मैले त केवल परमेश्‍वरमा विश्‍वास गरेकी थिएँ र मैले कुनै नराम्रो काम गरेकी थिइनँ, र पनि उनीहरूले मलाई किन नराम्रो काम गरेजस्तो व्यवहार गरिरहेका थिए? मैले यस्तो पनि सोचेँ, “यदि मैले सुसमाचार प्रचार नगरेकी भए, के मेरा शिक्षक र सहपाठीहरूले मलाई गलत बुझ्न र अनौठो मानेर हेर्न छोड्थे होलान् त?” मलाई धेरै कमजोर महसुस भयो, त्यसैले मैले अर्को युनिभर्सिटीमा पढ्ने मेरी दिदीलाई मनको बह पोख्न फोन गरेँ। दिदीले के भन्नुभयो भने उहाँका कोठाका साथीहरूले पनि उहाँको उजुरी गरेका थिए, र उहाँको शिक्षकले त उहाँलाई सम्पूर्ण कक्षाका अगाडि गाली समेत गर्नुभएको थियो। दिदीको कुरा सुनेपछि, चिनियाँ कम्युनिष्ट पार्टीले फैलाएका आधारहीन अफवाहहरू र सर्वशक्तिमान्‌ परमेश्‍वरको मण्डलीको बदनामीका कारण धेरै दाजुभाइ-दिदीबहिनीहरू सताइएका छन् भन्‍ने कुरा मैले महसुस गरेँ। कम्युनिष्ट पार्टीको सरकारले कसरी आधारहीन अफवाहहरू फैलाउँदै, सर्वशक्तिमान्‌ परमेश्‍वरको मण्डलीलाई निन्दा र बदनाम गरिरहेको छ भन्‍ने सोच्दा, मलाई के महसुस भयो भने उनीहरूको प्रत्यक्ष निशाना त परमेश्‍वर हुनुहुन्छ र परमेश्‍वरले अनगिन्ती र ठूलो अपमान अनि पीडा सहनुभएको छ। यस्तो अवस्थामा, मैले आफ्नै पीडाको बारेमा मात्र सोचेँ, तर यो निन्दा र यी आक्रमणहरूको सामना गर्दा परमेश्‍वरको हृदयलाई कस्तो महसुस हुन्छ भन्ने बारेमा मैले कहिल्यै विचार गरिनँ। मैले परमेश्‍वरका वचनहरू सम्झेँ: “मानव जातिको कार्यको खातिर परमेश्‍वरले धेरै अनिदा रातहरू बिताउनुभएको छ। माथिको उचाइदेखि तलका गहिराइहरूसम्म, उहाँ मानिससँग पृथ्वीको एक छेउदेखि अर्को छेउसम्म जिउन जीवित नरकमा ओर्लनुभएको छ जहाँ मानिस बस्छ, उहाँले मानिसबीचको जीर्णताको कहिल्यै गुनासो गर्नुभएन, र उहाँले मानिसको विद्रोहीपनका लागि कहिल्यै उसको निन्दा गर्नुभएको छैन, तर उहाँले आफ्नो काम व्यक्तिगत रूपमा गर्ने क्रममा सबैभन्दा ठूलो अपमान सहनुहुन्छ। परमेश्‍वर कसरी नरकको हुन सक्नुहुन्छ? उहाँले आफ्नो जीवन कसरी नरकमा बिताउन सक्नुहुन्छ? तर सारा मानवजातिले चाँडै विश्राम पाउन सकून् भनी सम्पूर्ण मानव जातिको खातिर उहाँले पृथ्वीमा आउनका निम्ति अपमान सहनुभएको छ र अन्याय सहनुभएको छ, र मानिसलाई मुक्त गर्न व्यक्तिगत रूपमा ‘नरक’ र ‘पाताल’ मा, बाघको खोरमा पस्नुभएको छ। मानिस कसरी परमेश्‍वरको विरोध गर्न योग्यको छ? परमेश्‍वरबारे गुनासो गर्नुपर्ने के कारण ऊसँग छ? ऊसँग परमेश्‍वरलाई सामना गर्ने धृष्टता कसरी हुन सक्छ?” (वचन, खण्ड १। परमेश्‍वरको देखापराइ र काम। काम र प्रवेश (९))। परमेश्‍वर पवित्र हुनुहुन्छ, र उहाँ मानवजातिलाई मुक्ति दिन स्वर्गबाट पृथ्वीमा आउनुभयो, तैपनि उहाँलाई गलत बुझियो र शत्रुजस्तो व्यवहार गरियो, अनि भ्रष्ट मानवजातिले उहाँलाई अस्वीकार र निन्दा गर्‍यो। ठूलो अपमान र पीडा सहँदासहँदै पनि, उहाँले हामीलाई मुक्ति दिन निरन्तर बोल्नुभएको छ र काम गर्नुभएको छ। तर मैले परमेश्‍वरको अभिप्राय बुझिनँ। अलिकति दुःख पाउँदा पनि मैले गुनासो गरेँ र म नकारात्मक बनेँ। सहपाठीहरू र शिक्षकहरूबाट अलिकति बहिष्कृत हुँदा र उनीहरूले अनौठो मानेर हेर्दा, मलाई अन्याय भएको र पीडा भएको महसुस भयो, र मैले सुसमाचार प्रचार गरेकोमा पछुतोसमेत मानेँ। मेरो कद साँच्चै सानो थियो! यस्तो सोच्दा, मलाई आफ्नो पीडा त्यति ठूलो लागेन, र मैले सामना गरिरहेको सतावट त परमेश्‍वरमा विश्‍वास गरेको कारण मैले सहनुपर्ने दुःख हो भन्ने मलाई लाग्यो।

पछि, शिक्षकहरूले मेरा कोठाका साथीहरूलाई मेरो निगरानी गर्न र मैले के गर्दैछु भनेर हेर्न लगाउनुभयो, जसले गर्दा मसँग सिरकभित्र लुकेर एमपी४ प्लेयर प्रयोग गरी परमेश्‍वरका वचनहरू पढ्ने र भजनहरू सुन्नेबाहेक अरू कुनै विकल्प हुन्थेन। ती दिनहरूमा, मैले सुसमाचार प्रचार गरिरहेकी छु कि भनेर बुझ्न शिक्षकहरूले मसँग कुरा पनि गर्नुहुन्थ्यो। विगतमा मसँग नजिक भएका केही सहपाठीहरू मबाट टाढिन थाले। कसैले मलाई परमेश्‍वरमा विश्‍वास गर्नु हुँदैन भन्दै हप्काए, र कसैले मेरो खिल्ली उडाए। नातेदारहरूले पनि मलाई परमेश्‍वरमा विश्‍वास नगर्न मनाउने कोसिस गर्दै फोन गरे। मेरा दुई जना काकाका छोराछोरीहरूले त सर्वशक्तिमान्‌ परमेश्‍वरको मण्डलीलाई बदनाम गर्ने र निन्दा गर्ने केही आधारहीन अफवाहहरू र दुष्ट कुराहरूसमेत मलाई पठाए। ती दिनहरूमा, जब फोनको घण्टी बज्थ्यो, तब मेरो मुटु ढुकढुक हुन्थ्यो, किनभने मलाई के डर लाग्थ्यो भने कतै परिवारको कुनै सदस्यले मलाई गाली गर्न फोन गरेको त होइन। ती केही दिनहरूमा, एक दिन पनि एक वर्षजस्तो लामो लाग्थ्यो, र मलाई एक्लो र असहाय महसुस हुन्थ्यो। मलाई मेरा दाजुभाइ-दिदीबहिनीहरूको धेरै याद आउँथ्यो र म उहाँहरूसँग आफ्नो पीडा बाँड्न चाहन्थेँ। तर शिक्षक र सहपाठीहरूको निगरानीका कारण, म भेलामा जान सकिनँ। मलाई भित्रभित्रै धेरै कमजोर महसुस भयो र यो परिस्थितिलाई कसरी अनुभव गर्ने भन्ने मलाई थाहा थिएन। त्यतिबेला म साँच्चै चिन्तित थिएँ: मेरा आमाबुबाले सधैं मेरी दिदी र मेरो विश्‍वासको कडा विरोध गर्नुहुन्थ्यो, र यसपटक उहाँहरूले मलाई के गर्नुहुनेछ भन्ने कुरामा म निश्चित थिइनँ। के उहाँहरूले पनि काकाले मेरी कजन दिदीलाई जस्तै व्यवहार गर्नुहुनेछ, र मलाई घरमा थुन्नुहुनेछ? यी सबै आलोचना र सतावटको सामना गर्दा, के म दृढ रहन सकूँला? मेरा आमाबुबाले पहिले नै के भन्नुभएको थियो भने यदि उहाँहरूले म परमेश्‍वरमा विश्‍वास गर्छु भन्ने थाहा पाउनुभयो भने, उहाँहरूले मलाई त्याग्नुहुनेछ। अहिलेसम्म, मेरो बुबाले मलाई फोन गर्नुभएको थिएन। के यसको अर्थ उहाँले मलाई साँच्चै चाहनुहुन्न भन्ने थियो? यी सबै अनिश्चितताहरूको सामना गर्दा, मलाई पूर्ण रूपमा असहाय महसुस भयो। म आफ्ना कठिनाइहरू परमेश्‍वरलाई सुम्पन र उहाँको मार्गदर्शन माग्दै उहाँमा भरोसा गर्न मात्र सक्थेँ। मेरो अन्योल र असहाय अवस्थामा, मैले परमेश्‍वरका वचनहरूको एउटा खण्ड भेट्टाएँ: “सङ्कल्प भएका र परमेश्‍वरलाई प्रेम गर्ने हरेकका लागि प्राप्त गर्न नसकिने सत्यताहरू छैनन्‌ र दह्रिलो गरी खडा हुन नसकिने कुनै इन्साफ छैन” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूले मलाई विश्‍वास दिए। म परमेश्‍वरमा विश्‍वास गरेर जीवनको सही मार्गमा हिँडिरहेकी थिएँ, त्यसैले सबैले मलाई गलत बुझे पनि, मेरो खिल्ली उडाए पनि, र मलाई अस्वीकार गरे पनि, जबसम्म म आफ्नो विश्‍वासमा दृढ रहन्छु, तबसम्म यी कठिनाइहरूले मलाई हराउन सक्नेछैनन्। म सधैं परिवारबाट अस्वीकृत हुने र गाली खाने कुराको डर मान्थेँ, र म सहपाठीहरू तथा शिक्षकहरूको खिसी र अनौठो हेराइबाट पनि डराउँथेँ, अनि मलाई सधैँ म अगाडि बढ्न सक्दिनँ जस्तो लाग्थ्यो। म धेरै कायर भएकोले र मसँग दुःख सहने सङ्कल्पको कमी भएकोले नै यस्तो भएको थियो। मैले केही दिनअघि पढेको परमेश्‍वरका वचनहरूको एउटा अध्यायको शीर्षक सम्झेँ, “अन्धकारको प्रभावदेखि उम्की, र तँ परमेश्‍वरद्वारा प्राप्त गरिन सक्नेछस्।” मैले शैतानको अन्धकारको प्रभावलाई तोडेर निस्कन सकूँ भन्ने आशामा परमेश्‍वरले नै यो परिस्थिति मिलाउनुभएको थियो। यो सम्पूर्ण समय, मेरा आमाबुबाले परमेश्‍वरप्रतिको मेरो विश्‍वासको विरोध गर्नुभएको हुनाले, म उहाँहरूको बन्धनमा नराम्ररी परेकी थिएँ, र मेरा आमाबुबा मेरो वरपर हुन्जेल, म परमेश्‍वरको वचन खाने वा पिउने आँट गर्दिनथेँ, र म बाहिर भेलामा जाने वा आफ्ना कर्तव्यहरू निर्वाह गर्ने आँट पनि गर्दिनथेँ। म उहाँहरूको दबाबमा झुकिरहन सक्दिनथेँ। यो अन्धकारको प्रभावलाई तोडेर अनि उहाँहरूको बन्धनबाट उम्केर मात्र मैले परमेश्‍वरमा राम्ररी विश्‍वास गर्न र आफ्ना कर्तव्यहरू निर्वाह गर्न सक्थेँ। त्यसैले, मैले परमेश्‍वरलाई प्रार्थना गरेँ, “हे परमेश्‍वर, म साँच्चै मेरो परिवारको अन्धकारको प्रभावलाई तोडेर निस्कन चाहन्छु, तर मसँग साहसको कमी छ। कृपया मलाई विश्‍वास र शक्ति प्रदान गर्नुहोस्, ताकि म शैतानको प्रभावबाट मुक्त हुन सकूँ र मैले एउटा सृजित प्राणीको कर्तव्य राम्रोसँग पूरा गर्न सकूँ।” प्रार्थनाद्वारा, मैले केही विश्‍वास प्राप्त गरेँ, र परमेश्‍वर सधैं मसँग हुनुहुन्छ भन्ने पनि महसुस गरेँ। मेरो पीडा र असहाय अवस्थामा, परमेश्‍वरका वचनहरूले नै मलाई सान्त्वना र प्रोत्साहन दिए, र मलाई विश्‍वास दिए। मैले आफैँसँग सङ्कल्प गरेँ, “मेरो परिवार र शिक्षकहरूले मलाई जस्तोसुकै व्यवहार गरे पनि, म मेरो विश्‍वास र मेरा कर्तव्यहरूमा डटिरहनेछु।” त्यसैले मैले दिदीलाई फोन गरेँ, र हामी पूर्णकालीन रूपमा आफ्ना कर्तव्यहरूमा समर्पित हुन सहमत भयौं। मैले परमेश्‍वरलाई प्रार्थना पनि गरेँ, र शिक्षक तथा सहपाठीहरूको निगरानीबाट मुक्त हुनका लागि मेरो निम्ति बाटो खोलिदिनुहोस् भनी उहाँसँग बिन्ती गरेँ।

त्यस समयमा, मैले “सबै कुरामा सत्यता बुझ्न खोज्दा मात्र मानिसहरू परमेश्‍वरद्वारा सिद्ध पारिन सक्छन्” भन्ने परमेश्‍वरका वचनहरूको भजन सम्झेँ: “यदि तिमीहरू परमेश्‍वरद्वारा सिद्ध पारिन चाहन्छौ भने, तिमीहरूले सबै विषयमा कसरी अनुभव प्राप्त गर्ने भनेर सिक्नै पर्दछ, र तिमीहरू आफूलाई आइपर्ने हरेक कुरामा अन्तर्दृष्टि प्राप्त गर्न सक्षम हुनुपर्दछ। यो राम्रो होस वा नराम्रो, यसले तँलाई फाइदा पुऱ्याउनुपर्छ, र तँलाई नकारात्मक बनाउनु हुँदैन। जेसुकै होस, तँ परमेश्‍वरको पक्षमा उभिएर मामिलाहरू विचार गर्न सक्षम हुनुपर्दछ, र तिनको विश्लेषण वा अध्ययन मानिसको परिप्रेक्ष्यबाट गर्नु हुँदैन। यदि तैँले यस्तो अनुभव गरिस् भने, तेरो हृदय जीवनको बोझले भरिनेछ; तँ सधैँ परमेश्‍वरको अनुहारको ज्योतिमा बस्‍नेछस्, र सम्भवतः तेरो अभ्यासमा विचलनहरू आउनेछैनन्। त्यस्तो मानिसको अगाडि उज्ज्वल भविष्य हुन्छ” (वचन, खण्ड १। परमेश्‍वरको देखापराइ र काम। सिद्ध पारिनेहरूका निम्ति दिइएका प्रतिज्ञाहरू)। परमेश्‍वरका वचनहरूमा चिन्तन गरेपछि, मैले परमेश्‍वरको अभिप्राय अलिक बढी बुझेँ। यस समयमा, परमेश्‍वरमा विश्‍वास गरेको कारणले गर्दा, मैले मेरा सहपाठीहरूबाट बहिष्कार र खिसीको सामना गर्नुपर्‍यो, र यो नराम्रो कुरा जस्तो देखिए पनि, वास्तवमा यो मेरो जीवन वृद्धिको लागि फाइदाजनक थियो। मैले यसलाई व्यक्तिगत लाभको दृष्टिकोणबाट विश्लेषण गर्नु हुँदैनथियो, र मैले यसलाई परमेश्‍वरबाट आएको भनी स्वीकार गर्नुपर्थ्यो र उहाँको अभिप्राय खोज्नुपर्थ्यो। चिनियाँ कम्युनिष्ट पार्टीले अनलाइनमा आधारहीन अफवाहहरू फैलाउँदै, परमेश्‍वरलाई निन्दा र बदनाम गरिरहेको छ, र यो नराम्रो कुरा जस्तो देखिए पनि, वास्तवमा परमेश्‍वरले आफ्नै उद्देश्यका लागि सेवा प्रदान गर्न ठूलो रातो अजिङ्गरलाई प्रयोग गरिरहनुभएको छ, किनकि यसको नकारात्मक प्रचारद्वारा, अझ धेरै मानिसहरूले सर्वशक्तिमान्‌ परमेश्‍वरको नाम थाहा पाएका छन्। यो साँच्चै परमेश्‍वरको सर्वशक्तिमान्‌ता र बुद्धि हो। मेरा कोठाका साथीहरूले मेरो उजुरी गरे, र सबैले परमेश्‍वरप्रतिको मेरो विश्‍वासबारे थाहा पाए। मलाई मेरो परिवार, शिक्षक र सहपाठीहरूले खिसी गरे र गाली गरे, र मैले शारीरिक रूपमा केही दुःख पाए पनि, यो परिस्थितिले मलाई अन्धकारको प्रभावलाई तोडेर निस्कन र जीवनको सही मार्ग रोज्न घचघच्यायो। यो मेरो लागि राम्रो कुरा थियो। परमेश्‍वरका वचनहरूको मार्गदर्शनका कारण, मेरो स्थिति बिस्तारै सुधार भयो, र म यो परिस्थितिलाई सही तरिकाले सामना गर्न सक्षम भएँ। जब मसँग समय हुन्थ्यो, तब म परमेश्‍वरका वचनहरू मनन गर्थेँ, र यो एक्लोपन त्यति पीडादायी लाग्दैनथ्यो। बरु, परमेश्‍वरको नजिक भएको कारण, मेरो हृदय पहिलेभन्दा धेरै सन्तुष्ट थियो।

पछि, परमेश्‍वरले मेरा लागि बाटो खोलिदिनुभयो। मेरा कोठाका साथीहरूले अब मेरो निगरानी गर्न छोडिदिए, त्यसैले मैले बाहिर निस्कने र भेलामा सहभागी हुने मौका पाएँ। जब मैले मेरा दाजुभाइ र दिदीबहिनीहरूलाई फेरि देखेँ, तब मलाई अपार न्यानोपन महसुस भयो, र बयान गर्न नसकिने आनन्दले मेरो हृदय भरियो। म भेलामा जान पाए पनि, मेरो गैरविश्‍वासी परिवारले अझै पनि मेरो विश्‍वासको विरोध गर्थ्यो, र मेरा शिक्षकहरूले समय-समयमा मेरो निगरानी गर्थे, म कहाँ छु भनेर सोध्न फोनसमेत गर्थे। कहिलेकाहीँ जब म भेलामा जान्थेँ, तब मेरो मन अशान्त हुन्थ्यो, र यस्तो वातावरणमा, मैले स्वतन्त्र रूपमा परमेश्‍वरमा विश्‍वास गर्न वा मेरा कर्तव्यहरू निर्वाह गर्न सकिरहेकी थिइनँ। मैले परमेश्‍वरलाई निरन्तर प्रार्थना गरेँ, र मलाई मार्गदर्शन गर्न अनि सही छनौट गर्ने सङ्कल्प दिनुहोस् भनी उहाँसँग बिन्ती गरेँ। एक दिन मैले परमेश्‍वरका वचनहरूको एउटा भजन सुनेँ:

सबै मानिसहरू अर्थपूर्ण जीवन जिउने खोजीमा लाग्नुपर्छ

१  सबै मानिसहरू अर्थपूर्ण जीवन जिउने खोजीमा लाग्नुपर्छ, र आफ्‍ना वर्तमान परिस्‍थितिहरूप्रति सन्तुष्ट हुनु हुँदैन। तिनीहरूले पत्रुसको स्वरूपमा जिउनैपर्छ, र तिनीहरूसँग पत्रुसका ज्ञान र अनुभवहरू हुनैपर्छ। तिनीहरूले अझै उच्‍च र अझै गहन कुराहरूको खोजी गर्नुपर्छ। तिनीहरूले परमेश्‍वरप्रतिको अझ गहिरो र शुद्ध प्रेम, साथै मूल्य र अर्थसहितको जीवनको खोजी गर्नुपर्छ। यो मात्र जीवन हो; तब मात्र तिनीहरू पत्रुसजस्तै हुनेछन्। तैँले सकारात्मक पाटोतर्फ सक्रिय रूपमा प्रवेश गर्न ध्यान दिनुपर्छ, र अस्थायी सहजतामा सन्तुष्ट भएकै कारण नकारात्मक हुने र आफूलाई पछाडि धकेल्ने, र त्यो सँगसँगै अझै प्रगाढ, अझै विस्तृत र अझै व्यवहारिक सत्यताहरूलाई बेवास्ता गर्ने गर्नु हुँदैन। तँमा व्यवहारिक प्रेम हुनैपर्छ, र तैँले कुनै जनावरको भन्दा फरक नभएको यो पतित, निस्फिक्री जीवनबाट आफूलाई मुक्त गर्ने हरसम्भव उपाय पत्ता लगाउनैपर्छ। तैँले अर्थपूर्ण जीवन, मूल्यवान् जीवन जिउनैपर्छ, र तैँले आफैलाई मूर्ख बनाउनु वा आफ्‍नो जीवनलाई खेलौनाजस्तो व्यवहार गर्नु हुँदैन।

२  सङ्कल्प भएका र परमेश्‍वरलाई प्रेम गर्ने हरेकका लागि प्राप्त गर्न नसकिने सत्यताहरू छैनन्‌ र दह्रिलो गरी खडा हुन नसकिने कुनै इन्साफ छैन। तैँले आफ्‍नो जीवन कसरी जिउनुपर्छ? तैँले कसरी परमेश्‍वरलाई प्रेम गर्नुपर्छ, र यो प्रेम प्रयोग गरेर उहाँका अभिप्रायहरू पूरा गर्नुपर्छ? तेरो जीवनमा योभन्दा ठूलो विषय छैन। सबैभन्दा महत्त्वपूर्ण कुरा, तँसँग यस किसिमको सङ्कल्प र दृढता हुनैपर्छ, र तँ कायर, दुर्बल व्यक्ति बन्‍नु हुँदैन। तैँले अर्थपूर्ण जीवन र अर्थपूर्ण सत्यताहरूको अनुभव गर्न सिक्‍नैपर्छ, र आफूलाई त्यसरी झाराटारूवा व्यवहार गर्नु हुँदैन। तैँले थाहै नपाई, तेरो जीवन बितेर जानेछ; त्यसपछि के तैँले अझै पनि परमेश्‍वरलाई प्रेम गर्ने यस्तो अवसर पाउनेछस्? के मानिसले आफू मरेपछि परमेश्‍वरलाई प्रेम गर्न सक्छ? तँसँग पनि पत्रुसको जस्तै सङ्कल्प र विवेक हुनुपर्छ; तैँले अर्थपूर्ण जीवन जिउनैपर्छ, र आफैसँग खेलबाड गर्नु हुँदैन। मानवका रूपमा र परमेश्‍वरलाई पछ्याउने व्यक्तिका रूपमा, तैँले आफ्‍नो जीवनलाई होसियारीपूर्वक ख्याल गर्न र सम्हाल्न जरुरी छ—तैँले कसरी आफूलाई परमेश्‍वरप्रति अर्पित गर्नुपर्छ, तैँले कसरी परमेश्‍वरमा अझ अर्थपूर्ण विश्‍वास राख्‍नुपर्छ, र तैँले परमेश्‍वरलाई प्रेम गर्ने हुनाले, तैँले कसरी उहाँलाई अझै शुद्ध, अझै सुन्दर, अझै असल तरिकाले प्रेम गर्नुपर्छ भन्‍ने कुरालाई ख्याल गर्नुपर्छ।

—वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान

यो भजन सुनेपछि, मैले परमेश्‍वरको अभिप्राय बुझेँ। मैले सकारात्मक पक्षबाट प्रवेश र खोजी गर्नुपर्थ्यो, र म पछि नहटेको वा नकारात्मक नभएको कुरामा मात्र सन्तुष्ट हुनु हुँदैनथ्यो। मैले सक्रिय रूपमा सत्यताको खोजी गर्नुपर्थ्यो र एउटा अर्थपूर्ण जीवन कसरी जिउने भनेर खोज्नुपर्थ्यो। विशेषगरी जब मैले परमेश्‍वरका वचनहरू पढेँ: “तँमा व्यवहारिक प्रेम हुनैपर्छ, र तैँले कुनै जनावरको भन्दा फरक नभएको यो पतित, निस्फिक्री जीवनबाट आफूलाई मुक्त गर्ने हरसम्भव उपाय पत्ता लगाउनैपर्छ। तैँले अर्थपूर्ण जीवन, मूल्यवान् जीवन जिउनैपर्छ, र तैँले आफैलाई मूर्ख बनाउनु वा आफ्‍नो जीवनलाई खेलौनाजस्तो व्यवहार गर्नु हुँदैन।” मलाई के लाग्यो भने परमेश्‍वरले नै हामीलाई निर्देशन दिइरहनुभएको छ र हामीबाट माग गरिरहनुभएको छ, अनि मैले खोजी गर्नुपर्ने कुरा यही नै हो। मेरो जीवन साँच्चै धेरै पतित थियो। युनिभर्सिटीमा, शिक्षकहरूले हामीलाई जीवनका सही लक्ष्यहरू निर्धारण गर्न सिकाउनुहुन्नथ्यो, बरु युनिभर्सिटीको जीवनमा मोजमस्ती गर्न सिकाउनुहुन्थ्यो। केही शिक्षकहरूले त यसो समेत भन्थे: यदि तिमीले कक्षा छोडेका छैनौ, प्रेम सम्बन्धमा परेका छैनौ, वा युनिभर्सिटीमा उधुम मच्चाएका छैनौ भने, तिमी त बाँचेकै छैनौ। पूरै स्कुलको वातावरण यस्तै थियो, जहाँ सबैजना खान-पिन र रमाइलोको पछि लागेका हुन्थे, र एकअर्कासँग प्रतिस्पर्धा गर्थे। वास्तवमा पढाइमा ध्यान केन्द्रित गर्ने मानिसहरू कमै थिए। मानिसहरूले गर्ने कुराकानी कसरी पढ्ने वा कुनै सीपमा कसरी निपुण हुने भन्ने बारेमा हुँदैनथ्यो, बरु खाने, पिउने, रमाइलो गर्ने, शिक्षकहरूको चापलुसी गर्ने, र व्यक्तिगत सम्बन्धहरू कसरी मिलाउने भन्ने बारेमा हुन्थ्यो। हामीले स्वतन्त्र र सहज जीवन जिइरहेका छौं जस्तो देखिन्थ्यो, तर भित्रभित्रै हामीलाई खाली र अन्योल महसुस हुन्थ्यो, जीवनको अर्थ के हुन सक्छ भन्ने कुनै अत्तोपत्तो थिएन, र जीवनमा हामीले खास के कुरा पछ्याउनुपर्छ भन्ने थाहा थिएन। यी कुराहरूको पछि लाग्नुको कुनै वास्तविक अर्थ छैन भन्ने मलाई थाहा भए पनि, मेरो कद सानो थियो, र यस्तो वातावरणमा, म पनि त्यही जीवनशैली पछ्याउन बाध्य हुन्थेँ, र मलाई शान्त भएर सत्यताको खोजी गर्न गाह्रो लाग्थ्यो। एउटा सृजित प्राणीको कर्तव्य कसरी पूरा गर्ने भन्ने बारेमा नसोचीकन म कहिलेकाहीँ बाहिर भेलामा जान पाएकोमा र मेरा आमाबुवासँग राम्रो सम्बन्ध कायम राख्न सकेकोमा नै सन्तुष्ट थिएँ। के म केवल नकारात्मक भएर अस्थायी आरामको आनन्द लिनलाई पछि हटिरहेकी थिइनँ र? पहिले, मैले सत्यता बुझेकी थिइनँ र पछ्याउनुपर्ने साँच्चै बहुमूल्य कुरा के हो भन्ने मलाई थाहा थिएन। म केवल मेरा शिक्षक र आमाबुबाको इच्छाअनुसार जिउँथेँ र मलाई के लाग्थ्यो भने यदि म युनिभर्सिटीमा भर्ना भएँ भने, मैले जीवनमा केही दिशा र लक्ष्य फेला पार्नेछु। तर वास्तविकतामा, युनिभर्सिटीको जीवनले मलाई जीवनको उज्ज्वल मार्ग दिएन, बरु अझ ठूलो भ्रष्टता र अन्योलको जीवन दियो। त्यहाँ बसिरहनुको के अर्थ थियो र? मैले हालै दाजुभाइ-दिदीबहिनीहरूसँग सुसमाचार प्रचार गर्न गएको बेलाको कुरा सम्झेँ। हामीलाई कहिलेकाहीँ अपमान र खिसी गरिए पनि, मेरो हृदय सन्तुष्ट र आनन्दित हुन्थ्यो, र मलाई सृजित प्राणीको कर्तव्य निर्वाह गर्दा र न्यायपूर्ण काम गर्दा यसले नै जीवनलाई अर्थपूर्ण बनाउँछ भन्‍ने लाग्थ्यो। हृदयको यो आनन्द र शान्तिको स्थान अरू कुनै पनि कुराले लिन सक्दैन। पहिले, मैले परमेश्‍वरमा राम्ररी विश्‍वास गर्दिनथेँ र ज्ञानको पछि लागेर धेरै समय बर्बाद गरेँ। यदि म मेरा आमाबुबाको नियन्त्रणमा रहिरहेँ, र स्कुलको यो पतित जीवन जिइरहेँ भने, के यो पूर्णतया मेरो मूर्खता हुनेछैन र? यो महसुस गरेपछि, मैले पढाइ छोडेर आफ्नो कर्तव्य निर्वाह गर्ने सङ्कल्प गरेँ।

जनवरी १, २०१३ को साँझ, दिदी र म घर फर्कियौं। बुबाले दिदी र मलाई भन्नुभयो, “मैले आज तिमीहरूलाई सबै कुरा स्पष्ट पार्न बोलाएको हुँ। तिमीहरूले राम्ररी सोच्नुपर्छ र अझै पनि परमेश्‍वरमा विश्‍वास गर्न चाहन्छौ कि चाहँदैन्नौ भनेर निर्णय गर्नुपर्छ। यदि तिमीहरू परमेश्‍वरमा विश्‍वास गर्न चाहन्छौ भने, अबदेखि पढाइलाई निरन्तरता दिने कष्ट नगर्नू, र तिमीहरू दुवैले आफूलाई मेरो लागि मरेको ठाने हुन्छ! यदि तिमीहरूले आफ्नो विश्‍वास छोड्ने निर्णय गर्यौ भने, परमेश्‍वरमा विश्‍वास गर्नेहरूसँग सम्बन्ध तोड्नू र आफ्नो पढाइलाई निरन्तरता दिनू।” उहाँले यो पनि भन्नुभयो, “परमेश्‍वरमा विश्‍वास गर्नुलाई सरकारले विरोध गर्छ, र हामी चिनियाँ कम्युनिष्ट पार्टीको शासनमा बसिरहेका छौं। के तिमीहरूलाई उनीहरूको विरोध गर्न सक्छौ जस्तो साँच्चै लाग्छ?” दिदी र मैले बुबा र काकालाई परमेश्‍वरको कामको गवाही दिनेबित्तिकै, उहाँहरू क्रोधित हुनुभयो, उहाँहरूले परमेश्‍वरलाई इन्कार र निन्दा गर्नुभयो, अनि हामीलाई हप्काउनुभयो र गाली गर्नुभयो। उहाँहरूलाई यस्तो अवस्थामा देख्दा मलाई साँच्चै डर लाग्यो, र मैले हृदयमै परमेश्‍वरलाई निरन्तर प्रार्थना गरिरहेँ, र यो परिस्थितिको सामना गर्न मलाई विश्‍वास र शक्ति दिनुहोस् भनी परमेश्‍वरसँग बिन्ती गरेँ। उहाँहरूले हामीलाई बिहानको दुई-तीन बजेतिरसम्म गाली गरिरहनुभयो। आमाले पनि हामीलाई अझै परमेश्‍वरमा विश्‍वास गर्न चाहन्छौ कि चाहँदैन्नौ भनेर केरकार गरिरहनुभयो। म साँच्चै चुप लागेर कसैगरी उम्कन चाहन्थेँ, तर परिवारबाट अस्वीकृत हुने डरले गर्दा मैले कसरी, परमेश्‍वरमा विश्‍वास गर्छु भनेर स्वीकार गर्ने आँट गरेकी थिइनँ, र मैले कसरी परमेश्‍वरको लागि गवाही दिएकी थिइनँ भन्ने कुरा सोचेँ। मैले फेरि त्यसो गर्न सक्दिनथेँ। मेरो परिवारले मेरो जवाफ मात्र पर्खिरहेको थिएन, तर परमेश्‍वरले पनि मलाई आफ्नो अडान स्पष्ट पार्न पर्खिरहनुभएको थियो। शैतानले पनि मैले के रोज्छु भनेर हेरिरहेको थियो। मेरा आमाबुबाले मलाई जस्तोसुकै व्यवहार गरे पनि, म आफ्नो गवाहीमा दृढ रहनुपर्थ्यो। त्यसैले मैले दृढतापूर्वक भनेँ, “म परमेश्‍वरमा विश्‍वास गरिरहनेछु!” बुबाले रिसाउँदै भन्नुभयो, “तैँले परमेश्‍वरमा विश्‍वास गरिरहने भएपछि, तैँले यो घर छोडेर जानुपर्छ। अबदेखि, तँ मेरो लागि मरेतुल्य भइस!” त्यसपछि उहाँले हामीलाई आफ्नो कोठाबाट गलहत्याएर निकालिदिनुभयो। मेरो हृदयमा धेरै पीडा थियो। म त परमेश्‍वरमा विश्‍वास गर्न मात्र चाहन्थेँ, र मैले मेरा आमाबुबालाई चाहँदिन भनेर कहिल्यै भनेकी थिइनँ, तर उहाँहरूले मेरो मनको कुरा किन सुन्न सक्नुभएन? उहाँहरूले मलाई किन निर्णय गर्न बाध्य पारिरहनुभएको थियो? जब म आफ्नो कोठामा फर्किएँ, तब मैले आफ्नो मन शान्त पार्न सकिनँ। मैले परमेश्‍वरलाई प्रार्थना गरेँ, “हे परमेश्‍वर! उहाँहरूले मलाई जसरी रोक्न खोजे पनि, म तपाईंलाई पछ्याउनेछु। कृपया मलाई विश्‍वास र शक्ति दिनुहोस्, र मलाई अगाडिको मार्गमा मार्गदर्शन गर्नुहोस्।”

भोलिपल्ट बिहान, मिर्मिरे उज्यालो हुन नपाउँदै, काका र काकी हाम्रो घरमा आउनुभयो, र दिदी र मलाई परमेश्‍वरमा विश्‍वास नगर्न आग्रह गर्नुभयो। काकीले के भन्नुभयो भने हामीलाई हुर्काउँदा बुबाले धेरै दुःख पाउनुभएको छ, र उहाँले रुँदै, मलाई परमेश्‍वरमा विश्‍वास गर्न छोड्न बिन्ती समेत गर्नुभयो। म साँच्चै कमजोर भएँ र उहाँहरूलाई शान्त पार्नका लागि टाउको हल्लाएर हुन्छ भन्न चाहन्थेँ, तर मलाई के थाहा थियो भने यसो गर्दा, मैले गवाही दिइरहेकी हुनेथिइनँ, र मैले परमेश्‍वरलाई इन्कार गर्न वा उहाँलाई धोका दिन सक्दिनथेँ। मैले परमेश्‍वरको हृदय दुखाउन सक्दिनथेँ। त्यसपछिका केही दिनहरूमा, उहाँहरूले दिदी र मलाई विवेक नभएका भन्दै आरोप लगाइरहनुभयो। बुबाले पनि हामीलाई हाम्रो विश्‍वास र परिवारमध्ये एउटा रोज्न जिद्दी गरिरहनुभयो। मेरो हृदयमा, मलाई परमेश्‍वरमा विश्‍वास गर्नु नै सही मार्ग हो भन्‍ने थाहा थियो। म सानो छँदादेखि नै परमेश्‍वरले मलाई मार्गदर्शन दिइरहनुभएको र साथ दिइरहनुभएको थियो, र मेरो विश्‍वास मेरो जीवनको एउटा हिस्सा बनिसकेको थियो। म परमेश्‍वरलाई छोड्न सक्दिनथेँ। तर जब मैले आमाबुबाले मलाई हुर्काउन कति कडा परिश्रम गर्नुभयो भन्ने सोच्थेँ, तब मलाई हृदयमा उहाँहरूप्रति सधैं ऋणी भएको महसुस हुन्थ्यो, र म उहाँहरूको भावनामा चोट पुर्‍याउन पनि चाहन्नथेँ। के गर्ने मलाई थाहा थिएन, त्यसैले मैले परमेश्‍वरलाई प्रार्थना गरिरहेँ, र मलाई मार्गदर्शन गर्नुहोस् भनी उहाँसँग बिन्ती गरेँ। मैले परमेश्‍वरका वचनहरू सम्झेँ: “परमेश्‍वरले यो संसार सृष्‍टि गर्नुभयो र यसमा उहाँले जीवन दिनुभएको जीवित प्राणी, मानिसलाई ल्याउनुभयो। त्यसपछि, मानिसले आमाबुबा र नातेदारहरू पायो, अनि ऊ उप्रान्त एकलो भएन। मानिसले यस भौतिक संसारलाई पहिलो पटक देखेदेखि नै, उसको भाग्यमा परमेश्‍वरको नियोजनमा बाँच्न लेखिएको थियो। परमेश्‍वरबाट आएको जीवनको सासले नै प्रत्येक जीवित प्राणीलाई हुर्काएर वयस्कतासम्म धान्छ। यस क्रममा, मानिस परमेश्‍वरको हेरचाहमा अस्तित्वमा रहन्छ र हुर्कन्छ भनेर कसैले महसुस गर्दैन; बरु, तिनीहरू मानिस आफ्ना आमाबुबाको लालनपालनको अनुग्रहमा हुर्कन्छ र उसको हुर्काइलाई उसैको जीवनको नैसर्गिक प्रवृत्तिले अघि बढाउँछ भन्‍ने विश्‍वास गर्छन्। यस्तो किन हुन्छ भने, मानिसले उसको जीवन उसलाई कसले दिएको हो वा यो कहाँबाट आउँछ भन्‍ने जान्दैन, जीवनको जन्मजात प्रवृत्तिले कसरी चमत्कारहरू सृजना गर्छ भन्‍ने कुरा जान्नु त परै जाओस्। उसको जीवनलाई निरन्तरता दिने आधार खाना हो, दृढता नै उसको जीवनको अस्तित्वको स्रोत हो, अनि उसको मनमा भएका विश्वासहरू नै पुँजी हुन् जसमाथि उसको अस्तित्व निर्भर हुन्छ भन्‍ने मात्र ऊ जान्दछ। मानिस परमेश्‍वरको अनुग्रह र उहाँको आपूर्तिबारे पूर्णतः अनजान हुन्छ र परमेश्‍वरले उसलाई दिनुभएको जीवन ऊ यसरी नै खेर फाल्छ…। परमेश्‍वरले दिनरात रेखदेख गर्ने एउटा व्यक्तिले पनि उहाँको आराधना गर्ने पहलकदमी लिँदैन। परमेश्‍वर आफूले योजना बनाएअनुसार, मानिसमा काम मात्र गर्नुहुन्छ, जसबाट कुनै पनि अपेक्षा गर्न सकिँदैन। कुनै दिन मानिस उसको सपनाबाट ब्युँझनेछ अनि उसले अचानक जीवनको मूल्य र अर्थलाई, परमेश्‍वरले उसलाई दिनुभएको सबै कुराका निम्ति उहाँले चुकाउनुभएको मूल्यलाई, र जुन उत्कटताका साथ परमेश्वर मानिस उहाँतर्फ फर्कियोस् भनी व्यग्र तृष्णा गर्नुहुन्छ, त्यसलाई महसुस गर्नेछ भन्ने आशाका साथ परमेश्‍वर यसो गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनहरूबाट, मैले के बुझेँ भने मेरो जीवन परमेश्‍वरबाट आएको हो, र मलाई जीवनको यो सास दिनुहुने परमेश्‍वर नै हुनुहुन्छ, र उहाँले नै मलाई यस संसारमा बाँच्न दिनुभएको छ भन्ने मैले बुझेँ। मेरो परिवार र मेरा आमाबुबा परमेश्‍वरद्वारा नै मिलाइएका थिए। बाहिरबाट हेर्दा मेरा आमाबुबाले मलाई हुर्काएर ठूलो बनाउनुभएको हो जस्तो देखिए पनि, वास्तविकतामा, परमेश्‍वरले गुप्त रूपमा मेरो हेरचाह र सुरक्षा गरिरहनुभएको कारणले नै म आजसम्म बाँचेकी छु। मेरो बाल्यकालदेखि वयस्क हुँदासम्म, मेरा आमाबुबाले मेरा भौतिक आवश्यकताहरू र पढाइखर्च मात्र पूरा गरिदिनुभयो, तर उहाँहरूले विरलै मेरो वास्ता गर्नुभयो वा मलाई कसरी व्यवहार गर्ने भनेर सिकाउनुभयो। परमेश्‍वरका वचनहरू पढेर मात्र मैले कसरी सही व्यवहार गर्ने भनेर सिकेँ। जब म सानो थिएँ, तब मेरी कजन दिदी र म सानो-तिनो कुरामा झगडा गर्थ्यौं, र मेरी हजुरआमाले नै मलाई सहनशील र धैर्यवान् हुन, अनि सानो चित्तको नहुन वा बदला नलिन सिकाउनका लागि परमेश्‍वरका वचनहरू प्रयोग गर्नुहुन्थ्यो। स्कुलमा, मेरा धेरै सहपाठीहरू दुष्ट प्रवृत्तिहरूको पछि लाग्थे, र उनीहरू अनलाइन गेमको लतमा फसेका थिए अनि कलिलै उमेरमा प्रेम सम्बन्धमा परेका थिए। मैले परमेश्‍वरका वचनहरू पढेँ र के थाहा पाएँ भने यी कुराहरू परमेश्‍वरलाई मन पर्दैन, त्यसैले यी कुराहरूको पछि लाग्नमा मैले उनीहरूको सिको गरिनँ। युनिभर्सिटीमा, मेरा धेरै सहपाठीहरूले परीक्षामा चिट चोर्थे, आफ्नो शैक्षिक भविष्यका लागि शिक्षकहरूको चापलुसी गर्थे, र एकअर्काको शोषण गर्थे। परमेश्‍वरका वचनहरूबाट मैले परमेश्‍वरले हामी इमानदार मानिसहरू भएको चाहनुहुन्छ, र हामी छल, डाह, वा विवादमा लाग्नु हुँदैन भन्ने बुझेँ, त्यसैले यी कुराहरू गर्नमा मैले उनीहरूको सिको गरिनँ। साथै, म हुर्कँदै गर्दा, मैले धेरै डरलाग्दा र तर्साउने परिस्थितिहरूको सामना गरेँ, र प्रार्थनामा भर परेर अनि परमेश्‍वरलाई पुकारेर, मैले सधैं सहारा पाउन सकेँ र म डराउन छोडेँ। मलाई मार्गदर्शन गर्ने र केही सत्यताहरू बुझ्न मद्दत गर्ने परमेश्‍वरका वचनहरू नै थिए, त्यसैले म ती दुष्ट प्रवृत्तिहरूद्वारा भ्रममा परिनँ वा परीक्षामा परिनँ, र म दुष्ट वा पतित बनिनँ। मलाई सधैं हेरचाह र सुरक्षा गर्ने, अनि मलाई शान्तिपूर्ण र स्वस्थ रूपमा हुर्कन दिने पनि परमेश्‍वर नै हुनुहुन्थ्यो। मेरा आमाबुबाले मलाई जन्म दिनु परमेश्‍वरको पुर्वनियोजन थियो। उहाँहरूले मेरो पालनपोषण गर्नु पनि परमेश्‍वरकै सार्वभौमिकताअन्तर्गत थियो, र मैले परमेश्‍वरको प्रेमको बदला तिर्नुपर्छ। यतिका वर्ष परमेश्‍वरमा विश्‍वास गरेर पनि, मैले परमेश्‍वरका लागि खासै केही गरेकी थिइनँ, र मैले परमेश्‍वरको अनुग्रह र आशिष्‌हरूको आनन्द मात्र लिइरहेकी थिएँ। पहिले, मेरा आमाबुबाले मलाई नियन्त्रण गर्नुभएको कारण, मैले मेरा कर्तव्यहरू निर्वाह गरिनँ, तर म यसरी विद्रोही भइरहन सक्दिनथेँ, र म मेरा आमाबुवासँगको सम्बन्ध जोगाउनका लागि अब आफ्ना कर्तव्यहरू त्याग्न चाहन्नथेँ।

मैले परमेश्‍वरका वचनहरू अझ धेरै पढेँ: “परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न माग गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू। मानिसहरूले पालन गर्नुपर्ने सिद्धान्त यही हो। परमेश्‍वरले सत्यता पछ्याउने र उहाँको इच्छा पछ्याउन सक्नेहरूलाई प्रेम गर्नुहुन्छ; हामीले पनि प्रेम गर्नुपर्ने मानिसहरू यिनै हुन्। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वर घिन गर्नुहुन्छ, र हामीले पनि तिनीहरूलाई घिन गर्नुपर्छ। परमेश्‍वर मानिसबाट यही माग गर्नुहुन्छ। यदि तेरा आमाबाबुले परमेश्‍वरमा विश्‍वास गर्दैनन् भने, यदि तिनीहरूलाई परमेश्‍वरमा विश्‍वास गर्नु सही मार्ग हो र यसले मुक्तिको मार्गतर्फ डोर्‍याउँछ भन्‍ने राम्ररी थाहा छ, र तिनीहरू अग्रहणशील मात्र नभई तिनीहरूले परमेश्‍वरका विश्‍वासीहरूलाई दोष लगाउने र निन्दा पनि गर्ने गर्छन् भने, तिनीहरू निस्सन्देह सत्यताप्रति वितृष्णा राख्ने र त्यसलाई घृणा गर्ने मानिस हुन्, र तिनीहरू निस्सन्देह परमेश्‍वरलाई प्रतिरोध र घृणा गर्ने मानिस हुन्—र परमेश्‍वरले अवश्यै उनीहरूलाई तिरस्कार र घृणा गर्नुहुन्छ। के तँ त्यस्ता आमाबाबुलाई तिरस्कार गर्न सक्छस्? उनीहरूले परमेश्‍वरको विरोध र निन्दा गर्छन्—र त्यो अवस्थामा, निश्‍चित रूपमा उनीहरू पिशाच र शैतान हुन्छन्। के तँ उनीहरूलाई घृणा गर्न र श्राप दिन सक्छस्? यी सबै व्यावहारिक सवालहरू हुन्। यदि तेरा आमाबाबुले तँलाई परमेश्‍वरमा विश्‍वास गर्नबाट रोके भने, तैँले उनीहरूसित कस्तो व्यवहार गर्नुपर्छ? तैँले परमेश्‍वरको मागलाई पालना गर्नुपर्छ: परमेश्‍वरले प्रेम गर्ने कुरालाई प्रेम गर्नूपर्छ, र परमेश्‍वरले घृणा गर्ने कुरालाई घृणा गर्नूपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। जब मैले: “परमेश्‍वरले प्रेम गर्ने कुरालाई प्रेम गर्नूपर्छ, र परमेश्‍वरले घृणा गर्ने कुरालाई घृणा गर्नूपर्छ,” भन्‍ने परमेश्‍वरको यो वचन देखेँ तब मैले कस्तो छनौट गर्नुपर्छ भन्ने कुरा अझ स्पष्टसँग बुझेँ। मेरा आमाबुबाले परमेश्‍वरमा विश्‍वास गर्नुहुन्नथ्यो र उहाँहरूले मलाई सताउने र विश्‍वास गर्नबाट रोक्ने प्रयास समेत गर्नुभयो। जब दिदी र मैले उहाँहरूलाई परमेश्‍वरको गवाही दियौं, तब बुबा धेरै रिसाउनुभयो र निन्दात्मक कुराहरू भन्दै परमेश्‍वरलाई सराप्नुभयो। उहाँहरूको सार दियाबलसहरूको जस्तै छ, र उहाँहरू शैतानका हुनुहुन्छ। पहिले, मलाई के लाग्थ्यो भने उहाँहरूले चिनियाँ कम्युनिष्ट पार्टीका आधारहीन अफवाहहरूद्वारा भ्रममा परेका कारण मात्र मेरो विश्‍वासको विरोध गर्नुभएको हो, तर जब अरूले पनि कम्युनिष्ट पार्टीका आधारहीन अफवाहहरू देखे, तब उनीहरूले सही र गलत खुट्ट्याउन सके र परमेश्‍वरको निन्दा गर्ने कम्युनिष्ट पार्टीको अन्धो सिको गरेनन्। तर मेरा आमाबुबाले खुट्ट्याउन सक्नुभएन, र उहाँहरूले अन्धाधुन्ध कम्युनिष्ट पार्टीको विश्‍वास गर्नुभयो र निन्दा गर्नमा त्यसकै साथ दिनुभयो। यसबाहेक, मेरा हजुरबुबा-हजुरआमाले उहाँहरूलाई पहिले नै सुसमाचार प्रचार गर्नुभएको थियो, तर उहाँहरूले स्वीकार गर्नुभएन, र पछि, जब उहाँहरूले हजुरबुबा-हजुरआमाले हामीलाई परमेश्‍वरमा विश्‍वास गर्न डोर्‍याइरहनुभएको देख्नुभयो, तब उहाँहरूले हजुरबुबा-हजुरआमाप्रति घृणा पाल्नुभयो, र उहाँहरूलाई आक्रमण र अपमान समेत गर्नुभयो। उहाँहरूले हजुरबुबा-हजुरआमालाई धम्की समेत दिँदै, यदि उहाँहरूले परमेश्‍वरमा विश्‍वास गरिरहनुभयो भने पैसा दिन बन्द गरिदिनेछौं भनेर भन्नुभयो। त्यस बेला, उहाँहरूले दिदी र मलाई पनि परमेश्‍वरमा विश्‍वास नगर्न निरन्तर धम्की दिनुभयो। यसपटक, जब उहाँहरूले हामी परमेश्‍वरमा विश्‍वास गर्छौं भन्ने थाहा पाउनुभयो, तब उहाँहरूले हामीसँग सम्बन्ध तोड्ने धम्की दिएर हामीलाई हाम्रो विश्‍वास त्याग्न बाध्य पार्ने प्रयास गर्नुभयो। मैले के महसुस गरेँ भने उहाँहरू मूर्ख र अज्ञानी वा खुट्ट्याउन असक्षम हुनुहुन्‍न रहेछ, तर उहाँहरूको प्रकृति नै परमेश्‍वरप्रतिको घृणा र उहाँको प्रतिरोध गर्ने खालको रहेछ। त्यो दिन, मैले परमेश्‍वरमा विश्‍वास गर्ने र सही मार्गमा हिँड्ने कुरा रोजेँ, तर मेरा आमाबुबाले मलाई सताउने र विरोध गर्ने प्रयास गरिरहनुभयो। म उहाँहरूकै बाटोमा थिइनँ, र म उहाँहरूको बन्धनमा परिरहन सक्दिनथेँ। त्यो रात, म कोल्टे फेर्दै छटपटाइरहेँ, निदाउन सकिनँ, र मैले निरन्तर परमेश्‍वरलाई प्रार्थना गरिरहेँ, र मलाई मार्गदर्शन गर्नुहोस् अनि मलाई मेरो कर्तव्य निर्वाह गर्ने मौका दिनुहोस् भनी परमेश्‍वरसँग बिन्ती गरेँ।

भोलिपल्ट बिहान, बुबाले मलाई गाडीमा स्कुल पुर्‍याइदिनुभयो। मेरो अन्तिम परीक्षा सकेपछि, मैले मेरो कापी चाँडै बुझाएँ, र मेरा सहपाठीहरू वरपर नभएको मौका छोपेर, मैले मेरा झोलाहरू प्याक गरेँ र आफ्नो कर्तव्य निर्वाह गर्न निस्किएँ। अहिले, म करिब दश वर्षदेखि मण्डलीमा मेरो कर्तव्य निर्वाह गरिरहेकी छु, र परमेश्‍वरका वचनहरू पढेर अनि मेरो कर्तव्यमा तालिम पाएर, मैले बिस्तारै सबै प्रकारका मानिसहरू, घटनाहरू र कामकुराहरू खुट्ट्याउन सिकेकी छु, र मैले मेरो भ्रष्ट स्वभावको बारेमा पनि केही बुझाइ प्राप्त गरेकी छु। बिस्तारै, म अलिअलि गर्दै मानव रूपमा जिउन थालेकी छु। जब म यो अनुभवबारे सम्झन्छु, तब म परमेश्‍वरप्रति धेरै आभारी हुन्छु। मैले सानैदेखि परमेश्‍वरमा विश्‍वास गरे पनि, म धेरै अज्ञानी र कायर थिएँ, र मलाई साँचो मार्ग थाहा भए पनि, मसँग त्यसलाई पक्रिराख्ने साहस थिएन। म मेरा आमाबुबाको दबाबमा झुकेँ र मैले राम्ररी सत्यताको खोजी गर्न र मेरो कर्तव्य निर्वाह गर्न सकिनँ। मलाई सधैं मार्गदर्शन गर्ने परमेश्‍वर नै हुनुहुन्छ, जसले आफ्ना वचनहरू प्रयोग गरेर मलाई जीवनको सही मार्गमा मार्गदर्शन गर्नुभएको छ। म परमेश्‍वरको प्रेम र मुक्तिका लागि आभारी छु।


१६. म अब आफ्नो कर्तव्यमा केन्द्रित हुन सक्षम भएकी छु

ब्रियाना, इटाली

फेब्रुअरी २१, २०२४, घमाइलो दिन

आज लेखन-पठनको कामकी सुपरिवेक्षकले अचानक मलाई एउटा मेसेज पठाइन्: “आजभोलि, एउटा पटकथा लेख्‍न तपाईँ अलिकति समय निकाल्नु हुन्छ कि? त्यसो हुँदा तपाईँ पटकथा लेखनका कर्तव्य निर्वाह गर्ने तालिम लिन सक्नुहुन्छ कि सक्नुहुन्न भन्ने हामी हेर्न सक्छौँ।” जब मैले यो मेसेज देखेँ, मलाई असीम उत्साह जाग्यो। लेख्‍नु मेरो सोख हो। यदि मैले मण्डलीमा पटकथा लेखनका कर्तव्य निर्वाह गर्न पाएँ भने, लेखिका बन्‍ने मेरो सपना पूरा हुनेथियो। अझ, पटकथा लेखकहरू सबै गहिराइ र विचार भएका मानिसहरू हुन्छन्, जसले आफ्ना ब्रदर-सिस्टरहरूको सम्मान जित्‍न सक्छन्। अहिले मैले पटकथा लेखनका कर्तव्य निर्वाह गर्ने मौका पाएकीले, मैले यसको कदर गर्दै यसको पूर्ण लाभ उठाउनुपर्छ।

फेब्रुअरी २४, २०२४, धुम्मिएको दिन

बाहिर कुहिरो र तुवाँलो लागेको छ। म एउटा हातमा गाला अड्याएर अर्को हातले माउस चलाउँदै, कम्प्युटरको स्क्रिनमा एकटकले हेरिरहेकी थिएँ। तर, मेरो ध्यान भने हजारौँ माइल टाढा थियो। एक दिनअघि मैले सुपरिवेक्षकलाई मेरो जाँच-पटकथा दिएकी थिएँ, र जवाफ कहिले आउनेछ भन्ने मलाई थाहा थिएन। अचानक, एउटा नोटिफिकेसनको घण्टी बज्यो। त्यो सुपरिवेक्षकले पठाएको भ्वाइस मेसेज थियो: “मैले तपाईँको जाँच-पटकथा पढेँ। त्यसमा अझै पनि धेरै कमी छन्। अहिलेका लागि, सायद तपाईँ पहिले लेखहरू छान्ने तालिम लिन सक्नुहुन्छ।” यो मैले चाहेको नतिजा थिएन। मेरो धारणाअनुसार, मलाई लेखहरू छान्ने काममा कुनै प्राविधिक विषयवस्तु हुँदैन, र पटकथा लेखन छाडेर यो काम गर्दा, मैले आफ्नो प्रतिभा देखाउने र अरूको कदर पाउने त्यति मौका पाउनेछैन भन्‍ने लाग्थ्यो। तर, जे भए पनि, यो पनि त लेखन-पठनसम्बन्धी कर्तव्य नै हो। अन्तर्द्वन्द्व र दोधार महसुस गर्दै, मैले यसलाई स्वीकार गरेँ।

मार्च ६, २०२४, घमाइलो दिन

मेरो सामु धेरै लेख थुप्रिएका छन्, मैले ती लेख पढिरहेकी भए पनि, मेरो मस्तिष्कमा सुपरिवेक्षकले भनेका कुराहरू निरन्तर खेलाइरहेकी छु। मलाई पटकथा लेख्‍न लगाउने उनको योजना त छ? मैले लामो समय लेखन-पठनका कर्तव्य निर्वाह नगरेकीले, मलाई पहिले लेखहरू छान्ने काम गर्न लगाई मैले यो मौकाको सदुपयोग गरी आफूलाई सत्यताले सुसज्जित गर्न सकूँ भन्ने सोचेकी हुन् कि? त्यसपछि मैले आफूले पटकथा लेख्दाका ती राम्रा दिनहरू सम्झिएँ। त्यो कर्तव्य निर्वाह गर्दा थकाइ लाग्‍ने भए पनि, हरेक दिन निकै सन्तुष्टिदायक हुन्थ्यो। अगुवाको मार्गदर्शनमा, मैले आफ्ना पेसागत सीपहरूमा छिटो प्रगति गरेँ, र म अगुवा र निर्देशकहरूसँग प्रायजसो समस्याहरूबारे कुराकानी र छलफल गर्थेँ। सबैले मलाई निकै सम्मान गर्थे। तर अहिले, म लेखहरू छान्ने निरस र चर्चारहित काम मात्र गर्न सक्छु। मेरा चिनजानका ब्रदर-सिस्टरहरूले मलाई मैले निर्वाह गरिरहेको कर्तव्य सोध्दा, मलाई तिनीहरूसँग यसबारे कसरी कुरा गर्ने भन्‍ने पनि थाहा छैन। मलाई के लाग्छ भने मैले लेखन-पठनका कर्तव्य निर्वाह गरिरहे पनि, म सतही रूपमा थोरबहुत बदलाव ल्याउने काम मात्र गर्दैछु: म जे गर्दैछु त्यो नाम पाउने लायक जस्तो पटक्कै लाग्दैन। म कहिले पटकथा लेख्‍ने मौका पाउनेछु भन्ने मलाई थाहै छैन। मैले जति धेरै सोचेँ, म उति नै नकारात्मक बन्दै गएँ, र मैले हातमा भएका लेखहरू पढ्ने कार्यलाई निरन्तरता दिन सकिनँ। त्यसपछि मैले पढ्नका लागि परमेश्‍वरका वचन खोजी गरेँ। परमेश्‍वर भन्‍नुहुन्छ: “कर्तव्य निर्वाह गर्ने सबैका हकमा, तिनीहरूको सत्यताको बुझाइ जतिसुकै गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल अभ्यास भनेको हरेक मोडमा परमेश्‍वरको घरका हितहरूका बारेमा सोच्नु, आफ्ना स्वार्थी चाहनाहरू, व्यक्तिगत नियत, मनसाय, इज्जत, र हैसियतलाई त्याग्नु, र परमेश्‍वरको घरका हितहरूलाई पहिलो स्थानमा राख्नु हो—तिनीहरूले गर्नुपर्ने न्यूनतम कुरा यही हो। यदि कर्तव्य निर्वाह गर्ने व्यक्तिले यति पनि गर्न सक्दैन भने, उसले आफ्नो कर्तव्य निर्वाह गरिरहेको छ भनेर कसरी भन्न सकिन्छ र? त्यो त आफ्नो कर्तव्य निर्वाह गरेको नै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल गर्नुपर्छ, साथै मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। यसलाई दुई चरणमा विभाजन गर, अलिकति सम्झौता गर—के तिमीहरूलाई यसले कामकुरा अलि सजिलो बनाउँछ जस्तो लाग्दैन? यदि तैँले केही समय यसरी अभ्यास गरिस् भने, तँलाई परमेश्‍वरलाई सन्तुष्ट पार्नु गाह्रो कुरा होइन भन्‍ने महसुस हुन थाल्नेछ। यसबाहेक, यदि तैँले आफ्ना जिम्मेवारीहरू पूरा गर्न सक्छस्; आफ्ना दायित्व र कर्तव्य पूरा गर्न सक्छस्; आफ्ना स्वार्थी चाहना, नियत, र मनसायहरूलाई पन्छाउन सक्छस्; परमेश्‍वरका अभिप्रायहरूको ख्याल गर्न सक्छस्; र परमेश्‍वरको घरका हितहरू, मण्डलीको काम, र तैँले पूरा गर्नुपर्ने कर्तव्यलाई पहिलो स्थानमा राख्न सक्छस् भने, केही समय यसरी अनुभव गरेपछि, तँलाई यसरी आफूलाई आचरणमा ढाल्नु राम्रो हो, मानिसहरू इमानदार र स्पष्ट तरिकाले जिउनुपर्छ, र तिनीहरूले कायर, फोहोरी, नीच अस्तित्व जिउनु हुँदैन, बरु तिनीहरू सोझो र न्यायवान् हुनुपर्छ भन्‍ने महसुस हुनेछ। तँलाई यो एउटा व्यक्तिले जिउनुपर्ने स्वरूप हो भन्‍ने महसुस हुनेछ। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका यी वचन पढिसकेपछि, म आत्मग्लानिले भरिएँ। म रुँदै परमेश्‍वरको सामु प्रार्थना गर्न आएँ, “हे प्रिय परमेश्‍वर, ममा विवेकको साह्रै कमी छ, र म पूर्ण रूपमा स्वार्थी र घृणास्पद छु। मण्डलीले मलाई लेखन-पठनका कर्तव्य निर्वाह गर्ने मौका दिनु नै तपाईँले मलाई उच्च पार्नुभएको कुरा थियो, तर म असन्तुष्ट रहिरहेँ, र निरन्तर आफ्नै इज्जत र हैसियतको ख्याल गरिरहेँ। बाहिरी रूपमा, म मेरा पेसागत सीपहरू सुधार गर्न र अझ राम्रो तालिम लिन चाहन्छु, तर यसको पछाडि लुकेका अभिप्राय भनेको मेरो आफ्नै प्रतिष्ठा र हैसियतसम्बन्धी मात्र छन्। म केवल मेरो कर्तव्य महत्त्वपूर्ण छ कि छैन, यसले मलाई प्रसिद्धि पाउने मौका दिन्छ कि दिँदैन, र म यसलाई अरूको सम्मान जित्न प्रयोग गर्न सक्छु कि सक्दिनँ भन्ने कुराको मात्र ख्याल गर्छु। जब मेरा इच्छाहरू पूरा भएनन्, तब मैले प्रतिरोध महसुस गरेँ र नकारात्मक बनेँ, र म यो कर्तव्य निर्वाह गर्न अनिच्छुक समेत बनेँ। मैले आफूलाई पूर्ण रूपमा स्वार्थी र घृणास्पद थिएछु भन्ने देखेँ! मैले केही समयदेखि लेखन-पठनका कर्तव्य निर्वाह गरेकी छैनँ, र ममा धेरै सिद्धान्तहरूको बोध छैन। न ममा सत्यताको स्पष्ट बुझाइ छ। यदि मलाई वास्तवमै गएर पटकथा लेख्न भनिएको भए, मैले त्यो काम धान्नै सक्ने थिइनँ। मेरा लागि उचित बन्दोबस्त भनेकै पहिले लेखहरू छान्ने तालिम दिनु थियो। तर अझै पनि मैले यसप्रति प्रतिरोध महसुस गरेँ। ममा बोधको एकदमै कमी रहेछ! प्रिय परमेश्‍वर, म धेरै विद्रोही भएकी छु। म अबदेखि आफ्ना हितहरूको ख्याल गर्न चाहन्नँ। म मण्डलीका बन्दोबस्तहरूमा समर्पित हुन, र आफ्नो वर्तमान कर्तव्य राम्रोसँग निर्वाह गर्न इच्छुक छु।” प्रार्थना गरेपछि, मलाई धेरै हल्का महसुस भयो, र उप्रान्त यस मामिलाद्वारा मेरो हृदय बाधा वा बन्धनमा परेन। जब मैले अर्को पटक ती लेखहरू पढ्न थालेँ, म आफ्नो हृदयलाई शान्त पार्न सक्षम भएँ।

मार्च १९, २०२४, धुम्मिएको दिन

म झण्डै एक महिनादेखि लेखन-पठनको कर्तव्य निर्वाह गरिरहेकी छु, र आफूले पढेका लेखहरूमा केही समस्या पत्ता लगाउन सकेकी छु। मैले छानेर चुनेका केही लेखका भिडियोहरू बनाइएका छन्। म धेरै खुसी छु, र म यो कर्तव्य राम्रोसँग निर्वाह गर्न सक्छु भन्ने मलाई विश्वास छ। केही दिनअघि सुपरिवेक्षकले भनेको कुरा मलाई याद छ, “अहिले, मण्डलीमा पटकथा लेखकहरूको कमी छ। यदि तपाईँलाई रुचि छ भने, तपाईँ पटकथा लेख्ने अभ्यास गर्न सक्नुहुन्छ।” यी शब्दहरूले ममा ठूलो प्रभाव पारे। मेरा लागि पटकथा लेख्ने आशा अझै बाँकी छ जस्तो छ। मेरो क्षमता औसत भएपनि यदि मैले आफूलाई प्रशस्त सत्यताले सुसज्जित गरेँ भने, म बिस्तारै सुधार गर्नेछु। यही कारणले गर्दा, म हरेक समूह-अध्ययन सत्रको व्यग्र प्रतीक्षा गरिरहेकी हुन्छु। यसरी, म थप सिद्धान्तहरू सिक्न र आफ्ना पेसागत सीपहरू सुधार गर्न सक्छु। लामो समयपछि, म पटकथा लेख्‍नका लागि बढुवा हुन सक्ने सम्भावना पनि छ। आज समूह-अध्ययनको दिन थियो। सधैँझैँ, म सबेरै उठेँ, तर अध्ययन सत्र सुरु हुनुअघि, सुपरिवेक्षकरले मलाई भनिन्, “तपाईँ आफ्नो समयतालिकाअनुसार सहभागी हुन चाहनुहुन्छ भने सहभागी हुनुहोस्, होइन भने सहभागी नभए पनि ठिकै छ।” अचानक, मलाई अलि अप्ठ्यारो महसुस भयो। उनले किन मैले अध्ययन गर्न जरूरी ठानिनन्? के उनले हामीलाई पटकथा लेख्ने तालिमबारे बताएकी थिइनन् र? सुपरिवेक्षकले आखिर मलाई संवर्धन गर्ने योजना बनाएकी रहिनछन् भन्ने जस्तो देखिन्थ्यो। केही समयपछि, पटकथा लेख्ने अरू दुई जना सिस्टरहरूलाई केही काम पऱ्यो। सुपरिवेक्षकले भनिन्, “आज यहाँ सबै जना हुनुहुन्न। भोलि नै अध्ययन गरौँला।” मैले आफूलाई शान्त रहन बाध्य पार्दै जवाफ दिएँ, “हुन्छ।” अफलाइन भएपछि, म लामो समयसम्म अलमल्ल परेँ। मलाई पटकथा लेख्ने मौका पाउने मेरो सपना पूर्ण रूपमा चकनाचुर भएजस्तो लाग्यो। के सुपरिवेक्षकले म संवर्धन गरिनका लागि योग्य छैनँ, र मेरो क्षमता पटकथा लेख्नका लागि पर्याप्त छैन भन्ने सोचिन्? म समूह-अध्ययन सत्रमा सहभागी हुनु वा नहुनुले किन खासै फरक पारेन? आज मेरो मनस्थिति एकदम गिरेको छ। कुनै काममा जाँगर चल्दैन, र आफ्नो कर्तव्य निर्वाहमा मेरो कार्यदक्षता एकदमै कम भएको छ। सामान्यतया, म दिनमा एक दर्जन जति लेख पढ्न सक्छु, तर आज मैले थोरै मात्र पढेँ। मेरो सोचाइ पनि धेरै अन्योलपूर्ण थियो, र मैले आफूले छर्लङ्ग देख्न नसकेका समस्याहरूमाथि सोचविचार गर्ने प्रयास गर्न चाहिनँ। मलाई रुन मात्र मन लाग्यो। मेरा आँसु थामिनसक्नु गरी बगे। हृदयमा, मैले परमेश्‍वरलाई भनेँ, “प्रिय परमेश्‍वर, म पटकथा कसरी लेख्ने भनेर तालिम लिन र आफ्नो केही योगदान दिन चाहन्छु। मैले जतिसुकै कष्ट भोग्नुपरे पनि, केही छैन। मेरो बढुवा किन कहिल्यै हुँदैन? प्रिय परमेश्‍वर, म तपाईँको अभिप्राय बुझ्दिनँ…।”

मार्च २०, २०२४, घमाइलो दिन

झ्यालबाहिर चराहरूको बिहानी चिरबिरले मलाई सपनाबाट ब्युँझायो। सधैँझैँ, मैले आफ्नो फोन अन गरेँ र परमेश्‍वरका वचन पढेँ। सर्वशक्तिमान्‌ परमेश्‍वर भन्‍नुहुन्छ: “तिमीहरूले आफूलाई आचरणमा ढाल्नुका सिद्धान्तहरू के-के हुन्? तिमीहरूले आफ्नो स्थानअनुसार आफूलाई आचरणमा ढाल्नुपर्छ, आफ्नो उचित स्थान खोज्‍नुपर्छ, र आफूले निर्वाह गर्नुपर्ने कर्तव्य राम्ररी निर्वाह गर्नुपर्छ; त्यसपछि मात्र तिमीहरू समझ भएको व्यक्ति हुन्छौ। उदाहरणका रूपमा, यदि तँ निश्‍चित पेसागत सीपहरूमा पोख्त छस् र तँसँग सिद्धान्तहरूको बोध छ भने, तैँले आफ्नो जिम्मेवारी वहन गरी त्यस क्षेत्रमा उचित जाँचपड्ताल गर्नुपर्छ; यदि तँ विचार र अन्तर्दृष्टिहरू प्रदान गर्न सक्छस्, अरूलाई आफ्ना कर्तव्य अझ राम्ररी निर्वाह गर्न तिनीहरूलाई उत्प्रेरित गर्न सक्छस् भने—तैँले विचारहरू प्रदान गर्नुपर्छ। यदि तैँले आफ्नो निम्ति सही स्थान भेट्टाउन र आफ्ना दाजुभाइ-दिदीबहिनीहरूसँग मिलेर सहकार्य गर्न सकिस् भने, आफ्नो कर्तव्य पूरा गरिरहेको हुनेछस्—तैँले आफ्‍नो स्थानअनुसार आफूलाई आचरणमा ढाल्नु भनेको यही हो। सुरुमा तैँले विचार मात्र प्रदान गर्लास्, तर यदि अरू केही दिने प्रयास गरिस् र त्यसो गर्न सक्दो कोसिस गर्न थालिस्, तैपनि सकिनस्; र त्यसपछि अरूले ती कुराद दिँदा, तँलाई अप्ठ्यारो लाग्छ, र तँ सुन्न चाहँदैनस्, र तेरो हृदयमा पीडा हुन्छ र तँ विवश हुन्छस्, र परमेश्‍वरबारे गुनासो गर्छस् र परमेश्‍वर अधर्मी हुनुहुन्छ भनी भन्छस् भने—त्यो महत्त्वाकाङ्क्षा हो। व्यक्तिमा महत्त्वाकाङ्क्षा उत्पन्न गर्ने स्वभाव के हो? अहङ्कारी स्वभावले महत्त्वाकाङ्क्षा उत्पन्न गर्दछ। यी अवस्थाहरू निश्चय नै कुनै पनि समय तिमीहरूमा पैदा हुन सक्छन्, र यदि तिमीहरूले ती समाधान गर्न सत्यता खोजी गर्दैनौ, र तिमीहरूमा जीवन प्रवेश छैन, र यस सन्दर्भमा परिवर्तन हुन सक्दैनौ भने, तिमीहरूले कर्तव्यहरू निर्वाह गर्ने योग्यता र शुद्धताको स्तर झर्ने छ, अनि परिणामहरू पनि त्यति राम्रा हुने छैनन्। यो चित्तबुझ्दो कर्तव्य निर्वाह होइन र यसको अर्थ परमेश्‍वरले तिमीहरूबाट महिमा प्राप्त गर्नुभएको छैन। परमेश्‍वरले हरेक व्यक्तिलाई फरक-फरक सबलता र प्रतिभा दिनुभएको छ। कतिपय मानिससँग दुई वा तीन क्षेत्रमा सबलताहरू हुन्छन्, कति जनासँग एउटा क्षेत्रमा सबलता हुन्छ, र कसैमा एउटै पनि सबलता हुँदैन—यदि तिमीहरूले यी विषयहरूलाई सही तरिकाले लिन सक्यौ भने, तिमीहरूमा सुझबुझ छ। सुझबुझ भएको व्यक्तिले आफ्नो स्थान पत्ता लगाउन सक्छ, र आफ्नो स्थानअनुसार चल्न र राम्रोसँग आफ्नो कर्तव्य निभाउन सक्छ। आफ्‍नो स्थान कहिल्यै पनि पत्ता लगाउन नसक्‍ने व्यक्तिमा सधैँ महत्त्वाकाङ्क्षा हुन्छ। ऊ सधैँ हृदयमा हैसियत र लाभलाई पछ्याउँछ। ऊ आफूसँग भएको कुरामा कहिल्यै सन्तुष्ट हुँदैन। उसले अझै धेरै लाभ प्राप्त गर्न जतिसक्दो धेरै कुरा लिने प्रयास गर्छ; उसले सधैँ आफ्‍ना अत्यधिक इच्छाहरू पूरा गर्ने आशा गर्छ। उसले आफूसँग प्रतिभा र राम्रो क्षमता छ भने, आफूले परमेश्‍वरको अझै धेरै अनुग्रह पाउनुपर्छ, र आफूमा केही मात्रामा अत्यधिक इच्‍छा हुनु गलत होइन भन्‍ने सोच्छ। के यस्तो व्यक्तिमा सुझबुझ हुन्छ? के सधैँ अत्यधिक इच्‍छा राख्नु लाजमर्दो कुरा होइन र? विवेक र समझ भएका मानिसहरूलाई यो लाजमर्दो कुरा हो भन्‍ने लाग्न सक्छ। सत्यता बुझ्‍ने मानिसहरूले कहिल्यै पनि यी मूर्ख कुराहरू गर्ने छैनन्। यदि तँ परमेश्‍वरको प्रेमको ऋण तिर्न इमानदारीपूर्वक आफ्‍नो कर्तव्य निभाउन चाहन्छस् भने, यो अत्यधिक इच्‍छा होइन। यो सामान्य मानवताको विवेक र समझअनुरूप छ। यसले परमेश्‍वरलाई खुसी तुल्याउँछ। यदि तँ साँच्‍चै आफ्‍नो कर्तव्य राम्ररी निभाउन चाहन्छस् भने, तैँले पहिले आफ्ना लागि सही स्थान खोज्नैपर्छ, र त्यसपछि तैँले जे गर्न सक्छस् त्यो तेरो सारा हृदयले, तेरो सारा मनले, तेरो सारा शक्तिले र आफूले सके जति गर्। यसले मानक पूरा गर्छ, र यस्तो कर्तव्य निर्वाहमा केही शुद्धता हुन्छ। वास्तविक सृजित प्राणीले गर्नुपर्ने कुरा यही हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचन पढ्दै गर्दा, मलाई परमेश्‍वर मेरो छेउमै बसेर मलाई सान्त्वना दिँदै हुनुहुन्छ जस्तो लाग्यो। मेरो हृदयले न्यानो महसुस गऱ्यो। परमेश्‍वर हामीलाई आफ्नो स्थान फेला पार्ने, आफ्नो हैसियतअनुसार व्यवहार गर्ने, र हामीसँग भएका प्रतिभाहरूको पूर्ण उपयोग गर्ने स्वआचरणका सिद्धान्तहरू बताउनुहुन्छ। राम्रो पेसागत सीप भएका र सिद्धान्तको बलियो पकड भएका कतिपय मानिसहरूले अन्तिम जाँचको काम राम्रोसँग सम्हाल्नुपर्छ; र अन्तिम जाँच गर्न नसक्नेहरूले विचार वा सुझावहरू दिन सक्छन्, र आफ्ना ब्रदर-सिस्टरहरूसँग मिलेर आफ्ना कर्तव्यहरू पूरा गर्न काम गर्न सक्छन्। यसरी, परमेश्‍वर सन्तुष्ट हुनुहुनेछ। मैले आत्मचिन्तन गरेँ। मण्डलीले मैले लेखहरू छान्ने प्रबन्ध मिलायो। यसको एउटा पक्ष कामको आवश्यकता हो, भने अर्को पक्ष मेरो क्षमता र कदमा आधारित छ। तर ममा निरन्तर ठूला महत्त्वाकाङ्क्षाहरू थिए। मेरो क्षमता पटकथा लेख्नका लागि स्पष्ट रूपमा पर्याप्त छैन, तैपनि मैले मलाई त्यो अवसर नदिनुभएको भन्दै परमेश्‍वरप्रति गुनासो गरेँ। म साँच्चै कति अहङ्कारी थिएछु! म निरन्तर आफूलाई प्रदर्शन गर्न चाहन्थेँ, र सधैँ अरूले सम्मान गर्ने साहित्यिक प्रतिभा भएकी महिला बन्न चाहन्थेँ। यो इच्छा पूरा हुन नसक्नेबित्तिकै र मसँग मेरा प्रतिभाहरू प्रदर्शन गर्ने कुनै मञ्च नभएपछि, म नकारात्मक र अल्छी बनेँ। मलाई लेखहरू पढ्न पनि मन लागेन, र मैले आफूले छर्लङ्ग देख्न नसकेका समस्याहरूमाथि सोचविचार गर्ने प्रयास गर्न चाहिनँ। यसले लेखहरू छान्ने कार्य अगाडि बढाउनमा बाधा पुर्‍यायो। मलाई मैले आफ्नो कर्तव्य निर्वाह गर्दा त्यसमा आफ्ना बेलगाम महत्त्वाकाङ्क्षाहरू मिसाएकी रहेछु भन्ने थाहा भयो। म आफ्नो स्थानमा सन्तुष्ट थिइनँ: मलाई अरूले मात्र राम्रो मौका पाए भन्ने लाग्थ्यो, र मैले आफ्नो मुख्य काममा मन लगाउन पनि सकिनँ। म सधैँ आफ्नो सामर्थ्यभन्दा बाहिरको कर्तव्य निर्वाह गर्न चाहन्थेँ। यदि म सधैँ यस्तै अव्यवहारिक भएँ भने, पटकथा लेख्ने कुरा त परै जाओस्, म लेखहरू छान्ने कर्तव्य पनि राम्रोसँग निर्वाह गर्न सक्ने छैनँ। मलाई मेरो स्थिति निकै खतरनाक रहेछ भन्ने महसुस भयो। यदि मैले यसलाई चाँडै समाधान गरिनँ भने, म जुनसुकै बेला प्रकटित भई हटाइनेछु!

मार्च २४, २०२४, धुम्मिएको दिन

मलाई प्रतिष्ठा र हैसियत मेरो घातक कमजोरी हो भन्ने थाहा छ, तर मैले यो समस्या समाधान गर्न कहिल्यै कडा मेहनत गरेकी छैनँ। यस पटक, मैले ख्रीष्टविरोधीहरूले कसरी प्रतिष्ठा र हैसियत पछ्याउँछन् भनेर खुलासा गर्ने परमेश्‍वरका वचन खोजेँ। मैले परमेश्‍वरका यी वचनहरू पढेँ: “ख्रीष्टविरोधीहरूले आफ्नो प्रतिष्ठा र हैसियतलाई अत्यन्तै प्यारो ठान्ने कार्य साधारण मानिसको भन्दा धेरै परको हदसम्म जान्छ र यो तिनीहरूको स्वभाव सारभित्रै रहेको हुन्छ; यो तिनीहरूको अस्थायी रुचि वा तिनीहरूको पर्यावरणले पारेको क्षणिक प्रभाव होइन—यो तिनीहरूको जीवन र हड्डीभित्र गाडिएको कुरा हो, त्यसैले यो तिनीहरूको सार हो। भन्नुको मतलब ख्रीष्टविरोधीहरूले गर्ने हरेक कुरामा तिनीहरूको पहिलो सोच भनेको तिनीहरूको आफ्नै प्रतिष्ठा र हैसियत हो, योभन्दा अरू केही होइन। ख्रीष्टविरोधीहरूका लागि प्रतिष्ठा र हैसियत नै तिनीहरूको जीवन हो र तिनीहरूले जीवनभर पछ्याउने लक्ष्य हो। आफूले गर्ने सबै कुराहरूमा तिनीहरूको पहिलो सोच यस्तो हुन्छ: ‘मेरो हैसियत के हुनेछ? अनि मेरो प्रतिष्ठा के हुनेछ? के यो काम गर्दा यसले मलाई राम्रो प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले सुरुमा सोच्ने कुरा यही हो, जुन तिनीहरूसँग ख्रीष्टविरोधीहरूको स्वभाव र सार छ र यसैकारण मात्र तिनीहरू कामकुरालाई यसरी विचार गर्छन् भन्ने कुराको पर्याप्त प्रमाण हो। के भन्न सकिन्छ भने, ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ। ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले ख्याति र हैसियतको पछ्याइलाई छोड्न सक्दैनन्। तैँले तिनीहरूलाई जुनसुकै समूहका मानिसमाझ राखे पनि तिनीहरूले ख्याति र हैसियतबारे मात्रै सोच्न सक्छन्। ख्रीष्टविरोधीहरूले परमेश्‍वरमा विश्‍वास गर्ने भए पनि, तिनीहरू आफ्नो ख्याति र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुइटा कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथि विश्‍वास गर्दा सत्यताको पछ्याइ भनेको ख्याति र हैसियतको पछ्याइ हो, अनि ख्याति र हैसियतको पछ्याइ भनेको सत्यताको पछ्याइ पनि हो—ख्याति र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफूले ख्याति, प्राप्ति वा हैसियत प्राप्त गरेको छैन, कसैले पनि आफूलाई आदरभावले हेर्दैन, उच्च सम्मान गर्दैन, वा पछ्याउँदैन भन्‍ने लाग्यो भने, तिनीहरू उदास हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै सोच्छन्, ‘के यसरी परमेश्‍वरमाथि विश्‍वास गरेर म असफल भएको हुँ? के मेरो लागि कुनै आशा छैन?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा तिनीहरूको गुणगान गराउन सकिन्छ, आफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, प्राप्ति, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्। किन तिनीहरू सधैँ यस्ता कुराहरूलाई महत्त्व दिइरहन्छन् त? परमेश्‍वरका वचनहरू पढेपछि, उपदेशहरू सुनेपछि, के तिनीहरूले वास्तवमै यी सबै कुराहरू बुझ्दैनन् त? के तिनीहरू वास्तवमै यी सबै कुरा खुट्ट्याउन सक्षम छैनन् त? के परमेश्‍वरका वचनहरू र सत्यताले तिनीहरूका धारणा, विचार र रायहरूलाई बदल्न सक्दैनन् त? अवस्था बिलकुलै त्यस्तो होइन। तिनीहरूले सत्यतालाई प्रेम नगर्ने हुनाले र हृदयमा तिनीहरूले सत्यताप्रति वितृष्ण मान्‍ने हुनाले समस्या तिनीहरूमै हुन्छ, फलस्वरूप तिनीहरू सत्यता ग्रहण गर्न सक्‍दै नसक्‍ने हुन्छन्—र यो कुरा तिनीहरूको प्रकृति सारले निर्धारित गरेको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरले भन्नुभयो, ख्रीष्टविरोधीहरूका निम्ति, प्रतिष्ठा र हैसियतको कदर गर्ने कुरा तिनीहरूको रगत र हड्डीमै हुन्छ। तिनीहरूले गर्ने हरेक कुरामा, तिनीहरूको पहिलो सोच नै आफ्नो प्रतिष्ठा र हैसियत, अनि मानिसहरू आफ्नो पछि लाग्ने र सम्मान गर्ने बनाउन कसरी कार्य गर्ने भन्ने हुन्छ। आफूले प्रतिष्ठा र हैसियत प्राप्त गर्न नसक्नेबित्तिकै, तिनिहरूलाई आफ्नो जीवनै खोसिएजस्तो हुन्छ, र तिनीहरूलाई जीवनको अब कुनै अर्थ छैन जस्तो लाग्छ। मेरो पछ्याइ पनि ख्रीष्टविरोधीको जस्तै भएको रहेछ। मैले आफू स्कुलमा हुँदा आफूले पुज्ने गरेकी एउटी कवयित्रीलाई सम्झिएँ। मलाई प्राचीन समयमा धेरै प्रतिभाशाली कवयित्रीहरू थिएनन्, र जुन कुरा दुर्लभ हुन्छ, त्यसको प्रशंसा छिट्टै गरिन्छ भन्ने लाग्थ्यो। म पनि भविष्यमा केही उपलब्धि हासिल गर्न चाहन्थेँ। म कुनै सानो, नाम नभएको व्यक्ति बन्न चाहन्नथेँ। मैले शैतानले मभित्र भरिदिएका “मानिसहरूमाझ वीर भएर बाँच, र मरेपछि आत्माहरूमाझ बहादुर आत्मा बन” र “मानिस उभोतिर जान खोज्छ, तर खोला तलतिर बग्छ” जस्ता जियाइका नियमहरूलाई सर्वमान्य सिद्धान्तका रूपमा लिएकी थिएँ। आफू स्कुलमा हुँदा, म कक्षा समितिमा पर्न सकूँ भनेर धेरै मिहिनेत गरेर पढ्थेँ। स्कुल सकिएपछि, जब मेरा साथीहरू घर जान्थे, म केही साथीहरूले गृहकार्य पूरा गर्दा उनीहरूको सुपरिवेक्षण गर्न कक्षाकोठामै बस्थेँ। अन्ततः, शिक्षकले मलाई महत्त्व दिनुभयो। वास्तवमा, कक्षामा मेरो नतिजा सबैभन्दा उत्तम थिएन, तर साथीहरूमाझ आफूलाई अलग देखाउन, म लगनशीलताका साथ पढ्ने र विभिन्न विषयहरू सिक्ने गर्नुको सट्टा शिक्षकको अगाडि निरन्तर देखावटी गर्थेँ। अन्तमा, म कक्षा समितिमा परे पनि, त्यो एउटा नाम मात्रको पद थियो। तैपनि, म त्यो हैसियतले आफूलाई दिने आभाको आनन्द लिनबाट कहिल्यै अघाइनँ। मैले परमेश्‍वरमा विश्‍वास गर्न थालेपछि, मलाई प्रतिष्ठा र हैसियत पछ्याउनु गलत हो, र परमेश्‍वर मानिसको हैसियत कति ठूलो वा सानो छ भनेर हेर्नुहुन्न, बरु उसले सत्यता पछ्याउँछ कि पछ्याउँदैन भनेर मात्र हेर्नुहुन्छ भन्ने महसुस भएपनि, आफ्नो हृदयमा, मैले अझै पनि प्रतिष्ठा र हैसियतको तिर्खा त्याग्न सकिनँ, र म आफ्नो कर्तव्यलाई अरूले महत्त्व र सम्मान दिन्छन् कि दिँदैनन् भन्ने कुरामा धेरै चासो राख्थेँ। यदि त्यो कुनै नदेखिने कर्तव्य हुन्थ्यो भने, म ठूलो पीडामा पर्थेँ र आफूले गर्ने कुनै पनि कुरामा रुचि जगाउन सक्दिनथेँ। यो ठ्याक्कै कस्तो थियो भने परमेश्‍वरले मलाई यी लेखन-पठनका कर्तव्य निर्वाह गर्न उच्च पारिसक्नुभएको थियो, तर मलाई लेखहरू छान्नु पटकथा लेख्नुजत्तिको महत्त्वपूर्ण छैन जस्तो लाग्थ्यो। त्यसैले म आफ्नो हृदयमा यस कर्तव्यलाई तुच्छ ठान्थेँ र सधैँ पटकथा लेख्न जान चाहन्थेँ। सुपरिवेक्षकले अप्रसङ्गवश भनेको एउटा कुराबाट, मैले सुपरिवेक्षकको मलाई संवर्धन गर्ने कुनै अभिप्राय छैन जस्तो ठानेँ, र म चरम पीडामा परेँ। मसँग केही गर्ने जाँगर थिएन। लेखहरू छानबिन गर्ने मेरो कार्यदक्षता पनि घट्यो, जसले लेख पेस गर्ने कार्य प्रगतिमा असर पुग्यो। मैले म शैतानका विचार र दृष्टिकोणहरूद्वारा बलियो गरी बाँधिइसकेकी रहेछु भन्ने देखेँ। वास्तवमा, लेखहरू छान्न हामीले केही सत्यताहरू बुझ्नुपर्छ र केही सिद्धान्तहरूको समझ हुनुपर्छ। नत्र भने, हामी कुन लेखहरू बहुमूल्य र उत्थानदायी छन् भनेर मूल्याङ्कन गर्न सक्नेछैनौँ। यदि मैले आफ्नो हृदय शान्त पारेर हरेक लेखले समेटेका सत्यताहरूमा गम्भीरतापूर्वक सोचविचार गर्न सकेकी भए, केही समयपछि मैले धेरै कुरा हासिल गर्ने थिएँ। तर, मैले ममाथि कति ठूलो अनुग्रह देखाइएको छ भन्ने महसुस गरिनँ। मैले प्रगतिको प्रयत्न गर्न यो कर्तव्य निर्वाह गर्दा आफूले प्रवेश गर्नुपर्ने सत्यता सिद्धान्तहरू खोजिनँ। बरु, मैले परमेश्‍वरलाई गलत बुझेँ र परमेश्‍वरले मलाई तालिम लिने अवसर दिनुभएन भनेर गुनासो गरेँ। म समझबाट असाध्यै पर रहेछु! सत्यता पछ्याउनमा ध्यान नदिइकन, मलाई वास्तवमै पटकथा लेख्न दिइएको भए र मेरो अहम् पूरा भएको भए पनि, मैले राम्रा पटकथा लेख्न सक्ने थिइनँ किनभने मसँग कुनै सत्यता वास्तविकता थिएन।

चिन्तनमार्फत्, मैले म वास्तवमा आफ्ना व्यक्तिगत आकाङ्क्षा र लक्ष्यहरू प्राप्त गर्नका लागि मात्र पटकथा लेख्न चाहन्थेँ भन्ने महसुस गरेँ। मैले आफ्नो कर्तव्य निर्वाहलाई मेरा आकाङ्क्षाहरू पूरा गर्ने भर्‍याङको रूपमा लिएकी थिएँ। मैले परमेश्‍वरका वचन पढेँ: “संसारमा, आफ्‍ना आदर्शहरू पूरा गर्न खोज्‍नुलाई उचित मानिन्छ। तैँले जुनसुकै आदर्शहरू पछ्याए पनि, यदि ती वैधानिक छन् र तिनले कुनै पनि नैतिक सीमाहरू पार गर्दैनन् भने त्यो ठीकै हुन्छ। कसैले केही प्रश्‍न गर्दैन, र तँ सही वा गलतको झमेलामा पर्दैनस्। तँलाई जे मन पर्छ तैँले त्यही कुरा पछ्याउँछस्, र यदि तैँले त्यो पाइस् भने, र तैँले आफ्‍नो उद्देश्य प्राप्त गरिस् भने, तँ सफल भएको हुन्छस्; तर यदि तैँले छुटाइस् भने, र तँ असफल भइस् भने, त्यो तेरै हातको कुरा हो। तर जब तँ परमेश्‍वरको घरमा, अर्थात् यो विशेष स्थानमा प्रवेश गर्छस्, चाहे तैँले त्यो बेला आफूसँग जुनसुकै आदर्श र इच्छाहरू बोकेर हिँडेको भए पनि, तैँले ती सबै कुरा त्याग्‍नुपर्छ। यस्तो किन गर्नुपर्छ? किनभने आदर्श र इच्छाहरू पछ्याउनु, अर्थात् तैँले निश्‍चित रूपमा जुनै कुरा पछ्याए पनि—अहिले पछ्याउने कार्यबारे मात्रै कुरा गरौँ—यसले लिने कार्य र यसले लिने मार्ग पूराको पूरा अहम्, स्वार्थ, हैसियत, र प्रतिष्ठामा केन्द्रित हुन्छ। यो कुरा यी सबै कुराहरूमै केन्द्रित हुन्छ। अर्को शब्‍दमा भन्दा, जब मानिसहरूले आफ्‍ना आदर्शहरू पूरा गर्ने प्रयास गर्छन्, यसको लाभार्थी तिनीहरू मात्रै हुन्छन्। के व्यक्तिले आफ्‍नो हैसियत, प्रतिष्ठा, अभिमान, र शारीरिक हितहरूको खातिर आफ्‍ना आदर्शहरू पछ्याउनु धर्मी कार्य हुन्छ? (अहँ, हुँदैन।) व्यक्तिगत र निजी आदर्श, सोचविचार, र इच्छाहरूको खातिर, तिनीहरूले लिने विधि र पद्धति सबै आत्मकेन्द्रित र व्यक्तिगत लाभकेन्द्रित हुन्छन्। यदि हामीले त्यसलाई सत्यताको आधारमा मापन गर्‍यौँ भने, ती न त धर्मी न त तर्कसङ्गत नै हुन्छन्। मानिसहरूले ती कुराहरू त्याग्‍नुपर्छ, के यो कुरा पक्‍का होइन र? (हजुर, हो।) … मण्डली, अर्थात् परमेश्‍वरको घर परमेश्‍वरको इच्छा पूरा गरिने, उहाँको वचन घोषणा गरिने, उहाँको गवाही दिइने, र उहाँका चुनिएका मानिसहरूले शुद्धीकरण र मुक्ति प्राप्त गर्ने ठाउँ हो। यो यस्तो ठाउँ हो। यस्तो ठाउँमा, कुनै काम वा परियोजना, चाहे त्यो जेसुकै नै किन नहोस्, के त्यो व्यक्तिगत आदर्श र इच्छा पूरा गर्ने कार्यसँग मिल्दो हुन सक्छ? त्यस्तो कुनै पनि काम वा परियोजना छैन जसको उद्देश्‍य व्यक्तिगत आदर्श र इच्छाहरू पूरा गर्ने होस्, न त यी कुराका कुनै पनि पक्ष व्यक्तिगत आदर्श र इच्छाहरू पूरा गर्नको लागि नै अस्तित्वमा छन्। त्यसकारण, के व्यक्तिगत आदर्श र इच्छाहरू परमेश्‍वरको घरमा अस्तित्वमा हुनु हुन्छ? (हुँदैन।) ती अस्तित्वमा हुनु हुँदैन, किनभने व्यक्तिगत आदर्श र इच्छाहरू परमेश्‍वरले मण्डलीमा गर्न चाहनुहुने हरकामसँग बाझिन्छन्। व्यक्तिगत आदर्श र इच्छाहरू मण्डलीमा गरिने हरकामसँग बाझिन्छन्। ती सत्यतासँग बाझिन्छन्, र परमेश्‍वरको इच्‍छा, उहाँका वचनहरूको घोषणा, उहाँको गवाही दिने कार्य, र परमेश्‍वरका चुनिएका मानिसहरूलाई शुद्ध पार्ने र मुक्ति दिने कार्यबाट अन्यत्रै मोडिन्छन्। व्यक्तिका आदर्शहरू जे-जस्ता भए पनि, जबसम्‍म ती व्यक्तिगत आदर्श र इच्छाहरू हुन्छन्, तबसम्‍म तिनले मानिसहरूलाई परमेश्‍वरको इच्छा पछ्याउनबाट बाधा दिन्छन्, र उहाँका वचनहरू घोषणा गर्ने र उहाँको गवाही दिने कार्यमा असर वा अवरोध पुर्‍याउँछन्। अनि अवश्‍य नै, जबसम्‍म ती व्यक्तिगत आदर्श र इच्छाहरू हुन्छन्, तबसम्‍म तिनले मानिसहरूलाई शुद्धीकरण र मुक्ति प्राप्त गर्न पनि दिन सक्दैनन्। यो कुरा दुई पक्ष बाझिने कुरा मात्रै होइन, यो त यी दुई पक्ष आधारभूत रूपमै एकअर्काको विपरीत रहेको कुरा हो। आफ्‍ना आदर्श र इच्छाहरू पछ्याउँदा, तैँले परमेश्‍वरको इच्छा पूरा गर्ने, उहाँका वचनहरू घोषणा गर्ने र उहाँको गवाही दिने कार्यमा, र साथमा मानिसहरूको र तेरो आफ्‍नै मुक्तिमा समेत बाधा दिन्छस्। छोटकरीमा भन्दा, मानिसहरूका आदर्शहरू जेसुकै भए पनि, ती परमेश्‍वरको इच्छा पछ्याउनका लागि होइनन् र ती कुराहरूले परमेश्‍वरप्रति पूर्ण समर्पणको वास्तविक परिणाम हासिल गर्न सक्दैनन्। जब मानिसहरूले आफ्‍ना आदर्श र इच्छाहरू पछ्याउँछन्, तब तिनीहरूको अन्तिम उद्देश्य भनेको सत्यता बुझ्‍नु वा आफूलाई के-कस्तो व्यवहारमा ढाल्‍ने, परमेश्‍वरका अभिप्रायलाई कसरी सन्तुष्ट पार्ने, र आफ्‍नो कर्तव्य कसरी राम्रोसँग पूरा गर्ने र सृष्टि गरिएको प्राणीको रूपमा रहेको आफ्‍नो भूमिका कसरी निभाउने भनेर बुझ्‍नु होइन। यसको उद्देश्य मानिसहरूले परमेश्‍वरप्रतिको साँचो डर र समर्पण प्राप्त गरून् भन्‍ने हुँदैन। बरु यसको विपरीत हुन्छ; व्यक्तिका आदर्श र इच्छाहरू जतिजति पूरा हुँदै जान्छन्, त्यतित्यति नै ऊ परमेश्‍वरबाट टाढिने र शैतानसँग नजिकिने हुन्छ। त्यसै गरी, व्यक्तिले आफ्‍ना आदर्शहरू जतिजति पछ्याउँदै र हासिल गर्दै जान्छ, त्यतित्यति नै उसको हृदय परमेश्‍वरविरुद्ध विद्रोही हुँदै जान्छ, त्यतित्यति नै ऊ परमेश्‍वरबाट टाढा हुँदै जान्छ, र अन्त्यमा, जब व्यक्तिले आफूले इच्छा गरेअनुसार आफ्‍ना आदर्शहरू पछ्याउँछ र आफ्‍ना इच्छाहरू साकार पार्छ र पूरा गर्छ, तब त्यति नै धेरै ऊ परमेश्‍वर, उहाँको सार्वभौमिकता, र उहाँको सबै कुरा घृणा गर्ने बन्छ। यस्ता व्यक्तिहरू त परमेश्‍वरलाई इन्कार गर्ने, विरोध गर्ने, र उहाँविरुद्ध खडा हुने मार्गसमेत हिँड्न सक्छन्। यही नै यसको अन्तिम परिणाम हो” (वचन, खण्ड ६। सत्यताको पछ्याइबारे। सत्यता कसरी पछ्याउने (७))। परमेश्‍वरका वचनले मलाई मेरो हृदयभित्र लुकेको गलत पछ्याइबारे बुझाइ प्रदान गरे। मैले परमेश्‍वरको घर र मण्डलीलाई मेरा व्यक्तिगत आकाङ्क्षाहरू पूरा गर्ने स्थानको रूपमा लिएकी थिएँ, र मण्डलीका विभिन्न कर्तव्यहरूलाई संसारका विभिन्न पेसाहरूजस्तै मानेकी थिएँ। मलाई लेखन-पठनको काम मन पर्थ्यो, र म यस काममा आफ्नो महत्त्व प्रदर्शन गर्न सक्छु जस्तो लाग्थ्यो। मलाई साहित्य लेख्ने मानिसहरूमा बढी गहिराइ र धेरै विचारहरू हुन्छन्, र मानिसहरू उनीहरूलाई महत्त्व र ध्यान दिन्छन् भन्ने पनि लाग्थ्यो। आफ्नो कर्तव्य निर्वाह गर्दाको मेरो सुरुवातको बिन्दु, मेरो मुहान नै गलत थियो: त्यो भीडभन्दा अलग देखिनका लागि थियो, सत्यता पछ्याउन वा सत्यता प्राप्त गर्नका लागि थिएन। मैले लेखहरू छान्ने गर्ने कर्तव्य निर्वाह गरिरहेकी भएपनि, मैले लेखहरू पढ्ने आफ्नो कार्यदक्षता र समस्याहरू आकलन गर्ने आफ्नो क्षमता सुधार्नका लागि सिद्धान्तहरू खोज्ने वा आफूलाई सत्यताले सुसज्जित गर्ने कार्य विरलै गरेकी छु। बरु, म त बढुवा हुने प्रतीक्षा मात्र गरिरहेकी छु। सुपरभाइजरले हामीले अध्ययन गरिरहेको कुरा मेरो हालको कर्तव्यसँग असम्बन्धित रहेको बताउँदा, मैले सुपरभाइजरको मलाई संवर्धन गर्ने कुनै योजना नै छैन भन्ने सोचेँ, त्यसैले मैले नकारात्मकता र अल्छ्याँइमार्फत् आफ्नो हृदयको असन्तुष्टि पोखेँ। के म पूर्ण रूपमा असमझदार बनिरहेकी थिइनँ र? मैले के महसुस गरेँ भने हाम्रा आफ्नै आकाङ्क्षाहरू पछ्याउनु स्वार्थी कुरा हो: यसले हाम्रो कर्तव्यलाई अगाडि बढाउने कुरामा कुनै प्रभाव पार्दैन, र यसले मण्डलीको काममा बाधा समेत पुर्‍याउँछ। वास्तवमा, मेरो क्षमता औसत छ, र मेरो भाषागत सीप अलि न्यून छ। सबैभन्दा महत्त्वपूर्ण कुरा त, म धेरै सत्यताहरू पूर्ण रूपमा बुझ्दिनँ, र पटकथा लेख्ने कामका लागि म योग्य नै छैनँ। मेरा लागि लेखहरू छान्ने बन्दोबस्त गरिनु उपयुक्त थियो। मण्डलीले मलाई लेखन-पठनको कर्तव्यमा तालिम लिने अनुमति दियो। तर, म आफ्नो स्थानमा सन्तुष्ट थिइनँ, र मैले परमेश्‍वरलाई गलत समेत बुझेँ। ममा साँच्चै समझको पूर्ण अभाव थियो! जस्तो कि परमेश्‍वर भन्नुहुन्छ: “व्यक्तिका आदर्शहरू जे-जस्ता भए पनि, जबसम्‍म ती व्यक्तिगत आदर्श र इच्छाहरू हुन्छन्, तबसम्‍म तिनले मानिसहरूलाई परमेश्‍वरको इच्छा पछ्याउनबाट बाधा दिन्छन्, र उहाँका वचनहरू घोषणा गर्ने र उहाँको गवाही दिने कार्यमा असर वा अवरोध पुर्‍याउँछन्। अनि अवश्‍य नै, जबसम्‍म ती व्यक्तिगत आदर्श र इच्छाहरू हुन्छन्, तबसम्‍म तिनले मानिसहरूलाई शुद्धीकरण र मुक्ति प्राप्त गर्न पनि दिन सक्दैनन्।” अहिले, मेरो हृदयले निकै उज्यालो महसुस गर्छ, र म परमेश्‍वर किन मानिसलाई आफ्ना आकाङ्क्षाहरू त्याग भन्नुहुन्छ भन्ने कुरा बुझ्छु। वास्तवमा, मण्डली परमेश्‍वरको इच्छा पूरा गरिने ठाउँ हो। यो एउटा यस्तो स्थान हो जहाँ मानिसहरू सत्यता पछ्याउन, शुद्ध हुन, र मुक्ति प्राप्त गर्न सक्छन्। तर, म हिँडेको बाटो परमेश्‍वरको अभिप्रायविपरीत दौडिरहेको थियो। यो अवधिमा, म हरेक दिन मेरा आकाङ्क्षाहरू कसरी पूरा गर्ने भनेर सोच्दै निकै संवेदनशील बन्थेँ। आफूले कर्तव्य निर्वाह गर्दैगर्दा कसैले भनेको अप्रासङ्गिक शब्दले पनि मेरो स्थितिलाई असर गर्थ्यो, र मेरो हृदय र मन दिनभरि अशान्त हुन्थ्यो। मैले परमेश्‍वरका बारेमा कुनै गुनासो व्यक्त गर्ने आँट नगरे पनि, म हृदयमा परमेश्‍वरसँग जुधिरहेँ, र परमेश्‍वरसँगको मेरो सम्बन्ध अत्यन्तै टाढा थियो। यो वास्तवमा एक प्रकारको मौन विरोध थियो। म परमेश्‍वरको प्रतिरोध गरिरहेकी थिएँ र परमेश्‍वरविरुद्ध विद्रोह गरिरहेकी थिएँ! मैले निरन्तर मेरा आफ्नै आकाङ्क्षाहरू पूरा गर्ने कुरा पछ्याएँ। यो एउटा गैरविश्‍वासीको दृष्टिकोण हो। यदि म यस मार्गमा लागिरहेकी भए, मेरा आफ्नै स्वभावहरू कहिल्यै परिवर्तन हुन सक्ने थिएनन्, साथै मैले मण्डलीको काममा अवरोध र बाधा पुर्‍याउने थिएँ। त्यसैले म जे गर्दै थिएँ त्यो असल कार्यहरू तयार गर्नु थिएन: यो त दुष्ट कार्यहरू थुपार्नु थियो। यो कुरा महसुस गरेपछि, म आफ्नो हृदयको गहिराइबाटै मेरा महत्त्वाकाङ्क्षी इच्छाहरू त्याग्न र मेरो हालको कर्तव्य राम्रोसँग निर्वाह गर्दै परमेश्‍वरलाई सन्तुष्ट पार्न इच्छुक भएँ।

अप्रिल २, २०२४, घमाइलो दिन

आज, मैले परमेश्‍वरका वचनको एउटा खण्डमा प्रतिष्ठा र हैसियत त्याग्ने बाटो फेला पारेँ। मैले परमेश्‍वरका वचन पढेँ: “त्यसोभए, एक सृजित प्राणीका कर्तव्यहरू के हुन्? एक सृजित प्राणीका जिम्मेवारीहरू के हुन्? परमेश्‍वरको वचनले सृजित प्राणीहरूका कर्तव्य, दायित्व, र जिम्मेवारीहरूलाई स्पष्ट रूपमा प्रस्तुत गर्छ, होइन र? मानौँ तैँले एक सृजित प्राणीको कर्तव्य लिएको छस्। त्यसोभए, आजको दिनदेखि, तँ परमेश्‍वरको घरको एक साँचो सदस्य होस्; अर्थात्, तैँले आफूलाई परमेश्‍वरको एउटा सृजित प्राणीका रूपमा स्वीकार गर्छस्। आजको दिनदेखि, तैँले आफ्नो जीवनका योजनाहरूलाई पुनःनिर्माण गर्नुपर्छ—तैँले आफ्नो जीवनका लागि तय गरेका पहिलेका आकाङ्क्षा, चाहना, र लक्ष्यहरूलाई अबदेखि पछ्याउनु हुँदैन। बरु, तैँले एक सृजित प्राणीका रूपमा तँसँग हुनुपर्ने जीवनका लक्ष्य र दिशाको योजना बनाउन एउटा नयाँ पहिचान र दृष्टिकोण अपनाउनुपर्छ। पहिला, तेरा लक्ष्य र दिशा अगुवाइको भूमिका लिने, वा कुनै उद्योगमा अगुवाइ गर्ने वा उत्कृष्ट हुने, वा कुनै निश्‍चित काममा संलग्न हुने वा कुनै विशेष पेसागत सीपमा निपुण हुने एक प्रसिद्ध व्यक्ति बन्‍ने हुनु हुँदैन। बरु, तैँले आफ्नो कर्तव्यलाई परमेश्‍वरबाट आएको भनी स्वीकार गर्नुपर्छ—अर्थात्, तैँले कुन काम गर्नुपर्छ र अहिले, यस क्षणमा, तैँले कुन कर्तव्य पूरा गर्न आवश्यक छ भनी जान्नुपर्छ, र तैँले परमेश्‍वरका अभिप्रायहरू खोजी गर्नैपर्छ। परमेश्‍वरले तैँले जे गर्न माग गर्नुभए पनि र परमेश्‍वरको घरले तेरा लागि जुनसुकै कर्तव्य प्रबन्ध गरेको भए पनि, तैँले त्यो कर्तव्य पूरा गर्नका लागि बुझ्नुपर्ने सत्यताहरू र तैँले पछ्याउनुपर्ने र बोध गर्नुपर्ने सिद्धान्तहरू पत्ता लगाउनैपर्छ र तँ तिनका बारेमा स्पष्ट हुनैपर्छ। यदि तैँले तिनलाई याद गर्न सक्दैनस् भने, तैँले तिनलाई लेखेर राख्न सक्छस् र, जब तँसँग समय हुन्छ, तब तिनलाई अझ बढी हेर्न र तिनलाई अझ बढी मनन गर्न सक्छस्। परमेश्‍वरका सृजित प्राणीहरूमध्ये एक भएको नाताले, तेरो प्राथमिक जीवन लक्ष्य एक सृजित प्राणीको रूपमा आफ्नो कर्तव्य पूरा गर्ने र मानकअनुरूपको एक सृजित प्राणी बन्ने हुनुपर्छ। तँसँग हुनुपर्ने सबैभन्दा आधारभूत जीवन लक्ष्य यही हो। दोस्रो र अझ विशेष कुरा भनेको एक सृजित प्राणीको रूपमा आफ्नो कर्तव्य कसरी पूरा गर्ने र मानकअनुरूपको सृजित प्राणी कसरी बन्‍ने भन्‍ने हो। यो सबैभन्दा महत्त्वपूर्ण छ। भ्रष्ट मानवजातिले पछ्याउने यी दिशा र लक्ष्यहरू—जस्तै प्रतिष्ठा, हैसियत, आडम्बर, र व्यक्तिगत भविष्य—ती सबै तैँले त्याग्नुपर्ने कुरा हुन्” (वचन, खण्ड ६। सत्यताको पछ्याइबारे। सत्यता कसरी पछ्याउने (७))। परमेश्‍वरका वचनले मेरो हृदय उज्यालो बनाए। म एक सृजित प्राणी हुँ र मैले आफ्नो स्थानअनुसार मेरा कर्तव्यहरू पूरा गर्नुपर्छ। मैले मेरा आफ्नै आकाङ्क्षा र इच्छाहरू त्याग्नुपर्छ, र परमेश्‍वरका योजनाबद्ध कार्य र बन्दोबस्तहरूमा समर्पित हुनुपर्छ। आज मण्डलीले मेरो लागि बन्दोबस्त गरेको कर्तव्य मलाई मन पर्ने होस् वा नहोस्, वा यो मैले महत्त्वपूर्ण ठानेको वा तुच्छ ठानेको काम होस्, परमेश्‍वरबाट आउँदासम्म, मैले यसलाई पूर्ण आज्ञाकारिताका साथ स्वीकार गर्नुपर्छ। अहिले म लेखहरू छान्ने जिम्मेवारीमा छु, त्यसैले मैले सिद्धान्तहरूअनुसार राम्रा लेखहरू छान्नुपर्छ, र यस काममा राम्रो नतिजा हासिल गर्न आफूले बुझ्न नसकेका समस्याहरूमा मेहनत गर्नुपर्छ।

अप्रिल ३, २०२४, घमाइलो दिन

हालसालै, एउटी नयाँ सिस्टर हाम्रो टोलीमा सामेल भएकी छिन्। उनी पटकथा लेख्ने तालिम लिँदै छिन्। मेरो मन फेरि अशान्त भयो। के सुपरिवेक्षकले पटकथा लेखकहरूको कमी छैन भनेकी थिइनन् र? मलाई बढुवा दिनुको सट्टा उनले किन नयाँ मान्छे खोजिन्? के म साँच्चै त्यति खराब छु? मैले म फेरि एकपटक प्रतिष्ठा र हैसियतबाट प्रभावित भइरहेकी छु भन्ने महसुस गरेँ, र हतार-हतार हृदयमा प्रार्थना गरेँ। जसले बढुवा पाए पनि, अहिले मैले गर्नुपर्ने कुरा भनेको आफ्नो कर्तव्य जारी राख्नु हो र यस कुराले विचलित नहुनु हो। त्यसपछि, मैले राम्रा लेखहरू कसरी छान्ने, र लेखमा भएको बुझाइ व्यावहारिक छ कि छैन भनेर कसरी मूल्याङ्कन गर्ने भन्नेसम्बन्धी सिद्धान्तहरू खोज्नमा समय र मेहनत लगाएँ। आफूले बुझ्न नसकेका कुराहरूका बारेमा मेरा सिस्टरहरूसँग छलफल गरेँ, र सकारात्मक दृष्टिकोणका साथ आफ्नो कर्तव्य निर्वाह गरेँ। मैले हैसियत पछ्याउन छोडेँ। बिस्तारै, मेरो हृदय धेरै शान्त हुँदै गयो, र म आफ्नो कर्तव्यमा अझ बढी ध्यान लगाउन सक्षम भएँ। मैले कर्तव्य निर्वाह गर्दा परमेश्‍वरको अगुवाइ पनि महसुस गर्न सकेँ। धन्यवाद परमेश्‍वर!


१७. सिद्धान्तअनुसार आफ्नो कर्तव्य निर्वाह नगर्दाको परिणाम

सियाओसियाओ, चीन

सन् २०२२ को सुरुतिर, म दस वटा मण्डलीको कामको जिम्मेवारीमा थिएँ। तीमध्ये तीन वटा मण्डलीका अगुवा र डिकनहरूको क्षमता अलि कमजोर थियो, र मण्डलीको जीवन त्यति राम्रो थिएन। साथै, अरू केही मण्डलीहरूमा पनि अगुवा र डिकनहरूको अभाव थियो, त्यसैले मैले हतार-हतार चुनाव गराउन ब्रदर-सिस्टरहरूलाई सङ्गठित गरेँ। ब्रदर-सिस्टरहरूले चुनावका सिद्धान्तहरू राम्ररी बोध नगरेकाले, चुनावको काम एकदमै सुस्त गतिमा अघि बढ्यो। पछि, माथिल्लो अगुवाहरूले चुनावको सुस्त गतिको कारण पत्ता लगाउन हामीसँग एउटा भेला राख्नुभयो। उहाँहरूले अगुवा र डिकनहरू छान्नुको महत्त्वबारे पनि सङ्गति गर्नुभयो। यो कुरा सुन्दा मेरो मन आत्तियो। मैले मनमनै सोचेँ, “मेरो जिम्मेवारीमा रहेका मण्डलीहरूमा यति धैरे अगुवा र डिकनहरूको अभाव छ। के यसले मेरो कार्य सामर्थ्य ज्यादै कमजोर छ भन्ने देखाउँदैन र? अगुवाहरूले मेरो बारेमा के सोच्नुहोला? यस्तो त हुनु भएन। मैले खाली भएका अगुवा र डिकनका पदहरू भर्न छिटो उपनिर्वाचन गराउनुपर्छ। यसले म अझै पनि केही वास्तविक काम गर्न सक्छु भनेर सबैलाई देखाउनेछ।” त्यसपछि, मैले हतार-हतार अगुवा र डिकनहरूको चुनावहरू आयोजना गरेँ, तर अगुवा र डिकनहरू छान्ने सिद्धान्तहरूबारे विस्तृत रूपमा सङ्गति गरिनँ। मलाई के लाग्यो भने चुनिएका मानिसहरू आफ्नो कर्तव्यमा अपेक्षाकृत रूपमा सक्रिय भए र तिनीहरूले दुःख भोग्न अनि मूल्य चुकाउन सके भने, त्यो पनि ठीकै हुन्छ। केही समयको कडा मेहनतपछि, मण्डलीहरूले बिस्तारै अगुवा र डिकनहरू चुने। जब मैले यी “नतिजाहरू” देखेँ, तब म धेरै खुसी भएँ। मैले के सोचेँ भने, अब कसैले पनि मेरो कार्य सामर्थ्यमाथि प्रश्न उठाउनेछैन। तर, पछि दुई जना सिस्टरले धेरै पटक रिपोर्ट पठाएर भर्खरै चुनिएका एक जना अगुवा, ब्रदर चेन लिनमा इन्साफको बोध नभएको, उनीमा मान्छे खुसी पारिहिँड्ने गम्भीर स्वभाव भएको र उनी अगुवा बन्न अनुपयुक्त भएको कुरा जानकारी गराउनुहुनेछ भन्‍ने मैले अपेक्षा गरेकी थिइनँ। मैले मनमनै सोचेँ, “सबैमा भ्रष्टता र कमीकमजोरीहरू त हुन्छन् नै। तिमीहरूको माग अलि धेरै नै भयो। यदि हामीले मानिसहरूलाई जोख्न तिमीहरूकै मापदण्डअनुसार चल्ने हो भने, हामीले अगुवा र डिकनका सबै पदहरू कहिले भर्न सकौँला र?” मलाई के लाग्यो भने चेन लिनलाई छान्नुमा कुनै समस्या छैन, बरु समस्या त ती दुई सिस्टरहरूले मानिसहरूलाई निष्पक्ष व्यवहार गर्न नसक्नुमा छ। त्यसैले, मैले उनीहरूसँग सङ्गति गर्न र सम्झाउने प्रयास गर्न एउटा पत्र लेखेँ। तैपनि, केही दिनमै ती सिस्टरहरूले मलाई फेरि पत्र लेखे र भने, “चेन लिनमा मान्छे खुसी पारिहिँड्ने स्वभाव एकदमै गम्भीर छ। उनले मण्डलीको कामको सुरक्षा गर्दैनन्, र उनी अगुवा बन्न उपयुक्त छैनन्।” तर त्यतिबेला, म भ्रष्ट स्वभावमा जिइरहेकी थिएँ, र मलाई हतारमा अगुवा र कामदारहरू छान्नु थियो, त्यसैले मैले यो कुरामा कुनै ध्यान दिइनँ।

त्यसको केही समय नबित्दै, मैले माथिका अगुवाहरूबाट एउटा पत्र प्राप्त गरेँ जसमा भनिएको थियो, “चेन लिनमा मान्छे खुसी पारिहिँड्ने स्वभाव एकदमै गम्भीर छ। उनले मण्डलीको कामको सुरक्षा गर्दैनन्, र अहिले पनि, उनमा पश्चात्तापको कुनै सङ्केत देखिँदैन। सिद्धान्तअनुसार, उनी अगुवा बन्न उपयुक्त छैनन्।” त्यो पत्र पढ्नेबित्तिकै, मैले के महसुस गरेँ भने ती सिस्टरहरूले पहिले नै चेन लिनका समस्याहरूबारे रिपोर्ट गर्न केही पत्रहरू पठाएका थिए, तर मैले तिनीहरूलाई गम्भीरतापूर्वक लिइनँ र खोजी गरिनँ, उल्टै मलाई त्यसप्रति चरम प्रतिरोधी महसुस भएको थियो। म त असाध्यै अहङ्कारी र आत्म-धर्मी भएकी रहेछु भन्‍ने देखेँ! मैले अरूका सुझावहरू स्वीकार गरेकी थिइनँ, र आफ्नै इच्छाअनुसार काम गरेकी थिएँ। त्यतिबेला, मलाई यति धेरै लाज लाग्यो कि, मलाई त धर्ती फाटोस् र म त्यहीँ भासिएर जाऊँ जस्तो भयो। मेरो अनुहार लाजले रातो भयो, र मेरो दिमागमा अनेकौँ विचारहरू आउन थाले, “अब म खत्तम भएँ। अब, माथिका अगुवाहरूलाई के थाहा भयो भने मैले सिद्धान्तअनुसार आफ्नो कर्तव्य निर्वाह गरिरहेकी छैन। उहाँहरूले मेरो काम गराइबारे पत्ता लगाउन छानबिन गर्न सक्नुहुन्छ। त्यसो भयो भने के म बर्खास्त हुनेछैन र?” ती केही दिन, मलाई तनाव र असहज महसुस भयो। मैले परमेश्‍वरका यी वचनहरू सम्झिएँ: “यदि तैँले आफ्‍नै इच्छाअनुसार काम गर्ने अवसर पाइस् भने, तैँले सत्यता खोजी गर्ने अवसर पनि पाएको हुन्छस्, अनि तैँले सत्यतालाई आफ्‍नो व्यवहारको सिद्धान्तको रूपमा प्रयोग गर्नुपर्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (१५))। जब मैले परमेश्‍वरका वचनहरू मनन गरेँ, तब मेरो मुटुमा छुरा रोपेजस्तै पीडा भयो। हो, मैले सत्यता खोज्ने मौका पाएकी थिएँ, तर मैले सत्यता नपछ्याएको हुनाले, मैले सिद्धान्तहरू खोजिनँ र कर्तव्यहरूमा आफ्नै इच्छाअनुसार काम गरेँ। यसले काममा अवरोध र बाधा पुर्‍यायो। यस अवधिमा, म चुनावको काममा द्रुत सफलता पाउनका लागि आतुर थिएँ र मैले सिद्धान्तहरू खोजेकी थिइनँ, जसले गर्दा गलत व्यक्ति चुनिन पुग्यो। मेरा ब्रदर-सिस्टरहरूले यो कुरा औँल्याउँदा पनि, मैले आत्मचिन्तन गरेर समस्या सच्याइनँ। यो कसरी मेरो कर्तव्य पूरा गरेको भयो र? तर, मैले आफ्नो प्रकृति र म हिँडिरहेको बाटोबारे कुनै बुझाइ हासिल गरेकी थिइनँ, र त्यसको लगत्तै, मेरो पुरानो समस्या फेरि दोहोरियो। त्यस समयमा, माथिका अगुवाहरूले एउटा पत्र पठाएर हरेक मण्डलीले अन्य क्षेत्रमा कर्तव्य निर्वाह गर्न केही प्रतिभाशाली व्यक्तिहरू उपलब्ध गराउनुपर्ने कुरा बताउनुभयो, र उनीहरूले सुसमाचारको काममा आफ्नो तर्फबाट योगदान पुर्‍याउनुपर्ने थियो। त्यसपछि, मैले हतार-हतार उम्मेदवारहरूको जाँचबुझ गरेँ। जब मैले जाँचिसकेका नामहरूको सूची पढेँ, तब म साँच्चै खुसी भएँ। म यो नसोची बस्‍न सकिनँ, “के धेरै मानिसहरू उपलब्ध गराउँदा यसले मेरो कार्य सामर्थ्य अझ बलियो छ भन्ने देखाउँदैन र? मैले मेहनत गर्नुपर्छ ताकि माथिल्लो अगुवाहरूले मैले अझै पनि केही वास्तविक काम गर्न सक्छु भन्‍ने देखून्।” त्यतिबेला, सूचीमा एक जना ब्रदर हुनुहुन्थ्यो जो परमेश्‍वरमा विश्वास गरेकै कारण पक्राउ परेको रेकर्ड थियो। उहाँ प्रहरीको खोजीको सूचीमा हुनुहुन्छ कि हुनुहुन्न, र उहाँलाई लामो यात्रामा जानु खतरनाक हुन्छ कि हुँदैन भन्ने कुरा स्पष्ट थिएन। मलाई अलि असहज महसुस भयो, तर अगुवाहरूले मेरो कामले नतिजा ल्याउँछ भन्‍ने देखून् भनेर धेरै प्रतिभाशाली व्यक्तिहरू उपलब्ध गराउन, मैले ती ब्रदरलाई अर्को क्षेत्रमा कर्तव्य निर्वाह गर्न जाने व्यवस्था मिलाइदिएँ। मैले के अपेक्षा गरेकी थिइनँ भने उहाँ कर्तव्य निर्वाह गर्न जाने क्रममा बाटोमै पक्राउ पर्नुहुनेछ। त्यसको लगत्तै, माथिल्लो अगुवाहरूले पत्र लेखेर हामीले उपलब्ध गराएका केही मानिसहरू अन्य क्षेत्रमा कर्तव्य निर्वाह गर्न अनुपयुक्त भएको कुरा बताउनुभयो। उहाँहरूले हामीलाई सिद्धान्तअनुसार काम गर्न र जोशको भरमा मानिसहरू उपलब्ध नगराउन सम्झाउनुभयो। पत्र पढ्दा मलाई धर्ती फाटोस् र म त्यहीँ भासिएर जाऊँ जस्तो भयो। मलाई साँच्चै जमिनको दुलोभित्र पस्न मन लाग्यो। छातीमा हात राखेर, मैले आफैलाई सोधेँ, “के यसो गर्नु कर्तव्य पूरा गर्नु हो त? यो त खुलेआम अवरोध र बाधा पुर्‍याउनु पो हो!” अति वेदनामा, म परमेश्‍वरलाई प्रार्थना गर्न उहाँसामु आएँ, र मलाई अन्तर्दृष्टि दिन र मेरो आफ्नै भ्रष्ट स्वभाव बुझ्न डोर्‍याउनुहोस् भनी परमेश्‍वरलाई बिन्ती गरेँ।

पछि, मैले परमेश्‍वरका यी वचनहरू पढेँ: “ऊ बाहिरबाट जति नै व्यस्त देखिए पनि, उसले जति नै टाढा यात्रा गरे पनि, उसले जति नै बलिदान, त्याग, र समर्पण गरे पनि, के हैसियतका खातिर मात्र बोल्ने र काम गर्ने खालका मानिसहरूलाई सत्यता पछ्याउने मानिसहरू मान्न मिल्छ त? बिलकुलै मिल्दैन। हैसियतका लागि, तिनीहरूले कुनै पनि मूल्य चुकाउनेछन्। हैसियतका लागि, तिनीहरूले कुनै पनि कठिनाइ सहनेछन्। हैसियतका लागि, तिनीहरू कहीँकतै रोकिनेछैनन्। तिनीहरूले अरू मानिसहरूमा खोट पत्ता लगाउने, उनीहरूलाई फसाउने, वा उनीहरूका लागि कठिनाइ खडा गर्ने कोसिस गर्छन्, यसरी अरू मानिसहरूलाई पैतालामुनि कुल्चिन्छन्। तिनीहरू दण्ड र प्रतिशोधको जोखिमको डरसमेत मान्दैनन्; तिनीहरू परिणामबारे केही नसोची हैसियतका लागि काम गर्छन्। यस्ता खाले मानिसहरूले के पछ्याउँछन्? (हैसियत।) यो कहाँनेर पावलसँग समान छ? (मुकुट पछ्याउने कुरामा।) तिनीहरू धार्मिकताको मुकुट पछ्याउँछन्, र तिनीहरू हैसियत, ख्याति र प्राप्ति पछ्याउँछन्, अनि सत्यता पछ्याउनुको सट्टा हैसियत, ख्याति र प्राप्तिको पछ्याइलाई नै जायज पछ्याइ मान्छन्। अनि, यस्ता मानिसहरूको सबैभन्दा पहिलो विशेषता के हो? त्यो के हो भने, तिनीहरू हरेक पक्षमा, हैसियत, ख्याति, र प्राप्तिका लागि कार्य गर्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गर्नु नै जीवन प्रवेश प्राप्त गर्ने एक मात्र उपाय हो)। “ख्रीष्टविरोधीहरूको लागि उनीहरूको प्रतिष्ठा वा हैसियतलाई आक्रमण गर्नु र खोसी लैजानु उनीहरूको ज्यान लिने प्रयास गर्नुभन्दा पनि गम्भीर कुरा हुन्छ। उनीहरूले जति उपदेशहरू सुने पनि वा परमेश्‍वरका वचनहरू जति धेरै पढे पनि आफूले सत्यताको कहिल्यै अभ्यास नगरेकोमा र ख्रीष्टविरोधीहरूको मार्ग लिएकोमा अनि ख्रीष्टविरोधीहरूको प्रकृति सार धारण गरेकोमा दुःख वा पछुतो महसुस गर्नेछैनन्। यसको सट्टा उनीहरू सधैँ आफ्नो हैसियत प्राप्त गर्ने र आफ्नो इज्‍जत बढाउने उपायहरूका निम्ति आफ्नो दिमाग खियाइरहेका हुन्छन्। यो भन्‍न सकिन्छ कि ख्रीष्टविरोधीहरूले जे गर्छन् त्यो अरूको अगाडि आफ्नो प्रदर्शन गर्नको लागि गर्छन् र परमेश्‍वरको अगाडि गर्दैनन्। म किन यसो भन्छु त? किनकि त्यस्ता मानिसले हैसियतलाई यति धेरै प्रेम गर्छन् कि उनीहरू त्यसलाई आफ्नो जीवन र आफ्नो जीवनभरिको लक्ष्यको रूपमा लिन्छन्। यसबाहेक उनीहरूले हैसियतलाई धेरै प्रेम गर्ने भएकाले उनीहरू सत्यताको अस्तित्वमा कहिल्यै पनि विश्‍वास गर्दैनन् र उनीहरू परमेश्‍वरको अस्तित्वमा पटक्‍कै विश्‍वास गर्दैनन् भनेर पनि भन्‍न सकिन्छ। यसैले उनीहरूले प्रतिष्ठा र हैसियत प्राप्त गर्न जे-जसरी हिसाबकिताब गरे पनि र मानिसहरू र परमेश्‍वरलाई झुक्याउन उनीहरूले जे-जसरी झुटा रूपरङ्गहरू प्रयोग गर्ने कोसिस गरे पनि उनीहरूको हृदयको गहिराइमा कुनै चेतना वा ग्लानि हुँदैन, उनीहरूमा कुनै चिन्ता हुन्छ भनेर त नसोचेकै बेस। प्रतिष्ठा र हैसियत सम्‍बन्धी निरन्तरको खोजीमा तिनीहरूले परमेश्‍वरले गर्नुभएका कुराहरूलाई पनि स्वेच्छाचारी रूपमा नकार्छन्। म किन यसो भन्छु त? ख्रीष्टविरोधीहरूले आफ्‍नो हृदयको गहिराइमा यस्तो विश्‍वास गर्छन्, ‘सबै प्रतिष्ठा र हैसियत आफ्‍नै प्रयासहरूद्वारा कमाइन्छ। मानिसहरूमाझ दह्रिलो स्थान हासिल गरेर अनि प्रतिष्ठा र हैसियत प्राप्त गरेर मात्रै तिनीहरूले परमेश्‍वरका आशिष्‌हरू प्राप्त गर्न सक्छन्। मानिसहरूले पूर्ण शक्ति र हैसियत प्राप्त गरेपछि मात्रै जीवनको मूल्य हुन्छ। यो मात्रै मानव जसरी जिउनु हो। यसको विपरीत परमेश्‍वरको वचनमा भनिएजस्तै सबै कुरामा परमेश्‍वरको सार्वभौमिकता र बन्दोबस्तहरूमा समर्पित हुनु, सृजित प्राणीको स्थानमा उभिन इच्छुक हुनु र सामान्य व्यक्तिजस्तै जिउनु व्यर्थ हुनेछ—कसैले पनि त्यस्तो व्यक्तिलाई आदरको नजरले हेर्दैन। व्यक्तिको हैसियत, प्रतिष्ठा र खुसी आफ्नै संघर्षबाट प्राप्त गर्नुपर्छ; ती कुराका लागि लडाइँ लड्नुपर्छ र सकारात्मक र सक्रिय मनोवृत्तिले तिनलाई टपक्‍कै टिप्‍नुपर्छ। अरू कसैले तँलाई ती कुराहरू दिनेछैन—हात बाँधेर प्रतीक्षा गर्दा असफलता मात्र हात लाग्छ।’ ख्रीष्टविरोधीहरूले यसरी नै हिसाबकिताब गर्छन्। यो ख्रीष्टविरोधीहरूको स्वभाव हो। यदि तिमीहरूले ख्रीष्टविरोधीहरूले सत्यता स्वीकार गरून्, गल्तीहरू स्वीकार गरून् र साँचो पश्‍चात्ताप गरून् भन्‍ने आशा गर्छौ भने त्यो असम्‍भव हुन्छ—तिनीहरूले कदापि त्यो गर्न सक्दैनन्। ख्रीष्टविरोधीहरूमा शैतानको प्रकृति सार हुन्छ, तिनीहरू सत्यतालाई घृणा गर्छन्, त्यसकारण तिनीहरू जहाँ गए पनि, तिनीहरू पृथ्वीको अन्तिम छेउमा गए पनि प्रतिष्ठा र हैसियत खोजी गर्ने तिनीहरूको महत्त्वाकाङ्क्षा कहिल्यै परिवर्तन हुनेछैन, न त विभिन्‍न कुराहरू हेर्ने तिनीहरूको दृष्टिकोण परिवर्तन हुनेछ, न त तिनीहरूको मार्ग नै परिवर्तन हुनेछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूले के खुलासा गर्छन् भने ख्रीष्टविरोधीहरूले जीवनभन्दा प्रतिष्ठा र हैसियतलाई महत्त्वपूर्ण ठान्छन्। उनीहरूले जे गरे पनि, सधैँ आफ्नो प्रतिष्ठा कायम राख्ने कोसिस गर्छन्। उनीहरू प्रतिष्ठा र हैसियतलाई नै आफ्नो खोजीको उद्देश्य र दिशा मान्छन्, र हैसियतका लागि जस्तोसुकै मूल्य चुकाउन तयार हुन्छन्। उनीहरूले आफ्नै इच्छाअनुसार काम गर्छन्, र सत्यता सिद्धान्तहरू रत्तिभर खोज्दैनन्। उनीहरू केवल आफ्नो ख्याति, प्राप्ति र हैसियतका लागि सबैभन्दा फाइदाजनक हुने तरिकाले काम गर्छन्। के यस अवधिमा मेरो व्यवहार ठ्याक्कै यस्तै थिएन र? बाहिरी रूपमा मैले कर्तव्य पूरा गर्दा कठिनाइहरू सहन र मूल्य चुकाउन सके पनि, मैले गरेका सबै काम ख्याति, प्राप्ति र हैसियतका खातिर थिए। चाहे त्यो अगुवा र डिकनहरूको चुनाव होस् वा प्रतिभाशाली मानिसहरू उपलब्ध गराउने काम होस्, म द्रुत सफलताका लागि आतुर थिएँ। म मेरा ब्रदर-सिस्टरहरूलाई मैले कर्तव्य पूरा गर्दा नतिजा हासिल गरेको छु र मसँग कार्य सामर्थ्य छ भनेर देखाउन चाहन्थेँ, र यसरी सबैको प्रशंसा र अनुमोदन जित्न चाहन्थेँ। जब उपयुक्त अगुवा वा डिकनहरू छान्न सकिएन, तब मैले मेरा ब्रदर-सिस्टरहरूसँग चुनावका सिद्धान्तहरूबारे सङ्गति गर्नुपर्थ्यो भन्‍ने मलाई महसुस भएको थियो, तर माथिल्लो अगुवाहरूलाई मैले अगुवा र डिकनहरूको चुनाव छिटो सम्पन्न गर्न सक्छु भनेर देखाउन, म द्रुत सफलताका लागि अति नै आतुर भएँ, र मैले सिद्धान्तअनुसार चुनाव गराइनँ। जब मेरा सिस्टरहरूले हामीले अनुपयुक्त व्यक्ति छानेका छौँ भनेर औँल्याउनुभयो, तब मैले यो कुरा स्वीकार गरिनँ, र उल्टै उहाँहरूको माग धेरै कडा भयो भन्ने सोचेँ। त्यसपछि मैले उहाँहरूलाई मनाउने र हामीले छानेका मानिसहरू उपयुक्त छन् भनेर प्रमाणित गर्ने उपायहरू सोचेँ। एक अगुवाका रूपमा, मण्डलीको चुनावजस्तो महत्त्वपूर्ण विषयमा आफ्नै ख्याति, प्राप्ति र हैसियत जोगाउनका लागि मैले सिद्धान्तविपरीत काम गर्नु भनेको, खुलेआम परमेश्‍वरलाई धोका दिनु र उहाँको प्रतिरोध गर्नु थियो। साथै, प्रतिभाशाली मानिसहरू उपलब्ध गराउने विषयमा, यदि कसैले साँच्चै परमेश्‍वरका अभिप्रायहरू ख्याल राख्छ भने, ऊ परमेश्‍वरका चिन्ताहरूमा सहभागी हुन सक्छ र उसले राज्यको सुसमाचारमा आफ्नो तर्फबाट योगदान पुर्‍याउन योग्य मानिसहरू उपलब्ध गराउँथ्यो। तर, मानिसहरूलाई मसँग कार्य सामर्थ्य छ भनेर देखाउनका लागि, मैले सङ्ख्या पुर्‍याउनका लागि मात्रै केही यस्ता मानिसहरूलाई सूचीमा राखेँ जसको बारेमा मलाई स्पष्ट रूपमा थाहा थिएन। उदाहरणका लागि, पक्राउ परेको रेकर्ड भएका ती ब्रदरलाई लिन सकिन्छ। मलाई उहाँको अवस्थाबारे स्पष्ट थाहा थिएन, त्यसैले सुरक्षित हुनका लागि मैले उहाँको अवस्था के छ भनेर अझै अवलोकन गर्नुपर्ने थियो। तर, म केवल मेरो आफ्नै इज्जत र हैसियत जोगाउनका लागि धेरै मानिसहरू उपलब्ध गराउन चाहन्थेँ, जसको कारण ती ब्रदर पक्राउ पर्नुभयो। म कसरी प्रतिष्ठा र हैसियतको पछि लागेँ र मैले सिद्धान्तअनुसार काम गरिनँ, र आफ्नै इज्जत र हैसियत जोगाउनका लागि मेरा ब्रदर-सिस्टरहरूको सुरक्षालाई समेत बेवास्ता गरेँ भन्‍ने देखेँ, मण्डलीको हितलाई ख्याल नगरेको कुरा त भन्‍नै पर्दैन। मैले मेरा ब्रदर-सिस्टरहरूलाई हानि पुऱ्याएँ। म ख्रीष्टविरोधीहरूको मार्गमा हिँडिरहेकी थिएँ। यदि मैले पश्चात्ताप गरिनँ भने, म परमेश्‍वरद्वारा तिरस्कार गरिनेछु र हटाइनेछु।

पछि, मैले परमेश्‍वरका अझ धेरै वचनहरू पढेँ: “केही मानिसहरू मण्डलीको काम गर्ने झन्डा फहराउँदै, आफ्नै व्यक्तिगत ख्याति, प्राप्ति र हैसियतको पछि लाग्‍ने, आफ्नै उद्यममा संलग्न हुने, आफ्नै सानो समूह, आफ्नै सानो राज्य बनाउने गर्छन्—के यस किसिमका व्यक्तिहरूले आफ्नो कर्तव्य गरिरहेका हुन्छन् र? उनीहरूले गर्ने सबै कामहरूले आधारभूत रूपमा बाधा दिन्छन्, अवरोध पुऱ्याउँछन् र मण्डलीको कामलाई हानि गर्छन्। तिनीहरूको ख्याति, प्राप्ति र हैसियतको खोजीको परिणाम के हुन्छ? सबैभन्दा पहिले, यसले परमेश्‍वरका चुनिएका मानिसहरूले परमेश्‍वरका वचनहरू सामान्यतया कसरी खान्छन् र पिउँछन्, र कसरी सत्यता बुझ्छन् भन्‍ने कुरामा असर पुर्‍याउँछ, यसले उनीहरूको जीवन प्रवेशमा बाधा उत्पन्‍न गर्छ, उनीहरूलाई परमेश्‍वरमाथिको विश्‍वासको सही मार्गमा प्रवेश गर्नबाट रोक्छ, र उनीहरूलाई गलत मार्गमा डोर्‍याउँछ—र यसले चुनिएका जनहरूलाई हानि गर्छ र बरबादीमा पुर्‍याउँछ। अनि, यसले अन्त्यमा मण्डलीको कामलाई के गर्छ? यो बाधा, क्षति, र विघटन हो। मानिसहरूले ख्याति, प्राप्ति र हैसियतको खोजी गर्दाको परिणाम यही हो। उनीहरूले यसरी कर्तव्य निर्वाह गर्दा, के यसलाई ख्रीष्टविरोधीको मार्ग हिँड्नु भनेर परिभाषित गर्न सकिँदैन? जब परमेश्‍वरले मानिसहरूलाई ख्याति, प्राप्ति र हैसियत पन्छ्याउन लगाउनुहुन्छ, तब उहाँले तिनीहरूलाई छनौट गर्ने तिनीहरूको अधिकारबाट वञ्‍चित गरिरहनुभएको हुँदैन; बरु, ख्याति, प्राप्ति र हैसियतको पछि लाग्‍ने क्रममा, मानिसहरूले मण्डलीको काम र परमेश्‍वरका चुनिएका मानिसहरूको जीवन प्रवेशमा बाधा र अवरोध पुर्‍याउँछन्, र अझ धेरै मानिसहरूलाई परमेश्‍वरका वचनहरू खान-पिउन र सत्यता बुझ्न, अनि परमेश्‍वरको मुक्ति पाउनमा समेत असर पुर्‍याउँछन्, त्यसैले यसो गरिन्छ। यो निर्विवाद तथ्य हो। जब मानिसहरू आफ्‍नै ख्याति, प्राप्ति र हैसियतको पछि लाग्छन्, तिनीहरू सत्यताको पछि लाग्दैनन् र तिनीहरूले आफ्‍नो कर्तव्य विश्‍वासयोग्य तरिकाले पूरा गर्दैनन् भन्‍ने कुरा निश्‍चित हुन्छ। तिनीहरूले ख्याति, प्राप्ति र हैसियतको खातिर मात्र बोल्‍ने र व्यवहार गर्नेछन्, र तिनीहरूले गर्ने सबै काम अपवादरहित रूपमा तिनै कुराको लागि हुन्छ। त्यसरी व्यवहार र काम गर्नु भनेको ख्रीष्टविरोधीहरूको मार्गमा हिँड्नु हो भन्‍नेमा कुनै सन्देह छैन; यो परमेश्‍वरको काममा बाधा र अवरोध पुर्‍याउनु हो, र यसका विविध र हरेक परिणामहरूले राज्यको सुसमाचारको फैलावट र मण्डलीभित्रको परमेश्‍वरको इच्‍छा अघि बढाउनमा रोकावट पैदा गरिरहेका हुन्छन्। त्यसकारण, ख्याति, प्राप्ति र हैसियतको पछि लाग्‍ने मानिसहरूले हिँड्ने मार्ग परमेश्‍वरको प्रतिरोध गर्ने मार्ग हो भनेर निश्‍चयतापूर्वक भन्‍न सकिन्छ। यो उहाँविरुद्ध जानीजानी प्रतिरोध गर्नु, उहाँलाई इन्कार गर्नु हो—यो परमेश्‍वरलाई विरोध गर्न शैतानसँग सहकार्य गर्नु र उहाँविरुद्ध उभिनु हो। यो मानिसहरूद्वारा गरिने ख्याति, प्राप्ति र प्रतिष्ठाको खोजीको प्रकृति हो। मानिसहरू आफ्ना हितहरूको पछि लाग्‍नुको त्रुटि भनेको उनीहरूले पछ्याउने लक्ष्यहरू शैतानका लक्ष्यहरू हुन्—र ती दुष्ट र अनुचित लक्ष्यहरू हुन्। जब मानिसहरू ख्याति, प्राप्ति र हैसियतजस्ता आफ्नै हितहरूको पछि लाग्छन्, उनीहरू अनजानमा शैतानको हतियार बन्छन्, उनीहरू शैतानका लागि निकासद्वार बन्छन्, र यसबाहेक, उनीहरू शैतानकै मूर्तरूप बन्छन्। उनीहरूले मण्डलीमा नकारात्मक भूमिका खेल्छन्; मण्डलीको कामप्रति, र मण्डलीको सामान्य जीवन र परमेश्‍वरका चुनिएका मानिसहरूको सामान्य खोजीप्रति, उनीहरूले पार्ने प्रभाव भनेको बाधा पुर्‍याउने र कमजोर पार्ने मात्र हो; उनीहरूको केवल प्रतिकूल र नकारात्मक प्रभाव हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। जब मैले परमेश्‍वरले खुलासा गर्नुभएका ख्रीष्टविरोधीहरूको व्यवहारसँग मेरो आफ्नै व्यवहार दाँजेर हेरेँ, तब मैले ती उस्तै रहेको देखेँ। मैले अगुवा र डिकनहरूको चुनाव गर्ने र प्रतिभाशाली मानिसहरू उपलब्ध गराउने अवसरहरूलाई आफ्नो व्यक्तिगत उद्यममा लगाएँ, र मानिसहरूलाई मसँग कार्य सामर्थ्य छ भनेर देखाउने अनि मानिसहरूले मेरो प्रशंसा गरून् भन्ने उद्देश्य हासिल गर्ने प्रयास गरेँ। बाहिरी रूपमा मैले ठूलो जोसका साथ आफ्नो कर्तव्य पूरा गरिरहेकी छु जस्तो देखिए पनि, भित्रभित्रै म आफ्नै महत्त्वाकाङ्क्षा र चाहनाहरूले भरिएकी थिएँ। ख्याति, प्राप्ति र हैसियतका पछि लाग्न, म मण्डलीको महत्त्वपूर्ण काममा झाराटारुवा बनेँ र मैले छलका कामहरू गरेँ। मेरो यो व्यवहार र ख्रीष्टविरोधीको व्यवहारमा के भिन्नता थियो र? अगुवा र डिकनहरूको चुनाव र प्रतिभाशाली मानिसहरूको उपलब्धता दुवै मण्डलीको कामका लागि र सुसमाचार फैलाउनका लागि गरिन्छ। यसको उद्देश्य सङ्ख्या पुर्‍याउनका लागि मात्र केही अनुपयुक्त मानिसहरूलाई छान्नु भन्‍ने बिल्कुलै हुँदैन। यदि कामको जिम्मेवारी लिन अनुपयुक्त मानिसहरू छानिए भने, यसले सुसमाचारको कामलाई अघि बढाउन असफल हुने मात्र होइन, यसले अवरोध र बाधाहरू समेत खडा गर्नेछ, र ब्रदर-सिस्टरहरूलाई हानि पुर्‍याउनेछ। मैले ख्याति, प्राप्ति र हैसियतलाई अरू कुनै पनि कुराभन्दा महत्त्वपूर्ण ठानेँ। मैले आफ्नो कर्तव्यलाई पटक्कै हृदयमा लिइनँ, र ममा परमेश्‍वरको डर मान्ने हृदयको कुनै सङ्केतसमेत थिएन। मेरो कर्तव्यप्रतिको यस्तो मनोवृत्तिले साँच्चै परमेश्‍वरको घृणा निम्त्याउँछ! यदि मैले पश्चात्ताप गरिनँ भने, म परमेश्‍वरद्वारा हटाइनेथिएँ। पहिले, म सधैँ के विश्वास गर्थेँ भने जति छिटो अगुवा र डिकनहरू छानियो, त्यति नै राम्रो हुन्छ, र जति धैरे प्रतिभाशाली मानिसहरू उपलब्ध गराइयो, परमेश्‍वरले मलाई उति नै अनुमोदन गर्नुहुन्छ। यो दृष्टिकोण बेतुके छ। परमेश्‍वरले महत्त्व दिने कुरा त के हो भने, आफ्नो कर्तव्य पूरा गर्दा हामीले परमेश्‍वरका अभिप्रायहरूलाई ख्याल गर्छौँ कि गर्दैनौँ र सिद्धान्तअनुसार काम गर्छौँ कि गर्दैनौँ।

त्यसपछि, अभ्यासको मार्ग खोज्न मैले परमेश्‍वरलाई प्रार्थना गरेँ। मैले परमेश्‍वरका वचनहरू पढेँ: “आफूले जुनसुकै कर्तव्य निर्वाह गरिरहेको भए पनि, तैँले सत्यता सिद्धान्तहरू खोज्‍नुपर्छ, परमेश्‍वरका अभिप्रायहरू बुझ्‍नुपर्छ, सम्‍बन्धित कर्तव्यको सम्‍बन्धमा उहाँका मापदण्डहरू के-के हुन् भनेर जान्‍नुपर्छ र त्यो कर्तव्यमार्फत तैँले के हासिल गर्नुपर्छ त्यो बुझ्‍नुपर्छ। त्यसो गरेर मात्रै तैँले सिद्धान्तअनुसार आफ्‍नो काम पूरा गर्न सक्छस्। तेरो कर्तव्य पूरा गर्दा, तैँले आफ्‍ना व्यक्तिगत रुचिहरूअनुसार, तँलाई जे मन लाग्छ त्यो गर्न, तँलाई जे गर्दा खुसी लाग्छ वा जुन कुराले तँलाई राम्रो देखाउँछ त्यो गर्दै अगि बढ्न मिल्दैन। यसो गर्नु भनेको आफ्‍नै इच्छाअनुसार काम गर्नु हो। आफ्‍नो कर्तव्य निभाउने क्रममा, यदि तैँले आफ्‍नै व्यक्तिगत रुचिहरूमा भरोस गर्छस् र परमेश्‍वरले माग्नुभएको कुरा यही हो, र यही कुराले परमेश्‍वरलाई खुसी तुल्याउँछ भनी भन्छस् भने, र यदि तैँले जबरजस्ती परमेश्‍वरमाथि तेरा आफ्ना व्यक्तिगत रुचिहरू लाद्छस् वा तिनलाई सत्य हुन् जस्तो गरी अभ्यास गर्छस्, तिनलाई सत्यता सिद्धान्तहरू हुन् जस्तो गरी पालन गर्छस् भने, के त्यो गल्ती हुन्‍न र? त्यो कर्तव्य निभाउनु होइन, र यसरी निर्वाह गरिएको कर्तव्यलाई परमेश्‍वरले सम्झनुहुन्‍न। कतिपय मानिसहरूले सत्यतालाई बुझ्दैनन्, र तिनीहरूले आफ्ना कर्तव्यहरू राम्रोसँग पूरा गर्नु भनेको के हो सो जान्दैनन्। तिनीहरू आफूले प्रयत्न गरेको र त्यसमा आफ्नो हृदय लगाएको, आफ्नो देहको विरुद्धमा विद्रोह गरेको र कष्ट भोगेको छु भन्‍ने अनुभूति गर्छन्, त्यसोभए तिनीहरूले किन कहिल्यै सन्तुष्टिजनक रूपमा आफ्ना कर्तव्य पूरा गर्न सक्दैनन् त? परमेश्‍वर किन सधैँ असन्तुष्ट हुनुहुन्छ? यी मानिसहरूले कहाँ गल्ती गरेका छन्? परमेश्‍वरका मागहरूलाई खोज्नुको साटो तिनीहरूका आफ्नै विचारअनुसार व्यवहार गर्नु नै तिनीहरूको गल्ती थियो—कारण यही हो। तिनीहरूले आफ्नै चाहना, रुचि, र स्वार्थी उद्देश्यहरूलाई सत्यताको रूपमा लिए, र ती कुरालाई तिनीहरूले परमेश्‍वरले मन पराउनुभएको जस्तो, ती उहाँका मापदण्डहरू र आवश्यकताहरू हुन् जस्तो व्यवहार गरे। तिनीहरूले जे सत्य, असल र सुन्दर भनेर विश्‍वास गरेका थिए त्यो नै सत्य हो भन्‍ने देखे; यो गलत हो। वास्तवमा, यदि मानिसहरूले कहिलेकहीँ कुनै कुरा सही छ र त्यो सत्यतासँग मेल खान्छ भनी सोचे पनि, त्यसको अर्थ त्यो परमेश्‍वरका अभिप्रायहरूसँग मेल खान्छ भन्‍ने हुँदैन। मानिसहरूले कुनै कुरा सही छ भनेर जति धेरै सोच्छन्, तिनीहरू उत्ति नै बढी सतर्क हुनुपर्छ र तिनीहरूले सोचिरहेका कुराहरूले परमेश्‍वरका मागहरू पूरा गर्छ कि गर्दैन भनी अझ बढी सत्यको खोजी गर्नुपर्छ। यदि त्यो उहाँका मापदण्ड र उहाँका वचनहरूको ठ्याक्कै विपरीत हुन जान्छ भने, तँलाई त्यो सही लागे पनि अस्वीकार्य नै हुन्छ, त्यो एक मानवीय विचार मात्र हो, र तँलाई त्यो जति नै सही हो भन्‍ने लागे पनि त्यो सत्यतासँग मेल खानेछैन। कुनै कुरा सही वा गलत हो भन्‍ने कुरा परमेश्‍वरका वचनहरूको आधारमा निर्धारित हुनुपर्दछ। तैँले कुनै कुरालाई जत्ति नै सही ठाने पनि, परमेश्‍वरको वचनमा त्यसको आधार छैन भने, त्यो गलत नै हो र तैँले त्यो त्याग्नैपर्छ। त्यो सत्यतासँग मेल खाएमा मात्र स्वीकार्य हुन्छ, र सत्यता सिद्धान्तहरू यसरी कायम राखेमा मात्र तेरो कर्तव्यपालन मानकअनुरूप हुन सक्छ। आखिर कर्तव्य के हो? यो परमेश्‍वरले मानिसहरूलाई सुम्पनुभएको एउटा आज्ञा हो, यो परमेश्‍वरको घरको कामको भाग हो, र परमेश्‍वरका चुनिएका हरेक मानिसहरूले वहन गर्नुपर्ने जिम्‍मेवारी र दायित्व हो। के कर्तव्य भनेको तेरो करियर हो र? के यो निजी पारिवारिक मामला हो? तँलाई कुनै कर्तव्य दिइएपछि, के त्यो कर्तव्य तेरो व्यक्तिगत व्यवसाय बन्छ भनेर भन्‍नु उचित हुन्छ? यस्तो त अवश्य नै भन्‍न मिल्दैन। त्यसो भए तैँले आफ्नो दायित्व कसरी पूरा गर्नुपर्छ? परमेश्‍वरका आवश्यक सर्तहरू, वचनहरू र मापदण्डहरूअनुसार काम गरेर, अनि तेरो व्यवहारलाई मानवीय व्यक्तिगत चाहनाहरूको साटो सत्यता सिद्धान्तहरूमा आधारित गरेर” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निर्वाह गर्न सक्छ)। परमेश्‍वरका वचनहरूबाट मैले के बुझेँ भने आफ्नो कर्तव्य राम्ररी निर्वाह गर्न र परमेश्‍वरलाई सन्तुष्ट पार्नका लागि, हामीले पहिले आफ्ना अभिप्रायहरूलाई सच्याउनुपर्छ, व्यक्तिगत महत्त्वाकाङ्क्षा र चाहनाहरूलाई त्याग्नुपर्छ, र ख्याति, प्राप्ति र हैसियतका लागि काम गर्नुहुँदैन। न त हामीले आफ्नै विचार र प्राथमिकताहरूलाई सत्यता सिद्धान्तहरू मान्नु हुन्छ। बरु, हामीले परमेश्‍वरका मागहरू खोज्नुपर्छ, र परमेश्‍वरका अभिप्रायहरूअनुसार आफ्नो कर्तव्य निर्वाह गर्नुपर्छ। यसो गर्दा मात्र हामीले सिद्धान्तसङ्गत ढङ्गले काम गर्न सक्छौँ। परमेश्‍वरको घरमा, कर्तव्य जुनसुकै पक्षमा परे पनि, त्यसमा सम्बन्धित सत्यता सिद्धान्तहरू हुन्छन्। उदाहरणका लागि, जब मण्डलीले अगुवा र डिकनहरूको चुनाव गर्छ, तब हामीले अगुवा र डिकनहरू छान्ने सिद्धान्त र मापदण्डहरू खोज्नुपर्छ। पहिलो कुरा, उनीहरू सत्यता खोज्ने, असल मानवता भएका, र इन्साफको बोध भएका मानिसहरू हुनुपर्छ। केही ब्रदर-सिस्टरहरूको भ्रष्ट स्वभाव अलि बढी गम्भीर हुन सक्छ, तर उनीहरूले अझै पनि सत्यता स्वीकार गर्न सक्छन्, र काटछाँट पछि उनीहरूले आफैलाई बुझ्न सक्छन्, र परमेश्‍वरका मागहरूतर्फ प्रयास लगाउन सक्छन्। यस प्रकारको व्यक्तिलाई अगुवाका रूपमा छान्नु सिद्धान्तहरू अनुरूप हुन्छ। यसको विपरीत, कतिपय मानिसहरूको दिमाग राम्रो हुन्छ, उनीहरूसँग वरदान र बाह्य जोस हुन्छ, र उनीहरूले कर्तव्य निर्वाह गर्दा दुःख कष्ट सहन सक्छन्, तर उनीहरूको आफ्नै कुनै जीवन प्रवेश हुँदैन; कर्तव्य पूरा गर्दा, उनीहरू अन्धाधुन्ध ख्याति, प्राप्ति र हैसियतका पछि लाग्छन्, र मानिसहरूलाई भ्रमित पार्न शब्द र धर्मसिद्धान्तहरू मात्र फलाक्छन्। जब उनीहरूको काटछाँट हुन्छ, तब पनि उनीहरूले आफैलाई बुझ्दैनन्। यदि यस प्रकारको व्यक्ति अगुवा भयो भने, उसले कुनै पनि समस्या समाधान गर्न सक्नेछैन, र उसले ब्रदर-सिस्टरहरू र मण्डलीको कामलाई हानि मात्र पुर्‍याउनेछ।

पछि, हामीले सिस्टर ली लिङलाई अन्य क्षेत्रमा कर्तव्य निर्वाह गर्न जान सिफारिस गर्‍यौँ। ती सिस्टर जानुभन्दा केही दिनअघि मात्र, केही ब्रदर-सिस्टरहरूले रिपोर्टको पत्र लेखेर ली लिङले आफ्नो कर्तव्यमा बोझ नबोकेको, वास्तविक काम नगरेको, र उनी निकै अहङ्कारी भएको कुरा बताउनुभयो। उनले सँगै काम गर्ने दुई जना सिस्टरलाई सधैँ मन पराउँदिनथिइन्, र अरू ब्रदर-सिस्टरहरूको अगाडि अक्सर उनीहरूलाई दोष दिने गर्थिन् र होच्याउँथिन्, जसले गर्दा अरूले उनीहरूप्रति पूर्वाग्रह राख्न पुगे। यसले टोलीमा बाधा सिर्जना गर्‍यो, र नतिजास्वरूप ती दुई सिस्टर नकारात्मक बने। मैले हतार-हतार रिपोर्टको पत्र सम्हाल्ने सिस्टरहरूलाई पत्र लेखेँ, र ली लिङ छिटो जान सकून् भनेर उनका समस्याहरू साधारण तरिकाले खुलासा गर्न भनेँ। त्यसपछि, मैले मेरो स्थिति गलत छ भन्‍ने महसुस गरेँ। म त्यति हतारमा हुनुको कारण के साँच्चै परमेश्‍वरको घरमा प्रतिभाशाली मानिसहरू उपलब्ध गराउनु नै थियो त? के मैले अझै एक जना प्रतिभाशाली व्यक्ति उपलब्ध गराउँदा म राम्रो देखिन्छु भन्ने सोचेकोले होइन र? मैले परमेश्‍वरका यी वचनहरू सम्झिएँ: “तँलाई आफ्नो कर्तव्य पालन गर्नु वास्तवमा कठिन हुँदैन, न त बफादारीपूर्वक, अनि स्वीकारयोग्य स्तरमा त्यसलाई पूरा गर्नु नै कठिन हुन्छ। तैँले आफ्नो जीवन बलिदान गर्नु वा कुनै विशिष्ट वा कठिन कुरा गर्नु पर्दैन, तैँले आफ्ना विचारहरू नथपी वा आफ्नै कार्यविधि सञ्चालन नगरी, तर सत्यता पछ्याउने मार्गमा हिँडेर परमेश्‍वरका वचनहरू र निर्देशनहरू इमानदारीसाथ र दृढतापूर्वक पालन मात्र गर्नुपर्छ। यदि मानिसहरूले यसो गर्न सक्छन् भने तिनीहरूमा आधारभूत रूपले मानव स्वरूप हुनेछ। जब तिनीहरूसित परमेश्‍वरप्रति साँचो समर्पण हुन्छ अनि तिनीहरू इमानदार व्यक्ति बनेका हुन्छन्, तब तिनीहरूमा साँचो मानव स्वरूप हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरका वचनहरूबाट मैले के देखेँ भने कर्तव्य व्यक्तिगत मामिला नभई परमेश्‍वरले सुम्पनुभएको काम भएकोले, हामीले यसलाई परमेश्‍वरका मागहरू र सत्यता सिद्धान्तहरूअनुसार निर्वाह गर्नुपर्छ। यसो गर्दा मात्र हामी परमेश्‍वरका अभिप्रायहरू अनुरूप हुनेछौँ। मैले आफ्ना अभिप्रायहरू त्याग्नुपर्छ र अरूले मेरो प्रशंसा गर्छन् कि गर्दैनन् भन्ने कुरामा ध्यान दिन छोड्नुपर्छ। मैले सत्यता खोज्न र सिद्धान्तहरूअनुसार आफ्नो कर्तव्य राम्ररी पूरा गर्नमा ध्यान दिनुपर्छ। यो नै आफ्नो उचित काममा ध्यान दिनु र सही बाटोमा हिँड्नु हो। यदि आफ्नै ख्याति, प्राप्ति र हैसियतका खातिर, मैले ली लिङका समस्याहरू गम्भीरतापूर्वक जाँचबुझ र सम्बोधन गरिनँ भने, त्यो सिद्धान्तहरूको स्पष्ट उल्लङ्घन हुनेछ। जब मैले यस्तो सोचेँ, तब मैले आफ्नै इज्जत र हैसियतलाई ध्यान दिइरहनु हुँदैन भन्ने महसुस गरेँ, र हतार-हतार ब्रदर-सिस्टरहरूलाई रिपोर्टको पत्र प्रमाणित गर्न आग्रह गर्दै पत्र लेखेँ। प्रमाणित गरेपछि, के पुष्टि भयो भने ली लिङ मानिसहरूलाई निष्पक्ष व्यवहार गर्न असक्षम थिइन्, उनले मानिसहरूलाई होच्याउने र उनीहरूलाई दोष दिने गर्थिन्, र उनले मानिसहरूसँग मिलेर सहकार्य गर्न सक्दिनथिइन्, र आफ्नो कर्तव्यमा बोझ बोक्दिनथिइन्। जब ली लिङका समस्याहरू खुलासा गरियो र उनलाई बर्खास्त गरियो, तब उनले आत्मचिन्तन गरिनन्, यसलाई स्वीकार गरिनन्, र असन्तुष्टि व्यक्त गरिन्। त्यसैले, हामीले उनलाई अन्य क्षेत्रमा कर्तव्य निर्वाह गर्न दिएनौँ। मेरो अनुभवबाट, मैले के महसुस गरेँ भने कर्तव्य निर्वाह गर्दा, हामीले आफ्ना अभिप्रायहरूलाई सच्याउनुपर्छ, आफ्नै चाहनाहरूलाई त्याग्नुपर्छ, र सत्यता सिद्धान्तहरूअनुसार काम गर्नुपर्छ। तब मात्र हाम्रो हृदयले सहज र शान्त महसुस गर्नेछ।


१८. सतावट र सङ्कष्टले मलाई प्रकट गर्‍यो

छिङ यु, चीन

म धेरै मण्डलीहरूको सफा गर्ने कामको जिम्मामा थिएँ। जुलाई २०२२ को एक दिन, याङ सिनबाट केही कुरा बुझ्न म उनको घरमा गएँ। ढोका खोल्ने उनका श्रीमान् हुनुहुन्थ्यो। उहाँले आत्तिँदै मलाई सानो आवाजमा भन्‍नुभयो, “तपाईंले कसलाई खोज्नुभएको?” मैले बुद्धि लगाउँदै भनेँ, “म मेरी दिदीलाई खोज्दै छु।” उहाँले तुरुन्तै भन्नुभयो, “उनी त बाहिर गएकी छिन्।” यति भनेपछि उहाँले ढोका लगाउनुभयो। उहाँले ढोका लगाउनै लाग्दा, मैले ढोकाको कापबाट बैठक कोठामा ३०-४० वर्षजति उमेरका दुई जना मानिस बसिरहेको देखेँ, जसले एकनासले मतिर हेरिरहेका थिए। म झस्किएँ, “ती दुई जनाले अरूलाई हेर्ने तरिका साधारण मानिसको भन्दा फरक छ। तिनीहरूले मलाई शत्रुवत् नजरले नियालिरहेका थिए। के तिनीहरू प्रहरी हुन् त?” मेरो मनमा एक्कासि डर पस्यो, र म हतार-हतार त्यहाँबाट हिँडेँ।

म अतिथि सत्कारक घरमा फर्कंदा, एउटी सिस्टर आत्तिँदै आउनुभयो र भर्खरै मण्डलीका दुई जना अगुवाहरू पक्राउ परेको कुरा आफूले सुनेको उहाँले बताउनुभयो। मेरो सातोपुत्लो उड्यो, “बर्बाद भयो! याङ सिन पनि पक्राउ परेकी होली। उनको घरमा मैले देखेका ती दुई जना अपरिचित मानिसहरू पक्कै पनि निगरानी गरिरहेका प्रहरी हुन्।” म भित्रभित्रै आत्तिन थालेँ। त्यसको लगत्तै, मैले बिहानको दुई वा तीन बजेतिर केही ब्रदर-सिस्टरहरू पनि पक्राउ परेको थाहा पाएँ। एकैचोटि यति धेरै ब्रदर-सिस्टरहरू पक्राउ परेका थिए, र मेरो मुटु डरले ढुकढुक गर्न थाल्यो। मैले सोचेँ, तीन वर्षअघि मानिसहरूले मलाई चिनून् भनेर प्रहरीले मेरो फोटो देखाएको थियो; पक्राउ परेका ब्रदर-सिस्टरहरूलाई म अहिले बसिरहेको घरबारे पनि थाहा थियो। यदि म त्यहीँ बसेँ भने, म जतिबेला पनि पक्राउ पर्न सक्थेँ, त्यसैले मैले आफ्ना सामानहरू लिएँ र म निस्कन तयार भएँ। त्यति नै बेला, एउटी सिस्टर हतारिँदै आउनुभयो र मण्डलीका अगुवा र कामदारहरू, अनि सुसमाचारको काम र मलजल गर्ने काममा खटिएका सुपरिवेक्षकहरू सबै पक्राउ परेका छन् भनी बताउनुभयो। उहाँले मलाई यो घरबाट चाँडै गइहाल्‍नुहोस् भनेर भन्नुभयो। यो सुन्दा त म छाँगाबाट खसेजस्तै भएँ। “यति धेरै मानिसहरू पक्राउ परेछन्, अब घटनापछिको काम कसले सम्हाल्नेछ? मैले मेरा ब्रदर-सिस्टरहरूलाई तुरुन्तै खबर गर्न कुनै मान्छे खोज्नुपर्छ ताकि तिनीहरू उम्कन सकून्!” तर फेरि ममा अर्को विचार आयो, “पक्राउ परेका ब्रदर-सिस्टरहरूसँग मेरो नजिकको सम्पर्क थियो, र प्रहरीसँग मेरो फोटो पनि छ। यदि प्रहरीले मलाई पक्रियो भने, मलाई कुटेर नमारे पनि अङ्गभङ्ग त पक्कै गर्नेछ। म त तुरुन्तै लुक्नुपर्छ!” त्यसैले म एक जना आफन्तको घरमा गएँ। म तत्कालका लागि सुरक्षित भए पनि, मेरो हृदय निरन्तर अशान्त भइरह्यो, “मण्डलीमा के भइरहेको होला? के अरू पनि पक्राउ परेका छन्? यस पटक पक्राउ पर्नेहरू सबै अगुवा र कामदारहरू छन्, त्यसैले घटनापछिको काम कसले सम्हालिरहेको होला? म पनि मण्डलीको एउटी सदस्य नै हुँ, त्यसैले के म यसरी लुकेर मात्र बस्ने हो त?” मेरो हृदय निकै बेचैन थियो।

भोलिपल्ट, मैले माथिल्लो अगुवाहरूबाट एउटा पत्र पाएँ जसमा मलाई घटनापछिको काम सम्हाल्न भनिएको रहेछ। त्यतिबेला, म भित्रभित्रै अलि डराएकी थिएँ, “यति धेरै ब्रदर-सिस्टरहरू पक्राउ परेका छन्। यो त साँच्चै आँधीको केन्द्रविन्दु नै हो। यस्तो बेला घटनापछिको काम सम्हाल्दा के म आफै बन्दुकको निसानामा पर्दिनँ र? फेरि, प्रहरीसँग मेरो फोटो पनि छ। तिनीहरूको नजर ममाथि परेपछि, म कसरी उम्कन सक्छु र? जे भए पनि मेरो स्वास्थ्य अवस्था राम्रो छैन। म पक्राउ परेँ भने, मैले दियाबलसको यातना कसरी सहन सक्छु—के मलाई कुटेर नै मारिनेछैन र? यदि म मरेँ भने, के मेरो वर्षौँको विश्वास व्यर्थ हुँदैन र?” यस्तो सोच्दा, मलाई एक्कासि मेरो सातोपुत्लो उडेको जस्तो महसुस भयो। तर यदि मैले आफ्‍नो कर्तव्य अस्वीकार गरेँ भने, मण्डली पहिले नै ठप्प भइसकेको अवस्थामा यो गम्भीर घडीमा भगौडा बन्‍ने कार्यलाई मैले कसरी सही ठहर्‍याउन सक्छु र! निरन्तरको द्वन्द्वले मेरो मुटुलाई च्यातेर दुई टुक्रा पारेको जस्तो भयो। पछि, मैले मेरो सुरक्षामा जोखिम रहेको कुरा बताउँदै अगुवाहरूलाई जवाफ पठाएँ, र यो पनि भनेँ, “मलाई काममा लगाउनु हुन्छ कि हुँदैन भन्‍ने कुरा तपाईंहरूले नै निर्णय गर्नुहोस्। यदि म उपयुक्त छु जस्तो लाग्छ भने, म जानेछु।” मेरो अभिप्रायचाहिँ तिनीहरूलाई मेरो सुरक्षामा खतरा छ भनेर बताउनु थियो ताकि तिनीहरूले मलाई पठाउने बन्दोबस्त नगरून्। यो पत्र पठाउँदा, मलाई भित्रभित्रै आत्मतिरस्कारको अनुभूति भयो। “यो पत्र लेख्‍ने क्रममा के मैले छल गरिरहेकी छैनँ र? परमेश्‍वरको घरले मलाई यतिका वर्ष संवर्धन गरेको छ, तर यो सङ्कटको घडीमा मैले आफैलाई जोगाउने कोसिस मात्र गरेँ। के मानवता भएको व्यक्तिले यही गर्छ त? एउटा भनाइ छ नि, ‘सङ्कष्टमा नै मानिसको असली रूप प्रकट हुन्छ।’ अहिले, मण्डलीका यति धेरै मानिसहरू पक्राउ परेका छन्, र घटनापछिको काम तत्काल सम्हाल्‍नुपर्ने आवश्यक छ। तर मैले आफ्नो कर्तव्य अस्वीकार गरिरहेकी छु—यो त साँच्चै मानिसले गर्ने कुरा नै होइन!” तैपनि, म अझै पनि भित्रभित्रै अलि डराएकी थिएँ, त्यसैले मैले परमेश्‍वरलाई मण्डलीको कामको सुरक्षा गर्नका लागि मलाई उठ्ने विश्वास दिनुहोस् भनी प्रार्थना गर्दै बिन्ती गरेँ। प्रार्थना गरेपछि, मैले परमेश्‍वरका यी वचनहरू पढेँ: “परमेश्‍वरलाई साँच्चै पछ्याउनेहरू आफ्‍नो कामको जाँच खप्न सक्‍नेहरू हुन्, जबकि परमेश्‍वरलाई साँच्चै नपछ्याउनेहरू परमेश्‍वरको कुनै पनि परीक्षाहरू खप्न असमर्थ हुन्छन्। ढिलो-चाँडो तिनीहरू निष्कासित हुनेछन्, जबकि विजेताहरू राज्यमा नै रहनेछन्। मानिसले परमेश्‍वरलाई साँच्चै खोजी गर्छ कि गर्दैन भन्‍ने कुरा उसको काम जाँचेर, अर्थात्, परमेश्‍वरका परीक्षाहरूद्वारा मात्रै निर्धारित हुन सक्छ, र मानिस स्वयमले निकाल्ने निष्कर्षसँग यसको कुनै सम्‍बन्ध हुँदैन। परमेश्‍वरले कुनै पनि व्यक्तिलाई हल्का रूपमा इन्कार गर्नुहुन्‍न; उहाँले गर्ने सबै कुराले मानिसलाई पूर्ण रूपमा विश्‍वस्त तुल्याउन सक्छ। उहाँ मानिसलाई अदृश्य हुने कुनै पनि कुरा, वा मानिसलाई विश्‍वस्त तुल्याउन नसक्‍ने कुनै पनि काम गर्नुहुन्‍न। मानिसको आस्था साँचो हो कि होइन भन्‍ने कुरा तथ्यहरूद्वारा प्रमाणित हुन्छ र यो मानिसद्वारा निर्धारण गर्न सकिँदैन। ‘गहुँलाई सामामा परिणत गर्न सकिँदैन, र सामालाई गहुँमा परिणत गर्न सकिँदैन’ भन्‍ने कुरामा कुनै शङ्‍का छैन। परमेश्‍वरलाई साँच्चै प्रेम गर्नेहरू सबै अन्ततः राज्यमा नै रहनेछन् र उहाँलाई साँच्चै प्रेम गर्ने कसैलाई पनि परमेश्‍वरले नराम्रो व्यवहार गर्नुहुनेछैन” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वरका वचनहरू पढेपछि, मैले के बुझेँ भने, मानिसहरूमा साँचो विश्वास छ कि छैन भनेर जाँच्नका लागि परमेश्‍वरले ठूलो रातो अजिङ्गरको सतावट र गिरफ्तारीलाई प्रयोग गर्नुहुन्छ। साँचो विश्वास भएकाहरूले सङ्कष्टको समयमा मण्डलीको कामको सुरक्षा गर्न सक्छन् र आफ्नो कर्तव्य पूरा गर्न सक्छन्। झूटा विश्वास भएकाहरूले पनि सामान्य अवस्थामा आफ्नो स्वार्थमा असर पर्दैन भने परमेश्‍वरप्रति आफूलाई समर्पित गर्न सक्छन्, तर खतरनाक वातावरणको सामना गर्दा, तिनीहरू काँतर र डरपोक बन्छन्, र तिनीहरूले आफैलाई जोगाउने बारेमा मात्र सोच्छन्। तिनीहरूले मण्डलीको कामलाई पटक्कै ख्याल गर्दैनन्। यस्तो किसिमको व्यक्तिलाई प्रकट गरिन्छ र हटाइन्छ। मैले यसलाई आफ्नै व्यवहारसँग तुलना गरेर हेरेँ। मैले धेरै वर्षदेखि परमेश्‍वरमा विश्वास गरेकी थिएँ, परमेश्‍वरका धेरै वचनहरू खाएकी थिएँ र पिएकी थिएँ, र प्रायः ब्रदर-सिस्टरहरूसँग सङ्कष्ट र परीक्षाहरू आउँदा हामी कसरी आफ्नो कर्तव्यमा डटेर लाग्नुपर्छ र हामीले कसरी परमेश्‍वरको निम्ति गवाही दिनुपर्छ भन्नेबारे सङ्गति गर्ने गरेकी थिएँ। तर, जब मण्डलीले गिरफ्तारीको यो ठूलो लहरको सामना गर्‍यो, र अगुवा र कामदारहरू अनि धेरै ब्रदर-सिस्टरहरू पक्राउ परे, तब मैले सबैभन्दा पहिले सोचेको कुरा नै तरुन्तै लुक्नुपर्छ भन्ने थियो। जब माथिल्लो अगुवाहरूले मलाई घटनापछिको काम सम्हाल्नू भनेर भन्नुभयो, तब यो कर्तव्य निर्वाह गर्नु अत्यन्तै खतरनाक छ भन्ने सोचेर म हिचकिचाएँ, र मेरो सुरक्षामा जोखिम छ भन्ने आधारमा त्यसलाई अस्वीकार गरेँ। मैले कसरी मण्डलीमा यति ठूलो घटना घटेको छ, र अगुवा र कामदारहरू सबै पक्राउ परेका छन् भन्ने बारेमा सोचेँ। यदि मण्डलीका भेटी र सरसामानहरू तुरुन्तै सारिएन भने, तिनलाई प्रहरीले लैजानेछन्। यस्ता धेरै ब्रदर-सिस्टरहरू पनि थिए जसलाई अगुवा र कामदारहरू पक्राउ परेको थाहै थिएन। यदि मैले तिनीहरूलाई समयमै खबर गरिनँ भने, तिनीहरूले पनि पक्राउ पर्ने जोखिमको सामना गर्नुपर्थ्यो। तैपनि यो गम्भीर घडीमा, पटक-पटक, मैले आफैलाई जोगाउने र आफ्‍नो कर्तव्य अस्वीकार गर्ने बाटो रोजेँ। म साह्रै स्वार्थी, घृणास्पद र मानवताहीन थिएँ। म साँच्चै परमेश्‍वरको अगाडि जिउन लायककी थिइनँ! यस्तो सोच्दा, मैले गरेका सबै कुराप्रति मलाई पछुतो लाग्यो र परमेश्‍वरप्रति ऋणी महसुस गरेँ, र उप्रान्त म आफैलाई जोगाउन चाहिनँ। त्यसपछि, मैले माथिल्लो अगुवाहरूलाई एउटा पत्र लेखेर त्यतिबेलाको मेरो घृणास्पद अभिप्रायहरूबारे बताएँ, र म घटनापछिको काम सम्हाल्न तयार छु भनेर भनेँ।

त्यसपछि, म भेष बदलेर ब्रदर-सिस्टरहरूलाई भेट्न बाहिर गएँ र परमेश्‍वरका वचनका पुस्तकहरू कसरी सार्ने भन्नेबारे छलफल गरेँ। अनि, हामीले सुरक्षा जोखिम भएका ब्रदर-सिस्टरहरूलाई तिनीहरू चाँडै लुक्नुपर्छ भनेर खबर गर्‍यौँ, र कमजोर, नकारात्मक, काँतर भएका र डराएका ब्रदर-सिस्टरहरूलाई परमेश्‍वरमा भरोसा राखेर मण्डली जीवन जिउन र आफ्नो कर्तव्य पूरा गर्न प्रोत्साहन दिँदै पत्रहरू लेख्यौँ। मैले सक्रिय भएर घटनापछिको काम सम्हालिरहेकै बेला, अर्को एउटा घटना घट्यो जसले मलाई फेरि प्रकट गर्‍यो। पुस्तकहरू संरक्षणमा राख्ने एक जना ब्रदरकी श्रीमती र छोरी पक्राउ परेको कुरा मैले थाहा पाएँ। स्थिति धेरै नाजुक थियो। परमेश्‍वरका वचनका पुस्तकहरू जतिसक्दो चाँडो सार्नुपर्ने थियो। यो सुन्दा म साह्रै आत्तिएँ। यदि यी पुस्तकहरू प्रहरीको हातमा परे भने, क्षति निकै नै ठूलो हुने थियो। मैले ती पुस्तकहरू जतिसक्दो चाँडो सार्ने उपाय निकालिहाल्‍नुपर्थ्यो। त्यसैले, मैले वास्तविक स्थिति बुझ्नका लागि पुस्तकहरू संरक्षणमा राख्ने ब्रदरलाई भेट्ने योजना बनाएँ। त्यसको लगत्तै, पक्राउ परेर छुटेका ब्रदर-सिस्टरहरूबाट मैले के थाहा पाएँ भने, पक्राउ परेका कतिपय मानिसहरूले शैतानका दाउपेचहरू देख्न सकेनन्, र तिनीहरूले घात गर्न र अगुवा र कामदारहरूलाई चिनाउन थालेका रहेछन्। ती ब्रदरकी छोरीले सबैभन्दा धेरै सूचना सम्बन्धी घात गरेकी रहेछिन्। यो सुनेर म साह्रै डराएँ, “यो अवधिमा मैले प्रायजसो निगरानी भइरहेको ठाउँहरूमा दौडधुप गरिरहेकी छु। कसैले मलाई चिन्नेबित्तिकै, के म बर्बाद हुँदिनँ र?” यस्तो सोचेर, म पछि हट्न थालेँ। त्यतिबेला, मैले सिस्टर लि स्युन अर्को क्षेत्रबाट फर्केको कुरा सुनेँ। उहाँले पहिले घटनापछिको काम सम्हाल्नुभएको थियो भन्‍ने मलाई थाहा थियो, त्यसैले म उहाँले नै मेरो कर्तव्य लिइदिनुभए हुन्थ्यो भन्ने चाहन्थेँ। मैले मेरी सहकर्मी, सिस्टर वाङ सिनलाई भनेँ, “हामीले घटनापछिको काम सम्हाल्न लि स्युनलाई लगाउन सक्छौँ कि? उहाँको सुरक्षामा कुनै जोखिम छैन र उहाँले पहिले पनि घटनापछिको काम सम्हाल्नुभएको छ।” वाङ सिनले छक्क पर्दै भन्नुभयो, “तपाईं कसरी यस्तो सोच्न सक्नुहुन्छ? उहाँले अझै पनि आफ्ना अरू कर्तव्यहरू निर्वाह गरिरहनुभएको छ। के यसो गर्नु उचित हुन्छ र?” वाङ सिनको यो प्रश्न सुनेर, मैले यो कुरा साँच्चै अनुचित रहेछ भन्ने महसुस गरेँ, “यो स्पष्ट रूपमा मेरो कर्तव्य हो, तर अझै पनि मैले मण्डलीको हितका अलिकति पनि वास्ता नगरी यो अरूको हातमा पन्छाउन खोजेँ। तर यदि मैले यो कर्तव्य निर्वाह गरिरहेँ भने, म पक्राउ पर्छु भन्ने मलाई डर लागेको छ। यदि मैले दियाबलसका दाउपेचहरू देख्न सकिनँ र परमेश्‍वरलाई धोका दिएँ भने, त्यसको अर्थ अनन्त विनाश हुनेछ र मुक्तिको कुनै मौका हुनेछैन। मैले मुक्ति पाउने मेरो मौका पूरै गुमाउनेछु!” म जति सोच्थेँ, उति नै डराउँथेँ। त्यसैले मैले परमेश्‍वरलाई प्रार्थना गरेँ, “हे परमेश्‍वर! जब ममाथि खतरा आइपर्छ, तब म पछि हट्न चाहन्छु। मलाई डोर्‍याउनुहोस् र मलाई विश्वास र सामर्थ्य दिनुहोस्!”

मैले परमेश्‍वरका यी वचनहरू पढेँ: “जब मानिसहरूले आफ्‍नो जीवन बलिदान दिन तयार हुन्छन्, सबै कुरा तुच्छ बन्छ, र त्यतिको उत्तम कुरा कसैले पनि गर्न सक्दैन। जीवनभन्दा महत्त्वपूर्ण कुरा अरू के हुन सक्छ र? तसर्थ, मानिसहरूमा थप कुनै काम गर्न शैतान असमर्थ हुन्छ, यसले मानिसलाई गर्न सक्ने कुरा केही पनि छैन। ‘देह’ को परिभाषामा देहलाई शैतानले भ्रष्ट तुल्याएको छ भनेर भनिए पनि, यदि मानिसहरूले आफूलाई साँचो रूपमा समर्पित गर्छन्, र शैतानद्वारा नियन्त्रित हुँदैनन् भने, तिनीहरूलाई कसैले पनि वशमा पार्न सक्दैनन्—अनि यस क्षणमा, देहले अर्को कार्य गर्नेछ, र औपचारिक रूपमा परमेश्‍वरका आत्माको निर्देशन प्राप्त गर्न थाल्नेछ। यो अनिवार्य प्रक्रिया हो, यो चरणबद्ध रूपमा हुनुपर्छ; नत्र भने, जिद्दी देहमा काम गर्ने कुनै माध्यम परमेश्‍वरसँग हुनेछैन। परमेश्‍वरको बुद्धि नै यही हो” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३६)। परमेश्‍वरका वचनहरूबाट मैले, म किन काँतरपन र डरमा बाँचिरहेकी थिएँ, र हरेक दिन सर्भेलेन्स क्यामेराहरूको निगरानीमा हिँड्दा म जतिबेला पनि पक्राउ पर्न सक्छु भन्ने डर मलाई किन लाग्थ्यो भन्‍ने बारेमा बुझेँ। यसको मुख्य कारण त मैले आफ्नो ज्यानको अति माया गर्ने भएकोले, र म पक्राउ परेर कुटाइ खाई मर्छु कि भन्‍ने डर लागेकोले रहेछ। मृत्युको डर नै मेरो कमजोरीको बिन्दु बनेको थियो। पक्राउ पर्नुअघि नै म यति धेरै डराएकी थिएँ: यदि म पक्राउ परेँ भने, म पक्कै पनि आफ्नो गवाहीमा दृढ रहन सक्नेछैनँ। मैले यहूदा बनेका ती मानिसहरूलाई सम्झेँ। तिनीहरू आफ्नो ज्यान जोगाउन मरिहत्ते गर्दै, आफ्ना ब्रदर-सिस्टरहरू र परमेश्‍वरको घरको हितलाई घात गर्न हिचकिचाएनन्। तिनीहरूले शैतानको अगाडि आत्मसमर्पण गरे र परमेश्‍वरलाई धोका दिए, जसले गर्दा शैतानले तिनीहरूलाई गिज्यायो। यसरी जिउनुको के अर्थ हुन्छ र? प्रभु येशूले भन्‍नुभयो: “किनभने जसले आफ्‍नो जीवन बचाउनेछ उसले त्यो गुमाउनेछ: र जसले मेरा खातिर आफ्‍नो जीवन गुमाउनेछ त्यसले त्यो पाउनेछ” (मत्ती १६:२५)। परमेश्‍वरका लागि सहिद भएका ती व्यक्तिहरू, जस्तै स्तिफनस, जसलाई प्रभु येशूको सुसमाचार घोषणा गरेको र गवाही दिएको कारण ढुङ्गाले हानेर मारियो; वा पत्रुस, जसलाई परमेश्‍वरका लागि उँधोमुन्टो क्रूसमा टाँगियो; तिनीहरूले परमेश्‍वरको गवाही दिन आफ्नो ज्यान दिए। तिनीहरूको देह मरे पनि, तिनीहरूले परमेश्‍वरको अनुमोदन प्राप्त गरे। ठूलो रातो अजिङ्गरको क्रूर सतावट भोगेर् परमेश्‍वरका लागि सहिद भएका ती ब्रदर-सिस्टरहरू पनि छन्: तिनीहरूको शरीर मरेको भए तापनि, तिनीहरूको गवाही शैतानलाई पराजित गर्ने प्रमाण बन्यो, र तिनीहरूको आत्मा सृष्टिकर्ताको अगाडि फर्किए। तिनीहरू धार्मिकताका निम्ति सताइएका थिए, र तिनीहरूको मृत्यु मूल्यवान र अर्थपूर्ण थियो! त्यसपछि मैले आफूलाई हेरेँ, म अझै पनि मृत्युको डरले बाँधिएकी थिएँ र ममा परमेश्‍वरप्रतिको साँचो विश्वासको कमी थियो। मेरो जीवन परमेश्‍वरले दिनुभएको हो, र मेरो जीवन र मृत्यु परमेश्‍वरकै हातमा छ। यदि परमेश्‍वरले मलाई पक्राउ पर्न दिनुहुन्छ भने, त्यो परमेश्‍वरद्वारा नै नियोजन गरिएको हुन्छ। यदि परमेश्‍वरले मलाई पक्राउ पर्न दिनुहुन्न भने, त्यो पनि परमेश्‍वरकै सार्वभौमिकता हो। म परमेश्‍वरको योजनाबद्ध कार्य र बन्दोबस्तमा समर्पित हुनुपर्छ।

पछि, मैले परमेश्‍वरका अरू वचनहरू पढेँ: “मूलभूमि चीनमा, ठूलो रातो अजिङ्गरले परमेश्‍वरका विश्‍वासीहरूलाई निरन्तर र निर्दयी रूपले दबाउने, पक्राउ गर्ने, र सताउने, अनि तिनीहरूलाई प्राय खतरनाक वातावरणमा पार्ने गर्दै आएको छ। उदाहरणको लागि, विश्‍वासीहरूलाई पक्राउ गर्न सरकारले विभिन्‍न बहानाहरू बनाउने गरिरहन्छ। अनि, ख्रीष्टविरोधी बस्‍ने क्षेत्र पत्ता लागेमा, त्यो ख्रीष्टविरोधीले सुरुमा के सोच्नेछ? त्यो सोच मण्डलीको कामको उचित बन्दोबस्त गर्नेबारेमा हुँदैन, बरु उक्त खतरनाक परिस्थितिबाट कसरी उम्कने भन्‍नेबारेमा हुन्छ। जब मण्डलीले दमन र पक्राउ सामना गर्छ, तब ख्रीष्टविरोधीहरू कहिल्यै पनि घटनापछिको कार्यमा संलग्‍न हुँदैनन्। तिनीहरू मण्डलीका अत्यावश्यक स्रोतसाधन वा कर्मचारीहरू बन्दोबस्त गर्दैनन्। बरु यसको साटो, तिनीहरू आफ्नो लागि सुरक्षित स्थान खोज्न र त्यतिमै सीमित रहन बहाना र तर्कहरू प्रस्तुत गर्छन्। तर तिनीहरू आफ्नो व्यक्तिगत सुरक्षा प्रत्याभूत भएपछि पनि मण्डलीको काम, कर्मचारी, वा स्रोतसाधन बन्दोबस्त गर्नमा व्यक्तिगत रूपमा बिरलै सहभागी हुन्छन्, न त तिनीहरूले यस विषयमा सोधपुछ गर्ने वा कुनै निश्‍चित बन्दोबस्तहरू गर्ने नै गर्छन्। यसको परिणामस्वरूप मण्डलीका स्रोतसाधन र वित्तीय कुराहरू तुरुन्तै सुरक्षित स्थानहरूमा स्थानान्तर हुँदैनन्, र अन्त्यमा, ठूलो रातो अजिङ्गरले धेरै कुरा लुटेर लैजान्छ, जसले गर्दा मण्डलीमा ठूलो घाटा हुन्छ र अझै धेरै विश्‍वासी दाजुभाइ-दिदीबहिनीहरू पक्राउ पर्छन्। यो ख्रीष्टविरोधीहरू आफ्नो कामप्रतिको जिम्मेवारीबाट तर्किनुको परिणाम हो। ख्रीष्टविरोधीहरूले आफ्‍नो हृदयको गहिराइमा सधैँ व्यक्तिगत सुरक्षालाई प्राथमिकता दिन्छन्। यो तिनीहरूको हृदयको समस्या हो जुन तिनीहरूको लागि सधैँ चिन्ताको विषय बनेको हुन्छ। तिनीहरू मनमनै यस्तो सोच्छन्, ‘म समस्यामा पर्नु हुँदैन। जोकोही पक्राउ पर्न सके पनि, मचाहिँ पक्राउ पर्नु हुँदैन—म बाँच्‍नुपर्छ। म अझै पनि परमेश्‍वरको काम सम्‍पन्‍न भएपछि परमेश्‍वरको महिमामा सहभागी हुन प्रतीक्षा गरिरहेको छु। यदि म पक्राउ परेँ भने, मैले यहूदाले जस्तो व्यवहार गर्नेछु, र मेरो लागि सब कुरा सक्‍किनेछ। मेरो लागि असल परिणाम हुनेछैन। म दण्डित हुनेछु।’ त्यसकारण, जब तिनीहरू काम गर्न नयाँ ठाउँ जान्छन्, तब तिनीहरूले सर्वप्रथम कसको परिवार सबैभन्दा सुरक्षित र शक्तिशाली छ र सरकारको खोजतलासबाट लुक्‍न र सुरक्षित महसुस गर्न कहाँ सकिन्छ भनेर खोजबिन गर्छन्। … ख्रीष्टविरोधीहरूले आफूलाई सुरक्षित स्थानमा राखेपछि र आफू खतरामुक्त छु, खतरा टरिसकेको छ भन्‍ने महसुस गरेपछि, केही सतही काम गर्न थाल्छन्। ख्रीष्टविरोधीहरू आफ्नो बन्दोबस्तमा निकै होसियार हुन्छन्, तर यो तिनीहरू कोसँग काम गरिरहेका छन् भन्‍ने कुरामा निर्भर हुन्छ। तिनीहरू आफ्नै हितहरूसँग सम्बन्धित कुराहरूबारे निकै होसियारीसाथ विचार गर्छन्, तर मण्डलीको काम वा आफ्नो कर्तव्यको हकमा, तिनीहरूले आफ्नो स्वार्थीपन र नीचता देखाउँछन् र कुनै जिम्मेवारी देखाउँदैनन्, र तिनीहरूमा अलिकति विवेक वा समझसमेत हुँदैन। यी व्यवहारहरूको कारण नै तिनीहरूलाई ख्रीष्टविरोधीहरूका रूपमा चित्रण गरिन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरले भन्नुभएको छ, ख्रीष्टविरोधीहरूले आफूमाथि खतरा आइपर्दा परमेश्‍वरको घरको हित वा आफ्ना ब्रदर-सिस्टरहरूको सुरक्षाको कहिल्यै वास्ता गर्दैनन्। बरु, तिनीहरूले आफ्नै हित र सुरक्षालाई पहिलो प्राथमिकता दिन्छन्। तिनीहरू अत्यन्तै स्वार्थी र घृणास्पद हुन्छन्। विगतमा, मैले यी वचनहरू पढेकी थिएँ तर कहिल्यै आफैसँग तुलना गरेर हेरेकी थिइनँ। मैले आफू साँच्चै परमेश्‍वरमा विश्वास गर्ने र परमेश्‍वरको घरको हितको रक्षा गर्न सक्ने व्यक्ति हुँ भन्‍ने ठानेकी थिएँ। तर जब तथ्यहरूले मलाई प्रकट गर्‍यो, तब मात्र मैले म कति स्वार्थी र घृणास्पद रहेछु, र मैले मण्डलीको कामको अलिकति पनि रक्षा गरेकी रहेनछु भन्‍ने देखेँ। जब मैले केही मानिसहरू यहूदा बनेको कुरा सुनेँ, तब मलाई यदि मैले घटनापछिको काम सम्हालेँ र धेरै मानिसहरूको सम्पर्कमा आएँ भने मलाई पनि घात गरिनेछ भन्‍ने चिन्ता लाग्यो। आफैलाई जोगाउनका लागि, म यो कर्तव्य अरूलाई पन्छाउन चाहन्थेँ ताकि म लुकेर बस्‍न सकूँ। मैले आफूले प्रकट गरेको स्वभाव त ख्रीष्टविरोधीकै स्वभाव हो भन्‍ने देखेँ। आफ्नो देहको हितका लागि मसँग अनेकौँ घृणास्पद विचारहरू थिए। म साँच्चै स्वार्थी, घृणास्पद र दुर्भावनापूर्ण थिएँ! परमेश्‍वरको घरले मलाई यतिका वर्ष संवर्धन गरेको थियो, र मैले परमेश्‍वरका धेरै सत्यताहरूको आपूर्तिको आनन्द लिएकी थिएँ, तर नाजुक घडीमा, मैले परमेश्‍वरको घरको हितलाई बेवास्ता गरेँ। ममा साँच्चै विवेक नै थिएन! मैले परमेश्‍वर कसरी देहधारी हुनुभयो र हामीलाई मुक्ति दिनका लागि दियाबलसको शासन भएको चीनमा आउनुभयो भन्‍ने बारेमा सोचेँ। उहाँले जुनसुकै बेला र जुनसुकै ठाउँमा ज्यान जाने खतराको सामना गर्नुभयो, तर उहाँले कहिल्यै आफ्नो व्यक्तिगत सुरक्षाको वास्ता गर्नुभएन। उहाँ अझै पनि मण्डलीहरूमा हिँडडुल गर्नुभयो, र उहाँले हामीलाई मलजल गर्न र आपूर्ति दिन सत्यता व्यक्त गर्नुभयो। तर, यो प्रतिकूल वातावरणमा मैले सोचेको कुरा भनेको कसरी पक्राउ पर्नबाट बच्ने र कुटाइ खाएर नमर्ने भन्ने मात्र थियो। मैले मण्डलीको कामको पटक्कै वास्ता गरिनँ। मसँग परमेश्‍वरप्रति अलिकति पनि बफादारी थिएन। यो महसुस गर्दा, मलाई आफ्नै व्यवहारदेखि लाज लागेर आयो। परमेश्‍वरको अगाडि, मैले एउटा सङ्कल्प गरेँ, “हे परमेश्‍वर, म गलत थिएछु। मैले यो नाजुक घडीमा परमेश्‍वरको घरको हितलाई बेवास्ता गर्दै आफैलाई जोगाउने कोसिस गर्नु हुँदैनथियो। ममा विवेकको साह्रै कमी थिएछ! हे परमेश्‍वर, घटनापछिको काम सम्हाल्‍ने कार्य जतिसुकै खतरनाक भए पनि, र प्रहरीले मलाई पक्रेर कुटेर मारे पनि, म आफ्नो कर्तव्य राम्ररी निर्वाह गर्न तयार छु।”

त्यसपछि, मसँगै सहकार्य गरिरहनुभएको सिस्टरसँग छलफल गरेपछि, मैले पुस्तकहरू संरक्षणमा राख्ने ब्रदरलाई एउटा विकट ठाउँमा भेट्ने र के भइरहेको छ भनेर बुझ्ने बन्दोबस्त मिलाएँ। त्यतिबेला, उहाँकी श्रीमती छुटिसक्नुभएको थियो, र उहाँकी श्रीमतीले आफ्नी छोरीले के-के कुराको घात गरेकी थिइन् भन्नेबारे विस्तृत रूपमा बताउनुभयो। ती छोरीले मानिसहरूलाई घात मात्र गरिनन्, तर उनी प्रहरीको सुराकी बन्न पनि राजी भएकी थिइन्। प्रहरीले उनकी छोरीलाई यो कुरा पनि भनेको रहेछ, “यदि हामीले तिम्रो घरमा अरू दुई-चार दिन खानतलासी गर्‍यौँ भने, हामीले पक्कै अरू केही कुरा भेट्टाउनेछौँ।” यो सुन्दा, चिन्ताले मेरो मुटु जल्यो, “हामीले पुस्तकहरू चाँडै सार्नैपर्छ! अघिल्लो पटक, आफैलाई जोगाउन खोज्दा मैले पुस्तकहरू सार्ने सबैभन्दा राम्रो मौका गुमाएँ। यस पटक, मैले अझ ढिलो गर्नु हुँदैन। मैले आफ्नो ज्यान दिएर भए पनि ती पुस्तकहरू सार्नैपर्छ!” त्यसैले मैले पुस्तकहरू सार्नका लागि तिनीहरूसँग समय मिलाएँ। जब पुस्तकहरू सार्ने समय भयो, तब उहाँहरूको घरको अगाडि एउटा साँघुरो बाटो छ भन्ने कुरा मैले याद गरेकी थिइनँ। हामीले धेरै मुस्किलले गाडी भित्र छिरायौँ, तर गेटबाट छिर्दा गाडी अड्कियो। हामी न भित्र जान सक्थ्यौँ न बाहिर निस्कन। छिमेकीको कुकुर भुकिरह्यो। म भित्रभित्रै आत्तिएँ र त्रासित भएँ, “यदि छिमेकीले उजुरी गर्‍यो भने, केही मिनेटमै प्रहरी आइपुग्नेछ। त्यतिबेला हामीले के गर्ने?” मैले मनमनै परमेश्‍वरलाई प्रार्थना गरेँ। मैले परमेश्‍वरका यी वचनहरू सम्झेँ: “यो वा त्यो कुराको डर नमान्, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनुहुनेछ; उहाँ तेरो सहायक शक्ति हुनुहुन्छ, र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। परमेश्‍वरका वचनहरूले मलाई विश्वास दिए, परमेश्‍वर सबै थोकमाथि सार्वभौम हुनुहुन्छ, र परमेश्‍वरले आफ्नो कामको सुरक्षा गर्नुहुनेछ। मैले प्रार्थना गरेपछि, हामीले अड्किएको गाडीको दिशा मिलाउन सक्यौँ र पछाडि सार्‍यौँ। यसरी, हामीले दुई गाडीभरि पुस्तकहरू बाहिर ओसार्‍यौँ। हामीले प्याक गर्न सुरु गरेदेखि अन्तिम खेप नसकिउन्जेलसम्म, लगभग एक घण्टा समय लाग्यो। छिमेकीको कुकुर भुकिरह्यो, तर छिमेकी कहिल्यै बाहिर निस्किएनन्। पछि, हामीले अर्को संरक्षणकर्ताको घरबाट पनि पुस्तकहरू कुनै बाधाविना नै सुरक्षित ठाउँमा सार्यौँ।

यो अनुभवपछि, मैले मेरो आफ्नै स्वार्थी र घृणास्पद शैतानी स्वभावबारे केही बुझाइ प्राप्त गरेँ, र मैले मानिसको नियति र परिणाम परमेश्‍वरको हातमा हुन्छ भन्‍ने कुरा बुझेँ। मानिसले गर्नुपर्ने काम भनेको आफ्नो कर्तव्य राम्ररी पूरा गर्नु मात्र हो। यदि ऊ पक्राउ परेर जेल पर्छ वा ऊ कुटाइ खाएर मर्छ भने पनि, त्यो अर्थपूर्ण र मूल्यवान हुन्छ। जब म आफ्नो जीवन त्याग्न तयार भएँ र मैले आफ्नै प्राप्ति र नोक्सानको वास्ता गर्न छोडेँ, तब मैले परमेश्‍वरको सार्वभौमिकता देखेँ। ममा परमेश्‍वरप्रति अझ बढी विश्वास बढ्यो!


१९. जब हैसियतको इच्‍छा देखा पर्छ

जुलाई २०२० मा, मैले ब्रदर झाओ झिजियान र सिस्टर लि मुक्सिन सँग मलजलको काम सम्‍हालिरहेकी थिएँ। तिनीहरूले भर्खरै तालिम लिन थालेका थिए, त्यसकारण मैले तिनीहरूलाई जतिसक्दो चाँडो सिद्धान्तहरू बुझ्‍न र कामबारे परिचित हुन सहयोग गरेँ, र तिनीहरूले नबुझेको कुरा मलाई सोध्थे। केही समयपछि, तिनीहरू दुवैमा केही सबल पक्ष रहेछन् भन्‍ने मैले देखेँ। झिजियानको क्षमता राम्रो थियो र तिनी सिद्धान्तहरू चाँडै सिक्थे, र मुक्सिन निकै सक्षम थिइन्—उनी निकै सुव्यवस्थित र दक्ष थिइन्। कामको जिम्‍मा दिइँदा, तिनीहरूले नयाँ विश्‍वासीहरूका कठिनाइ हटाउन परमेश्‍वरका वचनहरू तुरुन्तै भेट्टाउन सक्थे। मलाई त तिनीहरूको तुलनामा आफू फिका परेको जस्तो लाग्यो। म त्यति दक्षतासाथ काम गर्दिनथेँ र म तिनीहरूले जस्तो चाँडो बुझ्‍न सक्दिनथेँ। मैले नयाँ विश्‍वासीहरूका समस्याहरूलाई निकै बेर मनन गर्नुपर्थ्यो। म तिनीहरूको तुलनामा सबै कुरा ढिलो गर्थेँ र मलाई ती काम बोझिलो लाग्थ्यो। पछि, कामसित अझ परिचित भएपछि, तिनीहरूले क्रमिकरूपमा मुख्य भूमिका लिन थाले। कहिलेकहीँ हामीले मलजलकर्ताहरूको प्रश्‍नको जवाफ सँगै दिनुपर्थ्यो, किनभने मैले आफ्‍नो भागको सबै काम सकाएकी हुँदिनथेँ, मुक्सिन यसो भन्थिन्, “चिन्ता नगर्नुहोस्, हामीले सिधै जवाफ दिन सक्‍ने केही सरल प्रश्‍न मात्रै रहेछन्।” यो सुन्दा मलाई अप्ठ्यारो लाग्थ्यो। के मैले ढिलो काम गर्ने भएकोले मसँग छलफल गर्दा सबै कुरामा ढिलो हुनेछ भन्‍ने तिनीहरूलाई डर लागेको होइन र? मलाई बेवास्ता गरिएजस्तो लाग्यो, जुन पहिले कहिल्यै अनुभव गरेकी थिइनँ। मलाई असन्तुष्टसमेत लाग्यो: किन ममा क्षमताको यति कमी छ? म लचिलो भएर सोच्दिनथेँ र तुरुन्तै प्रतिक्रिया दिँदिनथेँ। म तिनीहरूजस्ता जवान वा बाठो थिइनँ—तिनीहरू सबै कुरामा प्रभावकारी थिए। के त्यहाँदेखि त म सबैभन्दा असक्षम बन्‍नेथिइनँ र? तिनीहरूले मलाई के ठान्‍नेथिए? सायद तिनीहरूले मैले यति धेरै समय मलजलको काम गरेपछि पनि, म अझै तिनीहरूभन्दा तल्‍लो स्तरमा छु, तर तिनीहरू त भर्खरै तालिम लिएकाहरू हुन् भनेर भन्‍नेथिए। त्यो त निकै लाजमर्दो हुनेथ्यो। म सिपालु छैन भन्‍ने तिनीहरूले नसोचून् भनेर, मैले गुप्तमा काम गर्न थालेँ, हरेक दिन नयाँ विश्‍वासीहरूसँग भेट्न थप समय लगाएँ, र परमेश्‍वरका वचनहरू खोजेर नयाँ विश्‍वासीहरूका समस्याबारे विचार गर्ने प्रयास गरेँ। मलाई त लुगा धुनु र खाना खानु पनि समयको बरबादी हो जस्तो लाग्यो, र म परमेश्‍वरलाई धेरै प्रार्थना गर्थेँ र आफ्‍नो कर्तव्यमा प्रभावकारी हुन सकूँ भनेर सहयोग माग्थेँ। तर अवस्था ठिक उल्टो भयो—मैले जति नै परिश्रम गरे पनि, मेरो प्रभावकारिता घट्दै गयो। थाहै नपाई मैले आफ्‍नो कर्तव्यप्रति जोसजाँगर गुमाएँ र मैले धेरै समस्या आफ्ना सहकर्मीहरूलाई सम्‍हाल्‍न लगाइरहेकी थिएँ। ममा क्षमताको कमी रहेछ, त्यसैले आफूले गर्न सक्ने काम मात्र गर्छु भन्‍ने मलाई लाग्यो। म झन्-झन् खराब स्थितिमा डुब्दै गएँ, आफ्‍नो कर्तव्यमा निकै निष्क्रिय भएँ, र मैले आफ्‍नो कामका समस्याहरू देख्‍न छोडेँ। म असल स्थितिमा छैन भन्‍ने देखेर, मेरा दुई सहकर्मीले मलाई सङ्गति दिए, तर मैले त्यो स्वीकार गरिरहेकी थिइनँ। मैले आफ्‍नो स्थिति कहिल्यै सुधार्न सकिनँ र कतिपय समस्या समयमा समाधान हुन सकेनन्, जसले मलजल कामको मेरो प्रस्तुतिमा असर पुर्‍याइरहेको थियो।

अगुवाले मेरो स्थितिबारे थाहा पाएपछि मसँग सङ्गति गरे। उनले योसँग मेरो क्षमताको कुनै सम्‍बन्ध छैन, तर मैले नाम र हैसियतको अत्यधिक चाहना गरेकोले यस्तो भएको हो, र मेरो स्थितिले हाम्रो काममा बाधा नपुऱ्याओस् भनेर मैले यो जतिसक्दो चाँडो परिवर्तन गर्नुपर्छ भनेर भनिन्। मैले म राम्रो स्थितिमा छैन र ममा आफ्नो कर्तव्यप्रति जिम्‍मेवारीको बोध छैन, र पहिले समाधान गर्न सक्‍ने समस्याहरू समाधान गर्न नसक्‍ने अवस्थामा पुगेकी छु भन्‍ने थाहा पाएँ। म पवित्र आत्‍माको अन्तर्दृष्टि अनुभूति गर्न सक्दिनथेँ; म चेतनाशुन्य र मन्द बुद्धिको भएकी थिएँ। प्रभु येशूले भन्‍नुभएको यो वचन मलाई याद आयो: “किनभने जोसँग छ, उसलाई दिइनेछ, र ऊसँग अझै प्रशस्त हुनेछ: तर जोसँग छैन, ऊसँग भएको पनि ऊबाट खोसिनेछ” (मत्ती १३:१२)। मैले पक्‍कै पनि परमेश्‍वरको इच्छाअनुरूप काम गरिरहेकी थिइनँ, त्यसकारण उहाँले मबाट अनुहार लुकाइरहनुभएको थियो। मलाई अलिक डर लाग्यो, र प्रार्थना गरेँ, “हे परमेश्‍वर, मेरो कर्तव्य निकै बोझिलो छ र म तपाईंको मार्गदर्शन अनुभूति गर्न सक्दिनँ। बिन्ती छ मलाई अन्तर्दृष्टि र डोऱ्याइ दिनुहोस्, र मलाई आत्मचिन्तन गरेर आफ्ना समस्याहरू बुझ्‍ने, र आफ्नो गलत स्थिति सुधार्ने मौका दिनुहोस्।” त्यसपछि मैले मेरो स्थिति समाधान गर्ने परमेश्‍वरका वचनहरू भेट्टाएँ। परमेश्‍वर भन्नुहुन्छ, “प्रभु येशूले एकपटक भन्‍नुभयो, ‘किनभने जोसँग छ, उसलाई दिइनेछ, र ऊसँग अझै प्रशस्त हुनेछ: तर जोसँग छैन, ऊसँग भएको पनि ऊबाट खोसिनेछ’ (मत्ती १३:१२)। यी वचनहरूको अर्थ के हो? यिनीहरूको अर्थ हो—यदि तैँले आफ्नो कर्तव्य वा कार्य गरिनस् वा त्यसमा आफूलाई समर्पित गरिनस् भने, परमेश्‍वरले तँसित भएका कुरा ‘खोस्‍नुहुनेछ’। ‘खोस्‍नुहुनेछ’ भन्‍नुको अर्थ के हो? मानवको रूपमा त्यो कस्तो लाग्छ? हुन सक्छ, तैँले आफ्नो क्षमता र गुणद्वारा प्राप्त गर्न सक्‍ने कुरा प्राप्त गर्न सक्दैनस्, र तँलाई केही महसुस हुँदैन अनि तँ ठ्याक्कै अविश्‍वासीजस्तै छस्। परमेश्‍वरले सबै कुरा खोस्‍नु भनेको त्यही हो। यदि तँ आफ्नो कर्तव्यमा लापरवाह छस्, मूल्य चुकाउँदैनस्, र इमानदार छैनस् भने, परमेश्‍वरले तँसित भएका कुरा खोस्‍नुहुनेछ, उहाँले तेरो कर्तव्य निर्वाह गर्ने अधिकार फिर्ता लिनुहुनेछ, उहाँले तँलाई यो अधिकार दिनुहुनेछैन। … यदि तँलाई आफ्नो कर्तव्य निभाउनु सधैँ निरर्थक लाग्छ भने, यदि तँलाई गर्नुपर्ने कुनै कुरा नै छैन जस्तो लाग्छ र तैँले आफूलाई योगदान दिन सक्‍ने अवस्थामा पुर्‍याउन सक्दैनस् भने, यदि तैँले कहिल्यै अन्तर्दृष्टि पाएको छैनस् र तैँले प्रयोग गर्न सकिने कुनै चातुर्य वा बुद्धि आफूमा नभएको महसुस गर्छस् भने, यो एक समस्या हो: यसले के देखाउँछ भने तँसँग आफ्‍नो कर्तव्य पूरा गर्ने सही अभिप्राय वा सही मार्ग छैन, र परमेश्‍वरले अनुमोदन गर्नुहुन्‍न, र तेरो स्थिति अस्वाभाविक छ। तैँले मनन गर्नैपर्छ: ‘मसँग किन आफ्‍नो कर्तव्य पूरा गर्ने मार्ग छैन? मैले यसको अध्ययन गरेको छु, र यो मेरो व्यावसायिक दायरामा पर्छ—म यसमा सिपालु पनि छु। मैले आफ्‍नो ज्ञान लागू गर्ने प्रयास गर्दा किन सक्दिनँ? म यसलाई किन प्रयोग गर्न सक्दिनँ? के भइरहेको छ?’ के यो संयोग हो? यहाँ एउटा समस्या छ। जब परमेश्‍वरले कसैलाई आशिष दिनुहुन्छ, तब ऊ बुद्धिमान् र ज्ञानी, सबै कुरा स्पष्ट बुझ्‍ने, उत्सुक, चनाखो र विशेष गरी सिपालु हुन्छ; उसँग कौशलता हुनेछ आफूले गर्ने हरेक कुराद्वारा ऊ उत्प्रेरित हुनेछ, र आफूले गर्ने हरेक कुरा सहज हुनेछ र आफूलाई कुनै कठिनाइले रोक्न सक्दैन भन्‍ने उसले सोच्नेछ—उसले परमेश्‍वरबाट आशिष पाउँछ। यदि कसैलाई सबै कुरा असाध्यै कठिन लाग्छ, र उसले जुनसुकै काम गरिरहेको भए पनि, ऊ अडभङ्गे, हास्यसपद, र मूर्ख छ, उसलाई जे भने पनि बुझ्दैन भने, यसको अर्थ के हो? यसको अर्थ उसँग परमेश्‍वरको मार्गदर्शन छैन र उसँग परमेश्‍वरको आशिष छैन। कतिपय मानिसहरू यसो भन्छन्, ‘मैले आफूलाई अर्पेको छु, र पनि कसरी म परमेश्‍वरको आशिष देख्दिनँ?’ यदि तँ केवल आफूलाई अर्पण गर्छस् र प्रयास गर्छस्, तर सिद्धान्तहरूअनुसार काम गर्न खोज्दैनस् भने, तैँले आफ्‍नो कर्तव्यमा झारा टारिरहेको छस्। तैँले कसरी पो परमेश्‍वरका आशिषहरू देख्‍न सक्छस् र? यदि तँ आफ्‍नो कर्तव्य पूरा गर्दा सधैँ लापरवाह हुन्छस् र कहिल्यै विवेकशील हुँदैनस् भने, पवित्र आत्‍माले तँलाई अन्तर्दृष्टि वा प्रकाश दिनुहुनेछैन, र तैँले परमेश्‍वरको मार्गदर्शन वा उहाँको काम प्राप्त गर्नेछैनस्, र तेरा कामहरूले कुनै फल फलाउनेछैनन्। मानव सामर्थ्य र ज्ञानमा भरोसा गरेर कर्तव्य राम्ररी पूरा गर्नु वा मामिला सम्हाल्नु अत्यन्त गाह्रो हुन्छ। हरेकले मैले केही न केही जानेको छु, ममा केही सीप छ भन्‍ने सोच्छ, तर तिनीहरूले काम राम्ररी गर्दैनन्, र सधैँ काम बिगार्छन्, जुन टिकाटिप्पणी र हाँसोको विषय बन्छ। यो एउटा समस्या हो। कुनै व्यक्ति त्यति जान्‍ने नहुन सक्छ तर उसले आफूलाई जान्‍ने ठान्छ र ऊ कसैको सामु झुक्दैन। यो मानिसको प्रकृतिमा रहेको समस्या हो” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र व्यक्तिले साँचो मानव स्वरूपमा जिउन सक्छ)। परमेश्‍वरको वचन पढिसकेपछि म अलिक अत्तालिएँ। अचेल मलाई सबै कुरा कठिन र थकाइलाग्दो लागिरहेको थियो। मैले आफ्‍नो काममा समस्याहरू देखिरहेकी थिइनँ, र पहिले आफूले समाधान गर्न सक्‍ने समस्याहरू सामना गर्दा मलाई असहाय महसुस हुन्थ्यो। किनभने म विद्रोही स्थितिमा अल्झिरहेकी थिएँ र परमेश्‍वरले मबाट आफ्‍नो अनुहार लुकाइरहनुभएको थियो। म असंवेदनशील र गुँगो, मूर्ख र मन्दबुद्धिको भएकी थिएँ। मैले नयाँ विश्‍वासीहरूलाई मलजल गरेको धेरै भएको थियो र मैले दर्शनहरूका केही सत्यता बुझेकी थिएँ, र केही सिद्धान्तहरू जानेकी थिएँ। म समय बित्दै जाँदा आफ्‍नो कर्तव्यमा अझै सिपालु हुँदै जानु तर्कसङ्गत हुन्थ्यो, तर म त यसमा झन्-झन् खराब हुँदै गइरहेकी थिएँ। म पवित्र आत्‍माको अन्तर्दृष्टि अनुभूति गर्न सक्दिनथेँ, र आफ्नो कर्तव्यप्रति मेरो मनोवृत्ति परमेश्‍वरको लागि घृणास्पद थियो। मैले परमेश्‍वरका वचनहरूबाट उहाँको धार्मिकता र पवित्रता देख्‍न सकेँ। यदि उहाँले मानिसहरूलाई आशिष दिनुहुन्छ वा तिनीहरूबाट खोस्‍नुहुन्छ भने, यो सिद्धान्तहरूमा आधारित नै हुन्छ। जब मानिसहरूले आफ्‍नो कर्तव्यमा मन लगाउँछन्, यसमा सर्वस्व सुम्पन्छन्, र तिनीहरूको अभिप्राय परमेश्‍वरलाई सन्तुष्ट तुल्याउने हुन्छ, तब सहजै पवित्र आत्‍माको काम प्राप्त गर्छन्। तिनीहरूमा अन्तर्ज्ञान हुन्छ र तिनीहरूले आफ्‍नो कर्तव्यका समस्याहरू पत्ता लगाउन सक्छन्, र ती कसरी समाधान गर्ने सो तिनीहरूलाई थाहा हुन्छ। तिनीहरू आफ्‍नो कर्तव्यमा झन्-झन् सिपालु हुँदै जान्छन्। यदि मानिसहरू आफ्‍नो कर्तव्यमा इमानदार हुँदैनन्, सधैँ प्रतिष्ठा र हैसियतबारे सोचिरहन्छन् भने, तिनीहरूलाई पवित्र आत्‍माको काम प्राप्त गर्न गाह्रो हुन्छ। त्यसपछि तिनीहरू झन्-झन् चेतनाशुन्य र गुँगो हुँदै जान्छन्, र पहिले देखाउन सकेका सक्षमता देखाउन सक्दैनन्। त्यसरी कर्तव्य राम्ररी पूरा गर्नु असम्‍भव हुन्छ। मैले त्यस अवधिमा आफ्नो स्थितिबारे मनन गरेँ। मैले मेरा दुई सहकर्मीसँग काम गर्न थालेपछि, ममा बोझको अनुभूति थियो र तिनीहरूलाई जतिसक्दो चाँडो काम सिक्‍न सहयोग गर्न सकेँ, तर मलाई तिनीहरूले चाँडो प्रगति गरिरहेका छन् र तिनीहरू हरेक तरिकामा मभन्दा सिपालु छन् भन्‍ने थाहा भएपछि, खतरा महसुस भयो—मलाई आफ्नो नेतृत्वको भूमिका गुम्छ भन्‍ने डर भयो, त्यसकारण म पथभ्रष्ट हुन थालेँ। म तिनीहरूले मेरो कमजोरी नदेखून् भन्‍ने चाहन्थेँ, त्यसकारण राती अबेरसम्‍म कडा परिश्रम गर्थेँ। मलजल गर्नमा अझै प्रभावकारी बन्‍न, मैले नयाँ विश्‍वासीहरूसँग भेला हुन अझै धेरै समय लगाएँ। तर मैले जति नै कडा परिश्रम गरे पनि, जस्तो मूल्य चुकाए पनि, तिनीहरूले भन्दा कमै उपलब्धि प्राप्त गरेँ। मैले आफ्ना सबै शक्ति सहकर्मीहरूसँग प्रतिस्पर्धा गर्नमा लगाएँ। मैले आफ्‍नो काममा अझै धेरै उपलब्धि पाउन र इज्‍जत बचाउन परमेश्‍वरलाई गुहारसमेत मागेँ। म साह्रै अविवेकी थिएछु। मैले परमेश्‍वरलाई प्रयोग गरिरहेकी थिएँ, उहाँलाई धोका दिइरहेकी थिएँ—त्यो कसरी कर्तव्य पूरा गरेको भो र? मलाई साह्रै पछुतो भयो र परमेश्‍वरलाई प्रार्थना गरेँ, “हे परमेश्‍वर! मैले नाम र हैसियतको पछि लाग्दै आफ्‍नो कर्तव्य राम्ररी पूरा गरिरहेकी छैनँ। म मलजलको काममा बाधा बनेकी छु। म तपाईंको अघि पश्‍चात्ताप गर्न चाहन्छु।”

त्यसपछि, मैले परमेश्‍वरका वचनहरूको एउटा खण्ड पढेँ जुन मेरो लागि निकै उपयोगी भयो। सर्वशक्तिमान्‌ परमेश्‍वर भन्‍नुहुन्छ, “तैँले आफ्‍नो कर्तव्य राम्ररी निभाउन सक्छस् कि सक्दैनस् भन्‍ने कुरा तेरो योग्यता, तेरो क्षमताको उचाइ, तेरो मानवता, तेरो सबल पक्ष, तेरा सीपहरूमा आधारित हुँदैन; यो तँ सत्यता स्विकार्ने र सत्यता अभ्यास गर्न सक्‍ने व्यक्ति होस् कि होइनस् भन्‍ने कुरामा आधारित हुन्छ। यदि तैँले सत्यता अभ्यास गरेर अरूसँग उचित व्यवहार गर्न सक्छस् भने, तैँले अरूसँग मिलेर सहकार्य गर्न सक्छस्। व्यक्तिले आफ्‍नो कर्तव्य राम्ररी पूरा गर्न र अरूसँग मिलेर सहकार्य गर्न सक्छ कि सक्दैन भन्‍ने कुरोको चुरो उसले सत्यता स्वीकार र पालना गर्न सक्छ कि सक्दैन भन्‍ने नै हो। मानिसहरूको क्षमता, वरदान, योग्यता, उमेर इत्यादि कुरा प्रमुख होइनन्, ती सब गौण कुरा हुन्। सबैभन्दा महत्त्वपूर्ण कुरा भनेको व्यक्तिले सत्यतालाई प्रेम गर्छ कि गर्दैन, र उसले सत्यता अभ्यास गर्न सक्छ कि सक्दैन भनेर हेर्नु हो। प्रवचन सुनेपछि, सत्यतालाई प्रेम गर्ने र सत्यता अभ्यास गर्न सक्‍नेहरूले यो सही हो भनेर स्वीकार गर्छन्। वास्तविक जीवनमा, तिनीहरूले मानिस, घटना, र वस्तुहरूको सामना गर्दा, यी सत्यताहरू कार्यान्वयन गर्छन्। तिनीहरूले सत्यता अभ्यास गर्नेछन्, यो तिनीहरूको आफ्‍नै वास्तविकता, र तिनीहरूको जीवनको भाग बन्नेछ। यो तिनीहरूको चालचलन र काम गर्ने शैलीको मार्गनिर्देशन र सिद्धान्त बन्छ; यो तिनीहरूले जिउने र देखाउने कुरा बन्नेछ। प्रवचन सुन्दा, सत्यतालाई प्रेम नगर्नेहरूले पनि यसलाई सही भनी स्वीकार गर्छन्, र यो सबै बुझेको छु भनी सोच्छन्। तिनीहरूले आफ्‍नो हृदयमा धर्मसिद्धान्तहरू रेकर्ड गरेका हुन्छन्, तर तिनीहरूले कुनै काम गर्दा विचार गर्ने सिद्धान्त र मार्गनिर्देशनहरू के-के हुन्छन्? तिनीहरू सधैँ आफ्‍नै हितहरूअनुसार कामकुरालाई विचार गर्छन्; तिनीहरू सत्यता प्रयोग गरेर कामकुरालाई विचार गर्दैनन्। तिनीहरू सत्यता अभ्यास गर्दा आफूलाई घाटा हुन्छ, र अरूले आलोचना गर्छन् र तुच्छ ठान्छन्, अनि आफ्नो इज्‍जत जान्छ भनेर डराउँछन्। तिनीहरू घरी यो घरी त्यो सोच्छन्, र अन्तिममा यस्तो विचार गर्छन्, ‘म आफ्‍नै हैसियत, प्रतिष्ठा, र हितहरूको मात्रै रक्षा गर्नेछु, मुख्य कुरो यही हो। यी कुराहरू पूरा भएपछि, म सन्तुष्ट हुनेछ। यदि यी कुराहरू पूरा भएनन् भने, मलाई सत्यता अभ्यास गर्दा खुसी मिल्‍नेछैन्, न त आनन्द नै हुनेछ।’ के यो सत्यताली प्रेम गर्ने व्यक्ति हो? अवश्य नै होइन” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यलाई उचित रूपमा पूरा गर्नको लागि मैत्रीपूर्ण सहकार्यको आवश्यकता पर्छ)। परमेश्‍वरका वचनहरूबाट मैले के सिकेँ भने पर्याप्तरूपमा कर्तव्य पूरा गर्नु कसैको क्षमता वा वरदान, वा उसको उमेरसँग सम्बन्धित हुँदैन। मुख्य कुरा भनेको तिनीहरूले सत्यतालाई प्रेम गर्न र अभ्यास गर्न सक्छन् कि सक्दैनन् भन्‍ने हो। यदि तिनीहरू सत्यतालाई प्रेम वा अभ्यास गर्दैनन्, तर बोली र काममा आफ्‍नो इज्‍जत र हैसियतबारे मात्रै सोच्छन्, अनि मण्डलीको काम कायम राख्दैनन् भने, तिनीहरूको क्षमता वा वरदान जति नै उच्‍च भए पनि, तिनीहरूलाई आफ्‍नो कर्तव्य पूरा गर्न गाह्रो हुनेछ। तर म त सधैँ राम्रो क्षमता र लचिलो सोचाइ भएको व्यक्ति आफ्‍नो कर्तव्यमा सिपालु हुन्छ, तर पाका र कमजोर क्षमता भएकाहरू जति नै परिश्रम गरे पनि सफल हुँदैनन् भन्‍ने सोच्थेँ। मैले सत्यता बुझेकी थिइनँ, तर म सधैँ मानिस र परिस्थितिहरूलाई आफ्‍ना धारणाहरूको आधारमा हेर्थेँ। म कति मूर्ख र अज्ञानी थिएछु! परमेश्‍वर हरेकलाई फरक-फरक क्षमता, फरक-फरक वरदान दिनुहुन्छ, र हामीबाट फरक-फरक कुरा माग गर्नुहुन्छ। मण्डलीले हामीलाई सँगै काम गर्ने बन्दोबस्त मिलाउँछ ताकि हामी प्रत्येकले आफ्‍नो सबल पक्ष प्रयोग गरेर एकअर्काका कमीकमजोरी परिपूर्ति गर्न सकौँ। त्यसपछि हामी सँगै मिलेर आफ्‍नो कर्तव्य राम्ररी पूरा गर्न सक्छौँ। राम्रो क्षमता भएका दुई सहकर्मीले हाम्रो कामको प्रभावकारिता बढाउन सक्थे। हामीले समस्याहरूलाई अझै छिटो समाधान गर्न सक्थ्यौँ, र हाम्रो काम ढिलो हुनेथिएन। मैले आफ्‍नो घमण्ड त्यागेर अरूका सबल पक्षबाट सिक्‍न सकेकी भए, के मैले अझ चाँडो प्रगति गर्नेथिइनँ र? ममा मेरा सहकर्मीहरूको क्षमता त थिएन, तर म काम पूरा गर्नै नसक्‍ने गरी पनि असक्षम थिइनँ। मेरो मनोवृत्ति सही हुँदा, मैले आफ्‍नो कर्तव्यलाई प्रयास लगाएर गम्‍भीररूपमा लिन तयार हुँदा, आफ्ना समस्याहरू अझै स्पष्टरूपमा देखेर समस्याहरू तुरुन्तै समाधान गर्न सक्थेँ। मैले आफ्नो नाम र हैसियतको खातिर नाफा र घाटाबारे विचार गर्न छोड्नुपर्थ्यो। त्यसपछि, मैले परमेश्‍वरका मापदण्डहरू पालना गर्न कम गरेँ, सहकर्मीहरूसँग प्रतिस्पर्धा गर्न छोडेँ, तर आफ्‍नो कर्तव्यमा मन लगाएँ। मेरो स्थिति समयसँगै क्रमिकरूपमा परिवर्तन भयो, र मेरो काम अघि बढ्यो।

चाँडै नै त्यही समस्या देखा पर्दा म छक्‍क परेँ। परमेश्‍वरका आखिरी दिनहरूको काम भर्खरै स्विकार्ने कतिपय नयाँ विश्‍वासीहरूलाई हाम्रो मण्डलीमा सारियो। तिनीहरूलाई मलजल गर्ने जिम्‍मा झिजियान र मलाई दिइयो। तिनले मलजलको काम गरेको धेरै समय नभएको भए पनि, तिनीहरूका समस्या समाधान गर्न परमेश्‍वरका मिल्ने वचनहरू भेट्टाउन सक्थे र तिनको सङ्गति अत्यन्तै स्पष्ट हुन्थ्यो। म तिनीहरूका केही समस्या समाधान गर्न सक्थेँ तर तिनले जतिको स्पष्टसित कुरा गर्न सक्दिनथेँ। नयाँ विश्‍वासीहरूलाई मेरो सङ्गतिभन्दा झिजियानको सङ्गति मन पर्थ्यो। मलाई निकै डाहा लाग्थ्यो। झिजियानले काममा यति छोटो समय बिताएका भए पनि निकै छिटो प्रगति गरेका थिए, तर त्यो स्तरमा पुग्‍न मलाई यतिका वर्ष लागेको थियो। मलाई तिनको अघि हीनताबोध हुन्थ्यो। मानिसहरू आफ्ना नबुझेका समस्याहरू समाधान गर्न झिजियानकहाँ गएको देख्दा, मलाई विशेष गरी डाहा लाग्थ्यो। असल क्षमता हुनुले त्यति फरक पार्दो रहेछ। यसद्वारा तिनले अरूको आदर मात्रै कमाएका थिएनन्, तर आफ्‍नो कर्तव्यमा थोरै प्रयास गरे पनि राम्रा परिणामहरू प्राप्त गर्थे। यदि मसँग झिजियानको जस्तै क्षमता भएको भए, सायद अरू सबैले मलाई पनि आदर गर्ने थिए। तर मेरो उमेर ५० नागिसकेको थियो र क्षमता घट्दै थियो। मैले जति नै परिश्रम गरे पनि म त्यही स्तरमा अल्झिनेथेँ। थाहै नपाई मैले आफ्‍नो कर्तव्यप्रति जोसजाँगर गुमाएछु। भेलामा नयाँ विश्‍वासीले प्रश्‍न सोध्दा, म झिजियानलाई उत्तर दिन लगाउँथेँ, र केही सरल टिप्‍पणीहरू मात्रै थप्थेँ। म आफ्‍नो कर्तव्यमा झन्-झन् निष्क्रिय र परमेश्‍वरबाट झन्-झन् टाढा हुँदै गएँ। प्रार्थनामा के भन्‍ने मलाई थाहा हुँदैनथ्यो, र कहिलेकहीँ राती प्रार्थना गर्दा म निदाउँथेँ पनि। म खतरनाक स्थितिमा छु भन्‍ने महसुस भएपछि, मैले खोजी र मनन गरेँ। आफूमा क्षमताको कमी छ भन्‍ने देखेपछि, म आफ्‍नो कर्तव्यमा नकारात्मक र निष्क्रिय बनेँ: यसको पछाडि कस्तो भ्रष्ट स्वभाव लुकेको थियो?

पछि, मैले परमेश्‍वरका थप वचनहरू पढेँ। “कुनै व्यक्तिले आफैलाई सिद्ध, वा प्रतिष्ठित र कुलीन, वा अरूभन्दा फरक नसोचोस्; यो सबै मानिसको अहङ्कारी स्वभाव र अज्ञानताबाट आउँदछ। सधैँ आफैलाई विशिष्ट सोच्नु—अहङ्कारी स्वभावले यस्तो गराउँछ; आफ्‍ना कमी-कमजोरीलाई कहिल्यै स्वीकार गर्न नसक्ने, र कहिल्यै आफ्ना गल्तीहरू र असफलताहरूको सामना गर्न नसक्ने—अहङ्कारी स्वभावले यस्तो गराउँछ; कहिल्यै अरूलाई आफूभन्दा माथि, वा आफूभन्दा राम्रो हुन नदिनु—यो अहङ्कारी स्वभावको कारण हुन्छ; कहिल्यै अरूलाई आफूभन्दा श्रेष्ठ वा बलियो हुन नदिनु—यो अहङ्कारी स्वभावको कारण हुन्छ; कहिल्यै अरूलाई आफूभन्दा अझ राम्रा विचारहरू, सुझावहरू, र दृष्टिकोण राख्‍न नदिनु, र जब तिनीहरूले राख्छन् तब नकारात्मक बन्‍नु, बोल्ने इच्छा नगर्नु, दुःखी र उदास हुनु, र खिन्‍न बन्‍नु—यी सबै अहङ्कारी स्वभावको कारणले हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। कुनै व्यक्तिको आचरणलाई मार्गदर्शन गर्ने सिद्धान्तहरू)। परमेश्‍वरका वचनहरूले मेरो वास्तविक स्थिति प्रकट गरिदिए। मैले आफ्नो क्षमतालाई सहकर्मीको क्षमतासँग तुलना गरेँ, र आफू बराबरीमा नआउँदा नकरात्मक बनेँ र पछि हटेँ। यो अहङ्कारी स्वभावद्वारा नियन्त्रित थियो। मैले आफ्नो अहङ्कारको कारण आफ्ना कमीकमजोरी र दुर्बलताहरू उचितसित सामना गर्न सकिनँ, र मैले अरूलाई मभन्दा सिपालु वा सक्षम देख्दा यसलाई विशेष रूपमा स्विकार्न सक्दिनथेँ। हरेक पक्षमा मभन्दा मेरो सहकर्मी सक्षम भएको, समूहमा मुख्य स्थान लिएको र सबैको आदर र अनुमोदन पाएको देख्दा, मलाई अप्ठ्यारो, सन्तुलन गुमेको जस्तो लाग्यो, र मैले त्यो वास्तविकता स्विकार्न सकिनँ। मैले आफ्नो क्षमता अरूको भन्दा कमजोर छ भनेर स्विकारे पनि, हृदयदेखि स्विकार्दिनथेँ। मैले गुप्तमा तिनीहरूसँग होड गरिरहेँ। मैले तिनीहरूसँग प्रतिस्पर्धा गर्ने, आफूलाई तिनीहरूसँग तुलना गर्ने अठोट गरेकी थिएँ। तिनीहरूलाई जित्‍न नसक्दा, म आफ्‍नो कर्तव्यमा नकारात्मक बनेँ र कर्तव्यमा मेरो शक्ति घट्यो। के त्यो मेरो अहङ्कारी स्वभाव प्रकट भएको होइन र? म कति अहङ्कारी र अज्ञानी थिएँ!

मलाई परमेश्‍वरका वचनहरूको एउटा खण्ड पनि याद आयो जसमा उहाँले ख्रीष्टविरोधीहरूको स्वभावलाई निन्दा गर्नुभएको छ। परमेश्‍वर भन्नुहुन्छ, “ख्रीष्टविरोधीको लागि, हैसियत र प्रतिष्ठा उसको जीवन हो, र उसको जीवनभरिको लक्ष्य हो। तिनीहरूले गर्ने सबै कामकुराहरूमा, तिनीहरूको पहिलो सोच यस्तो हुन्छ: ‘मेरो हैसियतलाई के हुनेछ? अनि मेरो प्रतिष्ठालाई के हुनेछ? के यो काम गर्दा यसले मलाई प्रतिष्ठा दिन्छ त? के यसले मानिसहरूको मनमस्तिष्कमा मेरो हैसियत उच्च पार्छ त?’ तिनीहरूले पहिलो पटक सोच्ने कुरा यही हो, जुन तिनीहरूमा ख्रीष्टविरोधीहरूमा भएको स्वभाव र सार छ भन्‍ने कुराको प्रमाण हो; तिनीहरूले यी समस्याहरूलाई अन्यथा सोच्दैनन्। के भन्न सकिन्छ भने, ख्रीष्टविरोधीको लागि, हैसियत र प्रतिष्ठा केही अतिरिक्त आवश्यकता होइनन्, यी कुराहरू तिनीहरूको लागि नहुँदा पनि हुने बाह्य वस्तुहरू हुने कुरा त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन्, र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले हैसियत र प्रतिष्ठा धारण गर्ने कि नगर्ने भन्‍ने कुराप्रति उदासीन रहँदैनन्; यो तिनीहरूको आचरण होइन। त्यसो भए, तिनीहरूको आचरण के हो त? हैसियत र प्रतिष्ठा घनिष्ठ रूपमा तिनीहरूको दैनिक जीवन, दैनिक स्थिति, र तिनीहरूले दैनिक रूपमा प्रयत्न गरिरहेका कुरासँग जोडिएको हुन्छ। यसकारण ख्रीष्टविरोधीहरूका लागि, हैसियत र प्रतिष्ठा तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जेसुकैको लागि प्रयत्न गरे पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च पद प्राप्त गर्नमा केन्द्रित हुन्छ। अनि, यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले अझै पनि हैसियत र प्रतिष्ठाको खोजीलाई पन्छाउन सक्दैनन्। तिनीहरूलाई तैँले जुनसुकै समूहका मानिसहरूमाझ राख्‍न सक्छस् तर तिनीहरूले सोच्न सक्‍ने भनेकै हैसियत र प्रतिष्ठा मात्रै हुन्छ। ख्रीष्टविरोधीहरूले परमेश्‍वरमा विश्‍वास त गर्छन्, तर तिनीहरूले आफ्नो हैसियत र प्रतिष्ठाको खोजीलाई परमेश्‍वरमाथिको विश्‍वास बराबर मान्छन् र यसलाई उही वजन दिन्छन्। भन्‍नुको मतलब, परमेश्‍वरमाथिको विश्‍वासको बाटोमा हिँड्दा, तिनीहरूले आफ्नै हैसियत र प्रतिष्ठाको पनि खोजी गर्छन्। के भन्‍न सकिन्छ भने ख्रीष्टविरोधीहरूले आफ्नो हृदयमा परमेश्‍वरमाथिको विश्‍वास र सत्यताको खोजी भनेकै हैसियत र प्रतिष्ठाको खोजी हो भन्‍ने विश्‍वास गर्छन्; हैसियत र प्रतिष्ठाको खोजी भनेको सत्यताको खोजी हो र हैसियत र प्रतिष्ठा प्राप्त गर्नु भनेको सत्यता र जीवन प्राप्त गर्नु हो भन्‍ने विश्‍वास गर्छन्। यदि तिनीहरूलाई आफ्नो कुनै प्रतिष्ठा वा हैसियत छैन, कसैले पनि आफूलाई सम्‍मान वा आदर गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै हताश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता होइन र? के यो निराशलाग्दो छैन र?’ तिनीहरूले आफ्‍नो हृदयमा त्यस्ता कुराहरूबारे बारम्‍बार विचार गर्छन्, आफ्‍नो लागि परमेश्‍वरको घरमा कसरी स्थान लिन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ भनेर विचार गर्छन्, ताकि मानिसहरूले तिनीहरूको कुरा सुनून्, र तिनीहरूले गरेको काममा समर्थन जनाऊन्, र तिनीहरू जहाँ गए पनि तिनीहरूलाई पछ्याऊन्; ताकि तिनीहरूले मण्डलीमा बोल्न पाऊन्, प्रतिष्ठा पाऊन्, ताकि तिनीहरूले लाभहरू, र हैसियत पाऊन्—तिनीहरूले यस्ता कुराहरूमा साँच्‍चै ध्यान दिन्छन्। त्यस्ता मानिसहरूले गर्ने खोजी यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। ख्रीष्टविरोधीको स्वभाव खुलासा गर्ने परमेश्‍वरका वचनहरू मेरो लागि अत्यन्तै मर्मस्पर्शी, र गाह्रो थिए। तिनीहरू क्षणिक समयको लागि मात्र नाम र हैसियतको पछि लागेका हुँदैनन्, त्यो त तिनीहरूको हाडभित्र हुन्छ—यो जीवनभरिको पछि लगाइ हो। तिनीहरूका लागि, हैसियत सबैभन्दा माथि, तिनीहरूको आफ्‍नै जीवन जत्तिकै महत्त्वपूर्ण हुन्छ। ख्रीष्टविरोधीहरू सधैँ ओहदा चाहन्छन् र अरूभन्दा तल हुन मन गर्दैनन्। तिनीहरूलाई आफ्‍नो कर्तव्यप्रति कुनै जोसजाँगर जाग्न सबैको सम्‍मान र आदर चाहिन्छ। त्योविना, तिनीहरू नकारात्मक र सुस्त बन्छन्, र विश्‍वासप्रति चासोसमेत गुमाउँछन्। मेरो व्यवहार कसरी ख्रीष्टविरोधीको व्यवहारभन्दा फरक थियो र? अरूले मलाई आदर र मोल गर्दा म आफ्‍नो कर्तव्यमा उत्प्रेरित हुन्थेँ, तर हर पक्षमा मेरा सहकर्मीहरूले उत्कृष्ट भएर मलाई उछिनेको देख्दा, र हैसियत पाउने मेरो इच्‍छा पूरा नहुँदा, मलाई आफ्‍नो कर्तव्य निर्वाहको बोझ हुन छोड्यो। यति धेरै नयाँ विश्‍वासीहरूलाई तुरुन्तै मलजलको खाँचो पर्दा यो काम अत्यन्तै महत्त्वपूर्ण हुन्छ। मैले तिनीहरूलाई सत्यता सिक्न र परमेश्‍वरको काम बुझ्‍न, साँचो मार्गमा जतिसक्दो चाँडो जरा गाड्न सहयोग गरिरहेको हुनुपर्थ्यो। तर मैले यसमा मन लगाइरहेकी थिइनँ। मेरो हृदयमा आफ्‍नै नाम र हैसियत मात्रै थिए, र म सबै कुरा झिजियानको काँधमा हालिदिन्थेँ। मैले पूरा गर्नुपर्ने कर्तव्य पूरा गरिरहेकी थिइनँ। ममा पटक्कै मानवता थिएन! मैले आफ्‍नो कर्तव्य राम्ररी पूरा नगर्दा मलाई ग्‍लानि वा पछुतो भएन। आफ्‍नो प्रतिष्ठा वा हैसियत सङ्कटमा परेको देख्‍नु मेरो लागि जीवन गुम्नुजस्तै पीडादायी थियो। मैले आफ्‍नो घाटा-नाफाको हिसाब गरिरहेकी थिएँ, र त्यसले गर्दा नकारात्मक र कमजोर बनिरहेकी थिएँ। म सधैँ मेरा सहकर्मीहरूजस्तो राम्रो क्षमतावान् बन्‍न, सबैले आफूले नबुझेको कुरा मलाई सोधून् र छलफलको लागि मकहाँ आऊन् भन्‍ने चाहन्थेँ ताकि मैले समूहमा मुख्य स्थान लिन सकूँ। म सधैँ त्यसैको पछि लाग्थेँ, र म त्यही पाउन चाहन्थेँ। म अरूको आदर र प्रशंसा पाउनमै ध्यान दिन्थेँ। त्यस्तो खोजी र दृष्टिकोण ख्रीष्टविरोधीको जस्तै हो, होइन र? म गलत मार्गमा थिएँ र मैले पवित्र आत्‍माको डोऱ्याइ गुमाएकी थिएँ, त्यसकारण आफूले पूरा गर्नुपर्ने कर्तव्य पूरा गरिरहेकी थिइनँ। तसर्थ मैले उच्‍च पद पाएर सबैको आदर कमाएकी भए पनि, के म परमेश्‍वरद्वारा हटाइनेथिइनँ र? यो महसुस गरेपछि, मलाई अलिक डर लाग्यो। हैसियतको पछि लागेर, म परमेश्‍वरविरुद्धको मार्गमा छु भन्‍ने मलाई थाहा भयो! म आफ्‍नो गलत खोजीलाई परिवर्तन गरेर अरूसँग प्रतिस्पर्धा गर्न छोड्न चाहन्थेँ। म आफूले पूरा गर्नुपर्ने कर्तव्य पूरा गर्न चाहन्थेँ।

त्यसपछि, मैले अभ्यासको मार्ग खोजेँ। मलाई परमेश्‍वरका यी वचनहरू याद आयो। “व्यक्तिले आफ्‍नो कर्तव्य राम्रोसित निभाउनको लागि के गर्नुपर्छ? उसले आफ्‍नो सारा हृदय र सारा शक्तिले आफ्‍नो कर्तव्य निर्वाह गर्नुपर्छ। आफ्‍नो सारा हृदय र शक्ति प्रयोग गर्नु भनेको आफ्‍नो कर्तव्य निर्वाह गर्नमा मनमस्तिष्क लगाउनु हो र अरू कुरालाई दिमागमा बस्‍न नदिनु हो, र त्यसपछि आफूसँग भएको ऊर्जा लगाउनु, आफ्‍नो सम्पूर्ण शक्ति प्रयोग गर्नु, र आफ्‍नो क्षमता, वरदान, शक्ति, र आफूले बुझेको कुरालाई काममा लगाउनु हो। यदि तँ बुज्झकी र ग्रहणशील छस् र तँसँग राम्रो विचार छ भने, तैँले यसबारेमा अरूलाई बताउनुपर्छ। सद्‌भावपूर्ण सहकार्य गर्नु भनेको यही हो। यसरी तैँले आफ्‍नो कर्तव्य राम्ररी निर्वाह गर्नेछस्, र यसरी तैँले सन्तोषजनक कर्तव्यपालन हासिल गर्नेछस्। यदि तँ सधैँ सबै कुरा आफै गर्न चाहन्छस्, सधैँ एकलै महान् कामहरू गर्न चाहन्छस्, सधैँ ध्यान अरूमा होइन तँमा परेको चाहन्छस् भने, के तैँले आफ्‍नो कर्तव्य निभाइरहेको हुन्छस् त? तैँले जे गरिरहेको छस् त्यसलाई एकतन्त्री काम भनिन्छ; यो त नौटङ्की प्रदर्शन हो। यो शैतानी व्यवहार हो, कर्तव्यपालन होइन। व्यक्तिको सामर्थ्य, वरदान, वा विशेष प्रतिभा जे-जस्तो भए पनि, कसैले पनि सबै कुरा आफै गर्न सक्दैन; मण्डलीको काम राम्ररी गर्नु छ भने उसले सद्‌भावपूर्ण सहकार्य गर्न सिक्‍नुपर्छ। यही कारणले गर्दा, सद्‌भावपूर्ण सहकार्य आफ्‍नो कर्तव्य पूरा गर्ने क्रममा अभ्यास गर्नुपर्ने एउटा सिद्धान्त रहन गएको हो। जबसम्‍म तैँले आफ्‍नो सारा हृदय र सारा शक्ति अनि सारा विश्‍वसनीयता लगाएको हुन्छस्, र तैँले सकेजति सबै कुरा अर्पित गरेको हुन्छस्, तबसम्म तैँले आफ्‍नो कर्तव्य राम्ररी निर्वाह गरिरहेको हुन्छस्” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यलाई उचित रूपमा पूरा गर्नको लागि मैत्रीपूर्ण सहकार्यको आवश्यकता पर्छ)। परमेश्‍वरका वचनहरूले मलाई अभ्यासको मार्ग दिए। मेरो क्षमताले फरक पार्दैनथ्यो। ममा इमानदार हृदय हुन सकेको र मैले अरूसँग राम्ररी काम गर्न सकेको, आफूले सकेजति गर्न सकेको, र कुनै चालबाजी नगरी आफूले गर्नुपर्ने सबै राम्ररी गर्न सकेको भए, त्यो परमेश्‍वरको इच्‍छाअनुरूप हुनेथ्यो। वास्तवमा, परमेश्‍वरले हामी तीन जनालाई फरक-फरक क्षमता र सबलताहरू दिनुभएको थियो ताकि हामीले एकअर्कालाई परिपूर्ति गर्न सकौँ। मेरा दुई सहकर्मीहरूको क्षमता राम्रो थियो र तिनीहरू काममा दक्ष थिए; तिनीहरूले समस्याका मुख्य भागहरू देख्‍न सक्थे। तिनीहरूमा ममा नभएको कुरा थिए। ममा क्षमताको अलिक कमी थियो, र म तिनीहरूभन्दा अलिक पाको थिएँ, त्यसकारण म कामकुराबारे अलिक होसियार भएर, अझ पूर्णरूपमा विचार गर्न सक्थेँ। हामी सबैमा आ-आफ्ना सबलताहरू थिए, हामीले सँगै मिलेर काम गर्न सक्थ्यौँ, र यसले हाम्रो काममा फाइदा पुर्‍याउन सक्थ्यो। तर सत्यता खोजी गर्नुको सट्टा, मैले मेरा सहकर्मीहरूका सबल पक्षलाई मेरो आफ्‍नै कमजोरीसँग तुलना गरिरहेकी थिएँ, जसले गर्दा म नकारात्मक र निष्क्रिय बनेँ, र मैले आफ्‍नो कर्तव्य पूरा गर्न सकिनँ। अहिले त्यो सोच्दा, म साह्रै मूर्ख थिएछु। यो कुरा बुझेपछि, पछि कर्तव्य पूरा गर्ने क्रममा म अलिक सक्रिय हुन सकेँ। जुनसुकै कठिनाइ वा समस्याहरू आए पनि, म मेरा सहकर्मीहरूसँग छलफल गर्थेँ। म आफ्‍नो क्षमता वा उमेरको कारण पछि पर्न छोडेपछि, मलाई आफ्‍नो कर्तव्यमा निकै ढुक्‍क लाग्यो। हामीले हरेक व्यक्तिका सबलताहरू प्रयोग गरेर सहकार्य गर्दा, मिलेर काम गर्न सक्छौँ। त्यसपछि सबैले सँगै राम्ररी काम गर्न सक्छन् र हाम्रो मलजलको काम अझै सफल हुन्छ।

यसले मलाई परमेश्‍वरले भन्‍नुभएको कुरा याद दिलायो: “तिमीहरू सँगै आफ्‍नो कर्तव्य पूरा गर्ने धेरै भए पनि थोरै भए पनि, परिस्‍थिति जस्तो भए पनि, र जहिले भए पनि, यो एउटा कुरा नबिर्स—एउटै मनको हुन। यस्तो स्थितिमा जिएर पवित्र आत्‍माको काम प्राप्त गर्न सक्छौ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। हामीले नाम र हैसियत त्यागेर अरूसँग राम्ररी काम गर्दा, हाम्रो कर्तव्यमा पवित्र आत्‍माको डोऱ्याइ र असल परिणामहरू प्राप्त गर्छौँ।


२०. बिमारबारे मेरा चिन्ता र फिक्रीहरू त्याग्नु

जी चेङ, चीन

अप्रिल २०२४ मा, मेरो टाउको दुख्ने समस्या बढ्यो, र बिहान उठ्दा मेरो टाउको सुन्निएजस्तो र दुखिरहेको हुन्थ्यो, जसले गर्दा मलाई दिमाग सुन्ना हुन्थ्यो र अलिअलि चक्कर लाग्थ्यो। राति प्रायः मेरा पाखुरा र हातहरू लाटा हुन्थे, र मेरो घाँटी पनि यति साह्रो दुख्थ्यो कि म मुन्टो घुमाउन पनि सक्दिनथेँ। मैले सोचेँ, “मलाई पहिला पनि टाउको दुखेको छ, तर प्रायः बिहान बिसेक हुन्थ्यो। तर आजभोलि बिहान उठ्दा किन मेरो टाउको सुन्निएजस्तो र भारी महसुस हुँदै आएको छ?” म जाँच गराउन अस्पताल गएँ, र डाक्टरले मेरो दिमागमा रगतको आपूर्ति अपर्याप्त भएको र रक्तचाप पनि उच्च रहेको बताए। यो वृद्धहरूका लागि ज्यान जोखिममा पार्ने आम रोग हो, र यदि यसको उपचार गरिएन भने यसले ज्यान जोखिममा पार्न सक्छ। डाक्टरले तुरुन्तै मलाई पिउनका लागि झोल औषधि दिए। मैले अलि घबराउँदै त्यो औषधि पिएँ, सोचेँ, “के यो साँच्चै त्यति गम्भीर छ र? यो कसरी हुन सक्छ? के यी डाक्टरले मलाई तर्साउन खोजिरहेका हुन्? त्यसबाहेक, म परमेश्‍वरमा विश्वास गर्छु, र उहाँले मेरो हेरचाह र सुरक्षा गरिरहनुभएको छ!” त्यसैले मैले केही औषधि मात्र लिएँ।

केही समयपछि, मेरो टाउको दुखाइमा सुधार आएन। मैले अनलाइन केही जानकारी खोजेँ, र के थाहा पाएँ भने यदि उच्च रक्तचाप बढ्दै गयो भने मस्तिष्क रक्तस्राव हुन सक्छ, र दिमागमा रगतको आपूर्ति अपर्याप्त हुँदा इस्केमिक स्ट्रोकसमेत हुन सक्छ। यस रोगमा मृत्युदर एकदमै उच्च छ। यो देखेपछि, मेरो हृदयमा असहजताको लहर चल्यो। मलाई लगातार चक्कर लाग्ने र दिमाग सुन्ना हुने भइरह्यो। मलाई सधैँ निद्रा पनि लाग्थ्यो, र शरीरमा कहिल्यै ऊर्जा हुँदैनथ्यो। मेरो टाइप गर्ने गति पनि धेरै सुस्त भयो, र मेरा प्रतिक्रियाहरू सुस्त भए। म आठ वर्षको हुँदा मेरो बुबालाई मस्तिष्क रक्तस्राव भएको मलाई याद आयो। उहाँ बिरामी हुँदा सुरुमा उहाँलाई टाउको दुखेको थियो, र केही दिनपछि उहाँमा डिमेन्सियाका लक्षणहरू देखिन थालेका थिए, अनि उहाँका हात र खुट्टाहरू लाटा हुन्थे। अरू केही दिनपछि, स्ट्रोकका कारण उहाँलाई शरीरको एक भागमा पक्षघात भयो। केही महिनाको उपचारपछि पनि उहाँको मृत्यु भयो। मेरा चिन्ता र फिक्रीहरू अचानक बाहिर निस्किए, र मैले सोचेँ, “के मलाई पनि बुबालाई जस्तै पक्षघात हुनेछ? यदि मलाई स्ट्रोक भयो भने, के त्यो मेरो जीवनको अन्त्य हुनेछैन र? त्यसपछि मैले कसरी सत्यता पछ्याउने र आफ्नो कर्तव्य निर्वाह गर्ने? यदि मलाई बुबालाई जस्तै आधा पक्षघात भयो भने, मैले आफ्नो कर्तव्य निर्वाह गर्न सक्नेछैनँ मात्र होइन, तर एक दिन आफ्नो ज्यान पनि गुमाउन सक्छु। यति धेरै वर्ष परमेश्‍वरमा विश्वास गरेपछि, के मैले अन्ततः मुक्ति गुमाउनेछु? म लगभग ६० वर्ष पुगेँ र मलाई रुमेटोइड आर्थराइटिस, अनि घाँटी र कम्मरको मेरुरदण्डका समस्याजस्ता दीर्घकालीन रोगहरू छन्। म केही मण्डलीको सुसमाचार कामका लागि जिम्मेवार छु, तर गर्नुपर्ने काम धेरै भएकाले, यदि मैले आफूलाई तनाव दिइरहेँ भने, के मेरो अवस्था झन् बिग्रनेछैन र?” त्यसपछि मलाई म सानो छँदा मसँगै काम गर्ने एक व्यक्तिको याद आयो, जो भाग्य बताउने गर्थे। उनले मेरो हत्केला हेरेका थिए, र म ६० वर्षको उमेरमा बिरामी भएर मर्छु भनेका थिए। त्यतिबेला मैले त्यसलाई गम्भीरतापूर्वक लिइनँ, तर अहिले त्यस उमेरमा पुग्दै जाँदा, के म ६० वर्षसम्म मात्र जिउने कुरा साँचो हो त? मलाई लाग्यो, यदि म साँच्चै मरेँ भने मैले परमेश्‍वरको राज्यको सौन्दर्य देख्न सक्नेछैनँ। यी विचारहरूले मलाई बाधित र दुःखित बनाए, र मैले गुनासोसमेत गरेँ, “म यतिका वर्षदेखि आफ्ना बिमारहरूको बाबजुद पनि आफ्नो कर्तव्य निर्वाह गर्दै आएकी छु; परमेश्‍वरले किन मेरो बिमार हटाउनुभएको छैन?” मैले त्यसबारे जति धेरै सोचेँ, त्यति नै दिक्दार म भएँ। त्यसैले मैले आफ्नो सुत्ने तालिका मिलाएँ, र सकेसम्म धेरै आराम गर्ने कोसिस गरेँ। मैले व्यायाम पनि गरेँ, र उपचारमा मद्दत पुगोस् भनेर लोक उपचारहरू पनि खोजेँ। मैले थाहा नपाइकनै, मेरो सारा ध्यान आफ्नो शरीरको स्याहारसुसार गर्नमा केन्द्रित भयो, र मलाई उप्रान्त आफ्नो कर्तव्यप्रति बोझको कुनै बोध भएन। मलाई अत्यधिक काम गर्दा म साँच्चै मर्छु होला भन्ने चिन्ता मात्र भयो। मैले कामबारे एकदमै सुस्त रूपमा अनुगमन गरिरहेकीले, सुसमाचार कामको प्रभावकारिता बिस्तारै खस्किँदै गयो, तैपनि मलाई समस्याहरू तुरुन्तै समाधान गर्नुपर्ने कुनै बोध भएन, परिणामस्वरूप केही मण्डलीको सुसमाचार काम लगभग ठप्प हुन पुग्यो। मैले यस्तोसमेत सोचेँ, “म बूढी हुँदै छु, र मलाई यति धेरै रोगहरू छन्। सायद मैले अगुवाहरूलाई म आफ्ना कर्तव्यहरू निर्वाह गर्न घर जाँदै छु भनेर भन्नुपर्छ, ताकि यदि मेरो अवस्था बिग्रियो भने, मेरो हेरचाह गर्न परिवार हुनेछ।” त्यसपछि, मेरो सुपरिवेक्षणमा रहेका धेरै सुसमाचार कामदारको स्थिति खराब भयो, र सुसमाचार कामको प्रभावकारिता लगातार खस्किँदै गयो। मलाई अलि डर लाग्यो, मैले मेरो स्थिति ठिक छैन भन्ने बुझेँ, र त्यसपछि प्रार्थना गर्न तुरुन्तै परमेश्‍वरसामु आएँ, “हे परमेश्‍वर, मलाई दिमागमा रगतको आपूर्ति अपर्याप्त भएको र उच्च रक्तचाप भएको निदान भएकाले, मलाई ठ्याक्कै बुबालाई जस्तै स्ट्रोक भएर पक्षघात हुन सक्छ र म मर्छु भन्ने डर छ। यसले गर्दा, मैले आफ्नो कर्तव्यबारे प्रयास गर्न वा तनाव लिन चाहेकी छैनँ, जसले गर्दा सुसमाचार कामको प्रभावकारितामा गम्भीर ह्रास आएको छ। हे परमेश्‍वर, म पश्चात्ताप गर्न अनि रोगबारे मेरा चिन्ता र फिक्रीहरू समाधान गर्नका लागि सत्यता खोज्न इच्छुक छु। कृपया मलाई मार्गदर्शन गर्नुहोस्।”

त्यसपछि, मैले सचेत रूपमा बिमारसम्बन्धी परमेश्‍वरका वचनहरू खोजेर पढेँ। मैले परमेश्‍वरका वचनहरू पढेँ: “त्यसपछि, स्वास्थ्य कमजोर भएका, कमजोर शारीरिक संरचना भएका र ऊर्जाको कमी भएका, साना-ठूला रोग लागेका, दैनिक जीवनका आवश्यक कुराहरू समेत गर्न नसक्‍ने, वा सामान्य मानिसहरू जसरी जिउन वा हिँडडुल गर्न नसक्‍ने मानिसहरू पनि छन्। यस्ता मानिसहरू आफ्नो कर्तव्य निर्वाह गर्दा प्रायजसो असहज र बिसन्चो महसुस गर्छन्; कति त शारीरिक रूपमा कमजोर हुन्छन्, कतिलाई साँच्‍चिकै रोग लागेको हुन्छ, र अवश्य पनि, थाहा भएका र कुनै किसिमको सम्भावित रोग लागेका मानिसहरू पनि हुन्छन्। यस्ता मानिसहरूमा त्यस्ता व्यावहारिक कठिनाइहरू हुने हुनाले, तिनीहरू बारम्बार नकारात्मक संवेगहरूमा डुब्छन् र हैरानी, बेचैनी र चिन्ता महसुस गर्छन्। अनि, तिनीहरूले के बारेमा हैरानी, बेचैनी र चिन्ता महसुस गर्छन्? तिनीहरूको चिन्ता के हुन्छ भने, यदि तिनीहरूले यसरी नै आफ्‍नो कर्तव्य निर्वाह गरिरहे, यसरी नै परमेश्‍वरप्रति आफूलाई समर्पित गरिरहे र दौडधुप गरिरहे, र सधैँ यसरी नै थकित महसुस गरिरहे भने, तिनीहरूको स्वास्थ्य स्थिति झन्झन् बिग्रिँदै जाने पो हो कि? तिनीहरू ४०-५० वर्ष पुगेपछि नै तिनीहरू ओछ्यानमा पो पर्ने हुन् कि? के यी चिन्ता जायज छन्? छन् भने, के कसैले यसलाई हल गर्ने ठोस तरिका प्रदान गर्न सक्छ? यसको जिम्‍मेवारी कसले लिनेछ? को जवाफदेही हुनेछ? शारीरिक रूपमा कमजोर रहेका र कमजोर शारीरिक संरचना भएका मानिसहरूले यस्ता कुराहरूबारे हैरानी, बेचैनी र चिन्ता महसुस गर्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। “जन्‍म, वृद्धावस्था, रोगबिमारी र मृत्यु मानवजातिमाझ निरन्तर आइरहने र जीवनमा टार्न नसकिने भए पनि, निश्‍चित शारीरिक अवस्था वा विशेष रोग भएका कतिपय मानिसहरूले चाहे आफ्‍नो कर्तव्य पूरा गर्दा होस् वा नगर्दा होस्, तिनीहरू देहका कठिनाइ र रोगहरूबारे सधैँ हैरानी, बेचैनी र चिन्तामा डुबिरहन्छन्; तिनीहरूले आफ्‍नो रोगबारे चिन्ता गर्छन्, रोगले आफ्नो जीवनमा ल्याउने धेरै कठिनाइहरूबारे चिन्ता गर्छन्, र आफ्नो रोग अझै बिग्रेर पो जान्छ कि, यो गम्‍भीर भयो भने यसले ल्याउने समस्याहरू के होलान्, र आफू यसबाट मर्ने पो हो कि भनेर चिन्ता गर्छन्। विशेष परिस्थिति र निश्‍चित अवस्थाहरूमा, गम्‍भीर प्रश्‍नहरूको यो श्रृङ्खलाले तिनीहरूलाई हैरानी, बेचैनी र चिन्तामा डुबाउँछ र तिनीहरूले यसबाट आफूलाई मुक्त गर्न सक्दैनन्; कतिपय मानिसहरू आफूलाई पहिले नै गम्‍भीर रोग लागिसकेको हुनाले वा भविष्यमा अवश्यै देखा पर्ने सुषुप्त रोगको कारण हैरानी, बेचैनी र चिन्ताको स्थितिमा जिउँछन्, अनि तिनीहरूमाथि यी नकारात्मक संवेगहरूको प्रभाव, असर, र नियन्त्रण परिरहन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरले खुलासा गरेको कुरा ठ्याक्कै ठ्याक्कै मेरै स्थिति थियो। मैले आफूलाई धेरै रोग छन् भन्ने देखेँ, र डाक्टरले पनि मलाई ज्यान जोखिममा पार्ने रोग छ भने, अनि औषधिले काम गर्दैन भन्ने मैले पाएँ। नतिजास्वरूप, म चिन्ता र फिक्रीको निरन्तर स्थितिमा जिएँ, र मैले आफ्नो सारा सोच आफ्नो शरीरको स्याहारसुसार गर्नमा केन्द्रित गरेँ। मलाई उप्रान्त आफ्नो कर्तव्यप्रति बोझको बोध महसुस भएन, र म प्रयास लगाउन वा त्यागहरू गर्न अनिच्छुक भएँ। मलाई के डर भयो भने म जति धेरै प्रयास लगाउँछु, दिमागमा रगतको आपूर्ति अपर्याप्त हुने र उच्च रक्तचाप बढ्ने अवस्था उति नै धेरै हुनेछ, र यदि मलाई इस्केमिक स्ट्रोक भयो भने, म आफ्नो कर्तव्य निर्वाह गर्न सक्षम हुनेछैनँ। त्यस दौरान, हरेक दिन मेरा पाखुरा र हातहरू लाटा हुन्थे, र यदि यी लक्षणहरू झन् खराब भए भने, मलाई पनि बुबालाई जस्तै पक्षघात हुनेछ र अन्ततः मर्ने पनि छु भन्ने चिन्ता लाग्यो। यदि म मरिनँ र जिउँदो लास बनेँ भने, म मुक्ति पाएर स्वर्गको राज्यमा प्रवेश गर्न कसरी आफ्नो कर्तव्य पूरा गर्न र असल कार्यहरू तयार गर्न सक्छु? मलाई म सानो छँदा, कसैले मेरो भाग्य बताइदिएका थिए र म ६० वर्षको उमेरमा बिरामी भएर मर्छु भनेका थिए भनेर पनि याद आयो, र अहिले म ६० वर्ष पुग्नै लागेकीले, म साँच्चै मर्छु कि भनेर झन् बढी चिन्तित थिएँ। म चिन्ता र फिक्रीको स्थितिमा जिएँ, र मेरो ध्यान आफ्ना कर्तव्यहरूमा थिएन। जब मेरो काममा समस्याहरू उत्पन्न हुन्थे, तब मलाई ती समाधान गर्न कुनै आतुरीको बोध महसुस हुँदैनथ्यो, जसले गर्दा सुसमाचार कामको प्रभावकारितामा गम्भीर रूपले खस्कियो। म आफ्ना चिन्ता र फिक्रीहरूलाई समाधान गर्नका लागि सत्यता खोज्न तुरुन्तै परमेश्‍वरसामु आएँ।

मैले परमेश्‍वरका वचनहरू पढेँ: “जब तँ बिरामी पर्छस्, एकातिर, यसको उद्देश्य तेरा सबै अनुचित माग र परमेश्‍वरबारेका तेरा अवास्तविक कल्पना र धारणाहरू खुलासा गर्नु हो, र अर्कोतिर, यसको उद्देश्य परमेश्‍वरप्रतिको तेरो आस्था र उहाँप्रतिको समर्पणता जाँच्नु हो। यदि तँ यी सन्दर्भहरूमा परीक्षामा उत्तीर्ण भइस् भने, तँसँग साँचो गवाही र परमेश्‍वरप्रतिको तेरो आस्था, परमेश्‍वरप्रतिको तेरो बफादारी, र उहाँप्रतिको तेरो समर्पणताको वास्तविक प्रमाण हुन्छ। परमेश्‍वरले यही चाहनुहुन्छ, र सृष्टि गरिएको प्राणीमा हुनुपर्ने र उसले जिउनुपर्ने कुरा यही हो। के यी सबै कुराहरू सकारात्मक छैनन् र? (छन्।) यी सबै मानिसहरूले पछ्याउनुपर्ने कुराहरू हुन्। यसका साथै, यदि परमेश्‍वरले तँलाई बिरामी पर्न दिनुहुन्छ भने, के उहाँले कुनै पनि समय र स्थानमा तेरो रोग हटाइदिन सक्‍नुहुन्‍न र? (सक्‍नुहुन्छ।) परमेश्‍वरले कुनै पनि समय र स्थानमा तेरो रोग हटाउन सक्‍नुहुन्छ, त्यसोभए के उहाँले तँमा रोग रहिरहने र तँलाई त्यसले कहिल्यै नछोड्ने अवस्था पनि ल्याउन सक्‍नुहुन्छ? (सक्‍नुहुन्छ।) अनि यदि परमेश्‍वरले यो रोगलाई तँबाट कहिल्यै हट्न दिनुहुन्‍न भने, के तैँले अझै पनि आफ्‍नो कर्तव्य निर्वाह गर्न सक्छस्? के तैँले परमेश्‍वरमाथिको आफ्‍नो विश्‍वासलाई कायम राख्‍न सक्छस्? के यो जाँच होइन र? (हो।) यदि तँ बिरामी भइस् अनि केही महिनापछि निको भइस् भने, परमेश्‍वरमाथिको तेरो विश्‍वास, र उहाँप्रतिको तेरो बफादारिता र समर्पणताको जाँच भएको हुँदैन, र तँसँग कुनै गवाही हुँदैन। केही महिनासम्‍म रोग सहनु सजिलो हुन्छ, तर यदि तेरो रोग दुई-तीन वर्ष रहिरह्यो, र तेरो विश्‍वास र परमेश्‍वरप्रति आज्ञाकारी र समर्पित हुने तेरो इच्छा परिवर्तन भएन, बरु झन् वास्तविक भएर आयो भने, के यसले तँ जीवनमा वृद्धि भएको छस् भन्‍ने देखाउँदैन र? के तैँले यो फसल पाउँदैनस् र? (हजुर।) त्यसकारण, जब साँचो रूपमा सत्यतालाई पछ्याउने व्यक्ति बिरामी हुन्छ, ऊ आफ्नो रोगले ल्याउने अनगिन्ती फाइदाबाट गुज्रन्छ र तिनलाई व्यक्तिगत रूपमा अनुभव गर्छ। उसले चिन्तित भएर आफ्‍नो रोगदेखि उम्‍कने प्रयास गर्दैन वा यदि उसको रोग रहिरह्यो भने के परिणाम आउनेछ, यसले के-कस्ता समस्याहरू ल्याउनेछ, यो अझै खराब हुन्छ कि हुँदैन, वा यसले गर्दा मरिन्छ कि मरिँदैन भनेर चिन्ता गर्दैन—उसले यस्ता कुराहरूका बारेमा चिन्ता गर्दैन। यस्ता कुराहरूका बारेमा चिन्ता नगर्ने बाहेक, उसले सकारात्मक रूपमा प्रवेश गर्न, र परमेश्‍वरमा साँचो विश्‍वास राख्न, र उहाँप्रति साँचो रूपमा समर्पित र बफादार हुन सक्छन्। यसरी अभ्यास गरेर, उसले गवाही प्राप्त गर्छ, र यसले तिनीहरूको जीवन प्रवेश र स्वभाव परिवर्तनमा पनि ठूलो फाइदा पुर्‍याउँछ, र यसले उसको मुक्ति प्राप्तिको ठोस आधार निर्माण गर्छ। कति राम्रो कुरा!” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। “परमेश्‍वरले तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँले तेरो के कुरालाई पखाल्न चाहनुहुन्छ? उहाँ तैँले परमेश्‍वरमाथि राख्ने तेरा सबै अतिशयपूर्ण चाहना र माग पखाल्न चाहनुहुन्छ, र तैँले जुनसुकै हालतमा पनि बाँच्न र आफूलाई जीवित राख्नका लागि गर्ने विभिन्न युक्ति, फैसला, र योजनाहरूसमेत पखाल्न चाहनुहुन्छ। परमेश्‍वर तँलाई योजना बनाउन दिनुहुन्‍न, उहाँ तँलाई फैसला गर्न दिनुहुन्‍न, र उहाँ तँलाई उहाँबाट कुनै पनि अतिशयपूर्ण कुराको चाहना राख्‍न दिनुहुन्‍न; उहाँ त केवल तँलाई उहाँमा समर्पित हुनुपर्ने, र समर्पणतासम्बन्धी तेरो अभ्यास र अनुभवमा रोगप्रति तेरो आफ्‍नै मनोवृत्ति, र उहाँले तँलाई दिने यी शारीरिक अवस्थाहरूप्रतिको तेरो मनोवृत्ति, साथै तेरा व्यक्तिगत कामनाहरू जान्नुपर्ने माग गर्नुहुन्छ। जब तैँले यी कुराहरू जान्दछस्, तब तैँले परमेश्‍वरले तेरा लागि बिमारीका परिस्‍थितिहरू खडा गर्नु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्। त्यसकारण, जब तँमाथि रोग आइपर्छ, तब तैँले सधैँ यसबाट कसरी छुटकारा पाउने वा यसबाट कसरी उम्कने वा यसलाई कसरी इन्कार गर्ने भनेर सोचिरहनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूबाट मैले परमेश्‍वरको अभिप्राय बुझेँ। परमेश्‍वरले मलाई बिमारीपनबाट गुज्रन लगाउनुभयो, चाहे त्यो अवस्थाबाट निको हुन लामो समय लागोस् वा छोटो, र परमेश्‍वरले मलाई निको पार्नुभए पनि वा नपार्नुभए पनि, परमेश्‍वर मेरो बिमारीपनमा मसँग साँचो समर्पण छ कि छैन भनेर हेर्न चाहनुहुन्थ्यो। परमेश्‍वर मसँग आफ्ना कर्तव्यहरूमा बफादारी छ कि छैन भनेर जाँच्न र अझ महत्त्वपूर्ण, मेरो भ्रष्ट स्वभावलाई शुद्ध पार्न र परिवर्तन गर्न चाहनुहुन्थ्यो। तर जब मैले डाक्टरले मलाई ज्यान जोखिममा पार्ने रोग छ भनेको सुनेँ, तब म तुरुन्तै चिन्ता र फिक्रीको स्थितिमा परेँ। म मेरो बिमार झन् खराब हुनेछ, वा मलाई आंशिक पक्षघात हुनेछ भनेर डराएँ, र मलाई यदि मेरो अवस्था झन् खराब भएर म मरेँ भने, मैले मुक्ति पाउनेछैनँ र म स्वर्गको राज्यमा प्रवेश गर्नेछैनँ भन्ने डर लाग्यो। ममा परमेश्‍वरप्रति आस्था र समर्पणको कमी मात्र थिएन, तर मैले घर छोडेर कर्तव्य निर्वाह गर्नुलाई परमेश्‍वरसँग तर्क गर्ने खोज्ने मोलतोलका रूपमा पनि प्रयोग गरेँ। मैले परमेश्‍वरले मेरो रोग नहटाउनुभएकामा गुनासो गरेँ, र आफ्नो हातमा भएको मण्डलीको काम छोडेर घरमै गएर कर्तव्य निर्वाह गर्नेबारे समेत सोचेँ। कुन हिसाबले ममा परमेश्‍वरप्रति कुनै समर्पण वा बफादारी थियो र? पहिले मलाई छोटो समयको, हल्का टाउको दुख्दा पनि म आफ्नो कर्तव्यमा लागिरहन सक्थेँ, र मलाई म परमेश्‍वरप्रति निकै बफादार छु भन्ने लाग्यो, तर जब मैले यस वर्ष आफ्नो अवस्था जाँचे र उपचार गरिएन भने यो घातक हुन सक्छ भन्ने थाहा पाएँ, तब मैले आफ्ना कर्तव्यहरूमा त्यागहरू गर्न चाहिनँ, र म आफ्नो कर्तव्यमा सुस्त र झाराटारुवा बनेँ, जसले गर्दा केही मण्डलीको सुसमाचार काममा गम्भीर रूपले ढिलाइ भयो। मैले म कति साह्रो स्वार्थी र घृणास्पद भएकी छु, र ममा परमेश्‍वरप्रति साँचो समर्पणको कति कमी छ भन्ने देखेँ। यस बिमारले मलाई पूर्ण रूपमा प्रकट गर्‍यो, र यदि यो मलाई आई नपरेको भए, मैले निर्लज्ज भई आफ्नो शीरमा परमेश्‍वरप्रतिको बफादारी र समर्पणको मुकुट पहिरिनेथिएँ। परमेश्‍वरले मेरो बिमारलाई मलाई शुद्ध पार्न र मुक्ति दिन प्रयोग गरिरहनुभएको थियो। यो बिमार परमेश्‍वरले मेरा लागि तयार गरेको ठूलो भोज थियो। परमेश्‍वरको अभिप्राय बुझेपछि, मलाई हृदयमा अझ धेरै चैन महसुस भयो। त्यसैले मैले परमेश्‍वरलाई प्रार्थना गरेँ, “हे परमेश्‍वर, चाहे मेरो बिमार सुध्रोस् वा बिग्रोस्, म आफ्ना चिन्ता र फिक्रीहरू पन्छाउन, तपाईँका योजनाबद्ध कार्य र बन्दोबस्तहरूप्रति समर्पित हुन, र तुरुन्तै आफ्नो हृदय कर्तव्यहरूमा लगाउन इच्छुक छु। मलाई निरन्तर आत्मचिन्तन गर्न र पाठहरू सिक्न अगुवाइ गर्नुहोस्।”

मैले फेरि आत्मचिन्तन गरेँ। किन मैले यति धेरै वर्ष परमेश्‍वरमा विश्‍वास गरेपछि, मेरो बिमारमा सुधार नआउँदा, आफूलाई परमेश्‍वरप्रतिको आस्था गुमाएकी र मेरा कर्तव्यमा कुनै प्रेरणा नभएको पाएँ भनेर आफैलाई सोधेँ। मैले आफ्नो चिन्तनमा, परमेश्‍वरका वचनहरू सम्झेँ: “तिमीहरूको बफादारिता बोलीवचनमा मात्र छ, तिमीहरूको ज्ञान सोचाइ र धारणाबारे मात्र हो, तिमीहरूका प्रयासहरू स्वर्गका आशिष्‌हरू प्राप्‍त गर्नका लागि मात्र हुन्, अनि त्यसो भए तिमीहरूको विश्‍वास कस्तो हुनुपर्छ? आज पनि तिमीहरू सत्यताको हरेक वचनलाई अनसुनी गर्छौ” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई नवीकरण गरिसक्‍नुभएको हुनेछ)। परमेश्‍वरका वचनहरूले मेरा घृणित अभिप्रायहरूका सन्दर्भमा सही कुरा औँल्याइदिए। मैले धेरै वर्षदेखि आफ्ना कर्तव्यहरू निर्वाह गर्दै, त्यागहरू गर्दै, र आफूलाई समर्पित गर्दै आएकी छु जस्तो देखिन्थ्यो, तर भित्र चाहिँ, ममा आशिष्‌ पाउने अभिप्राय थियो। मैले के सोचेँ भने म यी सब वर्ष बिरामी हुँदा आफ्नो कर्तव्यहरूमा लागिरहेकी हुनाले, ममा कुनै गुण नभए पनि, कम्तीमा मैले कडा परिश्रम गरेकी छु, र मैले यी कुराहरूलाई स्वर्गको राज्यका आशिषहरूका लागि परमेश्‍वरसँग मोलतोल गर्ने पूँजीका रूपमा प्रयोग गर्ने कोसिस गरेँ। जब मैले मेरो अवस्था पक्षघात वा मृत्युमा समेत परिणत हुन सक्छ, र स्वर्गको राज्यमा प्रवेश गर्ने मेरा आशाहरू चकनाचुर हुन लागेका देखेँ, तब परमेश्‍वरलाई धोका दिने मेरो प्रकृति पूर्ण रूपमा प्रकट भयो। मैले आफ्ना कर्तव्यहरूप्रति बोझको बोध गुमाउन थालेँ, र मेरो मनआफ्नो बिमारका लागि लोक उपचारहरू खोज्नमा केन्द्रित भयो। मैले सुसमाचार कामको खस्किँदो प्रभावकारितालाई समाधान गर्ने कष्ट उठाउन चाहिनँ, र मलाई यदि मैले धेरै कडा काम गरेँ र मरेँ भने, स्वर्गको राज्यका आशिषहरू पाउनेछैनँ भन्ने मात्र डर लाग्यो। मैले आफ्नो वैकल्पिक योजनालाई समेत विचार गरेँ र हातमा भएका कामहरू छोडेर घर जानेबारे सोचेँ। मैले ममा साँच्चै कुनै बफादारी थिएन, र म आशिषहरू पाउन मात्र कर्तव्य निर्वाह गरिरहेकी थिएँ भनेर देखेँ। यदि म यस बिमारीमार्फत प्रकट नभएको भए, मलाई आफ्नो आस्थामा आशिषहरू खोज्ने मेरा घृणित अभिप्रायहरू, वा मैले परमेश्‍वरबाट गरिरहेका अनुचित मागहरूबारे थाहा हुनेथिएन। मजस्तो भ्रष्ट स्वभावहरूले भरिएको व्यक्तिले अझै पनि राज्यमा प्रवेश गर्न र परमेश्‍वरका आशिष्‌हरू पाउन चाहनु साँच्चै लाजमर्दो कुरा थियो! मलाई ऋणी र दोषी महसुस भयो। म सृजित प्राणी हुँ, र मैले कर्तव्य निर्वाह गर्नु पूर्ण रूपमा प्राकृतिक र न्यायोचित हो। मैले परमेश्‍वरबाट सत्यताको भरणपोषण अत्यन्तै धेरै पाएकी थिएँ, त्यसैले मैले परमेश्‍वरको प्रेम चुकाउन बिनासर्त आफ्ना कर्तव्यहरू पूरा गर्नुपर्छ।

पछि, मैले परमेश्‍वरका वचनहरू पढेर मृत्युलाई अझ स्पष्ट रूपमा बुझेँ। सर्वशक्तिमान्‌ परमेश्‍वर भन्‍नुहुन्छ: “मृत्युको मामलाको प्रकृति पनि अरू कुराहरूको जस्तै छ। यो मानिसहरूले छनौट गर्ने कुरा होइन, न त यसलाई मानिसको इच्छाद्वारा परिवर्तन नै गर्न सकिन्छ। मृत्यु पनि जीवनको अरू महत्त्वपूर्ण घटनाजस्तै हो: यो पूर्ण रूपमा सृष्टिकर्ताको पूर्वनिर्धारण र सार्वभौमिकताअन्तर्गत पर्छ। यदि कसैले मृत्यु आओस् भनेर बिन्ती गर्‍यो भने, ऊ मर्छ नै भन्‍ने छैन; यदि उसले जिउन पाऊँ भनेर बिन्ती गर्‍यो भने, ऊ जिउँछ नै भन्‍ने छैन। यो सबै परमेश्‍वरको सार्वभौमिकता र पूर्वनियोजनअन्तर्गत पर्छ, र यो कुरालाई परमेश्‍वरको अख्‍तियार, परमेश्‍वरको धर्मी स्वभाव, र परमेश्‍वरको सार्वभौमिकता र बन्दोबस्तहरूले परिवर्तन र निर्धारण गर्छ। त्यसैले, यदि तँलाई गम्भीर वा सम्भावित रूपमा घातक रोग लाग्यो भने पनि, तँ मर्ने निश्चित हुँदैन। तेरो मृत्युबारे कसले निर्णय गर्छ? (परमेश्‍वरले।) त्यसो गर्ने परमेश्‍वर हुनुहुन्छ; मानिसहरूले यस तथ्यबारे निर्णय गर्न सक्दैनन्, जसरी तैँले तेरा आमाबुबा को हुन्, वा तेरो जन्मको समय र स्थान छनौट गर्न सक्दैनस्। बिमारी र मृत्युका मामिलाहरूको कुरा आउँदा, सबैभन्दा बुद्धिमानी तरिका भनेको कामकुराहरूलाई तिनको स्वाभाविक बाटो लिन दिनु र समर्पित हुनु, छनौटहरू नगर्नु, र यी मामिलाहरूमा कुनै सोच वा ऊर्जा खर्च नगर्नु, वा तीबारे हैरान, बेचैन, वा चिन्तित नहुनु हो। मानिसहरू आफै छनौट गर्न सक्षम नहुने हुनाले, यी मामिलाहरूमा यति धेरै ऊर्जा र सोच खर्च गर्नु मूर्खतापूर्ण र बुद्धिहीन कुरा हो। मृत्यु जस्तो अत्यन्तै महत्त्वपूर्ण कुराको सामना गर्दा मानिसहरूले यसबारे हैरान हुनु हुँदैन वा चिन्ता गर्नु हुँदैन वा यसको डर मान्‍नु हुँदैन, तर के गर्ने त? मानिसहरूले प्रतीक्षा गर्नुपर्छ, होइन त? (हो।) होइन त? के प्रतीक्षा गर्नु भनेको मृत्युको प्रतीक्षा गर्नु हो? मृत्युको सामना गर्दा मर्न पर्खिनु हो? के त्यो सही हो? (होइन, मानिसहरूले यसलाई सकारात्मक रूपमा सामना गर्नुपर्छ र तिनीहरू समर्पित हुनुपर्छ।) ठीक भन्यौ, यसको अर्थ मृत्युलाई पर्खिनु भन्‍ने हुँदैन। मृत्युदेखि नआत्तिओ, र आफ्‍नो सारा ऊर्जा मृत्युबारे सोच्नामा नलगाऊ। दिनभरि यस्तो सोचेर नबस, ‘के म मर्छु? म कहिले मर्छु? मरेपछि मैले के गर्नेछु?’ यसका बारेमा सोच्दा पनि नसोच। कतिपय मानिसहरूले भन्छन्, ‘यसका बारेमा किन नसोच्‍नु? मर्न लागेको बेला यसका बारेमा किन नसोच्‍नु?’ किनभने तँ मर्छस् कि मर्दैनस् भन्‍ने कुरा थाहा हुँदैन, र परमेश्‍वरले तँलाई मर्न दिनुहुन्छ कि दिनुहुन्‍न भन्‍ने थाहा हुँदैन—यी कुराहरू अज्ञात छन्। विशेष गरी, तँ कहिले मर्छस्, कहाँ मर्छस्, कुन बेला मर्छस्, वा तँ मर्दा तेरो शरीरलाई कस्तो महसुस हुन्छ भन्‍ने कुरा थाहा हुँदैन। आफूलाई थाहा नभएको कुराबारे सोच्दै र मनन गर्दै आफ्‍नो दिमाग खियाएर अनि त्यसका बारेमा तनाव र चिन्ता लिएर, के तँ मूर्ख भइरहेको हुँदैनस् र? यसले तँलाई मूर्ख तुल्याउने हुनाले, तैँले यी कुराहरूका बारेमा दिमाग खियाउनु हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। “तँ परमेश्‍वरलाई पछ्याउँछस् र उहाँमा विश्‍वास गर्छु भन्छस्, तर त्यो सँगसँगै, तँ अन्धविश्‍वासहरूद्वारा नियन्त्रित र बाधित भइरहेको छस्। तँ अन्धविश्‍वासहरूले मानिसहरूमा स्थापित गरेका सोचहरू पछ्याउनसमेत सक्छस्, र अझै गम्भीर कुरा त, तिमीहरूमध्ये कति जना त अन्धविश्‍वाससम्बन्धी यी सोच र तथ्यहरूको भयसमेत मान्छौ। यो परमेश्‍वरविरुद्धको सबैभन्दा ठूलो ईशनिन्दा हो। तँ परमेश्‍वरको साक्षी दिन असक्षम मात्र नभई, शैतानलाई पछ्याएर तैँले परमेश्‍वरको सार्वभौमिकताको प्रतिरोध पनि गरिरहेको छस्—यो परमेश्‍वरविरुद्धको ईशनिन्दा हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनहरूको न्यायले मलाई भयभीत बनायो। मैले सोचेँ, हालै मेरो अवस्था कसरी बिग्रँदै गएको थियो, डाक्टरले मलाई ज्यान जोखिममा पार्ने रोग छ भनेका थिए, र मैले एक जना हात हेर्ने व्यक्तिले म ६० वर्षको उमेरमा बिरामी भएर मर्छु भनेको कुरा सम्झेँ, र मैले तुरुन्तै आफूलाई चिन्ता र फिक्रीको स्थितिमा जिइरहेको पाएँ। मलाई कतै म साँच्चै मर्छु कि भन्ने डर थियो, र त्यसैले मैले आफूलाई यस बिमारबाट छिट्टै मुक्त गर्ने आशामा सबै प्रकारका उपचारहरू प्रयास गरेँ। अहिले फर्केर हेर्दा, म साँच्चै अन्धो र अज्ञानी थिएँ भन्ने देख्छु! मेरो जीवन र मृत्यु परमेश्‍वरको हातमा छ, र म कहिले र कसरी मर्छु भन्ने कुरा सबै परमेश्‍वरको पूर्वनिर्धारण र सार्वभौमिकताअन्तर्गत छ। म बिरामी भए पनि नभए पनि, जब मेरो पूर्वनिर्धारित समय आउँछ, तब म बिरामी नभए पनि मर्नेछु। तर यदि मेरो पूर्वनिर्धारित समय आएको छैन भने, मलाई गम्भीर रोग लागे पनि, म मर्नेछैनँ। तर मैले परमेश्‍वरको अख्तियार र सार्वभौमिकता बुझिनँ, र म त्यो हात हेर्ने व्यक्तिले भनेको कुराद्वारा प्रभावित र बाधित भएँ, उसले भनेको कुरा साँच्चै पूरा हुन्छ भनेर डराएँ। मेरो हृदयमा परमेश्‍वरको स्थान कहाँ थियो? के मैले यसमा परमेश्‍वरको पूर्वनिर्धारण र सार्वभौमिकतालाई इन्कार गरिरहेकी थिइनँ र? यो त परमेश्‍वरविरुद्ध निन्दा थियो! म साँच्चै अलमल्लमा परेँ, र मलाई आफैलाई झापड हान्नसमेत मन लाग्यो। मैले मेरा बुबालाई सम्झेँ, जसले उपचारमा धेरै पैसा खर्च गर्नुभएको थियो तर आफ्नो बिमार निको पार्न सक्नुभएन। उहाँ ४० वर्षको उमेरमा बित्नुभयो। त्यो उहाँको भवितव्य थियो। जब उहाँको पूर्वनिर्धारित समय आयो, तब कसैले पनि उहाँलाई जीवित राख्न सकेन। त्यसको विपरीत, मैले एउटी सिस्टरका हजुरबुबालाई १० वर्षभन्दा बढी समयसम्म क्यान्सर भएको पनि देखेकी थिएँ। डाक्टरहरूले उहाँ धेरै जिउनुहुन्न भनेका थिए, तर रोग निदान भएपछि उहाँ बिना उपचार धेरै वर्ष जिउनुभयो। ७० वर्ष कटिसक्दा समेत उहाँ नियमित रूपमा बजार जानुहुन्थ्यो। मलाई केही रोग भए पनि, मेरो अवस्था बिग्रन्छ कि बिग्रँदैन, ती स्ट्रोक वा पक्षघात र मृत्युमा समेत पुग्छन् कि पुग्दैनन् भन्ने कुराहरू मैले अनुमान गर्न वा नियन्त्रण गर्न सक्ने कुरा होइनन्। तर मैले आफूलाई चिन्ता र फिक्रीमा फसेकी, कर्तव्य निर्वाह गर्नमा मन नलागेको पाएँ। के यो मेरो मूर्खता थिएन र? म जिए पनि वा मरे पनि, परमेश्‍वरको पूर्वनिर्धारण र बन्दोबस्तहरूप्रति समर्पित हुनुपर्छ, र म आफूले अनुमान वा नियन्त्रण गर्न नसक्ने कुराहरूबारे चिन्तित वा बेचैन हुनु हुँदैन। मेरो दिमागले अझै सामान्य रूपमा काम गर्ने र ममा अझै आफ्ना कर्तव्यहरू निर्वाह गर्ने ऊर्जा भएकाले, मैले तुरुन्तै आफ्नो स्थिति बदल्नुपर्थ्यो, आफ्नो मानसिकता समायोजित गर्नुपर्थ्यो, र आफ्नो हृदय कर्तव्यहरूमा लगाउनुपर्थ्यो। सुसमाचार काममा भएका समस्याहरू समाधान गर्नुपर्थ्यो, ब्रदर-सिस्टरहरूको नकारात्मक स्थितिहरू समाधान गर्नुपर्थ्यो, उनीहरूलाई सुसमाचार प्रचार गर्न र परमेश्‍वरको गवाही दिन उत्प्रेरित गर्नुपर्थ्यो, अनि परमेश्‍वरको देखापराइको तृष्णा गर्ने अझ धेरै मानिसलाई उहाँको मुक्ति प्राप्त गर्नका लागि उहाँको घरमा ल्याउनुपर्थ्यो। यसरी, म मरे पनि, मलाई कुनै पछुतो हुनेछैन।

पछि, मैले परमेश्‍वरका अझ धेरै वचन पढेँ: “व्यक्तिको जीवनको मूल्य के हो? के यो खाने, पिउने, र रमाइलो गर्ने जस्ता देहसुखका लागि मात्रै हो? (अहँ, होइन।) त्यसोभए केको लागि हो? आफ्ना विचारहरू सुनाऊ। (सृजित प्राणीको कर्तव्य पूरा गर्नका लागि हो, व्यक्तिले कम्तीमा पनि हासिल गर्नुपर्ने कुरा यही हो।) त्यो सही हो। … एक हिसाबमा, यो सृजित प्राणीको कर्तव्य पूरा गर्नुसँग सम्‍बन्धित छ। अर्को हिसाबमा, यो आफ्‍नो सामर्थ्यले भ्याउने र आफूले सम्पन्न गर्न सक्ने सबथोक राम्ररी गर्नु, तँलाई तेरो विवेकले दोष नलगाउने, तँ आफ्नो विवेकसँग मैत्रीपूर्वक रहन सक्‍ने र अरूका नजरमा स्वीकारयोग्य हुने अवस्थामा पुग्‍नु हो। यसलाई अझै एक चरण अगाडि लगेर भन्दा, तँ जुन परिवारमा जन्‍मेको भए पनि, तेरो शैक्षिक पृष्ठभूमि वा व्यक्तिगत क्षमताहरू जे-जस्ता भए पनि, तैँले आफ्नो जीवनभर मानिसहरूले जीवनमा बुझ्‍नुपर्ने सबैभन्दा महत्त्वपूर्ण सत्यताहरू के-के हुन् भनेर मनन गर्नैपर्छ—उदाहरणका लागि, मानिसहरू कस्तो मार्गमा हिँड्नुपर्छ, साथै जीवनलाई अर्थपूर्ण बनाउनका लागि तिनीहरूले कसरी जिउनुपर्छ। तैँले कम्तीमा थोरै नै भए पनि जीवनको साँचो मूल्यको खोजी गर्नुपर्छ; तैँले यो जीवन व्यर्थमा जिउन मिल्दैन, र तँ यो पृथ्वीमा व्यर्थमा आएको हुँदैनस्। अर्को हिसाबमा, तेरो जीवनकालमा, तैँले आफ्‍नो मिसन पूरा गर्नुपर्छ; सबैभन्दा महत्त्वपूर्ण कुरा यही हो। हामी कुनै ठूलो मिसन, कर्तव्य वा जिम्‍मेवारी पूरा गर्नेबारे कुरा गर्नेछैनौँ, तर कम्तीमा पनि, तैँले केही न केही त हासिल गर्नैपर्छ। उदाहरणको लागि, मण्डलीमा, कतिपय मानिसहरूले सुसमाचार प्रचार गर्ने कर्तव्यमा आफ्नो सबै मेहनत लगाउँछन्, आफ्‍नो जीवनभरको ऊर्जा लगाउँछन्, ठूलो मूल्य चुकाउँछन्, अनि धेरै मानिसहरूलाई विश्‍वासमा ल्याउँछन्। यसले गर्दा, तिनीहरूलाई आफ्नो जीवन व्यर्थ भएन, साथै त्यसको मूल्य छ र त्यसले तिनीहरूलाई सान्त्वना दिलाउँछ भन्‍ने महसुस हुन्छ। रोग र मृत्यु सामना गर्दा, वा आफ्‍नो पूरै जीवनको लेखाजोखा गर्दा, तिनीहरू आफूले गरेको सबथोक, आफूले हिँडेको मार्गबारे फर्केर सोच्छन्, हृदयमा सहजता भेटाउँछन्; तिनीहरू आत्मदोष वा पछुतोबाट मुक्त हुन्छन्। … मानव जीवनको मूल्य र पछ्याउनुपर्ने सही मार्ग केही मूल्यवान् कुरा सम्पन्न गर्नु र एउटा वा केही मूल्यवान् कामहरू पूरा गर्नुमा निहित हुन्छ। यसलाई करियर भन्न मिल्दैन; यसलाई सही मार्ग भनिन्छ, र यसलाई उचित काम पनि भनिन्छ। मलाई भन् त, के व्यक्तिले केही मूल्यवान् काम पूरा गर्न, अर्थपूर्ण र मूल्यवान् जीवन जिउन, अनि सत्यता पछ्याउन र प्राप्त गर्नका लागि मूल्य चुकाउनु सार्थक हुन्छ? (हुन्छ।) यदि तँ साँच्‍चै सत्यता खोज्‍न र बुझ्‍न चाहन्छस् भने, र जीवनको सही मार्ग हिँड्न, कर्तव्य राम्ररी पूरा गर्न, र बहुमूल्य र अर्थपूर्ण जीवन जिउन चाहन्छस् भने, तैँले तेरो सारा ऊर्जा लगाउन, मूल्य चुकाउन, र तेरा सबै समय र दिनहरू अर्पन हिचकिचाउनु हुँदैन। यदि यो अवधिमा तैँले थोरै रोगबिमार सहनुपर्‍यो भने पनि केही हुँदैन, यसले तँलाई चकनाचुर पार्दैन। के यो कुरा सहजता र फुर्सतको जीवन बिताउनु, पोषण पुग्‍ने र स्वस्थ रहने गरी शरीरको हेरचाह गर्नु, अनि अन्त्यमा लामो आयु प्राप्त गर्नुभन्दा निकै उत्कृष्ट कुरो होइन र? (हो।) यी दुईमध्ये कुन विकल्‍पचाहिँ मूल्यवान्‌ जीवनको लागि हितकर हुन्छ? मानिसहरूले अन्त्यमा मृत्यु सामना गर्दा, यीमध्ये कुन विकल्पले तिनीहरूलाई सान्त्वना दिन्छ र कुनै पछुतो गराउँदैन? (अर्थपूर्ण जीवन जिउँदा।) अर्थपूर्ण जीवन जिउनु भनेको आफ्‍नो हृदयमा परिणामहरू पाएको र सान्त्वना मिलेको अनुभव गर्नु हो” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। परमेश्‍वरका वचनहरूको मार्गदर्शनमा, मैले व्यक्ति कसरी अर्थपूर्ण र मूल्यवान् जीवन जिउन सक्छ भनेर बुझेँ, र मेरो हृदय एकदमै प्रोत्साहित भयो। म शैतानद्वारा भ्रष्ट तुल्याइएको व्यक्ति हुँ, तर आज, मलाई परमेश्‍वरले उचाल्नुभएको छ, र म सृजित प्राणीको कर्तव्य निर्वाह गर्न, सुसमाचार प्रचार गर्न र सृष्टिकर्ताको गवाही दिन जिउन, अनि कष्ट र अन्धकारमा जिइरहेकाहरूलाई परमेश्‍वरको मुक्ति प्राप्त गर्न उहाँकहाँ अगुवाइ गर्न सक्छु। यो यस्तो मूल्यवान् र अर्थपूर्ण कुरा हो! हामी धूलोभन्दा तुच्छ छौँ, तैपनि परमेश्‍वर हामीलाई अनुग्रह गर्नुहुन्छ। हामी परमेश्‍वरका यति धेरै वचनहरूको भरणपोषण पाउँछौँ, यति धेरै सत्यता र रहस्य बुझ्छौँ, सृजित प्राणीको कर्तव्य निर्वाह गर्छौँ, र परमेश्‍वरद्वारा मुक्ति दिइन र महाविपत्तिहरूबाट बच्न सक्छौँ। यो कति ठूलो आशिष्‌ हो! यदि हामीले अकल्पनीय यो दुर्लभ मौका गुमाएका भए, त्यो ठूलो पछुतो हुनेथ्यो। यदि म आफ्नो शरीरको मात्र ख्याल गर्छु, र आफ्नो कर्तव्यमा कुनै प्रयास लगाउँदिनँ वा त्यागहरू गर्दिनँ भने, मैले आफ्नो शरीरलाई स्याहारेर स्वस्थ बनाए पनि, यदि मैले आफ्नो कर्तव्य राम्ररी निर्वाह गरेकी छैनँ र सृजित प्राणीको कार्य गुमाएकी छु भने, के म जिउँदो लासजस्तै जिइरहेकी हुनेछैनँ र? आत्माको पीडा भरपाइ गर्न नसकिने कुरा हो। त्यसपछि, मैले तुरुन्तै सुसमाचार कामदारहरूलाई परमेश्‍वरका अभिप्रायहरूबारे सङ्गति गरेँ, र जब मैले उनीहरूको सुसमाचार काममा समस्या र विचलनहरू फेला पारेँ, तब मैले तुरुन्तै समाधानहरूबारे सङ्गति गरेँ, र सुसमाचार काममा बिस्तारै सुधार हुन थाल्यो। दुई महिनापछि, यी मण्डलीहरूमा सुसमाचार कामको नतिजा दोब्बर भयो। त्यसपछि, मैले औषधि खान छोडेँ, मेरो रक्तचाप सामान्य अवस्थामा फर्कियो, र मेरो टाउको सुन्निएको जस्तो महसुस हुन र दुख्न छोड्यो। कामको व्यस्तता नहुँदा, म अलि बढी आराम गर्थेँ, र कहिलेकाहीँ, कामको व्यस्तता हुँदा र राति अबेरसम्म बस्नुपर्दा, भोलिपल्ट बिहान उठ्दा मेरो टाउको पहिले जस्तो सुन्निएको जस्तो महसुस हुँदैनथ्यो र दुख्दैनथ्यो। राति मेरा पाखुरा र हातहरू लाटा हुन पनि छोडे, र म परमेश्‍वरप्रति साँच्चै आभारी थिएँ।

पछि, मैले माथिल्ला अगुवाहरूबाट पत्र पाएँ, जसमा मलाई एक दर्जनभन्दा बढी मण्डलीहरूको सुसमाचार कामको अनुगमन गर्नका लागि जिम्मेवार हुन आग्राह गरिएको थियो। त्यो पत्र पढ्दा, मैले सोचेँ, “यतिका धेरै मण्डलीको सुसमाचार काम अनुगमन गर्नका लागि अझ धेरै मूल्य चुकाउनुपर्नेछ, अझ धेरै प्रयास र मानसिक ऊर्जा चाहिन्छ। यदि मैले आफ्नो दिमाग धेरै प्रयोग गरेँ भने, के मेरो बिमार बल्झिनेछैन र?” यसबारे सोच्दा, मैले मेरो स्थितिमा केही गडबडी छ भन्ने बुझेँ। के म भर्खरै मात्र आफ्नो बिमारसम्बन्धी चिन्ता र फिक्रीहरूबाट बाहिर निस्केकी थिइनँ र? म फेरि किन चिन्ता गर्दै थिएँ? त्यसैले मैले समर्पित हुन इच्छुक हुँदै परमेश्‍वरलाई प्रार्थना गरेँ। त्यसपछि, मैले परमेश्‍वरका वचनहरू पढेँ: “तँ बिरामी भए पनि पीडामा भए पनि, जबसम्‍म तँसँग एक मुट्ठी सास बाँकी हुन्छ, जबसम्‍म तँ बाचिरहेको हुन्छस्, जबसम्‍म तैँले बोल्‍न र हिँड्न सक्छस्, तबसम्‍म तँसँग कर्तव्य निर्वाह गर्ने ऊर्जा हुन्छ, र तँ आफ्नो कर्तव्य निर्वाहमा गम्भीर र व्यावहारिक हुनुपर्छ। तैँले सृष्टि गरिएको प्राणीको कर्तव्य वा सृष्टिकर्ताले तँलाई दिनुभएको जिम्‍मेवारी त्याग्‍नु हुँदैन। जबसम्म तँ मर्दैनस्, तबसम्म तैँले आफ्‍नो कर्तव्य निभाउनुपर्छ र पूरा गर्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूले मलाई आस्था र शक्ति दिए, र जबसम्म म जीवित रहन्छु, बोल्न र हिँड्न सक्छु, तबसम्म म आज्ञाकारी र व्यावहारिक हुनैपर्छ, अनि मैले सृजित प्राणीको कर्तव्य पूरा गर्नैपर्छ। यसबारे सोच्दा, यसबेलासम्म मेरा बिमारहरू मूलतः निको भइसकेका थिए, र कामको बोझ अलि बढी भए पनि, म आफ्नो तालिका उचित रूपमा मिलाउन सक्थेँ। भविष्यमा मेरो बिमार बल्झिए पनि नबल्झिए पनि, म परमेश्‍वरलाई उहाँले चाहनुभएअनुसार मलाई योजनाबद्ध र बन्दोबस्त गर्न दिनेथिएँ। त्यसैले मैले अगुवाहरूलाई जवाफ पठाएँ, म मण्डलीका बन्दोबस्तहरू पालन गर्न, र कर्तव्य राम्ररी निर्वाह गर्नका लागि सबैसँग सद्भावपूर्ण सहकार्य गर्न इच्छुक छु भनेर भनेँ।


२१. म सुपरिवेक्षण वा अनुगमन गर्न असफल हुनुपछाडि के थियो

मार्टिन, म्यानमार

नोभेम्बर २०२३ मा, म प्रचारक हुन चुनिएँ। मैले मण्डली अगुवा आनाको कामको बारम्बार अनुगमन र त्यसलाई मार्गदर्शन गर्ने भएकाले, उनले आफ्नो कर्तव्य निर्वाहमा प्रगति गरिरहेकी छिन्, उनी काम कार्यान्वयन गर्नमा पहिलेभन्दा बढी प्रभावकारी छिन्, र उनी आफ्नो काममा अझ राम्रा नतिजा हासिल गरिरहेकी छिन् भन्ने थाहा पाएँ। मलाई ती सिस्टर आफ्नो कर्तव्य निर्वाहमा बोझ उठाउँछिन् र निकै राम्रो काम गर्छिन् भन्ने लाग्यो, र त्यसैले म उनका बारेमा निकै ढुक्क भएँ। त्यसपछि, मैले अरू मण्डली अगुवाहरूको कामको अनुगमन र सुपरिवेक्षण गर्नमा मात्र ध्यान दिएँ, अनि आनाको कामको सुपरिवेक्षण र अनुगमन गर्न छाडेँ। केही समयपछि, म जिम्मेवार रहेका मण्डलीहरूमा सुसमाचारको कामका नतिजाहरू खस्किन थाले। मण्डली अगुवाहरू कसरी समस्या समाधान गर्छन् भनेर जान्न मैले उनीहरूलाई भेटेँ, र समस्याहरू पत्ता लाग्दा, मैले तिनीहरूलाई सङ्गति, सुझाव र सहयोग दिएँ। तर, मैले आनालाई भरोसा गर्ने हुनाले, गएर उनको कामबारे बुझिनँ, र उनलाई सुसमाचारको काममा भएका विचलन र समस्याहरू सारांशीकरण गर्न सामान्य रूपमा सम्झाउने काम मात्र गरेँ। त्यतिबेला आना सहमत भइन्। आना जिम्मेवार रहेको कामले विगतमा नतिजाहरू ल्याएको थियो, तर यसपटक उनका नतिजाहरू खस्केका थिए, त्यसैले, माथिल्ला अगुवाहरूले मैले आनाको कामको अनुगमन गर्नमा ध्यान दिइरहेको छैनँ भन्ने थाहा पाएपछि, जतिसक्दो चाँडो उनको कामबारे वास्तविक जाँच गर्न मलाई विशेष रूपमा सम्झाए। मैले मनमनै सोचेँ, “मैले उनलाई अस्ति भर्खर त सम्झाएको थिएँ। यदि म अहिले नै गएर उनको कामबारे जाँचबुझ गरेँ भने, उनले ममा उनीमाथि भरोसा छैन भन्ने ठान्नेछिन् कि?” यस्तो सोचेपछि, म उनको कामको जाँचबुझ गर्न गइनँ। परिणामस्वरूप, केही समयपछि, आना जिम्मेवार रहेको सुसमाचार कामको नतिजा लगातार खस्किँदै गयो। मैले आनाको कामबारे वास्तवमै बुझेपछि मात्र थाहा पाएँ, उनले त केवल आदेशका भरमा काम कार्यान्वयन गर्दिरहेछिन्, र उनले वास्तविक समस्याहरू पटक्कै समाधान गरिरहेकी छैनन्, अनि ब्रदर-सिस्टरहरूले सुसमाचार प्रचारमा सामना गरेका समस्या र कठिनाइहरू समाधान भइरहेका रहेनछन्। यसले सुसमाचार कामलाई असर गऱ्यो। यतिबेला मात्र मलाई म आफै कुनै वास्तविक काम गरिरहेको रहेनछु भन्ने महसुस भयो, र मलाई हृदयमा केही आत्मग्लानि भयो। मैले आनालाई भेटेर सङ्गति गरेँ, र उनका समस्याहरू औँल्याइदिएँ। त्यसपछि, मैले आना कामकुराहरू सुधार्दैछिन् र उनले केही ठोस काम गरेकी छिन् भन्ने देखेँ, त्यसैले मैले आफ्नै समस्याहरूको सारांशीकरण र तीबारे चिन्तन गरिनँ।

अप्रिल २०२४ मा, माथिल्ला अगुवाहरूले मलाई थप दुई मण्डलीको सुसमाचार काम हेर्ने जिम्मा दिए। केही समय अनुगमन गरेपछि, मैले एउटा मण्डलीकी अगुवा, मार्थाको क्षमता तुलनात्मक रूपमा राम्रो छ, उनी आवश्यक काम समयमै कार्यान्वयन गर्न सक्छिन्, र आफ्नो कामको सारांशीकरण गर्दा समस्याहरू पत्ता लगाउन सक्छिन् भन्ने थाहा पाएँ। नतिजास्वरूप, ममा उनीबारे राम्रो राय बन्यो, र मलाई उनी अरू मण्डली अगुवाहरूभन्दा वास्तविक काम गर्न बढी सक्षम छिन् भन्ने लाग्यो। मार्थाको जिम्मेवारीभित्र पर्ने सुसमाचार कामका नतिजाहरू निकै राम्रो छन् भन्ने देख्दा, मैले उनलाई अझ बढी भरोसा गरेँ, र उनको कामबारे विस्तृत रूपमा बिरलै सोधपुछ गरेँ। जुनमा, मार्था जिम्मेवार रहेको मण्डलीमा सुसमाचार प्रचारका नतिजाहरू केही हदसम्म खस्किए। त्यतिबेला, मैले अवस्थाबारे जानकारी लिन उनलाई भेटेँ, र काम कार्यान्वयन गर्ने प्रयास गरिरहँदा इन्टरनेटको समस्याले उनी कठिनाइमा जिइरहेकी छिन् र उनले आफ्नो कर्तव्य निर्वाहमा बोझ लिन छोडेकी छिन् भन्ने थाहा पाएँ। मैले उनका समस्याहरू औँल्याएँ, र यस प्रकारको कठिनाइ सामना गर्दा आफ्नो कर्तव्य निर्वाह गर्न परमेश्‍वरमा कसरी भर पर्ने भन्नेबारे उनीसँग सङ्गति गरेँ; उनले काममा ढिलाइ गर्न मिल्दैनथ्यो। एक हप्तापछि, मेरी सहकर्मी सिस्टर, विल्माले मैले मार्थाको कामको अवस्थाबारे अनुगमन गरेर बुझ्नुपर्छ भनेर मलाई सम्झाइन्। मैले मनमनै सोचेँ, “मैले केही दिनअघि मात्रै त उनीसँग सङ्गति गरेको थिएँ—उनी सायद कामकुराहरू सुधार्ने क्रममा छिन्। उनीसँग केही कार्य सामर्थ्य छ, त्यसैले कुनै ठूलो समस्या हुनेछैन,” त्यसैले मैले उनलाई भेटिनँ। केही दिनपछि मात्र, विल्माले मलाई फेरि सम्झाउँदा मैले मार्थालाई भेटर उनको कामबारे सोधखोज गर्ने प्रयास गरेँ। तर, म भेट्ने समय मिलाउन सकिरहेको थिइनँ। उनले इन्टरनेटमा समस्या आएको, वा आफू अझै व्यस्त रहेको भनिरहिन्। त्यतिबेला, मैले त्यसबारे त्यति धेरै सोचिनँ। मलाई उनले काम गरिरहेसम्म ठिकै छ भन्ने लाग्यो। मैले दुई हप्तापछि मार्था जिम्मेवार रहेको मण्डलीमा सुसमाचारको कामका नतिजाहरू नाटकीय ढङ्गले खस्किएलान् भन्ने अपेक्षा गरेको थिइनँ। त्यसपछि मात्र म कारण थाहा पाउन बेचैन भएँ, र मैले सुसमाचार डिकन र केही सुसमाचार कामदार व्यक्तिगत मामिलामा मात्र व्यस्त छन् र सुसमाचार प्रचार गर्दैनन् भन्ने पत्ता लगाएँ। यसले गर्दा, मार्था नकारात्मकतामा जिइरहेकी थिइन् र उनले समयमै समस्याहरू समाधान गर्न सङ्गति गरेकी थिइनन्। यसको अर्थ सुसमाचार कामदारहरूले झन्-झन् कम बोझ उठाएका थिए, र तिनीहरू साँच्चै आफ्नो कर्तव्य निर्वाह गरिरहेका थिएनन्। आफ्नी सिस्टरको जिम्मेवारीको क्षेत्रभित्र यस्ता गम्भीर समस्याहरू देखेर म अवाक् भएँ। यी समस्याहरू उत्पन्न हुनुमा मेरो उम्कनै नमिल्ने जिम्मेवारी थियो: ती सब मैले मेरी सिस्टरको कामबारे समयमै अनुगमन गर्न नसक्नुले गर्दा भएका थिए। मलाई असाध्यै दुःख लाग्यो, र मैले आँसु खसाल्दै परमेश्‍वरलाई प्रार्थना गरेँ, “प्यारो परमेश्‍वर, म आफ्नो कर्तव्य राम्रोसँग निर्वाह गर्न चाहन्छु, तर मैले त्यसबारे गरेको गडबढीलाई हेर्नुहोस् त। मलाई त आफू साँच्चै यो कर्तव्य निर्वाह गर्न लायक छैनँ जस्तो लाग्छ। मलाई यस मामिलाबाट पाठ सिक्न अगुवाइ र मार्गदर्शन गर्नुहोस्, ताकि म यो कर्तव्य राम्रोसँग निर्वाह गर्न मैले अब के गर्नुपर्छ भनेर जानूँ।”

एकपटक, माथिल्ला अगुवाहरू हामीसँग भेला आयोजना गर्न आए, र हामीले विशेष गरी मेरो स्थितिसँग सम्बन्धित परमेश्‍वरका वचनहरूको एउटा खण्ड पढ्यौँ। सर्वशक्तिमान्‌ परमेश्‍वर भन्‍नुहुन्छ: “झूटा अगुवाहरूले वास्तविक काम नगर्ने वा आफ्‍ना उचित कामहरूमा ध्यान नदिने सुपरिवेक्षकहरूका बारेमा सोधपुछ गर्दैनन्। तिनीहरूलाई आफूले सुपरिवेक्षक छनौट गरे पुग्छ, अनि त्यो मामलाको अन्त्य हुन्छ, र पछि सुपरिवेक्षकले कामका सबै मामलाहरू आफै सम्‍हाल्‍न सक्‍नेछ भन्ने लाग्छ। त्यसकारण झूटा अगुवाहरूले कहिलेकाहीँ भेला आयोजना मात्रै गर्छन्, र कामको सुपरिवेक्षण गर्ने वा त्यो कसरी अघि बढिरहेको छ भनेर सोध्‍ने गर्दैनन्, अनि आफू चाहिँ काम नगरी अरूलाई अह्राउने हाकिमको जस्तो व्यवहार गर्छन्। यदि कसैले सुपरिवेक्षकको समस्याबारे रिपोर्ट गर्‍यो भने, झूटो अगुवाले भन्‍नेछ, ‘यो सानोतिनो समस्या मात्रै हो, ठीकै छ। तपाईँहरू आफैले यो कुरा सम्‍हाल्‍न सक्‍नुहुन्छ। मलाई नसोध्‍नुहोस्।’ समस्या रिपोर्ट गर्ने व्यक्तिले भन्छ, ‘त्यो सुपरिवेक्षक अल्छे भातमारा हो। उसले खान र मनोरञ्‍जन गर्नमा मात्रै ध्यान दिन्छ, र ऊ हात बाँधेर बस्छ। ऊ आफ्नो कर्तव्यमा अलिकति पनि कठिनाइ भोग्‍न चाहँदैन, र आफ्‍नो काम र जिम्‍मेवारीहरूबाट पन्छिन सधैँ छल गर्दै अल्याङटल्याङ गर्छ र बहाना बनाउँछ। ऊ सुपरिवेक्षक हुन उपयुक्त छैन।’ झूटो अगुवाले भन्छ, ‘सुपरिवेक्षकका रूपमा छनौट गरिँदा ऊ निकै राम्रो थियो। तपाईँले भन्‍नुभएको कुरा साँचो होइन, वा हो नै भने पनि, यो क्षणिक प्रकटीकरण मात्रै हो।’ झूटो अगुवाले सुपरिवेक्षकको परिस्थितिबारे थप कुरा पत्ता लगाउने प्रयास गर्नेछैन, बरु त्यो सुपरिवेक्षकले विगतमा कस्तो छाप पारेको थियो भन्‍ने आधारमा त्यो मामिलाबारे मूल्याङ्कन गरेर फैसला गर्छ। सुपरिवेक्षकमा रहेका समस्याहरूबारे जसले रिपोर्ट गरे पनि, झूटो अगुवाले तिनीहरूलाई बेवास्ता गर्छ। त्यो सुपरिवेक्षकले कुनै वास्तविक काम गरिरहेको हुँदैन, र मण्डलीको काम झन्डै ठप्‍प बनेको हुन्छ, तर झूटो अगुवालाई मतलब हुँदैन, मानौँ तिनीहरू यसमा संलग्‍न समेत छैनन्। कसैले सुपरिवेक्षकका समस्याहरू रिपोर्ट गर्दा तिनीहरूले देखे पनि नदेखे जस्तो गर्नु आफैमा पनि वाक्‍कलाग्दो कुरा हो। तर सबभन्दा घृणित कुराचाहिँ के हो? जब सुपरिवेक्षकमा रहेका साँच्‍चै गम्‍भीर समस्याहरूबारे मानिसहरूले तिनीहरूलाई रिपोर्ट गर्छन्, तिनीहरूले त्यो सुल्झाउने प्रयास गर्नेछैनन्, बरु हर प्रकारका बहानाहरूसमेत बनाउनेछन्: ‘यो सुपरिवेक्षकलाई मैले चिनेको छु, उसले परमेश्‍वरमा साँच्‍चै विश्‍वास गर्छ, उसमा कहिल्यै कुनै समस्या हुँदैन। उसमा सानो समस्या नै भयो भने पनि, परमेश्‍वरले उसलाई सुरक्षा र ताडना दिनुहुनेछ। उसले कुनै गल्ती गर्‍यो भने, त्यो ऊ र परमेश्‍वरबीचको कुरा हो—हामीले यसबारे चासो लिनु पर्दैन।’ झूटा अगुवाहरूले आफ्‍नै धारणा र कल्‍पनाअनुसार यसरी काम गर्छन्। … झूटा अगुवाहरूमा एउटा घातक खोट हुन्छ: तिनीहरू आफ्नै कल्पनामा आधारित भएर मानिसहरूलाई भरोसा गरिहाल्‍छन्। अनि यो सत्यतालाई नबुझेको कारणले हुने हो, होइन र? परमेश्‍वरका वचनहरूले भ्रष्ट मानवजातिको सारलाई कसरी खुलासा गर्छन्? परमेश्‍वरले समेत भरोसा नगर्ने मानिसहरूलाई तिनीहरूले चाहिँ किन भरोसा गर्नुपर्‍यो? झूटा अगुवाहरू अत्यन्तै अहङ्कारी र आत्मधर्मी हुन्छन्, होइन र? तिनीहरूले के सोच्छन् भने, ‘मैले यो व्यक्तिलाई गलत रूपमा मूल्याङ्कन गरेको हुन सक्दैन, मैले उपयुक्त भनी मूल्याङ्कन गरेको यो व्यक्तिमा कुनै पनि समस्याहरू नहुनुपर्ने हो; ऊ अवश्य नै खाने, पिउने, र मनोरञ्जन गर्ने काममा लिप्त हुने, वा ऐसआराम मन पराउने र कठिन परिश्रम गर्न मन नपराउने व्यक्ति होइन। ऊ अवश्य नै भरपर्दो र भरोसायोग्य छ। ऊ परिवर्तन हुनेछैन; यदि ऊ परिवर्तन भयो भने, म नै ऊबारे गलत थिएँ भन्ने अर्थ लाग्‍छ, होइन र?’ यो कस्तो प्रकारको तर्क हो? के तँ कुनै विशेषज्ञ होस्? के तँसँग एक्स-रे दृष्टि छ? के तँसँग त्यो विशेष सीप छ? तँ कुनै व्यक्तिसित एक-दुई वर्ष बस्न सक्छस् तर उसको प्रकृति सारलाई उदाङ्गो पार्ने उपयुक्त वातावरणविना तैँले ऊ साँच्चै को हो भनी देख्न सक्छस् र? यदि ऊ परमेश्‍वरद्वारा प्रकाश नगरिएको भए, तँ ऊसित तीनदेखि पाँच वर्षसम्म पनि सँगसँगै जिउन सक्थिस् र पनि तिनीहरूको प्रकृति सार कस्तो चाहिँ छ भन्ने कुरा देख्न तैँले अझै सङ्घर्ष गर्नुपर्थ्यो। अनि तैँले तिनीहरूलाई बिरलै देख्ने, तिनीहरूसित बिरलै रहने अवस्थामा त यो झन् कति साँचो हुन्छ? झूटा अगुवाहरूले व्यक्तिको अस्थायी छवि वा अरू कसैले तिनीहरूबारे गरेको सकारात्मक मूल्याङ्कनका आधारमा उसलाई लापरवाहीपूर्वक विश्‍वास गर्छन्, र त्यस्तो व्यक्तिलाई मण्डलीको कामको जिम्मेवारी सुम्पने आँट गर्छन्। यसमा, के तिनीहरू अत्यन्तै अन्धो बनिरहेका हुँदैनन् र? के तिनीहरूले लापरवाह व्यवहार गरिरहेका हुँदैनन् र? अनि झूटा अगुवाहरूले यसरी काम गर्दा, के तिनीहरू अत्यन्तै गैरजिम्‍मेवार भइरहेका हुँदैनन् र?” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (३))। परमेश्‍वरका वचनहरूको खुलासाको सामना गर्दा, मलाई हृदयमा असाध्यै असहज महसुस भयो। परमेश्‍वरले झुटो अगुवा धारणा र कल्पनाहरूमा भर परेर काम गर्छ, र मानिसहरूलाई सजिलै भरोसा गर्छ भनेर खुलासा गर्नुभयो। उसले कुनै व्यक्तिले केही समय राम्रो काम गरेको देख्दा, उक्त व्यक्तिबारे सबै कुरा राम्रो छ र सधैँ राम्रो हुनेछ भनेर तुरुन्तै सोच्छ। अरूले उक्त व्यक्तिमा समस्या छ भनेर भन्दा समेत, उसले हृदयमा त्यो कुरा इन्कार गर्नेछ, अनि उक्त व्यक्तिको कामबारे गम्भीरतापूर्वक सुपरिवेक्षण र जाँच गर्नेछैन। त्यस अवधिमा, मैले आफ्नो कर्तव्य निर्वाह गर्दा कसरी ठ्याक्कै यसरी नै मानिसहरूलाई आँखा चिम्लेर भरोसा गरेँ भन्ने कुरा सम्झेँ। मैले आना केही वास्तविक काम गर्न सक्छिन् र निकै राम्ररी काम गर्छिन् भन्ने देखेँ, त्यसैले मैले उनको कामको अनुगमन वा जाँच गरिनँ, र माथिल्ला अगुवाहरूले मलाई सम्झाउँदासमेत, मैले त्यसलाई गम्भीरतापूर्वक लिइनँ। मैले अझै पनि मेरो हृदयमा आनालाई भरोसा गरेँ, उनले काम गर्नेछिन् भन्ने सोचेँ। त्यसैले, मैले उनको कामबारे विशेष रूपमा अनुगमन नगरी उनलाई सुसमाचार काममा भएका समस्याहरू सारांशीकरण गर्न छोटकरीमा सम्झाउने मात्र गरेँ। मैले आना काम गर्दा कुरा मात्र गर्छिन् र वास्तविक समस्याहरू समाधान गर्दिनन् भन्ने अपेक्षा गरेको थिइनँ। यसले गर्दा सुसमाचारको कामका नतिजाहरू खस्किए। यो सब मैले आनालाई आँखा चिम्लेर भरोसा गर्नु र उनको कामको अनुगमन नगर्नुको परिणाम थियो। पछि, मार्थाको कामको अनुगमन गर्दा पनि म उस्तै थिएँ। मैले उनीसँग केही कार्य सामर्थ्य छ र उनी केही वास्तविक काम गर्न सक्छिन् भन्ने सोचेँ, र त्यसैले उनीमाथि धेरै भरोसा राखेँ। मैले उनी आफ्नो कर्तव्य कसरी निर्वाह गर्छिन् भनेर विस्तारमा बिरलै सोधेँ, र उनको कामको जाँच वा सुपरिवेक्षण गरिनँ। मेरी सहकर्मी सिस्टरले मलाई सम्झाउँदा, मैले उनको कुरा सुनिनँ, र मार्थाको कामको अनुगमन गरिनँ। नतिजास्वरूप, उनका ब्रदर-सिस्टरहरूका समस्याहरू तुरुन्तै समाधान हुन सकेनन्, र उनी नकारात्मकतामा जिइन्, जसले कामलाई असर गऱ्यो। परमेश्‍वरले भन्नुभएको छ, अगुवा र कामदारहरूले बारम्बार कामको अनुगमन गर्नुपर्छ, आफ्ना ब्रदर-सिस्टरहरूका स्थिति र कठिनाइहरूबारे थाहा पाउनुपर्छ, सबैको कर्तव्यमा रहेका समस्या र विचलनहरू बुझ्नुपर्छ, अनि कामबारे बुझ्न र मार्गदर्शन गर्न व्यक्तिगत रूपमा भेट्नुपर्छ, समस्याहरू पत्ता लाग्दा ती तुरुन्तै समाधान गर्नुपर्छ भनेर भन्नुभयो। यो नै अगुवा र कामदारहरूले पूरा गर्नुपर्ने जिम्मेवारी हो; यसरी कर्तव्य निर्वाह गर्नु मात्र परमेश्‍वरको अभिप्रायअनुसार हुन्छ। तर, म लगातार आफ्नै धारणाहरू र कल्पनाहरूमा भर परेर जिएँ, मैले मानिसहरूलाई आँखा चिम्लेर भरोसा गरेँ। मैले आना र मार्थाले केही वास्तविक काम गर्न सक्छन् अनि उनीहरूलाई सुपरिवेक्षण र जाँचको आवश्यकता छैन भनेर विश्वास गरेँ, त्यसैले मैले उनीहरूको कामबारे विशेष रूपमा बिरलै अनुगमन गरेँ। के मेरो व्यवहार झुटो अगुवाको जस्तो थिएन र? मैले मानिसहरूको सार छर्लङ्ग देख्न सकिनँ, तैपनि मानिसहरूलाई लगातार आँखा चिम्लेर भरोसा गरेँ, उनीहरूको कामको अनुगमन गरिनँ। म साँच्चै एकदमै अन्धो थिएँ! एकदमै अहङ्कारी थिएँ! जब मैले यो कुरा बुझेँ, तब मलाई हृदयमा यति बेचैनी भयो कि हृदयमा छुरा रोपिएजस्तो लाग्यो। मैले आफ्नो कर्तव्य गैरजिम्मेवार ढङ्गले सम्हालेको थिएँ, तर परमेश्‍वरले मलाई हटाउनुभएन, बरु मलाई पश्चात्ताप गर्ने मौका दिनुभयो। मैले निरन्तर आत्मचिन्तन गर्नुपर्थ्यो र आफूलाई बुझ्नुपर्थ्यो।

एक दिन, मैले परमेश्‍वरका वचनहरूको अर्को खण्ड पढेँ, र आफ्ना समस्याहरूबारे अझ स्पष्ट दृष्टिकोण प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “धेरैजसो मानिस ‘न त आफूले रोजगारी दिनेहरूलाई शङ्का गर्ने, न त आफूले शङ्का गर्नेहरूलाई रोजगारी दिने’ भन्‍ने भनाइलाई सत्यताका रूपमा लिन्छन्, अनि यसद्वारा बहकिन्छन् र बन्धनमा पर्छन् …। मानिसहरूलाई छनौट वा प्रयोग गर्दा तिनीहरू यसको बाधा र प्रभावमा पर्छन्, र यसैलाई आफ्ना कार्यहरू नियन्त्रण गर्न समेत दिन्छन्। फलस्वरूप, धेरै अगुवा र कामदारहरूले मण्डलीको कामको जाँच गर्दा र मानिसहरूलाई बढुवा र प्रयोग गर्दा सधैँ कठिनाइ र आशङ्काहरू महसुस गर्छन्। अन्त्यमा, तिनीहरूले ‘न त आफूले रोजगारी दिनेहरूलाई शङ्का गर्ने, न त आफूले शङ्का गर्नेहरूलाई रोजगारी दिने’ भन्‍ने शब्‍दहरूद्वारा आफूलाई सान्त्वना दिन मात्र सक्छन्। जब तिनीहरू कामको जाँच वा सोधपुछ गर्छन्, तब यस्तो सोच्छन्, ‘“न त आफूले रोजगारी दिनेहरूलाई शङ्का गर्ने, न त आफूले शङ्का गर्नेहरूलाई रोजगारी दिने।” मैले मेरा दाजुभाइ-दिदीबहिनीहरूलाई भरोसा गर्नुपर्छ, आखिर पवित्र आत्‍माले नै मानिसहरूको छानबिन गर्नुहुन्छ, त्यसकारण मैले सधैँ शङ्का गरेर अरूको सुपरिवेक्षण गर्नु हुँदैन।’ तिनीहरू यो वाक्यांशद्वारा प्रभावित भएका हुन्छन्, होइन र? यो वाक्यांशको प्रभावबाट आउने परिणामहरू के-के हुन्? सर्वप्रथम, यदि कुनै व्यक्ति ‘न त आफूले रोजगारी दिनेहरूलाई शङ्का गर्ने, न त आफूले शङ्का गर्नेहरूलाई रोजगारी दिने’ भन्ने यस दृष्टिकोणसँग सहमत हुन्छ भने, के उसले अरूको काम निरीक्षण र निर्देशन गर्नेछ? के उसले मानिसहरूको काममा सुपरिवेक्षण र अनुगमन गर्नेछ? यदि यस व्यक्तिले आफूले प्रयोग गर्ने सबैलाई भरोसा गर्छ अनि तिनीहरूलाई तिनीहरूको काममा कहिल्यै निरीक्षण वा निर्देशन गर्दैन, अनि तिनीहरूलाई कहिल्यै सुपरिवेक्षण गर्दैन भने, के उसले बफादारीका साथ आफ्नो कर्तव्य निर्वाह गरिरहेको हुन्छ? के उसले दक्षतापूर्वक मण्डलीका काम अघि बढाउन र परमेश्‍वरको आज्ञा पूरा गर्न सक्छ? के ऊ परमेश्‍वरको आज्ञाप्रति बफादार भइरहेको हुन्छ? दोस्रो, यो परमेश्‍वरको वचन र आफ्‍नो कर्तव्य पालन गर्न नसक्‍नु मात्रै होइन, यो त शैतानको युक्ति र संसारसँग व्यवहार गर्ने शैतानी दर्शनलाई सत्यताका रूपमा लिएर त्यसैलाई पछ्याउनु र अभ्यास गर्नु पनि हो। तैँले शैतानको आज्ञापालन गरिरहेको र शैतानी दर्शनअनुसार जिइरहेको हुन्छस्, होइन र? तँ परमेश्‍वरमा समर्पित हुने व्यक्ति होइनस्, झन् परमेश्‍वरका वचनहरू पालना गर्ने व्यक्ति हुनु त परको कुरा हो। तँ हदैको बदमास होस्। परमेश्‍वरका वचनहरूलाई पन्छाएर शैतानी वाक्यांशलाई स्विकार्दै त्यसैलाई सत्यताका रूपमा अभ्यास गर्नु सत्यता र परमेश्‍वरलाई धोका दिनु हो! तँ परमेश्‍वरको घरमा काम गर्छस्, तैपनि तेरो कामका सिद्धान्तहरू शैतानी तर्क र संसारसँग व्यवहार गर्ने दर्शन हुन्; तँ कस्तो व्यक्ति होस्? यो त परमेश्‍वरलाई विश्‍वासघात गर्ने र परमेश्‍वरलाई अत्यन्तै लज्‍जित पार्ने व्यक्ति हो। यो कार्यको सार के हो? खुलेआम परमेश्‍वरलाई निन्दा गर्नु र खुलेआम सत्यतालाई इन्कार गर्नु। के यसको सार त्यही होइन र? (हो।) तैँले परमेश्‍वरको इच्‍छा नपछ्याउनेबाहेक, शैतानको एउटा दुष्ट भनाइ र संसारसँग व्यवहार गर्ने दर्शनहरूलाई मण्डलीमा व्याप्त हुन दिइरहेको हुन्छस्। यसो गरेर, मण्डलीभित्र तँ शैतानको मतियार बन्छस् र शैतानलाई मण्डलीभित्र त्यसका क्रियाकलाप गर्न सघाउँछस्, अनि मण्डलीको काममा बाधा र अवरोध पुर्‍याउँछस्। यस समस्याको सार निकै गम्‍भीर छ, होइन र?” (वचन, खण्ड ४। ख्रीष्टविरोधीहरूको खुलासा। परिशिष्ट एक: सत्यता के हो)। परमेश्‍वरका वचनहरू मनन गरेपछि, मैले यी दुई सिस्टरको कामबारे जाँच नगर्नुको कारण म “न त आफूले रोजगारी दिनेहरूलाई शङ्का गर्ने, न त आफूले शङ्का गर्नेहरूलाई रोजगारी दिने” भन्ने शैतानी दर्शनद्वारा प्रभावित भएकाले गर्दा रहेछ भन्ने बुझेँ। पहिले, मैले कामको अनुगमन गर्दा, उनीहरू केही वास्तविक समस्या समाधान गर्न सक्छन् र उनीहरूमा केह हदसम्म कार्य सामर्थ्य छ भन्ने देखेँ, र त्यसैले मैले उनीहरूमा धेरै भरोसा राखेँ। मैले निरन्तर उनीहरूको कामको अनुगमन वा जाँच गर्नु पर्दैन र कहिलेकाहीँ उनीहरूका स्थिति र कठिनाइहरूबारे छोटकरीमा सोध्नु मात्र पर्छ र त्यति गरे पुग्छ भन्ने सोचेँ। मैले उनीहरूको काम सुपरिवेक्षण वा जाँच नगरेको, र उनीहरूका वास्तविक कठिनाइहरू तुरुन्तै पत्ता लगाएर समाधान गर्न नसकेको हुनाले, कामको प्रगतिमा असर पऱ्यो। मलाई राम्ररी थाहा थियो, कामको अनुगमन र जाँच गर्नु मेरो जिम्मेवारी हो, र मैले काममा भएका कठिनाइ र समस्याहरू तुरुन्तै पत्ता लगाएर समाधान गर्नुपर्छ। यसरी मात्र कामले निरन्तर प्रगति गर्न सक्थ्यो। तर, म आफ्नो आत्मआचरण र कार्यहरूमा “न त आफूले रोजगारी दिनेहरूलाई शङ्का गर्ने, न त आफूले शङ्का गर्नेहरूलाई रोजगारी दिने” भन्ने सोच र दृष्टिकोणमा भर परेँ। मैले आफ्नो कर्तव्यलाई असाध्यै अनादरपूर्ण रूपमा लिएँ, म झाराटारुवा भएँ, र ममा जिम्मेवारीबोध थिएन। मैले अनुगमन वा जाँच गर्नुपर्ने कामको अनुगमन वा जाँच गरिनँ, जसले गर्दा सुसमाचारको कामको प्रगतिमा असर पऱ्यो। वास्तवमा, कहिलेकाहीँ सुसमाचार कामका नतिजाहरू खस्किएका, वा ब्रदर-सिस्टरहरू आफ्नो कर्तव्य निर्वाह गर्नमा त्यति सक्रिय नभएका देख्दा, मैले उनीहरूको कामको अनुगमन र जाँच गर्नुपर्छ भन्ने बुझेको थिएँ। तर, मैले आफ्ना धारणा र कल्पनाहरूका आधारमा, उनीहरूले त्यो गर्नेछन् र मैले उनीहरूबारे अनुगमन गर्नु पर्दैन भन्ने सोचेँ, र त्यसैले उनीहरूमा धेरै भरोसा राखेँ। मैले “न त आफूले रोजगारी दिनेहरूलाई शङ्का गर्ने, न त आफूले शङ्का गर्नेहरूलाई रोजगारी दिने” भन्ने दृष्टिकोणलाई सत्यता ठानेँ, र त्यसै रूपमा अभ्यास र पालन गरेँ; मैले सिद्धान्तहरूअनुसार आफ्नो कर्तव्य निर्वाह गरिनँ, र अन्ततः थाहै नपाई काममा ढिलाइ गरेँ। म लगातार “न त आफूले रोजगारी दिनेहरूलाई शङ्का गर्ने, न त आफूले शङ्का गर्नेहरूलाई रोजगारी दिने” भन्ने संसारसँग व्यवहार गर्ने शैतानी दर्शनको भरमा जिएँ, र यदि मैले उनीहरूको कामको अनुगमन गरेँ भने, मैले उनीहरूलाई भरोसा नगरिरहेको हुनेछु भन्ने सोचेँ। मैले परमेश्‍वरका वचनहरूअनुसार अभ्यास गरिनँ। यसको प्रकृति सत्यतालाई इन्कार गर्नु हो। यो परमेश्‍वरको प्रतिरोध गर्नु हो! यदि म यी सोच र दृष्टिकोणहरूअनुसार जिइरहन्थेँ भने, आफ्नो कर्तव्य राम्ररी निर्वाह गर्न सक्नेथिइनँ, र अन्ततः खुलासा भई हटाइनेथिएँ। यो सोच्दा, मलाई पछुतो र आत्मग्लानि भयो, र आँखाबाट आँसु झरिरहे। म प्रार्थना गर्न परमेश्‍वरसामु आएँ, “प्यारो परमेश्‍वर, मैले मानिसहरूलाई सहजै भरोसा गरेँ र आफ्नो कर्तव्य राम्रोसँग निर्वाह नगरेर, मेरा पछाडि अपराधहरू छाडेँ। म तपाईँसामु पश्चात्ताप गर्न चाहन्छु।” प्रार्थना गरिसकेपछि, मलाई हृदयमा एकदमै निश्चिन्त महसुस भयो। पछि, मैले निरन्तर उनीहरूको कामको अनुगमन र जाँच गरेँ, अलि-अलि गर्दै समस्याहरू समाधान गरेँ। मेरा ब्रदर-सिस्टरहरू पनि आफ्नो कर्तव्यमा पहिलेभन्दा बढी सक्रिय भए।

एक बिहान उपासनाको समयमा, मैले एउटा अनुभवात्मक गवाही लेख पढेँ। त्यसमा परमेश्‍वरका वचनहरूको एउटा खण्ड उद्धृत थियो जसले कामकुरालाई हेर्ने मेरो दृष्टिकोण बदलिदियो। सर्वशक्तिमान्‌ परमेश्‍वर भन्‍नुहुन्छ: “के तिमीहरू ‘न त आफूले रोजगारी दिनेहरूलाई शङ्का गर्ने, न त आफूले शङ्का गर्नेहरूलाई रोजगारी दिने’ भन्‍ने दृष्टिकोण सही छ भनेर विश्‍वास गर्छौ? के यो वाक्यांश सत्यता हो? परमेश्‍वरको घरको काममा र आफ्‍नो कर्तव्य पूरा गर्ने क्रममा उसले किन यो वाक्यांश प्रयोग गर्छ? यसमा के समस्या छ? ‘न त आफूले रोजगारी दिनेहरूलाई शङ्का गर्ने, न त आफूले शङ्का गर्नेहरूलाई रोजगारी दिने’ भन्ने भनाइ अवश्य नै गैरविश्‍वासीका शब्‍दहरू, शैतानबाट आएका शब्दहरू हुन्—त्यसोभए उसले किन तिनलाई सत्यताका रूपमा लिन्छ? उसले यी शब्दहरू सही हुन् कि गलत हुन् भनेर किन भन्‍न सक्दैन? यी स्पष्ट रूपमै मान्छेका शब्‍दहरू, भ्रष्ट मानवजातिका शब्‍दहरू हुन्, ती सत्यता हुँदै होइनन्, ती परमेश्‍वरका वचनहरूको पूर्ण विपरीत छन्, र तिनलाई मानिसका कार्यहरू, आत्मआचरण, र परमेश्‍वरको आराधनाको मापदण्डका रूपमा लिनु हुँदैन। त्यसोभए, यो वाक्यांशलाई कसरी लिनुपर्छ? यदि तैँले साँच्‍चै नै खुट्ट्याउन सक्छस् भने, तैँले तेरो अभ्यासको सिद्धान्तका रूपमा यसको सट्टा कस्तो सत्यता सिद्धान्त प्रयोग गर्नुपर्छ? त्यो ‘आफ्‍नो सारा हृदय, सारा प्राण र सारा मनले आफ्‍नो कर्तव्य राम्ररी निर्वाह गर्नु’ भन्‍ने हुनुपर्छ। सारा हृदय, सारा प्राण, र सारा मनले काम गर्नु भनेको कोहीद्वारा नियन्त्रित नहुनु हो; यो एउटै हृदय र मनको हुनु हो, त्योबाहेक अरू केही होइन। यो तेरो जिम्‍मेवारी र कर्तव्य हो, र यसलाई तैँले राम्ररी पूरा गर्नुपर्छ, किनभने यसो गर्नु पूर्ण रूपमा स्वाभाविक र न्यायोचित कुरा हो। तैँले जस्तोसुकै समस्याहरू सामना गरे पनि, सिद्धान्तहरूअनुसार काम गर्नुपर्छ। तिनलाई जसरी सम्‍हाल्‍नुपर्ने हो, त्यसरी सम्‍हाल्; यदि काटछाँट गर्नु परे पनि गर्, र बर्खास्त गर्नु परे पनि गर्। सङ्क्षेपमा भन्दा, परमेश्‍वरका वचनहरू र सत्यताअनुसार काम गर्। के सिद्धान्त यही होइन र? के यो ‘न त आफूले रोजगारी दिनेहरूलाई शङ्का गर्ने, न त आफूले शङ्का गर्नेहरूलाई रोजगारी दिने’ भन्‍ने वाक्यांशको ठिक उल्टो छैन र? न त आफूले रोजगारी दिनेहरूलाई शङ्का गर्ने, न त आफूले शङ्का गर्नेहरूलाई रोजगारी दिने भन्नुको अर्थ के हो? यसको अर्थ यदि तैँले कुनै व्यक्तिलाई रोजगारी दिइस् भने, तैँले ऊमाथि शङ्का गर्नु हुँदैन, उसलाई लगाम लगाउन छोड्नुपर्छ, उसको सुपरिवेक्षण गर्नु हुँदैन, र उसलाई जसरी मन लाग्छ त्यसरी काम गर्न दिनुपर्छ; र यदि तँलाई त्यस व्यक्तिप्रति शङ्का लाग्छ भने, तैँले उसलाई काममा लगाउनु हुँदैन। के यसको अर्थ यही होइन र? यो अत्यन्तै गलत छ। मानवजातिलाई शैतानले गहन रूपमा भ्रष्ट तुल्याएको छ। हरेक व्यक्तिमा शैतानी स्वभाव हुन्छ, र उसले परमेश्‍वरलाई विश्‍वासघात गर्न र उहाँको प्रतिरोध गर्न सक्छ। कोही पनि भरपर्दो हुँदैन भन्दा हुन्छ। यदि कुनै व्यक्तिले हदैसम्म कसम खाए पनि, यसको कुनै अर्थ हुँदैन, किनभने मानिसहरू आफ्नो भ्रष्ट स्वभावद्वारा बाँधिएका हुन्छन् र आफूलाई नियन्त्रण गर्न सक्दैनन्। तिनीहरूले परमेश्‍वरको न्याय र सजाय स्वीकार गरेपछि मात्र आफ्‍नो भ्रष्ट स्वभावको समस्या समाधान गर्न, र परमेश्‍वरको प्रतिरोध गर्ने र उहाँलाई धोका दिने समस्या पूर्ण रूपमा समाधान गर्न सक्छन्—मानिसहरूका पापहरूको जड समाधान गर्न सक्छन्। परमेश्‍वरको न्याय र शुद्धीकरण अनुभव गरेर मुक्ति हासिल नगरेकाहरू भरपर्दो हुँदैनन्। तिनीहरू भरोसा गर्न लायक हुँदैनन्। त्यसकारण, तैँले जब कसैलाई प्रयोग गर्छस्, तब उसलाई सुपरिवेक्षण गर्ने र निर्देशन दिने गर्नैपर्छ। साथै, तैँले तिनीहरूलाई काटछाँट गर्ने, र बारम्‍बार सत्यतामा सङ्गति दिने गर्नैपर्छ, अनि यसरी मात्रै तैँले तिनीहरूलाई निरन्तर प्रयोग गर्न सकिन्छ कि सकिँदैन भनेर स्पष्ट देख्‍न सक्‍नेछस्। यदि कतिपय मानिसले सत्यता स्विकार्न, काटछाँट स्विकार्न, बफादारीपूर्वक कर्तव्य निर्वाह गर्न, र जीवनमा निरन्तर प्रगति गर्न सक्छन् भने, तिनीहरू मात्रै प्रयोग गर्न योग्य मानिस हुन्छन्” (वचन, खण्ड ४। ख्रीष्टविरोधीहरूको खुलासा। परिशिष्ट एक: सत्यता के हो)। परमेश्‍वरका वचनहरू मनन गरेपछि, मैले व्यक्तिको कार्य सामर्थ्य जस्तोसुकै भए पनि, उसको क्षमता जेसुकै भए पनि, उसले काम गर्ने तरिका जाने पनि नजाने पनि, वा उसले जतिसुकै सत्यता बुझे पनि, उसको कामबारे सधैँ अनुगमन गरिनैपर्छ भन्ने मैले बुझेँ। किनकि सबै मानिस शैतानद्वारा अत्यन्तै गहन रूपमा भ्रष्ट तुल्याएका छन्, र सबैले भ्रष्ट स्वभावहरूमा भर परेर काम गर्ने सम्भावना हुन्छ। कोही पनि व्यक्ति, चाहे ऊ जोसुकै होस्, सत्यता प्राप्त गरेर मुक्ति नपाएसम्म भरपर्दो वा भरोसायोग्य हुँदैन। अगुवा र कामदारहरूका रूपमा, हामीले तुरुन्तै कामको सुपरिवेक्षण र जाँच गर्नैपर्छ, कामको प्रगतिबारे जानकारी लिनैपर्छ, समस्याहरू देखिँदा औँल्याउनैपर्छ र आवश्यक परेको ठाउँमा सहयोग गर्नैपर्छ, गम्भीर समस्याहरू हुँदा मानिसहरूलाई काँटछाँट गर्नैपर्छ, र तुरुन्तै समस्याहरू पत्ता लगाएर समाधान गर्नैपर्छ। यो मात्रै वास्तविक काम गर्नु हो। त्यसपछि, मैले वास्तवमै ब्रदर-सिस्टरहरूको कामको अनुगमन, सुपरिवेक्षण र जाँच गरेँ।

एकपटक, मार्थाको कामको अनुगमन गर्दै र जानकारी लिँदै गर्दा, मैले एक सुसमाचार डिकनले वास्तविक काम नगरिरहेको र उनलाई बर्खास्त गर्नुपर्ने कुरा थाहा पाएँ। त्यसैले मार्था र मैले त्यस डिकनलाई बर्खास्त गऱ्यौँ। बर्खास्त गरेपछि, हामीले डिकन पदका लागि उपचुनाव गर्नुपर्ने भयो, र मैले मार्थालाई अध्यक्षता गर्न भनेँ, र यो काम अब कसरी गर्ने भन्नेबारे उनीसँग सङ्गति गरेँ। मैले मनमनै सोचेँ, “उनले यी कामहरू पहिले गरेकी छिन्। अहिले मैले उनीसँग यसबारे सङ्गति पनि गरेको छु, त्यसैले उनले निश्चित रूपमा ती राम्ररी गर्नेछिन्। मैले उनलाई थप सुपरिवेक्षण गर्नु पर्दैन।” यसबेला, मलाई मेरा सोचहरू गलत रहेछन् भन्ने महसुस भयो। मैले मानिसहरूलाई आँखा चिम्लेर भरोसा गर्दा र उनीहरूको कामबारे जाँच वा अनुगमन नगर्दा, काममा गम्भीर असर परेको समयलाई सम्झेँ। मैले आफ्नो पुरानो समस्यालाई फेरि उत्पन्न हुन दिनु हुँदैनथ्यो। मैले आफूले पहिले पढेको परमेश्‍वरका वचनहरूको एउटा खण्ड सम्झेँ: “मानिसहरूले सत्यता अझै प्राप्त गरेका छैनन् भने, तिनीहरू भरहीन र विश्‍वासहीन हुन्छन्। तिनीहरू विश्‍वासहीन हुन्छन् भन्‍नुको अर्थ के हो? यसको अर्थ तिनीहरूलाई कठिनाइ वा बाधाहरू आइपर्दा, तिनीहरू पतन हुने, साथै नकारात्मक र कमजोर बन्‍ने सम्‍भावना हुन्छ भन्‍ने हो। के प्रायजसो नकारात्मक र कमजोर भइरहने मानिस विश्‍वासयोग्य हुन्छ? अवश्यै हुँदैन। तर सत्यता बुझ्‍ने मानिसहरू फरक हुन्छन्। साँच्चिकै सत्यता बुझ्ने मानिसहरूमा अवश्यै परमेश्‍वरको डर मान्‍ने, र उहाँप्रति समर्पित हुने हृदय हुन्छ, र परमेश्‍वरको डर मान्‍ने हृदय भएका मानिसहरू मात्रै विश्‍वासयोग्य मानिस हुन्; परमेश्‍वरको डर मान्‍ने हृदय नभएका मानिसहरू विश्‍वासयोग्य हुँदैनन्। परमेश्‍वरको डर मान्‍ने हृदय नभएका मानिसहरूलाई कसरी व्यवहार गर्नुपर्छ? अवश्य पनि तिनीहरूलाई प्रेमपूर्ण सहयोग र साथ दिइनुपर्छ। तिनीहरूले आफ्‍नो कर्तव्य पूरा गर्दा, तिनीहरूलाई अझ बढी अनुगमन गर्नुपर्छ, र अझ धेरै सहयोग र निर्देशन दिनुपर्छ; त्यसपछि मात्रै तिनीहरूले आफ्‍नो कर्तव्य प्रभावकारी रूपमा पूरा गर्न सक्छन् भन्‍ने सुनिश्‍चित हुन्छ। अनि यसो गर्नुको उद्देश्य के हो? मुख्य उद्देश्य परमेश्‍वरको घरको काम कायम राख्नु हो। सहायक उद्देश्यचाहिँ तुरुन्तै समस्याहरू पहिचान गर्नु, तिनीहरूलाई आपूर्ति गर्नु, सहयोग गर्नु, वा काटछाँट गर्नु, तिनीहरूको विचलनलाई सच्याउनु, र तिनीहरूका कमीकमजोरी र त्रुटिहरू पूर्ति गर्नु हो। यो मानिसहरूका लागि फाइदाजनक हुन्छ; यसमा दुर्भावपूर्ण कुरा केही हुँदैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (७))। परमेश्‍वरका वचनहरू मनन गर्दा, मैले उप्रान्त आफैलाई भरोसा गर्ने आँट गरिनँ। मैले डिकनको उपचुनावसम्बन्धी अवस्थाबारे जानकारी लिन हतारिँदै मार्थालाई भेटेँ। नतिजास्वरूप, मैले उनी अरू काममा व्यस्त छिन् र उनले उपचुनावलाई थाती राखेकी छिन् भन्ने थाहा पाएँ। पछि, मैले उनलाई कर्तव्यमा बोझ नलिएको र काममा ढिलाइ गरेको कुरामा खुलासा गरेँ, र उनी हतार-हतार उपचुनाव आयोजना गर्न गइन्। त्यसपछि, मैले मार्था जिम्मेवार रहेका अरू कामहरूबारे पनि वास्तवमै जानकारी लिएँ र तिनमा पनि केही समस्या पत्ता लगाएँ। मैले यी समस्याहरू समाधान गर्न तुरुन्तै सङ्गति गरेँ, र केही समयपछि, मण्डलीको काममा केही प्रगति देखिन थाल्यो। यसरी अभ्यास गर्दा, मेरो हृदयले धेरै चैन महसुस गर्‍यो।

अनुभवको यस अवधिमार्फत्, मैले स्पष्ट रूपमा के देखेँ भने शैतानले मानिसहरूभित्र हालेको “न त आफूले रोजगारी दिनेहरूलाई शङ्का गर्ने, न त आफूले शङ्का गर्नेहरूलाई रोजगारी दिने” भन्ने विचार गलत र हास्यास्पद रहेछ। त्यसबाहेक, यो सत्यताप्रति शत्रुवत् छ। मैले सत्यता सिद्धान्तहरूअनुसार कामबारे सुपरिवेक्षण र अनुगमन कसरी गर्ने भनेर पनि बुझेँ। परमेश्‍वरलाई धन्यवाद!


२२. आफ्नो कर्तव्यमा सिद्धान्तहरू खोज्नु अत्यन्तै महत्त्वपूर्ण छ

डेजी, ग्रीस

म आफ्नो कर्तव्यमा यस्तो धारणा राख्ने गर्थेँ: म सोच्थेँ, मसँग असल अभिप्रायहरू भएसम्म र मैले आफ्नो कर्तव्य पूरा गर्न चाहेसम्म, मेरा असल अभिप्रायहरूका कारण मैले परमेश्‍वरको अनुमोदन र स्वीकृति पाउनेछु, र उहाँले मेरो कर्तव्यले राम्रा नतिजाहरू पाऊन् भन्ने आशिष्‌ दिनुहुनेछ। तर मेरा प्रयासका बाबजुद मेरो आलोचना गर्दा, मलाई हप्काइँदा र काटछाँट समेत गरिँदा भने मलाई अन्यायमा परेको महसुस हुन्थ्यो। म अचम्म मानेर सोच्थेँ, “के परमेश्‍वरले मानिसहरूको भित्री हृदयको छानबिन गर्नुहुन्न र? मेरा असल अभिप्रायहरूलाई किन निरुत्साहित गरिँदै छ?” त्यसपछि, म आफ्नो कर्तव्यमा नकारात्मक, निष्क्रिय र अति सतर्क बन्थेँ। म प्रायः यस्तो अवस्थालाई कुण्ठाका साथ स्वीकार गर्थेँ, र यसरी कर्तव्य निर्वाह गर्दा म कहाँ चुकिरहेकी छु भन्नेबारे म कहिल्यै प्रस्ट थिइनँ। यो मेरो हृदयमा एउटा गाँठो बन्यो। मैले हालसालैका अनुभवहरूमा प्रार्थना गरेर खोजी गरेपछि मात्र यो समस्याबारे केही बुझाइ प्राप्त गरेँ।

मैले विगत दुई वर्षदेखि मण्डलीमा भिडियोको कामको सुपरिवेक्षण गर्दै आएकी छु, र २०२४ को मे महिनामा, अगुवाले एउटा भजन भिडियोमा प्रयोग गरिएको फुटेज यसको विषयवस्तुसँग मेल नखाएको पत्ता लगाउनुभयो र यसलाई फेरि बनाउनुपर्ने भयो। पछि, मैले त्यो भिडियो हेर्दा निर्माण टोलीले प्रयोग गरेका केही फुटेज एकदमै नवीन रहेको, तर गीतले व्यक्त गर्न खोजेको भावसँग भने मेल नखाएको पाएँ। मलाई लाग्यो, उनीहरूले नयाँपन ल्याउन खोजेका हुन सक्छन् तर सिद्धान्तहरू बुझ्न उनीहरू असफल भए। भोलिपल्ट, अगुवाले भिडियोमा रहेका समस्याहरूबारे विस्तृत रूपमा सङ्गति गर्नुभयो, र उहाँले भिडियो निर्माण टोलीलाई काटछाँट पनि गर्नुभयो। उहाँले उल्लेख गरेको एउटा मुख्य बुँदाले मलाई साँच्चै झस्कायो। अगुवाले उनीहरूको कर्तव्यमा कुनै पनि सिद्धान्त छैन, उनीहरूले सत्यता बुझेका छैनन्, उनीहरू कुराहरू स्पष्ट रूपमा खुट्ट्याउन सक्दैनन्, र खोजी गर्दैनन्, उनीहरू केवल आफ्ना धारणा, कल्पना र असल अभिप्रायहरूका आधारमा काम गर्छन्, र फलस्वरूप, उनीहरूले अवरोध र बाधाहरू सिर्जना गरेका छन् भन्नुभयो। यो सुन्दा, मलाई लाग्यो, “के यो मैले आफ्नो कर्तव्यमा प्रायः गरिरहने गल्ती होइन र?” हामीले हालसालै निर्माण गरेका भिडियोहरू प्रस्तुतिको ढाँचाको हिसाबले निकै नीरस थिए, र धेरै ब्रदर-सिस्टरले हामीले नयाँपन ल्याउनुपर्छ भनी सुझाव दिए। मैले सोचेँ, “यो साँचो हो, हाम्रा भिडियोहरूमा यो समस्या छ। त्यसैले, आउनुहोस् सिकौँ र एउटा साहसी फड्को मारौँ। हामी सिर्जनशील छौँ र विगतमै अल्झिएका छैनौँ भनेर सबैलाई देखाऔँ।” त्यसैले, ढाँचाको हिसाबले नयाँपन ल्याउन सकिन्छ भन्ने सोचेर मैले केही सन्दर्भ भिडियो खोजेँ। जब हामीले केही ब्रदर-सिस्टरलाई प्रारूपहरू देखायौँ, तब उनीहरूले यो निकै नवीन छ भने। यस पटक हामीले केही नयाँ ढाँचा प्रयोग गरेका हुनाले, मैले सोचेँ, “सायद हामीले अगुवालाई एकपटक हेर्न र जाँच गर्न दिनुपर्छ।” तर फेरि मलाई चिन्ता लाग्यो, “यदि अगुवाले सिद्धान्तसम्बन्धी केही समस्या भेटाउनुभयो र यी ढाँचाहरू अस्वीकार गर्नुभयो भने के गर्ने? सायद हामीले अगुवालाई यो देखाउनु हुँदैन र हामीलाई ठीक लागेको छ भने अपलोड गर्नुपर्छ।” तर मलाई यसमा ढुक्क लागेन, त्यसैले मैले डराउँदै भिडियो समीक्षाका लागि अगुवालाई बुझाएँ। अन्त्यमा अगुवाले थुप्रै समस्या औँल्याउनुभयो। उहाँले केही ढाँचा विषयवस्तुसँग मेल नखाएको बताउनुभयो, र उहाँले हाम्रा विचारहरू अति सरल भएको र हामीमा सुझबुझ नभएको पनि भन्नुभयो। म निकै खिन्न भएँ। भिडियोमा अझै पनि समस्याहरू छन् भनेर मलाई थाहा थियो, तर हाम्रा अभिप्रायहरू असल थिए र हामी नयाँपन ल्याउन चाहन्थ्यौँ। जोसले भरिएको हृदयका साथ, म काम राम्रोसँग गर्न चाहन्थेँ। हामीलाई अलि राम्रो महसुस गराउन अगुवाले हौसला दिने केही शब्द किन बोल्न सक्नुभएन?

पछि, मैले मनन गरेँ, “मेरो कर्तव्यमा अगुवाले मलाई हप्काउँदा र काटछाँट गर्दा, मलाई किन अन्यायमा परेको महसुस भयो र अगुवाले मलाई बुझ्नुभएन भन्ने समेत लाग्यो?” म आफ्नो कर्तव्यमा कहाँ गलत भएँ भनेर बुझ्न खोज्दै मैले परमेश्‍वरलाई प्रार्थना गरेँ। मेरो उपासनाको समयमा, मैले परमेश्‍वरका वचनहरू पढेँ: “तेरो कर्तव्य पूरा गर्दा, तैँले आफ्‍ना व्यक्तिगत रुचिहरूअनुसार, तँलाई जे मन लाग्छ त्यो गर्न, तँलाई जे गर्दा खुसी लाग्छ वा जुन कुराले तँलाई राम्रो देखाउँछ त्यो गर्दै अगि बढ्न मिल्दैन। यसो गर्नु भनेको आफ्‍नै इच्छाअनुसार काम गर्नु हो। आफ्‍नो कर्तव्य निर्वाह गर्ने क्रममा, यदि तँ आफ्‍नै व्यक्तिगत रुचिहरूमा भर पर्छस् र परमेश्‍वरले माग्नुभएको कुरा यही हो, र यही कुराले परमेश्‍वरलाई खुसी तुल्याउँछ भन्ने सोच्छस् भने, र यदि तँ जबरजस्ती परमेश्‍वरमाथि तेरा आफ्ना व्यक्तिगत रुचिहरू लाद्छस् वा ती सत्यता भएझैँ गरी अभ्यास गर्छस्, ती सत्यता सिद्धान्तहरू भएझैँ गरी पालन गर्छस् भने, के त्यो गल्ती होइन र? त्यो कर्तव्य निर्वाह गर्नु होइन, र यसरी निर्वाह गरिएको कर्तव्यलाई परमेश्‍वर सम्झनुहुन्‍न। कतिपय मानिस सत्यतालाई बुझ्दैनन्, र तिनीहरू आफ्ना कर्तव्यहरू राम्रोसँग पूरा गर्नु भनेको के हो भन्ने जान्दैनन्। तिनीहरू आफूले प्रयत्न गरेको र त्यसमा आफ्नो हृदय लगाएको, आफ्नो देहको विरुद्धमा विद्रोह गरेको र कष्ट भोगेको अनुभूति गर्छन्, तर तिनीहरू किन कहिल्यै मानकअनुरूप तरिकाले आफ्ना कर्तव्य निर्वाह गर्न सक्दैनन् त? परमेश्‍वर किन सधैँ असन्तुष्ट हुनुहुन्छ? यी मानिसहरूले कहाँ गल्ती गरेका छन्? परमेश्‍वरका मागहरूलाई खोज्नुको साटो तिनीहरूका आफ्नै विचारअनुसार व्यवहार गर्नु नै तिनीहरूको गल्ती थियो—कारण यही हो। तिनीहरूले आफ्नै चाहना, रुचि, र स्वार्थी उद्देश्यहरूलाई सत्यताको रूपमा लिए, र तिनीहरूले ती कुरालाई परमेश्‍वरले मन पराउनुभएको कुरा भएझैँ, ती उहाँका मानक र मागहरू भएझैँ व्यवहार गरे। तिनीहरूले जे सही, असल र सुन्दर भनेर विश्‍वास गरेका थिए त्यो नै सत्यता हो भन्‍ने देखे; यो गलत हो। वास्तवमा, यदि मानिसहरूले कहिलेकहीँ कुनै कुरा सही छ र त्यो सत्यतासँग मेल खान्छ भनी सोचे पनि, त्यसको अर्थ त्यो परमेश्‍वरका अभिप्रायहरूसँग मेल खान्छ भन्‍ने हुँदैन। मानिसहरूले कुनै कुरा सही छ भनेर जति धेरै सोच्छन्, तिनीहरू उत्ति नै बढी सतर्क हुनुपर्छ र तिनीहरूले सोचिरहेका कुराहरूले परमेश्‍वरका मागहरू पूरा गर्छ कि गर्दैन भनी अझ बढी सत्यताको खोजी गर्नुपर्छ। यदि त्यो उहाँका माग र उहाँका वचनहरूको ठ्याक्कै विपरीत हुन जान्छ भने, तँलाई त्यो सही लागे पनि अस्वीकार्य नै हुन्छ, त्यो एक मानवीय विचार मात्र हो, र तँलाई त्यो जति नै सही हो भन्‍ने लागे पनि त्यो सत्यतासँग मेल खानेछैन। कुनै कुरा सही वा गलत हो भन्‍ने कुरा परमेश्‍वरका वचनहरूको आधारमा निर्धारित हुनुपर्दछ। तैँले कुनै कुरालाई जत्ति नै सही ठाने पनि, परमेश्‍वरको वचनमा त्यसको आधार छैन भने, त्यो गलत नै हो र तैँले त्यो त्याग्नैपर्छ। त्यो सत्यतासँग मेल खाएमा मात्र स्वीकार्य हुन्छ, र सत्यता सिद्धान्तहरू यसरी कायम राखेमा मात्र तेरो कर्तव्य निर्वाह मानकअनुरूप हुन सक्छ। आखिर कर्तव्य के हो? यो परमेश्‍वरले मानिसहरूलाई सुम्पनुभएको एउटा आज्ञा हो, यो परमेश्‍वरको घरको कामको भाग हो, र परमेश्‍वरका चुनिएका हरेक मानिसहरूले वहन गर्नुपर्ने जिम्‍मेवारी र दायित्व हो। के कर्तव्य भनेको तेरो करियर हो र? के यो निजी पारिवारिक मामला हो? तँलाई कुनै कर्तव्य दिइएपछि, के त्यो कर्तव्य तेरो व्यक्तिगत मामिला बन्छ भनेर भन्‍नु उचित हुन्छ? यस्तो त अवश्य नै भन्‍न मिल्दैन। त्यसो भए तैँले आफ्नो कर्तव्य कसरी पूरा गर्नुपर्छ? परमेश्‍वरका मागहरू, वचन र मानकहरूअनुसार काम गरेर, अनि तेरो व्यवहारलाई मानवीय व्यक्तिगत चाहनाहरूको साटो सत्यता सिद्धान्तहरूमा आधारित गरेर। केही मानिसहरू भन्छन्, ‘मलाई एक पटक कर्तव्य दिएपछि के त्यो मेरो आफ्नै काम हुँदैन र? मेरो कर्तव्य मेरो जिम्मेवारी हो, र मलाई जुन जिम्मेवारी दिइन्छ के त्यो मेरो आफ्नै काम हुँदैन र? यदि मैले आफ्नो कर्तव्यलाई आफ्नै कामको रूपमा सम्हाल्छु भने, के त्यसको अर्थ म त्यो ठिकसँग गर्छु भन्‍ने हुँदैन र? यदि मैले त्यसलाई मेरो आफ्नै कामको रूपमा व्यवहार गरिनँ भने के म त्यो राम्रोसँग गर्नेछु र?’ यी कुराहरू सही छन् कि गलत? ती गलत छन्; ती सत्यसँग अमिल्दा छन्। कर्तव्य तेरो व्यक्तिगत कामकाज होइन, यो परमेश्‍वरको कामकाज हो, यो परमेश्‍वरको कामको एउटा हिस्सा हो, र तैँले त्यही गर्नुपर्छ जे परमेश्‍वरले अह्राउनुहुन्छ; परमेश्‍वरमा समर्पित हुने हृदयको साथ कर्तव्य निर्वाह गर्दा मात्र तँ मानकअनुरूपको हुनेछस्। यदि तँ सधैँ तेरा आफ्नै धारणा र कल्पनाहरूअनुसार, र तेरो आफ्नै झुकावअनुसार, आफ्नो कर्तव्य निर्वाह गर्छस् भने, तैँले कहिल्यै पनि मापदण्ड पूरा गर्नेछैनस्; आफूले चाहेजसरी मात्रै कर्तव्य निर्वाह गर्नु भनेको कर्तव्य निर्वाह गर्नु होइन, किनकि तैँले जे गरिरहेको छस् त्यो परमेश्‍वरको व्यवस्थापनको दायराभित्रको काम होइन, यो परमेश्‍वरको घरको काम होइन; यो त तैँले आफ्नै कामकारबाही सञ्‍चालन गरिरहेको र आफ्नै कार्य अघि बढाइरहेको अवस्था हो, र त्यसैले यसलाई परमेश्‍वरले सम्झनुहुन्‍न” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निर्वाह गर्न सक्छ)। परमेश्‍वरका वचनहरू पढेपछि, मैले के बुझेँ भने मेरो मानसिकता ठ्याक्कै परमेश्‍वरले खुलासा गर्नुभएजस्तै रहेछ। मैले सोच्थेँ, जबसम्म म मेहनत र सोच लगाउँछु, र मूल्य चुकाएर कुराहरू बुझ्ने कोसिस गर्छु, तबसम्म मैले आफ्नो कर्तव्य पूरा गरिरहेकी हुन्छु र परमेश्‍वर सन्तुष्ट हुनुपर्छ। तर मेरा “असल अभिप्रायहरू” सिद्धान्तअनुरूप छन् कि छैनन् भनेर मैले ख्याल गरिनँ। कहिलेकाहीँ, क्षणिक आवेगमा, म कुनै कुरा उपयुक्त वा राम्रो छ भन्ने सोच्थेँ र गम्भीरतापूर्वक सिद्धान्तहरू नखोजी वा शान्त भएर जानकारी नहेरी, अध्ययन नगरी वा सारांश ननिकाली सिधै त्यो काम गर्न अघि बढ्थेँ। फलस्वरूप, मैले तयार पारेको काम प्रायः सिद्धान्तअनुरूप हुँदैनथ्यो। उदाहरणका लागि, भजन भिडियोहरू बनाउँदा, गैरविश्‍वासीहरूले मानिसहरूको ध्यान खिच्न र क्लिक दर बढाउनमा ध्यान दिन्छन्, र भिडियोहरूलाई बढी चकमधकमपूर्ण बनाउन प्रचुर मात्रामा दृश्य परिवर्तन र उच्चस्तरीय सम्पादन विधिहरू प्रयोग गर्छन्। तर हामीले भिडियो बनाउनुको मुख्य उद्देश्य भनेको मानिसहरूलाई शान्त हुन र परमेश्‍वरका वचनहरू सुन्न मद्दत गर्नु हो। यो परमेश्‍वरका वचनहरू प्रसार गर्न र उहाँको गवाही दिनका लागि हो। यदि हामीले व्यक्तिगत रुचि वा गैरविश्‍वासीका मापदण्डहरूलाई हाम्रा कर्तव्य निर्वाह गर्ने सिद्धान्तका रूपमा लियौँ भने, विचलनहरू प्रायः आइरहन्छन्, र नतिजाले परमेश्‍वरको गवाही दिन सक्दैन। साथै, मेरो क्षमता सीमित छ, र ममा सुझबुझपूर्ण निर्णय गर्ने सामर्थ्यको कमी छ। म आफ्नो कर्तव्य पूरा गर्ने कामना गर्छु, र कामकुरा गर्दा सिद्धान्तहरू पालना गर्न चाहन्छु, साथै नयाँपन ल्याउन र कुराहरू नदोहोर्‍याउन चाहन्छु, तर म सत्यता बुझ्दिनँ र कुराहरू स्पष्ट रूपमा देख्न सक्दिनँ, त्यसैले सिद्धान्तहरूसम्बन्धी बुझाइमा ममा प्रायः विचलनहरू आइरहन्छन्, र मेरो कामका नतिजाहरू राम्रा हुँदैनन्। उदाहरणका लागि, यस पटक, हामी भिडियोको ढाँचामा नयाँपन ल्याउन चाहन्थ्यौँ, तर जब मैले केही नयाँ कुरा सिक्थेँ, म तिनलाई भिडियोमा प्रयोग हतारिन्थेँ, तर वास्तविकतामा, मैले आफूले सिकेका कुराहरूको आधारभूत ज्ञान मात्र लिएकी थिएँ, र मैले दृश्य प्रस्तुतिको ढाँचा भिडियोको विषयवस्तुसँग मेल खान्छ कि खाँदैन वा केही तकनिक सिद्धान्तअनुसार प्रयोग गरिएका छन् कि छैनन् भनेर ख्याल गरिनँ। फलस्वरूप, भिडियोको प्रभावकारिता कमजोर भयो, र त्यसमा आधारभूत गल्तीहरू समेत भएका थिए। अगुवाले म सरल विचारकी भएको र ममा सुझबुझ नभएको भन्दै मेरा समस्याहरू औँल्याउनुभयो। मलाई अन्याय भएको र अगुवाले ख्याल नगरेको अनुभूति समेत भयो। मलाई मेरा मनसायहरू असल छन्, त्यसैले विचलन वा समस्याहरू भए पनि, मेरा असल अभिप्रायहरूका लागि अगुवाले मलाई सान्त्वनाका केही शब्द भन्नुपर्छ भन्ने लाग्यो। यस बिन्दुमा, मैले मनमनै सोचेँ, “के मेरो यस्तो माग सिद्धान्तअनुरूप छ र?” परमेश्‍वरको घरमा, कामकुरा गर्दा सिद्धान्तहरूलाई राम्रोसँग ध्यान दिइनुपर्छ, साथै सहीलाई सही, र गलतलाई गलत भन्नुपर्छ। यदि मैले तयार पारेका कामहरू सिद्धान्तअनुरूप छन् र तिनले राम्रा नतिजाहरू हासिल गर्छन् भने, मण्डलीले स्वभाविक रूपमा तिनलाई अपनाउनेछ। तर यदि तिनले सिद्धान्तहरू उल्लङ्घन गर्छन् र परमेश्‍वरको गवाही दिन सक्दैनन् भने, अगुवाले तिनलाई प्रयोग गर्नुहुनेछैन, र उहाँले मेरा समस्याहरू पनि स्पष्ट रूपमा औँल्याउनुहुनेछ। यसरी सिधै औँल्याउनु मेरा कमजोरीहरू खुलासा गर्न वा मलाई आक्रमण गर्नका लागि होइन, बरु मलाई मेरा कमी र कमजोरीहरू स्पष्ट रूपमा देख्न मद्दत गर्नका लागि हो, ताकि मैले भविष्यमा सिद्धान्तहरू अझ बढी खोज्न सकूँ र आफ्ना व्यावसायिक सीपहरू सुधार्नमा अझ बढी मेहनत लगाउन सकूँ। यसरी, म अझ राम्रा भिडियोहरू बनाउन सक्षम हुनेछु। यस्ता औँल्याइ र काटछाँटहरू मानिसहरूलाई आफ्नो कर्तव्य निर्वाह गर्न मद्दत गर्ने उत्तम उपाय हुन्। तर म सही र गलत छुट्याउन असमर्थ थिएँ, र म सान्त्वना र समझदारीका शब्दहरू सुन्न रुचाउँथेँ, अनि जब अगुवाले मसँग थोरै कडा रूपमा बोल्नुहुन्थ्यो, तब मलाई प्रतिरोध महसुस भइहाल्थ्यो। मानौँ, मेरा अभिप्रायहरू असल भएसम्म, मैले गल्ती गरे पनि मेरो आलोचना गरिनु हुँदैन, र मलाई आफ्नो इज्जत जोगाउन दिइनुपर्छ। के यो शैतानको संसारसँग व्यवहार गर्ने दर्शन होइन र? यसबारे सोच्दा, यस्ता मागहरूमा साँच्चै समझको कमी छ, र यो सत्यता स्वीकार गर्ने व्यक्तिको व्यवहार होइन। हाम्रा कर्तव्यहरू निजी मामिला होइनन्। हरेक कर्तव्य परमेश्‍वरको घरको काम र परमेश्‍वरको गवाही दिने कुरासँग सम्बन्धित हुन्छ, त्यसैले हामीले यसलाई सावधानी र होसियारीका साथ, अनि परमेश्‍वरको डर मान्‍ने हृदयका साथ सम्हाल्नुपर्छ, र हामीले अझ बढी खोजी गर्नुपर्छ, अनि अरूसँग बढी परामर्श लिनुपर्छ ताकि हामी हाम्रा धारणा वा कल्पनाहरूका आधारमा परमेश्‍वरलाई लज्जित तुल्याउने कामहरू गर्नबाट बच्न सकौँ। सिद्धान्तहरू नखोजी केवल असल अभिप्राय र उत्साहमा भर पर्दा व्यक्तिले आफ्नो कर्तव्यमा अवरोध र बाधाहरू सिर्जना गर्ने सम्भावना हुन सक्छ।

पछि, मैले मनन गरेँ, “मलाई थाहा छ, कर्तव्यमा कुनै कुराको सामना गर्दा मैले सिद्धान्तहरू खोज्नुपर्छ, तर कहिलेकाहीँ, मलाई कुनै कुरा धेरै राम्रो लाग्छ र म सिद्धान्तहरू खोज्न नचाहिकन तुरुन्तै त्यो काम गर्छु। म किन यति मनोमानी गर्छु?” मैले परमेश्‍वरका वचनहरूको एउटा खण्ड पढेँ र मेरा कर्तव्यमा भएका मेरा अभिप्रायहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “के परमेश्‍वरको घरमा सधैँ आफ्‍नो विज्ञता देखाउन र आफ्‍नो क्षमता प्रदर्शन गर्न चाहनु सही सुरुवात बिन्दु हो? (अहँ, होइन।) कसरी यो गलत छ? कारण बताओ त। (तिनीहरूको अभिप्राय आफ्‍नो प्रदर्शन गर्नु र आफूलाई पृथक देखाउनु हो—तिनीहरूले आफ्‍नै करियर पछ्याइरहेका हुन्छन्। तिनीहरूले आफ्‍नो कर्तव्य कसरी राम्ररी पूरा गर्ने वा परमेश्‍वरको घरको काममा फाइदा पुग्‍ने गरी कसरी व्यवहार गर्ने भनेर विचार गरिरहेका हुँदैनन्। त्यसको सट्टा, तिनीहरूले परमेश्‍वरको घरका हितहरू रक्षा नगरी वा सत्यता सिद्धान्तहरू खोजी नगरी आफ्‍नै रुचिअनुसार काम गर्न चाहन्छन्।) अरूले यो मामलालाई कसरी हेर्छन्? (केही कुरा आइपर्नेबित्तिकै आफ्‍नो धाक लगाउनु शैतानी स्वभाव हो। तिनीहरूले आफ्‍नो कर्तव्य कसरी पूरा गर्ने र परमेश्‍वरको गवाही कसरी दिने भनेर सोच्दैनन्; तिनीहरूले सधैँ आफ्‍नै बारेमा मात्रै गवाही दिन चाहन्छन् र यो मार्ग अन्तर्निहित रूपमै गलत छ।) यो सुरुवात बिन्दु अन्तर्निहित रूपमै गलत छ, र यो निश्‍चित कुरा हो। त्यसोभए, कुन तरिकाले यो गलत छ? यो तिमीहरूले खण्डन गर्न नसक्‍ने कुरा हो। यस्तो लाग्छ, तिमीहरू सबैलाई दबाब महसुस भइरहेको छ, र तिमीहरू सबैजना आफ्‍नो क्षमता प्रदर्शन गर्न आफ्‍नो विज्ञता देखाउन चाहन्छौ—होइन र? गैरविश्‍वासीहरूमाझ एउटा भनाइ छ, त्यो के हो? ‘बुढी आईमाईले लाली लाई—तिमीहरूलाई देखाउनलाई।’ के ‘आफ्‍नो क्षमता प्रदर्शन गर्नु’ भनेको यही होइन र? (हो।) आफ्‍नो क्षमता प्रदर्शन गर्नु भनेको आफ्‍नो सक्षमता देखाउन र धाक लगाउन चाहनु हो, अरूहरूमाझ प्रतिष्ठा र हैसियत अनि उच्‍च आदर पाउन चाहनु हो। कम्तीमा पनि, यो अरूलाई आफ्ना क्षमताहरू प्रदर्शन गर्ने अवसर प्रयोग गर्दै यस्तो जानकारी दिन चाहनु हो: ‘मसँग केही वस्तविक सीप छन्, म साधारण व्यक्ति होइन, मलाई हेयको नजरले नहेर, म प्रतिभावान्‌ व्यक्ति हुँ।’ कम्तीमा पनि, यसको भित्री अर्थ यही हो। त्यसकारण, जब कुनै व्यक्तिले त्यस्ता अभिप्रायहरू बोकेको हुन्छ र सधैँ आफ्‍नो क्षमता प्रदर्शन गर्न चाहन्छ, तब यसको प्रकृति के हुन्छ? तिनीहरूले आफ्‍नै करियर बनाउन, आफ्‍नै हैसियत बढाउन, अरू मानिसहरूमाझ दह्रिलो स्थान र प्रतिष्ठा स्थापित गर्न चाहन्छन्। यो कुरा यति सरल छ। तिनीहरूले आफ्‍नो कर्तव्य निर्वाह गर्न वा परमेश्‍वरको घरको लागि यसो गरिरहेका हुँदैनन्, र तिनीहरूले सत्यता खोजी गरिरहेका र परमेश्‍वरको घरका सिद्धान्त र मापदण्डहरूअनुसार काम गरिरहेका हुँदैनन्। तिनीहरूले आफ्‍नै लागि, आफूलाई अझै बढी चिनाउन, आफ्‍नो मूल्य र प्रतिष्ठा बढाउन यसो गरिरहेका हुन्छन्; मानिसहरूले तिनीहरूलाई सुपरभाइजर वा अगुवा छनौट गरून् भनेर तिनीहरूले यसो गरिरहेका हुन्छन्। तिनीहरू अगुवा वा सेवक छनौट भइसकेपछि, के तिनीहरूले हैसियत पाउँदैनन् र? के त्यसपछि तिनीहरू लोकप्रिय स्थानमा हुँदैनन् र? तिनीहरूको खोज यही हो, र तिनीहरूको सुरुवात बिन्दु यति सरल हुन्छ—यो हैसियतको खोजभन्दा बढी अरू केही हुँदैन। तिनीहरूले उद्देश्यपूर्ण रूपमा हैसियत खोजिरहेका हुन्छन्, र परमेश्‍वरको घरको काम वा यसका हितहरू रक्षा गरिरहेका हुँदैनन्” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। परमेश्‍वरका वचनहरूबाट, मैले के देखेँ भने एउटा व्यक्तिको आफ्ना कर्तव्यमा रहेका अभिप्राय र मनसायहरू धेरै महत्त्वपूर्ण हुन्छन्। यदि कुनै व्यक्तिले आफ्नो कर्तव्यलाई देखावा गर्ने माध्यमका रूपमा प्रयोग गर्छ, प्रशंसा पाउन र आफ्नो प्रतिष्ठालाई उचाइमा पुर्‍याउन आफ्ना प्रतिभाहरू प्रदर्शन गर्छ भने, तब उसले सोच्दै नसोची काम गर्ने सम्भावना हुन्छ, र उसको विचार आफ्नै प्रतिष्ठा र हैसियतमा केन्द्रित हुनेछ। यसरी आफ्नो कर्तव्य निर्वाह गर्नु भनेको सारमा आफ्नै उद्यममा संलग्न हुनु हो। मैले यो पनि चिन्तन गरेँ, “मैले आफ्नो कर्तव्य निर्वाह गर्दा किन यति धेरै समस्याहरू उत्पन्न हुन्छन्?” किनभने मेरा अभिप्रायहरू समस्याग्रस्त थिए। मेरो कर्तव्यमा, म कसरी परमेश्‍वरको गवाही दिने वा अझ राम्रा नतिजाहरू हासिल गर्ने भनेर सोचिरहेकी हुन्नथेँ। बरु, आफ्नो कामलाई प्रयोग गरेर म विचार र सिर्जनशीलता भएको व्यक्ति हुँ, र म उही पुराना विचारहरूमा अल्झिएकी छैन भनेर प्रमाणित गर्न चाहन्थेँ। यो सबै अरूको प्रशंसा कमाउनका लागि थियो। उदाहरणका लागि, केही ब्रदर-सिस्टरले हालसालै हामीलाई केही सुझाव दिएका थिए, उनीहरूले हामीले निर्माण गरिरहेका भिडियोहरूको ढाँचामा विविधता नभएको बताएका थिए। मैले मनमनै सोचेँ, “यदि मैले अझै पनि नयाँपन ल्याइनँ भने, के उनीहरूले म सिर्जनशील छैन भन्ने सोच्नेछन्?” उनीहरूमा त्यस्तो छाप पर्न नदिन, मैले भिडियोहरूको अध्ययन गर्न थालेँ, लोकप्रिय देखिने र उच्च क्लिक दर भएका शैलीहरू छानेँ, र मानिसहरूले मलाई नयाँ दृष्टिकोणले हेरून् भनेर आफूले निर्माण गर्ने अर्को भिडियोमा केही नयाँ र उत्कृष्ट गर्नेबारे सोचेँ। जब हामीले केही ब्रदर-सिस्टरलाई भिडियोका नमुनाहरू देखायौँ, उनीहरूले यो निकै नवीन छ भने, त्यसैले म आफूप्रति निकै खुसी भएँ, र म सकेसम्म चाँडो धेरैभन्दा धेरै मानिसहरूले भिडियो हेरून् भनेर उत्सुक थिएँ। म यसलाई समीक्षाका लागि अगुवासमक्ष पेस गर्न पनि चाहन्नथेँ, किनकि मलाई उहाँले त्यो हेरेपछि सिद्धान्तसम्बन्धी केही समस्या औँल्याउनुहुनेछ, र भिडियो अपलोड हुनबाट रोकिनेछ भन्ने डर थियो। म उहाँबाट खोजी गर्नै चाहन्नथेँ। यी सबैबारे चिन्तन गर्दा, मलाई डरको आभास भयो। मैले आफ्नो कर्तव्यमा रहेका मेरा अभिप्रायहरू गलत छन्, र म साह्रै मनोमानी गर्छु भन्ने थाहा पाएँ। मैले समस्याग्रस्त भिडियो झन्डै अपलोड गरिसकेकी थिएँ, र यसले परमेश्‍वरको गवाही नदिने मात्र होइन बरु उहाँलाई अपमानित गर्ने थियो। यसको परिणाम अकल्पनीय हुने थियो।

पछि, मैले परमेश्‍वरका वचनहरू सम्झेँ: “के तिमीहरूलाई मानिसले परमेश्‍वरलाई गर्ने सेवामा सबैभन्दा निषेधित कुरा के हो भन्‍ने थाहा छ? कतिपय अगुवा र कामदारहरू परमेश्‍वरलाई आफू वास्तवमा कति सक्षम छु भनी देखाउनका लागि सधैँ फरक हुन, अरूभन्दा उत्कृष्ट हुन, देखावटी गर्न अनि केही नयाँ चाल पहिल्याउन चाहन्छन्। तर, तिनीहरू सत्यता बुझ्न र परमेश्‍वरका वचनको वास्तविकतामा प्रवेश गर्नमा ध्यान दिँदैनन्। यो कार्य गर्ने सबैभन्दा मूर्खतापूर्ण तरिका हो। के यो ठ्याक्कै अहङ्कारी स्वभावको प्रकटीकरण होइन र? … त्यसैले, कहिले पनि आवेगमा आएर आफूलाई जे मन लाग्यो त्यही नगर्। तैँले नतिजाबारे कसरी सोच्न नसकेको? जब तैँले परमेश्‍वरको स्वभावलाई चिढ्याउँछस् र उहाँका प्रशासनिक आदेशहरूलाई उल्‍लङ्घन गर्छस्, र त्यसपछि तँ हटाइन्छस् भने, तैँले भन्‍नु पर्ने केही पनि बाँकी हुनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरले भन्नुहुन्छ, कुनै व्यक्तिले आफ्नो कर्तव्यमा गर्न सक्ने सबैभन्दा निषेधित कुरा भनेको सधैँ फरक हुन र देखावा गर्न चाहनु हो। आफू कति सक्षम र सिपालु छु भनी देखाउनका लागि, मानिसहरू प्रायः आफ्नै इच्छाका आधारमा अन्धाधुन्ध र आवेगपूर्ण तरिकाले काम गर्छन्। यो अहङ्कारी स्वभावको प्रकटीकरण हो। जस्तै यस पटक हामीले भिडियो बनाउँदा, मैले सत्यता बुझेकी थिइनँ र मलाई योसँग सम्बन्धित व्यावसायिक सीपहरूको सतही ज्ञान मात्र थियो, मैले कार्यक्रमका धेरै ढाँचाहरू र प्रस्तुति विधिहरूबारे राम्ररी अनुसन्धान गरिनँ, र मलाई जे राम्रो लाग्यो त्यसकै आधारमा मैले विचारहरू सापट लिएँ। विशेष गरी जब ममा आफूलाई सिर्जनशील वा प्रेरित लाग्ने भिडियोका लागि केही विचार आउँथे, तब म आफैसँग निकै मख्ख पर्थेँ र ममा आफैप्रति ठूलो आत्मविश्‍वास हुन्थ्यो, अनि म सोच्थेँ, यो भिडियो निर्माणले पक्कै पनि मानिसहरूले मलाई नयाँ दृष्टिकोणले हेर्ने बनाउनेछ। यदि म अझ समझदार भएकी भए, र ममा सत्यतासम्बन्धी बुझाइको कमी छ अनि म कुराहरू स्पष्ट रूपमा देख्न सक्दिनँ भनेर मैले बुझेकी भए, नयाँ ढाँचा प्रयास गर्नुअघि मैले सावधानीपूर्वक अनुसन्धान गर्ने थिएँ र अरूसँग परामर्श लिने थिएँ, अनि भिडियो बनाइसकेपछि पटक-पटक समीक्षा गर्ने थिएँ र अझ बढी खोजी गर्ने थिएँ ताकि अपलोड गर्नुअघि त्यसमा कुनै समस्या नहोस्। तर ममा आफैप्रति अन्ध-आत्मविश्‍वास थियो, जुन मूर्खता र अज्ञानताको लक्षण हो। म साँच्चै अहङ्कारी र अज्ञानी थिएँ! मैले आफ्नै सामर्थ्यहरूलाई बुझिनँ र कामकुरा गर्दा खोजी गरिनँ। आफ्ना रुचिका आधारमा कर्तव्य निर्वाह गरेर, मैले अवरोधहरू निम्त्याउने सम्भावना थियो। मैले यसरी कर्तव्य निर्वाह गर्नु साँच्चै खतरनाक थियो!

मेरो उपासनाको समयमा, मैले परमेश्‍वरका वचनहरूका दुईवटा खण्ड पढेँ जसले मलाई अभ्यासको मार्ग अझ स्पष्ट पारिदिए। सर्वशक्तिमान्‌ परमेश्‍वर भन्‍नुहुन्छ: “यदि तँ सत्यता सिद्धान्तहरूमा आधारित भएर कार्य गर्न चुक्छस्, र यसको साटो गैरविश्‍वासीहरूका गलत विचार र दृष्टिकोणहरूतर्फ झुकेर आफ्‍ना कार्यहरू तिनै कुराहरूमा आधारित बनाउँछस् भने, तेरो प्रयास व्यर्थ हुनेछ। यदि तैँले धेरै मूल्य चुकाइस् र धेरै मेहनत गरिस् नै भने पनि, तेरो अन्तिम परिणाम व्यर्थ नै हुनेछ। परमेश्‍वरले यो मामिलालाई कसरी हेर्नुहुन्छ? उहाँले यसलाई कसरी चित्रण गर्नुहुन्छ? उहाँले यसलाई कसरी सम्‍हाल्‍नुहुन्छ? कम्तीमा पनि, तेरा कामहरू असल छैनन्, तिनले परमेश्‍वरको गवाही दिने वा उहाँको महिमा बढाउने गर्दैनन्, र तैँले चुकाएको मूल्य र लगाएको मानसिक प्रयासलाई स्मरण गरिनेछैन; यो सबै व्यर्थ हुनेछ। कुरो बुझिस्? (बुझेँ।) तैँले कुनै काम गर्नुअघि, समय लिएर ध्यानपूर्वक विचार गर्, अरूसँग अझै बढी सङ्गति गर्, सुरु गर्नुपहिले सिद्धान्तहरूबारे स्पष्टता खोज्, र आफ्नो स्वार्थ र इच्छाहरूद्वारा प्रेरित भएर हतारमा वा आवेगमा काम नगर्। परिणाम जे भए पनि, अन्त्यमा त्यो तैँले आफै भोग्‍नुपर्छ, र नतिजा जे भए पनि, परमेश्‍वरबाट फैसला हुनेछ। यदि तँ तेरा कार्यहरू व्यर्थ नहोऊन्, ती कार्यहरू परमेश्‍वरद्वारा स्मरण गरिऊन्, वा अझ राम्रो त, ती कार्यहरू परमेश्‍वर प्रसन्‍न बन्‍नुहुने असल काम होऊन् भन्‍ने आशा गर्छस् भने, तैँले अझै बारम्बार सिद्धान्तहरू खोजी गर्नुपर्छ। यदि तँ यी कुराहरूबारे वास्ता गर्दैनस् भने, यदि तँलाई तेरा काम असल होऊन् नहोऊन् वा परमेश्‍वर ती कामप्रति प्रसन्‍न हुनुहोस् नहुनुहोस् मतलबै छैन, र तँ आफूलाई दण्ड पो हुने हो कि भनेर वास्तै गर्दैनस्, बरु ‘यसले केही फरक पार्दैन, आखिर अहिले मैले यसलाई देख्‍न वा महसुस पनि गर्न सक्दिनँ’ भनेर भन्छस् भने, यदि तँमा यी विचार र दृष्टिकोणहरू छन् भने, जब तैँले कुनै काम गर्छस्, तब तँसँग परमेश्‍वरको डर मान्‍ने हृदय हुनेछैन। तँ दुस्साहसी, अनियन्त्रित, र लापरवाह हुनेछस्, र तँमा कुनै पनि कुराप्रति चिन्ता वा संयम हुनेछैन। परमेश्‍वरको डर मान्‍ने हृदय नभएपछि, तैँले कार्य गर्दा लिने दिशा भड्किने हुन सक्छ। मानव स्वभाव र जन्‍मजात गुणअनुसार, अन्तिम परिणाम के हुन सक्छ भने, तेरा कार्यहरू परमेश्‍वरलाई प्रसन्‍न पार्ने वा उहाँद्वारा स्मरण गरिने कुरा हुन सक्दैनन्, बरु उल्टै ती कार्यहरू बाधा, अवरोध र दुष्कर्महरूसमेत बनिदिन्छन्। तसर्थ, तेरो अन्तिम परिणाम के हुनेछ, र परमेश्‍वरले यसलाई कसरी लिनुहुन्छ र सम्‍हाल्‍नुहुन्छ भन्‍ने कुरा स्पष्ट छ। त्यसकारण, जुनसुकै कुरा गर्नुअघि, र जुनसुकै कुरा सम्हाल्नुअघि, तैँले आफू के चाहन्छु भन्‍ने कुरा पहिले मनन गर्नुपर्छ, र यो कुराको अन्तिम परिणाम के हुनेछ भनेर राम्ररी विचार गर्नुपर्छ, र त्यसपछि मात्र अगाडि बढ्नुपर्छ। त्यसोभए, यो मामिला के कुरासँग सम्‍बन्धित छ? यो मामिला तैँले कुनै पनि काम गर्दा पछ्याउने मनोवृत्ति र सिद्धान्तहरूसँग सम्‍बन्धित छ। यसको लागि सबैभन्दा राम्रो मनोवृत्ति भनेको झन् बारम्बार सिद्धान्तहरू खोजी गरिरहनु हो अनि आफ्नो चैतन्य, प्राथमिकता, अभिप्राय, इच्छा, वा तात्कालिक चासोहरूलाई आफ्नो निर्णयको आधार नबनाउनु हो; बरु यसको साटो, तैँले सिद्धान्तहरू खोज्नुपर्छ, र अझै बारम्बार रूपमा परमेश्‍वरको अघि प्रार्थना र खोजी गर्नुपर्छ, आफ्‍ना विश्‍वासी दाजुभाइ-दिदीबहिनीसामु यस्ता मामिलाहरू उठाउनुपर्छ, र आफूसँग काम गर्ने विश्‍वासी दाजुभाइ-दिदीबहिनीसँग कर्तव्य पूरा गर्नहेतु सङ्गति र खोजी गर्नुपर्छ। काम गर्नुअघि सिद्धान्तहरू ठिक पार्; आवेगमा काम नगर्, र भ्रमित नबन्। तँ किन परमेश्‍वरमा विश्‍वास गर्छस्? तैँले पेट पाल्‍न, समय बिताउन, फेसन गर्न, वा आफ्ना आत्मिक आवश्यकताहरू पूरा गर्न त्यसो गर्दैनस्। तैँले मुक्ति पाउनको लागि त्यसो गर्छस्। अनि, तैँले कसरी मुक्ति पाउन सक्छस्? जब तैँले कुनै काम गर्छस्, तब त्यो काम मुक्ति, परमेश्‍वरका मापदण्डहरू, र सत्यतासँग जोडिएको हुनुपर्छ, होइन र?” (वचन, खण्ड ६। सत्यताको पछ्याइबारे। सत्यता कसरी पछ्याउने (१५))। “यो परमेश्‍वरको घर भएको हुनाले, मानिसहरूले आफूले यहाँ निर्वाह गर्नुपर्ने कर्तव्य निर्वाह गर्नु मात्र सही र उचित हुन्छ। तर मानिसहरूले आफ्‍नो लागि, आफ्‍नो दैनिक अस्तित्व, जीवन, परिवार, वा करियरको लागि यसो गरिरहेका हुँदैनन्। त्यसोभए तिनीहरूले यो केको लागि यसो गरिरहेका हुन्छन् त? परमेश्‍वरको कामको लागि, र परमेश्‍वरको व्यवस्थापनको लागि। चाहे यो कर्तव्य जुनसुकै विशिष्ट पेसामा परे पनि वा यो जुनसुकै प्रकारको काम भए पनि, वा चाहे यो एउटा विराम चिन्‍ह प्रयोग गर्ने वा ढाँचा मिलाउनेजस्तो सानो काम भए पनि, वा कुनै विशिष्ट प्रकारको महत्त्वपूर्ण काम भए पनि, यो सबै परमेश्‍वरको कामको क्षेत्रभित्र पर्छ। त्यसकारण, यदि तँसँग समझशक्ति छ भने, तैँले सुरुमा आफूलाई यो कुरा सोध्‍नुपर्छ, ‘मैले यो काम कसरी गर्ने? परमेश्‍वरका मापदण्डहरू के-के हुन्? परमेश्‍वरको घरले के-कस्ता सिद्धान्तहरू तय गरेको छ?’ त्यसपछि, त्यससँग सम्‍बन्धित सिद्धान्तहरू एकएक गरी सूचीबद्ध गर् र ती हरेक नियम र सिद्धान्तहरू कठोर रूपमा पालना गर्दै काम गर्। तैँले गर्ने हरेक काम जबसम्म सिद्धान्तहरूअनुसार हुन्छन् र सिद्धान्तको दायराभन्दा बाहिर जाँदैनन्, तबसम्‍म ती कुराहरू उचित नै हुनेछन्, र परमेश्‍वरले तेरो त्यो कामलाई तैँले आफ्‍नो कर्तव्य निर्वाह गरेको रूपमा लिएर वर्गीकरण गर्नुहुनेछ। के यो कुरा मानिसहरूले बुझ्‍नुपर्ने कुरा होइन र? (हो।) यदि तैँले यो कुरा बुझ्छस् भने, तैँले सधैँभरि कसरी काम गर्न चाहन्छस् वा तैँले के गर्न चाहन्छस् त्यस कुरामा विचार गरिरहनु पर्दैन। यसरी सोच्‍नु र काम गर्नु भनेको समझको कमी हुनु हो। के समझविनाका कुराहरू गरिनुपर्ने हो र? अहँ, होइन। यदि तँलाई त्यस्तो कुरा गर्न मन लाग्यो भने, तैँले यसबारेमा के गर्नुपर्छ? (आफूविरुद्ध विद्रोह गर्नुपर्छ।) तैँले आफूविरुद्ध विद्रोह गर्नुपर्छ र आफूलाई त्याग्नुपर्छ, र आफ्‍नो कर्तव्य र परमेश्‍वरको घरका मापदण्ड र सिद्धान्तहरूलाई पहिलो स्थानमा राख्‍नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। परमेश्‍वरका वचनहरू पढेपछि, मेरो हृदय उज्यालो भयो, र केलाई असल कार्य भनिन्छ भनेर मैले बुझेँ। अर्थात्, सिद्धान्तहरू र परमेश्‍वरका मागहरूअनुसार काम गर्नु, यसरी परमेश्‍वरको गवाही दिनु र उहाँलाई महिमित तुल्याउनु। जब यी सकारात्मक नतिजाहरू हासिल हुन्छन् तब मात्र कुनै कार्यलाई असल कार्य भन्न सकिन्छ, र तब मात्र परमेश्‍वरले यसलाई अनुमोदन र स्वीकार गर्नुहुनेछ। यदि हामीले सत्यता सिद्धान्तहरू नखोजी आफ्नै इच्छा वा आवेगका आधारमा अन्धाधुन्ध काम गर्‍यौँ भने, जतिसुकै मेहनत लगाए पनि, र जतिसुकै मूल्य चुकाए पनि, यो सबै व्यर्थ हुन्छ र यो परमेश्‍वरका अभिप्रायहरूसँग बिलकुलै मेल खाँदैन। यो सिद्धान्तविपरीत पनि जान सक्छ र यसले बाधा र अवरोधहरू निम्त्याउन सक्छ। मैले के बुझेँ भने कामकुरा गर्दा व्यक्तिका अभिप्रायहरू अत्यन्तै महत्त्वपूर्ण हुन्छन्, र व्यक्तिले हिँड्ने मार्गको पनि ठूलो महत्त्व हुन्छ। साथै, परमेश्‍वरको घरमा मेरो कर्तव्य निर्वाह गर्नु भनेको मेरा निजी मामिलाहरू सम्हाल्नु होइन, र मैले आफूखुसी कार्य गर्न मिल्दैन। परमेश्‍वरले भन्नुभएझैँ, विराम चिह्न वा ढाँचाजस्तो सानोभन्दा सानो कुराका हकमा पनि, व्यक्तिले सान्दर्भिक सिद्धान्तहरू खोज्नुपर्छ। यो व्यक्तिको कर्तव्यप्रतिको मनोवृति र उसमा परमेश्‍वरको डर मान्‍ने हृदय छ कि छैन भन्ने कुरासँग सम्बन्धित छ। त्यसैले, कुनै पनि काम गर्नुअघि, हामीले पहिले यसमा कुन सिद्धान्तहरू समावेश छन्, परमेश्‍वरले के माग गर्नुहुन्छ, परमेश्‍वरलाई सन्तुष्ट पार्ने गरी काम कसरी गर्न सकिन्छ, र कसरी सकारात्मक नतिजाहरू हासिल गर्न सकिन्छ भनेर चिन्तन गर्नुपर्छ। यी समस्याहरूमाथि बढी चिन्तन गरेर, हामी प्रार्थना र खोजी गर्ने अझ बलियो चाहनाका साथ सावधानीपूर्वक काम गर्न सक्छौँ, र हामी सचेत भएर सम्बन्धित सिद्धान्तहरू पनि खोज्नेछौँ। तत्कालका लागि कुनै स्पष्ट सिद्धान्तहरू फेला नपरे पनि, हामी सत्यता बुझेका वा यी सीपहरूमा दक्षता भएकाहरूबाट अझ बढी सङ्गति खोज्न सक्छौँ, र काम गर्ने एउटा अपेक्षाकृत उपयुक्त मार्ग खोज्न सक्छौँ। यदि धेरैजसो मानिसले कुनै कुरा स्पष्ट रूपमा देख्न सक्दैनन् भने, हामी माथिबाट खोजी गर्न सक्छौँ, र हामीले आफ्नो क्षमताको सीमाभित्र रहेर सक्दो प्रयास गर्नुपर्छ, अनि यदि पछि विचलनहरू भेटिए भने, हामीले तिनलाई सारांशीकृत गर्ने र सच्याउने गर्नुपर्छ। यसरी, हाम्रो कर्तव्य निर्वाह तुलनात्मक रूपमा सही हुनेछ। पछि, आफ्नो कर्तव्य निर्वाह गर्दा, मैले सचेत भएर परमेश्‍वरलाई प्रार्थना गरेँ, र मैले कसरी सकारात्मक नतिजाहरू हासिल गर्ने भनेर खोजी गरेँ। विशेष गरी मलाई निकै सन्तोषजनक र राम्रो लागेका कुराहरूका सम्बन्धमा, म आफैप्रति कम आत्मविश्‍वासी भएँ, र म पुष्टि गर्नका लागि अरू केही मानिससँग सल्लाह माग्थेँ। यदि धेरैजसो मानिस कुनै कुरालाई उपयुक्त छ भनी सहमत भए भने, म सोहीअनुसार अघि बढ्थेँ। यसरी आफ्नो कर्तव्य निर्वाह गरेर, मैले अझै सहज महसुस गरेँ। उदाहरणका लागि, हालसालै हामीले एउटा नयाँ पोस्टरको ढाँचा प्रयोग गरेर हेर्‍यौँ, र हामीले केही नयाँ तत्त्व समाहित गर्‍यौँ। सुरुमा केही योजना बनाउनका लागि मैले ब्रदर-सिस्टरहरूसँग विस्तृत छलफल गरेँ। हामीले लिएको दिशा उपयुक्त छ कि छैन भन्नेमा हामी निश्चित थिएनौँ, त्यसैले हामीले अगुवासँग सल्लाह माग्यौँ। निर्माण प्रक्रियाको दौरान, केही मानिसले प्रश्नहरू उठाए, र हामीले आफू स्पष्ट नभएका समस्याहरूबारे निरन्तर खोजी गरिरह्यौँ। हाम्रो खोजीमा, अगुवाले हाम्रा पोस्टरहरूमा केही समस्या औँल्याउनुभयो, त्यसैले हामीले यस क्षेत्रसँग सम्बन्धित सान्दर्भिक व्यावसायिक सीप र ज्ञानको अध्ययन गर्‍यौँ, र अन्ततः, हामीले बनाएका पोस्टरहरू अलि बढी उपयुक्त बने।

यस अनुभवमार्फत, मैले के थाहा पाएँ भने आफ्नो कर्तव्य निर्वाह गर्ने प्रक्रिया भनेको सत्यता सिद्धान्तहरू खोज्ने प्रक्रिया हो, र व्यक्तिमा परमेश्‍वरको डर मान्‍ने हृदय हुनुपर्छ र आफ्नो कर्तव्य निर्वाह गर्दा उसले सही सिद्धान्तहरू फेला पार्नुपर्छ। यसो गरेर मात्र उसले परमेश्‍वरका अभिप्रायहरूसँग मिल्नेगरी काम गर्न सक्छ। यसले मनलाई शान्ति दिने मात्र नभ उसलाई आफ्ना व्यावसायिक सीपहरू बढाउन पनि मद्दत गर्छ। सबैभन्दा महत्त्वपूर्ण कुरा, खोजीमार्फत, व्यक्तिले परमेश्‍वरसामु शान्त भएर अझ बढी समय बिताउँछ, आफ्नो उचित काममा अझ बढी ध्यान केन्द्रित गर्छ, र परमेश्‍वरसँगको उसको सम्बन्ध पनि अझ निकट बन्छ। सिद्धान्तअनुसार काम गर्नुका फलहरू यिनै हुन्। परमेश्‍वरलाई धन्यवाद!


२३. के प्राप्त दयाको ऋण कृतज्ञताले तिर्नुपर्छ?

ओउयाङ स्यु, चीन

२०१५ मा, अगुवाहरूले मलाई लेखन-पठनको काम गर्न खटाए। त्यतिबेला, अगुवाहरूले टोली अगुवा चेङ नुओलाई आफ्नो कर्तव्य निर्वाह गर्दा खराब मनोवृत्ति देखाएकीमा काँटछाँट गरेका थिए। अगुवाहरूले उनलाई प्रतिस्थापित गर्न चाहेकाले मलाई यहाँ आउन खटाएका हुन् भने उनले विश्वास गरिन्, त्यसैले उनले मलाई हरमोडमा कामकुराहरू कठिन बनाइदिइन्। अक्सर, भेलाहरूमा उनी मलाई प्रवचनसम्बन्धी समस्याहरूबारे सोध्थिन्। यदि मैले जवाफ दिन सकिनँ भने, चेङ नुओ मलाई उपहास गर्दै यसो भन्थिन्, “तपाईँसँग केही क्षमता छैन? नत्र अगुवाहरूले तपाईँलाई किन यहाँ पठाउँथे र?” उनको कुरा सुन्दा मलाई हृदयमा साह्रै विवश महसुस हुन्थ्यो। हरेक भेला यातना थियो। मेरो स्थिति खराब भएकाले, प्रवचनहरू जाँच गर्दा ममा कुनै विचाहरू हुँदैनथे, र म आफूलाई सिद्धान्तहरूले सुसज्जित पार्न सक्दिनथेँ। मलाई यो कर्तव्य निर्वाह गर्न एकदमै गाह्रो, र म यसको लायक छैनँ भन्ने लाग्यो। मेरो हृदयमा वेदना थियो, र मलाई घर फर्कन मन लाग्यो। मेरो स्थिति सबैभन्दा नाजुक हालतमा भएकै बेला, मेरी सहकर्मी सिस्टर याङ गुवाङले मेरो स्थिति खराब भएको देखिन् र धैर्यपूर्वक मसँग सङ्गति गरेर मद्दत गरिन्। उनले मलाई आफ्नो कर्तव्य निर्वाह गर्ने मौका नत्याग्न प्रोत्साहन पनि दिइन्, र मैले नबुझेको कुनै पनि कुराबारे उनीसँग सङ्गति र छलफल गर्न सक्छु, अनि हामी सँगै काम गर्न सक्छौँ भनेर भनिन्। याङ गुवाङले मसँग धेरै सङ्गति गरिन्, र मेरो हृदय धेरै स्पष्ट र झन् धेरै अन्तर्दृष्टिपूर्ण भयो। ममा आफ्नो कर्तव्य निरन्तर गर्ने इच्छा पनि थियो। पछि, मैले आफूलाई सिद्धान्तहरूले सुसज्जित पार्न समय र मिहिनेत लगाएँ, अनि आफूले नबुझेका कुनै पनि कुराबारे याङ गुवाङलाई मसँग सङ्गति गर्न लगाएँ। बिस्तारै, मैले कर्तव्य निर्वाह गर्ने केही मार्ग पत्ता लगाएँ र म याङ गुवाङप्रति एकदमै आभारी भएँ। पछि, चेङ नुओ बर्खास्त भइन् अनि ब्रदर-सिस्टरहरूले मलाई टोली अगुवाका लागि सिफारिस गरे। म आफू यस कामको योग्य छैनँ भन्ने डरले, यसलाई अस्वीकार गर्न चाहन्थेँ, तर याङ गुवाङले फेरि मलाई हौसला दिइन्, र के भनिन् भने मैले गर्न नसकेको कुनै पनि कुरा अरू टोली सदस्यहरू र मैले सँगै छलफल गर्नेछौँ, र उनले पनि मलाई मद्दत गर्नेछिन् भनेर बताइन्। त्यसैले, मैले टोली अगुवाको कर्तव्य स्वीकार गरेँ। यस अवधिमा, याङ गुवाङ मसँग कर्तव्य निर्वाह गर्ने मार्गबारे प्रायः छलफल गर्थिन्, र काम निकै सहज रूपमा अघि बढिरहेको थियो। म याङ गुवाङप्रति अत्यन्तै कृतज्ञ थिएँ, र मैले यो उपकार आफ्नो हृदयमा राख्नुपर्छ जस्तो लाग्यो। यदि भविष्यमा उनलाई कुनै समस्या भएमा, मैले उनलाई मद्दत गर्न सक्दो प्रयास गर्नुपर्थ्यो। म बैगुनी हुनु हुँदैनथ्यो।

केही समयपछि, याङ गुवाङ भेटघाटका लागि घर फर्किन्, तर उनको छोरा उनलाई फेरि कर्तव्य निर्वाह गर्नका लागि बाहिर जान दिन राजी भएन। तिनले त उनी बूढी भएपछि उनको हेरचाहसमेत नगर्ने बताए। र त्यसैले याङ गुवाङलाई विवश महसुस भयो। उनी निरन्तर रूपमा नकारात्मक स्थितिमा जिइन्, र आफ्नो कर्तव्य निर्वाह गर्नमा कुनै बोझ उठाउँदिनथिइन्। मैले उनलाई धेरैपटक सङ्गति गरेँ र मद्दत गरेँ, तर उनमा फिटिक्कै सुधार आएन। पछि, अगुवाहरूबाट पत्र आयो, जसमा याङ गुवाङको स्थितिले काममा पहिल्यै गम्भीर रूपमा रोकावट ल्याइरहेको छ, र यदि उनले छिट्टै सुधार गरिनन् भने उनलाई बर्खास्त गर्नुपर्छ भनिएको थियो। त्यो पत्र पढेपछि म एकदमै चिन्तित भएँ। मैले आफूलाई कठिनाइहरू आइपर्दा याङ गुवाङले मलाई कसरी मद्दत गरेकी थिइन् भनेर सम्झेँ, त्यसैले यस घडी मैले उनलाई धेरै मद्दत गर्नुपर्थ्यो। त्यसपछि, मैले याङ गुवाङलाई भेटेर सङ्गति गरेँ। उनले आफ्नो स्थिति अलिक राम्रो छ भनेर बताइन्, र मलाई अलिक राहत महसुस भयो। अर्कोपटक, याङ गुवाङसँग तत्कालै जाँच गर्नुपर्ने केही प्रवचन थिए, तर आधा महिना बितेपछि पनि उनले ती जाँच गरिसकेकी थिइनन्। मैले याङ गुवाङको हृदय र मन आफ्नो कर्तव्यमा छैन, र यदि यस्तै भइरह्यो भने काममा ढिलाइ हुनेछ भन्ने देखेँ। मैले त्यो गर्न अरू कसैलाई खटाउने बारेमा सोचेँ, तर फेरि मैले यो पनि सोचेँ, “यदि याङ गुवाङले प्रवचनहरू जाँच गरिन् भने, त्यो उनले आफ्नो कर्तव्य निर्वाहमा केही नतिजा हासिल गरेको मानिनेछ र उनलाई अर्को काममा खटाइनेछैन। यो बेला मैले उनलाई सघाउनुपर्छ।” त्यसपछि म याङ गुवाङसँग सङ्गति गर्न गएँ र मैले उनलाई आफ्नो कर्तव्यप्रतिको मनोवृत्ति बदल्न र तत्काल प्रवचनहरू जाँच्न अनुरोध गरेँ। तर, थप केही दिन बिते र अझै कुनै प्रगति भएन। मैले उनलाई खास कारणबारे सोधेँ, तर उनले इमानदारीसाथ जवाफ दिइनन्। मैले के बुझेँ भने म उनलाई प्रवचनको काममा लगाइरहन सक्दिनँ, र हतार-हतार त्यो गर्न अरू कसैलाई खटाएँ। काममा ढिलाइ भइसकेको देख्दा, मलाई असाध्यै आत्मग्लानि भयो। मलाई याङ गुवाङ आफ्नो स्थिति बदल्न निरन्तर असक्षम भएकीले उनलाई बर्खास्त गर्नुपर्छ भन्ने थाहा थियो, तर फेरि मैले सोचेँ, “सुरुदेखि नै उनको स्थिति राम्रो छैन। यदि बर्खास्त भएपछि, उनी यसबाट बाहिर निस्कन सकिनन् भने के होला?” मैले त्यो गर्न सकिनँ; मेरो हृदय उल्झनमा पऱ्यो। त्यतिबेला, संयोगवश अर्को कामका लागि मानिसहरू चाहियो, र मैले याङ गुवाङलाई गएर त्यो काम गर्ने प्रबन्ध मिलाएँ। त्यसपछि, मैले उनको कुनै खबर सुनिनँ।

एक वर्षपछि, म मण्डलीमा अगुवाका रूपमा निर्वाचित भएँ। एकपटक, म कार्य प्रतिवेदन पढ्दै थिएँ र याङ गुवाङ आफ्नो कर्तव्य निर्वाहमा अत्यन्तै निष्क्रिय छिन्, प्रायः घर गइरहन्छिन् र आफ्नो सबै काम सहकर्मीलाई थोपर्छिन् भन्ने थाहा पाएँ। यसबाहेक, याङ गुवाङको आफ्नै सुरक्षालाई जोखिम थियो, र ओहोर-दोहोर गरिरहनु सुरक्षित थिएन। यसबारे उनलाई सङ्गति दिइएको थियो, तर उनले स्विकारेकी थिइनन्। मैले याङ गुवाङको व्यवहार पहिलेकै जस्तो छ र फिटिक्कै बदलिएको छैन भनेर पढ्नेबित्तिकै, याङ गुवाङलाई मसँगै सहकार्य गर्ने सिस्टरसँग नयाँ काममा खटाउनुपर्छ कि भनेर छलफल गर्नेबारे सोचेँ। तर, तुरुन्तै मैले मलाई मेरो सबैभन्दा अन्धकार समयमा याङ गुवाङले कति धेरै मद्दत गरेकी थिइन् भनेर पनि सोचेँ, तर अहिले मैले अगुवा हुनेबित्तिकै उनलाई बर्खास्त गर्न चाहेँ। यदि उनले थाहा पाइन् भने, के उनले ममा विवेक छैन र म बैगुनी रहेछु भनेर भन्नेछैनन् र? भविष्यमा भेट्दा, म उनलाई मुख देखाउन सक्नेछैनँ। त्यसैले, मैले उप्रान्त मसँग सहकार्य गर्ने सिस्टरलाई यो मामिला बताउन चाहिनँ। त्यसपछि, मैले याङ गुवाङलाई देख्दा, यसरी आफ्नो कर्तव्य निर्वाह गर्नुको प्रकृति र परिणामहरूबारे उनीसँग सङ्गति गरेँ, र यदि उनले कामकुराहरू सुधार गरिनन् भने उनलाई बर्खास्त गरिनेछ भनेर चेतावनी दिएँ। मेरो अगाडि, याङ गुवाङ सहजै सहमत भइन्। तर, मैले एक महिना नबित्दै, याङ गुवाङसँग सहकार्य गर्ने सिस्टरले उनी अझै पनि आफ्नो कर्तव्य छोड्न प्रवृत्त हुन्छिन्, र यसले काममा गम्भीर रोकावट ल्याएको छ भनेर बताउँदै पत्र पठाउलिन् भनेर अपेक्षा गरेकी थिइनँ। मलाई हृदयमा गहिरो आत्मग्लानि भयो। यदि मैले उनलाई तुरुन्तै बर्खास्त गरेकी भए, उनले काममा थप एक महिना ढिलाइ गराउनेथिइनन्। मैले के बुझेँ भने याङ गुवाङको व्यवहार निरन्तर उस्तै छ, र उनलाई केहीपटक मद्दत गरेर मात्र सुधार्न सकिँदैन, र मैले उनलाई बर्खास्त गर्ने निर्णय गरेँ।

त्यसपछि, मैले आत्मचिन्तन गरेँ। किन म याङ गुवाङसँग सम्बन्धित कुनै पनि मुद्दा सिद्धान्तअनुसार सम्हाल्न असमर्थ थिएँ? मैले परमेश्‍वरका वचनहरूका दुइटा खण्ड पढेँ: “कतिपय मानिसहरू अत्यन्तै भावुक हुन्छन्। हरेक दिन, तिनीहरूले बोल्ने सबै कुरामा, र आफूलाई आचरणमा ढाल्ने र मामलाहरू सम्हाल्ने तिनीहरूको तरिकामा, तिनीहरू आफ्नो भावनाअनुसार जिइरहेका हुन्छन्। तिनीहरूले यो व्यक्ति र त्यो व्यक्तिप्रति भावनाहरू अनुभूत गर्छन्, र तिनीहरूले सम्बन्ध र भावनासम्बन्धी मामलाहरूमा ध्यान दिँदै दिन बिताउँछन्। आफूले सामना गर्ने हरेक काममा, तिनीहरू भावनाको क्षेत्रमा जिउँछन्। जब त्यस्तो व्यक्तिको गैरविश्‍वासी आफन्तको मृत्यु हुन्छ, ऊ तीन दिनसम्‍म रुनेछ, र उसले शव गाड्न दिनेछैन, उसले मरेको व्यक्तिप्रति अझै पनि भावनाहरू पाल्नेछ। ऊ अत्यन्तै भावुक हुन्छ। यो भन्‍न सकिन्छ कि भावनाहरू नै उसको घातक त्रुटि हो। यस्ता व्यक्तिहरू हर मामिलामा भावनाहरूद्वारा नियन्त्रित हुन्छन्, तिनीहरू सत्यता अभ्यास गर्न वा सिद्धान्तअनुसार काम गर्न असक्षम हुन्छन्, र तिनीहरू प्रायः परमेश्‍वरविरुद्ध विद्रोह गरिरहन्छन्। भावनाहरू नै तिनीहरूका सबैभन्दा ठूला कमजोरी, र घातक त्रुटि हुन्, अनि तिनीहरूका भावनाहरूले तिनीहरूलाई पूर्ण रूपमा बर्बाद र नाश पार्न सक्छन्। अत्यन्तै भावुक मानिसहरू सत्यता अभ्यास गर्न वा परमेश्‍वरप्रति समर्पित हुन असक्षम हुन्छन्। यस्ता बलिया भावनाहरूका साथ, तिनीहरूले गर्न सक्ने भनेको देहको ख्याल गर्नु मात्रै हो; तिनीहरू मूर्ख र अन्योलग्रस्त मानिस हुन्। यस्ता मानिसहरूको प्रकृति धेरै भावुक हुनु हो। तिनीहरू आफ्ना भावनाहरूअनुसार जिउँछन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। “भावनाहरू विशेषतः कस्ता हुन्छन्? अवश्यै सकारात्मक हुँदैनन्। ती दैहिक सम्‍बन्धहरूमा र देहका रुचिहरू पूरा गर्नमा केन्द्रित हुने चरित्रका हुन्छन्। पक्षपात गर्नु, गलत कार्यको बचाउ गर्नु, आसक्तिपन देखाउनु, पुलपुल्याउनु, र लिप्त हुन दिनु, यी सबै नै भावनाहरूमा पर्छन्। कतिपय मानिसहरूले भावनाहरूलाई धेरै महत्त्व दिन्छन्, र आफूलाई जेसुकै आइपरे पनि, तिनीहरूले आफ्‍नो भावनाको आधारमा प्रतिक्रिया जनाउँछन्; तिनीहरूलाई हृदयमा यो गलत हो भन्‍ने राम्ररी थाहा हुन्छ, तैपनि तिनीहरू वस्तुनिष्ठ हुन सक्दैनन्, सिद्धान्तअनुसार काम गर्नु त परको कुरा हो। जब मानिसहरू सधैँ भावनाद्वारा बाधित हुन्छन्, के तिनीहरूले सत्यता अभ्यास गर्न सक्छन्? त्यो त अत्यन्तै कठिन छ! धेरै मानिसहरूले सत्यता अभ्यास गर्न नसक्‍नुको कारण भावनाहरू नै हुन्छ; तिनीहरू भावनाहरूलाई विशेष महत्त्व दिन्छन्, र तिनलाई सबैभन्दा अगाडि राख्छन्। के तिनीहरू सत्यतालाई प्रेम गर्ने मानिसहरू हुन् त? अवश्यै होइनन्। भावनाहरूको सार के हो? त्यो दैहिक भावनाहरूलाई सबैभन्दा अगाडि राख्नु र सत्यता सिद्धान्तहरूलाई पाखा लगाउनु हो। भावनाहरूका प्रकटीकरणहरूलाई कैयौँ शब्‍द र वाक्यांशहरू प्रयोग गरी व्याख्या गर्न सकिन्छ: कृपावाद, अरूलाई गरिने सिद्धान्तहीन संरक्षण, दैहिक सम्‍बन्धहरू कायम राख्नु, र निष्पक्षताको अभाव। भावनाहरू यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। परमेश्‍वर एकदमै भावुक मानिसहरू सबै कुरामा भावनाद्वारा बाँधिएका हुन्छन् भनेर खुलासा गर्नुहुन्छ। तिनीहरू सत्यता अभ्यास गर्न सक्दैनन् र सिद्धान्तअनुसार कामकुराहरू गर्न सक्दैनन्। तिनीहरूलाई आफ्नो हृदयमा आफूले गरिरहेको कुरा गलत छ भनेर राम्ररी थाहा भए पनि, तिनीहरू अझै आफ्नो काम निष्पक्ष रूपमा सम्हाल्न सक्दैनन्। म एकदमै भावुक व्यक्ति थिएँ, र मैले याङ गुवाङसँगको अन्तरक्रियामा आफ्ना भावनाहरू प्रकट गरेकी थिएँ। जब मैले भर्खरै लेखन-पठनको कर्तव्य गर्न सुरु गरेको थिएँ, तब म प्रायः नकारात्मकतामा जिउँथेँ र आफ्नो कर्तव्य छोड्नेबारे सोच्थेँ। याङ गुवाङले नै मलाई बारम्बार धैर्यपूर्वक मद्दत गरेकी थिइन्, जसले गर्दा ममा कर्तव्य निर्वाह गर्ने आस्था भयो। मलाई उनी मप्रति असल छिन् र मलाई दया देखाएकी छिन् भन्ने लाग्यो। मैले आफू टोली अगुवा बनेपछि, याङ गुवाङ निरन्तर रूपमा आफ्नो परिवारप्रतिको स्नेहमा जिइरहेकी थिइन्, जसले काममा रोकावट ल्याइइरहेको थियो। तर, मैले उनलाई बर्खास्त गरेकी थिइनँ, बरु उनको सुरक्षा गरेकी थिएँ। मैले अगुवाहरूलाई उनको साँचो अवस्था रिपोर्ट गरेकी थिइनँ, र उनलाई एकपछि अर्को मौका दिएकी थिएँ ताकि उनले कर्तव्यहरू जारी राख्न सकून्। फलस्वरूप, यसले काममा ढिलाइ गरायो। म मण्डलीमा अगुवा बनेपछि, मैले के देखेकी थिएँ भने याङ गुवाङले निरन्तर आफ्नो कर्तव्यमा बोझ बोकेकी थिइनन् र उनलाई बर्खास्त गर्नुपर्थ्यो, तर मैले उनले मलाई देखाएको दया सम्झेकी थिएँ। मैले उनले मलाई दिएको मद्दतबारे सोच्दा, उनलाई बर्खास्त गर्न सकिनँ, र भावनाका आधारमा उनको सुरक्षा गरिरहेँ। मैले याङ गुवाङलाई एकपछि अर्को मौका दिइरहेकी थिएँ, तर यसले काममा अवरोध र बाधा ल्यायो। मैले के बुझेँ भने भावनाका आधारमा व्यवहार गर्दाको नतिजा मैले परमेश्‍वरलाई प्रतिरोध गर्नु र धोका दिनु मात्र हुन सक्छ। मैले आफ्नो व्यवहारका लागि आफूलाई एकदमै दोष दिएँ, अनि दैहिक भावनामा जिएकीमा र मण्डलीको कामको रक्षा नगरेकीमा आफूलाई घृणा गरेँ। मैले परमेश्‍वरलाई प्रार्थना गरेँ, “प्यारो परमेश्‍वर! म उप्रान्त भावनाका आधारमा व्यवहार गर्न चाहन्नँ। मैले सिद्धान्तहरूअनुसार अभ्यास गर्नैपर्छ र मण्डलीको कामको सुरक्षा गर्नैपर्छ। मलाई अगुवाइ गर्नुहोस् ताकि म सत्यता अभ्यास गर्न सकूँ।” त्यसपछि, मैले मसँग सहकार्य गर्ने सिस्टरसँग यो मामिला छलफल गरेँ र याङ गुवाङलाई बर्खास्त गरेँ। त्यसपछि मात्र मलाई हृदयमा निश्चिन्त महसुस भयो।

त्यसपछि, मैले “दयाको ऋण कृतज्ञताले तिर्नुपर्छ” भन्‍ने परम्परागत विचारलाई खुलासा गर्ने परमेश्‍वरका वचनहरू पढेँ, र आफ्नो स्थितिबारे केही बुझाइ प्राप्त गरेँ। परमेश्‍वर भन्‍नुहुन्छ: “दयाको ऋण कृतज्ञताले तिर्नुपर्छ भन्‍ने कुरा चिनियाँ संस्कृतिमा कुनै व्यक्तिको आचरण नैतिक छ कि अनैतिक भनेर मूल्याङ्कन गर्ने एक विशिष्ट मापदण्ड हो। व्यक्तिको मानवता असल छ कि खराब छ र उसको आचरण कति नैतिक छ भनेर मूल्याङ्कन गर्ने क्रममा, एउटा मापदण्ड भनेको उसले आफूले पाएको निगाह वा सहयोगको ऋण तिर्छ कि तिर्दैन—ऊ आफूले पाएको दयाको ऋण कृतज्ञताले तिर्ने व्यक्ति हो कि होइन भन्‍ने कुरा हो। चिनियाँ परम्‍परागत संस्कृति र मानवजातिको परम्‍परागत संस्कृतिमा, मानिसहरू यसलाई नैतिक आचरणको महत्त्वपूर्ण मानकको रूपमा लिन्छन्। यदि कसैले दयाको ऋण कृतज्ञताले तिर्नुपर्छ भनेर बुझ्दैन र ऊ बैगुनी हुन्छ भने, उसलाई विवेक नभएको र सङ्गत गर्न लायक नभएको व्यक्ति मानिन्छ, र सबैले उसलाई घृणा, तिरस्कार वा इन्कार गर्नुपर्छ। अर्कोतर्फ, यदि कसैले दयाको ऋण कृतज्ञताले तिर्नुपर्छ भनेर बुझ्छ भने—यदि ऊ कृतज्ञ हुन्छ र आफूले पाएको निगाह र सहयोगको ऋण आफूसँग भएको हर माध्यमले तिर्छ भने—उसलाई विवेक र मानवता भएको व्यक्ति मानिन्छ। यदि कसैले अर्को व्यक्तिबाट फाइदा वा सहयोग प्राप्त गर्छ, तर त्यसको ऋण तिर्दैन, वा केवल ‘धन्यवाद’ भनेर साधारण रूपमा थोरै कृतज्ञता व्यक्त गर्छ र त्योभन्दा बढी केही गर्दैन भने, त्यो अर्को व्यक्तिले के सोच्‍नेछ? के उसलाई यसबारे असहज लाग्ला? के उसले यसो भन्‍न सक्‍नेछ, ‘यो मान्छे सहयोग गर्न लायक छैन, यो राम्रो व्यक्ति होइन। मैले उसलाई यति धेरै सहयोग गर्दा त यस्तो प्रतिक्रिया दिन्छ भने, उसमा कुनै विवेक वा मानवता छैन, र ऊ सङ्गत गर्न लायक छैन’? फेरि यस्तो व्यक्ति भेट्टाउँदा, के तिनीहरूले अझै सहयोग गर्नेछन्? तिनीहरूले कम्तीमा पनि सहयोगचाहिँ गर्न चाहनेछैनन्। के तिमीहरूले पनि यस्तो परिस्‍थितिमा साँच्‍चै सहयोग गरूँ कि नगरूँ भनेर सोच्दैनौ र? तिमीहरूले आफ्‍नो पहिलेको अनुभवबाट यस्तो पाठ सिकेका हुन्छौ, ‘मैले जसलाई पायो त्यसलाई सहयोग गर्नु हुँदैन—तिनीहरूले दयाको ऋण कृतज्ञताले तिर्नुपर्छ भनेर बुझ्नुपर्छ। यदि तिनीहरू मैले दिएको सहयोगको ऋण नतिर्ने अकृतज्ञ खालका हुन् भने, मैले सहयोग नगर्दा नै राम्रो हुन्छ।’ के तिमीहरूको दृष्टिकोण यस्तै हुँदैन र? (हो।)” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। “तिमीहरू सत्यता बुझ्नुभन्दा पहिले, आफ्नो विवेकअनुसार जिउँथ्यौ र तिमीहरूलाई जसले दया वा सहयोग गरे पनि, ऊ दुष्ट मानिस वा ग्याङस्टर भए पनि, उसको गुण निश्‍चित रूपमा तिर्थ्यौ, र साथीका लागि गोली खान र आफ्‍नो ज्यान जोखिममा पार्नसमेत बाध्य हुन्थ्यौ। पुरुषहरूले आफ्नो उपकारको गुण तिर्न आफूलाई दास बनाउनुपर्छ भने महिलाहरूले आफूलाई विवाह बन्धनमा बाँधेर तिनीहरूका लागि बच्‍चा जन्माउनुपर्छ—परम्परागत संस्कृतिले मानिसहरूलाई आफूले पाएको दयाको ऋण कृतज्ञताले तिर्न आदेश दिँदै तिनीहरूमा हालिदिने विचार यही हो। परिणामस्वरूप, मानिसहरू यस्तो सोच्छन्, ‘दयाको ऋण तिर्ने मानिसहरूमा मात्र विवेक हुन्छ, र यदि तिनीहरू दयाको ऋण तिर्दैनन् भने, तिनीहरूमा विवेकको कमी हुन्छै हुन्छ र तिनीहरू अमानवीय हुन्छन्।’ यो विचारले मानिसहरूको हृदयमा गहिरो जरा गाड्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। परमेश्‍वरका वचनहरू पढेपछि, मैले के बुझेँ भने मैले याङ गुवाङले मलाई देखाएको दयाबारे निरन्तर सम्झेर उनलाई बर्खास्त नगर्दा, म “दयाको ऋण कृतज्ञताले तिर्नुपर्छ” भन्‍ने परम्परागत सांस्कृतिक विचारद्वारा बाँधिएकी रहेछु। म निकै सानो छँदा, मेरी हजुरआमाले यसो भन्नुभएको प्रायः सुन्थेँ, “तैँले आफ्नो आत्म-आचरणा, कृतज्ञता बुझ्नुपर्छ। तैँले ‘दयाको ऋण कृतज्ञताले तिर्नुपर्छ’ भनेर जान्‍नुपर्छ। यदि तँलाई दयाको ऋण तिर्नुपर्छ भन्‍ने थाहा छैन भने, तँ बैगुनी व्यक्ति हुनेछस्, र कसैले पनि तँसँग सङ्गत गर्न चाहनेछैन।” मेरी आमाले यसरी आफूलाई आचरणमा ढाल्नुभयो। मलाई याद छ, मेरो भाइ बिरामी हुँदा, हाम्रो परिवारको सबै बचत सकिएको थियो। गाउँका मानिसहरूले हाम्रो परिवारलाई मद्दत गर्न रकम सङ्कलन गरेका थिए। मेरी आमा अरू गाउँलेहरूको त्यो दया सम्झनुहुन्थ्यो, अनि हरेक वर्ष शरद ऋतुको फसलको समयमा, उहाँ हाम्रो परिवारको काम हतार-हतार सिध्याउनुहुन्थ्यो ताकि अरू गाउँलेहरूलाई उनीहरूको काममा सघाउन सकियोस्। गाउँका मानिसहरू मेरी आमामा असल मानवता छ र उहाँ सङ्गत गर्न लायक हुनुहुन्छ भनेर भन्थे। त्यतिबेला, मेरी आमा मलाई प्रायः के भन्‍नुहुन्थ्यो भने हामी कठिनाइमा पर्दा गाउँलेहरूले मद्दत गरेका थिए, र त्यसैले हामी कृतज्ञ हुनुपर्छ। जब-जब कोही समस्यामा पर्छ, तब-तब हामीले सहयोगको हात बढाउनुपर्छ, र हामी विवेकहीन हुनु हुँदैन। बिस्तारै, यसले मेरो सोचाइलाई प्रभाव पाऱ्यो र मलाई पनि “दयाको ऋण कृतज्ञताले तिर्नुपर्छ” भनेर बुझ्ने मानिसहरू मात्र असल मानिस हुन्, र यदि कसैले दयाको ऋण तिर्ने महत्त्व बुझेन भने, ऊसँग विवेक छैन र ऊ सङ्गत गर्न लायक हुँदैन भन्ने विश्वास भएको थियो। मैले परमेश्‍वरमा विश्‍वास गर्न थालेपछि, याङ गुवाङले मलाई कठिनाइ आइपर्दैपिच्छे वा म नकारात्मक र कमजोर हुँदैपिच्छे धेरैपटक मद्दत र साथ दिएकी थिइन्। फलस्वरूप, मैले यो दयाको ऋण तिर्नुपर्छ भनेर सोचेकी थिएँ, त्यसैले मैले उनलाई बर्खास्त गर्नुपर्दा, मैले उनलाई सिद्धान्तहरू उल्लङ्घन गरेर सुरक्षा गरेकी थिएँ। मैले उनलाई एकपछि अर्को मौका दिएकी थिएँ, र नतिजास्वरूप, मैले मण्डलीको काममा ढिलाइ गरेँ। मैले त्यस दयाको ऋण तिरेकी थिएँ, तर मण्डलीको काममा बाधा पुगेको थियो। म “दयाको ऋण कृतज्ञताले तिर्नुपर्छ” भन्‍ने परम्परागत सांस्कृतिक विचारद्वारा जिइरहेकी थिएँ, र मैले आफूलाई आचरणमा ढालेको वा काम गरेको तरिकामा रत्तिभर सिद्धान्त लागू गरेकी थिइनँ। मैले “दयाको ऋण कृतज्ञताले तिर्नुपर्छ” भन्‍ने दृष्टिकोण सकारात्मक कुरा होइन, र यो सत्यताअनुरूप छैन भनेर बुझेँ।

मैले परमेश्‍वरका वचनहरूको अर्को खण्ड पढेँ, र “दयाको ऋण कृतज्ञताले तिर्नुपर्छ” भन्‍ने विचारको भ्रमात्मकता अझ स्पष्ट रूपमा बुझेँ। परमेश्‍वर भन्‍नुहुन्छ: “‘दयाको ऋण कृतज्ञताले तिर्नुपर्छ’ जस्ता नैतिक आचरणका अभिव्यक्तिहरूले मानिसहरूलाई समाजमा र मानवजातिमाझ आफ्ना जिम्‍मेवारीहरू ठ्याक्‍कै के-के हुन् त भनेर भन्दैनन्। बरु ती त मानिसहरूले चाहे पनि नचाहे पनि, र तिनीहरूले दयाका यी कार्यहरू गर्नुपर्ने परिस्‍थिति वा प्रसङ्ग जस्तोसुकै भए पनि, तिनीहरूलाई निश्‍चित तरिकामा काम गर्न र सोच्‍न जोड दिने वा बाध्य पार्ने तरिका हुन्। प्राचीन चीनबाट आएका यस्ता प्रशस्‍त उदाहरण छन्। जस्तै, एक जना भोको भिखारी केटालाई एउटा परिवारले लगेर खानेकुरा दिन्छ, लुगा दिन्छ, मार्सल आर्ट सिकाउँछ, र हरकिसिमका ज्ञान दिन्छ। तिनीहरूले ऊ ठूलो हुइन्जेल पर्खन्छन्, त्यसपछि उसलाई आम्दानीको स्रोतको रूपमा प्रयोग गर्छन्, उसलाई दुष्ट काम गर्न, मानिसहरूलाई मार्न, र सबै कुरा गर्न पठाउँछन्, जुन काम गर्ने उसलाई चाहना हुँदैन। यदि तिमीहरूले यो कथालाई उसले पाएका सबै दयाको आधारमा हेर्छौ भने, उसलाई बचाउनु राम्रो कुरा थियो। तर पछि उसलाई जुन काम जबरजस्ती गर्न लगाइयो त्यसबारे विचार गर्दा, यो असल थियो कि खराब? (खराब थियो।) तर ‘दयाको ऋण कृतज्ञताले तिर्नुपर्छ’ भन्‍ने परम्‍परागत संस्कृतिको शिक्षाले गर्दा, मानिसहरूले यस कुराको भिन्‍नता छुट्याउन सक्दैनन्। झट्ट हेर्दा, त्यस केटासँग दुष्कर्म गर्ने, मानिसहरूलाई हानि गर्ने, र हत्यारा बन्‍नेबाहेक कुनै विकल्‍प नभएको देखिन्छ—जुन धेरैजसो मानिसले गर्न चाहँदैनन्। तर के उसले मालिकको दयाको ऋण तिर्ने भित्री इच्‍छाबाट तिनको आदेशमा यी खराब काम र हत्या गरेको हुँदैन र? विशेष गरी ‘दयाको ऋण कृतज्ञताले तिर्नुपर्छ’ भन्‍नेजस्ता चिनियाँ परम्‍परागत संस्कृतिको शिक्षाले गर्दा, मानिसहरू यी विचारहरूको प्रभाव र नियन्त्रणमा नपरी बस्‍न सक्दैनन्। तिनीहरूले गर्ने कार्य, र तिनीहरूका कार्यपछाडि रहेका तिनीहरूका अभिप्राय र मनसायहरू पनि यी विचारहरूद्वारा अवश्य नै नियन्त्रित हुन्छन्। जब त्यस केटालाई त्यो परिस्थितिमा पारियो, उसमा पहिलो सोच के आएको थियो होला? ‘मलाई यो परिवारले बचाएको हो, र उनीहरूले मसँग राम्रो व्यवहार गरेका छन्। म अकृतज्ञ हुनु हुँदैन, उनीहरूको दयाको ऋण तिर्नुपर्छ। मलाई जीवन दिने उनीहरू नै हुन्, त्यसैले मैले यो जीवन उनीहरूमै समर्पित गर्नुपर्छ। उनीहरूले मलाई जे भन्छन् मैले त्यही गर्नुपर्छ, चाहे त्यसको लागि दुष्ट काम गर्नु र मानिसहरूलाई मार्नु नै किन नपरोस्। यो सही हो कि गलत हो भनेर मैले विचार गर्नु हुँदैन, मैले चुपचाप उनीहरूको दयाको ऋण तिर्नुपर्छ। मैले त्यसो गरिनँ भने के म अझै पनि मानव कहलिन लायक हुन्छु?’ फलस्वरूप, जबजब त्यो परिवारले उसलाई कसैको हत्या गर्न वा खराब काम गर्न लगाउँथ्यो, उसले नहिचकिचाई वा कुनै कसर नराखी त्यो गर्थ्यो। त्यसकारण के उसको आचरण, कार्य, र पूर्ण आज्ञापालन ‘दयाको ऋण कृतज्ञताले तिर्नुपर्छ’ भन्‍ने सोचबाट सञ्चालित होइन र? के उसले नैतिक आचरणको त्यो मापदण्ड पालन गरिरहेको थिएन र? (हो।) यो उदाहरणबाट तिमीहरूले के बुझ्यौ? ‘दयाको ऋण कृतज्ञताले तिर्नुपर्छ’ भन्‍ने भनाइ राम्रो हो कि होइन? (होइन, यसमा कुनै सिद्धान्त छैन।) वास्तवमा, दयाको ऋण तिर्ने व्यक्तिमा सिद्धान्त हुन्छ, र त्यो हो दयाको ऋण कृतज्ञताले तिर्नुपर्छ। कसैले तँलाई दया गर्छ भने, तैँले पनि दया फर्काउनुपर्छ। यदि तैँले त्यसो गर्न सकिनस् भने, तँ मानव होइनस् र तँलाई यसको दोषी ठहराइयो भने तैँले भन्‍न सक्‍ने केही हुँदैन। भनिन्छ: ‘सानो गुनको पैँचो पनि उदार मनले तिर्नुपर्छ,’ तर यो घटनमा त, त्यो केटाले सानोतिनो दया होइन तर जीवन बचाउने दया पायो, त्यसैले उसले ज्यान दिएर नै ऋण तिर्नु स्वभाविकै थियो। दयाको ऋण तिर्ने सीमा वा सिद्धान्तहरू केके हुन् भन्‍ने उसलाई थाहा थिएन। उसले आफ्नो जीवन त्यो परिवारले दिएको हो भन्‍ने विश्‍वास गर्थ्यो, त्यसैले यसको सट्टा आफ्‍नो जीवन तिनीहरूमा समर्पित गर्‍यो र तिनीहरूले जे अह्राए पनि, हत्या वा अन्य दुष्कर्म सबै गर्‍यो। दयाको ऋण तिर्ने यस्तो तरिकामा कुनै सिद्धान्त वा सीमा हुँदैन। उसले दुष्कर्मीहरूको मतियारको रूपमा काम गऱ्यो र यस क्रममा आफूलाई बरबाद पार्‍यो। के उसले यसरी दयाको ऋण तिर्नु सही थियो? अवश्यै थिएन। यो काम गर्ने मूर्ख तरिका थियो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। परमेश्‍वरका वचनहरूमार्फत, मैले के देखेँ भनेशैतानले मानिसहरूमा “दयाको ऋण कृतज्ञताले तिर्नुपर्छ” भन्‍ने विचार हालिसकेपछि, तिनीहरू हरकुराको बाबजुद, अनि सही र गलतको पर्बाह नगरी अन्धाधुन्ध रूपमा यस दयाको ऋण तिर्छन्। तिनीहरू सिद्धान्तविना र आफ्नो विवेकमा कुनै न्यूनतम मापदण्ड नराखी कार्य गर्छन्। म “दयाको ऋण कृतज्ञताले तिर्नुपर्छ” भन्‍ने विचारद्वारा जिइरहेकी थिएँ। याङ गुवाङलाई उनले मलाई दिएको मद्दतको ऋण चुकाउनका लागि, मैले उनलाई बर्खास्त गर्न सकेकी थिइनँ मात्र होइन, तर मलाई उनी कर्तव्य निर्वाह गर्न उपयुक्त छैनन् भन्ने स्पष्टसित थाहा भइसकेको भए पनि, उनलाई मद्दत र एकपछि अर्को मौका दिएकी थिएँ। नतिजास्वरूप, मण्डलीको काममा ढिलाइ भयो। म “दयाको ऋण कृतज्ञताले तिर्नुपर्छ” भन्‍ने विचारद्वारा बाँधिएकी थिएँ र ममा सही र गलत खुट्ट्याउने क्षमता थिएन। मैले सिद्धान्तहरू उल्लङ्घन गरेर कार्य गरेकी थिएँ र मण्डलीको काममा ढिलाइ गरेकी थिएँ। म असाध्यै अलमल्ल भएकी रहेछु! यदि परमेश्‍वरका वचनको खुलासा नभएको भए, र मैले यसलाई परमेश्‍वरका वचनहरूअनुसार नखुट्ट्याएकी भए, म अझै आफूले गरेको कुरा सही हो भनेर विश्वास गर्नेथिएँ, आफूलाई परम्परागत संस्कृतिले हानि पुऱ्याएको छ भनेर मलाई थाहा हुनेथिएन।

२०२३ अप्रिलको एक दिन, अगुवाहरूले मलाई याङ गुवाङको मूल्याङ्कन लेख्न आग्रह गर्दै एउटा पत्र पठाए। मैले भर्खरै मेरी सहकर्मीले भनेको के कुरा सम्झेँ भने याङ गुवाङका लागि कर्तव्यहरू प्रबन्ध गरिँदा, उनले ती स्वीकार गरिनन्, र उनलाई कर्तव्य निर्वाह गर्न भन्नु भनेको उनको स्वतन्त्रता हनन गर्नु हो भनेरसमेत भनिन्। याङ गुवाङले पहिले आफ्नो कर्तव्य निर्वाह गर्दाको उनका केही व्यवहारबाहेक, अहिलेसम्म आफ्नो कर्तव्य निर्वाह गरिरहेकी थिइनन्। यदि मैले यो सब लेखेँ भने, याङ गुवाङलाई निकालिने धेरै सम्भावना छ भन्ने मलाई थाहा थियो। यदि उनले मैले उनको व्यवहारबारे जानकारी दिएकी थिएँ भनेर थाहा पाइन् भने, के उनले मलाई घृणा गर्लिन्? के उनले ममा मानवीय भावनाको कमी छ भन्ने सोच्नेछिन्? तर फेरि, यदि मैले त्यो नलेखेकी भए, सत्यता अभ्यास गर्ने मौका गुमाउनेथिएँ। यो परमेश्‍वरलाई चिढ्याउनु हो। त्यो रात, म ओछ्यानमा कोल्टे फेरिरहेँ, निदाउनै सकिनँ। मैले खोजी र मनन गर्दा, परमेश्‍वरका वचनहरूको एउटा खण्ड सम्झेँ र त्यो खोजेर पढेँ। परमेश्‍वर भन्‍नुहुन्छ: “कहिलेकाहीँ, परमेश्‍वरले मानिसहरूलाई सहयोग गर्न शैतानका सेवाहरू प्रयोग गर्नुहुनेछ, तर हामीले यस्तो अवस्थामा परमेश्‍वरलाई अवश्यै धन्यवाद दिनुपर्छ र शैतानलाई दयाको ऋण तिर्नु हुँदैन—यो सिद्धान्तको कुरा हो। जब तँमाथि कुनै दुष्ट व्यक्तिले तँलाई दया देखाउने रूपमा परीक्षा आइपर्छ, तब तँ पहिले उसले तँलाई मद्दत र भरणपोषण गर्नुपछाडिका उसका अभिप्राय र उद्देश्यहरू के हुन्, र ऊ वास्तवमा असल व्यक्ति हो कि दुष्ट व्यक्ति हो भन्नेबारे आफ्नो हृदयमा स्पष्ट हुनुपर्छ। दया चुक्ता गर्ने विचार गलत नभए पनि, तैँले यो कसरी अभ्यास गर्छस् भन्‍नेबारे तँमा सिद्धान्त र सीमाहरू हुनुपर्छ। यो तेरो उपकारी कस्तो प्रकारको व्यक्ति हो र तैँले उसको दया चुक्ता गर्नुले के-कस्ता परिणामहरू ल्याउनेछ भन्‍नेमा पनि निर्भर हुन्छ। तैँले त्यस्ता परिस्थितिहरूलाई लचिलो तरिकाले सम्हाल्नैपर्छ। यदि परमेश्‍वर तँलाई मुक्ति दिन चाहनुहुन्छ भने, यो पूरा गर्न उहाँले जसका सेवाहरू प्रयोग गर्नुभए पनि, तैँले पहिला परमेश्‍वरलाई धन्यवाद दिनुपर्छ र परमेश्‍वरबाट यो स्विकार्नुपर्छ। तैँले मानिसहरूप्रति मात्र कृतज्ञता जाहेर गर्नु हुँदैन, कसैमाथि कृतज्ञ बन्दै आफ्नो जीवन अर्पण गर्न मिल्ने कुरै नगरौँ। यो ठूलो गल्ती हो। महत्त्वपूर्ण कुरा भनेको तेरो हृदय परमेश्‍वरप्रति कृतज्ञ हुनु र तैँले यो उहाँबाट स्वीकार गर्नु हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। परमेश्‍वरका वचनहरू पढेपछि, मलाई हृदयमा अचानक मुक्त भएको महसुस भयो। म सधैँ याङ गुवाङप्रति कृतज्ञ बनेकी थिएँ, र म त्यतिबेला याङ गुवाङले मलाई सङ्गति र मद्दत दिएकीले गर्दा नै मैले आफ्नो कर्तव्य त्यागेकी थिइनँ भनेर विश्वास गर्थेँ। आफ्नो हृदयमा, मैले यो दया कहिल्यै त्याग्न सकिनँ, र म उनको ऋण तिर्न चाहन्थेँ। म साँच्चै एकदमै मूर्ख र अन्धो थिएँ! परमेश्‍वर मानिसले के कर्तव्य गर्न सक्छ र कहिले निश्चित कर्तव्य निर्वाह गर्छ भन्ने कुरामा सार्वभौम हुनुहुन्छ र त्यो पूर्वनियोजित गर्नुहुन्छ। जब याङ गुवाङले मलाई मद्दत गरिन्, तब त्यो परमेश्‍वरद्वारा योजनाबद्ध र बन्दोबस्त गरिएको थियो। मैले त्यो सबै दयाको श्रेय याङ गुवाङलाई दिनु हुँदैनथ्यो। मैले त परमेश्‍वरलाई धन्यवाद दिनुपर्थ्यो।

मैले परमेश्‍वरका थप वचनहरू पढेँ: “सबै वास्तविकतालाई हेर्दा, तैँले तिनीहरूलाई गुण फर्काए पनि नफर्काए पनि, तँ मानव नै होस् र सामान्य मानवताको ढाँचामा नै जिउँछस्—यसरी गुण फर्काएर केही परिवर्तन हुँदैन। तैँले तिनीहरूलाई गुण फर्काउँदैमा तेरो मानवता परिवर्तन हुनेछैन र तेरो भ्रष्ट स्वभाव वशमा आउनेछैन। त्यसै गरी, तैँले तिनीहरूलाई खराब रूपमा गुण फर्काइस् भन्दैमा तेरो भ्रष्ट स्वभाव अझै खराब हुनेछैन। तैँले गुण फर्काउँछस् कि फर्काउँदैनस् र दया गर्छस् कि अरू नै कुरा दिन्छस् भन्‍ने कुरासँग तेरो भ्रष्ट स्वभावको कुनै सम्बन्ध हुँदैन। अवश्य नै, सम्‍बन्ध भए पनि नभए पनि, मेरा लागि त यस प्रकारको ‘दया’ छँदै छैन, र सायद तिमीहरूलाई पनि त्यस्तै लाग्छ भन्‍ने आशा छ। त्यसोभए, तिमीहरूले यसलआई कसरी लिनुपर्छ? यसलाई केवल दायित्व र जिम्‍मेवारी, अनि मानवको नैसर्गिक क्षमता भएको व्यक्तिले गर्नुपर्ने कुराको रूपमा लिनुपर्छ। तिमीहरूले यसलाई मानवको रूपमा आफ्नो जिम्‍मेवारी र दायित्वको रूपमा लिनुपर्छ, र यसलाई आफ्‍नो क्षमताले भ्याइञ्‍जेल गर्नुपर्छ। त्यति भए पुग्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (७))। “परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न माग गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू। मानिसहरूले पालन गर्नुपर्ने सिद्धान्त यही हो। परमेश्‍वरले सत्यता पछ्याउने र उहाँको इच्छा पछ्याउन सक्नेहरूलाई प्रेम गर्नुहुन्छ; हामीले पनि प्रेम गर्नुपर्ने मानिसहरू यिनै हुन्। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वर घिन गर्नुहुन्छ, र हामीले पनि तिनीहरूलाई घिन गर्नुपर्छ। परमेश्‍वर मानिसबाट यही माग गर्नुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनहरू मनन गरेपछि, मैले परमेश्‍वरसँग “दया” जस्तो कुनै कुरा नै हुँदैन भनेर बुझेँ। तपाईँले कुनै न्यूनतम मापदण्ड नराखी आफूलाई मद्दत गर्ने मानिसहरूको दयाको ऋण चुकाउनु पर्दैन। यसको सट्टा, तपाईँले आफ्ना जिम्मेवारीहरू क्षमताले भ्याएसम्म पूरा गर्नुपर्छ, तर तपाईँले सत्यता सिद्धान्त उल्लङ्घन गर्नु हुँदैन। यदि कुनै कुराले सत्यता सिद्धान्त उल्लङ्घन गर्छ भने, तपाईँले त्यो गर्न अस्वीकार गर्नुपर्छ, र परमेश्‍वरका मागहरूअनुसार अभ्यास गर्नुपर्छ। सत्यता पछ्याउने र आफ्नो कर्तव्य निर्वाह गर्न इच्छुक मानिसहरूको हकमा भन्दा, तिनीहरूले भ्रष्टताहरू प्रकट गरे पनि, जबसम्म तिनीहरू पश्‍चात्ताप गर्न र परिवर्तन हुन इच्छुक हुन्छन्, तबसम्म तपाईँले तिनीहरूलाई प्रेमिलो हृदयले मद्दत गर्न सक्दो प्रयास गर्नुपर्छ। तपाईँले तिनीहरूले मद्दत गरेका छन् कि छैनन् वा तिनीहरूले तपाईँलाई दया देखाएका छन् कि छैनन् भनेर हेर्नु हुँदैन। सत्यता नपछ्याउने, कर्तव्य निर्वाह गर्न अनिच्छुक, बारम्बारको सङ्गतिपछि समेत पश्‍चात्ताप नगर्ने र परिवर्तन नहुने, अनि निरन्तर दुष्टतासमेत गर्ने मानिसहरूको हकमा भन्दा, तिनीहरू परमेश्‍वरको घृणाका पात्र हुन्। हामीले पनि तिनीहरूलाई अस्वीकार र घृणा गर्नुपर्छ। याङ गुवाङको हकमा भन्दा, मैले उनलाई धेरै मद्दत गरेकी थिएँ, तर उनले प्रवेश नै गरिनन्। केही वर्षपछि, उनले अलिकति पनि परिवर्तन देखाएकी थिइनन्। उनले धेरै वर्षदेखि परमेश्‍वरमा विश्‍वास गर्दै आएकी थिइन्, तर सत्यता अभ्यास गर्दिनथिइन् र उनी आफ्नो कर्तव्य निर्वाह गर्न अनिइच्छुक थिइन्। उनी परमेश्‍वरको कामद्वारा प्रकट गरिएका अविश्‍वासीहरूमध्ये एक थिइन्। मैले सिद्धान्तहरूअनुसार अभ्यास गर्नुपर्थ्यो, परमेश्‍वरले प्रेम गर्ने कुरालाई प्रेम र परमेश्‍वरले घृणा गर्ने कुरालाई घृणा गर्नुपर्थ्यो। त्यसैले, मैले याङ गुवाङको मूल्याङ्कन लेखेँ। मूल्याङ्कन बुझाएपछि, मलाई हृदयमा निश्चिन्त महसुस भयो। पछि, याङ गुवाङलाई निकालियो।

यस अवधिमा मेरा अनुभवहरूमार्फत्, मैले “दयाको ऋण कृतज्ञताले तिर्नुपर्छ” भन्‍ने परम्परागत विचारबारे केही खुट्ट्याइ प्राप्त गरेँ, र परमेश्‍वर परम्परागत संस्कृतिका भ्रमहरूलाई जसरी चिरफार गर्नुहुन्छ, त्यो नै उहाँले मानवजातिलाई गर्ने मुक्ति हो भन्ने अनुभव गरेँ। यदि मैले परमेश्‍वरका वचनहरू नपढेकी भए, म अझै पनि “दयाको ऋण कृतज्ञताले तिर्नुपर्छ” भन्‍ने परम्परागत विचारद्वारा निरन्तर रूपमा जिइरहेकी हुनेथिएँ, र मैले सत्यता उल्लङ्घन गर्ने र परमेश्‍वरको प्रतिरोध गर्ने कति धेरै कुरा गरेकी हुनेथिएँ, मलाई थाहा छैन। ममा यो सानो परिवर्तन आउन सक्नु नै परमेश्‍वरका वचनहरूद्वारा प्राप्त गरिएको नतिजा हो। परमेश्‍वरलाई धन्यवाद!


२४. आराममा लिप्त भएकोमा गरिएको चिन्तन

डिङ सिन, चीन

अगस्ट २०२२ मा, म मण्डलीमा नयाँ विश्‍वासीहरूलाई मलजल गर्ने कामको जिम्मेवारीमा थिएँ। यस्तो महत्त्वपूर्ण कर्तव्य पूरा गर्न पाएकोमा म परमेश्‍वरप्रति निकै कृतज्ञ थिएँ, र मैले यो कर्तव्य पक्कै पनि राम्ररी निर्वाह गर्नेछु भनेर मनमनै अठोट गरेँ। म पहिले मलजल गर्ने कामको जिम्मेवारीमा नभएको र मलाई सिद्धान्तहरूको बोध नभएको हुनाले, मैले ध्यान दिएर अध्ययन गरेँ, र सम्बन्धित सिद्धान्तहरूसँग परिचित हुन प्रयास गरेँ। यदि नयाँ विश्‍वासीहरूको कुनै स्थिति वा समस्या भएमा, म हतार-हतार मसँगै काम गर्ने सिस्टरसँग सङ्गति गर्थेँ र ती समाधान गर्थेँ। हरेक दिन व्यस्त भए पनि, मलाई मनमा धेरै ऊर्जा महसुस हुन्थ्यो, र मैले केही समस्याहरू समाधान गरेँ। केही समयपछि, मैले के पत्ता लगाएँ भने, यो काममा धेरै विस्तृत कुराहरू समावेश हुन्छन्। मैले नयाँ विश्‍वासीहरूका विभिन्न समस्या र कठिनाइहरूलाई समयमै समाधान गर्नुपर्ने मात्र होइन, तर मैले मलजल गर्ने व्यक्तिहरूको कामको जाँच र अनुगमन गर्नुपर्ने, उनीहरूका कठिनाइहरू समाधान गर्नुपर्ने, प्रतिभा भएका मानिसहरू पत्ता लगाउनुपर्ने, र मलजल गर्ने व्यक्तिहरूको संवर्धन गर्नुपर्ने, इत्यादि पनि गर्नुपर्थ्यो। मलाई यो काम राम्ररी गर्नु साह्रै गाह्रो छ भन्ने लाग्न थाल्यो। यसका लागि धेरै सोच्नुपर्ने र ठूलो मूल्य चुकाउनुपर्ने हुन्थ्यो। यो साह्रै थकाइलाग्दो थियो! त्यसैले, म सधैँ कम समस्याहरू आइपरून् र मेरो काम अझ आरामदायी होस् भन्ने आशा गर्थेँ। पछि, मलजल गर्नुपर्ने नयाँ विश्‍वासीहरूको सङ्ख्या बढ्दै जाँदा म अझ बढी दबाबमा परेँ। मैले मनमनै सोचेँ, “सबै नयाँ विश्‍वासीहरूलाई राम्ररी मलजल गर्न र सबै कुराको राम्ररी रेखदेख गर्नका लागि धेरै समय र मेहनत लाग्नेछ। यो साह्रै थकाइलाग्दो छ!” त्यसैले, म मलजल गर्ने व्यक्तिहरूसँग मात्र भेला हुन थालेँ। मैले धेरै धारणाहरू भएका सबै नयाँ विश्‍वासीहरूको जिम्मेवारी मलजल गर्ने व्यक्तिहरूलाई सुम्पिदिएँ र उनीहरूको बारेमा त्यति धेरै वास्ता गरिनँ। कहिलेकाहीँ, म मलजल गर्ने व्यक्तिहरूको कामबारे सोधपुछ त गर्थेँ, तर म केवल झारा टार्ने काम मात्र गरिरहेकी हुन्थेँ। केही समयपछि, मलजलको काममा निरन्तर समस्याहरू देखा पर्न थाले। केही नयाँ विश्‍वासीहरू नकारात्मक र कमजोर भए, र तिनीहरू विरलै भेलामा आउँथे; कोही त धार्मिक पाष्टरहरूका आधारहीन अफवाह र भ्रामक कुराहरूद्वारा बहकिएका थिए। अझै कतिपयलाई उनीहरूको परिवारले अवरोध र सतावट दिएका थिए, त्यसैले उनीहरू नियमित रूपमा भेला हुँदैनथे, इत्यादि। मलजल गर्ने व्यक्तिहरू पनि कठिनाइमा जिइरहेका थिए, र केही हदसम्म नकारात्मक थिए। अगुवाहरूले मलाई छिटो कारण पत्ता लगाउन र विचलनहरू सच्याउन भन्दै एउटा पत्र पठाउनुभयो। उहाँहरूले मलाई के पनि याद दिलाउनुभयो भने, मैले धारणाहरू भएका तर राम्रो क्षमता भएका नयाँ विश्‍वासीहरूलाई व्यक्तिगत रूपमा मलजल गर्नुपर्छ। मैले वास्तवमै नयाँ विश्‍वासीहरूका समस्याहरू समाधान गर्ने कार्यमा भाग लिनुपर्थ्यो र उनीहरूलाई साँचो मार्गमा जरा गाड्न मद्दत गर्नुपर्थ्यो। जब अगुवाहरूले यसो भन्नुभएको देखेँ, तब मलाई मनमा नरमाइलो लाग्यो। यो मैले व्यावहारिक काम नगरेको नतिजा हो भन्ने मलाई लाग्यो। त्यसपछि, म हतार-हतार नयाँ विश्‍वासीहरूका समस्याहरूबारे सङ्गति गर्न र ती समाधान गर्न गएँ, तर नतिजा त्यति राम्रो भएन। मलाई यो काम साह्रै गाह्रो छ जस्तो लाग्न थाल्यो, र यदि मैले आफ्नो कर्तव्य अलि सजिलो काममा फेरबदल गर्न सकेँ भने राम्रो हुन्थ्यो भन्ने लाग्यो। एक पटक, मलजल गर्ने व्यक्तिहरूले काममा केही समस्या र कठिनाइहरू औँल्याए। म केही सिद्धान्तहरू खोज्‍न र त्यसपछि उनीहरूसँग ती समस्याहरू कसरी समाधान गर्ने भनेर छलफल गर्न चाहन्थेँ, तर फेरि मैले सोचेँ, “सिद्धान्तहरू फेला पार्न धेरै समय र मेहनत लाग्छ। मेरी सहकर्मी सिस्टर राम्रो क्षमताकी हुनुहुन्छ र उहाँलाई कसरी राम्ररी सङ्गति गर्ने र समस्याहरू समाधान गर्ने भन्ने थाहा छ। म उहाँलाई नै गएर ती समाधान गर्न लगाउँछु।” त्यसैले मैले खोज्नुपर्ने सिद्धान्तहरू खोजिनँ, र मैले सङ्गति गर्नुपर्ने कुराहरूबारे सङ्गति गरिनँ। म मेरी सिस्टरले ती कुराहरू समाधान गरिदिनुहुन्छ भनेर मात्र पर्खिरहेँ। पछि, जब हामीमाथि कामहरू आइपर्थे, तब मैले आफ्नो कमजोर क्षमतालाई बहाना बनाउँथेँ र सबैभन्दा समस्याग्रस्त र गाह्रो कामहरू मेरी सहकर्मीलाई सुम्पिदिन्थेँ, मानौँ त्यो पूर्ण रूपमा स्वभाविक र न्यायोचित कुरा हो। म आफ्नो कर्तव्य निर्वाह गर्दा कम भन्दा कम बोझ उठाउँथेँ। हरेक दिन, म हातमा भएका कामहरू मात्र गर्थेँ, र यान्त्रिक तरिकाले काम गर्थेँ। त्यस समयमा, मेरो हृदयमा निरन्तर शान्ति र सहजताको कमी भएको महसुस हुन्थ्यो। नतिजा लगातार खस्किँदै गएकोले, के भइरहेको छ भनेर बुझ्न अगुवाहरूले बारम्बार कामको सुपरिवेक्षण गर्नुभयो। मलाई दबाब र बेचैन महसुस हुन्थ्यो, मानौँ त्यहाँ समाधान गर्नुपर्ने धेरै समस्या र कठिनाइहरू छन्। मलाई धेरै दबाब परेको र चिन्ता गर्नुपर्ने धेरै कुराहरू भएको महसुस भयो। म प्रायजसो हैरान हुन्थेँ, र गुनासो गर्थेँ, “मैले यो कर्तव्य निर्वाह गर्न थालेको धेरै समय भएको छैन। अगुवाहरूले मलाई किन बुझ्नुहुन्न? उहाँहरूले यति नजिकबाट किन कामको सुपरिवेक्षण गरिरहनुभएको छ?” काममा अरू समस्या नआओस् भन्ने म साह्रै आशा गर्थेँ।

एक दिन, मलाई कोभिड-१९ लाग्यो। मलाई अचानक ज्वरो आयो र मेरो सम्पूर्ण शरीर दुख्यो। मसँग रत्तिभर ऊर्जा थिएन। म खाना निल्न वा राति सुत्न सक्दिनथेँ। मेरो हृदयमा, म निरन्तर परमेश्‍वरलाई प्रार्थना गरिरहन्थेँ, “हे परमेश्‍वर, यो रोग र पीडा तपाईंको अभिप्रायले ममाथि आएको हो। तर अहिले पनि मैले कुन पाठ सिक्नुपर्छ भन्ने मलाई थाहा छैन। मेरा आफ्नै समस्याहरू बुझ्न मलाई अगुवाइ दिनुहोस्।” प्रार्थना गरिसकेपछि, मैले यस अवधिमा कर्तव्य निर्वाह गर्दाको मेरो स्थिति र अवस्थाबारे चिन्तन गरेँ। सोचेँ, मैले कर्तव्य निर्वाह गर्नु एउटा अर्थपूर्ण कुरा हो, तर म किन प्रायजसो दबाब र पीडा महसुस गर्छु? कर्तव्य निर्वाह गर्दा म कसरी यस्तो अवस्थामा पुगेँ? पछि, मैले परमेश्‍वरका वचनहरू पढेँ: “यदि मानिसहरूले निरन्तर शारीरिक सहजता र खुसी खोज्छन् भने, यदि तिनीहरू निरन्तर शारीरिक सुख र सहजताको पछि लाग्छन्, र कष्ट भोग्‍न चाहँदैनन् भने, थोरै शारीरिक कष्ट, अरूको भन्दा अलिक बढी कष्ट, वा सामान्यभन्दा अलिक बढी काम गर्नुपर्ने अवस्थाले पनि तिनीहरूलाई दबाब महसुस गराउँछ। यो दबाबको एउटा कारण हो। यदि मानिसहरू सानोतिनो शारीरिक कष्टलाई ठूलो मान्दैनन्, र शारीरिक सहजताको पछि लाग्दैनन्, बरु त्यसको साटो सत्यता पछ्याउँछन् र परमेश्‍वरलाई सन्तुष्ट पार्न आफ्‍नो कर्तव्य पूरा गर्ने प्रयास गर्छन् भने, तिनीहरूले प्राय शारीरिक कष्ट अनुभव गर्नेछैनन्। बेलाबेला तिनीहरूलाई व्यस्त, थकित, वा लखतरान भएको महसुस हुने भए पनि, सुतेपछि तिनीहरूलाई ठीक भइहाल्छ, र त्यसपछि तिनीहरू आफ्‍नो कार्य जारी राख्छन्। तिनीहरू आफ्‍नो कर्तव्य र काममा ध्यान केन्द्रित गर्छन्; तिनीहरू अलिअलि शारीरिक थकानलाई ठूलो कुरा ठान्दैनन्। तर जब मानिसहरूको सोचमै समस्या पैदा हुन्छ र जब तिनीहरू निरन्तर शारीरिक सहजताको पछि लाग्छन्, तब तिनीहरूको शरीरमा अलिकति समस्या हुँदा पनि वा सन्तुष्टि प्राप्त गर्न नसक्‍नेबित्तिकै, तिनीहरूमा निश्‍चित नकारात्मक संवेगहरू प्रकट हुन्छन्। अनि, यसरी सधैँ आफ्‍नो इच्छाअनुसार गर्न चाहने र आफ्‍नो देहमा लिप्त हुन र जीवनको आनन्द लिन चाहने यस्तो व्यक्ति असन्तुष्ट हुनेबित्तिकै, किन दबाबको यो नकारात्मक संवेगमा प्राय फसिरहन्छ? (किनभने ऊ सहजता र शारीरिक आनन्दको पछि लाग्छ।) कतिपय मानिसहरूको हकमा यो साँचो हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरका वचनहरू मनन गरेपछि, मैले के बुझेँ भने, म दबाब र पीडामा जिउनुको कारण यो काम गर्न गाह्रो भएर होइन रहेछ। मुख्य कारण त मेरो विचार र दृष्टिकोणमा समस्या भएकोले रहेछ। मैले जे खोजिरहेकी थिएँ त्यो सत्यता प्राप्ति थिएन, न त यो सृजित प्राणीको कर्तव्य पूरा गर्ने कार्य नै थियो। बरु, म शारीरिक आरामको पछि लागिरहेकी थिएँ। मैले केवल कसरी कम चिन्ता गर्ने र आफ्ना लागि कुराहरू कसरी सजिलो बनाउने भनेर मात्र सोचेकी थिएँ। जब कामको बोझ धेरै हुन्थ्यो र मैले यसमा थप ध्यान दिनुपर्थ्यो, बढी कष्ट भोग्नुपर्थ्यो, र बढी मूल्य चुकाउनुपर्थ्यो, तब म गनगन गर्थेँ र प्रतिरोधी महसुस गर्थेँ। जब मैले काममा धेरै समस्या र कठिनाइहरूको सामना गर्थेँ, तब म तिनलाई साह्रै झन्झटिलो मान्थेँ र मेरा लागि कुराहरू कति गाह्रो छन् भनेर गुनासो गर्थेँ, वा अन्य ब्रदर-सिस्टरहरूलाई ती सम्हाल्न र समाधान गर्न लगाएर पन्छ्याउँथेँ। म यो वातावरणबाट उम्कनका लागि आफ्नो कर्तव्यलाई कुनै सजिलो कामसँग साट्न समेत चाहन्थेँ। मलाई के राम्ररी थाहा थियो भने, अगुवाहरूले कामको सुपरिवेक्षण गर्दा उहाँहरूले अगुवाको जिम्मेवारी पूरा गरिरहनुभएको हुन्छ, तर जब उहाँहरूले मलाई कडा निगरानी गर्न थाल्नुभयो, र मेरो देहका हितहरूमा असर पर्न थाले, तब मलाई ममाथि बोझ थोपरिएको र धेरै काम गराइएको जस्तो लाग्थ्यो, र म यसको बारेमा गनगन गर्थेँ र त्यसको बारेमा गुनासो गर्थेँ। वास्तवमा, मैले परमेश्‍वरले बन्दोबस्त गर्नुभएको वातावरण राम्रो छैन भनेर गुनासो गरिरहेकी थिएँ। यो परमेश्‍वरप्रति असन्तुष्ट हुनु, र परमेश्‍वरप्रति प्रतिरोधी महसुस गर्नु थियो। यो परमेश्‍वरको विरोध गर्नु थियो! म साँच्चै साह्रै विद्रोही भएकी थिएँ, र ममा परमेश्‍वरको डर मान्‍ने हृदयको कुनै नामनिसान थिएन!

पछि, मैले सत्यता खोज्ने र आफैबारे चिन्तन गर्ने कार्यलाई जारी राखेँ। मैले परमेश्‍वरका वचनहरू पढेँ: “कुनै कर्तव्य निर्वाह गर्दा, मानिसहरू कठिनाइहरूबारे सधैँ गुनासो गर्छन् र कुनै प्रयास लगाउन चाहँदैनन्, र अलिकति फुर्सद हुनेबित्तिकै तिनीहरू आराम गर्ने, गफ चुट्ने, वा आराम र मनोरञ्‍जनात्मक क्रियाकलापमा भाग लिने गर्छन्। अनि कामको बोझ बढेर तिनीहरूको जीवनको तालमेल र दिनचर्या बिग्रँदा, तिनीहरू दुःखी र असन्तुष्ट हुन्छन्। तिनीहरू गनगन र गुनासो गर्छन्, अनि तिनीहरू आफ्नो कर्तव्य पूरा गर्दा झाराटारुवा बन्छन्। यो देहसुखको लालसा गर्नु हो, होइन र? … मण्डलीको काम वा तिनीहरूको कर्तव्यमा जति व्यस्तता भए पनि, तिनीहरूको जीवनको दैनिकी र सामान्य स्थितिमा कहिल्यै अवरोध हुँदैन। तिनीहरू आफ्नो दैहिक जीवनका सानातिना कुरामा समेत कहिल्यै लापरवाही गर्दैनन्, तिनीहरू यी कुरालाई पूर्ण रूपमा व्यवस्थित गर्छन्, र अत्यन्तै कठोर र गम्‍भीर हुन्छन्। तर परमेश्‍वरको घरको कामको कुरा आउँदा, मामला जति ठूलो भए पनि र यो कुरा दाजुभाइ-दिदीबहिनीको सुरक्षासँग सम्‍बन्धित नै भए पनि, तिनीहरूले त्यसमा लापरवाही गर्छन्। तिनीहरू परमेश्‍वरको आज्ञासँग सम्‍बन्धित कुराहरू वा आफूले गर्ने कर्तव्यलाई वास्ता गर्दैनन्। तिनीहरू बिलकुलै कुनै जिम्‍मेवारी लिँदैनन्। यो देहसुखमा लिप्त हुनु हो, होइन र? के देहसुखमा लिप्त हुने मानिसहरू कर्तव्य निर्वाह गर्न उपयुक्त हुन्छन्? कसैले कर्तव्य पूरा गर्ने कुरा उठाउनेबित्तिकै, वा मूल्य चुकाउने र कठिनाइ भोग्‍नेबारे बोल्‍नेबित्तिकै, तिनीहरूले टाउको हल्लाइरहन्छन्। तिनीहरूमा अति धेरै कठिनाइ हुन्छन्, तिनीहरू गुनासोका पोका हुन्, र तिनीहरू नकारात्मकताले भरिएका हुन्छन्। यस्ता मानिसहरू बेकारका हुन्, तिनीहरू आफ्ना कर्तव्यहरू निर्वाह गर्न योग्य हुँदैनन् र तिनीहरूलाई हटाइनुपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (२))। परमेश्‍वरका वचनहरू पढिसकेपछि, कर्तव्य निर्वाह गर्दा आराममा लिप्त हुने र गैरजिम्मेवार बन्ने यो समस्या प्रकृतिमा अत्यन्तै गम्भीर रहेछ भन्ने मैले बल्ल महसुस गरेँ। निरन्तर आराममा लिप्त हुने मानिसहरूले आफ्नो कर्तव्य छली र चिप्लो तरिकाले निर्वाह गर्छन्, तिनीहरू सजिलो रोज्ने र गाह्रोदेखि डराउने गर्छन्, र कष्ट भोग्न वा मूल्य चुकाउन चाहँदैनन्। जब तिनीहरूले कठिनाइ देख्छन् तब तिनीहरू भाग्छन् र ठूलो कठिनाइ वा धेरै समस्याहरू भएका काम अरूलाई सुम्पन विभिन्न बहाना र निहुँ खोज्छन्। यस्तो प्रकारको व्यक्ति अविश्‍वसनीय हुन्छ र कामको जिम्मा लिन अयोग्य हुन्छ। म ठ्याक्कै यस्तै प्रकारको व्यक्ति भएकी थिएँ। मलाई के राम्ररी थाहा थियो भने, म मलजलको कामको जिम्मेवारीमा छु र मैले नयाँ विश्‍वासीहरूलाई मलजल गर्नुपर्छ अनि समयमै उनीहरूका धारणा र समस्याहरू समाधान गर्नुपर्छ ताकि उनीहरूले सकेसम्म चाँडो साँचो मार्गमा जरा गाड्न सकून्। यो मेरो कर्तव्यको आधारभूत कार्यक्षेत्र थियो, र मैले पूरा गर्नुपर्ने जिम्मेवारीहरू थिए। तैपनि, नयाँ विश्‍वासीहरूका धेरै समस्याहरू छन्, र समस्याहरू समाधान गर्नु साह्रै झन्झटिलो र थकाइलाग्दो छ भनेर मैले गुनासो गरिरहेकी थिएँ। त्यसैले जिम्मेवारी पन्छाउने हाकिमजस्तै, धारणाहरू र कठिनाइहरू भएका सबै नयाँ विश्‍वासीहरूलाई मलजल गर्ने व्यक्तिहरूकहाँ पन्छाउन र उनीहरूको वास्तै नगर्न मैले बहानाहरू खोजेकी थिएँ। यसको मतलब नयाँ विश्‍वासीहरूका समस्याहरू समयमै समाधान हुन सकेनन् र यसले मलजलको कामको प्रगतिमा बाधा पुर्‍यायो। जब मलजल गर्ने व्यक्तिहरूले आफ्नो काममा कठिनाइ र समस्याहरूको सामना गर्थे, तब म जानीजानी देहको चिन्तामा मग्न हुन्थेँ र तिनलाई समाधान गर्न चाहन्नथेँ। तैपनि, मेरो क्षमता कमजोर छ भन्ने बहाना बनाउँदै म साह्रै धूर्त भएकी थिएँ ताकि मैले न्यायोचित रूपमा सबै कठिनाइ र समस्याहरू मेरी सहकर्मीका काँधमा पन्छाउन सकूँ। म देहको चिन्तामा मग्न हुने र आराममा लिप्त हुने गरेकीले, र मैले व्यावहारिक काम नगरेकीले, मलजलको कामको नतिजा राम्रो भएन। यस्तो हुँदाहुँदै पनि, मैले आफैबारे चिन्तन गरिनँ, र जब अगुवाहरूले कामको सुपरिवेक्षण गर्नुभयो र के भइरहेको छ भनेर थाहा पाउनुभयो, तब मैले उहाँहरूप्रति प्रतिरोधी महसुस समेत गरेँ र म उहाँहरूप्रति असन्तुष्ट भएँ। ममा रत्तिभर समझ थिएन! यस्तो स्थिति र व्यवहार लिएर, म कसरी सुपरिवेक्षक बन्न योग्य थिएँ र? मैले आफ्नो कर्तव्य निर्वाह गरिरहेकी थिइनँ: मैले त दुष्ट काम पो गरिरहेकी थिएँ! मलाई मनमा नरमाइलो भयो र पछुतो लाग्यो, र मलाई यो महामारी लाग्न दिनु परमेश्‍वरको अनुमति हो भन्ने लाग्यो। मलाई मेरा आफ्नै समस्याहरूबारे निरन्तर चिन्तन गर्न र तिनलाई चिन्न अगुवाइ गर्नुहोस् भनेर मैले परमेश्‍वरलाई प्रार्थना गरेँ।

त्यसको केही समयपछि, म एउटा भेलामा थिएँ र म आफ्नो स्थितिबारे कुरा गर्न सबैसँग खुलेँ। अगुवाले मलाई परमेश्‍वरका वचनहरूको एउटा खण्ड पढेर सुनाउनुभयो, जसले मलाई मेरो भ्रष्ट स्वभावबारे केही बुझाइ प्रदान गर्यो। सर्वशक्तिमान्‌ परमेश्‍वर भन्‍नुहुन्छ: “झूटा अगुवाहरूले वास्तविक काम गर्दैनन्, तर अधिकारीझैँ व्यवहार कसरी गर्ने भनी तिनीहरूलाई थाहा हुन्छ। अगुवा बनेपछि तिनीहरूले गर्ने पहिलो कुरा के हो? त्यो मानिसहरूको निगाह किन्‍नु हो। तिनीहरूले ‘नयाँ अधिकारीहरू आफ्नो प्रभाव छोड्न साह्रै उत्सुक हुन्छन्’ भन्‍ने शैली अपनाउँछन्: सुरुमा तिनीहरूले मानिसहरूलाई रिझाउन केही कार्यहरू गर्छन् र सबैजनाका दैनिक सुख-सुविधाहरू सुधार्ने केही कामकुराहरू सम्हाल्छन्। तिनीहरूले सुरुमा मानिसहरूमा राम्रो छाप छोड्ने, आफू जनमतको पक्षमा छु भनेर देखाउने प्रयास गर्छन्, ताकि सबैले तिनीहरूको तारिफ गरून् र ‘यो अगुवाले हामीप्रति आमाबुबाले जस्तै व्यवहार गर्छ!’ भनेर भनून्! त्यसपछि तिनीहरूले आधिकारिक रूपमै पद हातमा लिन्छन्। तिनीहरूले धेरैजसो मानिसहरूको साथ पाएको र तिनीहरूको पद सुरक्षित भएको महसुस गर्छन्; त्यसपछि तिनीहरू हैसियतका फाइदाहरूको आनन्द उठाउन थाल्छन्, मानौँ तिनीहरू तिनका हकदार हुन्। तिनीहरूका आदर्श वाक्यहरू यस्ता हुन्छन्, ‘मीठो खानु र राम्रो लगाउनु नै जीवन हो,’ ‘जीवन छोटो छ, त्यसैले बल हुँदा नै यसको आनन्द लिनुपर्छ,’ अनि ‘आजको मद्य आजै पिऊ, भोलिको चिन्ता भोलि नै लिऊ।’ तिनीहरूले चिन्ता नलिई हरेक दिनको आनन्द उठाउँछन्, जतिसक्दो रमाइलो गर्छन्, र भविष्यका बारेमा कुनै विचार गर्दैनन्, अगुवाले के-कस्ता जिम्‍मेवारीहरू पूरा गर्नुपर्छ र के-कस्ता कर्तव्य निर्वाह गर्नुपर्छ भनेर तिनीहरूले विचार गर्नु त परै जाओस्। तिनीहरूले दिनचर्याका रूपमा केही शब्द र धर्मसिद्धान्तहरू प्रचार गर्छन् र देखाउनका लागि एकदुई वटा काम गर्छन्—तिनीहरूले कुनै पनि वास्तविक काम गर्दैनन्। तिनीहरू मण्डलीका वास्तविक समस्याहरूलाई खोतलेर तिनलाई पूर्ण रूपमा समाधान गरिरहेका हुँदैनन्, त्यसैले तिनीहरूले त्यस्ता सतही कार्य गर्नुको अर्थ के हुन्छ? के यो छली हुँदैन र? के यस्तो झूटो अगुवालाई महत्त्वपूर्ण कार्यहरू सुम्पन मिल्छ? के तिनीहरू अगुवा र कामदारहरू छनौट गर्नेसम्‍बन्धी परमेश्‍वरको घरका सिद्धान्त र सर्तहरूअनुरूप हुन्छन्? (हुँदैनन्।) यी मानिसहरूमा कुनै विवेक वा समझ हुँदैन, तिनीहरूमा कुनै जिम्‍मेवारी बोध हुँदैन, तैपनि तिनीहरू अझै पनि मण्डलीमा कुनै आधिकारिक पदमा बस्ने, अगुवा बन्‍ने इच्छा राख्छन्—तिनीहरू किन यति धेरै निर्लज्ज हुन्छन्? जिम्‍मेवारीको बोध भएका कतिपय मानिसहरूका हकमा, यदि तिनीहरू कमजोर क्षमताका छन् भने, तिनीहरू अगुवा हुन सक्दैनन्—अनि कुनै जिम्‍मेवारी बोध नभएका निकम्मा मानिसहरूको त के कुरा गर्ने र! तिनीहरू त अगुवा बन्‍न झनै अयोग्य हुन्छन्। त्यस्ता खन्चुवा र आलसी झूटा अगुवाहरू कति अल्छी हुन्छन्? तिनीहरूले कुनै समस्या पत्ता लगाए पनि, र यो समस्या हो भन्‍ने तिनीहरूलाई थाहा भए पनि, तिनीहरू त्यसलाई गम्भीरतापूर्वक लिँदैनन् र ध्यानै दिँदैनन्। तिनीहरू कति गैरजिम्‍मेवार हुन्छन्! तिनीहरू कुरा गर्न सिपालु भए पनि र तिनीहरूमा थोरै क्षमता भएजस्तो देखिने भए पनि, तिनीहरू मण्डलीको कामका विविध समस्याहरू समाधान गर्न सक्दैनन्, जसले गर्दा काम ठप्प हुन्छ; समस्यामाथि समस्या थुप्रिरहन्छन्, तैपनि यी अगुवाहरूलाई यी कुराहरूका बारेमा कुनै चासो हुँदैन, र नित्यचर्याका रूपमा केही सतही कार्यहरू गर्नमा मात्र जोड दिन्छन्। अनि अन्तिम परिणाम के हुन्छ? के तिनीहरूले मण्डलीको काम भताभुङ्ग पार्दैनन्, र के तिनीहरूले त्यसलाई गन्जागोल गर्दैनन् र? के तिनीहरूले मण्डलीमा भद्रगोल र एकताहीनता उत्पन्‍न गर्दैनन् र? यो अपरिहार्य परिणाम हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। मलाई म परमेश्‍वरको आमने-सामने उभिएकी छु र उहाँले मेरो खुलासा गरिरहनुभएको छ जस्तो लाग्यो। म परमेश्‍वरले खुलासा गर्नुभएको त्यस्तै अल्छी व्यक्ति थिएँ। आराममा लिप्त हुनका लागि, मैले आफूले देखेका समस्याहरू समाधान गरेकी थिइनँ, र कुनै पनि व्यावहारिक काम गरेकी थिइनँ। यस अवधिको बारेमा सोच्दा, मलाई नयाँ विश्‍वासीहरूका धारणाहरू र समस्याहरूबारे सबै कुरा थाहा थियो, र म मलजल गर्ने व्यक्तिहरूको कठिनाइ र स्थितिहरू देख्न सक्थेँ। तर मैले यी समस्याहरूलाई सकेसम्म चाँडो समाधान गर्न कसरी सत्यता खोज्ने भनेर विचार गरिनँ। बरु, मैले त प्रक्रिया पालन गरेर र झारा टार्ने काम गरेर, अनि छोटो सङ्गति गरेर आफूलाई झन्झटबाट बचाउने कोसिस मात्र गरेँ। मानिसहरूलाई मूर्ख बनाउन म अलिकति धर्मसिद्धान्त फलाक्थेँ र कुरा त्यत्तिकै छोडिदिन्थेँ। कहिलेकाहीँ, म समस्याहरू समाधान गर्ने काम सीधै मेरी सहकर्मी वा मलजल गर्ने व्यक्तिहरूकहाँ पन्छाउथेँ। म सजिला कामहरू रोज्थेँ र थकाइलाग्दा कामहरू छोडिदिन्थेँ, र म हरेक परिस्थितिमा देहको चिन्तामा मग्न हुन्थेँ। मलाई नयाँ विश्‍वासीहरूलाई मलजल गर्नु धेरै महत्त्वपूर्ण छ भन्ने राम्ररी थाहा थियो, किनकि नयाँ विश्‍वासीहरू साँचो मार्गमा दृढ रहन सक्छन् कि सक्दैनन् भन्ने कुरा यसैमा निर्भर हुन्थ्यो। तैपनि, म मूल्य चुकाउन चाहन्नथेँ, र मैले आफूले देखेका समस्याहरू समाधान गरिनँ। म समस्याहरूबाट भागेँ र मेरा जिम्मेवारीहरू पन्छाएँ, र काममा नोक्सान भइरहेको स्पष्ट देख्दादेख्दै पनि, मैले यसमा रत्तिभर ध्यान दिइनँ। ममा साँच्चै विवेकको ठूलो कमी थियो र म साह्रै गैरजिम्मेवार थिएँ! यस्तो हुँदाहुँदै पनि, मैले आफैबारे चिन्तन गरिनँ, र मैले यो कामको जिम्मेवारी लिएको छोटो समय मात्र भएकोले, अगुवाहरूले मेरा कठिनाइहरू बुझिदिनुपर्छ र मबाट धेरै माग गर्नु हुँदैन भन्ने सोचेकी थिएँ। ममा साँच्चै रत्तिभर पनि समझ थिएन! म “आजको हाला आजै खाला भोलि जे होला देखा जाला,” र “हरदिन झाराटारुवा तरिकाले कटाउनेछु” जस्ता शैतानी दर्शनहरूको भरमा जिइरहेकी थिएँ। कर्तव्य निर्वाह गर्दा, मैले आफ्नो उचित काममा ध्यान दिइनँ। मैले केवल केही छेउकुनाका र महत्त्वहीन कामहरू गरेँ, र लटरपटर गरेर मेरा दिनहरू बिताएँ। बाहिरी रूपमा हेर्दा, म हरेक दिन फुर्सदमा भएजस्तो देखिंदिनथेँ, तर वास्तवमा, मैले कुनै पनि व्यावहारिक काम गरेकी थिइनँ, र मैले पूरा गर्नुपर्ने जिम्मेवारीहरू पूरा गरेकी थिइनँ। मेरो व्यवहार र आफ्नो उचित काममा ध्यान नदिई लटरपटर गर्ने वा आवारा व्यक्तिको व्यवहारमा के फरक थियो र? विगतमा, मैले त्यस्ता मानिसहरूलाई हेयको दृष्टिले हेर्थेँ, तर म पनि तिनीहरूकै श्रेणीमा पर्छु भनेर मैले कहिल्यै सोचेकी थिइनँ। मलाई आफैदेखि घृणा लाग्यो! निष्ठा नभएको र पूर्ण रूपमा अविश्‍वसनीय, मजस्तो व्यक्ति साँच्चै कर्तव्य निर्वाह गर्न अयोग्य थिएँ। म झूटो अगुवा र झूटो कामदारको बाटोमा हिँडिरहेकी थिएँ। अहिले, ममाथि रोग आइलागेको बेला, म चाहँदाचाहँदै पनि मसँग कर्तव्य निर्वाह गर्ने कुनै ऊर्जा थिएन। स्वास्थ्य राम्रो हुँदा समय खेर फालेकोमा मलाई चरम पछुतो भइरहेको थियो। यदि यो रोग निको भएन र म मरेँ भने, मैले यो जीवनमा एउटा अनन्त पछुतो छोडेर जानेछु। म जति धेरै सोच्थेँ, त्यति नै व्याकुल हुन्थेँ। मलाई निरन्तर परमेश्‍वरले छोड्नुभएको जस्तो महसुस हुन्थ्यो, र यदि मैले सत्यता नपछ्याउने वा कर्तव्य राम्ररी निर्वाह नगर्ने क्रम जारी राखेँ भने, म साँच्चै हटाइनेछु भन्ने मैले महसुस गरेँ।

एक दिन आत्मिक भक्तिको समयमा, मैले परमेश्‍वरका थप वचनहरू पढेँ: “कतिपय मानिसहरू, आफ्‍नो कर्तव्य निर्वाहमा कुनै पनि कष्ट सहन अनिच्छुक हुन्छन्, र समस्या सामना गर्नेबित्तिकै, तिनीहरू त्यो अति कठिन छ भनेर गुनासो गर्छन् र मूल्य चुकाउन मान्दैनन्। यो कस्तो प्रकारको मनोवृत्ति हो? यो झाराटारुवा मनोवृत्ति हो। यदि तँ झारा टार्ने तरिकाले आफ्नो कर्तव्य निर्वाह गर्छस्, र त्यसलाई अनादरपूर्ण मनोवृत्तिले सम्हाल्छस् भने, त्यसको नतिजा के हुनेछ? तैँले आफूले राम्ररी निर्वाह गर्न सक्ने कर्तव्य समेत राम्ररी गर्न सक्नेछैनस्—तेरो कार्यप्रदर्शन मानकअनुरूप हुनेछैन, र तेरो कर्तव्यप्रतिको तेरो मनोवृत्तिसँग परमेश्‍वर निकै असन्तुष्ट हुनुहुनेछ। यदि तँ परमेश्‍वरलाई प्रार्थना गर्न, सत्यता खोज्न, र त्यसमा आफ्नो सम्पूर्ण हृदय र मन लगाउन सक्छस् भने, यदि तँ यसरी सहकार्य गर्न सक्छस् भने, परमेश्‍वरले तेरा लागि सबै कुरा पहिले नै तयार गर्नुहुनेछ, ताकि तैँले मामिलाहरू सम्हाल्दा सबै कुरा ठिकठाक मिलोस् र त्यसले राम्रा परिणामहरू फलाओस्। तैँले धेरै ऊर्जा खर्च गर्नु आवश्यक पर्नेछैन; जब तँ सहकार्य गर्न सक्दो प्रयास गर्छस्, तब परमेश्‍वर तेरा लागि सबै कुरा प्रबन्ध गर्नुहुन्छ। यदि तँ धूर्त छस् र सुस्ताउँछस् भने, यदि तँ आफ्नो कर्तव्य राम्ररी पूरा गर्दैनस् र सधैँ गलत मार्गमा जान्छस् भने, परमेश्‍वरले तँमा काम गर्नुहुनेछैन; तैँले यो अवसर गुमाउनेछस्, र परमेश्‍वरले यसो भन्‍नुहुनेछ, ‘तँलाई प्रयोग गर्ने कुनै उपाय छैन। जा, पाखा लाग्। तँलाई छली हुन र सुस्ताउन मन पर्छ, होइन त? तँलाई अल्छे हुन, र आराममा लिप्त हुन मन पर्छ, होइन त? ठिकै छ, अब सधैँभरी आराममा लिप्त हो!’ परमेश्‍वरले यो अनुग्रह र अवसर अर्को कुनै व्यक्तिलाई दिनुहुनेछ। तिमीहरू के भन्छौ: यो हानि हो कि लाभ हो? (हानि।) यो ठूलो हानि हो!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “तैँले परमेश्‍वरका आज्ञाहरूलाई कसरी व्यवहार गर्नुपर्छ भन्‍ने कुरा अत्यन्तै महत्त्वपूर्ण छ। यो एकदमै गम्भीर कुरा हो! यदि परमेश्‍वरले तँलाई सुम्‍पनुभएको कुरा तँ पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तैँले आफ्नो दण्ड स्विकार्नुपर्छ। परमेश्‍वरले सुम्पनुभएका आज्ञाहरू मानिसहरूले पूरा गर्नु पूर्ण रूपमा स्वाभाविक र न्यायोचित हो। यो मानिसको सर्वोच्च जिम्मेवारी हो, र यो उसको जीवनजत्तिकै नै महत्त्वपूर्ण छ। यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। त्यसो गरेर, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरूबाट, मैले परमेश्‍वरको धर्मी र चिढ्याउन नसकिने स्वभाव महसुस गरेँ। मैले के बुझेँ भने, हाम्रो कर्तव्य परमेश्‍वरले सुम्पनुभएको काम हो, र यो एउटा यस्तो जिम्मेवारी हो जसलाई पन्छाउन मिल्दैन। कर्तव्यलाई अनादरपूर्ण र गैरजिम्मेवार ढङ्गले लिनु भनेको परमेश्‍वरलाई धोका दिनु हो। यो गम्भीर अपराध हो। यस्तो प्रकारको व्यक्ति श्रापित हुनुपर्छ। जसले आफ्नो देहका व्यक्तिगत हितहरूलाई विचार गर्दैनन् र आफ्नो कर्तव्यलाई गम्भीरता र जिम्मेवारीका साथ लिन्छन्, तिनीहरूले परमेश्‍वरको काम र निर्देशन प्राप्त गर्न सक्छन्। आफ्नो कर्तव्य निर्वाह गर्ने प्रक्रियामार्फत, तिनीहरूले बिस्तारै सत्यता बुझ्छन् र सत्यता प्राप्त गर्छन्, र सिद्धान्तमा रहेर काम गर्न थाल्छन्। तर, मैले सत्यतालाई प्रेम गरिनँ। मलाई केवल आराम मन पर्थ्यो। मैले स्पष्ट रूपमा नै मेरा आधारभूत जिम्मेवारीहरूमा पर्ने ती कामहरू गरिनँ, र कहिलेकाहीँ अलिकति गरे पनि, मैले केवल झाराटार्ने तरिकाले गरेँ। परमेश्‍वरलाई छक्काउन र ब्रदर-सिस्टरहरूलाई मूर्ख बनाउनका लागि मैले केवल देखावटी रूपमा अलिकति काम गरिरहेकी हुन्थेँ। म साँच्चै साह्रै छली थिएँ! परमेश्‍वरले मानिसहरूको भित्री हृदयको छानबीन गर्नुहुन्छ। उहाँले मैले चाल्ने हरेक कदम र मेरा हरेक सोच र विचारको छानबीन गर्नुहुन्छ। मजस्तो आराममा लिप्त हुने अनि स्वार्थी र छली व्यक्ति, पूर्ण रूपमा अविश्‍वसनीय हुन्छ र उसले परमेश्‍वरको घृणा र तिरस्कार निम्त्याउँछ। तैपनि मैले आफैबारे चिन्तन गरिनँ। अगुवाहरूले मलाई याद दिलाउनुभयो, तर मैले अझै पनि देहको वास्ता गरिरहेकी थिएँ, जसको नतिजा स्वरूप म मेरा कर्तव्यहरूमा पवित्र आत्माको काम प्राप्त गर्न असमर्थ भएँ र मैले समस्याहरू ठम्याउन सकिनँ। यसको मतलब नयाँ विश्‍वासीहरूका कठिनाइहरू समयमै समाधान हुन सकेनन्। मैले मेरा कर्तव्यहरूमा अपराधहरू गरेँ। अहिले यो महामारीबाट प्रभावित हुनु भनेको ममाथि परमेश्‍वरको ताडना आएको थियो। यो मप्रति परमेश्‍वरको धर्मी स्वभावको प्रकाश पनि थियो। यदि म पश्‍चात्तापहीन भइरहेँ भने, मण्डलीले मलाई ननिकाले पनि, परमेश्‍वरले सबथोकको छानबीन गर्नुहुन्छ, र पवित्र आत्माले ममा काम गर्नुहुनेथिएन। ढिलो-चाँडो, म हटाइनेथिएँ। बाइबलमा भनिएझैँ: “मूर्खहरूको उन्नतिले तिनीहरूलाई नष्ट गर्नेछ” (हितोपदेश १:३२)। अनि सर्वशक्तिमान्‌ परमेश्‍वरले पनि भन्नुभएको छ: “तँ आज लिप्त हुने कुरा नै तेरो भविष्यलाई बिगारिरहेको कुरा हो” (वचन, खण्ड १। परमेश्‍वरको देखापराइ र काम। सुसमाचार फैलाउने काम पनि मानिसलाई मुक्ति दिने काम नै हो)। जब मैले यो कुरा बुझेँ, तब म पछुतोले भरिएँ, र मैले आफैलाई पूर्ण रूपमा घृणा गरेँ। मैले परमेश्‍वरलाई प्रार्थना गरेँ, “हे परमेश्‍वर, म साह्रै स्वार्थी र छली छु। मेरा कर्तव्यहरू निर्वाह गर्दा, म झारा टार्छु र देहको वास्ता गर्छु। यसले मण्डलीको काममा असर पारेको छ। हे परमेश्‍वर, म पश्‍चात्ताप गर्न चाहन्छु। यो स्थितिलाई बदल्न मलाई निर्देशन दिनुहोस्।”

पछि, मैले परमेश्‍वरका वचनहरू पढेँ: “व्यक्तिको जीवनको मूल्य के हो? के यो खाने, पिउने, र रमाइलो गर्ने जस्ता देहसुखका लागि मात्रै हो? (अहँ, होइन।) त्यसोभए केको लागि हो? आफ्ना विचारहरू सुनाऊ। (सृजित प्राणीको कर्तव्य पूरा गर्नका लागि हो, व्यक्तिले कम्तीमा पनि हासिल गर्नुपर्ने कुरा यही हो।) त्यो सही हो। … एक हिसाबमा, यो सृजित प्राणीको कर्तव्य पूरा गर्नुसँग सम्‍बन्धित छ। अर्को हिसाबमा, यो आफ्‍नो सामर्थ्यले भ्याउने र आफूले सम्पन्न गर्न सक्ने सबथोक राम्ररी गर्नु, तँलाई तेरो विवेकले दोष नलगाउने, तँ आफ्नो विवेकसँग मैत्रीपूर्वक रहन सक्‍ने र अरूका नजरमा स्वीकारयोग्य हुने अवस्थामा पुग्‍नु हो। यसलाई अझै एक चरण अगाडि लगेर भन्दा, तँ जुन परिवारमा जन्‍मेको भए पनि, तेरो शैक्षिक पृष्ठभूमि वा व्यक्तिगत क्षमताहरू जे-जस्ता भए पनि, तैँले आफ्नो जीवनभर मानिसहरूले जीवनमा बुझ्‍नुपर्ने सबैभन्दा महत्त्वपूर्ण सत्यताहरू के-के हुन् भनेर मनन गर्नैपर्छ—उदाहरणका लागि, मानिसहरू कस्तो मार्गमा हिँड्नुपर्छ, साथै जीवनलाई अर्थपूर्ण बनाउनका लागि तिनीहरूले कसरी जिउनुपर्छ। तैँले कम्तीमा थोरै नै भए पनि जीवनको साँचो मूल्यको खोजी गर्नुपर्छ; तैँले यो जीवन व्यर्थमा जिउन मिल्दैन, र तँ यो पृथ्वीमा व्यर्थमा आएको हुँदैनस्। अर्को हिसाबमा, तेरो जीवनकालमा, तैँले आफ्‍नो मिसन पूरा गर्नुपर्छ; सबैभन्दा महत्त्वपूर्ण कुरा यही हो। हामी कुनै ठूलो मिसन, कर्तव्य वा जिम्‍मेवारी पूरा गर्नेबारे कुरा गर्नेछैनौँ, तर कम्तीमा पनि, तैँले केही न केही त हासिल गर्नैपर्छ। उदाहरणको लागि, मण्डलीमा, कतिपय मानिसहरूले सुसमाचार प्रचार गर्ने कर्तव्यमा आफ्नो सबै मेहनत लगाउँछन्, आफ्‍नो जीवनभरको ऊर्जा लगाउँछन्, ठूलो मूल्य चुकाउँछन्, अनि धेरै मानिसहरूलाई विश्‍वासमा ल्याउँछन्। यसले गर्दा, तिनीहरूलाई आफ्नो जीवन व्यर्थ भएन, साथै त्यसको मूल्य छ र त्यसले तिनीहरूलाई सान्त्वना दिलाउँछ भन्‍ने महसुस हुन्छ। रोग र मृत्यु सामना गर्दा, वा आफ्‍नो पूरै जीवनको लेखाजोखा गर्दा, तिनीहरू आफूले गरेको सबथोक, आफूले हिँडेको मार्गबारे फर्केर सोच्छन्, हृदयमा सहजता भेटाउँछन्; तिनीहरू आत्मदोष वा पछुतोबाट मुक्त हुन्छन्। कतिपय मानिसहरूले मण्डली अगुवाका रूपमा सेवा गर्दा वा कामको कुनै पक्षमा जिम्मेवार हुँदा कुनै कसर बाँकी राख्दैनन्। तिनीहरूले सक्दो प्रयास गर्छन्, आफ्‍नो सारा शक्ति खन्याउँछन्, आफूले गर्ने कामका लागि आफ्नो सारा रगत-पसिना समर्पित गर्छन् र मूल्य चुकाउँछन्। तिनीहरूको मलजल, नेतृत्व, सहयोग, र साथको कारण, नकारात्मकता र कमजोरीमा रहेका धेरै मानिसहरू बलिया बन्छन् र दह्रिलो रूपमा खडा हुन्छन्, पछि हट्दैनन्, बरु परमेश्‍वरको उपस्थितिमा फर्कन्छन् र अन्त्यमा उहाँको गवाहीसमेत दिन्छन्। यसको साथै, तिनीहरूले आफ्नो नेतृत्वको अवधिमा धेरै महत्त्वपूर्ण कार्यहरू पूरा गर्छन्, धेरै दुष्ट मानिसहरूलाई निकाल्छन्, परमेश्‍वरका चुनिएका धेरै मानिसहरूलाई रक्षा गर्छन्, र उल्लेखनीय हानिहरूको पूर्ति गर्छन्। तिनीहरूको अगुवाइ कालमा यो सबै र अझ धेरै घटनाहरू घट्छन्। आफूले हिँडेको मार्गलाई फर्केर हेर्दा, वर्षौँको अवधिमा आफूले गरेको काम र चुकाएको मूल्यलाई फर्केर हेर्दा, तिनीहरूलाई कुनै पछुतो वा दोषारोपण महसुस हुँदैन। तिनीहरूले यी कामकुरा गरेकोमा कुनै पछुतो मान्दैनन् र आफूले मूल्यवान् जीवन जिएका छौँ भन्ने विश्वास गर्छन्, र तिनीहरूले हृदयमा ढुक्क र आराम महसुस गर्छन्। कति राम्रो कुरा! के तिनीहरूले प्राप्त गरेको फल यही नै होइन र? (हो।) यस्तो शान्ति र आराम अनुभूति हुनु, अनि यसरी पछुतो नमान्नु भनेको सकारात्मक कुराहरू र सत्यतालाई पछ्याउनुको नतिजा र फल हो। मानिसहरूका लागि उच्‍च मानकहरू नराखौँ। एउटा अवस्था सोचौँ जहाँ कुनै व्यक्तिलाई एउटा काम आइपरेको छ जुन उसले गर्नुपर्छ वा ऊ आफ्‍नो जीवनकालमा त्यो काम गर्न इच्छुक छ। उसले आफ्‍नो स्थान भेट्टाएपछि, ऊ आफ्‍नो स्थानमा दह्रिलो गरी खडा हुन्छ, उसले आफ्‍नो पद सम्हाल्छ, आफ्नो सारा रगत-पसिना र सारा ऊर्जा समर्पित गरेर आफूले गर्नुपर्ने र पूरा गर्नुपर्ने काम राम्ररी सम्पन्न गर्छ। जब अन्त्यमा ऊ आफ्‍नो लेखा दिन परमेश्‍वरको अघि खडा हुन्छ, ऊ तुलनात्मक रूपमा सन्तुष्ट हुन्छ, र उसको हृदयमा कुनै दोषारोपण वा पछुतोको अनुभूति हुँदैन। उसले सान्त्वना महसुस गर्छ र आफूले केही प्राप्त गरेको छु, मूल्यवान्‌ जीवन जिएको छु भन्ने महसुस गर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। परमेश्‍वरका वचनहरूबाट मैले के बुझेँ भने, परमेश्‍वरले म आखिरी दिनहरूमा जिउनुपर्छ, परमेश्‍वरको काम स्वीकार गर्नुपर्छ, र मण्डलीमा कर्तव्यहरू निर्वाह गर्नुपर्छ भनेर पूर्वनिर्धारित गर्नुभयो। उहाँले मैले देहको वास्ता गरूँ, म आराममा लिप्त होऊँ, र मैले व्यस्त देखिए पनि केही उपलब्धि हासिल नगरी जीवन खेर फालूँ भन्ने चाहनुहुन्नथ्यो। परमेश्‍वरको अभिप्राय भनेको म जीवनको सही मार्गमा हिँडूँ, मैले कर्तव्य निर्वाह गर्दा अझ बढी सत्यता खोजूँ, र परमेश्‍वरका वचनहरूअनुसार ब्रदर-सिस्टरहरूका समस्या र कठिनाइहरू समाधान गरूँ भन्ने थियो, ताकि मैले सिद्धान्तअनुसार काम गर्न सकूँ र मानकअनुरूप हुने गरी कर्तव्य निर्वाह गर्न सकूँ। यसरी जिएको जीवन मात्र मूल्यवान् हुन्छ। मैले आफ्नो कर्तव्य कसरी छली र चिप्लो तरिकाले निर्वाह गरेकी थिएँ भनेर सोचेँ। देह आराममा भए तापनि, मेरो हृदयको गहिराइमा पीडा र अन्धकार थियो, र ममा रत्तिभर शान्ति वा खुसी थिएन। क्षणिक आराम र आनन्दका खातिर, मैले मेरो आफ्नै जीवन प्रवेशमा बाधा मात्र पुऱ्याइनँ, तर मेरो कर्तव्यमा धेरै पछुतोहरू पनि छोडेँ। म साँच्चै साह्रै जिद्दी र मूर्ख थिएँ! मैले परमेश्‍वरलाई प्रार्थना गर्दै अठोट गरेँ: म बिमारीबाट पूर्ण रूपमा निको नभए पनि, म मेरो गलत स्थितिलाई बदल्न र नयाँ विश्‍वासीहरूका धारणा र समस्याहरूलाई छिटो समाधान गर्न, आफ्‍नो काम राम्ररी गर्न, र आफ्‍ना जिम्मेवारी र कर्तव्यहरू पूरा गर्न देहको विरुद्ध विद्रोह गर्न तयार छु।

त्यसपछि, म काममा देखा परेका समस्याहरू समाधान गर्न मेरी सहकर्मीसँग मिलेर सत्यता खोज्थेँ। सामान्यतया, हामी मलजल गर्ने व्यक्तिहरूलाई पनि सँगै सिद्धान्तहरू खोज्न अगुवाइ गर्थ्यौँ, र समय-समयमा काममा भएका विचलन र समस्याहरूको सारांश निकालेर तिनलाई समाधान गर्ने मार्ग खोज्थ्यौँ। एक दिन, सिस्टर जेन सिनले उहाँले मलजल गरिरहनुभएको एउटा नयाँ विश्‍वासीले केही समस्याहरू उठाएका छन् भनेर भन्नुभयो। उहाँलाई ती समस्याहरू कसरी समाधान गर्ने थाहा थिएन र उहाँ मैले त्यसबारे सङ्गति गरिदिएको चाहनुहुन्थ्यो। यीमध्ये केही समस्याहरूका बारेमा मलाई तुरुन्तै कसरी सङ्गति गर्ने वा तिनलाई कसरी समाधान गर्ने भन्ने थाहा थिएन। मैले सोच्न थालेँ, “यी समस्याहरूको स्पष्ट जवाफ पाउनका लागि धेरै सोच्नुपर्छ र धेरै खोजी गर्नुपर्छ। यसका लागि धेरै समय लाग्नेछ। कस्तो झन्झट! म यी समस्याहरूलाई त्यत्तिकै छोडिदिन सक्छु र पछि मेरी सहकर्मीलाई समाधान गर्न लगाउन सक्छु।” जब मैले यसबारे सोचेँ, तब मैले फेरि देहको वास्ता गरिरहेको छु भन्‍ने मैले महसुस गरेँ। मैले हतार-हतार परमेश्‍वरलाई प्रार्थना गरेँ, “हे परमेश्‍वर, मलाई थाहा छ, मैले फेरि एकपटक आरामको लालसा गरिरहेकी छु र म छली अनि चिप्लो बन्ने प्रलोभनमा परेकी छु, म देहको विरुद्ध विद्रोह गर्न र यी समस्याहरू समाधान गर्न मेरो सम्पूर्ण शक्ति लगाउन तयार छु। मलाई अगुवाइ गर्नुहोस्!” पछि, मैले परमेश्‍वरका वचनहरू पढेँ: “जब व्यक्तिले सत्यतालाई साँचो रूपमा प्रेम गर्छ, तब ऊसँग परमेश्‍वरका निम्ति ठूलो चाहना, सच्चा हृदय, अनि सत्यता अभ्यास गर्ने र परमेश्‍वरमा समर्पित हुने प्रेरणा हुन सक्छ। तिनीहरू वास्तविक शक्ति पाएर मूल्य चुकाउन, आफ्नो शक्ति र समय समर्पित गर्न, आफ्ना व्यक्तिगत लाभहरू त्याग्न, र देहका सारा उल्झनहरू त्याग्न सक्षम हुन्छन्, यसले गर्दा परमेश्‍वरका वचनहरूको अभ्यास, सत्यता अभ्यास, र परमेश्‍वरको वचनको वास्तविकतामा गर्ने प्रवेशका लागि मार्ग खोलिन्छ। यदि तँ परमेश्‍वरको वचनको वास्तविकतामा प्रवेश गर्नका लागि आफ्ना धारणा, आफ्नो देहका स्वार्थहरू, यश, हैसियत, ख्याति, र दैहिक आनन्दहरू त्याग्न सक्छस् भने—यदि तँ यस्ता सबै कुरा त्याग्न सक्छस् भने, तँ सत्यता वास्तविकतामा झन्-झन् बढी प्रवेश गर्नेछस्। तँसित जेजस्तो कठिनाइ र समस्या भए पनि त्यसउप्रान्त ती समस्या रहनेछैनन्—ती सजिलै समाधान हुनेछन्—अनि तँ परमेश्‍वरका वचनहरूको वास्तविकतामा सजिलै प्रवेश गर्नेछस्। सत्यता वास्तविकतामा प्रवेश गर्नका लागि, सच्चा हृदय र परमेश्‍वरप्रति ठूलो चाहना भएको हृदय हुनु दुई अति आवश्यक शर्त हुन्। यदि तँमा सच्चा हृदय मात्र छ, तर सधैँ काँतर हुन्छस्, तँमा परमेश्‍वरका निम्ति ठूलो चाहना छैन, र कठिनाइहरू आइपर्दा पछि हट्छस् भने, त्यसले पुग्दैन। यदि तेरो हृदयमा परमेश्‍वरका निम्ति ठूलो चाहना मात्र छ, तर तँ अलि आवेगी छस्, र तँमा यो इच्छा मात्र छ, तर आफूलाई परिस्थितिहरू आइपर्दा तँमा सच्चा हृदय हुँदैन, र तँ पछि हट्छस्, अनि आफ्नै स्वार्थहरू रोज्छस् भने, त्यसले पनि पुग्दैन। तँलाई सच्चा हृदय र परमेश्‍वरका निम्ति ठूलो चाहना भएको हृदय दुवै चाहिन्छ। तेरो हृदयको सच्चापनको स्तर र परमेश्‍वरका निम्ति तेरो ठूलो चाहनाको ताकतले सत्यता अभ्यास गर्ने तेरो प्रेरणाको शक्ति निर्धारण गर्छन्। यदि तँमा सच्चा हृदय छैन र तेरो हृदयमा परमेश्‍वरका निम्ति ठूलो चाहना छैन भने, तैँले परमेश्‍वरका वचनहरू बुझ्न सक्नेछैनस् र तँमा सत्यता अभ्यास गर्ने प्रेरणा हुनेछैन। यसरी तँ सत्यता वास्तविकतामा प्रवेश गर्न सक्दैनस् र तँलाई मुक्ति प्राप्त गर्न कठिन हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। म परमेश्‍वरका वचनहरूबाट निकै प्रेरित भएँ। कर्तव्य निर्वाह गर्दा, म निरन्तर कठिनाइहरूबाट पछि हटिरहेकी थिएँ र गाह्रो कामदेखि तर्सिरहेकी थिएँ। मुख्य समस्या के थियो भने, मैले मेरो कर्तव्यलाई निष्कपट हृदयले लिइरहेकी थिइनँ, र सत्यताको अभ्यास गर्नका लागि म कष्ट भोग्न वा मूल्य चुकाउन इच्छुक थिइनँ। जब मैले यसबारे सोचेँ, तब मैले के महसुस गरेँ भने, जब म नयाँ विश्‍वासीहरूका समस्याहरू समाधान गर्न सक्दिन, तब यसको मतलब मैले सत्यताको त्यो पक्षलाई बुझेकी हुँदिनँ। मैले सत्यता खोज्नुपर्ने र आफूलाई सत्यताले सुसज्जित गर्नुपर्ने क्षण यही नै हुन्थ्यो। यस्तो प्रकारको वातावरणले मलाई परमेश्‍वरको नजिक जान र परमेश्‍वरमा भर पर्न प्रेरित गर्न सक्थ्यो, र अझ बढी, यो मेरो लागि सत्यता प्राप्त गर्ने मौका हुन्थ्यो। मैले यी अवसरहरूको कदर गर्नुपर्थ्यो, आफ्नै देहको विरुद्ध विद्रोह गर्नुपर्थ्यो, र सत्यता खोज्न अनि यी समस्याहरू समाधान गर्न परमेश्‍वरमा भर पर्नुपर्थ्यो, र मैले चुकाउनुपर्ने मूल्य चुकाउनुपर्थ्यो। यसो गरेर मात्र मैले परमेश्‍वरको अन्तर्दृष्टि र निर्देशन प्राप्त गर्न सक्थेँ, र बिस्तारै सत्यता बुझ्न र प्राप्त गर्न सक्थेँ। यदि म निरन्तर आराममा लिप्त भएँ, कठिनाइहरूबाट पछि हटेँ, र काम गाह्रो हुँदा तर्सिएँ भने, म कहिल्यै पनि सत्यता वास्तविकतामा प्रवेश गर्नेछैन र मसँग सत्यता प्राप्त गर्ने कुनै बाटो हुनेछैन। अन्ततः, हानि मेरै हुनेछ। यो कुरा बुझेपछि, मैले परमेश्‍वरलाई प्रार्थना गरेँ, र नयाँ विश्‍वासीहरूका समस्याहरूसँग सम्बन्धित परमेश्‍वरका केही वचनहरू खोजेँ। पछि, जेन सिन र मैले नयाँ विश्‍वासीहरूलाई परमेश्‍वरका वचनहरू खान र पिउनका लागि एउटा भेला राख्यौँ। सङ्गतिद्वारा, हामीले नयाँ विश्‍वासीहरूका समस्याहरू समाधान गर्यौँ। सत्यता बुझेपछि नयाँ विश्‍वासीहरूले अभ्यासको मार्ग पाए, र उनीहरूका कठिनाइ र समस्याहरू समाधान भए। मैले मेरो हृदयको गहिराइदेखि परमेश्‍वरलाई धन्यवाद दिएँ! समस्याहरू समाधान गर्नका लागि वास्तवमै सत्यता खोज्दा, मैले पनि केही समस्याहरू ठम्याउन सकेँ, र मैले पहिले नबुझेका केही सत्यताहरू बुझेँ। यसरी कर्तव्य निर्वाह गर्दा, मेरो हृदयमा चैन र शान्ति छायो।

यस अनुभवपछि, मैले कर्तव्य निर्वाह गर्दा सामना गरेका विविध कठिनाइ र समस्याहरूमा परमेश्‍वरको अनुमति थियो, र परमेश्‍वरले जानाजानी मेरा लागि कुराहरू गाह्रो बनाइरहनुभएको थिएन भन्ने कुरा देखेँ। परमेश्‍वरको अभिप्राय मलाई सत्यता सिद्धान्तहरू खोज्न प्रेरित गर्न, र मेरो भ्रष्टता र कमीकमजोरीहरू प्रकट गर्न यी विविध कठिनाइ र समस्याहरू प्रयोग गर्नु थियो, ताकि मैले मेरो आफ्नै भ्रष्ट स्वभाव समाधान गर्न सत्यता खोजूँ। नत्र भने, म सधैँ मेरो भ्रष्ट स्वभावको भरमा जिउने थिएँ, र कर्तव्य निर्वाह गर्दा छली र चिप्लो बनेर आराममा लिप्त हुने थिएँ। यसले मण्डलीको काममा ढिलाइ मात्र गर्ने थिएन, तर अन्ततः, यसले मलाई बर्बाद पार्ने थियो। म जस्तो मूर्ख र जिद्दी व्यक्तिलाई जगाउने परमेश्‍वरका वचनहरू नै थिए। परमेश्‍वरको मुक्तिका लागि उहाँलाई धन्यवाद होस्!


२५. सुरक्षित जागिर छाडेकोमा मलाई कुनै पछुतो छैन

झेङ जे, चीन

म किसानी पृष्ठभूमिबाट आएकी हुँ, र मेरो सम्पूर्ण परिवार जीविकोपार्जनका लागि खेतीकिसानीमै निर्भर थियो। मेरा श्रीमान् र म हरेक दिन माटोतिर अनुहार र आकाशतिर पिठ्युँ फर्काएर बिताउँथ्यौँ, र वर्षभरि कडा परिश्रम गर्दा पनि थोरै मात्र प्रतिफल पाउथ्यौँ। आफ्नो परिवारको सामान्य खर्च धान्नका लागि पनि हामीले फुटकर कामहरूमा भर पर्नुपर्थ्यो। हामीलाई निकै ठूलो आर्थिक अभाव थियो। पछि, एक जना आफन्तले भनसुन गरेर नजिकैको सरकारी रक्सी कारखानामा मलाई अस्थायी कामदारका रूपमा काम मिलाइदिनुभयो। कारखानाका स्थायी कामदारहरूले हल्का काम गर्थे भने हामी अस्थायी कामदारहरूले प्रायः फोहोर र थकाउने काम गथ्यौँ। तर, हाम्रो ज्याला भने स्थायी कामदारहरूको भन्दा आधा मात्र थियो। उत्पादन कम हुने सिजनमा त, हामी अस्थायी कामदारहरूलाई कामबाट निकालिन्थ्यो, अनि मैले अरू नै जागिर खोज्नुपर्थ्यो। मसँग कुनै सीप नभएकाले, मैले पाउने धेरैजसो काम शारीरिक श्रमको काम हुन्थ्यो र त्यो काम स्थिर हुँदैनथियो। कुनै दिन काम हुन्थ्यो, तर अर्को दिन कुनै काम हुँदैनथियो र म त्यसै बस्नुपर्थ्यो। मलाई निकै दुःख थियो। म प्रायः मनमनै सोच्थेँ, “एउटा स्थिर जागिर भएको भए कति राम्रो हुन्थ्यो होला। मैले काम खोज्ने चिन्ता लिनुपर्दैनथियो, अनि धेरै पैसा कमाएर अझै सम्पन्न जीवन जिउन सक्थेँ।” त्यसको केही समयपछि नै, रक्सी कारखानाले आफ्नो क्षेत्र विस्तार गर्ने योजना बनायो। हाम्रो गाउँका केही जग्गा मुआब्जाविना नै अधिग्रहण गरियो। तर, परिवारमा दश जना सदस्य छन् भने, त्यो परिवारलाई रक्सी कारखानामा स्थायी रोजगारका लागि एउटा कोटा दिइन्थ्यो। हाम्रो परिवारमा एक दर्जनभन्दा बढी सदस्यहरू थिए, र कारखानामा काम पाउने म एक्ली थिएँ। छिमेकीहरूले निकै डाहा गरे, र मलाई चाहिँ आफू एकदमै भाग्यमानी छु जस्तो लाग्यो, “मैले यति सानो उमेरमै सरकारी संस्थाको स्थायी कर्मचारी हुने मौका पाएकी छु। यो त सबैले ईर्ष्या गर्ने सुरक्षित जागिर हो। मैले समयमै तलब पाउन सक्छु, र मेरो जीविकाको ग्यारेन्टी मात्र होइन, वृद्ध हुँदा पेन्सनका साथै पेन्सन बिमा र औषधोपचार बिमा जस्ता सुविधाहरू पनि पाउनेछु। मैले कडा मिहिनेत गर्नुपर्छ र यो बल्लतल्ल पाएको जागिरलाई जोगाइराख्नुपर्छ।” काममा मैले अत्यन्तै कडा परिश्रम गरेँ। मैले कहिल्यै काम छल्ने वा अल्छी गर्ने गरिनँ। त्यसको केही समयपछि नै, म टोली अगुवा चुनिएँ, जसमा अरू कर्मचारीहरूको भन्दा थोरै राम्रो पारिश्रमिक थियो। मैले आफ्नो सुरक्षित जागिरलाई झन् धेरै महत्त्व दिन थालेँ। विशेषगरी व्यस्त सिजनमा, जब रक्सी कारखानामा कामको चाप धेरै हुन्थ्यो, तब म प्रायः दिनको दश घण्टाभन्दा बढी काम गर्थेँ। म यति धेरै थाक्थेँ कि मेरो कम्मर र ढाड दुख्थ्यो। धेरै खटेकाले म कमजोर भएकी थिएँ। तर, जब म सामान्यभन्दा धेरै गुणा बढी तलब, र वर्षको अन्त्यमा पाइने बोनस जस्ता सुविधाहरूको बारेमा सोच्थेँ, तब मलाई त्यो थकान पनि जायज नै लाग्थ्यो। यसरी मैले एक दशकसम्म काम गरेँ।

सन् २००५ को शरद ऋतुमा, मेरी भाउजूले मलाई परमेश्‍वरका आखिरी दिनहरूको सुसमाचार प्रचार गर्नुभयो। परमेश्‍वरका वचन खाएर-पिएर, मैले के थाहा पाएँ भने मानिसहरू परमेश्‍वरद्वारा सृष्टि गरिएका हुन्, सम्पूर्ण मानवजातिको नियतिमाथि परमेश्‍वर सार्वभौम हुनुहुन्छ, र सम्पूर्ण मानवजातिले परमेश्‍वरमा विश्वास गर्नुपर्छ र परमेश्‍वरको आराधना गर्नुपर्छ। पछि, म परमेश्‍वरका वचन खान-पिउन अनि परमेश्‍वरको प्रशंसामा भजन गाउनका लागि बारम्बार ब्रदर-सिस्टरहरूसँग भेला हुन थालेँ। मलाई यसमा आनन्द लाग्थ्यो, र मेरो हृदयले स्वतन्त्र महसुस गर्थ्यो। त्यसको लगत्तै, मैले कर्तव्यहरू निर्वाह गर्न सक्षम भएँ। म तीनवटा समूहका भेलाहरूका लागि जिम्मेवार थिएँ। त्यतिबेला, रक्सी कारखानामा बिक्री-व्यापार कम हुने सिजन थियो, र म आधा दिन मात्र काम गर्थेँ। मैले आइतबारको दिन पनि बिदा पाउँथेँ। मेरो जागिरले मलाई भेलामा जान वा मेरो कर्तव्य निर्वाह गर्न बाधा पुर्‍याएन।

जब सन् २००६ को शरद ऋतु आयो, तब रक्सी कारखानामा कामको चाप अत्यधिक बढ्यो। मैले कम्तीमा पनि दिनको दश घण्टाभन्दा बढी काम गर्नुपर्थ्यो। कारखानाको म्यानेजरले प्रायः मिटिङमा यसो भन्थे, “अहिले उत्पादनको मुख्य सिजन हो। टोली अगुवा भएकाले, तिमीले तोकिएको समयभित्र उत्पादनको कोटा पूरा गर्ने उपायहरू सोच्नुपर्छ। यो समयमा तिमीले बिदा लिनु हुँदैन, तिमी ढिलो आउनु हुँदैन, वा चाँडै निस्कनु हुँदैन! यदि तिमीले कडा मिहिनेत गरेनौ भने, कामबाट निकालिनेछौ!” यो सुन्दा, मैले आफ्नो हृदयमा बाँधिएको महसुस गरेँ। काममा कुनै कुराको कमी भयो भने मलाई कामबाट निकालिन्छ कि भनेर डर लाग्थ्यो। मैले भेलाहरूमा जान र आफ्नो कर्तव्य निर्वाह गर्न चाहेर पनि समय नै पाउन सकेकी थिइनँ। म ठूलो दोधारमा परेँ, “म यति व्यस्त छु, भेलाहरूमा समेत सहभागी हुन सक्दिनँ। के एउटा परमेश्‍वरको विश्वासी यस्तै हुनुपर्छ र? यदि मैले भेलाहरूमा सहभागी हुन बारम्बार बिदा लिएँ भने, मेरो काममा ढिलाइ हुनेछ र मलाई कामबाट निकालिनेछ। यदि मैले यो सुरक्षित जागिर गुमाएँ भने, भविष्यमा मेरो जीविका कसरी चल्ला? त्यसरी त हुँदैन। जेसुकै भए पनि, मैले यो जागिर गुमाउनु हुँदैन। कामको यो चाप घटेपछि म भेलाहरूको बारेमा सोच्नेछु।” त्यसपछि, म तन र मन लगाएर काममा खटिएँ। म हरेक दिन बिहान ७ बजेदेखि मध्यरातसम्म काम गर्थेँ। कहिलेकाहीँ त, म बिहानको एक वा दुई बजेसम्म पनि ओभरटाइम गर्थेँ। म यति थकित हुन्थेँ कि म लखतरान परेकी हुन्थेँ। घर पुगेर टाउको सिरानीमा राख्नेबित्तिकै म निदाइहाल्थेँ। मसँग प्रार्थना वा आत्मिक भक्ति गर्ने समय समेत हुँदैनथ्यो। हरेक दिन, तोकिएको समयभित्र मेरो उत्पादन कोटा कसरी पूरा गर्ने भन्ने सोचले मात्र मेरो दिमाग भरिएको हुन्थ्यो। म नरोकिइकन एउटा मेसिनजस्तै काम गर्थेँ। बिस्तारै, मेरो हृदय परमेश्‍वरबाट टाढा-टाढा हुँदै गयो।

यही दौरान, मेरो जीवनमा केही नमिठा घटनाहरू घटे। मलाई चाप्लुसी गर्न मन नपर्ने र डाइरेक्टरलाई खाना खुवाउन पनि नबोलाउने भएकाले, मलाई फोहोर र थकाउने काम मात्र दिइन्थ्यो। जब मेरा टोली सदस्यहरूले अरू टोलीले सजिलो काम गरिरहेको देख्थे, तब तिनीहरूले प्रायः मलाई गुनासो गर्थे, “अरू टोली अगुवाहरूलाई हेर्नु त। डाइरेक्टरलाई कसरी खुशी पार्ने तिनीहरूलाई थाहा छ, अनि तिनीहरूले सजिलो जागिरहरू पाउँछन्। तपाईँ साह्रै सीधा हुनुहुन्छ, न त तपाईँ डाइरेक्टरलाई उपहार दिनुहुन्छ न त उहाँसँगको सम्बन्ध संवर्धन गर्नुहुन्छ; तपाईँ उहाँलाई खुशी पार्ने कोसिस नै गर्नुहुन्न। तपाईँको टोलीमा भएकाले हामीले यो सबै फोहोर र थकाउने काम गर्नुपरेको छ।” कहिलेकाहीँ, तिनीहरू जानीजानी काम रोकेर आलटाल गरी बस्थे, त्यसैले कामको प्रगति एकदमै सुस्त हुन्थ्यो। जब डाइरेक्टरले यो अवस्था देख्नुहुन्थ्यो, तब काममा आलटाल गर्ने टोलीको अगुवाइ गरेकोमा मलाई हप्काउनुहुन्थ्यो। म साह्रै व्याकुल भएँ। दैनिक कामको भारीले गर्दा सुरुदेखि नै म ज्यादै थाकेकी हुन्थेँ; त्यसमाथि कर्मचारीहरू र डाइरेक्टरले पनि मलाई गुनासो गर्दा, त्यो सास्तीले मलाई शारीरिक र मानसिक दुवै रूपमा लखतरान पार्थ्यो। मलाई जीवन साह्रै थकाउने खालको लाग्यो। कहिलेकाहीँ त, मलाई यति रिस उठ्थ्यो, म त्यो काम नै गर्न चाहन्नथेँ, तर यो सुरक्षित जागिर भएकाले मसँग यसको सामना गर्नुको विकल्प थिएन। विवश भएर, मैले काम जारी राख्नैपर्थ्यो।

एक झिमिकमा, व्यस्त सिजन सकियो, र रक्सी कारखानामा कामको चाप कम भयो। मैले सुरुमा राम्ररी आराम गर्ने सोचेकी थिएँ, तर म उल्टै बिरामी परेँ। मलाई मन्द ज्वरो आयो जुन घट्दै घट्दैनथियो, मेरो सम्पूर्ण शरीरमा तागत नै थिएन, र न औषधी खाँदा न त सुई लगाउँदा नै विसेक भयो। घरमै आराम गरेर बस्नुको मसँग कुनै विकल्प थिएन। हरेक पटक म अस्पतालबाट घर फर्कंदा, म सडकमा मानिसहरूको भीड देख्थेँ, र अरूको राम्रो स्वास्थ्य देखेर ईर्ष्या गर्थेँ। मैले व्यस्त भएर घोटिँदै अलि-अलि पैसा कमाए पनि, राम्रो स्वास्थ्यविना, त्यसको के अर्थ थियो र? मलाई अचानक के महसुस भयो भने, मैले जतिसुकै पैसा कमाए पनि, त्यो राम्रो स्वास्थ्य हुनुजत्तिको महत्त्वपूर्ण होइन। मैले पहिलेको समय सम्झिएँ, जुन बेला म भेलाहरूमा जान्थेँ र ब्रदर-सिस्टरहरूसँग मिलेर आफ्नो कर्तव्य निर्वाह गर्थेँ। त्यतिबेला मलाई हृदयमा निकै चैन महसुस हुन्थ्यो। त्यसपछि मैले आफ्नो अहिलेको कुनै पनि काम गर्न नसक्ने बिरामी स्थितिलाई हेरेँ, र मलाई उजाड र असहाय महसुस भयो। मेरो दुःखको घडीमा, सिस्टर जियाङ यु मलाई साथ दिन मेरो घरमा आउनुभयो र मलाई भेलाहरू सहभागी हुन भन्नुभयो। लज्जित हुँदै, मैले भनेँ, “म भेलामा नगएको कति भयो? के म अझै पनि भेलाहरूमा जान सक्छु र?” जियाङ युले हुन्छ, जान मिल्छ भन्नुभयो, र केही ब्रदर-सिस्टरहरू मेरो घरमा भेला हुने व्यवस्था मिलाउनुभयो। म खुशी हुँदै राजी भएँ। भेलाको दिन, मैले घुँडा टेकेँ र परमेश्‍वरलाई प्रार्थना गरेँ। त्यो क्षण, मलाई आफू एउटा चकचके र अनाज्ञाकारी बच्चाजस्तो महसुस भयो: म घरबाट टाढा हराएकी थिएँ र मैले धेरै कष्ट भोगेकी थिएँ, तर म अन्योल र अलमलमा परेकै बेला, म आफ्ना आमाबुबाको काखमा फर्किएँ। खुशी, लाज, र ऋणीपनका भावनाहरू एकआपसमा जेलिएका थिए, र मलाई ती कसरी व्यक्त गर्ने थाहा थिएन। मैले पीडादायी आँसु बगाउँदै परमेश्‍वरलाई प्रार्थना गरेँ, “प्यारो परमेश्‍वर, म तपाईँबाट धेरै टाढा भएकी छु र मैले तपाईँविरुद्ध धेरै विद्रोह गरेकी छु। तपाईँप्रतिको मेरो ऋणको बारेमा कसरी कुरा गरूँ मलाई थाहा छैन। यो सम्पूर्ण समयमा, मैले कामको बारेमा मात्र सोचिरहेँ। मैले भेलाहरू अनि परमेश्‍वरका वचन खाने-पिउने कुरालाई पूर्ण रूपमा पन्छाएँ, र म दिनभरि एउटा मेसिनजस्तै लगातार काममा मात्र खटिएँ, जसले गर्दा म तन र मन दुवैमा लखतरान भएँ र मैले व्यक्त गर्न नसक्ने कष्ट सहेँ। अहिले म बिरामी भएपछि मात्र मैले के महसुस गरेँ भने, तपाईँको हेरचाह र सुरक्षाबाट टाढा जिउनु भनेको जिउँदो लास भएर जिउनुजस्तै रहेछ; यो त शून्यता र पीडाको जीवन रहेछ। तर तपाईँले मेरा अपराधहरूलाई याद राख्नुभएन, र मलाई सहायता र साथ दिन मेरी सिस्टरलाई समेत प्रयोग गर्नुभयो। तपाईँले मप्रति देखाउनुभएको सहनशीलता र कृपाका लागि धन्यवाद! म तपाईँकहाँ फर्कन, मेरा ब्रदर-सिस्टरहरूसँग भेला भएर तपाईँका वचन खान-पिउन, अनि मेरो सामर्थ्यले भ्याएसम्म आफ्नो कर्तव्य निर्वाह गर्न चाहन्छु।” मैले के देखेँ भने, मेरा ब्रदर-सिस्टरहरूबीच कुनै पर्खाल वा द्वन्द्व थिएन, रक्सी कारखानामा हुने जस्तो तछाडमछाडको त कुरै छोडौँ। मलाई यी दुई नितान्त फरक संसार हुन् जस्तो लाग्यो, र मेरो हृदयले शान्ति र चैन महसुस गर्‍यो। एक महिनापछि, थाहै नपाई मेरो रोग निको भयो। हृदयमा, म परमेश्‍वरप्रति अत्यन्तै कृतज्ञ भएँ।

पछि, जियाङ यु मलाई भेट्न मेरो घर आउनुभयो। जब उहाँले मेरो अनुभव सुन्नुभयो, तब उहाँले मलाई परमेश्‍वरका वचनको एउटा भजन गाएर सुनाउनुभयो, “मानिसको भाग्य परमेश्‍वरका हातहरूद्वारा नियन्त्रित हुन्छ”: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिस सधैँ आफ्नै खातिर भागदौड गर्ने र व्यस्त रहने भए पनि, उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै भविष्य नियन्त्रण गर्न सक्थिस् भने, के तँ अझै सृजित प्राणी नै कहलिनेथिइस् र? सङ्क्षेपमा, परमेश्‍वरले जसरी काम गर्नुभए तापनि, उहाँको सबै काम मानिसका खातिर हो। यो त आकाश तथा पृथ्वी र यावत् थोकलाई उहाँले मानिसको सेवा गर्नकै निम्ति सृष्टि गर्नुभए जस्तै हो: परमेश्वरले मानिसका लागि चन्द्र, सूर्य अनि ताराहरू बनाउनुभयो, उहाँले मानिसका लागि जनावरहरू र वनस्पतिहरू बनाउनुभयो, उहाँले मानिसका लागि वसन्त, ग्रीष्म, शरद तथा शिशिर ऋतु इत्यादि बनाउनुभयो—यी सबै मानिसका खातिर नै बनाइएका थिए। त्यसैले परमेश्‍वरले मानिसलाई जसरी सजाय दिनुभए तापनि, न्याय गर्नुभए तापनि, यो सबै मानिसको मुक्तिको निम्ति हो। उहाँले मानिसलाई उसका दैहिक आशाहरूबाट वञ्चित गर्नुभयो भने पनि, यो अझैँ पनि मानिसलाई शुद्धीकरण गर्नका निम्ति हो, र मानिसको शुद्धीकरण उसको अस्तित्वका खातिर गरिन्छ। मानिसको गन्तव्य सृष्टिकर्ताको हातमा छ, त्यसैले कसरी मानिसले आफूलाई नियन्त्रण गर्न सक्थ्यो र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। जियाङ युले मलाई कसरी उहाँ पहिला संसारमा पैसा कमाउनका लागि अत्यन्तै व्यस्त हुनुहुन्थ्यो र पछि धेरै ठक्कर खाएपछि परमेश्‍वरको घरमा आउनुभयो भन्‍ने आफ्नो अनुभव सुनाउनुभयो। उहाँले यो पनि भन्नुभयो, “हामी मानव सृजित प्राणीहरू हौँ र हामीले आफ्नो नियतिलाई नियन्त्रण गर्नै सक्दैनौँ। हामी जतिसुकै व्यस्त भए पनि र आफ्नै सामर्थ्यमा भर परेर जतिसुकै घोटिए पनि, नतिजा हामीले चाहेजस्तो हुन्छ नै भन्ने छैन। अहिले, परमेश्‍वर मानिसहरूको मुक्तिको काम गर्न देहधारी भई मानव संसारमा आउनुभएको छ। मानिसहरूलाई आफूतिर तान्न र भ्रममा पार्नका लागि शैतानले पनि आर्थिक लाभ र देहका सुखविलासहरूको प्रयोग गरिरहेको छ, जसले गर्दा तिनीहरूको हृदय देह र पैसाले ओगटेको हुन्छ; अन्तमा तिनीहरू शैतानको पासोमा पर्नेछन्। हामीले आफूलाई धेरैभन्दा धेरै सत्यताले सुसज्जित गर्नुपर्छ—तब मात्र हामीले शैतानका दाउपेच छर्लङ्ग देख्न सक्नेछौँ।” जब मैले जियाङ युले यसरी सङ्गति गरेको सुनेँ, तब म निकै भावुक भएँ। म सधैँ कडा मिहिनेत गरेर आफ्नो काम राम्रोसँग गर्न, डाइरेक्टरको विश्वास जित्न, र मेरो सुरक्षित जागिरलाई जोगाइराख्न चाहन्थेँ, ताकि भविष्यमा मेरो जीविकाको ग्यारेन्टी होस्। यसैले गर्दा, म भेलाहरूमा गइनँ वा मैले आफ्नो कर्तव्य निर्वाह गरिनँ; म निरन्तर कडा परिश्रममा मात्र डुबिरहेँ, र मेरो हृदय पूर्ण रूपमा पैसाले ओगटेको थियो। नतिजास्वरूप, मैले डाइरेक्टरको प्रशंसा त पाइनँ नै, उल्टै रोगको सास्ती पनि सहनुपर्‍यो। यो अग्निपरीक्षाले मलाई तन र मन दुवैमा लखतरान बनायो र व्यक्त गर्न नसकिने कष्टमा पुर्‍यायो। तब मात्र मैले के महसुस गरेँ भने, मैले जतिसुकै योजना बनाए पनि, हिसाबकिताब गरे पनि वा कडा मेहनत गरे पनि, म आफ्नो नियति बदल्न असमर्थ रहेछु। म “आफ्नै दुई हातले सुखी जीवन निर्माण गर्नुपर्छ,” र “धेरै कमाइ हुने जागिरभन्दा सुरक्षित जागिर नै राम्रो हो” भन्ने शैतानी नियमहरूको भरमा जिइरहेकी थिएँ। म आफ्नै मेहनतले आफूले चाहेको जीवन प्राप्त गर्न चाहन्थेँ, तर अन्तमा, मैले जताततै ठक्कर खाएँ र म निराश हुन पुगेँ। अन्ततः, यो असफलतामा टुङ्गियो। यो त ठ्याक्कै परमेश्‍वरले भन्नुभएजस्तै भयो: “मानिस सधैँ आफ्नै खातिर भागदौड गर्ने र व्यस्त रहने भए पनि, उसले आफूलाई नियन्त्रण गर्न सक्दैन।” म साँच्चै नै अत्यन्त दृष्टिहीन र अज्ञानी थिएँ, आफ्नै क्षमताहरूबारे एकदमै बेखबर थिएँ! परमेश्‍वरका वचनले खुलासा गरेका कुराले मेरो संवेदनाहीन हृदय फेरि ब्युँझिएको थियो, र मैले अन्ततः के महसुस गरेँ भने, त्यो समयमा ममाथि आएको रोग र पीडा त परमेश्‍वरको हातबाट आएको ताडना र अनुशासन पो रहेछ। अझ भन्नुपर्दा, त्यो त परमेश्‍वरले मलाई दिएको मुक्ति थियो। नत्रभने, म अझै पनि पैसाको बन्धनमा हुनेथिएँ र शैतानको पासोमा पर्नेथिएँ, जसबाट म उम्कन सक्ने थिइनँ।

सन् २००७ को अप्रिलमा, म मण्डलीमा अगुवा चुनिएँ। त्यतिबेला, रक्सी कारखानामा अझै पनि कामको चाप कम हुने सिजन थियो। काम तुलनात्मक रूपमा सजिलो र शान्त थियो, त्यसैले यसले मलाई भेलाहरूमा जान वा आफ्नो कर्तव्य निर्वाह गर्न रोकेन। पछि, एउटा यस्तो घटना घट्यो जसले मलाई धेरै असर गर्‍यो। रक्सी कारखानामा काम गर्दा हामीले लामो समयसम्म निहुरिनुपर्ने र भारी सामानहरू सार्नुपर्ने, अनि चिसो पानी चलाउनुपर्ने भएकाले, केही पुराना कर्मचारीलाई व्यवसायजन्य रोगहरू लागेका थिए। तिनीहरूमध्ये धेरैजसोलाई ढाडको नसा च्यापिने, बाथ रोग, गर्धनको हड्डी खिइने, र यस्तै समस्याहरू थिए। कोही-कोहीमा समस्या यति गम्भीर भयो कि तिनीहरू ओछ्यानमै थलिएका थिए, र आफ्नो हेरचाह आफै गर्न नसक्ने भएका थिए। एकपटक, हामी उत्पादनका सामाग्रीहरू तयार गर्न तनावपूर्ण रूपमा लागिरहेका थियौँ, तब मैले भुइँमा पल्टिरहेको एउटा कर्मचारीलाई देखेँ, जसको अनुहारको रङ्ग उडेको थियो, र उसका आँखामा उजाडपन र विवशता थियो। मेरा सहकर्मीहरूले मलाई भनेअनुसार, उक्त कर्मचारी गर्धन अररो हुने समस्याबाट पीडित थिए। उसलाई रिँगटा चल्यो र बान्ता भयो, र ऊ लगभग बेहोसी अवस्थामा थियो। विगतमा, उसले ठूलो जोसका साथ काम गरेको थियो। गर्धन अररो हुने समस्याले मान्छेलाई कुनै पनि बेला ढलाउन सक्ने रहेछ भन्ने मैले कहिल्यै सोचेकी थिइनँ। यसले मलाई के महसुस गरायो भने, मान्छे जतिसुकै बलियो भए पनि, रोगको सामना गर्नुपर्दा उसँग प्रतिरोध गर्ने कुनै क्षमता हुँदैन रहेछ। मानिसहरू साँच्चै कति महत्त्वहीन र कमजोर हुन्छन्! मैले के सोचेँ भने यी पुराना कर्मचारीहरूले केही पैसा कमाएका भए पनि, तिनीहरूले आफ्नो आधा जीवन यसैमा बिताएका थिए। तिनीहरूको सुविधा वा पारिश्रमिक जतिसुकै राम्रो भए पनि, तिनीहरूले आफ्नो स्वास्थ्य कहिल्यै फिर्ता पाउन सक्ने थिएनन्; झन् रोगको सास्तीले ल्याएको पीडा त तिनीहरूले हटाउन सक्ने कुरै भएन। तिनीहरूसँग संसारको सबै सम्पत्ति भए पनि, त्यसको के काम? के तिनीहरूको जीवन त अझै पनि पीडा र शून्यता मात्र हुनेथिएन र? मेरो गर्धन र कम्मरको हड्डी दुवैको अवस्था खराब थियो, र मलाई बाथ रोग पनि थियो। यदि म यसरी नै अघि बढेँ भने, के म पनि एक दिन ओछ्यानमा थलिएर पक्षाघातको शिकार हुनेथिएँ? यी पुराना कर्मचारीहरूले आफ्नो अधिकांश जीवन पैसा कमाउनका लागि कडा परिश्रममा बिताएका थिए। तिनीहरूले राम्रो जीवनको आनन्द लिन पाएका थिएनन् र रोगको सास्तीले तिनीहरूलाई असह्य पीडामा छाडेको थियो। यसले मलाई पनि एउटा चेतावनी दियो। यदि मानिसहरूले परमेश्‍वरको आराधना गर्दैनन् र तिनीहरूसँग परमेश्‍वरको सुरक्षा छैन भने, तिनीहरूलाई शैतानले कुनै पनि बेला हानि पुर्‍याउन सक्छ: सुरक्षित जागिरलाई मात्रै पक्रिराखेर खुशी प्राप्त गर्न सकिँदैन। म दोधारमा पर्न थालेँ, “के म साँच्चै यो जागिर खाइराख्न चाहन्छु?”

त्यसको केही समयपछि नै, म प्रचारक चुनिएँ। अगुवाहरूले मलाई यो कर्तव्य निर्वाह गर्न इच्छुक छु कि छैन भनेर सोध्नुभयो। मैले के विचार गरेँ भने, यदि म प्रचारक भएँ भने अझ बढी व्यस्त हुनेछु, र मसँग काममा जाने समय नै हुँदैन। के मैले जागिर छाड्नुपर्नेछ त? यदि मैले जागिर छाडेँ भने, मैले कठिन जीवन बिताउनुपर्नेछ, तर काममा जाँदा मण्डलीको काममा गतिरोध आउनेछ। मैले के सोचेँ भने, म पहिले नै ऋणी भइसकेकी छु किनकि विगतमा, काममा व्यस्त भएकाले मैले आफ्नो कर्तव्य त्यागेकी थिएँ। यदि मैले फेरि आफ्नो कर्तव्यलाई अस्वीकार गरेँ भने, के त्यो अति नै विद्रोही कार्य हुनेछैन र? दोधारमा परेर, मैले अभ्यास गर्ने सबैभन्दा उपयुक्त मार्ग खोज्न परमेश्‍वरलाई धेरै पटक प्रार्थना गरेँ। त्यसपछि, मैले परमेश्‍वरका वचन पढेँ: “मेरो आत्माले महान् काम गर्ने समय, र अन्यजाति राष्ट्रहरूमाझ मैले मेरो काम सुरु गर्ने समय अहिले नै हो। त्योभन्दा बढी, यो त्यो समय हो जब म सबै सृजित प्राणीहरू प्रत्येकलाई तिनीहरूको यथाक्रम श्रेणीमा राख्दै वर्गीकरण गर्छु, ताकि मेरो काम अझ छिटोछरितो रूपमा अगाडि बढ्न सकोस् र त्यो नतिजाहरू हासिल गर्न अझ बढी सक्षम होस्। त्यसैले, म तिमीहरूबाट के माग गर्छु भने, अझै पनि तिमीहरूले आफ्नो सम्पूर्ण सत्त्वलाई मेरा सबै काममा अर्पण गर, अनि, अझ बढी, मैले तँमा गरेका मेरा कामलाई तँ स्पष्ट रूपमा खुट्ट्या र सही रूपमा चिन्, र तँ आफ्नो सम्पूर्ण शक्ति मेरो काममा समर्पित गर्, ताकि मेरो कामले अझ ठूला नतिजाहरू हासिल गर्न सकोस्‌। यो कुरा तैँले बुझ्नैपर्छ। आपसमा होड गर्न, आकस्मिक योजना खोज्न, वा आफ्नो देहका लागि सुख खोज्नबाट टाढा बस्, ताकि मेरो काममा ढिलाइ नहोस्, र तेरो अद्भुत भविष्यमा छेकथुन नहोस्। तिमीहरूलाई जोगाउनु त कता हो कता, त्यस्ता कार्यले तिमीहरूमाथि विनाश मात्र ल्याउन सक्छ। के यो तेरो मूर्खता हुनेछैन र? तँ आज लिप्त हुने कुरा नै तेरो भविष्यलाई बिगारिरहेको कुरा हो, जबकि तैँले आज सहने पीडाले नै तेरो सुरक्षा गरिरहेको छ। तँ यी चीजहरूबारे स्पष्ट रूपमा सचेत हुनुपर्छ, ताकि आफूलाई उम्किन कठिन लाग्ने परीक्षाको सिकार हुनबाट तँ जोगिन सक्, र बाटो बिराएर बाक्लो कुहिरोभित्र छिरेर फेरि कहिल्यै सूर्य भेट्टाउन असक्षम हुनबाट जोगिन सक्। जब बाक्लो कुहिरो हट्छ, तब तैँले आफूलाई महान् दिनको न्यायमाझ पाउनेछस्‌” (वचन, खण्ड १। परमेश्‍वरको देखापराइ र काम। सुसमाचार फैलाउने काम पनि मानिसलाई मुक्ति दिने काम नै हो)। परमेश्‍वरका वचनले मलाई के बुझाए भने हामी राज्यको सुसमाचार फैलाउने महत्त्वपूर्ण घडीमा छौँ। यदि मैले आफ्नो सुरक्षित जागिर जोगाइराख्ने र सम्पन्नता तथा प्रशस्तताको जीवन पछ्याउने बारेमा मात्र सोचेँ भने, अन्तमा, म देहमा पतन हुनेछु र शैतानद्वारा निलिनेछु, अनि परमेश्‍वरद्वारा मुक्ति पाउने मेरो अवसर गुम्नेछ। मैले विगतबारे चिन्तन गरेँ, मैले परमेश्‍वरमा विश्वास गरेकी र म भेलाहरूमा गएकी भए पनि, मैले सत्यता पछ्याउन वा आफ्नो कर्तव्य राम्ररी निर्वाह गरेर सृजित प्राणीको जिम्मेवारी पूरा गर्नमा ध्यान केन्द्रित गरेकी थिइनँ। मैले केवल सम्पन्नता र प्रशस्तताको राम्रो जीवन पछ्याउनेबारे मात्र सोचेँ। म के सोच्थेँ भने यो सुरक्षित जागिर भएकाले, मैले दैनिक जीवनको खर्चबारे चिन्ता लिनुपर्ने छैन, र मेरो बुढेसकालका लागि मसँग सुरक्षा हुनेछ। त्यसैले, मैले आफ्नो सारा प्रयास र समय काममा लगाएँ, बिहानदेखि बेलुकासम्म दौडधुप गरेर कडा परिश्रम गरेँ, “किनकि मैले समयमै मेरो उत्पादन कोटा पूरा गर्न सकिनँ भने मेरो सुरक्षित जागिर गुम्नेछ भन्‍ने मलाई डर थियो।” जब काम र कर्तव्य निर्वाह गर्ने कुराबीच द्वन्द्व देखियो, तब मैले मण्डलीको कामलाई पटक्कै वास्ता गरिनँ। मैले भेलाहरू र आफ्नो कर्तव्यलाई त्यागेँ, र मेरो सुरक्षित जागिर जोगाउनका लागि आफ्नो सारा समय र प्रयास खन्याएँ। नतिजास्वरूप, यसले मलाई चैन र मनको शान्ति दिन त सकेन नै, उल्टै रोगको सास्ती भोग्न बाध्य बनायो, जसले गर्दा म तन र मन दुवैमा लखतरान भएँ र परमेश्‍वरबाट झन्-झन् टाढा हुँदै गएँ। मैले के सोचेँ भने मेरो आफ्नै जीवन वृद्धिका खातिर प्रचारकको रूपमा तालिम लिने मौका दिएर परमेश्‍वरले मलाई अनुग्रह गर्नुभएको थियो, तर मैले, आफ्नो भलाई नबुझेर, अझै पनि देहका सुखविलासहरूमा मग्न हुन चाहेकीले आफ्नो कर्तव्यलाई अस्वीकार गरेँ। म साँच्चै नै विवेक र समझशून्य थिएँ! मैले रक्सी कारखानामा काम गर्ने मेरा गैरविश्‍वासी सहकर्मीहरूका बारेमा सोचेँ। तिनीहरूले परमेश्‍वरका वचनको मलजल र आपूर्ति पाएका थिएनन्, र निरन्तर कडा परिश्रम र सङ्घर्ष गरे। परिणाम स्वरूप, तिनीहरूले आफूले चाहेको जीवन प्राप्त गर्न त सकेनन् नै, उल्टै तिनीहरूमध्ये कोही त ओछ्यानमै थलिएर पक्षाघातको शिकार समेत भए, र शरीरमा लागेका रोगहरूको वेदनामा तड्पिए। अरूको विगतका दुर्भाग्यहरूबाट प्राप्त यी पाठहरू मेरा लागि चेतावनी र सम्झाउनीहरू थिए! यदि म मेरो हठी अज्ञानतामा लागिरहेँ, र हलोमा हात लगाएर पछाडि फर्केर हेरेँ भने, मैले आखिरी दिनहरूमा परमेश्‍वरले मानिसहरूलाई मुक्ति दिने त्यो मौका गुमाउनेथिएँ, जुन हजार वर्षमा एकपटक आउँछ। महाविपत्तिहरू आउँदा म अविश्‍वासीहरूसँगै अन्धकारमा पर्नेथिएँ, अनि विलाप गर्दै दाँत किट्नेथिएँ। यस अवधिमा, जब मलाई कर्तव्य निर्वाह गर्दा कठिनाइहरू हुन्थे, तब म सत्यताको खोजी गर्न प्रार्थना गर्थेँ, र मेरो जीवनमा केही प्रगति भयो, अनि मैले केही सत्यता बुझेँ। यी यस्ता उपलब्धिहरू थिए जुन मैले पहिले कहिल्यै पाएकी थिइनँ। जब मैले यसको बारेमा सोचेँ, तब मैले प्रचारकको कर्तव्य स्वीकार गरेँ।

प्रचारक भएपछि, म झन्-झन् व्यस्त हुँदै गएँ। केही समयपछि, व्यस्त सिजन फेरि आयो। मेरो भेलाहरूको समय प्रायः कामसँग जुध्थ्यो, र मलाई बिदा माग्न झन्-झन् गाह्रो हुँदै गयो। एकपटक, डाइरेक्टरले मलाई रिसाउँदै भन्नुभयो, “यदि तिमी हरेक दिन बिदा माग्छौ भने, बरु जागिर छोडिदेऊ!” जब मैले डाइरेक्टरले यसो भनेको सुनेँ, तब मलाई हृदयमा बाँधिएको महसुस भयो र दुविधा हुन थाल्यो, “यदि मैले आफ्नो कर्तव्य राम्रोसँग गर्न चाहने हो भने, मैले जागिर छोड्नैपर्छ। तर मेरो मन यो सुरक्षित जागिर गुमाउन अझै मानिरहेको छैन। म यो सरकारी संस्थामा निकै मुस्किलले स्थायी कर्मचारी भएकी हुँ। यदि मैले अहिले राजीनामा दिने कुरा गरेँ भने, मेरो परिवारले जे गरे पनि मान्नेछैन। अबका केही वर्षमा, मेरो छोराले घर किन्नुपर्नेछ र विवाह गर्नुपर्नेछ: धेरै खर्चहरू आउँदैछन्! यदि मैले साँच्चै जागिर छाडेँ भने, मैले अबदेखि गरिबीको जीवन बिताउनुपर्नेछ। म वृद्ध हुँदा, आधारभूत जीवनयापन खर्चका लागि पनि सङ्घर्ष गर्नुपर्नेछ।” जब म दुबिधामा परेँ, तब मैले खोजी गर्नका लागि परमेश्‍वरलाई धेरै पटक प्रार्थना गरेँ। मलाई प्रभु येशूले भन्नुभएको कुरा याद आयो: “आकाशका पक्षीहरूलाई हेर: किनकि तिनीहरूले रोप्दैनन्, न त तिनीहरूले कटनी नै गर्छन्, न त धनसारमा जम्मा नै गर्छन्; तापनि तिमीहरूका स्वर्गमा हुनुहुने पिताले तिनीहरूलाई खुवाउनुहुन्छ। के तिमीहरू तिनीहरूभन्दा निकै नै असल छैनौ र?” (मत्ती ६:२६)। मैले परमेश्‍वरका वचन पनि सम्झिएँ: “मण्डलीको काममा नै तेरा विचारहरूलाई केन्द्रित गर्। तेरा आफ्नै देहका सम्भावनाहरूलाई एकातिर पन्छाउन, पारिवारिक विषयहरूबारे निर्णायक बन्, आफूलाई सम्पूर्ण हृदयले परमेश्‍वरको काममा समर्पित गर्, र परमेश्‍वरको कामलाई पहिलो स्थानमा अनि तेरो आफ्नै जीवनलाई दोस्रो स्थानमा राख्। सन्तको शिष्टता यही हो” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नु भएका मानिसहरूले राज्यको युगमा पालन गर्नैपर्ने दश प्रशासनिक आदेश)। परमेश्‍वरले आकाशका पक्षीहरूलाई बाँच्ने आधार दिनुभएको छ। तिनीहरू बाँच्नकै लागि मात्र दिनभरि दौडधुप गर्नु पर्दैन: तिनीहरू वर्षैभरि कडा परिश्रम नगरी पनि बाँच्न सक्छन्। त्यसपछि मैले आफ्नै बारेमा सोचेँ: मेरो छोराले विवाहमा कति खर्च गर्नेछ र मैले बुढेसकालमा गाँस र कपासका लागि सङ्घर्ष गर्नेछु कि गर्नेछैन भन्ने कुरा सबै परमेश्‍वरको सार्वभौमिकताभित्र पर्छ। भविष्यका बारेमा यति धेरै सोचेर के काम? मलाई याद आयो, जब मोशाले इस्राएलीहरूलाई मिश्रदेशबाट बाहिर डोर्‍याएका थिए, तब तिनीहरू उजाडस्थानमा पुग्दा तिनीहरूसँग खानका लागि केही थिएन। परमेश्‍वरले तिनीहरूलाई मन्‍न र बट्टाई दिनुभयो ताकि तिनीहरूले अघाउन्जेल खान सकून्। कतिपय मानिसहरूले, भविष्यमा भोकै भइएला कि भन्ने डरले, पछि खानका लागि लुकाएर केही मन्‍न राखे। तर अर्को दिन, त्यो मन्ना कुहियो। तर, जसले सरल मनले परमेश्‍वरका वचन पालन गरे, र परमेश्‍वरले जहाँ डोर्‍याउनुभयो त्यहीँ उहाँलाई पछ्याए, अन्ततः तिनीहरूलाई परमेश्‍वरले प्रतिज्ञा गरिएको कनान देशमा पुर्‍याउनुभयो। अहिले, मलाई आधारभूत आवश्यकताको कुनै अभाव थिएन: खान र लाउन पाउनमै म सन्तुष्ट हुनुपर्थ्यो। तर, म भने भविष्यमा मेरो जीविका धान्ने बाटो हुनेछैन कि भनेर निरन्तर चिन्तित रहेँ; परमेश्‍वरप्रति मेरो आस्था साह्रै थोरै थियो। अहिले परमेश्‍वर मानिसहरूलाई मुक्ति दिन आतुर हुनुहुन्छ, र सुसमाचार फैलाउने कुरा सर्वोच्च प्राथमिकताको विषय हो। अन्धकारमा अझै कष्टसाध्य सङ्घर्ष गरिरहेका अझ धेरै मानिसहरूलाई हामीले परमेश्‍वरको अगाडि ल्याउनुपर्ने मात्र होइन, नयाँ आउनेहरूलाई पनि समयमै मलजल गर्ने खाँचो पर्छ ताकि तिनीहरूले साँचो मार्गमा बलियो जरा गाड्न सकून्। मैले आफ्नो कर्तव्यलाई पहिलो प्राथमिकतामा राख्नुपर्छ र मेरो सारा हृदय कर्तव्यमा लगाउनुपर्छ। यो मात्र परमेश्‍वरको अभिप्राय अनुसारको कुरा हो। त्यसकारण, मैले आफ्नो जागिरबाट राजीनामा दिने विषयमा परमेश्‍वरलाई गम्भीरतापूर्वक प्रार्थना गरेँ। मैले के सोचेँ भने यदि मैले आफ्नै पहलमा राजीनामा दिएँ भने, मेरो परिवारले पक्कै पनि मान्नेछैन, र तिनीहरूले कडा विरोध गर्नेछन् र मलाई कर्तव्य निर्वाह गर्न बाधा दिनेछन्। संयोगवश, मेरो कम्मरको हड्डीमा समस्या आयो, अनि मैले लामो समयसम्म बिरामी बिदा माग्नका लागि यसलाई कारण बनाएँ। त्यसपछि, मैले साँच्चिनै काममा जान छाडेँ र मैले आफ्नो सम्पूर्ण समय कर्तव्यमा लगाउन पाएँ।

पछि, मैले परमेश्‍वरका वचन पढेँ: “सामान्य मानिस, र परमेश्‍वरलाई प्रेम गर्न खोज्ने मानिसहरूका रूपमा, राज्यमा प्रवेश गर्नु र परमेश्‍वरका मानिसहरू बन्‍नु तिमीहरूको साँचो भविष्य, र सबैभन्दा मूल्यवान् र महत्त्वपूर्ण जीवन हो; तिमीहरूजत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहका लागि जिउँछन्, र तिनीहरू शैतानका लागि जिउँछन्, तर आज तिमीहरू परमेश्‍वरका लागि जिउँछौ, र परमेश्‍वरको इच्छा पछ्याउनका लागि जिउँछौ। यही कारणले गर्दा नै म भन्छु कि तिमीहरूको जीवन सबैभन्दा अर्थपूर्ण छ। परमेश्‍वरद्वारा चुनिएका मानिसहरूको यो समूहले मात्रै सबैभन्दा अर्थपूर्ण जीवन जिउन सक्छ: पृथ्वीमा अरू कोही पनि तिमीहरूको जस्तो त्यस्तो मूल्य र अर्थको जीवन जिउन सक्षम छैन” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पदचापहरू पछ्याऊ)। आज, मलाई परमेश्‍वरले उहाँसामु ल्याएर अनुग्रह गर्नुभएको छ। मैले सृष्टिकर्ताका वाणी र वचनहरू सुन्न पाउने सौभाग्य पाएकी छु, केही सत्यताहरू बुझेकी छु, केही कुराहरूलाई छर्लङ्ग देख्न सकेकी छु, पैसाको पछि लाग्दा हुने हानि र परिणामहरूबारे केही सुझबुझ प्राप्त गरेकी छु, शून्यता र पीडाका दिनहरू अनि पैसाका लागि मरिहत्ते गर्ने दिनहरूलाई पछाडि छाडेकी छु, सृजित प्राणीको कर्तव्य पूरा गरेकी छु, र जीवनको सही मार्गमा पाइला टेकेकी छु। यो सबै परमेश्‍वरले मलाई दिनुभएको मुक्ति हो। मसँग भौतिक सुखसुविधा कम भए पनि, मेरो हृदयले चैन, स्पष्टता र अन्तर्दृष्टिको महसुस गर्छ। सुसमाचार प्रचार गरेर, मैले के अनुभव गरेँ भने परमेश्‍वरमा विश्वास गर्ने धेरै मानिसलाई परमेश्‍वरसामु ल्याएर परमेश्‍वरको मुक्ति प्राप्त गर्ने मौका दिलाउनु नै सबैभन्दा मूल्यवान् र अर्थपूर्ण कुरा हो।

त्यसपछि, मैले आफ्नो भविष्यको जीविका परमेश्‍वरको हातमा सुम्पेँ, र आफ्ना योजना र हिसाबकिताबहरू बन्द गरेँ। मेरो हृदय अब यस्ता कुराहरूले बाँधिएको थिएन, र मैले आफ्नो हृदय शान्त गरेर कर्तव्य निर्वाह गर्न सकेँ। यस अवधिमा, परमेश्‍वरका वचन पढेर, मैले धेरै सत्यता बुझेँ, र मेरो आफ्नै शैतानी प्रकृतिलाई बुझेँ, अनि मेरा भ्रष्ट स्वभावहरू अलि-अलि गर्दै परिवर्तन हुँदै थिए। यसले मलाई परमेश्‍वरलाई पछ्याउने थप विश्वास दियो। मैले नसोचेको कुरा त के भयो भने सन् २०१५ मा, मैले रक्सी कारखाना छाडेको करिब एक दशकपछि, कारखानाले पुराना कर्मचारीहरूलाई कुल ६० हजार युआनको अनुदान दियो। अरू कर्मचारीहरूले यो पाउनका लागि उपहार र मनोरञ्जनमा धेरै पैसा खर्च गरेका थिए र धेरै दौडधुप गरेका थिए, तर मैले एक पैसा पनि खर्च नगरी यो पाएँ। यसले मलाई स्पष्ट रूपमा के देखायो भने, यो सबैमाथि परमेश्‍वर नै सार्वभौम हुनुहुन्छ, र यो मानिसहरू आफैले योजना बनाएर हुने कुरा होइन। परमेश्‍वरलाई धन्यवाद!


२६. हैसियतको पछ्याइबारे चिन्तन

चाङ सिङ, चीन

मेरो विश्‍वासका वर्षौँको अवधिमा, मैले मुख्यतया लेखन-पठनको कर्तव्य निर्वाह गर्दै आएको छु, अनि समय बित्दै जाँदा, धेरैजसो ब्रदर-सिस्टरहरूले मेरो प्रशंसा र आदर गर्न थाले। परमेश्‍वरले मलाई साँच्चै अनुग्रह गर्नुभएको छ जस्तो लाग्थ्यो, अनि म मेरो कर्तव्य पूरा गर्न सधैँ उत्प्रेरित हुन्थेँ। तर तुलना नगरेसम्म, केही फरक देखिँदैन। जब मैले मेरै उमेरका र उही समयदेखि विश्‍वास गरेका ब्रदर-सिस्टरहरूलाई अगुवा र सुपरिवेक्षकको रूपमा सेवा गरिरहेको देखेँ, तब मेरो सोच बदलियो। मलाई अगुवा वा सुपरिवेक्षक हुनु धेरै प्रतिष्ठित र विशिष्ट कुरा हो जस्तो लाग्यो, अनि मैले यदि म पनि एकदिन अगुवा वा सुपरिवेक्षक बन्न सकेँ भने कति राम्रो हुनेछ भन्‍ने सोचेँ।

अप्रिल २०२२ मा, म मण्डलीमा मानिसहरूलाई निकाल्ने कामसम्बन्धी कागजातहरू व्यवस्थापन गर्दै थिएँ। एकचोटि, लि वेई हाम्रो लागि भेला सञ्चालन गर्न आइन्। मैले के थाहा पाएँ भने उनी करिब मेरै उमेरकी, तीस वर्ष जतिकी थिइन्। जब मैले उनी जिल्ला अगुवा हुन् भनेर थाहा पाएँ, तब म अचम्म परेँ र मलाई ईर्ष्या लाग्यो, अनि सोचेँ, “लि वेई यति जवान छिन् र अहिले नै जिल्ला अगुवा भइसकिन्! यदि उनी अगुवाको रूपमा छानिएकी छिन् भने, यसको अर्थ उनको क्षमता सबैभन्दा राम्रो हुनुपर्छ अनि उनले जिल्लाका मण्डलीहरूका मानिसहरूमध्ये सबैभन्दा धेरै सत्यता पछ्याउँछिन्। ब्रदर-सिस्टरहरूले पक्कै पनि उनलाई आदर गर्छन् होला। यदि म पनि उनी जस्तै अगुवा वा सुपरिवेक्षक बन्न सकेँ भने, ब्रदर-सिस्टरहरूले निश्चय नै मलाई पनि आदर गर्नेछन्।” तर जब मैले यत्रो वर्ष विश्‍वास गर्दा पनि, मैले प्राप्त गरेको सबैभन्दा माथिल्लो पद भनेको टोली अगुवा मात्र हो भन्‍ने सोचेँ, तब मलाई अलि निराश महसुस भयो, अनि सोचेँ, “यदि ब्रदर-सिस्टरहरूले यत्रो वर्ष विश्‍वास गरेर पनि म कहिल्यै मण्डली अगुवा भएको छैन भन्‍ने थाहा पाए भने, के उनीहरूले मलाई सत्यता नपछ्याउने व्यक्तिका रूपमा हेर्नेछन्? हरेकको कर्तव्य परमेश्‍वरले नै बन्दोबस्त र नियोजन गर्नुहुन्छ, त्यसोभए परमेश्‍वरले लि वेईलाई चाहिँ अगुवा बन्न किन नियोजन गर्नुभयो, तर मैले चाहिँ किन लेखन-पठनको कर्तव्य मात्र पूरा गर्न सक्छु?” संयोगवश त्यति बेलै, मण्डलीले अगुवा चुन्न लागेको थियो। मैले मनमनै सोचेँ, “मैले परमेश्‍वरलाई विश्‍वास गरेको एक दशकभन्दा बढी भइसक्यो, अनि यतिका वर्षदेखि मैले लेखन-पठनको कर्तव्य पूरा गर्दै आएको छु। म केही सत्यताहरू बुझ्छु र केही समस्याहरू समाधान गर्न सक्छु, त्यसकारण के मैले पनि मण्डली अगुवाको रूपमा तालिम लिन सक्दिनँ र?” अरूले नै मेरो सिफारिस गरून् भन्‍ने मैले आशा गरेको थिएँ, तर अन्त्यमा, कसैले पनि गरेनन्। मलाई अलि निराश लाग्यो। तर फेरि मैले सोचेँ, “जे होस्, यहाँका मानिसहरू मसँग धेरै सङ्गतमा बसेका छैनन् र मलाई राम्ररी चिन्दैनन्। यसका अलावा, मैले कहिल्यै पनि अगुवा वा कामदारको रूपमा सेवा गरेको छैन अनि मसँग कामको अनुभव छैन। यदि मलाई साँच्चै नै अगुवाको कर्तव्य दिइयो भने, मैले राम्ररी पूरा गर्न नसकुँला।” त्यसैले मैले त्यो सोच त्यागिदिएँ।

जनवरी २०२३ मा, नयाँ काममा खटाइएको कारण, मैले लेख-रचना छान्ने काम सुरु गरेँ। जब मैले मेरी सुपरिवेक्षक लि छिङलाई देखेँ, तब मलाई निकै नरमाइलो लाग्यो, अनि सोचेँ, “लि छिङ मेरै उमेरकी हुन्। कलेज पढ्दा हामी दुवैले सँगै परमेश्‍वरमा विश्‍वास गर्न सुरु गरेका थियौँ, अनि केही वर्षअघि, म टोली अगुवा हुँदा, लि छिङ टोली सदस्य मात्र थिइन्। तर केही वर्ष मात्र अलग भएपछि, उनले अहिले लेखन-पठनको कामको सुपरिवेक्षण गरिरहेकी छिन्, जबकी म चाहिँ एउटा टोली सदस्य मात्र छु। जब ब्रदर-सिस्टरहरूले लि छिङ यति जवान भएर पनि सुपरिवेक्षक भइसकेकी देख्छन्, तब उनीहरूले पक्कै पनि उनीसँग राम्रो क्षमता छ र उनले सत्यता पछ्याउँछिन् भन्‍ने सोच्छन् होला। मैले परमेश्‍वरमा विश्‍वास गरेको यति धेरै वर्ष भइसक्यो, तर मैले किन सुपरिवेक्षक हुने मौका पाएको छैन? मैले लेखन-पठनको कर्तव्य पूरा गरिरहेको हुनाले मलाई परमेश्‍वरले साँच्चै अनुग्रह गर्नुभएको छ जस्तो लाग्थ्यो। तर अगुवा, कामदार वा सुपरिवेक्षकको रूपमा सेवा गर्न सक्ने यी ब्रदर-सिस्टरहरूको तुलनामा त, म अझै पनि एक साधारण विश्‍वासी मात्र हुँ। के यसले म सत्यता नपछ्याउने व्यक्ति हुँ भन्‍ने देखाउँदैन र? यदि यस्तै चलिरह्यो भने, कसैले पनि मलाई आदर गर्नेछैनन्!” यस्तो सोच्दा, मेरो मनमा गुनासाहरू उब्जन थाले, “परमेश्‍वरले अरूलाई चाहिँ किन अनुग्रह गर्नुहुन्छ तर मलाई गर्नुहुन्न?” त्यसपछि जब म आफ्‍नो कर्तव्य निर्वाह गर्थेँ, तब म अलि निष्क्रिय बन्न थालेँ। मैले लि छिङले ब्रदर-सिस्टरहरूको स्थितिलाई सम्बोधन गर्न र काममा भएका समस्याहरू समाधान गर्न सङ्गति गरिरहेको देख्थेँ, र जब उनले त्यसो गर्थिन्, तब सबैले ध्यान दिएर सुन्थे, र कहिलेकाहीँ मानिसहरूले टिपोटसमेत गर्थे। यो देख्दा मेरो हृदय ईर्ष्या र डाहको मिश्रणका साथै यो स्थितिलाई स्वीकार गर्न नसक्ने भावनाले भरियो, अनि जब लि छिङले सङ्गति गर्थिन्, तब मलाई सुन्न मन लाग्दैनथियो। पछि, मैले मेरो स्थिति गलत छ भन्‍ने महसुस गरेँ। जब मैले लि छिङ सुपरिवेक्षक भएको देखेँ, तब मलाई ईर्ष्या लाग्यो र मैले स्वीकार गर्न सकिनँ, अनि परमेश्‍वरले मलाई सुपरिवेक्षक बनाउनुभएन भनेर मैले गुनासोसमेत गरेँ। के यस कुरामा म परमेश्‍वरप्रति समर्पित हुन चुकेको थिइनँ र? त्यसैले मेरो समस्या समाधान गर्न मैले सत्यताको खोजी गरेँ।

एक दिन, मैले परमेश्‍वरका केही वचनहरू पढेँ: “परमेश्‍वरको पहिचान, हैसियत र सार कहिल्यै पनि मानिसको पहिचान, हैसियत र सार बराबर मान्न सकिँदैन, न त यी कुराहरूमा कहिल्यै कुनै परिवर्तन नै हुनेछ—परमेश्‍वर सदैव परमेश्‍वर नै हुनुहुनेछ, र मानिस सदैव मानिस नै हुनेछ। यदि व्यक्तिले यो बुझ्न सक्छ भने, उसले के गर्नुपर्छ? ऊ परमेश्‍वरको सार्वभौमिकता र बन्दोबस्तहरूप्रति समर्पित हुनुपर्छ—कामकुरा अघि बढाउने यो नै सबैभन्दा विवेकी तरिका हो, र यसबाहेक अर्को मार्ग रोज्न सकिँदैन। यदि तँ समर्पित हुँदैनस् भने, तँ विद्रोही होस्, अनि यदि तँ अवज्ञा र तर्क गर्छस् भने, तँ घोर विद्रोही बनिरहेको हुन्छस्, र तँलाई नष्ट पार्नुपर्ने हुन्छ। परमेश्‍वरका सार्वभौमिकता र बन्दोबस्तहरूप्रति समर्पित हुन सक्नुले तँमा समझ छ भन्ने देखाउँछ; मानिसहरूमा हुनैपर्ने मनोवृत्ति यही हो, अनि सृजित प्राणीहरूमा हुनुपर्ने मनोवृत्ति यही मात्र हो। उदाहरणका लागि, मानिलिऊँ तँसँग सानो बिरालो वा कुकुर छ—के त्यो बिरालो वा कुकुर तैँले त्यसका लागि विभिन्न प्रकारका स्वादिष्ट खानेकुरा वा खेलौनाहरू किन्नुपर्छ भनेर माग गर्न योग्य हुन्छ? के आफ्नो मालिकबाट मागहरू गर्ने त्यति अनुचित कुकुर वा बिरालो हुन्छ? (हुँदैन।) अनि के कुनै कुकुरले अर्को व्यक्तिको घरको कुकुरले आफूले भन्दा राम्रो जीवन पाएको देखेर ऊ आफ्नो मालिकसँग नरहने निर्णय गर्छ? (गर्दैन।) त्यसको स्वाभाविक प्रवृत्ति भनेकै यस्तो सोच्‍नु हो, ‘मेरो मालिकले मलाई खानेकुरा र बस्ने ठाउँ दिन्छ, त्यसैले मैले मालिकको घर रुँग्नैपर्छ। मेरो मालिकले मलाई खाना दिएन वा त्यति राम्रो खाना दिएन भने पनि, मैले उसको घर रुँग्नैपर्छ।’ कुकुरसित आफ्नो स्थान नाघ्ने अर्को अनुचित सोच हुँदैन। मालिकले त्यसलाई राम्रो व्यवहार गरे पनि नगरे पनि, मालिक घर आउँदा त्यो एकदमै खुसी हुन्छ, र त्यसले सक्दो खुसी हुँदै पुच्छर हल्लाइरहन्छ। त्यसको मालिकले त्यसलाई मन पराए पनि वा मन नपराए पनि, मालिकले त्यसका लागि स्वादिष्ट खानेकुरा किने पनि वा नकिने पनि, आफ्नो मालिकप्रति त्यसको व्यवहार सधैँ उस्तै हुन्छ, अनि त्यसले अझै पनि उसको घर रुँग्छ। यस आधारमा मूल्याङ्कन गर्दा, के मानिसहरू कुकुरभन्दा खराब छैनन् र? (छन्।) मानिसहरू सधैँ परमेश्‍वरबाट माग गरिरहेका हुन्छन्, र उहाँविरुद्ध सधैँ विद्रोह गरिरहेका हुन्छन्। यस समस्याको जड के हो? त्यो के हो भने, मानिसहरूमा भ्रष्ट स्वभावहरू हुन्छन्, तिनीहरू सृजित प्राणीका स्थानमा बस्न सक्दैनन्, त्यसैले तिनीहरूले आफ्नो नैसर्गिक प्रवृत्ति गुमाउँछन् र तिनीहरू शैतान बन्छन्; तिनीहरूको नैसर्गिक प्रवृत्ति परमेश्‍वरको विरोध गर्ने, सत्यता इन्कार गर्ने, दुष्टता गर्ने र परमेश्‍वरप्रति समर्पित नहुने शैतानी नैसर्गिक प्रवृत्तिमा परिणत हुन्छ। तिनीहरूको मानव नैसर्गिक प्रवृत्तिलाई कसरी फिर्ता ल्याउन सकिन्छ? तिनीहरूलाई विवेक र समझ धारण गर्न, व्यक्तिले गर्नुपर्ने कामकुराहरू गर्न, र तिनीहरूले गर्नुपर्ने कर्तव्य निर्वाह गर्न लगाउनुपर्छ। यो कुकुरले घर रुँग्नु र बिरालोले मुसा पक्रनु जस्तै हो—मालिकले तिनीहरूलाई जसरी व्यवहार गरे पनि, तिनीहरूले आफ्नो सारा शक्ति लगाएर यी कुराहरू गर्छन्, तिनीहरू यी काममा लागिपर्छन्, अनि तिनीहरू आफ्ना स्थानमा बस्छन् र आफ्नो नैसर्गिक प्रवृत्ति पूरापूर प्रयोग गर्छन्, र त्यसैले तिनीहरूको मालिकले तिनीहरूलाई मन पराउँछ” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वरले के कुरा खुलासा गर्नुभएको छ भने मानिसहरू शैतानद्वारा भ्रष्ट पारिएपछि, तिनीहरूले आफ्नो विवेक र समझ गुमाउँछन्, र तिनीहरू परमेश्‍वरप्रतिको विद्रोहले भरिन्छन्। तिनीहरू कुकुर र बिरालोभन्दा पनि खराब हुन्छन्। कुकुर र बिरालोको बारेमा मात्र सोच्नुहोस् त: तिनीहरूको मालिकले तिनीहरूलाई राम्रो खुवाए पनि वा नराम्रो खुवाए पनि, तिनीहरूलाई सोफामा सुत्न दिए पनि वा बाहिर छानामुनि सुत्न दिए पनि, तिनीहरू सधैँ मुसा समात्न वा आफ्नो मालिकको लागि घरको हेरचाह गर्ने कार्यमा समर्पित हुन्छन्, र आफ्नो प्रवृत्तिको भरपुर उपयोग गर्छन्। यसलाई मसँग तुलना गर्दा त, मैले अगुवा वा कामदारको कर्तव्य पूरा नगरेको भए पनि, मैले परमेश्‍वरका वचनहरूको मलजल र आपूर्तिको उस्तै आनन्द लिएको छु, र जब मैले कठिनाइहरूको सामना गर्थेँ र परमेश्‍वरमा भर पर्दै उहाँको बाटो हेर्थेँ, तब मैले उहाँको मार्गदर्शन र अगुवाइ प्राप्त गर्थेँ। परमेश्‍वरले मप्रति अलिकति पनि पक्षपात गर्नुभएको छैन, तर मैले सधैँ परमेश्‍वरसँग मागहरू गरिरहेको थिएँ। जब मैले केही ब्रदर-सिस्टरहरूलाई अगुवा वा सुपरिवेक्षकको रूपमा चुनिएको देखेँ, तब मैले परमेश्‍वरको बारेमा गुनासो गरेँ। मलाई के लाग्यो भने परमेश्‍वरले अरूलाई अनुग्रह गरिरहनुभएको छ तर मलाई अनुग्रह गर्नुभएको छैन। मैले परमेश्‍वरसँग यस्ता मागहरू गर्दा यसले मसँग कुनै समझ छैन र मैले उहाँको विरुद्धमा विद्रोह गरिरहेको छु भन्‍ने देखायो। यी कुराहरू महसुस गरेपछि, मलाई केही लज्जानुभूति भयो, र म आफ्नो कर्तव्यमा ध्यान केन्द्रित गर्न र वास्तविकताको धरातलमा रहेर यसो गर्न तयार भएँ।

दुई महिनापछि, अर्का सुपरिवेक्षक, ब्रदर चेन युलाई उहाँको कमजोर क्षमताका कारण नयाँ काममा खटाइयो। मैले अर्को मौका आएको देखेँ। चेन युलाई बर्खास्त गरिएको हुनाले, उनीहरूले पक्कै पनि नयाँ सुपरिवेक्षक चुन्नुपर्ने थियो। सँगै सहकार्य गर्ने ब्रदर-सिस्टरहरूका बीचमा, क्षमता र कार्य सामर्थ्यको हिसाबले, म अलि अगाडि थिएँ। म सुपरिवेक्षकको रूपमा छानिने सम्भावना बढी थियो। मैले सोचेँ, “मैले यो मौका छोपेर राम्रो प्रदर्शन गर्नुपर्छ। यदि म छानिएँ र सबैले म यति सानो उमेरमा सुपरिवेक्षक भएको देखे भने, उनीहरूले पक्कै पनि मसँग राम्रो क्षमता छ र म सत्यता पछ्याउँछु भन्‍ने सोच्छन् होला। त्यो कति गौरवमय कुरा हुनेछ!” त्यसपछि म आफ्नो कर्तव्यमा निकै सक्रिय भएँ। म सबैलाई भेला गरेर प्रविधिहरू सिक्ने गर्थेँ र काममा आएका समस्याहरू समाधान गर्न छलफलमा पनि सहभागी हुन्थेँ। एकचोटि, मेरो कर्तव्य निर्वाह गर्दा, मेरो अहङ्कार र आत्म-धार्मिकताका कारण, मैले सिद्धान्तहरू उल्लङ्घन गरेँ र मलाई काटछाँट गरियो। मैले मनमनै सोचेँ, “कसैले काटछाँट स्वीकार गर्न सक्छ वा सक्दैन भन्‍ने कुरा उसले सत्यता स्वीकार गर्छ कि गर्दैन भनेर जाँच्ने एउटा महत्त्वपूर्ण प्रकटीकरण हो। म आफूलाई चिन्नमा अझ निष्कपट हुनुपर्छ। त्यसरी, सबैले मप्रति राम्रो धारणा बनाउनेछन्, र त्यसपछि म सुपरिवेक्षकको रूपमा छानिने मौका बढ्नेछ!” त्यसैले मैले यस्तो जवाफ दिएँ, “तपाईंको काटछाँट उपयुक्त छ, र म यसलाई स्वीकार गर्न तयार छु। मेरो स्वभाव साँच्चै धेरै अहङ्कारी छ, र यदि तपाईंले मेरा समस्याहरू देख्नुभयो भने, कृपया मलाई मार्गदर्शन दिनुहोस्, किनकि यसले मलाई फाइदा गर्नेछ।” धेरै समय नबित्दै, टोलीले एउटा सुपरिवेक्षक छान्नुपर्ने भयो, र नभन्दै, एक जना ब्रदरले मलाई सिफारिस गरे। तर अन्तिम चुनाव हुनुअघि, अगुवाहरूले मलाई अर्को कर्तव्यमा बढुवा गरिदिए। सुपरिवेक्षक बन्ने मेरो इच्छा पूरा नभए पनि, बढुवा भएकोमा म धेरै खुसी थिएँ।

सेप्टेम्बर २०२३ मा अगुवाहरूबाट एउटा चिठी प्राप्त गरेपछि मात्र, मैले अन्ततः हैसियतको खोजीबारे चिन्तन गर्न थालेँ। चिठीमा सुपरिवेक्षक लि छिङ हालसालै उपचारका लागि घर गएकी छिन्, तर घर फर्कनुअघि, उनले घरदेखि टाढा रहेर कर्तव्य पूरा गर्नु साह्रै गाह्रो भएको गुनासो गरेकी थिइन्, र घर फर्केपछि, एक महिनाभन्दा अलि बढी समयमै उनले एक गैरविश्‍वासीसँग विवाह गरिन्, र उनले अब आफ्नो कर्तव्य पूरा गर्न चाहन्नथिन् भनेर भनिएको थियो। म छाँगाबाट खसेजस्तै भएँ, र मैले सोचेँ, “लि छिङले यत्रो वर्ष घरदेखि टाढा रहेर आफ्नो कर्तव्य पूरा गरिरहेकी थिइन्, र उनले सुपरिवेक्षकको रूपमा सेवा गरिरहेकी थिइन्, जुन यति महत्त्वपूर्ण काम हो। उनी कसरी अचानक आफ्नो कर्तव्य छोडेर गैरविश्‍वासीसँग भाग्न सकिन्?” यो घटनाले ममा ठूलो प्रभाव पार्यो। मलाई के स्पष्ट भयो भने हैसियत हुँदैमा कोही व्यक्तिले सत्यता पछ्याउँछ भन्‍ने होइन, न त यसको अर्थ परमेश्‍वरले उसलाई अनुमोदन गर्नुहुन्छ वा मान्यता दिनुहुन्छ भन्‍ने नै हो। मैले परमेश्‍वरका यी वचनहरू सम्झेँ: “म प्रत्येक व्यक्तिको गन्तव्य निजको उमेर, वरिष्ठता, वा कष्टको परिमाणका आधारमा निर्धारित गर्दिनँ, ऊ कति दयनीय छ भन्ने कुराका आधारमा त झनै गर्दिनँ, बरु ऊसँग सत्यता छ कि छैन भन्‍ने आधारमा गर्दछु। योभन्दा अर्को कुनै विकल्प छैन” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वरका वचनहरू धेरै स्पष्ट छन्। परमेश्‍वरले मानिसहरूको परिणाम उनीहरूमा सत्यता छ कि छैन भन्‍ने आधारमा निर्धारण गर्नुहुन्छ, उनीहरूको हैसियत, वरिष्ठता, वा उनीहरूले कति दुःख भोग्नुपरेको छ भन्‍ने आधारमा होइन। मैले आधारभूत रूपमा परमेश्‍वरका वचनहरूलाई मेरो हृदयमा स्वीकार गरेको थिइनँ, र मैले सत्यतालाई मेरो पछ्याइको लक्ष्य बनाएको थिइनँ। मैले सत्यता नपछ्याउने वा वास्तविक काम नगर्ने धेरै अगुवा र कामदारहरू देखेको भए पनि, अनि झूटा अगुवा बनेर बर्खास्त गरिएकाहरूलाई देखेको भए पनि, र मैले कोही-कोहीले आफ्नो हैसियतको हठी पछ्याइका क्रममा आफूसँग असहमत हुनेहरूलाई आक्रमण गरेको र पाखा लगाएको, अनि पछि गएर ख्रीष्ट विरोधी बनेर निष्कासित भएको देखेको भए पनि, मैले कुनै पनि कुरा महसुस गर्न सकिनँ, र सत्यता पछ्याउनमा कुनै मेहनत लगाइनँ। बरु, म हैसियतमा नै एकोहोरिएर रहेँ। म निरन्तर हैसियतलाई पछ्याउन चाहन्थेँ। म साँच्चै मूर्ख र हठी थिएँ! यो क्षणमा मात्रै मैले निरन्तर हैसियतको खोजी गर्ने मेरो समस्या समाधान गर्न, ठीकढङ्गले सत्यताको खोजी गर्ने निधो गरेँ।

पछि, मेरो आत्मिक भक्तिको समयमा, मैले परमेश्‍वरका यी वचनहरू पढेँ: “तँ किन हैसियतलाई यति बहुमूल्य ठान्छस्? तैँले हैसियतबाट कस्ता-कस्ता फाइदाहरू प्राप्त गर्न सक्छस्? यदि हैसियतले तँमाथि विपत्ति, कठिनाइ, बेइज्जती, र पीडा ल्याउँछ भने, के तँ अझै पनि यसलाई बहुमूल्य ठान्थिस्? (ठान्‍नेथिइनँ।) हैसियत हुँदा प्राप्त हुने कैयौँ लाभहरू छन्, जस्तै अरू मानिसको डाहा, सम्‍मान, आदर, र चापलुसी, साथै तिनीहरूको आदर र श्रद्धा। तेरो हैसियतले तँलाई श्रेष्ठता र सौभाग्यको पनि अनुभूति गराउँछ जसले तँलाई गर्व र आत्मसम्‍मानको अनुभव गराउँछ। यसका साथै, तैँले अरूले उपभोग गर्न नपाउने कुराहरू पनि उपभोग गर्न सक्छस्, जस्तै हैसियतका लाभहरू र विशेष व्यवहार। यी कुराहरूबारे तँ सोच्‍नसमेत आँट गर्दैनस्, र यी तैँले सपना देखेका र तृष्णा गरेका कुराहरू हुन्। के तँ यी कुराहरूलाई बहुमूल्य ठान्छस्? यदि हैसियत कुनै वास्तविक महत्त्वविनाको खोक्रो कुरा हो भने, र यसको प्रतिरक्षा गरेर कुनै वास्तविक उद्देश्य पूरा हुँदैन भने, के यसलाई बहुमूल्य ठान्‍नु मूर्खता होइन र? यदि तँ देहका हित र आनन्दजस्ता कुराहरू त्याग्‍न सक्छस् भने ख्याति, प्राप्ति, र हैसियतले अबउप्रान्त तँलाई बन्धनमा पार्नेछैन” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। “जब अरू कसैको मनमा तेरो हैसियत हुन्छ, तब ऊसँग अन्तरक्रिया गर्दा, उसले तेरो आदर गर्छ, र विशेष गरी तँसित बोल्दा ऊ शिष्ट बन्छ। उसले सधैँ तँलाई आदरभावले हेर्छ, र सबै कुरामा, उसले तँलाई पहिले जान दिन्छ, बाटो छोडिदिन्छ, अनि फुर्काउँछ र तेरो आज्ञा पालन गर्छ। सबै कुरामा, ऊ तँलाई खोज्छ र तँलाई निर्णयहरू गर्न दिन्छ। र तँलाई यसबाट आनन्द अनुभूति हुन्छ—तँलाई आफू अरू कोहीभन्दा श्रेष्ठ र राम्रो हुँ भन्ने लाग्छ। यो कसैको मनमा हैसियत हुनुको अनुभूति हो; सबै मानिसहरू यस्तो अनुभूतिमा रमाउन चाहन्छन्। यही कारण मानिसहरू हैसियतका लागि होड गर्छन्, र सबैजना अरूका मनमा हैसियत राख्न, अरूबाट सम्मानित हुन र पुजिन चाहन्छन्। यदि तिनीहरूले यसबाट त्यस्तो आनन्द पाउन सकेनन् भने, तिनीहरू हैसियतको पछि लाग्दैनन्। उदाहरणका लागि, यदि कसैका मनमा तेरो हैसियत छैन भने, तिनीहरूले तँसँग कुरा गर्दा तँलाई आफ्नो बराबरीका रूपमा व्यवहार गर्नेछन्, तँलाई आफूसँग समान स्तरमा राख्नेछन्। तिनीहरूले आवश्यक पर्दा तेरो खण्डन गर्ने छन्, तँप्रति शिष्ट वा सम्मानजनक व्यवहार गर्नेछैनन्, र तिनीहरू तैँले बोलिसक्नुअघि नै निस्केर जान पनि सक्छन्। के यसले तँलाई असहज महसुस गराउनेछैन र? तँलाई मानिसहरूले यस्तो व्यवहार गरेको मन पर्दैन; तँ तिनीहरूले तँलाई चापलुसी गरेको, तेरो मान गरेको, र हरेक पटक पुजेको मन पराउँछस्। तँ सबै कुराको केन्द्र बनेको, सबथोक तेरो वरिपरि घुमेको, र सबैले तेरो कुरा सुनेको, तेरो मान गरेको, र तेरो निर्देशन पालन गरेको तँलाई मन पर्छ। के यो तैँले राजा भएर शासन गर्न चाहनु होइन र? तेरो बोली र काम हैसियतको पछ्याइ र प्राप्तिद्वारा प्रेरित हुन्छन्, र तँ यसका लागि अरूसँग लडाइँ, ठेलमठेल र प्रतिस्पर्धा गर्छस्। तेरो लक्ष्य पद कब्जा गर्नु, र परमेश्‍वरका चुनिएका मानिसहरूलाई तेरो कुरा सुन्न, तेरो समर्थन गर्न र तँलाई पुज्न लगाउनु हो। तैँले त्यो ओहोदा लिइसकेपछि, शक्ति प्राप्त गरेको हुन्छस् अनि हैसियत, अरूले गर्ने पुजाइ, र त्यस पदसँगै आउने अन्य सबै सुविधाहरूको लाभ उठाउन सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरू पढेपछि, मैले के बुझेँ भने मैले लि वेईलाई अगुवाको रूपमा र लि छिङलाई सुपरिवेक्षकको रूपमा ईर्ष्या गर्नुको मुख्य कारण वास्तवमा, उनीहरू अगुवा र सुपरिवेक्षक भएपछि अरूबाट पाएको समर्थन र प्रशंसाप्रति रहेको मेरो ईर्ष्या थियो। मलाई हैसियतसँगै आउने श्रेष्ठताको भावना र लाभहरूप्रति ईर्ष्या लाग्थ्यो। जस्तै परमेश्‍वरमा विश्‍वास गर्न थाल्नुअघि, म संसारका नेताहरूलाई देख्थेँ, र सबैले उनीहरूलाई आदरका साथ अभिवादन गर्छन्, उनीहरूले जे विचार व्यक्त गरे पनि, उनीहरूका मातहतकाले मान्छन् र पालन गर्छन्, अनि भीडमा उनीहरूसँग श्रेष्ठताको दह्रिलो अनुभूति हुन्छ भन्‍ने देख्थेँ। मलाई के लाग्थ्यो भने यसरी जिउँदा मात्र मानिस मर्यादित र सफल हुन्छ। परमेश्‍वरमा विश्‍वास गर्न थालेपछि, मैले लि वेई र लि छिङ सानै उमेरमा अगुवा र सुपरिवेक्षक भएको देखेँ, अनि मलाई के लाग्यो भने ब्रदर-सिस्टरहरू सबैले उनीहरूको प्रशंसा र ईर्ष्या गर्छन्, उनीहरूको राम्रो क्षमता र सत्यताको पछ्याइका लागि उनीहरूको तारिफ गर्छन्, त्यसैले म पनि अगुवा वा कामदार बन्न लालायित भएँ। त्यसो गर्दा, मैले ब्रदर-सिस्टरहरूको प्रशंसा र ईर्ष्या प्राप्त गर्न सक्थेँ, र जब म भीडमा बोल्थेँ, तब उनीहरूले मलाई ध्यान दिएर सुन्नेथिए। यस्तो जीवन कति मर्यादित र महत्त्वपूर्ण हुनेथियो! मैले के देखेँ भने अगुवा वा सुपरिवेक्षक बन्ने मेरो चाहना ठूलो बोझ उठाउन र परमेश्‍वरका अभिप्रायहरूलाई ख्याल गर्नका लागि थिएन, बरु हैसियत प्राप्त गर्न त्यसपछि अरूका बीचमा प्रतिष्ठा कमाउनका लागि, ब्रदर-सिस्टरहरूको समर्थन र प्रशंसाको आनन्द लिनका लागि थियो। के यो गैरविश्‍वासीहरूले शक्ति र नेतृत्वको पद पछ्याउनुजस्तै थिएन र? मैले जे पछ्याइरहेको थिएँ, त्यो त हैसियतका लाभहरूमा लिप्त हुने कुरा थियो। यसरी मैले कसरी सत्यता प्राप्त गर्न र मुक्ति पाउन सक्थेँ र?

पछि, मैले परमेश्‍वरका वचनहरूको अर्को खण्ड पढेँ: “परमेश्‍वरले सत्यता पछ्याउने मानिसहरूलाई मन पराउनुहुन्छ, र उहाँले सबैभन्दा बढी घृणा गर्ने मानिसहरूको काम भनेको ख्याति, लाभ, र हैसियत पछ्याउनु हो। कतिपय मानिसहरूले हैसियत र प्रतिष्ठालाई वास्तवमै बहुमूल्य ठान्छन्, तिनीहरू ती कुराप्रति गहन रूपमा जोडिएका हुन्छन्, र तिनीहरूले तिनलाई त्याग्‍न सक्दैनन्। तिनीहरूलाई सधैँ हैसियत र प्रतिष्ठाविना जिउनुको कुनै आनन्द वा आशा हुँदैन, तिनीहरूले हैसियत र प्रतिष्ठाको लागि जिउँदा मात्रै यो जीवनमा आशा हुन्छ भन्‍ने लाग्छ, र तिनीहरूसँग थोरै मात्र पनि ख्याति छ भने, तिनीहरूले कहिल्यै हरेस नखाई संघर्ष जारी राख्‍छन्। यदि तेरो सोचाइ र दृष्टिकोण यस्तै हो भने, यदि तेरो हृदय यस्ता कुराहरूले भरिएको छ भने, तँ सत्यतालाई प्रेम गर्न र पछ्याउन समर्थ छैनस्, तँसँग परमेश्‍वरमाथिको विश्‍वासमा सही दिशा र उद्देश्यहरू छैनन्, र तँ आत्मज्ञान पछ्याउन, भ्रष्टता फाल्‍न र मानिसको स्वरूपमा जिउन सक्षम छैनस्; तैँले आफ्नो कर्तव्य निर्वाह गर्दा परिस्थितिहरू बिग्रे पनि हेरेर बस्छस्, तँमा जिम्मेवारीको कुनै बोध छैन, र तँ दुष्कर्म नगर्न, बाधा नदिन, हटाइनेमा नपर्न सक्दा नै सन्तुष्ट हुन्छस्। के त्यस्ता मानिसहरूले मानकअनुरूप आफ्नो कर्तव्य पूरा गर्न सक्छन्? अनि के परमेश्‍वरले तिनीहरूलाई मुक्ति दिन सक्नुहुन्छ? त्यो असम्भव छ। जब तैँले प्रतिष्ठा र हैसियतको खातिर काम गर्छस्, तब तैँले यस्तो समेत सोच्छस्, ‘मैले गर्ने काम दुष्ट कार्य होइन र यसले बाधा पैदा गर्दैन भने, मेरो मनसाय गलत भए नि, कसैले यसलाई देख्‍न वा मलाई दोषी ठहर्याउन सक्दैन।’ तँलाई थाहै छैन, परमेश्‍वरले सबै कुरा छानबिन गर्नुहुन्छ। यदि तैँले सत्यता स्विकार्ने वा अभ्यास गर्ने गर्दैनस्, र परमेश्‍वरले तँलाई तिरस्कार गर्नुहुन्छ भने, तेरो लागि सबै कुरा खतम हुन्छ। परमेश्‍वरको डर मान्ने हृदय नभएका सबै मानिसहरूले आफूलाई चलाख ठान्छन्; वास्तवमा, तिनीहरूलाई आफूले उहाँको विरुद्धमा कहिले पाप गरेँ भन्‍ने समेत थाहा हुँदैन। कतिपय मानिसहरूले यी कुराहरू स्पष्ट रूपमा देख्दैनन्; तिनीहरूले सोच्छन्, ‘म अझै धेरै काम गर्न, अझै धेरै जिम्मेवारी लिनको लागि मात्रै प्रतिष्ठा र हैसियत पछ्याउँछु। यसले मण्डलीको काममा बाधा वा व्यवधान ल्याउँदैन, र यसले अवश्य नै परमेश्‍वरको घरका हितहरूमा हानि गर्दैन। यो ठूलो समस्या होइन। म त बस हैसियतलाई प्रेम गर्छु र आफ्नो हैसियतको रक्षा गर्छु, तर त्यो दुष्ट कार्य होइन।’ झट्ट हेर्दा, यस्तो पछ्याइ दुष्ट कार्य हो जस्तो देखिँदैन, तर यसले अन्त्यमा के ल्याउँछ? के त्यस्ता मानिसहरूले सत्यता प्राप्त गर्नेछन्? के तिनीहरूले मुक्ति प्राप्त गर्नेछन्? बिलकुलै गर्नेछैनन्। त्यसकारण, प्रतिष्ठा र हैसियत पछ्याउनु सही मार्ग होइन—यो सत्यता पछ्याइको ठ्याक्‍कै विपरीत दिशामा अघि बढ्छ। सारांशमा भन्‍नुपर्दा, तेरो पछ्याइको दिशा वा लक्ष्य जेसुकै भए पनि, यदि तैँले तेरो हैसियत र प्रतिष्ठा पछ्याइबारे चिन्तन गर्दैनस्, र यसलाई पन्छाउन तँलाई निकै गाह्रो लाग्छ भने, त्यसले तेरो जीवन प्रवेशमा असर पार्नेछ। जबसम्‍म तेरा हृदयमा हैसियतले स्थान पाउँछ, तबसम्‍म यो तेरो जीवनको दिशा र तेरो पछ्याइको लक्ष्यलाई नियन्त्रित र प्रभावित पार्न पूर्ण रूपमा सक्षम हुनेछ, र त्यो अवस्थामा तँलाई सत्यता वास्तविकतामा प्रवेश गर्न निकै गाह्रो हुनेछ, र तेरो स्वभाव परिवर्तन हासिल गर्ने बारेमा त कुरै नगरौँ; तैँले अन्त्यमा परमेश्‍वरको अनुमोदन प्राप्त गर्न सक्छस् सक्दैनस् भन्‍ने कुरा त झन् भनिरहनै पर्दैन। यति मात्र होइन, यदि तैँले कहिल्यै पनि तेरो हैसियत पछ्याइलाई त्याग्न सकिनस् भने, यसले मानकअनुरूप कर्तव्य निर्वाह गर्ने तेरो क्षमतामा असर पार्नेछ, जसले गर्दा तँलाई मानकअनुरूपको सृजित प्राणी बन्‍न निकै गाह्रो हुनेछ। मैले किन यसो भनेँ? मानिसहरूको हैसियत पछ्याउने कार्यलाई जति धेरै परमेश्‍वरले अरू केही कुरालाई पनि घृणा गर्नुहुन्न, किनभने हैसियत पछ्याउनु शैतानी स्वभाव हो, यो गलत मार्ग हो, यो शैतानको भ्रष्टताबाट पैदा भएको कुरा हो, यो परमेश्‍वरले दोषी ठहराउने कुरा हो, र परमेश्‍वरले न्याय गर्ने र शुद्ध पार्ने कुरा पनि यही हो। मानिसहरूले हैसियत पछ्याउँदा, त्यस कुरालाई जति परमेश्‍वरले अरू कुनै पनि कुरालाई घृणा गर्नुहुन्न, तैपनि तँ अझै हैसियतको लागि ढिपी गर्दै प्रतिस्पर्धा गर्छस्, निरन्तर हैसियतलाई कदर र रक्षा गर्छस्, र सधैँ हैसियतलाई आफ्नै हातमा लिने प्रयास गर्छस्। के यो सबैमा परमेश्‍वरप्रति वैरी हुने थोरै गुण छैन र? हैसियत मानिसहरूका लागि परमेश्‍वरले नियोजन गर्नुहुन्न; परमेश्‍वरले मानिसहरूलाई सत्यता, मार्ग, र जीवन प्रदान गर्नुहुन्छ, ताकि अन्तिममा तिनीहरू मानकअनुरूपका सृजित प्राणी अर्थात् साना र महत्त्वहीन सृजित प्राणी बनून्—हैसियत र प्रतिष्ठा भएको र हजारौँ मानिसहरूले श्रद्धा गर्ने व्यक्ति नबनून्। त्यसकारण, यसलाई जुन दृष्टिकोणले हेरे पनि, हैसियतको पछ्याइ भनेको बर्बादीको बाटो हो। हैसियत पछ्याउने तेरो बहाना जति नै उचित भए पनि, यो अझै पनि गलत मार्ग नै हुन्छ, र परमेश्‍वरले यसलाई अनुमोदन गर्नुहुन्‍न। तैँले जति धेरै प्रयास गरे पनि वा जति ठूलो मूल्य चुकाए पनि, यदि तँ हैसियत पाउने इच्‍छा गर्छस् भने, परमेश्‍वरले तँलाई त्यो दिनुहुनेछैन; यदि परमेश्‍वरले त्यो कुरा तँलाई दिनुभएन भने, तँ त्यो प्राप्त गर्ने लडाइँमा असफल हुनेछस्, र यदि तैँले लडाइँ गरिरहिस् भने एउटै मात्र परिणाम आउनेछ: तँलाई प्रकट गरिनेछ र हटाइनेछ—तँ बर्बादीको बाटोमा हुनेछस्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूले हैसियतको खोजी गर्दा हुने हानि र परिणामहरूका बारेमा स्पष्ट रूपमा व्याख्या गर्छन्। यदि कुनै व्यक्ति निरन्तर हैसियतमा एकोहोरिन्छ भने, उसले कुनै स्पष्ट अवरोध वा बाधाहरू सिर्जना गरेको नदेखिए तापनि, यसले अझै पनि उसलाई आफ्नो कर्तव्य राम्ररी निर्वाह गर्नबाट रोक्छ, र अझ, यसले उसको स्वभाव रूपान्तरण र मुक्तिको खोजीमा ढिलाइ गराउँछ। मेरो आफ्नै व्यवहारलाई फर्केर हेर्दा, मैले के देखेँ भने मैले मण्डलीको काममा बाधा दिने वा अवरोध पुर्‍याउने कुनै काम गरेको जस्तो नदेखिए पनि, मेरो हृदय निरन्तर हैसियतको इच्छाले ओगटिएको थियो। जब मैले लि वेई अगुवा बनेको र लि छिङ सुपरिवेक्षक बनेको देखेँ, तब मेरो हृदय असन्तुलित भयो, र मलाई बढुवा नभएकोमा निराश लाग्यो र पीर पर्‍यो। मैले परमेश्‍वरले अरूलाई अनुग्रह गर्नुभएको तर मलाई अनुग्रह गर्नुभएन भनेर गुनासो पनि गरेँ। खासगरी जब मैले लि छिङ सुपरिवेक्षक बनेको तर म अझै टोली सदस्य मात्र रहेको देखेँ, तब मलाई ईर्ष्या लाग्यो, मैले स्वीकार गर्न सकिनँ, र म उनको सङ्गति सुन्न अनिच्छुक भएँ, अनि मैले आफ्नो कर्तव्यमा मन लगाउन छोडेँ। चेन युलाई नयाँ काममा खटाइएपछि, मैले सक्रिय रूपमा आफूलाई सुपरिवेक्षकको रूपमा छानिनका लागि प्रस्तुत गर्ने कोसिस गरेँ। जब कर्तव्यमा मेरो अहङ्कार र आत्म-धार्मिकताले गर्दा मेरो काटछाँट गरियो, तब म सत्यता स्वीकार गर्न सक्छु भन्‍ने अरूले सोचून् भनेर मैले आफूलाई चिनेको छु भन्‍ने नाटक गरेँ, र चुनावको बेला उनीहरूले मलाई भोट दिऊन् भन्‍ने आशा गरेँ। मैले के महसुस गरेँ भने मेरा अभिप्राय र कार्यहरू सबै हैसियत प्राप्त गर्नका लागि थिए, र म ख्रीष्ट विरोधीको मार्गमा हिँडिरहेको थिएँ! परमेश्‍वरका वचनहरूबाट, मैले के पनि बुझेँ भने मानिसहरूलाई मुक्ति दिन परमेश्‍वरले सत्यता व्यक्त गर्नुहुन्छ, र उहाँको आशा मानिसहरूले ठीकढङ्गले सत्यता र स्वभाव परिवर्तनको खोजी गर्नेछन्, र तिनीहरू अन्ततः मानकअनुरूपको सृजित प्राणी बन्‍नेछन् भन्‍ने हुन्छ, उनीहरू कुनै प्रकारको प्रतिष्ठा वा हैसियत भएका मानिसहरू बनून् भन्‍ने होइन। मैले परमेश्‍वरका अभिप्रायहरू बुझिनँ। म सधैँ एक साधारण विश्‍वासी हुनुमा असन्तुष्ट थिएँ, र मैले सत्यता पछ्याउनमा ध्यान केन्द्रित गरिनँ; म सधैँ अरूले मेरो प्रशंसा र आराधना गरून् भनेर हैसियत खोज्न चाहन्थेँ। यो पूर्ण रूपमा परमेश्‍वरका अभिप्रायहरूविपरीत थियो। यदि म यसरी नै अघि बढिरहेँ भने, मेरो जीवन स्वभाव कहिल्यै परिवर्तन हुन सक्दैनथियो, मैले कहिल्यै पनि मानकअनुरूप हुने गरी मेरा कर्तव्यहरू पूरा गर्न सक्दिनथेँ, र अन्ततः, म हटाइने नै थिएँ।

पछि, चिन्तन गर्दा, मैले के महसुस गरेँ भने मेरो निरन्तर हैसियतको खोजी मभित्रको गलत दृष्टिकोणबाट उब्जिएको थियो। मलाई के विश्‍वास थियो भने अगुवा र सुपरिवेक्षकहरू नै समूहमा सबैभन्दा बढी सत्यता पछ्याउनेहरू हुन्, र म सधैँ एक साधारण विश्‍वासी मात्र भएकोले, र कहिल्यै अगुवा वा सुपरिवेक्षक नभएकोले, यसको अर्थ म सत्यता पछ्याउँदिनँ, र परमेश्‍वरले मलाई अनुमोदन गर्नुभएको छैन भन्‍ने लाग्थ्यो। परमेश्‍वरका वचनहरू पढेर, मैले यो भ्रामक दृष्टिकोणबारे केही खुट्ट्याउने क्षमता प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “जब कसैलाई दाजुभाइ-दिदीबहिनीहरूले अगुवा बन्न चयन गर्छन्, वा उसलाई कुनै एक निश्चित काम गर्न वा एक निश्चित कर्तव्य निर्वाह गर्नका लागि परमेश्‍वरको घरद्वारा प्रवर्धन गरिन्छ, तब यसको अर्थ उसको विशेष हैसियत वा पद छ, वा उसले बुझेका सत्यताहरू अन्य मानिसहरूले बुझेका सत्यताभन्दा गहिरो र धेरै छन् भन्ने होइन—उसले आफूलाई परमेश्‍वरमा समर्पित गर्न सक्छ, र उहाँलाई धोका दिनेछैन भन्ने त झनै होइन। निश्चय नै, यसको अर्थ उसले परमेश्‍वरलाई चिन्छ, र ऊ परमेश्‍वरको डर मान्ने व्यक्ति हो भन्ने पनि होइन। वास्तवमा, उसले यीमध्ये कुनै पनि कुरा हासिल गरेको हुँदैन। प्रवर्धन र संवर्धन त सिधा अर्थको प्रवर्धन र संवर्धन मात्रै हो, र यो उसलाई परमेश्‍वरले पूर्वनियोजन गर्नुभएको र योग्य ठान्नुभएको बराबर होइन। उसको प्रवर्धन र संवर्धनको अर्थ उसलाई प्रवर्धन गरिएको छ, र ऊ संवर्धन हुने प्रतीक्षामा छ भन्ने मात्र हो। अनि यो संवर्धनको अन्तिम परिणाम यो व्यक्तिले सत्यता पछ्याउँछ कि पछ्याउँदैन, र सत्यता पछ्याउने मार्ग छनौट गर्न सक्छ कि सक्दैन भन्ने कुरामा निर्भर हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचनहरू पढेपछि, मेरो हृदय उज्यालो महसुस भयो। अगुवा वा सुपरिवेक्षकको रूपमा छानिनुको अर्थ त्यो व्यक्तिले सत्यता पछ्याउँछ भन्‍ने होइन, न त यसको अर्थ ऊ सत्यता पछ्याउने मार्गमा छ भन्‍ने नै हुन्छ। यसको अर्थ के मात्रै हुन्छ भने, त्यो व्यक्ति पछ्याउन इच्छुक छ, उसमा केही क्षमता छ, र उसले परमेश्‍वरको घरद्वारा छानिन र प्रयोग गरिनका लागि सर्तहरू पूरा गर्छ, त्यसैले मण्डलीले उसलाई अझ राम्रो तालिम लिने अवसर दिन्छ। तर, त्यो व्यक्तिले अन्ततः सत्यता पछ्याउने मार्गमा पाइला टेक्न सक्छ वा सक्दैन, र उसले सत्यता प्राप्त गर्न र ऊ वास्तविकतामा प्रवेश गर्न सक्छ वा सक्दैन भन्‍ने कुरा उसले साँच्चै सत्यता पछ्याउँछ कि पछ्याउँदैन र ऊ कुन बाटोमा हिँड्छ भन्‍ने कुरामा भर पर्छ। उदाहरणको रूपमा लि छिङलाई नै लिऊँ। उनलाई सुरुमा सुपरिवेक्षकको रूपमा छानिएको थियो किनभने उनमा आफ्नो कर्तव्यप्रति बोझको भावना थियो, तर सुपरिवेक्षक भएपछि, उनले सत्यता पछ्याउनमा ध्यान दिइनन् र उनी हैसियतका लाभहरूमा रम्न थालिन्। उनले आफ्नो कर्तव्यमा प्रकाश गरेका भ्रष्ट स्वभावहरू, वा ती समाधान गर्न उनले कसरी सत्यताको खोजी गरिन् भन्‍नेबारे विरलै कुरा गर्थिन्। उनी सुपरिवेक्षकको पदमा उभिएर कामको निर्देशन दिन मन पराउँथिन्, र मानिसहरूको प्रशंसा र समर्थनमा रमाउँथिन्। जब उनी बिरामी परिन्, तब उनले घरदेखि टाढा रहेर कर्तव्य पूरा गर्नु साह्रै गाह्रो भएको सोचिन्, र अन्ततः, उनले आफ्नो कर्तव्य त्यागिन्, घर गइन्, र विवाह गरिन्। मैले हालसालैको एउटा घटना पनि सम्झेँ जुन बेला धेरै वर्षदेखि परमेश्‍वरमा विश्‍वास गरेका एक अगुवा गिरफ्तार भएको थियो। सजाय पाइएला भन्‍ने डरले र आफ्ना छोराछोरीलाई छोड्न नसकेर, उनले “तीन बयानको पत्र” मा हस्ताक्षर गरे र परमेश्‍वरलाई धोका दिए। यी तथ्यहरूबाट, मैले के देखेँ भने हैसियत हुँदैमा कोही व्यक्तिले सत्यता पछ्याउँछ वा ऊसँग सत्यता वास्तविकताहरू हुन्छन् भन्‍ने हुँदैन, झन् त्यो व्यक्ति परमेश्‍वरद्वारा अनुमोदित हुन्छ वा मान्यता प्राप्त गर्छ भन्‍ने कुरा त परै जाओस्। सत्यताको खोजी नै मुक्ति पाउने र सिद्ध पारिने एक मात्र मार्ग हो, र हैसियतविना पनि, जबसम्म कुनै व्यक्तिले गम्भीरतापूर्वक सत्यता पछ्याउँछ र आफ्नो कर्तव्य पूरा गर्छ, तबसम्‍म उसले अझै पनि परमेश्‍वरको अन्तर्दृष्टि र मार्गदर्शन प्राप्त गर्न सक्छ, सत्यता बुझ्न सक्छ, र ऊ वास्तविकतामा प्रवेश गर्न सक्छ। त्यसपछि, मैले यो कुरा मनन गरेँ, “परमेश्‍वरमा विश्‍वास गरेको यति धेरै वर्ष बितिसक्दा पनि म किन अगुवा वा सुपरिवेक्षकको रूपमा चुनिएको छैन? ममा वास्तवमै के कुराको कमी छ?” अगुवा वा सुपरिवेक्षक हुनका लागि सत्यता बुझ्ने क्षमता हुनु, कर्तव्यमा सिद्धान्तहरू बोध गर्न सक्‍नु, र बोझको भावना तथा कार्य सामर्थ्य हुनु आवश्यक हुन्छ। मसँग परमेश्‍वरका वचनहरूको बारेमा केही बुझ्ने क्षमता भए पनि, मैले के देखेँ भने मेरो शरीरले मलाई जितिरहेको थियो, ममा कर्तव्यप्रति बोझको भावनाको कमी थियो, र मेरो कार्य सामर्थ्य कमजोर थियो। जब धेरै काम हुन्थ्यो, तब म हडबडाउँथेँ र मुख्य बुँदाहरू बोध गर्न सक्दिनथेँ, र म समस्याहरू पत्ता लगाउन र समाधान गर्नमा पनि सिपालु थिइनँ। यी व्यवहारहरूलाई हेर्दा, म साँच्चै अगुवा वा सुपरिवेक्षक हुन उपयुक्त थिइनँ। यसका अलावा, चिन्तनको यो अवधिमार्फत, मैले के देखेँ भने मेरो विश्‍वासको यतिका वर्षहरूमा, मैले निरन्तर प्रतिष्ठा र हैसियत पछ्याइरहेको थिएँ, र म सत्यता पछ्याउने व्यक्ति हुँदै होइन रहेछु। यो विन्दुसम्म आइपुग्दा पनि, मसँग कुनै सत्यता वास्तविकता थिएन र मैले ब्रदर-सिस्टरहरूका वास्तविक समस्याहरू समाधान गर्न सत्यता सङ्गति गर्न सक्दिनथेँ। त्यसैले म अगुवा वा सुपरिवेक्षकको रूपमा नछानिनु साँच्चै उपयुक्त कुरा थियो। मण्डलीले मलाई लेखन-पठनको कर्तव्य पूरा गर्ने बन्दोबस्त मिलाउनु परमेश्‍वरको अनुग्रह र मप्रतिको उत्थान थियो, र मैले परमेश्‍वरलाई धन्यवाद दिनुपर्छ।

पछि, मैले परमेश्‍वरका वचनहरूको एउटा खण्ड पढेँ र परमेश्‍वरका अभिप्राय र मागहरूबारे अझ राम्रो बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “जब परमेश्‍वर मानिसहरूले आफ्नो कर्तव्य पूरा गरून् भन्‍ने माग गर्नुहुन्छ, तब उहाँले तिनीहरूलाई निश्‍चित सङ्ख्यामा कार्यहरू सम्‍पन्‍न गर्नू वा कुनै अभूतपूर्व उपलब्धि हासिल गर्नू भनेर भन्‍नुहुन्‍न, न त उहाँले तिनीहरूलाई कुनै ठूला कामकुरा पूरा गर्नु भनेर नै भन्‍नुहुन्छ। परमेश्‍वरको चाहना यही हो, मानिसहरूले सक्ने सबै कुरा व्यावहारिक तवरमा गर्न र उहाँका वचनअनुसार जिउन सकून्। परमेश्‍वर तँ महान् वा कुलीन बनेको वा तैँले कुनै चमत्कार गरेको माग गर्नुहुन्‍न, न त उहाँले तँमा कुनै सुखद आश्‍चर्यहरू नै हेर्न चाहनुहुन्छ। उहाँलाई यस्ता कुराहरूको आवश्यकता छैन। परमेश्‍वरको आवश्यकता के मात्र हो भने, तैँले व्यावहारिक रूपमा उहाँका वचनअनुसार अभ्यास गर्नुपर्छ। परमेश्‍वरका वचनहरू बुझेपछि, तिनलाई व्यवहारमा लागू गर् र तिनलाई पूरा गर्, वा परमेश्‍वरका वचनहरू सुनेपछि, ती राम्रोसँग याद गर्, अनि, अभ्यास गर्ने समय आएपछि, परमेश्‍वरका वचनहरूअनुसार अभ्यास गर्। तिनलाई तेरो जीवन, तेरो वास्तविकता, र आफू जिउने कुरा बना। यसरी, परमेश्‍वर सन्तुष्ट हुनुहुनेछ। … तँ अवश्यै परमेश्‍वरले तँलाई चुन्नुभएकाले नै परमेश्‍वरलाई पछ्याउँछस्—तर परमेश्‍वरले तँलाई चुन्‍नुको अर्थ के हो त? यो त तँलाई परमेश्‍वरमा भरोसा गर्ने, निष्कपट रूपमा परमेश्‍वरलाई पछ्याउने, परमेश्‍वरका निम्ति सबै कुरा त्याग गर्न सक्ने, परमेश्‍वरको मार्ग पछ्याउन सक्‍ने, अनि आफ्ना शैतानी स्वभावहरू फालेको, शैतानलाई पछ्याउन वा त्यसका शक्तिमा जिउन छोडेको व्यक्तिमा परिणत गर्नु हो” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरको वचन स्मरण, अर्ती र चेतावनीहरूले भरिएको छ, र यो सबै मानिसहरूप्रति परमेश्‍वरको भित्री हृदयदेखिको इमानदार सल्लाह हो। म गहिरो रूपमा भाव-विभोर भएँ। मानिसहरूले सत्यता र स्वभाव परिवर्तनको खोजी गर्नेछन् उहाँको सार्वभौमिकता र बन्दोबस्तहरूमा समर्पित हुनेछन्, र सन्तुष्ट भई विश्‍वासयोग्य भएर आफ्ना कर्तव्यहरू राम्ररी निर्वाह गर्नेछन् भन्‍ने आशाका साथ परमेश्‍वरले उहाँलाई पछ्याउन मानिसहरूलाई छान्नुहुन्छ। यसरी, परमेश्‍वर सन्तुष्ट हुनुहुनेछ। परमेश्‍वरको घरको काम एक जना व्यक्तिले मात्र पूरा गर्न सक्दैन, यसका लागि कामको सुपरिवेक्षण गर्न अगुवा र कामदारहरू, साथै निश्चित कार्यहरू गर्न ब्रदर-सिस्टरहरूको आवश्यकता पर्छ। तब मात्र मण्डलीको काम सामान्य रूपमा अघि बढ्न सक्छ। मण्डलीले मलाई लेखन-पठनको कर्तव्य पूरा गर्ने बन्दोबस्त मिलाएको कुरा मेरो प्रतिभा, मानवता र क्षमताको समग्र मूल्याङ्कनमा आधारित थियो, र मैले समर्पित भएर मेरो कर्तव्य राम्ररी निर्वाह गर्नुपर्छ। यो मसँग हुनुपर्ने समझ थियो। यी कुराहरू बुझेपछि, मैले धेरै स्वतन्त्र र आराम महसुस गरेँ, र जब मैले मसरहका वा मेरै उमेरका, वा मभन्दा कम समय विश्‍वास गरेका ब्रदर-सिस्टरहरू अगुवा वा सुपरिवेक्षक भएको देख्थेँ, तब मलाई त्यसले पिरोल्न छोड्यो, न त म अब अगुवा वा कामदार नभएकोमा दिक्दार वा निराश नै भएँ। अब म आफूले प्रकाश गर्ने भ्रष्ट स्वभावहरूमा बढी ध्यान दिन्छु, र मेरो आत्मिक भक्तिको समयमा, मेरा भ्रष्ट स्वभावहरू समाधान गर्न म सत्यताको खोजी गर्छु। म मेरा कर्तव्यहरूमा बढी प्रयास लगाउनमा पनि ध्यान केन्द्रित गर्छु। म काममा देखिने कुनै पनि समस्याहरू सक्रिय रूपमा उठाउँछु र छलफल गर्छु, र मेरा ब्रदर-सिस्टरहरूसँग कसरी सहकार्य गर्ने भन्‍नेमा ध्यान दिन्छु ताकि हामीले हाम्रा कर्तव्यहरू राम्ररी निर्वाह गर्न सकौँ। मेरो सोचाइ सच्याइएको हुनाले, केही समयपछि, मैले मेरो जीवन प्रवेश र मेरा कर्तव्यहरू दुवैमा केही उपलब्धि हासिल गरेँ। परमेश्‍वरलाई धन्यवाद!


२७. पक्राउ परेर यातना पाएपछि कसैले परमेश्‍वरलाई धोका दिएको थाहा पाउँदा

मो उवेन, चीन

सन् २०२२ को अन्त्यतिर एक दिन, पक्राउ परेपछि मण्डलीका अगुवा लिन हुइले परमेश्‍वरलाई धोका दिएर यहुदा बनेको कुरा मैले थाहा पाएँ। सोधपुछको क्रममा, प्रहरीले लिन हुइलाई मण्डलीको आर्थिक कुराहरू र ब्रदर-सिस्टरहरूको बारेमा जानकारी खुलाओस् भनी धम्की दिएको थियो। यदि तिनले कबुल गरेनन् भने, जेल जानुपर्ने हुन्छ भन्दै तिनीहरूले तिनलाई करकापमा पार्न तिनकी छोरीको भविष्यको प्रयोग गरे। जेलमा दुःख भोग्नुपर्ने डर र छोरीको भविष्य बिग्रने चिन्ताले गर्दा, तिनी चिनियाँ कम्युनिस्ट पार्टीको मतियार बने। तिनले परमेश्‍वरका वचनहरूका पुस्तक राखिएको घर चिनाउन प्रहरीलाई डोर्‍याए, र पक्राउ परेका ब्रदर-सिस्टरहरूको ब्रेनवास गर्न प्रहरीलाई मद्दतसमेत गरे। लिन हुइ यहुदाको रूपमा खुलासा भएको र मण्डलीबाट निष्कासित भएको देख्दा, म गहिरो सोचमा परेँ, “लिन हुइले धेरै वर्षदेखि अगुवाको रूपमा आफ्नो कर्तव्य निर्वाह गर्दै आएका थिए। ब्रदर-सिस्टरहरूसँगको तिनको सङ्गति प्रायः स्पष्ट नै हुन्थ्यो। तार्किक रूपमा भन्नुपर्दा, तिनीजस्तो उत्साहका साथ पछ्याउने व्यक्ति त केही कद भएको व्यक्ति हुनुपर्ने हो। पक्राउ परेपछि तिनी कसरी यहुदा बन्न सके? यसरी पछ्याउने लिन हुइ समेत आफ्नो गवाहीमा दृढ रहन सकेनन्। म अगुवा भएकी छैन र मैले धेरै सत्यता बुझेकी छैन; यदि म एक दिन पक्राउ परेँ भने के होला? यदि प्रहरीले मलाई सजाय सुनायो वा मलाई धम्की दिन मेरो परिवारको भविष्य प्रयोग गर्‍यो भने, के म आफ्नो गवाहीमा दृढ रहन सकूँला? यदि म दृढ रहन सकिनँ र यहुदा बनेँ भने, म अनन्त विनाशमा पर्नेछु! के यसको अर्थ कुनै राम्रो भविष्य वा गन्तव्य नहुनु होइन र? मैले कसरी मुक्ति पाउन र म कसरी राज्यमा प्रवेश गर्न सक्छु?” म जति धेरै सोच्थेँ, म त्यति नै दिक्दार हुन्थेँ, र मैले आफ्नो कर्तव्य निर्वाह गर्ने प्रेरणा गुमाएँ। जब म कुनै मण्डलीका ब्रदर-सिस्टरहरू पक्राउ परेको कुरा सुन्थेँ, तब मलाई धेरै डर लाग्थ्यो, र कतै म पनि प्रहरीद्वारा पक्राउ पर्ने पो हो कि र एक दिन दृढ रहन नसक्ने पो हो कि भनी निरन्तर चिन्ता लाग्थ्यो। त्यस समयमा, सफा गर्ने कामको जिम्मेवारी पाएका केही सिस्टरहरूको स्थिति खराब थियो र उनीहरूको समस्या हल गर्न सङ्गतिको आवश्यकता थियो। मैले उनीहरूसँग भेट्नका लागि समय र स्थान तय गरेकी थिएँ। पछि, त्यो क्षेत्रमा सुरक्षा खतराहरू छन् भन्ने सुनेपछि, मलाई जान मन लागेन। “यदि म पक्राउ परेँ भने के होला?” पछि, एउटी सिस्टरले मसँग सङ्गति गरिन्, र अन्ततः म गएँ र काममा ढिलाइ गरिनँ।

पछि, लिन हुइ पक्राउ परेपछि तिनले परमेश्‍वरलाई दिएको धोकालाई मैले कसरी बुझ्नुपर्छ भनेर खोजी गरेँ। मैले परमेश्‍वरका वचनहरू पढेँ: “मानिसलाई राज्यको युगमा पूरा रूपमा पूर्ण पारिनेछ। विजयको कामपछि, मानिसले शोधन र सङ्कष्ट भोग्नेछ। यो सङ्कष्ट दौरान विजय गर्न सक्‍ने र आफ्नो गवाहीमा दृढ रहन सक्‍नेहरू नै अन्ततः पूर्ण पारिनेहरू हुन्; तिनीहरू विजेताहरू हुन्। यो सङ्कष्ट दौरान, मानिसबाट यो शोधन स्वीकार गर्ने माग गरिन्छ, र यो शोधन परमेश्‍वरको कामको अन्तिम घटना हो। परमेश्‍वरको व्यवस्थापनको सारा कार्यको समाप्तिभन्दा पहिले मानिसलाई शोधन गरिने यो अन्तिम पटक हो र परमेश्‍वरलाई पछ्याउने सबैले यो अन्तिम जाँच स्वीकार गर्नैपर्छ र तिनीहरूले यो अन्तिम शोधन स्वीकार गर्नैपर्छ। सङ्कष्टहरूको माझमा हुनेहरू पवित्र आत्माको कामविहीन र परमेश्‍वरको मार्गदर्शनविहीन हुन्छन्, तर साँच्चै विजय गरिएकाहरू र परमेश्‍वरलाई साँच्चै पछ्याउनेहरू अन्ततः दृढ रहनेछन्; तिनीहरू मानवता भएकाहरू, र परमेश्‍वरलाई साँच्चै प्रेम गर्नेहरू हुन्। परमेश्‍वरले चाहे जे गर्नुभए पनि, यी विजेताहरूले दर्शनहरू गुमाउनेछैनन् र आफ्‍नो गवाही नगुमाई अझै सत्यता अभ्यास गर्नेछन्। आखिरमा महा-सङ्कष्टबाट उठी आउनेहरू यिनीहरू नै हुन्। केवल अल्याङटल्याङ गर्नेहरूले आज सित्तैमा खान पाए पनि, कोही पनि अन्तिम सङ्कष्टबाट उम्कन सक्दैन, र कोही पनि अन्तिम परीक्षाबाट उम्कन सक्दैन। जित्नेहरूका लागि, यस्तो सङ्कष्ट एक ठूलो शोधन हो; तर केवल अल्याङटल्याङ गर्नेहरूका लागि, यो पूर्ण रूपमा हटाइने काम हो। हृदयमा परमेश्‍वर हुनेहरूलाई जस्तोसुकै जाँच गरिए पनि, तिनीहरूको निष्ठा अपरिवर्तित रहन्छ; तर हृदयमा परमेश्‍वर नहुनेहरूका लागि, परमेश्‍वरको काम तिनीहरूको देहका लागि लाभदायक नहुनेबित्तिकै, तिनीहरूले परमेश्‍वरप्रतिको आफ्नो दृष्टिकोण परिवर्तन गर्छन्, र परमेश्‍वरबाट टाढा समेत जान्छन्। यिनीहरू नै अन्तमा दृढतापूर्वक खडा नहुनेहरू हुन्, जो केवल परमेश्‍वरका आशिष्‌हरू खोज्छन् र परमेश्‍वरका लागि आफूलाई समर्पित गर्ने र उहाँप्रति आफूलाई अर्पित गर्ने कुनै चाहना राख्दैनन्। यस्ता नीच मानिसहरू सबैलाई परमेश्‍वरको कामको अन्त्य भएपछि ‘खेदिनेछ’, र तिनीहरूलाई अलिकति पनि कृपा देखाइनेछैन। मानवता नभएकाहरूमा परमेश्‍वरप्रति साँचो प्रेम पटक्कै हुँदैन। जब वातावरण सहज हुन्छ, वा तिनीहरूले केही पाउन सक्छन्, तब तिनीहरू परमेश्‍वरप्रति पूर्ण रूपमा आज्ञाकारी हुन्छन्, तर जब तिनीहरूका चाहनाहरूमाथि खतरा उत्पन्न हुन्छ वा ती अन्ततः चकनाचुर हुन्छन्, तब तिनीहरू तुरुन्तै विद्रोहमा उत्रन्छन्। केवल एक रातको अन्तरालमा समेत, तिनीहरू मुस्कुराउने, ‘दयालु-हृदयको’ व्यक्तिबाट जङ्गली देखिने जल्लादमा परिणत हुन्छन्, र कुनै तुक वा कारणविना, अप्रत्याशित रूपमा हिजोको आफ्नो हितकारीलाई आफ्नो घोर शत्रुका रूपमा व्यवहार गर्छन्। यदि आँखा झिमिक्क नगरी मार्ने यी दुष्ट पिशाचहरूलाई फालिएन भने, के तिनीहरू गम्भीर अन्तर्निहित खतरा बन्नेछैनन् र? विजयको काम समाप्त भएपछि, मानिसलाई मुक्ति दिने काम पूर्ण रूपमा सम्पन्न हुन्छ भन्‍ने होइन। विजयको काम अन्त्य भएको भए तापनि, मानिसलाई शुद्ध गर्ने काम अन्त्य भएको छैन; जब मानिसलाई पूर्ण रूपमा शुद्ध गरिन्छ, जब साँच्चै परमेश्‍वरमा समर्पित हुनेहरूलाई पूर्ण पारिन्छ, र जब आफ्नो हृदयमा परमेश्‍वर नभएका छद्मभेषीहरूलाई निकालिन्छ, तब मात्रै काम समाप्त हुनेछ। उहाँको कामको अन्तिम चरणमा परमेश्‍वरलाई सन्तुष्ट नपार्नेहरूलाई पूर्ण रूपमा हटाइनेछ र हटाइएकाहरू दियाबलसहरूका हुन्। तिनीहरू परमेश्‍वरलाई सन्तुष्ट पार्न असमर्थ हुने हुँदा, तिनीहरू परमेश्‍वरको विरुद्धमा विद्रोही छन् र यी मानिसहरूले आज परमेश्‍वरलाई पछ्याए तापनि, यसले तिनीहरू अन्तिमसम्‍मै रहनेहरू हुन् भन्‍ने कुरालाई प्रमाणित गर्दैन। ‘अन्तिमसम्‍मै परमेश्‍वरलाई पछ्याउनेहरूले मुक्ति पाउनेछ’ भन्‍ने वचनहरूमा, ‘पछ्याउनु’ को अर्थ सङ्कष्टको बीचमा दह्रिलो गरी खडा हुनु भन्‍ने हुन्छ। आज, धेरैले परमेश्‍वरलाई पछ्याउनु सजिलो छ भन्‍ने विश्‍वास गर्छन् तर जब परमेश्‍वरको काम समाप्त हुनलागेको हुन्छ, तैँले ‘पछ्याउनु’-को साँचो अर्थलाई जान्‍नेछस्। तैँले विजय गरिएपछि आज अझै पनि परमेश्‍वरलाई पछ्याउन सक्छस् भन्दैमा, तँ सिद्ध पारिनेहरूमध्ये एक हुनेछस् भन्‍ने कुरालाई यसले प्रमाणित गर्दैन। परीक्षाहरूको सामना गर्न नसक्‍नेहरू, सङ्कष्टको बीचमा विजय बन्‍न नसक्‍नेहरू आखिरमा दृढ रूपमा खडा हुन असक्षम हुनेछन्, त्यसकारण परमेश्‍वरलाई अन्तिमसम्‍मै पछ्याउन असमर्थ हुनेछन्। परमेश्‍वरलाई साँच्चै पछ्याउनेहरू आफ्‍नो कामको जाँच खप्न सक्‍नेहरू हुन्, जबकि परमेश्‍वरलाई साँच्चै नपछ्याउनेहरू परमेश्‍वरको कुनै पनि परीक्षाहरू खप्न असमर्थ हुन्छन्। ढिलो-चाँडो तिनीहरू निष्कासित हुनेछन्, जबकि विजेताहरू राज्यमा नै रहनेछन्। मानिसले परमेश्‍वरलाई साँच्चै खोजी गर्छ कि गर्दैन भन्‍ने कुरा उसको काम जाँचेर, अर्थात्, परमेश्‍वरका परीक्षाहरूद्वारा मात्रै निर्धारित हुन सक्छ, र मानिस स्वयमले निकाल्ने निष्कर्षसँग यसको कुनै सम्‍बन्ध हुँदैन। परमेश्‍वरले कुनै पनि व्यक्तिलाई हल्का रूपमा इन्कार गर्नुहुन्‍न; उहाँले गर्ने सबै कुराले मानिसलाई पूर्ण रूपमा विश्‍वस्त तुल्याउन सक्छ। उहाँ मानिसलाई अदृश्य हुने कुनै पनि कुरा, वा मानिसलाई विश्‍वस्त तुल्याउन नसक्‍ने कुनै पनि काम गर्नुहुन्‍न। मानिसको आस्था साँचो हो कि होइन भन्‍ने कुरा तथ्यहरूद्वारा प्रमाणित हुन्छ र यो मानिसद्वारा निर्धारण गर्न सकिँदैन। ‘गहुँलाई सामामा परिणत गर्न सकिँदैन, र सामालाई गहुँमा परिणत गर्न सकिँदैन’ भन्‍ने कुरामा कुनै शङ्‍का छैन। परमेश्‍वरलाई साँच्चै प्रेम गर्नेहरू सबै अन्ततः राज्यमा नै रहनेछन् र उहाँलाई साँच्चै प्रेम गर्ने कसैलाई पनि परमेश्‍वरले नराम्रो व्यवहार गर्नुहुनेछैन” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वरका वचनहरू मनन गर्दा, मैले के बुझेँ भने आखिरी दिनहरूमा, परमेश्‍वरले हरेकलाई तिनीहरूको प्रकारअनुसार वर्गीकरण गर्ने काम गरिरहनुभएको छ। सामा र गहुँ, असल दास र दुष्ट दास, अनि भेडा र बाख्राहरू केवल परीक्षा र सङ्कष्टहरूमार्फत मात्रै प्रकट हुन सक्छन्। परमेश्‍वरले हामीमाथि सतावट र सङ्कष्ट आउन दिनुको पछाडि अर्थ छ। परमेश्‍वरमा साँचो रूपमा विश्वास गर्नेहरूका लागि, यो सिद्ध पारिनु हो; अवसरवादी भई आशिष् खोज्ने र झारा टार्नेहरूका लागि, यो प्रकाश गरिनु र हटाइनु हो। परमेश्‍वरलाई साँचो रूपमा चाहनेहरूले जस्तोसुकै सतावट वा सङ्कष्टको सामना गर्नुपरे पनि न त परमेश्‍वरलाई इन्कार गर्छन् न धोका दिन्छन्, र तिनीहरूले सत्यताको खोजी गर्न सक्छन् र तिनीहरू आफ्नो गवाहीमा दृढ रहन सक्छन्। तर परमेश्‍वरलाई निष्कपट भई नपछ्याउनेहरूले, केही समयका लागि बाहिरी रूपमा कामकुरा त्यागेर आफूलाई समर्पित गर्न सके पनि र परमेश्‍वरको घरमा विश्वासीको भेष धारण गरे पनि, जब परमेश्‍वरले योजनाबद्ध गर्नुभएको वातावरण तिनीहरूको शरीरका लागि प्रतिकूल बन्छ र आशिष्‌ पाउने तिनीहरूको चाहना चकनाचुर हुन्छ, तब तिनीहरूले तत्कालै परमेश्‍वरलाई इन्कार गर्न र धोका दिन सक्छन्। परीक्षाको बीचमा सत्यता अभ्यास गर्न र आफ्नो गवाहीमा दृढ रहन सक्नेहरू नै तिनीहरू हुन् जसलाई परमेश्‍वर मुक्ति दिन र सिद्ध पार्न चाहनुहुन्छ। आफ्नो गवाहीमा दृढ रहन नसक्नेहरू प्रकट भएका सामा हुन्। परमेश्‍वरको काम कति बुद्धिमान् छ! मैले मण्डलीको चलचित्र ‘मेरो जवानीका यादहरू’ का त्यस ब्रदरलाई सम्झेँ जो केवल २० वर्षका थिए। परमेश्‍वरमा विश्वास गरेको कारण, तिनले चिनियाँ कम्युनिस्ट पार्टीद्वारा पक्राउ र सतावट भोग्नुपरेको थियो। परमेश्‍वरलाई इन्कार गर्न र धोका दिन तिनलाई बाध्य पार्न, प्रहरीले क्रूरतापूर्वक तिनको शरीरमा कपका कप उम्लिरहेको पानी खन्यायो। तर यो साँचो मार्ग हो भन्ने कुरामा ती ब्रदर निश्चित थिए, र सबै प्रकारका यातना सहेर पनि तिनले परमेश्‍वरलाई इन्कार गरेनन् र धोका दिएनन्। त्यस्तै, ‘सुनारको आगो’ भन्ने चलचित्र पनि छ, जहाँ प्रहरीले सिस्टरलाई परमेश्‍वरलाई धोका दिन बाध्य पार्न निर्लज्ज भई नाङ्गै बनायो र करेन्ट लगाउन विद्युतीय लट्ठी प्रयोग गर्‍यो। ती सिस्टरले ठूलो अपमान र पीडा सहिन्। पीडामा हुँदा, उनले शैतानसमक्ष झुक्नुभन्दा बरु मर्न तयार हुने सङ्कल्प गर्दै प्रार्थना गरिन्, परमेश्‍वरलाई इन्कार नगरी र धोका नदिई, यसरी सुन्दर तथा गुञ्जायमान गवाही दिइन् र शैतानलाई लज्जित पारिन्। मैले के देखेँ भने, परमेश्‍वरमा साँचो रूपमा विश्वास गर्ने ब्रदर-सिस्टरहरूले जतिसुकै खतरा वा सङ्कष्टको सामना गर्नुपरे पनि न त परमेश्‍वरलाई इन्कार गर्छन् न धोका दिन्छन्। तर लिन हुइ, जो लामो समयदेखि मण्डलीमा अगुवा थिए, तिनी पक्राउ परेपछि यहुदा बने र मण्डलीको हितलाई बेचे। क्रूर यातनाबाट बच्न, छोरीको भविष्य सुरक्षित गर्न र आफ्नो ज्यान जोगाउने प्रयास गर्न तिनी ठूलो रातो अजिङ्गरको मतियार र दास बने। तिनले धेरै वर्षदेखि परमेश्‍वरमा विश्वास गरेका थिए र प्रायः ब्रदर-सिस्टरहरूसँग धेरै सङ्गति गरेका थिए, तर मानिसहरूको भाग्य परमेश्‍वरको हातमा हुन्छ भन्ने कुरामा तिनले विश्वास गरेनन्। जब नाजुक घडी आयो, तब तिनले परमेश्‍वरलाई इन्कार गर्न र धोका दिन सके। त्यसोभए, तिनले अरूलाई गरेका सबै सङ्गति केवल शब्द र धर्मसिद्धान्तहरू मात्र थिएनन् र? तिनमा अलिकति पनि सत्यता वास्तविकता थिएन भन्ने कुरा तथ्यहरूले प्रकाश गरे। तिनी त केवल परमेश्‍वरको घरमा लुसुक्क छिरेका अविश्वासी थिए, जसले अवसरवादमार्फत आशिष्‌ पाउने व्यर्थको आशा राख्थे। विगतमा, मैले तिनको बाहिरी व्यवहार मात्र हेरेकी थिएँ। तिनी अगुवा बनिसकेकाले र राम्रोसँग बोल्न सक्ने भएकाले, तिनमा सत्यता वास्तविकता छ भन्ने मलाई लाग्थ्यो। परमेश्‍वरको प्रकाशमार्फत नै म खुट्ट्याउने क्षमतामा वृद्धि भएँ। साथसाथै, मैले आफ्नो साँचो कद पनि देखेँ। प्रायजसो, ममाथि कुनै खतरनाक परिस्थिति नआउँदा, मलाई आफूसँग केही विश्‍वास छ जस्तो लाग्थ्यो, तर जब कसैले यातना पाएको र परमेश्‍वरलाई धोका दिएको थाहा पाएँ, तब म डर र कायरतामा जिएँ। मैले पाठ सिक्नका लागि सत्यताको खोजी गरिनँ, न त आफ्नो कर्तव्यलाई कसरी जोगाइराख्ने भन्नेबारे नै सोचेँ। मसँग कुनै सत्यता वास्तविकता छैन भन्ने कुरा मैले देखेँ। अहिले परमेश्‍वरले मानिसहरूको काम जाँच्ने समय हो। मैले आफूलाई थप सत्यताले सुसज्जित गर्नु आवश्यक छ ताकि म परीक्षा र सङ्कष्टहरूमा दृढ रहन सकूँ।

पछि, मैले आफ्नो नकारात्मकताको मूल कारणबारे पनि चिन्तन गरेँ। मैले परमेश्‍वरका वचनहरू पढेँ: “त्यसोभए तिमीहरूलाई मानिसहरूको हृदयको गहिराइमा के-कस्ता कुराहरू लुकेका हुन्छन् भन्‍ने थाहा छ? (आशिष्हरू पाउनका लागि परमेश्‍वरमाथि गरिने विश्‍वास; यो मानिसहरूको हृदयमा लुकेर रहने कुरा हो।) ठीक भनिस्। मानिसहरू सबैले आशिष्‌, पुरस्कार, र मुकुटहरू पाउनका लागि परमेश्‍वरमा विश्‍वास गर्छन्। के हरेक व्यक्तिको हृदयमा यही अभिप्राय हुँदैन र? वास्तवमा, हरेक व्यक्तिमा हुन्छ। यो तथ्य हो। मानिसहरूले यसबारे प्रायः कुरा नगरे पनि, र आशिष्‌ प्राप्त गर्ने आफ्नो अभिप्राय र चाहनालाई ढाकछोप गरे पनि, मानिसहरूको हृदयको गहिराइमा रहेको यो चाहना, यो अभिप्राय र मनसाय कहिल्यै डगमगाएको छैन। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य निर्वाह गर्न सक्ने भए पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आशिष् प्राप्त गर्ने अभिप्राय कहिल्यै त्याग्दैनन् जुन तिनीहरूको हृदयको गहिराइमा लुकेको हुन्छ, र तिनीहरू सधैँ चुपचाप यसको सेवामा परिश्रम र दौडधुप गर्छन्। के मानिसहरूको हृदयको सबैभन्दा गहिराइमा गाडिएको कुरा यही हुँदैन र? आशिष्‌ प्राप्त गर्ने यो अभिप्राय नहुने हो भने, तिमीहरूले कस्तो महसुस गर्नेथियौ? तिमीहरूले कस्तो मनोवृत्तिका साथ आफ्नो कर्तव्य निर्वाह गर्नेथियौ र परमेश्‍वरलाई पछ्याउनेथियौ? यदि मानिसहरूको हृदयमा लुकेको आशिष्‌ प्राप्त गर्ने यो अभिप्रायलाई पूर्ण रूपमा उन्मूलन गरियो भने तिनीहरूको के हालत हुनेथियो? यो सम्भव छ कि धेरै मानिसहरू नकारात्मक बन्नेथिए, र कतिपय आफ्नो कर्तव्यमा अप्रेरित हुनेथिए, र परमेश्‍वरमाथि विश्‍वासमा तिनीहरूको रुचि हराउनेथियो। तिनीहरूले आफ्नो आत्मा गुमाएजस्तो देखिनेथियो, र तिनीहरूको हृदय खोसिएजस्तो देखिनेथियो। त्यसैले म भन्छु कि आशिष्‌ प्राप्त गर्ने अभिप्राय मानिसहरूको हृदयको गहिराइमा लुकेर रहने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरका वचनहरूको प्रकाशमा आफूलाई हेर्दा, अन्ततः मैले के बुझेँ भने मेरो नकारात्मकता र ममा प्रेरणाको कमी हुनु मुख्यतया मेरो आशिष्‌ पाउने अभिप्रायले गर्दा आएका थिए। विगतमा, जब वातावरण सहज हुन्थ्यो, तब म खोजी गर्न उत्साही हुन्थेँ र सक्रिय रूपमा आफ्नो कर्तव्य निर्वाह गर्थेँ। तर फर्केर हेर्दा, मेरो प्रेरणा मुख्यतया राम्रोसँग कर्तव्य निर्वाह गरेर मात्र मैले राम्रो भविष्य र गन्तव्य पाउन सक्छु भन्ने सोचबाट आएको रहेछ। अहिले, लिन हुइ यहुदा बनेको र तिनले परमेश्‍वरलाई धोका दिएको देख्दा, यदि म पक्राउ परेँ भने म पनि लिन हुइ जस्तै हुनेछु र आफ्नो गवाहीमा दृढ रहन असफल हुनेछु, अनि त्यसपछि मेरो राम्रो परिणाम वा गन्तव्य हुनेछैन भन्ने चिन्ताले गर्दा, म पछि हट्न थालेँ। कर्तव्य निर्वाह गर्दा पनि, मैले झारा टार्ने काम मात्र गरिरहेकी थिएँ, र यदि कुनै खतरा आयो भने, म लुक्नका लागि तुरुन्तै घरतिर भाग्थेँ, आफ्नो कर्तव्य कति राम्रोसँग गरेँ भन्ने वास्तै गर्थिनँ, मलाई आफू सुरक्षित भए पुग्थ्यो। परमेश्‍वरमाथिको मेरो विश्वास केवल आशिष्‌ र राम्रो गन्तव्य पाउनका लागि मात्र थियो, र म कुनै पनि खतरा वा सङ्कष्टको सामना गर्न चाहन्नथेँ। परमेश्‍वरले मिलाइदिनुभएको परिस्थितिहरूमा पाठ सिक्नका लागि मैले सत्यताको खोजी गरिनँ। परमेश्‍वरको घरमा मिसिएर बस्‍ने सत्यता नपछ्याउने र आशिष्‌को व्यर्थ आशा गर्ने अविश्वासीहरूको विश्वास र परमेश्‍वरमाथिको मेरो विश्वासमा के भिन्‍नता थियो र? यदि मैले यो स्थितिलाई समाधान गर्न सत्यताको खोजी गरिनँ भने, ममाथि परीक्षाहरू आउँदा म लड्छु भन्‍ने कुरा निश्चित थियो। यस पटक, परमेश्‍वरले यस्तो परिस्थितिद्वारा मलाई प्रकट गर्नुभयो, र यो मेरा लागि उहाँको मुक्ति थियो। मैले हृदयदेखि नै परमेश्‍वरलाई धन्यवाद दिएँ।

पछि, मैले यो पनि मनन गरेँ: एक जना अगुवा पक्राउ परेको र यहुदा बनेको देख्दा ममा किन यस्तो तीव्र प्रतिक्रिया आयो त? अगुवाहरू भनेका सत्यताको राम्रो बुझाइ भएका र वास्तविकता भएका मानिसहरू हुन्, अनि यदि तिनीहरू पक्राउ परे भने, तिनीहरू आफ्नो गवाहीमा दृढ रहन सक्नुपर्ने हो भन्‍ने मैले सोचेकी थिएँ। तर के मेरा दृष्टिकोणहरू सत्यतासँग मेल खान्थे त? खोज्ने क्रममा, मैले परमेश्‍वरका वचनहरू पढेँ: “जब कसैलाई दाजुभाइ-दिदीबहिनीहरूले अगुवा बन्न चयन गर्छन्, वा उसलाई कुनै एक निश्चित काम गर्न वा एक निश्चित कर्तव्य निर्वाह गर्नका लागि परमेश्‍वरको घरद्वारा प्रवर्धन गरिन्छ, तब यसको अर्थ उसको विशेष हैसियत वा पद छ, वा उसले बुझेका सत्यताहरू अन्य मानिसहरूले बुझेका सत्यताभन्दा गहिरो र धेरै छन् भन्ने होइन—उसले आफूलाई परमेश्‍वरमा समर्पित गर्न सक्छ, र उहाँलाई धोका दिनेछैन भन्ने त झनै होइन। निश्चय नै, यसको अर्थ उसले परमेश्‍वरलाई चिन्छ, र ऊ परमेश्‍वरको डर मान्ने व्यक्ति हो भन्ने पनि होइन। वास्तवमा, उसले यीमध्ये कुनै पनि कुरा हासिल गरेको हुँदैन। प्रवर्धन र संवर्धन त सिधा अर्थको प्रवर्धन र संवर्धन मात्रै हो, र यो उसलाई परमेश्‍वरले पूर्वनियोजन गर्नुभएको र योग्य ठान्नुभएको बराबर होइन। उसको प्रवर्धन र संवर्धनको अर्थ उसलाई प्रवर्धन गरिएको छ, र ऊ संवर्धन हुने प्रतीक्षामा छ भन्ने मात्र हो। अनि यो संवर्धनको अन्तिम परिणाम यो व्यक्तिले सत्यता पछ्याउँछ कि पछ्याउँदैन, र सत्यता पछ्याउने मार्ग छनौट गर्न सक्छ कि सक्दैन भन्ने कुरामा निर्भर हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। “परमेश्‍वरका वचनहरूलाई समातेर तिनलाई धृष्टतापूर्वक व्याख्या गर्न सक्नुको अर्थ तँसँग वास्तविकता छ भन्‍ने हुँदैन; कुराहरू तैँले कल्पना गरेजस्तो सरल हुँदैनन्। वास्तविकता हुनु भनेको तैँले बोल्ने कुरा होइन, बरु तैँले जिउने कुरा हो। जब परमेश्‍वरका वचनहरू तेरो जीवन र तेरो प्राकृतिक प्रकटीकरण बन्छन्, तब मात्रै तँसँग वास्तविकता छ भनेर भन्न सकिन्छ, र तब मात्रै तैँले साँचो बुझाइ र वास्तविक कद प्राप्त गरेको छस् भनी मान्न सकिन्छ। लामो समयसम्म परीक्षाहरू सहन सक्नु, र परमेश्‍वरका मागहरू पूरा गर्ने रूपमा जिउनु—ढोँग गर्नुको सट्टा, त्यसलाई प्राकृतिक रूपमा प्रकट गर्नु—यसलाई मात्र साँचो रूपमा वास्तविकता भएको, र जीवन भएको मानिन्छ” (वचन, खण्ड १। परमेश्‍वरको देखापराइ र काम। सत्यतालाई अभ्यास गर्नु मात्रै वास्तविकता धारण गर्नु हो)। परमेश्‍वरका वचनहरूबाट, मैले के बुझेँ भने परमेश्‍वरको घरले मण्डलीको कामको आवश्यकताअनुसार मानिसहरूलाई बढुवा र संवर्धन गर्छ। अगुवा वा कामदार बन्ने क्षमता र पूर्वाधार भएका केहीलाई अगुवा वा कामदारको रूपमा चुनिएको छ वा केही काम गर्न बढुवा गरिएको छ। यो तिनीहरूलाई तालिमको अवसर दिनका लागि हो। तर, यसको अर्थ यो होइन कि तिनीहरूसँग सत्यता वास्तविकताहरू हुन्छन्, न त यसको अर्थ तिनीहरूको कद अन्य ब्रदर-सिस्टरहरूको भन्दा ठूलो हुन्छ भन्ने नै हो। यति हो कि तिनीहरूले निर्वाह गर्ने कर्तव्य र तिनीहरूले निभाउने भूमिकाहरू फरक हुन्छन्। परमेश्‍वरका वचनहरूको प्रकाशमा आफूलाई हेर्दा, अगुवा र कामदारहरूप्रतिको मेरो दृष्टिकोण गलत थियो भन्ने मैले देखेँ। उदाहरणका लागि, जब मैले लिन हुइ पक्राउ परेको देखेँ, तब मलाई तिनी अगुवा भएकाले र तिनको सङ्गति एकदमै स्पष्ट हुने भएकाले, तिनले पक्कै पनि सत्यता पछ्याएका थिए र तिनमा वास्तविकताहरू थिए, अनि यदि पक्राउ परेमा, तिनी आफ्नो गवाहीमा दृढ रहन सक्नुपर्छ भन्‍ने लागेको थियो। जब मैले तिनलाई पूर्ण रूपमा यहुदा बनेको देखेँ, तब मैले त्यो कुरा बुझ्न सकिनँ। म अगुवा वा कामदार नभएकाले, यदि म पक्राउ परेँ भने म दृढ रहन सक्नेछैनँ होला भनेर मलाई चिन्तासमेत लाग्यो। अब मैले के बुझेँ भने कुनै व्यक्तिसँग सत्यता वास्तविकता छ कि छैन भन्ने कुरा उसले कुन कर्तव्य निर्वाह गरेको छ वा कति धर्मसिद्धान्त बोल्न सक्छ भन्ने आधारमा निर्धारण हुँदैन, तर मुख्यतया मामिलाहरूको सामना गर्दा उसले सत्यता अभ्यास गर्न सक्छ कि सक्दैन भन्ने आधारमा निर्धारण हुन्छ। मैले मण्डलीमा भेटीहरू सुरक्षित राख्ने जिम्मेवारी पाएकी एक वृद्ध सिस्टरलाई सम्झेँ। जब एक जना यहुदाले प्रहरीलाई उनको घर खानतलासी गर्नलाई लग्यो र प्रहरीले उनलाई धम्की दिँदै भेटीहरू सुम्पन लगाउने प्रयास गर्‍यो, तब ती सिस्टर शैतानका दुष्ट शक्तिहरूसँग डराइनन्, अनि उनले भेटीहरू जोगाउन आफ्नो ज्यान जोखिममा पारिन्, र प्रहरीलाई बुद्धिमानीपूर्वक जवाफ दिन परमेश्‍वरमा भर परिन्, प्रहरी गइसकेपछि, उनले तुरुन्तै भेटीहरूलाई सुरक्षित स्थानमा सारिन्। मानिसहरूको नजरमा, ती वृद्ध सिस्टर अगुवा थिइनन् र उनले सङ्गति गर्न वा प्रवचन दिन सक्दिनथिन्, तर मामिलाहरूको सामना गर्दा, उनले आफ्नो सुरक्षाको परवाह नगरी भेटीहरू जोगाउन र परमेश्‍वरको घरको हितलाई सुरक्षित राख्न सकिन्। यस्तो व्यक्तिले गवाही दिइन्।

लिन हुइको असफलताको एउटा कारण जेलमा दुःख भोग्नुपर्छ भन्‍ने उनको डर थियो। अर्को कारण के थियो भने, जब ठूलो रातो अजिङ्गरले तिनलाई धम्की दिन तिनकी छोरीको भविष्य प्रयोग गर्‍यो, तब मानिसहरूको भाग्य परमेश्‍वरको हातमा हुन्छ भन्ने कुरामा तिनले विश्वास गरेनन्। मेरो आफ्नै उस्तै स्थितिको बारेमा सोच्दै, मैले स्थितिको यस पक्षबारे परमेश्‍वरका वचनहरू खोजेँ। मैले परमेश्‍वरका वचनहरू पढेँ: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिस सधैँ आफ्नै खातिर भागदौड गर्ने र व्यस्त रहने भए पनि, उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै नियति नियन्त्रण गर्न सक्थिस् भने, के तँ अझै सृजित प्राणी नै कहलिनेथिइस् र? … मानिसको गन्तव्य सृष्टिकर्ताको हातमा छ, त्यसैले कसरी मानिसले आफूलाई नियन्त्रण गर्न सक्थ्यो र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरू मनन गर्दा, मैले के बुझेँ भने परमेश्‍वर सृष्टिकर्ता हुनुहुन्छ, मानिस सृजित प्राणी हो, र मानिसहरूको भाग्य परमेश्‍वरको हातमा हुन्छ। मानिसको भाग्य कस्तो हुन्छ भन्ने कुरा धेरै पहिलेदेखि नै परमेश्‍वरद्वारा पूर्वनिर्धारित र योजनाबद्ध गरिएको हुन्छ। मानिसहरूले आफ्ना लागि जतिसुकै योजना र चालबाजी गरे पनि, तिनीहरूले आफ्नो भाग्यलाई नियन्त्रण गर्न सक्दैनन्। चिनियाँ कम्युनिस्ट पार्टीको प्रहरी बलले मलाई धम्की दिन मेरो परिवारको भविष्य प्रयोग गर्नेछ भन्ने मेरो चिन्ता मुख्यतया परमेश्‍वरको सार्वभौमिकताबारे मेरो साँचो बुझाइको कमीबाट आएको थियो। मैले के बुझेँ भने यदि म एक दिन साँच्चै पक्राउ परेँ र जेल परेँ भने, मेरो परिवार मुछिनेछ कि मुछिनेछैन भन्ने कुरा सबै परमेश्‍वरको हातमा छ। म एउटा सृजित प्राणी हुँ, र मैले आफ्‍नो भाग्यलाई त नियन्त्रण गर्न सक्दिनँ, तैपनि मैले आफ्नो परिवारको भविष्यबारे चिन्ता गरिरहेकी थिएँ। म कति मूर्ख! पक्राउ पर्नुभन्दा पहिले समेत, म यहुदाको रूपमा प्रकट हुनेछु कि भनेर चिन्तित थिएँ, त्यसैले मैले घरमै लुकेर आफ्नो ज्यान जोगाउने प्रयास गरेँ, म आफूले निर्वाह गर्नुपर्ने कर्तव्यहरू समेत नगरी, र आफ्नो कर्तव्यप्रति अलिकति पनि वफादार नभई बसेँ। बाहिरी रूपमा, मैले लिन हुइले जस्तो यहुदाको रूपमा परमेश्‍वरलाई प्रत्यक्ष रूपमा धोका नदिए पनि, राम्रोसँग कर्तव्य निर्वाह नगरेर, के म शैतानको चालमा फसेकी र मैले आफ्नो गवाही गुमाएकी थिइनँ र? त्यसैले मैले परमेश्‍वरलाई प्रार्थना गरेँ, “हे परमेश्‍वर, लिन हुइ यहुदाको रूपमा प्रकट भएका छन्। मैले धेरै गलत दृष्टिकोणहरू प्रकट गरेकी छु र म कातर तथा भयभीत भएकी छु, तर यो प्रकटीकरणमार्फत, मैले आफ्नो साँचो कद स्पष्ट रूपमा देखेकी छु र मसँग कति कम विश्‍वास छ भन्ने देखेकी छु। हे परमेश्‍वर, कृपया मलाई भविष्यमा कर्तव्य पूरा गर्दा आफ्नो गवाहीमा दृढ रहन मार्गदर्शन गर्नुहोस्।” त्यसपछि, मैले सफा गर्ने कामको जिम्मेवारी पाएका ती सिस्टरहरूलाई सम्झेँ जो खराब स्थितिमा थिए, र उनीहरूसँग अझै छलफल गर्नुपर्ने काम बाँकी छ भन्ने सोचेँ। त्यसैले मैले उनीहरूसँग भेट्न समय मिलाएँ, र हाम्रो भेलाले केही नतिजाहरू हासिल गर्‍यो।

यस पटक, एक जना यहुदा प्रकट भएको घटनाले मलाई आफ्नो साँचो कद चिन्न र मेरो आशिष्‌ पाउने चाहना कति प्रबल छ भन्ने देख्न मद्दत गर्‍यो। मैले आफ्नो स्वार्थी र नीच शैतानी स्वभावबारे केही बुझाइसमेत प्राप्त गरेँ। साथसाथै, यसले मलाई चिनियाँ कम्युनिस्ट पार्टीद्वारा शासित देशमा सत्यता पाउनका लागि परमेश्‍वरमा विश्वास गर्नु सजिलो छैन भन्‍ने कुरा अझ स्पष्ट रूपमा देखायो। साँच्चै नै आफ्नो ज्यान बाजीमा लगाउनुपर्छ! मेरो कद अझै सानो भए पनि, म यस्तो वातावरणमा परमेश्‍वरका वचनहरू र कामलाई अनुभव गर्न र समर्पित हुन इच्छुक छु। परमेश्‍वरलाई धन्यवाद!


२८. के आमाबुबाले आफ्ना छोराछोरीको भाग्य बदल्न सक्छन्?

झेङ ची, चीन

सर्वशक्तिमान्‌ परमेश्‍वरका आखिरी दिनहरूको काम स्विकारेपछि, परमेश्‍वरका वचन खाएर र पिएर, मैले के महसुस गरेँ भने परमेश्‍वरमा विश्वास गरेर र उहाँको आराधना गरेर मात्र मानवजातिले राम्रो भाग्य र गन्तव्य प्राप्त गर्न सक्छ, र मैले बुझेँ कि यो अँध्यारो र दुष्ट संसारमा, परमेश्‍वरमाथिको विश्वास नै जीवनको एक मात्र सही मार्ग हो। त्यतिबेला मेरो छोरा माध्यमिक विद्यालयमा पढ्थ्यो, र म प्रायः ऊसँग परमेश्‍वरमा विश्वास गर्नेबारे कुरा गर्थेँ, मानवलाई परमेश्‍वरले सृष्टि गर्नुभएको हो र त्यसैले मानवले परमेश्‍वरमा विश्वास गर्नुपर्छ र उहाँको आराधना गर्नुपर्छ भनेर बताउँथेँ, र हृदयमा, म मेरो छोराले पनि मसँगै परमेश्‍वरमा विश्वास गरोस् भन्ने आशा गर्थेँ। त्यसो भयो भने, उसले परमेश्‍वरको हेरचाह र सुरक्षा पाउन, अनि राम्रो गन्तव्य प्राप्त गर्न सक्नेथियो। परमेश्‍वरलाई भेट्टाएको केही समयपछि, मैले मण्डलीमा आफ्नो कर्तव्य निर्वाह गर्न थालेँ, तर चिनियाँ कम्युनिस्ट पार्टीले इसाईहरूलाई पक्रने र सताउने अनि जताततै आधारहीन अफवाहहरू फैलाउने काम गर्दै आएको हुनाले, मेरो श्रीमान्‌ले मेरो विश्वासका कारण म पक्राउ पर्न सक्छु र यसले मेरो परिवारलाई पनि मुछ्न सक्छ भन्ने डरले मलाई अवरोध पार्न र सताउन थाले, र उनी प्रायः मसँग झगडा गर्थे। तर मेरो छोराले मेरो विश्वासलाई धेरै समर्थन गर्थ्यो, र उसले प्रायः आफ्नो बुबालाई मेरो बाटोमा नउभिन सम्झाउने प्रयास गर्थ्यो। हरेक पटक सप्ताहान्तमा छोरा घर आउँदा, म समय पाउनेबित्तिकै उसलाई बाइबलका कथाहरू सुनाउँथेँ र ऊसँगै परमेश्‍वरका वचनहरू पढ्थेँ। कहिलेकाहीँ, उसले टिभी हेरिरहेको र सक्रिय रूपमा परमेश्‍वरका वचनहरू नपढिरहेको देख्दा, म आत्तिन्थेँ, र उसलाई मसँगै परमेश्‍वरका वचनहरू पढ्न निरन्तर आग्रह गर्थेँ। छोरा मुखले त हुन्छ भन्थ्यो, तर हलचल नगरी त्यहीँ बसिरहन्थ्यो, अनि म रिसाउँथेँ र कहिलेकाहीँ उसलाई गाली गर्थेँ। म रिसाएको देखेपछि, ऊ हतार-हतार परमेश्‍वरका वचनका केही खण्ड पढ्न आउँथ्यो। मेरो छोराले मसँग झारा टार्ने काम मात्र गरिरहेको छ भन्ने मलाई थाहा हुन्थ्यो, तर मलाई के लाग्थ्यो भने, जे भए पनि उसले परमेश्‍वरका वचनहरू पढ्दै नपढ्नुभन्दा त यो राम्रै हो। छोरा उच्च माध्यमिक विद्यालय जान थालेपछि, मैले नजिकैको मण्डलीमा आफ्नो कर्तव्य निर्वाह गर्न थालेँ, र सप्ताहान्त आउनेबित्तिकै म घर जान सक्दो प्रयास गर्थेँ ताकि मैले ऊसँग परमेश्‍वरमा विश्वास गर्नेबारे कुरा गर्न सकूँ। पछि, मेरो छोरा विश्वविद्यालय गयो, र मैले उसलाई एउटा MP5 प्लेयर किनिदिएँ ताकि उसले त्यो विद्यालयमा लगोस् र समय निकालेर परमेश्‍वरका वचनहरू पढ्न सकोस्। बेलाबेलामा, म उसलाई “केही पूरक तत्त्वहरू लिनू” भन्दै सम्झाउन फोन गर्थेँ, जसको आशय उसले परमेश्‍वरका वचनहरू धेरै पढ्नुपर्छ भन्ने हुन्थ्यो। छोरा छुट्टीमा घर आउँदा, म सुरुमा उसलाई यही सोध्थेँ, “के तैँले विद्यालयमा परमेश्‍वरका वचनहरू पढ्ने गरेको छस्?” उसले समय पाउँदा पढ्ने गरेको छु भन्दा, मलाई राहत महसुस हुन्थ्यो।

सन् २०११ को वसन्त ऋतुमा, कसैले मेरो विश्वासको बारेमा अधिकारीहरूलाई उजुरी गरेछ, त्यसैले चिनियाँ कम्युनिस्ट पार्टीबाट पक्राउ पर्नबाट बच्न, मैले आफ्नो कर्तव्य निर्वाह गर्नका लागि घर छोड्नुपर्‍यो। त्यतिबेला, मेरो छोरा टाढाको एउटा विश्वविद्यालयमा दोस्रो वर्षमा पढ्दै थियो, र म सार्वजनिक फोनमार्फत उसलाई सम्पर्क गर्नकै लागि दर्जनौँ माइल यात्रा गर्थेँ, र “आफ्ना ‘पूरक तत्त्वहरू’ लिन नबिर्सनू है” भन्दै सम्झाउँथेँ। उसले त्यसो गर्ने वाचा गरेको सुनेपछि, मलाई ढुक्क हुन्थ्यो। पढाइ सकिएपछि ऊ आएर मसँगै परमेश्‍वरमा विश्वास गर्नेछ भनेर मैले सधैँ आशा गरेकी थिएँ, र म प्रायः परमेश्‍वरलाई प्रार्थना गर्थेँ, र मेरो छोराको हृदयलाई प्रेरित गर्न र उसलाई परमेश्‍वरमा विश्वास गर्नका लागि मार्गदर्शन दिन उहाँलाई अनुरोध गर्थेँ। तर परिस्थितिहरू मेरो इच्छाविपरीत हुन पुगे। सन् २०१३ को शरद ऋतुमा, मेरो छोरा स्नातक गरेपछि एउटा सैनिक प्रतिष्ठानमा गयो। म त्यतिबेला बेचैन थिएँ, “चिनियाँ कम्युनिस्ट पार्टी एउटा नास्तिक पार्टी हो, र यसले सैन्य कर्मचारीहरूलाई विश्वास राख्न दिँदैन। प्रतिष्ठानमा गएपछि, मेरो छोरालाई परमेश्‍वरका वचनहरू पढ्न निषेध मात्र गरिनेछैन, चिनियाँ कम्युनिस्ट पार्टीले हरेक दिन उसको दिमाग भुट्नेछ, र उसलाई नास्तिक विचारहरू सिकाइनेछ। यदि यस्तै चलिरह्यो भने, ऊ पक्कै पनि परमेश्‍वरबाट झन्-झन् टाढा हुँदै जानेछ। के उसले अझै पनि परमेश्‍वरमा विश्वास गर्न सक्ला त? ती वर्षहरूमा, मैले सधैँ मेरो छोराले परमेश्‍वरमा विश्वास गरोस् र उसले राम्रो गन्तव्य प्राप्त गरोस् भन्ने आशा गरेकी थिएँ, तर अब, मेरो त्यो इच्छा पूर्ण रूपमा चकनाचुर भएको थियो।” छोरा त्यो नारकीय ठाउँमा जानेबारे सोच्दा, म न खान सक्थेँ न त सुत्न नै सक्थेँ, र म नरोइ बस्नै सकिनँ। मैले सम्झेँ कि उच्च माध्यमिक विद्यालय पढ्ने बेलामा, ऊ हरेक दुई हप्तामा एक पटक घर आउने गर्थ्यो, तर आफ्नो कर्तव्यका कारण म प्रायः समयमै फर्कन पाउँदिनथेँ। पछि, जब मैले आफ्नो कर्तव्य निर्वाह गर्न घर छोडेँ, तब ऊसित सङ्‍गति गर्नका लागि मसँग समय नै थिएन। मलाई के लाग्यो भने, यदि मैले स्थानीय स्तरमै आफ्ना कर्तव्यहरू निर्वाह गरेकी भए, मैले ऊसँग बसेर परमेश्‍वरका अझ धेरै वचनहरू पढ्न र उसलाई अझ बढी मार्गदर्शन गर्न सक्थेँ, र सायद ऊ गलत मार्गमा हिँड्ने थिएन। जब मैले यसरी सोचेँ, मलाई आफूले आमाको रूपमा आफ्ना जिम्मेवारीहरू पूरा गरेकी छैन जस्तो लाग्यो, र मलाई छोराप्रति ऋणी महसुस भयो। अनि त्योभन्दा बढी, म उसको भविष्य र भाग्यबारे चिन्तित थिएँ। पछि, मैले मण्डलीमा लगभग मेरो छोराकै उमेरका धेरै जना जवान ब्रदर-सिस्टरहरूलाई देखेँ, र तिनीहरूलाई परमेश्‍वरमा विश्वास गरिरहेका र सही मार्गमा हिँडिरहेका देखेँ, जबकि मेरो छोरा भने संसारको पछि लागिरहेको थियो। मलाई उसको बारेमा सधैँ अफसोस महसुस हुन्थ्यो, र म मैले उसमा अझ बढी मिहिनेत गरिनँ, र ऊसँग बसेर परमेश्‍वरका वचनहरू अझ बढी पढिनँ भनेर पछुतो मान्थेँ। जब म आफ्ना कर्तव्यहरूमा व्यस्त हुन्नथेँ, म उसको बारेमा सोच्थेँ र आफूलाई अपराधबोध र दुःखले भरिएको पाउँथेँ।

पछि, मैले परमेश्‍वरका वचनहरूका दुइटा खण्ड पढेँ, र मैले मेरो छोराको बारेमा आफ्ना केही चिन्ताहरू त्याग्न सकेँ। सर्वशक्तिमान्‌ परमेश्‍वर भन्‍नुहुन्छ: “जन्म दिने र हुर्काउनेबाहेक, व्यक्तिको जीवनमा आमाबुबाले बोक्ने जिम्मेवारी भनेको उसलाई हुर्कनका लागि बाहिरी रूपमा वातावरण प्रदान गर्नु मात्रै हो, र त्यो त्यहीँ सकिन्छ, किनभने कुनै पनि व्यक्तिको भाग्यमा सृष्टिकर्ताको पूर्वनियोजनले मात्रै प्रभाव पार्छ। कसैको भविष्य कस्तो हुनेछ भन्‍ने कुरा कुनै पनि व्यक्तिले नियन्त्रण गर्न सक्ने कुरा होइन; यो धेरै अघि नै पूर्वनियोजित हुन्छ, र व्यक्तिका आमाबुबाले समेत उसको भाग्य परिवर्तन गर्न सक्दैनन्। भाग्यको हकमा, सबै जना स्वतन्त्र हुन्छन्; सबैको आफ्नै भाग्य हुन्छ। त्यसैले, कसैका आमाबुबाले उसको जीवनको भाग्यलाई पटक्कै विफल पार्न सक्दैनन्, न त उसले जीवनमा खेल्ने भूमिकाको हकमा तिनीहरूले उसलाई कुनै मद्दत नै गर्न सक्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “‘छोराछोरीले सही मार्ग पछ्याउन नसक्नु भनेको आमाबुबासँग सम्बन्ध भएको कुरा हो’ भनेर भन्‍नु गलत हो। व्यक्ति जोसुकै भए पनि, यदि ऊ निश्‍चित प्रकारको व्यक्ति हो भने, ऊ त्यही निश्‍चित मार्गमा हिँड्छ। के यो निश्‍चित कुरा होइन र? (हो।) व्यक्तिले लिने मार्गले नै ऊ वास्तवमा को हो भन्‍ने कुरा निर्धारित गर्छ। उसले हिँड्ने मार्ग र ऊ कस्तो व्यक्ति बन्छ भन्‍ने कुरा उसको आफ्‍नै हातको कुरा हो। यी कुराहरू पूर्वनिर्धारित, अन्तर्निहित, अनि व्यक्तिको प्रकृतिसँग सम्बन्धित हुन्छन्। त्यसोभए आमाबुबाको शिक्षाको उपादेयता के हो त? के यसले व्यक्तिको प्रकृति नियन्त्रण गर्न सक्छ त? (सक्दैन।) आमाबुबाको शिक्षाले मानव प्रकृति नियन्त्रण गर्न र व्यक्तिले कुन मार्ग लिन्छ भन्‍ने समस्या सुल्झाउन सक्दैन। आमाबुबाले प्रदान गर्न सक्‍ने एउटै शिक्षा के हो? छोराछोरीको दैनिक जीवनका केही सरल व्यवहारहरू, केही सतही विचारहरू र आत्मआचरणका नियमहरू—यी आमाबुबासँग सम्बन्ध भएका कुराहरू हुन्। आमाबुबाले छोराछोरी वयस्कतामा पुग्‍नुपहिले, आफ्नो उचित जिम्मेवारी पूरा गर्नुपर्छ, र त्यो भनेको छोराछोरीलाई सही मार्ग हिँड्न, मेहनतसाथ अध्ययन गर्न, र हुर्किएपछि अरूभन्दा माथि उठ्न सक्षम हुन प्रयास गर्न, खराब काम नगर्न वा खराब मानिसहरू नबन्न सिकाउनु हो। आमाबुबाले छोराछोरीको व्यवहारलाई नियमन पनि गर्नुपर्छ, तिनीहरूलाई शिष्ट व्यवहार गर्न र अग्रजहरूलाई देख्दा अभिवादन गर्न सिकाउनुपर्छ, र व्यवहारसम्बन्धी अन्य कुराहरू सिकाउनुपर्छ—आमाबुबाले पूरा गर्नुपर्ने जिम्मेवारी यही हो। छोराछोरीको जीवनको हेरचाह गर्ने र आत्मआचरणका केही आधारभूत नियमहरूबारे तिनीहरूलाई शिक्षा दिने—आमाबुबाको प्रभाव यही हो। छोराछोरीको व्यक्तित्वको हकमा भन्दा, आमाबुबाले यो कुरा सिकाउन सक्दैनन्। कतिपय आमाबुबा सहज हुन्छन् र सबै कुरा बिस्तारै गर्छन्, तर तिनीहरूका छोराछोरी अत्यन्तै हतारे हुन्छन् र केही पल पनि त्यतिकै बस्न सक्दैनन्। तिनीहरू १४-१५ वर्षको हुँदा आफै कमाई खान जान्छन्, सबै कुरामा तिनीहरूले आफ्नै निर्णय गर्छन्, तिनीहरूलाई आमाबुबाको आवश्यकता पर्दैन, र तिनीहरू अत्यन्तै आत्मनिर्भर हुन्छन्। के तिनीहरूलाई आमाबुबाले यो कुरा सिकाएका हुन्छन् त? हुँदैनन्। त्यसकारण, व्यक्तिको व्यक्तित्व, स्वभाव, र उसको सारसमेत, साथै उसले भविष्यमा रोज्ने मार्गसँग उसका आमाबुबाको कुनै पनि सम्बन्ध हुँदैन। … यहाँ, यो ‘शिक्षा नदिई पालनपोषण गर्नु बुबाको गल्ती हो’ भन्‍ने अभिव्यक्तिमा समस्या छ। आमाबुबाले छोराछोरीलाई शिक्षा दिने जिम्मेवारी पाएका भए पनि, सन्तानको नियति आमाबुबाले निर्धारित गर्दैनन्, यो कुरा सन्तानको प्रकृतिले निर्धारित गर्छ। के शिक्षाले सन्तानको प्रकृतिसम्बन्धी समस्या समाधान गर्न सक्छ त? पटक्‍कै सक्दैन। व्यक्तिले जीवनमा लिने मार्ग उसका आमाबुबाले निर्धारित गर्दैनन्, यो त परमेश्‍वरले पूर्वनिर्धारित गर्नुभएको हुन्छ। भनाइ नै छ नि, ‘मानिसको भाग्य स्वर्गले निर्धारित गर्छ,’ र यो भनाइलाई मानव अनुभवले सारांशित गरेको छ। व्यक्ति वयस्कतामा पुग्‍नुपहिले, उसले कुन मार्ग लिनेछ भन्‍ने कुरा भन्‍नै सकिँदैन। तिनीहरू वयस्क बनेपछि, र तिनीहरूसँग विचारहरू भएर समस्याहरूबारे मनन गर्न सक्‍ने भएपछि, तिनीहरूले बाहिर वृहत्तर समुदायमा के गर्ने भन्‍ने छनौट गर्नेछन्। कतिपय मानिसहरूले वरिष्ठ अधिकारी बन्‍न चाहन्छु भन्छन्, र अरूले वकिल बन्‍न चाहन्छु, र अझै अरूले लेखक बन्‍न चाहन्छु भनेर भन्छन्। हरेकको आ-आफ्नै छनौट र आ-आफ्नै विचार हुन्छ। कसैले पनि ‘म मेरा आमाबुबाले मलाई शिक्षा दिऊन् भनेर पर्खनेछु, र मेरा आमाबुबाले मलाई जे बन्‍न शिक्षा दिनुहुन्छ म त्यही बन्‍नेछु,’ भनेर भन्दैन। यति साह्रो मूर्ख त कोही पनि हुँदैन। वयस्कतामा पुगेपछि, मानिसहरूका विचारहरू मडारिँदै क्रमशः परिपक्‍व हुन थाल्छन्, र त्यसैले तिनीहरूको अगाडि रहेका मार्ग र उद्देश्यहरू झन्झन् स्पष्ट हुँदै जान्छन्। यति नै बेला, तिनीहरू कस्ता व्यक्ति हुन्, र तिनीहरू कुन समूहका सदस्य हुन् भन्‍ने कुरा पनि बिस्तारै स्पष्ट हुँदै जान्छ। यस बिन्दुदेखि, हरेक व्यक्तिको व्यक्तित्व क्रमशः स्पष्ट रूपमा परिभाषित हुँदै जान्छ, र सँगसँगै, तिनीहरूको स्वभाव, साथै तिनीहरूले पछ्याइरहेका मार्ग, तिनीहरूको जीवन दिशा, र तिनीहरू कुन समूहमा पर्छन् त्यो कुरा पनि स्पष्ट हुँदै जान्छ। यो सबै केमा आधारित हुन्छ? अन्ततः परमेश्‍वरले पूर्वनिर्धारित गर्नुभएको कुरा नै यही हो—यससँग व्यक्तिका आमाबुबाको कुनै सम्बन्ध हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरका वचनहरूबाट मैले के महसुस गरेँ भने, आमाबुबा आफ्ना छोराछोरीलाई जन्माउने र हुर्काउने, उनीहरूको हुर्काइका लागि राम्रो वातावरण प्रदान गर्ने, उनीहरूलाई असल बन्न, सही मार्गमा हिँड्न, र वयस्क हुनुअघि खराब कामहरू नगर्न शिक्षित गर्ने, र उनीहरूलाई आचरणका सबैभन्दा आधारभूत सिद्धान्तहरू सिकाउने कुरामा जिम्मेवार हुन्छन्। तर, बच्चाको भाग्य र उसले जीवनमा लिने मार्ग सबै परमेश्‍वरद्वारा पूर्वनिर्धारित हुन्छन्, र ती आमाबुबाले निर्णय गर्न वा नियन्त्रण गर्न सक्ने कुरा होइनन्। छोराछोरी वयस्क बनेपछि, उनीहरूका आफ्नै विचार र रोजाइहरू हुन्छन्, र उनीहरू कस्ता व्यक्ति हुन्, कुन समूहमा पर्छन्, र कुन मार्गमा हिँड्न रोज्छन् भन्ने जस्ता कुराहरू प्रस्ट हुन्छन्। तर मेरो बच्चा हुर्केर पनि परमेश्‍वरमा विश्वास नगर्दा वा सही मार्गमा नहिँड्दा, यो आमाको रूपमा मेरो असफलता हो, र मैले उसलाई परमेश्‍वरका वचनहरू धेरै पढेर नसुनाएको वा उसलाई अझ बढी मार्गदर्शन नगरेको कारणले गर्दा नै ऊ संसारको मार्गमा हिँडेको हो भन्ने भ्रमपूर्ण सोच बनाएँ। विगत दस वर्षदेखि, म गहिरो अपराधबोधमा जिइरहेकी थिएँ, र निरन्तर ऊप्रति ऋणी महसुस गरिरहेकी थिएँ। मैले धेरै वर्षदेखि परमेश्‍वरमा विश्वास गरेकी थिएँ, तर मैले मानिस र मामलाहरूलाई परमेश्‍वरका वचनहरूअनुसार हेरिनँ। यो साँच्चै लाजमर्दो कुरा थियो! मेरो छोराले विश्वासको मार्गमा नहिँड्ने निर्णय गर्नु पनि सत्यतालाई प्रेम नगर्ने उसको प्रकृतिद्वारा नै निर्धारित थियो। वास्तवमा मैले परमेश्‍वरमा विश्वास गर्नेबारे घरमा ऊसँग धेरै पटक कुरा गरेकी थिएँ, तर ऊ परमेश्‍वरका वचनहरूमा रुचि राख्दैनथ्यो। हरेक पटक मैले उसलाई फोन गरेर सम्झाउँदा, ऊ मेरो चित्त बुझाउनका लागि मात्र परमेश्‍वरका वचनहरू थोरै पढ्थ्यो। हुर्कँदै जाँदा, ऊ संसार, ख्याति र प्राप्तिप्रति मोहित हुन पुग्यो, त्यसैले ऊ स्वाभाविक रूपमा संसारको मार्गमा हिँड्न खोज्यो। यदि मैले आफ्नो कर्तव्य निर्वाह गर्न घर नछोडेकी र घरमै बसेर हरेक दिन उसलाई परमेश्‍वरका वचनहरू पढेर सुनाएकी भए पनि, उसले परमेश्‍वरमा विश्वास गरेको हुनेथिएन। उसको भाग्य र ऊ हिँड्ने मार्ग उसकी आमाको रूपमा मैले नियन्त्रण गर्न सक्ने कुरा होइनन्। यो उसको प्रकृतिसँग सम्बन्धित छ र परमेश्‍वरको पूर्वनिर्धारणमा पनि निर्भर हुन्छ। एउटी सिस्टर थिइन् जसले कलेजबाट स्नातक गरेपछि पूर्णकालीन कर्तव्य निर्वाह गर्नप्रति आफूलाई अर्पित गरिन्, तर उनका गैरविश्‍वासी बुबाले उनलाई प्रहरी चौकीमा पठाए। रिहा भएपछि, उनले परमेश्‍वरमा विश्वास गर्न र आफ्नो कर्तव्य निर्वाह गर्न जारी राखिन्। अर्की सिस्टरले एक प्रतिष्ठित विश्वविद्यालयमा पढिन्, र परमेश्‍वरका वचनहरू सुनेपछि, उनी गहिरो रूपमा प्रभावित भइन् र उनले परमेश्‍वरमा विश्वास गर्ने अठोट गरिन्, त्यसैले उनले आफ्नो स्नातकोत्तरको पढाइ छोडिन् र पूर्णकालीन रूपमा आफ्नो कर्तव्य निर्वाह गर्न र परमेश्‍वरप्रति आफूलाई समर्पित गर्न थालिन्। यी तथ्यहरूबाट मैले मानिसहरू कुन मार्गमा हिँड्ने निर्णय गर्छन् भन्ने कुरा साँच्चिकै तिनीहरूका आमाबुबासँग असम्बन्धित छ भन्ने देखेँ।

एक दिन मेरो उपासनाको समयमा, मैले परमेश्‍वरका यी वचनहरू पढेँ: “कतिपय आमाबुबाले छोराछोरीमाथि लाद्‌ने मापदण्डहरू यस्ता हुन्छन्: ‘हाम्रा छोराछोरी सही मार्गमा लाग्नुपर्छ, उनीहरूले परमेश्‍वरमा विश्‍वास गर्ने, बाहिरी संसार त्याग्ने, र जागिर छाड्ने गर्नुपर्छ। अन्यथा, हामी राज्यमा प्रवेश गर्दा उनीहरूले प्रवेश गर्न सक्नेछैनन्, र हामी उनीहरूबाट अलग्गिनेछौँ। हाम्रो पूरै परिवार सँगसँगै राज्यमा प्रवेश गर्न सक्यौँ भने ज्यादै गज्जब हुनेछ! हामी यो संसारमा जस्तै स्वर्गमा पनि सँगै हुन सक्‍नेछौँ। राज्यमा हुँदा हामीले एकअर्कालाई छोड्‍नु हुँदैन, हामी युगौँ युग सँगै रहनैपर्छ!’ अनि, त्यसपछि थाहा हुन्छ कि तिनीहरूका छोराछोरीले त परमेश्‍वरमा विश्‍वासै गर्दैनन्, बरु सांसारिक कुराहरू पछ्याउँछन्, र धेरै पैसा कमाउन र धेरै धनी बन्‍न लागिपर्छन्; उनीहरू फेसनमा रहेका लुगा लाउँछन्, र जे चलिरहेको छ त्यही गर्छन् र त्यसैको बारेमा कुरा गर्छन्, तर आमाबुबाका इच्छाहरू पूरा गर्दैनन्। फलस्वरूप, यी आमाबुबाहरू निराश हुन्छन्, यसकारण तिनीहरू प्रार्थना गर्ने र व्रत बस्ने गर्छन्, एक हप्ता, १० दिन वा दुई हप्तासम्म व्रत बस्छन्, र यस मामलामा छोराछोरीको निम्ति निकै मेहनत लगाउँछन्। तिनीहरू प्राय: यति भोकाउँछन् कि तिनीहरूलाई रिँगटा लागिरहन्छ, र तिनीहरू प्राय: परमेश्‍वरसामु प्रार्थना गर्दै रोइरहन्छन्। तर तिनीहरूले जसरी प्रार्थना गरे पनि, वा जति मेहनत लगाए पनि, तिनीहरूका छोराछोरीलाई त्यसले छुँदैन, र तिनीहरू ब्युँझन जान्दैनन्। जति धेरै ती छोराछोरीले विश्‍वास गर्न अस्वीकार गर्छन्, त्यति नै धेरै यी आमाबुबाले यस्तो सोच्छन्: ‘ओहो, म छोराछोरीको मामलामा असफल भएँ, मैले उनीहरूलाई निराश तुल्याएँ। म उनीहरूलाई सुसमाचार सुनाउन असक्षम रहेँ, र मैले आफूसँगै उनीहरूलाई मुक्तिको मार्गमा ल्याइनँ। ती मूर्खहरू—यो मुक्तिको मार्ग हो!’ उनीहरू मूर्ख होइनन्; उनीहरूमा यो आवश्यकता नभएको मात्र हो। मूर्ख त यिनै आमाबुबाहरू हुन्, किनकि तिनीहरू छोराछोरीलाई जबरजस्ती यस मार्गमा हिँडाउन खोज्छन्, होइन र? यदि ती छोराछोरीलाई यो आवश्यक थियो भने, के यी आमाबुबाले यी कुराहरूबारे बोल्न जरुरी हुनेथ्यो र? ती छोराछोरी आफै विश्‍वास गर्न आउनेथिए। यी आमाबुबाहरू सधैँ यस्तो सोच्ने गर्छन्: ‘मैले मेरा छोराछोरीलाई निराश तुल्याएँ। मैले उनीहरूलाई सानै उमेरदेखि कलेज जान हौस्याएँ, र उनीहरू कलेज गएपछि पछाडि फर्किएनन्। उनीहरूले सांसारिक कुराहरू पछ्याउन छाड्नेछैनन्, र उनीहरू घर आउँदा खालि काम गर्ने, पैसा कमाउने, कसले बढुवा पायो वा गाडी किन्यो, कसले धनीसँग बिहे गर्‍यो, को उच्च अध्ययनको लागि युरोप गयो भन्‍नेबारे मात्र कुरा गर्छन्, र अरू मानिसहरूको जीवन कति राम्रो चलिरहेको छ भनेर मात्र बताइरहन्छन्। घर आउँदा उनीहरू जहिले पनि ती चिजबारे मात्र कुरा गर्छन्, र म ती कुराहरू सुन्न चाहन्नँ, तर त्यसबारे म केही गर्न सक्दिनँ। उनीहरूलाई परमेश्‍वरमा विश्‍वास गराउन मैले जे भनेर कोसिस गरे पनि, उनीहरूले सुन्दैनन्।’ यस कारणले गर्दा, तिनीहरू आफ्ना छोराछोरीसँग मिल्दैनन्। छोराछोरीलाई देख्दा तिनीहरूको मुहार निन्याउरो हुन्छ; छोराछोरीसँग बोल्दा तिनीहरूले अप्रसन्न भाव देखाउँछन्। कतिपय छोराछोरीलाई के गर्ने भन्‍ने नै थाहा हुँदैन, र उनीहरू सोच्छन्: ‘मेरा आमाबुबालाई के भएको छ मलाई थाहा छैन। यदि म परमेश्‍वरमा विश्‍वास गर्दिनँ भने, म बस विश्‍वास गर्दिनँ। तिनीहरू किन मलाई सधैँ यस्तो मनोवृत्तिद्वारा व्यवहार गर्छन्? मैले त कसैले परमेश्‍वरमा जति धेरै विश्‍वास गर्छ, ऊ त्यति राम्रो व्यक्ति बन्नेछ भन्ठान्थेँ। तर परमेश्‍वरका विश्‍वासीहरूमा कसरी आफ्नो परिवारप्रति त्यति थोरै मात्र स्नेह हुन सकेको?’ यी आमाबुबाहरू आफ्ना छोराछोरीबारे यति चिन्तित हुन्छन् कि तिनीहरूको रक्तनसा फुट्लै जस्तो हुन्छ, अनि तिनहरूले यसो भन्छन्: ‘उनीहरू मेरा छोराछोरी होइनन्! म उनीहरूसित सम्बन्ध तोड्दै छु, म उनीहरूलाई त्याग्दै छु!’ तिनीहरूले त्यसो त भन्छन्, तर तिनीहरूले साँच्चिकै त्यस्तो महसुसचाहिँ गर्दैनन्। के यस्ता आमाबुबाहरू मूर्ख होइनन् र? (हुन्।) तिनीहरू सधैँ सबथोकमाथि नियन्त्रण जमाउन र हाबी हुन चाहन्छन्, सधैँ छोराछोरीको भविष्य, आस्था, र हिँड्ने मार्गमा हाबी हुने इच्छा गर्छन्। यो अति मूर्खतापूर्ण कुरा हो! यो उचित होइन” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरले जे खुलासा गर्नुहुन्छ त्यो पूर्ण रूपमा सही हुन्छ। मैले हृदयमा ठ्याक्कै यही सोचेकी थिएँ, र मैले यसरी नै काम गरेकी थिएँ। मेरो बच्चा विद्यालयमा छँदा, ऊ स्नातक गरेपछि हामी सँगै परमेश्‍वरमा विश्वास गरौँला र आमा-छोराका रूपमा राज्यमा प्रवेश गरौँला भनेर मैले हृदयमा पहिल्यै योजना बनाएकी थिएँ। त्यो कति गजब हुन्थ्यो होला! त्यसैले, मेरो बच्चा घरमा हुँदा, म परमेश्‍वरमा विश्वास गर्नेबारे समय निकालेर ऊसँग कुरा गर्थेँ, उसलाई परमेश्‍वरका वचनहरू पढ्न बारम्बार सम्झाउँथेँ, र उसले कुरा नसुन्दा म रिसाउँथेँ अनि कहिलेकाहीँ उसलाई गाली पनि गर्थेँ। ऊ अर्कै सहरको एउटा विश्वविद्यालयमा अध्ययनरत हुँदा, म दर्जनौँ माइल यात्रा गरेर उसलाई फोन गर्थेँ र परमेश्‍वरका वचनहरू पढ्न सम्झाउँथेँ, र म अनुचित रूपमा परमेश्‍वरको अगाडि प्रार्थना गर्थेँ र मेरो बच्चाको हृदयलाई प्रेरित गर्नुहोस् र उसलाई विश्वासतर्फ डोर्‍याउनुहोस् भन्दै उहाँसँग मागहरू राख्थेँ। म आफ्नै भाग्यलाई त नियन्त्रण गर्न सक्दिनथेँ, तैपनि मैले मेरो बच्चाको भाग्य योजनाबद्ध गर्न र नियन्त्रण गर्न प्रयास गरिरहेँ, र म उसलाई मैले उसका लागि योजना बनाएको मार्गमा हिँडाउन चाहन्थेँ। म साँच्चै नै अहङ्कारी र अति आत्मविश्वासी थिएँ! जब मैले मेरो छोराले संसारको मार्ग रोजेको कुरा थाहा पाएँ, म बेचैन र निराश भएँ, खान र सुत्न सकिनँ, र उसलाई विश्वासको मार्गमा डोर्‍याउन अझ बढी मिहिनेत नगरेकोमा पछुताएँ। वास्तवमा, म यस कारणले बेचैन थिएँ कि मलाई यदि मेरो बच्चाले परमेश्‍वरमा विश्वास गरेन भने ऊ प्रकोपमा फस्नेछ भन्ने डर थियो। आफ्ना भावनाहरूद्वारा नियन्त्रित भएर, मैले परमेश्‍वरका अभिप्रायहरूलाई बेवास्ता गरेँ, र मेरो बच्चालाई उसको इच्छाविपरीत परमेश्‍वरमा विश्वास गर्नेतर्फ घिसार्न जिद्दी मात्र गरिरहेँ। छोरासँगै राज्यमा प्रवेश गर्ने मेरो सपना पूरा गर्न मद्दत माग्दै मैले अनुचित रूपमा परमेश्‍वरलाई प्रार्थना समेत गरेँ। मैले जे-जे गरेँ ती सबै साँच्चै मूर्खतापूर्ण थिए, र परमेश्‍वरको निम्ति अत्यन्तै तिरस्कार्य थिए!

पछि, मैले परमेश्‍वरका अझ धेरै वचनहरू पढेँ: “आमाबुबाको नाताले, उनीहरूले आफ्ना वयस्क छोराछोरीप्रति विकास गर्नुपर्ने मनोवृत्तिको कुरा आउँदा, तिनीहरूलाई मौन रूपमा आशीर्वाद दिने र तिनीहरूप्रति राम्रा अपेक्षाहरू राख्नेबाहेक, छोराछोरीले जस्तोसुकै दैनिक जीवन जिए पनि, र तिनीहरूको नियति वा जीवन जे-जस्तो भए पनि, आमाबुबाले कामकुरालाई जस्ताको त्यस्तै छोडिदिन मात्र सक्छन्। कुनै आमाबुबाले पनि यसमा केही परिवर्तन गर्न सक्दैनन्, न त यसबारे निर्णय नै गर्न सक्छन्। तैँले छोराछोरी जन्माइस् र हुर्काइस्, तर हामीले पहिले छलफल गरेजस्तै, आमाबुबाहरू आफ्ना छोराछोरीको नियतिको मालिक होइनन्। आमाबुबाले छोराछोरीको भौतिक शरीर जन्माउँछन् र तिनीहरूलाई वयस्कतासम्म हुर्काउँछन्, तर छोराछोरीको नियति कस्तो हुनेछ भन्‍नेबारे कुरा गर्दा, यो तिनीहरूका आमाबुबाले दिने वा रोज्ने कुरो होइन, तिनीहरूले निर्णय गर्ने कुरा त झनै होइन। तँ आफ्ना छोराछोरीले राम्रो गरून् भन्‍ने इच्छा गर्छस्, तर के त्यसले तिनीहरूले राम्रो गर्नेछन् भन्‍ने प्रत्याभूति गर्छ र? तँ तिनीहरूले दुर्भाग्य र नानाथरी अशुभ घटनाहरू सामना गरून् भन्‍ने चाहँदैनस्, तर के त्यसको अर्थ तिनीहरू ती कुराहरूबाट पन्छिन सक्नेछन् भन्‍ने हुन्छ र? तेरा छोराछोरीले जे सामना गरे पनि, ती कुनै पनि कुरा मानव इच्छाले हुने हुँदैनन्, र ती कुनै पनि तेरा आवश्यकता वा अपेक्षाहरूले निर्धारित हुँदैनन्। अनि, यसले तँलाई के बताउँछ? छोराछोरी हुर्किसकेपछि, आफ्नो गुजारा चलाउन, आफ्नै तवरले सोच्न, र परिस्थितिहरूबारे विचार गर्न, आत्म-आचरणका सिद्धान्तहरू पालना गर्न र जीवनबारे दृष्टिकोणहरू राख्न सक्षम भएपछि, र उप्रान्त आफ्ना आमाबुबाको प्रभाव, बहकाउ, बन्धन, वा व्यवस्थापनमा रहन छोडेपछि, तिनीहरू साँच्चिकै वयस्क हुन्। अनि, तिनीहरू वयस्क बनेका छन् भन्नुको अर्थ के हो? यसको अर्थ आमाबुबाले छाडिदिनुपर्छ, छोराछोरीलाई जीवनमा स्वतन्त्र रूपले अन्वेषण गर्न र जीवनमा आफ्नै मार्ग रोज्न अनुमति दिनुपर्छ भन्ने हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। “परमेश्‍वरमा विश्‍वास गर्ने व्यक्तिका रूपमा, यदि तँ सत्यता पछ्याउन र मुक्ति प्राप्त गर्न चाहन्छस् भने, तेरो बाँकी जीवनमा रहेको ऊर्जा र समय तैँले निर्वाह गर्ने कर्तव्यमा र परमेश्‍वरले तँलाई सुम्पनुभएको कुरामा खर्चिनुपर्छ; तैँले छोराछोरीमाथि समय खर्चनु हुँदैन। तेरो जीवन छोराछोरीको स्वामित्वको होइन, र त्यसलाई तिनीहरूको जीवन वा अस्तित्वको लागि वा तिनीहरूप्रति तेरा अपेक्षाहरू पूरा गर्नका लागि सक्‍काउनु हुँदैन। बरु, त्यसलाई परमेश्‍वरले तँलाई दिनुभएको कर्तव्य र आज्ञा, साथै तैँले सृजित प्राणीका रूपमा पूरा गर्नुपर्ने मिसनमा अर्पित गर्नुपर्छ। तेरो जीवनको मूल्य र अर्थ यसैमा हुन्छ। यदि तँ आफ्नो इज्जत गुमाएर तेरा छोराछोरीको दास बन्न, तिनीहरूबारे चिन्ता लिन, र तिनीहरूप्रतिका तेरा आफ्नै अपेक्षाहरू पूरा गर्न तिनीहरूको लागि जे पनि गर्न तत्पर छस् भने, यो सबै व्यर्थ र मूल्यहीन छ, र यसलाई याद गरिनेछैन। यदि तँ त्यसो गर्न जिद कस्छस् र यी विचार र व्यवहारहरू त्याग्दैनस् भने, त्यसको अर्थ तँ सत्यता पछ्याउने व्यक्ति हैनस्, तँ मानकअनुरूपको सृजित प्राणी हैनस्, र तँ एकदमै विद्रोही छस्, साथै तैँले परमेश्‍वरले तँलाई दिनुभएको जीवन र समय दुवैलाई प्रिय ठान्दैनस् भन्ने मात्र हुन्छ। … जब यो दायित्व पूरा गरिन्छ, र तेरा छोराछोरीहरू वयस्क हुन्छन्, तब तिनीहरू अत्यधिक सफल हुन्छन् वा केवल सादा र साधारण व्यक्ति रहन्छन् भन्‍ने कुराको तँसँग कुनै सरोकार हुँदैन, किनभने तिनीहरूको नियति तैँले निर्धारण गर्न सक्ने कुरा होइन, न त यो तैँले रोज्ने कुरा नै हो, र यो तैँले तिनीहरूलाई प्रदान गर्ने कुरा त झनै होइन—यो परमेश्‍वरद्वारा पूर्वनियोजन गरिएको हुन्छ। यो परमेश्‍वरद्वारा पूर्वनियोजन गरिएको हुने हुनाले, तैँले तिनीहरूको जीवन वा तिनीहरूको अस्तित्वमा हस्तक्षेप गर्नु वा घुस्नु हुँदैन। तिनीहरूका बानीबेहोरा, दैनिक दिनचर्या, र जीवनप्रतिको मनोवृत्ति, तिनीहरूसँग जस्तोसुकै जीविका चलाउने तरिकाहरू भए पनि, जीवनप्रति जस्तोसुकै दृष्टिकोण भए पनि, संसारप्रति जस्तोसुकै मनोवृत्ति भए पनि, तिनीहरूले जस्तोसुकै मार्ग पछ्याए पनि—यी तेरो सरोकारका विषय होइनन्। यी मामिलाहरूलाई हातमा लिएर दुःख भोग्ने तेरो कुनै दायित्व छैन, र तिनीहरू हरेक दिन खुसीसाथ जिउँछन् भनी सुनिश्चित गर्नका लागि तँसँग कुनै उपाय पनि छैन। यस सन्दर्भमा तेरा सबै प्रयासहरू अनावश्यक छन्। हरव्यक्तिको नियति परमेश्‍वरले निर्धारण गर्नुहुन्छ; त्यसकारण, तिनीहरूले जीवनमा कति आशिष् वा दुःख भोग्छन्, तिनीहरूले कस्तो परिवार, विवाह र छोराछोरी पाउँछन्, तिनीहरू समाजमा कस्ता अनुभवहरूमार्फत गुज्रन्छन्, र तिनीहरूले जीवनमा कस्ता घटनाहरू अनुभव गर्छन्, त्यस्ता कुराहरू तिनीहरू आफैले पूर्वानुमान गर्न वा बदल्न सक्दैनन्, र ती कुराहरू बदल्ने गर्ने क्षमता आमाबुबामा त झनै कम हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। हामीले हाम्रा छोराछोरीलाई कस्तो मनोवृत्तिका साथ व्यवहार गर्नुपर्छ भन्ने कुरा परमेश्‍वरका वचनहरूले एकदमै स्पष्ट पार्छन्। आमाबुबाले छोराछोरीलाई हुर्काएर वयस्क बनाएपछि, उनीहरूका जिम्मेवारीहरू पूरा हुन्छन्। उनीहरूका छोराछोरीले कुन मार्ग लिन्छन् वा उनीहरूको भाग्य कस्तो हुन्छ भन्ने कुरा आमाबुबाले निर्णय गर्ने होइन। छोराप्रतिको मेरो जिम्मेवारी धेरै पहिल्यै पूरा भइसकेको थियो, त्यसैले मैले मेरो बच्चाको जीवनमा वा उसले लिने मार्गमा अनुचित रूपमा हस्तक्षेप गर्नु हुँदैनथ्यो। मैले परमेश्‍वरको सार्वभौमिकता र बन्दोबस्तमा समर्पित हुनुपर्थ्यो र परमेश्‍वरबाट आउने हरेक कुरा स्वीकार गर्नुपर्थ्यो। मैले अय्यूबको बारेमा सोचेँ। बुबाका रूपमा, उनले पनि आफ्ना छोराछोरीले आफूले जस्तै परमेश्‍वरमा विश्वास गरुन् र उहाँको आराधना गरुन् भन्ने आशा गर्थे, तर आफ्ना छोराछोरीलाई गर्ने व्यवहारमा अय्यूबका सिद्धान्तहरू थिए। उनले केवल तिनीहरूलाई सुसमाचार प्रचार गरे र बुबाका रूपमा आफ्नो जिम्मेवारी पूरा गरे, र तिनीहरूले परमेश्‍वरमा विश्वास गर्छन् कि गर्दैनन् भन्ने सन्दर्भमा, अय्यूबले तिनीहरूको इच्छाविपरीत तिनीहरूलाई तानेर विश्वास गराउने कोसिस गरेनन्, र तिनीहरूले रोजेको मार्गमा उनले हस्तक्षेप गरेनन्। उनले आफ्ना छोराछोरीका लागि परमेश्‍वरसामु प्रार्थना गर्ने, तिनीहरूको हृदयलाई प्रेरित गरेर परमेश्‍वरमा विश्वास गराउन उहाँलाई अपिल गर्ने काम गरेनन्। उनी केवल परमेश्‍वरको सार्वभौमिकता र बन्दोबस्तप्रति समर्पित भए। अय्यूबको अभ्यास परमेश्‍वरका अभिप्रायहरू अनुसार थियो। आफूलाई अय्यूबसँग तुलना गर्दा, म लज्जित भएँ। मैले परमेश्‍वरका त्यति धेरै वचनहरू खाएकी र पिएकी थिएँ, तैपनि मेरो हृदयमा परमेश्‍वरको लागि कुनै ठाउँ थिएन। अवस्थाहरू सामना गर्दा, मैले सत्यता खोजिनँ र परमेश्‍वरका अभिप्रायहरू बोध गरिनँ, बरु यसको सट्टा, मैले केवल अन्धाधुन्ध रूपमा आफ्नो इच्छाबमोजिम काम गरेँ। मैले अय्यूबको उदाहरण पछ्याउनुपर्थ्यो र आफ्नो छोरालाई सत्यता सिद्धान्तहरूअनुसार व्यवहार गर्नुपर्थ्यो।

अहिले मेरो छोरा अझै पनि संसारमै खोजी गरिरहेको छ, तर अब म उसको भविष्य वा भाग्यको बारेमा चिन्ता गर्दिनँ, न त म उसका लागि दुखी वा निराश नै हुन्छु। परमेश्‍वरका वचनहरूले नै मेरा भ्रामक दृष्टिकोणहरूलाई बदलिदिए। परमेश्‍वरलाई धन्यवाद होस्!


२९. सङ्कष्टबाट अबदेखि म पछि हट्दिनँ

लिउ च्ये, चीन

सन् २०२३ अगस्ट महिनामा, म एउटा मण्डलीमा अगुवा थिएँ। २९ तारिखको दिन माथिल्ला अगुवाहरूबाट एउटा पत्र आयो। पत्रमा के भनिएको थियो भने हालैका दिनहरूमा चिनियाँ कम्युनिस्ट पार्टीले नजिकैका दुइटा मण्डलीहरूमा पक्राउ गर्ने निशाना बनाएको छ, र धेरै ब्रदर-सिस्टरहरू पक्राउ परेका छन्। उनीहरूले मलाई त्यहाँको अवस्थाबारे केही थाहा छ कि भनेर सोधेका रहेछन्। जब मैले पत्र पढी सिध्याएँ, तब म स्तब्ध भएँ, “कसरी फेरि यति धेरै ब्रदर-सिस्टरहरू पक्राउ पर्न सके? सायद म त्यहाँ गएर बाँकी रहेका कामहरू सम्हाल्न सक्छु कि सक्दिनँ भनेर जाँच्न अगुवाहरूले यो पत्र पठाएका हुन्। मलाई त्यहाँको अवस्थाबारे खासै थाहा नभए पनि, मसँग बाँकी रहेका कामहरू सम्हाल्ने पहिलेको केही अनुभव छ। म गएँ भने, म त्यो काम गर्न सक्नेछु। त्यसमाथि, त्यहाँका मण्डलीहरूबाट यति धेरै ब्रदर-सिस्टरहरू पक्राउ परेका हुनाले, बाँकी रहेका कामहरू सम्हाल्नका लागि मानिसहरू भेटाउन गाह्रो हुनेछ।” तर त्यसपछि मेरो मनमा अर्को विचार आयो, “बाँकी रहेका कामहरू सम्हाल्नु ज्यादै खतरनाक छ। म आफैलाई पनि प्रहरीले खोजिरहेको छ। म त्यहाँ गएँ भने, म पनि पक्राउ पर्न सक्छु। जे होस्, मलाई ती मण्डलीहरूमा के भइरहेको छ भन्ने कुरा साँच्चै थाहा छैन, र त्यसमाथि, अगुवाहरूले मलाई त्यहाँ जान बन्दोबस्त गरेका छैनन्। त्यसैले मैले आफैँ अघि सरेर त्यो काम नगर्नु नै बेस हुन्छ।” यसकारण, म त्यहाँ कहिल्यै नगएको र मलाई त्यहाँको अवस्थाबारे केही थाहा नभएको कुरा बताउँदै मैले जवाफ पठाएँ। मैले त्यो पत्र पठाउनेबित्तिकै माथिल्ला अगुवाहरूबाट अर्को पत्र आयो, जसको मैले आशै गरेकी थिइनँ। उक्त पत्रमा मलाई ती दुई मण्डलीहरूमा गएर बाँकी रहेका कामहरू सम्हाल्‍नू भनिएको थियो। अगुवाहरूले पक्राउ परेका सत्र जना मानिसहरूको सूची पनि पठाएका थिए। मण्डलीका अगुवाहरू र अन्य केही महत्त्वपूर्ण कर्तव्यहरू निर्वाह गरिरहेका मानिसहरू सबै पक्राउ परेका रहेछन्। पत्रमा, माथिल्ला अगुवाहरूले बाँकी रहेका कामहरू कसरी सम्हाल्ने भनेर मलाई केही तरिकाहरूबारे सङ्‍गति गरेका थिए, र त्यहाँ गएर सिस्टर झाउ नालाई भेटी उनीसँग काम गर्न भनेका थिए, साथै परमेश्‍वरलाई धेरै प्रार्थना गर्न र आफ्नो सुरक्षामा विशेष ध्यान दिन आग्रह गरेका थिए। जब मैले यो पढेँ, तब मेरो हृदय अत्यन्तै बेचैन भयो। यी मण्डलीहरूबाट यति धेरै ब्रदर-सिस्टरहरू पक्राउ परेकाले, बाँकी रहेका कामहरू सम्हाल्न सक्ने मानिसहरू निकै थोरै छन् भन्ने कुरा मैले सोचेँ। यस सम्बन्धमा मसँग केही अनुभव थियो र म यो कर्तव्य निर्वाह गर्न योग्य थिएँ, तर आफ्नै सुरक्षाको चिन्ताले गर्दा पक्राउ पर्ने डरले मैले केही नगरी बस्ने छनौट गरेकी थिएँ, र मलाई तोकेर नै नभनेसम्म म यो काम गर्न तयार थिइनँ। जब ममाथि यस्ता कुराहरू आइपरे, तब मैले आफ्नै हितबारे मात्र विचार गरेँ—मैले मण्डलीको हितको अलिकति पनि ख्याल गरिनँ। म अति नै स्वार्थी थिएँ! त्यसैले, मैले अगुवाहरूलाई जवाफ लेख्दै म बाँकी रहेका कामहरू सम्हाल्न तयार छु भनेर भनेँ। तर त्यसपछि मैले सोचेँ, “यी दुई मण्डलीका धेरैजसो अगुवा र कामदारहरू पक्राउ परेका छन्। यदि उनीहरूमध्ये कसैले यातना सहन नसकेर तिनीहरू यहुदा बने भने, म त्यहाँ जाँदा सीधै पक्राउ पर्नेछैन र? मलाई चिनियाँ कम्युनिस्ट पार्टीले पहिल्यै खोजिरहेको छ, त्यसैले म पक्राउ परेँ भने मैले पक्कै पनि अरूले भन्दा धेरै कठोर यातना भोग्नुपर्नेछ। मलाई कुटेर मारिएन भने पनि, मलाई अपाङ्ग चाहिँ बनाइनेछ।” जब मैले यस्तो सोचेँ, तब मेरो हृदयमा निकै डर छायो। तैपनि, कर्तव्यको बोलावट भएको थियो, र आफ्नै बारेमा मात्र सोचेर म स्वार्थी र घृणास्पद बन्नु हुँदैनथियो। त्यसैले मैले परमेश्‍वरलाई प्रार्थना गर्दै मलाई मार्गदर्शन गर्नुहोस् भनी बिन्ती गरेँ। मैले परमेश्‍वरका यी वचनहरू सम्झेँ: “तेरो कर्तव्य र जिम्मेवारीहरूको कुरा आउँदा, र, यसलाई अझ बृहत् रूपमा भन्दा, परमेश्‍वरले तँलाई दिनुभएको आज्ञा र परमेश्‍वरले तँलाई खटाउनुभएको केही महत्त्वपूर्ण कामको कुरा आउँदा, तैँले सधैँ मूल्य चुकाउनुपर्छ। त्यो जतिसुकै कठिन भए पनि—चाहे तैँले हड्डी घोट्नुपरे पनि, चाहे तैँले सतावट भोग्नुपर्ने भए पनि, वा त्यसले तेरो जीवनलाई जोखिममा पार्ने भए पनि—तैँले मूल्य चुकाउन हिचकिचाउनु हुँदैन, बरु आफ्नो बफादारी अर्पण गर्नुपर्छ र मृत्युसम्मै समर्पित हुनुपर्छ। यो सत्यता पछ्याउनुको वास्तविक प्रकटीकरण, वास्तविक समर्पण, र साँचो अभ्यास हो” (वचन, खण्ड ६। सत्यताको पछ्याइबारे। मानिसले किन सत्यता पछ्याउनै पर्छ)। परमेश्‍वरका वचनहरूले मलाई के बुझाए भने कर्तव्यको बोलावट मप्रतिको परमेश्‍वरको परीक्षा थियो। परमेश्‍वर मेरो कर्तव्यप्रतिको मेरो दृष्टिकोण हेर्न चाहनुहुन्थ्यो, साथै उहाँप्रति मेरो विश्‍वास र समर्पणता छ कि छैन भनी हेर्न चाहनुहुन्थ्यो। बाँकी रहेका कामहरू सम्हाल्ने कार्य खतरनाक भए पनि, मलाई यो कर्तव्य निर्वाह गर्न मेरो नामै तोकेर बोलाइएको थियो। जुनसुकै मूल्य चुकाउनुपरे तापनि मैले आफ्नो कर्तव्य राम्रोसँग निर्वाह गर्नैपर्थ्यो। सबैभन्दा महत्त्वपूर्ण कुरा त परमेश्‍वरका भेटीहरूलाई नोक्सान हुनबाट सुरक्षा दिनु थियो। यी वर्षहरूमा परमेश्‍वरको घरले मलाई कसरी मलजल र संवर्धन गरेको थियो भन्‍ने कुरा मैले सोचेँ। अहिले, यस्तो जटिल परिस्थितिमा, मैले मण्डलीको कामलाई सुरक्षा दिनैपर्थ्यो। म आफ्नै बारेमा मात्र सोचेर टाउको लुकाउने कछुवाझैँ पछि हट्न मिल्दैनथियो। त्यसैले, मैले परमेश्‍वरलाई प्रार्थना गरेँ, “हे परमेश्‍वर, म एउटा सृजित प्राणी हुँ, र तपाईंमा समर्पित हुनु पूर्ण रूपमा स्वभाविक र न्यायोचित कुरा हो। मेरा आफ्नै छनौट र मागहरू हुनु हुँदैन। म कमजोर भए तापनि, म तपाईंको अभिप्रायलाई ख्याल गर्न र मेरो कर्तव्यमा कुनै पछुतो बाँकी नराख्न तयार छु। तपाईंले मलाई अगुवाइ र मार्गदर्शन गर्नुभएको होस्।”

अगस्ट ३१ मा, म नजिकैको एउटा मण्डलीमा पुगेँ र झाउ नालाई भेटेँ। यस पटक चिनियाँ कम्युनिस्ट पार्टीले ब्रदर-सिस्टरहरूलाई पक्राउ गर्न धेरै प्रहरी अधिकृतहरू पठाएको छ भनी झाउ नाले भनेको मैले सुनेँ। दुई जना अगुवा, सुसमाचार डिकन र अतिथि सत्कारकहरू सबै पक्राउ परेका थिए। एउटा पनि सुरक्षित घर बाँकी थिएन। मैले मनमनै सोचेँ, “यति धेरै मानिसहरू पक्राउ परेका छन्। यस्तो लाग्छ प्रहरीले उनीहरूलाई लामो समयदेखि पछ्याइरहेको र निगरानी गरिरहेको थियो। यहाँ आफ्नो कर्तव्य निर्वाह गर्नु ज्यादै खतरनाक छ!” जब मैले यस्तो सोचेँ, तब मेरो हृदयमा निकै डर छायो। मैले हृदयमै परमेश्‍वरलाई प्रार्थना गरेँ। मैले परमेश्‍वरका यी वचनहरू सम्झेँ: “शैतान जतिसुकै ‘अत्यन्तै शक्तिशाली’ भए पनि, यो जतिसुकै दुस्साहसी र महत्त्वाकाङ्क्षी भए पनि, क्षति पुऱ्याउने यसको क्षमता जतिसुकै ठूलो भए पनि, मानिसलाई भ्रष्ट तुल्याउने र प्रलोभनमा पार्ने यसका सक्षमताहरूको दायरा जतिसुकै फराकिलो भए पनि, यसले मानिसलाई धम्काउने युक्ति र जालझेलहरू जतिसुकै चलाख भए पनि, वा यसको अस्तित्वका रूपहरू जतिसुकै विविध भए पनि, यसले कहिल्यै एउटै जीवित प्राणी सृष्टि गर्न, यावत् थोकको अस्तित्वका लागि व्यवस्था वा नियमहरू स्थापित गर्न, वा कुनै पनि सजीव वा निर्जीव वस्तुमाथि शासन गर्न वा सार्वभौमिकता राख्न सकेको छैन। ब्रह्माण्ड र आकाशभित्र, एउटा पनि व्यक्ति वा थोक छैन जुन यसद्वारा अस्तित्वमा ल्याइएको होस् वा यसको कारणले अस्तित्वमा रहेको होस्; यसको सार्वभौमिकता वा शासनअन्तर्गत एउटा पनि व्यक्ति वा थोक छैन। यसको विपरीत, यो परमेश्‍वरको प्रभुत्वअन्तर्गत अस्तित्वमा रहनुपर्ने मात्रै होइन, यसले परमेश्‍वरका सबै आज्ञा र आदेश पनि पालन गर्नैपर्छ। परमेश्‍वरको अनुमतिविना, शैतानले जमिनमा भएको एक थोपा पानी वा बालुवाको एक कणलाई सजिलै छुन समेत सक्दैन; परमेश्‍वरको अनुमतिविना, शैतानले जमिनमा भएका कमिलाहरूलाई समेत छेडछाड गर्न सक्दैन, परमेश्‍वरले सृष्टि गर्नुभएको मानवजातिको त कुरै छोडौँ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनहरूले मलाई विश्‍वास दिए। परमेश्‍वरले सबै कुरामाथि शासन गर्नुहुन्छ र उहाँ तीमाथि सार्वभौम हुनुहुन्छ। शैतान पनि परमेश्‍वरकै हातमा छ। परमेश्‍वरको अनुमतिविना, शैतान जतिसुकै उन्मत्त भए पनि, त्यसले मलाई केही गर्न सक्दैन। म पक्राउ पर्ने वा नपर्ने कुरा परमेश्‍वरको हातमा छ। भोलिपल्ट, झाउ ना र म मण्डलीका भेटी र सामग्रीहरूको जिम्मा लिएका मानिसहरूलाई खोज्न गयौँ। एकै मनका भई, हामीले परमेश्‍वरलाई प्रार्थना गर्‍यौँ र कसरी सँगै मिलेर काम गर्ने भनेर छलफल गर्‍यौँ। केही दिनभित्रै, हामीले मण्डलीका सामग्री र भेटीहरू सुरक्षित रूपमा त्यहाँबाट बाहिर निकाल्यौँ। मैले परमेश्‍वरको सुरक्षा र अगुवाइ देखेँ, र मैले हृदयमा परमेश्‍वरलाई धेरै धन्यवाद दिएँ।

त्यसलगत्तै, झाउ ना र म अर्को मण्डलीमा गयौँ। यस मण्डलीका लगभग सबै अगुवा र डिकनहरू पक्राउ परेका थिए। केवल सुसमाचार डिकन मात्र पक्राउ पर्नबाट बचेका थिए, र हाम्रा खुट्टा बिसाउनका लागि एउटा घर समेत थिएन। कामको बारेमा छलफल गर्न मकैबारी वा डाँडाकाँडामा सुसमाचार डिकनसँग भेट्ने बन्दोबस्त गर्नुबाहेक हामीसँग अर्को विकल्प थिएन। त्यतिखेर कामका कठिनाइहरू धेरै थिए, र हामी ती सबैलाई एकैचोटि समाधान गर्न सक्दैनथ्यौँ। मैले आफ्नो हृदयमा कमजोरी महसुस गरेँ, र म कठिनाइहरूका बीचमा बाँचिरहेकी थिएँ। मैले परमेश्‍वरलाई प्रार्थना गर्दै उहाँसँग मलाई अन्तर्दृष्टि दिनुहोस् र मार्गदर्शन गर्नुहोस् भनी बिन्ती गरेँ। प्रार्थना गरेपछि, मैले परमेश्‍वरका वचनहरू सम्झेँ: “सबैभन्दा बुद्धिमानी कुरा भनेको सबै कुरामा परमेश्‍वरतिर हेर्नु र उहाँमाथि भर पर्नु हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वास संसारका दुष्ट प्रचलनहरूलाई छर्लङ्गै देखेसँगै सुरु हुनुपर्छ)। मेरो हृदय अचानक उज्यालो भयो, “हो, म परमेश्‍वरमा भर पर्नुपर्छ। स्वर्ग र पृथ्वी अनि यावत् थोकलाई नियन्त्रण गर्ने अख्तियार र शक्ति परमेश्‍वरसँग छ। मैले परमेश्‍वरमा भर परेँ भने, पूरा गर्न गाह्रो केही पनि छैन।” परमेश्‍वरका वचनहरू मेरो लागि जीवनस्रोत जस्तै भएका थिए, जसले मलाई विश्‍वास र सामर्थ्य दिए। सुरक्षित अतिथि सत्कारक घर नभएको हुनाले के गर्ने होला भनेर मैले मनन गर्न थालेँ। त्यसपछि, मैले के महसुस गरेँ भने यदि एउटी सिस्टरलाई घर भाडामा लिन लगाएँ भने, के हामीसँग बस्ने र कामबारे छलफल गर्ने ठाउँ हुँदैन र? मैले तुरुन्तै झाउ नालाई यो विचार सुनाएँ। हामी दुई जना सहमत भयौँ र त्यही दिन यसबारे सङ्‍गति गर्न एउटी सिस्टरलाई खोज्न गयौँ। तैपनि, त्यतिबेला मलाई अझै पनि केही शङ्का थियो। वातावरण यति खतरनाक छ—के सिस्टर सहमत होलिन्? हामीलाई अतिथि सत्कार गर्नकै लागि उनले घर भाडामा लिने योजना बनाइरहेको कुरा बताउलिन् भनेर मैले सोचेकै थिइनँ। अचम्मको कुरा, हामीले एउटै कुरा सोचेका रहेछौँ। म अत्यन्तै भावुक भएँ। हामी दुई जनाले कृतज्ञताका साथ सिस्टरको हात समात्यौँ, र हाम्रा आँखाबाट अनायासै आँसु झरे। यो सबै परमेश्‍वरको अगुवाइ थियो भन्ने कुरा मैले गहिराइबाटै बुझेँ। मेरो सबैभन्दा ठूलो कमजोरी, सबैभन्दा ठूलो कठिनाइ र सबैभन्दा खराब सास्तीको घडीमा, मैले परमेश्‍वरमा भरोसा गरेँ र परमेश्‍वरको हात देखेँ; अगाडि नै अतिथि सत्कारक व्यक्तिको तयारी गरेर, हाम्रा लागि अगाडिको बाटो खोल्दै, परमेश्‍वरले उहाँको आफ्नै कामलाई सुरक्षा दिनुभएको मैले देखेँ। मैले हृदयमा परमेश्‍वरलाई धन्यवाद दिइरनबाट आफूलाई रोक्न सकिनँ। त्यसपछि, मैले के थाहा पाएँ भने साधारण मामलाका डिकन लिन सी पक्राउ परेपछि, उनको छोराले केही पैसा खर्च गरेर सम्पर्कमा रहेको एक जनालाई भनेर उनलाई धरौटीमा रिहा गराएछन्। लिन सीले प्रहरीले आफूलाई यातना दिएको कुरा बताइन्। उनीहरूले उनलाई मुक्का, लात, थप्पड हानेका थिए, र इलेक्ट्रिक ब्याटनले झट्का दिएका थिए। उनीहरूले जबर्जस्ती उनको नाक-मुखमा तोरीको तेल खन्याइदिए, चिसो पानी छ्यापे, र त्यसपछि तातो पानीले पोले। उनलाई यति नराम्ररी कुटिएको थियो कि उनको अनुहार नीलो र कालो भएको थियो, र हतकडी उनको मासुमा यति गहिरोसँग गाडिएको थियो कि त्यसलाई खोल्नै सकिँदैनथ्यो। मण्डलीका अगुवा सिस्टर ली सुवाङलाई पनि चिन्नै नसकिने गरी कुटिएको छ भन्‍ने मैले सुनेँ। जब मैले यो सबै सुनेँ, तब मेरो मुटुमा निकै डर छायो। मेरो पूरै शरीर गलेको महसुस भयो, र मेरो हृदयमा कसैले छुरा घोपेजस्तो पीडा भयो। मैले मनमनै सोचेँ, “मैले बाँकी रहेका कामहरू सम्हाल्दै छु, त्यसैले कहिलेकाहीँ मैले आफै गएर भेटीहरू र परमेश्‍वरका वचनका पुस्तकहरू सार्नुपर्छ। यहाँ मेरो कर्तव्य निर्वाह गर्नु भनेको प्रहरीकै आँखाअगाडिबाट भेटीहरू खोसेर ल्याउनु जस्तै हो। आजभोलि जताततै क्यामेरा र सीसीटीभी छन्, र मलाई प्रहरीले खोजिरहेको छ। म जुनसुकै बेला पक्राउ पर्न सक्ने खतरा छ। यदि म परमेश्‍वरका वचनका पुस्तकहरू सार्न जाने क्रममा पक्राउ परेँ भने, उनीहरूले मलाई कसरी यातना देलान्? लिन सी ७८ वर्षकी हुन्, तैपनि उनीहरूले उनलाई मरेतुल्य हुने गरी क्रूर तरिकाले कुटे। यदि म पक्राउ परेँ भने, प्रहरीले मलाई कस्ता यातना दिनेछन् भन्‍ने मलाई थाहा छैन। के मलाई कुटेर मारिनेछैन र? म जेलबाट जिउँदै बाहिर निस्कन्छु कि निस्कन्नँ भन्‍ने पनि मलाई थाहा छैन। यदि मैले यातना सहन नसकेर म यहुदा बनेँ भने, परमेश्‍वरप्रतिको विश्‍वासको मेरो जीवन समाप्त हुनेछ, र मेरो लागि मुक्तिको कुनै मौका हुनेछैन।” मैले जति धेरै सोचेँ, मलाई त्यति नै धेरै डर लाग्‍न थाल्यो। मेरो शरीरमा अलिकति पनि सामर्थ्य बाँकी थिएन, र मलाई केही पछुतो समेत भइरहेको थियो, “अहिले त म साँच्चै आँधीको भुमरीमा फसेकी छु। यो कर्तव्य यति हतारमा स्वीकार गर्नुअघि मैले किन राम्ररी सोचिनँ? म कसरी यति मूर्ख बन्‍न सकेँ?” मेरो स्थिति गलत छ भन्ने कुरा मैले महसुस गरेँ, र परमेश्‍वरलाई प्रार्थना गरेँ, “हे परमेश्‍वर, ठूलो रातो अजिङ्गरले धेरै अगुवा र कामदारहरूलाई पक्राउ गरेको छ, सिस्टरहरूलाई चिन्नै नसकिने गरी कुटेको छ, र उनीहरूलाई अनेकौँ किसिमका यातना दिएको छ भन्‍ने मैले सुनेकी छु। मेरो हृदय कमजोर र भयभीत छ, र म कायरतामा बाँचिरहेकी छु। हे परमेश्‍वर, म तपाईंसँग अगुवाइ र मार्गदर्शन माग्दछु, र मलाई चिनियाँ कम्युनिस्ट पार्टीको अन्धकारको प्रभावबाट नडराउने विश्‍वास र सामर्थ्य दिनुहोस्!”

प्रार्थना गरेपछि, मैले परमेश्‍वरका वचनहरूको एउटा पङ्क्ति सम्झेँ: “आफ्नै जीवन समेत—त्याग्न सकिन्छ—तर परमेश्‍वरका आज्ञाहरू पूरा गरिनैपर्छ।” मैले पढ्नका लागि त्यो खण्ड खोजेँ। सर्वशक्तिमान्‌ परमेश्‍वर भन्‍नुहुन्छ: “तैँले परमेश्‍वरका आज्ञाहरूलाई कसरी व्यवहार गर्नुपर्छ भन्‍ने कुरा अत्यन्तै महत्त्वपूर्ण छ। यो एकदमै गम्भीर कुरा हो! यदि परमेश्‍वरले तँलाई सुम्‍पनुभएको कुरा तँ पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तैँले आफ्नो दण्ड स्विकार्नुपर्छ। परमेश्‍वरले सुम्पनुभएका आज्ञाहरू मानिसहरूले पूरा गर्नु पूर्ण रूपमा स्वाभाविक र न्यायोचित हो। यो मानिसको सर्वोच्च जिम्मेवारी हो, र यो उसको जीवनजत्तिकै नै महत्त्वपूर्ण छ। यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। त्यसो गरेर, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ। मानिसहरूले परमेश्‍वरका आज्ञाहरूलाई कसरी व्यवहार गर्ने भन्‍नेबारेमा स्पष्ट बुझाइ प्राप्त गर्नैपर्छ र, कम्तीमा पनि, तिनीहरूले यो बुझ्नुपर्छ: परमेश्‍वरले मानिसहरूलाई आज्ञाहरू सुम्पनु भनेको उहाँले मानिसलाई उच्च पार्नुभएको हो, र यो उहाँले मानिसलाई देखाउने एक प्रकारको विशेष अनुग्रह हो, यो सबैभन्दा महिमामयी कुरा हो, र अरू सबै कुरा—आफ्नै जीवन समेत—त्याग्न सकिन्छ—तर परमेश्‍वरका आज्ञाहरू पूरा गरिनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। जब मैले परमेश्‍वरका वचनहरूलाई मनन गरेँ, तब मैले कर्तव्य भनेको परमेश्‍वरले मानिसहरूलाई दिनुभएको आज्ञा हो, जसलाई पूरा गर्नु मानिसहरूको नैतिक दायित्व हो र यसलाई अस्वीकार गर्न मिल्दैन भन्‍ने कुरा बुझेँ। यदि तिमीले यसलाई पूरा गर्न सक्दैनौ भने, तिमी जिउन लायक हुँदैनौ। मैले बितेका युगहरूका सन्तहरूलाई सम्झेँ। परमेश्‍वरको आज्ञा पूरा गर्नका लागि, उनीहरूले संसारका सबै भागहरूमा परमेश्‍वरको सुसमाचार प्रचार गरे। उनीहरूको रगत बगे पनि र उनीहरूले आफ्नो ज्यान गुमाए तापनि, उनीहरूले कहिल्यै शैतानका शक्तिहरूसामु घुँडा टेकेनन्। उनीहरूले कुनै हिचकिचाहट वा शङ्काविना परमेश्‍वरको सुसमाचार प्रसार गरिरहे। तैपनि, जब ममाथि यो कर्तव्य आइपर्‍यो, तब मैले यसलाई गौरवपूर्ण कुराको रूपमा हेरिनँ। यसको सट्टा, म पक्राउ पर्ने डरले कायरतामा बाँचिरहेकी थिएँ। मैले आफ्नै हित, प्राप्ति र गुमाउने कुराबारे मात्र विचार गरेँ। जब ममाथि खतरा आइपर्‍यो, तब म भाग्न चाहन्थेँ। मैले साँच्चै पक्राउ परेर यातना भोगेकी नभए पनि, मैले यो कर्तव्य स्वीकार गरेकोमा पछुताउन थालिसकेकी थिएँ, र मैले आफ्नो हृदयमा परमेश्‍वरलाई धोका दिइसकेकी थिएँ। बितेका युगहरूका सन्तहरूसँग तुलना गर्दा, म साँच्चै लज्जित भएँ! उनीहरूले परमेश्‍वरका यति धेरै वचनहरू नपढेका भए पनि त्यस्तो गवाही दिन सकेका थिए, तर मैले धेरै वर्षदेखि परमेश्‍वरमा विश्‍वास गरेकी र परमेश्‍वरका यति धेरै वचनहरू खाएकी र पिएकी भए तापनि, महत्त्वपूर्ण घडीमा, म परमेश्‍वरका अभिप्रायहरूलाई ख्याल गर्न असमर्थ भएँ, र आफ्‍नो कर्तव्य निर्वाह गर्ने कुरामा कुनै बफादारी देखाइनँ। ममा विवेक र मानवताको साह्रै कमी थियो!

मैले परमेश्‍वरका थप वचनहरू पढेँ: “ख्रीष्टविरोधीहरू अत्यन्तै स्वार्थी र घृणित हुन्छन्। परमेश्‍वरमाथि तिनीहरूसँग साँचो विश्‍वास हुँदैन, परमेश्‍वरप्रतिको बफादारी हुने कुरा त परै जाओस्; जब तिनीहरूले कुनै समस्याको सामना गर्छन्, तिनीहरूले केवल आफूलाई बचाउँछन् र आफ्नो सुरक्षा गर्छन्। तिनीहरूका लागि, आफ्नो सुरक्षाभन्दा महत्त्वपूर्ण कुरा अरू केही हुँदैन। तिनीहरू जीवित रहेसम्म र पक्राउ नपरेसम्म पुग्यो, तिनीहरूले मण्डलीको काममा कति हानि पुगेको छ भन्ने कुराको वास्ता गर्दैनन्। यस्ता मानिसहरू अत्यन्तै स्वार्थी हुन्छन्, तिनीहरूले दाजुभाइ-दिदीबहिनीहरू वा मण्डलीको कामबारे बिल्कुलै सोच्दैनन्, तिनीहरूले आफ्नै सुरक्षाबारे मात्र सोच्छन्। तिनीहरू ख्रीष्टविरोधीहरू हुन्। जब परमेश्‍वरप्रति बफादार र परमेश्‍वरमा साँचो विश्‍वास गर्नेहरूलाई यस्ता कुराहरू आइपर्छन्, उनीहरूले ती कुराको सामना कसरी गर्छन्? तिनीहरूले गर्ने कार्य ख्रीष्टविरोधीहरूले गर्ने कार्यभन्दा कसरी फरक हुन्छ? (परमेश्‍वरप्रति बफादार मानिसहरूको जीवनमा यस्ता कुराहरू आइपर्दा, तिनीहरूले परमेश्‍वरको घरको हित रक्षा गर्न, परमेश्‍वरको घरको भेटीमा घाटा हुनबाट जोगाउने उपायहरू सोच्छन् अनि तिनीहरूले घाटा कम गराउन अगुवा र सेवकहरू, दाजुभाइ-दिदीबहिनीहरूको लागि आवश्यक व्यवस्था गर्छन्। ठीक यसै बेला, ख्रीष्टविरोधीहरूले चाहिँ सुरुमा आफूलाई रक्षा गर्ने कुरा सुनिश्‍चित गर्छन्। तिनीहरूलाई मण्डलीको काम वा परमेश्‍वरका चुनिएका मानिसहरूको सुरक्षाको चिन्ता हुँदैन, र जब मण्डलीले पक्राउहरू सामना गर्छ, तब यसले मण्डलीको काममा घाटा निम्त्याउँछ।) ख्रीष्टविरोधीहरू मण्डलीको काम र परमेश्‍वरको भेटी छोडेर हिँड्छन्, र तिनीहरू घटनाका असरहरू समाधान गर्न मानिसहरू खटाउँदैनन्। यो त ठूलो रातो अजिङ्गरलाई परमेश्‍वरको भेटी र उहाँका चुनिएका मानिसहरू खोस्न अनुमति दिनुजस्तै हो। के यो परमेश्‍वरका भेटीहरू र उहाँका चुनिएका मानिसहरूप्रति गुप्त रूपमा धोका दिनु होइन र? परमेश्‍वरप्रति बफादार मानिसहरूलाई वातावरण खतरनाक छ भन्‍ने स्पष्टसित थाहा हुँदा पनि तिनीहरू घटनाको घटना सम्‍हाल्‍ने खतरा मोल्‍छन्, अनि आफू पछि हट्नुअघि परमेश्‍वरको घरमा हुने घाटा कम बनाइराख्छन्। तिनीहरूले आफ्नो सुरक्षालाई प्राथमिकतामा राख्दैनन्। मलाई भन्, ठूलो रातो अजिङ्गरको यो दुष्ट देशमा, परमेश्‍वरमा विश्‍वास गर्दा र आफ्‍नो कर्तव्य निभाउँदा पटक्कै खतरा छैन भनेर कसले सुनिश्चित गर्न सक्छ? व्यक्तिले जुनसुकै कर्तव्य लिए पनि, यसमा केही खतरा हुन्छ नै—तैपनि कर्तव्य निभाउनु परमेश्‍वरको आज्ञा हो, र परमेश्‍वरलाई पछ्याउने क्रममा, व्यक्तिले आफ्‍नो कर्तव्य निभाउने खतरा मोल्‍नैपर्छ। व्यक्तिले बुद्धि चलाउनुपर्छ, र आफ्‍नो सुरक्षा सुनिश्‍चित गर्न उपायहरू अपनाउनुपर्छ, तर व्यक्तिगत सुरक्षालाई प्राथमिकता दिनु हुँदैन। उसले पहिले परमेश्‍वरका अभिप्रायहरूलाई विचार गर्नुपर्छ, उहाँको घरको कामलाई पहिलो स्थानमा राख्‍नुपर्छ र सुसमाचार सुनाउने कार्यलाई पहिलो स्थानमा राख्‍नुपर्छ। परमेश्‍वरले तिनीहरूलाई दिनुभएको आज्ञा पूरा गर्नु सबैभन्दा महत्त्वपूर्ण कुरा हो, र यो नै पहिले आउँछ। ख्रीष्टविरोधीहरूले आफ्नो व्यक्तिगत सुरक्षालाई उच्च प्राथमिकता दिन्छन्; तिनीहरू अरू कुनै कुरासित तिनीहरूको सम्बन्ध छैन भनी विश्‍वास गर्छन्। अरू कसैलाई केही भयो भने तिनीहरू वास्ता गर्दैनन्, चाहे त्यो व्यक्ति जोसुकै होस्। जबसम्म ख्रीष्टविरोधीहरू आफैलाई केही नराम्रो हुँदैन, तबसम्‍म तिनीहरू ढुक्‍क नै हुन्छन्। तिनीहरूमा कुनै बफादारीता हुँदैन, जुन कुरा ख्रीष्टविरोधीको प्रकृति सारद्वारा निर्धारित हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरका वचनहरूले ख्रीष्ट विरोधीहरूको स्वार्थी र घृणास्पद प्रकृतिलाई खुलासा गरेका छन्। ठूलो रातो अजिङ्गरले पक्राउ गर्ने खतरनाक परिस्थिति ख्रीष्ट विरोधीहरूमाथि आइपर्दा, उनीहरूले सधैँ आफूलाई सुरक्षित राख्न खोज्छन् भन्‍ने मैले बुझेँ। उनीहरूले आफ्नो सुरक्षालाई पहिलो प्राथमिकता दिन्छन् र परमेश्‍वरको घरको हितबारे कहिल्यै विचार गर्दैनन्। उनीहरूले आफ्नो सुरक्षाका लागि परमेश्‍वरका भेटीहरूलाई समेत त्याग्छन्। परमेश्‍वरका वचनहरूसँगै, मैले प्रकट गरेको कुरालाई यससँग तुलना गरेँ, र म पनि एउटा ख्रीष्ट विरोधी जस्तै रहेछु भन्‍ने पाएँ। जब प्रहरीले यस पटकको पक्राउमा धेरै अधिकृतहरू परिचालन गरेको छ, पक्राउ परेका ब्रदर-सिस्टरहरूले विभिन्न किसिमका यातना भोगेका छन्, ली सुवाङलाई चिन्नै नसकिने गरी कुटिएको छ, र उनीहरूले ७८ वर्षीय लिन सीलाई समेत बाँकी राखेनन् भन्‍ने मैले सुनेँ, तब बाँकी रहेका कामहरू सम्हाल्दा म प्रहरीको हातमा पर्नेछु, र मलाई कुटेर मारिएन भने पनि अपाङ्ग बनाइनेछ भन्‍ने डर मलाई लाग्यो। यदि मैले यातना सहन नसकेर म यहुदा बनेँ भने, मैले मुक्ति पाउन सक्नेथिइन। म कायरता र डरमा बाँचेँ, र मैले यो कर्तव्य स्वीकार गरेकोमा पछुतो समेत मानेँ। जब ममाथि खतरा आइपर्‍यो, तब म आफूलाई सुरक्षित राख्न मात्र चाहन्थेँ। मैले मेरा ब्रदर-सिस्टरहरूको सुरक्षाबारे विचार गरिनँ, र परमेश्‍वरका भेटीहरू ठूलो रातो अजिङ्गरले जफत गर्छ कि गर्दैन भन्‍ने कुरा पनि सोचिनँ। आफू पक्राउ नपरेसम्म अरू जोसुकै पक्राउ परोस् मलाई वास्तै थिएन जस्तो भइरहेको थियो। मैले मण्डलीको कामको अलिकति पनि रक्षा गरिनँ। म अति नै स्वार्थी र घृणास्पद थिएँ! मैले ठूलो रातो अजिङ्गरको देशमा हामीले परमेश्‍वरमा विश्‍वास गर्दा वा कुनै कर्तव्य निर्वाह गर्दा, हामी पक्राउ पर्ने जोखिममा हुन्छौँ, तर परमेश्‍वरले हामीलाई जाँच्न र हाम्रो विश्‍वासलाई सिद्ध पार्न यो परिस्थिति प्रयोग गर्नुहुन्छ भन्ने कुराबारे सोचेँ। खतरनाक परिस्थितिहरूमा आफ्नो सुरक्षाको पर्वाह नगरी, परमेश्‍वरका भेटीहरूलाई सुरक्षा दिने र आफ्ना ब्रदर-सिस्टरहरूलाई सुरक्षा दिनेहरू नै मण्डलीको कामको रक्षा गर्ने र परमेश्‍वरप्रति बफादार हुने व्यक्तिहरू हुन्। जब मैले यो कुरा बुझेँ, तब म पहिले जस्तो डराएकी थिइनँ, र ममा बाँकी रहेका कामहरू राम्रोसँग सम्हाल्ने, अनि नोक्सानलाई कम गर्न जतिसक्दो चाँडो भेटीहरू र परमेश्‍वरका वचनका पुस्तकहरू सार्ने विश्‍वास पलायो।

मैले परमेश्‍वरका वचनहरूको अर्को खण्ड पढेँ: “प्रभु येशूका ती चेलाहरू कसरी मरे? चेलाहरूमध्ये, कतिलाई ढुङ्गाले हानियो, घोडामा बाँधेर घिस्स्याइएका, उँधोमुन्टो क्रूसमा टाँगिएका, पाँचवटा घोडाले तानेर शरीर चुँडाइएकाहरू पर्थे—तिनीहरूमाथि विभिन्न किसिमको मृत्यु आइपऱ्यो। तिनीहरूको मृत्युको कारण के थियो? के त्यसको कारण तिनीहरू कुनै गलत कार्यमा संलग्न भएपछि कानुनअनुसार तिनीहरूलाई मृत्युदण्ड दिइनु थियो? होइन। तिनीहरूले प्रभुको सुसमाचार प्रसार गरे, तर संसारका मानिसहरूले त्यो स्विकारेनन्, बरु तिनीहरूको निन्दा गरे, तिनीहरूलाई कुटे, र झपारे, अनि तिनीहरूको ज्यान समेत लिए—तिनीहरू त्यसरी नै शहीद भए। ती शहीदहरूको अन्तिम परिणाम, वा तिनीहरूका कार्यहरूबारे परमेश्‍वरले गर्नुभएको फैसलाबारे कुरा नगरौँ, बरु यो सोधौँ: जब अन्त्यमा तिनीहरूको जीवनको जसरी अन्त्य भयो के त्यो मानव धारणासँग मिल्दो थियो? (अहँ, थिएन।) मानव धारणाहरूको दृष्टिकोणबाट हेर्दा, तिनीहरूले परमेश्‍वरको काम प्रसार गर्नका लागि त्यति ठूलो मूल्य चुकाए, तर तिनीहरू अन्त्यमा सैतानद्वारा मारिए। यो मानिसका धारणाहरूसँग मेल खाँदैन, तर तिनीहरूलाई ठ्याक्कै त्यस्तै नै भयो। परमेश्‍वरले त्यस्तै हुन दिनुभयो। यसमा कुन सत्यता खोज्न सकिन्छ? के परमेश्‍वरले तिनीहरूलाई यसरी मर्न दिनु उहाँको सराप र दण्ड थियो, कि यो उहाँको योजना र आशिष् थियो? यीमध्ये कुनै पनि थिएन। यो के थियो? मानिसहरू अहिले हृदयमा पीडा लिएर तिनीहरूको मृत्युबारे विचार गर्छन्, तर अवस्था त्यस्तै थियो। परमेश्‍वरमा विश्‍वास गर्नेहरू त्यसरी नै मरे, र यसलाई कसरी व्याख्या गर्नुपर्ने हो? जब हामी यो विषय उल्लेख गर्छौँ, तिमीहरूले आफैलाई तिनीहरूका अवस्थामा राख्छौ, त्यसैले के तिमीहरूको हृदय दुःखी हुन्छ, अनि के तिमीहरू गोप्य पीडा महसुस गर्छौ? तिमीहरू विचार गर्छौ, ‘यी मानिसहरूले परमेश्‍वरको सुसमाचार प्रसार गर्ने आफ्नो कर्तव्य निर्वाह गरे, र तिनीहरूलाई असल मानिस मान्नुपर्छ, त्यसोभए तिनीहरूलाई कसरी त्यस्तो अन्त्य र त्यस्तो परिणाम आइलाग्‍न सक्यो?’ वास्तवमा, तिनीहरूका शरीर यसरी मरेका र बितेका थिए; मानव संसारबाट बिदा हुने तिनीहरूको तरिका यही थियो, तैपनि यसको अर्थ तिनीहरूको परिणाम उस्तै थियो भन्‍ने होइन। तिनीहरूको मृत्यु र बिदा हुने तरिका चाहे जे नै भए पनि, वा त्यो चाहे जसरी भए पनि, परमेश्‍वरले ती जीवनका, ती सृजित प्राणीहरूका अन्तिम परिणाम त्यस्तो होस् भनी निर्धारित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले ठ्याक्कै यही तरिकाले नै यस संसारलाई निन्दा गरे र परमेश्‍वरका कार्यहरूको गवाही दिए। यी सृजित प्राणीहरूले आफ्नो सबैभन्दा मूल्यवान्‌ जीवन—आफ्ना जीवनको अन्तिम क्षण परमेश्‍वरका कार्यहरूको गवाही दिन, परमेश्‍वरको महान् शक्तिको गवाही दिन, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्न प्रयोग गरे। आफ्नो जीवनको अन्तिम क्षणसम्म पनि, तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले नै मानवजातिलाई जिइरहन दिन्छ भनी संसारलाई घोषणा गर्न, मानवजातिसामु प्रमाणित गर्न आफ्नो जीवन प्रयोग गरे—यो तथ्य सदैव अपरिवर्तनीय हुन्छ। प्रभु येशूको सुसमाचार प्रसार गरेका कारण शहीद भएकाहरूले कुन हदसम्म आफ्नो कर्तव्य निर्वाह गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि, सबैभन्दा कदर गरिनलायक, सबैभन्दा बहुमूल्य कुरा जीवन हो, अनि, यस्तो हुँदा पनि, यी मानिसहरूले मानवजातिप्रति परमेश्‍वरको प्रेम पुष्टि गर्न र त्यसको गवाही दिन, आफ्नो सबैभन्दा बहुमूल्य सम्पत्ति अर्पण गर्न सके। आफ्नो मृत्युसम्मै, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनका अन्तिम क्षणहरू यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य निर्वाह गर्ने सर्वोत्तम तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा, त्यसले तिनीहरूलाई तिनीहरूको जीवनको मूल्य चुकाउने तुल्याउँदा समेत, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो। मैले यसो भन्‍नुको अर्थ के हो? के मेरो उद्देश्य तिमीहरूलाई पनि परमेश्‍वरलाई गवाही दिन र उहाँको सुसमाचार प्रसार गर्न त्यही विधि प्रयोग गराउनु हो? तैँले त्यसै गर्नुपर्छ भन्‍ने जरुरी छैन, तर तैँले बुझ्नैपर्छ कि यो तेरो जिम्मेवारी हो, र यदि परमेश्‍वरलाई आवश्यकता पऱ्यो भने, तैँले त्यो गर्न आफू कर्तव्यबद्ध भएका रूपमा त्यसलाई स्वीकार गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। परमेश्‍वरका वचनहरूलाई मनन गरेपछि, मैले के बुझेँ भने परमेश्‍वरमा विश्‍वास गर्दा, मानिसमा परमेश्‍वरका लागि ठूलो चाहना भएको हृदय हुनुपर्छ। मैले बितेका युगहरूका सन्तहरूलाई सम्झेँ जसले प्रभु येशूको सुसमाचार प्रसार गर्नका लागि आफ्नो ज्यान दिएका थिए। कसैलाई घोडाको पछाडि घिसारियो, कसैलाई उम्लिरहेको तेलमा फालियो, र पत्रुस मृत्युसम्मै समर्पित भई परमेश्‍वरका लागि उल्टो क्रुसमा टाँगिए; उनीहरूले परमेश्‍वरका लागि जोरदार गवाहीहरू दिए। उनीहरूको मृत्यु अति अर्थपूर्ण र बहुमूल्य थियो; उनीहरूको मृत्युलाई परमेश्‍वरले याद गर्नुभयो। शैतानद्वारा उनीहरूको शरीरलाई हानि पुर्‍याइएको र मारिएको भए तापनि, उनीहरूको प्राण कहिल्यै मरेन। यदि पक्राउ पर्ने र कुटाइ खाएर मर्ने डरले मैले मेरो कर्तव्य त्यागेँ वा यहुदा बनेर परमेश्‍वरलाई धोका दिएँ भने, म जिउँदो लास जस्तै हुनेथिएँ। अन्तमा, अनन्त दण्ड भोग्नका लागि मेरो प्राणलाई नरकमा फालिनेथियो। त्यसैले मैले परमेश्‍वरलाई प्रार्थना गरेँ, “हे परमेश्‍वर, मेरो जीवन र मृत्युको अन्तिम फैसला तपाईंकै हातमा छ। म तपाईंको योजनाबद्ध कार्य र बन्दोबस्तप्रति समर्पित हुन तयार छु। यदि म साँच्चै पक्राउ परेँ भने, त्यो तपाईंको अनुमतिले हुनेछ। म तपाईंका लागि आफ्नो गवाहीमा दृढ रहन तयार छु। प्रहरीले मलाई यातना दिएर मारे पनि, म कहिल्यै यहुदा बन्नेछैन र मण्डलीको हितलाई घात गर्नेछैन।” मैले प्रार्थना गरेपछि, मेरो हृदयमा अझ बढी विश्‍वास पलायो।

मण्डलीका अगुवाहरू सबै पक्राउ परेकाले, मण्डलीले पुस्तकहरू राख्न कतिवटा घरहरू प्रयोग गर्थ्यो भन्‍ने हामीलाई थाहै थिएन। पछि, हामीले यताउता सोधपुछ गर्दा सिस्टर हाओ यी र अर्की सिस्टरले राखेका परमेश्‍वरका वचनका पुस्तकहरू सार्नुपर्ने रहेछ भन्‍ने थाहा पायौँ। हामीले रिहा भएकी एउटी सिस्टरबाट प्रहरीले दोस्रो चरणको पक्राउ सुरु गर्न लागेको छ भन्ने पनि सुन्यौँ। यदि समयमै पुस्तकहरू सारिएन भने, ती ठूलो रातो अजिङ्गरको हातमा पर्नेथिए। हामीले हाओ यीलाई भेट्न एउटा एकान्त ठाउँ रोज्यौँ, तर उनले परमेश्‍वरका वचनका पुस्तकहरू राखिएको घरको ढोकामा दुइटा निगरानी क्यामेराहरू छन् भनेर भनिन्। हामीले पुस्तकहरू सार्न खोज्दा केही गडबड हुन्छ कि भन्‍ने उनलाई डर थियो, र जेसुकै भए पनि उनले हामीलाई ती सार्ने प्रयास गर्न दिइनन्। मैले मनमनै सोचेँ, “प्रहरीसँग हाओ यीको तस्बिर छ, र पक्राउ परेका ब्रदर-सिस्टरहरूलाई उनको पहिचान गर्न लगाइएको छ। यदि हामीले पुस्तकहरू सारेनौँ भने, अनि उनलाई केही भयो भने, परमेश्‍वरका वचनका सबै पुस्तकहरू ठूलो रातो अजिङ्गरको हातमा पर्नेछन्, र मण्डलीको हितमा गम्भीर नोक्सान पुग्नेछ। तर यदि पुस्तकहरू सार्ने क्रममा म पक्राउ परेँ भने, के प्रहरीले मलाई कुटेर मार्नेछैन र?” मलाई हृदयमा अलिकति चिन्ता र डर लाग्यो, त्यसैले मैले परमेश्‍वरलाई प्रार्थना गरेँ। मैले प्रभु येशूले भन्नुभएको कुरा सम्झेँ: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डराओ जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। हो। शैतानले शरीरलाई हानि पुर्‍याउन सक्छ, तर यसले प्राणलाई मार्न सक्दैन। यदि पुस्तकहरू सार्दा म पक्राउ परेँ भने, यो परमेश्‍वरको अनुमतिले हुनेछ। परमेश्‍वरका लागि गवाही दिने मेरो समय यही थियो। मैले परमेश्‍वरका वचनका पुस्तकहरूलाई ठूलो रातो अजिङ्गरको हातमा पर्न दिनु हुँदैनथियो। मैले हाओ यीलाई भनेँ, “तिमी परमेश्‍वरका वचनका पुस्तकहरू सार्ने काममा संलग्न हुनु पर्दैन। हामी आफै सार्नेछौँ।” हाओ यी सहमत भइन्। झाउ ना र मैले परमेश्‍वरका वचनका पुस्तकहरू कसरी सार्ने भनेर छलफल गरी सहमति जनायौँ। झाउ नाले भनिन्, “यो स्थानान्तरण ज्यादै खतरनाक छ। तिमीलाई प्रहरीले खोजिरहेको छ—तिमीले आफ्नो अनुहार देखाउनु हुँदैन। म एक्लै जानेछु, ताकि म पक्राउ परे पनि म एकलै परूँ।” जब मैले झाउ नाले यसो भनेको सुनेँ, तब म निकै प्रभावित भएँ, र उनलाई नै यो काम गर्न दिन चाहन्थेँ। तर त्यसपछि मैले उनको स्वास्थ्य कमजोर रहेको कुरा सम्झेँ, र ती सबै पुस्तकहरू एकलै सार्न धेरै समय लाग्ने हुनाले उनी खतरामा पर्नेछिन् भन्‍ने सोचेँ। मैले यसरी नै स्वार्थी र घृणास्पद बनेर आफूलाई मात्र सुरक्षित राख्नु हुँदैनथियो। मैले भनेँ, “हामी दुवै जना गयौँ भने राम्रो हुन्छ। त्यसो गर्दा, छिटो हुनेछ। जति कम समय लाग्छ, त्यति नै सुरक्षित हुन्छ।” त्यसैले, हामीले भेष बदल्यौँ र होसियारीपूर्वक परमेश्‍वरका वचनका पुस्तकहरूलाई त्यहाँबाट बाहिर निकाल्यौँ। केही दिनपछि, हामीले अर्को ठाउँबाट पनि परमेश्‍वरका वचनका पुस्तकहरू सार्ने काम पूरा गर्‍यौँ। मैले परमेश्‍वरको हेरचाह र सुरक्षा देखेँ, र म हृदयदेखि नै परमेश्‍वरप्रति अत्यन्तै आभारी भएँ!

बाँकी रहेका कामहरू सम्हाल्दा म गहन रूपमा प्रभावित भएँ। परमेश्‍वरका वचनहरूले नै मलाई पाइलैपिच्छे कायरता र डरबाट बाहिर निस्कन डोर्‍याएका थिए। मेरो सबैभन्दा ठूलो सास्ती र असहायपनको घडीमा, परमेश्‍वरले नै मेरो लागि बाटो खोल्नुभयो र मलाई परमेश्‍वरको सर्वशक्तिमान्‌ता र सार्वभौमिकताको केही वास्तविक बुझाइ र अनुभव दिनुभयो। यसका साथै, मैले मेरो आफ्नै स्वार्थी र दुष्ट शैतानी प्रकृतिको बारेमा पनि केही बुझाइ प्राप्त गरेँ। यो खतरनाक परिस्थितिमा मेरो कर्तव्य निर्वाह गर्दा यसले मलाई प्रकाश गरिरहेको र सिद्ध पारिरहेको थियो भन्ने मैले महसुस गरेँ। म खतरनाक परिस्थितिमा आफ्नो कर्तव्य निर्वाह गर्नदेखि पछि हटिनँ। यी सबै परिणामहरू परमेश्‍वरका वचनहरूको अगुवाइबाटै प्राप्त भएका हुन्। परमेश्‍वरलाई धन्यवाद!


३०. कसरी मैले प्रतिभाशाली मानिसहरूको ईर्ष्या गर्न छोडेँ

रोज, फिलिपिन्स

सन् २०२१ को फेब्रुअरीमा, म मण्डली अगुवाको रूपमा छानिएँ। एकदिन, माथिल्लो तहका एक अगुवाले मलाई सिस्टर एस्थरको क्षमता राम्रो भएको र उनी आफ्नो कर्तव्यमा धेरै सक्रिय रहेकी अनि उनको संवर्धन गर्ने जिम्मेवारी मेरो भएको बताए। माथिल्लो तहका अगुवाले यसो भनेको सुनेर म, सायद सिस्टर एस्थरले चाँडै नै आफ्ना कर्तव्यमा मैलेभन्दा राम्रो गर्लिन् भन्ने सोचेर केही चिन्तित भएँ। यदि माथिल्लो तहका अगुवाहरू र ब्रदर-सिस्टरहरू सबैले उनको उच्च सम्मान गरे भने, मलाई बेवास्ता गरिन सक्छ, र भविष्यमा मण्डलीका मामिलाहरूका लागि कोही पनि मकहाँ आउनेछैनन्। पछि, मैले एस्थरलाई मण्डलीको काम कसरी गर्ने भनेर बताए तापनि, मैले उनलाई मण्डलीको अवस्थाबारे सबै वास्तविक विवरणहरू बताइनँ, र कामलाई कसरी राम्रोसँग गर्ने भन्नेबारेमा विस्तृत सङ्गति पनि दिइनँ। मैले एस्थर आफ्नो कर्तव्यमा सक्रिय छिन् भन्ने देखेँ। उनले छिट्टै कामसँग आफूलाई परिचित गराइन्, र उनका कर्तव्यका नतिजा झन्-झन् राम्रा हुँदै गए। उनले ब्रदर-सिस्टरहरूबाट प्रशंसा पाइन्, र माथिल्लो तहका अगुवाहरूले पनि यो कुरा देखे। धेरै समय नबित्दै, एस्थर मण्डली अगुवाको रूपमा चुनिइन् र मण्डलीको काममा मसँग सहकार्य गर्न थालिन्। म मध्य पूर्वमा भएकीले र फिलिपिन्सको समय फरक भएकोले, ब्रदर-सिस्टरहरूलाई मसँग सम्पर्क गर्न गाह्रो हुन्थ्यो, त्यसैले उनीहरू भेलाहरू आयोजना गर्न सधैँ एस्थरलाई नै सम्पर्क गर्थे। म हरेक भेलामा उनलाई देख्थेँ, र उनी आफ्नो कर्तव्यमा एकदमै सक्रिय थिइन्। मलाई उनको धेरै ईर्ष्या लाग्यो, र मलाई ब्रदर-सिस्टरहरूले उनलाई मभन्दा बढी सक्रिय र सक्षम ठान्लान्, र उनले मभन्दा धेरै काम गर्न सक्लिन्, जसले गर्दा उनीहरूले मभन्दा उनलाई धेरै महत्त्व देलान् भन्ने डर थियो। मैले सोचेँ, “भविष्यमा, मैले मण्डलीको कामबारेका मेरा केही अनुभवहरू उनलाई तुरुन्तै बताउनु हुँदैन। उनले पहिले नै मण्डलीको काम र केही सत्यताहरूबारे धेरै कुरा बुझिसकेकी छिन्, त्यसैले यदि मैले आफूले बुझेका सबै कुरा उनलाई बताएँ भने, कुनै दिन उनले मण्डलीको काम मभन्दा राम्रोसँग बुझ्नेछिन् र मैलेभन्दा राम्रोसँग गर्नेछिन्। तब ब्रदर-सिस्टरहरूले उनलाई मलाईभन्दा बढी रुचाउनेछन् र प्रशंसा गर्नेछन्, र माथिल्लो तहका अगुवाहरूले पनि उनलाई धेरै महत्त्व दिनेछन् र म अब संवर्धन गर्न लायक छैन भन्ने सोच्नेछन्।” परिणाम स्वरूप, मैले एस्थरको संवर्धन गर्न चाहिनँ। दिनहरू बित्दै जाँदा, एस्थर आफ्नो कर्तव्यमा झनै सक्रिय भइन्। उनले धेरै काम गरिन्, र हरेक पटक उनीसँग हुँदा मलाई आफू असक्षम र हतोत्साहित महसुस हुन्थ्यो।

एक पटक, धेरै नयाँ व्यक्तिहरू मण्डलीमा सामेल भएकाले, हामीले थप साना भेला समूहहरू स्थापना गर्नुपर्ने भयो। एस्थर र मैले यो काम अलग-अलग रूपमा गर्‍यौँ। बाहिरबाट हेर्दा, ती सिस्टर र म राम्रैसँग मिलेर काम गरेजस्तो देखिन्थ्यो, तर मैले उनलाई यो काम छिटो मिलाउनुपर्छ भनेर भनिनँ, र म आफ्नै काममा मात्र व्यस्त रहेँ। मैले सोचेँ, “यदि मैले धेरै समूहहरू स्थापना गर्न र धेरै मानिसहरूलाई भेलामा उपस्थित हुने व्यवस्था गर्न सकेँ भने, मैले ब्रदर-सिस्टरहरूबाट प्रशंसा पाउनेछु।” जब मैले एस्थरलाई उनको कामको प्रगतिबारे सोधेँ, तब उनले मलाई उनको कामको बोझ धेरै भएकोले, भेला हुनुपर्ने धेरै मानिसहरूको लागि समय दिन नसकेको बताइन्। तर मैले उनको मद्दतका लागि कुनै इच्छा देखाइनँ। माथिल्लो तहका अगुवाहरूले मलाई एस्थरको कामबारे सोध्दा, मैले त उनले आफ्नो कामको बोझ धेरै भएको गुनासो गरेकी थिइन् समेत भनेँ। माथिल्लो तहका अगुवाहरू मैले भनेको कुरामा सहमत भएजस्तो देखियो, र म धेरै खुसी भएँ। मलाई उनीहरूको नजरमा एस्थरको महत्त्व घटेको छ, र अब उनीहरूले उनको काम गर्ने क्षमता राम्रो छ भनेर सोच्न छोड्नेछन् भन्ने लाग्यो। अर्को पटक, जब एस्थरले एउटा समूहको लागि भेला सञ्चालन गरिन्, एक जना नयाँ व्यक्तिमा परमेश्‍वरको काम र उहाँको देखापराइसम्बन्धमा केही धारणाहरू थिए। एस्थरले मलाई यी धारणाहरू समाधान गर्न कसरी सङ्गति गर्ने भनेर आफूलाई थाहा नभएको बताइन्। वास्तवमा, मलाई ती धारणाहरू समाधान गर्न कुन सत्यताहरूबारे सङ्गति गर्नुपर्छ भन्ने थाहा थियो, तर मैले उनी अझ धेरै सिकून् भन्ने चाहिनँ। मैले सोचेँ, “तिमीले पहिले नै राम्रो गरिरहेकी छौ। यदि तिमीले अझ धेरै सिक्यौ र यो समस्या समाधान गर्न सक्यौ भने, ब्रदर-सिस्टरहरू सबैले तिम्रो प्रशंसा गर्नेछन्। म सबैले तिम्रो प्रशंसा गरून् भन्ने चाहन्नँ। हामी दुवै मण्डली अगुवा भए पनि, म पहिले अगुवा बनेकी हुँ, र म नै सबैभन्दा उत्कृष्ट हुन चाहन्छु। यदि मानिसहरूले तिमीसामु राख्ने हरेक समस्या तिमीले समाधान गर्न सक्यौ भने, ब्रदर-सिस्टरहरूले तिम्रो काम मेरोभन्दा बढी प्रभावकारी छ भन्ने सोच्नेछन्। तब मैले कसरी कामलाई निरन्तरता दिन सकूँला र?” त्यसैले, मैले उनलाई यो समस्या कसरी समाधान गर्ने भनेर बताइनँ। बरु, मैले उनलाई माथिल्लो तहका अगुवाहरूलाई सोध्नु मात्र भनेँ। मैले के सोचेँ भने, यसरी माथिल्लो तहका अगुवाहरूले उनी सत्यता बुझ्दिनन् भन्ने सोच्नेछन्, र त्यसपछि उनीहरूले उनको उच्च मूल्याङ्कन गर्न छोड्नेछन्। यसो गरेपछि, मलाई साह्रै दोषी महसुस भयो, तर मैले उनलाई अझै पनि मद्दत गरिनँ। माथिल्लो तहका अगुवाहरूले मलाई उनलाई मद्दत गर्न आग्रह गरेपछि मात्र मैले उनलाई यो समस्या कसरी समाधान गर्ने भनेर बताएँ।

म एकदमै कठोरदिल भएछु। म साँच्चै एस्थरको ईर्ष्या गर्न चाहन्नथेँ, तर मैले आफूलाई नियन्त्रण गर्न सकिनँ। मलाई आफ्ना कार्यहरूप्रति दुःख लाग्यो, र मलाई मेरो स्थिति खराब रहेको थाहा भयो। आफ्नो समस्या महसुस गरेपछि, मैले आत्मचिन्तन गर्दै आफूलाई बुझ्न सर्वशक्तिमान् परमेश्‍वरका वचनहरू पढेँ। मैले परमेश्‍वरका वचनहरू पढेँ: “मण्डली अगुवाको रूपमा तैँले समस्याहरू सुल्झाउन केवल सत्यता प्रयोग गर्न सिक्‍नु मात्रै जरुरी हुँदैन, तैँले प्रतिभाशाली मानिसहरू पत्ता लगाउन र उनीहरूलाई संवर्धन गर्न सिक्‍नु पनि जरुरी हुन्छ र तैँले कदापि त्यस्ता व्यक्तिहरूको डाहा गर्नु र उनीहरूलाई दबाउनु हुँदैन। त्यस तरिकाले अभ्यास गर्नु मण्डलीको कामका लागि फाइदाजनक हुन्छ। यदि तँ सत्यता पछ्याउने केही व्यक्तिलाई संवर्धन गरी तिनीहरूलाई तँसँग सहकार्य गर्ने र हरेक काम राम्रोसित गर्ने बनाउन सक्छस्, र अन्त्यमा, तिनीहरू सबैसँग अनुभवात्मक गवाहीहरू हुन्छन् भने, तँ मानकअनुरूपको अगुवा वा कामदार होस्। यदि तँ सबै कुरा सिद्धान्तहरूअनुसार सम्हाल्न सक्षम छस् भने, तँ अर्पित भइरहेको छस्। कतिपय मानिसहरू आफूभन्दा अरू उत्तम र उच्‍च होलान्, र आफ्नो बेवास्ता हुँदा अरूलाई मान्यता मिल्ला भनेर सधैँ डराउँछन्, र यसले गर्दा तिनीहरूले अन्य व्यक्तिहरूलाई आक्रमण र बहिष्कार गर्छन्। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो एउटा क्रूर स्वभाव हो। आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई मन पराउनुहुन्न” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरू पढेपछि, मलाई गहिरो दुःख लाग्यो। मैले म प्रतिभाशालीहरूको ईर्ष्या गर्ने व्यक्ति रहेछु भन्ने महसुस गरेँ। जब माथिल्लो तहका अगुवाहरूले मलाई एस्थरको संवर्धन गर्न भने, तब मैले उनी प्रतिभाशाली, भेलाहरू राम्रोसँग सञ्चालन गर्न जान्ने र आफ्नो काममा राम्रो नतिजा ल्याउने देखेँ, त्यसैले म उनको ईर्ष्या गर्न थालेँ। म उनले मलाई उछिन्लिन् र ब्रदर-सिस्टरहरूबाट प्रशंसा पाउलिन् भनेर डराएँ, र मलाई माथिल्लो तहका अगुवाहरूले उनलाई महत्त्व देलान्, र त्यसकै कारण उनीहरूले मेरो संवर्धन गर्न छोड्लान् भन्ने चिन्ता लाग्यो। एस्थरले आफ्नो कर्तव्य राम्रोसँग निर्वाह गरेका कारण उनलाई बढुवा हुन र संवर्धन गरिनबाट रोक्न, मैले उनलाई दबाएँ। मलाई उनको क्षमता राम्रो छ भन्ने राम्ररी थाहा थियो तर मैले उनको संवर्धन गरिनँ, र मैले उनलाई मण्डलीको काम राम्रोसँग कसरी गर्ने भनेर बताइनँ। म केवल मलाई मात्र उच्च सम्मान गरियोस् भन्ने चाहन्थेँ। उनले ब्रदर-सिस्टरहरूका समस्या समाधान गर्न नसक्दा, मैले आफूलाई कसरी समाधान गर्ने भन्ने थाहा भए पनि, मैले उनलाई बताइनँ। बाहिरबाट हेर्दा, मैले उनलाई माथिल्लो तहका अगुवाहरूलाई सोध्न प्रोत्साहन गरिरहेकी थिएँ, तर वास्तवमा, यसो गरेर, मैले माथिल्लो तहका अगुवाहरूमाझ उनको खराब छाप पार्न, र उनीहरूले उनी सत्यता बुझ्दिनन् र यो कर्तव्य पूरा गर्ने क्षमता उनमा छैन भन्ने सोचून् भन्ने चाहेँ। म साँच्चै धूर्त, छली, स्वार्थी र घृणास्पद रहेछु! मण्डली अगुवाको रूपमा, मैले प्रतिभाशाली मानिसहरू भेट्टाउँदा उनीहरूको संवर्धन गर्नुपर्थ्यो, र उनीहरूलाई मण्डलीको काम राम्रोसँग गर्न मद्दत गर्न सक्दो प्रयास गर्नुपर्थ्यो। तर मैले परमेश्‍वरको अभिप्रायको ख्याल गरिनँ, न त मण्डलीको कामको नै ख्याल गरेँ। मैले केवल आफ्नै प्रतिष्ठा र हैसियतको लागि काम गरेँ। प्रतिभाशालीहरूको ईर्ष्या गर्ने स्थितिमा जिउँदै, मैले प्रतिभाशाली व्यक्तिहरूलाई दबाएँ र एस्थरको संवर्धन गर्न अस्वीकार गरेँ, र उनी मण्डलीको काममा असफल होऊन् भन्ने आशासमेत राखेँ। यी कार्यहरूका पछाडि, म दुर्भावपूर्ण स्वभाव प्रकट गरिरहेकी थिएँ। दुर्भावपूर्ण स्वभाव भएकाहरूले मात्र आफ्ना ब्रदर-सिस्टरहरूलाई दबाउँछन्। सामान्य मानवता भएका मानिसहरू आफ्ना ब्रदर-सिस्टरहरूलाई हानि गर्दैनन्। त्यतिबेला, मैले म आफ्नो कर्तव्यमा शैतानी स्वभावअनुसार काम गरिरहेकी रहेछु, र यो परमेश्‍वरको नजरमा घृणित छ भन्ने महसुस गरेँ। एस्थरको क्षमता राम्रो छ र उनी आफ्नो कर्तव्यमा सक्रिय थिइन्, र उनको संवर्धन गरेर, मण्डलीको काम अझ सजिलैसँग गर्न सकिन्थ्यो, र मण्डलीको कामको सबै पक्षका नतिजाहरूमा सुधार आउनेथियो। मैले उनको ईर्ष्या गर्नु हुँदैनथ्यो; बरु मैले उनको संवर्धन गर्नुपर्थ्यो, उनको कर्तव्यमा उनलाई मद्दत गर्नुपर्थ्यो, र मण्डलीको काम जिम्मेवारीपूर्वक र लगनशीलताका साथ गर्नुपर्थ्यो। त्यसैले, मैले परमेश्‍वरलाई प्रार्थना गरेँ, “हे परमेश्‍वर, म अब उप्रान्त मेरो शैतानी स्वभावअनुसार काम गर्न चाहन्नँ। म अब उप्रान्त तपाईंको विरुद्ध विद्रोह गर्न वा तपाईंको विरोध गर्न चाहन्नँ। म तपाईंको सामु पश्चात्ताप गर्न, मेरी सिस्टरलाई मद्दत गर्न, र हाम्रो कर्तव्य राम्रोसँग निर्वाह गर्न उनीसँग मिलेर काम गर्न चाहन्छु।” मैले परमेश्‍वरलाई बारम्बार प्रार्थना गरेँ। त्यो अवधिमा, मैले आफ्नो हृदयमा धेरै पछुतो महसुस गरेँ। मैले आफूलाई अब उप्रान्त एस्थरको ईर्ष्या गर्नु हुँदैन—यो एक भ्रष्ट स्वभाव हो जसले परमेश्‍वरलाई प्रसन्न तुल्याउँदैन भनेर भनेँ। त्यसपछि, मैले सक्रिय रूपमा एस्थरलाई मदत गर्न थालेँ। मैले उनीसँग दैनिक रूपमा कुराकानी गरेँ, र बिस्तारै उनलाई मण्डलीको काम राम्रोसँग कसरी गर्ने भनेर मार्गदर्शन दिएँ ताकि उनले प्रगति गर्न सकून्। जब-जब माथिल्लो तहका अगुवाहरू मलाई लागू गर्नुपर्ने कामबारे जानकारी दिन्थे, तब-तब म एस्थरसँग त्यो काम कसरी गर्ने भनेर छलफल गर्थें। मलाई अब उनी मभन्दा अगाडि बढ्लिन्, ब्रदर-सिस्टरहरूबाट प्रशंसा पाउँलिन्, र मेरो प्रसिद्धि खोस्लिन् भन्ने डर लागेन। हामीले एकसाथ कर्तव्य निर्वाह गर्दा मैले एस्थरसित मिलेर काम गरेँ, र मैले धेरै कामहरू सजिलो भएको पाएँ, र मण्डलीको कामका नतिजा पनि सुधारिए।

पछि, म धेरै मण्डलीहरूको कामको सुपरिवेक्षण गर्दै थिएँ, र माथिल्लो तहका अगुवाहरूले सिस्टर माइलिनलाई मैले सुपरिवेक्षण गरिरहेको एउटा मण्डलीमा उनको कर्तव्य निर्वाह गर्न खटाए। सुरुमा, उनी भेलाहरूमा धेरै कम बोल्थिन्, र उनी धेरै शान्त थिइन्, तर पछि, उनले धेरै सङ्गति गर्न थालिन्, र उनको सङ्गति धेरै राम्रो थियो। मलाई उनिप्रति केही ईर्ष्यालु बन्दै चिन्तित भएँ किनभने उनले लामो समयदेखि परमेश्‍वरमा विश्वास गरेकी थिइन्, धेरै सत्यताहरू बुझ्थिन्, कामबारे धेरै कुरा जान्दथिन्, र काममा धेरै अनुभव थियो। मैले सोचेँ ब्रदर-सिस्टरहरूले पक्कै पनि उनको प्रशंसा र सराहना गर्नेछन्। म त्यसो होस् भन्ने चाहन्नथेँ। एकदिन, मैले सिस्टर माइलिनले सुपरिवेक्षण गरिरहेका धेरै समूहहरूको अवस्थाबारे उनीसँग छलफल गरेँ, र मैले उनलाई ब्रदर-सिस्टरहरू नियमित रूपमा भेलामा किन उपस्थित भइरहेका छैनन् भन्ने कारणबारे सोधेँ। उनले मलाई आफूले यस विषयको जाँचपड्ताल गरिरहेकी, तर धेरै काम गर्दा पनि, के गलत भइरहेको छ भन्नेबारे आफू अझै स्पष्ट भइनसकेकी बताइन्। यो सुनेपछि, मैले उनमा धेरै कमीकमजोरीहरू रहेछन् भन्ने सोचेँ र उनी गुनासो गरिरहेकी छिन् भन्ने लाग्यो। जब माथिल्लो तहका अगुवाहरू कामबारे सोध्न आए, तब मैले उनीहरूलाई, “माइलिन गुनासो गर्न रुचाउँछिन् र आफ्नो कर्तव्य पूरा गर्नमा निरन्तर लागिपर्न इच्छुक छैनन्” भनेँ। मैले अगुवाहरू उनी गुनासो गर्छिन् र अरूको सल्लाह स्वीकार गर्न अनिच्छुक छिन् भन्ने सोचून्, भन्ने चाहना राख्दै अगुवाहरूलाई हाम्रो कुराकानीका स्क्रिनसटहरू समेत पठाएँ। म उनीहरूले उनलाई कमजोर ठानून्, मलाई बढी महत्त्व दिऊन्, र म उनीभन्दा संवर्धन गर्न लायक छु भन्ने सोचून् भन्ने चाहन्थेँ। जब मैले यी विचारहरू प्रकट गरेँ, तब मैले आफ्नो स्थिति गलत रहेको महसुस गरेँ, र मैले परमेश्‍वरलाई प्रार्थना गरेँ र उहाँसँग खोजेँ।

पछि, मैले परमेश्‍वरका वचनहरू पढेँ: “जब तिनीहरूले आफूभन्दा राम्रो व्यक्तिलाई देख्छन्, तब तिनीहरूले उसलाई तल झार्ने प्रयास गर्छन्, तिनीहरूले उसलाई बदनाम गर्न र उसको अधिकारलाई कमजोर पार्न उसका बारेमा अफवाहहरू रच्छन् वा घृणास्पद उपायहरू प्रयोग गर्छन्, र तिनीहरूले उसलाई पैतालाले समेत किच्छन्, र यो सबै गर्नुको उद्देश्य मानिसहरूको मनमा आफ्नो हैसियत जोगाउनु हो। यो कस्तो प्रकारको स्वभाव हो? यो अहङ्कारी र अभिमानी स्वभाव मात्रै होइन—यस्ता मानिसहरूमा शैतानी प्रकृति सार हुन्छ; यो एक क्रूर स्वभाव हो। तिनीहरूले आफूभन्दा राम्रा र श्रेष्ठ मानिसहरूलाई आक्रमण र बहिष्कार गर्छन्—तिनीहरू कपटी र दुष्ट हुन्छन्। साथै तिनीहरूले मानिसहरूलाई तल झार्न कुनै कसर बाँकी नराख्नुले तिनीहरूभित्र ठूलो पैशाचिक प्रकृति छ भन्ने देखाउँछ! शैतानी स्वभावहरूद्वारा जिएर, तिनीहरूले मानिसहरूलाई होच्याउँछन्, फसाउने प्रयास गर्छन्, र सास्ती दिन्छन्। के यो दुष्कर्म होइन र? यसरी जिउँदा, तिनीहरू अझै पनि आफू ठीक छु, आफू असल व्यक्ति हुँ भनी सोच्छन्। तर जब तिनीहरूले आफूभन्दा श्रेष्ठ व्यक्तिलाई देख्छन्, तब तिनीहरूले उसलाई सास्ती दिने र खुट्टाले किच्ने सामर्थ्य राख्छन्। यहाँ समस्या के हो? के यस्ता दुष्ट कार्यहरू गर्ने मानिसहरू असंयमित र बेकाबु हुँदैनन् र? यस्ता मानिसहरूले आफ्नै हित र आफ्नै भावनाहरूको मात्रै ख्याल गर्छन्, र तिनीहरू आफ्नै चाहना र महत्त्वाकाङ्क्षाहरूलाई सन्तुष्ट पार्न, र आफ्नै लक्ष्यहरू हासिल गर्न मात्रै चाहन्छन्। तिनीहरूले मण्डलीको काममा कति क्षति पुगेको छ भनेर वास्ता गर्दैनन्, र तिनीहरू मानिसहरूको मनमा आफ्नो हैसियत र आफ्नै ख्याति जोगाउन परमेश्‍वरको घरका हितहरूलाई बलिदान दिन रुचाउँछन्। के यस प्रकारका व्यक्तिहरू अहङ्कारी र आत्मधर्मी, स्वार्थी र नीच होइनन् र? यस्ता मानिसहरू अहङ्कारी र आत्मधर्मी मात्र हुँदैनन्, तिनीहरू त हदैसम्मका स्वार्थी र नीच पनि हुन्छन्। तिनीहरू परमेश्‍वरका अभिप्रायहरूलाई पटक्‍कै ख्याल गर्दैनन्। के यस्ता मानिसहरूमा परमेश्‍वरको डर मान्ने हृदय हुन्छ? तिनीहरूमा परमेश्‍वरको डर मान्ने हृदय पटक्कै हुँदैन। यसैकारण, तिनीहरूले कुनै दोषको भावनाविना, कुनै डरविना, कुनै चिन्ता वा फिक्रीविना र परिणामहरूलाई विचार नगरी छाडा व्यवहार देखाउँछन्, र आफूले जे चाह्यो त्यही गर्छन्। तिनीहरूले प्रायः यसै गर्छन्, र सधैँ यसरी नै व्यवहार गरेका हुन्छन्। त्यस्तो व्यवहारको प्रकृति के हो? यसलाई सरल रूपमा भन्नुपर्दा, त्यस्ता मानिसहरू ज्यादै नै ईर्ष्यालु हुन्छन् र तिनीहरूमा व्यक्तिगत प्रतिष्ठा र हैसियतको अति नै बलियो चाहना हुन्छ; तिनीहरू अति नै छली र धूर्त हुन्छन्। यसलाई अझ कठोर रूपमा भन्नुपर्दा, समस्याको सार के हो भने, त्यस्ता मानिसहरूमा परमेश्‍वरको डर मान्ने हृदय पटक्कै हुँदैन। तिनीहरू परमेश्‍वरको डर मान्दैनन्, तिनीहरू आफैलाई सबैभन्दा महत्त्वपूर्ण ठान्छन्, र तिनीहरू आफ्नो हरेक कुरालाई परमेश्‍वरभन्दा उच्च र सत्यताभन्दा उच्च ठान्छन्। तिनीहरूका हृदयमा, परमेश्‍वर उल्लेखयोग्य हुनुहुन्‍न, बरु नगण्य हुनुहुन्छ, र तिनीहरूको हृदयमा परमेश्‍वरका लागि कुनै ठाउँ नै हुँदैन। के आफ्नो हृदयमा परमेश्‍वरका निम्ति कुनै स्थान नहुने, र परमेश्‍वरको डर मान्ने हृदय नहुने व्यक्तिहरूले सत्यता अभ्यास गर्न सक्छन्? कदापि सक्दैनन्। त्यसैले, जब तिनीहरू जोसका साथ यताउता गएर आफूलाई व्यस्त राख्छन् र अत्यधिक मेहनत लगाउँछन्, तब तिनीहरूले के गरिरहेका हुन्छन्? त्यस्ता मानिसहरूले परमेश्‍वरप्रति समर्पित हुन आफूले सबै कुरा त्यागेका र धेरै दुःख भोगेका समेत दाबी गर्छन्, तर वास्तवमा तिनीहरूका सबै कार्यका अभिप्राय, सिद्धान्त र उद्देश्य तिनीहरूको आफ्नै ख्याति र हैसियतका लागि, तिनीहरूको आफ्नै हित रक्षा गर्नको खातिर हुन्छन्। के तिमीहरू यस किसिमको व्यक्ति डरलाग्दो हुन्छ भन्छौ, कि भन्दैनौ? कस्ता किसिमका मानिसहरूले धेरै वर्षदेखि परमेश्‍वरमा विश्‍वास गरेका भए पनि, तिनीहरूमा परमेश्‍वरको डर मान्ने हृदय हुँदैन? के तिनीहरू हदैसम्म अहङ्कारी होइनन् र? के तिनीहरू शैतान होइनन्? अनि कोसँग परमेश्‍वरको डर मान्ने हृदयको सबैभन्दा कमी हुन्छ? पशुहरूबाहेक, दुष्ट र ख्रीष्टविरोधीहरू, दियाबलस र शैतानका वर्गमा त्यस्तो कुराको कमी हुन्छ। तिनीहरूले सत्यता कदापि स्वीकार गर्दैनन्; तिनीहरूमा परमेश्‍वरको डर मान्ने हृदय हुँदै हुँदैन र तिनीहरूले जस्तोसुकै दुष्टता गर्न सक्छन्। तिनीहरू परमेश्‍वरका शत्रु हुन्, र उहाँका चुनिएका मानिसहरूका पनि शत्रु हुन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा प्रवेश गर्नका लागि पूरा गर्नैपर्ने पाँच सर्तहरू)। परमेश्‍वरका वचनहरूले मेरो वास्तविक स्थितिको खुलासा गरे। म ती ब्रदर-सिस्टरहरूको ईर्ष्या गर्थेँ जसको कामले मेराभन्दा उत्तम नतिजा ल्याउँथ्यो, र मैले आफ्नो प्रतिष्ठा र हैसियत जोगाउन उनीहरूलाई आक्रमण गर्ने र पन्छाउने समेत गरेँ। मलाई उनीहरू परमेश्‍वरलाई सन्तुष्ट पार्न आफ्नो कर्तव्य निर्वाह गरिरहेका छन् भन्ने थाहा भए पनि, मैले परमेश्‍वरको अभिप्रायको ख्याल गरिनँ। म परमेश्‍वरको अभिप्रायको ख्याल गर्न मण्डलीको काम राम्रोसँग गर्नुको सट्टा, अरूको प्रशंसा कमाउने र उनीहरूले मलाई उच्च सम्मान गर्ने तरिकाले आफ्नो कर्तव्य निर्वाह गर्न चाहन्थेँ। जब मैले माइलिनले लामो समयदेखि परमेश्‍वरमा विश्वास गरेकी, उनमा क्षमता र कार्य सामर्थ्य भएको, र उनमा कर्तव्यप्रति बोझको बलियो भावना पनि भएको महसुस गरेँ, तब म उनको ईर्ष्या गर्न थालेँ र उनले मलाई उछिन्न सक्छिन् भनेर चिन्तित भएँ। मैले माथिल्लो तहका अगुवाहरूका अगाडि उनी सधैँ आफ्नो कर्तव्यबारे गुनासो गर्छिन् भन्दै उनको आलोचना गरेँ, जबकि वास्तवमा, माइलिनले मलाई उनले आफ्नो कर्तव्यमा कठिनाइहरूको सामना गरिरहेकी, र धेरै काम गर्दा पनि, उनले अझै पनि समस्याहरू समाधान गर्न नसकेको मात्र बताएकी थिइन्। तर मैले माथिल्लो तहका अगुवाहरूसँग उनी गुनासो गरिरहेकी छिन् भनेर झूट बोलेँ। मेरो लक्ष्य माथिल्लो तहका अगुवाहरूले उनी संवर्धन गर्न लायक छैनन् भन्ने सोचून् भन्ने थियो, र मैले अगुवाहरूमाझ रहेको उनको छविलाई बिगार्ने उद्देश्य राखेँ। त्यसो हुँदा, अगुवाहरूले उनको उच्च मूल्याङ्कन वा उनलाई संवर्धन नगर्लान् भन्ने थियो, र मैले उनले मलाई उछिन्लिन् कि भनेर चिन्ता लिनुपर्ने थिएन। मैले वास्तवमा मेरो प्रतिष्ठा र हैसियतको खातिर मेरी सिस्टरलाई बदनाम गरेँ। म पूर्ण रूपमा धूर्त र दुर्भावनापूर्ण रहेछु! मण्डली अगुवाको रूपमा, मैले हामी एकअर्काका सबल र कमजोर पक्षहरूलाई पूर्ति गर्न सजिलो बनाउँदै मेरा ब्रदर-सिस्टरहरूसँग मिलेर सहकार्य गर्नुपर्थ्यो, र मैले आफ्ना जिम्मेवारी र कर्तव्यहरू पूरा गर्नुपर्थ्यो। मैले मेरा ब्रदर-सिस्टरहरूलाई प्रतिस्पर्धीको रूपमा व्यवहार गर्नु हुँदैनथ्यो। तर मैले केवल मेरो प्रतिष्ठा र हैसियतको मतलब गरेँ। म केवल आफू मात्र अरूद्वारा प्रशंसित होऊँ भन्ने चाहन्थेँ। बाहिरबाट हेर्दा, ममा मण्डलीको कामप्रति बोझको भावना भए जस्तो देखिन्थ्यो, तर ममा परमेश्‍वरको डर मान्‍ने हृदय थिएन। जब मैले माइलिन प्रतिभाशाली छिन् भन्ने देखेँ, तब म ईर्ष्यालु भएँ र उनलाई मभन्दा अगाडि बढ्न दिन अस्वीकार गरेँ। आफ्ना लक्ष्यहरू हासिल गर्न, मैले उनी आफ्नो कर्तव्यमा कठिनाइहरूको सामना गरिरहेकी छिन् भन्ने आफूलाई स्पष्ट रूपमा थाहा भए पनि, उनलाई मद्दत गर्न समेत अस्वीकार गरेँ। म आफ्नो ख्याति, प्राप्ति र हैसियत जोगाउनकै लागि मण्डलीको कामलाई हानि पुऱ्याउन तयार थिएँ। म आफूले प्रकट गरेको अहङ्कारी र दुर्भावपूर्ण स्वभावदेखि भयभीत भएँ। मैले मण्डलीको कामको ख्याल गरिनँ बरु आफ्नै दुष्कर्ममा लागेँ। यसले परमेश्‍वरलाई साँच्चै घिन लाग्यो! मैले कसरी राज्यको सुसमाचार छिटो-छिटो फैलिरहेको थियो, जताततै कति धेरै मण्डलीहरू स्थापना भइरहेका थिए, र नयाँ व्यक्तिहरूलाई मलजल गर्न र मण्डलीहरूको अगुवाइ गर्न थप मानिसहरूको तत्काल आवश्यकता थियो भन्नेबारे सोचेँ। तर मेरा विचारहरू दुष्ट थिए। मैले केवल आफ्नो प्रतिष्ठा र हैसियत जोगाउन खोजेँ, र जब मैले प्रतिभाशाली मानिसहरू भेटेँ, तब मैले उनीहरूको संवर्धन नगर्नुका साथै, उनीहरूलाई आक्रमण गरेँ र पन्छाएँ। म परमेश्‍वरको विरोध गरिरहेकी थिएँ र सुसमाचारको काममा अवरोध र बाधा दिइरहेकी थिएँ। असल मानवता भएको व्यक्ति मण्डलीको काममा सहकार्य गर्न थप मानिसहरू खडा भएको देखेर खुसी हुनेथियो, र केवल ख्रीष्टविरोधी र दुष्ट मानिसहरूले मात्र आफूभन्दा बढी सक्षम अरूलाई देख्दा खतरा महसुस गर्छन्, र आफ्नो प्रतिष्ठा र हैसियत जोगाउन अरूलाई आक्रमण गर्छन् र पन्छाउँछन्। मेरो हृदयमा परमेश्‍वरको लागि कुनै स्थान थिएन वा परमेश्‍वरको डर मान्‍ने हृदय थिएन। मैले प्रतिष्ठा र हैसियतलाई धेरै महत्त्व दिएँ। आफ्ना महत्त्वाकाङ्क्षा र चाहनाहरू पूरा गर्न, मैले माइलिनलाई मद्दत नगर्नुका साथै, उनलाई दबाउन विभिन्न जुक्तिहरू प्रयोग गरेँ, जसले उनको कर्तव्य राम्रोसँग निर्वाह गर्ने क्षमतामा असर पाऱ्यो। मैले प्रकट गरेको स्वभाव ख्रीष्टविरोधीको स्वभाव थियो। म परमेश्‍वरको प्रतिरोध गरिरहेकी थिएँ। यदि मैले पश्चात्ताप नगरी यस्तै गरिरहेँ भने, म परमेश्‍वरद्वारा पक्कै पनि त्यागिनेथिएँ। त्यसैले मैले आफ्नो हृदय परमेश्‍वरसामु खोलेँ र क्षमा माग्दै उहाँलाई प्रार्थना गरेँ। मैले परमेश्‍वरसँग म उहाँको अभिप्राय बुझ्न र अभ्यासको मार्ग भेट्टाउन सकूँ भनेर मलाई अन्तर्दृष्टि र ज्योति दिनुहोस् भन्ने अनुरोध पनि गरेँ।

पछि, मैले परमेश्‍वरका वचनको एक खण्ड पढेँ: “यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्। यदि तैँले असल व्यक्तिलाई सिफारिस गर्छस् र उसलाई तालिम लिन र कर्तव्य निर्वाह गर्न दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तँ आफ्नो कर्तव्यमा अर्पित भइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो। सत्यता अभ्यास गर्न सक्‍नेहरूले आफूले गर्ने कामकुराहरूमा परमेश्‍वरको छानबिन स्विकार्न सक्छन्। जब तैँले परमेश्‍वरको छानबिन स्विकार्छस्, तेरो हृदय सोझो बन्‍नेछ। यदि तँ अरूलाई देखाउनको लागि मात्र काम गर्छस्, र सधैँ अरूको प्रशंसा र आदर पाउन चाहन्छस्, तर परमेश्‍वरको छानबिन स्विकार्दैनस् भने, के अझै पनि परमेश्‍वर तेरो हृदयमा हुनुहुन्छ त? यस्ता मानिसहरूमा परमेश्‍वरको डर मान्ने हृदय हुँदैन। सधैँ आफ्नै खातिर काम गर्ने र निरन्तर आफ्नै हितहरूको ख्याल गर्ने नगर्; आफ्नो घमण्ड, ख्याति, र हैसियतको बारेमा सोच्दै नसोच्, र आफ्ना व्यक्तिगत हितहरूको ख्याल नगर्। तैँले सबैभन्दा माथि परमेश्‍वरको घरका हितहरूको ख्याल गर्नुपर्छ, र तिनलाई आफ्नो प्राथमिकता बनाउनुपर्छ। तैँले परमेश्‍वरका अभिप्रायहरूको ख्याल गर्नुपर्छ र सबैभन्दा माथि तैँले आफ्नो कर्तव्य निर्वाहमा अशुद्धताहरू थिए कि थिएनन्, तँ अर्पित थिइस् कि थिइनस्, तैँले आफ्ना जिम्मेवारीहरू पूरा गरिस् कि गरिनस्, र तैँले आफ्नो सर्वस्व दिइस् कि दिइनस्, साथै तैँले आफ्नो कर्तव्य र मण्डलीको कामका बारेमा पूर्ण हृदयले सोच्दै आएको छस् कि छैनस् भनी मनन गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरू पढेपछि, मैले के महसुस गरेँ भने मण्डली अगुवाको रूपमा, मैले आफ्नो कर्तव्यमा सधैँ मण्डलीको कामलाई पहिलो स्थानमा राख्दै परमेश्‍वरको अभिप्रायको ख्याल गर्नुपर्छ। मैले राम्रो क्षमता र कार्य सामर्थ्य भएका ब्रदर-सिस्टरहरूलाई देख्दा, आफ्नै ख्याति, प्राप्ति र हैसियतका खातिर उनीहरूको ईर्ष्या गर्नु वा उनीहरूलाई पन्छाउनु हुँदैन, बरु उनीहरूलाई सिफारिस र संवर्धन गर्नुपर्छ, र उनीहरूलाई उनीहरूको कर्तव्य पूरा गर्न मद्दत गर्नुपर्छ ताकि उनीहरू छिटो बढ्न सकून्। यो मेरो कर्तव्य र जिम्मेवारी थियो। मैले परमेश्‍वरका वचनहरू अनुसार अभ्यास गर्नुपर्छ, ख्याति, प्राप्ति र हैसियतका साथै ईर्ष्याको बन्धनबाट मुक्त हुनुपर्छ, मेरा आफ्नै स्वार्थलाई पन्छाउनुपर्छ, इमानदारीपूर्वक ब्रदर-सिस्टरहरूको संवर्धन गर्नुपर्छ, र परमेश्‍वरलाई सन्तुष्ट पार्न आफ्नो कर्तव्य पूरा गर्नुपर्छ। परमेश्‍वरको अभिप्राय बुझेपछि, मैले आफ्ना अभिप्रायहरू सच्याउन थालेँ, र मैले परमेश्‍वर ईर्ष्यालाई घृणा गर्नुहुन्छ भनेर आफैलाई सम्झाइरहेँ। माइलिनसँग फेरि कामबारे छलफल गर्दा, मैले उनको कुरा सुन्न आफूलाई शान्त पारेँ, र मैले उनलाई भएका कुनै पनि कठिनाइहरूप्रति अभिरुचि राख्न र मद्दत गर्न सक्दो प्रयास गरेँ, र आफूले भोगेका यस्तै अनुभवहरूबारे सङ्गति गरेँ। म आफूले आफ्ना कामबाट सिकेका राम्रा तरिकाहरू पनि बताउँथेँ। यसरी अभ्यास गर्दा, मैले साँच्चै शान्ति महसुस गरेँ, र कामले छिट्टै राम्रो नतिजा दियो।

एक पटक, माइलिनले मलाई केही नयाँ व्यक्तिहरू अझै पनि नियमित रूपमा भेलामा उपस्थित नभएकोले आफू धेरै दुःखी भएको बताउँदै एउटा सन्देश पठाइन्। उनको सन्देश देख्दा मलाई दोषी महसुस भयो, किनभने यसले मलाई मैले उनको ईर्ष्या गर्ने गरेको समयको याद दिलायो। त्यतिबेला, जब उनी आफ्नो कर्तव्यमा कठिनाइहरूको सामना गर्थिन्, तब मैले उनलाई मद्दत नगर्नुका साथै, उनी आफ्नो कर्तव्य निर्वाह गर्दा सधैँ गुनासो गर्छिन् भन्दै अगुवाहरूका अगाडि उनको आलोचना समेत गरेँ। मेरो स्वार्थले उनलाई गहिरो चोट पुऱ्याएको थियो। त्यस दिनदेखि, म उनलाई प्रायः सान्त्वना र प्रोत्साहन दिन्थेँ, र म उनलाई चिन्ता नलिन आग्रह गर्थेँ साथै सक्रिय रूपमा उनीसँग काम गर्थें। मालाई अब उनको कर्तव्यका नतिजा मेराभन्दा धेरै छन् कि छैनन् वा उनी मभन्दा बढी प्रख्यात भइन् कि भएनन् भन्ने कुराको वास्ता लागेन। धेरै समय नबित्दै, माइलिन सुसमाचारको कामको सुपरिवेक्षण गर्न छानिइन्, र मसँगै, मण्डलीहरूको सुसमाचारको कामको अनुगमन गर्न जिम्मेवार हुनेभइन्। जब-जब सुसमाचारको काममा समस्या वा कठिनाइहरू हुन्थे, तब-तब हामी समाधानबारे सँगै छलफल गर्थ्यौँ र प्रायः मनदेखि नै खुलेर कुरा गर्थ्यौँ। मलाई अब उनको ईर्ष्या लाग्न छोड्यो, र हाम्रो बीचमा कुनै बाधा रहेन। त्यसबेलादेखि, मेरो हृदय हलुका भएको छ। आफ्नो अनुभवमा, मैले के महसुस गरेँ भने मैले साँच्चै प्रतिष्ठा र हैसियतको चाहना त्याग्नुपर्छ, किनभने तब मात्र मैले परमेश्‍वरका मागअनुसार आफ्ना कर्तव्य पूरा गर्न सक्छु। म अब उप्रान्त प्रतिष्ठा र हैसियतका लागि ब्रदर-सिस्टरहरूसँग प्रतिस्पर्धा गर्न चाहन्नथेँ, किनभने मलाई मैले जति धेरै प्रतिष्ठा र हैसियतको खोजी गरेँ, त्यति नै धेरै म परमेश्‍वरबाट टाढा हुनेछु भन्ने थाहा थियो। त्यसो गरेर, म केवल भ्रष्ट स्वभावमा मात्र जिउने थिएँ, र मैले मण्डलीको काम राम्रोसँग गर्न वा आफ्नो कर्तव्य पूरा गर्न सक्ने थिइनँ। त्यसपछि, जब-जब मण्डलीमा संवर्धन गर्न आवश्यक पर्ने नयाँ व्यक्तिहरू हुन्थे, तब-तब म उनीहरूलाई मद्दत गर्न सक्दो प्रयास गर्थेँ। कहिलेकाहीँ आफूले अझै पनि ईर्ष्या प्रकट गरे पनि, म आफैलाई घृणा गर्थेँ। म आफ्नो हृदयलाई शान्त पार्थेँ, र परमेश्‍वरलाई प्रार्थना गर्थेँ, र म परमेश्‍वरलाई म अब उप्रान्त भ्रष्ट विचारहरूद्वारा नबाँधिऊँ भनेर मेरो हृदयको सुरक्षा गर्नुहोस् भन्ने अनुरोध गर्थेँ। यसरी प्रार्थना गरेपछि, मेरो हृदयले शान्ति पाउँथ्यो, म अब अरूको ईर्ष्या गर्दिनथेँ वा उनीहरूले मलाई उछिन्लान् कि भनेर डराउँदिनथेँ, र म केवल आफ्ना ब्रदर-सिस्टरहरूलाई मद्दत गर्न, उनीहरूसँग राम्रोसँग सहकार्य गर्न, र मेरो कर्तव्य पूरा गर्न चाहन्थेँ।

सर्वशक्तिमान् परमेश्‍वरका वचनहरूको मार्गदर्शनले नै मलाई प्रतिभाशाली मानिसहरूप्रतिको मेरो ईर्ष्याको भ्रष्ट स्वभाव महसुस गर्न, र परमेश्‍वर म जस्ता मानिसहरूलाई घृणा गर्नुहुन्छ भन्ने थाहा पाउन सक्षम बनायो। म अब आफ्नो देहविरुद्ध विद्रोह गर्न र परमेश्‍वरका वचनहरू अनुसार अभ्यास गर्न, इमानदारीपूर्वक आफ्ना ब्रदर-सिस्टरहरूलाई मद्दत र समर्थन गर्न, र मण्डलीको काम र आफ्ना ब्रदर-सिस्टरहरूलाई फाइदा पुऱ्याउने कुराहरू गर्न सक्छु। यो सबै परमेश्‍वरको मुक्ति हो।


३१. बच्चा जन्माउन सक्छु कि सक्दिनँ भनेर म अब चिन्ता गर्दिनँ

झीहुई, चीन

बिहे गरेपछि, म आफ्ना कर्तव्यहरूमा निकै व्यस्त थिएँ, त्यसैले मैले के सोचेँ भने, यदि म गर्भवती भएँ र मैले बच्चा जन्माएँ भने, मेरो दिनचर्या उसकै वरिपरि केन्द्रित हुनेछ अनि मसँग आफ्ना कर्तव्यहरू निर्वाह गर्न र परमेश्‍वरप्रति आफूलाई समर्पित गर्नका लागि कुनै समय वा ऊर्जा हुनेछैन, त्यसैले मैले तत्कालका लागि बच्चा नजन्माउने र आफ्ना कर्तव्यहरूलाई प्राथमिकता दिने निर्णय गरेँ। केही वर्षपछि, मेरा आमाबुबा बिरामी पर्नुभयो, र उहाँहरू दुवै नबितुञ्जेल म उहाँहरूको हेरचाह गर्नमै व्यस्त भएँ। उहाँहरू बित्नुभएपछि, मलाई अचानक एउटा यस्तो चिन्ताले सतायो जुन चिन्ता मलाई पहिले कहिल्यै लागेको थिएन। मैले मेरा आमाबुबा बिरामी पर्दा उहाँहरूको हेरचाह गर्न म कसरी साथमै थिएँ भन्‍ने कुरा सोचेँ, तर मलाई के लाग्यो भने, यदि मेरा छोराछोरी भएनन् भने मेरो बुढेसकालमा वा म बिरामी पर्दा मेरो हेरचाह गर्न को तयार होला र? तर यो विचार विरलै मात्र आउँथ्यो र यसले मेरो कर्तव्यमा खासै असर नगरेको हुनाले, मैले यसमा त्यति ध्यान दिइनँ।

केही समयपछि, मलाई अचानक महिनावारीको गम्भीर दुखाइ भयो। यो यति खराब थियो कि, यसले गर्दा मलाई बान्ता नै भयो। मलाई वर्षौँदेखि महिनावारीको दुखाइ हुन्थ्यो, तर यति साह्रो कहिल्यै दुखेको थिएन। म जाँच गर्न अस्पताल गएँ, र मलाई एडेनोमायोसिस भएको र मेरो पाठेघरमा मासु पलाएको पत्ता लाग्यो, अनि त्यो बढेर पाँच सेन्टिमिटर पुगिसकेको रहेछ। डाक्टरले यो अवस्थाको उपचार गर्न गाह्रो भएको, समय बित्दै जाँदा दुखाइ झन्-झन् बढ्दै जाने, अनि यो यति पीडादायक हुन सक्छ, जसले गर्दा मैले आत्महत्या गर्नेबारे समेत सोच्न सक्ने, र अन्ततः मैले मेरो पाठेघर नै निकाल्नुपर्ने हुन सक्छ भनेर भन्नुभयो। मेरो अहिलेसम्म बच्चा नभएको कुरा थाहा पाएपछि, डाक्टरले मलाई छिट्टै बच्चा जन्माउन जोड दिनुभयो, र त्यसपछि मलाई बच्चा जन्माउन मन नलागे पाठेघर निकाल्न सकिन्छ भनेर भन्नुभयो। त्यतिबेला मैले यस कुरामा खासै ध्यान दिइनँ, र मलाई डाक्टरले अलि बढी नै गम्भीर रूपमा कुरा गर्दै हुनुहुन्छ जस्तो लाग्यो। घर फर्किएपछि, मैले इन्टरनेटमा यो रोगबारे धेरै जानकारी खोजेँ, र केही पैसा खर्च गरेर बेइजिङका एक जना विशेषज्ञसँग सल्लाह लिएँ। यो यति जटिल अवस्था होला भन्ने मैले सोचेकी थिइनँ, र साँच्चै नै यसको उपचार गर्न गाह्रो रहेछ भन्ने मैले थाहा पाएँ। कि त मैले यसलाई व्यवस्थापन गर्न र छिट्टै बिग्रन नदिन नियमित रूपमा हर्मोन लिनुपर्ने थियो, कि त मैले मेरो पाठेघर निकाल्नुपर्ने थियो। त्यसपछिका केही दिनहरूमा, मेरो अवस्था झन्-झन् बिग्रँदै गयो। मलाई एक किसिमको वर्णन गर्न नसकिने डर र उदासी महसुस भयो, र मैले मनमनै सोच्न थालेँ, “यो रोग पक्कै पनि समयसँगै झन् खराब र पीडादायक हुँदै जानेछ। यदि मैले मेरो पाठेघर निकालेँ भने, म भर्खर तीसको दशकको सुरुवातमै भए पनि मैले कहिल्यै बच्चा जन्माउन सक्दिनँ। तर अहिले, मसँग मेरा कर्तव्यहरू पनि छन्, र म हरेक दिन यति व्यस्त हुन्छु। मैले बच्चा जन्माउन र हुर्काउन समय वा ऊर्जा कसरी निकाल्ने? त्यसमाथि, प्रभु येशूले भन्नुभएको छ: ‘ती दिनहरूमा गर्भवतीहरू र दूध पिलाउने आमाहरूलाई धिक्कार छ!’ (मत्ती २४:१९)। मानिसलाई मुक्ति दिने परमेश्‍वरको काम समाप्त हुन लागेको छ, र महाविपत्तिहरू पनि आइसकेका छन्। यदि मैले बच्चा जन्माएको कारण सत्यता पछ्याउने र मुक्ति पाउने आफ्नो मौका गुमाएँ भने के होला? तर यदि मैले अहिले बच्चा जन्माइनँ भने, एकचोटि पाठेघर निकालेपछि मैले फेरि बच्चा जन्माउन सक्दिनँ। त्यसोभए म बुढी हुँदा मेरो हेरचाह कसले गर्ला त?” म निरन्तर हैरानी र चिन्तामा बाँचिरहेकी थिएँ, मेरो अवस्था झन्-झन् बिग्रँदै गएको कुरा र पाठेघर निकाल्नुपर्ने कुराले म पिरोलिएकी थिएँ। म सधैँ अवसादी रहन्थेँ, र मसँग आफ्ना कर्तव्यहरू निर्वाह गर्ने कुनै उत्साह थिएन। मेरो हृदय भयानक सास्तीको स्थितिमा थियो। मैले आफ्ना कठिनाइहरूबारे परमेश्‍वरलाई प्रार्थना गरेँ र परमेश्‍वरसँग खोजी गरेँ। परमेश्‍वरको अभिप्रायसँग मिल्ने गरी मैले कसरी अभ्यास गर्न सक्थेँ?

पछि, मैले परमेश्‍वरका वचनहरू पढेँ: “मलाई भन, के कुनै व्यक्तिलाई कुनै रोग कहिले लाग्छ, निश्‍चित उमेरमा उसको स्वास्थ्य स्थिति कस्तो हुन्छ, र तिनीहरूलाई कुनै ठूलो रोग वा गम्‍भीर रोग लाग्छ कि लाग्दैन भन्‍ने कुरा पहिले नै पूर्वनिर्धारित गरिएको हुँदैन र? हुन्छ, र यो निश्‍चित कुरा हो। परमेश्‍वरले तेरा लागि विभिन्‍न कुराहरू कसरी पूर्वनिर्धारित गर्नुहुन्छ भन्‍ने बारेमा हामी अहिले छलफल गर्नेछैनौँ; मानिसहरूको रूप, अनुहारको विशेषता, शरीरको आकार र उसको जन्‍म मिति सबैलाई स्पष्टसँग थाहा हुन्छ। ती गैरविश्‍वासी भविष्यवक्ता, ज्योतिषी, र ग्रह र मानिसहरूको हात पढ्न सक्‍ने मानिसहरूले मानिसहरूको हात, अनुहार, र जन्‍म मितिबाट तिनीहरूको जीवनमा कहिले विपत्ति आइपर्छ, र कहिले तिनीहरूको जीवनमा दुर्भाग्य आउँछ भन्‍ने कुरा बताउन सक्छन्—यी कुराहरू पहिले नै निर्धारित गरिएको हुन्छ। … निश्‍चित उमेरमा कसैको स्वास्थ्य स्थिति कस्तो हुनेछ र उसलाई ठूलो रोग लाग्छ कि लाग्दैन भन्‍ने जस्ता सबै कुरा परमेश्‍वरले नै तय गर्नुभएको हुन्छ। गैरविश्‍वासीहरूले परमेश्‍वरमा विश्‍वास गर्दैनन् र तिनीहरू हात, जन्‍म मिति, र अनुहार हेराएर यी कुराहरू पत्ता लगाउनका लागि कुनै व्यक्तिकहाँ जान्छन्, र तिनीहरूले यी कुराहरूमा विश्‍वास गर्छन्। तँ परमेश्‍वरमा विश्‍वास गर्छस् र प्रायजसो प्रवचनहरू सुन्छस् र सत्यतामा सङ्गति गर्छस्, त्यसकारण यदि तँ यसमा विश्‍वास गर्दैनस् भने, तँ अविश्‍वासीबाहेक केही पनि होइनस्। यदि तँ साँच्‍चै सबै कुरा परमेश्‍वरको हातमा छ भन्‍ने विश्‍वास गर्छस् भने, तैँले यी सबै कुराहरू—चाहे त्यो गम्‍भीर रोग, ठूलो रोग, सानो रोग होस्, वा व्यक्तिको शारीरिक अवस्था जस्तोसुकै होस्—परमेश्‍वरको सार्वभौमिकता र बन्दोबस्तहरूअन्तर्गत पर्छन्, र गम्‍भीर रोग लाग्‍नु र निश्‍चित उमेरमा व्यक्तिको स्वास्थ्य कस्तो हुन्छ भन्‍ने कुरा संयोगले हुने कुराहरू होइनन् भनेर विश्‍वास गर्नुपर्छ। यो एक प्रकारको सकारात्मक र सही बुझाइ हुनु हो” (वचन, खण्ड ६। सत्यताको पछ्याइबारे। सत्यता कसरी पछ्याउने (४))। परमेश्‍वरका वचनहरू पढेर, मैले के बुझेँ भने मानिसको जन्म, बुढेसकाल, बिमारी, र मृत्यु सबै परमेश्‍वरले नै पूर्व-निर्धारण गर्नुभएको हुन्छ। मानिसले आफ्नो जीवनकालमा कति दुःख भोग्छ, कस्तो रोग र सास्तीको सामना गर्छ, अनि कति आशिष्‌को आनन्द लिन्छ, ती सबै परमेश्‍वरद्वारा नै पूर्व-निर्धारित हुन्छन्, र यसबाट कोही पनि उम्कन सक्दैन। मलाई सधैँ मेरो रोग झन् बिग्रने हो कि, दुखाइ असह्य भएर मैले पाठेघर नै निकाल्नुपर्ने पो हो कि, र भविष्यमा मेरा छोराछोरी भएनन् भने मैले कस्तो कष्ट भोग्नुपर्ला भन्ने चिन्ता लागिरहन्थ्यो। वास्तवमा, यी सबै चिन्ताहरू अनावश्यक थिए। यदि मैले साँच्चै आफ्नो पाठेघर निकाल्नुपर्ने भयो र मेरा छोराछोरी भएनन् भने, यो मेरो नियति हुनेथियो। यो मेरो चिन्ता र हैरानीले समाधान गर्न सकिने कुरा थिएन। मेरो अवस्था कस्तो थियो र मेरो भविष्य कस्तो हुनेछ—यो सबै परमेश्‍वरको हातमा छ। मैले यसको शान्तिपूर्वक सामना गर्नुपर्छ र म परमेश्‍वरको सार्वभौमिकता र बन्दोबस्तप्रति समर्पित हुनुपर्छ। त्यसमाथि, मेरो रोगले मेरो ज्यान नै जाने खतरा थिएन, त्यसैले मैले यसको बारेमा हैरान र चिन्तित भएर आफ्ना दिनहरू बिताउनु हुँदैनथियो। सबैभन्दा महत्त्वपूर्ण कुरा भनेको सत्यता पछ्याउनु, यस परिस्थितिमा परमेश्‍वरको अभिप्राय खोज्नु र परमेश्‍वरको सार्वभौमिकता र बन्दोबस्तप्रति समर्पित हुन सिक्नु थियो। यसबारे सोच्दा मेरो हैरानी केही मात्रामा कम भयो। तर कहिलेकाहीँ म अझै सोच्थेँ, “यदि मैले बच्चा जन्माउने क्षमता गुमाएँ र मेरा कुनै छोराछोरी भएनन् भने नि? अनि म बुढी भएपछि वा बिरामी पर्दा मैले के गर्ने? के मैले अहिले नै बच्चा जन्माउनुपर्छ त? तर के बच्चा जन्माउँदा यसले सत्यता पछ्याउने र मुक्ति पाउने कुरामा असर गर्छ र?”

एकदिन, मैले परमेश्‍वरका वचनहरू पढेँ: “विवाहको सन्दर्भमा, तैँले आफूले त्याग्नुपर्ने बोझहरू त्याग्नुपर्छ। अविवाहित रहन रोज्नु तेरो स्वतन्त्रता हो, वैवाहिक जीवनमा प्रवेश गर्न रोज्नु पनि तेरो स्वतन्त्रता हो, र थुप्रै सन्तान जन्माउन रोज्नु पनि तेरो स्वतन्त्रता नै हो। तेरो रोजाइ जे भए पनि, त्यो तेरो स्वतन्त्रताको कुरा हो। एकातिर, वैवाहिक जीवनमा प्रवेश गर्नुको अर्थ यो होइन कि तैँले यसरी आमाबुबाको मायाको ऋण तिरेको छस् वा आफ्नो सन्तानीय कर्तव्य पूरा गरेको छस्; अविवाहित रहने निर्णय गर्नुको अर्थ पनि अवश्यै यो होइन कि तैँले तेरा आमाबुबाको अवज्ञा गरिरहेको छस्। अर्कोतिर, वैवाहिक जीवनमा प्रवेश गर्न वा थुप्रै सन्तान जन्माउन रोज्नु पनि न त परमेश्‍वरको आज्ञापालन नगर्नु नै हो न त उहाँविरुद्ध विद्रोह गर्नु नै हो। यसको लागि तेरो निन्दा गरिनेछैन। अविवाहित रहन रोजेकै कारण परमेश्‍वरले तँलाई अन्त्यमा मुक्ति प्रदान गर्नुहुने पनि होइन। छोटकरीमा भन्‍नुपर्दा, तँ अविवाहित भए पनि, वा तँसित धेरै सन्तान भए पनि, तैँले अन्त्यमा मुक्ति पाउन सक्नेछस् कि छैनस् भन्‍ने कुरा परमेश्‍वरले यी पक्षहरूको आधारमा निर्धारण गर्नुहुनेछैन। परमेश्‍वरले तेरो वैवाहिक पृष्ठभूमि वा वैवाहिक स्थिति हेर्नुहुन्न; उहाँले त तँ सत्यता पछ्याइरहेको छस् छैनस्, कर्तव्यपालनप्रति तेरो मनोवृत्ति कस्तो छ, तैँले कति सत्यता स्विकारेको र समर्पित भएको छस्, र तँ सत्यता सिद्धान्तअनुसार कार्य गर्छस् गर्दैनस् भन्‍ने कुरा मात्र हेर्नुहुन्छ। अन्त्यमा, परमेश्‍वरले तेरो वैवाहिक स्थितिलाई पनि एकातिर पन्छाउनुहुनेछ, र तैँले मुक्ति प्राप्त गर्नेछस् कि छैनस् भन्‍ने कुरा निर्धारण गर्न तैँले रोजेको जीवन मार्ग, तेरा जिउने सिद्धान्तहरू, र जीवित रहन तैँले प्रयोग गर्ने नियमहरू जाँच्नुहुनेछ। … वैवाहिक जीवनमा प्रवेश गरेपछि, तैँले कति सन्तान जन्माउनेछस् भन्‍ने सन्दर्भमा, यो परमेश्‍वरले पूर्वनिर्धारित गर्नुभएको कुरा हो, तर तेरो वास्तविक परिस्थिति र पछ्याइको आधारमा तँ आफैले पनि विकल्पहरू रोज्न सक्छस्। परमेश्‍वरले तँमाथि कुनै नियमहरू थोपर्नुहुनेछैन। मानौँ, तँ लखपति, करोडपति वा अरबपति होस्, र तैँले यसो भन्छस्, ‘मेरो लागि आठ-दस जना सन्तान हुनु समस्याको कुरा होइन। धेरै छोराछोरी भएर मेरो कर्तव्यपालन गर्ने ऊर्जामा कमी आउनेछैन।’ यदि तँ उक्त झन्झटदेखि डराउँदैनस् भने, छोराछोरी जन्मा; परमेश्‍वरले तेरो निन्दा गर्नुहुनेछैन। विवाहबारेको तेरो मनोवृत्तिको कारण परमेश्‍वरले तेरो मुक्तिबारे उहाँको मनोवृत्ति बदल्नुहुनेछैन। वास्तविकता यही हो। कुरो प्रस्ट भयो? (हजुर।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनहरू पढेर नै मैले अचानक के बुझेँ भने विवाह गर्ने र बच्चा जन्माउने कुरा परमेश्‍वरले मानिसहरूलाई दिनुभएको स्वतन्त्रता हो। मानिसहरूले विवाह गरेकै वा बच्चा जन्माएकै भरमा चाहिँ परमेश्‍वरले तिनीहरूलाई दोषी ठहराउनुहुन्न। मानिसले मुक्ति पाउन सक्छ कि सक्दैन भनेर परमेश्‍वरले मुख्यतया आफ्नो कर्तव्यप्रतिको तिनीहरूको मनोवृत्ति, र तिनीहरूले सत्यता पछ्याउँछन् कि पछ्याउँदैनन् अनि तिनीहरू सत्यताप्रति समर्पित हुन्छन् कि हुँदैनन् भन्ने आधारमा मूल्याङ्कन गर्नुहुन्छ। यदि कुनै व्यक्तिले विवाह गर्दैन वा बच्चा जन्माउँदैन भने पनि, उसले सत्यता पछ्याउँदैन र आफ्नो भ्रष्ट स्वभावलाई समाधान गरेको छैन भने, अन्ततः उसले मुक्ति पाउन सक्दैन। वास्तविकता के हो भने, परमेश्‍वरले मानिसका देखिने त्याग वा कार्यहरूलाई हेर्नुहुन्न। मानिसहरूले बच्चा जन्माउने अथवा अविवाहित नै रहने छनौट गर्न सक्छन्, र यस विषयमा तिनीहरूले जस्तोसुकै छनौट गरे पनि, परमेश्‍वरले तिनीहरूलाई दोषी ठहराउनुहुन्न। यो तिनीहरूको स्वतन्त्रता र अधिकार हो। तैपनि, यस्ता कुराहरू व्यक्तिको खास स्थितिमा आधारित हुनुपर्छ। यदि विवाह गर्दा र बच्चा जन्माउँदा सत्यता पछ्याउने कुरामा र कर्तव्यमा असर पर्छ भने, तिनीहरूले यी कुराहरूलाई पन्छाएर आफ्नो कर्तव्यलाई प्राथमिकता दिनुपर्छ। अहिले मानिसलाई मुक्ति दिने परमेश्‍वरको कामको महत्त्वपूर्ण घडी हो, र आफ्नो कर्तव्य राम्रोसँग निर्वाह गरेर र सत्यता पछ्याएर मात्र मसँग मुक्ति पाउने मौका छ। यदि मैले भविष्यमा मेरो हेरचाह होस् भनेर मात्र बच्चा जन्माएँ, र बच्चा हुर्काउन आफ्नो सारा ऊर्जा खर्च गरेँ भने, यसले सत्यता पछ्याउने कार्यमा र आफ्‍नो कर्तव्य दुवैमा असर गर्नेछ। बच्चा जन्माउनु परमेश्‍वरले दिनुभएको स्वतन्त्रता र अधिकार हो, तर मैले कुन कुरा बढी महत्त्वपूर्ण छ भनेर छुट्याउनुपर्थ्यो, र अहिलेका लागि, सत्यता पछ्याउनु र प्राप्त गर्नु नै सबैभन्दा महत्त्वपूर्ण कुरा हो। जब मैले यसबारे सोचेँ, तब मेरो हृदयमा स्वतन्त्रताको महसुस भयो, र मैले विवाह र बच्चा जन्माउने यस विषयलाई कसरी लिने भन्ने कुरा थाहा पाएँ।

जब म समर्पित हुन तयार भएँ, तब एकदिन अचानक मेरी एक जना आफन्तले मलाई सम्पर्क गरिन् र शरीरको निःशुल्क स्याहार दिने एउटा ठाउँ छ भनेर भनिन्, अनि उनले मलाई त्यहाँ जाने हो कि भनेर सोधिन्। संयोगवश त्यतिबेला म आफ्नो कर्तव्यमा त्यति व्यस्त थिइनँ, त्यसैले मैले त्यहाँ गएर हेर्ने निर्णय गरेँ। केही महिनापछि, मेरो अवस्थामा अप्रत्याशित रूपमा सुधार आयो। म अस्पतालमा जाँच गर्न गएँ, र रिपोर्टमा फाइब्रोइड खुम्चिएर तीन सेन्टिमिटर भएको देखियो। मैले एक पैसा पनि खर्च नगरी मेरो अवस्थामा सुधार आउला भनेर कहिल्यै सोचेकी थिइनँ। मैले हृदयदेखि नै परमेश्‍वरलाई धन्यवाद दिएँ। जब म शरीरको स्याहार लिन गइरहेकी थिएँ, तब त्यहाँ मैले धेरैजसो वृद्ध पुरुष र महिलाहरू देखेँ, र मैले उनीहरूलाई उनीहरूको हेरचाह गर्ने छोराछोरी छन् कि छैनन् भनेर सोधेँ। कतिपय मानिसहरूले त आफ्ना छोराछोरीले हेरचाह नगर्ने मात्र होइन, आफ्नै पेन्सनले उनीहरूलाई पाल्नुपर्ने बाध्यता छ भनेर भने। झण्डै सत्तरी वर्ष पुगिसकेका कतिपय मानिसहरूले अझै पनि आफ्ना नातिनातिनाको हेरचाह गर्नुपर्ने, उनीहरूलाई स्कुल पुर्‍याउने र ल्याउने गर्नुपर्ने रहेछ। आफ्ना छोराछोरीले गनगन गर्लान् भन्ने डरले उनीहरू बिरामी पर्न डराउँदा रहेछन्, त्यसैले उनीहरू बारम्बार स्याहारका लागि आउँदा रहेछन्। मैले अचानक के महसुस गरेँ भने छोराछोरी हुँदैमा उनीहरूले हेरचाह गर्छन् नै भन्ने हुँदैन, र वास्तवमा, जब मानिस बुढो हुन्छ, तब उसले आफ्ना छोराछोरी र नातिनातिनाको पो हेरचाह गर्नुपर्ने हुन सक्छ। यसले गहन रूपमा मेरो मन छोयो।

एकदिन, मैले परमेश्‍वरका अरू वचनहरू पढेँ: “आमाबुबाले छोराछोरीलाई किन हुर्काउँछन्? यो तिनीहरूले तँलाई बुढेसकालमा हेरचाह गरून् र तँ बितेपछि तेरो उचित अन्येष्टि गरून् भन्नका लागि होइन, बरु परमेश्‍वरले तँलाई दिनुभएको जिम्मेवारी र दायित्व पूरा गर्नका लागि हो। एउटा पक्ष के हो भने, छोराछोरी हुर्काउनु भनेको मानवको नैसर्गिक प्रवृत्ति हो, र अर्को पक्ष भनेको यो एउटा मानव जिम्मेवारी हो। तैँले नैसर्गिक प्रवृत्ति र जिम्मेवारीका कारण छोराछोरी जन्माइस्, बुढेसकालको तयारीको लागि र बुढेसकाल लागेपछि हेरचाह गरियोस् भनेर होइन। के यो दृष्टिकोण सही होइन र? (हो।) के छोराछोरी नभएका मानिसहरू बुढेसकालमा दुःखित नै हुन्छन् भन्ने हुन्छ? हुन्छन् नै भन्ने छैन, हैन र? छोराछोरीबिनाका मानिसहरू पनि बुढेसकालसम्म बाँच्न सक्छन्, र कतिपय स्वस्थ पनि हुन्छन्, आफ्ना पछिल्ला वर्षहरूमा रमाउँछन्, र शान्तिपूर्वक मरण अँगाल्छन्। के छोराछोरी भएका मानिसहरू आफ्ना पछिल्ला वर्षहरूमा निश्‍चित रूपमा खुसी र स्वस्थ भई रमाउन सक्छन्? (सक्छन् नै भन्‍ने छैन।) त्यसकारण, बुढेसकालमा आमाबुबाको स्वास्थ्य, खुसी, जियाइ अवस्था, जीवनको गुणस्तर, र शारीरिक स्थिति वास्तवमा तिनीहरूका छोराछोरीले आफ्नो धर्म निभाउँछन् कि निभाउँदैनन् भन्‍ने कुरासँग प्रत्यक्ष रूपमा सम्बन्धित हुँदैन, बरु परमेश्‍वरको पूर्वनियोजन र उहाँले तिनीहरूका लागि खडा गर्नुहुने जियाइ वातावरणसँग सम्बन्धित हुन्छ। छोराछोरीहरू आफ्ना आमाबुबाको पछिल्‍ला वर्षहरूको जियाइ अवस्थाको जिम्मेवारी बोक्न बाध्य हुँदैनन्। के यो साँचो होइन र? (हो।) … तैँले आफ्नो जीवन र अस्तित्वको लागि सकेसम्‍म आफै जिम्मेवारी र बोझ वहन गर्नुपर्छ, र तैँले त्यो अरूमा, विशेषगरी छोराछोरीको काँधमा, सार्नु हुँदैन। तैँले जीवनलाई आफ्ना छोराछोरीको साथ वा सहयोगविना सक्रिय र सही ढङ्गले सामना गर्नुपर्छ, र तँ तेरा छोराछोरीदेखि अलग भए पनि, तैँले जीवनमा आइपर्ने जुनसुकै कुरालाई आफैले सामना गर्न सक्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। “आमाबुबा र तिनीहरूका छोराछोरीबीच कति गहिरो सम्बन्ध छ, तिनीहरूले आफ्ना छोराछोरीबाट बदलामा के-कति पाउन सक्छन्, तिनीहरू बुढेसकालमा आफ्नो हेरचाहका लागि आफ्ना छोराछोरीमा भर पर्न सक्छन् कि सक्दैनन्—सरल भाषामा भन्दा, यो सबै परमेश्‍वरद्वारा पूर्वनिर्धारित र पूर्वनियोजित हुन्छ। मानिसहरूले आफ्नो दिमागमा चाहेजस्तै सबै कुरा भइदिन्छ भन्ने हुँदैन। अवश्य पनि, सबैले धेरै राम्रा कल्पनाहरू गर्छन् र आफ्ना छोराछोरीबाट केही फाइदाहरू प्राप्त गर्न चाहन्छन्। तर तैँले तेरो नियतिमा त्यो लेखिएको छ कि छैन भनेर किन कहिल्यै ख्याल गरिनस्? तँ र तेरा छोराछोरीबीचको सम्बन्ध कति लामो समयसम्म टिक्ला भन्‍ने कुरा अत्यन्तै महत्त्वपूर्ण छ। तैँले यो जीवनमा गर्ने हरेक कामको तेरा छोराछोरीसँग कुनै सम्बन्ध हुनेछ कि हुनेछैन, तैँले कुनै ठूलो घटनाको अनुभव गर्दा तेरा छोराछोरी संलग्न हुनेछन् कि हुनेछैनन्—यी सबै कुरा परमेश्‍वरको पूर्वनियोजनमा निर्भर हुन्छन्। परमेश्‍वरको पूर्वनियोजनविना, तैँले जतिसुकै कडा परिश्रम गरे पनि, त्यो काम लाग्नेछैन। जब तैँले आफ्ना छोराछोरीलाई हुर्काएर वयस्क बनाएको हुन्छस्, तब तेरो जिम्मेवारी पूरा भएको हुनेछ, र तेरा छोराछोरीहरूले समय आएपछि स्वाभाविक रूपमा छाडेर जानेछन्। यो मानिसहरूले छर्लङ्गै देख्नुपर्ने कुरा हो। यदि तैँले यो मामिला छर्लङ्गै देख्न सकिनस् भने, तँसँग सधैँ व्यक्तिगत चाहनाहरू हुनेछन्, र सधैँ व्यक्तिगत मागहरू हुनेछन्, र तैँले आफ्ना लक्ष्यहरू हासिल गर्न विभिन्‍न प्रकारका सोच र दृष्टिकोणहरूलाई स्वीकार गर्नेछस्। अन्तमा के हुनेछ? तँ आफ्नो मृत्युशय्यामा मात्रै ब्युँझनेछस्, र तैँले आफ्नो जीवनकालमा धेरै मूर्खतापूर्ण कामहरू गरेको, र तैँले केवल धारणा र कल्पनाहरूअनुसार काम गरेको, र तँ ज्यादै मूर्ख र अज्ञानी भएको महसुस गर्नेछस्; यो वास्तविक अवस्था वा परमेश्‍वरका पूर्वनियोजनहरूसँग पटक्कै मिल्दैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचनहरूले मलाई के बुझाए भने बच्चा जन्माउनु मानवको प्राकृतिक स्वभाव हो र यो एउटा जिम्मेवारी पनि हो, अनि मानिसले बुढेसकालमा आफ्नो हेरचाहका लागि छोराछोरीको भर पर्नु हुँदैन। मानिसको पछिल्लो जीवन कस्तो हुनेछ, त्यसमा धेरै दुःख हुन्छ कि धेरै स्वास्थ्य र खुसी हुन्छ भन्ने कुरा छोराछोरी छन् कि छैनन् भन्ने कुराले होइन, तर परमेश्‍वरको पुर्वनियोजनले तय गर्छ। मानिसहरूले आफ्नो क्षमताअनुसार आफ्नो बुढेसकालको जिम्मेवारी लिनुपर्छ, स्वतन्त्र रूपमा जीवनका चुनौतीहरूको सामना गर्नुपर्छ, र यी कुराहरूका लागि आफ्ना छोराछोरीमा निर्भर हुनु हुँदैन। आफैँलाई फर्केर हेर्दा, मैले के महसुस गरेँ भने म मेरो अवस्था गम्भीर भयो र मेरो पाठेघर निकाल्नुपर्‍यो भने मैले बच्चा जन्माउन सक्दिनँ भनेर चिन्ता लिन्थेँ। म बुढी हुँदा वा बिरामी पर्दा मेरो हेरचाह कसले गर्ला भनेर पनि चिन्तित हुन्थेँ। त्यसैले म चिन्ता र हैरानीको स्थितिमा बाँचिरहेकी थिएँ। मैले “बुढेसकालमा हेरचाह पाउनका लागि छोराछोरी हुर्काउनु” भन्ने परम्परागत विचारलाई समातेकी थिएँ, जसअनुसार मैले बच्चा जन्माउनुको उद्देश्य मेरो बुढेसकालमा स्थिरतालाई सुनिश्चित गर्नु भन्‍ने, र म बुढी हुँदा मेरो हेरचाह गर्न कोही होस् भन्ने हुन्थ्यो। मेरो ध्यान मेरै फाइदामा मात्र केन्द्रित थियो, जुन उनीहरूसँग माग गर्ने उद्देश्यमा केन्द्रित थियो। यो पूर्ण रूपमा स्वार्थी दृष्टिकोण थियो। त्यसबाहेक, सबैको बुढेसकाल कसरी बित्छ भन्ने कुरा परमेश्‍वरद्वारा नै पुर्वनियोजन भइसकेको हुन्छ, र छोराछोरी छन् कि छैनन् भन्ने कुरासँग यसको कुनै सरोकार हुँदैन। कतिपय वृद्ध मानिसहरू स्वस्थ हुन्छन् र उनीहरूको पेन्सन हुन्छ, तर उनीहरूका छोराछोरी ऋणको बोझमा हुन्छन्, त्यसैले उनीहरूलाई छोराछोरीको हेरचाहको आवश्यकता पर्दैन, बरु, उनीहरूले नै खासमा छोराछोरीलाई पाल्न मदत गर्छन्। कतिपय मानिसहरूका हकमा, उनीहरू बुढो भएपछि र बिरामी पर्दा, उनीहरूका छोराछोरीमा मानवता हुँदैन र उनीहरूको हेरचाह गर्न चाहँदैनन्, अनि जब तिनीहरू बिरामी पर्छन्, तब अन्य आफन्तहरूले उनीहरूको हेरचाह गर्न मदत गर्छन्। मैले छोराछोरी हुँदैमा सुरक्षाको ग्यारेन्टी हुँदैन भन्‍ने कुरा देखेँ। कसैको बुढेसकाल कसरी बित्छ, र उसका छोराछोरीले उसलाई साथ दिन्छन् कि दिँदैनन् वा उसको हेरचाह गर्छन् कि गर्दैनन् भन्ने कुरा सबै परमेश्‍वरको पुर्वनियोजनमा निर्भर हुन्छ। मेरा श्रीमान् अन्यत्रै काम गर्नुहुने, र मैले आफ्नो कर्तव्य निर्वाह गरिरहेको कुरा सम्झँदा, मेरो हेरचाह गर्न कोही साथमा नभए पनि, मैले बिरामी र समस्यामा पर्दा परमेश्‍वरमा भर पर्न सिकेँ। मेरा कठिनाइहरूमा मलाई मार्गदर्शन गर्ने परमेश्‍वरका वचनहरू नै थिए। मेरो स्वास्थ्यमा धेरै सुधार आयो। यो सबै परमेश्‍वरको अनुग्रह र कृपा थियो। यदि भविष्यमा मेरा छोराछोरी भएनन् भने पनि, म परमेश्‍वरमा भर परेर राम्ररी जिउन सक्छु। तर भविष्यमा मेरो हेरचाह गर्ने छोराछोरी भएनन् भने मैले के गर्ने भनेर म सधैँ चिन्ता गर्थेँ, जसले गर्दा म हैरानी र चिन्तामा बाँच्थेँ, र मैले आफ्नो कर्तव्य निर्वाह गर्न आफूलाई उत्प्रेरित गर्न समेत सकेकी थिइनँ। के मैले आफैँलाई यो पीडा मात्र दिइरहेकी र परमेश्‍वरको सार्वभौमिकतामाथि विश्वास नगरेकी होइन र? मैले परमेश्‍वरमा विश्वास गर्थेँ तर उहाँमा भरोसा गर्दिनथेँ वा उहाँको सार्वभौमिकतालाई बुझ्दिनथेँ। म शैतानको परम्परागत संस्कृतिअनुसार बाँचिरहेकी थिएँ। के मेरा विचारहरू अविश्‍वासीहरूका जस्तै थिएनन् र? यी कुराहरू बुझेपछि, मैले राहत महसुस गरेँ। मैले भविष्यको चिन्ता लिनु हुँदैन, र मैले आफूलाई परमेश्‍वरको हातमा सुम्पनुपर्छ। मेरो बुढेसकाल जस्तोसुकै भए पनि, म परमेश्‍वरको सार्वभौमिकता र बन्दोबस्तप्रति समर्पित हुनेछु। परमेश्‍वरलाई सन्तुष्ट पार्न आफ्नो कर्तव्य निर्वाह गर्नु र मुक्ति पछ्याउनु नै सबैभन्दा महत्त्वपूर्ण कुरा हो, र सबैभन्दा यथार्थपरक कुरा पनि हो।

पछि, मैले परमेश्‍वरका वचनहरूको अर्को खण्ड पढेँ: “यदि तैँले आफ्नो जीवनका उत्तम वर्षहरू राम्रो जागिर भेट्टाउने वा जोडी खोज्‍ने बारेमा सोच्‍दै बिताउँछस्, र परमेश्‍वरमा विश्‍वास गर्दा दैहिक जीवनको आनन्द लिने अर्थात् दुवै काम एकैसाथ गर्ने आशा गर्छस् भने, केही वर्षपछि तैँले जोडी पनि भेट्टाउलास्, विवाह पनि गर्लास्, बच्चा पनि जन्माउलास् अनि घर र करियर पनि बनाउलास्, तर तैँले ती सबै वर्षहरूमा परमेश्‍वरमा विश्‍वास गरेर केही पनि प्राप्त गरेको हुनेछैनस्, तैँले कुनै सत्य प्राप्त गरेको हुनेछैनस्, तैँले तेरो हृदय खाली भएको महसुस गर्नेछस् र तेरा उत्तम वर्षहरू त्यसै बितेर गएका हुनेछन्। जब तैँले चालिस वर्षको उमेरमा पछाडि फर्केर हेर्नेछस्, तँसँग परिवार पनि हुनेछ, तेरा बच्चाहरू पनि हुनेछन् र तँ एक्लो पनि हुनेछैनस्, तर तैँले तेरो परिवारको भरणपोषण गर्नुपर्नेछ। अनि यो एक यस्तो जन्जिर हो जसबाट तँ मुक्त हुनै सक्दैनस्। यदि तँ आफ्नो कर्तव्य निभाउन चाहन्छस् नै भने पनि तैँले तेरो परिवारको जन्जिरमा बाँधिएर कर्तव्य निभाउनुपर्नेछ। तेरो हृदय जतिसुकै ठूलो भए तापनि तैँले दुवै कुरालाई ध्यान दिन सक्दैनस्—तँ परमेश्‍वरलाई पूर्ण हृदयले पछ्याउन र राम्रोसित आफ्नो कर्तव्य निभाउन सक्षम हुनेछैनस्। परिवार र सांसारिक कुराहरू त्याग्ने धेरै मानिसहरू छन्, तर परमेश्‍वरलाई केही वर्ष विश्‍वास गरेपछि तिनीहरूले अझ पनि केवल ख्याति, प्राप्ति र हैसियत पछ्याउँछन्। तिनीहरूले कुनै सत्य प्राप्त गरेका छैनन् र तिनीहरूसँग कुनै वास्तविक अनुभव गवाही छैन। यो त तिनीहरूले आफ्नो समय बरबाद गर्नुसरह हो। अहिले, जब तिनीहरूले आफ्ना कर्तव्यहरू निर्वाह गर्छन्, तिनीहरूले सत्यको एउटा सानो अंश पनि बुझ्दैनन् र जब तिनीहरूलाई केही हुन्छ, तिनीहरू यसलाई कसरी अनुभव गर्ने भन्‍ने नै जान्दैनन्—यसैले तिनीहरू रुन थाल्छन् र ठूलो पश्‍चात्तापले भरिन्छन्। जब तिनीहरूले सुरुको कुरा सोच्‍न थाल्छन्, सबै जवान मानिसहरू सँगै मण्डली जीवन बिताउँदै बसेको, आफ्ना कर्तव्यहरू पूरा गरेको, सँगै भजनहरू गाएको र सँगै परमेश्‍वरको प्रशंसा गरेको कुरा सोच्‍न थाल्छन्, तब तिनीहरूले ती दिनहरू कति असल थिए र आफू त्यो समयमा फर्कन पाए पनि हुन्थ्यो नि भनेर सोच्छन्। तर दुर्भाग्य, यस संसारमा पश्‍चात्तापको कुनै उपचार नै छैन। चाहँदैमा कसैले पनि समयलाई फर्काउन सक्दैन। सुरुको समयमा फर्केर जाने र जीवनलाई पुनः जिउने कुनै उपाय नै छैन। यसैले, एउटा मौका आएर गइसकेपछि, त्यो फर्केर आउनेवाला छैन। एक व्यक्तिको आयु केही दशक लामो मात्र हुन्छ, त्यसैले यदि तैँले सत्यता पछ्याउने यो सर्वोत्तम समय गुमाइस् भने, तैँले पछुतो गर्नु बेकार हुनेछ। … अहिले, तिमीहरू यस महान् क्षणका लागि ठीक समयमा आइपुगेका छौ—परमेश्‍वरले आखिरी दिनहरूमा न्यायको काम गरिरहनुभएको छ। मानिसहरूका निम्ति परमेश्‍वरद्वारा मुक्ति दिइने र उहाँद्वारा सिद्ध पारिने यो एकमात्र अवसर हो। परमेश्‍वरको राज्यको सुसमाचार फैलाउने यस महत्त्वपूर्ण क्षणमा तिमीहरू सबैले आफ्ना कर्तव्यहरू निर्वाह गरिरहेका छौ। यो साँच्चै परमेश्‍वरले गर्नुभएको तिमीहरूको असाधारण उत्थान हो। तैँले जुनसुकै क्षेत्रको अध्ययन गरेको भए तापनि वा तँसँग जुनसुकै क्षेत्रको ज्ञान भए तापनि वा तँमा जुनसुकै वरदान वा विशेषज्ञता भए तापनि, यस्ता जुनसुकै अवस्थामा परमेश्‍वरले उहाँको घरमा कर्तव्य पूरा गर्नका निम्ति यो विशेषज्ञता प्रयोग गर्ने अनुमति दिँदै तँलाई अनुग्रह देखाउँदै हुनुहुन्छ। यो मौका प्राप्त गर्न एकदम गाह्रो हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि मूल्य चुकाउनु ठूलो महत्त्वको कुरा हो)। आखिरी दिनहरूमा मानवका लागि परमेश्‍वरले दिनुहुने मुक्ति नै अन्तिम अवसर हो। दोस्रो वा तेस्रो मौका हुनेछैन। विशेषगरी अहिले मानिसहरूलाई मुक्ति दिन र सिद्ध पार्न परमेश्‍वरले सत्यता व्यक्त गरिरहनुभएको यो महत्त्वपूर्ण समय हो। मैले आफ्नो जीवनको यस्तो राम्रो उमेरमा आखिरी दिनहरूको परमेश्‍वरको कामलाई स्वीकार गर्न सक्नु, कुनै बोझ वा झमेलाविना पूर्ण रूपमा आफ्ना कर्तव्यहरूमा समर्पित हुन सक्नु, अनि आफ्ना कर्तव्यहरू निर्वाह गर्दै सत्यता पछ्याउन र स्वभावमा परिवर्तन ल्याउन सक्नु साँच्चै परमेश्‍वरको अनुग्रह हो। मैले आफ्नो सबैभन्दा राम्रो समय र ऊर्जा सुसमाचार प्रचार गर्न अनि सत्यता र मुक्ति पछ्याउनमा समर्पित गर्नुपर्छ। यदि मैले बच्चा जन्माएँ भने, मेरा आमाबुबा बितिसक्नुभएको हुनाले, र मेरा सासू-ससुरा र श्रीमान्‌ले परमेश्‍वरमा विश्वास नगर्नुहुने हुनाले, बच्चाको हेरचाह गर्न मलाई सघाउने कोही हुनेछैन, र मैले आफैँ बच्चाको हेरचाह गर्नुपर्नेछ। मेरा विचारहरू बच्चाकै वरिपरि केन्द्रित हुनेछन्, र यसले ममाथि थप बोझ र झमेला थप्नेछ। सत्यता पछ्याउन वा आफ्ना कर्तव्यहरू निर्वाह गर्नका लागि मसँग एकदमै थोरै समय वा ऊर्जा हुनेछ। यदि मैले बच्चा जन्माउनमा आफ्नो सबैभन्दा राम्रो समय र ऊर्जा खर्च गरेँ भने, मलाई सिद्ध पार्ने परमेश्‍वरको यो उत्तम अवसर मैले गुमाउनेछु। अन्ततः मैले न त सत्यता प्राप्त गर्न सक्नेछु न त मेरा कर्तव्यहरू राम्ररी पूरा गर्न सक्नेछु, मैले मुक्ति पाउने मेरो मौका गुमाउनेछु, र त्यतिबेलासम्म पछुताउनका लागि धेरै ढिला भइसकेको हुनेछ।

पछि, मैले परमेश्‍वरका वचनहरूको अर्को खण्ड पढेँ, र त्यसले मेरो हृदयलाई गहन रूपमा छोयो। सर्वशक्तिमान्‌ परमेश्‍वर भन्‍नुहुन्छ: “व्यक्तिले आफ्नो जीवनमा सबभन्दा सार्थक काम के गर्न सक्छ भनेर गैरविश्‍वासीहरूले बुझ्दैनन्, तर तिमीहरू यसबारे केही बुझ्छौ, हैन र? (हो।) परमेश्‍वरको आज्ञा स्विकार्नु र आफ्नो मिसन पूरा गर्नु—सबैभन्दा महत्त्वपूर्ण कुराहरू यिनै हुन्। तिमीहरूले अहिले निर्वाह गरिरहेका कर्तव्यहरू मूल्यवान्‌ छन्! तैँले अहिले नै नतिजाहरू नदेख्न सक्छस्, र अहिले नै त्यसबाट राम्रा प्रभावहरू प्राप्त नगर्न सक्छस्, तर त्यसले फल दिन धेरै समय लाग्नेछैन। दीर्घकालमा, यदि यो कार्य राम्रोसँग गरेमा यसले मानवजातिप्रति पुर्‍याउने योगदान पैसाले मापन गर्न असम्भव हुनेछ। यस्ता साँचा गवाहीहरू अरू कुनै पनि कुराभन्दा धेरै अमूल्य र मूल्यवान्‌ हुन्छन्, र अनन्तकालसम्म रहिरहनेछन्। यी कुराहरू परमेश्‍वरलाई पछ्याउने हरेक व्यक्तिका असल कर्महरू हुन् र ती याद गर्न लायक योग्य हुन्छन्। परमेश्‍वरमा विश्‍वास गर्नु र सत्यता पछ्याउनु, र सृजित प्राणीका रूपमा आफ्नो कर्तव्य निर्वाह गर्नुबाहेक, व्यक्तिले जीवनमा गर्ने अरू सबै कुरा खोक्रो हुन्छ र सम्झन लायक हुँदैन। यदि तैँले पृथ्वी हल्लाउने आँटी कार्य पूरा गरेको भए पनि, अन्तरिक्ष र चन्द्रमाको यात्रा गरेको भए पनि, त्यो व्यर्थ हो; यदि तैँले मानवजातिलाई केही फाइदा वा मद्दत पुऱ्याउने वैज्ञानिक प्रगतिहरू गरेको भए पनि, त्यो व्यर्थ हो। यो सब बितेर जानेछ। बितेर नजाने एउटै कुरा के हो? (परमेश्‍वरको वचन।) केवल परमेश्‍वरको वचन, केवल परमेश्‍वरका गवाहीहरू, सृष्टिकर्ताको गवाही दिने सबै गवाही र काम, र मानिसहरूका असल कार्यहरू मात्रै बितेर जानेछैनन्। यी कुराहरू सदासर्वदा रहनेछन्, र ती एकदमै मूल्यवान् छन्। त्यसैले, आफूले सक्दो प्रयास गर र आफ्ना क्षमताहरूको पूर्ण उपयोग गर। कुनै पनि मानिस, घटना, वा कामकुराहरूद्वारा नबाँधिओ; इमानदारीपूर्वक परमेश्‍वरका लागि आफूलाई समर्पित गर, र आफ्नो कर्तव्य निर्वाहमा आफ्नो सम्पूर्ण ऊर्जा लगाओ र रगत-पसिना बगाओ। परमेश्‍वरले सबभन्दा धेरै आशिष् दिनुहुने कुरा नै यही हो र यसको लागि त जुनसुकै मात्राको कष्ट पनि सार्थक नै हुन्छ!” (वचन, खण्ड ३। आखिरी दिनहरूका ख्रीष्टका वार्तालापहरू। सृजित प्राणीको कर्तव्य राम्रोसित निर्वाह गर्दा मात्र जिउनुको मूल्य हुन्छ)। परमेश्‍वरका वचनहरूबाट मैले के बुझेँ भने, एक सृजित प्राणीको कर्तव्य निर्वाह गर्नु, राज्यको सुसमाचार विस्तारका लागि आफ्नो सामर्थ्य अर्पण गर्नु, र अझै धेरै मानिसहरूलाई परमेश्‍वरको सामु ल्याउनु नै सबैभन्दा सम्मानजनक र परमेश्‍वरको अनुमोदन सबैभन्दा धेरै पाउने कुराहरू हुन्। लेखन-पठनको कर्तव्य निर्वाह गर्न पाउनु, र मानिसहरूमा परमेश्‍वरको कामले ल्याएका परिणामहरूको गवाही दिन थप राम्रा अनुभवात्मक गवाहीका लेखहरू छनौट गरी, अझै धेरै मानिसहरूलाई परमेश्‍वरलाई चिन्न र उहाँको सामु फर्कन मदत गर्नु भनेको परमेश्‍वरको गवाही दिनु हो। यो परमेश्‍वरले अनुमोदन गर्नुहुने कुरा हो, र यसका लागि मैले जतिसुकै कष्ट भोगे पनि त्यो सार्थक हुन्छ। मानिसलाई मुक्ति दिने परमेश्‍वरको काम समाप्त हुन लागेको छ, र महाविपत्तिहरू सुरु भइसकेका छन्। मलाई भोलि के हुन्छ वा कहिले विपत्ति आउँछ भन्ने समेत थाहा थिएन, तर पनि मैले भविष्यको योजना बनाइरहेकी थिएँ र बुढेसकालमा मेरो हेरचाह गर्नका लागि बच्चा जन्माउनेबारे सोचिरहेकी थिएँ। भविष्यप्रतिका मेरा सबै हैरानी र चिन्ताहरू अनावश्यक छन्। अब म कुनै बोझ वा झमेलाविना पूर्ण रूपमा आफ्ना कर्तव्यहरूमा समर्पित हुन सक्छु। आफ्ना कर्तव्यहरू निर्वाह गर्दै म सत्यता पछ्याउन र स्वभावमा परिवर्तन ल्याउन पनि सक्छु। यो सबै परमेश्‍वरको अनुग्रह हो। सत्यता पछ्याउने र मुक्ति पाउने यो वर्तमान अवसरको मैले कदर गर्नुपर्छ, र आफ्नो सम्पूर्ण ऊर्जा र समय मेरा कर्तव्यहरूमा र परमेश्‍वरको गवाही दिनमा समर्पित गर्नुपर्छ। यदि मैले केही सत्यता बुझ्न र परमेश्‍वरबाट मुक्ति पाउन सकेँ भने, मेरो जीवन व्यर्थमा बितेको हुनेछैन। यी कुराहरू बुझेपछि, मैले मेरो हृदयका हैरानी र चिन्ताहरूलाई त्यागिदिएँ, र आफ्ना कर्तव्यहरू राम्ररी निर्वाह गर्न जिउने ठूलो विश्वास प्राप्त गरेँ। परमेश्‍वरलाई धन्यवाद!


३२. मेरो बुबालाई सुसमाचार सुनाउँदा

म सानै हुँदा विश्‍वासी बनेँ र मैले मेरो सारा जीवनभरि प्रभुको सेवा गर्ने सङ्कल्प गरेँ। म तीन वर्षे ईश्‍वरशास्‍त्र सम्‍बन्धी विद्यालयमा हुँदा, मैले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गरेँ। सुसमाचारलाई ग्रहण गरिसकेपछि मैले तुरुन्तै मेरो बुबालाई प्रभुको पुनरागमन सम्‍बन्धी शुभ समाचार बताउन चाहन्थेँ। उहाँ स्थानीय मण्डलीको डिकन हुनुहुन्थ्यो, र उहाँले बाइबललाई राम्ररी बुझ्‍नुभएको थियो, वर्षौंदेखि प्रभुको सेवा गर्नुभएको थियो, र अरूलाई माया गर्नुहुन्थ्यो। उहाँ एक भक्त इसाई हुनुहुन्थ्यो। उहाँले प्रभु फर्केर आइसक्‍नुभएको छ भनेर सुन्‍नुभयो भने यसलाई खुशीसाथ स्विकार्नुहुनेछ भन्‍ने मलाई लागेको थियो।

त्यो रात, म घर आइपुगेपछि मैले उहाँलाई भनेँ, “हामीले प्रतीक्षा गर्दै आइरहेका प्रभु येशू फर्केर आइसक्‍नुभएको छ। उहाँले सत्यताहरू व्यक्त गरिरहनुभएको छ र परमेश्‍वरको घरबाट सुरु गर्दै न्यायको काम गरिरहनुभएको छ। शुद्ध हुन र उहाँको राज्यमा प्रवेश गर्नको लागि हामीले उहाँको आखिरी दिनहरूको कार्यलाई स्विकार्नुपर्छ।” म त छक्‍क परेँ, किनभने उहाँले मलाई यसो भनेर सुझाव दिनुभयो, “बाइबलले आखिरी दिनहरूमा झूटा ख्रीष्टहरूले मानिसहरूलाई धोका दिनेछन् भनेर अगमवाणी गरेको छ, त्यसकारण होशियार बस् र सावधान रहेर बस्। के प्रभुको पुनरागमन र न्यायको कामको बारेमा तैँले जे भनिरहेको छस् त्यसको बाइबलीय आधार छ? छैन भने, बहकाउमा नपर्!” मैले बाइबल निकालेँ र भने, “अवश्य छ। कम्तीमा पनि २०० वटा पद छन् जसमा प्रभु आफ्‍नो न्यायको काम गर्न आउनुहुनेछ भनेर उल्‍लेख गरिएका छन्, जस्तै ‘किनभने उहाँ पृथ्वीको न्याय गर्न आउनुहुन्छ: उहाँले संसारलाई धार्मिकताद्वारा र मानिसहरूलाई निष्पक्षताद्वारा न्याय गर्नुहुनेछ’ (भजनसंग्रह ९८:९)। र यूहन्‍नामा यसो भनिएको छ, ‘किनभने पिताले कुनै मानिसको न्याय गर्नुहुन्न, तर पुत्रलाई नै सबै न्याय सुम्पनुभएको छ’ (यूहन्‍ना ५:२२)। ‘मलाई इन्कार गर्ने र मेरा वचनहरू ग्रहण नगर्नेलाई न्याय गर्ने एक जना हुनुहुन्छ: मैले बोलेको त्यो वचनले अन्तको दिनमा उसको न्याय गर्नेछ’ (यूहन्‍ना १२:४८)। र १ पत्रुसमा यसो भनिएको छ ‘किनभने परमेश्‍वरको घरानाबाट न्याय सुरू हुने समय आएको छ’ (१ पत्रुस ४:१७)। यसले के देखाउँछ भने, प्रभु आखिरी दिनहरूमा सत्यता व्यक्त गर्न र न्यायको काम गर्न देह बन्‍नुहुन्छ।” उहाँले भन्‍नुभयो, “देह बन्‍नुहुन्छ? मैले त भर्खरै बाइबलमा उहाँ बादलमा आउनुहुनेछ भनेर भनिएको देखेँ। ‘हेर, उहाँ बादलहरूसहित आउनुहुन्छ; अनि हरेक आँखाले उहाँलाई देख्‍नेछन्, र तिनीहरूले पनि जुनले उहाँलाई घोचे: अनि उहाँको कारण पृथ्वीका सबै जातिले विलाप गर्नेछन्’ (प्रकाश १:७)। प्रभु देहमा आउनुहुनेछ भन्‍ने बारेमा बाइबलमा उल्‍लेख गरिएको मैले कहिल्यै देखेको छैन। उहाँले कुनै पनि हालतमा देहमा न्यायको काम गर्नुहुन्‍न!” मैले यो सङ्गति बाँडे: “प्रभुको पुनरागमन सम्‍बन्धी भविष्यवाणीहरू धेरै छन्, उहाँ बादलमा आउनुहुनेछ भन्‍ने बारेमा मात्रै होइन, उहाँ गुप्तमा देहधारी बन्‍नुहुनेछ भन्‍ने बारेमा पनि। प्रभु येशूले भन्‍नुभयो, ‘यसकारण, तिमीहरू पनि तयार हौ: किनभने मानिसको पुत्र तिमीहरूले नसोचेको समयमा आउँछ’ (लूका १२:४०)। ‘हेर, म चोरजस्तै आउँछु’ (प्रकाश १६:१५)। र लूका १७:२४-२५ मा यसो भनिएको छ, ‘किनभने जसरी चट्याङ्गले आकाशमुनिको एउटा भागलाई उज्यालो बनाउँदा आकाशमुनिको अर्को भागलाई पनि चम्किलो बनाउँछ; मानिसको पुत्र पनि उनको दिनमा त्यस्तै हुनेछन्। तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ।’ प्रभु येशूले मानिसको पुत्र आउनुहुने बारेमा धेरै पटक उल्‍लेख गर्नुभएको छ, र ती सबैमा प्रभु देहमा आउनुहुनेछ भन्‍ने बारेमा उल्‍लेख गरिएका छन्। उहाँको पुनरागमन बादलको सवारीमा मात्रै हुनेछ भनेर सीमित गर्यौं भने, उहाँ गोप्यमा आउनुहुनेछ भन्‍ने यी अगमवाणीहरू कसरी पूरा हुनेछन्? आखिरी दिनहरूमा प्रभु दुई तरिकाले आउनुहुनेछ। पहिलो उहाँ देहधारी बन्‍नुहुनेछ र परमेश्‍वरको घरबाट सुरु गर्दै न्यायको काम गर्न गुप्तमा आउनुहुनेछ, त्यसपछि उहाँ बादलमा आउनुहुनेछ र सबै मानिसहरूकहाँ देखा पर्नुहुनेछ। यदि हामीले उहाँ गुप्त रूपमा आउनुहुनेछ भन्‍ने सम्‍बन्धी अगमवाणीहरूलाई हेरेनौं, तर उहाँ बादलको सवारीमा आउनुहुनेछ भन्‍ने अगमवाणीहरूलाई मात्रै हेर्यौं भने, त्यो एकतर्फी र स्वेच्‍छाचारी हुनेछ, र हामीले प्रभुलाई स्वागत गर्ने हाम्रो मौका गुमाउन सक्छौं।”

मेरो बुबाले केही नभनी निधार खुम्च्याउनुभयो, त्यसपछि उहाँले रिसाउँदै मेरो कुरा बीचैमा काट्नुभयो: “अब भयो। मैले सानै हुँदादेखि बाइबल पढ्दै आएको छु र प्रभुलाई वर्षौंदेखि सेवा गरेको छु। के मलाई तँलाईभन्दा बढी थाहा छैन र? जाबो तीन वर्ष ईश्‍वर-शास्‍त्री स्कूलमा गएर तैँले के थाहा पाएको छस् र?” उहाँ शान्त हुन सक्‍नुहुन्‍न भन्‍ने मलाई थाहा थियो र मेरो सङ्गतिलाई एउटा कानले सुनेर अर्को कानले उडाइदिनुभयो। म मेरो कोठामा गएँ। मैले त्यसपछि थप एक-दुई पटक प्रयास गरेँ तर उहाँले मेरो कुरा सुन्‍नुभएन र यसो समेत भन्‍नुभयो, “प्रभुलाई विश्‍वास गरेर मात्रै पुग्दैन। कि चुप लाग कि बाहिर जा!” उहाँले त्यसो गर्न सक्‍नुहुन्छ भन्‍ने देखेर म छक्‍कै परेँ र दुःख पनि लाग्यो। उहाँले प्रभुको सेवा गर्नुभएको धेरै वर्ष भएको थियो र उहाँ सधैँ न्यानो र नम्र व्यवहार गर्नुहुन्थ्यो। उहाँले प्रभुको पुनरागमनको तृष्णा गर्नुहुन्थ्यो, तर उहाँ आज यो स्थानमा पुग्‍नुभएपछि, मेरो बुबा खोजी नै नगरी बाइबलका शाब्दिक अर्थहरूमा टाँसिइरहनुभएको थियो र मेरो कुरा सुन्दा रिसाउनु समेत भयो। मलाई मेरो बुबा अत्यन्तै जिद्दी भइरहनुभएको छ भन्‍ने लाग्यो। मेरो बुबा बाइबलमा त्यति पोख्त भएर पनि आफ्‍ना धारणाहरूमा अड्किनुभएको देख्दा मलाई निराश पनि लाग्यो र सुसमाचार सुनाउने मेरो आत्मविश्‍वास पनि केही हदसम्‍म गुम्यो।

जब केही दाजुभाइ-दिदीबहिनीहरूले मेरो अवस्थाको बारेमा थाहा पाए, तिनीहरूले मलाई प्रोत्साहन दिन परमेश्‍वरका यी वचनहरू पठाए: “के तेरा काँधका बोझहरू, तेरो कार्यभार, र तेरो जिम्‍मेवारीबारे तँलाई थाहा छ? ऐतिहासिक मिसनको तेरो आभास कहाँ छ? अर्को युगमा मालिकको रूपमा तैँले कसरी पर्याप्त रूपमा सेवा गर्नेछस्? के तँमा मालिकपनको बलियो आभास छ? यावत् थोकका मालिकको बारेमा तैँले कसरी व्याख्या गर्नेछस्? के यो साँच्‍चै संसारका सारा जीवित प्राणीहरू अनि सारा भौतिक कुराहरूको मालिक हो? कामको अर्को चरणको प्रगतिको लागि तँसँग के-कस्ता योजनाहरू छन्? कति धेरै मानिसहरूले तँलाई तिनीहरूका गोठालो हुनका लागि प्रतीक्षा गरिरहेका छन्? के तेरो काम बोझमय छ? तिनीहरू अन्धकारमा बिलौना गरिरहेका गरिब, दयनीय, अन्धाहरू हुन्, र तिनीहरू नोक्‍सानीमा छन्—यो मार्ग कहाँ छ? धेरै वर्षदेखि मानिसलाई थिचोमिचोमा पारेको अन्धकारको शक्तिहरूलाई उल्का झैँ अचानक ज्योति तल झरेर हटाओस भनी ति मानिसहरु कति तड्पिन्छन्। तिनीहरूले यसको लागि उत्सुकताका साथ जुन हदसम्‍म आशा गर्छन्, र दिन-रात यसको लागि जसरी विलाप गर्छन् त्यो कसले जान्‍न सक्छ र? ज्योति चम्‍केर जाने दिनमा समेत, गहन रूपमा कष्ट भोगिरहेका यी मानिसहरू कालकोठरीमा रिहाइको कुनै आशाविना बन्दी नै रहिरहन्छन्; कहिले तिनीहरूले बिलौना गर्न छोड्नेछन्? कहिल्यै विश्राम नदिइएका यी कमजोर आत्माहरूको दुर्भाग्य कति भयानक छ, अनि निर्दयी बन्धनहरू र कठ्याङ्ग्रिएको इतिहासद्वारा तिनीहरूलाई यो अवस्थामा बन्धनमा राखिएको धेरै भइसकेको छ। अनि तिनीहरूको बिलौनाको आवाज कसले सुनेको छ र? कसले तिनीहरूलाई तिनीहरूको दयनीय अवस्थामा हेरेको छ र? परमेश्‍वरको हृदय कति शोकित र व्याकुल छ भन्‍ने तैँले कहिल्यै विचार गरेको छस्? उहाँको आफ्‍नै हातले सृष्टि गर्नुभएको निर्दोष मानवजातिले त्यस्तो पीडा भोगेको उहाँले कसरी देख्‍न सक्‍नुहुन्छ? आखिर, मानवजाति विष खुवाइएका पीडितहरू नै त हुन्। मानवजाति आजको दिनसम्‍म बाँचेको भए तापनि, मानवजातिलाई धेरै पहिले नै दुष्टले विष खुवाएको छ भन्‍ने कसलाई थाहा हुनेथियो र? के तँ पीडितहरूमध्ये एक होस् भन्‍ने तैँले बिर्सिस्? के परमेश्‍वरप्रतिको तेरो प्रेमको खातिर, यी बाँचेकाहरूलाई मुक्तगर्ने प्रयास गर्न तँ इच्‍छुक छैनस्? के तँ मानवजातिलाई आफ्‍नै मासु र रगतजस्तै प्रेम गर्नुहुने परमेश्‍वरको ऋण तिर्न आफ्‍नो सारा ऊर्जा अर्पण गर्न इच्‍छुक छैनस्?” (वचन देहमा देखा पर्नुहुन्छको “तँ तेरो भविष्यको मिसनमा कसरी संलग्‍न हुनुपर्छ?”)। परमेश्‍वरका वचनहरूले मलाई अत्यन्तै सान्त्वना दिए। धेरैजसो मानिसहरूले परमेश्‍वरको कामलाई चिनेका हुँदैनन् र तिनीहरू धार्मिक धारणाहरूद्वारा उकुसमुकुस भएका हुन्छन्, त्यसकारण तिनीहरूले प्रभुको पुनरागमनको समाचारको बारेमा अनुसन्धान गर्दैनन्। तिनीहरू परमेश्‍वरका वचनहरूको भरणपोषण नपाईकन अन्धकारमा डुबेका हुन्छन्। मैले परमेश्‍वरको आवाज सुन्‍ने र थुमाका पाइलाहरू पछ्याउने सौभाग्य पाएको थिएँ त्यसकारण मसँग अरूलाई राज्यको सुसमाचार सुनाउने जिम्‍मेवारी छ। त्यसपछि तिनीहरूले परमेश्‍वरको आवाज सुन्‍न सक्छन् र तिनीहरू उहाँको सिंहासनअघि उठाइलगिन र परमेश्‍वरका वचनहरूद्वारा धोइन र मुक्त हुन सक्छन्। त्यो परमेश्‍वरको इच्‍छालाई बुझ्‍नु हो। मेरो बुबा लामो समयदेखिको साँचो विश्‍वासी हुनुहुन्थ्यो र उहाँले सधैँ प्रभुको पुनरागमनको तृष्णा गर्नुहुन्थ्यो। उहाँ धार्मिक धारणाहरूको कठोर बन्धनमा पर्नुभएको थियो त्यसकारण उहाँले तुरुन्तै यो कुरालाई स्वीकार गर्न सक्‍नुहुन्‍नथियो। मैले मेरो कर्तव्य पूरा गर्नको लागि परमेश्‍वरमा भरोसा गरेर परमेश्‍वरका आखिरी दिनहरूको कार्यको बारेमा उहाँलाई बताइरहनुपर्छ भन्‍ने मलाई थाहा थियो।

पाचौं दिनमा उहाँको आचरण अलिक नरम भयो, त्यसकारण मैले परमेश्‍वरको न्यायको कामको गवाही बाँड्ने काम जारी राखेँ। उहाँले मलिन हुँदै भन्‍नुभयो, “हामी प्रभु येशूमा विश्‍वास गर्छौं। हृदयले विश्‍वास गर्नु र मुखले स्वीकार गर्नुको अर्थ हामी विश्‍वासद्वारा धर्मी ठहरिएका छौं र हामीले त्यसैद्वारा मुक्ति पाएका छौं भन्‍ने हुन्छ। प्रभुले हाम्रा पापहरू लिनुभएको छ, त्यसकारण जब उहाँ आउनुहुन्छ, उहाँले हामीलाई आफ्‍नो राज्यमा लैजानुहुनेछ। परमेश्‍वर आएर हामीलाई न्याय गर्नु आवश्यक छैन।” मैले सङ्गतिमा उहाँलाई यसो भनेँ, प्रभुमाथिको हाम्रो विश्‍वासद्वारा हामीलाई हाम्रा पापहरूबाट क्षमा गरिएको छ, तर हामीले अझै पाप गरिरहेका र स्वीकार गरिरहेका हुन्छौं। हामी पापबाट मुक्त भएका हुँदैनौं। “बुबा, सोच्‍नुहोस् त, तपाईंले मानिसहरूलाई नम्र र धैर्य हुन भन्‍नुहुन्छ र तपाईं अरूसँग नम्र हुनुहुन्छ तर घरमा तपाईं आमासँग रिसाउनुहुन्छ र उहाँसँग धेरै विवाद गर्नुहुन्छ। तपाईंले प्रभुका शिक्षाहरूलाई लागू गर्न सक्‍नुहुन्‍न।” उहाँले मलाई तुरुन्तै रोक्‍नुभयो र मलाई अरू केही भन्‍न दिनुभएन। भोलिपल्ट मैले उहाँसँग अर्को सङ्गति बाँड्ने मौका पाएँ: “बुबा, प्रभुले हामीलाई हाम्रा शत्रुहरूलाई प्रेम गर्न सिकाउनुभएको छ। म तपाईंको शत्रु होइन, छोरा हुँ। मैले त तपाईंलाई प्रभु काम गर्न आउनुभएको हो भन्‍ने तथ्य मात्रै बताइरहेको छु र तपाईंले यसको बारेमा खोजी नगर्ने मात्र होइन, तपाईं त रिसाउनु समेत हुन्छ। यो सहनशीलता देखाउनु होइन। मलाई थाहा छ, तपाईं रिसाउन चाहनुहुन्‍न। हाम्रो पापी प्रकृतिको समाधान नभएको हुनाले हामी रिसाउँदै मानिसहरूलाई नहप्काइकन बस्‍न सक्दैनौं। बाइबलले भन्छ, ‘सबै मानिसहरूसँग शान्ति र पवित्रता कायम राख, त्यो विना कुनै पनि मानिसले प्रभुलाई देख्‍नेछैन’ (हिब्रू १२:१४)। प्रभु येशूले पनि यसो भन्‍नुभएको छ, ‘साँचो-साँचो म तिमीलाई भन्छु, पाप गर्ने जो-कोही पापको दास हो। अनि दास घरमा सदासर्वदा बस्दैन: तर पुत्रचाहिँ सदासर्वदा बस्छ’ (यूहन्‍ना ८:३४-३५)। यो कुरा स्पष्ट छ। प्रभु पवित्र हुनुहुन्छ, र पवित्र नरहेकाहरूले उहाँलाई देख्‍न सक्दैनन्। हामीले निरन्तर पाप गरिरहेका हुन्छौं, हामी पापमा जिउँछौं र हामी अलिकति पनि पवित्र छैनौं। हामी कसरी परमेश्‍वरको राज्यमा प्रवेश गर्न सक्छौं? प्रभु येशूले आफ्‍नो पुनरागमनको बारेमा धेरै पटक अगमवाणी गर्नुभयो र उहाँले मानवजातिलाई पूर्ण रूपमा धुन र मुक्ति दिन, अनि हामीलाई उहाँको राज्यमा लैजानको लागि सत्यताहरू व्यक्त गर्नुहुन्छ र न्यायको काम गर्नुहुन्छ। प्रभु येशूले भन्‍नुभयो, ‘मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तैपनि, जब उहाँ, अर्थात् सत्यका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ’ (यूहन्‍ना १६:१२-१३)। अहिले प्रभु फर्केर आइसक्‍नुभएको छ र उहाँले मानवजातिलाई शुद्ध पार्ने र मुक्ति दिने सबै प्रकारका सत्यताहरू व्यक्त गर्नुभएको छ। उहाँले हाम्रा पापी प्रकृतिलाई पूर्ण रूपमा समाधान गर्न न्यायको काम गरिरहनुभएको छ। न्यायद्वारा हाम्रो भ्रष्टतालाई धोएर मात्रै हामी परमेश्‍वरको राज्यमा प्रवेश गर्न सक्छौं। बुबा, हामीले नम्र भई परमेश्‍वरको आखिरी दिनहरूको कार्यको खोजी गर्नुपर्छ। सर्वशक्तिमान्‌ परमेश्‍वरका वचनहरू पढ्नुहोस्, र यो परमेश्‍वरको आवाज हो कि होइन हेर्नुहोस्। तपाईंले प्रभुको पुनरागमनलाई छुटाउनु हुँदैन!”

मैले उहाँको लागि सुसमाचार सम्‍बन्धी छोटो नाटक बजाउन चाहेको थिएँ तर उहाँले हेर्न मान्‍नुभएन। उहाँलाई बाइबलको बारेमा धेरै कुरा थाहा थियो र उहाँले केही असल कामहरू गर्नुभएको थियो। उहाँले गरीबहरूलाई दिनुहुन्थ्यो र पैसा नहुँदा अरूलाई सघाउन जानुहुन्थ्यो, अनि उहाँले मण्डलीलाई आफ्‍नो सम्पत्ति निःशुल्क चलाउन दिनुहुन्थ्यो। तर परमेश्‍वरको नयाँ कार्यको बारेमा सुन्दा, उहाँ जिद्दी भई आफ्‍ना धारणाहरूमा लागिरहनुभयो र यसको बारेमा खोजी गर्नुहुन्‍नथियो। यसले मलाई फरिसीहरूको बारेमा स्मरण गरायो। मलाई मेरो बुबाले पनि तिनीहरूले जस्तै परमेश्‍वरको विरोध गर्नुहुनेछ र परमेश्‍वरको मुक्ति गुमाउनुहुनेछ भन्‍ने डर लागेको थियो। मैले उहाँलाई यसो भन्दै सतर्क गराएँ, “फरिसीहरूलाई बाइबलको बारेमा राम्ररी थाहा थियो र तिनीहरू भक्त देखिन्थे तर तिनीहरूले प्रभुलाई चिनेकै थिएनन्। उहाँको काम तिनीहरूका धारणाहरूसँग मिलेको थिएन र तिनीहरूले नम्र हृदयले खोजी गरेनन् बरु उहाँलाई पागलले झैँ विरोध गर्दै र दोष दिँदै धर्मशास्‍त्रको शाब्दिक अर्थमा लागिरहे। तिनीहरूले उहाँलाई क्रूसमा टाँग्‍न लगाए र तिनीहरूलाई परमेश्‍वरले दण्ड दिनुभयो—” मेरो कुरा सक्‍नुभन्दा पहिले नै उहाँले मलाई रोक्‍नुभयो। “तँ मेरो बारेमा कुरा गर्दैछस्? के तैँले मलाई फरिसी भनेर भनिरहेको छस्?” मैले हतार-हतार प्रतिक्रिया दिएँ, “मैले तपाईंलाई फरिसी भनेर भनेको होइन, बुबा। म यति मात्र चाहन्छु कि तपाईंले परमेश्‍वरको सेवा गर्दै उहाँकै विरोध गर्ने तिनीहरूको मार्ग नपछ्याउनुहोस्। तपाईंले यतिका वर्षदेखि प्रभुको पुनरागमनको प्रतीक्षा गर्नुभएको छ, तर अहिले उहाँ यहाँ आइसक्‍नुभएको भए पनि, तपाईंले नम्र भई उहाँको खोजी गर्नुहुन्‍न। तपाईं धर्मशास्‍त्रको शाब्दिक अर्थ र तपाईंका धारणाहरूमा अल्झिनुभएको छ। तपाईंले यस कुरालाई स्वीकार गर्नुहुन्‍न। यदि हामीले परमेश्‍वरको आखिरी दिनहरूको कामलाई त्यसरी हेर्यौं भने, फरिसीहरूलाई जस्तै परमेश्‍वरले हामीलाई पनि दोषी ठहर्याउनुहुनेछ र हाम्रो मुक्ति गुमाउनेछौं। सर्वशक्तिमान्‌ परमेश्‍वरको आखिरी दिनहरूको न्यायको काम नै परमेश्‍वरको अन्तिम र मानवजातिको मुक्तिको लागि सबैभन्दा महत्त्वपूर्ण चरण हो। यसको अन्त्य चाँडै नै हुनेछ। उहाँले पहिले नै विपत्तिहरूभन्दा पहिले विजेताहरूको समूह निर्माण गरिसक्‍नुभएको छ, र ती विपत्तिहरू चाँडै नै हामीमाथि आइपर्नेछन्। यदि हामीले उहाँको न्याय र शुद्धीकरणलाई स्वीकार गरेनौं भने, जब विपत्तिहरू आइपर्नेछन्, तब हामी रुनेछौं र दाह्रा किट्नेछौं।” यो कुराले मेरो बुबालाई अझै बढी रिस उठ्यो। उहाँले खडा भएर भन्‍नुभयो, “भयो अब नबोल्! बढी बोलिस् भने, तँ आजदेखि मेरो छोरा होइनस्। यो घरबाट अहिले नै निक्‍लिहाल्!”

उहाँको मुखबाट यो कुरा सुन्दा म अत्यन्तै दुःखी भएँ। मेरो बुबा र मेरो सम्बन्ध पहिले निकै घनिष्ठ थियो। हामी सँगै मनदेखि कुराकानी गर्ने, बाइबल पढ्ने, र परमेश्‍वरको इच्‍छाको खोजी गर्ने गर्थ्यौं। उहाँले मलाई धैर्य, सहनशील, नम्र, र आज्ञाकारी हुन सिकाउनुभयो। मैले परमेश्‍वरको आखिरी दिनहरूको कामको गवाही दिएको निहुँमा नै उहाँले मलाई घरदेखि निकाल्‍नुहुनेछ र मलाई शत्रुलाई जस्तो व्यवहार गर्नुहुनेछ भनेर मैले कहिल्यै सोचेको थिइनँ। उहाँकै लहैलहैमा लागेर परिवारका अरूले पनि मलाई रूखो व्यवहार गरे। मलाई अत्यन्तै एकलो र विवश महसुस भयो। मैले दाजुभाइ-दिदीबहिनीहरूलाई यसको बारेमा सन्देश पठाएँ, र एक जना सिस्टरले मलाई परमेश्‍वरका वचनहरूको एउटा खण्ड पठाउनुभयो। “सुसमाचार फैलाउनु सबैको कर्तव्य र दायित्व हो। हामीले जे सुने पनि, वा जे देखे पनि, वा हामीले जस्तोसुकै व्यवहारको सामना गर्न परे तापनि कुनै पनि समय हामी सधैँ सुसमाचार फैलाउने यो जिम्मेवारीमा लागिरहनु पर्छ। कुनै पनि परिस्थितिमा हामीले नकारात्मकता वा कमजोरीको कारण यो कर्तव्य छोड्न सक्दैनौं। सुसमाचार फैलाउने कर्तव्य धेरै सजिलो हुँदैन, तर जोखिमले भरिएको हुन्छ। जब तिमीहरू सुसमाचार फैलाउँछौ, तिमीहरूले स्वर्गदूतहरू, वा एलियन्स, वा रोबोटहरूको सामना गर्दैनौ। तिमीहरूले दुष्ट र भ्रष्ट मानवजाति, जीवित भूतात्माहरू, पशुहरूको मात्रै सामना गर्नेछौ—तिनीहरू सबै यस दुष्ट ठाउँमा जिइरहेका र शैतानद्वारा गहन रूपमा भ्रष्ट पारिएका र परमेश्‍वरको विरोध गर्ने मानवजाति हुन्। त्यसैले सुसमाचार फैलाउने प्रक्रियामा निश्‍चय नै हरप्रकारका जोखिमहरू हुन्छन्, सानातिना निन्दा, खिसीटिउरी र गलत बुझाइहरूको कुरै छोडौँ, ती कुराहरू त सामान्य घटनाहरू हुन्। यदि तैँले सुसमाचार फैलाउने कार्यलाई साँच्चै नै एउटा जिम्मेवारी, आफ्‍नो एउटा दायित्व, तेरो कर्तव्य मान्छस् भने, तैँले यी कुराहरूलाई सही ढङ्गबाट सम्मान गर्न र तिनलाई सही ढङ्गले सम्हाल्न सक्नेछस्, र तँ कुनै पनि समय आफ्नो जिम्मेवारी र दायित्व छोड्नेछैनस्, न त यी कुराहरूको कारण तँ सुसमाचार फैलाउने र परमेश्‍वरको बारेमा साक्षी दिने आफ्नो मूल उद्देश्यबाट तर्केर जान्छस्, र तैँले कहिल्यै पनि यो जिम्मेवारीलाई पन्छाउनेछैनस्, किनकि यो तेरो कर्तव्य हो। यो कर्तव्यलाई कसरी बुझ्नुपर्छ? मानव जीवनको मूल्य-मान्यता र मुख्य जिम्मेवारीको रूपमा; आखिरी दिनहरूमा परमेश्‍वरको कामको असल खबर र परमेश्‍वरको कामको सुसमाचार फैलाउनु मानव जीवनको मूल्य-मान्यता हो” (आखिरी दिनहरूका ख्रीष्टका वार्तालापहरूको “सुसमाचार फैलाउनु त्यो कर्तव्य हो जसलाई सम्मान गर्न सबै विश्‍वासीहरू बाध्य छन्”)। परमेश्‍वरका वचनहरूले मलाई धेरै प्रोत्साहन दिए। सुसमाचार प्रचार गर्दा इन्कार गरिनु साँच्‍चै नै सामान्य कुरा हो भन्‍ने कुरा मैले थाहा पाएँ। शैतानले मानवजातिलाई अत्यन्तै भ्रष्ट तुल्याएको छ र तिनीहरूले सत्यतालाई प्रेम गर्दैनन्। तिनीहरू अहङ्कारी छन् र तिनीहरूका आफ्‍नै धारणा र कल्‍पनाहरूमा नै अल्झिएर बसेका छन्। मैले कठिनाइहरूको सामना गर्दा मेरो कर्तव्य र जिम्‍मेवारीलाई त्याग्‍नु हुँदैनथियो। आमाबाबुको विरोधको बाबजुद पनि सुसमाचार सुनाउन पत्रुस सबै ठाउँमा गएको बारेमा मैले विचार गरेँ। तिनलाई परमेश्‍वरले सयौं पटक न्याय गर्नुभयो, सजाय दिनुभयो, र जाँच गर्नुभयो, त्यसपछि परमेश्‍वरले तिनलाई सिद्ध तुल्याउनुभयो। तिनले अर्थपूर्ण जीवन जिए। म पनि पत्रुस जस्तै हुनुपर्थ्यो, मैले जति नै कष्ट भोगे पनि वा मेरो परिवारले जति नै गलत रूपमा बुझे पनि, मैले मेरो कर्तव्य राम्ररी पूरा गर्नुपर्थ्यो र परमेश्‍वरको सुसमाचार फैलाउनुपर्थ्यो।

भोलि बिहान घरबाट जान तयार हुँदै, मैले मेरा सामानहरू तयार गरेँ। मेरो बुबाले भन्‍नुभयो, “तँलाई मन लाग्छ भने बस्‍न सक्छस्, तर तैँले सर्वशक्तिमान्‌ परमेश्‍वरको मार्ग प्रचार गर्न छोड्नुपर्छ।” मैले दृढतासाथ भनेँ, “बुबा, तपाईंलाई थाहै छ, म सधैँ प्रभुको सेवा गर्न चाहन्छु। म बाइबल सम्‍बन्धी अझ धेरै सत्यताहरूको बारेमा सिक्‍न र परमेश्‍वरको प्रेमको ऋण तिर्न ईश्‍वरशास्‍त्र स्कूलमा गएँ, तर मैले धेरै पटक बाइबल त पढेँ तर कुनै सत्यता प्राप्त गरिनँ। मलाई आत्मिक रूपमा झन्-झन् अन्धकार र उजाड अनुभव भइरहेको थियो। मैले केही असल काम गरेँ र अरूलाई सहयोग गरेँ, तर साँचो रूपमा खाँचोमा परेका कक्षाका साथीहरूलाई म केही पनि दिन चाहँदिनथिएँ। म अरूले देखून् भनेर बिहान र साँझको सेवामा अगाडि बस्‍ने गर्थेँ। मेरो आराधना झुण्डका वाद्यवादन गर्न सक्‍ने दाजुभाइ-दिदीबहिनीहरूप्रति मलाई डाहा लाग्थ्यो किनभने मलाई गीत गाउन मात्रै आउँथ्यो। परीक्षामा मैले भन्दा राम्ररी अङ्क ल्याउने मानिसहरूप्रति मलाई डाहा लाग्थ्यो। मैले यी विचारहरूलाई रोक्‍न सक्दिनथिएँ। म पापबाट उम्कन सक्दिनथिएँ। यो कुरा अत्यन्तै पीडादायी थियो। मैले सर्वशक्तिमान्‌ परमेश्‍वरका वचनहरू पढेपछि बल्‍ल उत्तर पाएँ। प्रभुमाथिको हाम्रो विश्‍वासद्वारा हाम्रा पापहरू क्षमा हुन्छन् र उहाँले हामीलाई पापीको रूपमा हेर्नुहुन्‍न, तर हाम्रो पापी प्रकृति अझै समाधान भएको हुँदैन। परमेश्‍वरको आखिरी दिनहरूको न्यायलाई स्वीकार गर्नु मात्रै शुद्ध भएर उहाँको राज्यमा प्रवेश गर्ने एउटै मात्र तरिका हो। मैले परमेश्‍वरको आवाज सुनेको छु र मलाई प्रभु आउनुभएको छ भन्‍ने थाहा छ। राज्य ओर्लिएको छ। अझै धेरै मानिसहरूलाई सुसमाचार सुनाउने कर्तव्य मैले पाएको छु त्यसकारण म परमेश्‍वरलाई निराश तुल्याउँदिनँ।” यो कुरा सुनेपछि उहाँ त्यति प्रतिरोधी देखिनुभएन। उहाँ अलिक खिन्न देखिनुहुन्थ्यो र उहाँले भन्‍नुभयो, “तँ जान सक्छस्। म तेरो लागि प्रार्थना गरिदिन्छु। यदि सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भने, म उहाँलाई स्वीकार गर्नेछु। होइन भने, तँ फर्केर आउनुपर्छ।”

त्यहाँदेखि म सानो गेष्ट-हाउसमा बस्‍न थालेँ, र यस क्रममा आफ्‍नो पेट पाला गर्न काम पनि गर्थेँ अनि सुसमाचार पनि प्रचार गर्थेँ। मैले मेरो बुबा र मेरो परिवारका अरू सबैलाई परमेश्‍वरको हातमा राख्दै सधैँ प्रार्थना गर्ने गर्थेँ। दुई हप्तापछि मेरो बुबाले मलाई अचानक बोलाउनुभयो र मेरो हालखबर सोध्‍नुभयो। पहिले मलाई त्यसरी हप्काएकोमा उहाँलाई अत्यन्तै पछुतो भएको भन्‍ने कुरा उहाँले मलाई भन्‍नुभयो। उहाँले सधैँ मानिसहरूलाई नम्र हुनुपर्छ भनी भन्‍ने गर्नुभएको, तर उहाँ मसँग रिसाउनुभएको कुरा र उहाँले प्रभुका आज्ञाहरूलाई पालन गर्न नसकेको कुरा साँचो हो भनी भन्‍नुभयो। त्यसपछि उहाँले भन्‍नुभयो, “फर्केर आइज। म सर्वशक्तिमान्‌ परमेश्‍वरको आखिरी दिनहरूको कामको बारेमा अझै बढी जान्‍न चाहन्छु।” उहाँले यसो भनेको सुन्दा म छक्‍क परेँ अनि उत्साहित पनि भएँ। उहाँ परमेश्‍वरको नयाँ कामप्रति अत्यन्तै प्रतिरोधी हुनुभएको थियो तर अहिले उहाँ खोजी गर्दै आइरहनुभएको थियो। परमेश्‍वरले मेरो प्रार्थना सुन्‍नुभएको छ भन्‍ने मलाई थाहा भयो। मैले परमेश्‍वरलाई धन्यवाद र प्रशंसा चढाएँ। घर फर्केपछि, मेरो बुबाले भन्‍नुभयो, “तँ घरबाट गएपछि म सुत्‍नै सकिनँ। तैँले भनेको हरेक कुरा दिन-रात मेरो मनमा घुमिरहन्थ्यो। मैले प्रार्थना गरिरहेँ र धर्मशास्‍त्रका खण्डहरूमा खोजतलास गरिरहेँ र आखिरी दिनहरूमा परमेश्‍वरले न्यायको काम गर्नुहुनेछ, प्रभु आधा रातमा मानिसका पुत्रको रूपमा आउनुहुनेछ भनेर भनिएकै रहेछ। उहाँले हाम्रो ढोका ढक्‍ढक्याउनुहुनेछ, परमेश्‍वरको भेडाले उहाँको स्वर सुन्छ, र बुद्धिमती कन्याहरूले मात्रै परमेश्‍वरको आवाज सुन्‍न सक्छन् जब कि निर्बुद्धि कन्याहरूले सुन्‍न सक्दैनन्। मलाई लाग्‍छ, तैँले भनेको कुरा ठीक हो। मैले त्यो कुरा कहिल्यै सुनेको थिइनँ, तर यो सबै कुराको बाइबलीय आधार छ र ती तथ्यहरू अनुरूप छन्। तैँले भनेको कुरा प्रभुको पुनरागमनका अगमवाणीहरूसँग सम्‍बन्धित छ। यदि प्रभु येशू साँच्‍चै नै फर्केर आउनुभएको हो भने, यो ठूलो कुरा हो। मैले यसको खोजी गर्नुपर्छ। मलाई त म साँच्‍चै नै फरिसी बनेको छु र मैले परमेश्‍वरको मुक्ति गुमाएको छु भन्‍ने चिन्ता लागेको छ। मैले परमेश्‍वरको आखिरी दिनहरूको काम सम्‍बन्धी सत्यताको खोजी गर्नुपर्छ।” त्यसपछि उहाँले एउटा प्रश्‍न गर्नुभयो: “प्रभु येशूले आफ्‍नो क्रूसीकरणद्वारा हामीलाई छुटकारा दिनुभयो र हाम्रा सबै पाप लिनुभयो त्यसकारण उहाँले हामीलाई पापीको रूपमा हेर्नुहुन्‍न र जब उहाँ आउनुहुन्छ, तब हामी सीधै स्वर्गमा जान सक्छौं। किन उहाँले न्यायको कामको यो चरण पूरा गर्नु आवश्यक छ?”

मेरो बुबासँग त्यस किसिमको बुझाइ र खोजी छ भन्‍ने देख्दा मलाई निकै खुशी लाग्यो। उहाँको प्रश्‍नको उत्तर दिन, हामीले विजयको गीत नामक चलचित्रको प्रभु किन आखिरी दिनहरूमा न्यायको काम गर्न आउनुहुन्छ भन्‍ने शीर्षकको छोटो भिडियो हेर्यौं। त्यसमा एक जना सिस्टरले सर्वशक्तिमान्‌ परमेश्‍वरका वचनहरूको दुई वटा खण्ड पढ्नुभएको छ। “मानिसलाई छुटकारा दिनुभन्दा अघि, शैतानका धेरै वटा विषयहरू ऊभित्रै रोपिएको हुन्छ, र हजारौं वर्षसम्म शैतानद्वारा भ्रष्ट पारिएपछि, ऊभित्र एउटा स्थापित प्रकृति हुन्छ जसले परमेश्‍वरको विरोध गर्छ। यसकारण जब मानिसलाई छुटकारा दिइएको हुन्छ, त्यो ठूलो मूल्य तिरेर मानिसलाई छुटाइएको घटनाभन्दा अरू केही हुँदैन, तर ऊभित्रको विषाक्त प्रकृति हटेको हुँदैन। अशुद्ध भएको मानिस परमेश्‍वरको सेवाको योग्य हुनुभन्दा अघि परिवर्तनको प्रक्रियाबाट भएर जानुपर्छ। न्याय र सजायको यस कार्यको माध्यमबाट, मानिसले आफैभित्र भएको फोहोर र भ्रष्ट सारलाई पूर्ण रूपमा चिन्‍नेछ, र ऊ पूर्णरूपमा परिवर्तन हुन र शुद्ध हुन सक्षम हुनेछ। यसरी मात्र मानिस परमेश्‍वरको सिंहासनको अगि फर्केर आउनको योग्य हुन सक्छ। यस दिनमा गरिएका सबै काम मानिस शुद्ध र परिवर्तन हुन सकोस् भनेर हो; वचनको न्याय र सजाय, साथै शोधनको माध्यमबाट, मानिसले आफ्नो भ्रष्टतालाई हटाउन र शुद्ध हुन सक्छ। कामको यस चरणलाई मुक्तिका निम्ति हो भनी ठान्नुको साटो यो शुद्धीकरणको काम हो भन्नु धेरै उचित हुन्छ। वास्तवमा, यो चरण विजयको चरण हो साथ साथै यो मुक्तिको कामको दोस्रो चरण पनि हो। यो वचनको न्याय र सजायको माध्यमबाट नै मानिस परमेश्‍वरद्वारा प्राप्त गरिने स्थितिमा आउँछ, र वचन प्रयोग गर्दा नै मानिसको हृदयभित्रका सबै अशुद्धता, धारणा, अभिप्राय र व्यक्तिगत आकांक्षाहरूलाई शुद्ध गर्न, न्याय गर्न र पूर्ण रूपमा प्रकट गरिन्छ” (वचन देहमा देखा पर्नुहुन्छको “देहधारणको रहस्य (४)”)। “मानिसका पापहरू पापबलिद्वारा क्षमा गर्न सकिन्थ्यो, तर मानिसलाई कसरी फेरि पाप नगर्ने बनाउन सकिन्छ, र उसको पापमय प्रकृति कसरी पूर्ण रूपले हटाउन र रूपान्तरित गर्न सकिन्छ, यो समस्या समाधान गर्ने ऊसँग कुनै उपाय हुँदैन। मानिसका पापहरू क्षमा गरिए, र यो परमेश्‍वरको क्रूसीकरणको कामको कारणले गर्दा हो, तर मानिस निरन्तर आफ्नो पुरानो भ्रष्ट शैतानिक स्वभावमा जिइरह्यो। यस्तो भएकोले, मानिस उसको भ्रष्ट शैतानिक स्वभावबाट पूर्ण रूपमा जोगिनुपर्छ, ताकि उसको पापमय प्रकृति पूर्ण रूपले नाश हुन सकोस्, र फेरि कहिल्यै विकास नहोस् र यसरी मानिसको स्वभाव रूपान्तरण हुन सकोस्। यसको निम्ति मानिसले जीवनको वृद्धिको मार्गलाई, जीवनको मार्गलाई र आफ्नो स्वभाव बदल्ने तरिकालाई बुझ्नु आवश्यक हुन्छ। यसबाहेक, मानिसले यो मार्गअनुसार व्यवहार गर्नु आवश्यक हुन्छ, यसैले कि उसको स्वभाव बिस्तारै परिवर्तन हुन सकोस् र ऊ ज्योतिको उज्यालोमा जिउन सकोस्, यसैले कि उसले जे गर्छ सबै परमेश्‍वरको इच्छाबमोजिम होस्, यसैले कि उसले आफ्नो भ्रष्ट शैतानिक स्वभावलाई त्याग्न सकोस् र त्यसरी ऊ शैतानको अन्धकारको प्रभावबाट मुक्त हुन सकोस्, र पापबाट पूर्ण रूपमा माथि उठ्न सकोस्। तब मात्र मानिसले पूर्ण मुक्ति पाउनेछ” (वचन देहमा देखा पर्नुहुन्छको “देहधारणको रहस्य (४)”)।

त्यसपछि उहाँले यो सङ्गति बाँड्नुभयो: “अनुग्रहको युगमा, प्रभु येशूले गर्नुभएको छुटकाराको कामले मानिसको पाप मात्रै क्षमा गर्न सक्यो, तर हाम्रो पापी प्रकृति कायमै रह्यो। हाम्रो शैतानी प्रकृति र शैतानी स्वभावले नै हाम्रो हृदयमा गहिरोसँग जरा गाडेको हुन्छ। त्यही कारणले गर्दा, हामी पाप नगरी र परमेश्‍वरको विरोध नगरी बस्‍न सक्दैनौं। हाम्रो शैतानी प्रकृति नै त्यसको जड हो। परमेश्‍वरले हाम्रो पाप क्षमा गर्न सक्‍नुहुन्छ, तर हाम्रो पापी प्रकृति अत्यन्तै गहन रूपमा गाडिएको हुन्छ। त्यसलाई क्षमा गर्न सकिँदैन। त्यही कारणले गर्दा परमेश्‍वरले हामीलाई हाम्रो शैतानी प्रकृतिको बन्धनबाट पूर्ण रूपमा मुक्ति दिनको लागि हामीलाई न्याय गर्नुपर्छ र सजाय दिनुपर्छ। भ्रष्ट मानवजातिको शैतानी प्रकृति र स्वभावहरूलाई हटाउनको लागि परमेश्‍वरले आखिरी दिनहरूमा न्यायको काम गर्नुहुन्छ। कतिले यसलाई न्याय र सजायद्वारा मात्रै समाधान गर्न सकिन्छ कि भनेर सोध्‍न सक्छन्। यदि हामीले मूल्य चुकायौं, हाम्रो शरीरलाई काबुमा राख्यौं, र संयमता अपनायौं भने, के हामीले हाम्रो शैतानी प्रकृतिलाई समाधान गर्न सक्छौं? अवश्य नै सक्दैनौं। पावलले भनेका छन्, ‘मलाई थाहा छ ममा (अर्थात्, मेरो देहमा,) कुनै असल कुराले बास गर्दैन: किनभने ममा इच्‍छा त छ; तर जुन असल छ त्यो कसरी गर्ने म त्यो भेट्टाउँदिन’ (रोमी ७:१८)। हामी सबैले यस्तो अनुभव गरेका छौं। हामीले पापमय अवस्थाबाट उम्कन र देहलाई उछिन्‍न हामीले कष्ट भोगेका छौं र शरीरलाई काबुमा राखेका छौं, तर शैतानलाई कसले जितेको छ र साँचो रूपमा परमेश्‍वरमा समर्पित भएको छ? लगभग कसैले पनि सकेको छैन। यसले के देखाउँछ भने, हाम्रो आफ्‍नै उपायले हामीले हाम्रो शैतानी प्रकृतिलाई समाधान गर्न सक्दैनौं। सत्यतालाई प्राप्त गर्न र हाम्रो शैतानी प्रकृतिलाई समाधान गर्न, हामीले परमेश्‍वरको न्याय, सजाय, परीक्षा र शोधनलाई भोग्‍नुपर्छ। प्रभु येशूको छुटकाराको कामको जगमा रही आखिरी दिनहरूमा, सर्वशक्तिमान्‌ परमेश्‍वरले मानिसलाई न्याय गर्नुहुन्छ र सजाय दिनुहुन्छ, सबै सत्यताहरू व्यक्त गर्नुहुन्छ, जसले मानिसलाई धुन्छ र मुक्ति दिन्छ, र परमेश्‍वरको ६,००० वर्षे व्यवस्थापन योजनाका रहस्यहरू प्रकट गर्नुहुन्छ, जस्तै व्यवस्था, अनुग्रह र राज्यको युगको उहाँको कामको भित्री कथा र हरेक युगमा के हासिल गरियो, उहाँको आखिरी दिनहरूको न्यायको र उहाँका नामहरूको महत्त्व, देहधारणको रहस्य, बाइबलको भित्री कथा, उहाँले युगको अन्त्य कसरी गर्नुहुन्छ, ख्रीष्टको राज्य कसरी आउँछ, र हरेक प्रकारको व्यक्तिको अन्त्य। उहाँले संसारको दुष्टता र अन्धकारको जडलाई र शैतानले मानवजातिलाई गरेको भ्रष्टताको सत्यतालाई पनि खुलासा गर्नुहुन्छ। उहाँले परमेश्‍वरको विरोध गर्ने हाम्रो शैतानी प्रकृति र स्वभावहरूलाई पनि न्याय गर्नुहुन्छ र खुलासा गर्नुहुन्छ। हामी केही वर्षदेखि परमेश्‍वरका वचनहरूको न्याय र सजायबाट गुज्रेका छौं, हाम्रो परमेश्‍वर-विरोधी शैतानी प्रकृतिलाई, हाम्रो शैतानी प्रकृतिभित्र के-कस्ता शैतानी विष र स्वभावहरू छन् त्यसलाई बुझेका छौं, र शैतानले हामीलाई कसरी भ्रष्ट तुल्याएको छ त्यसको सत्यतालाई देखेका छौं। हामीले परमेश्‍वरको धर्मी, उल्‍लङ्घन गर्न नसकिने स्वभावलाई बुझ्‍न थालेका छौं र आफैलाई घृणा गर्दै हामी परमेश्‍वरको अघि पछुतोले ढलेका छौं। हामीले सत्यताको अभ्यास गर्न र परमेश्‍वरका वचनहरू अनुसार जिउन थालेका छौं। हाम्रो भ्रष्ट स्वभाव बिस्तारै परिवर्तन हुँदैछन् र शुद्ध हुँदैछन्। हामी पहिले जत्तिको झूट बोल्‍ने, पाप गर्ने, र परमेश्‍वरको विरोध गर्ने गर्दैनौं। यो सबै परमेश्‍वरको आखिरी दिनहरूको न्यायद्वारा सम्‍भव भएको हो। सर्वशक्तिमान्‌ परमेश्‍वरको न्यायको कामले मात्रै मानिसलाई पूर्ण रूपमा शुद्ध गर्न र मुक्ति दिन सक्छ। तथ्य यही हो।”

मेरो बुबाले ध्यान दिएर पूरै भिडियो हेर्नुभयो। उहाँले त्यति धेरै शब्‍द त बोल्‍नुभएन तर उहाँले इमानदारीसाथ भन्‍नुभयो, “अब मैले बुझेँ। म सर्वशक्तिमान्‌ परमेश्‍वरको आखिरी दिनहरूको कामको अनुसन्धान गर्न चाहन्छु।” मैले उहाँलाई परमेश्‍वरका भेडाले उहाँको आवाज सुन्छन्को प्रतिलिपि दिएँ र उहाँले हरेक बिहान सर्वशक्तिमान्‌ परमेश्‍वरका वचनहरू पढ्न थाल्‍नुभयो। कहिलेकहीँ उहाँले यसलाई बाइबलसँग तुलना गर्नुहुन्थ्यो, र केही समयपछि उहाँले सर्वशक्तिमान्‌ परमेश्‍वरका वचनहरू सत्यता र परमेश्‍वरको आवाज हुन् भन्‍ने देख्‍नुभयो। उहाँ सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍ने कुरामा निश्‍चित हुनुभयो र उहाँको आखिरी दिनहरूको कार्यलाई स्वीकार गर्नुभयो।

केही समयपछि नै, हाम्रो पुरानो पाष्टरले मेरो बुबाले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गर्नुभएको छ भन्‍ने सुनेछन् र उहाँलाई रोक्‍नको लागि तिनी एक जना मिसनेरी र अर्का सहकर्मी लिएर आएछन्। मेरो बुबाले परमेश्‍वरको आखिरी दिनहरूको कामको गवाही दिनुभयो र इमानदारीताको साथ भन्‍नुभयो, “मैले प्रभुको सेवा गरेको वर्षौं भयो। मैले बाइबल राम्ररी बुझेको छु र म भक्त र विश्‍वासयोग्य देखिन्छु, तर जब मैले प्रभुको पुनरागमनको बारेमा सुनेँ तब मैले सत्यताको खोजी गर्ने वा नम्र भई अनुसन्धान गर्ने गरिनँ। मैले प्रभु आखिरी दिनहरूमा न्यायको काम गर्न आउनुहुनेछ भन्‍ने बारेमा दिइएका सबै बाइबलीय अगमवाणीहरूलाई बेवास्ता गरेँ र मेरो छोराले यो सुसमाचार मलाई बाँड्दा मैले त्यसलाई घरबाट समेत निकालिदिएँ। म अत्यन्तै डाही रहेछु। मैले राम्ररी बाइबल बुझेको छु र कसैले पनि मलाई त्यो कुरामा अविश्‍वस्त तुल्याउन सक्दैन भन्‍ने सोचेको थिएँ, तर सर्वशक्तिमान्‌ परमेश्‍वरका वचनहरू पढिसकेपछि तिनले मलाई प्रभाव पारे। अब मैले बुझेँ, सत्यताको खोजी गर्नेहरूले मात्रै परमेश्‍वरको आवाज सुन्‍न र आखिरी दिनहरूको उहाँको मुक्ति प्राप्त गर्न सक्छन्।” उहाँको सङ्गति सुनेर र उहाँले परमेश्‍वरको नयाँ कामलाई कसरी इन्कार गर्नुभएको थियो, त्यो सोचेर, मेरो मन छोयो र आँसु झर्यो। मैले मेरो हृदयको अन्तस्करणबाट नै परमेश्‍वरलाई धन्यवाद दिएँ। मैले वास्तवमा नै परमेश्‍वरका वचनहरू सत्यता हुन् र तिनले मानिसको हृदय जित्‍न सक्छन् भन्‍ने देखेँ। कसैको धार्मिक धारणाहरू जति नै दह्रिलो भए पनि वा तिनीहरूको स्वभाव जति नै विद्रोही भए पनि, यदि तिनीहरूले खोजी गर्छन् र परमेश्‍वरका वचनहरू पढ्छन् भने, तिनीहरूले परमेश्‍वरको आवाज सुन्‍नेछन् र उहाँको देखापराइलाई देख्‍नेछन्। प्रभु येशूले भन्‍नुभयो, “मेरो भेडाले मेरो सोर सुन्छ, र म तिनीहरूलाई चिन्छु र तिनीहरूले मलाई पछ्याउँछन्” (यूहन्‍ना १०:२७)।

मेरो पुरै परिवार, हामी सातै जनाले अहिले सर्वशक्तिमान्‌ परमेश्‍वरको आखिरी दिनहरूको कार्यलाई स्वीकार गरेका छौं। सुसमाचार सुनाउने कार्यमा मैले अहिले निकै आत्मविश्‍वास पाएको छु।


३३. बर्खासीमा परेपछि मैले सिकेका पाठ

छेन जिन, चीन

सन् २०१२ मा, म मण्डली अगुवा चयन भएँ। परमेश्‍वरको मार्गदर्शनले गर्दा, हाम्रो मण्डलीको सुसमाचारको कामले केही नतिजा ल्यायो, अनि हामीले दुईवटा नयाँ मण्डली पनि स्थापना गर्‍यौँ। त्यो बेला, ब्रदर-सिस्टरहरूले मण्डलीको निर्वाचनको काम सञ्चालन गर्न मलाई मनोनयन गरे, अनि ब्रदर-सिस्टरहरू खराब स्थितिमा हुँदा, सङ्गति गरी तिनीहरूलाई मद्दत गर्न पनि मलाई आग्रह गर्थे। मेरो सङ्गतिपछि, तिनीहरू आफ्ना स्थिति बदल्न सक्षम हुन्थे। विशेष गरी सहकर्मी भेलाहरूमा, हाम्रो मण्डलीले सबैभन्दा धेरै नयाँ विश्वासी ल्याएको, अगुवा र डिकनहरूको सङ्ख्या सबभन्दै धेरै रहेको, अनि सबै पक्षमा काम सहज रूपमा अघि बढिरहेको देख्दा म एकदमै खुसी हुन्थेँ। मलाई आफूमा साँच्चै नै कार्य सामर्थ्य छ र मानिसहरूलाई छनोट गर्न र तिनीहरूको उपयोग गर्न म सिपालु छु जस्तो लाग्थ्यो।

पछि, म प्रचारक चयन भएँ। एक पटक, म एउटा मण्डलीको निर्वाचनको अध्यक्षता गर्न गएँ, र पहिलो चरणको निर्वाचनमा वाङ छेन नामकी सिस्टरले सबैभन्दा धेरै भोट पाइन्। मैले मनमनै सोचेँ, “वाङ छेन हैसियतप्रति आसक्त र देखावा गर्न मन पराउने भए तापनि, हाम्रो केही पटकको अन्तरक्रियामा, मैले उनमा आफ्नो भ्रष्ट स्वभावबारे केही बुझाइ रहेको देखेकी छु। उनी अगुवा हुन योग्य छिन्।” त्यस दिन, मैले झाङ लिनलाई देखेँ, जो पहिले मण्डलीको अगुवा पदबाट बर्खास्त भएकी थिइन्। झाङ लिनले मलाई भनिन्, “वाङ छेन अक्सर आफूबारे गवाही दिने र देखावा गर्ने गर्छिन्। आफ्नो स्थितिबारे सङ्गति गर्दा, उनी आफ्ना राम्रा पक्षहरू मात्र बताउँछिन् र आफ्नो भ्रष्टताका बारेमा कहिल्यै कुरा गर्दिनन्। यसले गर्दा ब्रदर-सिस्टरहरूले उनलाई उच्च ठान्छन्, सम्मानको दृष्टिले हेर्छन्, र उनले सत्यतामा सङ्गति गरी समस्याहरू समाधान गर्न सक्छिन् भन्छन्। साथै, उनले आफू अगुवाबाट बर्खास्त भएको कुरामा कुनै बुझाइ प्राप्त गरेकी छैनन्; उनलाई अगुवा चयन गर्नु उचित होइन!” यो सुनेपछि, मेरो मनमा झाङ लिनबारे आफ्नै केही विचार आए। मैले सोचेँ, “आफू भर्खरै बर्खास्त भएकीले, वाङ छेन चुनिएको देख्दा तिमीलाई नराम्रो लागेको त होइन? त्यसमाथि, मैले वाङ छेनसँग धेरै पटक अन्तरक्रिया गरेकी छु, र मलाई लाग्छ, उनले आफ्नो अघिल्लो बर्खासीका बारेमा केही बुझाइ देखाएकी छिन्। तिमीले भनेजस्तै चाहिँ होइन। तिमीले आफ्ना भनाइहरूपछाडिका मनसायबारे चिन्तन गर्नुपर्छ।” विगतमा, मण्डलीका लगभग सबै निर्वाचनहरू म आफैले सञ्चालन गर्दै आएकी थिएँ, र चुनिएका धेरैजसो आफ्ना कामका लागि योग्य नै थिए, त्यसैले मलाई आफ्नो निर्णय क्षमता राम्रो छ जस्तो लाग्यो र मैले झाङ लिनको सल्लाह स्वीकार गर्न चाहिनँ। घर पुगेपछि, मैले आफ्नो सहकर्मी सिस्टरलाई यस निर्वाचनमा वाङ छेनले सबैभन्दा धेरै भोट पाएको कुरा बताएँ। उनी यो सुनेर छक्क परिन्, र भनिन्, “वाङ छेनमा हैसियतको तीव्र चाहना छ र देखावा गर्ने गम्भीर समस्या छ। अगुवाका रूपमा, कामको रिपोर्ट गर्दा उनी आफ्नो राम्रो पक्षमा केन्द्रित हुन्थिन् र आफ्ना विचलनहरू कहिल्यै उल्लेख गर्थिनन्। उनले आफ्नो स्थितिका बारेमा कुरा गर्दा, सबै सकारात्मक मात्र हुन्थ्यो; उनले कहिल्यै कसैलाई आफ्नो भ्रष्ट पक्ष देख्न दिन्नथिन्। उनी भन्थिन्, केही कुरा आइपर्दा ब्रदर-सिस्टरहरू सबैले उनलाई नै भन्थे, तर सिद्धान्तहरू खोज्दैनथे। त्यो बेला, हामी उनीसँग सङ्गति गरेर देखावा गर्ने अनि आफ्नै गवाही दिने उनका समस्याहरू औँल्याउँथ्यौँ, तर उनले आफ्नो त्यस्तो अभिप्राय नभएको र ब्रदर-सिस्टरहरूले नै उनलाई उच्च मान्न चाहेको बताउँथिन्। बर्खास्त भएपछि, उनले कुनै आत्मबुझाइ प्राप्त गरेकी छैनन्। हामी अझै पनि वाङ छेनलाई छर्लङ्ग देख्न सक्दैनौँ; तपाईँले यस विषयमा सत्यता खोजिरहनुपर्छ।” यो सिस्टरले पनि मैले छानेको व्यक्तिलाई अस्वीकार गरेको सुन्दा, मलाई निकै नराम्रो लाग्यो। मैले मनमनै सोचेँ, “तिमी कयौँ वर्षअघिका कुरा भन्दै छौ। वाङ छेनसँगको पछिल्ला केही भेटमा मैले उनी आफूलाई बुझ्न सक्षम छिन् भनी देखेकी छु। तिमीले भनेजस्तो त होइन। उनका बारेमा यति चाँडै कुनै निष्कर्ष ननिकाल। त्यसमाथि, म अगुवा भएको केही वर्ष भइसकेको छ, र मेरो धेरै मानिससँग भेट भएको छ र कसरी खुट्याउने भनेर मलाई थाहा छ। मानिसहरू चयन गर्ने र तिनीहरूलाई उपयोग गर्ने कुरामा म तिमीभन्दा बढी अनुभवी छु; के म साँच्चै यस विषयमा गलत हुन सकूँला र?” तर बाहिरबाट भने मैले उनलाई नरम भएर भनेँ, “तपाईँले भनिरहेका कुरा कयौँ वर्षअघि भएका हुन्; वाङ छेनमा अहिले केही आत्मबुझाइ छ। हामीले मानिसहरूको विगत मात्र हेरेर हुँदैन; तिनीहरूलाई सही तरिकाले हेर्नुपर्छ।” ती सिस्टरले कुनै जवाफ नदिँदा, म नै सही छु भन्ने मेरो विश्वास झन् दृढ भयो।

अर्को एक पटक मैले ली ली नामकी सिस्टरलाई देखेँ। उनी अगुवाको भूमिकाबाट बर्खास्त भएकी थिइन् र अत्यन्तै नकारात्मक थिइन्। मैले सोचेँ, यदि मैले उनका लागि कुनै कर्तव्यको प्रबन्ध गरेँ भने, सायद त्यसले उनलाई आफ्नो नकारात्मक स्थितिबाट छिट्टै बाहिर आउन मद्दत गर्न सक्छ। मैले मण्डलीलाई साधारण मामिलाका डिकनको आवश्यकता छ भन्ने देखेँ, त्यसैले मैले ली लीलाई सम्झेँ, र उनलाई यो कर्तव्य सम्हाल्न दिने विचार गरेँ। ली लीलाई साधारण मामिलाका डिकनका रूपमा खटाउने विषयमा छलफल गर्न म मण्डली अगुवा झाङ हुइलाई भेट्न गएँ। झाङ हुइले भनिन्, “बर्खास्त भएपछि ली लीले कुनै आत्मबुझाइ देखाएकी छैनन्। ब्रदर-सिस्टरहरूले उनका समस्याहरू औँल्याउँदा उनी स्वीकार गर्दिनन्, बरु उल्टै जवाफ फर्काउँछिन् र विवाद गर्छिन्, जसले गर्दा सबैले उनीबाट नियन्त्रित भएको महसुस गर्छन्। ब्रदर-सिस्टरहरूले उनको मानवता खराब छ र उनले सत्यता स्वीकार गर्दिनन् भनेर रिपोर्ट गरेका छन्। सिद्धान्तअनुसार, उनी साधारण मामिलाका डिकन हुन योग्य छैनन्।” झाङ हुइका कुरा सुनेर मलाई निकै हेय भाव जाग्यो। मैले मनमनै सोचेँ, “ली ली भर्खरै बर्खास्त भएकी हुन्; उनले आफूलाई खासै नबुझ्नु सामान्य कुरा हो। अनि विगतमा उनीसँग अन्तरक्रिया गर्दा, मैले उनको मानवता खराब छ भन्ने याद गरेकी थिइनँ। के तिमीहरूलाई मानिसहरूलाई जाँच्‍न आउँछ र? ली लीलाई आफ्नो प्रतिष्ठाको निकै पर्वाह भए तापनि र आफ्ना समस्या औँल्याउने मानिसहरूसँग कहिलेकाहीँ तर्क गरे तापनि, उनी घटनापछि आत्मचिन्तन गरी आफूलाई चिन्न खोज्छिन्, अनि आफ्नो खराब मनस्थितिलाई आफ्नो कर्तव्यमा बाधा बन्न दिन्नन्। उनले आफ्नो कर्तव्यलाई बोझको बोधले हेर्छिन्।” त्यसैले मैले झाङ हुइलाई भनेँ, “म यो सिस्टरलाई राम्ररी चिन्छु, र मैले उनको मानवता खराब छ भन्ने याद गरेकी छैनँ। उनले साधारण मामिलाको कर्तव्य गर्दा ठीकै हुन्छ।” बाहिरबाट म धेरै जिद्दी नदेखिए तापनि, म अझै पनि मनमनै सोच्दै थिएँ, “म वर्षौँदेखि अगुवा भएकी छु; के म साँच्चै यस विषयमा गलत निर्णय गर्छु होला र? मैले भनेजस्तै हुनेछ। म त यहाँ तिमीलाई जानकारी दिन मात्र आएकी हुँ। अन्त्यमा, निर्णय मेरै हुन्छ।” त्यसपछि, मैले ली लीलाई साधारण मामिलाका डिकनका रूपमा सीधै खटाएँ। अनि त्यससँगै, म अहङ्कार र अभिमानको स्थितिमा जिएँ; मेरो कुरा कि त मान्नुपर्थ्यो, कि त छोडेर जानुपर्थ्यो भन्ने मेरो जिद्दी थियो, र मैले अरूको सल्लाह स्वीकार गरिनँ। मलाई लाग्थ्यो, म महान् छु, र विषयहरूलाई हेर्ने मेरो तरिकामा गहिराइ छ। साथै, मसँग सहकार्य गरिरहेकी सिस्टरसँग कामको विषयमा छलफल गर्दा, म सधैँ आफ्नो निर्णय क्षमता उनको भन्दा राम्रो छ भन्ने ठान्थेँ, र म आफ्नै विचारमा अडिग रहन्थेँ। त्यसपछि, मेरो कर्तव्यका नतिजाहरू खस्किन थाले, र मेरो स्थिति झन्-झन् खराब हुँदै गयो। परमेश्‍वरका वचनमा सङ्गति गर्दा समेत, मैले कुनै ज्योतिका बारेमा कुरा गर्न सकिनँ। आफ्नो कर्तव्य निर्वाह गर्दा म सधैँ झकाउथेँ, र बेलुका ८ वा ९ बज्नेबित्तिकै मलाई निद्रा लाग्थ्यो। मलाई आफूले पवित्र आत्माको काम गुमाएको जस्तो, अनि परमेश्‍वरले मबाट उहाँको मुहार लुकाइरहनुभएको जस्तो महसुस भयो। त्यतिबेला, म अझै पनि आफूमा भएका यी समस्याहरू पहिचान गर्न असमर्थ थिएँ। केही दिनपछि, मैले परमेश्‍वरको ताडना र अनुशासनको सामना गरेँ।

एक साँझ, मैले झुक्किएर एउटा रिपोर्ट पत्र खोलेँ। त्यस पत्रमा भनिएको थियो, प्रचारकका रूपमा मेरो समयमा मैले सिद्धान्तहरूअनुसार कामकुरा सम्हालेकी थिइनँ। ब्रदर-सिस्टरहरूले वाङ छेन अगुवा हुन योग्य छैनन् भनेर मलाई रिपोर्ट गर्दा, मैले त्यसलाई स्वीकार गरिनँ, र मैले वास्तविक अवस्था बुझ्ने प्रयास गरिनँ। वाङ छेन अगुवा भएको समयमा, ब्रदर-सिस्टरहरूको स्थिति खराब हुँदा उनले तिनीहरूलाई सङ्गति गरेर मद्दत गर्न परमेश्‍वरका वचन खोजिनन्, बरु सत्यता नपछ्याएको भन्दै तिनीहरूलाई हप्काउँथिन्। उनीसँग सहकार्य गरिरहेकी सिस्टर शिआओसुएले उनका समस्याहरू औँल्याइन्, तर उनले त्यसलाई स्वीकार नगरेकी मात्र होइनन्, ब्रदर-सिस्टरहरूमाझ शिआओसुएविरुद्ध आफ्ना गलत धारणाहरू पनि फैलाइन्। यसले गर्दा सबैले वाङ छेनको पक्ष लिए र शिआओसुए झूटो अगुवा हुन् भनी विश्वास गरे। यसले मण्डलीमा अस्तव्यस्तता उत्पन्न गर्‍यो, र ब्रदर-सिस्टरहरूले दुई महिनाभन्दा बढी समय सामान्य मण्डली जीवन बिताउन पाएनन्। तिनीहरूको जीवन प्रवेशमा हानि पुग्यो, अनि मण्डलीको काममा गम्भीर रूपमा बाधा र अवरोध आयो। यो रिपोर्ट पत्र पढेपछि, म शिरदेखि पाउसम्म कामिरहेकी थिएँ र मेरो मुटु ढुकढुक गर्न थाल्यो। पत्रको प्रत्येक शब्दले मेरो मुटु छेड्यो, र यस्तो लाग्यो कि मलाई दोषी ठहराइएको छ; म आतङ्कित र भयातुर अवस्थामा थिएँ। मैले मनमनै सोचेँ, “अब त म साँच्चै सिद्धिएँ। के माथिल्लो तहकी अगुवाले मलाई बर्खास्त गर्ने हुन्?” “परमेश्‍वरको काम अब अन्त्यतिर आइरहेको छ। यदि म यतिबेला बर्खास्त भएँ भने, के त्यसको अर्थ म प्रकट भएँ भन्ने हुनेछैन र? के त्यसको अर्थ मैले मुक्ति पाउने कुनै आशा रहनेछैन भन्ने हुनेछैन र?” मेरो छातीमा कुनै गह्रौँ भारीले थिचेजस्तो महसुस भयो। अगुवाले मलाई जुनसुकै बेला बर्खास्त गर्लिन् भन्ने डरले, ती केही दिन मैले राम्ररी खाइनँ, र म सुत्न पनि सकिनँ। चाँडै नै, माथिल्लो तहकी अगुवाले मसँग एउटा बैठकको प्रबन्ध गरिन्। ममा कुनै आत्मबुझाइ नरहेको देखेपछि, उनले मलाई खुलासा गरिन् र मेरो काटछाँट गरिन्, अनि म अत्यन्तै अहङ्कारी छु, ब्रदर-सिस्टरहरूको सल्लाह स्वीकार गर्दिनँ, आफ्नो कर्तव्यमा स्वेच्छाचारी र जथाभाबी व्यवहार गर्छु, अनि मण्डलीको काममा अवरोध पुर्‍याउने र बाधा दिने काम गरिरहेकी छु भनिन्। अन्ततः अगुवाले मलाई बर्खास्त गरिन्। बर्खास्त भएपछि, म धेरै नकारात्मक भएँ; मलाई परमेश्‍वरका वचन खान-पिउन वा प्रार्थना गर्न मन लागेन, र अगुवाले मलाई कसरी खुलासा गरिन् भनेर सम्झनेबित्तिकै म हृदयविदारक भएर दुःखी हुन्थेँ। मलाई आफू सिद्धिएँ, म अति अहङ्कारी छु, र मेरो उद्धार हुन सक्दैन जस्तो लाग्यो। मैले आफैलाई नै त्यागेँ र म निराशामा डुबेँ, समय हुँदा पनि आत्मचिन्तन गरिनँ, बरु पीडा भुलाउन केवल टीभी कार्यक्रमहरू हेरेर बसेँ। म एक अन्योल र लठ्ठिएको अवस्थामा दिनहरू बिताउँथेँ, जिउँदो लासजस्तै बाँचेँ। कहिलेकाहीँ म सोच्थेँ, “म खासमा केका लागि परमेश्‍वरमा विश्वास गर्दैछु त? म बर्खास्त भएकाले गर्दा के म अब साँच्चै सत्यता पछ्याउन छोड्नेछु त? विगतमा मैले जुन ऊर्जाका साथ पछ्याउथेँ, त्यो ऊर्जा अहिले किन हरायो? के म साँच्चै नै परमेश्‍वरमा इमानदारीपूर्वक विश्वास गर्ने व्यक्ति हुँ र?” यति सोचेर म परमेश्‍वरसामु गएँ र प्रार्थना गरेँ, “हे परमेश्‍वर! बर्खास्त भएपछि, म नकारात्मकतामा गएकी छु र यस्तो हालतमा आइपुगेकी छु। मैले आफ्नो कद साँच्चै नै यति सानो छ भन्ने देख्छु। परमेश्‍वर, बिन्ती मलाई यो नकारात्मक स्थितिबाट निस्कन मार्गदर्शन गर्नुहोस्।”

एक दिन, मेरो उपासनाको समयमा, मैले परमेश्‍वरका यी वचनहरू पढेँ: “कतिपय मानिसहरू के सोच्छन् भने, एकपटक कुनै व्यक्तिले न्याय, सजाय, काटछाँट भोगिसकेपछि वा उसको साँचो रङ खुलासा भइसकेपछि, उसको परिणाम निर्धारित भइहाल्छ र उसले मुक्ति पाउने कुनै आशा रहँदैन। अधिकांश मानिसहरू यस मामिलालाई स्पष्ट रूपमा बुझ्न सक्दैनन्, तिनीहरू चौबाटोमा हिचकिचाउँदै बसिरहेका हुन्छन्, र तिनीहरूलाई अगाडिको मार्ग कसरी हिँड्ने थाहै हुँदैन। के यसको अर्थ तिनीहरूमा अझै पनि परमेश्‍वरको कामबारे साँचो ज्ञान छैन भन्‍ने होइन र? के परमेश्‍वरको काम र परमेश्‍वरद्वारा मान्छेलाई दिइने मुक्तिबारे सधैँ सन्देह राख्नेहरूसँग कुनै साँचो विश्‍वास हुन्छ र? सामान्यतया, जब कतिपय मानिसहरूलाई काटछाँट गर्न बाँकी हुन्छ र तिनीहरूले अझै पनि कुनै बाधा-व्यवधानको सामना गरेका हुँदैनन्, तिनीहरूलाई आफूले सत्यताको खोजी गर्नुपर्छ र आफ्‍नो विश्‍वासमा परमेश्‍वरका अभिप्रायलाई सन्तुष्ट तुल्याउनुपर्छ भन्‍ने लाग्छ। तैपनि, तिनीहरूले अलिकति ठक्‍कर खाइसकेपछि वा कुनै कठिनाइ देखा परिसकेपछि, तिनीहरूको धोका दिने प्रकृति देखा पर्छ, जुन हेर्दा घृणास्पद देखिन्छ। पछि गएर, तिनीहरूले पनि घृणित महसुस गर्छन्, र अन्तिममा आफ्‍नै परिणामबारे यसो भन्दै निष्कर्ष निकाल्छन्, ‘मेरो लागि सबै समाप्त भयो! यदि म यस्तो गर्न सक्‍छु भने, के त्यसको अर्थ म सकिएँ भन्‍ने हुँदैन र? परमेश्‍वरले मलाई कहिल्यै पनि मुक्ति दिनुहुनेछैन।’ धेरै मानिसहरू यही स्थितिमा छन्। सबैजना यस्तै छन् भनेर पनि भन्‍न सकिन्छ। मानिसहरूले किन आफैप्रति यस्तो निष्कर्ष निकाल्छन् त? तिनीहरूले अझै पनि मानवजातिलाई मुक्ति दिने परमेश्‍वरको अभिप्रायलाई बुझ्दैनन् भन्‍ने यसले प्रमाणित गर्छ। एकपटक मात्रै काटछाँटमा पर्दा पनि यसले तँलाई लामो समयसम्म नकारात्मकतामा लैजान सक्छ, र तैँले यसबाट आफूलाई बाहिर निकाल्नै नसक्‍ने हुन सक्छ, यहाँसम्म कि तैँले आफ्नो कर्तव्य पनि छोड्न सक्छस्; सानो घटनाले समेत तँलाई तर्साएर अबउप्रान्त सत्यता पछ्याउनबाट रोक्न र तँलाई त्यहीँ अड्काएर राख्‍न सक्छ। मानौँ, आफू त्रुटिविहीन र निष्खोट छु भन्‍ने अनुभव गर्दा मात्रै मानिसहरू आफ्नो पछ्याइमा जोसिला हुन्छन्, तर आफू अत्यन्तै भ्रष्ट भएको थाहा पाउँदा, तिनीहरूसँग सत्यताको पछि लागिरहने हृदय नै हुँदैन। धेरै मानिसहरूले निराशा र नकारात्मकताका यस्ता शब्‍दहरू बोलेका छन्, ‘अवश्य नै मेरो लागि सबै सकियो; परमेश्‍वरले मलाई मुक्ति दिनुहुने छैन। यदि परमेश्‍वरले मलाई क्षमा दिनुभयो भने पनि, मैले आफूलाई क्षमा दिन सक्दिन; म कहिल्यै पनि परिवर्तन हुन सक्दिनँ।’ मानिसहरूले परमेश्‍वरको अभिप्रायलाई बुझ्दैनन्, जसले तिनीहरूले अझै पनि उहाँको कामलाई जानेका छैनन् भन्‍ने देखाउँछ। वास्तवमा, मानिसहरूले आफ्ना सबै अनुभवहरूको दौरान कहिलेकाहीँ केही भ्रष्ट स्वभाव प्रकट गर्नु वा दूषित तरिकाले वा गैरजिम्मेवार ढङ्गले वा झाराटारुवा किसिमले वा बफादारीविना काम गर्नु स्वाभाविक कुरा हो। यस्तो हुनुको कारण मानिसहरूमा भ्रष्ट स्वभाव हुनु हो; यो अटुट नियम हो। यदि यी प्रकटीकरणहरू हुँदैनथे भने, तिनीहरूलाई किन पो भ्रष्ट मानवजाति भनिन्थ्यो र? यदि मानवजाति भ्रष्ट हुँदैनथ्यो भने, परमेश्‍वरले गर्नुहुने मुक्तिको कार्य पनि निरर्थक हुनेथ्यो। अब समस्या के हो भने, मानिसहरूले सत्यता नबुझ्ने हुनाले, तिनीहरू आफूलाई साँचो रूपमा नबुझ्‍ने भएकाले, र तिनीहरूले आफ्नै स्थिति स्पष्टसँग देख्न नसक्ने हुनाले, तिनीहरूलाई प्रकाश देखाउन र खुलासा र न्यायका वचनहरू बोलिदिन परमेश्‍वरको आवश्यकता पर्छ। अन्यथा, तिनीहरू चेतनाशून्य र मन्दबुद्धिकै रहनेछन्। यदि परमेश्‍वरले यसरी काम गर्नु नभएको भए, मानिसहरू कहिल्यै बदलिने थिएनन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यो परमेश्‍वरका वचनको खण्डले न्यानो बहावजस्तै मेरो हृदयलाई न्यानो बनायो, मलाई सान्त्वना दियो र प्रोत्साहित गर्‍यो। मैले अन्ततः के बुझेँ भने म यो निराशाको स्थितिमा बाँचिरहनुको कारण मैले परमेश्‍वरको कामलाई बुझ्न नसक्नु रहेछ। म सोच्थेँ, मैले आफ्नै इच्छाअनुसार मानिसहरूलाई छनोट गर्ने र तिनीहरूको उपयोग गर्ने, अनि मण्डलीको काममा अवरोध पुर्‍याउने र बाधा दिने काम गरेकी हुनाले परमेश्‍वरले मलाई अब मुक्ति दिनुहुनेछैन। वास्तवमा, परमेश्‍वरले मलाई आफ्नो भ्रष्टता बुझ्नका लागि मद्दत गर्न यो प्रकटीकरणको प्रयोग गरिरहनुभएको थियो। तथ्यहरू प्रकट नभएका र यो काटछाँट नभएको भए, मैले आफ्नो अहङ्कारी स्वभाव कति गम्भीर रहेछ, र परमेश्‍वरको प्रतिरोध गर्ने यति धेरै कुरा मैले कसरी गर्न सकेकी रहेछु भन्ने कुरा देख्ने थिइनँ। अब, म बर्खास्त भएकी थिएँ, र यो परमेश्‍वरले मलाई दिएको सुरक्षा थियो, मैले तुरुन्तै दुष्टता गर्न छोडेर आत्मचिन्तन गर्न, पश्चात्ताप गर्न र बदलिन सकूँ भनेर दिएको अवसर थियो। तर मैले अझै पनि परमेश्‍वरलाई गलत बुझेँ, उहाँले मलाई प्रकट गरी हटाउँदै हुनुहुन्छ भनी सोचेँ, त्यसैले म नकारात्मकतामा जिएँ र आफैलाई निराशा पुर्‍याएँ। मैले परमेश्‍वरलाई निकै गहिरो चोट पुर्‍याएकी थिएँ! मलाई परमेश्‍वरप्रति अत्यन्तै ऋणी महसुस भयो, त्यसैले मैले मनमनै आफैलाई भनेँ, “म जतिसुकै भ्रष्ट भए तापनि, माथि उठ्न मैले सक्दो प्रयास गर्नैपर्छ। म थप नकारात्मकतामा डुब्दै जान मिल्दैन।” त्यसपछि, मैले सामान्य रूपमा परमेश्‍वरका वचन खाएँ-पिएँ अनि उहाँलाई हरेक दिन प्रार्थना गरेँ, र बिस्तारै, मेरो स्थितिमा सुधार आउन थाल्यो।

त्यस समयमा, म किन असफल भएँ र लडखडाएँ भन्नेबारे पनि मैले चिन्तन गरेँ। मैले परमेश्‍वरका वचनको एउटा खण्ड पढेँ। “‘स्वेच्छाचारी र अविवेकी’ हुनुको अर्थ के हो? यसको अर्थ तैँले कुनै समस्या सामना गर्दा कुनै प्रक्रियागत सोच वा खोजीविना तँलाई जसरी ठिक लाग्छ त्यसरी नै कार्य गर्नु हो। अरूले भनेको कुनै कुराले तेरो हृदय छुन वा तेरो मन परिवर्तन गर्न सक्दैन। तँलाई सत्यता सङ्गति गरिँदा पनि तैँले यो स्विकार्न सक्दैनस्, तँ आफ्नै रायहरूमा टाँसिइरहन्छस्, अरूले कुनै सही कुरा भन्दा सुन्दै सुन्दैनस्, आफैलाई सही ठान्छस्, र आफ्नै विचारहरूमा झुण्डिरहन्छस्। तेरो सोचाइ सही छ भने पनि, तैँले अरू मानिसहरूका रायलाई पनि विचार गर्नुपर्छ। अनि यदि तैँले अरूका रायलाई पटक्‍कै विचार गर्दैनस् भने, के यो अति आत्मधर्मी हुनु होइन र? अति आत्मधर्मी र आफूखुसी गर्ने मानिसहरूलाई सत्यता स्विकार्नु सजिलो हुँदैन। यदि तैँले केही गलत गरिस् र अरूले तँलाई ‘तपाईंले यो सत्यताअनुसार गरिरहनुभएको छैन’ भनेर आलोचना गरे भने, तँ यसरी जवाफ दिन्छस्, ‘मैले यो सत्यताअनुसार गरिरहेको छैनँ भने पनि, म यसरी नै गर्नेछु,’ अनि त्यसपछि तैँले यो सही भनेर उनीहरूलाई सोच्न लगाउने केही कारण खोज्छस्। यदि उनीहरूले तँलाई ‘तपाईंले त उपद्रो गर्दै हुनुहुन्छ, र यसले मण्डलीको काममा हानि गर्नेछ’ भनेर निन्दा गरे भने, तैँले त्यो सुन्दैनस् मात्र होइन, बहानाहरूसमेत बनाइरहन्छस्: ‘मलाई यो सही तरिका लाग्यो र म त्यसरी नै गर्दै छु।’ यो कस्तो स्वभाव हो? (अहङ्कार।) यो अहङ्कार हो। अहङ्‌कारी प्रकृतिले तँलाई दुराग्रही बनाउँछ। यदि तँसित अहङ्‌कारी प्रकृति छ भने, तैँले स्वेच्छाचारी र अविवेकी व्यवहार गर्नेछस्, कसैले भनेको कुरा सुन्‍नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरले खुलासा गरेको कुरा ठ्याक्कै मेरै व्यवहार थियो। उहाँले वर्णन गर्नुभएजस्तै म अहङ्कारी स्वभाव भएकी, जथाभाबी र स्वेच्छाचारी रूपमा काम गर्ने व्यक्ति थिएँ। मलाई लाग्थ्यो, मानिसहरू छान्ने र तिनीहरूको उपयोग गर्ने कुरामा म निकै अनुभवी छु, र सिद्धान्तहरूका आधारमा मानिसहरूलाई जाँच्‍न मलाई आउँछ, त्यसैले म ब्रदर-सिस्टरहरूका सुझावहरू सुन्न अनिच्छुक हुन्थेँ, आफू सही छु र कसैलाई गलत मूल्याङ्कन गर्नेछैनँ भनी सोच्थेँ मण्डलीका अगुवाहरू चुन्ने विषयमा, झाङ लिन र मसँग सहकार्य गरिरहेकी सिस्टरले वाङ छेन सधैँ देखावा गर्ने र आफ्नै गवाही दिने गर्छिन्, आफू बर्खास्त भएको बारेमा उनले कुनै साँचो बुझाइ प्राप्त गरेकी छैनन्, र उनी अगुवा हुन अयोग्य छिन् भनी मलाई सम्झाएका थिए। तर, मैले ती सिस्टरहरूको सल्लाहलाई ध्यान नै दिइनँ, म धेरै वर्षदेखि अगुवा रही आएकी छु र मानिसहरूलाई जाँच्‍न सुपालु छु भन्ने ठानिरहेँ। मैले यस मामिलामा थप खोजीनिती गर्ने र बुझ्ने प्रयास नगरेकी मात्र होइन, मैले ती सिस्टरहरूको कुरा खण्डन पनि गरेँ, तिनीहरूले मैले भनेजस्तै गरुन् भन्ने चाहेँ। म अहङ्कारी र आत्मधर्मी भएकी, र मैले आफ्नै विचारहरूमा अडिग रहेर जथाभाबी काम गरेकी कारण, वाङ छेन अगुवा बनिन्, जसले मण्डली जीवनमा अवरोध पुर्‍यायो र बाधा दियो। साथै, ली लीलाई पदोन्नति गर्ने सम्बन्धमा, झाङ हुइले उनी भर्खरै बर्खास्त भएकी र उनमा आत्मबुझाइ नरहेको, अनि उनको मानवता पनि खराब रहेको, उनी अरूको सल्लाह स्वीकार नगर्ने, र साधारण मामिलाका डिकन हुन अयोग्य रहेको कुरा मलाई बताएकी थिइन्। झाङ हुइले भनेको कुरा सही हो भन्ने मलाई थाहा भए तापनि, ली लीलाई कुनै कर्तव्य दिँदा उनको स्थिति चाँडो सुधार गर्न मद्दत पुग्छ भन्ने मलाई लाग्यो। मैले म उनलाई राम्ररी जान्दछु भन्ने पनि ठानेँ, त्यसैले मैले उनलाई पदोन्नति गर्ने कुरामा जिद्दी गरेँ। मानिसहरू छान्ने र तिनीहरूको उपयोग गर्ने यी दुई घटनामा, दुवै पटक ब्रदर-सिस्टरहरूले मलाई केही सुझाव दिए, तर तिनीहरूले भनेका कुरा मैले अलिकति पनि सुनिनँ। फलस्वरूप, मैले मण्डलीको काममा गम्भीर अवरोध र बाधाहरू ल्याएँ, र ब्रदर-सिस्टरहरूले दुई महिनाभन्दा बढी समय सामान्य मण्डली जीवन बिताउन पाएनन्। यो मैले आफ्नो अहङ्कारी स्वभावअनुसार काम गर्नु, स्वेच्छाचारी व्यवहार गर्नु, र अरूको सल्लाह स्वीकार नगर्नुको परिणाम यही थियो। यो कुरा बुझेपछि, मैले परमेश्‍वरलाई प्रार्थना गरेँ, “हे परमेश्‍वर, यदि मेरो रिपोर्ट नगरिएको भए र मलाई बर्खास्त गरेर दुष्टता गर्नबाट नरोकिएको भए, मैले अझै कति धेरै दुष्ट कार्य गर्ने थिएँ होला मलाई थाहा छैन। परमेश्‍वर, मलाई प्रकट गर्नुभएकोमा धन्यवाद; म पश्चात्ताप गर्न चाहन्छु।”

पछि, मैले परमेश्‍वरका थप वचनहरू पढेँ र आफ्नो भ्रष्ट स्वभावबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “यदि तँमा अहङ्कारी र अभिमानी स्वभाव भएको भए, परमेश्‍वरको विरोध नगर भनेर भनिँदा कुनै फरक पर्ने थिएन, किनभने तैँले आफूलाई नियन्त्रण गर्न सक्ने थिइनस्—यो तेरा लागि अनायासै हुने कुरा हुनेथियो। तैँले जानाजानी त्यसो गर्ने थिइनस्; तैँले आफ्नो अहङ्कारी र अभिमानी प्रकृतिको प्रभुत्वमा परेर त्यसो गर्ने थिइस्। तेरो अहङ्कार र अभिमानले तँलाई परमेश्‍वरलाई हेयको नजरले हेर्न र उहाँलाई बेवास्ता गर्न लगाउनेथ्यो; तिनले तँलाई आफूलाई उच्च पार्नतिर प्रवृत्त गर्नेथिए, र तँलाई हरेक मोडमा आफूलाई प्रदर्शन गर्ने तुल्याउनेथिए; तिनले तँलाई अरूलाई हेयको नजरले हेर्न लगाउनेथिए, र तेरो हृदयमा आफूबाहेक अरू कसैलाई नराख्‍न लगाउनेथिए; तिनले तेरो हृदयबाट परमेश्‍वरको स्थान खोस्नेथिए, र अन्ततः तँलाई परमेश्‍वरको स्थानमा बस्न र मानिसहरूलाई तँप्रति समर्पित हुन माग गर्न लगाउनेथिए, र तँलाई आफ्नै विचार, सोच, र धारणाहरूलाई सत्यताका रूपमा पुज्न लगाउनेथिए। आफ्‍नो अहङ्कारी र अभिमानी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। “अहङ्‍कार नै मानिसका भ्रष्ट स्वभावहरूको मूल कारण हो। मानिसहरू जति धेरै अहङ्‍कारी हुन्छन्, त्यति नै समझ विहीन हुन्छन्, र तिनीहरू जति धेरै समझविहीन हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? मानिसहरूमा अहङ्‍कारी स्वभावहरू हुने भएकाले, तिनीहरूले अरू सबैलाई आफूभन्दा तल्लो स्तरको सम्झने मात्र होइन, तर सबैभन्दा खराब कुरा त, तिनीहरूमा परमेश्‍वरका लागि कुनै सम्मान समेत हुँदैन, र तिनीहरूमा परमेश्‍वरको डर मान्‍ने हृदय पटक्कै हुँदैन। मानिसहरूले परमेश्‍वरमा विश्‍वास गर्ने र उहाँलाई पछ्याउने भए पनि, तिनीहरूले उहाँलाई परमेश्‍वरको रूपमा बिलकुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैलाई अरूभन्दा श्रेष्ठ ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। अन्य सबैलाई आफूभन्दा तल रहेको ठान्नु सानोतिनो कुरा हो। महत्त्वपूर्ण विषय त के हो भने, अहङ्‍कारी स्वभावले मानिसहरूलाई परमेश्‍वर, उहाँको सार्वभौमिकता, उहाँको बन्दोबस्तमा समर्पित हुनदेखि रोक्‍छ, र यसले मानिसहरूलाई निरन्तर शक्तिका निम्ति परमेश्‍वरसँग प्रतिस्पर्धा गर्ने र अरूलाई नियन्त्रण गर्ने प्रयास गर्न लगाउँछ। यस्तो किसिमको व्यक्तिमा परमेश्‍वरको डर मान्‍ने हृदय अलिकति पनि हुँदैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ। मानिसहरू जो अहङ्‍कारी र अभिमानी छन्, विशेष गरी ती जो यति अहङ्‍कारी छन् कि आफ्नो समझ गुमाएका छन्, तिनीहरू परमेश्‍वरप्रतिको आफ्नो विश्वासमा उहाँमा समर्पित हुन सक्दैनन्, बरु आफ्नै बढाइ गर्छन् र आफ्नै गवाही दिन्छन्। यस्ता मानिसहरू परमेश्‍वरलाई सबैभन्दा बढी प्रतिरोध गर्छन्, र तिनीहरूमा परमेश्‍वरको डर मान्‍ने हृदय फिटिक्‍कै हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनबाट मैले अहङ्कारी स्वभाव भएकाहरूले अवरोध र बाधा पुर्‍याउने अनि सिद्धान्तहरूको उल्लङ्घन गर्ने कामहरू गर्न सक्छन्; तिनीहरू परमेश्‍वरको प्रतिरोध गर्न सक्षम हुन्छन् भन्ने देखेँ। मैले परमेश्‍वरमा वर्षौँदेखि विश्वास गरेकी थिएँ र आफ्नो कर्तव्यमा केही नतिजा ल्याएकी थिएँ, त्यसैले मैले यी कुरालाई पुँजीका रूपमा लिएँ। म सोच्थेँ, ममा अलिकति सत्यता वास्तविकता छ, म प्रतिभावान् छु, र म अरू सबैभन्दा उत्तम छु। मलाई आफूमाथि ठूलो आत्मविश्वास थियो, र हरेक विषयलाई हेर्ने मेरो दृष्टिकोण सही छ भन्ने लाग्थ्यो। मानिसहरूलाई छान्ने र उपयोग गर्ने ती दुई घटनामा, परमेश्‍वरले यी मानिसहरूको उपयोग गर्नु सिद्धान्तअनुरूप छैन भनी मलाई पटक-पटक सम्झाउन ब्रदर-सिस्टरहरूको प्रयोग गर्नुभयो, तर मैले तिनीहरूलाई अलिकति पनि गम्भीरतापूर्वक लिइनँ। म सोच्थेँ, मैले सत्यता बुझेकी छु र मानिसहरूलाई जाँच्‍न म सिपालु छु, अनि म आफ्नै तरिका अपनाउन जिद्दी गर्थेँ, सत्यता सिद्धान्तहरूलाई बेवास्ता गर्दै आफ्नै विचारअनुसार मानिसहरूलाई छान्ने र उपयोग गर्ने गर्थेँ। म सबैलाई आफूभन्दा तल देख्थेँ र मैले आफ्नो हृदयमा परमेश्‍वरलाई राखिनँ; मेरो अहङ्कारको सीमा नै थिएन। विगतमा आफ्नो कर्तव्य निर्वाह गर्दा मैले केही नतिजा देख्नु मसँग राम्रो क्षमता भएको र मैले सत्यता बुझेकाले थिएन। वास्तवमा, पहिलो पटक आफ्नो कर्तव्य निर्वाह गर्न सुरु गर्दा, मैले नबुझेका धेरै कुराहरू थिए। कठिनाइहरूको सामना गर्दा म परमेश्‍वरलाई प्रार्थना गर्थें र उहाँमाथि भर पर्थें, उहाँको अभिप्राय खोज्थेँ र सिद्धान्तहरूअनुसार काम गर्थें। यसले मलाई पवित्र आत्माको मार्गदर्शन प्राप्त गर्न, र आफ्नो कर्तव्यमा केही नतिजा हासिल गर्न सघायो। तर, मैले पवित्र आत्माको काममार्फत प्राप्त भएका नतिजाहरूलाई आफ्नै पुँजीका रूपमा लिएँ, र आफूले सत्यता बुझेकी छु भनी सधैँ सोचिरहेँ। मैले ब्रदर-सिस्टरहरूको सल्लाह स्वीकार गरिनँ वा सत्यता सिद्धान्तहरू खोजिनँ, स्वेच्छाचारी र जथाभाबी काम गरेर काममा अवरोध र बाधाहरू ल्याएँ, पवित्र आत्माको काम गुमाएँ र बर्खास्त भएँ। मेरो असफलताको मूल कारण यही थियो। ख्रीष्टले हरेक भेलामा सत्यताको सङ्गति गर्दा, आफू बोलिसकेपछि, ब्रदर-सिस्टरहरूलाई बोल्ने मौका दिने, प्रश्नहरू राख्ने अनुमति दिने, अनि कसैले राम्रा सुझावहरू दिएमा, ख्रीष्टले त्यसलाई स्वीकार गर्ने र त्यसपछि एक-एक गरेर जवाफ दिने गरेको कुरा सम्झेँ। ख्रीष्टको नम्रता र गुप्‍तता अनि सुन्दरता र भलाइको सार देखेर, मलाई झन् धेरै लाज लाग्यो। म त केही पनि थिइनँ; मैले त केही धर्मसिद्धान्त बुझ्ने र केही कार्य अनुभव प्राप्त गर्ने बित्तिकै अरूको कुरा सुन्न छाडेँ, कि त मेरो कुरा मान्‍नुपर्छ नत्र जानुपर्छ भन्ने मनोवृत्तिले काम गरेँ। यदि त्यतिबेला मैले ब्रदर-सिस्टरहरूको सल्लाह खुला मनले सुन्न र सत्यता स्वीकार गर्ने मनोवृत्ति राख्न सकेकी भए, मैले मनलाग्दी तरिकाले मानिसहरूलाई छान्ने र उपयोग गर्ने थिइनँ, वा काममा त्यति ठूलो हानि पुर्‍याउने थिइनँ। यो सोच्दा, मलाई धेरै पछुतो लाग्यो। परमेश्‍वरले मलाई दुष्टता गर्नबाट रोक्न ब्रदर-सिस्टरहरूलाई मेरो रिपोर्ट गर्न र मलाई बर्खास्त गर्न लगाउनुभयो; यो त परमेश्‍वरले मलाई दिएको सुरक्षा थियो। उहाँको सुरक्षाविना, मेरो अहङ्कारी प्रकृतिलाई हेर्दा, मैले कस्ता दुष्ट कार्यहरू गर्थें होला, भन्न सकिँदैन। अब, परमेश्‍वरले मलाई चिन्तन गर्ने र पश्चात्ताप गर्ने मौका दिनुभएको थियो। मैले परमेश्‍वरको प्रेम कति महान् छ भनी महसुस गरेँ, र आफ्नो हृदयमा, मैले आफैलाई भनेँ, “भविष्यमा मैले जेसुकै गरे पनि, मैले अझ धेरै खोजी गर्नुपर्छ र परमेश्‍वरको डर मान्‍ने हृदय राख्नुपर्छ; मैले आफ्नै विचारहरूका आधारमा जथाभाबी काम गर्न हुँदैन।”

सन् २०२० मा, म फेरि एकपटक मण्डली अगुवा निर्वाचित भएँ। त्यतिबेला, हाम्रो मण्डलीलाई मलजल गर्ने डिकनका रूपमा काम गर्ने कसैको आवश्यकता थियो। मसँग सहकार्य गर्ने सिस्टरले, सिस्टर झेनशिन आफ्नो कर्तव्यमा सक्रिय छिन्, उनको शुद्ध हृदय छ, उनी सही व्यक्ति हुन्, र उनलाई संवर्धन गर्न सकिन्छ भनिन्। यो सुनेपछि, मैले मनमनै सोचेँ, “मैले यस सिस्टरसँग केही पटक अन्तरक्रिया गरेकी छु। उनको सङ्गति निकै सतही छ, र उनी आफ्नो भ्रष्टताका बारेमा छलफल गर्दिनन्। के यस्तो व्यक्ति मलजल गर्ने डिकन हुन सक्छिन् र?” यसैबेला, अन्य दुई सिस्टरहरूले समेत झेनशिन कामहरू गर्न सक्रिय भए पनि सत्यतामा सङ्गति गर्ने र समस्याहरू समाधान गर्ने पक्षहरूमा केही कमजोर छिन् भनी बताए। त्यसपछि, मलाई आफूले यसबारे सही मूल्याङ्कन गरेकी रहेछु, झेनशिन मलजल गर्ने डिकन हुन योग्य छैनन् भन्ने कुरामा अझ विश्वस्त भएँ। मेरो मनमा यो विचार आउँदा, मलाई आफू फेरि अहङ्कारी र आत्मधर्मी भइरहेकी छु भन्ने महसुस भयो। मैले विगतमा आफ्नै विचारहरूमा अडिग रहेको कारण कसरी अपराध गरेकी थिएँ भन्ने कुरा सम्झेँ, र मलाई अबउप्रान्त म आफ्नो भ्रष्ट स्वभावअनुसार जिउन हुँदैन, र मैले सत्यता बुझ्नेहरूबाट खोजी गर्नुपर्छ भन्ने लाग्यो। मैले परमेश्‍वरका थप वचनहरू पढेँ: “जब अरू मानिसहरूले असहमतिको रायहरू दिन्छन्, स्वेच्छाचारी र अविवेकी हुनबाट जोगिनको निम्ति तैँले कसरी अभ्यास गर्न सक्छस्? सर्वप्रथम त तँसँग विनम्रताको मनोवृत्ति हुनुपर्छ, तैँले सही ठानेका कुरालाई पन्छाउनुपर्छ र सबैलाई सङ्‍गति गर्न दिनुपर्छ। यदि तैँले तेरा मार्गहरू सही हुन् भनेर विश्‍वास गर्छस् भने पनि तैँले यसमा जोड दिइरहनु हुँदैन। त्यो एक प्रकारले अगाडिको कदम हो; यसले सत्यताको खोजी गर्ने, आफैँलाई इन्कार गर्ने र परमेश्‍वरका अभिप्रायहरू पूरा गर्ने मनोवृत्तिलाई देखाउँछ। तँमा यस्तो मनोवृत्ति आइसकेपछि, साथै तेरा आफ्नै रायहरूमा अडिग हुन छोडेपछि, तँले प्रार्थना गर्नुपर्छ, परमेश्‍वरबाट सत्यताको खोजी गर्नुपर्छ, अनि परमेश्‍वरका वचनहरूमा आधार खोज्‍नुपर्छ—परमेश्‍वरका वचनहरूमा आधारित भएर कसरी काम गर्ने भनी निर्धारण गर्नुपर्छ। यो सबैभन्दा उचित र सही अभ्यास हो। जब मानिसहरूले सत्यताको खोजी गर्छन् र सबैसामु समस्या उजागर गर्दै त्यसमाथि सँगै सङ्गति र खोजी गर्छन्, त्यसै बेला पवित्र आत्माले अन्तर्दृष्टि दिनुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचन पढेपछि, मैले अभ्यासको मार्ग प्राप्त गरेँ। मेरी सिस्टरले फरक सुझाव दिएकी हुनाले, मैले पहिले आफ्नै विचारहरूलाई पन्छाउनुपर्थ्यो र सत्यता खोज्नुपर्थ्यो। त्यसैले मैले परमेश्‍वरलाई प्रार्थना गरेँ, “हे परमेश्‍वर, मेरी सहकर्मीले झेनशिन मलजल गर्ने डिकनका रूपमा काम गर्न सक्षम छिन् भनिन्, तर मलाई उनी उपयुक्त छैनन् जस्तो लाग्छ। मलाई थाहा छ ममा अहङ्कारी स्वभाव छ र मैले यस कुराको सही मूल्याङ्कन नगरेकी हुन सक्छु। कृपया मलाई आफ्ना विचारहरू त्याग्न अनि सिद्धान्तहरूसँग मेल खाने र मण्डलीको कामका लागि लाभदायक हुने तरिकाले काम गर्न मार्गदर्शन गर्नुहोस्।” हाम्रो भेलामा, प्रचारक पनि संयोगले त्यहीँ थिइन्, र मैले प्रचारकसँग खोजी गरेँ। प्रचारकले हामीसँग सङ्गति गरिन् र बहुमत ब्रदर-सिस्टरहरूले झेनशिनको मूल्याङ्कन कसरी गर्छन् भन्ने आधारमा हामीले निर्णय गर्न सक्छौँ भनिन्। मैले यताउता सोधेँ र सबैलाई झेनशिनमा असल मानवता भएको, उनी धैर्यवान् भएको, र अरूसँग अन्तरक्रिया गर्दा निष्कपट रूपमा आफूलाई खुलस्त पार्न सक्षम रहेको भन्ने कुरा थाहा पाएँ। तिनीहरूले उनको जीवन प्रवेश केही सतही भए तापनि, उनीसँग आफ्नो कर्तव्यमा बोझको बोध रहेको बताए। त्यतिबेला मण्डलीमा काम गर्ने मानिसहरूको अभाव थियो, र उनीभन्दा उपयुक्त व्यक्ति कोही उपलब्ध थिएन। त्यसैले उनलाई मलजल गर्ने डिकनका रूपमा छान्नु उचित थियो। ब्रदर-सिस्टरहरूको मूल्याङ्कनको आधारमा, अन्ततः हामीले झेनशिनलाई मलजल गर्ने डिकनका रूपमा छान्यौँ। यसपछि, मैले झेनशिनसँग सहकार्य गर्दा, मैले मामिलाहरू आइपर्दा उनी आफ्नो भ्रष्ट स्वभावलाई चिन्न सक्छिन्, र उनमा केही इन्साफको बोध पनि छ भन्ने याद गरेँ। धन्न, मैले पहिल्यै सबैको सल्लाह सुनेकी थिएँ र आफ्नै विचारहरूमा अडिग रहेकी थिइनँ। त्यसपछिका दिनहरूमा, मैले ब्रदर-सिस्टरहरूसँग मामिलाहरू छलफल गर्दा, र मलाई आफू सही छु जस्तो लाग्दा वा अरूले फरक सुझाव दिँदा, मैले सचेत भई परमेश्‍वरलाई प्रार्थना गरेँ र आफू विरुद्ध विद्रोह गरेँ, अनि खोजी गर्ने हृदयका साथ ब्रदर-सिस्टरहरूका सुझावहरू सुनेँ। यसरी अभ्यास गर्दा, मैले के देखेँ भने तिनीहरूका सुझावहरूमा प्रायः सुन्नलायक कुराहरू हुन्थे जसले मलाई मेरा कमीहरू पनि देखाउँथे। यसले मलाई आफ्नो कर्तव्य निर्वाहमा धेरै मद्दत गर्‍यो। म अलिकति भए पनि परिवर्तन हुन सक्नु परमेश्‍वरका वचनकै परिणाम हो। परमेश्‍वरलाई धन्यवाद!


३४. मेरी आमा बिरामी हुनुभएको थाहा पाएपछि

लोर्ना, संयुक्त राज्य अमेरिका

मे २०२३ मा, म घरबाट टाढा बसेर आफ्ना कर्तव्य निर्वाह गर्दै थिएँ। एक दिन मैले मेरो गृहनगरबाट एउटा पत्र पाएँ, त्यसमा मेरी आमालाई केही वर्षअघि पक्षाघात भएको र उहाँ राम्ररी हिँडडुल गर्न नसक्ने हुनुभएको कुरा उल्लेख गरिएको थियो। मलाई यो साँचो हो भनेर पत्यार नै लागेन। पक्षाघातपछिको मेरी आमाको तस्बिर सम्झिँदा, म भक्कानिएर रुन थालेँ। मैले मनमनै सोचेँ, “सीसीपीको सतावट र खेदोले गर्दा म करिब नौ वर्षदेखि घर फर्कन पाएकी छैनँ। मेरा परिवारका गैरविश्‍वासी सदस्य र आफन्तहरूले पक्कै पनि मेरो खोजी गरिरहेका होलान्। कतै उनीहरूले आमालाई निरन्तर सोधपुछ गरेर धेरै दबाबमा परेकाले उहाँलाई पक्षाघात पो भएको हो कि? मेरो परिवारमा कसैले पनि परमेश्‍वरमा विश्वास गर्दैनन्, र उनीहरूले मेरी आमालाई सताउने समेत गर्छन्। के उनीहरूले साँच्चै उहाँको राम्ररी हेरचाह गर्लान् र? विशेषगरी मेरा दाइ र भाउजू: अब आमालाई पक्षाघात भएपछि, उहाँले व्यापार गरेर पैसा कमाउन नसक्ने मात्र होइन, उनीहरूका छोराछोरीको हेरचाहमा पनि मद्दत गर्न सक्नुहुन्न। उल्टै, आमालाई नै उनीहरूको हेरचाहको खाँचो छ। एउटा भनाइ छ, ‘ओछ्यान परेको व्यक्तिप्रति भक्ति राख्ने कुनै पनि छोरा हुँदैन।’ समय बित्दै जाँदा, के उनीहरूसँग अझै पनि आमाको हेरचाह गर्ने धैर्यता रहला त? आफन्त, साथीभाइ र छिमेकीहरूले उहाँलाई घोच्ने कुराहरू पो गर्लान् कि? यदि त्यसो भयो भने, मेरी आमाले बिमारीको सास्ती मात्र होइन, मानसिक पीडा पनि सहनुपर्ने हुन्छ। के उहाँले यो अवस्थालाई पार गर्न सक्नुहोला र?” त्यतिबेला, आमाको हेरचाह गर्न तुरुन्तै घर फर्कन मन भए पनि, सीसीपीको सतावट र पक्राउको डरले म घर जान सकिनँ। मैलेउहाँले मलाई जन्म दिएको, हुर्काएको र मेरो पढाइ खर्च व्यहोरेको कुरा सम्झेँ। घरको अवस्था कष्टकर थियो, र मेरी आमाले पेट काटेर पैसा जम्मा गर्नुभयो र मलाई विश्वविद्यालय पठाउन उच्च ब्याजदरमा लिएको ऋणको दबाब सहनुभयो। यी बितेका नौ वर्षमा म मेरी आमाको हेरचाह गर्न सकेकी थिइनँ, र अहिले उहाँलाई पक्षाघात हुँदा समेत म उहाँको हेरचाह गर्न घर जान सकिनँ। मेरी आमाले मेरा लागि यति ठूलो मूल्य चुकाउनुभएको थियो, तर एउटी छोरी भएर मैले आफ्ना कुनै सन्तानी कर्तव्यहरू पूरा गरेकी थिइनँ। मलाई उहाँप्रति एकदमै ऋणी रहेको महसुस भयो। यी सबै वर्षमा, मैले सधैँ एक दिन आमालाई फेरि भेट्ने र उहाँसँग मन खोलेर लामो कुरा गर्ने समय पर्खिरहेँ। तर अहिले, यो सपना पूरै चकनाचुर भएको थियो। पक्षाघातपछि, मेरी आमा सामान्य रूपमा कुरा गर्न समेत सक्नुहुन्नथ्यो, लामो र आत्मीय कुराकानी गर्ने कुरा त परै जाओस्। म जति यसबारे सोच्थेँ, मलाई त्यति नै पीडा हुन्थ्यो। कर्तव्य निर्वाह गर्दा आफ्नो हृदयलाई शान्त पार्न समेत सक्दिनथेँ। बिमारीको सास्ती भोगिरहनुभएको मेरी आमाको तस्बिर मेरो मनमा बारम्बार झल्किरहन्थ्यो, र म थामिनै नसक्ने गरी रोइरहन्थेँ।

साँझपख, म छटपटाइ रहेँ, निदाउनै सकिनँ। मेरो दिमाग मेरी आमाको पक्षाघात भएपछिको तस्बिरले भरिएको थियो, र म पूर्ण रूपमा उहाँप्रतिको मेरो स्नेहमा जिइरहेकी थिएँ। मलाई आफ्नो स्थिति गलत छ, र म यसरी नै चलिरहेँ भने, पक्कै पनि आफ्नो कर्तव्य राम्रोसँग पूरा गर्न सक्दिनँ भन्ने महसुस भयो। हामी सुसमाचार फैलाउने महत्त्वपूर्ण घडीमा छौँ। मैले सकेसम्म चाँडो आफ्नो स्थितिलाई ठीक गरेर मेरो हृदय फेरि आफ्नो कर्तव्यमा समर्पित गर्नुपर्छ। त्यस समयमा, मैले अय्यूबको अनुभवलाई सम्झिएँ। रातारात, पहाडका डाँडाहरू ढाक्ने अय्यूबका गाईवस्तु र भेडाहरू लुटिए, तिनका छोराछोरीहरू मरे, र तिनको शरीरभरि पीडादायी घाउखटिराहरू निस्किए। यति ठूलो परीक्षा र यति धेरै पीडाको बाबजुद पनि, अय्यूबले परमेश्‍वरबारे गुनासोको एक शब्द पनि बोलेनन्। तिनले त यहाँसम्म भने: “यहोवाले दिनुभयो, र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। अहिले मेरी आमालाई पक्षाघात हुँदा, मैले परमेश्‍वरको अभिप्राय पूर्ण रूपमा नबुझे पनि, ममाथि आइपरेको यस घटनामार्फत परमेश्‍वरले मलाई जाँच्दै र मेरो परीक्षा गर्दै हुनुहुन्छ भन्ने मलाई थाहा थियो। मैले अय्यूबको सिको गर्नुपर्थ्यो। जेसुकै भए पनि, मैले परमेश्‍वरबारे गुनासोको एक शब्द पनि बोलेर आफ्ना ओठहरूबाट पाप गर्नु हुँदैनथ्यो, र मैले आफ्नो कर्तव्य त्यागेर परमेश्‍वरलाई धोका दिनु हुँदैनथ्यो। यो सोचेपछि, मेरो हृदय बिस्तारै शान्त भयो।

एक बिहान, मैले ‘आमालाई क्यान्सर भएको थाहा भएपछि’ शीर्षकको अनुभवात्मक गवाही भिडियो हेरेँ। त्यसमा उद्धृत परमेश्‍वरका वचनको एउटा खण्डले मलाई अत्यन्त प्रभावित पार्‍यो। सर्वशक्तिमान्‌ परमेश्‍वर भन्‍नुहुन्छ: “तैँले आफ्ना आमाबुबा सिकिस्त बिरामी परेको वा तिनीहरूले कुनै ठूलो दुर्भाग्य सामना गरेको विषयलाई अत्यधिक विश्‍लेषण वा अनुसन्धान गर्न आवश्यक छैन, र तैँले पक्‍कै पनि यसमा ऊर्जा लगाउनु हुँदैन—त्यसो गर्नुको कुनै फाइदा हुनेछैन। मानिस जन्मनु, बूढो हुनु, बिरामी पर्नु, मर्नु, र जीवनका विभिन्‍न ठूला-साना मामिलाहरू सामना गर्नु अत्यन्तै सामान्य कुराहरू हुन्। यदि तँ वयस्क होस् भने, तँसँग परिपक्‍व सोचाइ हुनुपर्छ, र तैँले यस विषयलाई शान्त र सही तरिकाले हेर्नुपर्छ: ‘मेरा आमाबुबा बिरामी छन्। तिनीहरूले मलाई धेरै याद गरेका कारण यस्तो भएको हो भनेर कतिपय मानिसहरूले भन्छन्, तर के यो सम्भव छ? तिनीहरूले पक्‍कै पनि मलाई सम्झन्थे—कुनै व्यक्तिले आफ्‍नो सन्तानलाई नसम्झी कसरी बस्‍न सक्छ र? मलाई पनि तिनीहरूको याद आउँथ्यो, तैपनि म किन बिरामी भइनँ?’ के कुनै व्यक्तिले आफ्‍नो सन्तानलाई धेरै याद गरेका कारण ऊ बिरामी हुन्छ र? त्यस्तो हुँदैन। त्यसोभए, तेरा आमाबुबाले यी महत्त्वपूर्ण मामिलाहरू सामना गर्दा के भइरहेको हुन्छ? यो मात्र भन्‍न सकिन्छ कि, परमेश्‍वरले तिनीहरूको जीवनमा यस्ता कुरा आउनुपर्छ भनेर योजनाबद्ध गर्नुभएको हो। परमेश्‍वरको हातले नै यसलाई योजनाबद्ध गर्नुभएको हो—तैँले वस्तुगत कारण र आधारहरूलाई ध्यान दिनु हुँदैन—तेरा आमाबुबा यो उमेरमा पुगेपछि तिनीहरूले यो कुरा सामना गर्नु नै पर्नेथियो, र तिनीहरूलाई यो रोग लाग्‍नु नै पर्नेथियो। यदि तँ तिनीहरूको साथमा भएको भए, के तिनीहरू त्यसबाट जोगिन सक्थे? यदि परमेश्‍वरले तिनीहरूको भाग्यको भागका रूपमा तिनीहरू बिरामी हुन्छन् भनेर बन्दोबस्त नगर्नुभएको भए, तँ तिनीहरूको साथमा नै नभएको भए पनि, तिनीहरूलाई केही हुनेथिएन। यदि तिनीहरूले आफ्नो जीवनमा यस प्रकारको ठूलो दुर्भाग्य सामना गर्नेछन् भनेर लेखिएको थियो भने, तँ तिनीहरूको साथमा भएर तैँले कस्तो प्रभाव पार्न सक्नेथिइस् र? तिनीहरू यसबाट बच्न सक्‍नेथिएनन्, होइन र? (हो।) परमेश्‍वरमा विश्‍वास नगर्ने ती मानिसहरूका बारेमा सोच्—के तिनीहरूको परिवार वर्षैपिच्छे नै सँगै हुँदैनन्? ती आमाबुबाले ठूलो दुर्भाग्य सामना गर्दा, तिनीहरूको परिवारका सदस्यहरू र तिनीहरूका सन्तान सबै तिनीहरूसँगै हुन्छन्, होइन र? जब आमाबुबा बिरामी पर्छन्, वा जब तिनीहरूको रोग बिग्रन्छ, तब के तिनीहरूका सन्तानले तिनीहरूलाई छोडेका कारण यस्तो भएको हुन्छ? त्यस्तो हुँदैन, यस्तो हुन्छ भनेर नियतिमा लेखिएको हुन्छ। यति मात्र हो कि, तिनीहरूको सन्तानका रूपमा, तेरा आमाबुबासँग तेरो रगतको नाता हुन्छ, त्यसकारण तिनीहरू बिरामी छन् भन्‍ने सुन्दा तँ दुःखी हुन्छस्, जबकि अरू मानिसहरूले केही पनि महसुस गर्दैनन्। यो सामान्य कुरा हो। तर, तेरा आमाबुबाले यस प्रकारको ठूलो दुर्भाग्य सामना गर्नुको मतलब यसलाई कसरी हटाउने वा समाधान गर्ने भनेर तैँले विश्‍लेषण र अनुसन्धान गर्नुपर्छ वा यसबारे सोच्‍नुपर्छ भन्‍ने होइन। तेरा आमाबुबा वयस्क हुन्; तिनीहरूले समाजमा धेरै पटक यस्तो कुरा अनुभव गरेका छन्। यदि परमेश्‍वरले तिनीहरूलाई यस कुराबाट मुक्त गर्ने परिवेशको बन्दोबस्त गर्नुभयो भने, ढिलो-चाँडो यो पूर्ण रूपमा हराउनेछ। यदि यो कुरा तिनीहरूका लागि जीवनको तगारो हो, र तिनीहरूले यो अनुभव गर्नु नै पर्ने हो भने, तिनीहरूले कति लामो समयसम्म यो अनुभव गर्नुपर्छ भन्‍ने कुरा परमेश्‍वरको हातमा हुन्छ। यो तिनीहरूले अनुभव गर्नु नै पर्ने कुरा हो, र तिनीहरू यसबाट जोगिन सक्दैनन्। यदि तँ यस मामिलालाई आफै समाधान गर्न चाहन्छस्, यदि तँ यस मामिलाको स्रोत, कारण र परिणामहरूको विश्‍लेषण र अनुसन्धान गर्न चाहन्छस् भने, त्यो मूर्ख विचार हो। यो कुनै कामको छैन, र यो अनावश्यक कुरा हो। तैँले त्यसो गर्दै यसबारे विश्लेषण गर्ने, अनुसन्धान गर्ने र आफ्‍ना सहपाठीहरू र साथीहरूसँग सहयोग माग्‍नेबारे सोच्ने, आफ्‍ना आमाबुबाका लागि अस्पताललाई सम्पर्क गर्ने, राम्रा डाक्टरहरूलाई सम्पर्क गर्ने, तिनीहरूका लागि अस्पतालको सबैभन्दा राम्रो शय्या व्यवस्था गर्ने गर्नु हुँदैन—तैँले यी सबै कुराहरू गरेर आफ्नो दिमाग खियाउनु पर्दैन। यदि तँसँग वास्तवमै केही फाल्टु ऊर्जा छ भने, तैँले अहिले निर्वाह गर्नुपर्ने कर्तव्य राम्ररी गर्नुपर्छ। तेरा आमाबुबाको आफ्नै नियति छ। आफू मर्नुपर्ने उमेरबाट कोही पनि उम्कन सक्दैन। तेरा आमाबुबा तेरो नियतिका मालिक होइनन्, त्यसरी नै, तँ पनि आफ्ना आमाबुबाको नियतिको मालिक होइनस्। यदि तिनीहरूलाई केही हुने नियति लेखिएको छ भने, तैँले यसबारे के गर्न सक्छस् र? तैँले व्याकुल भएर अनि समाधानहरू खोजेर के हासिल गर्न सक्छस् र? यसले केही हासिल गर्न सक्दैन; यो परमेश्‍वरका अभिप्रायमा निर्भर हुने कुरा हो। यदि परमेश्‍वरले तिनीहरूलाई लैजान चाहनुहुन्छ, र तँलाई आफ्नो कर्तव्य निर्विघ्‍न रूपमा निर्वाह गर्न दिन चाहनुहुन्छ भने, के तैँले यसमा हस्तक्षेप गर्न सक्छस्? के तैँले परमेश्‍वरसँग सर्तहरूबारे छलफल गर्न सक्छस्? तैँले यसबेला के गर्नुपर्छ? समाधान खोज्दै, अनुसन्धान गर्दै, विश्लेषण गर्दै आफ्‍नो दिमाग खियाउने, आफैलाई दोष लगाउने, र आफ्ना आमाबुबाको मुख हेर्न लाज मान्‍ने—के यी व्यक्तिमा हुनुपर्ने विचार र व्यवहार हुन्? यी सबै परमेश्‍वर र सत्यताप्रति समर्पणताको कमीका प्रकटीकरणहरू हुन्; यी कुराहरू तर्कहीन, मूर्ख र परमेश्‍वरप्रति विद्रोही छन्। मानिसहरूमा यी प्रकटीकरणहरू हुनु हुँदैन। बुझिस्? (बुझेँ।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनबाट मैले के बुझेँ भने कुनै व्यक्तिले आफ्नो जीवनकालमा कति कष्ट भोग्छ, उसलाई कस्ता गम्भीर रोगहरू लाग्छन्, र उसले कति रोकावटहरू अनुभव गर्नुपर्छ भन्ने कुरा परमेश्‍वरले धेरै पहिल्यै नियोजन गर्नुभएको हुन्छ, र यसको वस्तुगत कारकहरूसँग कुनै सरोकार हुँदैन। मेरी आमा बिरामी हुनुहुनेछ भन्ने कुरा उहाँको नियतिमै लेखिएको थियो। उहाँले यो बिमारी कति वर्षसम्म भोग्नुपर्नेछ, यो पूर्ण रूपमा निको हुन सक्छ कि सक्दैन, र अन्ततः उहाँमा कुनै पछिल्ला असरहरू रहनेछन् कि छैनन् भन्ने कुरा पनि परमेश्‍वरले धेरै पहिल्यै पूर्वनियोजन गर्नुभएको थियो। तर, मैले परमेश्‍वरको सार्वभौमिकतालाई नबुझेर विश्लेषण तथा अनुसन्धान गरिरहेँ। म ठान्थेँ, म यतिका वर्षसम्म घर नफर्केकाले र मेरा परिवारका गैरविश्‍वासी सदस्य र आफन्तहरूले मेरी आमालाई सताएकाले, उहाँले आफूमाथिको दबाब सहन सक्नुभएन र परिणामस्वरूप उहाँलाई पक्षाघात भयो। म आमालाई पक्षाघात भएपछि मेरो परिवारले उहाँको हेरचाह गर्दैनन् कि, र आफन्त, साथीभाइ तथा छिमेकीहरूले उहाँलाई घोच्ने कुराहरू गरेर शारीरिक र मानसिक दुवै रूपमा दोहोरो पीडा दिन्छन् कि भनेर चिन्तित थिएँ। सीसीपीको सतावट र पक्राउको डरले म उहाँको हेरचाह गर्न घर जान सकिनँ, र त्यसैले म उहाँप्रतिको ऋणी भावमा थिएँ, अनि मेरो हृदय पूर्ण रूपमा मेरी आमाको बिमारीले ओगटेको थियो। आफ्नो कर्तव्य निर्वाह गरिरहँदा म मेरो हृदयलाई शान्त पार्न समेत सकिनँ। अब बल्ल मलाई मेरी आमाको पक्षाघात म उहाँको छेउमा हुनु वा नहुनुसँग कुनै सम्बन्ध थिएन भन्ने महसुस भयो। म उहाँको साथमा भएको भए यो बिमारी टर्ने थियो भन्ने पनि होइनथ्यो, र म उहाँको हेरचाह गर्न घर फर्केको भए उहाँको बिमारी कम वा पूर्ण रूपमा निको हुनेथ्यो भन्ने पनि होइनथ्यो। यो त मेरी हजुरआमालाई खानानलीको क्यान्सर हुँदा र मेरी सानीमालाई कलेजोको क्यान्सर हुँदा जस्तै थियो। त्यतिबेला, मेरी आमाले उहाँहरूको उपचारका लागि धेरै उपायहरू सोच्नुभयो, धेरै पैसा खर्च गर्नुभयो, र प्रायः उहाँहरूलाई भेट्न जानुभयो। तर, अन्ततः उहाँहरू बित्नुभयो। यसले के देखायो भने मानिसलाई आफ्नो जीवनमा कस्ता रोगहरू लाग्छन् र तिनीहरूको मृत्यु कहिले हुनेछ भन्ने कुरा परमेश्‍वरले धेरै पहिल्यै पूर्वनियोजन गर्नुभएको हुन्छ। मानिसहरूले जसरी प्रयास गरे पनि, वा बिरामीको जसरी हेरचाह गरे पनि, उनीहरूले यसलाई अलिकति पनि बदल्न सक्दैनन्। म मेरी आमाको छेउमा बसेर उहाँको हेरचाह गरेको भए पनि, उहाँलाई यो रोग लाग्ने नै थियो। यी तथ्यहरूको प्रकाशमार्फत, मैले के देखेँ भने मैले धेरै वर्षदेखि परमेश्‍वरमा विश्वास गरे पनि, कामकुराहरूलाई हेर्ने मेरो तरिका अझै पनि एउटा गैरविश्‍वासीको जस्तै थियो। मैले परमेश्‍वरको सार्वभौमिकतालाई बुझेकी थिइनँ। जब मैले यसबारे सोचेँ, मलाई आफ्नो हृदयमा लज्जाबोध भयो, र म परमेश्‍वरतिर फर्कन, मेरी आमाको बिमारी पूर्ण रूपमा परमेश्‍वरको हातमा सुम्पन, र त्यसमा सुधार होस् वा नहोस् परमेश्‍वरको योजनाबद्ध कार्यको कृपामा रहन र कुनै पनि अवस्थामा गुनासो नगर्न तत्पर भएँ। बिस्तारै, मेरो स्थितिमा धेरै सुधार आयो। कहिलेकाहीँ मलाई अझै पनि मेरी आमाको बिमारीको याद आउँथ्यो, तर मेरो हृदयमा कम पीडा थियो र म आफ्नो हृदय मेरा कर्तव्यहरूमा समर्पित गराउन समर्थ थिएँ।

एक दिन, म केही सिस्टरसँग कुरा गर्दै थिएँ र अनजानमै मेरी आमाको पक्षाघातको कुरा निस्कियो। मेरा आँखाका कुनाहरू रसाउन थाले, र मेरो दिमाग मेरी आमाले मेरो हेरचाह गरेको र परमेश्‍वरप्रतिको मेरो विश्वासलाई समर्थन गरेको तस्बिरहरूले भरियो। पछि, मैले खोजेँ: मेरी आमालाई पक्षाघात भएको कुरा थाहा पाउँदा मलाई किन यति धेरै पीडा भयो? मैले यो स्थितिबाट कसरी बाहिर निस्कनुपर्छ? खोजीको क्रममा, मैले परमेश्‍वरका वचनका दुईवटा खण्ड पढेँ: “परमेश्‍वरले यो संसार सृष्‍टि गर्नुभयो र यसमा उहाँले जीवन दिनुभएको जीवित प्राणी, मानिसलाई ल्याउनुभयो। त्यसपछि, मानिसले आमाबुबा र नातेदारहरू पायो, अनि ऊ उप्रान्त एक्लो भएन। मानिसले यस भौतिक संसारलाई पहिलो पटक देखेदेखि नै, उसको भाग्यमा परमेश्‍वरको नियोजनमा बाँच्न लेखिएको थियो। परमेश्‍वरबाट आएको जीवनको सासले नै प्रत्येक जीवित प्राणीलाई हुर्काएर वयस्कतासम्म धान्छ। यस क्रममा, मानिस परमेश्‍वरको हेरचाहमा अस्तित्वमा रहन्छ र हुर्कन्छ भनेर कसैले महसुस गर्दैन; बरु, तिनीहरू मानिस आफ्ना आमाबुबाको लालनपालनको अनुग्रहमा हुर्कन्छ र उसको हुर्काइलाई उसैको जीवनको नैसर्गिक प्रवृत्तिले अघि बढाउँछ भन्‍ने विश्‍वास गर्छन्। यस्तो किन हुन्छ भने, मानिसले उसको जीवन उसलाई कसले दिएको हो वा यो कहाँबाट आउँछ भन्‍ने जान्दैन, जीवनको जन्मजात प्रवृत्तिले कसरी चमत्कारहरू सृजना गर्छ भन्‍ने कुरा जान्नु त परै जाओस्। उसको जीवनलाई निरन्तरता दिने आधार खाना हो, दृढता नै उसको जीवनको अस्तित्वको स्रोत हो, अनि उसको मनमा भएका विश्वासहरू नै पुँजी हुन् जसमाथि उसको अस्तित्व निर्भर हुन्छ भन्‍ने मात्र ऊ जान्दछ। मानिस परमेश्‍वरको अनुग्रह र उहाँको आपूर्तिबारे पूर्णतः अनजान हुन्छ र परमेश्‍वरले उसलाई दिनुभएको जीवन ऊ यसरी नै खेर फाल्छ…” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। “‘तेरा आमाबुबा तेरा ऋणदाता होइनन्’ भन्‍ने भनाइलाई कसरी व्याख्या गर्नुपर्छ भन्‍ने बारेमा कुरा गरौँ। तेरा आमाबुबा तेरा ऋणदाता होइनन्—के यो एउटा तथ्य होइन र? (हो।) यो तथ्य भएकोले, हामीले यसभित्र रहेका कुराहरू व्याख्या गर्नु उचित हुन्छ। तेरा आमाबुबाले तँलाई जन्म दिने कुरालाई हेरौँ। के तँलाई तिनीहरूले जन्माऊन् भनेर तैँले रोजेको होस्, कि तँलाई जन्माऊँ भनेर तेरा आमाबुबाले रोजेका हुन्? यदि तैँले यसलाई परमेश्‍वरको दृष्टिकोणबाट हेरिस् भने, यो मानवले रोज्ने कुरा होइन। तँलाई तेरा आमाबुबाले जन्‍माऊन् भनेर तैँले रोजेको होइनस्, न त तिनीहरूले नै रोजेका हुन्। यस मामलाको जडलाई हेर्दा, यो परमेश्‍वरद्वारा नियोजन गरिएको हो। हामी यो विषयलाई अहिलेका लागि पन्छाउनेछौँ, किनकि मानिसहरूलाई यो कुरा बुझ्न सहज नै हुन्छ। तेरो दृष्टिकोणबाट हेर्दा, तँ निष्क्रिय रूपमा तेरा आमाबुबाबाट जन्मिएको थिइस्, र यस विषयमा तँसँग कुनै विकल्प थिएन। तेरा आमाबुबाको दृष्टिकोणबाट हेर्दा, छोराछोरी जन्माउनु र हुर्काउनु तिनीहरूको व्यक्तिगत इच्छा थियो। अर्को शब्दमा भन्दा, परमेश्‍वरको नियोजनलाई पन्छाएर हेर्दा, छोराछोरी जन्माउने र हुर्काउने कुरामा तेरा आमाबुबाको नै सबै हात थियो। तिनीहरूले तँलाई जन्माउने निर्णय गरे। तँ तिनीहरूबाट निष्क्रिय रूपमा जन्मिएको थिइस्। यस मामलामा तँसँग कुनै विकल्प थिएन। त्यसकारण, तेरा आमाबुबाको नै सबै हात भएकोले, र तिनीहरूले तँलाई जन्म दिएकाले, तिनीहरूमा तँलाई हुर्काएर वयस्क बनाउने दायित्व र जिम्मेवारी रहन्छ। चाहे तँलाई शिक्षा दिने कुरा होस्, वा खान-लाउन दिने कुरा होस्, यो तिनीहरूकै दायित्व र जिम्मेवारी हो, र तिनीहरूले गर्नुपर्ने कुरा यही हो। जबकि तिनीहरूले तँलाई हुर्काइरहेका बेला तँ सधैँ निष्क्रिय थिइस्, तँसँग छनौट गर्ने अधिकार थिएन—तिनीहरूद्वारा नै तँ हुर्काइनुपर्थ्यो। तँ सानै भएकोले, तँसँग आफ्नो हेरचाह गर्ने क्षमता थिएन, तँसँग तेरा आमाबुबाको हातबाट निष्क्रिय रूपमा हुर्किनेबाहेक अरू कुनै विकल्प थिएन। तेरा आमाबुबाले तँलाई जसरी हुर्काए पनि, त्यो तेरो हातको कुरा थिएन। यदि तिनीहरूले तँलाई राम्रो खानपान दिए भने, तैँले राम्रो खानपान पाउँथिस्। यदि तेरा आमाबुबाले तँलाई रोटी र पानी खाएर बाँच्‍ने वातावरण दिएका भए, तँ रोटी र पानी नै खाएर बाँचिस्। जे भए पनि, जब तँ हुर्किरहेको थिइस्, तब तँ निष्क्रिय थिइस्, र तेरा आमाबुबाले आफ्नो जिम्मेवारी पूरा गरिरहेका थिए। यो कुरा त तेरा आमाबुबाले कुनै फूलको हेरचाह गरेजस्तै हो। तिनीहरू फूलको हेरचाह गर्न इच्छुक भएका हुनाले, तिनीहरूले त्यसलाई मलजल गर्नुपर्छ, र त्यसले घामको प्रकाश पाउने सुनिश्चित गर्नुपर्छ। त्यसैले, जब मानिसहरूको कुरा आउँछ, तेरा आमाबुबाले तँलाई सावधानीपूर्वक हेरचाह गरे पनि वा तेरो राम्रो देखभाल गरे पनि, आखिरमा तिनीहरूले आफ्नो जिम्मेवारी र दायित्व मात्रै पूरा गरिरहेका थिए। तँलाई हुर्काउनुमा तिनीहरूको उद्देश्य जे भए पनि, त्यो तिनीहरूको जिम्मेवारी थियो—तिनीहरूले तँलाई जन्म दिएका हुनाले, तिनीहरूले तेरो जिम्मेवारी लिनुपर्छ। यसको आधारमा, के तेरा आमाबुबाले तेरा लागि गरेका सबै कुरालाई दयाका रूपमा लिन सकिन्छ? सकिँदैन, होइन र? (हजुर।) तेरा आमाबुबाले तँप्रतिको जिम्मेवारी गर्नुलाई तेरा आमाबुबाको दयाका रूपमा लिन मिल्दैन, त्यसैले यदि तिनीहरूले फूल वा बोटबिरुवाप्रतिको आफ्नो जिम्मेवारी पूरा गर्छन्, त्यसलाई मलजल गर्छन् भने, के त्यो दयामा गनिन्छ? (गनिँदैन।) त्यो त झन् दया हुँदै होइन। फूलहरू र बोटबिरुवाहरू बाहिर नै राम्रोसँग बढ्छन्—यदि तिनलाई हावा, घाम र वर्षाको पानी पाउने गरी जमिनमा रोपिए भने, ती झनै फस्टाउँछन्। तिनलाई घरभित्र गमलामा रोपियो भने बाहिर जस्तो हुर्किँदैनन् वा राम्रो हुँदैनन्! जस्तोसुकै परिवारमा जन्मिए पनि, यो कुरा परमेश्‍वरले नै नियोजित गर्नुभएको हुन्छ। तँ जीवन बोकेको व्यक्ति होस्, र परमेश्‍वरले हरेक जीवनको जिम्मेवारी लिनुहुन्छ, मानिसहरूलाई बाँच्न सक्‍ने तुल्याउनुहुन्छ, र सबै प्राणीहरूले पालना गर्नुपर्ने नियम पालना गर्न लगाउनुहुन्छ। यति मात्र हो कि एउटा व्यक्तिका रूपमा, तँ आफ्‍ना आमाबुबाले तँलाई हुर्काएको परिवेशमा जिइस्, त्यसैले तँ त्यही वातावरणमा हुर्किएको हुनुपर्छ। तँ परमेश्‍वरको नियोजनका कारण त्यस परिवेशमा जन्मिस्; तेरा आमाबुबाले तँलाई वयस्कावस्थासम्म हुर्काउनु पनि परमेश्‍वरको नियोजनका कारणले गर्दा नै हो। जे भए पनि, तँलाई हुर्काउनुमा तेरा आमाबुबाले एउटा जिम्मेवारी र दायित्व पूरा गरिरहेका हुन्छन्। तँलाई वयस्कतासम्म हुर्काउनु तिनीहरूको दायित्व र जिम्मेवारी हो, र यसलाई दया भन्‍न मिल्दैन। यसलाई दया भन्‍न नमिल्ने भएपछि, के यसलाई तैँले उपभोग गर्न अधिकार पाएको कुरा भन्न मिल्छ? (मिल्छ।) यो तैँले पाउनुपर्ने एक प्रकारको अधिकार हो। तैँले तेरा आमाबुबाद्वारा हुर्काइन पाउनुपर्छ, किनभने तँ वयस्क हुनुभन्दा पहिले, तैँले हुर्कँदै गरेको बच्‍चाको भूमिका खेल्छस्। त्यसकारण, तैँले जे पाउँछस् त्यो त तँप्रति तेरा आमाबुबाको जिम्मेवारी पूरा भएको मात्र हो, तिनीहरूबाट कुनै निगाह वा दया प्राप्त भएको होइन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनबाट मैले के बुझेँ भने परमेश्‍वर नै मानव जीवनको स्रोत हुनुहुन्छ, र मेरो जीवनको सास मलाई परमेश्‍वरले नै दिनुभएको हो। म जन्मिनुभन्दा अघि नै, परमेश्‍वरले मेरा लागि परिवार र आमाबुबाको प्रबन्ध गरिसक्नुभएको थियो, र म हुर्कँदै गर्दा उहाँले सधैँ मलाई हेरचाह र सुरक्षा प्रदान गर्नुभएको थियो। मलाई सुसमाचार प्रचार गर्ने ब्रदर-सिस्टरहरू पनि उहाँले नै प्रबन्ध गर्नुभयो, ताकि मैले परमेश्‍वरको आवाज सुन्ने र परमेश्‍वरको मुक्ति प्राप्त गर्ने सौभाग्य पाऊँ। त्यसपछि, मैले सांसारिक ख्याति र प्राप्तिलाई पछ्याउन छाडेँ। यी सबै परमेश्‍वरको सार्वभौमिकता र बन्दोबस्त थियो। बाहिरी रूपमा हेर्दा, मेरी आमाले नै मलाई हुर्काइरहनुभएको जस्तो देखिन्थ्यो, तर यो परमेश्‍वरको सार्वभौमिकता र पूर्वनियोजनबाट आएको थियो। मेरो बुबाले छोरीभन्दा छोरालाई बढी महत्त्व दिनुहुन्थ्यो, र म जन्मेको दिनदेखि नै उहाँले मलाई कहिल्यै मन पराउनुभएन। मैले सानो गल्ती गरेँ भने पनि, उहाँले मलाई कुट्नुहुन्थ्यो, र हरेक पटक, मेरी आमा मेरो छेउमा उभिँदै मलाई बचाउनुहुन्थ्यो। मेरा बुबाले मलाई हाईस्कुल जान दिनुभएन, तर मेरी आमाले म जानुपर्छ भनेर जोड गर्नुभयो र मलाई विश्वविद्यालय पठाउन उच्च ब्याजदरको ऋणको दबाब समेत लिनुभयो। ग्राजुएट भएर जागिर खोज्न थालेपछि, मैले पाइलैपिच्छे ठक्कर खाएँ र म दुःख र निराशामा जिउन थालेँ। एक रात, मेरी आमाले केही सिस्टरलाई बोलाएर मलाई मद्दत र सहायता गर्न परमेश्‍वरका वचनबारे सङ्गति गर्न लगाउनुभयो, ताकि म मेरो दुःख र निराशाबाट बाहिर निस्कन सकूँ। जब म आफ्ना कर्तव्यहरू निर्वाह गर्न घरबाट निस्किएँ, मेरी आमाले मलाई धेरै आर्थिक सहयोग गर्नुभयो, र घरको अवस्थालाई सम्हाल्न पनि मद्दत गर्नुभयो ताकि परिवारका सदस्यहरूले मलाई नसताऊन् वा बाधा नदिऊन्। मेरो हुर्काइ र परमेश्‍वरप्रतिको मेरो विश्वासको यात्रामा मेरी आमाले मेरा लागि जे-जति गर्नुभयो, त्यो उहाँले आफ्ना जिम्मेवारी र दायित्वहरू पूरा गर्नुभएको मात्र थियो। ती त मलाई जन्म दिएपछि उहाँले वहन गर्नुपर्ने जिम्मेवारीहरू थिए; ती कुनै दया थिएनन् र मैले तिर्नुपर्ने कुरा पनि थिएनन्। तर, मेरी आमाले मलाई हुर्काएको तरिका र मेरा लागि उहाँले चुकाएको मूल्यलाई मैले सधैँ एउटा दयाका रूपमा लिएकी थिएँ। यसका साथै, सानै उमेरदेखि म “सन्तानी माया नै सबैभन्दा ठूलो पुण्य हो” र “आमाबुबालाई आदर नगर्ने व्यक्ति पशुभन्दा गिरेको हुन्छ” जस्ता परम्परागत सांस्कृतिक मूल्यमान्यताहरूबाट गहिरोसँग विषाक्त भएकी थिएँ, जसले गर्दा मैले मेरी आमाको दयाको ऋण तिर्नुपर्छ भन्ने महसुस गर्न थालेँ। यदि मैले त्यो तिरिनँ भने, मैले उहाँलाई निराश बनाउनेथिएँ, र मेरो विवेक दोषी हुनेथियो। जब मैले मेरी आमालाई पक्षाघात भएको कुरा थाहा पाएँ, र म उहाँको हेरचाह गर्न घर जान सकिनँ, मेरो हृदय उहाँप्रतिको ऋणको भावनाले भरियो, र आफ्नो कर्तव्य निर्वाह गर्दा पनि म मेरो हृदयलाई शान्त पार्न सकिनँ। अहिले, महाविपत्तिहरू हामीमाथि आएका छन्, र परमेश्‍वरको जरुरी अभिप्राय भनेको धेरैभन्दा धेरै मानिसहरूले उहाँको आवाज सुनून्, परमेश्‍वरको सिंहासनसामु फर्कून्, र उहाँको मुक्ति प्राप्त गरून् भन्ने हो। सुसमाचार फैलाउने यो अत्यन्तै महत्त्वपूर्ण घडीमा, यदि म मेरी आमाप्रतिको स्नेहको बीचमा मात्रै बाँचिरहेँ भने, र मेरो कर्तव्यलाई हल्का रूपमा लिँदै झाराटारुवा तरिकाले पूरा गरेँ भने, यो परमेश्‍वरप्रतिको गम्भीर धोका हुनेथियो। म साँच्चै विवेक र कृतज्ञताबोध नभएको व्यक्ति हुनेथिएँ। परमेश्‍वरले मलाई जीवन दिनुभयो, उहाँसामु आउने अनुमति दिएर र जीवनका वचनहरू प्रदान गरेर अनुग्रह गर्नुभयो। उहाँले मलाई दुईवटा कार दुर्घटनामा सुरक्षा दिनुभयो र खतराबाट बचाउनुभयो। परमेश्‍वरको हेरचाह र सुरक्षाविना, म कति पटक मरिसक्थेँ होला मलाई थाहा छैन। परमेश्‍वरको मुक्तिविना, म अझै पनि एउटा गैरविश्‍वासी जस्तै खालीपन र पीडामा जिइरहेकी हुनेथिएँ। मेरा लागि परमेश्‍वरको प्रेम अत्यन्तै महान् छ। मैले सबैभन्दा बढी धन्यवाद दिनुपर्ने पात्र परमेश्‍वर नै हुनुहुन्छ, र मैले सबैभन्दा गर्नुपर्ने कुरा परमेश्‍वरको प्रेमको प्रतिदान गर्न आफ्नो कर्तव्य राम्रोसँग पूरा गर्नु हो।

त्यसपछि, मैले परमेश्‍वरका वचनको अर्को खण्ड पढेँ, र त्यसमा मैले आफ्ना आमाबुबाप्रति कसरी व्यवहार गर्ने भन्ने विषयसँग सम्बन्धित अभ्यासका सिद्धान्तहरू फेला पारेँ। सर्वशक्तिमान्‌ परमेश्‍वर भन्‍नुहुन्छ: “यदि तेरो जिउने वातावरण र तँ रहेको परिवेशका आधारमा, आफ्‍ना आमाबुबाको आदर गर्दा त्यो परमेश्‍वरको आज्ञा पूरा गर्नु र कर्तव्य निर्वाह गर्नुसँग बाझिँदैन भने—अर्को शब्‍दमा भन्दा, यदि तैँले आफ्‍ना आमाबुबाको आदर गर्दा त्यसले आफ्नो कर्तव्यप्रतिको तेरो अर्पणलाई असर गर्दैन भने—तैँले एकसाथ ती दुवै अभ्यास गर्न सक्छस्। तँ आफ्‍ना आमाबुबाबाट बाहिरी रूपमा अलग भइरहनु पर्दैन, र तैँले बाहिरी रूपमा तिनीहरूलाई छोड्नु वा इन्कार्नु पर्दैन। यो कुन अवस्थामा लागू हुन्छ? (आफ्‍ना आमाबुबाको आदर गर्ने कार्य आफ्नो कर्तव्य निर्वाहसँग नबाझिँदाको अवस्थामा।) ठिक भन्यौ। अर्को शब्‍दमा भन्दा, यदि तेरा आमाबुबाले परमेश्‍वरमाथिको तेरो विश्‍वासमा बाधा दिने प्रयास गर्दैनन्, र तिनीहरू पनि विश्‍वासी हुन्, अनि तिनीहरूले तँलाई साँच्‍चै नै आफ्‍नो कर्तव्य अर्पणसाथ निर्वाह गर्न र परमेश्‍वरले दिएको आज्ञा पूरा गर्न साथ र प्रोत्साहन दिन्छन् भने, आमाबुबासँगको तेरो सम्‍बन्ध सामान्य अर्थमा आफन्तहरूबीचको दैहिक सम्बन्ध मात्रै होइन; बरु यो त मण्डलीका दाजुभाइ-दिदीबहिनीहरूबीचको सम्बन्ध हो। त्यस अवस्थामा, तैँले तिनीहरूसँग मण्डलीका दाजुभाइ-दिदीबहिनीहरूका रूपमा अन्तरक्रिया गर्नेबाहेक, आमाबुबाप्रतिको सन्तानको जिम्मेवारी पनि पूरा गर्नैपर्छ। तैँले तिनीहरूप्रति अलि धेरै चासो देखाउनु पनि सही हो। तेरो कर्तव्यमा असर पर्दैन भने, अर्थात्, तिनीहरूद्वारा तेरो हृदयमा बन्धन हुँदैन भने, तैँले तेरा आमाबुबालाई कल गरेर हालखबर सोध्‍न सक्छस् र तिनीहरूप्रति अलिकति भए पनि वास्ता देखाउन सक्छस्, तिनीहरूका केही कठिनाइहरू हल गर्न र तिनीहरूको जीवनका केही समस्या सम्‍हाल्‍न सहयोग गर्न सक्छस्, अनि तिनीहरूको जीवन प्रवेशसँग सम्‍बन्धित कतिपय कठिनाइहरू हल गर्न तैँले सहयोग गर्न सक्छस्—तैँले यी सबै कुराहरू गर्न सक्छस्। अर्को शब्‍दमा भन्दा, यदि तेरा आमाबुबाले परमेश्‍वरमाथिको तेरो विश्‍वासमा बाधा दिँदैनन् भने, तैँले तिनीहरूसँगको यो सम्‍बन्ध कायम राखिराख्‍नुपर्छ, र आफ्ना आमाबुबाप्रतिका तेरा जिम्मेवारीहरू पूरा गर्नुपर्छ। अनि तैँले किन तिनीहरूलाई वास्ता र हेरचाह गर्नुपर्छ, र तिनीहरूको हालखबर सोध्‍नुपर्छ? किनभने तँ तिनीहरूको सन्तान होस्। तिनीहरूसँग तेरो यो सम्बन्ध भएकाले, तेरो अर्को प्रकारको जिम्‍मेवारी हुन्छ, त्यसैले तैँले तिनीहरूलाई अझै अलि बढी सन्चोबिसन्चो सोध्नुपर्छ र अझै बढी सहयोग दिनुपर्छ। तेरो कर्तव्य निर्वाहमा असर पर्दैन भने, र तेरो आमाबुबाले परमेश्‍वरमाथिको तेरो विश्‍वास वा तेरो कर्तव्यनिर्वाहमा बाधा वा व्यवधान ल्याउँदैनन्, र तँलाई रोक्‍ने प्रयास पनि गर्दैनन् भने, तैँले तिनीहरूप्रतिको तेरो जिम्मेवारी पूरा गर्नु प्राकृतिक र उचित हुन्छ, र तैँले तेरो विवेकले तँलाई नघोच्ने हदसम्‍म यो जिम्मेवारी पूरा गर्नुपर्छ—तैँले पूरा गर्नुपर्ने न्यूनतम मानक यही हो। यदि तँ आफ्ना परिस्‍थितिहरूको प्रभाव र बाधाको कारण घरमा आफ्‍ना आमाबुबाको आदर गर्न सक्दैनस् भने, तैँले यो प्रावधान पालना गर्नु पर्दैन। तैँले आफूलाई परमेश्‍वरको योजनाबद्ध कार्यहरूमा सुम्पेर उहाँका बन्दोबस्तहरूमा समर्पित गर्नुपर्छ, अनि आफ्‍ना आमाबुबाको आदर गर्नुपर्छ भनेर तैँले जिद्दी गरिरहनु पर्दैन। के परमेश्‍वरले यो कार्यलाई दोषी ठहराउनुहुन्छ? परमेश्‍वरले यो कार्यलाई दोषी ठहराउनुहुन्‍न; उहाँले मानिसहरूलाई यसो गर्न जबरजस्ती पनि गर्नुहुन्‍न। … तैँले आफ्‍ना आमाबुबालाई आदर गर्नु तेरो जिम्‍मेवारी हो, र परिस्‍थितिले साथ दियो भने, तैँले यो जिम्‍मेवारी पूरा गर्नुपर्छ, तर तँ आफ्‍ना भावनाहरूको बन्धनमा पर्नु हुँदैन। उदाहरणको लागि, यदि तेरो आमाबुबामध्ये एक जना बिरामी भयो र अस्पताल जानुपर्‍यो, अनि तिनीहरूको हेरचाह गर्ने कोही छैन, तर तँ आफ्‍नो कर्तव्यमा व्यस्त भएकोले घर फर्किन पाउँदैनस् भने, तैँले के गर्नुपर्छ? यस्तो अवस्थामा, तँ आफ्‍ना भावनाहरूको बन्धनमा पर्नु हुँदैन। तैँले यस विषयमा प्रार्थना गर्नुपर्छ, र यो कुरालाई परमेश्‍वरको जिम्‍मा र परमेश्‍वरका योजनाबद्ध कार्यहरूको भरमा छोड्नुपर्छ। तँसँग यही मनोवृत्ति हुनुपर्छ। यदि परमेश्‍वरले तेरा आमाबुबाको जीवन लिन चाहनुहुन्छ, र तिनीहरूलाई तँबाट टाढा लैजान चाहनुहुन्छ भने पनि, तँ समर्पित हुनुपर्छ। कतिपय मानिसहरू भन्छन्: ‘म समर्पित भएको भए पनि, म साह्रै दुखी छु र धेरै दिनदेखि रोइरहेको छु—के यो देहगत भावना होइन र?’ यो देहगत भावना होइन, यो त मानव दया हो, यो आफूमा मानवता हुनु हो, र परमेश्‍वरले यसलाई दोष दिनुहुन्‍न। तँ रुन सक्छस्, तर यदि तँ धेरै दिनसम्‍म रुन्छस् र खान वा सुत्‍न सक्दैनस्, र तँ आफ्‍नो कर्तव्य निभाउने मुडमा छैनस्, बरु घर जान र आफ्‍ना आमाबुबा भेट्नसमेत चाहन्छस् भने, तैँले आफ्‍नो कर्तव्य राम्ररी निभाउन सक्दैनस्, र तैँले सत्यता अभ्यास गरेको छैनस्, र यसको अर्थ तैँले आमाबुबाको आदर गरेर आफ्नो जिम्‍मेवारी पूरा गरेको छैनस्, तँ भावनामा जिइरहेको छस्। यदि तैँले भावनामा जिएर आफ्‍ना आमाबुबालाई आदर गर्छस् भने, तैँले आफ्‍नो जिम्‍मेवारी पूरा गरिरहेको छैनस्, र तैँले परमेश्‍वरका वचनहरू पालना गरिरहेको छैनस्, किनभने तैँले परमेश्‍वरको आज्ञा त्यागेको छस्, र तँ परमेश्‍वरको मार्ग पछ्याउने व्यक्ति होइनस्। जब तँ यस्तो परिस्थितिमा हुन्छस्, तब यदि यसो गर्दा तेरो कर्तव्यमा ढिलाइ हुँदैन वा बफादार भएर कर्तव्य पूरा गर्न तँलाई असर पर्दैन भने, तैँले आमाबुबाप्रतिको आफ्‍नो धर्म पूरा गर्न, र आफूले पूरा गर्नसक्‍ने जिम्‍मेवारी पूरा गर्न सक्छस्। समग्रमा, मानिसहरूले गर्नुपर्ने र मानवताको क्षेत्रभित्र रही गर्नसक्‍ने कुरा नै यही हो। यदि तँ आफ्‍ना भावनाहरूको बन्धनमा फसेको छस्, र यसले तँलाई कर्तव्य पूरा गर्नमा बाधा दिन्छ भने, यो परमेश्‍वरका अभिप्रायहरूसँग पूर्ण रूपमा बाझिन्छ। परमेश्‍वरले कहिल्यै पनि तँलाई त्यसो गर्न लगाउनुहुन्‍न, परमेश्‍वरले त तँलाई आमाबुबाप्रतिको तेरो जिम्‍मेवारी मात्रै पूरा गर्न लगाउनुहुन्छ, कुरा त्यति हो। आमाबुबाप्रति भक्त हुनु भनेको त्यही हो। परमेश्‍वरले एउटा प्रसङ्गमा रहेरै ‘आफ्‍ना आमाबुबाको आदर गर्नु’ भन्‍ने वाक्यांश बोल्नुभएको हो। तैँले हरकिसिमका अवस्थाहरूमा पूरा गर्न सकिने केही जिम्‍मेवारीहरू मात्रै पूरा गर्नुपर्छ, कुरा त्यति हो। तेरा आमाबुबा साह्रै बिरामी हुने वा मर्ने अवस्थाहरूको कुरा गर्दा, के ती तैँले निर्णय गर्ने कुराहरू हुन्? तिनीहरूको जीवन कस्तो हुन्छ, तिनीहरू कहिले मर्छन्, कस्तो रोगले मर्छन्, वा कसरी मर्छन्—के यी कुराहरूसँग तेरो कुनै सम्‍बन्ध हुन्छ? (हुँदैन।) तँसँग ती कुराको कुनै सम्‍बन्ध हुँदैन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (४))। परमेश्‍वरका वचनबाट मैले के बुझेँ भने आफ्ना आमाबुबाको आदरसम्मान गर्नु परमेश्‍वरको आज्ञा होइन, न त यो मेरो मिसन नै हो। स्वर्गले पठाएको मेरो कर्तव्य भनेको एउटा सृजित प्राणीको कर्तव्यहरू पूरा गर्नु मात्र हो, किनभने परमेश्‍वरले भन्नुभएको छ: “के तैँले खासमा आफ्नो कर्तव्य नै निभाइरहेको हुनुपर्ने होइन र? त्यो स्वर्गले नै आह्वान गरेको काम, अर्थात् फाल्न नमिल्ने जिम्मेवारी हो। अरू कसैले नगरे पनि, तैँले आफ्नो कर्तव्य निभाउनुपर्छ। तँसँग यो सङ्कल्प हुनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा विश्‍वास गर्ने क्रममा, सत्यता प्राप्त गर्नु नै सबैभन्दा महत्त्वपूर्ण कुरा हो)। यद्यपि छोराछोरीको आफ्ना आमाबुबाको आदरसम्मान गर्ने जिम्मेवारी हुन्छ, तर यो एउटा सृजित प्राणीको कर्तव्य होइन। हामीले विभिन्न परिस्थिति र पृष्ठभूमिअनुसार अभ्यासको सही मार्ग खोज्नुपर्छ, र हामीले गर्ने हरेक कुरा यसले हाम्रो कर्तव्यमा कुनै बाधा पुर्‍याउँदैन भन्ने आधारमा खडा हुनुपर्छ। यदि वातावरण र परिस्थितिहरूले अनुमति दिन्छन् भने, मैले एउटी छोरीका नाताले आफ्ना जिम्मेवारीहरू पूरा गर्नुपर्छ, र आफू समर्थ भएसम्म मेरी आमाको हेरचाह गर्नुपर्छ। तर, सीसीपीले मलाई सताइरहेको र पक्राउ गर्न खोजिरहेका कारण म घर फर्कन सकिनँ, र उहाँको हेरचाह गर्न उहाँको छेउमा रहन सकिनँ। उहाँलाई भेट्ने वा फोन गरेर उहाँको अवस्थाबारे सोध्ने मेरो अधिकारसमेत सीसीपीले निष्ठुरतापूर्वक खोसेको थियो। यसबाहेक, म मेरो कर्तव्यमा व्यस्त थिएँ, र मसँग घर फर्केर मेरी आमाको हेरचाह गर्ने समय थिएन। यदि म मेरी आमाको हेरचाह गर्न घर फर्किएँ र मण्डलीको काममा ढिलाइ गरेँ भने, त्यो परमेश्‍वरको अभिप्रायअनुरूप हुनेथिएन। जब मैले यी सबै कुराहरू सोचविचार गरेँ, मेरो हृदयमा धेरै शान्ति महसुस भयो, र म परमेश्‍वरसामु आएर प्रार्थना गरेँ, “प्रिय सर्वशक्तिमान्‌ परमेश्‍वर, अब मलाई मेरी आमाको बिमारीको मामिलालाई कसरी लिने गर्ने भन्ने थाहा छ। म उहाँप्रतिको मेरो स्नेहलाई त्यागेर आफ्नो कर्तव्यमा लागिरहन तत्पर छु। म उहाँको हेरचाह गर्न घर फर्कन सक्दिनँ, त्यसैले म उहाँलाई तपाईँको हातमा सुम्पन्छु। भविष्यमा उहाँमाथि जेजस्तो आइपरे पनि, म समर्पित हुन तत्पर छु।” प्रार्थना गरेपछि, मेरो हृदयले अझ स्वतन्त्र महसुस गर्‍यो। म आफ्नो हृदयलाई कर्तव्यमा समर्पित गर्न समर्थ भएँ र आमाको पक्षाघातको मामिलाले बाँधिन वा चिन्तामा डुब्न छाडेँ। मभित्र रहेका परम्परागत विचारहरूबारे केही खुट्याइ प्राप्त गर्ने र आफ्ना आमाबुबालाई कसरी सही तरिकाले व्यवहार गर्ने भनेर जान्ने मौका दिन यो परिस्थिति खडा गरिदिनुभएकोमा म परमेश्‍वरलाई धन्यवाद दिन्छु।


३५. एउटा कठिन निर्णय

झोङ झेन, चीन

विगतमा मेरो वैवाहिक जीवन सुखी थिएन। सम्बन्ध विच्छेदपछि एक्लैले छोरीहरू हुर्काउँदाको जीवन निकै कष्टकर थियो। पछि, म हाम्रै स्कुलका एक जना सहकर्मीसँग मिलेर बस्न थालेँ। बिहेपछि उहाँ म र मेरा छोरीहरूप्रति धेरै राम्रो हुनुहुन्थ्यो, अनि मैले घरको कुनै पनि कुरामा चिन्ता लिनुपर्दैनथ्यो। म उहाँप्रति धेरै कृतज्ञ थिएँ। मेरो जीवन स्थिर भए पनि, मेरो हृदयको गहिराइमा सधैँ एउटा व्याख्या गर्न नसकिने शून्यता हुन्थ्यो। अगस्ट २०१२ मा, मेरी कजनले मलाई सर्वशक्तिमान्‌ परमेश्‍वरको आखिरी दिनहरूको सुसमाचार प्रचार गरिन्। म सप्ताहान्तमा परमेश्‍वरका वचन पढ्न र मेरी कजनसँग भेला हुन थालेँ। परमेश्‍वरका वचनबाट मैले मानिसलाई परमेश्‍वरले सृष्टि गर्नुभएको हो भन्ने कुरा बुझेँ। हाम्रा पुर्खा आदम र हव्वाले शैतानको बहकाउमा परेर परमेश्‍वरलाई धोका दिए, जसले गर्दा मानवजातिले पापमा जिउनुपर्ने भयो। संसारका सबै दुष्टता र व्यभिचार शैतानको भ्रष्टताको परिणाम हो। मैले परमेश्‍वरले सधैँ मानवजातिलाई मुक्ति दिँदै आउनुभएको छ भन्ने कुरा पनि थाहा पाएँ। अनुग्रहको युगमा, परमेश्‍वर देहधारी हुनुभयो र मानवजातिका लागि पापबलि बन्न क्रूसमा टाँगिनुभयो। आखिरी दिनहरूमा, परमेश्‍वर सत्यता व्यक्त गर्न र उहाँको न्याय र शुद्धिकरणको काम गर्न फेरि देहधारी बन्दै, मानवीय पापको जडलाई समाधान गर्दै, मानिसहरूलाई पूर्ण रूपमा शुद्ध पार्दै र मुक्ति दिँदै, अनि मानिसहरूलाई एउटा सुन्दर गन्तव्यमा पुर्‍याउँदै हुनुहुन्छ। आफूले यी कुराहरू बुझेपछि, मैले मेरो जीवन र संसारका धेरै उल्झनहरूका जवाफ पाएँ, वर्षौँदेखि मलाई सताइरहेको अनिद्रा मलाई थाहै नभई निको भयो, अनि मेरो हृदयको डर र एक्लोपनको भावना पनि हराएर गयो। मैले मलाई एउटा रित्तो र आशारहित उजाडस्थानबाट उज्यालो र न्यानो ठाउँमा ल्याइएजस्तो महसुस गरेँ। मेरो हृदय शान्त र सहज भयो। मैले परमेश्‍वरबाहेक अरू कसैले मानिसहरूलाई सत्यता दिन वा मानिसहरूको हृदयमा शान्ति ल्याउन सक्दैन भन्ने कुरा पनि बुझेँ। एक सृजित प्राणीको रूपमा मैले परमेश्‍वरमा विश्वास गर्नुपर्छ, परमेश्‍वरको आराधना गर्नुपर्छ, र सत्यता प्राप्त गर्न पछ्याउनु पर्छ। नत्रभने, जीवन रित्तो र अर्थहीन हुन्छ। मेरा श्रीमान्ले मैले परमेश्‍वरमा विश्वास गर्न थालेदेखि मेरो मन कति प्रफुल्लित भएको थियो भनी देखेपछि, मेरो आस्थालाई समर्थन गर्नुभयो।

डिसेम्बर २०१२ मा, मेरो श्रीमानले इन्टरनेटमा कम्युनिस्ट पार्टीले सर्वशक्तिमान्‌ परमेश्‍वरको मण्डलीलाई लान्छित गर्न र दोषी ठहराउन फैलाएका आधारहीन अफवाहहरू पढ्नुभयो। म पक्राउ पर्छु कि भन्ने डरले, उहाँले मलाई परमेश्‍वरमा विश्वास गर्नबाट रोक्ने प्रयास गर्न थाल्नुभयो। उहाँ मलाई परमेश्‍वरका वचन पढ्न दिनुहुन्नथ्यो, र मेरी कजनलाई मसित भेला हुन आउन पनि दिनुहुन्नथ्यो। त्यतिबेला, म पनि परमेश्‍वरमा विश्वास गर्दा पक्राउ परेर जेल जानु पर्ला कि भनेर आत्तिएकी थिएँ, तर मेरी कजनले कसरी प्राचीन कालदेखि नै साँचो मार्ग सधैँ सतावटमा परेको छ भन्नेबारे मसँग सङ्गति गरिन्। मैले पनि बाइबलमा कसरी प्रभु येशू र उहाँका चेलाहरूले सतावट भोग्नुभयो भनी पढेँ, अनि कसरी यो संसारमा शैतानले शासन गर्छ भनी देखेँ। यो संसार अति दुष्ट र अन्धकारमय छ, र यसले सकारात्मक कुराहरूलाई अस्तित्वमा रहन दिँदैन। परमेश्‍वरमा विश्वास गरेर र परमेश्‍वरलाई पछ्याएर, म जीवनको सही मार्गमा हिँडिरहेकी छु, र सतावट भोग्नुपरे तापनि मैले यसलाई त्याग्नु हुँदैन। मैले आफूले बुझेका सबै कुरा आफ्ना श्रीमानलाई भनेँ, तर उहाँले सुन्दै सुन्नुभएन। मैले उहाँ घरमा नभएको बेला गोप्य रूपमा परमेश्‍वरका वचन पढ्नुपर्थ्यो र भेलाहरूमा सहभागी हुनुपर्थ्यो। अप्रिल २०१३ मा, मेरो कम्मर दुख्ने समस्या झन् बढ्यो। म बस्न वा उभिन सक्दिनथेँ—म सिधा पल्टिन मात्र सक्थेँ। मेरा श्रीमानले केही महिनाको बिदाका लागि मेरो कार्यालयसमक्ष निवेदन दिन मलाई मदत गर्नुभयो। परमेश्‍वरको सुरक्षाले गर्दा, केही औषधियुक्त प्लास्टरहरू लगाएपछि मेरो बिमारी लगभग निको भयो। त्यसपछि, मैले बिदाको सदुपयोग गरेर सुसमाचार प्रचार गर्न थालेँ, तर मेरो श्रीमानले यो कुरा थाहा पाउन धेरै समय लागेन। उहाँ म घरमा छु कि छैन भनेर हेर्न आउनका लागि आफ्नो खाजा खाने समयको उपयोग गर्नुहुन्थ्यो। यदि म अलि ढिलो घर फर्केँ र उहाँको गाडी तल पार्किङमा देखेँ भने, मेरो मुटु तत्कालै आत्तिन थाल्थ्यो। हाम्रो बिहे भएको यतिका वर्षभरि, उहाँले सधैँ मेरो राम्रो हेरचाह गर्नुभएको थियो, तर परमेश्‍वरप्रतिको आफ्नो आस्थासम्बन्धमा आफूले उहाँले भनेको नमान्दा, मैले उहाँलाई निराश बनाएँ जस्तो लाग्यो, अनि जब उहाँ मलाई गाली गर्दै कराउनुहुन्थ्यो, मैले चुपचाप सहनुपर्थ्यो। आफू धेरैभन्दा धेरै भेलाहरूमा सहभागी हुँदै जाँदा, मैले परमेश्‍वर नै मानव जीवनको स्रोत हुनुहुन्छ भन्ने कुरा बुझेँ। हरेक व्यक्ति परमेश्‍वरको आपूर्ति, हेरचाह र सुरक्षाका कारणले गर्दा नै जिउन सक्छ। मानिसहरूले परमेश्‍वरमा विश्वास गर्नु र कर्तव्य निर्वाह गर्नु पूर्ण रूपमा स्वभाविक र न्यायोचित कुरा हो। यो सबैभन्दा न्यायपूर्ण कुरा हो। मलाई परमेश्‍वरलाई पछ्याएर आफूले सही मार्ग रोजेकी रहेछु भन्ने कुरा झन् धेरै महसुस हुन थाल्यो। मेरो हृदयले शक्ति पायो, र म मेरो श्रीमानको रिससँग कम डराउन थालेँ। कहिलेकाहीँ, म उहाँसँग तर्कसङ्गत रूपमा बहस पनि गर्थेँ। एकपटक, उहाँ रिसले चूर हुँदै मतिर औँला ठड्याउँदै कराउनुभयो, “अहिले तँ मैले भनेको केही पनि सुन्दिनस्! मैले तिमीहरूलाई राज्यले विश्वास गर्न दिँदैन भनेको थिएँ, तर तैँले सुनिनस्। के तँलाई परमेश्‍वरमा विश्वास नगरे तँ बाँच्नै सक्दिनस् जस्तो लाग्छ?” मैले भनेँ, “अहिले यो संसार यति दुष्ट र अन्धकारमय छ। हाम्रै स्कुललाई हेर्नुहोस्—त्यहाँ दिनभरि नक्कली कामहरू मात्र भइरहन्छन्। म यो सबबाट वाक्क भइसकेँ! परमेश्‍वर सत्यता व्यक्त गर्न र मानिसहरूलाई मुक्ति दिन आउनु अद्भुत कुरा हो। परमेश्‍वरमाथिको विश्वासविना त मलाई जीवनको कुनै अर्थ छैन जस्तो लाग्छ!” उहाँले मलाई हेर्दै भन्नुभयो, “मलाई थाहा छ परमेश्‍वरमा विश्वास गर्नु नराम्रो कुरा होइन, तर कम्युनिस्ट पार्टीलाई त्यसको कुनै वास्ता छैन। तैँले यसरी नै विश्वास गरिरहिस् भने, तँ पक्राउ पर्ने सम्भावना छ। त्यसो भयो भने, तैँले आफ्नो जागिर गुमाउनेछेस् र जेलमा दुःख पाउनुपर्नेछ। किन यस्तो झमेलामा फस्छेस्? बस् यो विश्वास गर्न छोडिदे!” यो सुन्नेबित्तिकै, मलाई के महसुस भयो भने मेरो श्रीमान डराउनुभएको थियो किनभने उहाँलाई कम्युनिस्ट पार्टीका तौरतरिकाहरू राम्ररी थाहा थियो, र त्यसैले उहाँ मलाई रोक्ने प्रयास गर्दै हुनुहुन्थ्यो। वास्तवमा, मलाई पनि पक्राउ परेर जेल जानु पर्ला, र पुलिसले कुटेर मार्न सक्ला भन्ने सम्भावनाले चिन्तित बनाएको थियो। चिनियाँ कम्युनिस्ट पार्टी सरकारले मानव जीवनलाई अवहेलनापूर्वक व्यवहार गरेका यस्ता धेरै घटनाहरू छन्। पछि, मैले प्रभु येशूले भन्नुभएका कुराहरू सम्झेँ: “आफ्नो जीवन भेट्टाउनेले त्यो गुमाउनेछ: र मेरो खातिर आफ्नो जीवन गुमाउनेले त्यो भेट्टाउनेछ” (मत्ती १०:३९)। मेरो हृदय अत्यन्तै उज्यालो भयो। मानव जीवन धेरै छोटो छ। हरेक दिन देह र जीविकोपार्जनका लागि मात्रै तँछाडमछाड गर्नुको कुनै अर्थ छैन। परमेश्‍वरमा विश्वास गरेर र परमेश्‍वरलाई पछ्याएर, अनन्त जीवन प्राप्त गर्न सकिन्छ—यो अति बहुमूल्य कुरा हो! यदि म पक्राउ पर्ने डरले परमेश्‍वरमा विश्वास गर्ने आँट गर्दिनँ भने, मैले कहिल्यै अनन्त जीवन प्राप्त गर्नेछैनँ। जेसुकै भए पनि, म परमेश्‍वरमा विश्वास गर्ने कुरा छोड्न सक्दिनँ। यद्यपि, मेरो श्रीमानले मलाई विश्वास गर्न नदिने जिद्दी गरिरहनुभयो। मैले मनमनै चिन्ता गरेँ, “हाम्रो बिहे भएको झन्डै छ वर्ष भइसक्यो, र उहाँले सधैँ यो परिवारको हेरचाह गर्नुभएको छ अनि मेरो ख्याल राख्नुभएको छ। हामीले सँगै कडा मिहिनेत गरेर घर र गाडी किन्यौँ। हामी हाम्रो जीवन दिन-प्रतिदिन राम्रो हुँदै गइरहेको देख्न सक्छौँ। मेरा सहकर्मीहरू सबै अन्ततः मैले एउटा राम्रो परिवार पाएँ भन्छन्। मलाई पनि यस जीवनमा यो परिवार नै मेरो स्थान हो भन्ने लाग्छ, र मेरो हृदयको गहिराइबाट, म यो स्थिर र शान्तिपूर्ण जीवन जिउन मन पराउँछु। तर यदि मेरो श्रीमानले मलाई परमेश्‍वरमा विश्वास गर्न नदिने अठोट गर्नुभएको छ भने, मैले के गर्नुपर्ला? के म अझै परमेश्‍वरलाई पछ्याइरहन पाउँछु?” यी प्रश्नहरूले मलाई अल्झाउँदा, मैले निरन्तर परमेश्‍वरलाई प्रार्थना गर्दै उहाँलाई मलाई अगुवाइ गर्न बिन्ती गरेँ।

एउटा भेलाको दौरानमा, मैले मेरा ब्रदर-सिस्टरहरूलाई आफ्ना चिन्ताहरूबारे बताएँ, र उनीहरूले मसँगै परमेश्‍वरका यी वचनहरू पढे: “तैँले सत्यताका लागि कष्ट भोग्‍नैपर्छ, तैँले सत्यताका लागि आफ्नो बलिदान गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका खातिर तैँले अझै बढी दुःख भोग्नैपर्छ। तैँले गर्नुपर्ने यही नै हो। पारिवारिक सामञ्जस्यतामा रमाउनका खातिर तैँले सत्यतालाई फ्याँक्‍नु हुँदैन र अस्थायी आनन्दका खातिर तैँले जीवनभरको इज्जत र निष्ठा गुमाउनु हुँदैन। तैँले जुन कुरा सुन्दर र असल छ त्यो सबैलाई पछ्याउनुपर्छ, र तैँले जीवनमा अझै अर्थपूर्ण मार्ग पछ्याउनुपर्छ। यदि तैँले त्यस किसिमको साधारण र सांसारिक जीवन जिउँछस्‌, र तँसँग पछ्याउनका लागि कुनै पनि लक्ष्य छैन भने, के यो तैँले आफ्‍नो जीवनलाई खेर फाल्नु होइन र? यस्तो जीवनबाट तैँले के प्राप्त गर्न सक्छस्? एउटा सत्यताका खातिर तैँले देहका सबै आनन्दहरू त्याग्‍नुपर्छ, र थोरै आनन्दका खातिर सबै सत्यताहरूलाई फ्याँक्‍नु हुँदैन। यस्ता मानिसहरूसँग कुनै निष्ठा वा इज्जत हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचन पढेपछि, मैले बिस्तारै आफ्नो हृदयमा शक्ति प्राप्त गरेँ। परमेश्‍वरको अनुग्रहले म परमेश्‍वरसामु आएँ, र परमेश्‍वरले व्यक्त गर्नुभएका यी सबै सत्यताहरू देखिसकेपछि, मैले तिनलाई राम्ररी पछ्याउनुपर्छ भन्ने कुरा जायज छ। यसको अर्थ दुःख भोग्नु नै हो भने पनि, यो उपयुक्त छ। मेरो लागि एउटा सुमधुर सम्बन्धयुक्त परिवार धेरै महत्त्वपूर्ण भए तापनि, सत्यता पछ्याउनु सबैभन्दा अर्थपूर्ण कुरा हो। परमेश्‍वरका वचन पढ्नुअघि, मलाई म कहाँबाट आएँ वा केका लागि जिइरहेकी छु भन्‍ने थाहा थिएन। मलाई यो संसार किन यति दुष्ट र अन्धकारमय छ भन्ने थाहा थिएन, र म हरेक दिन अन्धकारमै जिउँथेँ, कठिनाइमै आफ्ना दिनहरू काट्थेँ। जीवन धेरै कष्टकर थियो! अहिले, ठूलो कठिनाइसाथ, मैले साँचो मार्ग फेला पार्न र ज्योति देख्न सकेकी छु। मैले परमेश्‍वरका वचनबाट जीवनका धेरै रहस्यहरू बुझेकी छु, र जिउनुको मूल्य के हो भन्ने कुरा फेला पारेकी छु। यदि मैले एउटा सुमधुर सम्बन्धयुक्त परिवारका खातिर सत्यता त्यागेँ भने, के यसरी जिउनु खोक्रो र पूर्ण रूपमा अर्थहीन हुँदैन र? मैले परमेश्‍वरका अरू वचनहरू पढेँ: “पति आफ्नी पत्‍नीलाई किन प्रेम गर्छ? पत्‍नी आफ्नो पतिलाई किन प्रेम गर्छिन्? छोराछोरीहरू किन बुबाआमाप्रति कर्तव्यनिष्ठ हुन्छन्? बुबाआमा किन आफ्ना छोराछोरीहरूको यति धेरै ख्याल राख्छन्? मानिसहरूको सबै मनसाय केप्रति लक्षित हुन्छन्? के यो सबै उनीहरूका आफ्नै योजना र स्वार्थी चाहनाहरू सन्तुष्ट पार्नप्रति लक्षित हुँदैनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। परमेश्‍वरका वचनले मलाई श्रीमान्-श्रीमतीबीचको प्रेम व्यक्तिगत स्वार्थको जगमा निर्माण भएको हुन्छ भन्‍ने कुरा बुझ्न मद्दत गरे। मैले यसबारे सोचेँ—मेरो श्रीमान पहिले मप्रति किन राम्रो हुनुहुन्थ्यो? किनभने म हेर्दा ठीकै थिएँ, र मलाई पैसाको व्यवस्थापन गर्न मन पर्दैनथ्यो, जसले गर्दा परिवारको आर्थिक कुरामाथि उहाँकै नियन्त्रण हुन्थ्यो। म उहाँकी आदर्श श्रीमतीको मापदण्डमा राम्ररी पूरा गर्थेँ, जसले उहाँलाई सन्तुष्ट बनाएको थियो। तर, जब मैले यो देशमा सहन नसकिने कुरा, मेरो आफ्नै आस्था र जीवन पछ्याइ विकास गरेँ, उहाँलाई म उहाँको लागि फाइदाजनक छैन भन्ने लाग्न थाल्यो, र उहाँ मप्रति फेरि कहिल्यै राम्रो हुनुभएन। त्यसै बिच, म आफ्नो श्रीमानलाई छोड्न हिचकिचाइरहेकी थिएँ किनभने उहाँ मेरो ख्याल राख्नुहुन्थ्यो र मेरो हेरचाह गर्नुहुन्थ्यो, अनि मैले घरका धेरै कुराहरूबारे चिन्ता लिनुपर्दैनथ्यो। मानिसहरू सबै स्वार्थी हुन्छन्, र श्रीमान् र श्रीमतीले पनि एकअर्कालाई प्रयोग गर्छन्। त्यहाँ साँचो स्नेह कसरी हुन सक्छ र? म वैवाहिक भावनाको यो सानो अंशका लागि मलाई परमेश्‍वरले दिनुहुने मुक्ति त्याग्न सक्दिनँ। त्यसपछि, म भेलाहरूमा सहभागी हुन र आफ्नो कर्तव्य निर्वाह गर्ने अडान लिइरहेँ।

जुन २०१३ को एक दिन, सुसमाचार प्रचार गरेर फर्केपछि म रातिको खाना बनाउँदै थिएँ। जब मेरो श्रीमान् घर आउनुभयो, उहाँको अनुहार धेरै अँध्यारो थियो, तर मैले उहाँलाई वास्ता गरिनँ। खाना खाइसकेपछि, म मेरा दुई छोरीहरूलाई बाइबलका कथाहरू सुनाउन मेरो कोठामा गएँ। उनीहरू खुसीसाथ सुनिरहेका थिए, त्यत्तिकैमा मेरो श्रीमान एक्कासि ढोकामा उभिनुभयो र मलाई हप्काउनुभयो। मेरा छोरीहरू यति डराए कि उनीहरूले केही बोल्ने आँटै गरेनन्, र मैले हतार-हतार उनीहरूलाई सान्त्वना दिन केही भनेँ। मैले कुरा सिध्याएपछि, म बाहिर हिँड्न गएँ। मेरो श्रीमानले मलाई पछ्याउनुहोला भन्ने मैले सोचेकी थिइनँ। जब हामी हाम्रो भवनबाट अलि पर एउटा कुनामा पुग्यौँ, उहाँले मेरो पाखुरा समातेर छेउको सिँढीमा हुत्याइदिनुभयो। मेरो पाखुराभरि एकाएक पीडाको लहर फैलियो, र म बिस्तारै उठेर एक शब्द नबोली घरतिर हिँड्न थालेँ। उहाँले फेरि मेरो पाखुरा समातेर जोडले तान्नुभयो, जसले गर्दा म फेरि भुइँमा पछारिएँ। उहाँले मेरो नाकतिर औँला ठड्याउँदै मलाई गाली गर्नुभयो, “तैँले किन परमेश्‍वरमा विश्वास गर्नुपर्ने? परमेश्‍वर कसरी हुन सक्छ? जब म तँलाई यस्तो व्यवहार गरिरहेको छु, तेरो परमेश्‍वर कहाँ छ? त्यसले तँलाई किन सुरक्षा दिँदैन?” उहाँले कुनै तर्क सुन्नुहुन्न भन्‍ने मैले महसुस गरेँ। मैले मनमनै सोचेँ, “तिमी परमेश्‍वरमा विश्वास गर्दैनौ—तिमीलाई के थाहा छ र? मलाई परमेश्‍वरमाथि शङ्का गर्न र परमेश्‍वरलाई इन्कार गर्ने बनाउन तिमी मलाई पिट्न चाहन्छौ। तिम्रा अभिप्रायहरू साँच्चै घृणित छन्!” उहाँले फेरि भन्नुभयो, “मैले जे भने पनि, तँ सुन्दिनस्—तँ जति विश्वास गर्छेस्, त्यति नै ग्रस्त हुन्छेस्। अहिले तँ जताततै सुसमाचार प्रचार गर्दै समेत हिँडिरहेकी छेस्। हाम्रा भिनाजुले भन्नुभयो, यदि तैँले कुरा बुझिनस् भने, मैले तँलाई बेस्सरी पिट्नुपर्छ। हामीले तँलाई सुधार्न सक्दैनौँ भन्ने होइन! त्यसैले मलाई भन्, तँ अझै विश्वास गर्छेस् कि गर्दिनस्?” जब उहाँले म चुइँक्क पनि नबोलेको देख्नुभयो, उहाँ मेरो पछाडि आउनुभयो र मेरो कम्मरमा बेस्सरी लात्तीले हान्नुभयो। मेरो कम्मर यति धेरै दुख्यो कि यसले मेरो मुटु नै छेड्यो जस्तो लाग्यो, र मेरा आँसु तुरुन्तै बग्न थाले। यद्यपि, मेरो श्रीमानले अझै पनि रत्तिभर दया देखाउनुभएन। मलाई लात्तीले हान्दै उहाँले भन्नुभयो, “म तँलाई कहिल्यै विश्वास गर्न दिनेछैनँ! तँ प्यारालाइसिस नहोउञ्जेल म तँलाई लात्तीले हान्नेछु! मैले तेरो हेरचाह नै गर्नुपरे पनि, म तँलाई परमेश्‍वरमा विश्वास गर्न दिनेछैनँ!” जब मैले उहाँले यसो भनेको सुनेँ, मेरो मुटुमा चिसो पस्यो। पहिले, मलाई सधैँ मेरो श्रीमानको मानवता निकै राम्रो छ भन्ने लाग्थ्यो, र उहाँले सधैँ मेरो निकै ख्याल राख्नुभएको थियो। उहाँले कम्युनिस्ट पार्टीका आधारहीन अफवाह र भ्रमपूर्ण कुराहरू पत्याउनुहोला, मलाई परमेश्‍वरमा विश्वास गर्नबाट रोक्ने प्रयास गर्नुहोला, र म प्यारालाइसिस नहोउञ्जेल लात्तीले हान्ने प्रयास गर्नुहोला भन्ने मैले कहिल्यै सोचेकी थिइनँ! उहाँ त साह्रै क्रूर हुनुहुन्थ्यो! त्यसपछि, उहाँले भन्नुभयो, “यदि तँ घरमा एक्लै भइस् भने, तँ भेलाहरूमा जाने सम्भावना छ। म तँलाई अन्तै पठाइदिन्छु। तँ जस्ता मानिसहरू मेरो राम्रो घरमा बस्न पनि लायक छैनन्। उठ्!” यति भन्दै, उहाँले मलाई घिसार्नुभयो, गाडीमा धकेल्नुभयो, र मेरी आमाको घरमा लैजानुभयो। मेरी आमाले परमेश्‍वरप्रतिको मेरो आस्थालाई निकै समर्थन गर्नुहोला भन्ने मैले सोचेकी थिइनँ। मैले उहाँलाई सुसमाचार प्रचार गरेँ, र उहाँले पनि परमेश्‍वरको आखिरी दिनहरूको काम स्वीकार गर्नुभयो। तर, मेरो भाइले निरन्तर मेरो श्रीमानको पक्ष लिएर बोलिरह्यो। उसले मलाई फकाउने प्रयास पनि गर्‍यो, “दिदी, यो संसारमा यस्ता समयहरू आउँछन् जहाँ तपाईँ पूर्ण रूपमा असहाय हुनुहुन्छ। तपाईँ अलि व्यावहारिक हुनुपर्छ। यहाँ केही दिन आराम गर्नुहोस् र त्यसपछि घर फर्केर राम्रो जीवन बिताउनुहोस्।” मेरो भाइले भनेको कुराले मलाई गहिरो सोचमा धकेल्यो, “यो संसारमा तपाईँ साँच्चै व्यावहारिक हुनैपर्छ। म झन्डै चालीस वर्षकी भएँ। अहिलेको जीवन पाउन मैले मेरो आधा जीवन सङ्घर्ष गरेकी छु। परमेश्‍वरप्रतिको मेरो विश्वाससँग सम्बन्धित कुराहरूबाहेक अरू सबै कुरामा, मेरो श्रीमान् मप्रति धेरै राम्रो हुनुहुन्छ। परमेश्‍वरप्रतिको मेरो विश्वासकै कारणले मात्र उहाँ अर्कै मान्छेमा परिवर्तन हुनुभएजस्तो देखिन्छ। उहाँको व्यवहार हेर्दा, यदि मैले परमेश्‍वरमा विश्वास गर्न छोडिनँ भने, उहाँले मसँग सम्बन्धविच्छेद गर्ने धेरै सम्भावना छ। त्यसो भयो भने म बाँच्नका लागि निर्भर रहेको यो परिवार गुमाउनेछु। त्यसपछि म आफ्नो जीवनमा के गरूँला? के म एक्लै र असहाय भएर मेरा छोरीहरूको हेरचाह गर्ने पुरानै जीवनमा फर्कनुपर्ला?” मलाई त्यस्तो जीवन बिताउन डर लागिरहेको थियो, तर म परमेश्‍वरप्रतिको मेरो आस्था पनि त्याग्न चाहन्नथेँ। म दोधारमा फसेँ। मैले मनमनै सोचेँ, “सायद म केही समयको लागि पछि हट्छु। यदि म भेलाहरूमा गइनँ वा मेरो कर्तव्य निर्वाह गरिनँ, र केही समयको लागि घरमै लुकेर परमेश्‍वरका वचन मात्र पढेँ भने के होला? तर त्यसरी काम चल्नेछैन। मैले के गर्नुपर्छ?”

ती केही दिनहरूमा, मैले निरन्तर परमेश्‍वरलाई प्रार्थना गरेँ, र परमेश्‍वरका वचनको एउटा खण्ड सम्झेँ: “तँ सृजित प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवन पछ्याउनुपर्छ। यदि तँ परमेश्‍वरको आराधना गर्दैनस् बरु आफ्नै फोहोर देहभित्रै जिउँछस् भने, के तँ मानव वस्त्र धारण गरेको पशु मात्र होइनस् र? तँ मानव भएकाले तैँले आफूलाई परमेश्‍वरप्रति समर्पित गर्नुपर्छ र सबै दुःख भोग्नुपर्छ। तैँले आज आफूलाई परेको सानो कष्टलाई खुसीसाथ र निर्धक्क भएर स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। यस संसारमा, मानिसले दियाबलसको वस्त्र लगाउँछ, दियाबलसबाट खानेकुरा लिएर खान्छ, र दियाबलसकै अधीनमा रही काम र सेवा गर्दछ, अनि ऊ फोहोरले ढाकिने हदसम्म त्यसको कुल्चीमिल्चीमा पर्छ। उसले जीवनको अर्थ बुझेको वा साँचो मार्ग प्राप्त गरेको छैन—यसरी जिउनुको के महत्त्व हुन्छ र? तिमीहरू सही मार्ग पछ्याउने र सुधारको खोजी गर्ने मानिस हौ। तिमीहरू ठूलो रातो अजिङ्गरको देशमा खडा हुन्छौ र तिमीहरू ती हौ, जसलाई परमेश्‍वर धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। परमेश्‍वरका वचन मनन गर्दा मैले शक्ति पाएँ। मैले आफूले जीवनमा रोज्नुपर्ने मार्गबारे स्पष्ट दिशा प्राप्त गरेँ। परमेश्‍वरमा विश्वास गर्नु र परमेश्‍वरको आराधना गर्नु पूर्ण रूपमा स्वभाविक र न्यायोचित कुरा हो। यदि तपाईं अर्थपूर्ण जीवन जिउन चाहनुहुन्छ भने, तपाईंले परमेश्‍वरप्रति आफूलाई समर्पित गर्नुपर्छ, कुनै पनि मानिस, घटना र कामकुराहरूबाट बाँधिनु हुँदैन, र आफ्नो कर्तव्य राम्ररी निर्वाह गर्न र परमेश्‍वरलाई सन्तुष्ट पार्न सबै कष्ट सहनुपर्छ। ठीक अय्युब जस्तै: तिनको सम्पत्ति र सन्तान सबै गुमे, तर पनि तिनले परमेश्‍वरको आराधना गरे र परमेश्‍वरको नाउँको महिमा गाए। अनि पत्रुसको कुरा गरौँ: तिनले प्रभुलाई पछ्याउन सबै कुरा पछाडि छोडे र आफ्नो सम्पूर्ण जीवन प्रभुप्रति समर्पित गरे। अन्त्यमा, तिनले परमेश्‍वरलाई चरम रूपमा प्रेम गर्ने र मृत्युसम्मै परमेश्‍वरप्रति समर्पित हुने कुरा हासिल गर्दै, एउटा अर्थपूर्ण जीवन जिए। कर उठाउने मत्ती पनि त्यस्तै थिए। प्रभु येशूले बोलाउनेबित्तिकै, तिनले रत्तिभर पनि नहिचकिचाई प्रभुलाई पछ्याए। परमेश्‍वरमाथिको उनीहरूको आस्था साँच्चै ईर्ष्यालाग्दो छ! म परमेश्‍वरलाई पछ्याउन इच्छुक भए तापनि, मैले आफ्नो परिवार छोड्न सकिनँ। म दुःख भोग्न र सबै कुरा पछाडि छोड्न तयार थिइनँ। ती सन्तहरूसँग तुलना गर्दा, मलाई साँच्चै लाज लाग्यो! अब, जीवनको सही मार्ग मेरो अगाडि खुलिसकेको थियो। म अब कमजोर बन्न मिल्दैनथ्यो: म परमेश्‍वरलाई पछ्याउने र सत्यता तथा जीवन प्राप्त गर्ने यो मौका बिलकुलै गुमाउन सक्दिनथेँ! त्यतिबेला, म मण्डलीमा अगुवा बन्नका लागि चुनिएकी थिएँ, र हरेक दिन आफ्नो कर्तव्य निर्वाह गर्न व्यस्त थिएँ। त्यसको केही समयपछि, मेरो श्रीमानले मलाई घर फर्काएर ल्याउनुभयो। त्यतिबेला, गर्मी महिनाको बिदा थियो त्यसैले उहाँ काममा जानुपर्दैनथ्यो। उहाँ हरेक दिन मेरो निगरानी गरेर बिताउनुहुन्थ्यो। उहाँ मलाई परमेश्‍वरका वचन पढ्न, भेलाहरूमा जान, वा मेरो कर्तव्य निर्वाह गर्न दिनुहुन्नथ्यो। हरेक दिन, म उहाँसँगै घरको काम गर्ने र छोराछोरीको हेरचाह गर्ने काम मात्र गर्न सक्थेँ। परमेश्‍वरका वचनहरूको आपूर्ति प्राप्त गर्न नसक्दा, म पानीविनाको माछाजस्तै भएँ, मेरो हृदय चरम पीडा र व्यथामा थियो। एक दिन, मैले परमेश्‍वरका यी वचनहरू सम्झेँ: “विश्‍वासी र गैरविश्‍वासीहरू अन्तर्निहित रूपमै मिल्दो छैनन्; बरु, उनीहरू एक अर्काको विपक्षमा छन्” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। यो वास्तवमै त्यस्तै थियो। मेरो श्रीमान परमेश्‍वरमा विश्वास गर्नुहुन्नथ्यो र मलाई विश्वास गर्न दिन दृढतापूर्वक अस्वीकार गर्नुहुन्थ्यो। हरेक दिन, उहाँ मलाई कुनै कैदीलाई झैँ निगरानी गर्नुहुन्थ्यो। उहाँ श्रीमान् हुनुहुन्नथ्यो—उहाँ स्पष्ट रूपमा मेरो शत्रु हुनुहुन्थ्यो! जब मैले यो एकदमै सहन सकिनँ, मैले उहाँलाई भनेँ, “तपाईंले मलाई पिट्ने मात्र होइन, मलाई कुनै स्वतन्त्रता पनि दिनुभएको छैन। म अब यसरी जिउन सक्दिनँ। बरु हामी सम्बन्ध विच्छेद गरौँ र आ-आफ्नो बाटो लागौँ। त्यसरी हामी दुवैलाई सजिलो हुन्छ।” तर उहाँले भन्नुभयो, “मैले तँलाई पिटेर गल्ती गरेँ। म माफी चाहन्छु। तैँले मबाट जसरी क्षतिपूर्ति चाहन्छेस्, म त्यसै गर्न तयार छु। तर एउटै कुरा के हो भने, हामी डिभोर्स गर्न सक्दैनौँ। तँ एउटी असल मान्छे होस्। हामीले यो परिवार बनाउन धेरै दुःख गरेका छौँ। हामी किन डिभोर्स गर्ने? मैले तेरै भलाइको लागि तँलाई निगरानी गरिरहेको छु। केही समयपछि, तैँले परमेश्‍वरमा विश्वास गर्ने कुरा बिर्सिनेछेस् र सबै कुरा ठीक हुनेछ। यदि तँलाई निस्सासिएजस्तो महसुस भइरहेको छ भने, म तँलाई बाहिर घुमाउन लैजाऊँ त?” उहाँले यसो भनेको सुन्दा, मैले उहाँ मलाई यहीँ रोकेर बिस्तारै परमेश्‍वरबाट टाढा लैजाने प्रयास गर्दै, बाहिर मीठो बोलेर भित्र आफ्नो कठोर मनसाय लुकाइरहनुभएको छ भन्ने बुझेँ। मलाई के गर्ने भन्ने थाहा थिएन। म परमेश्‍वरमा विश्वास गरिरहन चाहन्थेँ, तर यो परिवार र मेरो श्रीमानलाई छोड्न पनि हिचकिचाइरहेकी थिएँ। मैले परमेश्‍वरलाई प्रार्थना गर्दै, मेरो हृदयलाई कुनै पनि समय उहाँबाट टाढा हुन नदिन बिन्ती गरेँ, र मैले उहाँलाई मेरो लागि एउटा बाटो खोलिदिन बिन्ती गरेँ, ताकि म मण्डलीमा फर्केर मेरो कर्तव्य निर्वाह गर्न सकूँ।

एक दिन, भेलाको समय भयो। मैले चलाखीपूर्ण रूपमा मेरो श्रीमानलाई हामी साइकल चलाउन बाहिर जाऔँ भनेँ। मैले उहाँलाई साइकल चलाउन लगाएँ, जबकि म इलेक्ट्रिक स्कुटर चढेँ। उहाँ राजी हुनुभयो। जब हामी आधा बाटोमा पुग्यौँ, मैले गति बढाएँ र उहाँलाई धेरै पछाडि छोडिदिएँ। भेला हुने ठाउँमा पुग्नुअघि मैले धेरै पटक यताउति फन्को पनि मारेँ। यति धेरै कठिनाइपछि, म अन्ततः एउटा भेलामा सहभागी हुन सफल भएँ। जब म साँझ घर पुगेँ, मेरो श्रीमान विशेष गरी क्रुद्ध हुनुहुन्थ्यो। उहाँले भन्नुभयो, “तँ झन्-झन् निडर हुँदै गइरहेकी छेस्। तैँले मलाई छोडेर भेलामा जाने हिम्मत कसरी गरिस्। तँमा आँट छ भने, फर्केर नआइज!” मैले भनेँ, “के तपाईंले मलाई कुनै विकल्प छोड्नुभएको छ र? मलाई कुनै स्वतन्त्रता नै छैन। तपाईं मलाई कुनै कैदीलाई जस्तै निगरानी गर्नुहुन्छ। यदि तपाईं यसै गरिरहने हो भने, हामी दुईको सम्बन्धको भविष्य छैन।” अप्रत्यासीतरूपमा, त्यसपछि उहाँले मलाई पहिलेभन्दा अझ कडा निगरानी गर्न थाल्नुभयो। जब स्कुल सुरु भयो, उहाँले मलाई आफूसँगै काममा जान बाध्य पार्नुभयो, र सप्ताहान्तमा, उहाँले ओभरटाइम काम गर्नुभएन भने मलाई पाइलैपिच्छे पछ्याउनुहुन्थ्यो। म भेलाहरूमा सहभागी हुन वा मेरो कर्तव्य निर्वाह गर्न सक्दिनथेँ, र मलाई नर्कमा जिइरहेकी छु जस्तो लाग्थ्यो। मैले आफ्ना आँसुलाई बग्नबाट रोक्न सकिनँ, र आफैँलाई नसोधिरहन सकिनँ: यो कस्तो संसार हो? किन मानिसहरूलाई परमेश्‍वरमा विश्वास गर्न र सही मार्गमा हिँड्न दिइँदैन? पछि, मैले परमेश्‍वरका यी वचनहरू पढेँ: “पिशाचहरू निर्दयी र अमानवीय हुने यो जस्तो अन्धकारको समाजमा अलिकति पनि सङ्कोच नमानी मानिसहरूलाई मार्ने दियाबलसका राजाले एउटा यस्तो परमेश्‍वरको अस्तित्व कसरी सहन गर्न सक्थ्यो, जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्थ्यो? यी चाकरहरू! तिनीहरू दयाको बदलामा घृणा गर्छन्, तिनीहरूले धेरै पहिले नै परमेश्‍वरलाई शत्रुका रूपमा व्यवहार गर्न थालेका हुन्, तिनीहरू परमेश्‍वरसित दुर्व्यवहार गर्छन्, तिनीहरू चरम रूपमा बर्बर छन्, तिनीहरूमा परमेश्‍वरप्रति अलिकति पनि आदर छैन, तिनीहरू आक्रमण र लुटपाट गर्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, र तिनीहरू निर्दोष मानवजातिलाई प्रलोभनमा पारेर अचेत बनाउँछन्। के प्राचीनका पुर्खाहरू? के प्रिय अगुवाहरू? तिनीहरू सबै परमेश्‍वरको विरोध गर्ने नीच मानिस हुन्! तिनीहरूको हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। के धार्मिक स्वतन्त्रता? के नागरिकहरूका वैधानिक अधिकार र हितहरू? ती सबै दुष्टतालाई ढाकछोप गर्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। परमेश्‍वरका वचनले मलाई मेरो सपनाबाट ब्युँझाए, र कम्युनिस्ट पार्टीको परमेश्‍वरप्रतिरोधी दुष्ट सारबारे अझ स्पष्ट दृष्टिकोण दिए। मैले यी सबै वर्षहरूमा कम्युनिस्ट पार्टीको शिक्षा प्राप्त गरेकी थिएँ, र सधैँ पार्टीको निकै प्रशंसा गरेकी थिएँ। आफूले समाजमा दुष्टता र अन्धकार देख्दा पनि, मलाई यो पार्टीको शासनले गर्दा भएको हो भन्ने लाग्दैनथ्यो। म कम्युनिस्ट पार्टीको तानाशाहीमा केही समस्याहरू भए तापनि, यो आधारभूत रूपमा निकै बुद्धिमानी छ भन्ने विश्वास गर्थेँ। कम्युनिस्ट पार्टी एउटा नास्तिक पार्टी हो भन्ने कुरा मैले भर्खरै मात्र बुझेँ। यसले संसारलाई धोका दिएर चोरेको झूटो प्रतिष्ठाको आनन्द लिन्छ, संविधानमा चिनियाँ नागरिकहरू धार्मिक स्वतन्त्रताको उपभोग गर्छन् भन्ने झूटो व्यवस्था गर्छ, तर वास्तवमा यसले चिनियाँ मानिसहरूलाई परमेश्‍वरमा विश्वास गर्न अनुमति नै दिँदैन। यसले चिनियाँ मानिसहरूलाई मात्र धोका दिँदैन, यसले सम्पूर्ण संसारलाई नै धोका दिन्छ। शासनको तानाशाही सत्ता कायम राख्न, यसले अनलाइन मिडियामा जथाभावी आधारहीन अफवाहहरू फैलाउँछ जसले सर्वशक्तिमान्‌ परमेश्‍वरको मण्डलीको निन्दा गर्छ, र इसाईहरूलाई जथाभावी पक्राउ गर्न विभिन्न माध्यमहरू प्रयोग गर्छ। यसले गर्दा मेरो श्रीमान् भ्रममा पर्नुभयो, र मलाई विभिन्न तरिकाहरूद्वारा बाधा दिने र सताउने काम गर्नुभयो। यी सबै कुरामा, कम्युनिस्ट पार्टीको कालो हातले चलखेल गरिरहेको छ। यो मानिसहरूले परमेश्‍वरमा विश्वास गरुन् र मुक्ति पाऊन् भन्ने नचाहने मात्र होइन, मानिसहरूले यसलाई नर्कसम्मै पछ्याऊन् र दण्ड पाऊन् भन्ने चाहन्छ। यो यसको दुष्ट उद्देश्य हो। यदि म परमेश्‍वरसामु नआएको भए, मैले यसको सक्कली रूप कहिल्यै स्पष्ट रूपमा देख्नेथिइनँ।

पछि, मैले परमेश्‍वरका थप वचनहरू पढेँ: “‘प्रेम’, यसलाई जसरी बोलाइन्छ, एक स्नेह हो, जुन शुद्ध र दोषरहित हुन्छ जहाँ तँ प्रेम गर्न, अनुभव गर्न र विचारशील हुन आफ्नो हृदय प्रयोग गर्छस्। प्रेममा कुनै सर्तहरू हुँदैनन्, कुनै अवरोधहरू हुँदैनन् र कुनै दूरी पनि हुँदैन। प्रेममा कुनै शङ्का हुँदैन, कुनै छलकपट हुँदैन र कुनै धूर्तता पनि हुँदैन। प्रेममा कुनै लेनदेन हुँदैन, र त्यसमा कुनै पनि मिसावट पटक्कै हुँदैन। यदि तँसँग प्रेम छ भने, छलकपट गर्दैनस्, गुनासो गर्दैनस्, धोका दिँदैनस्, विद्रोह गर्दैनस्, माग राख्दैनस्, वा कुनै कुरा प्राप्त गर्न वा निश्चित मात्रामा केही पाउन खोज्दैनस्। यदि तैँले प्रेम गरिस् भने, खुसीसाथ आफूलाई समर्पण गर्नेछस्, खुसी र दुःख सहनेछस्, तँ मेरो अनुकूल हुनेछस्, मेरा लागि आफूसँग भएका सम्पूर्ण कुरा त्याग्नेछस्, आफ्‍नो परिवार, आफ्‍नो भविष्य, आफ्‍नो यौवन र आफ्‍नो विवाह त्याग्नेछस्। होइन भने, तेरो प्रेम कत्ति पनि प्रेम हुनेछैन, तर त्यो त केवल छलकपट र धोका हुनेछ!” (वचन, खण्ड १। परमेश्‍वरको देखापराइ र काम। धेरैलाई बोलाइन्छ, तर थोरैलाई चुनिन्छ)। परमेश्‍वरका वचनहरूले मेरो हृदयलाई गहिरो रूपमा छोए। यस प्रकारको शुद्ध र दागरहित प्रेम मानिसहरूका लागि यति आकर्षक छ, र यसले मलाई एकदम लज्जित पनि तुल्यायो। मैले कसरी अनुग्रहको युगमा परमेश्‍वर देहधारी हुनुभयो र स्वर्गबाट पृथ्वीमा आउनुभयो, हाम्रो खातिर क्रूसमा टाँगिनुभयो र मानवजातिलाई छुटकारा दिन उहाँको बहुमूल्य रगतको हरेक थोपा बगाउनुभयो भन्नेबारे सोचेँ। आखिरी दिनहरूमा, मानवजातिलाई मुक्ति पाउन आवश्यक सत्यताहरू प्रदान गर्न परमेश्‍वर फेरि एकपटक देहधारी हुनुभएको छ र पृथ्वीमा आउनुभएको छ। उहाँले ठूलो रातो अजिङ्गरको खेदो र सतावट तथा धार्मिक संसारको लान्छना र ईशनिन्दा मात्र सहनुपरेको छैन, उहाँले हामी विश्वासीहरूको विद्रोहीपन र गलत बुझाइहरू पनि सहनुपरेको छ। परमेश्‍वर मानिसहरूको विवेक ब्युँझने समयको प्रतीक्षा गर्दै, मानिसहरूलाई आपूर्ति र अगुवाइ गर्न चुपचाप सत्यता व्यक्त गर्नुहुन्छ। परमेश्‍वरको प्रेम यति साँचो छ! परमेश्‍वरले गर्ने हरेक कुरा मानवजातिको खातिर नै हो! आज परमेश्‍वरले मलाई एउटा अगुवा बन्ने मौका दिनुभयो, र मैले परमेश्‍वरको प्रेमको ऋण तिर्न मेरो कर्तव्य पूरा गर्नुपर्छ।

पछि, मेरो श्रीमानले मलाई रोक्न नसक्ने देख्नुभयो, र भन्नुभयो, “मलाई लाग्छ अब मैले स्पष्ट देखिसकेँ। तँलाई परमेश्‍वरमा विश्वास गर्नबाट कसैले रोक्न सक्दैन। त्यसो हो भने, तँ विश्वास गरी नै राख्। मलाई अब कुनै वास्ता छैन। तर तैँले घरमा मात्र विश्वास गर्न पाउँछेस्—तँ बाहिर जान पाउँदिनस्, र अरू मानिसहरूलाई हाम्रो घरमा आउन दिन पाउँदिनस्। यदि तँ सहमत छेस् भने, हामी सँगै बस्न सक्छौँ, तर यदि तँ सहमत छैनस् भने, हामीले सम्बन्ध विच्छेद गर्नुपर्छ।” उहाँले भनेको कुरा सुनेपछि, मैले उहाँ अझै पनि मलाई बाहिर जान दिनुहुन्न भन्ने बुझेँ। मलाई थाहा थियो, उहाँ केवल मलाई अस्थायी रूपमा शान्त पार्ने, अनि बिस्तारै मण्डली र मेरा ब्रदर-सिस्टरहरूसँगको मेरो सम्बन्ध टुटाउने प्रयास गर्दै हुनुहुन्छ, ताकि अन्तमा, मैले विश्वास गरिरहन नसकूँ। म उहाँको पासोमा पर्नु हुँदैनथ्यो। त्यसैले मैले दृढतापूर्वक भनेँ, “यदि तपाईं साँच्चै परमेश्‍वरमाथिको मेरो विश्वाससँग सहमत हुनुहुन्छ भने, मलाई मेरा ब्रदर-सिस्टरहरूसँग भेटघाट गर्नबाट नरोक्नुहोस्, र भेलाहरूमा जान वा मेरो कर्तव्य निर्वाह गर्नबाट नरोक्नुहोस्। मैले कसरी विश्वास गर्ने भन्ने कुरा तपाईंको हातमा छैन।” चिन्तित हुँदै उहाँले भन्नुभयो, “यदि तैँले आफ्नै तरिकाले विश्वास गरिस् भने, ढिलोचाँडो तँ पक्राउ पर्नेछेस्। एकपटक तँ पक्राउ परेपछि, म पनि मुछिनेछु र मेरो कुनै भविष्य हुनेछैन। यदि तँ यस्तै हुन चाहन्छेस् भने, हामीले सम्बन्धविच्छेद गर्नुपर्छ!” उहाँले आफ्नो मनमा भएको सबैकुरा बोल्नुभयो। म एकछिन त छक्कै परेँ। उहाँ म पक्राउ परेर त्यसको फलस्वरूप मैले दुःख पाउने कुरामा चिन्तित हुनुहुन्नथ्यो। उहाँ त आफ्नै भविष्य बिग्रिने पो हो कि भनेर चिन्तित हुनुहुन्थ्यो। यस्तो अवस्थामा, मैले उहाँको निर्णयको सम्मान गरेँ। मैले भनेँ, “ठीक छ। म सम्बन्धविच्छेद गर्न सहमत छु। हामी कहिले गएर यो काम गर्ने त?” उहाँ पनि छक्क पर्नुभयो, र मलाई सोध्नुभयो, “के तैँले यस विषयमा राम्ररी सोचेकी छेस्? तँलाई भविष्यमा साँच्चै पछुतो हुँदैन?” मैले भनेँ, “सबैले आफ्नै छनौट गर्न सक्छन्, र सबैको हिँड्ने आफ्नै बाटो हुन्छ। म पछुताउनेछैनँ!” यसरी नै, हामी सम्बन्धविच्छेदको प्रक्रिया अघि बढाउन गयौँ। नागरिक मामिला कार्यालयबाट बाहिरिएर गाडीमा बसेपछि, मलाई ठूलो बोझ हटेजस्तो महसुस भयो। यद्यपि, उहाँ रुनुभयो, र भन्नुभयो, “यो सम्बन्धविच्छेद मेरो जीवनको सबैभन्दा दुःखी घटना हो। म वास्तवमा तँसँग सम्बन्धविच्छेद गर्न चाहन्नथेँ, तर तैँले परमेश्‍वरमा विश्वास गर्न जिद्दी गरिस्, त्यसैले मसँग अरू कुनै विकल्प थिएन।” मैले उहाँको अनुहारमा आँसुका दुई धारा बगिरहेको देखेँ, र चुपचाप सुस्केरा हालेँ। मैले मनमनै सोचेँ, “तिमी परमेश्‍वरमा विश्वास गर्दैनौ, त्यसैले तिमीले बुझ्दैनौ। यो सबै कम्युनिस्ट पार्टीको कारणले भएको हो। यसले परमेश्‍वरको विरोध गर्छ, परमेश्‍वरलाई पछ्याउनेहरूलाई सताउँछ, र आधारहीन अफवाहहरू फैलाउँदै मानिसहरूलाई परमेश्‍वरलाई पछ्याउनबाट रोक्न परिवारका सदस्यहरूलाई प्रयोग गर्छ। तिमी कम्युनिस्ट पार्टीको दुष्टता प्रस्ट देख्न सक्दैनौ, र कम्युनिस्ट पार्टीको प्रणालीमा अधिकारीको रूपमा काम गर्ने र आफ्नो करियर बनाउने कुरा छनौट गर्ने जिद्दी गर्छौ। हामी कसरी सँगै हिँड्न सक्छौँ र?” गाडी अगाडि बढिरह्यो, तर मलाई हामी अन्ततः छुट्टिएर फरक-फरक बाटोमा जानेछौँ भन्ने थाहा थियो।

त्यसपछि, म अन्ततः परमेश्‍वरमा विश्वास गर्न र कुनै रोकावटविना स्वतन्त्र रूपमा आफ्नो कर्तव्य निर्वाह गर्न सक्षम भएँ। मलाई वैवाहिक र पारिवारिक बन्धनबाट एक-एक पाइला गर्दै मुक्त हुन मदत गर्नुभएकोमा परमेश्‍वरको अगुवाइप्रति म धेरै आभारी छु।


३६. आफ्नो कर्तव्य राम्ररी निर्वाह गर्नु भनेको परमेश्‍वरले सुम्पनुभएको मिसन हो

छिङथ्येन, चीन

मेरो परिवारको आर्थिक अवस्था त्यति राम्रो थिएन। म सानो छँदा, मेरो भाइ र मलाई पढाउन पैसा कमाउनका लागि मेरो बुबा घरबाट टाढा गएर काम गर्नुहुन्थ्यो। उहाँले एकदमै मितव्ययी जीवन बिताउनुभयो र बिरामी पर्दा पनि आराम गर्नुभएन। मेरो सानो र अबोध उमेरमा, हामीलाई हुर्काउन मेरो बुबाले धेरै दुःख भोग्नुभएको छ भन्ने मलाई लाग्थ्यो, त्यसैले मैले ठूलो भएपछि उहाँप्रति छोरीको धर्म निभाउने सङ्कल्प गरेँ। सानै भए पनि, म लुगा धुने, खाना पकाउने र भाइको हेरचाह गर्ने जस्ता काम गरेर सकेसम्म घरका कामहरूमा मेरा आमाबुबालाई सघाउँथेँ, अनि हाम्रा छिमेकीहरूले मेरो प्रशंसा गर्दै भन्थे, “कति समझदार र मिहिनेती छोरी!” आफू ठूली भएपछि, म हरेक महिना थोरै पकेट खर्च मात्र राख्थेँ र आफ्नो बाँकी कमाइ मेरा आमाबुबालाई दिन्थेँ, अनि म प्रायजसो मेरा आमाबुबाका लागि लुगाफाटा, खानेकुरा र अन्य आवश्यक कुराहरू पनि किनिदिन्थेँ। कहिलेकाहीँ मेरो बुबाले मैले किनिदिएको नयाँ लुगा लगाउनुहुन्थ्यो र उहाँले खुसी हुँदै आफन्त र छिमेकीहरूलाई भन्नुहुन्थ्यो, “हेर्नुहोस् न, मेरी छोरीले मेरा लागि के किनिदिएकी छे देख्‍नुभयो!” मेरा आमाबुबालाई त्यति खुसी देखेर मलाई पनि हर्ष लाग्थ्यो।

सन् २००९ मा, मैले परमेश्‍वरलाई भेट्टाएँ र अन्ततः मण्डलीमा एउटा कर्तव्य सम्हालेँ। त्यतिबेला, मैले आफ्नो कर्तव्य निर्वाह गरिरहेको ठाउँ घर नजिकै थियो, त्यसैले म प्रायजसो आफ्ना आमाबुबालाई भेट्न जान पाउँथेँ। सन् २०१३ सम्‍ममा, सीसीपीको प्रहरीले मेरो आस्थाका बारेमा थाहा पायो र मलाई पक्राउ गर्न मेरो घरमा आयो, त्यसपछि म घर जान पाइनँ। सन् २०१७ को नोभेम्बरमा, मैले मेरो बुबा गाडी दुर्घटनामा पर्नुभएको र उहाँको नाडी भाँचिएको थाहा पाएँ। यो सुनेपछि, म शान्त भएर बस्नै सकिनँ, र म घर गएर मेरो बुबालाई भेट्न चाहन्थेँ। उहाँलाई ठक्कर दिने ड्राइभरले जिम्मेवारी लिन अस्वीकार गरेको र उहाँहरू अदालत जानु परेको कुरा पनि मैले सुनेँ। म धेरै चिन्तित भएँ, र मैले सोचेँ, “मेरो भाइ घरमा छैन, अनि मेरी आमाले यी सबै कुरा सम्हाल्दै बुबाको हेरचाह गर्नुपर्छ। के उहाँले यो सम्हाल्न सक्नुहुनेछ? म घरमा भएको भए, बुबाको हेरचाह गर्न मद्दत गर्न सक्थेँ, तर यत्रो ठूलो घटना हुँदासमेत, मैले उहाँहरूको बोझ बाँड्न सकेको छैनँ।” मलाई उहाँहरूप्रति ठूलो ऋणी भएको महसुस भयो, र म साँच्चै घर गएर बुबाको हेरचाह गर्न चाहन्थेँ, तर मलाई पक्राउ पर्ने डर थियो, त्यसैले मैले विचार नगरी त्यसै फर्कने आँट गरिनँ। तर मैले सोचेँ, “यदि म अस्पतालमा गएर मेरो बुबालाई भेटिनँ भने, के मेरा आफन्त र साथीहरूले मलाई मानवता र विवेक नभएको भनेर गाली गर्नेछैनन् र?” म धेरै व्याकुल थिएँ र म केवल घर फर्कन मात्र चाहन्थेँ। त्यसैले मैले आफ्ना कामहरू सक्न ओभरटाइम काम गरेँ, र बार्हौं चन्द्रमासको २९ गतेका दिन, जोखिम मोलेरै म घर गएँ।

म घर पुग्दासम्म, मेरो बुबालाई अस्पतालबाट डिस्चार्ज गरिसकिएको थियो, र बुबाको स्वास्थ्यमा राम्रो सुधार भइरहेको देखेर मैले अन्ततः चैन महसुस गरेँ। मलाई देख्दा मेरो बुबा धेरै खुसी हुनुभयो, तर केही समय नबित्दै उहाँको अनुहारमा चिन्ता छायो किनभने केही घण्टाअघि मात्र प्रहरीले बुबालाई फोन गरेर मेरो आस्थाका बारेमा सोधपुछ गर्न हाम्रो गाउँमा फर्कन भनेको रहेछ। प्रहरीको हैरानीको सामना गर्दा, हाम्रो परिवारले धेरै दमित र असहाय महसुस गर्‍यो। बुबा जानुभएपछि, आमाले मलाई प्रहरी चौकीबाट वर्षमा कयौँ पटक घरमा फोन गरेर म कहाँ छु भनेर सोधपुछ गर्ने गरेको र उनीहरू प्रायः मेरा बाजेबज्यैको घरमा गएर उहाँहरूलाई हैरानी दिने गरेको कुरा बताउनुभयो। उहाँले मलाई हरेक नयाँ वर्ष र चाडबाडमा, प्रहरीले म घर आएँ कि आइनँ भनेर सोध्ने गरेको कुरा पनि बताउनुभयो। मेरी आमाबाट यो कुरा सुनेर मलाई साँच्चै रिस उठ्यो। मैले घर छाडेदेखि यतिका वर्षसम्म प्रहरीले मलाई खोजिरहेको होलान्, र तिनीहरूले नयाँ वर्षमा मेरा आमाबुबालाई समेत हैरान गर्नेछन् भनेर मैले अपेक्षा गरेकी थिइनँ। तर सोही समय, मलाई घरमै आएर प्रहरीले पक्राउ गर्ला भन्ने डर लाग्यो, र घरमा बिताएका ती दुई दिनमा, म पूरै समय त्रासमा बसेँ। म मेरो बुबा फर्केर आउनुहोला र फेरि उहाँलाई भेट्न पाउँला भनेर पर्खन चाहन्थेँ, तर तेस्रो दिनसम्म पनि उहाँ फर्कनुभएन। मलाई धेरै बेचैनी महसुस भयो, र म घरमा जति धेरै समय बिताउँछु, खतरा त्यति नै बढ्दै जान्छ भन्‍ने लाग्यो, त्यसैले म हतारहतार त्यहाँबाट निस्किएँ। म आफ्नो कर्तव्य निर्वाह गरिरहेको ठाउँमा फर्केपछि, मैले घरमा भएको घटनाका बारेमा सोचिरहेँ र म शान्त हुन सकिनँ। मैले सोचेँ, “अरू मानिसहरूका छोराछोरी नयाँ वर्षमा आफ्ना आमाबुबालाई भेट्न घर जान्छन्, र उनीहरूका लागि केही पोसिलो खानेकुरा लिएर आउँछन्, र परिवारका मामिलाहरूबारे उनीहरूसँग कुराकानी गर्छन् र मनका कुराहरू साटासाट गर्छन्, तर म विरलै मात्र घर जान पाउँछु र म मेरा आमाबुबासँग धेरै समय बिताउन पाउँदिनँ। त्यसमाथि, मेरा कारणले प्रहरीले उहाँहरूलाई निरन्तर हैरान गरिरहन्छ। बुबा फर्केर जाँदा प्रहरीले उहाँलाई कस्तो व्यवहार गर्ला भन्ने समेत मलाई थाहा छैन।” मलाई एकदमै दुःख लाग्यो। मैले आफ्नो कर्तव्य निर्वाह गरिरहेकी भए पनि, आफ्ना आमाबुबाका बारेमा सोच्दा, मलाई विचलित महसुस हुन्थ्यो।

पछि, मैले परमेश्‍वरका वचनको एउटा खण्ड पढेँ, र मेरो स्थितिमा अलिकति सुधार आयो। सर्वशक्तिमान्‌ परमेश्‍वर भन्‍नुहुन्छ: “कतिपय आमाबुबाले घरायसी आनन्द साथै बालबच्चा र नातिनातिनाले भरिएको घरमा रमाउने आशिष् र नियति पाएका हुन्छन्। यो परमेश्‍वरको सार्वभौमिकता हो, र यो तिनीहरूलाई परमेश्‍वरले दिनुहुने आशिष् हो। कतिपय आमाबुबाको यो नियति हुँदैन; परमेश्‍वरले तिनीहरूको लागि यस्तो बन्दोबस्त गर्नुभएको हुँदैन। तिनीहरूले सुखी परिवार पाउने, वा आफ्ना सन्तानद्वारा घेरिएर बस्ने आशिष् पाएका हुँदैनन्। यो परमेश्‍वरको योजनाबद्ध कार्य हो र मानिसहरूले जबरजस्ती गरेर हुँदैन। जे होस्, अन्ततः पितृभक्तिको सन्दर्भमा, मानिसहरूमा कम्तीमा समर्पणको मानसिकता हुनैपर्छ। यदि परिस्थितिले साथ दियो र तँसित त्यसो गर्नलाई क्षमता भयो भने, तैँले आमाबुबालाई सन्तानीय आदर देखाउन सक्छस्। यदि परिस्थितिले साथ दिएन र तँसित त्यसो गर्ने क्षमता छैन भने, जबरजस्ती गर्ने कोसिस नगर्। यो समर्पण हो। यो समर्पण कसरी आउँछ? यो समर्पणको आधार के हो? यो परमेश्‍वरले बन्दोबस्त गरिरहनुभएका र परमेश्‍वरको सार्वभौमिकताअन्तर्गत पर्ने यी सबै कुराहरूमा आधारित हुन्छ। यी मानिसहरूले रोज्ने कुरा होइनन्, र मानिसहरूसँग रोज्ने अधिकार पनि हुँदैन; तिनीहरू समर्पित हुनुपर्छ। जब तँलाई मानिसहरू समर्पित हुनुपर्छ र सबथोक परमेश्‍वरद्वारा योजनाबद्ध गरिएको हुन्छ भन्‍ने अनुभूति हुन्छ, के तँलाई हृदयमा अझ धेरै सहज अनुभूति हुँदैन र? (हुन्छ।) तब के तेरो विवेकले अझै घोच्नेछ र? त्यसले त्यसउप्रान्त निरन्तर घोच्नेछैन, र आमाबुबाप्रति आफू कर्तव्यनिष्ठ नभएको विचार तँभित्र हाबी हुनेछैन। कहिलेकाहीँ तैँले यसबारे अझै सोच्न सक्छस्—आफ्नो मानवताभित्र केही सामान्य सोच र प्रवृत्तिहरू हुनु भनेको कसैले पन्छाउन नसक्ने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। परमेश्‍वरका वचन पढेपछि, मैले के बुझेँ भने यस जीवनमा आमाबुबाले आफ्ना छोराछोरीबाट कति आशिष्‌को आनन्द लिन्छन् भन्ने कुरा, र उनीहरूले आफ्ना छोराछोरीका लागि भोग्ने कष्ट, यी सबै परमेश्‍वरद्वारा नियोजन गरिएका हुन्छन्। कतिपय आमाबुबाले जीवनभर छोराछोरीलाई साथमा पाउँछन् र पारिवारिक खुसीको आनन्द लिन्छन्, जबकि अरूको जीवन त्यस्तो हुँदैन। यी सबै कुरामा परमेश्‍वरको सार्वभौमिकता र बन्दोबस्तहरू समावेश हुन्छन्। मेरो बुबा गाडी दुर्घटनामा पर्नुहुँदा, सुरुमा गल्ती गर्ने ड्राइभरले जिम्मेवारी लिन अस्वीकार गरेको थियो, तर अप्रत्याशित रूपमा, त्यहाँबाट गुज्रिरहेको एउटा पत्रकारले उक्त ट्राफिक दुर्घटनाको खुलासा गर्‍यो। पछि, मेरी आमाले अस्पतालमा एक जना वकिललाई भेट्नुभयो जसले स्वेच्छाले मुद्दामा मद्दत गरे, र त्यो मामिला सहजै सुल्झियो। यसले मलाई के महसुस गरायो भने आमाबुबाले आफ्नो जीवनमा अनुभव गर्ने कुरा, उहाँहरूले आनन्द लिने आशिष्‌हरूको सङ्ख्या र उहाँहरूले भोग्ने कष्टको मात्रा परमेश्‍वरद्वारा पहिले नै पूर्वनिर्धारित भइसकेका हुन्छन्। छोराछोरी आफ्ना आमाबुबाको छेउमा छन् कि छैनन् भन्ने कुरासँग यी कुराहरूको कुनै सम्बन्ध हुँदैन, र मैले परमेश्‍वरका वचनका आधारमा कुराहरूलाई हेर्नुपर्छ, मेरा आमाबुबालाई परमेश्‍वरको हातमा सुम्पनुपर्छ, म परमेश्‍वरको सार्वभौमिकतामा समर्पित हुनुपर्छ, र मैले आफ्नो कर्तव्य पूरा गर्नुपर्छ। यो नै बुद्धिमानी छनौट हो। मैले के पनि विचार गरेँ भने यस पटकको भेटमा मेरा आमाबुबालाई केही भावनात्मक सान्त्वना दिनुबाहेक, मैले उहाँहरूका लागि गर्न सक्ने अरू केही थिएन। यसको विपरीत, यदि म घरमा पक्राउ परेँ भने, म आफ्नो कर्तव्य निर्वाह गर्न असक्षम मात्र हुने थिइनँ, यसले मेरो जीवनमा पनि हानि ल्याउनेथियो, र म पक्राउ परेको देखेर मेरा आमाबुबा झनै व्यथित र दुःखी हुनुहुनेथियो। भविष्यमा, कुराहरू आइपर्दा मैले अझ धेरै प्रार्थना गर्नुपर्छ र परमेश्‍वरको खोजी गर्नुपर्छ, र भावनाका आधारमा कार्य गर्न हुँदैन।

सन् २०२३ को अगस्टको एक दिन, मैले मेरो भाइबाट एउटा पत्र पाएँ, जसमा मेरो बुबालाई दुई वर्षअघि नै मुटुको रक्तनलीसम्बन्धी रोग लागेको, र उहाँलाई सधैँ मलाई फेरि नभेटीकनै कुनै दिन अचानक बित्छु कि भन्ने डर लागिरहने कुरा लेखिएको थियो। उसले हाम्रो बुबालाई अवसाद भएको कुरा पनि बतायो, किनभने उहाँलाई सधैँ प्रहरीले मलाई पक्राउ गरेको र यातना दिएको छ भन्ने शङ्का लागिरहन्थ्यो, र उहाँ प्रायजसो मप्रति नराम्रा कुराहरू भएको सपना देख्नुहुन्थ्यो। उहाँले मेरो याद आइरहन्छ भनी परिवारलाई भनिरहनुहुन्थ्यो, र यसो भन्दै गर्दा उहाँ रुनुहुन्थ्यो। त्यो पत्र पढ्दै गर्दा, मेरो दिमाग शून्य भयो। पत्रमा वर्णन गरिएको व्यक्ति मेरै बुबा हो भनेर मैले पत्याउनै सकिरहेकी थिइनँ। मैले सोचेँ, “मेरो बुबा त सधैँ स्वस्थ हुनुहुन्थ्यो। उहाँलाई अचानक कसरी मुटुको रक्तनलीसम्बन्धी रोग र अवसाद हुन सक्छ? जब-जब बुबाले मेरो कुरा गर्नुहुन्छ, तब उहाँ रुनुहुन्छ र मलाई कति धेरै सम्झन्छु भनेर भनिरहनुहुन्छ। के मेरो चिन्ताले नै उहाँलाई रोग लागेको हो? के मेरो बारेको निरन्तर डरले गर्दै नै उहाँलाई अवसाद भएको हो?” मेरो मुटु टुटिरहेको थियो र मेरा आँखा आँसुले भरिएका थिए। मैले मेरा आमाबुबाले मलाई कति दुःख गरेर हुर्काउनुभएको थियो, र उहाँहरूका लागि यो कति गाह्रो भएको थियो भन्ने कुरा सोचेँ। मैले उहाँहरूको हेरचाह त गरिरहेकी थिइनँ नै, त्यसमाथि मेरै कारणले उहाँहरूलाई सीसीपीले सताइरहेको थियो। उहाँहरू मेरो चिन्ता गरिरहनुहुन्थ्यो र डरमा जिइरहनुभएको थियो, र मेरो बुबालाई त अवसाद नै भइसकेको थियो। पक्कै पनि आफन्त र साथीहरूले मलाई कृतघ्न र विवेकहीन भनेर गाली गर्नेथिए। मेरो विवेकले गहिरो रूपमा दोषी ठहर्‍याइरहेको महसुस गर्दै थियो। मैले मुटुको रक्तनलीको गम्भीर रोग ज्यानमारा हुन सक्छ भन्‍ने पनि सोचेँ। यो रोगले भावनात्मक उत्तेजना खप्न नै सक्दैन, र मेरो बुबाले सधैँ मेरो चिन्ता गरिरहनुहुने र उहाँको मनस्थिति खराब भइरहने हुनाले, उहाँको जीवन जुनसुकै बेला खतरामा पर्न सक्थ्यो! यदि उहाँ यसरी नै अवसादी रहिरहनुभयो भने, के उहाँले आफ्नो मानसिक सन्तुलन गुमाउनुहुनेछ? मैले यसभन्दा अगाडि कुरा सोच्ने आँटै गरिनँ। मेरा गाला हुँदै अनियन्त्रित रूपमा आँसु बग्न थाले, र मैले मुटुमा असह्य पीडा महसुस गरेँ। मैले यतिसम्म सोचेँ, “यदि मलाई त्यतिबेला अगुवा नचुनिएको भए, मैले घरबाहिर गएर बारम्बार भेला गरिरहनुपर्ने थिएन, र मलाई प्रहरीले निगरानी गर्ने र खोज्ने पनि थिएन। यदि त्यस्तो नभएको भए, मैले घर छाड्नुपर्ने थिएन, र मेरा आमाबुबा बिरामी पर्दा, म उहाँहरूको छेउमा बसेर हेरचाह गर्न सक्थेँ, अनि मेरो बुबा मेरो चिन्ता गरेर र मलाई सम्झेर अवसादको सिकार हुनुहुने थिएन।” त्यसपछिका केही दिनसम्म, म आफ्ना आमाबुबाप्रतिको अपराधबोधको भावनामा डुबिरहेँ, मेरो स्थिति एकदमै खराब थियो, र मलाई आफ्नो कर्तव्य निर्वाह गर्ने पटक्‍कै मन थिएन। कहिलेकाहीँ, मेरो दिमागमा एउटा विचार आउँथ्यो, “यदि म घर गएँ र मैले मेरो बुबालाई म ठीक छु भनेर देखाउन सकेँ भने, सायद उहाँको मनस्थितिमा सुधार आउँथ्यो, र उहाँलाई छिट्टै निको हुन्थ्यो।” यी कुराहरू सोच्दा म झनै अन्योलमा परेँ। आफ्नो पीडामा, म प्रार्थना गर्न परमेश्‍वरसामु आएँ, “हे परमेश्‍वर, यस्ता कुराहरू तपाईँको अनुमतिले नै हुन्छन्, र मैले तपाईँको अभिप्राय खोज्नुपर्छ भन्‍ने मलाई थाहा छ, तर म भावनाहरूद्वारा बाँधिएकी छु र निरन्तर आफ्ना आमाबुबाको चिन्ता गरिरहन्छु। म धेरै पीडामा छु। बिन्ती मलाई सत्यताको खोजी गर्न र भावनाहरूका बन्धनलाई तोडेर मुक्त हुन मार्गदर्शन गर्नुहोस्।”

पछि, मैले परमेश्‍वरका वचनको एउटा खण्ड पढेँ: “यदि तँ आफ्नो घर छोडेर आफ्नो कर्तव्य पूरा गर्न अन्यत्र नगएको, र आफ्नो आमाबुबाको साथमा बसेको भए, के तैँले तिनीहरू कहिल्यै बिरामी नहुने सुनिश्चित गर्न सक्थिस्? (सक्थिनँ।) के तैँले तेरा आमाबुबा बाँच्छन् कि मर्छन् भन्‍ने कुरालाई नियन्त्रण गर्न सक्छस्? के तैँले तिनीहरू धनी हुन्छन् कि गरिब हुन्छन् भनेर नियन्त्रण गर्न सक्छस्? (सक्दिनँ।) तेरा आमाबुबालाई जुनसुकै रोग लागे पनि, तँलाई हुर्काउँदा धेरै थकित भएर, वा तिनीहरूलाई तेरो धेरै याद आएर त्यस्तो भएको हुँदैन; विशेषगरी तिनीहरू तेरो कारणले गर्दा ती कुनै पनि ठूला, गम्भीर रोगहरू वा घातक अवस्थाहरूको सिकार हुनेछैनन्। त्यो तिनीहरूको भाग्य हो, र तँसँग त्यसको कुनै सम्बन्ध हुँदैन। तैँले जति नै आमाबुबाप्रतिको धर्म निभाए पनि वा जतिसुकै विचारशील भएर तिनीहरूको ख्याल गरे पनि, बढीमा तैँले केवल तिनीहरूको शारीरिक पीडा र बोझलाई थोरै कम गर्नेछस्। तर तिनीहरू कहिले बिरामी हुन्छन्, तिनीहरूलाई कुन रोग लाग्छ, तिनीहरू कहिले मर्छन्, र कहाँ मर्छन् भन्‍ने कुराहरूको हकमा भन्दा—के यी कुराहरूसँग तैँले छेउमै बसेर तिनीहरूको हेरचाह गरिरहेको छस् कि छैनस् भन्ने कुराको कुनै सम्बन्ध हुन्छ? अहँ, हुँदैन। यदि तैँले आमाबुबाप्रति छोराछोरीको धर्म निभाउँछस् भने, यदि तँ कसैको वास्ता नगर्ने बैगुनी होइनस् भने, र तैँले दिनभरि तिनीहरूसँगै बसेर तिनीहरूको हेरचाह गरिस् भने, के तिनीहरू बिरामी पर्दैनन्? के तिनीहरू मर्दैनन्? यदि तिनीहरू बिरामी हुनु छ भने, जसरी पनि बिरामी हुँदैनन् र? यदि तिनीहरू मर्नु छ भने, जसरी पनि मर्दैनन् र? होइन र?” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। “तँ सधैँ तेरा आमाबुबाले सहेका र सामना गरेका सबै कुराहरू तँसँग सम्बन्धित छन्, र तैँले ती बोझहरू बाँडेर लिनुपर्छ भन्‍ने सोच्छस्; तँ सधैँ आफूलाई दोष दिन्छस्, यी कुराहरू तँसँग सम्बन्धित छन् भन्‍ने सोच्छस् र सधैँ संलग्‍न हुन चाहन्छस्। के यो सही विचार हो? (होइन।) किन? … मानिस जन्मनु, बूढो हुनु, बिरामी पर्नु, मर्नु, र जीवनका विभिन्‍न ठूला-साना मामिलाहरू सामना गर्नु अत्यन्तै सामान्य कुराहरू हुन्। यदि तँ वयस्क होस् भने, तँसँग परिपक्‍व सोचाइ हुनुपर्छ, र तैँले यस विषयलाई शान्त र सही तरिकाले हेर्नुपर्छ: ‘मेरा आमाबुबा बिरामी छन्। तिनीहरूले मलाई धेरै याद गरेका कारण यस्तो भएको हो भनेर कतिपय मानिसहरूले भन्छन्, तर के यो सम्भव छ? तिनीहरूले पक्‍कै पनि मलाई सम्झन्थे—कुनै व्यक्तिले आफ्‍नो सन्तानलाई नसम्झी कसरी बस्‍न सक्छ र? मलाई पनि तिनीहरूको याद आउँथ्यो, तैपनि म किन बिरामी भइनँ?’ के कुनै व्यक्तिले आफ्‍नो सन्तानलाई धेरै याद गरेका कारण ऊ बिरामी हुन्छ र? त्यस्तो हुँदैन। त्यसोभए, तेरा आमाबुबाले यी महत्त्वपूर्ण मामिलाहरू सामना गर्दा के भइरहेको हुन्छ? यो मात्र भन्‍न सकिन्छ कि, परमेश्‍वरले तिनीहरूको जीवनमा यस्ता कुरा आउनुपर्छ भनेर योजनाबद्ध गर्नुभएको हो। परमेश्‍वरको हातले नै यसलाई योजनाबद्ध गर्नुभएको हो—तैँले वस्तुगत कारण र आधारहरूलाई ध्यान दिनु हुँदैन—तेरा आमाबुबा यो उमेरमा पुगेपछि तिनीहरूले यो कुरा सामना गर्नु नै पर्नेथियो, र तिनीहरूलाई यो रोग लाग्‍नु नै पर्नेथियो। यदि तँ तिनीहरूको साथमा भएको भए, के तिनीहरू त्यसबाट जोगिन सक्थे? यदि परमेश्‍वरले तिनीहरूको भाग्यको भागका रूपमा तिनीहरू बिरामी हुन्छन् भनेर बन्दोबस्त नगर्नुभएको भए, तँ तिनीहरूको साथमा नै नभएको भए पनि, तिनीहरूलाई केही हुनेथिएन। यदि तिनीहरूले आफ्नो जीवनमा यस प्रकारको ठूलो दुर्भाग्य सामना गर्नेछन् भनेर लेखिएको थियो भने, तँ तिनीहरूको साथमा भएर तैँले कस्तो प्रभाव पार्न सक्नेथिइस् र? तिनीहरू यसबाट बच्न सक्‍नेथिएनन्, होइन र? (हो।) परमेश्‍वरमा विश्‍वास नगर्ने ती मानिसहरूका बारेमा सोच्—के तिनीहरूको परिवार वर्षैपिच्छे नै सँगै हुँदैनन्? ती आमाबुबाले ठूलो दुर्भाग्य सामना गर्दा, तिनीहरूको परिवारका सदस्यहरू र तिनीहरूका सन्तान सबै तिनीहरूसँगै हुन्छन्, होइन र? जब आमाबुबा बिरामी पर्छन्, वा जब तिनीहरूको रोग बिग्रन्छ, तब के तिनीहरूका सन्तानले तिनीहरूलाई छोडेका कारण यस्तो भएको हुन्छ? त्यस्तो हुँदैन, यस्तो हुन्छ भनेर नियतिमा लेखिएको हुन्छ। यति मात्र हो कि, तिनीहरूको सन्तानका रूपमा, तेरा आमाबुबासँग तेरो रगतको नाता हुन्छ, त्यसकारण तिनीहरू बिरामी छन् भन्‍ने सुन्दा तँ दुःखी हुन्छस्, जबकि अरू मानिसहरूले केही पनि महसुस गर्दैनन्। यो सामान्य कुरा हो। तर, तेरा आमाबुबाले यस प्रकारको ठूलो दुर्भाग्य सामना गर्नुको मतलब यसलाई कसरी हटाउने वा समाधान गर्ने भनेर तैँले विश्‍लेषण र अनुसन्धान गर्नुपर्छ वा यसबारे सोच्‍नुपर्छ भन्‍ने होइन। तेरा आमाबुबा वयस्क हुन्; तिनीहरूले समाजमा धेरै पटक यस्तो कुरा अनुभव गरेका छन्। यदि परमेश्‍वरले तिनीहरूलाई यस कुराबाट मुक्त गर्ने परिवेशको बन्दोबस्त गर्नुभयो भने, ढिलो-चाँडो यो पूर्ण रूपमा हराउनेछ। यदि यो कुरा तिनीहरूका लागि जीवनको तगारो हो, र तिनीहरूले यो अनुभव गर्नु नै पर्ने हो भने, तिनीहरूले कति लामो समयसम्म यो अनुभव गर्नुपर्छ भन्‍ने कुरा परमेश्‍वरको हातमा हुन्छ। यो तिनीहरूले अनुभव गर्नु नै पर्ने कुरा हो, र तिनीहरू यसबाट जोगिन सक्दैनन्। यदि तँ यस मामिलालाई आफै समाधान गर्न चाहन्छस्, यदि तँ यस मामिलाको स्रोत, कारण र परिणामहरूको विश्‍लेषण र अनुसन्धान गर्न चाहन्छस् भने, त्यो मूर्ख विचार हो। यो कुनै कामको छैन, र यो अनावश्यक कुरा हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। आमाबुबा बिरामी हुने मामिलालाई कसरी लिने भनेर परमेश्‍वरले स्पष्ट पार्नुभएको छ। कुनै व्यक्तिको भाग्य कसरी अघि बढ्छ, ऊ बिरामी पर्छ कि पर्दैन, कुन उमेरमा बिरामी पर्छ, कस्तो प्रकारको रोग लाग्छ, त्यसबाट उसको मृत्यु हुन्छ कि हुँदैन, उसको आयु कति लामो हुन्छ, इत्यादि—यी सबै परमेश्‍वरद्वारा पूर्वनिर्धारित भएका हुन्छन्। कुनै पनि व्यक्तिले यी कुराहरूमा हस्तक्षेप गर्न वा यिनलाई परिवर्तन गर्न सक्दैन। बाहिरबाट हेर्दा, मेरो बुबा मेरो यादले बिरामी पर्नुभएको जस्तो देखिन्थ्यो, तर वास्तवमा, उहाँले आफ्नो जीवनको यस चरणमा यो बाधा अनुभव गर्नुहुनेछ भनेर परमेश्‍वरले नै पूर्वनिर्धारित गर्नुभएको थियो। मेरो बुबाको रोगको सम्पूर्ण जिम्मेवारी मैले आफ्नै टाउकोमा लिनु पूर्ण रूपमा तर्कहीन कुरा थियो, र यो तथ्यअनुरूप थिएन। मैले मेरा कजनहरू आफ्ना आमाबुबासँगै बस्ने र उहाँहरूको हेरचाह गर्ने गरेको कुरा सोचेँ, तर केही वर्षअघि मेरी फुपूलाई उच्च रक्तचाप र दमको रोग लाग्यो, अनि मेरा फुपाजुलाई पनि एउटा गम्भीर रोग लाग्यो। यसले के देखाउँथ्यो भने छोराछोरी आफ्ना आमाबुबाको छेउमा बसे पनि, त्यसले केही परिवर्तन गर्दैन। त्यसमाथि, मानिसहरू केवल मासु र रगतले बनेका हुन्, र मानिसहरूले पृथ्वीको अन्न खाने हुनाले, उनीहरू कुनै न कुनै समय बिरामी पर्ने नै छन्। मेरो बुबा साठी वर्षको हाराहारीमा हुनुहुन्थ्यो, र यस उमेरमा उहाँका शारीरिक कार्यक्षमताहरू घट्दै गइरहेका थिए, र उहाँको रोग प्रतिरोधात्मक प्रणाली कमजोर हुँदै गइरहेको थियो, त्यसैले उहाँलाई अधबैँसे र वृद्ध मानिसहरूलाई सामान्यतया लाग्ने रोगहरू लाग्नु सामान्य थियो। धेरै वृद्ध मानिस उच्च रक्तचाप, मधुमेह र मुटुको रोगबाट पीडित हुन्छन्। म घरमा हुँदा, मैले मेरो बुबाले धेरै धूमपान र मध्यपान गर्नुभएको देखेकी थिएँ, र उहाँको दैनिक दिनचर्या अनियमित थियो। मैले उहाँलाई धूमपान र मध्यपान छोडाउन विभिन्न तरिका अपनाएँ, र उहाँलाई स्वास्थ्यका लागि लाभदायक खानेकुराहरू खान प्रोत्साहित गरेँ, तर उहाँले मेरो सल्लाह कहिल्यै सुन्नुभएन। यदि मैले मेरो बुबाका अस्वस्थ बानीहरूलाई समेत परिवर्तन गर्न सकिनँ भने, उहाँको रोगका बारेमा केही गर्न सक्छु भनेर कसरी आशा गर्न सक्थेँ? साथै, मेरो नजिकै एक जना सिस्टर थिइन् जसका आमाबुबालाई मधुमेह र उच्च रक्तचाप भएको थियो। ती सिस्टर डाक्टर थिइन्, र उनका आमाबुबा बिरामी पर्दा, उनले उहाँहरूलाई सबभन्दा राम्रो औषधी र महँगा स्वास्थ्य खुराकहरू दिइन्, र उहाँहरूका लागि उत्कृष्ट नर्सिङ होम खोज्न कुनै कसर बाँकी राखिनन्। उनी लगभग हरेक दिन आफ्ना आमाबुबालाई भेट्न जान्थिन्, र उनले खानादेखि लिएर उहाँहरूको दैनिक दिनचर्यासम्मका सम्पूर्ण आवश्यकताहरूको हेरचाह गरिन्, तर मधुमेहको जटिलताका कारण उनकी आमाको खुट्टा काट्नुपर्‍यो, र उनका बुबालाई अल्जाइमर रोग लाग्यो। म एक जना वृद्ध सिस्टरलाई पनि चिन्थेँ जसका छोराछोरी उहाँको साथमा थिएनन्। उहाँ लगभग असी वर्षकी हुनुहुन्थ्यो, तर पनि उहाँ एकदमै स्वस्थ हुनुहुन्थ्यो, र उहाँको स्वास्थ्य परीक्षणको नतिजा सधैँ सामान्य आउँथ्यो। मैले के देखेँ भने हरेकले आफ्नो जीवनमा कति धेरै थोक भोग्नुपर्छ, र उनीहरूले रोगको सास्ती अनुभव गर्छन् कि गर्दैनन्, यी सबै कुरा परमेश्‍वरको पूर्वनिर्धारणमा निर्भर हुन्छन्, र कसैले पनि यसलाई परिवर्तन गर्न सक्दैन। छोराछोरी हेरचाह गर्नलाई साथमा भएकै कारणले आमाबुबाले धेरै आशिष्‌को आनन्द लिने वा रोगबाट बच्ने भन्‍ने हुँदैन, न त छोराछोरी हेरचाह गर्नलाई साथमा नभएकै कारण उनीहरूले धेरै कष्ट भोग्ने वा बिमारी सहनुपर्ने नै हुन्छ। यी तथ्यहरूबाट, मैले के देखेँ भने हरेक व्यक्तिको जन्मदेखि, बुढ्यौली, बिमारी र मृत्युसम्मको जीवन पूर्वनिर्धारित हुन्छ, र मेरो बुबाको रोगका सम्बन्धमा, म उहाँसँगै रहे पनि, मैले केही परिवर्तन गर्न सक्ने थिइनँ। यी कुराहरू बुझेपछि, मेरो हृदय धेरै हलुका भयो।

एक दिन, मैले एउटा अनुभवात्मक गवाही भिडिओ हेरेँ, र त्यसमा उहाँका वचनहरूको एउटा खण्ड थियो जुन मेरा लागि निकै उपयोगी साबित भयो। सर्वशक्तिमान्‌ परमेश्‍वर भन्‍नुहुन्छ: “गैरविश्‍वासी संसारमा एउटा भनाइ छ: ‘कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्‍छ।’ यो भनाइ पनि छ: ‘आमाबुबालाई आदर नगर्ने व्यक्ति पशुभन्दा गिरेको हुन्छ।’ यी भनाइहरू कति भव्य सुनिन्छन्! वास्तवमा, ‘कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्छ’ भन्ने पहिलो भनाइमा उल्लिखित घटनाहरू वास्तवमै हुने कुरा हुन्, र यी तथ्य हुन्। तर, यी त जीवित प्राणीहरूको संसारमा भेटिने घटना मात्र हुन्। यी कुराहरू परमेश्‍वरले विभिन्‍न जीवित प्राणीहरूका लागि स्थापित गर्नुभएको एक किसिमको नियम मात्र हुन्। मानिसलगायत सबै प्रकारका जीवित प्राणीहरूले यो नियम पालना गर्छन्, र यसले सबै जीवित प्राणीहरू परमेश्‍वरद्वारा सृष्टि गरिएका हुन् भनेर थप पुष्टि गर्छ। कुनै पनि जीवित प्राणीले यस नियमलाई तोड्न सक्दैन, र कुनै पनि जीवित प्राणीले यसलाई पार गर्न सक्दैन। हेर्, सिंह र बाघ अत्यन्तै क्रूर मांसाहारी हुन्, तर तिनले आफ्नो डमरुको पालनपोषण गर्छन् र वयस्क हुनुभन्दा पहिले तिनलाई टोक्दैनन्। यो जनावरको अन्तर्निहित प्रवृत्ति हो। तिनीहरू जुनसुकै प्रजातिका भए पनि, तिनीहरू क्रूर भए पनि वा दयालु र कोमल भए पनि, सबै जनावरहरूमा यो अन्तर्निहित प्रवृत्ति हुन्छ। मानिसलगायत सबै प्रकारका प्राणीहरू यस्तै एउटा नैसर्गिक प्रवृत्ति र एउटा नियम पालना गरेर मात्र सन्तान उत्पादन गरिरहन र जिइरहन सक्छन्। यदि तिनीहरूले यो नियम पालना गरेनन्, वा यदि यो नियम र यो नैसर्गिक प्रवृत्ति नभएको भए, तिनीहरू सन्तान उत्पादन गर्न र जिइरहन सक्षम हुनेथिएनन्। जैविक श्रृङ्खला अस्तित्वमा रहने थिएन, न त यो संसार नै अस्तित्वमा रहनेथियो। के यो कुरा साँचो होइन र? (हो।) कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्छ भन्‍ने कुराले जीवित प्राणीहरूको संसारले यस प्रकारको नियम पालना गर्छ भन्‍ने कुरालाई ठ्याक्कै पुष्टि गर्छ। सबै प्रकारका जीवित प्राणीहरूमा यो अन्तर्निहित प्रवृत्ति हुन्छ। सन्तान जन्मिएपछि, त्यो वयस्क नभएसम्म त्यस प्रजातिको भाले वा पोथीले त्यसको हेरचाह र पालनपोषण गर्छ। सबै प्रकारका जीवित प्राणीहरू सचेत र कर्तव्यनिष्ठ भएर आफ्नो सन्तानलाई हुर्काउँदै तिनीहरूप्रतिका जिम्मेवारी र दायित्वहरू पूरा गर्न सक्षम हुन्छन्। यो कुरा मानिसहरूमा अझ बढी लागू हुनुपर्ने हो। मानवजातिले मानिसहरूलाई उच्‍च स्तरका जनावर भन्छ—यदि तिनीहरूले यो नियम पालना गर्न सक्दैनन्, र तिनीहरूमा यस अन्तर्निहित प्रवृत्तिको कमी छ भने, मानिसहरू जनावरभन्दा खराब हुन्, होइनन् र? त्यसकारण, तेरा आमाबुबाले तँलाई हुर्काउँदा तेरो जति हेरचाह गरे पनि वा तिनीहरूले तँप्रतिको आफ्नो जिम्मेवारी जति पूरा गरे पनि, तिनीहरूले सृजित प्राणीले गर्नुपर्ने काम मात्र गरिरहेका थिए—यो तिनीहरूको नैसर्गिक प्रवृत्ति हो। … सबै प्रकारका जीवित प्राणी र जनावरहरूमा यी अन्तर्निहित प्रवृत्ति र नियमहरू हुन्छन्, र तिनीहरूले यी नियमहरूलाई राम्ररी र पूर्ण रूपमा पालना गर्छन्। यो कुनै पनि व्यक्तिले नष्ट गर्न नसक्‍ने कुरा हो। केही विशेष जनावरहरू पनि छन्, जस्तै बाघ र सिंहहरू। यी जनावरहरू वयस्क भएपछि, आफ्ना आमाबुबालाई छोड्छन्, र केही भाले जनावरहरू त आवश्यकताअनुसार प्रतिद्वन्द्वी भएर एक-अर्कालाई टोक्‍ने, एक-अर्कासँग प्रतिस्पर्धा गर्ने र झगडा गर्ने पनि गर्छन्। यो सामान्य कुरा हो, र यो नियम हो। तिनीहरू आफ्‍ना भावनाहरूद्वारा नियन्त्रित हुँदैनन्, र तिनीहरू मानिसहरू जस्तो ‘मैले तिनीहरूको दया-मायाको ऋण तिर्नुपर्छ, मैले तिनीहरूलाई भरपाई गर्नुपर्छ—मैले मेरा आमाबुबाको आज्ञा पालन गर्नुपर्छ। यदि मैले तिनीहरूप्रति पैतृक निष्ठा देखाइनँ भने, अरूले मेरो निन्दा गर्नेछन्, मलाई हप्काउनेछन्, र मेरो पिठ्युँपछाडि मेरो आलोचना गर्नेछन्। म त्यो सहन सक्दिनँ!’ भन्दै आफ्नो भावनामा बाँच्दैनन्। पशु जगतमा यस्तो कुरा भनिँदैन। मानिसहरूले किन यस्तो कुरा गर्छन्? किनभने समाजमा र मानिसहरूको समूहभित्र, विभिन्‍न गलत विचार र आम रूपमा प्रचलित दृष्टिकोणहरू रहेका हुन्छन्। मानिसहरू यी कुराहरूद्वारा प्रभावित, क्षतविक्षत भएपछि र सडेपछि, तिनीहरूमा आमाबुबा र सन्तानको सम्बन्धलाई व्याख्या गर्ने र लिने विभिन्‍न तरिकाहरू पैदा हुन्छन्, र तिनीहरूले अन्ततः आफ्ना आमाबुबालाई आफ्‍ना ऋणदाताका रूपमा व्यवहार गर्छन्—तिनीहरूले आफ्नो सम्पूर्ण जीवनभरि पनि कहिल्यै तिर्न नसक्‍ने ऋणदाताहरू। आफ्ना आमाबुबाको मृत्युपछि आफ्नो सम्पूर्ण जीवनभरि ग्लानि महसुस गर्ने मानिसहरू पनि छन्, र तिनीहरूले आफ्‍ना आमाबुबालाई बेखुस पार्ने कुनै एउटा काम गरेकाले वा तिनीहरूका आमाबुबाले चाहेको दिशामा नगएकाले आफ्ना आमाबुबाको दया चुक्ता गर्न नसकेकोमा ग्लानि महसुस गर्छन्। मलाई भन, के यो अति नै भएन र? मानिसहरू आफ्नो भावनाका माझ जिउँछन्, त्यसैले तिनीहरूलाई यी भावनाहरूबाट उत्पन्‍न हुने विभिन्‍न विचारहरूले मात्रै अतिक्रमण गर्न र बाधा पुर्‍याउन सक्छन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचन पढेपछि, मैले अन्ततः के बुझेँ भने “कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्‍छ” भन्ने विचारले परमेश्‍वरले सबै प्राणीलाई दिनुभएको स्वाभाविक प्रवृत्तिलाई देखाउँछ। विभिन्न जनावरसँग सानो छँदा स्वतन्त्र रूपमा बाँच्न सक्ने क्षमता हुँदैन, र तिनीहरूलाई बाँच्नका लागि आफ्ना आमाबुबाको हेरचाह चाहिन्छ। यो जीवन अस्तित्वको एउटा नियम हो जसले सबै प्राणीलाई प्रजनन गर्न र हुर्कन-बढ्न मद्दत गर्छ। मानिसहरू पनि त्यस्तै हुन्, आमाबुबाले आफ्ना छोराछोरीलाई हुर्काउनु एउटा स्वाभाविक प्रवृत्ति हो, र यसो गर्दा, उनीहरूले आमाबुबाका रूपमा आफ्नो जिम्मेवारी र दायित्व पूरा गरिरहेका हुन्छन्, र आफ्ना छोराछोरीलाई कुनै उपकार गरिरहेका हुँदैनन्। मलाई के लाग्थ्यो भने मेरा आमाबुबाले मलाई धेरै मेहनत र कष्ट गरेर हुर्काउनुभयो, अनि विशेष गरी, जब मैले मेरो बुबाले परिवार पाल्न र मलाई पढाउने पैसा कमाउन कडा परिश्रम गरिरहनुभएको, मितव्ययी जीवन बिताइरहनुभएको, र बिरामी पर्दा पनि आराम नगर्नुभएको देखेँ, तब मैले मलाई हुर्काउनका लागि मेरो बुबाले चुकाउनुभएको मूल्य र भोग्नुभएको कष्टलाई उपकारका रूपमा लिएँ, र यो कुरा मेरो हृदयमा गहिरोसँग बस्यो। म सोच्थेँ, म ठूली भएपछि, म उहाँप्रति छोरीको धर्म निभाउनेछु, नत्र भने, म पूर्ण रूपमा विवेकहीन हुनेछु। त्यसमाथि, म “सन्तानी माया नै सबैभन्दा ठूलो पुण्य हो” र “आमाबुबालाई आदर नगर्ने व्यक्ति पशुभन्दा गिरेको हुन्छ” जस्ता विचारहरूबाट प्रभावित थिएँ, र आफ्ना आमाबुबाप्रति छोरीको धर्म निभाउनुलाई सबैभन्दा महत्त्वपूर्ण कुरा मान्थेँ। जब मैले मेरो बुबा गाडी दुर्घटनामा पर्नुभएको कुरा सुनेँ, तब म पक्राउ पर्ने जोखिम मोलेरै उहाँलाई भेट्न गएँ। जब मैले मेरो बुबालाई मुटुको रक्तनलीसम्बन्धी रोग र अवसाद भएको थाहा पाएँ, तब मलाई के लाग्यो भने यो रोग मेरै कारणले सीसीपीले उहाँलाई दिएको हैरानी र मेरा लागि उहाँले लिनुभएको डर र चिन्ताले गर्दा भएको हो। यसको परिणामस्वरूप मलाई गहिरो अपराधबोध भयो, र सुरुमा अगुवाको कर्तव्य सम्हालेकोमा मलाई पछुतोसमेत लाग्यो। प्रार्थनाको कारणले मैले आफ्नो कर्तव्य त्यागेर घर त गइनँ, तर मेरो ध्यान आफ्नो कर्तव्यमा पटक्कै थिएन, र मैले मेरो कर्तव्यमा झाराटारुवा मात्र गर्न थालेँ। अहिले मैले के बुझेँ भने शैतानले मानिसहरूमा भर्ने परम्परागत विचारहरू भ्रामक र भ्रष्ट तुल्याउने खालका हुन्छन्, र तिनले मानिसहरूलाई भावनाहरूमा जिउने, परमेश्‍वरलाई धोका दिने, परमेश्‍वरबाट टाढा हुने, र अन्ततः परमेश्‍वरको मुक्ति पाउने मौका गुमाउने बनाउँछन्।

पछि, मैले उहाँका थप वचनहरू पढेँ: “परमेश्‍वरले तेरा आमाबुबाले तँलाई हुर्काउनेछन् भनी नियोजन गर्नुभयो, तर तैँले आफ्नो जीवन तिनीहरूलाई प्रतिदान गर्नमै बिताएस् भनेर होइन। यो जीवनमा तँसँग जिम्मेवारी र दायित्वहरू छन् जुन तैँले पूरा गर्नुपर्छ, र एउटा मार्ग छ जुन तैँले लिनैपर्छ; तेरो आफ्नै जीवन छ। तेरो जीवनमा, तैँले आफ्नो सबै ऊर्जा आफ्ना आमाबुबाप्रतिको धर्म निभाउन र तिनीहरूको दया प्रतिदान गर्नमा लगाउनु हुँदैन। आफ्ना आमाबुबाप्रतिको धर्म निभाउनु तेरो जीवनको एउटा पाटो मात्र हो। यो मानव स्नेहका सम्बन्धहरूमा अपरिहार्य कुरा हो। तर तँ र तेरा आमाबुबाबीच कस्तो प्रकारको सम्बन्ध जुरेको छ र तिमीहरू कति लामो समयसम्म सँगै बस्न सक्नेछौ भन्‍ने कुरा परमेश्‍वरका योजनाबद्धता र बन्दोबस्तहरूमा निर्भर हुन्छ। यदि परमेश्‍वरले तँ र तेरा आमाबुबा फरक-फरक ठाउँमा हुनेछौ, तँ तिनीहरूबाट धेरै टाढा हुनेछस् र तिमीहरू सँगै बस्न पाउनेछैनौ भनी योजनाबद्ध र बन्दोबस्त गर्नुभएको छ भने, यो जिम्मेवारी पूरा गर्नु भनेको तेरा लागि एक प्रकारको तृष्णा मात्रै हो। यदि परमेश्‍वरले तेरो निवास तेरा आमाबुबाको धेरै नजिक हुने, र तँ तिनीहरूको छेउमा बस्न सक्ने बन्दोबस्त गर्नुभएको छ भने, आफ्ना आमाबुबाप्रति केही जिम्मेवारीहरू पूरा गर्नु र तिनीहरूप्रति छोराछोरीको धर्म पूरा गर्नु तैँले गर्नुपर्ने कुराहरू नै हुन्—यसमा आलोचना गर्न सकिने केही पनि छैन। तर यदि तँ आफ्ना आमाबुबाभन्दा फरक ठाउँमा छस्, र तँसँग आमाबुबाप्रति छोराछोरीको कर्तव्य पूरा गर्ने मौका वा सही परिस्थितिहरू छैनन् भने, तैँले यसलाई लाजमर्दो कुराको रूपमा लिनु पर्दैन। तैँले छोराछोरीको कर्तव्य पूरा गर्न नसक्नुको अर्थ तैँले आफ्ना आमाबुबालाई अन्याय गरेको छस् भन्‍ने होइन; तेरा परिस्थितिहरूले साथ नदिएको मात्र हो। सन्तानका रूपमा, तैँले तेरा आमाबुबा तेरा ऋणदाता होइनन् भन्‍ने कुरा बुझ्‍नुपर्छ। यदि तैँले आफ्ना आमाबुबाको दया प्रतिदान गर्नमा मात्रै ध्यान दिन्छस् भने, यो तैँले निर्वाह गर्नुपर्ने धेरै कर्तव्यहरूमा बाधक बन्नेछ। तैँले आफ्नो जीवनमा गर्नुपर्ने धेरै कुराहरू छन्, र तैँले निर्वाह गर्नुपर्ने यी कर्तव्यहरू एक सृजित प्राणीले गर्नुपर्ने, र सृष्टिकर्ताले तँलाई सुम्पनुभएका कामकुरा हुन्, र तैँले आफ्ना आमाबुबाको दया प्रतिदान गर्नुसँग तिनको कुनै सम्बन्ध छैन। आफ्‍ना आमाबुबाप्रति छोराछोरीको धर्म निभाउनु, तिनीहरूलाई प्रतिदान गर्नु, तिनीहरूको दया फर्काउनु—तेरो जीवनको मिसनसँग यी कुराहरूको कुनै सम्‍बन्ध छैन। तैँले आफ्ना आमाबुबाप्रति छोराछोरीको धर्म निभाउनु, तिनीहरूलाई प्रतिदान गर्नु, वा तिनीहरूप्रतिको आफ्नो कुनै पनि जिम्मेवारी पूरा गर्नु आवश्यक छैन भनेर पनि भन्‍न सकिन्छ। स्पष्ट रूपमा भन्दा, परिस्थितिहरूले साथ दिँदा तैँले यो काम अलिअलि गर्न र आफ्ना जिम्मेवारीहरू अलिअलि पूरा गर्न सक्छस्; परिस्थितिले साथ नदिँदा, तैँले जबरजस्ती त्यसो गर्नु आवश्यक छैन। यदि तैँले आफ्ना आमाबुबाप्रति छोराछोरीको धर्म निभाउनलाई आफ्नो जिम्मेवारी पूरा गर्न सक्दैनस् भने, यो भयानक गल्ती होइन, यो केही हदसम्म तेरो विवेक र नैतिक इन्साफको विरुद्ध जाने मात्र हो, र तँलाई केही मानिसहरूद्वारा निन्दा गरिनेछ—त्यति मात्रै हो। तर कम्तीमा पनि, यो सत्यताको विरुद्ध जाँदैन। यदि यो तेरो कर्तव्य निर्वाह गर्ने र परमेश्‍वरको इच्छा पछ्याउने खातिर हो भने, तँलाई परमेश्‍वरद्वारा समेत अनुमोदन गरिनेछ। त्यसकारण, आफ्ना आमाबुबाप्रति छोराछोरीको धर्म निभाउने सम्बन्धमा, जबसम्म तैँले सत्यता बुझ्छस् र मानिसहरूप्रति परमेश्‍वरका मागहरू बुझ्छस्, तेरा अवस्थाहरूले तँलाई आमाबुबाप्रति छोराछोरीको धर्म निभाउन नदिए पनि, तेरो विवेकले घोच्नेछैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचन पढेपछि, मैले के बुझेँ भने मैले छोरीको धर्म निभाउने कुरालाई मेरो जीवनको मिसनका रूपमा लिनु हुँदैन। मेरा आमाबुबासँग सम्बन्धित मामिलाहरूमा, म परमेश्‍वरको सार्वभौमिकता र बन्दोबस्तहरूमा समर्पित हुनुपर्छ, र यदि मसँग आफ्ना आमाबुबासँग बस्ने मौका छ भने, मैले उहाँहरूको हेरचाह गर्न र सन्तानका रूपमा आफ्ना जिम्मेवारीहरू पूरा गर्न सक्दो प्रयास गर्नुपर्छ। तर यदि मसँग त्यस्तो मौका छैन भने, मैले मनमा शान्ति लिएर आफ्ना कर्तव्यहरू निर्वाह गर्नमा ध्यान केन्द्रित गर्नुपर्छ। मैले आफ्ना आमाबुबाको हेरचाह गर्न नसक्नुको कारण म सन्तानका रूपमा आफ्नो जिम्मेवारी पूरा गर्न अनिच्छुक भएकाले नभई, मलाई सीसीपीले पीछा गरिरहेकाले र म घर फर्कन नसक्ने भएकाले गर्दा थियो, र यसका लागि मैले अपराधबोध वा दोषी महसुस गरिरहनु आवश्यक थिएन। परमेश्‍वरले मेरो जन्म आखिरी दिनहरूमा हुने भनेर पूर्वनिर्धारित गर्नुभयो र मलाई उहाँको सामु ल्याउनुभयो, र मैले उहाँका त्यति धेरै वचनको मलजल र आपूर्तिको आनन्द लिएकी छु। अहिले राज्यको सुसमाचार विस्तारका लागि महत्त्वपूर्ण समय हो, र मैले सुसमाचारको काममा आफ्नो हृदय समर्पण गर्नुपर्छ, आफ्नो कर्तव्य पूरा गर्नुपर्छ, र परमेश्‍वरको प्रेमको प्रतिदान गर्नुपर्छ। यदि मैले केवल छोरीको धर्म निभाउन मात्र खोजेँ र सृजित प्राणीका रूपमा आफ्नो जिम्मेवारी र मिसनलाई त्यागेँ भने, मैले मेरा लागि परमेश्‍वरले गरेका आपूर्ति, हेरचाह र सुरक्षालाई अवहेलना गरिरहेकी हुनेछु, र त्यो साँच्चै विवेक र मानवताविहीन कुरा हुनेछ। परमेश्‍वरका वचन पढेर, मैले आमाबुबा र छोराछोरीबीचको सम्बन्धलाई बुझ्न सकेँ, मैले उप्रान्त शैतानका परम्परागत विचारहरूद्वारा बाँधिएको वा नियन्त्रित भएको महसुस गरिनँ, मैले भित्री रूपमा स्वतन्त्र महसुस गरेँ, र म शान्त मनले आफ्नो कर्तव्य निर्वाहमा ध्यान केन्द्रित गर्न सक्षम भएँ। म मेरो हृदयको गहिराइबाट परमेश्‍वरलाई धन्यवाद दिन्छु!


३७. मैले मेरा दमनकारी भावनाहरूलाई कसरी जितेँ

हुवा श्वाङ, चीन

सन् २०२३ को डिसेम्बरमा, म जिल्ला अगुवाको रूपमा चुनिएँ। हरेक दिन, अनुगमन र कार्यान्वयन गर्नुपर्ने धेरै कामहरू हुन्थे। सुरुमा, मेरो मानसिकता निकै राम्रो थियो। ममा धेरै कुराको कमी छ भन्ने मलाई थाहा थियो, त्यसैले अघि बढ्ने मार्गहरू खोज्न मैले माथिका अगुवाहरूबाट आएका मार्गदर्शन पत्रहरू पढ्नमा ध्यान केन्द्रित गरेँ। मैले मेरा सहकर्मीहरूसँग पनि मामिलाहरूबारे छलफल र कुराकानी गरेँ, अनि बिस्तारै, मैले कामको अनुगमन कसरी गर्ने भनेर सिकेँ। केही दिनपछि, मेरा सहकर्मीहरूले महिनाको अन्त्यमा हामीले कामको रिपोर्ट लेख्नुपर्छ भने। रिपोर्ट गर्नुपर्ने कुराहरू धेरै छन् भन्ने तत्कालै स्पष्ट भयो, जस्तै हरेक कामको प्रगति र तिनमा कुनै समस्या वा विचलनहरू छन् कि छैनन्, साथै ब्रदर-सिस्टरहरूको कर्तव्यमा भएका कमीकमजोरी र कठिनाइहरू अनि उनीहरूको स्थिति कस्तो छ भन्ने कुराहरू। हामीले यी सबै र अन्य कुराहरूलाई जाँच गर्न र तीबारे स्पष्टता प्राप्त गर्न आवश्यक थियो। हामीले कार्ययोजना र समाधानहरू पनि लेख्नुपर्ने थियो। मलाई अचानक साँच्चै झर्को लाग्न थाल्यो, अनि मैले सोचेँ, “कामको रिपोर्टमा यति धेरै साना-साना कुराहरू समावेश गर्नुपर्छ; यसमा कति धेरै मिहिनेत र दिमाग लगाउनुपर्ने होला?” मैले जति धेरै पढेँ, म त्यति नै बढी भावाभिभूत भएँ। विशेष गरी जब मैले आफूलाई थाहा नभएका कामहरू र सम्बन्धित सिद्धान्तहरू अनि व्यावसायिक सीपहरू देखेँ, जसका बारेमा मैले समय र मिहिनेत लगाएर अध्ययन गर्नुपर्ने र आफूलाई परिचित गराउनुपर्ने हुन्थ्यो, तब मैले मनमनै सोचेँ, “मैले भर्खरै यो कर्तव्य सुरु गरेकी छु, त्यसैले मैले यो महिनाको कामको रिपोर्ट पूरा गर्न सकिनँ भने पनि, म मेरा सहकर्मीहरूको भर पर्न सक्छु। तर अर्को महिना, के मैले यो सबै आफैले सम्हाल्नु पर्नेछैन र? त्यसका लागि धेरै मिहिनेत चाहिन्छ र त्यो अत्यन्तै झन्झटिलो हुनेछ!” विगत केही दिनदेखि थुप्रिएको काम सम्झँदा मेरो दिमाग रन्थनियो, र म साँच्चै यो कर्तव्यबाट भाग्न चाहन्थेँ। यी विचारहरू परमेश्‍वरको अभिप्रायअनुरूप छैनन् भन्ने मलाई थाहा थियो, त्यसैले कसरी अगाडि बढ्ने भनेर सोच्दै गर्दा मैले परमेश्‍वरलाई प्रार्थना गरेँ। तर कहिलेकाहीँ, जब म मेरा सिस्टरहरूले काममा रहेका समस्याहरूबारे छलफल गरिरहेको सुन्थेँ, म जानीजानी हेडफोन लगाएर भजन सुन्थेँ र उनीहरूको छलफलमा सहभागी हुँदिनथेँ। यसो गर्दा, मैले समस्याहरू कसरी समाधान गर्ने भनेर सोच्नुपर्दैनथ्यो, वा चिन्ता लिएर आफैलाई थकाउनु पर्दैनथ्यो।

कामको अझ गहिराइमा पुगेपछि, मैले हरेक काममा धेरै साना-साना कुराहरू समावेश हुने रहेछन्, र समाधानहरू निर्धारण गर्न र राम्रो नतिजा हासिल गर्न ती सबैका बारेमा ध्यान दिएर सोच्नुपर्ने रहेछ भन्ने थाहा पाएँ। यो कार्यभार मेरो अघिल्लो, एउटा मात्र कामवाला कर्तव्यभन्दा धेरै ठूलो थियो, त्यसैले मैले धेरै प्रतिरोधी महसुस गरेँ, अनि सोचेँ, “आखिर म किन आफूलाई यति धेरै थकित बनाऊँ र यति धेरै चिन्ता लिऊँ? एउटा मात्र कामवाला कर्तव्य निर्वाह गर्न धेरै राम्रो हुन्थ्यो। त्यतिबेला, मैले हरेक दिन यति धेरै दबाब झेल्नु पर्दैनथ्यो!” म भौतिक सुखको जति धेरै लालसा गर्थेँ, अगुवा हुनु त्यति नै थकाइपूर्ण लाग्थ्यो। मलाई धेरै दबाइएको र समस्यामा परेको महसुस हुन्थ्यो, र म प्रायः खराब मुडमा हुन्थेँ। जब मेरा सहकर्मीहरूले मसँग कामको बारेमा छलफल गर्थे, म केवल छोटो र झाराटारुवा जवाफ दिन्थेँ, र त्यसपछि म एकोहोरो आफ्नै काममा मात्र ध्यान दिन्थेँ। मैले आफ्नो स्थिति सही नभएको महसुस गरेँ, त्यसैले मैले परमेश्‍वरलाई प्रार्थना गरेँ, “हे परमेश्‍वर, म यो कर्तव्य कति सकसपूर्ण छ भनेर निरन्तर गुनासो गर्छु। म मेरो देहका लागि आराम खोज्छु र खुसीसाथ आफ्नो कर्तव्य निर्वाह गर्न सक्दिनँ। म यस स्थितिमा रहन चाहन्नँ। कृपया मेरो भ्रष्ट स्वभाव बुझ्न मलाई मार्गदर्शन गर्नुहोस्।” पछि, मैले परमेश्‍वरका वचनहरूको एउटा खण्ड पढेँ र मेरो स्थितिको बारेमा केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू भन्छन्, ‘सबैले विश्‍वासीहरू स्वतन्त्र र मुक्त हुन्छन्, विश्‍वासीहरू विशेष रूपमा सुखद, शान्तिपूर्ण, र आनन्दमय जीवन जिउँछन् भनेर भन्छन्। म किन अरूजस्तो सुखद र शान्तिपूर्ण रूपमा जिउन सक्दिनँ? मलाई किन कुनै आनन्द महसुस हुँदैन? मलाई किन यति दबाब र थकित महसुस हुन्छ? कसरी अरू यति सुखी जीवन जिउँछन्? मेरो जीवन किन यति दुःखद छ?’ मलाई भन, यसको कारण के हो? केले तिनीहरूमा दबाब पैदा गरेको हुन्छ? (तिनीहरूको भौतिक शरीर सन्तुष्ट हुँदैन र तिनीहरूको देहले कष्ट भोगिरहेको हुन्छ।) व्यक्तिको भौतिक शरीरमा कष्ट हुँदा र यसमा केही गलत भएको अनुभव हुँदा, यदि यसलाई आफ्‍नो हृदय र मनमा स्विकार्न सके, के तिनीहरूले आफ्नो शारीरिक कष्ट ठूलो होइन रहेछ भन्‍ने अनुभव गर्दैनन् र? तिनीहरूले आफ्‍नो हृदय र मनमा सहजता, शान्ति, र आनन्द पाए भने, के तिनीहरूलाई अझै पनि दबाब महसुस हुन्छ र? (हुँदैन।) त्यसकारण, भौतिक कष्टले गर्दा दबाब पैदा हुन्छ भन्‍ने कुरा अमान्य छ। यदि चरम शारीरिक कष्टको कारण दबाब पैदा हुने हो भने, के तिमीहरूले कष्ट भोगिरहेका छैनौ र? के तिमीहरू आफ्‍नो मनखुसी गर्न नपाउँदा दबाब महसुस गर्छौ? के तिमीहरू आफूलाई जसरी मन लाग्यो त्यसरी गर्न नपाउँदा दबाबपूर्ण भावनाहरूको बन्धनमा पर्छौ? (पर्दैनौँ।) के तिमीहरू आफ्‍नो दैनिक कार्यमा व्यस्त छौ? (केही हदसम्‍म व्यस्त छौँ।) तिमीहरू बिहानदेखि साँझसम्‍म काम गर्नमै व्यस्त हुन्छौ। सुत्‍ने र खानेबाहेक, तिमीहरूले आफ्‍नो सारा दिन कम्प्युटरअगाडि बसेर, आँखा र मस्तिष्क थकाएर, अनि तन गलाएर बस्छौ, र पनि के तिमीहरूलाई दबाब महसुस हुन्छ र? के यो थकानले तँमा दबाब पैदा गर्छ त? (गर्दैन।) के कुराले मानिसहरूमा दबाब पैदा गर्छ? यो शारीरिक थकानले त पक्‍कै आउँदैन, त्यसोभए के कुराले यो पैदा गर्छ त? यदि मानिसहरूले निरन्तर शारीरिक सहजता र खुसी खोज्छन् भने, यदि तिनीहरू निरन्तर शारीरिक सुख र सहजताको पछि लाग्छन्, र कष्ट भोग्‍न चाहँदैनन् भने, थोरै शारीरिक कष्ट, अरूको भन्दा अलिक बढी कष्ट, वा सामान्यभन्दा अलिक बढी काम गर्नुपर्ने अवस्थाले पनि तिनीहरूलाई दबाब महसुस गराउँछ। यो दबाबको एउटा कारण हो। यदि मानिसहरू सानोतिनो शारीरिक कष्टलाई ठूलो मान्दैनन्, र शारीरिक सहजताको पछि लाग्दैनन्, बरु त्यसको साटो सत्यता पछ्याउँछन् र परमेश्‍वरलाई सन्तुष्ट पार्न आफ्‍नो कर्तव्य पूरा गर्ने प्रयास गर्छन् भने, तिनीहरूले प्राय शारीरिक कष्ट अनुभव गर्नेछैनन्। बेलाबेला तिनीहरूलाई व्यस्त, थकित, वा लखतरान भएको महसुस हुने भए पनि, सुतेपछि तिनीहरूलाई ठीक भइहाल्छ, र त्यसपछि तिनीहरू आफ्‍नो कार्य जारी राख्छन्। तिनीहरू आफ्‍नो कर्तव्य र काममा ध्यान केन्द्रित गर्छन्; तिनीहरू अलिअलि शारीरिक थकानलाई ठूलो कुरा ठान्दैनन्। तर जब मानिसहरूको सोचमै समस्या पैदा हुन्छ र जब तिनीहरू निरन्तर शारीरिक सहजताको पछि लाग्छन्, तब तिनीहरूको शरीरमा अलिकति समस्या हुँदा पनि वा सन्तुष्टि प्राप्त गर्न नसक्‍नेबित्तिकै, तिनीहरूमा निश्‍चित नकारात्मक संवेगहरू प्रकट हुन्छन्। अनि, यसरी सधैँ आफ्‍नो इच्छाअनुसार गर्न चाहने र आफ्‍नो देहमा लिप्त हुन र जीवनको आनन्द लिन चाहने यस्तो व्यक्ति असन्तुष्ट हुनेबित्तिकै, किन दबाबको यो नकारात्मक संवेगमा प्राय फसिरहन्छ? (किनभने ऊ सहजता र शारीरिक आनन्दको पछि लाग्छ।) कतिपय मानिसहरूको हकमा यो साँचो हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरका वचनहरू पढेपछि, मैले म दैहिक आराम पछ्याइरहेकी छु र शारीरिक रूपमा असन्तुष्ट महसुस गरिरहेकी छु भन्ने थाहा पाएँ, त्यसैले म दमन र दिक्दारीका नकारात्मक भावनाहरूमा जिउँथेँ र आफ्नो कर्तव्यमा सधैँ हैरानी र झर्को मान्थेँ। पहिले, एउटा मात्र कामवाला कर्तव्य निर्वाह गर्दा, कामको भार त्यति गह्रौँ थिएन, र म त्यसमा सिपालु पनि थिएँ, त्यसैले मलाई आफू अत्यन्तै सहज अवस्थामा भएझैँ लाग्थ्यो। मेरो शरीरलाई थकाइ र हृदयलाई बोझ महसुस हुँदैनथ्यो। अब, एक अगुवाको रूपमा, मैले धेरै कामको जिम्मेवारी लिनुपर्थ्यो र अझ धेरै कुराको चिन्ता लिनुपर्थ्यो, अनि मैले ख्याल गर्नुपर्ने र समाधान गर्नुपर्ने समस्याहरू अझ धेरै थिए। धेरैजसो कामहरू मेरा लागि नयाँ थिए, र मलाई यी समस्याहरू कसरी समाधान गर्ने भनेर थाहा थिएन, त्यसैले मैले सुरुदेखि नै सिक्नुपर्थ्यो। यसले मलाई दमित र झर्को महसुस गरायो, र यो परिस्थितिबाट भाग्न उत्सुक बनायो। वास्तवमा, यदि मैले भौतिक आराम र सहजताको पछि लाग्नुको सट्टा आफ्नो कर्तव्यलाई प्राथमिकता दिएकी भए, मलाई थकित महसुस भए पनि, म त्यसलाई सामना गर्न सक्नेथिएँ। मैले मेरो सोचाइ बहकिरहेको रहेछ भन्ने महसुस गरेँ।

पछि, मैले मानिसहरू किन दमित महसुस गर्छन् भनी खुलासा गर्ने परमेश्‍वरका वचनहरू खोजेँ र ती पढेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरूलाई आफ्‍नो कर्तव्य पूरा गर्न र सत्यता सङ्गति गर्न पटक्‍कै मन लाग्दैन। तिनीहरूले मण्डली जीवन अपनाएका हुँदैनन्, तिनीहरूले यसलाई अपनाउन सक्दैनन्, र तिनीहरूलाई सधैँ निकै हैरान र विवश महसुस हुन्छ। म यस्ता मानिसहरूलाई यसो भन्छु: तँ तुरुन्तै गइहाल्। आफ्‍नै उद्देश्य र दिशा खोज्‍न बाहिरी संसारमा जा, र आफूले जिउनुपर्ने जीवन जिई। परमेश्‍वरको घरले कहिल्यै पनि कसैलाई जबरजस्ती गर्दैन। … यस्ता मानिसहरूले सधैँ दबाब महसुस गर्छन्। सरल भाषामा भन्दा, तिनीहरू आफ्‍नो देहमा लिप्त हुन र आफ्‍ना इच्छाहरू पूरा गर्न चाहन्छन्। तिनीहरू अत्यन्तै स्वार्थी हुन्छन्, तिनीहरू आफ्‍नै आवेग र आफूले चाहेअनुसार सबै कुरा गर्न चाहन्छन्, नियम र सिद्धान्तहरूअनुसार काम गर्ने कार्यलाई बेवास्ता गर्छन्, आफ्‍नै भावना, रुचि र इच्छाहरूअनुसार काम गर्छन्, र आफ्‍नै हितहरूअनुसार व्यवहार गर्छन्। तिनीहरूमा सामान्य मानवताको कमी हुन्छ र यस्ता मानिसहरूले आफूले गर्नुपर्ने उचित काम गर्दैनन्। आफूले गर्नुपर्ने उचित काम नगर्ने मानिसहरूले आफूले गर्ने हरेक कुरामा, र जहाँ गए पनि दबाब महसुस गर्छन्। तिनीहरू एकलै बसे पनि, तिनीहरूलाई दबाब महसुस हुन्छ। यसलाई राम्ररी भन्दा, यी मानिसहरू आशाजनक व्यक्तिहरू होइनन् र तिनीहरूले आफूले गर्नुपर्ने उचित काम गर्दैनन्। सटीक रूपमा भन्दा, तिनीहरूको मानवता अस्वाभाविक हुन्छ, र तिनीहरू अलिक सरल सोचका हुन्छन्। के तिनीहरू आफूले गर्नुपर्ने उचित काम गर्ने मानिसहरू हुन् त? तिनीहरू गाँस, बास, कपास, र यातायातजस्ता आधारभूत आवश्यकताहरूलाई सरल तरिकाले लिने मानिसहरू हुन्। यी कुराहरू सामान्य मापदण्डअनुरूप छन् भने, तिनीहरूलाई त्यति नै पर्याप्त हुन्छ। तिनीहरूले आफ्‍नो जीवनको मार्ग, मानवको रूपमा आफ्‍नो मिसन, जीवनप्रतिको आफ्नो दृष्टिकोण र मूल्य-मान्यताहरूलाई नै बढी ध्यान दिन्छन्। आशाजनक नरहेका यस्ता मानिसहरूले सारा दिन केबारे सोचविचार गर्छन्? तिनीहरूले जिम्‍मेवारीबाट पन्छिन सधैँ कसरी काममा ठग्‍ने, कसरी चलाकी गर्ने, कसरी मीठो खाएर रमाइलो गर्ने, उचित मामलाहरूबारे विचार नगरी शारीरिक सहजता र आराममा कसरी जिउने भनेर सोचविचार गरिरहेका हुन्छन्। त्यसकारण, परमेश्‍वरको घरमा कर्तव्य पूरा गर्ने परिस्थिति र वातावरणमा तिनीहरूलाई दबाब महसुस हुन्छ। परमेश्‍वरको घरले मानिसहरूलाई कर्तव्यसँग सम्‍बन्धित आम किसिमका र व्यावसायिक ज्ञान सिक्‍न अनिवार्य गर्छ, ताकि तिनीहरूले आफ्‍नो काम राम्ररी गर्न सकून्। परमेश्‍वरको घरले मानिसहरूलाई निरन्तर परमेश्‍वरका वचनहरू खान-पिउन लगाउँछ, ताकि तिनीहरूले अझै राम्ररी सत्यता बुझ्‍न, सत्यता वास्तविकतामा प्रवेश गर्न, र हरेक कार्यका सिद्धान्तहरू जान्‍न सकून्। परमेश्‍वरको घरले सङ्गति गर्ने र बताउने यी सबै कुराहरू मानिसहरूको जीवन र तिनीहरूको कर्तव्यनिर्वाहनभित्रका विषयहरू, र व्यावहारिक कुराहरू, आदि इत्यादि कुरासँग सम्‍बन्धित हुन्छन्, र ती सबैको उद्देश्य मानिसहरूलाई आफूले गर्नुपर्ने उचित काम गर्न र सही मार्ग हिँड्न सहयोग गर्नु हो। आफूले गर्नुपर्ने उचित काम नगर्ने र आफ्‍नो इच्छाअनुसार हिँड्ने यी मानिसहरूले यी उचित कुराहरू गर्न चाहँदैनन्। आफूलाई जे मन लाग्यो त्यही गरेर तिनीहरूले हासिल गर्न चाहने अन्तिम उद्देश्य भनेको भौतिक आराम, सुख, र सहजता प्राप्त गर्नु, र कुनै पनि हालतमा बन्धन वा दोषमा नपर्नु हो। अनि, तिनीहरूले जे चाह्यो त्यो पर्याप्त रूपमा खान पाउनु, र आफूले चाहेको कुरा गर्न पाउनु हो। तिनीहरूको मानवताको गुणस्तर र तिनीहरूको भित्री खोजको कारण तिनीहरूले प्रायजसो दबाब महसुस गर्छन्। तिनीहरूसँग तैँले जेजसरी सत्यता सङ्गति गरे पनि, तिनीहरू परिवर्तन हुनेछैनन्, र तिनीहरूले महसुस गर्ने दबाब समाधान हुनेछैन। तिनीहरू त्यस्तै प्रकारका मानिसहरू हुन्; तिनीहरू आफूले गर्नुपर्ने उचित काम नगर्ने मानिसहरू हुन्” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरका वचनहरू पढेपछि, मैले बल्ल महसुस गरेँ कि जो सधैँ आराममा लिप्त हुन्छन् र आफ्ना दैहिक चाहनाहरू पूरा गर्छन् तिनीहरू आफ्नो उचित काममा ध्यान दिइरहेका हुँदैनन् र तिनीहरू आशालाग्दा हुँदैनन्। त्यस्ता मानिसहरू केवल आफ्नै चाहनाअनुसार जिउन चाहन्छन्, तर जब उचित काम गर्ने कुरा आउँछ, तिनीहरू धूर्त्याइँ र अल्छी गर्छन्, अनि चिन्ता गर्नुपर्‍यो वा आफ्नो देहलाई बोझिलो बनाउनुपर्‍यो भने, तिनीहरू दमित र दुःखित महसुस गर्छन्। यी मानिसहरूमा विवेक र समझको कमी हुन्छ। मैले यो कुरालाई मध्यनजर गरेर मेरो हालसालैको स्थितिलाई हेरेँ। जब मैले हरेक दिन आफूले विभिन्न काममा भएका समस्या र कठिनाइहरूबारे सोच्नुपर्ने र तिनलाई समाधान गर्नुपर्ने, र यसका लागि निकै दिमागी कसरत चाहिने देखेँ, तब मैले अझ सजिलो र सरल कर्तव्यको कामना गर्न थालेँ ताकि मेरो शरीरलाई अझ बढी आराम मिलोस्। जब म मेरा सहकर्मीहरूले कामबारे छलफल गरिरहेको सुन्थेँ, म जानीजानी हेडफोन लगाएर भजन सुन्थेँ र छलफलमा सहभागी हुँदिनथेँ। जब मेरा सिस्टरहरू कामको समस्याबारे छलफल गर्न मकहाँ आउँथे, म त्यसमा संलग्न हुन चाहन्नथेँ र सकेसम्म उनीहरूबाट तर्किन्थेँ, र यदि म साँच्चै त्यसबाट पन्छिन सकिनँ भने, म छोटो र झाराटारुवा जवाफ मात्र दिन्थेँ, जसले गर्दा कामको कार्यान्वयनमा गल्तीहरू हुन्थे, र काम पुनः गर्नुपर्ने हुन्थ्यो। यी आफ्नो देहमा लिप्त हुनुका परिणाम थिए। मैले आफ्नो उचित काममा ध्यान दिने मानिसहरूबारे सोचेँ। जब उनीहरूको कर्तव्यले उनीहरूलाई चिन्ता लिन वा बोझ उठाउन, वा ज्ञान र व्यावसायिक सीपहरू सिक्न र तीद्वारा आफूलाई सुसज्जित गर्न माग गर्छ, तब उनीहरू खुसीसाथ आफ्नो समय र ऊर्जा लगाउँछन्, र परमेश्‍वरलाई सन्तुष्ट पार्नका लागि आफ्ना कर्तव्यहरू पूरा गर्न खोज्छन्। अर्कोतर्फ, म भने निरन्तर आराम र सहजताको पछि लाग्थेँ, र जब कर्तव्यहरूमा मैले चिन्ता लिनु वा बोझ उठाउनुपर्ने हुन्थ्यो, म प्रतिरोधी महसुस गर्थेँ र तीबाट पन्छिन्थेँ। परमेश्‍वरले मलाई अगुवा बन्ने अवसर दिएर अनुग्रह देखाउनुभएको थियो, र यसले मेरो जीवन वृद्धिमा फाइदा गरायो, किनभने अगुवा हुनका लागि व्यक्ति विभिन्न कामहरूमा संलग्न हुनुपर्ने र उसले आफूलाई सबै प्रकारका सिद्धान्तहरूले सुसज्जित गर्नुपर्ने हुन्छ, अनि कठिनाइहरू सामना गर्दा, उनीहरू सत्यता सिद्धान्तहरू खोज्न, अझ बढी प्रार्थना गर्न, र परमेश्‍वरमा अझ बढी भर पर्न बाध्य हुन्छन्। साथै, यसमा सान्दर्भिक व्यावसायिक सीप र ज्ञान सिक्ने, र व्यक्तिको बुझाइ र अनुभवको दायरा फराकिलो बनाउने कुरा समावेश हुन्छ, जसले उनीहरूलाई विभिन्न पक्षहरूमा तालिम लिन र अझ छिटो हुर्कन मद्दत गर्दछ। यदि कुनै व्यक्ति हुर्केर परमेश्‍वरको घरमा कामको जिम्मेवारी लिन सक्छ भने, ऊ काम लाग्ने व्यक्ति हो। तर म दैहिक आराममा लिप्त भइरहन्थेँ, शारीरिक सहजतामा रहन चाहन्थेँ, र कुनै पनि कुरामा कुनै मिहिनेत लगाउन वा सोच्न अनिच्छुक थिएँ। के म पूर्ण रूपमा बेकामे थिइनँ र? परमेश्‍वरले त्यस्ता मानिसहरू “आशा नभएका,” “असामान्य मानवता भएका,” र “मूर्ख” हुन् भन्नु अचम्मको कुरा थिएन। यो कुरा बुझेपछि, मैले म कति दयनीय तरिकाले जिइरहेकी रहेछु भन्ने कुरा देखेँ, त्यसैले मैले परमेश्‍वरलाई प्रार्थना गरेँ र एउटा सङ्कल्प गरेँ, “हे परमेश्‍वर, म मेरो देहविरुद्ध विद्रोह गर्न र मेरा उचित कर्तव्यहरूमा ध्यान केन्द्रित गर्न तयार छु। मेरा कर्तव्यहरूमा, म सत्यता सिद्धान्तहरू खोज्नेछु र मेरा विभिन्न कमीकमजोरीहरू पूर्ति गर्न व्यावसायिक सीप र ज्ञान सिक्नेछु, अनि म तपाईँको घरमा काम लाग्ने व्यक्ति बन्न प्रयास गर्छु!” त्यसपछि, मेरो मानसिकता केही हदसम्म परिवर्तन भयो। आफ्नो कर्तव्य निर्वाह गर्ने मेरो स्थितिमा पनि उल्लेख्य सुधार आयो, र मलाई पहिलेको जस्तो दमित वा झर्को महसुस हुन छोड्यो। मैले हरेक दिन धेरै काम गर्नुपर्ने भए पनि, मैले सक्दो प्रयास गरेँ, र जब मलाई गर्न नआउने केही कुरा आइपर्थ्यो, म आफूलाई सान्दर्भिक सत्यता सिद्धान्तहरू साथै व्यावसायिक सीप र ज्ञानले सुसज्जित गर्थेँ। काममा समस्याहरू देख्दा, म तिनको कुरा उठाउँथेँ र मेरा सहकर्मीहरूसँग समाधानबारे छलफल गर्थेँ।

म मेरा दमनकारी भावनाहरू समाधान भएका छन् भन्ने सोच्थेँ। त्यो एक महिनापछिको एक दिनसम्मका लागि मात्र थियो, जब माथिका अगुवाहरूले एउटा पत्र पठाए। त्यसमा हाम्रो जिल्लाकी एउटी सिस्टर प्रहरीको निशानामा परेकी छिन् भनिएको थियो। प्रहरीले पक्राउका लागि यस व्यक्तिको नाम नै किटान गरेको थियो, र हामीले तुरुन्तै ती सिस्टरलाई खबर गरेर लुक्न भन्नुपर्ने थियो। त्यसपछि हामीले अर्को पत्र पायौँ। त्यसमा नजिकैका मण्डलीहरू चिनियाँ कम्युनिस्ट पार्टीद्वारा गरिएको समन्वयात्मक गिरफ्तारीमा परेका छन् भनिएको थियो। यसमा म जिम्मेवार रहेको क्षेत्रका धेरै ब्रदर-सिस्टरहरू मुछिएका थिए। यी दुईवटा समाचार सुनेपछि, मलाई अचानक टाउकोमाथि कालो बादलले थिचेझैँ महसुस भयो, र म फेरि एकपटक दमन र दुःखको स्थितिमा फसेँ। यी गिरफ्तारीहरूले मण्डलीको कामका विभिन्न पक्षहरूमा ठूला अवरोधहरू सिर्जना गरे, साथै धेरै मानिसले सुरक्षा जोखिमहरू सामना गरे र सामान्य तरिकाले आफ्नो कर्तव्य निर्वाह गर्न सकेनन्। मण्डलीको काम राम्ररी गर्नका लागि, मैले अझ बढी सोच र मिहिनेत लगाउनुपर्छ भन्ने मलाई थाहा थियो। यी कठिनाइहरूबारे सोच्दा, मैले अत्यधिक दबाब महसुस गरेँ, र विशेष गरी जब मैले काममा कहिल्यै पूर्ण रूपमा समाधान हुन नसक्ने जस्तो देखिने समस्याहरूको अनन्त शृङ्खला देखेँ, मलाई पक्षघात भएजस्तो महसुस भयो र ममा केही गर्ने प्रेरणा नै थिएन, तर लाचार भएर आफ्नो कामलाई निरन्तरता दिनुबाहेक मसँग अरू कुनै विकल्प थिएन। एकपटक, एउटी सहकर्मीले मलाई मैले एउटा पत्रको जवाफ दिएकी छैन भनेर सम्झाइन्, र मैले आफूलाई रोक्न सकिनँ र उनलाई झपार्दै भनेँ, “मैले जवाफ दिने समय पाएकै छैन!” यति भनेपछि, म आफ्ना कुण्ठाहरू आफ्नो कर्तव्यमाथि पोखिरहेकी रहेछु र यो पूर्ण रूपमा समझको कमी रहेछ भनेर मैले महसुस गरेँ। मैले अनिच्छापूर्वक त्यो पत्र निकालेँ र त्यसको जवाफ दिएँ। त्यसपछि, सबै काम थुप्रिएको हुनाले मैले झर्को मानेको र मेरा सिस्टरहरूसँग कठोर रूपमा बोलेको अरू केही घटनाहरू पनि थिए। मेरो आत्मचिन्तनमा, मैले मेरो देहको चिन्ता र पीडाका कारण म फेरि एकपटक दमनकारी भावनाहरूमा जिइरहेकी छु भन्ने महसुस गरेँ।

मैले परमेश्‍वरका वचनहरूका दुईवटा खण्ड पढेँ: “धेरै वर्षदेखि, आफ्नो अस्तित्वका निम्ति मानिसहरू जुन सोचहरूमा भर परेका छन् तिनले तिनीहरूका हृदयलाई यति हदसम्म क्षयीकृत गरेका छन् कि तिनीहरू छली, डरपोक र घृणास्पद बनेका छन्। तिनीहरूमा इच्छाशक्ति र सङ्कल्प नभएको मात्र नभएर, तिनीहरू लोभी, अहङ्कारी र मनमानी गर्ने समेत बनेका छन्। तिनीहरूसँग स्वयम्‌लाई पार गर्ने सङ्कल्प छँदै छैन, र अझ बढी, यी अन्धकारका प्रभावहरूको बन्धनबाट मुक्त हुने अलिकति पनि साहस छैन। मानिसहरूका विचार र जीवन यति कुहिएका छन् कि परमेश्‍वरमाथि विश्‍वास गर्नुपछाडिका तिनीहरूका दृष्टिकोणहरू अझ पनि असहनीय रूपले घृणित र सुन्‍न पनि नसकिने किसिमका छन्। मानिसहरू सबै डरपोक, शक्तिहीन, घृणास्पद र कमजोर हुन्छन्। तिनीहरू अन्धकारका शक्तिहरूलाई घृणा गर्दैनन् र ज्योति र सत्यताप्रति प्रेमको महसुस गर्दैनन्; बरु, तिनीहरू ज्योति र सत्यतालाई निष्कासित गर्ने भरमग्दुर प्रयास गर्छन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। “के तँ शैतानको प्रभावमा रही शान्ति र आनन्द एवम् थोरै दैहिक आराममा जिउनमै सन्तुष्ट छस्? के तँ सबै मानिसहरूमध्ये सबैभन्दा नीच छैनस् र? मुक्ति देखेका तर त्यसलाई प्राप्त गर्नुको पछि नलाग्ने मानिसहरूजत्तिको मूर्ख अरू कोही पनि हुँदैन; देहमा लिप्त हुने र शैतानको आनन्द लिने मानिसहरू यिनै हुन्। परमेश्‍वरमाथिको तेरो आस्थामा तँ कुनै पनि कठिनाइ वा सङ्कष्टहरू नहोऊन्, वा थोरै पनि कष्ट नहोओस् भन्‍ने आशा गर्छस्। तँ सधैँ त्यस्ता कुराहरू पछ्याउँछस् जुन व्यर्थ छन्, र तँ जीवनलाई कुनै महत्त्व दिँदैनस्, बरु आफ्‍नै विलासी विचारहरूलाई सत्यताभन्दा अगाडि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यता नपछ्याउने, बरु देहलाई प्रेम गर्नेहरू सबै नै पशु होइनन् र? ती आत्माविहीन मृत मानिसहरू सबै जिउँदा लासहरू होइनन् र? … म तँलाई साँचो मानव जीवन दिन्‍छु, तैपनि तँ पछ्याउँदैनस्। के तँ सुँगुर र कुकुरसँग एउटै प्रकारको छैनस् र? सुँगुरहरू मानिसको जीवन पछ्याउँदैनन्, तिनीहरू पखालिनुको पछि लाग्दैनन्, र तिनीहरू जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू त्यत्तिकै सुत्छन्। मैले तँलाई साँचो मार्ग प्रदान गरेको छु, तैपनि तैँले त्यो प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई निरन्तरता दिन इच्छुक छस्? त्यस्ता मानिसहरू जीवित हुनुको अर्थ के छ र? तेरो जीवन घृणित र नीच छ, तँ फोहोर र दुराचारमाझ जिउँछस्, र तँ कुनै पनि लक्ष्य पछ्याउँदैनस्, त्यसकारण, के तेरो जीवन सबैभन्दा नीच छैन र? के तँसँग परमेश्‍वरको सामना गर्ने दुस्साहस छ? तैँले यसरी नै अनुभव गरिरहिस् भने, के तैँले केही पनि प्राप्त नगर्ने होइन र? तँलाई साँचो मार्ग प्रदान गरिएको छ, तर तैँले अन्त्यमा त्यो प्राप्त गर्न सक्छस् कि सक्दैनस् भन्‍ने कुरा तेरो आफ्‍नै पछ्याइमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरू पढेपछि, मैले म किन शारीरिक सहजता र आराममा यति धेरै केन्द्रित भएँ भनेर चिन्तन गरेँ, र मैले म “जिउँदै हुँदा जीवनको आनन्द लिनुपर्छ,” र “आजको मद्य आजै पिऊ, भोलिको चिन्ता भोलि नै लिऊ” जस्ता शैतानका अस्तित्वका नियमहरूद्वारा प्रभावित र विषाक्त भएकी हुनाले यसो भएको हो भन्ने देखेँ। मैले यी विचारहरूलाई हितोपदेशका रूपमा लिएँ। मेरो अल्छी प्रकृतिको साथसाथै, म बाल्यकालदेखि नै कष्ट र परिश्रमदेखि डराउने गरेकी थिएँ। मैले आराम र सहजताको जीवनलाई आफ्नो लक्ष्य बनाएकी थिएँ, र म ज्यादै थकाइ लाग्ने तरिकाले काम गर्न वा जिउन अनिच्छुक थिएँ। म आफूलाई ज्यादै दबाब दिन्नथेँ, चिन्तामुक्त भएर जिउन सकुन्जेल सन्तुष्ट महसुस गर्थेँ, अनि मैले पर्याप्त खानु, पिउनु र सुत्नुलाई नै आफ्नो दैनिक मुख्य लक्ष्य बनाएकी थिएँ। यो मनोवृत्ति मेरा कर्तव्यहरूमा पनि सरेको थियो। यसपटक, चिनियाँ कम्युनिस्ट पार्टीको गिरफ्तारीका कारण मण्डलीको कामका विभिन्न पक्षमा अवरोध पुगेको र मैले आफ्नो कर्तव्य पूरा गर्न बढी समय र मिहिनेत लगाउनुपरेको कारण, कठिनाइमा पर्दा म गुनासो नगरी र निचिच्याइ बस्नै सकिनँ। मैले एउटा मात्र कामवाला कर्तव्य सम्हालेका ती दिनहरूको तृष्णा गर्न थालेँ, र मैले परमेश्‍वरमाथिको मेरो विश्‍वास थोरै दिने तर ठूला आशिष्‌हरू प्राप्त गर्ने चाहनामा आधारित रहेछ भन्ने कुरा महसुस गरेँ। जब मेरो कर्तव्यमा धेरै समस्या र कठिनाइहरू हुन्थे, जसका लागि मैले कसरी सङ्गति गर्ने र तिनलाई कसरी समाधान गर्ने भनेर मनन गर्नुपर्थ्यो, र मैले शारीरिक चिन्ता र कष्ट सहनुपर्थ्यो, तब म प्रतिरोधी महसुस गर्थेँ र रिसाउँथेँ, यहाँसम्म कि म मेरा सहकर्मीहरूमाथि आफ्नो कुण्ठा पोख्थेँ। ममा साँच्चै मानवताको कमी थियो! म, एउटा सृजित प्राणीले आफ्नो कर्तव्य निर्वाह गर्नु पूर्ण रूपमा सही र उचित हो, र यो आफ्नै लागि असल कार्यहरू तयार गर्ने तरिका पनि हो। आफ्नो कर्तव्य निर्वाह गरेर र सत्यता पछ्याएर, म मेरा भ्रष्ट स्वभावहरू फाल्न र मुक्ति हासिल गर्न सक्छु। तैपनि मलाई अगुवा हुनुले मेरो शारीरिक आराममा बाधा पुर्‍याउँछ भन्ने लाग्थ्यो, त्यसैले म अविवेकी र अवज्ञाकारी रूपमा काम गर्थेँ। म साँच्चै समझविहीन थिएँ! मैले निरन्तर आफ्नो देहलाई सन्तुष्ट पार्न खोजेकी थिएँ, आफ्नो कर्तव्यप्रति बारम्बार प्रतिरोधी महसुस गरेकी थिएँ, आफ्नो कर्तव्यलाई झाराटारुवा तरिकाले सम्हालेकी थिएँ, मण्डलीको काममा अवरोध गरेकी र बाधा दिएकी थिएँ, अनि पटक-पटक अपराध गरेकी थिएँ।

पछि, मैले परमेश्‍वरका थप वचनहरू पढेँ: “हरेक वयस्कले कष्ट, बिमारी, र विभिन्न कठिनाइहरू जस्ता जतिसुकै दबाब सामना गरे पनि, उसले एक वयस्कका जिम्मेवारीहरू वहन गर्नैपर्छ। यी सबैले अनुभव गर्नुपर्ने र सहनुपर्ने कुराहरू हुन्; एक सामान्य व्यक्तिको जीवन यस्तै हुन्छ। यदि तँ दबाब सहन, कष्ट भोग्न, वा झट्काहरू खप्न सक्दैनस् भने, यसको अर्थ तँसँग कुनै दृढता वा सङ्कल्प छैन, र तँ ज्यादै कमजोर र बेकम्मा छस् भन्‍ने हुन्छ। सबैले—चाहे समाजमा होस् वा परमेश्‍वरको घरमा—आफ्नो जीवनमा यो कष्ट सहनैपर्छ। यो हरेक वयस्कले वहन गर्नुपर्ने जिम्मेवारी हो, उसले काँधमा बोक्नुपर्ने बोझ हो, र योबाट कोही पनि उम्कन सक्दैन, त्यसैले तैँले यसबाट पन्छिने प्रयास गर्नु हुँदैन। … एकातिर, तैँले वयस्कहरूमा हुनुपर्ने र उनीहरूले लिनुपर्ने जिम्मेवारी र दायित्वहरू वहन गर्न सिक्नुपर्छ। अर्कोतिर, तैँले सामान्य मानवताभित्र आफ्नो बसाइ र कामको वातावरणमा अरूसँग मिलेर सह-अस्तित्वमा रहन सिक्नुपर्छ। आफूलाई जे मन लाग्यो त्यही मात्रै नगर्। मेलमिलापपूर्ण सह-अस्तित्वको उद्देश्य के हो? यसको उद्देश्य तैँले एक वयस्कका रूपमा पूरा गर्नुपर्ने काम, दायित्व र जिम्मेवारीहरू अझ राम्रोसँग सम्पन्न गर्नु हो। तैँले जुनसुकै काम वा जुनसुकै कर्तव्य निर्वाह गरे पनि, खतरा आइपर्दा, शैतानका शक्तिहरूको बाधा र क्षतिको सामना गर्दा, तँ हानिलाई न्यूनीकरण गर्न सक्षम हुनैपर्छ, ताकि तेरो काम र कर्तव्यका नतिजाहरू अलिक राम्रो होऊन्। सङ्कल्प भएको व्यक्तिले हासिल गर्नुपर्ने कुरा यही हो। यदि तँमा सामान्य मानवता छ भने, तैँले काम गर्दा यो पूरा गर्नुपर्छ। जहाँसम्म कामको दबाबको कुरा छ, चाहे त्यो माथिबाट आउने होस् वा परमेश्‍वरको घरबाट, वा यदि यो ब्रदर-सिस्टरहरूले तँलाई दिने दबाब होस्, यो तैँले सहनुपर्ने कुरा हो। तैँले यसो भन्न मिल्दैन, ‘म दबाबको कारणले यो गर्नेछैनँ। म त परमेश्‍वरको घरमा आफ्नो कर्तव्य निर्वाह र काम गर्ने क्रममा केवल फुर्सद, सहजता, खुसी र आराम खोजिरहेको छु।’ यस्तो गर्नु हुँदैन, र यो एक सामान्य वयस्कमा हुनुपर्ने सोचाइ होइन, र परमेश्‍वरको घर भनेको तँ आराममा लिप्त हुने ठाउँ होइन। हरेक व्यक्तिले आफ्नो जीवन र काममा निश्चित मात्रामा दबाब र जोखिम लिन्छ। कुनै पनि काममा, विशेष गरी परमेश्‍वरको घरमा आफ्नो कर्तव्य निर्वाह गर्दा, तैँले सर्वोत्तम नतिजाहरूका लागि प्रयास लगाउनुपर्छ। बृहत् स्तरमा, यो परमेश्‍वरको शिक्षा र माग हो। सानो स्तरमा, यो हरेक व्यक्तिले आफ्नो आत्म-आचरण र कार्यहरूमा राख्नुपर्ने मनोवृत्ति, दृष्टिकोण, मानक र सिद्धान्त हो” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वर भन्नुहुन्छ कि वयस्क बनेपछि व्यक्तिले एउटा वयस्कका जिम्मेवारी र दायित्वहरू वहन गर्नैपर्छ, र कठिनाइ र दबाबहरू चाहे जीवनमा आइपर्ने होऊन् वा आफ्नो कर्तव्यमा, ती एक वयस्कले सामना र वहन गर्नुपर्ने कुरा हुन्, टार्ने वा पन्छाउने कुरा होइनन्। परमेश्‍वरको घरमा, जो निष्कपट भई आफ्नो कर्तव्य निर्वाह गर्छन्, कामको दबाब वा आफ्नो देहलाई दुःख हुने कठिनाइहरू सामना गर्दा, उनीहरूसँग परमेश्‍वरलाई सन्तुष्ट पार्ने हृदय हुन्छ। उनीहरू परमेश्‍वरलाई प्रार्थना गर्न, सत्यता खोज्न र आफ्नो देहविरुद्ध विद्रोह गर्न सक्छन्; उनीहरू आफ्नो कर्तव्यमा गम्भीर र व्यावहारिक हुन्छन्, र उनीहरू उत्कृष्ट नतिजा हासिल गर्ने प्रयास गर्छन्। त्यस्ता मानिसमा जिम्मेवारीको बोध हुन्छ र उनीहरू परमेश्‍वरको अभिप्रायअनुरूप हुन्छन्। तर म अल्छी, महत्त्वाकाङ्क्षाहीन र पतित सोचहरू बोकेर जिइरहेकी थिएँ। म कुनै पनि कष्ट सहन असमर्थ थिएँ, र बिलकुलै केही पनि बन्न नसक्ने दिशातर्फ अघि बढिरहेकी थिएँ। सिधै भन्नुपर्दा, म बेकामे थिएँ र व्यक्ति कहलिन समेत योग्य थिइनँ। वास्तवमा, दैहिक कष्ट हुनु र केही दबाब सहनु राम्रो कुरा हो, किनकि यसले मलाई दबाब दिएर सत्यता मनन गर्नमा अझ बढी मिहिनेत गराउन सक्छ, जसले मेरो जीवन वृद्धिलाई फाइदा पुर्‍याउँछ। हुन त ममा धेरै कमीकमजोरीहरू छन् र म अझै पनि कतिपय जटिल समस्याहरू समाधान गर्न सक्दिनँ, तर म यी कुराहरूबाट पन्छिनु हुँदैन बरु जिम्मेवार व्यक्ति बन्नुपर्छ, मैले अझ बढी प्रार्थना गर्नुपर्छ र परमेश्‍वरमा अझ बढी भर पर्नुपर्छ, समस्याहरू समाधान गर्न मेरा सहकर्मीहरूसँग मिलेर सत्यता खोज्नुपर्छ, र मैले सक्ने जति सबै गर्नुपर्छ। वयस्कहरूप्रति परमेश्‍वरका माग र अपेक्षाहरू बुझेपछि, मेरो मानसिकता केही परिवर्तन भयो, र मैले एक जिम्मेवार वयस्क बन्ने आशा गरेँ। पछि, जब माथिका अगुवाहरूले विभिन्न कामको अनुगमन गर्न पत्रहरू पठाए, मैले प्रतिरोधी वा झर्को महसुस गर्न छोडेँ, र म यी कुराहरू मेरा जिम्मेवारी हुन् भनेर चिन्न सक्थेँ, अनि आफ्नो प्रमुख काम पूरा गर्न सक्दो प्रयास गर्न म तयार भएँ।

केही समयपछि, काममा व्यस्तता बढ्यो, र माथिका अगुवाहरूले नजिकबाट कामको अनुगमन गर्दा, म अझै पनि दबाब महसुस गर्थेँ, तर मैले यो पनि बुझेँ कि अगुवाहरूको सुपरिवेक्षण मलाई मेरो कर्तव्य राम्ररी निर्वाह गर्न मद्दत गर्नका लागि थियो, र यो सुपरिवेक्षणले मलाई मेरो कर्तव्यमा अझ बढी मिहिनेत गर्नू भनेर चेतावनी दिन र सम्झाउन सक्थ्यो, मलाई भौतिक आराममा लिप्त हुन र आफ्नो कर्तव्यमा ढिलासुस्ती गर्नबाट रोक्थ्यो, र मेरो कर्तव्यमा मेरो दक्षता सुधार्न मलाई झकझकाउँथ्यो। म मेरा सहकर्मीहरू जिम्मेवार रहेका काममा पनि सहभागी भएँ, अनि हामीले सँगै सङ्गति गर्‍यौँ र समाधानहरू खोज्यौँ। कहिलेकाहीँ समाधानका लागि विस्तृत सङ्गति आवश्यक पर्ने समस्याहरू थुप्रिएको देख्दा, म अझै पनि दमन र झर्कोका भावनाहरू प्रकट गर्थेँ, तर म तुरुन्तै मेरो गलत स्थितिविरुद्ध विद्रोह गर्न सक्थेँ, र यसो भन्दै आफैलाई चेतावनी दिन्थेँ, “म वयस्क हुँ, र ममा एक वयस्कको जिम्मेवारी बोध र लगनशीलता हुनैपर्छ, मैले दबाब सहनुपर्छ, र अगाडि बढ्नुपर्छ।” मैले परमेश्‍वरलाई प्रार्थना पनि गरेँ, र उहाँलाई मेरो हृदय मेरो कर्तव्यमा र उचित काम गर्नमा केन्द्रित राखिदिनुहोस् भनी अनुरोध गरेँ। त्यसपछि, सिद्धान्तहरूअनुसार, म प्राथमिकता निर्धारण गर्थेँ र एक-एक गरी समस्याहरू समाधान गर्थेँ। पहिले सामना नगरेका समस्याहरूका हकमा, म सान्दर्भिक व्यावसायिक सामग्रीहरू अध्ययन गर्थेँ, आफूलाई सत्यता सिद्धान्तहरूले सुसज्जित गर्थेँ, र समस्याका मूल कारणहरू ठ्याक्कै के-के हुन् भनेर सोच्दै प्रार्थना गर्थेँ। यसरी, समस्याहरू बिस्तारै समाधान भए। मेरा ब्रदर-सिस्टरहरूको स्थिति राम्रो छैन र यसले उनीहरूको कर्तव्यमा असर गरिरहेको छ भन्ने देख्दा, म उनीहरूसँग समाधानहरू सङ्गति गर्न तुरुन्तै परमेश्‍वरका वचनहरू खोज्थेँ। यसका लागि अलि बढी मिहिनेत गर्नुपर्ने र दुःख भोग्नुपर्ने भए पनि, मलाई धेरै परिपूर्ण महसुस हुन्थ्यो। मैले ब्रदर-सिस्टरहरूसँग कामसम्बन्धी विभिन्न समस्याबारे बारम्बार कुराकानी गरिरहेकी र सम्बन्धित सत्यता र सिद्धान्तहरू मनन गरिरहेकी हुनाले, मेरो स्थितिमा निरन्तर सुधार आयो, र म आत्मिक रूपमा अझ तीक्ष्ण भएँ। म समस्याहरूलाई पनि पहिलेभन्दा सही तरिकाले हेर्थेँ, र बिस्तारै, मैले केही सिद्धान्त र मार्गहरू बुझेँ। परमेश्‍वरले भन्नुभएको कुराको सत्यतालाई मैले प्रत्यक्ष रूपमा अनुभव गरेँ: “यदि तँ सङ्कल्प भएको व्यक्ति होस् भने, यदि तैँले मानिसहरूले लिनुपर्ने जिम्‍मेवारी र दायित्वलाई, सामान्य मानवता भएका मानिसहरूले हासिल गर्नुपर्ने कुराहरूलाई, र वयस्क व्यक्तिले हासिल गर्नुपर्ने कुराहरूलाई आफ्‍नो खोजका उद्देश्य र लक्ष्‍यहरूको रूपमा लिन सक्छस् भने, र यदि तैँले आफ्‍ना जिम्‍मेवारीहरू पूरा गर्न सक्छस् भने, तैँले जस्तो मूल्य चुकाए पनि र जस्तो पीडा भोगे पनि, गुनासो गर्नेछैनस्, र यो परमेश्‍वरको माग र अभिप्राय हो भनेर पहिचान गरेसम्‍म, तैँले जुनसुकै कष्ट भोग्‍न र आफ्‍नो कर्तव्य पूरा गर्न सक्‍नेछस्। त्यस समयमा, तेरो मनस्थिति फरक हुनेछ; तेरो हृदयमा, तैँले शान्ति र स्थिरता महसुस गर्नेछस्, र आनन्द अनुभव गर्नेछस्। हेर् त, यदि मानिसहरूले आफ्ना कर्तव्यहरू सामान्य रूपमा पूरा गर्न सक्छन्, परमेश्‍वरको आज्ञा वहन गर्न सक्छन्, र जीवनको सही मार्गमा लाग्न सक्छन् भने, तिनीहरूले आफ्नो हृदयभित्र शान्ति र हर्ष महसुस गर्छन्, र स्थिरता र आनन्द अनुभव गर्छन्। यदि तिनीहरू यसबाहेक सत्यता पछ्याउन सक्छन् र सिद्धान्तहरूअनुसार कार्य गर्ने र आफ्ना कर्तव्यहरू राम्ररी पूरा गर्ने बिन्दुमा पुग्छन् भने, तिनीहरूमा केही परिवर्तन आएका हुनेछन्” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। जब मैले मेरो कर्तव्यमा भएका समस्याहरू समाधान गर्नमा मेरो हृदय लगाएँ, जहाँ ममा कमी थियो त्यहाँ लक्षित तरिकाले सिकेँ, र आफ्ना जिम्मेवारीहरू पूरा गर्न सक्दो प्रयास गरेँ, मेरो हृदयलाई अब पीडा महसुस भएन बरु अझ बढी सहज महसुस भयो। अब ममा दमनका भावनाहरू झन्-झन् कम भएका छन्, र कहिलेकाहीँ देखा परे पनि, तिनले मलाई अब असर गर्दैनन्। थाहै नपाई, मैले उचित कुराहरूमा ध्यान केन्द्रित गर्न थालेछु, र मैले आफ्ना कर्तव्यहरूप्रति बोझको बोध प्राप्त गरेकी छु। ममा आएका यी सबै परिवर्तनहरू परमेश्‍वरका वचनहरूको नतिजा स्वरूप आएका हुन्। परमेश्‍वरलाई धन्यवाद!


३८. नयाँ विश्वासीहरूलाई मलजल गर्दा आइपरेका समस्याहरू

छिउयुए, चीन

म मण्डलीमा नयाँ विश्वासीहरूलाई मलजल गर्छु। सन् २००८ को सेप्टेम्बरको एक रात, म सधैँझैँ एउटा दम्पती, यु हुइ र सिन मिङलाई भेलाका लागि मेरो घरमा आउन पर्खिरहेकी थिएँ। उनीहरूले भर्खरै परमेश्‍वरको आखिरी दिनहरूको काम स्वीकार गरेका थिए। झन्डै एक घण्टा बित्यो तर उनीहरू आएनन्, अनि म यस्तो सोच्दै चिन्तित र बेचैन हुन थालेँ, “यो जवान दम्पतीले परमेश्‍वरको नयाँ काम स्वीकार गरेदेखि नै, उनीहरू हरेक भेलामा एकदमै सक्रिय रहँदै आएका छन्। उनीहरू सधैँ समयमै आइपुगेका र बिरलै मात्र ढिला भएका छन्। आजको रात चाहिँ के भइरहेको छ? निकै रात परिसक्यो, तैपनि उनीहरूको अझै कुनै अत्तोपत्तो छैन। अहँ, म अब पर्खन सक्दिनँ! मैले गएर के भइरहेको छ हेर्नै पर्छ।” म हतार-हतार आफ्नो कोठामा गएँ, परमेश्‍वरका वचनको पुस्तक झोलामा राखेँ, त्यसलाई काँधमा भिरेँ र बाहिर निस्किएँ। ठीक त्यही बेला, उनीहरू चिन्तित र व्याकुल देखिँदै भित्र आए। उनीहरूले आफ्नो झोलाबाट परमेश्‍वरका वचनका पुस्तकहरू निकाले र कफी टेबलमा राखे। त्यसपछि उनीहरू केही नबोली टाउको निहुराएर सोफामा बसे, अनि जान चाहेजस्तो गर्दै, बेला-बेलामा झ्याल बाहिर हेर्थे। म छक्क परेँ र सोचेँ, “उनीहरूलाई पक्कै कुनै किसिमको कठिनाइ आइपरेको हुनुपर्छ!” मैले मनमनै परमेश्‍वरलाई प्रार्थना गरेँ, उनीहरूका समस्याहरूबारे सङ्गति गरी समाधान गर्न मलाई मार्गदर्शन दिनुहोस् भनी उहाँसँग बिन्ती गरेँ। चिया खन्याउँदै गर्दा, मैले सोधेँ, “सिन मिङ, यु हुइ, घरमा सबै ठीकै छ? वा परमेश्‍वरको कामबारे तपाईँहरूमा कुनै धारणा पो उत्पन्न भएको छ कि? हामीले जुनसुकै कठिनाइहरू सामना गर्नुपरे पनि, हामी परमेश्‍वरसामु आएर सत्यता खोजेसम्म, कुनै पनि समस्या समाधान गर्न सकिन्छ। आफ्ना हृदय खोलौँ र कुरा गरौँ।”

केही बेरपछि, सिन मिङले माथि हेरे र हिचकिचाउँदै भने, “सिस्टर, मैले साँच्चै बुझेको छैन: हामीले विश्वास गर्ने सर्वशक्तिमान्‌ परमेश्‍वर व्यक्ति हुनुहुन्छ कि परमेश्‍वर?” त्यसपछि यु हुइले भनिन्, “सिस्टर, तपाईँसँग साँचो कुरा भन्नुपर्दा, अस्ति, सिन मिङ र म घरमा सर्वशक्तिमान्‌ परमेश्‍वरका वचन पढिरहेका थियौँ, त्यतिबेला हाम्रो मण्डलीका एल्डर झाङ आउनुभयो। उहाँले हामीलाई उहाँको फोनमा खोलिएको वेबसाइटको एउटा रिपोर्ट हेर्न भन्नुभयो। त्यो रिपोर्ट सीसीपी र धार्मिक अगुवाहरूले सर्वशक्तिमान्‌ परमेश्‍वरको मण्डलीले एक साधारण व्यक्तिमा विश्वास गर्छ भनेर भनेको कुराबारे थियो। रिपोर्टमा अरू पनि धेरै कुरा भनिएका थिए। त्यो पढेपछि, म स्तब्ध भएँ र मलाई बेचैनी भयो। मेरो भोक-निद्रा सबै हरायो, र म दुई रातसम्म एक झप्को पनि निदाइनँ। ‘एक साधारण व्यक्ति’ भन्ने शब्दहरू मेरो दिमागमा गुन्जिरहे, अनि मलाई यदि हामीले साँच्चै नै एउटा व्यक्तिमा विश्वास गरिरहेका हौँ भने त त्यो गलत हुन्छ भन्ने चिन्ता लाग्यो। त्यसो भए त, हामीले प्रभु येशूमाथि विश्वास गरेर बिताएको दस वर्षभन्दा बढी समय खेर फालेका हुँदैनौँ र? तब हामी स्वर्गको राज्यमा कसरी प्रवेश गर्न सक्छौँ र? तर फेरि मैले सोचेँ, मैले येशूमा विश्वास गरेका वर्षहरूमा, म प्रायः पाष्टर र एल्डरहरूले बाइबलको व्याख्या गरेको सुन्थेँ, तर मेरो आत्मा ओइलाएको र अन्धकारमय भएको महसुस हुन्थ्यो। म भेलाहरूमा जान समेत अत्यन्तै उदासीन हुन्थेँ। तर मैले सर्वशक्तिमान्‌ परमेश्‍वरको आखिरी दिनहरूको काम स्वीकार गरेदेखि, मैले परमेश्‍वरका वचन पढ्दा मेरो हृदयलाई पोषण मिलेको र यसले हाम्रो जीवनलाई साँच्चै फाइदा पुर्‍याएको महसुस गरेकी छु। हिजोआज सिन मिङ र मेरो हृदयमा शान्ति र आनन्द छाएको छ। तर अहिले, एल्डर झाङका कुरा सुनेपछि, के गर्ने भन्ने मलाई थाहा छैन। सिस्टर, मलाई भन्नुहोस् त, हामीले विश्वास गर्ने सर्वशक्तिमान्‌ परमेश्‍वर वास्तवमा को हुनुहुन्छ? उहाँ ख्रीष्ट हुनुहुन्छ, कि एक साधारण व्यक्ति?”

मैले हतार-हतार सङ्गति गरेँ, “सिन मिङ, यु हुइ, हामीलाई हामीले विश्वास गर्ने सर्वशक्तिमान्‌ परमेश्‍वर एक व्यक्ति हुनुहुन्छ भन्ने डर लाग्ला, तर एकछिन यसबारे सोचौँ त: के प्रभु येशू पनि बाहिरी रूपमा एक साधारण व्यक्ति हुनुहुन्नथ्यो र? हामीले किन दस वर्षभन्दा बढी समयसम्म प्रभु येशूमा विश्वास गर्न सक्यौँ त? पत्रुस, यूहन्ना र सामरी स्त्रीले किन यो साधारण व्यक्ति, प्रभु येशू नै ख्रीष्ट हुनुहुन्छ भनेर विश्वास गरे? के तपाईँहरूले यी प्रश्नहरूबारे सोच्नुभएको छ?”

सिन मिङले एकछिन आँखा झिम्क्याए र भने, “हामी किन विश्वास गर्छौँ त? मैले वास्तवमा ती प्रश्नहरूबारे सोचेको छैन। मैले त येशू नै प्रभु, ख्रीष्ट हुनुहुन्छ, र हामीले विश्वास गर्नुपर्छ भन्ने मात्र सोचेँ।”

मैले भनेँ, “हामीले प्रभु येशू ख्रीष्टमा विश्वास गरे तापनि, हामीले ख्रीष्टको सार बुझेनौँ। त्यसैकारण आज, हामीले सर्वशक्तिमान्‌ परमेश्‍वरलाई पछ्याए तापनि, जब कसैले हामी एक साधारण व्यक्तिमा विश्वास गर्छौँ भन्छ, तब हामीलाई कसरी खुट्ट्याउने भन्ने थाहा हुँदैन। साँचो कुरा भन्नुपर्दा, मैले पहिलो पटक सर्वशक्तिमान्‌ परमेश्‍वरको काम स्वीकार गर्दा, मेरा पनि यस्तै विचारहरू थिए, अनि म पनि यस विषयमा अन्योलग्रस्त थिएँ। पछि, एक जना सिस्टरले सर्वशक्तिमान्‌ परमेश्‍वरका वचनबाट केही खण्ड पढ्नुभयो र यस विषयमा सत्यताबारे सङ्गति गर्नुभयो। त्यसपछि मात्र हामीले विश्वास गर्ने सर्वशक्तिमान्‌ परमेश्‍वर नै आखिरी दिनहरूका ख्रीष्ट हुनुहुन्छ भनी मैले बुझेँ।” बोल्दै गर्दा, मैले हतार-हतार परमेश्‍वरका वचनको पुस्तक खोलेँ र भनेँ, “परमेश्‍वरका वचनबाट केही खण्ड पढौँ। सर्वशक्तिमान्‌ परमेश्‍वर भन्‍नुहुन्छ: ‘देहधारी परमेश्‍वरलाई ख्रीष्‍ट भनिन्छ, र ख्रीष्ट परमेश्‍वरका आत्माले धारण गर्नुभएको देह हुनुहुन्छ। यो देह कुनै पनि मानिसको देहभन्दा फरक छ। यस भिन्‍नताको कारण के हो भने ख्रीष्‍ट दैहिक हुनुहुन्न, बरु आत्माको देहधारण हुनुहुन्छ। उहाँमा सामान्य मानवता र पूर्ण ईश्‍वरत्व दुवै छ। उहाँको ईश्‍वरत्व कुनै पनि मानिससँग छैन। उहाँको सामान्य मानवताले देहमा हुने उहाँका सबै सामान्य क्रियाकलापहरूलाई कायम राख्छ, जबकि उहाँको ईश्‍वरत्वले परमेश्‍वर स्वयम्‌को काम गर्दछ’ (वचन, खण्ड १। परमेश्‍वरको देखापराइ र काम। स्वर्गमा हुनुहुने पिताको इच्छाप्रतिको समर्पणता नै ख्रीष्‍टको सार हो)। ‘“देहधारण” भनेको देहमा परमेश्‍वरको देखापराइ हो; परमेश्‍वरले सृजित मानवजातिका बीचमा देहको स्वरूपमा काम गर्नुहुन्छ। त्यसकारण, उहाँ परमेश्‍वरको देहधारण हुनुभएकाले, उहाँ सुरुमा देह, सामान्य मानवतासहितको देह हुनुपर्छ; यो सबैभन्दा आधारभूत पूर्वसर्त हो। वास्तवमा, परमेश्‍वरको देहधारणको तात्पर्य भनेको परमेश्‍वर देहमा जिउनुहुन्छ र देहमै काम गर्नुहुन्छ, परमेश्‍वर उहाँको सारमा नै देह बन्नुहुन्छ, एक व्यक्ति बन्‍नुहुन्छ भन्‍ने हो’ (वचन, खण्ड १। परमेश्‍वरको देखापराइ र काम। परमेश्‍वरद्वारा बास गरिएको देहको सार)। मानवजातिले हजारौँ वर्षदेखि नबुझेका सत्यता र रहस्यहरू परमेश्‍वरका वचनले उजागर गर्छन्। देहधारण भनेको के हो? ख्रीष्ट भनेको के हो? ख्रीष्ट देहधारी परमेश्‍वर हुनुहुन्छ, अनि उहाँ मासु र रगत भएको व्यक्ति बन्न पृथ्वीमा आउनुभएको परमेश्‍वरको आत्मा हुनुहुन्छ, जो देहमा देखा पर्नुहुन्छ र काम गर्नुहुन्छ। बाहिरबाट हेर्दा, देहधारी परमेश्‍वर एक अत्यन्तै सामान्य, साधारण व्यक्ति जस्तो देखिनुहुन्छ, तर उहाँभित्र परमेश्‍वरका आत्माले बास गर्नुभएको हुन्छ र उहाँमा ईश्‍वरत्वको सार हुन्छ। जसरी प्रभु येशू आफ्नो काम गर्न देहधारी हुनुहुँदा, उहाँ पनि एक साधारण व्यक्तिका रूपमा देखा पर्नुभयो र मानव वृद्धिको सामान्य प्रक्रियाबाट गुज्रिनुभयो। उहाँका आमाबुबा, दाजुभाइ र दिदीबहिनीहरू थिए, अनि त्यतिबेला, मानिसहरू उहाँलाई सिकर्मी योसेफका छोरा, नासरतका येशू भनेर बोलाउँथे। यी कुराहरू प्रभु येशूको सामान्य मानवताका प्रकटीकरणहरू थिए। बाहिरी रूपमा, प्रभु येशू एक साधारण यहूदी मात्र हुनुहुन्थ्यो, तर उहाँमा ईश्‍वरत्वको सार थियो। उहाँ सत्यता व्यक्त गर्न र मानिसलाई पश्चात्तापको मार्ग प्रदान गर्न सक्नुहुन्थ्यो। उहाँ मानिसहरूका पापहरू क्षमा गर्दै छुटकाराको काम गर्न, अनि परमेश्‍वरको प्रेमिलो र कृपालु स्वभाव व्यक्त गर्न सक्नुहुन्थ्यो। उहाँ बिरामी निको पार्ने, पिशाचहरू धपाउने, मरेकाहरूलाई बिउँताउने, अनि पाँचवटा रोटी र दुईवटा माछाले पाँच हजार मानिसलाई खुवाउने जस्ता चिन्ह र चमत्कारहरू गर्न सक्नुहुन्थ्यो। प्रभु येशूका वचन र काम, उहाँले व्यक्त गरेका स्वभावहरू, र उहाँले प्रदर्शन गरेको अख्तियार यस्ता कुराहरू थिए जुन कसैले पनि हासिल वा धारण गर्न सक्दैनथ्यो। यी कुराहरू प्रभु येशूको ईश्वरीय सारका प्रकाशहरू थिए। त्यसैले, प्रभु येशू ख्रीष्ट हुनुहुन्थ्यो, जसलाई मानिसको पुत्र पनि भनिन्छ। प्रभु येशू देहधारी परमेश्‍वर हुनुहुन्थ्यो, र यो धार्मिक संसारमा सर्वमान्य तथ्य हो। यदि कुनै अस्तित्वमा सामान्य मानवताविना ईश्‍वरत्व मात्र छ भने, त्यस्तो अस्तित्व अदृश्य र छुन नसकिने पवित्र आत्मा हुनेथियो र त्यसलाई ख्रीष्ट भन्न सकिनेथिएन। तर यदि कुनै व्यक्तिमा ईश्‍वरत्वविना मानवता मात्र हुन्थ्यो भने, त्यो व्यक्ति देहधारी परमेश्‍वर हुनेथिएन। हामी साधारण मानिसहरू जस्तै, हामी सबै देहका हौँ, र हामी सबै शैतानद्वारा भ्रष्ट पारिएका छौँ। हामीमा मानवता मात्र छ। दानिएल, यशैया, र अन्य प्राचीन सन्त तथा अगमवक्ताहरूमा समेत मानवता मात्र थियो। उनीहरू भ्रष्ट मानवजातिका सदस्य मात्र थिए र उनीहरूमा ख्रीष्टको ईश्‍वरत्व थिएन। त्यसैकारण, ख्रीष्टको ईश्वरीय सार अद्वितीय छ र यो अरू कसैसँग पनि छैन।”

यु हुइले सोचमग्न हुँदै आँखा झिम्क्याइन्। एकछिन सोचेपछि, उनले भनिन्, “यदि सर्वशक्तिमान्‌ परमेश्‍वरले यी रहस्यहरू उजागर नगर्नुभएको भए, हामीमध्ये कसैले पनि यो बुझ्ने थिएनौँ। धार्मिक संसारका पाष्टर र एल्डरहरूले समेत यो बुझेका छैनन्। उनीहरू ख्रीष्ट नै राजा हुनुहुन्छ, अभिषिक्त जन हुनुहुन्छ भनेर प्रायः प्रचार गर्छन्। दाऊद इस्राएलका राजा थिए र अभिषिक्त जन पनि थिए, तर उनलाई किन ख्रीष्ट भन्न सकिएन त? यी पाष्टर र एल्डरहरू यसलाई स्पष्ट रूपमा व्याख्या गर्न सक्दैनन्। अब मैले बुझेँ। दाऊदमा मानवता मात्र थियो र उनीमा ईश्‍वरत्वको सार थिएन, त्यसैले उनलाई ख्रीष्ट भन्न सकिँदैनथ्यो। तर प्रभु येशूमा सामान्य मानवता र पूर्ण ईश्‍वरत्व दुवै थियो, त्यसैले उहाँलाई ख्रीष्ट भन्न सकिन्छ। जसरी हामी प्रायः गाउने गर्छौँ, ‘ख्रीष्ट, ख्रीष्ट, येशू ख्रीष्ट, मण्डलीका आधार…’” यु हुइले गाउँदै गर्दा तालसँगै बिस्तारै आफ्ना हात थपथपाइन्।

उनीहरू दुवै जना बोल्न र सङ्गति गर्न थालेको देखेर, मेरो बेचैन हृदय बिस्तारै शान्त भयो। मैले मुस्कुराउँदै भनेँ, “त्यो सही हो। जब हामी ख्रीष्ट के हुनुहुन्छ भनेर बुझ्छौँ, तब प्रभु येशूलाई किन ख्रीष्ट र मानिसको पुत्र भनिन्छ भन्ने कुरामा पनि हामी स्पष्ट हुन्छौँ। अब, के तपाईँहरूलाई बाइबलका केही ठाउँमा प्रभुको आगमनलाई ‘मानिसको पुत्रको आगमन’ भनी अगमवाणी गरिएको छ भन्ने कुरा याद छ?”

उनीहरूले जवाफ दिए, “हो, हामीलाई याद छ!” सिन मिङले एकै सासमा भने, “लूका १७:२४ ले यसो भन्छ: ‘किनभने जसरी बिजुली, आकाशमुनिको एउटा भागबाट चम्किँदा, आकाशमुनिको अर्को भागसम्म चम्किन्छ; मानिसको पुत्र पनि आफ्नो दिनमा त्यस्तै हुनेछ।’”

त्यसपछि मैले यसरी सङ्गति गरेँ, “हामीले ‘मानिसको पुत्र’ को कुरा गर्दा, यसको अर्थ परमेश्‍वरको आत्मा पृथ्वीमा आउनुभएको र मानिस बन्नुभएको छ, जसले एक सामान्य मानिसबाट जन्म लिनुभयो, र जसका आमाबुबा र परिवार थिए भन्ने हुन्छ। बाहिरबाट हेर्दा, उहाँ एक साधारण व्यक्ति मात्र हुनुहुन्छ। आखिरी दिनहरूमा, परमेश्‍वर फेरि मानिसको पुत्रका रूपमा देहधारी हुनुभएको छ, जो सर्वशक्तिमान्‌ परमेश्‍वर हुनुहुन्छ। बाहिरबाट हेर्दा, सर्वशक्तिमान्‌ परमेश्‍वर एक साधारण मानिसको पुत्र मात्र हुनुहुन्छ, तर उहाँ परमेश्‍वरको आत्माको मूर्त रूप हुनुहुन्छ। उहाँ परमेश्‍वर स्वयम्‌ हुनुहुन्छ। सर्वशक्तिमान्‌ परमेश्‍वरले मानवजातिलाई शुद्ध पार्न र मुक्ति दिन सबै सत्यता व्यक्त गर्नुभएको छ, अनि मानिसहरूको पापी प्रकृतिलाई पूर्ण रूपमा समाधान गर्न, उनीहरूलाई शैतानको भ्रष्टता र हानिबाट बचाउन, र अन्ततः, उनीहरूलाई परमेश्‍वरको राज्यमा ल्याउन उहाँले आखिरी दिनहरूमा न्याय र सजायको काम गर्नुभएको छ। सर्वशक्तिमान्‌ परमेश्‍वरद्वारा व्यक्त गरिएका सत्यता र उहाँले गर्नुभएको कामले अनुग्रहको युगमा प्रभुका विश्वासीहरूले सामना गरेका सबै अलमल र कठिनाइ समाधान गरेको छ, अनि यी सत्यताहरू यस्ता कुराहरू हुन् जुन अरू कसैले व्यक्त गर्न सक्दैनथ्यो। उहाँ देहधारी परमेश्‍वर हुनुहुन्छ कि हुनुहुन्न भन्ने कुरा मानव स्वीकृतिमा आधारित छैन, सीसीपी वा धार्मिक अगुवाहरूका आधारहीन अफवाह र भ्रामक कुराहरूमा आधारित त झनै छैन। बरु, यो परमेश्‍वरले गर्ने काम र उहाँको सारद्वारा निर्धारित हुन्छ। साँचो मार्गको खोजीनिती गर्दा, उहाँ देहधारी परमेश्‍वर हुनुहुन्छ कि हुनुहुन्न भनी ठम्याउन, हामीले उहाँको बाहिरी रूप मात्र हेर्न र उहाँको सारलाई बेवास्ता गर्न मिल्दैन। परमेश्‍वरका वचनको एउटा खण्ड पढौँ। सर्वशक्तिमान्‌ परमेश्‍वर भन्‍नुहुन्छ: ‘यस्तो कुरालाई जाँच्न त्यत्ति कठिन हुँदैन, तर यसका निम्ति हामी प्रत्येकले पहिला यो एउटा सत्यता जान्नु माग गरिएको हुन्छ: जो देहधारी परमेश्‍वर हुनुहुन्छ, उहाँसँग परमेश्‍वरको सार हुन्छ, र जो देहधारी परमेश्‍वर हुनुहुन्छ उहाँसँग परमेश्‍वरको अभिव्यक्ति हुन्छ। परमेश्‍वर देह बन्नुभएको हुनाले, उहाँले आफूले गर्ने अभिप्राय राख्‍नुभएको काम आफूसँगै ल्याउनुहुन्छ, र उहाँ देहधारी परमेश्‍वर भएको हुनाले, उहाँले उहाँ जे हुनुहुन्छ त्यो अभिव्यक्त गर्नुहुन्छ, र सत्यतालाई मानिसकहाँ ल्याउन, उसलाई जीवन प्रदान गर्न, र उसलाई मार्ग देखाउन सक्नुहुन्छ। परमेश्‍वरको सार नभएको देह निश्चित रूपमा देहधारी परमेश्‍वर होइन; यसमा कुनै शङ्का छैन। यदि मानिसले त्यो परमेश्‍वरको देहधारी देह हो कि होइन भनी जाँच गर्ने अभिप्राय राख्छ भने, उसले त्यसलाई उहाँले व्यक्त गर्ने स्वभाव र उहाँले बोल्ने वचनहरूबाट नै निर्धारण गर्नुपर्छ। भन्नुको अर्थ, यो देहधारी परमेश्‍वरको देह हो कि होइन, र यो साँचो मार्ग हो कि होइन भनी निर्धारण गर्न उसले उहाँको सारकै आधारमा भिन्नता छुट्ट्याउनुपर्छ। त्यसैले, यो देहधारी परमेश्‍वरको देह हो कि होइन भन्ने कुराको कडी बाहिरी स्वरूपभन्दा उहाँको सार (उहाँको काम, उहाँका वाणीहरू, उहाँको स्वभाव, र अन्य धेरै पक्षहरू) मा निहित हुन्छ’ (वचन, खण्ड १। परमेश्‍वरको देखापराइ र काम। प्रस्तावना)। परमेश्‍वरका वचन धेरै स्पष्ट छन्। उहाँ देहधारी परमेश्‍वर हुनुहुन्छ कि हुनुहुन्न भनेर मापन गर्नका लागि, हामीले यो खुट्ट्याउन प्रयोग गर्न सक्ने मुख्य कुराहरू उहाँका वचन, उहाँको काम र उहाँले व्यक्त गर्ने स्वभाव हुन्। हाम्रा लागि ख्रीष्टलाई चिन्ने तरिकाहरू यिनै मात्र हुन्। ख्रीष्ट साधारण र सामान्य देखिनुहुन्छ, तर उहाँ परमेश्‍वर हुनुहुन्छ कि हुनुहुन्न भनेर हामी उहाँको काम र वचनहरूबाट चिन्न सक्छौँ। प्रभु येशू जस्तै। उहाँ एक साधारण व्यक्ति जस्तो देखिनुहुन्थ्यो, तर उहाँ व्यवस्थाको युग समाप्त गर्न, अनुग्रहको युगको सुरुवात गर्न, र मानवजातिलाई छुटकारा दिन क्रुसमा टाँगिन सक्षम हुनुहुन्थ्यो। प्रभु येशूले अख्तियार र शक्तिका साथ बोल्नुभयो। उहाँले लाजरसलाई एउटै वचनले मृत्युबाट बिउँताउनुभयो, र पाँच हजार मानिसलाई पाँचवटा रोटी र दुईवटा माछाले खुवाउनुभयो। प्रभु येशूका वचन र काम, साथै उहाँले प्रदर्शन गरेको अख्तियार, उहाँको पहिचान र हैसियत प्रमाणित गर्न पर्याप्त थिए। उहाँ कुनै साधारण व्यक्ति हुनुहुन्नथ्यो, तर ख्रीष्ट हुनुहुन्थ्यो! तर त्यतिबेलाका मुख्य पूजाहारी, शास्त्री, र फरिसीहरूले प्रभु येशूको कामको खोजीनिती गर्न खोजेनन्, तर आफूले देखेको कुराका आधारमा, उनीहरूले प्रभु येशू एक मानिस मात्र हुनुहुन्छ भनी ठहर गरे, र यसो भने, ‘के यो सिकर्मीको छोरो होइन र?’ ‘के यो नासरतको येशू मात्र होइन र?’ ‘के हामी यसका आमाबुबालाई चिन्दैनौँ र?’ उनीहरूले प्रभु येशूलाई दोषी ठहराउनका लागि आफूले सक्ने हरेक अवसरको फाइदा उठाए। विश्वासीहरूले खुट्ट्याइमा ध्यान दिएनन्, र बतासले हल्लाएको निगालोजस्तै, उनीहरू प्रभु येशूलाई दोषी ठहराउनमा फरिसीहरूकै पछि लागे। अन्तमा, फरिसीहरूले रोमी सरकारसँग मिलेर उहाँलाई क्रुसमा टाँगे। इस्वी संवत् ७० मा, उनीहरूले परमेश्‍वरको श्राप र दण्ड भोगे। इस्राएल नष्ट भयो, र इस्राएलीहरू दुई हजार वर्षसम्म विदेशी भूमिमा भागे। येशू ख्रीष्टको प्रतिरोध गर्ने र उहाँलाई दोषी ठहराउने कार्यको दुःखद परिणाम यही थियो। प्रभु येशू प्रेमिलो-दयालुपन र कृपाले भरिपूर्ण हुनुभए तापनि, परमेश्‍वरमा धार्मिकता र प्रताप पनि छ, र उहाँको स्वभावले उल्लङ्घन सहँदैन। प्रभु येशू देहधारी परमेश्‍वर हुनुहुन्थ्यो, र उहाँका काम र वचन पवित्र आत्माका अभिव्यक्तिहरू थिए। फरिसीहरूले येशू ख्रीष्टद्वारा व्यक्त गरिएको सत्यता स्वीकार गरेनन्, र मनपरी ढङ्गले प्रभु येशूबारे आधारहीन अफवाहहरू समेत फैलाए, उहाँलाई गलत र दोषी ठहराए। यसको मतलब उनीहरू सत्यतालाई इन्कार गरिरहेका थिए र ख्रीष्टलाई इन्कार गरिरहेका थिए, र यो पवित्र आत्माविरुद्धको ईशनिन्दा थियो। पवित्र आत्माको विरुद्धमा गरिने ईशनिन्दाको पापलाई यस जीवनमा वा आउँदो संसारमा क्षमा गरिनेछैन! प्रभु येशूले भन्‍नुभयो: ‘मानिसका सबै किसिमका पापहरू र ईश्‍वरनिन्दा क्षमा गरिनेछन्: तर मानिसले पवित्र आत्माको विरुद्ध गरेको ईश्‍वरनिन्दा क्षमा गरिनेछैन’ (मत्ती १२:३१)।”

सुनिसकेपछि, सिन मिङले रिसाउँदै भने, “ती फरिसीहरू कति घृणित रहेछन्! उनीहरूले प्रभु येशू ख्रीष्टलाई चिनेकै थिएनन्, तैपनि उहाँलाई दोषी ठहराए र आधारहीन अफवाहहरू फैलाए। उनीहरूले पुरानो करार पढेका ती सबै वर्ष व्यर्थ गए!” यु हुइले सिन मिङलाई हेरिन् र भनिन्, “तपाईँले त्यसरी भन्न मिल्दैन। यदि हामी पनि त्यतिबेला जन्मेका हुन्थ्यौँ भने, हामीले पनि उनीहरूले जस्तै प्रभु येशूलाई दोषी ठहराउन सक्थ्यौँ। हामी पक्का भन्न सक्दैनौँ!”

मैले अझै भनेँ, “त्यो सही हो। विगतका गल्तीहरूले भावी पुस्ताहरूका लागि चेतावनीका रूपमा काम गर्नुपर्छ! आखिरी दिनहरूमा, पृथ्वीमा बोल्न र काम गर्नका लागि प्रभु येशू फेरि मानिसको पुत्रका रूपमा देहधारी हुनुभएको छ। यो मानिसको पुत्र सर्वशक्तिमान्‌ परमेश्‍वर हुनुहुन्छ। सर्वशक्तिमान्‌ परमेश्‍वरको कामको सामना गर्दा, के हामी होसियार र विवेकी हुनुपर्दैन र, परमेश्‍वरको डर मान्ने हृदयका साथ खोजी र अनुसन्धान गर्नुपर्दैन र, र केवल बाहिरी रूपमा आधारित भएर गलत ठहर नगर्नु पर्दैन र? केही धर्मशास्त्र पढौँ। यूहन्ना १६:१२-१३ ले यसो भन्छ: ‘अझै पनि मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, सत्यताका आत्मा, आउनुहुन्छ, उहाँले तिमीहरूलाई सारा सत्यतामा मार्गदर्शन गर्नुहुनेछ।’ प्रकाश २:७ ले यसो भन्छ: ‘आत्माले मण्डलीहरूलाई के भन्‍नुहुन्छ सो, कान हुनेले सुनोस्।’ साथै, ‘मलाई इन्कार गर्ने र मेरा वचनहरू नस्विकार्नेलाई न्याय गर्ने एक जना हुनुहुन्छ: मैले बोलेको त्यो वचनले आखिरी दिनमा उसको न्याय गर्नेछ’ (यूहन्‍ना १२:४८)। यी धर्मशास्त्रहरूबाट, हामी प्रभु येशूले फर्केर आउनुहुँदा धेरै कुरा बोल्नुहुनेछ, र उहाँले सत्यता व्यक्त गर्नुहुनेछ र न्यायको काम गर्नुहुनेछ भनी अगमवाणी गर्नुभएको देख्न सक्छौँ। त्यसोभए मलाई भन्नुहोस् त, के यी अगमवाणीहरू अहिले पूरा भएका छन् त?” “ती पूरा भएका छन्,” उनीहरू दुवैले एकै स्वरमा जवाफ दिए।

मैले “वचन देहमा देखा पर्नुहुन्छ” को मेरो प्रतिलिपि उठाएँ र भनेँ, “यो पुस्तक, ‘वचन देहमा देखा पर्नुहुन्छ’, थुमाले खोल्नुभएको मुठा हो। यो पवित्र आत्माले मण्डलीहरूलाई बोल्नुभएको वचन हो। यी सत्यताहरू मानव जीवनलाई आपूर्ति गर्ने परमेश्‍वरका वचन हुन्, र यी सत्यताका अनन्त मार्ग हुन्। सर्वशक्तिमान्‌ परमेश्‍वरका वचन पढेर, हामी सर्वशक्तिमान्‌ परमेश्‍वर परमेश्‍वरको मुक्तिको छ हजार वर्षे व्यवस्थापनको योजनाको रहस्य मात्र उजागर गर्नुहुन्न, बरु देहधारणको रहस्य, बाइबल र परमेश्‍वरबीचको सम्बन्ध, र सबै प्रकारका मानिसहरूका परिणाम र गन्तव्यहरू पनि उजागर गर्नुहुन्छ भन्ने देख्छौँ। परमेश्‍वर परमेश्‍वरप्रतिको मानवजातिको प्रतिरोधको पापी प्रकृति, र शैतानद्वारा मानवजातिलाई गरिएको भ्रष्टता र उनीहरूका विभिन्न भ्रष्ट स्वभावबारे सत्यताको न्याय र खुलासा पनि गर्नुहुन्छ। उहाँ मानिसहरूलाई पापबाट उम्कने मार्ग पनि देखाउनुहुन्छ, र साथै, परमेश्‍वर मानवजातिलाई उहाँको रिस उठाउन नसकिने धर्मी, प्रतापी र क्रोधी स्वभाव प्रकट गर्नुहुन्छ। सर्वशक्तिमान्‌ परमेश्‍वरका वचन र कामले बाइबलका अगमवाणीहरू पूर्ण रूपमा पूरा गर्छन्। यसबारे सोचौँ त: यदि सर्वशक्तिमान्‌ परमेश्‍वर एक साधारण व्यक्ति मात्र हुनुहुन्थ्यो भने, उहाँ कसरी व्यवस्थाको युग र अनुग्रहको युगमा परमेश्‍वरले गर्नुभएको कामको भित्री सत्यता खुलाउन सक्नुहुन्थ्यो? उहाँ मानवजातिलाई मुक्ति दिने परमेश्‍वरको व्यवस्थापनको कार्यको रहस्य कसरी उजागर गर्न सक्नुहुन्थ्यो? उहाँ परमेश्‍वरको धर्मी स्वभाव र उहाँको सर्वशक्तिमान्‌ता तथा बुद्धि कसरी व्यक्त गर्न सक्नुहुन्थ्यो? यदि सर्वशक्तिमान्‌ परमेश्‍वर एक साधारण व्यक्ति मात्र हुनुहुन्थ्यो भने, उहाँ अनुग्रहको युगलाई समाप्त गरेर राज्यको युगको सुरुवात कसरी गर्न सक्नुहुन्थ्यो, पाप क्षमा गरिएका र प्रभु येशूलाई पछ्याउनेहरूलाई नयाँ युगमा ल्याएर, परमेश्‍वरको घरबाट सुरु हुने न्यायको काम कसरी थाल्न सक्नुहुन्थ्यो? कुन महान् व्यक्ति वा प्रख्यात हस्तीले यस्ता वचन बोल्न र यस्तो काम गर्न सक्थ्यो? कुन पाष्टर वा एल्डरले यस्ता कुरा भन्न सक्थ्यो? उनीहरूमध्ये कसैले पनि पटक्कै सक्दैनथ्यो! अब, विचार गरौँ: परमेश्‍वरबाहेक, कसले परमेश्‍वरको छ हजार वर्षे व्यवस्थापनको योजना पूरा गर्न सक्थ्यो? मानिसहरूलाई न्याय गर्न, उनीहरूलाई पखाल्न, र उनीहरूलाई पापबाट मुक्ति दिन अरू कसले सत्यता व्यक्त गर्न सक्थ्यो? सबै प्रकारका मानिसका परिणामहरू अरू कसले निर्धारण गर्न सक्थ्यो? कसैले सक्दैनथ्यो। देहधारी सर्वशक्तिमान्‌ परमेश्‍वर मात्र यो काम गर्न सक्नुहुन्छ र उहाँसँग मात्र यस्तो अख्तियार छ! आखिरी दिनहरूका ख्रीष्ट, सर्वशक्तिमान्‌ परमेश्‍वरले मात्र यो काम गर्न सक्नुहुने भएकाले, त्यसोभए, सर्वशक्तिमान्‌ परमेश्‍वर एक व्यक्ति हुनुहुन्छ कि परमेश्‍वर?”

यु हुइ र सिन मिङले सँगै जवाफ दिए, “उहाँ परमेश्‍वर हुनुहुन्छ!” यु हुइको तनावपूर्ण भाव शान्त भयो, र उनको अनुहारमा मुस्कान छायो। उनले उत्साहपूर्वक भनिन्, “कति अद्भुत कुरा! परमेश्‍वरको घरबाट सुरु हुने न्यायको काम गर्न सर्वशक्तिमान्‌ परमेश्‍वर आउनुभएको छ र यति धेरै वचन व्यक्त गर्नुभएको छ। यो सबै परमेश्‍वरको काम हो। यदि उहाँ एक साधारण व्यक्ति मात्र हुनुहुन्थ्यो भने, उहाँले यो कसरी हासिल गर्न सक्नुहुन्थ्यो?”

म साँच्चै उत्साहित भएँ र मुस्कुराउँदै भनेँ, “तपाईँहरूले यसरी बुझ्न सक्नु एकदमै राम्रो कुरा हो! सर्वशक्तिमान्‌ परमेश्‍वरका वचनबाट एउटा खण्ड पढौँ, अनि हाम्रा हृदय अझै स्पष्ट हुनेछन्। सर्वशक्तिमान्‌ परमेश्‍वर भन्‍नुहुन्छ: ‘यसपालि, परमेश्‍वर आत्मिक शरीरमा नभई अति साधारण शरीरमा काम गर्नका लागि आउनुहुन्छ। त्यसमाथि, यो परमेश्‍वरको दोस्रो देहधारणको शरीर हो, र त्यो शरीर पनि हो जसमार्फत परमेश्‍वर देहमा फर्किनुहुन्छ। यो अति साधारण देह हो। उहाँलाई हेर्दा, तँ उहाँलाई अरूबाट फरक देखाउने त्यस्तो कुनै कुरा पनि देख्न सक्दैनस्, तर तैँले उहाँबाट पहिले नसुनिएका सत्यताहरू पाउन सक्छस्। यो फगत नगण्य देह नै परमेश्‍वरका समस्त सत्यताका वचनको मूर्त रूप, आखिरी दिनहरूमा परमेश्‍वरका कामको वाहक, र मानिसले परमेश्‍वरको सम्पूर्ण स्वभाव बुझ्ने अभिव्यक्ति हो। के तँ स्वर्गमा हुनुहुने परमेश्‍वरलाई देख्ने चाहना बिछट्टै राख्दैनस्? के तँ स्वर्गमा हुनुहुने परमेश्‍वरलाई बुझ्ने चाहना बिछट्टै राख्दैनस्? के तँ मानवजातिको गन्तव्य देख्ने चाहना बिछट्टै राख्दैनस्? उहाँले तँलाई यी सबै रहस्यहरू—कुनै पनि मानिसले कहिल्यै तँलाई बताउन नसकेका रहस्यहरू—बताउनुहुनेछ र उहाँले तँलाई तैँले नबुझ्ने सत्यताहरू पनि बताउनुहुनेछ। उहाँ राज्यको तेरो प्रवेशद्वार र नयाँ युगमा प्रवेश गर्नका लागि तेरो मार्गदर्शक हुनुहुन्छ। यो साधारण देहसँग मानिसका निम्ति बुझ्न नसकिने धेरै रहस्य हुन्छन्। उहाँका कार्यहरू तेरा लागि दुर्बोध छन्, तर उहाँले गर्ने कामको सम्पूर्ण लक्ष्य नै तँलाई उहाँ मानिसहरूले विश्‍वास गरेजस्तो साधारण देह हुनुहुन्न भनेर देख्न सक्षम बनाउन पर्याप्त छ, किनकि उहाँ आखिरी दिनहरूमा परमेश्‍वरका अभिप्राय, र आखिरी दिनहरूमा मानवजातिप्रति परमेश्‍वरको हेरविचारको प्रतिनिधित्व गर्नुहुन्छ। तैँले उहाँका वचनहरूले स्वर्ग र पृथ्वी हल्लाएको झैँ सुन्न नसके पनि, तैँले उहाँका आँखाहरू अग्निका ज्वालाहरूजस्ता देख्न नसके पनि, र तैँले उहाँको फलामे डन्डाको अनुशासन प्राप्त गर्न नसके पनि, तँ उहाँका वचनहरूबाट परमेश्‍वर क्रोधी भइरहनुभएको सुन्न सक्छस् र परमेश्‍वरले मानवजातिका लागि कृपा देखाइरहनुभएको थाहा पाउन सक्छस् र तैँले परमेश्‍वरको धर्मी स्वभाव र उहाँको बुद्धि देख्न सक्छस्, र त्यसभन्दा पनि बढी, सबै मानवजातिका लागि परमेश्‍वरको हेरविचार बोध गर्न सक्छस्। आखिरी दिनहरूमा परमेश्‍वरको काम मानिसलाई पृथ्वीमा मानिसहरूमाझ जिइरहनुभएको स्वर्गमा हुनुहुने परमेश्‍वरलाई देख्ने तुल्याउनु हो, र परमेश्‍वरलाई जान्न, उहाँप्रति समर्पित हुन, उहाँको डर मान्न र उहाँलाई प्रेम गर्न सक्षम बनाउनु हो। यसैको लागि उहाँ दोस्रो पटक देहमा फर्किनुभएको छ। हुन त यो दिनमा मानिसले देख्ने परमेश्‍वर मानिस झैँ देखिनुभए पनि, उहाँ एउटा नाक र दुई आँखा भएका परमेश्‍वर, र साधारण परमेश्‍वर हुनुभए पनि, अन्त्यमा, परमेश्‍वरले तिमीहरूलाई देखाउनुहुनेछ कि यदि यो व्यक्ति अस्तित्वमा नहुनु हो भने, स्वर्ग र पृथ्वीले ठूलो परिवर्तन भोग्नेथिए; यदि यो व्यक्ति अस्तित्वमा नहुनु हो भने, स्वर्गहरू फिका हुनेथिए, यस पृथ्वी अस्तव्यस्ततामा जाकिनेथियो, र सबै मानवजाति भोकमरी र महामारीमाझ जिउनेथिए। तिमीहरूलाई उहाँले देखाउनुहुनेछ कि यदि आखिरी दिनहरूका देहधारी परमेश्‍वर तिमीहरूलाई मुक्ति दिन नआउनुभएको भए, त्यसबेला परमेश्‍वरले सबै मानवजातिलाई धेरैअघि नै नरकमा विनाश गरिसक्नुभएको हुनेथियो; यदि यो देह अस्तित्वमा नरहनुभएको भए, तिमीहरू सधैँको लागि महापापी हुनेथियौ, र तिमीहरू सदैव लाश हुनेथियौ। तिमीहरूले थाहा पाउनुपर्छ, यदि यो देह अस्तित्वमा नरहेको भए, सबै मानवजातिका लागि ठूलो विपत्तिबाट उम्कन असम्भव हुनेथियो, र त्यसका लागि आखिरी दिनहरूमा मानवजातिलाई परमेश्‍वरले दिने त्योभन्दा कठोर दण्डबाट उम्कन असम्भव हुनेथियो। यदि यो साधारण देह नजन्मिएको भए, तिमीहरू सबै यस्तो स्थितिमा हुनेथियौ, जहाँ तिमीहरू जीवनको भीख मागिरहेका हुनेथियौ तर जिउन सक्‍नेथिएनौ र मृत्युको भीख मागिरहेका हुनेथियौ तर मर्न सक्‍नेथिएनौ; यदि यो देह अस्तित्वमा नरहनुभएको भए, तिमीहरू सत्य प्राप्त गर्न र आज परमेश्‍वरको सिंहासनको सामुन्ने आउन सक्षम हुनेथिएनौ, बरु, तिमीहरूका घोर पापहरूका कारणले तिमीहरू परमेश्‍वरद्वारा दण्डित हुनेथियौ। के तिमीहरूलाई थाहा थियो, यदि परमेश्‍वरको पुनरागमन देहमा नभएको भए, कसैलाई पनि मुक्तिको मौका हुनेथिएन; र यदि यो देहको आगमन नभएको भए, परमेश्‍वरले धेरै अगाडि पुरानो युगलाई अन्त्य गरिसक्नुभएको हुनेथियो? अतः, के तिमीहरूले अझै पनि परमेश्‍वरको दोस्रो देहधारणलाई इन्कार गर्नेछौ? यो साधारण व्यक्तिबाट तिमीहरूले यति ठूला फाइदा प्राप्त गर्न सक्‍ने भएकाले, किन तिमीहरूले उहाँलाई खुसीसाथ स्वीकार गर्दैनौ?’ (वचन, खण्ड १। परमेश्‍वरको देखापराइ र काम। के तँलाई थाहा थियो? परमेश्‍वरले मानिसको बीचमा महान् काम गर्नुभएको छ)। ख्रीष्ट नै सत्यता, मार्ग, र जीवन हुनुहुन्छ, र यो पूर्ण सत्य हो। यदि ख्रीष्टले सत्यता व्यक्त नगर्नुभएको भए, र हामीले परमेश्‍वरलाई बाहिरी रूपबाट मात्रै मूल्याङ्कन गरेर उहाँको आवाज नसुनेका भए, हामीलाई उहाँलाई चिन्न धेरै गाह्रो हुनेथ्यो। बाहिरबाट हेर्दा, सर्वशक्तिमान्‌ परमेश्‍वर एक साधारण मानिस हुनुहुन्छ, तर उहाँ आखिरी दिनहरूमा देहधारी हुनुभएको परमेश्‍वर हुनुहुन्छ। उहाँले धेरै सत्यता व्यक्त गर्नुभएको छ र सम्पूर्ण मानवजातिलाई मुक्ति दिन काम गरिरहनुभएको छ। तथापि, सीसीपी सरकार र धार्मिक संसारका अगुवाहरूले, सर्वशक्तिमान्‌ परमेश्‍वरलाई एक साधारण व्यक्ति मान्दछन्। यो पूर्ण रूपमा भ्रामक कुरा हो। यसबारे विचार गरौँ। सीसीपी नास्तिक छ र मार्क्सको शैतानवादलाई पछ्याउँछ। यो परमेश्‍वरप्रति शत्रुवत् छ र इसाईहरूलाई निरन्तर पक्राउ गर्छ र सताउँछ। यो सर्वमान्य तथ्य हो। के उनीहरूले भनेको कुरा हामी पत्याउन सक्छौँ त?”

सिन मिङले मुट्ठी कसे र कफी टेबलमा बजारे, अनि दिक्क मान्दै भने, “सीसीपी सरकार नास्तिक छ, र यसले परमेश्‍वरको प्रतिरोध गर्छ। प्रभु येशूमा विश्वास गर्दा, हामीले यसको दमन र सतावटबाट धेरै कष्ट भोगेका थियौँ। मैले यसका आधारहीन अफवाहहरू कसरी पत्याउन सकेँ?”

मैले सिन मिङलाई यसो भन्दै जवाफ दिएँ, “सीसीपी स्थापना भएदेखि नै, यसले सधैँ इसाईहरूलाई सताउँदै आएको छ, र यसले इसाई धर्मलाई एउटा पन्थ, र बाइबललाई पन्थको पुस्तकको बिल्ला भिराएको छ। यसले सबैतिर इसाईहरूलाई धरपकड गर्दै, यातना दिँदै, दोषी ठहराउँदै र सजाय सुनाउँदै आएको छ, जसले गर्दा धेरै परिवार छिन्नभिन्न भएका छन् र मानिसहरूको मृत्यु भएको छ। अहिले सर्वशक्तिमान्‌ परमेश्‍वर मानिसलाई मुक्ति दिनका लागि काम गर्न आउनुहुँदा, सीसीपी झनै क्रुद्ध बनेको छ र यसले परमेश्‍वरलाई शत्रु ठान्छ। यसले जताततै ‘वचन देहमा देखा पर्नुहुन्छ’ का प्रतिलिपिहरू खोज्छ, र भेट्टाएपछि तिनलाई जफत गरी नष्ट गर्छ। सर्वशक्तिमान्‌ परमेश्‍वरको मण्डलीका ब्रदर-सिस्टरहरू परमेश्‍वरका वचनबारे सङ्गति गर्न, सुसमाचार प्रचार गर्न, र परमेश्‍वरको गवाही दिन भेला हुँदा, सीसीपीले उनीहरूलाई दबाउन र पक्राउ गर्न राष्ट्रका सम्पूर्ण शक्ति प्रयोग गर्छ, इन्टरनेटभरि मण्डलीबारे आधारहीन अफवाहहरू र बदनामी फैलाउँछ, र परमेश्‍वरको मण्डलीलाई नामेट पार्ने व्यर्थ प्रयास गर्छ। परमेश्‍वरप्रति शत्रुवत् रहेको यस्तो दुष्ट नास्तिक पार्टीलाई ख्रीष्ट के हुनुहुन्छ वा देहधारण के हो भन्ने समेत थाहा छैन। यससँग आस्थाका विषयहरूमा टिप्पणी गर्ने कुनै योग्यता छैन, तैपनि यसले सर्वशक्तिमान्‌ परमेश्‍वरको मण्डलीले एक व्यक्तिमा विश्वास गर्छ भनी जथाभावी दाबी गर्छ। के यो विशुद्ध रूपमा आधारहीन अफवाहहरू फैलाउनु र ईशनिन्दा गर्नु होइन र? ती धार्मिक अगुवाहरू परमेश्‍वरको देखा पराइ र उहाँको काम देख्दा, विश्वासीहरूलाई सत्यता खोज्न र प्रभुलाई स्वागत गर्न अगुवाइ गर्नुको सट्टा, सर्वशक्तिमान्‌ परमेश्‍वरलाई दोषी ठहराउन वास्तवमा सीसीपीसँगै मिल्छन्! विश्वासीहरूठूलो सङ्ख्यामा पूर्वीय बिजुलीको खोजीनिती गर्न गइरहेको, र झन्-झन् धेरै मानिसले यो स्वीकार गरिरहेको देख्दा, उनीहरू आफ्नो पद र रोजीरोटी गुम्ने डर मान्छन्, त्यसैले उनीहरू विश्वासीहरूलाई साँचो मार्गको खोजीनिती गर्नबाट रोक्न र प्रतिबन्ध लगाउन आफूले सक्ने सबै कुरा गर्छन्, हताश हुँदै मण्डलीहरूमा आवतजावत रोक्छन् र सर्वशक्तिमान्‌ परमेश्‍वरको मण्डलीबारे आधारहीन अफवाहहरू र बदनामी फैलाउँछन्, जसले गर्दा सत्यता नबुझ्ने धेरै मानिस उनीहरूका आधारहीन अफवाहहरू र दुष्ट शब्दहरू सुनेपछि पूर्वीय बिजुलीको खोजीनिती गर्न धेरै डराउँछन्, र प्रभुको आगमनलाई स्वागत गर्ने अवसर गुमाउँछन्। यी धार्मिक पाष्टर र एल्डरहरूका कार्यहरू प्रभु येशूको प्रतिरोध गर्ने फरिसीहरूका कार्यहरूभन्दा कसरी फरक छन् त?”

यु हुइ र सिन मिङले सहमतिमा टाउको हल्लाए। यु हुइले भनिन्, “परमेश्‍वरका वचन पढेर र तपाईँको सङ्गति सुनेर, मैले अन्ततः के बुझेँ भने परमेश्‍वरले मानिसहरूलाई मुक्ति दिन काम गर्नुहुँदा, शैतान भने मानिसहरूलाई भ्रष्ट तुल्याउँछ। जब सर्वशक्तिमान्‌ परमेश्‍वर मानवजातिलाई मुक्ति दिनका लागि सत्यता व्यक्त गर्न र काम गर्न आउनुभएको छ, तब शैतान उन्मत्त बन्छ, र बाधा र विनाश ल्याउन हताश हुँदै झूटहरू रच्छ। यो कति कपटी र दुष्ट छ! परमेश्‍वरको मार्गदर्शनले गर्दा, हामी बस्यौँ र बुझाइ प्राप्त गर्यौँ। यसो नभएको भए, सिन मिङ र मैले सीसीपी अनि धार्मिक पाष्टर र एल्डरहरूले फैलाएका आधारहीन अफवाहहरू र दुष्ट शब्दहरू पत्याउनेथ्यौँ, र हामीले विश्वास गरिरहने साहस गुमाउनेथियौँ। हामीले झन्डै परमेश्‍वरको मुक्ति गुमायौँ। हामी कति मुस्किलले बच्यौँ!” यु हुइले हतार-हतार टेबलबाट “वचन देहमा देखा पर्नुहुन्छ” को पुस्तक उठाइन्, र यसलाई आफ्नो छातीमा कसिलो गरी टाँसिन्। सिन मिङलाई पनि अचानक बोध भयो, र उनले भने, “अबदेखि, हामीले सीसीपी अनि धार्मिक संसारका पाष्टर र एल्डरहरूले फैलाएका आधारहीन अफवाहहरू र भ्रामक कुराहरू पत्याउनु हुँदैन। ती कुराहरू हाम्रा जीवनका लागि फाइदाजनक छैनन्। यसको सट्टा, हामीले सर्वशक्तिमान्‌ परमेश्‍वरका वचन पढ्नमा अझ धेरै समय बिताउनुपर्छ र सङ्गति गर्न भेलाहरूमा अझ बढी आउनुपर्छ, अनि बिस्तारै हामी परमेश्‍वरको नयाँ काम बुझ्नेछौँ।”

मेरा आँखा रसाउन थाले, र मैले उत्साहित हुँदै भनेँ, “तपाईँहरूले परमेश्‍वरको देहधारणबारे सत्यता बुझ्नुभएको छ, अनि तपाईँहरूले सीसीपी र धार्मिक संसारका आधारहीन अफवाहहरू र भ्रामक कुराहरूले पारेको भ्रमलाई चिर्नुभएको छ, र परमेश्‍वरसामु फर्कनुभएको छ। साँच्चै, यो परमेश्‍वरको अनुग्रह हो! सीसीपी र धार्मिक संसारले आधारहीन अफवाहहरू फैलाउने, सर्वशक्तिमान्‌ परमेश्‍वरको कामलाई कलङ्कित र बदनाम गर्ने जतिसुकै प्रयास गरे तापनि, परमेश्‍वरमा साँचो रूपमा विश्वास गर्नेहरू अझै पनि परमेश्‍वरको आवाज चिन्न र उहाँको उपस्थितिमा फर्कन सक्छन्। तर झूटा विश्वासीहरू सीसीपी र धार्मिक संसारका आधारहीन अफवाहहरू र दुष्ट शब्दहरू पत्याउँछन्, अनि उनीहरू सर्वशक्तिमान्‌ परमेश्‍वरको काम र वचनहरूको खोजी वा अनुसन्धान गर्न अनिच्छुक हुन्छन्। यसरी उनीहरूलाई पशुले समात्छ र पशुको छाप लगाइदिन्छ। उनीहरू बतासले उडाउने र निभाउन नसकिने आगोले जलाइने भुस जस्तै हुन्। यसरी, गहुँ र सामा छुट्याइन्छन्। परमेश्‍वर कति सर्वशक्तिमान् र बुद्धिमान् हुनुहुन्छ!”

हाम्रो भेला सकिएपछि, सिन मिङ र यु हुइले होसियारीसाथ आफ्ना परमेश्‍वरका वचनका पुस्तकहरू झोलामा राखे, आफ्ना झोलाहरू काँधमा भिरे, र खुसी हुँदै हिँडे। म झ्यालनेर उभिइरहेँ, उनीहरू टाढा ओझेल परेको हेरिरहेँ, र म यसो नभनी बस्नै सकिनँ, “सर्वशक्तिमान्‌ परमेश्‍वरलाई धन्यवाद!”


३९. म अब हीनताबोध महसुस गर्दिनँ

डेब्रा, अमेरिका

बच्चैदेखि म लजालु थिएँ र ढिलो बुझ्थेँ। मेरो परिवारका सबैले मलाई बाठी छैन, सुस्त छे भन्थे। त्यसमाथि, मेरो भाषिक क्षमता कमजोर भएकाले धेरै मानिसका अगाडि बोल्दा म प्रायः आत्तिन्थेँ। आत्तिनेबित्तिकै मेरो दिमाग खाली हुन्थ्यो, त्यसैले म प्रायः चुप लाग्थेँ। म विद्यालय जाँदाखेरि शिक्षकले प्रश्न सोध्दा मेरा सबै सहपाठीहरू उत्साहपूर्वक उत्तर दिन्थे, तर मलाई उत्तर थाहा भए पनि स्वेच्छाले जवाफ दिने आँट आउँदैनथ्यो। म केवल शिक्षकले मेरो नाम बोलाउलान् भनेर निष्क्रिय रूपमा पर्खिन्थेँ वा मनमनै उत्तर दिन्थेँ। मेरा परिवार र साथीहरू सबैले मलाई ढिलो बुझ्ने र बोल्न नजान्ने भन्थे। मेरा बुबाले पनि मलाई सुस्त चराहरूले आफ्नो क्षमताको कमीलाई पूर्ति गर्न अरूभन्दा पहिले उड्न सुरु गर्नुपर्छ भन्नेबारे प्रायः एउटा कथा सुनाइरहनुहुन्थ्यो। समय बित्दै जाँदा, मलाई पनि आफू अलि सुस्त छु भन्ने लाग्न थाल्यो, र मैले गरेको कुनै पनि काम अरूलाई देखाउन लायक छैन भन्ने महसुस भयो। त्यसैले, म एकदमै अन्तर्मुखी भएँ। परमेश्‍वरमा विश्वास गर्न थालेपछि, मैले ब्रदर-सिस्टरहरू कति दयालु रहेछन् भन्ने देखेँ, र मलाई उनीहरू मेरै परिवार जस्तो लाग्थ्यो। म पनि ब्रदर-सिस्टरहरूसँग आफ्नो स्थिति र कठिनाइहरूबारे खुलेर कुराकानी गर्थेँ। सबैले मलाई मद्दत र प्रोत्साहित गर्थे, अनि म कम नियन्त्रित हुन्थेँ; मेरो हृदय स्वतन्त्र र आनन्दले भरिपूर्ण महसुस हुन्थ्यो। तर, धेरै मानिसका अगाडि बोल्दा म अझै पनि धेरै नियन्त्रित महसुस गर्थेँ। केही भेलामा धेरै मानिस आए, र जब सङ्गति गर्ने मेरो पालो आयो, म यति धेरै आत्तिएँ कि म काँप्न सुरु थालेँ। मेरा विचारहरू सबै लथालिङ्ग भए, र मैले अड्किँदै बोलेँ। केही सिस्टरहरूले टाउको उठाएर मलाई हेरे, र म लाजले मुस्कुराएँ। त्यतिबेला, लाजले मेरो अनुहार रातोपिरो भयो, र मलाई भुइँ चिरा परेर मलाई निलिदिए हुन्थ्यो जस्तो लाग्यो। मैले सोच्न थालेँ, “मेरा ब्रदर-सिस्टरहरूले मेरो बारेमा के सोच्छन् होला? के उनीहरू मलाई एकदमै बेकामे सोच्छन्? अबदेखि मैले कम बोल्नुपर्ने र राम्रो क्षमता भएका ब्रदर-सिस्टरहरूलाई नै बढी सङ्गति गर्न दिनुपर्ने जस्तो देखिन्छ।” त्यसपछिका भेलाहरूमा, धेरै मानिसहरू हुँदा म सधैँ सङ्गति गर्ने अन्तिम व्यक्ति हुन्थेँ; कहिलेकाहीँ त म सङ्गति नै गर्दिनथेँ। थोरै मानिसहरू हुँदा वा आफूले राम्ररी चिनेका ब्रदर-सिस्टरहरूको अगाडि मात्र म साधारण तरिकाले सङ्गति गर्ने आँट गर्थेँ। कहिलेकाहीँ, आफ्नो कर्तव्य निर्वाह गर्दा म केही नतिजा हासिल गर्थेँ, अनि सबैले सिकेर त्यसलाई सन्दर्भको रूपमा प्रयोग गर्न सकून् भनेर सुपरिवेक्षकले मलाई ती राम्रा तरिका र विधिहरूबारे छलफल गर्न भन्नुहुन्थ्यो। तर, धेरै जना ब्रदर-सिस्टरका अगाडि कुरा गर्नेबारे सोच्नेबित्तिकै मलाई साँच्चिकै डर लाग्थ्यो। बोल्ने समय आएपछि म आत्तिएर तालमेल नमिलाई बोल्छु कि भनेर मलाई चिन्ता लाग्थ्यो—त्यो कति लाजमर्दो हुन्थ्यो होला! मसँग कुनै विशेष विधिहरू छैनन् भन्ने निहुँमा म बारम्बार अस्वीकार गर्थेँ। पछि, मैले मनन गरेँ, धेरै मानिसका अगाडि बोल्नुपर्दा म किन हरेक पटक डराउँथेँ र पछि हट्थेँ?

एक पटक, मैले परमेश्‍वरका वचनहरू पढेँ: “कतिपय मानिसहरू बाल्यकालदेखि नै मन्दबुद्धि, स्पष्ट बोल्न नसक्ने र सादा स्वरूपका हुन्छन्, त्यसैले तिनीहरूका परिवार र समाज भित्रका अरूले तिनीहरूका बारेमा केही नकारात्मक टिप्पणी गर्छन्। उदाहरणका लागि, मानिसहरूले यसो भन्थे: ‘यो बच्चा लाटो छ, उसले कुराहरूमा ढिलो प्रतिक्रिया जनाउँछ, र अकमकिँदै बोल्छ। त्यो व्यक्तिको बच्चालाई हेर त, उसको मीठो बोलीले मानिसहरूलाई साँच्चै मोहित पार्छ। यो बच्चाले मानिसहरूलाई भेट्दा के भन्नुपर्छ वा मानिसहरूलाई कसरी खुसी पार्नुपर्छ भन्ने जान्दैन, र उसले केही गल्ती गर्दा, कसरी व्याख्या गर्ने वा आफ्नो सफाइ दिने भनी जान्दैन। यो बच्चा मूर्ख छ।’ तिनीहरूका आमाबुबाले यसो भन्छन्, र तिनीहरूका आफन्त, साथीभाइ र शिक्षकहरूले पनि त्यसै भन्छन्। यो वातावरणले त्यस्ता व्यक्तिहरूमाथि थाहै नपाई निश्‍चित दबाब दिन्छ, जसले गर्दा तिनीहरूले अचेतन रूपमा एक किसिमको मानसिकता विकास गर्छन्। कस्तो मानसिकता? तिनीहरूलाई आफू अनाकर्षक भएको र आफ्नो रूपलाई कसैले पनि मन पराउँदैन भन्‍ने लाग्छ, साथै तिनीहरूले आफ्नो अध्ययनमा राम्रो अङ्क प्राप्त गर्दैनन् र प्रतिक्रिया जनाउन ढिलो गर्छन् भन्‍ने लाग्छ; तिनीहरूले अरूलाई देख्दा आफ्नो मुख खोल्न र बोल्न सधैँ लाज मान्छन्, र मानिसहरूले तिनीहरूलाई केही दिँदा तिनीहरू धन्यवाद भन्‍न पनि अत्यन्तै लाज मान्छन्। तिनीहरू मनमनै सोच्छन्, ‘म बोल्दा किन अकमकाएको होला? अरू मानिसहरू किन त्यति वाकपटु हुन्छन्? म त मूर्ख नै रहेछु!’ अवचेतन रूपमा, तिनीहरूले आफूलाई अत्यन्तै बेकामे ठान्छन्, तर आफू त्यति बेकामे, र त्यति मूर्ख भएको स्वीकार गर्न इच्छुक हुँदैनन्। तिनीहरूले हृदयमा प्रायः आफैलाई सोध्छन्, ‘के म साँच्‍चै त्यति मूर्ख छु? के म साँच्‍चै त्यति अप्रिय छु?’ तिनीहरूका आमाबुबाले तिनीहरूलाई त्यति मन पराउँदैनन्, अनि तिनीहरूका दाजुभाइ-दिदीबहिनीले, शिक्षकहरूले, र कक्षाका साथीहरूले पनि तिनीहरूलाई मन पराउँदैनन्। अनि बेला बेलामा तिनीहरूका परिवारका सदस्य, आफन्त र साथीभाइहरूले तिनीहरूका बारेमा यसो भन्छन्, ‘ऊ होचो छ, उसका आँखा र नाक साना छन्, र यस्तो रूप भएकोले, ऊ हुर्केपछि उसले खासै केही गर्न सक्दैन।’ यस्तो किसिमको वातावरणमा, तिनीहरू सुरुमा आफ्नो हृदयमा प्रतिरोधी महसुस गर्छन् र बिस्तारै आफ्नै अपर्याप्तता र कमीकमजोरीहरू स्वीकार गर्छन् र मान्छन्, तर त्यसको साथसाथै तिनीहरूको हृदयको गहिराइमा एउटा नकारात्मक संवेग उत्पन्न हुन्छ। यो संवेगलाई के भनिन्छ? हीनताबोध। हीनताबोध महसुस गर्ने मानिसहरूले आफ्ना सबल पक्षहरूलाई नभई आफ्ना कमजोरीहरूलाई मात्रै देख्छन्; तिनीहरूलाई सधैँ आफू अनाकर्षक र मन नपराइने खालको भएको, आफ्नो दिमाग तेज नभएको र आफूले ढिलो प्रतिक्रिया जनाउने, र आफूले मानिसहरूलाई पढ्न नसक्ने महसुस हुन्छ। छोटकरीमा, तिनीहरूलाई आफू पूर्ण रूपमा अपर्याप्त छु भन्‍ने लाग्छ। हीनताबोधको यो मानसिकता बिस्तारै तेरो हृदयभित्र हाबी हुन थाल्छ, र यो तेरो हृदयलाई अल्झाउने एउटा अटुट संवेग बन्छ। तँ हुर्केर संसारमा निस्केपछि, वा तैँले विवाह गरेर आफ्नो करियर स्थापित गरेपछि, तेरो सामाजिक पहिचान र हैसियत जेसुकै भए पनि, बाल्यकालदेखि तेरो पालनपोषणमा रोपिएको हीनताबोधको यो संवेगले अझै पनि तँलाई असर र नियन्त्रण गर्छ, र तँलाई आफू हरेक हिसाबमा अरू मानिसहरूभन्दा खराब छु भन्‍ने महसुस गराउँछ” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका वचनहरू मेरो स्थितिसँग निकै सान्दर्भिक थिए। म बच्चै हुँदादेखि मेरा वरपरका मानिसहरू मलाई राम्ररी बोल्न नसक्ने र ढिलो बुझ्ने भन्थे; मेरो परिवारले पनि प्रायः यसो भन्थे, “तेरी दिदी कति बाठी छे, हेर् त। तर तँ यस्ती छेस् कि कहिल्यै कतै पनि अटाउनेछैनस् …” बिस्तारै, मलाई झन्-झन् आफू अरूभन्दा कम चलाख छु जस्तो लाग्न थाल्यो, र ममा हीनताबोध विकसित भयो। बाल्यकालदेखि वयस्क हुन्जेलसम्म, मैले आफूसँग कुनै सबल पक्ष छ भनेर कहिल्यै सोचिनँ: मेरो अभिव्यक्ति क्षमता कमजोर छ, साथै मेरो मनोवैज्ञानिक अडिगपन पनि कमजोर छ, त्यसैले धेरै मानिसका अगाडि बोल्दा म आत्तिन्थेँ, त्यसमाथि म त्यति तीक्ष्ण दिमागकी छैन, त्यसैले म त्यति धेरै बोल्दिनथेँ र धेरै कुराहरूमा भाग लिन्नथेँ। परमेश्‍वरमा विश्वास गर्न थालेपछि, मसँग आफूलाई अभिव्यक्त गर्ने राम्रो क्षमता नभएका कारण मेरा ब्रदर-सिस्टरहरूले मलाई हेप्ने हुन् कि भनेर म प्रायः डराउँथेँ, र लाजबाट बच्न म सकेसम्म कम बोल्ने प्रयास गर्थेँ। भेलाहरूमा सङ्गति गर्दा म एकदमै निष्क्रिय हुन्थेँ, आफ्नो कर्तव्य निर्वाह गर्दा मैले प्राप्त गरेका कुराहरूबारे छलफल गर्न अस्वीकार गर्थेँ, र निरन्तर पछि हट्ने बाटो रोज्थेँ। हीनताबोधका भावनाहरूद्वारा प्रभावित भएर, मैले सत्यता प्राप्त गर्ने धेरै अवसरहरू गुमाएँ, र आफूले गर्न सक्ने कर्तव्यहरू समेत निर्वाह गर्न सकिनँ। मलाई आफ्नो जीवन एकदमै दयनीय लाग्यो, त्यसैले यो समस्या समाधान गर्न म सत्यता खोज्न चाहन्थेँ।

एक दिन, मैले परमेश्‍वरका वचनहरू पढेँ: “तेरो हृदय यो हीनताबोधको संवेगले भरिएको हुन्छ र यो संवेग लामो समयदेखि रहेको हुन्छ, र यो कुनै अस्थायी मनस्थिति हुँदैन। बरु, यसले तेरो प्राणको गहिराइबाट तेरा विचारहरूलाई कडाइका साथ नियन्त्रण गर्छ, यसले तेरा ओठहरूलाई कसिलो गरी बन्द गरिदिन्छ, र त्यसैले तँमा जस्तोसुकै शुद्ध बुझाइ भए पनि, वा मानिस, घटना र कामकुराहरूप्रति तेरा जस्तोसुकै दृष्टिकोण र विचारहरू भए पनि, तँ सोच्ने आँट मात्रै गर्छस्, ठूलो स्वरमा बोल्ने आँट कहिल्यै गर्दैनस्। अरू मानिसहरूले तैँले भनेको कुरालाई अनुमोदन गरे पनि, वा तेरो आलोचना गरेर तँलाई सच्याए पनि, तँ यस्तो परिणाम स्वीकार गर्ने आँट गर्दैनस्। यस्तो किन हुन्छ? किनभने तँभित्र रहेको हीनताबोधको संवेगले तँलाई यसो भनिरहेको हुन्छ, ‘केही नभन्। तेरो क्षमता कमजोर छ र तँसँग सत्यता वास्तविकता छैन। तेरो बुझाइ र विचारहरू सही नहुन सक्छन्, र सत्यताको पछ्याइमा तँ पछि पर्छस्। त्यसैले केही नभन्, र केही नगर्। तँ अरू मानिसहरूले जस्तै आफ्नो हृदय खोल्न र आफूले चाहेको कुरा भन्न योग्य छैनस्। तैँले अरूको अगाडि आफ्नो हृदय उदाङ्गो पार्न सक्दैनस्। तँ तिनीहरूजत्तिको राम्रो छैनस्।’ हीनताबोधको यस संवेगले मानिसहरूको सोचाइलाई मार्गदर्शन गर्छ; यसले तिनीहरूलाई रोकटोक गर्छ, तिनीहरूलाई सामान्य रूपमा आफ्ना कर्तव्यहरू निर्वाह गर्नबाट रोक्छ र तिनीहरूको सामान्य जीवनलाई असर गर्छ, साथै तिनीहरू मानिस र कामकुराहरूलाई कसरी हेर्छन्, अनि तिनीहरू आफूलाई कसरी आचरणमा ढाल्छन् र कार्य गर्छन् भन्‍ने कुराका तरिका र विधिहरू, अनि दिशा र लक्ष्यहरूलाई पनि निर्देशित गर्छ। … यी खास प्रकटीकरण र प्रकाशबाट हामी के देख्‍न सक्छौँ भने, यो नकारात्मक संवेग, अर्थात् हीनताबोधको यो संवेगले मानिसहरूको हृदयको अन्‍तस्‍करणमा प्रभाव पारेपछि र जरा गाडेपछि, जबसम्‍म तिनीहरूले सत्यता खोजी गर्दैनन्, तबसम्‍म यसलाई उखेल्‍न र यसको बन्धन तोड्न तिनीहरूलाई निकै गाह्रो हुनेछ, र तिनीहरू आफूले गर्ने हरेक कुरामा यसद्वारा नियन्त्रित हुनेछन्। यस संवेगलाई भ्रष्ट स्वभाव भन्न नसकिए पनि, यसले मानिसहरूमा गम्भीर नकारात्मक असर पारिसकेको छ; यसले तिनीहरूको मानवतालाई चरम रूपमा दमन गर्छ र तिनीहरूको सामान्य मानवताका विभिन्‍न संवेगहरू अनि बोली र कार्यहरूमा ठूलो नकारात्मक प्रभाव पार्छ। यी परिणामहरू एकदमै गम्भीर हुन्। सानो स्तरमा, यसले तिनीहरूको व्यक्तित्व, तिनीहरूको रुचि, र तिनीहरूको महत्त्वाकाङ्क्षालाई असर गर्छ; ठूलो स्तरमा, यसले तिनीहरूको जीवनको लक्ष्य र दिशालाई असर गर्छ। हीनताबोधको यस संवेगका कारणहरूबाट, यसको विकासबाट र यसले व्यक्तिमा ल्याउने परिणामहरूबाट, तैँले यसलाई जुनसुकै पक्षबाट हेरे पनि, के यो मानिसहरूले त्याग्नुपर्ने कुरा होइन र? (हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। जब मैले आफूलाई परमेश्‍वरका वचनसँग दाँजेर हेरेँ, मैले हीनताबोधको भावनामा जिउनुको हानि बुझेँ। हीनताबोध कुनै सामान्य भावना होइन, यसले सिधै तपाईँको आत्म-आचरण र कार्यलाई असर गर्छ; यसले तपाईँलाई बन्धनमा राख्छ र बाँध्छ। म बच्चै हुँदादेखि मेरा वरपरका सबैले मलाई मन्द बुद्धि भएकी र राम्ररी बोल्न नसक्ने भन्थे; मेरा बुबाले पनि मलाई सुस्त चराहरूले आफ्नो क्षमताको कमीलाई पूर्ति गर्न अरूभन्दा पहिले उड्न सुरु गर्नुपर्छ भन्नेबारे प्रायः एउटा कथा सुनाइरहनुहुन्थ्यो। बिस्तारै, मलाई आफू अन्तर्निहित रूपमा नै अरूभन्दा सुस्त छु भन्ने लाग्न थाल्यो, त्यसैले म प्रायः चुपचाप बस्थेँ, र आफूले गर्न सक्ने कामहरू गर्नमा समेत पहल गर्ने आँट गर्दिनथेँ। ब्रदर-सिस्टरहरू भेला भएर परमेश्‍वरका वचनहरू सम्बन्धी आफ्नो बोध र बुझाइबारे सङ्गति गर्नु एउटा सकारात्मक कुरा हुनुपर्ने हो, तर मलाई जहिले पनि आफू बोल्न जान्दिनँ जस्तो लाग्थ्यो, र यदि मैले राम्ररी बोलिनँ भने मेरा ब्रदर-सिस्टरहरूले मलाई हेप्ने हुन् कि भन्ने डर लाग्थ्यो, त्यसैले म सजिलै खुलेर बोल्ने र सङ्गति गर्ने आँट गर्दिनथेँ। कहिलेकाहीँ त, परमेश्‍वरका वचनहरूबारे मसँग केही ज्योति र ज्ञान हुँदा समेत म सङ्गति गर्ने आँट गर्दिनथेँ। वास्तवमा, यदि तपाईँ आफ्नो कर्तव्य निर्वाह गरेर केही नतिजा प्राप्त गर्नुहुन्छ भने, यो पवित्र आत्माको अन्तर्दृष्टि र अगुवाइका कारणले गर्दा हो, र तपाईँले यसबारे कुराकानी गर्नुपर्छ ताकि अझ धेरै ब्रदर-सिस्टरहरूले यसबाट लाभ लिन सकून्। तर, म हीनताबोधको भावनाद्वारा प्रभावित थिएँ र यदि मैले आत्तिएर राम्ररी बोल्न सकिनँ भने त्यो लाजमर्दो हुन्छ भनेर चिन्तित थिएँ; मैले बरु भाग्न रोजेँ, र अभ्यास गर्ने अवसर गुमाएँ। हीनताबोधका भावनाहरूले मलाई बाँधेका थिए, जसले गर्दा मैले गर्ने वा बोल्ने हरेक कुरामा मलाई नियन्त्रित महसुस हुन्थ्यो; म बोझ सम्हाल्न सक्रिय रूपमा अघि सर्न सक्दिनथेँ, र मेरो जीवन प्रवेशमा मैले कुनै प्रगति गरिनँ। हीनताबोधका भावनाहरूमा जिउनुको हानि देखेपछि, मैले परमेश्‍वरलाई प्रार्थना गरेँ, “हे परमेश्‍वर, हीनताबोधका भावनाहरूले मलाई बाल्यकालदेखि वयस्क हुन्जेलसम्म निरन्तर बाँधेका छन्। परमेश्‍वरमा विश्वास गर्न थालेपछि, म अझै पनि तीद्वारा नियन्त्रित थिएँ र मैले आफ्नो कर्तव्य पूरा गर्न सकिनँ। म हीनताबोधका भावनामा जिइरहन चाहन्नँ; म परिस्थितिलाई बदल्न चाहन्छु। मलाई नकारात्मक भावनाका बन्धनहरू फाल्न मद्दत गर्नुहोओस्।”

पछि, मैले परमेश्‍वरका वचनहरू पढेँ: “त्यसोभए, तैँले आफूलाई सठिक रूपमा कसरी मूल्याङ्कन गर्न र चिन्‍न सक्छस्, र तँ कसरी हीनताबोधको संवेगबाट मुक्त हुन सक्छस्? तैँले परमेश्‍वरका वचनहरूलाई आफूलाई चिन्ने—तेरो मानवता कस्तो छ, तेरो क्षमता र प्रतिभा वास्तवमा कस्ता छन्, अनि तँमा के-कस्ता सामर्थ्यहरू छन् भनेर थाहा पाउने आधारका रूपमा लिनुपर्छ। उदाहरणका लागि, मानौँ तँलाई गीत गाउन मन पर्थ्यो र तँ राम्ररी गाउँथिस्, तर कतिपय मानिसहरूले तेरो आलोचना गरिरहे र तँलाई होच्याइरहे, तँलाई सुर चिन्‍न आउँदैन र तैँले बेसुरे गाउँछस् भनी भनिरहे, त्यसकारण तँलाई तँ राम्ररी गाउन सक्दैनस् भन्‍ने लाग्छ र तैँले अरूको अगाडि गाउने आँट गर्न छोडेको छस्। ती सांसारिक मानिसहरू, ती भ्रमित र औसत मानिसहरूले तेरा बारेमा बेठिक मूल्याङ्कन गरे र तँलाई गलत ठहऱ्याए, तेरो मानवताले पाउनुपर्ने अधिकारहरू सीमित पारे, र तेरो प्रतिभालाई दबाए। परिणामस्वरूप, तँ गीत गाउनेसमेत आँट गर्दैनस्, र तँ आफू एकलै हुँदा मात्रै ठूलो स्वरले गाउने र खुलेर व्यक्त गर्ने आँट गर्छस्। साधारणतया तँलाई चरम दमन गरिएको महसुस भएकै कारण, तँ आफू एकलै नहुँदा गीत गाउने आँटै गर्दैनस्; एकलै हुँदा मात्रै तँलाई गीत गाउने आँट आउँछ, तँ ठूलो स्वरमा र स्पष्टसित गीत गाउँदा रमाउँछस्—त्यो कति सुन्दर, स्वतन्त्र, मुक्त समय हुन्छ! यस्तै हुन्छ नि, होइन र? मानिसहरूले तँलाई गरेको हानिको कारण, तैँले वास्तवमा के गर्न सक्छस्, तँ के कुरामा सिपालु छस्, र तँ के कुरामा सिपालु छैनस् भन्‍ने कुरा तँ जान्दैनस् वा स्पष्ट रूपमा देख्‍न सक्दैनस्। यस्तो परिस्थितिमा, तैँले सही मूल्याङ्कन गर्नुपर्छ र परमेश्‍वरका वचनहरूअनुसार आफ्‍नो सही मापन गर्नुपर्छ। तैँले के सिकेको छस् र तेरा सामर्थ्यहरू कहाँ छन् भनेर पत्ता लगाउनुपर्छ, अनि आफूले गर्न सक्‍ने जुनसुकै कुरा गर्नुपर्छ; तैँले गर्न नसक्‍ने कुराहरू, तेरा कमजोरी र अपर्याप्तहरूका हकमा भन्दा, तैँले चिन्तन गरेर तिनलाई चिन्‍नुपर्छ, र तँसँग तेरो क्षमता कस्तो छ, त्यो असल छ कि खराब छ भन्नेबारे सठिक मूल्याङ्कन र ज्ञान हुनुपर्छ। यदि तँ आफ्‍ना समस्याहरू बुझ्‍न सक्दैनस् वा तीबारे तँसँग स्पष्ट ज्ञान छैन भने, समझ भएका र आफू वरपरका मानिसहरूलाई तेरा बारेमा मूल्याङ्कन गर्न अनुरोध गर्। तिनीहरूले भन्ने कुरा सठिक भए पनि नभए पनि, कम्तीमा पनि यसले तँलाई सन्दर्भका लागि कुनै कुरा दिनेछ अनि आफूबारे आधारभूत मूल्याङ्कन वा चित्रण राख्न सक्षम बनाउनेछ। त्यसपछि तँ यस नकारात्मक संवेग—तेरो हीनताबोधको संवेग—को मूल समस्या समाधान गर्न, र त्यसबाट क्रमिक रूपमा निस्कन सक्छस्। यदि व्यक्तिले हीनताबोधको संवेगलाई खुट्ट्याउन, त्यसबाट ब्युँझन, र सत्यता खोजी गर्न सक्छ भने, त्यो संवेग समाधान गर्न सजिलो हुन्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१))। परमेश्‍वरका वचनहरूबाट मैले एउटा अभ्यासको मार्ग भेटेँ। मैले परमेश्‍वरका वचनहरूअनुसार आफूलाई तौलनु र मूल्याङ्कन गर्नुपर्छ, र अरूका गलत मूल्याङ्कनहरूबाट प्रभावित हुनु हुँदैन वा तिनलाई मेरो आफ्नै आत्म-बुझाइ र मूल्याङ्कनमा प्रभाव पार्न दिनु हुँदैन। परमेश्‍वरले मलाई मैले राम्ररी चिनेका ब्रदर-सिस्टरहरूलाई मेरो मूल्याङ्कनबारे सोध्न र त्यसपछि परमेश्‍वरका वचनहरूअनुसार वस्तुगत रूपमा आफूलाई तौलन सकिने भन्नुभएको मैले सम्झेँ। त्यसैले, मलाई राम्ररी चिन्ने केही सिस्टरहरूलाई मैले सोधेँ। उनीहरूले भने, “तिमी वास्तवमा तिमीले भनेजस्तो बेकामे छैनौ। सामान्यतया, आफ्नो कर्तव्यसँग सम्बन्धित सिद्धान्तहरूबारे तिम्रो आफ्नै बुझाइ हुने गर्छ, र तिमी परमेश्‍वरका वचनहरू सम्बन्धी केही ज्ञानबारे छलफल गर्न सक्छौ। कहिलेकाहीँ तिमी आफ्ना ब्रदर-सिस्टरहरूलाई मद्दत पनि गर्न सक्छौ। तिमीले आफूलाई सही तरिकाले व्यवहार गर्नुपर्छ।” मबारे सिस्टरहरूले गरेको मूल्याङ्कन सुनेपछि, म आफूले सोचेजति खराब छैन रहेछु भनेर मैले महसुस गरेँ। म अरू मानिसले मेरो बारेमा गरेका गलत मूल्याङ्कनहरूमा जिइरहन र आफूलाई नकारात्मक रूपमा मूल्याङ्कन गरिरहन सक्दिनथेँ। वास्तवमा, मसँग कुनै सबल पक्ष नै नभएको त होइन रहेछ; मेरो व्यक्तित्व अलि अन्तर्मुखी भए पनि र म आफूलाई अभिव्यक्त गर्न अरूभन्दा कम सक्षम भए पनि, धेरैजसो समय म केही कुराहरू स्पष्ट रूपमा बुझाउन सक्छु, आफ्नो कर्तव्य निर्वाह गर्दा अभ्यासका केही राम्रा मार्गहरू फेला पार्न सक्छु, र केही भूमिका खेल्न सक्छु। मैले आफ्ना कमजोरीहरूलाई तर्कसङ्गत रूपमा सम्हाल्नुपर्छ। त्यसपछि, ममा आफूबारे फेरि नकारात्मक सोचहरू आउँदा, म सोच्थेँ, “व्यक्तिको भाषिक क्षमता परमेश्‍वरद्वारा नियोजन गरिएको हुन्छ। यस सन्दर्भमा ममा भएका कमीकमजोरीहरूका कारण म अरूभन्दा हीन छु भन्ने महसुस गर्नु हुँदैन र त्यसैले पाइलैपिच्छे नियन्त्रित हुनु हुँदैन। मैले सही मानसिकता स्थापित गर्नुपर्छ र यसलाई सही रूपमा लिनुपर्छ, अनि आफूले राम्ररी गर्न सक्ने कुराहरू गर्न सक्दो प्रयास गर्नुपर्छ।”

एक पटक, मैले एक सिस्टरलाई मेरो स्थितिको बारेमा बताएँ। उनले मेरो मुख्य समस्या भनेको मैले अभिमानलाई धेरै महत्त्व दिनु र अरू मानिसले मेरो बारेमा के सोच्छन् भन्ने कुरामा धेरै चासो राख्नु हो भनिन्। मैले यस्तो स्थिति समाधान गर्ने विषयसँग सम्बन्धित परमेश्‍वरका वचनहरू खोजेर पढेँ। परमेश्‍वरका वचनहरूले भन्छन्: “जब तँलाई परिवारका अग्रजहरूले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ,’ भनेर बारम्‍बार भन्छन्, यो तैँले आफूलाई राम्रो देखाउनमा महत्त्व दिएस्, तँ सम्मानपूर्वक जिएस्, र तैँले बेइज्जत हुने कामकुरा नगरेस् भन्नका लागि हो। तर त्यसोभए यो भनाइले मानिसहरूलाई सकारात्मक तरिकाले डोर्‍याउँछ कि नकारात्मक तरिकाले? के यसले तँलाई सत्यतामा डोर्‍याउन सक्छ? के यसले तँलाई सत्यता बुझ्न अगुवाइ गर्न सक्छ? (अहँ, सक्दैन।) निश्चय नै सक्दैन! परमेश्‍वरले मानिसहरूबाट माग गर्ने कुरा भनेको तिनीहरू इमानदार हुनुपर्छ भन्ने हो। जब तैँले अपराध गरेको हुन्छस्, वा केही गलत गरेको हुन्छस्, वा परमेश्‍वरको विरुद्ध विद्रोह गर्ने र सत्यताको विरुद्ध जाने केही गरेको हुन्छस्, तब तैँले आत्मचिन्तन गर्नुपर्छ, आफ्नो गल्ती चिन्नुपर्छ, र आफ्ना भ्रष्ट स्वभावहरूलाई चिरफार गर्नुपर्छ; यसरी मात्रै तैँले साँचो पश्चात्ताप हासिल गर्न सक्छस्, र त्यसपछि परमेश्‍वरका वचनहरूअनुसार काम गर्न सक्छस्। इमानदार बन्ने अभ्यास गर्न मानिसहरूमा कस्तो प्रकारको मानसिकता हुनुपर्छ? के आवश्यक मानसिकता र ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइले देखाउने दृष्टिकोणबीच कुनै मतभेद छ? (छ।) उक्त मतभेद के हो? ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइले मानिसहरूलाई आफ्नो उत्कृष्ट प्रभाव जमाउन र आफूलाई राम्रो देखाउने कामहरू बढी गर्नलाई महत्त्व दिन—बरु खराब वा अपमानजनक कामहरू नगर्न, आफ्नो कुरूप पक्ष नदेखाउन—र सम्मान वा इज्जत नभएको जीवन नजिउन भन्छ। आफ्नो अभिमानको खातिर, आफूलाई राम्रो देखाउनका खातिर, व्यक्तिले आफू पूर्ण रूपमा बेकम्मा छु भनी भन्न सक्दैन, अरूलाई आफ्नो नराम्रो पाटो र लाजमर्दो पक्षहरू बताउने कुरा त परै जाओस्, किनभने व्यक्तिले सम्मानजनक र इज्जतिलो जीवन जिउनुपर्छ, र इज्जत हुनका लागि अभिमान चाहिन्छ, र अभिमान हुनका लागि ढोँग गर्नुपर्ने र आफूलाई सजाउनुपर्ने हुन्छ। के यो कुरा इमानदार व्यक्ति हुनुसँग बाझिँदैन र? (बाझिन्छ।) तँ इमानदार व्यक्ति बनिरहँदा, तैँले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइलाई पहिले नै त्यागिसकेको हुन्छस्। यदि तँ इमानदार व्यक्ति बन्न चाहन्छस् भने, आफ्नो स्वरूपलाई महत्त्व नदे; व्यक्तिको स्वरूपको मूल्य एक पैसा पनि हुँदैन। सत्यताको उपस्थितिमा, व्यक्तिले आफ्नो खुलासा गर्नुपर्छ, ढोँग गर्नु वा बनावटी रूप देखाउनु हुँदैन। व्यक्तिले परमेश्‍वरलाई आफ्ना साँचो विचारहरू, आफूले गरेका गल्तीहरू, सत्यता सिद्धान्तहरू उल्लङ्घन गर्ने पक्षहरू, आदि प्रकट गर्नुपर्छ, र यी कुराहरूलाई आफ्ना दाजुभाइ-दिदीबहिनीहरूसामु पनि उदाङ्गो पार्नुपर्छ। यो आफ्नो अभिमानको खातिर जिउनु होइन, बरु इमानदार व्यक्ति बन्नका लागि जिउनु, सत्यतालाई पछ्याउनका लागि जिउनु, साँचो सृजित प्राणी बन्नका लागि जिउनु, र परमेश्‍वरलाई सन्तुष्ट पार्न र मुक्ति पाउनका लागि जिउनु हो। तर जब तँ यो सत्यता बुझ्दैनस्, र परमेश्‍वरका अभिप्रायहरू बुझ्दैनस्, तब तेरो परिवारले तँलाई सिकाएका कुराहरू तेरो हृदयमा हाबी हुने गर्छन्। त्यसैले जब तँ केही गलत गर्छस्, तब तँ त्यसलाई लुकाउँछस् र ढोँग गर्छस्, र यसो सोच्छस्, ‘मैले यसबारे कसैलाई बताउन मिल्दैन, र म यो कुरा थाहा पाउने अरू कसैलाई पनि यसबारे मानिसहरूलाई बताउन दिनेछैन। यदि तिमीहरूमध्ये कसैले कसैलाई भन्यौ भने, म त्यसलाई सजिलै जान दिनेछैन। मेरो अभिमान पहिलो प्राथमिकता हो। जिउनु भनेको आफ्नो अभिमानबाहेक अरू केहीका लागि होइन, जुन अरू कुनै पनि कुराभन्दा महत्त्वपूर्ण छ। यदि कुनै व्यक्तिसँग अभिमान छैन भने, उसले आफ्नो सबै इज्जत गुमाउँछ। त्यसैले तँ साँचो बोल्न सक्दैनस्, तैँले ढोँग गर्नुपर्ने हुन्छ, तैँले ढाकछोप गर्नुपर्ने हुन्छ, नत्र तँसँग अभिमान वा इज्जत रहनेछैन, र तेरो जीवन बेकम्मा हुनेछ। यदि कसैले तँलाई आदर गर्दैन भने, तँ केवल बेकम्मा हुन्छस्, तँ केवल निकृष्ट रद्दी हुन्छस्।’ के यसरी अभ्यास गरेर इमानदार व्यक्ति बन्न सम्भव हुन्छ? के आफूलाई उदाङ्गो पार्न र आफूलाई चिरफार गर्न सम्भव हुन्छ? (अहँ, हुँदैन।) अवश्य नै, यसो गरेर तैँले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइ पालन गरिरहेको हुन्छस्, जुन तेरो परिवारले सिकाइमार्फत तँमा हालिदिएको कुरा हो। तैपनि, यदि तैँले सत्यता पछ्याउन र सत्यता अभ्यास गर्नको लागि यो भनाइ त्यागिस् भने, यसले तँलाई असर गर्न छोड्नेछ, र यो तेरो आदर्श वाक्य वा तेरा कार्यहरूको सिद्धान्त बन्‍न छोड्नेछ, र यसको साटो तैँले जे गर्छस् त्यो ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने यो भनाइको पूर्णविपरीत हुनेछ। तँ आफ्नो अभिमानको खातिर जिउनेछैनस्, न त आफ्नो मर्यादाको खातिर नै जिउनेछस्, बरु यसको साटो, तँ सत्यता पछ्याउने र इमानदार व्यक्ति बन्ने खातिर जिउनेछस् र तैँले परमेश्‍वरलाई सन्तुष्ट पार्न र साँचो सृजित प्राणीका रूपमा जिउन खोज्नेछस्। यदि तँ यस सिद्धान्तमा अडिग रहन्छस् भने, तँलाई तेरो परिवारले सिकाएका कुराहरूलाई तैँले त्यागिसकेको हुनेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। जब मैले परमेश्‍वरका वचनहरूसँग आफूलाई दाँजेर हेरेँ, मैले किन कहिल्यै खुलेर बोल्ने वा आफ्नो राय व्यक्त गर्ने आँट गरिनँ भन्ने कुरा मैले बुझेँ। मुख्य समस्या के थियो भने, म “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” जस्ता शैतानी विषहरूबाट प्रभावित भएकी थिएँ। म आफ्नो अभिमानलाई अरू कुनै कुराभन्दा महत्त्वपूर्ण ठान्थेँ, र यदि कुनै व्यक्तिले आफ्नो इज्जत गुमायो भने, उसले आफ्नो मर्यादा पनि गुमाउँछ भन्ने सोच्थेँ। म ढिलो बुझ्छु र मेरो भाषिक क्षमता राम्रो छैन, त्यसैले मलाई आफू अरूभन्दा आधा मात्र सक्षम छु जस्तो लाग्थ्यो: म अत्यन्तै हीन महसुस गर्थेँ। धेरै मानिसका अगाडि बोल्दा, यदि मैले आफूलाई राम्ररी अभिव्यक्त गर्न सकिनँ भने मेरा ब्रदर-सिस्टरहरूले मलाई हेप्नेछन् भन्ने डरले म आत्तिन सक्थेँ, त्यसैले म मौन रहन रुचाउँथेँ। मसँग आफ्नो कर्तव्य निर्वाह गर्ने केही राम्रा तरिका र विधिहरू हुँदा, मेरा ब्रदर-सिस्टरहरूलाई मद्दत गर्नका लागि मात्र नभई उनीहरूको कर्तव्य निर्वाहको नतिजा र प्रभावकारिता सुधार्नका लागि पनि, मैले यी कुरा ब्रदर-सिस्टरहरूलाई बताउनुपर्थ्यो। तर, आफ्नो इज्जत जोगाउनकै लागि, मैले बारम्बार अस्वीकार गरेँ र बहानाहरू बनाएँ; मैले आफ्नो अभिमानलाई धेरै महत्त्व दिएकी रहेछु र पाइलैपिच्छे आफ्नै ख्याल गरेकी रहेछु भनेर मैले महसुस गरेँ। म साँच्चै नै ज्यादै स्वार्थी र दुष्ट थिएँ! परमेश्‍वरको अभिप्राय भनेको मानिसहरू इमानदार होऊन् र आफ्ना बारेमा खुलेर कुरा गर्न सिकून्, आफ्ना त्रुटि र कमीकमजोरीहरू समेत उदाङ्गो पारून् भन्ने हो; उनीहरूले कुराहरू लुकाएर राख्नु र छद्मभेष धारण गर्नु हुँदैन। जब मैले परमेश्‍वरको अभिप्राय र माग बुझेँ, मैले परमेश्‍वरलाई प्रार्थना गरेँ, “हे परमेश्‍वर। म सधैँ आफ्नो अभिमानद्वारा बाँधिन र नियन्त्रित हुन चाहन्नँ। म हीनताबोधका नकारात्मक भावनाहरू त्याग्न चाहन्छु। तपाईँ मलाई अगुवाइ गर्नुहोस् ताकि म सत्यता अभ्यास गर्न सकूँ।”

एक पटक, मैले आफ्नो कर्तव्य निर्वाहमा केही नतिजा हासिल गरेका कारण, हामीले कामको सारांश निकाल्ने बेलामा, सुपरिवेक्षकले मलाई त्यसबारे कुरा गर्न भन्नुभयो। त्यति धेरै मानिसका अगाडि सङ्गति गर्नेबारे सोच्नेबित्तिकै, मलाई अलिकति डर लाग्यो। म अस्वीकार गर्नै लागेकी थिएँ, त्यत्तिकैमा मैले अचानक के महसुस गरेँ भने, ममाथि हरेक दिन आइपर्ने वातावरणहरू परमेश्‍वरको अनुमतिले नै आउँछन्। यो परमेश्‍वरले मलाई सत्यता अभ्यास गर्ने मौका दिनुभएको थियो, र मैले यसलाई सामना गर्नुपर्थ्यो। मैले परमेश्‍वरका वचनहरूको एउटा खण्ड सम्झेँ: “यदि तैँले आफ्ना खराबी र कमीकमजोरीहरूलाई साथमा रहन दिन्छस् भने, तिनलाई अस्तित्वमा रहन दे, र अरूले तेरा खराबीहरू देखे पनि, यो तेरा लागि फाइदाजनक समेत हुन सक्छ, र सुरक्षा पनि हुन सक्छ, जसले तँलाई अहङ्कारी र अभिमानी बन्‍नबाट रोक्छ। अवश्य नै, धेरै मानिसहरूलाई आफ्नै खराबी र कमीकमजोरीहरू प्रकाश गर्नका लागि साहस चाहिन्छ। कतिपय मानिसहरू भन्छन्, ‘हरेकले आफ्नै सबल पक्ष र असल गुणहरू प्रकाश गर्छ। कसलेचाहिँ जानी-जानी आफ्ना कमजोर पक्ष र खराबीहरू प्रकाश गर्छ र?’ तैँले जानी-जानी ती कुराहरू प्रकाश गर्ने होइन, तर तैँले तिनलाई प्रकाश हुन दिन्छस्। उदाहरणका लागि, यदि तँ डरपोक हुन्छस् र धेरै मानिसहरूको बीचमा बोल्दा तँ प्रायजसो नर्भस हुन्छस् भने, तैँले अरूलाई यसो भन्ने पहल गर्न सक्छस्, ‘बोल्दा म सजिलै नर्भस हुन्छु; म सबैलाई यो बुझेर ममा गल्ती नखोज्न अनुरोध मात्रै गर्छु।’ तैँले सबैसामु आफ्ना खराबी र कमीकमजोरीहरू प्रकट गर्ने पहल गर्छस्, ताकि तिनीहरूले तँलाई बुझ्न र सहन सकून्, र सबैले तँलाई चिन्‍न सकून्। सबैले तँलाई जति चिन्छन्, तेरो हृदय त्यति नै सहज हुनेछ, र तँ आफ्ना खराबी र कमीकमजोरीहरूको बन्धनमा त्यति नै कम हुनेछस्। यो वास्तवमा तेरा लागि फाइदाजनक र उपयोगी हुनेछ। सधैँ आफ्ना खराबी र कमीकमजोरीहरूलाई ढाकछोप गर्नुले तँ ती कुरासँग सह-अस्तित्वमा रहन चाहँदैनस् भन्‍ने कुरालाई प्रमाणित गर्छ। यदि तैँले तिनलाई तँसँग सह-अस्तित्वमा रहन दिइस् भने, तैँले ती प्रकाश गर्नुपर्छ; लज्जित वा निरुत्साहित नबन्, र अरूभन्दा निकृष्ट महसुस नगर्, वा तँ असल छैनस् र तँसँग मुक्ति पाउने कुनै आशा छैन भन्‍ने नसोच्। तैँले सत्यता पछ्याउन, र सिद्धान्तहरू अनुसार आफ्नो सारा हृदय, सारा सामर्थ्य, र सारा मनले आफ्नो कर्तव्य पूरा गर्न सके सम्म, र तेरो हृदय निष्कपट भएसम्म, र तैँले परमेश्‍वरप्रति झाराटारुवा व्यवहार नगरेसम्म, तँसँग मुक्ति पाउने आशा हुन्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूबाट मैले के देखेँ भने, यदि कुनै व्यक्तिमा केही कमीकमजोरी र समस्याहरू छन् भने, परमेश्‍वरले उसलाई दोषी ठहराउनुहुन्न, र यसको अर्थ त्यो व्यक्ति अरूभन्दा निकृष्ट छ भन्ने होइन। परमेश्‍वर आशा गर्नुहुन्छ कि हामीले आफ्ना कमीकमजोरीलाई सही रूपमा हेर्न सकौँ, र तिनलाई आफूसँगै सहअस्तित्वमा रहन दिऊँ। यदि हामी अरूले हेप्छन् भन्ने डरले आफ्ना कमीकमजोरीहरू लुकाउँछौँ भने, यो छद्मभेष र छल हो, र हामी पाइलैपिच्छे नियन्त्रित हुनेछौँ, आफूले गर्न सक्ने कुरामा समेत पूर्ण क्षमता देखाउन सक्नेछैनौँ। म स्वभावैले अन्तर्मुखी छु, र धेरै मानिसमाझ हुँदा आत्तिन सक्छु; आफूलाई अभिव्यक्त गर्ने मेरो क्षमता पनि कमजोर छ। यो परमेश्‍वरद्वारा नियोजित गरिएको हो। मैले बोल्दा कसरी नआत्तिने वा अभिव्यक्त गर्ने मेरो कमजोर क्षमतालाई के गर्ने भनेर निरन्तर सोचिरहनु हुँदैन। मैले परमेश्‍वरको सामना गर्नुपर्छ र इमानदार व्यक्ति बन्ने अभ्यास गर्नुपर्छ, मैले ठ्याक्कै कसरी काम गरेँ र मेरो अनुभव कस्तो थियो भन्नेबारे कुरा गर्नुपर्छ। मैले यो राम्ररी गर्न सक्दो प्रयास गरेँ भने, त्यो नै पर्याप्त हुन्छ। मैले मनमनै परमेश्‍वरलाई प्रार्थना गरेँ, “हे परमेश्‍वर, म आफ्नो अभिमानलाई ख्याल गर्न चाहन्नँ। म यो छलफललाई सत्यता अभ्यास गर्ने र इमानदार व्यक्ति बन्ने अवसरको रूपमा मात्र लिन चाहन्छु। तपाईँ मलाई अगुवाइ गर्नुहोस्!” त्यसकारण, मैले यस अवधिका मेरा अनुभवहरू र आफ्नो कर्तव्य निर्वाह गर्दा मैले प्राप्त गरेका उपलब्धिहरूबारे सबैसँग कुरा गरेँ। हुन त म कहिलेकाहीँ आत्तिन्थेँ र त्यति सहज रूपमा बोल्न सक्दिनथेँ, तर म यसबाट नियन्त्रित भइनँ, र मेरो हृदयले स्वतन्त्र महसुस गर्‍यो। परमेश्‍वरका वचनहरूले मलाई आत्मचिन्तन गर्न र आफूलाई बुझ्न, र बिस्तारै हीनताबोधका भावनाका बन्धन र नियन्त्रणलाई फाल्न लगाए ताकि म सक्रिय र सकारात्मक मनोवृत्तिका साथ आफ्नो कर्तव्य निर्वाह गर्न सकूँ। परमेश्‍वरलाई धन्यवाद!


४०. पैसा, ख्याति र प्राप्तिका पछि लागेर बिताएका कष्टकर वर्षहरूलाई बिदाइ

सु फेई, चीन

म एउटा साधारण ग्रामीण परिवारमा जन्मिएँ, र हाम्रो घरको जीवनयापनको अवस्था एकदमै सामान्य थियो। मेरो छिमेकी एक शिक्षक थिए, र उनको परिवार पुस्तौँदेखि धनाढ्य र अत्यन्तै सम्मानित थियो। मलाई साँच्चै ईर्ष्या लाग्थ्यो। म सानो हुँदा, छिमेकीहरू चाउचाउ खान्थे, तर मेरो परिवारले मकैको रोटी मात्र खान सक्थ्यो। छिमेकीहरू बाटोमा हिँड्दा, गाउँलेहरू सबैले उनीहरूलाई सबैले जोसका साथ अभिवादन गर्थे, तर हामीसँग भने झारा टार्ने हिसाबले मात्र थोरै भलाद्मी कुरा गर्थे। जब म छिमेकीका छोराछोरीहरूले सफा र चिटिक्क परेको लुगा लगाएको देख्थेँ, अनि आफ्नै फाटेको बाक्लो ज्याकेटलाई हेर्थेँ, मलाई उनीहरूसँग उभिन पनि ज्यादै लाज लाग्थ्यो, र एकदमै हीन महसुस हुन्थ्यो। म मनमनै सोच्थेँ, “म ठूलो भएपछि मेरो परिवारको जीवनयापनको अवस्था सुधार्न केही पैसा कमाउनेछु, ताकि हामी राम्रो जीवन जिउन सकौँ, अनि अरूले हाम्रो इज्जत गरून्।” म पन्ध्र वर्षकी हुँदा, मेरा बुबालाई राजनीतिक मामलाका कारण सात वर्षको जेल सजाय सुनाइयो। हाम्रो परिवारसँग पैसा वा शक्ति नभएकाले, मेरा काकाले समेत हामीलाई हेप्थे, र स-साना कुरामा पनि उनले काकी उठाएर मेरी आमालाई कुट्थे। यो देख्दा मेरो हृदय घृणाले भरियो, र यसले मेरो पैसा कमाउने चाहनालाई झनै बढाइदियो, किनभने मलाई धनी भएपछि मात्र अरूले हामीलाई हेप्न छोड्छन् भन्ने लाग्थ्यो। म प्रायः मानिसहरूले यसो भनेको सुन्थेँ, “गरिब धनीसँग लड्दैन, र धनीले अधिकारीहरूसँग प्रतिस्पर्धा गर्दैन। धनीले पैसा प्रयोग गरेर गरिबलाई किच्न सक्छ, अनि एउटा अधिकारीले एक शब्दमै गरिब व्यक्तिलाई मृत्युदण्ड दिन सक्छ।” म मनमनै सोच्थेँ, “पैसा भए मात्र व्यक्तिले शक्ति र हैसियत प्राप्त गर्न सक्छ, अनि उसलाई कसैले हेयको नजरले हेर्न वा हेप्न सक्दैन। मैले पैसा कमाउनै पर्छ!” पछि, मैले ट्याक्सी चालक बनेर पैसा कमाउन सकिन्छ भन्ने सुनेँ, त्यसैले म सवारी चालक अनुमतिपत्र लिन गएँ। केही समय ट्याक्सी चलाएपछि, मलाई मैले पर्याप्त पैसा कमाइरहेकी छैन जस्तो लाग्यो, त्यसैले मैले एउटा कम्पनीमा बिक्रेताको काम गर्न थालेँ, जहाँ एउटा सम्झौता पक्का गर्दा मैले कमिसनस्वरूप हजारौँ युआन कमाउन सक्थेँ। अझ धेरै कमिसन कमाउन, म आफ्नो धेरैजसो समय फोन गरेरै बिताउँथेँ, र म थकित हुँदा र रिँगटा लाग्दा समेत आराम गर्दिनथेँ। मेरो घाँटी सुकेर धोद्रो हुँदासमेत म पानी पिउनलाई रोक्दिनथेँ। ग्राहक इच्छुक भएसम्म, म जुनसुकै बेला पनि जान्थेँ। कहिलेकाहीँ म पूरै लखतरान भएर मध्यरातमा घर फर्कन्थेँ, तर जब म एउटा सम्झौता पक्का गरेपछि कमाइने हजारौँ युआन कमिसनबारे सोच्थेँ, मलाई त्यति थकान महसुस हुनै छोड्थ्यो।

सन् २००२ मा विवाह गरेपछि, हाम्रो परिवारको जीवनयापनको अवस्था सुधार्न मेरो श्रीमान् र मैले एउटा रेस्टुरेन्ट खोल्यौँ। सन् २००३ मा सार्स महामारी फैलियो, र एक वर्षभन्दा बढी समय सञ्चालनमा रहेपछि पनि रेस्टुरेन्टबाट नाफा भइरहेको थिएन, त्यसैले हामीले त्यसलाई बेच्यौँ। यसरी नै असफल हुन मेरो मनले मानेन, त्यसैले हामीले अर्को रेस्टुरेन्ट खोल्यौँ, तर अन्त्यमा, विभिन्न कारणले गर्दा, हामीले त्यसलाई निरन्तरता दिन सकेनौँ। म पीडा र निराशामा थिएँ, तर म हार मान्न चाहिरहेकी थिइनँ, त्यसैले मैले मनमनै भनेँ, “मेरो परिवारको जीवनका लागि, र मानिसहरूले हामीलाई हेप्न छोडून् भन्नका लागि, म यति सजिलै हार मान्न सक्दिनँ। मैले कडा मिहिनेत गरिरहनुपर्छ। म पैसा कमाउन सक्दिनँ भन्ने कुरा म स्विकार्दिनँ!” पछि, मेरो श्रीमान् र मैले अर्को रेस्टुरेन्ट खोल्यौँ, र हामी हरेक दिन यति व्यस्त हुन्थ्यौँ कि म मध्यरातअघि कहिल्यै सुत्दिनथेँ। अर्को कामदारलाई तिर्ने पैसा बचाउन, म मेरो दोस्रो सन्तान पेटमा हुँदासमेत भाँडा माझ्ने, भुइँ पुछ्ने र सरसफाइ गर्ने गर्थेँ, र मेरो बच्चा एक महिनाको भएपछि म फेरि रेस्टुरेन्टको काममा फर्किएँ। समय बित्दै जाँदा, रेस्टुरेन्ट झन्-झन् व्यस्त हुँदै गयो, हरेक दिन दर्जनौँ टेबलमा पाहुनाहरू हुन्थे, र म पाहुनाहरूको सेवा गर्दै यताउता दौडिरहनुपर्थ्यो। गर्मी याममा, प्रायः गर्मीले गर्दा मेरो टाउको दुख्थ्यो, र हामी यति व्यस्त हुन्थ्यौँ कि मसँग पानी पिउने समयसमेत हुँदैनथ्यो। म शारीरिक र मानसिक रूपमा थकित हुन्थेँ। तर जब म हामीले एकै दिनमा १०,००० युआनभन्दा बढी कमाएको देख्थेँ, म साँच्चै खुसी हुन्थेँ, र मलाई लाग्थ्यो, जतिसुकै गाह्रो वा थकाइलाग्दो भए पनि, यो सबै सार्थक हुनेछ। हाम्रो कडा मिहिनेतबाट, हामीले गाडी र घर मात्र जोडेनौँ, केही पैसा पनि बचत गर्न सक्यौँ। मैले मनमनै सोचेँ, “यतिका वर्षको दुःखकष्टपछि, अब म अन्ततः शिर ठाडो पारेर इज्जतका साथ जिउन सक्छु।” पछि, मेरो श्रीमान्‌ले एउटा लगानी कम्पनी खोले र हाम्रो गाउँमा एउटा कारखानासमेत बनाए। हामी यति धेरै नाफा कमाइरहेका थियौँ कि त्यो गन्न पनि सकिरहेका थिएनौँ। मेरो बच्चाले मलाई भन्यो, “आमा, बाबाको सन्दुकभरि पैसा नै पैसा रहेछ!” धेरै मानिसहरू हाम्रो कृपापात्र बन्न खोज्न थाले, र घरको काममा सघाउने सधैँ कोही न कोही हुन्थ्यो। सरकारी अधिकारीहरू समेत हामीसँग कुराकानी गर्न आउँथे। म बाटोमा हिँड्दा, मानिसहरूले मलाई टाढैबाट अभिवादन गर्थे, र जब मानिसहरूले मेरो बारेमा कुरा गर्थे, उनीहरूले मेरो धेरै प्रशंसा गर्थे, र उनीहरूले मेरा आमाबुबालाई पनि यसो भन्थे, “तपाईँकी छोरी त साँच्चै प्रभावशाली छिन्; सहरमा दुइटा कारखाना र एउटा रेस्टुरेन्ट त पहिले नै बनाएकी थिइन्, त्यसबाहेक उनले एक वर्षमै तीनवटा घर बनाएकी छिन्! अविश्‍वसनीय!” मानिसहरूले यसो भनेको सुन्दा मलाई साँच्चै सन्तुष्टि मिल्थ्यो, र म मनमनै सोच्थेँ, “पैसा हुनु धेरै राम्रो कुरा हो। म अन्ततः मेरा आमाबुबाको इज्जत राख्न सक्छु! मानिसले सधैँ ठूलै लक्ष्य राख्नुपर्छ, किनभने पैसा भएपछि मानिसहरूले तिमीलाई फरक नजरले हेर्न थाल्छन्। भनिन्छ नि, ‘सहरमा गरिब हुँदा कसैले वास्ता गर्दैन, तर गाउँमा धनी हुँदा कहिल्यै नचिनेका आफन्तहरू पनि भेटिन्छन्।’ यतिका वर्षको कडा मिहिनेतपछि, म बल्ल शिर ठाडो पार्न सक्ने भएकी छु।”

यसरी जिउन पाउँदा मलाई दुई-तीन वर्षसम्म रमाइलो भयो, तर हामीसँग पैसा, सम्पत्ति र हामीलाई चाहिने सबै कुरा भए तापनि, अनि रेस्टुरेन्ट, कम्पनी र कारखानाहरू सबै राम्ररी चलिरहेका भए तापनि, मलाई हृदयमा सधैँ एउटा खालीपन महसुस हुन्थ्यो। मेरो श्रीमान् प्रायः ग्राहकहरूसँग खान, पिउन र रमाइलो गर्न बाहिर जान्थे, र बारम्बार रातभर बाहिरै रहन्थे। उनी घरमा झन्-झन् कम बस्न थाले, र छोराछोरीको हेरचाह गर्दैनथे। परिवारसँगै बसेर खाना खाने मौका पनि कमै मात्र मिल्थ्यो। हामीले पैसा त कमाएका थियौँ, तर घरको अनुभूति गुमाएका थियौँ। मेरो हृदयमा मिश्रित भावनाहरू आउँथे, र गहिरो बेचैनी महसुस हुन्थ्यो। फुर्सदको समयमा, मलाई दिक्क लाग्थ्यो, र समय कटाउन यताउता घुम्नुबाहेक मसँग अरू काम नै हुँदैनथ्यो। केही समय नबित्दै मेरो श्रीमान्‌को लगानी डुब्यो, र एउटा आर्थिक मुद्दामा संलग्न भएका कारण उनलाई हिरासतमा लिइयो। कारखाना अब सञ्चालन हुन सक्ने अवस्थामा थिएन, र कम्पनीको व्यवस्थापनले करोडौँको रकम हिनामिना गरेको कुरा बाहिर आयो। त्यसैले हामीसँग गाडी र सम्पत्ति बेचेर ऋण तिर्नुको विकल्प थिएन। मैले चलाइरहेको रेस्टुरेन्ट समेत बेच्नुपर्‍यो। हाम्रो परिवारमा यो घटना घटेपछि, साथीभाइ र नातेदारहरूले हामीबाट दूरी बढाए, हामीलाई कठोर नजरले हेर्न र गिज्याउन थाले। मेरो पीडाकै बीचमा, मैले मेरो श्रीमान्‌को बाहिर चक्कर चलिरहेको कुरा थाहा पाएँ। मलाई बज्रपात आइलागे जस्तो भयो। हाम्रो भाग्यमा आएका यी सबै उलटपुलटलाई स्विकार्न मलाई गाह्रो भयो, र मैले आफ्नो हृदयमा चिच्याउँदै भनेँ, “हे परमेश्‍वर, के मेरो भाग्य यही हो?” म यति गहिरो पीडा र निराशामा थिएँ कि म रातौँरात सुत्न सकिनँ, र हृदयको पीडा पोख्नलाई मेरो कोही थिएन।

मेरो वर्षौँको कडा मिहिनेत बर्बाद भएको मैले स्विकार्न सकिनँ, त्यसैले म कोही खोजेर ऊसँग एउटा कारखाना खोल्न चाहन्थेँ तर मैले कहिल्यै उपयुक्त व्यक्ति फेला पारिनँ, त्यसैले मैले ऋण लिएर एउटा गाडी किनेँ र पैसा कमाउनका लागि ट्याक्सी चलाउन थालेँ। मेरो कञ्जुस्याइँ, लगातार मानसिक ध्यान, खराब खानपान, र निद्राको कमीका कारण मेरो रक्तनलीहरू कडा भए, रगतमा बोसो बढ्न थाल्यो र मलाई उच्च रक्तचाप सुरु भयो। मेरो शरीरमा थाइराइडका गाँठोहरू पनि आए। पछि, मेरो स्वास्थ्य थप बिग्रियो। हावाले भेट्दा मेरा आँखामा आँसु आउँथ्यो, मेरो दृष्टि धमिलो हुन्थ्यो, र मलाई प्रायः टाउको सुन्निने र छाती कस्सिने समस्या पनि हुन्थ्यो। टाउको असाध्यै दुख्दा, मैले एक हातले टाउकोको पछाडिको भाग समातेर र अर्को हातले स्टेरिङ समातेर गाडी चलाउनुपर्थ्यो। मैले ट्याक्सी चलाएर कमाएको सबै पैसा दुई वर्षपछि मेरो भतिजाले चोर्ला भनेर मैले सोचेकै थिइनँ। अनि यसरी नै, मैले वर्षौँसम्म ज्यान दिएर कमाएर गरेको बचत सकियो। म पूर्ण रूपमा विक्षिप्त र लाचार भएँ। अन्ततः, मेरो शरीरले साथ दिन छोड्यो, र निको हुनका लागि मैले काम रोकेर आराम गर्नुपर्‍यो। म एक्लै शान्त अवस्थामा हुँदा, मैले मनमनै सोचेँ, “मैले यतिका वर्षसम्म पैसा कमाउन यति कडा मिहिनेत गरेँ, तर अन्त्यमा, मैले केही पनि पाइनँ र मेरो शरीर मात्र रोगै-रोगले भरियो। के पैसा कमाउन नसक्ने भएरै जीवन बिताउनु नै मेरो नियति हो?” म पीडामा हुँदा, जब म निराशासँग जुधिरहेकी थिएँ, सर्वशक्तिमान्‌ परमेश्‍वरको आखिरी दिनहरूको सुसमाचार मकहाँ आइपुग्यो।

सन् २०२१ को मार्चमा, एक जना साथीले मलाई सर्वशक्तिमान्‌ परमेश्‍वरको आखिरी दिनहरूको सुसमाचारको गवाही दिँदै भने कि परमेश्‍वर फेरि देहधारी हुनुभएको छ र उहाँले कामको एउटा नयाँ चरण अघि बढाउनुभएको छ, साथै उहाँ मानिसहरूलाई न्याय र शुद्धिकरण गर्न, अन्ततः मानिसहरूलाई परमेश्‍वरले सुरुमा सृष्टि गर्नुभएकै स्वरूपमा पुनर्स्थापित गर्न, र मानव जीवनलाई अदनको बगैँचामा हुँदाको अवस्थामा फर्काउन वचनहरू बोल्दै हुनुहुन्छ। यो सुनेपछि म साँच्चै खुसी भएँ, र केही समयको खोजीनीतिपछि, मैले परमेश्‍वरको नयाँ काम स्वीकार गरेँ। पछि, मैले परमेश्‍वरका वचनहरू पढेँ: “परमेश्‍वरले जीवित र निर्जीव सबै कुरालाई आपूर्ति गर्न आफ्नो जीवन प्रयोग गर्नुहुन्छ, र उहाँको शक्ति र अख्तियारमार्फत सबै थोकलाई असल क्रममा राख्नुहुन्छ। यो त्यस्तो तथ्य हो जुन कसैले पनि कल्पना गर्न वा बुझ्न सक्दैन, र यी बुझ्न नसकिने तथ्यहरू नै परमेश्‍वरको जीवनशक्तिको प्रकटीकरण र प्रमाण हुन्। अब म तँलाई एउटा रहस्य बताउँछु: परमेश्‍वरको जीवनको महानता र उहाँको जीवनको शक्ति कुनै पनि सृजित प्राणीका लागि बुझ्न नसकिने छन्। विगतमा जस्तो थियो अहिले पनि यो त्यस्तै छ, र आउने समयमा पनि यो त्यस्तै रहनेछ। मैले बताउने दोस्रो रहस्य यो हो: सारा प्राणीहरूको जीवनको स्रोत परमेश्‍वरबाट आउँदछ, ती जीवनको रूप वा संरचनामा जतिसुकै फरक भए पनि, र ती जस्तो प्रकारको जीवित प्राणी भए पनि, कुनै प्राणी परमेश्‍वरद्वारा तोकिएको जीवन मार्गविरुद्ध जान सक्दैन। जे भए पनि, मानिसले यो बुझोस् भन्‍ने मात्र म चाहन्छु: परमेश्‍वरको हेरचाह, सुरक्षा र आपूर्तिविना, मानिसले जति नै लगनशीलताका साथ कोसिस गरे पनि वा जति नै मेहनतका साथ सङ्घर्ष गरे पनि उसले प्राप्त गर्नुपर्ने ती सबै कुरा प्राप्त गर्न सक्दैन। परमेश्‍वरबाट जीवनको आपूर्तिविना, मानिसले जिउनुको मूल्य र जीवनको अर्थ गुमाउँछ। आफ्नो जीवनको मोललाई व्यर्थमा खेर फाल्ने मानिसलाई परमेश्‍वरले कसरी यस्तो लापरवाह हुने अनुमति दिन सक्नुहुन्छ? मैले पहिले भनेझैँ: परमेश्‍वर तेरो जीवनको स्रोत हुनुहुन्छ भन्‍ने कुरालाई नबिर्सी” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनहरू पढेपछि, म अत्यन्तै भावुक भएँ, र मैले के बुझेँ भने, परमेश्‍वर सबै कुरामाथि सार्वभौम हुनुहुन्छ र उहाँले मानवजातिको भाग्यलाई नियन्त्रण गर्नुहुन्छ। मानिसहरूले जतिसुकै प्रयास गरे पनि, जुन कुरा परमेश्‍वरले उनीहरूका लागि पूर्वनिर्धारित गर्नुभएको छैन त्यो उनीहरूले प्राप्त गर्न सक्दैनन्। मलाई मेरा हातहरू अरूका जतिकै सक्षम छन् र यदि अरूले केही गर्न सक्छन् भने म पनि सक्छु भन्ने लाग्थ्यो। तर वर्षौँको परिश्रमपछि, मैले पैसा कमाएकी, र गाडी, सम्पत्ति, कम्पनी र जायजेथा जोड्न सकेकी भए पनि, मैले अलिकति सफलता पाउनेबित्तिकै त्यो सबै एकैछिनमा हरायो, र पछि, मैले दुई वर्ष ट्याक्सी चलाएर कमाएको पैसा मेरो भतिजाले चोर्‍यो। मैले अन्ततः के बुझेँ भने, मानिसहरूले आफ्नो भाग्य बदल्न सक्दैनन्, र यो जुनीमा, मेरो भाग्यमा नलेखिएको कुरा मैले जतिसुकै कडा मिहिनेत गरे पनि प्राप्त गर्न सक्दिनँ। यो कुरा बुझेपछि, मेरो हृदयलाई बल्ल शान्ति मिल्यो, र मलाई सहजताको आभास भयो। मैले परमेश्‍वरको सार्वभौमिकतालाई नचिनेकी र म सधैँ भाग्यसँग लडिरहेकी हुनाले म त्यस्तो पीडामा जिएकी थिएँ। परमेश्‍वरका वचनहरू पढेपछि, मैले बुझेँ कि सबै कुरा परमेश्‍वरद्वारा पूर्वनिर्धारित हुन्छ, साथै म एउटी मामुली सृजित प्राणी मात्र हुँ र म परमेश्‍वरको सार्वभौमिकता र बन्दोबस्तप्रति समर्पित हुनुपर्छ।

त्यसपछि मैले परमेश्‍वरका वचनहरू पढेँ: “संसारको व्यापक फैलावटमा, महासागरहरू भरिएर मैदानमा परिणत हुन्छन्, र जमिनहरू बगेर महासागरहरूमा परिवर्तन हुन्छन् र यो प्रक्रिया अनगिन्ती पटक दोहोरिन्छ। यावत् थोकमाझ, सबै कुरामाथि सार्वभौमिकता राख्नुहुने उहाँबाहेक, अरू कोही पनि यस मानवजातिलाई अगुवाइ गर्न र मार्गनिर्देशन गर्न सक्षम छैन। मानवजातिका निम्ति परिश्रम गर्ने वा तयारी गर्ने ‘शक्तिशाली जन’ कोही पनि छैन, मानवजातिलाई ज्योतिको गन्तव्यतिर अगाडि बढ्न र मानिसको संसारका अन्यायहरूबाट मुक्त हुन अगुवाइ गर्न सक्‍ने जन त झनै छैन। मानवजातिको भविष्यप्रति परमेश्‍वर विलाप गर्नुहुन्छ, उहाँ मानिसको पतनप्रति शोक गर्नुहुन्छ, अनि मानिस पाइला दर पाइला क्षय र फर्कन नसक्‍ने मार्गतिर हिँडिरहेको कुराले उहाँलाई पीडा दिन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। “सर्वशक्तिमान्‌को जीवन आपूर्ति छोडेर गएको हुनाले, मानवजाति आफ्नो अस्तित्वको उद्देश्यबारे अनभिज्ञ छ, तर ऊ मृत्युसँग डराउँछ। तिनीहरू सहयोग वा सहारारहित छन्‌, अझै पनि आफ्ना आँखा चिम्लन अनिच्छुक हुन्छन्‌, र तिनीहरू भावना नभएको आत्मा बोकेर आफ्नो देहलाई थाम्नका लागि आफैलाई दह्रिलो बनाउँछन्, र यस संसारमा जसोतोसो एक तुच्छ अस्तित्व लतार्छन्। तँ यसरी आशाबिना जिउँछस्, त्यसै गरी अन्य चाहिँ लक्ष्यबिना जिउँछन्। केवल किंवदन्तीका पवित्र उहाँले मात्र ती मानिसहरूलाई मुक्ति दिनुहुनेछ, जो आफ्नो कष्टमाझ विलाप गर्दै उहाँको आगमनको व्यग्र तृष्णा गर्छन्‌। त्यस्तो विश्‍वास चेतनाको कमी हुनेहरूमा लामो समयदेखि साकार नभएर नै रहेको छ। तथापि, तिनीहरू अझै पनि यसको यसरी तृष्णा गर्छन्। सर्वशक्तिमान्‌ले यी गहन कष्ट भोगेका मानिसहरूमाथि कृपा गर्नुहुन्छ; साथसाथै, बिलकुलै चेतना नभएका यी मानिसहरूप्रति उहाँ वितृष्ण महसुस गर्नुहुन्छ, किनकि मानिसहरूबाट उत्तर प्राप्त गर्नुअघि उहाँले निकै लामो समय पर्खनुपर्छ। उहाँ खोज्न चाहनुहुन्छ, तेरो हृदय र तेरो आत्मा खोज्न चाहनुहुन्छ, र तेरा लागि पानी र खाना ल्याउन चाहनुहुन्छ, ताकि तँ ब्युँझेस् र तैँले उप्रान्त तिर्खाउने र भोकाउने नगरेस्। जब तँ थाक्छस् र जब तैँले यस संसारको केही उजाडता महसुस गर्छस्, तब हराएको महसुस नगर्, नरो। सर्वशक्तिमान्‌ परमेश्‍वर, रखवालाले जुनसुकै बखत पनि तेरो आगमनलाई अङ्गाल्नुहुनेछ। उहाँ तेरो छेउमै रखवाली गर्दै हुनुहुन्छ, उहाँ तँ पछाडि फर्किने प्रतीक्षा गर्दै हुनुहुन्छ, तैँले तेरो स्मृति अचानक पुनः प्राप्त गर्ने दिन कुर्दै हुनुहुन्छ: जब तैँले तँ परमेश्‍वरबाट आइस्, अनि तैँले कुनै अज्ञात समयमा आफ्नो दिशा गुमाइस्, कुनै अज्ञात समयमा तैँले बाटोमा चेतना गुमाइस्, र कुनै अज्ञात समयमा तैँले एक ‘पिता’ पाइस् भन्‍ने कुरा थाहा पाउँछस्; यसका अतिरिक्त, जब तैँले सर्वशक्तिमान्‌ले सदा तेरो रखवाली गर्दै, अत्यन्तै लामो समयदेखि त्यहाँ तेरो फिर्ती पर्खँदै आउनुभएको छ भन्‍ने कुरा थाहा पाउँछस्। उहाँले व्यग्र रूपमा तृष्णा गर्दै, र उत्तररहित प्रतिक्रिया पर्खँदै आउनुभएको छ। उहाँले बाटो हेर्दै बस्नु अमूल्य कुरा हो, र त्यो मानव हृदय र मानव आत्माका खातिर हो। सायद उहाँ अनिश्चित कालसम्म बाटो हेर्नुहुन्छ, वा सायद त्यो समाप्त भएको छ। तर, तेरो हृदय र तेरो आत्मा अहिले ठ्याक्कै कहाँ छन् भन्‍ने कुरा तैँले जान्नुपर्दछ” (वचन, खण्ड १। परमेश्‍वरको देखापराइ र काम। सर्वशक्तिमान्‌को सुस्केरा)। परमेश्‍वरका वचनहरू पढेपछि, म गहिरो रूपमा भावुक भएँ र न्यानोपनको अनुभूतिले भरिएँ। मैले के महसुस गरेँ भने, परमेश्‍वर सधैँ मेरो पुनरागमनको प्रतीक्षामा हुनुहुँदो रहेछ। सुरुमा म एकोहोरो रूपमा पैसाको पछि लागेकी थिएँ, र म पैसा, पैसा, पैसाबारे मात्र सोच्थेँ! हाम्रो रेस्टुरेन्ट खोल्नेदेखि लिएर लगानी कम्पनी डुब्नेसम्म, र साथीभाइ तथा नातेदारहरूको कठोर नजर, अनि मेरो श्रीमान्‌को व्यभिचार, यी सबै कुराले मलाई यति धेरै पीडा र निराशा दिए कि म मर्नसमेत चाहने बिन्दुमा पुगेकी थिएँ। तर जब मैले घरका वृद्धवृद्धा र केटाकेटीहरूलाई सम्झेँ, मैले आफ्नो ज्यान लिने विचार त्यागिदिएँ। पछि, जब म ट्याक्सी चलाउँथेँ, मलाई प्रायः टाउको दुख्थ्यो, र मेरो रक्तचाप १७० पुग्दासमेत म काम रोकेर आराम गर्न सक्दिनथेँ। ख्याति र प्राप्ति हासिल गर्न, र अरूले मलाई उच्च ठानून् भन्नका लागि, म बिरामी हुँदासमेत जबरजस्ती पैसा कमाउनतिर लागिरहन्थेँ। मैले मेरो एक जना सहकर्मीलाई सम्झिएँ, जो एक दिन गाडी चलाइरहेको थियो तर भोलिपल्टै स्ट्रोक भएर मर्‍यो। तर मेरो कहिल्यै कुनै दुर्घटना भएन। यो सबै परमेश्‍वरको हेरचाह र सुरक्षा थियो। म मेरो जीवनको सबैभन्दा तल्लो बिन्दुमा थिएँ। पारिवारिक व्यवसायहरू टाट पल्टेका थिए, मेरा श्रीमान्‌ले मलाई धोका दिएका थिए, मेरा साथीभाइ र नातेदारहरूले मलाई बेवास्ता गरिरहेका थिए, र मेरी आमा समेत आफ्नो नातिको विवाहबारे मात्र चासो राख्नुहुन्थ्यो र मलाई बेवास्ता गर्नुहुन्थ्यो। यी सबै कुराहरूले मलाई के देखाए भने, अन्ततः मानिसहरू पैसा र फाइदालाई मात्र ख्याल गर्छन्, र साँच्चै भन्नुपर्दा, पारिवारिक स्नेह भन्ने कुरा नै हुँदैन। म पीडा र विवशतामा हुँदा, परमेश्‍वरको आखिरी दिनहरूको काम मकहाँ आइपुग्यो, र म परमेश्‍वरको आवाज सुनेर उहाँसामु फर्किएँ। यसबाट गुज्रिएपछि, मैले के देखेँ भने, परमेश्‍वरले मलाई मौन रूपमा हेरिरहनुभएको र सुरक्षा दिइरहनुभएको रहेछ, अनि मैले उहाँको साँचो प्रेम अनुभूत गरेँ।

सन् २०२२ को पूर्वार्धमा, म मण्डलीमा आफ्ना कर्तव्यहरू निर्वाह गरिरहेकी थिएँ, र मैले सक्रिय रूपमा मेरा साथीभाइ र नातेदारहरूलाई सुसमाचार प्रचार गरेँ, र उनीहरूलाई परमेश्‍वरसामु ल्याएँ। मलाई हृदयमा परिपूर्णताको गहिरो आभास अनुभूत भयो। पछि, मैले परमेश्‍वरका वचनहरू पढेँ: “‘दुनियाँ पैसाको इसारामा चल्छ’ भन्‍ने भनाइ शैतानको एउटा दर्शन हो। यो मानिसहरूमाझ, हरेक समाजमा धेरै प्रचलित छ; यो एउटा प्रचलन हो भनेर भन्न सकिन्छ। किनभने यो हरेक व्यक्तिको हृदयमा हालिएको छ, जसले सुरुमा यो भनाइ स्वीकार गरेनन्, तर पछि वास्तविक जीवनको सम्पर्कमा आएपछि, तिनीहरूले यसलाई मौन स्वीकृति दिए, र यी शब्दहरू वास्तवमा साँचो हुन् भनी महसुस गर्न थाले। के यो शैतानले मानिसलाई भ्रष्ट तुल्याउने प्रक्रिया होइन र? सायद मानिसहरूलाई यो भनाइबारे समान स्तरको अनुभवात्मक ज्ञान छैन, तर सबैमा आफू वरपर घटेका घटनाहरू र आफ्नै व्यक्तिगत अनुभवहरूका आधारमा यो भनाइबारे फरक-फरक स्तरको व्याख्या र स्वीकारोक्ति हुन्छन्। त्यसो होइन र? कुनै व्यक्तिसँग यो भनाइबारे जतिसुकै गहन अनुभव भए पनि, यसले उसको हृदयमा कस्तो नकारात्मक असर पार्न सक्छ? त्यो के हो भने, यस संसारका मानिसहरूले—र यसमा तिमीहरूमध्ये प्रत्येक पर्छौ—मानवीय स्वभावबाट केही कुरा प्रकट गर्छन्। त्यो के हो? त्यो पैसाको आराधना हो। के यो मानिसहरूको हृदयबाट हटाउन सजिलो छ? अहँ, यो सजिलो छैन! यसले शैतानले मानिसलाई साँच्चै गहन रूपमा भ्रष्ट तुल्याएको छ भन्ने देखाउँछ! शैतानले मानिसहरूलाई लोभ्याउन पैसा प्रयोग गर्छ, र ती सबैलाई पैसा र भौतिक कुराहरूको आराधना गर्न भ्रष्ट तुल्याउँछ। अनि मानिसहरूमा पैसाको यो आराधना कसरी प्रकट हुन्छ? के तिमीहरूलाई यो संसारमा पैसाविना बाँच्न सकिँदैन, र पैसाविना एक दिन पनि बिताउन सकिँदैन भन्‍ने लाग्दैन र? मानिसहरूसँग कति पैसा छ भन्‍ने कुराले तिनीहरूको हैसियत कति उच्च छ, र तिनीहरू कति प्रतिष्ठित छन् भन्‍ने कुरा निर्धारण गर्छ। गरिबहरूले आफू शिर ठाडो पारेर गर्वका साथ उभिन सक्छु भन्‍ने महसुस गर्दैनन्, जबकि धनीहरूको उच्च हैसियत हुन्छ, तिनीहरू शिर ठाडो पारेर गर्वका साथ उभिन्छन्, र ठूलो स्वरले बोल्न र अहङ्कारी र बेलगाम तरिकाले जिउन सक्छन्। यो भनाइ र प्रचलनले मानिसहरूलाई के दिन्छ? धेरै मानिस पैसा कमाउनका लागि कुनै पनि त्याग गर्न इच्छुक हुन्छन् भन्ने कुरा साँचो होइन र? के धेरै मानिसले धेरै पैसाको खोजीमा आफ्नो इज्जत र निष्ठा गुमाउँदैनन् र? के धेरै मानिसहरूले पैसाका खातिर आफ्नो कर्तव्य पूरा गर्ने र परमेश्‍वरलाई पछ्याउने अवसर गुमाउँदैनन् र? के सत्यता प्राप्त गर्ने र मुक्ति पाउने मौका गुमाउनु भनेको मानिसहरूका लागि सबैभन्दा ठूलो हानि होइन र? केवल यो विधि र यो भनाइ प्रयोग गरेर, शैतानले मानिसलाई यस्तो हदसम्म भ्रष्ट तुल्याउँछ। के शैतानको अभिप्राय दुष्ट छैन र? के यो दुर्भावपूर्ण चाल होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका कपटी मनसायहरू अत्यन्तै घृणापूर्ण छैनन् र? सायद आज तिमीहरू अझै पनि शैतानका कपटी मनसायहरू छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन, र मानिसहरूले अबउसो अगाडिको बाटो देख्‍न सक्नेछैनन्, उप्रान्त आफ्ना लक्ष्यहरू देख्‍न सक्नेछैनन्, र तिनीहरूको भविष्य अँध्यारो, मधुरो र मलिन बन्नेछ भन्‍ने लाग्छ। तर, बिस्तारै, एक दिन तिमीहरू सबैले ख्याति र प्राप्ति मानिसलाई शैतानले लगाइदिने विशाल साङ्लाहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा प्रतिरोध गर्नेछस् र शैतानले तँमाथि ल्याइदिएका साङ्लाहरूलाई पूर्ण रूपमा प्रतिरोध गर्नेछस्। जब तँ शैतानले तँमा हालिदिएका यी सबै कुराहरूबाट आफूलाई मुक्त गर्न चाहन्छस्, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँमाथि ल्याएका सबै कुरालाई साँचो रूपमा घृणा गर्नेछस्। त्यसपछि मात्र तँसँग परमेश्‍वरका निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूले मानव दुःखको जडलाई स्पष्ट रूपमा व्याख्या गर्छन्। मानिसहरू पैसा, ख्याति र प्राप्तिको पछि लागेर जीवन जिउँछन्। यी कुराहरू शैतानले मानिसहरूलाई लगाइदिएका अदृश्य जन्जिर हुन्, जसले मानिसहरूलाई अन्धाधुन्ध पैसा, ख्याति र प्राप्तिको पछि लाग्न लगाउँछन्, यहाँसम्म कि उनीहरू सबथोक त्याग्नसमेत तयार हुन्छन्, र अन्ततः, उनीहरू परमेश्‍वरबाट टाढा हुन्छन् र उहाँलाई धोका दिन्छन्। म शैतानका विषहरूद्वारा प्रभावित भएकी थिएँ, र म “पैसा सबथोक होइन, तर योविना काम चल्दैन,” “दुनियाँ पैसाको इसारामा चल्छ,” र “मानिसहरूसँग आफ्नो इज्जतका लागि लड्ने साहस हुनुपर्छ” भन्ने दृष्टिकोणअनुसार जिइरहेकी थिएँ, साथै मैले पैसा, ख्याति र प्राप्तिलाई मेरो पछ्याइको लक्ष्य बनाएकी थिएँ। सानैदेखि, मलाई लाग्थ्यो कि यदि मसँग पैसा मात्र भयो भने, म सबै कुरा पाउन सक्छु, दरिलो रूपमा उभिन सक्छु, र प्रशंसित हुन सक्छु। धेरै पैसा कमाउन र उत्कृष्ट हुन, मैले बाटोमा सामान बेचेँ, ट्याक्सी चलाएँ, र सेल्समा काम गरेँ, र विवाह भएपछि मैले एउटा रेस्टुरेन्ट खोलेँ। हरेक असफलतापछि पनि, मैले पछि हट्न अस्वीकार गरेँ। एक जना कम व्यक्तिलाई काममा राखेर पैसा बचाउनका निम्ति, म सुत्केरी हुनुभन्दा अघिल्लो दिनसमेत रेस्टुरेन्टमा काम गरिरहेकी थिएँ। म जँचाउन जाँदा, डाक्टरले मेरो बच्चालाई अक्सिजनको कमी भएको भने र अस्पताल गएर अक्सिजन लिन सुझाव दिए। तर पैसा बचाउन म गइनँ, जसको परिणामस्वरूप मेरो बच्चा मस्तिष्कमा अक्सिजनको कमी भएको अवस्थामा जन्मियो र उसलाई इन्क्युबेटरमा राख्नुपर्ने भयो। पैसा कमाउनका निम्ति, म बिहानदेखि बेलुकासम्म हड्डी घोट्दै दिन बिताउँथेँ। मैले केही पैसा त कमाएँ, तर मेरा श्रीमान्‌ले मलाई धोका दिए, र अन्ततः हाम्रो परिवार टुट्यो, अनि मेरो शरीर रोगै-रोगले भरियो। शैतानले कसरी ख्याति र प्राप्तिका अदृश्य जन्जिरहरू प्रयोग गरेर मलाई नियन्त्रण गर्थ्यो भन्ने कुरा मैले व्यक्तिगत रूपमा अनुभव गरेँ। जसले मलाई त्यसबाट फुत्कन असम्भव बनायो र ठूलो पीडामा जिउन बाध्य बनायो। त्यो समयबारे फर्केर सोच्दा म भयभीत भएँ, किनकि पैसा, ख्याति र प्राप्तिको पछि लागेर मैले झन्डै ज्यान गुमाएकी थिएँ। यदि परमेश्‍वरको हेरचाह र सुरक्षा नभएको भए, म कहाँ गएर मर्थेँ होला, मलाई थाहा छैन। त्यसबारे फर्केर सोच्दा, पैसा, ख्याति र प्राप्तिको पछि लागेर मैले क्षणिक रूपमा अरूको तारिफ र आदर त प्राप्त गरेँ, तर अन्त्यमा, त्यो सबै व्यर्थ भयो। यदि म यही बाटोमा हिँडिरहेकी भए, मैले आफैँलाई अनन्त पीडा मात्र दिने थिएँ, र अन्त्यमा म शैतानद्वारा निलिने थिएँ। यो कुरा बुझेपछि म केही हदसम्म डराएँ, अनि म पैसा, ख्याति र प्राप्तिलाई त्याग्न र राम्रोसँग परमेश्‍वरलाई पछ्याउन तयार भएँ।

पछि, मैले परमेश्‍वरका वचनहरू अझ धेरै पढेँ: “मानिसहरूले सृजित प्राणीका रूपमा आफ्‍नो कर्तव्य निर्वाह गर्नुपर्छ, र त्यसपछि मात्रै तिनीहरूले सृष्टिकर्ताबाट अनुमोदन प्राप्त गर्न सक्छन्; सृजित प्राणीहरू सृष्टिकर्ताको प्रभुत्वमा जिउँछन्, र तिनीहरू परमेश्‍वरद्वारा प्रदान गरिने सबै थोक, र परमेश्‍वरबाट आउने हरेक थोक स्वीकार गर्छन्, त्यसकारण तिनीहरूले आ-आफ्‍ना जिम्‍मेवारी र दायित्वहरू पूरा गर्नुपर्छ। यो पूर्ण रूपमा स्वाभाविक र न्यायसङ्गत कुरा हो, र यसलाई परमेश्‍वरले तोक्‍नुभएको हो। यसबाट के देखिन्छ भने, मानिसहरूले सृजित प्राणीको कर्तव्य निर्वाह गर्ने कार्य यो मानव संसारमा जिउने क्रममा गरिने अन्य कुनै पनि कुराभन्दा न्यायसङ्गत, सुन्दर, र सद्गुणी हुन्छ; मानवजातिमाझ सृजित प्राणीको कर्तव्य पूरा गर्नुभन्दा बढी अर्थपूर्ण वा योग्य अरू कुनै कुरा छैन, र सृजित व्यक्तिको जीवनमा यसले जत्तिको ठूलो अर्थ र सार्थकता अरू कुनै कुराले ल्याउँदैन। पृथ्वीमा, साँचो रूपमा र इमानदार तरिकाले सृजित प्राणीको कर्तव्य निर्वाह गर्ने मानिसहरूको समूह मात्रै सृष्टिकर्तामा समर्पित हुन्छ। यस समूहले सांसारिक प्रचलनहरू पछ्याउँदैन; तिनीहरू परमेश्‍वरको नेतृत्व र अगुवाइमा समर्पित हुन्छन्, र तिनीहरू केवल सृष्टिकर्ताका वचनहरू सुन्‍ने, सृष्टिकर्ताले व्यक्त गरेका सत्यताहरू स्विकार्ने, र सृष्टिकर्ताका वचनहरूअनुसार जिउने गर्छन्। यही नै सबैभन्दा साँचो, र सबैभन्दा गुञ्जायमान गवाही हो, र परमेश्‍वरमाथिको आस्थाको सर्वोत्तम गवाही यही हो। सृजित प्राणीले सृजित प्राणीको कर्तव्य निर्वाह गर्न, र सृष्टिकर्तालाई सन्तुष्ट पार्न सक्‍नु नै मानवजातिमाझको सबैभन्दा सुन्दर कुरा हो, र त्यो प्रशंसा गरिने आख्यानका रूपमा तिनीहरूमाझ फैलाइनुपर्छ। सृष्टिकर्ताले सृजित प्राणीहरूलाई सुम्पने कुनै पनि कुरालाई तिनीहरूले निसर्त स्वीकार गर्नुपर्छ; मानवजातिका लागि, यो खुसी र सौभाग्यको कुरा हो, अनि सृजित प्राणीको कर्तव्य निर्वाह गर्ने सबैका लागि योभन्दा सुन्दर वा सम्झनलायक कुरा अरू केही छैन—यो सकारात्मक कुरा हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। मैले पैसा, ख्याति र प्राप्ति पछ्याउँदा धेरै दुःख भोगेकी थिएँ, म गहिरो खालीपन र पीडामा जिएकी थिएँ, र गम्भीर बिरामीसमेत परेकी थिएँ। तर परमेश्‍वरका वचनहरूले नै मलाई सत्यता बुझाए र मानिसहरूलाई हानि पुर्‍याउने शैतानका दुर्भावपूर्ण अभिप्रायहरूलाई छर्लङ्गै चिनाए। मैले मानिसहरूका लागि परमेश्‍वरको प्रेम र मुक्ति देखेँ। परमेश्‍वरका वचनहरूले मलाई दिशानिर्देशन गरे, र मलाई गलत बाटोमा लागिरहनबाट रोके। मैले मेरा वरपरका मानिसहरू पनि पैसा, ख्याति र प्राप्ति पछ्याउने पीडामै जिइरहेको देखेँ, र म परमेश्‍वरको प्रेम र उहाँले मलाई दिनुभएको मुक्तिको गवाही दिन चाहन्थेँ, ताकि जो मैले भोगेजस्तै कुराहरूबाट गुज्रिरहेका छन् उनीहरू पनि आफ्नो दुःखबाट उम्कन सकून्, र उनीहरूले पनि परमेश्‍वरका वचनहरू स्वीकार गरी परमेश्‍वरद्वारा मुक्ति दिइने अवसर प्राप्त गरून्।

केही समय नबित्दै एक दिन, कुनै बेला एउटा प्रोजेक्टमा मसँगै काम गरेका एक जना साथीले अचानक मलाई सम्पर्क गरे र भने, “आफ्ना कर्मचारीहरूलाई फेरि जम्मा गर र उनीहरूलाई काममा लगाऊ! म अहिले वर्षको २ लाखदेखि ३ लाख युआनसम्म कमाइरहेको छु। तिमीले कम्पनीको चिन्ता लिनुपर्दैन, आफ्नो भागको काम मात्र सम्हाल। व्यापारमा तिमी मभन्दा सिपालु छ्यौ, त्यसैले तिमीले पक्कै पनि धेरै पैसा कमाउनेछौ।” यो सुनेपछि, मलाई अलिकति ईर्ष्या लाग्यो र म प्रलोभनमा परेँ। विगतमा प्रोजेक्टहरूमा काम गर्दा, मैले आफैँ कम्पनीहरूलाई सम्पर्क गर्नुपर्थ्यो र व्यापार सम्हाल्नुपर्थ्यो, तर अहिले, मैले आफ्नो टोलीको नेतृत्व मात्र गरे पुग्थ्यो र म राम्रै पैसा कमाउन सक्थेँ। मैले अवचेतन रूपमा सोचेँ, “उनीहरूले हरेक महिना राम्रै पैसा कमाउँछन्, त्यसैले यदि मैले उनीहरूसँग काम गरेँ भने, मैले पनि धेरै कमाउन सक्छु होला। अहिले मलाई बिहान-बेलुकाको छाक टार्न पनि मुस्किल छ र म ऋणमा चुर्लुम्म डुबेकी छु। मेरो अवस्था सबैलाई थाहा छ, त्यसैले यदि मैले यो काम गरिनँ भने, के उनीहरू सबैले मेरो पिठ्युँपछाडि मलाई गिज्याउने र गिल्ला गर्नेछन् त?” तर फेरि मैले सोचेँ, “यदि मैले उनीहरूसँग प्रोजेक्टहरूमा काम गरेँ भने, मैले परमेश्‍वरमा विश्वास गर्न र आफ्ना कर्तव्यहरू राम्ररी निर्वाह गर्न पाउनेछैन, र म परमेश्‍वरबाट टाढा हुने खतरामा हुनेछु।” ती पीडादायी दिनहरूलाई फर्केर हेर्दा, म तिनै गल्तीहरू दोहोर्‍याउन चाहन्नथेँ। पीडा र द्विविधा महसुस गर्दै, मैले परमेश्‍वरलाई प्रार्थना गरेँ, “हे परमेश्‍वर, म तपाईँबाट टाढा हुन चाहन्नँ। कृपया मलाई मार्गदर्शन गर्नुहोस्।” प्रार्थना गरेपछि, मैले विगतमा भोगेका सबै उतारचढावहरूका बारेमा सोचेँ। म सबैभन्दा बढी पीडा र विवशतामा हुँदा, परमेश्‍वरले मलाई अनुग्रह दिनुभयो, मलाई उहाँसामु आउन मार्गदर्शन गर्नुभयो, र मलाई डोऱ्याउन उहाँका वचनहरू प्रयोग गर्नुभयो। जसले गर्दा मैले के महसुस गर्न सकेँ भने, व्यक्ति चाहे गरिब होस् वा धनी, र ऊसँग जतिसुकै सम्पत्ति किन नहोस्, उसको जीवन सबै परमेश्‍वरको नियोजनअन्तर्गत हुन्छ। यसले मलाई परमेश्‍वरको सार्वभौमिकताबारे केही बुझाइ प्राप्त गर्न र मेरो पीडाबाट बाहिर आउन मद्दत गर्‍यो। म एउटी सृजित प्राणीका रूपमा आफ्नो कर्तव्य निर्वाह गर्न पाएकोमा भाग्यमानी थिएँ, र यो परमेश्‍वरले मलाई उच्च पार्नुभएको र अनुग्रह दिनुभएको थियो। यदि मैले पैसा, ख्याति र प्राप्ति पछ्याइरहेँ भने, म परमेश्‍वरको प्रेम र मेरा लागि उहाँका श्रमसाध्य अभिप्रायहरू अनुरूप जिउन असफल हुनेथिएँ। धेरै सोचविचार गरेपछि, मैले मेरो साथीको प्रस्तावलाई अस्वीकार गरेँ। पछि, उनीहरूले मलाई फकाउन जतिसुकै प्रयास गरे पनि, मेरो हृदय दृढ रह्यो। म अब फेरि कहिल्यै पैसा, ख्याति र प्राप्तिको पछि लाग्न परमेश्‍वरलाई छोड्दिनँ भन्ने कुरामा म दृढनिश्चयी थिएँ। म राम्रोसँग परमेश्‍वरमा विश्वास गर्न, मेरा कर्तव्यहरू राम्ररी निर्वाह गर्न, र परमेश्‍वरको प्रेम प्रतिदान गर्न चाहन्थेँ। त्यसयता, म मण्डलीमा आफ्ना कर्तव्यहरू निर्वाह गर्दै आइरहेकी छु। परमेश्‍वरलाई धन्यवाद!


४१. मेरो अहङ्कारी स्वभाव समाधान गर्ने मार्गको खोजी

साइरस, फिलिपिन्स

मैले हाईस्कुलमा नृत्य सिकेको थिएँ, र मसँग नृत्यको केही अनुभव छ। मलाई नाच्न पनि धेरै मन पर्छ। मण्डलीले मेरा लागि नृत्यको कर्तव्य निर्वाह गर्ने बन्दोबस्त मिलाउँदा, म निकै खुसी भएँ—मलाई आफ्नो जग राम्रो भएकाले, यो पक्कै पनि सजिलै सिक्नेछु भन्‍ने लाग्यो। मैले विना कुनै हिचकिचाहट यो कर्तव्य स्वीकार गरेँ। अभ्यासको क्रममा, म सबै चाल सजिलैसँग चलन सक्थेँ, त्यसैले मलाई लाग्थ्यो, म आफ्ना ब्रदर-सिस्टरहरूभन्दा राम्ररी नाच्न सक्छु। कहिलेकाहीँ मेरा ब्रदर-सिस्टरहरू सुझावहरू दिन्थे, मेरा चालहरू उनीहरूको भन्दा फरक छन्, र हाम्रा नृत्यका चालहरूलाई एकरूप बनाउनुपर्छ भनेर भन्थे। म यी कुराहरूलाई बाहिरी रूपमा मात्र स्विकार्थेँ। मलाई आफ्नो हृदयमा चाहिँ मेरा चालहरू उनीहरूको भन्दा बढी उचित छन् भन्‍ने लाग्थ्यो, र म उनीहरूका कुरा सुन्न चाहन्नथेँ। पछि, सुपरिवेक्षकहरूले हामीले बनाएको एउटा भिडिओको नमुना जाँच्दा, उहाँहरूले पनि हाम्रा नृत्यका चालहरू अमिल्दा छन् र तिनलाई एकरूप बनाउनुपर्छ भनेर भन्नुभयो। तर, उहाँहरूले कोरस भागमा मेरा नृत्यका चालहरू धेरै राम्रा छन्, र अन्य ब्रदर-सिस्टरहरूले मबाट सिक्न सक्छन् भनेर पनि भन्नुभयो। उहाँहरूले मलाई उनीहरूलाई नृत्य सिकाउन पनि भन्नुभयो। यो सुन्दा, म दङ्ग परेँ, र मलाई यी मानिसहरूमध्ये म नै सबैभन्दा उत्कृष्ट नर्तक हुँ भन्‍ने कुरा अझ बढी महसुस भयो। मसँग धेरै अनुभव थियो र म उनीहरूलाई मार्गदर्शन गर्न र नृत्यमा अगुवाइ गर्न सक्थेँ। मैले उनीहरूलाई नृत्यका चालहरू सिकाइरहँदा, मेरो स्तरसम्म पुग्नका लागि उनीहरूले बारम्बार अभ्यास गर्नुपर्थ्यो किनभने मेरा चालहरू निकै फराकिला थिए र तिनमा धेरै बल हुन्थ्यो। यो उनीहरूका लागि धेरै गाह्रो थियो। त्यतिबेला, मैले आत्मचिन्तन गरिनँ, र नृत्यको योजनालाई अझ उपयुक्त बनाउन कुनै हेरफेर पनि गरिनँ। यसको सट्टा, मैले म एकदमै सिपालु छु र मेरा नृत्यका चालहरू साँच्चै विशेष छन् भनेर मात्र सोचेँ। अर्को दिन हामीले अभ्यास जारी राख्दा, हाम्रा खुट्टाका चालहरूबारे हाम्रा विचारहरू फरक-फरक भए। म उनीहरूले सुझाव दिएको तरिकाले गर्न चाहन्नथेँ, किनभने मलाई उनीहरूका चालहरू राम्रा देखिँदैनन् भन्‍ने लाग्यो। मैले उनीहरूलाई आफ्नै विचारअनुसार अभ्यास गर्न सिकाइरहेँ।

पछि, सिस्टर डियानले मेरा हातका चालहरू धेरै नै अतिरञ्जित छन् र त्यति विनीत छैनन् भनेर भनिन्, र मलाई मेरा चालहरूको दायरा कम गर्न भनिन्। अन्य ब्रदर-सिस्टरहरूले पनि उनको कुरामा सहमति जनाए, तर मैले त्यो कुरा स्वीकार गरिनँ। मलाई मेरा चालहरू सही छन् भन्‍ने लाग्यो। तर, मलाई आफूले उनीहरूको सुझाव नस्वीकारेमा, उनीहरूले मलाई अत्यन्तै अहङ्कारी भन्लान् कि भन्ने चिन्ता लाग्यो। त्यसपछि मात्र मैले मेरा हातका चालहरूको दायरा कम गर्ने कोसिस गरेँ। हामीले नृत्यको भिडिओ नमुनालाई फर्केर हेर्दा, मैले हाम्रा चालहरू एकसमान नभएको थाहा पाएँ। मेरा चालहरूको दायरा अझै पनि उनीहरूको भन्दा धेरै नै फराकिलो थियो। मलाई के लाग्थ्यो भने, म उनीहरूभन्दा राम्रो नाच्छु र मेरा चालहरू बढी उपयुक्त छन्। पहिले, सुपरिवेक्षकहरूले मेरा राम्रा चालहरूका लागि मेरो प्रशंसा गर्नुभएको थियो, त्यसैले यदि हाम्रा चालहरू उस्तै थिएनन् भने, त्यो पक्कै पनि उनीहरूकै समस्या थियो। कहिलेकाहीँ, मैले उनीहरूले सुझाव दिएको तरिकाले कुराहरू गरे पनि, मलाई उनीहरूका चालहरू सुन्दर लाग्दैनथ्यो। वास्तवमा, हरेक पटक उनीहरूका सुझावहरूप्रति भित्रभित्रै असहमति जनाउँदा र उनीहरूसँग राम्ररी सहकार्य गर्न नसक्दा, मेरो हृदयमा असाध्यै पीडा हुन्थ्यो। म अत्यन्तै थकित महसुस गर्थेँ र आफूसँग परमेश्‍वरको उपस्थिति महसुस गर्न सक्दिनथेँ। मैले मेरो कर्तव्यप्रतिको जोश पनि गुमाएँ। मैले विचार गर्न थालेँ, “उनीहरूसँग नाच्दा मलाई हरेक पटक हृदयमा किन पीडा महसुस हुन्छ? के यसरी मेरो कर्तव्य निर्वाह गर्नु परमेश्‍वरको अभिप्रायअनुरूप छ त?” म यसरी नै अघि बढ्न चाहन्नथेँ, त्यसैले मैले आफ्ना समस्याहरूमा चिन्तन गर्न सकूँ भनेर मलाई अन्तर्दृष्टि दिनुहोस् भनी बिन्ती गर्दै परमेश्‍वरलाई प्रार्थना गरेँ।

एक दिन, आफ्नो उपासनाको क्रममा, मैले परमेश्‍वरका वचनहरूको एउटा खण्ड पढेँ जसले मेरो मनलाई साँच्चै छोयो। सर्वशक्तिमान्‌ परमेश्‍वर भन्‍नुहुन्छ: “सधैँ देखावा गर्ने, सधैँ ठूला कुरा गर्ने, एक्लै कामकुरा गर्ने प्रयास नगर्। तैँले अरूसँग सहकार्य गर्ने तरिका सिक्नुपर्छ, र तैँले अरूको सुझाव सुन्‍नमा र तिनीहरूका सबल पक्षहरू पत्ता लगाउनमा अझ बढी ध्यान दिनुपर्छ। यसरी, सद्भावपूर्ण सहकार्य गर्न सहज हुन्छ। यदि तँ सधैँ देखावा गर्ने र अन्तिम निर्णय गर्ने प्रयास गर्छस् भने, तैँले सद्भावपूर्ण सहकार्य गरिरहेको हुँदैनस्। तैँले के गरिरहेको हुन्छस्? तैँले बाधा उत्पन्‍न गरिरहेको र अरूलाई अन्तर्घात गरिरहेको हुन्छस्। बाधा उत्पन्‍न गर्नु र अरूलाई अन्तर्घात गर्नु भनेको शैतानको भूमिका निर्वाह गर्नु हो; यो आफ्‍नो कर्तव्य निर्वाह गर्नु होइन। यदि तँ सधैँ बाधा उत्पन्‍न गर्ने र अरूलाई अन्तर्घात गर्ने काम गर्छस् भने, तैँले जति धेरै प्रयास लगाए पनि वा जति नै ध्यान दिए पनि, परमेश्‍वरले त्यो कुरा स्मरण गर्नुहुनेछैन। तँसँग बल कम होला, तर यदि तँ अरूसँग सहकार्य गर्न र उपयुक्त सुझावहरू स्वीकार गर्न सक्षम छस्, र तँसँग सही प्रेरणा छ र तँ परमेश्‍वरको घरको कामको रक्षा गर्न सक्छस् भने, तँ सच्चा व्यक्ति होस्। … यदि तँ सत्यता बुझ्दैनस् भने, तैँले आज्ञापालन गर्न सिक्नैपर्छ। यदि सत्यता बुझ्ने वा सत्यताअनुरूप बोल्ने कोही छ भने तैँले उसको कुरा स्वीकार गरेर पालना गर्नैपर्छ। तैँले कुनै पनि हालतमा बाधा पुर्‍याउने वा कमजोर पार्ने कामकुरा गर्नु हुँदैन, र स्वेच्छाचारी र एकतर्फी रूपमा काम नगर्। यसरी तैँले दुष्‍ट काम गर्नेछैनस्। तैँले याद राख्‍नुपर्छ: आफ्नो कर्तव्य निर्वाह गर्नु भनेको आफ्नै व्यवसाय वा तेरो आफ्नै व्यवस्थापन गर्ने कुरा होइन। यो तेरो निजी काम होइन, यो मण्डलीको काम हो, र तैँले आफ्‍नो सबल पक्षहरूको मात्र योगदान दिन्छस्। परमेश्‍वरको व्यवस्थापनका कार्यमा तैँले गर्ने काम मानिसको सहकार्यको एउटा सानो भाग मात्रै हो। तेरो त एक छेउको सानो भूमिका मात्रै हो। तैँले बहन गर्ने जिम्‍मेवारी त्यही हो। तेरा हृदयमा यो समझ हुनुपर्छ। त्यसकारण, जति मानिसहरूले आफ्नो कर्तव्य एकसाथ निर्वाह गरिरहेका भए पनि, वा तिनीहरूले जे कठिनाइ सामना गरे पनि, हरेकले सबैभन्दा पहिले गर्नुपर्ने कुरा भनेको परमेश्‍वरलाई प्रार्थना गर्नु र सँगै सङ्गति गर्नु, सत्यता खोजी गर्नु, र त्यसपछि अभ्यासका सिद्धान्तहरू के-के हुन् भनी निर्धारित गर्नु हो। तिनीहरूले यसरी आफ्नो कर्तव्य निर्वाह गरे भने, अभ्यासको मार्ग भेट्टाउनेछन्” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरका वचनहरू पढिसकेपछि, मैले के बुझेँ भने, यदि हामी आफ्ना कर्तव्यहरू राम्ररी निर्वाह गर्न चाहन्छौँ भने, हामीले आफ्ना ब्रदर-सिस्टरहरूसँग कसरी सहकार्य गर्ने भनेर सिक्नुपर्छ, र हाम्रा कमीकमजोरीहरूको परिपूर्ति गर्न एकअर्काका सबल पक्षहरूबाट सिक्नुपर्छ। यसरी मात्र हामी परमेश्‍वरको अभिप्रायअनुरूप हुनेथियौँ। यदि हामी सधैँ आफ्नै विचारहरूमा मात्र अडिग रहन चाहेको खण्डमा, यसले काममा असर गर्नेथ्यो र परमेश्‍वरको घृणा निम्त्याउनेथ्यो। मैले के पनि चिन्तन गरेँ भने, मसँग उनीहरूभन्दा बढी अनुभव छ र म उनीहरूभन्दा राम्ररी नाच्छु भन्ने लागेकाले मैले मेरा ब्रदर-सिस्टरहरूसँग सामञ्जस्यपूर्ण रूपमा काम गरिनँ, त्यसैले उनीहरूले आफ्ना चालहरूलाई मेरै अनुसार ढाल्नुपर्छ। मेरा ब्रदर-सिस्टरहरूले मेरा चालहरू धेरै नै अतिरञ्जित छन् भनेर सल्लाह दिँदा, मैले प्रतिरोध महसुस गरेँ, र उनीहरूका सुझावहरू मान्न चाहिनँ। मैले मेरा चालहरूको दायरा साँच्चै नै धेरै ठूलो छ भनेर देख्न सके पनि, म अझै परिवर्तन हुन चाहन्नथेँ। कहिलेकाहीँ, मैले उनीहरूका सुझावहरू माने पनि, मलाई आफ्नो हृदयमा सहज महसुस हुँदैनथ्यो। मलाई अझै पनि मेरा चालहरू नै राम्रा छन् भन्ने विश्वास थियो, र म आफ्नै विचारहरूमा अडिग रहिरहेँ। यसले गर्दा मेरा चालहरू र उनीहरूका चालहरू अमिल्दा भए र तिनमा तालमेल भएन। मैले आफू धेरै अहङ्कारी भएको, र निरन्तर आफ्नै चालहरू सही छन् भन्ने विश्वास गरेको देखेँ। वास्तवमा, मेरा चालहरू साँच्चै नै धेरै अतिरञ्जित थिए र ती पटक्कै राम्रा देखिँदैनथे। त्यसमाथि, मेरा चालहरू अरूका चालहरूसँग नमिल्ने भएकाले, यसले समग्र चालहरूको सटीकतामा असर गर्‍यो र नृत्यको नतिजालाई पनि असर गर्‍यो। यसले बाधा दिने भूमिका निभायो। परमेश्‍वरले भन्‍नुभयो: “तैँले अरूसँग सहकार्य गर्ने तरिका सिक्नुपर्छ, र तैँले अरूको सुझाव सुन्‍नमा र तिनीहरूका सबल पक्षहरू पत्ता लगाउनमा अझ बढी ध्यान दिनुपर्छ। यसरी, सद्भावपूर्ण सहकार्य गर्न सहज हुन्छ।” वास्तवमा मेरा सबै ब्रदर-सिस्टरका केही सबल पक्ष थिए। कोहीको टाउकाको चाल धेरै सहज र स्वाभाविक हुन्थ्यो, जबकि मेरो टाउकाको चाल रोबोटको जस्तै अररो थियो। साथै, उनीहरूका चालहरूको दायरा त्यति ठूलो नभए पनि, ती साँच्चै आकर्षक देखिन्थे। मैले के महसुस गरेँ भने, उनीहरूले मलाई फेरि सुझावहरू दिँदा, मैले ती स्वीकार गर्नुपर्छ, र उनीहरूले सुझाएका चालहरू पछ्याउन सक्दो प्रयास गर्नुपर्छ। यदि मेरो विचार फरक हुन्थ्यो भने, म त्यो बताएर आफ्ना ब्रदर-सिस्टरहरूसँग छलफल गर्न सक्थेँ, अनि हाम्रा चालहरू एकरूप र उचित बनाउन हामी मिलेर काम गर्न सक्थ्यौँ, अनि परमेश्‍वरको प्रशंसा गर्न र परमेश्‍वरको गवाही दिन राम्ररी नाच्न सक्थ्यौँ।

एक पटक, ब्रदर-सिस्टरहरूले मेरा काँध र टाउको धेरै हल्लिरहेका छन् र तिनलाई मिलाउन आवश्यक छ, अनि मेरो कम्मरको चाल पनि मिलाउनुपर्छ भनेर भने। सुरुमा, मैले यो कुरा पूर्ण रूपमा स्वीकार गर्न सकिनँ: मलाई मेरा चालहरू नै सही छन् भन्‍ने लाग्यो। तर, जब मैले उनीहरूको टाउकाको चाल मेरोभन्दा फरक भएको देखेँ, मलाई सायद आखिरमा उनीहरूकै कुरा सही हो कि भन्‍ने लाग्यो, र मैले त्यो स्वीकार गर्ने कोसिस गरेँ। कहिलेकाहीँ म त्यो राम्ररी गर्न सक्थेँ, तर कहिलेकाहीँ म फेरि आफ्नै पुरानो तरिकामा फर्कन्थेँ। जब उनीहरू मलाई हेरिरहेका हुन्थे, म सोच्थेँ, “ममा नृत्यको जग उनीहरूभन्दा राम्रो हुँदाहुँदै पनि, आफ्ना चालहरू परिवर्तन गर्न मैले नै किन कडा मेहनत गर्नुपरेको होला?” मैले धेरै कमजोर र लज्जित महसुस गरेँ। मैले परमेश्‍वरका वचनहरू सम्झेँ: “तैँले अरूसँग सहकार्य गर्ने तरिका सिक्नुपर्छ, र तैँले अरूको सुझाव सुन्‍नमा र तिनीहरूका सबल पक्षहरू पत्ता लगाउनमा अझ बढी ध्यान दिनुपर्छ। यसरी, सद्भावपूर्ण सहकार्य गर्न सहज हुन्छ। यदि तँ सधैँ देखावा गर्ने र अन्तिम निर्णय गर्ने प्रयास गर्छस् भने, तैँले सद्भावपूर्ण सहकार्य गरिरहेको हुँदैनस्” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न सद्भावपूर्ण सहकार्य चाहिन्छ)। परमेश्‍वरका वचनहरूले मलाई अरूका असल कुराहरूबाट सिक्न र उनीहरूका सुझावहरू स्वीकार गर्नमा बढी ध्यान दिनुपर्छ भनी बुझाए। उनीहरू सबैले मेरा चालहरू नराम्रा छन् भनेकाले, मैले परिवर्तन हुन सक्दो प्रयास गर्नुपर्छ। यी चालहरू राम्ररी चल्न सजिलो नभए पनि, हाम्रा चालहरूलाई एकरूप बनाउन मैले सक्दो प्रयास गर्नुपर्छ। त्यसमाथि, अरूका सुझावहरू स्वीकार गर्नाले मलाई परमेश्‍वरको प्रशंसा गर्न राम्ररी नाच्न मात्र मद्दत गर्दैन, बरु मेरो भ्रष्ट स्वभाव समाधान गर्न र मलाई अहङ्कार र आत्म-धार्मिकताबाट बच्न पनि मद्दत गर्न सक्छ। त्यो साँझ, हाम्रो सामूहिक अभ्यास सकिएपछि पनि मैले एक्लै अभ्यास जारी राखेँ। भोलिपल्ट हामीले फेरि नृत्य अभ्यास गर्दा, उनीहरूले मेरा चालहरू अलि राम्रा भएका छन् भनेर भने। मेरा चालहरू अझै पनि उत्तम नभए पनि, तिनमा केही सुधार देखिएको थियो। मैले आफ्नै प्राथमिकताअनुसार नाच्न मिल्दैन—मैले हाम्रा चालहरू एकसमान छन् कि छैनन् भनेर विचार गर्नुपर्छ। किनकि हामीमध्ये एक जनाले धेरै राम्ररी नाचे पनि, यदि ऊ अरूभन्दा फरक तरिकाले नाच्छ भने, हाम्रा नृत्यका चालहरू सुन्दर वा सटीक देखिनेछैनन्, र त्यसले राम्रो नतिजा ल्याउनेछैन। पछि, सुपरिवेक्षकहरूले हामीले बनाएको नृत्यको भिडिओ हेर्नुभयो र हाम्रा चालहरूमा सुधार आएको छ भनेर भन्नुभयो। मलाई यो परमेश्‍वरको अगुवाइ हो, र हाम्रो सामञ्जस्यपूर्ण सहकार्यमार्फत हासिल भएको नतिजा पनि हो भन्ने थाहा थियो।

एक दिन, मैले एउटा भेलामा परमेश्‍वरका केही वचन पढेँ, जसले मलाई मेरो आफ्नै भ्रष्ट स्वभावबारे केही नयाँ बुझाइ दिए। सर्वशक्तिमान्‌ परमेश्‍वर भन्‍नुहुन्छ: “मानवजातिलाई शैतानद्वारा यति गहिरो रूपले भ्रष्ट तुल्याइएको छ कि तिनीहरू सबैमा शैतानी प्रकृति र अहङ्कारी स्वभाव हुन्छ; बेवकुफ र मूर्खहरूसमेत अहङ्कारी हुन्छन्, र तिनीहरू अरूभन्दा राम्रो छु भन्ठान्छन् र अरूको आज्ञापालन गर्न मान्दैनन्। यो प्रस्टै देखिन्छ, मानवजातिलाई अति गहिरो रूपले भ्रष्ट तुल्याइएको छ र तिनीहरूलाई परमेश्‍वरप्रति समर्पित हुन धेरै कठिन हुन्छ। तिनीहरू आफ्नो अहङ्कार र आत्मधार्मिकताको कारण पूरै समझहीन बनेका छन्; तिनीहरूले कसैको आज्ञापालन गर्दैनन्—अरू मानिसहरूको कुरा सही र सत्यताबमोजिम भए पनि, तिनीहरूले ती कुराहरू पालन गर्दैनन्। अहङ्कारकै कारण मानिसहरू परमेश्‍वरको आलोचना, निन्दा, र प्रतिरोध गर्ने आँट गर्छन्। अनि, कसरी यो अहङ्कारी स्वभाव समाधान गर्न सकिन्छ? के यसलाई मानव संयममा भर परेर समाधान गर्न सकिन्छ? के यसलाई पहिचान र स्वीकार गरेर मात्र समाधान गर्न सकिन्छ? कदापि सकिँदैन। अहङ्कारी स्वभाव समाधान गर्ने एउटै मात्र तरिका छ, र त्यो परमेश्‍वरको न्याय र दण्ड स्विकार्नु हो। सत्यता स्विकार्न सक्षमहरूले मात्र बिस्तारै आफ्ना अहङ्कारी स्वभावहरू फाल्न सक्छन्; सत्यता नस्विकार्नेहरूले कहिल्यै आफ्नो अहङ्कारी स्वभाव समाधान गर्न सक्दैनन्। म त्यस्ता धेरै मानिस देख्छु, जो आफूले आफ्नो कर्तव्यमा केही प्रतिभा देखाउँदा घमण्डी बनिहाल्छन्। तिनीहरू केही क्षमता देखाउँदा आफूलाई अत्यन्तै प्रभावशाली ठान्छन्, अनि यी क्षमताहरूमै भर परिबस्छन्, र थप मेहनत गर्दैनन्। अरूले जे भने पनि तिनीहरू सुन्दैनन्, तिनीहरू आफूसँग भएका यी साना कुराहरू सत्यता हुन्, र ती सर्वोच्च हुन् भन्ठान्छन्। यो कस्तो स्वभाव हो? यो अहङ्कारी स्वभाव हो। तिनीहरूमा समझको अत्यन्तै कमी छ। के व्यक्तिमा अहङ्कारी स्वभाव हुँदा उसले आफ्नो कर्तव्य राम्ररी निर्वाह गर्न सक्छ? के ऊ परमेश्‍वरप्रति समर्पित हुन र अन्त्यसम्मै परमेश्‍वरलाई पछ्याउन सक्छ? यो त झन् कठिन छ। अहङ्कारी स्वभाव सुल्झाउन, उसले आफ्नो कर्तव्य निभाउने क्रममा परमेश्‍वरको काम, उहाँको न्याय र दण्ड अनुभव गर्न सिक्‍नुपर्छ। यस तरिकाले मात्र उसले आफूलाई साँच्चिकै चिन्‍न सक्छ। प्रस्ट रूपमा आफ्नो भ्रष्ट सार बुझेर, राम्रोसित आफ्नो अहङ्कारको जड देखेर, र त्यसपछि त्यसलाई खुट्याएर अनि विश्‍लेषण गरेर मात्र तैँले साँच्चिकै आफ्नो प्रकृति सार चिन्‍न सक्छस्। तैँले आफूभित्रका सबै भ्रष्ट कुराहरू उजागर गर्नुपर्छ, र ती कुराहरूलाई सत्यतासँग तुलना गरेर सत्यताको आधारमा चिन्नुपर्छ, र त्यसपछि तैँले तँ को होस् भनेर चिन्‍नेछस्: तँ भ्रष्ट स्वभावले मात्र भरिएको छैनस्, र तँमा समझ र समर्पणको मात्र कमी छैन, तँमा त धेरै कुराहरूको पनि कमी छ, तँमा सत्यता वास्तविकता छैन, र तँ कति दयनीय छस् भनी तैँले देख्नेछस्। त्यसपछि, तँ अहङ्कार बन्‍न सक्दै सक्नेछैनस्। यदि तैँले आफूलाई यस तरिकाले विश्‍लेषण गरेर चिन्दैनस् भने, आफ्नो कर्तव्य निभाउँदा तैँले ब्रह्माण्डमा आफ्नो स्थान के हो भनेर चिन्नेछैनस्। तैँले आफू हर कोणबाट महान्‌ छु, अरूका सबै कुराहरू खराब छन्, र आफू मात्र सबैभन्दा उत्तम हुँ भन्ठान्नेछस्। अनि, तैँले आफूलाई अरूले आदर र आराधना गरून् भनेर सधैँ हरेक व्यक्तिसामु धाक देखाउनेछस्। यो आफूमा बिलकुलै आत्मसचेतना नहुनु हो। कतिपय मानिसहरू सधैँ धाक देखाइरहेका हुन्छन्। जब अरूहरूलाई त्यो कुरा त्यति रुचिकर लाग्दैन, तब उनीहरूले तिनीहरूलाई अहङ्कारी भनेर आलोचना गर्छन्। तर तिनीहरू त्यो कुरा स्वीकार गर्दैनन्; तिनीहरू अझै पनि आफूलाई प्रतिभाशाली र सिपालु नै भन्ठान्छन्। यो कस्तो स्वभाव हो? तिनीहरू अत्यन्तै अहङ्कारी र आत्मधर्मी छन्। के यति धेरै अहङ्कारी र आत्मधर्मी मानिसहरू सत्यताको तृष्णा गर्न सक्षम हुन्छन्? के तिनीहरूले सत्यता पछ्याउन सक्छन्? यदि तिनीहरूले आफूलाई चिन्‍न कहिल्यै सक्दैनन् र आफ्ना भ्रष्ट स्वभावहरू फाल्दैनन् भने, के तिनीहरूले आफ्नो कर्तव्य राम्ररी निभाउन सक्छन् त? कदापि सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। परमेश्‍वरका वचनहरू पढेपछि, मैले के बुझेँ भने व्यक्तिको स्वभाव अहङ्कारी भएकाले, ऊ निरन्तर आफू सही रहेको, र अरूभन्दा श्रेष्ठ रहेको विश्वास गर्छ। यसरी परमेश्‍वरमा समर्पित हुन र अरूका सुझावहरू स्वीकार गर्न धेरै गाह्रो हुन्छ। कुनै व्यक्तिसँग निश्चित क्षेत्रहरूमा केही वरदान वा सीपहरू हुँदा, ऊ आफूलाई अरूभन्दा राम्रो र बढी ज्ञानी ठान्छ, आफ्नै विचारअनुसार काम गर्छ, र उसलाई अरूसँग सहकार्य गर्न गाह्रो हुन्छ। अरूले दिएका सुझावहरू सिद्धान्तअनुरूप नै भए पनि, ऊ तिनलाई अपनाउन चाहँदैन। मेरो व्यवहार पनि ठ्याक्कै यस्तै थियो। मलाई आफूसँग नृत्यको अनुभव छ, त्यसैले अरूले मेरा चालहरूबाट सिक्नुपर्छ भन्‍ने विश्वास थियो। विशेषगरी, सुपरिवेक्षकहरूले मेरो नृत्य राम्रो छ भनेर भन्दा, म आफूलाई झनै उच्च ठान्न थालेँ। मेरा ब्रदर-सिस्टरहरूले मलाई सुझावहरू दिँदा, मैले ती ध्यान दिएर सुनिनँ, र सुधार गर्नका लागि ती प्रयोग गरी हेर्न पनि चाहिनँ। मेरा ब्रदर-सिस्टरहरूले भनेको कुरा सही भए पनि, र मैले मेरा चालहरू अरूको जस्तो नभएको अनि अरू सबैको चालसँग तिनको तालमेल नमिलेको स्पष्ट देख्न सके पनि, म अझै पनि ती स्वीकार गर्न र आफूलाई परिवर्तन गर्न चाहन्नथेँ। मैले मनमनै सोचेँ, “मैले तिमीहरूको कुरा किन सुन्नु? म तिमीहरूभन्दा राम्ररी नाच्छु। मैले पो तिमीहरूलाई मार्गदर्शन गर्नुपर्छ त।” मेरा ब्रदर-सिस्टरहरूले मलाई नृत्यको एउटा चाल बारम्बार अभ्यास गर्न लगाउन चाहँदा, मैले त्यो स्वीकार गर्न चाहिनँ, र उनीहरूले मलाई सिकाइरहेका छन् जस्तो लाग्यो। के मेरो यो व्यवहार अति अहङ्कारी थिएन र? हामीले सँगै नाच्नु भनेको परमेश्‍वरको सार्वभौमिकता र बन्दोबस्त हो, ताकि हामी मिलेर राम्ररी काम गर्न सकौँ र हाम्रो कर्तव्य राम्ररी निर्वाह गर्न सकौँ। तर, म अहङ्कारी र आत्म-धर्मी थिएँ: म सधैँ आफ्नै तरिकाले नाच्थेँ र अरूका सुझावहरू स्वीकार गर्दिनथेँ, जसको परिणामस्वरूप ब्रदर-सिस्टरहरूबीचको सहकार्य कमजोर भयो र नृत्यको प्रगतिमा पनि ढिलाइ भयो। वास्तवमा, मैले संसारमा सिकेका नृत्यका चालहरू कुनै सिद्धान्त वा मानक थिएनन्। केही चाल धेरै अतिरञ्जित र त्यति पवित्र थिएनन्: तिनले परमेश्‍वरको गवाही दिने प्रभाव हासिल गर्न सक्दैनथे। म परमेश्‍वरको विश्‍वासी हुँ, र मेरा चालहरू मर्यादित र उचित हुनुपर्छ। म परमेश्‍वरको प्रशंसा गर्नका लागि, अनि दर्शकहरूले आफ्नो हृदयमा आनन्द महसुस गरून् र मसँगै परमेश्‍वरको प्रशंसा गर्न सकून् भनेर नाच्छु। म अहङ्कारी भइरहन र आफ्नै विचारहरूमा अडिग रहिरहन मिल्दैनथ्यो। म परमेश्‍वरको घरका मागहरूमा समर्पित हुनुपर्छ र आफ्ना ब्रदर-सिस्टरहरूसँग सामञ्जस्यपूर्ण रूपमा काम गर्दै आफूलाई त्याग्नुपर्छ।

पछि, मैले परमेश्‍वरका वचनहरूको एउटा खण्ड पढेँ: “मलाई भन्, के कोही सिद्ध छ? कोही व्यक्ति धेरै बलियो भए पनि, र ऊ सक्षम र प्रतिभाशाली भए पनि, ऊ अझै पनि सिद्ध हुँदैन। यो एक तथ्य हो। मानिसहरूमा यो बुझाइ हुनैपर्छ, र मानिसहरूमा आफ्नै सबल पक्ष र गुणहरू अनि आफ्नै कमजोरीहरूप्रति हुनुपर्ने सही मनोवृत्ति यही हो; यो मानिसहरूमा हुनुपर्ने चेतना हो। यदि तँसँग यो चेतना छ भने, तँ आफ्नै सबल पक्ष र कमजोरीहरूलाई, साथै अरूकालाई पनि सही तरिकाले लिन सक्छस्, र यसरी तँ अरूसँग सामञ्जस्यपूर्ण रूपमा सहकार्य गर्न सक्षम हुनेछस्। यदि तँ सत्यताको यो पक्ष बुझ्छस् र सत्यता वास्तविकताको यस पक्षमा प्रवेश गर्न सक्छस् भने, तँ दाजुभाइ तथा दिदीबहिनीहरूसँग मित्रवत् रूपमा रहन सक्छस्, र आफ्ना कमजोरीहरू हटाउन तिनीहरूका सबल पक्षहरूबाट सिक्न सक्छस्। यसरी, तैँले जुनसुकै कर्तव्य निर्वाह गरिरहेको भए पनि वा तैँले जे गरिरहेको भए पनि, तँ त्यसमा झन्-झन् राम्रो हुँदै जानेछस् र तँसँग परमेश्‍वरको आशिष्‌ हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के बुझेँ भने, हामीसँग कुनै निश्चित क्षेत्रमा जस्तोसुकै सीप वा अनुभव भए पनि, त्यसको मतलब हामी गल्ती गर्दैनौँ र हामी सिद्ध छौँ भन्ने होइन। सबैले गल्ती गर्छन् र सबैका कमीकमजोरीहरू हुन्छन्। यसका लागि हामीले आफ्नो कर्तव्य राम्ररी निर्वाह गर्न सक्नुभंदा पहिले हाम्रा दुर्बल पक्षहरूको परिपूर्ति गर्न एकअर्काका सबल पक्षहरूबाट सिक्नु आवश्यक हुन्छ। विगतमा, अभ्यासको क्रममा मैले मेरा ब्रदर-सिस्टरहरूसँग राम्ररी सहकार्य गरिनँ। मेरो स्वभाव अत्यन्तै अहङ्कारी थियो, र म सधैँ आफूलाई नै अरूभन्दा राम्रो ठान्थेँ। म उनीहरूका सुझावहरूलाई गम्भीरतापूर्वक लिन्नथेँ, त्यसैले मेरा नृत्यका चालहरू सधैँ उनीहरूसँग भन्दा अमिल्दा हुन्थे। यदि परमेश्‍वरका वचनहरूको खुलासा र मेरा ब्रदर-सिस्टरहरूको मार्गदर्शन नभएको भए, मैले आफूलाई चिन्ने थिइनँ, र म अझ बढी अहङ्कारी हुनेथिएँ। मैले मेरा ब्रदर-सिस्टरहरूबाट सिक्नैपर्छ। मेरा दुर्बल पक्षहरूको परिपूर्ति गर्न मैले उनीहरूका सबल पक्षहरूबाट सिक्नुपर्छ र एकअर्कालाई मद्दत गर्नुपर्छ। यसरी मात्र हामी आफ्नो कर्तव्य राम्ररी निर्वाह गर्न सक्छौँ। पछि, हामी नाच्दै गर्दा, मेरा ब्रदर-सिस्टरहरूले ममा भएका अझ केही समस्या औँल्याए। उदाहरणका लागि, मेरा चालहरू अत्यन्तै द्रुत थिए र मेरो गति उनीहरूको भन्दा फरक थियो। उनीहरूसँग तालमेल मिलाउनका लागि मैले आफ्नो गति अलिकति कम गर्नुपर्छ भनेर उनीहरूले सुझाव दिए। यी सुझावहरू सुन्दा, मलाई मन नपरे पनि, म पहिले जस्तो आफ्नै विचारहरूमा अडिग रहन चाहन्नथेँ। मैले मेरा ब्रदर-सिस्टरहरूसँग सामञ्जस्यपूर्ण रूपमा काम गर्नैपर्छ र उनीहरूका सुझावहरू स्वीकार गर्नुपर्छ। मैले यसरी नै अभ्यास गर्दा, मेरा चालहरू पहिलेभन्दा राम्रा भए, म उनीहरूसँग एकरूपता कायम राख्न सफल भएँ, र मेरो नृत्यमा पनि सुधार आयो।

यस अनुभवमार्फत, मैले मेरा ब्रदर-सिस्टरहरूसँग कसरी सही तरिकाले काम गर्ने भनेर सिकेँ, र मेरो आफ्नै अहङ्कारी स्वभावबारे केही बुझाइ प्राप्त गरेँ। मैले यो थोरै बुझाइ प्राप्त गर्न र यति सानो परिवर्तन ल्याउन सक्नु परमेश्‍वरका वचनहरूद्वारा नै हासिल भएको नतिजा हो। म परमेश्‍वरलाई धेरै धन्यवाद दिन्छु!


४२. मैले कसरी आफ्नो ईर्ष्या समाधान गरेँ

सोङयी, चीन

सन् २०१९ को अक्टोबरमा, मैले मो हानसँग फोटोग्राफीको काममा सहकार्य गरेँ। मैले पहिले फोटोग्राफी पढेकी हुनाले, मानकअनुरूपका तस्बिरहरू खिच्ने मेरो सफलताको दर उनको भन्दा धेरै उच्च थियो। मैले सोचेँ, “सुरुदेखि नै सजिलै प्रयोग गर्न मिल्ने यति धेरै सामग्री उत्पादन गर्न सकेको देख्दा त ममा फोटोग्राफीको केही प्रतिभा छ जस्तो छ। सुपरिवेक्षकले पक्कै पनि मलाई फोटोग्राफीको दुर्लभ प्रतिभा ठान्‍नुहुनेछ।” म मनमनै दङ्ग परिरहेकी थिएँ, अनि मैले मो हानलाई तुच्छ ठान्दै सोचेँ, “तिमी त पहिले एउटा फोटोग्राफी सङ्घको सदस्यसमेत थियौ, तैपनि तिम्रो सीप त्यति धेरै प्रभावशाली छैन!” पछि, एउटा भेलाको क्रममा, सुपरिवेक्षकले मेरो सीप र मेरो कर्तव्यप्रतिको अर्पणको प्रशंसा गर्नुभयो, अनि मो हानलाई मबाट अझ धेरै सिक्न भन्नुभयो। यो सुन्दा म एकदमै दङ्ग परेँ। त्यसपछि, मैले आफ्ना कर्तव्यहरूमा अझ धेरै मेहनत गर्न थालेँ। कहिलेकाहीँ मध्याह्नमा, म चर्को घाम सहँदै नर्कटका घारीहरूमा एक्लै तस्बिरहरू खिच्थेँ। एकपटक, मैले आफूलाई सन्चो नभए पनि ठूलो आँधीबेहरीका बीच तस्बिरहरू खिचिरहेँ। मैले सोचेँ, यदि मैले अझ धेरै राम्रा तस्बिर खिचेँ भने, सबैले मेरो झनै उच्च मूल्याङ्कन गर्नेछन्, अनि यसका लागि यो कष्ट भोग्नु सार्थक हुन्छ। केही समयपछि, सुपरिवेक्षक मलाई उच्च महत्त्व दिनुहुन्छ भन्ने कुरा स्पष्ट भयो, अनि मलाई हरेक प्राविधिक छलफलका दौरान सधैँ मेरा तस्बिर खिचेका अनुभवहरूबारे बोल्न लगाइन्थ्यो। तालिमका सत्रहरूमा पनि, सुरुमा मलाई नै विश्लेषण गर्न र सारांशीकरण गर्न लगाइन्थ्यो। सुपरिवेक्षक मलाई कति धेरै महत्त्व दिनुहुन्छ भन्ने कुरा देखेर, मलाई आफू प्रतिभाशाली व्यक्ति भएजस्तो अझ धेरै महसुस भयो।

एक साँझ, सुपरिवेक्षक हाम्रो टोलीकहाँ आउनुभयो र हामीले कामको व्यवस्थापन गर्न एउटा टोली अगुवा छान्न आवश्यक रहेको कुरा बताउनुभयो। सिद्धान्तहरूबारे सङ्गति गरेपछि, मो हान र अर्की एकजना सिस्टरले मलाई टोली अगुवाका रूपमा सिफारिस गर्नुभयो। म मनमनै यस्तो सोच्दै दङ्ग परिरहेकी थिएँ, “मेरो कर्तव्यप्रतिको मेहनत आखिर खेर गएनछ। सबैले याद गरेका रहेछन्।” तर बाहिरी रूपमा भने, मैले विनम्रता देखाएको नाटक गर्दै भनेँ, “अहँ, म सक्दिनँ। प्राविधिक पक्षमा म निकै राम्रो भए पनि, ममा जीवन प्रवेशको कमी छ। म टोली अगुवाका जिम्मेवारीहरू सम्हाल्न सक्दिनँ।” पछि, सुपरिवेक्षकले विस्तृत मूल्याङ्कन गर्नुभयो र मो हानलाई टोली अगुवा चुन्नुभयो। मैले मो हान आफ्नो काममा स्थिर छिन्, उनी निश्चित सिद्धान्तहरू बोध गर्न सक्छिन्, अनि उनको जीवन प्रवेश राम्रो छ भन्ने बारेमा सोचेँ। मैले परमेश्‍वरमा विश्‍वास गरेको छोटो समय मात्र भएको थियो र म प्राविधिक पक्षमा मात्र सिपालु थिएँ, अनि म तत्कालका लागि निश्चय नै एकल कार्यका लागि बढी उपयुक्त थिएँ। तर यो परिणाम देख्दा, मलाई अझै पनि दुविधा र क्षतिको भाव अनुभूति भयो। मेरो पूरै दिन विचलित भएर बित्यो र मैले आफूलाई केही पनि गर्नका लागि उत्प्रेरित गर्न सकिनँ। मलाई मो हान नै टोली अगुवाका लागि सही छनौट हुन् भन्ने थाहा भए पनि, अझै पनि निराशा लागिरहेको थियो, अनि मैले सोचेँ, “के सुपरिवेक्षकले म सत्यता बुझ्दिनँ, ममा कुनै जीवन प्रवेश छैन, अनि म केवल काम मात्र गर्ने एउटी श्रमिक हुँ भन्‍ने सोच्नुहुन्छ, त्यसैले उहाँले मेरो संवर्धन गर्ने योजना बनाउनुभएको छैन?” पछि, सुपरिवेक्षक हामीसँग भेला हुँदा, मैले उहाँलाई नियाल्न थालेँ, अनि उहाँले मलाई बढी ध्यान दिनुहुन्छ कि मो हानलाई भनेर सोच्न थालेँ। मैले के याद गरेँ भने, सुपरिवेक्षक कहिलेकाहीँ मो हानको स्थितिबारे विस्तृत रूपमा सोधपुछ गर्नुहुन्थ्यो, अनि केही पटक त सुपरिवेक्षकले उनीसँग व्यक्तिगत रूपमै सङ्गति गर्नुभयो। यसले मेरा विचारहरूलाई थप पुष्टि गर्‍यो, अनि मलाई सुपरिवेक्षक मो हानलाई नै बढी महत्त्व दिनुहुन्छ भन्ने लाग्यो। म एकदमै निरुत्साहित र खिन्न भएँ, अनि मैले मो हानप्रति द्वेषसमेत राख्न थालेँ। एकपटक, सुपरिवेक्षकले मो हानले तस्बिर खिचाइमा सुधार गरेकी छिन् भनेर भन्नुभयो र उनलाई आफ्नो छायाङ्कनको अनुभव बाँड्न भन्नुभयो। यसले गर्दा मलाई मो हानको अझ धेरै ईर्ष्या लाग्यो, अनि उनले मेरो चमक खोसिन् जस्तो महसुस भयो। त्यसपछि, मलाई मो हानको वरिपरि अत्यन्तै अप्ठ्यारो लाग्न थाल्यो, अनि कहिलेकाहीँ त उनी बोलेको सुन्दा मात्र पनि मलाई रिस उठ्थ्यो, अनि मलाई जानाजानी उनलाई खण्डन गर्ने र उनको विरोध गर्ने चाहना हुन्थ्यो। मेरो यस्तो मनोवृत्ति देखेर, मो हानले बाँधिएको महसुस गरिन् र एकपटक मलाई के भनिन् भने, उनीसँग मैले निरन्तर गरिरहने तर्क र विरोधले उनलाई हैरान पारिरहेको छ, अनि मसँग कुराकानी गर्न उनलाई एकदमै थकाइलाग्दो लाग्छ। मलाई यसरी उनको ईर्ष्या गर्नु गलत हो भन्ने थाहा थियो, तर मैले आफूलाई नियन्त्रण गर्नै सकिनँ। विगतमा, कुनै राम्रा भिडियो ट्युटोरियलहरू भेट्टाउँदा, म ती मो हानलाई सिफारिस गर्थें, अनि उनले खिचेका तस्बिरहरूमा कुनै समस्या देखेमा, मा उनलाई मद्दत गर्न ती कुराहरू औँल्याइदिन्थेँ। तर सुपरिवेक्षकले उनलाई बढी महत्त्व दिएको महसुस गरेदेखि, मलाई उनलाई प्राविधिक मामिलाहरूमा मद्दत गर्न मन लाग्‍न छोड्यो। कहिलेकाहीँ, म उनकै अगाडि उनको खिल्ली उडाउँथेँ र उनको बनावट नराम्रो छ र त्यसमा सुन्दरताको कमी छ भनेर भन्थेँ। यस्ता केही घटनापछि, मो हानले यस कर्तव्यका लागि आफू उपयुक्त हुनका लागि आफ्नो क्षमता पर्याप्त भए-नभएको कुरामा शङ्का गर्न थालिन्। जब मैले मेरा घोचपेचहरूले गर्दा उनले आफ्नो आत्मविश्वास गुमाएको देखेँ, तब मलाई अलिकति पनि नराम्रो लागेन, बरु मलाई वास्तवमा अलिक खुसी नै लाग्यो, अनि मैले सोचेँ, यदि उनी नकारात्मक भइन् भने, सुपरिवेक्षकले उनलाई असक्षम ठान्न सक्नुहुन्छ र फेरि मलाई महत्त्व दिन थाल्नुहुनेछ। एकपटक, हामीले छिट्टै केही तस्बिर खिच्नुपर्ने भयो, अनि मो हानले दिनभरि छायाङ्ककन स्थल खोज्न कडा मेहनत गरिरहेको देख्दा मात्र पनि मलाई रिस उठ्यो। मलाई उनले केही उत्कृष्ट ठाउँ फेला पारेर स्वीकार गरिने खालका तस्बिरहरू खिच्लिन्, अनि यस्तो भएमा सुपरिवेक्षकले उनलाई अझ धेरै महत्त्व दिनुहुनेछ भन्ने डर थियो। त्यसैले मैले उनी मानिसहरूको प्रशंसा पाउन मात्रै कडा मेहनत गरिरहेकी छिन्, र उनी यो सब प्रतिष्ठा र हैसियतका खातिर मात्र गरिरहेकी छिन् भनेर भन्दै उनको उत्साहलाई कमजोर पार्ने प्रयास गरेँ। मैले यसो भनेको सुनेर, मो हानले आफ्नो कर्तव्यमा बाँधिएको महसुस गरिन्। अर्को पटक, मैले सुपरिवेक्षकले मो हानको स्थिति समाधान गर्न निरन्तर सङ्गति गरिरहनुभएको देखेँ, अनि मलाई ईर्ष्या लाग्यो। सङ्गति गर्ने मेरो पालो आएपछि, मैले आफैलाई चिनेको ढोँग प्रयोग गर्दै विशेष जोड दिएँ र सुपरिवेक्षकको अगाडि भनेँ, “मैले मो हानप्रति कठोर व्यवहार गर्दै आएकी छु। मलाई उनले यति धेरै वर्षदेखि परमेश्‍वरमा विश्‍वास गरेकी हुनाले, उनीसँग सत्यता वास्तविकताहरू हुनुपर्छ भन्‍ने लागेको थियो, त्यसैले म मेरो जीवन प्रवेशमा उनी मलाई मद्दत गरून् भन्ने चाहन्थेँ। तर जब उनले मलाई मद्दत गरिनन्, तब मैले उनलाई तुच्छ ठान्न थालेँ।” मैले पहिले भेटेका अरू ब्रदर र सिस्टरहरूले मलाई कसरी मद्दत गर्थे भन्ने कुरा पनि उल्लेख गरेँ। यति भनिसकेपछि, मलाई दोषी महसुस भयो। सुपरिवेक्षकले मो हानलाई के लाग्छ भनेर सोध्नुभयो। मो हानले भनिन्, “उनले भनेको कुराले मलाई निकै व्यथित पार्छ। मलाई त आफूले यति धेरै वर्ष परमेश्‍वरमा विश्‍वास गरेपछि केही धर्मसिद्धान्त बुझे पनि, मसँग खासै सत्यता वास्तविकता वा उनीप्रतिको प्रेम छैन जस्तो लाग्छ।” ती सिस्टरले अझै पनि परमेश्‍वरबाट आएको भनी स्विकार्न र आत्मचिन्तन गर्न सकेको देख्दा, मलाई अत्यन्तै लाज लाग्यो र धर्ती फाटेर मलाई निलिदिए हुन्थ्यो जस्तो लाग्यो। यस घटनापछि, मैले आत्मचिन्तन गर्न थालेँ, अनि मैले प्रतिष्ठा र हैसियतका खातिर मो हानलाई दबाइरहेकी र होच्याइरहेकी रहेछु भन्‍ने महसुस गरेँ। पछि, मैले ख्रीष्ट विरोधीहरू कसरी हैसियतका खातिर असहमति राख्नेहरूलाई दबाउँछन् र पन्छाउँछन् भनी खुलासा गर्ने उहाँका वचनहरू पढेँ, अनि यसले मलाई आफूले प्रकट गरेको भ्रष्टताबारे केही बुझाइ दियो।

सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूले सार्वजनिक रूपमै मानिसहरूलाई गर्ने दमन, बहिष्कार, आक्रमण, र मानिसका समस्याहरू खुलासा गर्ने कार्यहरू सबै लक्षित हुन्छन्। निःसन्देह नै, तिनीहरूले सत्यता खोजी गर्ने र तिनीहरूलाई चिन्‍न सक्‍ने मानिसहरूलाई निसाना बनाउन यस्ता विधिहरू प्रयोग गर्छन्। यी मानिसहरूलाई चकनाचूर पारेर, तिनीहरूले आफ्‍नै स्थान दह्रिलो बनाउने उद्देश्य हासिल गर्छन्। यसरी मानिसहरूलाई आक्रमण र बहिष्कार गर्नु दुर्भावपूर्ण प्रकृति हो। तिनीहरूको भाषा र बोल्ने शैलीमा आक्रामकता: खुलासा गर्ने, दोष लगाउने, निन्दा गर्ने, र दुष्ट लाञ्छना लगाउने स्वभाव हुन्छ। तिनीहरूले तथ्य बङ्ग्याएर सकारात्मकलाई नकारात्मक अनि नकारात्मकलाई सकारात्मकसमेत बताउँछन्। यसरी कालोलाई सेतो र सेतोलाई कालो भन्दै सही र गलतलाई उल्टोपाल्टो पार्दा मानिसहरूलाई पराजित गर्ने र तिनीहरूको बदनाम गर्ने ख्रीष्टविरोधीहरूको उद्देश्य पूरा हुन्छ। मतविरोधीहरूलाई यसरी आक्रमण र बहिष्कार गर्ने यो कार्य कस्तो मानसिकताबाट उत्पन्न हुन्छ? धेरैजसो यो ईर्ष्यालु मानसिकताबाट आएको हुन्छ। क्रूर स्वभावमा, डाहले कठोर घृणा बोकेको हुन्छ; अनि डाहका कारण ख्रीष्टविरोधीहरूले मानिसहरूलाई आक्रमण र बहिष्कार गर्ने गर्छन्। यस्तो परिस्थितिमा, यदि ख्रीष्टविरोधीहरूलाई खुलासा र रिपोर्ट गरियो, तिनीहरूले आफ्‍नो हैसियत गुमाए, र तिनीहरूलाई आघात भयो भने, तिनीहरू अवज्ञाकारी र असन्तुष्ट हुनेछन्, र तिनीहरूलाई उग्र रूपमा प्रतिशोधी बन्‍न झन् सजिलो हुनेछ। प्रतिशोधीता एक प्रकारको मानसिकता हो, र यो भ्रष्ट स्वभावको प्रकार पनि हो। जब ख्रीष्टविरोधीहरूले कसैले तिनीहरूलाई हानि गर्ने काम गरेको, अरू तिनीहरूभन्दा सक्षम रहेको, वा कसैको अभिव्यक्ति र सुझाव तिनीहरूको भन्दा असल वा बुद्धिमानी रहेको, र सबैजना त्यस व्यक्तिको अभिव्यक्ति र सुझावमा सहमत भएको देख्छन्, तब तिनीहरूलाई तिनीहरूको पद खतरामा परेझैँ लाग्छ, तिनीहरूको हृदयमा डाह र घृणा पैदा हुन्छ, र तिनीहरूले आक्रमण गर्छन् र बदला लिन्छन्। बदला लिने क्रममा, ख्रीष्टविरोधीहरूले प्राय: आफ्नो निसानालाई पहिले नै प्रहार गरिहाल्छन्। जबसम्‍म अर्को पक्षले भनेको मान्दैन, तबसम्‍म तिनीहरूले पूर्वसक्रिय रूपमै मान्छेलाई आक्रमण गर्ने र तोड्ने काम गर्छन्। त्यसपछि मात्रै तिनीहरूलाई आफ्नो रिस मरेको झैँ लाग्छ। मानिसहरूलाई आक्रमण र बहिष्कार गर्ने कार्यका अन्य प्रकटीकरणहरू के-के हुन्? (अरूलाई होच्याउनु।) अरूलाई होच्याउने कार्य पनि यो प्रकट हुने एउटा तरिका हो; तैँले जति नै राम्ररी काम गरे पनि, तँ नकारात्मक र कमजोर भएर खडा हुन नसक्‍ने अवस्थामा नपुगुन्जेल, ख्रीष्टविरोधीहरूले तँलाई होच्याउने छन् वा दोष दिनेछन्। त्यसपछि तिनीहरू खुसी हुनेछन्, र तिनीहरूले आफ्‍नो उद्देश्य पूरा गरेका हुनेछन्” (वचन, खण्ड ४। ख्रीष्टविरोधीहरूको खुलासा। विषयवस्तु दुई: तिनीहरूले मतविरोधीहरूलाई आक्रमण गर्छन् र बहिष्कार गर्छन्)। “जब तिनीहरूले आफूभन्दा राम्रो व्यक्तिलाई देख्छन्, तब तिनीहरूले उसलाई तल झार्ने प्रयास गर्छन्, तिनीहरूले उसलाई बदनाम गर्न र उसको अख्तियारलाई कमजोर पार्न उसका बारेमा अफवाहहरू रच्छन् वा घृणास्पद उपायहरू प्रयोग गर्छन्, र तिनीहरूले उसलाई पैतालाले समेत किचाउँछन्, र यो सबै गर्नुको उद्देश्य मानिसहरूको मनमा आफ्नो हैसियत जोगाउनु हो। यो कस्तो प्रकारको स्वभाव हो। यो अहङ्कारी र अभिमानी स्वभाव मात्रै होइन—यस्ता मानिसहरूमा शैतानी प्रकृति सार हुन्छ; यो एक क्रूर स्वभाव हो। तिनीहरूले आफूभन्दा राम्रा र श्रेष्ठ मानिसहरूलाई आक्रमण र बहिष्कार गर्छन्—तिनीहरू कपटी र दुष्ट हुन्छन्। साथै तिनीहरूले मानिसहरूलाई तल झार्न कुनै कसर बाँकी नराख्नुले तिनीहरूभित्र ठूलो पैशाचिक प्रकृति छ भन्ने देखाउँछ! शैतानी स्वभावहरूद्वारा जिएर, तिनीहरूले मानिसहरूलाई होच्याउँछन्, फसाउने प्रयास गर्छन्, र सास्ती दिन्छन्। के यो दुष्कर्म होइन र? यसरी जिउँदा, तिनीहरू अझै पनि आफू ठीक छु, आफू असल व्यक्ति हुँ भनी सोच्छन्। तर जब तिनीहरूले आफूभन्दा श्रेष्ठ व्यक्तिलाई देख्छन्, तब तिनीहरूले उसलाई सास्ती दिने र खुट्टाले किचाउने सामर्थ्य राख्छन्। यहाँ समस्या के हो? के यस्ता दुष्ट कार्यहरू गर्ने मानिसहरू अनियन्त्रित र बेकाबु हुँदैनन् र? यस्ता मानिसहरूले आफ्नै हित र आफ्नै भावनाहरूको मात्रै ख्याल गर्छन्, र तिनीहरू आफ्नै चाहना र महत्त्वाकाङ्क्षाहरूलाई सन्तुष्ट पार्न, र आफ्नै लक्ष्यहरू हासिल गर्न मात्रै चाहन्छन्। तिनीहरूले मण्डलीको काममा कति क्षति पुगेको छ भनेर वास्ता गर्दैनन्, र तिनीहरू मानिसहरूको मनमा आफ्नो हैसियत र आफ्नै ख्याति जोगाउन परमेश्‍वरको घरका हितहरूलाई बलिदान दिन रुचाउँछन्। के यस प्रकारका व्यक्तिहरू अहङ्कारी र आत्मधर्मी, स्वार्थी र नीच होइनन् र? यस्ता मानिसहरू अहङ्कारी र आत्मधर्मी मात्र हुँदैनन्, तिनीहरू त हदैसम्मका स्वार्थी र नीच पनि हुन्छन्। तिनीहरूले परमेश्‍वरका अभिप्रायलाई पटक्‍कै वास्ता गर्दैनन्। के यस्ता मानिसहरूमा परमेश्‍वरको भय मान्ने हृदय हुन्छ? तिनीहरूमा परमेश्‍वरको भय मान्ने हृदय पटक्कै हुँदैन। यसैकारण, तिनीहरूले कुनै दोषको भावनाविना, कुनै डरविना, कुनै चिन्ता वा फिक्रीविना र परिणामहरूलाई विचार नगरी छाडा व्यवहार देखाउँछन्, र आफूले जे चाह्यो त्यही गर्छन्। तिनीहरूले प्रायः यसै गर्छन्, र सधैँ यसरी नै व्यवहार गरेका हुन्छन्। त्यस्तो व्यवहारको प्रकृति के हो? यसलाई सरल रूपमा भन्नुपर्दा, त्यस्ता मानिसहरूमा व्यक्तिगत प्रतिष्ठा र हैसियतका निम्ति अति नै बढी जोस हुन्छ र अति नै बलियो चाहना हुन्छ; तिनीहरू अति नै छली र धूर्त हुन्छन्। यसलाई अझ कठोर रूपमा भन्नुपर्दा, समस्याको सार के हो भने, त्यस्ता मानिसहरूमा परमेश्‍वरको डर मान्ने हृदय पटक्कै हुँदैन। तिनीहरू परमेश्‍वरको डर मान्दैनन्, तिनीहरू आफैलाई सबैभन्दा महत्त्वपूर्ण ठान्छन्, र तिनीहरू आफ्नो हरेक कुरालाई परमेश्‍वरभन्दा उच्च र सत्यताभन्दा उच्च ठान्छन्। तिनीहरूका हृदयमा, परमेश्‍वर उल्लेखयोग्य हुनुहुन्‍न, बरु नगण्य हुनुहुन्छ, र तिनीहरूको हृदयमा परमेश्‍वरका लागि कुनै ठाउँ नै हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा प्रवेश गर्नका लागि पूरा गर्नैपर्ने पाँच सर्तहरू)। परमेश्‍वरका वचनहरू पढ्दा, मलाई निकै डर लाग्यो र म व्यथित भएँ। मेरो दिमागमा आफ्नो कर्तव्यमा मो हानसँग सहकार्य गरेका दृश्यहरू एकपछि अर्को गर्दै आउन थाले। आफूले खिचेका तस्बिरहरूबाट केही नतिजा आउन थालेपछि र सुपरिवेक्षकले मलाई बढी ध्यान दिइरहनुभएको देखेपछि, मैले आफूलाई प्रतिभाशाली भन्ठानेँ। टोली अगुवा चुन्ने समय आउँदा, मलाई पक्कै पनि आफू नै छानिन्छु जस्तो लागेको थियो। तर जब मो हान चुनिइन्, मलाई एकदमै नकारात्मक र निराश महसुस भयो, अनि मेरो मनमा मो हानप्रति द्वेष र ईर्ष्या उत्पन्न भयो, र मलाई उनले मेरो चमक खोसेजस्तो लाग्यो। सुपरिवेक्षकको नजरमा आफ्नो स्थान फिर्ता पाउन, मैले मो हानलाई पन्छाउने प्रयास गर्न थालेँ। म प्रायजसो उनको विपरीत अडान लिनुका साथसाथै, उनले खिचेका तस्बिरहरूमा कमीकमजोरी देख्दा, उनको उत्साहलाई कमजोर पार्न उनको खिल्ली उडाउँथेँ र उनलाई होच्याउँथेँ। म उनले आफैलाई सीमित गरिरहेको देख्दा मनमनै खुसी हुन्थेँ, अनि उनी अझै नकारात्मकतामा फस्दै जाऊन् भन्‍ने आशा गर्थें, त्यसो भएमा, सुपरिवेक्षकले उनलाई असक्षम ठान्नुहुनेथ्यो र मलाई फेरि महत्त्व दिनुहुनेथ्यो। उनले राम्रा ठाउँहरू खोज्न दौडधुप गरिरहेको देख्दा, मलाई उनले केही राम्रा तस्बिर खिच्लिन् र सुपरिवेक्षकले उनलाई झन् धेरै महत्त्व दिनुहोला भन्‍ने डर लाग्यो, त्यसैले मैले उनलाई आक्रमण गर्न उनी प्रतिष्ठा र हैसियतको पछि लागिरहेकी छिन् भनेर आरोप लगाएँ। भेलाहरूमा समेत, सुपरिवेक्षकले उनीसँग धेरै सङ्गति गर्दा मलाई असन्तुष्टि महसुस हुन्थ्यो, त्यसैले म सुपरिवेक्षकको नजरमा उनमा सत्यता वास्तविकता र अरूप्रतिको प्रेमको कमी छ भनी देखाउने प्रयास गर्दै सुपरिवेक्षककै अगाडि उनलाई होच्याउँथेँ। मैले मेरी सिस्टरलाई दबाउन गरेका यी अनुचित प्रयासहरू साँच्चै घृणित र दुष्ट थिए! आफ्नो हैसियत जोगाउन ख्रीष्ट विरोधीहरूले गर्ने व्यवहारभन्दा मेरा यी दुष्ट कार्यहरू कसरी फरक थिए र? मो हान मसँग सहकार्य गर्न थालेदेखि नै सधैँ मप्रति सहनशील र धैर्यवान् रहँदै आएकी थिइन्। म कहिलेकाहीँ खराब स्थितिमा हुँदा, उनी मलाई मार्गदर्शन र मद्दत गर्न आफ्ना अनुभवहरू बाँड्थिन्। प्राविधिक क्षेत्रहरूमा रहेका आफ्ना कमीकमजोरीहरूबारे उनी जानकार थिइन्, उनी निरन्तर सिक्न प्रयास गरिरहन्थिन्, अनि राम्रा तस्बिरहरू खिच्न कडा मेहनत गर्थिन्। बाहिर तस्बिर खिच्न जाँदा जस्तोसुकै कठिनाइ र थकान सामना गर्नुपरे पनि, उनी बिरलै गुनासो गर्थिन्। चाहे उनको जीवन प्रवेशमा होस् वा आफ्नो कर्तव्यप्रतिको उनको दृष्टिकोणमा होस्, उनी मभन्दा धेरै असल थिइन्, अनि टोली अगुवाका रूपमा उनको छनौट पूर्ण रूपमा सिद्धान्तहरू अनुरूप नै थियो। तर मैले ईर्ष्याका कारण उनलाई बारम्बार दबाएँ र बहिष्कार गरेँ। ममा साँच्चै मानवता नै थिएन! परमेश्‍वरले सङ्गतिमा ख्रीष्ट विरोधीहरूको स्वभावको विश्लेषण गर्दै आउनुभएको थियो, तैपनि मैले यसको आधारमा आफूलाई हेर्न र आत्मचिन्तन गर्न सकिनँ, अनि मैले आफ्नो भ्रष्ट स्वभावलाई पछ्याउँदै मेरी सिस्टरलाई दबाइरहेँ। ममा परमेश्‍वरको डर मान्‍ने सबैभन्दा आधारभूत हृदयसमेत थिएन। मेरा कार्यहरूले परमेश्‍वरको घिन र घृणा कसरी ननिम्त्याउन सक्थ्यो र? म मो हानसँगको आफ्नो अन्तरक्रियालाई जति धेरै सम्झिन्थेँ, मलाई त्यति नै धेरै पश्चात्ताप र दोषी महसुस हुन्थ्यो। मलाई सत्यता नपछ्याएकोमा र आफ्नो शैतानी प्रकृतिलाई पछ्याउँदै यति धेरै दुष्टता गरेकोमा आफैप्रति घृणा लाग्यो।

त्यस समयमा, मा एकदमै दिक्दार हुन्थेँ। प्रतिष्ठा र हैसियतका खातिर आफूले दुष्टता गरेर ख्रीष्टविरोधीहरूको मार्गमा हिँडेको कुरा सोच्दा, म हरेक पटक पछुतोले भरिन्थेँ। म प्रायजसो मध्यरातमा सिरकभित्र लुकेर सुँकसुँकाउँदै रुन्थेँ। म ब्रदर र सिस्टरहरूको अगाडि खुलस्त हुने आँटसमेत गर्दिनथेँ, किनकि मलाई उनीहरूले म यस्ती छु भन्‍ने थाहा पाएपछि मलाई घृणा गर्नेछन् र मलाई इन्कार गर्नेछन्, अनि म आफ्नो कर्तव्य निर्वाह गर्ने मौकासमेत गुमाउन सक्छु भन्ने डर थियो। म परमेश्‍वरलाई प्रार्थना गर्ने आँट पनि गर्दिनथेँ, किनकि मलाई आफूजस्तो व्यक्तिले धेरै पहिल्यै परमेश्‍वरको घिन र घृणा निम्त्याइसकेको हुनुपर्छ, त्यसैले परमेश्‍वर मेरो प्रार्थना सुन्नुहुन्न भन्‍ने लाग्थ्यो। यसरी, म अत्यन्तै नकारात्मकता र पीडाको स्थितिमा भासिएँ।

एक दिन, मैले परमेश्‍वरको वचनको एउटा खण्ड पढेँ जसले मेरो हृदयलाई गहन रूपमा छोयो। सर्वशक्तिमान्‌ परमेश्‍वर भन्‍नुहुन्छ: “परमेश्‍वर निनवेवासीसँग जति नै धेरै रिसाउनुभएको भए पनि, तिनीहरूले उपवासको घोषणा गरी भाङ्ग्रा र खरानी लगाउनेबित्तिकै, उहाँको हृदय बिस्तारै कोमल हुन थाल्यो अनि उहाँले आफ्‍नो मन परिवर्तन गर्न थाल्‍नुभयो। उहाँले तिनीहरूलाई तिनीहरूको सहर नष्ट गर्ने घोषणा गर्नुभएको क्षण अघि—तिनीहरूले तिनीहरूको पापको स्वीकृति र पश्‍चात्ताप गरेको क्षणअघि—परमेश्‍वर तिनीहरूसँग अझै रिसाउनुभएको थियो। तिनीहरूले पश्‍चात्तापका कार्यहरूको शृङ्खला गरेपछि, निनवेका मानिसहरूप्रतिको परमेश्‍वरको रिस बिस्तारै कृपा र सहनशीलतामा रूपान्तरित भयो। एउटै घटनामा परमेश्‍वरको स्वभावका यी दुई पक्ष एकैसाथ प्रकाश भएको भए पनि ती विरोधाभासपूर्ण भने छैनन्। त्यसैले, यस्तो विरोधाभास नहुनुलाई कसरी बुझ्‍नु र जान्‍नुपर्छ? निनवेका मानिसहरूले पश्‍चात्ताप गर्नअघि एउटा र पश्‍चात्ताप गरेपछि अर्को गरी, यी दुई विपरीत ध्रुवीय सार व्यक्त र प्रकट गर्नुभयो, अनि मानिसहरूलाई परमेश्‍वरको सारको यथार्थता र चिढ्याउन नसकिने गुण देख्‍न दिनुभयो। मानिसहरूलाई निम्‍न कुराहरू बताउन परमेश्‍वरले आफ्‍नो मनोवृत्ति प्रयोग गर्नुभयो: परमेश्‍वरले मानिसहरूलाई सहनुहुन्‍न वा तिनीहरूलाई कृपा प्रदान गर्न चाहनुहुन्‍न भन्‍ने होइन; बरु, तिनीहरूले बिरलै परमेश्‍वरसामु साँचो रूपले पश्‍चात्ताप गर्छन्, र बिरलै आफ्‍ना दुष्ट मार्गहरू छाड्छन् र आफ्ना हातका हिंसालाई त्याग्छन् भन्‍ने हो। अर्को शब्‍दमा भन्दा, जब परमेश्‍वर मानिससित रिसाउनुहुन्छ, तब उहाँ मानिसले साँचो रूपमा पश्‍चात्ताप गर्न सक्‍नेछ भन्‍ने आशा गर्नुहुन्छ, अनि उहाँ मानिसको साँचो पश्‍चात्ताप हेर्न चाहनुहुन्छ, र त्यस्तो अवस्थामा उहाँले मानिसलाई उदारताको साथ आफ्‍नो कृपा र सहनशीलता प्रदान गर्न जारी राख्‍नुहुनेछ। भन्‍नुको अर्थ, मानिसको दुष्ट चालले परमेश्‍वरको क्रोध उत्पन्न गर्छ, जबकि परमेश्‍वरको कुरा सुन्‍ने र उहाँको अघि साँचो रूपमा पश्‍चात्ताप गर्नेहरूलाई, आफ्‍ना दुष्ट मार्गहरू छाड्न सक्ने र आफ्‍नो हातका हिंसा त्याग्‍न सक्‍नेहरूलाई परमेश्‍वरको कृपा र सहनशीलता प्रदान गरिन्छ। निनवेवासीलाई उहाँले जस्तो व्यवहार गर्नुभएको थियो, त्यसमा परमेश्‍वरको मनोवृत्ति अत्यन्तै स्पष्ट रूपमा प्रकट भएको थियो: परमेश्‍वरको कृपा र सहनशीलता प्राप्त गर्न कठिन छैन, र उहाँले चाहनुहुने भनेको व्यक्तिको साँचो पश्‍चात्ताप नै हो। जबसम्‍म मानिसहरू आफ्‍ना दुष्ट मार्ग छाड्छन् र आफ्नो हिंसालाई त्याग्छन्, तबसम्‍म तिनीहरूप्रति परमेश्‍वरले आफ्‍नो हृदय र मनोवृत्ति परिवर्तन गर्नुहुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। मैले उहाँको वचनको यो खण्ड पढेपछि एउटा अवर्णनीय संवेग अनुभूति गरेँ। मैले मप्रतिको परमेश्‍वरको कृपा महसुस गरेँ। मलाई अँध्यारो बन्द बाटोमा उज्यालोको किरण देखेजस्तै लाग्यो। मैले प्रतिष्ठा र हैसियतका खातिर गरेको सबै दुष्टता अनि मेरी सिस्टरलाई पुऱ्याएको हानिबारे सोचेँ, तैपनि परमेश्‍वरले मलाई त्याग्नुभएको थिएन र बरु उहाँका वचनद्वारा मलाई अन्तर्दृष्टि दिन र मार्गदर्शन गर्न जारी राख्नुभएको थियो, र मलाई आफैभित्रका समस्याहरू देख्न, अनि खुलासा हुँदा आत्म-त्याग, नकारात्मकता, र कमजोरीमा भासिनु व्यर्थ छ, अनि सबैभन्दा महत्त्वपूर्ण कुरा भनेको पश्चात्ताप गर्नु हो भन्‍ने कुरा बुझ्‍न मद्दत गर्नुभएको थियो। मैले कसरी सोदोम र निनेवेका मानिसहरूले परमेश्‍वरले उनीहरूलाई नष्ट गर्ने निर्णय गर्ने बिन्दुसम्म दुष्टता गरेका थिए भन्‍ने बारेमा सोचेँ। तर निनवेका मानिसहरूले आफ्ना कार्यहरू परमेश्‍वरका लागि यति घृणित छन् कि उनीहरू विनाशको सँघारमा छन् भन्ने कुरा महसुस गरे, अनि उनीहरूले समयमै परमेश्‍वरसामु आएर पश्चात्ताप गर्न र आफ्ना पापहरू स्वीकार गर्न सके। उनीहरूले आफ्नो साँचो पश्चात्तापका कारण परमेश्‍वरको कृपा प्राप्त गरे। मैले के देखेँ भने, परमेश्‍वरले मानिसहरूका दुष्ट कार्यहरूलाई घृणा गर्नुभए पनि, उहाँ अझै पनि मानिसहरूको ख्याल गर्नुहुन्छ र उनीहरूप्रति कृपा देखाउनुहुन्छ, अनि उहाँ मानिसहरूलाई पश्चात्ताप गर्ने हरेक मौका दिनुहुन्छ। म गहन रूपमा प्रभावित भएँ। मानवजातिप्रतिको परमेश्‍वरको प्रेम अत्यन्तै वास्तविक छ! मैले मो हानसँग काम गरेको झन्डै एक वर्षको आफ्नो समयलाई फर्केर हेर्दा के देखेँ भने, म सधैँ उनको ईर्ष्या गर्थें र उनलाई पन्छाउँथेँ, अनि म कहिल्यै आत्मचिन्तन गरिनँ। म एकदमै भावशून्य भएकी थिएँ। यदि उहाँका वचनहरूको न्याय र खुलासा नभएको भए, मैले आफूभित्रका समस्याहरू पटक्कै देख्न सक्नेथिइनँ, अनि मैले आफ्नो शैतानी प्रकृतिअनुरूप काम र अझ धेरै दुष्ट कार्यहरू गरिरहको हुनेथिएँ। परमेश्‍वरको न्याय र सजाय नै उहाँको सुरक्षा र प्रेम हो! यो कुरा मनमा राख्दै, मैले सङ्कल्प प्राप्त गरेँ र म आफूभित्रका समस्याहरूको सिधै सामना गर्न र परमेश्‍वरसामु पश्चात्ताप गर्न इच्छुक छु भन्दै उहाँलाई प्रार्थना गरेँ।

यसपछि, मैले उहाँका यी वचनहरू पढेँ: “ख्रीष्टविरोधीहरूको लागि, प्रतिष्ठा र हैसियत केही अतिरिक्त आवश्यकता होइनन्, झन् तिनीहरूका लागि नहुँदा पनि हुने बाह्य कुराहरू हुने त परै जाओस्। ती कुराहरू ख्रीष्टविरोधीहरूको प्रकृतिका अंश हुन्, ती तिनीहरूका हड्डीमै हुन्छन्, रगतमै हुन्छन् र ती तिनीहरूमा जन्मदेखि नै आएका हुन्। ख्रीष्टविरोधीहरू आफूले प्रतिष्ठा र हैसियत धारण गर्ने कि नगर्ने भन्ने कुराप्रति उदासीन रहँदैनन्; यो तिनीहरूको मनोवृत्ति होइन। त्यसो भए तिनीहरूको मनोवृत्ति के हो त? प्रतिष्ठा र हैसियत घनिष्ठ रूपमा तिनीहरूको दैनिक जीवन, दैनिक अवस्था र तिनीहरूले दैनिक रूपमा पछ्याइरहेका कुरासँग जोडिएको हुन्छ। ख्रीष्टविरोधीहरूका लागि प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जुनसुकै कुरा पछ्याए पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले ख्याति र हैसियतको पछ्याइलाई छोड्न सक्दैनन्। तैँले तिनीहरूलाई जुनसुकै समूहका मानिसमाझ राखे पनि तिनीहरूले ख्याति र हैसियतबारे मात्रै सोच्न सक्छन्। ख्रीष्टविरोधीहरूले परमेश्‍वरमा विश्‍वास गर्ने भए पनि, तिनीहरू आफ्नो ख्याति र हैसियतको पछ्याइलाई परमेश्‍वरमाथिको विश्‍वास बराबर मान्छन् र यी दुइटा कुरालाई समान स्तरमा राख्छन्। भन्‍नुको मतलब, परमेश्‍वरमा विश्‍वास गर्ने मार्गमा हिँड्दा, तिनीहरूले आफ्नै प्रतिष्ठा र हैसियत पनि पछ्याउँछन्। के भन्‍न सकिन्छ भने, ख्रीष्टविरोधीहरूका हृदयमा, परमेश्‍वरमाथि विश्‍वास गर्दा सत्यताको पछ्याइ भनेको ख्याति र हैसियतको पछ्याइ हो, अनि ख्याति र हैसियतको पछ्याइ भनेको सत्यताको पछ्याइ पनि हो—ख्याति र हैसियत प्राप्त गर्नु भनेको सत्यता र जीवन प्राप्त गर्नु हो। यदि तिनीहरूलाई आफूले ख्याति, प्राप्ति वा हैसियत प्राप्त गरेको छैन, कसैले पनि आफूलाई आदरभावले हेर्दैन, उच्च सम्मान गर्दैन, वा पछ्याउँदैन भन्‍ने लाग्यो भने, तिनीहरू उदास हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै सोच्छन्, ‘के यसरी परमेश्‍वरमाथि विश्‍वास गरेर म असफल भएको हुँ? के मेरो लागि कुनै आशा छैन?’ तिनीहरू प्रायः आफ्ना हृदयमा त्यस्ता कुराहरूको हिसाबकिताब गर्छन्। तिनीहरू आफ्ना लागि परमेश्‍वरका घरमा कसरी स्थान बनाउन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ, कसरी मानिसहरूलाई तिनीहरूको कुरा सुन्न लगाउन सकिन्छ, र तिनीहरूले काम गर्दा तिनीहरूको गुणगान गराउन सकिन्छ, आफू जहाँ भए पनि मानिसहरूलाई कसरी तिनीहरूलाई पछ्याउन लगाउन सकिन्छ, र कसरी मण्डलीमा प्रभाव जमाउन सकिन्छ, अनि ख्याति, प्राप्ति, र हैसियत पाउन सकिन्छ भनेर हिसाबकिताब गर्छन्—तिनीहरूले हृदयमा साँच्चै यस्ता कुराहरूमा ध्यान दिन्छन्। त्यस्ता मानिसहरूले पछ्याउने कुरा यिनै हुन्। किन तिनीहरू सधैँ यस्ता कुराहरूलाई महत्त्व दिइरहन्छन् त? परमेश्‍वरका वचनहरू पढेपछि, उपदेशहरू सुनेपछि, के तिनीहरूले वास्तवमै यी सबै कुराहरू बुझ्दैनन् त? के तिनीहरू वास्तवमै यी सबै कुरा खुट्ट्याउन सक्षम छैनन् त? के परमेश्‍वरका वचनहरू र सत्यताले तिनीहरूका धारणा, विचार र रायहरूलाई बदल्न सक्दैनन् त? अवस्था बिलकुलै त्यस्तो होइन। तिनीहरूले सत्यतालाई प्रेम नगर्ने हुनाले र हृदयमा तिनीहरूले सत्यताप्रति वितृष्ण मान्‍ने हुनाले समस्या तिनीहरूमै हुन्छ, फलस्वरूप तिनीहरू सत्यता ग्रहण गर्न सक्‍दै नसक्‍ने हुन्छन्—र यो कुरा तिनीहरूको प्रकृति सारले निर्धारित गरेको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वर के भन्नुहुन्छ भने ख्रीष्ट विरोधीहरूले गर्ने हरेक कुरा उनीहरूकै प्रतिष्ठा र हैसियतका लागि हुन्छ, अनि उनीहरू प्रतिष्ठा र हैसियतलाई आफ्नै जीवनजत्तिकै बहुमूल्य मान्छन्। हैसियतका लागि लड्न उनीहरू जुनसुकै हदसम्म जान्छन्, चाहे त्यसका लागि परमेश्‍वरको घरका हितलाई हानि पुऱ्याउनु किन नपरोस्। प्रतिष्ठा र हैसियतप्रतिको मेरो दृष्टिकोणलाई फर्केर हेर्दा, के त्यो ख्रीष्ट विरोधीहरूको जस्तै थिएन र? आफ्नो फोटोग्राफीको कर्तव्यमा केही सानातिना नतिजा हासिल गरेदेखि र सुपरिवेक्षकको नजरमा आफ्नो महत्त्व बढाएदेखि, मलाई आफू उल्लेखनीय छु जस्तो लाग्यो र मलाई अरूले महत्त्व दिएको असाध्यै मन पर्थ्यो। सुपरिवेक्षकको नजरमा राम्रो छवि कायम राख्न, मलाई आफूले आफ्नो कर्तव्य निर्वाह गर्दा भोगेको कुनै पनि मूल्य वा कष्ट सार्थक छ जस्तो लाग्यो, मानौँ अरूको प्रशंसा नै मेरा लागि सबथोक थियो। सुपरिवेक्षकले मो हानलाई टोली अगुवा चुनेको देख्दा, मलाई उनले अरूको हृदयमा मेरो ठाउँ लिएजस्तो लाग्यो, अनि मैले असह्य पीडा महसुस गरेँ। मलाई अरूको उच्च सम्मान गुमाउनु भनेको आफ्नो मेरूदण्ड नै गुमाउनु हो जस्तो लाग्थ्यो। म पूर्ण रूपमा अशक्त भएको महसुस गर्थेँ। मैले सुपरिवेक्षकको नजरमा आफ्नो महत्त्व फिर्ता पाउन मो हानको खिल्ली उडाएँ, उनलाई गिज्याएँ, बहिष्कार गरेँ, र दबाएँ। मैले दुष्टता गरेँ, आफ्नी सिस्टरलाई चोट पुऱ्याएँ, र मण्डलीको काममा ढिलाइ गरेँ, साथै म आफै पनि अन्धकारमा फसेँ र असीम कष्टमा जिएँ। यी सबै कुरा मेरो प्रतिष्ठा र हैसियतप्रतिको निरन्तर पछ्याइको कारणले गर्दा भएका थिए। म “समस्त ब्रह्माण्डमा सर्वोच्च शासक म मात्र हुँ” र “नाइके एउटा मात्रै हुन सक्छ” भन्‍ने शैतानी विषहरूअनुसार जिएकी थिएँ, अनि म भीडभन्नेदा अलग एक मात्र व्यक्ति हुन चाहन्थेँ। सुपरिवेक्षकले मेरी सिस्टरलाई अलिकति बढी ध्यान दिएको देखेपछि म ईर्ष्यालु भएन र रिसाएँ। मैले उनलाई शत्रुका रूपमा समेत हेर्न थालेँ र उनलाई सहन सकिनँ। म ख्रीष्टविरोधीहरूको मार्गमा हिँडिरहेकी थिएँ! मैले प्रतिष्ठा र प्राप्ति शैतानले मानिसहरूलाई लगाइदिने अदृश्य साङ्लाहरू हुन्, अनि ती मानिसहरूलाई भ्रष्ट पार्ने र हानि गर्ने साधनहरू हुन् भन्ने देखेँ। यदि परमेश्‍वरका वचनहरूको खुलासा र न्यायले मेरो भावशून्य हृदयलाई नब्युँझाएको भए, म अझै पनि मेरो भ्रष्ट स्वभावअनुसार जिइरहेकी हुनेथिएँ, र यदि म यसरी नै चालिरहेकी भए, ढिलोचाँडो, मैले सबै प्रकारका दुष्ट कार्य गरेर परमेश्‍वरको स्वभावलाई चिढ्याएको हुनेथिएँ, अनि अन्ततः म परमेश्‍वरद्वारा हटाइनेथिएँ र दण्डित हुनेथिएँ।

पछि, मैले परमेश्‍वरका वचनको एउटा खण्ड पढेँ: “यदि मानिसहरूले ख्याति, प्राप्ति, र हैसियतको मात्रै खोजी गर्छन् भने—यदि तिनीहरूले आफ्‍नै हितहरूको मात्रै खोजी गर्छन् भने—तिनीहरूले कहिल्यै पनि सत्यता र जीवन प्राप्त गर्नेछैनन्, र अन्त्यमा, तिनीहरूले नै घाटा बेहोर्नुपर्छ। परमेश्‍वरले सत्यता खोजी गर्नेहरूलाई मुक्ति दिनुहुन्छ। यदि तँ सत्यता स्वीकार गर्दैनस् भने, र यदि तँ आफ्‍नो भ्रष्ट स्वभावको बारेमा मनन गर्न र त्यसबारेमा जान्‍न सक्षम छैनस् भने, तैँले साँचो रूपमा पश्‍चात्ताप गर्नेछैनस्, र तैँले जीवन प्रवेश हासिल गर्नेछैनस्। सत्यता स्वीकार गर्नु र आफूलाई चिन्‍नु तेरो जीवनमा हुने वृद्धि र मुक्ति प्राप्त गर्ने मार्ग हो, र यो तेरो लागि परमेश्‍वरको छानबिन, न्याय र सजाय स्विकार्न, अनि सत्यता र जीवन प्राप्त गर्न उहाँको अघि आउने मौका हो। यदि तँ ख्याति र हैसियत, अनि तेरो आफ्‍नै हितलाई पछ्याउनको लागि सत्यता पछ्याउन छोड्छस् भने, यो परमेश्‍वरको न्याय र सजाय प्राप्त गर्ने र मुक्ति पाउने अवसरलाई त्याग्‍नुसरह हो। तैँले ख्याति, प्राप्ति र हैसियत अनि तेरा आफ्‍नै हितहरू रोजिरहेको हुन्छस्, तर तैँले जे त्यागिरहेको हुन्छस् त्यो नै सत्यता हो, र तैँले जे गुमाइरहेको हुन्छस् त्यो जीवन, र मुक्ति पाउने मौका हो। कुन धेरै अर्थपूर्ण हुन्छ? यदि तैँले आफ्‍नै हित छनौट गर्छस् र सत्यतालाई त्याग्छस् भने, के यो मूर्ख कुरा होइन र? ठेट शब्दमा भन्नुपर्दा, यो सानो फाइदाको लागि ठूलो घाटा बेहोर्नु हो। ख्याति, प्राप्ति, हैसियत, पैसा, र स्वार्थहरू सबै क्षणिक हुन्, ती सबै अल्पकालीन हुन्, जबकि सत्यता र जीवन अनन्त र अपरिवर्तनीय छन्। यदि मानिसहरूले ख्याति, प्राप्ति, र हैसियतको पछि लाग्‍ने तुल्याउने आफ्ना भ्रष्ट स्वभावहरू समाधान गर्छन् भने, तिनीहरूले मुक्ति पाउने आशा हुन्छ। यसको साथै, मानिसहरूले प्राप्त गर्ने सत्यताहरू अनन्त हुन्छन्; शैतानले मानिसहरूबाट सत्यताहरू खोसेर लान सक्दैन, न त अरू कसैले नै यसलाई खोसी लान सक्छन्। तँ तेरा हितहरूलाई त्याग्छस् तर तैँले प्राप्त गर्ने भनेको सत्यता र मुक्ति हुन्; यी परिणामहरू तेरै हुन्, र तिनीहरू तैँले आफ्नै लागि प्राप्त गर्छस्। यदि मानिसहरूले सत्यताको अभ्यास गर्ने निर्णय गरे भने, तिनीहरूले आफ्‍ना हितहरू गुमाएका भए पनि, तिनीहरूले परमेश्‍वरको मुक्ति र अनन्त जीवन प्राप्त गरिरहेका हुन्छन्। ती मानिसहरू सबैभन्दा बुद्धिमान मानिसहरू हुन्। यदि मानिसहरूले आफ्ना हितका लागि सत्यतालाई त्याग्छन् भने, तिनीहरूले जीवन र परमेश्‍वरबाट प्राप्त हुने मुक्ति गुमाउँछन्; ती मानिसहरू सबैभन्दा मूर्ख हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। परमेश्‍वरका वचनहरू पढेपछि मैले के बुझेँ भने, ख्याति, प्राप्ति, र हैसियतको प्राप्ति अस्थायी कुरा मात्र हो, अनि सत्यता प्राप्त गर्नु मात्र अनन्त कुरा हो। हामीलाई आइपर्ने कुराहरूमा परमेश्‍वरका अभिप्रायहरू खोज्नु र परमेश्‍वरका मागहरूअनुसार आफूलाई आचरणमा ढाल्न व्यक्तिगत स्वार्थहरू त्याग्नु नै परमेश्‍वरको अनुमोदन प्राप्त गर्ने तरिका हो। जीवन जिउने सबैभन्दा मूल्यवान तरिका यही हो। मैले अय्यूबबारे सोचेँ, जोआफ्नो प्रतिष्ठित स्थान र हैसियतका बाबजुद आफ्नो स्थानमा अल्झिएर बसेनन्। उनको हैसियत उच्च हुँदा र उनी अरूद्वारा प्रशंसित हुँदा सुखसयलमा लिप्त भएनन्, बरु उनले निरन्तर परमेश्‍वरको डर मानिरहे र दुष्टताबाट अलग बसिरहे। जब उनीमाथि परमेश्‍वरका परीक्षाहरू आइपरे, अनि उनले आफ्नो हैसियत, छोराछोरी, र सम्पत्ति गुमाए, तब पनि उनले खरानीमा बसेर परमेश्‍वरको धार्मिकताको प्रशंसा गरिरहे। उनले अरूको विचार वा उनीप्रतिको दृष्टिकोणको वास्ता गरेनन्, बरु यसको सट्टा, उनी परमेश्‍वरले उनका लागि प्रबन्ध गर्नुभएको परिस्थितिप्रति समर्पित भए। अय्यूबले आफ्ना कार्यहरूद्वारा सृजित प्राणीले जिउनुपर्ने उचित रूप प्रदर्शन गरे। आत्मचिन्तन गरेर, मैले केही प्राविधिक सीप जानेको र केही राम्रा तस्बिर खिचेको कारणले मात्र अरूबाट अलिकति अस्थायी प्रशंसा पाएकी थिएँ, त्यसैले मैले आफ्नो स्थान र हैसियत बिर्सेकी थिएँ। मलाई आफू उल्लेखनीय छु र अरूले मलाई महत्त्वपूर्ण मान्नुपर्छ जस्तो लाग्यो। म आफूलाई अरूले उछिनेको देख्दा ईर्ष्यालु भएँ र रिसाएँ। मैले दुष्टता समेत गरेँ र अरूलाई चोट पुऱ्याएँ। अय्यूबको तुलनामा, म पूर्ण रूपमा अविवेकी र निर्लज्ज थिएँ!

केही समयपछि नै, सिस्टर झाङ्ग नुओलाई हाम्रो समूहमा सरुवा गरियो। धेरै समय नबित्दै, उनी टोली अगुवा चुनिइन्। जब म आफू वरपरका सिस्टरहरूले काममा नबुझेका कुराहरूबारे झाङ्ग नुओसँग सल्लाह लिइरहेको, अनि कहिलेकाहीँ सुपरिवेक्षकले झाङ्ग नुओलाई उनको कर्तव्यमा रहेको बोझको भावना र प्राविधिक सीपहरू सिक्ने उनको लगनशीलताका लागि प्रशंसा गरेको देख्थेँ तब मलाई निकै दुःखी र निराश महसुस हुन्थ्यो। विगतमा, सुपरिवेक्षक मलाई बढी महत्त्व दिनुहुन्थ्यो, तर अहिले, झाङ्ग नुओ वरपर हुँदा, म उनीभन्दा तल्लो स्तरकी जस्तो देखिएँ। एक दिन, आफ्नो कम्प्युटर चलाइरहेको बेला, मैले आफूले के कुरा प्रकट गरिरहेकी छु भनेर चिन्तन गरेँ। मैले झाङ्ग नुओले उत्कृष्ट काम गरेको देख्दा म किन दुःखी भएँ? मेरो वरपरका सिस्टरहरूले उनको प्रशंसा गर्दा, म किन यति निराश भएँ? के यो कुरा मेरो प्रतिष्ठा र हैसियतसँग जोडिएको कारणले गर्दा होइन र? त्यसैले मैले परमेश्‍वरलाई प्रार्थना गरेँ, “हे सर्वशक्तिमान्‌ परमेश्‍वर, प्रतिस्पर्धा गर्ने मेरो चाहना फेरि देखा परेको छ। म उप्रान्त प्रतिष्ठा र हैसियतको बन्धन र नियन्त्रणमा रहन चाहन्नँ। अरूले मेरो बारेमा जेसुकै सोचून्, म केवल आफ्नो कर्तव्य राम्रोसँग निर्वाह गर्न चाहन्छु। कृपया मेरो हृदयलाई सुरक्षा दिनुहोस्।” त्यसपछि, मैले परमेश्‍वरका वचनको एउटा खण्ड पढेँ: “यदि अरू कोही तँभन्दा असल छ र उसले तैँले भन्दा बढी सत्यता बुझेको छ भने, तैँले ऊबाट सिक्‍नुपर्छ—के यो राम्रो कुरा होइन र? यो सबै जना खुसी हुनुपर्ने कुरा हो। उदाहरणका लागि, मानव इतिहासमा परमेश्‍वरका अनुयायीहरूमध्ये अय्यूब भन्ने व्यक्ति थियो। के यो परमेश्‍वरको छ हजार वर्षे व्यवस्थापन कार्यमा भएको महिमित कुरा थियो कि अनादरपूर्ण कुरा थियो? (यो महिमित कुरा थियो।) यो महिमित कुरा थियो। तैँले यस मामिलाप्रति कस्तो मनोवृत्ति अपनाउनुपर्छ? तँमा कस्तो दृष्टिकोण हुनुपर्छ? तँ परमेश्‍वरप्रति खुसी हुनुपर्छ र उहाँका निम्ति हर्षोल्लास मनाउनुपर्छ, परमेश्‍वरको शक्तिको प्रशंसा गर्नुपर्छ, परमेश्‍वरले महिमा प्राप्त गर्नुभएको छ भनेर प्रशंसा गर्नुपर्छ—यो राम्रो कुरा थियो” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग एक))। उहाँका वचनहरूले मलाई सबै कुरा अचानक स्पष्ट पारिदिए। साँच्चै, ब्रदर र सिस्टरहरूले आफ्ना कर्तव्यहरूमा सुधारिएका नतिजाहरू हासिल गर्दा, के त्यसले मानिसहरूमा भइरहेको परमेश्‍वरको कामले फल फलाइरहेको छ भनेर देखाउँदैन र? यो परमेश्‍वरको हृदयलाई आराम दिने कुरा हो। यो त एउटा राम्रो कुरा हो! म उप्रान्त आफ्नो भ्रष्ट स्वभावबाट बाँधिनु र परमेश्‍वरप्रति शत्रुवत् हुनु हुँदैनथियो। भोलिपल्ट, मैले झाङ्ग नुओसँग मेरो स्थितिको बारेमा खुलस्त हुन पहल गरेँ। यसरी अभ्यास गरेपछि, मैले आफ्नो हृदयमा स्वतन्त्रताको ठूलो अनुभूति गरेँ, अनि उनीसँगको मेरो सम्बन्ध निकै घनिष्ठ भयो। पछि, सुपरिवेक्षकले अझै पनि कहिलेकाहीँ झाङ्ग नुओले आफ्ना प्राविधिक सीपहरूमा द्रुत गतिमा प्रगति गरिरहेकी छिन् र उनीसँग संवर्धन गर्ने क्षमता छ भनेर उल्लेख गर्नुहुन्थ्यो। सुपरिवेक्षकले उनलाई यति धेरै महत्त्व दिएको देख्दा, म अझै पनि कहिलेकाहीँ निराश हुन्थेँ, तर यो पहिलेको जस्तो पीडादायी भने थिएन। यसको सट्टा, मैले उनीबाट सिक्नमा र उनका सामर्थ्यहरूबाट लाभ उठाउनमा ध्यान केन्द्रित गरेँ। यसरी अभ्यास गर्दा मैले आफ्नो हृदयमा अझ धेरै शान्ति र स्वतन्त्रता महसुस गरेँ, अनि मैले उनको मद्दतले आफ्ना प्राविधिक सीपहरूमा केही प्रगति पनि गरेँ।

यसरी खुलासा हुनुको मेरो यो अनुभव मेरा लागि पीडादायी थियो, तर यो बहुमूल्य पनि थियो, अनि अनुभव गर्नका लागि मलाई यस्तो परिस्थिति मिलाइदिनुभएकोमा म परमेश्‍वरप्रति साँच्चै आभारी छु। मैले प्राप्त गर्न सकेका परिवर्तनहरू पूर्ण रूपमा परमेश्‍वरको प्रेमकै कारणले हुन्!


४४. म अब आफ्नो इज्जत जोगाउने कोसिस गर्दिनँ

ट्रेसी, म्यानमार

सेप्टेम्बर २०२३ मा, मेरा ब्रदर-सिस्टरहरूले मलाई मण्डलीमा अगुवा चुने, र मेरो मुख्य जिम्मेवारी मलजल गर्ने काम थियो। यो खबर सुन्दा, मैले धेरै दबाब महसुस गरेँ। मैले सोचेँ, “मण्डलीको काममा धेरै कार्य समावेश हुन्छन्। मैले भर्खरै तालिम लिन सुरु गरेकी छु र मसित कुनै अनुभव छैन। यदि म गएँ अनि ब्रदर-सिस्टरहरूको काम अनुगमन गरेँ र त्यहाँ मैले सम्हाल्न नसक्ने केही कुरा रहेछन् भने, उनीहरूले मेरा बारेमा के सोच्लान्? उनीहरूले ममा समझको कमी छ, र म आफैलाई कसरी काम गर्ने भनी थाहा नभईकन अरूको कामको अनुगमन गर्छु भन्लान् कि?” उनीहरूले मेरा कमीहरू थाहा पाएर मलाई तुच्छ ठानेको म चाहन्नथिएँ, त्यसैले मैले अगुवाको कर्तव्य अस्वीकार गरेँ। मैले सुपरिवेक्षकलाई भनेँ, “मैले आफ्नो हालकै कर्तव्यमै मिहिनेत गर्नु राम्रो हुन्छ।” सुपरिवेक्षकले मलाई भेटेर सङ्गति गर्नुभयो, “आफैप्रतिको तपाईँको माग धेरै उच्च छ। सबैमा कमीहरू हुन्छन्, र हाम्रो काममा केही कमजोरी हुनु एकदमै सामान्य कुरा हो। हामीप्रतिका परमेश्‍वरका मागहरू त्यति उच्च छैनन्। परमेश्‍वरले महत्त्व दिने कुरा भनेको आफ्नो कर्तव्यप्रतिको हाम्रो मनोवृत्ति हो, र हामीले आफ्नो काममा आफ्नो सम्पूर्ण प्रयास लगाउँछौँ कि लगाउँदैनौँ भन्ने कुरा उहाँले हेर्नुहुन्छ।” सुपरिवेक्षकको कुरा सुन्दा, मलाई उहाँको कुरा सही लाग्यो। सबैमा कमी र कमजोरीहरू हुन्छन्, त्यसैले हामी सबैले अझ धेरै तालिम लिन र सिक्न आवश्यक छ। मैले यो कर्तव्य अस्वीकार गर्नु हुँदैन। त्यसपछि, मैले आत्मचिन्तन गरेँ। यो कर्तव्य दिइँदा मैले किन अस्वीकार गर्ने कोसिस गरिरहेँ?

एक दिन उपासनाको समयमा, मैले परमेश्‍वरका वचनको एउटा खण्ड पढेँ: “यदि तँ सबै कुरामा अर्पित हुन र परमेश्‍वरका अभिप्रायहरू पूरा गर्न चाहन्छस् भने, तैँले एउटा मात्र कर्तव्य निर्वाह गरेर त्यसो गर्न सक्दैनस्; तैँले परमेश्‍वरले तँलाई दिने कुनै पनि आज्ञा स्वीकार गर्नैपर्छ। चाहे त्यो तँलाई चाख लाग्‍ने र तेरा रुचिहरूसित मेल खाने कुरा होस्, वा त्यो तँलाई गर्न आनन्द नलाग्‍ने, वा तैँले पहिले कहिल्यै नगरेको र तँलाई गाह्रो लाग्‍ने कुरा होस्, तैँले त्यो स्वीकार गर्नुपर्छ र त्यसमा समर्पित हुनुपर्छ। तैँले त्यो केवल स्वीकार गर्नुपर्ने मात्रै होइन, बरु सक्रिय रूपमा सहकार्य गर्नैपर्छ, पेसागत सीपहरू सिक्नैपर्छ, अनि अनुभवहरू र प्रवेश पनि प्राप्त गर्नैपर्छ। तैँले कष्ट, थकान, अपमान, वा बहिष्करण भोगिस् भने पनि, तैँले अर्पणका साथ त्यसो गर्नैपर्छ। यसरी अभ्यास गरेर मात्रै तैँले सबै कुरामा अर्पित हुन र परमेश्‍वरका अभिप्रायहरू पूरा गर्न सक्नेछस्। तैँले यसलाई आफ्नै उद्यमका रूपमा नभई आफूले पूरा गर्नुपर्ने कर्तव्यका रूपमा निर्वाह गर्नुपर्छ। तैँले कर्तव्यहरूलाई कसरी बुझ्नुपर्छ त? सृष्टिकर्ता परमेश्‍वरले कसैलाई दिनुभएको कामको रूपमा हेर्नुपर्छ; मानिसहरूले पाउने कर्तव्य यसरी नै आउँछ। परमेश्‍वरले तँलाई दिनुभएको आज्ञा नै तेरो कर्तव्य हो, र तैँले परमेश्‍वरले मापदण्ड दिनुभएअनुसार आफ्‍नो कर्तव्य निभाउनु पूर्ण रूपमा प्राकृतिक र उचित कुरा हो। यदि तँ यो कर्तव्य परमेश्‍वरको आज्ञा हो, र यो तँमाथि आइरहेको परमेश्‍वरको प्रेम र आशिष् हो भनी स्पष्टसँग देख्‍न सक्छस् भने, तैँले परमेश्‍वरलाई प्रेम गर्ने हृदयले आफ्‍नो कर्तव्य स्वीकार गर्न र आफ्‍नो कर्तव्य निभाउँदा तैँले परमेश्‍वरका अभिप्रायहरूलाई वास्ता गर्न सक्‍नेछस्, र परमेश्‍वरलाई सन्तुष्ट पार्न तैँले सबै कठिनाइहरू पार गर्न सक्‍नेछस्। परमेश्‍वरको लागि साँचो रूपमा आफैलाई समर्पित गर्नेहरूले कहिल्यै पनि परमेश्‍वरको आज्ञालाई इन्कार गर्न सक्दैनन्; तिनीहरूले कहिल्यै पनि कुनै कर्तव्य इन्कार गर्न सक्दैनन्। परमेश्‍वरले तँलाई जे-जस्तो कर्तव्य सुम्पनुभए पनि, यसमा जति नै कठिनाइ आइपर्ने भए पनि, तैँले यसलाई इन्कार गर्नु हुँदैन बरु स्वीकार गर्नुपर्छ। अभ्यासको मार्ग यही हो, जुन परमेश्‍वरलाई सन्तुष्ट पार्न सत्यता अभ्यास गर्नु र सबै कुरामा अर्पित हुनु हो। यहाँ मुख्य कुरा के हो? ‘सबै कुरा’ भन्‍ने शब्द हो। ‘सबै कुरा’ तेरा चाहनासँग नमिल्न सक्छन्, र ती तँलाई सधैँ गर्न मन पर्ने वा स्वीकार गर्न खुसी लाग्ने कुराहरू नहुन सक्छन्। तँ निपुण नभएका र तैँले गर्न सिक्नैपर्ने केही काम हुन्छन्; केही कठिन हुन्छन्; अरूमा तैँले कष्ट भोग्नुपर्ने हुन्छ। तर त्यो जेसुकै भए पनि, यदि त्यो परमेश्‍वरले तँलाई सुम्पनुभएको कुरा हो भने, तैँले त्यसलाई परमेश्‍वरबाट आएको हो भनेर स्वीकार गर्नुपर्छ; तैँले यो कर्तव्य सम्हाल्नुपर्छ, र यो पूरा गर्नमा आफ्नो हृदय लगाउनुपर्छ, ताकि तैँले आफ्नो बफादारी चढाउन र परमेश्‍वरका अभिप्रायहरू पूरा गर्न सक्। अभ्यासको मार्ग भनेको यही हो। जेसुकै आइपरे पनि, तैँले सधैँ सत्यताको खोजी गर्नुपर्छ र कस्तो अभ्यास परमेश्‍वरका अभिप्रायहरू अनुरूप हुन्छ भन्‍ने पत्ता लगाएपछि, तैँले त्यसरी नै अभ्यास गर्नुपर्छ। यसो गरेर मात्रै तँ सत्यता अभ्यास गरिरहेको हुन्छस्, र यसरी मात्रै तँ सत्यता वास्तविकतामा प्रवेश गर्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनबाट मैले के बुझेँ भने, परमेश्‍वरका अभिप्रायहरू पूरा गर्नका लागि, हामीले परमेश्‍वरबाट आउने जुनसुकै कर्तव्य स्वीकार गर्नुपर्छ। हामीलाई दिइएको कर्तव्य हामीले पहिले कहिल्यै नगरेको काम हुन सक्छ, त्यसैले हामीले यसलाई सिक्न समय र मिहिनेत लगाउनुपर्छ, र हाम्रो शरीरले अझ धेरै कष्ट भोग्नुपर्ने हुन्छ। वा हाम्रा कमीहरूका कारण हाम्रो अभिमानमा चोट पुग्न सक्छ, तर जेसुकै भए तापनि, हामीसँग सरल र आज्ञाकारी हृदय हुनुपर्छ। एउटा सृजित प्राणीमा कर्तव्यप्रति हुनुपर्ने मनोवृत्ति यही नै हो। मैले योसँग दाँजेर आफैलाई हेरेँ। जब मैले आफू मण्डलीमा अगुवा चुनिएकी छु भनेर थाहा पाएँ, मलाई के कुरा थाहा थियो भने अगुवाहरूले मण्डलीको कामका विभिन्न पक्षको अनुगमन गर्नुपर्छ, तर सबै पक्षमा अपूर्ण थिएँ, त्यसैले कामको अनुगमन गर्दैगर्दा आफूले सम्हाल्न नजान्ने केही समस्या आइपरे भने र मेरा ब्रदर-सिस्टरहरूलाई समाधानको बाटो देखाउन सकिनँ भने, सबैले मलाई पक्कै तुच्छ ठान्नेछन् र म असक्षम छु भन्नेछन् भनेर म चिन्तित भएँ। त्यसैले, मैले आफूलाई धेरै कार्य कसरी गर्ने भन्ने नै थाहा छैन र म यो कामको योग्य हुनेछैनँ भन्दै बहाना बनाएँ। यो कर्तव्य दिइँदा, मैले परमेश्‍वरका अभिप्रायहरूलाई कसरी ख्याल गर्ने र आफ्नो कर्तव्य कसरी वहन गर्ने भनेर सोचिनँ; यसको साटो, मानिसहरूले मलाई तुच्छ नठानून् भनेर म यसलाई अस्वीकार गर्न चाहेँ। मैले मण्डलीको कामको अलिकति पनि सुरक्षा गरिनँ। म विशेष गरी स्वार्थी र घृणास्पद थिएँ। मलाई अगुवाको कर्तव्य निर्वाह मौका दिएर परमेश्‍वरले ममाथि अनुग्रह गर्नुभएको थियो। यो सत्यता प्राप्त गर्ने ठूलो अवसर थियो, र मैले सक्रिय र सकारात्मक मनोवृत्तिका साथ आफ्नो कर्तव्य राम्ररी निर्वाह गर्नुपर्थ्यो। यो कुरा बुझेपछि, म आफ्नो गलत मानसिकतालाई बदल्न तत्पर भएँ। ममा धेरै कमी र कमजोरी भए तापनि, म मेरा ब्रदर-सिस्टरहरूबाट सिक्न तयार भएँ। त्यसैले, मैले सुपरिवेक्षकलाई म अगुवा बन्ने तालिम लिन तत्पर छु भनी बताएँ।

त्यसपछि, मैले परमेश्‍वरका वचन पढेँ: “पहिलो प्रकार भनेको विभिन्न कामका सुपरिवेक्षक हुन सक्नेहरू थिए। तिनीहरूबाट गरिने पहिलो माग भनेको तिनीहरूसँग सत्यता बुझ्ने सक्षमता र क्षमता हुनुपर्छ। यो न्यूनतम माग हो। दोस्रो माग भनेको तिनीहरूले बोझ बोक्नुपर्छ—यो अपरिहार्य छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। “कतिपय मानिसहरूले सोध्न सक्छन्: ‘प्रवर्द्धन र संवर्धन गरिनका लागि प्रतिभावान् मानिसहरूले पूरा गर्नुपर्ने मापदण्डमा सत्यता बुझ्ने, सत्यता वास्तविकता प्राप्त गरेको, र परमेश्‍वरको डर मान्ने र दुष्टताबाट अलग बस्ने कुरा किन समावेश हुँदैनन्? तिनमा किन परमेश्‍वरलाई चिन्न सक्ने, परमेश्‍वरमा समर्पित हुन सक्ने, परमेश्‍वरप्रति बफादार हुने, र मानकअनुरूपको सृजित प्राणी बन्ने कुरा समावेश हुँदैनन्? के यी कुराहरू पछाडि नै छाडिएका छन्?’ ल भन्, यदि कसैले सत्यता बुझ्छ र ऊ सत्यता वास्तविकतामा प्रवेश गरेको छ, परमेश्‍वरमा समर्पित हुन सक्छ, परमेश्‍वरप्रति बफादार छ, ऊसँग परमेश्‍वरको डर मान्ने हृदय छ, र त्यसमाथि, उसले परमेश्‍वरलाई चिन्छ, उहाँको प्रतिरोध गर्दैन, र ऊ मानकअनुरूपको सृजित प्राणी हो भने, के उसलाई अझै संवर्धन गर्नुपर्छ? यदि उसले साँच्चै यो सबै हासिल गरेको छ भने, के संवर्धनको नतिजा हासिल भइसकेको हुँदैन र? (हुन्छ।) त्यसकारण, प्रवर्द्धन र संवर्धन गरिनका लागि प्रतिभावान् मानिसहरूबाट गरिने मागहरूमा यी मापदण्ड समावेश हुँदैनन्। सत्यता नबुझ्ने र भ्रष्ट स्वभावहरूले भरिएका मानवमध्येबाट नै उम्मेदवारहरूलाई प्रवर्द्धन र संवर्धन गरिने हुनाले, यी प्रवर्द्धन र संवर्धन भइरहेका उम्मेदवारहरूसँग पहिल्यै सत्यता वास्तविकता हुनु, वा तिनीहरू पहिल्यै परमेश्‍वरमा समर्पित हुनु असम्भव छ, पहिल्यै परमेश्‍वरप्रति पूर्ण रूपमा बफादार हुनु त झनै सम्भव छैन, र तिनीहरू निश्चित रूपमा नै परमेश्‍वरलाई चिन्न र आफूसँग परमेश्‍वरको डर मान्ने हृदय हुनबाट अझ टाढा हुन्छन्। प्रवर्द्धन र संवर्धन गरिनका लागि सबै प्रकारका प्रतिभावान् मानिसहरूले सबैभन्दा पहिला हामीले भर्खरै उल्लेख गरेका मापदण्डहरू नै पूरा गर्नुपर्छ—यी नै सबैभन्दा व्यावहारिक र विशिष्ट मापदण्ड हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। “मलाई भन्, तँ कसरी साधारण र सामान्य व्यक्ति हुन सक्छस्? परमेश्‍वरले भन्नुभएझैँ, कुनै महान् व्यक्ति वा अतिमानव बन्‍ने प्रयास नगरी, तँ कसरी सृजित प्राणीको उचित स्थान लिन सक्छस्? तँ कसरी साधारण र सामान्य व्यक्ति हुन अभ्यास गर्नुपर्छ? यो कसरी हासिल गर्न सकिन्छ? को बोल्न चाहन्छ? (सबैभन्दा पहिले, हामीले हामी साधारण मानिस, एकदमै सामान्य मानिस हौँ, र हामीले नबुझ्ने, नबोध्ने, र छर्लङ्गै देख्न नसक्ने धेरै कुरा छन् भनी स्वीकार गर्नैपर्छ। हामीले हामी भ्रष्ट र त्रुटिपूर्ण छौँ भनी स्वीकार गर्नैपर्छ। त्यसपछि, हामीसँग निष्कपट हृदय हुनुपर्छ र खोजी गर्न अक्सर परमेश्‍वरसामु आउनुपर्छ।) पहिले, आफूलाई उपाधि नदे र त्यसपछि त्यसलाई तँलाई बाँध्न नदे, र यसो नभन्, ‘म अगुवा हुँ, म टोली प्रमुख हुँ, म सुपरिवेक्षक हुँ, वा म यस क्षेत्रमा सबैभन्दा ज्ञानी र प्राविधिक रूपमा निपुण व्यक्ति हुँ।’ आफूले आफैलाई दिएको उपाधिद्वारा नियन्त्रित नहो। यसो हुनेबित्तिकै, यसले तँलाई कसिलो गरी बाँध्नेछ; तेरा वचन र कार्यहरू यसबाट प्रभावित हुनेछन्, साथै तेरो सामान्य सोचाइ र निर्णय पनि प्रभावित हुनेछन्। तैँले आफूलाई यो हैसियतका बन्धनहरूबाट मुक्त गर्नैपर्छ। पहिले, यो आधिकारिक उपाधिको पदबाट हट्, र एक साधारण व्यक्तिको पद धारण गर्। त्यसपछि तेरो मानसिकता केही हदसम्म सामान्य हुनेछ। तैँले यो पनि स्वीकार गर्नुपर्छ: ‘मलाई यो कसरी गर्ने भन्‍ने थाहा छैन, र म त्यो बुझ्दिनँ—मैले केही अनुसन्धान र अध्ययन गर्नुपर्छ,’ वा ‘मैले यो कहिल्यै अनुभव गरेको छैन, त्यसैले मलाई के गर्ने भन्‍ने थाहा छैन।’ जब तँ आफूले साँच्चै के सोचिरहेको छु भनी भन्न सक्छस् र यसरी इमानदारीपूर्वक बोल्न सक्छस्, तब तँसँग सामान्य समझ हुनेछ। यदि तैँले अरूलाई आफ्नो वास्तविक रूप चिन्‍न दिइस् भने, तिनीहरूले तँप्रति सामान्य दृष्टिकोण राख्‍नेछन्, र तैँले देखावटी गर्नु पर्नेछैन। तैँले उप्रान्त गह्रौँ दबाब महसुस गर्नेछैनस्, र तँ अरूसँग सामान्य रूपमा कुराकानी गर्न सक्षम हुनेछस्। यसरी जिउनु स्वतन्त्र र सहज हुन्छ। जीवन धेरै थकाइलाग्दो लाग्नेले आफैलाई मात्रै दोष दिनुपर्छ। कुनै पनि कुराको नाटक नगर् वा कुनै पनि कुरालाई ढाकछोप नगर्। पहिले, तँ आफ्नो हृदयमा के सोचिरहेको छस् र तेरा साँचो विचारहरू के हुन् भनी खुलस्त हो, ताकि सबैले ती कुरा जानून् र बुझून्। यसरी, तेरा चिन्ताहरू, साथै तँ र अरूबीचका तगारो र शङ्काहरू सबै हट्नेछन्। यसबाहेक, तँलाई अर्को कुराले पनि बाँधिरहेको छ, त्यो के हो भने, तँ सधैँ आफूलाई टोलीको प्रमुख, एक अगुवा वा एक कामदार, उपाधि, हैसियत र प्रतिष्ठा भएको व्यक्ति ठान्छस्—यदि तँ त्यसपछि आफूले यो बुझ्दिनँ र त्यो गर्न असक्षम छु भनेर भन्छस् भने, के त्यो आफ्नै अपमान गर्नु होइन र? जब तँ आफ्नो हृदयका यी बन्धनहरू त्याग्छस्, जब तँ आफूलाई अगुवा वा कामदार ठान्न छोड्छस्, र जब तँ आफूलाई अरू मानिसहरूभन्दा राम्रो ठान्न छोड्छस् र बरु तँ एक साधारण व्यक्ति, अरू सबैजस्तै होस्, र तँ केही क्षेत्रमा अरूभन्दा निम्नस्तरीय छस् भनी महसुस गर्छस्, तब तैँले यस मानसिकताका साथ सत्यता र कामसँग सम्बन्धित मामिलाहरूमा सङ्गति गर्दा, नतिजा र वातावरण दुवै फरक हुनेछन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनबाट, मैले मानिसहरूलाई पदोन्नति र संवर्धन गर्ने विषयमा परमेश्‍वरको घरका सिद्धान्तहरू बुझेँ। सत्यता वास्तविकता भएका वा कामका सबै विभिन्न पक्ष गर्न सक्ने मानिसहरूलाई मात्र अगुवाका रूपमा पदोन्नति र संवर्धन गर्न सकिन्छ भन्ने होइन। यसको साटो, जबसम्म तपाईँसँग सत्यता बुझ्ने क्षमता हुन्छ, असल मानवता हुन्छ, आफ्नो कर्तव्य निर्वाहमा बोझ बोक्नुहुन्छ, र अनुभव नभए पनि सिक्न तत्पर हुनुहुन्छ भने, तपाईँलाई संवर्धन गर्न सकिन्छ। यसका साथै, यदि तपाईँ अगुवा चुनिनुभयो भने, तपाईँले आफूलाई उच्च स्थानमा राख्नै हुँदैन, तपाईँले आफूलाई सही स्थानमा राख्नुपर्छ अनि आफू एउटा साधारण मानिस मात्र हुँ र काम जस्तोसुकै भए पनि, तपाईँ जन्मँदै त्यो काम गर्न जानेर आएको होइन भन्ने कुरा स्विकार्नुपर्छ; जब तपाईँले आफूलाई गर्न नआउने वा आफूले नबुझ्ने कामकुराहरू सामना गर्नुहुन्छ, तब तपाईँले आफ्ना ब्रदर-सिस्टरहरूबाट सहयोग लिन सक्नुहुन्छ। मैले नयाँ विश्वासीहरूलाई मलजल गर्ने तालिम लिन सुरु गर्दाका कुरा सम्झेँ, मलाई कसरी काम गर्ने भन्ने थाहा थिएन, तर त्यतिबेला मैले के बुझेँ भने नयाँ विश्वासीहरूलाई मलजल गर्नु भनेको समस्याहरू समाधान गर्न सत्यता कसरी प्रयोग गर्ने भन्ने तालिम हो, जुन मेरो जीवन प्रवेशका लागि लाभदायक थियो, र त्यसैले मसँग आफ्नो कर्तव्य राम्ररी निर्वाह गर्ने प्रेरणा थियो। मैले मेरा ब्रदर-सिस्टरहरूसँगै तालिम लिँदा, बिस्तारै-बिस्तारै, केही समयपछि म पनि केही समस्या समाधान गर्न सक्षम भएँ। मलाई के महसुस भयो भने जुनसुकै काम भए पनि, तपाईँले त्यसलाई कसरी गर्ने भनी थाहा पाएपछि र बुझेपछि मात्रै गर्न सक्नुहुन्छ भन्ने हुँदैन; तपाईँ सधैँ अध्ययन र तालिमको प्रक्रियाबाट गुज्रनुपर्ने हुन्छ। यद्यपि, म मेरो अहङ्कारी स्वभावद्वारा नियन्त्रित थिएँ, र म के सोच्थेँ भने यदि म मण्डलीमा अगुवा हुँ भने, मैले अरूभन्दा धेरै बुझ्नुपर्छ र काममा अरूभन्दा सिपालु हुनुपर्छ। यसरी मात्रै म अगाडि गएर अरू मानिसहरूको कामको अनुगमन गर्न योग्य हुनेछु। म के पनि सोच्थेँ भने यदि म आफैले यसलाई गर्न सकिनँ वा बुझिनँ भने, अरू मानिसहरूले पक्कै पनि मलाई तुच्छ ठान्नेछन्, र त्यसैले मैले त्यो कर्तव्य अस्वीकार गरेँ। मलाई मेरो आफ्नै वास्तविक क्षमता थाहा थिएन। ममा समझको साह्रै कमी थियो! वास्तवमा, हामीप्रतिका परमेश्‍वरका मागहरू उच्च छैनन्—केवल साधारण मानिस बन्नु र शान्तपूर्वक आफ्ना कमजोरीहरूको सामना गर्नु, आफूले नबुझेका कुराहरूका सम्बन्धमा सक्रिय भएर ब्रदर-सिस्टरहरूबाट मद्दत माग्नु, र आफ्ना कमीहरू परिपूर्ति गर्न सत्यता खोज्नु भन्ने मात्र उहाँको माग हो। यदि हामीले यसरी बिस्तारै तालिम लियौँ भने, हाम्रो प्रगति अझ छिटो हुनेछ। यो कुरा बुझेपछि, म “आफू अगुवा हुँ, म अरूभन्दा सिपालु हुनुपर्छ र अरूभन्दा धेरै बुझ्नुपर्छ” भन्ने भ्रामक दृष्टिकोणलाई त्याग्न, र एउटा इमानदार व्यक्ति बन्ने अभ्यास गर्न तत्पर भएँ। मैले अगुवाको कर्तव्यलाई आफ्नो हृदयको गहिराइबाट स्वीकार गरेँ।

सुरुमा, म आफू रहेको मण्डलीका लागि मात्र जिम्मेवार थिएँ। म मण्डलीका मानिसहरू र कामसँग तुलनात्मक रूपमा परिचित थिएँ, तर धेरै समय नबित्दै, सुपरिवेक्षकले मलाई अरू केही मण्डलीको कामको जिम्मेवारी लिन आग्रह गर्नुभयो। मैले मनमनै सोचेँ, “यी मण्डलीका ब्रदर-सिस्टरहरूको कार्य सामर्थ्य धेरै राम्रो छ। उनीहरूले मैले भन्दा लामो समयदेखि परमेश्‍वरमा विश्वास गर्दै आएका छन्। म उनीहरू जत्तिको सिपालु छैन। यदि मैले उनीहरूको कामको अनुगमन गर्दा धेरै कामकुरा गर्न सकिनँ भने, उनीहरूले मेरा बारेमा के सोच्नेछन्? उनीहरूले मलाई तुच्छ पो ठान्ने हुन् कि?” मैले सुपरिवेक्षकलाई म यसको योग्य छैनँ र म यो गर्न सक्दिनँ भन्दै मेसेज पठाएँ। सुपरिवेक्षकले मलाई तालिम लिएर हेर्न आग्रह गर्नुभयो। पछि मैले पहिले पढेको परमेश्‍वरका वचनको एउटा खण्ड सम्झेँ: “कर्तव्य निर्वाह गर्ने सबैका हकमा, तिनीहरूको सत्यताको बुझाइ जतिसुकै गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल अभ्यास भनेको हरेक मोडमा परमेश्‍वरको घरका हितहरूका बारेमा सोच्नु, आफ्ना स्वार्थी चाहनाहरू, व्यक्तिगत नियत, मनसाय, इज्जत, र हैसियतलाई त्याग्नु, र परमेश्‍वरको घरका हितहरूलाई पहिलो स्थानमा राख्नु हो—तिनीहरूले गर्नुपर्ने न्यूनतम कुरा यही हो। यदि कर्तव्य निर्वाह गर्ने व्यक्तिले यति पनि गर्न सक्दैन भने, उसले आफ्नो कर्तव्य निर्वाह गरिरहेको छ भनेर कसरी भन्न सकिन्छ र? त्यो त आफ्नो कर्तव्य निर्वाह गरेको नै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल गर्नुपर्छ, साथै मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। यसलाई दुई चरणमा विभाजन गर, अलिकति सम्झौता गर—के तिमीहरूलाई यसले कामकुरा अलि सजिलो बनाउँछ जस्तो लाग्दैन? यदि तैँले केही समय यसरी अभ्यास गरिस् भने, तँलाई परमेश्‍वरलाई सन्तुष्ट पार्नु गाह्रो कुरा होइन भन्‍ने महसुस हुन थाल्नेछ। यसबाहेक, यदि तैँले आफ्ना जिम्मेवारीहरू पूरा गर्न सक्छस्; आफ्ना दायित्व र कर्तव्य पूरा गर्न सक्छस्; आफ्ना स्वार्थी चाहना, नियत, र मनसायहरूलाई पन्छाउन सक्छस्; परमेश्‍वरका अभिप्रायहरूको ख्याल गर्न सक्छस्; र परमेश्‍वरको घरका हितहरू, मण्डलीको काम, र तैँले पूरा गर्नुपर्ने कर्तव्यलाई पहिलो स्थानमा राख्न सक्छस् भने, केही समय यसरी अनुभव गरेपछि, तँलाई यसरी आफूलाई आचरणमा ढाल्नु राम्रो हो, मानिसहरू इमानदार र स्पष्ट तरिकाले जिउनुपर्छ, र तिनीहरूले कायर, फोहोरी, नीच अस्तित्व जिउनु हुँदैन, बरु तिनीहरू सोझो र न्यायवान् हुनुपर्छ भन्‍ने महसुस हुनेछ। तँलाई यो एउटा व्यक्तिले जिउनुपर्ने स्वरूप हो भन्‍ने महसुस हुनेछ। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचन मनन गर्दैगर्दा, मैले आफ्नो कर्तव्य राम्ररी निर्वाह गर्नका लागि आफ्नो अभिमान र हैसियतलाई पन्छाउनुपर्छ, र हरेक मोडमा परमेश्‍वरको घरका हितहरूलाई प्राथमिकता दिनुपर्छ भन्ने बुझेँ। यसले मात्र परमेश्‍वरलाई सन्तुष्ट पार्नेथियो। मलाई यो कर्तव्य दिइनु भनेको परमेश्‍वरले मलाई उन्नयन गरी, मलाई अझ धेरै सत्यता खोज्न र सत्यता पछ्याउने मार्गमा हिँड्न प्रेरित गरिरहनुभएको थियो। मैले म्यानमारको अवस्था कति तनावपूर्ण छ र त्यहाँ निरन्तर युद्ध भइरहेको छ भन्ने कुरा सोचेँ। म कति लामो समयसम्म आफ्नो कर्तव्य निर्वाह गर्न सक्छु भन्ने मलाई थाहा थिएन। अब मसँग कर्तव्य पूरा गर्ने मौका भएकाले, मैले यसको राम्ररी कदर गर्नुपर्थ्यो, र अरूले मेरा बारेमा के सोच्लान् भन्ने चिन्ताले मैले यसलाई अस्वीकार गर्नु हुँदैनथ्यो। मेरो कर्तव्यमा यसपछि जस्तोसुकै समस्याहरू खुलासा भए तापनि, मैले शान्त भई आफ्ना कमजोरीहरूको सामना गर्नुपर्थ्यो। जब मैले यसरी सोचेँ, मेरो हृदयले अलि बढी चैन महसुस गर्‍यो। एक दिन, मैले आफूसँग काम गरिरहेका ब्रदर र सिस्टरलाई भेटेँ र आगामी कामका बारेमा छलफल गरेँ। मैले उनीहरूमध्ये दुई जनासँग खुलस्त कुरा गर्दै भनेँ, “ममा धेरै कमी छन् र म धेरै कार्यहरू गर्न सक्दिनँ, त्यसैले हामीले मिलेर काम गर्नुपर्छ।” मैले यो कुरा भन्न जसै मुख खोलेँ, मेरो अनुहार एकदमै रातो भयो। मलाई आफ्नो केही इज्जत गुमेको जस्तो लागे तापनि, उनीहरूसामु आफ्ना कमीहरू स्विकारेपछि र हृदयदेखि बोलेपछि मेरो हृदयले धेरै चैन महसुस गर्‍यो। मेरा ब्रदर र सिस्टरले मलाई तुच्छ ठानेनन्, र काम राम्ररी गर्न मसँग मिलेर काम गर्न तत्पर भए।

एक दिन, मैले परमेश्‍वरका वचनको अर्को खण्ड पढेँ, र मैले आफ्नो कर्तव्य अस्वीकार गर्नुको मूल कारणबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “अधिकांश मानिसहरू सत्यता खोज्नुको सट्टा सानातिना चालहरूको सहारा लिन्छन्। तिनीहरू आफ्नै हित, अभिमान, र अरू मानिसहरूको मनमा आफ्नो स्थान वा हैसियतलाई ठूलो महत्त्व दिन्छन्। तिनीहरूले कदर गर्ने कुराहरू यिनै मात्र हुन्। तिनीहरू यी कुराहरूमा दह्रोसँग टाँसिन्छन् र तिनलाई आफ्नो जीवन नै ठान्छन्—तिनीहरू परमेश्‍वर यी कुराहरूलाई कसरी हेर्नुहुन्छ र व्यवहार गर्नुहुन्छ भन्‍ने कुरासँग कुनै सरोकार राख्दैनन्; तिनीहरू पहिले आफू समूहको मालिक हुँ कि होइन, आफूले अरूले उच्च सम्मान गर्ने पद सुरक्षित गर्न सक्छु कि सक्दिनँ, र कसैले आफूले भनेको कुरा सुन्छ कि सुन्दैन भन्ने कुरासँग सरोकार राख्छन्। तिनीहरू पहिले त्यो पद ओगट्नतिर लाग्छन्। समूहमा हुँदा, लगभग सबै मानिस यस प्रकारको पद, यस प्रकारको अवसर खोज्छन्। यदि तिनीहरू अत्यधिक सक्षम छन् भने, तिनीहरूले अवश्यै शीर्ष स्थान ओगट्ने प्रयास गर्छन्। यदि तिनीहरू औसत मात्रै छन् भने, तिनीहरूले अझै पनि समूहमा एक प्रमुख पद धारण गर्ने प्रयास गर्छन्। अनि यदि तिनीहरू समूहको तल्लो तहमा छन्, औसत क्षमता र सक्षमताका छन् भने, तिनीहरूले अरूलाई आफूलाई उच्च सम्मान गर्न लगाउने प्रयास पनि गर्छन्; तिनीहरूले अरूलाई आफूलाई हेयको नजरले हेर्न दिन सक्दैनन्। यी मानिसहरूले आफ्नो अभिमान र इज्जतमा नै सीमा कोर्छन्; तिनीहरूले यी कुराहरूलाई समातिराख्नैपर्छ भनी सोच्छन्। तिनीहरूले आफ्नो निष्ठा गुमाए पनि, वा परमेश्‍वर तिनीहरूसँग अप्रसन्‍न हुनुभए पनि र तिनीहरूलाई मान्यता दिनुहुन्न भने पनि, तिनीहरू अझै आफ्नो अभिमान र हैसियतका लागि लागिपर्नुपर्छ; तिनीहरू हर हालतमा अपमानबाट जोगिनैपर्छ। यो एक शैतानी स्वभाव हो। तैपनि तिनीहरू यो महसुस गर्दैनन्। तिनीहरूले आफूसँग बाँकी रहेको थोरै अभिमान गुमाउन सकिन्न भनी सोच्छन्। तिनीहरूलाई के थाहा छैन भने, जब यी सतही कुराहरू पूर्ण रूपमा त्यागिन्छन् र छोडिन्छन्, तब मात्रै तिनीहरू वास्तविक मानिस बन्नेछन्, र यदि तिनीहरूले त्यागिनुपर्ने यी कुराहरूलाई आफ्नो जीवनझैँ गरी जोगाए भने, तिनीहरूको जीवन गुम्नेछ। तिनीहरूलाई के दाउमा छ भन्‍ने कुरा थाहै छैन। त्यसकारण, आफूले गर्ने जुनै कुरामा पनि, तिनीहरू सधैँ केही कुरा लुकाएर राख्छन्, तिनीहरू सधैँ आफ्नै अभिमान र हैसियतको रक्षा गर्नको खातिर काम गर्छन्, र तिनीहरूले यी कुराहरूलाई प्राथमिकता दिन्छन्। तिनीहरू आफ्नै खातिर मात्रै बोल्छन् र भ्रामक तर्कहरू गर्छन्—तिनीहरूले आफ्नै लागि जे पनि गर्नेछन्। तिनीहरू हर उज्‍ज्वल कुराको पछि दौडन्छन्, र अरूलाई तिनीहरू त्यसको एउटा हिस्सा थिए भनी देखाउँछन्। वास्तवमा तिनीहरूसँग त्यसको कुनै सरोकार हुँदैन, तर तिनीहरू कहिल्यै पृष्ठभूमिमा धकेलिन चाहँदैनन्, तिनीहरू सधैँ अरू मानिसहरूले तिनीहरूलाई हेला गर्लान् भनी डराउँछन्, तिनीहरू सधैँ अरू मानिसहरूले तिनीहरू केही पनि होइनन्, तिनीहरू केही पनि गर्न असमर्थ छन्, तिनीहरूसँग कुनै सीप छैन भन्लान् भनी डराउँछन्। के यो सबै तिनीहरूको शैतानी स्वभावद्वारा निर्देशित छैन र? जब तँ यी इज्जत र हैसियत जस्ता कुराहरूलाई छोड्न सक्छस्, तब तँ अझ ढुक्‍क र स्वतन्त्र हुनेछस्; तैँले इमानदार हुने बाटोमा पाइला राखेको हुनेछस्। तर धेरैका लागि, यो कुरा हासिल गर्न सजिलो हुँदैन। उदाहरणको लागि, जब क्यामेरा देखा पर्छ, मानिसहरू तछाड-मछाड गर्दै अगाडि आइपुग्छन्; तिनीहरूलाई आफ्नो अनुहार क्यामेरामा पार्न मन पर्छ, जति धेरै कभरेज हुन्छ उति नै राम्रो ठान्छन्; तिनीहरू पर्याप्त कभरेज प्राप्त नहोला कि भनेर डराउँछन्, र यो प्राप्त गर्ने मौकाका लागि कुनै पनि मूल्य चुकाउँछन्। अनि, के यो सबै तिनीहरूको शैतानी स्वभावद्वारा निर्देशित हुँदैन र? यी तिनीहरूका शैतानी स्वभावहरू हुन्। त्यसरी तैँले कभरेज पाउँछस्—त्यसपछि के हुन्छ? मानिसहरूले तँलाई ठूलो मानिस सोच्छन्—अनि के हुन्छ? तिनीहरूले तँलाई आदर्श बनाउँछन्—अनि के हुन्छ? के यीमध्ये कुनै पनि कुराले तँसित सत्यता वास्तविकता छ भनेर प्रमाणित गर्छ त? यीमध्ये कुनै पनि कुराको मूल्य हुँदैन। जब तँ यी कुराहरूलाई जित्‍न सक्छस्—जब तँ तीप्रति उदासीन हुन्छस्, र अबउप्रान्त तँ ती कुराहरूलाई महत्त्वपूर्ण मान्‍न छोड्छस्, जब इज्‍जत, घमण्ड, हैसियत, मानिसहरूको प्रशंसाले, अबउप्रान्त तेरा विचार र व्यवहार नियन्त्रण गर्न छोड्छन्, र अझ बढी तैँले आफ्नो कर्तव्य कसरी निर्वाह गर्छस् भन्‍ने कुरालाई नियन्त्रण गर्न छोड्छन्—तब तेरो कर्तव्य प्रदर्शन अझ प्रभावकारी र अझ शुद्ध हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचन पढेपछि, मैले के बुझेँ भने मानिसहरू सबैले हैसियतको कदर गर्छन्, र उनीहरू आफूले गर्ने हरेक कुराको हरेक मोडमा आफ्नो प्रतिष्ठा र हैसियतलाई विचार गर्छन्। मैले सुरुका दिनहरूलाई फर्केर सोचेँ, जतिबेला म मण्डलीमा अगुवा चुनिएकी थिएँ। मैले भर्खरै तालिम सुरु गरेकी र ममा धेरै कमी रहेका कारण, आफूलाई धेरै कामकुरा कसरी गर्ने भनी थाहा नहुँदानहुँदै मैले मेरा ब्रदर-सिस्टरहरूको कामको अनुगमन गरेँ भने, म साँच्चै असक्षम देखिनेछु भन्ने मलाई डर लाग्यो। मानिसहरूले मलाई तुच्छ नठानून् भनेर, मैले बारम्बार आफ्नो कर्तव्य अस्वीकार गरेँ। म अगुवा बन्ने कुरामा तालिम लिन सक्नु भनेको परमेश्‍वरले मलाई उन्नयन गर्नुभएको थियो। परमेश्‍वर म सत्यता पछ्याउने मार्गमा हिँड्न र बिस्तारै-बिस्तारै आफ्ना भ्रष्ट स्वभावहरू समाधान गर्न सकूँ भन्ने चाहनुहुन्थ्यो। तर, मैले उहाँको अनुग्रहको कदर गरिनँ र आफ्नो इज्जत जोगाउन आफ्नो कर्तव्य अस्वीकार गर्ने कोसिस गरिरहेँ। यो त परमेश्‍वरविरुद्ध विद्रोह गर्नु थियो। यतिका वर्षसम्म, मैले परमेश्‍वरका यति धेरै वचनको मलजल र आपूर्तिको आनन्द लिएकी थिएँ, तर मण्डलीको कामले म यो गरौँ भन्ने माग गर्दा, मैले आफ्ना जिम्मेवारीहरू कसरी पूरा गर्ने वा परमेश्‍वरको अनुग्रहको कसरी ऋण तिर्ने भनेर सोचिनँ। ममा साँच्चै मानवताको साह्रै कमी थियो! वास्तवमा, म अगुवा भएदेखि नै, मैले बिस्तारै-बिस्तारै खुट्याइको क्षेत्रमा केही सत्यताद्वारा आफूलाई सुसज्जित पारेँ, र समस्याहरू समाधान गर्न सत्यता प्रयोग गर्ने तालिम लिएँ। अगुवाका रूपमा, मैले धेरै कुरा अनुभव गरेँ र सत्यता प्राप्त गर्ने धेरै अवसर पाएँ। यी सबै वास्तविक लाभ थिए! यदि मैले अगुवाका रूपमा सेवा गरिनँ र अरूको कामको अनुगमन गरिनँ भने, मेरा आफ्नै कमीहरू खुलासा हुने थिएनन् र मेरो इज्जत जोगिने त थियो। यद्यपि, अन्ततः मैले सत्यता प्राप्त गर्ने थिइनँ र मेरा स्वभावहरू बदलिने थिएनन्। के अन्त्यमा यो सबै रित्तो हुने थिएन र? अन्ततः, मैले मुक्ति पाउने मेरो मौका मात्र गुमाउने थिएँ र आफैलाई बर्बाद पार्ने थिएँ। यसबारे सोच्दा पनि डर लाग्छ। पछि, इज्जतद्वारा त्यति धेरै नबाँधिईकन मैले सामान्य रूपमा आफ्नो कर्तव्य निर्वाह गर्न सकेँ।

एकपटक, म एउटा मण्डलीमा उनीहरूको एउटा भेलामा सहभागी हुन गएँ। एउटी सिस्टरले कामका बारेमा कुराकानी गर्दा स्पष्ट विचारहरू व्यक्त गरिन्, र म त्यसमा केही थप्न चाहन्थेँ। तर, मलाई मेरी सिस्टरले यति राम्रोसँग र विस्तृत रूपमा बोलेकी छिन् भन्ने लागेकाले, मैले केही पनि भनिनँ। मैले मनमनै सोचेँ, “यदि म यहाँ आएर अलिकति पनि सल्लाह दिइनँ भने, मेरा ब्रदर-सिस्टरहरूले मेरा बारेमा के सोच्लान्? उनीहरूले म साँच्चै काम नलाग्ने छु र ममा कुनै कार्य सामर्थ्य छैन भनी सोच्नेछैनन् र?” जब मैले यस्तो सोचेँ, तब मलाई अलिकति अप्ठ्यारो लाग्यो, र मेरा ब्रदर-सिस्टरहरूले पक्कै पनि मलाई छर्लङ्गै देखेका छन् भनी सोचेँ। त्यसैले मलाई उनीहरूको भेलाहरूमा सहभागी हुन मन लाग्न छोड्यो। ती दिनमा, मैले उनीहरूको कामको अनुगमन गरिनँ वा यसबारे बुझिनँ। त्यतिबेला, मलाई केही आत्मग्लानि भयो, “ब्रदर-सिस्टरहरूले मलाई तुच्छ ठान्नेछन् भन्ने डरले मैले कामको अनुगमन गरिनँ। के यो मेरो कर्तव्यप्रतिको अवहेलना होइन र? यदि मैले लामो समयसम्म कामको अनुगमन गरिनँ भने, मैले पक्कै पनि यो कर्तव्य गुमाउनेछु, र सत्यता प्राप्त गर्ने धेरै अवसर गुमाउनेछु। अरू मानिसहरूले मेरा बारेमा के सोच्छन् भनेर मैले निरन्तर विचार गरिरहनु हुँदैन। मानिसहरूले मलाई जतिसुकै उच्च सम्मान गरे तापनि, त्यसको कुनै फाइदा छैन। मुख्य कुरा त परमेश्‍वरले मेरा बारेमा के सोच्नुहुन्छ भन्ने हो र त्यो सबैभन्दा महत्त्वपूर्ण हो।” त्यसैले, मैले आफ्नो अभिमानलाई त्यागेँ र कामको अनुगमन गर्न गएँ। पछि, मैले एक हप्तामा कुन-कुन मण्डलीहरूको अनुगमन गर्ने र कामका कुन पक्षहरूको अनुगमन गर्ने भनेर रूपरेखा तयार गर्दै, आफैका लागि एउटा योजना बनाएँ। सुरुमा, म धेरै अत्तालिएकी थिएँ। म आफूलाई राम्ररी व्यक्त गर्न सक्दिनँ कि र मेरा ब्रदर-सिस्टरहरूले मलाई तुच्छ ठान्लान् कि भन्ने मलाई डर लाग्यो। जब-जब यस्तो हुन्थ्यो, तब-तब म शान्त हुन्थेँ र मलाई इज्जतद्वारा बाँधिनबाट जोगाउनुहोस् भन्दै परमेश्‍वरलाई प्रार्थना गर्थेँ। मैले आफ्नो मानसिकता सच्च्याएपछि, मैले आफ्नो हृदयलाई शान्त पार्न र सामान्य रूपमा कामको अनुगमन गर्न सक्षम भएँ। यसका साथै, कामको अनुगमन गर्दा, मैले के पत्ता लगाएँ भने ब्रदर-सिस्टरहरू सबैसँग केही न केही सबलता थिए, र यिनैमार्फत मैले मेरा आफ्ना कमजोरीहरू परिपूर्ति गर्न सकेँ। कहिलेकाहीँ, कामको अनुगमन गर्दा मैले छिचोल्न नसक्ने कुनै समस्या सामना गरेँ भने, म उनीहरूसँग सिधै यसो भन्थेँ, “मैले अझै पनि यो समस्या छिचोल्न सकिरहेकी छैनँ, त्यसैले म पछि खोज्नेछु।” यसरी अभ्यास गर्दा, मेरो हृदयलाई धेरै चैन महसुस भयो। मैले यो थोरै बुझाइ प्राप्त गर्न र यो सानो परिवर्तन हासिल गर्न सक्नु भनेको परमेश्‍वरका वचनद्वारा प्राप्त भएको नतिजा हो। परमेश्‍वरलाई धन्यवाद!


४५. सतावट र सङ्कष्ट भोगेको अनुभवबाट मैले के प्राप्त गरेँ

लु निङ्, चीन

२०२२ को जुन महिनामा, हाम्रो मण्डलीले सिसिपीबाट ठूलो गिरफ्तारीको सामना गरिरहेको थियो। मेरो वरपरका ब्रदर-सिस्टरहरू एकपछि अर्को गर्दै पक्राउ परिरहेका छन् भन्‍ने थाहा पाउँदा, मलाई अत्यन्तै दुःख लाग्यो। साथै, म यस्तो सोच्दै आफ्नै सुरक्षाबारे पनि चिन्तित भएँ, “पक्राउ परेका केही ब्रदर-सिस्टरहरूसँग मेरो सम्पर्क थियो। मैले उनीहरूमध्ये केहीसँग-सँगै कर्तव्य निर्वाह गरेकी थिएँ र एउटै गाडीमा यात्रा पनि गरेकी थिएँ। यदि प्रहरीले सीसीटीभी फुटेज जाँच गर्‍यो भने, म यसमा मुछिनबाट बच्ने कुनै उपाय हुनेछैन। मलाई लुपस रोग छ, र मेरा खुट्टाहरू सुन्निएका छन्। यदि मलाई प्रहरीले पक्राउ गर्‍यो र यातना दियो भने, मेरो शरीरले कुनै पनि हालतमा त्यो सहन सक्‍दैन। त्यसमाथि, मैले जेलमा राम्रोसँग खान वा सुत्न पाउनेछैनँ। मेरो स्वास्थ्य त्यसै पनि यति कमजोर छ, त्यसैले प्रहरीले मलाई कुटेर नमारे पनि म जेलमा रोगले नै मर्नेछु। यदि म मरेँ भने, मैले मुक्ति पाउने मौका गुमाउनेछु।” यस्तो सोच्दा, मलाई मेरो हृदयमा निकै डर लाग्यो। एक दिन, म अगुवा सिस्टर झाओ यानलाई चिठी पठाउन गएँ। उनले बाहिर निस्कँदा कसैले उनलाई पछ्याइरहेको जस्तो लागेको भनेर भनिन्। पछि, उनले धेरै फरक-फरक ठाउँको चक्कर लगाइन्, र त्यो व्यक्तिको पिछा छुटाउन सफल भएको देखेपछि मात्र उनी घर फर्किइन्। यो सुन्दा म अलिक आत्तिएँ। मैले मनमनै सोचेँ, “मैले उनलाई दिनमा दुई-तीन पटक चिठीहरू पुर्‍याउनुपर्छ। यदि उनलाई कसैले पछ्याइरहेको छ भने, के म पनि मुछिनेछु?” म कतै लुक्न र अबदेखि चिठीहरू नबुझाई बस्‍न चाहन्थेँ। तर, मैले त्यसपछि के सोचेँ भने परिस्थिति यति प्रतिकूल भएकाले, अगुवाहरू व्यक्तिगत रूपमा आफ्नो काम गर्न सक्दैनन्। धेरै काम चिठीमार्फत नै सम्पादन गर्नुपर्थ्यो। यदि अगुवाहरूकहाँ समयमै चिठीहरू पुर्‍याउन सकिएन भने, काममा ढिलाइ हुनेथ्यो। मैले यसबारे बारम्‍बार सोचिरहेँ, र जसरी भए पनि हिम्मत जुटाएर यो कर्तव्य निर्वाह गर्न जारी राख्नुपर्छ भन्‍ने निर्णय गरेँ। चिठीहरू पठाउने र प्राप्त गर्ने कामको अलावा, म नयाँ विश्वासीहरूलाई मलजल पनि गर्थेँ। पक्राउ परेकी एउटी सिस्टर नयाँ विश्वासीहरू भेला हुने एउटा ठाउँमा एक पटक गएकी थिइन्। हामीले कुनै उपयुक्त अतिथि सत्कारक परिवार फेला पार्न नसकेकाले, र नयाँ विश्वासीहरूका भेलाहरू रोक्न नमिल्ने भएकाले, समग्र परिस्थितिको मूल्याङ्कन गरेपछि, हामीले परिस्थितिमाथि नजर राख्यौँ भने, यो भेला हुने ठाउँ अझै पनि प्रयोग गर्न सकिन्छ भन्‍ने निर्णय गर्‍यौँ। हामीले त्यहाँ भेला हुन जारी राख्यौँ। तर, मलाई प्रहरीले यो भेला हुने ठाउँबारे थाहा पायो भने, तिनीहरू आएर हामीलाई जुनसुकै बेला पक्राउ गर्न सक्छन् भन्‍ने चिन्ता लाग्यो। जब हामी भेला भइरहेका हुन्थ्यौँ, तब म मेरो हृदयलाई शान्त पार्न सक्दिनथेँ। त्यतिखेर, केही नयाँ विश्वासी आफ्‍नै काममा व्यस्त थिए, र केहीलाई उनीहरूका परिवारले सताइरहेका थिए। नयाँ विश्वासीहरूको स्थितिलाई समाधान गर्न कसरी सङ्‍गति गर्ने भनेर मैले विचार गरिनँ। भेलाहरूमा जाँदा, म केवल औपचारिकता मात्र पूरा गरिरहेकी हुन्थेँ। बिस्तारै, उनीहरू नियमित रूपमा भेला हुन छोडे। पछि, मैले मेरो आफ्नै स्थिति गलत छ भन्‍ने महसुस गरेँ, र आफ्नै समस्याहरू समाधान गर्न सत्यता खोजेँ।

मैले आफ्नो आत्मिक भक्तिको समयमा परमेश्‍वरका यी वचनहरू पढेँ: “जब म औपचारिक रूपमा मेरो काम सुरु गर्छु, सबै मानिस मेरो चालसँगै चल्छन्, यसरी कि ब्रह्माण्डभरिका मानिसहरू आफूलाई मसँगै व्यस्त राख्छन्, सारा ब्रह्माण्ड ‘उल्लास’ को स्थितिमा हुन्छ, र मानिस मद्वारा अघि बढाइन्छ। परिणामस्वरूप, ठूलो रातो अजिङ्गर आफै समेत मद्वारा अस्तव्यस्तता र अलमलको स्थितिमा पुऱ्याइन्छ, र त्यसले मेरो काममा सेवा गर्छ, र अनिच्छुक भए पनि त्यो आफ्नै चाहनाहरूको पछि लाग्न असमर्थ हुन्छ, बरु मैले चाहेअनुसार मलाई योजनाबद्ध गर्न दिनुबाहेक त्योसित अरू कुनै विकल्प हुँदैन। मेरा सबै योजनामा, त्यो ठूलो रातो अजिङ्गर मेरो प्रतिभार हो, मेरो शत्रु तर मेरो नोकर पनि हो; त्यसैले, मैले त्यसबाट मेरा ‘मागहरू’ कहिल्यै खुकुलो पारेको छैन। यसैकारण मेरो देहधारणको कामको अन्तिम चरण त्यसको घरमा पूरा हुन्छ—ठूलो रातो अजिङ्गरलाई उचित रूपमा मेरो सेवा गर्न यो अझ बढी अनुकूल हुन्छ, जसको माध्यमबाट म त्यसलाई विजय गर्नेछु र मेरो योजना पूरा गर्नेछु। मैले काम गर्दै गर्दा, सबै स्वर्गदूत मसँगै निर्णायक लडाइँमा लाग्छन् र अन्तिम चरणमा मेरा अभिप्राय पूरा गर्ने सङ्कल्प गर्दछन्, ताकि पृथ्वीका मानिसहरू पनि स्वर्गदूतहरू झैँ मेरो सामुन्ने समर्पित होऊन्, र तिनीहरूमा मेरो विरोध गर्ने कुनै चाहना नहोस्, र तिनीहरूले मलाई धोका दिने कुनै काम नगरून्। सारा ब्रह्माण्डभरिमा हुने मेरो कामका गतिविधिहरू यिनै हुन्” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २९)। परमेश्‍वरका वचनहरू पढेपछि मैले के बुझेँ भने, ठूलो रातो अजिङ्गर परमेश्‍वरको कामको एउटा सेवा गर्ने वस्तु हो। परमेश्‍वर सबै प्रकारका मानिसलाई प्रकट गर्ने काममा सेवा प्रदान गर्न ठूलो रातो अजिङ्गरको सतावट प्रयोग गर्नुहुन्छ। को सामा हुन् र को गहुँ हुन् भन्‍ने कुरा प्रकट हुनेछ। परमेश्‍वरमा साँचो विश्‍वास गर्ने र परमेश्‍वरमा साँचो आस्था भएका मानिसहरूले जस्तोसुकै परिस्थिति सामना गर्नुपरे पनि वा तिनीहरूको परिस्थिति जतिसुकै खतरनाक भए पनि, तिनीहरू निरन्तर आफ्नो कर्तव्य निर्वाह गर्न सक्छन्। परमेश्‍वरमा साँचो विश्‍वास नगर्ने मानिसहरू गिरफ्तारी र सतावट सामना गर्दा कायर बन्छन् र पछि हट्छन्। मैले के देखेँ भने जब मैले खतरनाक परिस्थितिको सामना गरेँ, म कायरता र डरका कारण आफ्नो कर्तव्य निर्वाह गर्न समेत चाहन्नथेँ, र म निरन्तर लुक्न मात्र चाहन्थेँ। म आफ्नै व्यक्तिगत सुरक्षाको मात्र ख्याल गर्थेँ। म मण्डलीको कामलाई पटक्कै विचार गर्दिनथेँ। नयाँ विश्वासीहरूलाई मलजल गर्दा म झाराटारुवा समेत हुन्थेँ। के मेरो व्यवहार परमेश्‍वरप्रतिको धोका थिएन र? यदि म यसरी नै चलिरहेँ भने, के म निफनेर फालिने सामा हुनेथिइनँ र?

मैले परमेश्‍वरका थप वचनहरू पढेँ: “शैतान जतिसुकै ‘अत्यन्तै शक्तिशाली’ भए पनि, यो जतिसुकै दुस्साहसी र महत्त्वाकाङ्क्षी भए पनि, क्षति पुऱ्याउने यसको क्षमता जतिसुकै ठूलो भए पनि, मानिसलाई भ्रष्ट तुल्याउने र प्रलोभनमा पार्ने यसका सक्षमताहरूको दायरा जतिसुकै फराकिलो भए पनि, यसले मानिसलाई धम्काउने युक्ति र जालझेलहरू जतिसुकै चलाख भए पनि, वा यसको अस्तित्वका रूपहरू जतिसुकै विविध भए पनि, यसले कहिल्यै एउटै जीवित प्राणी सृष्टि गर्न, यावत् थोकको अस्तित्वका लागि व्यवस्था वा नियमहरू स्थापित गर्न, वा कुनै पनि सजीव वा निर्जीव वस्तुमाथि शासन गर्न वा सार्वभौमिकता राख्न सकेको छैन। ब्रह्माण्ड र आकाशभित्र, एउटा पनि व्यक्ति वा थोक छैन जुन यसद्वारा अस्तित्वमा ल्याइएको होस् वा यसको कारणले अस्तित्वमा रहेको होस्; यसको सार्वभौमिकता वा शासनअन्तर्गत एउटा पनि व्यक्ति वा थोक छैन। यसको विपरीत, यो परमेश्‍वरको प्रभुत्वअन्तर्गत अस्तित्वमा रहनुपर्ने मात्रै होइन, यसले परमेश्‍वरका सबै आज्ञा र आदेश पनि पालन गर्नैपर्छ। परमेश्‍वरको अनुमतिविना, शैतानले जमिनमा भएको एक थोपा पानी वा बालुवाको एक कणलाई सजिलै छुन समेत सक्दैन; परमेश्‍वरको अनुमतिविना, शैतानले जमिनमा भएका कमिलाहरूलाई समेत छेडछाड गर्न सक्दैन, परमेश्‍वरले सृष्टि गर्नुभएको मानवजातिको त कुरै छोडौँ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनहरू पढेपछि, मैले के बुझेँ भने सबै कुरा र घटनाहरू परमेश्‍वरकै हातमा छन्। शैतान जतिसुकै उन्मत्त भए तापनि, यसले परमेश्‍वरको अनुमतिविना स्वेच्छाचारी रूपमा काम गर्ने आँट गर्दैन। मैले अय्यूबको अनुभव सम्झेँ। शैतानले परमेश्‍वरसँग बाजी राख्दा, परमेश्‍वरले शैतानलाई अय्यूबको ज्यान लिन अनुमति दिनुभएन, त्यसैले शैतानले त्यसो गर्ने आँट गरेन। त्यसले परमेश्‍वरले अनुमति दिनुभएको दायराभित्र रहेर काम गर्छ, र यसलाई अलिकति पनि नाघ्ने पनि आँट गर्दैन। मैले परमेश्‍वरको सार्वभौमिकतालाई बुझेकी रहेनछु भन्‍ने देखेँ। मलाई त घरमै लुकेर बसेको खण्डमा पक्राउ परिँदैन, जबकि बाहिर काम गरेमा पक्राउ पर्ने जोखिम हुन्छ भन्‍ने लागिरहन्थ्यो। मैले एकै दिनमा केही चिठी पुर्‍याउनुपर्दा वा नयाँ विश्वासीहरूलाई मलजल गर्न जानुपर्दा, मेरो हृदयमा प्रतिरोध महसुस हुन्थ्यो। मलाई सधैँ यसो गरिरहँदा प्रहरीको निगरानीमा पर्ने र त्यसपछि पक्राउ पर्ने खतरामा हुन्छु भन्ने लाग्थ्यो। परमेश्‍वरका वचनहरू पढेपछि मैले के बुझेँ भने, म हरेक दिन सबै प्रकारका निगरानी क्यामेराहरूको नजरआगाडि परे पनि, परमेश्‍वरको अनुमतिविना प्रहरीले मलाई पक्राउ गर्न सक्दैन। मैले एउटी सिस्टरको अनुभव सम्झेँ। प्रहरीले उनलाई चेकपोइन्टमा रोकेको थियो र पक्राउ गर्नै लागेको थियो। उनी उम्कन सक्ने कुनै उपाय नभएजस्तो देखिन्थ्यो, तर उनी उनीहरूकै आँखा अगाडिबाट सजिलै सुटुक्क उम्किइन्। मैले धेरै वर्षदेखि परमेश्‍वरमा विश्‍वास गरेकी थिएँ, तर मसँग परमेश्‍वरको सर्वशक्तिमान्‌ता, सार्वभौमिकता र अख्तियारबारे साँचो बुझाइ थिएन। खतरनाक परिस्थिति सामना गर्दा, मलाई आफूलाई बचाउन आफ्नो खबटामा टाउको लुकाउने कछुवाझैँ तर्किने र लुक्ने चाहना हुन्थ्यो। ममा ज्यादै कम आस्था थियो! परमेश्‍वरका वचनहरू मनन गर्दै गर्दा, मेरो स्थितिमा केही सुधार आयो। पछि, फेरि चिठीहरू पुर्‍याउन जाँदा, मलाई त्यति डर लागेन। म सकेसम्म छिटो चिठीहरू पुर्‍याउन मात्र चाहन्थेँ ताकि मण्डलीको काममा ढिलाइ नहोस्। नयाँ विश्वासीहरूलाई मलजल गर्न जाँदा आफूमा कायरताका विचारहरू आउँदा, म सचेत भई परमेश्‍वरलाई प्रार्थना गर्थेँ, र मेरो हृदय शान्त हुन सकोस् भनेर यसको रक्षा गर्न परमेश्‍वरलाई बिन्ती गर्थेँ। मैले आफ्नो हृदयमा परमेश्‍वरका वचनहरू मनन गर्नमा र तिनलाई आफ्नो सङ्‍गतिमा नयाँ विश्वासीहरूका समस्याहरूसँग जोड्नमा ध्यान केन्द्रित गरेँ। नयाँ विश्वासीहरू सबैले भेलाहरूबाट कुराहरू प्राप्त गरेका छन् भनेर बताएँ; उनीहरू फेरि नियमित रूपमा भेला हुन सके।

पछि, मैले आत्मचिन्तन गरेँ। खतरनाक परिस्थिति सामना गर्नेबित्तिकै, म किन सधैँ आफ्नै सुरक्षाको मात्र ख्याल गर्थेँ? मैले परमेश्‍वरका यी वचनहरू पढेँ: “के मूलभूमि चीनको वातावरणमा कर्तव्य निभाउने क्रममा कुनै जोखिम लिनबाट जोगिनु र कुनै पनि खराब घटना नघट्ने कुरा सुनिश्‍चित गर्नु सम्भव हुन्छ त? सबैभन्दा सतर्क व्यक्तिले पनि त्यस्तो ग्यारेन्टी गर्न सक्दैन। तर होसियार हुनु जरुरी छ। अग्रिम रूपमा राम्ररी तयारी गर्दा परिस्थिति अलिक सुधार हुन्छ, र यसले कुनै कुरा गलत हुँदा घाटाहरू न्यूनीकरण गर्न सहयोग गर्न सक्छ। यदि कुनै तयारी गरिएन भने, घाटा निकै धेरै हुनेछ। के तिमीहरूले यी दुई परिस्थितिहरूबीच रहेको भिन्‍नता स्पष्ट रूपमा देख्‍न सक्छौ? त्यसकारण, चाहे भेलाहरूको सन्दर्भमा होस् वा कुनै प्रकारको कर्तव्यपालनको सन्दर्भमा होस्, सतर्क हुनु नै सबैभन्दा राम्रो हो, र केही निवारक उपायहरू अपनाउनु जरुरी हुन्छ। जब बफादार व्यक्तिले आफ्नो कर्तव्य निर्वाह गर्छ, तब उसले अलिक विस्तृत रूपमा र राम्रोसँग सोच्न सक्छ। उसले यी कुराहरू जतिसक्दो राम्ररी बन्दोबस्त गर्न चाहन्छ, ताकि कुनै कुरा गलत भयो भने, घाटाहरू कम गर्न सकियोस्। उसले यो परिणाम हासिल गर्नैपर्छ भन्‍ने उसलाई लाग्छ। बफादारिता नभएको व्यक्तिले यी कुराहरू विचार गर्दैन। उसलाई यी कुराहरू महत्त्वपूर्ण छैनन् भन्‍ने लाग्छ, र उसले यी कुराहरूलाई आफ्नो जिम्मेवारी वा कर्तव्यको रूपमा लिँदैन। जब कुनै कुरा गलत हुन्छ, तब उसलाई कुनै ग्लानिबोध हुँदैन। यो बफादारीको कमी हुनुको प्रकटीकरण हो। ख्रीष्टविरोधीहरू परमेश्‍वरप्रति कुनै बफादारी देखाउँदैनन्। जब तिनीहरूलाई काम दिइन्छ, तिनीहरू खुशीसाथ यो काम स्वीकार गर्छन्, र केही राम्रा घोषणाहरू गर्छन्, तर खतरा आइपर्दा, तिनीहरू सबैभन्दा छिटो भाग्छन्; सबैभन्दा पहिले दौडने, सबैभन्दा पहिले भाग्‍ने तिनीहरू नै हुन्छन्। यसले तिनीहरूको स्वार्थीपन र घृणित अवस्था अत्यन्तै गम्भीर छ भन्‍ने देखाउँछ। तिनीहरूमा कुनै जिम्मेवारी वा बफादारीको भाव हुँदैन। समस्या सामना गर्दा, तिनीहरूलाई कसरी भाग्‍ने र कसरी लुक्ने भन्‍ने मात्रै थाहा हुन्छ, र तिनीहरू आफ्नो रक्षा गर्नेबारे मात्रै विचार गर्छन्, आफ्नो जिम्मेवारी वा कर्तव्यबारे कहिल्यै विचार गर्दैनन्। आफ्नो व्यक्तिगत सुरक्षाको लागि, ख्रीष्टविरोधीहरू निरन्तर आफ्नो स्वार्थी र घृणित प्रकृति प्रदर्शन गर्छन्। तिनीहरू परमेश्‍वरको घरको काम वा आफ्ना कर्तव्यहरूलाई प्राथमिकता दिँदैनन्। परमेश्‍वरको घरका हितहरूलाई त झन् तिनीहरू अझै कम मात्र प्राथमिकता दिन्छन्। बरु यसको साटो, तिनीहरूले आफ्नै सुरक्षालाई प्राथमिकता दिन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरका वचनहरूले ख्रीष्ट विरोधीहरू अत्यन्तै स्वार्थी र घृणास्पद हुन्छन् भन्‍ने कुरा खुलासा गर्छन्। उनीहरूले जस्तोसुकै कुराको सामना गरे तापनि, उनीहरू आफ्नो व्यक्तिगत फाइदाको मात्र ख्याल गर्छन्। विशेष गरी, खतरनाक परिस्थितिको आइपर्दा, खतराको सानो सङ्केत पाउनेबित्तिकै, उनीहरू सबैभन्दा पहिले आफ्नै व्यक्तिगत सुरक्षाको ख्याल गर्छन्। उनीहरू मण्डलीको काममा क्षति पुग्छ कि पुग्दैन भन्नेने कुराकोर पटक्कै ख्याल गर्दैनन्। मैले के देखेँ भने, मैले प्रकट गरेको स्वभाव ख्रीष्ट विरोधीको जस्तै छ। यस पटक, धेरै ब्रदर-सिस्टर पक्राउ परेका थिए। मैले सोचेको पहिलो कुरा के थियो भने, मा पक्राउ परेका मानिसहरूसँग सम्पर्कमा थिएँ, त्यसैले मेरो आफ्नै सुरक्षामा सम्भावित खतरा थियो। अगुवाहरूले मलाई चिठीहरू पुर्‍याउने कामको बन्दोबस्त गर्दा, मलाई पक्राउ पर्ने र प्रहरीको कुटाइ खाएर मर्ने डर थियो। त्यसपछि त भविष्यमा मेरो राम्रो परिणाम वा गन्तव्य हुनेथिएन। मलाई लाग्यो, यो कर्तव्य निर्वाह गरेर म आफूलाई मृत्युको खतरामा पारिरहेकी छु: यसमा धेरै जोखिम समावेश छ। त्यसैले म यो कर्तव्य अस्वीकार गर्न चाहन्थेँ। पछि, बाहिरी रूपमा म समर्पित भएको जस्तो देखिए तापनि, मैले आफैलाई त्यसो गर्न बाध्य पारिरहेकी थिएँ। खतराको सानो सङ्केत पाउनेबित्तिकै म कायर र भयभीत हुन्थेँ, र सधैँ लुकेर बस्न चाहन्थेँ। नयाँ विश्वासीहरूलाई मलजल गर्नु मेरो कर्तव्यको हिस्सा हो भन्‍ने कुरा मलाई राम्रोसँग थाहा थियो। तर, कायर र भयभीत भएको कारण मैले मेरो हृदयलाई शान्त पार्न र नयाँ विश्वासीहरूसँग भेला हुन सकिनँ। यसको अर्थ नयाँ विश्वासीहरूका समस्याहरू समाधान हुन सकेनन्, र उनीहरू भेलाहरूमा सहभागी हुन अनिच्छुक हुँदै नकारात्मकतामा जिए। हरेक मोडमा, मैले आफ्नै सुरक्षा र कसरी आफ्नो रक्षा गर्ने भन्‍ने बारेमा नै सोचेँ। मैले मण्डलीको काम र मेरा ब्रदर-सिस्टरहरूको जीवन प्रवेशलाई एकातिर पन्छाएँ। ममा साँच्चै कुनै मानवता थिएन! म अत्यन्तै स्वार्थी र घृणास्पद थिएँ! मलाई आफ्नो हृदयको गहिरामै पछुतो लाग्यो। म व्यक्तिगत फाइदा त्याग्न, र पक्राउ परे पनि वा नपरे पनि आफ्नो कर्तव्य पूरा गर्न इच्छुक भाएँ। यस्तो सोच्दा, मेरो हृदय धेरै शान्त भयो।

पछि, मैले ब्रदर-सिस्टरहरू पक्राउ परेका खबरहरू निरन्तर सुनेँ, र मेरो हृदय फेरि तनावग्रस्त भयो। पक्राउ परेका ब्रदरहरूमध्ये एक जनालाई भेला हुने केही ठाउँका बारेमा थाहा थियो। मैले नै उनलाई केही दिनअघि एउटा भेला हुने ठाउँमा लगेकी थिएँ, र म आफूलाई कसैले देखेर पछ्याएको थियो कि थिएन भन्‍नेबारे निश्चित थिइनँ। मलाई आफू जुनसुकै बेला पक्राउ पर्न सक्ने जस्तो लाग्यो। यदि म पक्राउ परेँ भने, मलाई कुटेर मारिएन भने पनि म जेलमा रोगले नै मर्नेथिएँ। यसबारे सोच्दा, मलाई झन्-झन् डर लाग्न थाल्यो, र मलाइ फेरि लुक्ने चाहना भयो। तर त्यसपछि मेरो मनमा अर्को विचार आयो, “यदि म गएँ भने, यहाँको काम के होला? म एउटा ख्रीष्ट विरोधी जस्तै स्वार्थी र घृणास्पद तरिकाले जिउनु हुँदैन। मैले आफूलाई जोगाउन मण्डलीको कामलाई बेवास्ता गर्नु हुँदैन।” मैले बाहिरी रूपमा आफ्नो कर्तव्य निर्वाह गरिरहेकी भए तापनि, म मेरो हृदयमा अझै पनि कायर र भयभीत थिएँ। एक पटक, मैले आफ्नो आत्मिक भक्तिको समयमा परमेश्‍वरका यी वचनहरू पढेँ: “मुख्यभूमि चीनमा, परमेश्‍वरका चुनिएका मानिसहरू सबैले ठूलो रातो अजिङ्गरको सतावट र गिरफ्तारी भोगेका छन्, र केही परीक्षा पनि अनुभव गरेका छन्। तिनीहरू जतिसुकै पटक कमजोर र असफल भएका भए पनि, सत्यता पछ्याउन सक्नेहरू सबैको कद क्रमिक रूपमा बढेको छ र तिनीहरूले जीवन प्रवेश प्राप्त गरेका छन्। यदि तिनीहरूले विगतमा भोगेका परिस्थिति र परीक्षाहरू फेरि सामना गरे भने, तिनीहरूमा केही आस्था हुनेछ। यदि कुनै दिन तिनीहरूको अनुभवले तिनीहरूलाई मृत्युसँग नडराउने अवस्थामा पुर्‍याउँछ, र तिनीहरू मानिसहरूको जीवन र मृत्यु साँच्चै परमेश्‍वरको हातमा छ र परमेश्‍वरद्वारा योजनाबद्ध र प्रबन्ध गरिन्छ भनी छर्लङ्गै देख्न सक्छन् भने, के यसको अर्थ तिनीहरूको आस्था अझै ठूलो भएको छ भन्‍ने होइन र? पुरानो करारको युगमा जस्तै—दानिएललाई सिंहको खोरमा फालिँदा सिंहहरूले उनलाई किन टोकेनन्? किनभने उनीसँग परमेश्‍वरले सिंहहरूलाई आफूलाई टोक्न अनुमति दिनुहुन्न भन्‍ने विश्‍वास थियो। त्यसोभए दानिएल आफ्नो हृदयमा के सोचिरहेका थिए? उनले परमेश्‍वरबारे गुनासो गरेनन्। उनले आफ्नो हृदयमा यसो भने, ‘परमेश्‍वरले मलाई सिंहको खोरमा फाल्नुभएको छ। म र सिंहहरू दुवै प्राणी हौँ। यदि परमेश्‍वर तिनलाई मलाई खान अनुमति दिनुहुन्छ भने, मेरो मर्ने समय आएको छ। यदि परमेश्‍वर अनुमति दिनुहुन्न भने, सिंहहरूले मलाई खानेछैनन्। यसले म अझै पनि परमेश्‍वरको हातमा जिउनुपर्छ, र मेरो आयु अझै सकिएको छैन र म मर्नुपर्ने होइन भन्‍ने प्रमाणित गर्छ। यो कुरा सृष्टिकर्ताद्वारा निर्धारण गरिन्छ।’ जब दानिएलले यस मामिलाको सामना गरे, तब पहिलो कुरा, उनले परमेश्‍वरको नामलाई इन्कार गरेनन्, दोस्रो कुरा, परमेश्‍वरले गर्नुभएको कामप्रति उनलाई कुनै शङ्का थिएन, उनले यसको आलोचना वा निन्दा गरेनन्, वा परमेश्‍वरविरुद्ध विद्रोह गरेनन्, र उनी परमेश्‍वरका प्रबन्धहरूमा समर्पित हुन सक्षम भए। यसरी शैतान पराजित र अपमानित भयो। त्यसोभए, दानिएलका कार्य र प्रकटीकरणहरू के थिए? ती गवाही थिए। तँसँग यस्तो कद भएपछि मात्रै तैँले यस्ता परीक्षाहरू सामना गर्नेछस्। परमेश्‍वरले तँलाई सिंहको खोरमा राख्नुभए पनि, तँ डराउँदैनस्, र सिंहहरूले तँलाई खाने आँट गर्दैनन् भने, यसले तँसँग साँचो आस्था छ र तँ सिद्ध पारिने मार्गमा लागेको छस् भन्‍ने प्रमाणित गर्छ। जीवनको वृद्धि ठ्याक्कै यस्तै हुन्छ। अय्यूबको असीमित सम्पत्ति खोसिएजस्तै, सिंहको खोरमा फालिनु पनि एउटा परीक्षा हो। अय्यूबको प्रकटीकरण के थियो? (समर्पण।) उनी किन समर्पित हुन सक्षम भए? किनभने परमेश्‍वरले गरेको कामबारे अय्यूबलाई कुनै शङ्का थिएन। परमेश्‍वरले इनाम दिनुभए पनि वा खोस्नुभए पनि, अय्यूबका लागि त्यो ठीकै थियो। परमेश्‍वरले एक दिन दिनुभएर अर्को दिन खोस्नुभए पनि, अय्यूब अझै पनि समर्पित हुन्थे। परमेश्‍वरले जसरी कार्य गर्नुभए पनि, अय्यूबका लागि त्यो ठीकै थियो; उनी परमेश्‍वरलाई उहाँको इच्छाअनुसार योजनाबद्ध गर्न दिन र परमेश्‍वरमा समर्पित हुन सक्थे। उनी परमेश्‍वरसँग मिल्ने व्यक्ति थिए। अर्थात्, परमेश्‍वरले जसरी कार्य गर्नुभए पनि, परमेश्‍वरले उनलाई खेलौना बनाउनुभए पनि, उनी अझै पनि समर्पित हुन सक्थे। … साँचो आस्थामा साँचो समर्पण समावेश हुन्छ, र साँचो समर्पणले साँचो आस्थालाई जन्म दिन्छ। यदि तँसँग साँचो आस्था छ र तँ साँचो समर्पण हासिल गर्न सक्छस् भने, कुन परीक्षाले तँलाई हराउन सक्छ? कुन परिवेशले तँलाई हराउन सक्छ? तँलाई कुनै पनि परिवेशले हराउन सक्दैन। तँलाई सिंहको खोरमा फालिए पनि, सिंहहरूले तँलाई खाने आँट गर्नेछैनन्। के यो राम्रो कुरा होइन र? (हो।)” (परमेश्‍वरको सङ्गति)। परमेश्‍वरका वचनहरूले मलाई के बुझाए भने यदि तपाईँ नास्तिक देश चीनमा बसेर परमेश्‍वरमा विश्‍वास गर्नुहुन्छ भने, तपाईँ गिरफ्तारी र सतावटबाट बच्न सक्नुहुन्न। तर, परिस्थिति जतिसुकै खतरनाक भए पनि, यदि तपाईँ मृत्युसँग नडराई आफ्नो ज्यान जोखिममा हाल्न सक्नुहुन्छ भने, यो नै परमेश्‍वरमाथिको साँचो आस्था हो। यो दानियलले भोगेको कुरा जस्तै हो। उनले परमेश्‍वरको सार्वभौमिकतामाथि विश्‍वास गरे र परमेश्‍वरमा आस्था राखे। आफूलाई सिंहको खोरमा फालिँदा पनि उनले परमेश्‍वरसँग गुनासो गरेनन्। उनी बाँचे पनि वा मरे पनि, उनले आफूलाई परमेश्‍वरको योजनाबद्ध कार्यको कृपामा नै राखे। परमेश्‍वरले हामीलाई यो सतावट र सङ्कष्ट अनुभव गर्न लगाउनुभयो ताकि यसैमार्फत परमेश्‍वरमाथिको हाम्रो साँचो आस्थालाई सिद्ध पार्न सकियोस्। म दानियल जस्तै हुनुपर्छ, र मेरो जीवन वा मृत्यु परमेश्‍वरकै हातमा सुम्पनुपर्छ। यदि परमेश्‍वरले म प्रहरीद्वारा गिरफ्तार गरिने अनुमति दिनुभयो भने, म परमेश्‍वरका बन्दोबस्तहरूप्रति समर्पित हुनेछु। यदि परमेश्‍वरले मेरो गिरफ्तारीको अनुमति दिनुभएन भने, म मेरो कर्तव्य राम्ररी निर्वाह गर्न इच्छुक थिएँ।

पछि, मैले मण्डलीको एउटा भजन सुनेँ, जसले मलाई साँच्चै भावुक बनायो।

ख्रीष्टलाई पछ्याउँदै, म कहिल्यै पछि हट्नेछैन, मृत्युसम्म पनि

आखिरी दिनहरूका मानिसको पुत्र सत्यता व्यक्त गर्नुहुन्छ, र अनगिन्ती हृदयलाई ब्युँझाउनुहुन्छ। म परमेश्‍वरका वचनहरू सबै सत्यता हुन् भन्ने देख्छु, त्यसैले म उहाँलाई पछ्याउँछु। शैतान, ठूलो रातो अजिङ्गरले परमेश्‍वरका चुनिएका मानिसहरूलाई उन्मत्त रूपमा दमन गर्छ र पक्रन्छ। ख्रीष्टलाई पछ्याउने र आफ्नो कर्तव्य निर्वाह गर्नेहरू आफ्नो जीवन जोखिममा पारेर त्यसो गर्छन्। परमेश्‍वरको गवाही दिएको कारण म कुनै दिन पक्राउ पर्न र सताइन सक्छु। म आफ्नो हृदयमा यो धार्मिकताका खातिर गरिएको सतावट हो भन्ने कुरा स्पष्ट रूपमा बुझ्छु। सुसमाचार प्रचार गरेको कारण म कुनै दिन पक्राउ पर्न र जेल पर्न सक्छु। यो उहाँलाई पछ्याउनेहरूका लागि परमेश्‍वरले नियोजन गर्नुभएको कष्ट हो। सुसमाचार प्रचार गर्ने यस मार्गमा म अझै कति हिँड्न सक्छु भन्ने कुरा मलाई थाहा छैन, तर म जीवित हुञ्जेल परमेश्‍वरका वचनहरू प्रसार गर्नेछु र ख्रीष्टको गवाही दिनेछु। म सत्यता पछ्याउन र परमेश्‍वरको आज्ञा पूरा गर्नका लागि मात्र आफूलाई समर्पित गर्छु। यस जीवनमा, ख्रीष्टलाई पछ्याउन र उहाँको गवाही दिन पाउँदा मेरो हृदय गर्वले भरिन्छ। मैले राज्य साकार भएको दिन देख्न नसके पनि, आज गवाही दिन र शैतानलाई अपमानित गर्न सक्नु नै मेरो लागि पर्याप्त छ। सतावट र सङ्कष्टमा परमेश्‍वर मेरो साथमा हुनुहुन्छ; उहाँ मेरो सहारा हुनुहुन्छ। सायद मेरो जीवन क्षणिक आतसबाजीजस्तै बिलाएर जानेछ, तर परमेश्‍वरका लागि शहीद हुनु भनेको एउटा जोडदार गवाही दिनु हो। मैले राज्यको सुसमाचार फैलाउनमा आफ्नो झिनो बल अर्पण गरेको छु। मलाई कुनै गुनासो छैन र कुनै पछुतो छैन। परमेश्‍वरको गवाही दिन सक्षम हुनु भनेको मेरो जीवन व्यर्थ नजानु हो। यो परमेश्‍वरको नियोजन हो, र म उहाँलाई प्रशंसा र धन्यवाद चढाउँछु।

…………

—थुमालाई पछ्याउनुहोस् र नयाँ गीतहरू गाउनुहोस्

मैले यो गीत दोहोर्‍याएर सुनेँ। म उत्प्रेरित त भएँ, तर मलाई लाज पनि लाग्यो। मेरा ब्रदर-सिस्टरहरू सुसमाचार प्रचार गर्न र परमेश्‍वरको गवाही दिन आफ्नो ज्यानको बलि चढाउन तयार थिए। उनीहरू शहीद नै भए पनि, आफ्नो गवाहीमा दृढ रहनेथिए। यसको विपरीत, मैले मेरो सुरक्षामा केही सम्भावित खतरा मात्र सामना गरेकी थिएँ—मेरो ज्यानको बलि चढाउने कुरा त छँदै थिएन। तर पनि, म यति डराएकी थिएँ कि उप्रान्त आफ्ना कर्तव्यहरू निर्वाह गर्न चाहन्नथेँ। यी ब्रदर-सिस्टरहरूको तुलनामा म केही पनि थिइनँ। म आफ्नै ज्यानको धेरै वास्ता गर्थेँ! मैले अनुग्रहको युगका चेलाहरूका बारेमा सोचेँ, जसले प्रभु येशूको कामको गवाही दिन यति धेरै सतावट भोगेका थिए। तर, उनीहरूले मृत्युको डर मानेर सुसमाचार प्रचार गर्न वा परमेश्‍वरको गवाही दिन कहिल्यै छोडेनन्। अन्ततः, उनीहरू परमेश्‍वरका लागि शहीद भए। उनीहरूको शरीर मरे तापनि, उनीहरूको प्राण मरेन; उनीहरू अर्को तरिकाले बाँचिरहे। उनीहरूको गवाहीले परमेश्‍वरको अनुमोदन प्राप्त गर्‍यो, र उनीहरूको मृत्यु मूल्यवान् र अर्थपूर्ण थियो। यसको विपरीत, जो मानिसहरू कायर र भयभीत थिए, र जो आफ्नै ज्यान बचाउने कुराको मात्र वास्ता गर्थे, उनीहरू यहुदा बने र उनीहरूले आफ्नो ज्यान बचाउन परमेश्‍वरलाई धोका दिए। उनीहरू केही समयका लागि बाँचे तापनि, उनीहरूका आत्मा, प्राण र शरीर अन्ततः सदासर्वदाका लागि नष्ट भए। यो बुझेपछि, म कायर र मृत्युद्वारा नियन्त्रित हुन छोडेँ। यदि कुनै दिन म साँच्चै पक्राउ परेँ भने, त्यो मैले दिनुपर्ने गवाही हुनेछ। म यहुदा बनेर परमेश्‍वरलाई धोका दिनुभन्दा मर्न नै रुचाउनेछु। मैले परमेश्‍वरका वचनहरूको एउटा खण्ड सम्झेँ: “परमेश्‍वरले तँसँग जेसुकै माग गर्नुभए पनि, तैँले त्यसमा आफ्नो सारा शक्ति लगाउनु मात्र पर्छ, र म यी अन्तिम दिनहरूमा तैँले परमेश्‍वरसामु उहाँलाई आफ्नो बफादारी देखाउनेछस् भन्ने आशा गर्छु। यदि यो क्षण तेरो मृत्यु तोकिएको समय नै भए पनि, तैँले परमेश्‍वर आफ्नो सिंहासनमा विराजमान भई सन्तोषको मुस्कान मुस्कुराउनुभएको तैँले देख्न सकेसम्म, आफ्ना आँखा चिम्लँदै गर्दा तँ हाँस्नु र मुस्कुराउनुपर्छ” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ४१)। मैले जस्तोसुकै परिस्थिति सामना गरे पनि, म एक सृजित प्राणी हुँ र मैले मेरो कर्तव्य राम्ररी निर्वाह गर्नुपर्छ। मैले परमेश्‍वरलाई पछ्याउनैपर्छ र यसका लागि मैले आफ्नो ज्यान नै दिनुपरे पनि आफ्नो कर्तव्य राम्ररी निर्वाह गर्नैपर्छ। पछि, मैले सामान्य रूपमा मेरो कर्तव्य निर्वाह गरेँ। पक्राउ परेका ब्रदरले भेटेका अतिथि सत्कारक परिवारहरूलाई मैले हतार-हतार खबर गरेँ, ताकि उनीहरू सर्न सकून्। यसले गर्दा अरू कुनै ब्रदर-सिस्टरहरू मुछिएनन्। केही ब्रदर-सिस्टर पक्राउ पर्ने डरले खराब स्थितिमा हुँदा, मैले उनीहरूलाई खोजेँ र उनीहरूसँग सङ्गति गरेँ। अझ धेरै मानिसले परमेश्‍वरको आखिरी दिनहरूको काम स्वीकार गरेपछि, अगुवाहरूले मलाई यी नयाँ विश्वासीहरूलाई मलजल गर्न लगाउनुभयो। मैले सक्रिय रूपमा सहकार्य गरेँ।

यस अनुभवमार्फत, मैले परमेश्‍वरको अख्तियार, र मेरो आफ्नै स्वार्थी र घृणास्पद शैतानी प्रकृतिबारे केही बुझाइ प्राप्त गरेँ। मा मेरो हृदयको गहिराइबाट सर्वशक्तिमान्‌ परमेश्‍वरलाई धन्यवाद दिन्छु!


४६. असल साथीको गल्ती बताइइदिँदा लामो र असल मित्रता कायम हुन्छ

जियान, चीन

२०२३ मा, म लेखन-पठनका कर्तव्यहरू निर्वाह गर्नमा ये सुनको सहकर्मी थिएँ। ये सुनको कार्य सामर्थ्य मेरोभन्दा राम्रो थियो, र उनी बढी कुशल पनि थिइन्। सामान्यतया, यदि ममा कुनै स्थिति भएमा, उनी मलाई मद्दत गर्न परमेश्‍वरका वचनहरू सङ्‍गति गर्थिन्। हामी एकदमै राम्ररी मिलेका थियौँ। फेब्रुअरी २०२४ मा, एउटा भेलामा, ये सुनले आफ्नो अहङ्कारी स्वभाव बुझ्‍न परमेश्‍वरका वचनहरूलाई समेटिन्, तर त्यो बुझाइ एकदमै सामान्य थियो। उनले कुरा सकाएपछि, लान सिनले ये सुनका केही अहङ्कारी र अरूलाई बन्धनमा पार्ने व्यवहार औँल्याइदिइन् जुन उनले आफ्नो कर्तव्य निर्वाह गर्दा देखाउँथिन्। उनले भनिन्, सामान्यतया ये सुनले उनका समस्याहरू औँल्याउँदा, ये सुनको लबजमा केही तिरस्कार हुन्थ्यो, जसले उनलाई धेरै बन्धनमा पार्थ्यो। अनि कहिलेकाहीँ उनलाई आफ्नो क्षमता कमजोर छ र आफू यस कर्तव्यका लागि त्यति योग्य छैनँ भन्ने महसुस हुँदा, ये सुन उनलाई तिरस्कार गर्दै काम गर्न नसक्ने भए राजीनामा दिन भन्थिन्, जसले गर्दा उनी धेरै नकारात्मक हुन्थिन्। लान सिनले कुरा गर्दै गर्दा, ये सुनको अनुहार बिस्तारै मलिन हुँदै गयो। जब लान सिनले आफ्नो सङ्‍गति सकाइन्, तब ये सुन आफूले अरूलाई बन्धनमा पारेकी छु र दुष्टता गरेकी छु भन्दै रुइन्, अनि उनको मुड बिग्रियो। सोचेँ, ये सुनले लान सिनले औँल्याइदिएका समस्याहरू पूर्ण रूपमा स्वीकार गरेकी छैनन्, तर त्यसपछि मैले के पनि सोचेँ भने, ये सुन आफ्नो इज्जतलाई धेरै महत्त्व दिन्छिन्, र त्यसैले लान सिनले उनका समस्याहरू औँल्याइदिँदा, उनले तत्कालै स्विकार्न नसक्नु सामान्य कुरा थियो। केही समयपछि उनी अलि राम्रो हुनुपर्ने हो भन्ने लाग्यो, मैले थप केही भनिनँ। खाना खाँदै गर्दा, लान सिनले कुराकानी गर्न ये सुनलाई धेरैपटक खोजिन्, तर ये सुनले उनलाई बेवास्ता गरिन्। माहोल अलि अप्ठ्यारो थियो। ये सुन र म एउटै अफिसमा सँगै काम गर्थ्यौँ, र दिउँसोको खाना खाएपछि, लान सिन मलाई कम्प्युटरमा मद्दत गर्न हाम्रो अफिसमा आइन्। तब ये सुन बाहिर गइन्, मानौँ उनी जानाजानी लान सिनबाट तर्किरहेकी छिन्। पहिले, उनी र लान सिन प्रायजसो सँगै कुराकानी गर्ने र हाँस्ने गर्थे, तर अहिले, उनी अर्कै व्यक्तिजस्ती थिइन्। मैले ये सुन लान सिनप्रति पूर्वाग्रही छिन् भन्‍ने बुझेँ। म उनको स्थितिबारे सोध्न, र उनको मनोवृत्ति सत्यता नस्विकार्ने किसिमको छ र त्यसले मानिसहरूलाई बन्धनमा परेको महसुस गराउँछ भनेर औँल्याउन चाहन्थेँ। तर त्यसपछि मैले मेरो मन बदलेँ, “भर्खरै मात्र लान सिनले उनका समस्याहरू औँल्याइदिइन्, तर उनले अझै आफ्नो स्थिति सुधारेकी छैनन्। यदि मैले अहिले गएर उनको आलोचना गरेँ भने, के उनी झन् बढी नकारात्मक हुँदिनन् र? यदि पछि उनले मप्रति नराम्रो राय राखिन् र मलाई बेवास्ता गरिन् भने, मैले के गर्ने? हामी एउटै अफिसमा छौँ र बारम्बार एकअर्कालाई भेट्छौँ। यदि हाम्रो सम्बन्ध निकै चिसियो भने, भविष्यमा मिलेर बस्न धेरै गाह्रो हुनेछ। पछि, म कुनै स्थितिमा परेँ वा मैले आफ्नो काममा कुनै समस्याहरू सामना गरेँ भने उनले मलाई मद्दत नगरेमा मैले के गर्ने? के म आफैँ लज्जित हुनेछैन र?” जब मैले यस्तो सोचेँ, तब मैले भन्न लागेका कुराहरू मनमै दबाएँ। तर, मैले ये सुनको स्थिति राम्रो रहनेछ भनेर स्पष्ट रूपमा देख्न सकेँ, र त्यसबारे सङ्‍गति नगरेकामा मलाई आत्मग्लानि भयो। त्यसपछि मैले हिम्मत जुटाएर सोधेँ, “तिम्रो स्थिति त्यति राम्रो छैन जस्तो देखिन्छ। के यो लान सिनले औँल्याइदिएका समस्याहरू तत्कालै स्विकार्न गाह्रो भएकाले हो? यदि तिम्रो मनमा कुनै विचारहरू छन् भने, तिमीले खुलस्त भएर त्यसबारे सङ्‍गति गर्न सक्छौ। ती कुराहरू भित्रै दबाएर नराख!” ये सुनले सानो स्वरमा भनिन्, “म ठिक छु। म यसलाई पचाउँदै छु,” र त्यसपछि थप केही भनिनन्। उनले खुलस्त भएर त्यसबारे सङ्‍गति गर्न नचाहेकी देखेर, मलाई अचानक के भन्ने नै थाहा भएन। मैले थप केही भनेँ भने, त्यसले मप्रति घृणा जगाउनेछ र उनले मेरा बारेमा नराम्रो राय राख्नेछिन् भन्ने मलाई चिन्ता लाग्यो। त्यसैले, मैले प्रोत्साहनका केही शब्द मात्र बोलेँ र हतार-हतार कुराकानी टुङ्ग्याएँ।

त्यसपछि, ये सुन लगातार दुई दिनसम्म खान र काम गर्नमै मग्न भइन्। उनी हामीले उनलाई केही कुरा सोध्दा दुई-चार शब्द बोल्नेबाहेक खासै बोल्दै बोल्थिनन्। पहिले, जब-जब हाम्रो काममा मैले छर्लङ्ग देख्न नसकेका कुनै समस्याहरू हुन्थे, तब-तब ये सुन सक्रिय रूपमा आफ्ना रायहरू व्यक्त गर्थिन् र केही सुझाव दिन्थिन्। यदि कामसम्बन्धी मेरा पत्रहरूमा मेरो सङ्‍गति स्पष्ट नभएका कुनै भागहरू हुन्थे भने, उनी ती अझ राम्रो बनाउन मद्दत गर्थिन्। तर, यी दुई दिनका दैरान, ये सुनले हामीले आफ्नो काममा सामना गरेका समस्याहरूबारे सङ्‍गतिसमेत गरिनन्। म ती उठाएर छलफल गर्न चाहन्थेँ, तर जब मैले ये सुनको मनस्थिति राम्रो नभएको देखेँ, तब मलाई कामको छलफल गरेर कुनै नतिजा हासिल गर्न गाह्रो हुनेछ भन्‍ने लाग्यो, र त्यसैले मैले ती उल्लेख गरिनँ। फलस्वरूप, काममा असर पऱ्यो। त्यसपछि, मैले ये सुनको व्यवहार खुलासा गर्न चाहेँ ताकि उनलाई आफ्ना समस्याहरूबारे थाहा हुन सकोस्। तर त्यसपछि मैले लान सिनले उनको अहङ्कारी स्वभावबारे छोटोमा मात्रै बताएकी छिन्, र फलस्वरूप ये सुनको स्थिति यस्तो खराब भएको छ भनेर सोचेँ। यदि मैले फेरि उनी सत्यता स्वीकार गर्दिनन् भनेर बताएँ भने, के उनी मप्रति पूर्वाग्रही हुने छैनन्, अनि मनमा दूरा बनाएर आफ्नो कर्तव्य निर्वाह गर्नेछैनन् र? त्यतिबेला हामीलाई मिलेर बस्न कति गाह्रो होला? त्यसैले, मैले ये सुनलाई ढङ्ग पुऱ्याएर भनेँ, “यदि तिम्रो मनमा कुनै विचारहरू छन् भने, तिमी तीबारे बताउन सक्छौ। यदि तिमीले यसरी नै कहिल्यै केही नभन्ने गरिरह्यौ भने, मानिसहरूलाई बन्धनमा पार्नेछौ। परमेश्‍वरले हामीलाई हाम्रा आफ्नै भ्रष्ट स्वभावहरूबारे चिन्तन गर्न दिन यस्तो किसिमको वातावरण खडा गर्नुभयो। यो हाम्रो जीवन प्रवेशका लागि लाभदायक हुन्छ।” उनले सानो स्वरमा भनिन्, “म यसलाई बिस्तारै पचाउँदै छु। म ठिक छु। यस्तै भएको राम्रो। यदि म भविष्यमा कम बोलेँ भने, मैले मानिसहरूलाई बन्धनमा परेको महसुस गराउनेछैनँ।” जब मैले ये सुनले अझै पनि झोँक चलेको जस्तो गरी कुरा गरिरहेकी देखेँ, तब म फेरि हिचकिचाएँ। “यदि मैले उनका समस्याहरू औँल्याइदिएँ र उनले ती स्वीकार गरिनन् भने, के उनले मलाई पनि बेवास्ता गर्नेछिन्? होस्, त्यतिबेला उनी खुलस्त भएर सङ्‍गति गर्न इच्छुक नहुन्जेल पर्खौँ।” पछि, हामीले सँगै कामबारे छलफल गर्दा, ये सुन अझै पनि त्यति बोलिनन्। लान सिनले ये सुनको हालत देखिन्, र के गर्ने भनेर मेलो पाइनन्। उनलाई यो आफ्नै गल्ती हो भन्ने लाग्यो, र उनलाई एकदमै आत्मग्लानि भयो। उनको स्थिति पनि केही हदसम्‍म दिक्दार थियो। ती दुई दिन, मैले केवल यही कुरा मात्र सोचिरहेँ। मैले आफ्नो कर्तव्य निर्वाह गर्दा मेरो मनलाई शान्त पार्नसमेत सकिनँ। मैले आफूलाई बुझ्‍नका लागि परमेश्‍वरले अगुवाइ गरिदिनुहोओस् भनी आफ्नो स्थितिबारे बताउन उहाँलाई प्रार्थना गरेँ।

पछि, मैले परमेश्‍वरका यी वचनहरू पढेँ: “अधिकांश मानिसहरू सत्यता पछ्याउन इच्छुक हुन्छन् र सत्यता अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने सङ्कल्प र चाहना मात्रै हुन्छ; तर, भित्रबाट, सत्यता तिनीहरूको जीवन बनेको हुँदैन। त्यसैले जब तैँले दुष्ट शक्तिहरूले मण्डलीको काममा बाधा दिने र अन्तर्ध्वंस गर्ने कार्यको सामना गर्छस्—उदाहरणका लागि, जब तैँले झूटा अगुवाहरूले सिद्धान्तहरूको उल्लङ्घन गर्दै मामिलाहरूलाई सम्हाल्ने र वास्तविक काम नगर्ने, वा दुष्ट मानिसहरू र ख्रीष्टविरोधीहरूले दुष्टता गर्ने र मण्डलीको काममा बाधा दिने र त्यसकारण परमेश्‍वरका चुनिएका मानिसहरूलाई हानि पुऱ्याउने कुराको सामना गर्छस्—तब तँसँग उठेर बोल्ने साहस हुँदैन। तँसँग यो साहस किन हुँदैन? के यो तँ डरपोक भएकाले वा स्पष्टवक्ता नभएकाले भएको हो, कि तैँले कामकुराहरू स्पष्ट रूपमा देख्न नसक्ने भएकाले बोल्ने आँट नगर्ने हुनाले भएको हो? यो यीमध्ये कुनै पनि कुराको कारणले भएको होइन; यो मुख्यतया तँ आफ्ना भ्रष्ट स्वभावहरूद्वारा बाँधिएको परिणाम हो। तैँले प्रकट गर्ने भ्रष्ट स्वभावहरूमध्येको एक छली स्वभाव हो: जब केही हुन्छ, तब तैँले विचार गर्ने पहिलो कुरा तेरा आफ्नै हित, तेरा कार्यहरूका परिणाम, र ती तेरा लागि लाभदायक हुनेछन् कि छैनन् भन्‍ने कुरा हो। यो छली स्वभाव हो, होइन र? अर्को भनेको स्वार्थी र नीच स्वभाव हो। तँ सोच्छस्, ‘तिनीहरूले परमेश्‍वरको घरको हितलाई हानि पुऱ्याउनुसँग मेरो के सरोकार छ र? म अगुवा होइन, त्यसैले म किन संलग्न हुनुपर्‍यो र? यसको मसित कुनै सरोकार छैन, र यो मेरो जिम्मेवारी होइन।’ यस्ता विचार र शब्दहरू तैँले जानाजानी सोचेका कुराहरू होइनन्, बरु तैँले अनजानमा उत्पन्न गरेका कुराहरू हुन्—यी तिनै भ्रष्ट स्वभावहरू हुन्, जुन मानिसहरूले कुनै समस्याको सामना गर्दा प्रकट गर्छन्। तेरा विचारहरू यिनै भ्रष्ट स्वभावहरूको अधीनमा हुन्छन्, तिनले तेरा हात-खुट्टाहरू बाँध्छन्, र तैँले भन्‍ने कुरालाई नियन्त्रण गर्छन्। तेरो हृदयमा, तँ उठेर बोल्न चाहन्छस्, तर तँलाई चिन्ता लाग्छ, र यदि तैँले बोलिस् भने पनि, तँ घुमाउरो पाराले कुरा गर्छस् र आफ्नो लागि उम्कने ठाउँ छोड्छस्, वा तँ टालटुले कुरा गर्छस् र सत्य बोल्दै बोल्दैनस्। खुट्ट्याउन सक्ने मानिसहरूले यो देख्न सक्छन्, र वास्तवमा, तेरो हृदयमा तँलाई आफूले भन्नुपर्ने सबै कुरा भनेको छैनँ, आफूले नतिजाहरू हासिल गरेको छैनँ, आफूले केवल झारा टारिरहेको थिएँ, र समस्या समाधान भएको छैन भन्ने पनि थाहा हुन्छ। तैँले आफ्नो जिम्मेवारी पूरा गरेको छैनस्, तैपनि तँ सङ्कोच नमानी आफूले पूरा गरेको छु भनी भन्छस्, वा आफूले त्यतिबेला कुराहरू स्पष्ट रूपमा नदेखेको दाबी गर्छस्। के यी दाबीहरू तथ्यहरूसँग मेल खान्छन्? के तँ साँच्चै यही सोच्छस्? के तँ पूर्ण रूपमा तेरा शैतानी स्वभावहरूको नियन्त्रणमा छैनस् र? तैँले भनेका केही कुरा तथ्यहरूसँग मेल खाए पनि, मुख्य ठाउँहरूमा र अत्यन्तै महत्त्वपूर्ण मुद्दाहरूमा, तँ झूट बोल्छस् र मानिसहरूलाई छल गर्छस्। यो कुरा तँ एक झूटो व्यक्ति होस्, र आफ्ना शैतानी स्वभावहरूअनुसार जिउने व्यक्ति होस् भनी प्रमाणित गर्न पर्याप्त छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वर के खुलासा गर्नुहुन्छ भने धेरैजसो समय, मानिसहरू सत्यता अभ्यास गर्न इच्छुक हुन्छन्, तर आफ्ना स्वार्थी र छली भ्रष्ट स्वभावहरूबाट नियन्त्रित भएकाले, उनीहरू आफ्नै हितहरूबारे अत्यन्तै धेरै विचार गर्छन्, र आफ्ना ब्रदर-सिस्टरहरूका समस्याहरू स्पष्ट रूपमा देखे पनि, ती औँल्याउने वा खुलासा गर्ने आँट गर्दैनन्। उनीहरूले ती औँल्याए पनि, आधा कुराहरू नभनी र परमेश्‍वरका घरका हितहरूलाई विचार नगरी घुमाउरो तरिकाले त्यसो गर्छन्। म ठ्याक्कै यस्तै स्थितिमा थिएँ। मैले ये सुनले लान सिनको मार्गदर्शनलाई स्विकारेकी छैनन् भनेर देखेकी थिएँ, जसलाई लान सिनले ये सुनसँग कुरा गर्दा बेवास्ता गरिएको थियो; यसले लान सिनलाई बन्धनमा पारेको थियो। मैले समयमै सङ्‍गति गरेर मद्दत गर्नुपर्थ्यो। तर, मलाई यदि मैले त्यो समयमा उनले सत्यता स्वीकार गर्दिनन् भनेर औँल्याइदिएँ भने, उनले तत्कालै त्यो कुरा स्वीकार गर्नेछैनन् र मेरा बारेमा नराम्रो राय राख्नेछिन्, अनि पछि मलाई कुनै कठिनाइ आएमा उनले मलाई मद्दत गर्नेछैनन् भन्‍ने चिन्ता लागेको थियो। त्यसैले, मैले उनलाई उनको स्थितिबारे ढङ्ग पुऱ्याएर मात्र सोधेकी थिएँ। जब मैले उनी खुलस्त हुन इच्छुक छैनन् भन्ने देखेँ, तब मैले फेरि उनका समस्याहरू खुलासा गर्दा उनलाई मप्रति घृणा लाग्नेछ भन्‍ने चिन्ता गर्न थालेकी थिएँ, र त्यसैले मैले भन्न लागेका कुराहरू मनमै दबाएँ। पछि, ये सुनको स्थितिमा अझै सुधार आएको थिएन। लगातार केही दिनसम्म, उनले हामीसँग खासै कुरा गरिनन्, र हामीले कामका बारेमा सामान्य रूपमा कुराकानी गर्न वा छलफल गर्न सकेनौँ। न त हामीले काम कार्यान्वयनमा राम्रा नतिजाहरू नै हासिल गर्न सक्यौँ। मैले ये सुनका समस्याहरू स्पष्ट रूपमा देखेकी थिएँ, तर आफूलाई जोगाउन चाहेकीले ती खुलासा गर्ने आँट गरेकी थिइनँ। लान सिनको स्थिति र मण्डलीको काम प्रभावित भइरहँदा मैले केवल रमिते बनेर हेरेकी थिएँ। मेरो हृदयमा केवल आफ्नै हितहरू थिए। मैले मण्डलीको कामलाई पटक्कै सुरक्षा गरेकी थिइनँ। म अत्यन्तै छली र स्वार्थी भएकी थिएँ!

पछि, मैले परमेश्‍वरका वचनहरू पढेँ, र आफूले सत्यता अभ्यास गर्न नसक्नुको मूल कारणबारे केही कुरा बुझेँ। सर्वशक्तिमान्‌ परमेश्‍वर भन्‍नुहुन्छ: “संसारसँग व्यवहार गर्ने दर्शनमा एउटा सिद्धान्त छ, ‘असल साथीको गल्तीमा चुप लाग्दा लामो र असल मित्रता कायम हुन्छ।’ यसको अर्थ यो असल मित्रता जोगाउनका लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारे मौन बस्नैपर्छ। तिनीहरू मान्छेलाई अनुहारमा नहिर्काउने वा उनीहरूको कमजोरीमाथी औँला नउठाउने सिद्धान्तहरू पालना गर्छन्। तिनीहरू एकअर्कालाई धोका दिन्छन्, एकअर्काबाट कुराहरू लुकाउँछन्, र एकअर्काविरुद्ध षड्यन्त्र रच्छन्। अर्को व्यक्ति कस्तो हो भन्‍ने कुरा छर्लङ्गै थाहा भए पनि, तिनीहरू त्यो कुरा सिधै भन्दैनन्, बरु तिनीहरूको सम्बन्ध जोगाउन धूर्त विधिहरू अपनाउँछन्। किन व्यक्तिले यस्तो सम्‍बन्ध जोगाउन चाहन्छ? त्यो त समाजमा र आफ्नो समूहभित्र शत्रु बनाउन नचाहनका लागि हो, किनभने त्यसो गर्दा आफू अक्सर खतरनाक परिस्थितिमा परिन्छ। तैँले कुनै व्यक्तिका कमजोरीहरूमाथि औँला उठाएपछि वा उसलाई चोट पुर्‍याएपछि ऊ तेरो शत्रु बन्‍नेछ र उसले तँलाई हानि गर्नेछ भन्‍ने तँलाई थाहा हुन्छ, र तैँले आफूलाई यस्तो परिस्थितिमा राख्‍न चाहँदैनस्, र त्यसैले तैँले ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍नेजस्ता संसारसँग व्यवहार गर्ने दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र होइनन्, झन् एकअर्काका विश्‍वासपात्र हुनु त परको कुरा हो। त्यसोभए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्ता सामाजिक सम्‍बन्धहरू, मानिसहरू अन्तरङ्ग छलफल गर्न सक्दैनन्, न त गहिरो सम्बन्ध राख्न सक्छन्, न त आफूले चाहेको कुरा बोल्न नै सक्छन्। तिनीहरू आफ्नो हृदयको कुरा, आफूले अरू मानिसमा देखेका समस्याहरू, वा अरू मानिसलाई फाइदा पुग्‍ने शब्‍दहरू खुलस्त रूपमा भन्न सक्दैनन्। बरु, तिनीहरू अरूको चापलुसी गर्न राम्रा कुराहरू छानेर बोल्छन्। तिनीहरू सत्य कुरा बोल्ने वा सिद्धान्तहरू पालना गर्ने आँट गर्दैनन्, त्यसरी आफूप्रति अरूमा शत्रुता विकास हुन रोक्छन्। कुनै व्यक्तिलाई कोही पनि खतरा नहुँदा, के त्यो व्यक्ति तुलनात्मक रूपमा सहज र शान्तिमा जिउँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइ प्रवर्धन गर्नुपछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो सावधानीको तत्व बोकेर बाँच्ने कुटिल र छली तरिका हो, जसको उद्देश्य आफ्‍नो सुरक्षा गर्नु हो। यसरी जिउँदा, मानिसहरूसँग कुनै पनि विश्‍वासपात्र हुँदैन, कुनै पनि घनिष्ठ मित्र हुँदैन जोसँग आफूलाई भन्न मन लागेको जे पनि भन्न सकियोस्। मानिसहरूबीच आपसी सावधानी, आपसी शोषण, अनि आपसी षड्यन्त्र मात्र हुन्छन्, जसमा हरेक व्यक्तिले उक्त सम्बन्धबाट आफूलाई चाहेको कुरा लिन्छ। के यो यस्तै हुँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि अपनाइने तरकिप र विधि हो। सारका यी कैयौँ पक्षहरूलाई हेर्दा, ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने मानव नैतिक आचरणको माग के उच्‍चकोटिको माग हो? के यो सकारात्मक माग हो? (होइन।) त्यसोभए, यसले मानिसहरूलाई के सिकाउँछ? तैँले कसैलाई चिढ्याउनु वा चोट पुऱ्याउनु नै हुँदैन, नत्र आफैलाई चोट पुग्‍नेछ; र साथै, तैँले कसैलाई भरोसा गर्नु हुँदैन भन्‍ने सिकाउँछ। यदि तैँले आफ्ना असल मित्रहरूमध्ये कसैलाई चोट पुऱ्याइस् भने, त्यो मित्रता चालै नपाई बद्लिन थाल्छ: ऊ तेरो असल, परिचित मित्रबाट अपरिचित व्यक्ति वा शत्रु बन्‍नेछ। यस प्रकारको शिक्षणले वास्तवमा कस्ता समस्याहरू हल गर्न सक्छ? यसरी व्यवहार गरेर, तैँले शत्रु नबनाए पनि र केही शत्रु घटाए पनि, के यसले गर्दा मानिसहरूले तँलाई आदर र अनुमोदन गर्नेछन्, र सधैँ तँलाई साथी बनाइराख्‍नेछन्? के यसले पूर्ण रूपमा नैतिक आचरणको मानक पूरा गर्छ? बढीमा, यो संसारसँग व्यवहार गर्ने दर्शनभन्दा अरू केही होइन। के यो कथनको पालन र अभ्यासलाई असल नैतिक आचरण मान्‍न सकिन्छ? बिलकुलै सकिँदैन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। परमेश्‍वरका वचनहरूबाट, मैले के बुझेँ भने म संसारसँग व्यवहार गर्ने शैतानी दर्शनहरूअनुसार जिइरहेकीले गर्दा मैले ये सुनका समस्याहरू सिधै औँल्याउने आँट गरेकी थिइनँ। मैले “असल साथीको गल्तीमा चुप लाग्दा लामो र असल मित्रता कायम हुन्छ” र “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्नेजस्ता उक्तिहरूलाई संसारसँग व्यवहार गर्ने मेरो आफ्नै तरिकाका रूपमा अपनाएकी थिएँ। मैले के सोचेकी थिएँ भने, मानिसहरूसँग मिलेर बस्नका लागि, उनीहरूलाई छुट दिनुपर्छ, उनीहरूले सजिलै स्विकार्ने तरिकामा बोल्नुपर्छ, र उनीहरूलाई चिढ्याउनु हुँदैन, र यसरी मात्र मानिसहरूसँगको आफ्नो सम्बन्धलाई सुरक्षित गर्न र भिडमा आफ्नो स्थान पाउन सकिन्छ। जब म परमेश्‍वरमा विश्‍वास गर्दिनथेँ तब यदि कसैले केही गल्ती गऱ्यो भने, म त्यो सिधै औँल्याउने आँट गर्दिनथेँ। मैले कुनै कुरा उल्लेख गरे पनि, म त्यसो एकदमै ढङ्ग पुऱ्याएर गर्थेँ, र त्यसैले म आफ्ना सहकर्मीहरूसँग एकदमै राम्ररी मिल्थेँ। मैले परमेश्‍वरमा विश्‍वास गर्न थालेपछि, आफ्ना ब्रदर-सिस्टरहरूसँग मिलेर बस्न संसारसँग व्यवहार गर्ने यिनै दर्शनहरूमा भर पर्न जारी राखेकी थिएँ। जब मैले आफ्ना ब्रदर-सिस्टरहरूले सिद्धान्तविपरीत र मण्डलीको कामलाई लाभदायक नहुने तरिकामा कामकुराहरू गरिरहेको देखेँ, तब मैले सद्भावपूर्ण वातावरणलाई हानि गर्छु कि भनेर त्यो औँल्याउने आँट गरेकी थिइनँ। विशेष गरी, जब मैले ये सुनले लान सिनले औँल्याइदिएका समस्याहरू नस्विकारेकी र उनी भ्रष्ट स्वभावमा जिइरहेकी अनि उनले हाम्रा कर्तव्यहरूमा बाधा पुऱ्याइरहेकी छिन् भन्‍ने देखेँ, तब मैले सङ्‍गति गर्नुपर्थ्यो, उनलाई सुझावहरू दिनुपर्थ्यो, अनि सत्यता नस्विकार्नुका गम्भीर परिणामहरू बुझ्‍न मद्दत गर्नुपर्थ्यो। तर, म यसले हाम्रो सम्बन्धलाई असर गर्छ भनेर डराएकी थिएँ, त्यसैले मैले उनका समस्याहरू नऔँल्याइकन घुमाउरो तरिकाले उनको स्थितिबारे मात्र सोधेकी थिएँ। फलस्वरूप, उनी निरन्तर रूपमा रिसाएकी हुन्थिन् र उनले आफ्नो कर्तव्य राम्ररी निर्वाह गरेकी थिइनन्, जसले गर्दा काममा रोकावट आयो। मैले के बुझेँ भने, संसारसँग व्यवहार गर्ने शैतानी दर्शनहरूअनुसार जिउनु भनेको मानिसहरूप्रति निष्कपट वा सहयोगी हुनु पटक्कै होइन, र यसले मण्डलीको कामलाई सुरक्षा दिँदैन। यसले मलाई झन्-झन् छली र स्वार्थी पनि बनाउँछ: यो त साँच्चै अरूलाई र आफूलाई हानि पुऱ्याउनु हो! जब साँच्चै मानवता भएका मानिसहरूले आफ्ना ब्रदर-सिस्टरहरू भ्रष्ट स्वभावमा जिइरहेका देख्छन्, तब उनीहरूले प्रेमका आधारमा परमेश्‍वरका वचनहरूबारे सङ्‍गति गर्नेछन्, र आफ्ना ब्रदर-सिस्टरहरूलाई उनीहरूका आफ्नै भ्रष्ट स्वभावहरू बुझ्‍न मद्दत गर्नेछन्। तर, मैले त ये सुनका समस्याहरू औँल्याइदिएपछि उनले मेरा बारेमा नराम्रो राय राख्छिन् र भविष्यमा मिलेर बस्न झन् गाह्रो हुन्छ कि भनेर मात्र विचार गरेकी थिएँ। मैले आफूलाई कसरी जोगाउने भन्ने बारेमा मात्र सोचेकी थिएँ। मैले मेरी सिस्टरको जीवन प्रवेश वा मण्डलीको कामलाई पटक्कै ख्याल गरेकी थिइनँ। मैले के बुझेँ भने, मैले परमेश्‍वरमा धेरै वर्षदेखि विश्‍वास गर्दै आएकी भए पनि, म अलिकति पनि बदलिएकी थिइनँ। ममा सामान्य मानवता थिएन, र मैले साँच्चै परमेश्‍वरको घृणा आफूमाथि ल्याएकी थिएँ। जब मैले यो कुरा बुझेँ, तब मेरो हृदय आत्मग्लानि र पछुतोले भरियो। मैले परमेश्‍वरलाई सत्यता अभ्यास गर्न सक्न मलाई अगुवाइ गर्नुहोओस् भनेर आफ्नो स्थितिबारे प्रार्थना पनि गरेँ।

त्यसपछि, मैले एउटा अनुभवात्मक गवाही भिडियो हेरेँ। त्यसमा उद्धृत गरिएका परमेश्‍वरका वचनका दुई खण्ड मेरा लागि विशेष गरी लाभदायक थिए। सर्वशक्तिमान्‌ परमेश्‍वर भन्‍नुहुन्छ: “कहिलेकाहीं, सद्भावको अर्थ सहनशीलता र सहिष्णुता हो, तर यसको अर्थ आफ्नो अडानमा अडिग रहनु र सिद्धान्तहरू कायम राख्नु पनि हो। सद्भावको अर्थ कामकुराहरू सहज बनाउनु, वा मानिसहरूलाई खुसी पारिहिँड्ने बन्न खोज्नु, वा सम्झौता गर्ने तरिका अपनाउनु होइन—र यसको अर्थ निश्चय नै कसैको प्रिय हुन खोज्नु होइन। यी सिद्धान्तहरू हुन्। तैँले यी सिद्धान्तहरू बोध गरिसकेपछि, थाहै नपाई तेरा बोली र कार्यहरू परमेश्‍वरका अभिप्रायहरूसँग मिल्नेछन्; तँसँग मानिसहरूलाई कसरी व्यवहार गर्ने भन्‍नेबारे सिद्धान्तहरू हुनेछन्, र तँ अरूलाई निष्पक्ष रूपमा व्यवहार गर्न सक्षम बन्नेछस्। यसरी, तँ भाइ-बहिनीहरूसँग मित्रैलो रूपमा रहन सक्षम हुनेछस्, र एकता हासिल गर्न सजिलो हुनेछ। यदि मानिसहरू परमेश्‍वरमाथिको आफ्नो विश्‍वास र आफ्नो कर्तव्य निर्वाहमा शैतानका दर्शनहरू, आफ्नै रुचि, चाहना, र स्वार्थी मनसायहरूद्वारा जिउँछन्, र सधैँ आफ्ना वचन र कार्यहरूमा आफ्नै इच्छा पछ्याउँछन् भने, तिनीहरू अरूसँग मित्रैलो रूपमा रहन र आफ्ना कर्तव्यहरू पूरा गर्न असक्षम हुनेछन्। यस्तो किन हुन्छ? किनभने शैतानको शक्तिअन्तर्गत जिउने मानिसहरू सबै आफ्ना शैतानी स्वभावहरूद्वारा जिउँछन्; तिनीहरू सबैले आफ्ना लागि स्वार्थी योजना बनाउँछन्, ख्याति, प्राप्ति, र हैसियत पछ्याउँछन्, र आफ्नो मनको कुरा लुकाउँछन्। त्यसैले तिनीहरू एकअर्काविरुद्ध षड्यन्त्र रच्छन् र आफ्नै ख्याति, प्राप्ति, र हितहरूका लागि लड्छन्। त्यस्ता मानिसहरूले सत्यता स्वीकार गर्न सक्दैनन्, झन् त्यो अभ्यास गर्नु त परै जाओस्, र यसरी तिनीहरू एकता हासिल गर्न असक्षम हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सामञ्‍जस्यपूर्ण सहकार्यको विषयमा)। “यदि तँमा मान्छे खुसी पारिहिँड्ने व्यक्तिको अभिप्राय र दृष्टिकोण छ भने, सबै मामिलामा, तैँले सत्यताको अभ्यास गर्नेछैनस् वा सिद्धान्तहरू कायम राख्नेछैनस्, र त्यसैले तँ सधैँ असफल हुनेछस् र लड्नेछस्। यदि तँ ब्यूँझिँदैनस् र कहिल्यै सत्यता खोज्दैनस् भने, तँ अविश्‍वासी होस्, र तैँले कहिल्यै सत्यता र जीवन प्राप्त गर्नेछैनस्। त्यसोभए, तैँले के गर्नुपर्छ? परमेश्‍वरको घरका हितहरू समावेश भएका मामिलाहरू सामना गर्दा, तैँले परमेश्‍वरलाई प्रार्थना गर्नैपर्छ र उहाँलाई पुकार्नैपर्छ, उहाँलाई विश्वास र शक्ति माग्नैपर्छ, ताकि तैँले सिद्धान्तहरू कायम राख्न, तैँले गर्नुपर्ने कुरा गर्न, सिद्धान्तहरूअनुसार मामिलाहरू सम्हाल्न, तैँले लिनुपर्ने अडानलाई दृढतापूर्वक पक्रिराख्न, परमेश्‍वरको घरका हितहरूको सुरक्षा गर्न, र परमेश्‍वरको घरको कामलाई कुनै पनि हानि हुनबाट रोक्न सकेस्। यदि तँ आफ्नो स्वार्थ, आफ्नो घमण्ड, र मान्छे खुसी पारिहिँड्ने व्यक्ति हुनेबारे आफ्नो दृष्टिकोणविरुद्ध विद्रोह गर्न सक्षम छस् भने, र यदि तँ आफूले इमानदार, अविभाजित हृदयले गर्नुपर्ने कुरा गर्छस् भने, तैँले शैतानलाई पराजित गरेको र सत्यताको यो पक्ष प्राप्त गरेको हुनेछस्। यदि तँ अरूसँगका तेरा सम्‍बन्धहरू बचाउँदै, सधैँ शैतानको दर्शनअनुसार जिउने जिद्दी गर्छस् भने, र यदि तँ कहिल्यै सत्यता अभ्यास गर्न सक्दैनस् र सिद्धान्तहरू कायम राख्ने आँट गर्दैनस् भने, के तैँले अरू मामलाहरूमा सत्यता अभ्यास गर्न सक्नेछस्? तँसँग अझै कुनै आस्था वा शक्ति हुनेछैन। यदि तँ कहिल्यै सत्यता खोज्दैनस् वा सत्यता स्विकार्दैनस् भने, के परमेश्‍वरमाथिको त्यस्तो आस्थाले तँलाई सत्यता हासिल गर्न दिनेछ? (दिनेछैन।) अनि यदि तँ सत्यता हासिल गर्न सक्दैनस् भने, के तैँले मुक्ति पाउन सक्छस्? सक्दैनस्। यदि तँ सधैँ शैतानको दर्शनअनुसार जिउँछस्, तँमा सत्यता वास्तविकता अलिकति पनि छैन, र अझै शैतानको शक्तिअन्तर्गत जिउँछस् भने, तैँले बिलकुलै कहिल्यै मुक्ति पाउन सक्दैनस्। सत्यता प्राप्त गर्नु मुक्ति पाउनका लागि पूरा गर्नैपर्ने अनिवार्य सर्त हो भन्‍ने कुरा तँलाई स्पष्ट हुनुपर्छ। त्यसो भए तैँले कसरी सत्यता प्राप्त गर्न सक्छस्? यदि तैँले सत्यता अभ्यास गर्न सक्छस् भने, यदि तँ सत्यताअनुसार जिउन सक्छस्, र सत्यता तेरो जीवनको आधार बन्छ भने, तैँले सत्यता र जीवन पाउनेछस्, र तँ मुक्ति पाउनेहरूमध्येको एक हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरले के भन्नुभयो भने, साँचो सद्भाव भनेको धैर्य र सहनशीलता मात्र होइन, र तपाईँसँग पनि सिद्धान्तहरू हुनैपर्छ र तपाईँ आफ्नो अडानमा दृढ हुनैपर्छ। तपाईँ बीचमा रहने मार्गमा टाँसिरहनु वा मान्छे खुसी पारिहिँड्ने बन्नु हुँदैन। सत्यता सिद्धान्तहरूका आधारमा मानिसहरूलाई व्यवहार गरेर अनि उनीहरूसँग काम गरेर मात्र तपाईँ परमेश्‍वरको अभिप्रायअनुसार हुन सक्नुहुन्छ। यदि तपाईँ निरन्तर संसारसँग व्यवहार गर्ने शैतानी दर्शनहरूद्वारा जिउनुहुन्छ, आफ्नो पारस्परिक सम्बन्धहरूलाई सुरक्षा दिनुहुन्छ, सत्यता सिद्धान्तहरू कायम राख्न सक्नुहुन्न, र परमेश्‍वरका वचनहरू अभ्यास गर्न सक्नुहुन्न भने, अन्ततः तपाईँले निश्चित रूपमा सत्यता प्राप्त गर्न सक्नुहुनेछैन, र तपाईँ परमेश्‍वरद्वारा हटाइनेहरूमध्ये एक हुनुहुनेछ। म मान्छे खुसी पारिहिँड्नेका सोच र दृष्टिकोणहरूद्वारा जिइरहेकी थिएँ। मलाई मैले ये सुनका समस्याहरू औँल्यादिनुपर्छ र उनलाई आफैलाई बुझ्‍न अनि उनको स्थिति सुधार्न मद्दत गर्नुपर्छ भनेर स्पष्ट रूपमा थाहा थियो, तर मलाई यदि मैले ती औँल्याइदिएँ भने, त्यसले हामीबीचको सम्बन्ध बिगार्नेछ भनेर निरन्तर चिन्ता लागेको थियो। त्यसैले, मैले खुलस्त हुने र सङ्‍गति गर्ने अभ्यास गरेकी थिइनँ। बाहिरबाट हेर्दा, हामी दुईबीच स्पष्ट रूपमा सद्भावपूर्ण सम्बन्ध थियो, तर उनले आफ्ना समस्याहरू कहिल्यै बुझेकी थिइनन् र उनको स्थिति झन्-झन् खराब हुँदै गएको थियो। सबै जना बन्धनमा परेका थिए, र काममा असर पुगेको थियो। यी सबै कुरा मैले सत्यता अभ्यास नगर्नुका परिणामहरू थिए। मैले यसो गरिरहनु हुँदैनथ्यो। मैले परमेश्‍वरका वचनहरूअनुसार अभ्यास गर्नुपर्थ्यो र सत्यता नस्विकार्ने ये सुनको व्यवहार र त्यसको प्रकृति औँल्याइदिनुपर्थ्यो। यदि उनले सङ्‍गति र खुलासापछि सत्यता स्वीकार गरिन् भने, त्यो उनका लागि राम्रो हुनेथ्यो—त्यो साँचो मद्दत हुनेथ्यो। तर, यदि सङ्‍गति गरेपछि पनि उनले अझै त्यो नस्विकारेकी र प्रतिरोध महसुस गरेकी भए, मैले केही खुट्ट्याइ प्राप्त गर्नु आवश्यक हुनेथ्यो। त्यो रात, मैले परमेश्‍वरलाई प्रार्थना गरेँ, ये सुनका समस्याहरू औँल्याउन सक्न उहाँलाई आस्था मागेँ। प्रार्थना गरेपछि, मैले सुनको स्थितिबारे सोध्न अग्रसरता लिएँ, र सत्यता नस्विकार्ने र सत्यताप्रति वितृष्णा राख्ने उनका व्यवहारहरू औँल्याइदिएँ। ये सुनले मेरो कुरा सुनेपछि, उनीसँग आफ्नो स्थितिबारे केही बुझाइ भयो र उनी त्यो परिवर्तन गर्न इच्छुक भइन्। मैले उनी सत्यता स्विकार्न इच्छुक छिन्, तर सुरुमा, उनी भ्रष्ट स्वभावमा जिइरहेकी थिइन् र उनले त्यसलाई तत्कालै परिवर्तन गर्न सकिनन् भनेर देखेँ। मैले के पनि अनुभव गरेँ भने, जब परमेश्‍वरका वचनहरूअनुसार अभ्यास गरिन्छ, तब हृदयलाई चैन र शान्ति महसुस हुन्छ।

अर्को दिनको भेलामा, ये सुनले आफ्नो स्थितिबारे सङ्‍गति गर्दा, उनलाई आफूले आफ्नो अहङ्कारी स्वभावद्वारा मानिसहरूलाई बन्धनमा पारिरहेकी छु, र आफूले सत्यता स्वीकार गरेकी छैनँ भन्ने थाहा थियो भनेर बताइन्। तर, उनले यसरी काम गर्नुको प्रकृति र परिणामहरू बुझेकी थिइनन्। मलाई मनमा फेरि द्वन्द्व महसुस हुन थाल्यो, “सायद मैले फेरि उनका लागि कामकुराहरू औँल्याइदिनुपर्छ, ताकि उनले विवरणहरू अझ बढी बुझ्‍न सकून्। यदि उनले सामान्य रूपरेखा मात्र बुझिन् भने, भविष्यमा कामकुराहरू परिवर्तन गर्न र प्रवेश गर्नका लागि यो उनका लागि लाभदायक हुँदैन। तर यदि मैले त्यो औँल्याइदिएँ भने, के उनले म उनीबाट अत्यन्तै धेरै माग गर्दै छु भनेर सोच्नेछिन्? यदि उनले त्यो स्विकार्न सकिनन् र उनी फेरि नकारात्मक बनिन् भने नि? यदि उनले मेरा बारेमा पूर्वाग्रहहरू राखिन् भने, भविष्यमा हामी कसरी मिलेर बस्‍ने? सायद मैले उनलाई बिस्तारै आफै काकुराहरू बुझ्‍न दिनु नै पर्छ।” जब मैले यो सोचेँ, तब म फेरि अलि पछि हटेँ। यतिबेला, मैले के बुझेँ भने, मेरो हिचकिचाहट अझै पनि मैले उनीसँगको मेरो सम्बन्ध कायम राख्न चाहेकीले गर्दा थियो। मैले मनमनै परमेश्‍वरलाई प्रार्थना गरेँ, उहाँलाई आस्था दिनुहोस् र मैले मेरी सिस्टरलाई इमानदार हृदयले व्यवहार गर्न सकूँ भनेर बिन्ती गरेँ। मैले परमेश्‍वरका यी वचनहरू सम्झेँ: “शिक्षाप्रद बोलीवचन कसरी व्यक्त गरिन्छ? यो मुख्यतः प्रोत्साहन दिने, परामर्श दिने, अगुवाइ गर्ने, सल्‍लाह दिने, बुझ्‍ने, र सान्त्वना दिने कार्य हो। यसको साथै, कतिपय विशेष अवस्थाहरूमा, अरू मानिसहरूको गल्तीलाई सीधै खुलासा गरेर तिनीहरूलाई काट-छाँट गर्नुपर्ने आवश्यकता हुन्छ, ताकि तिनीहरूले सत्यताबारे बुझाइ र पश्‍चात्ताप गर्ने हृदय प्राप्त गरून्। त्यसपछि मात्रै नतिजाहरू हासिल गर्न सकिन्छ। यस प्रकारको अभ्यासले मानिसहरूलाई ठूलो फाइदा दिन सक्छ। यसले तिनीहरूलाई वास्तवमै मदत गर्छ, र यो तिनीहरूका लागि शिक्षाप्रद हुन्छ, होइन र?” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (३))। परमेश्‍वरका वचनहरूले मलाई के बुझाए भने, मानिसहरूका लागि प्रोत्साहन र अर्तीका वचनहरू मात्र लाभदायक हुँदैनन्। मानिसहरूका समस्याहरूका सन्दर्भमा काँटछाँट गर्नु र उनीहरूका कमी र कमजोरीहरू औँल्याउनु अझ ठूलो आत्मिक वृद्धि हो। यसले मानिसहरूलाई आफ्नो स्थिति अझ राम्ररी बुझ्‍न, समस्याहरू समाधान गर्न सत्यता खोज्न मद्दत गर्न सक्छ, र यो उनीहरूको जीवन प्रवेशका लागि पनि लाभदायक हुन्छ। अहिले, ये सुनले आफूले सत्यता नस्विकार्नुको प्रकृति र परिणामहरू बुझेकी थिइनन्। त्यो औँल्याइदिएर, म उनलाई आफूलाई अझ राम्ररी बुझ्‍न मद्दत गर्न सक्थेँ। यो उनको आफ्नै जीवन प्रवेश र मण्डलीको काम दुवैका लागि लाभदायक हुनेथ्यो। ये सुनले मेरा बारेमा जेसुकै सोचे पनि त्यो महत्त्वपूर्ण होइन। सबैभन्दा महत्त्वपूर्ण कुरा के हो भने मैले परमेश्‍वरका वचनहरू अभ्यास गर्नैपर्छ र मेरी सिस्टरलाई साँचो मद्दत दिनैपर्छ। त्यसैले, मैले ये सुनको स्थितिका सन्दर्भमा परमेश्‍वरका वचनहरूका केही खण्ड पढेँ, र उनको बुझाइ सामान्य छ र त्यो विस्तृत रूपमा छैन भनेर औँल्याइदिएँ। त्यसपछि, मैले परमेश्‍वरका वचनहरू समावेश गर्दै, यसरी व्यवहार गर्नुको प्रकृति र परिणामहरूबारे सङ्‍गति गरेँ। सङ्‍गतिको माध्यमबाट, ये सुनले हाल आफूसँग धेरै गहन बुझाइ नभएको स्विकारिन, र उनी कामकुराहरू सुधार्न र बदल्न इच्छुक भइन्। उनले त्यहीँ नै लान सिनलाई माफी पनि मागिन्। लान सिनले पनि आफ्नै स्थितिका बारेमा सङ्‍गति गरिन्। सबै जनाले आफ्ना बारेमा खुलस्त बताए र कसैका बीचमा अब कुनै पर्खाल थिएन। परमेश्‍वरका वचनहरूअनुसार अभ्यास गर्दा कसरी मानिसहरूलाई मद्दत र लाभ मिल्छ भन्ने कुरा मैले साँच्चै अनुभव गरेँ। जबसम्म मानिसहरू सत्यता स्वीकार गर्न इच्छुक हुन्छन्, तबसम्‍म ब्रदर-सिस्टरहरूबीच समस्याहरू औँल्याइदिनु, एकअर्कालाई मद्दत गर्नु, सङ्‍गति गर्नु र खुलासा गर्नुले मानिसहरूलाई नकारात्मक बनाउँदैन मात्र होइन, बरु वास्तवमा मानिसहरूलाई आफैलाई अझ राम्ररी बुझ्‍न मद्दत गर्नेछ, र सबैले आफ्नो जीवन प्रवेशमा प्रगति गर्नेछन्। सत्यता अभ्यास गर्नुका प्राप्तिहरू यिनै हुन्।


४७. अब म विवाहलाई कसरी हेर्नुपर्छ भन्ने जान्दछु

सङ स्याओ, चीन

म १८ वर्षको हुँदा मेरी हजुरआमाले मलाई सर्वशक्तिमान्‌ परमेश्‍वरका आखिरी दिनहरूको सुसमाचार प्रचार गर्नुभयो। सर्वशक्तिमान्‌ परमेश्‍वरका वचनहरू पढेर, मैले के बुझेँ भने आखिरी दिनहरूमा परमेश्‍वर सत्यता व्यक्त गर्नुहुन्छ र मानिसहरूलाई शुद्ध पार्न र मुक्ति दिन, तिनीहरूको प्रकारअनुसार वर्गीकरण गर्न, र अन्ततः यो युगको अन्त्य गर्न न्यायको काम गर्नुहुन्छ। मैले प्रभु येशूमा कहिल्यै विश्‍वास गरेको थिइनँ र परमेश्‍वरको कामको अन्तिम चरणमा सामेल हुन पाउनु मेरो अहोभाग्य थियो। यो मेरो लागि परमेश्‍वरको अनुग्रह थियो। मैले गम्भीरतापूर्वक परमेश्‍वरमा विश्‍वास गर्नुपर्छ र परमेश्‍वरको प्रेम चुकाउन आफ्नो कर्तव्य निर्वाह गर्नुपर्छ। त्यहाँभन्दा पछि, मैले जोसपूर्ण रूपमा पछ्याएँ, बारम्बार परमेश्‍वरका वचनहरू पढेँ र मेरा आमाबुबा र हजुरआमासँग भेलाहरूमा सहभागी भएँ। म आफ्नो कर्तव्य निर्वाह गर्नमा पनि सक्रिय थिएँ। छ महिनापछि, कामको आवश्यकताले गर्दा म आफ्नो कर्तव्य निर्वाह गर्न घर छोडेर गएँ। कहिलेकाहीँ, आफ्नो गृहनगर हुँदै जाँदा म केही समय निकालेर घर फर्कन्थेँ।

२०१९ मा, म २५ वर्षको थिएँ। एक पटक म घर फर्कंदा, मेरो बुबाले मलाई भन्नुभयो, “छोरा, तिमी विवाह गर्ने उमेरको भयौ, र तिमीले आफ्नो परिवार सुरू गर्नुपर्छ। तिम्रो कजन र उसकी श्रीमतीलाई हेर त। विवाह गरेपछि पनि उनीहरूले मण्डलीमा कर्तव्य निर्वाह गर्न सकेका थिए, र राम्रै भइरहेको थियो।” उहाँले विवाह गरेका युवा ब्रदर-सिस्टरहरूका अरू दुई-चारवटा उदाहरण दिनुभयो, र मलाई पनि त्यसै गर्न सम्झाउने प्रयास गर्नुभयो। मैले भनेँ, “म आफ्नो कर्तव्य निर्वाह गर्न व्यस्त छु। मलाई साँच्चै विवाह गर्न र पारिवारिक जीवन जिउन मन छैन। यो जीवनमा, म आफ्नो सम्पूर्ण समय परमेश्‍वरमा विश्‍वास गर्न र आफ्नो कर्तव्य निर्वाह गर्नमा मात्र समर्पण गर्न चाहन्छु। सत्यता पछ्याएर र हाम्रो कर्तव्य राम्रोसँग निर्वाह गरेर मात्र हाम्रो जीवन अर्थपूर्ण हुन सक्छ। परमेश्‍वर भन्‍नुहुन्छ: ‘केही मानिसहरूका परिवारहरूले उनीहरूलाई थिचोमिचो गर्छन्, यसैले तिनीहरूले विवाह नगरेसम्म परमेश्‍वरमा विश्‍वास गर्न सक्दैनन्। यस प्रकारले, प्रतिकूल रूपमा विवाह उनीहरूको लागि उपयोगी हुन्छ। अरूका लागि विवाहले कुनै फाइदा गर्दैन, तर उनीहरूसँग पहिले जे थियो त्यसको मूल्य चुकाउनुपर्छ’ (वचन, खण्ड १। परमेश्‍वरको देखापराइ र काम। अभ्यास (७))। हाम्रो परिवारमा कसैले पनि मलाई सताइरहेको छैन, त्यसैले म आफ्नो सम्पूर्ण समय आफ्नो कर्तव्य निर्वाह गर्नमा समर्पण गर्न चाहन्छु। यो मेरो जीवनको पछ्याइका लागि लाभदायक हुनेछ।” आफूले यसो भन्दै गर्दा, मैले मेरो बुबालाई निराश भएर ओछ्यानमा पल्टिरहनुभएको देखेँ। उहाँले सानो स्वरमा भन्नुभयो, “आफ्नो सम्पूर्ण समय कर्तव्य निर्वाह गर्नमा लगाउनु भनेको सही मार्गमा हिँड्नु हो। यदि तिमी विवाह नगर्ने निर्णय गर्छौ भने, त्यो तिम्रो स्वतन्त्रता हो र म तिम्रो बाटोमा तगारो बन्नेछैनँ। तर जब म तीन पुस्तादेखि एक्लो छोराको भरमा टिकेको हाम्रो परिवार, र यदि तिमीले विवाह गरेनौ भने हाम्रो वंश तिमीसँगै समाप्त हुनेछ भन्ने सोच्छु, मेरो हृदयमा दुःख लाग्छ। त्यसैले मैले तिम्रो कजनले जस्तै तिमीले पनि विवाह गर्ने निर्णय गर्छौ कि भनेर तिमीसँग सल्लाह गर्ने विचार गरेँ।” त्यसपछि, मेरो बुबाले मलाई कहिल्यै यसरी सम्झाउने प्रयास गर्नुभएन।

२०२४ को वसन्तोत्सवपछि, मैले कर्तव्य निर्वाह गरिरहेको क्षेत्रमा केही ब्रदर-सिस्टरहरू पक्राउ परे। केही समयको लागि मसँग बस्नको लागि उपयुक्त अतिथिसत्कारक घर भएन, त्यसैले मैले अगुवाहरूसामु म अस्थायी रूपमा घर फर्कने प्रस्ताव राखेँ। म घरमा हुँदा, मेरी आमा मसँग बेलाबेलामा विवाह गर्ने कुरा गर्नुहुन्थ्यो। एक पटक, उहाँले दुई-चार जना सिस्टरहरूका छोरीहरूबारे बताउनुभयो। उहाँलाई तीमध्ये एउटी निकै राम्री लाग्थ्यो, र यसबारे मेरो विचार के छ भनेर मलाई सोध्नुभयो। यो सुन्नेबित्तिकै, मैले सोचेँ, “मेरो विवाहको कुरा मेरा आमाबुबाको दिमागमा निरन्तर बोझ बनिरहेको रहेछ, र अहिले त उहाँहरूले कदम नै चाल्नुभएछ। यदि मैले सीधै अस्वीकार गरेँ भने, त्यसले मेरी आमालाई धेरै चोट पुग्नेछ।” त्यसैले मैले जानाजानी यसलाई पन्छाउने प्रयास गर्दै, कुराकानीलाई अर्को विषयतिर मोडेँ। एक साँझ, म मेरी आमासँग कुराकानी गर्दै थिएँ। मेरी आमाले गम्भीर हुँदै भन्नुभयो, “छोरा, मैले यति धेरै पैसा किन जम्मा गरेकी हुँ, तँलाई थाहा छ? एउटा कारण त तेरी हजुरआमाको उपचार खर्च जुटाउनु हो; अर्कोचाहिँ तेरो विवाह गर्नको लागि हो। अब, तेरी हजुरआमा बितिसक्नुभयो, र हाम्रो परिवारमा बाँकी रहेको एउटै मुख्य विषय भनेको तेरो विवाह हो। यदि तैँले कोही उपयुक्त व्यक्ति भेट्टाइस् भने, तैँले विवाह गर्नुपर्छ! यसले तेरो परमेश्‍वरमाथिको विश्‍वासमा कुनै बाधा पुर्‍याउनेछैन। तँ तीस वर्षको भइसकिस्, र तँ अब जवान हुनेछैनस्। यदि तैँले विवाह गरिनस् भने, तँलाई साथ दिने कोही हुनेछैन र अन्त्यमा तँ एक्लो हुनेछस्। तेरो बुबा र म पनि अब जवान हुँदै जानेवाला छैनौँ, र हामीले तँलाई जीवनभर साथ दिन सक्नेछैनौँ।” मेरी आमाका यी कुरा सुनेर, मैले मेरो हृदयमा अलिकति पीडा महसुस गरेँ। विगतका वर्षहरूमा, विवाहबारे मेरो अडान सधैँ धेरै रहेको थियो, तर अहिले म साँच्चै नै डगमगाइरहेको थिएँ। मलाई गत वर्ष मेरी हजुरआमा बित्नुभएको समयको याद आयो। संसारमा एउटा आफन्त कम हुनु भनेको मलाई साथ दिने एउटा व्यक्ति कम हुनु हो भन्ने मलाई लाग्यो, र मेरो हृदयमा एक किसिमको खिन्नता महसुस भयो, “यदि मैले विवाह गरिनँ भने, मेरा आमाबुबा बितिसकेपछि म मेरो बुढेसकालमा एक्लै हुनेछु।” साथै, मेरा आमाबुबाले म सानो छँदादेखि नै मसँग कहिल्यै कुनै माग राख्नुभएको थिएन। मैले घरबाट टाढा रहेर आफ्नो कर्तव्य निर्वाह गरिरहँदा यी सबै वर्षहरूमा उहाँहरूले मलाई समर्थन गर्नुभएको थियो। यस जीवनमा उहाँहरूले मबाट राख्नुभएको यो एउटै सानो अपेक्षा पनि मैले पूरा गर्न सकेको थिइनँ। मलाई आफूले आफ्ना आमाबुबालाई निराश बनाएको जस्तो लाग्यो। तर त्यसपछि मेरो मनमा अर्को विचार आयो, “यदि मैले विवाह गरेर सन्तान जन्माएँ भने, मेरो जीवनमा धेरै उल्झनहरू आउनेछन्, र आफ्नो कर्तव्यका लागि मसँग कम समय र ऊर्जा हुनेछ। म आफ्नो कर्तव्य निर्वाह गर्न समेत असमर्थ हुन सक्छु। एक जना ब्रदरको अवस्था यस्तै छ—विवाह गरेपछि जीवनले उनलाई पैसा कमाउन संसारमै फर्कन बाध्य बनायो। उनी नियमित रूपमा भेलाहरूमा सहभागी हुन पनि सकेनन्। मैले परमेश्‍वरको घरमा आएर आफ्नो कर्तव्य निर्वाह गर्ने परमेश्‍वरको अनुग्रह प्राप्त गरेँ, र यी वर्षहरूमा मैले परमेश्‍वरबाट धेरै कुरा पाएको छु। यदि मैले आफ्नो कर्तव्य निर्वाह गरिनँ, र त्यसको सट्टा वैवाहिक जीवन बिताउन गएँ भने, मैले परमेश्‍वरलाई निराश बनाइरहेको हुनेछु!” त्यसैले मैले मेरी आमालाई भनेँ, “म परिवार सुरू गर्न चाहन्नँ। एकपटक मैले परिवार सुरू गरेँ भने, म धेरै उल्झनहरूमा पर्नेछु, र मेरो कर्तव्यमा असर पर्नेछ। म एक्लै ठीक छु। तपाईंहरू आफ्नो जीवन राम्ररी बिताउनुहोस् र मेरो चिन्ता लिनु आवश्यक छैन।” मेरी आमाले मैले यसो भनेको सुनेपछि, उहाँ यति धेरै दुःखी हुनुभयो कि उहाँले आफ्नो टाउको निहुराउनुभयो र अरू केही बोल्नुभएन। यसले मलाई केही वर्षअघिको मेरो बुबाको निराश र दुःखी अनुहारको याद दिलायो, र अचानक मेरो हृदय पग्लियो। मैले सोचेँ, “यदि मैले मेरा आमाबुबाको यो एउटा आवश्यकतासमेत पूरा गर्न सक्दिनँ, र उहाँहरूलाई हाम्रा आफन्तहरू र उहाँका साथीहरूको अगाडि लज्जित हुन र अरूबाट खिल्ली र आलोचनाको पात्र बन्न छोडिदिन्छु भने, के यो मेरो ठूलो स्वार्थ हुनेछैन र? म मेरा आमाबुबाले जन्माएको र हुर्काएको एक्लो सन्तान हुँ, त्यसैले यदि मैले विवाह गरेर सन्तान जन्माइनँ भने, मेरो परिवारको कुनै वंश हुनेछैन। मैले मेरा आमाबुबा र पुर्खाहरूलाई निराश बनाउनेछु। के यो सन्तानी धर्म पूरा नगर्नु होइन र? मेरा आफन्त र साथीहरू सबैले मलाई कहिले विवाह गर्छौ भनेर सोध्छन्। तिनीहरूमध्ये कतिपय त मेरा आमाबुबा उचित जिम्मेवारी लिइरहनुभएको छैन भन्ने कुरा गर्छन्। तिनीहरू भन्छन्, मेरो उमेर धेरै भइसक्दा पनि मेरी श्रीमतीसमेत छैन, छोराछोरी त परै जाओस्, र मैले परिवारको वंश अन्त्य गर्दैछु। यदि म अझै पनि परिवार सुरू गर्न र आफ्नो करियर बनाउन हतार गर्दिनँ भने, कसलाई के थाहा उनीहरूले मेरो पछाडि अरू के-के कुरा काट्नेछन्!” त्यो समयभरि, म यो विषयलाई लिएर अशान्त थिएँ, र कहिलेकाहीँ मध्यरातपछि पनि निदाउन सक्दिनथेँ। मैले मनमनै सोचेँ, “मैले यी सबै वर्षहरूमा घरबाट टाढा रहेर आफ्नो कर्तव्य निर्वाह गर्दै आएको छु, र मैले मेरो उमेरका केही ब्रदर-सिस्टरहरूले विवाह गरेर सन्तान जन्माएको देखेको छु। उनीहरूका धेरै उल्झनहरू छन्, तापनि उनीहरू केही कर्तव्यहरू निर्वाह गर्न सक्छन्। मैले कुनै उपयुक्त व्यक्ति भेट्टाएँ, विवाह गरेँ र त्यस्तो जीवन जिउँदै परमेश्‍वरमा विश्‍वास गरेँ भने के होला? मैले मेरा आफन्त र साथीहरूलाई मैले वंश अन्त्य गर्दैछु भन्ने मौका दिनुहुँदैन, किनकि यसले मेरा आमाबुबालाई उनीहरूको अगाडि लज्जित बनाउँछ। तर विवाह गरेर सन्तान जन्माउँदा ममाथि ठूला उल्झनहरू थपिनेछन्, र मेरो परमेश्‍वरमाथिको विश्‍वास वा सत्यता पछ्याइमा रत्तिभर फाइदा नपुर्‍याई मेरो कर्तव्य निर्वाह गर्ने कुरामा ठूला बाधाहरू खडा गर्नेछ …” म दोधारमा परेँ। पछि, अगुवाहरूले मेरो लागि उपयुक्त अतिथिसत्कारक परिवार भेट्टाए र मलाई गएर आफ्नो कर्तव्य निर्वाह गर्न आग्रह गर्दै एउटा पत्र पठाए। मलाई बिदाइ गर्दा मेरी आमा रुनुभयो। म अत्यन्तै दुःखी भएँ, र मेरी आमाले नदेखून् भनेर मैले जबरजस्ती आफ्नो आँसु लुकाएँ। मैले यस जीवनमा आफूले आफ्ना आमाबुबालाई निराश बनाएको जस्तो महसुस गरेँ। उहाँहरूको छोराको रूपमा, म उहाँहरूलाई साथ दिन असमर्थ त भएकै थिएँ, मैले उहाँहरूलाई मेरो बारेमा चिन्तित समेत बनाएको थिएँ र उहाँहरूलाई अरूले कुरा काट्ने विषय बनाएको थिएँ। यस्तो स्थितिमा जिइरहँदा, मैले पीडा महसुस गरेँ, र मेरो कर्तव्य निर्वाहमा पनि असर पर्‍यो। मलाई मेरो स्थिति गलत छ भन्ने थाहा थियो, त्यसैले मैले यो समस्या समाधान गर्न सचेततापूर्वक परमेश्‍वरका वचनहरू पढेँ।

एक दिउँसो, मलाई अचानक परमेश्‍वरका वचनहरूको एउटा भजन याद आयो जुन मैले पहिले सुनेको थिएँ: “जवानहरूले पछ्याउनुपर्ने कुरा।” त्यसपछि मैले परमेश्‍वरका वचनहरूको यो खण्ड खोजेँ र पढेँ। सर्वशक्तिमान्‌ परमेश्‍वर भन्‍नुहुन्छ: “जवान मानिसहरू आकाङ्क्षा, कर्मशक्ति र आफैलाई अझ उत्तम बनाउने उत्साही चाहनाविहीन हुनुहुँदैन; तिनीहरू आफ्ना भविष्यबारे निराश बन्‍नु हुँदैन, न त तिनीहरूले जीवनप्रतिको आशा वा भविष्यप्रतिको विश्‍वास नै गुमाउनु हुन्छ; तिनीहरूसँग तिनीहरूको सम्पूर्ण जीवन मप्रति समर्पित गर्ने तिनीहरूको चाहनालाई साकार गर्न—तिनीहरूले अहिले रोजेको सत्यताको मार्गलाई निरन्तरता दिने दृढता हुनुपर्छ। तिनीहरू सत्यतारहित हुनु हुँदैन, न त तिनीहरूले पाखण्ड र बेइन्साफलाई ढाकछोप गर्न नै हुन्छ—तिनीहरू आफ्नो उचित अडानमा दृढ रहनुपर्छ। तिनीहरू भीडसँग लाग्नुहुँदैन, बरु तिनीहरूमा इन्साफ र सत्यताका निम्ति बलिदान गर्न र सङ्घर्ष गर्न साहस गर्ने भावना हुनुपर्छ। युवाहरूमा अन्धकारका शक्तिहरूको दमनमा नझुक्ने र आफ्नो अस्तित्वको महत्त्वलाई रूपान्तरण गर्ने साहस हुनुपर्छ। युवाहरू कामकुरालाई चुपचाप सहेर बस्नु हुँदैन, बरु अझ बढी, तिनीहरूसँग निष्कपटता र खुलस्तताको भावना हुनुपर्छ, र तिनीहरूका दाजुभाइ दिदीबहिनीहरूप्रति क्षमाको भावना हुनुपर्छ। अवश्य, यी हरेकप्रतिका मेरा मागहरू र हरेकका निम्ति मेरा अर्तीहरू हुन्। तर यसका अतिरिक्त, सबै जवान मानिसहरूका निम्ति यी मेरा सुखदायक वचनहरू हुन्। तिमीहरूले मेरा वचनअनुसार अभ्यास गर्नुपर्छ। विशेष रूपमा, युवाहरू कामकुरा के-कस्ता छन् भन्ने कुरा प्रस्ट रूपमा खुट्ट्याउने र इन्साफ तथा सत्यताको खोजी गर्ने सङ्कल्परहित हुनुहुँदैन। तिमीहरूले सबै सुन्दर र असल कुराहरू पछ्याउनुपर्छ र तिमीहरूले सबै सकारात्मक कुराहरूको वास्तविकता प्राप्त गर्नुपर्छ। यसबाहेक, तिमीहरू आफ्नै जीवनका निम्ति जिम्मेवार हुनुपर्छ र यसलाई हल्का रूपमा लिनु हुँदैन। मानिस पृथ्वीमा आएपछि मसँग जम्काभेट हुनु दुर्लभ कुरा हो, अनि सत्यता खोज्ने र प्राप्त गर्ने मौका पाउनु पनि दुर्लभ कुरा हो। यस सुन्दर समयलाई तिमीहरू यस जीवनमा पछ्याउनुपर्ने सही मार्गका रूपमा किन कदर गर्दैनौ? अनि सत्यता र इन्साफलाई तिमीहरू किन सधैँ यति धेरै तिरस्कार गर्छौ? मानिसहरूसँग खेलबाड गर्ने त्यस अधर्म र त्यस घिनलाग्दो कुराको निम्ति किन तिमीहरू आफैलाई कुल्चँदैछौ र नष्ट गर्दैछौ?” (वचन, खण्ड १। परमेश्‍वरको देखापराइ र काम। जवान र वृद्धलाई वचनहरू)। परमेश्‍वरका वचनहरू पढ्दा, मलाई परमेश्‍वर सामुन्नेमै रहेर मार्गदर्शन गरिरहनुभएको जस्तो महसुस भयो। मैले अत्यन्तै प्रोत्साहित महसुस गरेँ। मैले के देखेँ भने, परमेश्‍वर युवाहरूले सत्यता पछ्याउँछन् भन्ने ठूलो आशा गर्नुहुन्छ। एउटा युवाको रूपमा, परमेश्‍वरमा विश्‍वास गर्दा ममा सत्यता प्राप्त गर्ने पछ्याइका आदर्श र लक्ष्यहरू मात्र नभएर, ममा एउटा अडान हुनुपर्ने कुरा पनि आवश्यक छ: म अरूको लहैलहैमा लाग्न सक्दिनँ, बरू म विषयहरू खुट्याउन सक्ने हुनुपर्छ। मैले पत्रुसको बारेमा सोचेँ। उनले युवा अवस्थामै परमेश्‍वरमा विश्‍वास गर्न थाले। उनी न्यायको चाहना गर्थे र उनमा सत्यताको तृष्णा थियो। उनका आमाबुबाले उनी हुर्किएपछि कुनै प्रकारको आधिकारिक पद पाउन सकून् भनेर उनी स्कुल जानुपर्ने माग राख्नुभयो, तर पत्रुसलाई त्यो सही मार्गको पछ्याइविपरीत छ, त्यो खोक्रो जीवन हो भन्ने थाहा थियो। उनी आफ्ना आमाबुबाको बन्धनमा परेनन्, र उनले परमेश्‍वरमाथिको विश्‍वासको मार्गमा हिँड्ने कुरा नै छनौट गरे। पत्रुस सही र गलत छुट्याउन सक्दैनथे र उनले दृढ अडान लिए। उनी मानिसबाट आएका कुराहरूलाई घृणा गर्न, तिरस्कार गर्न, र अस्वीकार गर्न सक्षम थिए, अनि परमेश्‍वरबाट आएका कुराहरू पछ्याउनका लागि अपमान सहने र आफ्नो ज्यान समेत दिन सक्षम थिए। अन्ततः, उनी परमेश्‍वरद्वारा सिद्ध पारिए र सबैभन्दा अर्थपूर्ण जीवन जिए। पत्रुसको अनुभवसँग तुलना गर्दा, मलाई असाध्यै लाज लाग्यो। आफूले विवाहको विषयमा गैरविश्‍वासीहरूको निन्दाको सामना गर्नुपर्दा, र केही अपमान र पीडा सहनुपर्दा, मैले मेरो अडान गुमाएँ। मैले आफ्ना आमाबुबाप्रतिको सन्तानी कर्तव्य पूरा गर्न विवाह गर्नु र सन्तान जन्माउनुलाई सृजित प्राणीका कर्तव्यहरू निर्वाह गर्नु जत्तिकै महत्त्वपूर्ण ठानेँ। म एकैपटक दुईवटा डुङ्गा हरेकमा एक-एक खुट्टा राखेर उभिइरहेको थिएँ: दुवै पक्ष अस्थिर थिए किनकि मैले दुवैमध्ये कुनै पनि छनौट गरेको थिइनँ। अहिले मानिसहरूलाई मुक्ति दिने परमेश्‍वरको कामको महत्त्वपूर्ण समय हो। यदि मैले यस समयमा विवाह गरेर सन्तान जन्माएँ भने, मैले उनीहरूलाई पाल्नको लागि कडा परिश्रम गर्नुपर्ने थियो, र मसँग आफ्नो कर्तव्य निर्वाह गर्न वा सत्यता पछ्याउनका लागि त्यति धेरै समय र ऊर्जा हुनेथिएन। यदि मैले अहिले भएका अनुकूल परिस्थितिहरू गुमाएँ भने, त्यो जीवनभरको पछुतो हुनेछ। जब मैले यो कुरा बुझेँ, मैले के देखेँ भने, उचित रूपमा परमेश्‍वरमा विश्‍वास गर्ने र सँगसँगै आफ्नो कर्तव्य निर्वाह गर्दै परिवार सुरू गर्ने मेरो चाहना पटक्कै यथार्थपरक थिएन। एकपटक मैले विवाह गरेपछि, यो अब मेरो हातमा नहुन सक्छ। म मेरा आमाबुबाबाट प्रभावित हुनु हुँदैन। म आफ्नो पछ्याइमा निरन्तर लागिरहनुपर्छ। यो कुरा महसुस गरेपछि, मैले आफ्नो हृदयमा त्यति धेरै दोधार र पीडा महसुस गरिनँ। यद्यपि, त्यसपछि, जब-जब मेरो अगाडि उपयुक्त परिस्थिति आउँथ्यो, ममा अझै पनि विवाह गर्ने र त्यस्तो प्रकारको जीवन जिउने विचार आउँथ्यो। एक पटक, मैले गम्भीरतापूर्वक परमेश्‍वरलाई प्रार्थना गरेँ, “प्रिय परमेश्‍वर, जुन दिन म तपाईंकहाँ फर्किएँ, मैले मेरो जीवनभर तपाईंलाई पछ्याउनेछु, तपाईंको निम्ति आफूलाई समर्पित गर्नेछु, र सृजित प्राणीका कर्तव्यहरू निर्वाह गर्नेछु भन्ने सङ्कल्प गरेँ। तर हालै, म निरन्तर रूपमा जीवनसाथी खोज्ने, परिवार सुरू गर्ने, र परमेश्‍वरमा विश्‍वास गर्दै पारिवारिक जीवन जिउने बारे सोचिरहेको छु। म यसरी पतन हुन तयार छैनँ, तर मेरो सङ्कल्पलाई बलियो बनाउने शक्ति मसँग छैन। कृपया मलाई यो गलत स्थितिबाट बाहिर निकाल्नुहोस्।”

एक दिन, मैले परमेश्‍वरका वचनहरूको एउटा खण्ड पढेँ र मेरो आफ्नै समस्याको बारेमा केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “तिनीहरूका आमाबुबाले असहमति जनाउँछन्, तिनीहरूलाई सधैँ आदेश र दबाब दिइरहन्छन्। उनीहरूले आफ्ना सन्तानलाई देख्नेबित्तिकै गनगन गर्न थाल्छन्: ‘के तँ कसैसित डेट गइरहेको छैनस्? के तैँले कसैलाई मन पराएको छैनस्? उसलाई चाँडो घर लिएर आइज ताकि हामीले ऊ तेरो लागि ठिक छ छैन जाँच्न सकौँ। यदि ऊ सुहाउँदो छ भने खुरुक्क बिहे गरिहाल्; तेरो उमेर ढल्किसक्यो! महिलाहरू तीस पुगेपछि विवाह गर्दैनन् र पुरुषहरू पैँतिस पुगेपछि जोडी खोज्दैनन्। तँ के गर्न खोज्दै छस्, संसार उल्टो पार्न खोज्दै छस्? बिहे गरिनस् भने, बुढेसकालमा तेरो हेरचाह कसले गर्नेछ?’ आमाबुबाहरू सधैँ चिन्ता लिन्छन् र यही कुरामा लागिरहन्छन्, तैँले यो वा त्यो खालको व्यक्ति खोज् भन्‍ने चाहन्छन्, र तँलाई जोडी खोजेर बिहे गर्न दबाब दिन्छन्। तर विवाह गरेपछि पनि तेरा आमाबुबाले तँलाई कर लगाइरहन्छन्: ‘मेरो उमेर छँदै एउटा बच्चा जन्माइहाल्। म उसलाई हेरिदिउँला।’ तैँले भन्छस्, ‘तपाईँले मेरा सन्तान हेरिदिनु पर्दैन। चिन्ता नगर्नूस्।’ जवाफमा उनीहरूले यसो भन्छन्, ‘“चिन्ता नगर्नूस्” भनेर के भन्न खोजेको? चाँडो एउटा बच्चा जन्माइहाल्! जन्मेपछि उसको हेरचाह म गर्नेछु। ऊ अलि ठूलो भएपछि तैँले हेर्दा हुन्छ।’ आमाबुबाले सन्तानप्रति जे-जस्ता अपेक्षाहरू राखे पनि—आमाबुबाको मनोवृत्ति जे-जस्तो भए पनि वा यी अपेक्षाहरू सही भए नि नभए नि—सन्तानको लागि त्यो सधैँ बोझ नै हुन्छ। यदि तिनीहरूले आमाबुबाका कुरा सुन्ने गर्छन् भने, तिनीहरूले असहज र बेखुसी महसुस गर्नेछन्। यदि तिनीहरू आमाबुबाका कुरा सुन्दैनन् भने, तिनीहरूको विवेकले घोच्नेछ: ‘मेरा आमाबुबा गलत हुनुहुन्न। उहाँहरू धेरै पाका भइसक्नुभो र मैले विवाह गरेको र बच्चाबच्ची जन्माएको हेर्न पाउनुभएको छैन। उहाँहरू दुःखी महसुस गर्नुहुन्छ, त्यसैले मलाई विवाह गर्न र सन्तान जन्माउन आग्रह गर्नुहुन्छ। यो पनि उहाँहरूको जिम्मेवारी नै हो।’ त्यसैले, यस मामलामा आमाबुबाका अपेक्षाहरू सम्हाल्ने सम्बन्धमा, मानिसहरूलाई भित्री रूपमा कताकता यो एउटा बोझ हो भन्‍ने सधैँ लागिरहन्छ। तिनीहरूले उनीहरूको कुरा सुने नि नसुने नि, यो गलत देखिन्छ, र जे गरे पनि तिनीहरूलाई आमाबुबाका आदेश वा चाहनाहरू पूरा नगर्नु भनेको अति अपमानजनक र अनैतिक कुरा हो भन्‍ने अनुभूति हुन्छ। यो तिनीहरूको विवेक घोच्‍ने मामला हो। कतिपय आमाबुबाहरू सन्तानको जीवनमा समेत हस्तक्षेप गर्छन्: ‘चाँडो विवाह गरेर सन्तान जन्माइहाल्। मलाई ठूलो, तन्दुरुस्त नाति जन्माइदे।’ यसरी तिनीहरू बच्चाको लैङ्गिकतामा समेत हस्तक्षेप गर्ने कोसिस गर्छन्। कतिपय आमाबुबा यसो पनि भन्छन्, ‘तेरो पहिल्यै एउटी छोरी छे, चाँडो मलाई एउटा नाति जन्माइदे, मलाई नाति र नातिनी दुवै चाहिन्छ। तेरो जहान र तँ दिनभर परमेश्‍वरमा विश्‍वास गर्ने र कर्तव्य निभाउने काममै व्यस्त हुन्छस्। तैँले गर्नुपर्ने काम गरिरहेको छैनस्; सन्तान पाउनु ठूलो कुरा हो। तँलाई “तीनवटा सन्तानीय अभक्तिमध्ये उत्तराधिकारी नजन्माउनु सबभन्दा खराब हो” भन्‍ने कुरा थाहा छैन? के तँलाई एउटी छोरी पाएर पुग्छ जस्तो लाग्छ? तैँले चाँडो एउटा नाति जन्माउनु बेस हुन्छ! तँ हाम्रो परिवारको एक्लो सन्तान होस्; यदि तैँले मेरो लागि नाति नजन्माउने हो भने, के हाम्रो परिवारको वंश समाप्त हुँदैन र?’ अनि, तैँले मनन गर्छस्, ‘ठिक हो, यदि परिवारको वंश मबाट समाप्त भयो भने, के मैले पुर्खाहरूलाई निराश तुल्याइरहेको हुनेछैन र?’ यसरी, विवाह नगर्नु गलत हुन्छ, अनि विवाह गर्ने तर सन्तान नजन्माउने गर्नु पनि गलत हुन्छ; तर एउटी छोरी मात्र जन्माएर पनि पुग्दैन, तैँले छोरा पनि जन्माउनैपर्छ। कतिपय मानिसहरूले सुरुमा छोरा जन्माउँछन्, तर तिनीहरूका आमाबुबाले यसो भन्छन्, ‘एउटाले पुग्दैन। केही भइहाल्यो भने के गर्ने? अर्को एउटा जन्मा ताकि तिनीहरू एकअर्काको साथी बन्न सक्छन्।’ सन्तानको लागि आमाबुबाको वचन नै कानुन हो र उनीहरू पूर्णतया अनुचित हुन सक्छन् र सबभन्दा टेढो तर्क व्यक्त गर्न सक्छन्—उनीहरूका सन्तान तिनलाई कसरी सम्हाल्ने भनेर अन्योलमा हुन्छन्। आमाबुबाहरू सन्तानको जीवन, काम, विवाह, र विविध कुराहरूप्रतिको तिनीहरूको मनोवृत्तिमाथि हस्तक्षेप र आलोचना गर्छन्। सन्तानले आफ्नो रिस दबाउन मात्र सक्छन्। तिनीहरू आमाबुबाबाट लुक्न वा भाग्न सक्दैनन्। तिनीहरूले आमाबुबालाई गाली गर्न वा शिक्षा दिन सक्दैनन्—त्यसोभए तिनीहरूले के गर्न सक्छन् त? तिनीहरू त्यो सहन्छन्, उनीहरूलाई सकेसम्म कम भेट्ने प्रयास गर्छन्, र भेट्नै परे पनि यी मामलाहरू उठाउँदैनन्। यदि यी मामलाहरूबारे कुरा उठिहालेमा, तिनीहरू तुरुन्तै त्यो कुरा छाडेर कतै गएर लुक्छन्। तर कतिपय त्यस्ता मानिसहरू हुन्छन्, जो आफ्ना आमाबुबाका अपेक्षाहरू पूरा गर्न र उनीहरूलाई निराश नपार्न, आमाबुबाले भनेका कुराहरूमा सहमत हुन्छन्। तँ हिचकिचाउँदै भए पनि डेटिङ् जान्छस्, विवाह गर्छस्, र सन्तान जन्माउँछस्। तर एउटा मात्र बच्चा भएर हुँदैन; तैँले धेरै नै जन्माउनुपर्छ। तेरा आमाबुबाले भनेका कुराहरू पूरा गर्न र उनीहरूलाई खुसी र आनन्द दिन तँ यो काम गर्छस्। तैँले आमाबुबाका चाहनाहरू पूरा गर्न सके नि नसके नि, उनीहरूले गर्नू भनी दबाब दिने कुराहरू जुनसुकै बच्चाको लागि समस्याजनक हुन्छ। तेरा आमाबुबा कानुनविपरीत केही पनि गरिरहेका हुँदैनन्, त्यसैले तैँले उनीहरूको आलोचना गर्न, त्यसबारे अरू कसैसित कुरा गर्न, वा उनीहरूसित बहस गर्न पनि मिल्दैन। यो प्रक्रिया चलिरहँदा, उक्त मामला तेरो बोझ बन्छ। तँलाई सधैँ के लाग्छ भने, तेरा आमाबुबाले विवाह र गर्न र सन्तान जन्माउन दिएको दबाब पूरा गर्न नसकुन्जेल, तैँले तेरा आमाबुबा र पुर्खाहरूलाई प्रस्ट विवेकद्वारा सामना गर्न सक्नेछैनस्। यदि तैँले आमाबुबाका कुराहरू पूरा गरेको छैनस् भने—अर्थात्, डेट गएको, विवाह गरेको, र उनीहरूले भनेझैँ सन्तान जन्माएर वंश निरन्तरता दिएको छैनस् भने—तँलाई भित्री रूपमा दबाब महसुस हुनेछ। तेरा आमाबुबाले यी मामलाहरूमा हस्तक्षेप नगर्ने, र तँलाई परिस्थिति जस्तो आइपर्छ त्यस्तै रूपमा सामना गर्ने स्वतन्त्रता दिने भनेर भने मात्र तँ अलि तनावरहित हुन सक्छस्। तर तेरा नातेदार, साथीसँगी, सहपाठी, सहकर्मी, र अरू सबैले तेरो निन्दा गर्छन् र तेरो पिठ्युँपछाडि तेरो बारे कुरा काट्छन् भने, त्यो पनि तेरो लागि बोझ नै हुन्छ। तँ २५ वर्ष पुगेर अविवाहित हुँदा, तँलाई त्यो खासै महत्त्वपूर्ण हो जस्तो लाग्दैन, तर जब तेरो उमेर ३० पुग्छ, तँलाई त्यो खासै राम्रो होइन भन्‍ने अनुभूति हुन थाल्छ, त्यसैले तँ यी नातेदार र परिवारका सदस्यहरूबाट पन्छिन्छस्, र यो कुरा उठाउँदैनस्। अनि यदि तँ ३५ वर्ष पुगेर पनि अविवाहित नै छस् भने, मानिसहरूले यसो भन्‍नेछन्, ‘तैँले किन बिहे नगरेको? के तँलाई केही समस्या छ? तँ अलि विचित्र छस्, होइन र?’ यदि तँ विवाहित होस् तर सन्तान चाहँदैनस् भने, तिनीहरूले यसो भन्‍नेछन्, ‘तिमीले बिहे गरेपछि सन्तान किन नजन्माएको? अरू मानिसहरू बिहे गरेर एउटी छोरी र त्यसपछि छोरा जन्माउँछन्, वा पहिला छोरा र त्यसपछि छोरी जन्माउँछन्। तँ किन सन्तान चाहँदैनस्? तँलाई के भएको छ? के तँसित कुनै मानव भावना छैन? के तँ सामान्य व्यक्ति त होस्?’ चाहे त्यो आमाबुबाबाट आओस् वा समाजबाट, यी मामलाहरू फरक-फरक परिवेश र पृष्ठभूमिमा तेरो लागि बोझ बन्छन्। विशेषगरी तेरो कुनै खास उमेरमा तँलाई आफूले केही गल्ती गरेँ भन्‍ने महसुस हुन्छ। उदाहरणको लागि, यदि तेरो उमेर तीस र पचासबीच छ र तँ अझै अविवाहित छस् भने, तँ मानिसहरूलाई भेट्ने आँट गर्दैनस्। तिनीहरू भन्छन्, ‘त्यो महिलाले जीवनभर कहिल्यै बिहे गरिन, त्यो बुढीकन्या हो, उसलाई कसैले चाहँदैन र बिहे गर्दैन।’ ‘त्यो केटोले जीवनभर कहिल्यै बुढी पाएन।’ ‘तिनीहरूले किन बिहे गरेनन्?’ ‘के थाहा, तिनीहरूमै केही गडबडी हुन सक्छ।’ तैँले राम्ररी सोच्छस्, ‘ममा केही गडबडी छैन। तर मैले किन बिहे गरिनँ? मैले आमाबुबाको कुरा सुनिनँ र उहाँहरूलाई निराश तुल्याइरहेको छु।’ मानिसहरू भन्छन्, ‘त्यो केटोले बिहे गरेको छैन, त्यो केटीले बिहे गरेकी छैन। हेर त तिनीहरूका आमाबुबा अहिले कति दयनीय छन्। अरू आमाबुबाले नातिनातिना र पनातिपनातिना पाइसके, तर तिनीहरू भने अझै एक्लै छन्। के तिनीहरूका पुर्खाले केही खराब काम गरेको हुनुपर्छ? के यो परिवारको लागि कुनै उत्तराधिकारी नछोड्नु होइन र? तिनीहरूको वंश धान्ने कुनै सन्तान हुनेछैन। त्यो परिवारलाई के भएको हो?’ अहिले तेरो मनोवृत्ति जति अडिग भए पनि, जबसम्म तँ मरणशील र साधारण व्यक्ति हुन्छस् र तँसित यो मामला बुझ्न पर्याप्त सत्यता हुँदैन, ढिलोचाँडो त्यसले तँलाई समस्या र बाधा दिनेछ” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनहरूले खुलासा गरेको कुरा ठ्याक्कै मेरो स्थिति थियो। मलाई विवाह गर्नु एउटा ठूलो उल्झन हो र यसले सत्यता पछ्याउने वा मेरो कर्तव्य निर्वाह गर्ने कुरामा कुनै फाइदा गर्दैन भन्ने थाहा थियो, त्यसैले म विवाह गर्न चाहन्नथेँ। तर जब तीस वर्ष पुग्दा पनि मैले विवाह गरिनँ वा सन्तान जन्माइनँ, मेरा आफन्त र साथीहरूले मेरो खिल्ली उडाए र मेरो आलोचना गरे। मैले वा मेरा आमाबुबाले शिर ठाडो पारेर हिँड्न नसक्ने जस्तो महसुस गर्‍यौँ। यसको नतिजास्वरूप, मेरा आमाबुबाले वंश अन्त्य नहोस् भनेर मलाई बारम्बार विवाह गर्न आग्रह गर्नुभयो। उहाँहरूले सक्रिय रूपमा मलाई सम्भावित जीवनसाथीहरू समेत चिनाउनु भयो। यो सबै “तीनवटा सन्तानीय अभक्तिमध्ये उत्तराधिकारी नजन्माउनु सबभन्दा खराब हो,” र “पुरुष उमेर पुगेपछि विवाह गर्नुपर्छ; महिला उमेर पुगेपछि वैवाहिक बन्धनमा बाँधिनुपर्छ” जस्ता परम्परागत धारणाहरूले बाँधिनुको नतिजा थियो। हामीले शैतानद्वारा हामीभित्र भरिएका यी भ्रामक विचारहरूलाई हाम्रो आचरण र हाम्रा कार्य मार्गदर्शन गर्ने सिद्धान्तहरूका रूपमा लिएका थियौँ। हामी के विश्‍वास गर्थ्यौँ भने आमाबुबाले आफ्ना छोराछोरीको विवाह गर्ने र करियर बनाउने कुरामा चिन्तित हुनुपर्छ ताकि परिवारको वंश अगाडि बढाउने सन्तान होऊन्, जबकि छोराछोरीले यो कुरा मान्नुपर्छ र प्रशस्त सन्ततिहरू सुनिश्चित गर्न आफ्नै सन्तान जन्माउनुपर्छ, ताकि उनीहरूका आमाबुबाले छोराछोरी र नातिनातिनाहरूले भरिएको घरको सुखभोग गर्न सकून्। यदि छोराछोरीले यो कुरा पूरा गरेनन् भने, यो गम्भीर रूपमा विद्रोही हुनु र आमाबुबाको अनादर गर्नु हो। मैले मेरा आमाबुबाका अपेक्षाहरू पूरा गर्न सकिनँ, मेरै कारण उहाँहरूलाई चिन्तित र दुःखी तुल्याएँ, र उहाँहरूको बदनाम गरेँ। मलाई एउटा छोराको रूपमा, आफूले एकदमै स्वार्थी बन्दै आमाबुबाको अनादर गरे जस्तो लाग्यो। मैले आफन्त र साथीहरूको निन्दा सहन सकिनँ, र मेरा आमाबुबाप्रतिको मेरो ऋण चुकाउन विवाह गर्ने विचार गरेँ। यद्यपि, म सत्यता पछ्याउने र आफ्नो कर्तव्य निर्वाह गर्ने आफ्ना अनुकूल अवस्थाहरू गुमाउन चाहन्नथेँ। फलस्वरूप मैले राम्ररी खान वा सुत्न सकिनँ, र म सङ्कष्टमा जिएँ। परमेश्‍वरले मानिसहरूलाई सन्तान जन्माउने वा नजन्माउने भनी निर्णय गर्ने अधिकार दिनुभएको छ, र मानिसहरूले जे छनौट गरे पनि, त्यो न्यायोचित छ। तर शैतान मानिसहरूलाई बाँध्न “तीनवटा सन्तानीय अभक्तिमध्ये उत्तराधिकारी नजन्माउनु सबभन्दा खराब हो,” र “पुरुषले उमेर पुगेपछि विवाह गर्नुपर्छ; महिला उमेर पुगेपछि वैवाहिक बन्धनमा बाँधिनुपर्छ” जस्ता परम्परागत धारणाहरू प्रयोग गर्छ ताकि कसैमा मानवता छ वा छैन, वा तिनीहरूले आमाबुबाप्रतिको सन्तानी धर्म निभाउँछन् वा निभाउँदैनन् भन्ने कुरा तिनीहरूको वैवाहिक स्थिति र तिनीहरूका सन्तान छन् वा छैनन् भन्ने आधारमा मूल्याङ्कन गरियोस्, न कि तिनीहरूको चरित्रको आधारमा, परमेश्‍वरका वचनहरूको आधारमा त झन् परको कुरा हो। यसरी, मानिसले कसैको निष्पक्ष मूल्याङ्कन गर्न नसक्ने मात्र होइन, बरू सबैजना अरूले निन्दा गर्ने र तिरस्कार गर्ने डरले विवाह गर्न र परिवारको वंश अगाडि बढाउनका खातिर जिउन बाध्य हुन्छन्। वास्तवमा, विवाह नगर्नुको अर्थ आफ्ना आमाबुबाप्रति सन्तानी धर्म ननिभाउनु होइन। कतिपय मानिसहरू आफ्नो करियरमा व्यस्त हुने भएकाले गम्भीर सम्बन्धबारे विचार गर्न चाहँदैनन्। कतिपय त जीवनका दबाबका कारण विवाह नै गर्दैनन्। मैले सृजित प्राणीका कर्तव्यहरू राम्रोसँग निर्वाह गर्न सकूँ भनेर विवाह नगर्ने कुरा रोजेँ। यो मेरो स्वतन्त्रता र सबैभन्दा सही छनौट हो। तर, ममा सत्यता थिएन र मैले कामकुराहरू स्पष्ट देख्न सकिनँ, त्यसैले म परम्परागत धारणाहरूले बाँधिएको थिएँ र छुटकारा पाउन सकिनँ। म केवल लाचार भई मेरो परिवारको दबाब र सामाजिक विचारको निन्दा सहन सक्थेँ। मेरो बुबा र मैले परमेश्‍वरमा विश्‍वास गरेको धेरै वर्ष भइसकेको थियो, तापनि हामी अझै यी भ्रामक दृष्टिकोणहरूको भरमा कामकुराहरू हेर्थ्यौँ, र अझै पनि यी परम्परागत धारणाहरूले बाँधिएका र जेलिएका थियौँ। हामी साँच्चै धेरै मूर्ख थियौँ!

एक दिन, मैले परमेश्‍वरका वचनहरू पढेँ: “परिवारको वंश टुट्दैमा के हुन्छ र? के त्यो देहको थरको कुरा मात्र होइन र? प्राणहरूबीच एकअर्कासँग सम्बन्ध हुँदैन; तिनीहरूबीच उत्तराधिकार वा निरन्तरताको कुनै कुरा हुँदैन। सम्पूर्ण मानवजातिको पुर्खा एउटै हो; हरव्यक्ति उक्त पुर्खाकै सन्तति हो, त्यसैले मानवजातिको वंश अन्त्य हुने प्रश्‍नै आउँदैन। कुनै वंशलाई निरन्तरता दिनु तेरो जिम्मेवारी होइन। जीवनमा सही मार्गमा हिँड्नु, स्वतन्त्र र मुक्त जीवन जिउनु, र साँचो सृष्टि गरिएको प्राणी हुनु नै मानिसले पछ्याउनुपर्ने कुराहरू हुन्। मानवजाति जन्माउने मेसिन हुनु तैँले बोक्नुपर्ने बोझ होइन। परिवारको निम्ति सन्तान जन्माउनु वा परिवारको वंशलाई निरन्तरता दिनु पनि तेरो जिम्मेवारी होइन। परमेश्‍वरले तँलाई यो जिम्मेवारी दिनुभएको छैन। जसले सन्तान जन्माउन चाहन्छ उसले जन्माउँदा हुन्छ; जसले आफ्नो वंशलाई निरन्तरता दिन चाहन्छ उसले दिँदा हुन्छ; जो त्यो जिम्मेवारी लिन चाहन्छ उसले लिँदा हुन्छ; तँसँग त्यसको कुनै सम्बन्ध छैन। यदि तँ त्यो जिम्मेवारी लिन इच्छुक छैनस् र त्यो दायित्व पूरा गर्न अनिच्छुक छस् भने, ठिकै छ, त्यो तेरो अधिकारको कुरा हो। के यो उचित होइन र? (हो।)” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनहरूले मेरो हृदयमा ठूलो स्पष्टता र अन्तर्दृष्टि ल्याए, मलाई मेरो शरीरबाट कुनै भारी बोझ हटेको झैँ भयो। मैले के बुझेँ भने परिवारको वंश अगाडि बढाउने कुरामा मानिसहरूको कुनै जिम्मेवारी हुँदैन। सुरुमा, परमेश्‍वरले मानवजातिका पुर्खाहरू, आदम र हव्वालाई सृष्टि गर्नुभयो, र निरन्तर प्रजननमार्फत, मानवजातिले कुल र परिवारहरू खडा गरे, तर एक व्यक्तिको आत्मा कुनै एक कुल वा परिवारको मात्र हुँदैन। परमेश्‍वर नै को कुन परिवारमा जान्छ भन्ने कुरामा सार्वभौमिकता राख्दै त्यसको प्रबन्ध गर्नुहुन्छ। यो जीवनमा, तिमी ली परिवारमा जन्मन सक्छौ; अर्को जीवनमा, तिमी झाओ परिवारमा जन्मन सक्छौ, र त्यसपछिको जीवनमा, परमेश्‍वरले तिमीलाई विदेशमा जन्मने प्रबन्ध गर्न सक्नुहुन्छ। थर भनेको मानिसको पहिचान हो, र मानिसको थर जेसुकै भए पनि, अन्तिम निष्कर्षमा, हामी सबै सिर्जित मानवजाति हौँ, र हाम्रो जीवनको स्रोत परमेश्‍वर हुनुहुन्छ। पहिले, मैले यो कुरालाई स्पष्ट रूपमा देखेको थिइनँ। मैले सधैँ मेरो परिवारका तीन पुस्ताहरू लगातार एक्ला छोराहरूमार्फत चलेको हुनाले, यदि मेरो पुस्तामा मैले विवाह गरिनँ र सन्तान जन्माइनँ भने, मैले परिवारको वंश अन्त्य गर्नेछु र मेरा आमाबुबा र पुर्खाहरूलाई निराश तुल्याउनेछु भन्ने विश्‍वास गरेको थिएँ। फलस्वरूप मैले आफ्नो हृदयमा आफैलाई निन्दा गरेँ। परमेश्‍वरका वचनहरूले मलाई मानिसका आत्माहरूको एकअर्कासँग कुनै सम्बन्ध हुँदैन भन्ने कुरा बुझ्न मद्दत गरे। यदि मैले विवाह नगर्ने वा सन्तान नजन्माउने कुरा रोजेँ भने, त्यसले म कर्तव्यनिष्ठ सन्तान हुँ कि होइन भन्ने कुरासँग कुनै सम्बन्ध राख्दैन। मेरा आमाबुबा र म आ-आफ्नै मिसन लिएर यो संसारमा आएका हौँ। परमेश्‍वरले मलाई परमेश्‍वरको घरमा आएर मेरो कर्तव्य निर्वाह गर्न दिएर ममाथि अनुग्रह गर्नुभयो, र मैले मेरो कर्तव्य निर्वाह गर्नमा ध्यान केन्द्रित गर्नका लागि सांसारिक उल्झनहरू त्याग्ने कुरा छनौट गरेँ। यो सही मार्गमा हिँड्नु र उचित कर्तव्यहरूप्रति चित्त लगाउनु हो। यो परमेश्‍वरद्वारा अनुमोदित छ।

पछि, मैले परमेश्‍वरका अरू वचनहरू पढेँ: “जहाँसम्म विवाहको कुरा छ, पहिला विवाह परमेश्‍वरले तोक्नुहुन्छ भन्‍ने कुरालाई थाती राखौँ। यस मामलाप्रति परमेश्‍वरको मनोवृत्ति भनेको मानिसहरूलाई नै छान्ने अधिकार दिने हो। तैँले अविवाहित नै रहन वा वैवाहिक जीवनमा प्रवेश गर्न रोज्न सक्छस्; तैँले दम्पती भएर जीवन जिउन सक्छस्, वा एउटा ठूलै परिवार बनाउने रोज्न सक्छस्। यो तेरो स्वतन्त्रताको कुरा हो। यी निर्णयहरू गर्नुमा तँसित जे आधार भए पनि वा तैँले जे उद्देश्य वा नतिजा हासिल गर्न चाहे पनि, छोटकरीमा भन्नुपर्दा, यो अधिकार तँलाई परमेश्‍वरले दिनुभएको हो; तँसँग रोज्ने अधिकार छ। … परमेश्‍वरले तँलाई यस्तो अधिकार दिनुभएको भए पनि, तैँले यो अधिकार प्रयोग गर्दा, तैँले आफूले के निर्णय गर्न लागेको छु र यो निर्णयले कस्ता परिणामहरू ल्याउन सक्छन् भनेर राम्रोसित विचार गर्नुपर्छ। जे-जस्ता परिस्थितिहरू आइपर्न सक्‍ने भए पनि, तैँले अरूलाई दोष लगाउनु हुँदैन, न त परमेश्‍वरलाई नै दोष लगाउनु हुन्छ। तैँले आफ्नो निर्णयका परिणामहरूको जिम्मेवारी लिनुपर्छ। … एकातिर, वैवाहिक जीवनमा प्रवेश गर्नुको अर्थ यो होइन कि तैँले यसरी आमाबुबाको मायाको ऋण तिरेको छस् वा आफ्नो सन्तानीय कर्तव्य पूरा गरेको छस्; अविवाहित रहने निर्णय गर्नुको अर्थ पनि अवश्यै यो होइन कि तैँले तेरा आमाबुबाको अवज्ञा गरिरहेको छस्। अर्कोतिर, वैवाहिक जीवनमा प्रवेश गर्न वा थुप्रै सन्तान जन्माउन रोज्नु पनि न त परमेश्‍वरको आज्ञापालन नगर्नु नै हो न त उहाँविरुद्ध विद्रोह गर्नु नै हो। यसको लागि तेरो निन्दा गरिनेछैन। अविवाहित रहन रोजेकै कारण परमेश्‍वरले तँलाई अन्त्यमा मुक्ति प्रदान गर्नुहुने पनि होइन। छोटकरीमा भन्‍नुपर्दा, तँ अविवाहित भए पनि, वा तँसित धेरै सन्तान भए पनि, तैँले अन्त्यमा मुक्ति पाउन सक्नेछस् कि छैनस् भन्‍ने कुरा परमेश्‍वरले यी पक्षहरूको आधारमा निर्धारण गर्नुहुनेछैन। परमेश्‍वरले तेरो वैवाहिक पृष्ठभूमि वा वैवाहिक स्थिति हेर्नुहुन्न; उहाँले त तँ सत्यता पछ्याइरहेको छस् छैनस्, कर्तव्यपालनप्रति तेरो मनोवृत्ति कस्तो छ, तैँले कति सत्यता स्विकारेको र समर्पित भएको छस्, र तँ सत्यता सिद्धान्तअनुसार कार्य गर्छस् गर्दैनस् भन्‍ने कुरा मात्र हेर्नुहुन्छ। अन्त्यमा, परमेश्‍वरले तेरो वैवाहिक स्थितिलाई पनि एकातिर पन्छाउनुहुनेछ, र तैँले मुक्ति प्राप्त गर्नेछस् कि छैनस् भन्‍ने कुरा निर्धारण गर्न तैँले रोजेको जीवन मार्ग, तेरा जिउने सिद्धान्तहरू, र जीवित रहन तैँले प्रयोग गर्ने नियमहरू जाँच्नुहुनेछ। यसमा हामीले उल्लेख गर्नैपर्ने एउटा तथ्य अवश्यै छ। जो अविवाहित वा सम्बन्धविच्छेद भएका छन्, जो वैवाहिक सम्बन्धमा प्रवेश गरेका छैनन् वा त्यसबाट निस्केका छन्, तिनीहरूको लागि एउटा फाइदा छ, त्यो के हो भने, तिनीहरूले विवाहको संरचनाभित्र कसैको लागि वा केही कुराको लागि पनि जिम्मेवार हुनुपर्दैन। तिनीहरूले यी जिम्मेवारी र दायित्वहरू बोक्नुपर्दैन, त्यसैले तिनीहरू तुलनात्मक रूपमा बढी स्वतन्त्र हुन्छन्। तिनीहरूसित बढी समय, बढी ऊर्जा, र केही हदसम्म बढी व्यक्तिगत स्वतन्त्रता हुन्छ। उदाहरणको लागि, वयस्क व्यक्तिको रूपमा, तँ कर्तव्यपालन गर्न बाहिर जाँदा, तँलाई कसैले पनि बन्देज लगाउन सक्दैन—तेरा आमाबुबासँग पनि त्यो अधिकार हुँदैन। तैँले आफै परमेश्‍वरलाई प्रार्थना गर्छस्, उहाँले तेरो लागि बन्दोबस्तहरू गर्नुहुनेछ, र तँ झोला बोकेर निस्कन सक्छस्। तर यदि तँ विवाहित होस् र तेरो परिवार छ भने, तँ त्यति नै मात्रामा स्वतन्त्र हुँदैनस्। तैँले उनीहरूको जिम्मेवारी लिनुपर्छ। सर्वप्रथम, जियाइ अवस्था र आर्थिक स्रोतसाधनको सन्दर्भमा, तैँले उनीहरूलाई कम्तीमा खाना र कपडा प्रदान गर्नुपर्छ, र छोराछोरी साना हुँदा तैँले उनीहरूलाई स्कुल लानुपर्छ। तैँले यी जिम्मेवारीहरू बोक्नैपर्छ। यी परिस्थितिहरूमा, विवाहित मानिसहरू स्वतन्त्र हुँदैनन्, किनभने तिनीहरूसँग आफूले पूरा गर्नैपर्ने सामाजिक र पारिवारिक दायित्वहरू हुन्छन्। अविवाहित र छोराछोरी नभएकाहरूको लागि यो कुरा सजिलो छ। परमेश्‍वरको घरमा कर्तव्यपालन गर्दा तिनीहरू भोकै वा चिसोमा बस्नेछैनन्; तिनीहरूले गाँस र बास पाउनेछन्। तिनीहरूले पारिवारिक जीवनका खाँचोहरूको कारण दौडधुप गरेर पैसा कमाउनुपर्दैन। फरक यही हो। अन्त्यमा, विवाहको सन्दर्भमा, कुरो त्यही हो: तैँले कुनै बोझ बोक्नुपर्दैन। चाहे तेरा आमाबुबाका अपेक्षाहरू होऊन्, समाजका परम्परागत दृष्टिकोणहरू होऊन्, वा तेरा आफ्नै अनावश्यक चाहनाहरू होऊन्, तैँले कुनै बोझ बोक्नुपर्दैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनहरूबाट मैले मानिसहरूले वैवाहिक जीवनमा प्रवेश गर्ने वा नगर्ने आफ्नो छनौटमा कुनै बोझ बोक्नुहुँदैन भन्ने कुरा बुझेँ। परमेश्‍वरले हामीलाई स्वतन्त्र रूपमा छनौट गर्ने अधिकार दिनुभएको छ। मैले विवाह गर्ने कुरा छनौट गरेँ भने परमेश्‍वरले मलाई निन्दा गर्नुहुनेछैन, न त उहाँ मैले विवाह गर्ने कुरा छनौट नगरेकै कारण मलाई मुक्ति दिन सकिन्छ भनेर निर्धारण गर्नुहुनेछ। परमेश्‍वर मानिसहरूको वैवाहिक स्थितिको आधारमा तिनीहरूको परिणाम निर्धारण गर्नुहुन्न। उहाँ मानिसहरू परमेश्‍वरप्रतिको आफ्नो विश्‍वासमा सत्यतामा प्रवेश गरेका छन् वा छैनन् र तिनीहरूले आफ्ना कर्तव्यहरू राम्ररी निर्वाह गरेका छन् वा छैनन् भन्ने कुरा हेर्नुहुन्छ। सत्यता पछ्याइमा सबैजना समान छन्। वास्तवमा, मैले के पनि महसुस गरेँ भने एकल ब्रदर-सिस्टरहरूका लागि सत्यता पछ्याउन र आफ्ना कर्तव्यहरू निर्वाह गर्न केही फाइदाहरू हुन्छन्। परिवारका उल्झनहरूविना, उनीहरूसँग आफ्ना कर्तव्यहरू निर्वाह गर्न र परमेश्‍वरका वचनहरू मनन गर्न समर्पित हुने धेरै समय र ऊर्जा हुन्छ। यो मानिसहरूलाई सत्यतामा प्रवेश गर्न लाभदायक हुन्छ। जब मैले विश्‍वभरका परमेश्‍वरमा विश्‍वास गर्ने धेरै नयाँ विश्‍वासीहरूले परमेश्‍वरको गवाही दिन सुसमाचार प्रचार गर्न थालेका देखेँ, मैले परमेश्‍वरले भन्नुभएको कुरा सम्झेँ: “परमेश्‍वरका मानिसहरू अझ परिपक्व हुँदै जाँदा, त्यसले ठूलो रातो अजिङ्गरको थप पतन भइरहेको प्रमाणित गर्छ; मानिसले यो प्रस्ट रूपमा देख्‍न सक्छ। परमेश्‍वरका मानिसहरूको परिपक्‍वता शत्रुको विनाशको पूर्वसङ्केत हो” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय १०)। परमेश्‍वरको काम लगभग अन्त्यमा पुगिसकेको छ, र अहिले, प्रकोपहरू झन्-झन् गम्भीर हुँदै गइरहेका छन्। यदि हामीले अहिले हाम्रो कर्तव्यमा बढी समय र ऊर्जा लगाएनौँ भने, पछि हाम्रो चाहना भए पनि उचित रूपमा सत्यता पछ्याउन वा हाम्रा कर्तव्यहरू निर्वाह गर्नका लागि कुनै मौका नहुन सक्छ। अहिले, संसारभरका ब्रदर-सिस्टरहरू सक्रिय रूपमा आफ्ना कर्तव्यहरू निर्वाह गरिरहेका छन्, र परमेश्‍वरको कामको प्रसार गर्ने र गवाही दिने गरिरहेका छन्। यी परमेश्‍वरले सम्झनुहुने असल कार्यहरू हुन्। आज, मैले विवाह नगर्ने कुरा छनौट गरेँ। मैले आफ्नो कर्तव्य राम्ररी निर्वाह गर्नुपर्छ, मेरो आफ्नै भ्रष्ट स्वभाव समाधान गर्न नियमित रूपमा परमेश्‍वरका वचनहरू मनन गर्नुपर्छ, र मेरो समयलाई सत्यता पछ्याउन प्रयोग गर्नुपर्छ। यदि मैले परमेश्‍वरको गवाही दिन र मेरो कर्तव्य राम्रोसँग निर्वाह गर्न सकेँ भने मात्र मैले यो जीवन व्यर्थमा जिएको हुनेछैन। यो कुरा बुझेपछि, मैले परमेश्‍वरलाई प्रार्थना गरेँ, “प्रिय परमेश्‍वर, मैले विवाहको विचार त्यागेको छु र आफ्नै स्वतन्त्र इच्छाले मेरा कर्तव्यहरू निर्वाह गर्न मेरो सम्पूर्ण समय प्रयोग गर्ने कुरा छनौट गरेको छु। तपाईं मलाई सत्यता पछ्याउने मार्गमा हिँड्न, र मेरो भ्रष्ट स्वभाव समाधान गर्न परमेश्‍वरका वचनहरू अभ्यास र अनुभव गर्न मार्गदर्शन गर्नुहोस्।”

पछि, मैले परमेश्‍वरका अरू वचनहरू पढेँ: “आफ्ना आमाबुबासँग व्यवहार गर्दा, तँ पहिले तर्कसङ्गत रूपमा यो रक्तसम्बन्धबाट बाहिर निस्कनुपर्छ र आफूले स्विकारिसकेका र बुझिसकेका सत्यताहरू प्रयोग गरेर आमाबुबाको वास्तविकता चिन्‍नुपर्छ। आफ्ना आमाबुबालाई तिनीहरूका आचरणसम्‍बन्धी विचार, दृष्टिकोण र अभिप्रायहरूको आधारमा, र आचरणसम्‍बन्धी सिद्धान्त र तौरतरिकाको आधारमा चिन्‍नुपर्छ, र यसो गर्दा तिनीहरू पनि शैतानद्वारा भ्रष्ट भएका मानिसहरू हुन् भन्‍ने पुष्टि हुन्छ। तैँले तेरा आमाबुबालाई सत्यताको दृष्टिकोणबाट हेर्, तिनीहरू सधैँ उच्‍च अनि तँप्रति निस्स्वार्थी र दयालु छन् भनेर नसोच, किनभने यदि तैँले तिनीहरूलाई त्यसरी हेरिस् भने, तिनीहरूमा के समस्याहरू छन् भनेर तैँले कहिल्यै पत्ता लगाउनेछैनस्। तेरा आमाबुबालाई आफ्नो पारिवारिक सम्बन्ध, वा छोरा वा छोरीको रूपमा रहेको तेरो भूमिकाको दृष्टिकोणबाट नहेर्। यस क्षेत्रबाट बाहिर निस्की, अनि तिनीहरूले संसारसँग, सत्यतासँग, र मानिसहरू, मामिलाहरू र विभिन्‍न कुराहरूसँग कसरी व्यवहार गर्छन् भनेर हेर्। साथै, अझ स्पष्ट रूपमा भन्दा, मानिसहरू र परिस्थितिहरूलाई कसरी हेर्ने, र आफूलाई के-कसरी व्यवहारमा ढाल्ने र कार्य गर्ने भन्‍नेबारे तँलाई तेरा आमाबुबाले सिकाएका विचार र दृष्टिकोणहरूलाई हेर्—तैँले तिनीहरूलाई पहिचान गर्नुपर्ने र खुट्ट्याउनुपर्ने यसरी नै हो। यस तरिकाले, तिनीहरूका मानव गुणहरू र तिनीहरू शैतानद्वारा भ्रष्ट भएको तथ्य बिस्तारै स्पष्ट हुनेछ। अनि, तिनीहरू कस्ता मानिसहरू हुन्? यदि तिनीहरू विश्‍वासी होइनन् भने, परमेश्‍वरमा विश्‍वास गर्ने मानिसहरूप्रति तिनीहरूको मनोवृत्ति कस्तो छ? यदि तिनीहरू विश्‍वासी हुन् भने, सत्यताप्रति तिनीहरूको मनोवृत्ति कस्तो छ? के तिनीहरू सत्यता पछ्याउने मानिसहरू हुन्? के तिनीहरू सत्यतालाई प्रेम गर्छन्? के तिनीहरूलाई सकारात्मक कुराहरू मन पर्छ? जीवन र संसारप्रति तिनीहरूको दृष्टिकोण के छ? अनि यस्तै अन्य कुराहरू के छन्? यदि तैँले यी कुराहरूको आधारमा आफ्ना आमाबुबालाई खुट्याउन सक्छस् भने, तँसँग स्पष्ट विचार हुनेछ। यी कुराहरू स्पष्ट भएपछि, तेरो मनमा रहेको तेरा आमाबुबाको उच्‍च, कुलीन र अटल हैसियत परिवर्तन हुनेछ। अनि जब यो परिवर्तन हुन्छ, तब तेरा आमाबुबाले देखाएको मातृ र पितृ प्रेम—साथै तिनीहरूका निश्‍चित बोली र व्यवहार, र तँलाई उच्‍च लाग्‍ने तिनीहरूका छविहरू—यी कुराहरू तेरो मनमा त्यति गहिरो गरी गाडिएर बसेका हुनेछैनन्। तेरा आमाबुबाको तँप्रतिको प्रेमको निःस्वार्थपन र महान्ता, साथै तँलाई हेरचाह, सुरक्षा, र स्‍नेह प्रदान गर्नेतर्फको तिनीहरूको समर्पणले थाहै नपाई तेरो मनमा महत्त्वपूर्ण स्थान ओगट्न छोड्नेछ” (वचन, खण्ड ६। सत्यताको पछ्याइबारे। सत्यता कसरी पछ्याउने (१३))। परमेश्‍वरका वचनहरूले ममा जागरण ल्याए। मैले कसरी मेरा आमाबुबाले मलाई बारम्बार विवाह गर्न आग्रह गर्नुभएको थियो भन्ने कुरा सम्झेँ। बाहिरी रूपमा, मेरा आमाबुबा मेरो बारेमा सोचिरहनुभएको थियो र म एक्लो हुनेछु भनेर चिन्तित हुनुहुन्थ्यो, तर सारमा, उहाँहरू परम्परागत धारणाहरूको भरमा जिइरहनुभएको थियो, जसले मलाई देहको पारिवारिक जीवनमा फसाउने थियो, र मैले सत्यता पछ्याउने अनुकूल अवस्थाहरू गुमाउने थिएँ। यो शैतानको बाधाहरूबाट उत्पन्न हुन्छ। पहिले, मैले सधैँ दैहिक र पारिवारिक स्नेहको दृष्टिकोणबाट कामकुराहरूलाई हेरेको थिएँ; मैले सत्यताअनुसार कामकुराहरू खुट्याएको थिइनँ। मैले सधैँ मेरा आमाबुबाले उहाँहरूलाई यो मेरो लागि राम्रो हुनेछ जस्तो लागेकोले मलाई विवाह गर्न आग्रह गरिरहनुभएको छ भन्ने सोचेको थिएँ, र उहाँहरूको कुरा अस्वीकार गर्दा मलाई दोषी महसुस हुन्थ्यो। यदि परमेश्‍वरका वचनहरूले मलाई बारम्बार मार्गदर्शन नगरेका भए, मैले यी परम्परागत सांस्कृतिक मूल्यमान्यताहरूलाई पटक्कै खुट्याउन सक्ने थिइनँ। अब, मैले परमेश्‍वरमा विश्‍वास गर्ने र मेरो मार्ग छनौट गर्ने विषयमा परमेश्‍वरका वचनहरू पालन गर्नुपर्छ। म मेरा आमाबुबाबाट प्रभावित हुनु हुँदैन। यदि उहाँहरूले भन्नुभएको कुरा परमेश्‍वरका वचनहरूसँग मिल्छ भने, म त्यसलाई पालन गर्न सक्छु; तर यदि यो सत्यताविपरीत छ र मेरो जीवनको लागि लाभदायक छैन भने, मैले त्यसलाई अस्वीकार गर्नैपर्छ। यो कुरा बुझेपछि, मैले विवाह नगर्ने निर्णय गरेकोमा आफ्नो हृदयमा कुनै दबाब महसुस गरिनँ।

त्यसपछि, मैले मेरो बुबालाई मेरो अनुभवात्मक बुझाइबारे सङ्गति गर्न पत्र लेख्ने समय निकालेँ, ताकि उहाँ पनि परमेश्‍वरका वचनहरूबाट सत्यता बुझेर परम्परागत धारणाहरूको हानिबाट मुक्त हुन सक्नुहोस्। पछि, मेरो बुबाले जवाफमा पत्र लेख्नुभयो, “तिम्रो अनुभव धेरै राम्ररी लेखिएको छ। त्यतिबेला, परम्परागत विचारहरूका कारण म तिमीलाई जीवनसाथी खोज भन्न चाहन्थेँ। तिम्रो पत्र पढेपछि, मैले साँच्चै तिम्रो छनौटको प्रशंसा गरेँ। तिमीले मेरो लागि खोजेका परमेश्‍वरका वचनहरू पढेपछि, म पनि यो दृष्टिकोण परिवर्तन गर्न सक्षम भएँ। विगतमा, मैले दैहिक स्नेहको भरमा तिमीलाई बाधा पुर्‍याएँ, तर अब मैले बुझेँ तिमी आफ्नो सम्पूर्ण समय कर्तव्य निर्वाह गर्नमा समर्पित गर्नका लागि विवाह त्याग्न तयार छौ, जुन सबैभन्दा अर्थपूर्ण कुरा हो!” मेरो बुबाको जवाफ देखेर, म धेरै सन्तुष्ट भएँ। परमेश्‍वरका वचनहरू सत्यता हुन्। तिनीहरूले हाम्रा गलत विचार र दृष्टिकोणहरूलाई परिवर्तन गरे। तिनीहरूले हामीलाई परम्परागत धारणाहरूको बन्धनबाट छुटकारा दिए ताकि हामीले हाम्रा कर्तव्यहरू स्वतन्त्रता र छुटकारामा निर्वाह गर्न सकौँ। मैले परमेश्‍वरको मुक्ति र परमेश्‍वरको प्रेमलाई प्रत्यक्ष रूपमा अनुभव गरेँ। सर्वशक्तिमान्‌ परमेश्‍वरलाई धन्यवाद र प्रशंसा होस्!


४८. मेरो अन्तर्मुखी व्यक्तित्वले अब मलाई नकारात्मक बनाउँदैन

सङ युआन, चीन

म सानैदेखि अन्तर्मुखी थिएँ, र विद्यालयमा आफ्ना सबै सहपाठीलाई चिन्नसमेत सक्दिनथेँ। मेरा धेरै साथी थिएनन्, र म अरूसँग धेरै घुलमिल हुन चाहन्नथेँ, किनकि मलाई कुरा गर्नुपर्ने केही छैन जस्तो लाग्थ्यो। बिस्तारै, म अपरिचितहरूसँग कुराकानी गर्न एकदमै डराउने भएँ, र धेरै मानिस हुँदा म एकदमै घबराउँथेँ अनि बोल्न झनै अनिच्छुक हुन्थेँ, किनकि मैले केही गलत बोलेँ भने अरूको अगाडि म लज्जित हुन्छु कि भन्ने मलाई डर लाग्थ्यो।

म माध्यमिक विद्यालयमा हुँदा, मेरो परिवार र मैले सर्वशक्तिमान्‌ परमेश्‍वरका आखिरी दिनहरूको काम स्वीकार गर्‍यौँ। पछि, मैले मण्डलीमा ग्राफिक डिजाइन गर्ने तालिम लिएँ, जुन प्रायः कम्प्युटरको अगाडि बस्नुपर्ने कर्तव्य थियो। बढीमा, म भेलाहरूमा आफ्नो स्थितिका बारेमा कुरा गर्थेँ, तर मैले अरूसँग त्यति धेरै अन्तरक्रिया गर्नु पर्दैनथ्यो, र त्यसैले म आफ्नो अन्तर्मुखी व्यक्तित्वद्वारा त्यति धेरै नियन्त्रित भइनँ। सन् २०२२ मा, मैले मलजल गर्ने कर्तव्य लिएँ। सुरुमा, सिस्टर जियायिन र म नयाँ विश्वासीहरूसँग एकसाथ भेला हुन्थ्यौँ। जियायिन फिटिक्कै लजाउँदिनथिन्। यसको विपरीत, उनी नयाँ विश्वासीहरूसँग बातचित गर्न एकदमै सिपालु थिइन्, र बातचित गर्दा, उनी नयाँ विश्वासीहरूका स्थिति र समस्याहरू बुझ्न सक्थिन्, अनि त्यसपछि उनी तिनीहरूसँग सङ्गति गर्न परमेश्‍वरका वचनहरूका सान्दर्भिक खण्डहरू खोज्थिन्। नयाँ विश्वासीहरू उनलाई एकदमै मन पराउँथे र उनीसँग कुराकानी गर्न इच्छुक हुन्थे। हरेकपटक यो देख्दा, मलाई एकदमै ईर्ष्या लाग्थ्यो। मलाई म उनीजस्तै बहिर्मुखी हुन पाए र मानिसहरूसँग यति सजिलै कुरा गर्न सक्ने भए हुन्थ्यो भन्ने चाह हुन्थ्यो। मेरा लागि, यो एकदमै गाह्रो कुरा थियो, र म मेरी सिस्टरले यो कसरी यति सजिलै गर्न सक्छिन् भनेर सोच्थेँ। म छेउमा बसेर उनीहरूले बातचित गरेको हेर्थेँ, र मलाई सधैँ आफू उनीहरूसँग घुलमिल हुन सक्दिनँ जस्तो लाग्थ्यो, यसले गर्दा म दुःखी हुन्थेँ। कहिलेकाहीँ, जियायिन मलाई बोल्न अनुरोध गर्थिन्। म नयाँ विश्वासीहरूका प्रश्नहरूबारे थोरै सङ्गति त गर्न सक्थेँ, तर बोल्न थाल्नेबित्तिकै, म भकभकाउँथेँ र कुरा दोहोर्‍याइरहन्थेँ। म आफूले भन्न चाहेको कुरा कहिल्यै राम्ररी व्यक्त गर्न सक्दिनथेँ। मलाई लाग्थ्यो, मेरो क्षमता यति कमजोर छ कि म राम्ररी बोल्नसमेत सक्दिनँ, र यदि मेरी सिस्टरले मलाई नयाँ विश्वासीहरूको जिम्मा लगाइन् भने मैले उनीहरूलाई के भन्ने भनेर सोच्थेँ। नयाँ विश्वासीहरूसँग एक्लै भेला हुनुपर्छ भन्ने सोचले नै म घबराउँथेँ, किनकि मलाई आफू राम्ररी नबोलेमा नयाँ विश्वासीहरूले मलाई मन पराउनेछैनन् र उप्रान्त भेला हुन चाहनेछैनन् भन्ने डर लाग्थ्यो। मलाई म आफ्नो कुराकानी गर्न नसक्ने समस्याले गर्दा आफ्नो कर्तव्य राम्ररी पूरा गर्न सक्दिनँ कि भन्ने झनै डर लाग्थ्यो। नयाँ विश्वासीहरूलाई मलजल गर्दा र सुसमाचार प्रचार गर्दा मानिसहरूसँग कुराकानी गर्नुपर्छ, र ममा यही सीपको अभाव छ भन्ने कुरालाई विचार गर्दा, यदि मैले नयाँ विश्वासीहरूलाई मलजल गर्न सकिनँ भने, अरू कर्तव्यहरू पनि राम्ररी निर्वाह गर्न सक्दिनँ भन्ने मलाई लाग्यो, र यसले मलाई यस्तो सोच्न लगायो, “यदि मसँग गर्नका लागि कर्तव्य छैन भने, म कसरी मुक्ति पाउन सक्छु? मेरो भविष्य वा गन्तव्य के हुनेछ?” मैले यो कर्तव्य लिइसकेकी हुनाले, यो कठिनाइ पार गर्ने मार्ग खोज्नैपर्थ्यो। पछि, मैले मेरी सिस्टर अरूसँग कसरी बातचित गर्छिन्, सुरुवातमा के भन्छिन्, नयाँ विश्वासीहरूका कठिनाइहरू कसरी बुझ्छिन् इत्यादि कुराहरू ध्यान दिएर सुन्न थालेँ। मैले नयाँ विश्वीसीहरूलाई भेट्दा आफूले के भन्नुपर्छ भन्ने थाहा होस् भनेर यी कुराहरू कण्ठ गरेँ र मनमा राखेँ। तर जब म वास्तवमै नयाँ मानिसहरूसँग एक्लै भेला हुन गएँ, तब म एकदमै घबराएँ। मेरो मनले साथ नै दिएन, र मैले आफूले कण्ठ गरेका धेरैजसो कुरा बिर्सेँ। मैले केही साहस जुटाएँ र सिस्टरले भनेका कुराहरूको उदाहरण पछ्याउँदै आफूलाई बोल्न बाध्य पारेँ, तर मैले भनेको कुरा साँच्चै फिका लाग्यो। “तपाईँलाई अहिले कस्तो छ?” जस्तो सरल कुरा सोध्दासमेत सिस्टरले भन्दाजस्तो स्वाभाविक रूपमा निस्किएन, र केही शब्द बोलेपछि, त्यहाँ असहज सन्नाटा छायो। मैले आफैलाई तिरस्कार गर्दै सोचेँ, “म बोल्नमा किन यति बेढङ्गी छु? म केही आधारभूत शब्दसमेत राम्ररी भन्न सक्दिनँ!” म साँच्चै आफ्नो अन्तर्मुखी व्यक्तित्व बदल्न चाहन्थेँ, किनकि मलाई आफ्नो व्यक्तित्व बद्लेर मात्र म मलजल गर्ने कर्तव्यका लागि अझ योग्य हुन सक्छु, अनि त्यसपछि मात्र मेरो भविष्य र गन्तव्य सुरक्षित हुनेछ भन्ने लाग्यो। मलाई आफूले सायद पर्याप्त अभ्यास गरेकी छैनँ भन्ने लाग्यो, त्यसैले त्यसबेलादेखि, भेला हुँदैपिच्छे, म नयाँ विश्वासीहरूसँग अझ धेरै कुरा गर्न सक्दो प्रयास गर्थेँ, तर मैले पार पाउनै सकिनँ। त्यसपछि मैले परमेश्‍वरलाई अझ धेरै प्रार्थना गर्ने, अनि सायद परमेश्‍वरले मलाई मार्गदर्शन गर्नुभयो भने, म अझ बढी बहिर्मुखी हुनेछु र कुराकानी गर्न सक्षम हुनेछ भन्नेबारे सोचेँ। तर केहीपटक प्रार्थना गरेपछि पनि, मानिसहरूलाई भेट्दा म अझै नघबराई सक्दै सक्दिनथेँ, र बिस्तारै म निराश भएँ, सोचेँ, “मैले यतिका लामो समय अभ्यास गरेपछि पनि किन कुनै परिवर्तन देखेकी छैनँ? म यो कर्तव्य पूरा गर्न चाहन्छु, तर मेरो यो व्यक्तित्व यसका लागि पटक्कै ठिक छैन। परमेश्‍वरले किन मलाई अलि बढी बहिर्मुखी बनाउनुभएन? यदि मैले जियायिनले जस्तै कुराकानी गर्न सकेकी भए, म यो कर्तव्य पूरा गर्न सक्नेथिएँ, होइन र? यदि मलाई कुराकानी गर्न गाह्रो भइरह्यो भने, के नयाँ विश्वासीहरूले मलाई साँच्चै अप्ठ्यारो मान्छे रहेछ भन्ने सोच्नेछन्? के उनीहरू भविष्यमा मसँग भेला हुन अझै इच्छुक हुनेछन्? यदि मलाई आफ्नो कर्तव्य पूरा गर्न नसकेकामा हटाइयो भने नि?”

एकपटक, एउटी नयाँ विश्वासीसँग केही धारणा थिए, र मण्डली अगुवाहरूले मलाई उनलाई साथ दिन भने। घर पुगेपछि, मैले हतार-हतार सान्दर्भिक सत्यताहरू खोजेँ। मैले तिनको केहीपटक समीक्षा गरेँ र ती कण्ठसमेत गरेँ, तर जब म ती नयाँ विश्वासीको घरमा पुगेँ, तब म यति धेरै घबराएँ कि मेरो मुटु ढुकढुक गरिरहेको थियो, र डरले मुठी कस्दा मेरो हातमा पसिना आइरहेको थियो। ती नयाँ विश्वासीले अरू केही धारणा पनि बताइन्, र ममा ती धारणाहरू कसरी समाधान गर्ने भन्नेबारे केही विचार भए तापनि, म यति धेरै घबराएँ कि मेरो दिमाग नै शून्य भयो, र एक-दुई वाक्य बोलेपछि नै के भन्ने भनेर बिर्सेँ। ती नयाँ विश्वासीका प्रतिक्रियाहरू एकदमै उदासिन थिए। मैले त्यहाँबाट निस्कँदा, मनमनै सोचेँ, “म यो गर्नै जान्दिनँ! मैले पहिले नै राम्ररी तयारी गरेकी थिएँ, तर महत्त्वपूर्ण समयमा, मैले आफूलाई स्पष्ट रूपमा व्यक्त गर्न नै सकिनँ। यो कर्तव्य मजस्तो बोल्न नजान्ने व्यक्तिले गर्न सक्ने कुरा होइन।” मैले यसबारे जति धेरै सोचेँ, म त्यति नै नकारात्मक बनेँ।

केही समयपछि, अगुवाहरूले एउटा पत्र पठाए। त्यसमा मेरो व्यक्तित्व अन्तर्मुखी छ, म अरूसँग कुराकानी गर्न सक्दिनँ, र ममा आफ्नो कर्तव्यमा बोझको बोध छैन भनिएको थियो। र त्यसैले, उनीहरूले मूल्याङ्कन गरेपछि मलाई नयाँ कर्तव्यमा खटाउने निर्णय गरे। मलाई मिश्रित संवेगहरू महसुस भयो, “मजस्तो बोल्न नजान्ने व्यक्तिले नयाँ विश्वासीहरूलाई मलजल गर्नसमेत सक्दैन, झन् सुसमाचार प्रचार गर्नु त परै जाओस्। मसँग अरू कुनै प्रतिभाहरू छैनन्, त्यसैले म अरू कुन कर्तव्य गर्न सक्छु र? परमेश्‍वरको काम सकिनै लागेको छ, र म कर्तव्यविहीन छु; के यसको अर्थ म हटाइनेछु भन्ने होइन र?” मैले यसबारे जति धेरै सोचेँ, म त्यति नै दुःखी बनेँ, र म यति नकारात्मक भएँ कि मैले परमेश्‍वरबारे गुनासोसमेत गर्न थालेँ। मैले सोचेँ, “मैले बद्लिन सक्दो प्रयास गरेकी छु, तर म अझै राम्ररी कुराकानी गर्न सक्दिनँ। परमेश्‍वरले किन मलाई यस्तो व्यक्तित्व दिनुभयो? परमेश्‍वरले मलाई अझ बढी बहिर्मुखी, अरूसँग कुराकानी गर्न सक्ने बनाउनुपर्थ्यो। तब म आफ्नो कर्तव्य पूरा गर्न सक्नेथेँ।” यसरी सोच्दै गर्दा, म अचानक अलि डराएँ, “के मैले परमेश्‍वरबारे गुनासो गरिरहेकी छैनँ र?” मैले उप्रान्त यसरी सोच्ने आँट गरिनँ, तर मैले आफ्नो कर्तव्यमा प्रेरणा महसुस गरिनँ। त्यसबेला, एउटी नयाँ विश्वासीको स्थिति खराब थियो, र मैले गएर सङ्गति गर्न र त्यो समाधान गर्न चाहिनँ। मैले ती नयाँ विश्वासीलाई मलजल गर्नका लागि अर्की सिस्टरलाई सुम्पिन लागेकी हुनाले, ती सिस्टरलाई नै उनका समस्याहरू सम्हाल्न दिनुपर्ला भन्ने सोचेँ। मैले यो सोच्दै गर्दा, मलाई केही हदसम्म दोषी महसुस भयो, र मैले यो सही होइन भन्ने बुझेँ। मैले परमेश्‍वरका यी वचनहरू सम्झेँ: “परमेश्‍वर हामीलाई जिउन दिनुहुन्छ, त्यसैले हामीले आफ्नो कर्तव्य राम्रोसँग निर्वाह गर्नुपर्छ; हामीले जिउने हरेक दिन, त्यो दिनको कर्तव्य राम्ररी निर्वाह गर्नुपर्छ, र परमेश्‍वरले हामीलाई सुम्पनुभएको कुरालाई हामीले आफ्नो प्राथमिक कार्य बनाउनुपर्छ, कर्तव्य निर्वाह गर्नुलाई आफ्नो जीवनको पहिलो प्राथमिकता बनाउनुपर्छ र कर्तव्य राम्रोसँग निर्वाह गर्नुपर्छ। हामीले सिद्धता नपछ्याए पनि, हामी सत्यतातर्फ लागिपर्नुपर्छ, र परमेश्‍वरका वचनहरू र सत्यता सिद्धान्तहरूमा आधारित भएर कार्य गर्न सक्छौँ, ताकि हामी परमेश्‍वरलाई सन्तुष्ट पार्न, शैतानलाई लज्जित तुल्याउन, र कुनै पछुतो नगरी बस्‍न सकौँ। परमेश्‍वरमा विश्‍वास गर्नेहरूको आफ्नो कर्तव्यप्रतिको दृष्टिकोण यस्तो हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा प्रवेश गर्नका लागि पूरा गर्नैपर्ने पाँच सर्तहरू)। परमेश्‍वरका वचनहरूले मलाई परमेश्‍वर व्यक्तिको आफ्नो कर्तव्यप्रतिको मनोवृत्ति र ऊ समर्पित छ कि छैन अनि उसले सक्दो प्रयास गरिरहेको छ कि छैन भन्ने कुरा हेर्नुहुन्छ, र यही नै सबैभन्दा महत्त्वपूर्ण कुरा हो भनेर बुझाए। मैले के सोचेँ भने म अन्तर्मुखी र राम्ररी कुराकानी गर्न नसक्ने भएकीले, मैले आफूलाई आफ्नो कर्तव्यमा समर्पित गरिरहेकी छैनँ, र मैले ती नयाँ विश्वासीका समस्याहरू समाधान गर्न सत्यता खोज्ने प्रयास गर्न चाहिनँ। मैले ती नयाँ विश्वासीको जीवनलाई पटक्कै विचार गरिरहेकी थिइनँ। यस्तो मनोवृत्ति भएकाले, ममा जिम्मेवारीको कुनै बोध थिएन, त्यसैले परमेश्‍वरले मलाई कसरी अनुमोदन गर्न सक्नुहुन्थ्यो र? मलाई नयाँ कर्तव्यमा खटाइएको भए पनि, कर्तव्य हस्तान्तरणका अवधिमा केही काम अझै गर्न आवश्यक थियो। मैले झारा टार्न मिल्दैनथ्यो। मैले ती नयाँ विश्वासीका समस्याहरू छिटो समाधान गर्नुपर्थ्यो र आफ्नो जिम्मेवारीलाई अन्त्यसम्म पूरा गर्नुपर्थ्यो। पछि, मैले ती नयाँ विश्वासीका समस्याहरू समाधान गर्ने उपायहरू खोजेँ, र आश्चर्यजनक रूपमा, मैले ती नयाँ विश्वासीका समस्याहरूलाई ठ्याक्कै सम्बोधन गर्ने एकदमै उपयोगी अनुभवात्मक लेख फेला पारेँ। त्यसपछि मैले ती नयाँ विश्वासीसँग त्यस लेखबाट लेखकका अनुभवहरू सङ्गति गरेँ, र म आफूले भनेका कुराहरूमा त्यति धाराप्रवाह नभए पनि, अन्ततः ती नयाँ विश्वासीका समस्याहरू समाधान भए।

पछि, अगुवाहरूले मैले केही अनुभवात्मक गवाही लेखहरू लेखेकी छु भन्ने देखे र मलाई लेखन-पठनको कर्तव्य निर्वाह गर्न खटाए। तीन महिनापछि, अगुवाहरूले मलाई केही ब्रदर-सिस्टरसँग प्रवचन लेख्ने सिद्धान्तहरू बाँड्न भने। जब मैले आफ्नो व्यक्तित्व र कुराकानी गर्ने असमक्षताबारे सोचेँ, तब मैले सिद्धान्तहरू बताउनु त परै जाओस्, यी कुराहरू म अरूसँग कसरी स्पष्ट रूपमा सङ्गति गर्न सकूँला भनेर सोचेँ। त्यसैले मैले कठोर लबजमा भनेँ, “तपाईँहरू मलाई मैले गर्न नसक्ने कुरा गर्न दबाब दिइरहनुभएको छ! मबाट अरूको प्रगतिमा रोकावट पुग्न सक्छ!” अगुवाहरूले मसँग जसरी सङ्गति गरे पनि, मलाई असक्षम र प्रतिरोध महसुस भयो। अगुवाहरू गएपछि, म शान्त भएँ र मलाई अलि पछुतो र आत्म-ग्लानि महसुस भयो। मैले आफूलाई खटाइएका कर्तव्यहरू सबै परमेश्‍वरको सार्वभौमिकता र बन्दोबस्तहरूको हिस्सा हुन्, र यसरी आफ्नो कर्तव्य अस्वीकार गर्नु परमेश्‍वरको अभिप्रायअनुरूप होइन भनेर बुझेँ। त्यसपछि, म यो कर्तव्य लिन सहमत भएँ। तर, म अझै पनि आफ्नो अन्तर्मुखी व्यक्तित्वद्वारा बाँधिएकी थिएँ, र मलाई आफूले गरेको हरकुराबारे दिक्दारी महसुस हुन्थ्यो। मैले मनमनै सोचेँ, “जे भए पनि, म आफ्नो पछ्याइमा सफल हुन सक्दिनँ, त्यसैले म केवल श्रमिक हुनेछु। त्यति भए पुग्छ।” यो मानसिकता गलत हो भन्ने मलाई थाहा भए तापनि, यसलाई कसरी बदल्ने भनेर मलाई थाहा थिएन।

पछि, मैले परमेश्‍वरका वचनहरूको एउटा खण्ड भेट्टाएँ, जसले मलाई साँच्चै मद्दत गर्‍यो। सर्वशक्तिमान्‌ परमेश्‍वर भन्‍नुहुन्छ: “मानिसहरूले समाधान गर्न नसक्‍ने केही समस्याहरू छन्। उदाहरणका लागि, तँसँग अरूसँग कुरा गर्दा नर्भस हुने प्रवृत्ति हुन सक्छ; जब तैँले परिस्थितिहरू सामना गर्छस्, तब तँसँग आफ्नै विचार र दृष्टिकोणहरू हुन सक्छन् तर तिनलाई स्पष्ट रूपमा व्यक्त गर्न सक्दैनस्। धेरै मानिसहरू उपस्थित हुँदा तँ निकै नर्भस हुन्छस्; तैँले अस्पष्ट रूपमा बोल्छस् र तेरो मुख काँप्छ। कतिपय मानिसहरू त भकभक समेत गर्छन्; अरूका हकमा, यदि विपरीत लिङ्गी सदस्यहरू उपस्थित छन् भने, तिनीहरूको कुरा झनै बुझ्‍न सकिँदैन, र के भन्‍ने वा के गर्ने भन्‍ने तिनीहरूलाई बस थाहा नै हुँदैन। के यसलाई जित्न सजिलो छ? (छैन।) कम्तीमा पनि छोटो अवधिमा, तँलाई यो कमजोरीलाई जित्न सजिलो हुँदैन किनभने यो तेरो जन्मजात अवस्थाको भाग हो। … यदि तैँले छोटो अवधिमा यो खराबी, यो कमजोरीलाई जित्न सक्छस् भने, जित्। यदि यसलाई जित्न गाह्रो छ भने, यसको झमेला नलिई, यसविरुद्ध सङ्घर्ष नगर्, र आफूलाई चुनौती नदे। अवश्य नै, यदि तँ यसलाई जित्न सक्दैनस् भने, तँलाई नकारात्मक महसुस हुनु हुँदैन। तैँले आफ्नो जीवनकालमा यसलाई कहिल्यै जित्न नसके पनि, परमेश्‍वरले तँलाई निन्दा गर्नुहुनेछैन, किनभने यो तेरो भ्रष्ट स्वभाव होइन। मञ्चमा बोल्ने तेरो डर, तेरो नर्भसपन र डर—यी प्रकटीकरणहरूले तेरो भ्रष्ट स्वभाव प्रतिबिम्बित गर्दैनन्; ती जन्मजात भए पनि वा जीवनमा पछि वातावरणले पैदा गरेका भए पनि, बढीमा, ती तेरो मानवताको खराबी, कमजोरी हुन्। यदि तँ यसलाई दीर्घकालमा, वा आफ्नो जीवनकालमा समेत परिवर्तन गर्न सक्दैनस् भने, यसमा एकोहोरो भई नबस्, तँलाई बन्धनमा पार्न नदे, न त तँ यसको कारण नकारात्मक नै बन्नुहुन्छ, किनभने यो तेरो भ्रष्ट स्वभाव होइन; यसलाई परिवर्तन गर्ने प्रयास गर्नु वा यसविरुद्ध सङ्घर्ष गर्नुको कुनै अर्थ हुँदैन। यदि तँ यसलाई परिवर्तन गर्न सक्दैनस् भने, यसलाई स्वीकार गर्, अस्तित्वमा रहन दे, र यसलाई सही रूपमा लिई, किनभने तँ यो खराबी, यो कमजोरीसँग सह-अस्तित्वमा रहन सक्छस्—तँसँग यो हुनुले परमेश्‍वरलाई पछ्याउने र आफ्नो कर्तव्य पूरा गर्ने तेरो कार्यमा असर गर्दैन। तैँले सत्यतालाई स्वीकार गर्न र आफ्नो क्षमताले भ्याए अनुसार आफ्नो कर्तव्य पूरा गर्न सके सम्म, तैँले अझै पनि मुक्ति पाउन सक्छस्; यसले तेरो सत्यताको स्वीकारमा असर गर्दैन र तेरो मुक्ति प्राप्तिमा असर गर्दैन। त्यसकारण, तँ प्रायजसो तेरो मानवताको निश्‍चित खराबी वा कमजोरीको बन्धनमा पर्नु हुँदैन, न त तँ प्रायजसो नकारात्मक र निरुत्साहित नै हुनुपर्छ, न त तैँले आफ्नो कर्तव्य त्याग्‍नुपर्छ र मुक्ति पाउने मौका गुमाउँदै, सत्यता पछ्याउन समेत त्याग्‍नुपर्छ। यो पटक्‍कै सार्थक हुँदैन; मूर्ख र अज्ञानी व्यक्तिले त्यही गर्नेथियो” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरू मेरो सुखा हृदयलाई पोषित गर्ने समयमै परेको झरीजस्तै थिए। तिनले मलाई आशा प्रदान गरे र मलाई सत्यता पछ्याउन आवश्यक प्रेरणा दिए। मैले सधैँ पार गर्न नसकेको समस्या मेरो जन्मजात मानव विशेषताहरूसँग सम्बन्धित छ भनेर बुझेँ। यी मैले जन्मिँदै लिएर आएका कुराहरू, परमेश्‍वरले नियोजित गरेका कुराहरू थिए, र मानिसहरूमा दोषहरू भए तापनि, परमेश्‍वर तिनका लागि उनीहरूलाई निन्दा गर्नुहुन्न किनभने यी भ्रष्ट स्वभावहरू होइनन्। मैले आफ्नो अन्तर्मुखी व्यक्तित्वको कारण म कसरी सधैँ अरूसँग घुलमिल हुन डराउँथेँ भन्ने बारेमा सोचेँ। म नौला मानिसहरूको उपस्थितिमा वा भिडभाड भएको अवस्थामा घबराउँथेँ र असङ्गत रूपमा बोल्थेँ, अनि म आफूले भनेको कुरामा आफूलाई असहज पाउँथेँ र अरूसँग कुराकानी गर्न सक्दिनथेँ। म अन्तर्मुखी मानिसहरूले बहिर्मुखी मानिसहरूले जस्तो आफ्नो कर्तव्य प्रभावकारी रूपमा कहिल्यै निर्वाह गर्न सक्दैनन् भन्ने सोच्थेँ, त्यसैले म आफ्नो अन्तर्मुखी व्यक्तित्व बदल्ने प्रयास गरिरहन्थेँ। म यदि मैले आफ्नो व्यक्तित्व बदलेँ भने, आफ्ना कर्तव्यहरू पूरा गर्न सक्छु र ममा मुक्तिको आशा हुन्छ भनेर विश्वास गर्थेँ। यसका लागि, मैले अरूले जस्तै कसरी बोल्ने भनेर सिक्ने प्रयास गरेँ र परमेश्‍वरलाई मलाई अलि बढी बहिर्मुखी बनाइदिनुहोस् भनेर प्रार्थनासमेत गरेँ। जब बद्लिने मेरा सबै प्रयास असफल भए, तब म यस कर्तव्यका लागि उपयुक्त छैनँ भन्ने निष्कर्षमा पुगेँ। म दिक्दारीका प्रतिकूल संवेगहरूमा डुबेँ, र म झन्-झन् धेरै नकारात्मक हुँदै गएँ। लेखन-पठनको कर्तव्य निर्वाह गरेपछि, अगुवाहरूले मलाई ब्रदर-सिस्टरहरूसँग सिद्धान्तहरू सङ्गति गर्न भने, तर मैले प्रतिरोध गरेँ र यसलाई स्वीकार गर्न चाहिनँ, किनकि मलाई म आफ्नो व्यक्तित्वले गर्दा, कहिल्यै राम्ररी सङ्गति गर्न सक्दिनँ भन्ने लाग्यो। मैले आफूले गर्न सक्ने कुरा गर्दै, श्रमिक हुन स्विकारेँ। मैले सत्यता नबुझेकी हुनाले, आफ्ना दोष र कमजोरीहरूलाई उचित रूपमा सम्हाल्न सकिनँ। म दिक्दारीका प्रतिकूल संवेगहरूमा डुबेँ, र मैले आफैमाथि फैसलाहरू सुनाएँ। म परमेश्‍वरका वचनहरूले मलाई ठिक समयमा जसरी मद्दत गरे, त्यसका लागि एकदमै कृतज्ञ थिएँ। तिनले मलाई अन्तर्मुखी हुनु भनेको भ्रष्ट स्वभाव होइन तर व्यक्तिको मानवतामा हुने दोष हो भनेर बुझाए। यो जन्मजात मानव विशेषता हो, र परमेश्‍वर मैले यसलाई बद्लूँ भन्ने माग गरिरहनुभएको थिएन, केवल म यससँगै जिऊँ भन्ने माग गरिहनुभएको थियो। त्यसैले, मैले यससँग सङ्घर्ष गर्नु वा यसद्वारा बाँधिनु हुँदैनथ्यो। यस दोषको बाबजुद, जबसम्म म सत्यता पछ्याउँछु र आफ्नो भ्रष्ट स्वभाव बदल्छु, तबसम्म म अझै पनि मुक्ति पाउन सक्छु। म आफूमा दोष छ भन्दैमा सत्यता पछ्याउन छोडेकामा साँच्चै मूर्ख थिएँ!

पछि, मैले परमेश्‍वरका वचनहरूको अर्को खण्ड भेट्टाएँ जसले मेरो गलत दृष्टिकोणलाई सच्यायो, जसले गर्दा मैले व्यक्तिको मुक्तिसँग उसको व्यक्तित्वको कुनै सम्बन्ध हुँदैन भनेर बुझेँ। सर्वशक्तिमान्‌ परमेश्‍वर भन्‍नुहुन्छ: “तेरा समस्या, खराबी, वा त्रुटिहरू जेसुकै भए पनि, यीमध्ये कुनै पनि परमेश्‍वरका नजरमा समस्याहरू होइनन्। तैँले सामान्य मानवताको अन्तर्निहित अवस्थाहरूअन्तर्गत रहेर कसरी सत्यता खोजी गर्छस्, सत्यता अभ्यास गर्छस्, सत्यता सिद्धान्तहरू अनुसार कार्य गर्छस्, र परमेश्‍वरको मार्ग पछ्याउँछस् भन्‍ने कुरा मात्रै परमेश्‍वर हेर्नुहुन्छ—परमेश्‍वर यी कुराहरू हेर्नुहुन्छ। त्यसकारण, सत्यता सिद्धान्तहरूसँग सम्बन्धित मामलाहरूमा, सामान्य मानवताको क्षमता, जन्मजात प्रवृत्ति, व्यक्तित्व, बानीबेहोरा, र जिउने शैली जस्ता आधारभूत अवस्थाहरूलाई तँलाई प्रतिबन्धित गर्न नदे। अवश्य नै, यी आधारभूत अवस्थाहरूलाई जित्ने प्रयास गर्नमा आफ्नो ऊर्जा र समय पनि निवेश नगर्, न त तिनलाई परिवर्तन गर्ने प्रयास नै गर्। … यो हरेक सृजित मानवले जन्मजात रूपमा लिएर आउने कुरा हो। भ्रष्ट स्वभाव वा व्यक्तिको मानवताको सारसँग यसको कुनै सम्बन्ध हुँदैन; यो मानिसहरूले बाहिरी रूपमा देख्‍न सक्‍ने अस्तित्वको स्थिति, र व्यक्तिले मानिस, घटना, र कामकुराहरूलाई लिने तरिका मात्रै हो। कतिपय मानिसहरू आफूलाई व्यक्त गर्न सिपालु हुन्छन्, जबकि अरू सिपालु हुँदैनन्; कतिलाई कुराहरू वर्णन गर्न मन पर्छ, अरूलाई मन पर्दैन; कतिलाई आफ्ना विचारहरू आफैसँग राख्न मन पर्छ, जबकि अरूलाई आफ्ना विचारहरू भित्र राख्‍न मन पर्दैन, बरु सबैले सुन्‍न सकून् भनेर तिनलाई ठूलो स्वरमा व्यक्त गर्न चाहन्छन्, र त्यसपछि मात्रै तिनीहरू खुसी हुन्छन्। मानिसहरूले जीवन र मानिस, घटना, र कामकुराहरूलाई सम्हाल्ने फरक-फरक तरिकाहरू यिनै हुन्; मानिसहरूको व्यक्तित्व यिनै हुन्। तेरो व्यक्तित्व तैँले जन्मँदा नै लिएर आएको कुरा हो। यदि तैँले धेरै प्रयास गरेपछि पनि यसलाई परिवर्तन गर्न सकेको छैनस् भने, म तँलाई के भन्छु भने, तैँले अब विश्राम लिन सक्छस्; आफूलाई त्यति थकाउनुपर्ने आवश्यकता नै छैन। यसलाई परिवर्तन गर्न सकिँदैन, त्यसकारण यसलाई परिवर्तन गर्ने प्रयास नगर्। तेरो मूल व्यक्तित्व जेसुकै भए पनि, त्यो तेरो व्यक्तित्व नै रहन्छ। मुक्ति प्राप्त गर्नका लागि आफ्नो व्यक्तित्व परिवर्तन गर्ने प्रयास नगर्; यो भ्रमपूर्ण विचार हो—तँमा जुनसुकै व्यक्तित्व भए पनि, त्यो वस्तुगत तथ्य हो, र तँ त्यसलाई परिवर्तन गर्न सक्दैनस्। यसका वस्तुगत कारणहरूका हिसाबमा भन्दा, परमेश्‍वरले आफ्नो काममा हासिल गर्न चाहनुहुने नतिजासँग तेरो व्यक्तित्वको कुनै सम्बन्ध हुँदैन। तैँले मुक्ति प्राप्त गर्न सक्छस् कि सक्दैनस् भन्‍ने कुरा पनि तेरो व्यक्तित्वसँग सम्बन्धित हुँदैन। यसका साथै, तँ सत्यता अभ्यास गर्ने र सत्यता वास्तविकता भएको व्यक्ति होस् कि होइनस् भन्ने कुरा तेरो व्यक्तित्वसँग सम्बन्धित हुँदैन। त्यसकारण, तैँले निश्‍चित कर्तव्य पूरा गरिरहेको छस् वा कामको निश्चित विषयवस्तुको सुपरिवेक्षकका रूपमा सेवा गरिरहेको छस् भन्दैमा आफ्नो व्यक्तित्व परिवर्तन गर्ने प्रयास नगर्—यो त्रुटिपूर्ण विचार हो। त्यसोभए तैँले के गर्नुपर्छ? तेरो व्यक्तित्व वा जन्मजात अवस्था जेसुकै भए पनि, तैँले सत्यता सिद्धान्तहरू पालन र अभ्यास गर्नुपर्छ। अन्ततः, परमेश्‍वर तैँले तेरो व्यक्तित्व, वा तँसँग रहेको अन्तर्निहित क्षमता, सीप, सक्षमता, वरदान, वा प्रतिभाका आधारमा तैँले उहाँको मार्ग पछ्याउँछस् कि पछ्याउँदैनस् वा तैँले मुक्ति प्राप्त गर्न सक्छस् कि सक्दैनस् भन्‍ने कुरा मापन गर्नुहुन्न, र अवश्य नै तैँले आफ्नो शारीरिक जन्मजात प्रवृत्ति र आवश्यकताहरूलाई कति हदसम्म नियन्त्रण गरेको छस् भन्‍ने कुरा पनि हेर्नुहुन्न। बरु, तैँले परमेश्‍वरलाई पछ्याउँदै र आफ्नो कर्तव्य पूरा गर्दै गर्दा, उहाँका वचनहरूको अभ्यास र अनुभव गरिरहेको छस् कि छैनस्, तँसँग सत्यता पछ्याउने स्वेच्छा र सङ्कल्प छ कि छैन, र अन्ततः, तैँले सत्यता अभ्यास गर्ने र परमेश्‍वरको मार्ग पछ्याउने कार्य हासिल गरेको छस् कि छैनस् भन्‍ने कुरा चाहिँ परमेश्‍वर हेर्नुहुन्छ। परमेश्‍वर यही कुरा हेर्नुहुन्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरले एकदमै स्पष्ट रूपमा बोल्नुभएको छ। व्यक्तिको व्यक्तित्वसँग उसको मुक्तिको कुनै सम्बन्ध हुँदैन। परमेश्‍वर कसैले मुक्ति पाउन सक्छ कि सक्दैन भनेर उसको अन्तर्निहित व्यक्तित्वका आधारमा, वा उसको क्षमता, योग्यता, वा प्रतिभाका आधारमा न्याय गर्नुहुन्न, बरु उसले सत्यता अभ्यास गर्न र परमेश्‍वरको मार्ग पछ्याउन सक्छ कि सक्दैन भन्ने आधारमा न्याय गर्नुहुन्छ। मैले गलत दृष्टिकोणले आफ्नो कर्तव्य निर्वाह गरिरहेकी थिएँ। म सधैँ सोच्थेँ, मलजल गर्ने व्यक्तिका रूपमा, यदि मैले अरूसँग कुराकानी गर्न सकिनँ भने म आफ्नो कर्तव्य राम्ररी पूरा गर्न सक्दिनँ, र भविष्यमा म निश्चित रूपमा मुक्ति पाउन सक्दिनँ। मैले आफ्नो व्यक्तित्व र दोषहरू बदलेर मात्र आफ्नो कर्तव्य पूरा गर्न र भविष्यमा मुक्ति पाउन सक्छु भनेर सोचेँ। त्यसैले मैले आफ्नो व्यक्तित्व बदल्ने प्रयास गरिरहेँ, तर अन्ततः मैले त्यो बदल्न सकिनँ र म नकारात्मक मात्र बनेँ। मैले आफूलाई बहिर्मुखी व्यक्तित्व नदिनुभएकामा परमेश्‍वरबारे गुनासोसमेत गरेँ। मैले आफ्नो व्यक्तित्व बदल्न प्रयास लगाइरहेँ, तर यो गलत थियो, किनकि व्यक्तित्वमा आउने परिवर्तनहरू बाहिरी परिवर्तन मात्र हुन्। म आफ्ना दोषहरू बद्लेर बहिर्मुखी बनेँ र मैले अरूसँग कुराकानी गर्न सकेँ भने पनि, यदि मैले आफ्नो भ्रष्ट स्वभाव समाधान गरिनँ, सधैँ दिलोज्यानले सक्दो प्रयास नगरी आफ्नो कर्तव्यमा झारा मात्र टारेँ, चुनौतीहरू सामना गर्दा सत्यता खोजिनँ, र परमेश्‍वरसँग तर्क वा उहाँबारे गुनासोसमेत गरेँ भने, परमेश्‍वरले मलाई अनुमोदन गर्नुहुनेथिएन, र अन्ततः म हटाइनेथिएँ।

पछि, मैले परमेश्‍वरका वचनहरूको अर्को खण्ड भेट्टाएँ: “मानिसहरूका जन्मजात गुणहरू र तिनीहरूको देहका नैसर्गिक गुणहरू परमेश्‍वरको कामका निसानाहरू होइनन्, र उहाँको कामले मानिसहरूको भ्रष्ट स्वभाव, र परमेश्‍वरविरुद्ध विद्रोह गर्ने र परमेश्‍वरसँग नमिल्ने मानिसहरूका भित्री कुराहरूलाई लक्षित गर्छ। यदि मानिसहरूले परमेश्‍वरको कामले तिनीहरूको क्षमता, नैसर्गिक गुणहरू, र तिनीहरूको व्यक्तित्व, बानी, जीवनशैली, र आदि इत्यादि कुरालाई समेत परिवर्तन गर्ने उद्देश्य राख्छ भन्‍ने कल्पना गर्छन् भने, तिनीहरूको दैनिक जीवनको अभ्यासको हरेक पक्ष तिनीहरूका आफ्नै धारणा र कल्पनाहरूले प्रभावित हुनेछन् र बहकिनेछन्, र अपरिहार्य रूपमा नै धेरै विकृत भाग वा चरम कुराहरू देखा पर्नेछन्। यी विकृत भाग र चरम कुराहरू सत्यता सिद्धान्तहरू अनुरूप हुँदैनन् र तिनले मानिसहरूलाई सामान्य मानवताको विवेक र समझबाट टाढा जान, र सामान्य मानवताको मार्गबाट अलग हुन लगाउनेछन्। उदाहरणका लागि, मानौँ, तेरा धारणा र कल्पनाहरूमा, तँ परमेश्‍वरले मानिसहरूको क्षमता, सक्षमता, र तिनीहरूका नैसर्गिक गुण समेत परिवर्तन गर्न चाहनुहुन्छ भन्‍ने विश्‍वास गर्छस्; यदि तँ परमेश्‍वरले परिवर्तन गर्न चाहनुहुने कुराहरू यिनै हुन् भन्‍ने सोच्छस् भने, तँसँग कस्तो प्रकारका पछ्याइहरू हुनेछन्? तँसँग विकृत र दह्रिलो गरी पकडमा राखिएका पछ्याइहरू हुनेछन्—तैँले श्रेष्ठतम क्षमता पछ्याउन चाहनेछस्, र तैँले श्रेष्ठतम क्षमता र श्रेष्ठतम सक्षमताहरू, र श्रेष्ठतम अन्तर्ज्ञान र आत्म-संवर्धन, र साधारण मानिसहरूको भन्दा श्रेष्ठतम केही क्षमताहरू समेत प्राप्त गर्नका लागि विभिन्‍न प्रकारका सीपहरू सिक्‍ने र विभिन्‍न प्रकारका ज्ञानहरूमा निपुण हुनमा ध्यान दिनेछस्—यसरी, तैँले बाहिरी क्षमता र प्रतिभाहरूलाई ध्यान दिनेछस्। त्यसोभए, त्यस्ता पछ्याइहरूले मानिसहरूमा के-कस्ता परिणामहरू ल्याउँछन्? तिनीहरू सत्यता पछ्याउने मार्गमा हिँड्न नसक्‍ने मात्र होइन, बरु तिनीहरूले फरिसीहरूको मार्ग लिनेछन्। तिनीहरू कोसँग श्रेष्ठतम क्षमता छ, कोसँग श्रेष्ठतम वरदान छ, कोसँग श्रेष्ठतम ज्ञान छ, कोसँग अधिक सबल सामर्थ्यहरू छन्, कोसँग बढी सबल पक्षहरू छन्, मानिसहरूका बीचमा कोसँग उच्च प्रतिष्ठा छ र अरूले कसलाई आदर र सम्मान गर्छन् भनेर हेर्नका लागि एक-अर्कासँग प्रतिस्पर्धा गर्नेछन्। यसरी, तिनीहरूले सत्यता अभ्यास गर्न र सत्यता सिद्धान्तहरू अनुसार काम गर्न नसक्‍ने मात्र होइन, बरु तिनीहरू सत्यताबाट टाढा जाने मार्गमा हिँड्नेछन्” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूको यो खण्ड पढेपछि, मैले चिन्तन र मनन गरेँ। परमेश्‍वरको आखिरी दिनहरूको काम भनेको हामीभित्र सत्यता सिद्धान्तहरू हाल्नु, र हाम्रा भ्रष्ट स्वभावहरू, साथै हामीभित्रका परमेश्‍वरविरुद्ध विद्रोह गर्ने र उहाँको प्रतिरोध गर्ने सबै कुरालाई पखाल्नु र बदल्नु हो, हाम्रा अन्तर्निहित क्षमता, नैसर्गिक प्रवृत्ति र व्यक्तित्वजस्ता कुराहरूलाई बदल्नु होइन। मैले परमेश्‍वरको काम बुझिनँ र गलत दृष्टिकोण लिएर जिएँ। मैले परमेश्‍वरसँग मलाई बहिर्मुखी, वाक्पटु, र असल क्षमतावान् बनाइदिनुहोस् भनेर बिन्ती गरिरहेँ, तर यो परमेश्‍वरका मागहरूको विपरीत थियो। मैले पावलबारे सोचेँ। बाहिरबाट हेर्दा, उनीसँग धेरै प्रतिभा छन्, उनी वाक्पटु छन्, र उनले सुसमाचार प्रचारमार्फत् धेरै मानिस प्राप्त गरेका छन् भन्ने प्रस्ट थियो, तर उनले सत्यतामा कहिल्यै प्रयास गरेनन् वा जीवन प्रवेशमा ध्यान दिएनन्, र उनको भ्रष्ट स्वभाव कहिल्यै बदलिएन। उनी आफूले गरेका सबै कामका कारण सधैँ आफूलाई उचाल्ने पनि गर्थे, र अन्ततः उनले “मेरा निम्ति जिउनु नै ख्रीष्ट हो” भन्नेजस्ता अत्यन्तै अहङ्कारी शब्दहरू बोले। यसले परमेश्‍वरको स्वभावलाई चिढ्यायो र यसले गर्दा परमेश्‍वरले उनलाई दण्ड दिनुभयो। मैले यस्तो व्यक्तिलाई पनि चिनेकी थिएँ जो एकदमै बहिर्मुखी र वाक्पटु थियो, तर उसले आफूलाई शब्द र धर्मसिद्धान्तहरूले सुसज्जित पार्नमा मात्र ध्यान दियो, र उसले कहिल्यै सत्यता अभ्यास गरेन वा चिन्तनमार्फत आफूलाई चिनेन, अनि अन्ततः ऊ अविश्‍वासी भनेर प्रकट भयो र उसलाई हटाइयो। मैले आफ्नो आस्थामा सत्यता नपछ्याउनु र आफ्नो स्वभाव बदल्नमा ध्यान नदिनु साँच्चै खतरनाक रहेछ, र अन्ततः यसले गर्दा व्यक्ति गलत मार्गमा हिँड्न र परमेश्‍वरद्वारा हटाइन सक्छ भनेर बुझेँ।

मैले परमेश्‍वरका वचनहरूको अर्को खण्ड पढेँ, र अभ्यासको मार्ग फेला पारेँ। सर्वशक्तिमान्‌ परमेश्‍वर भन्‍नुहुन्छ: “तेरो मानवता जति नै सिद्ध वा भद्र भए पनि, वा तँसँग अरू मानिसहरूभन्दा कम कमीकमजोरीहरू र खराबीहरू भए पनि, र तँसँग अझै धेरै सबल पक्षहरू भए पनि, यसले तैँले सत्यता बुझ्छस् भन्‍ने सङ्केत गर्दैन, न त यसले सत्यताको तेरो पछ्याइलाई नै प्रतिस्थापन गर्न सक्छ। यसविपरीत, यदि तँ सत्यता पछ्याउँछस्, धेरै सत्यता बुझ्छस्, र तँसँग यसबारे पर्याप्त रूपमा गहन र व्यावहारिक बुझाइ छ भने, यसले तेरो मानवताका धेरै खराबी र समस्याहरूको पूर्ति गर्नेछ। उदाहरणका लागि, मानौँ तँ डरपोक र अन्तर्मुखी व्यक्ति होस्, तँसँग भकभकाउने बानी छ, र तँ त्यति शिक्षित छैनस्—अर्थात्, तँसँग धेरै खराबी र अपर्याप्तताहरू छन्—तर तँसँग व्यावहारिक अनुभव छ, र तैँले बोल्दा भकभकाए पनि, तैँले स्पष्ट रूपमा सत्यताबारे सङ्गति गर्न सक्छस्, र यो सङ्गति सुनेपछि यसले सबैलाई सुधार गर्छ, समस्याहरू समाधान गर्छ, मानिसहरूलाई नकारात्मकताबाट बाहिर निस्कन सक्षम तुल्याउँछ, र परमेश्‍वरबारे रहेका तिनीहरूका गुनासा र गलतफहमीहरूलाई हटाउँछ। हेर् त, तँ आफ्ना शब्दहरूमा भकभकाए पनि, तिनले समस्याहरू समाधान गर्न सक्छन्—यी शब्दहरू कति महत्त्वपूर्ण छन्! जब साधारण मानिसहरूले ती कुरा सुन्छन्, तब तिनीहरूले तँ अशिक्षित व्यक्ति होस्, र तैँले बोल्दा व्याकरणका नियमहरू पालन गर्दैनस्, र कहिलेकहीँ तैँले प्रयोग गर्ने शब्दहरू पनि साँच्‍चै सुहाउँदो हुँदैनन् भनेर भन्छन्। सायद तैँले कुनै क्षेत्रको बोल्‍ने शैली प्रयोग गर्छस्, वा दैनिक जीवनको भाषा प्रयोग गर्छस्, र तेरा शब्दहरूमा बोल्न अत्यन्तै सिपालु उच्च शिक्षा पाएका मानिसहरूको स्तर र शैलीको कमी हुन्छ होला। तर, तेरो सङ्गतिमा सत्यता वास्तविकता समावेश हुन्छ, यसले मानिसहरूका कठिनाइहरू समाधान गर्न सक्छ, र मानिसहरूले ती सुनेपछि, तिनीहरूवरिपरिका सबै अँध्यारा बादल हराउँछन्, र तिनीहरूका सबै समस्याहरू समाधान हुन्छन्। देखिस्, के सत्यता बुझ्नु महत्त्वपूर्ण छैन र? (छ।)” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनहरूले मलाई अभ्यासको स्पष्ट मार्ग दिए। मैले ध्यान दिनुपर्ने कुरा भनेको सत्यता पछ्याउनु थियो। मेरो व्यक्तित्वमा केही दोष भए तापनि, जबसम्म म सत्यता बुझ्थेँ, तबसम्म यी समस्याहरूमध्ये केहीलाई पूर्ति गर्न सक्थेँ। पछाडि फर्केर हेर्दा, मैले मलजल गर्ने कर्तव्य लिएदेखि नै, म आफ्नो अन्तर्मुखी व्यक्तित्व र मैले नयाँ मानिसहरूसँग कुराकानी गर्न नसक्नुको कारण नै आफ्नो कर्तव्यमा असफल भइरहेकी छु भनेर सधैँ सोच्थेँ, त्यसैले मैले आफ्नो व्यक्तित्वमा भएका दोषहरू बदल्ने प्रयास गरिरहेँ। मैले सत्यतामा कहिल्यै प्रयास लगाइनँ, बरु, मेरा सबै प्रयास आफ्ना दोषहरू हटाउनमै गए। यो वास्तवमा गलत थियो। त्यतिबेला, जब म नयाँ विश्वासीहरूलाई साथ दिन गएँ, तब म मेरो व्यक्तित्वद्वारा बाँधिएकी र मलाई नयाँ विश्वासीहरूका धारणाहरू सामना गर्दा के भन्ने भनेर थाहा नभए तापनि, साँचो कुरा के थियो भने मुख्य समस्या त उनीहरूका धारणाहरू कसरी सम्बोधन गर्ने भन्नेबारे ममा आंशिक बुझाइ हुनु मात्र थियो। वास्तवमा, मैले आफ्नो कर्तव्य पूरा गर्न नसक्नु पूर्ण रूपमा व्यक्तित्वको समस्या थिएन, र मुख्य समस्या त मैले सत्यता नबुझ्नुमा थियो। त्यसबेलादेखि, मैले सत्यता सिद्धान्तहरूमा प्रयास लगाउनमा ध्यान दिनुपर्थ्यो, र यदि मैले सत्यता स्पष्ट रूपमा बुझेँ भने, अन्ततः म स्पष्ट रूपमा बोल्न सक्थेँ। कहिलेकाहीँ म घबराएँ र मैले आफ्ना शब्दहरू बिर्सेँ भने, आफ्नो हृदयलाई शान्त पार्न परमेश्‍वरलाई अझ धेरै प्रार्थना गर्न सक्थेँ, र म आफूले भन्न चाहेको कुरा आफ्नो हृदयमा धेरैपटक दोहोर्‍याएर बिस्तारै बोल्न सक्थेँ। यदि मैले अझै पनि कुनै कुरा स्पष्ट रूपमा व्याख्या गर्न सकिनँ भने, पछि म परमेश्‍वरका वचनहरूका सान्दर्भिक खण्डहरू खोज्न वा ब्रदर-सिस्टरहरूबाट मद्दत माग्न सक्थेँ। मैले यसरी अभ्यास गर्नुपर्थ्यो।

अब म आफ्नो अन्तर्मुखी व्यक्तित्वका कारण नकारात्मक बन्दिनँ, र भेलाहरूमा सङ्गति गर्दा, म आफ्नो हृदय शान्त पार्ने अभ्यास गर्छु र अरूसँग कुराकानी गर्न सक्षम छु। म अब पहिलेजस्तो अरूसँग कसरी कुराकानी गर्ने भनेर बैचैन हुँदिनँ, र म अब दबाबले निसास्सिएको महसुस गर्दिनँ। म सत्यताले व्यक्तिका सबै कठिनाइ समाधान गर्न सक्छ र मलाई नकारात्मकताबाट बाहिर निकाल्ने परमेश्‍वरका वचनहरू नै हुन् भनेर साँच्चै महसुस गर्छु। म अब आफ्नो व्यक्तित्वका दोषहरूद्वारा बाँधिएकी वा नियन्त्रित छैनँ।


४९. काटछाँट बेहोरेपछिको चिन्तन

मेङ हान, चीन

सन् २०२३ मा, म क्षेत्रीय अगुवाको रूपमा चुनिएँ। मलाई ठूलो जिम्मेवारी बोकेको महसुस भयो। म हरेक दिन विभिन्न मण्डलीहरूमा धाउँथे, र आफूले भेटेका समस्याहरूलाई सक्रिय रूपमा समाधान गर्थेँ। केही समयपछि, मण्डलीको सफाइ गर्ने कामले केही नतिजा ल्यायो, र अन्य कामहरूमा पनि प्रगति देखिन थाल्यो। म केही हदसम्म आत्म-सन्तुष्ट भएँ, र मलाई आफूले केही वास्तविक काम गरेजस्तो महसुस भयो। पछि, जब माथिल्लो अगुवा, सिस्टर छन्सीले कामको अनुगमन गरिन्, उनले निर्वाचनको काम सुस्त गतिमा भइरहेको, अगुवा र डिकनहरूको निर्वाचन सम्पन्न नभएकोले मण्डलीको काममा बाधा पुगिरहेको, र सुसमाचारको काम पनि अघि बढिरहेको छैन भन्ने कुरा औँल्याइन्। छन्सीले यसो भनेको सुन्दा, मलाई केही लज्जित महसुस भए पनि, यी समस्याहरू वास्तवमै थिए, र म तिनलाई नकार्न सक्दिनथेँ। त्यसैले मैले यी कामहरूको अनुगमन गर्न सुरु गरेँ। केही प्रयासपछि, निर्वाचनको काम र सुसमाचारको काम दुवैमा केही प्रगति देखियो, अनि मैले मनमनै सोचेँ, “छन्सीले यी समस्याहरू औँल्याएदेखि नै, मैले कामको अनुगमन गरिरहेकी छु, अगुवा र डिकनहरू खडा गरिएका छन्, र गएको महिनाको तुलनामा सुसमाचारको काममा सुधार भएको छ। यसपालि त, पक्कै पनि उनले ममा केही समस्या छ भनेर कुरा उठाउने छैनन्।”

पछि, जब छन्सीले फेरि निर्वाचनको कामको प्रगतिबारे सोधिन्, मैले आफूलाई थाहा भएको अवस्थाबारे उनलाई बताएँ, तर मलाई छक्क पार्दै उनले भनिन्, “अगुवा र डिकनहरू खडा गरिएका हुनाले, के उनीहरूको बायोडाटा र मूल्याङ्कनहरू राम्ररी सङ्कलन गरियो त? औपचारिक निर्वाचन कहिले सुरु हुन्छ?” छन्सीले यसो भनेको सुन्दा, म अचानक आत्तिएँ, र सोचेँ, “मैले हरेक मण्डलीमा निर्वाचनको कामको अनुगमन गरिरहेकी भए पनि, बायोडाटा र मूल्याङ्कनहरू पूर्ण रूपमा सङ्कलन गरियो कि गरिएन, वा औपचारिक निर्वाचन कहिले हुन्छ भन्ने कुरामा म निश्चित छैन।” मैले हतारिँदै भनेँ, “यसबारे अझै अनुगमन गर्न बाँकी छ।” त्यसपछि छन्सीले सोधिन्, “तपाईंको जिम्मेवारीको दायराभित्र, अझ धेरै अगुवा र डिकनहरूको आवश्यकता छ र काममा बाधा पुगिरहेको छ—तपाईं किन यसमा अझ बढी हतारो देखाउनुहुन्न? फेरि सुसमाचारको काम पनि छ। कतिपय मण्डलीहरूले लामो समयदेखि कुनै नतिजा ल्याएका छैनन्। खास समस्या के हो तपाईंलाई थाहा छ? यसलाई समाधान गर्न तपाईं के गर्दै हुनुहुन्छ? अहिले तपाईंको पूरै क्षेत्रभरिको सुसमाचारको नतिजा राम्रो छैन।” मैले यो सुन्दा, म प्रतिरोधि बन्दै सोचेँ, “तपाईंले भर्खरै हाम्रो काममा भएका विचलनहरू औँल्याएपछि, के हामीले छिटोभन्दा छिटो अनुगमन गरेर तिनको समाधान गरेनौँ र? हामीले त्याग गर्दै आएका छौँ र अल्छी गरेका छैनौँ। काम कार्यान्वयन गर्न पनि समय लाग्छ, होइन र? त्यसबाहेक, के हालसालै सुसमाचारको काम र निर्वाचनको काममा प्रगति भएको छैन र? तपाईं किन अझै हामीलाई काटछाँट गर्दै हुनुहुन्छ? लाग्छ हामीले जे गरे पनि, तपाईंको लागि कहिल्यै पर्याप्त हुँदैन। के तपाईं जानाजानी हामीलाई निसाना बनाउँदै र गल्तीहरू खोज्दै हुनुहुन्न र?” मैले जति धेरै यसबारे सोचेँ, मलाई उति नै धेरै प्रतिरोध महसुस भयो, र झोक्किएर, मैले भनेँ, “ममा कुनै कार्य सामर्थ्य छैन र मेरो कर्तव्यले राम्रो नतिजा दिइरहेको छैन भन्ने स्पष्ट छ। मलाई बरु बर्खास्त गरिदिए हुन्छ!” मलाई यस्तो अवस्थामा देखेर, छन्सीले मैले सत्यता स्वीकार नगरेकी, र काममा समस्याहरू हुँदा, म विचलनहरू सच्याउन सत्यता नखोजेर, बरु उल्टै प्रतिरोधी र विरोधी भएको कुरा गरिन्। तर उनले जे भने पनि, म अरू सुन्न चाहन्नथेँ, र साह्रै अन्यायमा परेको महसुस गर्दै मैले शिर निहुराएँ। मैले मनमनै सोचेँ, “मैले हालसालै साँच्चै कडा परिश्रम गरिरहेकी छु। के मैले सुरुदेखि नै यो कामको अनुगमन गरिरहेकी छैन र? के यो वास्तविक काम गर्नु होइन र? अझै पनि तपाईंलाई यो पर्याप्त छैन जस्तो लाग्छ, र तपाईं म सत्यता स्वीकार गरिरहेकी छैनँ भन्नेसमेत भन्नुहुन्छ, त्यसैले यदि मलाई बर्खास्त गर्नुपर्ने हो भने, सिधै बर्खास्त गरिदिए हुन्छ! अगुवाको कर्तव्यको मापदण्डहरू साह्रै उच्च छन्, र म स्पष्ट रूपमा तिनलाई पूरा गर्न सक्दिनँ!” यो घटनापछि, म असाध्यै दुखी भएँ। जब म शान्त भएर आत्मचिन्तन गर्न थालेँ, तब मैले के बुझेँ भने छन्सीले मेरा समस्याहरू औँल्याउनु मेरो लागि कामकुरा गाह्रो बनाउनका लागि थिएन, न त मलाई गिज्याउन नै थियो, बरु उनले मण्डलीको कामको बारेमा सोचिरहेका कारणले थियो। मैले त्यो किन स्वीकार गर्न सकिनँ? म परमेश्‍वरसामु आएँ र प्रार्थना गरेँ, “हे सर्वशक्तिमान्‌ परमेश्‍वर, आज सिस्टरले मेरो कर्तव्यमा भएका समस्याहरू औँल्याइन्, र मलाई त्यो स्वीकार गर्न साह्रै गाह्रो भयो। मैले तर्क गर्न र आफ्नो सफाइ दिन मात्र चाहिरहेँ, र मैले निरन्तर अन्यायमा परेको महसुस गरिरहेँ। हे परमेश्‍वर, कृपया मलाई आफैलाई बुझ्न अन्तर्दृष्टि र मार्गदर्शन दिनुहोस्।”

आफ्नो खोजीको क्रममा, मैले परमेश्‍वर सत्यता स्वीकार नगर्ने ख्रीष्टविरोधीहरूका व्यवहारहरू खुलासा गर्नुहुन्छ भन्ने देखेँ, र ती व्यवहारहरूलाई आफूसँग दाँजेँ। सर्वशक्तिमान्‌ परमेश्‍वर भन्‍नुहुन्छ: “जब कुनै ख्रीष्टविरोधीलाई काटछाँट गरिन्छ, तब उसले सुरुमा आफ्‍नो हृदयको गहिराइदेखि नै यस कुरालाई विरोध र इन्कार गर्छ। ऊ यससँग लड्छ। अनि त्यो किन हुन्छ? किनभने ख्रीष्टविरोधीहरू प्रकृति सारले नै सत्यताप्रति वितृष्णा राख्छन् र त्यसलाई घृणा गर्छन्, र तिनीहरू सत्यता कदापि स्विकार्दैनन्। प्राकृतिक तवरबाटै, ख्रीष्टविरोधीको सार र स्वभावले उसलाई आफ्‍ना गल्तीहरू मान्‍न वा आफ्‍नो भ्रष्ट स्वभाव स्विकार्नबाट रोक्छ। यी दुई तथ्यका आधारमा, ख्रीष्टविरोधीहरू काटछाँटप्रति पूर्ण रूपमा र अत्यन्तै इन्कार र अवज्ञा गर्ने मनोवृत्ति राख्छन्। तिनीहरूले हृदयको गहिराइबाटै यसलाई घृणा र प्रतिरोध गर्छन्, र तिनीहरूमा स्वीकार वा समर्पणको थोरै लक्षणसमेत हुँदैन, तिनीहरूमा साँचो मनन वा पश्‍चात्ताप हुनु त परको कुरा हो। जब कुनै ख्रीष्टविरोधीलाई काटछाँट गरिन्छ, जोसुकैले त्यो कारबाही गरे पनि, यो जेसँग सम्‍बन्धित भए पनि, यसका लागि ऊ जति हदसम्‍म दोषी भए पनि, उसको गल्ती जति प्रस्ट भए पनि, उसले जति धेरै दुष्टता गरे पनि, वा उसको दुष्टताले मण्डलीका काममा जेजस्ता परिणामहरू निम्त्याए पनि—उक्त ख्रीष्टविरोधीले यीमध्ये कुनै पनि कुराको विचार गर्दैन। ख्रीष्टविरोधीका नजरमा त उसलाई काटछाँट गर्ने व्यक्तिले उसलाई मात्र अलग व्यवहार गरिरहेको हुन्छ, वा उसलाई सताउन उसका गल्तीहरू खोतलिरहेको हुन्छ। ख्रीष्टविरोधीले उसलाई हेपिएको र अपमानित गरिएको छ, उसलाई मानवझैँ व्यवहार गरिएको छैन, र उसलाई हेला र तिरस्कार गरिएको छ भन्‍नेसमेत सोच्न सक्छ। कुनै ख्रीष्टविरोधी काटछाँटमा परेपछि, उसले आफूबाट के गल्ती भयो, उसले कस्तो भ्रष्ट स्वभाव प्रकट गऱ्यो, पालना गर्नुपर्ने सिद्धान्तहरू खोजी गऱ्यो कि गरेन, सत्यता सिद्धान्तअनुसार व्यवहार गऱ्यो कि गरेन, वा उसलाई काटछाँट गरिएका मामलामा आफ्ना जिम्मेवारीहरू पूरा गऱ्यो कि गरेन भनेर कहिल्यै चिन्तन गर्दैन। उसले यो कुनै पनि कुराबारे जाँच वा चिन्तन गर्दैन, न त यी विषयहरूबारे सोचविचार र मनन नै गर्छ। यसको सट्टा, काटछाँटमा पर्नुलाई उसले आफ्‍नै इच्‍छाअनुसार र आवेगका साथ लिन्छ। जब ख्रीष्टविरोधीलाई काटछाँट गरिन्छ, तब ऊ रिस, अवज्ञा, र द्वेषले भरिन्छ, र कसैको सल्‍लाह सुन्दैन। ऊ काटछाँट स्विकार्न इन्कार गर्छ, र आफ्‍ना बारेमा सिक्‍न र चिन्तन गर्न परमेश्‍वरकहाँ फर्केर आउन सक्दैन, अनि झारा टार्ने वा आफ्‍ना कर्तव्यमा जे पायो त्यही गर्नेजस्ता सिद्धान्तहरू उल्‍लङ्घन गर्ने आफ्नो व्यवहार सुधार्न सक्दैन, न त उसले यस मौकालाई आफ्‍नो भ्रष्ट स्वभाव हटाउनका लागि नै प्रयोग गर्छ। बरु, उसले आफ्‍नो बचाउ गर्न र आफूलाई निर्दोष ठहराउन बहानाहरू बनाउँछ, अनि कलह पैदा गर्ने र अरूलाई उक्‍साउने कुराहरूसमेत बोल्छ। सङ्क्षेपमा भन्दा, ख्रीष्टविरोधीहरू काटछाँटमा पर्दा, तिनीहरूमा हुने खास प्रकटीकरणहरू अवज्ञा, असन्तुष्टि, प्रतिरोध र ललकार हुन्, अनि तिनीहरूका हृदयमा केही गुनासा पनि उब्जन्छन्: ‘मैले यति धेरै मूल्य चुकाएँ र यति धेरै काम गरेँ। मैले केही कुरामा सिद्धान्तहरू नपछ्याएको वा सत्यता नखोजेको भए पनि, यो सब आफ्नै लागि गरेको होइन! मैले मण्डलीका काममा केही हानि गरे पनि, त्यो जानाजानी गरेको होइन! कसले पो गल्ती गर्दैन र? तिमीले मेरो कमजोरीप्रति विचार नपुर्‍याई र मेरो मनस्थिति वा आत्मसम्मानलाई वास्ता नगरी, मेरा गल्तीहरू मात्र पक्रेर मलाई निरन्तर काटछाँट गर्न मिल्दैन। परमेश्‍वरको घरमा मानिसहरूप्रति प्रेम छैन र यो एकदमै अन्यायी छ! त्यसबाहेक, तिमी मलाई यति सानो गल्ती गरेकामा काटछाँट गर्छौ—के यसले तिमी मलाई नराम्रो नजरले हेर्छौ र हटाउन चाहन्छौ भन्ने अर्थ दिँदैन र?’ ख्रीष्टविरोधीहरू काटछाँटमा पर्दा, तिनीहरूका मनमा आउने पहिलो कुरा भनेको आफूले गरेको गल्ती वा आफूले प्रकट गरेको भ्रष्ट स्वभावबारे आत्मचिन्तन गर्नु हुँदैन, बरु बहस गर्नु, स्पष्टिकरण दिनु र आफ्नो सफाइ दिनु, त्यससँगै अड्कल गर्नु हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। परमेश्‍वरका वचनहरूबाट, मैले के देखेँ भने ख्रीष्टविरोधीहरूले जतिसुकै परमेश्‍वरको घरको काममा अवरोध गरे पनि र बाधा दिए पनि, उनीहरूको अन्तरात्मामा कुनै दोषीपनको महसुस हुँदैन, र जब उनीहरूलाई काटछाँट गरिन्छ, उनीहरू केवल प्रतिरोध महसुस गर्छन् र आफ्नो सफाइ दिन्छन्, निरन्तर आफ्नो पक्षमा तर्क गर्न खोज्छन्, र आफ्ना गल्तीहरू स्वीकार गर्दैनन् वा मान्दैनन्। उनीहरू ब्रदर-सिस्टरहरूको काटछाँटलाई अरूले गल्ती खोज्न लागेको वा उनीहरूका लागि कामकुरा गाह्रो बनाउन लागेको रूपमा समेत लिन्छन्। यो ख्रीष्टविरोधीहरूको सत्यताप्रति वितृष्णा राख्ने र सत्यतालाई घृणा गर्ने प्रकृतिका कारणले हुन्छ। फर्केर सोच्दा, मलाई काटछाँट गरिँदा, के मैले प्रकट गरेको कुरा पनि सत्यताप्रति वितृष्णा राख्ने स्वभाव थिएन र? माथिल्लो अगुवाले हाम्रो निर्वाचनको काम सुस्त गतिमा अगाडि बढिरहेको, र म आफ्नो कर्तव्यमा निष्क्रिय र सुस्त भएकी भन्ने कुरा औँल्याइन्। उनले हाम्रो जिम्मेवारीको दायराभित्रको समग्र सुसमाचारको काम प्रभावकारी नभएको भन्ने कुरा पनि औँल्याइन्। यी तथ्यहरू थिए। उनले हाम्रो काममा भएका समस्याहरू औँल्याइन् र हामीलाई यी विचलनहरू सच्याउन मार्गदर्शन गरिन्। यो मण्डलीको कामको सुरक्षा गर्नका लागि थियो। मैले यसलाई स्वीकार गर्नुपर्थ्यो र मेरो काममा भएका समस्याहरूबारे चिन्तन गर्नुपर्थ्यो, र त्यसपछि तुरुन्तै तिनलाई सच्याउनुपर्थ्यो। तथापि, मैले आत्मचिन्तन नगरेकी मात्र होइन, म आत्म-सन्तुष्टिको स्थितिमा समेत जिएँ। म माथिल्लो अगुवाप्रति प्रतिरोधी बनेँ र उनलाई मन पराइनँ, भित्रभित्रै निरन्तर तर्क गरेँ र आफ्नो सफाइ दिएँ, अनि उनले मेरा समस्याहरू औँल्याउनु भनेको उनले मलाई मन नपराएकोले मात्र हो, र उनले जानाजानी मेरा गल्तीहरू खोजिरहेकी थिइन् भन्ने सोचेँ। मैले अगुवाको कर्तव्यले माग गर्ने कुराहरू साह्रै उच्च हुन्छन् भन्नेसमेत सोचेँ, त्यसैले म नकारात्मक र विद्रोही भएँ, र ममा कार्य सामर्थ्य छैन र आफ्नो कर्तव्य पूरा नगरेकीले मलाई बरु बर्खास्त गरिदिए हुन्छ भनेँ। मैले आफ्नो कर्तव्य पूरा नगर्नु, तर अझै असक्षमताको बहाना बनाउनु, र यसलाई त्याग्नुमा साँच्चै समझको कमी थियो। के मैले प्रकट गरेको कुरा ठ्याक्कै सत्यताप्रति वितृष्णा राख्ने र सत्यतालाई घृणा गर्ने ख्रीष्टविरोधीको स्वभाव थिएन र? मैले मण्डलीबाट निष्कासित गरिएकी एउटी ख्रीष्टविरोधीलाई सम्झेँ। उनी सधैँ आफ्नै इच्छाअनुसार काम गर्थिन्, र जब मण्डलीको काममा हानि पुऱ्याउने समस्याहरू आउँथे, उनलाई कुनै पछुतो हुँदैनथ्यो, न त उनी ब्रदर-सिस्टरहरूको काटछाँट, मार्गदर्शन वा मद्दत नै स्वीकार गर्थिन्। पछि पनि, उनले आफूलाई सच्याइनन्, र केवल तर्क गरिरहिन् र उनीहरूविरुद्ध हो-हल्ला गरिन्। अन्त्यमा, उनका धेरै दुष्ट कार्यहरूका कारण उनलाई मण्डलीबाट निष्कासित गरियो। यदि मैले काटछाँट गरिन वा ब्रदर-सिस्टरहरूको सही सल्लाह मान्न अस्वीकार गरिरहेँ भने, र मण्डलीको काममा गम्भीर क्षति पुऱ्याएँ भने, अन्त्यमा, म पनि ख्रीष्टविरोधीजस्तै प्रकटित भई परमेश्‍वरद्वारा हटाइनेथिएँ! ममा पनि ख्रीष्टविरोधीका व्यवहारहरू र सत्यताप्रति वितृष्णा राख्ने स्वभाव छन् भन्ने महसुस गरेपछि, मलाई डर लाग्न थाल्यो। मैले मलाई दुष्ट काम गर्न र परमेश्‍वरको प्रतिरोध गर्नबाट जोगाउनुहोस् भन्दै उहाँलाई मौन प्रार्थना गरेँ।

प्रार्थना गरेपछि, मैले मनमनै सोचेँ, “वास्तविक काम गर्नु भनेको के हो?” आफ्नो खोजीको क्रममा, मैले परमेश्‍वरका वचनहरू पढेँ: “तँ कति प्रतिभाशाली छस्, तँसित कुन स्तरको क्षमता र शिक्षा छ, तैँले कतिवटा नाराहरू फलाक्न सक्छस्, वा तैँले कतिवटा शब्द र धर्मसिद्धान्तहरू बुझेको छस् भन्‍ने कुराले फरक पर्दैन; तँ जतिसुकै व्यस्त भए पनि वा एक दिनमा तँ जति नै थकित भए पनि, वा तैँले जतिसुकै टाढा यात्रा गरेको भए पनि, तँ जतिसुकै मण्डलीहरूमा जाने गरे पनि, वा तैँले जतिसुकै जोखिम लिए पनि र जतिसुकै कष्ट सहे पनि—यी कुनै पनि कुराले महत्त्व राख्दैन। तैँले कामका बन्दोबस्तहरूका आधारमा आफ्नो काम गरिरहेको छस् कि छैनस्, तैँले ती प्रबन्धहरूलाई सही तरिकाले कार्यान्वयन गरिरहेको छस् कि छैनस्; तेरो अगुवाइको दौरान तँ आफू जिम्मेवार भएको हरेक विशिष्ट काममा सहभागी भइरहेको छस् कि छैनस्, र तैँले कतिवटा वास्तविक समस्याहरू समाधान गरेको छस्; तेरो अगुवाइ र मार्गदर्शनका कारण कति जना व्यक्तिहरूले सत्यता सिद्धान्तहरू बुझेका छन्, र मण्डलीको काम कति अघि बढेको र विकसित भएको छ भन्‍ने कुराहरूले चाहिँ महत्त्व राख्छन्—तैँले यी नतिजाहरू हासिल गरेको छस् कि छैनस् भन्‍ने कुराले चाहिँ महत्त्व राख्छ। तँ जुनसुकै विशिष्ट काममा संलग्न भए पनि, महत्त्वपूर्ण कुरा भनेको तैँले ठूलो बनेर आदेशहरू मात्र दिनुको साटो निरन्तर कामको अनुगमन र निर्देशन गरिरहेको छस् कि छैनस् भन्‍ने हो। यसअलावा, तैँले आफ्नो कर्तव्य निर्वाह गर्ने क्रममा जीवन प्रवेश पाउँछस् कि पाउँदैनस्, तैँले सिद्धान्तहरूअनुसार मामलाहरू सम्हाल्न सक्छस् कि सक्दैनस्, तँमा सत्यता अभ्यास गर्ने गवाही छ कि छैन, र परमेश्‍वरका चुनिएका मानिसहरूले सामना गरेका वास्तविक समस्याहरूलाई तैँले सम्हाल्न र समाधान गर्न सक्छस् कि सक्दैनस् भन्‍ने कुराहरूले पनि महत्त्व राख्छ। यी र यस्तै अन्य कामकुराहरू सबै कुनै अगुवा वा कामदारले आफ्ना जिम्मेवारीहरू पूरा गरेको छ कि छैन भनेर मूल्याङ्कन गर्ने मापदण्ड हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (९))। परमेश्‍वरका वचनहरूबाट, मैले के देखेँ भने परमेश्‍वरले कुनै अगुवा वा कामदारले वास्तविक काम गरिरहेको छ कि छैन भनेर मापन गर्दा, त्यो व्यक्तिले कति दुःख सहेको जस्तो देखिन्छ वा कति त्याग गरेको जस्तो देखिन्छ भनेर हेर्नुहुन्न, बरु काममा कति कठिनाइ र समस्याहरू समाधान गरिएका छन्, काम कत्तिको प्रभावकारी छ, र ऊ आफ्नो कर्तव्यमा कत्तिको कार्यकुशलता देखाउँछ भन्ने कुरा हेर्नुहुन्छ। तर म सधैँ आफ्नै धारणा र कल्पनाहरूमा भर परेकी थिएँ, र नतिजा, कार्यकुशलता वा प्रगति जस्तोसुकै भए पनि, जबसम्म म अल्छी गरिरहेकी हुन्नँ, आफूलाई हरेक दिन व्यस्त राखिरहेकी हुन्छु, र आवश्यक काम समयमा नै गरिन्छ, तबसम्म मैले वास्तविक काम गरिरहेकी छु भन्ने सोचेँ। त्यसैले, माथिल्लो अगुवाले मैले वास्तविक काम नगरिरहेको कुरा औँल्याइन्, मलाई अन्याय भएको महसुस भयो, र म त्यो स्वीकार गर्न अनिच्छुक भएँ र तर्क गर्न चाहेँ। परमेश्‍वरका वचनहरूको प्रकाशमा आत्मचिन्तन गर्दा, मैले के देखेँ भने म हरेक दिन व्यस्त थिएँ, तथापि धेरै वास्तविक समस्याहरू समाधान गर्न र विशेष गरी अगुवा र डिकनहरूको निर्वाचनमा म सत्यता सिद्धान्तहरू खोजिरहेकी थिइनँ। मैले मानिसहरूलाई घचघच्याउन पत्रहरू लेखेँ, तैपनि म धेरैजसो झाराटारुवा मात्र बनिरहेकी थिएँ, केवल नाराहरू लगाइरहेकी थिएँ र सामान्य तरिकाले कुराहरूको अनुगमन गरिरहेकी थिएँ। पछि मण्डलीको कार्यान्वयन कसरी भयो, प्रगति कस्तो भयो, र कुन कठिनाइहरू अझै समाधान भएका छैनन् भनेर मैले विरलै सोधेँ, जसले गर्दा निर्वाचनमा सुस्त प्रगति भयो र कार्यकुशलता साह्रै कम भयो। सुसमाचारको कामको मेरो अनुगमनमा पनि त्यस्तै समस्या देखा पऱ्यो। बाहिरी रूपमा, मैले कामको धेरै अनुगमन गरेजस्तो देखिन्थ्यो, तर धेरैजसो समय यो केवल माथि र तल खबर पुर्‍याउने काम मात्र थियो। म विरलै विद्यमान समस्याहरूबारे सोध्थेँ, तिनलाई समयमै समाधान गर्ने कुरा त परै जाओस्, जसले गर्दा कामको नतिजा कमजोर भयो। यो वास्तविक काम गर्नु थिएन। यसरी कर्तव्य निर्वाह गर्दा, म केवल झारा टार्दै थिएँ, र मूलभूत रूपमा मानिसहरूलाई ढाँट्न र परमेश्‍वरलाई धोका दिन खोज्दै थिएँ। परमेश्‍वर हामीलाई उहाँका अभिप्रायहरूको ख्याल गर्दै कर्तव्यहरू निर्वाह गर्न, र कार्यकुशलता र नतिजामा ध्यान केन्द्रित गर्न माग गर्नुहुन्छ। यसो गरेर मात्र हामी मानकअनुरूप हुने गरी कर्तव्यहरू निर्वाह गरिरहेका हुन्छौँ। मैले कामलाई सतही रूपमा मात्र कार्यान्वयन गरेँ र वास्तविक समस्याहरू समाधान गरिनँ, जसले गर्दा मेरो जिम्मेवारीको दायराभित्रको काममा कुनै वास्तविक प्रगति वा नतिजा आएन। यदि यस्तो निरन्तर भइरह्यो भने, म अन्त्यमा झूटो अगुवाको रूपमा प्रकट भई हटाइनेथिएँ। यी कुराहरू महसुस गरेपछि, मलाई आफैप्रति घृणा जाग्यो, र मैले मनमनै सङ्कल्प गरेँ, “आफूले फेरि कर्तव्य निर्वाह गर्दा, मैले लगनशीलता र पूर्ण प्रतिबद्धताका साथ गर्नुपर्नेछ, र काम गर्दा कार्यकुशलता र वास्तविक नतिजामा ध्यान केन्द्रित गर्नुपर्नेछ, ताकि कामलाई सकेसम्म चाँडो अघि बढाउन सकियोस्।” पछि, सुसमाचारको काम कार्यान्वयन गर्दा, मैले अगुवा र डिकनहरूसँग मानिसलाई मुक्ति दिने परमेश्‍वरको अभिप्राय र सुसमाचार प्रचार गर्नुको महत्त्वबारे सङ्गति गरेँ, र उनीहरूलाई सुसमाचारको काममा वास्तवमै सहभागी हुन अगुवाइ गरेँ। ब्रदर-सिस्टरहरूले सुसमाचार प्रचार गर्नुको महत्त्व बुझे र सुसमाचारको काममा सक्रिय रूपमा लागे, र पछि, सुसमाचारको काममा केही प्रगति भयो। निर्वाचनको काममा पनि, मैले समयमै समस्याहरूको अनुगमन र समाधान गरेँ, र केही समयपछि, अधिकांश मण्डली अगुवा र डिकनहरू निर्वाचित भए, र मण्डलीको काम सामान्य रूपमा अघि बढ्न सक्यो।

पछि, मैले परमेश्‍वरका थप वचनहरू पढेँ: “काटछाँट हुने कुरा आउँदा, मानिसहरूले कम्तीमा पनि जान्‍नुपर्ने कुरा के हो? व्यक्तिले आफ्‍नो कर्तव्य मानक अनुरूप पूरा गर्नका लागि काटछाँट अनुभव गर्नैपर्छ—यो अपरिहार्य कुरा हो। यो मानिसहरूले परमेश्‍वरमाथिको आफ्‍नो विश्‍वासमा मुक्ति प्राप्त गर्नका निम्ति दैनिक रूपमा सामना गर्नुपर्ने र नियमित अनुभव गर्नुपर्ने कुरा हो। काटछाँट गरिनबाट कोही पनि टाढा हुन सक्दैन। के कसैको काटछाँट गर्नु उसका सम्भाव्यता र भवितव्यसँग सम्‍बन्धित कुरा हो? (होइन।) त्यसो भए, कसैलाई केको लागि काटछाँट गरिन्छ? के यो उसलाई दोष दिनको लागि गरिन्छ? (होइन, यो मानिसहरूलाई सत्यता बुझ्न र सिद्धान्तहरूअनुसार आफ्नो कर्तव्य निर्वाह गर्न मदत गर्नलाई गरिन्छ।) त्यो सही हो। यो यसको सबैभन्दा सही बुझाइ हो। कसैलाई काटछाँट गर्नु भनेको एक प्रकारको अनुशासन हो, एक प्रकारको ताडना हो, र स्वाभाविक रूपमा यो मानिसहरूलाई सहायता गर्ने र उद्धार गर्ने तरिका पनि हो। काटछाँट गरिँदा, तैँले समयमै तेरो गलत खोजीलाई परिवर्तन गर्ने मौका पाउँछस्। यसले तँलाई हाल तँभित्र भएका समस्याहरूलाई समयमै पहिचान गर्न, अनि तैँले प्रकट गर्ने भ्रष्ट स्वभावहरूलाई समयमै पहिचान गर्न मदत गर्छ। जे-जस्तो नै भए पनि, काटछाँटले तँलाई तेरा गल्तीहरू चिन्न र सिद्धान्तअनुसार आफ्ना कर्तव्यहरू पूरा गर्न मदत गर्छ, यसले तँलाई विचलनहरू निम्त्याउन र बरालिनदेखि समयमै जोगाउँछ, र यसले तँलाई महाविपत्तिहरू पैदा गर्नदेखि बचाउँछ। के यो मानिसहरूका लागि सबैभन्दा ठूलो सहयोग, सबैभन्दा ठूलो उपचार होइन र? विवेक र समझ भएका व्यक्तिहरूले काटछाँट भोग्नुलाई सही रूपमा हेर्न सक्नुपर्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्‍वरका वचनहरूबाट, मैले काटछाँटमा पर्नुको महत्त्व बुझेँ, र मानकअनुरूप हुने गरी कर्तव्यहरू निर्वाह गर्नका लागि मानिसले काटछाँटको अनुभव गर्नु आवश्यक छ भन्ने थाहा पाएँ। जब ब्रदर-सिस्टरहरू हाम्रो कर्तव्यमा समस्या वा विचलनहरू देख्छन्, उनीहरूले हाम्रा समस्याहरू औँल्याउनु र समयमै हामीलाई काटछाँट वा खुलासा गर्नुले हामीलाई हाम्रा समस्याहरू महसुस गर्न र छिटो सच्याउन मद्दत गर्छ। यो मण्डलीको कामको सुरक्षा गर्नु र हामीलाई वास्तविक मद्दत प्रदान गर्नु हो। मैले सोचेँ, माथिल्लो अगुवाले मेरो काममा बारम्बार समस्याहरू औँल्याउनु मेरो लागि कामकुरा गाह्रो बनाउन वा मलाई लज्जित पार्नका लागि थिएन, बरु भविष्यमा म मण्डलीको काम अझ राम्ररी गर्न सकूँ भनेर मेरो काममा भएका कमी-कमजोरी र विचलनहरू महसुस गर्न मद्दत गर्नका लागि थियो, र मलाई मेरो कर्तव्यमा झाराटारुवा हुने मेरो भ्रष्ट स्वभाव चिन्न मद्दत गर्नका लागि पनि थियो। त्यस क्षणमा, मैले साँच्चै के महसुस गरेँ भने काटछाँटको कार्यले मानिसहरूको जीवन प्रवेशलाई फाइदा पुर्‍याउने मात्र होइन, उनीहरूलाई आफ्नो कर्तव्यमा भएका विचलन र समस्याहरू तुरुन्तै सच्याउन, उनीहरूलाई आफ्नै तरिकाले चल्नबाट जोगाउन र मण्डलीको काममा हानि आउनबाट रोक्न समेत मद्दत गर्छ। काटछाँटमा पर्नु परमेश्‍वरको प्रेम र मुक्ति हो! पछि, जब माथिल्लो अगुवाले मेरो कामको अनुगमन गरिन्, उनले मेरा समस्याहरू औँल्याइ नै रहिन्, र कहिलेकाहीँ, म आफूलाई तर्क गर्न चाहने स्थितिमा पाउँथेँ, तैपनि मैले के बुझेँ भने अगुवाले मेरो कामको अनुगमन गर्नु भनेको उनले मलाई हात समातेर डोर्‍याउनु हो, र काममा सिद्धान्तहरूमा कसरी प्रवेश गर्ने भनेर सिकाउनु हो, त्यसैले मेरो हृदयमा, मलाई उति सारो प्रतिरोध महसुस भएन।

त्यसको केही समयपछि नै, माथिल्लो अगुवाले म सुसमाचारको कामको अनुगमन गर्न निष्क्रिय भइरहेकी, र मैले सुसमाचारको कामलाई बेवास्ता गर्न पुगेकी साथै सबै कठिनाइहरू सुसमाचार कामदारहरूमाथि थोपरिदिएकी भन्ने कुरा लेख्दै एउटा पत्र पठाइन्। पत्र पढेपछि, म मनमनै तर्क नगरी बस्न सकिनँ, “तपाईं कसरी मैले यसलाई बेवास्ता गर्न पुगेकी भन्न सक्नुहुन्छ? सुसमाचारको काम प्रभावकारी भएको छैन, र यसले गर्दा म चिन्तित र निराश भएकी छु। म पछिल्लो समय सुसमाचारको काम अघि बढाउन कडा परिश्रम गरिरहेकी छु, र उठेका समस्याहरूबारे सङ्गति र मद्दत प्रदान गरेकी छु। तपाईं कसरी म सुसमाचारको काममा संलग्न भएकी छैनँ भन्न सक्नुहुन्छ?” त्यस क्षणमा, मैले म फेरि सत्यताप्रति वितृष्णा राख्ने स्वभाव प्रकट गर्न थालेकी छु भन्ने महसुस गरेँ, र मैले सोचेँ, “अगुवाको पत्रले पक्कै पनि कुनै समस्या औँल्याएको हुनुपर्छ, त्यसैले ममा समझ हुनुपर्छ र पहिले समर्पित हुनुपर्छ।” त्यसैले मैले मनमनै मौन प्रार्थना गरेँ, र परमेश्‍वरलाई मलाई समर्पित हुन मार्गदर्शन गर्नुहोस् भनेर बिन्ती गरेँ। त्यसपछि मैले केही समयअघि पढेको काटछाँटलाई कसरी लिने भन्नेबारेको परमेश्‍वरका वचनहरूको एउटा खण्ड सम्झेँ, त्यसैले मैले तुरुन्तै त्यो खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “त्यसोभए, समर्पित हुने मनोवृत्ति ठ्याक्कै कस्तो हुन्छ? पहिलो कुरा त, तँसँग सकारात्मक मनोवृत्ति हुनुपर्छ: जब तँलाई काटछाँट गरिन्छ, तैँले सुरुमै सही र गलत विश्‍लेषण गर्दैनस्—समर्पित हृदयले यसलाई स्वीकार मात्र गर्छस्। उदाहरणको लागि, कसैले तैँले केही गलत गरिस् भन्न सक्छ। तैँले आफ्नो हृदयमा यो नबुझे पनि, र तँलाई आफूले के गल्ती गरेँ भनेर थाहा नभए पनि, तँ यसलाई स्विकार्छस्। स्वीकार मूलतः सकारात्मक मनोवृत्ति हो। यसका साथै, यसमा अलि बढी नकारात्मक हुने एउटा मनोवृत्ति पनि हुन्छ, जुन मौनता कायम राख्नु र कुनै प्रतिरोध नगर्नु हो। यसमा कस्तो खाले व्यवहार समावेश हुन्छ? तँ तर्क गर्दैनस्, आफ्नो प्रतिरक्षा गर्दैनस्, न आफ्नो लागि वस्तुगत बहानाहरू बनाउँछस्। यदि तँ आफ्नो लागि सधैँ बहाना बनाउँछस्, तर्क गर्छस्, र जिम्मेवारी अरू मानिसहरूमा थोपर्छस् भने, के त्यो प्रतिरोध होइन र? त्यो विद्रोही स्वभाव हो। तैँले अस्वीकार, प्रतिरोध, वा तर्क गर्नु हुँदैन। यदि तैँले सही तर्क गर्छस् नै भने पनि, के त्यो सत्यता हुन्छ र? त्यो त मानिसको वस्तुगत बहाना हो, सत्यता होइन। तँलाई यो कुरा किन भयो, वा यो कसरी आयो भनेर वस्तुगत बहानाहरू सोधिएको होइन बरु, तेरो कार्यको प्रकृति सत्यताअनुरूप छैन भनेर तँलाई भनिएको हो। यदि तँसँग यो स्तरको ज्ञान छ भने, तँ वास्तवमै स्विकार्न र प्रतिरोध नगर्न सक्षम हुनेछस्। तँमाथि केही कुरा आइपर्दा, सुरुमा तँसित समर्पित हुने मनोवृत्ति हुनु महत्त्वपूर्ण छ। … काटछाँट सामना गर्दा, के-कस्तो कार्यव्यवहारमा स्वीकार गर्ने र समर्पित हुने मनोवृत्ति हुन्छ? कम्तीमा पनि, तँ व्यावहारिक हुनुपर्छ र तँमा समझ हुनुपर्छ। तँ सबभन्दा सुरुमा समर्पित हुनुपर्छ, र तैँले प्रतिरोध वा अस्वीकार गर्नु हुँदैन, र तैँले तर्कसङ्गततासाथ व्यवहार गर्नुपर्छ। यसरी, तँसँग न्यूनतम रूपमा आवश्यक समझ हुनेछ। यदि तँ स्वीकार र समर्पणको स्थिति हासिल गर्न चाहन्छस् भने, तैँले सत्यता बुझ्नैपर्छ। सत्यता बुझ्नु सामान्य कुरा होइन। सुरुमा, तैँले परमेश्‍वरबाट आएका कुराहरू स्विकार्नुपर्छ: कम्तीमा पनि तैँले काटछाँट भोग्नु भनेको परमेश्‍वरले नै तँलाई ती भोग्न अनुमति दिनुभएको कुरा हो, वा त्यो परमेश्‍वरबाटै आएको कुरा हो भनेर जान्‍नुपर्छ। चाहे काटछाँट पूर्णतया व्यावहारिक होस् वा नहोस्, तँसँग स्विकार्ने र समर्पित हुने मनोवृत्ति हुनुपर्छ। यो परमेश्‍वरप्रतिको समर्पणको प्रकटीकरण हो, र साथै, परमेश्‍वरको सूक्ष्म जाँच स्विकार्नु पनि हो। यदि तँ काटछाँट परमेश्‍वरबाट होइन मानिसबाट आउँछ भन्‍ने सोच्दै, आफ्नो पक्षमा तर्क र प्रतिरक्षा मात्र गर्छस् भने, त्यो तेरो बुझाइ त्रुटिपूर्ण छ। एकातिर, तैँले परमेश्‍वरको जाँचलाई स्विकारेको छैनस्, र अर्कोतिर, परमेश्‍वरले तेरो लागि बनाउनुभएको वातावरणमा तँसँग समर्पित हुने मनोवृत्ति वा व्यवहार छैन। यो त परमेश्‍वरमा समर्पित नहुने व्यक्ति हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा प्रवेश गर्नका लागि पूरा गर्नैपर्ने पाँच सर्तहरू)। परमेश्‍वरका वचनहरूले हामीलाई बताउँछन् जब हामीलाई काटछाँट गरिन्छ, हामीले सही र गलतको विश्लेषण गर्नु हुँदैन वा तर्क गर्न र आफ्नो सफाइ दिन खोज्नु हुँदैन, बरु स्वीकार र समर्पणबाट सुरु गर्नुपर्छ। हामीले नबुझे पनि, हामीले यस मामिलामा खोजी र समर्पणको मनोवृत्तिसहित अगाडि पढ्नुपर्छ। मानिसमा हुनुपर्ने समझ यही नै हो। मैले सामना गरेको यो काटछाँट परमेश्‍वरद्वारा अनुमति दिइएको थियो, र मैले यसलाई परमेश्‍वरबाट आएको भनी स्वीकार गर्नुपर्थ्यो। मलाई आफ्ना समस्याहरूबारे अझैपनि थाहा थिएन, तैपनि मैले तर्क गर्न वा आफ्नो सफाइ दिन खोज्नु हुँदैनथ्यो। बरु, मैले आफूलाई शान्त राख्नुपर्थ्यो र विनम्र भई खोजी गर्नुपर्थ्यो, र मेरो काममा भएका विचलन र समस्याहरूबारे चिन्तन गर्नुपर्थ्यो। काटछाँटको सामना गर्दा मैले राख्नुपर्ने सही मनोवृत्ति यही हो। अझ गहिरिएर सोच्दा, म प्रायः सुसमाचारको कामको अनुगमन गर्थेँ, तैपनि मैले धेरै विस्तृत कामहरू गरिरहेकी थिइनँ। उदाहरणका लागि, सुसमाचार कामदारहरूले सुसमाचार प्रचार गर्दा र परमेश्‍वरको गवाही दिँदा भोगिरहेका समस्याहरू मैले कहिल्यै विशेष रूपमा जाँचिनँ वा समाधान गरिनँ। के यो ठ्याक्कै माथिल्लो अगुवाले म कामका विस्तृत कुराहरूमा सहभागी नभइरहेकी र सुसमाचारको कामलाई बेवास्ता गरिरहेकी भनेकै कुरा थिएन र? यी कुराहरू महसुस गरेपछि, मैले हृदयदेखि नै अगुवाको मार्गदर्शन स्वीकार गरेँ। त्यसपछि, मैले वास्तवमै सुसमाचार कामदारहरूको अनुगमन गरेँ, र समस्याहरू आउँदा, म तुरुन्तै सम्बन्धित सत्यताहरू खोज्थेँ र समाधानका उपायहरूबारे सङ्गति गर्थेँ। बिस्तारै, सुसमाचारको काममा सुधार आउन थाल्यो।

यी धेरैपटकका काटछाँटहरू अनुभव गरेर, मैले सत्यताप्रति वितृष्णा राख्ने मेरो ख्रीष्टविरोधी स्वभावबारे केही बुझाइ प्राप्त गरेँ, र मैले के महसुस गरेँ भने मानिसहरूसँग भ्रष्ट स्वभाव हुने भएकोले, उनीहरू प्रायः आफ्नो कर्तव्य झाराटारुवा तरिकाले निर्वाह गर्छन्, र यदि हामीले काटछाँट स्वीकार गरेनौँ र बरु प्रतिरोध महसुस गर्‍यौँ र विद्रोही भयौँ भने, यसले काममा गम्भीर हानि मात्र ल्याउनेछ। यिनै पटक-पटकका, मेरो इच्छाविपरितका काटछाँटहरूले नै मेरो सुरक्षा गरे, र मलाई झूटो अगुवाको गलत मार्गमा हिँड्नबाट जोगाए। काटछाँटमा पर्नु मेरो कर्तव्य पालनाको लागि साँच्चै फाइदाजनक थियो!


५०. स्वर्गीय राज्यको मार्गमा मलाई कसले बाधा दिन्छ?

हेङक्षिन, भियतनाम

अगष्ट २०२० मा, एक जना सिस्टरले मलाई सर्वशक्तिमान्‌ परमेश्‍वरको मण्डलीको अनलाइन भेलामा निमन्त्रणा दिइन्। सर्वशक्तिमान्‌ परमेश्‍वरका वचनहरू पढेर, खोजी र अनुसन्धान गरेर, म सर्वशक्तिमान्‌ परमेश्‍वरका वचनहरू नै परमेश्‍वरका आवाज हुन्, र सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍ने कुरामा पक्‍का भएँ। म निकै प्रभावित भएको थिएँ, र अत्यन्तै उत्साहित थिएँ। मेरा दाजुभाइहरूले पनि प्रभुको पुनरागमनको प्रतीक्षा गरिरहेका थिए। मैले तिनीहरूलाई तुरुन्तै यो शुभ समाचार बताउनुपर्छ अनि तिनीहरूले पनि परमेश्‍वरको आखिरी दिनहरूको कार्यलाई स्वीकार गर्न सक्छन् भन्‍ने मलाई थाहा थियो। त्यसकारण, मैले मेरो साइँला दाइलाई सुसमाचार सुनाएँ, र उसले हाम्रो जेठा दाई, मण्डली अगुवालाई प्रभुको पुनरागमनको खबर सुनाए। अनपेक्षित रूपमा, मेरो जेठा दाजुले थाहा पाएपछि, तिनी त्यो रात हतार-हतार मेरो घरमा आए … “हेङक्षिन, तैँले प्रभु येशू फर्केर आइसक्‍नुभएको छ र उहाँले नयाँ चरणको काम गरिरहनुभएको छ भनेर भनिस् रे हो? त्यो कसरी हुनसक्छ? प्रभु येशूले हाम्रो पाप क्षमा गर्नुभएको छ। जब उहाँ आउनुहुन्छ, उहाँले हामीलाई सीधै स्वर्गको राज्यमा उठाई लैजानुहुनेछ। उहाँले कसरी नयाँ काम गर्न सक्‍नुहुन्छ?” “दाजु, मसँग नरिसाउनुहोस् न। प्रभु येशूले हाम्रो पाप क्षमा गर्नुभएको भए पनि, हामीले अझै पनि पाप गर्न सक्छौँ, र हाम्रो पापी प्रकृति अझै पनि हामीभित्रै हुन्छ। परमेश्‍वर भन्नुहुन्छ: ‘त्यसकारण तिमीहरू पवित्र हुनुपर्छ, किनकि म पवित्र छु’ (लेवी ११:४५)। दाजु, हामी पवित्र छैनौँ भने हामीले प्रभुलाई देख्‍न सक्दैनौँ, र हामीलाई पापबाट धोइएको छैन भने हामी स्वर्गको राज्यमा प्रवेश गर्न सक्दैनौँ। हाम्रो पापी प्रकृतिलाई हटाउन, र हाम्रो पाप सम्‍बन्धी समस्यालाई जरादेखि नै समाधान गर्नको लागि परमेश्‍वरले न्यायको काम गर्नुपर्छ— हाम्रो सबै पाप लिएर प्रभु येशू क्रूसमा टाँगिनुभएको थियो।” “प्रभुले हामीलाई पापीको रूपमा हेर्नुहुन्‍न। तँ भन्छस्, हामीलाई शुद्ध गरिएको छैन, तर त्यो तेरो आफ्‍नै विचार हो। बाइबलले यसो भन्दैन। बाइबलले के भन्छ तँलाई थाहा छैन? ‘किनभने धार्मिकताको लागि मानिसले हृदयले विश्‍वास गर्छ; र मुक्तिको लागि मुखले स्वीकार गर्छ’ (रोमी १०:१०)। प्रभुमा विश्‍वास गरेर हामीले मुक्ति पाइसकेका हुँदैनौँ र? किन प्रभुले अझै पनि नयाँ काम गर्नु आवश्यक छ?” “दाजु, तपाईंले भन्‍नुभएको वचन पावलको वचन हो, प्रभु येशूको वचन होइन। प्रभु येशूले कहिल्यै पनि विश्‍वासद्वारा मुक्ति पाउनेहरू स्वर्गको राज्यमा प्रवेश गर्न सक्छन् भनेर कहिल्यै पनि भन्‍नुभएको छैन। स्वर्गको राज्यमा को प्रवेश गर्न सक्छ भनेर प्रभु येशूले स्पष्ट रूपमा बताउनुभएको छ: ‘मलाई प्रभु, प्रभु भन्ने हरेक व्यक्ति स्वर्गको राज्यमा प्रवेश गर्नेछैन; तर ऊ प्रवेश गर्नेछ जसले मेरो पिताको इच्‍छालाई पूरा गर्छ जो स्वर्गमा हुनुहुन्छ’ (मत्ती ७:२१)। दाजु, स्वर्गको राज्यमा प्रवेश गर्न हामीले परमेश्‍वरको इच्‍छा पूरा गर्नुपर्छ र परमेश्‍वरका वचनहरू अनुसार व्यवहार गर्नुपर्छ। के हामीले यो मापदण्ड पूरा गरेका छौँ? हामीले अझै पनि बारम्‍बार पाप गरिरहन्छौँ, र हामीले प्रभुका वचनहरूलाई पूरा गर्न सक्दैनौँ। प्रभु येशूले हामीलाई हाम्रा छिमेकीलाई पनि आफूलाई जस्तै प्रेम गर्नुपर्छ भनेर भन्‍नुभएको छ। के हामीले त्यसो गर्न सक्छौँ? हामीले तिनीहरूलाई प्रेम गर्न नसक्‍ने मात्र होइन, तर हामी तिनीहरूप्रति डाहा गर्छौँ, तिनीहरूलाई घृणा गर्छौँ, र हामी प्रायजसो पापमा नै जिउँछौँ। हामी स्वर्गको राज्यमा प्रवेश गर्न योग्यका छैनौं। यसैले परमेश्‍वर बोल्‍न र न्यायको काम गर्नको लागि आखिरी दिनहरूमा फेरि आउनुहुन्छ। उहाँले मानिसहरूको पापी प्रकृतिलाई हटाउन, र हाम्रो पापको समस्यालाई जरादेखि नै समाधान गर्न, अनि मानिसहरूलाई पूर्ण रूपमा शुद्ध गर्न र मुक्ति दिन यसो गर्नुहुन्छ। प्रभु येशू स्वयम्‌ले यसो भनेर अगमवाणी गर्नुभएको छ: ‘मलाई इन्कार गर्ने र मेरा वचनहरू ग्रहण नगर्नेलाई न्याय गर्ने एक जना हुनुहुन्छ: मैले बोलेको त्यो वचनले अन्तको दिनमा उसको न्याय गर्नेछ’ (यूहन्‍ना १२:४८)। अनि बाइबलले भन्छ, ‘किनभने परमेश्‍वरको घरानाबाट न्याय सुरू हुने समय आएको छ’ (१ पत्रुस ४:१७)।” “भयो! प्रभुको पुनरागमन भएपछि अर्को चरणको काम हुन्छ भनेर भन्दैछस्। के त्यसको अर्थ प्रभु येशूको छुटकाराको काम व्यर्थ भएन र? के यो व्यर्थमा गरिएको हुँदैनथियो र?” मेरो दाजुले भनेको कुरा सुन्दा, म अलिक व्याकुल भएँ। तिनले परमेश्‍वरको कामको बारेमा बुझेर आफ्‍ना धारणाहरूलाई हटाउने गरी मैले कसरी सङ्गति गर्ने? यही बेला मलाई सर्वशक्तिमान्‌ परमेश्‍वरका वचनहरूको एउटा खण्ड याद आयो: “येशूले मानिसको माझमा धेरै काम गर्नुभए पनि, उहाँले सारा मानवजातिको छुटकारा मात्र पूरा गर्नुभयो र मानिसको पापको बलि बन्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नु भएन। मानिसलाई पूर्ण रूपमा शैतानको प्रभावबाट मुक्त गर्नको निम्ति येशूले पापको बलि बनेर मानिसका पापहरू बोक्न मात्र आवश्यक थिएन, तर मानिसलाई शैतानी रूपमा भ्रष्ट पारेको उसको स्वभावबाट पूर्ण रूपमा छुटकारा दिन परमेश्‍वरले अझ ठूलो काम गर्नु आवश्यक थियो। यसैले अब, मानिसका पापहरू क्षमा गरिएका छन्, मानिसलाई नयाँ युगतिर डोऱ्याउन परमेश्‍वर देहमा फर्केर आउनुभएको छ, र सजाय अनि न्यायको काम सुरु गर्नुभएको छ। यो कामले मानिसलाई एक उच्च क्षेत्रमा पुर्‍यायो। उहाँको प्रभुत्वमा आउनेहरू सबैले अझ उच्च सत्यता प्राप्त गर्नेछन् र अझ ठूला आशिषहरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, बाटो र जीवन प्राप्त गर्नेछन्” (वचन, खण्ड १। परमेश्‍वरको देखापराइ र काम। प्रस्तावना)। परमेश्‍वरका वचनहरूले मेरो हृदय स्पष्ट र उज्यालो बनायो। मैले मेरो दाजुलाई भनेँ, “परमेश्‍वर आखिरी दिनहरूमा न्यायको काम गर्न आउनुहुन्छ भन्दैमा प्रभु येशूको छुटकाराको काम व्यर्थ भयो भन्‍ने हुँदैन। प्रभु येशूले मानिसहरूको पाप क्षमा गर्नुभयो ताकि तिनीहरूलाई उप्रान्त व्यवस्थाद्वारा दोषी नठहराइयोस् अनि दण्ड नदिइयोस्, तर प्रभु येशूले गर्नुभएको काम छुटकाराको काम मात्रै थियो, मानिसहरूलाई शुद्ध पार्ने र मुक्ति दिने काम थिएन। हामी सबै अझै पापमा जिइरहेका छौँ। परमेश्‍वरको आखिरी दिनहरूको न्यायको कामविना, हामी पापबाट उम्‍कन र परमेश्‍वरको राज्यमा प्रवेश गर्न सक्दैनौँ।” तिनले मसँग तर्क गर्न नसक्‍ने देखेपछि, तिनले अत्यन्तै रिसाएर भने, “तैँले सर्वशक्तिमान्‌ परमेश्‍वरमा विश्‍वास गरेको धेरै भएको छैन, र पनि तैँले धेरै सिकेछस्। मैले जे भने पनि, तैँले तर्क गर्न सक्छस्, त्यसकारण मैले तँलाई केही पनि बन्‍न सक्दिनँ!” त्यसपछि, तिनी रिसाउँदै गए। मैले सोचेँ, “तिनले प्रभुमा विश्‍वास गर्छन् र हरेक दिन प्रभुको पुनरागमनको प्रतीक्षा गर्दै आएका छन्, तर प्रभुको पुनरागमनको बारेमा सुनेपछि पनि, किन तिनले यसको बारेमा खोजी-निधो गरेनन्, तर अत्यन्तै रिसाए? सायद तिनमा धेरै धार्मिक धारणाहरू भएको हुनाले, तिनले तुरुन्तै यसलाई स्वीकार गर्न नसकेका हुन्। मैले तिनीसँग सङ्गति गर्ने अर्को मौका खोज्‍नुपर्छ।”

चाँडै नै, मैले सर्वशक्तिमान्‌ परमेश्‍वरमा विश्‍वास गरेको छु भन्‍ने थाहा पाएर मेरा दुई जना भाउजूहरू मेरो घरमा आए … “हेङक्षिन, तिमीले सर्वशक्तिमान् परमेश्‍वरमा विश्‍वास गर्‍यौ र, तिमीले प्रभुको नाउँमा होइन, उहाँको नाउँमा प्रार्थना गर्छौ रे। यो त प्रभुलाई धोका दिनु र धर्म त्याग्‍नु हो।” “अँ, तपाईंहरूले अहिलेसम्‍म यो कुरा बुझ्‍नुभएको छैन त्यसैले यसो भन्दैहुनुहुन्छ। तपाईंहरूले सर्वशक्तिमान्‌ परमेश्‍वरका वचनहरू पढ्नुभएको छैन, र उहाँ नै फर्कनुभएका प्रभु येशू हुनुहुन्छ भन्‍ने तपाईंहरूलाई थाहा छैन। सर्वशक्तिमान्‌ परमेश्‍वर र प्रभु येशू एउटै आत्मा र एउटै परमेश्‍वर हुनुहुन्छ। परमेश्‍वरले फरक-फरक युगमा फरक-फरक नाम प्रयोग गर्नुभएको मात्रै हो। व्यवस्थाको युगमा, परमेश्‍वरको नाम यहोवा थियो, तर अनुग्रहको युगमा परमेश्‍वरको नाम येशू थियो। परमेश्‍वरको नाम परिवर्तन भएको छ, तर प्रभु येशू र यहोवा एउटै परमेश्‍वर हुनुहुन्‍नथियो भनेर भन्‍न सक्‍नुहुन्छ? के प्रभु येशूमा विश्‍वास गर्नु यहोवा परमेश्‍वरलाई धोका दिनु थियो भनेर भन्‍न सक्‍नुहुन्छ? सर्वशक्तिमान्‌ परमेश्‍वर, प्रभु येशू, र यहोवा परमेश्‍वर एउटै हुनुहुन्छ। हेर्नुहोस्, म तपाईंहरूलाई एउटा भिडियो देखाउँछु, र तपाईंहरूले बुझ्‍नुहुनेछ।” सर्वशक्तिमान्‌ परमेश्‍वर भन्‍नुहुन्छ: “म कुनै समय यहोवाको रूपमा चिनिन्थें। मलाई कुनै समय मसीह भनिन्थ्यो र मानिसहरूले प्रेम र आदरसाथ मलाई मुक्तिदाता येशू भनी पुकार्थे। यद्यपि, आज म यस उप्रान्त मानिसहरूले विगतको समयमा चिनेको यहोवा वा येशू होइन; म त आखिरी दिनहरूमा फर्केर आएको परमेश्‍वर, युगको अन्त ल्याउने परमेश्‍वर हुँ। म पृथ्वीको पल्लो छेउबाट उदय हुने, मेरो समग्र स्वभावले पूर्ण भएको, र अधिकार, आदर र महिमाले भरिपूर्ण परमेश्‍वर स्वयम्‌ हुँ। मानिसहरू कहिल्यै पनि मसँग सम्बद्ध भएका छैनन्, मलाई कहिल्यै चिनेका छैनन् र सदैव मेरो स्वभावप्रति अनभिज्ञ भएका छन्। संसारको सृष्टिदेखि अहिलेसम्म नै एक जनाले पनि मलाई देखेको छैन। आखिरी दिनहरूमा मानिसमा देखा पर्नुहुने र मानिसहरू माझ गुप्त परमेश्‍वर उहाँ नै हुनुहुन्छ। उहाँ मानिस माझ सत्य र वास्तविक रूपमा उज्ज्वल सूर्य र प्रज्वलित ज्वालाजस्तै शक्ति र अधिकारले पूर्ण भएर बास गर्नुहुन्छ। मेरा वचनहरूद्वारा न्याय नगरिने एक जना व्यक्ति वा चीज छैन र प्रज्वलित आगोद्वारा शुद्ध नपारिने एक जना व्यक्ति वा चीज छैन। अन्तमा, मेरा वचनहरूको कारणले सबै जातिहरूलाई आशिष्‌ दिइनेछ, र मेरो वचनहरूको कारणले टुक्रा-टुक्रा पारिनेछ। यसरी, आखिरी दिनहरूको अवधिका सबै मानिसहरूले म फर्केर आएको मुक्तिदाता हुँ र म सारा मानवजातिमाथि विजय हासिल गर्ने सर्वशक्तिमान् परमेश्‍वर हुँ भनी देख्नेछन्। म कुनै समय मानिसको निम्ति पापबलि थिएँ, तर म आखिरी दिनहरूमा सबै थोकलाई भस्म गर्ने सूर्यको ज्वालाका साथसाथै सबै थोकलाई उदाङ्गो पार्ने धार्मिकताको सूर्य पनि भएको छु भनी सबैले देख्नेछन्। आखिरी दिनहरूका मेरो काम यही हो। मैले यो नाउँ धारण गरेँ र यो स्वभाव हासिल गरेँ ताकि म धर्मी परमेश्‍वर, उज्वल सूर्य, प्रज्वलित ज्वाला हुँ भन्ने सबै मानिसहरूले देखून्, र ताकि सबैले म, एक मात्र साँचो परमेश्‍वरको आराधना गरून्, र ताकि तिनीहरूले मेरो साँचो रूप देख्न सकून्: म इस्राएलीहरूको मात्र परमेश्‍वर होइन, र म उद्धारकर्ता मात्र होइन; म स्वर्गहरू, पृथ्वी र समुद्रभरिका सबै प्राणीहरूका परमेश्‍वर हुँ” (वचन, खण्ड १। परमेश्‍वरको देखापराइ र काम। मुक्तिदाता पहिले नै “सेतो बादल” मा फर्किसक्नुभएको छ)। परमेश्‍वरका वचनहरू पढेपछि, मैले मेरा भाउजूहरूसँग सङ्गति गरेँ, “परमेश्‍वरको नाम हरेक युग र परमेश्‍वरको कामको हरेक चरणमा परिवर्तन हुन्छ। परमेश्‍वरले फरक युगमा फरक नामको प्रयोग गर्नुहुन्छ, हरेक युगमा एउटा नाम लिनुहुन्छ, र हरेक नामले परमेश्‍वरको कामको हरेक चरणलाई प्रतिनिधित्व गर्छ। व्यवस्थाको युगमा, परमेश्‍वरले ‘यहोवा’ नाम लिएर व्यवस्था जारी गर्नुभयो र मानवजातिलाई पृथ्वीमा जिउन सिकाउनुभयो। अनुग्रहको युगमा, परमेश्‍वरका आत्मा प्रभु येशूको रूपमा देहधारी हुनुभयो र मानवजातिको लागि छुटकाराको काम गर्नुभयो। आखिरी दिनहरूमा, परमेश्‍वर सर्वशक्तिमान्‌ परमेश्‍वरको रूपमा देहधारी भएर आउनुहुन्छ र सत्यता व्यक्त गर्नुहुन्छ अनि मानिसहरूलाई न्याय गर्ने र शुद्ध पार्ने काम गर्नुहुन्छ। बाहिरबाट हेर्दा, परमेश्‍वरको नाम र काम परिवर्तन भएको जस्तो देखिन्छ, तर परमेश्‍वरको कामको सार अपरिवर्तनीय छ। सधैँ एउटै परमेश्‍वरले मानवजातिलाई मुक्ति दिन काम गर्दै आउनुभएको थियो।” मैले तिनीहरूलाई एउटा उदाहरण पनि दिएँ। कुनै व्यक्तिले अस्पतालमा काम गर्न सक्छ, र सबैले उसलाई “डाक्टर” भनेर भन्छन्, तर एक दिन, उसले पढाउने निर्णय गर्छ, र सबैले उसलाई “शिक्षक” भन्छन्, र पछि ऊ मण्डलीमा प्रचार गर्न जान्छ, र अरूले उसलाई “पाष्टर” भनी भन्छन्। बुझ्‍नुभयो त? उसको काम परिवर्तन भयो, र अरूले उसलाई बोलाउने नाम पनि परिवर्तन भयो, तर ऊ अझै पनि एउटै व्यक्ति हुन्छ। अझै ऊ उही हुन्छ। यसरी नै, परमेश्‍वरले फरक-फरक युगमा फरक-फरक नाम प्रयोग गर्नुहुन्छ, तर परमेश्‍वरको सार र पहिचान परिवर्तन हुँदैन, र उहाँ एउटै परमेश्‍वर हुनुहुन्छ। जब हामीले सर्वशक्तिमान्‌ परमेश्‍वरको नाममा प्रार्थना गर्छौँ, तब हामीले प्रभुलाई धोका दिएर विश्‍वासघाती बनिरहेका हुँदैनौँ, हामीले प्रभुलाई स्वागत गरिरहेका र उहाँका पाइलाहरू पछ्याइरहेका हुन्छौँ। म बोलिरहेको बेला, मेरा जेठो दाजु र साइँला दाइ पनि आए, मेरो जेठो दाजुले रिसाउँदै मेरो कुरा बीचैमा काटे। “त्योसँग अब कुरा नगर। त्योसँग बोलेर सकिँदैन। जे भने पनि, त्यसले उत्तर दिन सक्छ, त्यसकारण बोलेर के काम?” “हेङक्षिन, तैँले गलत कुरामा विश्‍वास गरिस्। अब यसो नगर्।” “तिमी सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भनेर भन्छौ। गएर पाष्टरलाई प्रचार गर। पाष्टरले यो साँचो मार्ग हो भनेर भन्छ भने, हामी सँगै विश्‍वास गरौँ, नत्र भने, मण्डलीमा फर्केर आऊ र हामीसँगै विश्‍वास गर। तिमीहरू सबै एउटै आमाका छोराहरू हौ। तिमीहरू आ-आफ्‍नो बाटो लाग्‍नु हुँदैन।” मेरा दाजु-भाउजूहरूले पाष्टरलाई कसरी पूजा गर्छन् भन्‍ने देखेर, मैले तिनीहरूलाई भनेँ, “हामी विश्‍वासीहरूले सबैभन्दा बढी परमेश्‍वरको आज्ञापालन गर्नुपर्छ र उहाँलाई नै आदर गर्नुपर्छ। हामीले अन्धाधुन्ध मानिसहरूको कुरा मान्‍नु हुँदैन। विशेष गरी प्रभुलाई स्वागत गर्ने कुरामा, हामीले पाष्टरलाई निर्णय गर्न दिनु हुँदैन। प्रभु येशूले भन्‍नुभयो, परमेश्‍वरको भेडाले उहाँको आवाज सुन्‍न सक्छ। हामीले प्रभुलाई स्वागत गर्न सकौँ भनेर हामीले परमेश्‍वरको आवाज सुन्‍ने कार्यमा ध्यान दिनुपर्छ।” मैले तिनीहरूलाई यसो पनि भनेँ, “जब प्रभु येशू काम गर्न आउनुभयो, यहूदी धर्ममा विश्‍वास गर्नेहरूले परमेश्‍वरको आवाज सुन्‍ने प्रयास गरेनन्। प्रभु येशूलाई विरोध गर्ने र दोष दिने कार्यमा तिनीहरूले अन्धाधुन्ध फरिसीहरूलाई पछ्याए। परिणाम स्वरूप, तिनीहरूले प्रभुको मुक्ति गुमाए। यो हाम्रो लागि एउटा पाठ हो।” तर मैले जे भने पनि, मेरा दाजु-भाउजूहरूले मेरो कुरा सुन्दै-सुनेनन्, र तिनीहरूले पाष्टरको कुरा गलत हुन सक्दैन भनेर जोड दिए। तिनीहरूको आचरण देखेर, मैले सोचेँ, “तिनीहरूले पाष्टरको धेरै पूजा गर्छन्, यहाँसम्‍म कि पाष्टरले यसलाई स्वीकार गर्‍यो भने, तिनीहरूले पनि यसलाई स्वीकार गर्छन्।”

जनवरी २०२१ मा एक दिन, पाष्टर र अगुवाहरू मेरो घरमा आए, र मैले यही मौकामा तिनीहरूलाई सुसमाचार सुनाएँ। “मत्ती २४:३७ ले भन्छ, ‘नोआका दिनहरू जस्ता थिए, मानिसको पुत्रको आगमन पनि त्यस्तै हुनेछ।’ र २४:४४ ले भन्छ, ‘यसकारण, तिमीहरू पनि तयार होऊ: किनभने मानिसको पुत्र तिमीहरूले नसोचेको समयमा आउँछ।’ अनि लूका १७:२४-२५ ले भन्छ, ‘किनभने जसरी चट्याङ्गले आकाशमुनिको एउटा भागलाई उज्यालो बनाउँदा आकाशमुनिको अर्को भागलाई पनि चम्किलो बनाउँछ; मानिसको पुत्र पनि उनको दिनमा त्यस्तै हुनेछन्। तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ।’ यो अगमवाणीले ‘मानिसको पुत्रको आगमन’ र ‘मानिसको पुत्र आउँछ’ भनेर उल्‍लेख गरेको छ। त्यसो भए, मानिसको पुत्र को हो? मानिसको पुत्रले परमेश्‍वरको देहधारणलाई जनाउँछ। प्रभु येशू मानिसको पुत्र हुनुहुन्थ्यो किनभने उहाँ परमेश्‍वरका आत्माको देहधारण हुनुहुन्थ्यो। आत्मालाई मानिसको पुत्र भनेर भन्‍न मिल्दैन। त्यसकारण, आखिरी दिनहरूमा प्रभु मानिसको पुत्रको रूपमा देहधारी भएर आउनुहुन्छ भनेर अगमवाणीले भनेको छ। यदि प्रभु येशूको पुनरुत्थान शरीर, अर्थात् आत्मिक शरीर बादलमा ओर्लियो र महान् महिमाको साथ सबैको अघि देखा पर्‍यो भने, कसले उहाँलाई विरोध गर्ने वा दोष दिने आँट गर्थ्यो? तैपनि प्रभु येशूले भन्‍नुभयो, ‘सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ।’ यो अगमवाणी कसरी पूरा हुन्छ? साधारण र सामान्य व्यक्ति जस्तो देखिने गरी मानिसको पुत्रको रूपमा परमेश्‍वर देहधारी भएर आउनुभयो भने मात्रै, अर्थात् मानिसहरूले ईश्‍वर भनी नचिन्‍ने रूपमा आउनुभयो भने मात्रै, उहाँलाई दोष दिइन्छ र इन्कार गरिन्छ। त्यसकारण, प्रभु येशूको अगमवाणी अनुसार, प्रभु आखिरी दिनहरू देहधारी भई फर्कनुहुनेछ, र यो पूर्ण रूपमा निश्‍चित कुरा हो।” “बाइबलका यी पदहरूले ‘मानिसको पुत्र’ भन्‍ने उल्‍लेख गर्छन् र यसले प्रभु येशूलाई जनाउँछ।” “ब्रदर हान, प्रभु येशूले स्पष्ट रूपमै भन्‍नुभएको छ। यी अगमवाणीहरू प्रभुको पुनरागमनसँग सम्‍बन्धित छन्, प्रभु येशूको बारेमा होइन।” “बाइबलले स्पष्ट रूपमा भन्छ, ‘अनि त्यसपछि स्वर्गमा मानिसको पुत्रको चिन्‍ह देखा पर्नेछ: अनि पृथ्वीका सबै कुलले शोक गर्नेछन्, अनि तिनीहरूले मानिसको पुत्रलाई शक्ति र महान् महिमाका साथमा स्वर्गको बादलमा आइरहनुभएको देख्‍नेछन्’ (मत्ती २४:३०)। प्रभु बादलको सवारीमा आउनुहुन्छ, तर तपाईंले त उहाँ देहधारी भएर आउनुहुन्छ भनी भन्‍नुहुन्छ। के यी कुराहरू बाझिँदैनन् र? हामी त बादलको सवारीमा आउनुहुने प्रभु येशूलाई प्रतीक्षा गरिरहेका छौँ। अब, समय नजिकै आइसकेको छ, सबै विपत्तिहरू देखा परिसकेका छन्, र हामीलाई स्वर्गको राज्यमा लैजानको लागि प्रभु बादलको सवारीमा आउन लाग्‍नुभएको छ। प्रभुमा यति धेरै वर्ष विश्‍वास गरिसकेपछि, तपाईं त्यहाँ पुग्‍न लाग्‍नुभएको थियो, तर तपाईंले त, सबै कुरा त्याग्‍नुभयो।” “पाष्टर वाङ्ग, तपाईंले भर्खर उल्‍लेख गर्नुभएको अगमवाणी पनि साँचो हो, तर परमेश्‍वरको देहधारण हुन्छ भन्‍ने कुराले उहाँ बादलको सवारीमा आउनुहुन्छ भन्‍ने कुरालाई विरोध गर्दैन। मैले पनि सुरुमा यो कुरा बुझेको थिइनँ। पछि, सर्वशक्तिमान्‌ परमेश्‍वरका वचनहरू पढिसकेपछि, मैले के महसुस गरेँ भने प्रभु दुई चरणमा आउनुहुनेछ। पहिले, उहाँ सत्यता व्यक्त गर्न र न्यायको काम गर्न मानिसको पुत्रको रूपमा गुप्तमा आउनुहुन्छ, त्यसपछि विजेताहरूको समूह निर्माण गरेपछि, परमेश्‍वरले असललाई इनाम दिन र दुष्टलाई दण्ड दिन विपत्तिहरू पठाउनुहुन्छ। विपत्तिहरूपछि, परमेश्‍वर बादलको सवारीमा ओर्लनुहुन्छ र सबैकहाँ देखा पर्नुहुन्छ। त्यो बेला, सर्वशक्तिमान्‌ परमेश्‍वरलाई विरोध गर्ने र दोष दिने सबै रुनेछन् र तिनीहरूले दाह्रा किट्नेछन्, जुन घटनाले प्रभु बादलको सवारीमा आउनुहुन्छ भन्‍ने अगमवाणीलाई पूर्ण रूपमा पूरा गर्छ, ‘हेर, उहाँ बादलहरूसहित आउनुहुन्छ; अनि हरेक आँखाले उहाँलाई देख्‍नेछन्, र तिनीहरूले पनि जुनले उहाँलाई घोचे: अनि उहाँको कारण पृथ्वीका सबै जातिले विलाप गर्नेछन्’ (प्रकाश १:७)।” त्यो बेला, पाष्टर र अरू व्यक्तिहरू चकित भए र चुपचाप बसे। मैले तिनीहरूलाई सर्वशक्तिमान्‌ परमेश्‍वरका वचनहरूको एउटा खण्ड पढेर सुनाएँ: “जब तिमीहरूले येशू स्वर्गबाट सेतो बादलमा आउनुभएको आफ्नै आँखाले देख्छौ, त्यो धार्मिकताको सूर्य सार्वजनिक रूपमा देखा पर्ने क्षण हुनेछ। सायद त्यो क्षण तेरो निम्ति ठूलो उल्लासको समय हुन सक्छ, तर तैँले येशू स्वर्गबाट ओर्लनुभएको देख्‍ने समय तँ दण्ड भोग्‍नलाई नरक जाने बेला पनि हो भनी जान्‍नुपर्छ। त्यो परमेश्‍वरको व्यवस्थापन योजनाको अन्त्यको समय हुनेछ, र त्यो परमेश्‍वरले असललाई इनाम र दुष्टलाई दण्ड दिने समय हुनेछ। सत्यताको अभिव्यक्ति मात्र हुँदा मानिसले चिन्हहरू देख्‍नुअघि नै परमेश्‍वरको न्याय अन्त्य भइसकेको हुनेछ। सत्यता स्वीकार गर्नेहरू, चिन्हहरू नखोज्नेहरू र यसरी शुद्ध पारिएकाहरू परमेश्‍वरको सिंहासनसामु फर्केका र सृष्टिकर्ताको अंगालोमा प्रवेश गरेका हुनेछन्। ‘सेतो बादलमा सवार नहुने येशू झुटो ख्रीष्ट हो’ भन्‍ने विश्‍वासमा अड्डी कस्‍नेहरू अनन्त दण्डको भागीदार हुनेछन्, किनभने तिनीहरूले चिन्ह प्रदर्शन गर्नुहने येशूमा मात्र विश्‍वास गर्छन्, तर कठोर न्याय घोषणा गर्नुहुने र साँचो मार्ग र जीवनको निकास दिनुहुने येशूलाई स्वीकार गर्दैनन्। यसकारण, सेतो बादलमा येशूको खुल्लमखुल्ला पुनरागमन हुँदा मात्र उहाँले तिनीहरूलाई निराकरण गर्नुहुनेछ। तिनीहरू अति हट्ठी, आफैमा अति आत्मविश्‍वासी, अति अहङ्कारी छन्। यस्ता भ्रष्टहरूलाई येशूले कसरी इनाम दिन सक्‍नुहुन्छ? सत्यता स्वीकार गर्न सक्‍नेहरूका निम्ति येशूको पुनरागमन ठूलो मुक्ति हो, तर सत्यता स्वीकार गर्न नसक्‍नेहरूका निम्ति यो दण्डको चिन्ह हो। तिमीहरूले आफ्नै मार्ग चुन्‍नुपर्छ र पवित्र आत्माको निन्दा र सत्यतालाई इन्कार गर्नु हुँदैन। तँ अज्ञानी र अहङ्कारी व्यक्ति हुनुहुँदैन, बरु पवित्र आत्माको मार्गदर्शन पालन गर्ने, सत्यताको उत्कट इच्छा र खोजी गर्ने व्यक्ति हुनुपर्छ; तिमीहरू यसरी मात्र लाभान्वित हुनेछौ” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई फेरि बनाइसक्‍नुभएको हुनेछ)। परमेश्‍वरका अख्तियारपूर्ण वचनहरू सुनेपछि त्यहाँ उपस्थित सबै जना चकित भए। केही समयपछि, पाष्टरले मुख खोले। “तपाईंले यी वचनहरू परमेश्‍वरका नयाँ वचनहरू हुन् भनी भन्‍नुभएको हो? त्यो सही होइन। परमेश्‍वरका सबै वचनहरू बाइबलमा नै छन्, र बाइबलभन्दा बाहिर कुनै पनि वचन छैन। यदि छ भनी भन्छौँ भने, ती त बाइबलमा कुरा थप्‍नु सरह हो। प्रकाशको पुस्तकले स्पष्ट रूपमा उल्‍लेख गर्छ, ‘किनकि यस पुस्तकका अगमवाणीका वचनहरू सुन्‍ने हरेक मानिसलाई म गवाही दिन्छु, यदि कुनै मानिसले यी कुराहरूमा थप्यो भने परमेश्‍वरले यस पुस्तकमा लेखिएका विपत्तिहरू त्यसलाई थपिदिनुहुनेछः र यदि कुनै मानिसले यस अगमवाणीका पुस्तकबाट वचनहरू हटायो भने, परमेश्‍वरले जीवनको पुस्तकबाट, पवित्र सहरबाट र यस पुस्तकमा लेखिएका कुराहरूबाट उसको हिस्‍सा हटाउनुहुनेछ’ (प्रकाश २२:१८-१९)।” “पाष्टर वाङ्ग, यसमा केही थप्‍न वा यसबाट घटाउन मिल्दैन भन्‍नुको अर्थ, प्रकाशको पुस्तकका अगमवाणीहरूमा मनोमानी ढङ्गले थप्‍ने वा त्यसबाट हटाउने गर्नु हुँदैन भनेर मानिसहरूलाई चेतावनी दिइएको हो। यसको अर्थ परमेश्‍वरले उप्रान्त नयाँ वचनहरू बोल्‍नुहुन्‍न भन्‍ने होइन। प्रभु येशू स्वयम्‌ले यसो भन्‍नुभयो, ‘मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तैपनि, जब उहाँ, अर्थात् सत्यका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ’ (यूहन्‍ना १६:१२-१३)। प्रभु येशूले स्पष्ट रूपमै भन्‍नुभएको छ, आखिरी दिनहरूमा उहाँको पुनरागमन हुँदा, उहाँले हामीलाई सबै सत्यतामा दोहोर्‍याउन धेरै वचनहरू बोल्‍नुहुनेछ। तपाईंको बुझाइ अनुसार त, आखिरी दिनहरूमा परमेश्‍वर फर्किनुहुँदा, उहाँले उप्रान्त बोल्‍नुहुनेछैन र काम गर्नुहुनेछैन। त्यसोभए प्रभु येशूका यी वचनहरू कसरी पूरा हुनेछन् र लागू हुनेछन्? परमेश्‍वर नै सत्यता, जीवनको स्रोत, अनि कहिल्यै नसुक्‍ने जीवनको पानीको स्रोत हुनुहुन्छ। तपाईंले परमेश्‍वरका वचनहरू र कामलाई बाइबलमा सीमित गर्नुहुन्छ, मानौँ परमेश्‍वरले बाइबलमा भएका यी वचनहरू मात्रै बोल्‍न सक्‍नुहुन्छ। के यो परमेश्‍वरलाई हदबन्दी गर्नु र हेला गर्नु होइन र?” मेरो कुरा सुनेपछि पाष्टर वाङ्ग बोल्‍न छाड्नुभयो। मैले सोचेँ, “म पाष्टरहरूको पूजा गर्ने गर्थेँ। मलाई तिनीहरू बाइबलप्रति परिचित छन् र तिनीहरूसँग बाइबलको ज्ञान छ भन्‍ने लागेको थियो। तर अचम्‍मको कुरो, तिनीहरूले बाइबल बुझेका छैनन्, र तिनीहरूले परमेश्‍वरको कामलाई समेत सीमित गर्छन्।” मलाई खिन्‍न लाग्यो।

धेरै वाद-विवादपछि, म मेरो विश्‍वासमा दृढ छु भन्‍ने देखेर पाष्टरले मलाई अन्योलमा पार्न धेरै भ्रमहरूको प्रयोग गरे, र मैले परमेश्‍वरका वचनहरू प्रयोग गरेर त्यसको खण्डन गरेँ, अनि मैले परमेश्‍वरको आखिरी दिनहरूको कामको बारेमा गवाही दिएँ, तर तिनीहरूले पटक्‍कै कुरा सुनेनन्। विवादको अन्तिममा, मेरो कुरा खण्डन गर्न नसक्‍ने देखेर, पाष्टर वाङ केही पनि बोलेनन्। तिनीसँगै आएका अगुवा हानले मलाई भने, “हेङक्षिन, सर्वशक्तिमान्‌ परमेश्‍वरमा विश्‍वास गर्न छोडिदिनुहोस् किनभने तपाईंको जीवनको जिम्‍मेवार व्यक्ति हामी हौँ। हामीले यो प्रेमको कारण गरिरहेका छौँ। तपाईंले गलत मार्ग लिनुहुन्छ भन्‍ने हामीलाई डर छ। तिमी जस्तो बाइबल बुझेको मानिसहरू त मण्डलीको अगुवा भएर हाम्रो काममा सहकार्य गर्नु पर्ने हो। कति राम्रो हुनेथियो होला।” तिनको कुरा सुनेपछि, मलाई बाइबलमा प्रभु येशूलाई परीक्षा गर्ने दियाबलसका वचनहरू याद आयो, “फेरि, दुष्टले उहाँलाई एकदमै अग्लो पहाडमा लैजान्छ र संसारका राज्यहरू र तिनको महिमा देखाउँछ; अनि उहाँलाई भन्यो, यदि तपाईंले लम्‍पसार परेर मेरो आराधना गर्नुभयो भने, म तपाईंलाई यी सबै थोक दिनेछु” (मत्ती ४:८-९)। तिनीहरूले मलाई मण्डलीको अगुवा हुन अनुरोध गर्नु दियाबलसको परीक्षा थियो। यदि तिनीहरूले मलाई प्रतिष्ठा र हैसियतद्वारा प्रलोभनमा पारे भने, म तिनीहरूसँगै जानेछु भन्‍ने तिनीहरूलाई लागेको थियो। प्रतिष्ठा र हैसियत तिनीहरूका लागि अत्यन्तै महत्त्वपूर्ण कुरा थिए! तिनीहरूले प्रभुको पुनरागमनको खबर सुनेका थिए, तर खोजी र अनुसन्धान गर्नुको सट्टा, तिनीहरूले मलाई साँचो मार्गबाट लोभ्याएर लैजाने प्रयास गरे। यो अत्यन्तै धूर्त कार्य थियो! त्यसकारण, मैले तिनीहरूको कुरा इन्कार गरेँ। “म मण्डली फर्केर जान्‍नँ। अहिले, प्रभु येशू नयाँ काम गर्न फर्केर आउनुभएको छ। उहाँले अनुग्रहको युगको मण्डलीहरूमा काम गर्नुहुन्‍न। म मण्डली गएर के फाइदा? हामीले परमेश्‍वरको नयाँ कामलाई स्वीकार गरेर परमेश्‍वरलाई पछ्याउनुपर्छ, नत्र प्रभुले हामीलाई त्याग्‍नुहुनेछ र हटाउनुहुनेछ। यो अवस्था प्रभु येशू काम गर्न आउनुभएको बेलाको जस्तै छ। चेलाहरूले प्रभु येशूका वचनहरू सुने, प्रभुको आवाज चिने, प्रभुलाई पछ्याए, र प्रभुको मुक्ति पाए, र मन्दिरमा नै बसेर व्यवस्था पालना गर्नेहरूलाई प्रभुले त्याग्‍नुभयो र हटाउनुभयो। तपाईंहरू सबैलाई यो कुरा थाहा हुनुपर्छ। आखिरी दिनहरूमा प्रभु फर्केर आइसक्‍नुभएको छ। हामीले उहाँको आवाज सुनेनौँ भने, हामीले कसरी उहाँलाई स्वागत गर्न सक्छौँ? प्रभु येशूले भन्नुभयो: ‘मेरो भेडाले मेरो सोर सुन्छ, र म तिनीहरूलाई चिन्छु र तिनीहरूले मलाई पछ्याउँछन्’ (यूहन्‍ना १०:२७)। प्रकाशको पुस्तकले यसो भनेर पनि अगमवाणी गरेको छ, ‘आत्माले मण्डलीहरूलाई के भन्‍नुहुन्छ सो, कान हुनेले सुनोस्’ (प्रकाश अध्याय २, ३)। ‘हेर, म ढोकामा खडा हुन्छु र ढक्‍ढकाउँछु: यदि कसैले मेरो स्वर सुन्‍छ र ढोका खोल्‍छ भने, म उसकहाँ भित्र आउनेछु र म उसँग खानपान गर्नेछु र उसले मसँग खानपान गर्नेछ’ (प्रकाश ३:२०)। पाष्टर वाङ, प्रभुलाई स्वागत गर्ने क्रममा, सबैभन्दा महत्त्वपूर्ण कुरा भनेको प्रभुको आवाज सुन्‍नु हो। कसैले उहाँ फर्केर आउनुभएको छ भनेर गवाही दिन्छ भने, हामीले हाम्रा धारणाहरूलाई पन्छाएर खोजी र अनुसन्धान गर्नुपर्छ। नत्र, हामीले प्रभुलाई स्वागत गर्न सक्दैनौँ अनि हामी स्वर्गको राज्यमा प्रवेश गर्न पाउँदैनौँ।” “हामीले परमेश्‍वरको आवाज सुन्‍नु पर्दैन, हामीले उहाँको राज्यमा हामीलाई लैजानको लागि बादलको सवारीमा प्रभु आउनुहुने दिनको प्रतीक्षा मात्रै गर्नुपर्छ। यदि प्रभु येशू बादलमा आउनुहुँदा हामीले रुँदै दाह्रा किट्ने दिन आयो भने, हामी त्यसको जिम्‍मेवारी लिनेछौँ। तर मैले तपाईंलाई स्पष्ट रूपमा भन्‍नुपर्छ। यदि तपाईंले गलत विश्‍वास गर्नुभयो र गलत मार्ग अपनाउनुभयो भने, हामीलाई दोष नदिनुहोस्। यदि तपाईं परिवर्तन हुन चाहनुहुन्छ भने, तपाईं अझै पनि मण्डली फर्केर आउन सक्‍नुहुन्छ। म तपाईंलाई यसको बारेमा विचार गर्न केही दिनको समय दिन्छु। अबको सात दिनमा, मण्डली आएर मलाई उत्तर दिनुहोस्। अनि म तपाईंलाई चेतावनी दिँदैछु, मण्डलीमा आएर तपाईंको सुसमाचार सुनाउने अनुमति छैन। यदि तपाईंको कारण मण्डलीको कसैले सर्वशक्तिमान्‌ परमेश्‍वरमा विश्‍वास गर्न थाल्यो भने, मैले जानेको छु!” पाष्टरले बोलिसकेपछि, तिनले मेरो परिवारलाई भने, “हामीले धेरै कुरा भन्यौँ, र पनि यिनले सुनेनन्। तपाईं यिनको परिवार हुनुहुन्छ, त्यसकारण तिनलाई मनाउने प्रयास गर्नुहोस्।” त्यसपछि, पाष्टर रिसाउँदै गए।

मैले पाष्टरको कुरा नमानेको देख्दा मेरो परिवार अत्यन्तै रिसाए, त्यसकारण तिनीहरू सबै मलाई हप्काउन आए, र मेरो माइला दाजुले त कुटपिट गर्ने धम्की समेत दिए। “हामीले पाष्टरलाई बोलायौँ अनि तैँले हामीलाई लाजमा पारिस्। पाष्टरले धेरै कुरा भने, तर तैँले सुनिनस्, अनि तैँले सर्वशक्तिमान्‌ परमेश्‍वरमा विश्‍वास गर्ने जिद्दी गर्छस्। तँलाई म कुटेर मार्छु!” “बिन्ती छ, मैले के गल्ती गरेको छु र मलाई कुट्न चाहनुहुन्छ? प्रभु फर्केर आउनुभएको छ। मैले उहाँको आवाज सुनेर उहाँलाई स्वागत गरेको मात्र हुँ। किन मसँग यस्तो व्यवहार गरिरहनुभएको छ? के तपाईंहरू अझै पनि परमेश्‍वरका विश्‍वासी हुनुहुन्छ र?” “तैँले पाष्टरको कुरा समेत सुन्दैनस्। तँलाई के भयो?” “तपाईं परमेश्‍वरमा विश्‍वास गर्नुहुन्छ कि पाष्टरमा विश्‍वास गर्नुहुन्छ? मैले परमेश्‍वरको आखिरी दिनहरूको काम स्वीकार गरेकै कारणले, पाष्टरले मलाई यसरी बाधा दिन्छ र रोक्‍ने प्रयास गर्छ। मलाई त पाष्टर र ती अगुवाहरू ढोङ्गी फरिसीहरू हुन् जस्तो लाग्छ। परमेश्‍वर फर्किनुभएको छ, उहाँले आफ्‍नो काम गरिरहनुभएको छ, र उहाँले धेरै सत्यता व्यक्त गर्नुभएको छ, तर तिनीहरू आफैलाई खोजी र अनुसन्धान गर्दैनन्, र तिनीहरूले अरूलाई पनि प्रभुलाई स्वागत गर्नबाट रोक्छन्। मलाई साँचो मार्गबाट लोभ्याएर लैजानको लागि तिनीहरूले हैसियतको प्रलोभन समेत देखाए, र यो मेरो आफ्‍नै जीवनको लागि हो भनेर भने। के यो झूट मात्रै होइन र? तिनीहरूले मलाई फसाएर बरबाद गर्न चाहन्छन्! प्रभु येशूले फरिसीहरूलाई यसो भनेर खुलासा गर्नुभयो, ‘शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने तिमीहरूले मानिसहरूको विरुद्ध स्वर्गको राज्य बन्द गर्छौ: किनभने न त तिमीहरू आफै जान्छौ, न भित्र जानलाई प्रवेश गरिरहेकाहरूलाई नै प्रवेश गर्न दिन्छौ। … किनभने एक जनालाई आफ्‍नो मतमा ल्याउनको लागि तिमीहरू समुद्र र भूमि चहार्छौ, अनि ऊ मतमा आएपछि उसलाई तिमीहरूभन्दा दुई गुणा बढी नरकको बालक बनाउँछौ’ (मत्ती २३:१३, १५)। पाष्टर र अगुवाहरू अनि फरिसीहरूको बीचमा के भिन्‍नता छ र? तपाईंहरू कसरी तिनीहरूको पक्षमा उभिन सक्‍नुहुन्छ?” “पाष्टरले तँलाई निकाल्यो भने, हामी अबदेखि दाजुभाइ होइनौँ, र तँ बाँचे पनि मरे पनि हामीलाई मतलब हुँदैन। हाम्रो पैसा ले। हामीलाई दुई हप्ताभित्र चाहिन्छ।”

तिनीहरू त्यति निर्दयी भएको देख्दा मलाई निकै दुःख लाग्यो। तिनीहरू समस्यामा हुँदा, म तिनीहरूलाई सहयोग गर्न सक्दो प्रयास गर्थेँ, तर अहिले तिनीहरूले मसँग यस्तो व्यवहार गरिरहेका थिए। कसरी मैले चिनेका मेरा राम्रा दाजुहरू यस्तो भए? तिनीहरू कसरी मेरो परिवार हुन सक्छन्? त्यो रात, म ओछ्यानमा पल्टिरहेँ तर सुत्‍न सकिनँ। यसको बारेमा सोच्दा यति पीडा हुन्थ्यो कि म आँसु रोक्‍नै सक्दिनथिएँ। मैले परमेश्‍वरलाई प्रार्थना गरेँ, र मलाई विश्‍वास दिनुहोस् र उहाँको इच्‍छा बुझ्‍न अगुवाई गर्नुहोस् भनेर अनुरोध गरेँ, यसरी मैले यो परिस्थितिलाई कसरी अनुभव गर्ने सो थाहा पाउन सक्थेँ। मलाई प्रभु येशूले भन्‍नुभएको यो वचन याद आयो, “म पृथ्वीमा शान्ति बर्साउन आएको हुँ भन्‍ने नसोच: म शान्ति बर्साउन होइन, तरवार बर्साउन आएको हुँ। किनभने म मानिसलाई उसको बुबाको विरुद्धमा, र छोरीलाई उसकी आमाको विरुद्धमा, अनि बुहारीलाई सासूको विरुद्धमा उठाउन आएको हुँ। अनि मानिसका शत्रुहरू उसको आफ्‍नै परिवारकाहरू हुनेछन्” (मत्ती १०:३४-३६)। “यदि संसारले तिमीहरूलाई घृणा गर्छ भने, तिमीहरूलाई घृणा गर्नु अगाडि त्यसले मलाई घृणा गर्‍यो भन्‍ने तिमीहरूलाई थाहा छ” (यूहन्‍ना १५:१८)। प्रभुका वचनहरू साँचो छन्, र प्रभुका अगमवाणीहरू पूरा भएका छन्। मैले परमेश्‍वरको आखिरी दिनहरूको कामलाई स्वीकार गरेकै कारण, मेरा पाष्टर र दाजुहरूले मलाई बाधा दिने र मलाई सताउने प्रयास गरे। तिनीहरूले मलाई होइन परमेश्‍वरलाई घृणा गर्थे। केही दिनको अवधिमा भएका घटनाहरूको बारेमा सोचेपछि, म परमेश्‍वरप्रति आभारी भएँ। परमेश्‍वरको वचनले मलाई मेरो पाष्टर र परिवारबाट आएको बाधा र अवरोध जित्‍न सहयोग गर्‍यो, र मलाई तिनीहरूको वास्तविकताको बारेमा केही थाहा भयो।

एक दिन, एक जना सिस्टरले मेरो परिस्थितिको बारेमा थाहा पाइन् र मलाई सर्वशक्तिमान्‌ परमेश्‍वरको वचनको एउटा खण्ड पठाइन्। “निराश नबन्, कमजोर नबन्, अनि म तेरो लागि सबै कुरो स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरो त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले कठिन परीक्षाको सामना गर्नु पर्नेछ। यस्तो परीक्षाविना मेरो निम्ति तिमीहरूसँग भएको प्रेम बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ, केवल परीक्षाको कठिनाइ व्यक्ति अनुरूप फरक हुनेगर्छ। परीक्षाहरू मैले दिएका आशिषहरू हुन्, अनि तिमीहरूमध्ये कति जना मकहाँ बारम्बार आएर मेरो आशीर्वादको निम्ति घुँड़ा टेकेर प्रार्थना गर्छौ? मूर्ख बालकहरू! तिमीहरू सधैँ यो सोच्छौ कि केही ठूलठूला शब्दहरू मेरा आशीर्वादहरू हुन्। तरै पनि तिक्तता पनि आशीर्वादहरू हुन् भन्ने तिमीहरू जान्दैनौ। तिनीहरू, जसले मेरा तिक्तताहरू बाँड्छन्, तिनीहरूले पक्कै पनि मेरा मिठासपना पनि बाँड्नेछन्। तिमीहरूको निम्ति मेरो प्रतिज्ञा अनि आशीर्वाद यही हो। मेरा वचन खान अनि पिउन र आनन्द लिन नहिचकिचाऊ। अन्धकार बितेर गएपछि प्रकाश प्रवेश गर्नेछ। बिहान हुनभन्दा अघि पूर्ण अन्धकार हुन्छ; त्यसपछि आकाश बिस्तारै प्रकाशमय बन्दै जान्छ अनि सूर्य उदाउँछ। नडराऊ वा कमजोर नहोऊ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। उनले मसँग यसो भन्दै सङ्गति गरिन्, “हामीले सर्वशक्तिमान्‌ परमेश्‍वरमा विश्‍वास गर्छौँ र प्रभुलाई स्वागत गरेका छौँ, तर हामीले मुक्ति पाएको वा हामी परमेश्‍वरद्वारा प्राप्त गरिएको शैतानले चाहँदैन, त्यसकारण यसले हामीलाई बाधा दिन र रोक्‍नको लागि विभिन्‍न माध्यमको प्रयोग गर्छ। तर परमेश्‍वरले नै यसो हुन दिनुहुन्छ। किन? परमेश्‍वरले मानिसहरूको विश्‍वास साँचो छ कि छैन भनेर प्रकट गर्न चाहनुहुन्छ। साँचो विश्‍वास भएको व्यक्ति, अर्थात् असल भेडा परीक्षामा खडा हुन सक्छ। शैतानले उसलाई जसरी बाधा दिए पनि, उसले परमेश्‍वरलाई पछ्याइरहन सक्छ। परमेश्‍वरको स्वामित्वमा नरहेकाहरू, झूटो विश्‍वास गर्नेहरू भने शैतानले बाधा दिँदा पछि हट्छन्। यो शैतानको युक्तिको आधारमा प्रयोग हुने परमेश्‍वरको बुद्धि हो। अहिले तपाईंलाई तपाईंका पाष्टर र परिवारले बाधा दिन्छ र रोक्छ। यो एउटा जाँच हो। यो अनुभव गरिसकेपछि, तपाईंले केही सत्यता प्राप्त गर्नुहुनेछ र निश्‍चित कुराहरूलाई स्पष्ट रूपमा देख्‍नुहुनेछ। तपाईंले साँचो विश्‍वासी को हो र झूटो विश्‍वासी को हो त्यो पनि चिन्‍न सिक्‍नुहुन्छ, र परमेश्‍वरमाथिको तपाईंको विश्‍वास वृद्धि हुनेछ, जुन कुराहरू हामीले सहज वातावरणमा पाउन सक्दैनौँ। यो कष्ट सार्थक छ।” सिस्टरको सङ्गति सुनेपछि, मैले के बुझेँ भने पाष्टर र मेरो परिवारको बाधा र व्यवधान मानिसले गरेको जस्तो देखिए पनि, वास्तवमा, यो त मलाई परमेश्‍वरको मुक्ति गुमाउन लगाउने प्रयास स्वरूप शैतानले दिएको बाधा रहेछ। शैतान साँच्‍चै नै घृणास्पद छ। यो घटनाबाट, मैले पाष्टरको खास रूपको बारेमा केही कुरा थाहा पाएँ, र परमेश्‍वरलाई पछ्याउने मेरो इच्‍छा झन् दह्रिलो भयो। केही दिनपछि, मैले अझै पनि सर्वशक्तिमान्‌ परमेश्‍वरमा नै विश्‍वास गरिरहेको छु भन्‍ने देखेर, मेरो काका मलाई मनाही गर्न आए। “हेङक्षिन, मेरो कुरा त सुन्। फर्केर आइज। पाष्टरले तँलाई निकाल्यो भने के गर्छस्? यदि तँलाई भविष्यमा कुनै समस्या भयो वा तँ बिरामी परिस् भने, कसले तँलाई सहयोग गर्नेछ?” “मैले बल्‍ल-बल्‍ल प्रभुलाई स्वागत गरेको छु, त्यसकारण जेसुकै भए पनि, म सर्वशक्तिमान्‌ परमेश्‍वरलाई पछ्याउनेछु। म मण्डलीमा फर्केर जानेछैन।” “तँलाई पाष्टरलाई जत्ति धेरै कुरा थाहा छैन। परमेश्‍वरमा विश्‍वास गर्ने मामलामा, हामीले पाष्टरको कुरा सुन्‍नुपर्छ।” “जब प्रभु येशू काम गर्न आउनुभयो, यहूदी धर्मका विश्‍वासीहरूले पनि फरिसीहरूले धेरै कुरा जानेका छन् भन्‍ने ठाने र प्रभुलाई विरोध गर्ने र दोष दिने कार्यमा तिनीहरूलाई पछ्याए। परिणाम स्वरूप, तिनीहरू श्रापित र दण्डित भए। परमेश्‍वरका विश्‍वासीहरू भएका हुनाले, हामीले परमेश्‍वरका वचनहरू नै सुन्‍नुपर्छ। पाष्टरका वचनहरू र व्यवहारहरू परमेश्‍वरका वचनहरू अनुसार छैनन् भने, हामीले तिनीहरूको कुरा सुन्‍नु हुँदैन। मैले पाष्टरलाई परमेश्‍वर आखिरी दिनहरूमा धेरै सत्यता बताउन आउनुहुन्छ जुन कुरालाई बाइबलले र प्रभु येशूका अगमवाणीहरूले प्रमाणित गर्छ भनेर भनेँ, र तिनीहरूले यसलाई खण्डन गर्न सकेनन्, तर तिनीहरूसँग यसको बारेमा खोजी गर्ने कुनै इच्‍छा थिएन, बरु प्रभुलाई स्वागत गर्नबाट मलाई रोक्‍ने प्रयास गरे र मेरा कुनै पनि ब्रदर-सिस्टरलाई यो बाँड्न नदिने भने। के तिनीहरूले गरेको कुरा परमेश्‍वरका वचनहरू अनुरूप छ भन्‍ने तपाईंलाई लाग्छ? अङ्कल, तपाईंले परमेश्‍वरको आखिरी दिनहरूको कामको खोजी र अनुसन्धान गर्नुहुन्‍न। तपाईं पाष्टरले जे भने पनि सुन्‍नुहुन्छ। तपाईंले कहिल्यै पनि सर्वशक्तिमान्‌ परमेश्‍वरको वचन पढ्नुभएको छैन, त्यसकारण ती वचनहरू साँचो हुन् कि झूटा हुन् भनेर कसरी थाहा पाउन सक्‍नुहुन्छ? यो त खोला तर्नु जस्तै हो। यदि एक जना व्यक्तिले पानी गहिरो छ भनेर भन्छ र अर्कोले गहिरो छैन भन्छ भने, तपाईंले कसको कुरामा विश्‍वास गर्नुहुन्छ? तपाईं आफैले जाँच्‍नुभयो भने तपाईंलाई थाहा हुँदैन र? यदि तपाईंले प्रभुमा विश्‍वास गर्नुहुन्छ, तर उहाँको कुरा सुन्‍नुहुन्‍न, बरु पाष्टरको कुरा सुन्‍न जिद्दी गर्नुहुन्छ भने, अन्त्यमा, पाष्टर नरक गयो भने, तपाईं पनि नरक जानुहुन्‍न र? के यो अन्धोले अन्धोलाई डोर्‍याएर खाडलमा पुर्‍याउनु जस्तो होइन?” “पाष्टरले तेरो बारेमा सरकारलाई रिपोर्ट गरेर तँलाई पक्राउ गर्न लगाउँछ भन्‍ने डर लाग्दैन?” “तिनीहरूले सरकारलाई रिपोर्ट गरे पनि, सरकारले मलाई जे गरे पनि, मलाई सतावट नै गरे पनि, म सर्वशक्तिमान्‌ परमेश्‍वरलाई पछ्याउँछु।” त्यस दिन, मेरो काकाले मलाई निरन्तर मनाउने प्रयास गरे, तर मैले तिनको कुरा मानिनँ। एक हप्तापछि, मलाई फेरि पाष्टरले झमेलामा नपारोस् भनेर, म पाष्टर र अगुवाहरूकहाँ गएँ, र मैले सर्वशक्तिमान्‌ परमेश्‍वरमा विश्‍वास गर्ने निर्णय गरेँ र म मण्डली फर्केर आउँदिनँ भनी भनेँ, अनि मसँग फेरि कुरा नगर्न अनुरोध गरेँ। अपेक्षाकृत रूपमा, पाष्टरले हरेस खान मानेनन्, र मलाई भने, “तपाईंले विश्‍वास गरेको यो पूर्वीय ज्योति प्रभुको पुनरागमन होइन। तपाईंले विश्‍वास गरिरहनुभयो भने, तपाईंले प्रभुलाई धोका दिइरहनुभएको हुन्छ।” मैले तिनलाई भनेँ, “प्रभु येशूले आफ्‍नो पुनरागमनको यसो भनेर अगमवाणी गर्नुभएको छ, ‘किनभने जसरी बिजुली पूर्वबाट चम्‍किन्‍छ र पश्‍चिमतिर पनि चम्‍किन्‍छ; मानिसको पुत्रको आगमन पनि त्यस्तै हुनेछ’ (मत्ती २४:२७)। पूर्वीय ज्योतिको देखापराइले उहाँको अगमवाणीलाई पूरा गर्दैन र?” मेरो कुरा खण्डन गर्न नसक्‍ने देखेर, पाष्टर वाङ रिसाए र परमेश्‍वरको कामको आलोचना र निन्‍दा गर्न थाले। तिनको कुरा सुनेर मलाई निकै रिस उठ्यो। मलाई प्रभु येशूले भन्‍नुभएको यो वचन याद आयो, “मेरो भेडाले मेरो सोर सुन्छ, र म तिनीहरूलाई चिन्छु र तिनीहरूले मलाई पछ्याउँछन्” (यूहन्‍ना १०:२७)। परमेश्‍वरको भेडाले उहाँको आवाज सुन्छ। पाष्टर र अगुवाहरूले परमेश्‍वरको आवाज सुन्दैनन्, र तिनीहरूले परमेश्‍वरको आलोचना गर्छन्। तिनीहरू परमेश्‍वरका भेडा होइनन्। तिनीहरू दियाबलसका मानिसहरू हुन्। मैले तिनीहरूलाई भनेँ, “विगतमा, फरिसीहरूले प्रभु येशूलाई आलोचना र निन्दा गरे। अहिले तपाईंहरूले प्रभु फर्केर आइसक्‍नुभएको छ भनेर सुन्‍नुभयो र पनि यसको खोजी वा अनुसन्धान गर्नुहुन्‍न। सर्वशक्तिमान्‌ परमेश्‍वरका वचनहरू असल तरिकाले बोलिएका छन् भन्‍ने देखेर पनि, तपाईंहरू अझै यसलाई निन्दा र विरोध गर्नुहुन्छ। के तपाईंहरू आधुनिक फरिसीहरू हुनुहुन्‍न र?” मैले यो भनेपछि पाष्टर र एल्डरहरू अत्यन्तै रिसाए, त्यसकारण तिनीहरूले मलाई जबरजस्ती गर्न अर्को उपाय प्रयोग गरे। “तपाईं सर्वशक्तिमान्‌ परमेश्‍वरमा विश्‍वास गर्न यति निश्‍चित हुनुहुन्छ भने, तपाईंले प्रभु येशूमा विश्‍वास गर्नुहुन्‍न भन्‍ने व्यहोराको घोषणा-पत्र लेखौँ र तपाईंले त्यसमा हस्ताक्षर गर्नुहोस्।” “मैले किन त्यसमा हस्ताक्षर गर्ने? सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ, र म सर्वशक्तिमान्‌ परमेश्‍वरमा विश्‍वास गर्छु, जुन प्रभुलाई स्वागत गर्नु हो। मैले प्रभु येशूमा विश्‍वास गर्दिनँ भनेर तपाईंहरूले कसरी भन्‍न सक्‍नुहुन्छ? के त्यो तथ्यहरूलाई बङ्ग्याउने काम होइन र? तपाईंहरूको कुरा अनुसार त, जब प्रभु येशू काम गर्न आउनुभयो, पत्रुस र यूहन्‍ना जस्ता प्रभुका चेलाहरू सबैले मन्दिर छोडेर प्रभु येशूलाई पछ्याएका थिए। के तिनीहरूले यहोवा परमेश्‍वरलाई धोका दिए भनेर तपाईंहरू भन्‍न सक्‍नुहुन्छ? अवश्य नै सक्‍नुहुन्‍न। तिनीहरूले परमेश्‍वरको नयाँ कामलाई पछ्याए। त्यसरी नै, अहिले प्रभु येशू नयाँ काम गर्न फर्केर आउनुभएको छ, र मैले सर्वशक्तिमान्‌ परमेश्‍वरमा विश्‍वास गर्नु थुमाको पाइला पछ्याउनु हो। यो कसरी प्रभुलाई धोका दिएको भयो? म त्यस्तो केहीमा पनि हस्ताक्षर गर्नेछैनँ!” “तपाईं आफैले मण्डली छोड्नुभएको हो, हामीले तपाईंलाई हटाएका होइनौँ भनेर प्रमाणित गर्न तपाईंले यो घोषणा-पत्रमा हस्ताक्षर गर्नैपर्छ, र तपाईंका दाजुहरू र आमाबुबाले पनि हस्ताक्षर गर्नुपर्छ।” त्यो बेला, मैले पाष्टरको उद्देश्य देखेँ। म प्रभु येशूमा विश्‍वास गर्दिनँ तर सर्वशक्तिमान्‌ परमेश्‍वरमा विश्‍वास गर्छु भनेर घोषणा गरेँ भने, के मैले सर्वशक्तिमान्‌ परमेश्‍वर र प्रभु येशू एउटै परमेश्‍वर हुनुहुन्छ भन्‍ने कुरालाई इन्कार गरिरहेको हुनेथिइनँ र? यदि मैले हस्ताक्षर गरेँ भने, तिनीहरूले यसको आधारमा सर्वशक्तिमान्‌ परमेश्‍वरलाई इन्कार र निन्दा गर्न सक्‍नेथिए। तिनीहरू अत्यन्तै कुटिल र दुष्ट रहेछन्! यदि तिनीहरूले यो घोषणा-पत्र भियतनामी सरकारमा लगे भने, मलाई सतावट आउनेथियो। यो तिनीहरूको घृणित उद्देश्य थियो। त्यो रात, मैले राती दश बजेसम्‍म विवाद गरेँ, तर मैले जे भने पनि, पाष्टरले बुझ्‍न नसकेको जस्तै देखिन्थ्यो, र तिनले रूखो र अनुचित तरिकामा व्यवहार गरे, त्यसकारण मैले तिनीहरूलाई भन्‍ने कुरा केही बाँकी थिएन। भोलि पल्ट, यो कुरा मेरो परिवारले थाहा पाएपछि, मलाई विभिन्‍न दोष लगाउन तिनीहरू मेरो घरमा आए। “तँलाई हुर्काउन तेरो बुबा र मैले धेरै दुःख गर्‍यौँ, र अहिले तँ हामीलाई छोड्दैछस्? तँसँग कुनै विवेक नै छैन!” “आमा, मैले तपाईंलाई त्यागेको छैनँ। मैले तपाईंहरूलाई धेरै पटक सुसमाचार सुनाएँ, तर तपाईंहरू विश्‍वास गर्नुहुन्‍न। तपाईंले परमेश्‍वरका वचनहरू सुन्‍नुहुन्‍न, पाष्टरको कुरा मात्रै सुन्‍नुहुन्छ। यो तपाईंको आफ्‍नै निर्णय हो।” “अबदेखि, तँ मेरो छोरा होइनस्!” “अबदेखि, हामी आ-आफ्‍नो बाटो लाग्‍नेछौँ। हामी अबदेखि दाजुभाइ होइनौँ। भविष्यमा तँलाई जति दुःख परे पनि, हामी तँलाई सहयोग गर्नेछैनौँ।” “त्यसो भए त्यो तपाईंहरूको विचार हो। मैले परमेश्‍वरमा विश्‍वास मात्रै गरेको हुँ, तर पनि तपाईंहरूले मलाई यसरी सताउनुहुन्छ, अनि तपाईंहरू र परमेश्‍वरको बीचमा छनौट गर्न लगाउनुहुन्छ, त्यसकारण अवश्य नै म परमेश्‍वरलाई चुन्छु। तर मैले तपाईंहरू मेरा आमाबुबा र दाजुहरू हुनुहुन्‍न भनेर कहिल्यै भनेको छैनँ। त्यो तपाईंहरूले भन्‍नुभएको हो।”

त्यसपछि, म मण्डली जान छोडेँ। पाष्टर र अगुवाहरूले मलाई अब फेरि झिज्याउनेछैनन् भन्‍ने लागेको थियो। अनपेक्षित रूपमा, अप्रिल महिनामा एक दिन, मण्डलीको कोष व्यवस्थापन गर्ने मण्डली कर्मचारी मकहाँ आए र प्रभु येशूमा विश्‍वास गर्दिनँ भन्‍ने घोषणा-पत्रमा हस्ताक्षर गर्न आउनुहोस् भनी जिद्दी गरे। म क्रोधित भएँ। यी मानिसहरूले मलाई एकलै छोड्नै मानेनन्। किन तिनीहरू यति घृणित भएका? मैले तिनलाई पठाएपछि, मैले आफूलाई शान्त पारेँ र परमेश्‍वरलाई प्रार्थना गरेँ, र मलाई सर्वशक्तिमान्‌ परमेश्‍वरका वचनहरूको एउटा खण्ड याद आयो। “जब परमेश्‍वरले काम गर्नुहुन्छ, कुनै व्यक्तिलाई वास्ता गर्नुहुन्छ, र उसलाई नियाल्‍नुहुन्छ, र जब उहाँले त्यो व्यक्तिलाई कृपा र अनुमोदन प्रदान गर्नुहुन्छ, तब शैतान पनि त्यसको पछिपछि लाग्छ, र त्यसलाई फुस्ल्याउने, र हानि गर्ने प्रयास गर्छ। परमेश्‍वरले त्यो व्यक्तिलाई प्राप्त गर्न चाहनुभयो भने, शैतानले परमेश्‍वरलाई बाधा दिन आफ्नो भएभरको शक्ति लगाउँछ, र परीक्षा गर्न, बाधा दिन र परमेश्‍वरको कामलाई बिगार्न विभिन्‍न दुष्‍ट चालहरू प्रयोग गर्छ, र त्यसले आफ्नो गुप्‍त उद्देश्य हासिल गर्न यी सबै कार्य गर्छ। यो उद्देश्य के हो त? परमेश्‍वरले कुनै पनि व्यक्तिलाई प्राप्‍त गर्नुभएको त्यसले चाहँदैन; परमेश्‍वरले चाहनुभएका सबैलाई त्यसले आफ्नो कब्जामा लिन चाहन्छ, तिनीहरूलाई नियन्त्रण गर्न चाहन्छ, तिनीहरूलाई वशमा पार्न चाहन्छ, ताकि तिनीहरूले त्यसको आराधना गरून्, ताकि दुष्कर्म गर्नमा तिनीहरू त्यससँग हात मिलाऊन्, र परमेश्‍वरको विरोध गरून्। के यो शैतानको दुष्‍ट आशय होइन र? तिमीहरू प्रायजसो भन्छौ, शैतान अत्यन्त दुष्‍ट छ, अत्यन्त खराब छ, तर के तिमीहरूले त्यसलाई देखेका छौ? तिमीहरूले मानवजाति कति खराब छ भनेर देख्‍न सक्छौ; तर वास्तविक शैतान कति खराब छ भनी तिमीहरूले देखेका छैनौ। तर अय्यूबसँग सम्बन्धित मामलामा, तिमीहरूले शैतान कति दुष्‍ट छ भनेर देखेका छौ। यो मामलाले शैतानको घृणित मुहार र यसको सारलाई एकदमै स्पष्‍ट पारेको छ। परमेश्‍वरसँग युद्ध गर्ने क्रममा, र उहाँको पिछा गर्ने क्रममा, शैतानको उद्देश्य भनेको परमेश्‍वरले गर्न चाहनुभएको सबै कामलाई विनाश गर्नु, परमेश्‍वरले आफ्नो बनाउन चाहनुभएका मानिसहरूलाई कब्‍जा र नियन्त्रण गर्नु, र परमेश्‍वरले प्राप्त गर्न चाहनुभएकाहरूलाई पूर्ण रूपमा नष्ट गर्नु हो। यदि तिनीहरूलाई नष्ट गरिएन भने तिनीहरू शैतानको अधीनमा आउँछन्, शैतानद्वारा प्रयोग गरिन्छन्—त्यसको उद्देश्य यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। परमेश्‍वरका वचनहरू मनन गरिसकेपछि, मैले शैतानको चलाकीलाई अझै स्पष्ट रूपमा बुझेँ। यी पाष्टर र एल्डरहरू शैतानको स्वामित्वमा छन् भन्‍ने देखेँ। तिनीहरू शैतानका सहकर्मीहरू रहेछन्। सर्वशक्तिमान्‌ परमेश्‍वरमाथिको मेरो विश्‍वासलाई रोक्‍न र बाधा दिनको लागि, मलाई परमेश्‍वरबाट टाढा लैजानको लागि तिनीहरूले हरेक माध्यमको प्रयोग गरे। मलाई निन्दा गर्ने बहानाको लागि तिनीहरूले मलाई प्रभु येशूलाई इन्कार गर्ने पत्रमा हस्ताक्षर गर्न अनुरोध गरे। तिनीहरूको हृदय अत्यन्तै घातक रहेछ! सुरुदेखि अन्तिमसम्‍म नै, तिनीहरूले शैतानको भूमिका खेले। पछि, मेरो परिवारले पनि पाष्टरका अभिप्रायहरू देखे, र तिनीहरूले मलाई पत्रमा हस्ताक्षर गर्न लगाएर सरकारमा रिपोर्ट गर्ने इच्‍छा रहेछ भन्‍ने महसुस गरे, र मेरी आमाले मलाई भन्‍नुभयो, “हेङक्षिन, त्यो पत्रमा सही नगर्। पाष्टर खत्तम छ। परमेश्‍वरमा विश्‍वास गरेर तैँले केही गलत गरेको छैनस्, र पनि तिनले तँलाई यस्तो व्यवहार गर्छ। तँलाई केही सतावट भयो भने, म तिनलाई त्यतिकै छोड्दिनँ।” म पाष्टरहरूको पूजा गर्ने गर्थेँ। तिनीहरूले प्रभुको सेवा गर्छन् र तिनीहरूलाई सहयोग गर्नु प्रभुलाई प्रेम गर्नु हो भन्‍ने ठान्थेँ, त्यसकारण म नियमित रूपमा दशांस-भेटी दिन्थेँ, पैसा र सामान दुवै दिन्थेँ। तिनीहरूको कार बिग्रँदा, म सधैँ मर्मत गरिदिन्थेँ, चाहे खर्च जतिसुकै लागोस्। यो अनुभवबाट, अहिले मैले पाष्टरहरूको वास्तविक रूप देखेँ। बगालको रक्षा गर्ने नाममा तिनीहरूले साँचो मार्गको अनुसन्धान गर्नबाट मानिसहरूलाई रोक्छन्, र प्रभुलाई स्वागत गर्न र स्वर्गको राज्यमा प्रवेश गर्नबाट अरूलाई रोक्छन्। तिनीहरूले हामी सबैलाई आफ्‍नो पकडमा राख्‍न मात्रै चाहन्छन्, ताकि हामीले तिनीहरूलाई अझै धेरै पैसा र सहयोग दिन सकौँ। तिनीहरू मानिसहरूलाई स्वर्गको राज्यमा प्रवेश गर्नबाट रोक्‍ने ठेस लाग्‍ने ढुङ्गाहरू हुन्।

सर्वशक्तिमान्‌ परमेश्‍वरका वचनहरूले भन्छन्: “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू पनि छन् तर उनीहरूमध्ये एक जनाले पनि परमेश्‍वरको कार्यको उद्देश्य बुझेको हुँदैन। उनीहरूमध्ये एक जना पनि परमेश्‍वरलाई जान्न सक्षम छैन, उनीहरूमध्ये कोही परमेश्‍वरको इच्छामा एकचित्त हुने बारेमा त कुरै नगरौं। उनीहरू सबैजना परमेश्‍वरलाई प्रवचन सुनाउन उचाइमा उभिएका व्यर्थका दुष्ट मानिसहरू हुन्। उनीहरूले परमेश्‍वरको ध्वजा बोके तापनि जानीबुझीकनै परमेश्‍वरको विरोध गर्छन्। परमेश्‍वरमा विश्‍वास भएको दाबी गर्दै उनीहरूले मान्छेको मासु खान्छन् र रगत पिउँछन्। त्यस्ता सबै मानिस मान्छेको आत्मा विनाश गर्ने दियाबलसहरू हुन्, सही मार्गमा हिँड्ने प्रयास गरिरहेका व्यक्तिहरूलाई रोक्ने प्रमुख दुष्टात्माहरू हुन्, र परमेश्‍वरको खोजी गर्ने व्यक्तिहरूलाई अवरोध गर्ने बाधा-अड्चनहरू हुन्। उनीहरू ‘स्वस्थ विधान’ का जस्तो लाग्न सक्छन् तर उनीहरू मानिसहरूलाई परमेश्‍वरविरुद्ध उभिन अगुवाइ गर्ने ख्रीष्टविरोधीहरूबाहेक केही होइनन् भन्ने कुरा कसरी उनीहरूका अनुयायीहरूले थाहा पाउन सक्छन्? उनीहरू मानव आत्मा विनाश गर्नमा समर्पित जीवित शैतान हुन् भन्ने कुरा कसरी ती अनुयायीहरूले थाहा पाउन सक्छन्?” (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको विरोध गर्नेहरू हुन्)। परमेश्‍वरको सुरक्षाको लागि म कृतज्ञ छु। मलाई कदम-कदम गरि अगुवाइ र मार्गनिर्देशित गर्ने, मलाई शैतानका चलाकीहरू देखाउने पाष्टरहरूले कसरी सत्यतालाई घृणा गर्छन् र परमेश्‍वरको विरोध गर्छन् भन्‍ने देख्‍न, दुष्ट नोकरहरू र ख्रीष्ट-विरोधीहरूको बन्धनबाट मलाई पूर्ण रूपमा मुक्त गर्ने, र परमेश्‍वरको घरमा फर्काउन सहयोग गर्ने सर्वशक्तिमान्‌ परमेश्‍वरको वचन नै थियो। मेरो हृदय परमेश्‍वरप्रतिको कृतज्ञताद्वारा भरियो! अहिले म, हरेक दिन परमेश्‍वरको वचनको भरणपोषण प्राप्त गर्छु, मेरा ब्रदर-सिस्टरहरूलाई सुसमाचार प्रचार गर्छु र परमेश्‍वरको गवाही दिन्छु, र मलाई सन्तुष्टि र खुशी लाग्छ! परमेश्‍वर धन्यवाद!


५१. हामीमाथि आउने कष्ट पनि परमेश्‍वरको प्रेम हो

झोउ हुई, चीन

म सत्र वर्षकी हुँदा, मेरो बुबाको बिमारीका कारण देहान्त भयो, अनि त्यसको केही समय नबित्दै, मेरी आमाले आफ्नो आँखाको दृष्टि गुमाउनुभयो। मेरी आमाको हेरचाह गर्नका लागि, मैले विवाह गरेर घरजम बसाउनुपर्‍यो। विवाहपछि, मैले मेरो श्रीमान्‌को परिवार सम्पन्न नभएको पाएँ। मेरो श्रीमान्‌ले धेरै ऋण लिनुभएको कुरा मबाट लुकाउनुभएको रहेछ, र पैसा तिर्नु भन्दै हाम्रो घरमा मानिसहरू आइरहन्थे। यही कारणले गर्दा, म प्रायः सुस्केरा हाल्थेँ र रुन्थेँ। म धेरै पीडा र लाचारीले भरिएकी थिएँ। त्यसको केही समय पछि नै, एक जना आफन्तले मलाई परमेश्‍वरको आखिरी दिनहरूको सुसमाचार सुनाउनुभयो। मैले परमेश्‍वरले सत्यता व्यक्त गर्नुहुन्छ र मानिसहरूलाई मुक्ति दिने काम गरिरहनुभएको छ भन्‍ने देखेँ। मलाई एउटा बाँच्ने आधार भेट्टाएजस्तो महसुस भयो, अनि म परमेश्‍वरतिर फर्किएँ र मेरो परिवारका सबै कठिनाइ उहाँलाई नै सुम्पेँ। बिस्तारै, घरको अवस्थामा केही सुधार आयो, र मैले मेरो हृदयमा गोप्य रूपमा परमेश्‍वरलाई धन्यवाद दिएँ। पछि, मेरो श्रीमान् बिरामी पर्नुभयो र उहाँको देहान्त भयो। हामीले आफूसँग भएको सबै बचत खर्च गर्‍यौँ र हाम्रा कुनै साथीसङ्गी वा आफन्तले हामीलाई सहयोग गरेनन्। मैले मानिसहरू भरपर्दा हुँदैनन् भन्‍ने कुरा थाहा पाएँ। जब मैले जीवनमा कठिनाइहरूको सामना गरेँ, तब मैले प्रार्थना गरेँ र परमेश्‍वरमा भर परेँ, अनि मैले परमेश्‍वरका केही आशिष्‌ देखेँ। मेरी छोरी सानो छँदा कमजोर र रोगी थिइन्, तर मेरो श्रीमान्‌को मृत्युपछि, उनी त्यस्तो धेरै बिरामी पर्न छोडिन्। मेरो नसासम्बन्धी रोग पनि बिस्तारै सुधार हुँदै गयो। मैले पहिले अधिकारीहरूलाई उपहार किनेर दिन नसकेकाले रोकिएको जीवन निर्वाह भत्ता पनि पाउन थालेँ। मैले परमेश्‍वरको कृपा र सुरक्षा देखेँ, र म उहाँप्रति धेरै कृतज्ञ थिएँ, अनि हामी भर पर्न सक्ने परमेश्‍वर मात्रै एक हुनुहुन्छ भन्ने कुरामा म अझ बढी निश्चित भएँ। त्यसैले म आफ्नो पछ्याइमा अझ बढी उत्प्रेरित भएँ। मैले सोचेँ, जबसम्म म आफ्नो कर्तव्य राम्ररी निर्वाह गर्छु, तबसम्म परमेश्‍वरले सधैँ हाम्रो रक्षा गर्नुहुनेछ, र हाम्रो परिवारमा कुनै प्रकोप वा दुर्भाग्यविना सबै कुरा सहज रूपमा अघि बढ्नेछ। त्यतिबेला, म मण्डलीले मेरा लागि बन्दोबस्त गरेका हरेक कर्तव्यमा सक्दो राम्रो गर्थेँ, र परमेश्‍वरका वचनका पुस्तकहरू ओसारपसार गर्ने जोखिम मोल्नुपरे पनि, मैले इन्कार गर्दिनँथिएँ। म अक्सर मेरी छोरीलाई परमेश्‍वरका चमत्कारिक कामहरू र अनुग्रहका बारेमा बताउँथेँ, र मसँग समय हुँदा, म उनलाई परमेश्‍वरका वचन पढेर सुनाउँथेँ। पछि, मेरी छोरीले आफ्नो पढाइ छाडेर आफ्नो कर्तव्यमा आफूलाई समर्पित गर्ने निर्णय गरिन्।

अप्रिल २०२० को एक दिन, मेरी छोरी आफ्नो कर्तव्य निर्वाह गरिरहेको अर्को ठाउँबाट अचानक घर फर्किइन्, र उनले आफ्नो मुटुमा केही असहज महसुस भइरहेको र केही दिन घरमै बसेर आराम गर्नुपर्ने बताइन्। सुरुमा त मलाई त्यस्तो केही होला जस्तो लागेन। मैले सोचेँ, “उनी सधैँ कमजोर रहेकी छिन्, र कहिलेकाहीँ अलिकति थकाइ लाग्दा उनको मुटुको धड्कन बढ्छ। उनलाई केवल आराम चाहिएको हो, र त्यसपछि उनी ठीक हुनेछिन्।” केही दिनपछि, मेरी छोरीको स्वास्थ्यमा केही सुधार आयो, र उनी आफ्नो कर्तव्य निर्वाह गर्न बाहिर गइन्। तर त्यसको केही समय नबित्दै, उनी फेरि फर्किइन्। उनले कहिलेकाहीँ उनी आफ्ना कर्तव्य निर्वाह गर्न बाहिर जाँदा र अतिथिसत्कारक घरमा पुग्नेबित्तिकै, उनलाई सास फेर्न गाह्रो हुने र उनको शरीर काँप्ने गरेको बताइन्। मैले उनलाई जँचाउन अस्पताल लगेँ, र डाक्टरले उनलाई जन्मजात मुटु रोग भएको, र यस समस्याको कुनै विशेष औषधि नभएको, र हेरचाहद्वारा मात्र यसलाई व्यवस्थापन गर्न सकिने बताए। डाक्टरले यदि उनलाई बारम्बार समस्या बल्झिएन भने, उनको अवस्था स्थिर रहनेछ, तर समस्या बल्झिरह्यो भने, उनको शरीर सजिलै बिरामी पर्नसक्नेछ, र अवस्था एकदमै खराब भयो भने, शल्यक्रिया गर्नुपर्नेछ भनेर पनि बताए। मेरी छोरीको अवस्था कति गम्भीर छ भन्ने सुनेर मेरो मुटुको धड्कन रोकिएजस्तो भयो र मलाई एकदमै नमिठो अनुभूति भयो, “मेरो छोरीको अवस्था कसरी यति गम्भीर हुन सक्छ? परमेश्‍वरले किन उनको रक्षा गर्नुभएको छैन? उनी भर्खर बीस-बाइस उमेरकी छिन्! यदि उनी बारम्बार बिरामी भइरहिन् भने के होला? के उनको शरीर काम नलाग्ने हुँदैन र?” म निरन्तर तनावमा थिएँ, र मेरी छोरीको अवस्था झन् बिग्रँदै जाला भनेर डराउँथेँ। म अक्सर परमेश्‍वरलाई प्रार्थना गर्थेँ, र मेरी छोरीको बिमारी उहाँलाई नै सुम्पन्थेँ। मैले सोचेँ, परमेश्‍वर सर्वशक्तिमान् हुनुहुन्छ, र जबसम्म हामी उहाँमा आस्था राख्छौँ र यो परिस्थितिबाट पाठ सिक्छौँ, उनको बिमारी निको हुँदै जानेछ। एकपटक, मेरी छोरी र म एउटा भेलामा जाँदा, हामी अतिथिसत्कारक घरमा पुग्नेबित्तिकै उनको समस्या एक्कासि बल्झियो। उनको सम्पूर्ण शरीर काँपिरहेको थियो, उनी लामो-लामो सास फेर्दै थिइन्, र उनको अनुहार रातोपिरो भयो। उनलाई सास फेर्न गाह्रो भयो र उनी मर्छिन् कि जस्तो देखिन्थ्यो। मेरी छोरीलाई यस्तो अवस्थामा देख्दा मेरो हृदय छियाछिया भयो, र मेरो हृदयबाट गुनासाहरू निस्किए, “मेरी छोरीले पूर्णकालीन रूपमा आफ्ना कर्तव्य निर्वाह गर्न आफ्नो पढाइ त्यागेकी छिन्, तैपनि उनलाई कसरी यस्तो गम्भीर रोग लाग्न सक्छ? के मेरी छोरी जीवनभरि नै यस समस्याबाट प्रताडित हुनुपर्ने हो? यदि उनलाई बारम्बार यस्ता आघात भइरहे र उनी बाँच्न सकिनन् भने के होला? यदि मेरी छोरीले मलाई छोडेर गइन् भने, म कसरी एक्लै बाँच्न सक्छु? परमेश्‍वर मानिसहरूलाई प्रेम र कृपा गर्नुहुन्छ भनिन्छ, तर उहाँले किन हाम्रो रक्षा गर्नुभएको छैन?” यी विचारहरूले मेरो हृदयलाई दमित र पीडित बनाए, र कहिलेकाहीँ म राति लुकेर रुन्थेँ। म नकारात्मकता र गुनासाहरूमा डुबेर बसेँ, मैले आफ्ना कर्तव्यमा मन लगाउन छोडेँ, र मैले धेरैजसो काम आफ्नी सहकर्मीलाई छोडिदिएँ। परमेश्‍वरका वचन खाने-पिउने क्रममा म केवल सरसर्ती पढ्थेँ, मेरा प्रार्थनाहरू पनि केवल झाराटारुवा किसिमका हुन्थे, र परमेश्‍वरसँगको मेरो सम्बन्ध टाढा हुँदै गयो। मेरी छोरीले मलाई यस्तो अवस्थामा देखेर भनिन्, “ममी, यो बिमारी मैले अनुभव गर्नैपर्ने कुरा हो। मैले देख्दै छु, तपाईँ नकारात्मकता र गुनासोमा डुबिरहनुभएको छ, र तपाईँले आफ्नो हृदय र परमेश्‍वरको बीचमा एउटा पर्खाल खडा गर्नुभएको छ। यसको समाधान गर्न तपाईँले परमेश्‍वरका वचन खोज्नुपर्छ।” मैले पनि मेरो स्थिति गलत छ भन्ने महसुस गरेँ, त्यसैले मैले परमेश्‍वरलाई प्रार्थना गरेँ र आफ्ना भावनाहरू पोखेँ, “हे परमेश्‍वर, म अहिले धेरै कष्ट भोगिरहेकी छु। म मेरी छोरीको अवस्था सुधार हुनेछैन र झन् बिग्रँदै जानेछ भनेर चिन्तित छु। यदि मेरी छोरी बाँच्न सकिन भने मैले के गर्ने? मलाई थाहा छ, मेरो छोरीको यो बिमारीमा तपाईँको अनुमति छ, तर म तपाईँको अभिप्राय बुझ्दिनँ। कृपया मलाई पाठ सिक्न मार्गदर्शन गर्नुहोस् र यो पीडाबाट बाहिर निस्कन मद्दत गर्नुहोस्।”

एक बिहान, मैले परमेश्‍वरका वचनको एउटा खण्ड पढेँ: “धेरै मानिसहरू बारम्बार बिमार पर्छन्, र तिनीहरूले परमेश्‍वरलाई जतिसुकै प्रार्थना गरे पनि, तिनीहरूमा सुधार हुँदैन। तिनीहरू आफ्नो बिमारबाट जति नै मुक्त हुन चाहे पनि, मुक्त हुन सक्दैनन्। कहिलेकाहीँ त, तिनीहरूले जीवन नै खतरामा पर्ने अवस्था सामना गर्न सक्छन्, र तीसँग जुझ्न बाध्य हुन्छन्। वास्तवमा, यदि व्यक्तिको हृदयमा परमेश्‍वरप्रतिको आस्था साँच्चै छ भने, उसले सर्वप्रथम मान्छेको आयु परमेश्‍वरकै हातमा हुन्छ भनेर जान्नैपर्छ। व्यक्तिको जन्म र मृत्युको समय परमेश्‍वरद्वारा पहिले नै तय गरिएको हुन्छ। जब परमेश्‍वरले मानिसहरूलाई बिमारी दिनुहुन्छ, त्यसको पछाडि कारण हुन्छ—त्यसको अर्थ हुन्छ। तिनीहरूले महसुस गर्न सक्ने भनेको रोगबिमार हो, तर वास्तवमा, तिनीहरूलाई दिइएको कुरा त अनुग्रह हो, बिमारी होइन। मानिसहरूले सर्वप्रथम यो तथ्यलाई पहिचान गर्नुपर्छ र यसबारे निश्‍चित हुनुपर्छ, र यसलाई गम्‍भीरतासाथ लिनुपर्छ। जब मानिसहरू बिमारीका कारण कष्ट भोगिरहेका हुन्छन्, तिनीहरू प्राय परमेश्‍वरअघि आउन सक्छन्, र आफूले गर्नुपर्ने काम सावधानी र सतर्कतासाथ गर्ने सुनिश्‍चित गर्न सक्छन्, र आफ्‍नो कर्तव्यलाई अरूले भन्दा अझै बढी होसियारी र लगनसाथ लिन सक्छन्। जहाँसम्‍म मानिसहरूको कुरा छ, यो सुरक्षा हो, जन्जिर होइन। यो नकारात्मक पक्षको तौरतरिका हो। यसका साथै, सबैको आयु परमेश्‍वरद्वारा पूर्वनियोजित गरिएको छ। कुनै रोग चिकित्साको दृष्टिकोणबाट ज्यानै जाने हुन सक्छ, तर परमेश्‍वरको दृष्टिकोणबाट, यदि तेरो आयु अझै सकिएको छैन र तेरो समय आउन बाँकी नै छ भने, तँ चाहेर पनि मर्न सक्दैनस्। यदि तँलाई परमेश्‍वरले आज्ञा दिनुभएको छ, र तेरो मिसन पूरा भएको छैन भने, तँलाई प्राणघातक रोग लागे पनि, तँ मर्नेछैनस्—परमेश्‍वरले तँलाई अझै लानुहुनेछैन। यदि तँ प्रार्थना गर्दैनस् र सत्यता खोज्दैनस्, र आफ्नो रोगको उपचारमा ध्यान दिँदैनस्, वा तेरो उपचारमा ढिलाइ भयो भने पनि, तँ मर्नेछैनस्। यो कुरा विशेष गरी परमेश्‍वरले महत्त्वपूर्ण आज्ञा दिनुभएकाहरूका हकमा सत्य हो। जब तिनीहरूको मिसन पूरा हुन बाँकी हुन्छ, तब तिनीहरूलाई जुनसुकै रोग लागे पनि, तिनीहरू तुरुन्तै मर्नेछैनन्; तिनीहरू मिसन पूरा हुने अन्तिम क्षणसम्म जिउनेछन्। के तँसँग यो विश्‍वास छ?” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचन पढेपछि, मैले धेरै ढुक्क महसुस गरेँ, र मेरो हृदय धेरै शान्त भयो। मानिसको जीवन र मृत्यु सबै परमेश्‍वरद्वारा पूर्वनिर्धारित हुन्छन्। मेरो चिन्ताको कुनै काम थिएन। यदि मेरी छोरीले आफ्नो मिसन पूरा गरेकी थिइनन् भने, उनलाई घातक रोग लागे पनि उनी मर्ने थिइनन्। र यदि उनले आफ्नो मिसन पूरा गरिसकेकी थिइन् भने, उनको समय सकिएपछि म उनलाई जोगाउन सक्ने थिइनँ। मैले मेरो श्रीमान् र बुबाको स्वास्थ्य राम्रो हुँदैहुँदै पनि अचानक बिरामी भएर छोटो समयमै उहाँहरूको मृत्यु भएको, तर मेरी सासू सधैँ बिरामी पर्दा उहाँ असी-पचासी वर्षसम्म बाँच्नुभएको कुरा सम्झेँ। मानिसको मृत्युको समय ऊ बिरामी हुनु वा नहुनुसँग सम्बन्धित छैन। यो परमेश्‍वरको सार्वभौमिकता र नियोजनमा निर्भर हुन्छ। मैले परमेश्‍वरका वचनअनुसार कुराहरूलाई हेर्नुपर्थ्यो, सत्यता खोज्नुपर्थ्यो, र यो परिस्थितिबाट पाठ सिक्नुपर्थ्यो।

पछि, मैले यस्तो परिस्थितिको सामना किन गर्नुपर्‍यो भनी बुझ्न खोजेँ। मैले “परीक्षाहरू र शोधनमार्फत गुज्रनेसम्‍बन्धी सिद्धान्तहरू” फेला पारेँ, र परमेश्‍वरका वचनको यो खण्ड देखेँ: “मानिसहरूले परमेश्‍वरमाथिको आफ्नो विश्‍वासमा पछ्याउने कुरा भनेको भविष्यका लागि आशिष्‌हरू प्राप्त गर्नु हो; तिनीहरूको विश्‍वासको लक्ष्य यही हो। सबै मानिसहरूसँग यही मनसाय र आशा हुन्छ, तर तिनीहरूको प्रकृतिमा भएको भ्रष्टतालाई परीक्षा र शोधनमार्फत निराकरण गरिनुपर्छ। जुनसुकै पक्षहरूमा मानिसहरूलाई शुद्ध पारिएको छैन र मानिसहरूले अझै भ्रष्टता प्रकट गर्छन्, तिनै पक्षहरूमा तिनीहरूलाई शोधन गरिनुपर्छ—यो परमेश्‍वरको प्रबन्ध हो। परमेश्‍वरले तेरो लागि वातावरणहरू खडा गर्नुहुन्छ, र तँलाई तिनमा शोधन भोग्न बाध्य पार्नुहुन्छ ताकि तैँले आफ्नो भ्रष्टता चिन्‍न सक्। अन्ततः तँ यस्तो बिन्दुमा पुग्छस् जहाँ तँ आफ्ना परिकल्पना र चाहनाहरू त्याग्‍न, अनि मर्नै परे पनि परमेश्‍वरको सार्वभौमिकता र प्रबन्धप्रति समर्पित हुन इच्छुक हुन्छस्। त्यसकारण, यदि मानिसहरूसँग शोधनका धेरै वर्षहरू छैनन् भने, यदि तिनीहरूले केही निश्चित मात्राको कष्ट सहन गर्दैनन् भने, तिनीहरूले आफ्ना सोच र हृदयमा देहको भ्रष्टताको बन्धनबाट आफूलाई मुक्त गर्न सक्नेछैनन्। जुन पक्षहरूमा मानिसहरू अझै आफ्नो शैतानी प्रकृतिको बन्धनमा हुन्छन्, र जुन पक्षहरूमा तिनीहरूसँग अझै आफ्नै चाहना र मागहरू हुन्छन्, तिनै पक्षहरूमा तिनीहरूले कष्ट भोग्नुपर्ने हुन्छ। कष्टमार्फत मात्र मानिसहरूले पाठ सिक्न सक्छन्, जसको मतलब तिनीहरू सत्यता प्राप्त गर्न र परमेश्‍वरका अभिप्रायहरू बुझ्न सक्षम हुन्छन्। वास्तवमा, कष्ट र परीक्षाहरू अनुभव गरेर धेरै सत्यताहरू बुझिन्छ। आरामदायी र सहज परिस्थितिमा वा परिस्थिति अनुकूल हुँदा, कसैले पनि परमेश्‍वरका अभिप्रायहरू बुझ्न, परमेश्‍वरको सर्वशक्तिमान्‌ता र बुद्धि चिन्न, वा परमेश्‍वरको धर्मी स्वभाव बोध गर्न सक्दैन। त्यो असम्भव हुनेछ!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचन पढेपछि, मैले परमेश्‍वरको अभिप्राय अलिक धेरै बुझेँ। मानिसहरूको आस्थामा धेरै अशुद्धता हुने भएकाले, त्यसलाई परीक्षा र शोधनद्वारा प्रकट गरिनुपर्छ। शोधनद्वारा मात्र मानिसले आफ्नो साँचो कद देखाउन सक्छ, र तब मात्र उसले आफ्नो भ्रष्टता थाहा पाउन सक्छ। पहिले, म कुराहरू त्याग्न, आफूलाई समर्पित गर्न र आफ्नो कर्तव्य निर्वाह गर्न सक्थेँ। म परमेश्‍वरका वचनका पुस्तकहरू ओसारपसार गर्ने खतरनाक कर्तव्यबाट पनि पछि हटिनँ, र मेरी छोरीलाई पनि परमेश्‍वरको सामु ल्याएँ, त्यसैले मलाई मैले आफ्नो पछ्याइमा धेरै राम्रो गरिरहेकी छु भन्ने लाग्थ्यो। म परमेश्‍वरले मेरा त्याग र समर्पण देख्नुहुनेछ र हामीमाथि पक्कै पनि कृपा देखाइरहनुहुनेछ, अनि हाम्रो हेरचाह र रक्षा गर्नुहुनेछ भन्ने सोच्थेँ। तर जब मेरी छोरीलाई मुटुको रोग लाग्यो, र त्यो बल्झिरह्यो अनि उनी कमजोर भइन्, तब मैले परमेश्‍वरको हेरचाह र सुरक्षा देख्न सकिनँ, र मेरो साँचो कद प्रकट भयो। म नकारात्मक र असन्तुष्ट भएँ। मैले परमेश्‍वरसँग बहस गर्ने कोसिस समेत गरेँ, मेरा विगतका त्याग र समर्पणहरूको कुरा उठाएँ, र मैले आफ्नो कर्तव्यमा मन लगाउन छोडेँ। मैले परमेश्‍वरमाथिको मेरो विश्‍वास वास्तवमा उहाँबाट अनुग्रह र फाइदाहरू प्राप्त गर्नका लागि मात्र रहेछ, र म खासमा इमानदार भई परमेश्‍वरमा विश्‍वास गर्ने र सत्यता पछ्याउने व्यक्ति होइन रहेछु भन्ने देखेँ। तब मात्र मैले मेरी छोरीको बिमारीमा परमेश्‍वरको श्रमसाध्य अभिप्रायहरू लुकेका रहेछन्, र परमेश्‍वरले मभित्रको भ्रष्टता र अशुद्धतालाई शुद्ध पार्न र परिवर्तन गर्न यी परिस्थितिहरूको बन्दोबस्त गर्नुभएको रहेछ भन्ने महसुस गरेँ। मैले उप्रान्त नकारात्मक र विरोधी बन्न छाड्नुपर्थ्यो। आफ्नो विश्‍वासका गलत अभिप्राय र दृष्टिकोणहरू समाधान गर्न म परमेश्‍वरका वचनतर्फ फर्कनुपर्थ्यो। परमेश्‍वरको अभिप्राय बुझेपछि, म केही हदसम्म समर्पित हुन सकेँ, र मेरो हृदयको पीडा कम भयो।

त्यसपछि मैले परमेश्‍वरका वचनका दुईवटा खण्ड पढेँ: “तँ केवल परमेश्‍वरमा विश्‍वास गरेपछि शान्ति प्राप्त गर्न सकूँ—आफ्ना छोराछोरी रोगमुक्त होऊन्, श्रीमान्‌ले राम्रो जागिर पाऊन्, छोराले असल श्रीमती पाऊन्, छोरीले असल श्रीमान् पाऊन्, आफ्नो गोरु र घोडाले राम्ररी खेत जोतून्, बालीनालीका लागि वर्षभरि राम्रो मौसम होस् भन्ने खोजी गर्छस्। तैँले खोजी गर्ने कुरा यही हो। तेरो खोजी भनेको केवल आराममा जिउनु—तेरो परिवारमा कुनै दुर्घटना नहोस्, तँलाई समस्याले नछोओस्, तँलाई कष्ट नपरोस्, तेरो परिवारको अन्‍न-बाली बाढीले नबगाओस्—कुनै पनि विपत्तिले असर नपारोस्, ‘परमेश्‍वरको अङ्गालोमा’ जिउन पाइयोस्, आरामदायी निवासमा जिउन पाइयोस् भन्‍ने हो। सधैँ देहको खोजी गर्ने तँजस्तो कायर—के तँसँग हृदय छ, के तँसँग आत्मा छ? के तँ पशु होइनस् र? बदलामा केही पनि नमागी म तँलाई साँचो मार्ग प्रदान गर्छु, तैपनि तँ पछ्याउँदैनस्। के तँ अझै पनि परमेश्‍वरमा विश्‍वास गर्नेहरूमा पर्छस्? म तँलाई साँचो मानव जीवन दिन्‍छु, तैपनि तँ पछ्याउँदैनस्। के तँ सुँगुर र कुकुरसँग एउटै प्रकारको छैनस् र? सुँगुरहरू मानिसको जीवन पछ्याउँदैनन्, तिनीहरू पखालिनुको पछि लाग्दैनन्, र तिनीहरू जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू त्यत्तिकै सुत्छन्। मैले तँलाई साँचो मार्ग प्रदान गरेको छु, तैपनि तैँले त्यो प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई निरन्तरता दिन इच्छुक छस्? त्यस्ता मानिसहरू जीवित हुनुको अर्थ के छ र? तेरो जीवन घृणित र नीच छ, तँ फोहोर र दुराचारमाझ जिउँछस्, र तँ कुनै पनि लक्ष्य पछ्याउँदैनस्, त्यसकारण, के तेरो जीवन सबैभन्दा नीच छैन र? के तँसँग परमेश्‍वरको सामना गर्ने दुस्साहस छ? तैँले यसरी नै अनुभव गरिरहिस् भने, के तैँले केही पनि प्राप्त नगर्ने होइन र? तँलाई साँचो मार्ग प्रदान गरिएको छ, तर तैँले अन्त्यमा त्यो प्राप्त गर्न सक्छस् कि सक्दैनस् भन्‍ने कुरा तेरो आफ्‍नै पछ्याइमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। “कतिपय मानिस परमेश्‍वरमाथिको आस्थालेगर्दा आशिषहरू पाइन्छ भन्‍ने देख्‍ने बित्तिकै जोशले भरिन्छन्, तर तिनीहरू शोधनहरू भोग्नुपर्छ भन्‍ने देख्‍ने बित्तिकै सबै ऊर्जा गुमाउँछन्। के त्यो परमेश्‍वरमा विश्‍वास गर्नु हो? अन्ततः तैँले आफ्नो आस्थामा परमेश्‍वरसामु पूर्ण र पूरा समर्पणता हासिल गर्नैपर्छ। तँ परमेश्‍वरमा विश्‍वास गर्छस्, तर अझै पनि उहाँबाट मागहरू गर्छस्, तैँले छोड्न नसक्ने धेरैवटा धार्मिक धारणा छन्, तैँले त्याग्न नसक्ने व्यक्तिगत हितहरू छन्, र अझै पनि तँ देहका आशिष्‌हरू खोज्छस् र परमेश्‍वरले तेरो देहलाई मुक्ति दिनुहोस्, तेरो प्राणलाई मुक्ति दिनुहोस् भन्ने चाहन्छस्—यी सबै गलत दृष्टिकोण भएका मानिसहरूमा हुने व्यवहारहरू हुन्। धार्मिक विश्‍वास हुने मानिसहरूमा परमेश्‍वरप्रति आस्था भए पनि, तिनीहरू आफ्नो स्वभाव परिवर्तन गर्न खोज्दैनन् र परमेश्‍वरको ज्ञान पछ्याउँदैनन्, बरु तिनीहरूको देहका हितहरू मात्र खोज्छन्। तिमीहरूमध्ये धेरै जनामा धार्मिक विश्वासको वर्गमा पर्ने आस्था छ; यो परमेश्‍वरमाथिको साँचो आस्था होइन” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। परमेश्‍वरले वर्णन गर्नुभएको कुरा ठ्याक्कै मेरो स्थिति थियो। म लाचार र पीडामा हुँदा परमेश्‍वरमा विश्‍वास गर्न पुगेँ, र मैले परमेश्‍वरका अनुग्रह र आशिष्‌हरू देखेँ, त्यसैले मैले परमेश्‍वरलाई मलाई मद्दत गर्ने र मेरा कठिनाइहरू कम गर्ने एक मात्र सहाराका रूपमा लिएँ। विशेष गरी मेरो श्रीमान्‌को देहान्तपछि र म मेरी छोरीसँग एक्लै भएपछि, मैले परमेश्‍वरलाई झन् धेरै आफ्नो अन्तिम आशाका रूपमा लिएँ। म ठान्थेँ, जबसम्म हामी इमानदार भई परमेश्‍वरमा विश्‍वास गर्छौँ र आफ्ना कर्तव्य राम्ररी निर्वाह गर्छौँ, तबसम्म परमेश्‍वरले हाम्रो रक्षा गर्नुहुनेछ र हामीलाई सुरक्षित राख्नुहुनेछ। मैले यी धारणाहरूसहित परमेश्‍वरमा विश्‍वास गरेँ, त्यसैले जब परमेश्‍वरले हाम्रो हेरचाह र रक्षा गर्नुभयो र हामीले कुनै दुर्भाग्य भोग्नुपरेन, तब म कुराहरू त्याग्न र आफूलाई समर्पित गर्न तत्पर भएँ, र म आफ्ना कर्तव्य निर्वाह गर्न उत्प्रेरित भएँ। जब मैले मेरो छोरीको मुटुको रोग बिग्रँदै गएको र परमेश्‍वरले उनलाई निको नपार्नुभएको देखेँ, म हताश र निराश भएँ, र मेरो मनोवृत्ति तुरुन्तै बदलियो। मेरो नकारात्मकता र गुनासाहरू सतहमा आए, र मैले परमेश्‍वरसँग बहस गर्ने कोसिसमा आफ्ना त्याग र समर्पणहरू समेत अघि सारेँ, र परमेश्‍वरले हामीलाई यस्तो व्यवहार गर्नुहुँदैन भन्ने सोचेँ। म उप्रान्त आफ्नो कर्तव्यमा मन लगाउन चाहन्नथेँ। म परमेश्‍वरप्रति नकारात्मक र प्रतिरोधी भएँ। तब मात्र मैले म केवल आफ्ना कठिनाइहरू समाधान गर्न र उहाँले हाम्रो हेरचाह, रक्षा र हामीलाई शान्तिपूर्ण जीवन प्रदान गर्नुहोस् भन्नका लागि परमेश्‍वरलाई प्रयोग गर्न मात्र उहाँमा विश्‍वास गरिरहेकी रहेछु भन्ने थाहा पाएँ। मेरा वर्षौँका त्याग र समर्पणहरू पटक्कै इमानदार रहेका थिएनन्। म परमेश्‍वरप्रति अनुचित मागहरू र अत्याधिक चाहनाहरूले भरिएकी थिएँ। मैले परमेश्‍वरसँग सौदाबाजी गर्ने र उहाँलाई धोका दिने कोसिस गरिरहेकी थिएँ। म साँच्चै समझविहीन थिएँ! जब मैले भर्खरै परमेश्‍वरमा विश्‍वास गर्न थालेकी थिएँ, तब मेरो कद सानो थियो, र परमेश्‍वरले कृपा गरेर हामीलाई केही अनुग्रह दिनुभयो। यो पहिले नै परमेश्‍वरको विशेष अनुग्रह थियो, तर मेरो लोभ कहिल्यै तृप्त भएन। म सधैँ परमेश्‍वरले मलाई अनुग्रह देखाइरहनुहोस् भन्ने चाहन्थेँ, र जब मैले परमेश्‍वरको अनुग्रह देख्न सकिनँ, म उहाँप्रति शत्रुवत् भएँ। ममा साँच्चै कुनै मानवता थिएन! मैले परमेश्‍वरका आखिरी दिनहरूको काम स्वीकार गरेकी थिएँ, हरेक दिन परमेश्‍वरका वचन पढिरहेकी थिएँ, र सिद्धान्तका सन्दर्भमा, मैले परमेश्‍वर मानिसहरूलाई न्याय गर्ने र शुद्ध पार्ने काम गर्दै हुनुहुन्छ भन्ने बुझेकी थिएँ, तैपनि आस्थासम्बन्धी मेरा दृष्टिकोणहरू अनुग्रहको युगमै सीमित थिए। म केवल परमेश्‍वरबाट अनुग्रह र आशिष्‌हरूको माग गरिरहन चाहन्थेँ। म धार्मिक समुदायका ती मानिसहरूभन्दा फरक थिइनँ जो केवल धित मरुञ्जेल खान खोज्छन्, धर्ममा मात्र विश्‍वास गर्ने एक अविश्‍वासी थिएँ। यदि मैले यस प्रकारको विश्‍वास जारी राखेँ भने, मैले सत्यता कहिल्यै प्राप्त गर्नेथिइनँ, र मेरो स्वभाव परिवर्तन हुनेथिएन, र यदि मैले पश्चात्ताप गरिनँ भने कहिल्यै मुक्ति पाउनेथिइनँ।

पछि, मैले परमेश्‍वरका वचनको एउटा खण्ड पढेँ र परमेश्‍वरको प्रेमको शुद्ध बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “मानिसहरूले आफ्नो हृदयमा भएका परमेश्‍वरसँग नमिल्ने, वा उहाँबारे गलत बुझेको कुनै पनि कुरा बारम्बार जाँच गर्नुपर्छ। यी गलत बुझाइहरू कसरी उत्पन्न हुन्छन्? किन मानिसहरू परमेश्‍वरलाई गलत बुझ्छन्? (किनकि तिनीहरूको स्वार्थ प्रभावित हुन्छ।) मानिसहरूले यहूदियाबाट भएको यहूदीहरूको निर्वासनका तथ्यहरू देखेपछि, दुःख मान्छन्, र भन्छन्, ‘सुरुमा, परमेश्‍वरले इस्राएलीहरूलाई धेरै प्रेम गर्नुभयो। उहाँले तिनीहरूलाई मिश्रबाट निकालेर लाल समुद्र पार गराउनुभयो स्वर्गबाट मन्न बर्साइदिनुभयो र पिउनको लागि पानीको मुहान फुटाइदिनुभयो, त्यसपछि व्यक्तिगत रूपमै डोर्‍याउन व्यवस्था दिनुभयो, र जिउने तरिका सिकाउनुभयो। मान्छेको लागि परमेश्‍वरको प्रेम प्रचुर थियो—त्यतिखेरका मानिसहरू साह्रै भाग्यशाली थिए! कसरी तिनीहरूप्रतिको परमेश्‍वरको मनोवृत्ति आँखा झिमिक्क गर्दै उल्टिन पुग्यो? उहाँको त्यत्रो प्रेम कहाँ हरायो?’ मानिसहरूको भावना यसबाट पर जान सक्दैन, र तिनीहरू शङ्का गर्न थाल्छन् र भन्छन्, ‘परमेश्‍वर प्रेम हुनुहुन्छ कि हुनुहुन्‍न? इस्राएलीहरूप्रतिको उहाँको पहिलेको मनोवृत्ति अहिले किन बिलकुलै देखिँदैन? उहाँको प्रेम त नामनिसान नरही हरायो। के उहाँमा अलिकति पनि प्रेम छ?’ मानिसहरूको गलत बुझाइ यहीँबाट सुरु हुन्छ। मानिसहरूले कुन सन्दर्भमा गलत बुझाइ राख्छन्? के त्यो परमेश्‍वरका कार्यहरू मान्छेका धारणा र कल्पनाहरूसँग नमिलेर हुन सक्छ? के यही तथ्यले गर्दा मानिसहरू परमेश्‍वरलाई गलत बुझ्छन्? मान्छेहरूले परमेश्‍वरको प्रेमलाई परिसीमित पार्ने भएकाले उहाँलाई गलत बुझ्छन्, होइन र? तिनीहरू सोच्छन्, ‘परमेश्‍वर प्रेम हुनुहुन्छ। त्यसकारण, उहाँले मानिसहरू ख्याल गर्नुपर्छ र सुरक्षा दिनुपर्छ, र तिनीहरूलाई अनुग्रह र आशिष्‌ प्रदान गर्नुपर्छ। परमेश्‍वरको प्रेम भनेकै यही हो! परमेश्‍वरले मानिसहरूलाई यसरी प्रेम गर्नुभएको मलाई मन पर्छ। परमेश्‍वरले मानिसहरूलाई कति प्रेम गर्नुहुन्छ भन्‍ने कुरा मैले विशेषतः उहाँले तिनीहरूलाई लाल समुद्र पार गराएर डोर्‍यानुहुँदा देखेँ। त्यतिखेरका मानिसहरू धेरै आशिषित् थिए! म तिनीहरूमध्ये एक हुन सके त!’ जब तँ यस कथाबाट मोहित हुन्छस्, तब तँ परमेश्‍वरले त्यस क्षणमा प्रकाश गर्नुभएको प्रेमलाई सर्वोच्च सत्यता र उहाँको सारको एक्लो निशानको रूपमा लिन्छस्। तैँले हृदयमा उहाँलाई परिसीमित पार्छस्, र परमेश्‍वरले त्यस क्षणमा गर्नुभएका सबै कुरा सर्वोच्च सत्यता हुन् भनेर फैसला सुनाउँछस्। तँ सोच्छस्, यो परमेश्‍वरको सबैभन्दा प्रेमिलो पक्ष, र मानिसहरूलाई सबैभन्दा धेरै उहाँको सम्मान गर्न र डर मान्‍न लगाउने कुरा हो, अनि यो परमेश्‍वरको प्रेम हो। वास्तवमा, परमेश्‍वरका कार्यहरू आफै सकारात्मक थिए, तर तेरो परिसीमनका कारण, ती तेरो दिमागका धारणाहरू, र परमेश्‍वरबारे फैसला सुनाउने तेरो आधार बन्‍न पुगे। ती कुराले तँलाई परमेश्‍वरको प्रेमलाई गलत बुझ्न लगाउँछन्, मानौँ त्यसमा कृपा, वास्ता, सुरक्षा, मार्गदर्शन, अनुग्रह, र आशिष्‌बाहेक अरू केही छैन—मानौँ, परमेश्‍वरको प्रेम यति नै हो। प्रेमका यी पक्षहरूलाई किन तँ यति धेरै प्रिय ठान्छस्? के यो तेरो स्वार्थसँग जोडिएकोले हो? (हो।) यो कुन-कुन स्वार्थसँग जोडिएको छ? (देह सुख र आरामदायी जीवन।) जब मानिसहरू परमेश्‍वरमा विश्‍वास गर्छन्, तब उहाँबाट यी चीजहरू प्राप्त गर्न चाहन्छन्, तर अरू चीज चाहँदैनन्। मान्छेले न्याय, सजाय, परीक्षा, शोधन, परमेश्‍वरको निम्ति कष्टभोग, विभिन्‍न कुराहरूको त्याग र आफूलाई समर्पित गर्ने वा यहाँसम्म कि आफ्नो जीवन बलिदान दिनेजस्ता कुराहरूबारे सोच्न चाहँदैनन्। तिनीहरू त केवल परमेश्‍वरको प्रेम, वास्ता, सुरक्षा, र मार्गदर्शनमा रमाउन चाहन्छन्, त्यसैले तिनीहरू परमेश्‍वरको प्रेम नै उहाँको सारको एक मात्र विशेषता, र उहाँको एक मात्र सार हो भनेर फैसला सुनाउँछन् गर्छन्। के परमेश्‍वरले इस्राएलीहरूलाई लाल समुद्र पार गराउँदै डोर्‍याउने क्रममा गर्नुभएका कुराहरू मान्छेका धारणाहरूको स्रोत बनेनन् र? (हो, बने।) यसले एउटा सन्दर्भ खडा गऱ्यो जसको आधारमा मानिसहरूले परमेश्‍वरबारे धारणाहरू बनाए। यदि तिनीहरूले यसरी परमेश्‍वरबारे धारणाहरू बनाए भने, के तिनीहरूले परमेश्‍वरको काम र स्वभावबारे साँचो बुझाइ प्राप्त गर्न सक्छन् त? यो प्रस्ट छ कि तिनीहरूले नबुझ्ने मात्र होइन, तिनीहरूको त्यसको गलत व्याख्या गर्नेछन् र त्यसबारे धारणाहरू बनाउनेछन्। यसले के प्रमाणित गर्छ भने मान्छेको बुझाइ अति सङ्कुचित हुन्छ, र त्यो साँचो बुझाइ हुँदैन। किनकि यो सत्यता नभई, मान्छेले आफ्नै धारणा, कल्पना, र स्वार्थी चाहनाको आधारमा परमेश्‍वरबाट आएको ठानी विश्लेषण गर्ने र अर्थ्याउने एक प्रकारको प्रेम र बुझाइ भएकोले, त्यो परमेश्‍वरको साँचो सारसँग मिल्दैन। परमेश्‍वरले मानिसहरूलाई कृपा, मुक्ति, वास्ता, सुरक्षा, र तिनीहरूको प्रार्थना सुनेरबाहेक अरू कुन तरिकाले प्रेम गर्नुहुन्छ? (ताडना, अनुशासन, काटछाँट, न्याय, सजाय, परीक्षा, र शोधनमार्फत।) त्यो सही हो। परमेश्‍वरले आफ्नो प्रेम अनेकौँ तरिकाले देखाउनुहुन्छ: प्रहार गरेर, ताडना दिएर, हप्काएर, अनि न्याय, सजाय, परीक्षा, शोधन आदि इत्यादिमार्फत। यी सबै परमेश्‍वरको प्रेमका पक्षहरू हुन्। यो दृष्टिकोण मात्र विस्तृत र सत्यताबमोजिम छ। यदि तैँले यो बुझिस् भने, आफूलाई जाँचेर आफूले परमेश्‍वरलाई गलत बुझेको रहेछ भनी थाहा पाउँदा, के आफ्ना विकृतिहरू चिन्न, र आफूले कहाँनेर गल्ती गरेको रहेछु भनेर राम्ररी चिन्तन गर्न सक्दैनस् र? के यसले तँलाई परमेश्‍वरबारे तेरा गलतबुझाइहरू सुल्झाउन मद्दत गर्न सक्दैन र? (हो, सक्छ।) तैँले यो कुरा हासिल गर्न सत्यता खोजी गर्नैपर्छ। यदि मानिसहरूले सत्यता खोजी गरे भने, परमेश्‍वरबारे आफ्ना गलतबुझाइहरू हटाउन सक्छन्, र तिनीहरूले परमेश्‍वरबारे आफ्ना गलतबुझाइहरू हटाएपछि, परमेश्‍वरका सबै बन्दोबस्तहरू पालना गर्न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता बुझेर मात्र व्यक्तिले परमेश्‍वरका कार्यहरू चिन्न सक्छ)। परमेश्‍वरका वचन पढेपछि, अन्ततः मैले ममा आफ्नी छोरीको बिमारीप्रति यति कडा प्रतिक्रिया, र यति धेरै नकारात्मकता र पीडा भएको त मैले परमेश्‍वरको प्रेमलाई सीमित गरेका कारणले पो रहेछ भन्ने महसुस गरेँ। जब म असहाय थिएँ, तब मैले परमेश्‍वरलाई प्रार्थना गरेँ, र उहाँको हेरचाह र सुरक्षा देखेँ, त्यसैले म आफ्ना धारणा र कल्पनाहरूमा भर पर्न थालेँ, र मैले परमेश्‍वरलाई मानिसहरूलाई शान्ति र आनन्द दिने कृपालु परमेश्‍वरका रूपमा सीमित गरेँ। मैले जबसम्म मानिसहरू समस्या परेको बेला परमेश्‍वरलाई प्रार्थना गर्छन्, तबसम्म परमेश्‍वरले तिनीहरूका लागि बाटो खोलिदिनुहुनेछ र जुनसुकै क्षण वा ठाउँमा तिनीहरूलाई मद्दत गर्नुहुनेछ भन्ने ठानेँ। मैले यो मात्र परमेश्‍वरको प्रेम हो भन्ने सोचेँ। आफ्नी छोरी बिरामी हुँदा, मैले परमेश्‍वरले मानिसहरूलाई प्रेम गर्नुहुने भएकाले, उहाँले मेरी छोरीलाई पक्कै निको पार्नुहुनेछ भन्ने विश्वास गरेँ, तर आफ्नी छोरीको बिमारीमा सुधार नआएपछि भने, म परमेश्‍वरको प्रेममा शङ्का गर्न थालेँ र उहाँप्रति गुनासाहरूले भरिएँ। मैले परमेश्‍वरको प्रेमलाई यसले मलाई फाइदा पुर्‍यायो कि पुर्‍याएन भन्‍ने आधारमा नापेँ। जब मैले हामीमाथि परमेश्‍वरको हेरचाह र सुरक्षा देखेँ, मैले यसलाई उहाँको प्रेमका रूपमा स्वीकार गरेँ, तर जब परमेश्‍वरले बन्दोबस्त गरेको परिस्थिति मेरा चाहनाअनुरूप भएन र त्यसले मलाई फाइदा पुर्‍याएन, तब मैले त्यसलाई स्वीकार गर्न अस्वीकार गरेँ र त्यसलाई परमेश्‍वरको प्रेमका रूपमा मानिनँ। मैले परमेश्‍वरको प्रेमबारे मेरो बुझाइ पूर्णतया एकाङ्गी र विकृत रहेछ, र त्यो सत्यतासँग पटक्कै मेल नखाने रहेछ भन्ने देखेँ! अहिले, परमेश्‍वरले वचनहरू व्यक्त गर्दै हुनुहुन्छ र न्याय तथा शुद्धीकरणको काम गर्दै हुनुहुन्छ, मानिसहरूलाई अनुग्रह दिने काम होइन। जब मानिसहरू पहिलोपटक परमेश्‍वरमा विश्‍वास गर्न पुग्छन् र तिनीहरूको कद सानो हुन्छ, तब परमेश्‍वरले तिनीहरूमाथि कृपा देखाउनुहुन्छ र तिनीहरूलाई केही अनुग्रह र आशिष्‌हरू दिनुहुन्छ। परमेश्‍वरले आफ्नो प्रेम व्यक्त गर्ने यो एउटा तरिका हो। जब मानिसहरूले केही सत्यता बुझ्छन् र तिनीहरूको कद बढ्छ, तब परमेश्‍वरले तिनीहरूको कदअनुसार विभिन्न परिस्थितिहरूको बन्दोबस्त गर्नुहुन्छ ताकि तिनीहरूलाई जाँच्‍न र शोधन गर्न सकियोस्। यसले मानिसहरूलाई विभिन्न परिस्थितिहरूमा आफूलाई र परमेश्‍वरलाई चिन्ने अनुमति दिन्छ, तिनीहरूको स्वभावमा परिवर्तन ल्याउँछ, र मानिसहरूलाई सत्यता बुझ्न र परमेश्‍वरको मुक्ति प्राप्त गर्न सक्षम बनाउँछ। यो झन् बढी परमेश्‍वरको प्रेम हो। हामी दुवैले मेरी छोरीको बिमारीबाट थोरै कष्ट भोगेका भए तापनि, यसले मेरो आस्थामा भएको अशुद्धतालाई प्रकट गर्‍यो, र मैले परमेश्‍वरको कामबारे मेरो बुझाइ धारणा र कल्पनाहरूले भरिएको रहेछ भन्ने देखेँ र म तिनीहरूलाई समयमै सच्याउन सक्षम भएँ। मेरी छोरीले पनि आफ्ना प्रयास र त्याग अनि समर्पण आशिष्‌हरू प्राप्त गर्नका लागि रहेछन्, र उनी आफ्नै धारणाको ईश्वरमा विश्‍वास गरिरहेकी रहिछन् भन्‍ने बुझिन्, अनि उनले आस्थासम्बन्धी आफ्ना गलत दृष्टिकोणहरू परिवर्तन गरिन् र परमेश्‍वरको नजिक भइन्। यो हाम्रा लागि परमेश्‍वरको प्रेम र मुक्ति थियो। यी कुराहरू बुझेपछि, परमेश्‍वरप्रतिको मेरा गुनासा र गलतफहमीहरू हराए, र म आफ्ना कर्तव्य सामान्य रूपमा निर्वाह गर्न सक्षम भएँ।

पछि, मैले परमेश्‍वरका यी वचनहरूमा अभ्यासको मार्ग फेला पारेँ। सर्वशक्तिमान्‌ परमेश्‍वर भन्‍नुहुन्छ: “तँ परमेश्‍वरमा विश्‍वास गर्छस् र परमेश्‍वरलाई पछ्याउँछस्, त्यसैले तँमा परमेश्‍वरलाई प्रेम गर्ने हृदय हुनैपर्छ। तैँले आफ्‍नो भ्रष्ट स्वभाव फाल्नैपर्छ, तैँले परमेश्‍वरका अभिप्रायहरूको पूर्ति पछ्याउनैपर्छ, र सृजित प्राणीको कर्तव्य पूरा गर्नैपर्छ। तँ परमेश्‍वरमा विश्‍वास गर्ने र उहाँलाई पछ्याउने हुनाले, तैँले सबै कुरा उहाँलाई नै चढाउनुपर्छ, र तैँले व्यक्तिगत छनौट वा मागहरू गर्नु हुँदैन, अनि तैँले परमेश्‍वरका अभिप्राय पूरा गर्नुपर्छ। तँ सृजित मानव भएको हुनाले, तँ आफूलाई सृष्टि गर्नुहुने प्रभुमा समर्पित हुनुपर्छ, किनभने तँ अन्तर्निहित रूपमा नै आफूलाई नियन्त्रण गर्न सक्दैनस्, र तँसँग तेरो आफ्नै भवितव्यलाई नियन्त्रण गर्ने कुनै अन्तर्निहित क्षमता छैन। तँ परमेश्‍वरमा विश्‍वास गर्ने व्यक्ति भएको हुनाले, तैँले पवित्रीकरण र परिवर्तन पछ्याउनुपर्छ” (वचन, खण्ड १। परमेश्‍वरको देखापराइ र काम। सफलता वा असफलता व्यक्तिले हिँड्ने मार्गमा निर्भर हुन्छ)। परमेश्‍वरका वचन पढेपछि, मैले हाम्रो आस्थामा, हामीले परमेश्‍वरको अनुग्रहको आनन्द लिन खोज्नुहुँदैन वा सधैँ उहाँले हामीलाई प्रेम गर्नुहोस् भनी माग गर्नुहुँदैन भन्ने बुझेँ। यसको सट्टा, हामीले परमेश्‍वरको काम अनुभव गर्न, र परमेश्‍वरले बन्दोबस्त गरेका सबै व्यक्ति, घटना र कामकुराहरू अनुभव गर्न सृजित प्राणीहरूको स्थानमा खडा हुनुपर्छ। कष्ट र परीक्षाहरू आए पनि, जब हामी परमेश्‍वरका अभिप्रायहरू बुझ्दैनौँ, तब हामी समर्पित हुनुपर्छ, अक्सर प्रार्थना र खोजी गर्नुपर्छ, हामीले प्रकट गरेका भ्रष्ट स्वभावहरूबारे चिन्तन गर्नुपर्छ, पश्चात्ताप गर्नुपर्छ, परिवर्तन हुनुपर्छ, र परमेश्‍वरलाई सन्तुष्ट पार्न आफ्ना कर्तव्यमा डटिरहनुपर्छ। एउटा सृजित प्राणीले गर्नुपर्ने यही हो। म पहिले सधैँ आरामदायी वातावरणमा मात्र जिएकी थिएँ। म हावाहुरी र वर्षाको सामना गर्न असमर्थ हरितगृहको फूलजस्तै थिएँ। म धेरै कमजोर थिएँ र मेरो कद सानो थियो, र अलिकति कठिनाइ आउँदा पनि, म नकारात्मक र कमजोर हुन्थेँ, र परीक्षा र शोधनहरूको सामना गर्दा, म पटक्कै दृढ रहन सक्दिनथेँ। यो परिस्थितिबाट गुज्रिएपछि, मेरो कद अलिकति बढ्यो, मैले आफ्नो भ्रष्टताबारे केही बुझाइ प्राप्त गरेँ, र मैले परमेश्‍वरको कामका बारेमा पनि राम्रो बुझाइ पाएँ। यो मेरा लागि साँच्चै लाभदायक भएको छ!

अहिले, मेरी छोरीको बिमारी पूर्ण रूपमा निको भएको छैन, र यो अझै पनि कहिलेकाहीँ बल्झिन्छ, र उनलाई बिरामी भएको देख्दा मलाई दुःख लाग्छ र मेरो मन दुख्छ, तैपनि म यसद्वारा त्यति बाँधिएकी छैन, र म आफ्ना कर्तव्य सामान्य रूपमा निर्वाह गर्न सक्षम भएकी छु। यो परिवर्तन र यो बुझाइ परमेश्‍वरका वचनको परिणामस्वरूप आएको हो।


५२. बर्खास्त भएर मैले जे प्राप्त गरेँ

झाङ लियाङ, चीन

सन् २०१६ मा, म मण्डलीमा अगुवा चुनिएँ। मण्डलीको कामको जिम्मेवारी लिन म सिस्टर झाङ जिङसँग मिलेर काम गर्न थालेँ। त्यतिबेला मैले परमेश्‍वरमा विश्‍वास गरेको दुई वर्षभन्दा अलि बढी मात्र भएको थियो। झाङ जिङ अगुवा बनेको चाहिँ लामो समय भएको थियो र उनीसँग कामको धेरै अनुभव थियो। यसबाहेक, भेलाहरूमा उनको सङ्‍गति एकदमै स्पष्ट हुन्थ्यो। ब्रदर-सिस्टरहरूलाई जस्तोसुकै कठिनाइ भए पनि, उनी तत्कालै सङ्‍गति गर्नका लागि परमेश्‍वरका सान्दर्भिक वचनहरू भेट्टाउन सक्थिन् र उनीहरूलाई मद्दत गर्थिन्। सबैले उनको धेरै प्रशंसा गर्थे। मलाई झाङ जिङको निकै डाहा लाग्थ्यो, र एक दिन म पनि उनीजस्तै बन्न सकूँला अनि सबैको प्रशंसा र अनुमोदन पाउन सकूँला भन्ने आशा गर्थें। केही समयको कडा मिहिनेतपछि, आफूले भेलाहरूमा कसैको कुनै किसिमको स्थिति भएको थाहा पाएँ भने, म पनि तत्कालै परमेश्‍वरका केही वचनहरू भेट्टाउन सक्थेँ र मेरा आफ्नै अनुभव वा केही उदाहरणहरू जोडेर सङ्‍गति गर्थेँ। ब्रदर-सिस्टरहरू ध्यान दिएर सुन्थे र टिपोट गर्थे। यो दृश्य देखेर म धेरै खुसी हुन्थेँ, र ब्रदर-सिस्टरहरूले मलाई साँच्चै अनुमोदन गरेका छन् भन्ने महसुस गर्थेँ। नतिजास्वरूप, म अझ बढी जोसका साथ सङ्‍गति गर्थेँ।

एकचोटि, एउटा मण्डलीका केही ब्रदर-सिस्टरहरू मिलेर एक जना झूटो अगुवा विरुद्ध रिपोर्ट गरे। त्यतिबेला यसलाई कसरी समाधान गर्ने मलाई थाहा थिएन, त्यसैले मैले परमेश्‍वरसँग निष्ठापूर्वक प्रार्थना गरेँ, अनि ब्रदर-सिस्टरहरूसँग सङ्‍गति खोजेँ। अन्ततः, ती झूटो अगुवालाई हटाइयो, र मण्डलीको काम सामान्य अवस्थामा फर्कियो। यो घटनापछि, म आफैँलाई प्रशंसा गर्न थालेँ: “मैले केही दिनमै यस्तो जटिल समस्या समाधान गरेँ। यो कसरी गरिन्छ भनेर मैले ब्रदर-सिस्टरहरूलाई देखाउनुपर्छ। मेरो उमेर सानो भए पनि र मैले परमेश्‍वरमा विश्‍वास गरेको थोरै समय भएको भए पनि, म जटिल समस्याहरू सम्हाल्न सक्छु।” भेलाहरूमा, म बडो जोसका साथ मैले त्यो रिपोर्टपत्रलाई कसरी सम्हालेँ भनेर छलफल गर्थेँ, तर त्यतिबेला म कठिनाइहरूबिच कसरी जिइरहेकी थिएँ, म कसरी कामकुराहरू खुट्याउन सक्दिनथेँ, र म कसरी नकारात्मक भएकी थिएँ भन्ने विवरणहरूचाहिँ बताउँदिनथेँ। म मुख्य रूपमा त्यो घटना कति जटिल थियो, ती झूटो अगुवाको मानवता कति खराब थियो, अनि मैले समस्या समाधान गर्न कसरी शान्त र निडर भई सत्यता खोजी गरेँ भन्ने कुरामा जोड दिन्थेँ। त्यतिबेला, सबै जना धेरै ध्यान दिएर सुन्थे। उनीहरूको आँखामा ईर्ष्या भरिएको हेराइ देख्दा, मलाई आफ्नो हृदयमा राम्रो महसुस हुन्थ्यो। मसँग कार्य सामर्थ्य छ भन्ने कुरा मलाई झन् बढी महसुस भयो। अर्को पटक, एक जना सिस्टर आफ्ना गैरविश्‍वासी परिवारका सदस्यहरूले अवरोध गरेका कारण आफ्नो कर्तव्य निर्वाहमा बन्धित थिइन्। मैले परमेश्‍वरमा विश्‍वास गरेका कारण म आफ्ना श्रीमान्‌द्वारा कसरी सताइएकी थिएँ, र अन्त्यमा मैले कसरी आफ्नो परिवार छोडेँ र आफ्नो सबै समय कर्तव्य निर्वाह गर्नमा बिताएकी थिएँ भनी छलफल गरेँ। मैले आफूले कति धेरै दुःख पाएकी थिएँ, मैले कसरी सङ्कल्प गरेकी थिएँ, र मैले कसरी आफ्नो परिवार छोडेकी थिएँ भन्नेबारे धेरै विस्तृत रूपमा कुरा गरेँ। मेरो कुरा सुनेपछि, ती सिस्टरले मेरो एकदम प्रशंसा गरिन्। उनले भनिन्, “आफ्ना श्रीमान्‌ले यति नराम्ररी सताउँदा पनि तपाईं दृढ रहन सक्नुभयो। तपाईंले साँच्चै धेरै दुःख पाउनुभएछ। तपाईंभित्र साँच्चै सङ्कल्प छ!” अरू ब्रदर-सिस्टरहरूले भने, “तपाईंलाई कामकुराहरू कसरी अनुभव गर्ने भनेर साँच्चै थाहा छ। तपाईं हामीभन्दा बढी सत्यता पछ्याउनुहुन्छ। हामीचाहिँ किन सत्यता अभ्यास गर्न सक्दैनौँ?” त्यतिबेला, मैले भनेँ, “हाम्रो भ्रष्टता सबै उस्तै हो। हामी सत्यता अभ्यास गर्न तयार रहुन्जेल परमेश्‍वरले अगुवाइ गर्नुहुनेछ।” तर, आफ्नो हृदयमा, म अझै पनि आफैँलाई धेरै प्रशंसा गर्थेँ। मलाई म सत्यता पछ्याउँदै छु, र मेरो कद ब्रदर-सिस्टरहरूको भन्दा ठूलो छ भन्ने लाग्थ्यो। नत्रभने, आफ्नो कर्तव्य निर्वाह गर्न म कसरी आफ्नो परिवार छोड्न सक्थेँ र? अनि सबैले मलाई अगुवा हुन किन चुन्थे र? वास्तवमा, जब म मेरा श्रीमान्‌द्वारा दिइएको सतावट भोगिरहेकी थिएँ, ममा धेरै नकारात्मकता र कमजोरी थियो। मैले केही समयको लागि आफ्नो कर्तव्य पनि छोडेँ। तर, म यी सबै कुरालाई यत्तिकै हल्का रूपमा लिन्थेँ, वा यसलाई उल्लेख नै गर्दिनथेँ। मलाई लाग्थ्यो, “मैले सबै कुरा भनिदिएँ भने, सबैले पक्कै पनि ममा कदको अभाव रहेछ, र म उनीहरूभन्दा खासै राम्रो रहेनछु भन्ने सोच्नेछन्। त्यसो भयो भने, भविष्यमा कसले पो मेरो प्रशंसा गरिरहला र? साथै, यदि मैले सकारात्मक अभ्यासबारे बढी कुरा गरेँ भने, त्यसले मेरा ब्रदर-सिस्टरहरूलाई पनि प्रोत्साहन दिनेछ। यसमा केही गलत छैन।” त्यसैले, मैले यसबारे थप केही सोचिनँ। सामान्यतया, भेलाहरूमा सङ्‍गति गर्दा म सचेत भएरै सकारात्मक बुझाइबारे बढी कुरा गर्थेँ, तर आफ्ना भ्रष्ट स्वभावहरू अनि कुरुप विचार र धारणाहरू भने उल्लेख गर्दिनथेँ। अथवा, म सबैले प्रकट गर्ने सामान्य, सतही भ्रष्टताहरूबारे मात्र सरल तरिकाले कुरा गर्थेँ। मलाई मानिसहरूले थाहा पाए भने, उनीहरूले मेरो प्रशंसा गर्न छोड्नेछन् भन्ने डर लाग्थ्यो। साथै, म जानेर वा नजानेरै आफू काममा कति व्यस्त छु, आफूले कति धेरै कुराहरू गर्नुपर्छ, र आफू कसरी सधैँ साँझ अबेरसम्म काम गर्छु भन्नेबारे कुरा गर्थेँ। त्यसपछि ब्रदर-सिस्टरहरू म दुःख सहन र मूल्य चुकाउन सक्छु, अनि कर्तव्य निर्वाह गर्नमा बोझ उठाउँछु भन्ने ठान्थे। उनीहरू म समस्या समाधान गर्न सत्यतामा सङ्‍गति गर्न सक्छु, र म सत्यता पछ्याउने व्यक्ति हुँ पनि भन्थे। उनीहरू सबैले मेरो प्रशंसा गर्थे र ममा भर पर्थे। पछि, मैले के थाहा पाएँ भने, हरेक पटक जब म मेरा सहकर्मीहरूसँग भेला हुन्थेँ, सबैले आफ्ना काममा भएका समस्याहरू एकोहोरो पोख्थे र त्यसपछि खासै केही बोल्दैनथे। पूरै भेलाभरि, छलफल गर्ने मान्छे म मात्र हुन्थेँ। मलाई यहाँ केही त गलत भइरहेको छ जस्तो लाग्यो—के भेलाहरू म मात्रै बोल्न सक्ने स्थानमा परिणत भएका थिएनन् र? जब उनीहरूलाई कठिनाइ हुन्थ्यो, उनीहरू सत्यता खोज्दैनथे, बरु मैले समाधान गरिदिन्छु कि भनेर पर्खिरहन्थे। के यो उनीहरूलाई मेरो अगाडि ल्याउनु थिएन र? म उनीहरूलाई उनीहरूले परमेश्‍वरलाई धेरै प्रार्थना गर्नुपर्छ, धेरै खोजी र सङ्‍गति गर्नुपर्छ, र मानिसमा मात्र भर पर्नु हुँदैन भन्थेँ। तर, पछि पनि उनीहरू उस्तै रहे।

पछि, मलाई बर्खास्त गरियो किनभने म भेला र सङ्‍गतिको दौरान आफूलाई देखाउनका लागि लगातार शब्द र धर्मसिद्धान्तहरू फलाक्थेँ, समस्याहरू समाधान गर्न असक्षम थिएँ, र मेरो कामले नतिजा दिइरहेको थिएन। त्यतिबेला, मैले यसबारे धेरै सोचिनँ। मैले सोचेँ, यदि म वास्तविक काम गर्न नसकेकोले बर्खास्त गरिएकी हुँ भने, ठीकै छ त: म बर्खास्त हुनै पर्छ। जे भए पनि, मैले आफ्नो सक्दो प्रयास गरेकी थिएँ, र म अल्छी वा छली भएकी थिइनँ। तर, मैले मलाई बर्खास्त गरिएपछि, केही ब्रदर-सिस्टरहरूले यो कुरालाई सही मानेनन्, र अगुवाहरूले मलाई किन हटाए भनेर प्रश्न गरे भन्नेचाहिँ सोचेकी थिइनँ। अगुवाहरूले मलाई आफ्नै समस्याहरूबारे राम्ररी चिन्तन गर्न आग्रह गरे। त्यतिबेला मलाई डर लाग्यो। मैले मनमनै सोचेँ, “मलाई मेरो काम गराइको कारणले बर्खास्त गरिएको थियो, र अहिले ब्रदर-सिस्टरहरू यसलाई अन्यायको रूपमा हेर्दै मेरो प्रतिरक्षा र सुरक्षा गरिरहेका छन्। के मैले उनीहरूलाई मेरो अगाडि ल्याएकी छैन र? यो त ख्रीष्टविरोधीहरूको मार्गमा हिँड्नु हो!” मैले जति धेरै सोचेँ, मलाई त्यति नै डर लाग्यो। मैले आफ्ना आँखाबाट बगेका आँसु रोक्न सकिनँ, र मैले परमेश्‍वरलाई निष्ठापूर्वक प्रार्थना गरेँ, “प्रिय परमेश्‍वर, मैले आफ्नो परिवार र जागिर छोडेँ, र म आफ्नो कर्तव्य राम्ररी पूरा गर्न चाहन्थेँ। मैले म आफ्नो कर्तव्य राम्ररी पूरा गर्न असफल मात्र हुनेछैनँ, मानिसहरूलाई आफ्नै अगाडि समेत ल्याउनेछु भन्ने कहिल्यै सोचेकी थिइनँ। म साँच्चै धेरै विद्रोही छु! प्रिय परमेश्‍वर, मलाई मेरा समस्याहरू बुझ्नका लागि अगुवाइ गर्नुहोस् ताकि म पश्‍चात्ताप गर्न र परिवर्तन हुन सकूँ।”

त्यसपछि, म आत्मचिन्तन गर्न थालेँ। खोजी गर्ने क्रममा, मैले परमेश्‍वरका यी वचनहरू पढेँ: “आफूलाई उच्च पार्ने र आफूबारे गवाही दिने, आफ्नो सान देखाउने, मानिसहरूले आफूलाई उच्‍च ठानून् र आराधना गरून् भन्‍ने प्रयास गर्ने—भ्रष्ट मानवजाति यी कुराहरू गर्न सक्षम छ। जब मानिसहरू आफ्नो शैतानी प्रकृतिले शासित हुन्छन् तिनीहरूले यसरी स्वतः प्रतिक्रिया दिन्छन्, र यो सबै भ्रष्ट मानवजातिको निम्ति सामान्य हो। मानिसहरूले सामान्यतया कसरी आफूलाई उच्च पार्छन् र आफूबारे गवाही दिन्छन्? तिनीहरूले अरूलाई आफूलाई उच्च ठान्‍न र आफ्नो आराधना गर्न लगाउने उद्देश्य कसरी हासिल गर्छन्? तिनीहरूले कति धेरै काम गरेका छन्, तिनीहरूले कति कष्ट भोगेका छन्, तिनीहरूले आफैँलाई कति समर्पित गरेका छन्, र तिनीहरूले कति मूल्य चुकाएका छन् भनेर तिनीहरूले गवाही दिन्छन्। तिनीहरू अरूका हृदयमा अझ उच्च, स्थिर र अझ सुरक्षित स्थान प्राप्त गर्न, र त्यसरी अझ धेरै मानिसहरूलाई तिनीहरूको कदर गर्ने, उच्च ठान्ने, ईर्ष्या गर्ने, र आराधना गर्ने, आदरभावले हेर्ने र पछि लाग्ने तुल्याउनका लागि आफ्ना पुँजीबारे कुरा गरेर आफूलाई उच्च पार्छन्। यो लक्ष्य प्राप्त गर्न मानिसहरूले हेर्दाखेरि परमेश्‍वरको गवाही दिएजस्तो देखिने, तर आधारभूत रूपमा आफैँलाई उच्‍च पार्ने र आफैबारे गवाही दिने धेरै कुराहरू गर्छन्। के यसरी व्यवहार गर्दा तिनीहरूसँग समझ हुन्छ त? तिनीहरू चेतनाको दायराबाहिर छन् र तिनीहरूमा शरम छैन। तिनीहरू तिनीहरूले परमेश्‍वरका निम्ति के गरेका छन् र उहाँको निम्ति कति कष्ट भोगेका छन् भन्‍ने कुराको कुनै शरमविना गवाही दिन्छन्। तिनीहरूले आफूमा भएका वरदान, प्रतिभाहरू, अनुभव, विशेष सीपहरू, संसारसँग व्यवहार गर्ने तिनीहरूका चतुर तौरतरिकाहरू, मानिसहरूसँग खेल्नको निम्ति तिनीहरूले प्रयोग गर्ने माध्यमहरू, आदि इत्यादिको तडकभडक पनि देखाउँछन्। आफूलाई उच्च पार्ने र आफूबारे गवाही दिने तिनीहरूको तरिकाहरूमध्ये एक भनेको तडकभडक देखाउनु र अरूलाई होच्याउनु हो। तिनीहरूले मानिसहरूबाट आफ्ना कमजोरी, कमीहरू र अपर्याप्तताहरू लुकाउँदै भेष पनि बदल्छन् र नाटकीय स्वरूप देखाउँछन्, र मानिसहरूलाई आफ्नो चमक मात्र देखाउँछन्। तिनीहरूले नकारात्मक अनुभव गरेको कुरा अरू मानिसहरूलाई बताउने हिम्मत पनि गर्दैनन्, र तिनीहरूसँग खुल्‍ने र सङ्गति गर्ने हिम्मतको अभाव हुन्छ। तिनीहरूले गल्ती गर्दा त्यसलाई लुकाउने र छोप्‍ने अधिकतम प्रयास गर्छन्। तिनीहरूले आफ्नो कर्तव्य निभाउने दौरानमा मण्डलीको काममा पुर्‍याएको हानिलाई कहिले पनि उल्लेख गर्दैनन्। तर तिनीहरूले गरेको सानो योगदान वा प्राप्त गरेको केही साना सफलताहरू देखाउन छिटा हुन्छन्। तिनीहरू कति सक्षम छन्, तिनीहरूको क्षमता कति उच्च छ, तिनीहरू कति असाधारण छन् र तिनीहरू सामान्य मानिसहरूभन्दा कति वरिष्ठ छन् भन्‍ने कुरा सारा संसारलाई थाहा दिन व्याकुल हुन्छन्। के यी तिनीहरूले आफूलाई उच्च पार्ने र आफूबारे गवाही दिने तरिकाहरू होइनन् र? के आफूलाई उच्च पार्ने र आफूबारे गवाही दिने कार्य विवेक र समझ भएको व्यक्तिले गर्ने कार्य हो? होइन। त्यसो भए, मानिसहरूले यसो गर्दा प्रायः कस्तो स्वभाव प्रकट हुन्छ त? अहङ्कार। यो यसरी प्रकट हुने एक मुख्य स्वभाव हो, त्यसपछि छलीपन आउँछ जसमा अरू मानिसहरूलाई आफूलाई उच्‍च सम्मान गर्ने तुल्याउनको निम्ति सम्भव भएसम्मका सबै कुरा गर्ने कुरा सामेल हुन्छ। तिनीहरूका शब्दहरू पूर्ण रूपमा निर्विवाद हुन्छन् र तिनमा अभिप्रेरणा र कपट-योजनाहरू प्रस्ट रूपले समावेश हुन्छन्, तिनीहरू आफूलाई प्रदर्शन गरिरहेका हुन्छन्, तैपनि तिनीहरू यो तथ्य लुकाउन चाहन्छन्। तिनीहरूले जे भन्छन् त्यसको परिणाम भनेको मानिसहरूलाई तिनीहरू अरूभन्दा असल छन्, तिनीहरूको बराबर कोही पनि छैन र सबै जना तिनीहरूभन्दा निकृष्ट छन् भन्‍ने अनुभव गराउनु हो। अनि के यो परिणाम गोप्य तरिकाबाट प्राप्त गरिँदैन र? यस्तो तरिकाको पछाडि कस्तो स्वभाव हुन्छ? अनि के त्यहाँ दुष्टताका कुनै तत्त्वहरू हुन्छन्? (छन्।) यो एक प्रकारको दुष्ट स्वभाव हो” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफूबारे गवाही दिन्छन्)। परमेश्‍वरका वचनहरू पढिसकेपछि, मैले के चिन्तन गरेँ भने मलाई बर्खास्त गरिएपछि, ब्रदर-सिस्टरहरूले यसलाई नमान्नुको मुख्य कारण के थियो भने मैले बारम्बार आफैँलाई उचालेकी थिएँ र आफ्नो प्रदर्शन गरेकी थिएँ, अनि मेरा आफ्नै कमीकमजोरी र भ्रष्टताबारे खुलेर कुरा गरिनँ, जसले गर्दा सबैले मेरो राम्रो पक्ष मात्र देखे। उनीहरू आफूलाई अन्याय लागेको कुराको विरुद्धमा मेरो पक्षमा लडे, किनभने मैले उनीहरूलाई भ्रममा पारेकी थिएँ। मैले त्यो रिपोर्टपत्र सम्हालेको कुराबारे सोचेँ। सुरुमा, म पनि अन्योलमा थिएँ, र यसलाई कसरी समाधान गर्ने मलाई थाहा थिएन। पछि, मैले परमेश्‍वरलाई निष्ठापूर्वक प्रार्थना गरेँ, अनि ब्रदर-सिस्टरहरूसँग खोजी, छलफल र सहकार्य गरेर मात्र समस्या समाधान गरेँ। तर, उनीहरूको अगाडिचाहिँ, म आफूले कसरी खोजी गरिरहेकी थिएँ, कसरी सत्यतासिद्धान्तहरूका आधारमा ती झूटो अगुवालाई खुट्याएकी थिएँ, र अन्तमा मैले कसरी यसलाई सम्हालेकी र समाधान गरेकी थिएँ भन्नेबारे लामो बखान गरेँ। मैले जोड दिएका हरेक कुरा मैले के गरेकी थिएँ भन्नेबारे मात्र हुन्थ्यो, ताकि सबैले मलाई नयाँ दृष्टिकोणले हेरून्। म आफूलाई प्रदर्शन गर्नका लागि मैले आफ्नो परिवारबाट पाएको सतावट कसरी अनुभव गरेकी थिएँ भन्नेबारे कुरा गर्ने मौका पनि बारम्बार छोप्थेँ। मैले कसरी सतावट पाएकी थिएँ र कति धेरै दुःख भोगेकी थिएँ भन्नेबारे म धेरै विस्तृत रूपमा कुरा गर्थेँ, तर आफ्ना कमजोरीहरूबारे भने हल्का रूपमा कुरा गर्थेँ। म मैले आफ्नो कर्तव्य कसरी त्यागेकी थिएँ र परमेश्‍वरलाई कसरी धोका दिएकी थिएँ भन्नेबारे एउटा शब्द पनि उल्लेख गर्दिनथेँ, ताकि सबैले ममा कद छ र मलाई कुराहरू कसरी अनुभव गर्ने भन्ने थाहा छ भन्ने ठानून्। म कर्तव्य निर्वाह गर्ने क्रममा मैले कसरी दुःख भोगेँ र मूल्य चुकाएँ भन्ने कुरा पनि बारम्बार प्रदर्शन गर्थेँ, र जानेरै सकारात्मक अभ्यास र प्रवेशको बाटोबारे बढी कुरा गर्थेँ। म मानिसहरूले गलत रूपमा म उनीहरूभन्दा बढी सत्यता पछ्याउँछु र मसँग वास्तविकता छ भनी ठानून् भनेर आफ्ना नकारात्मकता र कठिनाइहरू गुपचुप राख्थेँ। म ब्रदर-सिस्टरहरूलाई ठग्न र आँखामा छारो हाल्न यी भ्रमहरूको प्रयोग गर्थेँ। म साँच्चै नै एकदमै दुष्ट र नीच थिएँ! मेरा ब्रदर-सिस्टरहरू मेरो सम्मान र प्रशंसा गर्थे किनभने मैले उनीहरूलाई झुक्याएँ। म वास्तविक काम गर्न असक्षम भएका कारण मण्डलीले मलाई सिद्धान्तहरूअनुसार बर्खास्त गर्दा समेत उनीहरू मेरो सुरक्षाका लागि बोले। यी सबै म आफैँलाई उचाल्ने र आफ्नो प्रदर्शन गर्ने कार्यका परिणामहरू थिए। यो कसरी आफ्नो कर्तव्य निर्वाह गर्नु हुन सक्थ्यो र? म त खुलेआम परमेश्‍वरको विरोध गरिरहेकी थिएँ र मेरा ब्रदर-सिस्टरहरूलाई हानि पुऱ्याइरहेकी थिएँ! मैले कसरी म अगुवा हुँदा मैले आफ्ना ब्रदर-सिस्टरहरूको कुनै भलो गरेकी थिइनँ, बरु उनीहरूलाई भ्रममा पार्ने र हानि पुर्‍याउने कार्य गरेकी थिएँ भन्नेबारे सोचेँ, र मलाई हृदयमा साह्रै दुःख लाग्यो।

त्यो अवधिमा, म हरेक दिन परमेश्‍वरलाई निष्ठापूर्वक प्रार्थना गर्थेँ, आफ्ना समस्याहरू समाधान गर्न परमेश्‍वरको मद्दत माग्थेँ, एक दिन, मैले परमेश्‍वरका यी वचनहरू पढेँ: “केही मानिसहरूले विशेष गरी पावलकै मूर्तिपूजा गर्छन्। तिनीहरू बाहिर गएर भाषण दिन र काम गर्न मन पराउँछन्, भेलाहरू आयोजना गर्न र प्रचार गर्न मन पराउँछन्, अनि तिनीहरू मानिसहरूले तिनीहरूलाई सुनेको, तिनीहरूको मूर्तिपूजा गरेको, र तिनीहरूको वरिपरि घुमेको मन पराउँछन्। तिनीहरू अन्य व्यक्तिहरूको हृदयमा आफ्नो स्थान बनाउन चाहन्छन् र तिनीहरू आफूले प्रस्तुत गर्ने छविलाई अरूले ध्यान दिएको मन पराउँछन्। अब यी प्रकटीकरणहरूबाट तिनीहरूको प्रकृति चिरफार गरौँ। तिनीहरूको प्रकृति के हो? यदि तिनीहरू साँच्चै यी प्रकटीकरणहरू देखाउँछन् भने, तिनीहरू अहङ्कारी र अभिमानी छन्, तिनीहरू परमेश्‍वरको आराधना पटक्कै गर्दैनन्, र तिनीहरूले उच्च हैसियत पछ्याउँछन् र अरूमाथि अख्तियार जमाउन, तिनीहरूलाई स्वामित्वमा लिन र तिनीहरूको हृदयमा आफ्नो स्थान बनाउन चाहन्छन् भन्‍ने कुरा देखाउन यो नै पर्याप्त छ। यो शैतानको प्रतिनिधिमूलक प्रतिरूप हो। तिनीहरूको प्रकृतिका सहजै देख्न सकिने पक्षहरू भनेका के हुन् भने, तिनीहरू अहङ्कारी र अभिमानी हुन्छन्, तिनीहरूले परमेश्‍वरको आराधना गर्दैनन्, र तिनीहरू अरूलाई आफ्नो आराधना गराउने प्रयास गर्छन्। त्यस्ता प्रकटीकरणहरूले तिनीहरूको प्रकृतिका बारेमा एकदमै स्पष्ट दृष्टिकोण प्रदान गर्न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरमा समर्पित हुन जान्‍नेछस् अनि तँ सत्यताको पछि लाग्‍ने मार्गमा स्वाभाविक रूपले हिँड्नेछस्। यदि तँ हिँड्ने मार्ग सही र परमेश्‍वरका अभिप्रायअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना दुष्टता गर्न सजिलो हुन्छ, र तैँले नचाहँदा नचाहँदै पनि त्यो गर्नेछस्। उदाहरणका लागि, यदि तँमा अहङ्कारी र अभिमानी स्वभाव भएको भए, परमेश्‍वरको विरोध नगर भनेर भनिँदा कुनै फरक पर्ने थिएन, किनभने तैँले आफूलाई नियन्त्रण गर्न सक्ने थिइनस्—यो तेरा लागि अनायासै हुने कुरा हुनेथियो। तैँले जानाजानी त्यसो गर्ने थिइनस्; तैँले आफ्नो अहङ्कारी र अभिमानी प्रकृतिको प्रभुत्वमा परेर त्यसो गर्ने थिइस्। तेरो अहङ्कार र अभिमानले तँलाई परमेश्‍वरलाई हेयको नजरले हेर्न र उहाँलाई बेवास्ता गर्न लगाउनेथ्यो; तिनले तँलाई आफूलाई उच्च पार्नतिर प्रवृत्त गर्नेथिए, र तँलाई हरेक मोडमा आफूलाई प्रदर्शन गर्ने तुल्याउनेथिए; तिनले तँलाई अरूलाई हेयको नजरले हेर्न लगाउनेथिए, र तेरो हृदयमा आफूबाहेक अरू कसैलाई नराख्‍न लगाउनेथिए; तिनले तेरो हृदयबाट परमेश्‍वरको स्थान खोस्नेथिए, र अन्ततः तँलाई परमेश्‍वरको स्थानमा बस्न र मानिसहरूलाई तँप्रति समर्पित हुन माग गर्न लगाउनेथिए, र तँलाई आफ्नै विचार, सोच, र धारणाहरूलाई सत्यताका रूपमा पुज्न लगाउनेथिए। आफ्‍नो अहङ्कारी र अभिमानी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचनहरू मनन गर्दा, मैले मेरो प्रकृति अति नै अहङ्कारी भएको कारण म सधैँ मानिसहरू मवरिपरि घुमिरहून् भन्ने चाहन्थेँ भन्ने महसुस गरेँ। मैले आफ्नो पहिचान वा हैसियत बुझिनँ, र म एक साधारण व्यक्ति भएर, स्थिर भई आफ्नो कर्तव्य निर्वाह गर्न तयार थिइनँ। बरु, म जहाँ गए पनि, मानिसहरूले मेरो प्रशंसा गरून् र मलाई पुजून् भन्ने चाहन्थेँ। यो उद्देश्य हासिल गर्नका लागि, म आफूलाई प्रदर्शन गर्न भेलाहरूमा लगातार वचन र धर्मसिद्धान्तहरू फलाक्थेँ, ताकि मानिसहरूले ममा सत्यता वास्तविकता छ भन्ने ठानून्। म निरन्तर कसरी म समस्याहरू समाधान गर्न सक्छु, दुःख सहन सक्छु, र आफूलाई समर्पित गर्न सक्छु भन्ने कुरा पनि प्रदर्शन गर्थेँ। म आफूले प्रकट गरेका भ्रष्टताहरू र मेरा नकारात्मकता अनि कमजोरीहरूलाई जानेरै गुपचुप राख्थेँ। म आफ्ना ब्रदर-सिस्टरहरूको प्रशंसा छलपूर्वक जित्नका लागि उनीहरूका अगाडि आफूलाई उच्च सङ्कल्प भएकी र लगनशील भई सत्यता पछ्याउने व्यक्ति भनेर भ्रमपूर्वक आफूलाई प्रस्तुत गर्थेँ। यसले गर्दा मेरा ब्रदर-सिस्टरहरूले ममा सत्यता वास्तविकता छ र म समस्याहरू समाधान गर्न सक्छु भन्ने ठाने। जब उनीहरूलाई समस्या पर्थ्यो, उनीहरू परमेश्‍वरलाई प्रार्थना गर्ने र सत्यता खोज्ने गर्दैनथे, बरु समाधानका लागि ममा भर पर्थे। मलाई बर्खास्त गरिएपछि उनीहरूले आफूलाई अन्याय लागेको कुराको विरुद्धमा लड्ने समेत गरे। यसबारे सोच्दा, म मण्डलीमा अगुवा थिएँ। रिपोर्टपत्रहरू सम्हाल्ने र समस्याहरू समाधान गर्ने जस्ता कुराहरू सबै मेरो मुख्य कामका हिस्सा थिए। यसबाहेक, ममा परमेश्‍वरको अगुवाइ अनि मेरा ब्रदर-सिस्टरहरूको सङ्‍गति र सहायता भएको कारणले मात्र मैले त्यो कुरा राम्ररी सम्हाल्न सकेकी थिएँ। तब मात्र यी नतिजाहरू हासिल गर्न सकिन्थ्यो। मैले आफैँमा भर परेर त केही पनि हासिल गर्न सक्ने थिइनँ। मसँग प्रदर्शन गर्न लायक कुनै आधार नै थिएन। यसबाहेक, आफ्नो परिवारबाट सतावट भोग्दा मैले केही दुःख त पाएँ, तर यदि कोही परमेश्‍वरमा विश्‍वास गर्छ र चिनियाँ कम्युनिस्ट पार्टीको शासन भएको देशमा परमेश्‍वरलाई पछ्याउँछ भने, उसले यी कठिनाइहरू भोग्नैपर्छ। यो पनि मेरो मुक्तिकै खातिर हो। अझ भन्नुपर्दा, म प्रायः कमजोर र नकारात्मक हुन्थेँ, र एकचोटि त मैले आफ्ना कर्तव्य पनि छोडेँ र परमेश्‍वरलाई धोका दिएँ। यदि परमेश्‍वरका वचनहरूको अगुवाइ नभएको भए, म आफैँमा दृढ रहन सक्ने थिइनँ। तर, मैले परमेश्‍वरलाई उचालिनँ र परमेश्‍वरको गवाही दिइनँ। बरु, मैले आफैँलाई उचालेँ। म सबैले मेरो प्रशंसा गर्दा खुसी हुन्थेँ र रमाइलो मान्थेँ। मलाई साँच्चै अलिकति पनि लज्जा थिएन! मैले मेरो हृदयमा परमेश्‍वरका लागि कुनै ठाउँ रहेनछ, न त ममा परमेश्‍वरको डर मान्‍ने हृदयको कुनै सङ्केत नै रहेछ भन्ने देखेँ। म खुलेआम एक भ्रष्ट व्यक्ति थिएँ, र ममा सत्यता वास्तविकता पटक्कै थिएन, तैपनि म अझै लुकेर आफैँलाई उचाल्ने र आफ्नो प्रदर्शन गर्ने तरिकाहरू खोज्थेँ, र आफ्ना ब्रदर-सिस्टरहरूको हृदयमा आफ्नो लागि ठाउँ बनाउन चाहन्थेँ। म साँच्चै नै अति अहङ्कारी र समझविहीन व्यक्ति थिएँ! त्यसपछि मैले पावलका बारेमा सोचेँ-उनी असाध्यै अहङ्कारी र अभिमानी थिए। उनी मानिसहरू सधैँ उनको प्रशंसा गरून् र उनलाई पुजून् भन्ने चाहन्थे। अलिकति काम गर्नेबित्तिकै, उनी आफूले कसरी दुःख पाएका थिए र उनी कति बफादार थिए भन्ने कुरा प्रदर्शन गरिहाल्थे, तर उनले कहिल्यै प्रभु येशूका वचनहरूको गवाही दिएनन्। अन्तमा, उनले, “मेरा निम्ति जिउनु नै ख्रीष्ट हो” समेत भने। यो चरम अहङ्कारी र ईश्‍वरनिन्दायुक्त कुरा हो। उनले परमेश्‍वरको स्वभावलाई चिढ्याए र परमेश्‍वरको धर्मी दण्ड निम्त्याए। परमेश्‍वरका वचनहरूको खुलासाद्वारा, मैले अन्तत: के देखेँ भने कामकुरा गर्ने मेरो व्यवहार र मैले प्रकट गरेको स्वभाव पावलको जस्तै थियो। म परमेश्‍वरको विरोध गर्दै ख्रीष्टविरोधीहरूको मार्गमा हिँडिरहेकी थिएँ। परमेश्‍वरले यसको निन्दा गर्नुभएको थियो। म आफ्नो हृदयमा त्रसित थिएँ। मैले परमेश्‍वरमा विश्‍वास गरेको निकै वर्षपछि मेरो अन्त्य परमेश्‍वरको विरोध गर्ने व्यक्तिको रूपमा अन्त्य हुनेछ भन्ने सोचेकी थिइनँ। के परमेश्‍वरले मलाई अझैपनि मुक्ति दिनुहोला? के उहाँ यो बर्खास्तीको प्रयोग मलाई प्रकट गर्न र हटाउनका लागि गर्नुहोला? मैले जति धेरै सोचेँ, म त्यति नै व्याकुल भएँ। त्यसैले, मैले मलाई अन्तर्दृष्टि दिनुहोस् ताकि म परमेश्‍वरको अभिप्राय बुझ्न सकूँ भन्दै उहाँलाई प्रार्थना गरेँ।

पछि, मैले परमेश्‍वरका वचनहरूका दुई खण्डहरू पढेँ: “मानिसहरू विशेष गरी आफ्नो परिणाम र गन्तव्यप्रति, र आफ्नो कर्तव्यको हेरफेर र आफ्नो कर्तव्यबाट बर्खास्त हुनुप्रति संवेदनशील हुन्छन्। केही मानिसहरू त्यस्ता कुराहरूबारे बारम्बार झट्टै गलत निष्कर्षमा पुग्छन्, तिनीहरू कर्तव्यबाट बर्खास्त हुने र तिनीहरूसँग कुनै हैसियत नहुनेबित्तिकै, वा परमेश्‍वरले तिनीहरूलाई मन पराउँदिनँ वा अबउप्रान्त चाहँदिनँ भन्नेबित्तिकै तिनीहरूका निम्ति सबै कुरा समाप्त हुन्छ भनी सोच्छन्। तिनीहरूले गर्ने फैसला यही हो। अनि, तिनीहरू यस्तो विश्‍वास गर्छन्, ‘परमेश्‍वरमा विश्‍वास गर्नुको कुनै अर्थ छैन, परमेश्‍वरले मलाई चाहनुहुन्न, र मेरो परिणाम निर्धारित भइसकेको छ, त्यसैले अब जिइरहनुको के अर्थ?’ यस्ता सोचहरू सुन्दा अरूलाई ती तर्कसङ्गत र मर्यादापूर्ण लाग्छन्—तर वास्तवमा यो कस्तो खाले सोचाइ हो? यो परमेश्‍वरविरुद्धको विद्रोहीपन हो, यो आफूलाई निराशामा डुबाउनु हो। अनि, तिनीहरू किन आफूलाई निराशामा डुबाउँछन्? किनभने तिनीहरू परमेश्‍वरका अभिप्राय बुझ्दैनन्, तिनीहरू परमेश्‍वरले कसरी मानिसहरूलाई मुक्ति दिनुहुन्छ भनी प्रस्टसित बुझ्न सक्दैनन्, र तिनीहरूमा परमेश्‍वरमाथिको साँचो आस्था हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (१))। “परमेश्‍वरबाट निन्दाको एउटा अभिव्यक्ति सुन्दा नै तैँले सोच्छस् कि, परमेश्‍वरबाट निन्दित भएपछि मानिसहरू परमेश्‍वरद्वारा त्यागिएका हुन्छन्, र अब तिनीहरूले मुक्ति पाउनेछैनन्, र यही कारणले तँ नकारात्मक बन्छस्, र तैँले आफूलाई निराशामा डुबाउँछस्। यो परमेश्‍वरको गलत व्याख्या गर्नु हो। खासमा, परमेश्‍वरले मानिसहरूलाई त्याग्नुभएको हुँदैन। तिनीहरू आफैले परमेश्‍वरको गलत व्याख्या गरेर आफूलाई त्यागेका हुन्छन्। मानिसहरूले आफैलाई त्याग्नुभन्दा गम्भीर कुरा केही हुँदैन, र यो कुराले पुरानो करारको यो वचन चरितार्थ गर्छ: ‘मूर्खहरू बुद्धिको चाहनामा मर्छन्’ (हितोपदेश १०:२१)। मानिसहरूले आफूलाई निराशामा डुबाउनुभन्दा मूर्ख व्यवहार केही हुँदैन। कहिलेकाहीँ तैँले परमेश्‍वरका त्यस्ता वचनहरू पढ्छस् जसले मानिसहरूबारे फैसला गर्नेजस्तो देखिन्छ; खासमा, तिनले कसैका बारेमा फैसला गरिरहेका हुँदैनन्, बरु ती परमेश्‍वरका इच्छाहरू र विचारहरूका अभिव्यक्ति हुन्। ती सत्यता र सिद्धान्तका वचन हुन्, तिनले कसैका बारेमा फैसला गरिरहेका हुँदैनन्। रिस र आक्रोशको समयमा परमेश्‍वरले बोल्नुभएका वचनले पनि परमेश्‍वरको स्वभाव प्रतिनिधित्व गर्छन्, ती वचनहरू सत्यता हुन्, साथै सिद्धान्त हुन्। मानिसहरूले यो कुरा बुझ्नैपर्छ। परमेश्‍वरले यसो भन्नुको उद्देश्य मानिसहरूलाई सत्यता र सिद्धान्तहरू बुझ्न दिनु हो; यो कसैका बारेमा फैसला गर्नु पटक्कै होइन। मानिसहरूको अन्तिम गन्तव्य र इनामसँग यसको कुनै सम्बन्ध छैन, ती कुरा झन् मानिसहरूको अन्तिम दण्ड हुने त कुरै भएन। ती त मानिसहरूलाई न्याय र काँटछाँट गर्न बोलिएका वचन मात्र हुन्, ती उहाँका अपेक्षा पूरा नगर्ने मानिसहरूप्रतिको रिसका परिणाम हुन्, ती मानिसहरूलाई जगाउन र उक्साउन बोलिएका हुन्, र ती परमेश्‍वरको हृदयका वचनहरू हुन्। तर अझै पनि, कतिपय मानिसहरू परमेश्‍वरको न्यायको एउटै अभिव्यक्तिको कारण पछारिन्छन् र परमेश्‍वरलाई त्याग्छन्। यस्ता मानिसहरूलाई आफ्नो लागि के ठिक हुन्छ भन्‍ने नै थाहा हुँदैन, तिनीहरू समझप्रतिरोधी हुन्छन्, र बिलकुलै सत्यता स्विकार्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (१))। परमेश्‍वरका वचनहरूबाट, मैले परमेश्‍वरको श्रमसाध्य अभिप्राय बुझेँ। हामीमा असफलता र प्रकटित हुने कुरा आइपर्नुको मतलब हामीलाई हटाइनेछ भन्ने होइन। यदि हामी असफलताबिच सत्यता खोज्न सक्छौँ, पाठ सिक्न सक्छौँ, र साँचो रूपमा पश्‍चात्ताप गर्न सक्छौँ भने, यो हाम्रा लागि मुक्ति हो। मैले म कसरी आफ्नो कर्तव्य निर्वाह गर्दा सधैँ आफैँलाई उचाल्थेँ र आफ्नो प्रदर्शन गर्थेँ भन्नेबारे सोचेँ। सुरुदेखि नै, म थाहा नपाईकन नै ख्रीष्टविरोधीहरूको मार्गमा हिँडिरहेकी रहेछु। यस पटक आफू बर्खास्त हुँदा, मैले वास्तविक काम गर्न नसकेकीले मेरो कर्तव्य फेरबदल गरिनेछ र त्यो ठीकै हुनेछ भन्ने मैले सोचेँ। मैले आफैँबारे पटक्कै चिन्तन गरिनँ। जब अगुवाहरूले मलाई आत्मचिन्तन गर्न सम्झाए, र परमेश्‍वरका वचनहरूको खुलासा भयो, तब मात्र मैले म धेरै अघिदेखि नै गलत बाटोमा हिँडिरहेकी रहेछु, र दुष्ट काम गर्दै परमेश्‍वरको विरोध गरिरहेकी रहेछु भन्ने बुझेँ। म साँच्चै नै धेरै चेतनाविहीन थिएँ! मेरा लागि, यो बर्खास्ती एउटा ठूलो सुरक्षा थियो। म दुष्ट काम गरिरहेकी थिएँ र यसले मलाई मेरो बाटोमै रोकिदियो। नत्रभने, म अन्ततः दण्डित हुने थिएँ र अझै पनि के भइरहेको छ भन्नेबारे बेखबर हुने थिएँ। मैले असफलता र प्रकटित हुनुको अर्थ हटाउनु होइन—बरु, यो त मलाई आफैँलाई बुझ्न र पश्‍चात्ताप तथा परिवर्तन हासिल गर्न मद्दत गर्ने कुरा हो भन्ने देखेँ। मैले परमेश्‍वरको श्रमसाध्य अभिप्राय अनुभव गरेँ, र म धेरै भावविह्वल भएँ। मैले परमेश्‍वरको विरोध गर्ने धेरै कामहरू गरेकी थिएँ तर उहाँले अझै पनि मेरो मुक्तिलाई त्याग्नुभएन। यो साँच्चै परमेश्‍वरको प्रेम थियो! मैले परमेश्‍वरलाई गलत रूपमा बुझ्न छोडेँ, र परमेश्‍वरसामु पश्‍चात्ताप गर्न तयार भएँ।

पछि, मैले परमेश्‍वरका थप वचनहरू पढेँ: “परमेश्‍वरको गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, र मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले के-कस्ता परीक्षाहरू प्रयोग गर्नुहुन्छ भन्‍नेबारेमा नै कुरा गर्नुपर्छ। तिमीहरूले तिमीहरूका अनुभवमा कति भ्रष्टता प्रकट गरेका छौ, तिमीहरूले कति धेरै कष्ट सहेका छौ, परमेश्‍वरको प्रतिरोध गर्न तिमीहरूले कति धेरै कुराहरू गरेका छौ, अन्त्यमा तिमीहरू परमेश्‍वरद्वारा कसरी विजय गरियौ, तिमीहरूले परमेश्‍वरको कामको कति वास्तविक ज्ञान प्राप्त गरेका छौ, र तिमीहरूले परमेश्‍वरको प्रेम चुकाउन कसरी उहाँको गवाही दिनुपर्दछ भन्‍ने बारेमा कुरा गर्नुपर्छ। तिमीहरूले यी शब्दहरूमा ठोसता प्रदान गर्नुपर्छ, जबकि सरल तरिकाले बोल्नुपर्छ। रित्ता सिद्धान्तहरूका बारेमा कुरा नगर। व्यावहारिक तरिकाले बोल; हृदयबाट बोल। तिमीहरूले विभिन्‍न कुराहरूको अनुभव गर्नुपर्ने यसरी नै हो। आडम्बर देखाउने प्रयासमा गहन लाग्ने, रित्ता सिद्धान्तहरू तयार नपार; त्यसो गर्दा तिमीहरू अत्यन्त अहङ्कारी र समझहीन देखिन्छौ। तिमीहरूले आफ्नो असली अनुभवबाट वास्तविक कुराहरूका बारेमा बताउनुपर्छ, र अझ बढी हृदयबाट बोल्नुपर्छ; यो अरूका लागि अत्यन्तै फाइदाजनक हुन्छ, र तिनीहरूका लागि सबैभन्दा उपयुक्त देखिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। “त्यसोभए, कसरी कार्य गर्नुचाहिँ आफूलाई उच्च नपार्नु र आफूबारे गवाही नदिनु हो? यदि तैँले कुनै मामलाको सम्बन्धमा रवाफ देखाउँछस् र आफूबारे गवाही दिन्छस् भने, तैँले केही मानिसहरूलाई तँलाई राम्रो ठान्‍न र तेरो आराधना गर्न लगाउने परिणाम प्राप्त गर्नेछस्। तर यदि तैँले त्यही मामलाका सम्बन्धमा आफूलाई उदाङ्गो पार्छस् र आफ्नो आत्मज्ञान बाँड्छस् भने, यसको प्रकृति फरक हुन्छ। के यो साँचो होइन र? आफूलाई उदाङ्गो पार्नु र आफ्नो आत्मज्ञान साझा गर्नु भनेको सामान्य मानवतामा हुनुपर्ने कुरा हो। यो एउटा सकारात्मक कुरा हो। यदि तँ आफूलाई साँच्चिकै जान्दछस् र आफ्नो स्थितिबारे ठिक किसिमले, साँचो रूपमा र प्रस्टताका साथ बोल्छस् भने; यदि तैँले पूर्णतया परमेश्‍वरका वचनहरूमा आधारित ज्ञान साझा गर्छस् भने; यदि तेरो कुरा सुन्‍नेहरूलाई त्यसबाट शिक्षा र लाभ मिल्छ भने; अनि यदि तँ परमेश्‍वरको कामको गवाही दिन्छस् र उहाँलाई महिमित तुल्याउँछस् भने, त्यो नै परमेश्‍वरबारे गवाही दिनु हो। … मानिसहरूले आफूलाई उच्च पारिरहेका र आफूबारे गवाही दिइरहेका छन् कि छैनन् भनी खुट्ट्याउने कडी नै वक्ताको अभिप्रायलाई हेर्नु हो। यदि तेरो अभिप्राय भनेको तैँले प्रकट गरेको भ्रष्टता, र तँ कसरी बदलिएको छस् भनी सबैलाई देखाउनु, र तिनीहरूलाई यसबाट लाभ लिन मदत गर्नु हो भने, तेरा शब्दहरू गम्भीर र साँचो हुन्, र ती तथ्यहरूसँग मिल्दो छन्। यस्तो अभिप्राय सही हो, र तैँले रवाफ देखाइरहेको वा आफूबारे गवाही दिइरहेको छैनस्। यदि तेरो अभिप्राय नै तिनीहरूले तँलाई राम्रो मानून् र तेरो आराधना गरून् भन्‍नका लागि तँसित वास्तविक अनुभवहरू छन्, तँ बदलिएको छस् र तँसित सत्यता वास्तविकता छ भनेर सबैलाई देखाउनु हो भने, यो अभिप्राय गलत छ। त्यो रवाफ देखाउनु र आफूबारे गवाही दिनु हो। यदि तैँले भन्‍ने गरेको अनुभवात्मक गवाही झूटो, दूषित छ, र त्यसको उद्देश्य मानिसहरूलाई छल्ने, तिनीहरूलाई तेरो साँचो स्थिति हेर्नबाट रोक्ने, र तेरा अभिप्रायहरू, भ्रष्टता, कमजोरी, वा नकारात्मकता अरूसामु खुलासा हुनबाट रोक्ने हो भने, यसरी बोल्नु भनेको मानिसहरूलाई छल गर्नु र भ्रममा पार्नु हो। यो झूटो गवाही दिनु हो, यो परमेश्‍वरलाई छल गर्ने प्रयास हो, यो परमेश्‍वरको बेइज्जत गर्नु हो, र परमेश्‍वरले सबैभन्दा बढी घृणा गर्ने कुरा यही हो। यी स्थितिहरूबीच प्रस्ट भिन्‍नताहरू छन्, र ती सबैलाई अभिप्रायहरूका आधारमा खुट्ट्याउन सकिन्छ” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफूबारे गवाही दिन्छन्)। परमेश्‍वरका वचनहरूबाट, मैले अभ्यासको मार्ग भेट्टाएँ। आफ्नो कर्तव्य निर्वाह गर्दा, मैले सही अभिप्राय राख्नैपर्छ, र जानेरै परमेश्‍वरलाई उचाल्नुपर्छ, परमेश्‍वरको गवाही दिनुपर्छ, र आफ्नो हृदयमा परमेश्‍वरलाई नै महान् मानेर सम्मान गर्नुपर्छ। आफ्ना अनुभवबारे कुरा गर्दा, ममा परमेश्‍वरको डर मान्‍ने हृदय हुनैपर्छ। चाहे त्यो मेरो आफ्नै नकारात्मकता र कमजोरी होस्, वा मेरो आफ्नै भ्रष्टताको प्रकटीकरण होस्, म सधैँ यसबारे खुलस्त हुनुपर्छ र यसलाई उदाङ्गो पार्नुपर्छ, ताकि मेरा ब्रदर-सिस्टरहरूले यस प्रकारको भ्रष्ट स्वभावबारे खुट्याइ प्राप्त गरून्, यसलाई कसरी बुझ्ने र समाधान गर्ने भन्ने जानून्, र मेरा अनुभवबाट शिक्षा र फाइदा लिन सकून्। यसबाहेक, मैले आफैँलाई खुलस्त र उदाङ्गो पार्दा, मेरा ब्रदर-सिस्टरहरूले मेरो वास्तविक कद र मेरो भ्रष्टताको सत्यता स्पष्ट रूपमा देख्न सक्नेछन्, उनीहरूले ममा अरूले प्रकट गर्ने थुप्रै भ्रष्टता छ, मेरा केही भ्रष्ट स्वभावहरू अन्य मानिसहरूका भन्दा गम्भीर हुन सक्छन्, र म अरूको प्रशंसा र पूजा पाउनका लागि पटक्कै योग्य छैन भन्ने पनि देख्नेछन्। यसरी अभ्यास गर्नु भनेको आफैँलाई सुरक्षित राख्नु पनि हो।

जब मैले यो कुरा बुझेँ, तब मैले कसरी अगुवाहरूले सबैमा मलाई खुट्याउने क्षमताको अभाव छ भनेका थिए र मलाई आत्मचिन्तन गर्न आग्रह गरेका थिए भन्ने कुरा सम्झिएँ। त्यसैले म भेलाहरूमा यस अवधिको मेरो आत्म-चिन्तन र आत्म-ज्ञानबारे खुलासा गर्न र मैले प्रकट गरेको भ्रष्टतालाई उदाङ्गो पार्न चाहन्थेँ। यसरी, सबैले मलाई खुट्याउन सक्ने थिए। तर, जब वास्तवमै बोल्ने समय आयो, मेरो हृदयमा अलिकति द्विविधा भयो, “यदि मेरा ब्रदर-सिस्टरहरू सबैले मैले प्रकट गरेका यी कुराहरू र मेरा व्यवहारहरूबारे थाहा पाए भने, उनीहरूले मेरो बारेमा के सोच्लान्? के उनीहरूले म सुरुदेखि नै एउटा पाखण्डी थिएँ भन्लान्? के उनीहरूले मलाई अस्वीकार गर्लान्?” त्यसपछि म खुल्न र सङ्‍गति गर्न अलि अनिच्छुक भएँ। त्यतिबेला, मलाई निनवेका मानिसहरूको पश्‍चात्तापबारे परमेश्‍वरको सङ्‍गति याद आयो। परमेश्‍वर भन्‍नुहुन्छ: “‘आफ्‍नो दुष्ट मार्गबाट फर्कून्’ भनेको यस्ता कार्य गर्ने मानिसहरूले फेरि कहिल्यै यस्ता कार्य गर्नेछैनन् भन्‍ने हो। अर्को शब्‍दमा भन्दा, तिनीहरूले फेरि कहिल्यै यस्तो दुष्ट व्यवहार गर्नेछैनन्; तिनीहरूको कार्यको विधि, स्रोत, मनोसाय, अभिप्राय र सिद्धान्त सबै परिवर्तन भएका छन्; तिनीहरूले आफ्‍नो हृदयमा आनन्द र खुसी ल्याउनको लागि ती विधि र सिद्धान्तहरूलाई फेरि कहिल्यै प्रयोग गर्नेछैनन्। ‘आफ्‍नो हातमा भएका हिंसाबाट फर्कून्’ भन्‍ने पदावलीको ‘फर्कून्’ भन्‍ने शब्‍दले विगतलाई छोड्नु, वा पन्छाउनु, विगतसँग पूर्ण रूपमा सम्‍बन्ध तोड्नु र फेरि कहिल्यै पछि नफर्कनु भन्‍ने अर्थ दिन्छ। जब निनवेका मानिसहरूले आफ्‍ना हातका हिंसालाई त्यागे, यसले तिनीहरूको साँचो पश्‍चात्तापलाई प्रमाणित र प्रतिनिधित्व गर्‍यो। परमेश्‍वरले मानिसहरूको बाहिरी रूपका साथै तिनीहरूको हृदयलाई अवलोकन गर्नुहुन्छ। जब परमेश्‍वरले निनवेवासीको हृदयको साँचो पश्‍चात्तापलाई कुनै प्रश्‍न नउठाई अवलोकन गर्नुभयो र तिनीहरूले आफ्‍ना दुष्ट मार्गलाई र आफ्नो हातका हिंसालाई त्यागिसकेको अवलोकन गर्नुभयो, तब उहाँले आफ्‍नो हृदय परिवर्तन गर्नुभयो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। निनवेका मानिसहरूले भाङ्ग्रा र खरानीमा बसी परमेश्‍वरसामु पश्‍चात्ताप गरे। उनीहरूले आफ्ना विगतका दुष्ट मार्गहरू त्यागे र फेरि कहिल्यै दुष्ट कामहरू गरेनन्। अन्तमा, उनीहरूले परमेश्‍वरको कृपा प्राप्त गरे। यसको ठीक विपरीत, म पश्‍चात्ताप गर्न तयार छु मात्र भन्थेँ। तर जब वास्तवमै त्यस्तो परिस्थिति आयो, म फेरि पनि आफ्नो इज्जत जोगाउन चाहन्थेँ। यो साँचो पश्‍चात्ताप थिएन! मैले आफ्नो इज्जतको ख्याल छोड्नैपर्छ, र मेरा ब्रदर-सिस्टरहरूसँग आफ्नो भ्रष्टताको सत्यताबारे खुलस्त हुनैपर्छ। मैले सबैलाई मेरो साँचो कद स्पष्ट रूपमा देख्न दिनुपर्छ, ताकि उनीहरूले अब उप्रान्त मेरो प्रशंसा वा पूजा नगरून्, र मेरो असफलताबाट परमेश्‍वरको धार्मिकता बुझून् र यसबाट चेतावनी लिऊन्। जब मैले यो महसुस गरेँ, तब अगुवा भएदेखि यता मैले के प्रकट गरेकी थिएँ र कस्तो व्यवहार गरेकी थिएँ भन्नेबारे मैले खुलेर सङ्‍गति गरेँ: मैले कसरी आफैँलाई उचालेकी थिएँ र आफ्नो प्रदर्शन गरेकी थिएँ। सङ्‍गति गरिसकेपछि, मेरो हृदयले असाध्यै हल्का महसुस गऱ्यो।

केही दिनपछि, माथिल्लो तहका अगुवाहरूले मेरो लागि एउटा कर्तव्यको बन्दोबस्त गरिदिए। त्यतिबेला, म यति उत्साहित भएँ कि म रोएँ। मैले जब म साँचो रूपमा परमेश्‍वरसँग पश्‍चात्ताप गर्छु, तब म उहाँको मुस्कुराएको मुहार देख्नेछु भन्ने कहिल्यै सोचेकी थिइनँ। परमेश्‍वरले मलाई त्याग्नुभएन, न त उहाँले मेरा अपराधहरूअनुसार मलाई व्यवहार गर्नुभयो। म अत्यन्तै भावविह्वल भएँ। मैले मनमनै सङ्कल्प गरेँ, “भविष्यमा, आफ्नो कर्तव्य निर्वाह गर्दा ममा परमेश्‍वरको डर मान्‍ने हृदय हुनैपर्छ, मैले जानेरै परमेश्‍वरलाई उचाल्नुपर्छ, परमेश्‍वरको गवाही दिनुपर्छ, सत्यता पछ्याउन आफ्नो सक्दो प्रयास गर्नुपर्छ, व्यावहारिक भएर आफ्ना कर्तव्यहरू पूरा गर्नुपर्छ, र आफ्नो प्रदर्शन गर्न छोड्नुपर्छ।” पछि, जब मैले आफ्ना कर्तव्यहरू पूरा गरेँ, मैले धेरै संयम देखाएँ। हरेक पटक जब म आफ्नो प्रदर्शन गर्न चाहन्थेँ, म सचेत भई परमेश्‍वरलाई प्रार्थना गर्थेँ, उहाँको छानबिन स्वीकार गर्थेँ, आफ्ना गलत अभिप्रायहरूविरुद्ध विद्रोह गर्थेँ, र अब उप्रान्त आफ्ना भ्रष्ट स्वभावहरू पछ्याउँदै काम गर्दिनथेँ। जब मैले यसरी अभ्यास गरेँ, मैले हृदयमा धेरै शान्ति महसुस गरेँ।


५३. धारणा र कल्पनाको आधारमा राखिने आस्थाको परिणाम

ची झाओ, चीन

सन् २००४ मा, परमेश्‍वरको अनुग्रहले मैले सर्वशक्तिमान्‌ परमेश्‍वरको आखिरी दिनहरूको काम स्वीकार गरेँ। ब्रदर-सिस्टरहरूसँगको भेलामा, कहिलेकाहीँ उनीहरूले आफ्ना अनुभवबारे सङ्गति गरेको म सुन्थेँ, जसमा उनीहरूले बिरामी हुँदा पनि आफ्ना कर्तव्य नत्यागेको र चमत्कारिक रूपमा निको भएको कुरा गर्थे। मैले केही ब्रदर-सिस्टरले लेखेका अनुभवात्मक गवाहीका लेखहरू पनि पढेँ। एक जना सिस्टरलाई क्यान्सर भएको थियो तर ढिपी गरेरै उनले आफ्नो कर्तव्य निर्वाह गरिन्, र थाहै नपाई परमेश्‍वरले उनको क्यान्सर हटाइदिनुभयो। यी अनुभवात्मक गवाहीहरूबारेमा जानेर, मैले मनमनै सोचेँ, “जब ब्रदर-सिस्टरहरूले बिमारीको परीक्षा सामना गरे, उनीहरूसँग त्यसको अनुभव गर्ने विश्वास थियो—उनीहरू आफ्नो गवाहीमा दृढ रहे, र उनीहरूको बिमारी निको भयो। भविष्यमा, मैले उनीहरूबाट सिक्नैपर्छ। चाहे जुनसुकै रोग वा विपत्ति आओस्, म आफ्ना कर्तव्यहरूमा डटेर लाग्नुपर्छ र आफ्नो गवाहीमा दृढ रहनुपर्छ। यसरी, म पनि ब्रदर-सिस्टरहरूजस्तै परमेश्‍वरका आशिष्‌हरूमा जिउनेछु।”

सन् २०११ को गर्मी महिनामा, एक दिन दिउँसो, मेरो सात वर्षको छोरो रोलर स्केट लगाएर बैठक कोठामा खेल्दै थियो। अन्जानवश, उसले टेलिभिजन सेट लडायो, जुन उमाथि खस्यो, अनि उसको जताततैबाट धेरै रगत बग्यो, र उसको नाकबाट रगत बग्न थामिएन। मेरो होस उड्यो र मेरो मुटु घाँटीमै आयो। मैले तुरुन्तै परमेश्‍वरलाई प्रार्थना गरेँ, “हे परमेश्‍वर, मेरो बच्चालाई जेसुकै भए पनि, चाहे ऊ बाँचोस् वा मरोस्, कृपया मेरो हृदयलाई गुनासो गर्नबाट जोगाउनुहोस्।” अस्पतालमा मेरो छोराको जाँच गरेपछि, डाक्टरले उसलाई घरमै निगरानी गर्न र ज्वरो आएन भने सबै ठीक हुनेछ भन्नुभयो। पछि, मेरो छोरा निको भयो। त्यसपछि, मैले यो घटनाबारे मनन गरेँ। यो सङ्कटको बेला मैले गुनासो गरिनँ, र मेरो छोरा छिट्टै निको भयो। यसले मलाई विपत्तिहरूमा गुनासो नगर्दा र आफ्नो गवाहीमा दृढ रहँदा परमेश्‍वरको सुरक्षा र आशिष्‌हरू देख्न पाइन्छ भन्ने कुरामा अझ बढी विश्वस्त बनायो। त्यसबेलादेखि, मैले अझ बढी जोसका साथ आफूलाई समर्पित गरेँ। मण्डलीले मलाई जुनसुकै कर्तव्य दिए पनि, जतिसुकै कष्ट वा मूल्य चुकाउनुपरे पनि, म समर्पित भएँ। मलाई लाग्थ्यो, म परमेश्‍वरलाई प्रेम गर्ने व्यक्ति हुँ र भविष्यमा पक्कै पनि परमेश्‍वरद्वारा आशिषित् हुनेछु।

सन् २०१६ को मे महिनामा, म घरभन्दा टाढा रहेर आफ्ना कर्तव्यहरू निर्वाह गर्दै थिएँ। एक दिन, मैले घरबाट एउटा पत्र पाएँ जसमा मेरो छोरालाई ब्लड क्यान्सर भएको र ऊ गम्भीर बिरामी भई अस्पताल भर्ना भइसकेको खबर थियो। पत्र पढेपछि, मेरो दिमाग शून्य भयो, र म प्रार्थना गर्न आफ्नो कोठामा गएँ। म ओछ्यानमा घुँडा टेकेर, थामिनसक्नु गरी भक्कानिएर रोएँ, र भनेँ, “हे परमेश्‍वर, मेरो छोरा जम्मा बाह्र वर्षको भयो। के तपाईँले साँच्चै उसलाई लैजान लाग्नुभएको हो?” त्यसपछि, म थप केही बोल्नै सकिनँ। म आफ्नो छोराको हेरचाह गर्न, उसलाई सान्त्वना र हौसला दिन तुरुन्तै फर्कन चाहन्थेँ, तर मैले ख्रीष्टविरोधीहरूले मण्डलीको जीवनमा बाधा पुर्‍याइरहेका, कामका विभिन्न पक्षहरूमा अवरोध गरिरहेका, र ब्रदर तथा सिस्टरहरूको जीवनमा हानि पुर्‍याइरहेका छन् भन्ने बारेमा सोचेँ। यो निर्णायक घडीमा, मण्डलीको कामको रक्षा गर्ने वा आफ्नो कर्तव्य पन्छाएर छोराको हेरचाह गर्ने—मैले के रोज्छु भनेर परमेश्‍वरले हेरिरहनुभएको थियो। मैले अय्यूबले त्यत्रा ठूला परीक्षाहरू सहेको सम्झेँ—उनको सम्पत्ति खोसिएको, छोराछोरी मारिएको, र शरीरभरि खटिरा आएको थियो—तैपनि परमेश्‍वरविरुद्ध गुनासो नगरी उनी आफ्नो गवाहीमा दृढ रहे। अन्त्यमा, परमेश्‍वर उनीकहाँ देखा पर्नुभयो, र उनलाई निको मात्र पार्नुभएन, दोब्बर आशिष्‌ पनि दिनुभयो। जब मैले मेरो छोराको बिमारी परमेश्‍वरको हातमा छ भन्ने सोचेँ, तब मलाई मैले परमेश्‍वरलाई सन्तुष्ट पार्न र आफ्ना कर्तव्यहरूमा अडिग रहने छनौट गर्नुपर्छ, र शैतानका युक्तिहरूलाई सफल हुन दिनुहुँदैन भन्ने बुझेँ। यदि म आफ्नो गवाहीमा दृढ रहेँ भने, परमेश्‍वरले मेरो छोरालाई निको हुने आशिष्‌ दिनुहुनेछ भन्ने मलाई विश्वास थियो। विशेष गरी अब्राहाम कसरी परमेश्‍वरप्रति समर्पित भए र आफ्नो एउटा मात्र छोरा इसहाकलाई बलि दिन तयार भए, र कसरी परमेश्‍वरले उनको छोरालाई लिनुभएन बरु उनलाई झन् बढी आशिष्‌ दिनुभयो भन्ने कुरा विचार गर्दा, परमेश्‍वरले मेरो छोराको बिमारीमार्फत मलाई पनि जाँच्दै हुनुहुन्छ भन्ने मलाई लाग्यो। यदि मैले मेरो छोरालाई परमेश्‍वरको हातमा सुम्पेँ र आफ्नो गवाहीमा दृढ रहेँ भने, परमेश्‍वरले मेरो छोरालाई निको हुने आशिष्‌ दिनुहुनेछ भन्ने मलाई विश्वास थियो। त्यसपछि, मैले आफ्नो छोराको बिमारीबारे सोच्न छाडिदिएँ, बरु आफूलाई आफ्ना कर्तव्यहरूमा पूर्ण रूपमा लगाएँ।

तीन महिनापछि म घर फर्कँदा, मेरा श्रीमान्‌ले मलाई हाम्रो छोरालाई ब्लड क्यान्सर छैन भनी बताउनुभयो; उसको सेतो रक्तकोषिका मात्र बढेको र रोग प्रतिरोधात्मक क्षमता कम भएको रहेछ, जसको समयमै उपचार गरिएन भने पछि गएर ब्लड क्यान्सर हुन सक्थ्यो। हामी धेरै नाम चलेका अस्पताल गयौँ, तर धेरै विशेषज्ञसँग परामर्श गर्दा पनि, उनीहरूले रोग पत्ता लगाउन सकेनन्। हामीसँग घर फर्केर ओखतीमूलो गर्नुको विकल्प थिएन। हामीले चिनियाँ औषधिमा दुई हजार युआनभन्दा बढी खर्च गर्यौँ, तर कुनै सुधार भएन। मैले मनमनै सोचेँ, “परमेश्‍वरका लागि कुनै पनि रोग कठिन हुँदैन। जबसम्म मानिसहरू इमानदारीपूर्वक परमेश्‍वरमा भर पर्छन् र उहाँमा समर्पित हुन्छन्, तबसम्म परमेश्‍वरका लागि उनीहरूलाई निको पार्नु सजिलो कुरा होइन र?” त्यसपछि, म प्रायः आफ्नो बच्चासँग सङ्गति गर्थेँ, “यो बिमारीमा, हामीले गुनासो गर्नुहुँदैन र परमेश्‍वरको योजनाबद्ध कार्य र बन्दोबस्तहरूमा समर्पित हुनुपर्छ। यदि हामी आफ्नो गवाहीमा दृढ रह्यौँ भने, परमेश्‍वरले तिम्रो रक्षा गर्नुहुनेछ र तिमीलाई निको हुन मद्दत गर्नुहुनेछ।” यसैबीच, मैले आफ्नो छोराको बिमारीको उपचार गर्न जताततै घरेलु उपचारहरूबारे पनि सोधखोज गरेँ। तर, एक महिना बितिसक्दा पनि, मेरो बच्चाको अवस्थामा सुधार हुनु त कता हो कता, झन् बिग्रियो। म नकारात्मक र आत्मिक रूपमा कमजोर महसुस गर्न थालेँ, र सोचेँ, “मेरो बच्चा बिरामी भएदेखि मैले लगनशीलताका साथ आफ्नो कर्तव्य निर्वाह गरिरहेकी छु। परमेश्‍वरले किन मेरो छोराको स्वास्थ्यको रक्षा गरिरहनुभएको छैन? जति धेरै उपचार गरे पनि, उसको अवस्था किन झन् बिग्रँदै छ? यदि डाक्टरहरूले भनेजस्तै यो साँच्चै ब्लड क्यान्सरमा परिणत भयो भने, के मेरो छोराका लागि कुनै आशा बाँकी रहनेछैन र?” मैले जति धेरै सोचेँ, म त्यति नै डराएँ।

एक दिन बिहान, मेरा श्रीमान्‌ले आँखाभरि आँसु पार्दै मलाई भन्नुभयो, “हामीले बच्चाको यस बिमारीका लागि हरेक उपाय लगाइसक्यौँ, तर यो निको हुनुको साटो झन्झन् बिग्रँदै छ। अब हामीले के गर्ने?” मेरा श्रीमान्‌को वेदना देखेर, मलाई भन्नै नसकिने गरी दुःख लाग्यो। त्यसैले, मैले पढ्नका लागि परमेश्‍वरका वचन निकालेँ। सर्वशक्तिमान्‌ परमेश्‍वर भन्‍नुहुन्छ: “परीक्षाहरू भोग्दा, मानिसहरू कमजोर हुनु, भित्री रूपमा नकारात्मक हुनु, परमेश्‍वरका अभिप्रायहरू नबुझ्नु वा अभ्यासको मार्गबारे प्रस्टता नहुनु सामान्य हो। तर जे भए पनि, तँमा परमेश्‍वरको कामप्रति आस्था हुनैपर्छ, अनि अय्यूबले जस्तै, तैँले परमेश्‍वरलाई इन्कार गर्नु हुँदैन। अय्यूब कमजोर भए पनि र उसले आफू जन्मेको दिनलाई धिक्कारे पनि, उसले मानिसहरू जन्मेपछि, तिनीहरूसँग हुने सबै थोकहरू, यहोवाले नै दिनुहुन्छ, र यहोवाले नै ती लैजानु पनि हुन्छ भन्‍ने कुरा इन्कार गरेन। उसलाई जस्तोसुकै परीक्षाहरू भोगाइएको भए पनि, उसले यो विश्‍वास थामेर राख्यो। तैँले आफ्ना अनुभवहरूमा, परमेश्‍वरका वचनहरूबाट जे शोधन भोगे पनि, समग्रमा, परमेश्‍वरले चाहने कुरा भनेको, तेरो आस्था र परमेश्‍वरलाई प्रेम गर्ने हृदय नै हो। यस्तो प्रकारले काम गरेर उहाँ मानिसहरूको आस्था, प्रेम र सङ्कल्पलाई सिद्ध पार्नुहुन्छ। परमेश्‍वरले मानिसहरूमा सिद्धताको काम गर्नुहुन्छ, र तिनीहरूले त्यो देख्न सक्दैनन्, त्यो छुन सक्दैनन्; त्यस्ता परिस्थितिहरूमा, आस्था आवश्यक हुन्छ। जब कुनै कुरा नाङ्गो आँखाले देख्न सकिँदैन, त्यतिबेला आस्था चाहिन्छ। जब तँ आफ्ना धारणाहरूलाई त्याग्न सक्दैनस्, आस्था त्यसबेला चाहिन्छ। जब परमेश्‍वरको कामको विषयमा तँमा स्पष्टता हुँदैन, त्यसबेला तँबाट चाहिने कुरा भनेको तैँले आस्था राख्नुपर्छ र तैँले बलियो अडान लिनुपर्छ र आफ्नो गवाहीमा दृढ रहनुपर्छ भन्‍ने हुन्छ। जब अय्यूब यो अवस्थामा पुग्यो, परमेश्‍वर उसकहाँ देखा पर्नुभयो र ऊसँग बोल्नुभयो। अर्थात्, तँसँग आस्था हुँदा मात्र तैँले परमेश्‍वरलाई देख्न सक्नेछस्, जब तँसँग आस्था हुन्छ, परमेश्‍वरले तँलाई सिद्ध पार्नुहुनेछ, र यदि तँसँग आस्था छैन भने, उहाँ यो गर्न सक्नुहुन्न” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। परमेश्‍वरका वचन पढेपछि, साँचो आस्था के हो भन्नेबारे मैले केही बुझाइ प्राप्त गरेँ—यो परमेश्‍वरको काम देख्न वा उहाँका अभिप्रायहरू बुझ्न नसक्दाको समयमा पनि परमेश्‍वरमा विश्वास गर्नु र उहाँका लागि आफ्नो गवाहीमा दृढ रहनु हो, ठीक अय्यूबजस्तै, जसले कुनै पनि समय परमेश्‍वरलाई इन्कार गरेनन्। परमेश्‍वरले चाहनुहुने यही हो। मैले मेरा श्रीमान्‌सँग सङ्गति गरेँ, “केवल परमेश्‍वरमा विश्वास गर्नु अनि सबै कुरा राम्रो चलिरहेको बेला मात्र आफ्नो कर्तव्य निर्वाह गर्नुले साँचो आस्था झल्काउँछ भन्ने हुँदैन। जब हामी परीक्षाहरूको सामना गर्छौँ र नतिजा के हुनेछ भनेर देख्न असमर्थ हुन्छौँ, तैपनि अझै परमेश्‍वरमा विश्वास गरिरहन र उहाँलाई पछ्याइरहन सक्छौँ भने—यो आस्था चाहिँ साँचो हो, र यो परमेश्‍वरको शोधन र परीक्षाहरूको अपेक्षित नतिजा हो। नत्रभने, हामी परमेश्‍वरमा उहाँको अनुग्रह र फाइदाका लागि मात्र विश्वास गरिरहेका हुनेछौँ, र शैतानले हामीमाथि दोष लगाउनेछ र हामीलाई मान्नेछैन। हाम्रो छोराको अवस्था सुध्रियोस् वा नसुध्रियोस्, यदि हामीले निरन्तर परमेश्‍वरलाई पछ्यायौँ र उहाँप्रति समर्पित भयौँ भने, शैतान पराजित हुनेछ र लज्जित हुनेछ, र परमेश्‍वरले हामीबाट महिमा प्राप्त गर्नुहुनेछ।” यो सुनेपछि, मेरा श्रीमान्‌ले सहमति जनाउँदै टाउको हल्लाउनुभयो।

त्यसपछि, हाम्रो छोराको अवस्थामा सुधारको कुनै सङ्केत देखिएन। एक दिन, हाम्रो छोरा झ्यालको डिलमा अडेस लागेर, अरू बच्चाहरू झोला बोकेर स्कुल गएको हेर्दै थियो। ऊ एकदमै लालायित देखिन्थ्यो, उसका आँखामा आँसु थिए, र उसले भक्कानिँदै भन्यो, “ममी, अरू सबै बच्चा स्कुल जाँदै छन्, तर म बिरामी छु र जान सक्दिनँ। तपाईँ मलाई सधैँ परमेश्‍वरप्रति समर्पित हुन भन्नुहुन्छ। म निको हुनका लागि कहिलेसम्म समर्पित हुनुपर्ने हो?” छोराको कुरा सुन्दा मेरो मुटुमा छुरा रोपेजस्तै भयो। मेरो आस्थाले अब यो सहन सकेन। मैले मनमनै सोचेँ, “मेरो बच्चा बिरामी भएदेखि नै मैले कष्ट भोगेकी छु, तर म सधैँ आफ्ना कर्तव्यहरूमा डटेर लागेकी छु। मैले तिनलाई निर्वाह गर्न आफ्नो सक्दो गरिसकेकी छु। परमेश्‍वरले अझै पनि मेरो छोराको बिमारी किन निको नपार्नुभएको हो? के मेरो हृदय पर्याप्त इमानदार छैन? डाक्टरले यदि मेरो छोराको बिमारी निको भएन भने, उसको अङ्ग काट्नुपर्ने हुन सक्छ भन्नुभयो। यदि त्यसो भयो भने, भविष्यमा ऊ कसरी जिउनेछ?” यी भयानक परिणामहरूबारे सोच्दा, मेरो मुटुमा असह्य पीडा भयो, मानौँ कसैले मेरो मुटु मासु पिस्ने मेसिनमा हालेर पिस्दै छ। पीडाको यो स्तरमा पुगेपछि, मैले परमेश्‍वरलाई प्रार्थना गरेँ, “हे परमेश्‍वर, मेरो छोराको बिमारी किन निको हुँदैन? मेरो कद धेरै सानो छ; म यो अब साँच्चै सहन सक्दिनँ। हे परमेश्‍वर, कृपया मलाई तपाईँको अभिप्राय बुझ्न अन्तर्दृष्टि दिनुहोस्।”

सेप्टेम्बरको अन्त्यमा, हाम्रा अगुवाले मलाई एउटा निश्चित कर्तव्यमा सहकार्य गर्न अनुरोध गर्दै पत्र पठाउनुभयो। मेरो छोराको बिमारीको चिन्ताले गर्दा मैले अस्वीकार गरेँ। पछि, मलाई के महसुस भयो भने परमेश्‍वरमा विश्वास गरेका यतिका वर्षमा, मैले जस्तोसुकै ठूलो कठिनाइको सामना गर्दा पनि कर्तव्य निर्वाह गर्न कहिल्यै अस्वीकार गरेकी थिइनँ। तर आज, मैले आफ्नो छोराको बिमारीका कारण एउटा कर्तव्य अस्वीकार गरेँ। यो महसुस हुँदा मलाई नराम्रो लाग्यो। यो समयमा मेरो स्थितिलाई फर्केर हेर्दा, मैले के महसुस गरेँ भने म त केवल झाराटारुवा तरिकाले प्रार्थना गरिरहेकी र परमेश्‍वरका वचन पढिरहेकी रहेछु। मेरो हृदयमा कुनै शक्ति थिएन। हरेक दिन, छोरालाई औषधि खुवाउनुबाहेक, मेरो हृदय डर र चिन्ताले भरिएको हुन्थ्यो। मलाई सधैँ मेरो छोराको बिमारी निको हुँदैन कि र म उसलाई गुमाउँछु कि भन्ने चिन्ता लाग्थ्यो, त्यसैले म आफ्ना कर्तव्यहरूमा केन्द्रित थिइनँ। जब मैले यो कुरा सोचेँ, मलाई अचानक के लाग्यो भने—कतै मैले परमेश्‍वरलाई धोका दिँदै त छैनँ? मैले परमेश्‍वरका वचनको एउटा खण्ड सम्झेँ: “तैँले परमेश्‍वरका आज्ञाहरूलाई कसरी व्यवहार गर्नुपर्छ भन्‍ने कुरा अत्यन्तै महत्त्वपूर्ण छ। यो एकदमै गम्भीर कुरा हो! यदि परमेश्‍वरले तँलाई सुम्‍पनुभएको कुरा तँ पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तैँले आफ्नो दण्ड स्विकार्नुपर्छ। परमेश्‍वरले सुम्पनुभएका आज्ञाहरू मानिसहरूले पूरा गर्नु पूर्ण रूपमा स्वाभाविक र न्यायोचित हो। यो मानिसको सर्वोच्च जिम्मेवारी हो, र यो उसको जीवनजत्तिकै नै महत्त्वपूर्ण छ। यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। त्यसो गरेर, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। मैले परमेश्‍वरको न्यायका कठोर वचनबाट उहाँको क्रोध महसुस गरेँ। परमेश्‍वरको आज्ञालाई हल्का रूपमा लिनु गम्भीर कुरा रहेछ। परमेश्‍वरकोको आज्ञा अस्वीकार गर्नेहरूप्रति उहाँको मनोवृत्ति घृणा र सरापको हुँदो रहेछ। यी वचनहरू पढेर मलाई डर लाग्यो। मैले धेरै वर्षदेखि कुनै सत्यता वास्तविकताविना नै परमेश्‍वरमा विश्वास गरेकी रहेछु; मेरा धारणाहरूसँग नमिल्ने परिस्थितिहरूको सामना गर्दा, तब मैले आफ्ना कर्तव्यहरू त्याग्न र परमेश्‍वरलाई धोका दिन पनि सक्दी रहेछु। यो कुरा बुझेपछि, मैले पश्चात्ताप गर्दै परमेश्‍वरलाई प्रार्थना गरेँ।

खोजी गर्ने क्रममा, मैले परमेश्‍वरका वचनको एउटा खण्ड पढेँ: “आजभोलि, धेरैजसो मानिसहरू यस्तै प्रकारको अवस्थामा छन्: आशिष्‌हरू प्राप्त गर्नको लागि, मैले आफूलाई परमेश्‍वरमा समर्पित गर्नुपर्दछ र उहाँको निम्ति मूल्य चुकाउनुपर्छ। आशिष्‌हरू प्राप्त गर्नका लागि, मैले परमेश्‍वरका लागि सबै कुरा त्याग्‍नैपर्छ; मैले उहाँले मलाई सुम्पनुभएको काम पूरा गर्नुपर्छ र मैले मेरो कर्तव्य राम्रोसँग निर्वाह गर्नुपर्छ। यस्तो स्थिति आशिष्‌हरू पाउने अभिप्रायको प्रभुत्वमा हुन्छ, जुन परमेश्‍वरबाट इनाम र मुकुट प्राप्त गर्ने उद्देश्यले आफूलाई पूर्णतया उहाँमा अर्पण गर्नुको एउटा उदाहरण हो। त्यस्ता मानिसहरूको हृदयमा सत्यता हुँदैन, र यो निश्‍चित छ कि उनीहरूको बुझाइमा केही वचन र धर्मसिद्धान्त मात्र हुन्छ, जसलाई उनीहरूले जहाँ गए पनि देखाउँदै हिँड्छन्। उनीहरूको मार्ग पावलको मार्ग हो। त्यस्ता मानिसहरूको विश्‍वास भनेको निरन्तर परिश्रम गर्ने कार्य हो, र तिनीहरूले आफ्‍नो हृदयको गहिराइमा के सोचेका हुन्छन् भने, उनीहरूले जति धेरै परिश्रम गर्छन् त्यसले परमेश्‍वरप्रतिको उनीहरूको बफादारितालाई त्यतिकै प्रमाणित गर्छ; उनीहरूले जति धेरै परिश्रम गर्छन्, उहाँ त्यति नै धेरै निश्‍चित रूपमा सन्तुष्ट हुनुहुनेछ; र उनीहरूले जति धेरै परिश्रम गर्छन्, उनीहरू त्यति नै बढी परमेश्‍वरबाट मुकुट प्राप्त गर्ने योग्यका हुनेछन्, र उनीहरूले पाउने आशिष्‌हरू त्यति नै ठूला हुनेछन्। उनीहरूलाई के लाग्छ भने, यदि उनीहरूले कष्ट भोग्‍न, प्रचार गर्न र ख्रीष्टको लागि ज्यान दिन सके भने, यदि उनीहरूले आफ्नै जीवन बलिदान दिन सके भने, र यदि परमेश्‍वरले आफूलाई सुम्पनुभएका सबै जिम्मेवारीहरू उनीहरूले पूरा गर्न सके भने, उनीहरू परमेश्‍वरद्वारा सबैभन्दा बढी आशिषित हुने मानिसहरूमध्येमा पर्नेछन्, र उनीहरूले मुकुटहरू पाउने निश्‍चित हुनेछ। पावलले ठ्याक्कै यही कल्पना गरेका थिए र यही कुरा पछ्याएका थिए। तिनले हिँडेको मार्ग ठीक यही थियो, र यस्तै विचारहरूको मार्गदर्शनमा तिनले परमेश्‍वरको सेवा गर्ने काम गरे। के त्यस्ता विचार र उद्देश्यहरू शैतानी स्वभावबाट उत्पन्‍न हुँदैनन् र? यो त पृथ्वीमा हुँदा आफू ज्ञानको पछि लाग्‍नुपर्छ, र त्यो प्राप्त गरेपछि भीडबाट माथि उठ्न, अधिकृतहरू बन्‍न र प्रतिष्ठा पाउन सकिन्छ भन्‍ने कुरामा विश्‍वास गर्ने सांसारिक मानिसहरू जस्तै हो। उनीहरूलाई के लाग्छ भने, प्रतिष्ठा प्राप्त गरेपछि उनीहरूले आफ्नो महत्त्वाकाङ्क्षा पूरा गर्न र आफ्‍ना व्यवसायहरू र पारिवारिक अभ्यासलाई समृद्धिको एक निश्‍चित तहसम्म ल्याउन सक्छन्। के सबै गैरविश्‍वासीहरू यही मार्गमा हिँड्दैनन् र? यो शैतानी स्वभावको प्रभुत्वमा परेका मानिसहरू आफ्नो विश्‍वासमा पावलजस्तो मात्र हुन सक्छन्। उनीहरू सोच्छन्: ‘मैले आफैलाई परमेश्‍वरप्रति समर्पित गर्न सबै कुरा त्याग्‍नैपर्छ। म परमेश्‍वरसामु अर्पित हुनैपर्छ र आखिरमा, मैले अवश्य नै ठूला इनाम र ठूला मुकुट पाउनेछु।’ सांसारिक थोकहरूको पछि लाग्‍ने सांसारिक मानिसहरूको मनोवृत्ति पनि यस्तै हुन्छ। उनीहरू कुनै पनि हालतमा फरक हुँदैनन्, र उनीहरू उस्तै प्रकृतिको अधीनमा हुन्छन्। जब संसारमा मानिसहरूसित यस प्रकारको शैतानी स्वभाव हुन्छ, तब उनीहरूले ज्ञान, शिक्षा प्राप्त गर्न खोज्छन्, प्रतिष्ठा, र भीडभन्दा अलग हुन खोज्छन्। उनीहरूले परमेश्‍वरमा विश्‍वास गरे भने, ठूला मुकुट र ठूला आशिष्‌हरू पाउने कोसिस गर्नेछन्। परमेश्‍वरमा विश्‍वास गरेपछि, यदि मानिसहरूले सत्यताको खोजी गर्दैनन् भने, निश्‍चय नै उनीहरूले यही मार्ग लिनेछन्। यो अपरिवर्तनीय तथ्य हो, र यो प्राकृतिक नियम हो। सत्यता नपछ्याउने मानिसहरूले हिँड्ने मार्ग पत्रुसको भन्दा बिलकुलै विपरीत मार्ग हो” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनको खुलासामार्फत, मैले के देखेँ भने यतिका वर्ष मेरो त्याग र समर्पण आफ्ना कर्तव्यहरू पूरा गर्न र परमेश्‍वरलाई सन्तुष्ट पार्न होइन रहेछ, बरु परमेश्‍वरसँग लेनदेन गर्ने प्रयास रहेछ, जुन सधैँ आशिष्‌ पाउने मनसायद्वारा निर्देशित रहेछ—मैले त पावलको आशिष्‌ पछ्याउने मार्ग पो पछ्याइरहेकी रहेछु। जबदेखि मैले आखिरी दिनहरूमा परमेश्‍वरको काम स्वीकार गरेँ, तबदेखि मैले केही ब्रदर-सिस्टर बिरामी र सङ्कष्टहरूको बेला आफ्नो गवाहीमा दृढ रहँदा, उनीहरूले परमेश्‍वरको सुरक्षा पाएका देखेकी थिएँ। त्यसैले, मण्डलीले मलाई सुम्पेका कर्तव्यहरू जतिसुकै कठिन वा जोखिमपूर्ण भए पनि, म ती विना कुनै हिचकिचाहट वा डर निर्वाह गर्थेँ। मेरो हृदयमा, मलाई के दृढ विश्वास थियो भने जबसम्म म परमेश्‍वरका लागि कष्ट भोग्छु र मूल्य चुकाउँछु, सङ्कष्टहरूको सामना गर्दा गुनासो गर्दिनँ, र आफ्ना कर्तव्यहरू पूरा गर्न डटिरहन्छु, तबसम्म मैले पक्कै पनि परमेश्‍वरका आशिष्‌हरू पाउनेछु। जब मैले आफ्नो छोरालाई गम्भीर रोग लागेको थाहा पाएँ, तब पनि मैले आफ्ना कर्तव्यहरू निर्वाह गर्ने र परमेश्‍वरका लागि आफूलाई समर्पित गर्ने छनौट गरेँ, ताकि परमेश्‍वरले मेरो छोरालाई निको पार्नुहोस्। तर, जब लामो समयसम्म मेरो छोराको बिमारी निको भएन, तब मैले परमेश्‍वरविरुद्ध गुनासो गर्न थालेँ। मैले आफ्ना विगतका त्याग र समर्पणलाई परमेश्‍वरसँग सौदाबाजी गर्ने माध्यमका रूपमा प्रयोग गरेँ, उहाँसँग तर्क गरेँ र उहाँविरुद्ध कराएँ, मेरो छोरामाथि उहाँको सुरक्षा नभएकोमा गुनासो गरेँ, र आफ्ना कर्तव्यहरू निर्वाह गर्न समेत अस्वीकार गरेँ। मेरो स्वार्थी, नीच र फाइदा खोज्ने शैतानी प्रकृति पूर्ण रूपमा खुलासा भयो। मैले परमेश्‍वरका लागि आफूले गरेका त्याग र समर्पणलाई उहाँसँग आशिष्‌ माग्ने माध्यमका रूपमा प्रयोग गरिरहेकी थिएँ। मलाई आफू पावलकै मार्गमा हिँडिरहेकी रहेछु भन्ने महसुस भयो। पावलले इनामहरू र मुकुटको माग गर्न परमेश्‍वरका लागि समर्पित गरे र बलिदान दिए, उनी परमेश्‍वरसँग लेनदेन गर्ने प्रयास गर्दै थिए। उनी परमेश्‍वरलाई धोका दिँदै र उहाँको प्रतिरोध गर्दै थिए, र अन्ततः उनले उहाँको धिक्कार र डण्ड पाए। मैले परमेश्‍वरमा विश्वास गरेका यतिका वर्षमा, सत्यता नपछ्याएको वा परमेश्‍वरका वचनमा उहाँका अभिप्रायहरू नखोजेको कारण, मैले परमेश्‍वरप्रतिको मेरो समर्पण र कर्तव्य निर्वाहलाई कसरी लेनदेनका रूपमा लिएकी थिएँ भन्नेबारे चिन्तन गरेँ। मैले आफू कति स्वार्थी र घृणित रहेछु, र परमेश्‍वरको मुक्ति पाउन पूर्ण रूपमा अयोग्य रहेछु भन्ने देखेँ।

त्यसपछि मैले परमेश्‍वरका यी वचन पढेँ: “तँ अय्यूबको जाँचहरूबाट भएर जान्छस्, त्यसको साथसाथै तँ पत्रुसका जाँचहरूबाट पनि भएर जान्छस्। जब अय्यूबको जाँच भयो, तिनी साक्षी बनेर खडा भए, अनि आखिरीमा तिनलाई यहोवा प्रकट गरियो। तिनी साक्षी बनेर खडा भएपछि मात्र तिनी परमेश्‍वरको मुहार देख्ने योग्यका भए। यसो किन भनिएको छ: ‘म फोहोरको देशबाट लुकेँ, तर आफैलाई पवित्र राज्यमा देखाएँ?’ त्यसको अर्थ हो, जब तँ पवित्र बन्छस् र साक्षी भई खडा हुन्छस् तब मात्र परमेश्‍वरको मुहार हेर्ने मर्यादा तैँले प्राप्त गर्न सक्छस्। उहाँ तँ उहाँको साक्षी बन्न सक्दैनस् भने तँमा उहाँको मुहार हेर्ने मर्यादा हुँदैन। यदि तँ शोधनको बेला पछि हट्छस् र परमेश्‍वरको विरुद्ध गुनासो गर्छस्, त्यसरी उहाँको साक्षी बन्न सक्दैनस् र शैतानको हाँसो पात्र बन्छस् भने तैँले परमेश्‍वरको रूप प्राप्त गर्नेछैनस्। यदि तँ जाँचहरू हुँदा अय्यूबले जस्तै आफ्नै शरीरलाई सराप्छस् र परमेश्‍वरको विरुद्ध गुनासो गर्दैनस् भने, अनि कुनै गुनासो नगरी वा बोलीवचनद्वारा पाप नगरी आफ्नै शरीरलाई घृणा गर्छस् भने तँ साक्षी बनेर खडा भएको हुनेछस्। जब तँ एक निश्चित हदसम्म शोधनबाट भएर जान्छस् र अझै पनि अय्यूबजस्तै हुन सक्छस्, परमेश्‍वरको सामु पूर्ण रूपमा समर्पित बन्छस् र उहाँका आवश्यकताहरू वा तेरा आफ्नै धारणाविना हुन्छस्, तब परमेश्‍वर तँकहाँ देखा पर्नुहुनेछ” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। “मानिसका नजरमा, परमेश्‍वरले धेरै कुराहरू गर्नुहुन्छ जुन बुझ्न नसकिने र अविश्वसनीय समेत हुन्छ। जब परमेश्‍वरले कसैलाई योजनाबद्ध गर्न चाहनुहुन्छ, यो योजनाबद्ध कार्य प्रायः मानिसका धारणासँग मिल्ने हुँदैन र उसले बुझ्न नसक्‍ने हुन्छ, तैपनि, ठ्याक्कै यही बेमेल र अगम्यता नै मानिसका निम्ति परमेश्‍वरको परीक्षा र जाँच हो। यसबीच, अब्राहाम परमेश्‍वरप्रति समर्पणता देखाउन सक्षम थियो, जुन ऊ परमेश्‍वरको माग पूरा गर्न सक्षम हुनुको सबैभन्दा आधारभूत सर्त थियो। … विभिन्‍न सन्दर्भहरूमा, परमेश्‍वरले प्रत्येक व्यक्तिलाई जाँच्ने विभिन्‍न तरिकाहरू प्रयोग गर्नुहुने भए पनि, अब्राहाममा उहाँले जे चाहनुहुन्थ्यो त्यो देख्‍नुभयो, अब्राहामको हृदय साँचो छ, र तिनको समर्पण सर्तरहित छ भन्‍ने देख्‍नुभयो। वास्तवमा परमेश्‍वरले चाहनुभएको पनि त्यस्तै ‘सर्तरहित’ कुरा थियो। प्रायजसो, कतिपय मानिसहरू यसो भन्छन्, ‘मैले यो चढाइसकेँ, मैले त्यो त्यागिसकेको छु—परमेश्‍वर अझै पनि किन मसँग सन्तुष्ट हुनुहुन्‍न? उहाँले किन मलाई परीक्षाहरू भोग्ने तुल्याइरहनुहुन्छ? उहाँले किन मलाई जाँचिरहनुहुन्छ?’ यसले एउटा तथ्य प्रदर्शन गर्छ: परमेश्‍वरले तेरो हृदय देख्‍नुभएको छैन, र तेरो हृदय प्राप्त गर्नुभएको छैन। भन्नुको अर्थ, अब्राहामले आफ्नो छोरालाई आफ्नै हातले मार्न हेतु छुरी उठाउन र परमेश्‍वरलाई बलि चढाउन सक्षम हुँदा उसमा भएको जस्तो खालको साँचो हृदय उहाँले देख्नुभएको छैन। उहाँले तेरो उहाँप्रतिको निःसर्त समर्पणता देख्‍नुभएको छैन, र तँबाट सान्त्वना पाउनुभएको छैन। यसैले, परमेश्‍वरले तँलाई जाँचिरहनु प्राकृतिक कुरा हो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनबाट, मैले के बुझेँ भने परमेश्‍वरले तिनीहरूलाई आशिष्‌ दिनुहुन्छ जो इमानदारीपूर्वक उहाँका लागि आफूलाई समर्पित गर्छन्। परमेश्‍वरले जसरी काम गर्नुभए पनि, तिनीहरू कुनै माग, अनुरोध, वा व्यक्तिगत मिसावट नगरी, उहाँका योजनाबद्ध कार्य र बन्दोबस्तहरूप्रति निःशर्त समर्पित हुन्छन्। यो नै साँचो गवाही हो। मलाई अय्यूबको सम्झना नआइरहन सकेन। उनले परमेश्‍वरका बारेमा सुनेका मात्र थिए, र आफ्ना सबै सम्पत्ति र छोराछोरी गुमाउँदा, शरीर खटिराहरूले ढाकिँदा, अनि आफ्नी श्रीमतीले समेत गिज्याउँदा पनि, उनले परमेश्‍वरको डर मान्ने र दुष्टताबाट अलग बस्ने मार्गको पालना गरे, र भने, “यहोवाले दिनुभयो, र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। अय्यूबले परमेश्‍वरसँग सौदाबाजी गर्ने वा उहाँसँग कुराहरूको माग गर्ने प्रयास गरेनन्; उनले उहाँप्रति शुद्ध हृदय राखे। मैले अब्राहामलाई पनि सम्झेँ। उनका छोरा इसहाक जन्मिँदा उनी सय वर्षका थिए, जसलाई उनी असाध्यै माया गर्थे। जब परमेश्‍वरले उनलाई इसहाकलाई बलिका रूपमा चढाउन भन्नुभयो, तब उनमा आफ्नो छोराप्रति स्नेह भए पनि उनी यो स्नेहमा जिएनन्। उनले खुसीसाथ इसहाकलाई वेदीमा चढाए। परमेश्‍वरप्रति अब्राहाम र अय्यूबको विश्वास र समर्पणता पूर्ण र निःशर्त थियो, जसमा कुनै सौदाबाजी वा मागहरू थिएनन्। उनीहरूले जे गरे त्यो केवल परमेश्‍वरको मार्ग पछ्याउनका लागि थियो, आशिष्‌ वा व्यक्तिगत लाभका लागि थिएन। उनीहरूका गवाहीहरू साँच्चै सराहनीय र उदाहरणीय थिए। तर, मैले सधैँ गलत बुझेकी रहेछु। मलाई लाग्थ्यो, बिमारी वा विपत्तिको सामना गर्दा, जबसम्म म गुनासो नगरी आफ्ना कर्तव्यहरू निर्वाह गर्न सक्छु, तबसम्म यी असल व्यवहारहरू नै मेरो गवाहीमा दृढ रहन र परमेश्‍वरलाई सन्तुष्ट पार्न पर्याप्त छन्, र मैले उहाँका आशिष्‌हरू पाउनेछु। मेरो मेहनतका पछाडि, परमेश्‍वरप्रतिको कुनै इमानदारिता वा समर्पणता थिएन। मेरा बलिदानहरू पूर्णतया छल, सौदाबाजी र कुराहरूको मागद्वारा निर्देशित थिए। यो पटक्कै साँचो गवाही थिएन, र यो व्यवहार परमेश्‍वरका लागि घृणित थियो अनि म उहाँका आशिष्‌हरूको हकदार थिइनँ। विगतमा, मैले अय्यूब र अब्राहामका गवाहीहरूबारे अनगिन्ती पटक पढेकी थिएँ, तर मैले उनीहरूले कसरी परमेश्‍वरको मार्ग पछ्याए, उहाँको डर माने, दुष्टताबाट अलग बसे, र परमेश्‍वरप्रति बफादार र समर्पित रहे भन्ने कुरामा ध्यान दिइनँ। बरु, मैले उनीहरू गवाहीमा दृढ रहेपछि पाएका आशिष्‌हरूमा ध्यान दिएँ। यो सबै हुनुको कारण म आफ्नो फाइदा खोज्ने शैतानी प्रकृतिद्वारा निर्देशित हुनु थियो। परमेश्‍वरका वचनको खुलासामार्फत, साँचो गवाही के हो भन्नेबारे मैले केही ज्ञान प्राप्त गरेँ।

पछि, मैले मनन गरेँ: परमेश्‍वरमा विश्वास गरेका यतिका वर्षमा, म सधैँ यदि मैले परमेश्‍वरका लागि समर्पित गरेँ र बलिदान दिएँ भने, परमेश्‍वरले मलाई आशिष्‌ दिनुपर्छ; परमेश्‍वरको धार्मिकता भनेको यही हो भन्ने सोच्थेँ। त्यसैले जब मेरो छोरा निको हुनुको सट्टा उसको अवस्था बिग्रिँदै गयो, तब मेरो हृदय गुनासा र गलतफहमीले भरिए, र मैले आफ्नो कर्तव्य समेत अस्वीकार गरेँ। त्यसोभए मैले परमेश्‍वरको धार्मिकताको सही बुझाइ कसरी प्राप्त गर्ने? मेरो खोजीको क्रममा, मैले परमेश्‍वरका वचनको एउटा खण्ड भेट्टाएँ: “धार्मिकता कुनै पनि हिसाबले निष्पक्षता वा तर्कसङ्गतता होइन; यो समानतावाद, वा तँलाई तैँले गरेको कामका लागि पाउनुपर्ने कुरा दिनु, वा तैँले पूरा गरेको कामको ज्याला तँलाई दिनु, वा तैँले कति कोसिस गरिस् त्यसको आधारमा तँलाई दिनु होइन। यो धार्मिकता होइन, यो त निष्पक्ष र तर्कसङ्गत हुनु मात्रै हो। अत्यन्तै थोरै मानिसहरू मात्रै परमेश्‍वरको धर्मी स्वभावलाई बुझ्न सक्‍ने हुन्छन्। मानिलिऊँ, अय्यूबले परमेश्‍वरको गवाही दिएपछि उहाँले तिनलाई नष्ट पार्नुभयो: के यो धर्मी कार्य हुनेथियो? वास्तवमा, हुनेथियो। किन यसलाई धार्मिकता भनिन्छ? मानिसहरूले धार्मिकतालाई कसरी हेर्छन्? यदि कुनै कुरा मानिसहरूका धारणाहरूअनुरूप छ भने, परमेश्‍वर धर्मी हुनुहुन्छ भनेर भन्‍न तिनीहरूलाई निकै सहज हुन्छ; तर, यदि तिनीहरूले केही कुरा आफ्ना धारणाहरूसँग मिल्ने देखेनन् भने—यदि त्यो तिनीहरूले बुझ्न नसक्ने कुरा हो भने—तिनीहरूलाई परमेश्‍वर धर्मी हुनुहुन्छ भन्‍न गाह्रो पर्छ। यदि परमेश्‍वरले त्यो बेला अय्यूबलाई नष्ट गर्नुभएको भए, मानिसहरूले उहाँ धर्मी हुनुहुन्छ भनेर भन्‍नेथिएनन्। खासमा, मानिसहरू भ्रष्ट तुल्याइएका भए पनि वा नभए पनि, र तिनीहरू अत्यन्तै भ्रष्ट भएका भए पनि नभएका भए पनि, के परमेश्‍वरले तिनीहरूलाई नष्ट गर्दा उहाँले आफ्‍नो स्पष्टीकरण दिनुपर्छ? उहाँले कुन आधारमा त्यसो गर्नुहुन्छ भन्‍ने कुरा उहाँले मानिसहरूलाई व्याख्या गर्नुपर्छ र? के परमेश्‍वरले मानिसहरूलाई आफूले नियोजन गरेका व्यवस्थाहरू बताउनैपर्छ र? त्यो आवश्यक छैन। परमेश्‍वरको नजरमा, भ्रष्ट र परमेश्‍वरको प्रतिरोध गर्न सक्‍ने व्यक्तिको कुनै मूल्य हुँदैन; परमेश्‍वरले तिनीहरूलाई जसरी सम्‍हाल्‍नुभए पनि त्यो उचितै हुनेछ, र यो सबै परमेश्‍वरका बन्दोबस्तहरू अनुसार हुन्छन्। यदि तँ परमेश्‍वरको नजरमा मन नपर्दो छस्, र तैँले गवाही दिइसकेपछि तेरो कुनै काम छैन भनी उहाँले भन्‍नुभयो, र यसैको कारणले तँलाई नष्ट गर्नुभयो भने, के यो उहाँको धार्मिकता हुनेथियो त? त्यो पनि हुनेथियो। तँ अहिले तथ्यहरूको दृष्टिकोणबाट यो बुझ्न सक्दैनस् होला, तर तैँले यसलाई धर्मसिद्धान्तको हिसाबले बुझ्‍नैपर्छ। … परमेश्‍वरले गर्नुहुने सबै कुरा धर्मी हुन्छन्। मानिसहरूले यो बुझ्न नसक्लान्, तर तिनीहरूले आफ्नै इच्छाले फैसला गर्नु हुँदैन। यदि उहाँले गर्नुभएको कुनै काम तिनीहरूलाई बेमनासिब लाग्छ भने, वा यदि तिनीहरूसित त्यसको बारेमा कुनै धारणाहरू छन्, र त्यसपछि तिनीहरू उहाँ धर्मी हुनुहुन्‍न भनेर भन्छन् भने, तिनीहरू सबैभन्दा समझहीन भइरहेका हुन्छन्। तैँले देख्छस् कि पत्रुसले बुझ्न नसकिने केही कुरा भेट्टाए, तर तिनमा परमेश्‍वरको बुद्धि उपस्थित छ र ती कुरामा उहाँको असल इच्छा छ भनी तिनी निश्चित थिए। मानिसहरूले सबै कुरा बुझ्न सक्दैनन्; तिनीहरूले बुझ्‍न नसक्‍ने कुरा धेरै छन्। यसैले, परमेश्‍वरको स्वभाव जान्‍नु कुनै सजिलो कुरा होइन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनको खुलासाबारे चिन्तन गर्दा, मैले आफूमा परमेश्‍वरको धार्मिक स्वभावको शुद्ध बुझाइ नभएको महसुस गरेँ। म सोच्थेँ कि यदि हामीले परमेश्‍वरका लागि आफूलाई समर्पित गर्यौँ र गवाहीमा दृढ रह्यौँ भने, परमेश्‍वरले हामीलाई आशिष्‌ दिनुपर्छ, हाम्रा सबै कठिनाइ र पीडा हटाइदिनुपर्छ, र हामीलाई उहाँका आशिष्‌हरूमा जिउन दिनुपर्छ। मलाई यो निष्पक्ष र तर्कसङ्गत लाग्थ्यो; मैले परमेश्‍वरको धार्मिकता यही हो भन्ने सोचेँ। यद्यपि, यस प्रकारको बुझाइ परमेश्‍वरको अभिप्रायसँग मेल खाँदैन। परमेश्‍वर सृष्टिकर्ता हुनुहुन्छ, र मानिसहरू सृजित प्राणी हुन्। परमेश्‍वरले हामीसँग कस्तो व्यवहार गर्नुहुन्छ भन्ने कुरा उहाँको आफ्नै मामिला हो, र हामीले परमेश्‍वरसँग अनुचित मागहरू गर्नु हुँदैन। जस्तै अय्यूब आफ्नो गवाहीमा दृढ रहँदा, परमेश्‍वरले अय्यूबलाई आशिष्‌ दिनु उहाँको धार्मिकता थियो, र उहाँले अय्यूबलाई आशिष्‌ नदिनुभएको भए पनि, उहाँ अझै धार्मिक नै हुनुहुनेथियो। परमेश्‍वरको स्वभाव सार धार्मिकता हो। तर, म यो कुरा देख्न असफल भएँ। मलाई लाग्थ्यो धार्मिकता भनेको समानतावाद, निष्पक्षता र तर्कसङ्गतता हो। म सोच्थेँ यदि मैले परमेश्‍वरका लागि बलिदान दिएँ भने, परमेश्‍वरले मलाई इनाम र आशिष्‌ दिनुपर्छ। यो मानसिकता लेनदेनले भरिएको थियो। मेरो छोरा बिरामी हुँदा, म आफ्ना कर्तव्यहरू निर्वाहमा डटिरहेकी भए पनि, यसको पछाडि मेरो व्यक्तिगत अभिप्राय थियो—परमेश्‍वरसँग अनुग्रहको माग गर्ने र परमेश्‍वरलाई मेरो छोराको बिमारी हटाइदिन लगाउने। यो वास्तवमा एउटा लेनदेन थियो, गवाही होइन। यदि मेरो बच्चाको बिमारी नभएको भए, परमेश्‍वरसँग सौदाबाजी गर्ने मेरा नीच मनसायहरू खुलासा हुने थिएनन्। मैले परमेश्‍वरको बुद्धिले काम गरिरहेको देखेँ, अनि ममा विवेक र समझको कमी रहेको महसुस गरेँ। त्यसैले, मैले एउटा सङ्कल्प गरेँ: मेरो बच्चाको बिमारी जेसुकै भए पनि, म परमेश्‍वरको योजनाबद्ध कार्य र बन्दोबस्तहरूमा समर्पित हुनेछु र सृजित प्राणीका रूपमा आफ्ना कर्तव्यहरू पूरा गर्नेछु।

पछि, मैले परमेश्‍वरका वचनको अर्को खण्ड पढेँ: “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा बहानाहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। दुर्भाग्य भोग्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, तिनीहरू सिद्ध नपारिँदा उसले पाउने दण्डलाई जनाउँछ। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि आफ्नो कर्तव्य निर्वाह गर्नु हुँदैन, र तैँले दुर्भाग्य भोग्नुपर्ने डरले आफ्नो कर्तव्य निर्वाह गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले निर्वाह गर्ने आफ्नो कर्तव्य भनेको उसले गर्नुपर्ने कार्य हो, र यदि ऊ आफ्नो कर्तव्य निर्वाह गर्दैन भने, यो उसको विद्रोह हो” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरका वचनले मलाई के बुझाए भने कर्तव्य निर्वाह गर्नु भनेको स्वर्गबाट पठाइएको कार्य हो। यसको आशिष्‌ पाउने वा दुर्भाग्य भोग्नेसँग कुनै सम्बन्ध छैन; यो हामीले गर्नुपर्ने कुरा हो। विगतमा, म धारणा र कल्पनाहरूमा जिएकी थिएँ, र यदि मैले दुर्भाग्य आइपर्दा पनि गुनासो नगरी आफ्ना कर्तव्यहरूमा डटिरहन सकेँ भने, म परमेश्‍वरका आशिष्‌हरूको हकदार हुन्छु, र परमेश्‍वरले मेरो परिवारलाई सुरक्षित राख्नुपर्छ भन्ठान्थेँ। अब मैले यो एउटा गलत दृष्टिकोण हो भन्ने बुझेँ। मेरो बच्चाको बिमारीमा सुधार होस् वा नहोस्, वा उसको अवस्थाको अन्त्य जस्तोसुकै होस्, मैले परमेश्‍वरसँग सौदाबाजी गर्न खोज्नु हुँदैन। त्यसबेलादेखि, म परमेश्‍वरको योजनाबद्ध कार्य र बन्दोबस्तमा समर्पित हुन र आफ्ना कर्तव्य तथा जिम्मेवारीहरू पूरा गर्न तत्पर भएँ। तीन दिनपछि, मैले माथिल्लो अगुवाबाट एउटा पत्र प्राप्त गरेँ जसमा मैले गर्नुपर्ने जरुरी काम रहेको उल्लेख थियो। यद्यपि म आफ्नो बच्चालाई छोड्न अनिच्छुक थिएँ, तर मैले स्नेहको आधारमा जिउनु हुँदैन भन्ने कुरा बुझेँ। मैले निर्वाह गर्नुपर्ने मेरो आफ्नै कर्तव्य थियो, र मेरो बच्चाको बिमारी परमेश्‍वरको हातमा थियो। म आफ्नो बच्चालाई परमेश्‍वरमा सुम्पन र उहाँका योजनाबद्ध कार्य र बन्दोबस्तहरूमा समर्पित हुन तत्पर थिएँ। त्यसपछि, म आफ्नो कर्तव्य निर्वाह गर्न गएँ।

तीन महिनापछि, म आफ्नो छोरालाई भेट्न घर फर्किएँ र मेरा श्रीमान्‌ले उसलाई उपचारका लागि गाउँको डाक्टरकहाँ लैजानुभएको रहेछ भन्ने थाहा पाएँ। उसमा दिनप्रतिदिन सुधार हुँदै रहेछ। वर्षको अन्त्यमा, डाक्टरले भने, “यो बच्चा धेरै छिटो ठीक भयो। यसको रोग निको भइसक्यो।” जब मैले यो नतिजा सुनेँ, म असाध्यै उत्साहित भएँ, जसलाई शब्दमा व्यक्त गर्न सकिन्न।

यो अनुभवपछि, मैले परमेश्‍वरको धार्मिक स्वभावबारे केही ज्ञान प्राप्त गरेँ। मैले के पनि महसुस गरेँ भने सत्यता प्राप्तिलाई पछ्याउनु र सृजित प्राणीका रूपमा आफ्ना कर्तव्यहरू पूरा गर्नु नै परमेश्‍वरमा विश्वास गर्नुका सबैभन्दा महत्त्वपूर्ण पक्षहरू हुन्। हामीले परमेश्‍वरसँग भौतिक लाभ, पारिवारिक शान्ति, रोग र प्रकोपबाट मुक्ति, वा अनुकूल परिणाम र गन्तव्यहरूको माग गर्नु हुँदैन। यी अनुचित मागहरू हुन्। हाम्रो आस्थामा धारणा र कल्पनाहरूमा भर परेर, हामी कहिल्यै पनि सत्यता वास्तविकतामा प्रवेश गर्न सक्दैनौँ। परमेश्‍वरका वचनको न्याय र सजाय साथै परीक्षा र शोधनको अनुभव गरेर मात्र हामी सत्यता प्राप्त गर्न र भ्रष्टता फाल्न सक्छौँ। मैले आफ्नो छोराको बिमारीमार्फत केही पीडा र शोधन सहनुपरे पनि, यसले मेरा लामो समयदेखिका भ्रष्ट अशुद्धता र परमेश्‍वरमा विश्वास गर्नेबारे मैले राखेका भ्रामक दृष्टिकोणहरूलाई खुलासा पारिदियो। यो अनुभवले मलाई आफैलाई चिन्न, सत्यताको खोजी गर्न, र परमेश्‍वरले कस्तो प्रकारको गवाही अनुमोदन गर्नुहुन्छ भन्ने बुझ्न मद्दत गर्‍यो। यसले मलाई तुरुन्तै मेरा गलत दृष्टिकोणहरू सच्याउन र सही मार्गमा हिँड्न सक्षम बनायो। यो मप्रति परमेश्‍वरको अनुग्रह हो!


५४. मेरो झूटका पछाडि

याङ रुई, चीन

सन् २०२१ को जनवरीमा, म प्रचारकको रूपमा चुनिएँ। करिब तीन महिनापछि, कमजोर कार्य सामर्थ्यले गर्दा मैले त्यो काम सक्षम रूपमा गर्न सकिनँ र मलाई मण्डली अगुवाको रूपमा नयाँ काममा खटाइयो। त्यतिबेला म निकै दुःखी भएँ, “मलाई नयाँ काममा खटाइएको छ; यदि ब्रदर-सिस्टरहरूले यो थाहा पाए भने मलाई कसरी हेर्नेछन्? के उनीहरूले म सत्यता पछ्याउँदिन र मसँग कुनै कार्य सामर्थ्य छैन भन्ठान्नेछन्? के उनीहरूले मलाई हेला गर्नेछन्? यदि मैले मण्डली अगुवाको काम राम्ररी गर्न सकिनँ र मलाई बर्खास्त गरियो भने, उनीहरूको हृदयमा रहेको मेरो राम्रो छवि पूर्ण रूपमा नष्ट हुनेछ।” यस्तो सोचेपछि, मैले आफैलाई पटक्‍कै उत्प्रेरित गर्न सकिनँ। त्यसपछि, जब म आफ्नो कर्तव्य निर्वाह गर्थेँ, तब अरूको मनमा आफ्नो छवि जोगाउन म झूट बोल्थेँ र ढोँग रच्थेँ।

मे महिनामा, माथिल्लो अगुवाहरू मण्डलीको विभिन्न कामको अनुगमन गर्न आउनुभयो। उहाँहरूले वास्तविक काम नगर्ने झूटा अगुवाहरूलाई खुलासा गर्ने परमेश्‍वरका वचनहरू खोजेर हामीसँग ती विषयमा सङ्गति गर्नुभयो। मैले मनमनै सोचेँ, “अगुवाहरूले हामीलाई किन यस विषयमा परमेश्‍वरका वचनहरू देखाइरहनुभएको छ? के मैले यो अवधिमा वास्तविक काम गरिरहेको छैन भन्ने उहाँहरूलाई थाहा छ, र के यो यदि मैले नराम्ररी काम गरिरहेँ भने मलाई बर्खास्त गरिनेछ भनेर मलाई दिइएको चेतावनी त होइन? भर्खरै कमजोर कार्य सामर्थ्यको कारण मलाई न्यून पदमा झारिएको छ। यदि मलाई फेरि बर्खास्त गरियो भने, ब्रदर-सिस्टरहरूले पक्कै पनि म निकै असक्षम छु भनेर भन्नेछन्। त्यो कत्ति धेरै लाजमर्दो कुरा हुनेछ! यसरी त हुँदैन। मैले ब्रदर-सिस्टरहरूलाई मलाई हेला गर्न दिनु हुँदैन। मैले कडा मिहिनेत गर्नुपर्छ र केही नतिजा ल्याउनुपर्छ।” त्यो समयमा, म प्रायजसो आफ्ना समूहहरूसँग भेलामा सहभागी हुन्थेँ र उनीहरूसँग सङ्गति गर्थेँ। जब मैले सुसमाचार प्रचार गर्न ब्रदर-सिस्टरहरूलाई गाह्रो भएको देख्थेँ, तब म तुरुन्तै समाधान गर्ने प्रयास गर्थेँ, तर धेरै पटक सङ्गति गरेपछि पनि, कुनै स्पष्ट नतिजा आउँथेन। अगुवाहरूले सुसमाचारको कामबारे बुझ्न पत्र पठाउनुभयो। म यी समस्याहरूबारे अगुवाहरूलाई रिपोर्ट गर्न चाहन्थेँ, तर त्यसपछि, मैले कसरी यी त सबै पुराना समस्याहरू हुन् र अहिलेसम्म समाधान भएका छैनन् भन्ने बारेमा सोचेँ। यदि मैले ती रिपोर्ट गरेँ भने, के अगुवाहरूले मसँग कार्य सामर्थ्यको कमी छ र मैले वास्तविक समस्या समाधान गर्न सक्दिनँ भनेर मलाई बर्खास्त गर्नुहुनेछ? के मेरो बेइज्जत हुँदैन र? त्यसैले, मैले सोचेको भन्दा ठीक विपरीत भनेँ, “मैले अहिलेसम्म कुनै समस्या वा विचलन भेट्टाएको छैन, तर यदि पछि भेट्टाएँ भने रिपोर्ट गर्नेछु।” जवाफ दिएपछि, मेरो मन निकै अशान्त भयो, “के मैले झूट बोलिरहेकी र ठगिरहेकी छैन र? तर यदि मैले साँचो कुरा बताएँ भने, मैले समस्या समाधान गर्न सक्दिनँ र वास्तविक काम गर्न सक्दिनँ भन्ने कुरा अगुवाहरूले थाहा पाउनुहुनेछ। उहाँहरूले मलाई पक्कै बर्खास्त गर्नुहुनेछ।” त्यसैले, मैले आत्मचिन्तन गरिनँ।

जुलाईमा, मण्डलीले हामीलाई तीनवटा सफा गर्ने सम्बन्धी दस्तावेजहरू पठायो। मसँग सहकार्य गर्ने सिस्टरले मलाई ती तुरुन्तै पढ्नू भनेर सम्झाउनुभयो, तर मैले यसलाई गम्भीरतापूर्वक लिइनँ। एक महिनापछि, सिस्टर झाङ यु हाम्रो मण्डलीमा सफा गर्ने सम्बन्धी दस्तावेजहरू जाँच गर्न आउनुभयो। यदि मैले समयमा चेक नगरेको कारण यी दस्तावेजहरूमा यति धेरै ढिलाइ भएको कुरा झाङ युले थाहा पाउनुभयो भने, उहाँले मैले सफाइको काममा बाधा पुर्‍याइरहेको छु र म झूटा अगुवा हुँ भनेर भन्नुहुनेछ भन्‍नेमा म चिन्तित भएँ। एकछिनपछि, झाङ युले मलाई यी दस्तावेजहरू बुझाइयो कि बुझाइएन भनेर सोध्नुभयो। मैले निकै दोषी महसुस गरेँ, “यदि मैले ढिलो गरेँ भनेर साँचो कुरा बताए भने, झाङ युले पक्कै पनि मैले सफाइको काममा बाधा पुर्‍याएँ भन्नुहुनेछ। यदि यो कुरा माथिल्लो अगुवाहरूलाई रिपोर्ट गरियो र मलाई बर्खास्त गरियो भने, त्यो निकै लाजमर्दो कुरा हुनेछ!” मैले बहाना बनाउँदै भनेँ, “केही अगुवा र डिकनहरूले सफाइको काममा हस्ताक्षर गरेका छैनन्।” झाङ युले भन्नुभयो, “सफाइको काम अत्यन्तै महत्त्वपूर्ण छ। तिमीले ढिलो नगरी उनीहरूलाई तुरुन्तै हस्ताक्षर गराउन लगाउनुपर्छ।” मेरो अनुहार लाजले रातो भयो, र मैले अप्ठ्यारो मान्दै भनेँ, “हुन्छ।” झाङ युले अरू केही नभन्नुभएको भए पनि, मेरो मन लामो समयसम्म अशान्त भयो, र मेरो अन्तस्करणमा आफूले आफैलाई धिकारेँ, “सफा गर्ने सम्बन्धी दस्तावेजहरू तुरुन्तै चेक नगर्नु त स्पष्ट रूपमा मेरै गल्ती थियो, तर मैले जिम्मेवारी अरूको टाउकोमा हालेँ। के मैले तथ्यलाई बङ्ग्याएर झूट बोलिरहेकी छैन र?” मेरो झूट खुलासा हुनेछ भनेर म चिन्तित थिएँ, र मलाई अप्ठ्यारो लाग्यो र म आत्तिएँ। म निकै व्याकुल पनि थिएँ: साँचो बोल्न किन यति गाह्रो भएको होला?

त्यसपछि म सधैँझैँ व्यस्त त भएँ, तर कर्तव्य निर्वाह गर्ने कुरा आउँदा, मैले दिशाविहीन भएर दौडधुप गरिरहेकी हुन्थेँ। मैले काममा कुनै समस्या पत्ता लगाउन सकिनँ र कामका कुनै पनि भागमा केही नतिजा आएन। पछि, एकजना माथिल्लो अगुवा कामबारे बुझ्न भेलामा आउनुभयो। मैले उहाँका हरेक प्रश्नको जवाफ निकै सतर्कतापूर्वक दिएँ, र मसँगै बसेकी मेरो सहकर्मीसँग पनि आफ्ना जवाफहरू पुष्टि गरेँ, किनकि केही कामहरूको विवरणको बोध नभएकोले मैले केही प्रश्नको जवाफ दिन सकिनँ। जब अगुवाले मलाई मेरो स्थिति कस्तो छ भनेर सोध्नुभयो, मैले कुरा लुकाएँ, र अगुवाले मलाई सिधै काटछाँट गर्नुभयो, “मैले तिमीले वास्तविक काम गरिरहेकी छैनौ भन्‍ने कुरा पत्ता लगाएको छु। जब तिमीले कामको रिपोर्ट गर्छौ, तिमी लगातार राम्रो खबर मात्र रिपोर्ट गर्छौ र नराम्रो खबर ढाकछोप गर्छौ जसले गर्दा अरूले काममा वास्तवमा के भइरहेको छ भनेर बुझ्न सक्दैनन्। मण्डलीले तिम्रो कर्तव्य रोक्ने व्यवस्था गरेको छ ताकि तिमीले आत्मचिन्तन गर्न सक।” जब अगुवाले मेरा समस्याहरू औंल्याउनुभयो, तब मैले यति धेरै अपमानित भएको महसुस गरेँ कि मलाई लुक्न कुनै दुलो भेट्टाए हुन्थ्यो जस्तो लाग्यो।

बर्खास्त गरिएपछि, मेरो सबै ऊर्जा हरायो र मैले मेरो स्थिति निकै खराब भएको महसुस गरेँ। त्यसैले म परमेश्‍वरको सामु प्रार्थना गर्न आएँ, ताकि उहाँले मलाई अन्तर्दृष्टि दिनुभएको होस् र मेरो भ्रष्ट सार बुझ्न अगुवाइ दिनुभएको होस्। एक दिन, मैले परमेश्‍वरका यी वचनहरू पढेँ: “ख्रीष्टविरोधीहरूले प्रायजसो माथिबाट काटछाँट हुनबाट बच्न माथिसँग झूट बोल्ने र आफूभन्दा तलका मानिसहरूबाट कुरा लुकाउने शैली प्रयोग गर्छन्। … यदि मण्डलीको काममा केही समस्याहरू देखा परे भने ती समस्याहरू माथि थाहा भएपछि आफूलाई अवश्यै काटछाँट गरिनेछ वा बर्खास्तसमेत गरिनेछ भनेर ख्रीष्टविरोधीहरूलाई थाहा हुन्छ, त्यसकारण तिनीहरूले ती समस्याहरू लुकाएर राख्छन् र माथि रिपोर्ट गर्दैनन्। यदि ती समस्याहरू समाधान गरिएनन् भने ती समस्याहरूले परमेश्‍वरको घरको काममा कस्तो असर पार्छन् वा हानि ल्याउँछन् भन्‍नेबारे तिनीहरूले पटक्‍कै वास्ता गर्दैनन्; परमेश्‍वरको घरको काममा जे-जस्ता घाटाहरू आइपरे पनि तिनीहरू उदासीन रहन्छन्। तिनीहरूले कुन कार्यविधिले परमेश्‍वरको घरको काममा फाइदा पुर्‍याउँछ वा परमेश्‍वरलाई सन्तुष्ट पार्छ भन्‍नेबारे विचार गर्दैनन्, तिनीहरूले आफ्नो प्रतिष्ठा र हैसियतबारे मात्र, माथिले तिनीहरूलाई कसरी हेर्छ र व्यवहार गर्छ, आफ्‍नो प्रतिष्ठा र हैसियतलाई कसरी रक्षा गर्ने भन्‍नेबारे मात्रै विचार गर्छन्, ताकि तिनीहरूले प्रभावित हुनु नपरोस्। ख्रीष्टविरोधीहरूले परिस्थितिलाई हेर्ने र समस्याहरूबारे सोच्ने तरिका यही हो र यसले पूर्ण रूपमा तिनीहरूको स्वभाव प्रतिनिधित्व गर्छ। त्यसकारण ख्रीष्टविरोधीहरूले मण्डलीभित्र रहेका वा आफ्नो काममा देखा परेका समस्याहरूबारे सत्य रूपमा रिपोर्ट गर्दैनन्। तिनीहरूले जुनसुकै काम गरे पनि, जुनसुकै कठिनाइहरू सामना गरे पनि, वा तिनीहरूले कसरी सम्हाल्ने भन्‍ने थाहा नभएका परिस्थितिहरू सामना गरे पनि, वा कुन विकल्प छनौट गर्ने भन्‍ने थाहा नभएका परिस्थितिहरू सामना गरे पनि तिनीहरूले त्यो काम गर्ने क्रममा माथिले तिनीहरूको क्षमता अत्यन्तै कमजोर छ भनेर भन्ला, वा तिनीहरूको वास्तविक परिस्थिति पत्ता लगाउला, वा तिनीहरूलाई ती कठिनाइ वा परिस्थितिहरू तुरुन्तै सम्हालेर समाधान नगरेको कारण काटछाँट गर्ला भन्‍ने डरले तिनीहरूले यसलाई ढाकछोप गर्नेछन् र लुकाउनेछन्। ख्रीष्टविरोधीहरू माथिबाट काटछाँट हुनबाट बच्न परमेश्‍वरको घर र मण्डलीको कामका हितहरू बेवास्ता गर्छन्। तिनीहरू आफ्नो हैसियत र रोजीरोटी जोगाउन, माथि तिनीहरूको राम्रो छाप परोस् भन्‍ने सुनिश्‍चित गर्न मण्डलीको काम र हितहरू बलि चढाउन हिचकिचाउँदैनन्। तिनीहरू मण्डलीको कामको प्रगतिमा ढिलाइ गराउन वा असर पार्न पनि मतलब गर्दैनन् र परमेश्‍वरका चुनिएका मानिसको जीवन प्रवेशबारे त तिनीहरूलाई झनै मतलब गर्दैनन्। विश्‍वासी दाजुभाइ-दिदीबहिनीहरूले जस्तोसुकै कठिनाइहरू सामना गरे पनि वा तिनीहरूको जीवन प्रवेशको मामलामा जस्तोसुकै समस्याहरू भए पनि ख्रीष्टविरोधीहरू तिनलाई समाधान गर्न सक्दैनन् र तिनीहरू माथिबाट खोजी गर्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरले के खुलासा गर्नुहुन्छ भने, ख्रीष्ट विरोधीहरूले सधैँ मानिसको हृदयमा एक सिद्ध छवि बनाउन चाहन्छन्, र अरूले तिनीहरूका कमी-कमजोरीहरू पत्ता लगाउँछन् भनेर तिनीहरू भयभीत हुन्छन्। आफ्नो इज्जत र हैसियत जोगाउनका लागि, र अरूले आफ्नो वास्तविकता नदेखून् भनेर, उनीहरू आफैलाई ढाकछोप गर्छन्, ढोँग रच्छन्, र मानिसहरूलाई ठग्न र झुक्याउन हर मोडमा झूट बोल्छन्, अनि परमेश्‍वरको घरको काममा हानि पुग्छ कि पुग्दैन भन्ने कुराको रत्तिभर परवाह गर्दैनन्। उनीहरू अत्यन्तै स्वार्थी, घृणास्पद, कुटिल र छली हुन्छन्। जब मैले आफ्नो व्यवहारलाई ख्रीष्ट विरोधीहरूको विभिन्न व्यवहारसँग तुलना गरेँ, तब मेरो दिमागमा एकपछि अर्को दृश्य आउन थाल्यो। यदि मैले अगुवाहरूलाई मेरा वास्तविक कठिनाइहरू र मैले काममा भेट्टाएका समस्याहरूबारे बताए भने, अगुवाहरूले मसँग कमजोर क्षमता छ र म काम गर्न योग्य छैन भनेर भन्‍नुहुनेछ, मलाई हेला गर्नुहुनेछ, वा मलाई बर्खास्त गर्नुहुनेछ भनेर म चिन्तित हुन्थेँ। त्यो बेला, मेरो पूर्ण रूपमा बेइज्जत हुने थियो। त्यसैले, मैले आफैलाई ढाकछोप गरेँ र काममा भएका विचलन र समस्याहरूबारे एक शब्द पनि बोलिनँ। म त यसरी अगुवाहरूले मेरा समस्याहरू पत्ता लगाउनुहुनेछैन भन्‍ने सोच्थेँ। जब अगुवाहरूले सुसमाचारको काममा भएका विचलन र समस्याहरूबारे सोध्नुहुन्थ्यो, तब मैले इमानदारीसाथ जवाफ दिनुपर्थ्यो, तर मैले आफ्नो इज्जत र हैसियत जोगाउन जानी-जानी विचलन र समस्याहरूलाई लुकाउँथेँ। जब झाङ युले सफा गर्ने सम्बन्धी दस्तावेजहरू बुझाइयो कि बुझाइएन भनेर सोध्नुभयो, तब यदि मैले ढिलो गरेँ भनेर साँचो कुरा बताए भने, जब माथिल्लो अगुवाहरूले थाहा पाउनुहुनेछ, तब म बर्खास्त हुने जोखिममा पर्नेछु, र अरूको मनमा रहेको मेरो राम्रो छवि पूर्ण रूपमा नष्ट हुनेछ भन्‍ने सोचेँ। त्यसैले, मैले तथ्यलाई बङ्ग्याएँ र अरूको टाउकोमा दोष लगाएँ। म कति छली रहेछु भन्ने कुरा मैले महसुस गरेँ! मैले झूट बोलेकी थिएँ, छल गरेकी थिएँ, र मानिसहरूलाई झुक्याउन र भ्रमित पार्न भ्रमको सहारा लिएकी थिएँ, ताकि उनीहरूले मलाई भरोसा गरून् र राम्रो मानून्। मेरा कार्यहरू ख्रीष्ट विरोधीहरूको भन्दा फरक थिएनन्—म साँच्चै नै अति दुष्ट र घृणास्पद थिएँ! मैले त म बाठी छु, र म यसरी झूट बोलेर अनि ठगेर उम्कन सक्छु भन्‍ने सोचेकी थिएँ। तर परमेश्‍वरले सबै कुरा छानबिन गर्नुहुन्छ, र उहाँले मेरा छली अभिप्रायहरू र मैले गरेका चालबाजीहरू प्रस्ट रूपमा देख्नुभयो, अनि ती सबैलाई दोषी ठहर्‍याउनुभयो। यदि मैले पश्चात्ताप गरिनँ र म यसरी नै कुटिल र छली बनिरहेँ भने, अन्तमा म केवल हटाइनेथिएँ र दण्डित हुनेथिएँ।

पछि, मैले परमेश्‍वरका वचनहरू पढेँ: “जब मानिसहरू छलमा संलग्‍न हुन्छन्, यो के-कस्ता अभिप्रायहरूबाट आउँछन्? तिनीहरू के उद्देश्य हासिल गर्न खोजिरहेका हुन्छन्? कुनै अपवाद छैन, यो ख्याति, प्राप्ति र हैसियत प्राप्त गर्नको लागि हो; समग्रमा, यो तिनीहरूको आफ्‍नै हितको लागि हो। अनि, त्यो स्वार्थको खोजीको केन्द्रमा के लुकेको हुन्छ? यसको कारण के हो भने मानिसहरूले तिनीहरूका आफ्‍नै हितहरूलाई अरू सबै कुराभन्दा महत्त्वपूर्ण ठान्छन्। तिनीहरू आफूलाई फाइदा पुर्‍याउनको निम्ति छलमा संलग्‍न हुन्छन्, र त्यसरी तिनीहरूको छली स्वभाव प्रकट हुन्छ। यो समस्यालाई कसरी समाधान गर्नुपर्छ? सुरुमा तैँले हितहरू के हुन्, तिनले मानिसहरूलाई ठ्याक्कै के दिन्छन्, र तिनको पछि लाग्दा के-कस्ता परिणामहरू आउँछन्, त्यो खुट्ट्याउनु र जान्‍नुपर्छ। यदि तैँले त्यस्तो गर्न सक्दैनस् भने, तिनलाई त्याग्‍ने काम भन्‍न सजिलो तर गर्न गाह्रो हुन्छ। यदि मानिसहरूले सत्यता बुझ्दैनन् भने, तिनीहरूको लागि आफ्‍ना हितहरू त्याग्‍नुजत्तिको गाह्रो अरू केही हुँदैन। किनभने तिनीहरूको जीवनदर्शन नै ‘अरूको होइन, आफ्नो दुनो सोझ्याउनुपर्छ’ र ‘पशुपक्षीलाई चारो प्यारो, मान्छेलाई पैसा प्यारो’ भन्‍ने हुन्छ। स्पष्‍टै छ, तिनीहरू आफ्‍नै हितहरूका लागि मात्र जिउँछन्। मानिसहरू सोच्छन्, यदि तिनीहरूको आफ्नो हित भएन वा तिनीहरूले त्यो गुमाए भने, तिनीहरू बाँच्न सक्नेछैनन्, मानौँ तिनीहरूको बचाइ तिनीहरूको आफ्नै हितमा निर्भर छ। त्यसैले धेरैजसो मानिस आफ्नो हितबाहेक अरू सबै कुराप्रति अन्धा हुन्छन्। तिनीहरू आफ्नो हितलाई अरू सबै कुराभन्दा माथि देख्छन्, र केवल आफ्नै हितका लागि जिउँछन्। तिनीहरू आफ्ना लागि केही नभएसम्म एउटा औँलो पनि उठाउँदैनन्, र तिनीहरूलाई आफ्नो हित त्याग भन्नु त जीवन नै त्याग भन्नुजस्तै हो। त्यसोभए, मानिसहरू कसरी आफ्ना हितहरू त्याग्न सक्षम हुन सक्छन्? तिनीहरूले सत्यता स्वीकार गर्नैपर्छ। जब तिनीहरूले सत्यता बुझ्छन् तब मात्रै तिनीहरूले स्वार्थको सार छर्लङ्गै देख्न सक्छन् र आफ्ना हितहरू पछ्याउनु भनेको सत्यता पछ्याउनुको विपरीत हो, र त्यसले कहिल्यै व्यक्तिलाई सत्यता र जीवन प्राप्त गर्न वा मुक्ति हासिल गर्न सक्षम बनाउन सक्दैन भनी स्पष्ट रूपमा चिन्न सक्छन्; तब मात्रै तिनीहरूले स्वार्थ त्याग्न र त्यसविरुद्ध विद्रोह गर्न सिक्न सक्छन्, र तिनीहरू आफूले प्रेम गर्ने कुरा त्याग्न सक्षम बन्न सक्छन्। र जब तँ आफूले प्रेम गर्ने कुरा त्याग्छस् र आफ्ना हितहरू छोड्छस्, तब तैँले आफ्नो हृदयमा अझ बढी स्थिर र अझ बढी शान्ति महसुस गर्नेछस्, र त्यसो गर्दा तैँले देहलाई जितेको हुनेछस्। यदि तँ आफ्‍ना हितहरूमै अल्झिरहन्छस् र तिनीहरूलाई त्याग्न अस्वीकार गर्छस्, अनि तैँले थोरै सत्यता पनि स्वीकार गर्दैनस् भने—तैँले मनमा यसो भन्‍न सक्छस्, ‘आफूलाई लाभ पुर्‍याउन कोसिस गर्नु र कुनै पनि घाटा बेहोर्न नमान्‍नुमा के गलत छ र? परमेश्‍वरले त मलाई दण्ड दिनुभएको छैन, मानिसहरूले मलाई के नै गर्न सक्छन् र?’—कसैले पनि तँलाई केही गर्न सक्दैन, तर परमेश्‍वरमा विश्‍वास राखेर, तँ अन्त्यमा सत्यता र जीवन प्राप्त गर्न असफल हुनेछस्। यो तेरो लागि ठूलो घाटा हुनेछ—तैँले मुक्ति प्राप्त गर्न सक्नेछैनस्। योभन्दा ठूलो पछुतो अरू कुनै छ र? आफ्‍नै हितहरूको पछि लाग्दा अन्त्यमा प्राप्त हुने कुरा यही हो। यदि मानिसहरूले ख्याति, प्राप्ति, र हैसियतको मात्रै खोजी गर्छन् भने—यदि तिनीहरूले आफ्‍नै हितहरूको मात्रै खोजी गर्छन् भने—तिनीहरूले कहिल्यै पनि सत्यता र जीवन प्राप्त गर्नेछैनन्, र अन्त्यमा, तिनीहरूले नै घाटा बेहोर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। परमेश्‍वरका वचनहरूबाट मैले के बुझेँ भने, म सधैँ छली व्यवहार गर्छु किनकि म हर मोडमा आफ्नै इज्जत र हैसियतलाई ख्याल गर्छु। म सानो छँदादेखि नै शैतानी विषहरूबाट प्रभावित भएकी थिएँ, जस्तै “अरूको होइन आफ्‍नै दुनो सोझ्याउनुपर्छ,” “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” र “हजारपटक दोहोर्‍याए त झूट पनि सत्य बन्छ।” यी शैतानी नियमहरू मेरो आचरणलाई निर्देशित गर्ने सिद्धान्तहरू बनेका थिए र तिनले मलाई आफ्नै इज्जत र हैसियतका लागि पटक-पटक झूट बोल्ने र ठग्ने बनाए। जब मैले काममा विचलन र समस्याहरू प्रस्ट रूपमा भेट्टाउथेँ र तिनलाई कसरी समाधान गर्ने भन्ने मलाई थाहा हुन्थेन, तब म अगुवाहरूलाई झूट बोल्थेँ, र मैले कुनै समस्या भेट्टाएको छैन भनेर भन्थेँ। जब स्पष्ट रूपमा मैले नै सफाइको कामलाई ढिलो गरेको थिएँ, तब मैले तथ्यलाई बङ्ग्याएँ र अरूको टाउकोमा दोष हालिदिएँ। मैले आफ्नो इज्जत र हैसियत जोगाउन आफ्नो विवेकको विरुद्धमा झूट बोलिरहेकी र ठगिरहेकी थिएछु भन्‍ने मैले देखेँ। म साँच्चै नै निकै स्वार्थी र दुष्ट थिएँ! मैले बाइबलले के भन्छ भनेर सोचेँ: “तिमीहरू आफ्ना पिता दियाबलसका हौ, र तिमीहरू आफ्ना पिताका अभिलाषाहरू पूरा गर्छौ। … जब त्यसले झूटो बोल्छ, त्यसले आफ्नै स्वभावअनुसार बोल्छ: किनकि त्यो ढँटुवा र त्यसको पिता हो” (यूहन्‍ना ८:४४)। केवल दियाबलसले मात्र सधैँ झूट बोल्छ र सत्यताको एक शब्द पनि बोल्दैन: दियाबलसको सार नै झूट बोल्नु हो। परमेश्‍वरले हामीलाई इमानदार व्यक्ति बन्न र कुरालाई जस्तो छ त्यस्तै भन्न माग गर्नुहुन्छ, तर मैले आफ्नो इज्जत र हैसियत जोगाउन पटक-पटक झूट बोलेँ र ठगेँ। मैले परमेश्‍वरमा विश्‍वास त गरेँ तर सत्यता अभ्यास गरिनँ, बरु म शैतानी जीवन जिउने नियमहरूअनुसार जिएँ, मैले परमेश्‍वरलाई झुक्याउने प्रयास गरेँ, र परमेश्‍वरको प्रतिरोध गरेँ। यदि मैले पश्चात्ताप गरिनँ भने, अन्तमा म परमेश्‍वरद्वारा दण्डित मात्र हुनेथिएँ। मैले परमेश्‍वरको अगाडि लम्पसार भएर प्रार्थना गरेँ, “हे परमेश्‍वर, मेरो प्रकृति अति छली छ, र म निष्ठा वा मर्यादाको एक टुक्रा पनि नभएको जिउँदो शैतान हुँ भन्‍ने मैले देखेको छु। म साँच्चै नै तपाईंको घृणाको पात्र हुँ। म अबदेखि तपाईंको प्रतिरोध गर्न चाहन्नँ। म सत्यता अभ्यास गर्न, इमानदार व्यक्ति बन्न, र साँचो मानव रूपमा जिउन तयार छु।”

त्यसपछि मैले परमेश्‍वरका थप वचनहरू पढेँ: “तैँले जस्तोसुकै समस्याहरूको सामना गरे पनि, तिनलाई समाधान गर्न तैँले सत्यताको खोजी गर्नैपर्छ, तैँले कदापि छद्मभेष धारण गर्नु वा अरूको सामु झूटो स्वरूप प्रस्तुत गर्नु हुँदैन। चाहे त्यो तेरा कमीहरू होऊन्, तेरा अपर्याप्तताहरू होऊन्, तेरा त्रुटिहरू होऊन्, वा तेरा भ्रष्ट स्वभावहरू नै किन नहोऊन्, तैँले यी सबै कुराहरूका बारेमा खुलेर सङ्गति गर्नैपर्छ। तिनलाई ढाकछोप नगर्। आफूलाई कसरी खोल्ने भनी सिक्नु जीवन प्रवेशतर्फको पहिलो कदम हो, र यो पहिलो तगारो हो, जसलाई पार गर्न सबैभन्दा कठिन हुन्छ। तैँले यो तगारो पार गरेपछि, सत्यतामा प्रवेश गर्न सजिलो हुनेछ। जब तैँले यो कदम चाल्छस्, तब यसले के सङ्केत गर्नेछ? यसले के सङ्केत गर्नेछ भने, तँ आफ्नो हृदय खोलिरहेको छस्, र तेरा हरेक पक्षलाई—चाहे त्यो असल होस् वा खराब, सकारात्मक होस् वा नकारात्मक—अरू मानिसहरू र परमेश्‍वरले देख्‍ने गरी उदाङ्गो पारिरहेको र खोलिरहेको छस्, परमेश्‍वरबाट कुनै कुरा लुकाइरहेको वा ढाकछोप गरिरहेको, परमेश्‍वरप्रति कुनै छद्मभेष, छल, वा कपट प्रयोग गरिरहेको छैनस्, र त्यसरी नै अरू मानिसहरूसँग पनि स्पष्ट भइरहेको छस्। यसरी, तँ ज्योतिमा जिउनेछस्; परमेश्‍वरले तेरो छानबिन त गर्नुहुन्छ नै, तेरा कार्यहरूमा सिद्धान्त र पारदर्शिता छ भनी अरू मानिसहरूले पनि देख्नेछन्। तैँले आफ्नो प्रतिष्ठा, छवि, र हैसियतको रक्षा गर्न कुनै पनि विधिहरू प्रयोग गर्नु आवश्यक छैन, न त तैँले आफ्ना गल्तीहरूलाई कुनै किसिमले लुकाउनु वा ढाकछोप गर्नु नै आवश्यक छ। तँ यी व्यर्थका प्रयासहरूमा संलग्न हुनु आवश्यक छैन। यदि तँ यी कुराहरू त्याग्न सक्छस् भने, तेरो जीवन निकै तनावरहित, बन्धन र पीडाबाट मुक्त बन्नेछ, र तँ पूर्ण रूपमा ज्योतिमा जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मैले अभ्यासको मार्ग भेट्टाएँ। झूट बोल्ने समस्या समाधान गर्न, तपाईं इमानदार व्यक्ति बन्न सक्नुपर्छ, तपाईंले कुनै पनि भ्रष्टता वा कमजोरीहरूलाई ढाकछोप गर्नुको सट्टा तिनलाई खुलस्त पार्न र उदाङ्गो बनाउन सक्नुपर्छ, र यदि तपाईंसँग कुनै कठिनाइहरू छन् भने ब्रदर-सिस्टरहरूसँग सङ्गति खोज्नुपर्छ, कमजोरीहरू सुधार्न एक-अर्काको सबल पक्षहरूबाट सिक्नुपर्छ। यसरी आफ्नो कर्तव्य निर्वाह गर्दा राम्रो नतिजा प्राप्त गर्न सकिन्छ, जुन तपाईंको जीवन प्रवेश र मण्डलीको काम दुवैका लागि लाभदायक हुन्छ। साथै, मैले के पनि बुझेँ भने, परमेश्‍वरको घरले मानिसहरूलाई सिद्धान्तहरूअनुसार नै बर्खास्त गर्छ। कसैलाई पनि उनीहरूको कमजोरी वा विचलनहरूको कारण मनमानी ढङ्गले बर्खास्त गरिँदैन; बरु, उनीहरूले सत्यता पछ्याउँछन् कि पछ्याउँदैनन् र उनीहरूले वास्तविक काम गर्छन् कि गर्दैनन् भन्ने आधारमा मापन गरेर मात्र बर्खास्त गरिन्छ। यदि उनीहरूले सत्यता पछ्याउँदैनन् र वास्तविक काम गर्दैनन् भने मात्र उनीहरूलाई बर्खास्त गरिन्छ। यदि उनीहरूको कद सानो छ र क्षमता कमजोर छ, र उनीहरू साँच्चै नै काममा योग्य छैनन्न् भने, उनीहरूलाई उनीहरूको कद र क्षमता अनुसार अन्य कर्तव्यहरूमा खटाइन्छ। यो त ठीक म प्रचारकबाट मण्डली अगुवाको रूपमा नयाँ काममा खटाइएको जस्तै हो। मेरो कार्य सामर्थ्य कमजोर भएको र मैले काम धान्न नसकेको कारण मात्र मलाई नयाँ काममा खटाइएको थियो। यी बन्दोबस्तहरूले मण्डलीको कामलाई ख्याल गर्छन्, र मेरो जीवन प्रवेशको लागि पनि यी लाभदायक छन्। तैपनि, मैले कुरालाई स्पष्ट रूपमा बुझ्न सकिनँ, अड्कल काटेँ, र गलत बुझेँ। म साँच्चै नै विवेकहीन थिएँ! मैले म कसरी इज्जत र हैसियतका लागि जिउँथेँ, ब्रदर-सिस्टरहरूलाई झूट बोल्थेँ र झुक्याउँथेँ जबकि म आफैलाई बाठी ठान्थेँ भन्ने बारेमा सोचेँ। मैले झूट बोलेर तथ्यलाई ढाकछोप गरेर मैले आफ्नो हैसियत जोगाउन सक्छु भन्‍ने सोचेकी थिएँ। परमेश्‍वरले मानिसको अन्‍तस्‍करण छानबिन गर्नुहुन्छ भन्‍ने कुरा महसुस गरिनँ। मेरो चालबाजी र धोकाको कारण, काममा ढिलाइ भयो, र आफ्नो भ्रष्ट स्वभावको बन्धनमा जिएर मैले सास्ती पाएँ, आफ्‍नो निष्ठा र मर्यादा गुमाएँ, र एक थकित जीवन जिएँ। भविष्यमा, म परमेश्‍वरका वचनहरूअनुसार जिउनुपर्छ, र सचेत भएर आफ्नो भ्रष्टता खुलासा गर्नुपर्छ, अनि उप्रान्त आफ्नो इज्जत र हैसियत जोगाउनु हुँदैन।

सन् २०२२ को जुलाईमा, म फेरि मण्डलीमा अगुवाको रूपमा चुनिएँ। एक पटक, माथिल्लो अगुवाले सफाइको कामको प्रगति किन यति ढिलो भयो भनेर सोध्दै पत्र लेख्नुभयो। मैले मनमनै सोचेँ, “यदि मैले मसँग मानिसहरूलाई खुट्ट्याउने सिद्धान्तहरूको राम्रो बोध नभएको कारण प्रगति ढिलो भयो भनेर भनेँ भने, के अगुवाले मलाई हेला गर्नुहुनेछ?” यो समयमा, मैले आफ्नो इज्जत र हैसियत जोगाउन गरेको छलको कारण काममा पुर्‍याएको हानिबारे सोचेँ, र मैले अगुवालाई साँचो कुरा बताएँ। अगुवाले मेरा कठिनाइहरूसँग सम्बन्धित केही प्रासंगिक सिद्धान्तहरू खोज्‍नुभयो, र मलाई मद्दत गर्न एकजना सिस्टरलाई पठाउनुभयो ताकि मैले सफाइको काम गर्दा केही मार्गदर्शन पाउन सकूँ। यो अनुभवपछि, मैले के बुझेँ भने, जब हामी साँचो बोल्छौँ र छली स्वभावअनुसार जिउँदैनौँ, तब जीवन कम थकित हुन्छ, र मेरो हृदय निकै स्वतन्त्र भयो। यो त परमेश्‍वरले भन्नुभएको जस्तै हो: “जब तँ बोल्छस्, तँ कुरा घुमाएको घुमाई गर्छस्, तँ धेरै विचार खर्चन्छस्, र यस्तो थकाइलाग्दो तरिकामा बाँच्छस्, र यो सब आफ्नै प्रतिष्ठा र गौरव रक्षा गर्न गर्छस्! के यस्तो व्यवहार गर्ने मानिसहरूबाट परमेश्‍वर प्रसन्न हुनुहुन्छ? परमेश्‍वर छली मानिसहरूलाई सबैभन्दा धेरै घृणा गर्नुहुन्छ। यदि तँ शैतानको प्रभावबाट मुक्त हुन र मुक्ति प्राप्त गर्न चाहन्छ्स् भने, तैँले सत्यता स्विकार्नैपर्छ। तैँले यो कुरा पहिला इमानदार व्यक्ति बनेर सुरु गर्नुपर्छ। स्पष्ट हो, सत्य बता, आफ्नो भावनाको बन्धनमा नपर्, आफ्नो ढोँग र छललाई फाल्, सिद्धान्तअनुसार बोल् र मामिलाहरू सम्हाल्—यो जिउने सहज र आनन्दपूर्ण तरिका हो, र तँ परमेश्‍वरअघि जिउन सक्षम हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गरेर मात्रै भ्रष्ट स्वभावका जन्जिरहरूलाई फाल्न सकिन्छ)।


५६. ऐसआराममा लिप्त हुनुले आफ्नै विनाश निम्त्याउँछ

ग्रेसन, अमेरिका

अगस्ट २०२१ मा, अगुवाहरूले मलाई भिडियोको कामको सुपरिवेक्षण गर्ने जिम्मेवारी दिनुभयो। साधारणतया, आफैँ भिडियो बनाउनु बाहेक, मैले ब्रदर-सिस्टरहरूले बनाएका भिडियोहरू जाँच गर्नुपर्थ्यो, उनीहरूले आफ्ना कर्तव्यमा सामना समस्या वा कठिनाइहरू हल गर्नुपर्थ्यो, अनि उनीहरूको कुनै पनि स्थिति सुल्झाउन सङ्गति र मद्दत गर्नुपर्थ्यो। सुरुमा त, मैले आफ्नो कर्तव्यमा सक्दो योगदान दिन सक्षम थिएँ, तर केही समयपछि, मलाई यो काम झन्झटिलो र थकाइलाग्दो लाग्न थाल्यो। मैले मनमनै सोचेँ, “हरेक दिन कति धेरै काम हुन्छ, अनि मैले हरेक कुरा एक-एक गर्दै सम्हाल्ने र सुल्झाउने हो भने त, यो साह्रै लखतरान बनाउने हुन्छ! यो सबै चिन्ता र थकाइबिना बरु टोलीको सदस्य मात्र भएर आफ्नै भिडियो बनाउनु नै बेस हुन्छ।” अनि ब्रदर-सिस्टरहरू आ-आफ्ना कर्तव्यहरूप्रति निकै गम्भीर नै भएको देखेर, मैले उनीहरूलाई बारम्बार जाँच गरिरहनु आवश्यक छैन भन्ने सोचेँ; आखिर, मैले आफैँलाई किन यति धेरै थकाउनु र? त्यसपछि, समयतालिकाअनुसार भिडियो बनाउनुबाहेक, मैले टोलीका अरू मामिलाहरूमा खासै ध्यान दिन छोडेँ। ब्रदर-सिस्टरहरूसँग हाम्रा कर्तव्यमा देखिएका विचलन वा समस्याहरूको समीक्षा गर्ने र उनीहरूको गलत स्थिति सुल्झाउने काम मैले विरलै मात्र गरेँ। कहिलेकाहीँ ब्रदर-सिस्टरहरूले मलाई केही कामहरू समयमै सिध्याउन सम्झाउँदा, मलाई उनीहरूको कुरा दिक्कलाग्दो लाग्थ्यो, र उनीहरूले अलि कर गरे भने, मभित्र प्रतिरोधको भावना जाग्थ्यो: “के मैले गरिरहेको छैन र? मेरो गति यस्तै छ, तिमीहरूले जति नै कर गरे पनि, म योभन्दा छिटो गर्न सक्दिनँ!” यस्तो स्थितिमा जिउँदा, ममा कर्तव्यप्रतिको बोझको बोध झन्-झन् कम हुँदै गयो, र केही समयपछि, मलाई मेरो कर्तव्य एकदमै पट्यारलाग्दो लाग्न थाल्यो, अनि हृदयमा शून्यताको महसुस भयो। तैपनि, त्यतिबेला म एकदमै संवेदनहीन भइसकेको थिएँ र मैले कहिल्यै पनि आत्मचिन्तन गरिनँ।

एकचोटि, सिस्टर पाउलाको भिडियो निर्माणको काम कयौँ दिनदेखि अघि नबढेको अगुवाहरूले याद गर्नुभयो, र उहाँहरूले मलाई अनुगमन गर्न र परिस्थितिबारे बुझ्न, सिस्टर पाउलाले कस्ता कठिनाइहरू भोगिरहेकी छिन्, त्यो हेरेर समाधानका लागि मद्दत गर्न सम्झाउनुभयो। त्यसैले मैले हतार-हतार उहाँको स्थितिबारे सोधपुछ गरेँ, र के पत्तो पाएँ भने हालसालै उनी आफ्ना कर्तव्यमा निकै निष्क्रिय भएकी रहेछिन्, र सङ्गति खोज्ने वा काममा आएका समस्याबारे छलफल गर्ने विरलै मात्र गर्दो रहेछिन्। मैले परिस्थितिबारे विस्तृत रूपमा बुझ्नुपर्छ भन्ने सोचेँ, तर फेरि सोचेँ, “यदि मैले कुनै समस्या भेटाएँ भने सङ्गति गरेर समाधान गर्नुपर्छ, जुन साह्रै झन्झटिलो हुन्छ। कामको प्रगति त्यति सुस्त पनि त छैन, त्यसैले यो खासै ठूलो कुरा नहोला।” त्यसैले मैले ती कुराहरूलाई गम्भीरतापूर्वक थप हेरिनँ, र यो कुरा त्यहीँ सकियो। एक दिन, अघिल्लो महिनाको तुलनामा त्यो महिना हामीले बनाएका भिडियोहरूको सङ्ख्या झन्डै आधाले घटेको र त्यसले भिडियोको कामको प्रगतिमा प्रत्यक्ष ढिलाइ गराएको अगुवाहरूले याद गर्नुभयो। त्यसैले उहाँहरूले हामीलाई यसको कारण पत्ता लगाउन भन्नुभयो, साथै हामीले झाराटारुवा तरिकाले आफ्ना कर्तव्य निर्वाह गरेको र जिम्मेवारीबोध नभएको भन्दै हाम्रो काटछाँट र खुलासा गर्नुभयो, र यसरी कर्तव्य निर्वाह गर्नु बफादार हुनु होइन भन्नुभयो। उहाँहरूले यदि हामीले पश्‍चात्ताप गरेनौँ भने, हामी परमेश्‍वरद्वारा घृणित हुनेछौँ भन्नुभयो। मलाई असाध्यै पीडा भयो, र विशेष गरी जब अगुवाहरूले “सुस्त प्रगति,” “बफादार नभएको,” र “परमेश्‍वरद्वारा घृणित” जस्ता शब्दहरू उल्लेख गर्नुभयो, म झन् बढी मर्माहत भएँ र शिर ठाडो पार्नसमेत सकिनँ। पछि, कामको संक्षेपीकरण गर्ने क्रममा, मेरा ब्रदर-सिस्टरहरूले आ-आफ्नो स्थितिबारे खुलेर कुरा गरे। उनीहरूले पछिल्लो समय, आ-आफ्ना कर्तव्यमा दैहिक ऐसआराममा लिप्त भई जिइरहेको, कुनै हतारोबिना कर्तव्य निर्वाह गरिरहेको, र कार्यकुशलताका लागि प्रयत्न नगरिरहेको, अनि आधा दिनमा सकिने कामलाई पनि पूरा दिन वा सोभन्दा बढी समय लगारहेको, जसले भिडियो निर्माणको प्रगतिलाई प्रत्यक्ष असर पारेको कुरा बताए। मेरा ब्रदर-सिस्टरहरूको स्थिति र आफ्ना कर्तव्यप्रतिको उनीहरूको मनोवृत्तिबारे सुनेपछि, मलाई साह्रै पछुतो लाग्यो, र मैले आफैँलाई सोधिरहेँ, “मैले स्पष्ट रूपमा केही समस्याहरू देख्न सकेको थिएँ, अनि किन मैले समयमै तिनको खोजीनीति र समाधान गरिनँ?”

मेरो एउटा उपासनाको समयमा, मैले परमेश्‍वरका वचन पढेँ: “अत्यन्तै अल्छी मानिसहरूले के-कस्ता प्रकटीकरण र विशेषताहरू प्रस्तुत गर्छन्? पहिलो, तिनीहरूले जे काम गरिरहेका भए पनि, लापरवाही रूपमा काम गर्छन्, यतिकै समय खेर फाल्छन्, अल्याङटल्याङ गर्छन्, अनि जहाँ सकिन्छ त्यहाँ बिसाउँछन् र विलम्ब गर्छन्। दोस्रो, तिनीहरूले मण्डलीको काममा कुनै ध्यान दिँदैनन्। तिनीहरू जसलाई त्यस्ता कुराबारे चिन्ता गर्न मन पर्छ उसले गरे हुन्छ भन्‍ने सोच्छन्। तिनीहरूले चाहिँ चिन्ता गर्नेछैनन्। जब तिनीहरूले केही कुराबारे चिन्ता गर्छन्, तब त्यो तिनीहरूको आफ्‍नै ख्याति, प्राप्ति र हैसियतका लागि हुन्छ—हैसियतका फाइदाहरू लिन पाउनु नै तिनीहरूका लागि महत्त्वपूर्ण हुन्छ। तेस्रो, तिनीहरू आफ्नो कामको कठिनाइबाट पछि हट्छन्; तिनीहरूले काम अलिकति मात्र थकाइलाग्दो भएको पनि स्वीकार गर्न सक्दैनन्, यदि त्यस्तो भयो भने तिनीहरू अत्यन्तै रुष्ट बन्छन् र तिनीहरूले कठिनाइ भोग्‍न वा मूल्य चुकाउन सक्दैनन्। चौथो, तिनीहरू आफूले गर्ने जुनसुकै काममा लागिपर्न सक्दैनन्, सधैँ बीचैमा हार मान्छन् र कामकुरा पूरा गर्न सक्दैनन्। यदि तिनीहरू अस्थायी रूपमा राम्रो मुडमा छन् भने, तिनीहरूले रमाइलोका लागि केही काम गर्लान्, तर यदि कुनै काममा दीर्घकालीन प्रतिबद्धता चाहिन्छ, र यसले तिनीहरूलाई व्यस्त राख्छ, धेरै सोचविचार गर्नुपर्छ र यसले तिनीहरूको देहलाई थकित तुल्याउँछ भने, समय बित्दै जाँदा तिनीहरू झर्कन थाल्छन्। उदाहरणका लागि, कति अगुवाहरू मण्डलीको काममा जिम्मेवार हुन्छन्, र तिनीहरूलाई सुरुमा यो काम नयाँ र ताजा लाग्छ। सत्यता सङ्गति गर्दा तिनीहरू अत्यन्तै उत्प्रेरित हुन्छन् र दाजुभाइ-दिदीबहिनीहरूलाई समस्या छ भन्‍ने देख्दा, तिनीहरूले सहयोग गर्न र ती समस्या सुल्झाउन सक्छन्। तर केही समयसम्‍म लागिपरेपछि, तिनीहरूलाई अगुवाइको काम अति थकाइलाग्दो लाग्‍न थाल्छ, र तिनीहरू नकारात्मक बन्छन्—तिनीहरू सजिलो काममा सर्ने इच्छा गर्छन् र कठिनाइ भोग्‍न इच्छुक हुँदैनन्। त्यस्ता मानिसहरूमा लगनशीलता हुँदैन। पाँचौँ, अल्छी मानिसहरूलाई छुट्याउने अर्को विशेषता भनेको तिनीहरूमा वास्तविक काम गर्ने इच्‍छा नहुनु हो। तिनीहरूको देहलाई कष्ट हुनेबित्तिकै, तिनीहरू कामबाट भाग्‍ने र पछि हट्ने बहाना निकाल्छन् र त्यो काम अरू कसैलाई सुम्पन्छन्। अनि जब त्यस व्यक्तिले काम पूरा गर्छ, तब तिनीहरूले लाज नमानी त्यसको इनाम आफै लिन्छन्। अल्छी मानिसहरूका पाँच विशेषता यिनै हुन्। तिमीहरूले मण्डलीहरूमा अगुवा र कामदारहरूमध्ये त्यस्ता अल्छी मानिसहरू छन् कि भनी जाँचेर हेर्नुपर्छ। यदि यस्तो कोही भेटिएमा, उसलाई तुरुन्तै बर्खास्त गर्नुपर्छ। के अल्छी मानिसहरूले अगुवाका रूपमा राम्रो काम गर्न सक्छन्? तिनीहरूमा जस्तोसुकै क्षमता भए पनि वा तिनीहरूको मानवतामा जस्तोसुकै गुण भए पनि, यदि तिनीहरू अल्छी छन् भने, तिनीहरूले आफ्‍नो काम राम्ररी गर्न सक्नेछैनन्, र तिनीहरूले काममा र महत्त्वपूर्ण मामलाहरूमा ढिलाइ गर्नेछन्। मण्डलीको काम बहुआयामिक हुन्छ; यसको हरेक पक्षमा धेरै ससाना कामहरू हुन्छन् र तिनलाई राम्ररी पूरा गर्नका लागि समस्याहरू सुल्झाउन सत्यताबारे सङ्गति गर्नु आवश्यक हुन्छ। त्यसकारण, अगुवा र कामदारहरू लगनशील हुनैपर्छ—तिनीहरूले कामको प्रभावकारिता सुनिश्चित गर्न हरदिन धेरै बोल्‍नुपर्छ र धेरै काम गर्नुपर्छ। यदि तिनीहरूले अति थोरै बोलेमा वा काम गरेमा, कुनै परिणाम आउनेछैन। त्यसकारण, यदि कुनै अगुवा वा कामदार अल्छी व्यक्ति हो भने, ऊ पक्‍कै पनि झूटो अगुवा हो र उसले वास्तविक काम गर्न सक्दैन। अल्छी मानिसहरूले वास्तविक काम गर्दैनन्, आफै कार्यस्थलमा जानु त झन् परको कुरा हो, र तिनीहरूलाई समस्याहरू हल गर्ने वा कुनै पनि निश्‍चित काममा संलग्‍न हुने इच्छा हुँदैन। तिनीहरूले कुनै पनि कामका समस्याहरूबारे अलिकति पनि बुझाइ वा बोध प्राप्त गरेका हुँदैनन्। तिनीहरूले अरूले भनेको कुरा सुनेर, दिमागमा सतही र अस्पष्ट विचार मात्र राखेका हुन्छन्, र तिनीहरू अलिअलि धर्मसिद्धान्त प्रचार गरेर नै आलटाल गर्छन्। के तिमीहरू यस्तो अगुवालाई खुट्ट्याउन सक्छौ? के तिमीहरूले ती झूटा अगुवा हुन् भनेर भन्‍न सक्छौ? (केही हदसम्‍म।) अल्छी मानिसहरू आफूले निर्वाह गर्ने कुनै पनि कर्तव्यमा लापरवाह हुन्छन्। कर्तव्य जे-जस्तो भए पनि, तिनीहरूमा लगनशीलता हुँदैन, तिनीहरू घरी काम गर्ने घरी नगर्ने गर्छन्, र केही कठिनाइ भोग्दैपिच्छे गुनासो गर्छन्, र अनवरत गनगन पोखाउँछन्। जसले तिनीहरूलाई आलोचना वा काटछाँट गर्छ, तिनीहरूले उसलाई गालीगलौज गर्छन्, बाटोमा अरूको बेइज्जत गर्ने झगडालु महिलाझैँ व्यवहार गर्छन्, सधैँ अरूमाथि आफ्‍नो रिस पोखाउन चाहन्छन् र आफ्‍नो कर्तव्य पूरा गर्न चाहँदैनन्। तिनीहरूले आफ्‍नो कर्तव्य पूरा गर्न नचाहनुले के देखाउँछ? यसले तिनीहरू बोझ लिँदैनन्, जिम्‍मेवारी लिन चाहँदैनन्, र तिनीहरू अल्छी मानिस हुन् भन्‍ने देखाउँछ। तिनीहरू कष्ट भोग्‍न वा मूल्य चुकाउन चाहँदैनन्। यो विशेषगरी अगुवा र कामदारहरूमा लागू हुन्छ: यदि तिनीहरूले बोझ नै लिँदैनन् भने, के तिनीहरूले अगुवा र कामदारका जिम्‍मेवारीहरू पूरा गर्न सक्छन् त? कदापि सक्दैनन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। “अल्छी मानिसहरू केही पनि गर्न सक्दैनन्। दुई शब्दमा सारांश निकाल्नुपर्दा, तिनीहरू निकम्मा मानिस हुन्; तिनीहरूमा दोस्रो दर्जाको असक्षमता हुन्छ। अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ; तिनीहरूसँग राम्रो क्षमता भए पनि, त्यसको कुनै काम हुँदैन। तिनीहरू अत्यन्तै अल्छी हुन्छन्—तिनीहरूलाई आफूले के गर्नुपर्छ भनेर थाहा भए पनि, तिनीहरू त्यो गर्दैनन्; र तिनीहरूलाई कुनै कुरा समस्या हो भनेर थाहा भए पनि, तिनीहरू यसलाई समाधान गर्न सत्यताको खोजी गर्दैनन्; र काम प्रभावकारी हुनका लागि तिनीहरूले के-कस्ता कठिनाइहरू भोग्नुपर्छ भनेर तिनीहरूलाई थाहा भए पनि, तिनीहरू यी सार्थक कठिनाइहरू सहन इच्छुक हुँदैनन्—त्यसैले तिनीहरू कुनै सत्यता प्राप्त गर्न सक्दैनन्, र कुनै वास्तविक काम गर्न सक्दैनन्। तिनीहरू मानिसहरूले सहनुपर्ने कठिनाइ सहन चाहँदैनन्; तिनीहरूलाई सुखसयलमा लिप्त हुन, हर्ष र फुर्सतको समयको आनन्द उठाउन, अनि स्वतन्त्र र तनावरहित जीवनको आनन्द उठाउन मात्रै आउँछ। के तिनीहरू बेकामका हुँदैनन् र? कठिनाइ सहन नसक्ने मानिसहरू जिउन लायक हुँदैनन्। सधैँ परजीवीको जीवन जिउन चाहनेहरू विवेक वा समझ नभएका मानिस हुन्; तिनीहरू पशु हुन् र त्यस्ता मानिसहरू श्रम गर्नसमेत योग्य हुँदैनन्। तिनीहरूले कठिनाइ सहन नसक्ने हुँदा, तिनीहरूले श्रम गरे पनि, त्यो राम्ररी गर्न सक्दैनन्, र यदि तिनीहरू सत्यता प्राप्त गर्न चाहन्छन् भने, त्यसको आशा झनै कम हुन्छ। कष्ट भोग्न नसक्ने र सत्यतालाई प्रेम नगर्ने व्यक्ति रद्दी व्यक्ति हो; ऊ श्रम गर्नसमेत योग्य हुँदैन। ऊ अलिकति पनि मानवता नभएको पशु हो। त्यस्ता मानिसहरूलाई हटाउनैपर्छ; यो मात्र परमेश्‍वरका अभिप्रायहरूअनुरूप हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरका वचनबाट, मैले के बुझेँ भने जब धेरै अल्छी व्यक्तिले आफ्नो कर्तव्य निर्वाह गर्छ, ऊ सधैँ सजिलो बाटो रोज्न र दैहिक ऐसआराममा लिप्त हुन चाहन्छ। आफ्नो कर्तव्य निर्वाह गर्दा उसले बोझ वा जिम्मेवारीको बोध महसुस गर्न सक्दैन, र ऊसँग राम्रो क्षमता वा कार्य सामर्थ्य भए तापनि, ऊ भरोसायोग्य हुँदैन र वास्तविक काम गर्न सक्दैन। मैले आत्मचिन्तन गरेँ। मैले टोलीको काम राम्ररी व्यवस्थापन गरेको थिइनँ, जसले गर्दा भिडियोको कामको नतिजामा ठूलो गिरावट आयो। मैले के देखेँ भने यसका पछाडिको मुख्य कारण म एकदमै अल्छी हुनु, दैहिक आराममा लिप्त हुनु, अनि म कष्ट भोग्न र मूल्य चुकाउन इच्छुक नहुनु रहेछ। फर्केर हेर्दा, के देखेँ भने मैले भिडियोको कामको सुपरिवेक्षण गर्न थालेको केही समयपछि नै, मैले चिन्ता गर्नुपर्ने धेरै कुरा छन्, र यदि मैले हरेक काम होसियारपूर्वक गरेँ भने, मैले कष्ट भोग्नुपर्नेछ र म आफैँलाई थकाउनेछु भन्ने महसुस गर्न थालेको थिएँ। त्यसैले म सधैँ आफ्नै भिडियोहरू मात्र बनाउन चाहन्थेँ र यी कुराहरूको चिन्ता लिनबाट बच्न चाहन्थेँ। म मेरा ब्रदर-सिस्टरहरूको स्थिति वा आफ्ना कर्तव्यमा उनीहरूले भोगेका कठिनाइबारे हेर्न वा सोधपुछ गर्न पनि साह्रै अल्छी मान्थेँ, र मलाई यसो गर्नु सधैँ ज्यादै झन्झटिलो लाग्थ्यो। जब अरूले मलाई मेरो कामको प्रगतिबारे ताकेता गर्थे, मलाई झर्को लाग्थ्यो, र मलाई लाग्थ्यो उनीहरू मप्रति साह्रै कठोर भइरहेका छन् र मेरो कठिनाइ बुझिरहेका छैनन्। विशेष गरी जब अगुवाहरूले मलाई पाउलाले आफ्ना कर्तव्य निर्वाहमा कस्तो गरिरहेकी छिन् भनी हेर्न भन्नुभयो, तब मैले त्यहाँ समस्या छ भन्ने महसुस गरे पनि त्यसलाई विस्तृत रूपमा हेर्न चाहिनँ, किनकि मलाई के डर थियो भने यदि मैले समस्या पत्ता लगाएँ भने, मैले त्यसको चिन्ता लिनुपर्छ र समाधान गर्नुपर्छ। कर्तव्यप्रतिको मेरो मनोवृत्तिमाथि चिन्तन गर्दा, मैले के देखेँ भने जबजब म शारीरिक कष्ट वा चासो देखाउनुपर्ने कामहरूको सामना गर्थेँ, तबतब म सधैँ चिप्लो र कामचोर बन्न, अनि मूल्य चुकाउनबाट बच्न चाहन्थेँ। अल्छी र निकम्मा मानिसहरूबारे परमेश्‍वरले खुलासा गरेको कुरा ठ्याक्कै यही हो! मेरो अल्छीपन, सुस्तता र जिम्मेवारीहीनताले गर्दा, म मेरा ब्रदर-सिस्टरहरूको कामको सुपरिवेक्षण र अनुगमन गर्न असफल भएँ, जसले गर्दा सबैको कर्तव्यमा कुशलहीनता आउन पुग्यो, र उनीहरू सबै ऐसआराममा लिप्त हुने र प्रगतिका लागि प्रयत्न नगर्ने स्थितिमा जिउन पुगे, जसले भिडियोको कामलाई गम्भीर असर पार्‍यो। मैले सुपरिवेक्षकको पद त धारण गरेको थिएँ, तर सुपरिवेक्षकको जिम्मेवारी अलिकति पनि पूरा गरिनँ। म साँच्चै आफैँलाई र अरूलाई समेत हानि पुर्‍याइरहेको थिएँ! यस क्षणमा आएर मैले अल्छी मानिसहरूको चरित्र खराब हुन्छ, उनीहरूले कुनै पनि काम राम्ररी गर्न सक्दैनन्, र उनीहरू भरोसायोग्य हुँदैनन् भन्ने देखेँ! यदि मैले मेरो अल्छीपनको समस्या समाधान गरिनँ भने, म कहिल्यै पनि आफ्नो कर्तव्य पूरा गर्न सक्नेथिइनँ, र अन्त्यमा, म परमेश्‍वरद्वारा घृणित हुने र हटाइने थिएँ!

यस स्थितिलाई सम्बोधन गर्न, मैले परमेश्‍वरका सान्दर्भिक वचन खाएँ-पिएँ। सर्वशक्तिमान्‌ परमेश्‍वर भन्‍नुहुन्छ: “यदि मानिसहरूले सेवाको अवधिमा व्यक्त गर्नुपर्ने कुरालाई व्यक्त गर्न सक्दैनन् वा तिनीहरूको लागि सम्भव भएका कुराहरूलाई अन्तर्निहित रूपमा तिनीहरूले उपलब्धि गर्न सक्दैनन्, र यसको सट्टामा झारा मात्रै टार्छन् भने, तिनीहरूले सृजित प्राणीमा हुनुपर्ने कार्यगत प्रकार्यलाई गुमाएका हुन्छन्। त्यस्ता मानिसहरू ‘मध्यम-स्तरीय’ भनेर चिनिन्छन्‌; तिनीहरू काम नलाग्ने रद्दी हुन्। त्यस्ता मानिसहरूलाई कसरी साँचो अर्थमा सृजित प्राणी भन्न सकिन्छ? के तिनीहरू सडेका कुरा होइनन् र, जो बाहिर चम्कन्छन् तर भित्र कुहिएका हुन्छन्? … जब मानिसहरू आफ्नो कर्तव्य पूरा गर्न असफल हुन्छन्, तिनीहरूले दोषी र ऋणी भएको महसुस गर्नुपर्छ; तिनीहरूले आफ्ना कमजोरी र अनुपयोगितालाई, आफ्ना विद्रोह र भ्रष्टतालाई घृणा गर्नुपर्छ, र त्यसभन्दा पनि बढी, तिनीहरूले परमेश्‍वरलाई सबै कुरा, आफ्नो जीवनसमेत अर्पण गर्नुपर्छ। त्यसपछि मात्रै तिनीहरू परमेश्‍वरलाई साँचो रूपमा प्रेम गर्ने सृजित प्राणीहरू हुन्छन्‌, र त्यस्ता मानिसहरू मात्रै परमेश्‍वरका आशिष र प्रतिज्ञाहरूमा रमाउनका लागि, र उहाँद्वारा सिद्ध पारिनका लागि योग्य हुन्छन्। अनि तिमीहरूमध्ये अधिकांश कस्ता छौ? तिमीहरूका बीचमा जिउनुहुने परमेश्‍वरलाई तिमीहरूले कस्तो व्यवहार गर्छौ? उहाँको सामुन्ने तिमीहरूले आफ्नो कर्तव्य कसरी निभाएका छौ? के तिमीहरूलाई जे गर्नको लागि बोलाइएको थियो, तिमीहरूले आफ्नै जीवनको बाजी समेत राखेर, ती सबै पूरा गरेका छौ? तिमीहरूले के बलिदान दिएका छौ? के तिमीहरूले मबाट धेरै कुरा पाएका छैनौ र? के तिमीहरूले छुट्याउन सक्छौ? तिमीहरू मप्रति कति निष्ठावान् छौ? तिमीहरूले मलाई कसरी सेवा गरेका छौ? अनि मैले तिमीहरूलाई जे दिएको छु र तिमीहरूका लागि मैले जे गरेको छु, त्यसको बारेमा के? के तिमीहरूले यी सबै कुराहरूलाई नापेका छौ? के तिमीहरू सबैले तिमीहरूभित्र भएको थोरै विवेकसँग यसलाई मूल्याङ्कन र तुलना गरेका छौ? तिमीहरूका वचनहरू र कार्यहरू कसको योग्य हुन सक्छन्? के तिमीहरूले गरेको त्यति सानो बलिदान मैले तिमीहरूलाई दिएका सबै कुराको योग्य हुनसक्छ? मसँग अरू कुनै विकल्प छैन र तिमीहरूप्रति म पूर्ण हृदयले समर्पित भएको छु, तैपनि तिमीहरूले मप्रति दुष्ट अभिप्रायहरू राखेका छौ र मप्रति अर्ध हृदयका भएका छौ। तिमीहरूको कर्तव्यको हद, तिमीहरूको एउटै मात्र कार्य त्यही नै हो। के यस्तै होइन र? तिमीहरू सृजित प्राणीको कर्तव्य पूरा गर्न पूर्ण रूपमा असफल भएका छौ भन्‍ने कुरा के तिमीहरूलाई थाहा छैन? तिमीहरूलाई कसरी सृजित प्राणीका रूपमा लिन सकिन्छ? तिमीहरूले जे व्यक्त गर्दैछौ र जसरी जीवन बिताउँदैछौ त्यो तिमीहरूलाई स्पष्ट नै छैन र? तिमीहरू आफ्नो कर्तव्य पूरा गर्न असफल भएका छौ, तर तिमीहरू परमेश्‍वरको सहिष्णुता र प्रशस्त अनुग्रह प्राप्त गर्न खोज्छौ। त्यस किसिमको अनुग्रह तिमीहरू जस्ता अनुपयोगी र नीचहरूका लागि तयार गरिएको होइन, तर तिनको लागि हो जसले केही पनि माग्दैनन्‌ र खुसीसाथ बलिदान दिन्छन्‌। तिमीहरू जस्ता मानिसहरू, यस्ता मध्यम-स्तरीयहरू, स्वर्गको अनुग्रहको आनन्द उपभोग गर्न पूर्ण रूपमा अयोग्य छौ। तिमीहरूका दिनहरूलाई कठिनाइ र अनन्त दण्डले साथ दिनेछन्‌! यदि तिमीहरू मप्रति विश्‍वासयोग्य हुन सक्दैनौ भने, तिमीहरूको नियति कष्टको हुनेछ। यदि तिमीहरू मेरा वचनहरू र मेरो कार्यप्रति जबाफदेही हुन सक्दैनौ भने, तिमीहरूको परिणाम दण्डको नै हुनेछ। राज्यका सारा अनुग्रह, आशिषहरू, र सुन्दर जीवनले तिमीहरूसँग कुनै सरोकार राख्‍नेछैनन्‌। तिमीहरूले पाउन योग्य अन्त्य र तिमीहरू आफैले निम्त्याएको परिणाम यही नै हो!” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरको न्यायका वचनहरूको सामना गर्दा, मलाई असाध्यै लाज लाग्यो। विगतमा, म सधैँ के सोच्थेँ भने मेरा कर्तव्यमा अलिकति अल्छी हुनु र कम मूल्य चुकाउनु त्यति ठूलो समस्या होइन, तर परमेश्‍वरका वचन पढेपछि, मैले यस समस्याको गम्भीरता बुझेँ। परमेश्‍वरको नजरमा, मानिसले आफ्नो सम्पूर्ण क्षमता लगाएर कर्तव्य पूरा गर्नु, र परमेश्‍वरप्रति साँचो समर्पण र बफादारी हुनु नै एउटा सृजित प्राणीको जीवनको अर्थ र मूल्य हो। यदि कसैले कर्तव्य प्रायः झाराटारुवा तरिकाले निर्वाह गर्दछ, र उसले आफूले पूरा गर्नुपर्ने जिम्मेवारीहरूसमेत पूरा गर्न सक्दैन भने, त्यस्तो व्यक्ति मानिस वा सृजित प्राणी भनी कहलाउन अयोग्य हुन्छ। परमेश्‍वरका वचनमाथि चिन्तन गर्दा, मैले गहिरो पीडा र डरको अनुभूत गरेँ। विचार गर्दा, मैले के देखेँ भने बाहिरबाट हेर्दा मैले आफ्ना कर्तव्य निर्वाह गरिरहेको भए पनि, मेरो हृदयमा कुनै बोझ वा जिम्मेवारीको बोध थिएन, र मलाई सधैँ यी कुरा झन्झटिलो र थकाइलाग्दो लाग्थे। अनुगमन गर्नुपर्ने काम र हल गर्नुपर्ने समस्याहरूप्रति म निरन्तर बेवास्ता गर्थेँ, र ती कुराबारे सोधपुछ गर्दा पनि म केवल झारा टार्थेँ, किनभने यदि मैले गहिरिएर हेरेँ र समस्याहरू भेटाएँ भने, तिनलाई समाधान गर्न मैले सोचविचार गर्नुपर्नेछ भन्ने मलाई डर लाग्थ्यो। सजिलोका लागि र दैहिक ऐसआराममा लिप्त हुनका लागि, मैले काममा भएका समस्याहरूलाई जानीजानी बेवास्ता गरेँ र आँखा चिम्लिएँ, जसले कामको प्रभावकारितामा गम्भीर असर पार्‍यो। मैले के देखेँ भने आफूले गरिरहेका हरेक काममा मैले कामचोर प्रवृत्ति अपनाएको थिएँ, काम छलेको थिएँ, र झाराटारुवा तरिकाले काम गरिरहेको थिएँ। ममा परमेश्‍वरप्रति कहाँ कति नै इमानदारी थियो र? म कुन तरिकाले आफ्नो कर्तव्य निर्वाह गर्दै थिएँ र? म स्पष्ट रूपमै परमेश्‍वरले खुलासा गरेजस्तै “बाहिर चम्कन्ने तर भित्र कुहिएका” निकम्मा मान्छे थिएँ! मैले कसरी परमेश्‍वरले भ्रष्ट मानवजातिलाई मुक्ति दिन, ठूलो अपमान र कष्ट सहनुभएको छ, र देखा पर्न र काम गर्न देहधारण गर्नुभएको छ भन्ने कुरा सम्झेँ। उहाँलाई दुष्ट चिनियाँ कम्युनिष्ट पार्टीले पागलजसरी सताएको र खेदो गरेको, साथै धार्मिक जगतले विरोध र निन्दा गरेको भए पनि, परमेश्‍वरले आफ्नो काम कहिल्यै रोक्नुभएको छैन, र मानिसहरूलाई मलजल, पोषण र आपूर्ति गर्न निरन्तर सत्यताहरू व्यक्त गरिरहनुभएको छ। हामीले नबुझौँला भनेर, परमेश्‍वर सधैँ धैर्यपूर्वक र विस्तृत रूपमा बोल्नुहुन्छ, रूपक, उदाहरण र विभिन्न दृष्टिकोणहरू प्रयोग गर्नुहुन्छ ताकि हामी छिट्टै सत्यता बुझ्न र स्वभाव परिवर्तन हासिल गर्न सकौँ। परमेश्‍वर मानवजातिलाई मुक्ति दिने आफ्नो काममा पूर्ण हृदयले समर्पित हुनुहुन्छ, र उहाँले पूरा मूल्य चुकाउनुभएको छ, तर मैले, परमेश्‍वरको मुक्ति पाएर पनि, परमेश्‍वरको प्रेमको प्रतिदान गर्ने कुनै इमानदारी देखाइनँ, र मैले एउटा सृजित प्राणीको कर्तव्यसमेत पूरा गर्न सकिनँ। म कसरी आफूमा अलिकति पनि मानवता छ भनेर दाबी गर्न सक्थेँ र? त्यसपछि मैले नोहालाई सम्झेँ, जसले परमेश्‍वरको आज्ञा स्वीकार गरेपछि, जहाज बनाउन अथक परिश्रम गरेका थिए। त्यो कार्य जतिसुकै कठिन भए पनि वा जतिसुकै कठिनाइ वा बाधाहरू आए पनि, उनले १२० वर्षसम्म दृढ भएर लागिरहे र जहाज निर्माण पूरा गरे। मैले नोहाको चरित्र, परमेश्‍वरप्रतिको उनको बफादारी र समर्पणलाई हेरेँ, र उनी मानवता र समझ भएको, एक सच्चा सृजित प्राणी, र परमेश्‍वरको भरोसायोग्य व्यक्ति थिए भन्ने देखेँ। यसको तुलनामा, मैले आफूमा सामान्य मानवताको सबैभन्दा आधारभूत स्तरको पनि कमी रहेको पाएँ। म आफ्नो विवेकले अह्राएको कुरासमेत गर्न सक्दिनथेँ, र म मानिस भनी कहलाउन साँच्चै अयोग्य थिएँ! यदि मैले आफ्ना कर्तव्यप्रतिको मेरो मनोवृत्तिमा पश्‍चात्ताप नगरे, परमेश्‍वरले मलाई प्रकट गरेर हटाउनुहुने थिएन र? यसबारे सोच्दा मलाई अलिकति डर लाग्यो, साथै अलिकति पछुतो र दोषी महसुस भयो, र त्यसैले मैले मौन रूपमा परमेश्‍वरलाई प्रार्थना गरेँ र हृदयमा के सङ्कल्प गरेँ भने भविष्यमा आफ्ना कर्तव्य निर्वाह गर्दा, म पक्कै पनि देहविरुद्ध विद्रोह गर्नेछु र आफ्ना कर्तव्य पूरा गर्न सक्दो प्रयास गर्नेछु।

यो अनुभवपछि, मैले आफ्ना कर्तव्य पहिलेभन्दा राम्रोसँग गरेँ। हरेक दिन, भिडियो बनाउनुबाहेक, मेरा ब्रदर-सिस्टरहरूले आफ्ना कर्तव्य कसरी निर्वाह गर्दै छन् भनेर पनि मैले प्रायः हेर्न थालेँ, र जबजब उनीहरूलाई कठिनाइ वा समस्या पर्थ्यो, म उनीहरूसँग समाधानका उपायबारे सङ्गति गर्थेँ। यसरी आफ्ना कर्तव्य निर्वाह गर्दा मैले अलि बढी चिन्ता लिनुपर्ने भए पनि, सम्पूर्ण क्षमता लगाएर आफ्ना कर्तव्य निर्वाह गर्दै छु भन्ने जानेर मलाई शान्ति र सुरक्षित महसुस हुन्थ्यो। तर, आफ्नो प्रकृति सारबारे धेरै बुझाइ नभएको कारण, केही समयपछि म फेरि ऐसआरामको लालसा गर्ने स्थितिमा फर्किएँ।

भिडियो बनाउने कार्यभार बढेकाले, लगभग हरेक दिन सम्हाल्नुपर्ने धेरै काम हुन्थे, र केही भिडियो तोकिएको समयसीमाभित्र पूरा गर्नुपर्ने हुन्थ्यो। केही भिडियोमा उच्च प्राविधिक आवश्यकताहरू थिए र तिनका लागि सावधानीपूर्वक सोचविचार आवश्यक थियो। सुरुमा त, म सबै काम पूरा गर्न मैले सक्दो प्रयास गर्न समर्थ थिएँ, तर केही समयपछि, म भित्रभित्रै गुनासो गर्न थालेँ। म सोच्थेँ, “हरेक दिन कति धेरै काम हुन्छ; यो कहिले घट्ला? यदि कार्यभार अलिकति मात्र घट्यो भने, मलाई यति धेरै तनाव हुने थिएन, र मेरो देहले अलि बढी आराम पाउने थियो।” मलाई याद छ, एकचोटि एक जना सिस्टरले मलाई एकैपटक दशवटा भन्दा बढी भिडियो पठाइन् र दुई दिनभित्र जाँचिसक्न भनिन्। मभित्र अलिकति प्रतिरोधको भावना जाग्यो, र मैले सोचेँ, “के म साँच्चै यी सबै दुई दिनमा जाँच गर्न सक्छु र? के यसको लागि ओभरटाइम गर्नुपर्ने हुँदैन र?” मैले बाहिर केही नभने पनि आफैँसँग भने गुनासो गरिरहेँ। पछि, मैले आफ्नो स्थिति ठीक छैन भन्ने महसुस गरेँ, र यो परिस्थितिबाट मैले पाठ सिक्नुपर्छ भन्ने थाहा पाएँ। त्यसपछिका केही दिन, मैले प्रायः आत्मचिन्तन गरिरहेँ, “मेरो कर्तव्यको कार्यभार बढ्नेबित्तिकै म किन सधैँ आफ्नो देहलाई खुसी पार्न चाहन्छु? मलाई ठ्याक्कै केले नियन्त्रण गरिरहेको छ?” मेरो खोजीको क्रममा, मैले परमेश्‍वरका वचनका केही खण्डहरू पढेँ। सर्वशक्तिमान्‌ परमेश्‍वर भन्‍नुहुन्छ: “त्यसो भए, शैतानका विषहरू के हुन्? तिनलाई कसरी व्यक्त गर्न सकिन्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, सबैले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यही एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनेको छ। मानिसहरूले जेसुकैको खोजी गर्ने भए पनि, तिनीहरू वास्तवमा आफ्नै लागि त्यसो गर्छन्—अनि त्यसकारण तिनीहरू सबै आफ्‍नै लागि जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पूर्ण रूपमा भ्रष्ट मानवजातिको अस्तित्वको जग बनिसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। “देहको सम्बन्धमा भन्नुपर्दा, तैँले यसलाई जति राम्रो व्यवहार गर्छस्, यो त्यति नै लोभी हुनेछ। देहले अलिकति कष्ट सहनु उचित हो, र जब यसले कष्ट सहन्छ, तब सही मार्गमा हिँड्न र आफ्नो उचित काममा ध्यान दिन सजिलो हुन्छ। यदि कुनै व्यक्ति राम्रो पारिवारिक वातावरणमा हुर्कन्छ, उसलाई सधैँ सहज हुन्छ र उसले कहिल्यै धेरै कष्ट भोग्दैन भने, ऊ कमजोर बन्छ, अलिकति पनि कष्ट सहन नसक्ने हुन्छ। त्यस्ता मानिसहरूलाई कुनै पनि कुरा हासिल गर्न गाह्रो हुन्छ, र तिनीहरूले अन्ततः केही पनि हासिल नगर्न सक्छन्। त्यस्ता मानिसहरूलाई परमेश्‍वरमाथिको आफ्नो विश्‍वासमा सत्यता प्राप्त गर्न पनि गाह्रो हुन्छ। यदि तिनीहरूले प्राकृतिक वा मानव-निर्मित प्रकोपहरूको सामना गरे भने, तिनीहरूले आफूबाहेक स्वर्ग र सबैलाई दोष दिनेछन्, परमेश्‍वरबारे गुनासो गर्नेछन् र उहाँलाई इन्कार गर्नेछन्, र तिनीहरू समझहीन र बेमनासिब बन्नेछन्। समय बित्दै जाँदा, तिनीहरू झन्-झन् पतित मात्रै हुनेछन्। के यसका धेरै उदाहरणहरू छन्? तैँले देख्न सक्छस् कि गैरविश्‍वासी संसारमा, धेरै गायक र चलचित्रका ताराहरू छन् जो प्रसिद्ध हुनुअघि कठिनाइ सहन निकै सक्षम थिए र आफूलाई आफ्नो कामप्रति समर्पित गर्थे। तर जब तिनीहरूले ख्याति प्राप्त गर्छन् र धेरै पैसा कमाउन थाल्छन्, तब तिनीहरू सही मार्गमा हिँड्दैनन्। तिनीहरूमध्ये कतिपयले लागुऔषध सेवन गर्छन्, कतिपयले आत्महत्या गर्छन्, र तिनीहरू जवानीमै मर्छन्। यसको कारण के हो? तिनीहरूका भौतिक सुखहरू अत्यधिक हुन्छन्, तिनीहरू अत्यन्तै आरामदायी हुन्छन्, र तिनीहरूलाई अझ ठूलो सुख वा अझ ठूलो उत्साह कसरी प्राप्त गर्ने भनी थाहा हुँदैन। तिनीहरूमध्ये कतिपय अझ उच्च स्तरको उत्साह र आनन्दको खोजीमा लागुऔषधतर्फ लाग्छन्, र, लामो समयसम्म प्रयोग गरेपछि, तिनीहरूले त्यो छोड्न सक्दैनन्। केही धेरै लागु पदार्थ सेवन गरेर मर्छन्, अरू त्यसबाट उम्किन नजानेर अन्त्यमा आत्महत्या नै गर्छन्। यस्ता कति धेरै उदाहरणहरू छन्। तैँले जति राम्ररी खान-पान गरे पनि, जति राम्रा पहिरन लगाए पनि, तेरो घर जतिसुकै राम्रो भए पनि, तैँले जति रमाइलो गरे पनि, वा तेरो जीवन जति सुखद भए पनि, अनि तेरा चाहनाहरू जति पूर्ण रूपमा पूरा भए पनि, अन्तिममा त्यो खोक्रोपनमाथि खोक्रोपन मात्रै हुन्छ, र नतिजा विनाश हुन्छ। के गैरविश्‍वासीहरूले पछ्याउने खुसी वास्तविक खुसी हो? वास्तवमा, त्यो खुसी होइन। त्यो मानव कल्पना हो, पतन हुने एउटा उपाय हो, र त्यो मानिस पतित बन्ने मार्ग हो। मानिसहरूले पछ्याउने कथित खुसी झुटो हुन्छ। त्यो वास्तवमा कष्ट हो। यो मानिसहरूले पछ्याउनुपर्ने लक्ष्य होइन, न त त्यसमा जीवनको मूल्य नै हुन्छ। शैतानले मानिसहरूलाई भ्रष्ट तुल्याउने केही तरिका र विधिहरूमा तिनीहरूलाई देहको सन्तुष्टि र वासनाप्रतिको आशक्तिलाई तिनीहरूको लक्ष्य बनाउन लगाउने पर्छन्। यसमार्फत, शैतानले मानिसलाई सुप्त बनाउँछ, लोभ्याउँछ, भ्रष्ट तुल्याउँछ, त्यसलाई नै खुसी सोच्ने, र त्यो उद्देश्यको पछि लाग्ने बनाउँछ। मानिसहरू ती कुरा प्राप्त गर्नु नै खुसी प्राप्त गर्नु हो भन्‍ने विश्‍वास गर्छन्, त्यसैले तिनीहरू त्यो लक्ष्य पछ्याउने मार्गमा लाग्न आफ्नो शक्तिले भ्याएजति सबै गर्छन्। अनि, तिनीहरूले त्यो प्राप्त गरेपछि, खुसी नभई खोक्रोपन र पीडा महसुस गर्छन्। यसले त्यो सही मार्ग होइन भन्ने प्रमाणित गर्छ; त्यो मृत्युको बाटो हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनमाथि चिन्तन गरेर मैले के बुझेँ भने दैहिक सुखको पछ्याइ मानिसहरूलाई भ्रष्ट तुल्याउने शैतानको तरिका हो। शैतानले मानिसहरूलाई भ्रमित र भ्रष्ट तुल्याउन संसारसँग व्यवहार गर्ने विभिन्न दर्शन अनि भ्रमहरू प्रयोग गर्छ, जस्तै “अरूको होइन आफ्‍नै दुनो सोझ्याउनुपर्छ,” “जीवन छोटो छ, त्यसैले बल हुँदा नै यसको आनन्द लिनुपर्छ,” र “आजको मद्य आजै पिऊ,” जसले मानिसहरूलाई यिनै विचारहरूअनुसार जिउने बनाउँछ, र दैहिक सुखको पछ्याइलाई नै जीवनको अर्थ, मूल्य र लक्ष्य ठान्ने बनाउँछ। यसले मानिसहरूलाई ऐसआराम र दैहिक सुख पछ्याउने बनाउँछ, र उनीहरूलाई झन्-झन् भ्रष्ट र पतित तुल्याउँछ, अनि आफ्नो मानवीय रूप गुमाउने बनाउँछ। मैले आफू परमेश्‍वरमा विश्‍वास गर्ने र मण्डलीमा आफ्ना कर्तव्यहरू निर्वाह गर्ने भए पनि, र म खानपान र मोजमज्जाको पछि लाग्ने र आफ्नो देहलाई सन्तुष्ट पार्ने गैरविश्‍वासीहरूजस्तो नहुँदा पनि, कसरी शैतानका विष, दर्शन र नियमहरू अझै पनि मेरो हृदयमा गहिरोसँग जरा गाडेर बसेका थिए, र मेरा विचार र दृष्टिकोणहरू गैरविश्‍वासीहरूका जस्तै थिए भन्ने कुरा सम्झेँ। म सधैँ के सोच्थेँ भने शारीरिक चैन र आनन्द नै खुसीको पर्यायवाची हो, र म आफूले गर्ने कुनै पनि काममा कष्ट भोग्न वा मूल्य चुकाउन चाहन्नथेँ। कहिलेकाहीँ, जब आफ्ना कर्तव्यमा धेरै चिन्ता लिनुपर्ने हुन्थ्यो वा कामको चाप बढ्थ्यो, तब म आराम गर्ने समय खोज्थेँ र आफैँलाई धेरै थकाउन चाहन्नथेँ। मैले काममा देखिएका स्पष्ट समस्याहरूबारे गहिरिएर हेर्ने वा समाधान गर्ने कामसमेत गरिनँ, र आफ्ना कर्तव्यलाई पन्छाएँ। फलस्वरूप, मैले पत्तै नपाइ कामको प्रगतिमा ढिलाइ गरेँ। यो साँच्चै खतरनाक थियो! ऐसआराममा लिप्त भई जिएका ती दिनलाई फर्केर हेर्दा, मैले कसरी आफ्ना कर्तव्य पूरा गर्ने वा कसरी परमेश्‍वरलाई सन्तुष्ट पार्ने भन्नेबारे विचार गरेको थिइनँ, र जब कामकुराहरू आइपर्थे, तब मेरो पहिलो सोच सधैँ मेरो शरीरले दुःख पाउला कि वा थकित होला भन्ने हुन्थ्यो। यो साँच्चै स्वार्थी र घृणास्पद थियो, र ममा अलिकति पनि विवेक वा समझ थिएन। कहिलेकाहीँ, मलाई मैले परमेश्‍वरका अभिप्रायहरूबारे विचार गर्नुपर्छ भन्ने थाहा हुँदाहुँदै पनि, म सधैँ आफ्नो देहको बन्धनमा परेको र कष्ट भोग्न वा मूल्य चुकाउन इच्छुक नभएको पाउँथेँ। भित्री रूपमा, म सत्यता र सकारात्मक कुराहरूप्रति ठूलो प्रतिरोध र वितृष्णा महसुस गर्थेँ, र जब मैले गर्नुपर्ने कामहरूको कुरा आउँथ्यो, तब म तिनबाट बच्न सधैँ बहाना बनाउने कोसिस गर्थेँ। यसो गर्दा मेरो शरीरले ऐसआराम पाउनेथियो र कष्ट भोग्नुपर्ने थिएन, तर अन्त्यमा, मैले कुनै सत्यता प्राप्त गर्ने थिइनँ। के म आफैँमाथि पूर्ण विनाश निम्त्याइरहेको थिइनँ र? यसबारे सोच्दा, मैले ऐसआराममा लिप्त हुनुका खतरनाक परिणामहरूबारे अलिकति बुझ्न थालेँ।

पछि, मैले परमेश्‍वरका थप वचनहरू पढेँ: “परमेश्‍वरलाई साँचो रूपमा विश्‍वास गर्ने मानिसहरूले आफ्‍नो नाफा-घाटा हिसाबकिताब नगरी आफ्‍नो कर्तव्य स्वेच्छाले निर्वाह गर्छन्। तँ सत्यताको खोजी गर्ने व्यक्ति भए पनि नभए पनि, आफ्‍नो कर्तव्य निर्वाह गर्ने क्रममा तैँले आफ्‍नो विवेक र समझमा भरोसा गरेर साँच्चिकै प्रयास गर्नुपर्छ। साँच्चिकै प्रयास गर्नुको अर्थ के हो? यदि तँ केवल नाममात्रको प्रयास गरेर र थोरै शारीरिक कष्ट भोगेर सन्तुष्ट हुन्छस्, तर पटक्‍कै गम्भीर हुँदैनस् र आफ्नो कर्तव्य निर्वाह गर्दा सत्यता सिद्धान्तहरू खोज्दैनस् भने, यो झाराटारुवा हुनुबाहेक अरू केही होइन—यो साँच्चिकै प्रयास गर्नु होइन। साँच्चै प्रयास गर्नुको कडी भनेको त्यसमा आफ्नो हृदय लगाउनु, हृदयमा परमेश्‍वरको डर मान्‍नु, परमेश्‍वरका अभिप्रायहरूलाई ख्याल गर्नु, परमेश्‍वरविरुद्ध विद्रोह गर्न र उहाँको मुटु तोड्न अत्यन्तै डराउनु, र आफ्नो कर्तव्य राम्रोसँग निर्वाह गर्न र परमेश्‍वरलाई सन्तुष्ट पार्न जुनसुकै कष्ट भोग्न तयार हुनु हो। यदि तँसँग परमेश्‍वरलाई प्रेम गर्ने यस्तो हृदय छ भने, तैँले आफ्नो कर्तव्य राम्ररी निर्वाह गर्न सक्‍नेछस्। यदि तेरो हृदयमा परमेश्‍वरको डर छैन भने, आफ्नो कर्तव्य निर्वाह गर्दा तँमा बोझ वा जिम्मेवारीको बोध हुनेछैन, र तँ अपरिहार्य रूपमै झाराटारुवा हुनेछस् र तैँले औपचारिकता मात्र पूरा गर्नेछस्, तर वास्तविक नतिजाहरू हासिल गर्नेछैनस्—र यो कर्तव्य निर्वाह गर्नु होइन। यदि तँलाई साँच्‍चै नै बोझको बोध हुन्छ, र तँ आफ्‍नो कर्तव्य निर्वाह गर्नु भनेको तेरो व्यक्तिगत जिम्‍मेवारी पूरा गर्नु हो, तैँले कर्तव्य निर्वाह गर्दैनस् भने तँ पशु हुन्छस् र जिउन योग्य हुँदैनस्, अनि तैँले आफ्‍नो कर्तव्य राम्ररी निर्वाह गरिस् भने मात्रै तँमा सफा विवेक हुन्छ र तँ मानव कहलिन लायक हुन्छस् भन्‍ने विश्वास गर्छस् भने—यदि आफ्‍नो कर्तव्य पूरा गर्दा तँलाई बोझको यस्तो बोध हुन्छ भने—तैँले सबै कुरा लगनशील रूपमा गर्न, सत्यताको खोजी गर्न र सिद्धान्तहरूअनुसार कामकुरा गर्न, र आफ्‍नो कर्तव्य राम्ररी निर्वाह गर्न र परमेश्‍वरलाई सन्तुष्ट तुल्याउन सक्‍नेछस्। यदि तँ परमेश्‍वरले तँलाई दिनुभएको मिसन, र तेरो लागि परमेश्‍वरले बलिदान दिनुभएको सबै कुरा अनि तँप्रतिको परमेश्‍वरका अपेक्षाहरूको निम्ति लायक छस् भने, यो साँचो रूपमा प्रयास गर्नु हो। … परमेश्‍वरको घरका मानिसहरू कम्तीमा पनि इमानदार हुन्छन्। तिनीहरू आफ्नो कर्तव्यमा भरोसायोग्य, परमेश्‍वरको आज्ञा स्विकार्न सक्ने, र वफादारीपूर्वक आफ्नो कर्तव्य निर्वाह गर्न सक्ने मानिसहरू हुन्। यदि मानिसहरूमा साँचो आस्था, विवेक, र समझ छैन, र यदि तिनीहरूमा परमेश्‍वरको डर मान्‍ने र उहाँमा समर्पित हुने हृदय छैन भने, तिनीहरू कर्तव्यपालन गर्न उचित हुँदैनन्। तिनीहरू आफ्नो कर्तव्यपालन गर्ने भए पनि त्यसमा लापरवाही गर्छन्। तिनीहरू श्रमकर्ता—साँचो रूपमा पश्चात्ताप नगरेका मानिसहरू हुन्। यस्ता श्रमकर्ताहरू ढिलोचाँडो हटाइनेछ। वफादार श्रमकर्ताहरू मात्र रहनेछन्। वफादार श्रमकर्ताहरूमा सत्यता वास्तविकता नभए पनि, विवेक र समझ हुन्छ, तिनीहरू इमानदारीका साथ आफ्नो कर्तव्य निर्वाह गर्न सक्छन्, र परमेश्‍वरले तिनीहरूलाई रहन अनुमति दिनुहुन्छ। सत्यता वास्तविकता भएका र परमेश्‍वरको जोरदार गवाही दिन सक्नेहरू उहाँका मानिस हुन्, र तिनीहरूलाई रहन दिइनेछ र तिनीहरू उहाँको राज्यमा ल्याइनेछन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्ररी निर्वाह गर्नका लागि, व्यक्तिमा कम्तीमा पनि विवेक र समझ हुनुपर्छ)। परमेश्‍वरका वचनबाट, मैले के बुझेँ भने परमेश्‍वरको नजरमा, निष्कपट भई आफ्ना कर्तव्य निर्वाह गर्ने इमानदार मानिसहरू मात्र परमेश्‍वरको घरका सच्चा मानिसहरू हुन्। त्यस्ता मानिसहरूमा आफ्नो कामप्रति जिम्मेवारीबोध हुन्छ र उनीहरू भरोसायोग्य हुन्छन्। उनीहरू केवल बाहिरी रूपमा केही प्रयास गर्न वा केवल कोरा प्रक्रिया पूरा गर्नमा सन्तुष्ट हुँदैनन्। बरु, उनीहरू लगनशीलताका साथ र पूर्ण रूपमा आफ्ना कर्तव्य पूरा गर्न कष्ट भोग्न र मूल्य चुकाउन इच्छुक हुन्छन्। यो नै आफ्ना कर्तव्यको साँचो निर्वाह हो। परमेश्‍वरका वचनबाट, मैले अभ्यासको मार्ग भेट्टाएँ। मैले इमानदार हृदयले आफ्ना कर्तव्यलाई लिनुपर्थ्यो। आफ्ना कर्तव्य गर्दा जब म कामचोर बन्न, काम छल्न, र ऐसआराममा लिप्त हुन चाहन्थेँ, मैले आफ्नो देहविरुद्ध विद्रोह गर्नुपर्थ्यो, आफ्ना कर्तव्यसँग सम्बन्धित हरेक कुरामा हृदय लगाउनुपर्थ्यो, होसियार बन्नुपर्थ्यो, र आफ्ना जिम्मेवारीहरू पूरा गर्नुपर्थ्यो। यसो गरेर मात्र मैले परमेश्‍वरका अभिप्रायहरूसँग मेल खाने तरिकाले कर्तव्यहरू निर्वाह गर्न सक्थेँ। त्यसैले मैले परमेश्‍वरलाई प्रार्थना गरेँ, “हे परमेश्‍वर, आफ्ना कर्तव्य निर्वाह गर्दा, मैले सधैँ देहलाई खुसी पारेको छु, मेरा कर्तव्यहरू पूरा गर्न असफल भएको छु, र म तपाईँका अभिप्रायहरूबमोजिम जिउन असफल भएको छु। अब म तपाईँसामु पश्‍चात्ताप गर्न र तपाईँको छानबिन स्वीकार गर्न तत्पर छु। म हरेक काम पूरा गर्दा गम्भीर र जिम्मेवार बन्ने अभ्यास गर्नेछु र मैले गर्नुपर्ने कर्तव्यहरू पूरा गर्नेछु।”

त्यसपछि, आफ्ना कर्तव्य निर्वाह गर्दा, म यसरी नै अभ्यास र प्रवेश गर्नमा केन्द्रित भएँ। मलाई याद छ एकचोटि, ब्रदर-सिस्टरहरूले मलाई तत्काल जाँच्नुपर्ने दुइटा भिडियो पठाए। तीमध्ये एउटा भिडियोमा धेरै समस्या थिए र जाँच गर्न धेरै समय र मेहनत लाग्थ्यो, र म फेरि गुनासो नगरी रहन सकिनँ। तर सोही क्षण, मलाई आफू फेरि देहको ख्याल गर्दै छु भन्ने महसुस भयो, त्यसैले मैले तुरुन्तै परमेश्‍वरलाई प्रार्थना गरेँ र आफैविरुद्ध विद्रोह गरेँ। मैले परमेश्‍वरका वचनको एउटा खण्ड सम्झेँ: “हाल कर्तव्य निर्वाह गर्ने धेरै अवसरहरू छैनन्, त्यसैले तैँले सकेसम्म तिनलाई समात्नुपर्छ। कुनै कर्तव्य आइपर्दा नै तैँले वास्तविक प्रयास गर्नुपर्छ; त्यतिबेला नै तैँले आफूलाई अर्पण गर्नुपर्छ र परमेश्‍वरप्रति आफूलाई समर्पित गर्नुपर्छ र त्यतिबेला नै तैँले मूल्य चुकाउनु आवश्यक हुन्छ। कुनै पनि कुरा लुकाएर राख्ने, कुनै षड्यन्त्र पालेर राख्ने, कुनै छुट दिने, वा आफूलाई उम्कने बाटो छोड्ने काम नगर्। यदि तैँले कुनै छुट दिइस्, चालबाजी गरिस्, वा धूर्त भइस् र ढिलासुस्ती गरिस् भने, तैँले पक्कै पनि खराब काम गर्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। एउटा जरुरी काम ममाथि आएको थियो, र यो ठ्याक्कै त्यही समय थियो जब मलाई आफ्नो देहविरुद्ध विद्रोह गर्न र मूल्य चुकाउन आवश्यक थियो। मैले परमेश्‍वरको छानबिन स्वीकार गर्नुपर्थ्यो, गम्भीरता र जिम्मेवारीपूर्वक यो काम सम्पन्न गर्नुपर्थ्यो, र आफ्ना जिम्मेवारीहरू पूरा गर्नुपर्थ्यो, किनकि यसो गर्दा मात्र परमेश्‍वरको अभिप्रायसँग मेल खान्थ्यो। त्यसैले, मैले तुरुन्तै भिडियोहरू जाँचेर सिध्याएँ, र त्यसपछि, मैले अरू मामिलाहरू सम्हालेँ। पछि, जब मैले उस्तै परिस्थितिहरूको सामना गरेँ, तब, पहिलेजस्तै, मैले सचेत भई परमेश्‍वरको सामु आफूलाई शान्त पारेँ र आफ्ना कर्तव्यलाई प्राथमिकता दिएँ। यसरी अभ्यास गर्दा, मेरो हृदयले शान्ति महसुस गर्यो, र मेरा कर्तव्य पहिलेभन्दा धेरै सन्तुष्टिपूर्ण लागे।

यी परिस्थितिहरू अनुभव गरेर, अन्ततः मैले ऐसआराममा लिप्त हुनुका खतरा र परिणामहरू देख्न सकेँ, र मैले के पनि बुझेँ भने, आफ्ना कर्तव्य निर्वाह गर्दा, बोझको साँचो बोध भएर अनि कष्ट भोग्न र मूल्य चुकाउन इच्छुक भएर मात्र मानिसले आफ्ना जिम्मेवारी र कर्तव्यहरू पूरा गर्न सक्छ।


५७. मेरी आमा जेल पर्दाका ती दिनहरू

झाउ जी, चीन

सन् २००२ मा, म १५ वर्षकी हुँदा एक रात अबेर मेरी आमाले एक्कासि मेरो कानमा साउती मार्दै, परमेश्‍वरमाथिको विश्‍वासको कारण प्रहरी उहाँलाई पक्राउ गर्न आउँदैछन्, त्यसैले हामी घरमा बस्न सक्दैनौँ र तुरुन्तै यहाँबाट निस्किहाल्नुपर्छ भन्नुभयो। हामीले हतार-हतार केही सामान जम्मा गर्‍यौँ र हडबडाउँदै घरबाट निस्क्यौँ। त्यसयता हामी कहिल्यै घर फर्केका छैनौँ। त्यतिबेला, मेरी आमाले मलाई एउटा आफन्तको घरमा राखेर आफू अर्को सहरमा लुक्नका लागि जानुभयो। पहिले मेरी आमाले व्यापार गर्दाको समयमा हाम्रा आफन्तहरूलाई धेरै सहयोग गर्नुहुन्थ्यो, तर अहिले हामी समस्यामा पर्दा, के-कसो होला र आफू पनि फसिएला कि भनेर उनीहरू चिन्तित थिए, त्यसैले उनीहरू मलाई राख्न चाहँदैनथे र उल्टै मेरी आमालाई परमेश्‍वरमाथिको विश्‍वासले उनी घरबारविहीन भइन् र आफ्नो बच्चालाई समेत हेर्न सकिनन् भन्दै घोचपेच गर्थे र मेरी आमाले मलाई लगिहालोस् भन्ने चाहन्थे। उनीहरूले मेरी आमालाई त्यसरी गलत बुझेको देख्दा मलाई धेरै रिस उठ्थ्यो। यो सब स्पष्ट रूपमा प्रहरीको कारण भएको थियो। यसमा मेरी आमाको कुनै गल्ती थिएन। म साँच्चै त्यहाँबाट निस्किहाल्न चाहन्थेँ। एक मिनेट पनि बस्न चाहदिनथेँ। मेरी आमा चाँडै फर्कन सक्नुहोस् र मलाई लैजानुहोस् भन्ने म आशा गर्थेँ। आमाले सुरुमा छाडेर जाँदा, मेरा लागि त्यो निकै गाह्रो समय थियो। मलाई आफ्नो आडभरोसा कोही नभएको महसुस हुन्थ्यो र मैले धेरै कष्ट भोगेँ। म एकल अभिभावक भएको परिवारबाट हुँ। म तीन वर्षको छँदा मेरा आमाबुबाको सम्बन्धविच्छेद भएको थियो। मेरी आमा र म सधैँ सँगै थियौँ, र हामी कहिल्यै छुट्टिएका थिएनौँ। अबदेखि मेरी आमाले मेरो हेरचाह गर्नुहुने छैन भन्ने जब म सम्झन्थेँ, तब म रुन थालिहाल्थेँ। जब म दुःखी र असहाय महसुस गर्थेँ, तब म परमेश्‍वरलाई प्रार्थना गर्थेँ, “प्रिय परमेश्‍वर! मेरी आमाले अब मेरो हेरचाह गर्न सक्नुहुन्न। कृपया मलाई अझ बलियो बन्न मद्दत गर्नुहोस्।” प्रार्थना गरेपछि, मैले परमेश्‍वरका वचनको एउटा खण्ड भेट्टाएँ: “यो वा त्यो कुराको डर नमान्, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनुहुनेछ; उहाँ तेरो सहायक शक्ति हुनुहुन्छ, र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। “साहसी भएर अघि बढ्; म तेरो अटल चट्टान हुँ, त्यसैले ममाथि भर पर्!” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनले मलाई परिस्थिति बुझ्न मद्दत गरे। मेरी आमा अब मेरो साथमा हुनुहुन्नथ्यो, तर परमेश्‍वर मेरो साथमा हुनुहुन्थ्यो र म उहाँमा भर पर्न सक्थेँ। मैले यस कठिनाइलाई आफूमाथि हाबी हुन दिनु हुँदैनथ्यो र म अब मेरी आमामा भर पर्न सक्दिनथेँ, मैले बलियो बन्न सिक्नैपर्थ्यो—परिस्थिति जतिसुकै कठिन र चुनौतीपूर्ण भए पनि, मैले परमेश्‍वरमा भर पर्नुपर्थ्यो र दृढ रहनुपर्थ्यो। पछि, मण्डलीले मेरो अवस्थाबारे थाहा पायो र मलाई सिस्टर झाङ युनको घरमा बस्ने व्यवस्था मिलाइदियो। त्यसैले म सिस्टर झाङ युनको परिवारसँग बस्न गएँ। उनको परिवारका तीनै जना विश्‍वासी थिए। हाम्रो रगतको नाता थिएन, तैपनि उनीहरूले मसँग असाध्यै राम्रो व्यवहार गरे। सिस्टर झाङ युनकी छोरीले प्रायः मलाई परमेश्‍वरका वचन पढेर सुनाउँथिन् र मसँग सत्यताबारे सङ्गति गर्थिन्। मेरी आमा मेरो साथमा नभए तापनि, मलाई एक्लो अनुभूत भएन। मलाई मेरा ब्रदर-सिस्टरहरूसँग हुन पाउँदा धेरै मन पर्थ्यो।

सन् २००३ मा, मेरी आमा अर्को सहरमा सुसमाचार प्रचार गर्दै हुनुहुन्थ्यो। एक दिन, उहाँले मलाई भेट्न चाहेको भन्दै एउटा पत्र पठाउनुभयो, र तोकिएको ठाउँ र समयमा आफूलाई पर्खन भन्नुभयो। उहाँको पत्र पाउँदा म यति खुसी र उत्साहित थिएँ कि म कयौँ रात त निदाउनै सकिनँ। भेट्ने दिन, म हाम्रो भेट्ने ठाउँमा समयमै पुगेँ, तर एक घण्टाभन्दा बढी पर्खँदा पनि उहाँको अत्तोपत्तो थिएन। मैले उहाँको बिपरमा कयौँचोटि मेसेज गरेँ, तर उहाँले जवाफ नै फर्काउनुभएन। आखिरमा मैले उहाँलाई दिउँसोदेखि राति ८ बजेसम्म पर्खेँ, तर उहाँ आउनु नै भएन। म धेरै खिन्न थिएँ र केही नराम्रो भयो कि भन्ने लागिरह्यो। भोलिपल्ट, मेरो अगुवाले मलाई भेट्टाउनुभयो र अघिल्लो दिन सुसमाचार प्रचार गरिरहँदा ८ जना ब्रदर-सिस्टर पक्राउ परेको र तिनीहरूमध्ये एक जना मेरी आमा रहेको बताउनुभयो। उहाँले मलाई मैले आमालाई सम्पर्क गर्न प्रयोग गरेको बिपर तुरुन्तै नष्ट गर्न निर्देशन दिनुभयो, ताकि प्रहरीले मलाई ट्रयाक गरेर पत्ता लगाउन नसकोस्। त्यो खबर सुनेर म धेरै चिन्तित भएँ। मैले परमेश्‍वरलाई बारम्बार प्रार्थना गरी मेरी आमालाई सुरक्षा दिन र आफ्नो गवाहीमा दृढ रहन मद्दत गर्नुहोस् भनी बिन्ती गरेँ। त्यो समयमा, जब म आमालाई सम्झन्थेँ, तब म नरोई सक्दिनँथेँ। प्रहरीले उहाँलाई कुटपिट गर्नेछ वा यातना दिनेछ कि भनेर म हरदम चिन्ता गर्थेँ। उहाँले जेलमा पक्कै धेरै कष्ट पाइरहनुभएको होला। उहाँ कहिले छुट्नुहुने हो? म यति धेरै चिन्ता गरिरहन्थेँ कि एक दिन म एक्कासि बेहोस भएँ। जब म होसमा आएँ, म भित्ताको सहारा लिँदै बिस्तारै लरबराउँदै कोठामा फर्किएँ, अनि ओछ्यानमा पल्टेँ र आफू कति एक्लो र असहाय छु भन्ने सम्झँदै रोएँ। मेरो सबैभन्दा पीडादायी क्षणमा, मैले एउटा भजनको यो लाइन सम्झेँ: “मेरो शोधनको बेला, तपाईंको हृदय मेरै लागि दुखिरहन्छ। तपाईंको वचनले मेरो कमीलाई पूर्ति गर्छ; म दुःखी हुँदा मलाई सान्त्वना दिन्छ” (थुमालाई पछ्याउनुहोस् र नयाँ गीतहरू गाउनुहोस्, परमेश्‍वरको प्रेमले मेरो हृदय पगालेको छ)। मैले स्पष्ट रूपमा यो परमेश्‍वरको मार्गदर्शन हो भन्ने महसुस गरेँ। म एक्लो छैन—परमेश्‍वर मेरो साथमा हुनुहुन्छ भन्ने मैले बुझिहालेँ। ठूलो रातो अजिङ्गरको सतावटको कारण, मेरी आमा मसँग हुन सक्नुभएन। उहाँले मेरो हेरचाह गर्न र मलाई सान्त्वना दिन सक्नुभएन, तर परमेश्‍वरले मेरो साथ छोड्नुभएको थिएन। मेरो सबैभन्दा पीडादायी समयमा, मलाई साथ र सान्त्वना दिन परमेश्‍वर त्यहाँ हुनुहुन्थ्यो। मलाई उहाँ एकदमै नजिक हुनुहुन्छ भन्ने अनुभूत भयो: उहाँ नै एक मात्र हुनुहुन्छ जसमाथि म साँच्चै भर पर्न सक्छु। मैले मनमनै सोचेँ, “यदि परमेश्‍वरले मलाई यसरी मार्गदर्शन गर्न सक्नुहुन्छ भने, पक्कै उहाँले मेरी आमालाई पनि कठिनाइहरू पार गर्न मद्दत गर्न सक्नुहुन्छ।” जब मैले यो कुरा बुझेँ, म केही खुसी भएँ र आमाको अवस्थाबारे कम चिन्तित र फिक्री महसुस गरेँ। पछि, मैले आमालाई भेट्न पाएँ। उहाँ चार महिना जेल बस्नुभयो र भनसुन गरेर मात्र छुट्नुभएको थियो। हाम्रो भेट हुँदा, उहाँ मेरा बारेमा अत्यन्त चिन्तित हुनुहुन्थ्यो र मलाई धेरै सल्लाह दिनुभयो। हामीले एकअर्कासँग सङ्गति गर्‍यौँ र एकअर्कालाई हौसला दियौँ, अनि हामीलाई जेसुकै भए पनि, हामी सधैँ परमेश्‍वरलाई राम्ररी पछ्याउनेछौँ र आफ्ना कर्तव्य पूरा गर्नेछौँ भन्ने बाचा गर्‍यौँ।

सेप्टेम्बर २००८ मा, मेरी आमा अझै पनि अर्को सहरमा सुसमाचार प्रचार गर्दै हुनुहुन्थ्यो। मैले महत्त्वपूर्ण कर्तव्य निर्वाह गरिरहेकी एक जना सिस्टर पक्राउ परेको र उनीसँग सम्पर्कमा रहेका धेरै ब्रदर-सिस्टरहरू खतरामा रहेको र ठाउँ सर्नुपरेको कुरा सुनेँ। ती सिस्टर को हुन सक्छिन् भनेर म सोच्दै थिएँ, त्यतिबेलै मेरो अगुवा आउनुभयो र मलाई आमासँग सम्पर्क गर्न मैले प्रयोग गर्ने गरेको सिम कार्ड नष्ट गर्नुपर्छ भन्नुभयो। मैले बुझिहालेँ पक्राउ पर्ने मेरी आमा नै हुनुहुन्थ्यो। यसपटक उहाँ परमेश्‍वरका वचनका पुस्तकहरू छाप्ने काम गरेको कारण पक्राउ पर्नुभएको मैले थाहा पाएँ र उहाँलाई क्रूरतापूर्वक कुटपिट गरिने र यातना दिइने सम्भावना थियो। त्यसपछिका केही दिन म धेरै चिन्तित भएँ र राति सुत्न सकिनँ। त्यसको केही समयपछि नै, मैले २० जनाभन्दा बढी ब्रदर-सिस्टर एकपछि अर्को गर्दै पक्राउ परेको र सबैलाई यातना दिइएको कुरा थाहा पाएँ। यो सुन्दा म झन् धेरै चिन्तित भएँ। के मेरी आमालाई अहिले यातना दिइँदै होला? उहाँ जिउँदो हुनुहुन्छ कि मरिसक्नुभयो? मेरी आमा गम्भीर खतरामा हुनुहुन्थ्यो, तर मैले गर्न सक्ने भनेको चिन्ता गर्नु र आत्तिनु मात्र थियो—म केही गर्न सक्दिनथेँ। मलाई अत्यन्तै भय लाग्यो। मेरी आमाले यस्तो खतरनाक कर्तव्य नसम्हाल्नुभएको भए, सायद उहाँ पक्राउ पर्नुहुन्नथ्यो र उहाँले यातना पाउनुहुन्नथ्यो होला भनेर म नसोची बस्नै सकिनँ। चीनमा परमेश्‍वरमा विश्‍वास गर्नु कति गाह्रो र खतरनाक छ! त्यो समयमा, म धेरै कमजोर थिएँ, मानौँ मेरो सातो गएजस्तो भएको थियो र मलाई केही गर्न मन लाग्दैनथ्यो। मसँग कुनै ऊर्जा थिएन र म आफ्नो कर्तव्यमा निरुत्साहित थिएँ। हरेक दिन, म केवल परमेश्‍वरलाई प्रार्थना गर्थेँ र मेरी आमाको रक्षा गर्नुहोस् भनी बिन्ती गर्थेँ।

एक दिन, मैले परमेश्‍वरका वचनको एउटा खण्ड पढेँ: “जब मोशाले चट्टानलाई हिर्काए र यहोवाले दिनुभएको पानी निस्कियो, त्यो उनको विश्‍वासको कारणले भएको थियो। जब दाऊदले म, यहोवाको प्रशंसामा आनन्दले भरिएको हृदयले वीणा बजायो—त्यो उसको विश्‍वासको कारणले भएको थियो। जब अय्यूबले डाँडाकाँडा ढाक्‍ने वस्तुभाउ र असंख्य सम्पत्ति गुमायो र उसको शरीर कष्टकर खटिराले ढाक्यो, त्यो उसको विश्‍वासको कारणले भएको थियो। जब उसले म, यहोवाको आवाज सुन्‍न र म, यहोवाको महिमा देख्‍न सक्यो, त्यो उसको विश्‍वासको कारणले भएको थियो। पत्रुसले येशू ख्रीष्टलाई पछ्याउन सक्‍नुको कारण उसको विश्‍वास नै थियो। उसले मेरो खातिर क्रूसमा टाँगिन र महिमामयी गवाही दिन सक्‍नु उसकै विश्‍वासको कारणले भएको थियो। जब यूहन्‍नाले मानिसको पुत्रको महिमामयी प्रतिरूप देख्यो, त्यो उसको विश्‍वासको कारणले भएको थियो। जब उसले आखिरी दिनहरूको दर्शन पायो, त्यो सबै उसकै विश्‍वासको कारणले भएको थियो। अन्यजाति भनाउँदा भीडहरूले मेरो प्रकाश प्राप्त गर्नु र मानिसहरूमाझ मेरो काम गर्नको निम्ति म देहमा फर्केको छु भन्‍ने कुरा थाहा पाउनुको कारण पनि तिनीहरूको विश्‍वासकै कारणले गर्दा भएको हो। मेरा कठोर वचनहरूद्वारा प्रहार गरिएका र ती वनहरूद्वारा नै सान्त्वना र मुक्ति पाएका सबैले यो कुरा तिनीहरूको आफ्नै विश्‍वासले गरेका होइनन् र? मानिसहरूले तिनीहरूको विश्‍वासको कारण धेरै कुरा पाएका छन्, र त्यो सधैँ आशिष् नै हुँदैन। तिनीहरूले दाऊदले महसुस गरेको सुख र आनन्द नपाउन सक्छन्, वा मोशाले जस्तो यहोवाले दिनुभएको पानी नपाउन सक्छन्। उदाहरणको लागि, अय्यूबले आफ्नो विश्‍वासको कारण यहोवाद्वारा आशिष्‌ पाए, तर तिनले विपत्ति पनि भोगे। चाहे तँ आशिष्‌ पाएको व्यक्ति होस् वा विपत्ति भोगेको व्यक्ति, ती दुवै आशिषित घटनाहरू हुन्। बिनाविश्‍वास, तैँले यो विजयको काम प्राप्त गर्न सक्‍नेथिइनस्, आज तेरो आँखाअगाडि प्रकट गरिएका यहोवाका कामहरू देख्‍ने कुरा त परै जाओस्। तिमीहरूले देख्‍न सक्‍नेथिएनौ, तिमीहरूले ग्रहण गर्न सक्‍ने कुरा त परै जाओस्” (वचन, खण्ड १। परमेश्‍वरको देखापराइ र काम। विजयको कामको वास्तविक कथा (१))। मैले सोचेँ, “यो सही कुरा हो। हामीले आशिष्‌ पाउँछौँ कि विपत्ति भोग्छौँ, यो सबै परमेश्‍वरको हातमा छ। हाम्रो विश्‍वासमा हामीले भोग्ने कठिनाइ र परीक्षाहरू हामीलाई उचाल्ने र जाँच्ने परमेश्‍वरको तरिका हो।” ठ्याक्कै अय्यूबजस्तै—शैतानले आत्मिक क्षेत्रमा परमेश्‍वरसँग के बाजी राखेको थियो भने उसले अय्यूबलाई उनका छोराछोरी र गाईवस्तुहरू खोसेर अनि उनको शरीरमा घाउखटिराहरू निकालेर परीक्षा लिन सक्छ, ताकि उनले परमेश्‍वरलाई इन्कार गरून् र त्यागून्। परमेश्‍वरले पनि अय्यूबलाई जाँच्न र उनको विश्‍वासलाई सिद्ध पार्न यो अग्निपरीक्षा प्रयोग गरिरहनुभएको थियो। अय्यूबले परमेश्‍वरप्रति गुनासो गर्नुको साटो उहाँको प्रशंसा नै गरे र उनले भने, “के हामीले परमेश्‍वरको हातबाट असल कुराचाहिँ ग्रहण गर्ने, र प्रतिकूलताचाहिँ ग्रहण नगर्ने?” (अय्यूब २:१०)। “यहोवाले दिनुभयो, र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। अय्यूब परमेश्‍वरको गवाहीमा खडा भए र उहाँको अनुमोदन प्राप्त गरे, अनि उनले आँधीबेहरीमा परमेश्‍वरको आवाजसमेत सुने। नतिजास्वरूप, उनले परमेश्‍वरमा अझ साँचो आस्था प्राप्त गरे, र यो उहाँबाट पाएको अझ ठूलो आशिष्‌ हो। मैले के सोचेँ भने, बाहिरी रूपमा हेर्दा, मेरी आमालाई ठूलो रातो अजिङ्गरले हानि पुर्‍याइरहेको कुरा प्रकोपपूर्ण देखिन्थ्यो, तर वास्तवमा परमेश्‍वरले हामीलाई जाँच्न र हाम्रो आस्थालाई सिद्ध पार्न यसको प्रयोग गरिरहनुभएको थियो। यो परमेश्‍वरको उत्थान थियो। मलाई अचानक के महसुस भयो भने शैतानले मलाई निगरानी गरिरहेको छ अनि परमेश्‍वर म मेरी आमा पक्राउ परेको कारणले परमेश्‍वरमाथिको आस्था गुमाउँछु कि, उहाँलाई इन्कार र विश्‍वासघात गर्छु कि भनेर मेरो हृदयको अन्तरकुन्तर नियाल्दै हुनुहुन्थ्यो। जब मैले यो कुरा बुझेँ, तब म परमेश्‍वरको पक्षमा उभिन, उहाँबारे गुनासो नगर्न वा उहाँलाई विश्‍वासघात नगर्न, र उहाँलाई सन्तुष्ट पार्न आफ्नो कर्तव्य पूरा गर्न तत्पर भएँ। मैले ठूलो रातो अजिङ्गरको सतावट प्रयोग गरेर हामीलाई सिद्ध पार्नु परमेश्‍वरको अभिप्राय हो भन्ने कुरा बुझेँ। त्यसैले मैले मेरी आमाबारे धेरै चिन्ता र फिक्री गर्न छोडेँ र परमेश्‍वरको योजनाबद्ध कार्य र बन्दोबस्तहरूप्रति समर्पित हुन तत्पर थिएँ।

पछि, मैले मेरी आमालाई दुई वर्षको श्रममार्फत सुधारको सजाय सुनाइएको कुरा थाहा पाएँ। यो थाहा पाएर म खङ्ग्रङ्ग भएँ। दुई वर्ष भनेको धेरै लामो समय हो! जेलमा बस्ने अवस्था र खाना साह्रै नराम्रो हुन्छ र हरेक दिन काम गर्नुपर्छ। मेरी आमाले त्यो नरकजस्तो अवस्था र क्रूर दुर्व्यवहार कसरी सहनुहुने होला? उहाँ ५० वर्षभन्दा माथिको भइसक्नुभएको थियो—के उहाँको शरीरले साँच्चै यो यातना अझै सहन सक्थ्यो र? एक दिन, मैले परमेश्‍वरका वचनको एउटा खण्ड पढेँ: “तँ यस संसारमा रुँदै आएको क्षणदेखि नै, तैँले आफ्ना जिम्मेवारीहरू पूरा गर्न थाल्छस्। परमेश्‍वरको योजना र उहाँको निर्धारणका खातिर तैँले आफ्नो भूमिका खेल्छस् र तैँले आफ्नो जीवन यात्रा सुरु गर्छस्। तेरो पृष्‍ठभूमि जस्तोसुकै भए पनि र तेरो अगाडि जस्तोसुकै यात्रा भए तापनि, जेसकै भए पनि, स्वर्गको योजनाबद्ध कार्य र प्रबन्धबाट कोही पनि उम्कन सक्दैन, अनि कसैले पनि आफ्‍नो नियति नियन्त्रण गर्न सक्दैन, किनकि यावत् थोकमाथि सार्वभौम हुनुहुने उहाँ मात्र यस्तो काम गर्न सक्षम हुनुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनले मलाई हरेक व्यक्तिको जीवनमा भूमिका र मिसन हुन्छ, र हरेक व्यक्तिको जीवन मार्ग धेरै अघि नै परमेश्‍वरद्वारा पूर्वनियोजित हुन्छ भन्ने कुरा बुझ्न मद्दत गरे। मेरी आमाले निभाउनुपर्ने भूमिका र पूरा गर्नुपर्ने मिसन थियो। जेलको दुई वर्ष लामो समय थियो, तर यो उहाँले भोग्नैपर्ने कुरा थियो। उहाँको शरीरको अवस्था कस्तो हुनेछ र उहाँले कति कष्ट भोग्नुहुनेछ भन्ने कुरा परमेश्‍वरमा निर्भर थियो। परमेश्‍वरले मेरी आमालाई ठूलो रातो अजिङ्गरद्वारा हानि पुर्‍याउन, पक्राउ गर्न र जेलमा हाल्न अनुमति दिनुभयो, र यसमा परमेश्‍वरले मेरी आमालाई जाँच्दै हुनुहुन्थ्यो र उहाँका निम्ति गवाही दिने मौका दिइरहनुभएको थियो। मैले आमाका लागि सम्मानित महसुस गर्नुपर्थ्यो। यो परिस्थितिबाट मैले पनि पाठ सिक्नुपर्ने थियो। कठिनाइको सामना गर्दा मैले परमेश्‍वरविरुद्ध गुनासो गर्नु हुँदैनथ्यो र समर्पित भई आफ्नो कर्तव्य पूरा गर्नुपर्थ्यो। परमेश्‍वरको अभिप्राय बुझेपछि, मैले प्रार्थना गरी आमालाई उहाँको हातमा सुम्पिँएँ र आमालाई जेलमा रक्षा गर्नुहोस् ताकि आमा आफ्नो गवाहीमा दृढ रहन सक्नुहोस् भनी परमेश्‍वरलाई बिन्ती गरेँ।

डेढ वर्षपछि, आमा जेलबाट चाँडै छुट्नुभएको कुरा मैले सुनेँ र त्यसैले उहाँलाई सम्पर्क गर्ने उपायहरू सोच्न थालेँ। प्रहरीले पिछा र निगरानी गर्ने डरले, हामीले एउटा साउनामा भेट्ने निर्णय गर्‍यौँ। त्यस दिन, म एक घण्टा अगाडि नै पुगेँ। उत्सुकताले मेरो मुटु ढुकढुक गरिरहेको थियो: म आमालाई देख्न धेरै उत्साहित थिएँ। मैले आफ्ना आँखा प्रवेशद्वारमा लगाइराखेँ र त्यसपछि एउटा झ्यालबाट, मैले एक जना दुब्लो र कमजोर अधबैँसे महिला आउँदै गरेको देखेँ। भित्र पस्दा, उहाँले एक कर्मचारीलाई भित्र छोरीले आफूलाई पर्खिरहेकी छिन् भन्नुभयो। जब मैले उहाँ बोलेको सुनेँ, मैले सोचेँ, “के त्यो मेरी आमाको आवाज होइन र?” मलाई ठम्याउन एकछिन लाग्यो। यदि उहाँ नबोल्नुभएको भए, मैले उहाँलाई पटक्कै चिन्न सक्नेथिइनँ। पहिले मेरी आमा अग्लो जिउडालकी र सिधा अनि शिष्ट र भद्र हुनुहुन्थ्यो, तर अहिले उहाँको तौल धेरै घटेको रहेछ र उहाँ कुप्रिएजस्तो देखिनुहुन्थ्यो। उहाँ पहिले जस्तो हुनुहुन्नथ्यो। म दौडिएर उहाँको नजिक गएँ र बोलाएँ, “आमा!” मेरी आमा मतिर फर्कनुभयो र उहाँको अनुहार यति दुब्लो र नचिनिने भएको थियो कि मैले उहाँलाई चिन्नै सकिनँ। उहाँको अनुहार पहेँलो थियो र उहाँ दुब्लो र थाकेको देखिनुहुन्थ्यो। उहाँका आँखाहरूमा गहिरो आघात परेको व्यक्तिको जस्तै शून्यता थियो। उहाँलाई त्यो अवस्थामा देख्दा म झन्डै भक्कानिएँ। उहाँले जेलमा के-के भोग्नुभयो होला भनेर म कल्पनासमेत गर्न सक्दिनथेँ—त्यो सम्झँदा पनि मलाई असह्य हुन्थ्यो। मेरा आँखा रसाउन थाले। मेरो छेउमा बस्नुभएको आमाले मेरो हात बेस्सरी समात्नुभयो र मेरा यी विगतका वर्षहरू कसरी बिते भनेर सोध्नुभयो। उहाँले आफू जेलमा हुँदा मेरो बारेमा सबैभन्दा बढी चिन्ता लागेको र प्रायः मेरा लागि प्रार्थना गर्ने गरेको बताउनुभयो। उहाँलाई म यो आघात सहन नसकेर परमेश्‍वरबाट टाढा हुन्छु कि भन्ने डर थियो। जब उहाँले म अझै पनि परमेश्‍वरमा विश्‍वास गर्छु र आफ्नो कर्तव्य निर्वाह गर्दैछु भन्ने सुन्नुभयो, उहाँ धेरै खुसी हुनुभयो। हामी लुगा फेर्ने कक्षमा हुँदा उहाँको हाडछाला मात्र देखेर मेरो हृदय भतभती पोल्यो। उहाँ पछाडि फर्कँदा, मैले उहाँको देब्रे हँसुलीको हड्डीमा एउटा दाग देखेँ। त्यो दाग कालो थियो र हड्डी भाँचिएजस्तै बिचमा खाडल परेको थियो। उहाँलाई त्यो अवस्थामा देख्दा मलाई असह्य भयो। मैले आँसु थाम्दै उहाँलाई सोधेँ: “तपाईँको यो दाग कसरी बस्यो? के प्रहरीले तपाईँलाई कुटे? के यो अझै दुख्छ?” म चिन्तित हुँला भनेर आमा डराउनुभयो, त्यसैले उहाँले यो ठीक छ र निको भइसक्यो भन्नुभयो। धेरै वर्षपछि मात्र मैले थाहा पाएँ, पछिल्लो पटक पक्राउ परेपछि मेरी आमालाई क्रूर यातना दिइएको रहेछ, र एक जना पेसेवर तालिमप्राप्त प्रहरीले उहाँको काँधमा ३० पटक मुक्का हानेको रहेछ, जसले गर्दा उहाँको शरीरका धेरै हड्डीहरू भाँचिएका र चर्किएका थिए, उहाँको काँध फुस्किएको थियो र ढाडका धेरै हड्डीहरू सरेका थिए। उहाँ झन्डै मारिनुभएको थियो। परमेश्‍वरको सुरक्षाले गर्दा, मेरी आमा चमत्कारिक रूपमा पूर्ण निको हुनुभयो र उहाँका भाँचिएका सबै हड्डीहरू पूर्ण रूपमा जोडिए। जेलका डाक्टरहरूसमेत उहाँ कति छिटो निको हुनुभयो भनेर छक्क परेका थिए। म परमेश्‍वरप्रति धेरै कृतज्ञ थिएँ!

मेरी आमा भर्खरै छुट्नुभएकोले, प्रहरीले सायद अझै पनि उहाँको निगरानी गरिरहेको थियो। मेरो सुरक्षाका लागि, हामी केही समयका लागि छुट्टिनुपर्ने भयो। त्यो समय मेरा लागि धेरै गाह्रो थियो। म साँच्चै उहाँको साथमा बस्न र उहाँको राम्रो हेरचाह गर्न चाहन्थेँ। तर ठूलो रातो अजिङ्गरको सतावटको कारण, मैले छोरीको रूपमा आफ्नो जिम्मेवारीसमेत पूरा गर्न सकिनँ। मैले हृदयमा गहिरो पीडा महसुस गरेँ। घर फर्किँदा बाटामा, आमाको कमजोर शरीर र उहाँको हँसुलीको हड्डीमा भएको दाग दुईवटा तस्बिरजस्तै मेरो दिमागमा बारम्बार झल्किरहेका थिए। हरेक पटक तस्बिर झल्किँदा, यसले पीडाको नयाँ लहर ल्याउँथ्यो। ती प्रहरीहरूले उहाँलाई कसरी यातना दिए होलान् र कस्तो क्रूर व्यवहार गरे होलान् भनेर म कल्पनासमेत गर्न सक्दिनथेँ। मलाई अत्यन्तै रिस उठ्यो। ठूलो रातो अजिङ्गर कति क्रूर र दुष्ट छ! परमेश्‍वरका वचनको एउटा खण्ड मेरो दिमागमा आयो: “त्यसैले देहधारी परमेश्‍वर पूर्ण रूपमा लुकेर रहनु त्यति अचम्मको कुरा होइन: पिशाचहरू निर्दयी र अमानवीय हुने यो जस्तो अन्धकारको समाजमा अलिकति पनि सङ्कोच नमानी मानिसहरूलाई मार्ने शैतानका राजाले एउटा यस्तो परमेश्‍वरको अस्तित्व कसरी सहन गर्न सक्थ्यो, जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्थ्यो? यी चाकरहरू! तिनीहरू दयाको बदलामा घृणा गर्छन्, तिनीहरूले धेरै पहिले नै परमेश्‍वरलाई शत्रुका रूपमा व्यवहार गर्न थालेका हुन्, तिनीहरू परमेश्‍वरसित दुर्व्यवहार गर्छन्, तिनीहरू चरम रूपमा बर्बर छन्, तिनीहरूमा परमेश्‍वरप्रति अलिकति पनि आदर छैन, तिनीहरू आक्रमण र लुटपाट गर्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, र तिनीहरू निर्दोष मानवजातिलाई जाँचमा पारेर अचेत बनाउँछन्। के प्राचीनका पुर्खाहरू? के प्रिय अगुवाहरू? तिनीहरू सबै परमेश्‍वरको विरोध गर्छन्! तिनीहरूको हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। के धार्मिक स्वतन्त्रता? के नागरिकहरूका वैधानिक अधिकार र हितहरू? ती सबै दुष्टतालाई ढाकछोप गर्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। मैले ठूलो रातो अजिङ्गरको परमेश्‍वरको प्रतिरोध गर्ने र मानिसहरूलाई हानि पुर्‍याउने पिशाची सारलाई स्पष्ट रूपमा देखेँ। ती प्रहरीहरूले मेरी आमा, एक निहत्था अधबैँसे महिलालाई, केवल परमेश्‍वरमा विश्‍वास गरेको कारणले, उहाँ बाँच्नुहुन्छ कि मर्नुहुन्छ भन्ने वास्तै नगरी निर्दयतापूर्वक यातना दिए। यसले मलाई धेरै रिस उठायो। मानवजातिलाई परमेश्‍वरले बनाउनुभएको हो, त्यसैले पक्कै पनि हामीले परमेश्‍वरमा विश्‍वास र उहाँको आराधना गर्नुपर्छ, तर ठूलो रातो अजिङ्गरले हामीलाई यातना दिन र क्रूर व्यवहार गर्न कुनै कसर बाँकी राख्दैन, र हामीलाई परमेश्‍वरलाई इन्कार गर्न र विश्‍वासघात गर्न बाध्य पार्छ। तिनीहरू कति घृणित, दुष्ट र निर्दयी छन्! म सरकारी अधिकारी र प्रहरीहरू सबै असल मानिसहरू हुन् भन्ने सोच्थेँ। ठूलो रातो अजिङ्गरद्वारा सताइएपछि मात्र मैले के बुझेँ भने नागरिकहरूलाई कानुनी अधिकार र धार्मिक स्वतन्त्रता छ भन्ने चिनियाँ कम्युनिस्ट पार्टीका दाबीहरू धोकापूर्ण मखुण्डोबाहेक केही होइनन्। तिनीहरू उन्मत्त भई विश्‍वासीहरूलाई पक्राउ गर्छन्, सताउँछन्, यातना दिन्छन् र कुटपिट गर्छन्, र तिनीहरूलाई सिध्याउन आतुर छन्। तिनीहरू परमेश्‍वरको प्रतिरोध गर्ने पिशाचहरूको झुण्डबाहेक केही होइनन्! मैले तिनीहरू सबैलाई मेरो हृदयको गहिराइबाटै घृणा गरेँ र म आफ्नो हृदय परमेश्‍वरलाई सुम्पन, अर्पणका साथ उहाँलाई पछ्याउन र आफ्नो कर्तव्य पूरा गर्न चाहन्थेँ।

सन् २०१३ मा, मेरी आमा फेरि पक्राउ पर्नुभयो। सुरुमा म अलि चिन्तित भएँ। मैले सोचेँ, “के मेरी आमालाई फेरि यातना दिइनेछ? के उहाँलाई फेरि जेल सजाय दिइनेछ? के जेलमा उहाँको शरीरले अझै केही वर्ष थाम्न सक्ला?” मैले यस्तो सोचिरहँदा, मलाई तुरुन्तै के महसुस भयो भने मेरी आमा परमेश्‍वरकै अनुमतिले पक्राउ पर्नुभएको हो। मैले समर्पित भएर परमेश्‍वरको अभिप्राय खोज्नुपर्छ। मैले परमेश्‍वरका वचन सम्झेँ: “के तिमीहरूले तिमीहरूका लागि तयार पारिएका आशिष्‌हरू कहिल्यै स्वीकार गरेका छौ? के तिमीहरूले तिमीहरूका निम्ति गरिएका प्रतिज्ञाहरू कहिल्यै पछ्याएका छौ? मेरो ज्योतिको मार्गदर्शनमा, तिमीहरूले अन्धकारका शक्तिहरूको जकडलाई अवश्यै तोड्नेछौ। तिमीहरूले अन्धकारबीच ज्योतिको मार्गदर्शन अवश्यै गुमाउनेछैनौ। तिमीहरू अवश्यै यावत् थोकका मालिक बन्‍नेछौ। तिमीहरू अवश्यै शैतानको अघि विजेता बन्‍नेछौ। ठूलो रातो अजिङ्गरको देशको पतन हुँदा, तिमीहरू मेरो विजयको प्रमाणका रूपमा दश हजारौँ मानिसमाझ अवश्यै उभिनेछौ। सिनिमको भूमिमा तिमीहरू अवश्यै दृढ र अटल हुनेछौ। तिमीहरूले सहने कष्टहरूका कारण, तिमीहरू मेरा आशिष्‌हरूका उत्तराधिकारी हुनेछौ, र सम्पूर्ण ब्रह्माण्डभित्र मेरो महिमाको ज्योतिलाई अवश्यै चम्काउनेछौ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १९)। परमेश्‍वरका वचनले मलाई मेरी आमा यसपटक परमेश्‍वरको अनुमतिले पक्राउ पर्नुभएको हो भन्ने बुझ्न मद्दत गरे। परमेश्‍वरले हाम्रो आस्थालाई सिद्ध पार्न, र हामीलाई सत्यता प्राप्त गर्न र उहाँका लागि विजयी गवाही दिन सक्षम पार्न ठूलो रातो अजिङ्गरको सतावट प्रयोग गर्नुहुन्छ। मैले कयौँ पटक पक्राउ परेका र अन्ततः शैतानको अन्धकारमय प्रभावले बाँधिन छोडेका विश्‍वासीहरूबारे मेरा ब्रदर-सिस्टरहरूको सङ्गति पनि सम्झेँ। जतिसुकै पटक पक्राउ परे तापनि, छुटिसकेपछि उनीहरूले अझ पनि परमेश्‍वरमा नै विश्‍वास गरे र आफ्ना कर्तव्य निर्वाह गरे, अनि छुटकारा र स्वतन्त्र महसुस गरे। यो परमेश्‍वरको मुक्ति थियो। परमेश्‍वरको अभिप्राय बुझेपछि, मैले अझ धेरै शान्त महसुस गरेँ। मैले मेरी आमाका लागि प्रार्थना गरेँ, र परमेश्‍वरलाई मेरी आमाको रक्षा गर्न बिन्ती गरेँ ताकि उहाँ ठूलो रातो अजिङ्गरको अन्धकारमय प्रभावसँग नडराउनुहोस्, र उहाँका लागि जोडदार गवाही दिन सक्नुहोस्। यसपटक म मेरी आमाबाट कति समय छुट्टिनुपर्नेछ भन्ने मलाई थाहा थिएन, तर मेरो हृदयमा शान्ति थियो। आमाबारेका चिन्ताहरू छोडेर, म आफ्नो कर्तव्य निर्वाहमा तल्लीन भएँ।

पछि, आमाले मलाई प्रहरीले उहाँको कुनै पुरानो रेकर्ड छ कि भनेर फाइल जाँच गर्दा, चमत्कारिक रूपमा केही पनि भेट्टाउन नसकेको बताउनुभयो। आमाले उहाँका विगतका दुई पक्राउमा, उहाँलाई सङ्कष्टबाट पार हुन परमेश्‍वरले कसरी मार्गदर्शन गर्नुभयो भन्ने कुरा व्यक्तिगत रूपमा अनुभव गरेको र परमेश्‍वरका चमत्कारिक कार्यहरू देखेको कुरा भन्नुभयो। उहाँले परमेश्‍वरको सर्वशक्तिमानता र सार्वभौमिकताबारे अझ राम्रो बुझाइ प्राप्त गर्नुभयो र परमेश्‍वरमाथिको उहाँको विश्‍वास अझ बलियो भयो। जब प्रहरीले उहाँलाई कसरी सुसमाचार प्रचार गर्नुभयो भनेर सोधे, तब मेरी आमाले साहसपूर्वक तिनीहरूको अगाडि परमेश्‍वरको कामको गवाही दिनुभयो। मेरी आमाको अनुभवमार्फत, मैले परमेश्‍वर कति बुद्धिमान् हुनुहुन्छ भन्ने देखेँ। उहाँले हामीलाई थप साहस र बुद्धि दिन र परमेश्‍वरमाथिको हाम्रो आस्था बढाउन ठूलो रातो अजिङ्गरको सतावट प्रयोग गर्नुभयो। हामीले खुट्याउने क्षमता पनि प्राप्त गर्‍यौँ, र ठूलो रातो अजिङ्गरको पिशाची सारलाई स्पष्ट देख्यौँ, र हामीले यसलाई हाम्रो हृदयको गहिराइबाटै घृणा र अस्वीकार गर्‍यौँ। ठूलो रातो अजिङ्गर परमेश्‍वरको हातको एउटा गोटी मात्र हो। यसले परमेश्‍वरको कामलाई बाधा पुर्‍याउन र पथच्युत गर्न हरसम्भव उपाय प्रयोग गर्छ, तर यसका प्रयासहरूले परमेश्‍वरका चुनिएका मानिसहरूको सिद्धताका लागि सेवा मात्र पुर्‍याउँछन्। यो एउटा कागजी बाघ हो! परमेश्‍वरको सर्वशक्तिमानता र बुद्धिको साक्षी भइसकेपछि, मैले परमेश्‍वरलाई पछ्याउने अझ बढी विश्‍वास पाएँ। मैले परमेश्‍वरका वचन सम्झेँ: “जब म औपचारिक रूपमा मेरो काम सुरु गर्छु, सबै मानिस मेरो चालसँगै चल्छन्, यसरी कि ब्रह्माण्डभरिका मानिसहरू आफूलाई मसँगै व्यस्त राख्छन्, सारा ब्रह्माण्ड ‘उल्लास’ को स्थितिमा हुन्छ, र मानिस मद्वारा अघि बढाइन्छ। परिणामस्वरूप, ठूलो रातो अजिङ्गर आफै समेत मद्वारा अस्तव्यस्तता र अलमलको स्थितिमा पुऱ्याइन्छ, र त्यसले मेरो काममा सेवा गर्छ, र अनिच्छुक भए पनि त्यो आफ्नै चाहनाहरूको पछि लाग्न असमर्थ हुन्छ, बरु मैले चाहेअनुसार मलाई योजनाबद्ध गर्न दिनुबाहेक त्योसित अरू कुनै विकल्प हुँदैन। मेरा सबै योजनामा, त्यो ठूलो रातो अजिङ्गर मेरो प्रतिभार हो, मेरो शत्रु तर मेरो नोकर पनि हो; त्यसैले, मैले त्यसबाट मेरा ‘मागहरू’ कहिल्यै खुकुलो पारेको छैन। यसैकारण मेरो देहधारणको कामको अन्तिम चरण त्यसको घरमा पूरा हुन्छ—ठूलो रातो अजिङ्गरलाई उचित रूपमा मेरो सेवा गर्न यो अझ बढी अनुकूल हुन्छ, जसको माध्यमबाट म त्यसलाई विजय गर्नेछु र मेरो योजना पूरा गर्नेछु” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २९)। ठूलो रातो अजिङ्गरको सतावटले मलाई अन्य बालबालिकाभन्दा बढी कष्ट दिएको हुन सक्छ, तर पीडा र कमजोरीका क्षणहरूको बाबजुद, म अझ बलियो भएकी छु। यी अनुभवहरू मेरा लागि धेरै बहुमूल्य भएका छन्। तिनले परमेश्‍वर मात्र सधैँ मेरो साथमा हुनुहुन्छ र मलाई साँचो सहारा दिनुहुन्छ भन्ने गहिरो विश्वास दिलाएका छन्। जबसम्म हामी परमेश्‍वरमाथिको आस्था गुमाउँदैनौँ, तबसम्म उहाँले हामीलाई कठिनाइ र सङ्कष्टबाट पार हुन मार्गदर्शन गर्नुहुनेछ, र हामी उहाँका कार्यहरूको साक्षी हुन सक्छौँ। म परमेश्‍वरमा भर पर्न, आस्थाका साथ उहाँलाई दृढतापूर्वक पछ्याउन, आफ्नो कर्तव्य राम्ररी निर्वाह गर्न र उहाँको प्रेमको प्रतिदान गर्न तत्पर छु!


५८. सुपरिवेक्षण छल्नुका पछाडि वास्तवमा के लुकेको हुन्छ?

लिन वेइ, चीन

जुन २०२१ मा, म प्रचारक चुनिएँ। सुरुमा, मलाई आफ्नो कामसँग परिचित थिइनँ, त्यसैले मैले विनम्र भएर मेरा सहकर्मीहरूबाट सिकेँ। केही समयपछि, मेरो जिम्मेवारीमा रहेका मण्डलीहरूका केही कामले नतिजाहरू दिए। तर, कतिपय काममा भने खासै प्रगति भएको थिएन। एउटा भेलामा, माथिल्लो तहका अगुवाले मलाई सोध्नुभयो, “यो समयावधिमा तपाईँले के काम गर्नुभएको छ? मण्डलीमा कामका विभिन्न पक्षहरू कसरी अघि बढ्दै छन्?” मैले मनमनै सोचेँ, “मैले काम सम्हालेदेखि, मलजल गर्ने व्यक्तिहरूको संवर्धनमा कुनै प्रगति भएको छैन। म अहिले यो कुरा उल्लेख गर्ने छैनँ, नत्र अगुवाले मलाई काम राम्रोसँग गरिरहेकी छैन भन्नुहुन्छ र कम ठान्नुहुन्छ। तर सुसमाचारको काम र मण्डलीको शुद्धीकरणको काममा भने केही नतिजा आएका छन्। मैले यी कुराहरूबारे बताए भने, अगुवामा पक्कै पनि मेरो राम्रो छाप पर्नेछ, र उहाँले म यो कर्तव्यका लागि सक्षम छु भन्ने ठान्नुहुनेछ।” त्यसैले, मैले नतिजाहरू हासिल भएका कामका बारेमा मात्र कुरा गरेँ। अगुवाले त्यसपछि मलाई मलजल गर्ने व्यक्तिहरूको संवर्धन कसरी अघि बढ्दै छ भनेर सोध्नुहोला भन्ने मैले अपेक्षा नै गरेकी थिइनँ। मैले मनमनै सोचेँ, “यदि अगुवाले मैले संवर्धनका लागि उपयुक्त कुनै पनि उम्मेदवार भेट्टाएकी छैन भन्ने थाहा पाउनुभयो भने, के उहाँले ममा कार्य सामर्थ्यको कमी छ भन्नुहोला?” त्यसैले मैले भनेँ, “म अहिले मानिसहरू खोज्दै छु।” यो सुनेपछि, अगुवाले विस्तृत रूपमा सोध्नुभएन। उहाँले मलाई चाँडोभन्दा चाँडो मानिसहरूको संवर्धन गर्न आग्रह मात्र गर्नुभयो। म मेरो हृदयमा भित्रभित्रै खुसी थिएँ, र आखिरमा म उम्कन सफल भएँ भनेर सोचेँ। अकस्मात्, अगुवाले मलाई फेरि सोध्नुभयो, “के भेला हुने घरहरूमा कुनै सुरक्षा जोखिमहरू छन्?” यो सुन्नेबित्तिकै म आत्तिएँ। केही घरमा वास्तवमै सुरक्षा जोखिमहरू थिए, तर हामीले उपयुक्त घरहरू फेला पार्न नसकेकाले, तिनैले काम चलाइरहेका थियौँ। यदि मैले साँचो कुरा बताएँ भने, अगुवाले मेरो बारेमा के सोच्नुहोला? के उहाँले मलाई जानाजान सिद्धान्तहरू उल्लङ्घन गरेकी र सुरक्षालाई विचार नगरेकी भन्नुहोला? के उहाँले मेरो काटछाँट गर्नुहोला? त्यो बेला, मलाई भित्रभित्रै केही प्रतिरोधको महसुस भयो, “उहाँले किन यति विस्तृत प्रश्नहरू सोध्दै हुनुहुन्छ?” त्यसैले मैले झूट बोलेँ र भनेँ, “एउटा त्यस्तो अवस्था छ, तर हामीले त्यो एक पटक मात्र प्रयोग गरेका छौँ। म फर्केपछि त्यसलाई सच्याउनेछु।” अगुवाले मेरो मनको कुरा बुझेजस्तै देखिन्थ्यो। उहाँले मेरो काटछाँट गर्दै भन्नुभयो, “भेला हुने घर असुरक्षित छ भन्ने तपाईँलाई राम्ररी थाहा छ, तैपनि तपाईँ अझै त्यसलाई प्रयोग गरिरहनुभएको छ। यदि केही भइहाल्यो भने, त्यसको परिणाम सोच्नै नसकिने हुन्छ! के तपाईँले त्यो बेहोर्न सक्नु हुनेछ? साथै, संवर्धनका लागि उपयुक्त मलजल गर्ने व्यक्तिहरू अझै भेटिएका छैनन्। के यो काममा ढिलाइ गर्नु होइन र?” अगुवाले यसो भनेको सुनेर, म झन् आत्तिएँ, “अगुवाले मलाई पहिलो पटक भेट्दा नै ममा यति धेरै समस्या पत्ता लगाउनुभयो। अब म कसरी मुख देखाउन सक्छु? के अगुवाले म यो कर्तव्यका लागि योग्य छैन भन्नुहोला?” सोही समयमा, मैले मनमनै आफ्नो बचाउ पनि गरेँ, “मैले कामको जिम्मा लिएको धेरै समय भएको छैन, त्यसैले केही काम राम्रोसँग नहुनु स्वाभाविक हो। के मेरा अन्य कामले नतिजाहरू दिएका छैन र? तपाईँले मलाई अलिकति समय दिनुपर्छ ताकि म बिस्तारै गर्न सकूँ।” मैले आफूले भर्खरै तालिम लिन सुरु गरेकी छु र अझै पनि केही सिद्धान्त बुझेकी छैन भनेर स्पष्टीकरण दिएँ। अगुवाले सुन्नुभयो र त्यसपछि केही सिद्धान्तबारे मसँग सङ्गति गर्नुभयो। त्यो कुरा त्यहीँ सकियो।

केही दिनपछि, ती माथिल्लो तहका अगुवा केही मामिला सम्हाल्न हाम्रो मण्डलीमा आउनुभयो। कुराकानीकै क्रममा, उहाँले मेरो जिम्मेवारीमा रहेका क्षेत्रका कति जना अगुवा र कामदारहरूलाई पदोन्नति र संवर्धन गर्न सकिन्छ, र कोही निष्कासित गरिनुपर्ने वा नयाँ काममा खटाइनुपर्ने छन् कि भनेर सोध्नुभयो। मैले मनमनै सोचेँ, “अघिल्लो पटक अगुवाले कामको जानकारी लिँदा, मेरा धेरै समस्या र विचलन खुलासा भएका थिए। उहाँले फेरि किन सोधिरहनुभएको छ? म केही अगुवा र कामदारसँग नियमित सम्पर्कमा छैन, र तिनीहरूलाई पदोन्नति र संवर्धन गर्न सकिन्छ कि सकिँदैन भन्नेमा म त्यति पक्का छैन। आफ्ना कर्तव्यमा राम्रा नतिजाहरू नल्याउने अगुवा र कामदारहरूको हकमा, तिनीहरूलाई नयाँ काममा खटाइनुपर्छ कि पर्दैन भनेर म अहिले नै राम्ररी जोख्न सक्दिनँ। म के भनौँ? मलाई थाहा छैन भनूँ त, अगुवाले मैले वास्तविक काम गरिरहेकी छैन भन्ने ठान्नुहुनेछ। थाहा छ भनूँ त, मैले विवरणहरू स्पष्ट रूपमा बताउन सक्नेछैन।” त्यसैले, मैले झारा टार्ने तरिकाले जवाफ दिएँ, “मैले यो कुरा खुट्याउन सक्दिनँ, म यसलाई राम्ररी जोख्न सक्नेछैन।” अगुवाले यी प्रश्नहरूको जवाफ आफूले पाउन नसक्ने देख्नुभयो, र उहाँले अरू केही सोध्नुभएन। त्यसपछि, मलाई आफ्नो मनोवृत्ति गलत रहेको महसुस भयो, र अलि आत्मग्लानि भयो। अगुवाले मण्डलीको कामको विवरण मात्र बुझ्न चाहनुभएको थियो, र मलाई केही पनि थाहा नभएको त होइन। मैले किन इमानदारीसाथ कुरा गर्न सकिनँ?

भोलिपल्ट, अगुवाले मलाई सङ्गतिका लागि भेट्नुभयो र सोध्नुभयो, “कामको अवस्थाबारे रिपोर्ट गर्दा तपाईँले किन साँचो कुरा भन्नुभएन, र तपाईँले जिम्मेवारी लिएको काममा मानिसहरूले सुपरिवेक्षण र जाँच गरून् भन्ने किन चाहनुहुन्न? यो कस्तो स्वभाव हो?” यो सुन्दा, मेरो मुटु ढुकढुक गर्न थाल्यो। “अब अगुवाले मेरो बारेमा के सोच्नुहोला? मैले वास्तविक काम गरिरहेकी छैन, र उहाँलाई कामको सुपरिवेक्षण गर्न पनि दिएकी छैन। यो पक्कै पनि गम्भीर विषय हो!” त्यसैले, मैले सतर्क हुँदै जवाफ दिएँ, “म निकै छली भएकी रहेछु भन्ने म भर्खर बुझ्दैछु।” अगुवाले गम्भीर हुँदै भन्नुभयो, “तपाईँमा साँच्चै नै छली स्वभाव छ। तर तपाईँले सुपरिवेक्षणको कामप्रति प्रतिरोध महसुस गरिरहनुभएको छ र मानिसहरूलाई कामको प्रगति बुझ्न दिइरहनुभएको छैन। यसले मण्डलीको कामको कार्यान्वयनमा बाधा पुर्‍याइरहेको छ। यसले ख्रीष्टविरोधीको स्वभाव प्रकट गरिरहेको छ। तपाईँले राम्ररी आत्मचिन्तन गर्नुपर्छ!” अगुवाको कुरा सुन्दा, मेरो हृदयमा केही डर पस्यो। समस्याको प्रकृति यति गम्भीर होला भन्ने मैले अपेक्षा नै गरेकी थिइनँ। मैले हृदयमा परमेश्‍वरलाई प्रार्थना गरेँ र मेरा आफ्नै समस्याहरू बुझ्न मलाई अगुवाइ गर्नुहोस् भनी परमेश्‍वरसँग बिन्ती गरेँ। पछि, अगुवाले मेरा लागि परमेश्‍वरका वचनको एउटा खण्ड खोजिदिनुभयो, जसले मलाई मेरो आफ्नै भ्रष्ट स्वभावबारे केही बुझ्न सहायता गर्‍यो। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधी जुनसुकै काममा संलग्‍न भए पनि, ऊ माथिले यसबारे थप कुरा थाहा पाउनेछ र सोधपुछ गर्नेछ भनेर डराउँछ। यदि माथिले कामको स्थिति वा कर्मचारी नियुक्तिबारे सोधपुछ गर्‍यो भने, तिनीहरूले केही सानातिना कुराहरूको झाराटारुवा विवरण दिनेछन्, अर्थात् माथिले थाहा पाउँदा केही नहुने र थाहा पाउँदा पनि कुनै दुष्परिणाम आउँदैन भन्ने तिनीहरूलाई लागेका कुराहरूको विवरण दिनेछन्। यदि माथिले अरू बाँकी कुराबारे सोधपुछ गर्‍यो भने, उसले तिनीहरू उसको कर्तव्य र उसको ‘आन्तरिक मामला’ मा हस्तक्षेप गर्दै छन् भन्‍ने ठान्छ। उसले तिनीहरूलाई थप कुरा भन्‍नेछैन, बरु गुँगोको नाटक गर्दै धोका दिनेछ र कुराहरू ढाकछोप गर्नेछ। … त्यसकारण काम गर्ने क्रममा उसको उद्देश्य के हुन्छ? आफ्नो हैसियत र रोजीरोटी जोगाउने उद्देश्य हुन्छ। उसले जेजस्ता खराब कुराहरू गरे पनि, आफूले गर्ने कामको अभिप्राय र मनसाय मानिसहरूलाई बताउँदैन। उसलाई त ती कुराहरू कडाइका साथ गोप्य राख्‍नुपर्छ; उसका लागि ती कुराहरू गुप्त जानकारी हुन्। यस्ता मानिसहरूका लागि सबैभन्दा संवेदनशील विषय के हो? के हो भने, जब तैँले तिनीहरूलाई यस्तो प्रश्‍न गर्छस्, ‘तपाईं आजभोलि के गर्दै हुनुहुन्छ? के तपाईंले आफ्नो कर्तव्य निर्वाह गर्दा कुनै परिणामहरू प्राप्त गर्नुभएको छ? के तपाईंको कामको क्षेत्रमा कुनै बाधा वा अवरोधहरू आएका छन्? तपाईंले तिनलाई कसरी सम्हाल्नुभयो? के तपाईं आफ्नो काममा जहाँ हुनुपर्ने हो त्यहाँ हुनुहुन्छ? के तपाईंले आफ्नो कर्तव्य बफादारीसाथ पूरा गरिरहनुभएको छ? के तपाईंको कामका निर्णयहरूले परमेश्‍वरको घरका हितहरूमा घाटा ल्याएका छन्? के मानकअनुरूप नभएका अगुवाहरूलाई बर्खास्त गरिएको छ? के तुलनात्मक रूपमा सत्यता पछ्याउने राम्रा क्षमताका मानिसहरूलाई बढुवा र संवर्धन गरिएको छ? के तपाईंले तपाईंप्रति अटेरी मानिसहरूलाई दबाउनुभएको छ? तपाईंलाई आफ्नो भ्रष्ट स्वभावबारे के थाहा छ? तपाईं कस्तो व्यक्ति हुनुहुन्छ?’ यी विषयहरू तिनीहरूका लागि सबैभन्दा संवेदनशील विषय हुन्। यी प्रश्‍नहरू सोधिनु नै तिनीहरूका लागि सबैभन्दा डरलाग्दो कुरा हो, त्यसकारण, तैँले प्रश्‍न सोधुन्जेल पर्खनुको सट्टा, तिनीहरू हतारहतार आफूलाई ढाकछोप गर्ने अर्को विषय खोज्छन्। तिनीहरू तँलाई सबै माध्यमद्वारा बहकाउँदै अहिले वास्तवमा परिस्थिति कस्तो छ भनेर जान्‍नबाट रोक्‍न चाहन्छन्। तिनीहरूले तँलाई सधैँ अन्धकारमा राखिरहेका हुन्छन्, र तँलाई तिनीहरू आफ्नो काममा कति अघि बढेका छन् भन्‍ने कुरा जान्नबाट सधैँ रोक्‍ने गर्छन्। तिनीहरूमा अलिकति पनि पारदर्शिता हुँदैन। के त्यस्ता मानिसहरूमा परमेश्‍वरप्रति साँचो विश्‍वास हुन्छ? के तिनीहरूमा परमेश्‍वरको डर हुन्छ? हुँदैन। तिनीहरू कहिल्यै सक्रिय रूपमा कामको रिपोर्ट गर्दैनन्, न त आफ्नो कामका दुर्घटनाहरूबारे नै सक्रिय रूपमा रिपोर्ट गर्छन्; तिनीहरू आफ्नो काममा आइपरेका चुनौती र अन्योलबारे कहिल्यै सोध्‍ने, खोज्‍ने, वा खुलस्त कुरा गर्ने गर्दैनन्, बरु ती कुराहरू ढाकछोप गर्ने, अरूको आँखामा छारो हाल्‍ने र छल गर्ने हदसम्म जान्छन्। तिनीहरूको काममा कुनै पारदर्शिता हुँदैन, र माथिबाट तिनीहरूलाई तथ्यगत रिपोर्ट र विवरण दिन दबाब दिइएपछि मात्रै तिनीहरूले मन नलागी-नलागी अलिअलि बताउनेछन्। तिनीहरू आफ्नो प्रतिष्ठा र हैसियतसँग सम्बन्धित कुनै पनि समस्याहरूबारे कुरा गर्नुभन्दा बरु मर्न चाहन्छन्—तिनीहरू यसबारे एक शब्द नबोली मर्नेछन्। बरु, तिनीहरू नबुझेको बहाना गर्छन्। के त्यो ख्रीष्टविरोधी स्वभाव होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग दुई))। परमेश्‍वरका वचनबाट, मैले के देखेँ भने ख्रीष्टविरोधीहरू सधैँ माथिले तिनीहरूको कामबारे सोधपुछ गर्ला र तिनीहरूको कामको स्थिति थाहा पाउला भनेर डराउँछन्। तिनीहरू आफूले नगरेका कामहरू, वा आफ्ना कमीकमजोरी र त्रुटिहरू खुलासा हुने कुराले असाध्यै डराउँछन्। आफ्नो प्रतिष्ठा र हैसियत जोगाउन, तिनीहरूले ढाकछोप र चालबाजी गर्न आफ्नो सम्पूर्ण प्रयास लगाउँछन् ताकि मानिसहरूले साँचो कुरा थाहा नपाऊन्। मैले आफैलाई सम्झिएँ। म पनि त्यस्तै थिएँ। अगुवाले मेरो कामबारे थाहा पाउन खोज्दा, ममा कार्य सामर्थ्य छ भनेर प्रमाणित गर्न, मैले नतिजाहरू आएका कामका बारेमा अगुवालाई रिपोर्ट गर्न अग्रसरता देखाएँ। तर, नतिजाहरू नआएका कामका बारेमा भने मैले मुख खोलिनँ। अगुवाले मलाई मलजल गर्ने व्यक्तिहरूको संवर्धनको प्रगतिबारे सोध्दा, म कठिनाइहरूमाझ जिइरहेकी छु र वास्तविक काम गरिरहेकी छैन भन्ने मलाई राम्ररी थाहा हुँदाहुँदै पनि, साँचो कुरा बताएँ भने अगुवाले मेरो काटछाँट गर्नुहुनेछ भन्ने डरले म छली बनेँ, र यो काम अघि बढिरहेको छ भनेँ, यसले अगुवालाई म वास्तविक काम गरिरहेकी छु भन्ने भ्रममा पार्‍यो। यसरी, अगुवाको मनमा मेरो छवि जोगाउन सक्छु भन्ने मैले ठानेँ। जब अगुवाले भेला हुने घरहरू सुरक्षित छन् कि छैनन् भनेर सोध्नुभयो, तब मलाई के चिन्ता लाग्यो भने यदि अगुवाले वास्तविक अवस्था थाहा पाउनुभयो भने, उहाँले मलाई सिद्धान्तविहीन भई काम गरेको भन्दै मेरो काटछाँट गर्नुहुनेछ। त्यसैले मैले तथ्यहरू लुकाएँ र गोलमटोल कुरा गरेँ। मैले समस्याका महत्त्वपूर्ण पक्षहरूलाई छल्दै अगुवालाई मैले यो एक पटक मात्रै सिद्धान्तअनुसार काम गर्न चुकेकी हुँ भन्ने सोच्न बाध्य पारेँ। मैले अगुवालाई मूर्ख बनाएँ र यसबाट उम्कने कोसिस गरेँ। जब अगुवाले मेरो काटछाँट र खुलासा गर्नुभयो, मैले अब म यसलाई ढाकछोप गर्न सक्दिनँ भन्ने देखेँ। म इज्जत जाला भनेर डराएँ र त्यसैले बहाना बनाउँदै मैले कर्तव्य निर्वाह गर्न थालेको धैरे समय भएको छैन र मैले सिद्धान्तहरू बुझेकी छैन भनेँ। साथै, जब माथिल्लो तहका अगुवाले मलाई मेरो जिम्मेवारीमा रहेका क्षेत्रका अगुवा र कामदारहरूबारे सोध्नुभयो, तब आफूलाई केही मानिसलाई बुझेकी छैन भन्ने थाहा हुँदाहुँदै पनि म झाराटारुवा बनेँ, र मैले तिनीहरूलाई ठम्याउन र भित्रसम्म चिन्न सकेकी छैन भनेँ। मैले आफ्नो प्रतिष्ठा र हैसियत जोगाउन, कामका विचलन र त्रुटिहरू लुकाउने मौका पाउनेबित्तिकै आफू छल र चालबाजीमा लिप्त भएको देखेँ। म साँच्चै नै अति चिप्ले र छली थिएँ! वास्तवमा, अगुवाहरूले कामको अवस्थाबारे सोध्नु एकदमै उचित हो। काममा विचलन र समस्याहरू आउनु पनि सामान्य हो। जबसम्म म आफूले गर्न नभ्याएका वा राम्ररी गर्न नसकेका कामहरू बुझ्न र तिनलाई सच्याउन सक्छु, तबसम्म त्यो ठीकै हुन्छ। तर, मैले तिनलाई सही रूपमा लिन सकिनँ र मण्डलीको कामलाई फाइदा पुग्ने गरी कसरी काम गर्ने भन्नेबारे सोचिनँ। बरु, आफ्नो प्रतिष्ठा र हैसियत जोगाउन, म खुलेआम छल र चालबाजीमा लिप्त भएँ। मैले कामका विचलन र त्रुटिहरू लुकाउन आफ्नो सम्पूर्ण प्रयास लगाएँ। अगुवाले ती कुरा पत्ता लगाउनुहोला भनेर म असाध्यै डराएँ। यसको नतिजास्वरूप, अगुवाले काममा रहेका समस्याहरू बुझ्न सक्नुभएन, र तिनलाई तुरुन्तै सङ्गति गरेर समाधान गर्न सक्नुभएन। मैले जे गरिरहेकी थिएँ त्यसले मण्डलीको काममा बाधा पुर्‍याइरहेको थियो। मैले परमेश्‍वरको प्रतिरोध गरिरहेकी थिएँ! ममा परमेश्‍वरको डर मान्ने हृदय फिटिक्कै थिएन। मैले जे प्रकट गरेँ त्यो ख्रीष्टविरोधीको स्वभाव थियो।

पछि, मैले परमेश्‍वरका वचनको अर्को खण्ड पढेँ, र प्रतिष्ठा र हैसियतलाई पछ्याउँदा हुने हानि र परिणामहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “यदि तँ सत्यतालाई प्रेम गर्ने व्यक्ति होस् भने, तैँले सत्यता अभ्यास गर्नका निम्ति विभिन्‍न कष्ट सहन सक्नेछस्। त्यसको अर्थ आफ्नो प्रतिष्ठा र हैसियत गुमाउनुपर्‍यो अनि अरूबाट अपमान र गिल्ला सहनुपर्‍यो भने पनि, तैँले नराम्रो मान्‍नेछैनस्, अनि तैँले के सोच्नेछस् भने जबसम्म तँ सत्यता अभ्यास गर्न र परमेश्‍वरलाई सन्तुष्ट पार्न सक्षम हुन्छस्, तबसम्म त्यो काफी छ। सत्यतालाई प्रेम गर्नेहरूले सत्यता अभ्यास गर्न र इमानदार मानिस हुन रोज्छन्। यो सही मार्ग हो र यो परमेश्‍वरद्वारा आशिषित हुन्छ। यदि व्यक्तिले सत्यता प्रेम गर्दैन भने, उसले के रोज्छ? तिनीहरूले आफ्नो प्रतिष्ठा, हैसियत, मर्यादा र निष्ठाको खोल कायम राख्‍न झुटहरू प्रयोग गर्न रोज्छन्। यसका लागि बरु तिनीहरू सत्यता अभ्यास गर्नुभन्दा छली मानिस हुन्छन् अनि परमेश्‍वरद्वारा घृणा र इन्कार गरिन्छन्। त्यस्ता मानिसहरू सत्यताप्रति वितृष्णा राख्ने र परमेश्‍वरलाई इन्कार गर्नेहरू हुन्। तिनीहरू आफ्नै प्रतिष्ठा र हैसियत रोज्छन्; तिनीहरू छली मानिस बन्‍न चाहन्छन्। तिनीहरू परमेश्‍वर खुसी बन्‍नुहुन्छ कि हुन्‍न वा उहाँले तिनीहरूलाई मुक्ति दिनुहुन्छ कि हुन्‍न भनेर वास्ता गर्दैनन्। के त्यस्ता मानिसहरूले परमेश्‍वरबाट अझै पनि मुक्ति पाउन सक्छन् त? निश्‍चय नै सक्दैनन्, किनकि तिनीहरूले गलत मार्ग रोजेका छन्। तिनीहरू ढाँटेर अनि छल गरेर मात्र जिउन सक्छन्; तिनीहरू हरदिन झूट बोल्ने र त्यसलाई ढाकछोप गर्ने, अनि आफ्नो सफाइ दिन दिमाग खियाउने पीडादायी दिनहरू मात्र बिताउन सक्छन्। यदि तँ झूटहरूले तैँले चाहने प्रतिष्ठा, हैसियत, आडम्बर र घमण्ड कायम राख्‍न सक्छन् भनेर सोच्छस् भने, तँ पूरै गलत छस्। वास्तवमा, झूटहरू बोलेर, तैँले आफ्नो आडम्बर र घमण्ड अनि आफ्नो मर्यादा र निष्ठा कायम राख्‍न नसक्‍ने मात्र होइन, त्योभन्‍दा पनि खराब कुरा त, तैँले सत्यता अभ्यास गर्ने र इमानदार व्यक्ति बन्‍ने मौका पनि गुमाउँछस्। तैँले त्यो बेला आफ्नो प्रतिष्ठा, हैसियत, आडम्बर, र घमण्ड कायम राख्न सके पनि, तैँले सत्यता त्यागेको र परमेश्‍वरलाई धोका दिएको हुन्छस्। यसको मतलब, तैँले उहाँबाट मुक्ति पाउने र सिद्ध पारिने तेरो मौका पूर्णतया गुमाएको हुन्छस्, जुन सबैभन्दा ठूलो क्षति र अनन्त पछुतो हो। छलीहरूले यो कहिल्यै छर्लङ्ग देख्नेछैनन्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरका वचनबाट मैले के बुझेँ भने परमेश्‍वरले इमानदार मानिसहरूलाई प्रेम गर्नुहुन्छ, तर छली मानिसहरूलाई घृणा र तिरस्कार गर्नुहुन्छ। यदि कसैले आफ्नो प्रतिष्ठा र हैसियत जोगाउन निरन्तर झूट र चालबाजी प्रयोग गर्छ भने, त्यो व्यक्ति छली हो र उसले मुक्ति पाउन सक्दैन। मैले सोचेँ, मण्डलीको स्थिति बुझ्न सकियोस् भनेर अगुवाले कामबारे सोधपुछ र फलोअप गर्नुभएको थियो। अलिकति पनि समझ भएको जोकोहीले पनि सत्यनिष्ठ भएर जवाफ दिनुपर्थ्यो। तर, अगुवाले मेरो काममा भएका विचलन र समस्याहरू थाहा पाउनुहोला र यसले अगुवाको मनमा मबारे रहेको राम्रो छापमा असर पार्ला भनेर म असाध्यै डराएँ। मैले राम्रो खबर मात्र रिपोर्ट गरेँ, कुनै समस्या उल्लेख गरिनँ, र कुराहरू लुकाउन गोलमटोल जवाफ दिएँ। उदाहरणका लागि, मानिसहरूको संवर्धन गर्ने विषय। मलाई राम्ररी थाहा थियो, म कठिनाइहरूबीच जिइरहेकी छु र मैले त्यो कार्यान्वयन गरेकी छैन, तर मैले झूट बोलेँ र काम अघि बढाइरहेकी छु भनेँ। भेला हुने घरको विषय पनि थियो। मैले एक पटकभन्दा बढी सिद्धान्तविपरित त्यसको प्रयोग गरेकी थिएँ, र ती जानिबुझी गरिएका उल्लङ्घनहरू थिए। तर, मैले अगुवासँग कुतर्क गरेँ, र मलाई सिद्धान्तहरू थाहा थिएन भनेँ। मैले साँचो कुरा नबताएको कारण, अगुवाले वास्तविक अवस्था बुझ्न सक्नुभएन, र काममा भएका विविध समस्या र विचलनहरूलाई तुरुन्तै समाधान गर्ने उहाँसँग कुनै उपाय भएन। समस्याहरू आउनेबित्तिकै, तिनले काममा बाधा पुर्‍याउँथे। यसो गरेर, म परमेश्‍वरको प्रतिरोध गरिरहेकी थिएँ। म परमेश्‍वरमा मप्रति घृणा जगाउँदै थिएँ। तथ्यहरू लुकाएर आफ्नो प्रतिष्ठा र हैसियत जोगाउन मैले झूटको सहारा लिएँ। मानिसहरूलाई मूर्ख बनाएर आफ्नो प्रतिष्ठा र हैसियत जोगाउन सक्छु भन्ने मैले ठानेँ। तर, तथ्यहरूले के प्रमाणित गरे भने हरेक पटक मैले झूट बोल्दा र चालबाजी गर्दा, अगुवाले मलाई छर्लङ्गै देख्नुहुन्थ्यो। मैले आफ्नो प्रतिष्ठा र हैसियत जोगाउन असफल मात्र भइनँ, उल्टै आफैलाई अझ बढी मूर्ख बनाएँ। म झूट र चालबाजीमा संलग्न भएकीले, मेरो विवेकले मलाई धिक्कार्‍यो। मैले खुलासा भएका र हटाइएका झूटा अगुवाहरू र ख्रीष्टविरोधीहरूबारे सोचेँ। आफ्नो प्रतिष्ठा र हैसियत जोगाउन र मानिसहरूको हृदयमा आफ्नो छवि स्थापित गर्न, तिनीहरू कर्तव्य निर्वाह गर्दा परमेश्‍वरको छानबिन स्वीकार गर्दैनन्, र आफ्ना ब्रदर-सिस्टरहरूको सुपरिवेक्षण स्वीकार गर्दैनन्। तिनीहरूले आफ्नो काम पूर्ण रूपमा लथालिङ्ग पारे पनि, अरू कसैले थाहा नपाओस् भनेर अझै त्यसलाई ढाकछोप गर्छन्। फलस्वरुप, तिनीहरूले मण्डलीको काममा गम्भीर हानि पुर्‍याउँछन्, र अन्तमा, तिनीहरू बर्खास्त हुन्छन् र हटाइन्छन्। के मेरो व्यवहार तिनीहरूको जस्तै थिएन र? आफ्नो प्रतिष्ठा र हैसियत जोगाउन, म बारम्बार आफ्नो काममा भएका विचलन र त्रुटिहरू लुकाउन छली बनेँ। मैले मानिसहरूलाई ठगेँ र परमेश्‍वरसँग छल गर्ने कोसिस गरेँ। यदि मैले पश्चात्ताप गरिनँ भने, म पक्कै पनि परमेश्‍वरद्वारा तिरस्कृत हुनेथिएँ, र मैले मुक्तिको मौका गुमाउनेथिएँ।

मेरो उपासनाको समयमा, मैले परमेश्‍वरका यी वचनहरू पढेँ: “परमेश्‍वरको घरले कर्तव्य पूरा गर्ने मानिसहरूलाई सुपरिवेक्षण गर्ने, अवलोकन गर्ने, र बुझ्ने प्रयास गर्ने गर्छ। के तिमीहरू परमेश्‍वरको घरको यो सिद्धान्त स्विकार्न सक्षम छौ? (छौँ।) यदि परमेश्‍वरको घरले तँलाई सुपरिवेक्षण, अवलोकन, र बुझ्ने प्रयास गर्नुलाई तैँले स्विकार्न सक्छस् भने, त्यो गजबको कुरा हो। यसले तँलाई आफ्नो कर्तव्य पूरा गर्नमा, मानक पूरा गर्ने गरी कर्तव्य पूरा गर्न र परमेश्‍वरका अभिप्रायहरू पुरा गर्न सक्षम हुनमा मदत गर्छ। यसबाट तँलाई फाइदा र सहयोग पुग्छ, यसमा कुनै पनि घाटा छैन। तैँले एक पटक यो सिद्धान्त बुझिसकेपछि, अगुवा, कामदार, र परमेश्‍वरका चुनिएका मानिसहरूको सुपरिवेक्षणप्रति तँमा प्रतिरोध वा सावधानीको भावना हटिसकेको हुनुपर्ने होइन र? कहिलेकाहीँ कसैले तँलाई बुझ्ने प्रयास गर्दा, अवलोकन गर्दा, र तेरो कामलाई सुपरिवेक्षण गर्दा पनि, यो तैँले मनमा लिनुपर्ने कुरा होइन। म किन यसो भन्दै छु? किनभने अहिलेका तेरा कामहरू, तैँले निभाउने कर्तव्य, र तैँले गर्ने कुनै पनि काम कुनै एक व्यक्तिको निजी मामला वा व्यक्तिगत जागिर होइन; ती परमेश्‍वरको घरको कामसँग सम्‍बन्धित हुन्छन् र परमेश्‍वरको कामको एउटा पाटोसँग जोडिएका हुन्छन्। त्यसकारण, जब कसैले तँसँग खुला हृदयले कुरा गर्ने र यस दौरान तेरो अवस्था कस्तो छ भनेर पत्ता लगाउने कोसिस गर्दै तँलाई थोरै सुपरिवेक्षण गर्छ वा नियालेर हेर्छ, वा तँलाई गहिराइमा बुझ्ने प्रयास गर्छ, अनि कहिलेकाहीँ तिनीहरूको मनोवृत्ति केही कठोर भएको बेला तिनीहरूले तँलाई अलि काटछाँट गर्छन्, अनुशासनमा राख्छन्, र हप्काउँछन्, तब यो सबै परमेश्‍वरको घरको कामप्रतिको तिनीहरूको कर्तव्यनिष्ठ र जिम्मेवार मनोवृत्तिकै कारणले गर्दा हो। तैँले कुनै नकारात्मक विचारहरू बोक्नु हुँदैन, र नकारात्मक भावनाले प्रतिक्रिया दिनु हुँदैन। यदि अरूले तँलाई सुपरिवेक्षण, अवलोकन र बुझ्ने प्रयास गर्दा तैँले त्यसलाई स्विकार्न सक्छस् भने त्यसको अर्थ के हुन्छ? त्यसको अर्थ, तैँले आफ्नो हृदयमा परमेश्‍वरको छानबिनलाई स्विकार्छस् भन्‍ने हुन्छ। यदि मानिसहरूले तँलाई सुपरिवेक्षण, अवलोकन र बुझ्ने प्रयास गर्दा तैँले त्यो स्विकार्दैनस्, र तैँले यी सबैको विरोध समेत गर्छस् भने, के तँ परमेश्‍वरको छानबिन स्वीकार गर्न सक्षम हुन्छस्? परमेश्‍वरको छानबिन मानिसहरूले तँलाई बुझ्ने प्रयास गरेको भन्दा विस्तृत, गहन र सही हुन्छ; परमेश्‍वरका मागहरू ज्यादा निश्‍चित, कठोर, र गहन हुन्छन्। यदि तैँले परमेश्‍वरका चुनिएका मानिसहरूद्वारा गरिने सुपरिवेक्षण समेत स्विकार्न सक्दैनस् भने, तैँले परमेश्‍वरको छानबिन स्विकार्छु भनेर गरेको दाबी खोक्रा शब्दहरू मात्र हुँदैनन् र? परमेश्‍वरको छानबिन र जाँचलाई स्वीकार गर्न सक्षम हुनका निम्ति, सर्वप्रथम तैँले परमेश्‍वरको घर, अगुवा र कामदारहरू वा दाजुभाइ-दिदीबहिनीहरूद्वारा गरिएको सुपरिवेक्षणलाई स्विकार्नैपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (७))। परमेश्‍वरका वचनबाट मैले के बुझेँ भने हरेकमा भ्रष्ट स्वभाव हुन्छ, र आफ्ना कर्तव्य निर्वाह गर्दा प्रायः नचाहेरै पनि झाराटारुवा बन्छन्। तिनीहरू प्रायः आफ्नै विचारका आधारमा सिद्धान्तहरू उल्लङ्घन हुने काम गर्छन्, जसले मण्डलीको कामलाई हानि पुर्‍याउँछ। सत्यता प्राप्त गर्नुअघि, कोही पनि भरपर्दो हुँदैन। त्यसैले, हामीले आफ्ना कर्तव्य निर्वाह गर्दा अगुवा र हाम्रा ब्रदर-सिस्टरहरूको सुपरिवेक्षण स्वीकार गर्नुपर्छ। यो मण्डलीको काम र हाम्रो व्यक्तिगत जीवन प्रवेश दुवैका लागि फाइदाजनक हुन्छ। यो यस पटकजस्तै हो, अगुवाले तुरुन्तै कामबारे पत्ता लगाएर अनुगमन गरेका कारणले, मैले अन्ततः मानिसहरूको संवर्धन गर्ने मेरो काम अघि नबढेको र यसले काममा बाधा पुर्‍याइरहेको थाहा पाएँ। अगुवाले अनुगमन गरेर कामबारे पत्ता लगाएपछि मात्र मलाई जरुरीपनको केही बोध भयो, र काममा ठूलो क्षति हुन नदिन म त्यसलाई तुरुन्तै कार्यान्वयन गर्न चाहन्थेँ। साथै, मैले विना सिद्धान्त भेला हुने घरहरू छानेकी थिएँ। यदि अगुवाले बारम्बार नसोधेको भए, म आफूलाई छुट दिइराख्थेँ र सिद्धान्त उल्लङ्घन गरेर काम गरिरहन्थेँ। एक पटक ठूलो रातो अजिङ्गरको धरपकड हामीमाथि आइपरेको भए र मण्डलीको काममा क्षति पुगेको भए, पछुताउनु धेरै ढिलो भइसक्थ्यो। साथै, मण्डलीका अगुवाहरूको अवस्थाबारे मैले बुझेकी थिइनँ। संवर्धन गर्नुपर्ने कतिपयलाई संवर्धन गरिएको थिएन भने को निष्कासित हुनुपर्छ भन्नेबारे म स्पष्ट थिइनँ। म पूर्ण रूपमा अन्योलमा थिएँ। यस्तो अवस्था हुँदाहुँदै पनि, मैले अझै कुराहरू लुकाउने कोसिस गरेँ। यदि अगुवाले कामबारे नसोधेको भए, मेरो कर्तव्य निर्वाहमा यति धेरै विचलन र त्रुटि छन् भन्ने मैले कहिल्यै थाहा पाउने थिइनँ, र म परिस्थिति बदल्न चिन्तित हुने र जुर्मुराउने थिइनँ। मेरो हकमा भन्नुपर्दा, राम्रो काम नगरेको कारण मलाई नयाँ काममा खटाइने वा बर्खास्त गरिने सम्भावना धेरै थियो। मैले के देखेँ भने माथिल्लो तहका अगुवाले तुरुन्तै अनुगमन गरेर कामबारे पत्ता नलगाएको भए, मैले सिद्धान्तबमोजिम कर्तव्य पूरा गर्न सक्ने नै थिइनँ। मैले मेरो भ्रष्ट स्वभावमा भर परेर दुष्ट काम गर्ने र परमेश्‍वरको प्रतिरोध गर्ने मात्रै थिएँ। मैले अहिले आएर बुझेँ, अगुवाले मेरो कामको सुपरिवेक्षण र जाँच गर्दा, त्यो उहाँले मलाई कम ठानिरहेको होइन, न जानाजानी मलाई लज्जित पारिरहेको हो। त्यो त उहाँले आफ्नो कामप्रतिको जिम्मेवारीहरू पूरा गरिरहनुभएको हो। उहाँले मलाई कर्तव्य राम्ररी निर्वाह गर्न मद्दत गरिरहनुभएको, र मण्डलीका हितहरूको रक्षा गरिरहनुभएको हो। यो एउटा सकारात्मक कुरा हो। तर, मैले यसप्रति प्रतिरोध महसुस गरेँ, र भाग्ने कोसिस गरेँ। यसो गर्दा, म सत्यताप्रति वितृष्ण थिएँ। म परमेश्‍वरसँग लडिरहेकी थिएँ! म आफ्नो इज्जत र हैसियतको ख्याल गरेर अगुवाको सुपरिवेक्षणको कामबाट भागिरहन हुँदैनथ्यो। मैले आफ्नो काममा भएका विचलन र त्रुटिहरूलाई सही रूपमा लिनुपर्थ्यो। त्यसपछि, मैले भेलाका लागि सुरक्षा जोखिम भएको घर परिवर्तन गरेँ, र मलजल गर्ने व्यक्तिहरूको संवर्धनमा देखिएका वास्तविक परिस्थिति र कठिनाइहरूबारे अगुवालाई रिपोर्ट गरेँ। अगुवाले मैले सिद्धान्तबमोजिम मानिसहरू छनोट नगरिरहेकी, र मानिसहरूप्रति मेरा मापदण्डहरू निकै उच्च रहेको कुरा औँल्याउनुभयो। उहाँले मसँग सिद्धान्तहरूबारे सङ्गति पनि गर्नुभयो, र मसँगै बसेर मानिसहरू छनोट गर्नुभयो। अन्तमा, हामीले संवर्धन गरिन सक्षम रहेका मानिसहरू छान्यौँ।

पछि, मैले परमेश्‍वरका थप वचन पढेँ: “तैँले जस्तोसुकै समस्याहरूको सामना गरे पनि, तिनलाई समाधान गर्न तैँले सत्यताको खोजी गर्नैपर्छ, तैँले कदापि छद्मभेष धारण गर्नु वा अरूको सामु झूटो स्वरूप प्रस्तुत गर्नु हुँदैन। चाहे त्यो तेरा कमीहरू होऊन्, तेरा अपर्याप्तताहरू होऊन्, तेरा त्रुटिहरू होऊन्, वा तेरा भ्रष्ट स्वभावहरू नै किन नहोऊन्, तैँले यी सबै कुराहरूका बारेमा खुलेर सङ्गति गर्नैपर्छ। तिनलाई ढाकछोप नगर्। आफूलाई कसरी खोल्ने भनी सिक्नु जीवन प्रवेशतर्फको पहिलो कदम हो, र यो पहिलो तगारो हो, जसलाई पार गर्न सबैभन्दा कठिन हुन्छ। तैँले यो तगारो पार गरेपछि, सत्यतामा प्रवेश गर्न सजिलो हुनेछ। जब तैँले यो कदम चाल्छस्, तब यसले के सङ्केत गर्नेछ? यसले के सङ्केत गर्नेछ भने, तँ आफ्नो हृदय खोलिरहेको छस्, र तेरा हरेक पक्षलाई—चाहे त्यो असल होस् वा खराब, सकारात्मक होस् वा नकारात्मक—अरू मानिसहरू र परमेश्‍वरले देख्‍ने गरी उदाङ्गो पारिरहेको र खोलिरहेको छस्, परमेश्‍वरबाट कुनै कुरा लुकाइरहेको वा ढाकछोप गरिरहेको, परमेश्‍वरप्रति कुनै छद्मभेष, छल, वा कपट प्रयोग गरिरहेको छैनस्, र त्यसरी नै अरू मानिसहरूसँग पनि स्पष्ट भइरहेको छस्। यसरी, तँ ज्योतिमा जिउनेछस्; परमेश्‍वरले तेरो छानबिन त गर्नुहुन्छ नै, तेरा कार्यहरूमा सिद्धान्त र पारदर्शिता छ भनी अरू मानिसहरूले पनि देख्नेछन्। तैँले आफ्नो प्रतिष्ठा, छवि, र हैसियतको रक्षा गर्न कुनै पनि विधिहरू प्रयोग गर्नु आवश्यक छैन, न त तैँले आफ्ना गल्तीहरूलाई कुनै किसिमले लुकाउनु वा ढाकछोप गर्नु नै आवश्यक छ। तँ यी व्यर्थका प्रयासहरूमा संलग्न हुनु आवश्यक छैन। यदि तँ यी कुराहरू त्याग्न सक्छस् भने, तेरो जीवन निकै तनावरहित, बन्धन र पीडाबाट मुक्त बन्नेछ, र तँ पूर्ण रूपमा ज्योतिमा जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “सधैँ आफ्नै खातिर काम गर्ने र निरन्तर आफ्नै हितहरूको ख्याल गर्ने नगर्; आफ्नो घमण्ड, ख्याति, र हैसियतको बारेमा सोच्दै नसोच्, र आफ्ना व्यक्तिगत हितहरूको ख्याल नगर्। तैँले सबैभन्दा माथि परमेश्‍वरको घरका हितहरूको ख्याल गर्नुपर्छ, र तिनलाई आफ्नो प्राथमिकता बनाउनुपर्छ। तैँले परमेश्‍वरका अभिप्रायहरूको ख्याल गर्नुपर्छ र सबैभन्दा माथि तैँले आफ्नो कर्तव्य निर्वाहमा अशुद्धताहरू थिए कि थिएनन्, तँ अर्पित थिइस् कि थिइनस्, तैँले आफ्ना जिम्मेवारीहरू पूरा गरिस् कि गरिनस्, र तैँले आफ्नो सर्वस्व दिइस् कि दिइनस्, साथै तैँले आफ्नो कर्तव्य र मण्डलीको कामका बारेमा पूर्ण हृदयले सोच्दै आएको छस् कि छैनस् भनी मनन गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनले कर्तव्य राम्ररी निर्वाह गर्ने अभ्यासको मार्ग औँल्याए। हामीले परमेश्‍वरको छानबिन स्वीकार गर्नुपर्छ, र आफ्नो प्रतिष्ठा र हैसियतका लागि गोप्य हत्कण्डा वा चालबाजीहरू प्रयोग गर्नु हुँदैन। हामीले मण्डलीका हितहरूलाई प्राथमिकता दिनुपर्छ, र आफूले नबुझेका वा गर्न नसकेका कुराहरूबारे तुरुन्तै खुलेर कुरा गर्नुपर्छ र खोजी गर्नुपर्छ। हामीले राम्ररी पूरा नगरिएका कामका सवालमा आफूलाई ढाकछोप वा लुकाउने गर्नु हुँदैन, र कामलाई सबैभन्दा बढी फाइदा पुग्ने तरिकाले कार्य गर्नुपर्छ। यसरी आत्मआचरण गर्दा थकाइ लाग्दैन, र हामीले आफ्ना कर्तव्य निर्वाहमा परमेश्‍वरको अनुमोदन प्राप्त गर्न सक्छौँ।

पछि, अगुवाहरूले मलाई भेटेर कामबारे बुझ्न खोज्दा होस् वा कामको अनुगमन गर्न पत्र पठाउँदा होस्, म सधैँ सचेत भई आफ्नो भ्रष्ट स्वभावविरुद्ध विद्रोह गर्थेँ र सही मनोवृत्ति बनाउँथेँ। एक पटक, माथिल्लो तहका अगुवाहरूले हामीलाई कामका कयौँ पक्षहरूको रिपोर्ट बुझाउनु र यदि कामको कुनै पक्षले राम्रा नतिजाहरू ल्याएका छैनन् भने, त्यसको कारण खोल्नु भन्ने व्यवहोराको पत्र पठाउनुभयो। मैले मनमनै सोचेँ, “गएको दुई हप्तादेखि, म शुद्धीकरणको काम कार्यान्वयन गर्नमा व्यस्त रहेकी छु। मैले अन्य कामहरूको अनुगमन गर्ने मौका पाएकी छैन। एउटा मण्डलीमा अगुवाहरूको कमी छ, र त्यहाँ अझै चुनाव भएको छैन। मैले मलजल गर्ने काम र सुसमाचारको कामको पनि खासै अनुगमन गरेकी छैन। मलाई यी कामका यी क्षेत्रहरूको अवस्थाबारे धेरै थाहा छैन। यति धेरै काम बाँकी हुँदा म कसरी रिपोर्ट बुझाउन सक्छु? यदि अगुवाहरूले थाहा पाउनुभयो भने, के उहाँहरूले मैले वास्तविक काम गरिरहेकी छैन र म यो कामका लागि सक्षम छैन भन्नुहुनेछ? अहिलेका लागि नगरेका कामहरूको रिपोर्ट नबुझाऊँ र ती पूरा भएपछि मात्र रिपोर्ट गरूँ, त्यसो गरे कसो होला?” त्यसपछि मैले आफ्नो विचार बदलेँ र सोचेँ, “यो गलत हो! के म तथ्यहरू लुकाउन, छली बन्न र चालबाजी गर्न खोज्दै छैन र?” त्यस बेला, मलाई आफ्नो स्थिति सही नरहेको महसुस भयो। मैले हतारहतार परमेश्‍वरलाई प्रार्थना गरेँ। मैले परमेश्‍वरका यी वचन सम्झेँ: “सत्यता अभ्यास गर्न सक्‍नेहरूले आफूले गर्ने कामकुराहरूमा परमेश्‍वरको छानबिन स्विकार्न सक्छन्। जब तैँले परमेश्‍वरको छानबिन स्विकार्छस्, तेरो हृदय सोझो बन्‍नेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। त्यो साँचो हो। परमेश्‍वर हामीले हरेक काम उहाँको अघि गर्नुपर्छ र उहाँको छानबिन स्वीकार गर्नुपर्छ भन्ने माग गर्नुहुन्छ। मैले उप्रान्त मानिसहरूको अघि काम गरेर, तिनीहरूबाट प्रशंसा पाउनका लागि छली बन्न र चालबाजी गर्न हुँदैन। यसले परमेश्‍वरको घृणा निम्त्याउँछ। अरूले मेरा बारेमा जेसुकै सोचून्, मैले परमेश्‍वरका वचनअनुसार इमानदार मानिस बन्ने अभ्यास गर्नुपर्छ। कुराहरू स्पष्ट र तथ्यहरूसँग पूर्ण रूपमा मेल खाने हुनुपर्छ। यसो गर्नु मात्रै परमेश्‍वरको अभिप्रायअनुरूप हुन्छ। त्यसपछि मैले परमेश्‍वरलाई प्रार्थना गरेँ, “हे परमेश्‍वर, मैले केही काम राम्ररी गरेकी छैन र म रिपोर्ट नगरी त्यसलाई लुकाउन चाहन्छु। मलाई इज्जत र हैसियत त्याग्न, इमानदार मानिस हुने सत्यताको अभ्यास गर्न, र अगुवाहरूलाई सत्यनिष्ठ भएर स्थितिको रिपोर्ट गर्न अगुवाइ गर्नुहोस्।” प्रार्थना गरेपछि, मैले मण्डलीको कामको विविध पक्षहरूको अवस्था सत्यनिष्ठ भई लेखेँ र अगुवाहरूलाई पठाएँ। त्यसपछि, मैले छिटो गरेर आफ्नै समस्या र विचलनहरू संक्षेपीकरण गरेँ, र ती कामहरूको अनुगमन र व्यवस्थापनलाई निरन्तरता दिएँ। अन्तमा, मैले बाँकी रहेका सबै कामहरूको कार्यान्वयन पूरा गरेँ। यसरी अभ्यास गर्दा, मेरो हृदयमा धेरै चैन महसुस भयो। पछि, मैले जिम्मेवारी लिएका मण्डलीहरूका केही काम समयमै कार्यान्वयन हुन सकेनन्। अगुवाहरूको निरन्तर अनुगमन र सुपरिवेक्षणका कारण, उहाँहरूले मलाई तुरुन्तै काम गर्न र परिस्थिति बदल्न आग्रह गर्न सक्नुभयो। आफूले समाधान गर्न नसक्ने समस्याहरू भेट्टाउँदा, मैले तुरुन्तै अगुवाहरूलाई रिपोर्ट गर्थेँ, र उहाँहरूले मलाई अभ्यासको मार्ग देखाउनुहुन्थ्यो। उहाँहरूले मलाई मेरो काममा धेरै मार्गदर्शन र सहयोग दिनुभयो। अब, म हृदयको गहिराइदेखि नै अगुवाहरूले मेरो कामको सुपरिवेक्षण र अनुगमन गरेको स्वीकार गर्छु।

यो प्रकटीकरणद्वारा, मैले अन्ततः के देखेँ भने मेरो प्रकृतिमा, म सत्यतालाई प्रेम गर्दिनथेँ। प्रतिष्ठा र हैसियतका लागि, म झूट बोल्न, चालबाजी गर्न, काममा भएका त्रुटिहरू लुकाउन, र अगुवाहरूको सुपरिवेक्षणबाट भाग्न समेत पछि पर्दिनथेँ। म ख्रीष्टविरोधीहरूको मार्गमा हिँडिरहेकी थिएँ! साथै, मैले के पनि बुझेँ भने यदि मैले अगुवा र कामदारहरूको सुपरिवेक्षणविना कर्तव्य निर्वाह गरेँ भने, म काम राम्ररी गर्नै सक्ने छैन। अगुवा र कामदारहरूको सुपरिवेक्षण काम मेरा लागि ज्यादै फाइदाजनक रहेछ!


५९. मैले छोराछोरीप्रतिको मेरो ऋणी भावनालाई त्यागेँ

यी शान, चीन

सन् २००३ मा, मैले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गरेँ। प्रभु येशूको पुनरागमनलाई स्वागत गर्न पाउँदा म निकै उत्साहित थिएँ, अनि प्रभुमा भएका मेरा ब्रदर-सिस्टरहरूलाई यो खुसीको खबर तुरुन्तै सुनाउन चाहन्थेँ, ताकि उनीहरू सबै परमेश्‍वरको सामु आउन सकून्। त्यसैले, म तुरुन्तै सुसमाचार समूहमा सामेल भएँ।

सन् २००४ को मार्चमा, कामको आवश्यकताले गर्दा, म सुसमाचार प्रचार गर्न अन्य क्षेत्रहरूमा गएँ। त्यसबेला, म दृढ सङ्कल्पले भरिएकी थिएँ र सकेसम्म चाँडो बाहिर गएर सुसमाचार प्रचार गर्न चाहन्थेँ, ताकि मैले अझ धेरै मानिसहरूलाई परमेश्‍वरको आवाज सुन्न र आखिरी दिनहरूको परमेश्‍वरको मुक्ति स्वीकार गर्न मद्दत गर्न सकूँ। तर त्यसपछि मैले सोचेँ, “यदि म गएँ भने मेरा दुई छोराछोरीको हेरचाह कसले गर्ला? मेरी छोरी १३ वर्षकी र छोरा १२ वर्षको छ। उनीहरू सानो छँदादेखि नै मैले हुर्काएकी हुँ। मेरा श्रीमान्‌ दिनभरि काममा व्यस्त रहनुहुन्छ र उहाँले छोराछोरीप्रति कहिल्यै खासै चासो देखाउनुभएको छैन। यदि म आफ्नो कर्तव्य निर्वाह गर्न टाढा गएँ भने, उनीहरूले दिनको तीन छाक खाना खान पाउँछन् भनेर कसले सुनिश्‍चित गर्ला? यदि छोराछोरीको हेरचाह गर्ने कोही भएन र केही भइहाल्यो भने, के मैले आमाको रूपमा आफ्नो जिम्मेवारी पूरा गरिनँ भनेर मेरा श्रीमान् र सासूले भन्नुहुनेछैन र? मेरा आफन्त र छिमेकीहरूले पनि म असल आमा होइन भनेर भन्नेछन्।” जब मैले यस्तो सोचेँ, तब मेरो मनमा निकै अप्रिय अनुभूति भयो, मानौँ मेरो मुटुलाई ठूलो ढुङ्गाले थिचेको छ। म प्रार्थना गर्न परमेश्‍वरको सामु आएँ, “हे परमेश्‍वर, म सुसमाचार प्रचार गर्न टाढा जान चाहन्छु, तर मैले मेरा छोराछोरीको मोह त्याग्न सकिरहेकी छैन। म गइसकेपछि छोराछोरीको हेरचाह गर्ने कोही हुनेछैन भनेर मलाई डर लागिरहेको छ। मैले कसरी अभ्यास गर्ने? मलाई अन्तर्दृष्टि दिनुहोस् र मार्गदर्शन गर्नुहोस्।” प्रार्थना गरेपछि, मलाई परमेश्‍वरका यी वचनहरू याद आयो: “आफूलाई पूर्ण रूपमा मप्रति समर्पित गर्न अनि मेरो खातिर आफ्नो सबै कुरा अर्पण गर्न को साँच्चिकै सक्षम छ? तिमीहरू सबै आधा हृदयका छौ; तिमीहरूका विचारहरू परिवार, बाहिरी संसार, खाना र वस्‍त्रको बारेमा सोच्नमै घुमिरहन्छन्। तँ यहाँ मेरो सामु मेरो निम्ति कामकुरा गर्दैछस् भन्‍ने तथ्यको बाबजुद, हृदयमा तँ अझै घरमा रहेका आफ्ना श्रीमती, बालबच्चा र आमाबुबाको बारेमा सोचिरहेको छस्। के तिनीहरू तेरा सम्पत्ति हुन् र? किन तँ तिनीहरूलाई मेरो हातमा सुम्पिँदैनस्? के तँलाई मेरो भरोसा छैन? कि तँ मैले तेरो निम्ति अनुचित बन्दोबस्त गरिदिनेछु भनी डराउँछस्? तेरो देहको परिवार र तेरा प्रियजनहरू किन सधैँ तेरो दिमागमा आउँछन्? के मैले तेरो हृदयमा कुनै निश्चित ठाउँ ओगटेको छु? तैपनि तँ आफूभित्र मलाई प्रभुत्व जमाउन र तेरो सम्पूर्ण सत्त्व ओगट्न दिने दाबी गर्छस्—यी सबै छलीपूर्ण झूट हुन्! तिमीहरूमध्ये कति जना मण्डलीप्रति सम्पूर्ण हृदयले समर्पित छौ? अनि तिमीहरूमध्ये कसले आफ्नो बारेमा नभई आजको राज्यको बारेमा सोच्छौ? यसका बारेमा धेरै ध्यानपूर्वक विचार गर” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। परमेश्‍वरका वचनहरूबाट मैले परमेश्‍वर सृष्टिकर्ता हुनुहुन्छ, र उहाँ नै सबै मानिसहरूको नियतिमाथि सार्वभौम हुनुहुन्छ र उहाँले नै तीमाथि शासन गर्नुहुन्छ भन्‍ने बुझेँ, त्यसैले के मेरा दुई छोराछोरी पनि परमेश्‍वरकै हातमा थिएनन् र? मेरा छोराछोरीलाई भविष्यमा के हुनेछ भन्ने कुरा परमेश्‍वरले पहिले नै बन्दोबस्त गरिसक्नुभएको थियो। मैले चिन्ता लिनुको कुनै अर्थ थिएन। मैले परमेश्‍वरमा विश्‍वास गर्नुपर्थ्यो र मेरा छोराछोरीलाई उहाँमा सुम्पनुपर्थ्यो। त्यसैले, मैले मेरा दुई छोराछोरीका लागि व्यवस्था मिलाएँ र म ढुक्क भएर आफ्नो कर्तव्य निर्वाह गर्न बाहिर निस्किएँ।

सन् २००४ को हिउँदमा, मौसम निकै चिसो थियो। मैले केही ब्रदर-सिस्टरहरूले आफ्ना छोराछोरीका लागि जाडोको लुगा किन्न चाहेको कुरा सुनेँ, अनि मलाई मेरा दुई छोराछोरीको चिन्ता लाग्न थाल्यो। “जाडो छ, उनीहरूले न्यानो लुगा लगाएका छन् कि छैनन् होला? उनीहरूलाई चिसो लाग्ने हो कि?” त्यसैले मैले मेरो कामको लागि व्यवस्था मिलाएँ र म घर गएँ। जब म घर पुगेँ, तब मैले मेरा दुई छोराछोरीले खाना पकाउन र आफ्ना लुगा आफैँ धुन सिकिसकेका रहेछन्, अनि उनीहरू दुवैको स्वास्थ्य धेरै राम्रो रहेछ भन्‍ने देखेँ। मलाई परमेश्‍वरले भन्नुभएको यो कुरा याद आयो: “किन तँ तिनीहरूलाई मेरो हातमा सुम्पिँदैनस्? के तँलाई मेरो भरोसा छैन? कि तँ मैले तेरो निम्ति अनुचित बन्दोबस्त गरिदिनेछु भनी डराउँछस्? तेरो देहको परिवार र तेरा प्रियजनहरू किन सधैँ तेरो दिमागमा आउँछन्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। पहिले ममा धेरै कम विश्‍वास थियो, तर अहिले छोराछोरीले राम्रो गरिरहेको देखेपछि, म उनीहरूको मोह त्यागेर शान्त हृदयले मेरा कर्तव्यहरू निर्वाह गर्न सक्थेँ। पछि, जब मैले मेरा दुई छोराछोरीलाई अर्को पटक देखेँ, तब उनीहरू अग्ला भइसकेका थिए। उनीहरू बुबालाई पसलमा सामान बेच्न मद्दत गर्न मात्र सक्ने भएका थिएनन्, तर स्टकमा सामान कसरी खरिद गर्ने भनेर पनि सिकिसकेका थिए। वरपरका सबैले ती दुई छोराछोरी सक्षम र सिपालु भएको भन्दै प्रशंसा गर्थे। म धेरै खुसी भएँ र परमेश्‍वरप्रति कृतज्ञ भएँ। त्यसपछि, मैले मेरा दुई छोराछोरीलाई सुसमाचार प्रचार गरेँ। उनीहरूले यसलाई स्वीकार गरे र घरमै परमेश्‍वरका वचनहरू पढे।

सन् २०१२ को अन्त्यतिर, म घरबाट टाढा सुसमाचार प्रचार गरिरहँदा पक्राउ परेँ। मण्डलीको अगुवालाई घात गर्न लगाउन प्रहरीले मलाई एक हप्तासम्म यातना दियो, अनि त्यस अवधिमा मलाई धम्काउने र तर्साउने काम गरिरह्यो, म परमेश्‍वरमा विश्‍वास गर्ने भएकोले म राजनैतिक अपराधी हुँ र मजस्ता मानिसहरूलाई कम्तीमा तीनदेखि सात वर्षको जेल सजाय हुन्छ भनेर भन्यो। जब मैले यति धेरै वर्ष जेल सजाय हुने कुरा सम्झेँ, तब म निरन्तर रोइरहेँ। मैले मनमनै सोचेँ, “म पक्राउ परेकी छु भन्ने थाहा पाएपछि के मेरा दुई छोराछोरीले मेरो चिन्ता गर्लान्? यदि प्रहरीले उनीहरूले पनि परमेश्‍वरमा विश्‍वास गर्छन् भन्ने थाहा पायो भने, के उनीहरूलाई पनि पक्राउ गर्ला? यतिका वर्षसम्‍म मैले उनीहरूको राम्रो हेरचाह गरेकी छैन। यदि मैले उनीहरूलाई पनि समस्यामा पारेँ भने…” मैले यसबारे जति सोचेँ, मलाई उति नै दुःख लाग्यो। अचानक, केही दिनपछि, प्रहरीले मलाई हिरासत केन्द्रको ढोकामा लग्यो। मैले मेरी छोरीलाई देखेँ, र मेरा दुई छोराछोरीले मानिसहरू खोजेर र चिनजानको प्रयोग गरेर, धेरै दुःखकष्ट झेल्दै अनि ७० देखि ८० हजार युआन खर्च गरेर मलाई पुर्पक्षका लागि धरौटीमा छुटाएका रहेछन्, जसले गर्दा मैले १८ महिना बाहिरै सजाय काट्न पाएँ। जब म घर पुगेँ, तब मेरा श्रीमान्‌ले भन्नुभयो, “तिमीलाई त्यहाँबाट निकाल्न दुई छोराछोरीले धेरै दौडधुप गरे। उनीहरूले दिनहुँ यताउता सोधखोज गरिरहन्थे, अनि उनीहरूको मन कामधन्दामा पटक्कै थिएन। प्रहरीले तिमीलाई कुटेर मार्छ कि भन्ने डरले उनीहरू दिनभरि चिन्तित र भयभीत हुन्थे। हाम्रो छोराले त आफ्नो सर्वस्व बेचेर भए पनि तिमीलाई बाहिर निकाल्नेछु भनेर भन्थ्यो।” जब मैले श्रीमान्‌को मुखबाट यी कुराहरू सुनेँ, तब मैले आफूलाई रुनबाट रोक्नै सकिनँ। विगतमा, जब छोराछोरी किशोर अवस्थामा थिए तब म आफ्नो कर्तव्य निर्वाह गर्न घर छोडेर हिँडेकी थिएँ। यी वर्षहरूमा मैले उनीहरूको राम्रो हेरचाह गरेकी थिइनँ, अनि अहिले उनीहरूले मेरा लागि यति ठूलो मूल्यसमेत चुकाएका थिए। मलाई साँच्चै मैले उनीहरूलाई निराश पारेकी छु भन्ने महसुस भयो, अनि अबदेखि घरमै बसेर उनीहरूको राम्रो हेरचाह गर्न, उनीहरूका छोराछोरीको हेरचाह गर्न मद्दत गर्न र उनीहरूप्रतिको मेरो ऋण तिर्न केही काम गर्न चाहन्थेँ। मैले के अपेक्षा गरेकी थिइनँ भने, जब म घरमा बसेको दस दिन मात्र भएको थियो, तब एक्कासि पाँच-छ जना प्रहरीहरू मेरो घरभित्र हुर्रिएर पसे र मलाई पक्राउ गरेर फेरि हिरासत केन्द्रमा लगे। उनीहरूले मलाई छ दिनसम्म यातना दिए र सोधपुछ गरे, तर मैले उनीहरूलाई केही पनि नबताएपछि मलाई छोडिदिए। प्रहरीको गिरफ्तारीबाट बच्न, मसँग घर छोडेर मेरा कर्तव्यहरू निर्वाह गर्न अन्यत्र जानुबाहेक अरू कुनै विकल्प थिएन।

एकपटक, मैले घरको हालखबर बुझ्न छोरीलाई चिठी लेखेँ। छोरीले म घर छोडेर गएदेखि, प्रहरीहरूले उनीहरूलाई मेरो ठेगाना प्रकट गर्न बाध्य पार्न धेरै पटक घरमा आएका थिए भनेर भनिन्। सरकारले मेरो छोराको जागिर रोकिदिएको थियो, अनि मेरो गिरफ्तारीले गर्दा छोरीको सुरक्षामा जोखिम भएकोले उसले पनि भेलामा जान र आफ्ना कर्तव्यहरू निर्वाह गर्न छोडिदिएकी थिइन्। समय बित्दै जाँदा, मेरी छोरी कमजोर भइन्, अनि मेरो छोरा पनि अब भेलामा जान चाहँदैनथियो। चिठी पढेपछि, म धेरै दुःखी भएँ, र मैले मनमनै सोचेँ, “यदि मेरा दुई छोराछोरीले परमेश्‍वरमा विश्‍वास गरेनन् भने, के भविष्यमा उनीहरू असल परिणाम पाउन असमर्थ हुनेछैनन् र? यदि म घरमै भएको भए र मैले उनीहरूसँग परमेश्‍वरका वचनहरूबारे सङ्गति गरिरहेको भए, के उनीहरू अझै पनि परमेश्‍वरमा विश्‍वास गर्न र आफ्ना कर्तव्यहरू राम्ररी निर्वाह गर्न सक्षम हुनेथिएनन् र? म अन्य क्षेत्रहरूमा अरूलाई सुसमाचार प्रचार गर्दै दिन बिताउँछु, तर अहिले मेरा आफ्नै छोराछोरी कमजोर भएका छन्, र मैले उनीहरूलाई राम्ररी मद्दत वा सहयोग गरेकी छैन। म साँच्चै असल आमा होइन रहेछु।” त्यस समयमा, मेरो स्थिति खराब थियो, र मलाई मेरो कर्तव्य निर्वाह गर्न मन लाग्दैनथ्यो। नयाँ विश्वासीहरूलाई समयमै मलजल गरिएन, जसले गर्दा उनीहरूमध्ये कति जना नकारात्मक भए। यदि मैले आफ्नो स्थितिलाई बदलिनँ भने यो धेरै खतरनाक हुनेछ भन्‍ने मलाई थाहा थियो, त्यसैले मैले परमेश्‍वरलाई म आफूलाई बुझ्‍न र उहाँको अभिप्राय बुझ्‍नका लागि डोर्‍याउनुहोस् भनेर प्रार्थना गरेँ। मैले परमेश्‍वरका वचनहरूको एउटा खण्ड सम्झेँ र पढ्नका लागि पल्टाएँ। सर्वशक्तिमान्‌ परमेश्‍वर भन्‍नुहुन्छ: “यस वास्तविक समाजमा जिउने मानिसहरू शैतानद्वारा गहिरोसित भ्रष्ट पारिएका हुन्छन्। तिनीहरू शिक्षित भए पनि वा नभए पनि, तिनीहरूका विचार र दृष्टिकोणहरूमा परम्परागत संस्कृतिबाट आएका धेरै कुराहरू रहेका हुन्छन्। विशेषतः महिलाहरूले आफ्ना श्रीमान्‌को ख्याल गर्नुपर्ने र आफ्ना सन्तानलाई हुर्काउनुपर्ने, र उनीहरू असल श्रीमती र स्नेही आमा बन्नुपर्ने, आफ्नो सारा जीवन आफ्ना श्रीमान्‌ र सन्तानलाई समर्पित गर्नुपर्ने अनि उनीहरूका लागि जिउनुपर्ने हुन्छ। उनीहरूले घरायसी कामहरू सबै उचित तरिकाले सम्हाल्नुपर्छ, जस्तै परिवारको दैनिक खाना, धुने र सफा गर्ने काम। यो नै असल श्रीमती र स्नेही आमा हुनुको स्वीकार्य मानक हो। हरेक महिलाले पनि आफूले यही गर्नुपर्छ, र यदि आफूले त्यसो नगरे आफू असल नारी होइँदैन, र आफूले आफ्नो विवेक र नैतिकताको यो परम्परागत मानक उल्लङ्घन गरेको हुन्छ भनेर सोच्छे। कतिपय मानिसहरू यो नैतिक मानक उल्लङ्घन गर्नुलाई आफ्नो विवेकसँग मिलाउन सक्दैनन्; तिनीहरूलाई आफूले श्रीमान्‌ र सन्तानप्रति गलत गरेको, आफू असल नारी नभएको भन्‍ने लाग्नेछ। तर जब तैँले परमेश्‍वरमा विश्‍वास गर्छस्, उहाँका धेरै वचनहरू पढ्छस्, केही सत्यताहरू बुझ्छस्, र केही मामिलाहरू छर्लङ्गै बुझ्छस्, तब तैँले सोच्नेछेस्, ‘म एक सृजित प्राणी हुँ र मैले एक सृजित प्राणीको कर्तव्य निर्वाह गर्नुपर्छ, र परमेश्‍वरप्रति आफूलाई समर्पित गर्नुपर्छ।’ यस बेला, असल श्रीमती र स्नेही आमा हुनु, र सृजित प्राणीका रूपमा आफ्नो कर्तव्य निर्वाह गर्नुबीच कुनै द्वन्द्व छ? यदि तँ असल श्रीमती र स्नेही आमा हुन चाहन्छेस् भने, तँ पूर्णकालीन रूपमा आफ्नो कर्तव्य निर्वाह गर्न सक्दिनस्, तर यदि तँ पूर्णकालीन कर्तव्य निर्वाह चाहन्छेस् भने, तँ असल श्रीमती र स्नेही आमा बन्न सक्दिनस्। अब के गर्छेस्? यदि तँ आफ्नो कर्तव्य राम्ररी निभाउन र मण्डलीको कामका लागि जिम्मेवार बन्‍न, र परमेश्‍वरप्रति अर्पित हुन रोज्छस् भने, तैँले असल श्रीमती र स्नेही आमा हुन छोड्नैपर्ने हुन्छ। अब तँ के सोच्नेछेस्? तेरो मनभित्र कस्तो किसिमको अस्थिरता हुनेछ? के तँलाई आफूले आफ्नो सन्तान र श्रीमान्‌लाई निराश बनाएको महसुस हुनेछ? यो दोषीपन र असहजताको बोध कहाँबाट आउँछ? तैँले सृजित प्राणीको कर्तव्य पूरा नगर्दा, के तैँले परमेश्‍वरलाई निराश बनाएको छु भन्ने महसुस गर्छस्? तँमा दोषीपन वा धिक्कारको बोध हुँदैन किनकि तेरो मनमस्तिष्कमा सत्यताको नामनिसान केही छैन। त्यसैले, तँ के बुझ्छेस्? परम्परागत संस्कृति—असल श्रीमती र स्नेही आमा बन्‍नुपर्ने कुरा। त्यसैले तेरो दिमागमा ‘यदि म असल श्रीमती र स्नेही आमा होइन भने, असल वा सुशील नारी होइन’ भन्‍ने धारणा पलाउँछ। त्यसपछि तँ यो धारणाद्वारा बाँधिनेछेस् र जकडिनेछेस्, अनि तैँले परमेश्‍वरमा विश्‍वास गरेपछि र आफ्नो कर्तव्य निर्वाह गरेपछि पनि तँ त्यसरी नै बाँधिएकी र जकडिएकी हुनेछेस्। जब आफ्नो कर्तव्य निर्वाह गर्ने अनि असल श्रीमती र स्नेही आमा बन्ने कुराबीच द्वन्द्व हुन्छ, तब तैँले सायद मन नलागी-नलागी आफ्नो कर्तव्य निर्वाह गर्न वा परमेश्‍वरप्रति थोरै अर्पण देखाउन रोज्छेस्, तैपनि तेरो हृदयमा अझै पनि असहजताको अनुभूति र थोरै धिक्कार हुनेछ। तसर्थ, जब तँसँग कर्तव्य निर्वाह गर्ने क्रममा अलिअलि खालि समय हुन्छ, तब तँ आफ्ना सन्तान र श्रीमान्‌को हेरचाह गर्ने मौका खोज्नेछेस्, उनीहरूका लागि झन् बढी गर्न चाहनेछेस्, र अझ बढी कष्ट भोग्नुपरे पनि मनको शान्ति मिलेसम्म यसो गर्नु ठिकै हुन्छ भनी सोच्नेछेस्। के यो असल श्रीमती र स्नेही आमा बन्ने परम्परागत संस्कृतिको विचार र सिद्धान्तले ल्याएको होइन र? अब तैँले दुइटा डुङ्गामा खुट्टा हालेकी छस्, अर्थात् तँ आफ्नो कर्तव्य राम्रोसँग पूरा गर्न पनि चाहन्छेस् अनि असल श्रीमती र स्नेही आमा बन्न पनि चाहन्छेस्। तर परमेश्‍वरसामु हाम्रो एउटा मात्र जिम्मेवारी र दायित्व, एउटा मात्र मिशन छ: सृजित प्राणीको कर्तव्य राम्ररी पूरा गर्नु। के तैँले यो कर्तव्य राम्रोसँग पूरा गरेकी छस्? तँ किन फेरि मार्गबाट तर्किस्? के तँलाई हृदयमा साँच्चै दोषी र ग्लानि महसुस हुँदैन? किनकि तेरो हृदयमा सत्यताले अझै पनि जग बसालेको छैन, र त्यसमा सत्यताले अझै शासन गर्दैन, त्यसैले तँ आफ्नो कर्तव्य निर्वाह गर्दा बाटो बिराउन सक्छस्। अहिले तँ आफ्नो कर्तव्य पूरा गर्न सक्षम भए पनि, वास्तवमा अझै सत्यताका मानक र परमेश्‍वरका मागहरूभन्दा धेरै टाढा छस्। … हामीले परमेश्‍वरमा विश्‍वास गर्न सक्नु त उहाँद्वारा दिइएको अवसर हो; यसलाई परमेश्‍वरले नै तोक्‍नुभएको हो, र यो उहाँको अनुग्रह हो। त्यसकारण, तैँले अरू कसैप्रति आफ्नो दायित्व वा जिम्मेवारी पूरा गर्न आवश्यक छैन; तैँले सृजित प्राणीका रूपमा आफूले परमेश्‍वरप्रति पूरा गर्नुपर्ने कर्तव्य मात्र पूरा गर्नुपर्छ। मानिसहरूले अरू कुनै पनि कुराभन्दा माथि राखेर गर्नुपर्ने काम यही हो, र यो मानिसहरूले आफ्नो जीवनमा सबैभन्दा पूरा गर्नैपर्ने सबैभन्दा महत्त्वपूर्ण कुरा हो। यदि तैँले आफ्‍नो कर्तव्य राम्ररी निर्वाह गर्दिनस् भने, तँ मानकअनुरूपको सृजित प्राणी होइनस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनहरूको खुलासाबाट, मैले के देखेँ भने म परम्परागत संस्कृतिद्वारा अति नै कसिएर जकडिएकी रहेछु। म के विश्‍वास गर्थे भने, असल आमा आफ्ना छोराछोरीका लागि जिउनुपर्छ, उनीहरूले दिनको तीन छाक खाना खान पाएका छन् कि छैनन् भनेर हेर्नुपर्छ, अनि घरको कामसँगै उनीहरूको जीवनका सबै कुराहरूको हेरचाह गर्नुपर्छ। यसो गरेर मात्रै तपाईं असल श्रीमती र मायालु आमा बन्न सक्नुहुन्छ। यदि तपाईंले यसो गर्न सक्नुभएन भने, तपाईं असल महिला होइन: तपाईंले विवेक र नैतिकताको मानक उल्लङ्घन गरेको हुनेछ। वर्षौंदेखि, मैले सधैँ असल श्रीमती र मायालु आमा हुनुलाई नै असल महिला बन्‍नुको मानक मानेकी थिएँ। मेरा छोराछोरीका लागि मैले जतिसुकै कष्ट भोगे पनि, मलाई यो पूर्ण रूपमा स्वभाविक लाग्थ्यो, अनि म जीवनभर मेरा छोराछोरीका लागि नोकर जस्तै खटिन पूर्ण रूपमा राजी थिएँ। मलाई के लाग्थ्यो भने यसरी काम गरेर मात्रै मैले आमाको रूपमा मेरा जिम्मेवारीहरू पूरा गर्न सक्छु। विशेष गरी, म कम्युनिस्ट पार्टीद्वारा पक्राउ परेपछि, मेरा दुई छोराछोरीले मेरा लागि धेरै पैसा खर्च गरे, उनीहरूको व्यापारमा बाधा पुग्यो, अनि उनीहरू चिन्तित र भयभीत पनि भए। मलाई मेरा छोराछोरीप्रति झन् बढी ऋणी भएको महसुस भयो। मैले उनीहरूको राम्रो हेरचाह गरेकी छैनँ र उनीहरूले मेरा लागि धेरै कष्ट भोगे भन्‍ने मैले सोचेँ, त्यसैले म उनीहरूका लागि अझ बढी काम गर्न र उनीहरूका छोराछोरीको हेरचाह गर्न मद्दत गरेर उनीहरूप्रतिको मेरो ऋण तिर्न आफ्नो सक्दो प्रयास गर्न चाहन्थेँ। जब मैले मेरो गिरफ्तारीले गर्दा मेरी छोरी भेलामा जान सकिनन् वा उनले आफ्ना कर्तव्यहरू निर्वाह गर्न सकिनन्, छोराको जागिर गुम्यो, र बुहारीले पनि उसलाई बाधा दिइरहेकी र सतावट गरिरहेकी छिन्, जसले गर्दा उसले परमेश्‍वरमा विश्‍वास गर्ने मन गुमाइरहेको छ भन्‍ने सुनेँ, तब मलाई मैले उनीहरूलाई परमेश्‍वरका वचनहरू धेरै पढेर नसुनाएको कारणले म मेरा जिम्मेवारीहरूमा असफल भएकी छु भन्‍ने लाग्यो। यसै कारणले, म आत्मग्लानिमा बाँचिरहेकी थिएँ र मलाई मेरो कर्तव्य निर्वाह गर्न मन लाग्दैनथ्यो। मैले मलजल गर्ने जिम्मा लिएका नयाँ विश्वासीहरू नकारात्मकता र कमजोरीका कारण नियमित रूपमा भेलामा आउन सकिरहेका थिएनन्, तर मैले उनीहरूको समस्या समाधान गर्न सम्बन्धित परमेश्‍वरका वचनहरू खोज्न हतार गरिनँ। बरु, मेरो दिमाग कसरी घर फर्केर मेरा छोराछोरीको हेरचाह गर्ने भन्ने कुराले भरिएको थियो। मेरो सुरक्षामा जोखिम भएकोले, म घर जान सक्दिनथेँ, अनि म निरन्तर मेरा छोराछोरीप्रति ऋणी भएजस्तो महसुस गर्थेँ, जबकि मेरो हृदय पीडा र सास्तीले भरिएको थियो। मैले सत्यता प्राप्त गर्नु, मेरो कर्तव्य निर्वाह गर्नु र मुक्ति पाउनु भन्दा असल श्रीमती र मायालु आमा हुनुलाई बढी महत्त्व दिएकी थिएँ। मैले यी वर्षहरूमा मेरो कर्तव्य निर्वाह गर्न आफ्नो परिवार र जागिर छोडेकी भए पनि, मेरा विचार र दृष्टिकोणहरू रत्तिभर पनि बदलिएका थिएनन्। मैले परमेश्‍वरको सामु एउटा सृजित प्राणीको कर्तव्य कसरी राम्ररी पूरा गर्ने भनेर सोचिरहेकी थिइनँ, बरु म त असल श्रीमती र मायालु आमा बन्ने कुराको पछि लागिरहेकी थिएँ। मैले झन्डै मेरो कर्तव्य र मुक्ति पाउने मौका बर्बाद गरिसकेकी थिएँ। म कति अन्धो र अज्ञानी रहेछु! फर्केर सोच्दा, म प्रायजसो मेरा छोराछोरीसँग परमेश्‍वरमा विश्‍वास गर्नेबारे कुरा गर्थेँ, अनि मैले उनीहरूलाई परमेश्‍वरको सामु ल्याएँ, त्यसैले मैले मेरा जिम्मेवारीहरू पूरा गरेकी छु र म उनीहरूप्रति केही कुराको पनि ऋणी छैन। मेरा छोराछोरीले भोगेका कष्टहरू वास्तवमा कम्युनिस्ट पार्टीका कारण आएका हुन्। यदि कम्युनिस्ट पार्टीले परमेश्‍वरमा विश्‍वास गर्नेहरूलाई सतावट गर्ने र पक्राउ गर्ने काम नगरेको भए, मैले घर गएर उनीहरूको हेरचाह गर्न पाउँथेँ। मैले कम्युनिस्ट पार्टीलाई घृणा गर्नुपर्थ्यो किनभने कम्युनिस्ट पार्टीले नै मलाई र मेरा छोराछोरीलाई कष्ट दिएको थियो। तर, मैले यो सबैको दोष आफैँलाई दिएँ, अनि आमाको रूपमा मैले उनीहरूको राम्रो हेरचाह नगरेको कारणले गर्दा नै मेरा छोराछोरीले यसरी कष्ट पाएका हुन् भनेर जिद्दी गरिरहेँ। म कति मूर्ख र कुराहरूको वास्तविकता देख्न नसक्ने भएकी रहेछु! जब मैले यो कुरा बुझेँ, तब मेरो स्थिति केही हदसम्म बदलियो। म आफ्नो कर्तव्यमा हृदय लगाउन सक्षम भएँ, अनि ती नकारात्मक र कमजोर नयाँ विश्वासीहरू पनि सामान्य रूपमा भेला हुन सक्षम भए।

सन् २०२३ मा, मलाई एउटा यहुदाले धोका दियो र प्रहरीले मलाई पक्राउ गर्न निरन्तर प्रयास गरिरह्यो। सन् २०२४ को जनवरीमा, प्रहरीले मेरी छोरीलाई फोन गरेर प्रहरी चौकीमा बोलायो। मेरी छोरीले म फेरि पक्राउ परेछु भन्ने ठानिन् र उनी हतारिँदै आत्तिएर प्रहरी चौकीमा गइन्। अप्रत्याशित रूपमा, प्रहरीले मेरी छोरीलाई परमेश्‍वरलाई इन्कार गर्न र विश्‍वासघात गर्न “तीन बयानको पत्र” मा हस्ताक्षर गर्न बाध्य पारे, र उसलाई धम्काउने र तर्साउने काम पनि गरे। मेरी छोरीले शैतानको दाउपेच चिन्न सकिनन् र “तीन बयानको पत्र” मा हस्ताक्षर गरिन्। यो खबर सुनेर, म हृदयदेखि नै साह्रै दुःखी भएँ। मैले मनमनै सोचेँ, “मेरी छोरी आज्ञाकारी र समझदार छे, र उसले मलाई परमेश्‍वरमा विश्‍वास गर्न कहिल्यै रोकेकी छैन। जब म प्रहरीद्वारा पक्राउ परेँ, तब पक्राउ पर्ने जोखिमले गर्दा ऊ भेलामा जान वा उसले आफ्नो कर्तव्य निर्वाह गर्न सकिन। त्यसपछि, उसका श्रीमान् र ससुराले उसलाई बन्धनमा पारे, त्यसैले यी वर्षहरूमा, उसले सत्यतालाई राम्ररी पछ्याइरहेकी छैन र ऊ पैसाको पछि लागेर बाँचिरहेकी छे। परिणाम स्वरूप, उसले परमेश्‍वरको वचन राम्ररी खाइरहेकी र पिइरहेकी छैन वा आफ्नो कर्तव्य निर्वाह गरेकी छैन। मण्डलीले उसलाई अविश्‍वासी भएकोले पहिले नै निकालिसकेको थियो। अहिले, उसले ‘तीन बयानको पत्र’ मा हस्ताक्षर गरेकी छे, जसको अर्थ उसले मुक्ति पाउने कुनै पनि मौका पूर्ण रूपमा गुमाइसकेकी छे।” जब मैले यस्तो सोचेँ, तब मैले आफ्नो आँसु थाम्न सकिनँ। यदि मैले नियमित रूपमा घर गएर मेरा छोराछोरीलाई भेट्न र उनीहरूसँग परमेश्‍वरका वचनहरू बारे धेरै पटक सङ्गति गर्न पाएकी भए, सायद मेरी छोरीले अझ धेरै सत्यताहरू बुझ्नेथिई र “तीन बयानको पत्र” मा हस्ताक्षर गर्नेथिइन। मैले यसबारे जति सोचेँ, मैले आफैलाई उति नै धेरै दोषी ठानेँ। ती दिनहरूमा, मलाई केही गर्न मन लाग्दैनथ्यो, र मलाई मेरा कर्तव्यहरू निर्वाह गर्न पनि मन हुन्थेन। मैले मेरो स्थिति खराब छ भन्‍ने महसुस गरेँ, त्यसैले म परमेश्‍वरको सामु प्रार्थना गर्न आएँ, ताकि उहाँले मलाई उहाँको अभिप्राय बुझ्‍न डोर्‍याउनुभएको होस्।

प्रार्थना गरेपछि, मैले परमेश्‍वरका यी वचनहरू पढेँ: “व्यक्ति जोसुकै भए पनि, यदि ऊ निश्‍चित प्रकारको व्यक्ति हो भने, ऊ त्यही निश्‍चित मार्गमा हिँड्छ। के यो निश्‍चित कुरा होइन र? (हो।) व्यक्तिले लिने मार्गले नै ऊ वास्तवमा को हो भन्‍ने कुरा निर्धारित गर्छ। उसले हिँड्ने मार्ग र ऊ कस्तो व्यक्ति बन्छ भन्‍ने कुरा उसको आफ्‍नै हातको कुरा हो। यी कुराहरू पूर्वनिर्धारित, अन्तर्निहित, अनि व्यक्तिको प्रकृतिसँग सम्बन्धित हुन्छन्। त्यसोभए आमाबुबाको शिक्षाको उपादेयता के हो त? के यसले व्यक्तिको प्रकृति नियन्त्रण गर्न सक्छ त? (सक्दैन।) आमाबुबाको शिक्षाले मानव प्रकृति नियन्त्रण गर्न र व्यक्तिले कुन मार्ग लिन्छ भन्‍ने समस्या सुल्झाउन सक्दैन। आमाबुबाले प्रदान गर्न सक्‍ने एउटै शिक्षा के हो? छोराछोरीको दैनिक जीवनका केही सरल व्यवहारहरू, केही सतही विचारहरू र आत्मआचरणका नियमहरू—यी आमाबुबासँग सम्बन्ध भएका कुराहरू हुन्। आमाबुबाले छोराछोरी वयस्कतामा पुग्‍नुपहिले, आफ्नो उचित जिम्मेवारी पूरा गर्नुपर्छ, र त्यो भनेको छोराछोरीलाई सही मार्ग हिँड्न, मेहनतसाथ अध्ययन गर्न, र हुर्किएपछि अरूभन्दा माथि उठ्न सक्षम हुन प्रयास गर्न, खराब काम नगर्न वा खराब मानिसहरू नबन्न सिकाउनु हो। आमाबुबाले छोराछोरीको व्यवहारलाई नियमन पनि गर्नुपर्छ, तिनीहरूलाई शिष्ट व्यवहार गर्न र अग्रजहरूलाई देख्दा अभिवादन गर्न सिकाउनुपर्छ, र व्यवहारसम्बन्धी अन्य कुराहरू सिकाउनुपर्छ—आमाबुबाले पूरा गर्नुपर्ने जिम्मेवारी यही हो। छोराछोरीको जीवनको हेरचाह गर्ने र आत्मआचरणका केही आधारभूत नियमहरूबारे तिनीहरूलाई शिक्षा दिने—आमाबुबाको प्रभाव यही हो। छोराछोरीको व्यक्तित्वको हकमा भन्दा, आमाबुबाले यो कुरा सिकाउन सक्दैनन्। कतिपय आमाबुबा सहज हुन्छन् र सबै कुरा बिस्तारै गर्छन्, तर तिनीहरूका छोराछोरी अत्यन्तै हतारे हुन्छन् र केही पल पनि त्यतिकै बस्न सक्दैनन्। तिनीहरू १४-१५ वर्षको हुँदा आफै कमाई खान जान्छन्, सबै कुरामा तिनीहरूले आफ्नै निर्णय गर्छन्, तिनीहरूलाई आमाबुबाको आवश्यकता पर्दैन, र तिनीहरू अत्यन्तै आत्मनिर्भर हुन्छन्। के तिनीहरूलाई आमाबुबाले यो कुरा सिकाएका हुन्छन् त? हुँदैनन्। त्यसकारण, व्यक्तिको व्यक्तित्व, स्वभाव, र उसको सारसमेत, साथै उसले भविष्यमा रोज्ने मार्गसँग उसका आमाबुबाको कुनै पनि सम्बन्ध हुँदैन। … व्यक्तिले जीवनमा लिने मार्ग उसका आमाबुबाले निर्धारित गर्दैनन्, यो त परमेश्‍वरले पूर्वनिर्धारित गर्नुभएको हुन्छ। भनाइ नै छ नि, ‘मानिसको भाग्य स्वर्गले निर्धारित गर्छ,’ र यो भनाइलाई मानव अनुभवले सारांशित गरेको छ। व्यक्ति वयस्कतामा पुग्‍नुपहिले, उसले कुन मार्ग लिनेछ भन्‍ने कुरा भन्‍नै सकिँदैन। तिनीहरू वयस्क बनेपछि, र तिनीहरूसँग विचारहरू भएर समस्याहरूबारे मनन गर्न सक्‍ने भएपछि, तिनीहरूले बाहिर वृहत्तर समुदायमा के गर्ने भन्‍ने छनौट गर्नेछन्। कतिपय मानिसहरूले वरिष्ठ अधिकारी बन्‍न चाहन्छु भन्छन्, र अरूले वकिल बन्‍न चाहन्छु, र अझै अरूले लेखक बन्‍न चाहन्छु भनेर भन्छन्। हरेकको आ-आफ्नै छनौट र आ-आफ्नै विचार हुन्छ। कसैले पनि ‘म मेरा आमाबुबाले मलाई शिक्षा दिऊन् भनेर पर्खनेछु, र मेरा आमाबुबाले मलाई जे बन्‍न शिक्षा दिनुहुन्छ म त्यही बन्‍नेछु,’ भनेर भन्दैन। यति साह्रो मूर्ख त कोही पनि हुँदैन। वयस्कतामा पुगेपछि, मानिसहरूका विचारहरू मडारिँदै क्रमशः परिपक्‍व हुन थाल्छन्, र त्यसैले तिनीहरूको अगाडि रहेका मार्ग र उद्देश्यहरू झन्झन् स्पष्ट हुँदै जान्छन्। यति नै बेला, तिनीहरू कस्ता व्यक्ति हुन्, र तिनीहरू कुन समूहका सदस्य हुन् भन्‍ने कुरा पनि बिस्तारै स्पष्ट हुँदै जान्छ। यस बिन्दुदेखि, हरेक व्यक्तिको व्यक्तित्व क्रमशः स्पष्ट रूपमा परिभाषित हुँदै जान्छ, र सँगसँगै, तिनीहरूको स्वभाव, साथै तिनीहरूले पछ्याइरहेका मार्ग, तिनीहरूको जीवन दिशा, र तिनीहरू कुन समूहमा पर्छन् त्यो कुरा पनि स्पष्ट हुँदै जान्छ। यो सबै केमा आधारित हुन्छ? अन्ततः परमेश्‍वरले पूर्वनिर्धारित गर्नुभएको कुरा नै यही हो—यससँग व्यक्तिका आमाबुबाको कुनै सम्बन्ध हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरका वचनहरू पढेपछि, मैले के बुझेँ भने छोराछोरीले कुन बाटो लिन्छन् भन्ने कुरा आमाबुबाले निर्णय गर्ने वा बदल्ने कुरा होइन। यो कुरालाई उनीहरूको प्रकृति सारद्वारा निर्धारण गरिन्छ र आमाबुबाको शिक्षासँग यसको कुनै सम्बन्ध हुँदैन। मैले मेरी छोरीले कसरी “तीन बयानको पत्र” मा हस्ताक्षर गर्नुभन्दा पहिले पनि सत्यता पछ्याएकी थिइन, अनि उसको व्यापारमा काम व्यस्त हुनेबित्तिकै, ऊ भेलामा जान वा परमेश्‍वरका वचनहरू पढ्न छोडेकी थिई, र आफ्नो कर्तव्य निर्वाह गर्न राजी हुन्थिन भन्‍ने बारेमा सोचेँ। ऊ पैसा कमाउन र संसारका दुष्ट प्रचलनहरूको पछि लाग्नमा केन्द्रित थिई। अगुवाले उसँग धेरै पटक सङ्गति गर्नुभएको थियो, तर उसले पश्चात्ताप गरिन, त्यसैले मण्डलीले मेरी छोरीको निरन्तरको व्यवहारको आधारमा उसलाई अविश्‍वासीको रूपमा निकालिदियो। अहिले उसले “तीन बयानको पत्र” मा हस्ताक्षर गरिसकेकीले, उसले आफ्नो सार अविश्‍वासीको हो भन्ने कुरा पूर्ण रूपमा प्रकट गरेकी थिई। उसले सत्यता नपछ्याउनु वा सच्चा मार्गमा नहिँड्नुको तथ्यलाई उसको आफ्नै प्रकृति सारले निर्धारण गरेको थियो, अनि उसको आमाको रूपमा मसँग यसको कुनै सम्बन्ध थिएन। मेरा छोराछोरी यो स्थितिमा पुग्नुको कारण के हो भने स्वभावैले, उनीहरूले सत्यतालाई प्रेम गर्दैनथे र सत्यतालाई पछ्याउँदैनथे। यसमा अरू कसैलाई दोष दिन मिल्दैन, अनि यदि मैले उनीहरूलाई परमेश्‍वरका वचनहरू अझ धेरै पढेर सुनाएको भए, उनीहरूले गम्भीरतापूर्वक सत्यतालाई पछ्याउनेथिए र उनीहरू सच्चा मार्गमा हिँड्नेथिए भन्‍ने पनि होइन। स्वभावैले, उनीहरू सत्यताप्रति वितृष्ण थिए र उनीहरूले सत्यतालाई पछ्याउँदैनथे, त्यसैले यदि मैले उनीहरूसँग हरेक दिन सङ्गति गरेको भए पनि, मैले उनीहरूको सार वा उनीहरू हिँडेको बाटो बदल्न सक्नेथिइनँ। जब मैले परमेश्‍वरका वचनहरूअनुसार मेरा छोराछोरीलाई हेरेँ, तब मेरो हृदय धेरै हलुका भयो, मलाई उनीहरूप्रति ऋणी भएको महसुस हुन छोड्यो, अनि मलाई मेरो कर्तव्य निर्वाह गर्नमा कुनै बाधा भएन। परमेश्‍वरलाई धन्यवाद!


६०. मैले किन कर्तव्य छानी-छानी रोजेँ

झाउ फेङ, चीन

सन् २०२३ को जुलाई महिनामा, मैले प्रतिष्ठा र हैसियतलाई पछ्याएको र वास्तविक काम नगरेको कारणले मलाई अगुवाको पदबाट बर्खास्त गरियो। दुई हप्तापछि, मेरी पूर्व सहकर्मी सिस्टर लिउ सियाओ मलाई भेट्न आउनुभयो। उहाँले भन्नुभयो, “अहिले चिनियाँ कम्युनिस्ट पार्टीले परमेश्‍वरमा विश्‍वास गर्नेहरूलाई जताततै गिरफ्तार गरिरहेको छ। कतिपय अतिथि सत्कारक परिवारहरू परमेश्‍वरका विश्‍वासी हुन् भन्‍ने कुरा बाहिर थाहा छ, त्यसैले उनीहरू सुरक्षित छैनन्। तपाईंले परमेश्‍वरमा विश्‍वास गर्नुहुन्छ भन्‍ने कुरा बाहिर थाहा छैन, र तपाईंको पारिवारिक अवस्था पनि उपयुक्त छ। अब उप्रान्त, तपाईंले आफ्नो घरमा अतिथिसत्कार गर्ने कर्तव्य निर्वाह गर्न सक्‍नुहुन्छ।” जब मैले लिउ सियाओलाई देखेँ, तब मलाई लाज लाग्यो। मैले सोचेँ, “भर्खर दुई हप्ता अघिसम्म मात्र, म उहाँसँग सहकर्मीको रूपमा अगुवाको कर्तव्य निर्वाह गरिरहेकी थिएँ, तर अहिले उहाँ मेरो कर्तव्यको प्रबन्ध मिलाउन आउनुभएको छ। झन् त्यो पनि अतिथिसत्कार गर्ने कर्तव्य! म पतन भएर कहाँ पुगेँ! के उहाँले मलाई सत्यता नपछ्याउने व्यक्ति र अतिथिसत्कार गर्ने कर्तव्यको लागि मात्र योग्य व्यक्ति ठान्नुभएको हो?” त्यसपछि मैले के सोचेँ भने, अतिथिसत्कार गर्ने कर्तव्य निर्वाह गर्ने धेरैजसो ब्रदर-सिस्टरहरू बढी उमेरका र औसत क्षमता भएका हुन्छन्। यदि मलाई चिन्ने ब्रदर-सिस्टरहरूले मैले घरमै अतिथिसत्कार गर्ने कर्तव्य निर्वाह गर्दैछु भन्‍ने थाहा पाए भने यो कति लाजमर्दो कुरा हुनेछ! मलाई अतिथिसत्कार गर्ने कर्तव्य निर्वाह गर्न पटक्कै मन थिएन, र अतिथिसत्कार गर्ने कर्तव्य तुच्छ हो, जुन आफू जहाँ गए पनि प्रतिष्ठा र प्रमुखताको आनन्द लिने अगुवाहरूको जस्तो हुँदैन भन्‍ने लाग्थ्यो। तथापि, कर्तव्यमा बोलावट हुँदा अस्वीकार गर्नु भनेको समझको कमी हुनु हो, त्यसैले मैले मन नलागी-नलागी स्वीकार गरेँ। मैले मनमनै यो पनि सोचिरहेकी थिएँ, “जब म केही आत्मिक भक्ति र आत्म-चिन्तन गरेर आफैबारे केही बुझाइ प्राप्त गर्छु, तब मलाई अर्को कर्तव्यका लागि नयाँ काममा खटाइने सम्भावना हुन्छ।”

मैले अतिथिसत्कार गर्ने कर्तव्य निर्वाह गर्न थालेपछि, लिउ सियाओ कहिलेकाहीँ ब्रदर-सिस्टरहरूसँग कामको बारेमा छलफल गर्न मेरो घरमा आउनुहुन्थ्यो। मैले आफू पनि कसरी उहाँ जस्तै थिएँ, तर अहिले म उहाँहरूका लागि खाना पकाइरहेकी छु, मैले हरेक दिन भाँडा माझ्‍नु परिरहेको छ, र सरसफाइ गरिरहनु परेको छ भन्‍ने बारेमा सोचेँ। योभन्दा लाजमर्दो कुरा अरू केही हुन सक्दैनथियो! एकदिन ढोकाको घण्टी बज्यो, र मैले ढोका खोल्दा सिस्टर वाङ डानलाई देखेँ। मेरो अनुहार तुरुन्तै तातो भएर आयो। विगतलाई सम्झँदा, मैले सधैँ वाङ डानलाई सबै काम अह्राउने गर्थेँ, तर अहिले वाङ डानले मेरो लागि कामको प्रबन्ध मिलाइरहनुभएको थियो। भाग्यमा आएको यस्तो ठूलो परिवर्तन कति लाजमर्दो थियो! वाङ डानले भन्नुभयो, “आउँदो एक-दुई दिनमा, हामी तपाईंको घरमा बसिरहेका ब्रदर-सिस्टरहरूलाई लैजानेछौँ र उहाँहरूलाई अर्को अतिथि सत्कारक निवासमा सार्नेछौँ।” जब मैले यो सुनेँ, तब म धेरै खुसी भएँ, “के उहाँहरूले अब मेरा लागि अर्को कर्तव्य निर्वाह गर्ने प्रबन्ध मिलाउन लाग्नुभएको हो? मलाई नयाँहरूलाई मलजल गर्ने वा सुसमाचार प्रचार गर्ने काम जे भए पनि केही फरक पर्दैन तर यो अतिथिसत्कार गर्ने कर्तव्य चाहिँ हुनु भएन। म मेरा ब्रदर-सिस्टरहरूसँग सम्पर्कमा रहन पाएँ भने, मण्डलीमा निर्वाचन हुने दिन आउँदा, मसँग अगुवा वा डिकनको रूपमा निर्वाचनमा उठ्ने मौका हुनेछ। यो अतिथिसत्कार गर्ने कर्तव्य जस्तो होइन, जहाँ अनुहार देखाउने मौका समेत हुँदैन।” म दिवास्वप्नमा हराइरहेकै बेला, वाङ डानले भन्नुभयो, “हामी उहाँहरूलाई लैजानेछौँ र उहाँहरूको ठाउँमा अरू ब्रदर-सिस्टरहरूलाई ल्याउनेछौँ।” जब मैले यो सुनेँ, तब म निकै निराश भएँ। “यो अतिथिसत्कार गर्ने कर्तव्य कहिले सकिने होला?” पछि, मैले माथिल्लो अगुवाहरूबाट आएको एउटा पत्र देखेँ। त्यसमा के भनिएको थियो भने, चिनियाँ कम्युनिस्ट पार्टीले परमेश्‍वरमा विश्‍वास गर्ने मानिसहरूलाई छानबिन गरिरहेको, खोजी गरिरहेको र गिरफ्तार गरिरहेको छ, र सबैले सुरक्षामा ध्यान दिनुपर्छ र मण्डलीको हितलाई सुरक्षा दिनुपर्छ, र विशेष गरी, अतिथि सत्कारक परिवारहरूले राम्रो वातावरण कायम राख्नुपर्छ र आफ्ना ब्रदर-सिस्टरहरूलाई सुरक्षा दिनुपर्छ। पत्र पढिसकेपछि, मैले सोचेँ, “अहिलेको वातावरण झन्-झन् तनावपूर्ण बन्दै गइरहेको छ, र हामीलाई थप सुरक्षित अतिथि सत्कारक परिवारहरू चाहिएको छ। अतिथिसत्कार गर्ने मेरो कर्तव्य फेरबदल गर्न सजिलो हुनेछैन जस्तो देखिन्छ।” त्यस समयमा म दिनभरि नै निराश र दुःखी भइरहेको हुन्थेँ। जब सिस्टरहरूले दैनिक जीवनमा मलाई मन नपर्ने केही कुरा गर्थे वा भन्थे, तब मलाई उनीहरूलाई देख्दा तिरस्कार हुन्थ्यो, र जब सरसफाइ गर्दा मिलाउनुपर्ने धेरै सामानहरू हुन्थे, तब म रिसाउँथेँ र प्रतिरोधी महसुस गर्थेँ। मलाई आफू सबै फोहोरी र थकाउने काम गर्ने नोकर्नीजस्तै भएको महसुस हुन्थ्यो, र म ठूलो झोँकमा सामानहरू ठटाउँदै र पछार्दै मिलाउथेँ। म सिस्टरहरूसँग कुरा गर्दा पनि म खुसी देखिँदिनथिएँ। त्यस समयमा, सिस्टरहरू मबाट बन्धनमा परेका थिए, र मेरो आफ्नै स्थिति झन्-झन् खराब हुँदै गयो। मैले नियमित रूपमा आत्मिक भक्ति पनि गर्न छोडेँ, र कहिलेकाहीँ त म फोन चलाएर अन्धाधुन्ध रूपमा शरीरको सुखचयनमा समेत लिप्त हुन्थेँ। सिस्टर ली लुले मेरो स्थिति खराब भएको देख्नुभयो, र मलाई परमेश्‍वरका वचनहरू धेरै पढ्न, धेरै भजनहरू सिक्न, र लेखहरू लेख्ने अभ्यास गर्न सम्झाउनुभयो, तर मैले उहाँको कुरा सुनिनँ। एकदिन, ली लुले मेरो स्थितिलाई औँल्याउँदै, बाहिरबाट हेर्दा मैले आफ्नो कर्तव्य निर्वाह गरिरहेको भए पनि, म इच्छुक छैन भनी बताउनुभयो। उहाँको कुरा सुनेपछि, मलाई अलि प्रतिरोधी महसुस भयो, “म हरेक दिन तपाईंहरूका लागि खाना पकाउन व्यस्त हुन्छु। अनि म कसरी अनिच्छुक भएँ?” पछि, उहाँका शब्दहरू मेरो मनमा खेलिरहे। त्यो रात, म ओछ्यानमा कोल्टे फेरिरहेँ, निदाउन सकिनँ। मैले मनमनै सोचेँ, “सिस्टरले किन मेरो आलोचना गर्नुभयो? परमेश्‍वरको अभिप्राय के हो?” मैले हालसालै कसरी मेरो स्थिति खराब भएको थियो, र मैले आफ्नो कर्तव्यमा ध्यान दिएको थिइनँ, वा मैले मेरा सिस्टरहरूप्रति प्रेम देखाएको थिइनँ भन्‍ने बारेमा सोचेँ। म प्रायजसो उनीहरूलाई रिसाएर हेर्थेँ र उनीहरूलाई बन्धनमा पार्थेँ … मैले जति धेरै यसबारे सोचेँ, मलाई त्यति नै धेरै दोषी र आत्म-ग्लानि महसुस भयो। मैले परमेश्‍वरलाई प्रार्थना गरेँ, र मलाई आफैलाई बुझ्न अगुवाइ गर्नुहोस् भनी उहाँसँग बिन्ती गरेँ। मैले पहिले पढेका परमेश्‍वरका केही वचनहरू सम्झिएँ: “तेरो कर्तव्य जेसुकै भए पनि, तिनलाई उच-नीच भनेर नछुट्या। मानौँ तैँले यसो भन्छस्, ‘यो काम परमेश्‍वरबाट आएको आज्ञा र परमेश्‍वरको घरको काम भए पनि, यदि मैले यो काम गरेँ भने, मानिसहरूले मलाई तुच्‍छ नजरले हेर्न सक्छन्। अन्य व्यक्तिहरूले भने आफूलाई अरूभन्दा उच्‍च देखाउने काम गर्न पाउँछन्। मलाई भने अरूभन्दा माथि देखिन नदिने, बरु पर्दापछाडि मेहनत गर्न लगाउने काम दिइएको छ, यो त अन्याय भो! म यो कर्तव्य निर्वाह गर्दिनँ। मेरो कर्तव्य त्यस्तो हुनुपर्छ जसले मलाई अरूभन्दा माथि देखाउँछ र मलाई मेरो नाम राख्‍न दिन्छ—र मैले मेरो आफ्‍नै नाम नराखे पनि वा मलाई माथि नदेखाए पनि, मैले यसबाट लाभ प्राप्त गर्नुपर्छ र शारीरिक रूपमा सहजताको अनुभूति गर्नुपर्छ।’ के यो स्वीकार्य मनोवृत्ति हो त? रोजीछानी गर्नु परमेश्‍वरबाट आउने कुरालाई स्वीकार गर्नु होइन; यो त तेरा आफ्‍नै रुचिहरूअनुसार छनौट गर्नु हो। यो तेरो कर्तव्यलाई स्वीकार गर्नु होइन; यो तेरो कर्तव्यलाई इन्कार गर्नु हो, परमेश्‍वरविरुद्धको तेरो विद्रोहीपनको प्रकटीकरण हो। त्यस्तो छनौट गर्ने कार्यमा तेरा व्यक्तिगत रुचि र चाहनाहरू मिसिएका हुन्छन्। जब तँ तेरो अभिमान र हैसियत, तेरा आफ्नै लाभहरू, र यस्तै अन्य कुरालाई ध्यान दिन्छस्, तब आफ्नो कर्तव्यप्रतिको तेरो मनोवृत्ति समर्पणताको हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। परमेश्‍वरले बताउनुभएका कुराहरू ठ्याक्कै मेरो स्थिति नै थियो। मैले पहिले मण्डलीमा अगुवा हुँदाको समयबारे सम्झिएँ, जतिबेला मैले आफ्नो अनुहार देखाउन पाउँथेँ। म जहाँ गए पनि, ब्रदर-सिस्टरहरूले मेरो आदर गर्नुहुन्थ्यो, र म हृदयदेखि नै खुसी हुन्थेँ र मसँग आफ्ना कर्तव्यहरू निर्वाह गर्ने ऊर्जा हुन्थ्यो। विशेष गरी, जब म क्षेत्रीय अगुवाको रूपमा निर्वाचित भएँ, तब म निकै खुसी थिएँ, र म भिडमा अरूभन्दा फरक देखिएको छु र सबैको ध्यानको केन्द्र बनेको छु भन्‍ने सोच्थेँ। मेरो कर्तव्य निर्वाह गर्ने ऊर्जा दोब्बर भयो। त्यतिबेला, म हरेक दिन बिहानदेखि बेलुकासम्म काम गर्थेँ। त्यो हिउँदको समय थियो, र धेरै जाडो थियो, तर जब म राति ११ वा १२ बजे मात्र घर पुग्थेँ, तब पनि म खुसी नै हुन्थेँ; मलाई न चिसो महसुस हुन्थ्यो न त थकान नै लाग्थ्यो। तर मलाई बर्खास्त गरिएपछि र अगुवाले मलाई अतिथिसत्कार गर्ने कर्तव्य निर्वाह गर्ने प्रबन्ध मिलाएपछि, मलाई आफू सबै कडा परिश्रम र सानातिना कामहरू गर्ने नोकर्नीजस्तै भएको महसुस भयो, मानौँ म एउटा तल्लो स्तरको सेवक हुँ। मेरो हृदय समर्पित हुन सकेन, र मैले अगुवाहरूले कहिले मलाई नयाँ काममा खटाउनुहुनेछ भन्‍ने दिनको प्रतीक्षा गरिरहेँ। पछि, माथिल्लो अगुवाहरूले एउटा पत्र पठाउनुभयो, जसमा अहिलेको वातावरण झन्-झन् तनावपूर्ण बन्दै गइरहेको छ, र हामीलाई थप सुरक्षित अतिथि सत्कारक परिवारहरू चाहिएको छ भनेर भनिएको थियो। जब मैले तत्कालका लागि मलाई नयाँ काममा खटाइनेछैन भन्‍ने बुझेँ, तब मलाई असहज महसुस भयो र म नकारात्मक भएर जिएँ। मैले आफ्नो कर्तव्य त निर्वाह गरेँ, तर मेरो हृदय गहन रूपमा अनिच्छुक थियो, र म मेरा सिस्टरहरूलाई रिस र घृणाको नजरले हेर्थेँ, र उनीहरूलाई बन्धनमा पार्थेँ। परमेश्‍वरप्रतिको मेरो समर्पणता कस्तो किसिमको थियो? मेरो समर्पणता शर्तसहितको थियो, र यसमा मेरा आफ्नै प्राथमिकताहरू र अशुद्धताहरू मिसिएका थिए। यो परमेश्‍वरप्रतिको साँचो समर्पणता थिएन। यदि मेरो फाइदा हुन्छ भने र मैले केही प्रतिष्ठा जित्न पाउँछु भने मात्र म समर्पित हुन्थेँ, तर यदि मेरो लागि फाइदाजनक हुँदैन भने र मैले आफूलाई देखाउन पाउँदिन भने, म समर्पित हुन सक्दिनथेँ। यदि मैले यो स्थितिलाई परिवर्तन गरिनँ भने, यो धेरै खतरनाक हुनेथियो।

एकदिन, मैले परमेश्‍वरका यी वचनहरू पढेँ: “परमेश्‍वरको घरमा, परमेश्‍वरको आज्ञा स्विकार्ने र उचित रूपमा कर्तव्य निभाउनेबारेमा बारम्‍बार कुरा चल्छ। त्यसोभए, कर्तव्य कसरी अस्तित्वमा हुन आउँछ? बृहत् रूपमा भन्दा, यो मानवजातिलाई मुक्ति दिने परमेश्‍वरको व्यवस्थापनको कार्यको परिणामस्वरूप अस्तित्वमा आउँछ। खास रूपमा भन्दा, मानवजातिबीच परमेश्‍वरको व्यवस्थापनको कार्य गरिने क्रममा, विविध प्रकारका काम उत्पन्न हुन्छन्, र ती सबैका लागि मानिसहरूले आफ्नो भागको काम गर्नु र त्यो पूरा गर्नु आवश्यक हुन्छ। यसरी, मानिसहरूका जिम्‍मेवारी र मिसनहरू उत्पन्न हुन्छन्, अनि यी जिम्‍मेवारी र मिसनहरू नै परमेश्‍वरले मानिसहरूलाई प्रदान गर्ने कर्तव्यहरू हुन्। परमेश्‍वरको घरमा मानिसहरूले आफ्नो भाग पूरा गर्न आवश्यक हुने विभिन्‍न कार्यहरू नै तिनीहरूले निर्वाह गर्नुपर्ने कर्तव्यहरू हुन्। त्यसो भए, के कर्तव्यहरूका बीचमा राम्रो र नराम्रो, उच्च र नीच, वा ठूलो र सानो भन्‍ने सन्दर्भमा भिन्नताहरू हुन्छन्? त्यस्ता कुनै भिन्नताहरू हुँदैनन्; जबसम्म कुनै कुरा परमेश्‍वरको व्यवस्थापन कार्यसँग सम्बन्धित हुन्छ, जबसम्म त्यो उहाँको घरको कामको माग हुन्छ, र जबसम्म त्यो परमेश्‍वरको सुसमाचार फैलावटमा आवश्यक पर्छ, तबसम्म त्यो व्यक्तिको कर्तव्य हुन्छ। कर्तव्यको मूल र परिभाषा नै यही हो। पृथ्वीका मानिसहरू जसरी जिए पनि परमेश्‍वरको व्यवस्थापन कार्यविना के तिनीहरूसित कर्तव्यहरू हुन्थ्यो? हुँदैनथ्यो। अब तँ प्रस्ट रूपमा बुझ्छस्। व्यक्तिको कर्तव्य केसँग सम्बन्धित हुन्छ? (त्यो मानवजातिलाई मुक्ति दिने परमेश्‍वरको व्यवस्थापन कार्यसँग सम्बन्धित हुन्छ।) ठिक भनिस्। मानवजातिका कर्तव्यहरू, सृजित प्राणीहरूका कर्तव्यहरू र मानवजातिको मुक्तिका निम्ति परमेश्‍वरको व्यवस्थापनको कार्यका बीचमा प्रत्यक्ष सम्बन्ध छ। भन्नु नै हो भने, परमेश्‍वरले मानवजातिलाई मुक्ति नदिनुभएको भए, र देहधारी परमेश्‍वरले मानिसहरूमाझ व्यवस्थापन कार्य सुरु नगर्नुभएको भए, मानिसहरूसित गर्नुपर्ने कुनै कर्तव्य हुनेथिएन भनेर भन्न सकिन्छ। कर्तव्यहरू परमेश्‍वरको कामबाटै उत्पन्न हुन्छन्; परमेश्‍वर मानिसहरूबाट यही नै माग गर्नुहुन्छ। यसलाई यो दृष्टिकोणबाट हेर्दा, परमेश्‍वरको पछि लाग्ने हरेक व्यक्तिका लागि कर्तव्य महत्त्वपूर्ण हुन्छ, होइन र? यो निकै महत्त्वपूर्ण हुन्छ। मोटामोटी रूपमा कुरा गर्दा, तैँले परमेश्‍वरको व्यवस्थापन योजनाको काममा भाग लिइरहेको छस्; अझ स्पष्ट रूपमा भन्‍ने हो भने, तँ परमेश्‍वरले विभिन्न समयमा र विभिन्न समूहका मानिसहरूमाझ गर्ने विविध कामका आवश्यकताअनुसार काम गरिरहेको छस्। तेरो कर्तव्य जे सुकै भए पनि, त्यो परमेश्‍वरले तँलाई दिनुभएको एउटा मिसन हो। कहिलेकहीँ तैँले कुनै महत्त्वपूर्ण कुराको देखरेख वा सुरक्षा गर्नुपर्छ। यो कुनै ठूलो मामिला होइन—यो तेरो जिम्मेवारी हो भनेर मात्र भन्न सकिन्छ—तर त्यो परमेश्‍वरले तँलाई दिनुभएको काम हो, तैँले त्यो उहाँबाट स्विकारेको होस्, र अब त्यो तेरो कर्तव्य हो। मामलाको जडमै गएर बताउनुपर्दा, व्यक्तिको कर्तव्य उसलाई परमेश्‍वरले सुम्पनुभएको हो। यसमा मुख्यगरी सुसमाचार प्रचार गर्ने, गवाही दिने, भिडियो बनाउने, र मण्डलीको अगुवा वा कामदार बन्ने कामहरू समावेश हुन्छन्, वा त्यो अझ जोखिमपूर्ण काम वा अझ महत्त्वपूर्ण काम हुन सक्छ। चाहे जे नै भए पनि, त्यो परमेश्‍वरको काम र सुसमाचार फैलाउनुका आवश्यकताहरूसँग सम्बन्धित भएसम्म, मानिसहरूले त्यसलाई परमेश्‍वरबाट पाएको कर्तव्यका रूपमा स्वीकार गर्नुपर्छ। यसलाई अझ विस्तृत रूपमा भन्नुपर्दा, कर्तव्य भनेको व्यक्तिको मिसन हो, परमेश्‍वरले सुम्पनुभएको आज्ञा हो; अझ स्पष्ट रूपमा भन्नुपर्दा, यो तेरो जिम्मेवारी हो, तैँले गर्नैपर्ने काम हो। यो तेरो मिसन हो, परमेश्‍वरले तँलाई सुम्पिनुभएको आज्ञा, र तेरो जिम्मेवारी र कर्तव्य हो, त्यसकारण तेरो व्यक्तिगत मामिलाहरूसँग तैँले कर्तव्य निर्वाह गर्नुको कुनै सम्बन्ध हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। परमेश्‍वरका वचनहरू पढिसकेपछि, मैले के बुझेँ भने मानवजातिलाई मुक्ति दिने परमेश्‍वरको व्यवस्थापनको योजनाले गर्दा मात्रै मानिसहरूले कर्तव्यहरू निर्वाह गर्ने र मुक्ति पाउने मौका पाएका हुन्, र परमेश्‍वरको घरमा निर्वाह गर्नुपर्ने धेरै कर्तव्यहरू छन्। कतिले मण्डलीको अगुवाइ गर्छन्, कतिले सुसमाचार प्रचार गर्छन्, र कतिले साधारण मामिलाका कामहरू गर्छन् इत्यादि। परमेश्‍वरको नजरमा, राम्रा र नराम्रा कर्तव्यहरू, वा उच्च र तुच्छ कर्तव्यहरूबीच कुनै भेद छैन। सृजित प्राणीहरूको रूपमा, हामीले जुनसुकै कर्तव्य निर्वाह गरे पनि वा हामीले आफूलाई देखाउन सके पनि नसके पनि, हामी परमेश्‍वरप्रति समर्पित हुनुपर्छ, र हामीले आफ्ना प्राथमिकताहरूको आधारमा छनौट गर्नु हुँदैन। यसको विपरीत, मैले परमेश्‍वरबाट आएका कर्तव्यहरूलाई विभिन्न श्रेणीहरूमा विभाजित गरेँ, र अगुवा हुनु भनेको धेरै प्रतिष्ठित कुरा हो भन्‍ने विश्वास गरेँ, किनभने तिनीहरू जहाँ जान्छन्, त्यहाँ तिनीहरूको आदर हुन्छ र तिनीहरूलाई ईर्ष्या गरिन्छ। तिनीहरू कम्पनीको वरिष्ठ व्यवस्थापकजस्तै हुन्, जसलाई मानिसहरूले वरिपरिबाट घेरेर प्रशंसा र आदर गर्छन्। तर, जब तपाईं अतिथिसत्कार गर्ने कर्तव्य निर्वाह गर्नुहुन्छ, तब तपाईंले थकाउने र फोहोर किसिमका सानातिना कामहरूमा परिश्रम गर्नुहुन्छ; यो त संसारमा नोकर्नी हुनु जस्तै हो, तपाईं एक सेवक बन्‍नुहुन्छ, र तपाईंलाई तुच्छ ठानिन्छ। त्यसैले जब अगुवाले मलाई अतिथिसत्कार गर्ने कर्तव्य निर्वाह गर्ने प्रबन्ध मिलाउनुभयो, तब मलाई यो असाध्यै लाजमर्दो र अपमानजनक लाग्यो, र मैले आफ्नो कर्तव्य निर्वाह गर्दा गुनासो गरेँ। अन्तमा, मेरो स्थिति झन्-झन् खराब हुँदै गयो, यहाँसम्म कि मैले नियमित रूपमा आत्मिक भक्ति पनि गरिनँ वा मलाई लेखहरू लेख्ने मन पनि लागेन। यो सबै आफ्‍नो कर्तव्यप्रतिको मेरो गलत दृष्टिकोणको कारणले भएको थियो। मैले गैरविश्‍वासीको दृष्टिकोणबाट कुराहरूलाई हेरेँ, र आफ्‍नो कर्तव्यलाई मैले मेरो जिम्मेवारी र दायित्व मानिनँ। एक सृजित प्राणीको रूपमा, मानवजातिलाई मुक्ति दिने परमेश्‍वरको व्यवस्थापनको योजनामा आफ्नो कर्तव्य निर्वाह गर्न पाउनु नै सबैभन्दा अर्थपूर्ण कुरा हो। यो सबैभन्दा ठूलो सम्मान हो, र मलाई यो अवसर दिनुभएकोमा मैले परमेश्‍वरलाई धन्यवाद दिनुपर्छ। चिनियाँ कम्युनिस्ट पार्टीले उन्मत्त भएर परमेश्‍वरको प्रतिरोध गरिरहेको छ, र परमेश्‍वरको काममा बाधा दिन र यसलाई नष्ट गर्न इसाईहरूलाई सताउन र गिरफ्तार गर्नका लागि यसले अनेक किसिमका तरिकाहरू पनि अपनाउँछ। यस्तो प्रतिकूल वातावरणमा, मेरा ब्रदर-सिस्टरहरूलाई राम्रोसँग अतिथिसत्कार गर्नु, र उहाँहरूलाई सुरक्षित वातावरणमा आफ्नो कर्तव्य निर्वाह गर्न मद्दत गर्नु मेरो जिम्मेवारी र दायित्व हो। तथापि, म अभिमान र हैसियतले कस्‍सिलो गरी बाँधिएको थिएँ, र अतिथिसत्कार गर्ने कर्तव्य निर्वाह गर्ने मानिसहरू सत्यता पछ्याउने मानिसहरू होइनन्, र बढी उमेरका मानिसहरूले मात्र यो कर्तव्य निर्वाह गर्छन् भन्‍ने भ्रामक विश्वास गर्थेँ। यी सबै मेरा धारणा र कल्पनाहरू थिए।

पछि मैले परमेश्‍वरका वचनहरूको अर्को खण्ड पढेँ: “यस्तो फोहोरी भूमिमा जन्मिएको मानिस समाजद्वारा गम्भीर रूपमा दूषित पारिएको छ, ऊ सामन्ती नैतिकताहरूबाट प्रभावित बनेको छ, र उसले ‘उच्‍च शिक्षालयहरूको’ शिक्षा प्राप्त गरेको छ। पश्चगामी सोच, भ्रष्‍ट नैतिकता, पतित जीवनदृष्टि, संसारसँग व्यवहार गर्ने घृणित दर्शन, पूर्णतया मूल्यहीन अस्तित्व, साथै नीच चलनहरू र दैनिक जीवन—यी सबै कुरा मानिसको हृदयमा गम्भीर रूपमा घुसपैठ गर्दै आएका छन्, र तिनले उसको विवेकलाई गम्भीर रूपमा क्षति पुर्‍याउँदै र आक्रमण गर्दै आएका छन्। फलस्वरूप, मानिस परमेश्‍वरबाट अझ धेरै टाढिन्छ, र अझ धेरै उहाँको विरोधी बनेको छ। मानिसको स्वभाव दिनदिनै अझ बढी निर्दयी बन्छ, र स्वेच्छाले परमेश्‍वरका निम्ति कुनै कुरा त्याग्न इच्छुक व्यक्ति एक जना पनि छैन, स्वेच्छाले परमेश्‍वरप्रति समर्पित हुने व्यक्ति एक जना पनि छैन, र स्वेच्छाले परमेश्‍वरको देखापराइलाई खोज्ने व्यक्ति त झनै छैन। बरु, मानिसले शैतानको सत्ताअन्तर्गत रहेर धीत मरुन्जेल आनन्द पछ्याउँछ र आफ्नो देहलाई लापरवाह रूपमा दलदलमा भ्रष्ट तुल्याउँछ। अन्धकारमा जिउनेहरू सत्यता सुनेर पनि त्यसलाई अभ्यास गर्ने चाहना राख्दैनन्, र परमेश्‍वर देखा परिसक्नुभएको छ भन्ने देख्दादेख्दै पनि तिनीहरूको झुकाव खोजी गर्नेतिर हुँदैन। यस्तो चरित्रभ्रष्‍ट मानवजातिका लागि कसरी मुक्तिको कुनै सम्भावना हुन सक्छ? यस्तो पतित मानवजाति कसरी ज्योतिमा जिउन सक्छ र?” (वचन, खण्ड १। परमेश्‍वरको देखापराइ र काम। स्वभावमा अपरिवर्तित रहनु भनेको परमेश्‍वरसँग शत्रुतामा हुनु हो)। परमेश्‍वरका वचनहरू पढिसकेपछि, मैले के बुझेँ भने, म परमेश्‍वरप्रति समर्पित हुन नसक्नुको मुख्य कारण त म शैतानी विचार र दृष्टिकोणहरूद्वारा प्रशिक्षित भएकोले रहेछ, जस्तै, “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” र “मानिस उँभोतिर जान खोज्छ, तर खोला तलतिर बग्छ।” मैले मेरो अभिमान र हैसियतलाई धेरै महत्त्व दिएको थिएँ। मैले सरकारी स्वामित्वको उद्यममा काम गर्दाको समयलाई सम्झिएँ, र म सधैँ आफूलाई अरूभन्दा श्रेष्ठ ठान्थेँ। म इट्टाभट्टा, निर्माण स्थल, वा साना कारखानाहरूमा काम गर्ने मानिसहरूलाई तुच्छ ठान्थेँ। परमेश्‍वरमा विश्वास गर्न थालेपछि पनि म उस्तै थिएँ, र अगुवा हुनु प्रतिष्ठित कुरा हो भन्‍ने ठान्थेँ, जबकि अतिथिसत्कार गर्ने कर्तव्य वा साधारण मामिलाका कर्तव्य निर्वाह गर्नेहरूलाई म तुच्छ ठान्थेँ। मलाई ती कर्तव्यहरू केवल दौडधूप गर्ने र शारीरिक श्रम गर्ने काम हुन्, र ती तुच्छ हुन् भन्‍ने लाग्थ्यो। त्यसैले जब लिउ सियाओले मलाई अतिथिसत्कार गर्ने कर्तव्य निर्वाह गर्ने प्रबन्ध मिलाउनुभयो, तब मलाई अरूभन्दा तुच्छ भएको महसुस भयो, र जब मैले उहाँलाई देखेँ, तब मलाई लुक्न मन लाग्यो। जब कुनै कामले गर्दा वाङ डान मलाई भेट्न आउनुहुन्थ्यो, तब उहाँलाई भेट्न मलाई धेरै लाज लाग्थ्यो, र उहाँहरू अगुवा हुनुभएकोमा, जहाँ गए पनि प्रतिष्ठाको आनन्द लिनुभएकोमा र ब्रदर-सिस्टरहरूको आदर जित्नुभएकोमा म उहाँहरूको ईर्ष्या गर्थेँ। मैले अतिथिसत्कार गर्ने कर्तव्य निर्वाह गर्ने हुनाले, म उहाँहरूको स्तरमा छैन भन्‍ने मलाई लाग्थ्यो, र मलाई धेरै लाज लाग्थ्यो। वाङ डानले ब्रदर-सिस्टरहरूलाई लैजान्छु भन्‍ने बित्तिकै म खुसी भएँ, र एकदिन मैले मण्डलीमा भेला हुने समूहहरूको सुपरिवेक्षण गर्ने र भविष्यमा पदोन्नति हुने मौका पाउँछु भन्‍ने आशा गरेँ। तर जब मैले अझै अतिथिसत्कार गर्ने कर्तव्य नै निर्वाह गर्नुपर्छ भन्‍ने कुरा सुनेँ, तब मेरो स्थिति खस्कियो, र म नकारात्मक भएँ र मैले आफ्नो कर्तव्य निर्वाह गर्नमा झारा टारेँ। मैले त्यो समयको बारेमा सम्झिएँ जब म अगुवा थिएँ र प्रतिष्ठा र हैसियतलाई पछ्याएको र परिणामस्वरूप गलत बाटोमा हिँडेकोले मलाई बर्खास्त गरिएको थियो; मैले अहिले अतिथिसत्कार गर्ने कर्तव्य निर्वाह गरिरहेको थिएँ, तर मेरो पुरानो प्रकृति परिवर्तन भएको थिएन। मैले अझै पनि अभिमान र हैसियतलाई ख्याल गरिरहेको थिएँ र आफ्नो कर्तव्य राम्रोसँग निर्वाह गर्न सकिरहेको थिइनँ। मैले म शैतानका भ्रामक विचार र दृष्टिकोणहरूद्वारा बाँधिएको र नियन्त्रित भएको रहेछु, र आफ्नो कर्तव्य निर्वाह गर्दा, मैले हरेक मोडमा आफ्नै अभिमान र हैसियतलाई मात्र विचार गरिरहेको रहेछु भन्‍ने महसुस गरेँ। मैले कुनै समर्पणता देखाइनँ, कुनै बफादारीको त कुरै नगरौँ, र मानिसहरू र कुराहरूलाई हेर्ने मेरो दृष्टिकोण एउटा गैरविश्‍वासीको जस्तै थियो। मैले कुराहरूलाई परमेश्‍वरका वचनहरूमा आधारित गरिनँ। मैले गरेका सबै कुरा सत्यताप्रति शत्रुवत् थिए र तिनले परमेश्‍वरको प्रतिरोध गर्थे। जब मैले यो बुझेँ, तब मैले परमेश्‍वरलाई यसो भन्दै प्रार्थना गरेँ, “हे परमेश्‍वर, म आफ्नै अभिमान र हैसियतलाई रक्षा गर्नका लागि तपाईंका बन्दोबस्तहरूमा समर्पित हुन सकिरहेको छैन। म अब उप्रान्त शैतानी विचार र दृष्टिकोणहरूद्वारा जिउन चाहन्नँ। मलाई मानिसहरू र कुराहरूलाई तपाईंका वचनहरूअनुसार हेर्न र तपाईंका बन्दोबस्तहरूमा समर्पित हुन अगुवाइ गर्नुहोस्।”

पछि, मैले परमेश्‍वरका थप वचनहरू पढेँ: “कर्तव्य निर्वाह गर्ने सबैका हकमा, तिनीहरूको सत्यताको बुझाइ जतिसुकै गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल अभ्यास भनेको हरेक मोडमा परमेश्‍वरको घरका हितहरूका बारेमा सोच्नु, आफ्ना स्वार्थी चाहनाहरू, व्यक्तिगत नियत, मनसाय, इज्जत, र हैसियतलाई त्याग्नु, र परमेश्‍वरको घरका हितहरूलाई पहिलो स्थानमा राख्नु हो—तिनीहरूले गर्नुपर्ने न्यूनतम कुरा यही हो। यदि कर्तव्य निर्वाह गर्ने व्यक्तिले यति पनि गर्न सक्दैन भने, उसले आफ्नो कर्तव्य निर्वाह गरिरहेको छ भनेर कसरी भन्न सकिन्छ र? त्यो त आफ्नो कर्तव्य निर्वाह गरेको नै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल गर्नुपर्छ, साथै मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। यसलाई दुई चरणमा विभाजन गर, अलिकति सम्झौता गर—के तिमीहरूलाई यसले कामकुरा अलि सजिलो बनाउँछ जस्तो लाग्दैन? यदि तैँले केही समय यसरी अभ्यास गरिस् भने, तँलाई परमेश्‍वरलाई सन्तुष्ट पार्नु गाह्रो कुरा होइन भन्‍ने महसुस हुन थाल्नेछ। यसबाहेक, यदि तैँले आफ्ना जिम्मेवारीहरू पूरा गर्न सक्छस्; आफ्ना दायित्व र कर्तव्य पूरा गर्न सक्छस्; आफ्ना स्वार्थी चाहना, नियत, र मनसायहरूलाई पन्छाउन सक्छस्; परमेश्‍वरका अभिप्रायहरूको ख्याल गर्न सक्छस्; र परमेश्‍वरको घरका हितहरू, मण्डलीको काम, र तैँले पूरा गर्नुपर्ने कर्तव्यलाई पहिलो स्थानमा राख्न सक्छस् भने, केही समय यसरी अनुभव गरेपछि, तँलाई यसरी आफूलाई आचरणमा ढाल्नु राम्रो हो, मानिसहरू इमानदार र स्पष्ट तरिकाले जिउनुपर्छ, र तिनीहरूले कायर, फोहोरी, नीच अस्तित्व जिउनु हुँदैन, बरु तिनीहरू सोझो र न्यायवान् हुनुपर्छ भन्‍ने महसुस हुनेछ। तँलाई यो एउटा व्यक्तिले जिउनुपर्ने स्वरूप हो भन्‍ने महसुस हुनेछ। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरू पढ्दा मेरो हृदय उज्यालो भयो। जब हामी आफ्ना कर्तव्यहरू निर्वाह गर्छौँ, तब हामीले पहिले आफ्ना व्यक्तिगत हित, अभिमान, र हैसियतलाई त्याग्नुपर्छ। अरूले हाम्रो बारेमा जेसुकै सोचे पनि, हामीले आफ्नो कर्तव्यलाई पहिलो प्राथमिकतामा राख्नुपर्छ र परमेश्‍वरको घरको हितलाई प्राथमिकता दिनुपर्छ। यसरी, हामीले परमेश्‍वरको सामु काम गर्छौँ र आफ्नै कर्तव्य निर्वाह गर्छौँ। आजकल, चिनियाँ कम्युनिस्ट पार्टीले परमेश्‍वरमा विश्‍वास गर्नेहरूलाई बौलाहा जसरी गिरफ्तार गर्न हरेक सम्भव उपायहरू अपनाइरहेको छ। तिनीहरूले विभिन्न प्रकारका उच्च-प्रविधियुक्त निगरानी उपकरणहरू भित्र्याएका छन् र सडक तथा गल्लीहरूमा उच्च-रिजोल्युसन भएका क्यामेराहरू जडान गरेका छन्, र परमेश्‍वरमा विश्‍वास गर्नेहरूको निगरानी गर्न र पिछा गर्नका लागि छिमेकी समितिहरूका बीचमा र न्यूनतम जीवन भत्ता प्राप्त गर्ने मानिसहरूका बीचमा सुराकीहरू परिचालन गरेका छन्। धेरै अतिथि सत्कारक परिवारहरूले आफ्नो सुरक्षामा जोखिमको सामना गरिरहेका छन्, र सुरक्षित अतिथि सत्कारक परिवार पाउन सजिलो छैन। म बाहिर नचिनिएको विश्वासी हुँ र मैले आफ्नो सुरक्षामा कुनै जोखिमको सामना गर्नु पर्दैन, त्यसैले मैले अतिथिसत्कार गर्ने कर्तव्य निर्वाह गर्नु नै उपयुक्त छ। म मण्डलीका बन्दोबस्तहरूमा समर्पित हुनुपर्छ र मैले अतिथिसत्कार गर्ने आफ्‍नो कर्तव्य राम्रोसँग निर्वाह गर्नुपर्छ। यो मण्डलीको हितलाई सुरक्षा दिनु पनि हो। परमेश्‍वरको अभिप्राय बुझिसकेपछि, म आफ्नो अभिमान र हैसियत त्याग्न र मेरा ब्रदर-सिस्टरहरूलाई सुरक्षा दिनका लागि मेरो अतिथिसत्कार गर्ने कर्तव्य राम्रोसँग निर्वाह गर्न तयार भएँ, ताकि उहाँहरूलाई आफ्ना कर्तव्यहरू निर्वाह गर्न सुरक्षित वातावरण दिन सकियोस्। पछि, जब मसँग समय हुन्थ्यो, तब म परमेश्‍वरका वचनहरू धेरै पढ्थेँ, आत्मिक भक्ति गर्थेँ, र लेखहरू लेख्ने अभ्यास गर्थेँ। यसरी अभ्यास गर्दा, मेरो हृदयले धेरै सहजताको महसुस गर्यो। परमेश्‍वरको अगुवाइको कारण नै मैले यी प्राप्तिहरू हासिल गर्न सकेकी थिएँ। परमेश्‍वरलाई धन्यवाद!


६१. म अब मेरो कमजोर क्षमताद्वारा बाँधिएकी छैन

ली शियाङ, चीन

सन् २०२१ मा, म मण्डलीमा लेखन-पठनका कर्तव्यहरू निर्वाह गर्दै थिएँ, तर २०२२ को सुरुमा, मलाई अर्को कर्तव्यमा खटाइयो। पछि, मैले आत्मचिन्तन गरेँ र मेरो गम्भीर भ्रष्ट स्वभाव अनि निरन्तर आफ्नै दृष्टिकोणमा अडिग रहने बानीले गर्दा मेरो कर्तव्य मानकअनुरूप निर्वाह नगरिएको रहेछ भन्ने महसुस गरेँ। केही महिनापछि, अगुवाहरूले मलाई लेखन-पठनका कर्तव्यहरूलाई निरन्तरता दिन भन्नुभयो। एक दिन, संयोगवश मैले के थाहा पाएँ भने, मेरो कमजोर क्षमताका कारण मलाई पहिले नयाँ काममा खटाइएको रहेछ, अनि लेखन-पठनको कामको परिमाण बढेको र लेखन-पठनका कामदारहरूको अभाव भएकाले मात्र मण्डलीले मलाई फिर्ता आउने प्रबन्ध गरेको रहेछ। यो कुरा सुन्दा मलाई धेरै दुःख लाग्यो, र मैले सोचेँ, “मलाई सुरुमा के लागेको थियो भने, ममा केही क्षमता भएको र मैले यो कर्तव्य सम्हाल्न सक्ने भएकाले नै मलाई यसपटक फिर्ता ल्याइएको हो, तर ब्रदर-सिस्टरहरूले मेरो मूल्याङ्कन यसरी गरेका रहेछन् भन्ने मैले सोचेकी थिइनँ। यस्तो लाग्छ, मैले यो कर्तव्यमा जति नै कडा प्रयास गरे पनि त्यो सबै व्यर्थ हुनेछ। भर्खरै लेखन-पठनको काम गर्न थालेका गरेका ब्रदर-सिस्टरहरूको क्षमता राम्रो छ, र केही संवर्धन पाएपछि उनीहरूले मलाई उछिन्नेछन्। म त यो कर्तव्यमा अस्थायी रूपमा मात्र श्रम गरिरहेकी छु। राम्रो क्षमता भएका ब्रदर-सिस्टरहरूले आफ्नो काममा महत्त्वपूर्ण भूमिका खेल्न सक्छन्, र उनीहरूको मुक्ति पाउने आशा बढी हुन्छ। तर मेरो कमजोर क्षमताले गर्दा म महत्त्वपूर्ण काम सम्हाल्न सक्दिनँ, र मलाई जुनसुकै बेला नयाँ काममा खटाइन सक्छ, त्यसैले म कसरी मुक्ति पाउने कुनै आशा गर्न सक्छु र? यो काम गर्नुभन्दा त बरु सुसमाचार प्रचार गर्नु र नयाँ विश्‍वासीहरूलाई मलजल गर्नु नै मेरा लागि बेस हुन्थ्यो। कम्तीमा सुसमाचारको काममा, म केही असल कार्यहरू तयार गर्न सक्थेँ, र बाँच्ने केही आशा राख्न सक्थेँ।” यी कुराहरू सोच्दा, मलाई धेरै दिक्दार लाग्यो, र लेखन-पठनको काम गर्न फर्केकोमा मलाई पछुतोसमेत भयो।

पछि, मैले मेरो स्थिति गलत रहेछ भन्ने महसुस गरेँ, त्यसैले म प्रार्थना गर्न परमेश्‍वरसामु आएँ, “हे परमेश्‍वर, मेरो कमजोर क्षमताका कारण मलाई पहिले मेरो कर्तव्यबाट नयाँ काममा खटाइएको थियो भनेर सिस्टरहरूले भनेको मैले सुनेँ। मलाई धेरै दुःख लागेको छ, तर म नकारात्मक हुनु वा गलतफहमीमा पर्नु हुँदैन भन्ने मलाई थाहा छ। बिन्ती छ, तपाईँको अभिप्राय बुझ्न मलाई अन्तर्दृष्टि दिनुहोस्, ताकि मसित माथितिर लागिपर्ने विश्वास हुन सकोस्।” त्यति नै बेला, मैले परमेश्‍वरका वचनहरूको एउटा खण्ड सम्झेँ: “परमेश्‍वरको चाहना हरेक व्यक्ति सिद्ध पारिओस्, अन्त्यमा उहाँद्वारा प्राप्त हुन सकोस्, उहाँद्वारा पूर्ण रूपमा धोइओस् र उहाँले प्रेम गर्नुहुने मानिसहरू बनोस् भन्‍ने छ। मैले तिमीहरू पिछडिएका छौ वा कम क्षमताका छौ भने पनि—यी सब तथ्य हुन्। तर, मैले यसो भन्नुले म तिमीहरूलाई त्याग्न चाहन्छु, मैले तिमीहरूमाथिको आशा गुमाएको छु भन्‍ने प्रमाणित गर्दैन, अनि म तिमीहरूलाई मुक्ति दिन अनिच्छुक छु भन्‍ने त झनै प्रमाणित गर्दैन। आज म तिमीहरूको लागि मुक्तिको काम गर्न आएको हुँ, जसको अर्थ यो हो कि मैले गर्ने काम भनेको मुक्तिको कामको निरन्तरता हो। प्रत्येक व्यक्तिसित सिद्ध पारिने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एक जना पनि त्यागिनेछैनौ। यदि तँ कमजोर क्षमताको छस् भने, तँसित मेरा मागहरू तेरो कमजोर क्षमताअनुरूप हुनेछ; यदि तँ उच्च क्षमताको छस् भने तँसित मेरा मागहरू तेरो उच्च क्षमताअनुरूप हुनेछ; यदि तँ अनजान र अशिक्षित छस् भने, तँप्रतिका मेरा मागहरू यसअनुरूप हुनेछन्; यदि तँ साक्षर छस् भने, तँसित मेरा मागहरू तँ साक्षर छस् भन्‍ने तथ्यअनुरूप हुनेछन्; यदि तँ बुढेसकालमा छस् भने, तँसँग मेरा मागहरू तेरो उमेरअनुरूप हुनेछन्; यदि तँ अतिथिसत्कारको कर्तव्य पूरा गर्न सक्षम छस् भने, तँप्रति मेरा मागहरू यही बमोजिम हुनेछन्; यदि तँ अतिथिसत्कारको कर्तव्य पूरा गर्न सक्दिनँ, निश्‍चित प्रकारका प्रकार्य मात्र गर्न सक्छु भन्छस् भने, चाहे त्यो सुसमाचार प्रचार गर्ने होस् वा मण्डलीको रेखदेख गर्ने होस्, वा अन्य सामान्य कुराहरूमा सहभागी हुने होस्, मैले तँलाई सिद्ध पार्ने काम तैँले गर्ने प्रकार्यअनुसार हुनेछ। बफादार हुनु, अन्त्यसम्म समर्पित हुनु र परमेश्‍वरप्रति सर्वोच्च प्रेम प्राप्त गर्न खोज्नु—यी तैँले पूरा गर्नैपर्ने कुरा हुन्, केवल यी तीन कुरा, र यी सबैभन्दा राम्रा अभ्यासहरू हुन्” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरूले मलाई साँच्चै नै छोए। परमेश्‍वरले सबैका लागि मुक्तिको अवसर तयार गर्नुभएको छ, र व्यक्तिको क्षमता कमजोर होस् वा राम्रो होस्, वा व्यक्ति वृद्ध होस् वा जवान होस्, त्यसको वास्ता नगरी, परमेश्‍वरले हरेक व्यक्तिसँग उसको वास्तविक कद र क्षमताअनुसार माग गर्नुहुन्छ, अनि हरेक व्यक्तिका लागि उपयुक्त कर्तव्यहरूको प्रबन्ध गर्नुहुन्छ। व्यक्तिले जुनसुकै कर्तव्य निर्वाह गरे पनि, जबसम्म ऊ सत्यता पछ्याउँछ र परमेश्‍वरप्रति बफादार हुन्छ, परमेश्‍वरले कुनै कृपावाद नदेखाई समान रूपमा आफ्नो मुक्ति दिनुहुनेछ। मैले ‘वृद्ध-वृद्धाले पनि परमेश्‍वरको गवाही दिन सक्छन्’ भन्ने अनुभवात्मक गवाही भिडिओका ब्रदरलाई सम्झेँ। उनी धेरै वृद्ध र बिरामी भए पनि, उनले अतिथिसेवा गर्ने आफ्नो कर्तव्यमा सक्दो गरे, र परमेश्‍वरको गवाही दिन अनुभवात्मक लेखहरू लेख्ने अभ्यास गरे। उनी केही सत्यताहरू बुझ्न सक्थे, र उनको जीवनमा प्रगति देखियो। यसले परमेश्‍वरको निष्पक्षता र धार्मिकता देखाउँछ। परमेश्‍वरले हरेक व्यक्तिसँग उसको पृष्ठभूमि, कद र क्षमताअनुसार माग गर्नुहुन्छ, र उहाँ कसैलाई पनि कठिनाइमा पार्ने कोसिस गर्नुहुन्न। तर मैले परमेश्‍वरको अभिप्राय बुझिनँ, साथै राम्रो क्षमता भएकाहरूले मात्र मुक्ति पाउन सक्छन्, र कमजोर क्षमता भएकाहरूले मुक्ति पाउन सक्दैनन् भनेर भ्रामक रूपमा सोचेँ। त्यसैले जब ब्रदर-सिस्टरहरूले मेरो क्षमता कमजोर छ, र म लेखन-पठनको कामका लागि योग्य छैनँ भनी मूल्याङ्कन गरेको मैले थाहा पाएँ, मलाई म मण्डलीमा ठूलो भूमिका खेल्न सक्दिनँ, परमेश्‍वर मलाई मन पराउनुहुन्न, र मसँग मुक्ति पाउने कुनै आशा छैन भन्ने लाग्यो। मलाई लेखन-पठनको काम गर्न फर्केर आएकोमा पछुतोसमेत भयो। म आफ्ना धारणा र कल्पनाहरूमा जिइरहेकी, परमेश्‍वरलाई गलत बुझिरहेकी थिएँ, र म साँच्चै मूर्ख र समझहीन थिएँ! वास्तवमा, मेरो क्षमता कस्तो छ भन्ने कुरा परमेश्‍वरलाई थाहा छ, र ब्रदर-सिस्टरहरूलाई पनि थाहा थियो। मण्डलीले मेरा लागि लेखन-पठनको काम गर्ने प्रबन्ध गरेकाले, म समर्पित हुनुपर्थ्यो, मैले आफूले बुझेका र गर्न सक्ने कुराहरू प्रयोग गरेर सक्दो गर्नुपर्थ्यो, र सफा विवेकका साथ काम गर्नुपर्थ्यो। मैले गर्नुपर्ने यही नै थियो। म आफ्नो कमजोर क्षमताका कारण दिक्दार भइरहनु हुँदैनथ्यो।

त्यसपछि, मैले खोज्न थालेँ, र आफैलाई सोधेँ, “मेरो क्षमता कमजोर छ भन्ने थाहा पाउँदा म किन यति दिक्दार र निराश भएँ?” मैले परमेश्‍वरका वचनहरू पढेँ: “कतिपय मानिसले कुनै माथिल्लो तहका अगुवाबाट तिनीहरूमा आत्मिक बुझाइ छैन भनेको सुन्दा, तिनीहरूलाई आफू सत्यता बुझ्न सक्षम छैनँ, आफूलाई परमेश्‍वरले पक्कै चाहनुहुन्न, र आफूसँग आशिष् पाउने आशा छैन भन्ने लाग्छ; तर तिनीहरूलाई दुःख लागे पनि, तिनीहरू अझै पनि सामान्य रूपमा आफ्नो कर्तव्य पूरा गर्न सक्छन्—यस्ता मानिसहरूमा अलिअलि समझ हुन्छ। जब कतिपय मानिसले आफूमा आत्मिक बुझाइ छैन भनेर कसैले भनेको सुन्छन्, तब तिनीहरू नकारात्मक बन्छन्, र त्यस उप्रान्त आफ्नो कर्तव्य पूरा गर्न चाहँदैनन्। तिनीहरू सोच्छन्, ‘तिमी मसँग आत्मिक बुझाइ छैन भनेर भन्छौ—के त्यसको अर्थ मसँग आशिष् पाउने आशा छैन भन्ने होइन र? मैले भविष्यमा कुनै आशिष् नपाउने भएपछि, म अझै केका लागि विश्‍वास गरिरहेको छु? म आफूलाई सेवा प्रदान गर्न लगाइएको स्वीकार गर्नेछैनँ। यदि बदलामा केही पनि पाइँदैन भने तिम्रा निम्ति कसले परिश्रम गर्छ र? म त्यस्तो मूर्ख छैनँ!’ के यस्ता मानिसहरूमा विवेक र समझ हुन्छ? तिनीहरूले परमेश्‍वरबाट एकदमै धेरै अनुग्रह पाउँछन्, तैपनि त्यसको ऋण तिर्न जान्दैनन्, र तिनीहरू सेवा दिनसमेत चाहँदैनन्। यस्ता मानिसहरू सक्किन्छन्। तिनीहरूले अन्त्यसम्म सेवा दिनसमेत सक्दैनन् र तिनीहरूमा परमेश्‍वरप्रति साँचो आस्था हुँदैन; तिनीहरू अविश्‍वासी हुन्। यदि तिनीहरूमा परमेश्‍वरका लागि सच्चा हृदय र परमेश्‍वरप्रति साँचो आस्था छ भने, तिनीहरूलाई जसरी मूल्याङ्कन गरिए पनि, यसले तिनीहरूलाई केवल अझ साँचो र सही रूपमा आफूलाई चिन्न सक्षम बनाउनेछ—तिनीहरूले यस मामिलालाई सही तरिकाले लिनुपर्छ र त्यसलाई परमेश्‍वरको पछ्याइमा वा आफ्नो कर्तव्य निर्वाहमा प्रभाव पार्न दिनु हुँदैन। तिनीहरूले आशिष् प्राप्त गर्न नसके पनि, तिनीहरू अझै पनि कुनै गुनासो नगरी परमेश्‍वरका लागि अन्त्यसम्म सेवा प्रदान गर्न इच्छुक हुनुपर्छ, र त्यसो गर्न पाउँदा खुसी हुनुपर्छ, अनि तिनीहरूले आफूलाई परमेश्‍वरले सबै कुरा योजनाबद्ध गर्ने कार्यको कृपामा राख्नुपर्छ—त्यसपछि मात्र तिनीहरू विवेक र समझसहितको व्यक्ति हुनेछन्। कुनै व्यक्तिले आशिष् पाउँछ कि दुर्भाग्य भोग्छ भन्ने कुरा परमेश्‍वरका हातमा हुन्छ, यसमाथि परमेश्‍वर सार्वभौम हुनुहुन्छ र उहाँले नै यसको बन्दोबस्त गर्नुहुन्छ, र यो मानिसहरूले मागेर वा कोसिस गरेर प्राप्त गर्ने कुरा होइन। बरु, यो त व्यक्तिले परमेश्‍वरको वचन पालन गर्न सक्छ कि सक्दैन, सत्यता स्विकार्न सक्छ कि सक्दैन, र परमेश्‍वरका मागअनुसार आफ्नो कर्तव्य राम्ररी पूरा गर्न सक्छ कि सक्दैन भन्‍ने कुरामा निर्भर हुन्छ—परमेश्‍वरले प्रत्येक व्यक्तिलाई उसको कार्यअनुसार प्रतिफल दिनुहुनेछ। यदि कसैसँग यतिको इमानदारी छ र उसले आफूले बटुल्न सक्ने सबै सामर्थ्य आफूले गर्नुपर्ने कर्तव्यमा समर्पित गर्छ भने, त्यो नै पर्याप्त हुन्छ, र उसले परमेश्‍वरको अनुमोदन र आशिष् पाउनेछ” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत वा आशिष्‌ प्राप्त गर्ने आशा नहुँदा पछि हट्न चाहन्छन्)। “ष्टविरोधीहरू नाफा र आशिष्‌ प्राप्त गर्ने उद्देश्यले मात्रै परमेश्‍वरमा विश्‍वास गर्छन्। तिनीहरूले केही कष्ट भोगे पनि वा केही मूल्य चुकाए पनि, त्यो सबै परमेश्‍वरसँग सौदा गर्नका लागि हो। आशिष् र इनाम प्राप्त गर्ने तिनीहरूको अभिप्राय र इच्छा अत्यन्तै ठूलो हुन्छ, र तिनीहरू यस कुरामा कसिएर लागिरहन्छन्। तिनीहरू परमेश्‍वरले व्यक्त गरेका धेरै सत्यतामध्ये कुनैलाई पनि स्वीकार गर्दैनन्, तिनीहरू हृदयमा सधैँ के सोच्छन् भने परमेश्‍वरमा विश्‍वास गर्नु भनेको आशिष्‌ र राम्रो गन्तव्य प्राप्त गर्नु हो, यो सर्वोच्च सिद्धान्त हो, र यसलाई कुनै कुराले उछिन्न सक्दैन। तिनीहरू के सोच्छन् भने मानिसहरूले आशिष्‌ प्राप्त गर्नका लागि होइन भने परमेश्‍वरमा विश्‍वास गर्नु हुँदैन, र त्यो आशिष्‌का लागि होइन भने, परमेश्‍वरमा विश्‍वास गर्नुको कुनै अर्थ वा मूल्य हुँदैन, त्यसले यसको अर्थ र मूल्य गुमाउनेछ। के ख्रीष्टविरोधीहरूमा यी विचारहरू अरू कसैले हालिदिएको हुन्छ? के ती अरूको शिक्षा वा प्रभावबाट आएका हुन्छन्? होइन, ती कुरा ख्रीष्टविरोधीहरूको अन्तर्निहित प्रकृति सारद्वारा निर्धारित हुन्छन्, जुन कुरालाई कसैले पनि परिवर्तन गर्न सक्दैन। आज देहधारी परमेश्‍वरले यति धेरै वचनहरू बोल्नुभएको भए पनि, ख्रीष्टविरोधीहरू तीमध्ये कुनै पनि वचन स्वीकार गर्दैनन्, बरु तिनको विरोध र निन्दा गर्छन्। सत्यताप्रति तिनीहरूलाई वितृष्णा हुने र सत्यतालाई घृणा गर्ने तिनीहरूको प्रकृति कहिल्यै परिवर्तन हुँदैन। यदि तिनीहरू परिवर्तन हुन सक्दैनन् भने, यसले केलाई जनाउँछ? यसले तिनीहरूको प्रकृति दुष्ट छ भन्‍ने कुरालाई जनाउँछ। यो सत्यता पछ्याउने वा नपछ्याउने कुरा होइन; यो दुष्ट स्वभाव हो, यो परमेश्‍वरविरुद्ध निर्लज्ज रूपमा कोलाहल मच्चाउनु र परमेश्‍वरको विरोध गर्नु हो। ख्रीष्टविरोधीहरूको प्रकृति सार यही हो; यो तिनीहरूको साँचो रूप हो” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। परमेश्‍वरका वचनहरूको खुलासाका कारण, मैले समस्याको जड पत्ता लगाएँ। मेरो नकारात्मकता र गलतफहमीका पछाडि के पछ्याउने भन्नेबारे गलत दृष्टिकोणहरू रहेछन्। मैले परमेश्‍वरमा विश्वास गरेर आशिष्‌ खोज्नुलाई पछ्याइको वैध लक्ष्यका रूपमा लिएकी थिएँ, र आशिष्‌ पाउने मेरो चाहना पूरा नभएपछि, म निरुत्साहित, निराश र नकारात्मक भएँ, साथै पीडामा परेँ। जब मलाई कमजोर क्षमता भएकी र लेखन-पठनको कामका लागि उपयुक्त नभएकी भनी मूल्याङ्कन गरियो, मलाई म सक्किएँ, मैले जतिसुकै पछ्याए पनि त्यो बेकार हुनेछ, र ढिलोचाँडो म हटाइनेछु भन्ने लाग्यो। फलस्वरूप, म नकारात्मक स्थितिमा जिएँ, र अब मसित आफ्ना कर्तव्यहरू निर्वाह गर्ने प्रेरणा थिएन। मैले म केवल आशिष्‌ पाउनका लागि आफ्ना कर्तव्यहरू निर्वाह गरिरहेकी छु, र म “अरूको होइन आफ्‍नै दुनो सोझ्याउनुपर्छ” अनि “इनामविना औँलो पनि नउठाउनू” जस्ता शैतानी दर्शनहरूद्वारा जिइरहेकी छु भन्ने देखेँ। मैले गर्ने हरेक कुरा “लाभ” भन्ने शब्दद्वारा प्रेरित थियो। यदि कुनै कुरा मेरो भविष्यका लागि लाभदायक थियो वा त्यसले आशिष्‌ ल्याउन सक्थ्यो भने, म त्यो गर्न इच्छुक हुन्थेँ, र म आफूलाई दुःख भोग्न र मूल्य चुकाउन सक्षम पाउँथेँ। तर यदि कुनै कुरा मेरा लागि लाभदायक थिएन भने, म त्यो गर्न अनिच्छुक हुन्थेँ, र म त्यसबाट पन्छिन वा त्यसलाई अस्वीकार गर्नसमेत चाहन्थेँ। मैले आफू साँच्चै स्वार्थी र लाभद्वारा प्रेरित भएको देखेँ! मैले पहिलो पटक परमेश्‍वरमा विश्वास गर्दाको समयलाई फर्केर हेर्दा, मैले के देखेँ भने, राम्रो परिणाम र गन्तव्य प्राप्त गर्नका लागि परमेश्‍वरलाई पछ्याउन मैले सबै कुरा त्यागेकी रहेछु, र मण्डलीले मलाई जुनसुकै कर्तव्य अह्राउँदा पनि, मैले तिनलाई स्वीकार गर्न र तिनमा समर्पित हुन सकेकी रहेछु, साथै दुःख भोग्न र मूल्य चुकाउन सकेकी रहेछु। मलाई म मुक्ति पाउनेछु र बाँच्नेछु भन्ने लाग्थ्यो, त्यसैले मसँग अनन्त ऊर्जा थियो। तर ब्रदर-सिस्टरहरूले कमजोर क्षमता भएको भनी मेरो मूल्याङ्कन गर्दा, मलाई मसँग बढुवा हुने र संवर्धन हुने कुनै अवसर छैन, म महत्त्वपूर्ण काम गर्न असक्षम छु, र म अन्ततः हटाइनेछु भन्ने अनुभूति भयो। त्यसैले म नकारात्मक भएँ, मैले गलतफहमी पालेँ, र म लेखन-पठनको कामलाई निरन्तरता दिन अनिच्छुक भएँ। मैले परमेश्‍वरमा विश्वास गरेजस्तो र उहाँलाई पछ्याएजस्तो देखिए पनि, मेरो ध्यान अझै पनि मेरो भविष्य र नियतिमा नै केन्द्रित थियो। म आफ्ना कर्तव्यहरू निर्वाह गरेर राम्रो परिणाम र गन्तव्य प्राप्त गर्न चाहन्थेँ, र यसमा, म परमेश्‍वरसँग मोलतोल गर्ने र उहाँलाई धोका दिने प्रयास गरिरहेकी थिएँ। म एक ख्रीष्टविरोधीको मार्गमा हिँडिरहेकी थिएँ! यी कुराहरू थाहा पाएपछि, मलाई धेरै दोषी महसुस भयो। मण्डलीले कसरी मलाई लेखन-पठनको काम गर्ने प्रबन्ध गरिदिएको थियो र मलाई आफ्ना कर्तव्यहरूमा तालिम लिने अवसर दिएको थियो भन्नेबारे मैले सोचेँ, र मैले यो परमेश्‍वरको अनुग्रह रहेछ भन्ने देखेँ! तर मैले कृतज्ञ हुन्छु, वा परमेश्‍वरको प्रेमको प्रतिदान गर्छु भनेर सोचिनँ। त्यसको साटो, म सधैँ परमेश्‍वरसँग मोलतोल गर्ने प्रयास मात्र गर्न चाहन्थेँ। मसँग एउटा व्यक्तिमा हुनुपर्ने विवेक र समझसमेत थिएन। ममा साँच्चै मानवताको कमी थियो! मैले साँच्चै परमेश्‍वरप्रति ऋणी महसुस गरेँ, म यति गहिरो रूपमा भ्रष्ट भएकोमा मैले आफैलाई घृणा गरेँ, र म अब यो नकारात्मकतामा रहिरहन चाहिनँ।

पछि, मैले चिन्तन गरिरहेँ, र सोचेँ, “ब्रदर-सिस्टरहरूले मेरो क्षमता कमजोर छ भन्दा, म दिक्दार र दुःखी भएँ। यसको अर्को कारण पनि थियो, त्यो के हो भने, मैले राम्रो र कमजोर क्षमता भनेको के हो भनेर मापन गर्न सकेकी छैनँ, र मैले आफैलाई सही तरिकाले व्यवहार गर्न सकेकी छैनँ।” मैले परमेश्‍वरका वचनहरू पढेँ: “कुनै व्यक्तिको क्षमता कसरी मापन गरिनुपर्छ? यो उसले परमेश्‍वरका वचनहरू र सत्यता कुन हदसम्म बुझ्छ भन्‍ने आधारमा मापन गरिनुपर्छ। यो सबैभन्दा सही तरिका हो। कतिपय मानिस वाक्पटु, तीक्ष्ण-दिमागका, र मानिसहरूसँग व्यवहार गर्नमा विशेष गरी सिपालु हुन्छन्। तर जब तिनीहरू प्रवचनहरू सुन्छन्, तब तिनीहरूले जतिसुकै प्रयास गरे पनि कहिल्यै त्यो बुझ्न सक्दैनन्, र जब तिनीहरू परमेश्‍वरका वचनहरू पढ्छन्, तब तिनीहरू ती बुझ्न सक्दैनन्। जब तिनीहरू आफ्नो अनुभवात्मक गवाही बाँड्छन्, तब त्यो सधैँ शब्द र धर्मसिद्धान्तहरू मात्रै हुन्छ; तिनीहरू केवल अनाडी जस्ता देखिन्छन्, र अरूलाई तिनीहरूसँग कुनै आत्मिक बुझाइ छैन भन्‍ने महसुस हुन्छ। यी कमजोर क्षमताका मानिसहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। “चाहे त्यो सत्यता बुझ्नु होस् वा कुनै पेशा वा विशेष सिप सिक्नु होस्, राम्रो क्षमताका मानिसहरू त्यसमा भएका सिद्धान्तहरू बुझ्न, कुरोको चूरोमा पुग्‍न, अनि आफ्नो वास्तविकता र सार पहिचान गर्न सक्षम हुन्छन्। यसरी, तिनीहरू आफूले गर्ने सबथोकमा र आफू संलग्‍न हुने हरेक काममा, सही मूल्याङ्कन गर्छन् अनि सही मापदण्ड र सिद्धान्तहरू निर्धारित गर्छन्। असल क्षमता भनेको यही हो। असल क्षमताका मानिसहरू परमेश्‍वरको घरका कामको विभिन्न विषयवस्तुहरूको जाँच-पड्ताल गर्न सक्षम हुन्छन्। औसत वा कम क्षमता भएकाहरू यस्तो काम गर्न असक्षम हुन्छन्। यो कुनै पनि हालतमा परमेश्‍वरको घरले केही मानिसलाई निगाह गरेको वा हेय दृष्टिले हेरेको, वा मानिसहरूलाई फरक-फरक व्यवहार गरेको होइन—यति मात्र हो, धेरै मानिस आफ्नो क्षमताका कारण जाँच-पड्ताल गर्न सक्दैनन्। किन तिनीहरू जाँच-पड्ताल गर्न सक्दैनन्? मूल कारण के हो? कारण हो, तिनीहरू सत्यता बुझ्दैनन्। अनि किन तिनीहरू सत्यता बुझ्दैनन्? किनभने तिनीहरूको क्षमता औसत हुन्छ, वा निकै कमजोर हुन्छ। यसकारण सत्यता तिनीहरूको पहुँचबाहिर हुन्छ र सत्यता सुन्दा तिनीहरू त्यो बुझ्न सक्दैनन्। कतिपय मानिसले ध्यानपूर्वक नसुन्ने हुनाले सत्यता नबुझ्लान्, वा हुन सक्छ तिनीहरू सानै छन् र परमेश्‍वरमाथिको आस्थाबारे अझै बुझेका छैनन्, र यसमा तिनीहरूलाई त्यति चासो छैन। तर, मूल कारण यी होइनन्। मूल कारण त तिनीहरूको क्षमता पर्याप्त नहुनु हो। कमसल क्षमता हुने मानिसहरूका हकमा भन्नुपर्दा, तिनीहरूको कर्तव्य जे भए पनि वा तिनीहरूले जति नै लामो समयदेखि काम गरिरहेका भए पनि, तिनीहरूले जति प्रवचनहरू सुन्ने वा तैँले तिनीहरूसित सत्यताबारे जति नै सङ्गति गरे पनि, तिनीहरूको दिमागले त्यहाँसम्म भ्याउन सक्दैन। तिनीहरू आफ्नो कर्तव्य निर्वाहलाई लम्ब्याउँछन्, कामकुरा भद्रगोल पार्छन्, र केही पनि हासिल गर्दैनन्। टोली अगुवाका रूपमा काम गर्ने र केही कामको जाँच-पड्ताल गर्ने कतिपय मानिसका हकमा भन्नुपर्दा, जब तिनीहरू पहिलोपटक कामको जिम्मेवारी लिन्छन्, सिद्धान्तहरू बुझ्दैनन्। केही असफलतापछि, तिनीहरू सत्यता बुझ्छन् र खोजी गरेर अनि प्रश्नहरू सोधेर सिद्धान्तहरू बुझ्छन्। त्यसपछि, तिनीहरू यी सिद्धान्तहरूका आधारमा जाँच-पड्ताल गर्न र कामको जिम्मेवारी आफै बहन गर्न सक्छन्। क्षमता हुनु भनेको यही हो। अरू मानिसहरूका हकमा भन्नुपर्दा, तैँले तिनीहरूलाई सबै सिद्धान्त बताउन सक्छस् र ती कसरी लागु गर्ने भनेरसमेत विस्तारमा व्याख्या गर्न सक्छस्, अनि तैँले भन्‍ने कुरा तिनीहरूले बुझेजस्तो देखिनेछ, तर कामकुरा गर्दा तिनीहरू अझै पनि सिद्धान्तहरू बुझ्न सक्दैनन्। बरु, तिनीहरू आफ्नै विचार र कल्पनाहरूमा भर पर्छन्, र यो सही हो भनेर विश्‍वाससमेत गर्छन्। तर, तिनीहरू आफूले सिद्धान्तबमोजिम कामकुरा गर्छ कि गर्दैन भनी प्रस्टसित भन्‍न सक्दैनन् र वास्तवमा तिनीहरूलाई थाहासमेत हुँदैन। यदि माथिले तिनीहरूलाई प्रश्न सोध्नुभएमा, तिनीहरू आत्तिन्छन् र के भन्‍ने भनेर तिनीहरूलाई थाहै हुँदैन। माथिले जाँच-पड्ताल गरे र मार्गदर्शन दिए भने मात्र तिनीहरू ढुक्क हुन्छन्। यसले तिनीहरूको क्षमता अत्यन्तै कमजोर छ भन्‍ने देखाउँछ। यस्तो कमजोर क्षमता भएकाले, तिनीहरूले आफ्ना कर्तव्य मान्कनुरूप तरिकाले पूरा गर्नु त परै जाओस्, परमेश्‍वरका मापदण्डहरू पूरा गर्न वा सत्यता सिद्धान्तअनुसर जिउन पनि सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। परमेश्‍वरका वचनहरूबाट मैले के बुझेँ भने, राम्रो क्षमता भएका मानिसहरूले परमेश्‍वरका वचनहरू सुनेपछि मुख्य कुराहरू बुझ्न सक्छन्, र यी वचनहरूबाट उनीहरूले सत्यता बुझ्न, आत्मचिन्तन गर्न र आफूलाई चिन्न, अनि अभ्यास र प्रवेशको मार्ग फेला पार्न सक्छन्। यसका साथै, राम्रो क्षमता भएका मानिसहरूमा आत्मिक बुझाइ हुन्छ र उनीहरू बुझक्कड हुन्छन्। परिस्थितिहरू सामना गर्दा, उनीहरूले तार्किक निष्कर्ष निकाल्न, र परमेश्‍वरका आवश्यक सिद्धान्तहरू अनुसार सही रूपमा अभ्यास गर्न सक्छन्। अर्कोतर्फ, कमजोर क्षमता भएका मानिसहरू सत्यता बुझ्नमा कमजोर हुन्छन् र कम बुझक्कड हुन्छन्, अनि उनीहरूले जतिसुकै प्रवचन सुने पनि, उनीहरूको जीवनको वृद्धि सुस्त हुन्छ। उनीहरू आफ्नो कर्तव्यमा सिद्धान्तहरू बुझ्न सङ्घर्ष गर्छन्, प्रायः प्रावधानहरू मात्र पालना गर्छन्, र उनीहरूका कर्तव्यहरूको प्रभावकारिता अलि कम हुन्छ। परमेश्‍वरका वचनहरू मनन गर्दै, मैले आत्मचिन्तन गरेँ, “मैले केही वर्षदेखि लेखन-पठनको काम गर्दै आएकी छु, र मैले धेरै सिद्धान्तहरू सुनेकी छु, तर मैले खासै प्रगति गरेकी छैन। विशेषगरी अलिक जटिल समस्याहरू सामना गर्दा, म अलमल्ल पर्छु र प्रावधानहरू मात्र पालना गर्ने गर्छु। मैले हरेक पटक कुनै काम सिध्याउँदा, त्यसमा अझै पनि अगुवाहरूको जाँच र मार्गदर्शनको आवश्यकता पर्छ, र मेरो कामको प्रभावकारिता निकै कम छ।” त्यसपछि मात्र मैले मेरो क्षमता साँच्चै कमजोर रहेको महसुस गरेँ। विगतमा, मलाई मेरो क्षमता राम्रो छ भन्ने लाग्थ्यो, तर यो सत्यता सिद्धान्तहरूमा आधारित भएर मापन गरिएको थिएन, त्यो त मेरो आफ्नै धारणा र कल्पना मात्र थियो। मैले केही काम गर्न सके पनि, यसको अर्थ मेरो क्षमता राम्रो थियो भन्ने होइन, यति मात्र हो कि यो काम लामो समयसम्म गरेपछि, मैले उक्त काममा केही अनुभव हासिल गरेकी थिएँ। तर साँच्चै राम्रो क्षमता भएका ब्रदर-सिस्टरहरूका तुलनामा, ममा अझै पनि धेरै कमी थियो। यस बिन्दुमा, मैले मेरो खास क्षमताको सही मूल्याङ्कन प्राप्त गरेँ, र मेरो हृदयमा, म ब्रदर-सिस्टरहरूले मेरो बारेमा गरेको मूल्याङ्कनलाई स्वीकार गर्न र मान्न सक्षम भएँ। हुन त मेरो क्षमता त्यति राम्रो थिएन, तर पनि मण्डलीले मलाई लेखन-पठनको काम गर्ने अवसर दिएको थियो। यो परमेश्‍वरको अनुग्रह थियो। ममा विवेकको कमी हुनु हुँदैनथ्यो, र मैले परमेश्‍वरको प्रेमको प्रतिदान गर्न सक्रिय रूपमा काम गर्नुपर्थ्यो र आफ्नो कर्तव्य निर्वाह गर्नुपर्थ्यो।

त्यसपछि, मैले परमेश्‍वरका वचनहरूको अर्को खण्ड पढेँ र आशिष्‌ पछ्याउने मेरो गलत दृष्टिकोण केही हदसम्म सच्चियो। परमेश्‍वर भन्‍नुहुन्छ: “उसले आशिष्‌ पाउनुलाई पछ्याउनुपर्ने वैध लक्ष्यका रूपमा लियो। यो कसरी गलत हो? यो पूर्ण रूपमा सत्यताको विरुद्धमा जान्छ, र मानिसहरूलाई मुक्ति दिने परमेश्‍वरको अभिप्रायसँग मेल खाँदैन। आशिष्‌ पाउनु भनेको मानिसहरूले पछ्याउनुपर्ने वैध लक्ष्य नभएकाले, वैध लक्ष्य के हो त? परमेश्‍वरका सबै योजनाबद्ध कार्य र प्रबन्धमा समर्पित हुन सक्‍नका लागि सत्यता र स्वभावमा परिवर्तन पछ्याउनु—मानिसहरूले पछ्याउनुपर्ने लक्ष्य यही हो। उदाहरणका लागि, मानौँ तैँले काटछाँट सामना गर्छस्, र धारणा र गलतफहमीहरू विकास गर्छस्, र तँ समर्पित हुन सक्दैनस्। तँ किन समर्पित हुन सक्दैनस्? किनभने तँलाई आफूले आशा गरेको भविष्य र आशिष्‌ पाउने तेरो सपना दुवैलाई चुनौती दिइएको छ भन्‍ने लाग्छ; फलस्वरूप, तँ नकारात्मक र निराश हुन्छस्, र आफ्नो कामलाई फ्याँकेर आफ्नो कर्तव्य त्याग्न चाहन्छस्। यसको कारण के हो? त्यो के हो भने, तेरो पछ्याइमा समस्या छ। त्यसोभए यसलाई कसरी समाधान गर्नुपर्छ? तैँले तुरुन्तै आफ्ना गलत विचारहरू त्याग्नुपर्छ, र आफ्नो भ्रष्ट स्वभावको समस्या समाधान गर्न तुरुन्तै सत्यता खोज्नुपर्छ—यो सर्वोच्च प्राथमिकता हो। तैँले यसो भन्नुपर्छ, ‘म छोड्न सक्दिनँ। मैले एक सृजित प्राणीले पूरा गर्नुपर्ने कर्तव्य पूरा गर्नुपर्छ, र आशिष्‌ पाउने मेरो चाहना त्याग्नुपर्छ।’ जब तँ आशिष्‌को चाहना त्याग्छस् र सत्यता पछ्याउने मार्गमा हिँड्छस्, तब तेरो काँधबाट एउटा बोझ हट्छ। के तँ त्यतिबेला पनि नकारात्मक हुन सक्छस्? तँ बेलाबेलामा अझै पनि नकारात्मक हुने भए तापनि, तँ यसद्वारा बाँधिनेछैनस्। आफ्नो हृदयमा, तैँले प्रार्थना गरिरहनेछस् र लडाइँ लडिरहनेछस्, र आफ्नो पछ्याइको लक्ष्यलाई आशिष्‌ पाउने र निश्चित गन्तव्य पाउने पछ्याइबाट सत्यताको पछ्याइमा बदल्नेछस्। तैँले मनमनै सोच्नेछस्, ‘सत्यता पछ्याउनु एक सृजित प्राणीको कर्तव्य हो। म केही सत्यता बुझ्न पुगेको छु, र त्यो नै सबैभन्दा ठूलो प्रतिफल, सबैभन्दा ठूलो आशिष्‌ हो। परमेश्‍वर मलाई चाहनुहुन्न भने पनि, मैले राम्रो गन्तव्य पाइनँ भने पनि, र आशिष्‌ पाउने मेरा आशाहरू चकनाचुर भए भने पनि, म अझै पनि आफ्नो कर्तव्य राम्ररी पूरा गर्नेछु। यो एउटा जिम्मेवारी हो जसबाट म पन्छिन सक्दिनँ। जुनसुकै कारणले होस्, मैले यसलाई मेरो कर्तव्यको पूर्तिमा असर गर्न दिन पटक्कै मिल्दैन, र मैले यसलाई परमेश्‍वरको आज्ञा पूरा गर्नमा असर गर्न दिन मिल्दैन। मैले आफूलाई आचरणमा ढाल्ने सिद्धान्त यही हो।’ के यो देहका बन्धनहरूलाई पार गर्नु होइन र? कतिपयले यसो भन्न सक्छन्, ‘तर म अझै पनि नकारात्मक भएँ भने नि?’ त्यसोभए आफ्नो नकारात्मकता समाधान गर्न सत्यता खोजिरहनू। तँ जति पटक नकारात्मकतामा फसे पनि, तैँले त्यसलाई समाधान गर्न सत्यता खोजिरहनु, र सत्यतातर्फ लागिपरिरहनु मात्रै पर्छ—बिस्तारै, तँ आफ्नो नकारात्मकताबाट बाहिर निस्कनेछस्। तेरो अनुभवमा जुन दिन तँलाई आशिष्‌ पाउने चाहना महसुस हुँदैन, र तँ आफ्नो गन्तव्य र परिणामद्वारा बाँधिँदैनस्, त्यस दिनपछि तैँले यसरी जिउनु अझ धेरै आरामदायी र स्वतन्त्र छ भन्‍ने महसुस गर्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता अभ्यास गर्नु नै जीवन प्रवेश प्राप्त गर्ने एक मात्र उपाय हो)। परमेश्‍वरका वचनहरूबाट, मैले पछ्याइको सही लक्ष्य फेला पारेँ। विश्वास आशिष्‌का लागि होइन, सत्यता पछ्याउन, स्वभाव परिवर्तन पछ्याउन, र परमेश्‍वरप्रतिको समर्पण हासिल गर्नका लागि हुनुपर्छ। मैले राम्रो परिणाम वा गन्तव्य प्राप्त गर्ने भए पनि वा नभए पनि, म एउटी सिर्जित प्राणी हुँ, त्यसकारण, मैले परमेश्‍वरमा समर्पित हुनुपर्छ र उहाँको आराधना गर्नुपर्छ अनि आफ्नो कर्तव्य पूरा गर्नुपर्छ। एक सिर्जित प्राणीसँग हुनुपर्ने समझको बोध यही नै हो। मैले हाम्रो मुक्तिका लागि परमेश्‍वरले हामीलाई पूरा गर्न माग गर्नुभएका एघार मापदण्डहरूबारे सोचेँ, जसमध्ये एउटाले यसो भन्छ: “यदि तँ साँच्चै नै सेवाकर्ता होस् भने, के तँ झाराटारुवापन वा नकारात्मकताको कुनै छनकबिना अर्पित भएर मेरा लागि सेवा प्रदान गर्न सक्छस्?” (वचन, खण्ड १। परमेश्‍वरको देखापराइ र काम। एउटा अत्यन्तै गम्भीर समस्या: विश्‍वासघात (२))। चिन्तन गरेपछि, मैले थाहा पाएँ कि मेरो कर्तव्य निर्वाह गर्दा त्यसमा साँच्चिकै मेरा आफ्नै चाहना र मागहरू गाँजिनु हुँदैन, र परमेश्‍वरले कामकुराहरू जसरी योजनाबद्ध गर्नुभए पनि, म आफैले छनौट गर्ने प्रयास नगरी समर्पित हुनुपर्छ। परमेश्‍वरले मलाई सेवाकर्ता नै भन्नुभए पनि, मैले बफादारीका साथ परमेश्‍वरको सेवा गर्नुपर्छ र एक सिर्जित प्राणीका रूपमा आफ्नो स्थानमा उभिनुपर्छ। यस अवसरमा ब्रदर-सिस्टरहरूले ममा कमजोर क्षमता भएको भनी मूल्याङ्कन गरेको कुरा परमेश्‍वरले अनुमतिले नै सुनियो, र यसमा मैले सिक्नुपर्ने एउटा पाठ थियो। यो अवस्थामार्फत, आशिष्‌का लागि परमेश्‍वरमा विश्वास गर्ने र परमेश्‍वरसँग मोलतोल गर्ने प्रयास गर्ने मेरा घृणास्पद अभिप्रायहरू प्रकट भए, जसले गर्दा मैले के पछ्याउने भन्नेबारे मेरा अघिल्ला गलत दृष्टिकोणहरू तुरुन्तै चिन्न, पश्चात्ताप गर्न, र तिनलाई सच्याउन पाएँ। यो त परमेश्‍वरको प्रेम थियो! यो नभएको भए, मैले आफूलाई कहिल्यै चिन्ने थिइनँ र मलाई सत्यता पछ्याउने र मुक्ति पाउने मार्गमा हिँड्न कठिन हुने थियो। यो थाहा पाएपछि, मलाई अब यो अवस्थाप्रति प्रतिरोधी महसुस भएन, र म अब आफ्नो भविष्य वा गन्तव्यबारे चिन्ता वा फिक्री गर्न चाहन्नथेँ।

पछि, मैले परमेश्‍वरका वचनहरूको एउटा खण्ड पढेँ, जसले मलाई एउटा अभ्यासको मार्ग दियो। सर्वशक्तिमान्‌ परमेश्‍वर भन्‍नुहुन्छ: “‘मेरो क्षमता कमजोर भए पनि, मसँग इमानदार हृदय छ।’ यी वचनहरू निकै सच्चा सुनिन्छन्, र तिनमा परमेश्‍वरले मानिसबाट गर्ने एउटा माग छ। के माग? के हो भने, कमजोर क्षमता हुनु ठूलो कुरा होइन, तर उनीहरूमा इमानदार हृदय हुनैपर्छ र उनीहरूमा त्यो छ भने, उनीहरूले परमेश्‍वरको अनुमोदन प्राप्त गर्न सक्छन्। तेरो परिस्थिति वा पृष्ठभूमि जस्तोसुकै भए पनि, तँ इमानदार व्यक्ति हुनुपर्छ, इमानदारीसाथ बोल्नुपर्छ, इमानदारीसाथ व्यवहार गर्नुपर्छ, तेरो सम्पूर्ण मनमस्तिष्कले आफ्नो कर्तव्य पूरा गर्न सक्‍नुपर्छ, तँ आफ्नो कर्तव्यप्रति अर्पित हुनुपर्छ, तैँले छट्टु व्यवहार गर्नु हुँदैन, तँ धूर्त वा छली व्यक्ति हुनु हुँदैन, झुट बोल्नु वा धोका दिनु हुँदैन, र घुमाएर कुरा गर्नुहुँदैन। तँ त्यस्तो व्यक्ति बन्‍नुपर्छ, जसले सत्यताअनुसार कार्य गर्छ, र जो सत्यतालाई पछ्याउँछ। धेरै मानिस आफ्नो क्षमता कमजोर भएको र आफूले कहिल्यै आफ्नो कर्तव्य राम्ररी वा मानकअनुरूप निर्वाह नगरेको सोच्छन्। तिनीहरू आफ्नो हृदय र शक्ति आफूले गर्ने कुरामा लगाउँछन्, तर सिद्धान्तहरू कहिल्यै बोध गर्न सक्दैनन् र अझै पनि त्यत्ति राम्रा परिणामहरू प्राप्त गर्न सक्दैनन्। अन्ततः तिनीहरूले केवल आफ्नो क्षमता एकदमै कमजोर भएको गुनासो गर्न सक्छन् अनि तिनीहरू नकारात्मक हुन्छन्। त्यसोभए, के कमजोर क्षमता भएको व्यक्तिका लागि अघि बढ्ने मार्ग नै छैन त? कमजोर क्षमता हुनु कुनै घातक रोग होइन र परमेश्‍वरले कमजोर क्षमता भएका मानिसहरूलाई म मुक्ति नै दिन्नँ भनेर कहिल्यै भन्नुभएन। परमेश्‍वरले पहिले उहाँलाई इमानदार तर अज्ञानी व्यक्तिहरूका लागि दुःख लाग्छ भनेर भन्नुभयो। अज्ञानी हुनुको अर्थ के हो? अज्ञानता धेरै अवस्थामा कमजोर क्षमताका कारण हुन्छ। यस्ता मानिसहरू कमजोर क्षमताका हुन्छन्, र तिनीहरूमा सत्यताबारे सतही बुझाइ हुन्छ; यो विशिष्ट वा पर्याप्त व्यावहारिक हुँदैन, र प्रायः सतही स्तर वा शाब्दिक बुझाइ, धर्मसिद्धान्त र प्रावधानहरूको बुझाइमा रहन्छ। त्यसैले तिनीहरूले धेरै समस्या प्रस्ट रूपमा देख्न सक्दैनन् र आफ्नो कर्तव्य निर्वाह गर्दा कहिल्यै सिद्धान्तहरू बोध गर्न, वा आफ्नो कर्तव्य राम्ररी निर्वाह गर्न सक्दैनन्। त्यसोभए, के परमेश्‍वरले कमजोर क्षमता भएका मानिसहरू चाहनुहुन्न? (चाहनुहुन्छ।) परमेश्‍वरले मानिसलाई कुन मार्ग वा दिशा देखाउनुहुन्छ? (इमानदार व्यक्ति बन्ने।) के त्यति भनेर मात्र तिमीहरू इमानदार व्यक्ति बन्न सक्छौ? (सक्दैनौँ, हामीमा इमानदार व्यक्तिका प्रकटीकरणहरू हुनैपर्छ।) इमानदार व्यक्तिका प्रकटीकरणहरू के-के हुन्? पहिलो, परमेश्‍वरका वचनहरूप्रति कुनै शङ्का नहुनु। यो इमानदार व्यक्तिको एउटा प्रकटीकरण हो। यसबाहेक, सबैभन्दा महत्त्वपूर्ण प्रकटीकरण भनेको सबै कुरामा सत्यता खोजी र अभ्यास गर्नु हो—यो सबैभन्दा महत्त्वपूर्ण कुरा हो। तँ आफू इमानदार छु भन्छस्, तर परमेश्‍वरका वचनहरूबारे कहिल्यै सोच्दैनस् र जे मन लाग्यो त्यही गर्छस्। के त्यो इमानदार व्यक्तिको प्रकटीकरण हो त? तँ भन्छस्, ‘मेरो क्षमता कम भए पनि मसँग इमानदार हृदय छ।’ तापनि जब तँमाथि कुनै कर्तव्य आइलाग्छ, तँ कष्ट भोग्‍नुपर्ला वा आफूले त्यो काम राम्रोसँग गरिएन भने, त्यसको जिम्मेवारी लिनुपर्ला भनी डराउँछस्, त्यसकारण तँ आफ्नो कर्तव्यबाट तर्किन बहानाहरू बनाउँछस् वा त्यो गर्न अरू कसैलाई सिफारिस गर्छस्। के यो इमानदार व्यक्तिको प्रकटीकरण हो र? स्पष्ट रूपमा, त्यो होइन। त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा अर्पित हुनुपर्छ, र परमेश्‍वरका अभिप्रायहरू पूरा गर्न लागिपर्नुपर्छ। यसले आफूलाई केही तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निर्वाह गर्नमा आफ्‍नो सारा हृदय र बल लगाउनु, परमेश्‍वरको घरले सुम्पेका कामहरू उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के बुझेँ भने, व्यक्तिको क्षमता भनेको उसले मुक्ति पाउन सक्छ कि सक्दैन भनेर हामीले मापन गर्ने मानक होइन, र मुख्य कुरा भनेको व्यक्तिले सत्यता बुझ्न र अभ्यास गर्न सक्छ कि सक्दैन, र अन्तमा उसको जीवन स्वभाव परिवर्तन हुन्छ कि हुँदैन भन्ने हो। कतिपय मानिसका हकमा, उनीहरूको क्षमता कमजोर भए पनि र उनीहरूले सत्यता ढिलो बुझे पनि, उनीहरू सत्यता पछ्याउँछन्, इमानदार मानिस बन्ने अभ्यास गर्छन्, र आफ्नो कर्तव्यमा आफ्नो हृदय र पूर्ण प्रयास लगाउँछन्। त्यस्ता मानिसहरूले अन्ततः मुक्ति पाउन सक्छन्। आफैबारे सोच्दा, मेरो क्षमता कमजोर थियो, र म प्रावधानहरू मात्र पालना गर्ने गर्थेँ, त्यसैले मैले राम्रो नतिजा हासिल गरिनँ। यो मेरो वास्तविकता थियो। तर परमेश्‍वर भन्नुहुन्छ कि कमजोर क्षमताको हुनु कुनै घातक रोग होइन। मेरो क्षमता कमजोर भएको र मैले सत्यता ढिलो बुझ्ने भएकाले, मैले परमेश्‍वरका वचनहरूमा अझ बढी प्रयास लगाउनुपर्छ। मैले माथिका प्रवचन र सङ्गतिहरू अझ धेरै सुन्नुपर्छ, र मैले कुनै पनि समस्या वा कठिनाइहरूबारे ब्रदर-सिस्टरहरूसँग अझ बढी खोज, सङ्गति र छलफल गर्नुपर्छ। यसरी, म प्रगति गर्न र केही खास काम गर्न सक्छु। मैले मण्डलीमा प्रकट भएका झूटा अगुवा र ख्रीष्टविरोधीहरूबारे सोचेँ। कतिपयसँग राम्रो क्षमता र वरदानहरू थिए, तर उनीहरूले सत्यता पटक्कै नपछ्याएका, र आफ्नै प्रतिष्ठा र हैसियतका लागि मात्र कर्तव्यहरू निर्वाह गरेका हुनाले, अन्तमा उनीहरूले मण्डलीको काममा अवरोध गरे र बाधा दिए, अनि उनीहरू निष्कासित गरिए र हटाइए। जबकि कतिपय ब्रदर-सिस्टरहरूसँग राम्रो क्षमता नहोला, तर उनीहरू परमेश्‍वरका वचनहरूबाट जे बुझ्छन् त्यो अभ्यास गर्छन्, सम्पूर्ण हृदयले आफ्नो कर्तव्य निर्वाह गर्छन् र मेहनती हुन्छन्, अनि मण्डलीले उनीहरूका लागि जुन कर्तव्य प्रबन्ध गरे पनि उनीहरू त्यसप्रति समर्पित हुन्छन्। उनीहरू सही मानिस हुन्, उनीहरूसँग सही हृदय हुन्छ, साथै परमेश्‍वर र आफ्ना कर्तव्यहरूप्रति उनीहरूमा इमानदार मनोवृत्ति हुन्छ, त्यसैले उनीहरू आफ्ना कर्तव्यमा केही नतिजा प्राप्त गर्न सक्षम हुन्छन्। पक्कै पनि, यदि कुनै व्यक्तिको क्षमता साँच्चै कमजोर छ, यहाँसम्म कि उसले परमेश्‍वरका वचनहरू वा सत्यता लगभग बुझ्नै सक्दैन भने, उसलाई सत्यता प्राप्त गर्न, जीवन स्वभावमा परिवर्तन हासिल गर्न, र परमेश्‍वरमार्फत मुक्ति पाउन कठिन हुन्छ। यो पनि एउटा वास्तविकता हो। त्यसैले, कुनै व्यक्तिले मुक्ति पाउन सक्छ कि सक्दैन भन्ने कुरा उसले परमेश्‍वरका वचनहरू बुझ्न सक्छ कि सक्दैन, उसले सत्यता बुझ्न र अभ्यास गर्न सक्छ कि सक्दैन, र उसको जीवन स्वभाव परिवर्तन हुन्छ कि हुँदैन भन्ने कुरामा निर्भर हुन्छ। सबैभन्दा महत्त्वपूर्ण कुराहरू यिनै हुन्।

त्यसपछि, मैले परमेश्‍वरका वचनहरूको अर्को खण्ड पढेँ र म अभ्यासको मार्गबारे अझ स्पष्ट भएँ। परमेश्‍वर भन्‍नुहुन्छ: “मानिसहरूको क्षमता बढाउनुको अर्थ तिमीहरूले आफ्नो बुझ्ने क्षमतामा सुधार ल्याउनु हो, जसले गर्दा तिमीहरूले परमेश्‍वरका वचनहरू बुझ्न, र ती वचनहरूलाई कसरी अभ्यास गर्ने भनेर जान्न सक्छौ। यो सबैभन्दा आधारभूत शर्त हो। यदि तैँले मैले भनेको कुरा नै नबुझी मलाई पछ्याइस् भने, के तेरो विश्‍वास अस्पष्ट हुँदैन र? मैले जतिसुकै वचनहरू बोले पनि, यदि ती वचनहरू तिमीहरूको पहुँचभन्दा टाढा छन् भने, मैले जेसुकै भने पनि यदि तैँले केही बुझिनस् भने, यसको अर्थ तिमीहरूको क्षमता कमजोर छ। बुझाइको क्षमताविना, तिमीहरूले मैले बोलेको केही पनि बुझ्दैनौं, जसले इच्छाइएको प्रभाव प्राप्‍त गर्न एकदमै गाह्रो बनाउँछ; मैले तिमीहरूलाई सीधै भन्न नसक्ने धेरै कुरा छन्, र इच्छाइएको प्रभाव प्राप्‍त गर्न सकिँदैन, र यसरी यसमा अतिरिक्त कार्य आवश्यक पर्छ। तिमीहरूको बुझ्ने क्षमता, परिस्थिति बुझ्ने तिमीहरूको क्षमता, र तिमीहरू बाँच्ने स्तर एकदमै अपूर्ण छ, त्यसैले तिमीहरूमा ‘क्षमता बढाउने’ कार्य गरिनु पर्दछ। यो अपरिहार्य छ, र यसको कुनै विकल्प छैन। त्यसरी मात्रै केही प्रभाव हासिल गर्न सकिन्छ, यदि भएन भने, मैले भनेका सबै वचनहरूको कुनै अर्थ रहँदैन। अनि त्यसो हुँदा, तिमीहरू सबै इतिहासमा पापीको रूपमा परिचित हुँदैनौं र? के तिमीहरू पृथ्वीका सबैभन्दा निकृष्ट प्राणी बन्दैनौं र? तिमीहरूमा के कार्य भइरहेको छ, र तिमीहरूले के शर्त पूरा गर्न आवश्यक छ भनेर तिमीहरूलाई थाहा छैन र? तिमीहरूले आफ्नो क्षमता जान्नैपर्छ: यसले मेरो आवश्यकता सर्तलाई पूरा गर्दैन। र के यसले मेरो कार्यलाई ढिलो बनाउँदैन र? तिमीहरूको हालको क्षमता र तिमीहरूको चरित्रको हालको अवस्थाको आधारमा, तिमीहरू कोही पनि मेरो गवाही दिन योग्य छैनौं, न त तिमीहरूमध्ये कोही नै मेरो भविष्यको कार्यको भारी जिम्मेवारीका लागि काँध थाप्न योग्य छौँ। के तिमीहरूमा गहिरो लाजको भान भएको छैन? यदि तँ यसरी नै अघि बढिस् भने, तैँले मेरा अभिप्रायहरूलाई कसरी सन्तुष्ट पार्न सक्छस्? तैँले तेरो जीवन पूर्ण रूपमा जिउनुपर्छ। समयलाई व्यर्थमा व्यतीत हुन नदे—त्यसो गर्नुको कुनै अर्थ हुन्न। तँ के-कस्ता कुराद्वारा सुसज्जित हुनुपर्छ भन्‍ने कुरा तैँले बुझ्नुपर्छ। आफूलाई सबै कुरा जान्ने नसम्झी—तैँले अझै धेरै लामो यात्रा तय गर्नु छ! मानवताको न्यूनतम सामान्य सुझबुझ पनि तँमा छैन भने, भन्नुपर्ने कुरा के नै पो रह्यो र? के यो सबै व्यर्थ छैन र?” (वचन, खण्ड १। परमेश्‍वरको देखापराइ र काम। क्षमता बढाउनु परमेश्‍वरको मुक्ति पाउनका खातिर हो)। परमेश्‍वरका वचनहरूबाट मैले के बुझेँ भने, मेरो क्षमता कमजोर भए पनि, म सत्यतामा ढिलो प्रवेश गरे पनि, र मेरो कामको प्रभावकारिता अरूको भन्दा कम भए पनि, मैले आफैमाथि हार मान्न, नकारात्मक हुन, वा पछि हट्न मिल्दैनथ्यो। मैले सक्रिय रूपमा सत्यताका लागि प्रयास गर्नुपर्थ्यो, सान्दर्भिक सिद्धान्तहरू सिक्नुपर्थ्यो, आफ्नो क्षमता सुधार्नुपर्थ्यो, र आफ्ना कर्तव्यहरू पूरा गर्न सक्दो प्रयास गर्नुपर्थ्यो। ब्रदर-सिस्टरहरूले यो मूल्याङ्कन नगरेका भए, मैले आफैलाई चिन्ने थिइनँ। मलाई सधैँ मेरो क्षमता राम्रो छ र म केही काम गर्न सक्षम छु भन्ने लाग्थ्यो, र म आत्म-प्रशंसा र आत्मसन्तुष्टिको स्थितिमा जिइरहेकी थिएँ। यदि म यस्तै भइरहेकी थिएँ भने, मैले कहिल्यै कुनै प्रगति गरेकी हुने थिइनँ। परमेश्‍वरको अभिप्राय बुझेपछि, म अब मेरो कमजोर क्षमताद्वारा बाँधिएकी थिइनँ, र म यो कर्तव्यमा जति लामो समयसम्म रहिरहन सके पनि, म आफ्नो बल प्रदान गर्न र आफ्नो कर्तव्यमा लागिरहन इच्छुक थिएँ। यदि कुनै दिन मेरो क्षमता पर्याप्त भएन, र मलाई फेरि अर्को कर्तव्यमा खटाइयो भने पनि, म परमेश्‍वरका योजनाबद्ध कार्यहरू र बन्दोबस्तहरूमा समर्पित हुन इच्छुक थिएँ। पछि, मैले आफ्नो क्षमता सुधार्नतिर ध्यान दिन थालेँ। मैले आफ्नो कर्तव्यमा सक्रिय रूपमा अध्ययन र अनुसन्धान गरेँ, आफ्ना कर्तव्यहरूमा भएका विगतका गल्ती र विचलनहरूमाथि चिन्तन गरेँ र तिनको सारांश निकालेँ, अनि सिद्धान्तहरू अनुसार कामकुरा गर्नमा ध्यान केन्द्रित गरेँ। थाहै नभई, मैले आफ्ना कर्तव्यहरूमा केही प्रगति गर्न थालेँ, र म माथितिर लागिपर्दै गर्दा, मेरा कर्तव्यहरूमा मेरो प्रभावकारिता पनि सुध्रियो।

यो अनुभवमार्फत, मैले मेरा लागि परमेश्‍वरको प्रेम र मुक्ति महसुस गरेँ, र मैले के देखेँ भने, फरक-फरक क्षमता भएका मानिसहरूका लागि परमेश्‍वरसित फरक-फरक मागहरू रहेका छन्। व्यक्तिको क्षमता जस्तोसुकै भए पनि, जबसम्म ऊ सच्चा रूपमा सत्यता पछ्याउँछ, र आफ्ना कर्तव्यहरूमा विश्‍वासिलो र समर्पित हुन्छ, तब ऊ जोसुकै भए पनि, उसले मुक्तिको मौका पाउँछ। यो परमेश्‍वरको धार्मिकता हो।


६२. मण्डलीको कामको सुरक्षा गर्नु मेरो जिम्मेवारी हो

सियाओ वेइ, चीन

सन् २०१९ मा, मैले मण्डलीमा लेखन-पठनको कर्तव्य निर्वाह गरिरहेकी थिएँ। एकदिन, मैले छिङयुआन मण्डलीकी सिस्टर युआन ली अगुवाको रूपमा चुनिएको कुरा थाहा पाएँ। जब मैले यो खबर सुनेँ, तब म अलिक छक्क परेँ। मलाई युआन लीको बारेमा राम्रोसँग थाहा थियो। उहाँ आफ्नो कर्तव्य निर्वाह गर्नमा जोशिलो हुनुहुन्थ्यो, र सधैँ सुसमाचार प्रचार गर्न निकै सक्रिय हुनुहुन्थ्यो। उहाँ दुःख वा थकानदेखि डराउनुहुन्नथ्यो। तैपनि, जब उहाँ पहिले अगुवा हुनुहुन्थ्यो, तब उहाँ सधैँ प्रतिष्ठा र हैसियतको पछि लाग्नुहुन्थ्यो, र आफैलाई उचाल्ने र देखावटी गर्ने काम गर्नुहुन्थ्यो। अझ, जब समस्याहरू आउँथे, तब उहाँले ब्रदर-सिस्टरहरूलाई सत्यता खोज्न र पाठ सिक्न अगुवाइ गर्नुहुन्नथ्यो। बरु, उहाँले फाटो ल्याउने काम गर्नुहुन्थ्यो, जसले गर्दा ब्रदर-सिस्टरहरू सही र गलतको स्थितिको बीचमा जिउनुपर्थ्यो र मण्डलीको काममा पनि असर पर्थ्यो। अनि माथिल्लो अगुवाहरूले उहाँलाई धेरै पटक सुझाव दिए पनि र मद्दत गरे पनि, उहाँले त्यसलाई स्वीकार गर्नुभएन, र उल्टै आफ्नो बचाउ गर्न कारणहरू अघि सार्नुभयो। अन्त्यमा, उहाँलाई बर्खास्त गरियो। बर्खास्त गरिएपछि, उहाँले साँचो रूपमा आफ्नै भ्रष्टतालाई घृणा गर्नुभएन र पश्चात्ताप गर्नुभएन। युआन ली सत्यता पछ्याउने व्यक्तिजस्तो देखिनुहुन्नथ्यो। उहाँ अगुवा हुनका लागि उपयुक्त हुनुहुन्नथ्यो। सिद्धान्तहरू अनुसार, अगुवा चुनिएका मानिसहरू सत्यता पछ्याउने व्यक्ति हुनुपर्छ। नत्रभने, मण्डलीका सबै ब्रदर-सिस्टरहरूको जीवन प्रवेशमा असर पर्नेछ र मण्डलीको काममा ढिलासुस्ती हुनेछ। म युआन लीको व्यवहारको बारेमा माथिल्लो अगुवाहरूलाई रिपोर्ट गर्न चाहन्थेँ, तर फेरि मैले के सोचेँ भने, छिङयुआन मण्डलीमा धेरै पटक ठूला गिरफ्तारीहरू भएका थिए। धेरै ब्रदर-सिस्टरहरूलाई चिनियाँ कम्युनिस्ट पार्टीद्वारा गिरफ्तार गरिएको थियो, त्यसैले अगुवा चुन्ने कार्यमा वास्तविक कठिनाइहरू आएका थिए। यदि मैले फरक राय राखेँ भने, के माथिल्लो अगुवाहरूले मैले सानातिना गल्तीहरू खोतलिरहेकी छु र उहाँहरूलाई अप्ठ्यारो अवस्थामा पारिरहेकी छु भनेर सोच्नुहोला? म अगुवाहरूलाई चिढ्याउने कुनै पनि काम गर्नेथिइनँ। यसका साथै, मैले छिङयुआन मण्डली छोडेको केही समय भइसकेको थियो। सायद यो समयमा युआन लीले केही बुझाइ प्राप्त गरेर पश्चात्ताप पो गर्नुभएको छ कि। त्यसपछि मैले सोचेँ, युआन लीले विगतमा साँच्चै सत्यता पछ्याउनुभएको थिएन। म माथिल्लो अगुवाहरूलाई मेरा विचारहरू बताउँदै एउटा चिठी लेख्न सक्छु, र युआन लीले पश्चात्तापको कुनै सङ्केत देखाउनुभएको छ कि छैन भनेर सोध्न सक्छु। यसो गर्दा मेरो जिम्मेवारी पूरा हुनेथियो। तर जब वास्तवमै पत्र लेख्ने बेला आयो, तब मैले मनमनै सोच्‍न थालेँ, “यदि युआन ली चुनिनुभएको हो भने, पक्कै पनि माथिल्लो अगुवाहरूलाई उहाँको बारेमा थाहा थियो होला र उहाँहरूले उहाँको बारेमा छानबिन गर्नुभएको थियो होला। माथिल्लो अगुवाहरूले मभन्दा बढी सत्यता बुझ्नुहुन्छ र उहाँहरूलाई सिद्धान्तहरूको बोध पनि बढी छ। यदि उहाँहरू सहमत हुनुभयो भने, युआन ली पक्कै पनि चुनिनलाई उपयुक्त हुनुहुन्थ्यो होला। मैले यो कुरा उल्लेख गरिरहनु पर्दैन। साथै, म केवल लेखन-पठनका कर्तव्यहरू मात्र निर्वाह गर्दै छु, जबकि युआन ली मण्डलीकी अगुवा हुनुहुन्छ। उहाँ यो कर्तव्यका लागि उपयुक्त हुनुहुन्न भने पनि, त्यो माथिल्लो अगुवाहरूको कुरा हो। यो मेरो सरोकारको विषय होइन। यदि मैले युआन लीका समस्याहरूबारे रिपोर्ट गरेँ भने, के उहाँहरूले मलाई मैले आफूसँग सरोकार नभएको कुरामा हात हालिरहेकी छु भनेर सोच्नुहोला, र मप्रति नराम्रो धारणा बनाउनुहोला? मैले यसलाई यत्तिकै छोडिदिनुपर्छ।” त्यसैले मैले उहाँको बारेमा रिपोर्ट गरिनँ।

पछि, हामी युआन ली जिम्मेवार हुनुभएको मण्डलीको क्षेत्रभित्र पर्ने एउटा नयाँ अतिथि सत्कारक घरमा सर्‍यौँ। जब युआन ली हामीलाई चिठीहरू पुर्‍याउन आउनुभयो, तब हामीले हाम्रा स्थितिहरूबारे सँगै कुरा गर्‍यौँ। युआन लीले उहाँकी सहकर्मी सिस्टर, झाङ हुआको क्षमता कमजोर भएको, र उहाँले कुनै पनि काम राम्रोसँग गर्न सक्‍नुहुन्‍न भन्‍ने बारेमा कुरा भन्नुभयो। अर्की अगुवा, रानरानको क्षमता राम्रो थियो, तर उहाँ शारीरिक सुखमा लिप्त हुनुहुन्थ्यो र उहाँले आफ्नो कर्तव्य निर्वाह गर्दा बोझ उठाउनुहुन्नथ्यो। पछि, उहाँले आफ्नो कर्तव्य निर्वाह गर्दा आफूले कसरी बोझ उठाउनुभयो भन्ने बारेमा कुरा गर्नुभयो। मैले मनमनै सोचेँ, “युआन लीले किन अझै पनि अरूलाई होच्याउने र आफैलाई उचाल्ने काम गरिरहनुभएको छ?” वास्तवमा, मैले झाङ हुआ र रानरानको बारेमा केही मात्रामा बुझेकी थिएँ। झाङ हुआ उमेरले पाको हुनुहुन्थ्यो, र उहाँको क्षमता अलि कमजोर भएको कुरा साँचो थियो। तर उहाँले आफ्नो कर्तव्य निर्वाह गर्दा बोझ उठाउनुहुन्थ्यो। रानरान आफ्नो कर्तव्य निर्वाह गर्दा बोझ उठाउनमा पक्कै पनि अलि कमजोर हुनुहुन्थ्यो, तर बारम्बारको सङ्गति र सुपरिवेक्षणले गर्दा, उहाँ सामान्य रूपमा आफ्नो कर्तव्य गर्न सक्षम हुनुभएको थियो। उहाँ युआन लीले भनेजस्तो खराब हुनुहुन्नथियो। उहाँले भन्नुभएको तरिकाले त यी दुई अगुवाहरूले केही काम नै गर्दैनन् र उहाँ आफैले मात्र सबैथोक गरिरहनुभएको छ जस्तो देखिन्थ्यो। त्यतिबेला, युआन लीले धेरै घटनाहरू सूचीकृत गर्दै रानरानको चरित्र खराब छ भनेर पनि भन्नुभयो। वास्तवमा युआन लीले तथ्यहरूलाई बङ्गाइरहनुभएको थियो। मैले रानरानबाट के थाहा पाएँ भने युआन लीले सधैँ उहाँ र झाङ हुआको बीचमा कुरा लगाउन जानुहुन्थ्यो, र हरेकलाई अर्कोले गरेको गल्तीबारे सुनाउँदै कुरा लगाएर समस्या खडा गर्नुहुन्थ्यो। यसको मतलब रानरान र झाङ हुआले एकअर्काप्रति पूर्वाग्रह राखेका थिए र सद्भावपूर्ण रूपमा सहकार्य गर्न सकेका थिएनन्, जसले गर्दा मण्डलीको काममा कुनै नतिजा देखिएको थिएन। त्यसैले, मैले युआन लीलाई उहाँले गरिरहनुभएको कामको प्रकृति र यसको परिणामबारे औँल्याइदिएँ। युआन लीको अनुहार निकै अँध्यारो देखियो, र उहाँले पन्छिनका लागि बहानाहरू खोज्नुभयो। युआन ली गइसकेपछि, मेरो मन पटक्कै शान्त भएन। मैले मनमनै सोचेँ, “युआन ली आफूलाई देखावटी गर्न र अरूलाई होच्याउन मन पराउनुहुन्छ, र उहाँले सत्यता स्वीकार गर्नुहुन्न। उहाँको व्यवहार गर्ने तरिका उस्तै छ। यदि सिद्धान्तअनुसार यसको लेखाजोखा गर्ने हो भने, यसले उहाँले साँचो पश्चात्ताप गर्नुभएको छैन, र मण्डलीको अगुवाजस्तो महत्त्वपूर्ण कर्तव्य निर्वाह गर्न उहाँ अनुपयुक्त हुनुहुन्छ भन्ने देखाउँछ। मैले युआन लीका समस्याहरूबारे माथिल्लो अगुवाहरूलाई रिपोर्ट गर्नुपर्छ।” तैपनि, जब मैले चिठी लेखिरहेकी थिएँ, तब मलाई द्विविधा भयो, “प्रायजसो, युआन लीसँग मेरो राम्रो सम्बन्ध छ। यदि मैले उहाँको अवस्थाबारे अगुवाहरूलाई विस्तृत रूपमा रिपोर्ट गरेँ भने, उहाँहरू पक्कै पनि अवस्था प्रमाणित गर्न र के भइरहेको छ भनी बुझ्न आउनुहुनेछ। त्यतिबेला, यदि युआन लीले उहाँको समस्याबारे रिपोर्ट गर्ने म नै हुँ भन्ने थाहा पाउनुभयो भने, उहाँले पक्कै पनि मलाई घृणा गर्नुहुनेछ। भविष्यमा म उहाँसँग कसरी मिल्न सकूँला र? साथै, यदि मैले यो कुरा रिपोर्ट गरेँ भने, के अगुवाहरूले मैले आफ्नो लेखन-पठनको कर्तव्य राम्रोसँग गरिरहेकी छैन, र सरोकार नभएको कुरामा हात हालिरहेकी छु भनेर भन्नुहोला, र मप्रति नराम्रो धारणा बनाउनुहोला? त्यसो भयो भने मेरो लागि दुवैतिर नराम्रो हुनेछ। म यसलाई यत्तिकै छोडिदिन्छु। झन्झट नबेसाउनु नै जाती हुन्छ। समय बित्दै जाँदा, अगुवाहरूले पक्कै पनि उहाँका समस्याहरू पत्ता लगाउनुहुनेछ र उहाँलाई बर्खास्त गर्नुहुनेछ। म यसमा मुछिनेछैन।” तैपनि, त्यसपछि पनि जब-जब म यो कुरा सम्झन्थेँ, तब-तब मलाई अलिकति बेचैनी महसुस हुन्थ्यो। राती, म ओछ्यानमा छटपटाइरहन्थेँ, निदाउन सक्दिनथिएँ। त्यसैले मैले परमेश्‍वरलाई प्रार्थना गरेँ, “हे परमेश्‍वर, युआन ली मण्डलीको अगुवाको कर्तव्य निर्वाह गर्न अनुपयुक्त हुनुहुन्छ भन्ने कुरामा म हृदयदेखि स्पष्ट छु। मैले चिठी लेख्नुपर्छ र उहाँका समस्याहरूबारे रिपोर्ट गर्नुपर्छ भन्ने मलाई थाहा छ, तर मैले यसलाई व्यवहारमा लागू गर्न सकेकी छैन। मलाई डोर्‍याउनुहोस् र मार्गदर्शन दिनुहोस्।” मैले परमेश्‍वरका यी वचनहरू पढेँ: “परमेश्‍वरको मार्ग पछ्याउनु भनेको सतही प्रावधानहरू पालना गर्नु होइन; बरु, यो भनेको त तैँले कुनै समस्याको सामना गर्दा तैँले सबैभन्दा पहिले यसलाई परमेश्‍वरद्वारा प्रबन्ध गरिएको अवस्था, उहाँले तँलाई प्रदान गर्नुभएको जिम्मेवारी, वा उहाँले तँलाई सुम्पिनुभएको कार्यको रूपमा लिनु हो। यो समस्याको सामना गर्दा तैँले यसलाई परमेश्‍वरले तँलाई गर्नुभएको परीक्षाको रूपमा हेर्नुपर्छ। तैँले यो समस्या सामना गर्दा, तँसँग तेरो हृदयमा एक मापदण्ड हुनुपर्छ अनि तैँले यो कुरा परमेश्‍वरबाट आएको हो भनी सोच्नुपर्छ। तैँले कसरी यसलाई यस्तो तरिकाले सम्हाल्न सकिन्छ जसबाट तैँले आफू परमेश्‍वरप्रति बफादार रहेरै आफ्नो उत्तरदायित्व निभाउन सक्छस् र साथसाथै कसरी उहाँलाई क्रोधित नतुल्याई वा उहाँको स्वभावलाई नचिढ्याई यो कुरा गर्न सकिन्छ भनेर सोच्नुपर्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। परमेश्‍वरका वचनहरू पढेपछि, मैले हरेक दिन सामना गर्ने कुराहरू सबै परमेश्‍वरले नै प्रबन्ध गर्नुभएको हुन्छ भन्ने बुझेँ। चाहे मैले जुनसुकै कुराको सामना गर्नुपरे पनि, मैले सचेत भई परमेश्‍वरका वचनहरूअनुसार अभ्यास गर्नुपर्छ, सिद्धान्तअनुसार आफ्नो कर्तव्य निर्वाह गर्नुपर्छ, र आफ्नो जिम्मेवारी र बफादारी पूरा गर्नुपर्छ। यसरी मात्र मैले परमेश्‍वरको स्वभावलाई चिढ्याउने कामहरू गर्नबाट आफूलाई जोगाउन सक्छु। मैले युआन लीको मामिलालाई कसरी लिएँ भन्ने कुरा फर्केर सोच्दा, अरूले उहाँलाई राम्ररी नचिनेका भए पनि, म उहाँलाई केही हदसम्म खुट्ट्याउन सक्थेँ। युआन लीले बाहिरी रूपमा मात्र केही असल व्यवहारहरू देखाउनुहुन्थ्यो। आफ्नो कर्तव्य निर्वाह गर्दा, उहाँ प्रायजसो आफैलाई उचाल्नुहुन्थ्यो र देखावटी गर्नुहुन्थ्यो। जब उहाँमाथि कुराहरू आइपर्थे, तब उहाँले सत्यता खोज्न र पाठ सिक्नमा ध्यान केन्द्रित गर्नुहुन्नथ्यो। उहाँ सही र गलतको स्थितिमा जिउनुहुन्थ्यो, र उहाँले ब्रदर-सिस्टरहरूको सुझाव र काटछाँटलाई स्वीकार गर्नुहुन्नथ्यो। यदि उहाँले ब्रदर-सिस्टरहरूको अगुवाइ गर्नुभयो भने, अन्त्यमा सबैलाई हानि हुनेथियो। मलाई युआन ली अगुवा हुन अनुपयुक्त हुनुहुन्छ भन्ने राम्ररी थाहा थियो, तर मैले उहाँका समस्याहरूबारे रिपोर्ट गर्दै चिठी लेख्ने आँट गरिनँ। मण्डलीको हितमा नोक्सान पुगिरहँदा पनि म रमिते बनेर हेरिरहेँ। ममा साँच्चै परमेश्‍वरको डर मान्‍ने हृदय अलिकति पनि थिएन! मैले के देखेँ भने, मण्डलीको कामप्रतिको मेरो मनोवृत्ति साह्रै अनादरपूर्ण रहेछ। मैले आफ्नो जिम्मेवारी पूरा गर्दै बफादार बन्ने काम पटक्कै गरिनँ। मैले पूर्ण रूपमा आफ्नै हितको रक्षा गरिरहेकी थिएँ। ममा मानवताको साह्रै कमी थियो! मलाई हृदयमा ठूलो पश्चात्ताप महसुस भयो, र आफैप्रति घृणा लाग्यो। म कसरी यति स्वार्थी हुन सकेँ?

एक दिन, मैले परमेश्‍वरका वचनहरू पढेँ: “विवेकको चेतना हुनु भनेको अत्यन्तै मूल्यवान् कुरा हो, र सही र गलतबीच फरक छुट्ट्याउने क्षमता हुनु र सकारात्मक कुराहरूलाई प्रेम गर्ने सन्दर्भमा इन्साफको समझ हुनु पनि त्यति नै मूल्यवान् कुरा हुन्। यी तीन वटा कुराहरू सामान्य मानवताका सबैभन्दा वाञ्छनीय र मूल्यवान् कुराहरू हुन्। यदि तँमा यी तीन वटा कुराहरू छन् भने, तँ सत्यता अभ्यास गर्न अवश्यै सक्षम हुनेछस्। तँमा यीमध्ये एउटा वा दुइटा मात्र कुरा भए पनि, तैँले केही सत्यता अभ्यास गर्न सक्नेछस्। विवेकको चेतनालाई एकपटक हेरौँ। उदाहरणका लागि, यदि तैँले कुनै दुष्ट व्यक्तिले मण्डलीको काममा बाधा र अवरोध पुऱ्याइरहेको भेटिस् भने, के तँ त्यो खुट्ट्याउन सक्षम हुनेछस्? के तँ प्रस्ट रूपमा देखिने दुष्ट कार्यहरू पहिचान गर्न सक्छस्? अवश्यै सक्छस्। दुष्ट मानिसहरू खराब काम गर्छन्, र असल मानिसहरू असल काम गर्छन्; औसत व्यक्तिले एक नजरमै तीबीचको भिन्‍नता बताउन सक्छ। यदि तँमा विवेकको चेतना छ भने, के तँमा भावना र विचारहरू हुनेछैनन् र? यदि तँमा विचार र भावनाहरू छन् भने, तैँले सत्यता अभ्यास गर्नका लागि सबैभन्दा आधारभूत सर्तहरूमध्ये एउटा पूरा गर्छस्। यदि तैँले यस व्यक्तिले दुष्टता गरिरहेको छ भनी पहिचान र महसुस गर्न सक्छस्, त्यसलाई खुट्ट्याएर उक्त व्यक्तिको खुलासा गर्न सक्छस्, र परमेश्‍वरका चुनिएका मानिसहरूलाई यो मामला खुट्ट्याउन सक्षम तुल्याउँछस् भने, के उक्त समस्या समाधान हुनेछैन र? के यो सत्यता अभ्यास गर्नु र सिद्धान्तहरू पालना गर्नु होइन र? यहाँ सत्यता अभ्यास गर्न के-कस्ता विधिहरू प्रयोग गरिएका छन्? (खुलासा गर्ने, रिपोर्ट गर्ने, र दुष्टकर्मलाई रोक्ने।) सही भनिस्। यसरी कार्य गर्नु भनेको सत्यता अभ्यास गर्नु हो, र यसो गरेर तैँले आफ्ना जिम्मेवारीहरू पूरा गरेको हुनेछस्। यदि तैँले यस्ता परिस्थितिहरू सामना गर्दा तँ आफूले बुझ्ने सत्यता सिद्धान्तहरूअनुसार कार्य गर्न सक्छस् भने, यो सत्यता अभ्यास गर्नु हो, यो सिद्धान्तहरूका साथ कामकुरा गर्नु हो। तर यदि तँसित विवेकको चेतना छैन, र तैँले दुष्ट मानिसहरूले दुष्टता गरिरहेको देखिस् भने, के तँ यसबारे सचेत हुनेथिस्? (हुनेथिइनँ।) अनि चेतना नभएका मानिसहरूले त्यसबारे के सोच्नेथिए? ‘त्यो व्यक्तिले दुष्टता गरेर मलाई के भो त? उसले मलाई चोट पुर्‍याइरहेकै छैन, मैले उसलाई किन चिढ्याउनु? के त्यसो गर्नु साँच्चिकै जरुरी छ र? त्यसो गरेर मलाई कसरी फाइदा हुन्छ?’ के यस्ता मानिसहरू दुष्ट मानिसहरूलाई दुष्टता गर्नबाट खुलासा गर्ने, रिपोर्ट गर्ने, वा रोक्ने गर्छन्। निश्चय नै गर्दैनन्। तिनीहरू सत्यता बुझ्छन् तर अभ्यास गर्न सक्दैनन्। के यस्ता मानिसहरूमा विवेक र समझ हुन्छ? तिनीहरूमा न त विवेक न समझ हुन्छ। म किन यसो भन्‍ने गर्छु? किनभने तिनीहरू सत्यता बुझ्छन् तर त्यसलाई अभ्यास गर्दैनन्; यसको मतलब तिनीहरूमा विवेक वा समझ छैन, र तिनीहरू परमेश्‍वरविरुद्ध विद्रोह गरिरहेका छन्। तिनीहरू आफ्ना हितलाई क्षतिबाट जोगाउनमा मात्र ध्यान दिन्छन्; तिनीहरू मण्डलीको काममा कुनै क्षति पुग्ला, वा परमेश्‍वरका चुनिएका मानिसहरूलाई क्षति पुग्ला कि भन्‍नेबारे वास्ता नै गर्दैनन्। तिनीहरू आफैलाई मात्र बचाउन खोज्छन्, र यदि तिनीहरूले समस्याहरू पत्ता लगाए भने पनि, तिनलाई बेवास्ता गर्छन्। तिनीहरू कसैले दुष्टता गरिरहेको देख्दा समेत त्यो नदेखेझैँ गर्छन्, अनि यदि त्यसले आफ्ना हितमा हानि पुऱ्याइरहेको छैन भने ठिकै हो भन्ठान्छन्। अरूले जे गरे पनि, त्यो तिनीहरूको सरोकारको विषय नै नभएझैँ देखिन्छ; तिनीहरू कुनै जिम्मेवारीको भावना अनुभूत गर्दैनन्, र तिनीहरूको विवेकले तिनीहरूमाथि कुनै प्रभाव पार्दैन। यी प्रकटीकरणहरूका आधारमा भन्‍नुपर्दा, के यी मानिसहरूमा मानवता छ? विवेक र समझविनाको व्यक्ति भनेको मानवताविनाको व्यक्ति हो। विवेक र समझविनाका सबै मानिसहरू दुष्ट हुन्: तिनीहरू मानवको खोल ओडेका पशु हुन्, जसले हरप्रकारका खराब कुराहरू गर्न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्ररी निर्वाह गर्नका लागि, व्यक्तिमा कम्तीमा पनि विवेक र समझ हुनुपर्छ)। परमेश्‍वरका वचनहरू पढेपछि, मैले के बुझेँ भने एउटा साँचो मानिसमा विवेकको चेतना हुन्छ। ऊ सही र गलत छुट्याउन सक्षम हुन्छ, र उसमा सकारात्मक कुराहरूलाई प्रेम गर्ने इन्साफको बोध हुन्छ। जब उसले कुनै दुष्ट व्यक्तिले मण्डलीको काममा अवरोध गरिरहेको र बाधा दिइरहेको देख्छ, तब उसले त्यो खुट्ट्याउन सक्छ र ऊ मण्डलीको हितलाई नोक्सान हुनबाट सुरक्षा दिन समयमै रिपोर्ट गर्न र तिनको खुलासा गर्न सक्षम हुन्छ। विवेक र समझ नभएको व्यक्तिले समस्याहरू पत्ता लगाए पनि तिनलाई बेवास्ता गर्छ। उसले आफ्नै हितहरूको सुरक्षा गर्ने बारेमा मात्र सोच्छ, र जब उसले मानिसहरूले दुष्ट काम गरिरहेको अनि मण्डलीको काममा अवरोध गरिरहेको र बाधा दिइरहेको देख्छ, तब ऊ त्यसमा मुछिँदैन। उसमा जिम्मेवारीको बोध रतीभर पनि हुँदैन। मैले छिङयुआन मण्डलीमा कसरी धेरै पटक ठूला गिरफ्तारीहरू भएका थिए भन्ने कुरा सम्झेँ। ब्रदर-सिस्टरहरूको मण्डली जीवन राम्रो थिएन, र उहाँहरू आफ्नो जीवन प्रवेशमा मद्दत गर्न सक्ने एउटा असल अगुवाको प्रतीक्षामा हुनुहुन्थ्यो। तैपनि, मलाई युआन ली अगुवा हुन उपयुक्त हुनुहुन्न भन्ने राम्ररी थाहा थियो, तर म उहाँलाई चिढ्याउन डराएँ, उहाँले मप्रति पूर्वाग्रह राख्नुहोला भनेर डराएँ, र अगुवाहरूले मप्रति नराम्रो धारणा बनाउनुहोला भनेर डराएँ। त्यसैले, बुझेर पनि मैले आफूलाई मूर्ख बनाएँ, र युआन लीका समस्याहरूबारे रिपोर्ट गर्ने आँट गरिनँ। मण्डलीको काममा क्षति पुगिरहँदा र मेरा ब्रदर-सिस्टरहरूको जीवनले नोक्सान भोगिरहँदा पनि म रमिते बनेर हेरिरहेँ। म साँच्चै कति स्वार्थी र छली रहेछु! विगतमा, म मण्डलीका केही कर्तव्यहरू पूरा गर्न सक्षम छु भन्ने ठान्थेँ; बाहिरी रूपमा, मेरो व्यवहार केही मात्रामा असल थियो, र मैले मण्डलीको काममा स्पष्ट रूपमा अवरोध गर्ने कुनै काम गर्दिनथेँ, त्यसैले ममा अलिकति मानवता छ जस्तो लाग्थ्यो। अहिले, मैले के देखेँ भने ममा एउटा सामान्य मानिसमा हुनुपर्ने विवेक र समझ पनि छैन रहेछ। म मानव भनिन लायक रहेनछु! यदि मैले परमेश्‍वरसामु पश्चात्ताप गरिनँ भने, म पक्कै पनि परमेश्‍वरद्वारा घृणा गरिनेथिएँ र हटाइनेथिएँ। जब मैले यसरी सोचेँ, तब मेरो हृदय पश्चात्ताप र आत्मग्लानीले भरियो। मैले सत्यता अभ्यास गर्न र आफ्नो कर्तव्य पूरा गर्न तयार हुँदै परमेश्‍वरलाई प्रार्थना गरेँ। मैले परमेश्‍वरका यी वचनहरू सम्झेँ: “परमेश्‍वरको कामका निम्ति फाइदाजनक सबै कुरा गर्नू र परमेश्‍वरको कामको हितका निम्ति हानिकारक केही नगर्नू। परमेश्‍वरको नाउँ, उहाँको गवाही र उहाँको कामको प्रतिरक्षा गर्नू” (वचन, खण्ड ३। आखिरी दिनहरूका ख्रीष्टका वार्तालापहरू। राज्यको युगमा परमेश्‍वरका प्रशासनिक आदेशहरूको सम्बन्धमा)। “तैँले परमेश्‍वरको घरको हितसित सम्बन्धित वा परमेश्‍वरको घरको कामसित वा परमेश्‍वरको नाउँसित सरोकार राख्ने कुनै पनि कुरालाई सम्‍हाल्नुपर्छ र त्यसको जिम्मेवारी लिनुपर्छ। तिमीहरूमध्ये हरेकसित यो जिम्मेवारी, यो दायित्व छ अनि तिमीहरूले गर्नैपर्ने कुरा यही नै हो” (वचन, खण्ड ३। आखिरी दिनहरूका ख्रीष्टका वार्तालापहरू। राज्यको युगमा परमेश्‍वरका प्रशासनिक आदेशहरूको सम्बन्धमा)। परमेश्‍वरका वचनहरूले मलाई के कुरा बुझाए भने जब परिस्थितिहरू आइपर्छन्, तब मानिसले आफ्ना फाइदाहरू त्याग्नुपर्छ र मण्डलीको कामलाई प्राथमिकता दिनुपर्छ। यदि कसैले मण्डलीमा सिद्धान्तहरूसँग मेल नखाने, मण्डलीको हितलाई हानि पुर्‍याउने कुराहरू देख्यो भने, उसले आफ्नो जिम्मेवारी पूरा गर्नुपर्छ, सिद्धान्त कायम राख्नुपर्छ, र मण्डलीको कामको रक्षा गर्नुपर्छ। तब मात्र ऊ परमेश्‍वरको घरको सदस्य बन्न सक्छ र परमेश्‍वरद्वारा अनुमोदित हुन सक्छ। यदि मानिसहरूलाई चिढ्याउने डरले ऊ वास्ता नगरी बस्छ भने, यो मण्डलीको कामको सुरक्षा गर्नु होइन। यो परमेश्‍वरप्रतिको चिढ्याइ हो। पछि, मैले युआन लीका समस्याहरूबारे रिपोर्ट गर्दै अगुवाहरूलाई एउटा चिठी लेखेँ। अगुवाहरूले यसलाई प्रमाणित गर्न कसैलाई पठाउने प्रबन्ध मिलाउनुभयो। उहाँहरूले अवस्थाबारे पत्ता लगाउनुभएपछि, युआन लीले लगातार आफैलाई उचाल्ने र देखावटी गर्ने काम गरिरहनुभएको कुरा उहाँहरूले थाहा पाउनुभयो। जब परिस्थितिहरू आइपर्थे, तब उहाँले तिनलाई परमेश्‍वरका वचनहरूअनुसार हेर्नुहुन्नथ्यो; उहाँ सही र गलतको स्थितिमा जिउनुहुन्थ्यो। उहाँले ब्रदर-सिस्टरहरूबीच कुरा लगाएर फाटो ल्याउने काम पनि गर्नुहुन्थ्यो, र मण्डलीको काममा अवरोध र बाधा खडा गर्नुहुन्थ्यो। जब सिद्धान्तअनुसार यसको लेखाजोखा गरियो, तब उहाँ अगुवा हुन अनुपयुक्त हुनुभयो, त्यसैले उहाँलाई बर्खास्त गरियो। जब मैले यो नतिजाबारे थाहा पाएँ, तब मेरो मनले निकै राहत महसुस गर्‍यो। मैले के महसुस गरेँ भने, जब मैले सिद्धान्तअनुसार अभ्यास गर्छु, तब मेरो विवेकले धिक्कार्दैन, र मेरो हृदय स्वतन्त्र हुन्छ।

पछि, मैले कुराहरूका बारेमा गहिरिएर सोचेँ, “मेरो आफ्नै स्वार्थको कुरा आउनेबित्तिकै म किन सिद्धान्तअनुसार अभ्यास गर्न असक्षम हुन्छु? मलाई सत्यता अभ्यास गर्नु किन यति गाह्रो हुन्छ?” मैले परमेश्‍वरका यी वचनहरू पढेँ: “शैतानले मानिसहरूलाई राष्ट्रिय सरकारहरू अनि प्रख्यात र महान् व्यक्तिहरूको शिक्षा र प्रभावमार्फत भ्रष्ट तुल्याउँछ। तिनीहरूका दुष्ट शब्दहरू मानिसको जीवन र प्रकृति बनेका छन्। ‘अरूको होइन, आफ्नो दुनो सोझ्याउनुपर्छ’ भन्‍ने भनाइ शैतानको चिरपरिचित भनाइ हो, जसलाई हरेक व्यक्तिमा हालिएको छ र यो मानिसको जीवन बनेको छ। दुनियाँसित व्यवहार गर्ने दर्शनहरूका पनि अन्य शब्दहरू छन्, जुन यही भनाइ जस्तै छन्। शैतानले हरेक देशको परम्परागत संस्कृतिलाई प्रयोग गरेर मानिसहरूलाई शिक्षा दिन्छ, बहकाउँछ, र भ्रष्ट तुल्याउँछ र मानिसहरूलाई विनाशको सीमाहीन खाल्डोमा खसेर त्यसद्वारा पुरिने तुल्याउँछ, अनि अन्त्यमा तिनीहरूलाई परमेश्‍वरले नाश गर्नुहुनेछ, किनकि तिनीहरूले शैतानको सेवा र परमेश्‍वरको प्रतिरोध गर्छन्। … मानवजातिलाई शैतानले गहन रूपमा भ्रष्ट पारेको छ। शैतानको विष हरेक व्यक्तिको रगतमा बग्छ र यो भन्‍न सकिन्छ कि मानिसहरूको प्रकृति भ्रष्ट, दुष्ट, प्रतिरोधी र परमेश्‍वरविरोधी छ, र शैतानका दर्शन र विषहरूले भरिपूर्ण छ र ती दर्शन र विषहरूमा डुबेको छ। यो पूर्णतया शैतानको प्रकृति सार बनेको छ। यही कारणले गर्दा मानिसहरूले परमेश्‍वरको विरोध गर्छन् र परमेश्‍वरको विरुद्धमा उभिन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरूको यो खण्ड पढेपछि मैले के बुझेँ भने शैतानले हामीभित्र आफ्ना विषहरू भर्न विभिन्न प्रकारका प्रसिद्ध र ठूला मानिसहरूका भनाइहरू प्रयोग गर्छ। उदाहरणका लागि, “अरूको होइन आफ्‍नै दुनो सोझ्याउनुपर्छ,” “कुनै कुरा गलत छ भन्‍ने थाहा छ भने, त्यो नभनेकै बेस,” “जति कम समस्या, उति राम्रो,” र “धेरै बोले हुन्छ गल्ती नानाभाँती।” म यिनै शैतानी विषहरूअनुसार जिइरहेकी थिएँ, र आफ्नै स्वार्थलाई सबैभन्दा माथि राख्थेँ। मैले जे गरे पनि, त्यो मेरो फाइदाको छ कि छैन भनेर नाप्थेँ। यदि त्यो मेरालागि फाइदाजनक छ भने, म अर्को एक शब्द पनि नबोली त्यो काम तुरुन्तै गर्थेँ; यदि त्यो मेरालागि फाइदाजनक छैन भने र कसैलाई चिढ्याउने खालको छ भने, म अवश्य नै त्यो काम गर्दिनथेँ। म निकै स्वार्थी र छली थिएँ। मलाई युआन ली अगुवा हुन अनुपयुक्त हुनुहुन्छ भन्ने कुरा राम्ररी थाहा थियो, र म यो कुरा माथिल्लो अगुवाहरूलाई रिपोर्ट गर्न चाहन्थेँ, तर मलाई के डर थियो भने, यदि मैले रिपोर्ट गरेँ भने माथिल्लो अगुवाहरूले मैले आफ्नै कर्तव्य राम्रोसँग गरिरहेकी छैन र सरोकार नभएको कुरामा हात हालिरहेकी छु भनेर भन्नुहोला, र मप्रति नराम्रो धारणा बनाउनुहोला। मलाई युआन लीलाई चिढ्याउँछु र हाम्रो सम्बन्धमा असर पार्छु भन्‍ने कुराको पनि डर थियो, त्यसैले पटक-पटक, मैले मौनता रोजेँ। अनि मलाई के विश्वास थियो भने, यसो गर्दा, मैले कसैलाई चिढ्याउनेछैन र आफैले कुनै नोक्सान भोग्नुपर्नेछैन। बाहिरी रूपमा, यसो गर्ने मेरो निर्णय निकै चलाखीपूर्ण देखिन्थ्यो, तर वास्तवमा मैले परमेश्‍वरलाई चिढ्याइरहेकी थिएँ। मैले मण्डलीको काममा क्षति पुगिरहेको र मेरा ब्रदर-सिस्टरहरूसँग राम्रो मण्डली जीवन नभएको देखेँ, तर म चिन्तित वा दुखी भइनँ, र मैले त्यसमा कुनै ध्यान दिइनँ। मैले शैतानको मतियारको रूपमा काम गरिरहेकी थिएँ। परमेश्‍वरले मैले गरेका हरेक कामलाई पूर्ण स्पष्टताका साथ छानबीन गर्नुभयो, तर मैले अझै पनि आफूलाई बाठो ठानिरहेकी थिएँ। कस्तो दयनीय कुरा! कस्तो घृणास्पद! यी शैतानी विषहरूअनुसार जिउँदा, मैले सत्यता स्पष्ट रूपमा बुझेर पनि म त्यसलाई व्यवहारमा लागू गर्न सक्दिनँ भन्‍ने कुरा देखेँ। म सही र गलत छुट्याउन सक्दिनथेँ, ममा इन्साफको बोध थिएन र कुनै मानवता थिएन। म जुन कुरामा जिएँ त्यो पूर्ण रूपमा शैतानको कुरूप छवि थियो, जुन कुराप्रति म आफैमा पनि वितृष्णा जगाउँथ्यो, र यसलाई परमेश्‍वरले त अझ बढी तिरस्कार र घृणा गर्नुहुन्थ्यो। यदि मैले सत्यता अभ्यास नगरी यिनै शैतानी दर्शनहरूअनुसार जिउने कार्यलाई जारी राखेँ भने, अन्ततः मैले मुक्ति पाउने मौका पूर्ण रूपमा गुमाउनेछु र परमेश्‍वरद्वारा दण्ड पाउनेछु।

चिन्तन गर्दा, मैले के पनि महसुस गरेँ भने ममा केही गलत दृष्टिकोणहरू रहेछन्। म अगुवा र कामदारहरूसँग सही ढङ्गले व्यवहार गर्न असक्षम थिएँ, यसले गर्दा पनि म सत्यता अभ्यास गर्न असक्षम भएको थिएँ। मैले परमेश्‍वरका यी वचनहरू पढेँ: “जब मण्डलीमा कसैलाई अगुवा हुनका निम्ति प्रवर्धन र संवर्धन गरिन्छ, उसलाई केवल सिधा अर्थमा प्रवर्धन र संवर्धन गरिएको हुन्छ; यसको अर्थ अगुवाका रूपमा ऊ पहिलेदेखि नै मानकअनुरूप र दक्ष छ, ऊ पहिल्यै अगुवाइको काम गर्न सक्षम छ, र उसले वास्तविक काम गर्न सक्छ भन्‍ने होइन—कुरा त्यस्तो होइन। धेरैजसो मानिसहरूले यी कुराहरूलाई छर्लङ्ग देख्न सक्दैनन्, र तिनीहरू बढुवा गरिएकाहरूलाई आफ्नै कल्पनाहरूका आधारमा सम्मान गर्छन्। यो गल्ती हो। ती प्रवर्धन गरिएकाहरूले परमेश्‍वरमा जति नै वर्ष विश्‍वास गरेका भए पनि, के तिनीहरूसँग साँच्चै नै सत्यता वास्तविकता हुन्छ? हुन्छ नै भन्ने हुँदैन। के तिनीहरू परमेश्‍वरको घरको कामका प्रबन्धहरू लागू गर्न सक्षम हुन्छन्? हुन्छन् नै भन्ने हुँदैन। के तिनीहरूसँग जिम्मेवारी बोध हुन्छ? के तिनीहरू बफादार हुन्छन्? के तिनीहरू समर्पित हुन सक्छन्? कुनै समस्याको सामना गर्नुपर्दा, के तिनीहरूले सत्यताको खोजी गर्न सक्छन्? यो सब अज्ञात हुन्छ। के यी मानिसहरूमा परमेश्‍वरको डर मान्ने हृदय हुन्छ? अनि, परमेश्‍वरको डर मान्ने उनीहरूको हृदय कति ठूलो हुन्छ? के तिनीहरू कामकुरा गर्दा आफ्नै इच्छा नपछ्याउन सक्षम हुन्छन्? के तिनीहरू परमेश्‍वरको खोजी गर्न सक्षम हुन्छन्? तिनीहरूले अगुवाइको काम गरिरहेका बेला के तिनीहरू परमेश्‍वरका अभिप्रायहरू खोज्न बारम्बार परमेश्‍वरसामु आउन सक्छन्? के तिनीहरूले मानिसहरूलाई सत्यता वास्तविकतामा डोर्‍याउन सक्छन्? तिनीहरू निश्चय नै त्यस्ता कुराहरू गर्न असक्षम हुन्छन्। तिनीहरूले तालिम प्राप्त गरेका हुँदैनन् र पर्याप्त अनुभवहरू पाएका हुँदैनन्, त्यसकारण तिनीहरू यी कामकुरा गर्न असक्षम हुन्छन्। यही कारणले गर्दा कसैलाई बढुवा र संवर्धन गर्नुको अर्थ उसले पहिल्यै सत्यता बुझेको छ भन्‍ने होइन, न त यसको अर्थ ऊ पहिलेबाटै मानकअनुरूप आफ्नो कर्तव्य पूरा गर्न सक्षम छ भन्‍ने नै हुन्छ। … मैले यो कुरा भन्‍नुको अर्थ के हो? सबैलाई परमेश्‍वरको घरले बढुवा र संवर्धन गर्ने विभिन्‍न प्रकारका प्रतिभावान् मानिसहरूलाई तिनीहरूले सही ढङ्गले हेर्नुपर्छ, तिनीहरूले कठोर भएर यी मानिसहरूबाट मागहरू गर्नु हुँदैन, र अवश्यै तिनीहरूले तिनीहरूबारे अव्यावहारिक राय पनि बोक्नु हुँदैन भनी थाहा दिनु हो। तिनीहरूलाई अत्यधिक प्रशंसा वा सम्मान गर्नु मूर्खता हो; तिनीहरूलाई अत्यधिक कठोर मागहरू राख्नु अमानवीय र अव्यावहारिक हुन्छ। त्यसोभए, तिनीहरूसित व्यवहार गर्ने सबैभन्दा मनासिब तरिका के हो? तिनीहरूलाई साधारण मानिसका रूपमा लिनु र कुनै समस्याको सम्बन्धमा कोही व्यक्तिकहाँ जान आवश्यक परेमा तिनीहरूसँग सङ्गति गर्नु र एकअर्काको सबल पक्षबाट सिक्‍नु र एकअर्काको परिपूरक बन्‍नु। यसबाहेक, अगुवा र कामदारहरूले वास्तविक काम गरिरहेका छन् कि छैनन्, तिनीहरूले समस्या सुल्झाउनहेतु सत्यता प्रयोग गर्न सक्छन् कि सक्दैनन् भनी सुपरिवेक्षण गर्नु सबैको जिम्मेवारी हो; कुनै अगुवा वा कामदार मानकअनुरूप छ कि छैन भनेर मापन गर्ने मानक र सिद्धान्तहरू यिनै हुन्। यदि कुनै अगुवा वा कामदारले साधारण समस्याहरू सम्‍हाल्‍न र समाधान गर्न सक्छ भने, ऊ सक्षम छ। तर यदि उसले साधारण समस्याहरू समेत सम्‍हाल्‍न र समाधान गर्न सक्दैन भने, ऊ अगुवा वा कामदार हुन लायक छैन, र उसलाई पदबाट तुरुन्तै हटाइनुपर्छ। अरू कसैलाई नै छनोट गर्नुपर्छ, र परमेश्‍वरको घरका काममा ढिलाइ गर्नु हुँदैन। परमेश्‍वरको घरका काममा ढिलाइ गर्नु भनेको आफैलाई र अरूलाई चोट पुर्‍याउनु हो, यो कसैका लागि राम्रो हुँदैन” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। “सत्यतासामु सबै समान हुन्छन्, र परमेश्‍वरको घरमा कर्तव्य पूरा गर्नेहरूको हकमा उमेर वा नीचता र महान्‌ताको कुनै भिन्‍नता हुँदैन। कर्तव्यसामु सबै समान हुन्छन्, यति हो तिनीहरूले फरक-फरक काम गर्छन्। कोसँग वरिष्ठता छ भन्‍ने आधारमा तिनीहरूबीच कुनै भिन्‍नता हुँदैन। सत्यतासामु सबैले नम्र, समर्पित, र स्वीकार गर्ने हृदय राख्‍नुपर्छ। मानिसहरूमा यो समझ र यो मनोवृत्ति हुनुपर्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्‍वरका वचनहरूले मलाई के कुरा बुझाए भने मण्डलीका सबै तहका अगुवाहरू ब्रदर-सिस्टरहरूमध्येबाटै चुनिन्छन्। उहाँहरूले अगुवाको कर्तव्य निर्वाह गर्दा यसले उहाँहरूमा अगुवा बन्नका लागि चाहिने केही क्षमता छ भन्ने देखाउँछ। तर उहाँहरूलाई पदोन्नति गरेर, परमेश्‍वरको घरले उहाँहरूलाई तालिम लिने मौका मात्र दिन्छ: यसको मतलब उहाँहरू अगुवाको रूपमा मानकअनुरूप हुनुहुन्छ भन्‍ने हुँदैन। उहाँहरू आफ्नो स्वभावमा परिवर्तन पछ्याउने अवधिमा हुनुहुन्छ, र आफ्नो कर्तव्य निर्वाह गर्ने क्रममा अपरिहार्य रूपमा उहाँहरूमा केही विचलनहरू हुन्छन् नै। हामीले यसलाई सही ढङ्गले लिनुपर्छ। यदि समस्याहरू छन् भने, हामीले तिनका बारेमा कुरा उठाउन सक्छौं, र अगुवाहरूसँग मिलेर खोजी गर्न सक्छौं। साथै, अगुवाहरूको सुपरिवेक्षण गर्ने र मण्डलीको कामको सुरक्षा गर्ने जिम्मेवारी ब्रदर-सिस्टरहरू सबैको हुन्छ। यो हामीले निर्वाह गर्नुपर्ने एउटा कर्तव्य हो। युआन लीको चुनावलाई नै उदाहरणको रूपमा लिऊँ। पछि अगुवाहरूले मलाई के भन्‍नुभयो भने, उहाँहरू भर्खरै अर्को मण्डलीबाट सरुवा भएर आउनुभएको थियो, त्यसैले उहाँहरूलाई युआन लीको निरन्तरको व्यवहारबारे त्यति धेरै थाहा थिएन। त्यतिबेला, उहाँहरूले मण्डलीमा कुनै उपयुक्त मानिसहरू छैनन् भन्ने ठान्नुभयो, र बाहिरी रूपमा युआन ली आफ्नो कर्तव्य निर्वाह गर्नमा निकै सक्रिय भएको र उनले सुसमाचार प्रचारमा केही नतिजा ल्याएको देख्नुभयो। त्यसैले, उहाँहरू युआन ली अगुवाको रूपमा चुनिनुपर्छ भन्ने कुरामा सहमत हुनुभयो। उहाँहरूको काममा भी विचलनहरू थिए। तथ्यहरूबाट, मैले के देखेँ भने हरेक व्यक्तिमा कमीकमजोरीहरू हुन्छन्, र कसैले भी आफ्नो कर्तव्य सिद्ध रूपमा निर्वाह गर्न सक्दैन। ब्रदर-सिस्टरहरू एकअर्काको पूरक बन्नुपर्छ। विगतमा, म के ठान्थेँ भने अगुवाहरूले कुराहरू जाँचिरहनुभएको हुन्छ, त्यसैले कुनै समस्या हुन सक्दैन, तर यो मेरो धारणा र कल्पना मात्र थियो। अर्को सन्दर्भमा, जब हामी परमेश्‍वरको घरमा आफ्नो कर्तव्य निर्वाह गर्छौं, तब हामी अगुवा हौं कि साधारण विश्वासी हौं भन्‍ने कुराले केही फरक पार्दैन: कुरा यत्ति मात्र हो कि, हामीले फरक-फरक कर्तव्यहरू निर्वाह गर्छौं। परमेश्‍वरको घरमा, कुनै ठूलो वा सानो हैसियत हुँदैन। अगुवाहरूको हैसियत साधारण ब्रदर-सिस्टरहरूको भन्दा उच्च हुन्छ, र उहाँहरूले जे भन्नुभयो त्यही हुन्छ भन्ने कुरा बिल्कुलै होइन। परमेश्‍वरको घर गैरविश्‍वासी संसारभन्दा फरक छ। परमेश्‍वरको घरमा, सत्यताले नै शासन गर्छ, र धार्मिकताले नै शासन गर्छ। म ठूलो रातो अजिङ्गरको देशमा शिक्षित र दीक्षित भएकी हुनाले, मलाई के लाग्थ्यो भने अगुवा हुनु भनेको कुनै हाकिम हुनु जस्तै हो—तपाईंसँग शक्ति हुन्छ, र तपाईं साधारण विश्वासीहरूभन्दा एक तह माथि हुनुहुन्छ। म अगुवाहरूमा समस्याहरू देखे पनि, तिनलाई उठाउने आँट गर्दिनथेँ, किनकि म के सोच्थेँ भने आफ्नो राय अघि सार्नु भनेको अगुवाहरूभन्दा फरक मत राख्नु हो, र उहाँहरूलाई अप्ठ्यारो स्थितिमा पार्नु हो। मलाई मेरो कर्तव्य लेखन-पठनको कर्तव्य हो, र मैले अगुवाहरूसँग सम्बन्धित मामिलाहरूमा हात हाल्नु हुँदैन भन्‍ने पनि लाग्थ्यो। म के सोच्थेँ भने, यदि मैले आफ्नो क्षेत्रभन्दा बाहिरका कुराहरूमा हात हालेँ भने, मैले अगुवाहरूलाई चिढ्याउनेछु र मेरो लागि अवस्था नराम्रो हुनेछ। आत्मसंरक्षणका लागि, म परमेश्‍वरको घरका अगुवा र कामदारहरूसँग त्यसरी नै व्यवहार गर्थेँ जसरी गैरविश्‍वासीहरूले हाकिमहरूसँग व्यवहार गर्छन्। मेरो हृदयमा, म परमेश्‍वरको घरमा सत्यताले शासन गर्छ भन्ने कुरामा विश्वास नै गर्दिनथेँ। कुराहरूप्रतिको मेरो दृष्टिकोण साह्रै हास्यास्पद थियो! वास्तवमा, परमेश्‍वरको घरमा, कसले राय अघि सार्छ भन्ने कुराले फरक पार्दैन। जबसम्म यो सत्यता सिद्धान्तहरूसँग मेल खान्छ, र परमेश्‍वरको घरको काम र ब्रदर-सिस्टरहरूका लागि लाभदायक हुन्छ, तबसम्म सबैले यसलाई स्वीकार गर्छन् र अपनाउँछन्। यो त मैले युआन लीका समस्याहरूबारे रिपोर्ट गरेजस्तै हो। उहाँहरूले अवस्था बुझ्नुभएपछि र प्रमाणित गर्नुभएपछि, अगुवाहरूले उहाँलाई बर्खास्त गर्नुभयो। यसले मलाई परमेश्‍वरको घरमा सत्यताले शासन गर्छ र धार्मिकताले शासन गर्छ भन्ने कुरा अझ स्पष्टसँग देखायो।

सन् २०२२ मा एक दिन, मैले मण्डली अगुवा वाङ मिनलाई भेटेँ। जब मैले वाङ मिनले आफ्नो स्थितिबारे छलफल गरेको सुनेँ, तब उहाँ आफ्नो कर्तव्य निर्वाह गर्दा आराममा लिप्त बन्‍नुहुन्छ र उहाँले बोझ उठाउनुहुन्न भन्ने कुरा मैले पत्ता लगाएँ। व्यक्तिगत मामिलाहरूले गर्दा, उहाँ प्रायः भेलाहरूमा ढिलो आउनुहुन्छ वा उपस्थित बन्‍नुहुन्‍न र मण्डलीको काममा ढिलासुस्ती गर्नुहुन्छ भनेर उहाँले भन्‍नुभयो। मैले कर्तव्य निर्वाह गर्नुको अर्थबारे उहाँसँग सङ्गति गरेँ, तर उहाँ आफूसँग वस्तुगत कठिनाइहरू छन् भन्दै पन्छिनुभयो। त्यसपछि वाङ मिनले आफूले भर्खरै परमेश्‍वरमा विश्वास गर्न थाल्दा कसरी उहाँ चिनियाँ कम्युनिस्ट पार्टीका आधारहीन अफवाहहरूबाट प्रभावित हुनुभयो र परमेश्‍वरको कामबारे केही धारणाहरू विकास गर्नुभयो, त्यसैले उहाँ पछि हट्नुभयो र उहाँले विश्वास गर्न छोड्नुभयो भन्ने कुरा गर्न थाल्नुभयो। पछि, उहाँलाई गम्भीर रोग लाग्यो र त्यो रोग निको भइरहेको थिएन। त्यसपछि मात्र उहाँ फर्कनुभयो र उहाँले परमेश्‍वरमा विश्वास गर्ने कार्यलाई जारी राख्नुभयो। उहाँले यो अनुभवबारे छलफल गर्ने क्रममा, विगतमा आफूले परमेश्‍वरलाई विश्वासघात गरेकोमा उहाँले अलिकति पनि बुझाइ वा पश्चात्ताप देखाउनुभएन। मैले उहाँलाई यस घटनाबारे उहाँले के चिन्तन गर्नुभयो र के बुझाइहरू प्राप्त गर्नुभयो भनेर सोधेँ, तर उहाँले मलाई सीधा जवाफ दिनुभएन। उहाँले आफ्नो बचाउ गर्दै के भन्‍नुभयो भने, त्यतिबेला चिनियाँ कम्युनिस्ट पार्टीका अफवाहहरू साह्रै सशक्त थिए, र उहाँ भ्रममा पर्नुको एउटै कारण त्यही हो। उहाँले परमेश्‍वरको निन्दा गर्ने केही शब्दहरू समेत दोहोर्‍याउनुभयो। उहाँले यसरी कुरा गरेको सुन्दा, म साह्रै छक्क परेँ। उहाँले भर्खरै परमेश्‍वरमा विश्वास गर्न थाल्दा चिनियाँ कम्युनिस्ट पार्टीका आधारहीन अफवाहहरू खुट्ट्याउन सक्नुभएन भन्ने कुरा त बुझ्न सकिन्थ्यो, तर अहिले, परमेश्‍वरमा विश्वास गरेको एक दशकभन्दा बढी भइसक्दा पनि, उहाँले अझै परमेश्‍वरको निन्दा गर्ने शब्दहरू दोहोर्‍याइरहनुभएको थियो। अझ खराब कुरा त, उहाँले ती कुरा गर्दाखेरि कुनै चेतना देखाउनुभएन। मैले उहाँलाई परमेश्‍वरको डर मान्ने विषयसँग सम्बन्धित परमेश्‍वरका केही वचनहरू पढेर सुनाएँ, र उहाँले कसरी कुरा गरिरहनुभएको थियो र व्यवहार गरिरहनुभएको थियो भन्ने कुराको प्रकृतिबारे बताएँ। परमेश्‍वरका वचनहरू पढिसकेपछि पनि, उहाँमा कुनै प्रतिक्रिया देखिएन। मलाई के लाग्यो भने यो मान्छे निकै संवेदनहीन रहेछ, र म वाङ मिनका समस्याहरूबारे रिपोर्ट गर्दै अगुवाहरूलाई एउटा चिठी लेख्न चाहन्थेँ। तर मेरो मनमा द्वन्द्व चल्यो, र मैले सोचेँ, “मैले माथिल्लो अगुवाहरू उहाँको संवर्धन गर्ने योजनामा हुनुहुन्छ भन्‍ने सुनेको छु। साथै, मैले वाङ मिनलाई भेटेको यो पहिलो पटक हो। यदि मैले उहाँका समस्याहरूबारे तुरुन्तै रिपोर्ट गरेँ भने, के माथिल्लो अगुवाहरूले मैले एकचोटि भेट्दैमा यो व्यक्तिको समस्या खुट्ट्याएकोले म साँच्चै अहङ्कारी रहेछु भनेर भन्‍नुहोला? के यस कुरालाई उहाँहरूको खुट्ट्याउन सक्ने क्षमतामाथि शङ्का गरेको रूपमा लिइनेछ? साथै, यदि मैले भनेको कुरा गलत भयो र यसले मण्डलीले कसैलाई पदोन्नति गर्ने र संवर्धन गर्ने कुरामा असर पार्‍यो भने, के अगुवाहरूले मप्रति नराम्रो धारणा बनाउनुहोला?” जब मैले यो कुरा सोचेँ, तब म हिचकिचाएँ। त्यसपछि मैले म फेरि आफ्नै हितहरूको सुरक्षा गर्ने बारेमा सोचिरहेकी छु भन्‍ने महसुस गरेँ, त्यसैले मैले परमेश्‍वरलाई मनमनै प्रार्थना गरेँ। मैले परमेश्‍वरका यी वचनहरू सम्झेँ: “सधैँ आफ्नै खातिर काम गर्ने र निरन्तर आफ्नै हितहरूको ख्याल गर्ने नगर्; आफ्नो घमण्ड, ख्याति, र हैसियतको बारेमा सोच्दै नसोच्, र आफ्ना व्यक्तिगत हितहरूको ख्याल नगर्। तैँले सबैभन्दा माथि परमेश्‍वरको घरका हितहरूको ख्याल गर्नुपर्छ, र तिनलाई आफ्नो प्राथमिकता बनाउनुपर्छ। तैँले परमेश्‍वरका अभिप्रायहरूको ख्याल गर्नुपर्छ र सबैभन्दा माथि तैँले आफ्नो कर्तव्य निर्वाहमा अशुद्धताहरू थिए कि थिएनन्, तँ अर्पित थिइस् कि थिइनस्, तैँले आफ्ना जिम्मेवारीहरू पूरा गरिस् कि गरिनस्, र तैँले आफ्नो सर्वस्व दिइस् कि दिइनस्, साथै तैँले आफ्नो कर्तव्य र मण्डलीको कामका बारेमा पूर्ण हृदयले सोच्दै आएको छस् कि छैनस् भनी मनन गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरूले मलाई अभ्यासको मार्ग दिए, र मलाई आत्मग्लानी र लाज महसुस गरायो। मैले यो मान्छे सत्यता पछ्याउने व्यक्ति होइन, र अगुवा हुन अनुपयुक्त छ भनेर पहिल्यै खुट्ट्याउन सकेकी थिएँ। अगुवाहरू अझै पनि उहाँको संवर्धन गर्ने योजनामा हुनुहुन्थ्यो। यदि उहाँ साँच्चै पदोन्नति हुनुभयो भने, के परमेश्‍वरको घरको हितमा हानि पुग्नेथिएन र? म यसरी स्वार्थी र घृणास्पद तरिकाले जिइरहनु हुँदैनथियो। मैले मण्डलीको कामको सुरक्षा गर्नुपर्थ्यो, र आफ्ना जिम्मेवारी र कर्तव्य पूरा गर्नुपर्थ्यो। त्यसैले मैले वाङ मिनका समस्याहरूबारे माथिल्लो अगुवाहरूलाई रिपोर्ट गरेँ। अगुवाहरूले अवस्थाबारे पत्ता लगाउनुभएपछि, वाङ मिन साँच्चै संवर्धन गरिन अनुपयुक्त हुनुहुन्छ भन्ने देख्नुभयो, र तत्कालका लागि उहाँलाई पदोन्नति नगर्ने निर्णय गर्नुभयो।

सन् २०२३ मा, मैले वाङ मिन गिरफ्तार हुनुभएको र यहुदाजस्तै गद्दार बन्नुभएको खबर सुनेँ। उहाँलाई निष्कासित गरिएको थियो। जब मैले यो कुरा सुनेँ, तब मैले यदि मैले आफ्नो सुरक्षा गर्नका लागि समयमै अवस्थाबारे रिपोर्ट नगरेको भए, र वाङ मिन पदोन्नति हुनुभएको भए मण्डलीलाई पुग्ने क्षति अझ ठूलो हुनेथियो भन्‍ने महसुस गरेँ। मेरो विवेक जीवनभर अप्ठ्यारोमा रहनेथियो। साथै, मैले त्यस्ता मानिसहरूबारे समयमै रिपोर्ट गर्नुपर्छ र सिद्धान्तहरू कायम राख्नुपर्छ जो सच्चा छैनन् भन्‍ने कुरा बुझेँ। सत्यताको यो पक्ष अभ्यास गर्नु कति महत्त्वपूर्ण छ! सत्यता सम्बन्धी हाम्रो बुझाइ सतही भए पनि, हामीले कतिपय मानिसहरू वा कामकुराहरूलाई ठम्याउन नसके पनि, र समस्याहरू रिपोर्ट गर्दा थोरै गल्ती भए पनि, यसले केही फरक पार्दैन। मुख्य कुरा के हो भने यदि हामीले मण्डलीको कामको सुरक्षा गर्न सक्यौँ भने, यस्तो हृदय हुनु साँच्चै बहुमूल्य कुरा हो। पछि, जब मैले मण्डलीमा कसैले सिद्धान्तविपरीत काम गरिरहेको देख्थेँ, तब म समयमै अगुवाहरूलाई रिपोर्ट गर्न सक्षम हुन्थेँ, र मण्डलीको कामको सुरक्षा गर्ने आफ्नो जिम्मेवारी पूरा गर्थेँ। मलाई यसरी आफूलाई आचरणमा ढाल्दा, मेरो हृदयलाई सहजता र शान्ति मिल्छ भन्‍ने महसुस भयो। ममा यो परिवर्तन ल्याउन परमेश्‍वरले दिनुभएको मार्गदर्शनका लागि उहाँलाई धन्यवाद!


६३. म मेरो कर्तव्यमा बोझ उठाउन तयार छु

सियाओ युसिन, चीन

सन् २०२३ को जुलाईको मध्यतिर, मैले मण्डलीमा लेखन-पठनको कर्तव्य निर्वाह गर्दै, दुई जना अरू सिस्टरहरूसँग मिलेर काम गरिरहेकी थिएँ: एक जना नयाँ सदस्य वाङ सुए थिइन् भने अर्की लिन सी थिइन्। अगस्टको अन्त्यतिर, अगुवाहरूले लिन सीलाई अस्थायी रूपमा अर्को काम गर्न भने, त्यसैले टोलीमा वाङ सुए र म मात्र बाँकी रह्यौँ। सामान्यतया, सुपरिवेक्षकले हामीसँग कामबारे छलफल गरिसकेपछि, तिनले मलाई अलि गाह्रा कामहरू कार्यान्वयन गर्न र सम्हाल्न लगाउँथिन्, अनि वाङ सुएलाई भने सजिला कामहरू गर्ने व्यवस्था गरिदिन्थिन्। सुरुमा त मैले यसलाई सही रूपमा लिन सकेकी थिएँ, तर समय बित्दै जाँदा, मैले टोलीको धेरै कामबारे चिन्ता लिनुपर्ने भयो, र सुपरिवेक्षकले मलाई सधैँ गाह्रा कामहरूमा खटाउँथिन्, जसलाई राम्रोसँग गर्नका लागि धेरै समय र मेहनत लगाउनुपर्थ्यो। फलस्वरूप मसित फुर्सदको समय असाध्यै कम हुन्थ्यो, र मैले आफ्नो हृदयमा केही असन्तुष्ट महसुस गरेँ, अनि गुनासो गर्न थालेँ, “किन सबै गाह्रा कामहरू मलाई नै दिइन्छ? वाङ सुएले लामो समयदेखि तालिम नलिएकी भए पनि र अझै पनि उनले सिद्धान्तहरू राम्ररी बोध नगरेकी भए पनि, उनले पहिले लेखन-पठनको कर्तव्य निर्वाह गरेकी छिन् र उनीसित यसको आधारभूत ज्ञान छ। के उनले पनि अलि कठिन कामहरू गर्ने तालिम लिन सक्दिनन् र? सबै कुरामा मलाई नै खटाइँदा, दिनभरि तनावले मेरो टाउको फुट्लाजस्तै हुन्छ, र यसरी आफ्नो कर्तव्य निर्वाह गर्नु असाध्यै थकाइलाग्दो छ!” मैले जति धेरै सोचेँ, म त्यति नै दुःखी भएँ।

एकदिन, अगुवाहरूले मलाई लेखन-पठनको काम कार्यान्वयन गर्न केही पत्रहरू लेख्‍न लगाउनुभयो, जुन निकै जरुरी काम थियो। मैले काम थालेँ र हतार-हतार लगातार दुईवटा पत्र लेखेँ, जसका लागि निकै सोचविचार गर्नुपरेको थियो। पत्रहरू लेखिसकेपछि मैले लामो सास फेरेँ, र मनमनै सोचेँ, “अझै एउटा सञ्चार पत्र लेख्न बाँकी छ, र जेसुकै भए पनि, यो लेख्ने पालो त वाङ सुएकै हो। यसरी, मलाई पनि अलि हाइसञ्चो हुनेछ।” तर सुपरिवेक्षकले सञ्चार पत्र लेख्न फेरि मलाई नै लगाउँछिन् भन्ने मैले सोचेकै थिइनँ, र मैले आफ्नो हृदयमा एकदम प्रतिरोधको महसुस गरेँ, “फेरि म नै किन? तपाईं किन वाङ सुएलाई सञ्चार पत्र लेख्ने तालिम लिन लगाउनुहुन्न? निष्पक्ष र मनासिब हुने एउटै तरिका त्यही हो! वाङ सुएमा पेसेवर सीपको अलि कमी भए पनि, के मैले उनले लेखेको कुरामा थपेर सुधार गर्न सक्दिनँ र? त्यसो गर्दा मेरो अलिकति ऊर्जा जोगिनेथियो।” तथापि, सुपरिवेक्षकले पहिले नै बन्दोबस्त गरिसकेकी थिइन्, त्यसैले मैले अस्वीकार गर्न सकिनँ। ती दिनहरूमा, जब म सुपरिवेक्षकले सधैँ मलाई केही न केही गर्न खटाउने गरेको, र प्रायजसो यो धेरै दिमाग खियाउनुपर्ने काम हुने गरेको बारे सोच्थेँ, तब मलाई दबाबपूर्ण र झर्को लागेको महसुस हुन्थ्यो, अनि म लिन सी छिट्टै फर्कून् भन्ने चाहन्थेँ ताकि मलाई अलि हाइसञ्चो होस्। त्यसपछि, म आफ्ना कर्तव्यहरू निर्वाह गर्न पहिलेजस्तो सकारात्मक भइनँ। टोलीमा दुई जना मात्र भएकाले, म खाली बसिनँ भने र मैले हरेक दिन थोरै काम गर्न भ्याएँ भने, त्यो पर्याप्त हुनेछ भन्ने मलाई लाग्यो। त्यसरी म धेरै थाक्ने पनि थिइनँ। मैले आफैँलाई गर्ने मागहरूमा ढिलासुस्ती गरेकाले र कामकुराहरूको कडाइका साथ योजना नबनाएकाले, उही दिन पूरा हुन सक्ने कामहरू अर्को दिनसम्म धकेलिन्थ्यो, र म यो कर्तव्य निर्वाह गर्न चाहन्नँ भन्ने विचारसमेत मेरो मनमा बारम्बार आउन थाल्यो। मैले आफ्नो कर्तव्यप्रतिको मेरो मनोवृत्ति गलत छ भनेर बुझे पनि, र मैले आफ्नो कर्तव्य निर्वाह गर्नेबारे परमेश्‍वरका केही वचनहरू पढेकी भए पनि, मैले आफ्ना समस्याहरूबारे कहिल्यै गम्भीरतापूर्वक चिन्तन गरिनँ, र यी स्थितिहरू समाधान भएनन्। जब हामी सँगै कामबारे छलफल गरिरहेका हुन्थ्यौँ, तब म केही पनि भन्न चाहन्नथिएँ, किनकि सुपरिवेक्षकले मसँग केही जुक्तिहरू छन् भन्ने देख्लिन् र त्यो काममा मलाई नै खटाउलिन् भन्ने मलाई डर लाग्थ्यो। पछि, मैले आफ्नो कर्तव्यप्रतिको मेरो मनोवृत्तिबारे चिन्तन गरेँ। मैले सुपरिवेक्षकले मेरा लागि बन्दोबस्त गरिदिएका कामहरू गरे पनि, मेरो हृदयमा धेरै गुनासाहरू हुन्थे। हामीले सधैँ यति अनिच्छुक भई आफ्ना कर्तव्यहरू निर्वाह गरेको कुरालाई परमेश्‍वरले अनुमोदन गर्नुहुन्न। मैले आफ्नो स्थितिबारे परमेश्‍वरलाई प्रार्थना गरेँ, ताकि उहाँले मलाई अन्तर्दृष्टि दिनुभएको होस् र आफैँबारे चिन्तन गर्न र बुझ्न मलाई मार्गदर्शन गर्नुभएको होस्।

मेरो आत्मिक भक्तिको समयमा आफैँबारे चिन्तन गर्दा, मैले परमेश्‍वरका यी वचनहरू पढेँ: “कर्तव्यहरूले एकदमै फराकिलो दायरा समेटेका हुन्छन्, र यिनमा थुप्रै क्षेत्रहरू समावेश हुन्छन्, तर तैँले जुनसुकै कर्तव्य निर्वाह गरे पनि, सरल भाषामा भन्‍नुपर्दा, यो तेरो दायित्व र तैँले गर्नुपर्ने काम हो। यदि तैँले यसलाई हृदयबाटै राम्रोसँग निर्वाह गर्छस् भने, परमेश्‍वरले तँलाई अनुमोदन गर्नुहुनेछ, र तँलाई साँचो रूपमा परमेश्‍वरमा विश्‍वास गर्ने व्यक्तिको रूपमा मान्नुहुनेछ। तँ जोसुकै भए पनि, यदि तैँले सधैँ आफ्नो कर्तव्यबाट भाग्‍ने वा लुक्‍ने प्रयास गर्छस् भने, त्यहाँ समस्या छ। अलि कम गम्भीरतापूर्वक भन्नुपर्दा, तँ अत्यन्तै अल्छी, अत्यन्तै धूर्त छस्, तँ फोकटमा बस्छस्, तँलाई फुर्सत मन पर्छ र परिश्रम मन पर्दैन। अलि गम्‍भीर रूपमा भन्नुपर्दा, तँ आफ्‍नो कर्तव्य निर्वाह गर्न अनिच्‍छुक छस्, र तँसँग कुनै अर्पण वा समर्पण छैन। यदि तँ शारीरिक रूपमा लागिपर्ने कामको भार समेत बहन गर्न सक्दैनस् भने, तैँले केचाहिँ गर्न सक्छस्? तैँले के कामचाहिँ राम्ररी गर्न सक्छस्? यदि कुनै व्यक्ति आफ्नो कर्तव्यको सम्बन्धमा साँच्चिकै अर्पित छ र उसमा त्यसप्रति जिम्‍मेवारीबोध छ भने, त्यो परमेश्‍वरद्वारा माग गरिएको, र परमेश्‍वरको घरलाई खाँचो भएसम्म, तिनीहरूले आफ्नै निर्णय नगरी माग गरिएको जे पनि गर्नेछन्। के आफूले गर्न सक्ने र गर्नुपर्ने कर्तव्य राम्रोसँग गर्नु र त्यसलाई काँधमा लिनु नै कर्तव्य निर्वाह गर्नुको एउटा सिद्धान्त होइन र? (हो।) … सबै कुरा भन्‍नुभन्दा गर्नु कठिन हुन्छ। मानिसहरूले साँच्‍चै कुनै काम गर्न सुरु गर्दा, सबैभन्दा महत्त्वपूर्ण कुरा भनेको, एक हिसाबमा, तिनीहरूको चरित्र हो, र अर्को हिसाबमा, तिनीहरूले सत्यतालाई प्रेम गर्छन् कि गर्दैनन् भन्‍ने हो। सुरुमा हामी चरित्रबारे कुरा गरौँ। यदि कुनै व्यक्ति राम्रो चरित्रको छ भने, उसले सबै कुराको सकारात्मक पक्षलाई देख्छ, उसले सकारात्मक दृष्टिकोणबाट र सत्यताको आधारमा कामकुराहरू स्विकार्न र बोध गर्न सक्षम हुन्छ; अर्थात्, उसको हृदय, चरित्र, र आत्मा इमानदार छन्—यो चरित्रको दृष्टिकोण हो। अब हामी अर्को पक्ष अर्थात् व्यक्तिले सत्यतालाई प्रेम गर्छ कि गर्दैन भन्‍नेबारेमा कुरा गरौँ। सत्यतालाई प्रेम गर्नु भनेको सत्यता स्वीकार गर्न सक्षम हुनु हो, भन्‍नुको मतलब, तैँले परमेश्‍वरका वचनहरू बुझे पनि वा नबुझे पनि, र तैँले परमेश्‍वरको अभिप्राय बुझे पनि नबुझे पनि, कामबारे र तैँले निर्वाह गर्नुपर्ने कर्तव्यबारे तेरो विचार, राय र दृष्टिकोण सत्यताअनुरूप भए पनि नभए पनि, तैँले अझै पनि यसलाई परमेश्‍वरबाट आएको भनी स्विकार्न सक्छस्; यदि तँ समर्पित र सच्चा छस् भने, त्यो नै काफी हुन्छ, यसले तँलाई आफ्नो कर्तव्य निर्वाह गर्न योग्य बनाउँछ, र यो न्यूनतम माग हो। यदि तँ समर्पित र सच्चा छस् भने, तैँले कुनै काम गर्दा, तँ झाराटारुवा हुनेछैनस्, र तँ छली रूपमा सुस्ताउनेछैनस्, बरु तैँले त्यसमा आफ्नो पूरै हृदय र शक्ति लगाउनेछस्। यदि कुनै व्यक्तिको भित्री स्थिति गलत छ, र उसमा नकारात्मकता उत्पन्न हुन्छ भने, उसले जोस गुमाउनेछ, र ऊ झाराटारुवा हुन चाहनेछ। यदि उसलाई आफ्नो स्थिति ठीक छैन भनेर हृदयमा राम्ररी थाहा छ, तैपनि उसले सत्यता खोजी गरेर यसलाई सुल्झाउने प्रयास गर्दैन भने, यस्तो व्यक्तिमा सत्यताप्रति प्रेम हुँदैन—ऊ आफ्नो कर्तव्य निर्वाह गर्न अलिअलि मात्र इच्छुक हुन्छ; तर उसले कुनै पनि प्रयास गर्न वा कष्ट भोग्‍न चाहँदैन, र ऊ सधैँ छली रूपमा सुस्ताउने कोसिस गरिरहेको हुन्छ। वास्तवमा, परमेश्‍वरले पहिले नै यो सबै कुरा छानबिन गरिसक्नुभएको हुन्छ—त्यसो भए, तिनीहरूलाई किन उहाँ थोरै पनि ध्यान दिनुहुन्‍न? परमेश्‍वर त उहाँका चुनिएका मानिसहरू ब्युँझिऊन् र ती मानिसहरूलाई खुट्ट्याएर खुलासा गरून् र हटाऊन् भनेर मात्र प्रतीक्षारत हुनुहुन्छ। तैपनि, त्यस्ता मानिसहरूले अझै यस्तो सोच्छन्, ‘म कति चलाख छु, हेर त। हामी उही खाना खान्छौं, तर काम गरिसकेपछि, तिमीहरू थाकेर लखतरान हुन्छौ र म बिलकुलै थाक्दिनँ। सबैभन्दा बाठो मै हुँ। म त्यस्तो कडा मेहनत गर्दिनँ; जसले कडा मेहनत गर्छ त्यो मूर्ख हो।’ के तिनीहरूले इमानदार मानिसहरूलाई यसरी हेर्नु ठीक हुन्छ? हुँदैन। साँच्‍चै भन्‍ने हो भने, आफ्नो कर्तव्य निर्वाह गर्दा कडा मेहनत गर्ने मानिसहरूले सत्यता अभ्यास गरिरहेका र परमेश्‍वरलाई सन्तुष्ट पारिरहेका हुन्छन्, त्यसैले तिनीहरू नै सबैभन्दा बाठा मानिसहरू हुन्। केले तिनीहरूलाई बाठा तुल्याउँछ? तिनीहरू भन्छन्, ‘म परमेश्‍वरले मलाई गर्न नलगाउनुभएको कुनै पनि कुरा गर्दिन, र म उहाँले गर्न लगाउनुभएको सबथोक गर्छु। उहाँले जे भन्‍नुहुन्छ म त्यही गर्छु, म मेरो हृदय र सारा ऊर्जा यसैमा लगाउँछु, मैले सक्‍ने सबै कुरा यसमा लगाउँछु, र म बिलकुलै झारा टार्दिनँ। मैले यो कुनै व्यक्तिको लागि गरिरहेको छैन, मैले त यो परमेश्‍वरको लागि गरिरहेको छु। परमेश्‍वरले मलाई अत्यन्तै प्रेम गर्नुहुन्छ; परमेश्‍वरलाई सन्तुष्ट पार्न मैले यो काम गर्नुपर्छ।’ यो सही मनस्थिति हो। फलस्वरूप, जब मण्डलीले मानिसहरूलाई सफा गर्छ, तब आफ्नो कर्तव्य निर्वाह गर्दा, धुर्त्याइँ गर्नेहरू सबैलाई हटाइन्छ, तर परमेश्‍वरको छानबिन स्विकार्ने इमानदार मानिसहरू मण्डलीमै रहन्छन्। ती इमानदार मानिसहरूका स्थितिहरूमा सुधार आइरहन्छ, र तिनीहरूमाथि आइपर्ने सबै कुरामा परमेश्‍वरले नै तिनीहरूको रक्षा गर्नुहुन्छ। अनि केले गर्दा तिनीहरूले यो सुरक्षा प्राप्त गर्छन्? किनभने तिनीहरू हृदयमा इमानदार हुन्छन्। तिनीहरूले कर्तव्य निर्वाह गर्दा कठिनाइ वा थकानको डर मान्दैनन्, र तिनीहरू आफूलाई सुम्पिइएको कुनै पनि कुरामा चयनशील हुँदैनन्; तिनीहरूले किन भनेर सोध्दैनन्, तिनीहरू आफूलाई जसो गर्न भनिएको छ त्यसै गर्छन्, कुनै छानबिन वा विश्‍लेषण नगरी, वा अरू कुनै कुराबारे विचार नगरी आज्ञापालन गर्छन्। तिनीहरूले कुनै पनि हिसाबकिताब गर्दैनन्, र सबै थोकमा आज्ञापालन गर्न सक्छन्। तिनीहरूको भित्री स्थिति सधैँ निकै सामान्य हुन्छ। खतरा सामना गर्दा, परमेश्‍वरले तिनीहरूको रक्षा गर्नुहुन्छ, जब तिनीहरूमाथि रोग वा महामारी आइलाग्छ, तब पनि परमेश्‍वरले तिनीहरूको रक्षा गर्नुहुन्छ, र भविष्यमा तिनीहरूले आशिष्‌हरू मात्र पाउनेछन्। कतिपय मानिसहरूले यस मामलालाई छर्लङ्गै देख्‍न सक्दैनन्। जब तिनीहरूले इमानदार मानिसहरूले कर्तव्य निर्वाह गर्दा इच्छापूर्वक कठिनाइ र थकान सहेको देख्छन्, तब तिनीहरूले यी इमानदार मानिसहरू मूर्ख हुन् भन्‍ने सोच्छन्। ल भन् त, के यो मूर्खता हो? यो सच्चाइ हो, यो साँचो आस्था हो। साँचो आस्थाबिना साँच्‍चिकै कहिल्यै बुझ्न वा बुझाउन नसकिने त्यस्ता धेरै कुराहरू छन्। जसले सत्यता बुझ्छन्, जो सधैँ परमेश्‍वरसामु जिउँछन् र उहाँसँग सामान्य सङ्गत गर्छन्, र जो परमेश्‍वरप्रति साँच्चै समर्पित हुन्छन् र साँच्चिकै उहाँको डर मान्छन्, तिनीहरूलाई मात्र साँच्चिकै के भइरहेको छ भनेर हृदयमा सबैभन्दा प्रस्ट थाहा हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग चार))। परमेश्‍वरले के खुलासा गर्नुहुन्छ भने जसले आफ्नो कर्तव्य त निर्वाह गर्छन् तर कष्ट भोग्न वा मूल्य चुकाउन चाहँदैनन् र सधैँ उम्कन खोज्छन्, तिनीहरू अल्छी, आराम गर्न मन पराउने र श्रमलाई घृणा गर्ने मानिसहरू हुन्। त्यस्ता मानिसहरूमा मानवता हुँदैन र तिनीहरू आफ्ना कर्तव्यहरू निर्वाह गर्नमा बफादार हुँदैनन्। मैले परमेश्‍वरका वचनहरूसँग तुलना गरेर आफ्नै स्थिति र व्यवहारबारे चिन्तन गरेँ। लिन सीको सरुवा भएपछि, टोलीमा वाङ सुए र म मात्र बाँकी थियौँ। सुरुमा म आफ्नो कर्तव्यको बोझ लिन इच्छुक भए तापनि, समय बित्दै जाँदा, मैले धेरै कामहरूबारे चिन्ता लिनुपर्ने भयो, र सुपरिवेक्षकले निरन्तर मेरा लागि गाह्रा कामहरू गर्ने बन्दोबस्त गरिदिन्थिन्, जसमा मैले मेहनत लगाउनुपर्थ्यो र मूल्य चुकाउनुपर्थ्यो, जसले गर्दा हरेक दिन तनावले मेरो टाउको फुट्लाजस्तै हुन्थ्यो। मैले यसरी मेरो कर्तव्य निर्वाह गर्दा धेरै कष्ट हुन्छ भनेर सोच्न थालेँ, त्यसैले मैले गुनासो र गनगन गरेँ। आफ्नो शरीरलाई कष्ट र थकाइबाट जोगाउन, म निरन्तर काम वाङ सुएलाई सुम्पनेबारे सोच्थेँ ताकि मलाई अलि हाइसञ्चो होस्, तर सुपरिवेक्षकले सबै गाह्रा कामहरू मलाई नै गर्न लगाउँथिन्। जब मेरो शरीरका स्वार्थहरू पूरा हुन सक्दैनथे, तब म प्रतिरोधी र असन्तुष्ट भएको महसुस गर्थेँ। मैले काम गरिरहेको भए पनि, मसँग अर्को विकल्प नभएकोले मात्रै ती काम गरिरहेकी थिएँ, र मेरो हृदयले व्यग्रताका साथ लिन सी फर्कने समयको प्रतीक्षा गरिरहेको हुन्थ्यो ताकि हामीले कामको बोझ बाँड्न सकौँ र मैले कम कष्ट भोग्नु परोस्। जब हामी सबै मिलेर कामबारे छलफल गर्थ्यौँ, तब म चिप्ले माछा बन्थेँ र आफ्ना रायहरू व्यक्त गर्दिनथेँ, किनकि सुपरिवेक्षकले मलाई थप काम गर्न लगाउलिन् भन्ने मलाई डर लाग्थ्यो। म यो कर्तव्य निर्वाह गर्नसमेत चाहन्नथिएँ। मैले के देखेँ भने परमेश्‍वरले खुलासा गर्नुभएको आराम चाहने र श्रमलाई घृणा गर्ने अल्छी व्यक्ति त ठ्याक्‍कै म नै रहेछु। जसले आफ्ना कर्तव्यहरू बफादार भई निर्वाह गर्छन्, तिनीहरूले आफ्नो कर्तव्यलाई आफ्नो आधारभूत जिम्मेवारीको हिस्सा ठान्छन्। तिनीहरूले जतिसुकै कष्ट भोग्नुपरे पनि वा जतिसुकै मूल्य चुकाउनुपरे पनि, आफूले गर्नुपर्ने जुनसुकै कामको बोझ उठाउन अग्रसरता लिनेछन् र त्यो काम गर्न आफ्नो हृदय र मन लगाउनेछन्। तिनीहरू अल्छी वा चिप्ले माछा हुँदैनन्, र आफ्नो कर्तव्य राम्रोसँग निर्वाह गर्ने जिम्मेवारी लिनका लागि तिनीहरू विवेकशील हुन्छन्। यसले मानिसलाई आश्वस्त पार्छ र परमेश्‍वरलाई सन्तुष्ट पार्छ। तर अर्कोतर्फ, म भने आफ्नो कर्तव्य निर्वाह गर्दा सधैँ शरीरको ख्याल गर्थेँ। म अल्छी र चिप्ले माछा थिएँ, र आफ्नो कर्तव्यमा आफ्नो सम्पूर्ण हृदय र मन लगाउन असक्षम थिएँ। मैले के देखेँ भने म खराब चरित्र भएको व्यक्ति रहेछु, जसले आराममा लिप्त हुन र परमेश्‍वरको घरको भरमा बाँच्न आफ्नो कर्तव्य निर्वाह गर्ने बहाना प्रयोग गर्छ। म अति नै स्वार्थी र घृणास्पद थिएँ! परमेश्‍वरले मलाई मेरो कर्तव्य निर्वाह गर्ने र सत्यता प्राप्त गर्ने अवसर दिनुभयो, तर मैले शरीरलाई ख्याल गरेँ र यस अवसरको कदर गरिनँ। एकपटक यो अवसर गुमेपछि, पछुताउनका लागि धेरै ढिला हुनेथियो। मैले उप्रान्त आफ्नो कर्तव्यलाई यसरी लिनु हुँदैनथियो। मैले कामकुराहरू चाँडै बदल्नुपर्नेथियो।

पछि सुपरिवेक्षकले हामीसँग भेला आयोजना गरिन् र परमेश्‍वरका केही वचनहरू पढेर सुनाइन्। एउटा खण्ड मेरो स्थितिसित ठ्याक्‍कै सम्बन्धित थियो। सर्वशक्तिमान्‌ परमेश्‍वर भन्‍नुहुन्छ: “मानिसहरूले परमेश्‍वरको काम अनुभव गर्नु र सत्यता बुझ्नुभन्दा पहिले, भित्रैबाट नियन्त्रण लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तँ किन आफ्नै हैसियतको सुरक्षा गर्छस्? तँ किन आफ्ना भावनाहरूद्वारा यति प्रभावित छस्? तँ किन ती अधर्मी र दुष्ट कुराहरू मन पराउँछस्? तैँले त्यस्ता कुराहरू मन पराउनुको आधार के हो? यी कुराहरू कहाँबाट आउँछन्? त किन ती कुराहरू मन पराउँछस् र स्वीकार गर्छस्? अहिलेसम्ममा, तिमीहरू सबै यो कुरा बुझ्न पुगेका छौ: मुख्य कारण के हो भने, मानिसभित्र शैतानका विषहरू छन्। त्यसो भए, शैतानका विषहरू के हुन्? तिनलाई कसरी व्यक्त गर्न सकिन्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, सबैले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यही एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनेको छ। मानिसहरूले जेसुकैको खोजी गर्ने भए पनि, तिनीहरू वास्तवमा आफ्नै लागि त्यसो गर्छन्—अनि त्यसकारण तिनीहरू सबै आफ्‍नै लागि जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पूर्ण रूपमा भ्रष्ट मानवजातिको अस्तित्वको जग बनिसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। परमेश्‍वरका वचनहरू पढेपछि, मैले बोझ उठाउन आफू अनिच्छुक हुनुको मूल कारणबारे केही कुरा बुझेँ। म सधैँ “अरूको होइन आफ्‍नै दुनो सोझ्याउनुपर्छ” र “कहिल्यै घाटामा पर्नुहुँदैन” जस्ता बाँच्ने शैतानी नियमहरूद्वारा जिउँदै आएकी थिएँ। यी कुराहरू मेरो हृदयमा गहिरो गरी गाडिएका थिए, र ती मेरो प्रकृति बनिसकेका थिए। यी शैतानी विषहरूद्वारा जिएर, म झन्-झन् स्वार्थी र घृणास्पद बन्दै गएकी थिएँ, र म आफ्नो आत्मआचरण र हरेक काममा मेरो शरीरको हितलाई विचार गर्थेँ। सुरुमा, हामी तीन जना सँगै काम गर्थ्यौँ, र सबैले कामको बोझ बाँड्न सक्थ्यौँ। शरीरलाई धेरै थकान हुँदैनथियो, र म सामान्य रूपमा काम गर्न सक्थेँ। तथापि, लिन सी अरू कर्तव्यहरू निर्वाह गर्न गएपछि, मेरो स्वार्थी र घृणास्पद प्रकृति प्रकट भयो। जब सुपरिवेक्षकले मलाई गाह्रा कामहरू गर्न लगाउने बन्दोबस्त गरिदिन्थिन्, तब मलाई प्रतिरोधी महसुस हुन्थ्यो र म गुनासो गर्थेँ, अनि मलाई आफू घाटामा परेको महसुस हुन्थ्यो। मैले आफ्नो कर्तव्यलाई पटक्कै मेरो जिम्मेवारी ठानिनँ। वास्तवमा, मैले लामो समयदेखि लेखन-पठनको कर्तव्य निर्वाह गरिरहेकी थिएँ र केही सिद्धान्तहरू बोध गरेकी थिएँ। मैले कामको बढी बोझ उठाउनु मेरो लागि सही नै हुन्थ्यो: यो मैले निर्वाह गर्नु नै पर्ने कर्तव्य थियो। तथापि, म स्वार्थी र घृणास्पद थिएँ र कष्ट भोग्न चाहन्नथिएँ। म आफ्ना पूर्ण प्रयासहरू समर्पित गर्न अनिच्छुक थिएँ र कामको नतिजालाई विचार गर्दिनथिएँ। ममा साँच्चै जिम्मेवारीको बोध पटक्कै थिएन। मैले परमेश्‍वरका वचनहरूको मलजल र आपूर्तिको आनन्द लिएँ, तर परमेश्‍वरको प्रेमको ऋण चुकाउन इमानदारीसाथ उहाँप्रति आफूलाई समर्पित गरिनँ। जब मेरा शारीरिक हितहरूसँग कर्तव्य बाझिन्थ्यो, तब म मण्डलीको कामलाई ख्याल गर्दिनथिएँ, र आफ्नो कर्तव्य र जिम्मेवारीहरू पूरा गर्नसमेत चाहन्नथिएँ। म अति नै स्वार्थी र घृणास्पद थिएँ! मैले कर्तव्य परमेश्‍वरबाट आउँछ, त्यसैले आफ्नो कर्तव्यप्रतिको मनोवृत्ति नै परमेश्‍वरप्रतिको मनोवृत्ति हो भन्‍ने बारेमा विचार गरेँ। आफ्नो कर्तव्य अस्वीकार गर्न र आफ्ना जिम्मेवारीहरूबाट उम्कन चाहनु भनेको परमेश्‍वरलाई विश्वासघात गर्नु हो! जब मैले यो सोचेँ, तब म धेरै दुःखी भएँ र आत्म-ग्लानीले भरिएँ। म परमेश्‍वरसमक्ष पश्चात्ताप गर्न र आफूले पूरा गर्नुपर्ने कर्तव्य पूरा गर्न, अनि विवेक र समझ भएको व्यक्ति बन्न तयार भएँ।

त्यसपछि, सुपरिवेक्षकले मन खोलेर मसँग सङ्गति गरिन् र कामको बन्दोबस्त यसरी गर्नुको मुख्य कारण वाङ सुएले भर्खरै तालिम लिन सुरु गरेकी हुन्, र उनलाई कामसँग परिचित हुन समय चाहिन्छ, जबकि मैले लामो समयदेखि यो कर्तव्य निर्वाह गरिरहेकी छु र पेसेवर सीपहरू लगायत यसका सबै पक्षहरूसँग बढी परिचित छु भनेर भनिन्। त्यसैले तिनले मलाई बढी काम गर्न लगाउने बन्दोबस्त गरिदिएकी थिइन्। सुपरिवेक्षकले मलाई परमेश्‍वरका यी वचनहरू पनि पढेर सुनाइन्: “यदि तिमीहरू सत्यता पछ्याउँछौ भने, तिमीहरूले काम गर्ने तौरतरिका बदल्नुपर्छ। तिमीहरूले आफ्नो हित, व्यक्तिगत अभिप्राय र इच्छाहरू त्याग्नुपर्छ। तिमीहरूले काम गर्दा सर्वप्रथम सबैले मिलेर सत्यता सङ्गति गर्नुपर्छ, अनि आफूहरूमाझ कामको बाँडफाँट गर्नुभन्दा पहिले परमेश्‍वरका अभिप्राय र मापदण्ड बुझ्नुपर्छ, र यसो गर्दा को कुन कुरामा राम्रो छ र कुन कुरामा कमजोर छ भनेर विचार पुर्‍याउनुपर्छ। तिमीहरूले आफूले गर्न सक्ने काम लिनुपर्छ र आफ्नो कर्तव्यमा दृढतापूर्वक लाग्नुपर्छ। कुनै कुराको लागि पनि झगडा वा खोसाखोस गर्ने गर्नु हुँदैन। तिमीहरूले मिलजुल र सहनशील हुन सिक्नुपर्छ। यदि कसैले भर्खरै कर्तव्य निर्वाह गर्न थालेको छ वा कुनै क्षेत्रको लागि चाहिने सीपहरू भर्खरै सिकेको छ, तर कति कामहरू गर्न सक्दैन भने, तैँले उसलाई दबाब दिनु हुँदैन। तैँले उसलाई अलिक सजिलो हुने काम दिनुपर्छ। यसले उसलाई आफ्नो कर्तव्य निर्वाह गर्दा नतिजाहरू हासिल गर्न सजिलो बनाउँछ। सहनशील, धैर्यवान्‌ र सिद्धान्तनिष्ठ हुनु भनेको यही हो। यो सामान्य मानवतामा हुनुपर्ने एउटा पक्ष हो; यो मानिसहरूका लागि परमेश्‍वरले आवश्यक गर्नुभएको, अनि मानिसहरूले अभ्यास गर्नैपर्ने कुरा हो। यदि तँ निश्‍चित प्रकारको व्यावसायिक काममा निकै दक्ष छस्, र तैँले यो काम अरूले भन्दा अलि लामो समयदेखि गर्दै आएको छस् भने, कठिन कामहरू तँलाई दिइनुपर्छ। तैँले यस कुरालाई परमेश्‍वरबाट आएको हो भनेर स्वीकार गर्नुपर्छ र समर्पित हुनुपर्छ। छानेर लिने र गनगन गर्ने नगर, र यसो नभन्, ‘किन मानिसहरूले सधैँ मेरो लागि अवस्था कठिन बनाइदिन्छन्? तिनीहरूले अरूलाई सजिलो काम, र मलाईचाहिँ गाह्रो काम दिन्छन्। के तिनीहरूले मेरो जीवन कठिन बनाउन खोज्दै छैनन् र?’ ‘तेरो जीवन कठिन बनाउन खोज्नु’ को अर्थ के हो? कार्य बन्दोबस्त हर व्यक्तिको अवस्थासित मिल्ने गरी तय गरिन्छ—सक्‍नेहरूले धेरै काम गर्नुपर्छ। तैँले धेरै कुरा सिकेको छस् र परमेश्‍वरले तँलाई धेरै कुरा दिनुभएको छ, त्यसकारण तँलाई गह्रौँ बोझ दिनु सही हुन्छ। यो तँलाई दुःख दिनका लागि गरिएको हुँदैन, तँलाई दिइएको बोझ तेरो लागि एकदमै सही हुन्छ। यो तेरो कर्तव्य हो, त्यसकारण रोज्‍ने र छान्‍ने, वा इन्कार गर्ने, वा यसबाट पन्छिने प्रयास नगर्। किन तँलाई यो कठिन लाग्छ? वास्तवमा, तैँले यसमा हृदय लगाइस् भने, यसलाई पूरा गर्न सकिहाल्छस्। तँलाई यो कठिन लाग्‍नु, र आफूलाई अनुचित व्यवहार गरिएको, र जानीजानी दुःख दिइएको जस्तो लाग्‍नु भनेको भ्रष्ट स्वभावको प्रकटीकरण हो, यो आफ्‍नो कर्तव्यलाई इन्कार गर्नु, र यसलाई परमेश्‍वरबाट आएको भनी स्वीकार नगर्नु हो; यो सत्यता अभ्यास गर्नु होइन। जब तँ आफ्‍नो कर्तव्यमा रोज्‍ने र छान्‍ने काम गर्छस्, अनि घिउजस्तो र सजिलो, र आफूलाई राम्रो देखाउने काम गर्छस् भने, यो शैतानको भ्रष्ट स्वभाव हो। यदि तँ आफ्‍नो कर्तव्यलाई स्वीकार गर्न, र समर्पित हुन सक्दैनस् भने, यसले तँ अझै पनि परमेश्‍वरप्रति विद्रोहपूर्ण छस्, र तैँले उहाँलाई विरोध गरिरहेको, इन्कारिरहेको र पन्छाइरहेको छस् भन्‍ने प्रमाणित गर्छ—यो एउटा भ्रष्ट स्वभाव हो। त्यसो भए, यो भ्रष्ट स्वभाव हो भन्‍ने तँलाई थाहा भएपछि तैँले के गर्नुपर्छ? जब कसैलाई दिइएको काम पूरा गर्न सजिलो छ, तर तँलाई दिइएको कामले तँलाई लामो समयसम्‍म व्यस्त राख्छ, अनि अनुसन्धान गर्न धेरै समय लाग्छ भन्‍ने तँलाई लाग्छ भने, यसले तँलाई बेखुसी बनाउँछ। के तँलाई बेखुसी महसुस हुनु सही कुरा हो? अवश्य होइन। त्यसो भए, यो कुरा गलत हो भन्‍ने तँलाई बोध भएपछि तैँले के गर्नुपर्छ? यदि तँ प्रतिरोध गर्दै यसो भन्छस् भने, ‘हरेक पटक तिनीहरूले कामको बाँडफाँट गर्दा मलाई गाह्रो, फोहोरी र परिश्रम गर्नुपर्ने काम दिन्छन्, र अरूलाई हलुका, सरल र उच्‍च प्रतिष्ठावाला काम दिन्छन्। के तिनीहरूले मलाई जे पनि गराउँदा हुने व्यक्ति सम्झेको हो? यो काम बाँडफाँट गर्ने निष्पक्ष तरिका होइन!’—यदि तेरो सोच यस्तो हो भने, त्यो गलत छ। तर कामको बाँडफाँटमा तलमाथि जेसुकै भए पनि, वा त्यो बाँडफाँट मनासिब र बेमनासिब जुनसुकै रूपले गरिए पनि, परमेश्‍वरले सूक्ष्म जाँच गर्नुहुने कुराचाहिँ के हो? उहाँले छानबिन गर्नुहुने कुरा व्यक्तिको हृदय हो। उहाँले व्यक्ति हृदयदेखि नै समर्पणकारी छ कि छैन, परमेश्‍वरको लागि उसले केही बोझ बोक्न सक्छ कि सक्दैन र ऊ परमेश्‍वरलाई प्रेम गर्ने व्यक्ति हो कि होइन भनी हेर्नुहुन्छ। परमेश्‍वरको मापदण्डबाट मापन गर्दा, तैँले गरेका बहानाहरू अमान्य छन्, कर्तव्यमा तेरो कार्यसम्पादन मापदण्डअनुरूप छैन र तँसँग सत्यता वास्तविकता छैन। तँसँग समर्पणता बिलकुलै छैन र केही परिश्रमपूर्ण वा सिकसिकलाग्दो काम गर्नुपर्दा तँ गुनासो गर्छस्। यहाँ यो कस्तो समस्या हो? सर्वप्रथम त, तेरो मानसिकता गलत छ। यसको अर्थ के हो? यसको अर्थ कर्तव्यप्रतिको तेरो मनोवृत्ति गलत छ। यदि तँ आफ्नै गर्व र हितबारे सोचिरहन्छस्, परमेश्‍वरका अभिप्रायप्रति विचारशील हुँदैनस्, र कुनै समर्पणता देखाउँदैनस् भने, त्यो तैँले कर्तव्यप्रति राख्नुपर्ने सही मनोवृत्ति होइन। यदि तँ इमानदार भएर परमेश्‍वरको लागि आफूलाई खर्चेको हुन्थिस् र तँसँग परमेश्‍वरलाई प्रेम गर्ने हृदय हुन्थ्यो भने, सिकसिकलाग्दो, परिश्रमपूर्ण र गाह्रो काम तँ कसरी सम्हाल्नेथिस्? तेरो मानसिकता फरक हुनेथ्यो: तैँले कठिन हुने जुनसुकै काम रोज्नेथिस् र काँधमा भारी बोझ उठाउन खोज्नेथिस्। अरू मानिसहरूले गर्न नमानेका काम तैँले लिनेथिस्, अनि तैँले यो काम केवल परमेश्‍वरको प्रेमका खातिर र उहाँलाई सन्तुष्ट बनाउनको लागि गर्नेथिस्। यसो गर्दा तँलाई आनन्द आउनेथ्यो, र तैँले कुनै गुनासो गर्नेथिनस्। सिकसिकलाग्दो, परिश्रमपूर्ण र गाह्रो कामले मानिसहरूलाई उनीहरू को हुन् भनेर देखाउँछ। हलुका र उच्‍च प्रतिष्ठावाला काम मात्र लिने मानिसहरूभन्दा तँ कसरी फरक छस् र? तँ तिनीहरूभन्दा उत्तम छैनस्। के यो कुरा त्यस्तै होइन र? तैँले कामकुराहरू यसरी नै हेर्नुपर्छ। त्यसैले, मानिसहरूलाई उनीहरू को हुन् भनेर सबभन्दा धेरै प्रकाश गर्ने कुरा भनेकै कर्तव्यका दौरान उनीहरूले गर्ने कार्यसम्पादन हो। कतिपय मानिसहरूले अधिकांश समय ठूलाठूला कुरा गर्छन्, र परमेश्‍वरलाई प्रेम गर्न र उहाँप्रति समर्पित हुन इच्छुक रहेको दाबी गर्छन्, तर जब तिनीहरूले कर्तव्य निर्वाह गर्ने क्रममा कुनै कठिनाइ सामना गर्छन्, तब तिनीहरूको मुखबाट हरप्रकारका गुनासा र नकारात्मक शब्दहरू निस्कन्छन्। यसले उनीहरू पाखण्डी हुन् भनेर स्पष्टै देखाउँछ। यदि कसैले सत्यतालाई प्रेम गर्छ भने, उसले कर्तव्य निर्वाह गर्दा कठिनाइ आइपरे पनि, र उसलाई त्यो कर्तव्य उचित रूपमा दिइएको नभए पनि, उसले आफ्नो कर्तव्यलाई गम्भीरतासाथ लिँदै परमेश्‍वरलाई प्रार्थना गर्नेछ र सत्यता खोज्नेछ। भारी, सिकसिकलाग्दो वा कठिन काम गर्नुपरे पनि उसले गुनासो गर्नेछैन र उसले परमेश्‍वरप्रति समर्पित हृदयले आफ्नो कार्य राम्ररी गर्न अनि राम्रोसँग कर्तव्य निर्वाह गर्न सक्नेछ। यसो गर्दा उसलाई धेरै आनन्द मिल्नेछ र परमेश्‍वरलाई पनि यो देखेर सान्त्वना मिल्नेछ। यस्तो व्यक्तिले नै परमेश्‍वरको अनुमोदन प्राप्त गर्छ। यदि कसैले सिकसिकलाग्दो, कठिन र परिश्रमपूर्ण काम पाउनेबित्तिकै रिसाउने र झर्को मान्ने गर्छ, र कसैलाई आफ्नो आलोचना गर्न दिँदैन भने, यस्तो व्यक्ति परमेश्‍वरको लागि आफूलाई इमानदारीसाथ खर्चिने व्यक्ति होइन। यस्तो व्यक्तिलाई केवल प्रकाश गर्न र हटाउन मात्र सकिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई लज्जित तुल्याए। मैले मण्डलीले कसरी मलाई धेरै वर्षदेखि लेखन-पठनको कर्तव्य निर्वाह गर्न संवर्धन गरेको छ, र मैले वाङ सुएभन्दा बढी सिद्धान्तहरू बुझेकी छु भन्‍ने बारेमा विचार गरेँ। गाह्रा कामहरूमा खटाइँदा त्यसको बोझ उठाउनु मेरो जिम्मेवारी थियो, र मैले प्रतिवाद गर्ने र त्यसबाट उम्कने प्रयास गर्नु हुँदैनथियो। सुपरिवेक्षकले मण्डलीको कामको आवश्यकतालाई विचार गरेर यसरी कामकुराहरूको बन्दोबस्त गरिदिएकी थिइन्, र ती बन्दोबस्तहरू मनासिब नै थिए। वाङ सुएले भर्खरै तालिम लिन सुरु गरेकी थिइन् र उनी अझै सिद्धान्तहरूसँग परिचित हुने प्रक्रियामै थिइन्। यदि उनलाई गाह्रा र जटिल काम खटाइएको भए, यसले कामको प्रगतिमा ढिलाइ गर्नेथियो र उनलाई तनाव दिनेथियो। त्यसैले उनलाई तालिम लिने मौका दिन पहिले केही सजिला कामहरूमा खटाइनुपर्थ्यो, र उनले विभिन्न सिद्धान्तहरू अझ बढी मात्रामा बोध गरेपछि, खटाइएको बेला उनले गाह्रा कामहरू सम्हाल्न सक्नेथिइन्। तथापि, मैले यस कुरालाई अलिकति पनि विचार गरिनँ, र म उल्टै असन्तुष्ट भएँ। ममा साँच्चै मानवता र समझको अति नै कमी थियो! अब मैले के बुझेँ भने हामीले आफ्नो कर्तव्य निर्वाह गर्दा मण्डलीको हितलाई सुरक्षा दिनुपर्छ, हामी एकअर्काप्रति सहनशील र समझदार हुन सिक्नुपर्छ र कर्तव्यमा सबैले आ-आफ्नो भूमिका निर्वाह गर्नुपर्छ। यसरी सँगै काम गर्दा, काम राम्रोसँग पूरा हुन सक्छ। सुपरिवेक्षकले सधैँ मेरा लागि कठिन कामहरू गर्न लगाउने बन्दोबस्त गरिदिँदा यो अनुचित हो भन्ने मलाई लाग्थ्यो। अहिले मैले के महसुस गरेँ भने कामकुराहरूलाई हेर्ने यो तरिका गलत थियो। कर्तव्य निर्वाह गर्दा, धेरै गर्ने वा थोरै गर्ने, वा निष्पक्ष वा अनुचित भन्ने कुरा हुँदैन। परमेश्‍वरले हामी हरेकको कद र क्षमता जान्नुहुन्छ, र हामीले कति गर्न सक्छौँ भन्ने कुरा उहाँलाई थाहा हुन्छ। बोझ परमेश्‍वरबाट आएको आशिष्‌ हो र यो मानिसहरूले तालिम लिन सकून् भनेर उनीहरूलाई परमेश्‍वरले दिनुहुने अवसर पनि हो। धेरै कठिन कामहरू गर्दा होसियारपूर्वक सोच्नुपर्ने र विचार गर्नुपर्ने भए पनि, यसले तपाईंलाई सिद्धान्तहरूबारे अझ बढी सोच्न बाध्य पार्न सक्छ, र तपाईंको पेसेवर सीपको स्तरलाई सुधार गर्न सक्छ। यसबाहेक, यदि तपाईंले आफ्नो कर्तव्यमा बढी दबाब सामना गर्नुभयो भने, तपाईंले आफैँलाई जिम्मेवारी लिन इच्छुक हृदय भएको व्यक्तिको रूपमा तालिम पनि दिन सक्नुहुन्छ। यी सबै असल कुराहरू हुन्। तैपनि, म आफ्नो स्वार्थी र घृणास्पद शैतानी स्वभावद्वारा जिइरहेकी थिएँ, मैले परमेश्‍वरका श्रमसाध्य अभिप्रायहरू देख्न सकिनँ, र म निरन्तर आफ्नो कर्तव्यबाट उम्कन समेत चाहेँ। मलाई साँच्चै मेरो लागि के असल हो भन्ने कुरा थाहा थिएन, र मैले परमेश्‍वरका अभिप्रायहरूलाई निराश पारेँ। परमेश्‍वरका वचनहरूको मार्गदर्शनमा, मैले आफ्नो स्थितिलाई केही हदसम्म बद्लेँ, र अहिले मैले गर्नुपर्ने कुरा भनेको समर्पित हुनु र आफ्नो कर्तव्यमा लागिरहनु हो भनेर मनमनै सोचेँ।

पछि, वाङ सुएलाई अस्थायी रूपमा अर्को काम गर्न खटाइयो र मैले धेरै कुराहरू सम्हाल्नुपर्ने भयो। मैले आफ्ना दैनिक कार्यहरूको योजना बनाउनुपर्थ्यो र सकेसम्म ती सबै उही दिन सिध्याउनुपर्थ्यो। हरेक दिन तनावले मेरो टाउको फुट्लाजस्तै हुन्थ्यो, र म लिन सी छिट्टै फर्कून् भन्ने व्यग्रताका साथ प्रतीक्षा गरिरहेकी हुन्थेँ ताकि मलाई अलि हाइसञ्चो होस्। जब मैले यसबारे सोचेँ, तब मैले पहिले पढेका परमेश्‍वरका केही वचनहरू सम्झेँ: “हरेक वयस्कले कष्ट, बिमारी, र विभिन्न कठिनाइहरू जस्ता जतिसुकै दबाब सामना गरे पनि, उसले एक वयस्कका जिम्मेवारीहरू वहन गर्नैपर्छ। यी सबैले अनुभव गर्नुपर्ने र सहनुपर्ने कुराहरू हुन्; एक सामान्य व्यक्तिको जीवन यस्तै हुन्छ। यदि तँ दबाब सहन, कष्ट भोग्न, वा झट्काहरू खप्न सक्दैनस् भने, यसको अर्थ तँसँग कुनै दृढता वा सङ्कल्प छैन, र तँ ज्यादै कमजोर र बेकम्मा छस् भन्‍ने हुन्छ। सबैले—चाहे समाजमा होस् वा परमेश्‍वरको घरमा—आफ्नो जीवनमा यो कष्ट सहनैपर्छ। यो हरेक वयस्कले वहन गर्नुपर्ने जिम्मेवारी हो, उसले काँधमा बोक्नुपर्ने बोझ हो, र योबाट कोही पनि उम्कन सक्दैन, त्यसैले तैँले यसबाट पन्छिने प्रयास गर्नु हुँदैन। यदि तँ सधैँ यो सबै कष्टबाट भाग्न वा मुक्त हुन चाहन्छस् भने, तेरो दबाबको संवेग बाहिर आउनेछ, र त्यसले तँलाई सधैँ अल्झाउनेछ। तर, यदि तँ यी सबै कुरा राम्ररी बोध गर्न र स्वीकार गर्न सक्छस्, र यसलाई तेरो जीवन र अस्तित्वको आवश्यक भागका रूपमा हेर्छस् भने, तैँले यी मामिलाहरूका कारण नकारात्मक संवेगहरू विकास गर्नेछैनस्। एकातिर, तैँले वयस्कहरूमा हुनुपर्ने र उनीहरूले लिनुपर्ने जिम्मेवारी र दायित्वहरू वहन गर्न सिक्नुपर्छ। अर्कोतिर, तैँले सामान्य मानवताभित्र आफ्नो बसाइ र कामको वातावरणमा अरूसँग मिलेर सह-अस्तित्वमा रहन सिक्नुपर्छ। आफूलाई जे मन लाग्यो त्यही मात्रै नगर्। मेलमिलापपूर्ण सह-अस्तित्वको उद्देश्य के हो? यसको उद्देश्य तैँले एक वयस्कका रूपमा पूरा गर्नुपर्ने काम, दायित्व र जिम्मेवारीहरू अझ राम्रोसँग सम्पन्न गर्नु हो। तैँले जुनसुकै काम वा जुनसुकै कर्तव्य निर्वाह गरे पनि, खतरा आइपर्दा, शैतानका शक्तिहरूको बाधा र क्षतिको सामना गर्दा, तँ हानिलाई न्यूनीकरण गर्न सक्षम हुनैपर्छ, ताकि तेरो काम र कर्तव्यका नतिजाहरू अलिक राम्रो होऊन्। सङ्कल्प भएको व्यक्तिले हासिल गर्नुपर्ने कुरा यही हो। यदि तँमा सामान्य मानवता छ भने, तैँले काम गर्दा यो पूरा गर्नुपर्छ। जहाँसम्म कामको दबाबको कुरा छ, चाहे त्यो माथिबाट आउने होस् वा परमेश्‍वरको घरबाट, वा यदि यो ब्रदर-सिस्टरहरूले तँलाई दिने दबाब होस्, यो तैँले सहनुपर्ने कुरा हो। तैँले यसो भन्न मिल्दैन, ‘म दबाबको कारणले यो गर्नेछैनँ। म त परमेश्‍वरको घरमा आफ्नो कर्तव्य निर्वाह र काम गर्ने क्रममा केवल फुर्सद, सहजता, खुसी र आराम खोजिरहेको छु।’ यस्तो गर्नु हुँदैन, र यो एक सामान्य वयस्कमा हुनुपर्ने सोचाइ होइन, र परमेश्‍वरको घर भनेको तँ आराममा लिप्त हुने ठाउँ होइन। हरेक व्यक्तिले आफ्नो जीवन र काममा निश्चित मात्रामा दबाब र जोखिम लिन्छ। कुनै पनि काममा, विशेष गरी परमेश्‍वरको घरमा आफ्नो कर्तव्य निर्वाह गर्दा, तैँले सर्वोत्तम नतिजाहरूका लागि प्रयास लगाउनुपर्छ। बृहत् स्तरमा, यो परमेश्‍वरको शिक्षा र माग हो। सानो स्तरमा, यो हरेक व्यक्तिले आफ्नो आत्म-आचरण र कार्यहरूमा राख्नुपर्ने मनोवृत्ति, दृष्टिकोण, मानक र सिद्धान्त हो। जब तँ परमेश्‍वरको घरमा कर्तव्य निर्वाह गर्छस्, तैँले परमेश्‍वरको घरका सर्त र प्रणालीहरू पालना गर्न सिक्नैपर्छ, र तैँले नियमहरू पालना गर्न, आफूलाई शिष्ट रूपमा आचरणमा ढाल्न सिक्नैपर्छ। यो व्यक्तिको आत्म-आचरणको एक अत्यावश्यक भाग हो” (वचन, खण्ड ६। सत्यताको पछ्याइबारे। सत्यता कसरी पछ्याउने (५))। परमेश्‍वरका वचनहरूबाट मैले के बुझेँ भने परमेश्‍वरले हामीले उहाँका मागहरूअनुसार आफूलाई आचरणमा ढालौँ भन्‍ने आशा गर्नुहुन्छ, र वयस्कहरूका रूपमा, हामीले वयस्कहरूले उठाउनुपर्ने जिम्मेवारीहरू काँधमा लिनुपर्छ, आफ्ना हृदय उचित कुराहरूले भर्नुपर्छ, र आफ्ना उचित कामहरू गर्नुपर्छ। जब हामी कुनै काम लिन्छौँ तब हामीमा जिम्मेवारीको बोध हुनुपर्छ, र हामीले जस्तोसुकै समस्या वा कठिनाइहरूको सामना गर्नुपरे पनि, तिनलाई समाधान गर्न हामीले प्रार्थना गर्नुपर्छ र परमेश्‍वरमा भरोसा गर्नुपर्छ अनि सत्यता खोज्नुपर्छ, र हामीले राम्रोसँग गर्न सक्ने सबै कुरा पूरा गर्नुपर्छ। विवेक र समझ भएका मानिसहरूले गर्नुपर्ने कुरा यही हो। मैले परमेश्‍वरले विगतका दुई महिनामा मेरा लागि यो वातावरण कसरी खडा गरिदिनुभएको थियो भन्‍ने बारेमा विचार गरेँ। एकातिर, यसले मेरो स्वार्थी र घृणास्पद भ्रष्ट स्वभाव प्रकट गर्‍यो, र मलाई कसरी बोझ लिने, जिम्मेवारी लिने र विवेक र समझ भएको व्यक्ति बन्ने भनेर पनि सिकायो। मैले परमेश्‍वरको अभिप्रायलाई निराश पार्नु हुँदैनथ्यो। मैले आफ्नो कर्तव्य राम्रोसँग निर्वाह गर्न परमेश्‍वरमा भरोसा गर्नुपर्थ्यो र शरीरविरुद्ध विद्रोह गर्नुपर्थ्यो। त्यसपछि, मैले आफ्नो मानसिकता ठीक गरेँ र हरेक दिन के गर्ने भनेर योजना बनाएँ। मैले गर्नुपर्ने काम धेरै भए पनि र समय कम भए पनि, म आफ्नो कर्तव्य निर्वाह गर्दा आफ्नो हृदय शान्त पार्न सक्षम हुन्छु। कहिलेकाहीँ केही कठिन कामहरू गर्न धेरै सोचविचार र चिन्तन गर्नुपर्छ, तर म तिनलाई सत्यता प्राप्त गर्ने र सिद्धान्तहरूमा प्रवेश गर्ने अवसरका रूपमा लिन्छु, त्यसैले हरेक दिनको अन्त्यमा मलाई आफूले केही प्राप्त गरेजस्तो महसुस हुन्छ। मैले के अनुभव गरेँ भने जब तपाईं परमेश्‍वरका वचनहरूअनुसार अभ्यास गर्नुहुन्छ, तब तपाईंको हृदय शान्त हुन्छ र सहजतामा हुन्छ। ती दुई महिनामा ममाथि आइपरेको वातावरण मेरा लागि एउटा प्रकटीकरण थियो, र परमेश्‍वरको मुक्ति पनि थियो। मेरो हृदयमा, म मौन रूपमा परमेश्‍वरलाई धन्यवाद र प्रशंसा चढाउँछु।


६४. खतराको बीचमा कसरी आफ्नो कर्तव्यमा लागिरहने

गाओ जियाकी, चीन

२०२३ को जुलाई महिनामा, म भर्खरै मण्डलीको अगुवा भएकी थिएँ। अगस्ट १३ मा, म आफ्नो काम सकेर अतिथि सत्कारक परिवारकहाँ फर्किएँ। मैले ढोका खोल्नेबित्तिकै, आँखा अगाडिको दृश्य देखेर म झस्किएँ। भित्रका सबै सामान लथालिङ्ग थिए र पूरै भद्रगोल अवस्थामा थिए, अनि भान्सा र बैठक कोठाका बत्तीहरू बलिरहेका थिए। मलाई अचानक के महसुस भयो भने, “ओहो—केही त भएको छ! मेरी सहकर्मी सिस्टर, सुसमाचार प्रचारक सुन फेइ र हामीलाई अतिथिसत्कार गर्ने सिस्टर पक्राउ परेजस्तो छ।” म हतारिँदै सुत्ने कोठामा गएँ, र त्यहाँ पनि सबै सामान लथालिङ्ग भएको देखेँ। म आत्तिन थालेँ, “यदि प्रहरीले घरमा क्यामेरा जडान गरेको रहेछ भने, उनीहरूले म यहाँ आएको देख्छन् र मैले महत्त्वपूर्ण कर्तव्य निर्वाह गरिरहेकी छु भन्ने थाहा पाउँछन्। उनीहरू पक्कै पनि आएर मलाई पक्राउ गर्नेछन्।” अत्तालिँदै, मैले हतार-हतार केही लुगा प्याक गरेँ र म त्यहाँबाट निस्किएँ। म अर्को अतिथि सत्कारक घरमा गएँ। त्यस रात, म कोल्टे फेरिरहेँ, निदाउनै सकिनँ। मैले मनमनै सोचेँ, “पक्राउ परेका सिस्टरहरूलाई धेरै वटा मण्डलीका कामदारहरूको विवरण र पुस्तकहरू राखिएको घरबारे पनि थाहा छ। अझ, उनीहरूको कम्प्युटरमा ब्रदर-सिस्टरहरूको परिचयसम्बन्धी जानकारी पनि छ। यदि कम्प्युटर बन्द गर्ने समय भएनछ भने, यो जानकारी प्रहरीको हातमा परेको हुन सक्छ, र अरू धेरै ब्रदर-सिस्टर पक्राउ पर्न सक्छन्। अहिले जतिसक्दो चाँडो परिणामहरू सम्हाल्नैपर्छ। मैले सबैभन्दा पहिले सुरक्षा जोखिम भएका ब्रदर-सिस्टरहरूलाई छिटो लुक्न भनी खबर गर्नुपर्छ, र त्यसपछि परमेश्‍वरका वचनका पुस्तकहरू सार्नुपर्छ।” तर फेरि, मैले यी सबै परिणाम सम्हाल्न म एक्लै बाहिर निस्कनुपर्ने, अनि यसबारे छलफल गर्न मसँग कोही पनि नभएको कुराबारे सोचेँ। मैले यो कर्तव्य निर्वाह गर्न थालेको धेरै भएको थिएन, र मैले धेरै काम बुझेकी वा बोध गरेकी थिइनँ। मैले परिणामहरू कसरी सम्हाल्ने? यस्ता वास्तविक कठिनाइहरूबारे सोच्दा, मेरो मुटुमा ठूलो ढुङ्गाले थिचेजस्तो महसुस भयो; मलाई साह्रै दबाब महसुस भयो। म अलि डराएकी पनि थिएँ। मलाई प्रहरीले सीसीटीभी फुटेजको जाँच गरेर आफूलाई पत्ता लगाउनेछन् र पक्राउ गर्नेछन् भन्ने डर थियो। यदि म पक्राउ परेँ र प्रहरीको यातना सहन नसकेर परमेश्‍वरलाई धोका दिई यहुदा बनेँ भने, म मरेपछि दण्ड भोग्न नरकमा समेत फालिनेथिएँ। मैले एक दशकदेखि परमेश्‍वरमा विश्वास गर्दै आएकी थिएँ, र म मेरो परिणाम यस्तो भएको चाहन्नथेँ। म अन्त्यसम्मै परमेश्‍वरलाई पछ्याउन र परमेश्‍वर महिमित हुनुभएको दिन देख्न चाहन्थेँ। यी वास्तविक कठिनाइहरू र भविष्यका अज्ञात कुराहरूको सामना गर्दा, म चिन्ता र सन्त्रासमा जिएँ, र यसरी नै त्यो लामो रात बिताएँ।

भोलिपल्ट, अर्की सुसमाचार प्रचारक ली स्युले मलाई के बताइन् भने, सुसमाचार प्रचारक सुन फेइ र मेरी सहकर्मी सिस्टर साँच्चै पक्राउ परेका रहेछन्। यो खबर सुन्दा, मैले परमेश्‍वरको सुरक्षाले नै मलाई यो विपत्तिबाट उम्कन मद्दत गरेको रहेछ भन्ने थाहा पाएँ। नत्रभने, पक्राउ पर्नेहरूमध्ये म पनि हुने थिएँ। तर, पुस्तकहरू सार्नुपर्ने कुरा सोच्नेबित्तिकै, म भित्रभित्रै अलि डराएँ, “यदि पक्राउ परेकाहरू यहुदा बनेर पुस्तकहरू राखिएको घरबारे खुलाइदिए भने, म त्यहाँ गएर सिधै सिंहको खोरमा पसेको हुँदैन र? विगतमा, पक्राउ परेका कतिपय मानिस यहुदा बनेका थिए। कसै-कसैले ‘तीन बयानको पत्र’ मा हस्ताक्षर गरेर परमेश्‍वरलाई धोका दिएका थिए। उनीहरूलाई पशुको छाप लगाइएको थियो। उनीहरू सबैले मभन्दा लामो समयदेखि परमेश्‍वरमा विश्वास गरेका थिए। यदि उनीहरू पक्राउ पर्दा दृढ रहन सकेनन् भने, म कसरी दृढ रहन सक्ने आशा गर्नु? यदि म पक्राउ परेँ र मैले यहुदा बनेर परमेश्‍वरलाई धोका दिएँ भने, मसँग मुक्ति पाउने कुनै मौका हुनेछैन। के यतिका वर्षको मेरो विश्वास व्यर्थ हुनेछैन र?” यस्तो सोच्दा, म कायर बनेँ र जाने आँट गरिनँ। तर फेरि मैले सोचेँ, “अहिले, पुस्तकहरू राखिएको घर थाहा हुने म मात्रै हुँ। यदि म गइनँ र परमेश्‍वरका वचनका पुस्तकहरू सारिनँ अनि तिनलाई प्रहरीले जफत गरे भने, मेरो विवेकले जीवनभर मलाई कहिल्यै चैन दिनेछैन, र म मर्ने दिनसम्म पछुतो, दोषीपन र आत्मग्लानिमा बाँच्नेछु।” मैले परमेश्‍वरका वचनहरू सम्झेँ: “तैँले परमेश्‍वरका आज्ञाहरूलाई कसरी व्यवहार गर्नुपर्छ भन्‍ने कुरा अत्यन्तै महत्त्वपूर्ण छ। यो एकदमै गम्भीर कुरा हो! यदि परमेश्‍वरले तँलाई सुम्‍पनुभएको कुरा तँ पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तैँले आफ्नो दण्ड स्विकार्नुपर्छ। परमेश्‍वरले सुम्पनुभएका आज्ञाहरू मानिसहरूले पूरा गर्नु पूर्ण रूपमा स्वाभाविक र न्यायोचित हो। यो मानिसको सर्वोच्च जिम्मेवारी हो, र यो उसको जीवनजत्तिकै नै महत्त्वपूर्ण छ। यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। त्यसो गरेर, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ। मानिसहरूले परमेश्‍वरका आज्ञाहरूलाई कसरी व्यवहार गर्ने भन्‍नेबारेमा स्पष्ट बुझाइ प्राप्त गर्नैपर्छ र, कम्तीमा पनि, तिनीहरूले यो बुझ्नुपर्छ: परमेश्‍वरले मानिसहरूलाई आज्ञाहरू सुम्पनु भनेको उहाँले मानिसलाई उच्च पार्नुभएको हो, र यो उहाँले मानिसलाई देखाउने एक प्रकारको विशेष अनुग्रह हो, यो सबैभन्दा महिमामयी कुरा हो, र अरू सबै कुरा—आफ्नै जीवन समेत—त्याग्न सकिन्छ—तर परमेश्‍वरका आज्ञाहरू पूरा गरिनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरूले मलाई के बुझाए भने मानिसलाई दिइएको परमेश्‍वरको आज्ञा नै मानिसको जिम्मेवारी र मिसन हो। खतरनाक वातावरणको बहादुरीपूर्वक सामना गर्ने, आफ्नो बफादारी चढाउने र परमेश्‍वरका वचनका पुस्तकहरूको सुरक्षा गर्ने आफ्नो जिम्मेवारी अस्वीकार नगर्नु मानिसको कर्तव्य हो। तर, मैले मेरो कर्तव्यलाई बफादारीका साथ लिएकी थिइनँ। पुस्तकहरू राखिएको घर थाहा हुने म मात्रै थिएँ। मैले जतिसक्दो चाँडो परमेश्‍वरका वचनका पुस्तकहरू त्यहाँबाट सार्नुपर्ने थियो, तर पुस्तकहरू प्रहरीद्वारा जफत गरिने जोखिम नै भएको भए पनि आफैलाई सुरक्षित राख्नका लागि, म परिणामहरू सम्हाल्न अनिच्छुक भएकी थिएँ। मेरो व्यवहार परमेश्‍वरप्रतिको धोका थियो। ममा कति नै विवेक र समझ थियो र? साँच्चै विवेक र समझ भएको व्यक्ति त आफूमाथि खतरनाक वातावरण आइपर्दा, परमेश्‍वरको घरको हितको सुरक्षा गर्न खडा हुन सक्थ्यो, र आफ्नो कर्तव्य राम्ररी निर्वाह गर्न परमेश्‍वरमा भर पर्न सक्थ्यो। यदि मृत्युसँग डराएर अनि जीवनसँगै टाँसिएर मैले पुस्तकहरू सार्न जाने आँट गरिनँ, र यसको परिणामस्वरूप पुस्तकहरू ठूलो रातो अजिङ्गरको हातमा परे भने, म युगौँयुगसम्म निन्दित पापी बन्नेथिएँ, श्रापको हकदार हुनेथिएँ र यहुदाभन्दा पनि घृणित हुनेथिएँ। यस समयमा, मैले परमेश्‍वरका वचनहरू सम्झेँ: “तैँले जान्नुपर्छ कि तेरो वरिपरिको सारा वातावरणलाई मैले अनुमति दिएको हुँ र मैले नै तिनको प्रबन्ध गरेको हुँ। यसबारे स्पष्ट हो र मैले तँलाई दिएको वातावरणमा मेरो हृदयलाई सन्तुष्ट बना। यो वा त्यो कुराको डर नमान्, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनुहुनेछ; उहाँ तेरो सहायक शक्ति हुनुहुन्छ, र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। “तँ यो र त्यो कुरासँग डराउनु हुँदैन; तैँले जतिसुकै कठिनाइ र खतरा सामना गरे पनि, तँ कुनै पनि अड्चनमा नपरी, मेरो अगाडि स्थिर रहन सक्नुपर्छ, ताकि मेरो इच्छा विनारोकटोक पूरा होओस्। यो तेरो कर्तव्य हो; अन्यथा, म मेरो क्रोध तँमाथि खन्याउनेछु, र मेरो हातले म…। त्यसपछि तैँले अन्त्यहीन मानसिक कष्ट सहनेछस्। तैँले सबै सहनैपर्छ; मेरा लागि, तँ सबै कुरा त्याग्‍न र आफ्नो सारा शक्तिले मलाई पछ्याउन तयार हुनैपर्छ, अनि कुनै पनि मूल्य चुकाउन तयार हुनैपर्छ। अहिले मैले तँलाई जाँच गर्ने समय हो: के तँ तेरो बफादारी मलाई अर्पण गर्नेछस्? के यो बाटोको अन्त्यसम्म तँ मलाई बफादारीपूर्वक पछ्याउन सक्छस्? नडरा; म तेरो आड हुँदा, यो बाटो कसले कहिल्यै छेक्न सक्थ्यो र? यो कुरा याद राख्! याद राख्! सबै थोकमा मेरा असल अभिप्रायहरू हुन्छन्, र सबै थोक मेरो छानबिनमुनि हुन्छ। के तेरा प्रत्येक शब्द र कार्यले मेरो वचन पालन गर्छन्? जब तँमाथि आगोका जाँचहरू आइपर्नेछन्, के तैँले घुँडा टेकेर कराउनेछस्? कि तँ डरले लुरुक्क पर्नेछस्, अगाडि बढ्न सक्नेछैनस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनहरूले मलाई के बुझाए भने मण्डलीले परमेश्‍वरको अनुमतिमा चिनियाँ कम्युनिस्ट पार्टीको पक्राउ र सतावट भोग्छ, हामीसँग परमेश्‍वर हाम्रो साथमा हुनुहुन्छ भन्ने विश्वास हुनुपर्छ, र यस्तो किसिमको वातावरण हामीलाई जाँच्नका निम्ति आएको हुन्छ। अहिले मण्डलीमा पक्राउका घटनाहरू घटेकाले, परिणामहरू राम्ररी सम्हाल्नु र परमेश्‍वरका वचनका पुस्तकहरूको सुरक्षा गर्नु मेरो कर्तव्य थियो। यो मैले पूरा गर्नुपर्ने एउटा जिम्मेवारी र दायित्व थियो। म कायरताको स्थितिमा जिउनु हुँदैनथियो; मसँग सबै कुरा परमेश्‍वरको हातमा छ भन्ने विश्वास हुनुपर्थ्यो। त्यसपछि, मैले के महसुस गरेँ भने, त्यस बखत म संयोगले मात्र केही कामका लागि बाहिर निस्केकी थिएँ, र भोलिपल्टै मेरा सिस्टरहरू पक्राउ परे। परमेश्‍वरको सार्वभौमिकता र बन्दोबस्तको कारणले मात्र म पक्राउ हुनबाट बचेकी थिएँ, र रहिरहेर परिणामहरू सम्हाल्न सकेकी थिएँ। जब मैले यो महसुस गरेँ, तब ममा विश्वास पलायो, र मेरो हृदयमा ऊर्जा प्रस्फुटन भएको महसुस गरेँ। मैले सोचेँ, “पुस्तकहरू सार्दा, म आज पक्राउ पर्छु कि पर्दिनँ भन्ने कुरा परमेश्‍वरको हातमा छ। सबै कुरा परमेश्‍वरकै हातमा छ। अब यो समयसँगको दौड हो। मैले एक सेकेन्ड पनि ढिला गर्नु हुँदैन। पुस्तकहरू जति चाँडो सारिन्छन्, ती त्यति नै सुरक्षित हुन्छन्। नत्र भने, ती जुनसुकै बेला प्रहरीद्वारा जफत गरिन सक्छन्।” त्यसपछि, मैले मेरा सिस्टरहरूसँग यस विषयमा छलफल गरेँ र हामी कदम चाल्न छुट्टियौँ। पुस्तकहरू सार्न जाँदै गर्दा, मैले निरन्तर प्रार्थना गरेँ। मैले एक सेकेन्ड पनि आफ्नो हृदयलाई परमेश्‍वरबाट टाढा हुन दिने आँट गरिनँ। परमेश्‍वरको सुरक्षाले गर्दा हामीले पुस्तकहरू त्यहाँबाट सुरक्षित रूपमा सार्यौँ। दुई हप्ताजति पछि, मैले के सुनेँ भने प्रहरी त्यो घर खानतलासी गर्न आएको थियो, तर केही पनि भेट्टाएनछ। यो खबर सुन्दा म धेरै खुसी भएँ। यदि पुस्तकहरू प्रहरीद्वारा जफत गरिएका भए, मलाई जीवनभर पछुतो हुनेथ्यो। यो एउटा अनन्त अपराध हुनेथ्यो!

सेप्टेम्बर ३ को बिहान, ली स्यु आइन् र मलाई अर्को खबर सुनाइन्। उनले भनिन्, दुई दिनअघि, पक्राउ परेका अर्को एक जना व्यक्ति यहुदा बने, र तिनले मण्डलीले पुस्तकहरू राख्ने घरहरूको स्थान खुलाइदिएका छन्। मैले भर्खरै पुस्तकहरू सारेर राखेको घरबारे पनि खुलाइएको रहेछ। पुस्तकहरू फेरि तुरुन्तै सार्नुपर्ने भयो। यो खबर सुन्दा, म स्तब्ध भएँ, र मलाई के गर्ने के नगर्ने भयो। म चिन्तित नभई बस्नै सकिनँ, “साँच्चै एकपछि अर्को प्रकोप आइलागेको छ। अब मैले तुरुन्तै पुस्तकहरू अन्यत्र सार्नुपर्छ, नत्र भने त्यो यहुदाले प्रहरीलाई ढोकासम्‍म ल्याइपुर्‍याउँदासम्म धेरै ढिलो भइसकेको हुनेछ।” तर फेरि मैले सोचेँ, “त्यो यहुदाले मण्डलीले पुस्तकहरू राख्ने घरहरूबारे खुलाइसकेको छ। मलाई प्रहरी कुन-कुन घरमा गइसक्यो र कुन-कुनमा गएको छैन भन्‍ने मात्र थाहा छैन। यदि म अहिले पुस्तकहरू सार्दा प्रहरीसँग जम्काभेट भयो भने, म चाहेर पनि उम्कन सक्नेछैन। यदि म पक्राउ परेँ र प्रहरीले म अगुवा हुँ भन्ने थाहा पायो भने, उनीहरूले मलाई पक्कै पनि उम्कन दिनेछैनन्। जब त्यसो हुन्छ र म यातना सहन नसकेर यहुदा बन्छु, तब मेरो परिणाम वा गन्तव्य राम्रो हुनेछैन।” यस्तो सोच्दा, मैले गएर पुस्तकहरू सार्ने आँट गरिनँ। यस्तो सोच्दा, मलाई हृदयमा आत्मग्लानि महसुस भयो, त्यसैले मैले परमेश्‍वरलाई प्रार्थना गरेँ, “हे परमेश्‍वर, यो अचानक आइपरेको वातावरणको सामना गर्दा, म आफ्नो हृदयमा कायरता महसुस गर्दैछु। मलाई के कुराको डर छ भने यदि म पक्राउ परेँ, मैले यातना सहन सकिनँ, र परमेश्‍वरलाई धोका दिएँ भने, मेरो परिणाम वा गन्तव्य राम्रो हुनेछैन। अहिले, परमेश्‍वरका वचनका पुस्तकहरू खतरामा छन् र ती सार्नुपर्ने आवश्यकता छ, तर म स्वार्थी र घृणास्पद छु, र आफ्नै उम्कने बाटोबारे विचार गरिरहेकी छु। ममा साँच्चै कुनै विवेक वा समझ छैन! हे परमेश्‍वर, यस मामिलामा तपाईँलाई सन्तुष्ट पार्न मलाई आस्था र शक्ति दिनुहोस्।” त्यसपछि, मैले परमेश्‍वरका वचनहरू सम्झेँ: “आस्था भनेको साँघु जस्तै हुन्छ: जीवनलाई पक्रिरहने र मृत्युको डर मान्‍नेहरूलाई त्यो पार गर्न कठिनाइ हुनेछ, तर आफ्नो जीवन दिन तयार रहनेहरू, नडगमगाई र निष्फिक्रीसित त्यसलाई पार गर्न सक्छन्। यदि मानिसले डरपोक र भयका विचारहरू राख्छ भने, यो शैतानले उसलाई मूर्ख बनाएकाले हो, हामी आस्थाको पुल पार गरेर परमेश्‍वरभित्र प्रवेश गरौँला भनी त्यो डराएको हुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्‍वरमाथिको मेरो आस्था धेरै कम थियो। हरेक पटक आफूमाथि खतरनाक वातावरण आइपर्दा, म केवल देहका हितबारे विचार गर्थेँ; मलाई के चिन्ता हुन्थ्यो भने यदि म पक्राउ परेँ, मैले यातना सहन सकिनँ, र परमेश्‍वरलाई धोका दिएर यहुदा बनेँ भने, मैले मुक्ति पाउने मौका गुमाउनेछु। मैले मेरा ब्रदर-सिस्टरहरू र परमेश्‍वरका वचनका पुस्तकहरूको सुरक्षा गर्ने, र परमेश्‍वरको घरको हितको सुरक्षा गर्नेबारे सोचेकी थिइनँ। मैले के देखेँ भने मेरा विचारहरू धेरै घृणास्पद र नीच छन्, र मसँग परमेश्‍वरको सर्वशक्तिमान्‌ता र सार्वभौमिकताबारे कुनै बुझाइ छैन। मैले अघिल्लो पटक पुस्तकहरू सार्दा पनि मेरो हृदयमा कायरता रहेको, र परमेश्‍वरका वचनहरूले मलाई आस्था र साहस दिएको, र अन्ततः मैले पुस्तकहरू त्यहाँबाट सुरक्षित रूपमा सारेको कुरा विचार गरेँ। त्यसको केही समय नबित्दै, प्रहरी पहिले पुस्तकहरू राखिएको घरमा गयो। मैले परमेश्‍वरको अनुमतिविना, शैतानले सीमा नाघेर आधा पाइला पनि चाल्ने आँट गर्दैन, र सबै मानिस, घटना र कामकुराहरू परमेश्‍वरको हातमा हुन्छन् भन्‍ने कुरा देखेँ। जब मैले यो महसुस गरेँ, तब ममा परिणामहरू सम्हाल्ने आस्था आयो।

त्यस साँझ, मैले यस अवधिमा आफूले प्रकट गरेका कुराहरूबारे फर्केर सोचेँ, र परमेश्‍वरका वचनहरू पढेँ: “के मूलभूमि चीनको वातावरणमा कर्तव्य निभाउने क्रममा कुनै जोखिम लिनबाट जोगिनु र कुनै पनि खराब घटना नघट्ने कुरा सुनिश्‍चित गर्नु सम्भव हुन्छ त? सबैभन्दा सतर्क व्यक्तिले पनि त्यस्तो ग्यारेन्टी गर्न सक्दैन। तर होसियार हुनु जरुरी छ। अग्रिम रूपमा राम्ररी तयारी गर्दा परिस्थिति अलिक सुधार हुन्छ, र यसले कुनै कुरा गलत हुँदा घाटाहरू न्यूनीकरण गर्न सहयोग गर्न सक्छ। यदि कुनै तयारी गरिएन भने, घाटा निकै धेरै हुनेछ। के तिमीहरूले यी दुई परिस्थितिहरूबीच रहेको भिन्‍नता स्पष्ट रूपमा देख्‍न सक्छौ? त्यसकारण, चाहे भेलाहरूको सन्दर्भमा होस् वा कुनै प्रकारको कर्तव्यपालनको सन्दर्भमा होस्, सतर्क हुनु नै सबैभन्दा राम्रो हो, र केही निवारक उपायहरू अपनाउनु जरुरी हुन्छ। जब बफादार व्यक्तिले आफ्नो कर्तव्य निर्वाह गर्छ, तब उसले अलिक विस्तृत रूपमा र राम्रोसँग सोच्न सक्छ। उसले यी कुराहरू जतिसक्दो राम्ररी बन्दोबस्त गर्न चाहन्छ, ताकि कुनै कुरा गलत भयो भने, घाटाहरू कम गर्न सकियोस्। उसले यो परिणाम हासिल गर्नैपर्छ भन्‍ने उसलाई लाग्छ। बफादारिता नभएको व्यक्तिले यी कुराहरू विचार गर्दैन। उसलाई यी कुराहरू महत्त्वपूर्ण छैनन् भन्‍ने लाग्छ, र उसले यी कुराहरूलाई आफ्नो जिम्मेवारी वा कर्तव्यको रूपमा लिँदैन। जब कुनै कुरा गलत हुन्छ, तब उसलाई कुनै ग्लानिबोध हुँदैन। यो बफादारीको कमी हुनुको प्रकटीकरण हो। ख्रीष्टविरोधीहरू परमेश्‍वरप्रति कुनै बफादारी देखाउँदैनन्। जब तिनीहरूलाई काम दिइन्छ, तिनीहरू खुशीसाथ यो काम स्वीकार गर्छन्, र केही राम्रा घोषणाहरू गर्छन्, तर खतरा आइपर्दा, तिनीहरू सबैभन्दा छिटो भाग्छन्; सबैभन्दा पहिले दौडने, सबैभन्दा पहिले भाग्‍ने तिनीहरू नै हुन्छन्। यसले तिनीहरूको स्वार्थीपन र घृणित अवस्था अत्यन्तै गम्भीर छ भन्‍ने देखाउँछ। तिनीहरूमा कुनै जिम्मेवारी वा बफादारीको भाव हुँदैन। समस्या सामना गर्दा, तिनीहरूलाई कसरी भाग्‍ने र कसरी लुक्ने भन्‍ने मात्रै थाहा हुन्छ, र तिनीहरू आफ्नो रक्षा गर्नेबारे मात्रै विचार गर्छन्, आफ्नो जिम्मेवारी वा कर्तव्यबारे कहिल्यै विचार गर्दैनन्। आफ्नो व्यक्तिगत सुरक्षाको लागि, ख्रीष्टविरोधीहरू निरन्तर आफ्नो स्वार्थी र घृणित प्रकृति प्रदर्शन गर्छन्। तिनीहरू परमेश्‍वरको घरको काम वा आफ्ना कर्तव्यहरूलाई प्राथमिकता दिँदैनन्। परमेश्‍वरको घरका हितहरूलाई त झन् तिनीहरू अझै कम मात्र प्राथमिकता दिन्छन्। बरु यसको साटो, तिनीहरूले आफ्नै सुरक्षालाई प्राथमिकता दिन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वर के खुलासा गर्नुहुन्छ भने, जब ख्रीष्टविरोधीहरूसँग हैसियत हुन्छ, तब उनीहरूको हृदय आनन्दले भरिन्छ, उनीहरू आफ्नो हैसियतलाई अनमोल ठान्छन्, र उनीहरू आफ्नो हैसियतको आनन्द लिन्छन्। तर जब तपाईँ उनीहरूलाई जोखिम मोल्न लगाउनुहुन्छ, तब उनीहरू आफ्नो सुरक्षा गर्नका लागि पहिलो मौकामै लुक्छन् वा भाग्छन्, आफ्नो कर्तव्यप्रति अलिकति पनि बफादारी देखाउँदैनन् र परमेश्‍वरको घरको हितलाई पूरै बिर्सन्छन्। उनीहरू अत्यन्तै स्वार्थी र घृणास्पद हुन्छन्। के मैले प्रकट गरेको कुरा ठ्याक्कै यही स्थिति थिएन र? परमेश्‍वरले मलाई अगुवाको कर्तव्य निर्वाह गर्ने अनुग्रह दिनुभएको थियो, र मलाई तालिम लिने मौका दिनुभएको थियो। परमेश्‍वरले म आफ्नो कर्तव्यमा बफादार र समर्पित हुनेछु भन्ने आशा गर्नुभएको थियो। तर, एक अगुवाका रूपमा, जब परमेश्‍वरका वचनका पुस्तकहरू प्रहरीद्वारा जफत गरिने जोखिममा थिए र मैले परमेश्‍वरको घरका हितको सुरक्षा गर्नुपर्थ्यो र मेरो बफादारी देखाउनुपर्थ्यो, तब मैले सबैभन्दा पहिले सोचेको कुरा क्षति कम गर्न पुस्तकहरू कसरी सार्ने भन्ने थिएन। बरु, मलाई के डर थियो भने यदि म पक्राउ परेँ, मैले यातना सहन सकिनँ, र यहुदा बनेर परमेश्‍वरलाई धोका दिएँ भने, मेरो परिणाम वा गन्तव्य राम्रो हुनेछैन। त्यसैले म पछि हटेँ। के मैले अलिकति पनि विवेक वा समझ देखाएँ त? म त परमेश्‍वरद्वारा खुलासा गरिएका ख्रीष्टविरोधीहरूजस्तै थिएँ—अत्यन्तै स्वार्थी र घृणास्पद र मानवताको कमी भएको व्यक्ति। मैले परमेश्‍वरका थप वचनहरू पढेँ: “यदि तैँले सत्यताको अभ्यास कहिल्यै गर्दैनस् र यदि तेरा अपराधहरू झन्झन् धेरै हुँदै गए भने, तेरो परिणाम निश्‍चित हुन्छ। यो स्पष्ट छ कि तेरा सबै अपराधहरू, तैँले हिँड्ने गलत मार्ग, र पश्‍चात्ताप गर्न तैँले गर्ने इन्कार—यी सबै कुरा जोडिएर दुष्ट कार्यहरूको थुप्रो बन्छ; त्यसैले तेरो परिणाम के हुन्छ भने, तँ नरक जानेछस्—तँलाई दण्डित गरिनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मलाई आफ्नो हृदयमा डर महसुस भयो। मैले बाहिरी रूपमा परमेश्‍वरमा विश्वास र आफ्नो कर्तव्य निर्वाह गरे पनि, निर्णायक मोडमा, मैले मण्डलीको कामको सुरक्षा गरिनँ र परमेश्‍वरप्रति कुनै बफादारी देखाइनँ। मैले अझै पनि कसरी मुक्ति पाउन सक्थेँ र? म उप्रान्त आफ्नो स्वार्थी र घृणास्पद भ्रष्ट स्वभावमा भर परेर जिउन चाहन्नथेँ। म खपटाभित्र लुकेर आफ्नै सुरक्षा गर्ने कछुवा बन्न चाहन्नथेँ। मेरो शरीरमा सास रहुन्जेल म मण्डलीको हितको सुरक्षा गर्नेछु।

मैले के पनि चिन्तन गरेँ भने, म कायर हुनु र डराउनुको कारण त के रहेछ भने, मलाई आफू पक्राउ परेमा, आफूले यातना सहन नसकेमा, र आफू यहुदा बनेमा, आफ्नो परिणाम वा गन्तव्य राम्रो हुनेछैन भन्ने डर थियो। खोजी गर्ने क्रममा, मैले परमेश्‍वरका वचनहरू पढेँ: “परमेश्‍वरसित उहाँका हरेक अनुयायीका लागि प्रबन्धहरू हुन्छन्। तिनीहरूमध्ये हरेकसँग परमेश्‍वरले तिनीहरूलाई कर्तव्य निभाउनका लागि तयार पार्नुभएको वातावरण हुन्छ, अनि तिनीहरूसँग परमेश्‍वरको अनुग्रह र निगाह हुन्छ जुन तिनीहरूलाई आनन्द उठाउन दिइएको हुन्छ। तिनीहरूसँग परमेश्‍वरले तिनीहरूका लागि तयार पार्नुभएका विशेष परिस्‍थितिहरू पनि हुन्छन् र तिनीहरूले धेरै दुःख भोग्‍नुपर्ने हुन्छ—यो कुरा मानिसले कल्पेको सहज यात्राजस्तो हुँदैन। यसबाहेक, यदि तँ आफू सृजित प्राणी हुँ भनी मान्छस् भने, तैँले सुसमाचार प्रचार गर्ने आफ्नो जिम्‍मेवारी पूरा गर्न र आफ्‍नो कर्तव्य राम्ररी पूरा गर्नका खातिर कष्ट भोग्‍न र मूल्य चुकाउन आफैलाई तयार गर्नुपर्छ। … प्रभु येशूका ती चेलाहरू कसरी मरे? चेलाहरूमध्ये, कतिलाई ढुङ्गाले हानियो, घोडामा बाँधेर घिस्स्याइएका, उँधोमुन्टो क्रूसमा टाँगिएका, पाँचवटा घोडाले तानेर शरीर चुँडाइएकाहरू पर्थे—तिनीहरूमाथि विभिन्न किसिमको मृत्यु आइपऱ्यो। तिनीहरूको मृत्युको कारण के थियो? के त्यसको कारण तिनीहरू कुनै गलत कार्यमा संलग्न भएपछि कानुनअनुसार तिनीहरूलाई मृत्युदण्ड दिइनु थियो? होइन। तिनीहरूले प्रभुको सुसमाचार प्रसार गरे, तर संसारका मानिसहरूले त्यो स्विकारेनन्, बरु तिनीहरूको निन्दा गरे, तिनीहरूलाई कुटे, र झपारे, अनि तिनीहरूको ज्यान समेत लिए—तिनीहरू त्यसरी नै शहीद भए। … मानिसहरू अहिले हृदयमा पीडा लिएर तिनीहरूको मृत्युबारे विचार गर्छन्, तर अवस्था त्यस्तै थियो। परमेश्‍वरमा विश्‍वास गर्नेहरू त्यसरी नै मरे, र यसलाई कसरी व्याख्या गर्नुपर्ने हो? जब हामी यो विषय उल्लेख गर्छौँ, तिमीहरूले आफैलाई तिनीहरूका अवस्थामा राख्छौ, त्यसैले के तिमीहरूको हृदय दुःखी हुन्छ, अनि के तिमीहरू गोप्य पीडा महसुस गर्छौ? तिमीहरू विचार गर्छौ, ‘यी मानिसहरूले परमेश्‍वरको सुसमाचार प्रसार गर्ने आफ्नो कर्तव्य निर्वाह गरे, र तिनीहरूलाई असल मानिस मान्नुपर्छ, त्यसोभए तिनीहरूलाई कसरी त्यस्तो अन्त्य र त्यस्तो परिणाम आइलाग्‍न सक्यो?’ वास्तवमा, तिनीहरूका शरीर यसरी मरेका र बितेका थिए; मानव संसारबाट बिदा हुने तिनीहरूको तरिका यही थियो, तैपनि यसको अर्थ तिनीहरूको परिणाम उस्तै थियो भन्‍ने होइन। तिनीहरूको मृत्यु र बिदा हुने तरिका चाहे जे नै भए पनि, वा त्यो चाहे जसरी भए पनि, परमेश्‍वरले ती जीवनका, ती सृजित प्राणीहरूका अन्तिम परिणाम त्यस्तो होस् भनी निर्धारित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले ठ्याक्कै यही तरिकाले नै यस संसारलाई निन्दा गरे र परमेश्‍वरका कार्यहरूको गवाही दिए। यी सृजित प्राणीहरूले आफ्नो सबैभन्दा मूल्यवान्‌ जीवन—आफ्ना जीवनको अन्तिम क्षण परमेश्‍वरका कार्यहरूको गवाही दिन, परमेश्‍वरको महान् शक्तिको गवाही दिन, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्न प्रयोग गरे। आफ्नो जीवनको अन्तिम क्षणसम्म पनि, तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले नै मानवजातिलाई जिइरहन दिन्छ भनी संसारलाई घोषणा गर्न, मानवजातिसामु प्रमाणित गर्न आफ्नो जीवन प्रयोग गरे—यो तथ्य सदैव अपरिवर्तनीय हुन्छ। प्रभु येशूको सुसमाचार प्रसार गरेका कारण शहीद भएकाहरूले कुन हदसम्म आफ्नो कर्तव्य निर्वाह गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि, सबैभन्दा कदर गरिनलायक, सबैभन्दा बहुमूल्य कुरा जीवन हो, अनि, यस्तो हुँदा पनि, यी मानिसहरूले मानवजातिप्रति परमेश्‍वरको प्रेम पुष्टि गर्न र त्यसको गवाही दिन, आफ्नो सबैभन्दा बहुमूल्य सम्पत्ति अर्पण गर्न सके। आफ्नो मृत्युसम्मै, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनका अन्तिम क्षणहरू यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य निर्वाह गर्ने सर्वोत्तम तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा, त्यसले तिनीहरूलाई तिनीहरूको जीवनको मूल्य चुकाउने तुल्याउँदा समेत, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो। मैले यसो भन्‍नुको अर्थ के हो? के मेरो उद्देश्य तिमीहरूलाई पनि परमेश्‍वरलाई गवाही दिन र उहाँको सुसमाचार प्रसार गर्न त्यही विधि प्रयोग गराउनु हो? तैँले त्यसै गर्नुपर्छ भन्‍ने जरुरी छैन, तर तैँले बुझ्नैपर्छ कि यो तेरो जिम्मेवारी हो, र यदि परमेश्‍वरलाई आवश्यकता पऱ्यो भने, तैँले त्यो गर्न आफू कर्तव्यबद्ध भएका रूपमा त्यसलाई स्वीकार गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। परमेश्‍वरका वचनहरूबाट मैले के बुझेँ भने, म पक्राउ परेर यातनाको सामना गर्न नसकी यहुदा बन्छु कि भनी डराउनुको मूल कारण मैले आफ्नो ज्यानलाई धेरै माया गर्ने गरेकाले रहेछ। मेरा ओठहरूले मानिसको जीवन परमेश्‍वरको हातमा छ भनेर स्वीकार गरे पनि, मेरो हृदयले यसलाई साँचो रूपमा विश्वास गर्दैनथ्यो, त्यसैले ममाथि खतरनाक वातावरणहरू आइपर्दा, म भाग्न चाहन्थेँ। वास्तवमा, म पक्राउ पर्छु कि पर्दिनँ, मलाई कति यातना दिइन्छ, र मलाई कुटेर मारिन्छ कि मारिँदैन भन्ने कुरा सबै परमेश्‍वरको सार्वभौमिकताभित्र पर्छ: म समर्पित हुनुपर्छ र मैले यो सबै स्वीकार गर्नुपर्छ। मैले प्रभु येशूका चेलाहरूलाई सम्झेँ। कोही घोडाहरूको पछाडि घिसारिएर मारिए, र कोही उल्टो क्रुसमा टाँगिए। उनीहरूले सबै किसिमका यातना भोगे, तर उनीहरू मृत्युसम्मै बफादार रहे र परमेश्‍वरप्रतिको आफ्नो गवाहीमा दृढ रहे। उनीहरू मृत्युसँग डराएनन्, र प्रभुको सुसमाचार प्रसार गर्ने कार्यलाई आफ्नो जिम्मेवारी र मिसन ठाने। उनीहरूले परमेश्‍वरका लागि सब थोक त्याग्न सके र आफ्नो जीवन वा मृत्युको वास्ता गरेनन्। मैले पक्राउ परेर पनि कतिपय ब्रदर-सिस्टरले कसरी परमेश्‍वरमा समर्पित हुन प्रार्थना गर्न सके, र उनीहरूले परमेश्‍वरमा भर परेर यो वातावरण अनुभव गरे, र परमेश्‍वरको अगुवाइ र मार्गदर्शन देखे भन्‍ने बारेमा सोचेँ। कोही-कोहीले सहनै नसक्ने अवस्थासम्म यातना भोग्दा परमेश्‍वरलाई प्रार्थना गरे; उनीहरूको आत्माले अस्थायी रूपमा शरीर छोड्यो, र देहले कुनै पीडा महसुस गर्न सकेन। कोही पक्राउ परे, र उनीहरूको देहलाई यातना दिएर मारिए पनि, उनीहरूले परमेश्‍वरको अनुमोदन जिते। यसको विपरीत, पक्राउ पर्दा यहुदाका रूपमा प्रकट भएकाहरूले, आफ्नो ज्यानको धेरै माया गरेकाले र आफैलाई जोगाउन चाहेकाले परमेश्‍वरको घरका हितलाई घात गरे र परमेश्‍वरलाई धोका दिए। उनीहरू देहमा बाँचिरहेका भए पनि, परमेश्‍वरको नजरमा, उनीहरू मरिसकेका छन्। उनीहरू जिउँदो लास हुन्, जसले आफ्नै लागि अनन्त दण्ड निम्त्याएका छन्। यो त ठ्याक्कै प्रभु येशूले भन्नुभए जस्तै हो: “जसले आफ्‍नो जीवन बचाउनेछ उसले त्यो गुमाउनेछ: र जसले मेरा खातिर आफ्‍नो जीवन गुमाउनेछ त्यसले त्यो पाउनेछ” (मत्ती १६:२५)। मैले आफू कसरी निरन्तर आफैलाई जोगाउन चाहन्थेँ र आफूले मण्डलीको कामको सुरक्षा गरिनँ, र निर्णायक मोडमा परमेश्‍वरलाई धोका दिएँ भन्नेबारे सोचेँ। के मेरो व्यवहारको प्रकृति यहुदाको जस्तै थिएन र? जब मैले परमेश्‍वरका वचनहरू मनन गरेँ, मैले मृत्युको मामिलालाई केही हदसम्म बुझ्न सकेँ, र म पक्राउ पर्छु भनेर चिन्तित हुन र डराउन छोडेँ। ममा सबै कुरा परमेश्‍वरको हातमा छ भन्‍ने विश्‍वास भयो, र म परमेश्‍वरका योजनाबद्ध कार्य र बन्दोबस्तप्रति समर्पित हुन इच्छुक भएँ। त्यसपछि, मैले परिणामहरू सम्हाल्न भरमग्दुर प्रयास गरेँ।

साँझपख, मैले अरू धेरै ब्रदर-सिस्टर पक्राउ परेका छन् भन्‍ने थाहा पाएँ। मैले वातावरण झन्-झन् खराब हुँदै गइरहेको छ, र मैले हतार गरेर परमेश्‍वरका वचनका पुस्तकहरू अन्यत्र सार्नुपर्छ भन्‍ने देखेँ। अरू मण्डलीहरूसँग सम्पर्क गर्ने समय थिएन, र मेरो हृदय चिन्ताले जलिरहेको थियो। मलाई अचानक के याद आयो भने पक्राउ परेका र यहुदा बनेका मानिसहरूलाई मेरो घरबारे थाहा थिएन। यदि मैले पुस्तकहरू मेरो घरमा लगेँ भने, कम्तीमा ती केही समयका लागि सुरक्षित हुनेछन्, र त्यसपछि मैले अरू मण्डलीहरूसँग सम्पर्क गरेर तिनलाई सुरक्षित घरमा सार्न सक्थेँ। भोलिपल्ट, मैले पुस्तकहरू मेरो घरमा सारेँ। त्यसपछि, हामी पुस्तकहरू सुरक्षित रूपमा अन्यत्र सार्न परमेश्‍वरमा भर पर्यौं, र बेचैन भइरहेको मेरो हृदय अलिक शान्त भयो।

यस अवधिमा मैले भोगेका अनुभवहरूलाई फर्केर हेर्दा, मैले परमेश्‍वरको सर्वशक्तिमान्‌ता र सार्वभौमिकता देखेँ, र आफ्नै स्वार्थी र घृणास्पद भ्रष्ट स्वभावहरूबारे केही बुझाइ प्राप्त गरेँ। साथै, मैले मृत्युको अर्थ र मूल्य पनि बुझेँ, र मेरो हृदयले स्वतन्त्रता पायो। परमेश्‍वरको अनुग्रहको कारणले नै मैले यो अनुभव र बुझाइ प्राप्त सकेँ।


६६. म ईर्ष्याका बन्धनबाट मुक्त भएँ

आन शिया, चीन

२०२१ को शरद ऋतुमा, म लेखन-पठनको कर्तव्य निर्वाह गरिरहेकी थिएँ। त्यतिबेला, छङ शिन नाम गरेकी एक सिस्टर हाम्रो टोलीमा सामेल हुन आइन्। छङ शिनको क्षमता राम्रो छ, र उनको बुझाइ शुद्ध छ। उनमा सिद्धान्तहरूको धेरै ठोस ज्ञान नभए पनि, उनी सक्रिय रूपमा खोजी गर्थिन् र अरूका सुझावहरू स्वीकार गर्थिन्। कहिलेकाहीँ म सँगै काम गर्ने सिस्टरहरूले मेरो अगाडि छङ शिनको प्रशंसा गर्थे, र उनलाई केही समस्यामा थोरै मार्गदर्शन दिइसकेपछि, उनको काममा त्यसपछि कम विचलन र समस्याहरू देखिन्छन् भन्थे। केही समयपछि, हामी जिम्मेवार रहेको टोलीका नतिजाहरू राम्रो नआएकोले, सुपरिवेक्षकले छङ शिनलाई उनीहरूसँग भेला र सङ्गति गर्न पठाउने विषयमा हामीसँग छलफल गर्नुभयो। मैले मनमनै सोचेँ, “छङ शिन यहाँ आएको एक महिना पनि भएको छैन, र उनले सिद्धान्तहरू अझै राम्ररी बुझेकी छैनन्। मलाई चाहिँ जान मन छ कि छैन भनेर सोध्दै नसोधीकन तपाईंले उनलाई पठाउने व्यवस्था मिलाउनुभयो। के तपाईंलाई छङ शिनको क्षमता मभन्दा राम्रो छ, र उनले सङ्गति गरेर ल्याउने नतिजाहरू मैले ल्याउन सक्नेभन्दा राम्रो हुनेछ भन्ने लाग्छ? यतिका वर्ष तालिम लिएपछि पनि म एउटा नयाँ सदस्य जत्तिको पनि हुनेछैन भन्ने मैले कहिल्यै सोचेकी थिइनँ।” तर त्यसपछि, मैले आफू पछिल्लो पटक सङ्गति गर्न जाँदा नतिजाहरू साँच्चै त्यति राम्रो नआएको कुरा सम्झेँ, त्यसैले म केही बोलिनँ। त्यसपछि, जब मैले सुपरिवेक्षकले छङ शिनको काममा व्यक्तिगत रूपमा मार्गदर्शन गरिरहनुभएको देखेँ, तब मलाई साँच्चै नरमाइलो लाग्यो, र सोचेँ, “छङ शिन भर्खरै आएकी थिइन् तर सुपरिवेक्षकले तुरुन्तै उनलाई महत्त्व दिनुभयो र संवर्धन गर्नुभयो। यस्तो लाग्छ कि म उनीजत्तिको सिपालु छैन। यसपालि छङ शिन नै भेलामा गए तापनि नतिजा भने राम्रो नआए निकै बेस हुन्थ्यो। त्यसो भयो भने सुपरिवेक्षकले उनलाई उप्रान्त त्यति उच्च महत्त्व दिनुहुनेथिएन।” पछि, छङ शिन भेलाबाट फर्किइन् र आफूले समस्या कसरी समाधान गरिन् भनेर सुपरिवेक्षकलाई बताइन्। यो सुनेपछि मलाई धेरै असहज महसुस भयो, र सोचेँ, “मैले सुरुमा तालिम लिन थाल्दा, ममा धेरै समस्या थिए। तिमीले अहिले मभन्दा राम्रो गरिरहेकी छौ। के यसले तिमी मभन्दा राम्रो छौ भन्ने देखाउँदैन र? यस्तो हुनु हुँदैन। मैले तिम्रो खोट देखाउनै पर्छ!” तर मैले उनमा कुनै समस्या भेट्टाउन सकिनँ, र म धेरै खिन्न भएँ।

पछि, मैले छङ शिनको कर्तव्यमा केही समस्या देखा परेको देखेँ, जसको अर्थ काम फेरि गर्नुपर्ने थियो। यसमा म केही खुसी भएँ, र सोचेँ, “तिम्रो जति धेरै समस्या हुन्छ, त्यति नै राम्रो। सायद अरूको नजरमा, म अझै पनि तिमीभन्दा राम्रो मानिनेछु, र तिम्रो जति धेरै समस्या ममा हुनेछैनन्।” कहिलेकाहीँ मेरो दिमागमा एउटा विचार आउँथ्यो: “के म छङ शिनको ईर्ष्या गर्दछु?” तर, म त्यति खराब छु भनेर स्वीकार गर्न चाहन्नथेँ, त्यसैले मैले यसबारे चिन्तन गरिनँ। पछि, मैले छङ शिनले आफ्नो कर्तव्य निर्वाह गर्दा सिद्धान्तहरू बोध नगरेको, र विषयहरूलाई एकदमै एकपक्षीय ढङ्गले विचार गरेको देखेँ, त्यसैले मैले उनलाई यो कुरा औँल्याइदिएँ। म उनको सकारात्मकतालाई कम गर्न उनको खोट निकाल्न चाहन्थेँ, तर उनले त्यसलाई सही रूपमा लिनेछिन् र सामान्य रूपमा आफ्नो कर्तव्य निर्वाह गरिरहनेछिन् भन्ने मैले सोचेकै थिइनँ। म धेरै निराश भएँ, र सोचेँ, “तिमी किन नकारात्मक हुँदैनौ?” केही समयपछि, छङ शिन केही सिद्धान्तहरूमा पोख्त भएकी थिइन्। उनले काममा आउने समस्याहरू स्वतन्त्र रूपमा समाधान गर्न सकिन्, र कम समस्याहरू देखा पर्न थाले। सुपरिवेक्षकले खुसी हुँदै भन्नुभयो, “छङ शिनले यस अवधिमा केही प्रगति गरेकी छिन्।” तर, म पटक्कै खुसी थिइनँ, र सोचेँ, “छङ शिनले भर्खरै तालिम सुरु गरेकी थिइन् तर यति ठूलो प्रगति गरिन्। उनी पछि आएर पनि शीर्ष स्थानमा पुगिन्। के यसले मेरो क्षमता उनको भन्दा खराब छ भन्ने देखाउँदैन र?” मैले जति धेरै यसबारे सोचेँ, त्यति नै असन्तुलित महसुस गरेँ, “मैले तिमीलाई ध्यान दिनुपर्ने सबै कुराहरू नबताउनुपर्ने रहेछ भन्ने पहिले नै थाहा पाउनुपर्थ्यो। त्यसो भएको भए तिमीले यति छिटो प्रगति गर्ने थिएनौ!” म ईर्ष्यामा जिएँ, मेरो दिमाग आफ्नै अभिमान र हैसियतले भरिएको थियो, म निरन्तर छङ शिनको कर्तव्यमा विचलन र त्रुटिहरू पत्ता लगाउने बारे सोच्थेँ, र उनले धेरै गल्ती गरून् भन्नेमा व्यग्र थिएँ। म गलत स्थितिमा जिइरहेकी हुनाले, मेरो हृदय अन्धकार र धमिलो थियो, र मैले आफ्नो कर्तव्यमा भएका धेरै समस्या ठम्याउन सकिनँ।

एक रात, म सुत्ने तयारी गर्दैगर्दा, मैले यस अवधिमा कर्तव्य निर्वाह गर्दाको आफ्नो स्थितिलाई फर्केर हेरेँ। समस्याहरू हेर्न धेरै मेहनत लाग्थ्यो, र मेरो दिमाग कुहिरोले भरिएजस्तो भएको थियो। म विगतमा जस्तो स्पष्ट रूपमा समस्याहरू देख्न सक्दिनथेँ, र परमेश्‍वरको नेतृत्व र मार्गदर्शन महसुस गर्न सक्दिनथेँ। मलाई अलिकति बेचैनी महसुस भयो, त्यसैले मैले परमेश्‍वरलाई प्रार्थना गरेँ, “प्रिय परमेश्‍वर, पछिल्लो समय म छङ शिनले राम्रो गरेको देख्न सकिरहेकी छैनँ, र आफ्नो कर्तव्य निर्वाह गर्दाखेरि पनि म आफ्नो हृदयलाई शान्त पार्न सकिरहेकी छैनँ। म आफैँलाई कसरी बुझ्ने, मलाई थाहा छैन। मलाई अन्तर्दृष्टि र मार्गदर्शन दिनुहोस्।” प्रार्थनापछि, मैले परमेश्‍वरका वचन पढेँ: “मण्डली अगुवाको रूपमा तैँले समस्याहरू सुल्झाउन केवल सत्यता प्रयोग गर्न सिक्‍नु मात्रै जरुरी हुँदैन, तैँले प्रतिभाशाली मानिसहरू पत्ता लगाउन र उनीहरूलाई संवर्धन गर्न सिक्‍नु पनि जरुरी हुन्छ र तैँले कदापि त्यस्ता व्यक्तिहरूको डाहा गर्नु र उनीहरूलाई दबाउनु हुँदैन। त्यस तरिकाले अभ्यास गर्नु मण्डलीको कामका लागि फाइदाजनक हुन्छ। यदि तँ सत्यता पछ्याउने केही व्यक्तिलाई संवर्धन गरी तिनीहरूलाई तँसँग सहकार्य गर्ने र हरेक काम राम्रोसित गर्ने बनाउन सक्छस्, र अन्त्यमा, तिनीहरू सबैसँग अनुभवात्मक गवाहीहरू हुन्छन् भने, तँ मानकअनुरूपको अगुवा वा कामदार होस्। यदि तँ सबै कुरा सिद्धान्तहरूअनुसार सम्हाल्न सक्षम छस् भने, तँ अर्पित भइरहेको छस्। कतिपय मानिसहरू आफूभन्दा अरू उत्तम र उच्‍च होलान्, र आफ्नो बेवास्ता हुँदा अरूलाई मान्यता मिल्ला भनेर सधैँ डराउँछन्, र यसले गर्दा तिनीहरूले अन्य व्यक्तिहरूलाई आक्रमण र बहिष्कार गर्छन्। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो एउटा क्रूर स्वभाव हो। आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई मन पराउनुहुन्न। यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचन पढिसकेपछि, म साँच्चै नै ईर्ष्याको स्थितिमा जिरहेकी थिएँ भन्ने कुरा मैले स्वीकार गरेँ। जब मैले छङ शिनको क्षमता राम्रो छ, र सुपरिवेक्षकले उनलाई महत्त्व दिनुभयो र संवर्धन गर्नुभयो भन्ने देखेँ, तब मलाई ईर्ष्या लाग्यो र म यो कुरा स्वीकार गर्न अनिच्छुक भएँ। मलाई उनको कामले मेरो भन्दा राम्रा नतिजाहरू ल्याउनेछ, र उनले मलाई ओझेलमा पार्नेछिन्, अनि म उनीभन्दा कमसल देखिनेछु भन्ने चिन्ता लाग्यो। म निरन्तर उनको कर्तव्यमा धेरै विचलन र समस्याहरू आऊन् भन्नेमा व्यग्र थिएँ, र सधैँ उनको खोट निकाल्ने र उनलाई होच्याउने प्रयास गरिरहन्थेँ, ताकि उनी नकारात्मक होऊन् र आफ्नो काम गर्न नसकून्, अनि म उनीभन्दा राम्रो देखिन सकूँ। के मैले उनलाई दबाउने र पाखा लगाउने काम गरिरहेकी थिइनँ र? मैले जे प्रकट गरेकी थिएँ, त्यो एउटा स्वार्थी र दुर्भावपूर्ण स्वभाव थियो! म के सोचिरहेकी थिएँ भन्ने कुरा कसैलाई थाहा थिएन, तर परमेश्‍वरको छानबिनमुनि यी सबै कुरा स्पष्ट थिए। विगतमा, मैले निरन्तर म अरूको ईर्ष्या गर्दिनँ भनेर सोचेकी थिएँ, अझ उनीहरूलाई दबाउने प्रयास गर्ने त कुरै भएन। म यतिविघ्न दुर्भावपूर्ण र मानवताविहीन छु भन्ने मैले कहिल्यै सोचेकी थिइनँ! मेरो क्षमता धेरै औसत छ, र कर्तव्य निर्वाह गर्दा मैले पाएका नतिजाहरू धेरै राम्रा थिएनन् भन्ने मलाई राम्ररी थाहा थियो, तर म अझै पनि प्रतिष्ठा र हैसियतका लागि छङ शिनसँग प्रतिस्पर्धा गर्न चाहन्थेँ। ममा आत्म-सचेतना र समझको पूर्ण अभाव थियो! मलाई धेरै लज्जित महसुस भयो।

त्यसपछि मैले परमेश्‍वरका अरू धेरै वचन पढेँ: “ख्रीष्टविरोधीहरूले परमेश्‍वरको घरको खाना खाने, परमेश्‍वरका वचनहरू उपभोग गर्ने, र उहाँको घरका सारा लाभहरू उपभोग गर्ने बेलामा पनि, ऊ प्रायः परमेश्‍वरको घरलाई हाँसोमा उडाउने मौका खोजिरहेको हुन्छ। ऊ परमेश्‍वरका सारा विश्‍वासीहरू तितरबितर होऊन्, र परमेश्‍वरको काम अघि बढ्न नसकोस् भन्ने व्यग्र प्रतीक्षामा हुन्छ। त्यसकारण, परमेश्‍वरको घरलाई केही आइपर्दा, त्यसको रक्षा गर्ने, वा त्यो समस्या समाधान गर्ने उपायहरू सोच्ने, वा आफ्नो सारा शक्तिले दाजुभाइ-दिदीबहिनीहरूको रक्षा गर्ने, वा उनीहरूसँग मिलेर उक्त समस्या सँगै समाधान गर्ने, एकताबद्ध भएर परमेश्‍वरसामु आउने र उहाँको सार्वभौमिकताप्रति समर्पित हुने काम गर्नुको साटो, ख्रीष्टविरोधीहरू दर्शक बन्नेछन्, हाँसेर बस्नेछन्, तिनीहरूले हानिकारक सल्‍लाह दिनेछन्, अनि विनाश र बाधा पुर्‍याउनेछन्। महत्त्वपूर्ण क्षणमा, उसले परमेश्‍वरको घरलाई हानि पुग्नेगरी बाह्य मानिसहरूलाई सहयोगसमेत गर्नेछ, र यसरी उसले शैतानका नोकरका रूपमा काम गर्नेछ, जानाजानी बाधा पुर्‍याउनेछ र चिजहरू भत्काउनेछ। के त्यस्तो व्यक्ति परमेश्‍वरको शत्रु होइन र? कुनै क्षण जति धेरै महत्त्वपूर्ण हुन्छ, त्यति नै प्रस्ट रूपमा उसको दुष्ट स्वरूप खुलासा हुन्छ; कुनै क्षण जति धेरै महत्त्वपूर्ण र जति धेरै घटनापूर्ण हुन्छ, त्यति नै धेरै उसको दुष्ट स्वरूप विस्तृत र पूर्ण मात्रामा खुलासा हुन्छ; कुनै क्षण जति महत्त्वपूर्ण हुन्छ, त्यति नै धेरै उसले परमेश्‍वरको घरलाई हानि पुग्नेगरी बाह्य मानिसहरूलाई सहयोग गर्नेछ। ऊ कस्तो चिज हो त? के यस्ता मानिसहरू दाजुभाइ-दिदीबहिनीहरू हुन् त? तिनीहरू विनाशकारी, घृणित काम गर्ने मानिसहरू हुन्; तिनीहरू परमेश्‍वरका शत्रुहरू हुन्; तिनीहरू दियाबलसहरू हुन्, तिनीहरू शैतानहरू हुन्; तिनीहरू दुष्ट मानिसहरू हुन्, ख्रीष्टविरोधीहरू हुन्। तिनीहरू दाजुभाइ-दिदीबहिनीहरू होइनन्, र तिनीहरू मुक्तिका दावेदारहरू होइनन्। यदि तिनीहरू साँच्चिकै दाजुभाइ-दिदीबहिनीहरू, परमेश्‍वरको घरका मानिसहरू हुन्थे भने, परमेश्‍वरको घरमा आइपर्ने जुनसुकै समस्यामा पनि तिनीहरूले दाजुभाइ-दिदीबहिनीहरूसित मनमस्तिष्कले एकजुट भएर त्यसलाई सामना गर्ने र सम्हाल्नेथिए। तिनीहरू दर्शक बनेर बस्नेथिएनन्, हेरेर हाँस्ने त कुरै छाडौँ। यस्ता ख्रीष्टविरोधी मानिसहरू मात्र दर्शक बनेर हाँस्छन्, र परमेश्‍वरको घरलाई नराम्रा कुराहरू होऊन् भनी व्यग्र प्रतीक्षा गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग एक))। परमेश्‍वर खुलासा गर्नुहुन्छ, जो सधैँ परमेश्‍वरको घरको खिल्ली उडाउन चाहन्छन् र परमेश्‍वरको घरको काम बिग्रियोस् भन्ने आशा गर्छन्, तिनीहरू दियाबलस हुन्। त्यस्ता मानिसहरूप्रति परमेश्‍वर अत्यन्तै क्रोधित हुनुहुन्छ भन्ने मलाई महसुस भयो, र म धेरै डराएँ। म सधैँ छङ शिनलाई आक्रमण गर्न उनको खोट निकाल्न चाहन्थेँ, र उनको कर्तव्यमा समस्याहरू आऊन् भन्नेमा व्यग्र थिएँ: जति धेरै समस्या भयो, त्यति नै राम्रो भनी सोच्थेँ। उनी जति धेरै गल्ती गर्थिन्, मेरो अगाडि त्यति नै कमसल देखिनेथिइन्, र म त उनी यति धेरै नकारात्मक होऊन् कि आफ्नो कर्तव्य नै निर्वाह गर्न नसकून् भनी उत्कट चाहना समेत राख्थेँ। छङ शिनले गरिरहेको काम मण्डलीको काम थियो, तसर्थ उनीबाट कर्तव्यमा गल्ती होस् भन्ने मैले निरन्तर चाहँदैगर्दा, के मैले मण्डलीको काममा समस्याहरू देखा परून् भन्ने आशा गरिरहेकी थिइनँ र? मेरो यो व्यवहार र ख्रीष्टविरोधीहरूले आफ्नो प्रतिष्ठा र हैसियतको चाहना पूरा नहुँदा, परमेश्‍वरको घरको काम असफल होस् भनी सराप्ने र परमेश्‍वरको घरको खिल्ली उडाउने तरिकामा के भिन्नता छ र? मेरो हृदय साँच्चै अति नै दुर्भावपूर्ण थियो! विवेक र समझ भएको व्यक्ति परमेश्‍वरको घरको काम सामान्य रूपमा अघि बढिरहेको देख्दा खुसी हुनेथियो, र धेरै समस्या देख्दा दुःखी हुन्थ्यो। तर, जब मैले छङ शिनको कर्तव्यमा समस्याहरू देखा परेको देखेँ, तब मैले उनीसँग कसरी सङ्गति गर्ने र उनलाई मद्दत गर्ने, वा काम राम्ररी गर्न कसरी उनीसँग एकमनको भएर सहकार्य गर्ने भन्ने बारे सोच्दै सोचिनँ। बरु, मेरो दिमागमा उनको काममा कसरी बढी समस्याहरू पत्ता लगाउने ताकि म उनलाई आक्रमण गर्न र आफूलाई राम्रो देखाउन सकूँ भन्ने विचारहरू मात्र भरिएका थिए। अझ म त उनको काममा धेरैभन्दा धेरै गल्ती होऊन् भनी व्यग्रतासाथ चाहन्थेँ: जति धेरै भयो, त्यति नै राम्रो भनी सोच्थेँ। मैले परमेश्‍वरका वचनको आपूर्तिको आनन्द लिएँ, तर अझै पनि ख्रीष्टविरोधीले जस्तै परमेश्‍वरको घरको खिल्ली उडाएँ। ममा परमेश्‍वरको डर मान्‍ने हृदय रत्तिभर पनि थिएन—म कसरी परमेश्‍वरको घरको सदस्य हुन सक्थेँ र? सतहमा हेर्दा, मैले दियाबलस र शैतानहरूले जस्तै मण्डलीको काममा प्रत्यक्ष रूपमा बाधा र अवरोध गरेकी थिइनँ, तर मैले प्रकट गरेका अभिप्रायहरू र मेरा कार्यहरूको प्रकृति दियाबलस र शैतानहरूकै जस्तो थियो—मैले परमेश्‍वरको प्रतिरोध गरिरहेकी थिएँ! यदि परमेश्‍वरको प्रकाश र परमेश्‍वरका वचनको खुलासा नभएको भए, म आफ्नै अभिप्रायहरू पत्ता लगाउन वा समस्याको सार देख्न सक्षम हुने थिइनँ, र म आफ्नै बाहिरी रूपद्वारा भ्रममा पर्ने थिएँ। म धेरै डराएँ, दुःखित र दोषी महसुस गरेँ। छङ शिनको क्षमता राम्रो छ र उनी छिटो बुझ्छिन्, र यी कुरामा उनी मभन्दा राम्रो छिन् भन्ने मलाई स्पष्ट रूपमा थाहा थियो, तर म उनको ईर्ष्या गर्थेँ र परमेश्‍वरको घरको हितलाई रत्तिभर पनि विचार नगरी उनलाई दबाएँ। मैले यस्तो कसरी गर्न सकेँ? ममा साँच्चै मानवताको अभाव थियो! मैले परमेश्‍वरलाई प्रार्थना गरेँ, “प्रिय परमेश्‍वर, म ज्यादै खराब छु। मलाई ईर्ष्याको बन्धनबाट मुक्त हुन अगुवाइ गर्नुहोस्। म उप्रान्त आफ्नो भ्रष्ट स्वभावमा जिउन चाहन्नँ।”

पछि, मैले आत्मचिन्तन गरेँ। अरूको ईर्ष्या गर्न बाध्य पार्ने गरी आखिर कुन कुराले मलाई नियन्त्रण गरिरहेको थियो? मैले परमेश्‍वरका वचन पढेँ: “ख्रीष्टविरोधीहरूलाई प्रतिष्ठा र हैसियत निकै मन पर्छ। प्रतिष्ठा र हैसियत तिनीहरूको जीवनको प्राण हो। तिनीहरूलाई प्रतिष्ठा र हैसियतविना जीवन अर्थहीन छ भन्‍ने लाग्छ, र प्रतिष्ठा र हैसियतविना कुनै पनि कुरा गर्न तिनीहरूलाई जाँगर चल्दैन। ख्रीष्टविरोधीहरूको लागि, प्रतिष्ठा र हैसियत दुवै नै तिनीहरूको व्यक्तिगत हितहरूसँग घनिष्ठ रूपमा सम्बन्धित हुन्छन्; ती तिनीहरूका घातक बिन्दुहरू हुन्। त्यसकारण ख्रीष्टविरोधीहरूले गर्ने सबै कुरा हैसियत र प्रतिष्ठामै केन्द्रित हुन्छन्। यी कुराहरू नहुने हो भने, तिनीहरूले कुनै पनि काम गर्नेछैनन् होला। ख्रीष्टविरोधीहरूसँग हैसियत भए पनि नभए पनि, तिनीहरूले जुन उद्देश्यको लागि सङ्घर्ष गर्छन्, तिनीहरू जुन दिशामा लागिपर्छन् त्यो यिनै दुई कुराहरू अर्थात् प्रतिष्ठा र हैसियतसँग सम्‍बन्धित हुन्छ। … परमेश्‍वरका चुनिएका मानिसहरूको जीवन प्रवेशको लागि ख्रीष्टविरोधीहरूले कहिल्यै पनि कुनै वास्तविक काम गर्दैनन्, र तिनीहरूले कहिल्यै पनि राज्यको सुसमाचार प्रचार गर्नका लागि कुनै वास्तविक काम गर्दैनन्। जब तिनीहरूले मूल्य चुकाउँछन्, त्यो बेला तिनीहरूले किन मूल्य चुकाएछन्, त्यो हेर्नू। जब तिनीहरूले कुनै समस्याबारे आवेगसाथ बहस गर्छन्, तब तिनीहरूले किन यसबारे यसरी बहस गरिरहेका छन्, त्यो हेर्नू। जब तिनीहरूले कुनै व्यक्तिबारे छलफल गर्छन् वा उसलाई निन्दा गर्छन्, तब तिनीहरूको अभिप्राय र उद्देश्य के हो, त्यो हेर्नू। अनि, जब तिनीहरू कुनै कुराको सन्दर्भमा व्याकुल हुन्छन् वा रिसाउँछन्, तब तिनीहरूले कस्तो स्वभाव प्रकट गर्दै छन्, त्यो हेर्नू। मानिसहरूले मान्छेको हृदयको भित्री भाग देख्‍न सक्दैनन्, तर परमेश्‍वरले देख्‍न सक्नुहुन्छ। जब परमेश्‍वरले मान्छेको हृदयको भित्री भाग हेर्नुहुन्छ, तब मानिसहरूले बोल्ने र गर्ने कुराको सार मापन गर्न उहाँ के प्रयोग गर्नुहुन्छ? यसलाई मापन गर्न उहाँ सत्यता प्रयोग गर्नुहुन्छ। मान्छेको नजरमा त आफ्नो प्रतिष्ठा र हैसियत रक्षा गर्नु उचित कुरा हो। तर त्यसोभए परमेश्‍वरको नजरमा किन यसलाई ख्रीष्टविरोधीहरूको प्रकटीकरण र अभिव्यक्ति, र ख्रीष्टविरोधीहरूको सारका रूपमा चित्रण गरिन्छ? यो कुरा ख्रीष्टविरोधीहरूले गर्ने सबै कुराको प्रेरक शक्ति र उत्प्रेरणामा आधारित हुन्छ। परमेश्‍वरले तिनीहरूले गर्ने कामको प्रेरक शक्ति र उत्प्रेरणालाई सूक्ष्म जाँच गर्नुहुन्छ, र अन्त्यमा, तिनीहरूले गर्ने सबै कुरा कर्तव्य निर्वाह गर्ने, सत्यता अभ्यास गर्ने र परमेश्‍वरमा समर्पित हुने कामको लागि नभई आफ्नै प्रतिष्ठा र हैसियतको लागि हुन्छ भनेर निर्धारित गर्नुहुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरका वचनबाट, मैले के महसुस गरेँ भने मलाई मानिसहरूको ईर्ष्या लाग्नुको मुख्य कारण प्रतिष्ठा र हैसियतप्रतिको मेरो चाहना अति प्रबल हुनु थियो। म “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” र “मानिस उँभोतिर जान खोज्छ, तर खोला तलतिर बग्छ” जस्ता शैतानी विषहरूले जिइरहेकी थिएँ। म ठान्थेँ, अरूले आदर र प्रशंसा गर्दा मलाई जीवनमा मर्यादा र आत्मविश्वास मिल्छ, र अरू मभन्दा राम्रो हुँदा म लज्जित र अपमानित महसुस गर्थेँ। त्यसैले, कर्तव्य निर्वाह गर्दा म हरेक मोडमा आफ्नै प्रतिष्ठा र हैसियतलाई विचार गर्थेँ। जब मैले सुपरिवेक्षकले छङ शिनलाई भेलामा पठाउने व्यवस्था मिलाउनुभएको, र उनीसँग व्यक्तिगत रूपमा सङ्गति पनि गर्नुभएको देखेँ, मलाई छङ शिनलाई सुपरिवेक्षकले महत्त्व दिनुभएको र संवर्धन गर्नुभएकोमा ईर्ष्या लाग्यो। उनलाई होच्याउनका लागि उनको कर्तव्यमा विचलन र समस्याहरू पत्ता लगाउन मैले आफ्नो दिमाग खियाएँ, किनकि उनी मभन्दा राम्रो छिन् भन्ने कुराले मलाई त्रसित बनाउँथ्यो। जब मैले उनको कर्तव्यमा समस्याहरू भेट्टाएँ, तब म एकदमै खुसी भएँ, र मलाई सन्तुलन भेट्टाएजस्तो भयो। मेरो पूरै दिमाग यो समूहमा कसको हैसियत उच्च छ र कसको निम्न छ, को राम्रो छ र को कमजोर छ, र म आफूलाई कसरी राम्रो देखाउन सक्छु भन्ने विचारहरूले भरिएको थियो। प्रतिष्ठा र हैसियतले नै ममा खुसी र चिन्ता ल्याउँथ्यो। मैले जेजति सोचेँ, त्यो सबै प्रतिष्ठा र हैसियतका खातिर सोचेँ, सृजित प्राणीको कर्तव्य राम्ररी निर्वाह गर्न र परमेश्‍वरलाई सन्तुष्ट पार्नका लागि त रत्तिभर पनि सोचिनँ। म शैतानी विषहरूअनुसार जिएँ, र मेरो प्रकृति विशेष गरी अहङ्कारी थियो। म सधैँ मेरा वरिपरि भएका बाँकी मानिसहरूलाई उछिन्ने प्रयत्न गर्न चाहन्थेँ, र अरू मभन्दा राम्रो भएको मलाई सह्य हुँदैनथ्यो। म केवल आफूलाई राम्रो देखाउन चाहन्थेँ र अरूले चर्चा पाएको म सहन सक्दिनथेँ। मैले प्रतिष्ठा र हैसियतका खातिर मानिसहरूलाई दबाउने र उनीहरूलाई दुःख दिने समेत गरेँ। मैले आफू हिँडिरहेको मार्ग ख्रीष्टविरोधीहरूको मार्ग हो भन्ने देखेँ। यतिबेला, मलाई धेरै पछुतो लाग्यो र आफैँलाई घृणा गरेँ किनकि प्रतिष्ठा र हैसियतप्रतिको मेरो चाहना अति प्रबल थियो। यदि मैले पश्चात्ताप गरिनँ भने, म अन्ततः परमेश्‍वरबाट तिरस्कृत हुने र हटाइने थिएँ! मैले परमेश्‍वरका यी वचन सम्झेँ: “सबै मानिसहरूभित्र केही न केही गलत स्थितिहरू हुन्छन्, जस्तै नकारात्मकता, कमजोरीपन, हतोत्साह, र दुर्बलता; वा तिनीहरूसँग तुच्छ अभिप्रायहरू हुन्छन्; वा तिनीहरू आफ्नो आत्मगौरव, स्वार्थी चाहनाहरू, र स्वार्थद्वारा निरन्तर समस्याग्रस्त बन्छन्; वा तिनीहरू आफ्नो क्षमता कमजोर छ भन्ठान्छन्, र तिनीहरूले केही नकारात्मक स्थितिहरू अनुभव गर्छन्। यदि तँ सधैँ यी स्थितिहरूमा जिउँछस् भने, तँलाई पवित्र आत्माको काम प्राप्त गर्न निकै कठिन हुनेछ। यदि तँलाई पवित्र आत्माको काम प्राप्त गर्न कठिन हुन्छ भने, तँभित्र सकारात्मक तत्वहरू कमै मात्र हुनेछन्, र नकारात्मक तत्वहरू प्रकट भई तँलाई बाधा पुर्‍याउनेछन्। मानिसहरू ती नकारात्मक स्थितिहरूलाई दबाउन सधैँ आफ्नै इच्छामा भर पर्छन्, तर जसरी दबाए पनि तिनीहरू ती स्थितिहरूबाट मुक्त हुन सक्दैनन्। यसको मुख्य कारण के हो भने, मानिसहरूले यी नकारात्मक कुराहरू पूर्ण रूपमा खुट्ट्याउन सक्दैनन्; तिनीहरूले प्रष्ट रूपले ती कुराहरूको सार देख्न सक्दैनन्। यसले तिनीहरूलाई देह र शैतानविरुद्ध विद्रोह गर्न कठिन तुल्याउँछ। साथै, मानिसहरू सधैँ यी नकारात्मक, उदास, र विकृत स्थितिहरूमा फस्छन्, र तिनीहरू परमेश्‍वरलाई प्रार्थना गर्ने वा उहाँलाई आदरभावले हेर्ने गर्दैनन्, बरु ती कुराहरूमा झारा टार्ने काम मात्र गर्छन्। फलस्वरूप, पवित्र आत्माले तिनीहरूमा काम गर्नुहुन्न, र अन्त्यमा तिनीहरू सत्यता बुझ्न असक्षम हुन्छन्, तिनीहरूले जे गर्छन् त्यसमा मार्गको कमी हुन्छ, र तिनीहरूले कुनै मामिला पनि प्रष्ट रूपमा देख्न सक्दैनन्। तँभित्रै अत्यन्तै धेरै नकारात्मक कुराहरू छन्, र ती चीजहरूले तेरो हृदय भरिएको छ, त्यसैले तँ बारम्बार नकारात्मक, आत्मिक रूपमा उदास हुन्छस्, र तँ परमेश्‍वरबाट झन्झन् टाढा हुन्छस्, अनि झन्-झन् कमजोर बन्छस्। यदि तँ पवित्र आत्माको अन्तर्दृष्टि र काम प्राप्त गर्न सक्दैनस् भने, तँ यी स्थितिहरूबाट उम्कन सक्नेछैनस्, र तेरो नकारात्मक स्थिति परिवर्तन हुनेछैन, किनकि यदि पवित्र आत्मा तँमा काम गर्दै हुनुहुन्न भने, तैँले मार्ग भेट्टाउन सक्दैनस्। यी दुई कारणहरूले गर्दा, तँलाई आफ्नो नकारात्मक स्थिति त्यागेर सामान्य स्थितिमा प्रवेश गर्न निकै कठिन हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। मैले परमेश्‍वरको स्वभावको अविश्वसनीय धार्मिकता महसुस गरेँ। परमेश्‍वर दुष्ट र प्रतिकूल कुराहरूलाई घृणा गर्नुहुन्छ। आफ्नो कर्तव्य निर्वाह गर्दा जब म निरन्तर मेरो अभिमान र हैसियतलाई विचार गर्थेँ, छङ शिनको ईर्ष्या गरिरहन्थेँ, र प्रतिष्ठा र हैसियतका लागि प्रतिस्पर्धा गर्ने स्थितिमा जिउँथेँ, तब मेरो हृदय नकारात्मक र प्रतिकूल कुराहरूले भरिन्थ्यो, र परिणामस्वरूप परमेश्‍वरले मबाट आफ्नो मुहार लुकाउनुभयो। पवित्र आत्माको काम र अगुवाइविना, म अन्धकारमा जिएँ, र मलाई आफ्नो कर्तव्य निर्वाह गर्न धेरै गाह्रो भयो। मैले केवल मेरो आफ्नै अभिमान र हैसियतबारे सोचेँ, र मेरो कर्तव्यमा के समस्याहरू छन् वा परमेश्‍वरका अभिप्रायहरूअनुरूप हुने गरी कसरी अभ्यास गर्ने भनेर मनन गर्ने हृदय मसँग छँदै थिएन। यसरी म कसरी आफ्नो कर्तव्य राम्ररी निर्वाह गर्न सक्थेँ र? मेरो व्यर्थको अभिमान र हैसियत जोगाउन, मैले मेरो कर्तव्य र जिम्मेवारीहरूलाई एकातिर पन्छाएँ र परमेश्‍वरको घृणा कमाएँ। म साँच्चै अति नै मूर्ख थिएँ!

त्यसपछि, मैले परमेश्‍वरका अरू धेरै वचन पढेँ: “यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्। यदि तैँले असल व्यक्तिलाई सिफारिस गर्छस् र उसलाई तालिम लिन र कर्तव्य निर्वाह गर्न दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तँ आफ्नो कर्तव्यमा अर्पित भइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो। सत्यता अभ्यास गर्न सक्‍नेहरूले आफूले गर्ने कामकुराहरूमा परमेश्‍वरको छानबिन स्विकार्न सक्छन्। जब तैँले परमेश्‍वरको छानबिन स्विकार्छस्, तेरो हृदय सोझो बन्‍नेछ। यदि तँ अरूलाई देखाउनको लागि मात्र काम गर्छस्, र सधैँ अरूको प्रशंसा र आदर पाउन चाहन्छस्, तर परमेश्‍वरको छानबिन स्विकार्दैनस् भने, के अझै पनि परमेश्‍वर तेरो हृदयमा हुनुहुन्छ त? यस्ता मानिसहरूमा परमेश्‍वरको डर मान्ने हृदय हुँदैन। सधैँ आफ्नै खातिर काम गर्ने र निरन्तर आफ्नै हितहरूको ख्याल गर्ने नगर्; आफ्नो घमण्ड, ख्याति, र हैसियतको बारेमा सोच्दै नसोच्, र आफ्ना व्यक्तिगत हितहरूको ख्याल नगर्। तैँले सबैभन्दा माथि परमेश्‍वरको घरका हितहरूको ख्याल गर्नुपर्छ, र तिनलाई आफ्नो प्राथमिकता बनाउनुपर्छ। तैँले परमेश्‍वरका अभिप्रायहरूको ख्याल गर्नुपर्छ र सबैभन्दा माथि तैँले आफ्नो कर्तव्य निर्वाहमा अशुद्धताहरू थिए कि थिएनन्, तँ अर्पित थिइस् कि थिइनस्, तैँले आफ्ना जिम्मेवारीहरू पूरा गरिस् कि गरिनस्, र तैँले आफ्नो सर्वस्व दिइस् कि दिइनस्, साथै तैँले आफ्नो कर्तव्य र मण्डलीको कामका बारेमा पूर्ण हृदयले सोच्दै आएको छस् कि छैनस् भनी मनन गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ। यदि तँमा थोरै क्षमता छ भने, यदि तँ सतही अनुभव भएको व्यक्ति होस् भने वा यदि तँ तेरो व्यावसायिक काममा निपुण छैनस् भने, तेरो काममा केही गल्ती वा कमजोरीहरू हुन सक्छन्, र तैँले राम्रा नतिजाहरू प्राप्त नगर्न सक्छस्—तर तैँले आफ्नो सक्दो प्रयास लगाइसकेको हुन्छस्। तँ आफ्नै स्वार्थी चाहनाहरू वा आफ्नै प्राथमिकताहरू सन्तुष्ट पार्ने गर्दैनस्। त्यसको साटो, तँ मण्डलीको काम र परमेश्‍वरको घरका हितहरूलाई निरन्तर ध्यान दिन्छस्। तैँले आफ्नो कर्तव्य निर्वाह गर्ने क्रममा सायद राम्रो नतिजा हासिल नगर्लास्, तर तेरो हृदय सोझिइसकेको हुन्छ; यसअलावा, यदि तैँले आफ्नो कर्तव्यमा आइपरेका समस्याहरू समाधान गर्न सत्यताको खोजी गर्न सक्छस् भने, तँ तेरो कर्तव्यपालनमा मापदण्डअनुरूपको हुनेछस् र साथमा तँ सत्यता वास्तविकतामा प्रवेश गर्न सक्षम हुनेछस्। आफूसँग गवाही हुनु भनेकै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचन मनन गरेपछि, मैले के बुझेँ भने परमेश्‍वरका अभिप्रायहरूलाई ख्याल गर्ने मानिसहरूले राम्रो क्षमता भएका मानिस देख्दा उनीहरूलाई सिफारिस र संवर्धन गर्छन्। छङ शिनले भर्खरैदेखि तालिम लिइरहेकी र धेरै सिद्धान्तहरू बुझिनसकेकी भए तापनि, उनको क्षमता राम्रो छ, यदि उनलाई संवर्धन गरियो भने, काम सम्हाल्ने अर्को व्यक्ति थपिनेथियो र हामीले एक जना थप सहयोगी पाउनेथियौँ। यो मण्डलीको कामका लागि फाइदाजनक हुनेथियो। मैले छङ शिन मभन्दा राम्रो छिन् भनेर स्वीकार गर्न नचाहनु मभित्रको एउटा गलत दृष्टिकोणले रहेछ भन्नेबारे चिन्तन गरेँ। मलाई लाग्थ्यो, मैले धेरै वर्षदेखि लेखन-पठनको कर्तव्य निर्वाह गरिरहेकी हुनाले, म हरेक कुरामा अरूभन्दा राम्रो हुनुपर्छ, र मलाई महत्त्व दिइनुपर्छ र संवर्धन गरिनुपर्छ। तर, विचार गर्दा, मैले धेरै वर्षदेखि लेखन-पठनको कर्तव्य निर्वाह गरिरहेकी भए पनि, मेरो क्षमता औसत छ, र केही सिद्धान्त बुझ्न र बोध गर्न मैले धेरै असफलता र प्रकटीकरणहरूको अनुभव गर्नु पर्‍यो। तर, छङ शिनले छोटो समयमै सिद्धान्तहरूको सार बुझ्न सक्नुले उनको क्षमता मभन्दा राम्रो छ भन्ने प्रमाणित गर्‍यो। मैले यो तथ्य स्वीकार गर्नुपर्थ्यो, मेरो आफ्नै क्षमता र कदलाई स्पष्ट रूपमा देख्नुपर्थ्यो, र आफ्नो स्थानमा सही ढङ्गले उभिनुपर्थ्यो। मैले पहिले जस्तो छङ शिनको ईर्ष्या गर्न र उनलाई पाखा लगाउन हुँदैनथ्यो; मैले मेरा अभिप्रायहरू सुधार्नुपर्थ्यो र हाम्रा कर्तव्यहरू राम्ररी निर्वाह गर्न उनीसँग सौहार्दपूर्ण रूपमा सहकार्य गर्नुपर्थ्यो। त्यसपछि, मैले सचेत भई परमेश्‍वरलाई प्रार्थना गरेँ, र मलाई आफ्नो ईर्ष्या त्याग्न, मण्डलीको हितलाई ख्याल गर्न, र आफ्नो कर्तव्य निर्वाह गर्ने मेरो मानसिकता सुधार्न अगुवाइ गर्नुहोस् भनी उहाँसँग बिन्ती गरेँ। त्यसपछि, मैले छङ शिनको खोट खोज्न छाडेँ, र यसको सट्टा उनीसँग कसरी मिलेर काम गर्ने भनेर सोचेँ, हाम्रा कर्तव्यहरूमा भएका समस्याहरूको सारांश निकालेँ र उनीसँग छलफल गर्न सान्दर्भिक सिद्धान्तहरू पत्ता लगाएँ। जब मैले मेरो गलत स्थितिलाई बदलेँ, आफ्नो ईर्ष्या त्यागेँ, र कर्तव्य निर्वाह गर्ने मेरो मानसिकता सुधारेँ, तब मैले पवित्र आत्माको काम र अगुवाइ महसुस गरेँ, र म समस्याहरू अझ स्पष्ट रूपमा देख्न सक्षम भएँ। पछि, जब हामीले हाम्रो टोलीका लागि सुपरिवेक्षकको चुनाव गर्दा, मैले छङ शिनलाई भोट दिएँ। नतिजा आउँदा, छङ शिन सुपरिवेक्षक निर्वाचित भइन्, र मैले यसलाई सही रूपमा लिन र उनीसँग सौहार्दपूर्ण रूपमा काम गर्न सकेँ। परमेश्‍वरका वचनको अगुवाइले नै मलाई अरूको ईर्ष्या गर्ने मेरो भ्रष्ट स्वभावबारे केही बुझाइ प्राप्त गर्न र यसलाई केही हदसम्म परिवर्तन गर्न सक्षम बनायो। परमेश्‍वरलाई धन्यवाद!


६७. धन त्याग: एक व्यक्तिगत यात्रा

झाङ ताओ, चीन

म एउटा ग्रामीण परिवारमा जन्मिएँ। म सानो छँदा, हाम्रो परिवार यति गरिब थियो कि पेटभरि खान पनि धौधौ पर्थ्यो र सबैले हामीलाई हेप्थे। मैले मनमनै सोचेँ, “म ठूलो भएपछि धेरै पैसा कमाउँछु र मेरो परिवारको जीवन सहज बनाउँछु, अनि त्यसपछि मानिसहरूले हामीलाई हेप्ने वा गिज्याउने छैनन्।” त्यसको केही समयपछि नै मेरी आमा बिरामी पर्नुभयो, र हामीले आफ्नो सबै बचत खर्च गर्नुपर्‍यो। हामी पैसा माग्न आउँछौँ कि भनेर साथीभाइ र नातेदारहरू चिन्तित थिए, त्यसैले उनीहरू हामीबाट तर्किने बहाना बनाउँथे। हामीसँग कुनै विकल्प बाँकी नरहने बित्तिकै मेरी सानीआमाले हामीलाई प्रभु येशूको सुसमाचार सुनाउनुभयो। प्रभुलाई पाएपछि मेरी आमा चमत्कारिक रूपमा निको हुनुभयो, र त्यसपछि मेरो विश्वास पनि सुरु भयो।

धेरै पैसा र नाम कमाउन, मैले १३ वर्षको उमेरमा बजारमा सलाई, चुरोट र सूर्यमुखीको बीउ बेच्न थालेँ; १५ वर्षको उमेरमा जताततै पसल थाप्न थालेँ; र १८ वर्षको उमेरमा काठको व्यापारमा हात हाल्ने प्रयास गर्न थालेँ। तर मसँग पर्याप्त पुँजी नभएकोले, पैसा सापटी लिन मेरो दाइले मलाई काउन्टीमा बस्ने आफ्नो एक जना सहपाठीको घरमा लिएर गए। मैले त्यो धनी परिवारसँग सबै किसिमका विद्युतीय उपकरणहरू भएको, र उनीहरू गर्मीका दिनमा खरबुजा खाने र एयर-कन्डिसन खोलेर बस्ने गरेको देखेँ, र मलाई उनीहरूको असाध्यै ईर्ष्या लाग्यो। हाम्रो घरमा त एउटा बिजुली पङ्खासमेत थिएन। जति नै गर्मी भए पनि, हामीले हाते पङ्खा मात्र चलाउन पाउँथ्यौँ, र तिर्खा मेटाउन हामीसँग इनारको पानी मात्र हुन्थ्यो। त्यतिबेला मलाई हाम्रो परिवार उनीहरूको भन्दा किन यति फरक छ भनेर अचम्म लाग्थ्यो। धनीहरू राम्रोसँग जिइरहेका थिए—म कहिले उनीहरू जस्तै जिउन सक्ने होला? त्यस बेलादेखि, उच्च स्तरीय जीवन जिउने मेरो चाहना तीव्र भयो। तर म अझै पनि आफ्नो व्यावसायबाट धैरे पैसा कमाइरहेको थिइनँ। विवाहपछि, मेरी श्रीमती र म कामको लागि अर्कै ठाउँमा गयौँ, र मैले थप आम्दानी गर्न रिक्सा चलाएँ। तर वर्षौँ बित्दा पनि हामीले कमाएको पैसाले जसोतसो गुजारा चलाउन मात्र पुग्थ्यो।

सन् २००० को फेब्रुअरीमा, मैले गाउँका केही मानिसले कपडा व्यावसायमा व्यावसायिक एजेन्ट भएर धेरै पैसा कमाइरहेको देखेको थिएँ, र मलाई पनि त्यसमा लाग्न मन लाग्यो। अन्ततः म प्रान्तको सामान्य एजेन्टसम्म बन्न सफल भएँ। सुरुमा, अर्डर दिन कुनै ग्राहक आइरहेको थिएन, त्यसैले म आफ्ना सामानहरू चिनाउन घर-घर जान थालेँ। व्यावसायलाई अघि बढाउनका लागि, मैले सामान किन्ने, ग्राहकलाई बिल दिने, अर्डर गरिएको सामान प्याक गरेर पठाउने…। हरेक काम आफैँ सम्हालेँ। म हरेक दिन लगभग १६ घण्टा काम गर्थेँ। प्रायः म यति व्यस्त हुन्थेँ कि खाना खानसमेत पाउँदिनथेँ। तर केही वर्षको कडा मिहिनेतपछि, मैले अन्ततः केही पैसा कमाउन थालेँ। मैले एउटा गाडी र घर किनेँ, अनि मेरा समकक्षी, साथीभाइ र परिवार सबैले मलाई आदरभावले हेर्न थाले र मेरो क्षमताको प्रशंसा गरे। म जहाँ गए पनि मानिसहरू मलाई अभिवादन गर्थे। चिनियाँ नयाँ वर्षमा म घर जाँदा, सबैतिरका मानिसहरू मलाई प्रशंसापूर्वक हेर्थे र म जहाँ गए पनि उनीहरू मलाई “ठूलो मान्छे” भनेर बोलाउँथे। यो सबै प्रशंसाले मलाई साँच्चै खुसी बनायो र मैले भोगेका सबै दुःख सार्थक बनेको महसुस गरायो। तर म वर्षैभरि व्यस्त रहने हुनाले, मेरो खवाइ निकै अनियमित थियो र मलाई पेटको गम्भीर समस्या भयो जसले गर्दा खाना खानेबित्तिकै मेरो पेट बेसरी दुख्थ्यो। अत्यधिक लामो समयसम्म काम गर्नाले मेरो ढाडको तल्लो भागको एउटा हड्डी पनि खिइयो, र कहिलेकाहीँ मेरा हातहरू निदाउने वा बाउँडिने गर्थे, तर व्यापार बढाउन र धेरै पैसा कमाउनका लागि मैले आफ्नो स्वास्थ्य अवस्थालाई बेवास्ता गरेँ र व्यावसायलाई निरन्तरता दिइरहेँ। कहिलेकाहीँ मलाई मेरो शरीरले साँच्चै थेग्न सकिरहेको छैन जस्तो लाग्थ्यो, तर जब म बिक्रीको आँकडा हरेक वर्ष बढिरहेको र कम्पनीले वर्षमा दस लाख युआनभन्दा बढी खुद आम्दानी गरेको देख्थेँ, तब म आफ्नो अवस्थालाई बिर्सेर काम गरिरहन्थेँ। एक वर्ष, हाम्रो शाखा बिक्रीमा देशकै दोस्रो स्थानमा पर्‍यो, र हामीलाई बोनस मात्रै तीन लाख युआनभन्दा बढी दिइयो। अरू सबै एजेन्टहरू मलाई ईर्ष्यापूर्वक हेर्थे। त्यसपछि कम्पनीले मलाई अझ उच्च बिक्रीको लक्ष्य दियो र पहिलो स्थानमा पुग्ने प्रयास गर्न माग गर्‍यो। म पनि यही लक्ष्यमा पुग्न चाहिरहेको थिएँ, किनभने मेरो कार्यसम्पादन जति राम्रो हुन्थ्यो, मैले त्यति नै धेरै कमाउँथेँ र मेरो बोनस पनि त्यति नै राम्रो हुन्थ्यो। म जहाँ गए पनि अरूको प्रशंसा पाउँथेँ, र मेरो प्रतिष्ठा अझै बढ्दै जान्थ्यो। तर जब म आफूप्रति निकै खुसी थिएँ र पहिलो स्थान हासिल गर्न लागिपरेको थिएँ, त्यही बेला मेरो स्वास्थ्य बिग्रँदै गइरहेको थियो। मेरो पेटको समस्या बल्झिरहन्थ्यो, मेरो ढाड प्रायः दुखिरहन्थ्यो, र म लामो समयसम्म उभिन सक्दिनथेँ। म जचाउन अस्पताल गएँ र डाक्टरले मलाई पेटको समस्या बिस्तारै निको पार्नका लागि समयमै खाना खानुपर्ने बताए। उनले यो पनि भने, “तपाईँको ढाडको तल्लो भागको हड्डी खिइएको छ। तपाईँले आराम गर्नुपर्छ र ज्यादै कडा काम गर्नु हुँदैन। यदि तपाईँले उपचारमा साथ दिनुभएन भने, तपाईँको नसा च्यापिएर पक्षघात हुन सक्छ।” मैले सोचेँ, “म काममा यति व्यस्त हुन्छु, आफ्नो ख्याल राख्न मैले त्यति धेरै समय कसरी पाउन सक्छु?” मैले आफूलाई पीडा सहेर भए पनि व्यावसायसम्बन्धी कामहरू पूरा गर्न बाध्य बनाएँ। बिहान उठ्नेबित्तिकै म सबैभन्दा पहिले कसरी पैसा कमाउने भनेर सोच्थेँ अनि दिनभरिको व्यस्ततापछि म यति थकित हुन्थेँ कि सिरानीमा टाउको राख्नेबित्तिकै निदाइहाल्थेँ। म जीवनभन्दा पैसालाई बढी महत्त्व दिन्छु भनेर मेरी श्रीमतीले प्रायः भन्ने गर्थिन्। दिनमा म काममा यति व्यस्त हुन्थेँ कि आफ्नो रोग नै बिर्सन्थेँ, तर जब म राति ओछ्यानमा सुत्दा दुखाइका कारण निदाउन नसकेर यताउता पल्टिँदै बस्थे, तब म सोच्थेँ, “मैले केही पैसा कमाएको छु, म अझ आरामदायी जीवन जिइरहेको छु, र मलाई अरूले प्रशंसा गर्छन्, तर म स्वास्थ्य समस्याहरूले ग्रस्त छु र म ४० वर्षको पनि भएको छैन। बूढो हुँदा म कुन स्थितिमा हुने होला, कसलाई के थाहा।” मेरो रोगको पीडा, मानसिक दबाब, साथै मेरो व्यावसायिक जीवनको छल र आन्तरिक कलहले प्रायः मलाई असह्य पीडा र थकान दिन्थ्यो। मेरो धनले मलाई किन खुसी बनाएको थिएन? मैले भित्री रूपमा कुनै शान्ति वा स्थिरता महसुस गरिनँ र मैले साँच्चै भरोसा गर्न सक्ने कुरा केही थिएन। के मैले पैसा, ख्याति र प्राप्तिको पछि दौडिएर रित्तो र कष्टकर जीवन जिउनुपर्ने हो त? के मैले चाहेको जीवन यही थियो त?

म पीडा र अलमलमा हुँदा, सन् २००९ मा ब्रदर-सिस्टरहरूले म र मेरी श्रीमतीलाई सर्वशक्तिमान् परमेश्‍वरको आखिरी दिनहरूको सुसमाचार सुनाए। परमेश्‍वरको वचन पढेर र मण्डली जीवन जिएर, मैले के बुझेँ भने, सत्यता व्यक्त गर्न र मानिसहरूलाई न्याय गर्ने र शुद्ध पार्ने काम गर्न परमेश्‍वर आखिरी दिनहरूमा देहधारण हुनुभएको छ, साथै जो उहाँको न्याय स्विकार्छन् र शुद्ध पारिन्छन् तिनीहरूलाई मात्र राम्रो गन्तव्यतर्फ डोर्‍याउन सकिन्छ। म र मेरी श्रीमती चाँडै नै परमेश्‍वरको आखिरी दिनहरूको कामबारे निश्चित भयौँ। म हरेक दिन उत्सुकताका साथ परमेश्‍वरको वचन पढ्थेँ, र उहाँको वचनको मलजल र आपूर्तिको आनन्द लिन्थेँ। मेरो हृदय शान्ति र आनन्दले भरिएको हुन्थ्यो। त्यतिबेला म सोच्थेँ, “पहिले म धनी बन्न र सुखी जीवन जिउन मात्र चाहन्थेँ, तर धेरै पैसा कमाएपछि, म खुसी हुनुको साटो किन रित्तो महसुस गरिरहेको र पीडामा थिएँ?” मैले सर्वशक्तिमान् परमेश्‍वरको वचनको एउटा खण्ड पढेँ जसले मेरो दुविधा हटाइदियो। सर्वशक्तिमान्‌ परमेश्‍वर भन्‍नुहुन्छ: “तेरो हृदयमा विशाल रहस्य छ, जसका बारेमा तँ कहिल्यै जानकार भएको छैनस्, किनकि तँ ज्योतिबिनाको संसारमा जिउँदै आइरहेको छस्। तेरो हृदय र तेरो आत्मा दुष्टद्वारा बलजफती खोसिएको छ। तेरा आँखाहरू अन्धकारले धमिला भएका छन्‌ र तँ न दिनमा आकाशको सूर्य देख्न सक्छस् न राती चम्किरहने तारा नै। तेरा कानहरू कपटी शब्दहरूले टालिएका छन्, र तँ न यहोवाको गर्जनको आवाज सुन्न सक्छस्, न उहाँको सिंहासनबाट बग्ने धेरै पानीहरूको आवाज नै। तेरो स्वामित्वमा हुनुपर्ने सबै कुराहरू, जुन सर्वशक्तिमान्‌ले तँलाई दिनुभएको थियो, तैँले ती सबै गुमाइसकेको छस्। तँ पीडाको अनन्त सागरमा प्रवेश गरेको छस्, जहाँ उद्धार गर्ने कुनै शक्ति छैन, बाँच्ने कुनै आशा छैन, र तैँले गर्ने कार्य भनेको केवल सङ्घर्ष र हस्याङफस्याङ मात्र हो…। त्यस क्षणपश्चात्, तँ दुष्टद्वारा पीडित बन्न अभिशप्त भएको छस्, सर्वशक्तिमान्‌को आशिषबाट धेरै टाढा रहिस्, सर्वशक्तिमान्‌का भरणपोषणभन्दा धेरै टाढा रहेको छस्, फर्केर आउन नसक्ने मार्गमा हिँडिरहेको छस्। … तँ कहाँदेखि आएको थिइस्, तेरो जन्म किन भएको थियो, वा तँ किन मर्नेछस् भन्‍ने कुराको ज्ञान तँलाई छैन। तँ सर्वशक्तिमान्‌लाई एक अपरिचितको रूपमा हेर्छस्; उहाँले तेरा लागि गर्नुभएका सबै कुराहरूलाई छोडौँ, तँलाई त उहाँको मूलबारे समेत थाहा छैन। उहाँबाट आउने सबैकुरालाई तँ शत्रुवत् रूपमा हेर्छस्; तैँले न त्यसको कदर गर्छस् न त्यसको महत्त्व नै जान्दछस्। सर्वशक्तिमान्‌को भरणपोषण पाउन सुरु गरेको दिनदेखि नै तँ दुष्टको साथमा हिँड्छस्। दुष्टका साथमा तैँले हजारौँ वर्षको तुफान र आँधीबेहरी सहेको छस्, र तँ उसैसँग परमेश्‍वरविरुद्ध उभिन्छस्, जो तेरो जीवनको स्रोत हुनुहुन्थ्यो। तँ पश्चात्ताप गर्न जान्दैनस्, झन् तैँले आफू विनाशको किनारामा आइपुगिसकेको छस् भन्‍ने जान्नु त परको कुरा हो, तैँले त पश्चात्तापबारे केही जानेको छैनस्। दुष्टले तँलाई बहकाएको र कष्ट दिएको छ भन्‍ने कुरा तैँले बिर्सिएको छस्; तैँले आफ्नो सुरुवात बिर्सिएको छस्। यसरी आजको दिनसम्म त्यो दुष्टले तेरो मार्गका हरेक पाइलामा कष्ट दिएको छ। तेरो मन र आत्मा चेतनाशून्य भएका र कुहिएका छन्। तैँले मानव संसारका विडम्बनाहरूका बारेमा गुनासो गर्न बन्द गरेको छस्; तैँले अबउप्रान्त यो संसार अन्यायी छ भन्‍ने विश्‍वास गर्दैनस्। सर्वशक्तिमान्‌को अस्तित्व छ कि छैन भन्‍ने कुरामा तैँले वास्ता गर्ने त कुरै छाडौं। धेरै पहिलले नै त्यो दुष्ट तेरो वास्तविक पिता हो र तँ त्यसबाट अलग्गिन सक्दैनस् भनी तैँले ठानेकोले गर्दा यस्तो भएको हो। तेरो मनमा गढेको रहस्य यही हो” (वचन, खण्ड १। परमेश्‍वरको देखापराइ र काम। सर्वशक्तिमान्‌को सुस्केरा)। परमेश्‍वरका वचनहरूले जीवनमा मानव दुःखको मूल कारण खुलासा गर्छन्: त्यो हो, शैतानले बहकाउनु र भ्रष्ट तुल्याउनु। मानिसलाई परमेश्‍वरले बनाउनुभएको हो, र ऊ उहाँकै हेरचाह र सुरक्षामा जिउने गर्थ्यो। तर शैतानले बहकाएका र भ्रष्टता तुल्याएका कारण, मानिसले परमेश्‍वरलाई धोका दियो र ऊ उहाँबाट तर्कियो, उसलाई जीवनको मूल्य र अर्थ थाहै थिएन, ऊ धन, ख्याति, प्राप्ति र सांसारिक आनन्द जस्ता शैतानका दुष्ट प्रचलनहरूको पछि लाग्यो, र शैतानको दुर्व्यवहार भोग्दै जियो। म शैतानका दुष्ट प्रचलनहरूद्वारा प्रशिक्षित भएको थिएँ। म धनी बन्न र उत्कृष्ट जीवन जिउन मात्र चाहन्थेँ, र धेरै पैसाको पछि लाग्दा, मैले आफ्नो शरीरलाई पूरै बेवास्ता गरेको थिएँ। मेरो अवस्थाले मलाई असह्य पीडा दिँदा पनि, म पैसा कमाउने कुनै मौका गुमाउन चाहन्नथेँ। शैतानको छलकपट र हानिका कारण म अत्यन्तै पीडादायी जीवन जिइरहेको थिएँ! सत्यताहरू जारी गर्न, मानिसलाई शैतानको प्रभावबाट बचाउन, मानिसलाई शैतानको भ्रष्टता र हानिबाट उम्काउन, र मानिसलाई राम्रो गन्तव्यतर्फ डोर्‍याउन परमेश्‍वरले आखिरी दिनहरूमा फेरि एकपटक देहधारण गर्नुभएको छ। परमेश्‍वरले दिनुभएको मुक्ति र मप्रति उहाँको कृपाका कारण, प्रभुको पुनरागमनलाई स्वागत गर्न र सृष्टिकर्ताको आवाज सुन्न पाउनु मेरो सौभाग्य थियो। त्यसपछि, मैले बिस्तारै व्यापारसम्बन्धी मामलाहरू छोड्दै गएँ, र भेलाहरूमा जान र परमेश्‍वरको वचन पढ्नमा धेरै समय बिताउन थालेँ। बिस्तारै, मैले केही सत्यता बुझ्न थालेँ। सर्वशक्तिमान् परमेश्‍वरले आखिरी दिनहरूमा सत्यता व्यक्त गर्नु र न्यायको काम गर्नु परमेश्‍वरको ६,००० वर्षे व्यवस्थापनको योजनाको अन्तिम चरण हो, र जो आखिरी दिनहरूमा परमेश्‍वरको न्याय स्विकार्दैनन् र शुद्ध पारिदैनन् तिनीहरू अन्तमा महाविपत्तिहरूमा परेर नष्ट हुनेछन् र दण्डित हुनेछन्। तर मेरो वरिपरि अझै पनि थुप्रैले परमेश्‍वरको आवाज सुनेका र प्रभुको पुनरागमनलाई स्वागत गरेका थिएनन्। यो कुराले मलाई साँच्चै चिन्तित बनायो। अनि जब म अरूले सुसमाचार प्रचार गरिरहेको र परमेश्‍वरबारे गवाही दिइरहेको देख्थेँ तर म भने अझै पनि कम्पनीका कामहरूमै अल्झिरहेको हुन्थेँ र कुनै कर्तव्य निर्वाह गरिरहेको हुँदिनथेँ, तब मलाई म परमेश्‍वरलाई निराश बनाइरहेको छु भन्ने लाग्थ्यो, तर के गर्ने भनेर मलाई थाहा थिएन। त्यसैले, मैले मेरा विचार र समस्याहरू प्रार्थनामा परमेश्‍वरसामु राखेँ, र मलाई यस अवस्थामा मार्गदर्शन गर्न उहाँलाई अनुरोध गरेँ।

प्रार्थना गरेपछि, मैले परमेश्‍वरको वचनको एउटा खण्ड पढेँ। सर्वशक्तिमान्‌ परमेश्‍वर भन्‍नुहुन्छ: “के तँलाई तेरा काँधका बोझहरू, तँलाई दिइएको आज्ञा, र तेरो जिम्‍मेवारीबारे थाहा छ? ऐतिहासिक मिसनप्रतिको तेरो बोध कहाँ छ? अर्को युगको मालिकको भूमिका तैँले कसरी राम्ररी निर्वाह गर्नेछस्? के तँसँग मालिक हुनुको प्रबल भावना छ? यावत् थोकको मालिकबारे कसरी व्याख्या गरिनुपर्छ? के त्यो साँच्‍चै सारा जीवित प्राणीहरू अनि संसारका सारा भौतिक कुराहरूको मालिक हो? कामको अर्को चरणको प्रगतिका लागि तँसँग के-के योजनाहरू छन्? कति जना मानिसहरू तँद्वारा गोठालो गरिन तेरो प्रतीक्षा गरिरहेका छन्? के तेरो कार्य गह्रौँ छ? तिनीहरू दरिद्र, दयनीय, अन्धा छन्, र तिनीहरू असमञ्जसमा छन्, अन्धकारमा बिलौना गरिरहेका छन्—मार्ग कहाँ छ? धेरै वर्षदेखि मानिसलाई दमन गरेका अन्धकारका शक्तिहरूलाई, उल्काजस्तै गरी अचानक तल झरेर हटाओस् भनी ती मानिसहरू ज्योतिका लागि कति तृष्णा गर्छन्। तिनीहरू त्यसका लागि बेचैनीका साथ आशा गर्छन् र दिन-रात तृष्णा गर्छन्—यो कुरा कसले पूर्ण रूपमा जान्‍न सक्छ र? ज्योति चम्‍केर गुज्रने दिनमा समेत, गहन रूपमा कष्ट भोगिरहेका यी मानिसहरू कालकोठरीमा रिहाइको कुनै आशाविना बन्दी नै रहिरहन्छन्; तिनीहरूले कहिले बिलौना गर्न छोड्नेछन्? कहिल्यै विश्राम नपाएका यी नाजुक आत्माहरूको दुर्भाग्य भयानक छ, अनि निर्दयी बन्धनहरू र जमेको इतिहासद्वारा तिनीहरूलाई यो स्थितिमा बन्धनमा राखिएको धेरै भइसकेको छ। अनि तिनीहरूको बिलौनाको आवाज कसले सुनेको छ र? तिनीहरूको दुखी स्थिति कसले देखेको छ र? परमेश्‍वरको हृदय कति दुखी र बेचैन छ भनी के तैँले कहिल्यै विचार गरेको छस्? उहाँले आफ्‍नै हातले सृष्टि गर्नुभएको निर्दोष मानवजातिले त्यस्तो सास्ती भोगेको देख्दा उहाँ कसरी सहन सक्‍नुहुन्छ? आखिर, मानवजाति विषाक्त पारिएका पीडितहरू नै त हुन्। र मानवजाति आजको दिनसम्‍म बाँचेको भए तापनि, मानवजातिलाई धेरै पहिले नै दुष्टले विषाक्त पारिएको छ भन्‍ने कुरा कसले थाहा पाएको छ र? के तैँले तँ पीडितहरूमध्येको एक होस् भन्‍ने बिर्सिस्? के परमेश्‍वरप्रतिको तेरो प्रेमका कारण, यी सबै बाँचेकाहरूलाई मुक्ति दिनका निम्ति लागिपर्न तँ इच्‍छुक छैनस्? के तँ मानवजातिलाई आफ्‍नै मासु र रगतजस्तै प्रेम गर्नुहुने परमेश्‍वरलाई प्रतिदान गर्नका निम्ति आफ्‍नो सारा सामर्थ्य अर्पण गर्न इच्‍छुक छैनस्? तेरो असाधारण जीवन जिउनका लागि परमेश्‍वरद्वारा प्रयोग गरिनुलाई तँ ठ्याक्कै कसरी बोध गर्छस्? के तँसँग एक भक्त, परमेश्‍वरको सेवा गर्ने व्यक्तिको अर्थपूर्ण जीवन जिउने अठोट र आस्था साँच्‍चै छ त?” (वचन, खण्ड १। परमेश्‍वरको देखापराइ र काम। तैँले तेरो भविष्यको मिसनलाई कसरी सम्हाल्नुपर्छ?)। परमेश्‍वरको वचनबाट, मैले उहाँको अति जरुरी अभिप्राय बुझेँ। मानवजातिलाई मुक्ति दिने परमेश्‍वरको काम छिट्टै नै सकिनेछ, तर अझै पनि त्यस्ता धेरै छन् जसले उहाँको आवाज सुनेका वा उहाँको देखापराइलाई स्वागत गरेका छैनन्, र जो अझै पनि अन्धकारमा दुःख भोगिरहेका छन्, विशेषगरी ती मानिसहरू जसले धेरै वर्ष प्रभुमा विश्वास गरेका छन्। उनीहरू अन्धकारबाट मुक्ति पाउन प्रभु येशूको देखापराइ र कामको आशा गर्दै आएका छन्, तर पाष्टर र एल्डरहरूद्वारा भ्रममा पारिएका र छलिएका कारण, उनीहरूले अझै पनि प्रभुको पुनरागमनलाई स्वागत गरेका छैनन् र उनीहरूलाई परमेश्‍वरको आखिरी दिनहरूको कामको गवाही दिने र उहाँको मुक्ति स्वीकार गर्न परमेश्‍वरसामु लैजाने व्यक्तिको असाध्यै खाँचो छ। एक सृजित प्राणीको रूपमा, मसँग समझ र विवेक हुनैपर्छ, मैले परमेश्‍वरको प्रेमको प्रतिदान गर्न उहाँको अभिप्रायलाई ध्यान दिनैपर्छ, र उहाँको मुक्ति स्वीकार गर्न मैले अझ धेरै मानिसहरूलाई उहाँसमक्ष ल्याउनैपर्छ। यो सबैभन्दा न्यायोचित काम हो र मेरो अटल कर्तव्य र दायित्व हो। परमेश्‍वरको अभिप्राय र मागहरू सामना गरेपछि, मलाई के थाहा थियो भने, यदि म उदासीन रहेँ र मैले परमेश्‍वरको प्रेमको प्रतिदान गर्न सकिनँ भने, यो साँच्चै विवेक वा समझ नभएको हुनेछ, र म मानव कहलिन योग्य हुनेछैन! मैले मेरो जिम्मेवारी कति ठूलो छ भन्‍ने कुरा बुझेँ र तुरुन्तै सुसमाचार प्रचार गर्न र आफ्नो कर्तव्य निर्वाह गर्न चाहेँ। त्यसैले, सत्यता पछ्याउन र कर्तव्य निर्वाह गर्न मसँग धेरै समय र ऊर्जा होस् भनेर मैले कम्पनी जिम्मा लगाउने विषयमा मेरी श्रीमतीसँग कुरा गरेँ। उनले मलाई भनिन्, “हामीले यी वर्षमा परमेश्‍वरको यति धेरै अनुग्रह र आशिष्‌ पाएका छौँ; हामीले राज्यको सुसमाचार फैलाउन सक्दो प्रयास गर्नुपर्छ। यदि हामीले कुनै कर्तव्यमार्फत परमेश्‍वरको प्रेमको प्रतिदान गर्नका लागि चुनौतीलाई स्विकारेर उहाँसँग काम गर्न सकेनौँ भने, हामी साँच्चै उहाँलाई निराश बनाइरहेका हुनेछौँ र हाम्रो विवेकले सहन सक्नेछैन!” मेरी श्रीमतीले यसो भनेको सुन्दा कम्पनी जिम्मा लगाउने मेरो निर्णय अझै पक्का भयो। तर जब म फर्केर आएँ र मैले कामदारहरू सामान प्याक गर्न र पठाउन व्यस्त देखेँ, तब आफ्नै दुई हातले बनाएको यो कम्पनीप्रति मलाई एक्कासी विछोडको अनुभूति भयो। यसलाई यो बिन्दुसम्म ल्याइपुर्‍याउन र यी सबै सम्पत्ति जोड्न सजिलो थिएन, त्यसैले म यो सबै जिम्मा लगाउन हिचकिचाएँ। मैले रिक्सा चलाएका, शारीरिक श्रम गरेका, कहिल्यै नथाक्ने कामदार जस्तो व्यवहार गरिएका ती वर्षहरू सम्झेँ, अनि यतिका वर्षको कडा मिहिनेतपछि मसँग आफ्नै कम्पनी भएको, धेरै ग्राहक बनाएको र स्थिर आम्दानी सुनिश्चित गरेको कुरा सम्झेँ। यदि मैले साँच्चै यो कम्पनी छोडेँ भने, के मेरो सम्पूर्ण आयस्रोत गुम्नेछैन र? के म पहिलेकै जस्तो दुःखको जीवन जिउने अवस्थामा पुग्नेछु? मानिसहरूले मेरो प्रशंसा नगर्ने मात्र होइन; उनीहरूले मलाई हेप्नेछन्। तर यदि मैले आफ्ना दिनहरू व्यापार गर्दै र पैसा कमाउँदै बिताएँ भने, मसँग आफ्नो कर्तव्य निर्वाह गर्ने समय हुनेछैन र मैले परमेश्‍वरसमक्ष आफूलाई शान्त पार्न सक्नेछैन। यस्तो विश्वासका साथ मैले कसरी सत्यता प्राप्त गर्न सक्थेँ र? त्यसैले, मैले एउटा समाधानको उपाय सोचेँ। म प्रशासन र व्यवस्थापन सम्हाल्न दुई जना प्रबन्धकलाई कम्पनी ठेक्कामा दिन्छु, ताकि कम्पनीको प्राधिकार अझै मेरै स्वामित्वमा रहोस्। यसरी, उनीहरूको व्यवस्थापनको लाभांश कटाएपछि, मैले अझै पनि वार्षिक १६ लाख युआन पाउनेछु। त्यसपछि मसँग स्थिर आम्दानी र आफ्नो कर्तव्य निर्वाह गर्ने समय हुनेछ। के यो एक तीर दुई शिकार हुनेछैन र? तर पछि, मलाई उनीहरू मिलेर मेरो विरुद्धमा लाग्छन् कि भन्ने चिन्ता भयो। त्यसपछि मेरो आम्दानी नहुने मात्र नभई मैले कम्पनीको प्रारम्भिक मूल्य पनि गुमाउन सक्छु। के यो आफ्नो घाउमा नुन छर्के जस्तै हुनेछैन र? यो सोचेर, म अझै पनि निर्णय गर्न सकिरहेको थिइनँ। त्यसैले मैले कम्पनी हस्तान्तरण गर्ने कुरा प्रार्थनामा परमेश्‍वरसामु राखेँ, “परमेश्‍वर! म आफ्नो कर्तव्य राम्रोसँग निर्वाह गरेर तपाईँको प्रेमको प्रतिदान गर्न चाहन्छु, तर मलाई यदि मैले आफ्नो कम्पनी हस्तान्तरण गरेँ भने कङ्गाल भइन्छ कि भन्‍ने डर छ। म दुइटा कठिन विकल्पबीच फसेको छु र के गर्ने भनेर मलाई थाहा छैन। कृपया मलाई एउटा अभ्यासको मार्ग खोज्न मार्गदर्शन गर्नुहोस्।”

यसपछि, मैले परमेश्‍वरको वचनको एउटा खण्ड पढेँ। परमेश्‍वर भन्‍नुहुन्छ: “यदि अहिले मैले तिमीहरूको अगाडि केही पैसा राखेँ र तिमीहरूलाई छनौट गर्ने स्वतन्त्रता दिएँ भने—र मैले तिमीहरूको छनौटका लागि तिमीहरूलाई दोषी ठहराइनँ भने—तिमीहरूमध्ये धेरैजसोले पैसा छनौट गरेर सत्यतालाई त्याग्‍नेथियौ। तिमीहरूमध्ये अलिक राम्रा व्यक्तिहरू पैसा त्यागेर मन नलागी-नलागी सत्यता छनौट गर्छौ, जबकि दोधारेहरू एउटा हातले पैसा थुत्छन् र अर्को हातले सत्यता समात्छन्। के तिमीहरूको साँचो रूप त्यसपछि आफै प्रस्ट हुनेथिएन र? तिमीहरूले सत्यता र तिमीहरू बफादार भएको कुनै कुराको बीचमा छनौट गर्दा, तिमीहरू सबैले यही शैलीमा छनौट गर्नेथियौ र तिमीहरूको मनोवृत्ति उस्तै रहनेथियो। होइन र? तिमीहरूमध्ये धेरै जना सही र गलतको बीचमा घरी यता र घरी उता गरी हल्लेका छौ, छैनौ र? सकारात्मक र नकारात्मक, कालो र सेतो बीचका सबै सङ्घर्षहरूमा—परिवार र परमेश्‍वर, छोराछोरी र परमेश्‍वर, सद्भाव र फाटो, समृद्धि र गरिबी, हैसियत र साधारणपन, समर्थन पाउनु र इन्कारिनु र यस्तै अन्य कुराहरूबीचमा—तिमीहरू आफूले गरेका छनौटका बारेमा अवश्य नै अनजान छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै छनौट गर्‍यौ र तिमीहरूले हिचकिचाहटविना त्यस्तो गर्‍यौ; धन र कर्तव्यको बीचमा, तिमीहरूले फेरि पहिलोलाई छनौट गर्‍यौ, यहाँसम्म कि किनारामा फर्किने दृढता समेत राखेनौ; विलासिता र गरिबीको बीचमा, तिमीहरूले पहिलोलाई छनौट गर्‍यौ; आफ्ना छोराछोरी, श्रीमती, श्रीमान् वा मबीचमा छनौट गर्दा, तिमीहरूले पहिलोलाई छनौट गर्‍यौ; र धारणाहरू र सत्यताको बीचमा, तिमीहरूले अझै पनि पहिलोलाई नै छनौट गर्‍यौ। तिमीहरूका हरप्रकारका दुष्ट कार्यहरू सामना गर्दा, मैले तिमीहरूमाथिको विश्वास साँच्चै गुमाएको छु। म त चकित नै परेको छु। तिमीहरूको हृदय अप्रत्याशित रूपमा कोमल हुन निकै असक्षम छ। मैले वर्षौँ खर्चेको रगत-पसिनाले, अनपेक्षित रूपमा, मलाई तिमीहरूको परित्याग र विवशताभन्दा अरू केही दिएन, तर तिमीहरूका लागि मेरा आशाहरू बित्ने प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो पारिएको छ। तैपनि तिमीहरू अहिले अँध्यारो र दुष्ट कुराहरू पछ्याइरहेका छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक विचार गरेका छौ? यदि तिमीहरूलाई फेरि छनौट गर्न भनियो भने, तिमीहरूको मनोवृत्ति के हुनेथियो? के यो अझै पनि पहिलो नै हुनेथियो? के तिमीहरू अझै पनि बदलामा मलाई निराशा र पीडादायी शोक दिनेछौ? के तिमीहरूको मुटुमा अझै पनि न्यानोपनको एउटा टुक्रा मात्रै बाँकी रहनेछ? के तिमीहरू अझै पनि मेरो हृदयलाई सान्त्वना दिन के गर्नुपर्छ भन्नेबारे अनभिज्ञ हुनेछौ? यो समयमा तिमीहरू केलाई छनौट गर्छौ? तिमीहरू मेरा वचनहरूप्रति समर्पित हुन्छौ कि वितृष्ण हुन्छौ?” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। मलाई म परमेश्‍वरसँग आमनेसामने छु र उहाँ मलाई धन रोज्छस् कि सत्यता रोज्छस् भनेर गम्भीरतापूर्वक सोधिरहनुभएको छ जस्तो अनुभूति भयो। परमेश्‍वर मेरो जवाफमा आशावादी हुनुहुन्थ्यो, तर मैले धन रोजेको थिएँ। यसबारे सोचेर, मलाई गहिरो रूपमा दोषी र ऋणी महसुस भयो। मैले मेरा धेरै ब्रदर-सिस्टरहरूलाई सम्झेँ। परमेश्‍वरको अभिप्राय बुझेपछि, उनीहरू सबथोक त्यागेर परमेश्‍वरलाई पछ्याउन, आफ्नो कर्तव्य निर्वाह गर्न, र परमेश्‍वरको राज्यको सुसमाचार प्रसार गर्न सक्षम भए। तर मेरो विश्वास भनेको भेला हुनु र परमेश्‍वरको वचन पढ्नुमा सीमित थियो। मैले एक सृजित प्राणीको कर्तव्य निर्वाह गरिनँ। ममा कुन हिसाबले विवेक र समझ हुन्थ्यो र! म आफ्नो कर्तव्यमा ढिलाइ गर्न चाहन्नथेँ, तर म पैसा पनि त्याग्न चाहन्नथेँ। म परमेश्‍वरले प्रकाश गर्नुभएजस्तै थिएँ: “दोधारेहरू एउटा हातले पैसा थुत्छन् र अर्को हातले सत्यता समात्छन्।” म धित मरुञ्जेल खान मात्र खोजिरहेको थिएँ, त्यसैले मैले कुनै सत्यता प्राप्त गर्न सकिनँ। अन्त्यमा, म परमेश्‍वरद्वारा हटाइने मात्र थिएँ। मैले सदोमबाट लूतकी पत्नी भागेको सम्झेँ। धन त्याग्न नसकेर पछाडि फर्केर हेरेको कारण उनी नुनको खम्बामा परिणत भइन्, र लाजको प्रतीक बनिन्। म कुन अर्थमा उनीभन्दा फरक थिएँ र? मैले प्रभु येशूले भन्नुभएको कुरा सम्झेँ: “आफ्‍नो हात हलोमा राख्‍ने, अनि पछि हेर्ने कुनै पनि मानिस परमेश्‍वरको राज्‍यको निम्ति योग्य हुँदैन” (लूका ९:६२)। परमेश्‍वरले मलाई अनगिन्ती सम्पत्ति दिनुभएको थियो र खान-लाउन दिनुभएकै थियो, तर पनि म धनको लोभ गर्थेँ र कर्तव्य निर्वाह गरिरहेको थिइनँ। म हात्ती खान खोज्ने सर्पजस्तै कहिल्यै सन्तुष्ट हुँदिनथेँ! म धनका लागि सङ्घर्ष गर्न र ज्यान दिन तयार थिएँ तर सत्यताका लागि केही पनि दिन तयार थिइनँ। म परमेश्‍वरको राज्यमा प्रवेश गर्न साँच्चिकै अयोग्य थिएँ! मैले परमेश्‍वरको वचनको अर्को खण्ड पढेँ: “दाजुभाइ हो, ब्यूँझ! दिदीबहिनी हो, ब्यूँझ! मेरो दिन आउन विलम्ब हुनेछैन; समय नै जीवन हो, अनि गुमेको समय फिर्ता लिनु भनेकै जीवन बचाउनु हो! समय त्यति टाढा छैन! यदि तिमीहरू कलेजको प्रवेश-परीक्षामा असफल भयौ भने, तिमीहरूले त्यसका लागि चाहे जति पटक पनि अध्ययन गरेर पुनः परीक्षा दिन सक्छौ। तर, मेरो दिनमा अलिकति पनि ढिलाइ सहनेछैन। याद राख! याद राख! यी मेरो अर्तीका दयालु वचनहरू हुन्। तिमीहरूको आँखाकै अगाडि संसारको अन्त्य प्रकट भएको छ, र महाविपत्तिहरू चाँडै आउनेछन्। कुन चाहिँ बढी महत्त्वपूर्ण हो: तिमीहरूको जीवन, कि तिमीहरूको निद्रा, तिमीहरूको खानपिन र वस्‍त्र? तिमीहरूले यी कुराहरूलाई तौलने समय आएको छ! अबदेखि शङ्का नगर! तिमीहरू यी कुरालाई गम्भीरतापूर्वक लिन एकदमै डराएका छौ, होइन र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३०)। परमेश्‍वरका प्रत्येक वचनले मेरो हृदयलाई तरङ्गित बनायो र मलाई जीवन वा धनबीच कुन बढी महत्त्वपूर्ण छ भनी स्पष्टसँग हेर्न सम्झायो। आखिरी दिनहरूमा, सत्यताहरू जारी गर्न र न्यायको काम गर्न परमेश्‍वर देहधारी बन्नुभएको छ। यो मेरो कर्तव्य निर्वाह गर्ने, सत्यता प्राप्त गर्ने, र परमेश्‍वरद्वारा सिद्ध पारिने राम्रो मौका थियो। यदि मैले यो मौका गुमाएँ भने, म सधैँ पछुताउनेछु। जब महाविपत्तिहरू आउँछन्, तब मेरा यी सबै सम्पत्ति के काम लाग्नेछन् र? के म मर्ने नै होइन र? त्यसपछि मैले फेरि एकपटक कम्पनी हस्तान्तरणको कुरा प्रार्थनामा परमेश्‍वरसामु राखेँ र कम्पनी हस्तान्तरण गर्ने निधो गरेँ।

मैले कम्पनी हस्तान्तरण गर्न लागेको कुरा थाहा पाउनेबित्तिकै मेरा ससुरा बुबा रिसले आगो हुनुभयो। उहाँले मलाई रिसाउँदै हेर्नुभयो र भन्नुभयो, “आफूले यति कडा मिहिनेतले बनाएको कम्पनी तिमी अरू कसैलाई यतिकै हस्तान्तरण तयार छौ? कम्पनीको खुद आम्दानी वर्षमा २० लाख युआनभन्दा बढी छ; म तिमीलाई यो अरूलाई त्यसै दिइहाल्न दिन्नँ!” उहाँले यसो भनेको सुन्दा म निकै हडबडाएँ। व्यापार मेरो अपेक्षाभन्दा राम्रो भएको थियो र खासगरी यो वर्ष राम्रो भएको थियो र अझै कति राम्रो हुने हो भनेर भन्न सकिँदैनथ्यो। यदि मैले यसरी नै व्यावसाय हस्तान्तरण गरिदिएँ, र हामीले हाम्रो सबै पैसा खाएर सकायौँ भने, हाम्रा कुनचाहिँ साथीभाइ र नातेदारले अझै पनि हामीलाई सम्मान गर्लान् र? मैले कम्पनीको केही शेयर आफूसँगै राखेर केही भाग हस्तान्तरण गर्ने विचार गरेँ, ताकि हामीले हरेक वर्ष केही लाभांश आम्दानी पाइरहौँ। मैले श्रीमतीलाई मेरो प्रस्ताव सुनाएँ, र उनले मलाई भनिन्, “म त भन्छु, तिमीले सबै कुरा छोडिदेऊ ताकि तिम्रो दिमाग शेयरमै नअल्झियोस्। त्यसपछि तिमीसँग सत्यता पछ्याउने ऊर्जा हुनेछ, र तिम्रो कर्तव्यमा पनि ढिलाइ हुनेछैन। महाविपत्तिहरू आउँदा, जतिसुकै पैसा भए पनि त्यसले हामीलाई बचाउन सक्दैन। तिमी यस कुरामा स्पष्ट हुनुपर्छ!” उनले अझै भनिन्, “अहिले हामीले गर्नुपर्ने सबैभन्दा महत्त्वपूर्ण कुरा भनेको सत्यता पछ्याउन अझ धेरै समय खर्चनु हो। सत्यता प्राप्त गर्नु र असल कार्यहरू तयार गर्नु भौतिक धनभन्दा बढी महत्त्वपूर्ण कुरा हुन्!” मेरा छोराछोरीले पनि यो विचारमा समर्थन जनाए र मैले सम्पूर्ण कम्पनी नै हस्तान्तरण गर्नुपर्ने बताए। मैले केही दिनसम्म यसबारे सोचिरहेँ। मैले यो कुरा प्रार्थनामा परमेश्‍वरसामु राखेँ, “परमेश्‍वर! सिद्धान्ततः मलाई थाहा छ कि कुनै व्यक्तिले धनी जीवन जिउँछ कि गरिब भन्‍ने कुरा तपाईँले नै नियन्त्रण र निर्धारण गर्नुहुन्छ, तर मलाई साँच्चिकै आफ्नो सम्पत्ति त्याग्न अत्यन्तै गाह्रो भइरहेको छ। कृपया मलाई सही निर्णय गर्ने विश्वास दिनुहोस्।”

एक दिन, मैले परमेश्‍वरको वचनको एउटा खण्ड पढेँ। परमेश्‍वर भन्‍नुहुन्छ: “प्रत्येक दिन, तिमीहरू मबाट कसरी केही कुरा लिने भनेर हिसाबकिताब गर्छौ। प्रत्येक दिन, तिमीहरू मबाट कति सम्पत्ति र कति भौतिक वस्तु प्राप्त गरेका छौ भन्ने कुराको लेखाजोखा गर्छौ। प्रत्येक दिन, तिमीहरू आफूमाथि अझ बढी आशिष्‌हरू आओस् भनेर पर्खन्छौ, जसले तिमीहरूलाई आनन्द उठाउन सकिने अझ बढी कुराहरूको र अझ उच्च कुराहरूको आनन्द उठाउने तुल्याउन सकोस्। तिमीहरूको प्रत्येक पलको सोचाइमा म हुन्न, न त त्यसमा मबाट आउने सत्यता नै हुन्छ, बरु त्यहाँ त तिमीहरूका श्रीमान् वा श्रीमती, छोरा, छोरीहरू, र तिमीहरूले खाने र लगाउने कुराहरू हुन्छन्। तिमीहरू कसरी अझ राम्रा, अझ उच्च आनन्द प्राप्त गर्न सकिन्छ भन्नेबारे सोच्छौ। तर तिमीहरूले पेट फुट्ने गरी खाए पनि, के तिमीहरू अझै पनि लास होइनौ? तिमीहरूले आफूलाई बाहिरी रूपमा यति सुन्दर वस्त्रले सिङ्गारपटार गर्दा पनि, के तिमीहरू अझै पनि जीवनविहीन जिउँदो लास होइनौ र? आफ्नो पेटका खातिर तिमीहरू कपाल फुलेसम्मै परिश्रम गर्छौ, तैपनि मेरो कामका लागि तिमीहरूमध्ये कसैले पनि एक त्यान्द्रो कपालसम्म त्याग्दैनौ। तिमीहरू आफ्नै देहका खातिर, र आफ्ना छोराछोरीहरूका खातिर परिश्रम गर्दै र दिमाग खियाउँदै, निरन्तर दौडधुप गरिरहेका हुन्छौ, तैपनि तिमीहरूमध्ये एक जनाले पनि मेरा अभिप्रायका लागि कुनै व्यग्रता वा चिन्ता देखाउँदैनौ। तिमीहरूले मबाट अझै पनि प्राप्त गर्ने आशा राखेको कुरा के हो?” (वचन, खण्ड १। परमेश्‍वरको देखापराइ र काम। धेरैलाई बोलाइन्छ, तर थोरैलाई चुनिन्छ)। परमेश्‍वरका वचनहरूले मेरो अवस्था ठ्याक्कै प्रकट गरे। धन र कर्तव्यमध्ये एउटा छनौट गर्ने कुरामा, म सधैँ हिचकिचाउँथेँ। परमेश्‍वरप्रति आफूलाई समर्पित गर्न तयार हुनुभन्दा पहिले म सधैँ आफ्नो खान-लाउनको आवश्यकता पूरा गर्न र भौतिक चिन्तामुक्त जीवन सुनिश्चित गर्न चाहन्थेँ। मैले म आफ्नो विश्वासमा ज्यादै अलमल्ल रहेछु र मैले सच्चा रूपमा परमेश्‍वरप्रति आफूलाई समर्पित गरेको रहेनछु भन्‍ने देखेँ। परमेश्‍वर मानवजातिलाई मुक्ति दिन आफ्नो सम्पूर्ण हृदयले काम गर्नुहुन्छ, यहाँसम्म कि हाम्रा लागि आफ्नो ज्यानसमेत दिनुहुन्छ। तर मैले परमेश्‍वरप्रति आफ्नो पूर्ण हृदय कहिल्यै अर्पित गरिनँ। मैले कहिल्यै उहाँको अभिप्राय बुझिनँ र त्यसप्रति ध्यान दिइनँ। मेरो लागि धन कुनै पनि कुराभन्दा महत्त्वपूर्ण थियो। मैले आफू साँच्चै स्वार्थी भएको देखेँ! मैले प्रभु येशूले भन्नुभएको कुरा सम्झेँ: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। मैले जतिसुकै पैसा कमाए पनि, भौतिक सम्पत्तिको आनन्द लिए पनि, वा प्रशंसा प्राप्त गरे पनि, यदि मैले सत्यता प्राप्त गरिनँ वा मेरो भ्रष्ट स्वभावलाई परिवर्तन गरिनँ भने, कुनै पनि कुराको के अर्थ हुन्थ्यो र? के म अन्त्यमा नष्ट नै हुनेथिइनँ र? जतिसुकै पैसा भए पनि त्यसले मेरो जीवन बचाउन सक्दैनथियो वा मलाई मुक्ति पाउने मौका दिन सक्दैनथियो। मैले संसारभरिका राष्ट्रहरूमा सम्पत्ति भएका एक जना विश्वप्रसिद्ध उद्यमीलाई सम्झेँ, जसका कम्पनीहरूले उनलाई सेकेन्ड-सेकेन्डमा अझ धनी बनाउँथे। उनी असाध्यै धनी थिए, संसारभरि यात्रा गर्थे, र भौतिक सुखसयलको जीवन जिउँथे, तर उनले जतिसुकै धन वा सम्पत्ति प्राप्त गरे पनि, उनी रित्तो महसुस गर्थे। उनले जीवनमा कुनै मूल्य वा अर्थ भेटाउन सकेनन्, त्यसैले उनले समुद्रमा हाम फालेर आत्महत्या गरे। व्यक्ति जति धेरै पैसा, ख्याति र प्राप्तिको पछि लाग्छ, उसले त्यति नै धेरै आत्मिक रूपमा विक्षिप्त र रित्तो महसुस गर्छ, र अन्त्यमा, यसले व्यक्तिलाई नष्ट गर्छ! मैले पैसा, ख्याति र प्राप्तिका लागि आफूले निरन्तर मेसिनझैँ काम गरेको, र फलस्वरूप आफू अति बिरामी भएको कुरा सम्झेँ। म राम्ररी खान वा सुत्न सक्दिनथेँ, र म निरन्तर पीडामा जिएको थिएँ। परमेश्‍वर आखिरी दिनहरूमा मानिसलाई मुक्ति दिने काम गर्न आउनुभएको छ, तर म गरिबीमा फस्ने र हेपाइमा पर्ने चिन्ता लिइरहेको थिएँ। म आफ्नो पैसा छोड्नै सकिरहेको थिइनँ। मैले जति धेरै पैसा कमाए पनि, यदि मैले सत्यता र आफूले मुक्ति पाउने मौका गुमाएँ भने, जतिसुकै पैसा भए पनि त्यसको के अर्थ हुन्छ र? आखिरी दिनहरूमा, सत्यता व्यक्त गर्न र न्यायको काम गर्न परमेश्‍वरले देहधारण गर्नुभएको छ। परमेश्‍वर धेरै मानिसहरू अघि सरेर उहाँको सुसमाचार फैलाउँनेछन् ताकि उहाँको देखापराइको अभिलाषा राख्नेहरूले उहाँको आवाज सुन्नेछन् र सृष्टिकर्ताका रूपमा उहाँसामु फर्कनेछन् भन्‍ने आशा गर्नुहुन्छ। अझ बढी, परमेश्‍वर हाम्रा कर्तव्यहरू निर्वाह गर्दा उहाँका वचनहरू र कामको अनुभवमार्फत हामी शुद्ध हुनेछौँ र बदलिनेछौँ अनि अन्त्यमा हामीले उहाँद्वारा मुक्ति पाउनेछौँ भन्ने आशा गर्नुहुन्छ। तर मैले परमेश्‍वरको जरुरी अभिप्राय बुझिनँ र म आफ्नो पैसामै अल्झिएर बसेँ। म अति मूर्ख र अन्धो थिएँ! मैले त सबथोक त्यागेर परमेश्‍वरप्रति आफूलाई समर्पित गर्नुपर्थ्यो र सत्यता पछ्याउनुपर्थ्यो। साँच्चिकै महत्त्वपूर्ण कुरा त यो हो। पछि, मैले मेरा ससुरा बुबाको घोर विरोधलाई बेवास्ता गरेर आफ्नो कम्पनी हस्तान्तरण गरेँ।

त्यस बेलादेखि, मैले कम्पनीको व्यवस्थापनको बारेमा रत्तिभर चिन्ता गरिनँ। त्यतिका वर्षको बोझ र दबाब अचानक हट्यो, मेरो जीवन केही हदसम्म नियमित भयो, र म जुन विभिन्न रोगहरूबाट ग्रस्त थिएँ ती बिस्तारै, तर आश्चर्यजनक रूपमा, निको भए। यो साँच्चै परमेश्‍वरको अनुग्रह थियो! म सुसमाचारसम्बन्धी कामदारहरूको पङ्क्तिमा सामेल भएँ र परमेश्‍वरको राज्यको सुसमाचार प्रसार गर्ने र गवाही दिने काममा मैले अरूसँग सामञ्जस्यपूर्ण रूपमा काम गरेँ। यसरी जिउँदा मलाई धेरै सन्तुष्टि मिल्यो। पछिका अनुभवहरूमा, परमेश्‍वरका वचनहरूको न्याय र खुलासामार्फत, मैले विश्वासमा धन त्याग्न नसक्नुको मूल कारण मैले प्रस्ट देखेँ। सर्वशक्तिमान्‌ परमेश्‍वर भन्‍नुहुन्छ: “‘दुनियाँ पैसाको इसारामा चल्छ’ भन्‍ने भनाइ शैतानको एउटा दर्शन हो। यो मानिसहरूमाझ, हरेक समाजमा धेरै प्रचलित छ; यो एउटा प्रचलन हो भनेर भन्न सकिन्छ। किनभने यो हरेक व्यक्तिको हृदयमा हालिएको छ, जसले सुरुमा यो भनाइ स्वीकार गरेनन्, तर पछि वास्तविक जीवनको सम्पर्कमा आएपछि, तिनीहरूले यसलाई मौन स्वीकृति दिए, र यी शब्दहरू वास्तवमा साँचो हुन् भनी महसुस गर्न थाले। के यो शैतानले मानिसलाई भ्रष्ट तुल्याउने प्रक्रिया होइन र? … शैतानले मानिसहरूलाई लोभ्याउन पैसा प्रयोग गर्छ, र ती सबैलाई पैसा र भौतिक कुराहरूको आराधना गर्न भ्रष्ट तुल्याउँछ। अनि मानिसहरूमा पैसाको यो आराधना कसरी प्रकट हुन्छ? के तिमीहरूलाई यो संसारमा पैसाविना बाँच्न सकिँदैन, र पैसाविना एक दिन पनि बिताउन सकिँदैन भन्‍ने लाग्दैन र? मानिसहरूसँग कति पैसा छ भन्‍ने कुराले तिनीहरूको हैसियत कति उच्च छ, र तिनीहरू कति प्रतिष्ठित छन् भन्‍ने कुरा निर्धारण गर्छ। गरिबहरूले आफू शिर ठाडो पारेर गर्वका साथ उभिन सक्छु भन्‍ने महसुस गर्दैनन्, जबकि धनीहरूको उच्च हैसियत हुन्छ, तिनीहरू शिर ठाडो पारेर गर्वका साथ उभिन्छन्, र ठूलो स्वरले बोल्न र अहङ्कारी र बेलगाम तरिकाले जिउन सक्छन्। यो भनाइ र प्रचलनले मानिसहरूलाई के दिन्छ? धेरै मानिस पैसा कमाउनका लागि कुनै पनि त्याग गर्न इच्छुक हुन्छन् भन्ने कुरा साँचो होइन र? के धेरै मानिसले धेरै पैसाको खोजीमा आफ्नो इज्जत र निष्ठा गुमाउँदैनन् र? के धेरै मानिसहरूले पैसाका खातिर आफ्नो कर्तव्य पूरा गर्ने र परमेश्‍वरलाई पछ्याउने अवसर गुमाउँदैनन् र? के सत्यता प्राप्त गर्ने र मुक्ति पाउने मौका गुमाउनु भनेको मानिसहरूका लागि सबैभन्दा ठूलो हानि होइन र? केवल यो विधि र यो भनाइ प्रयोग गरेर, शैतानले मानिसलाई यस्तो हदसम्म भ्रष्ट तुल्याउँछ। के शैतानको अभिप्राय दुष्ट छैन र? के यो दुर्भावपूर्ण चाल होइन र? … त्यसो भए, शैतानले तँलाई भ्रममा पार्दा र भ्रष्ट तुल्याउँदा, के तैँले त्यो कुरा महसुस गर्न सक्छस्? के तैँले यसलाई अनुभव गर्न सक्छस् त? तैँले सक्दैनस्। यदि तैँले शैतानलाई आफ्नै अगाडि उभिएको देख्‍न सक्दैनस्, वा अँध्यारोमा काम गर्ने शैतान नै हो भन्‍ने महसुस गर्दैनस् भने, के तँ शैतानको दुष्टतालाई देख्‍न सक्षम हुन्छस् त? के तैँले मानवजातिलाई शैतानले कसरी भ्रष्ट तुल्याउँछ भनेर जान्‍न सक्छस् त? शैतानले मानिसलाई हरेक समय र हरेक स्थानमा भ्रष्ट तुल्याउँछ। शैतानले मानिसको लागि यो भ्रष्टताको विरुद्ध प्रतिरक्षा गर्ने कार्य असम्‍भव तुल्याउँछ र मानिसलाई यसको विरुद्ध विवश तुल्याउँछ। तँ अनजान भएको अवस्थामा र आफूलाई के भइरहेको छ सो तँलाई थाहा नभएको अवस्थामा शैतानले तँलाई त्यसका विचारहरू, त्यसका दृष्टिकोणहरू र त्यसबाट आउने दुष्ट कुराहरू स्वीकार गर्ने तुल्याउँछ। मानिसहरूले यी कुराहरूलाई स्विकार्छन् र यीप्रति कुनै आपत्ति जनाउँदैनन्। तिनीहरूले यी कुराहरूलाई सम्पत्ति जस्तै मनमा सजाएर आफूसँगै राखिरहन्छन् र तिनीहरूले यी कुराहरूलाई आफूमाथि चालबाजी र खेलबाड गर्न दिन्छन्; यसरी मानिसहरू शैतानको शक्तिअन्तर्गत जिउँछन्, र तिनीहरूले अचेतन रूपमै शैतानको आज्ञापलन गर्छन्, र यसरी मानिसलाई भ्रष्ट तुल्याउने शैतानको कार्य झन्‍झन् गहिरो बन्दै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वरको वचनले आजको समाजको वास्तविकता, र मेरो आफ्नै साँचो स्थिति खुलासा गर्‍यो। बाल्यकालदेखि नै, “दुनियाँ पैसाको इसारामा चल्छ,” “पैसा हुने मान्छे नहुनेभन्दा ठूलो हुन्छ,” र “पैसा सबथोक होइन, तर योविना काम चल्दैन” जस्ता शैतानी विषहरूले मलाई मिहिन रूपमा प्रभाव पारेका थिए र मलाई अरू कुनै कुराभन्दा पैसालाई बढी महत्त्व दिने बनाएका थिए। ती कुराले मलाई पैसा हुनु नै सबथोक हो, पैसा भयो भने भौतिक रूपमा सजिलोसँग जिउन र शिर ठाडो पारेर हिँड्न सकिन्छ, जहाँ गए पनि मानिसहरूले समर्थन, सम्मान र प्रशंसा गर्छन्, र यसरी जिउनु नै इज्जतदार र सार्थक तरिका हो भनी सोच्ने बनाएका थिए। म पैसा नभए मानिसहरूले अपमान गर्छन् र हेप्छन् भन्ने सोच्थेँ, त्यसैले मैले पैसालाई आफ्नो एउटै लक्ष्यको रूपमा पछ्याएँ। सुरुमा, मैले पैसा कमाउने र ग्राहकहरू जित्ने उपाय खोज्न धेरै दिमाग खियाएँ, चापलुसी र मीठा तर असत्य कुराहरू प्रयोग गरेँ, अत्तालिँदै यताउता दौडधुप गरेँ। थकित, लखतरान वा बिरामी हुँदा पनि मलाई एक दिन आराम गर्न गाह्रो लाग्थ्यो, जसको परिणामस्वरूप, मेरो शरीर जीर्ण भइसकेको थियो। मेरो पेटमा र ढाडको तल्लो र माथिल्लो भागभरि अनेक किसिमका समस्याहरू थिए जसले मेरो जीवन यति कष्टकर बनाएको थियो कि म राम्ररी खान वा सुत्न सक्दिनथेँ। तर यस्तो अवस्थामा पनि मैले पैसा कमाउन कडा मिहिनेत गरेको थिएँ। म शैतानका अस्तित्वका नियमहरू अनुसार जिएको थिएँ र पूर्ण रूपमा स्वार्थी र लोभी भएको थिएँ। म पूर्ण रूपमा पैसाको दास बनेको थिएँ। शैतानले मलाई पूर्ण रूपमा भ्रष्ट पार्न पैसा, ख्याति र प्राप्ति प्रयोग गरेको थियो! मैले आफ्नो कर्तव्य निर्वाह गर्न आफ्नो कम्पनी र पैसा त्याग्न सक्नु सबै परमेश्‍वरको वचनको अन्तर्दृष्टि र मार्गदर्शनको परिणाम थियो। मलाई मुक्ति दिनुभएकोमा म परमेश्‍वरप्रति साँच्चै कृतज्ञ छु। मैले यो दुर्लभ अवसरको कदर गर्नैपर्छ र परमेश्‍वरको प्रेमको प्रतिदान गर्न आफ्नो कर्तव्य राम्ररी निर्वाह गर्नैपर्छ।

यसपछि, मैले मलाई साँच्चै प्रेरित गर्ने परमेश्‍वरको वचनका दुइटा खण्ड पढेँ। परमेश्‍वर भन्‍नुहुन्छ: “सामान्य मानिस, र परमेश्‍वरलाई प्रेम गर्न खोज्ने मानिसहरूका रूपमा, राज्यमा प्रवेश गर्नु र परमेश्‍वरका मानिसहरू बन्‍नु तिमीहरूको साँचो भविष्य, र सबैभन्दा मूल्यवान् र महत्त्वपूर्ण जीवन हो; तिमीहरूजत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहका लागि जिउँछन्, र तिनीहरू शैतानका लागि जिउँछन्, तर आज तिमीहरू परमेश्‍वरका लागि जिउँछौ, र परमेश्‍वरको इच्छा पछ्याउनका लागि जिउँछौ। यही कारणले गर्दा नै म भन्छु कि तिमीहरूको जीवन सबैभन्दा अर्थपूर्ण छ” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पदचापहरू पछ्याऊ)। “अहिले, तिमीहरू जिउने प्रत्येक दिन अत्यन्तै महत्त्वपूर्ण छ, र तिमीहरूको गन्तव्य र तिमीहरूको भाग्यका लागि यसको ठूलो महत्त्व छ, त्यसैले तिमीहरूले आफूसँग आज भएका सबै कुराको कदर गर्नैपर्छ र बित्ने प्रत्येक मिनेटलाई महत्त्व दिनैपर्छ। तिमीहरूले सबैभन्दा ठूला प्राप्तिहरू हासिल गर्न सक्षम हुनका लागि हरेक क्षणको फाइदा लिनैपर्छ ताकि तिमीहरूले यो जीवन व्यर्थमा जिएको नहोस्” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। परमेश्‍वरको वचनले मलाई अझै स्पष्ट पारिदियो कि मैले व्यावसाय छोड्ने, परमेश्‍वरलाई पछ्याउने, र आफ्नो कर्तव्य निर्वाह गर्ने निर्णय गर्नु नै जीवनको साँचो सही मार्ग हो, र यो जीवन जिउने सबैभन्दा सार्थक र अर्थपूर्ण तरिका हो। आज मलाई अन्ततः के प्रस्ट भयो भने, परमेश्‍वरमा विश्वास गरेर आफ्नो कर्तव्य निर्वाह गर्नु पूर्ण रूपमा स्वभाविक र न्यायोचित हो, र यो व्यक्तिको जीवनको मिसन र जिम्मेवारी हो। जीवन जिउने सबैभन्दा सार्थक र अर्थपूर्ण तरिका भनेको परमेश्‍वरको इच्छा पछ्याउनु हो, र उहाँले अरू कुनै कुराभन्दा यिनै कुरालाई आशिष्‌ दिनुहुनेछ र सम्झनुहुनेछ। अब सत्यता पछ्याउने र मेरो कर्तव्य निर्वाह गर्ने समय धेरै छैन। मैले हरेक दिनको कदर गर्न, परमेश्‍वरको वचन अझ बढी पढ्न, सुसमाचार अझ बढी प्रचार गर्न, र बाँकी समयमा कडा मेहनत गरेर राम्रोसँग आफ्नो कर्तव्य निर्वाह गरी परमेश्‍वरको प्रेमको प्रतिदान गर्न र उहाँको हृदयलाई सान्त्वना दिन जरुरी छ।


६८. म अब आफ्नो भाग्यबारे गुनासो गर्नेछैनँ

सियाओयुन, चीन

मेरो जन्म एउटा साधारण परिवारमा भएको थियो, र मेरो जीवनको सुरुवात सम्पन्न परिवारमा जन्मेका बच्चाहरूको जस्तो नभई तिनीहरूको भन्दा निम्न स्तरको थियो। झन् दुर्भाग्यको कुरा त के थियो भने म प्राथमिक विद्यालयमा पढ्दै गर्दा मेरा आमाबुबाको पारपाचुके भयो, मेरो बुबाले मलाई स्कुलनजिकैको एउटा बोर्डिङ् परिवारमा राख्नुभयो, र पछि म मेरी फुपु र हजुरआमासँग बस्न थालेँ। मेरो उमेरका बच्चाहरूले मेरो पारिवारिक पृष्ठभूमिका बारेमा थाहा पाएपछि, तिनीहरू मबाट टाढा हुन थाले, र मलाई सधैँ अरूको सामु हीनताबोध हुन्थ्यो। राति म प्रायः रुन्थेँ र ममाथि अन्याय भएको महसुस गर्थेँ, अनि सोच्थेँ, “मलाई किन यस्तो खराब भाग्य दिइएको हो?” म आफैँभित्र खुम्चिएँ र विरलै मात्र कसैसँग कुराकानी गर्थेँ। म टिभीमा शक्तिशाली महिला प्रमुख कार्यकारी अधिकृतहरूलाई फूल र भव्यताले घेरिएको देख्थेँ, र म तिनीहरूको डाह गर्थेँ, तिनीहरूले वास्तवमै राम्रो भाग्य पाएका छन् भनी सोच्थेँ। म कसरी आफू अर्काको छत्रछायामा बाँचिरहेकी छु र हेलाँमा परेकी छु भन्‍ने कुरा सोच्थेँ, त्यसैले म मनमनै सङ्कल्प गर्थेँ, “ठूली भएपछि, म टिभीका ती महिलाहरूजस्तै केही बनेर देखाउनेछु, र मलाई हेप्नेहरूलाई मलाई नयाँ दृष्टिले हेर्ने बनाउनेछु।”

तथापि, मेरा आमाबुबाको पारपाचुकेले मेरो बाल्यकालमा एउटा कालो छाया छोड्यो, र म प्रायः पीडा र उदासी महसुस गर्थेँ, अनि म अन्तर्मुखी र एकान्तप्रेमी बन्न पुगेँ। पछि, हजुरआमाको पछि लागेर मैले प्रभु येशूमा विश्वास गरेँ, र १६ वर्षको उमेरमा, मैले सर्वशक्तिमान्‌ परमेश्‍वरका आखिरी दिनहरूको काम स्वीकार गरेँ। मैले के थाहा पाएँ भने मानव पीडाको स्रोत शैतानको भ्रष्टता हो, र यस चरणमा परमेश्‍वरको काम मानिसहरूलाई पापबाट मुक्ति दिनु र सुन्दर गन्तव्यमा पुर्‍याउनु हो। मैले आखिरी दिनहरूमा परमेश्‍वरको मुक्तिको अवसर कति दुर्लभ छ, र परमेश्‍वरको काम कसरी समाप्त हुन लागेको छ भन्ने सोचेँ, त्यसैले मैले आफ्नो पढाइ छोडेँ र मण्डलीमा आफ्ना कर्तव्यहरू निर्वाह गर्न तालिम लिन थालेँ। मण्डलीमा मैले के देखेँ भने ब्रदर-सिस्टरहरूलाई कुनै समस्या पर्दा, तिनीहरू अगुवाहरूलाई सोध्थे, र त्यसपछि अगुवाहरू समाधानका लागि सङ्गति गर्थे। ब्रदर-सिस्टरहरू सबैले तिनीहरूलाई उच्च सम्मान गरेको जस्तो देखिन्थ्यो, र मलाई तिनीहरूको डाह लाग्थ्यो, म सोच्थेँ, “मैले राम्ररी पछ्याउनुपर्छ, ताकि भविष्यमा म पनि एउटा अगुवा वा कामदार बन्न सकुँ, त्यसपछि म एउटी साधारण अनुयायी मात्र हुनेछैनँ, बरू एक प्रमुख व्यक्तित्व बन्नेछु।” त्यसपछि, मण्डलीले मलाई जस्तोसुकै कर्तव्य सुम्पे पनि, म तिनलाई राम्ररी निर्वाह गर्न सक्दो प्रयास गर्थेँ, अनि जवान र राम्रो क्षमता भएकोमा ब्रदर-सिस्टरहरू मेरो प्रशंसा गर्थे, र तिनीहरू मलाई राम्ररी पछ्याउन प्रोत्साहित गर्थे। म निकै दङ्ग पर्थेँ, सोच्थेँ, “म त संवर्धनका लागि सम्भावना भएकी उम्मेदवार रहेछु क्यारे! मैले राम्ररी पछ्याउने कार्य जारी राख्नुपर्छ!” त्यसैले म सक्रियतापूर्वक आफ्ना कर्तव्यहरू निर्वाह गर्थेँ। नयाँ विश्वासीहरूलाई मलजल गर्न टाढा-टाढाको यात्रा गर्नुपर्दा पनि मलाई थकान महसुस हुँदैनथ्यो, र घाम होस् या पानी, मैले आफ्ना कर्तव्यहरूमा अलिकति पनि ढिलाइ गरिनँ। म केवल के आशा गर्थेँ भने मेरा प्रयास र त्यागहरू ब्रदर-सिस्टरहरूको नजरमा परून्, र एक दिन म अगुवा वा कामदारको रूपमा छानिन सकुँ। तर मण्डलीमा जति पटक चुनाव भए पनि म छानिइनँ, र तीन वर्षपछि पनि म लेखन-पठनकै कर्तव्य निर्वाह गर्दैथिएँ। मैले बुझ्न सकिनँ, र म छक्क परेँ, “के म लेखन-पठनको कर्तव्य निर्वाह गर्न मात्र बनेकी हुँ त? के मण्डलीमा मेरो स्थान साँच्चै यही हो त?”

फेब्रुअरी २०१९ मा, म मण्डलीको लेखन-पठनको कामको लागि जिम्मेवार भएँ, र म निकै खुसी भएँ, यसलाई एउटा महत्त्वपूर्ण मोड हो भनी सोचेँ। मैले मनमनै विचार गरेँ, “सायद परमेश्‍वरले मलाई अग्रिम तालिम दिँदै हुनुहुन्छ। परमेश्‍वरको घरमा मेरो भविष्य अझै छ जस्तो छ। अगुवा बन्न, समस्याहरू समाधानका लागि सत्यता सङ्गति गर्न सक्षम हुनुपर्छ, त्यसैले मैले पनि ब्रदर-सिस्टरहरूका समस्या समाधान गर्न परमेश्‍वरका वचनहरूमा सङ्गति गर्ने अभ्यास गर्नुपर्छ। भर्खरै म लेखन-पठनको कामको लागि जिम्मेवार भएकी छु, र केही समयको तालिमपछि, सायद म अगुवा बन्न सक्छु होला।” एक पटक भेलाको दौरान, मैले एउटा नयाँ विश्वासीलाई अगुवाको रूपमा छानिएको छ भन्‍ने सुनेँ, र मलाई नराम्रो लाग्यो, अनि सोचेँ, “एक वर्षभन्दा अलि बढी समयदेखि मात्र विश्‍वास गरेको यो नयाँ विश्वासीले यस्तो महत्त्वपूर्ण जिम्मेवारी लिइरहेको छ। मैले परमेश्‍वरमा विश्‍वास गरेको धेरै वर्ष भइसक्यो, तैपनि यस्तो राम्रो मौका मलाई किन आएन? म किन एउटै ठाउँमा अड्किरहेकी छु? लेखन-पठनका कर्तव्यहरू महत्त्वपूर्ण त हुन्, तर ती अगुवा वा कामदारको जस्तो अरूले देख्ने खालका हुँदैनन्। यी दुईबीच ठूलो भिन्नता छ।” आफ्नो साइकल डोहोर्‍याउँदै गर्दा म नरोई बस्न सकिनँ। त्यसपछि, मैले आफ्ना कर्तव्यहरू निर्वाह गर्ने जाँगर नै गुमाएँ। सन् २०२२ मा, लेखन-पठन गर्ने कर्मचारीहरूमा हेरफेर गरियो, तर मैले लेखन-पठनको कर्तव्यलाई नै निरन्तरता दिएँ। म साँच्चै निराश भएँ र सोचेँ, “यति धेरै वर्ष परमेश्‍वरमा विश्वास गरेर पनि म अझैपनि लेखन-पठनकै कर्तव्य किन निर्वाह गरिरहेकी छु? के म लेखन-पठनको कर्तव्यको लागि मात्र उपयुक्त छु? के अगुवा बन्ने मेरो भाग्यमा छैन होला त? के हामीले जे-जस्तो कर्तव्य लिए पनि र यसलाई जहिलेसुकै निर्वाह गरे पनि, त्यो सबै परमेश्‍वरको पूर्वनिर्धारण र सार्वभौमिकता अनुसार नै हुन्छ भनेर परमेश्‍वरका वचनहरूले भन्दैनन् र? सायद मेरो नियति नै लेखन-पठनको कर्तव्य निर्वाह गर्नु हो।” मैले मभन्दा केही वर्ष जेठो एक जना ब्रदरलाई सम्झेँ। परमेश्‍वरमा विश्वास गर्न थालेको केही समयपछि नै उनी मण्डली अगुवा बने, र पछि, उनी एक प्रचारक बने। मलाई उनी अगुवा बन्नकै लागि जन्मेका थिए, तर मैले जति नै कडा प्रयास गरे पनि, अगुवा वा कामदार बन्ने मौका कहिल्यै पाउनेछैनँ, मेरो वृद्धिको कुनै सम्भावना छैन, र मेरो जीवन यस्तै हुनेछ भन्‍ने लाग्यो। यसपछि, सुपरभाइजरले मलाई कुनै काम अह्राएमा म त्यो गर्थेँ, तर मैले अझ राम्रो गर्नका लागि सक्रिय रूपमा प्रयास गर्न छोडेँ, र कहिलेकाहीँ आफ्ना कर्तव्यहरूमा समस्याहरू देख्दा पनि मलाई तिनको समाधान गर्ने कुनै प्रेरणा मिल्दैनथ्यो। मेरो कामका नतिजा झन्-झन् खस्कँदै गइरहेका थिए, र आफ्ना कर्तव्यहरूमा प्रगति नगरेकी र निष्क्रिय मनोवृत्ति राखेकीले सुपरभाइजरले मलाई काटछाँट गरिन्। मलाई आफूभित्र म आफ्ना कर्तव्यहरूमा निष्क्रिय भइरहेकी छु भन्‍ने थाहा थियो, तर मलाई आफ्ना समस्याहरूबारे धेरै बुझाइ थिएन।

पछि, मैले दिक्दारीको समस्यालाई खुलासा गर्ने परमेश्‍वरका वचनहरू पढेँ, र त्यसपछि मात्र म आफ्नो स्थिति बुझ्न थालेँ। सर्वशक्तिमान्‌ परमेश्‍वर भन्‍नुहुन्छ: “तैँले कुनै व्यक्तिलाई देख्छस्, र त्यो व्यक्ति कुनै काम गर्दा सधैँ निराशा र निष्क्रियतामा हुन्छ, उसले कुनै ऊर्जा बटुल्‍न सक्दैन, उसको संवेग र मनोवृत्ति सकारात्मक र आशावादी हुँदैन, र उसले सधैँ नकारात्मक, दोष दिने र हतासा पोख्‍ने मनोवृत्ति मात्र व्यक्त गरिरहन्छ। तैँले उसलाई सल्‍लाह दिन्छस् तर उसले कहिल्यै सुन्दैन, अनि तैँले उसलाई देखाएको बाटो सही हो र तेरो तर्क राम्रो हो भनेर उसले स्वीकार पनि गर्छ, तर काम गर्दा उसले कुनै ऊर्जा बटुल्‍न सक्दैन, र ऊ अझै पनि नकारात्मक र निष्क्रिय नै रहिरहन्छ। अनि गम्‍भीर परिस्थितिहरूमा, उसको शरीरको चाल, जिउडाल, हिँडाइ, बोलीको भाव, र बोल्ने शब्‍दहरूबाट, तैँले यस व्यक्तिको संवेग निकै निराशामा डुबेको छ, उसले गर्ने हरेक कुरामा उसको कुनै जोसजाँगर छैन र ऊ निचोरिएको फलजस्तै भएको छ, र ऊसँग जसले समय बिताउँछ त्यो व्यक्ति उसको नराम्रो प्रभावमा पर्नेछ भन्‍ने कुरा देख्‍न सक्छस्। यो सबको अर्थ के हो? निराशामा परेका मानिसहरूले देखाउने विभिन्‍न व्यवहार, अनुहारको अभिव्यक्ति, बोल्‍ने शैली, र विचार र दृष्टिकोणहरूसमेत नकारात्मक गुणका हुन्छन्। अनि, यी नकारात्मक अवस्थाहरूको कारण के हो त? यसको जड कहाँ छ? पक्‍कै पनि, दिक्दारीजस्तो नकारात्मक संवेग पैदा हुनुको मूल कारण हरेक व्यक्तिको लागि फरक-फरक हुन्छ। एक प्रकारको व्यक्तिको दिक्दारी उसले आफ्‍नै खराब भाग्यप्रति गर्ने निरन्तर विश्‍वासबाट पैदा हुन सक्छ। के यो एउटा कारण होइन र? (हो।) … तिनीहरू परमेश्‍वरमा विश्‍वास गरेपछि परमेश्‍वरको घरमा आफ्‍नो कर्तव्य उचित रूपमा निर्वाह गर्न—कठिनाइ सहन र कडा परिश्रम गर्न, कुनै पनि मामिलामा अरूले भन्दा धेरै सहन, र धेरैजसो मानिसहरूको अनुमोदन र सम्‍मान पाउने प्रयास गर्न सङ्कल्प गर्छन्। तिनीहरू आफू अगुवा, सुपरिवेक्षक, वा टोली प्रमुख हुन चुनिनसमेत सक्छ भन्ने सोच्छन्, अनि त्यसपछि त के तिनीहरूले आफ्‍ना पितापुर्खालाई र आफ्‍नो परिवारलाई सम्‍मान दिइरहेका हुनेछैनन् र? के तिनीहरूले आफ्‍नो नियति परिवर्तन गरेका हुँदैनन् र? तैपनि, वास्तविकता तिनीहरूको कामनाअनुसारको हुँदैन र तिनीहरू उदास बन्छन्, र सोच्छन्, ‘मैले परमेश्‍वरमा विश्‍वास गरेको वर्षौँ भयो र म मेरा दाजुभाइ-दिदीबहिनीहरूसँग राम्ररी घुलमिल हुन सक्छु, तर किन अगुवा, सुपरिवेक्षक, वा टोली प्रमुख छनौट गर्ने बेलामा, मेरो पालो कहिल्यै आउँदैन? के म साह्रै सरल देखिएकोले हो कि, कि मैले राम्ररी काम नगरेकोले मलाई कसैले ध्यान नदिएको हो? निर्वाचन हुँदैपिच्छे, मलाई थोरै आशा लाग्छ, र म टोली प्रमुखका रूपमा छनौट हुन पाए खुसी नै हुन्थेँ। म परमेश्‍वरको ऋण तिर्न अत्यन्तै उत्साहित छु, तर पनि निर्वाचन हुँदैपिच्छे नै म निराश मात्र हुन्छु र यो सबबाट मलाई छुटाइन्छ। के भएर यस्तो भएको हो? के म मेरो जीवनभरि एउटा साधारण व्यक्ति, सामान्य व्यक्ति, र अनुल्‍लेखनीय व्यक्ति मात्रै बन्‍न सक्छु? मेरो बाल्यकाल, जवानी, र अधबैँसे उमेरलाई फर्केर हेर्दा, मैले हिँडेको यो बाटो सधैँ नै सामान्य रहेको थियो र मैले कुनै पनि स्मरणीय काम गरेको छैनँ। मसँग कुनै महत्त्वाकाङ्क्षा नभएकाले वा मेरो क्षमता कमजोर भएकाले यो भएको होइन, र मैले पर्याप्त प्रयास नगर्ने वा धेरै कठिनाइ भोग्‍न नसकेकाले यो भएको होइन। मेरा पनि सङ्कल्प र उद्देश्यहरू छन्, र यो भन्‍न सकिन्छ कि मसँग पनि महत्त्वाकाङ्क्षा छँदै छ। त्यसोभए किन म भीडभन्दा माथि कहिल्यै उठ्न सक्दिनँ? अन्तिम विश्‍लेषण गरेर हेर्दा के देखिन्छ भने, मेरो भाग्य नै खराब छ र म कष्ट भोग्‍न जन्‍मेको हुँ, र परमेश्‍वरले मेरो लागि यसरी नै बन्दोबस्त मिलाउनुभएको छ।’ तिनीहरू यसबारे जति सोचिरहन्छन्, तिनीहरूलाई आफ्नो भाग्य त्यति नै खराब छ भन्ने लाग्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरू पढेपछि मैले अन्तत: आफ्ना कर्तव्यहरूमा बढ्दै गएको मेरो निष्क्रियता र नकारात्मकता त भ्रामक दृष्टिकोणहरूका कारणले पो रहेछ भन्ने बुझेँ। मैले अगुवा वा कामदार बन्न र अरूभन्दा अलग देखिन नसक्नुको अर्थ मेरो भाग्य खराब छ, र अगुवा वा कामदार बने मात्र मेरो भविष्य हुन्छ र मेरो भाग्य राम्रो छ भन्ने देखिन्छ भनी सोचेँ। अगुवा वा कामदारको रूपमा छानिनको लागि, मैले आफूलाई परमेश्‍वरका वचनहरूले सुसज्जित पार्न कडा मिहिनेत गरेँ, र ब्रदर-सिस्टरहरूका स्थितिमा समस्याहरू देख्दा, म सङ्गति र मद्दत गर्न परमेश्‍वरका वचनहरू सक्रियतापूर्वक खोज्थेँ। आफ्नो सङ्गतिले नतिजा ल्याउँदा, मलाई मसँग क्षमता छ र म वास्तविक समस्याहरू समाधान गर्न सक्छु भन्ने लाग्थ्यो, र कुनै दिन यदि सबैले मेरो क्षमता देखे भने मलाई अगुवाको रूपमा छान्न सक्छन् भनी सोच्थेँ। तर आफूले जति नै कडा प्रयास गरे पनि, म लेखन-पठनको कर्तव्यमै अड्किरहेँ। खासगरी, आफूभन्दा कम समयदेखि परमेश्‍वरमा विश्वास गरेका ब्रदर-सिस्टरहरू पहिले नै अगुवा र कामदारहरू बनिसकेका देख्दा, म तिनीहरूको भाग्य राम्रो छ, र तिनीहरू अगुवा र कामदार बन्नकै लागि जन्मेका हुन् भन्‍ने सोच्थेँ। तर धेरै वर्षसम्म लेखन-पठनको कर्तव्य निर्वाह गरेपछि, म आफूलाई एउटै ठाउँमा अड्किएकी, मण्डलीमा कसैको नजरमा नपरेकी र एउटी साधारण व्यक्ति मात्र भएकी महसुस गर्थेँ। त्यसैले मैले यो समस्याको दोष मेरो खराब भाग्यलाई दिएँ, परमेश्‍वरले ममाथि कृपादृष्टि राख्नुभएको छैन र उहाँले मेरो लागि पूर्वनियोजन र प्रबन्ध गर्नुभएको कर्तव्य तल्लो स्तरको छ भनी सोचेँ, त्यसैले म आफ्ना कर्तव्यहरूमा झन्झन् प्रेरणाहीन बन्दै गएँ। आफ्नो कामका नतिजा कमजोर हुँदा, म आफूमा चिन्तन गर्दिनथेँ, र समस्याहरू फेला पर्दा, म तिनको समाधान गर्न मानसिक प्रयास गर्न चाहन्नथेँ। मलाई स्पष्ट रूपमा के थाहा थियो भने ममा व्यावहारिक अनुभवको कमी छ र मैले अझ धेरै अभ्यास गर्नुपर्छ अनि आफूलाई अझ धेरै सत्यताहरूले सुसज्जित गर्नुपर्छ, तर म प्रयास गर्न अनिच्छुक थिएँ, र मैले आफैँसँग हार मानेँ। लाग्थ्यो म दलदलमा फसेकी छु, बिस्तारै त्यसैमा भासिँदै गएकी र उम्कन असमर्थ भएकी छु। मेरो दिक्दारीको असर साँच्चै ठूलो थियो!

पछि, मैले परमेश्‍वरका वचनहरूको खुलासा देखेँ, र मेरा भ्रामक दृष्टिकोणहरू बुझ्न थालेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले धेरै पहिले नै मानिसहरूको भाग्य पूर्वनिर्धारित गर्नुभएको छ, र ती अपरिवर्तनीय छन्। यो ‘असल भाग्य’ र ‘खराब भाग्य’ व्यक्तिपिच्छे फरक-फरक हुन्छन्, र ती कुरा वातावरणमा र मानिसहरूले कस्तो महसुस गर्छन् र के पछ्याउँछन् भन्‍ने कुरामा निर्भर हुन्छन्। त्यसकारण कसैको भाग्य असल पनि हुँदैन र खराब पनि हुँदैन। तैँले साह्रै कठिन जीवन जिउन सक्छस्, तर तैँले यस्तो सोच्‍न सक्छस्, ‘म उच्‍च जीवन जिउने प्रयास गरिरहेको छैनँ। पुग्दो खान र लाउन पाए म त्यसैमा खुसी हुन्छु। जीवनमा हर-कसैले कष्ट भोग्‍नुपर्छ। सांसारिक मानिसहरूले भन्छन्, “वर्षा नभई इन्द्रेनी देखिन्‍न”, त्यसकारण दुःख-कष्टमा पनि मूल्य हुन्छ। यो त्यति खराब कुरा होइन, र मेरो भाग्य खराब छैन। माथिको स्वर्गले मलाई केही पीडा, केही परीक्षा, र केही सङ्कष्ट दिएको छ। यो किन हो भने उहाँ मलाई निकै सम्‍मान गर्नुहुन्छ। यो राम्रो भाग्य हो!’ कतिपय मानिसहरू कष्ट भोग्‍नु खराब कुरा हो, र यसको अर्थ तिनीहरूको भाग्य खराब छ, र जीवन कष्टरहित, आराम र सहज छ भने मात्रै तिनीहरूको भाग्य राम्रो हुन्छ भन्‍ने सोच्छन्। गैरविश्‍वासीहरू यसलाई ‘विचारको कुरा’ भन्छन्। परमेश्‍वरका विश्‍वासीहरूले ‘भाग्य’ सम्‍बन्धी यो विषयलाई कसरी लिन्छन्? के हामी ‘असल भाग्य’ वा ‘खराब भाग्य’ भनेर कुरा गर्छौँ? (गर्दैनौँ।) हामी यस्ता कुराहरू गर्दैनौँ। मानौँ, तैँले परमेश्‍वरमा विश्‍वास गर्ने हुनाले तेरो भाग्य राम्रो छ, तर त्यसपछि यदि तैँले आफ्‍नो विश्‍वासमा सही मार्ग पछ्याउँदैनस्, र तँलाई दण्डित, खुलासा गरियो र हटाइयो भने, के त्यसको अर्थ तेरो भाग्य राम्रो छ भन्‍ने हुन्छ कि नराम्रो? यदि तँ परमेश्‍वरमा विश्‍वास गर्दैनस् भने, तँलाई खुलासा गरिने वा हटाइने सम्‍भावनै हुँदैन। गैरविश्‍वासीहरू र धर्मका मानिसहरूले मानिसहरूलाई खुलासा गर्ने वा चिन्‍नेबारेमा कुरा गर्दैनन्, र तिनीहरूले मानिसहरूलाई सफाइ गर्ने वा हटाउनेबारेमा पनि कुरा गर्दैनन्। मानिसहरूले परमेश्‍वरमा विश्‍वास गर्न सके भने, तिनीहरूको भाग्य राम्रो छ भन्‍ने हुन्छ, तर यदि अन्त्यमा तिनीहरूलाई दण्ड भयो भने, के त्यसको अर्थ तिनीहरूको भाग्य खराब छ भन्‍ने हुन्छ? एक क्षण तिनीहरूको भाग्य असल हुन्छ, र अर्को क्षण खराब हुन्छ—तर खासमा त्यो कस्तो हो, असल कि खराब? कुनै व्यक्तिको भाग्य असल छ कि छैन भन्‍ने कुरा मूल्याङ्कन गर्न सकिने कुरा होइन, र मानिसहरूले यो कुरा मूल्याङ्कन गर्नै सक्दैनन्। यो सबै परमेश्‍वरले गर्नुहुने कुरा हो र परमेश्‍वरले बन्दोबस्त गर्नुहुने सबै कुरा असल हुन्छन्। यति मात्र हो, हरेक व्यक्तिको भाग्यको दिशा, वा तिनीहरूको वातावरण, र तिनीहरूले सामना गर्ने मानिसहरू, घटनाहरू, र परिस्थितिहरू, र आफ्‍नो जीवनकालमा तिनीहरूले अनुभव गर्ने जीवन मार्ग फरक-फरक हुन्छन्; यी कुराहरू व्यक्तिपिच्छे फरक-फरक हुन्छन्। हरेक व्यक्ति जिउने वातावरण र तिनीहरू हुर्कने-बढ्ने वातावरण दुवै परमेश्‍वरले नै तय गर्नुभएको हुन्छ, तर ती दुवै वातावरण पूरै फरक हुन्छन्। हरेक व्यक्तिले आफ्‍नो जीवनकालमा अनुभव गर्ने कुराहरू पूरै फरक हुन्छन्। तथाकथित कुनै असल भाग्य वा खराब भाग्य भन्‍ने कुरै हुँदैन—यो सब परमेश्‍वरले नै मिलाउनुभएको, र परमेश्‍वरले नै गर्नुभएको हुन्छ। यदि हामीले यो सब परमेश्‍वरले नै गर्नुभएको हो भन्‍ने दृष्टिकोणले हेर्‍यौँ भने, परमेश्‍वरले गर्नुहुने हरेक कुरा असल र सही हुन्छ; यति मात्र हो, मानिसहरूको अभिरुचि, भावना र छनौटहरूको दृष्टिकोणबाट, कतिपय मानिसहरूले सहज जीवन जिउन रोज्दै, ख्याति, लाभ, र असल प्रतिष्ठा रोज्छन्, र संसारको समृद्धि प्राप्त गर्न, अनि आफ्नो जीवन आफै सम्हाल्न रोज्छन्। यसको अर्थ तिनीहरूको भाग्य राम्रो छ, र जीवनभरि सामान्य र असफल भएर जिउनु, समाजको तल्‍लो स्तरमा जिउनु खराब भाग्य हो भन्‍ने तिनीहरूलाई लाग्छ। सांसारिक कुराहरू पछ्याउने र संसारमा जिउन खोज्ने गैरविश्‍वासी र सांसारिक मानिसहरूको दृष्टिकोणबाट हेर्दा, विभिन्‍न कुराहरू यस्तै देखिन्छन्, र असल भाग्य र खराब भाग्यको विचार यसरी नै पैदा भएको हुन्छ। असल भाग्य र खराब भाग्यको विचार भाग्यसम्‍बन्धी मान्छेको सङ्कीर्ण बुझाइ र सतही अनुभूतिबाट, अनि मानिसहरूले कति भौतिक कष्ट भोग्छन्, तिनीहरूलाई कति आनन्द हुन्छ, र तिनीहरूले कति ख्याति र लाभ प्राप्त गर्छन्, र यस्तै अन्य कुराहरूसम्‍बन्धी तिनीहरूको मूल्याङ्कनबाट मात्रै पैदा भएको हुन्छ। वास्तवमा, मान्छेको भाग्यप्रतिको परमेश्‍वरको बन्दोबस्त र सार्वभौमिकताको दृष्टिकोणद्वारा हामीले यसलाई हेर्‍यौँ भने, असल भाग्य वा खराब भाग्य भनेर व्याख्या नै गरिँदैन। के यो सही होइन र? (हो।) यदि तैँले मान्छेको भाग्यलाई परमेश्‍वरको सार्वभौमिकताको दृष्टिकोणले हेर्छस् भने, परमेश्‍वरले गर्नुहुने सबै कुरा असल हुन्छ, र ती कुराहरू नै हरेक व्यक्तिलाई चाहिने कुरा हुन्छन्। यस्तो किन हुन्छ भने, विगत र वर्तमान जीवनमा कारण र प्रभावले भूमिका खेलेको हुन्छ, ती कुराहरू परमेश्‍वरले पूर्वनिर्धारित गर्नुभएको हुन्छ, ती कुराहरूमाथि परमेश्‍वरको सार्वभौमिकता हुन्छ, र परमेश्‍वरले नै ती कुराहरूको योजना र बन्दोबस्त गर्नुभएको हुन्छ—मानवजातिसँग कुनै विकल्‍प हुँदैन। यदि हामीले यो दृष्टिकोणले हेर्‍यौँ भने, मानिसहरूले आफ्‍नो भाग्यलाई असल वा खराब भनेर मूल्याङ्कन गर्नु हुँदैन, होइन र? यदि मानिसहरूले यस विषयमा त्यत्तिकै मूल्याङ्कन गर्छन् भने, के तिनीहरूले भयानक गल्ती गरिरहेका हुन्‍नन् र? के तिनीहरूले परमेश्‍वरको योजना, बन्दोबस्त, र सार्वभौमिकताको मूल्याङ्कन गर्ने गल्ती गरिरहेका हुँदैनन् र? (हुन्छन्।) अनि, के त्यो गल्ती गम्‍भीर गल्ती होइन र? के यसले तिनीहरूले जीवनमा हिँड्ने मार्गलाई असर गर्दैन र? (गर्छ।) त्यसोभए, त्यो गल्तीले तिनीहरूलाई विनाशतर्फ लैजान्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वर के खुलासा गर्नुहुन्छ भने कतिपय मानिसहरू अरूभन्दा अलग देखिन र ख्याति र प्राप्ति हासिल गर्न सक्नु भनेको राम्रो भाग्य हुनु हो, र जीवनभर साधारण हुनु र असफल हुनु भनेको खराब भाग्य हुनु हो, अनि कष्ट भोग्नु भनेको व्यक्तिको भाग्य खराब हुनु हो भन्ने सोच्छन्। तिनीहरू आरामदायी, सहज र शान्तिपूर्ण जीवन जिउनु भनेको राम्रो भाग्य हुनु हो भन्ने सोच्छन्। राम्रो वा खराब भाग्यबारेका यी सबै विचारहरू मानिसहरूका व्यक्तिपरक पछ्याइ र चाहनाहरूमा आधारित हुन्छन्। हरेकको जीवनमार्ग परमेश्‍वरको सार्वभौमिकता र बन्दोबस्तअनुसार हुन्छ, परमेश्‍वरले मानिसका आवश्यकताहरूका आधारमा कामकुराहरूको प्रबन्ध गर्नुहुन्छ, र सबै कुरा तिनीहरूको जीवनका लागि लाभदायक हुन्छ, अनि राम्रो वा खराब भाग्य भन्ने कुनै कुरा हुँदैन। व्यक्तिगत रुचिका आधारमा आफ्नो भाग्य खराब छ भन्नु भनेको परमेश्‍वरले प्रबन्ध गर्नुभएका परिस्थितिहरूप्रति समर्पित नहुनु र उहाँको सार्वभौमिकतामा विश्वास नगर्नु हो। वास्तवमा, परमेश्‍वरले प्रबन्ध गर्नुहुने सबै कुरा राम्रो हुन्छ। जस्तै मैले मेरो बाल्यकालमा पारिवारिक दुर्भाग्य भोगेँ र बेवास्ता, तिरस्कार अनि हेलाँको सिकार भएँ, यदि मैले यी असफलता र पीडाहरू नभोगेकी भए, म परमेश्‍वरसामु नआउन पनि सक्थेँ। परमेश्‍वरको प्रेम र मुक्तिकै कारण आज मैले उहाँका वचनहरू पढ्ने र आफ्नो कर्तव्य निर्वाहको अभ्यास गर्ने अवसर पाएकी छु। तर मैले प्रख्यात व्यक्ति बन्नु, अरूभन्दा अलग देखिनु, र अरूको आदर पाउनु भनेको राम्रो भाग्य हुनु हो, र एउटा साधारण, औसत जीवन जिउनु, र हेलाँमा पर्नु भनेको खराब भाग्य हुनु हो भन्ने सोचेँ। यी एउटा अविश्‍वासीका दृष्टिकोणहरू थिए। परमेश्‍वरमा विश्वास गर्न थालेपछि, जब म अगुवा र कामदारहरूले समस्याहरू समाधान गर्नसक्ने क्षमताको कारण ब्रदर-सिस्टरहरूबाट सम्मान र प्रशंसा पाइरहेका देख्थेँ, म अगुवा वा कामदार भएँ भने मात्र मेरो वृद्धिको सम्भावना हुन्छ, र साधारण ब्रदर-सिस्टरहरूको भन्दा तिनीहरूको भाग्य राम्रो हुन्छ भन्ने सोच्थेँ। मलाई यति धेरै वर्ष परमेश्‍वरमा विश्वास गरेर पनि म अझै लेखन-पठनको कर्तव्य मात्र निर्वाह गरिरहेकी हुनाले, मेरो कदर भएको छैन, र मेरो वृद्धिको कुनै सम्भावना छैन भन्ने लाग्यो, र मैले आफ्ना कर्तव्यहरूप्रतिको आफ्नो प्रेरणा गुमाएँ। तर विचार गर्दा, के अगुवा वा कामदारमा बढुवा हुनुले साँच्चै राम्रो भाग्यलाई सङ्केत गर्छ त? वास्तवमा, यदि कुनै व्यक्तिले सत्यता पछ्याउँदैन र उसको भ्रष्ट स्वभावलाई शुद्धिकरण गर्न वा बदल्न सकिँदैन भने, उसले मानिसको प्रशंसा र आराधना पाए तापनि, उसलाई मुक्ति दिन वा सिद्ध पार्न सकिँदैन। जस्तै सत्यता नपछ्याउने र आफ्नो धेरै वर्षको कार्य अनुभवलाई पूँजीको रूपमा प्रयोग गरी, अरूलाई निरन्तर नियन्त्रित गर्ने कतिपय अगुवा र कामदारहरू, आफूले चाहेअनुसार काम गर्छन्, मण्डलीको काममा अवरोध र बाधा दिन्छन्, र अन्ततः, तिनीहरू प्रकटित भई बर्खास्त गरिन्छन्। अर्कोतर्फ, कतिपय मानिसहरू कहिल्यै अगुवा बनेका हुँदैनन्, तर तिनीहरू आफ्नो स्थानअनुसार आफ्ना कर्तव्यहरू निर्वाह गर्छन्। तिनीहरू सत्यता पछ्याउन र आफ्ना अभिप्रायहरू, दृष्टिकोणहरू, र भ्रष्ट स्वभावमाथि चिन्तन गर्नमा केन्द्रित हुन्छन्, र तिनीहरूले अझै पनि परमेश्‍वरको अन्तर्दृष्टि र मार्गदर्शन प्राप्त गर्छन्, आफ्ना कर्तव्यहरूमा नतिजा हासिल गर्छन्, र आफ्नो जीवनमा बढ्दै जान्छन्। हामीले जुनसुकै कर्तव्य निर्वाह गरे पनि, मुख्य कुरा सत्यता पछ्याउनु हो। राम्रो वा खराब भाग्य भन्ने कुनै कुरा हुँदैन। यो बुझेपछि, मेरो हृदयले अलि उज्यालो महसुस गऱ्यो। मैले आफू ख्याति, प्राप्ति र हैसियतमा धेरै केन्द्रित रहेकी, र एउटा सिर्जित प्राणीका रूपमा व्यावहारिक तवरले आफ्नो कर्तव्य निर्वाह गर्न अनिच्छुक बनिरहेकी रहेछु, र म आफ्नो कर्तव्य निर्वाह गर्ने अवसरलाई सधैँ ख्याति पछ्याउने माध्यमको रूपमा प्रयोग गर्न चाहँदिरहेछु भन्ने देखेँ। तर यदि मेरा चाहनाहरू पूरा हुने भएका भए, ख्याति, प्राप्ति र हैसियतप्रतिको मेरो तृष्णा अझ तीव्र हुनेथियो, र म झन् अहङ्कारी र अभिमानी हुनेथिएँ अनि आफूलाई अरू सबैभन्दा उत्तम ठान्नेथिएँ। यो सायद मेरो लागि राम्रो कुरा हुनेथिएन। मैले परमेश्‍वरले प्रबन्ध गर्नुहुने सबै कुरा राम्रो हुन्छ, र त्यो सबैको पछाडि परमेश्‍वरका श्रमसाध्य अभिप्रायहरू हुन्छन् भन्‍ने कुरा साँच्चै महसुस गरेँ।

त्यसपछि, मैले फेरि सोचेँ, “परमेश्‍वरले शासन र प्रबन्ध गर्नुभएका परिस्थितिहरूप्रति मेरो मनोवृत्ति कस्तो हुनुपर्छ?” मैले परमेश्‍वरका वचनहरूको एउटा खण्ड पढेँ: “जहाँसम्‍म मानिसहरूलाई भाग्यबारे कस्तो महसुस हुन्छ भन्‍ने कुरा छ, तिनीहरूसँग असल भावना र खराब भावना हुन सक्छ, अनि कुनै भाग्यमा सबै कुरा सहज रूपमा अघि बढ्न सक्छ, र कुनै भाग्य बाधाले भरिएको, कठिन भाग्य, र बेखुसीको भाग्य हुन सक्छ—तर असल वा खराब भाग्य भन्‍ने कुरै हुँदैन। अब, भाग्यप्रति मानिसहरूको मनोवृत्ति कस्तो हुनुपर्छ? तैँले अन्त्यमा सृष्टिकर्ताले तँलाई नस्विकारिन्जेल र नसम्झिन्जेल सत्यताको बुझाइ हासिल गर्न, परमेश्‍वरले तेरा लागि प्रबन्ध गरेको यस जीवनमा आफ्‍नो सबैभन्दा ठूलो कार्य प्रयोगमा ल्याउन, सृजित प्राणीका कर्तव्य, जिम्‍मेवारी, र दायित्वहरू पूरा गर्न, र आफ्‍नो जीवन अझै अर्थपूर्ण र अझै मूल्यवान् बनाउन सृष्टिकर्ताका बन्दोबस्तहरू पालना गर्नुपर्छ, र सृष्टिकर्ताले यी कुराहरू बन्दोबस्त गर्नुपछाडि रहेको उद्देश्य र अर्थलाई सक्रिय रूपमा र लगनशील भई खोजी गर्नुपर्छ। अवश्य नै, यदि तैँले सत्यता खोजेर र स्विकारेर मुक्ति प्राप्त गर्नका लागि कडा परिश्रम गरिस् भने झनै राम्रो हुनेछ—त्यो सबैभन्दा राम्रो हुनेछ। जे भए पनि, भाग्यका सन्दर्भमा, सृजित मानवजातिमा हुनुपर्ने सबैभन्दा उचित मनोवृत्ति भनेको मनमानी न्याय र परिभाषा दिनु वा यसलाई सम्हाल्न चरम पद्धति प्रयोग गर्नु होइन। अनि अवश्य नै, मानिसहरूले आफ्‍नो भाग्यलाई प्रतिरोध गर्ने, इन्कार्ने, वा बदल्ने प्रयास गर्नुपर्ने त झनै होइन, बरु तिनीहरूले यसलाई बुझ्‍न, खोज्न, महसुस गर्न, र पालन गर्न आफ्नो हृदय प्रयोग गर्नुपर्छ र त्यसपछि यसलाई सकारात्मक रूपमा सामना गर्नुपर्छ। अन्त्यमा, तैँले परमेश्‍वरले तेरा लागि खडा गरेको जिउने वातावरण र जीवन यात्रामा, परमेश्‍वरले तँलाई सिकाउने आत्मआचरणको तरिका खोजी गर्नुपर्छ, परमेश्‍वरले तँ हिँडोस् भनेर माग गर्ने मार्ग पहिल्याउनुपर्छ, र यसरी परमेश्‍वरले तेरो लागि मिलाउनुभएको भाग्य अनुभव गर्नुपर्छ, र अन्त्यमा, तँ आशिषित हुनेछस्। जब सृष्टिकर्ताले तेरो लागि मिलाउनुभएको भाग्यलाई तैँले यसरी अनुभव गर्छस्, तब तैँले शोक, दुःख, आँसु, पीडा, निराशा, र असफलता मात्रै होइन, अझै महत्त्वपूर्ण रूपमा, आनन्द, शान्ति, र सान्त्वना, साथै सृष्टिकर्ताले तँलाई प्रदान गर्नुहुने सत्यताको अन्तर्दृष्टि र ज्योति पनि अनुभव गर्नेछस्। अनि यति मात्र होइन, जब तँ जीवनको बाटोमा अलमलिएको हुन्छस्, जब तैँले निराशा र असफलता सामना गर्छस्, र जब तैँले छनौट गर्नुपर्ने हुन्छ, तब तैँले सृष्टिकर्ताको अगुवाइ अनुभव गर्नेछस्, र अन्त्यमा तैँले सबैभन्दा अर्थपूर्ण जीवन कसरी जिउने त्यसको बुझाइ, अनुभव र ज्ञान प्राप्त गर्नेछस्। त्यसपछि तँ जीवनमा फेरि कहिल्यै हराउनेछैनस्, तँ फेरि कहिल्यै चिन्ताको अटुट स्थितिमा रहनेछैनस्, अनि अवश्यै, तैँले फेरि कहिल्यै खोटो भाग्यबारे गुनासो गर्नेछैनस्, तँ आफ्‍नो भाग्य खोटो छ भनेर निराशाको संवेगमा डुब्ने त झन् कुरै हुँदैन। यदि तँसँग यस्तो मनोवृत्ति छ र सृष्टिकर्ताले तेरो लागि तय गर्नुभएको भाग्य सामना गर्न तैँले यो विधि प्रयोग गर्छस् भने, तेरो मानवता अझै सामान्य हुने तँमा सामान्य मानवता हुने, र सामान्य मानवताका कुराहरू हेर्ने सोच, दृष्टिकोण र सिद्धान्त हुने मात्रै होइन—त्यसभन्दा पनि बढी, तैँले जीवनको अर्थबारे गैरविश्‍वासीहरूसँग कहिल्यै नहुने दृष्टिकोण र बुझाइ अवश्यै प्राप्त गर्नेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (२))। परमेश्‍वरका वचनहरू पढेपछि, मैले कुनै व्यक्तिले आफ्नो भाग्य राम्रो वा खराब जे महसुस गरे पनि, ऊ परमेश्‍वरको योजनाबद्ध कार्य र बन्दोबस्तप्रति समर्पित हुनुपर्छ, कुनै परिस्थितिमा परमेश्‍वरको अभिप्राय के हो भनी खोज्नुपर्छ, र आफ्ना कर्तव्य र जिम्मेवारीहरू पूरा गर्नुपर्छ भन्‍ने बुझेँ। परमेश्‍वरको अभिप्रायसँग मिल्ने कुरा यही हो। त्यसैले मैले मनमनै विचार गरेँ, “म सधैँ लेखन-पठनको कर्तव्य निर्वाह गरिरहेकी छु; यसमा परमेश्‍वरको अभिप्राय के छ त?” मैले कसरी कुनै घटना घट्दा, म सत्यता कसरी खोज्ने भन्ने जान्दिनथेँ र विरलै मात्र परमेश्‍वरका वचनहरू मनन गर्न प्रयास गर्थेँ भन्‍ने कुरा सोचेँ। लेखन-पठनको कर्तव्य निर्वाह गरेर, मैले यी कमजोरीहरूलाई पूर्ति गर्न सकेकी रहेछु, जसले गर्दा मैले परमेश्‍वरका वचनहरू लगनशीलतापूर्वक मनन गर्न र आफ्नो भ्रष्ट स्वभावमाथि चिन्तन गर्न सिकेकी रहेछु। यो मेरो जीवन प्रवेशका लागि लाभदायक थियो। साथसाथै, यस परिस्थितिले म हैसियतलाई धेरै महत्त्व दिन्छु, र हैसियतप्रतिको आफ्नो चाहना पूरा नहुँदा, म हार मान्न चाहँदिरहेछु भन्ने कुरा प्रकट गर्‍यो। मैले मेरो विश्वासमा सत्यता होइन, हैसियत पछ्याइरहेकी रहेछु भन्ने महसुस गरेँ। बारम्बार असफलताहरू भोगेपछि, म हैसियत पछ्याउने गलत मार्गको बारेमा सचेत हुन थालेँ, र अगुवा बन्ने मेरो महत्त्वाकाङ्क्षालाई त्याग्न अनि इमानदार र सोझो तरिकाले आफ्ना कर्तव्यहरू निर्वाह गर्न सक्षम भएँ। मैले म किन अगुवाको रूपमा छानिएकी थिइनँ भनी चिन्तन पनि गरेँ। खासगरी ममा आफ्ना कर्तव्यहरूप्रति जिम्मेवारीपनको अभाव भएको हुनाले, र मेरो कार्य सामर्थ्य अपर्याप्त भएको हुनाले, ममा अगुवा हुने क्षमता थिएन न त उक्त मापदण्ड नै पूरा गर्न सक्थेँ। मेरो भाग्य राम्रो वा खराब हुनुसँग यसको कुनै सरोकार थिएन। यो महसुस गरेपछि, म आफ्ना कमीकमजोरी र अपर्याप्तताहरूलाई सही रूपमा लिन, परमेश्‍वरले योजनाबद्ध गर्नुभएका परिस्थितिहरूप्रति समर्पित हुन, र आफ्ना वर्तमान कर्तव्यमा सिद्धान्तहरूबमोजिम उचित आचरण गर्न सक्षम भएँ। पछि, ब्रदर-सिस्टरहरूले मलाई मलजल गर्ने डिकनको रूपमा छाने, र केही हप्ता मात्र तालिम लिएपछि, लेखन-पठन गर्ने कर्मचारीहरूको अभावका कारण अगुवाहरूले मलाई फेरि लेखन-पठनको कर्तव्य निर्वाह गर्न खटाए। यस पटक, मैले गुनासो गरिनँ वा दिक्दार महसुस गरिनँ। बरु, मैले कसरी मण्डलीले मलाई धेरै वर्षसम्म लेखन-पठनको कर्तव्य निर्वाह गर्न संवर्धन गरेको थियो, र कसरी यस क्षेत्रमा मेरा केही सबल पक्षहरू थिए भन्‍नेबारे सोचेँ। डिकन हुनुभन्दा, लेखन-पठनका कर्तव्यहरू मेरो लागि अझ उपयुक्त थिए, र “विगतमा, लेखन-पठनको कर्तव्य निर्वाह गर्दा मैले केही पश्चात्तापहरू छोडेँ, तर यस पटक, मैले मेरो सम्पूर्ण हृदयले यसलाई निर्वाह गर्नुपर्छ” भन्ने सोच्दै म यसप्रति हृदयको गहिराइबाट समर्पित भएँ। केही समयपछि, मेरा कर्तव्यहरूले केही नतिजा दिए, र मैले ठूलो राहत महसुस गरेँ।

यो सम्पूर्ण अनुभवबाट गुज्रिएपछि, मैले के देखेँ भने परमेश्‍वरले उहाँको सार्वभौमिकताको अंशको रूपमा प्रबन्ध गर्नुहुने परिस्थितिहरू सधैँ राम्रा हुन्छन् र ती ठ्याक्कै मेरो जीवनलाई आवश्यक पर्ने कुराहरू हुन्छन्। मैले यो बुझाइ प्राप्त गर्न र कुराहरू बदल्न सक्नु परमेश्‍वरका वचनहरूको परिणाम थियो। परमेश्‍वरलाई धन्यवाद!


६९. प्रतिष्ठा र हैसियत जोगाउनुका परिणामहरू

सिल्भी, फिलिपिन्स

लिज मण्डलीमा सामान्य मामिलाहरूको कामको लागि जिम्मेवार थिइन्। रोजरले भर्खरै तालिम सुरु गरेका थिए, र उनी सामान्य मामिलाहरूको कामसँग परिचित थिएनन्, त्यसैले लिजले उनलाई धैर्यपूर्वक यसबारे सिकाइन्। केही समयपछि, रोजरले आधारभूत कामहरू गर्न जाने, अनि लिजले तिनका लागि केही कामको प्रबन्ध गरिन्। कयौँ दिन बिते। लिजले रोजरको कामको जाँच गर्दा, उनले पुस्तकहरूको सुरक्षा गर्ने केही मानिसहरूलाई अनुचित रूपमा छनोट गरिएको र केही नयाँ विश्वासीहरूलाई समयमै परमेश्‍वरका वचनका पुस्तकहरू वितरण नगरिएको कुरा पत्ता लगाइन्। रोजरले ती दुवै अवस्थाको भेउ पाएका थिएनन्। यो थाहा पाएपछि लिजको स्वर गम्भीर भयो, र उनले रोजरलाई यी कार्यहरू किन नगरेको भनेर सोधिन्। रोजरले भने, “म साँच्चै माफी चाहन्छु। हालसालै म काममा व्यस्त थिएँ र यी कुराहरूको जाँच गरिनँ। मैले केही कुराहरूको त सोधखोज गरेँ…।” रोजरले सबै खालका बहानाहरू बनाए। लिजलाई भित्रभित्रै रिस उठ्यो, र उनी रोजरले आफ्नो कर्तव्य निर्वाहप्रतिको मनोवृत्तिबारे चिन्तन गरुन् भनेर रोजरका समस्याहरू औँल्याउन चाहन्थिन्। तर मुखमै आउने बित्तिकै ती शब्दहरू उनले भित्रै निलिन्। उनले सोचिन्, “मैले रोजरलाई काँटछाँट गरेँ भने, के उनले म धेरै कठोर छु भन्ने सोच्लान्? आफूले भर्खरै उनीसँगै काम गर्न थालेको बेला मैले उनीमाथि नराम्रो छाप पारेँ भने, के उनले मसँग घुलमिल हुन गाह्रो छ भन्ने सोच्लान्?” त्यसैले, लिजले आफ्नो बोल्ने तरिका बदलिन् र गला साफ गरिन्, र आफ्नो पहिलेको गम्भीर अनुहारमा जबरजस्ती मुस्कान ल्याइन्। नम्र स्वरमा उनले रोजरलाई भनिन्, “ब्रदर, सामान्य मामिलाहरूको काम धेरै महत्त्वपूर्ण हुन्छ। यदि यसमा ढिलाइ भयो भने, यसले मण्डलीको कामलाई असर गर्छ। मलाई आशा छ तपाईँ बुझ्न सक्नुहुन्छ। तपाईँ काममा व्यस्त हुनुहुन्छ, र म तपाईँको कठिनाइ बुझ्न सक्छु। मलाई आशा छ तपाईँ आफूलाई सुम्पिएका कामहरू गर्न सक्दो प्रयास गर्नुहुनेछ। यदि तपाईँ व्यस्त हुनुहुन्छ भने, मलाई भन्न सक्नुहुन्छ र त्यो काम म गरिदिनेछु।” रोजरले दोषी महसुस गर्दै भने, “सिस्टर, म माफी चाहन्छु। यो मेरो समस्या हो। म परिवर्तन हुनेछु।” रोजरका कुरा सुनेपछि लिजले अलिकति राहत महसुस गरिन्। उनले मनमनै सोचिन्, “नम्र स्वरले पनि समस्या समाधान हुन सक्छ जस्तो छ। यसरी बोल्दा ब्रदरको इज्जत जोगाउन मद्दत पुग्न मात्र नभई उनलाई मसँग घुलमिल हुन सजिलो छ भन्ने समेत महसुस गराउँछ। के यो राम्रो होइन र?” केही दिनपछि, लिजले रोजरको आफ्नो कर्तव्यप्रतिको मनोवृत्ति अझै पनि निकै लापरवाह रहेको थाहा पाइन्, र तिनले वास्तवमा कामको सोधखोज गरिरहेका थिएनन्। उनी रोजरलाई काँटछाँट गर्न चाहन्थिन्, तर उनले फेरि सोचिन्, “मैले केही दिनअघि मात्रै उनका समस्याहरू औँल्याएकी थिएँ। मैले फेरि गएर उनीसँग सङ्गति गरेँ भने, के उनले मलाई कचकचे बनिरहेकी भन्ने सोच्लान्? जे भए पनि, हामीलाई तनाव कम गर्न केही समय चाहिन्छ। यदि यसो गर्दा पनि भएन भने, म नै यी कार्यहरू गर्नेछु।” लिजले रोजरलाई खोजिनन्, बरु आफैँले सक्रिय रूपमा कामको जिम्मा लिइन्।

समय बित्दै गयो, र आँखा झिमिक्क गर्दा, एक महिना बितिसकेको थियो। एक दिन, लिजले सिस्टर लुनालाई सोधिन्, “हालसालै रोजर धेरै सुस्तरी काम गरिरहेका छन्। उनले कुनै समस्याको पो सामना गरिरहेका हुन् कि, तपाईँलाई थाहा छ त?” निराश देखिँदै लुनाले भनिन्, “मैले रोजरसँग कर्तव्यप्रतिको उनको मनोवृत्तिका बारेमा सङ्गति गरेकी छु, तर उनी सधैँ आफू काममा व्यस्त भएको र समय नभएको बताउँछन्।” यो सुनेर लिजले आफ्नो हृदयमा बताउनै नसक्ने कुरा महसुस गरिन्। यस मामिलाबाट आफूले के पाठ सिक्नुपर्छ भनी खोज्न उनले मनमनै परमेश्‍वरलाई प्रार्थना गरिन्। पछि, उनले परमेश्‍वरका वचन पढिन्: “गैरविश्‍वासीहरू सबै नै शैतानका दर्शनहरूअनुसार जिउँछन्। तिनीहरू सबै अरूलाई रिझाउने र कसैलाई नचिढ्याउने हुन्छन्। तँ परमेश्‍वरको घरमा आएको छस्, तैँले परमेश्‍वरको वचन पढेको, र परमेश्‍वरको घरका प्रवचनहरू सुनेको छस्, तैपनि किन तँ सत्यताको अभ्यास गर्न, हृदयबाट बोल्‍न, र इमान्दार व्यक्ति बन्‍न सक्दैनस्? किन तँ सधैँ अरूलाई रिझाउने व्यक्ति भएको छस्? सधैँ अरूलाई रिझाउने व्यक्तिहरूले आफ्‍नै हित रक्षा गर्छन्, मण्डलीका हित रक्षा गर्दैनन्। कसैले दुष्कर्म गरिरहेको र मण्डलीका हितहरूमा हानि गरिरहेको देख्दा, तिनीहरूले यसलाई बेवास्ता गर्छन्। तिनीहरू सधैँ अरूलाई रिझाउने व्यक्ति बन्‍न चाहन्छन्, र कसैलाई चिढ्याउन चाहँदैनन्। यो गैरजिम्‍मेवार कार्य हो, र त्यस्तो व्यक्ति अत्यन्तै छली र विश्‍वासघाती हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनद्वारा खुलासा गरिएको स्थितिसँग आफूलाई दाँज्दा, लिजले आफू पनि त्यस्तै रहेको बुझिन्। उनी अरूको नजरमा असल मानिस देखिनका लागि पाइलैपिच्छे संसारसँग व्यवहार गर्ने शैतानको दर्शनमा भर परेर आफ्नो पारस्परिक सम्बन्धलाई जोगाइरहेकी थिइन्। उनले रोजरले काममा ढिलाइ गरेको देखेकी थिइन् र तिनका समस्याहरू औँल्याउन चाहेकी थिइन्, तर रोजरले आफ्नो बारेमा नकारात्मक राय बनाउलान् र तिनको हृदयमा आफ्नो मूल्याङ्कन खस्केला भन्ने डरले उनले तिनका समस्याहरू औँल्याउने वा तिनलाई मद्दत गर्ने कार्य गरिनन्। एउटा सुपरिवेक्षकको नाताले उनले अधिकारस्वरूप मण्डलीको कामको सुरक्षा गर्नुपर्ने थियो, तर उनले तिनको हृदयमा आफ्नो राम्रो छवि जोगाउनतिर लागिन् र आफूले पूरा गर्नुपर्ने जिम्मेवारीहरू पूरा गरिनन्। उनमा इन्साफको बोध रत्तिभर थिएन। लिजले परमेश्‍वरले भनेका कुराहरू आफ्नो मनमा बारम्बार गुनिन्। “त्यस्तो व्यक्ति अत्यन्तै छली र विश्‍वासघाती हुन्छ।” उनलाई पीडाले आफ्नो मुटु छेडे झैँ भयो। सुरुदेखि नै, उनले गरेका सब थोक र उनका सबै कार्य परमेश्‍वरको नजरमा घृणित थिए। त्यसैले, लिजले आत्मचिन्तन गर्न थालिन्। अरू मानिसहरूको हृदयमा आफ्नो राम्रो छवि जोगाउने प्रयास गर्नबाट उनी किन पछि हट्न सकिनन्? यसलाई कुन विचारहरूले नियन्त्रण गरिरहेका थिए?

आफ्ना चिन्तनको दौडान, लिजले परमेश्‍वरका वचनको एउटा खण्ड पढिन्: “परिवारले एकदुई वटा भनाइले मात्रै होइन, अनगिन्ती प्रसिद्ध उद्धरण र उक्तिहरूको बाढीद्वारै मानिसहरूलाई सिकाउने गर्छ। उदाहरणको लागि, के तेरो परिवारका अग्रज र आमाबुबाले प्रायजसो ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने भनाइ उल्लेख गर्दैनन् र? (हो।) तिनीहरूले तँलाई यसो भनिरहेका हुन्छन्: ‘मानिसहरूले आफ्नो प्रतिष्ठाकै खातिर बाँच्नुपर्छ। मानिसहरूले आफ्नो जीवनकालमा राम्रो छवि बनाउन र अरूको मनमा राम्रो छाप छोड्नबाहेक अरू केही खोज्नु हुँदैन। तिमीले जोसँग कुरा गरे पनि, तिनीहरूसँग मिठासपूर्ण शब्दहरू बोल, चिप्लो घस्ने र दया देखाउने शब्दहरू मात्र बोल, र तिनीहरूलाई नचिढ्याऊ। बरु, अझ धेरै असल कामकुरा र दयालु कार्यहरू गर।’ परिवारले सिकाउने कुराको यो विशेष प्रभावले मानिसहरूको व्यवहार वा आचरणका सिद्धान्तहरूमा निश्चित प्रभाव पार्छ, जसको परिणामस्वरूप तिनीहरूले अपरिहार्य रूपमा ख्याति र प्राप्तिलाई ठूलो महत्त्व दिन्छन्। अर्थात्, तिनीहरूले आफ्नो ख्याति, प्रतिष्ठा, मानिसहरूको मनमा तिनीहरूले सिर्जना गर्ने छाप, र तिनीहरूले गर्ने हरेक काम र व्यक्त गर्ने हरेक रायबारे अरूले गर्ने मूल्याङ्कनलाई ठूलो महत्त्व दिन्छन्। मानिसहरूले ख्याति र प्राप्तिलाई ठूलो महत्त्व दिन्छन्, त्यसैले ती प्रसिद्ध भनाइहरूका शब्दहरू र परम्परागत संस्कृतिमा कामकुराहरूसँग व्यवहार गर्ने सिद्धान्तहरू तिनीहरूको हृदयमा हाबी हुन्छन्, यहाँसम्म कि तिनलाई पूर्ण रूपमा ओगट्छन्। थाहै नपाईकन, तिनीहरूले सत्यता र सिद्धान्तहरूअनुसार आफ्नो कर्तव्य निर्वाह गरिरहेका छन् कि छैनन् भन्‍ने कुरालाई महत्त्वहीन देख्न थाल्छन्, र तिनीहरूले त्यस्ता विचारहरूलाई पूर्ण रूपमा त्याग्न पनि सक्छन्। तिनीहरूको हृदयमा, ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्ने जस्ता शैतानी दर्शनहरू र परम्परागत संस्कृतिका चर्चित भनाइहरू अत्यन्तै महत्त्वपूर्ण बन्छन्। … ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने भनाइले तेरो हृदयमा गहिरो जरा गाडेको छ र यो तेरो आदर्श वाक्य बनेको छ। तँ सानो छँदैदेखि तँलाई यो भनाइले प्रभावित र सिकाएको छ, र ठूलो भएपछि पनि आफ्‍नो परिवारको अर्को पुस्तालाई र आफ्‍ना वरिपरिका मानिसहरूलाई प्रभावित पार्न तँ यो भनाइ दोहोर्‍याइरहन्छस्। अझै गम्भीर कुरा त अवश्यै यो हो कि, तैँले यो भनाइलाई आफ्‍नो व्यवहार र विभिन्‍न कुराहरूलाई लिने तेरो विधि र सिद्धान्तको रूपमा अपनाएको छस्, र तैँले त्यसलाई आफ्‍नो जीवनमा पछ्याउने लक्ष्य र दिशाको रूपमा समेत अपनाएको छस्। तर तेरो लक्ष्य र दिशा गलत छन्, त्यसैले अन्तिम परिणाम पनि अवश्यै नकारात्मक नै हुनेछ। किनकि तैँले गर्ने सबै कुरा सारमा आफ्‍नो ख्यातिको खातिर मात्र हुन्छ, र ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने भनाइ अभ्यास गर्नको खातिर मात्र हुन्छ—यो सत्यतालाई पछ्याउनु होइन। तैपनि तँ आफैलाई यो कुरा थाहै छैन। तँलाई यो भनाइमा कुनै गल्ती छैन भन्‍ने लाग्छ, किनभने, के मानिसहरू आफ्नो ख्यातिका लागि जिउँदैनन् र? यस्तो आम भनाइ नै छ, ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ।’ यो भनाइ निकै सकारात्मक र जायज देखिन्छ, त्यसैले तैँले अचेतन रूपमै यसका सिकाइने कुराका प्रभावहरू स्विकार्छस् र यसलाई सकारात्मक कुरा ठान्छस्। एकपटक यो भनाइलाई सकारात्मक ठानेपछि, तैँले अचेतन रूपमै यसलाई पछ्याइरहेको र अभ्यास गरिरहेको हुन्छस्। साथै, तैँले अनजानमा र भ्रममा परेर यसलाई सत्यता मापदण्ड ठान्छस्। जब तैँले यसलाई सत्यता मापदण्ड ठान्छस्, तब परमेश्‍वरले भन्‍नुभएको कुरा तँभित्र घुस्न छोड्छ, र तैँले उहाँको कुरा बुझ्न पनि सक्दैनस्। तैँले अन्धाधुन्ध रूपमा ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने यो आदर्श वाक्य अभ्यास गर्छस् र त्यहीअनुसार व्यवहार गर्छस्, र तैँले अन्त्यमा यसबाट प्राप्त गर्ने कुरा भनेको राम्रो प्रतिष्ठा हो। तैँले पाउन चाहेको कुरा पाएको हुन्छस्, तर त्यसो गर्ने क्रममा तैँले सत्यता उल्लङ्घन गरेको र त्यागेको हुन्छस्, र मुक्ति पाउने मौका गुमाएको हुन्छस्। यसको अन्तिम नतिजा यही हुने हुनाले, तैँले तेरो परिवारले तँलाई सिकाएको ‘जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ’ भन्‍ने विचार तैँले त्याग्‍नु र छोड्नुपर्छ। यो तैँले पक्रिराख्‍नुपर्ने कुरा होइन, न त यो तैँले अभ्यास गर्न जीवनभर मेहनत र ऊर्जा लगाउनुपर्ने भनाइ वा विचार नै हो। तेरो मस्तिष्कमा हालिएको र तँलाई सिकाएको यो विचार र दृष्टिकोण गलत छ, त्यसकारण तैँले यसलाई त्याग्‍नुपर्छ। यो सत्यता नभएकोले मात्रै होइन, बरु यसले तँलाई बहकाएर अन्त्यमा विनाशमा पुर्‍याउने र यसका परिणामहरू अत्यन्तै गम्भीर हुने भएकोले तैँले यसलाई त्याग्‍नुपर्छ। तेरो लागि, यो साधारण भनाइ मात्रै होइन, बरु एउटा क्यान्सर नै हो, अर्थात् मानिसहरूलाई भ्रष्ट तुल्याउने माध्यम र विधि हो। यस्तो किन हो भने, परमेश्‍वरका वचनहरूमा, मानिसहरूको लागि उहाँले दिनुभएका सबै मापदण्डहरूमा, परमेश्‍वरले मानिसहरूलाई कहिल्यै पनि राम्रो प्रतिष्ठाको पछि लाग्‍न, वा इज्‍जत खोज्न, वा मानिसहरूमाझ राम्रो प्रभाव छर्न, वा मानिसहरूको अनुमोदन प्राप्त गर्न, वा मानिसहरूबाट स्याबासी पाउन लगाउनुभएको छैन, न त उहाँले कहिल्यै मानिसहरूलाई ख्याति पाउन वा राम्रो प्रतिष्ठा स्थापित गरिछोड्नको लागि बाँच्न नै लगाउनुभएको छ। मानिसहरूले आफ्नो कर्तव्य राम्रोसँग निर्वाह गरून्, र उहाँमा र सत्यतामा समर्पित होऊन् भन्‍ने मात्रै परमेश्‍वर चाहनुहुन्छ। तसर्थ, जहाँसम्म तेरो कुरा छ, यो भनाइ तेरो परिवारले तँमाथि लादेको एक प्रकारको सिकाइ मात्र हो, र यसलाई तैँले त्याग्‍नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनको खुलासा पढेपछि, लिजले के बुझिन् भने शैतानले परिवारको शिक्षा र सिकाइने कुराका प्रभावहरू प्रयोग गरेर मानिसहरूको कलिलो हृदयमा विभिन्न शैतानी नियमहरू भर्छ, जस्तै “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” अनि “रूखलाई बोक्रा चाहिएजस्तै मानिसहरूलाई पनि अभिमान चाहिन्छ।” यी शैतानी विषहरू मानिसहरूको रगत र हड्डीमा पुगेर मानिसहरूको प्रकृति नै बनेका हुन्छन्। मानिसहरू यी कुराअनुसार जिउन, अनि प्रतिष्ठा र हैसियतलाई आफ्नो प्राण ठान्न बाध्य छन्। लिजले के चिन्तन गरिन् भने सानै उमेरदेखि नै उनले सधैँ अरूको दिमागमा रहेको आफ्नो छविको ख्याल गरेकी थिइन्। आफ्ना आमाबुबा र वरपरका मानिसहरूबाट प्रशंसा पाउनको लागि, उनी अरू बच्चाहरूभन्दा बढी आज्ञाकारी थिइन्, र प्रायः आफ्ना आमाबुबालाई घरको काममा सघाउँथिन्। उनी आफ्ना छिमेकीहरूको काम पनि गरिदिन्थिन्। आफ्ना साथीहरूसँग खेल्दा उनी कहिल्यै झगडा गर्दिनथिन्, र उनका आमाबुबा अनि गाउँका मानिसहरू सबैले उनलाई समझदार बच्चा भनेर प्रशंसा गर्थे। काम सकिएपछि, कुनै सहकर्मीले लिजसँग मद्दत मागे भने, उनी सधैँ हुन्छ भन्थिन्। कहिलेकाहीँ, आफ्ना सहकर्मीहरूसँग मनमुटाव हुँदा, आफू जतिसुकै दुःखी भए पनि उनी रिसाउँदिनथिन्, र आफ्ना सहकर्मीहरूसँगको सुमधुर सम्बन्धलाई निरन्तर जोगाउँथिन्। मण्डलीमा जोडिएपछि पनि, लिज ब्रदर-सिस्टरहरूको दिमागमा रहेको आफ्नो छविमा धेरै केन्द्रित रहिन्। उनले कतिपय मानिसले सिद्धान्तहरूअनुसार आफ्नो कर्तव्य निर्वाह नगरेको, वा तिनीहरू झाराटारुवा बनिरहेको देख्दा, स्पष्ट रूपमा यो कुरा औँल्याउन र तिनीहरूलाई काँटछाँट गर्न चाहे पनि, तिनीहरूले उनको बारेमा बनाउन सक्ने रायको ख्याल गर्थिन् र तिनीहरूसँगको आफ्नो सम्बन्धलाई जोगाउन मीठा कुरा गरेर तिनीहरूलाई अर्ती दिने कार्य रोज्थिन्। रोजरसँगको उनको सम्बन्धलाई नै उदाहरणका रूपमा लिऊँ। उनले रोजरलाई दैहिक बन्धनहरूमा जिइरहेको, र आफ्नो कर्तव्यप्रति लापरवाह मनोवृत्ति अपनाउँदै काममा ढिलाइ गरिरहेको देख्दा, उनले तिनका समस्याहरू औँल्याउनुपर्थ्यो र यसरी कर्तव्य निर्वाह गर्नुको प्रकृति र परिणामहरूबारे तिनीसँग सङ्गति गर्नुपर्थ्यो। तर, रोजरले आफ्नो बारेमा नराम्रो राय बनाउलान् र आफूलाई निर्दयी भन्लान् भन्ने डरले उनले मीठा कुरा गरेर नम्रतापूर्वक अर्ती दिने प्रयास गरिन्। उनले रोजरले गर्नुपर्ने कामको जिम्मा समेत लिएर आफैँले त्यो काम गरिन्। रोजरले साँचो रूपमा आत्मचिन्तन नगरेका वा आफूलाई नबुझेका कारण, आफ्नो कर्तव्यप्रतिको तिनको मनोवृत्ति परिवर्तन भएन। यसले तिनको जीवन प्रवेशमा मात्र बाधा पुर्‍याएन, मण्डलीको काममा पनि ढिलाइ गर्‍यो। यो कुरा बुझेपछि, लिजलाई आफू अत्यन्तै नीच र दुष्ट भएको महसुस भयो। एउटी सुपरिवेक्षकको नाताले उनले मण्डलीको कामको सुरक्षा गर्नुपर्थ्यो, र आफ्ना ब्रदर-सिस्टरहरूको जीवन प्रवेशका लागि बोझ उठाउनुपर्थ्यो। त्यसको सट्टा, उनले आफ्नो इज्जत र हैसियत जोगाउने काम मात्र गरिन्। यदि उनले यो कुरालाई परिवर्तन गरिनन् भने, अन्ततः उनी परमेश्‍वरद्वारा तिरस्कृत भई हटाइनेथिइन्।

एक दिन उपासनाको समयमा, उनले परमेश्‍वरका वचनको एउटा खण्ड पढिन्, जसले उनलाई एकदमै छोयो। सर्वशक्तिमान्‌ परमेश्‍वर भन्‍नुहुन्छ: “असल मानवत्व हुनको लागि एउटा मापदण्ड हुनुपर्छ। यसमा मध्यमार्गी बाटो अपनाउने, सिद्धान्तहरू पालन नगर्ने, कसैलाई चोट नपुऱ्याउन कोसिस गर्ने, जहाँ जाँदा पनि चापलुसी गर्ने, आफूले भेट्ने सबै जनासँग नरम र चिप्लो कुरा गर्ने, र सबैलाई आफ्नो बारेमा राम्रो कुरा गर्न लगाउने कुरा समावेश हुँदैन। यो मापदण्ड होइन। त्यसो भए, मापदण्ड के हो त? यो परमेश्‍वर र सत्यतामा समर्पित हुन सक्नु हो; यो आफ्नो कर्तव्य र सबै प्रकारका मानिस, घटना, र कामकुराहरूलाई सम्हाल्ने तरिकामा सिद्धान्तहरू हुनु हो, र—आफ्नो कर्तव्यको निर्वाहमा—जिम्मेवार हुनु, छली नहुनु वा ढिलासुस्ती नगर्नु, परमेश्‍वरको घरको हितको सुरक्षा गर्न सक्षम हुनु, र आफ्नै खातिर षड्यन्त्र नरच्नु हो। त्यस्ता प्रकटीकरणहरू सबैले स्पष्ट रूपमा देख्न सक्छन्; सबै जना आफ्नो हृदयमा तीबारे स्पष्ट हुन्छन्। यसबाहेक, परमेश्‍वर प्रत्येक मानिसहरूको हृदयको छानबिन गर्नुहुन्छ र तिनीहरूको साँचो अवस्था जान्नुहुन्छ; तिनीहरू जोसुकै भए पनि, कसैले पनि परमेश्‍वरलाई छल गर्न सक्दैन। कतिपय मानिस आफूमा असल मानवता छ भनी सधैँ घमण्ड गर्छन्—तिनीहरू कहिल्यै अरूको बारेमा नराम्रो बोल्दैनन्, कहिल्यै अरू कसैको हितलाई हानि पुऱ्याउँदैनन्, र कहिल्यै अरू मानिसहरूको सम्पत्तिको लोभ गर्दैनन्, हितहरूबारे विवाद हुँदा अरूको फाइदा उठाउनुभन्दा बरु हानि भोग्न रुचाउँछन्। अनि अरू सबैले तिनीहरूलाई असल मानिस ठान्छन्। तर, परमेश्‍वरको घरमा आफ्ना कर्तव्यहरू निर्वाह गर्दा, तिनीहरू धूर्त र छली हुन्छन्, र सधैँ आफ्नै लागि षड्यन्त्र रच्छन्। तिनीहरूले परमेश्‍वरको घरका हितहरूको ख्याल गर्ने एउटा पनि कुरा छैन, न त तिनीहरूले परमेश्‍वरको तात्कालिकता बाँड्ने वा परमेश्‍वर के सोच्नुहुन्छ भनी सोच्ने कुनै कुरा छ, न त तिनीहरूले आफ्ना कर्तव्यहरूका खातिर आफ्ना हितलाई पन्छाउन सक्ने कुनै कुरा नै छ। तिनीहरू आफ्ना हितहरू कहिल्यै त्याग्दैनन्। दुष्ट मानिसहरूले दुष्ट्याइँ गरिरहेको देख्दा पनि, तिनीहरूले ती दुष्टहरूको खुलासा गर्दैनन्; तिनीहरूसित कुनै पनि प्रकारका सिद्धान्तहरू हुँदैनन्। यो कस्तो प्रकारको मानवत्व हो? यो राम्रो मानवत्व होइन। यस्ता व्यक्तिहरूले के भन्छन् त्यसमा ध्यान नदे; तिनीहरूले कसरी जिउँछन्, के प्रकट गर्छन्, र कर्तव्यहरू निर्वाह गर्दा तिनीहरूको मनोवृत्ति कस्तो हुन्छ, साथसाथै तिनीहरूको आन्तरिक अवस्था कस्तो छ र तिनीहरूले कुन कुरालाई प्रेम गर्छन् त्यो तैँले हेर्नुपर्छ। यदि तिनीहरूको आफ्नै ख्याति र प्राप्तिप्रतिको प्रेम परमेश्‍वरप्रतिको बफादारीभन्दा बढी छ भने, यदि तिनीहरूको आफ्नै ख्याति र प्राप्तिप्रतिको प्रेम परमेश्‍वरको घरको हितप्रति भन्दा बढी छ भने, वा यदि तिनीहरूको आफ्नै ख्याति र प्राप्तिप्रतिको प्रेम तिनीहरूले परमेश्‍वरप्रति देखाएको ख्यालभन्दा बढी छ भने, के त्यस्ता व्यक्तिहरूमा मानवता हुन्छ? तिनीहरू मानवत्व भएका व्यक्ति होइनन्। तिनीहरूको व्यवहारलाई अरूले पनि देख्छन् र परमेश्‍वरले पनि देख्न सक्नुहुन्छ। त्यस्ता व्यक्तिहरूलाई सत्यता प्राप्त गर्न धेरै कठिन हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचन पढेपछि, लिजले के बुझिन् भने साँच्चिकै असल मानवता भनेको बाहिरबाट देखिने असल व्यवहार, वा अरूबाट असल मानिस भनेर चिनिने र प्रशंसित हुने मात्र होइन। बरु, यो त परमेश्‍वरसँग एउटै मन हुनु; परमेश्‍वरप्रति समर्पित हुनु; आफ्नो कर्तव्यप्रति बफादार हुनु; मण्डलीको कामको सुरक्षा गर्न सक्षम हुनु; दुष्ट मानिसहरूले दुष्टता गरिरहेको देख्दा तुरुन्तै तिनीहरूको खुलासा गर्नु र तिनीहरूलाई रोक्नु; अनि ब्रदर-सिस्टरहरूले सिद्धान्तविपरीत काम गरिरहेको, वा भ्रष्ट स्वभावअनुसार काम गरेर मण्डलीको हितमा हानि पुर्‍याइरहेको देख्दा, तिनीहरूले सिद्धान्तअनुसार काम गरून् भनेर तिनीहरूसँग प्रेमपूर्वक सङ्गति गर्नु र तिनीहरूलाई मद्दत गर्नु वा तिनीहरूका कामको प्रकृति गम्भीर छ भने तिनीहरूलाई काँटछाँट गर्नु हो। यो नै साँचो रूपमा असल मानवता हुनु हो। विगतमा, लिजले सधैँ असल मानवता हुनु भनेको नरिसाउनु, बहस वा झगडा नगर्नु, र अरूप्रति दयालु र नम्र हुनु हो भन्ने विश्वास गरेकी थिइन्। परमेश्‍वरका वचनको खुलासाबाट, उनले अन्ततः के बुझिन् भने वास्तवमा यस प्रकारको “असल मानवता” पछाडि भ्रष्ट स्वभावहरू लुकेका हुन्छन्—यो पाखण्डी र छली कार्य हो। लिजलाई आफू साँच्चै नै धेरै मूर्ख बनेकी रहेछु भन्ने महसुस भयो। लिजले कसरी आफूले रोजरले काममा ढिलाइ गरिरहेको स्पष्ट रूपमा देखेर पनि तिनका समस्याहरू नऔँल्याएको अनि तिनलाई सङ्गति र मद्दत नगरेको मात्र नभई, आफ्नो हृदयले भन्न नखोजेको अर्तीका केही कुरा समेत भनेको थिएँ भन्नेबारे चिन्तन गरिन्। उनले अरूको दिमागमा रहेको आफ्नो राम्रो छवि जोगाउन यी सबै गरेकी थिइन्। उनले आफू असल मानवता भएकी व्यक्ति पटक्कै होइन रहेछु भन्ने देखिन्। लिजले परमेश्‍वरका वचनबाट आफ्ना समस्याहरूबारे केही बुझाइ प्राप्त गरिन्, र सत्यता अभ्यास गर्ने सङ्कल्प पनि प्राप्त गरिन्। यस पटक, उनले छिट्टै रोजरलाई भेटेर तिनका समस्याहरू औँल्याउनुपर्थ्यो। यदि उनले तिनीसँग सङ्गति गरेपछि पनि तिनले त्यसलाई स्वीकारेनन् र पश्चात्ताप गरेनन् भने, सिद्धान्तअनुसार तिनको कर्तव्यमा फेरबदल गरिनुपर्थ्यो।

लिजले अचानक रोजर कसरी दिनभर पारिवारिक बन्धनहरूमा जिइरहेका छन्, र तिनी आफैँ पनि धेरै थाकेका हुनुपर्छ भन्नेबारे सोचिन्। यदि उनले तिनलाई काँटछाँट र तिनका समस्याहरू औँल्याउने मात्र गरिन् भने, के त्यसले तिनलाई नकारात्मक बनाउला? तर, ती समस्या नऔँल्याईकन, उनले यो मामिला समाधान गर्न सक्ने थिइनन्। यो सोच्दा, लिजलाई कसरी अभ्यास गर्ने भन्ने थाहा भएन, त्यसैले उनले परमेश्‍वरलाई प्रार्थना गरिन्। त्यसपछि, उनले परमेश्‍वरका वचनमा अभ्यासको बाटो खोजिन्। उनले परमेश्‍वरका वचन पढिन्: “तैँले साँचो दाजुभाइ-दिदीबहिनीलाई सत्यता सिद्धान्तहरूअनुसार व्यवहार गर्नुपर्छ। तिनीहरूले जसरी परमेश्‍वरमा विश्‍वास गरे पनि वा जुनै मार्ग अपनाए पनि, तैँले तिनीहरूलाई प्रेमभावले सहयोग गर्नुपर्छ। व्यक्तिले हासिल गर्नुपर्ने न्यूनतम परिणाम के हो? पहिलो, तिनीहरूलाई पछारिन, र नकारात्मक बन्‍न नदिनु हो; दोस्रो, तिनीहरूलाई सहयोग गर्नु, र गलत मार्गबाट फर्कन लगाउनु हो; अनि तेस्रो, तिनीहरूलाई सत्यता बुझ्न र सही मार्ग लिन लगाउनु हो। यी तीन प्रकारका परिणामहरू तिनीहरूलाई प्रेमभावले सहयोग गरेपछि मात्र हासिल गर्न सकिन्छ। यदि तँमा साँचो प्रेम छैन भने, तैँले यी तीन प्रकारका प्रभावहरू हासिल गर्न सक्दैनस्, र हदै भए एउटा वा दुइटा मात्र हासिल गर्न सक्छस्। यी तीन प्रकारका परिणामहरू अरूलाई मद्दत गर्ने तीन सिद्धान्तहरू पनि हुन्। तँलाई यी तीन सिद्धान्तहरू थाहा छ र ती तैँले बुझेको पनि छस्, तर वास्तवमा ती कसरी लागु गरिन्छ? के तैँले अरूको कठिनाइलाई साँचो रूपमा बुझ्छस्? के यो अर्को समस्या होइन र? तैँले यो कुरा पनि सोच्‍नुपर्छ: ‘तिनीहरूको कठिनाइको स्रोत के हो? के म तिनीहरूलाई सहयोग गर्न सक्षम छु? यदि मेरो कद अत्यन्तै सानो छ र म तिनीहरूको समस्या समाधान गर्न सक्दिनँ, र लापरवाही रूपमा बोल्छु भने, मैले तिनीहरूलाई गलत बाटोमा डोर्‍याउन सक्छु। यसबाहेक, यो व्यक्तिको बुझ्ने क्षमता कस्तो छ, र उसको क्षमता कति छ? के ऊ हठी छ? के ऊसँग आत्मिक बुझाइ छ? के ऊ सत्यता स्वीकार गर्न सक्छ? के ऊ सत्यताको खोजी गर्छ? यदि उसले म ऊभन्दा सक्षम रहेको देख्यो, अनि मैले ऊसँग सङ्गति गरेँ भने, के उसमा डाहा वा नकारात्मकता पैदा हुनेछ?’ यी सबै प्रश्‍नहरूलाई ध्यान दिनुपर्छ। तैँले यी प्रश्‍नहरूबारे विचार गरिसकेपछि र यीबारे तँ स्पष्ट भइसकेपछि, गएर त्यो व्यक्तिसँग सङ्गति गर्, उसको समस्यामा लागु हुने परमेश्‍वरका वचनहरूका धेरै खण्डहरू पढ्, र उसलाई परमेश्‍वरका वचनहरूको सत्यता बुझ्न र अभ्यासको मार्ग भेट्टाउन सक्षम बना। त्यसपछि, त्यो समस्या समाधान हुन्छ, र ऊ आफ्नो कठिनाइबाट मुक्त हुनेछ। … कुनै पनि समस्यालाई साँचो रूपमा समाधान गर्न सजिलो छैन। तैँले सत्यता बुझ्नैपर्छ, समस्याको सार छर्लङ्ग देख्नुपर्छ र त्यसपछि सत्यता सिद्धान्तहरूअनुसार अरूसँग स्पष्टसँग सङ्गति गर्नुपर्छ, र अरूले बुझ्ने तरिकाले अभ्यासको मार्गबारे सङ्गति गर्न सक्नुपर्छ। यसरी मानिसहरूले सत्यता बुझ्ने मात्र होइन, तिनीहरूसँग यसलाई अभ्यास गर्ने मार्ग पनि हुनेछ, त्यसपछि मात्रै त्यो समस्या समाधान भएको मान्न सकिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै व्यक्तिले परमेश्‍वरबारे आफ्‍ना धारणा र गलतफहमीहरू समाधान गर्न सक्छ)। परमेश्‍वरका वचनले मानिसहरूलाई कसरी मद्दत गर्ने भन्ने सिद्धान्तहरूलाई अत्यन्तै स्पष्ट रूपमा व्याख्या गर्छन्। लिजले के बुझिन् भने मानिसहरूलाई ठेस नपुर्‍याउन, तिनीहरूलाई मद्दत गर्न, र परमेश्‍वरका अभिप्रायहरू बुझ्ने, तिनीहरूका आफ्नै भ्रष्ट स्वभावहरू बुझ्ने र परमेश्‍वरका वचनबाट अभ्यास र प्रवेशको बाटो खोज्ने बनाउनका लागि तिनीहरूको कदअनुसार व्यवहार गर्नुपर्छ र तिनीहरूका वास्तविक कठिनाइहरूबारे पत्ता लगाउनुपर्छ। यसका साथै, सङ्गतिको दौडान तपाईँले मानिसहरूसँग इमानदारीपूर्वक व्यवहार गर्नुपर्छ, र मानिसहरूसँग झाराटारुवा बन्नु वा अन्य कुनै अभिप्राय राख्नु हुँदैन। यदि तपाईँ आफ्नो हृदयको कुरासँग बाझिने मीठा कुराहरू मात्र बोल्नुहुन्छ भने, तपाईँले जतिसुकै नम्र भएर बोले पनि त्यो पाखण्ड नै हो; यो सरासर बेइमानी हुनु हो। अर्कोतर्फ, यदि तपाईँको कुरा साँचो छ र तपाईँको उद्देश्य मानिसहरूलाई मद्दत गर्नु हो भने, तपाईँले कडा रूपमा वा हप्काएरै बोले पनि त्यो उचित नै हुन्छ। यदि तपाईँ सत्यतामा स्पष्ट रूपमा सङ्गति गर्नुहुन्छ, र अर्को व्यक्तिले सत्यता बुझेर पनि त्यसको अभ्यास गर्दैन, वा परमेश्‍वरको घरको कामलाई पटक्कै ध्यान दिँदैन भने, तपाईँले प्रकृतिको गम्भीरता हेरेर उसलाई काँटछाँट गर्न वा हटाउन सक्नुहुन्छ। लिजले रोजर एक नयाँ विश्वासी भएको र तिनमा परमेश्‍वरमाथि साँचो आस्था रहेको बारेमा विचार गरिन्। तिनको जीवनमा केही वास्तविक कठिनाइहरू भएका कारण मात्रै तिनले काममा जानुपरेको थियो, र काम र कर्तव्य बाझियो भने कसरी अभ्यास गर्ने भनेर तिनलाई थाहा थिएन। तिनको स्थिति र कठिनाइहरूलाई लक्षित गर्दै तिनलाई सङ्गति र मद्दत गर्न, यस स्थितिमा जिउनुका खतरनाक परिणामहरू औँल्याउन, र मानवजातिलाई मुक्ति दिने परमेश्‍वरको अभिप्राय, आत्मिक लडाइँहरू, र देहविरुद्ध विद्रोह गर्ने अभ्यासको बाटोबारे सङ्गति गर्न लिजले परमेश्‍वरका वचनका सान्दर्भिक खण्डहरू खोज्नुपर्थ्यो। यदि लिजले यसबारे स्पष्ट रूपमा सङ्गति गर्दा पनि रोजरले परिस्थितिहरूमा सुधार गरेनन् भने, उनले तिनलाई काँटछाँट गर्न वा चेतावनी दिन सक्थिन्, र त्यसपछि पनि तिनले कामकुराहरू परिवर्तन गरेनन् भने, तिनलाई हटाइनेथियो। अभ्यासको बाटो प्राप्त गरेपछि, लिजको हृदयले अचानक हल्का महसुस गऱ्यो।

भोलिपल्ट, लिजले रोजरलाई भेटिन्। उनले भनिन्, “ब्रदर रोजर, मैले पहिले सत्यता अभ्यास गरिनँ। जब म तपाईँले सधैँ व्यस्त छु र कर्तव्य निर्वाह गर्ने समय छैन भनेको सुन्थेँ, म तपाईँको देहको पक्षमा उभिएँ र तपाईँको कमजोरीप्रति सहानुभूति देखाएँ। बाहिरीरूपमा, म तपाईँप्रति कहिल्यै कठोर भइनँ र मैले तपाईँका समस्याहरू औँल्याइनँ। वास्तवमा, म यसो गरेर तपाईँलाई हानि पुर्‍याइरहेकी थिएँ। अब, म तपाईँसँग एउटा गम्भीर विषयमा छलफल गर्न चाहन्छु। यो हाम्रो कर्तव्यप्रतिको मनोवृत्तिसँग सम्बन्धित विषय हो। …” लिजले सङ्गति गरिसकेपछि रोजरले पछुताउँदै भने, “यो सत्य हो। म निरन्तर देहगत रूपमा जिइरहेको छु, र परमेश्‍वरसँगको मेरो सम्बन्ध धेरै टाढा भएको छ। आफ्नो स्थिति खराब हुँदा मैले आफ्नो कर्तव्य निर्वाह गर्नु एउटा झन्झट जस्तो समेत महसुस गरेँ। अब, यो सङ्गतिका कारण मैले अन्ततः मेरो स्थिति कति डरलाग्दो रहेछ भनेर बुझेको छु। परमेश्‍वरलाई धन्यवाद। तपाईँका शब्दले मेरो मुटु छेडे, तर ती मेरो लागि धेरै उपयोगी भएका छन्। अबदेखि म आफ्नो कर्तव्य राम्ररी निर्वाह गर्नेछु।” त्यसपछि, रोजर काममा अझै पनि धेरै व्यस्त हुन्थे, तर तिनले आफ्नो कर्तव्य निर्वाह गर्नका लागि उचित रूपमा समयको व्यवस्थापन गर्न सके, र केही नतिजा हासिल गरे। यो दृश्य देखेपछि लिज धेरै भावुक भइन्। उनले के अनुभव गरिन् भने परमेश्‍वरका वचनअनुसार कार्य गरेर मात्रै उनले हिँड्ने मार्ग पाउनेछिन् र अरूलाई लाभ पुर्‍याउन सक्नेछिन्। यस अनुभवपछि, लिज निकै प्रभावित भइन्, र उनले शैतानी नियमहरूअनुसार जिउँदा आफूलाई अझ बढी पाखण्डी मात्रै बनाउनेछ; आफू चिप्ले र छली बन्नेछु, र अन्ततः आफू र अरूलाई हानि गर्न मात्र पुग्नेछु; अनि परमेश्‍वरका वचनअनुसार अभ्यास गरेर मात्र उनी मानव रूपमा जिउन सक्नेछु भन्ने देखिन्।


७२. सतावट र सङ्कष्टको अनुभवबाट मैले सिकेका पाठहरू

चेन वेन, चीन

२०२२ मा, म मण्डलीमा नयाँ विश्‍वासीहरूलाई मलजल गर्दै थिएँ। अगस्टको सुरुतिर, मैले हाम्रा जिल्ला अगुवाहरू सबैलाई सिसिपीले पक्राउ गरेको कुरा थाहा पाएँ। यो खबर सुन्‍नेबित्तिकै म स्तब्ध भएँ। “यी अगुवाहरू सबै कसरी पक्राउ परे? अब मण्डलीको काम के होला?” त्यसपछि मैले सम्झेँ, उनीहरू पक्राउ परेको दिनको बिहानीपख, दुई जना जिल्ला अगुवा मेरो घरमा आउनुभएको थियो र हामी सँगै नयाँ विश्‍वासीहरूलाई मलजल गर्न गएका थियौँ। म उनीहरूसँग लगातार सम्पर्कमा थिएँ। के सिसिपिले मेरो पनि निगरानी गरिरहेको होला? त्यसको केही समय नबित्दै, मैले थप ब्रदर-सिस्टरहरू पक्राउ परेको कुरा सुनेँ। पक्राउ परेका लगभग सबै मानिस मेरो घरमा आएका थिए। यदि उनीहरू आफ्नो गवाहीमा दृढ रहन सकेनन् र मलाई घात गरे भने, म निकै खतरनाक स्थितिमा पर्नेथिएँ। साथै, मैले सुरुमा परमेश्‍वरमा विश्‍वास गर्न थाल्दा मेरो बारेमा उजुरी गरिएको थियो, त्यसैले प्रहरीले मलाई विगत केही वर्षदेखि निरन्तर खोजिरहेको थियो। यदि म पक्राउ पर्थें भने, प्रहरीले मलाई पक्कै पनि सजिलै छोड्नेथिएन। मलाई पहिले क्यान्सर भएको थियो र शल्यक्रिया गरिएको थियो, जसले गर्दा मेरो स्वास्थ्य कमजोर थियो। म कसरी यातना सहन सक्थेँ र? त्यसको केही समयपछि नै, मैले एउटा पत्र प्राप्त गरेँ। पत्रमा भर्खरै रिहा भएका एक जना पक्राउ परेका अगुवाले म बस्ने क्षेत्रमा प्रहरीले निगरानी गरिरहेको कुरा बताएको भनी उल्लेख गरिएको थियो, र मलाई जतिसक्दो चाँडो घर छोडेर लुक्न भनिएको थियो। खबरहरूको यो निरन्तर प्रहारले मलाई डरमा जिउन बाध्य बनायो। मैले हतार-हतार आफ्ना सामानहरू जम्मा गरेँ र घर सरेँ। मैले मनमनै सोचेँ, “म घरमै बसेको बेस, अब म बाहिर निस्कनु हुँदैन।” तर त्यसपछि मैले आफू त मलजल टोलीको अगुवा पो रहेको कुरा सम्झेँ। अहिले, मानिसहरूलाई पक्राउ गरिएको र सताइएको बेला, नयाँ विश्‍वासीहरूलाई मलजल र सहायताको आवश्यकता थियो। यस समयमा सबैभन्दा जरुरी काम भनेको यी नयाँ विश्‍वासीहरूलाई राम्ररी सहायता गर्नु थियो। तर, म नयाँ विश्‍वासीहरूलाई मलजल गर्न जाँदा प्रहरीले मेरो पिछा गर्ला त? सिसिपी हरेक कुनाको निगरानी गर्छ। यदि म पक्राउ पर्थें र गवाहीमा दृढ रहन नसकी यहुदा बन्थेँ भने, यत्तिका वर्षदेखिको मेरो विश्‍वास व्यर्थ हुन्थेन र? त्यस्तो अवस्थामा म कसरी राम्रो गन्तव्य पाउन सक्थेँ र? गिरफ्तारीबाट बच्न, मैले भर्खरै मलजल गर्ने कर्तव्यको तालिम सुरु गरेकी सिस्टर सियाओलेलाई नयाँ विश्‍वासीहरूसँग भेला हुन भनेँ।

एकपटक, भेलाबाट फर्केपछि, सियाओले एक जना नयाँ विश्‍वासीले पक्राउ पर्ने डरले परमेश्‍वरमा विश्‍वास गर्ने आँट गर्न छोडेको कुरा बताइन्। साथै, अर्की एक जना नयाँ विश्‍वासीलाई आफू पक्राउ पर्दा आफ्नो बच्चाको भविष्यमा असर पर्ला भन्‍ने चिन्ता थियो, त्यसैले उनले पनि विश्‍वास गर्ने आँट गर्न छोडेकी थिइन्। यो सुन्दा म निकै चिन्तित भएँ। मलाई सियाओलेले परमेश्‍वरमा विश्‍वास गरेको धेरै समय भएको थिएन र उनले पहिले कहिल्यै नयाँ विश्‍वासीहरूलाई मलजल गरेकी थिइनन् भन्ने कुरा थाहा थियो। उनी नयाँ विश्‍वासीहरूका केही समस्या र स्थिति पूर्ण रूपमा समाधान गर्न सक्षम थिइनन्। सत्यताबारे सङ्गति गरेर यी नयाँ विश्‍वासीहरूका समस्याहरू छिट्टै समाधान गर्नु आवश्यक थियो। अन्यथा, उनीहरू मण्डलीबाट पछि हट्ने जोखिम हुन्थ्यो। तर, यदि म नयाँ विश्‍वासीहरूलाई मलजल गर्न बाहिर गएमा जुनसुकै बेला पक्राउ पर्न सक्थेँ। मलाई एउटा ठूलो रोग लागेको थियो। म प्रहरीको यातना कसरी सहन सक्थेँ र? मैले मेरा ब्रदर-सिस्टरहरूलाई यातना दिइएका दृश्यहरू सम्झेँ: प्रहरीले उनीहरूलाई झुन्ड्याएर कुट्थे, उनीहरूमाथि उम्लिरहेको पानी खन्याउँथे, र बिजुलीको झट्का दिन्थे, इत्यादि। उनीहरूले नअपनाउने कुनै घृणास्पद तरिका थिएन। धेरै ब्रदर-सिस्टरलाई पक्राउ गरेपछि यातना दिइएको थियो। कतिपयलाई अपाङ्ग बनाइएको थियो, र कतिपयलाई त कुटेर मारिएको समेत थियो। यदि मलाई प्रहरीले पक्राउ गर्थ्यो र यातना दिएर मार्थ्यो भने, मैले मुक्ति पाउने मौका गुमाउनेथिएँ। जति सोचेँ, त्यति नै डराउन थालेँ। मैले सोचेँ, “सायद नयाँ विश्‍वासीहरूलाई सहायता गर्न सियाओलेलाई पठाउनु नै बेस होला। उनी परमेश्‍वरकी विश्‍वासीका रूपमा परिचित छैनन्।” तर, यसरी सोच्दा मलाई अलिक बेचैनी महसुस भयो, “सियाओलेले नयाँ विश्‍वासीहरूलाई मलजल गर्ने तालिम भर्खरै सुरु गरेकी हुन्। उनी नयाँ विश्‍वासीहरूका समस्याहरूबारे त्यति स्पष्ट रूपमा सङ्गति गर्न सक्दिनन्। यदि नयाँ विश्‍वासीहरूले सत्यता बुझेनन् भने, उनीहरू पछि हट्ने सम्भावना हुन्छ, र तिनीहरूको जीवनलाइ नोक्सानी हुनेछ। साथै, यी नयाँ विश्‍वासीहरू सधैँ मेरै जिम्मेवारी रहेका छन्। अरू मानिसहरू उनीहरूको अवस्था बुझ्दैनन्। उनीहरूलाई सहायता गर्न म आफै जानु नै सबैभन्दा उपयुक्त हुन्छ। यदि मैले आफ्नो व्यक्तिगत सुरक्षाको कारण उनीहरूलाई पन्छ्याएँ र वास्ता गरिनँ भने, के यो आफ्नो कर्तव्यप्रति गैरजिम्मेवार हुनु होइन र?” तर, मलाई बाहिर गएँ भने पक्राउ परूँला कि भन्ने डर थियो। यो दुविधामा फसेर, मैले परमेश्‍वरलाई प्रार्थना गरेँ, र यस परिवेशमा मण्डलीको कामको रक्षा गर्न सकूँ भनेर उहाँसँग मार्गदर्शन मागेँ। प्रार्थना गरेपछि, मैले परमेश्‍वरका वचनको एउटा खण्ड सम्झेँ: “शैतान जतिसुकै ‘अत्यन्तै शक्तिशाली’ भए पनि, यो जतिसुकै दुस्साहसी र महत्त्वाकाङ्क्षी भए पनि, क्षति पुऱ्याउने यसको क्षमता जतिसुकै ठूलो भए पनि, मानिसलाई भ्रष्ट तुल्याउने र प्रलोभनमा पार्ने यसका सक्षमताहरूको दायरा जतिसुकै फराकिलो भए पनि, यसले मानिसलाई धम्काउने युक्ति र जालझेलहरू जतिसुकै चलाख भए पनि, वा यसको अस्तित्वका रूपहरू जतिसुकै विविध भए पनि, यसले कहिल्यै एउटै जीवित प्राणी सृष्टि गर्न, यावत् थोकको अस्तित्वका लागि व्यवस्था वा नियमहरू स्थापित गर्न, वा कुनै पनि सजीव वा निर्जीव वस्तुमाथि शासन गर्न वा सार्वभौमिकता राख्न सकेको छैन। ब्रह्माण्ड र आकाशभित्र, एउटा पनि व्यक्ति वा थोक छैन जुन यसद्वारा अस्तित्वमा ल्याइएको होस् वा यसको कारणले अस्तित्वमा रहेको होस्; यसको सार्वभौमिकता वा शासनअन्तर्गत एउटा पनि व्यक्ति वा थोक छैन। यसको विपरीत, यो परमेश्‍वरको प्रभुत्वअन्तर्गत अस्तित्वमा रहनुपर्ने मात्रै होइन, यसले परमेश्‍वरका सबै आज्ञा र आदेश पनि पालन गर्नैपर्छ। परमेश्‍वरको अनुमतिविना, शैतानले जमिनमा भएको एक थोपा पानी वा बालुवाको एक कणलाई सजिलै छुन समेत सक्दैन; परमेश्‍वरको अनुमतिविना, शैतानले जमिनमा भएका कमिलाहरूलाई समेत छेडछाड गर्न सक्दैन, परमेश्‍वरले सृष्टि गर्नुभएको मानवजातिको त कुरै छोडौँ। परमेश्‍वरको नजरमा, शैतान पहाडका लिलीहरू, हावामा उड्ने चराहरू, समुद्रका माछाहरू, र पृथ्वीका कीराहरूभन्दा तुच्छ छ। यावत् थोकहरूमाझ यसको भूमिका भनेको यावत् थोकहरूको सेवा गर्नु, मानवजातिको सेवा गर्नु, र परमेश्‍वरको काम र उहाँको व्यवस्थापनको योजनाको सेवा गर्नु हो। यसको प्रकृति जतिसुकै दुर्भावपूर्ण भए पनि, र यसको सार जतिसुकै दुष्ट भए पनि, यसले गर्न सक्ने एउटै कुरा भनेको आज्ञाकारी भई आफ्नो कार्य पूरा गर्नु हो: परमेश्‍वरलाई सेवा प्रदान गर्नु—एक प्रतिभारका रूपमा राम्ररी सेवा गर्नु। शैतानको सार र मौलिक स्थान यही हो। जीवन, शक्ति, वा अख्तियारसँग यसको सारको कुनै सम्बन्ध छैन; यो परमेश्‍वरको हातमा भएको एउटा खेलौना मात्रै हो, परमेश्‍वरले सेवाका लागि प्रयोग गर्नुहुने एउटा यन्त्र मात्रै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनहरूबाट मैले के देखेँ भने शैतान जतिसुकै उन्मत्त भए पनि, यो सधैँ परमेश्‍वरकै हातमा हुन्छ। यसले परमेश्‍वरका निर्देशन र आदेशहरू सुन्नैपर्छ। परमेश्‍वरको अनुमतिविना, यसले जमिनको एक थोपा पानी वा बालुवाको कणसम्म पनि छुन आँट गर्दैन। परमेश्‍वरका वचनले मलाई सबै कुरा र घटना परमेश्‍वरकै नियन्त्रणमा छन् भन्‍ने विश्‍वास दियो। म पक्राउ पर्ने वा नपर्ने कुरा परमेश्‍वरको हातमा थियो। अहिले, यी नयाँ विश्‍वासीहरूका समस्याहरू तुरुन्तै समाधान गर्न आवश्यक थियो। मैले आफ्नो सुरक्षाबारे मात्र सोच्न मिल्दैनथियो। नयाँ विश्‍वासीहरूका समस्या समाधान गर्नु अति महत्त्वपूर्ण थियो। अर्को पटक नयाँ विश्‍वासीहरूको भेला हुँदा, म जानैपर्थ्यो। यदि म साँच्चै पक्राउ परेँ भने, त्यो परमेश्‍वरले नै अनुमति दिनुभएको हुनेथियो। परमेश्‍वरको अनुमतिविना शैतान जतिसुकै उन्मत्त भए पनि म सुरक्षित हुनेथिएँ। भेलाको दिन, म चाँडै निस्केँ र भेला हुने ठाउँमा जानुअघि वरपर केही पटक चक्कर लगाएँ। भेलामा परमेश्‍वरका वचन पढेर र अनुभवात्मक बुझाइबारे सङ्गति गरेर, नयाँ विश्‍वासीहरूले परमेश्‍वरको अभिप्राय बुझे र उनीहरू पहिले जस्तो कायर र त्रसित हुन छोडे। उनीहरूको अनुहारमा मुस्कान छायो, र उनीहरूको स्थिति बदलियो। मेरो हृदयमा खुसी र शान्ति छायो।

२०२३ मा, मैले मण्डलीमा अगुवाको कर्तव्य निर्वाह गर्न थालेँ। जुलाई ६ तारिखको दिउँसो, मसँगै काम गरिरहेकी सिस्टर गाओ ली, अगुवा र डिकन रहेका तीन जना नयाँ विश्‍वासीसँग भेला भइरहेको बेला पक्राउ परिन्। यो खबर सुन्दा, डरले मेरो मुटु काँप्यो। “म लगभग हरेक दिन गाओ लीको घरमा जान्छु, र यी तीन जना नयाँ विश्‍वासीलाई प्रायः भेट्छु। यी नयाँ विश्‍वासीहरूले परमेश्‍वरमा विश्‍वास गरेको धेरै समय भएको छैन र उनीहरूसँग सत्यताको सतही मात्र बुझाइ छ। के उनीहरूले प्रहरीको सतावट सहन र आफ्नो गवाहीमा दृढ रहन सक्लान् र? यदि उनीहरूले यातना सहन सकेनन्, र यहुदा बनेर मलाई घात गरिदिए भने के गर्ने? म पहिल्यैदेखि बिरामी छु, र यदि म पक्राउ परेँ भने, म प्रहरीको यातना कसरी सहन सकूँला र?!” ती दिनहरूमा, म आफ्नो सम्पर्कमा रहेको फलानो ब्रदर वा सिस्टर पक्राउ परे भनेर बताउने पत्रहरू बारम्बार प्राप्त गर्थेँ। मलाई आफू जुनसुकै बेला पक्राउ पर्न सक्छु जस्तो लाग्यो, र म आफ्नो मनलाई शान्त पार्नै सकिनँ। म हरेक दिन तनावमा डुबेर बिताउँथेँ। म केवल आफू लुक्न सक्ने र उप्रान्त कहिल्यै आफ्नो अनुहार देखाउनु नपर्ने कुनै ठाउँ खोज्न चाहन्थेँ। तर त्यसपछि मैले सोचेँ, म मण्डलीको अगुवा थिएँ, र घटनापछिको अवस्था सम्हाल्नु मेरो जिम्मेवारी थियो। विशेष गरी, परमेश्‍वरका वचनका पुस्तकहरू सुरक्षित राखिएका घरहरूबारे गाओ लीलाई धेरै राम्रोसँग थाहा थियो। ती पुस्तकहरू जतिसक्दो चाँडो स्थानान्तरण गर्नुपर्ने थियो। तर, त्यस समयको परिस्थिति निकै प्रतिकूल थियो, र जताततै निगरानी भइरहेको थियो। प्रहरीले मलाई यी सबै पुस्तक स्थानान्तरण गरिरहेको बेला फेला पारेमा, यसको परिणाम सोच्नै नसकिने गरी भयानक हुनेथ्यो! त्यसमाथि म मण्डलीको अगुवा थिएँ। म अगुवा हुँ भन्‍ने थाहा पाएपछि, प्रहरीले पक्कै पनि मलाई मर्ने गरी यातना दिनेथ्यो। प्रहरीले ब्रदर-सिस्टरहरूलाई यातना दिएका दृश्यहरू सम्झनेबित्तिकै, म डरले कामेँ। मलाई प्रहरीले कुटेर मारिहालेमा, मैले मुक्ति पाउने आफ्नो मौका सधैँका लागि गुमाउथिएँ, र यत्तिका वर्षदेखिको परमेश्‍वरप्रतिको मेरो विश्‍वास व्यर्थ हुनेथ्यो। तर, यदि गाओ लील यातना सहन नसकेर यहुदा बनिन्, अनि परमेश्‍वरका वचनका पुस्तकहरूलाई समयमै स्थानान्तरण गरिएन भने, ती प्रहरीको हातमा पर्न सक्थे। त्यसो भएमा, म आफ्नो कर्तव्यबाट च्युत भएको ठहरिनेथियो। त्यो एउटा गम्भीर अपराध हुनेथियो! परमेश्‍वरका वचनका पुस्तकहरू स्थानान्तरण गर्ने काममा अलिकति पनि ढिलाइ गर्न मिल्दैनथ्यो। त्यो रात, मैले परमेश्‍वरलाई धेरै पटक प्रार्थना गरेँ, मैले आफैलाई जाँचेँ र म डरमा बाँचिरहेकी रहेछु, बाहिर अनुहार देखाउन डराइरहेकी रहेछु, जुन परमेश्‍वरका अभिप्रायअनुरूप थिएन, अनि कायरता र डर शैतानको चालबाजी रहेछ भन्ने देखेँ। मैले प्रायः पढ्ने गरेको परमेश्‍वरका वचनको एउटा खण्ड सम्झेँ: “मैले अहिले चाहने भनेको तेरो बफादारी र समर्पण, तेरो प्रेम र गवाही हो। यस बेला गवाही के हो वा प्रेम के हो सो तँलाई थाहा नभए पनि, तैँले आफ्‍नो सबै कुरा ल्याउनुपर्छ र तेरो एक मात्र खजाना मलाई सुम्पनुपर्छ: तेरो बफादारी र समर्पण। जसरी मानिसको पूर्ण विजयमा गवाही हुन्छ, त्यस्तै शैतानलाई पराजित गर्ने गवाही मानिसको बफादारी र समर्पणमा रहन्छ भन्‍ने कुरा तैँले जान्नुपर्छ। मप्रतिको तेरो विश्‍वासको कर्तव्य भनेको नै मेरो निम्ति साक्षी दिनु, म बाहेक अरू कोहीप्रति बफादार नहुनु, र अन्तसम्म नै समर्पित हुनु हो। मैले मेरो कामको अर्को चरण सुरु गर्न अघि, तैँले मेरो निम्ति कसरी साक्षी दिनेछस्? तँ मप्रति कसरी बफादार र समर्पित हुनेछस्? के तँ आफ्‍ना सबै बफादारीता आफ्नै काममा अर्पण गर्छस् कि हरेस खान्छस्? तँ (मृत्यु वा विनाश नै आइपरे पनि) मेरो हरेक प्रबन्धको अधीनमा रहन्छस् कि मेरो सजायबाट बच्न बीचैबाट भाग्छस्?” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरका वचन पढेपछि, मैले परमेश्‍वरको अभिप्राय बुझेँ। म शैतानको सामना गर्दा गवाही दिन सक्छु कि सक्दिनँ, र म परमेश्‍वरप्रति बफादार र समर्पित छु कि छैनँ भनेर हेर्न परमेश्‍वर यस समयमा मेरो छानबिनन गर्दै हुनुहुन्थ्यो। अहिले, परिस्थिति खतरनाक थियो र परमेश्‍वरका वचनका पुस्तकहरू तुरुन्तै स्थानान्तरण गर्नुपर्ने आवश्यकता थियो। मण्डलीको अगुवाका रूपमा, मैले विना कुनै हिचकिचाहट यो काम गर्नुपर्थ्यो। मैले सिसिपी कति दुष्ट, घृणास्पद र षड्यन्त्रले भरिएको छ भन्‍ने कुरा सम्झेँ। मलाई पक्राउ परेका ब्रदर-सिस्टरहरू प्रहरीको धम्की र प्रलोभनका बाबजुद दृढ रहन सक्नेछन् कि छैनन् भन्ने थाहा थिएन। मैले जतिसक्दो चाँडो घटनापछिको अवस्था सम्हाल्नुपर्थ्यो। पुस्तकहरूको स्थानान्तरण एकछिन पनि रोक्न मिल्दैनथियो। मैले थप ढिला गर्न मिल्दैनथ्यो। मैले प्रचारकसँग पुस्तकहरू कसरी स्थानान्तरण गर्ने भनेर तुरुन्तै छलफल गरेँ, र यो मामला परमेश्‍वरलाई सुम्पँदै उहाँलाई प्रार्थना गरेँ। परमेश्‍वरको सुरक्षामा, हामीले परमेश्‍वरका वचनका सबै पुस्तक त्यहाँबाट सुरक्षित रूपमा स्थानान्तरण गर्‍यौँ। त्यसपछि मात्र मैले राहतको सास फेरेँ।

पछि, मैले अर्को पत्र प्राप्त गरेँ जसमा सिस्टर ली चिए पनि पक्राउ परेकी, अर्की एक सिस्टरलाई पक्राउ गरेको तीन दिनपछि कुटेर मारिएको, र मण्डलीका ब्रदर-सिस्टरहरूलाई प्रहरीले निरन्तर पछ्याइरहेको र पक्राउ गरिरहेको कुरा लेखिएको थियो। यी खबरहरू सुन्दा म फेरि चिन्तित हुन थालेँ। यदि मलाइ पक्राउ गरियो, यातना दिइयो र कुटेर मारियो भने के गर्ने? अनजानमै, मेरो हृदय अलिकति कायर र त्रसित भयो। मलाई लाग्यो, म अब बाहिर निस्कन हुँदैन, र घरमै लुकेर बस्नुपर्छ। मैले यी विचारहरू प्रकट हुनु गलत हो भन्‍ने महसुस गरेँ, र आत्मचिन्तन गर्न थालेँ। म किन कायरता र डरमा जिइरहेकी थिएँ, र आफूमाथि खतरनाक परिस्थिति आइपर्नेबित्तिकै किन भाग्न चाहन्थेँ? मैले आफ्नो स्थितिबारे परमेश्‍वरलाई प्रार्थना गरेँ। प्रार्थना गरेपछि, मैले परमेश्‍वरका वचन पढेँ: “आफ्नै सुरक्षाबारे विचार गर्नेबाहेक, कतिपय ख्रीष्टविरोधीहरू केबारे पनि विचार गर्छन्? … बस्‍ने ठाउँ असुरक्षित भएको कारण प्रहरीमा रिपोर्ट गरिएको अगुवाबारे वा आफ्नो कर्तव्य निर्वाह गर्न धेरैपटक बाहिर गएर धेरै मानिससँग अन्तरक्रिया गरेका कारण ठूलो रातो अजिङ्गरका जासूसहरूले निसाना बनाएको अगुवाबारे, र यी मानिसहरू कसरी पक्राउ परे र जेलसजाय पाए भन्नेबारे सुन्‍नसाथ तिनीहरू तुरुन्तै डराउँछन्। तिनीहरू सोच्छन्, ‘अहो, कतै पक्राउ पर्ने अर्को व्यक्ति म त हुनेछैन? मैले यसबाट सिक्‍नुपर्छ। म त्यति सक्रिय हुनु हुँदैन। यदि मैले मण्डलीको केही कामबाट पन्छिन मिल्छ भने, म ती काम गर्नेछैनँ। यदि मैले आफ्नो अनुहार देखाउनबाट तर्किन मिल्छ भने, म अनुहार देखाउनेछैनँ। म मेरो काम सक्दो न्यूनतम हदमा गर्नेछु, बाहिर जानबाट जोगिनेछु, कसैसँग अन्तरक्रिया गर्नबाट टाढै बस्‍नेछु, र म अगुवा रहेको कुरा कसैलाई थाहा नहोस् भन्‍ने सुनिश्‍चित गर्नेछु। आजभोलि, कसलाई अरूको वास्ता गर्ने फुर्सद छ र? जीवितै रहनु पनि त चुनौती नै हो!’ अगुवाको भूमिका लिएपछि, तिनीहरू झोला बोकेर लुक्नेबाहेक, कुनै काम गर्दैनन्। पक्राउ पर्छु र दण्डित हुनेछु भन्‍ने लगातारको डर र बेचैनीमा तिनीहरू बस्छन्। मानिलिऊँ तिनीहरू कसैले यसो भनेको सुन्छन्, ‘तपाईँ पक्राउ पर्नुभयो भने, तपाईं मारिनुहुनेछ! यदि तपाईं अगुवा नभएको भए, यदि तपाईं साधारण विश्‍वासी मात्रै हुनुहुभएको भए, थोरै जरिमाना तिरेर पनि तपाईं रिहाइ हुन सक्‍नुहुन्थ्यो, तर तपाईं अगुवा हुनुभएकोले, के हुन्छ भनेर भन्‍न गाह्रो छ। कुरो अत्यन्तै खतरनाक छ! पक्राउ परेका कतिपय अगुवा वा कामदारहरूले मरेकाटे कुनै पनि जानकारी दिएनन् र तिनीहरू पुलिसद्वारा कुटेर मारिए।’ कसैलाई कुटीकुटी मारियो भन्‍ने सुनेपछि, तिनीहरूको डर झन्झन् तीव्र हुन्छ, र तिनीहरूलाई काम गर्न झन्झन् डर लाग्छ। हरदिन तिनीहरू कसरी पक्राउ पर्नबाट जोगिने, कसरी आफ्नो अनुहार देखाउनबाट तर्किने, कसरी निगरानीमा पर्नबाट जोगिने, र कसरी दाजुभाइ-दिदीबहिनीहरूको सम्पर्कमा आउनबाट तर्किने त्यसबारे मात्रै विचार गर्छन्। तिनीहरू यी कुराहरूबारे सोच्दै दिमाग खियाउँछन् र आफ्नो कर्तव्य पूर्ण रूपमा बिर्सन्छन्। के यी बफादार मानिसहरू हुन् त? के यस्ता मानिसहरूले कुनै काम सम्हाल्न सक्छन् त? (अहँ, सक्दैनन्।) यस्ता मानिसहरू खालि डरपोक हुन्छन्, तर यस प्रकटीकरणका आधारमा मात्रै हामी तिनीहरूलाई ख्रीष्टविरोधीका रूपमा चित्रण गर्न अवश्य नै सक्दैनौँ, तैपनि यो प्रकटीकरणको प्रकृति के हो? यस प्रकटीकरणको सार भनेकै अविश्‍वासीको सार हो। परमेश्‍वरले मानिसहरूको सुरक्षा गर्न सक्नुहुन्छ भन्‍ने कुरा तिनीहरू विश्‍वास गर्दैनन्, र परमेश्‍वरको लागि मेहनत गर्न आफूलाई समर्पित गर्नु भनेको आफूलाई सत्यतामा समर्पित गर्नु हो, र यो परमेश्‍वरले अनुमोदन गर्नुहुने कुरा हो भन्‍ने कुरा पनि तिनीहरू बिलकुलै विश्‍वास गर्दैनन्। तिनीहरू हृदयमा परमेश्‍वरको डर मान्दैनन्; तिनीहरू शैतान र दुष्ट राजनीतिक दलहरूको मात्रै डर मान्छन्। तिनीहरू परमेश्‍वरको अस्तित्वमा विश्‍वास गर्दैनन्, तिनीहरू सबै कुरा परमेश्‍वरकै हातमा छ भन्‍ने विश्‍वास गर्दैनन्, अनि अवश्य नै तिनीहरू परमेश्‍वरले उहाँको खातिर, र उहाँको मार्ग पछ्याउन, र उहाँको आज्ञा पूरा गर्न सबै कुरा अर्पित गर्ने व्यक्तिलाई अनुमोदन गर्नुहुन्छ भन्‍ने कुरामा पनि विश्‍वास गर्दैनन्। तिनीहरू यीमध्ये कुनै कुरा पनि देख्‍न सक्दैनन्। अनि, तिनीहरू केमा चाहिँ विश्‍वास गर्छन् त? तिनीहरू आफू ठूलो रातो अजिङ्गरको हातमा परे, आफ्नो अन्त्य नराम्रो हुनेछ, आफूलाई जेल सजाय हुनेछ वा आफ्नो ज्यानसमेत जाने खतरा हुनेछ भन्‍ने कुरामा विश्‍वास गर्छन्। तिनीहरू हृदयमा आफ्नै सुरक्षाबारे मात्रै विचार गर्छन्, मण्डलीको कामबारे विचार गर्दैनन्। के तिनीहरू अविश्‍वासी होइनन् र? (हजुर, हुन्।) बाइबल के भन्छ? ‘मेरो खातिर आफ्नो जीवन गुमाउनेले त्यो भेट्टाउनेछ’ (मत्ती १०:३९)। के तिनीहरूले यी वचनहरूमा विश्‍वास गर्छन् त? (अहँ, गर्दैनन्।) यदि तिनीहरूलाई कर्तव्य निर्वाह गर्ने क्रममा जोखिम लिन लगाइयो भने, तिनीहरू लुकेर कसैको अघि देखा नपरी बस्न चाहन्छन्—तिनीहरू पूरै अदृश्य हुन चाहन्छन्। तिनीहरू यति हदसम्म डराउँछन्। तिनीहरू परमेश्‍वर मानिसहरूको आड हुनुहुन्छ, सबथोक परमेश्‍वरकै हातमा छ, र कुनै कुरा साँच्‍चै गलत भयो वा तिनीहरू पक्राउ परे भने, त्यो परमेश्‍वरले अनुमति दिनुभएको कुरा हो, र त्यसैले मानिसहरूमा समर्पित हृदय हुनुपर्छ भन्‍ने कुरामा विश्‍वास गर्दैनन्। ती मानिसहरूमा यस्तो हृदय, यस्तो बुझाइ, वा यस्तो तयारी हुँदैन। के तिनीहरू साँच्‍चै नै परमेश्‍वरमा विश्‍वास गर्छन् त? (अहँ, गर्दैनन्।) के यस प्रकटीकरणको सार अविश्‍वासीको सार होइन र? (हजुर, हो।)” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरले ठ्याक्कै मेरै स्थिति खुलासा गर्नुभएको थियो। मसँग काम गर्ने सिस्टर पक्राउ परेको कुरा सुनेदेखि नै, म तनाव र त्रासमा जिइरहेकी थिएँ। मलाई थाहा थियो, म मण्डलीको अगुवा हुँ, र आफूमाथि खतरनाक परिस्थिति आइपर्दा, मैले पहिलो प्राथमिकताका रूपमा परमेश्‍वरका भेटीहरू र परमेश्‍वरका वचनका पुस्तकहरूको रक्षा गर्नुपर्छ। तर, त्यसपछि मैले वर्तमान परिस्थिति कति खतरनाक छ, र जताततै कसरी निगरानी भइरहेको छ भन्‍नेबारे सोचेँ। यदि मैले यस्तो परिस्थितिमा यति धेरै पुस्तक स्थानान्तरण गरेमा, प्रहरीले मलाई गिरफ्तार गर्नेबित्तिकै सजिलै छोड्नेथिएनन्। यदि मलाई अपाङ्ग हुने गरी कुटियो, वा कुटेरै मारियो भने, मैले मुक्ति पाउने आफ्नो मौका पूर्ण रूपमा गुमाउनेथिएँ। यी डरलाग्दा परिणामबारे सोचेपछी, मैले पुस्तकहरू स्थानान्तरण गर्ने आँट गरिनँ। म यो काम प्रचारकको टाउकोमा हाल्न चाहन्थेँ। यस महत्त्वपूर्ण घडीमा, मैले आफ्नो व्यक्तिगत सुरक्षाको मात्र ख्याल गरेँ। मेरो दिमाग आफ्नै स्वार्थले भरिएको थियो, र मैले मण्डलीको हितको पटक्कै ख्याल गरिनँ। म अति नै स्वार्थी र घृणास्पद थिएँ, र ममा मानवताको कमी थियो! यो परिस्थिति हामीमाथि आउनुअघि, म प्रायः मेरा ब्रदर-सिस्टरहरूसँग ठूलो रातो अजिङ्गर परमेश्‍वरको कामका लागि सेवा प्रदान गर्ने एउटा औजार मात्र हो, र परमेश्‍वर मानिसहरूलाई प्रकट गर्न र सिद्ध पार्न ठूलो रातो अजिङ्गरको सतावटलाई प्रयोग गर्नुहुन्छ भनेर सङ्गति गर्थेँ। तर, ममाथि खतरा आइपरेपछि, त्यसले मलाई प्रकट गर्‍यो। म दिनभरि कायरता र डरमा जिएँ। मलाई प्रहरीले यातना दिएर मार्छ कि भन्‍ने डर लाग्यो। परमेश्‍वरमा मेरो साँचो विश्‍वास थिएन। मैले के देखेँ भने, सामान्यतया मैले सङ्गति गरेका सबै कुरा अक्षर र धर्मसिद्धान्तहरू मात्र रहेछन्। ममा परमेश्‍वरप्रति अलिकति पनि आस्था थिएन। म परमेश्‍वरले खुलासा गर्नुभएको अविश्‍वासी पो रहेछु!

पछि, मैले आत्मचिन्तन गरेँ। आफूमाथि कुनै खतरनाक परिस्थिति आउनेबित्तिकै म किन सधैँ आफ्नो कर्तव्य अरूको टाउकोमा हालिदिन चाहन्थेँ? कुन प्रकृति सारले यस्तो गराउँथ्यो? खोजीको क्रममा, मैले परमेश्‍वरका वचन पढेँ: “ख्रीष्टविरोधीहरू अत्यन्तै स्वार्थी र घृणित हुन्छन्। परमेश्‍वरमाथि तिनीहरूसँग साँचो विश्‍वास हुँदैन, परमेश्‍वरप्रतिको बफादारी हुने कुरा त परै जाओस्; जब तिनीहरूले कुनै समस्याको सामना गर्छन्, तिनीहरूले केवल आफूलाई बचाउँछन् र आफ्नो सुरक्षा गर्छन्। तिनीहरूका लागि, आफ्नो सुरक्षाभन्दा महत्त्वपूर्ण कुरा अरू केही हुँदैन। तिनीहरू जीवित रहेसम्म र पक्राउ नपरेसम्म पुग्यो, तिनीहरूले मण्डलीको काममा कति हानि पुगेको छ भन्ने कुराको वास्ता गर्दैनन्। … ख्रीष्टविरोधीहरू मण्डलीको काम र परमेश्‍वरको भेटी छोडेर हिँड्छन्, र तिनीहरू घटनाका असरहरू समाधान गर्न मानिसहरू खटाउँदैनन्। यो त ठूलो रातो अजिङ्गरलाई परमेश्‍वरको भेटी र उहाँका चुनिएका मानिसहरू खोस्न अनुमति दिनुजस्तै हो। के यो परमेश्‍वरका भेटीहरू र उहाँका चुनिएका मानिसहरूप्रति गुप्त रूपमा धोका दिनु होइन र? परमेश्‍वरप्रति बफादार मानिसहरूलाई वातावरण खतरनाक छ भन्‍ने स्पष्टसित थाहा हुँदा पनि तिनीहरू घटनाको घटना सम्‍हाल्‍ने खतरा मोल्‍छन्, अनि आफू पछि हट्नुअघि परमेश्‍वरको घरमा हुने घाटा कम बनाइराख्छन्। तिनीहरूले आफ्नो सुरक्षालाई प्राथमिकतामा राख्दैनन्। मलाई भन्, ठूलो रातो अजिङ्गरको यो दुष्ट देशमा, परमेश्‍वरमा विश्‍वास गर्दा र आफ्‍नो कर्तव्य निभाउँदा पटक्कै खतरा छैन भनेर कसले सुनिश्चित गर्न सक्छ? व्यक्तिले जुनसुकै कर्तव्य लिए पनि, यसमा केही खतरा हुन्छ नै—तैपनि कर्तव्य निभाउनु परमेश्‍वरको आज्ञा हो, र परमेश्‍वरलाई पछ्याउने क्रममा, व्यक्तिले आफ्‍नो कर्तव्य निभाउने खतरा मोल्‍नैपर्छ। व्यक्तिले बुद्धि चलाउनुपर्छ, र आफ्‍नो सुरक्षा सुनिश्‍चित गर्न उपायहरू अपनाउनुपर्छ, तर व्यक्तिगत सुरक्षालाई प्राथमिकता दिनु हुँदैन। उसले पहिले परमेश्‍वरका अभिप्रायहरूलाई विचार गर्नुपर्छ, उहाँको घरको कामलाई पहिलो स्थानमा राख्‍नुपर्छ र सुसमाचार सुनाउने कार्यलाई पहिलो स्थानमा राख्‍नुपर्छ। परमेश्‍वरले तिनीहरूलाई दिनुभएको आज्ञा पूरा गर्नु सबैभन्दा महत्त्वपूर्ण कुरा हो, र यो नै पहिले आउँछ। ख्रीष्टविरोधीहरूले आफ्नो व्यक्तिगत सुरक्षालाई उच्च प्राथमिकता दिन्छन्; तिनीहरू अरू कुनै कुरासित तिनीहरूको सम्बन्ध छैन भनी विश्‍वास गर्छन्। अरू कसैलाई केही भयो भने तिनीहरू वास्ता गर्दैनन्, चाहे त्यो व्यक्ति जोसुकै होस्। जबसम्म ख्रीष्टविरोधीहरू आफैलाई केही नराम्रो हुँदैन, तबसम्‍म तिनीहरू ढुक्‍क नै हुन्छन्। तिनीहरूमा कुनै बफादारीता हुँदैन, जुन कुरा ख्रीष्टविरोधीको प्रकृति सारद्वारा निर्धारित हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरले ख्रीष्टविरोधीहरू खतरामा पर्दा आफ्नो व्यक्तिगत सुरक्षाको मात्र ख्याल गर्छन् भनी खुलासा गर्नुभयो। तिनीहरू परमेश्‍वरको घरको हितमा नोक्सान पुग्छ कि पुग्दैन भन्ने कुराको ख्याल गर्दैनन्, र आफ्ना ब्रदर-सिस्टरहरूको सुरक्षामा ध्यान दिँदैनन्। तिनीहरू अति नै स्वार्थी र घृणास्पद हुन्छन्! मैले आफूले प्रकट गरेको स्वभावलाई ख्रीष्टविरोधीको स्वभावसँग दाँज्दा ती ठ्याक्कै उस्तै देखेँ। म “अरूको होइन आफ्‍नै दुनो सोझ्याउनुपर्छ” भन्‍ने विषअनुसार जिइरहेकी थिएँ। खतरनाक परिस्थितिहरूमा, म सुरुमा आफ्नै हितको ख्याल गर्थेँ। एक वर्षअघि, हाम्रो मण्डलीमा एउटा परिस्थिति उत्पन्न भएको थियो। मलाई पक्राउ परूँला र यातना पाऊँला कि भन्‍ने डर थियो, त्यसैले मैले नयाँ विश्‍वासीहरूलाई मलजल गर्न बाहिर जाने आँट गरिनँ। यसको अर्थ नयाँ विश्‍वासीहरूका समस्याहरू समयमै समाधान हुन सकेनन्। मेरी सहकर्मी सिस्टर र केही अगुवा तथा डिकन पक्राउ पर्दा, मैले तुरुन्तै घटनापछिको अवस्था सम्हाल्नुपर्ने थियो। तर मलाई अझै पनि पक्राउ परूँला र यातना पाऊँला कि, र कुटिएर मारिऊँला भन्‍ने डर थियो, म आफ्नो कर्तव्य अरूको टाउकोमा थोपर्न चाहन्थेँ। मण्डलीको अगुवाका रूपमा, मण्डलीको हित र मेरा ब्रदर-सिस्टरहरूको सुरक्षा गर्नु मेरो जिम्मेवारी थियो। तर, आफूमाथि खतरनाक परिस्थिति आइपर्दा, म सधैँ युद्धको मैदानबाट भाग्न चाहन्थेँ, आफ्नै ज्यान बचाउने र आफ्नो कर्तव्य अरूको टाउकोमा थोपर्ने कुरा मात्र सोचेँ। कायरतापूर्वक मृत्युदेखि डराउँदै, म जुनसुकै मूल्य चुकाएर भए पनि लोभ गर्दै जीवनसँगै टाँसिन्थेँ। म आफ्नो देहको मात्र वास्ता गर्थेँ। म साह्रै स्वार्थी र घृणास्पद थिएँ। ममा परमेश्‍वरप्रति अलिकति पनि बफादारी थिएन। मैले शैतानको शक्तिअन्तर्गतबाट मानवजातिलाई पूर्ण रूपमा मुक्ति दिनका लागि परमेश्‍वर कसरी आफ्नो जीवन नै जोखिममा पारेर व्यक्तिगत रूपमै बाघको खोरमा प्रवेश गर्नुहुन्छ भन्‍ने कुरा सम्झेँ। चीनको शासक पार्टीले परमेश्‍वरलाई निरन्तर पिछा गर्दै छ, तर उहाँले हाम्रो मुक्ति कहिल्यै त्याग्नुभएन, बरु उहाँले हामीलाई मार्गदर्शन दिनका लागि निरन्तर बोल्न र आफ्ना वाणीहरू व्यक्त गर्न जारी राख्नुभयो। मानिसहरूप्रति परमेश्‍वरको प्रेम कति विशाल छ! परमेश्‍वरप्रति साँचो रूपमा बफादार मानिसहरूले परमेश्‍वरको घरको हितलाई प्राथमिकता दिनेछन्। जोखिम नै मोल्नुपरे पनि, उनीहरूले घटनापछिको अवस्था राम्ररी सम्हाल्नेछन्। मैले परमेश्‍वरका वचनको आपूर्ति र रेखदेखको आनन्द लिएँ, तर परमेश्‍वरका अभिप्रायहरूलाई ख्याल गर्न जानिनँ र परमेश्‍वरको प्रेम चुक्ता गर्नेबारे सोचिनँ। ममा साँच्चै विवेक र समझको कमी थियो! म ख्रीष्टविरोधीभन्दा फरक थिइनँ: म स्वार्थी र घृणास्पद थिएँ, र ममा अलिकति पनि मानवता थिएन। यदि मैले पश्‍चात्ताप गरिनँ भने, मैले परमेश्‍वरको घृणा कमाउनेथिएँ र मलाई हटाइनेथ्यो। यो कुरा महसुस गरेपछि, म हतार-हतार घुँडा टेकेर प्रार्थना गर्न पुगेँ, “हे परमेश्‍वर, हरेक प्रक खतरनाक परिस्थितिको सामना गर्दा, म आफ्नै सुरक्षाबारे मात्र सोच्ने गर्छु। म मण्डलीको हित वा मेरा ब्रदर-सिस्टरहरूको सुरक्षालाई ख्याल गर्दिनँ। म अति नै स्वार्थी र घृणास्पद छु! मेरो व्यवहार तपाईँका लागि कति घृणित छ! हे परमेश्‍वर, म आफ्नो भ्रष्ट स्वभावमा जिउन चाहन्नँ। म आफ्नो कर्तव्य राम्ररी निर्वाह गर्न तपाईँमा भर पर्न चाहन्छु।”

पछि, मैले सधैँ पक्राउ पर्ने र कुटेर मारिने डरले ग्रस्त आफ्नो स्थितिसँग सम्बन्धित परमेश्‍वरका वचनका खण्डहरू खोजेँ। मैले परमेश्‍वरका वचन पढेँ: “प्रभु येशूको सुसमाचार प्रसार गरेका कारण शहीद भएकाहरूले कुन हदसम्म आफ्नो कर्तव्य निर्वाह गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि, सबैभन्दा कदर गरिनलायक, सबैभन्दा बहुमूल्य कुरा जीवन हो, अनि, यस्तो हुँदा पनि, यी मानिसहरूले मानवजातिप्रति परमेश्‍वरको प्रेम पुष्टि गर्न र त्यसको गवाही दिन, आफ्नो सबैभन्दा बहुमूल्य सम्पत्ति अर्पण गर्न सके। आफ्नो मृत्युसम्मै, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनका अन्तिम क्षणहरू यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य निर्वाह गर्ने सर्वोत्तम तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा, त्यसले तिनीहरूलाई तिनीहरूको जीवनको मूल्य चुकाउने तुल्याउँदा समेत, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो। मैले यसो भन्‍नुको अर्थ के हो? के मेरो उद्देश्य तिमीहरूलाई पनि परमेश्‍वरलाई गवाही दिन र उहाँको सुसमाचार प्रसार गर्न त्यही विधि प्रयोग गराउनु हो? तैँले त्यसै गर्नुपर्छ भन्‍ने जरुरी छैन, तर तैँले बुझ्नैपर्छ कि यो तेरो जिम्मेवारी हो, र यदि परमेश्‍वरलाई आवश्यकता पऱ्यो भने, तैँले त्यो गर्न आफू कर्तव्यबद्ध भएका रूपमा त्यसलाई स्वीकार गर्नुपर्छ। आजकल मानिसहरूको मनमा डर र चिन्ता छ, तर ती भावनाहरूको प्रयोजन के नै हुन्छ र? यदि परमेश्‍वर तैँले यस्तो गर् भन्‍ने चाहनुहुन्‍न भने, यसबारे चिन्ता गरेर के फाइदा? यदि परमेश्‍वर तैँले यो गर् भन्‍ने चाहनुहुन्छ भने, यो जिम्मेवारी तैँले पन्छाउन मिल्दैन न त इन्कार नै गर्न मिल्छ। तैँले सक्रिय भई सहकार्य गर्नुपर्छ र चिन्ता नलिई यसलाई स्विकार्नुपर्छ। व्यक्तिको मृत्यु जसरी भए पनि, ऊ शैतानसामु, र सैतानको हातमा मर्नु हुँदैन। यदि व्यक्ति मर्दै छ भने, ऊ परमेश्‍वरको हातमा मर्नुपर्छ। मानिसहरू परमेश्‍वरबाट आए, र परमेश्‍वरकहाँ नै फर्कन्छन्—सृजित प्राणीमा हुनुपर्ने समझ र मनोवृत्ति यस्तै हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। परमेश्‍वरका वचनहरूबाट मैले परमेश्‍वरका अभिप्राय र मागहरू बुझेँ। यदि कुनै व्यक्तिले परमेश्‍वरको गवाही दिन आफ्नो ज्यान नै दिन्छ भने, यो नै गवाहीको सर्वोच्च रूप हो। यो परमेश्‍वरद्वारा अनुमोदित छ। जब कुनै व्यक्तिले न्यायवान् कामका लागि आफ्नो जीवन दिन्छ, तब शरीर मरे तापनि, आत्मा र प्राण परमेश्‍वरकहाँ फर्कन्छन्। जसरी बाइबलमा भनिएको छ: “आफ्नो जीवन भेट्टाउनेले त्यो गुमाउनेछ: र मेरो खातिर आफ्नो जीवन गुमाउनेले त्यो भेट्टाउनेछ” (मत्ती १०:३९)। पत्रुस परमेश्‍वरका लागि उल्टो क्रुसमा टाँगिए र उनले आफ्नो दैहिक जीवन गुमाए, तर उनले परमेश्‍वरको गवाही दिए र अनन्त जीवन प्राप्त गरे। साथै, ठूलो रातो अजिङ्गरको यातनामा पर्दा यहुदा बन्नुभन्दा मर्न तयार भएका ब्रदर-सिस्टरहरू परमेश्‍वरको गवाही दिनकै लागि मरे। यस प्रकारको मृत्युलाई परमेश्‍वर याद गर्नुहुन्छ। म आफ्नो कर्तव्य निर्वाह गर्दै गर्दा मलाई प्रहरीले पक्राउ गर्ला र कुटेर मार्ला कि भनेर निरन्तर चिन्तित हुन्थेँ: यो जीवन र मृत्युको महत्त्वसम्बन्धी बुझाइको कमीको कारणले थियो। मेरो जीवन परमेश्‍वरको हातमा छ, र यसमाथि परमेश्‍वर सार्वभौम हुनुहुन्छ; मेरो फोक्सोको साससमेत परमेश्‍वरले नै दिनुभएको हो। मैले आफ्नो जीवन र मृत्यु परमेश्‍वरलाई सुम्पनुपर्छ, र परमेश्‍वरको योजनाबद्ध कार्य र बन्दोबस्तप्रति समर्पित हुनुपर्छ। यदि मलाई प्रहरीले पक्राउ गर्‍यो र कुटेर मारिहाल्यो भने पनि, यदि म परमेश्‍वरका लागि आफ्नो गवाहीमा दृढ रहन सकेँ भने, यो बहुमूल्य र महत्त्वपूर्ण हुनेछ। प्रभु येशूले भन्‍नुभयो: “अनि शरीर मार्ने तर आत्मा मार्न नसक्‍नेहरूसँग नडराओ, तर उहाँसँग डराओ जसले आत्मा र शरीर दुवै नरकमा नष्ट पार्न सक्‍नुहुन्छ” (मत्ती १०:२८)। शैतानले मानिसको शरीरलाई मात्र हानि गर्न सक्छ। परमेश्‍वरमा विश्‍वास गरेको कारण हामीलाई सिसिपीले यातना दिए पनि, र हामीले देहमा दुःख भोगे वा शहीद नै भए तापनि, यसरी हामी परमेश्‍वरको अगाडि आफ्नो गवाहीमा दृढ रहेका हुनेछौँ। यो परमेश्‍वरद्वारा अनुमोदित हुन्छ। यस जीवनमा, परमेश्‍वरका आखिरी दिनहरूको सुसमाचार स्वीकार गर्न पाउनु मेरो सौभाग्य थियो, र मैले परमेश्‍वरका वचनहरूबाट यति धेरै आपूर्ति र मार्गदर्शन प्राप्त गरेँ। मैले जीवनको रहस्य र अर्थ बुझेँ, र शैतानको हानि र चालबाजीबाट बचेँ। म सृष्टिकर्ताको हेरचाह र सुरक्षामा जिउन सक्षम भएँ। यी कुराहरू नै सबैभन्दा ठूलो आशिष् रहेछ छन्। अब, यदि म मरिहालेको भए पनि, त्यो सार्थक हुनेथ्यो: यो जीवन व्यर्थ जिएको हुनेथिएन। यो कुरा बुझेपछि, म पहिले जस्तो मृत्युको डरको बन्धनमा परिनँ। म परमेश्‍वरलाई प्रार्थना गर्न, परमेश्‍वरमा भर पर्न र घटनापछिको अवस्था सम्हाल्न आफ्नो बुद्धि प्रयोग गर्न इच्छुक भएँ।

पछि, एउटी सिस्टरले मलाई प्रहरीले मेरो वास्तविक नाम थाहा पाएको कुरा बताइन्। यो खबर सुन्दा, मैले भविष्यमा अझ बढी सतर्क हुनुपर्छ भनेर सोचेँ। तर त्यसको केही समयपछि नै माथिल्ला अगुवाहरूबाट एउटा पत्र आयो, जसमा केही काम तुरुन्तै कार्यान्वयन गर्नुपर्ने आवश्यकता छ, र त्यो कामबारे थाहा भएको व्यक्तिलाई खोज्न सक्ने म मात्र एक मात्र व्यक्ति हुँ भनेर भनिएको थियो। मैले प्रहरीले मेरो वास्तविक स्थिति कसरी थाहा पायो, र कसरी हरेक कुनामा निगरानी भइरहेको छ भन्‍नेबारे सोचेँ। यदि म बाहिर गएँ र मलाई पक्राउ गरेर कुटेर मारियो भने के गर्ने? त्यस समयमा, मैले आफ्नो स्थिति फेरि गलत भएको महसुस गरेँ। मैले परमेश्‍वरका वचनहरू सम्झेँ: “परमेश्‍वरको अनुमतिविना, शैतानले जमिनमा भएको एक थोपा पानी वा बालुवाको एक कणलाई सजिलै छुन समेत सक्दैन; परमेश्‍वरको अनुमतिविना, शैतानले जमिनमा भएका कमिलाहरूलाई समेत छेडछाड गर्न सक्दैन, परमेश्‍वरले सृष्टि गर्नुभएको मानवजातिको त कुरै छोडौँ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। म पक्राउ पर्ने वा नपर्ने कुरा परमेश्‍वरको हातमा थियो। यदि म पक्राउ परेँ भने पनि, त्यो आफ्नो गवाहीमा दृढ रहने मेरो समय हुनेथियो। प्रहरीले मलाई कुटेर मारे पनि, म खुसीसाथ स्वीकार गर्नेछु र समर्पित हुनेछु। म कहिल्यै यहुदा बन्नेछैनँ र परमेश्‍वरलाई धोका दिनेछैनँ। मलाई मार्गदर्शन गर्न र डोर्‍याउनका लागि परमेश्‍वरका वचन साथमा भएपछि मेरो आत्तिएको मन शान्त भयो, र म कायर वा त्रसित हुन छोडेँ। त्यसैले, मैले भेष बदलेँ, बाहिर गएँ र विना कुनै बाधा कामकुराको बन्दोबस्त मिलाएँ। त्यस क्षण, मेरो हृदयले ढुक्क र शान्ति महसुस गर्‍यो। त्यसपछि, परिस्थिति अझै निकै खतरनाक भए तापनि, परमेश्‍वरका वचनहरूको अगुवाइ पाएर, मलाई कायरता वा डर महसुस हुन छोड्यो। यसको सट्टा, म परमेश्‍वरमा भर परेँ, र आफ्नो काम पूरा गर्न आफ्नो बुद्धि प्रयोग गरेँ, र मण्डलीको जीवन बिस्तारै सामान्य अवस्थामा फर्कियो।

यी शृङ्खलाबद्ध परिस्थितिहरू अनुभव गरेपछि, मैले परमेश्‍वरको बुद्धि र सर्वशक्तिमान्‌ता देखेँ, र परमेश्‍वरको सार्वभौमिकता व्यक्तिगत रूपमा अनुभव गरेँ। मैले आफ्नो स्वार्थी र घृणास्पद शैतानी प्रकृतिबारे पनि केही बुझाइ प्राप्त गरेँ। मैले परमेश्‍वरलाई कसरी प्रार्थना गर्ने र परमेश्‍वरमा कसरी भर पर्ने भनेर सिकेँ, र परमेश्‍वरसँगको मेरो सम्बन्ध अझ नजिक भएको महसुस गरेँ। अहिले, ठूलो रातो अजिङ्गरले अझै पनि उन्मत्त भएर ब्रदर-सिस्टरहरूलाई पक्राउ गरिरहेको छ, तर म अब पक्राउ पर्ने डरको स्थितिमा जिउँदिनँ। म परमेश्‍वरका सबै योजनाबद्ध कार्य र बन्दोबस्तप्रति समर्पित हुन, र सङ्कष्टहरूका बीचमा आफ्नो कर्तव्य राम्ररी निर्वाह गर्न इच्छुक छु। परमेश्‍वरलाई धन्यवाद!


७३. म किन कठिनाइहरूबाट पछि हटिरहेँ?

बर्था, म्यानमार

सन् २०२२ को मे महिनामा, म मण्डली अगुवा चुनिएँ। मलाई अनुग्रहित तुल्याउनुभएकोमा र उच्च पार्नुभएकोमा म परमेश्‍वरप्रति निकै आभारी थिएँ, र मलाई आफ्नो कर्तव्य राम्ररी निर्वाह गर्नुपर्छ भन्ने अनुभूति भयो। सुरुमा, म आफ्नो कर्तव्यमा निकै सक्रिय थिएँ, र मैले नबुझ्ने कुराहरू आइपर्नेबित्तिकै, म माथिल्लो तहका अगुवासँग कुराकानी गर्न खोज्थेँ, र बुझाइ प्राप्त गरेपछि सङ्गति गरेर समस्या समाधान गर्थेँ। पछि, कोभिड-१९ को बन्दाबन्दी खुकुलो हुन थालेपछि, धेरै जना नयाँ विश्वासीहरू काम गर्न थाले र भेला हुन वा सामान्य रूपमा आफ्नो कर्तव्य निर्वाह गर्न सकेनन्। यो अवस्था सामना गर्नुपर्दा, म केही अलमलमा परेँ, अनि मनमनै सोचेँ, “अगुवा भएपछि, मैले मेरा ब्रदर-सिस्टरहरूलाई साथ दिनुपर्छ र मद्दत गर्नुपर्छ, साथै तिनीहरूका स्थिति र कठिनाइहरू समाधान गर्नुपर्छ।” त्यसपछि मैले ब्रदर-सिस्टरहरूसँग एक-एक गरेर सङ्गति गरेँ, तर यसबाट मैले कुनै नतिजा पाइनँ, त्यसैले अब उनीहरूलाई मद्दत गर्न जान मलाई मन लागेन। मलाई के लाग्यो भने, म आफ्नो काममा जानुपर्ने र मैले सुसमाचार प्रचार गर्नुपर्ने भएकोले, यदि मैले नियमित रूपमा भेलाहरूमा सहभागी नहुने ब्रदर-सिस्टरहरूलाई पनि साथ दिनुपर्‍यो भने, मैले मुस्किलले आराम गर्ने समय पाउनेछु। म धेरै थकित हुन्थेँ र मण्डली अगुवा हुन समेत छोड्न चाहन्थेँ मेरो क्षमता राम्रो छैन, म समस्याहरू समाधान गर्न सक्दिनँ, र मसँग कुनै कार्य सामर्थ्य छैन भन्ने सोचेर म नकारात्मक स्थितिमा जिइरहेकी थिएँ। त्यसैले म माथिल्लो तहका अगुवाले मेरो कर्तव्य परिवर्तन गरिदिऊन् भन्ने मात्र चाहन्थेँ।

पछि, मैले आफ्ना विचारहरू माथिल्लो तहका अगुवालाई सुनाएँ, र सुनेपछि उहाँले मलाई परमेश्‍वरका वचनहरूको एउटा खण्ड पठाउनुभयो: “इमानदार व्यक्तिको सबैभन्दा महत्त्वपूर्ण प्रकटीकरण भनेको सबै कुरामा सत्यता खोजी र अभ्यास गर्नु हो—यो सबैभन्दा महत्त्वपूर्ण कुरा हो। तँ आफू इमानदार छु भन्छस्, तर परमेश्‍वरका वचनहरूबारे कहिल्यै सोच्दैनस् र जे मन लाग्यो त्यही गर्छस्। के त्यो इमानदार व्यक्तिको प्रकटीकरण हो त? तँ भन्छस्, ‘मेरो क्षमता कम भए पनि मसँग इमानदार हृदय छ।’ तापनि जब तँमाथि कुनै कर्तव्य आइलाग्छ, तँ कष्ट भोग्‍नुपर्ला वा आफूले त्यो काम राम्रोसँग गरिएन भने, त्यसको जिम्मेवारी लिनुपर्ला भनी डराउँछस्, त्यसकारण तँ आफ्नो कर्तव्यबाट तर्किन बहानाहरू बनाउँछस् वा त्यो गर्न अरू कसैलाई सिफारिस गर्छस्। के यो इमानदार व्यक्तिको प्रकटीकरण हो र? स्पष्ट रूपमा, त्यो होइन। त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा अर्पित हुनुपर्छ, र परमेश्‍वरका अभिप्रायहरू पूरा गर्न लागिपर्नुपर्छ। यसले आफूलाई केही तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निर्वाह गर्नमा आफ्‍नो सारा हृदय र बल लगाउनु, परमेश्‍वरको घरले सुम्पेका कामहरू उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्। यदि के गर्नुपर्छ भनेर तैँले बुझ्छस् र तँलाई थाहा छ तर तैँले गर्दैनस् भने, तैँले आफ्नो कर्तव्यमा आफ्नो सारा हृदय र बल लगाइरहेको छैनस्। बरु तँ धूर्त छस् र लटरपटर गरिरहेको छस्। के यसरी आफ्ना कर्तव्य निर्वाह गर्ने मानिसहरू इमानदार हुन् त? अवश्य होइनन्। परमेश्‍वर यस्ता धूर्त र छली मानिसहरूलाई प्रयोग गर्नुहुन्न; तिनीहरूलाई हटाउनैपर्छ। परमेश्‍वरले इमानदार मानिसहरूलाई मात्र कर्तव्य निर्वाह गर्न प्रयोग गर्नुहुन्छ। बफादार श्रमिकहरूसमेत इमानदार हुनैपर्छ। निरन्तर झाराटारुवा, धूर्त हुने र लटरपटर गर्ने सबै मानिसहरू छली हुन्, र तिनीहरू सबै पिशाच हुन्। तिनीहरूमध्ये कसैले पनि परमेश्‍वरमा साँचो विश्‍वास गर्दैन, र तिनीहरू सबैलाई हटाइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। इमानदार मानिसहरूले कसरी सबै कुरामा सत्यता खोज्छन् र आफ्नो कर्तव्य निर्वाह गर्दा परमेश्‍वरका सबै बन्दोबस्तप्रति समर्पित हुन्छन् भन्नेबारे परमेश्‍वरका वचनहरूले कुरा गर्छन्। उनीहरू आफ्नो कर्तव्य पूरा गर्न आफ्नो सारा हृदय र शक्ति लगाउँछन्, र उनीहरू कामकुरा गर्नका लागि अरूले भरोसा गर्न सक्ने मानिस हुन्। जब कुनै छली व्यक्तिले आफ्नो कर्तव्य निर्वाह गर्छ र आफ्नो व्यक्तिगत स्वार्थ गाँसिएका वा दुःख भोग्नुपर्ने र मेहनत गर्नुपर्ने कुराहरूको सामना गर्छ, तब ऊ जिम्मेवारीबाट पन्छिनका लागि बहानाहरू खोज्छ। उसले आफ्नो कर्तव्य निर्वाह गरे पनि ऊ आफ्नो पूर्ण प्रयास लगाउँदैन, र आफ्नो ऊर्जाको केही अंश मात्र प्रयोग गर्छ। यो भनेको धूर्त बन्नु र ढिलासुस्ती गर्नु हो। मैले यसलाई आफ्नै व्यवहारसँग दाँजेर हेरेँ। जब मैले नयाँ विश्वासीहरू नियमित रूपमा भेलाहरूमा उपस्थित नभएको देखेँ, र उनीहरूलाई मद्दत गर्न र उनीहरूसँग सङ्गति गर्न प्रयास गरेपछि पनि कुनै नतिजा देखिनँ, तब मैले उनीहरूलाई साथ दिन थप मानसिक प्रयत्न लगाउन चाहिनँ। मैले त उनीहरूका कठिनाइहरू समाधान गर्नका लागि मेरो क्षमता अपर्याप्त भएकोले यस्तो भएको हो, र ममा कार्य सामर्थ्यको कमी छ समेत भनेँ, अनि म माथिल्लो तहका अगुवाले मलाई अर्कै कर्तव्य दिऊन् भन्ने चाहन्थेँ। वास्तवमा, म कष्टबाट बच्ने मेरो अभिप्राय लुकाउन, र आफ्नो देहमा लिप्त हुनका लागि जिम्मेवारी नलिन बहाना बनाइरहेकी थिएँ। एक अगुवाको रूपमा, म ब्रदर-सिस्टरहरूलाई राम्ररी मलजल गर्ने र साथ दिने आफ्नो जिम्मेवारी पूरा गरिरहेकी हुनुपर्थ्यो। तर म दुःख पाउन वा मूल्य चुकाउन चाहन्नथेँ। म सधैँ आफ्नै दैहिक स्वार्थका बारेमा सोचिरहेकी र आराममा लिप्त भइरहेकी हुन्थेँ। यसरी कर्तव्य निर्वाह गरेर, म केवल झाराटारुवा र धूर्त बनिरहेकी हुन्थेँ, र ढिलासुस्ती गर्ने उपायहरू खोजिरहेकी हुन्थेँ। मैले प्रकट गरिरहेको कुरा एउटा स्वार्थी, घृणास्पद र छली स्वभाव थियो। यी कुराहरू महसुस गरेपछि, मलाई अलिकति दोषी महसुस भयो। मैले नयाँ विश्वासीहरूलाई साथ दिन आफ्नो हृदय लगाएकी थिइनँ, बरु म धूर्त बनिरहेकी र ढिलासुस्ती गरिरहेकी थिएँ। यो परमेश्‍वरले घृणा गर्ने कुरा हो। मैले परमेश्‍वरलाई प्रार्थना गरेँ, “हे परमेश्‍वर, हालै धेरै जना नयाँ विश्वासीहरू नियमित रूपमा भेलामा उपस्थित भइरहेका छैनन्, र सुसमाचारसम्बन्धी कामदारहरू निकै थोरै छन्। मैले उनीहरूसँग सङ्गति गरेकी भए पनि, मलाई शारीरिक कष्टसँग डर लाग्ने र मूल्य चुकाउन मन नलाग्ने हुनाले, मैले उनीहरूका खास कठिनाइहरू समाधान गर्न आफ्नो सक्दो प्रयास गरेकी छैन। म मेरो कर्तव्यप्रतिको झाराटारुवा मनोवृत्ति परिवर्तन गर्न चाहन्छु। कृपया मलाई मार्गदर्शन गर्नुहोस्।” त्यसपछि, मैले नियमित रूपमा भेलाहरूमा उपस्थित नहुने ब्रदर-सिस्टरहरूलाई एक-एक गरी साथ दिन थालेँ। मलाई समाधान गर्न नआउने उनीहरूका केही स्थिति र कठिनाइहरूबारे मैले मेरो सहकर्मीसँग छलफल गरेँ, र नयाँ विश्वासीहरूसँग सङ्गति गर्न परमेश्‍वरका सान्दर्भिक वचनहरू खोजेँ। केही समय यसो गरेपछि, केही नयाँ विश्वासीहरू नियमित रूपमा भेलाहरूमा उपस्थित हुन थाले, र केही कर्तव्यहरू पनि निर्वाह गर्न सक्ने भए। एक जना नयाँ विश्वासी सुसमाचार प्रचार गर्न धेरै सक्रिय थिए, त्यसैले मैले उनलाई मसँग सहकार्य गरेर सुसमाचार प्रचार गर्न लगाएँ। बिस्तारै, सबै जना सुसमाचार प्रचार गर्न अझ सक्रिय भए, र मलाई अब कुराहरू त्यति गाह्रो लागेन। मैले आफ्नो कर्तव्यमा सम्पूर्ण प्रयास लगाएँ भने परमेश्‍वरले पनि मलाई मार्गदर्शन गर्नुहुनेछ भन्ने मैले महसुस गरेँ। यसरी अभ्यास गर्दा, मलाई अब थकाइ लागेन, र मेरो हृदयमा सहज महसुस भयो। सुरुमा त मैले यो कुरा अनुभव गरेकी हुनाले, दैहिक आराममा लिप्त हुने मेरो भ्रष्ट स्वभावको बारेमा मलाई केही बुझाइ प्राप्त भएको छ, र म केही हदसम्म परिवर्तन भएकी छु भनेर मैले सोचेँ, तर जब ममाथि वास्तविक परिस्थितिहरू आइपरे, मैले यस सम्बन्धमा फेरि एउटा भ्रष्ट स्वभाव प्रकट गरेँ।

एक पटक, अगुवाले मलाई प्रचारक बन्ने तालिम लिन लगाउन र मुख्य रूपमा केही मण्डलीहरूको सुसमाचारको कामको जिम्मेवारी दिन चाहनुभयो। यो सुन्दा, मेरो मनमा मिश्रित भावनाहरू उब्जिए। मेरो कामको तालिका अनियमित भएको र मलाई जुनसुकै बेला काममा बोलाउन सकिने भएकोले, अनि प्रचारक हुँदा कार्यभार बढी हुने भएकोले, मलाई खाली समय कम पाउँछु भन्ने लाग्यो। विशेषगरी, सुसमाचार प्रचार गर्ने र परमेश्‍वरको गवाही दिने सन्दर्भमा ममा धेरै कुराको कमी थियो। मैले अझै धेरै अध्ययन गर्न र तालिम लिन आवश्यक थियो, र यसमा पनि मेरो धेरै समय जानेथियो। यी कुराहरू सोचेर, म यो कर्तव्यबाट पन्छिन चाहन्थेँ। मैले आफ्ना विचारहरू खुलस्त रूपमा व्यक्त गरेँ, र मेरा चिन्ताहरू सुनेपछि, अगुवाले मलाई परमेश्‍वरका वचनहरूको एउटा खण्ड पढेर सुनाउनुभयो: “परमेश्‍वरले जुनै समयको वा जुनसुकै चरणको काम गरिरहनुभएको भए पनि, उहाँलाई जहिले पनि उहाँसँग सहकार्य गर्न केही मानिसहरू आवश्यक पर्छन् भन्‍ने कुरा तिमीहरूले बुझ्नुपर्छ। यी मानिसहरूले उहाँको काममा वा सुसमाचार सुनाउन सहकार्य गर्छन् भनेर उहाँले नै पूर्वनिर्धारित गर्नुहुन्छ। त्यसोभए, के परमेश्‍वरसँग उहाँले पूर्वनिर्धारित गर्नुभएको हरेक व्यक्तिका लागि आज्ञा हुन्छ त? हरेक व्यक्तिको मिसन र जिम्मेवारी हुन्छ; सबैका लागि आज्ञा हुन्छ। जब परमेश्‍वरले तँलाई आज्ञा दिनुहुन्छ, त्यो तेरो जिम्मेवारी बन्छ। तैँले यो जिम्मेवारी वहन गर्नुपर्छ; यो तेरो कर्तव्य हो। कर्तव्य भनेको के हो? कर्तव्य भनेको परमेश्‍वरले तँलाई दिनुभएको मिसन हो। मिसन भनेको के हो? (परमेश्‍वरको आज्ञा नै मानिसको मिसन हो। व्यक्तिले आफ्नो जीवन परमेश्‍वरको आज्ञाका निम्ति जिउनुपर्छ। यो आज्ञा तिनीहरूको हृदयको एकमात्र कुरा हुनुपर्छ र तिनीहरू अरू कुनै पनि कुराका निम्ति जिउनुहुँदैन।) परमेश्‍वरको आज्ञा नै मानिसको मिसन हो; यो सही बुझाइ हो। परमेश्‍वरमा विश्‍वास गर्ने मानिसहरूलाई परमेश्‍वरको आज्ञा पूरा गर्न पृथ्वीमा राखिएको हो। यदि तँ यो जीवनमा सामाजिक खुड्किलो चढ्ने, सम्पत्ति बटुल्ने, राम्रो जीवन जिउने, परिवारको सामिप्यतामा रमाउने, र ख्याति, लाभ र हैसियतको आनन्द उठाउने जस्ता कुराहरू मात्र पछ्याउँछस् भने—यदि तैँले सामाजिक हैसियत कमाइस्, तेरो परिवार प्रतिष्ठित भयो, तेरो परिवारका सबैजना सुरक्षित र स्वस्थ भए—तर तँ परमेश्‍वरले तँलाई दिनुभएको मिसनलाई बेवास्ता गर्छस् भने, के तैँले जिइरहेको यो जीवनको कुनै मूल्य हुन्छ र? तैँले मरेपछि परमेश्‍वरलाई के जवाफ दिनेछस्? तैँले जवाफ दिन सक्नेछैनस्, र यो सबैभन्दा ठूलो विद्रोह हो; यो सबैभन्दा ठूलो पाप हो। तिमीहरूमध्ये कोही पनि अहिले परमेश्‍वरको घरमा संयोगले आफ्नो कर्तव्य निर्वाह गरिरहेका छैनौ—तिमीहरूमध्ये जोसुकै जुनसुकै पृष्ठभूमिबाट आफ्नो कर्तव्य निर्वाह गर्न आएको भए पनि, त्यो संयोगले भएको थिएन। परमेश्‍वरको घरमा कर्तव्य निर्वाह गर्ने कुनै पनि मानिसलाई कुनै व्यक्तिले जथाभावी छानेको थिएन; कुनै व्यक्तिले जुनसुकै कर्तव्य निर्वाह गरे पनि, त्यो युगहरूभन्दा अघि नै परमेश्‍वरद्वारा पूर्वनियोजित गरिएको थियो। यो पूर्वनियोजित थियो भन्नुको अर्थ के हो? किटान नै गरेर भन्‍नुपर्दा के हो त? यो के हो भने, परमेश्‍वरको सम्पूर्ण व्यवस्थापन योजनामा उहाँले धेरै लामो समयअघि नै तँ कति चोटि संसारमा आउनेछस्, आखिरी दिनहरूको समयमा तँ कुन वंश र कुन परिवारमा जन्मनेछस्, यो परिवारका परिस्थितिहरू कस्ता हुनेछन्, तँ पुरुष हुनेछस् कि महिला, तेरा के सबलताहरू हुनेछन्, तँसित कुन तहको शिक्षा हुनेछ, तँ कतिको वाक्पटु हुनेछस्, तेरो के क्षमता हुनेछ, तँ कस्तो देखिनेछस्, तँ कुन उमेरमा परमेश्‍वरको घरमा आएर आफ्नो कर्तव्य निर्वाह गर्न थाल्नेछस्, र तैँले कुन समयमा के-कस्तो कर्तव्य निर्वाह गर्नेछस् भनेर योजना बनाइसक्‍नुभएको छ। परमेश्‍वरले सुरुमै तेरो लागि हरकदम पूर्वनियोजित गरिसक्‍नुभएको छ। तँ जन्मनुअघि र पछिल्ला केही जीवनमा संसारमा आउँदा, परमेश्‍वरले तैँले कामको यो अन्तिम चरणमा के-कस्तो कर्तव्य निर्वाह गर्नेछस् भनी प्रबन्ध गरिसक्नुभएको थियो। यो निश्चय नै ठट्टा होइन! तिमीहरूले यहाँ प्रवचन सुन्‍न सकिरहेका छौ, यो पनि परमेश्‍वरले पूर्वनिर्धारित गर्नुभएको थियो। यसलाई हल्का रूपमा लिन मिल्दैन! यसका साथै, तेरो उचाइ, तेरो रूपरङ्ग, तेरा आँखा कस्ता देखिन्छन्, तेरो आकृति, तेरो स्वास्थ्य अवस्था, तेरा जीवन अनुभवहरू के-कस्ता छन् र तँ निश्चित उमेरमा कुन कर्तव्यहरू लिन सक्छस्, र तेरो गुणस्तर र क्षमता कस्तो छ—परमेश्‍वरले तेरो निम्ति यी कुराहरू धेरै अघि पूर्वनिर्धारित गर्नुभएको थियो, र ती निश्चय नै अहिले प्रबन्ध गरिएका होइनन्। परमेश्‍वरले धेरै अघि तेरो निम्ति यी कुराहरू पूर्वनिर्धारित गर्नुभएको छ, भन्‍नुको मतलब, यदि उहाँले तँलाई प्रयोग गर्ने मनसाय बनाउनुभयो भने, उहाँले तँलाई यो आज्ञा र यो मिसन दिनुअघि नै तँलाई तयार गरिसक्नुभएको हुनेछ। त्यसैले, के तँ त्यसबाट भाग्नु स्वीकार्य हुन्छ त? के तँ त्यसबारे अर्धमनको हुनु स्वीकार्य हुन्छ त? ती दुवै स्वीकार्य हुँदैनन्; त्यसो गर्नु परमेश्‍वरलाई निराश तुल्याउनु हो! मानिसहरूले आफ्नो कर्तव्य त्याग्नु भनेको सबैभन्दा घटिया खालको विद्रोह हो। त्यो जघन्य कार्य हो। परमेश्‍वरले विचारशील र गम्भीर भएर मिहिनेत गर्नुभयो, अनादिकालदेखि नै तँलाई आजसम्म ल्याउन र यो मिसन दिन पूर्वनिर्धारित गर्नुभयो। त्यसोभए के यो मिसन तेरो जिम्मेवारी होइन त? के तेरो यो जीवनलाई मूल्य दिने कुरा यही होइन र? यदि तँ परमेश्‍वरले तँलाई दिनुहुने मिसन पूरा गर्दैनस् भने, तैँले जिउनुको मूल्य र अर्थ गुमाउँछस्; तँ व्यर्थमा जिएको जस्तै हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के बुझेँ भने, कुनै पनि व्यक्तिले कुनै निश्चित समयमा जुनसुकै कर्तव्य निर्वाह गरे पनि, त्यो सबै परमेश्‍वरद्वारा नियोजित हुन्छ, र मैले यसलाई स्वीकार गर्नुपर्छ, किनकि यो मानवको दायित्व हो। तर जब मैले मेरो कर्तव्यको सामना गरेँ, तब मैले यसलाई पन्छाउन खोजेँ किनकि मलाई शारीरिक कष्ट हुने डर थियो। यसमा, म आफ्नो कर्तव्यलाई अस्वीकार गरिरहेकी थिएँ, र यो मेरो अत्यन्तै विद्रोही व्यवहार थियो! परमेश्‍वरले मानिसहरूलाई गाह्रो लाग्ने कामकुरा गर्न बाध्य पार्नुहुन्न, न त उहाँले मानिसहरूलाई तिनीहरूको क्षमताभन्दा बाहिर धकेल्नुहुन्छ। मैले पहिलो पटक सुसमाचार प्रचार गर्न थाल्दा, कमीकमजोरी र अपर्याप्तताहरू हुनु सामान्य नै थियो, र यदि मैले तालिमको क्रममा केही कुरा बुझिनँ भने, म सोध्न सक्थेँ। यदि मैले साँच्चै आफ्नो जिम्मेवारी पूरा गरेँ भने, परमेश्‍वर सन्तुष्ट हुनुहुनेथियो। मैले म पहिले आफ्नो कर्तव्यमा कति झाराटारुवा थिएँ र यसले मलाई कति दोषी महसुस गराएको थियो भन्ने बारेमा सोचेँ। अनि अहिले मैले प्रचारक बन्ने अवसर पाएकी थिएँ; यो निकै अप्रत्याशित थियो। मलाई साँच्चै नै आफू अयोग्य छु भन्ने लाग्यो। म अब आफ्नो कर्तव्यबाट पन्छिन सक्दिनथेँ। मैले आफ्ना दैहिक स्वार्थहरू त्याग्नुपर्थ्यो र परमेश्‍वरको अभिप्रायलाई ख्याल गर्नुपर्थ्यो।

पछि, एउटी सिस्टर उनी कसरी आफ्नो कर्तव्यबाट पन्छिन चाहिरहन्थिन्, र उनले यसबारे थप चिन्तन गरेकी वा बुझेकी थिइनन् भन्ने बारेमा मसँग कुरा गरिरहेकी थिइन्। मैले म पनि यस्तै स्थितिमा थिएँ भनेर सम्झेँ। हरेक पटक मैले कुनै गाह्रो कर्तव्यको सामना गर्नुपर्दा, मेरो हृदयमा प्रकट हुने पहिलो कुरा त्यसबाट पन्छिने र मेरो देहलाई दुःख नदिने चाहना हुन्थ्यो। ममा किन यस्ता प्रकटीकरणहरू थिए? मेरो उपासनाको समयमा, मैले परमेश्‍वरका वचनहरू पढेँ: “मानिसहरूले परमेश्‍वरको काम अनुभव गर्नु र सत्यता बुझ्नुभन्दा पहिले, भित्रैबाट नियन्त्रण लिने र प्रभुत्व कायम गर्ने भनेको शैतानको प्रकृति नै हो। त्यो प्रकृतिमा विशेष रूपमा के हुन्छ त? उदाहरणको लागि, तँ किन स्वार्थी छस्? तँ किन आफ्नै हैसियतको सुरक्षा गर्छस्? तँ किन आफ्ना भावनाहरूद्वारा यति प्रभावित छस्? तँ किन ती अधर्मी र दुष्ट कुराहरू मन पराउँछस्? तैँले त्यस्ता कुराहरू मन पराउनुको आधार के हो? यी कुराहरू कहाँबाट आउँछन्? त किन ती कुराहरू मन पराउँछस् र स्वीकार गर्छस्? अहिलेसम्ममा, तिमीहरू सबै यो कुरा बुझ्न पुगेका छौ: मुख्य कारण के हो भने, मानिसभित्र शैतानका विषहरू छन्। त्यसो भए, शैतानका विषहरू के हुन्? तिनलाई कसरी व्यक्त गर्न सकिन्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, सबैले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यही एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनेको छ। मानिसहरूले जेसुकैको खोजी गर्ने भए पनि, तिनीहरू वास्तवमा आफ्नै लागि त्यसो गर्छन्—अनि त्यसकारण तिनीहरू सबै आफ्‍नै लागि जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पूर्ण रूपमा भ्रष्ट मानवजातिको अस्तित्वको जग बनिसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। “मानिसको देह सर्प जस्तै हो: यसको सारतत्त्व भनेको मानिसको जीवनलाई हानि गर्नु हो। जब तेरो देहले पूर्ण रूपमा मनमाफिक गर्छ, तब तेरो जीवन खोसिन्छ। देह शैतानको हो। यसभित्र सधैँ अधिक चाहनाहरू हुन्छन्; यसले सधैँ आफ्नै लागि सोच्छ, र यसले सधैँ सहजताको चाहना राख्छ र ऐसआराममा लिप्त हुन चाहन्छ, यसमा व्यग्रता वा तात्कालिकताको बोध हुँदैन, यो निष्क्रियतामा डुबिरहन्छ। यदि तैँले यसलाई निश्चित बिन्दुसम्म सन्तुष्ट पारिस् भने, यसले अन्ततः तँलाई निल्नेछ। यसो भन्नुको अर्थ, यदि तैँले यसलाई यसपटक सन्तुष्ट पारिस् भने, अर्को पटक यसले फेरि सन्तुष्ट पारिमाग्छ। योसँग सधैँ अधिक चाहनाहरू तथा नयाँ मागहरू हुन्छन्, र तैँले देहलाई लाडप्यार गरेको फाइदा उठाएर यसले तँलाई यसलाई अझ बढी प्रिय ठान्न र त्यसको आराममा प्रेरित गर्छ—र यदि तैँले यसलाई कहिल्यै जित्न सकिनस् भने, अन्ततः तैँले आफैलाई बरबाद पार्नेछस्। तैँले परमेश्‍वरसामु जीवन प्राप्त गर्न सक्छस् कि सक्दैनस् र तेरो अन्तिम परिणाम के हुनेछ भन्‍ने कुरा तैँले कसरी देहविरुद्ध विद्रोह गर्ने अभ्यास गर्छस् भन्‍नेमा निर्भर हुन्छ। परमेश्‍वरले तँलाई मुक्ति दिनुभएको छ, चयन गर्नुभएको छ र पूर्वनिर्धारण गर्नुभएको छ, तैपनि यदि आज तँ उहाँलाई सन्तुष्ट पार्न अनिच्छुक छस्, सत्यतालाई व्यवहारमा लागू गर्न अनिच्छुक छस्, र परमेश्‍वरलाई प्रेम गर्ने साँचो हृदयका साथ तेरो आफ्नै देहविरुद्ध विद्रोह गर्न अनिच्छुक छस् भने, अन्ततः तैँले आफैलाई बरबाद पार्नेछस्, र यसरी तैँले चरम दुःख सहनेछस्। यदि तैँले देहलाई सधैँ लाडप्यार गर्छस् भने, शैतानले बिस्तारै तँलाई निल्नेछ, तँलाई जीवनरहित, अथवा आत्माको स्पर्शरहित बनाइछोड्नेछ, र एक दिन तँ भित्री रूपमा पूरै अँध्यारो हुनेछस्। जब तँ अँध्यारोमा जिउँछस्, तँलाई शैतानले कैदी बनाएको हुनेछ, अब तेरो हृदयमा परमेश्‍वर हुनुहुनेछैन, र त्यस बेला तैँले परमेश्‍वरको अस्तित्वलाई इन्कार गर्नेछस् र उहाँलाई छोडेर जानेछस्” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूले के खुलासा गर्छन् भने, शैतानको विषद्वारा जिउँदा त्यसले मानिसलाई स्वार्थी बनाउँछ, र जे गर्दा पनि, तिनीहरू पहिले आफ्नै स्वार्थलाई ख्याल गर्छन्, जसले गर्दा तिनीहरू आफ्नो देहलाई दुःख हुने वा बोझिलो हुने कर्तव्यहरूबाट पन्छिन्छन्। म “अरूको होइन आफ्‍नै दुनो सोझ्याउनुपर्छ” र “आजको मद्य आजै पिऊ, भोलिको चिन्ता भोलि नै लिऊ” भन्‍ने शैतानी विषहरूद्वारा जिइरहेकी थिएँ। कुराहरूको सामना गर्दा, म पहिले आफ्ना दैहिक स्वार्थहरू पूरा गर्न खोज्थेँ, र म यी दृष्टिकोणहरू सही छन् र यिनको पालन गर्दा म अरूभन्दा बाठी हुन्छु भन्ने समेत सोच्थेँ। त्यसैले, हरेक पटक मेरो कर्तव्यको सामना गर्दा, म पहिले मेरो देहलाई दुःख हुन्छ कि हुँदैन भनेर ख्याल गर्थेँ, र यदि मेरो देहलाई दुःख वा बोझ हुन्थ्यो भने, म ती कर्तव्यहरूलाई पन्छाउँथेँ वा आलटाल गर्थेँ। जब नयाँ विश्वासीहरू असामान्य स्थितिमा थिए र उनीहरूलाई साथ दिन परमेश्‍वरका वचनहरूको सङ्गति आवश्यक थियो, मैले यो समस्या कसरी समाधान गर्ने भनी सोचेर मूल्य चुकाउन चाहिनँ, र फलस्वरूप, मेरो सङ्गतिले कुनै प्रभाव पारेन, र केही नयाँ विश्वासीहरूले समयमै साथ पाएनन्। जब अगुवाले मलाई प्रचारकको कर्तव्य सम्हाल्ने प्रबन्ध गर्नुभयो, मैले एक प्रचारकका रूपमा कार्यभार कति धेरै हुन्छ होला, र यसमा कति धेरै समय र मेहनत चाहिन्छ होला, र त्यसकारण म आफ्नो देहमा लिप्त हुन पाउँदिनँ होला भनेर सोचेँ, त्यसैले फेरि एक पटक, मैले आफ्नो कर्तव्यबाट पन्छिने विचार गरेँ। मैले म यी शैतानी विषहरूद्वारा जिइरहेकी छु, मेरो देहलाई अति माया गरिरहेकी छु, यथास्थितिमै रमाइरहेकी छु, प्रगतिका लागि प्रयास गरिरहेकी छैन, र स्वार्थी र छली बनिरहेकी छु भन्ने देखेँ। सामान्य मानवता भएको व्यक्तिले जिउनुपर्ने कुरा यो थिएन। म आराममा लिप्त भएँ र मैले सक्ने काम गरिनँ, जसको फलस्वरूप, मण्डलीको काममा ढिलाइ भयो। परमेश्‍वर मजस्ता मानिसहरूलाई घृणा गर्नुहुन्थ्यो। त्यसैले म आफ्ना कर्तव्यहरूप्रतिको मनोवृत्ति परिवर्तन गर्न चाहन्थेँ र अब उप्रान्त दैहिक आरामको लालसा गर्न चाहन्नथेँ। मैले परमेश्‍वरलाई प्रार्थना गरेँ, “हे परमेश्‍वर, म अब मेरो देहलाई सन्तुष्ट पार्न चाहन्नँ। म आफ्नो स्थिति परिवर्तन गर्न र आफ्ना कर्तव्यहरू पूरा गर्न इच्छुक छु।”

पछि, वा भाषीहरूको एउटा मण्डलीलाई सुपरिवेक्षक चाहिएको रहेछ, र एउटी सिस्टरले मलाई यस मण्डलीको कामको अनुगमन गर्न सुझाव दिइन्। जब मैले पहिलो पटक यो सुझाव सुनेँ, म यसबाट पन्छिन चाहेँ, किनभने वा भाषीहरूको मण्डलीको जिम्मेवारी लिँदा धेरै समय लाग्थ्यो र दैहिक दुःख हुन्थ्यो, र म वा जातकी भए पनि, म त्यो भाषा बोल्न सक्दिनँ, र म आधारभूत दैनिक अभिव्यक्तिहरू मात्र बुझ्न सक्छु। म सुपरिवेक्षक बनेकी भए धेरै कठिनाइहरू हुनेथिए, र म भाषा सिक्ने प्रयत्न गर्न चाहन्नथेँ, त्यसैले फेरि एक पटक, मैले आफ्नो कर्तव्यबाट पन्छिने विचार गरेँ। मेरो स्थिति गलत भएको थाहा पाएपछि, मैले परमेश्‍वरलाई प्रार्थना गरेँ, “हे परमेश्‍वर, कृपया मलाई तपाईँको अभिप्राय बुझ्न र मेरो देहविरुद्ध विद्रोह गरेर यो कर्तव्य स्विकार्न अन्तर्दृष्टि र मार्गदर्शन दिनुहोस्।” पछि, एउटी सिस्टरले मलाई परमेश्‍वरका वचनहरूको एउटा खण्ड पठाइन्: “तैँले परमेश्‍वरका अभिप्रायहरूलाई जति धेरै ख्याल गर्छस्, तैँले त्यति नै बढी बोझ वहन गर्नेछस्, अनि तैँले जति ठूलो बोझ वहन गर्छस्, तेरो अनुभव त्यति नै गहिरो हुनेछ। जब तैँले परमेश्‍वरका अभिप्रायहरूलाई ख्याल गर्छस्, परमेश्‍वरले तँमाथि एउटा बोझ राखिदिनुहुनेछ, अनि त्यसपछि उहाँले तँलाई सुम्पनुभएका कार्यहरूका सम्बन्धमा तँलाई अन्तर्दृष्टि दिनुहुनेछ। जब परमेश्‍वरले तँलाई यो बोझ दिनुहुन्छ, तब तैँले परमेश्‍वरका वचनहरू खाने र पिउने क्रममा सम्बन्धित सत्यताहरूलाई विशेष ध्यान दिनेछस्। यदि तँसित दाजुभाइ-दिदीबहिनीहरूको जीवन स्थितिप्रति बोझ छ भने, यो तँलाई परमेश्‍वरद्वारा सुम्पिएको बोझ हो, अनि तैँले आफ्ना दैनिक प्रार्थनाहरूमा यो बोझलाई सधैँ आफूसँगै बोक्नेछस्। परमेश्‍वरले जे गर्नुहुन्छ, त्यो तँमाथि लादिएको छ, अनि परमेश्‍वर जे गर्न चाहनुहुन्छ, तँ त्यो गर्न इच्छुक छस्; परमेश्‍वरको बोझलाई तेरो आफ्नै बोझका रूपमा लिनु भनेको यही नै हो” (वचन, खण्ड १। परमेश्‍वरको देखापराइ र काम। सिद्धता हासिल गर्न परमेश्‍वरका अभिप्रायहरूलाई ख्याल गर)। परमेश्‍वरका वचनहरूबाट मैले के बुझेँ भने, हामी आफ्ना कर्तव्यमा परमेश्‍वरका अभिप्रायहरूलाई जति धेरै ख्याल गर्छौँ, उहाँले हामीमाथि त्यति नै धेरै बोझ राख्नुहुन्छ। अनि हामीमा हाम्रा ब्रदर-सिस्टरहरूको स्थितिप्रति बोझको भावना विकास हुनेछ, र यसरी, हामी बिस्तारै आफ्नो हृदयलाई आफ्नो कर्तव्यमा अर्पित गर्न थाल्नेछौँ। हामीले सामना गर्ने विभिन्न समस्याहरूमा सत्यता खोजेर, हामी हाम्रो जीवनमा अझ छिटो वृद्धि हासिल गर्नेछौँ। यो कुरालाई ध्यानमा राखेर, मैले वा भाषीहरूको मण्डलीको निगरानी गर्नुपर्छ भन्ने ती सिस्टरको प्रस्ताव स्वीकार गरेँ। सुरुमा, जब मैले काम गर्न थालेँ, मलाई यो गाह्रो लाग्यो, तर मण्डलीका अगुवा र कामदारहरूसँग सहकार्य गरेपछि, मेरा कर्तव्यहरू कम गाह्रो लाग्न थाले। म परमेश्‍वरप्रति धेरै आभारी थिएँ। यसरी आफ्ना कर्तव्यहरू निर्वाह गर्दा मलाई अझ धेरै सहज महसुस भयो।

यी अनुभवहरूबाट गुज्रिएपछि मैले के महसुस गरेँ भने, देहगत आराममा लिप्त हुँदा म आफ्नो कर्तव्यप्रति बोझको भावना गुमाउँछु र दुःख हुने गाह्रो कर्तव्यहरूबाट पन्छिन्छु। यदि म भौतिक आराममा लिप्त भइरहेँ र मैले आफ्नो देहविरुद्ध विद्रोह गरिनँ भने, अन्ततः मैले मेरा कर्तव्यहरू गुमाउनेछु र आफैमाथि विनाश ल्याउनेछु। जब मैले दैहिक स्वार्थहरू त्यागेँ र आफ्ना कर्तव्यहरू स्विकारेँ, र म समस्याहरू समाधान गर्नका लागि सत्यता खोज्न सक्ने भएँ, तब यसरी अभ्यास गर्दा मलाई अझ बढी सहज महसुस भयो, र मैले अझ छिटो प्रगति गरेँ।


७४. म स्थिरतापूर्वक आफ्नो कर्तव्य निर्वाह गर्न सक्षम भएकी छु

हान जिउयी, चीन

मैले मण्डलीमा विद्युतीय उपकरणहरू मर्मत गर्न थालेको दुई वर्षभन्दा बढी भइसक्यो। पहिलो पटक यो कर्तव्य सम्हाल्दा, मलाई यो निकै चुनौतीपूर्ण लाग्यो किनभने मैले केही नयाँ व्यावसायिक सीप र प्रविधि सिक्नुपरेको थियो। म यसको अनुसन्धानमा समय र ऊर्जा लगाउन इच्छुक थिएँ अनि कष्ट भोग्न वा मूल्य चुकाउन डराउँदिनथेँ। मेरो वरिपरिका ब्रदर-सिस्टरहरू मैले आफ्नो कर्तव्य निर्वाह गर्दा बोझ उठाएकी छु भनी मूल्याङ्कन गर्थे। यो सुन्दा म निकै खुसी हुन्थेँ। तर, मैले यो कर्तव्य निर्वाह गरेको समय लम्बिँदै जाँदा, मैले प्राविधिक सीपहरू केही हदसम्म सिक्न सकेँ, र काम निकै सहज रूपमा अघि बढ्यो। त्यसैले मलाई यो कर्तव्य साधारण र नीरस लाग्न थाल्यो। दिनभरि दोहोरिरहने काम र प्रक्रियाहरू सामना गर्नु परेर, मैले मनमनै सोचेँ, “के म सधैँभरि यसरी नै चलिरहनुपर्नेछ? यो त अति नै नीरस छ! मैले प्राविधिक पक्ष काम चलाउन पुग्ने जति सिकिसकेकी छु। म आफूले सामना गर्ने धेरैजसो समस्या समाधान गर्न जान्दछु, त्यसैले कुनै ठूला कठिनाइहरू छैनन्। यसरी नै चलिरहनु त एकदमै पट्यारलाग्दो हुन्छ! मैले अर्को कर्तव्य निर्वाह गर्न पाएकी र नयाँ वातावरणमा सर्न पाएकोकी भए बेस हुन्थ्यो। म केही ताजा मानिस, घटना र कामकुराहरूको सम्पर्कमा आउनेथिएँ, सायद त्यसपछि म आफ्नो कर्तव्य निर्वाह गर्न ऊर्जाले भरिपूर्ण हुनेथिएँ। म व्यावसायिक सीपहरूसँग परिचित नभए पनि, ती शून्यबाटै सिक्न सक्छु—त्यो त ठिकै हुनेथ्यो।” म आफ्ना विचारहरूबारे छलफल गर्न सुपरिवेक्षकलाई भेट्न चाहन्थेँ। तर त्यसपछि मैले लामो समयदेखि यो कर्तव्य निर्वाह गर्दै आएको, र तत्काल मेरो कर्तव्य सम्हाल्न कुनै उपयुक्त व्यक्ति भेट्टाउन नसकिने कुरा सम्झेँ, मैले केही भनिनँ। तर, केही नभनेर, मेरो हृदयले अझै पनि दबिएको र हताश महसुस गरिरहन्थ्यो। हरेक दिन, म उपकरण मर्मत गर्ने काममा झारा मात्र टार्थेँ। म आफूले गर्ने कुनै पनि काममा गम्भीर वा होसियार हुँदिनथेँ, र दिनहरू त्यत्तिकै खेर फाल्थेँ।

म आफ्नो कर्तव्य निर्वाह गर्दा ध्यान नदिने हुनाले, मैले मर्मत गरेका उपकरणहरूमा बारम्बार समस्याहरू आउँथे, र कहिलेकाहीँ तिनलाई पटक-पटक मर्मत गर्नुपर्थ्यो। तीन दिन लाग्नुपर्ने कम्प्युटर मर्मतको काम लम्बिएर पाँच दिन वा त्योभन्दा बढी समय लाग्थ्यो, जसले गर्दा ब्रदर-सिस्टरहरूलाई त्यो प्रयोग गर्नमा ढिलाइ हुन्थ्यो। एकपटक, मैले एउटा कम्प्युटर हातमा लिएँ, र यो त सामान्य समस्या रहेछ भन्ने देखेपछि, मलाई वाक्क लाग्यो, अनि जसोतसो काम सक्नका लागि मैले लापरवाहीपूर्वक मर्मत गरेँ। पछि, मेरा सहकर्मी ब्रदरले जाँच गर्दा कम्प्युटरमा अझै पनि खराबी रहेको कुरा पत्ता लगाए, र त्यसलाई खोलेर फेरि मर्मत गर्नुपर्ने भयो। अर्को पटक, सुपरिवेक्षकले मलाई ऊ मिङ र झेङ याङ नामका दुई जना नयाँ ब्रदरलाई उपकरण कसरी मर्मत गर्ने भनेर सिकाउन भन्नुभयो। मैले सामान्य गल्तीहरूलाई कसरी सम्हाल्ने भनेर छोटकरीमा मात्र बताएँ, अनि ती दुई ब्रदरलाई आफैँ मर्मत गर्ने प्रशिक्षण गर्न लगाएँ। केही दिन बिते तर उपकरण अझै मर्मत गरिएको थिएन, त्यसैले म यसबारे सोधपुछ गर्न र के भइरहेको छ भनी पत्ता लगाउन गएँ। ऊ मिङले त्यो मर्मत भइरहेको छ भनेर भने। मैले मनमनै सोचेँ, “यस्ता उपकरण मर्मत गर्न रत्तिभर पनि गाह्रो छैन। यो अझै किन मर्मत भएको छैन? होस्। उनीहरू गर्दैछन् भने ठिकै छ।” थप केही दिनपछि पनि उनीहरूले त्यो मर्मत गरेका थिएनन्, तर मैले उनीहरूलाई काम छिटो गर्न आग्रह मात्र गरेँ, र वास्तवमा उनीहरूका कठिनाइ वा मर्मतको अवस्थाबारे पत्ता सोधखोज गरिनँ। अर्को दुई दिन बितेपछि मात्र मैले के थाहा पाएँ भने, उनीहरूले मुख्य चरण नै सिकेका रहेनछन्, त्यसैले उनीहरूले अलिकति पनि प्रगति गरेका रहेनछन्। आफ्नो कर्तव्यमा लगातार समस्याहरू आइरहेको, जसले प्रगतिमा रोकावट ल्याइरहेको, र त्यसको परिणामस्वरूप सबैले दुःख पाइरहेको देख्दा, मेरो हृदयमा आत्मग्लानि महसुस भयो। मैले आफ्नो कर्तव्य झाराटारुवा तरिकाले निर्वाह गरेका कारण यस्तो भएको हो भन्ने बुझेँ, त्यसैले मैले आफ्नो स्थिति समाधान गर्न परमेश्‍वरका वचनहरू खोजेँ। मैले परमेश्‍वरका वचनहरू पढेँ: “झाराटारुवा हुन मन पराउने मानिसहरूमा विवेक र समझ हुँदैन, तिनीहरूको मानवता कमजोर हुन्छ, तिनीहरू भरोसायोग्य हुँदैनन्, र तिनीहरू फिटिक्कै भरपर्दा हुँदैनन्। के पवित्र आत्माले त्यस्ता मानिसहरूमाथि काम गर्नुहुनेछ? कदापि गर्नुहुनेछैन। त्यसैले, आफ्ना कर्तव्यमा झाराटारुवा हुन रुचाउने मानिसहरू परमेश्‍वरद्वारा कहिल्यै सिद्ध पारिनेछैनन्, र तिनीहरू उहाँद्वारा कहिल्यै प्रयोग गरिनेछैनन्। जो झाराटारुवा हुन रुचाउने मानिसहरू सबै छली, दुष्ट मनसायले भरिएका हुन्छन्, र तिनीहरूमा विवेक र समझ बिलकुलै हुँदैन। तिनीहरू सिद्धान्त वा सीमाहरूविना कार्य गर्छन्; तिनीहरू आफ्नै रुचिअनुसार कार्य गर्छन्, र हरप्रकारका खराब कुराहरू गर्न सक्षम हुन्छन्। तिनीहरूका सबै कार्यहरू तिनीहरूको मुडमै आधारित हुन्छन्। यदि तिनीहरू राम्रो मुडमा छन् र प्रसन्न छन् भने, तिनीहरूले अलि राम्रो गर्छन्। यदि तिनीहरू खराब मुडमा छन् र बेखुसी छन् भने, तिनीहरू झाराटारुवा हुन्छन्। यदि तिनीहरू रिसाएका छन् भने, तिनीहरूले मनमौजी र असावधान हुन र महत्त्वपूर्ण मामिलाहरूमा ढिलाइ गर्न सक्छन्। तिनीहरूका हृदयमा परमेश्‍वर बिलकुलै हुनुहुन्न। तिनीहरू यतिकै मृत्यु पर्खेरै दिन कटाउँछन्। … हृदयहीन मानिसहरूको व्यवहारमा कुनै सीमा हुँदैन; तिनीहरूलाई केही कुराले नियन्त्रण गर्न सक्दैन। के यस्ता मानिसहरूले विवेकका आधारमा मामिलाहरू सम्हाल्न सक्छन्? (सक्दैनन्।) किन सक्दैनन्? (तिनीहरूमा विवेकको मानक हुँदैन, न त तिनीहरूमा मानवता वा सीमा नै हुन्छ।) ठिक भनिस्। तिनीहरूको व्यवहारमा विवेकको मानक हुँदैन; तिनीहरू आफ्ना प्राथमिकताका आधारमा कार्य गर्छन्, आफ्नो मुडअनुसार आफूले जे चाह्यो त्यही गर्छन्। तिनीहरूले आफ्ना कर्तव्यमा प्राप्त गर्ने नतिजाहरू राम्रा वा नराम्रा हुने कुरा तिनीहरूको मुडमै भर पर्छ। तिनीहरूको मुड राम्रो छ भने, नतिजाहरू राम्रा हुन्छन्, तर मुड खराब छ भने, नतिजाहरू खराब हुन्छन्। के व्यक्तिले यसरी आफ्नो कर्तव्य निर्वाह गर्दा त्यो मानकअनुरूपको हुने सम्भावना हुन्छ? तिनीहरू सत्यता सिद्धान्तहरूका आधारमा नभई तिनीहरूको मुडका आधारमा आफ्ना कर्तव्यहरू निभाउँछन्; यसर्थ, तिनीहरूका लागि सत्यतालाई व्यवहारमा लागू गर्नु र परमेश्‍वरको अनुमोदन प्राप्त गर्नु अत्यन्तै कठिन हुन्छ। शारीरिक प्राथमिकताका आधारमा कार्य गर्नेहरूले बिलकुलै सत्यतालाई व्यवहारमा लागू गर्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको व्यवस्थापन योजनाको सबैभन्दा ठूलो हितग्राही मानिस नै हो)। “धेरै मानिसहरू झारटारुवा तरिकाले कर्तव्य निभाउँछन्, तिनीहरू कहिल्यै त्यसलाई गम्भीरतापूर्वक लिँदैनन्, यस्तो लाग्छ मानौँ तिनीहरू गैरविश्‍वासीहरूको लागि काम गरिरहेका छन्। सबैथोक एक मजाक हो जस्तो गर्दै, तिनीहरू कच्चा, सतही, उदासीन र लापरवाही ढङ्गले काम गर्छन्। यस्तो किन हुन्छ? तिनीहरू श्रम गरिरहेका गैरविश्‍वासीहरू हुन्; तिनीहरू कर्तव्य निभाइरहेका अविश्‍वासीहरू हुन्। यस्ता मानिसहरू अत्यन्तै फटाहा हुन्छन्; तिनीहरू छाडा र अनियन्त्रित हुन्छन्, र तिनीहरू गैरविश्‍वासीहरूभन्दा कति पनि फरक हुँदैनन्। तिनीहरू आफ्नै लागि काम गर्दाचाहिँ, निश्‍चय नै झाराटारूवा हुँदैनन्, तर कर्तव्य पालना गर्ने कुरामा चाहिँ तिनीहरू किन अलिकति पनि उत्साही वा परिश्रमी हुँदैनन्? तिनीहरूले जे गरे पनि, तिनीहरूले जुनसुकै कर्तव्य निभाए पनि, त्यसमा खेलाँचीपन र बदमासी हुन्छ। यस्ता मानिसहरू सधैँ झाराटारुवा हुन्छन् र तिनीहरूभित्र कपट लुकेको हुन्छ। के यस्ता मानिसहरूसँग मानवता हुन्छ? तिनीहरूसँग निश्‍चय नै कुनै मानवता हुँदैन; न त तिनीहरूसँग अलिकति पनि विवेक वा समझ नै हुन्छ। छाडा गधा वा छाडा घोडाजस्तै तिनीहरूलाई पनि निरन्तरको व्यवस्थापन र रेखदेख चाहिन्छ। तिनीहरू परमेश्‍वरको घरमाथि छल र कपट गर्छन्। के यसको मतलब तिनीहरूमा उहाँप्रति साँचो विश्‍वास छ भन्‍ने हो त? के तिनीहरू उहाँको लागि आफैलाई खर्चिरहेका छन् त? तिनीहरू निश्‍चय नै मापदण्डभन्दा तल हुन्छन् र तिनीहरू श्रम गर्न पनि योग्य हुँदैनन्। यस्ता मानिसहरूलाई अरू कसैले काममा लगाएको भए, तिनीहरू केही दिनमै निकालिनेथिए। परमेश्‍वरको घरमा तिनीहरूलाई श्रमिक र भाडाका कामदार भन्नु पूर्णतः सही हुन्छ, र तिनीहरूलाई हटाउन मात्र सकिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के देखेँ भने, मण्डलीका हित वा आफ्नै जिम्मेवारीलाई ख्याल नगरी कर्तव्य निर्वाह गर्ने, र निरन्तर आफ्नै चाहनाहरू पछ्याउने, आफ्नै प्राथमिकताहरूअनुसार चल्ने, र जे मन लाग्यो त्यही गर्ने व्यक्ति, मानवताविहीन हुन्छ। मैले आफ्नो कर्तव्य निर्वाह गर्दा आफ्नो हालैको कार्यसम्पादन ठ्याक्कै यस्तै रहेकोबारे विचार गरेँ। लामो समयसम्म यो कर्तव्य निर्वाह गरिसकेपछि, म केही प्रविधि र व्यावसायिक सीपमा पोख्त भइसकेकी थिएँ, र आफ्नो कर्तव्य अब उप्रान्त ताजा वा चुनौतीपूर्ण नरहेको महसुस गरेकी थिएँ। त्यसैले मैले आफ्नो कर्तव्य निर्वाह गर्दा लापरवाही गर्न थालेकी थिएँ, र सम्भव भएसम्म झाराटारुवा तरिकाले काम गरेकी थिएँ। मैले उपकरण मर्मत गर्दा ध्यान दिएकी थिइनँ र स्पष्ट देखिने खराबीहरू छुटाएकी थिएँ, जसले गर्दा फेरि काम गर्नुपर्थ्यो, र प्रगतिमा ढिलाइ हुन्थ्यो। ऊ मिङ र झेङ याङले भर्खरै यो कर्तव्य निर्वाह गर्ने प्रशिक्षण लिन सुरु गरेका थिए, र उनीहरूले जतिसक्दो चाँडो मर्मतका तरिकाहरूसँग आफूलाई परिचित बनाउन सकून् भनेर उनीहरूसँग अझ बढी कुराकानी र अनुगमन गर्न आवश्यक थियो। तर, मैले बोझ बोकेकी थिइनँ र उनीहरूलाई विस्तृत रूपमा मार्गदर्शन गरेकी थिइनँ। फलस्वरूप, उनीहरूले व्यावसायिक सीपहरूमा सुस्त प्रगति गरेका थिए, र मर्मतको काममा ढिलाइ भएको थियो। मैले आफ्नो कर्तव्य निर्वाह गर्दा आफ्ना व्यक्तिगत प्राथमिकताहरू धेरै नै हावी भएका थिए, र मण्डलीका हितहरूको रक्षा गर्नेबारे रत्तिभर पनि सोचेकी थिइनँ। म झाराटारुवा र लापरवाह भएकी थिएँ र आफ्नो कर्तव्य निर्वाह गर्दा आफ्नै चाहनाहरू पछ्याएकी थिएँ। ममा साँच्चै मानवताको निकै कमी थियो, र म पूर्ण रूपमा अविश्वसनीय थिएँ! मैले परमेश्‍वरका वचनहरू सम्झेँ: “आफ्नो कर्तव्य निर्वाह गर्दा झाराटारुवा हुनु एक प्रमुख वर्जित कुरा हो। यदि तँ आफ्नो कर्तव्य निर्वाह गर्दा सधैँ झारा टार्छस् भने, तैँले मानकअनुरूप आफ्नो कर्तव्य निर्वाह गर्न असम्भव छ। यदि तँ अर्पणका साथ आफ्नो कर्तव्य निर्वाह गर्न चाहन्छस् भने, तैँले सबैभन्दा पहिले झाराटारुवा हुने आफ्नो समस्यालाई सुल्झाउनुपर्छ। तैँले यस अवस्थाका प्रकटीकरणहरू देख्नेबित्तिकै त्यसलाई सच्याउन कदम चाल्नुपर्छ। यदि तँ अन्योलमा परेको छस्, कहिल्यै समस्याहरू देख्न सक्दैनस्, सधैँ प्रक्रिया मात्र पूरा गर्छस्, र झाराटारुवा शैलीमा काम गर्छस् भने, तैँले राम्रोसँग आफ्नो कर्तव्य निर्वाह गर्न सम्भव हुनेछैन। त्यसकारण, तैँले आफ्नो हृदयलाई आफ्नो कर्तव्यमा लगाउनैपर्छ। मानिसहरूले मुस्किलले आफ्नो कर्तव्य निर्वाह गर्ने अवसर पाउँछन्! जब परमेश्‍वरले तिनीहरूलाई यो मौका दिनुहुन्छ, तैपनि तिनीहरूले यसलाई पक्रँदैनन् भने, तिनीहरूले त्यो अवसर गुमाउँछन्—अनि पछि यदि तिनीहरूले त्यस्तो अवसर पाउन चाहे भने पनि, यो फेरि तिनीहरूकहाँ नआउन सक्छ। परमेश्‍वरको कामले कसैलाई पनि पर्खँदैन, न त आफ्नो कर्तव्य निर्वाह गर्ने मौकाले नै पर्खन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। परमेश्‍वरका वचनहरूबाट मैले के महसुस गरेँ भने, परमेश्‍वर मानिसहरूलाई कर्तव्य निर्वाह गर्न सीमित अवसरहरू दिनुहुन्छ। मैले आफ्नो कर्तव्य निर्वाह गर्दा व्यक्तिगत प्राथमिकताहरूअनुसार चलेर र झाराटारुवा तरिकाले त्यसो गरेर काममा ढिलाइ गराइसकेकी थिएँ। मैले पश्चात्ताप गर्ने विचार नगरी यसरी नै आफ्ना चाहनाहरू पछ्याइरहेकी भए, अन्तमा मैले पक्कै पनि कर्तव्य निर्वाह गर्ने मौका गुमाउनेथिएँ! म यसरी नै लागिरहन चाहन्नथेँ। त्यसपछि मैले पश्चात्ताप गर्दै परमेश्‍वरलाई प्रार्थना गरेँ र आफ्नो कर्तव्यमा गम्भीर र होसियार हुन थालेँ। मैले ध्यानपूर्वक उपकरण मर्मत गरेँ, र साथसाथै, मैले ऊ मिङ र झेङ याङलाई उनीहरूका विधिहरूको सम्बन्धमा सूक्ष्म रूपले मार्गदर्शन गरेँ। यसरी अभ्यास गरेर, मेरो स्थिति पहिलेभन्दा धेरै राम्रो भयो, मर्मतमा कम समस्याहरू देखा परे, र कर्तव्य निर्वाह गर्नु पट्यारलाग्दो र नीरस छ भन्ने भावनामा पनि धेरै कमी आयो।

त्यसपछि, मैले आत्मचिन्तन गरेँ: लामो समयदेखि एउटा कर्तव्य निर्वाह गर्दै आएपछि, मैले किन नीरसता र पट्यार देखाएँ अनि झाराटारुवा हुन थालेँ? केही दिनपछि, मैले परमेश्‍वरका वचनहरू पढेँ: “यदि हामीले उत्तेजनाको आनन्द लिनु भ्रष्ट स्वभाव हो भनेर भन्छौँ भने, यो कस्तो भ्रष्ट स्वभाव हो? यो अहङ्कार हो, छल हो कि क्रूरता हो? (यीमध्ये कुनै पनि होइन।) यो कुनै पनि प्रकारको भ्रष्ट स्वभावसँग सम्बन्धित छैन। त्यसोभए यो कस्तो समस्या हो? (यो मानवताको समस्या हो।) यो मानवताको कस्तो प्रकारको समस्या हो? के यो अलिक हदभन्दा बाहिर जानु हो? (हो।) यो अनुचित र हदभन्दा बाहिरको तरिकामा व्यवहार गर्नु, उत्तेजनाको आनन्द लिनु, र चञ्चल हुनु हो। चञ्चलताले सामान्य मानवताको कमीलाई सङ्केत गर्छ। यो विवेकसँग सम्बन्धित हुँदैन बरु यसले मुख्य रूपमा सामान्य मानवताको चेतनाको कमीलाई प्रतिबिम्बित गर्छ। त्यस्ता मानिसहरू एउटा कार्यमा लागिरहन सक्दैनन् वा नियम पालना गर्दै र कर्तव्यनिष्ठाको साथ आफ्नो कर्तव्य पूरा गर्न सक्दैनन्। तिनीहरूले वयस्कहरूले जसरी काम गर्न सक्दैनन्; तिनीहरूमा परिपक्‍व सोचाइ, व्यक्तिगत आचरणको परिपक्‍व शैली, र काम गर्ने परिपक्‍व तरिकाको अभाव हुन्छ। कम्तीमा पनि, यो तिनीहरूको मानवताको खराबी हो। अवश्य नै, यो तिनीहरूको चरित्रको समस्या बन्‍ने स्तरमा पुग्दैन बरु तिनीहरूले आफ्नो आचरण र व्यवहार प्रस्तुत गर्ने मनोवृत्तिसँग सम्बन्धित हुन्छ। नवीनता र उत्तेजनाहरूको आनन्द लिनु, तिनीहरूले जे गरे पनि त्यसमा अस्थिर हुनु, धैर्यता कायम राख्‍न नसक्‍नु, चञ्चल र अनुचित हुनु, र सधैँ उत्तेजना खोजी गर्न र नयाँ सुन्दर कुराहरू प्रयोग गर्न चाहनु—यस्ता समस्याहरू मानवताको खराबीभित्र पर्छन्। उत्तेजनाका आनन्द लिने मानिसहरूमा सामान्य मानवताको चेतनाको कमी हुन्छ; तिनीहरूलाई वयस्कहरूले वहन गर्नुपर्ने जिम्मेवारी र काम वहन गर्न सजिलो हुँदैन। तिनीहरूले जुनसुकै कार्य गरे पनि, तिनीहरूले लामो समयसम्म काम गरे र यसले यसको नवीनता गुमायो भने, तिनीहरूलाई यो काम न्यास्रोलाग्दो लाग्छ, तिनीहरू त्यो गर्नमा रुचि गुमाउँछन्, र नवीनता र उत्तेजना बोधको खोजी गर्न चाहन्छन्। कुनै उत्तेजनाविना, तिनीहरूलाई परिस्थितिहरू सादा लाग्छ र तिनीहरूले आत्मिक खोक्रोपनको अनुभूति समेत अनुभव गर्न सक्छन्। जब तिनीहरूलाई यस्तो महसुस हुन्छ, तब तिनीहरूको हृदय चञ्चल हुन्छ, र तिनीहरूले उत्तेजना वा चाख लाग्दा कुराहरू खोज्न चाहन्छन्। तिनीहरू निरन्तर चलनचल्ती बाहिरका कुरा गर्न चाहन्छन्। जब पनि तिनीहरूलाई आफूले गरिरहेको काम वा आफूले सम्हालिरहेका मामलाहरूलाई अल्छीलाग्दो वा अरोचक लाग्छ, तब तिनीहरू निरन्तरता दिने चाहना गुमाउँछन्। यो तिनीहरूले गर्नुपर्ने काम वा अर्थपूर्ण र बहुमूल्य काम भए पनि, तिनीहरू निरन्तरता दिन सक्दैनन्। … बाहिरी रूपमा हेर्दा यस्ता मानिसहरूमा कुनै ठूला समस्याहरू छैनन् जस्तो देखिन्छ। यदि तैँले त्यस्ता मानिसहरूलाई खुट्ट्याइनस् वा तिनीहरूको सार वा यस्तो समस्याको सारलाई छर्लङ्ग देख्‍न सकिनस् भने, तैँले यस्तो सोच्न सक्छस्, ‘यी मानिसहरूमा अस्थिर स्वभाव मात्रै छ; तिनीहरू तीस-चालीसको दशकका हुन् तर अझै पनि साना केटाकेटी जस्तै अपरिपक्‍व छन्।’ वास्तवमा, भित्र गहिराइमा, यस्ता प्रकारका मानिसहरूले निरन्तर उत्तेजनाको खोजी गर्छन्। तिनीहरूले चाहे जे गरे पनि, तिनीहरूमा वयस्कहरूको सोचाइ र सचेतना, साथै मामलाहरू सम्हाल्ने वयस्कहरूको शैली र मनोवृत्तिको कमी हुन्छ। त्यसकारण, त्यस्ता मानिसहरू अत्यन्तै समस्याजनक हुन्छन्। तिनीहरूको मानवता खराब हुँदैन र तिनीहरूको चरित्र विशेष रूपमा दुष्ट हुँदैन होला, तर तिनीहरूको मानवताको यो खराबीका कारण, तिनीहरूलाई महत्त्वपूर्ण कामका लागि, विशेष गरी कामका निश्‍चित महत्त्वपूर्ण विषयवस्तुका लागि सुयोग्य हुन निकै गाह्रो हुन्छ” (वचन, खण्ड ७। सत्यताको पछ्याइबारे। सत्यता कसरी पछ्याउने (९))। मैले परमेश्‍वरका वचनहरू पढेपछि अन्ततः के महसुस गरेँ भने, आफ्नो कर्तव्य निर्वाह गर्दा मैले नीरसता र पट्यार देखाउनु अनि झाराटारुवा र लापरवाह हुनुको मुख्य कारण ममा मानवताको समस्या हुनु रहेछ। मलाई नयाँपन र उत्साह मन पर्थ्यो, र म सामान्य र साधारण कुरा मन पराउँदिनथेँ। एउटै काममा लागिरहनु र सुरुदेखि अन्त्यसम्म निरन्तर त्यही गर्नुको सट्टा, मैले परिवर्तन र चुनौतीहरूले भरिएको कर्तव्य निर्वाह गर्न खोजेकी थिएँ। मैले पहिलो पटक मर्मतको कर्तव्य निर्वाह गर्दा, म नयाँ कुराहरूको सम्पर्कमा आएकी थिएँ, र ममा यस कर्तव्यमा समावेश केही व्यावसायिक सीपको त्यति राम्रो बुझाइ थिएन, त्यसैले त्यहाँ केही चुनौती र कठिनाइ थिए। मैले आफ्नो कर्तव्य निर्वाह गर्दा धेरै ताजा र उत्साहजनक अनुभव पाउन सक्थेँ, त्यसैले मलाई यो कर्तव्य मन पर्थ्यो र म मूल्य चुकाउन इच्छुक थिएँ। तर, लामो समयसम्म यो कर्तव्य निर्वाह गरेपछि, त्यो नयाँपन हराएको थियो, र मलाई यो कर्तव्य पट्यारलाग्दो र नीरस लाग्न थालेको थियो। बाहिरबाट हेर्दा मैले आफ्नो कर्तव्य निर्वाह गरिरहेकी भए पनि, मेरो हृदय वाक्क भइसकेको थियो, र म हरेक दिन झाराटारुवा तरिकाले उपकरण मर्मत गरिरहेकी हुन्थेँ। म आफ्नो हृदयमा नयाँ वातावरणमा सर्ने र फरक कर्तव्य निर्वाह गर्ने बारेमा समेत सोचिरहेकी हुन्थेँ। मैले आफ्नो कर्तव्यलाई बफादारीपूर्वक लिएकी थिइनँ। आफ्नो कर्तव्य निर्वाह गर्दा कुनै नयाँपन वा उत्साह महसुस नगर्दा, मैले त्यसमा आफ्नो रुचि जगाउन सकेकी थिइनँ। मैले पूर्ण रूपमा आफ्ना व्यक्तिगत प्राथमिकताहरूका आधारमा आफ्नो कर्तव्य निर्वाह गरिरहेकी थिएँ। मैले आत्म-आचरण र कार्यहरूमा सीमा नाघेकी थिएँ र म बेचैन भएकी थिएँ। ममा निरन्तरताको कमी थियो, र मैले एक वयस्क व्यक्तिको जिम्मेवारी उठाएकी थिइनँ। यसरी कुनै पनि कुरा सम्पन्न गर्न गाह्रो भएको थियो, र म पूर्ण रूपमा अविश्वसनीय भएकी थिएँ। विशेष गरी, मैले परमेश्‍वरका वचनहरू पढेँ: “जब पनि तिनीहरूलाई आफूले गरिरहेको काम वा आफूले सम्हालिरहेका मामलाहरूलाई अल्छीलाग्दो वा अरोचक लाग्छ, तब तिनीहरू निरन्तरता दिने चाहना गुमाउँछन्। यो तिनीहरूले गर्नुपर्ने काम वा अर्थपूर्ण र बहुमूल्य काम भए पनि, तिनीहरू निरन्तरता दिन सक्दैनन्। … तिनीहरूको मानवता खराब हुँदैन र तिनीहरूको चरित्र विशेष रूपमा दुष्ट हुँदैन होला, तर तिनीहरूको मानवताको यो खराबीका कारण, तिनीहरूलाई महत्त्वपूर्ण कामका लागि, विशेष गरी कामका निश्‍चित महत्त्वपूर्ण विषयवस्तुका लागि सुयोग्य हुन निकै गाह्रो हुन्छ।” परमेश्‍वरका वचनहरूबाट मैले के देखेँ भने, मानवताको यस्तो प्रकारको खोट अत्यन्तै हानिकारक हुन्छ। उपकरण मर्मत गर्ने जिम्मेवारी मेरो थियो, र मेरा सबल पक्षहरूका आधारमा, मण्डलीले मलाई यो कर्तव्य निर्वाह गर्न खटाउनु उपयुक्त थियो। तर, मैले आफ्नो प्राथमिकताअनुसार आफ्नो कर्तव्यलाई लिएकी थिएँ, र आफूलाई यो नयाँ वा चाखलाग्दो लाग्न छोड्नेबित्तिकै म वाक्क भएकी थिएँ र झाराटारुवा बनेकी थिएँ। मैले मेरो कर्तव्य फेरबदल गर्ने बारेमा समेत सोचेकी थिएँ। त्यहाँ मेरो बफादारीको भावना कहाँ थियो र? यदि मैले आफूलाई नसच्याएकी भए र कुनै जिम्मेवारीबोधविना आफ्नो कर्तव्य निर्वाह गरेकी भए, म प्रकाश गरिने र बर्खास्त गरिने जोखिममा पर्नेथिएँ।

यो कुरा बुझेपछि, मैले नोआलाई सम्झेँ, जो १२० वर्षसम्म जहाज निर्माणमा लागिरहे, त्यसैले मैले परमेश्‍वरका वचनहरू खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “नोआलाई त्यो जहाज बनाउन कति वर्ष लाग्यो? (१२० वर्ष।) १२० वर्षले आजका मानिसहरूका निम्ति के जनाउँछ? यो एउटा सामान्य व्यक्तिको जीवनकालभन्दा लामो हो। शायद, २ जना मानिसहरूको जीवनकालभन्दा पनि लामो हो। तैपनि यी १२० वर्षसम्म, नोआले एउटै कार्य गरे, र उनले हरेक दिन उही कार्य गरे। त्यो पूर्व-औद्योगिक समयमा, त्यो सूचना-सञ्चार अघिको युगमा, सबथोक मानिसहरूका दुई हातमा र शारीरिक श्रममा निर्भर रहेको त्यो युगमा, नोआले हरेक दिन उही कार्य गरे। १२० वर्षसम्म, उनले हार मानेनन् न त उनी रोकिए नै। एक सय बिस वर्ष: हामी यो कुरा कसरी कल्पना गर्न सक्छौँ? के मानवजातिमा अरू कोही १२० वर्षसम्म एउटै कार्य गर्नमा प्रतिबद्ध रहन सक्थ्यो होला? (सक्थेन।) कोही पनि १२० वर्षसम्म एउटै कार्य गर्नमा प्रतिबद्ध रहन सक्थेन भन्नु आश्चर्य होइन। तर एउटा व्यक्ति थिए जो, परमेश्‍वरले सुम्पनुभएको कार्यमा, १२० वर्ष सम्म, बिना कुनै परिवर्तन, लागिरहे, जसले कहिल्यै पनि गुनासो गरेनन् वा हार मानेनन्, जो बाहिरी वातावरणबाट प्रभावित भएनन्, र जसले अन्ततः त्यो कार्य ठ्याक्कै परमेश्‍वरले भनेजस्तै गरी पूरा गरे। यो कस्तो प्रकारको मामला थियो? मानव जातिमा, यो दुर्लभ, असामान्य थियो—अद्वितीय नै थियो। मानव इतिहासको लामो लहरमा, परमेश्‍वरलाई पछ्याएका सबै मानवजातिमाझ, यो पूर्णतया अतुलनीय थियो। यसमा संलग्न इन्जिनियरिङको भव्यता र कठिनाइ, यसमा चाहिने शारीरिक श्रम र मेहनत, अनि यसमा लागेको समयका सन्दर्भमा, यो कुनै सजिलो कार्य थिएन, जसकारण, जब नोआले यो कार्य गरे, यो मानवजातिमाझ अद्वितीय भयो, र उनी परमेश्‍वरलाई पछ्याउने सबैका निम्ति एउटा नमुना र उदाहरण हुन्। नोआले एकदुई वटा सन्देशहरू मात्रै सुनेका थिए, र त्यो बेला परमेश्‍वरले त्यति धेरै वचन व्यक्त गर्नुभएको थिएन, र त्यसैले नोआले त्यति धेरै सत्यता बुझेका थिएनन् भन्‍नेमा कुनै शङ्का छैन। उनले आधुनिक विज्ञान वा आधुनिक ज्ञान बुझेका थिएनन्। उनी अत्यन्त साधारण मानिस, मानवजातिको एक सामान्य सदस्य थिए। तैपनि एक पक्षमा, उनी हरकोहीभन्दा फरक थिए: उनले परमेश्‍वरका वचनहरू पालना गर्न जान्दथे, उनलाई परमेश्‍वरका वचनहरू पछ्याउन र पालन गर्न आउँथ्यो, उनलाई मानिसको उचित स्थान के हो भन्ने थाहा थियो, र उनी परमेश्‍वरका वचनहरूलाई साँचो रूपमा विश्‍वास र तीप्रति समर्पित हुन सक्षम थिए—तर त्योभन्दा बढी चाहिँ होइन। नोआका लागि यी सरल सिद्धान्तहरू परमेश्‍वरले उनलाई सुम्पनुभएका सबै कुरा पूरा गर्नलाई पर्याप्त थिए, र यस काममा उनी केही महिना वा वर्ष वा दशक मात्र नभई, पूरै एक शताब्दीभन्दा बढी समय लागिरहे। के यो गन्ती तीनछक पार्ने खालको छैन र? यो नोआबाहेक अरू कसले गर्न सक्थ्यो र? (कसैले सक्दैनथ्यो।) … नोआ परमेश्‍वरको काम पूरा गर्न सक्षम थिए किनभने उनले परमेश्‍वरका वचनहरू सुनेपछि, तिनलाई दृढताका साथ हृदयमा राख्‍न सक्षम भए; उनका लागि, परमेश्‍वरको आज्ञा जीवनभरको कार्य थियो, उनको आस्था अटल थियो, र उनको इच्छा एक सय वर्षसम्म अपरिवर्तित थियो। उनीसँग परमेश्‍वरको डर मान्ने हृदय भएकोले, उनी वास्तविक व्यक्ति भएकाले, र उनी पूर्णतः समझदार भएकाले परमेश्‍वरले ठूलो जहाज निर्माण गर्ने जिम्मा सुम्पनुभयो” (वचन, खण्ड ४। ख्रीष्टविरोधीहरूको खुलासा। परिशिष्ट दुई: नोआ र अब्राहामले कसरी परमेश्‍वरका वचनहरू पालना गरे र उहाँप्रति समर्पित भए (भाग एक))। परमेश्‍वरका वचनहरू पढेपछि, म अत्यन्तै भावुक र लज्जित भएँ। नोआले परमेश्‍वरका धेरै वचन सुनेका थिएनन्, न त उनले धेरै सत्यता नै बुझेका थिए, तर उनी एक सय बीस वर्षसम्म परमेश्‍वरको आज्ञामा निरन्तर लागिरहन सके। किनभने उनमा विवेक र समझ थियो। नोआले जलप्रलयले संसार नष्ट गर्नुअघि परमेश्‍वरले आफूलाई जहाज बनाउन भन्नुभएको सुन्दा, नोआले परमेश्‍वरको अत्यावश्यक अभिप्राय महसुस गरे, र उनमा परमेश्‍वरलाई ख्याल गर्ने हृदय उत्पन्न हुन थाल्यो। उनले जहाज बनाउने कामलाई आफूले गर्नुपर्ने सबैभन्दा महत्त्वपूर्ण र जरुरी कामका रूपमा लिए। नोआले जहाज बनाउने विशाल परियोजना सम्पन्न गर्दै गर्दा, उनले कठिनाइ, असफलता, रोगबिमार, थकान, आफ्नो परिवारबाट बुझाइको कमी, र संसारका मानिसहरूको गिल्ला र निन्दाको सामना गरे, तर सुरुदेखि अन्त्यसम्म, उनी परमेश्‍वरको आज्ञामा निरन्तर लागिरहे, र उनको मनमा त्यसलाई त्याग्ने सोच कहिल्यै आएन। उनले परमेश्‍वरले उनलाई यस्तो महत्त्वपूर्ण आज्ञा सुम्पनुभएकोमा निरन्तर गहन कृतज्ञता पनि महसुस गरे, र परमेश्‍वरले उनलाई गर्ने उन्नयनबाट उनी प्रायः उत्प्रेरित हुन्थे। परमेश्‍वरका वचनहरू र उहाँको आज्ञाको प्रतिक्रियामा, नोआले सुने, स्वीकार गरे, समर्पित भए, र निरन्तर लागिरहे। यो नोआमा विवेक र समझ हुनुको प्रकटीकरण थियो। यस प्रकारको चरित्र साँच्चै अत्यन्तै बहुमूल्य छ! जब मैले परमेश्‍वरले यस्तो सोध्नुभएको देखेँ, “नोआ १२० वर्षसम्म कटिबद्ध रहन सके। तिमीहरू कति वर्षसम्म कटिबद्ध रहन सक्थ्यौ?” (वचन, खण्ड ४। ख्रीष्टविरोधीहरूको खुलासा। परिशिष्ट दुई: नोआ र अब्राहामले कसरी परमेश्‍वरका वचनहरू पालना गरे र उहाँप्रति समर्पित भए (भाग एक))। मसँग जवाफमा भन्नका लागि साँच्चै केही थिएन! यतिका वर्षभरि, मैले परमेश्‍वरका निकै धेरै वचनको मलजल र आपूर्ति, अनि परमेश्‍वरको हेरचाह र सुरक्षाको आनन्द लिएकी थिएँ, तर जम्मा दुई वर्ष मात्र उपकरण मर्मत गर्ने कर्तव्य निर्वाह गरेपछि, म त्यसमा थप लागिरहन सकिनँ, र लापरवाह र झाराटारुवा हुन थालेँ। ममा साँच्चै अलिकति पनि विवेक वा समझ थिएन, र म पूर्ण रूपमा अविश्वसनीय थिएँ! मैले अत्यन्तै पछुतो र आत्मग्लानि महसुस गरेँ, र पश्चात्ताप गर्दै परमेश्‍वरलाई प्रार्थना गरेँ, “प्रिय परमेश्‍वर, मलाई जतिसुकै लामो समयसम्म यो कर्तव्य निर्वाह गर्न भनिए पनि, म यो राम्ररी गर्न इच्छुक छु, र म अब उप्रान्त आफ्नै प्राथमिकताहरूका आधारमा यो गर्नेछैनँ।”

त्यसपछि, हामीले सारांशीकरण गरिरहेको बेला, मैले आफ्नो कर्तव्यमा अझै धेरै समस्या रहेको पत्ता लगाएँ। मेरो मर्मत गर्ने सीप एकदमै औसत थियो, र मैले अझै सीपहरू सिकिरहन आवश्यक थियो। तर, मैले प्रगति गर्न प्रयास नगरेकीले र व्यावसायिक सीपहरू अध्ययन गर्नमा ध्यान केन्द्रित नगरेकीले, मेरा मर्मत गर्ने सीपहरूमा खासै सुधार आएको थिएन। म साँच्चै अत्यन्तै अहङ्कारी र आत्म-धर्मी थिएँ। मैले आफ्नै कमजोरीहरू चिनिनँ, र मलाई यो कुरा कसरी गर्ने थाहा छ, वा मैले त्यो कुरा सिकिसकेकी छु, र यस कर्तव्यमा अब कुनै कठिनाइ वा चुनौतीहरू छैनन् भन्ने लाग्यो। म साँच्चै असाध्यै अज्ञानी थिएँ, र मलाई आफ्नो वास्तविक क्षमता रत्तिभर पनि थाहा थिएन। त्यसपछि, म परमेश्‍वरका मागहरूअनुसार आफ्नो कर्तव्यप्रति गम्भीर हुनुपर्‍यो, आफ्ना कमीकमजोरीहरू र त्रुटिहरू पत्ता लगाउनुपर्‍यो, र मानकअनुरूप आफ्नो कर्तव्य निर्वाह गर्न सकूँ भनेर आफ्ना सीपहरू कसरी सुधार्ने भनी खोज्नुपर्‍यो।

त्यसपछि, मैले आफ्नो कर्तव्य परिवर्तन गर्ने बारेमा सोचिनँ, बरु कसरी आफ्नो कर्तव्य राम्ररी निर्वाह गर्ने भन्नेबारे सोचेँ। जब मेरा मानसिकता बदलियो, मेरा पहिलेका चिडचिडाहट र पट्यारका भावना हराएर गए, र म आफ्ना कर्तव्यहरूमा आफ्नो हृदय समर्पित गर्न सक्षम भएँ। समस्या सरल होस् वा गाह्रो, म त्यसलाई गम्भीरतापूर्वक लिन, र जतिसक्दो चाँडो उपकरण राम्ररी मर्मत गर्न समय र प्रयास लगाउन सक्षम छु, जसले गर्दा मेरा ब्रदर-सिस्टरहरूलाई त्यसको प्रयोगमा ढिलाइ हुँदैन। मलाई मेरो कर्तव्य निर्वाह गर्दाको मेरो स्थितिबारे केही बुझाइ दिएकोमा, र त्यसमा केही परिवर्तन गर्न मद्दत गरेकोमा, म परमेश्‍वरका वचनहरूको खुलासालाई धन्यवाद दिन्छु। म मेरो हृदयको गहिराइबाट परमेश्‍वरलाई धन्यवाद दिन्छु!


७५. म आफ्ना झूटहरूद्वारा जे जोगाउन खोजिरहेकी थिएँ

मार्सेला, फिलिपिन्स

म मण्डलीमा मलजल गर्ने टोली अगुवा हुँ। हरेक दिन मण्डलीमा नयाँ विश्वासीहरू जोडिने हुनाले, सुपरिवेक्षकले हामीलाई उनीहरू कसरी भेलामा सहभागी भइरहेका छन् भनेर समयमै रिपोर्ट गर्न भन्नुभएको थियो। एक दिन, रिपोर्ट लेख्दै गर्दा मैले केही नयाँ विश्वासीहरूका लागि कुनै पनि भेलाको प्रबन्ध नगरिएको थाहा पाएँ। म छक्क परेँ र सोचेँ, “मैले यो कुरा कसरी छुटाएँ?” मैले यस्तो सामान्य गल्ती गरेकी छु भनेर मैले विश्वास गर्नै सकिनँ। म हरेक दिन आफ्नो कर्तव्य यति होसियारीपूर्वक निर्वाह गर्थेँ, त्यसोभए यस्तो समस्या कसरी उत्पन्न हुन सक्यो? विगतमा, सुपरिवेक्षकले म जिम्मेवार छु, मसँग आफ्नो कर्तव्यमा बोझको बोध छ र म स-साना कुरामा ध्यान दिएर काम गर्छु भनेर मूल्याङ्कन गर्नुभएको थियो। तर यस पटक, मैले यति सामान्य गल्ती गरेकी थिएँ। मैले सोचेँ, “यदि मैले यसबारे साँचो कुरा लेखेँ भने, के सुपरिवेक्षकले मेरो बारेमा नराम्रो सोच्नुहुनेछ? त्यसमाथि, म त टोली अगुवा हुँ, र म हरेक दिन मेरा ब्रदर-सिस्टरहरूलाई आफ्नो कर्तव्यमा होसियार हुन सम्झाउँछु, तर आज म नै लापरवाह भएकी छु। के उनीहरूले म नारा मात्र फलाक्छु अनि शब्द र धर्मसिद्धान्तहरू मात्र भट्याउँछु भन्ने सोच्नेछन्?” मलाई सकसक लागिरहेको थियो, र मैले के गर्नुपर्छ भन्ने विचारहरू मेरो दिमागमा खेलिरहे। केही बेर सोचेपछि, मैले कुनै पनि हालतमा उनीहरूलाई यसबारे थाहा दिनु हुँदैन भन्ने निर्णय गरेँ। त्यसैले, मैले सुपरिवेक्षकलाई बुझाउने रिपोर्टमा, मैले ती नयाँ विश्वासीहरूलाई खबर गरेकी थिएँ, तर उनीहरूले नेटवर्कमा खराबी भएकाले त्यस दिन भेलामा सहभागी हुन नसक्ने बताएका थिए भनेर भनिदिएँ। यति लेखेपछि, मैले मनमनै सोचेँ, “मैले सुपरिवेक्षकलाई त छलेँ, तर यदि ती नयाँ विश्वासीहरूलाई मलजल गर्ने सिस्टरले उनीहरूलाई भेलामा उपस्थित नहुनुको वास्तविक कारण सोधिन् र सुपरिवेक्षकलाई साँचो कुरा रिपोर्ट गरिन् भने के होला? के त्यसले मेरो झूटको पर्दाफास गर्दैन र? यदि मैले सुपरिवेक्षकलाई झूट बोलेको र धोका दिने प्रयास गरेको कुरा उहाँले थाहा पाउनुभयो भने, उहाँले मेरो बारेमा के सोच्नुहुन्छ होला? मेरा ब्रदर-सिस्टरहरूले मेरो बारेमा के सोच्लान्? के यस्तो घृणास्पद र लाजमर्दो काम गरेका कारण उनीहरूले मलाई पूर्ण रूपमा छली ठान्नेछन्? यदि त्यसो भयो भने मेरो इज्जत माटोमा मिल्नेछ। म यो मामलालाई कुनै पनि समस्या नरहने गरी कसरी सम्हाल्न सक्छु? जबसम्म यी नयाँ विश्वासीहरूलाई मलजल गर्ने सिस्टरले सुपरिवेक्षकसँग कुरा गर्दिनन्, तबसम्म यो कुरा बाहिर आउनेछैन।” त्यसैले म हतार-हतार ती सिस्टरलाई भेट्न गएँ र मैले उनलाई सत्य कुरा बताएँ, अनि उनले भोलिपल्ट प्रबन्ध मिलाउँदा हुन्छ भनिन्। यो सुनेर, रातभरिको व्यस्त कामपछि मैले बल्ल राहतको सास फेरेँ। तर पछि, मलाई साँच्चै अप्ठ्यारो लाग्यो र मैले सोचेँ, “मैले स्पष्ट रूपमा प्रबन्ध मिलाएकी थिइनँ तर त्यसको सट्टा मैले नयाँ विश्वासीहरू भेलामा उपस्थित भएनन् भनेँ। यसो गरेर के म स्पष्ट रूपमा अरूलाई धोका दिने प्रयास गरिरहेकी थिइनँ र? तर यदि मैले सुपरिवेक्षकसामु आफ्नो गल्ती स्वीकार गरेँ भने, उहाँमाथि परेको मेरो राम्रो छाप गुम्नेछ।” एकैछिन त म भावनाहरूको भुमरीमा फसेँ र मलाई के गर्ने के गर्ने भयो। मैले तुरुन्तै परमेश्‍वरलाई प्रार्थना गरेँ, “हे परमेश्‍वर, मलाई अहिले असाध्यै नराम्रो लागिरहेको छ। मलाई थाहा छ, मैले जे गरेँ त्यो तपाईँ र सुपरिवेक्षकलाई धोका दिने प्रयास थियो, तर मसँग सुपरिवेक्षकसामु आफ्नो गल्ती स्वीकार गर्ने साहस नै छैन, किनभने यदि मैले त्यसो गरेँ भने उहाँको नजरमा रहेको मेरो राम्रो छवि बिग्रनेछ भनेर मलाई डर लाग्छ। परमेश्‍वर, कृपया मलाई मार्गदर्शन गर्नुहोस्, ताकि मैले यसबाट पाठ सिक्न र सत्यता अभ्यास गर्न सकूँ।”

प्रार्थना गरिसकेपछि, मैले आफ्नो स्थितिअनुसार परमेश्‍वरका वचनहरूका सान्दर्भिक खण्डहरू खोजेँ। मैले परमेश्‍वरका वचनहरू पढेँ: “मानिसहरू आफ्नो दैनिक जीवनमा प्राय सधैँ निरर्थक कुरा, झूट, अनि अज्ञानी, मूर्ख र प्रतिरक्षात्मक कुराहरू बोलिरहन्छन्। यीमध्ये धेरैजसो कुरा आफ्नै आडम्बर र घमण्डका खातिर र आफ्नै अहम्‌ सन्तुष्ट पार्न भनिन्छ। यस्ता झूटा कुराहरू बोल्नु भनेको तिनीहरूका भ्रष्ट स्वभावहरूको प्रकटीकरण हो। यदि तैँले यी भ्रष्ट तत्त्वहरू सुल्झाइस् भने, तेरो हृदय शुद्ध हुनेछ, अनि तँ बिस्तारै झन् शुद्ध र झन् इमानदार हुँदै जानेछस्। वास्तवमा, मानिसहरू सबैलाई आफूले किन झूट बोल्छु भनेर थाहा हुन्छ। तिनीहरू व्यक्तिगत लाभका खातिर, आडम्बर र अभिमानका खातिर, अनि ख्याति र हैसियतकै लागि अरूसित प्रतिस्पर्धा गर्न खोज्छन्, र आफूलाई आफू हुँदै नभएको कुराका रूपमा प्रस्तुत गर्छन्। तर तिनीहरूका झूटहरूलाई अन्त्यमा अरूले प्रकट र खुलासा गरिदिन्छन्, अनि तिनीहरूले आफ्नो इज्‍जतका साथै आफ्नो सम्मान र निष्ठा पनि गुमाउँछन्। यो सबै झूटको अत्यधिक मात्राले गराएको हो। तेरा झूटहरू अनगिन्ती छन्। तैँले बोल्ने हरेक शब्द अशुद्ध र झूटो छ, र तेरो एउटै शब्दलाई पनि साँचो वा इमानदार मान्‍न सकिँदैन। तँलाई आफूले झूट बोल्दा इज्‍जत गुमाउनबाट जोगिएको अनुभूति हुने भए पनि, भित्रभित्रै, तँ आफू अपमानित भएको महसुस गर्छस्। तेरो विवेकले तँलाई धिक्कार्छ, र तँ भित्री रूपमा आफूप्रति तिरस्कार र अवहेलना महसुस गर्छस्, र यस्तो सोच्छस्, ‘म किन यस्तो दयनीय जीवन जिइरहेको छु? के सत्य बोल्‍नु यति गाह्रो हुन्छ? के मैले आफ्नो घमण्डको खातिर झूटको सहारा लिनैपर्ने हो? किन मेरो जीवन यति थकाइलाग्दो छ?’ तैँले यस्तो थकाइलाग्दो जीवन जिउनै पर्दैन। यदि तँ इमानदार व्यक्ति बन्‍ने अभ्यास गर्न सक्छस् भने, तँ तनावरहित, स्वतन्त्र, र आजाद जीवन जिउन सक्षम हुनेछस्। तर, तैँले झूट बोलेर आफ्नो अभिमान र आडम्बर कायम राख्ने मार्ग रोजेको छस्। फलस्वरूप, तँ थकाइलाग्दो र दयनीय जीवन जिउँछस्। त्यो सब तँ आफैले आफैमाथि निम्त्याएको होस्। व्यक्तिले झूट बोलेर घमण्ड महसुस गर्न सक्छ, तर त्यो घमण्डको अनुभूति भनेको के हो? त्यो बस एक खोक्रो कुरा हो, र त्यो पूर्णतया व्यर्थ कुरा हो। झूट बोल्नु भनेको आफ्नो चरित्र र इज्जत बेच्‍नु हो। यसले व्यक्तिको इज्जत र चरित्र लैजान्छ, र यसले परमेश्‍वरलाई तँप्रति अप्रसन्‍न बनाउनेछ र उहाँले यसलाई घृणा गर्नुहुनेछ। के यो सार्थक छ त? छैन। के यो सही मार्ग हो त? अहँ, यो सही मार्ग होइन। बारम्बार झूट बोल्नेहरू आफ्नो शैतानी स्वभावअनुसार जिउँछन्; तिनीहरू शैतानको सत्ताअन्तर्गत जिउँछन्। तिनीहरू ज्योतिमा जिउँदैनन्, न त तिनीहरू परमेश्‍वरको उपस्थितिमै जिउँछन्। तँ निरन्तर कसरी झूट बोल्ने भनेर सोच्छस्, र झूट बोलिसकेपछि, तैँले त्यो झूट कसरी ढाकछोप गर्ने भनेर सोच्‍नुपर्छ। अनि जब तैँले त्यो झूट राम्रोसित ढाकछोप गर्दैनस् र त्यो खुलासा भइदिन्छ, तब तैँले आफ्नो दिमाग खियाएर विरोधाभासहरू हटाउन र आफ्नो कुरा पत्यारिलो बनाउन जोर लगाउनुपर्ने हुन्छ। के यसरी जिउनु थकाइलाग्दो हुँदैन र? अति थकाइलाग्दो हुन्छ। के यसो गर्नु सार्थक छ? अहँ, यो सार्थक छैन। झूट बोल्नु र त्यसपछि ढाकछोप गर्न दिमाग खियाउनु, र त्यो सब घमण्ड, आडम्बर, र हैसियतको खातिर गर्नु, यसमा के नै अर्थ छ र? अन्त्यमा, तैँले मनन गर्छस् र मनमनै सोच्छस्, ‘यसको के अर्थ छ? झूट बोल्‍नु र त्यसपछि ढाकछोप गर्नुपर्दा एकदमै थकाइलाग्दो हुन्छ। मैले यसरी व्यवहार गरेर काम चल्दैन; मलाई योभन्दा सजिलो त इमानदार व्यक्ति बन्नु हुन्थ्यो।’ तँ इमानदार व्यक्ति बन्न चाहन्छस्, तर तँ आफ्नो घमण्ड, आडम्बर र व्यक्तिगत स्वार्थ त्याग्न सक्दैनस्। तँ यी कुराहरू जोगाइराख्न झुटहरू प्रयोग गरेर झुट बोल्न सहारा लिन मात्र सक्छस्। यदि तँ सत्यतालाई प्रेम गर्ने व्यक्ति होस् भने, तैँले सत्यता अभ्यास गर्नका निम्ति विभिन्‍न कष्ट सहन सक्नेछस्। त्यसको अर्थ आफ्नो प्रतिष्ठा र हैसियत गुमाउनुपर्‍यो अनि अरूबाट अपमान र गिल्ला सहनुपर्‍यो भने पनि, तैँले नराम्रो मान्‍नेछैनस्, अनि तैँले के सोच्नेछस् भने जबसम्म तँ सत्यता अभ्यास गर्न र परमेश्‍वरलाई सन्तुष्ट पार्न सक्षम हुन्छस्, तबसम्म त्यो काफी छ। सत्यतालाई प्रेम गर्नेहरूले सत्यता अभ्यास गर्न र इमानदार मानिस हुन रोज्छन्। यो सही मार्ग हो र यो परमेश्‍वरद्वारा आशिषित हुन्छ। यदि व्यक्तिले सत्यता प्रेम गर्दैन भने, उसले के रोज्छ? तिनीहरूले आफ्नो प्रतिष्ठा, हैसियत, मर्यादा र निष्ठाको खोल कायम राख्‍न झुटहरू प्रयोग गर्न रोज्छन्। यसका लागि बरु तिनीहरू सत्यता अभ्यास गर्नुभन्दा छली मानिस हुन्छन् अनि परमेश्‍वरद्वारा घृणा र इन्कार गरिन्छन्। त्यस्ता मानिसहरू सत्यताप्रति वितृष्णा राख्ने र परमेश्‍वरलाई इन्कार गर्नेहरू हुन्। तिनीहरू आफ्नै प्रतिष्ठा र हैसियत रोज्छन्; तिनीहरू छली मानिस बन्‍न चाहन्छन्। तिनीहरू परमेश्‍वर खुसी बन्‍नुहुन्छ कि हुन्‍न वा उहाँले तिनीहरूलाई मुक्ति दिनुहुन्छ कि हुन्‍न भनेर वास्ता गर्दैनन्। के त्यस्ता मानिसहरूले परमेश्‍वरबाट अझै पनि मुक्ति पाउन सक्छन् त? निश्‍चय नै सक्दैनन्, किनकि तिनीहरूले गलत मार्ग रोजेका छन्। तिनीहरू ढाँटेर अनि छल गरेर मात्र जिउन सक्छन्; तिनीहरू हरदिन झूट बोल्ने र त्यसलाई ढाकछोप गर्ने, अनि आफ्नो सफाइ दिन दिमाग खियाउने पीडादायी दिनहरू मात्र बिताउन सक्छन्। यदि तँ झूटहरूले तैँले चाहने प्रतिष्ठा, हैसियत, आडम्बर र घमण्ड कायम राख्‍न सक्छन् भनेर सोच्छस् भने, तँ पूरै गलत छस्। वास्तवमा, झूटहरू बोलेर, तैँले आफ्नो आडम्बर र घमण्ड अनि आफ्नो मर्यादा र निष्ठा कायम राख्‍न नसक्‍ने मात्र होइन, त्योभन्‍दा पनि खराब कुरा त, तैँले सत्यता अभ्यास गर्ने र इमानदार व्यक्ति बन्‍ने मौका पनि गुमाउँछस्। तैँले त्यो बेला आफ्नो प्रतिष्ठा, हैसियत, आडम्बर, र घमण्ड कायम राख्न सके पनि, तैँले सत्यता त्यागेको र परमेश्‍वरलाई धोका दिएको हुन्छस्। यसको मतलब, तैँले उहाँबाट मुक्ति पाउने र सिद्ध पारिने तेरो मौका पूर्णतया गुमाएको हुन्छस्, जुन सबैभन्दा ठूलो क्षति र अनन्त पछुतो हो। छलीहरूले यो कहिल्यै छर्लङ्ग देख्नेछैनन्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति भएर मात्र वास्तविक मानव रूपमा जिउन सकिन्छ)। परमेश्‍वरका वचनहरूबाट मैले के बुझेँ भने, छली मानिसहरू आफ्नो आडम्बर, अभिमान र हित जोगाउनका लागि बोल्छन् र काम गर्छन्। परमेश्‍वरले यो कुरा मन पराउनुहुन्न भन्ने तिनीहरूलाई राम्ररी थाहा हुन्छ, तर पनि तिनीहरू झूट बोल्न, आफूलाई ढाकछोप गर्न र धोका दिन आफ्नो दिमाग खियाउँछन्। तिनीहरूले आफ्नो अभिमान र आडम्बर जोगाएजस्तो देखिएला, तर तिनीहरूले सत्यता अभ्यास गर्ने अवसर गुमाउँछन्, र यदि तिनीहरूले पश्चात्ताप गरेनन् भने, तिनीहरू अन्ततः परमेश्‍वरद्वारा हटाइनेछन्, र तिनीहरूले परमेश्‍वरद्वारा मुक्ति दिइने अवसर पूर्ण रूपमा गुमाउनेछन्। यो कुरा थाहा पाएपछि, म स्तब्ध भएँ। मेरो व्यवहार ठ्याक्कै परमेश्‍वरले खुलासा गर्नुभएका स्थितिहरू जस्तै थियो! केही नयाँ विश्वासीहरूका लागि भेलाको प्रबन्ध गरिएको छैन भन्ने थाहा पाउनेबित्तिकै, यदि सुपरिवेक्षकले यो कुरा थाहा पाउनुभयो भने उहाँले मेरो बारेमा के सोच्नुहुन्छ होला र उहाँले मेरो बारेमा पहिलेभन्दा नकारात्मक सोच्नुहुन्छ कि भनेर मलाई चिन्ता लाग्यो। मलाई मेरा ब्रदर-सिस्टरहरूले यो कुरा थाहा पाएपछि, उनीहरूले मैले सधैँ उनीहरूलाई कर्तव्यमा बढी लगनशील हुन सम्झाउने गरेकी, तर मैले आफ्नै कर्तव्यमा यस्तो सामान्य गल्ती गरेकी भनेर कुरा उठाउलान् कि भन्ने पनि चिन्ता लाग्यो। ममा उनीहरूले मलाई वास्तविकता नभएको र शब्द र धर्मसिद्धान्तहरू मात्र भट्याउने व्यक्ति सोच्लान् भन्ने डर थियो। मानिसहरूका नजरमा मेरो राम्रो छवि जोगाउन, मैले झूट बोलेँ र इन्टरनेटको खराबीले गर्दा नयाँ विश्वासीहरू भेलामा उपस्थित भएका थिएनन् भनेर भनेँ। तर म नयाँ विश्वासीहरूलाई मलजल गर्ने सिस्टरले वास्तविक अवस्था थाहा पाउलिन् र सुपरिवेक्षकलाई रिपोर्ट गर्लिन्, जसले गर्दा मैले कुरा फेरेको खुलासा होला भनेर पनि चिन्तित थिएँ। यस कारणले, म हतारिँदै मलजल गर्ने सिस्टरकहाँ गएँ र आफैले जोडतोडका साथ अवस्थाबारे बुझाउन खोजेँ। आफ्नो आडम्बर र अभिमान जोगाउन, मैले दिमाग खियाएर झूट बोलेँ र आफ्नो झूटलाई ढाकछोप गर्ने प्रयास गरेँ। यो परमेश्‍वरको अभिप्रायविपरीत छ भन्ने मलाई राम्ररी थाहा थियो, र मलाई दोषी महसुस भयो, तर पनि मैले सत्यता अभ्यास गरिनँ। म आफ्नो भ्रष्ट स्वभावद्वारा बाँधिएकी थिएँ, र मलाई पीडा र थकान दुवै महसुस भयो। मैले एक व्यक्तिको रूपमा आफ्नो इज्जत र निष्ठा दुवै गुमाएँ। मलाई मैले जे गरेँ त्यसो गर्दा मैले कुनै कुरा अधुरो छोडेको छैन भन्ने लाग्थ्यो, तर वास्तवमा, परमेश्‍वरले सबै कुराको छानबिन गर्नुहुन्छ। म एउटा जोकरजस्तै व्यवहार गरिरहेकी थिएँ। मैले जति बढी चिन्तन गरेँ, त्यति नै मलाई मैले गरेको काम घृणित, घृणास्पद र तुच्छ छ, र मेरा कार्यहरूले गर्दा परमेश्‍वरले मलाई तिरस्कार गर्नुहुन्छ भन्ने अनुभूति भयो। साथसाथै, मैले आफू साँच्चिकै खतरामा भएझैँ एक अवर्णनीय बेचैनी र डर महसुस गरेँ। जसरी परमेश्‍वर भन्नुहुन्छ: “यदि तँ झूटहरूले तैँले चाहने प्रतिष्ठा, हैसियत, आडम्बर र घमण्ड कायम राख्‍न सक्छन् भनेर सोच्छस् भने, तँ पूरै गलत छस्। वास्तवमा, झूटहरू बोलेर, तैँले आफ्नो आडम्बर र घमण्ड अनि आफ्नो मर्यादा र निष्ठा कायम राख्‍न नसक्‍ने मात्र होइन, त्योभन्‍दा पनि खराब कुरा त, तैँले सत्यता अभ्यास गर्ने र इमानदार व्यक्ति बन्‍ने मौका पनि गुमाउँछस्। तैँले त्यो बेला आफ्नो प्रतिष्ठा, हैसियत, आडम्बर, र घमण्ड कायम राख्न सके पनि, तैँले सत्यता त्यागेको र परमेश्‍वरलाई धोका दिएको हुन्छस्। यसको मतलब, तैँले उहाँबाट मुक्ति पाउने र सिद्ध पारिने तेरो मौका पूर्णतया गुमाएको हुन्छस्, जुन सबैभन्दा ठूलो क्षति र अनन्त पछुतो हो”। झूट बोलेर अरूका अगाडि आफ्नो आडम्बर र अभिमान जोगाउन, र मानिसहरूका नजरमा मेरो राम्रो छवि कायम राख्न सके तापनि, मैले सत्यता अभ्यास गर्ने र इमानदार व्यक्ति बन्ने अवसर गुमाएँ, र परमेश्‍वरसामु अनन्त कालसम्म नमेटिने अपराध गरेँ। पछि, मैले सोचेँ, “म किन सधैँ झूट नबोली बस्नै सक्दिनँ? यसको मूल कारण के हो?”

एक दिन मेरो उपासनाको समयमा, मैले परमेश्‍वरका वचनहरूको एउटा खण्ड पढेँ: “जब तँलाई परिवारका अग्रजहरूले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ,’ भनेर बारम्‍बार भन्छन्, यो तैँले आफूलाई राम्रो देखाउनमा महत्त्व दिएस्, तँ सम्मानपूर्वक जिएस्, र तैँले बेइज्जत हुने कामकुरा नगरेस् भन्नका लागि हो। तर त्यसोभए यो भनाइले मानिसहरूलाई सकारात्मक तरिकाले डोर्‍याउँछ कि नकारात्मक तरिकाले? के यसले तँलाई सत्यतामा डोर्‍याउन सक्छ? के यसले तँलाई सत्यता बुझ्न अगुवाइ गर्न सक्छ? (अहँ, सक्दैन।) निश्चय नै सक्दैन! परमेश्‍वरले मानिसहरूबाट माग गर्ने कुरा भनेको तिनीहरू इमानदार हुनुपर्छ भन्ने हो। जब तैँले अपराध गरेको हुन्छस्, वा केही गलत गरेको हुन्छस्, वा परमेश्‍वरको विरुद्ध विद्रोह गर्ने र सत्यताको विरुद्ध जाने केही गरेको हुन्छस्, तब तैँले आत्मचिन्तन गर्नुपर्छ, आफ्नो गल्ती चिन्नुपर्छ, र आफ्ना भ्रष्ट स्वभावहरूलाई चिरफार गर्नुपर्छ; यसरी मात्रै तैँले साँचो पश्चात्ताप हासिल गर्न सक्छस्, र त्यसपछि परमेश्‍वरका वचनहरूअनुसार काम गर्न सक्छस्। इमानदार बन्ने अभ्यास गर्न मानिसहरूमा कस्तो प्रकारको मानसिकता हुनुपर्छ? के आवश्यक मानसिकता र ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइले देखाउने दृष्टिकोणबीच कुनै मतभेद छ? (छ।) उक्त मतभेद के हो? ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइले मानिसहरूलाई आफ्नो उत्कृष्ट प्रभाव जमाउन र आफूलाई राम्रो देखाउने कामहरू बढी गर्नलाई महत्त्व दिन—बरु खराब वा अपमानजनक कामहरू नगर्न, आफ्नो कुरूप पक्ष नदेखाउन—र सम्मान वा इज्जत नभएको जीवन नजिउन भन्छ। आफ्नो अभिमानको खातिर, आफूलाई राम्रो देखाउनका खातिर, व्यक्तिले आफू पूर्ण रूपमा बेकम्मा छु भनी भन्न सक्दैन, अरूलाई आफ्नो नराम्रो पाटो र लाजमर्दो पक्षहरू बताउने कुरा त परै जाओस्, किनभने व्यक्तिले सम्मानजनक र इज्जतिलो जीवन जिउनुपर्छ, र इज्जत हुनका लागि अभिमान चाहिन्छ, र अभिमान हुनका लागि ढोँग गर्नुपर्ने र आफूलाई सजाउनुपर्ने हुन्छ। के यो कुरा इमानदार व्यक्ति हुनुसँग बाझिँदैन र? (बाझिन्छ।) तँ इमानदार व्यक्ति बनिरहँदा, तैँले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइलाई पहिले नै त्यागिसकेको हुन्छस्। यदि तँ इमानदार व्यक्ति बन्न चाहन्छस् भने, आफ्नो स्वरूपलाई महत्त्व नदे; व्यक्तिको स्वरूपको मूल्य एक पैसा पनि हुँदैन। सत्यताको उपस्थितिमा, व्यक्तिले आफ्नो खुलासा गर्नुपर्छ, ढोँग गर्नु वा बनावटी रूप देखाउनु हुँदैन। व्यक्तिले परमेश्‍वरलाई आफ्ना साँचो विचारहरू, आफूले गरेका गल्तीहरू, सत्यता सिद्धान्तहरू उल्लङ्घन गर्ने पक्षहरू, आदि प्रकट गर्नुपर्छ, र यी कुराहरूलाई आफ्ना दाजुभाइ-दिदीबहिनीहरूसामु पनि उदाङ्गो पार्नुपर्छ। यो आफ्नो अभिमानको खातिर जिउनु होइन, बरु इमानदार व्यक्ति बन्नका लागि जिउनु, सत्यतालाई पछ्याउनका लागि जिउनु, साँचो सृजित प्राणी बन्नका लागि जिउनु, र परमेश्‍वरलाई सन्तुष्ट पार्न र मुक्ति पाउनका लागि जिउनु हो। तर जब तँ यो सत्यता बुझ्दैनस्, र परमेश्‍वरका अभिप्रायहरू बुझ्दैनस्, तब तेरो परिवारले तँलाई सिकाएका कुराहरू तेरो हृदयमा हाबी हुने गर्छन्। त्यसैले जब तँ केही गलत गर्छस्, तब तँ त्यसलाई लुकाउँछस् र ढोँग गर्छस्, र यसो सोच्छस्, ‘मैले यसबारे कसैलाई बताउन मिल्दैन, र म यो कुरा थाहा पाउने अरू कसैलाई पनि यसबारे मानिसहरूलाई बताउन दिनेछैन। यदि तिमीहरूमध्ये कसैले कसैलाई भन्यौ भने, म त्यसलाई सजिलै जान दिनेछैन। मेरो अभिमान पहिलो प्राथमिकता हो। जिउनु भनेको आफ्नो अभिमानबाहेक अरू केहीका लागि होइन, जुन अरू कुनै पनि कुराभन्दा महत्त्वपूर्ण छ। यदि कुनै व्यक्तिसँग अभिमान छैन भने, उसले आफ्नो सबै इज्जत गुमाउँछ। त्यसैले तँ साँचो बोल्न सक्दैनस्, तैँले ढोँग गर्नुपर्ने हुन्छ, तैँले ढाकछोप गर्नुपर्ने हुन्छ, नत्र तँसँग अभिमान वा इज्जत रहनेछैन, र तेरो जीवन बेकम्मा हुनेछ। यदि कसैले तँलाई आदर गर्दैन भने, तँ केवल बेकम्मा हुन्छस्, तँ केवल निकृष्ट रद्दी हुन्छस्।’ के यसरी अभ्यास गरेर इमानदार व्यक्ति बन्न सम्भव हुन्छ? के आफूलाई उदाङ्गो पार्न र आफूलाई चिरफार गर्न सम्भव हुन्छ? (अहँ, हुँदैन।) अवश्य नै, यसो गरेर तैँले ‘रूखलाई बोक्रा चाहिएजस्तै मानिसहरूलाई पनि अभिमान चाहिन्छ’ भन्‍ने भनाइ पालन गरिरहेको हुन्छस्, जुन तेरो परिवारले सिकाइमार्फत तँमा हालिदिएको कुरा हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनहरूको खुलासाबाट, मैले अन्ततः के महसुस गरेँ भने, म “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्ने शैतानी विषअनुसार जिइरहेकी रहेछु। यो नै मैले कसरी काम गर्ने र कसरी आफूलाई आचरणमा ढाल्ने भन्ने कुराको मार्गदर्शक बनेको थियो। बाल्यकालदेखि नै, मेरो परिवारले मलाई सधैँ यो सिकाएको थियो, “यस जुनीमा, तैँले आफ्नो प्रतिष्ठामा ध्यान दिनुपर्छ ताकि अरूले तँलाई उच्च ठानून् र उनीहरूमा तेरो राम्रो छाप परोस्। यदि तँ चौतर्फी रूपमा बदनाम भइस् भने, तेरा आमाबुबाको समेत इज्जत गुम्नेछ।” विद्यालय जान थालेपछि, शिक्षकहरूले हामीलाई प्रायः सिकाउँथे, “सार्थक जीवन जिउनका लागि, तिमीले अरूको प्रशंसा जित्नुपर्छ।” यी भ्रामक विचारहरूको प्रभावमा परेर, मैले जे गर्दा पनि अरूले मलाई कसरी हेर्छन् भन्ने कुरामा विशेष ध्यान दिएँ। परमेश्‍वरलाई भेट्टाएपछि र मण्डलीमा आफ्नो कर्तव्य सम्हालेपछि पनि, मैले अरूको नजरमा मेरो छवि कस्तो छ भन्ने कुरामा धेरै ध्यान दिएँ, र यदि मैले क्षणिक गल्ती गरेँ भने, म समस्या निम्त्याउँछु र ब्रदर‍-सिस्टरहरूको हृदयमा आफूले बनाएको राम्रो छवि बिगार्छु भन्ने चिन्ताले मैले हरेक दिन होसियारीपूर्वक आफ्नो कर्तव्य निर्वाह गरेँ। सानोभन्दा सानो समस्याले समेत मलाई ज्यानै जाने खतरामा परेजस्तो महसुस गराउँथ्यो र मेरो हृदयमा डरलाग्दो चिन्ता भरिदिन्थ्यो। आफ्नो राम्रो छवि जोगाउन, मैले सुपरिवेक्षकसामु आफ्ना गल्तीहरू स्वीकार गर्ने आँट गरिनँ, त्यसैले मैले चालबाजी र धोकाको सहारा लिएँ, र नयाँ विश्वासीहरूको भेलाको अवस्थाबारे झूटो रिपोर्ट गरेँ। यी शैतानी विषहरूद्वारा जिएर, म साँच्चै कुटिल र छली बनेँ, र आफ्नो अभिमान र हैसियत कायम राख्नका लागि, मैले मानव हुनुका आधारभूत सिद्धान्तहरू नै गुमाएँ। मैले यस्तो तुच्छ र मूल्यहीन जीवन जिएँ! इमानदार व्यक्ति बन्ने प्रयास गर्दा, जब यो “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्ने शैतानी नियमसँग बाझियो, तब मैले आफू सत्यता अभ्यास गर्न वा सत्यताको पक्षमा उभिन असक्षम रहेको पाएँ। यदि म यसरी नै अघि बढिरहेँ भने मैले कसरी मुक्ति पाउन सक्थेँ र? शैतानी विषहरूद्वारा जिउनुका गम्भीर परिणामहरू बुझेपछि, मलाई सत्यता अभ्यास नगरेकोमा गहिरो पछुतो भयो, त्यसैले मैले परमेश्‍वरका वचनहरूमा एउटा अभ्यासको मार्ग खोजेँ।

पछि, मैले परमेश्‍वरका वचनहरू पढेँ: “इमानदार व्यक्ति बन्‍न, तैँले सुरुमा आफ्नो हृदय उदाङ्गो पार्नुपर्छ ताकि सबैले त्यसभित्र हेर्न सकून्, तँ के सोच्दैछस् भनी देख्न सकून्, अनि तेरो साँचो अनुहार हेर्न सकून्। तैँले भेष बदल्ने वा आफूलाई ढाकछोप गर्ने प्रयास गर्नै हुँदैन। त्यसपछि मात्र अरूले तँलाई भरोसा गर्नेछन् र तँलाई इमानदार व्यक्ति मान्‍नेछन्। यही नै इमानदार व्यक्ति हुनुको सबैभन्दा आधारभूत अभ्यास, अनि पूर्वसर्त हो। यदि तँ सधैँ नाटक गरिरहन्छस्, सधैँ पवित्रता, कुलीनता, महानता, र उच्च चरित्रको ढोंग गर्छस्, आफ्नो भ्रष्टता र त्रुटिहरू अरूबाट लुकाउँछस्, तिनीहरूलाई झूटो छवि प्रस्तुत गर्छस्, र तिनीहरूलाई तँ इमानदार, महान्, आत्म-त्यागी, न्यायवान्, र निःस्वार्थ छस् भनी विश्‍वास गर्न लगाउँछस् भने—के यसमा छलीपन र छल छैन र? समय बित्दै जाँदा, मानिसहरूले तँलाई छर्लङ्गै देख्न सक्नेछैनन् र? त्यसैले, पाखण्डी नबन् वा मुखौटो नलगा। बरु, सरल र खुला बन्, र आफूलाई उदाङ्गो पार्न सिक्—आफ्नो हृदय अरूले देख्ने गरी खुला पार्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार व्यक्ति हुनुको सबैभन्दा आधारभूत अभ्यास)। “तैँले जस्तोसुकै समस्याहरूको सामना गरे पनि, तिनलाई समाधान गर्न तैँले सत्यताको खोजी गर्नैपर्छ, तैँले कदापि छद्मभेष धारण गर्नु वा अरूको सामु झूटो स्वरूप प्रस्तुत गर्नु हुँदैन। चाहे त्यो तेरा कमीहरू होऊन्, तेरा अपर्याप्तताहरू होऊन्, तेरा त्रुटिहरू होऊन्, वा तेरा भ्रष्ट स्वभावहरू नै किन नहोऊन्, तैँले यी सबै कुराहरूका बारेमा खुलेर सङ्गति गर्नैपर्छ। तिनलाई ढाकछोप नगर्। आफूलाई कसरी खोल्ने भनी सिक्नु जीवन प्रवेशतर्फको पहिलो कदम हो, र यो पहिलो तगारो हो, जसलाई पार गर्न सबैभन्दा कठिन हुन्छ। तैँले यो तगारो पार गरेपछि, सत्यतामा प्रवेश गर्न सजिलो हुनेछ। जब तैँले यो कदम चाल्छस्, तब यसले के सङ्केत गर्नेछ? यसले के सङ्केत गर्नेछ भने, तँ आफ्नो हृदय खोलिरहेको छस्, र तेरा हरेक पक्षलाई—चाहे त्यो असल होस् वा खराब, सकारात्मक होस् वा नकारात्मक—अरू मानिसहरू र परमेश्‍वरले देख्‍ने गरी उदाङ्गो पारिरहेको र खोलिरहेको छस्, परमेश्‍वरबाट कुनै कुरा लुकाइरहेको वा ढाकछोप गरिरहेको, परमेश्‍वरप्रति कुनै छद्मभेष, छल, वा कपट प्रयोग गरिरहेको छैनस्, र त्यसरी नै अरू मानिसहरूसँग पनि स्पष्ट भइरहेको छस्। यसरी, तँ ज्योतिमा जिउनेछस्; परमेश्‍वरले तेरो छानबिन त गर्नुहुन्छ नै, तेरा कार्यहरूमा सिद्धान्त र पारदर्शिता छ भनी अरू मानिसहरूले पनि देख्नेछन्। तैँले आफ्नो प्रतिष्ठा, छवि, र हैसियतको रक्षा गर्न कुनै पनि विधिहरू प्रयोग गर्नु आवश्यक छैन, न त तैँले आफ्ना गल्तीहरूलाई कुनै किसिमले लुकाउनु वा ढाकछोप गर्नु नै आवश्यक छ। तँ यी व्यर्थका प्रयासहरूमा संलग्न हुनु आवश्यक छैन। यदि तँ यी कुराहरू त्याग्न सक्छस् भने, तेरो जीवन निकै तनावरहित, बन्धन र पीडाबाट मुक्त बन्नेछ, र तँ पूर्ण रूपमा ज्योतिमा जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले बुझेँ कि छली वा ठग नबन्नका लागि, मैले परमेश्‍वरका वचनहरूअनुसार इमानदार व्यक्ति बन्ने अभ्यास गर्नुपर्छ, र मैले हृदय खोलेर आफ्ना ब्रदर-सिस्टरहरूसँग सङ्गति गर्ने, र मनमा जे छ त्यो साँचो रूपमा बोल्ने अभ्यास गर्नुपर्छ। मसँग जस्तोसुकै भ्रष्ट स्वभावहरू भए पनि, मैले मेरो कर्तव्यमा जस्तोसुकै गल्तीहरू गरे पनि, वा मसँग जस्तोसुकै दुर्बलता वा कमीकमजोरीहरू भए पनि, मैले खुलस्त हुन र आफूलाई उदाङ्गो पार्न सिक्नुपर्छ, र मेरा ब्रदर-सिस्टरहरूलाई उनीहरूमा जस्तै ममा पनि धेरैवटा भ्रष्ट स्वभावहरू छन् र म उनीहरूभन्दा राम्रो छँदै छैन भनेर देखाउनुपर्छ। खुलस्त हुँदा र सिधा कुरा गर्दा मात्र मेरो हृदयले शान्त र सहज महसुस गर्न सक्छ। यो कुरालाई मनमा राखेर, म आफ्नो स्थितिबारे मेरा ब्रदर-सिस्टरहरूसामु खुल्न चाहन्थेँ। तर सत्य कुरा बोल्ने बारेमा सोचेपछि, म निकै बेचैन भएँ। सुपरिवेक्षकले मलाई काटछाँट गर्नुहुनेछ र मेरा ब्रदर-सिस्टरहरूले मलाई हेयको नजरले हेर्नेछन् भनेर म डराएकी थिएँ। त्यसैले, मैले हृदयमा परमेश्‍वरलाई प्रार्थना गरेँ, र उहाँका वचनहरूअनुसार अभ्यास गर्न र इमानदार व्यक्ति बन्न मलाई मार्गदर्शन गर्नुहोस् भनी परमेश्‍वरसँग बिन्ती गरेँ। प्रार्थना गरेपछि, मैले उत्प्रेरित महसुस गरेँ, र नयाँ विश्वासीहरूको भेलाको बारेमा रिपोर्ट गर्दा मैले साँचो कुरा बताएकी थिइनँ भनेर सुपरिवेक्षकलाई म्यासेज गर्ने साहस जुटाएँ। मेरो म्यासेज पढेपछि, सुपरिवेक्षकले मलाई यस्तो किन गरेको भनेर मात्र सोध्नुभयो र अरू धेरै कुरा भन्नुभएन। पछि, एउटा भेलाको दौरानमा, मैले इमानदार व्यक्ति बन्ने विषयमा परमेश्‍वरका वचनहरूलाई आधार बनाएर मेरा ब्रदर-सिस्टरहरूसँग पनि खुलेर सङ्गति गरेँ। मैले आफ्ना गल्तीहरू लुकाउन आफूले झूट बोलेको र धोका दिएको बारेमा कुरा गरेँ, र यस विषयमा आफ्ना चिन्तन र बुझाइहरू साझा गरेँ, ताकि उनीहरूले मेरो अनुभवलाई एउटा सावधानी कथाका रूपमा लिन सकून्। आफ्नो कुरा सुनाएपछि, बल्ल मेरो हृदयको भारी बोझ हट्यो, र मेरो हृदयलाई तत्काल सहज महसुस भयो।

यस अनुभवपछि, मैले मनन गर्न थालेँ, “अरूले आफ्नो कर्तव्यमा समस्या वा विचलनहरू सामना गर्दा त्यसलाई सही तरिकाले व्यवहार गर्न सक्नु, तर मैले समस्याहरू सामना गर्दा आफ्नो हृदय अप्ठ्याराहरूले भरिएको पाउनुको कारण के हो? मेरो हृदयलाई किन असहज भइरहन्छ? अरूको नजरमा राम्रो छवि बनाउने चिन्ताबाहेक अर्को समस्या के हुन सक्छ?” एक दिन मेरो उपासनाको समयमा, मैले “गल्तीहरू स्वीकार गर्न किन यति गाह्रो हुन्छ?” शीर्षकको एउटा अनुभवात्मक गवाही भिडिओको ट्रान्सक्रिप्ट फेला पारेँ। त्यसमा परमेश्‍वरका वचनहरूको एउटा खण्ड उद्धृत गरिएको थियो जुन मेरो लागि धेरै उपयोगी थियो। सर्वशक्तिमान्‌ परमेश्‍वर भन्‍नुहुन्छ: “तँ कसरी साधारण र सामान्य व्यक्ति हुन अभ्यास गर्नुपर्छ? यो कसरी हासिल गर्न सकिन्छ? … पहिले, आफूलाई उपाधि नदे र त्यसपछि त्यसलाई तँलाई बाँध्न नदे, र यसो नभन्, ‘म अगुवा हुँ, म टोली प्रमुख हुँ, म सुपरिवेक्षक हुँ, वा म यस क्षेत्रमा सबैभन्दा ज्ञानी र प्राविधिक रूपमा निपुण व्यक्ति हुँ।’ आफूले आफैलाई दिएको उपाधिद्वारा नियन्त्रित नहो। यसो हुनेबित्तिकै, यसले तँलाई कसिलो गरी बाँध्नेछ; तेरा वचन र कार्यहरू यसबाट प्रभावित हुनेछन्, साथै तेरो सामान्य सोचाइ र निर्णय पनि प्रभावित हुनेछन्। तैँले आफूलाई यो हैसियतका बन्धनहरूबाट मुक्त गर्नैपर्छ। पहिले, यो आधिकारिक उपाधिको पदबाट हट्, र एक साधारण व्यक्तिको पद धारण गर्। त्यसपछि तेरो मानसिकता केही हदसम्म सामान्य हुनेछ। तैँले यो पनि स्वीकार गर्नुपर्छ: ‘मलाई यो कसरी गर्ने भन्‍ने थाहा छैन, र म त्यो बुझ्दिनँ—मैले केही अनुसन्धान र अध्ययन गर्नुपर्छ,’ वा ‘मैले यो कहिल्यै अनुभव गरेको छैन, त्यसैले मलाई के गर्ने भन्‍ने थाहा छैन।’ जब तँ आफूले साँच्चै के सोचिरहेको छु भनी भन्न सक्छस् र यसरी इमानदारीपूर्वक बोल्न सक्छस्, तब तँसँग सामान्य समझ हुनेछ। यदि तैँले अरूलाई आफ्नो वास्तविक रूप चिन्‍न दिइस् भने, तिनीहरूले तँप्रति सामान्य दृष्टिकोण राख्‍नेछन्, र तैँले देखावटी गर्नु पर्नेछैन। तैँले उप्रान्त गह्रौँ दबाब महसुस गर्नेछैनस्, र तँ अरूसँग सामान्य रूपमा कुराकानी गर्न सक्षम हुनेछस्। यसरी जिउनु स्वतन्त्र र सहज हुन्छ। जीवन धेरै थकाइलाग्दो लाग्नेले आफैलाई मात्रै दोष दिनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरूको खुलासाबाट, मैले आफ्नै समस्याहरू प्रस्ट देखेँ। सुरुमा, जब मलाई टोली अगुवाको कर्तव्य दिइयो, मैले आफूलाई सही स्थानमा राखिनँ, र मैले आफैलाई टोली अगुवाको पदवी दिएँ। मैले के थाहा पाएँ भने मैले भनेका वा गरेका सबै कुरा यही पदवीको घेराभित्र हुन्थ्यो। मैले सोचेँ, म टोली अगुवा बनिसकेपछि, मेरो व्यावसायिक सीप र कार्य सामर्थ्य अन्य ब्रदर-सिस्टरहरूको भन्दा बलियो हुनुपर्छ, र मेरो सामान्य व्यवहार उनीहरूको भन्दा राम्रो हुनुपर्छ। यी भ्रामक दृष्टिकोणहरू अपनाएपछि, मैले आफ्नो कर्तव्यमा कुनै गल्ती वा विचलन हुन दिइनँ किनभने मलाई अरूले मेरो बारेमा नराम्रो सोच्लान् भन्ने डर थियो। म आफ्नो कर्तव्यमा यति गह्रौँ बोझ बोकिरहेकी थिएँ, र यसरी जिउनु निकै थकाइलाग्दो र पीडादायी थियो। यो सबै मैले सत्यता नबुझेकी र कामकुरालाई परमेश्‍वरका वचनहरू अनुसार नहेरेकी हुनाले भएको थियो। वास्तवमा, मण्डलीले मलाई टोली अगुवाको कर्तव्य निर्वाह गर्न प्रबन्ध मिलाउनु परमेश्‍वरको अनुग्रह थियो, र यो मेरा कमीकमजोरीहरू पूर्ति गर्न तालिम लिने एउटा अवसर थियो। म टोली अगुवा भए तापनि, कहिलेकाहीँ मेरा ब्रदर-सिस्टरहरूको मलजलको नतिजा मेरो भन्दा पनि राम्रो हुन्थ्यो। तर म अझै पनि सधैँ के सोच्थेँ भने, टोली अगुवाको नाताले, म अरूभन्दा उत्तम हुनुपर्छ र मैले कुनै गल्ती गर्नु हुँदैन। यो साँच्चै अहङ्कारी र समझविहीन कुरा थियो! म केवल एक भ्रष्ट मानव हुँ, त्यसैले मेरो कर्तव्यमा विचलनहरू आउनु वा भ्रष्ट स्वभावहरू प्रकट हुनु सामान्य कुरा थियो। मैले यसलाई सही तरिकाले व्यवहार गर्नुपर्छ र मेरा ब्रदर-सिस्टरहरूसामु खुलस्त भएर आफूलाई उदाङ्गो पार्नुपर्छ, र मैले आफ्ना विचलन र गल्तीहरूबाट समस्याहरूको सारांश निकाल्नुपर्छ, साथै आत्मचिन्तन गर्नुपर्छ। तब मात्र म आफ्नो कर्तव्य अझ राम्ररी निर्वाह गर्न सक्छु।

केही दिनपछि, सुपरिवेक्षकले मलाई एउटा म्यासेज पठाउनुभयो। उक्त म्यासेजमा एक जना नयाँ विश्वासी भेलामा उपस्थित भएको तर मैले उपस्थित भएको थिएन भनेर रिपोर्ट गरेको भन्ने व्यहोरा उल्लेख थियो, र उहाँले मलाई नयाँ विश्वासीहरूको भेलाको अनुगमन गर्दा अझ होसियार हुन र मेरा रिपोर्टहरू ध्यानपूर्वक जाँच्न भन्नुभयो। म्यासेज पढेपछि, मेरो मुटुको धड्कन रोकियो, र मैले सोचेँ, “मैले त रिपोर्ट जाँचिसकेकी थिएँ, मबाट कसरी यस्तो गल्ती भयो होला?” मैले तुरुन्तै कागजात खोलेँ। त्यतिखेर मलाई याद आयो कि मैले गर्नुपर्ने अन्य जरुरी कामहरू भएकाले, मैले यसलाई सरसर्ती मात्र हेरेकी थिएँ र मैले साँच्चै नै सूचनालाई ध्यानपूर्वक जाँचेकी थिइनँ, र फलस्वरूप मैले नयाँ विश्वासीको भेलाको अवस्थाबारे रिपोर्ट गर्दा त्रुटि भएको थियो। सन्ध्याकालीन भेलाको समयमा, म मेरा ब्रदर-सिस्टरहरूसँग आफ्नो गल्ती साझा गर्न चाहन्थेँ ताकि उनीहरूले यसबाट पाठ सिक्न सकून्। तर म दोधारमा परेँ, र मैले सोचेँ, “यदि मैले अर्को गल्ती गरेँ भन्ने कुरा ब्रदर-सिस्टरहरूले थाहा पाए भने, के उनीहरूले म आफ्नो कर्तव्यमा झारा मात्र टारिरहेकी छु भनी सोच्नेछन्? के उनीहरू मलाई हिजोआज के भइरहेको छ भनेर अचम्म पर्नेछन्, र म किन गल्तीहरू गरिरहन्छु भनेर छक्क पर्नेछन्? उनीहरूले मेरो बारेमा के सोच्नेछन्? के उनीहरूले ममा केही खराबी छ भन्ने सोच्नेछन्?” एकैछिन त म अकमक्क परेँ। त्यतिखेर, मैले आफ्नो स्थितिमा केही गडबडी छ भन्ने महसुस गरेँ, त्यसैले मैले परमेश्‍वरलाई प्रार्थना गरेँ, र सत्यता अभ्यास गर्न र इमानदार व्यक्ति बन्न मलाई मार्गदर्शन गर्नुहोस् भनी उहाँसँग बिन्ती गरेँ। त्यसपछि मैले परमेश्‍वरका वचनहरू पढेँ: “यदि तँ इमानदार व्यक्ति बन्न चाहन्छस् भने, आफ्नो स्वरूपलाई महत्त्व नदे; व्यक्तिको स्वरूपको मूल्य एक पैसा पनि हुँदैन। सत्यताको उपस्थितिमा, व्यक्तिले आफ्नो खुलासा गर्नुपर्छ, ढोँग गर्नु वा बनावटी रूप देखाउनु हुँदैन। व्यक्तिले परमेश्‍वरलाई आफ्ना साँचो विचारहरू, आफूले गरेका गल्तीहरू, सत्यता सिद्धान्तहरू उल्लङ्घन गर्ने पक्षहरू, आदि प्रकट गर्नुपर्छ, र यी कुराहरूलाई आफ्ना दाजुभाइ-दिदीबहिनीहरूसामु पनि उदाङ्गो पार्नुपर्छ। यो आफ्नो अभिमानको खातिर जिउनु होइन, बरु इमानदार व्यक्ति बन्नका लागि जिउनु, सत्यतालाई पछ्याउनका लागि जिउनु, साँचो सृजित प्राणी बन्नका लागि जिउनु, र परमेश्‍वरलाई सन्तुष्ट पार्न र मुक्ति पाउनका लागि जिउनु हो” (वचन, खण्ड ६। सत्यताको पछ्याइबारे। सत्यता कसरी पछ्याउने (१२))। परमेश्‍वरका वचनहरूले अचानक मेरा विचारहरू स्पष्ट पारे र मलाई सत्यता अभ्यास गर्ने र इमानदार व्यक्ति बन्ने प्रेरणा दिए। म मेरा ब्रदर-सिस्टरहरूसामु आफ्ना गल्तीहरू स्वीकार गर्न चाहन्थेँ, र त्यसो गर्नु अलि लाजमर्दो हुने भए पनि, म परमेश्‍वरका मागहरूअनुसार इमानदार व्यक्ति बन्ने अभ्यास गरिरहेकी हुनेथिएँ, र मानव रूपमा जिइरहेकी हुनेथिएँ, र आत्मिक रूपमा, म मुक्त र स्वतन्त्र महसुस गर्नेथिएँ। यो कुरा बुझेपछि, मैले हृदयमा परमेश्‍वरलाई प्रार्थना गरेँ, उहाँका वचनहरूअनुसार अभ्यास गर्न मलाई मार्गदर्शन गर्नुहोस् भनी बिन्ती गरेँ, र अरूले मलाई जसरी हेरे पनि, म केवल परमेश्‍वरलाई सन्तुष्ट पार्न चाहन्छु भनी सङ्कल्प गरेँ। सन्ध्याकालीन भेलाको समयमा, मैले आफ्ना ब्रदर-सिस्टरहरूलाई लापरवाहीका कारण मैले आफ्नो कर्तव्यमा गरेका गल्तीहरूबारे बताएँ, र मैले उनीहरूलाई मैले जस्तै सामान्य गल्तीहरू नगर्न आग्रह गरेँ। यी कुराहरू भनिसकेपछि, मलाई सहज र मुक्त महसुस भयो।

यस अनुभवमार्फत, मैले आफ्नो कर्तव्य निर्वाह गरिरहँदा, मैले पहिले जस्तो अरूले मेरो बारेमा के सोच्छन् भनेर चिन्ता गर्न छाडेँ, र म अझ शान्त भएर आफ्ना गल्तीहरूलाई सामना गर्न सक्थेँ। हरेक दिन, म आफूले गर्नुपर्ने काम गर्न र कामकुरालाई गम्भीरतापूर्वक लिन सक्दो प्रयास गर्छु, र जब मेरो कर्तव्यमा कुनै समस्या उत्पन्न हुन्छ, यदि ती मेरो भ्रष्ट स्वभावले निम्त्याएका हुन् भने, म चिन्तन गर्न परमेश्‍वरसामु आउँछु, र आफ्नो भ्रष्ट स्वभाव समाधान गर्न सत्यता खोज्छु। यदि यो गल्ती कुनै विशेष कारणले भएको हो भने, म मेरो कर्तव्यमा गरिएका गल्तीहरूलाई प्रयोग गरेर विचलनको सारांश निकाल्छु र त्यसलाई अर्को पटक सच्याउँछु। मार्गदर्शनका लागि परमेश्‍वरलाई धन्यवाद! यसरी अभ्यास गरेर, मैले सत्यता अभ्यास गर्दा र इमानदार व्यक्ति बन्दाको खुसी चाखेकी छु।


७६. एउटी स्नातकोत्तर विद्यार्थीको छनौट

सु वेई, चीन

म सानो छँदा मेरो परिवार एकदमै गरिब थियो, अनि हाम्रा छिमेकी र आफन्त सबैले हामीलाई तुच्छ ठान्थे। मेरी आमा मलाई सानै उमेरदेखि यस्तो कुरा सिकाउनुहुन्थ्यो, “तैँले कडा मेहनत गरेर पढ्नुपर्छ र ठूली भएपछि हाम्रो परिवारलाई गौरवान्वित गराउनुपर्छ।” मैले मेरी आमाका कुरा मनमा कुँदेर राखेँ र एक दिन राम्रो डिग्री हासिल गरेर राम्रो जागिर पाउनेछु अनि मेरो परिवारको जीवन सुधार्नेछु भन्ने आशा राख्दै पढाइमा कडा मेहनत गरेँ। एक पटक, हड्डी भाँचिएर शल्यक्रिया गरेपछि, मेरो खुट्टामा प्लास्टर लगाएर मलाई डिस्चार्ज गरिएको थियो र म हिँड्न सक्दिनथेँ, अनि मेरी आमा मलाई हरेक दिन बोकेर स्कूल लैजानुहुन्थ्यो। पीडा र अरूको अनौठो हेराइको बाबजुद म आफ्नो पढाइमा लागिरहेँ। स्कूलमा छँदा केही दुर्घटना भोग्नुपरे पनि, मैले पढाइ कहिल्यै छोडिनँ। राम्रो विश्वविद्यालयमा भर्ना हुनका लागि, मैले पढाइमा कहिल्यै हेलचेक्य्राइँ गरिनँ। हरेक दिन, बिहान ७ बजेदेखि राति ११ बजेसम्म, खानपान र अन्य आवश्यक कुराबाहेक, म पढिरहेकी हुन्थेँ। पछि म अन्ततः एउटा उच्च-स्तरीय विश्वविद्यालयमा भर्ना भएँ। कलेजको तेस्रो वर्षमा, मैले स्नातकोत्तर प्रवेश परीक्षाको तयारी गरेँ। एउटा प्रतिष्ठित स्नातकोत्तर कार्यक्रममा भर्ना हुनका लागि, मैले आफूलाई झन्डै एक वर्षसम्म सबै कुराबाट अलग राखेँ, र स्नातकोत्तरका कोर्सहरू पढ्न पुस्तकालयमा दिनको दश घण्टाभन्दा बढी समय बिताएँ। मैले अलिकति पनि आराम गर्ने आँट गरिनँ। अन्ततः, मैले आफ्नो लक्ष्य प्राप्त गरेँ र देशकै सबैभन्दा प्रतिष्ठित स्नातकोत्तर कार्यक्रमहरूमध्येको एकमा भर्ना पाएँ। स्नातक गरेपछि, मैले एउटा सार्वजनिक संस्थाको अनुसन्धान केन्द्रमा काम गर्न थालेँ र नौ-देखि-पाँचको आम जीवन जिउन थालेँ। सेवा-सुविधा र तलब पनि राम्रै थियो। हामीलाई तुच्छ ठान्ने ती आफन्तहरू उपहार ल्याएर भेट्न आउन थाले। मैले आफ्ना सहपाठीहरूलाई भेट्दा, उनीहरू पनि मेरो तारिफ र प्रशंसा गर्थे। म मेरा आमाबुबाको गौरव बनेँ, र म निकै खुसी थिएँ।

तर काम सुरु गरेपछि, मैले आफूभित्र अवर्णनीय रित्तोपन महसुस गरेँ। म लामो समयसम्म वैज्ञानिक अनुसन्धानको क्षेत्रमा रहेँ, अनि मैले जति धेरै वैज्ञानिक ज्ञान अध्ययन गरेँ, यस संसारमा धेरै बुझ्‍न नसकिने अज्ञात कुराहरू रहेछन् भनी त्यति नै महसुस गरेँ। मैले मेरो सम्पूर्ण जीवन अनुसन्धानमा समर्पित गरेँ भने पनि, अन्तिम परिणाम समुद्रमा एक थोपा पानी मात्र हुनेछ। त्यसोभए यस अनुसन्धानलाई निरन्तरता दिनुको के अर्थ थियो र? मलाई आफूले के पछ्याउनुपर्छ वा यो रित्तोपन र अन्योलको भावनाबाट कसरी छुटकारा पाउने भन्ने कुरा थाहा थिएन। मैले व्यायाम गरेर र पढेर आफ्नो जीवनलाई भर्ने प्रयास गरेँ, तर त्यसले केही काम गरेन। अलिकति फुर्सदको समय हुँदा, मलाई रित्तोपनको एउटा ठूलो भावनाले घेर्थ्यो र भित्रभित्रै खाइरहन्थ्यो। अझ सन्तुष्ट महसुस गर्नका लागि, मैले अझ राम्रो भविष्य सुरक्षित गर्ने आशामा थप अध्ययनका लागि विदेशको एउटा प्रतिष्ठित विश्वविद्यालयमा आवेदन दिने निर्णय गरेँ। यसो गर्दा धेरै दबाब हुन्छ भन्ने थाहा भए तापनि, मैले आफैँलाई सान्त्वना दिँदै भनेँ, “जीवन यस्तै हो। खोला तलतिर बगेजस्तै मानिस उँभो लाग्न खोज्छ। यो एकदमै सामान्य कुरा हो।” यस लक्ष्यलाई पछ्याउने तयारी गर्नै लाग्दा, मैले संयोगवश सर्वशक्तिमान्‌ परमेश्‍वरका आखिरी दिनहरूको सुसमाचार सुन्ने मौका पाएँ। परमेश्‍वरका वचनहरू पढेर मैले के थाहा पाएँ भने, मानिसहरूलाई परमेश्‍वरले सृष्टि गर्नुभएको हो र तिनीहरू सुरुमा भ्रष्ट थिएनन्, अनि मानिसहरू विना कुनै झैझगडा मिलेर बस्न सक्थे, तर मानिसहरूलाई शैतानले भ्रष्ट तुल्याएपछि, उनीहरूमा सबै प्रकारका भ्रष्ट स्वभावहरू विकास भएका रहेछन्, र उनीहरू अन्धकार र पीडामा जिउँदै एक-अर्कासँग लड्न र छल गर्न थालेका रहेछन्। मानवजातिलाई मुक्ति दिन र मानिसहरूलाई सत्यता र जीवन प्राप्त गर्न दिनका लागि, परमेश्‍वरले व्यवस्थाको युग, अनुग्रहको युग र राज्यको युगमा तीन चरणको काम गर्नुभएको छ। अहिले, परमेश्‍वर आफ्नो कामको अन्तिम चरण गरिरहनुभएको छ, जुन मानवजातिलाई सबै सत्यता प्रकट गर्नु हो, ताकि मानिसहरू शैतानका बन्धन र हानिबाट मुक्त हुन सकून्, आफ्ना शैतानी भ्रष्ट स्वभावहरू फाल्न सकून्, र अन्ततः एउटा सुन्दर गन्तव्यतर्फ डोर्‍याइन सकून्। मैले परमेश्‍वरका वचनहरू जति धेरै पढेँ, म त्यति नै तानिएँ, र मैले उहाँका वचनहरूमार्फत जीवनको अर्थ र रहस्यहरू बुझेँ, अनि मैले आफ्नो हृदयमा पहिले कहिल्यै महसुस नगरेको शान्ति र आनन्द महसुस गरेँ।

एक पटक, मैले परमेश्‍वरका यी वचनहरू पढेँ: “सामाजिक विज्ञानहरूको प्रादुर्भाव भएदेखि, मानिसको मनचाहिँ विज्ञान र ज्ञानद्वारा ओगटिएको छ। विज्ञान र ज्ञान मानवजातिलाई शासन गर्नका लागि औजार बनेका छन्, जसले गर्दा मानिससँग परमेश्‍वरलाई आराधना गर्नका निम्ति पर्याप्‍त स्थान छैन, र परमेश्‍वरको आराधना गर्नका लागि त्यति धेरै अनुकूल परिस्थिति छैन। मानव हृदयमा परमेश्‍वरको स्थान सधैँ झन्झन् तल खस्केको छ। मानिसको हृदयमा परमेश्‍वरका लागि स्थान नहुँदा, उसको भित्री संसार अँध्यारो, आशाविहीन, र खाली छ। तत्पश्‍चात् मानवजातिको हृदय र मन भर्न परमेश्‍वरले मानिसलाई सृष्टि गर्नुभयो भन्‍ने सत्यताप्रति विरोधाभासी हुने सामाजिक विज्ञानका सिद्धान्तहरू, मानव विकासवादको सिद्धान्त, र अन्य सिद्धान्तहरू व्यक्त गर्न धेरै सामाजिक वैज्ञानिक, इतिहासकार, र राजनीतिज्ञहरू अगाडि आएका छन्। अनि यसरी, परमेश्‍वरले सबै थोक सृष्टि गर्नुभयो भनी विश्‍वास गर्नेहरू पहिलेभन्दा कम हुँदै गएका छन्, र विकासवादको सिद्धान्तमा विश्‍वास गर्नेहरूको सङ्ख्या पहिलेभन्दा बढ्दै गएको छ। पुरानो करारीय युगमा भएका परमेश्‍वरको काम र उहाँका वचनहरूका अभिलेखहरूलाई झन्-झन् धेरै मानिसले दन्त्यकथा र पौराणिक कथाका रूपमा लिन्छन्। परमेश्‍वरको गरिमा र महान्‌ताप्रति मानिसहरू आफ्ना हृदयमा उदासीन बन्छन्, अनि तिनीहरू परमेश्‍वरको अस्तित्व र यावत् थोकमाथि उहाँको सार्वभौमिकता छ भन्‍ने सिद्धान्तप्रति आफ्ना हृदयमा उदासीन बन्छन्। मानवजातिको अस्तित्व र जातिहरू र राज्यहरूको नियति तिनीहरूका लागि महत्त्वपूर्ण रहँदैनन्, र मानिस केवल खाने, पिउने, र सुखको खोजीमा मात्र सरोकार राखी खोक्रो संसारमा बस्छ। … केही मानिसले मात्र आज परमेश्‍वरले आफ्नो काम कहाँ गर्नुहुन्छ भनी खोज्न अग्रसरता लिन्छन् वा मानवको गन्तव्यमाथि उहाँ कसरी सार्वभौमिकता राख्नुहुन्छ र प्रबन्ध मिलाउनुहुन्छ भनी खोजेका हुन्छन्। … विज्ञान, ज्ञान, स्वतन्त्रता, प्रजातन्त्र, आनन्द, र सहजताले मानिसलाई अस्थायी सान्त्वना मात्र दिन्छन्। यी कुराहरू हुँदा पनि, मानिसले अनिवार्य रूपमा पाप गर्छ र समाजको अन्यायबारे गुनासो गर्छ। यी कुराहरू हुनुले मानिसको अन्वेषण गर्ने तृष्णा र कामना रोक्‍न सक्दैन। यो हुनुको कारण चाहिँ के हो भने, मानिसलाई परमेश्‍वरले सृष्टि गर्नुभयो र उसका निरर्थक बलिदान र अन्वेषणहरूले झन्झन् ऊमाथि हैरानी ल्याउन मात्र सक्छन्, र मानिसलाई लगातार बेचैनीको अवस्थामा हुने तुल्याउँछन्, मानवजातिको भविष्यलाई कसरी सामना गर्ने वा अगाडि रहेको मार्गलाई कसरी सामना गर्ने भन्‍ने उसलाई थाहा हुँदैन, यहाँसम्म कि ऊ विज्ञान र ज्ञानसँग पनि डराउँछ, र ऊ खालीपनको अनुभूतिसँग झन् बढी डराउँछ। यस संसारमा, तँ चाहे स्वतन्त्र देशमा जिउने भए पनि वा मानवअधिकार नभएको देशमा जिउने भए पनि, मानवजातिको नियतिबाट उम्कन तँ पूर्ण रूपमा असक्षम हुन्छस्। तँ शासक वा शासित, जे भए पनि, मानवजातिका नियति, रहस्यहरू, र गन्तव्य अन्वेषण गर्ने तेरो कामनाबाट उम्कन पूर्ण रूपमा असक्षम हुन्छस्, खालीपनको अवर्णनीय भावनाबाट उम्कन त झनै सक्षम हुँदैनस्। सबै मानवजातिका लागि सामान्य भएका यस्ता घटनाहरूलाई, समाजशास्‍त्रीहरूले सामाजिक घटनाहरू भन्छन्, तैपनि यस्ता समस्याहरू समाधान गर्न कुनै पनि महान् व्यक्ति अगाडि आउन सक्दैन। आखिर, मानिस मानिस नै हो, अनि परमेश्‍वरको हैसियत र जीवनलाई कुनै पनि मानिसले प्रतिस्थापित गर्न सक्दैन। मानवजातिलाई चाहिने भनेको सबैलाई राम्रोसँग खुवाइने, सबै समान र स्वतन्त्र हुने निष्पक्ष समाज मात्र होइन; मानवजातिलाई चाहिने त परमेश्‍वरको मुक्ति र मानवजातिका लागि उहाँको जीवनको आपूर्ति हो। मानिसले परमेश्‍वरको जीवनको आपूर्ति र उहाँको मुक्ति प्राप्त गरेपछि मात्र उसका आवश्यकताहरू, उसको अन्वेषण गर्ने चाहना, र उसको हृदयको खालीपन समाधान हुन्छन्” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि सार्वभौमिकता राख्नुहुन्छ)। परमेश्‍वरका वचनहरूले मेरो हृदय छोए। मैले के महसुस गरेँ भने मैले अहिलेसम्म पछ्याउँदै आएको विज्ञान र ज्ञान सत्यता थिएनन्, र तिनले मेरो आत्माका आवश्यकता पूरा गर्न वा मेरो जीवनको अन्योल समाधान गर्न सक्दैनथे। मैले तिनलाई जति पछ्याएँ, मेरो हृदय विज्ञान र ज्ञानद्वारा त्यति नै ओगटियो र भरियो, जसले मलाई परमेश्‍वरबाट झन् टाढा लग्यो। अरूले मलाई राम्रो डिग्री र उज्ज्वल भविष्य भएकी व्यक्तिका रूपमा हेरे पनि, र म खुसी हुनुपर्छ भन्ने सोचे पनि, म खुसी थिइनँ। बरु, म भविष्यबारे अनिश्चितता र अन्योलले भरिएकी थिएँ। यो रित्तोपन र अन्योलको भावनाबाट छुटकारा पाउन, मैले व्यायाम गरेर र पढेर आफूलाई भर्ने प्रयास गरेँ, तर यीमध्ये कुनैले पनि मेरो हृदयको रित्तोपनलाई अलिकति पनि कम गर्न सकेन, त्यसैले मैले कुनै कुराका लागि लागिपर्दा यो भावना कम हुन्छ भन्ने विश्वास गर्दै जीवनका अझ उच्च लक्ष्यहरू पछ्याउने अठोट गरेँ, तर यसको सट्टा, मैले झनै दबिएको महसुस गरेँ। मलाई के कुरा स्पष्ट भयो भने मैले आफ्नो सम्पूर्ण जीवन वैज्ञानिक अनुसन्धानमा खन्याए तापनि, म यस संसारबारे त्यति धेरै बुझाइ प्राप्त गर्नेछैनँ, बरु, म जति धेरै शोध गर्छु, त्यति नै धेरै अज्ञात कुरा सामना गर्नेछु, र म यस संसारबारे झन्-झन् हक्क न बक्क र अन्योलमा पर्नेछु। मैले जति नै किताब पढे पनि वा जति नै वैज्ञानिक ज्ञान हासिल गरे पनि, अरूलाई मेरो भविष्य उज्ज्वल रहेको लागे पनि, ती सबै व्यर्थ हुन्, र त्यसले मेरो हृदयको रित्तोपन वा मेरो जीवनको अन्योललाई समाधान गर्दैन भन्ने महसुस गरेँ। मैले आफू भित्रको यो रित्तोपनको सास्तीबाट मुक्त हुन सधैँ असमर्थ रहँदै आउनुको कारण पनि बुझेँ; त्यसको कारण मैले मानिसका लागि उहाँले दिनुभएको जीवन सत्यताको आपूर्ति प्राप्त नगरेकीले परमेश्‍वरलाई नभेट्टाउनु, र मैले जीवनका रहस्यहरू वा अर्थ नबुझ्नु थियो। मानवजातिलाई परमेश्‍वरले सृष्टि गर्नुभएको हो, र मानिसहरूलाई जीवनका लागि चाहिने कुरा परमेश्‍वर प्रदान गर्न सक्नुहुन्छ। मानवजातिलाई के चाहिन्छ भन्ने कुरा परमेश्‍वर मात्र सबैभन्दा राम्रोसँग बुझ्नुहुन्छ, र परमेश्‍वरद्वारा व्यक्त गरिएको सत्यताले मात्र मानव हृदयको रित्तोपनलाई समाधान गर्न सक्छ। परमेश्‍वरका वचन खान र पिउन अझ धेरै समय मिलोस् भनेर, मैले विदेशमा थप अध्ययन गर्नमा थप समय र ऊर्जा नखर्चिने निर्णय गरेँ। मैले अन्तर्राष्ट्रिय विद्यालयमा पढाउनु पनि एउटा राम्रो विकल्प हो, किनकि यसले नियमित बिदा, गर्मी र जाडोयामको बिदा दिन्छ, र अनुसन्धान केन्द्रमा काम गर्दाको भन्दा बढी तलब पनि दिन्छ भन्ने देखेँ। पढाउनु एउटा स्थिर र सम्मानित जागिर पनि थियो, त्यसैले मैले आफ्नो पेसा परिवर्तन गरेँ र एउटा विद्यालयमा पढाउन थालेँ।

एक दिन, मैले परमेश्‍वरका वचनहरूका दुईवटा खण्ड भेट्टाएँ, र मैले आफ्नो कर्तव्य निर्वाह गर्नुको अर्थ र मूल्यबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “मानवजातिका सदस्यहरू र निष्ठावान इसाईहरूका रूपमा, परमेश्‍वरको आज्ञा पूरा गर्नका निम्ति हाम्रो मन र शरीर चढाउनु हामी सबैको जिम्मेवारी र दायित्व हो, किनकि हाम्रो सम्पूर्ण अस्तित्व परमेश्‍वरबाट आएको हो, र परमेश्‍वरको सार्वभौमिकताकै कारण यो अस्तित्वमा रहेको छ। यदि हाम्रा शरीर र मन परमेश्‍वरको आज्ञा र मानवजातिको न्यायोचित अभियानप्रति समर्पित छैनन् भने, परमेश्‍वरको आज्ञाका निम्ति शहीद भएकाहरूसामु हाम्रो आत्मा लज्जित हुनेछ, र हामीलाई सबै थोक प्रदान गर्नुहुने परमेश्‍वरसामु झन् धेरै लज्जित हुनेछ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि सार्वभौमिकता राख्नुहुन्छ)। “परमेश्‍वर उहाँको देखापराइको अभिलाषा राख्नेहरूलाई खोजिरहनुभएको छ, उहाँका वचनहरू मान्नेहरूलाई खोजिरहनुभएको छ, उहाँको आज्ञा नबिर्सनेहरू र आफ्नो हृदय र शरीर उहाँलाई अर्पण गर्नेहरूलाई खोजिरहनुभएको छ, र उहाँसामु बालकहरूझैँ समर्पित हुने र प्रतिरोधी नहुनेहरूलाई खोजिरहनुभएको छ। यदि तँ आफैलाई परमेश्‍वरमा अर्पित गर्छस्, र कुनै शक्तिद्वारा रोकिँदैनस् भने, परमेश्‍वरले तँलाई निगाहका साथ हेर्नुहुनेछ, र तँलाई आशिष् प्रदान गर्नुहुनेछ। यदि तँसँग उच्च हैसियत, सम्माननीय प्रतिष्ठा, ज्ञानको भण्डार, विविध सम्पत्ति, र धेरै मानिसहरूको समर्थन छ, तैपनि तँ यी कुराहरूको झमेला अनुभूत गर्दैनस् र उहाँको बोलावट र उहाँको आज्ञा स्वीकार गर्न र तँबाट परमेश्‍वरले माग्‍नुभएका कार्यहरू गर्नका लागि अझै पनि परमेश्‍वरका सामु आउँछस् भने, तैँले गरेका सबै कुराहरू यस पृथ्वीमा सबैभन्दा अर्थपूर्ण अभियान र मानवजातिका निम्ति सबैभन्दा न्यायवान् प्रयास हुनेछन्” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि सार्वभौमिकता राख्नुहुन्छ)। परमेश्‍वरका वचनहरू पढेपछि, मैले परमेश्‍वरको अभिप्राय बुझेँ। आखिरी दिनहरूको यो काम मानवजातिलाई मुक्ति दिने परमेश्‍वरको कामको अन्तिम चरण हो। परमेश्‍वर झन् धेरै मानिसले उहाँको आज्ञा स्वीकार गरून् भन्ने आशा गर्नुहुन्छ, ताकि उनीहरूले रित्तोपन र कष्टमा बाँचिरहेकाहरूलाई उहाँको मुक्ति प्राप्त गर्न, र शैतानको सास्ती र भ्रष्टताबाट मुक्त हुन उहाँसामु ल्याऊन्। यो मानवजातिको सबैभन्दा न्यायोचित कार्य हो, र इसाईका रूपमा यो हाम्रो जिम्मेवारी र दायित्व हो। व्यक्तिको हैसियत, प्रतिष्ठा, ज्ञान वा सम्पत्ति जतिसुकै ठूलो किन नहोस्, यदि उसले परमेश्‍वरको आज्ञा स्वीकार गर्न र सृजित प्राणीका रूपमा आफ्नो कर्तव्य निर्वाह गर्न यी कुराहरूलाई पन्छाउन सक्छ भने, परमेश्‍वर यस्तो कुरालाई अनुमोदन गर्नुहुन्छ। मैले परमेश्‍वरमा विश्वास गर्नुभन्दा पहिले जीवनमा आफ्नो भविष्यको मार्गमा कसरी हिँड्ने भन्ने नजानेर, आफू रित्तोपन र कष्टमा जिएको, र जीवनमा कठिनाइ र सङ्कटहरू सामना गर्दा त्यत्तिको पिडित र असहाय महसुस गरेको कुरा सम्झेँ। परमेश्‍वरको मुक्तिले नै मलाई यस्तो रित्तो र अन्योलग्रस्त जीवनबाट मुक्त गर्‍यो, र मलाई सहारा र दिशा दियो। परमेश्‍वरले मलाई पहिले उहाँको आवाज सुन्ने मौका दिनुभयो, त्यसैले मैले मजस्तै रित्तोपन र कष्टमा बाँचिरहेका मानिसहरूलाई परमेश्‍वरको सुसमाचार प्रचार गर्नुपर्छ, ताकि उनीहरूले पनि परमेश्‍वरको आवाज सुन्न, सत्यता बुझ्न, र शान्ति र आनन्दसाथ जिउन सकुन्। यी विचारहरू मनमा राख्दै, म आफ्नो कर्तव्य निर्वाह गर्नमा अझ धेरै समय लगाउन चाहन्थेँ। तर विद्यालयमा मेरो दैनिक तालिका पूरै व्यस्त हुन्थ्यो, र कहिलेकाहीँ त म परमेश्‍वरका वचनहरू अझ धेरै पढ्ने समय पनि पाउँदिनथेँ। ब्रदर-सिस्टरहरूले सक्रिय रूपमा आफ्ना कर्तव्यहरू निर्वाह गरिरहेको देख्दा, मलाई चिन्ता लाग्यो, र आफ्नो यति धेरै समय र ऊर्जा खाइरहेको यो जागिर छोड्न मन लाग्यो। तर म यसलाई छोड्न हिचकिचाइरहेकी थिएँ। मैले राम्रो डिग्री र राम्रो जागिर पाउनकै लागि झन्डै बीस वर्ष कडा मेहनत गरेर पढेँ, र यस बेलासम्म मैले लामो समय काम गरेकी थिइनँ, र मेरा आमाबुबालाई उचित रूपमा सम्मान गरेकी थिइनँ, त्यसैले म यी सबै कुरा कसरी यत्तिकै छोड्न सक्थेँ र? मलाई एकदमै दुविधा भयो र कुन कुरा छान्ने भनी थाहा भएन।

एक दिन, मैले परमेश्‍वरको वचनको भजन सुनेँ र म गहन रूपमा प्रभावित भएँ।

तिमीले परमेश्‍वरमाथिको विश्‍वासलाई सबैभन्दा माथि राख्नैपर्छ

१  यदि तँ परमेश्‍वरमा विश्‍वास गर्न चाहन्छस्, र तँ परमेश्‍वरलाई प्राप्त गर्न र उहाँको सन्तुष्टि प्राप्त गर्न चाहन्छस् भने, तैँले केही कष्ट भोग्नैपर्छ र केही प्रयास लगाउनैपर्छ, अन्यथा तैँले यी कुराहरू प्राप्त गर्न सक्नेछैनस्। तिमीहरूले धेरै प्रवचन सुनेका भए पनि, सुन्दैमा ती तेरा हुन्छन् भन्‍ने होइन; तैँले तिनलाई आत्मसात् गर्नैपर्छ र तिनलाई आफ्नो बनाउनैपर्छ। तैँले तिनलाई आफ्नो जीवनमा समाहित गर्नैपर्छ र आफ्नो अस्तित्वमा ल्याउनैपर्छ, र यी वचनहरू र प्रवचनहरूलाई तेरो जिउने दिशालाई मार्गदर्शन गर्न, र तेरो जीवनमा अस्तित्वको मूल्य र जीवित हुनुको अर्थ भर्न दिनुपर्छ। यसरी, तेरा लागि यी वचनहरू सुन्नु सार्थक हुनेछ।

२  यदि मैले बोल्ने वचनहरूले तेरो दैनिक जीवनमा एउटा मोड ल्याउँदैनन् वा तेरो जीवनमा अस्तित्वको मूल्य थप्दैनन् भने, तँ ती व्यर्थमा सुन्छस्। तैँले परमेश्‍वरमा विश्‍वास गर्नुलाई आफ्नो जीवनको एउटा प्रमुख मामिला मान्नैपर्छ, खाना, लुगा, वा अरू कुनै पनि कुराभन्दा महत्त्वपूर्ण—यसरी, तैँले नतिजाहरू पाउनेछस्। यदि तँ फुर्सदको समयमा मात्रै विश्‍वास गर्छस्, र तँ विश्‍वास गर्नमा आफूलाई अर्पित गर्दैनस्, र सधैँ अन्योलमा पर्छस् भने, तैँले केही पनि प्राप्त गर्नेछैनस्।

—वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १०

परमेश्‍वरका वचनहरूबारे बारम्बार मनन गरेर मैले के बुझेँ भने, यदि हामी हाम्रो परमेश्‍वरप्रतिको विश्वासमा सत्यता र साँचो जीवन प्राप्त गर्न चाहन्छौँ भने, यो परमेश्‍वरका वचनहरू पढ्ने र केही धर्मसिद्धान्त बुझ्ने कुरा मात्र होइन। यी कुराहरू प्राप्त गर्नका लागि वास्तविक जीवनमा परमेश्‍वरका वचनहरू अभ्यास र अनुभव गर्नुपर्छ, र परमेश्‍वरका वचनहरूलाई आफ्नो जीवनको पछ्याइ परिवर्तन गर्न दिनुपर्छ। यदि कसैले परमेश्‍वरमा आस्था राखेको दाबी गर्छ तर सबै पक्षमा सत्यता अभ्यास र अनुभव गर्दैन, र अझै पनि सांसारिक सम्भाव्यता पछ्याउनुलाई आफ्नो जीवनको लक्ष्य मान्छ भने, उसले यसरी जिएर कहिल्यै सत्यता प्राप्त गर्नेछैन। परमेश्‍वरले आखिरी दिनहरूमा निकै धेरै सत्यता व्यक्त गर्नुभएको थियो, तैपनि मैले अझै परमेश्‍वरका धेरै वचन पढेर सिध्याएकी थिइनँ, र मैले शब्द र धर्मसिद्धान्तहरूसमेत पूर्ण रूपमा बुझेकी थिइनँ। तर, म भने आफ्नो जीवनलाई कुनै फाइदा नपुऱ्याउने र मलाई परमेश्‍वरका वचन खान र पिउन अनि सत्यता बुझ्न अतिरिक्त समय प्रदान नगर्ने काममा हरेक दिन धेरै समय खर्च गर्दै, आफ्नो खाली समयमा यसरी नै आफ्नो आस्था अभ्यास गरिरहेकी थिएँ मैले आफ्नो खाली समयमा यसरी नै आस्था अभ्यास गरिरहेमा, म आफ्नो आस्थाको अन्त्यसम्ममा पनि सत्यताको बुझाइ कहिल्यै प्राप्त गर्नेथिइनँ, सत्यता अनुभव गर्ने र चिन्ने कुरा त परै जाओस्। यी कुराहरू बुझेपछि, मेरो हृदयमा कुराहरू स्पष्ट भए। मैले आफ्नो खाली समयमा यसरी आस्था अभ्यास गरिरहनु हुँदैनथ्यो, नत्र मैले मुक्तिको मौका गुमाउने थिएँ। मैले निरन्तर परमेश्‍वरलाई हृदयमा प्रार्थना गरेँ, र उहाँले मलाई सही छनौट गर्न मार्गदर्शन गर्नुहुनेछ भन्ने आशा गरेँ।

परमेश्‍वरमा विश्वास गर्नु र सत्यता पछ्याउनु जीवनको सही मार्ग हो भन्ने थाहा पाइसकेपछि पनि, मलाई आफ्नो कर्तव्य निर्वाह गर्नका लागि आफ्नो जागिर छोड्न किन यति गाह्रो भइरहेको छ भनी म सोचिरहन्थेँ। मलाई साँच्चै के कुराको चिन्ता थियो? मैले यसको पछाडिको एउटा कारण मेरा आमाबुबाको विचारलाई पन्छाउन मलाई भएको कठिनाइ रहेछ भन्ने कुरा महसुस गरेँ। मलाई आफूले काम नगरेमा र पैसा कमाएमा भने, आफ्ना आमाबुबालाई उचित रूपमा सम्मान गर्न नसकूँला, र उहाँहरूको यतिका वर्षका प्रयास र अपेक्षाहरूपश्चात मैले उहाँहरूलाई निराश पारूँला भन्ने चिन्ता थियो। यस सन्दर्भमा परमेश्‍वरका वचनहरूले के भन्छन् भनी मैले खोजेँ। मैले परमेश्‍वरका वचनहरूका दुईवटा खण्ड सम्झेँ र ती खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “तँ यस संसारमा रुँदै आएको क्षणदेखि नै, तैँले आफ्ना जिम्मेवारीहरू पूरा गर्न थाल्छस्। परमेश्‍वरको योजना र उहाँको नियोजनका खातिर तँ आफ्नो भूमिका खेल्छस् र तँ आफ्नो जीवन यात्रा सुरु गर्छस्। तेरो पृष्‍ठभूमि जस्तोसुकै भए पनि र तेरो अगाडि जस्तोसुकै यात्रा भए तापनि, जेसुकै भए पनि, स्वर्गको योजनाबद्ध कार्य र प्रबन्धबाट कोही पनि उम्कन सक्दैन, अनि कसैले पनि आफ्‍नो नियति नियन्त्रण गर्न सक्दैन, किनकि यावत् थोकमाथि सार्वभौम हुनुहुने उहाँ मात्र यस्तो काम गर्न सक्षम हुनुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। “परमेश्‍वरले यो संसार सृष्‍टि गर्नुभयो र यसमा उहाँले जीवन दिनुभएको जीवित प्राणी, मानिसलाई ल्याउनुभयो। त्यसपछि, मानिसले आमाबुबा र नातेदारहरू पायो, अनि ऊ उप्रान्त एक्लो भएन। मानिसले यस भौतिक संसारलाई पहिलो पटक देखेदेखि नै, उसको भाग्यमा परमेश्‍वरको नियोजनमा बाँच्न लेखिएको थियो। परमेश्‍वरबाट आएको जीवनको सासले नै प्रत्येक जीवित प्राणीलाई हुर्काएर वयस्कतासम्म धान्छ। यस क्रममा, मानिस परमेश्‍वरको हेरचाहमा अस्तित्वमा रहन्छ र हुर्कन्छ भनेर कसैले महसुस गर्दैन; बरु, तिनीहरू मानिस आफ्ना आमाबुबाको लालनपालनको अनुग्रहमा हुर्कन्छ र उसको हुर्काइलाई उसैको जीवनको नैसर्गिक प्रवृत्तिले अघि बढाउँछ भन्‍ने विश्‍वास गर्छन्। यस्तो किन हुन्छ भने, मानिसले उसको जीवन उसलाई कसले दिएको हो वा यो कहाँबाट आउँछ भन्‍ने जान्दैन, जीवनको जन्मजात प्रवृत्तिले कसरी चमत्कारहरू सृजना गर्छ भन्‍ने कुरा जान्नु त परै जाओस्। उसको जीवनलाई निरन्तरता दिने आधार खाना हो, दृढता नै उसको जीवनको अस्तित्वको स्रोत हो, अनि उसको मनमा भएका विश्वासहरू नै पुँजी हुन् जसमाथि उसको अस्तित्व निर्भर हुन्छ भन्‍ने मात्र ऊ जान्दछ। मानिस परमेश्‍वरको अनुग्रह र उहाँको आपूर्तिबारे पूर्णतः अनजान हुन्छ र परमेश्‍वरले उसलाई दिनुभएको जीवन ऊ यसरी नै खेर फाल्छ…। परमेश्‍वरले दिनरात रेखदेख गर्ने एउटा व्यक्तिले पनि उहाँको आराधना गर्ने पहलकदमी लिँदैन। परमेश्‍वर आफूले योजना बनाएअनुसार, मानिसमा काम मात्र गर्नुहुन्छ, जसबाट कुनै पनि अपेक्षा गर्न सकिँदैन। कुनै दिन मानिस उसको सपनाबाट ब्युँझनेछ अनि उसले अचानक जीवनको मूल्य र अर्थलाई, परमेश्‍वरले उसलाई दिनुभएको सबै कुराका निम्ति उहाँले चुकाउनुभएको मूल्यलाई, र जुन उत्कटताका साथ परमेश्‍वर मानिस उहाँतर्फ फर्कियोस् भनी व्यग्र अभिलाषा राख्नुहुन्छ, त्यसलाई महसुस गर्नेछ भन्ने आशाका साथ परमेश्‍वर यसो गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनहरूबारे मनन गरेर, मेरो हृदय स्पष्ट भयो र म गहन रूपमा प्रभावित भएँ। मानिसहरू परमेश्‍वरबाट आउँछन्, र हाम्रो जीवनको सास परमेश्‍वरले नै दिनुभएको हो। हामी हाम्रा आमाबुबाप्रति अलिकति पनि ऋणी छैनौँ। मेरा आमाबुबाले मलाई हुर्काउनुभएको र मेरो शिक्षाको बन्दोबस्त गर्नुभएको तथ्य परमेश्‍वरको सार्वभौमिकता र बन्दोबस्त थियो। मेरा आमाबुबा केवल आफ्ना जिम्मेवारी र दायित्वहरू पूरा गरिरहनुभएको थियो। मेरो शिक्षाको स्तर जतिसुकै भए पनि त्यो परमेश्‍वरले नै पूर्वनिर्धारण गर्नुभएको थियो, मेरा आमाबुबाले निर्धारण गर्नुभएको थिएन। मैले आफ्ना आमाबुबाको प्रेम र बलिदानलाई परमेश्‍वरबाट आएको भनी स्वीकार गर्नुपर्थ्यो। फर्केर हेर्दा, मेरो जीवनका कुनै पनि चरणहरू मेरो नियन्त्रणमा थिएनन्। उदाहरणका लागि, मेरो गाउँका मेरो उमेरका बच्चाहरूमध्ये, मैले मात्र केही दुर्घटनाका कारण धेरै कक्षा छुटाएकी थिएँ, तैपनि मेरो पढाइ सहज रूपमा अघि बढ्यो। यसका साथै, म बच्चा छँदा केही गम्भीर दुर्घटनामा परेकी थिएँ, तर म बालबाल बाँचेकी थिएँ। म परमेश्‍वरको हेरचाह र सुरक्षाअन्तर्गत यहाँसम्म आइपुगेकी हुँ, र मैले मेरो परम कृतज्ञता परमेश्‍वरलाई दिनुपर्थ्यो। यसबाहेक, हामीमध्ये हरेकको आफ्नै मिसन हुन्छ। मसँग आफूले पूरा गर्नुपर्ने एउटा कर्तव्य र जिम्मेवारी छ, र परमेश्‍वरले मेरा लागि तय गर्नुभएको जीवनको एउटा मार्ग छ, र म मेरा आमाबुबाका अपेक्षाहरूका लागि मात्र जिउनु हुँदैन। मेरा आमाबुबाको आफ्नै नियति छ, र मैले कडा मेहनत गरेर र पैसा कमाएर, उहाँहरूको नियति बदल्न सक्छु भन्ने होइन। यदि परमेश्‍वरले उहाँहरूका लागि अनुकूल जीवन परिस्थितिहरू पूर्वनिर्धारित गर्नुभएको छैन भने, मैले जति नै कोसिस गरे पनि, उहाँहरूले त्यसबाट फाइदा पाउनुहुनेछैन। मैले आफ्नै हातले मेरा आमाबुबाका लागि सुखद जीवन सिर्जना गर्ने प्रयास गरिरहनु हुँदैन। अब मैले अन्ततः जीवनमा सही मार्ग फेला पारेकी, र मैले परमेश्‍वरका वचनहरूबाट जीवनको आपूर्ति प्राप्त गरेकी हुनाले, मैले परमेश्‍वरका वचनअनुसार अभ्यास गर्नुपर्छ, परमेश्‍वरतर्फ हेर्नुपर्छ, मेरा आमाबुबा लगायत सबै कुरा उहाँलाई सुम्पिनुपर्छ, र लगनशीलताका साथ सत्यता पछ्याउनुपर्छ।

मैले आफ्नो जागिर छोड्ने र आफूलाई पूर्ण रूपमा परमेश्‍वरप्रति समर्पित गर्ने अभिप्राय राखेकी भए पनि, आफूले बीस वर्षभन्दा बढी समयदेखि पछ्याउँदै आएको भविष्य त्याग्ने कुरा सोच्दा, मेरो हृदय अझै पनि अलिकति हिचकिचाइरहेको थियो। खोज्ने र मनन गर्ने क्रममा, मैले के महसुस गरेँ भने, मेरो दृढ सङ्कल्पको कमीको कारण मैले अझै पनि अरूभन्दा अलग बन्न र अरूको जीवनभन्दा माथिल्लो स्तरको जीवन पछ्याउन चाहेकीले, अनि र मैले सत्यता पछ्याउनुको महत्त्व नबुझेकीले ख्याति र प्राप्तिलाई राम्रोसँग बुझ्न नसक्नु रहेछ। त्यसैले, मैले सचेत रूपमा यस क्षेत्रमा सत्यताको खोजी गरेँ। मैले परमेश्‍वरका वचनहरू पढेँ: “तैँले देख्न सक्छस् कि गैरविश्‍वासी संसारमा, धेरै गायक र चलचित्रका ताराहरू छन् जो प्रसिद्ध हुनुअघि कठिनाइ सहन निकै सक्षम थिए र आफूलाई आफ्नो कामप्रति समर्पित गर्थे। तर जब तिनीहरूले ख्याति प्राप्त गर्छन् र धेरै पैसा कमाउन थाल्छन्, तब तिनीहरू सही मार्गमा हिँड्दैनन्। तिनीहरूमध्ये कतिपयले लागुऔषध सेवन गर्छन्, कतिपयले आत्महत्या गर्छन्, र तिनीहरू जवानीमै मर्छन्। यसको कारण के हो? तिनीहरूका भौतिक सुखहरू अत्यधिक हुन्छन्, तिनीहरू अत्यन्तै आरामदायी हुन्छन्, र तिनीहरूलाई अझ ठूलो सुख वा अझ ठूलो उत्साह कसरी प्राप्त गर्ने भनी थाहा हुँदैन। तिनीहरूमध्ये कतिपय अझ उच्च स्तरको उत्साह र आनन्दको खोजीमा लागुऔषधतर्फ लाग्छन्, र, लामो समयसम्म प्रयोग गरेपछि, तिनीहरूले त्यो छोड्न सक्दैनन्। केही धेरै लागु पदार्थ सेवन गरेर मर्छन्, अरू त्यसबाट उम्किन नजानेर अन्त्यमा आत्महत्या नै गर्छन्। यस्ता कति धेरै उदाहरणहरू छन्। तैँले जति राम्ररी खान-पान गरे पनि, जति राम्रा पहिरन लगाए पनि, तेरो घर जतिसुकै राम्रो भए पनि, तैँले जति रमाइलो गरे पनि, वा तेरो जीवन जति सुखद भए पनि, अनि तेरा चाहनाहरू जति पूर्ण रूपमा पूरा भए पनि, अन्तिममा त्यो खोक्रोपनमाथि खोक्रोपन मात्रै हुन्छ, र नतिजा विनाश हुन्छ। के गैरविश्‍वासीहरूले पछ्याउने खुसी वास्तविक खुसी हो? वास्तवमा, त्यो खुसी होइन। त्यो मानव कल्पना हो, पतन हुने एउटा उपाय हो, र त्यो मानिस पतित बन्ने मार्ग हो। मानिसहरूले पछ्याउने कथित खुसी झुटो हुन्छ। त्यो वास्तवमा कष्ट हो। यो मानिसहरूले पछ्याउनुपर्ने लक्ष्य होइन, न त त्यसमा जीवनको मूल्य नै हुन्छ। शैतानले मानिसहरूलाई भ्रष्ट तुल्याउने केही तरिका र विधिहरूमा तिनीहरूलाई देहको सन्तुष्टि र वासनाप्रतिको आशक्तिलाई तिनीहरूको लक्ष्य बनाउन लगाउने पर्छन्। यसमार्फत, शैतानले मानिसलाई सुप्त बनाउँछ, लोभ्याउँछ, भ्रष्ट तुल्याउँछ, त्यसलाई नै खुसी सोच्ने, र त्यो उद्देश्यको पछि लाग्ने बनाउँछ। मानिसहरू ती कुरा प्राप्त गर्नु नै खुसी प्राप्त गर्नु हो भन्‍ने विश्‍वास गर्छन्, त्यसैले तिनीहरू त्यो लक्ष्य पछ्याउने मार्गमा लाग्न आफ्नो शक्तिले भ्याएजति सबै गर्छन्। अनि, तिनीहरूले त्यो प्राप्त गरेपछि, खुसी नभई खोक्रोपन र पीडा महसुस गर्छन्। यसले त्यो सही मार्ग होइन भन्ने प्रमाणित गर्छ; त्यो मृत्युको बाटो हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “मानिसहरू आफ्‍नो जीवनभरिको ऊर्जा नियतिविरुद्ध लड्दै सकाउँछन्, अनि आफ्‍नो सम्पूर्ण जीवन परिवारको पालनपोषण गर्न खोज्दै अनि प्रतिष्ठा र नाफाका खातिर यताउता दौडधुप गर्दै बिताउँछन्। मानिसहरूले बहुमूल्य ठान्ने कुराहरू पारिवारिक प्रेम, पैसा, र ख्याति र प्राप्ति हुन्, अनि तिनीहरू यी कुराहरूलाई जीवनको सबैभन्दा बहुमूल्य कुराका रूपमा हेर्छन्। सबै मानिस आफू अभागी भएको गुनासो गर्छन्, तैपनि तिनीहरू मानिसहरूले सबैभन्दा बढी बुझ्नुपर्ने र खोजबिन गर्नुपर्ने मामलाहरू: मानिस किन जीवित छ, मानिस कसरी जिउनुपर्छ, र मानव जीवनको मूल्य र अर्थ के हो, भन्ने कुरालाई अझै बेवास्ता गर्छन्। तिनीहरू आफ्नो सम्पूर्ण जीवन जति लामो भए पनि, आफ्नो युवावस्था नगइन्जेल अनि तिनीहरूको कपाल नफुलिन्जेल र अनुहार चाउरी नपरून्जेल, ख्याति र प्राप्तिले तिनीहरूलाई बुढो हुनबाट रोक्न सक्दैन, पैसाले तिनीहरूको हृदयको रित्तोपन भर्न सक्दैन भनी नबुझिन्जेल, अनि कोही पनि जन्म, बुढेसकाल, रोग, र मृत्युका नियमहरूबाट उम्कन सक्दैन, र कोही पनि नियतिका प्रबन्धहरूबाट उम्कन सक्दैन भनी नबुझिन्जेल त्यो जीवन ख्याति र प्राप्ति पछ्याउन केवल दौडधुप गरेर बिताउँछन्। … मानिसहरूले आफ्‍नो जीवन बिताएर निपुणता हासिल गर्ने विभिन्न बाँच्ने सीपहरूले तिनीहरूलाई प्रशस्त भौतिक ऐसआराम पाउन सक्षम तुल्याए पनि, ती सीपहरूले तिनीहरूको हृदयलाई कहिल्यै साँचो सान्त्वना र स्थिरता दिँदैनन्। बरु तिनले त मानिसहरूलाई निरन्तर आफ्‍नो दिशा गुमाउन लगाउँछन्, आफूलाई नियन्त्रण गर्न गाह्रो बनाउँछन्, अनि जीवनको अर्थ सिक्‍ने एक पछि अर्को मौका गुमाउन लगाउँछन्, र मानिसहरूमा कसरी सही रूपमा मृत्यु सामना गर्ने भन्नेबारे गुप्त समस्याहरू उत्पन्न गराउँछन्—यसरी मानिसहरूको जीवन बरबाद हुन्छ। हरेक व्यक्तिलाई जीवनभरिको लागि उहाँको सार्वभौमिकताको अनुभव गर्न र त्यसलाई जान्‍ने मौका दिएर सृष्टिकर्ताले हरेक व्यक्तिलाई निष्पक्ष व्यवहार गर्नुहुन्छ, तैपनि मृत्यु नजिक आएपछि मात्रै, यसको कालो छाया देखिएपछि मात्रै व्यक्तिले ज्योति देख्‍न थाल्छ—अनि त्यो बेलासम्‍म ढिला भइसकेको हुन्छ!” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूबारे मनन गरेर मैले के बुझेँ भने, व्यक्तिको भौतिक जीवन जतिसुकै राम्रो भए पनि वा उसले जति नै ख्याति र प्राप्ति हासिल गरे पनि, त्यो साँचो खुसी होइन। ख्याति र प्राप्तिको पछ्याइ शैतानले मानिसहरूलाई बहकाएर परमेश्‍वरबाट टाढा लैजाने एउटा माध्यम हो। मैले आफ्नो सम्पूर्ण जीवन पैसा, ख्याति, र प्राप्ति पछ्याउनमा बिताएँ भने पनि, यी कुराहरूले मलाई आत्मिक रित्तोपन र पीडाबाट मुक्त गर्दैनन्, बरु, यसको सट्टा, तिनले गर्दा मैले सत्यता प्राप्त गर्ने मौका गुमाउने थिएँ र मेरो जीवन बर्बाद हुनेथ्यो। म आफ्नो जागिर छोड्न हिचकिचाइरहेकी थिएँ किनभने म ठूलो इनाम प्राप्त गर्न, एउटा श्रेष्ठतर र सुखी जीवन हासिल गर्न, र अरूलाई मेरो परिवारलाई तुच्छ ठान्नबाट रोक्न यसको प्रयोग गर्न चाहन्थेँ। तर के म यी कुराहरू प्राप्त गरेपछि साँच्चै खुसी थिएँ त? मैले अरूको सम्मान पाउनका लागि उच्च डिग्री हासिल गर्न झन्डै बीस वर्ष खर्च गरेँ, र अहिले मैले अरूको प्रशंसा अनि साथीसङ्गी र आफन्तहरूबाट चापलुसी र तारिफ प्राप्त गरेकी थिएँ, तर मेरो हृदयले अलिकति पनि शान्ति वा सुरक्षा महसुस गरेन, र भित्रभित्रै, मलाई रित्तोपन र अन्योलका भावनाहरूले अझै पनि घेर्थे र खाइरहन्थे। यसमाथि, यो पछ्याइले मलाई ठूलो दबाबमा पार्‍यो। म सधैँ अरूसँगको तुलना र प्रतिस्पर्धामा अल्झिरहन्थेँ, यतिसम्म कि स्नातक गरेपछि पनि, मलाई आफूले उच्च शिक्षा हासिल नगरेमा पछि परूँला र तुच्छ ठानिऊँला भन्ने चिन्ता लाग्थ्यो। मलाई वैज्ञानिक अनुसन्धानको काम पटक्कै मन नपरे तापनि, अरूको सम्मान पाउनका लागि, मैले विदेशमा थप अध्ययन गर्नुको पछि लाग्न, आफ्नो अनुसन्धानलाई निरन्तरता दिन, र यसका लागि लागिपर्नका निम्ति आफ्नो जीवन नै बिताउन आफैँलाई बाध्य पारेँ। मैले के महसुस गरेँ भने ख्याति र प्राप्तिको पछ्याइ एउटा अतल कुण्डजस्तै हो। त्यसलाई कहिल्यै सन्तुष्ट पार्न सकिँदैन, र यसले आत्मामा दमन र अशान्तिको भावना ल्याउँछ, अनि अलिकति पनि खुसी दिँदैन। धेरै सेलेब्रिटी र लेखकहरूकै जस्तै—उनीहरूसँग प्रशस्त मात्रामा ख्याति, सम्पत्ति, र भौतिक सुखसयल हुन्छ, तर अन्त्यमा, उनीहरूले अझै पनि जीवन रित्तो भएको महसुस गर्छन् र उनीहरूलाई के पछ्याउने भन्ने नै थाहा हुँदैन। कोही त लागूऔषधको दुर्व्यसनीसमेत बन्छन्, जबकि कोही चाहिँ डिप्रेसनबाट पीडित हुन्छन् र आत्महत्या गर्छन्। यसले के प्रमाणित गर्छ भने ख्याति, प्राप्ति, पैसा, र भौतिक सुखसयलले साँच्चै सुखी जीवन ल्याउन सक्दैन। परमेश्‍वरले मलाई सत्यता पछ्याउने र सृष्टिकर्तालाई चिन्ने मौका दिनुभएको थियो, र यदि मैले परमेश्‍वरका वचनबारे मनन गर्न र सत्यताको बुझाइ पछ्याउनका लागि धेरै समय बाँकी नराखी, हरेक दिन आफ्नो धेरै समय काम गर्न र ख्याति र प्राप्ति पछ्याउनमा बिताइरहेको खण्डमा, मेरो पछ्याइ सांसारिक मानिसहरूको मार्गभन्दा फरक हुनेथिएन, र अन्ततः, म पैसा, ख्याति र प्राप्तिको दास बन्नेथिएँ, अनि आफूभित्रको रित्तोपन र मृत्युको डरबाट छुटकारा पाउन नसक्ने जीवन जिउनेथिएँ। के त्यो खेर फालिएको जीवन मात्र हुनेथिएन र? अब मैले सौभाग्यवश परमेश्‍वरका आखिरी दिनहरूको काम प्राप्त गर्न पाएकी थिएँ, र मैले जीवन भनेको के हो, यो संसार के हो, र जीवनको मूल्य र अर्थ के हो भनी बुझेकी थिएँ। आफ्नो कर्तव्य निर्वाह गर्नमा थप समय बिताएर, अनि सत्यता प्राप्त गर्न र परमेश्‍वरको सार्वभौमिकता चिन्नुको पछि लागेर मात्र मेरो जीवन साँच्चै मूल्यवान् र अर्थपूर्ण हुन सक्थ्यो। यी कुराहरू बुझेपछि, मैले जीवनमा कुन बाटो रोज्नुपर्छ भन्ने बारेमा अझ स्पष्ट बुझाइ पाएँ, र मैले आफ्नो यति धेरै समय लिइरहेको यो जागिर छोड्ने सङ्कल्प गरेँ।

पछि, मैले परमेश्‍वरका वचनहरूका थप दुईवटा खण्ड पढेँ, जसले मलाई अझ बढी प्रेरणा दिए। सर्वशक्तिमान्‌ परमेश्‍वर भन्‍नुहुन्छ: “‘सबै थोकमाथि सार्वभौमिकता भएका परमेश्‍वर’ भन्‍ने भजन सुनेपछि, तिमीहरूले हृदयमा के मनन गर्नुपर्छ? मानवजातिलाई तिनीहरू किन जिउँछन्, किन मर्छन्, र वास्तवमा, यो संसार र यावत थोकका सार्वभौम अनि सबथोकमाथि शासन गर्नुहुने को हुनुहुन्छ, र उहाँ ठ्याक्कै कहाँ हुनुहुन्छ, र उहाँले मानिसबाट के माग गर्नुहुन्छ भन्‍ने थाहा भएको भए—यदि मानवजातिले यी कुराहरू बुझ्न सक्ने भए, तिनीहरूलाई सृष्टिकर्ताप्रति कस्तो व्यवहार गर्ने, उहाँलाई कसरी आराधना गर्ने र उहाँमा कसरी समर्पित हुने भनेर थाहा हुनेथियो, तिनीहरूले हृदयमा साथ पाउनेथिए, तिनीहरू शान्त र खुसी हुनेथिए, र उप्रान्त यस्तो यातना र पीडामा जिउने थिएनन्। अन्तिम विश्लेषणमा, मानिसहरूले सत्यता बुझ्नैपर्छ। तिनीहरूले आफ्नो जीवनका लागि छनौट गर्ने मार्ग महत्त्वपूर्ण हुन्छ र तिनीहरूको जिउने तरिका पनि महत्त्वपूर्ण हुन्छ। व्यक्तिको जिउने तरिका र उसले हिँड्ने मार्गले उसको जीवन हर्षमय हुन्छ कि दुःखी भन्‍ने कुरा निर्धारण गर्छ। यो मानिसहरूले बुझ्नुपर्ने कुरा हो। … मानिसहरूले यस संसारमा जतिसुकै दौडधुप गरे पनि, तिनीहरू आफ्नो करियरमा जतिसुकै सफल भए पनि, तिनीहरूको परिवार जतिसुकै सुखी भए पनि, तिनीहरूको परिवार जतिसुकै ठूलो भए पनि, तिनीहरूको हैसियत जतिसुकै प्रतिष्ठित भए पनि—के तिनीहरू जीवनको सही मार्गमा लाग्न सक्षम हुन्छन्? ख्याति, र प्राप्ति अनि संसारको पछि लागेर, वा आफ्नो करियर पछ्याएर, के तिनीहरू परमेश्‍वरले यावत् थोक सृष्टि गर्नुभयो र उहाँ मानवजातिको नियतिमाथि सार्वभौमिकता राख्नुहुन्छ भन्‍ने तथ्य देख्न सक्छन्? यो सम्भव छैन। मानिसहरूले जे पछ्याए पनि वा तिनीहरू जुन मार्गमा हिँडिरहेका भए पनि, यदि तिनीहरूले परमेश्‍वर मानवजातिको नियतिमाथि सार्वभौमिकता राख्नुहुन्छ भन्‍ने तथ्य स्विकार्दैनन् भने, तिनीहरू हिँड्ने मार्ग गलत हुन्छ। त्यो सही मार्ग होइन, बरु टेढो, दुष्टताको मार्ग हो। तेरो आत्मिक साथको स्रोत पूरा भएको भए पनि वा नभएको भए पनि र त्यसका लागि तैँले जहाँ खोजे पनि, त्यो साँचो आस्था होइन, र यो जीवनको सही मार्ग होइन। साँचो आस्था के हो? यो त परमेश्‍वरको देखापराइ, काम र परमेश्‍वरले व्यक्त गर्नुभएका सबै सत्यता स्विकार्नु हो। यो सत्यता जीवनको सही मार्ग अनि मानिसहरूले पछ्याउनुपर्ने सत्यता र जीवन हो। जीवनमा सही मार्ग हिँड्नु भनेको परमेश्‍वरलाई पछ्याउनु र उहाँका वचनहरूको अगुवाइमा सत्यता बुझ्न, असल र खराब छुट्टयाउन, सकारात्मक कुराहरू के हुन् र नकारात्मक कुराहरू के हुन् भनी जान्‍न, र उहाँको सार्वभौमिकता र सर्वशक्तिमानता बुझ्न सक्नु हो। जब मानिसहरूले आफ्नो हृदयमा परमेश्‍वरले स्वर्ग र पृथ्वी अनि यावत् थोक सृष्टि गर्नुभएको मात्र होइन, तर उहाँ ब्रह्माण्ड र सबथोकमाथि सार्वभौम पनि हुनुहुन्छ भनेर साँच्चै बुझ्छन्, तब तिनीहरू उहाँका सबै योजनाबद्ध कार्य र बन्दोबस्तहरूमा समर्पित हुन, उहाँका वचनहरूअनुसार जिउन, उहाँको डर मान्‍न र दुष्टताबाट अलग बस्न सक्नेछन्। यसको अर्थ मानिसहरूले जीवनको सही मार्गमा पाइला चालिसकेका छन् भन्ने हुनेछ। जब मानिसहरूले जीवनमा सही मार्ग लिन्छन्, तिनीहरूले मानिसहरू किन जिउँछन् र ज्योतिमा जिउन अनि परमेश्‍वरको आशिष् र अनुमोदन पाउन तिनीहरू कसरी जिउनुपर्छ भनेर बुझ्न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “पवित्रशास्‍त्रमा अय्यूबको बारेमा यस्तो लेखिएको छ: ‘यसरी अय्यूब वृद्ध र दीर्घायु भएर मरे’ (अय्यूब ४२:१७)। यसको अर्थ के हो भने, जब अय्यूबको मृत्यु भयो, तिनीसँग कुनै पछुतो थिएन र तिनले कुनै पीडाको महसुस गरेनन्, बरु यो संसारबाट स्वाभाविक रूपमै तिनी बिदा भए। … अय्यूबले जे-जस्तो अनुभव गरे तापनि, तिनको जीवनका खोजी र लक्ष्‍यहरू पीडापूर्ण थिएनन्, बरु सुखद थिए। सृष्टिकर्ताले तिनलाई दिनुभएका आशिष्‌हरू र तारिफको कारण मात्र तिनी खुसी थिएनन्, बरु अझै महत्त्वपूर्ण रूपमा, तिनी त आफ्ना खोजी र जीवनका लक्ष्‍यहरूको कारण खुशी थिए, परमेश्‍वरको डर मानेर अनि दुष्टताबाट अलग बसेर प्राप्त गरेको सृष्टिकर्ताको सार्वभौमिकतासम्‍बन्धी बढ्दो ज्ञान र साँचो बुझाइको कारण खुशी थिए, र यसको साथै सृष्टिकर्ताको सार्वभौमिकताको एक पात्रको रूपमा परमेश्‍वरको आश्‍चर्यजनक कार्यको बारेमा तिनको व्यक्तिगत अनुभव, अनि मानिस र परमेश्‍वरको अन्तरक्रिया, मित्रता र पारस्‍परिक समझदारीसम्‍बन्धी कोमल तर बिर्सनै नसकिने अनुभव र यादहरूको कारण खुशी थिए। सृष्टिकर्ताका अभिप्रायहरू जानेपछि प्राप्त हुने सान्त्वना र आनन्दको कारण, र उहाँ महान्, अद्भुत, प्रेमिलो र विश्‍वासयोग्य हुनुहुन्छ भन्‍ने देखेर उनले विकास गरेको परमेश्‍वरको डर मान्ने हृदयका कारण अय्यूब खुसी थिए। अय्यूबले कुनै पनि कष्टविनै मृत्युको सामना गर्न सके किनभने मरेपछि तिनी सृष्टिकर्ताकहाँ फर्केर जानेछन् भन्‍ने तिनलाई थाहा थियो। जीवनमा तिनले गरेको खोजी र प्राप्तिले नै तिनलाई शान्तिसाथ मृत्युको सामना गर्ने तुल्यायो, सृष्टिकर्ताले आफ्नो जीवन फिर्ता लिने अपेक्षालाई शान्तिसाथ सामना गर्ने तुल्यायो, साथै सृष्टिकर्ताको अघि विशुद्ध र चिन्तारहित रूपमा खडा हुने तुल्यायो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरू पढेपछि, मैले के बुझेँ भने, मानिसहरूसँग जीवनमा एउटा मात्र मौका हुन्छ, र कसैले जीवनमा आफ्नो आर्ग कसरी छान्छ भन्ने कुरा महत्त्वपूर्ण हुन्छ, किनकि यसले व्यक्तिको जीवन सुखी र मूल्यवान् हुनेछ कि हुनेछैन भनी निर्धारण गर्छ। यदि कुनै व्यक्तिले आफ्नो जीवनको अधिकांश समय सांसारिक ख्याति र प्राप्ति पछ्याउन, वा परिवार र दैहिक कुराहरूमा ध्यान केन्द्रित गर्नमै बिताउँछ भने, ऊ जीवनको सही मार्गमा हिँड्न सक्दैन, न त ऊ सृष्टिकर्तालाई चिन्न सक्छ, र उसले आफू किन जिउँछु भन्ने कुरा पक्कै बुझ्नेछैन। आफ्नो जीवन यसरी जिउँदा त्यसको नतिजा रित्तोपन र पीडाको भावना हुनेछ। परमेश्‍वरलाई पछ्याएर, आफ्नो समय सृजित प्राणीको कर्तव्य निर्वाह गर्न, सत्यता पछ्याउन र परमेश्‍वरलाई चिन्न प्रयोग गरेर मात्र व्यक्तिको जीवन साँच्चै मूल्यवान् हुन सक्छ। अय्यूबले पनि सृष्टिकर्ताको सार्वभौमिकता र बन्दोबस्तको वास्तविक र ठोस अनुभव प्राप्त गरे, र सृष्टिकर्ताको सार्वभौमिकताप्रतिको आफ्नो साँचो अनुभव र बुझाइमार्फत, अय्यूब सृष्टिकर्ताको अख्तियारमा समर्पित हुन सक्षम भए, मृत्युको डरबाट मुक्त भए र, अन्तमा, “वृद्ध र दीर्घायु भए।” (अय्यूब ४२:१७)। आफ्नो पछ्याइमार्फत, अय्यूबले साँच्चै सुखी र अर्थपूर्ण जीवन प्राप्त गरे। यसरी पछ्याउँदा जीवनको रित्तोपन र मृत्युको डर समाधान हुन सक्छ। मैले अय्यूबको उदाहरण पछ्याउनुपर्थ्यो र एउटा अर्थपूर्ण जीवन जिउन खोज्नुपर्थ्यो। यो कुरा बुझेपछि, मैले आफ्नो जागिरबाट राजीनामा दिएँ।

आफ्नो जागिर छोडेपछि, मैले ठूलो स्वतन्त्रताको भाव महसुस गरेँ। मैले त्यसउप्रान्त अर्थहीन किताबी ज्ञानमा आफ्नो यति धेरै समय बिताउनु परेन, र मैले कार्यस्थलमा हुने जालझेल र छलको सामना गर्नु परेन। मलाई ब्रदर-सिस्टरहरूसँग भेला हुन, परमेश्‍वरका वचन खान र पिउन, र आफ्नो कर्तव्य निर्वाह गर्न अझ धेरै समय मिल्यो, र मैले आफ्नो जीवन प्रवेशमा केही प्रगति गरेँ। परमेश्‍वरले बन्दोबस्त गर्नुभएको वातावरणमा, मैले केही अड्चन र असफलता अनुभव गरेँ, र मलाई काटछाँट गरियो, जसले मलाई मेरो अहङ्कारी र आत्म-धर्मी भ्रष्ट स्वभावबारे केही ज्ञान प्राप्त गर्न, र सृजित प्राणीका रूपमा मैले आफ्नो उचित स्थानमा उभिनुपर्छ, र सृजित प्राणीको कर्तव्य व्यावहारिक रूपमा पूरा गर्ने समझदार व्यक्ति बन्न सिक्नुपर्छ भनी बुझ्न मद्दत गर्‍यो। परमेश्‍वरका वचनहरूको मार्गदर्शन र अगुवाइले गर्दा नै म आफ्नो जागिर छोड्न, परमेश्‍वरलाई पछ्याउन, र एउटा मूल्यवान् तथा अर्थपूर्ण जीवन पछ्याउन सक्षम भएँ। म परमेश्‍वरप्रति एकदमै आभारी छु!


७७. अब मैले मानिसहरूलाई सही तरिकाले व्यवहार गर्न जानेकी छु

झोउ शुसेङ, चीन

सन् २०२२ को मार्चमा, म मण्डली अगुवा चुनिएँ। मसँगै काम गर्ने ब्रदर-सिस्टरहरूको मार्गदर्शन र सहयोगमा, केही समयपछि मैले काममा भएका केही विचलन र समस्या पत्ता लगाएर समाधान गर्न सकेँ, अनि बिस्तारै कामको नतिजाहरूमा केही सुधार देखिए। मेरा ब्रदर-सिस्टरहरू ममा कार्य सामर्थ्य छ भन्थे। म निकै खुसी थिएँ, अनि मलाई आफूले तालिम लिन थालेको छोटो समय मात्र भए पनि, ममा राम्रो क्षमता छ र मैले समस्याहरू पत्ता लगाएर राम्रोसँग काम गर्न सकेकी छु भन्‍ने अनुभूति हुन्थ्यो। मलाई आफू अत्यन्तै दुर्लभ प्रतिभा हुँ भन्‍ने लाग्थ्यो! पछि, सिस्टर लु याओ मण्डलीमा एक अगुवाका रूपमा चुनिइन् र मेरी सहकर्मी भइन्। मैले उनलाई कामसँग परिचित हुन र त्यसलाई बुझ्न मद्दत गरेँ। केही समयपछि मैले लु याओ आफ्नो काममा केही मात्रामा मात्र सहभागी हुन सक्छिन्, तर आफू जिम्मेवार रहेको काम साँच्चै सम्हाल्न सक्दिनन् भन्ने थाहा पाएँ। ममा अलिकति तिरस्कार जाग्यो, “मैले तिमीलाई काम कसरी गर्ने भनेर सिकाउन यति धेरै समय र ऊर्जा लगाएँ—तिमी किन यति सुस्त प्रगति गर्दैछ्यौ! उतिबेला मेरा ब्रदर-सिस्टरहरूले मलाई कामसँग परिचित गराउँदा, कसैले मलाई केही कुरा बताउनेबित्तिकै म त्यो बुझिहाल्थेँ र पछि त्यसकै आधारमा अरू कुरा पनि बुझ्न सक्थेँ। तिमीलाई यो किन यति गाह्रो भएको? यसरी त हुँदैन। मैले तिमीलाई हप्काउनैपर्ने भएको छ!” त्यसैले, मैले उनलाई कडा रूपमा भनेँ, “मैले यी कार्य कसरी गर्ने भनेर पहिले नै एकदम प्रस्टसँग बुझाइसकेकी छु। तपाईँ तिनलाई अझैसम्म किन गर्न सक्नुहुन्न? तपाईँले केही ध्यान दिइरहनुभएको छ कि छैन?” लु याओको अनुहार रातोपिरो भयो, र उनले नबोली घोसेमुन्टो लगाइन्। उनी अत्यन्तै दुःखी देखिएपछि, मैले मनमनै सोचेँ, “मैले अलि बढी नै भनेँ कि क्या हो? जे भए पनि, लु याओले भर्खर तालिम लिन सुरु गरेकी छिन्, र उनले धेरै कार्यसँग परिचित गराउनुपर्नेछ। त्यसमाथि, उनी उमेरमा अलि पाको छिन् र उनको स्मरणशक्ति पनि त्यति राम्रो छैन।” तर, त्यसपछि मैले फेरि सोचेँ, “हुन त मेरो स्वर अलि रुखो थियो, तर म उनी सकेसम्म छिटो कामसँग परिचित होऊन् भनेर मद्दत गर्न मात्र चाहन्थेँ,” अनि मैले आत्मचिन्तन गरिनँ।

पछि, म प्रचारक चुनिएँ, र भर्खरै चुनिएकी अगुवा, सिस्टर हान लुलाई कामसँग परिचित हुन मद्दत गर्दै थिएँ। एकपटक, हामी केही मानिस निकालिने सिद्धान्तअनुरूप छन् कि छैनन् भनेर लेखाजोखा गरिरहेका थियौँ। मैले केही मानिस स्पष्ट रूपमा दुष्ट मानिसका रूपमा प्रकट भएको देखेँ, तर हान लुले त्यो खुट्ट्याएकी थिइनन्। मलाई हृदयमा अलिकति तिरस्कार महसुस भयो, “तिमीले पहिले पनि सफा गर्ने काम गरेकी छौ। के हामीले यसअघि यस क्षेत्रका सिद्धान्तहरूबारे सङ्गति गरेका छैनौँ र? तिमी प्रगति गर्नुको साटो कसरी झन् पछाडि परिरहेकी छौ?” त्यसपछि मैले सोचेँ, माथिल्ला अगुवाहरूले खुट्ट्याउने सम्बन्धमा मसित सङ्गति गर्दा र मलाई मार्गदर्शन दिँदा, ममा पनि कमीहरू त थिए, तर म उनीजति असक्षम थिइनँ। त्यसैले, मैले हान लुलाई कडा रूपमा भनेँ, “तपाईँले मानिसहरूको सारअनुसार समस्याहरूलाई हेर्नुपर्छ! तपाईँले असङ्गत कुराहरू मात्रै हेर्न मिल्दैन!” मैले यसो भन्दा हान लु छक्क परिन्, अनि उनले शान्त भएर जवाफ दिइन्, “म सिद्धान्तहरूलाई धर्मसिद्धान्तका हिसाबले त बुझ्छु, तर जब म फरक मानिसहरूको सामना गर्छु, तब म तिनीहरूलाई खुट्ट्याउनै सक्दिनँ।” यो सुनेपछि, म झनै बेचैन र क्रोधित भएँ, “विगतमा मैले सफा गर्ने काम कहिल्यै गरेकी थिइनँ, तर मलाई बुझाउनेबित्तिकै मैले त्यो बुझिहालेँ। जे भए पनि, तिमीले त पहिले पनि सफा गर्ने काम गरेकी छौ, तैपनि तिमीमा कसरी खुट्ट्याउने क्षमताको कमी हुन सक्छ?” त्यसपछि मैले उनलाई कडा रूपमा हप्काएँ, “तपाईँले यसो भनिरहँदा, के आफ्ना लागि बहाना मात्रै बनाइरहनुभएको छैन र? तपाईँले पहिले पनि सफा गर्ने काम गर्नुभएको छ, र हामीले पनि पहिले नै सिद्धान्तहरूबारे सङ्गति गरेका छौँ। यदि तपाईँ अहिलेसम्म पनि खुट्ट्याउन सक्नुहुन्न भने, के तपाईँ आफ्नो कर्तव्य लापर्बाहीपूर्वक निर्वाह गरिरहनु भएको छैन र?” मैले यसो भनेको सुनेपछि, हान लुले असहज मान्दै शिर निहुराइन् र एक शब्द पनि बोलिनन्। हान लुको हाउभाउ देखेपछि, मैले मनमनै सोचेँ, “के मेरो बोल्ने तरिकाले उनलाई बन्धनमा पारेको हो?” तर, जब मैले यी समस्याहरू देखेँ, तब मैले गरम मिजासी प्रकट गर्नबाट आफूलाई रोक्न सकिनँ। पछि, मैले मनन गरेँ: मानिसहरूलाई संवर्धन गर्दा म किन निरन्तर गरम मिजासी प्रकट गर्छु? त्यस समयावधिमा, मैले खोजी गर्न परमेश्‍वरलाई प्रार्थना गरेँ, अनि बोल्दा र व्यवहार गर्दा आफूलाई रोक्न सक्दो प्रयास गरेँ। तर, कहिलेकाहीँ म आफ्नो रिसलाई विस्फोट हुनबाट रोक्न सक्दिनथेँ, र पछि मेरो हृदयलाई पीडा हुन्थ्यो। केही दिनपछि, हान लुले मलाई अरूप्रतिका मेरा मागहरू अति उच्च भएको र मेरो कडा बोलीले गर्दा अरूलाई मेरो कुरा स्विकार्न गाह्रो भएको भन्दै सुझाव दिइन्। हान लुको कुरा सुनेपछि, सुरुमा त मैले त्यसलाई स्विकार्नै सकिनँ। मैले मनमनै सोचेँ, “म त गरम मिजासी प्रकट नगरूँ भनेर आफूलाई रोक्न कडा प्रयास गरिरहेकै छु नि। तिमी किन आफ्नै समस्याहरूबारे चिन्तन गर्दिनौ? यदि तिमी आफ्नो काम राम्ररी गर्न सक्दिनौ भने, म कसरी तिमीप्रति असल बन्न सक्छु र?” तर, मैले आफ्नै कदको आधारमा अरूबाट मागहरू गर्ने गरेकी भनेर यसअघि लु याओले भनेको मलाई याद आयो, र अहिले हान लु पनि त्यही नै भनिरहेकी छिन्। यसभित्र परमेश्‍वरको अनुमति थियो, र मैले आफ्नो तर्क अघि सारिरहन मिल्दैनथ्यो; म समर्पित हुनैपर्थ्यो।

पछि, एक सिस्टरले मेरो स्थितिबारे थाहा पाएपछि, उनले मेरा लागि परमेश्‍वरका वचनका केही खण्ड खोजिदिइन्। सर्वशक्तिमान्‌ परमेश्‍वर भन्‍नुहुन्छ: “यदि तैँले मण्डली अगुवा वा कामदारको हैसियतमा परमेश्‍वरका चुनिएका मानिसहरूलाई सत्यता वास्तविकतामा प्रवेश गर्न र परमेश्‍वरको राम्रो गवाही दिन नेतृत्व गर्नुपर्‍यो भने, सबैभन्दा महत्त्वपूर्ण कुरा भनेको मानिसहरूलाई परमेश्‍वरका वचनहरू पढ्न र सत्यताबारे सङ्गति गर्नका लागि अझ धेरै समय बिताउन मार्गदर्शन गर्नु हो। यसरी, परमेश्‍वरका चुनिएका जनहरूले मानिसलाई मुक्ति दिनेबारे परमेश्‍वरको लक्ष्य र उहाँको कामको उद्देश्यबारे अझ गहन ज्ञान प्राप्त गर्न सक्छन् र परमेश्‍वरका अभिप्राय र मानिसका लागि उहाँका विभिन्‍न मापदण्डहरू बुझ्न सक्छन्, जसले उनीहरूलाई आफ्नो कर्तव्य उचित रूपमा निर्वाह गर्ने र परमेश्‍वरलाई सन्तुष्ट पार्ने मौका दिन्छ। … यदि तैँले मानिसहरूलाई हप्काउन र काटछाँट गर्न शब्द र धर्मसिद्धान्तहरू मात्र बोल्छस् भने, के तैँले उनीहरूलाई सत्यता बुझ्न र वास्तविकतामा प्रवेश गर्न मद्दत गर्न सक्छस्? यदि तैँले सङ्गति गर्ने कुराहरू व्यावहारिक छैनन् भने, र यदि त्यो शब्द र धर्मसिद्धान्तहरूबाहेक अरू केही होइन भने, तैँले उनीहरूलाई जति नै काटछाँट गरिस् र हप्काइस् भने पनि, त्यो व्यर्थ हुनेछ। के तैँले मानिसहरू तँसित केही हदसम्म डराउनु, उनीहरूले तैँले अह्राएको काम गर्नु, र विरोध गर्ने आँट नगर्नुलाई उनीहरूले सत्यता बुझेको र उनीहरू समर्पणकारी भएको समान ठान्छस्? यो पूर्ण रूपमा गलत छ। जीवन प्रवेश त्यति सरल छैन। अगुवा बन्न आउने कतिपय मानिसहरू बलियो प्रभाव पार्न खोज्ने नयाँ प्रबन्धकहरू जस्तै हुन्छन्; तिनीहरूले सुरुमा परमेश्‍वरका चुनिएका मानिसहरूमाथि आफ्नो नयाँ-प्राप्त अख्तियार लाद्न र सबैलाई आफ्नो आज्ञा पालन गराउन खोज्छन्। तिनीहरू यसले तिनीहरूको काम सजिलो बनाउनेछ भन्ने सोच्छन्। यदि तँसँग सत्यता वास्तविकता छैन र तैँले समस्याहरू समाधान गर्न सत्यताबारे सङ्गति गर्न सक्दैनस् भने, तब चाँडै नै, तेरो साँचो कद प्रकट हुनेछ, तेरो साँचो रङ्ग खुलासा हुनेछ, र तँ हटाइन पनि सक्छस्। कतिपय प्रशासनिक काममा, मानिसहरूलाई अलिकति काटछाँट गर्नु र अनुशासनमा राख्नु स्वीकार्य हुन्छ। तर यदि तँ सत्यताबारे सङ्गति गर्न असक्षम छस् भने, अन्तमा, तँ अझै पनि समस्याहरू समाधान गर्न असक्षम हुनेछस्, र यसले कामका नतिजाहरूलाई असर गर्नेछ। मण्डलीमा जस्तोसुकै समस्याहरू देखा परे पनि, यदि तँ सधैँ मानिसहरूलाई पाठ पढाउँछस् र निरन्तर दोष लगाउँछस्, र यदि तँ सधैँ मानिसहरूलाई नखरा देखाउने काम मात्र गर्छस् भने, यो तेरो भ्रष्ट स्वभाव प्रकट भइरहेको हो, र तैँले आफ्नो भ्रष्टताको कुरूप अनुहार देखाएको छस्। यदि तँ सधैँ आफूलाई उच्च स्थानमा राख्छस् र मानिसहरूलाई यसरी पाठ पढाउँछस् भने, समय बित्दै जाँदा, मानिसहरूले तँबाट जीवनको आपूर्ति प्राप्त गर्न सक्नेछैनन्, तिनीहरूले कुनै पनि व्यावहारिक कुरा प्राप्त गर्नेछैनन्, र तिनीहरूले बरु तँलाई अत्यन्तै घृणा गर्नेछन् र घिन मान्नेछन्। यसबाहेक, कतिपय मानिसहरू यस्ता हुनेछन् जसले, खुट्ट्याउने क्षमताको कमीको कारणले तँबाट प्रभावित भएर, अरूलाई पाठ पढाउन र काटछाँट गर्न सिक्नेछन्; तिनीहरू पनि रिसाउनेछन् र तिनीहरूले आफ्नो आवेश गुमाउनेछन्। तैँले मानिसहरूका समस्याहरू समाधान गर्न नसक्ने मात्र होइन—तैँले तिनीहरूका भ्रष्ट स्वभावहरूलाई पनि बढावा दिइरहेको हुनेछस्। अनि के त्यो मानिसहरूलाई अनन्त विनाशको मार्गमा डोऱ्याउनु होइन र? के त्यो दुष्टताको कार्य होइन र? एउटा अगुवाले मूलतः सत्यताका बारेमा सङ्गति गरेर र जीवन आपूर्ति गरेर अगुवाइ गर्नुपर्छ। यदि तैँले सधैँ आफूलाई उच्च स्थानमा राख्छस् र अरूलाई पाठ पढाउँछस् भने, के तिनीहरूले सत्यता बुझ्न सक्नेछन्? यदि तैँले यसरी केही समय काम गरिस्, र मानिसहरूले तँ वास्तवमा के होस् भनी स्पष्ट रूपमा देखे भने, तिनीहरूले तँलाई अस्वीकार गर्नेछन्। के तैँले यसरी काम गरेर मानिसहरूलाई परमेश्‍वरसामु ल्याउन सक्छस्? कदापि सक्दैनस्। तैँले केवल मण्डलीको कामलाई अस्तव्यस्त बनाउनेछस् र परमेश्‍वरका चुनिएका मानिसहरूलाई तँलाई तिरस्कार र अस्वीकार गर्ने बनाउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “तैँले सबै कुरा बुझ्छस् भन्‍ने नसोच्। म तँलाई भन्छु, तैँले देखेको र अनुभव गरेको सबै कुरा पनि तैँले मेरो व्यवस्थापन योजनाको हजार भागको एक भाग बुझ्‍नलाई पर्याप्त छैन। अनि, तँ किन त्यति अहङ्कारी हुन्छस्? तँसँग भएको थोरै प्रतिभा र अलिकति ज्ञान येशूले आफ्‍नो कामको लागि एक सेकण्ड प्रयोग गर्न पनि पर्याप्त छैन! तँसँग वास्तवमा कति अनुभव छ? तैँले देखेका र तैँले आफ्‍नो जीवनभरि सुनेका अनि तैँले कल्‍पना गरेका सबै कुराहरू मैले एक पलमा गर्ने कामभन्दा पनि थोरै छन्! तैँले कुरा नकोट्याएको र गल्ती नखोतलेकै जाती हुन्छ। तँ आफूले चाहेजति अहङ्कारी बन्‍न सक्छस्, तर तँ एक सृष्टि गरिएको प्राणीबाहेक केही पनि होइनस्, तँ कमिला बराबरको पनि छैनस्! तेरो पेटभित्र जति छ त्यो सबै कमिलाको पेटमा भएको भन्दा पनि थोरै छ! तैँले केही अनुभव र वरिष्ठता प्राप्त गरेको छस् भन्दैमा, यसले तँलाई ठूलो पल्टिने र ठूलाठूला गफ चुट्ने अधिकार दिन्छ भनेर नसोच्। के तेरा अनुभव र तेरो वरिष्ठता मैले उच्‍चारण गरेका शब्‍दहरूको उपज होइनन् र? के तँ ती तेरो आफ्नै परिश्रम र मेहनतको बलमा आएका हुन् भन्‍ने विश्‍वास गर्छस्?” (वचन, खण्ड १। परमेश्‍वरको देखापराइ र काम। दुई देहधारणहरूले देहधारणको महत्त्व पूरा गर्छन्)। परमेश्‍वरका वचन पढेर सिध्याएपछि, मलाई साँच्चै लज्जित महसुस भयो। जबदेखि म अगुवा बनेकी थिएँ र मेरो कामले केही नतिजाहरू दिएको थियो, तब म आत्मतुष्ट र आत्मसन्तुष्ट भएकी थिएँ। म मेरो क्षमता राम्रो छ, म धेरै बौद्धिक छु, र अरूले बुझाउनेबित्तिकै कुराहरू बुझिहाल्छु भन्‍ने सोच्थेँ, त्यसैले मैले आफ्ना ब्रदर-सिस्टरहरूलाई हेयको नजरले हेर्न थालेँ। जब म लु याओलाई उनको काममा मद्दत गरिरहेकी थिएँ, तब उनले केही समयदेखि तालिम लिइरहेको भएपछि पनि स्वनिर्भर रूपमा काम गर्न नसकेको देखेर मलाई हृदयमा तिरस्कार महसुस भयो। म आफूले त्यो गर्न सक्ने तर उनले किन नसक्ने भनेर मैले प्रश्‍न गरेँ, र उच्च ओहदाबाट उनलाई हप्काउने र गाली गर्ने कामसमेत गरेँ। म प्रचारक चुनिएपछि, हान लुप्रति मागहरू राख्दा मैले फेरि अरूलाई मापन गर्ने मानकका रूपमा आफैलाई प्रयोग गरेँ। हान लुले सिद्धान्तहरू नबुझेकी देख्दा, मैले मनमनै उनी लापरवाह छिन् भन्‍ने निष्कर्ष निकालेँ, र उनलाई धेरै गाली पनि गरेँ। यसले गर्दा, मसँगको सम्बन्धमा हान लु झन्-झन् दबाब र बन्धनमा परिन्। मलाई म सिद्धान्तविना नै मानिसहरूसँग व्यवहार गर्दिरहेछु भन्ने महसुस भयो। उनीहरूको कद र क्षमताअनुसार उनीहरूलाई फरक-फरक व्यवहार गर्नुको सट्टा, म मानिसहरूलाई मापन गर्न मानकका रूपमा आफैलाई प्रयोग गर्थेँ। मेरा ब्रदर-सिस्टरहरूले मेरा मागहरू पूरा नगर्दा, म उनीहरूलाई तिरस्कार गर्थेँ, हेयको नजरले हेर्थेँ, अनि उच्च ओहदाबाट हप्काउँथेँ। वास्तवमा, परमेश्‍वरका वचनको अन्तर्दृष्टि र मेरा ब्रदर-सिस्टरहरूको मार्गदर्शन र मद्दतविना, मैले पनि काम गर्न जानेकी हुँदिनथेँ। तर, मैले निर्लज्ज भई यसलाई पुँजीका रूपमा प्रयोग गरेँ र निरन्तर रूपमा मेरा ब्रदर-सिस्टरहरूलाई तुच्छ ठान्ने र हेप्ने काम गरेँ। म साँच्चै नै पूर्ण रूपमा समझविहीन थिएँ! अगुवा र कामदारहरूप्रति परमेश्‍वरका मागहरू भनेको उनीहरूले समस्याहरू समाधान गर्नका लागि सत्यताबारे सङ्गति गर्न सकून्, आफ्ना ब्रदर-सिस्टरहरूको काममा भएका कुनै पनि विचलन र समस्याहरू औँल्याउन सकून्, र उनीहरूलाई सिद्धान्तहरूमा कसरी प्रवेश गर्ने भनी मार्गदर्शन गर्न सकून् भन्‍ने हो। तर, म आफ्नै जिम्मेवारीहरू पूरा गर्न असफल मात्र भइनँ, मैले उच्च ओहदाबाट अरूलाई हप्काउने, र मेरा ब्रदर-सिस्टरहरूलाई हानि पुर्‍याउने काम पनि गरेँ। यो कसरी मैले कर्तव्य निर्वाह गरिरहेको भयो र? मैले जे गरेकी थिएँ त्यसबारे सोच्दा मलाई गहिरो पछुतो भयो। म कसरी यति मानवताविहीन हुन सकेँ, र मैले कसरी मेरा ब्रदर-सिस्टरहरूलाई साँचो मद्दत र प्रेमको सानोभन्दा सानो अंश दिन सकिनँ?

एकदिन, मैले परमेश्‍वरका वचन पढेँ र अन्ततः मैले किन मानिसहरूसँग सही व्यवहार गर्न नसकेकी रहेछु भन्‍ने कुरा बुझेँ। सर्वशक्तिमान्‌ परमेश्‍वर भन्‍नुहुन्छ: “शैतानको स्वभावहरूभित्र धेरै प्रकारका भ्रष्ट स्वभावहरू समावेश हुन्छन्, तर सबैभन्दा स्पष्ट र झट्ट देखिनेचाहिँ अहङ्कारी स्वभाव हो। अहङ्‍कार नै मानिसका भ्रष्ट स्वभावहरूको मूल कारण हो। मानिसहरू जति धेरै अहङ्‍कारी हुन्छन्, त्यति नै समझ विहीन हुन्छन्, र तिनीहरू जति धेरै समझविहीन हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? मानिसहरूमा अहङ्‍कारी स्वभावहरू हुने भएकाले, तिनीहरूले अरू सबैलाई आफूभन्दा तल्लो स्तरको सम्झने मात्र होइन, तर सबैभन्दा खराब कुरा त, तिनीहरूमा परमेश्‍वरका लागि कुनै सम्मान समेत हुँदैन, र तिनीहरूमा परमेश्‍वरको डर मान्‍ने हृदय पटक्कै हुँदैन। मानिसहरूले परमेश्‍वरमा विश्‍वास गर्ने र उहाँलाई पछ्याउने भए पनि, तिनीहरूले उहाँलाई परमेश्‍वरको रूपमा बिलकुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैलाई अरूभन्दा श्रेष्ठ ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। अन्य सबैलाई आफूभन्दा तल रहेको ठान्नु सानोतिनो कुरा हो। महत्त्वपूर्ण विषय त के हो भने, अहङ्‍कारी स्वभावले मानिसहरूलाई परमेश्‍वर, उहाँको सार्वभौमिकता, उहाँको बन्दोबस्तमा समर्पित हुनदेखि रोक्‍छ, र यसले मानिसहरूलाई निरन्तर शक्तिका निम्ति परमेश्‍वरसँग प्रतिस्पर्धा गर्ने र अरूलाई नियन्त्रण गर्ने प्रयास गर्न लगाउँछ। यस्तो किसिमको व्यक्तिमा परमेश्‍वरको डर मान्‍ने हृदय अलिकति पनि हुँदैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरमा समर्पित हुन जान्‍नेछस् अनि तँ सत्यताको पछि लाग्‍ने मार्गमा स्वाभाविक रूपले हिँड्नेछस्। यदि तँ हिँड्ने मार्ग सही र परमेश्‍वरका अभिप्रायअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना दुष्टता गर्न सजिलो हुन्छ, र तैँले नचाहँदा नचाहँदै पनि त्यो गर्नेछस्। उदाहरणका लागि, यदि तँमा अहङ्कारी र अभिमानी स्वभाव भएको भए, परमेश्‍वरको विरोध नगर भनेर भनिँदा कुनै फरक पर्ने थिएन, किनभने तैँले आफूलाई नियन्त्रण गर्न सक्ने थिइनस्—यो तेरा लागि अनायासै हुने कुरा हुनेथियो। तैँले जानाजानी त्यसो गर्ने थिइनस्; तैँले आफ्नो अहङ्कारी र अभिमानी प्रकृतिको प्रभुत्वमा परेर त्यसो गर्ने थिइस्। तेरो अहङ्कार र अभिमानले तँलाई परमेश्‍वरलाई हेयको नजरले हेर्न र उहाँलाई बेवास्ता गर्न लगाउनेथ्यो; तिनले तँलाई आफूलाई उच्च पार्नतिर प्रवृत्त गर्नेथिए, र तँलाई हरेक मोडमा आफूलाई प्रदर्शन गर्ने तुल्याउनेथिए; तिनले तँलाई अरूलाई हेयको नजरले हेर्न लगाउनेथिए, र तेरो हृदयमा आफूबाहेक अरू कसैलाई नराख्‍न लगाउनेथिए; तिनले तेरो हृदयबाट परमेश्‍वरको स्थान खोस्नेथिए, र अन्ततः तँलाई परमेश्‍वरको स्थानमा बस्न र मानिसहरूलाई तँप्रति समर्पित हुन माग गर्न लगाउनेथिए, र तँलाई आफ्नै विचार, सोच, र धारणाहरूलाई सत्यताका रूपमा पुज्न लगाउनेथिए। आफ्‍नो अहङ्कारी र अभिमानी प्रकृतिको वशमा पर्ने मानिसहरूले कति धेरै खराबी गरेका छन्! दुष्कर्म गर्ने समस्या समाधान गर्न, उनीहरूले पहिले आफ्नो प्रकृतिको समस्या समाधान गर्नुपर्छ। स्वभावमा परिवर्तन नगरी यो समस्याको आधारभूत समाधान ल्याउन सम्भव हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचन मनन गर्दा, मैले मानिसहरूले परमेश्‍वरको प्रतिरोध गर्नुको मूल कारण अहङ्कारी प्रकृति नै हो भन्‍ने बुझेँ। मैले काममा केही अनुभव प्राप्त गरेको र केही नतिजाहरू हासिल गरेको, त्यसैले मेरो क्षमता राम्रो रहेको र आफूलाई धेरै बुद्धिमानी ठानेको कुरा सम्झेँ। मेरा सिस्टरहरूलाई उनीहरूको काम गर्न मार्गदर्शन गरिरहँदा, मैले उनीहरूलाई सिद्धान्तहरूअनुसार व्यवहार गरिनँ, र उनीहरूको कद र क्षमताअनुसार उनीहरूसँग मागहरू राखिनँ। बरु, मैले उनीहरूलाई मापन गर्ने मानकका रूपमा आफैलाई प्रयोग गरेँ र निरन्तर आफूलाई सिस्टरहरूसँग तुलना गरेँ। जब मेरा सिस्टरहरूले मेरा मागहरू पूरा गरेनन्, तब मैले उनीहरूलाई तिरस्कार गरेँ, हप्काएँ, र गाली गरेँ। आफ्नो कर्तव्य निर्वाह गरिरहँदा, मैले मानिसहरूलाई सत्यता सिद्धान्तहरूअनुसार व्यवहार गरिनँ, बरु मानिस र कामकुरालाई हेर्ने आधारका रूपमा आफ्नै अनुभव र दृष्टिकोणहरूलाई प्रयोग गरेँ। के म आफ्नै विचार र दृष्टिकोणहरूलाई सत्यता सिद्धान्तका रूपमा लिइरहेकी थिइनँ र? मैले लु याओ र हान लु दुवैले भर्खरै मण्डलीको काम गर्ने तालिम लिन सुरु गरेका थिए भन्‍ने कुरा सोचेँ। उनीहरूमा कमीहरू भए पनि, उनीहरू काम राम्ररी गर्न चाहन्थे र मबाट केही मद्दत पाउने आशा राख्थे। तर, म अहङ्कारी स्वभावमा जिइरहेकी थिएँ र मैले उनीहरूका कठिनाइहरूलाई पटक्कै बुझिनँ। बरु, मैले उनीहरू मजस्तै हुनुपर्छ भनी माग गरेँ, र उनीहरूले मेरा मागहरू पूरा नगर्दा उनीहरूलाई गाली गरेँ र हप्काएँ, जसको फलस्वरूप उनीहरू मेरो बन्धनमा परिरहे। यो कुरा बुझेपछि, मलाई हृदयमा डर लाग्यो। एउटा अहङ्कारी स्वभावले मलाई यस्ता कामकुराहरू गर्न बाध्य तुल्याउन सक्छ र आफूलाई पटक्कै महसुस नहुने गरी म यसप्रति यतिसम्म संवेदनहीन हुन सक्छु भनेर मैले कहिल्यै सोचेकी थिइनँ। मलाई आफू साँच्चै खतरामा छु जस्तो लाग्यो, र आफ्नो अहङ्कारी स्वभावअनुसार जिउन अनिच्छुक भएर मैले पश्‍चात्ताप गर्दै परमेश्‍वरलाई प्रार्थना गरेँ।

पछि, मैले परमेश्‍वरका वचनको अर्को खण्ड पढेँ, र सत्यता सिद्धान्तहरूअनुसार मानिसहरूसँग कसरी व्यवहार गर्ने भन्‍ने कुरा थाहा पाएँ। सर्वशक्तिमान्‌ परमेश्‍वर भन्‍नुहुन्छ: “तैँले अरूसँग कसरी व्यवहार गर्नुपर्छ त्यो परमेश्‍वरका वचनमा स्पष्ट देखाइएको वा सङ्केत गरिएको छ; परमेश्‍वरले जुन मनोवृत्तिले मानवजातिसँग व्यवहार गर्नुहुन्छ मानिसहरूले एकअर्कासित गर्ने व्यवहारमा पनि त्यही मनोवृत्ति अपनाउनुपर्छ। परमेश्‍वरले प्रत्येक व्यक्तिसँग कसरी व्यवहार गर्नुहुन्छ? कतिपय मानिसहरू अपरिपक्व कदका हुन्छन्; वा युवा हुन्छन्; वा थोरै समय मात्र परमेश्‍वरमा विश्‍वास गरेका हुन्छन्; वा प्रकृति सारअनुसार खराब हुँदैनन्, दुर्भावपूर्ण हुँदैनन्, तर अलि अज्ञानी वा कम क्षमताका मात्रै हुन्छन्। अथवा तिनीहरू अत्यन्तै धेरै बन्धनहरूमा परेका हुन्छन्, र तिनीहरूले सत्यता बुझ्‍न बाँकी नै हुन्छ, तिनीहरूले जीवन प्रवेश गर्न बाँकी नै हुन्छ, त्यसैले तिनीहरूलाई मूर्ख कामहरू वा अज्ञानी कार्यहरू गर्नबाट जोगाउन सकिँदैन। तर परमेश्‍वर मानिसहरूको क्षणिक मूर्खतामा अल्झिरहनुहुन्‍न; उहाँले तिनीहरूको हृदय मात्र हेर्नुहुन्छ। यदि तिनीहरूसँग सत्यता पछ्याउने सङ्कल्प छ भने—जुन सही हो—र तिनीहरूको उद्देश्य यही हो भने, परमेश्‍वरले तिनीहरूलाई अवलोकन गरिरहनुभएको हुन्छ, तिनीहरूलाई पर्खिरहनुभएको हुन्छ, र तिनीहरूलाई प्रवेश गर्न अनुमति दिने समय र मौकाहरू दिँदै हुनुहुन्छ। यो होइन कि परमेश्‍वरले तिनीहरूलाई एउटै अपराधका लागि कट्टा गर्नुहुन्छ। त्यो त मानिसहरूले प्रायः गर्ने कुरा हो; परमेश्‍वर मानिसहरूसँग त्यसरी व्यवहार गर्नुहुन्‍न। यदि परमेश्‍वर मानिसहरूसँग त्यसरी व्यवहार गर्नुहुन्‍न भने, किन मानिसहरूले चाहिँ अरूलाई त्यसरी व्यवहार गर्छन् त? के त्यसले तिनीहरूको भ्रष्ट स्वभाव देखाउँदैन? तिनीहरूका भ्रष्ट स्वभाव ठ्याक्कै यही हो। परमेश्‍वरले अज्ञानी र मूर्ख मानिसहरूसँग कसरी व्यवहार गर्नुहुन्छ, उहाँले अपरिपक्व कद भएका मानिसहरूसित कसरी व्यवहार गर्नुहुन्छ, उहाँले मानवजातिको भ्रष्ट स्वभावको सामान्य प्रकटीकरणहरूलाई कसरी व्यवहार गर्नुहुन्छ, र दुर्भावपूर्ण मानिसहरूलाई कसरी व्यवहार गर्नुहुन्छ त्यो तैँले हेर्नुपर्छ। परमेश्‍वर फरक-फरक मानिसहरूसित फरक-फरक तरिकाले व्यवहार गर्नुहुन्छ, र उहाँसँग विभिन्न मानिसहरूका विभिन्न स्थिति व्यवस्थापन गर्ने विभिन्न तरिका पनि छन्। तैँले यी सत्यताहरू बुझ्नुपर्छ। तैँले यी सत्यताहरूलाई बुझे पछि, मामलाहरूलाई कसरी अनुभव गर्ने र मानिसहरूलाई सिद्धान्तहरू अनुसार कसरी व्यवहार गर्ने भनी तैँले जान्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि आफ्नो वरपरका मानिस, घटना र कामकुराहरूबाट पाठहरू सिक्नुपर्छ)। परमेश्‍वरका वचनबाट मैले परमेश्‍वर मानिसहरूलाई अत्यन्तै सिद्धान्तपरक तरिकाले व्यवहार गर्नुहुन्छ भन्‍ने कुरा देखेँ। परमेश्‍वरका मागहरू मानिसहरूको क्षमता र कदअनुसार फरक-फरक हुन्छन्। उहाँले सबैलाई एउटै तराजुमा जोख्नुहुन्न, बरु मानिसहरूलाई उनीहरूको वास्तविक परिस्थितिका आधारमा निष्पक्ष व्यवहार गर्नुहुन्छ। लु याओको क्षमता अलि कमजोर भए पनि, उनी काम गर्नै सक्दिनन् भन्ने होइनथ्यो। त्यसमाथि, उनी स्थिर भएर आफ्नो कर्तव्य निर्वाह गर्थिन्, र एकपटक बुझेपछि, उनी समय र ऊर्जा लगाएर त्यसलाई राम्ररी गर्न सक्दो प्रयास गर्न सक्थिन्। उनले नबुझेका कुराहरूका हकमा, मैले धैर्यतापूर्वक उनीसँग सङ्गति गर्नुपर्ने र उनलाई मार्गदर्शन दिनुपर्ने हुन्थ्यो। कहिलेकाहीँ कुराहरू प्रस्टसँग बुझाउन नसक्दा, मैले उनलाई प्रक्रियागत रूपमा नै काम सिकाउनुपर्ने हुन्थ्यो। आखिरमा, यदि तपाईँले कर्तव्य निर्वाह गर्ने तालिम भर्खरै सुरु गर्नुभएको छ भने, त्यससँग परिचित हुने एउटा प्रक्रिया अवश्यै हुन्छ। हुन त हान लुले पहिले सफा गर्ने काम गरेकी थिइन्, तर यसको अर्थ उनले सबथोक बुझेकी र छर्लङ्ग देखेकी छिन् भन्ने थिएन। हप्काउनु र गाली गर्नुको सट्टा, मैले उनीसँग सङ्गति गरी मद्दत गर्नुपर्थ्यो। यो कुरा बुझेपछि, मैले आफ्ना ब्रदर-सिस्टरहरूलाई निष्पक्ष रूपमा र सत्यता सिद्धान्तहरूअनुसार व्यवहार गर्न र आफ्नो जिम्मेवारी पूरा गर्न इच्छुक हुँदै परमेश्‍वरलाई प्रार्थना गरेँ।

म यति अहङ्कारी हुनुको कारण भनेको मैले मेरो राम्रो क्षमता र कुरा छिटो बुझ्ने खुबीलाई पुँजीका रूपमा प्रयोग गर्नु हो भनेर मैले सोचेँ। पछि, परमेश्‍वरका वचन पढेपछि मैले अन्ततः यस समस्याका बारेमा केही बुझाइ प्राप्त गरेँ। परमेश्‍वर भन्‍नुहुन्छ: “के तिमीहरू मानकअनुरूप आफ्‍नो कर्तव्य-निर्वाह हासिल गर्न कठिन हुन्छ भनेर भन्छौ? वास्तवमा, यो कठिन छैन; मानिसहरूले नम्र भएर मात्रै लागिपर्न सक्‍नुपर्छ, तिनीहरूमा थोरै चेतना हुनुपर्छ, र तिनीहरूले उचित स्थान अवलम्‍बन गर्नुपर्छ। तँ जति नै शिक्षित भए पनि, तैँले जे-जस्ता पुरस्कारहरू जितेको भए पनि, वा तैँले जे हासिल गरेको भए पनि, र तेरो हैसियत र ओहोदा जति उच्‍च भए पनि, तैँले यी सबै कुराहरू त्याग्‍नुपर्छ र आडम्बरबाट बाहिर निस्कनुपर्छ—यो सबको कुनै मूल्य छैन। परमेश्‍वरको घरमा, यी गरिमाहरू जति ठूला भए पनि, ती सत्यताभन्दा उच्‍च हुन सक्दैनन्, किनकि यी सतही कुराहरू सत्यता होइनन्, र तिनले सत्यताको स्थान लिन सक्दैनन्। तँ यो कुरामा स्पष्ट हुनुपर्छ। यदि तँ ‘म वरदानप्राप्त छु, मेरो दिमाग तेजिलो छ, मेरो प्रतिक्रिया क्षमता शीघ्र छ, म चाँडो सिक्‍न सक्‍ने व्यक्ति हुँ, र मेरो स्मरण शक्ति अत्यन्तै राम्रो छ, त्यसकारण म अन्तिम निर्णय आफै गर्न योग्य छु,’ भनेर भन्छस् भने, यदि तँ सधैँ यी कुराहरूलाई पूँजीको रूपमा प्रयोग गर्छस्, र तिनलाई बहुमूल्‍य, र सकारात्मक ठान्छस् भने, यो समस्या हो। यदि तेरो हृदयमा यी कुराहरूले बास गरेका छन्, र यी कुराले तेरो हृदयमा जरा गाडेका छन् भने, तँलाई सत्यता स्वीकार गर्न गाह्रो हुनेछ—र त्यसका परिणामहरू सोच्‍न समेत सकिँदैन। तसर्थ, सुरुमा तैँले आफूले प्रेम गरेका, तँलाई राम्रो र बहुमूल्‍य लागेका कुराहरू त्याग्‍नु र इन्कार गर्नुपर्छ। ती कुराहरू सत्यता होइनन्; बरु, तिनले तँलाई सत्यतामा प्रवेश गर्नबाट रोक्‍न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य मानकअनुरूप निर्वाह गर्नु भनेको के हो?)। परमेश्‍वरका वचनबाट मैले के बुझेँ भने, व्यक्तिका क्षमता र वरदानहरू अन्तर्निहित गुण हुन्—ती परमेश्‍वरबाट आउँछन्। यी कुराहरू हुनुको अर्थ व्यक्तिसँग सत्यता वास्तविकताहरू छन् भन्‍ने होइन। विगतमा, म जहिले पनि मेरो क्षमता राम्रो छ, म चाँडो बुझ्छु, र म समस्याहरू पत्ता लगाएर समाधान गर्न सक्छु भनी ठान्दथेँ। म यसलाई पुँजीका रूपमा प्रयोग गर्थेँ र यसमा आत्मतुष्ट हुन्थेँ। तर, मैले अहिले के देखेँ भने, यो पुँजीको भरमा जिएर म झन्-झन् अहङ्कारी र अभिमानी भएकी रहेछु। मेरा नजरमा अरू मानिसहरू केही पनि होइनन् जस्तो लाग्थ्यो, र मेरा हृदयमा परमेश्‍वर हुनुहुन्नथ्यो। यस्ता अन्तर्निहित गुणहरू काम गर्न र मेरो कर्तव्य निर्वाह गर्नमा लाभदायक भए पनि, यदि मैले सत्यता स्वीकार गर्न सकिनँ भने, मेरो क्षमता जतिसुकै राम्रो भए पनि वा मेरा वरदानहरू जतिसुकै उत्कृष्ट भए पनि, म अझै परमेश्‍वरको प्रतिरोध मात्रै गर्न सक्नेछु।

पछि, कामका मागहरूले गर्दा, मैले अर्को मण्डलीका भर्खरै चुनिएका अगुवा र कामदारहरूलाई काम कसरी गर्ने भनेर मार्गदर्शन गरेँ। उनीहरूमध्ये कतिपयले भर्खरै तालिम सुरु गरेका थिए भने कतिपय भर्खरै आएका थिए, र तिनीहरूलाई गर्न नआउने कामहरू धेरै थिए। चिनियाँ कम्युनिस्ट पार्टीले अत्यन्तै गम्भीर रूपमा सताउने भएकाले, हामी व्यक्तिगत रूपमा भेटेर कुरा गर्न सक्दैनथ्यौँ, त्यसैले मैले उनीहरूका लागि विस्तृत कार्यप्रक्रियाहरू तयार गरिदिएँ। तर, पछि मैले उनीहरूको काममा अझै पनि दिशानिर्देशको कमी देखेँ, र मैले फेरि गरम मिजासी प्रकट गर्न लागेकी थिएँ, “विगतमा, मेरा ब्रदर-सिस्टरहरूले मलाई यसरी नै मार्गदर्शन गर्थे, र म तुरुन्तै बुझिहाल्थेँ र त्यसैका आधारमा अरू कुरा पनि बुझ्न सक्थेँ। तिमीहरूलाई यो किन यति गाह्रो भएको?” उनीहरूसँग रिसाउन र उनीहरूलाई गाली गर्न लाग्दा, मैले अचानक परमेश्‍वरका वचन सम्झेँ: “परमेश्‍वरले जुन मनोवृत्तिले मानवजातिसँग व्यवहार गर्नुहुन्छ मानिसहरूले एकअर्कासित गर्ने व्यवहारमा पनि त्यही मनोवृत्ति अपनाउनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि आफ्नो वरपरका मानिस, घटना र कामकुराहरूबाट पाठहरू सिक्नुपर्छ)। उनीहरू नयाँ हुन् र उनीहरूमध्ये केहीले भर्खरै तालिम सुरु गरेका छन् भन्‍ने कुरा मैले सम्झेँ। उनीहरूले सिद्धान्तहरू तुरुन्तै नबुझ्नु पूर्ण रूपमा सामान्य कुरा थियो। त्यसमाथि, चिठ्ठीमार्फत कुराकानी गर्दा, कतिपय कुरा अस्पष्ट रूपमा व्यक्त हुने र कतिपय कुरा बुझ्न गाह्रो हुने भइ नै हाल्छ। उनीहरूलाई काम गर्न सिक्न कसरी मद्दत गर्ने भनी खोज्न मैले परमेश्‍वरलाई प्रार्थना गरेँ। त्यतिबेला, मैले परमेश्‍वरका वचनको एउटा खण्ड पढ्ने अवसर पाएँ: “तैँले आफूले पूरा गर्नुपर्ने जिम्मेवारीहरू पूरा गर्नैपर्छ; तैँले ती मण्डलीहरूलाई ख्याल गर्नैपर्छ, जसको कमान तुलनात्मक रूपमा कमजोर र तुलनात्मक रूपमा कार्य योग्यता कम भएकाहरूले सम्हालेका छन्। अगुवा र कामदारहरूले यस्ता मामलाहरूलाई विशेष ध्यान दिनैपर्छ र विशेष मार्गनिर्देशन प्रदान गर्नैपर्छ। विशेष मार्गनिर्देशनले के जनाउँछ? सत्यताबारे सङ्गति गर्ने बाहेक, तैँले अझ विशिष्ट र विस्तृत मार्गनिर्देशन र सहायता पनि प्रदान गर्नैपर्छ, जसका लागि सञ्चारको हिसाबले अझ बढी प्रयत्न आवश्यक पर्छ। यदि तैँले उनीहरूलाई कामका बारेमा व्याख्या गरेपछि पनि उनीहरूले बुझ्दैनन्, र त्यसलाई कसरी कार्यान्वयन गर्ने भन्‍ने कुरा जान्दैनन्, वा उनीहरूले धर्मसिद्धान्तको हिसाबले त्यो बुझे पनि र त्यसलाई कार्यान्वयन गर्न जानेका जस्तो देखिए पनि, तँ वास्तविक कार्यान्वयन कस्तो हुनेछ भन्‍नेबारे अझै अनिश्चित र अलि चिन्तित छस् भने, तब तैँले के गर्नुपर्छ? तँ आफै स्थानीय मण्डलीको गहिराइमा गएर उनीहरूलाई मार्गनिर्देशन गर्नुपर्छ र उनीहरूसँगै त्यो कार्य कार्यान्वयन गर्नुपर्छ। कामका बन्दोबस्तहरूका मागहरूअनुसार गर्न आवश्यक कार्यहरूसम्बन्धी विशिष्ट बन्दोबस्तहरू गर्ने क्रममा उनीहरूलाई सिद्धान्तहरू बता, जस्तै पहिला के गर्ने र त्यसपछि के गर्ने, र मानिसहरूलाई कसरी सही तरिकाले बाँडफाँड गर्ने—यी सबै कुरालाई राम्ररी व्यवस्थित गर्। यो नाराहरू मात्र फलाक्नु वा जथाभावी हुकुम दिनु, र उनीहरूलाई केही धर्मसिद्धान्तका साथ भाषण दिनु, अनि आफ्नो काम सकिएको ठान्‍नु नभई व्यावहारिक रूपमा उनीहरूलाई तिनीहरूको काममा मार्गनिर्देशन गर्नु हो—त्यो विशिष्ट काम गर्नुको प्रकटीकरण होइन, र नाराहरू फलाक्नु र मानिसहरूमाथि हैकम चलाउनु अगुवा र कामदारहरूका जिम्मेवारी होइनन्। जब स्थानीय मण्डलीका अगुवा वा सुपरिवेक्षकहरूले काम वहन गर्न सक्छन्, र काम सही मार्गमा प्रवेश गरेको हुन्छ, र मूलतः ठूला समस्याहरू केही पनि हुँदैनन्, तब मात्र अगुवा वा कामदार जान मिल्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१०))। मैले उनीहरू आखिर नयाँ हुन् भन्‍ने कुरा सम्झेँ। उनीहरूसँग सत्यताको सतही बुझाइ थियो र उनीहरूमा सिद्धान्तहरूको बोध थिएन, त्यसैले मैले कार्यप्रक्रिया मात्र बताएको बेला, उनीहरूलाई त्यो बुझ्न साँच्चै सजिलो थिएन। पछि, मेरो सहकर्मी र मैले उनीहरूलाई कामका हरेक पक्षमा भएका समस्याहरू व्यावहारिक रूपमा विश्लेषण गरिदियौँ। हामीले विभिन्न समस्यासम्बन्धी सिद्धान्तहरूबारे सङ्गति गर्‍यौँ र ती समस्या समाधान गर्ने मार्गहरू औँल्यायौँ। यसरी केही समय सँगै काम गरेपछि, उनीहरू सबैले आफ्ना कर्तव्यमा दिशा र मार्ग फेला पारे। यो नतिजा देखेपछि, म निकै उत्साहित भएँ। यदि मानिसहरूलाई सिद्धान्तहरूअनुसार व्यवहार गरेमा, र वास्तवमै आफ्ना ब्रदर-सिस्टरहरूलाई उनीहरूको काम कसरी गर्ने भनेर मार्गदर्शन गरेमा, हृदयलाई चैन महसुस हुन्छ भनेर मैले थाहा पाएँ।

यस अवधिका मेरा अनुभवहरूंमार्फत, मैले मेरो आफ्नै अहङ्कारी स्वभावबारे केही बुझाइ प्राप्त गरेँ, र मानिसहरूलाई कसरी व्यवहार गर्ने भन्‍ने सिद्धान्तहरूका बारेमा पनि थप कुरा बुझेँ। कमजोर क्षमता भएका वा सुस्त गतिमा काम गर्ने ब्रदर-सिस्टरहरूलाई देख्दा मलाई गरम मिजासी प्रकट गरूँ जस्तो लागे पनि, म तुरुन्तै परमेश्‍वरलाई प्रार्थना गर्न र उनीहरूलाई सिद्धान्तअनुसार व्यवहार गर्न सक्छु। यसरी आफ्नो कर्तव्य निर्वाह गर्दा, मेरो हृदयलाई अझ बढी चैन महसुस हुन्छ।


७९. अब म निर्धक्क भई आफ्नो कर्तव्य स्वीकार गर्न सक्छु

सु हाङ, चीन

सन् २०२३ को नोभेम्बरमा, मलाई दुईवटा मण्डलीको कामको जिम्मेवारीमा रहने गरी प्रचारक चुनियो। यो नतिजा थाहा पाएपछि, म निकै अचम्ममा परेँ, र केही चिन्तित भएँ। मैले सोचेँ, “प्रचारकहरूको कार्यक्षेत्र फराकिलो हुन्छ र ठूलो जिम्मेवारी हुन्छ। म पहिले पनि प्रचारक भइसकेकी थिएँ, तर मैले वास्तविक काम नगरेकी र हैसियतका लाभहरूमा लिप्त भएकीले, अनि मण्डलीको कामका विभिन्न पक्षमा कुनै नतिजाहरू हासिल नभएकाले, म बर्खास्त भएँ। अहिले, जताततै सिसिपीबाट धरपकडको ठूलो लहर चलिरहेको छ र परिस्थिति एकदमै प्रतिकूल छ। यदि मैले अनुपयुक्त तरिकाले कामको प्रबन्ध गरेँ र परमेश्‍वरको घरका हितहरूमा नोक्सान पुऱ्याएँ भने, मलाई पक्कै पनि जवाफदेही ठहराइनेछ। मलाई बर्खास्तसमेत गरिन सक्छ। यदि मैले धेरै दुष्टता गरेँ र मलाई प्रकट गरी हटाइयो भने, मैले मुक्तिको मौका गुमाउनेछु। त्यसो भयो भने, परमेश्‍वरमाथिको यतिका वर्षको विश्वासपछि पनि मसँग हात लाग्यो शून्य हुनेछैन र—डोकोमा दुध दुहुन खोजे जस्तै? त्यसभन्दा त एउटा मात्र मण्डलीको अगुवा भएर जिम्मेवारी लिनु बेस हुन्छ। यसरी, ममा त्यति धेरै बोझ पर्नेछैन।” मैले माथिल्ला अगुवाहरूलाई म कामकुराहरू ढिलो बुझ्छु र मण्डलीको काम अनि मेरा ब्रदर-सिस्टरहरूको जीवन प्रवेशमा रोकावट नल्याउनका लागि उहाँहरूले अर्को उम्मेदवार खोज्नुपर्छ भनी बताउन एउटा पत्र लेख्ने योजना बनाएँ। तर, त्यसपछि मैले सोचेँ, “मैले हरेक दिन सामना गर्ने मानिस, घटना र कामकुराहरूमाथि परमेश्‍वर सार्वभौम हुनुहुन्छ र उहाँले नै तिनलाई योजनाबद्ध गर्नुहुन्छ। पहिले, म यो कर्तव्य पूरा गर्न असफल भएँ। के यो परमेश्‍वरले मलाई फेरि यही कर्तव्य निर्वाह गरेर पश्चात्ताप गर्ने मौका दिइरहनुभएको हुन सक्छ? यसमाथि, धेरै ब्रदर-सिस्टर गिरफ्तारीमा परेका छन्, र मण्डलीको कामका लागि मानिसहरूको आवश्यकता छ। म आफ्नो विवेकको विरुद्धमा गएर यस समयमा यो कर्तव्य अस्वीकार गर्न सक्दिनँ। त्यसो गर्दा परमेश्‍वरलाई धेरै चोट पुग्नेछ।” म परमेश्‍वरलाई सन्तुष्ट पार्न चाहन्थेँ, तर मलाई आफ्नो कर्तव्य राम्रोसँग निर्वाह नगरूँला र जवाफदेही हुनुपर्ला भन्ने डर पनि थियो। म भित्रभित्रै ठूलो दुविधामा थिएँ, अनि त्यो रात म निदाउन नसकी ओछ्यानमा यताउता पल्टिरहेँ, मेरो हृदयलाई एउटा ठूलो ढुङ्गाले थिचेजस्तो महसुस भइरहेको थियो।

भोलिपल्ट बिहान, मैले मेरी सहकर्मी सिस्टर, वाङ नानसँग खुलेर कुरा गरेँ र उनीसँग आफ्नो स्थितिबारे सोधखोज गरेँ। उनले मेरा लागि परमेश्‍वरका वचनको एउटा खण्ड खोजिदिइन्। परमेश्‍वर भन्‍नुहुन्छ: “ख्रीष्टविरोधीहरूले हृदयमा यी कुराहरू बोक्छन्, र यी सबै गलतफहमी, विरोध, आलोचना, र परमेश्‍वरविरुद्धको प्रतिरोध हुन्। तिनीहरूसँग परमेश्‍वरको कामबारे केही पनि ज्ञान हुँदैन। परमेश्‍वरका वचनहरूबारे खोजीनिती गर्दै गर्दा, परमेश्‍वरको स्वभाव, पहिचान र सारबारे खोजीनिती गर्दा, तिनीहरू यस्ता निष्कर्षहरूमा पुग्छन्। ख्रीष्टविरोधीहरूले यी कुराहरूलाई हृदयका गहिराइमा लुकाउँछन्, र आफैलाई चेतावनी दिन्छन्: ‘सतर्कता नै सुरक्षाको आधार हो; अरूका नजरमा नपर्नु नै उत्तम हुन्छ; थुतुनो निकाल्‍नेलाई नै पहिले प्रहार गरिन्छ; र टुप्‍पोमा एक्लै भइन्छ! जहिलेसुकै होस्, कहिल्यै थुतुनो ननिकाल, कहिल्यै धेरै शिखरमा नपुग; जति उचाइमा पुग्छौ, त्यति नै नराम्ररी बजारिन्छौ।’ तिनीहरू परमेश्‍वरका वचनहरू सत्यता हुन् भनेर विश्‍वास गर्दैनन्, र उहाँको स्वभाव धर्मी र पवित्र छ भनेर विश्‍वास गर्दैनन्। तिनीहरूले यी सबै कुराहरूलाई मानव धारणा वा कल्पनाले हेर्छन्, र परमेश्‍वरको स्वभाव, पहिचान र सारलाई सीमाङ्कन गर्न शैतानको तर्क र सोच उपयोग गर्दै, तिनीहरूले परमेश्‍वरको कामलाई पनि मानव दृष्टिकोण, मानव सोच र मानव धूर्तताद्वारा नै हेर्छन्। स्पष्ट रूपमा, ख्रीष्टविरोधीहरूले परमेश्‍वरको स्वभाव, पहिचान र सार नस्विकार्ने र नमान्‍ने मात्र होइन; त्यसको उल्टो, तिनीहरू त परमेश्‍वरप्रतिका धारणा, प्रतिरोध, र विद्रोहले भरिएका हुन्छन्, र तिनीहरूमा उहाँबारे अलिकति पनि वास्तविक ज्ञान हुँदैन। परमेश्‍वरको काम, परमेश्‍वरको स्वभाव, र परमेश्‍वरको प्रेमसम्‍बन्धी ख्रीष्टविरोधीहरूको परिभाषा भनेको प्रश्‍नवाचक चिन्‍ह—सन्देह मात्रै हुन्छ, र तिनीहरू यसप्रति शङ्‍काग्रस्त, र इन्कार र लाञ्छनाले भरिपूर्ण हुन्छन्; त्यसोभए, उहाँको पहिचान के हो त? परमेश्‍वरको स्वभावले उहाँको पहिचान प्रतिनिधित्व गर्छ; परमेश्‍वरको स्वभावबारे तिनीहरूको सोच यस्तो भएको हुँदा, परमेश्‍वरको पहिचानसम्बन्धी तिनीहरूको सोच स्वस्पष्ट छ—यो प्रत्यक्ष इन्कार हो। ख्रीष्टविरोधीहरूको सार यही हो” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग छ))। परमेश्‍वरले के खुलासा गर्नुभयो भने, ख्रीष्टविरोधीहरू परमेश्‍वरका वचन नै सत्यता हुन् भनेर स्विकार्दैनन्। तिनीहरू परमेश्‍वरको धार्मिकतामा विश्वास गर्दैनन्, र परमेश्‍वरको घरमा सत्यताले शासन गर्छ भन्ने कुरा त झनै विश्वास नै गर्दैनन्। तिनीहरू आफ्नै धारणा र कल्पनाहरूमा भर परेर परमेश्‍वरको पहिचान र सारलाई तौलने र सीमित गर्ने गर्छन्, र परमेश्‍वरको धार्मिकताका बारेमा शङ्काहरूले भरिएका हुन्छन्। तिनीहरू परमेश्‍वरको विश्वसनीयता र धार्मिकतालाई इन्कार गर्छन् अनि परमेश्‍वर निष्पक्ष र धर्मी हुनुहुन्न भन्ठान्छन्। यो परमेश्‍वरविरुद्धको ईशनिन्दा हो। परमेश्‍वरका वचनमा भएको खुलासासँग आफूलाई तुलना गर्दा, मैले आफूले प्रकट गरेको स्वभाव ख्रीष्टविरोधीको जस्तै रहेको देखेँ। यस चुनावमा मलाई प्रचारक चुनिएको थियो, तर मेरो हृदय परमेश्‍वरप्रतिको सतर्कता र शङ्काहरूले भरिएको थियो। मलाई मेरो कार्यक्षेत्र धेरै ठूलो र जिम्मेवारी धेरै बोझिलो हुने भएकाले, यदि मैले आफ्नो कर्तव्य राम्रोसँग निर्वाह गरिनँ र मण्डलीको काममा अवरोध पुऱ्याएँ भने, म बर्खास्त हुने मात्र नभई हटाइने जोखिममा पनि पर्नेछु भन्ने कुराको चिन्ता थियो। मैले परमेश्‍वरको कामलाई हेर्न आफ्नै दिमाग अनि धारणा र कल्पनाहरू प्रयोग गरेँ, र मैले आफ्नो कर्तव्य निर्वाहमा ठूलो जिम्मेवारी वहन गर्दा छिट्टै प्रकट भइनेछ भनी भ्रमपूर्ण विश्वास गरेँ, र तसर्थ आफ्नो कर्तव्य अस्वीकार गर्ने बहानाहरू खोजिरहेँ। मैले परमेश्‍वरको धर्मी स्वभाव बुझिनँ, र परमेश्‍वरको घरलाई संसारजस्तै ठानेँ, जहाँ निष्पक्षता र धार्मिकताको कमी हुन्छ। यो परमेश्‍वरविरुद्धको ईशनिन्दा हो। मैले परमेश्‍वरको घरले कसरी सिद्धान्तहरूअनुसार मानिसहरूलाई बर्खास्त गर्छ र हटाउँछ भन्ने कुरा सोचेँ। तपाईँलाई काम राम्रोसँग नगरेकै कारण हटाइनेछ भन्ने हुँदैन—यो त परिस्थितिहरूमा निर्भर गर्दछ। कतिपय मानिसहरू बर्खास्त हुनुको कारण तिनीहरूको कर्तव्यमा समस्या र विचलनहरू देखा पर्नु अनि धेरै पटक सङ्गति र मद्दत दिइँदा पनि कामकुराहरूमा सुधार नगर्नु हो। यो त मैले पहिले प्रचारक छँदा वास्तविक काम नगरेजस्तै हो। त्यस समयमा, अगुवा र कामदारहरूले मसँग सङ्गति गर्नुभयो र मलाई मद्दत गर्नुभयो, तर म कहिल्यै बदलिइनँ र काममा अवरोध पुऱ्याएँ, त्यसैले मलाई बर्खास्त गरियो। तर, बर्खास्त हुनु र हटाइनु एउटै कुरा होइन। मैले आत्मचिन्तन र पश्चात्ताप गरेपछि र ममा केही परिवर्तन आएपछि, मण्डलीले मेरा लागि फेरि एउटा उपयुक्त कर्तव्यको प्रबन्ध गरिदियो। मैले बर्खास्त गरिनु भनेको परमेश्‍वरले मलाई मुक्ति दिने एउटा तरिका हो भन्ने बुझेँ। कतिपय मानिसको क्षमता निकै कमजोर हुन्छ र तिनीहरू केही निश्चित काम गर्न योग्य हुँदैनन्। यस्तो परिस्थितिमा, तिनीहरूलाई तिनीहरूको जीवन प्रवेश र मण्डलीको कामका लागि लाभदायक हुने एउटा उपयुक्त कर्तव्यमा खटाइन्छ। तर, दुष्ट मानिस र ख्रीष्टविरोधीहरूले निरन्तर आफ्नो कर्तव्यमा अवरोध र बाधाहरू उत्पन्न गराउँछन्। तिनीहरूसँग जसरी सङ्गति गरे पनि, तिनीहरू कहिल्यै कामकुराहरूमा सुधार गर्दैनन्; तिनीहरू जिद्दी गर्दै पश्चात्ताप गर्न इन्कार गर्छन्, र तिनीहरू अनगिन्ती दुष्ट कार्य गर्छन्। यस्तो अवस्थामा तिनीहरूलाई मण्डलीबाट निकालिनैपर्छ वा निष्कासित गरिनैपर्छ। परमेश्‍वरको घरले मानिसहरूसँग सिद्धान्तहरूअनुसार व्यवहार गर्छ। परमेश्‍वरको घरमा सत्यताले शासन गर्छ र धार्मिकताले शासन गर्छ। मैले मानिस र कामकुराहरूलाई परमेश्‍वरका वचनअनुसार हेर्नुपर्थ्यो। यस पटक परमेश्‍वरले मलाई फेरि प्रचारकको कर्तव्य निर्वाह गर्ने अनुग्रह गर्नु भनेको उहाँले मलाई पश्चात्ताप गर्ने र बदलिने मौका दिनु थियो। यो परमेश्‍वरको प्रेम थियो, र मैले परमेश्‍वरप्रति सतर्कता अपनाउनु र उहाँलाई गलत बुझ्नु हुँदैनथ्यो। मैले कामकुराहरूमा सुधार गर्न इच्छुक हुँदै परमेश्‍वरलाई प्रार्थना गरेँ, र आफ्नै समस्याहरू समाधान गर्न सत्यता खोजेँ।

मैले प्रचारकको कर्तव्य सम्हाल्ने तयारी गर्दैगर्दा, मेरो हृदय अझै पनि केही हदसम्म चिन्तित थियो। संयोगवश सिस्टर लिउ शिन पनि पहिले यस्तै स्थितिमा थिइन्, त्यसैले उनले मलाई पढ्नका लागि केही अनुभवात्मक गवाहीका लेख खोजिदिइन्, र तिनमा उद्धृत गरिएको परमेश्‍वरका वचनको एउटा खण्ड मेरो लागि धेरै लाभदायक भयो। सर्वशक्तिमान्‌ परमेश्‍वर भन्‍नुहुन्छ: “कतिपय मानिसहरू आफ्‍नो कर्तव्य निर्वाह गर्दा जिम्‍मेवारी लिन डराउँछन्। यदि मण्डलीले तिनीहरूलाई कुनै काम गर्न दियो भने, सुरुमा तिनीहरूले यो काम गर्दा जिम्‍मेवारी लिनुपर्छ कि पर्दैन भनेर विचार गर्छन्, र पर्छ भने, तिनीहरूले त्यो काम स्विकार्दैनन्। कर्तव्य निर्वाह गर्ने तिनीहरूका सर्त यस्ता हुन्छन्: पहिलो, यो फुर्सदिलो काम हुनुपर्छ; दोस्रो, यो व्यस्त हुने वा थकाउने हुनु हुँदैन; र तेस्रो, जे काम गरे पनि, तिनीहरूले कुनै जिम्‍मेवारी लिनुपर्ने हुनु हुँदैन। तिनीहरूले लिने एउटै मात्र कर्तव्य यही हो। यो कस्तो प्रकारको व्यक्ति हो? के यो चिप्ले र छली व्यक्ति होइन र? तिनीहरूले सानोभन्दा सानो जिम्‍मेवारी पनि लिन चाहँदैनन्। तिनीहरू रूखबाट पात खस्दा त्यसले तिनीहरूको खप्‍पर फुटाउँछ भनेर समेत डराउँछन्। यस्तो व्यक्तिले कस्तो कर्तव्यचाहिँ पूरा गर्न सक्छ र? परमेश्‍वरको घरमा तिनीहरू के काम लाग्छन् र? परमेश्‍वरको घरको काम शैतानसँग युद्ध गर्नु, साथै राज्यको सुसमाचार फैलाउनुसँग सम्बन्धित छ। कुन कर्तव्यमा जिम्‍मेवारी हुँदैन र? के तिमीहरू अगुवा बन्दा जिम्‍मेवारी लिनुपर्छ भनेर सोच्छौ? के तिनीहरूको जिम्‍मेवारी झन् ठूलो हुँदैन र, अनि तिनीहरूले जिम्‍मेवारी झनै लिनु पर्दैन र? तैँले सुसमाचार प्रचार गरे पनि, गवाही दिए पनि, भिडियो बनाए पनि, र त्यस्तै अन्य काम गरे पनि, तैँले जुनसुकै काम गरे पनि, त्यो सत्यता सिद्धान्तहरूसँग सम्बन्धित छ भने, यसमा जिम्‍मेवारी निहित हुन्छ। यदि तेरो कर्तव्य निर्वाह गर्ने शैली सिद्धान्तहीन छ भने, यसले परमेश्‍वरको घरको काममा असर गर्छ, र यदि तँ जिम्‍मेवारी लिन डराउँछस् भने, तैँले कुनै पनि कर्तव्य निर्वाह गर्न सक्दैनस्। आफ्‍नो कर्तव्य निर्वाह गर्दा जिम्‍मेवारी लिन डराउने किसिमको व्यक्ति कायर हुन्छ, कि उसको स्वभावमा समस्या हुन्छ? तैँले यो भिन्‍नता छुट्याउन सक्‍नुपर्छ। वास्तवमा, यो कायरताको समस्या होइन। तिनीहरू धनी बन्ने कुरामा, वा आफ्नै फाइदाका लागि केही गरिरहँदा किन यति आँटिला हुन्छन्? तिनीहरूले यी कुराका लागि जुनसुकै जोखिम लिनेछन्। तर जब तिनीहरूले मण्डलीको लागि, परमेश्‍वरको घरको लागि काम गर्छन्, तबचाहिँ कुनै जोखिम लिँदैनन्। त्यस्ता मानिसहरू स्वार्थी र घृणास्पद हुन्छन्, र सबैभन्दा कुटिल हुन्छन्। आफ्‍नो कर्तव्य निर्वाह गर्दा जिम्‍मेवारी नलिने कुनै पनि व्यक्ति परमेश्‍वरप्रति रतिभर निष्कपट हुँदैनन्, उसको बफादारीको त कुरै नगरौँ। कस्तो व्यक्तिले जिम्‍मेवारी लिने आँट गर्छ? कस्तो प्रकारको व्यक्तिमा ठूलो बोझ लिने साहस हुन्छ? त्यस्तो व्यक्ति जो परमेश्‍वरको घरको कामको सबभन्दा निर्णायक क्षणमा अग्रसर हुँदै बहादुरीका साथ अघि बढ्छ, जसले सबैभन्दा महत्त्वपूर्ण र निर्णायक काम देख्दा बहादुरीका साथ गह्रौँ बोझ लिन्छ र कठिनाइ र खतरा सहन डर मान्दैन। त्यो परमेश्‍वरप्रति बफादार व्यक्ति हो, ख्रीष्‍टको असल सिपाही हो। के आफ्‍नो कर्तव्यमा जिम्‍मेवारी लिन डराउने सबैले सत्यता नबुझेको कारण त्यस्तो भएको हुन्छ? होइन; तिनीहरूको मानवतामै एउटा समस्या छ। तिनीहरूमा इन्साफ वा जिम्‍मेवारीको कुनै बोध हुँदैन, तिनीहरू स्वार्थी र घृणास्पद मानिस हुन्, तिनीहरू परमेश्‍वरका सच्चा विश्‍वासी होइनन्, र तिनीहरूले कत्तिपनि सत्यता स्विकार्दैनन्। यो एउटै कारणले गर्दा, तिनीहरूले मुक्ति पाउन सक्दैनन्। परमेश्‍वरका विश्‍वासीहरूले सत्यता प्राप्त गर्न ठूलो मूल्य चुकाउनुपर्छ, र यो अभ्यास गर्दा तिनीहरूले धेरै बाधाहरू सामना गर्नेछन्। तिनीहरूले त्याग गर्नुपर्छ, आफ्‍ना देहगत हितहरू पन्छाउनुपर्छ, र केही कष्टहरू भोग्‍नुपर्छ। त्यसपछि मात्रै तिनीहरूले सत्यता अभ्यास गर्न सक्‍नेछन्। त्यसो भए, के जिम्‍मेवारी लिन डराउने यस किसिमको व्यक्तिले सत्यता अभ्यास गर्न सक्छ? सत्यता अभ्यास गर्न निश्चय नै सक्दैन, त्यो प्राप्त गर्ने त कुरै छाडौँ। तिनीहरू सत्यता अभ्यास गर्न, र आफ्‍ना हितहरूमा हानि खेप्‍न डराउँछन्; तिनीहरू अपमानित हुने, मानहानि गरिने र गलत ठहराइने डर मान्छन्, साथै तिनीहरू सत्यता अभ्यास गर्ने आँट गर्दैनन्। फलस्वरूप, तिनीहरू सत्यता प्राप्त गर्न पनि सक्दैनन्, र परमेश्‍वरमा विश्‍वास गरेको जति वर्ष भए पनि, तिनीहरूले उहाँको मुक्ति प्राप्त गर्न सक्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वर भन्नुहुन्छ, आफ्नो कर्तव्य निर्वाह गर्दा जिम्मेवारी लिन डराउनेहरू स्वार्थी, नीच, विश्वासघाती र छली हुन्छन्। यस प्रकारको व्यक्तिमा मानवता हुँदैन; ऊ परमेश्‍वरका साँचो विश्वासी होइन। ऊ परमेश्‍वरद्वारा तिरस्कृत भई हटाइन मात्र सक्छ। मैले आफ्नो हालैको व्यवहार सम्झेँ। मैले देखेँ, आफू परमेश्‍वरद्वारा खुलासा गरिएकै रूखबाट खस्ने पातले पनि आफ्नो टाउको फुटाउला कि भनेर डराउने प्रकारको व्यक्ति पो रहेछु। म प्रचारक चुनिँदा, मलाई परिस्थिति प्रतिकूल छ र कामका विभिन्न पक्षमा मानिसहरूको कमी छ भन्ने कुरा थाहा भए तापनि, म स्वार्थी र नीच थिएँ र मैले आफैलाई जोगाउन खोजेँ। मण्डलीको काम र मेरा ब्रदर-सिस्टरहरूको जीवन प्रवेशलाई जोगाउने बहाना बनाएर मैले गोप्य रूपमा आफ्नो कर्तव्य अस्वीकार गरेँ र त्यसो गर्नु मेरो बुद्धिमानी हो भन्नेसमेत ठानेँ। वास्तवमा, मेरो हरेक विचार आफ्नै खातिर थियो। मैले आफ्नो स्वभाव साँच्चै विश्वासघाती र छली रहेछ भन्ने कुरा देखेँ! म “इनामविना औँलो पनि नउठाउनू” र “अरूको होइन आफ्‍नै दुनो सोझ्याउनुपर्छ” जस्ता शैतानी विषहरूअनुसार जिएँ। मैले जे गरेँ, आफ्नै लागि गरेँ। म परमेश्‍वरमा विश्वास गर्थेँ, तर परमेश्‍वर मेरो हृदयमा हुनुहुन्नथ्यो—म ठ्याक्कै अविश्‍वासीहरूजस्तै थिएँ। म नबदलिए, मैले आफैलाई बर्बाद गर्नेथिएँ। परमेश्‍वरमा साँच्चिकै विश्वास गर्ने र उहाँप्रति बफादार रहने ब्रदर-सिस्टरहरूले परमेश्‍वरका अभिप्रायहरूलाई ख्याल गर्न सक्छन्; बाहिरी परिवेश जतिसुकै प्रतिकूल भए पनि, तिनीहरू राज्यको सुसमाचार फैलाउनका लागि भारी बोझ थाम्न तत्पर हुन्छन्, र व्यक्तिगत लाभ वा हानिको ख्याल नगरी सकारात्मक र सक्रिय रूपमा आफ्नो कर्तव्य निर्वाह गरिरहन्छन्। कतिपय ब्रदर-सिस्टर त धेरैवटा कामसमेत गर्छन्: एक जना व्यक्तिले कयौँ कर्तव्य सम्हाल्छ, कष्ट भोग्छ र मूल्य चुकाउँछ, अनि अन्ततः राम्रा नतिजाहरू हासिल गर्छ। तर, मैले आफूलाई तुलना गरेर हेर्दा, परमेश्‍वरको घरको कामका लागि मानिसहरूको खाँचो रहेको महत्त्वपूर्ण समयमा मैले आफ्नो कर्तव्य अस्वीकार गर्न चाहेकी थिएँ। ममा विवेकको पूर्ण कमी थियो! मैले आफू पहिले कसरी हैसियतका लाभहरूमा लिप्त भएकी र वास्तविक काम नगरेकी हुनाले आफ्नो कर्तव्यबाट बर्खास्त भएकी थिएँ भन्ने कुरा सम्झेँ। परमेश्‍वरले मेरा अपराधअनुसार मलाई व्यवहार गर्नुभएन, बरु मलाई पश्चात्ताप गर्ने मौकासमेत दिनुभयो। मैले यसको अझ बढी कदर गर्नुपर्थ्यो, र यो कर्तव्य स्वीकार गर्दै यो जिम्मेवारी बोक्नुपर्थ्यो। परमेश्‍वरको अभिप्राय बुझिसकेपछि, म भित्री हृदयदेखि नै यो कर्तव्य स्वीकार गर्न तत्पर भएँ।

पछि, म फेरि परमेश्‍वरसामु आएँ र आफ्नो कर्तव्य निर्वाह गर्ने क्रममा मलाई कुन कुराले लगातार आफ्नै लागि उम्कने बाटोबारे सोच्न र योजना बनाउन बाध्य तुल्याइरहेको छ भनी खोजी गर्नका लागि प्रार्थना गरेँ। मैले परमेश्‍वरका वचन पढेँ: “ख्रीष्टविरोधीहरूले आफ्नो कर्तव्य निर्वाह गर्न सक्नु कुनै संयोग होइन—तिनीहरू अवश्य नै आफ्नै अभिप्राय र उद्देश्य, अनि आशिष्‌हरू प्राप्त गर्ने इच्छाद्वारा आफ्नो कर्तव्य पूरा गर्छन्। अनि अवश्य नै, तिनीहरूले जुनसुकै कर्तव्य निर्वाह गरे पनि, तिनीहरूको उद्देश्य र मनोवृत्तिलाई तिनीहरूले दिनरात सोच्ने र चिन्ता गर्ने आशिष्‌हरू, असल गन्तव्य, एवम् असल सम्भावना र नियति प्राप्त गर्ने इच्छाबाट अलग गर्न सकिँदैन। तिनीहरू आफ्नो कामबाहेक अरू कुनै कुराबारे पनि नबोल्‍ने व्यापारीहरूजस्तै हुन्छन्। ख्रीष्टविरोधीहरूले जे गरे पनि त्यो सबै ख्याति, लाभ, र हैसियतसँग सम्बन्धित हुन्छ—त्यो सबै आशिष्‌हरू प्राप्त गर्नु अनि सम्भावनाहरू र नियतिसँग जोडिएको हुन्छ। भित्री रूपमा, तिनीहरूको हृदय त्यस्ता कुराहरूले भरिएको हुन्छ; र त्यही नै ख्रीष्टविरोधीहरूको प्रकृति सार हो। त्यस्तो प्रकृति सारको कारणले गर्दा नै अरूले तिनीहरूको अन्तिम परिणाम हटाइनु हो भन्‍ने कुरा स्पष्ट रूपमा देख्‍न सक्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वर के खुलासा गर्नुहुन्छ भने, ख्रीष्टविरोधीहरू परमेश्‍वरमाथिको आफ्नो विश्वासमा आशिष्‌हरू प्राप्त गर्ने अभिप्राय बोक्छन्, र परमेश्‍वरसँग मोलमोलाइ गर्ने प्रयास गर्छन्। तिनीहरू आफ्ना स्वभावहरूमा परिवर्तन ल्याउन वा सत्यता प्राप्त गर्नका लागि परमेश्‍वरमा विश्वास गर्दै गर्दैनन्। तिनीहरू गलत मार्गमा हिँडिरहेका हुन्छन्, र तिनीहरूको अन्तिम परिणाम हटाइनु नै हुनेछ। परमेश्‍वरका वचनसँग आफूलाई तुलना गर्दा, मैले आफ्नो पछ्याइपछाडिको दृष्टिकोण ठ्याक्कै ख्रीष्टविरोधीको जस्तै रहेछ भन्ने देखेँ। मैले परमेश्‍वरमा विश्वास गर्न थालेदेखि अहिलेसम्मै, मेरो एउटै लक्ष्य थियो: आशिष्‌हरू प्राप्त गर्नु। मैले यसभन्दा पहिले असल परिणाम र गन्तव्य पाउन अनि भविष्यमा मुक्ति पाएर जीवित रहनका लागि, म आफ्नो परिवारले मलाई जतिसुकै सताए पनि, र मैले आफ्नो परिवारलाई छोडेर हिँड्नु समेत परे पनि परमेश्‍वरमा विश्वास गर्न र आफ्नो कर्तव्य निर्वाह गर्न तत्पर रहेको कुरा सोचेँ। एक पटक मलाई प्रहरीले झन्डै गिरफ्तार गरेको थियो, तर त्यसपछि म पछि हटिनँ र पहिले जस्तै सक्रिय रूपमा आफ्नो कर्तव्य निर्वाह गरिरहेँ। अहिले भने प्रचारकको कर्तव्यले मलाई फेरि बोलाइरहँदा, मलाई यो कर्तव्य राम्रोसँग निर्वाह गर्न नसक्ने, जवाफदेही ठहराइने र असल परिणाम नपाउने हो कि भन्ने डर लाग्यो, त्यसैले आफूलाई जोगाउन म यो कर्तव्य अस्वीकार गर्न चाहन्थेँ। म आफ्नो कर्तव्य निर्वाह गर्न इच्छुक भए वा नभए पनि, म सबैभन्दा पहिले आफ्नै हितहरूको ख्याल गर्थेँ, र त्यो सबै आशिष्‌हरू प्राप्त गर्नका लागि थियो। मैले आफ्नो प्रकृति स्वार्थी र छली रहेछ, र परमेश्‍वरमाथिको मेरो विश्वास वास्तवमा परमेश्‍वरसँग मोलमोलाइ गर्ने र उहाँलाई छल गर्ने प्रयास मात्र रहेछ भन्ने देखेँ। मैले परमेश्‍वरमाथिको आफ्नो विश्वासमा आशिष्‌हरू प्राप्त गर्ने अभिप्राय बोकेकी थिएँ, र म परमेश्‍वरलाई सन्तुष्ट पार्न मात्रै आफ्नो कर्तव्य निर्वाह गर्न सक्दिनथेँ। फाइदा हुने अवस्थामा मात्र म आफूलाई केही हदसम्म समर्पित गर्थेँ। यसरी मैले आफ्नो कर्तव्य निर्वाह गर्नु विशुद्ध रूपमा कारोबारी थियो, र यसमा निष्कपटता छँदै थिएन। परमेश्‍वरमाथिको मेरो विश्वासमा, मेरो पछ्याइपछाडिको दृष्टिकोण गलत थियो, र म हिँडिरहेको मार्ग परमेश्‍वरका मागहरूको विपरीत दिशामा गइरहेको थियो। यसरी नै अघि बढिरहेमा, मैले कसरी मुक्ति पाउन सक्थेँ र? आफूलाई नबदलेमा, म केवल परमेश्‍वरद्वारा हटाइनेथिएँ।

पछि, मैले परमेश्‍वरका वचन पढेँ: “त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा अर्पित हुनुपर्छ, र परमेश्‍वरका अभिप्रायहरू पूरा गर्न लागिपर्नुपर्छ। यसले आफूलाई केही तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निर्वाह गर्नमा आफ्‍नो सारा हृदय र बल लगाउनु, परमेश्‍वरको घरले सुम्पेका कामहरू उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले के बुझेँ भने, इमानदार व्यक्ति हुनका लागि, तपाईँसँग पहिले एउटा इमानदार हृदय हुनुपर्छ र आफ्नो ख्याल नगरी वा आफ्नै लागि योजना नबनाई परमेश्‍वरलाई सन्तुष्ट पार्न मात्र आफ्नो कर्तव्य राम्रोसँग निर्वाह गर्नुपर्छ। तर, मैले आफ्नो कर्तव्य निर्वाह गर्दा, हरेक मोडमा आफ्नै लागि युक्ति रचेँ। मेरो हृदय अति नै छली थियो! मैले नोआलाई सम्झेँ। उनीसँग एउटा सरल र इमानदार हृदय थियो। परमेश्‍वरले उनलाई जहाज निर्माण गर्ने निर्देशन दिँदा, उनले परमेश्‍वरको हृदयप्रति ख्याल देखाउन र परमेश्‍वरको आज्ञा स्विकार्न सके। उनी आज्ञाकारी र समर्पित थिए, र उनले आशिष् वा प्रकोपका बारेमा सोचेनन्; अन्ततः, उनले परमेश्‍वरका मागहरूअनुसार जहाजको निर्माण पूरा गरे। म नोआसँग तुलना गरिन योग्य त छैन, तर म उनको सिको गर्दै आज्ञाकारी र समर्पित व्यक्ति बन्नैपर्छ, मैले सरल र इमानदार हृदयका साथ आफ्नो कर्तव्य स्वीकार गर्नैपर्छ, आफूले गर्न सक्ने कुराहरू गर्न सक्दो प्रयास गर्नैपर्छ, र इमानदार व्यक्ति बन्नेसम्बन्धी मागहरू पूरा गर्ने प्रयत्न गर्नैपर्छ। दुई दिनपछि, मैले अगुवाहरूलाई जवाफ लेख्दै आफू प्रचारकको कर्तव्य निर्वाह गर्न इच्छुक रहेको बताएँ।

त्यसपछि, माथिल्ला अगुवाहरूबाट एउटा पत्र आयो, जसमा धरपकडको ठूलो लहरपछि एउटा मण्डलीको काम ठप्प भएको र घटनापछि उत्पन्न परिस्थिति सम्हाल्नुपर्ने आवश्यकता रहेको भनेर भनिएको थियो। उहाँहरूले म त्यो गर्न सक्छु त भनेर सोध्नुभएको थियो। पत्र पढिसकेपछि मेरो मुटु जोडले ढुकढुक गर्न थाल्यो, “यदि मैले काम राम्रोसँग गरिनँ भने, अन्तिम जवाफदेही म नै हुनेछ।” मलाई यस्तो सोच गलत हो, र म अझै पनि जिम्मेवारी लिन डराइरहेकी छु भन्ने महसुस भयो। मैले परमेश्‍वरका वचन पढेँ: “तैँले सकारात्मक र सक्रिय रूपमा सहकार्य गर्नैपर्छ, आफूले निर्वाह गर्नुपर्ने कर्तव्य राम्रोसँग निर्वाह गर्न र आफ्ना जिम्मेवारी र दायित्वहरू पूरा गर्न सक्दो गर्नैपर्छ। सृजित प्राणीले गर्नुपर्ने कुरा यही नै हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै व्यक्तिले परमेश्‍वरबारे आफ्‍ना धारणा र गलतफहमीहरू समाधान गर्न सक्छ)। “यदि तँलाई साँच्‍चै नै बोझको बोध हुन्छ, र तँ आफ्‍नो कर्तव्य निर्वाह गर्नु भनेको तेरो व्यक्तिगत जिम्‍मेवारी पूरा गर्नु हो, तैँले कर्तव्य निर्वाह गर्दैनस् भने तँ पशु हुन्छस् र जिउन योग्य हुँदैनस्, अनि तैँले आफ्‍नो कर्तव्य राम्ररी निर्वाह गरिस् भने मात्रै तँमा सफा विवेक हुन्छ र तँ मानव कहलिन लायक हुन्छस् भन्‍ने विश्वास गर्छस् भने—यदि आफ्‍नो कर्तव्य पूरा गर्दा तँलाई बोझको यस्तो बोध हुन्छ भने—तैँले सबै कुरा लगनशील रूपमा गर्न, सत्यताको खोजी गर्न र सिद्धान्तहरूअनुसार कामकुरा गर्न, र आफ्‍नो कर्तव्य राम्ररी निर्वाह गर्न र परमेश्‍वरलाई सन्तुष्ट तुल्याउन सक्‍नेछस्। यदि तँ परमेश्‍वरले तँलाई दिनुभएको मिसन, र तेरो लागि परमेश्‍वरले बलिदान दिनुभएको सबै कुरा अनि तँप्रतिको परमेश्‍वरका अपेक्षाहरूको निम्ति लायक छस् भने, यो साँचो रूपमा प्रयास गर्नु हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्ररी निर्वाह गर्नका लागि, व्यक्तिमा कम्तीमा पनि विवेक र समझ हुनुपर्छ)। परमेश्‍वरका वचनले मलाई अभ्यासको मार्ग देखाए। मैले सकारात्मक र सक्रिय भएर आफ्नो कर्तव्य पूरा गर्नुपर्थ्यो। यस मण्डलीको काम ठप्प भएको थियो, र यसका लागि विस्तृत योजना र बन्दोबस्तहरूको आवश्यकता थियो; उक्त घटनापछिको काम पनि जतिसक्दो चाँडो सम्हाल्नुपर्ने थियो। परमेश्‍वरको घरका हितहरूको रक्षा गर्नु र मेरा ब्रदर-सिस्टरहरूको सुरक्षा गर्नु मेरो जिम्मेवारी थियो। यदि मैले आफू उम्कने बाटो खोजिरहने र जवाफदेही हुनुपर्ने डरले आफ्नो कर्तव्य निर्वाह नगर्ने हो भने, म मानव हुन योग्य हुन्नथिएँ।

त्यसपछि, म घटनापछिको काम सम्हाल्न त्यो मण्डलीमा गएँ। त्यस समयमा, मैले धेरै कठिनाइको सामना गरेँ, र आफूले नबुझेका कुराहरूका हकमा म परमेश्‍वरमा भर परेँ, माथिल्ला अगुवाहरूसँग मद्दत मागेँ, र मेरा ब्रदर-सिस्टरहरूसँग मिलेर काम गरेँ। पछि, परमेश्‍वरको अगुवाइमा, परमेश्‍वरका वचनका पुस्तकहरू सुरक्षित रूपमा स्थानान्तरण गरिए, र मेरा ब्रदर-सिस्टरहरूले आफ्नो क्षमताले भ्याएसम्म आफ्ना कर्तव्यहरू निर्वाह गरे। सुसमाचारको काममा अझै कुनै प्रगति नभए पनि, म आफ्नो सम्पूर्ण शक्ति लगाएर त्यसमा काम गरिरहेकी थिएँ, र मलाई उप्रान्त जिम्मेवारी लिन डर लाग्दैनथ्यो। मलाई यो मेरो कर्तव्य र मेरो जिम्मेवारी हो, र मैले यही गर्नुपर्छ भन्ने थाहा थियो। यो कुरा सोचेपछि, मलाई शान्त र चैन महसुस भयो। मैले परमेश्‍वरका थप वचन पढेँ: “अहिलेका लागि तेरो गन्तव्य वा परिणाम कस्तो हुनेछ, अनि के हुनेछ र भविष्य कस्तो छ, वा तँ प्रकोपबाट जोगिन सक्‍नेछस् र मर्नेछैनस् कि भन्ने कुरामा केन्द्रित नहो—यी कुराहरूका बारेमा सोच्‍ने वा यी कुराहरूका बारेमा अनुरोधहरू गर्ने नगर्। परमेश्‍वरका वचन र उहाँका मागहरूमा मात्रै ध्यान केन्द्रित गर्, र सत्यता पछ्याउन, आफ्‍नो कर्तव्य राम्ररी निर्वाह गर्न, परमेश्‍वरका अभिप्रायहरू पूरा गर्न पुग्, र परमेश्‍वरको छ हजार वर्षको प्रतीक्षा, र उहाँको छ हजार वर्षको अपेक्षाअनुरूप जिउने गर्। परमेश्‍वरलाई अलि सान्त्वना दे; तँमा आशा छ भन्‍ने उहाँलाई देखा, र तँमा उहाँका कामना साकार हुन दे। मलाई भन्, यदि तैँले त्यसो गरिस् भने के परमेश्‍वरले तँलाई अन्यायपूर्वक व्यवहार गर्नुहुनेछ? अवश्यै गर्नुहुनेछैन! अनि यदि अन्तिम नतिजाहरू तैँले कामना गरेजस्तो छैनन् भने पनि, सृजित प्राणीका रूपमा तैँले त्यो तथ्यलाई कसरी लिनुपर्छ? तँ कुनै व्यक्तिगत योजनाहरू नराखी, सबै कुरामा परमेश्‍वरका योजनाबद्ध कार्य र प्रबन्धमा समर्पित हुनुपर्छ। के सृष्टि गरिएको प्राणीले लिनुपर्ने दृष्टिकोण यही होइन र? (हो।) यो मानसिकता हुनु सही हो” (वचन, खण्ड ६। सत्यताको पछ्याइबारे। मानिसले किन सत्यता पछ्याउनै पर्छ)। परमेश्‍वरका हृदयस्पर्शी वचन सुनेपछि, मैले मानिसहरूलाई मुक्ति दिने परमेश्‍वरका श्रमसाध्य अभिप्रायहरू महसुस गरेँ, र मेरो हृदय अत्यन्त प्रभावित भयो। परमेश्‍वरको छ हजार-वर्षे व्यवस्थापनको योजना सम्पूर्ण रूपमा मानवजातिलाई मुक्ति दिनका लागि हो। परमेश्‍वरको चाहना भनेको हामीले गम्भीरतापूर्वक सत्यता पछ्याऔँ र हाम्रा स्वभावहरूमा परिवर्तन ल्याउने प्रयत्न गरौँ, साँचो मानव रूपमा जिऔँ, र परमेश्‍वरका वचन पालना गर्न, परमेश्‍वरप्रति समर्पित हुन, र परमेश्‍वरको आराधना गर्न सकौँ भन्ने हो। यसरी, परमेश्‍वरको हृदयले सान्त्वना पाउनेछ। भविष्यमा मेरो परिणाम जस्तोसुकै भए पनि, मैले अहिले गर्नुपर्ने मुख्य कुरा भनेको सत्यता पछ्याउनु र परमेश्‍वरलाई सन्तुष्ट पार्न आफ्नो कर्तव्य राम्रोसँग निर्वाह गर्नु हो। परमेश्‍वरलाई धन्यवाद!


८०. आफ्नो परिवारको घेराबन्दी र आक्रमणबीच, मैले एउटा छनौट गरेँ

ली मिन, चीन

अगस्ट २०१२ मा, मेरी एक जना आफन्तले मलाई सर्वशक्तिमान्‌ परमेश्‍वरको आखिरी दिनहरूको कामबारे सुसमाचार प्रचार गरिन्। मैले सर्वशक्तिमान्‌ परमेश्‍वरका वचनहरू सबै सत्यता हुन् भन्ने देखेँ, र सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भनी चिनेँ। म एकदमै उत्साहित थिएँ। मैले आफ्नो जीवनकालमा प्रभु येशूको पुनरागमनलाई स्वागत गर्न सक्छु भनेर सोचेकै थिइनँ। यो साँच्चै परमेश्‍वरको अनुग्रह थियो; परमेश्‍वर मलाई उठाइरहनुभएको थियो! मेरो श्रीमान् र मेरो विवाह भएको धेरै वर्ष भइसकेको थियो, र हाम्रो वैवाहिक सम्बन्ध मायालु थियो। मैले परमेश्‍वर मानिसलाई मुक्ति दिन आउनुभएको यो खुसीको खबर मेरो श्रीमान्‌लाई सुनाउनैपर्थ्यो, ताकि उहाँले पनि परमेश्‍वरद्वारा मुक्ति दिइने अवसर पाउनुहोस्। हामी दुवैले परमेश्‍वरमा विश्वास गर्न र सँगै राज्यमा प्रवेश गर्न सक्यौँ भने कति राम्रो हुन्थ्यो होला! मैले आफ्नो श्रीमान्‌लाई सुसमाचार प्रचार गर्दा, उहाँले आफू काममा व्यस्त भएको र समय नभएको बताउनुभयो, तर उहाँले मेरो परमेश्‍वरमाथिको विश्वासलाई विरोध गर्नुभएन। परमेश्‍वरको राज्यको सुसमाचार मुख्यभूमि चीनभरि द्रुत रूपमा फैलिँदै गर्दा, सिसिपिले सर्वशक्तिमान्‌ परमेश्‍वरको मण्डलीलाई बदनाम गर्न जथाभावी अफवाह र निन्दात्मक कुराहरू फैलाउन र झूटा प्रमाणहरू खडा गर्न थाल्यो। मेरो श्रीमान्‌ले आफ्नो फोनमा धेरै नकारात्मक अफवाह पढ्नुभयो। जब उहाँले मैले परमेश्‍वरमा विश्वास गरेका कारण सरकारले मलाई पक्राउ गर्न र सजाय दिन सक्छ, र यसले हाम्रो बच्चाको भविष्यको शिक्षा र रोजगारीमा समेत असर गर्न सक्छ भन्ने थाहा पाउनुभयो, तब उहाँले मलाई परमेश्‍वरमा विश्वास गर्नबाट रोक्न सताउन थाल्नुभयो।

मार्च २०१३ को एक दिन दिउँसोतिर, घरदेखि टाढा काम गरिरहेका मेरो श्रीमान्‌ले विशेष यात्रा गर्नुभयो र गाडी चलाएर घर फर्कनुभयो। गम्भीर अनुहारका साथ उहाँले मलाई भन्नुभयो, “पुलिस मेरो एक जना सहकर्मीलाई सर्वशक्तिमान्‌ परमेश्‍वरमा विश्वास गरेको कारण पक्राउ गर्न खानीमा आएको थियो। यदि ऊ छिटो नभागेको भए, तिनीहरूले उसलाई पक्रने थिए। तँ परमेश्‍वरमा विश्वास गर्ने हुनाले अहिले मेरो मन दिनभरि तनावमा छ। यदि तँ कुनै दिन पक्राउ परिस् भने, हाम्रो के गति होला? हाम्रो बच्चा यति सानो छ—उसको हेरचाह कसले गर्छ? अहिले सरकारले तिमीलाई सर्वशक्तिमान्‌ परमेश्‍वरमा विश्वास गर्न दिँदैन। यदि तिमीले विश्वास गर्‍यौ भने, तिनीहरूले तिमीलाई पक्राउ गर्नेछन्। राज्यले अनुमति नदिएसम्म पर्खेर अनि मात्र विश्वास गरे हुँदैन र? त्यो समय आएपछि, म हाम्रो सम्पूर्ण परिवार, दर्जनौँ मानिसलाई तिमीसँगै परमेश्‍वरमा विश्वास गर्न लिएर आउनेछु।” मैले भनेँ, “सिसिपि एउटा नास्तिक पार्टी हो। यसले परमेश्‍वर हुनुहुन्छ भन्ने कुरा पटक्कै विश्वास गर्दैन। यसले मानिसहरूलाई परमेश्‍वरमा विश्वास गर्न कसरी अनुमति देला र? तपाईँले मलाई विश्वास गर्न दिए पनि नदिए पनि, म परमेश्‍वरलाई कहिल्यै धोका दिनेछैन।” मैले उहाँले भनेको नमान्ने देखेपछि, मेरो श्रीमान्‌ले थप केही बोल्नुभएन। उहाँ गएपछि, मैले परमेश्‍वरमा विश्वास गरेका कारण पक्राउ परियो भने हाम्रो आठ वर्षको छोराको हेरचाह गर्ने कोही हुनेछैन भनेर उहाँले भनेको कुरा सम्झेँ। मलाई गहिरो पीडा भयो। मैले ४० वर्षको उमेरमा हाम्रो छोरालाई जन्म दिएकी थिएँ, र उसलाई जन्म दिने क्रममा म झन्डै मरेकी थिएँ। बच्चा हुँदादेखि नै मैले उसलाई आफैँले हुर्काएकी थिएँ। म उसलाई धेरै माया गर्थेँ—मलाई उसलाई मुखमा राखेँ भने ऊ पग्लेला भन्ने डर लाग्थ्यो; हातमा राखेँ भने खस्ला भन्ने चिन्ता ताग्थ्यो। यदि म पक्राउ परेँ भने, उसको हेरचाह कसले गर्ला? यो कुरा सोच्दा मेरो हृदयमा वेदना भयो, र म कोही नभएको ठाउँमा गएर ठूलो स्वरमा रुन चाहन्थेँ। मलाई प्रार्थना गर्न, वा परमेश्‍वरका वचन खान र पिउन मन लागेन। म नकारात्मक स्थितिमा जिएँ।

एउटा भेलामा, एउटी सिस्टरले मलाई परमेश्‍वरका वचनको एउटा खण्ड पढेर सुनाउनुभयो: “आफूलाई पूर्ण रूपमा मप्रति समर्पित गर्न अनि मेरो खातिर आफ्नो सबै कुरा अर्पण गर्न को साँच्चिकै सक्षम छ? तिमीहरू सबै आधा हृदयका छौ; तिमीहरूका विचारहरू परिवार, बाहिरी संसार, खाना र वस्‍त्रको बारेमा सोच्नमै घुमिरहन्छन्। तँ यहाँ मेरो सामु मेरो निम्ति कामकुरा गर्दैछस् भन्‍ने तथ्यको बाबजुद, हृदयमा तँ अझै घरमा रहेका आफ्ना श्रीमती, बालबच्चा र आमाबुबाको बारेमा सोचिरहेको छस्। के तिनीहरू तेरा सम्पत्ति हुन् र? किन तँ तिनीहरूलाई मेरो हातमा सुम्पिँदैनस्? के तँलाई मेरो भरोसा छैन? कि तँ मैले तेरो निम्ति अनुचित बन्दोबस्त गरिदिनेछु भनी डराउँछस्? तेरो देहको परिवार र तेरा प्रियजनहरू किन सधैँ तेरो दिमागमा आउँछन्? के मैले तेरो हृदयमा कुनै निश्चित ठाउँ ओगटेको छु? तैपनि तँ आफूभित्र मलाई प्रभुत्व जमाउन र तेरो सम्पूर्ण सत्त्व ओगट्न दिने दाबी गर्छस्—यी सबै छलीपूर्ण झूट हुन्! तिमीहरूमध्ये कति जना मण्डलीप्रति सम्पूर्ण हृदयले समर्पित छौ? अनि तिमीहरूमध्ये कसले आफ्नो बारेमा नभई आजको राज्यका बारेमा सोच्छ?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। परमेश्‍वरका वचनबाट मैले के बुझेँ भने, सबै कुरा परमेश्‍वरको हातमा छ। परमेश्‍वर स्वर्ग र पृथ्वी अनि यावत् थोकलाई सर्वोत्तम क्रममा व्यवस्थित गर्नुहुन्छ, झन् एउटा बच्चाको नियतिको त के कुरा गर्नु। म पक्राउ पर्छु कि पर्दिनँ अनि मेरो बच्चाले दुःख पाउँछ कि पाउँदैन भन्ने कुरा सबै परमेश्‍वरमै निर्भर हुन्छ। मलाई याद छ, जब म परमेश्‍वरमा विश्वास गर्दिनथेँ, मेरो छोरा ३ वर्षको हुँदा उसको हात भाँच्चिएको थियो। ऊ ६ वर्षको हुँदा, उसलाई एउटा गाडीले ठक्कर दियो र ऊ चोटैचोटले भरिएको थियो। ऊ ८ वर्षको हुँदा, गाडीको ढोकामा च्यापिएर उसको एउटा औँला भाँच्चिएको थियो। म उसको छेउमै रहेर ध्यानपूर्वक हेरचाह गर्दागर्दै पनि, उसले केही दुर्घटना भोग्नु अपरिहार्य नै थियो। मैले परमेश्‍वरमा विश्वास गर्न र मण्डलीमा आफ्नो कर्तव्य निर्वाह गर्न थालेदेखि, म हरेक दिन मेरो छोराको छेउमा नभए पनि, मेरो छोरा परमेश्‍वरको सुरक्षाअन्तर्गत सुरक्षित र स्वस्थ रूपमा हुर्कियो। म घरमा हुँदाभन्दा उसको अझ राम्रो हेरचाह भइरहेको थियो। यसले मानिसहरूको नियति परमेश्‍वरको हातमा हुन्छ भन्ने देखाउँछ। जब मैले यो कुरा सोचेँ, मैले मेरो छोराको चिन्ता गर्न छोडेँ र मेरो हृदयले अझ धेरै स्वतन्त्र महसुस गर्‍यो। मैले आफ्नो कर्तव्य निर्वाह गरिरहेँ।

पछि, मेरो श्रीमान्‌ले मलाई परमेश्‍वरप्रतिको मेरो आस्था त्याग्न बारम्बार मनाउने प्रयास गर्नुभयो। मलाई साँच्चै मनाउन नसक्ने देखेपछि, उहाँले मलाई सताउन र रोक्न थाल्नुभयो। जुलाईमा, मेरो श्रीमान्‌ले तीन महिनाको बिदा लिनुभयो। उहाँ दिनभरि मेरो हरेक चालमाथि नजर राख्नुहुन्थ्यो, र उहाँले यस्तो उद्घोष गर्नुभयो, “म आफूले फेला पार्ने कुनै पनि परमेश्‍वरको विश्वासीलाई रिपोर्ट गर्नेछु र जेल पठाउनेछु!” मैले आफ्ना ब्रदर-सिस्टरहरूलाई सम्भावित खतरामा पार्ने डरले भेलाहरूमा सहभागी हुने आँट गरिनँ। घरमा, मेरो श्रीमान् मलाई घुरेर हेर्नुहुन्थ्यो, र दिनभरि अत्यन्तै क्रूरतापूर्वक सराप्नुहुन्थ्यो, अनि सबैभन्दा फोहोरी कुराहरू भन्नुहुन्थ्यो र आफ्नो रिस पोख्नुहुन्थ्यो। उहाँ घरलाईलथालिङ्ग बनाउने काम पनि गर्नुहुन्थ्यो। परमेश्‍वरका वचनका पुस्तकहरू भेट्टाएमा, उहाँ ती च्यातिदिनुहुन्थ्यो। एमपी-फाइभ प्लेयर फेला पारेमा, त्यो फुटाइदिनुहुन्थ्यो। त्यस दौरान, म अत्यन्तै वेदनामा थिएँ। मेरो हृदयलाई शान्त पारेर परमेश्‍वरलाई प्रार्थना गर्नु वा परमेश्‍वरका वचन पढ्नु त असम्भव सपना थियो। मैले हरेक दिन आफ्नो श्रीमान्‌को दुर्व्यवहार र सतावट सहनुपर्थ्यो। मलाई परमेश्‍वरको नयाँ कामलाई पछ्याउन आती नै गाह्रो रहेछ भन्ने महसुस भयो। मैले मण्डलीमा येशूमाथि विश्वास गर्दा मेरो श्रीमान्‌ले मलाई सताउनुभएको थिएन, त्यसैले सायद मण्डलीमै फर्केर येशूलाई विश्वास गर्नु बेस हुन्थ्यो कि। तर तपाईँ मण्डलीमा आखिरी दिनहरूमा परमेश्‍वरका सत्यताका अभिव्यक्तिहरू पटक्कै सुन्न सक्नुहुन्न। तपाईँलाई परमेश्‍वरका वचनले मलजल र आपूर्ति गरिँदैन, त्यसैले तपाईँ जति नै वर्ष मण्डलीमा गए पनि, त्यो सबै व्यर्थ हुनेछ; तपाईँले मुक्ति पाउनुहुनेछैन र राज्यमा प्रवेश गर्नुहुनेछैन। मैले अन्ततः परमेश्‍वरको देखापराइ देख्नु, र प्रभुको पुनरागमनलाई स्वागत गर्नुअघिको येशूमा विश्वास गरेका, आशा र प्रतीक्षा गरेका ती सबै वर्षलाई सम्झेँ; अनि मैले परमेश्‍वरको आखिरी दिनहरूको न्याय र शुद्धिकरण स्वीकार गर्ने अवसर पाएको, र आफ्नो श्रीमान्‌को सतावट र रोकटोकका कारण आफूले सर्वशक्तिमान्‌ परमेश्‍वरप्रतिको आफ्नो आस्था झन्डै त्यागेको कुरा सम्झेँ। मलाई यति धेरै अनिच्छा थियो कि मेरा दस हजार हृदय छन्, र ती सबैले “अहँ!” भनेर चिच्याइरहेका छन् जस्तो लाग्थ्यो। वेदनामा, मैले परमेश्‍वरलाई प्रार्थना गरेँ, “हे सर्वशक्तिमान्‌ परमेश्‍वर, मेरो श्रीमान्‌ हरेक दिन मलाई रोकटोक र दुर्व्यवहार गर्न नीच तरिकाहरू प्रयोग गर्नुहुन्छ। उहाँ मेरो पिछा पनि गर्नुहुन्छ। म तपाईँका वचन पढ्ने मौका पाउँदिनँ, र म आफ्ना ब्रदर-सिस्टरहरूको नजिक जाने आँट गर्दिनँ। मलाई आफू एउटा चेपमा बाँचिरहेजस्तो लाग्छ। म यति धेरै वेदना र सास्तीमा छु! प्रिय परमेश्‍वर, तपाईँको पुनरागमनका लागि पर्खनु कठिन थियो, र म तपाईँलाई छोड्न चाहन्नँ। कृपया मेरो प्रार्थना सुन्नुहोस् र मेरो लागि एउटा बाटो खोलिदिनुहोस्।”

पछि, मैले परमेश्‍वरका वचनहरू पढेँ: “जब तँ कष्ट सामना गर्छस्, त्यसबेला तैँले देहका चिन्ताहरू एकातिर पन्छाउन सक्नुपर्छ र परमेश्‍वरविरुद्ध गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँमा उहाँलाई पछ्याउने आस्था हुन सक्नुपर्छ, तैँले आफ्नो पहिलेको प्रेमलाई डगमगाउन र बिलाउन नदिई कायम राख्न सक्नुपर्छ। परमेश्‍वरले चाहे जे गर्नुभए पनि, उहाँले इच्छा गरेअनुसार उहाँलाई योजनाबद्ध गर्न दिनुपर्छ, अनि उहाँविरुद्ध गुनासो गर्नुको साटो तेरो आफ्नै देहलाई सराप्न इच्छुक हुनुपर्छ। तैँले परीक्षाहरू सामना गर्दा परमेश्‍वरलाई सन्तुष्ट पार्न, तँ प्रिय वस्तु त्याग्ने पीडा सहन र नराम्ररी रुन इच्छुक हुनुपर्छ। यो मात्र साँचो प्रेम र आस्था हो। तेरो वास्तविक कद जे भए पनि सुरुमा तँसित दुःख भोग्ने यो सङ्कल्प र साँचो आस्था दुवै हुनुपर्छ, साथै तँसित देहविरुद्ध विद्रोह गर्ने सङ्कल्प पनि हुनुपर्छ। तैँले परमेश्‍वरका अभिप्रायहरू पूरा गर्नैपर्छ, चाहे त्यसको अर्थ दुःख भोग्नु र आफ्ना व्यक्तिगत हितहरूमा क्षति भोग्नु नै किन नहोस्। तँ हृदयमा अफसोस महसुस गर्न सक्ने पनि हुनुपर्छ: विगतमा तैँले परमेश्‍वरलाई सन्तुष्ट पार्न सकेको थिइनस्, र अहिले तैँले अफसोस महसुस गर्न सक्छस्। तँमा यी कुनै पनि कुराको कमी हुनु हुँदैन—यिनै कुराहरूमार्फत परमेश्‍वरले तँलाई सिद्ध पार्नुहुनेछ। यदि तैँले यी सर्तहरू पूरा गर्दैनस् भने, तँलाई सिद्ध पार्न सकिँदैन” (वचन, खण्ड १। परमेश्‍वरको देखापराइ र काम। सिद्ध पारिनुपर्नेहरू शोधन भएर जानैपर्छ)। परमेश्‍वरका वचन पढेपछि, मैले मेरो श्रीमान्‌को सतावट र रोकटोकलाई परमेश्‍वरले नै अनुमति दिनुभएको हो भन्ने बुझेँ। परमेश्‍वरले मेरो आस्था र कष्ट भोग्ने मेरो इच्छालाई सिद्ध पार्न यस्तो गर्नुभएको थियो। मैले पहिलो पटक परमेश्‍वरमा विश्वास गर्न थाल्दा, र उहाँको अनुग्रह र आशिषहरू देख्दा, अनि सबै कुरा सहज हुँदा, म खुसी थिएँ, र मसँग परमेश्‍वरलाई पछ्याउने आस्था थियो। तर, जब मलाई मेरो श्रीमान्‌ले सताउनुभयो र गालीगलौज गर्नुभयो, र मैले कष्ट भोग्नुपर्‍यो, तब मैले परमेश्‍वरप्रतिको आफ्नो आस्था गुमाएँ र थ्री-सेल्फ मण्डलीमा फर्कने विचार समेत गरेँ। म कष्ट भोग्ने कुनै इच्छा नभएकी एक कमजोर व्यक्ति थिएँ। मैले गम्भीरतापूर्वक परमेश्‍वरलाई प्रार्थना गर्नुपर्थ्यो र परमेश्‍वरसँग आस्था र कष्ट भोग्ने इच्छा दिन बिन्ती गर्नुपर्थ्यो। मैले एउटा भेलामा पढेको परमेश्‍वरका वचनको एउटा खण्ड सम्झेँ: “मानिसको हृदय र आत्मा परमेश्‍वरको पकडभित्र हुन्छन्, र उसको जीवनको सबै थोकमा परमेश्‍वरले नजर राख्‍नुहुन्छ। तैँले यो सब कुरामा विश्‍वास गरे वा नगरे पनि, कुनै पनि थोक र यावत् थोक, चाहे त्यो सजीव वा निर्जीव होस्, परमेश्‍वरका विचारअनुसार सर्नेछ, परिवर्तन हुनेछ, नवीकरण हुनेछ र लोप हुनेछ। परमेश्‍वरले यसरी यावत् थोकमाथि सार्वभौमिकता राख्‍नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। मैले के बुझेँ भने सजीव होस् वा निर्जीव, सबै कुरा परमेश्‍वरको हातमा हुन्छ, र मेरो श्रीमान्‌का सोच र विचारहरू पनि परमेश्‍वरकै हातमा थिए। मैले यो परिस्थिति अनुभव गर्दै गर्दा परमेश्‍वरमा आस्था राख्नुपर्थ्यो र परमेश्‍वरमा भर पर्नुपर्थ्यो। त्यसपछि, परमेश्‍वरले मेरो लागि एउटा बाटो खोलिदिनुभयो। केही समयका लागि, मेरो श्रीमान्‌ले आफ्नो सिरक लगेर अर्को कोठामा सुत्न थाल्नुभयो, र म मेरो हृदयलाई शान्त पारेर परमेश्‍वरलाई प्रार्थना गर्न सक्षम भएँ। कहिलेकाहीँ, मेरो श्रीमान् बाहिर जानुपर्थ्यो, र म उहाँ बाहिर गएको छोटो समयको उपयोग गरेर मेरा ब्रदर-सिस्टरहरूलाई खोज्थेँ र परमेश्‍वरको घरबाट नयाँ भिडियोहरू डाउनलोड गर्थेँ। मौका पाउनेबित्तिकै, म परमेश्‍वरका वचन पढ्थेँ र परमेश्‍वरको घरले पठाएका भिडियोहरू हेर्थेँ। बिस्तारै, परमेश्‍वरसँगको मेरो सम्बन्ध धेरै सामान्य हुँदै गयो, र मेरो हृदयले कम सास्ती महसुस गर्न थाल्यो। तीन महिनापछि, मेरो श्रीमान्‌को बिदा सकियो र उहाँ काममा फर्कनुभयो। म फेरि सामान्य रूपमा मण्डली जीवनमा सहभागी हुन सक्षम भएँ।

तर, यी राम्रा दिनहरू धेरै समय टिकेनन्। दुई महिनापछि, खानीमा एउटा ठूलो दुर्घटना भयो, जसले गर्दा ठूलो मानवीय क्षति भयो। सरकारले सबै खानीलाई काम रोक्न बाध्य बनायो, त्यसैले मेरो श्रीमान्‌ले थप दुई महिनाको बिदा पाउनुभयो। पहिले जस्तै, उहाँ घरमै बस्नुभयो, मेरो पिछा र निगरानी गर्नुभयो। उहाँले मलाई भेलामा जान वा परमेश्‍वरका वचन पढ्न दिनुभएन। एक साँझ, मैले मेरो श्रीमान्‌ले कम्प्युटरमा इन्टरनेट चलाइरहेको देखेँ। मैले यस मौकाको फाइदा उठाउँदै कोठामा गएर, सिरकभित्र लुकेर, जीवन प्रवेशसम्बन्धी प्रवचन र सङ्गति सुन्न थालेँ। आधा घण्टापछि, मेरो श्रीमान् कोठामा आउनुभयो। स्वाभाविक रूपमै, मैले मेरो एमपी-फाइभ प्लेयर लुकाएँ, तर मेरो श्रीमान्‌ले त्यो भेट्टाउनुभयो र बहुलाएझैँ गरी खोस्नुभयो। उहाँले क्रूरतापूर्वक भन्नुभयो, “तँ मबाट मर्न चाहन्छेस्!? तँ अझै विश्वास गर्ने आँट गर्छेस्! तैँले कसरी सुन्ने आँट गरिस्! तैँले कसरी विश्वास गर्ने आँट गरिस्!” बोल्दै गर्दा, उहाँले एमपी-फाइभ प्लेयर खोस्नुभयो र भुइँमा बेस्सरी बजार्नुभयो। त्यो चकनाचुर भयो, र म हतारहतार त्यो टिप्न गएँ। त्यसपछि मेरो श्रीमान्‌ले मलाई मुक्का र लात्तीले हान्नुभयो, र मेरो अनुहारमा लगातार थप्पड हान्नुभयो र मलाई कुल्चिनुभयो। केही बेरमै, उहाँले मलाई यति नराम्ररी कुट्नुभएको थियो कि मेरो अनुहारमा पूरै नीलडाम बसेको थियो र त्यो सुन्निएको थियो, अनि मेरो नाक र मुखबाट रगत बगिरहेको थियो। हाम्रो छोरा एक छेउमा उभिएर, डरले कामिरहेको थियो, र रुँदै कामिरहेको स्वरमा चिच्याइरहेको थियो, “बाबा, ममीलाई नपिट्नुहोस्! ममीलाई नपिट्नुहोस्!” त्यसपछि मात्र मेरो श्रीमान् रोकिनुभयो। उहाँले क्रूरतापूर्वक भन्नुभयो, “यदि हाम्रो बच्चा नभएको भए, म आज राति तँलाई पिटेरै मार्दिन्थेँ! तँ अझै परमेश्‍वरमा विश्वास गरिरहने आँट गर्छेस् कि गर्दिनस् भनेर हेर्न म तेरा खुट्टा भाँचिदिन्थेँ!” मेरो श्रीमान्‌ले यस्तो व्यवहार गर्दा मेरो मनै सिरिङ्ग भयो। मैले यो परिवारको हेरचाह गर्न आफ्नो सम्पूर्ण हृदय लगाउँदै हामी यतिका वर्ष सँगै बसेको कुरा सम्झेँ। तर अहिले, परमेश्‍वरप्रतिको मेरो विश्वासका कारण, उहाँले मलाई कुट्नुभयो र म मरेको हेर्न चाहनुभयो। यदि मेरो छोराले उहाँलाई रोक्न बिन्ती नगरेको भए, उहाँले मलाई कुन हालतमा छोड्नुहुनेथ्यो, मलाई थाहा छैन। उहाँ साँच्चै आफैँलाई प्रकट गरिरहेको एउटा दियाबलस हुनुहुन्थ्यो। पछि, मेरो श्रीमान्‌ले आफ्ना भाइबहिनीहरूलाई बोलाउनुभयो। तिनीहरू आए र म ओछ्यानमा पल्टिरहेको देखे। एक शब्द नबोली, तिनीहरूले मलाई ओछ्यानबाट घिसार्दै र धकेल्दै बैठक कोठामा लगे। म सोफामा बसेँ, र मेरो शरीरमा अलिकति पनि तागत थिएन। उहाँकी माइली आमाजूले क्रूरतापूर्वक भनिन्, “तँसँग गर्नका लागि कुनै राम्रो काम छैन? यस्तो राम्रो जीवनलाई एकातिर पन्छाएर कुनै परमेश्‍वरमा विश्वास गर्ने ढिपी गरेर तँ के सोचिरहेकी थिइस्?!” उहाँकी कान्छी आमाजूले भनिन्, “तँलाई थाहा छ कि सरकारले सर्वशक्तिमान्‌ परमेश्‍वरमा विश्वास गर्ने मानिसहरूलाई पक्राउ गरिरहेको छ, तैपनि तँ विश्वास गर्छेस्। तैँले मेरो दाजुको पिटाइ पाउनैपर्थ्यो!” उहाँका ज्वाइँ एक छेउमा बसेर, आगोमा घिउ थप्दै थिए, “म त देख्छु, मेरा जेठानले तँलाई कुट्दा धेरै नै नरम व्यवहार गर्नुहुन्छ। मेरी फुपुको पनि तँजस्तै विश्वास छ। उहाँ बाहिर गएपिच्छे, मेरा फुपाजु उहाँलाई पिट्नुहुन्छ। हरेक पटक, उहाँलाई पिटेरै आधा मरेतुल्य बनाउनुहुन्छ।” दस वर्षभन्दा अलि बढी उमेरकी मेरी भतिजीले पनि मतिर औँला देखाउँदै क्रूरतापूर्वक भनी, “आन्टी, तपाईँ कति मूर्ख हुनुहुन्छ। हाम्रो परिवारमा दर्जनौँ मानिस छन्, र हामीमध्ये कसैले पनि यो कुरा विश्वास गर्दैनौँ। तपाईँ मात्र गर्नुहुन्छ!” तिनीहरू सबैले एकपछि अर्को गर्दै मलाई आक्रमण गरेको हेरेर, अनि तिनीहरूका मुखबाट निस्किरहेका शब्दहरू सुनेर, मलाई असह्य दुःख लाग्यो, “मैले परमेश्‍वरमा विश्वास गरेर कानुन तोडेकी छैनँ, र मैले कुनै गलत काम गरेकी छैनँ। तैपनि तिनीहरू मलाई दुश्मनजस्तो व्यवहार गरिरहेका छन्! ठूला मानिसहरूले मलाई आक्रमण गरेको त म सहन सक्छु, तर यहाँ मेरी भतिजीले मलाई औँला देखाउँदै मेरो आलोचना गरिरहेकी छे!” मलाई असाध्यै लाज लाग्यो, र मेरो इज्जतमा गहिरो चोट पुगेको थियो। म वेदनामा थिएँ, र मैले मनमनै प्रार्थना गरेँ, “प्रिय परमेश्‍वर, म यो परिस्थितिको सामना गर्न जान्दिनँ। म तपाईँसँग बिन्ती गर्छु, कृपया मलाई अन्तर्दृष्टि दिनुहोस् र मार्गदर्शन गर्नुहोस्।” प्रार्थना गरेपछि, मैले परमेश्‍वरका वचनहरू सम्झेँ: “परमेश्‍वरले देहधारण गरी पृथ्वीमा बिताउनुभएको साढे तेत्तीस वर्ष आफैमा सबैभन्दा पीडादायी कुरा थियो, त्यसमाथि उहाँलाई कसैले बुझ्न सकेन। … उहाँले सहने मुख्य कष्ट भनेको चरम रूपमा भ्रष्ट मानवतासँग सँगै जिउनु, सबै किसिमका मानिसहरूबाट उपहास, अपमान, न्याय, र निन्दा सहनु, साथै दुष्ट दियाबलसद्वारा खेदो गरिनु र धार्मिक संसारबाट अस्वीकार र शत्रुता भोग्नु हो। उहाँको हृदयका घाउहरूलाई कसैले पनि निको पार्न सक्दैन। यो एउटा पीडादायी कुरा हो। उहाँले अपार धैर्यका साथ भ्रष्ट मानवजातिलाई मुक्ति दिनुहुन्छ, र उहाँले आफ्ना घाउहरूका बाबजुद मानिसहरूलाई प्रेम गर्नुहुन्छ—यो सबैभन्दा पीडादायी काम हो। मानवताको क्रूरता र प्रतिरोध, निन्दा र बदनाम, झूटा आरोप, सतावट, र तिनीहरूको खेदो र हत्याले परमेश्‍वरलाई नै ठूलो जोखिम हुनेगरी उहाँको देहलाई यो काम गर्न लगाउँछ। उहाँले सहनुभएको कष्टलाई कसले बुझ्न सक्थ्यो, र उहाँलाई कसले सान्त्वना दिन सक्थ्यो र?” (वचन, खण्ड ३। आखिरी दिनहरूका ख्रीष्टका वार्तालापहरू। ख्रीष्टको सार प्रेम हो)। परमेश्‍वरका वचनले मेरो हृदयलाई न्यानो प्रवाहले जस्तै न्यानो बनाए। परमेश्‍वर निर्दोष हुनुहुन्छ, र मानवजातिलाई मुक्ति दिन पृथ्वीमा देहधारी हुनुभयो। परमेश्‍वरलाई शासक दलबाट गिरफ्तारी र आधारहीन अफवाहहरू, धार्मिक समुदायबाट निन्दा र इन्कार, अनि संसारका मानिसहरूबाट श्राप र ईश्वरनिन्दाको सिकार बनाइन्छ। परमेश्‍वर यति धेरै कष्ट सहनुहुन्छ, तैपनि मानवजातिलाई मुक्ति दिन सत्यता व्यक्त गर्नुहुन्छ र आफ्नो काम गर्नुहुन्छ। उहाँले हामीलाई दिनुहुने आफ्नो मुक्तिलाई कहिल्यै अलिकति पनि त्याग्नुभएको छैन। यसको विपरीत, म गहन रूपमा भ्रष्ट व्यक्ति हुँ। परमेश्‍वरमा विश्वास गरेको कारण मेरो परिवारले मलाई तिरस्कार गरेको, कुटेको र सरापेको, र मेरो इज्जत र हैसियतमा केही आँच आएको कारण, मैले त्यो सहन सकिनँ। मलाई लाग्यो, मसँग अगाडि बढ्ने बाटै छैन। म कति कमजोर र असक्षम रहेछु! यसो सोच्दा, म परमेश्‍वरमा विश्वास गरेको कारण अपमानित हुनुपरेको थियो। यो त धार्मिकताका लागि सताइनु हो। यो महिमित कुरा हो। यो पटक्कै अपमानजनक वा लाजमर्दो कुरा होइन। साथै, तिनीहरूको त्यही सतावट र रोकटोकले नै मलाई परमेश्‍वर र सत्यतालाई घृणा गर्ने तिनीहरूको सार खुट्ट्याउन मद्दत गरेको थियो। परमेश्‍वरमा विश्वास गरेर र आफ्नो कर्तव्य निर्वाह गरेर, म मेरो जीवनको सही मार्गमा हिँडिरहेकी छु। म जे गरिरहेकी छु, त्यो मानवजातिमाझ सबैभन्दा न्यायवान् कुरा हो। तिनीहरूले मलाई जति नै रोकटोक गरे पनि वा सताए पनि, मैले अन्त्यसम्म परमेश्‍वरलाई पछ्याउनैपर्छ। म चुइँक्क पनि नबोलेको देखेर, उहाँका माइला भाइले अझ दुष्ट तरिकाहरू अपनाए। उसले मेरो श्रीमान्‌लाई भन्यो, “दाजु, हामीले जे भने पनि भाउजू सुन्दै सुन्नुहुन्न। परमेश्‍वरमा विश्वास गर्दा उहाँलाई सरकारले पक्राउ गर्ने मात्र होइन। यसले गर्दा तपाईँको छोराको विश्वविद्यालयको भर्ना वा जागिरको खोजीमा पनि असर गर्नेछ। उहाँलाई थप केही भन्नुको कुनै अर्थ छैन। एउटा कलम र कागज ल्याउनुहोस् र उहाँलाई परमेश्‍वरमा विश्वास नगर्ने भनेर एउटा ग्यारेन्टी पत्र लेख्न लगाउनुहोस्।” मैले मनमनै सोचेँ, “मानिसहरूलाई परमेश्‍वरले नै सृष्टि गर्नुभएको हो। मानिसहरूले परमेश्‍वरमा विश्वास गर्नु र परमेश्‍वरको आराधना गर्नु पूर्ण रूपमा स्वभाविक र न्यायोचित कुरा हो। तपाईँहरू परमेश्‍वरमा विश्वास गर्नुहुन्न, र तपाईँहरू सिसिपीको पछि लागेर मलाई परमेश्‍वरमा विश्वास नगर्ने भनी ग्यारेन्टी पत्र लेख्न बाध्य पार्नुहुन्छ। असम्भव!” मैले मनमनै परमेश्‍वरलाई प्रार्थना गरेँ, “प्रिय परमेश्‍वर, यी मानिसहरूले मलाई जति नै सताए पनि, म यो कुरा लेख्नुभन्दा मर्न तयार छु। म तपाईँप्रतिको आफ्नो गवाहीमा दृढ रहनेछु र शैतानलाई अपमानित गर्नेछु। म तपाईँसँग बिन्ती गर्छु, कृपया मलाई अझ बढी आस्था र शक्ति दिनुहोस्।” त्यतिन्जेल मध्यरात बितिसकेको थियो, तर तिनीहरूले मलाई छोड्ने कुनै छाँटकाँट देखाएनन्। मैले बुद्धिमानीपूर्वक भनेँ, “भविष्यमा, म घरमै बसेर विश्वासलाई निरन्तरता गर्नेछु। म बाहिर जानेछैनँ।” त्यसपछि मात्र तिनीहरूले मलाई छोडे। मैले केही महिनापछि मलाई मेरै माइती पक्षले सताउनेछ, घेरा हाल्नेछ र आक्रमण गर्नेछ भनेर कहिल्यै अपेक्षा गरेकी थिइनँ।

फेब्रुअरी २०१४ को एक दिन, म आफ्नो कर्तव्य निर्वाह गर्न बाहिर निस्कने तयारी गर्दै थिएँ। म बाहिर निस्कन मात्र के लागेकी थिएँ, मेरो श्रीमान्‌ले मेरो कठालो समात्नुभयो र मलाई भुइँमा पछार्नुभयो। उहाँले क्रूरतापूर्वक भन्नुभयो, “आज तँ कहीँ जाँदिनस्। हामी सम्बन्धविच्छेद गर्न नागरिक मामिला ब्युरोमा जाँदैछौँ!” मेरो श्रीमान्‌ले सम्बन्धविच्छेद गर्न चाहेको भनी सुनेपछि, मैले मनमनै सोचेँ, “मैले परमेश्‍वरमा विश्वास गर्न थालेदेखि अहिलेसम्म, तपाईँले मलाई निरन्तर सताउनुभएको छ र रोकटोक गर्नुभएको छ। म मण्डली जीवन जिउन असमर्थ भएकी मात्र छैनँ, मैले आफ्नो कर्तव्य पनि निर्वाह गर्न सकेकी छैनँ। मसँग आत्मिक भक्तिका लागि वा परमेश्‍वरका वचन खान-पिउनका लागि कुनै अवसरसमेत छैन। यदि हामीले सम्बन्धविच्छेद गरेनौँ भने, मैले परमेश्‍वरमा विश्वास गर्न र राम्ररी परमेश्‍वरलाई पछ्याउन सक्नेछैनँ।” त्यसैले मैले भनेँ, “यदि तपाईँ सम्बन्धविच्छेद गर्न चाहनुहुन्छ भने, सम्बन्धविच्छेद नै गरौँ। नागरिक मामिला ब्युरोमा जाऔँ।” त्यसपछि हामी नागरिक मामिला ब्युरोमा पुग्यौँ, तर हामीले सम्बन्धविच्छेद गर्न सकेनौँ किनभने हामीले हाम्रो घरायसी दर्ता पुस्तिका नवीकरण गर्नुपर्नेथ्यो। त्यो दिउँसो, मेरो श्रीमान्‌ले मेरा माइती पक्षका केही दाजुभाइ र दिदीबहिनीलाई फोन गरेर घर बोलाउनुभयो। उहाँले भन्नुभयो, “म आजै ऊसँग सम्बन्धविच्छेद गर्न चाहन्छु किनभने राज्यले उसको परमेश्‍वरप्रतिको विश्वासको विरोध गर्छ। ऊ पक्राउ पर्ने जोखिममा मात्र छैन, म र हाम्रा छोराछोरी पनि यसमा मुछिन सक्छौँ। मैले जे भने पनि, उसले सुन्दै सुनिन; ऊ केवल विश्वास गर्न चाहन्छे। आज, तिमीहरूले उसलाई अबदेखि परमेश्‍वरमा विश्वास गर्न छोड्न र घरमै सामान्य जीवन बिताउन मनाउने प्रयास गर्छौ कि भनेर मैले तिमीहरूलाई यहाँ बोलाएको हुँ। म उसलाई दुईवटा विकल्प दिँदैछु: पहिलो, परमेश्‍वरप्रतिको उसको विश्वास त्याग्ने र घरमै राम्रो सामान्य जीवन बिताउने। म बितेका कुराहरू बिर्सिदिनेछु, र सामान्य रूपमै पैसा कमाउन बाहिर जानेछु। दोस्रो, यदि उसले परमेश्‍वरमा विश्वास गर्न जारी राखी भने, हामी सम्बन्धविच्छेद गर्नेछौँ र म हाम्रा छोराछोरीलाई जिम्मा आफैसँग राख्नेछु। यो घर हाम्रा छोराछोरीको हुनेछ, र घरमा भएका सबै कुरा हाम्रा छोराछोरीको हुनेछ। ऊ परिवारबाट बाहिरिनेछे र उसको नाममा केही पनि हुनेछैन।” मेरो दाजुले यो सुनेपछि, उहाँले मलाई कराउनुभयो, “हाम्रा आमाबुबा बितिसक्नुभयो, र दाजुको कुरालाई बुबाको जस्तै मानेर मान्नुपर्छ। म जे भन्छु, तैँले त्यही गर्नुपर्छ! परमेश्‍वरप्रतिको तेरो विश्वास जति नै राम्रो भए पनि, यदि राज्यको नीतिले अनुमति दिँदैन भने तैँले विश्वास गर्नु हुँदैन। राज्यले अनुमति नदिएसम्म पर्खी अनि मात्र विश्वास गर्!” मेरो साहिँलो भाइले भन्यो, “दिदी, तपाईँलाई सरकारले परमेश्‍वरमा विश्वास गर्नेहरूलाई पक्राउ गर्छ भन्ने थाहा छ, तैपनि तपाईँ विश्वास गर्नुहुन्छ। के तपाईँ आफैँ सिंहको मुखमा टाउको हालिरहनुभएको छैन र?” मैले दृढतापूर्वक भनेँ, “म परमेश्‍वरमा विश्वास गर्ने मार्गमा हिँड्न दृढ छु। तिमीहरूले जे भने पनि बेकार छ! मैले यतिका वर्ष येशूलाई विश्वास गरेँ, र लामो तथा कठिन पर्खाइपछि अन्ततः प्रभुको पुनरागमन देखेँ। तिमीहरूले मलाई परमेश्‍वरलाई धोका दिन लगाउनु असम्भव छ!” रिसले चुर हुँदै, मेरो श्रीमान्‌ले हुँदै भन्नुभयो, “तँलाई कसैले पनि सम्झाउन नसक्ने हुनाले, जाऔँ र सम्बन्धविच्छेद गरौँ!” मेरो श्रीमान्‌ले मसँग सम्बन्धविच्छेद गर्न लाग्नुभएको देखेर, मेरा दाजुभाइ र दिदीबहिनीहरू चिन्तित भए। मेरी बहिनीले एक छेउमा रुँदै यसो भनी, “यो एक समय मिलेको परिवार थियो र अहिले यो टुक्रिन लागेको छ। तपाईँले परमेश्‍वरमा विश्वास गर्नुको के अर्थ छ र?” मेरा अरू सबै आफन्तहरू एकपछि अर्को गरेर भटट बोल्दै, मलाई घरमै राम्रो सामान्य जीवन बिताउन मनाउने प्रयास गरिरहेका थिए। तिनीहरूको कुरा सुन्दा मलाई हृदयमा धेरै खिन्न लाग्यो। मैले मनमनै परमेश्‍वरलाई पुकारेँ, “प्रिय परमेश्‍वर, मलाई यी सबै आफन्तले रोकटोक गरिरहेका छन्, र मेरो हृदय खलबलिएको छ। मलाई के गर्ने थाहा छैन। हे परमेश्‍वर, मलाई अन्तर्दृष्टि दिनुहोओस् र मार्गदर्शन गर्नुहोओस्।” मैले परमेश्‍वरका वचनहरू सम्झेँ: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र आइपर्ने सबै कुरा परमेश्‍वरसामु शैतानले थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनले ममा अचानक अन्तर्दृष्टि ल्याइदिए। मेरो श्रीमान् र मेरो परिवारले परमेश्‍वरप्रतिको मेरो विश्वासलाई त्यसरी सताउनु र रोकटोक गर्नुको पछाडि शैतानका युक्तिहरू थिए। मैले शैतानले अय्यूबलाई दुर्व्यवहार गरेको कुरा सम्झेँ। बाहिरबाट हेर्दा, अय्यूबका सबै सम्पत्ति लुटिएको र घर भत्किएर उनका छोराछोरीको मृत्यु भएको जस्तो देखिन्थ्यो। तर वास्तवमा यो शैतानले परमेश्‍वरको अघि अय्यूबमाथि आरोप लगाइरहेको थियो। त्यसबेला अय्यूबलाई भित्री कुरा थाहा नभए पनि, तिनले परमेश्‍वरबारे गुनासो गरेनन्। तिनले यसो समेत भने, “अनि तिनले भने, म मेरी आमाको गर्भबाट नाङ्गै आएँ र म नाङ्गै फर्कनेछु: यहोवाले दिनुभयो, र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। जब अय्यूब परमेश्‍वरप्रतिको आफ्नो गवाहीमा दृढ रहे, तब शैतान पूर्ण रूपमा अपमानित भयो र गयो। परमेश्‍वरको हृदयले पनि सान्त्वना पायो। अब मैले एक सृजित प्राणीका रूपमा, शैतानका बाधा र आक्रमणहरू ममाथि आइपर्दा, म परमेश्‍वरप्रतिको आफ्नो गवाहीमा दृढ रहनुपर्छ र शैतानलाई अपमानित गर्नुपर्छ भन्ने बुझेँ। यो परिवारले मलाई परमेश्‍वरमा विश्वास गर्न दिएको थिएन, र यदि म यहाँ अझै बसेँ भने, मैले सत्यता प्राप्त गर्ने र मुक्ति पाउने अवसर गुमाउनेथिएँ। यो कुरा सोचेपछि, मैले तिनीहरूलाई भनेँ, “हामी सम्बन्धविच्छेद गर्दैछौँ!” म आफ्नो कुरा सकेर उठ्न मात्र के लागेकी थिएँ, मेरो साहिँलो भाइले मेरो गालामा जोडले थप्पड हान्यो र मलाई लात्तीले हान्यो। उसले रुँदै भन्यो, “दिदी, तपाईँ साँच्चै बहुलाउनुभयो! हामी सबैले तपाईँलाई मनाउने प्रयास गरिरहेका छौँ, र तपाईँले भने एक शब्द सुन्नुभएको छैन!” मेरी कान्छी छोरीले रुँदै भनी, “ममी, बाबासँग सम्बन्धविच्छेद नगरिदिनुहोस्। सम्बन्धविच्छेद गरेपछि तपाईँ के गर्नुहुन्छ? हामी के गर्ने?” यो सुन्दा, मलाई यो शैतानको एउटा युक्ति हो, र शैतानले मलाई प्रलोभनमा पार्न फेरि एकपटक स्नेहको प्रयोग गरिरहेको छ भन्ने थाहा थियो। मैले केही बेर सोचेँ, र शान्तपूर्वक भनेँ, “मेरो चिन्ता नगर। मैले आफ्नै बाटो रोजेँ।” त्यसपछि मैले मेरी छोरीहरूलाई भनेँ, “तिम्रा बाबाले तिम्रो भाइको हेरचाह गर्नुहुनेछ। तिमीहरू दुवै ठूला भइसकेका छौ र तिमीहरूका आफ्नै परिवार छन्: तिमीहरू आफैँ आफ्नो हेरचाह गर्न सक्छौ।” आफ्नो कुरा सकेपछि, म तल गएँ।

नागरिक मामिला ब्युरोमा जाँदै गर्दा, मेरो श्रीमान्‌ले सम्बन्धविच्छेदको सम्झौता पत्र निकाल्नुभयो र मलाई हस्ताक्षर गर्न भन्नुभयो। उहाँले मलाई म के चाहन्छु भनेर पनि सोध्नुभयो। मैले मलाई केही पनि चाहिँदैन भनेँ, र सम्झौता पत्रमा हस्ताक्षर गरेँ। हस्ताक्षर गरिसक्नेबित्तिकै, मेरो हृदयले ठूलो स्वतन्त्रता पाएको महसुस गर्‍यो। गाडी नागरिक मामिला ब्युरोमा पुग्न नपाउँदै, मैले भर्खरै मलाई दबाब दिइरहेको सम्पूर्ण परिवार ढोका बाहिर उभिरहेको देखेँ। हामी गाडीबाट बाहिर निस्केपछि, तिनीहरू हामीलाई रोक्न दौडिएर आए। मेरी जेठी छोरीले मेरो मन बहलाउन मलाई मेरी बहिनीको घर लैजान चाहेको कुरा बताई। मेरो ज्वाइँले मेरो श्रीमान्‌लाई उहाँले रक्सी पिउन बाहिर लैजान लागेको भनेर भन्नुभयो। सम्बन्धविच्छेदको सङ्कट यसरी नै अन्त्य भयो। त्यसपछि, मेरो श्रीमान्‌ले फेरि कहिल्यै सम्बन्धविच्छेदको कुरा निकाल्नुभएन, र मलाई परमेश्‍वरमा विश्वास नगर्ने भनेर ग्यारेन्टी पत्र लेख्न फेरि कहिल्यै भन्नुभएन। मैले देखेँ, जब म आफ्नो साँचो हृदयले परमेश्‍वरमा भर परेँ र आफ्नो गवाहीमा दृढ रहेँ, तब शैतान अपमानित भयो र असफल भयो।

एकपटक, मैले आफ्नो आत्मिक भक्तिको दौरान परमेश्‍वरका वचनहरू पढेँ, जसले मलाई मेरो श्रीमान्‌को सारलाई अझ राम्ररी खुट्ट्याउन मद्दत गरे। सर्वशक्तिमान्‌ परमेश्‍वर भन्‍नुहुन्छ: “पति आफ्नी पत्‍नीलाई किन प्रेम गर्छ? पत्‍नी आफ्नो पतिलाई किन प्रेम गर्छिन्? छोराछोरीहरू किन बुबाआमाप्रति कर्तव्यनिष्ठ हुन्छन्? बुबाआमा किन आफ्ना छोराछोरीहरूको यति धेरै ख्याल राख्छन्? मानिसहरूको सबै मनसाय केप्रति लक्षित हुन्छन्? के यो सबै उनीहरूका आफ्नै योजना र स्वार्थी चाहनाहरू सन्तुष्ट पार्नप्रति लक्षित हुँदैनन् र? के उनीहरूको आशय साँच्चै परमेश्‍वरको व्यवस्थापनको योजनाका खातिर काम गर्नु नै हो त? के उनीहरूले साँच्चै परमेश्‍वरको कामका खातिर नै काम गरिरहेका हुन्छन् त? के उनीहरूको आशय सृजित प्राणीका कर्तव्यहरू पूरा गर्नु हो त? … विश्वासी पति र गैरविश्वासी पत्‍नीबीच वस्तुतः कुनै सम्बन्ध हुँदैन, र विश्‍वासी छोराछोरीहरू र गैरविश्वासी आमाबुबाबीच कुनै सम्बन्ध हुँदैन; यी दुई किसिमका मानिसहरू मिल्दैनन्। विश्राममा प्रवेश गर्नुअघि, मानिसहरूसँग दैहिक, पारिवारिक स्नेह हुन्छ, तर तिनीहरू विश्राममा प्रवेश गरेपछि, त्यस उप्रान्त उल्लेख गर्न मिल्ने कुनै दैहिक, पारिवारिक स्नेह हुँदैन” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। मैले परमेश्‍वरको नयाँ काम स्वीकार गर्नुअघि, मेरो श्रीमान्‌ले मैले उहाँका लागि छोराछोरी र घरको हेरचाह गरुँ, र उहाँलाई घरको कुनै चिन्ता नहोस् भनी मलाई राम्रो व्यवहार गर्ने गरेको कुरा सम्झेँ। सरकारले अनुमति नदिँदा नदिँदै पनि मैले परमेश्‍वरमा विश्वास गर्दा, उहाँलाई म कुनै दिन पक्राउ परेँ भने, उहाँको इज्जत र स्वार्थमा धक्का लाग्नेछ, र हाम्रो छोराको हेरचाह गर्ने कोही हुनेछैन भन्ने चिन्ता लाग्यो। त्यसैले, उहाँले मलाई सताउन र मलाई परमेश्‍वरमा विश्वास गर्नबाट रोक्ने प्रयास गर्न सबै प्रकारका छल र युक्ति प्रयोग गर्नुभयो। सुरुमा, उहाँले मलाई फकाउन र लोभ्याउन मीठा कुराहरू प्रयोग गर्नुभयो। यसले काम नगरेपछि, उहाँले गालीगलौज गर्न र कुट्न थाल्नुभायो उहाँ मलाई पिटेरै मार्न उत्सुक हुनुहुन्थ्यो जस्तो देखिन्थ्यो। उहाँले मलाई परमेश्‍वरलाई धोका दिने ग्यारेन्टी पत्र लेख्न बाध्य पार्न आफ्ना आफन्तहरूसँग समेत मिलेमतो गर्नुभयो, र मैले त्यो नलेखेमा मसँग सम्बन्धविच्छेद गर्ने भनेर भन्नुभयो। मेरो श्रीमान्‌ले मेरो परमेश्‍वरप्रतिको विश्वासमा रोकटोक गर्न कुनै कसर बाँकी राख्नुभएन र आफ्नो दिमाग खियाउनुभयो। परमेश्‍वरले खुलासा गर्नुभएझैँ, मानिसहरूबीच कुनै पारिवारिक भावना हुँदैन, केवल स्वार्थको सम्बन्ध हुन्छ। मेरो श्रीमान्‌ मलाई साँचो रूपमा राम्रो व्यवहार गरिरहनुभएको थिएन। केवल परमेश्‍वर मानिसहरूलाई साँचो प्रेम र निःस्वार्थ मुक्ति दिनुहुन्छ। अब मसँग सर्वशक्तिमान्‌ परमेश्‍वरलाई पछ्याउने अझ बढी आस्था र अझ ठूलो इच्छा थियो।

त्यसपछि, म भेलाहरूमा जान वा मेरो कर्तव्य निर्वाह गर्न घरबाट बाहिर निस्कँदा मेरो श्रीमान्‌को बन्धनमा पर्न छोडेँ। मेरो श्रीमान्‌ले मलाई साँच्चै रोकटोक सकिँदैन भन्ने बुझ्नुभयो, र त्यसैले उहाँले हस्तक्षेप गर्न छोड्नुभयो। मेरा आफन्तहरूले पनि परमेश्‍वरमा विश्वास गर्नेसम्बन्धी कुनै पनि कुरा निकाल्न छोडे। मलाई मेरो परिवारको अन्धकारमय प्रभावलाई पछाडि छोड्न मार्गदर्शन गर्ने सर्वशक्तिमान्‌ परमेश्‍वरका वचनहरू नै थिए। मलाई अब मेरो श्रीमान्‌ले रोकटोक गर्नुहुन्न र बाधा पुर्‍याउनुहुन्न, र म आफ्नो कर्तव्य सामान्य रूपमा निर्वाह गर्न सक्छु। परमेश्‍वरलाई धन्यवाद!


८१. मिर्गौला रोग बल्झिँदा सिकेका पाठहरू

ये फान, चीन

सन् २००० मा, म २४ वर्षकी थिएँ, र त्यतिबेला ममा मिर्गौला सुन्निने र पिसाबमा धेरै रगत देखिने दीर्घ रोग देखियो र पिसाबमा प्रोटिनको मात्रा खतरनाक रूपमा बढेको थियो। म असाध्यै कमजोर थिएँ, र हरेक दिन मलाई झन्-झन् धेरै थकाइ लाग्थ्यो। भुइँ बढार्न कुचो समात्ने तागतसमेत ममा थिएन, र कहिलेकाहीँ त मलाई भर्‍याङ उक्लिन मेरो श्रीमानले बोक्नुपर्थ्यो। डाक्टरले मलाई उपचारका लागि हर्मोनको औषधि खाने सल्लाह दिए, अनि झन्डै सात दिन औषधि खाएपछि, मेरो कपाल झरेर तालु नै खुइलिने अवस्थामा पुग्यो, र मेरो शरीर सुन्निएको थियो, तर मेरो अवस्थामा कुनै सुधार आएन। डाक्टरले यसको एक मात्र उपाय मिर्गौला प्रत्यारोपण रहेको बताए। यो सुनेपछि मैले सोचेँ, “के यो एक प्रकारको मृत्युदण्ड जस्तै होइन र? मिर्गौला प्रत्यारोपण गर्न लाखौँ युआन लाग्छ, र मेरो परिवारले त्यत्रो खर्च धान्न सक्दैन!” यति सानै उमेरमा मर्छु होला भन्ने सोचाइले मलाई ठुलो पीडा दियो, र मभित्र बाँच्ने चाहना यति थियो कि शब्दमा वर्णन नै गर्न सकिन्न। पछि, मेरी आमाले मलाई प्रभुमा विश्वास गर्न प्रोत्साहित गर्नुभयो। मैले सोचेँ, म यति साह्रो बिरामी भइसकेँ, त्यसैले मैले यो प्रयास गर्दा हुन्छ, अनि मैले प्रभुलाई प्रार्थना गर्न थालेँ। अचम्म, सात दिनपछि गएर परीक्षण गराउँदा, मेरो रगतको सिरमको प्रोटिन र पिसाबको प्रोटिन दुवैको नतिजा सामान्य आयो। मैले विश्वास नै गर्न सकिनँ, र सायद परीक्षणको नतिजामा केही गल्ती भयो कि भन्ने मलाई लाग्यो। मेरो उपचार गर्ने डाक्टरहरूले पनि अचम्म मान्दै यसलाई चमत्कार भने। त्यतिबेला मैले सोचेँ, “परमेश्‍वरले नै मेरो बिमारी निको पार्नुभएको हो र मलाई अनुग्रह अनि आशिष् दिनुभएको हो। त्यसैले अबदेखि, मैले पूर्ण हृदयले परमेश्‍वरमा विश्वास गर्नैपर्छ, र मलाई विश्वास छ, परमेश्‍वरले मलाई अझ धेरै आशिष् दिनुहुनेछ।” डाक्टरले मलाई विशेष रूपमा सम्झाउँदै भने, “ब्लड प्रेसर बढ्न नदिनुहोला, किनभने उच्च ब्लड प्रेसरले गर्दा तपाईँको मिर्गौलाको रोग फेरि बल्झिन सक्छ।” त्यसपछि, मैले सहायक उपचारका रूपमा ब्लड प्रेसरको औषधि खान थालेँ, र मेरो ब्लड प्रेसर सामान्य नै रह्यो। छिटै नै, मेरो पिसाबमा रगत देखिने समस्या हरायो, र मेरो शरीरले पहिलेभन्दा तन्दुरुस्त महसुस गर्न थाल्यो।

सन् २००४ मा, मैले सर्वशक्तिमान् परमेश्‍वरको आखिरी दिनहरूको काम स्वीकार गरेँ, र म झनै खुसी भएँ। मलाई लाग्यो, म निकै भाग्यमानी रहेछु, परमेश्‍वरले मलाई दोस्रो जीवन दिएर जिउने मौका दिनुभएको छ। उहाँले मलाई उहाँको आवाज सुन्‍न र उहाँको सिंहासनसामु फर्कन दिएर अनुग्रह गर्नुभएको छ, र मलाई ठुलो आशिष् दिनुभएको छ भन्ने मैले महसुस गरेँ। परमेश्‍वरको प्रेमको प्रतिदान गर्न, मण्डलीले मलाई जुनसुकै कर्तव्य दिए पनि, मैले त्यसलाई सक्रियतापूर्वक पूरा गरेँ। परमेश्‍वरमाथिको मेरो विश्वासलाई मेरो श्रीमानले विरोध गरे पनि, म कुनै बन्धनमा परिनँ, र निरन्तर रूपमा आफ्ना कर्तव्यहरूमा लागिरहेँ। सन् २०१२ मा, सुसमाचार प्रचार गर्दैगर्दा मलाई प्रहरीले पक्राउ गर्‍यो। म छुटेर आएपछि, मेरो श्रीमानले मेरो विश्वासको अझ बढी विरोध गर्न थाले, यतिसम्म कि अन्ततः उनले मसँग सम्बन्धविच्छेद गरे। त्यसपछि, मैले पूर्णकालीन रूपमा आफ्ना कर्तव्यमा आफूलाई समर्पित गरेँ।

सन् २०१७ मा, मेरो ब्लड प्रेसर बढेर १८० एमएमएचजी सम्म पुग्न थाल्यो, र औषधिले समेत काम गरिरहेको थिएन। सन् २०२० सम्ममा, म पूर्ण रूपमा गलिसकेकी थिएँ, भर्‍याङ उक्लिँदा मात्र पनि म स्वाँ-स्वाँ हुन्थेँ, र म आफ्नै लुगासमेत धुन सक्दिनथेँ। मैले चिन्तित हुँदै सोचेँ, “के मेरो मिर्गौला रोग बल्झिएको हो? यदि यो फर्केर आयो भने मैले के गर्ने होला?” तर फेरि मैले सोचेँ, “परमेश्‍वरले मलाई पहिले यस्तो गम्भीर बिमारीबाट निको पार्नुभएको थियो, र यी बितेका केही वर्षमा, मैले आफ्नो काम र परिवार त्यागेकी छु, र मण्डलीले मलाई दिएका सबै कर्तव्यमा म समर्पित भएकी छु। निश्चय नै मेरा सबै त्याग र समर्पणका कारण परमेश्‍वरले मलाई केही पनि हुन दिनुहुनेछैन।” पछि, मेरो अवस्था झन् बिग्रियो, त्यसैले म डाक्टरलाई देखाउन घर गएँ। म जँचाउन अस्पताल गएँ र मैले मेरो ब्लड प्रेसर उच्च रहेको, मलाई कडा रक्तअल्पता भएको, र मेरो ब्लड सुगर बढेको कुरा थाहा पाएँ। पिसाब परीक्षणको नतिजा पनि पोजेटिभ आयो। डाक्टरले मलाई मेरो मिर्गौला रोग बल्झिएको छ, र यो अझै बिग्रियो भने मिर्गौला फेल भएर मृत्यु पनि हुन सक्छ भनेर बताए। यी नतिजाहरू देखेपछि मलाई कस्तो महसुस गर्ने भन्ने नै थाहा भएन। मैले आफ्ना आस्थाका वर्षहरूमा, कर्तव्य निर्वाह गर्न आफ्नो परिवार, पेशा र शारीरिक सुखविलासहरू त्यागेकी थिएँ, र यस्ता त्यागहरू गर्दा परमेश्‍वरले मलाई सुरक्षा दिनुहुनेछ भनी सोचेकी थिएँ। अन्त्यमा मेरो पुरानो बिमारी पहिलेभन्दा अझै खराब भएर फर्कनेछ भनेर मैले कहिल्यै सोचेकी थिइनँ। एकैछिनका लागि, मैले वर्षौंदेखि गरेका त्याग र मेहनतहरूप्रति मलाई पछुतो लाग्न थाल्यो। यदि मैले आफ्नो कर्तव्य निर्वाह गर्न घर नछाडेकी भए, म अहिले जस्तो एक्लो र असहाय अवस्थामा हुनेथिइनँ। विशेष गरी मेरो उपचार गरिरहेका डाक्टर झाङले मेरो बिमारीको उपचार गर्न तीन वर्ष लाग्नेछ भनेको सुनेपछि, म झनै चिन्तित र व्याकुल भएँ, अनि मैले सोचेँ, “यी तीन वर्षको उपचारका लागि एक लाख युआनभन्दा बढी खर्च लाग्नेछ। मैले त्यति धेरै पैसा कहाँबाट ल्याउने?” मैले आफ्नो उपचारका लागि पैसा कमाउन काम गर्नेबारे सोच्न थालेँ। तर काम गरेको एक महिनापछि नै, प्रहरीले मलाई फोन गरेर म कहाँ छु भनेर सोध्यो, र परमेश्‍वरलाई धोका दिन “तीन बयानको पत्र” मा हस्ताक्षर गर्न फर्केर आउन भन्यो। प्रहरीले मलाई फेरि पक्राउ गर्ला कि भन्ने डरले म त्यो ठाउँ छोड्न बाध्य थिएँ। मैले मनमनै सोचेँ, “मेरो बिमारीलाई अझै पनि निरन्तर उपचारको आवश्यकता छ, र मैले यो ठाउँ छाडेँ भने डाक्टर झाङले आफ्नो परिवारको गोप्य विधि प्रयोग गरेर बनाउँदै आएको औषधि मैले पाउन सक्नेछैनँ। विगतमा, डाक्टर झाङको औषधिले मात्र मेरो बिमारीमा काम गरेको छ। उनको औषधि खाएको एक महिनामै मैले ऊर्जावान् महसुस गरेकी थिएँ, तर अरू परम्परागत चिनियाँ औषधिहरूले मलाई काम गरेजस्तो लाग्दैन। साथै, प्रहरीले मलाई पक्राउ गर्न खोजिरहेकाले, म काम गरेर पैसा कमाउन सक्दिनँ, र उपचारका लागि पैसा नहुँदा म कतिन्जेल बाँच्न सक्छु भन्ने कुनै टुङ्गो छैन।” त्यसपछि, म साँच्चै दिक्दारीको स्थितिमा रहेँ, र हरेक पटक जब म अब आफूसँग केही बाँकी छैन भन्ने सोच्थेँ, तब मेरो हृदय पीडाले भरिन्थ्यो, र मैले आफ्ना कर्तव्यका लागि पहिले जस्तो जोस जुटाउनै सकिनँ।

एकदिन, मैले परमेश्‍वरका वचन सम्झेँ:

५. यदि तँ मप्रति धेरै प्रेम राख्दै सधैँ बफादार रहिआएको छस्, तैपनि तैँले बिमारी, आर्थिक दबाब, तेरा मित्र तथा आफन्तहरूद्वारा त्यागिएको सास्ती वा तैँले जीवनमा अन्य दुर्गतिहरूको कष्ट भोग्छस्, भने, के मप्रतिको तेरो बफादारी र प्रेम अझ पनि निरन्तर रहनेछ?

६. यदि मैले गरेको कुरा तैँले तेरो हृदयमा कल्पना गरेका कुनै कुरासँग मेल खाँदैन भने, तेरो भावी मार्गमा तँ कसरी हिँड्नुपर्छ?

—वचन, खण्ड १। परमेश्‍वरको देखापराइ र काम। एउटा अत्यन्तै गम्भीर समस्या: विश्‍वासघात (२)

उहाँका वचनहरूमा, मानौँ परमेश्‍वरले मसँग आमनेसामने भएर प्रश्न गरिरहनुभएको थियो, र मलाई आत्मचिन्तन गर्न लगाइरहनुभएको थियो। यतिका वर्ष, मैले आफ्नो कर्तव्यमा त्याग गरेकी र आफूलाई समर्पित गरेकी थिएँ, त्यसैले मैले आफैलाई परमेश्‍वरको साँचो विश्वासी सम्झेकी थिएँ, र म ठान्थेँ, म परमेश्‍वरप्रति बफादार र आज्ञाकारी छु। उपचार गर्न नसकिने र मृत्युसम्म पुर्‍याउन सक्ने मेरो मिर्गौला रोग बल्झिँदा, मैले यसमा परमेश्‍वरको अभिप्राय खोजिनँ, बरु त्यसको सट्टा परमेश्‍वरलाई गलत बुझेँ र उहाँबारे गुनासो गरेँ। मैले परमेश्‍वरका लागि गरेका समर्पणहरूप्रति समेत पछुतो मानेँ र झाराटारुवा तरिकाले आफ्नो कर्तव्य निर्वाह गर्न थालेँ। के म यसमा परमेश्‍वरलाई धोका दिइरहेकी थिइनँ र? यतिका वर्षको आस्थापछि पनि, ममा परमेश्‍वरप्रति रत्तिभर बफादारी रहेनछ भन्ने मैले देखेँ। मलाई साह्रै दोषी महसुस भयो। मलाई मुक्ति दिन परमेश्‍वरले नै मेरा धारणाहरूसँग नमिल्ने यी परिस्थितिहरूको बन्दोबस्त गर्नुभएको थियो, तर मैले परमेश्‍वरको श्रमसाध्य अभिप्रायलाई बुझिनँ र त्यसको सट्टा नकारात्मक बनेँ अनि आफ्नो काममा ढिलासुस्ती गरेँ। ममा साँच्चै मानवता र समझको अभाव थियो! यसपछि, मलाई त्यति धेरै हैरानी महसुस भएन, र मैले आफ्नो कर्तव्यका लागि केही प्रेरणा पुनःप्राप्त पाएँ।

केही महिनापछि, मेरो शरीर अझै पनि कमजोर महसुस हुन्थ्यो, मेरो मुटुको धड्कन असामान्य हुन्थ्यो, र मलाई सास फेर्न गाह्रो हुन्थ्यो। कहिलेकाहीँ, भर्‍याङ उक्लिँदा मलाई तान्नका लागि समेत कोही हुनुपर्थ्यो। खास गरी म थाकेको बेला मेरो ब्लड प्रेसर बढ्थ्यो। डाक्टरले यो अवस्थाले मिर्गौला फेल हुन सक्छ भनेको कुरा सम्झेर म चिन्तित हुन थालेँ, “यदि म मरेँ भने के होला?” आफ्नो आस्थाका वर्षहरूमा, मैले मेरो परिवार र पेशा त्यागेकी थिएँ। त्यसैले यदि म मरेँ भने, ती वर्षौँको कष्ट खेर गएको हुनेछैन र? त्यतिबेला, मैले दुई जना राम्रा स्थानीय परम्परागत चिनियाँ डाक्टरहरू भेट्टाएँ, जडीबुटीको औषधि खाएँ, र एक्युपङ्चर पनि गराएँ, तर कुनैले पनि केही प्रभाव पारेन। एकपटक, केही सिँढी चढेपछि, म यति धेरै थाकेँ कि म सास फेर्न गाह्रो भएर ओछ्यानमा ढलेँ। मेरो अवस्था निरन्तर बिग्रिँदै गइरहेकोले कुन बेला मरिन्छ भन्ने कुनै टुङ्गो छैन भनेर सोच्दा मेरो हृदय पीडाले भरिन्थ्यो। म यो नसोची बस्न सकिनँ, “हे परमेश्‍वर! तपाईँलाई पछ्याएका यतिका वर्षमा, मैले आफ्नो परिवार र पेशा त्यागेकी छु, कष्ट भोगेकी र आफूलाई समर्पित गरेकी छु। के यी सबै कुराको खातिर तपाईँ मेरो बिमारी निको पारेर मलाई अझै केही वर्ष जिउन दिन सक्नुहुन्न र?” पछि, म शान्त भएर मेरो स्थितिलाई विचार गर्न र त्यसमाथि आत्मचिन्तन गर्न थालेपछि, अन्ततः मलाई परमेश्‍वरसँग यस प्रकारका मागहरू गर्नु अनुचित हो भन्ने महसुस भयो। मैले परमेश्‍वरका वचनको एउटा खण्ड सम्झेँ र त्यसलाई खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “अहङ्कारका धेरै प्रकटीकरणहरू हुन्छन्। उदाहरणका लागि, मानौँ परमेश्‍वरमा विश्‍वास गर्ने कतिपय मानिसहरू उहाँको अनुग्रह माग गर्छन्—तैँले केको आधारमा यस्तो माग गर्न सक्छस्? तँ शैतानले भ्रष्ट तुल्याएको व्यक्ति होस्, एक सृजित प्राणी होस्; तैँले जिउन र सास फेर्न पाउनु नै परमेश्‍वरको सबैभन्दा ठूलो अनुग्रह हो। तैँले परमेश्‍वरले पृथ्वीमा सृष्टि गर्नुभएको सबै कुराको आनन्द लिन पाउँछस्। परमेश्‍वरले तँलाई पर्याप्त मात्रामा दिनुभएको छ, तैपनि तँ किन उहाँलाई अझै धेरै माग गर्छस्? किनभने आफूले पाएको कुरामा मानिसहरू कहिल्यै सन्तुष्ट हुँदैनन्। तिनीहरू सधैँ आफू अरूभन्दा असल छु, र आफूले बढी पाउनुपर्छ भन्‍ने सोच्छन्, त्यसैले तिनीहरूले सधैँ परमेश्‍वरबाट त्यो कुरा माग गर्छन्। यसले तिनीहरूको अहङ्कारी स्वभावको प्रतिनिधित्व गर्छ। मानिसहरूले मुखले यो कुरा नभने पनि, परमेश्‍वरमा विश्‍वास गर्न थाल्दा नै, सायद तिनीहरू यस्तो सोचिरहेका हुन्छन्, ‘म स्वर्ग जान चाहन्छु, नरक होइन। म आफूले मात्रै होइन, मेरो सारा परिवारले आशिष्‌ पाओस् भन्‍ने चाहन्छु। म मीठो खान, राम्रो लाउन, र राम्रा कुराहरूको आनन्द लिन चाहन्छु। म एउटा असल परिवार, असल श्रीमान् (वा श्रीमती) र राम्रा बालबच्‍चा चाहन्छु। अन्त्यमा, म राजा भएर शासन गर्न चाहन्छु।’ यो सबै तिनीहरूका आवश्यकता र मागहरूको कुरा हो। तिनीहरूको यो स्वभाव, तिनीहरूले आफ्ना हृदयमा सोच्‍ने यी कुराहरू, यी लालची चाहनाहरू—ती सबै मानिसको अहङ्कारी प्रकृतिका प्रतीक हुन्। म के कारणले यसो भन्दै छु? यो मानिसहरूको हैसियतकै कुरामा आइपुग्छ। मान्छे धुलोबाट आएको सृजित प्राणी हो; परमेश्‍वरले माटोबाट मान्छे बनाएर उसमा जीवनको सास भरिदिनुभएको हो। मान्छेको हैसियत यति निकृष्ट छ, तैपनि मानिसहरू परमेश्‍वरकहाँ अनेकथरी माग्न आउँछन्। मानिसको हैसियत यति नीच छ, उसले मुख खोलेर परमेश्‍वरबाट केही पनि माग्‍नु हुँदैन। त्यसोभए मानिसहरूले के गर्नुपर्छ? जे-जति आलोचना भए पनि तिनीहरूले कडा परिश्रम गर्नुपर्छ, कडाइका साथ आफ्नो काममा लागिपर्नुपर्छ, र खुसीका साथ समर्पित हुनुपर्छ। यो खुसीसाथ विनम्रतालाई अँगाल्ने प्रश्न होइन—खुसीसाथ विनम्रतालाई अँगाल्ने नगर्; यो त मानिसहरूले जन्मँदै लिएर आएको हैसियत हो; तिनीहरू अन्तर्निहित रूपमै समर्पित र विनम्र हुनुपर्छ, किनभने तिनीहरूको हैसियत नै निकृष्ट हुन्छ, त्यसकारण तिनीहरूले परमेश्‍वरबाट माग गर्ने, र परमेश्‍वरप्रति लालची चाहनाहरू जाहेर गर्ने गर्नु हुँदैन। तिनीहरूमा त्यस्ता कुराहरू भेटिनु हुँदैन। एउटा सरल उदाहरण यस्तो छ। कुनै एउटा धनी परिवारले एउटा नोकर राख्यो। उक्त धनी परिवारमा यो नोकरको स्थान निकै तल्‍लो स्तरको थियो, तैपनि उसले घरको मालिकलाई भन्यो: ‘म तपाईँको छोराको टोपी लगाउन चाहन्छु, तपाईँको भात खान चाहन्छु, तपाईँको लुगा लगाउन चाहन्छु, र तपाईँको ओछ्यानमा सुत्‍न चाहन्छु। तपाईँ जे-जे प्रयोग गर्नुहुन्छ, चाहे त्यो सुन होस् वा चाँदी, म त्यो पाउन चाहन्छु! मैले आफ्‍नो काममा धेरै योगदान दिने गर्छु, र म तपाईँको घरमा बस्छु, त्यसकारण म ती कुराहरूको हकदार छु!’ त्यस्तो व्यक्तिलाई मालिकले कस्तो व्यवहार गर्नुपर्छ? मालिकले भन्‍नेछ: ‘तैँले तँ कस्तो चिज होस्, र तेरो भूमिका के हो, त्यो जान्‍नुपर्छ: तँ एक नोकर होस्। म मेरो छोरालाई उसले चाहेको कुरा दिन्छु, किनभने त्यो उसको हैसियत हो। तेरो हैसियत, तेरो पहिचान के हो? तँ यी कुराहरू माग्‍न योग्य छैनस्। तैँले गएर आफ्‍नो हैसियत र पहिचानअनुसार आफूले गर्नुपर्ने काम गर्नुपर्छ, आफ्‍ना दायित्वहरू पूरा गर्नुपर्छ।’ के यस्तो व्यक्तिमा कुनै समझ हुन्छ? परमेश्‍वरमा विश्‍वास गर्ने धेरै मानिसहरू छन् जोसँग त्यति धेरै समझ हुँदैन। परमेश्‍वरमा विश्‍वास गर्न थालेदेखि नै, तिनीहरूसँग गोप्‍य मनसायहरू हुन्छन्, र अघि बढ्दै जाँदा, तिनीहरूले निरन्तर परमेश्‍वरसँग मागहरू गर्छन्: ‘मैले सुसमाचार प्रचार गर्दा मलाई पवित्र आत्माको कामले पछ्याउनुपर्छ! मैले खराब कुराहरू गर्दा पनि तपाईँले मलाई क्षमा दिनुपर्छ र सहनुपर्छ! यदि मैले धेरै काम गरेँ भने, तपाईँले मलाई इनाम दिनुपर्छ।’ छोटकरीमा भन्दा, मानिसहरूले परमेश्‍वरबाट सधैँ विभिन्‍न कुरा चाहिरहेका हुन्छन्, तिनीहरू सधैँ लोभी हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको अहङ्कारी प्रकृति नै परमेश्‍वरप्रतिको उसको प्रतिरोधको जड हो)। परमेश्‍वरका वचन पढ्दा, मलाई साँच्चै हैरानी महसुस भयो। म परमेश्‍वरका वचनमा वर्णन गरिएको नोकर जस्तै थिएँ, जसमा समझको पूरै अभाव थियो। मालिकले उसलाई खाना, बास, र इनामसमेत दिए, तर त्यो नोकरलाई आफ्नो मालिकप्रति कृतज्ञ हुन आएन। उसले आफ्नो मालिकका लागि केही काम गरेर आफूले श्रेय कमाएको छु भन्ने सोच्यो, र त्यसैले उसले आफ्नो मालिकसँग मागहरू गर्‍यो, र मालिकसँग भएका सबै कुराको आनन्द लिन चाह्यो। मैले यो नोकर साँच्चै अहङ्कारी, समझ नभएको, र निर्लज्ज रहेछ भन्ने देखेँ। मैले मेरो बिमारी निको हुन नसकेको र म मृत्युको सँघारमा पुगेको समयलाई सम्झेँ। खास गरी, जब मैले मजस्तै बिमारी भएका मानिसहरू मरेको देखेँ, तब मेरो निराशाको भाव झनै बढ्यो। प्रभुमा विश्वास गर्न थालेपछि, उहाँले मेरो बिमारी हटाउनुभयो र मलाई जिउन दिनुभयो, र पछि, परमेश्‍वरका आखिरी दिनहरूको काम स्वीकार गर्ने र सत्यता प्राप्त गर्ने अनि परमेश्‍वरद्वारा मुक्ति पाउने अवसर पाउने म भाग्यमानी भएँ। यो सबै परमेश्‍वरको असाधारण उत्थान र अनुग्रह हो। मैले परमेश्‍वरबाट प्रशस्त पाएकी छु, तर मलाई कृतज्ञ हुन आएन। मैले कर्तव्यको थोरै हिस्सा निर्वाह गरेर श्रेय कमाएकी छु भन्ने सोचेँ, र त्यसैले मैले परमेश्‍वरसँग मागहरू गरेँ, उहाँलाई मलाई फेरि बिरामी हुनबाट जोगाउन भनेँ। मेरो बिमारी बल्झिएर मृत्युसँगको सामना हुँदा, म समर्पित भइनँ। बरु, मैले उल्टै बहस गरेँ र गुनासो गरेँ। मैले निर्लज्जतापूर्वक परमेश्‍वरसँग मेरो आयु लम्ब्याइदिन र मलाई अझै केही वर्ष जिउन दिन माग गरेँ। एउटी मामुली सिर्जित प्राणीका रूपमा परमेश्‍वरसँग मागहरू गर्ने मसँग के योग्यता थियो र? परमेश्‍वर सम्पूर्ण सृष्टिका प्रभु हुनुहुन्छ, र कसलाई आशिष् दिने र कसलाई नदिने भनेर निर्णय गर्ने परमेश्‍वर नै हुनुहुन्छ। तैपनि मैले उल्टै बहस गर्ने र परमेश्‍वरको अगाडि सर्तहरू राख्ने दुस्साहस गरेँ। म साँच्चै अहङ्कारी र समझविहीन थिएँ! मैले आफू अत्यन्तै घृणास्पद, लोभी र विवेकविहीन रहेको पनि देखेँ। यो सबै महसुस गर्दा, मलाई भित्रैदेखि गहिरो दोषबोध भयो।

एकदिन, मैले ‘मुक्ति’ चलचित्रमा परमेश्‍वरका वचनको एउटा खण्ड देखेँ, र यसबाट मैले आफ्नो स्थितिका बारेमा केही बुझाइ पाएँ। सर्वशक्तिमान्‌ परमेश्‍वर भन्‍नुहुन्छ: “धेरै मानिसहरू ममा केवल यस कारणले विश्वास गर्छन् कि म उनीहरूलाई निको पारिदिऊँ। धेरैले ममा मैले तिनीहरूको शरीरबाट अशुद्ध आत्माहरू निकाल्न मेरो आफ्नो शक्ति प्रयोग गरूँ भनेर मात्र विश्वास गर्छन्, अनि धेरैले ममा तिनीहरूले मबाट शान्ति र आनन्द प्राप्‍त गर्न सकून्‌ भनेर मात्र विश्‍वास गर्छन्। मबाट अझ धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउँदो संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सहजताका निम्ति मात्र ममा विश्‍वास गर्छन्, तैपनि आउँदो संसारको कुनै पनि कुरा प्राप्‍त गर्न खोज्दैनन्। जब म मेरो क्रोध मानिसहरूलाई प्रदान गर्छु र कुनै समय तिनीहरूसँग भएका सबै आनन्द र शान्ति खोस्छु, तब तिनीहरू सशङ्कित हुन्छन्। जब म मानिसहरूलाई नरकको कष्ट प्रदान गरेर स्वर्गको आशिष्‌ फिर्ता लिन्छु, तब तिनीहरू क्रोधित हुन्छन्। जब मानिसहरू आफूलाई निको पारिदिन भनी मलाई बिन्ती गर्छन् र म तिनीहरूलाई ध्यान दिन्‍नँ र तिनीहरूप्रति घृणा महसुस गर्छु, तब तिनीहरू मबाट टाढा जान्छन् र बरु दुष्ट औषधि र टुनामुनाको मार्ग खोज्नतिर लाग्छन्। जब म मानिसहरूले मबाट माग गरेका सबैथोक खोस्छु, तिनीहरू सबैजना कुनै नामनिसानविनै गायब हुन्छन्। त्यसैले त म भन्छु, मैले प्रदान गर्ने अनुग्रह अत्यन्तै प्रशस्त भएको हुनाले र प्राप्त गर्नका लागि प्रशस्त लाभहरू भएकाले नै मानिसहरूले ममा विश्‍वास गर्ने गर्छन्” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरले जे खुलासा गर्नुयो, त्भयो ठ्याक्कै मेरै स्थिति थियो। सुरुमा, मैले परमेश्‍वरले मेरो बिमारी निको पार्न सक्नुहुन्छ भन्ने देखेँ। मैले परमेश्‍वरको अनुग्रहको आनन्द पाएँ, त्यसैले उहाँलाई पूर्ण रूपमा पछ्याउन म इच्छुक भएँ, र मैले आफ्नो कर्तव्य पूरा गर्न अनि आफ्नो परिवार र पेशा त्याग्न सकेँ। मण्डलीले मेरो लागि जस्तोसुकै कर्तव्यको प्रबन्ध गरे पनि मैले त्यसलाई निर्वाह गरेँ। सुसमाचार प्रचार गर्दा मलाई पक्राउ गरिए पनि, मेरो परिवारले मलाई अस्वीकार गरे पनि, वा मलाई शारीरिक रूपमा असहज महसुस भए पनि, मैले आफूलाई आफ्नो कर्तव्यमा लगाइरहन सक्षम पाएँ, किनभने परमेश्‍वरका लागि आफूलाई समर्पित गर्दा उहाँले मलाई बिरामी हुन दिनुहुन्न भनी म सोच्थेँ। तर जब मेरो मिर्गौला रोग बल्झिएर झन् गम्भीर भयो, र मसँग उपचारका लागि पैसा भएन, अनि मृत्युको सामना गर्नुपर्ने अवस्था आयो, म थप कष्ट भोग्न र आफूलाई समर्पित गर्न अनिच्छुक भएँ। मैले परमेश्‍वर मलाई रक्षा गर्दै हुनुहुन्न भनेर गुनासो गरेँ, उहाँका लागि आफूलाई समर्पित गरेकोमा पछुतो मानेँ, र म आफ्नो कर्तव्यमा लगनशील हुन छाडेँ, अनि आफ्ना वर्षौँका प्रयास र समर्पणहरूलाई पुँजीका रूपमा प्रयोग गर्ने प्रयास गर्दै, परमेश्‍वरसँग मलाई अझै केही वर्ष जिउन दिन माग गरेँ। मलाई के महसुस भयो भने मैले आशिष्‌ प्राप्त गर्नका लागि मात्रै परमेश्‍वरमा विश्वास गरेकी रहेछु, र आशिष्‌ प्राप्त नभएपछि, परमेश्‍वरमा विश्वास गरेर मलाई घाटा लागेछ भन्ने लाग्यो, र मैले निष्कपट भएर परमेश्‍वरमा विश्वास गर्न र आफ्ना कर्तव्यहरू निर्वाह गर्न छाडेँ। मैले परमेश्‍वरसँग निर्धक्क भई आशिष्‌हरूको माग समेत गरेँ। परमेश्‍वरमाथिको मेरो आस्था अविश्‍वासीहरूले धित मरुञ्जेल खान खोज्ने तरिकाभन्दा के कुरामा फरक थियो र? मैले आफ्नो विश्वासमा सत्यता खोजिनँ, बरु, म आशिष्‌का खातिर परमेश्‍वरसँग मोलतोल गर्ने प्रयास गरिरहेकी थिएँ। यसो गरेर मैले परमेश्‍वरलाई प्रयोग गर्ने र धोका दिने प्रयास गरिरहेकी थिएँ! मैले पावलले कसरी सुरुमा आशिष् प्राप्त गर्नका खातिर प्रभुमा विश्वास गरे भन्नेबारे सोचेँ। उनले आफूले केही हदसम्म कष्ट भोगेको र केही त्याग गरेको देखेपछि, आफूलाई आशिष्‌हरूको हकदार भएको सोचे र खुलेआम परमेश्‍वरसँग एउटा मुकुट मागे। उनले भने, “मैले असल लडाइँ लडेको छु, मैले मेरो यात्रा पूरा गरेको छु, मैले आस्था कायम राखेको छु: अबदेखि मेरा लागि धार्मिकताको मुकुट राखिएको छ” (२ तिमोथी ४:७-८)। उनको भनाइको आशय परमेश्‍वरले उनलाई मुकुट र इनामहरू दिनुभएन भने, त्यसको अर्थ परमेश्‍वर अधर्मी हुनुहुन्छ भन्ने थियो। अन्तमा, उनले परमेश्‍वरको स्वभावलाई चिढ्याए र परमेश्‍वरद्वारा दण्डित भए। यदि म परिवर्तन नभई यसरी नै लागिरहेँ भने, म पावलको जस्तै हालतमा पुग्नेथिएँ, म दण्डित भएर नरकमा फालिनेथिएँ।

एकदिन, मैले परमेश्‍वरका वचनको “मानिसको आयु परमेश्‍वरद्वारा पूर्वनिर्धारित हुन्छ” शीर्षकको एउटा भजन सुनेँ:

१  धेरै मानिसहरू बारम्बार बिमार पर्छन्, र तिनीहरूले परमेश्‍वरलाई जतिसुकै प्रार्थना गरे पनि, तिनीहरूमा सुधार हुँदैन। तिनीहरू आफ्नो बिमारबाट जति नै मुक्त हुन चाहे पनि, मुक्त हुन सक्दैनन्। कहिलेकाहीँ त, तिनीहरूले जीवन नै खतरामा पर्ने अवस्था सामना गर्न सक्छन्, र तीसँग जुझ्न बाध्य हुन्छन्। वास्तवमा, यदि व्यक्तिको हृदयमा परमेश्‍वरप्रतिको आस्था साँच्चै छ भने, उसले सर्वप्रथम मान्छेको आयु परमेश्‍वरकै हातमा हुन्छ भनेर जान्नैपर्छ। व्यक्तिको जन्म र मृत्युको समय परमेश्‍वरद्वारा पहिले नै तय गरिएको हुन्छ। जब परमेश्‍वरले मानिसहरूलाई बिमारी दिनुहुन्छ, त्यसको पछाडि कारण हुन्छ—त्यसको अर्थ हुन्छ। तिनीहरूले महसुस गर्न सक्ने भनेको रोगबिमार हो, तर वास्तवमा, तिनीहरूलाई दिइएको कुरा त अनुग्रह हो, बिमारी होइन। मानिसहरूले सर्वप्रथम यो तथ्यलाई पहिचान गर्नुपर्छ र यसबारे निश्‍चित हुनुपर्छ, र यसलाई गम्‍भीरतासाथ लिनुपर्छ।

२  जब मानिसहरू बिमारीका कारण कष्ट भोगिरहेका हुन्छन्, तिनीहरू प्राय परमेश्‍वरअघि आउन सक्छन्, र आफूले गर्नुपर्ने काम सावधानी र सतर्कतासाथ गर्ने सुनिश्‍चित गर्न सक्छन्, र आफ्‍नो कर्तव्यलाई अरूले भन्दा अझै बढी होसियारी र लगनसाथ लिन सक्छन्। जहाँसम्‍म मानिसहरूको कुरा छ, यो सुरक्षा हो, जन्जिर होइन। यो नकारात्मक पक्षको तौरतरिका हो। यसका साथै, सबैको आयु परमेश्‍वरद्वारा पूर्वनियोजित गरिएको छ। कुनै रोग चिकित्साको दृष्टिकोणबाट ज्यानै जाने हुन सक्छ, तर परमेश्‍वरको दृष्टिकोणबाट, यदि तेरो आयु अझै सकिएको छैन र तेरो समय आउन बाँकी नै छ भने, तँ चाहेर पनि मर्न सक्दैनस्।

३  यदि तँलाई परमेश्‍वरले आज्ञा दिनुभएको छ, र तेरो मिसन पूरा भएको छैन भने, तँलाई प्राणघातक रोग लागे पनि, तँ मर्नेछैनस्—परमेश्‍वरले तँलाई अझै लानुहुनेछैन। यदि तँ प्रार्थना गर्दैनस् र सत्यता खोज्दैनस्, र आफ्नो रोगको उपचारमा ध्यान दिँदैनस्, वा तेरो उपचारमा ढिलाइ भयो भने पनि, तँ मर्नेछैनस्। यो कुरा विशेष गरी परमेश्‍वरले महत्त्वपूर्ण आज्ञा दिनुभएकाहरूका हकमा सत्य हो। जब तिनीहरूको मिसन पूरा हुन बाँकी हुन्छ, तब तिनीहरूलाई जुनसुकै रोग लागे पनि, तिनीहरू तुरुन्तै मर्नेछैनन्; तिनीहरू मिसन पूरा हुने अन्तिम क्षणसम्म जिउनेछन्।

…………

—वचन, खण्ड ३। आखिरी दिनहरूका ख्रीष्टका वार्तालापहरू। भाग तीन

यो भजन सुनेपछि, मैले के बुझेँ भने मानिसको जीवन र मृत्यु परमेश्‍वरको हातमा छ। यस संसारमा आउँदा हरेक व्यक्तिको आफ्नै मिसन हुन्छ, र जुन दिन कुनै व्यक्तिको जीवन समाप्त हुन्छ, त्यो उसको मिसनसँग जोडिएको हुन्छ। जब कुनै व्यक्तिको आयु सकिन्छ, र उसको मिसन पूरा हुन्छ, तब ऊ बिरामी नभए पनि मर्नुपर्छ। यदि कुनै व्यक्तिले आफ्नो मिसन पूरा गरेको छैन भने, उसलाई ज्यानमारा रोग लागे पनि ऊ मर्दैन। फर्केर सोच्दा, म बीस-पच्चीसकी हुँदा मलाई उपचार गर्न गाह्रो हुने रोग लागेको थियो। मसँग उपचारका लागि पैसा थिएन, तर परमेश्‍वरले मलाई मर्न दिनुभएन। यसको सट्टा, उहाँले मलाई आजसम्म राम्ररी जिउन दिनुभयो, र मैले के देखेँ भने जीवन र मृत्यु परमेश्‍वरको हातमा हुन्छ र परमेश्‍वरद्वारा पूर्वनिर्धारित हुन्छ। यी कुराहरूको कुनै व्यक्तिको बिमारीको गम्भीरतासँग कुनै सरोकार हुँदैन। जब प्रहरीले मलाई “तीन बयानको पत्र” मा हस्ताक्षर गर्न भन्यो, तब पक्राउ पर्नबाट बच्नका लागि, म घर छोड्न बाध्य भएँ। म डाक्टर झाङकहाँ औषधिका लागि जान सकिनँ, र मसँग उपचारका लागि पैसा थिएन, त्यसैले म औषधि नहुँदा मेरो अवस्था झन् बिग्रिनेछ र मर्न सक्नेछु भन्ने कुराले चिन्तित भएँ। सत्य कुरा के थियो भने, डाक्टर झाङ अत्यधिक निपुण भए पनि, उनले कसैको ज्यान बचाउन सक्दैनथे। मलाई याद छ, म सँगै उपचार गराइरहेकी एउटी बिरामीको पूरै शरीर सुन्निएको थियो र उनले पिसाब फेर्न सक्दिनथिइन्, र आफ्नो पीडाको बीचमा, उनले डाक्टर झाङको अगाडि घुँडा टेकेर, आफ्नो रोग निको पारिदिन बिन्ती गरिन्, तर डाक्टर कुनै पनि उपाय निकाल्न असमर्थ थिए। मेरो रोग पनि ती बिरामीको जस्तै थियो, र डाक्टर झाङले गर्न सक्ने अरू कुनै उपाय थिएन। मेरो बिमारी चमत्कारी रूपमा हटाउने परमेश्‍वर नै हुनुहुन्थ्यो, र मैले यति ठुलो अनुग्रह प्राप्त गरेकी थिएँ र परमेश्‍वरको सर्वशक्तिमान्‌ता देखेकी थिएँ, तर अझै पनि ममा परमेश्‍वरमाथि आस्था थिएन। म अझै पनि मेरो जीवन र मृत्यु एउटा डाक्टरको हातमा छ भन्ने सोच्थेँ। म साँच्चै अलमल्लमा परेकी, अनि अति नै अन्धी र अज्ञानी रहेछु! म अब थप विद्रोह गर्न सक्दिनथेँ, र मैले आफ्नो बिमारीलाई परमेश्‍वरका हातमा सुम्पनैपर्थ्यो। त्यसपछि, म बाँचे पनि वा मरे पनि, म परमेश्‍वरका योजनाबद्ध कार्य र बन्दोबस्तहरूमा समर्पित रहन, र मसँग जिउने अर्को दिन बाँकी रहँदासम्म, म आफ्नो कर्तव्य पूरा गर्न तत्पर भएँ।

पछि, मैले परमेश्‍वरका वचन पढेँ: “जब कुनै व्यक्ति सृजित प्राणीको हैसियतले सृष्टिकर्तासामु आउँछ, तब उसले आफ्नो कर्तव्य निर्वाह गर्नुपर्छ। यसो गर्नुपर्ने अत्यन्तै उचित कुरा हो, र उसले यो जिम्मेवारी पूरा गर्नुपर्छ। सृजित प्राणीहरूले आफ्नो कर्तव्य निर्वाह गर्ने आधारमा, सृष्टिकर्ताले मानवजातिमाझ योभन्दा अझ महान् काम गर्नुभएको छ, उहाँले मानिसहरूमाझ कामको थप कदम सम्पन्न गर्नुभएको छ। अनि त्यो काम के हो त? उहाँ मानवजातिलाई सत्यता प्रदान गर्नुहुन्छ, अनि तिनीहरूले आफ्ना कर्तव्यहरू निर्वाह गर्दैगर्दा परमेश्‍वरबाट सत्यता हासिल गर्न सक्छन्, अनि यसमार्फत आफ्ना भ्रष्ट स्वभावहरूलाई फाल्न र शुद्ध पारिन, परमेश्‍वरका अभिप्रायहरू सन्तुष्ट पार्न र जीवनको सही मार्गमा लाग्न सक्छन्, अनि अन्ततः तिनीहरू परमेश्‍वरको डर मान्न र दुष्टताबाट अलग बस्‍न, पूर्ण मुक्ति हासिल गर्न, र अब उप्रान्त शैतानका कुनै कष्टहरूमा नपरी बस्‍न सक्षम हुन्छन्। परमेश्‍वरले मानवजातिलाई कर्तव्यहरू निर्वाह गर्न लगाएर हासिल गर्ने अभिप्राय राख्नुभएको आखिरी प्रभाव यही हो। त्यसैकारण, तैँले तेरो कर्तव्य निर्वाह गर्ने सिलसिलामा, परमेश्‍वर तँलाई केवल एउटा कुरा स्पष्टसित देख्‍न वा अलिकति सत्यता बुझ्न मात्र लगाउनुहुन्‍न, न त उहाँ तँलाई तैँले सृजित प्राणीको हैसियतले आफ्नो कर्तव्य निर्वाह गरेर प्राप्त गर्ने अनुग्रह र आशिष्‌हरू उपभोग गर्न सक्षम मात्र नै तुल्याउनुहुन्छ। बरु यसको साटो, उहाँ त तँलाई शुद्ध पारिन र मुक्ति पाउन दिनुहुन्छ, अनि अन्ततः सृष्टिकर्ताको मुहारको ज्योतिमा जिउन ल्याउनुहुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचनको यो खण्ड पढेपछि, मेरो हृदय झनै उज्यालो भयो। परमेश्‍वरले मानिसहरूलाई आफ्नो कर्तव्य निर्वाह गर्ने अवसर दिनुको उद्देश्य उनीहरूले सत्यता पछ्याउन र प्राप्त गर्न, आफ्नो भ्रष्ट स्वभाव फाल्न र शुद्ध हुन, अनि स्वभावमा परिवर्तन हासिल गरी मुक्तिको मार्गमा हिँड्न सकून् भनेर हो। तर मेरो आस्थाका यतिका वर्षमा, मैले परमेश्‍वरले मलाई सुरक्षा र आशिष् दिनुहुनेछ भन्ने आशामा आफ्नो कर्तव्य निर्वाह गर्दै आइरहेकी थिएँ, अनि मैले आफ्नो कर्तव्यलाई आशिष्‌ लागि मोलतोल गर्ने माध्यमका रूपमा लिएँ। मैले आस्थासम्बन्धी मेरा दृष्टिकोणहरू गलत रहेछन् भन्ने बुझेँ। आफ्नो कर्तव्य निर्वाह गर्नु पूर्ण रूपमा स्वभाविक र न्यायोचित कुरा हो, र यसको आशिष् प्राप्त गर्ने वा दुर्भाग्य भोग्ने कुरासँग कुनै सरोकार रहँदैन। म आफ्नो कर्तव्यमा सत्यता पछ्याउन र मेरो भ्रष्ट स्वभाव फाल्नमा केन्द्रित हुनुपर्छ। यही नै मेरो जीवनको साँचो मूल्य र अर्थ हो। यदि मैले आशिष्‌ मात्र पछ्याएँ र स्वभावमा परिवर्तन गर्ने प्रयत्न गरिनँ भने, जीवनभरको विश्वासपछि पनि, मैले कहिल्यै सत्यता प्राप्त गर्नेछैनँ, र अन्तमा, मैले मुक्ति पाउनेछैनँ।

एकदिन, मैले परमेश्‍वरका वचनको एउटा खण्ड पढेँ: “परमेश्‍वरले तँसँग जेसुकै माग गर्नुभए पनि, तैँले त्यसमा आफ्नो सारा शक्ति लगाउनु मात्र पर्छ, र म यी अन्तिम दिनहरूमा तैँले परमेश्‍वरसामु उहाँलाई आफ्नो बफादारी देखाउनेछस् भन्ने आशा गर्छु। यदि यो क्षण तेरो मृत्यु तोकिएको समय नै भए पनि, तैँले परमेश्‍वर आफ्नो सिंहासनमा विराजमान भई सन्तोषको मुस्कान मुस्कुराउनुभएको तैँले देख्न सकेसम्म, आफ्ना आँखा चिम्लँदै गर्दा तँ हाँस्नु र मुस्कुराउनुपर्छ। तँ जीवित रहँदै, तैँले परमेश्‍वरप्रतिको आफ्नो अन्तिम कर्तव्य निर्वाह गर्नैपर्छ। विगतमा, परमेश्‍वरका खातिर पत्रुसलाई क्रूसमा उल्टो टाँगियो; तर यी अन्तिम दिनहरूमा तैँले परमेश्‍वरलाई सन्तुष्ट पार्नुपर्छ, र तेरा सबै ऊर्जा उहाँका लागि खर्चनुपर्छ। एक सृजित प्राणीले परमेश्‍वरका लागि के गर्न सक्छ? त्यसैले परमेश्‍वरले चाहेअनुसार तँलाई योजनाबद्ध गर्नका लागि तैँले अग्रिम रूपमा आफूलाई परमेश्‍वरप्रति अर्पण गर्नुपर्छ। त्यसले परमेश्‍वरलाई खुसी र प्रसन्न तुल्याएसम्म उहाँले आफ्नो अभिप्रायअनुसार तँसँग जे गर्न चाहनुहुन्छ उहाँलाई त्यही गर्न दे। मानिससँग गुनासोका शब्दहरू बोल्ने के अधिकार छ र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ४१)। परमेश्‍वरका वचन पढेपछि, मैले के बुझेँ भने मैले जस्तोसुकै बिमारी वा पीडाको सामना गरे पनि, म मरेँ भने पनि, जबसम्म म परमेश्‍वरका योजनाबद्ध कार्य र बन्दोबस्तहरूमा समर्पित रहन्छु र आफूले पूरा गर्नुपर्ने कर्तव्य पूरा गर्छु, तबसम्म यसले परमेश्‍वरको अनुमोदन प्राप्त गर्नेछ। मैले परमेश्‍वरले कसरी अय्यूबलाई जाँच्नुभयो भन्नेबारे सोचेँ। अय्यूबले आफ्नो विशाल धनसम्पत्ति र आफ्ना छोराछोरीहरू गुमाए, र उनको शरीरभरि पीडादायक खटिराहरू आए, तर उनी गुनासो नगरी परमेश्‍वरमा समर्पित रहन सके, र उनी परमेश्‍वरका लागि आफ्नो गवाहीमा दृढ रहे। पत्रुसले आफ्नो जीवन परमेश्‍वरमा समर्पित हुने र उहाँलाई प्रेम गर्ने प्रयत्नमै बिताए, आफ्नो लागि कहिल्यै केही मागेनन्, र अन्त्यमा, उनी परमेश्‍वरका लागि उल्टो टाउको पारेर क्रूसमा टाँगिए। उनी मृत्युसम्मै समर्पित हुने बिन्दुमा पुगे, शैतानलाई पूर्ण रूपमा लज्जित पारे, र परमेश्‍वरका लागि महिमित गवाही दिए। अय्यूब र पत्रुसका गवाहीहरूले मलाई अत्यन्तै प्रेरित गरे। मेरो बिमारी बल्झिएको थियो, र जुनसुकै बेला, मैले मिर्गौला फेल हुने वा मृत्युको समेत सामना गर्न सक्थेँ, तर जबसम्म म जिउन र सास फेर्न सक्थेँ, तबसम्म मैले आफ्नो कर्तव्य निर्वाह गर्नुपर्थ्यो। त्यसपछि, ममा आफ्नो बाँकी जीवन परमेश्‍वरलाई सुम्पने, स्वभावमा परिवर्तन पछ्याउने, र आफ्नो कर्तव्य पूरा गर्ने इच्छा जागृत भयो, र कुनै दिन मेरोसामु मृत्यु आयो भने पनि म अझै परमेश्‍वरकै सार्वभौमिकता र बन्दोबस्तहरूमा समर्पित रहनेथिएँ।

त्यसपछि, मैले आफ्नो हृदयलाई आफ्नो कर्तव्यमा समर्पित गरेँ, र मैले समय-समयमा आफ्नो शरीरलाई उचित व्यायाम पनि गराएँ, अनि मेरो स्वास्थ्यमा बिस्तारै सुधार आएको मैले पाएँ। मेरो ब्लड सुगर र ब्लड प्रेसर स्थिर स्तरमा फर्कियो, र आफूले गर्ने हरेक काममा मभित्र ऊर्जा भएको मैले पाएँ। सन् २०२४ को मे महिनाको अन्त्यतिर, म जिल्ला अगुवाका रूपमा चुनिएँ, र कामको बोझ धेरै भए पनि, म त्यसलाई वहन गर्न सक्षम भएँ। कहिलेकाहीँ, कामले थकित महसुस हुँदा, म केही बेर उचित आराम गर्थेँ, र त्यसपछि, कुनै समय खेर नफाली आफ्नो कर्तव्य पूरा गर्नतिर लाग्थेँ। यसरी अभ्यास गर्दा, मलाई परमेश्‍वरको अझ नजिक भएको महसुस भयो, र लगनशीलताका साथ आफ्नो कर्तव्य पूरा गर्दा मैले चैन अनुभूति गरेँ।


८२. अनुग्रह र आशिष्‌ पाउनका लागि मात्र परमेश्‍वरमा विश्वास गर्नु ठीक हो त?

झाङ यु, चीन

सन् २००८ को जुलाईमा, मेरी फुपूले मलाई परमेश्‍वरको आखिरी दिनहरूको सुसमाचार प्रचार गर्नुभयो। सर्वशक्तिमान्‌ परमेश्‍वरका वचन पढेर, मैले मानिसको जीवन परमेश्‍वरबाट आउँछ, म जे जति भोग गर्छु त्यो सबै उहाँले नै दिनुभएको हो, र मैले परमेश्‍वरमा विश्वास गर्नुपर्छ अनि उहाँको आराधना गर्नुपर्छ भन्ने कुरा बुझेँ। त्यतिबेला, हाम्रो परिवारले सुँगुर फार्म चलाउँथ्यो। हरेक दिन सुँगुरहरूलाई चारो दिइसकेपछि, म परमेश्‍वरका वचन पढ्थेँ, भजन सुन्थेँ र भेलाहरूमा नियमित सहभागी हुन्थेँ। कहिलेकाहीँ म सुसमाचार प्रचार गर्न बाहिर पनि जान्थेँ। एक दिन, हाम्रा एक जना छिमेकीले उनका सुँगुरहरूले खोकिरहेको र तिनीहरूलाई उच्च ज्वरो आएजस्तो देखिएको बताए। मेरा सुँगुरहरूलाई पनि यो रोग सर्ला कि भनेर म असाध्यै चिन्तित भएँ, त्यसैले मैले प्रार्थना गरेँ र यो मामिला परमेश्‍वरलाई सुम्पेँ। चमत्कारिक रूपमा, मेरा कुनै पनि सुँगुर सङ्क्रमित भएनन्, र केही महिनापछि, हामीले ती सुँगुरहरू दशौँ हजार युआनमा बेच्यौँ। म धेरै खुसी थिएँ। सुँगुर पालन सुरु गर्दा मसँग यसको कुनै अनुभव थिएन, तैपनि न त ठूला सुँगुर न त पाठापाठीलाई नै कुनै रोग लाग्यो, र घरका सबै कुरा राम्ररी चलिरहेको थियो। परमेश्‍वरमा विश्वास गर्नु त साँच्चै राम्रो रहेछ! उप्रान्त, मैले परमेश्‍वरमा सही तरिकाले विश्वास गर्नुपर्थ्यो र परमेश्‍वरको प्रेमको प्रतिदान गर्न आफ्ना कर्तव्यहरू निर्वाह गर्नुपर्थ्यो।

त्यसको धेरै समय नबित्दै, अगुवाले मलाई दुईवटा साना भेला समूहको सुपरिवेक्षण गर्ने जिम्मा दिनुभयो। म धेरै खुसी थिएँ, र मैले सोचेँ, “म जति धेरै भेलाहरूमा भाग लिन्छु, त्यति नै धेरै सत्यताहरू बुझ्नेछु, र जति धेरै म आफ्ना कर्तव्यहरू निर्वाह गर्छु, परमेश्‍वरले मेरो परिवारलाई त्यति नै धेरै सुरक्षा दिनुहुनेछ।” त्यसपछि, घरमा जतिसुकै व्यस्तता भए पनि, म सधैँ आफ्ना कर्तव्यहरू निर्वाह गर्न समय निकाल्ने कोसिस गर्थेँ। तर सन् २००८ को अन्त्यतिर, एउटा अनपेक्षित घटना हुन पुग्यो। एक रात, करिब १२ बजेतिर, मेरा दाइ, भाउजू र श्रीमान् कामबाट हतारहतार घर फर्किँदै हुनुहुन्थ्यो। बाहिर अँध्यारो थियो, पानी परिरहेको थियो र पहाडी बाटो उबडखाबड थियो, अनि उहाँहरू अचानक एउटा घुम्तीमा गहिरो खाडलमा खस्नुभयो। मेरो श्रीमान्‌को टाउको कारको ढोकामा ठोक्कियो, फुटेको सिसा उहाँको अनुहारमा बजारियो, उहाँको अनुहारभरि काटियो र उहाँ रक्ताम्मे हुनुभयो। उहाँ त्यहीँ बेहोस हुनुभयो। उहाँको यति धैरे रगत बगेको थियो कि उहाँ अस्पतालमा करिब दुई घण्टासम्म अचेत रहनुभयो र त्यसपछि बल्ल होसमा आउनुभयो। अस्पतालबाट डिस्चार्ज भएपछि, मेरो श्रीमान्‌लाई टाउकोमा लागेको चोटको हल्का असर बाँकी नै रह्यो, र कहिलेकाहीँ उहाँ बर्बराउनुहुन्थ्यो; उहाँको एउटा दाँत झरेको थियो; उहाँको मुखका घाउहरू निको भएका थिएनन्, र उहाँको बोली स्पष्ट थिएन। उहाँको त्यस्तो अल्मलिएको अवस्था देखेर, मेरो मुटु दुख्यो, र म शान्त भएर बस्नै सकिनँ, र मैले सोचेँ, “काममा जाँदा त उहाँ ठीक हुनुहुन्थ्यो; फर्किँदा उहाँको हालत यस्तो कसरी हुन सक्यो? यो सबै दाइले लापरवाहीसँग गाडी चलाएर भएको हो।” तर फेरि मैले सोचेँ, “म परमेश्‍वरमा विश्वास गर्छु, भेलाहरूमा सहभागी हुन्छु, र आफ्नो कर्तव्य निर्वाह गर्छु, तैपनि यस्तो घटना कसरी हुन सक्यो? परमेश्‍वरले उहाँहरूको सुरक्षा किन गर्नुभएन? यदि मेरो श्रीमान्‌लाई यस्तो असर रहिरह्यो भने, हाम्रो जीवन कस्तो होला? हाम्रा दुई छोरा अझै सानै छन्, र हाम्रो सुँगुर फार्म पनि छ। मेरा लागि यी कुराहरूको चिन्ता कसले गरिदेला?” त्यसपछिका केही दिनसम्म, म यति चिन्तित भएँ कि न मलाई खाना रुन्थ्यो न त म राम्ररी निदाउन नै सक्थेँ, र हिँड्दा मेरा खुट्टाहरू गह्रौँ महसुस हुन्थे। मलाई परमेश्‍वरका वचन पढ्ने वा भजन सुन्ने मन नै थिएन, र म आफूलाई जबरजस्ती भेलामा लगे पनि, म केवल टाउको निहुराएर बस्थेँ र बोल्न चाहँदैनथेँ। पछि, मेरो स्थितिबारे थाहा पाएपछि, सिस्टर वाङ फाङले परमेश्‍वरका वचनको “तिमीले सबै कुरामा परमेश्‍वरको साक्षी दिनुपर्छ” भन्ने बोलको भजन बजाउनुभयो: “परमेश्‍वरले मानिसहरूमा गर्ने कामको प्रत्येक कदम बाहिरी रूपमा मानिसहरूबीचको अन्तरक्रियाजस्तो देखिन्छ, मानौँ यो मानव प्रबन्ध वा मानव बाधाबाट उत्पन्न भएको हो। तर कामको प्रत्येक कदमपछाडि, र घट्ने सबै कुरा शैतानले परमेश्‍वरसँग थापेको बाजी हो, र तिनका लागि मानिसहरू परमेश्‍वरको गवाहीमा दृढ रहनु आवश्यक हुन्छ। उदाहरणका लागि, अय्यूबको परीक्षा लिइएको घटना लिऊँ: पर्दापछाडि, शैतानले परमेश्‍वरसँग बाजी थापिरहेको थियो, र अय्यूबलाई जे भयो, त्यो मानिसहरूका कार्यहरू र मानिसहरूको बाधा थियो। तिमीहरूमा परमेश्‍वरले गर्नुहुने कामको प्रत्येक कदमपछाडि शैतानले परमेश्‍वरसँग थापेको बाजी हुन्छ—यसको पछाडि एउटा लडाइँ हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। वाङ फाङले मसँग सङ्गति गर्नुभयो: “सिस्टर, हामी सबैलाई अय्यूबको अनुभवबारे थाहा छ। बाहिरबाट हेर्दा अय्यूबका अनगिन्ती गाईवस्तु र भेडाहरू चोरहरूले लगेजस्तो देखिए पनि, वास्तवमा यो शैतानबाट आएको परीक्षा थियो। परमेश्‍वरले आशिष्‌ दिनुभएको कारणले मात्र अय्यूबले परमेश्‍वरको डर मानेका हुन् भन्ने शैतान सोच्थ्यो। परमेश्‍वरले शैतानलाई अय्यूबको परीक्षा गर्न दिनुभयो, र त्यसैले शैतानले अय्यूबलाई आक्रमण गर्न थाल्यो, डाँकाहरू प्रयोग गरेर उनका ऊँट र पशुधन लुट्यो, र उनका छोराछोरीलाई हानि पुर्‍यायो, र पछि, शैतानले अय्यूबको शरीरभरि खटिराहरू उब्जाइदियो। शैतानको लक्ष्य अय्यूबलाई परमेश्‍वरबारे गुनासो गर्न र उहाँलाई इन्कार गर्न लगाउनु थियो। तर अय्यूबको परमेश्‍वरप्रति सच्चा आस्था थियो, र उनले ‘यहोवाले नै दिनुभयो, र यहोवाले नै लैजानुभयो’ भनी विश्वास गरे, र उनले परमेश्‍वरको नाउँको प्रशंसा गरे। उनले परमेश्‍वरका निम्ति जबरदस्त गवाही दिए। हामीले परमेश्‍वरलाई पछ्याउँदा, शैतानले हामीलाई दोष लगाउँछ र आक्रमण गर्छ, र यसैले हामीलाई परीक्षामा पार्छ। तपाईँको परिवारमा भइरहेका घटनाहरूजस्तै, शैतानको लक्ष्य तपाईँलाई परमेश्‍वर त्याग्न र उहाँको मुक्ति गुमाउन लगाउनु हो। हामीले परमेश्‍वरमा आस्था राख्नैपर्छ र शैतानका युक्तिहरूमा फस्नु हुँदैन।” वाङ फाङको सङ्गति सुनेपछि, यो घटना वास्तवमा आत्मिक लडाइँ रहेछ र शैतानले मलाई बाधा दिन खोजिरहेको रहेछ भन्ने मैले महसुस गरेँ। मैले परमेश्‍वरमा विश्वास गरेर मुक्ति पाएको शैतान चाहँदैनथ्यो, त्यसैले यसले मेरो आस्था र मुक्तिलाई नष्ट गर्न र बिथोल्न आफ्नो सक्दो प्रयास गरिरहेको थियो। परमेश्‍वरलाई पछ्याउने मेरो सङ्कल्पलाई डगमगाउन मेरो श्रीमान्‌को गाडी दुर्घटनालाई प्रयोग गरेर, यसले मलाई शङ्का गर्न र परमेश्‍वरमा विश्वास नगर्न, र अन्ततः आफूसँगै विनाशमा लैजान चाहन्थ्यो। शैतान कति दुर्भावपूर्ण छ, म यसको पासोमा पर्नु हुँदैन! त्यसपछि मैले मेरो श्रीमान्‌को दुर्घटना भएको रातबारे केही थप विचार गरेँ। बाहिर अँध्यारो थियो र पानी परिरहेको थियो; पहाडी बाटो पहिल्यै उबडखाबड थियो, र पानी पर्दा चिप्लो भएको थियो; मेरा दाइले लापरवाहीसँग गाडी चलाउनुभयो र दुर्घटनावश गाडी खाडलमा खस्यो; र मैले परमेश्‍वरमा विश्वास गरे पनि नगरे पनि यो घटना हुने नै थियो। तर यी सबै कुरा बिग्रँदा मैले परमेश्‍वरबारे गुनासो गरेँ। ममा समझको कति कमी रहेछ! मैले परमेश्‍वरबारे गुनासो गर्नुहुँदैनथ्यो! यो कुरा बुझेपछि, मैले परमेश्‍वरमा विश्वास गर्न र पछ्याउन जारी राख्ने मन बनाएँ। मैले परमेश्‍वरलाई प्रार्थना पनि गरेँ र मेरो श्रीमान्‌ उहाँलाई सुम्पेँ, किनकि मलाई थाहा थियो, उहाँ निको हुने-नहुने कुरा परमेश्‍वरले नै निर्धारण गर्नुहुनेछ; म समर्पित हुन इच्छुक थिएँ। त्यसपछि, मैले परमेश्‍वरमा विश्वास गर्न र भेलाहरूमा सहभागी हुन जारी राखेँ। छ महिनापछि, औषधि सेवन र आराम गरेपछि, मेरो श्रीमान्‌को दिमाग बिस्तारै सामान्य अवस्थामा फर्कियो। उहाँ थप फुर्तिलो हुनुभयो, र उहाँमा कुनै दीर्घकालीन असर बाँकी रहेन। यस घटनाबाट, मैले परमेश्‍वरको सुरक्षा देखेँ र उहाँप्रतिको मेरो आस्था बलियो भयो।

एक दिन फेब्रुअरी २०११ मा, हाम्रा एक जना छिमेकीले उनका केही सुँगुरलाई खोरेत रोग लागेको बताए, र उनले हाम्रा सुँगुरहरूलाई कस्तो छ भनेर सोधे। मेरो श्रीमान्‌ले हाम्रा सुँगुरहरू ठीक छन् भन्नुभयो। तर केही दिनपछि, भर्खरै पाठापाठी जन्माएका हाम्रा केही माउ सुँगुरलाई पनि खोरेत रोग लाग्यो। माउको दूध खाने पाठापाठीहरू पनि सङ्क्रमित भए, र झन्डै डेढ महिनाभित्रै हाम्रा ६० भन्दा बढी पाठापाठी मरे। यो सब देख्दा मलाई मुटुमा छुरा रोपेजस्तो भयो। यदि हाम्रा अरू सुँगुरहरू पनि सङ्क्रमित भए भने, हामीले हाम्रो सर्वस्व, साँवा र नाफा दुवै गुमाउनेछौँ भनेर म एकदमै चिन्तित थिएँ। मेरो ससुराले मप्रति गुनासो गर्नुभयो, “परमेश्‍वरप्रतिको तेरो आस्थाले परिवारलाई सुरक्षित राखेको छैन। तेरो श्रीमान्‌को गाडी दुर्घटना भयो, र अहिले सुँगुरहरू बिरामी छन्।” मेरो श्रीमान्‌ले मलाई भेलामा जानसमेत दिनुभएन। मेरो पूरै परिवारले मलाई घेरेर एकपछि अर्को गर्दै नराम्ररी आलोचना गरे, र मलाई धेरै चित्त दुख्यो। मैले थाहै नपाई परमेश्‍वरमाथि शङ्का गर्न थालेँ, “यति धेरै पाठापाठी मरे—कतै यो मेरो परमेश्‍वरप्रतिको आस्थाकै कारण त भएको होइन?” म नकारात्मकता र कमजोरीमा पुगेँ र दुई-तीन महिनासम्म कुनै पनि भेलामा गइनँ। पछि, मेरो श्रीमान्‌को पहिलेको गाडी दुर्घटना सम्झँदा, यो शैतानले मलाई फेरि बाधा दिन खोजिरहेको हो भन्ने मलाई महसुस भयो। तर म परमेश्‍वरका वचन खाँदै-पिउँदै र आफ्नो कर्तव्य निर्वाह गर्दै थिएँ, त्यसैले पक्कै पनि, मलाई परमेश्‍वरको सुरक्षा हुनुपर्ने हो। परमेश्‍वरले मलाई किन आशिष्‌ दिइरहनुभएको थिएन? परमेश्‍वरमा विश्वास गर्नु र नगर्नुमा त साँच्चै केही फरक थिएन! म जति यस्तो सोच्थेँ, यो परिस्थितिलाई कसरी अनुभव गर्ने भन्नेबारे म त्यति नै अन्योलमा पर्थेँ। त्यसैले मैले घुँडा टेकेँ र परमेश्‍वरलाई प्रार्थना गरेँ, “हे परमेश्‍वर! मेरो परिवारका दर्जनौँ पाठापाठी मरेका छन्। यसै कारणले मेरो परिवारले मलाई आक्रमण गरिरहेको छ, र म अब धेरै सहन सक्छु जस्तो लाग्दैन। कृपया मलाई तपाईँको अभिप्राय बुझ्न अन्तर्दृष्टि दिनुहोस् र मार्गदर्शन गर्नुहोस्।” प्रार्थना गरेपछि, मलाई सिस्टर वाङ फाङले पहिले अय्यूबको अनुभवबारे मसँग गरेको सङ्गति याद आयो। जब शैतानले अय्यूबको परीक्षा गर्न खोज्यो, अय्यूबको अपार सम्पत्ति डाँकाहरूले लगे, उनका छोराछोरीहरू किचिएर मरे, र उनको शरीरभरि खटिराहरू आए। तर अय्यूबलाई परमेश्‍वरको सार्वभौमिकताबारे थाहा थियो। उनलाई परमेश्‍वरले नै दिनुभएको थियो, र परमेश्‍वरले नै लिनुभएको हो भन्ने थाहा थियो। अय्यूबलाई परमेश्‍वरप्रति कुनै शङ्का थिएन, र उनले परमेश्‍वरको नाउँको प्रशंसा गरिरहे, परमेश्‍वरको गवाहीमा दृढ रहे, र शैतानलाई लज्जित पारे। मैले मेरा पाठापाठीहरू कसरी बिरामी भएर मरे भन्नेबारे सोचेँ, र यो पनि शैतानले मलाई परीक्षा गर्न र बाधा दिन खोजिरहेको हो, र मैले पनि परमेश्‍वरको गवाहीमा दृढ रहनुपर्छ भन्ने लाग्यो। अय्यूबले यति धैरे पशुधन र अपार सम्पत्ति गुमाए, तैपनि उनले परमेश्‍वरविरुद्ध गुनासो गरेनन्। तर मेरो हकमा भने, मेरा केही दर्जन पाठापाठी मरेकै कारण मैले परमेश्‍वरविरुद्ध गुनासो गरेँ। आफूलाई अय्यूबसँग तुलना गर्दा म कहाँ, उनी कहाँ! यो महसुस गरेपछि, मैले परमेश्‍वरलाई शैतानले मलाई फेरि जस्तोसुकै बाधा दिन खोजे पनि, म अझै परमेश्‍वरमा विश्वास गर्नेछु र उहाँको आराधना गर्नेछु भन्दै प्रार्थना गरेँ।

पछि, मैले मेरो स्थितिसँग सान्दर्भिक परमेश्‍वरका वचन खोजेर पढेँ। मैले परमेश्‍वरका यी वचनहरू देखेँ: “तँ केवल परमेश्‍वरमा विश्‍वास गरेपछि शान्ति प्राप्त गर्न सकूँ—आफ्ना छोराछोरी रोगमुक्त होऊन्, श्रीमान्‌ले राम्रो जागिर पाऊन्, छोराले असल श्रीमती पाऊन्, छोरीले असल श्रीमान् पाऊन्, आफ्नो गोरु र घोडाले राम्ररी खेत जोतून्, बालीनालीका लागि वर्षभरि राम्रो मौसम होस् भन्ने खोजी गर्छस्। तैँले खोजी गर्ने कुरा यही हो। तेरो खोजी भनेको केवल आराममा जिउनु—तेरो परिवारमा कुनै दुर्घटना नहोस्, तँलाई समस्याले नछोओस्, तँलाई कष्ट नपरोस्, तेरो परिवारको अन्‍न-बाली बाढीले नबगाओस्—कुनै पनि विपत्तिले असर नपारोस्, ‘परमेश्‍वरको अङ्गालोमा’ जिउन पाइयोस्, आरामदायी निवासमा जिउन पाइयोस् भन्‍ने हो। सधैँ देहको खोजी गर्ने तँजस्तो कायर—के तँसँग हृदय छ, के तँसँग आत्मा छ? के तँ पशु होइनस् र? बदलामा केही पनि नमागी म तँलाई साँचो मार्ग प्रदान गर्छु, तैपनि तँ पछ्याउँदैनस्। के तँ अझै पनि परमेश्‍वरमा विश्‍वास गर्नेहरूमा पर्छस्? म तँलाई साँचो मानव जीवन दिन्‍छु, तैपनि तँ पछ्याउँदैनस्। के तँ सुँगुर र कुकुरसँग एउटै प्रकारको छैनस् र?” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनबाट, आशिष्‌ पाउने अभिप्राय राखेर उहाँमा विश्वास गर्नेहरूलाई परमेश्‍वरले घृणा गर्नुहुन्छ भन्ने कुरा मैले बुझेँ। तर मेरो विश्वासमा, म उहाँले मेरो परिवारको शान्ति र स्वास्थ्यको रक्षा गर्नुभएको, मेरा पशुधनका धेरै बच्चाहरू भएको, र तिनीहरूबाट हामीले प्रशस्त धन कमाउन सकेको चाहन्थेँ। जब परिवारमा कुनै प्रकोप वा दुर्भाग्यविना सबै कुरा राम्ररी चलिरहेको थियो, तब मैले सक्रिय रूपमा आफ्नो कर्तव्य निर्वाह गरेँ, र मेरो श्रीमान् गाडी दुर्घटनाबाट निको हुनुभएपछि, मैले हृदयदेखि नै परमेश्‍वरलाई धन्यवाद दिएँ। तर जब सुँगुरका पाठापाठीहरू एकपछि अर्को गर्दै मरिरहे, तब मैले मेरो परिवारको सुरक्षा नगर्नुभएकोमा परमेश्‍वरबारे गुनासो गरेँ। म यति नकारात्मक भएँ कि मैले परमेश्‍वरका वचन पढ्नमा ध्यान दिन सकिनँ, र म दुई-तीन महिनासम्म भेलाहरूमा गइनँ। म हरेक दिन सुँगुरहरूको स्वास्थ्य र हाम्रो आर्थिक नोक्सानीबारे चिन्तित रहन्थेँ। मलाई म केवल परमेश्‍वरको अनुग्रह र आशिष्‌ पाउनका लागि मात्र उहाँमा विश्वास गरिरहेकी छु, र म परमेश्‍वरसँग सौदाबाजी गर्ने प्रयास गरिरहेकी छु भन्ने महसुस भयो। म साँच्चै स्वार्थी र घृणास्पद भएकी रहेछु! कुकुरलाई नै हेरौँ: जब यसको मालिकले यसलाई खाना दिन्छ, तब यसले मालिकका लागि घरको हेरचाह गर्छ, तर जब मालिकले खाना दिँदैन, कुकुरले तैपनि मालिकका लागि घरको पहरा दिन्छ। म त कुकुरभन्दा पनि गएगुज्रेकी थिएँ। जब परमेश्‍वरले मलाई आशिष्‌ दिनुभयो, तब मैले उहाँलाई धन्यवाद दिएँ, तर जब परमेश्‍वरले मलाई अलिकति पनि सन्तुष्ट पार्नुभएन, तब मेरो उहाँप्रतिको आस्था गुम्यो, र मेरो परिवारले मलाई आक्रमण गर्दा पनि, मैले सूक्ष्म रूपमा उनीहरूका दृष्टिकोणहरू स्वीकार गर्न थालेँ, र परमेश्‍वरप्रति शङ्का र गुनासाहरू विकास गरेँ। म कति अन्योलमा परेकी रहेछु! मलाई सुँगुर पाल्ने अनुभवको कमी थियो, त्यसैले सुँगुरहरूलाई खोरेत रोग लाग्नु र मर्नु अपरिहार्य थियो। यसबाहेक, मेरा छिमेकीहरूले पालेका केही सुँगुरहरू पनि मरेका थिए, र यो कृषि व्यवसायमा धेरै सामान्य कुरा हो। तर मैले यो विषयलाई सही रूपमा हेर्न सकिनँ र उल्टै परमेश्‍वरले सुरक्षा दिनुभएन भनेर गुनासो गरेँ; के यो मेरो समझहीनता थिएन र? परमेश्‍वरको अभिप्राय बुझेपछि, मलाई हृदयमा ठूलो छुटकाराको बोध अनुभूत भयो। म आफ्नो आशिष्‌को चाहना त्याग्न र उप्रान्त परमेश्‍वरसँग आशिष्‌ वा शान्तिको माग नगर्न, अनि परमेश्‍वरका योजनाबद्ध कार्य र बन्दोबस्तहरूप्रति समर्पित हुन र उहाँले मेरा लागि बन्दोबस्त गरेका परिस्थितिहरूमा पाठ सिक्न तत्पर भएँ। त्यसपछि, म भेलाहरूमा उपस्थित हुन सुरु गरेँ, र बिस्तारै परमेश्‍वरसँगको मेरो सम्बन्ध नजिक हुँदै गयो।

अगस्ट महिनाको एक बिहान, म सुँगुरलाई चारो दिन जाँदा, मैले दुईवटा वयस्क सुँगुरले खोकिरहेको र तिनीहरूको शरीरमा राता टाटाहरू आएको देखेँ। यो कुन रोग हुन सक्छ भनेर सोध्न मैले हतारहतार मेरो छिमेकीलाई बोलाएँ। मेरो छिमेकीले भने, “वर्षको यो समयमा सुँगुरलाई उच्च ज्वरो आउने गर्दछ। पल्लो घरका केही सुँगुरलाई यो रोग लागेको छ। यो रोग सरुवा हो, त्यसैले तपाईँले छिट्टै यसका लागि रोकथामको औषधि किन्नुपर्छ।” यो रोग सरुवा हो भन्ने सुनेर म धेरै चिन्तित भएँ। मेरो परिवारसँग बजार लैजान ठिक्क पारिएका चालीसभन्दा बढी वयस्क सुँगुर थिए। यदि तिनीहरू सबैलाई ज्वरो आयो र मरे भने, के मेरो पछिल्लो छ महिनाको लगानी र सम्भावित नाफा दुवै खेर जाँदैन र? त्यसैले मैले परमेश्‍वरलाई प्रार्थना गरेँ र यो मामिला उहाँलाई सुम्पेँ। पछि, मैले परमेश्‍वरका यी वचन सम्झेँ: “मानिसको हृदय र आत्मा परमेश्‍वरको पकडभित्र हुन्छन्, र उसको जीवनको सबै थोकमा परमेश्‍वरले नजर राख्‍नुहुन्छ। तैँले यो सब कुरामा विश्‍वास गरे वा नगरे पनि, कुनै पनि थोक र यावत् थोक, चाहे त्यो सजीव वा निर्जीव होस्, परमेश्‍वरका विचारअनुसार सर्नेछन्, परिवर्तन हुनेछन्, नवीकरण हुनेछन् र लोप हुनेछन्। परमेश्‍वरले यसरी यावत् थोकमाथि सार्वभौमिकता राख्‍नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनले मलाई सजीव र निर्जीव दुवै परमेश्‍वरको हातमा हुन्छन्, र यी सुँगुरहरू सङ्क्रमित हुनु वा नहुनु पनि परमेश्‍वरकै हातमा छ भन्ने कुरा बुझाए। म पूर्वसावधानीको रूपमा तिनलाई केही औषधि खुवाउन मात्र सक्थेँ, तर तिनीहरूको जीवन वा मरण परमेश्‍वरद्वारा नै निर्धारित हुनेथियो। म परमेश्‍वरको सार्वभौमिकता र बन्दोबस्तहरूप्रति समर्पित हुन तत्पर भएँ र उप्रान्त परमेश्‍वरबारे गुनासो गरिनँ। पछि, सुँगुरलाई चारो दिँदा, मैले चारोमा रोकथामको औषधि मिसाएँ, र दुई दिनपछि, ती दुई बिरामी सुँगुर निको भए, र अरू पनि ठीकै थिए। दुई महिनापछि, अरू घरका धेरै सुँगुरहरू मरे पनि, मेरा करिब चालीस वटै सुँगुरहरू स्वस्थ थिए र उच्च मूल्यमा बिक्री भए। यसपटक, सुँगुरहरू बिरामी पर्दा मैले परमेश्‍वरबारे गुनासो गरिनँ, र म धेरै खुसी थिएँ र परमेश्‍वरको सुरक्षाका लागि उहाँप्रति आभारी थिएँ।

पछि, मैले परमेश्‍वरका वचनको अर्को खण्ड पढेँ, र अभ्यास गर्ने एउटा मार्ग फेला पारेँ। सर्वशक्तिमान्‌ परमेश्‍वर भन्‍नुहुन्छ: “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै अन्योन्याश्रित सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा बहानाहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। दुर्भाग्य भोग्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, तिनीहरू सिद्ध नपारिँदा उसले पाउने दण्डलाई जनाउँछ। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि आफ्नो कर्तव्य निर्वाह गर्नु हुँदैन, र तैँले दुर्भाग्य भोग्नुपर्ने डरले आफ्नो कर्तव्य निर्वाह गर्न इन्कार गर्नु हुँदैन” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरका वचनबाट, मैले आस्थामा कर्तव्यहरू निर्वाह गर्नु मानिसको स्वर्गबाट आएको दायित्व हो; यो नै हामीले पूरा गर्नुपर्ने कुरा हो, र यो प्रतिपूर्ति निर्भर हुनुहुँदैन भन्ने कुरा बुझेँ। मानिसमा हुनुपर्ने समझबोध यही हो। मैले मेरो आस्थामा परमेश्‍वरसँग सौदाबाजी गर्ने प्रयास गर्नुहुँदैन। परमेश्‍वरले मेरो परिवारलाई आशिष्‌ र सुरक्षा दिनुहुँदा, मैले उहाँलाई धन्यवाद दिएँ, तर घरमा समस्याहरू र दुर्भाग्य आइपर्दा, मैले परमेश्‍वरबारे गुनासो गर्न थालेँ। यस्तो आस्थालाई परमेश्‍वरले अनुमोदन गर्नुहुन्न। म एउटा सृजित प्राणी हुँ, र मेरो नियति र धनसम्पत्ति परमेश्‍वरका हातमा छन्। परमेश्‍वरले दिनुभए पनि वा लिनुभए पनि, म परमेश्‍वरका योजनाबद्ध कार्य र बन्दोबस्तहरूप्रति समर्पित हुनुपर्छ र आफ्ना कर्तव्यहरू पूरा गर्नुपर्छ। यी अनुभवहरूमार्फत, मैले शैतानका युक्तिहरूबारे केही सुझबुझ पाएँ, र मेरो आस्थाद्वारा आशिष्‌ खोज्ने मेरो अभिप्रायबारे केही बुझाइ प्राप्त गरेँ। परमेश्‍वरमाथिको आस्थाबारे मेरो गलत दृष्टिकोण पनि अलिकति सच्चियो, र परमेश्‍वरमा विश्वास गर्दा हामी परमेश्‍वरप्रति समर्पित हुनुपर्छ, सत्यता पछ्याउनुपर्छ, र स्वभाव परिवर्तन खोज्नुपर्छ भन्ने कुरा मैले थाहा पाएँ। मैले पाएका बुझाइ र प्राप्तिहरूका लागि म परमेश्‍वरप्रति धेरै आभारी छु!


८३. मेरो कर्तव्य कि मेरो करियर?

चेन सी, चीन

सानैदेखि, मैले पत्रपत्रिका र टीभीमा जीवनका हरेक क्षेत्रका महिला उद्यमी र शक्तिशाली महिलाहरूले ख्याति र प्राप्ति दुवै हासिल गरेका देखेकी थिएँ। तिनीहरू यति शानदार देखिन्थे, जसले गर्दा मलाई तिनीहरूको साह्रै डाह लाग्थ्यो। म पनि एक दिन सफल महिला उद्यमी बन्ने आशा गर्थेँ, ताकि मेरा साथीभाइ र आफन्तहरूले मेरो प्रशंसा गरून् र मलाई उच्च आदर गरून्। त्यो कस्तो शानदार र खुसीको जीवन हुन्थ्यो होला! मेरो सपना चाँडै पूरा गर्न, सन् १९९७ मा म र मेरो श्रीमानले फ्याक्ट्रीको जागिर छोड्यौँ र नयाँ यात्रा सुरु गर्दै, लुगाको व्यापार थाल्यौँ। आर्थिक सुधार र खुलापनको फाइदा उठाउँदै हामीले छोटो समयमै राम्रो पैसा कमायौँ र हाम्रो व्यापार पनि बिस्तारै स्थिर बन्दै गयो। हाम्रा साथीभाइ र आफन्तहरू सबैले हामीलाई उच्च ठान्न थाले र हाम्रो चाप्लुसी गर्न थाले। म र मेरो श्रीमानले अचानक हामी हाम्रो परिवारमा लोकप्रिय भएको पायौँ। म धेरै खुसी थिएँ। तर म सन्तुष्ट थिइनँ र व्यापारलाई अझ बढाउन चाहन्थेँ, अनि समय आएपछि, व्यापारिक दुनियाँमा आफ्नो स्थान बनाउन चाहन्थेँ। पछि, हामीले एक जना व्यापारीसँग थोक व्यापार गर्‍यौँ, तर ऊ ठग होला भनेर हामीले सोचेकै थिएनौँ, फलस्वरुप, हामीले हाम्रो सबै बचत गुमायौँ। हामीसँग पसल बेचेर आफ्नो गाउँ फर्कनुबाहेक अरू कुनै विकल्प थिएन। म निराश भएँ। तर मैले उद्यमी बन्ने मेरो सपना कहिल्यै त्यागिनँ। मैले ऋण लिएर फेरि सफलता हासिल गर्ने योजना बनाएँ। हाम्रा आफन्तहरू हामी सङ्कटमा परेको देख्दा, हामीले तिनीहरूको पैसा तिर्न सक्दैनौँ भनेर डराउनेछन् र हामीलाई सहयोग गर्न इन्कार गर्नेछन् भनेर मैले कहिल्यै कल्पनासमेत गरेकी थिइनँ। मलाई साह्रै दुःखी र लाचार भएको महसुस भयो। मलाई यति निराश देखेर, मेरो श्रीमानले मलाई सान्त्वना दिँदै भन्नुभयो, “दुःखी नहोऊ। प्रायः भनिन्छ नि ‘सहरमा गरिब हुँदा कसैले वास्ता गर्दैन, तर गाउँमा धनी हुँदा नचिनेका नातागोता पनि भेटिन्छन्।’ यो समाज यस्तै कठोर छ—यदि तिमीसँग पैसा छैन भने, तिम्रा आमाबुबाले समेत तिमीलाई तिरस्कार गर्छन्। हामी धनी भयौँ भने मात्र हाम्रा साथीभाइ र आफन्तहरूले हामीलाई उच्च ठान्नेछन्!” साथीभाइ र आफन्तहरूले इन्कार गर्दा हामीले महसुस गरेको शर्मको तुलनामा विगतका कुराहरू कति शानदार थिए भन्ने सम्झँदै, मैले म फेरि सफलता हासिल गरेरै छोड्नेछु भनी आफैँसँग सङ्कल्प गरेँ! मैले सहरबाहिरका साथीहरूबाट, अनि केही यताउतिबाट ऋण लिएँ, र ब्रान्ड फ्रान्चाइज व्यापार सुरु गरेँ। मेरो लगनशील व्यवस्थापनमा, व्यापार बिस्तारै फस्टायो। केही वर्षपछि मसँग गाडी, घर र बचत भयो। मेरा धनी ग्राहकहरूले मसँग ठूलो उत्साहका साथ व्यवहार गर्थे र मेरो श्रीमानले मेरो हरेक कुरा मान्‍नुहुन्थ्यो किनकि म पैसा कमाउन सक्षम भएकी थिएँ। साथीभाइ र आफन्तहरूले फेरि मेरो चाप्लुसी गर्न थाले, र मलाई बाठो, सक्षम र शक्तिशाली महिला भन्दै प्रशंसा गर्न थाले। यो केवल देखावटी चाप्लुसी हो भन्ने मलाई थाहा भए पनि, तिनीहरूले मेरो चाप्लुसी गरेको देख्दा मलाई साँच्चै आनन्द लाग्थ्यो। मसँग पैसा भएकोले अब अवस्थाहरू फरक भएका थिए, र धेरै मानिसहरूको प्रशंसा जित्न सक्दा यसले मेरो अभिमानलाई निकै सन्तुष्ट पार्यो। मलाई यी सबै वर्षहरूको कडा मिहिनेत सार्थक भयो जस्तो लाग्थ्यो।

पछि, म ब्रान्डेड सामान बेचेर धनी हुँदै गरेको मेरा समकक्षीहरूले देखे, त्यसैले तिनीहरूले पनि ब्रान्डेड सामान बेच्न थाले। मलाई अचानक सङ्कट आउँदै गरेको छ भन्‍ने महसुस भयो। मेरा प्रतिस्पर्धीहरूलाई जित्नका लागि मैले तिनीहरूमाथि निगरानी राख्नुपर्ने र म होसियार हुनुपर्ने मात्र होइन, बरु म मेरा ग्राहकहरूसँग सबै किसिमले नजिकिनु पनि पर्थ्यो, ग्राहकहरूलाई आकर्षित गर्न म हरेक दिन तिनीहरूको हालखबर सोध्न फोन गर्थेँ र विभिन्न अफरहरूको व्यवस्था गर्थेँ। म हरेक दिन देखावटी रूप धारण गर्थेँ, मेरा समकक्षीहरूसँग खुलस्त रूपमा पनि र गुप्त रूपमा रूपमा पनि प्रतिस्पर्धा गर्थेँ अनि ग्राहकहरूसँग चिल्लो घस्थेँ। मलाई भित्रभित्रै धेरै थकाइ लाग्थ्यो र दबिएको महसुस हुन्थ्यो। दिनको अन्त्यमा, मलाई धेरै थकाइ लाग्थ्यो र मेरो ढाड दुख्थ्यो। घर पुग्दा मलाई बोल्न पनि मन लाग्दैनथियो र राम्ररी सुत्न मात्र मन लाग्थ्यो। तर जब म ओछ्यानमा पल्टिन्थेँ, तब म कोल्टो मात्र फेर्थेँ र निदाउन सक्दिनथेँ, किनभने म मेरा प्रतिस्पर्धीहरूले गुप्त रूपमा मेरो विरुद्ध के योजना बनाउँदै होलान् र तिनीहरूलाई जित्न मैले कस्तो अफर चलाउन सक्छु भनेर सोचिरहन्थेँ। मेरो दिमाग षड्यन्त्र र सङ्घर्षले भरिन्थ्यो, र म तनावमा हुन्थेँ। म प्रायजसो बढी काम गरेकोले गर्दा अनिद्राको समस्याबाट पीडित हुन्थेँ। मैले दिमाग शान्त पार्ने र तागत दिने धेरै प्रकारका पोषणयुक्त ओखतीहरू खाएँ, तर केही फाइदा भएन। कहिलेकाहीँ म बल्लतल्ल निदाउँथेँ, तर फेरि डरलाग्दा सपनाहरूले तर्सिएर ब्युँझन्थेँ। मलाई प्रायजसो अवर्णनीय रित्तोपन र छटपटी महसुस हुन्थ्यो। मलाई यदि मैले अलिकति पनि ढिलासुस्ती गरेँ भने, मेरा प्रतिस्पर्धीहरूले जित्नेछन्, र मेरो प्रतिष्ठा बर्बाद भएर म बजारबाट बाहिरिनेछु भन्‍ने चिन्ता लाग्थ्यो। म बाहिरबाट सफल देखिन्थेँ, तर मभित्र कति पीडा छ भन्ने मलाई मात्र थाहा थियो। मध्यरातमा, म प्रायजसो सोच्थेँ, “के मैले वर्षौँदेखि चाहेको खुसीको जीवन यही हो त?” म अन्योलमा पर्थेँ। तर म अझै पनि अरूको नजरमा तुच्छ भएर एउटा सामान्य जीवन जिउन चाहन्नथेँ। त्यसैले म शारीरिक र मानसिक रूपमा थकित भए पनि, अलिकति पनि आराम गर्ने आँट गर्दिनथेँ। म व्यापार बढाउन मात्र चाहन्थेँ। केही वर्षको कडा परिश्रम र व्यवस्थापनपछि, मैले व्यवस्थापन गरेको ब्रान्ड स्थानीय क्षेत्रमा लोकप्रिय भयो। सम्मान समारोहहरूमा, मुख्य कार्यालयले मलाई मेरा सफल अनुभवहरू बाँड्न भाषण दिन समेत निम्तो दियो। जब म वक्ताको मञ्चमा उभिएँ, तालीको गडगडाहट सुन्दा र अरूको आँखामा आदर देख्दा, मलाई मेरो सपना बल्‍ल पूरा भएको छ भन्‍ने महसुस भयो। म धेरै उत्साहित र खुसी थिएँ। यो सेलिब्रेटी हुनुको स्वाद पाएजस्तै थियो, मेरो त भुँइमा खुट्टै थिएन, र मलाई ती सबै वर्षका कष्ट र कडा मिहिनेत सार्थक भयो जस्तो लाग्यो। तर सफलताको पछाडि मैले भोगेको थकान र पीडा कसैलाई थाहा थिएन। धेरै कामले गर्दा मेरो आँखाको दृष्टि कमजोर भयो। डाक्टरले मेरो भिट्रस धमिलो भएको र मलाई गम्भीर मोतिबिन्दु भएको बताउनुभयो, र अन्धो हुनबाट बच्न मैले शल्यक्रिया गर्नुपर्ने भयो। मैले मेरा साथीभाइ र आफन्तहरूको प्रशंसा जितेकी भए पनि, मलाई मभित्र भएको पीडा र रित्तोपनबाट कुनै छुटकारा मिलेको थिएन। प्रतिस्पर्धाको दबाब धेरै भएकोले, म प्रायजसो एकदमै तनावमा हुन्थेँ। मेरा समकक्षीहरू र मैले एकअर्कालाई मुस्कानका साथ अभिवादन गरे पनि, भित्रभित्रै दाउपेचहरू चलिरहेका हुन्थे, र हामी सबै एकअर्काप्रति गहन रूपमा सतर्क रहन्थ्यौँ। त्यसैले हाम्रो उद्योग विशाल भए पनि, मेरो मनको कुरा पोख्न सक्ने एउटा पनि विश्‍वासिलो मान्छे मसँग थिएन। म हरेक दिन मुकुन्डो लगाएर जिउँथेँ र मेरो हृदयले एक आरामदायी र खुसी जीवन जिउन पाउने दिनको तृष्णा गर्थ्यो।

सन् २००७ मा, एउटी सिस्टरले मलाई सर्वशक्तिमान्‌ परमेश्‍वरको आखिरी दिनहरूको कामबारे गवाही दिनुभयो। परमेश्‍वरका वचनहरू पढेर, मैले सर्वशक्तिमान्‌ परमेश्‍वरका वचनहरू सत्यता हुन् भन्‍ने देखेँ, र सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्ने कुरामा म निश्चित भएँ। मैले के पनि महसुस गरेँ भने परमेश्‍वर मानवजातिलाई मुक्ति दिनका लागि न्यायको काम गर्न आखिरी दिनहरूमा देहधारी हुनुभएको छ, र सर्वशक्तिमान्‌ परमेश्‍वरको न्याय र शुद्धिकरणलाई स्वीकार गरेर, अनि हाम्रा भ्रष्ट स्वभावहरू फालेर मात्र हामीले परमेश्‍वरबाट मुक्ति पाउन सक्छौँ र हामी उहाँको राज्यमा प्रवेश गर्न सक्छौँ। मैले परमेश्‍वरका वचनहरूको एउटा भजन सुनेँ जसले मलाई साँच्चै निक्कै छोयो।

परमेश्‍वरले तेरो हृदय र आत्मा खोजी गर्दै हुनुहुन्छ

…………

२  सर्वशक्तिमान्‌ले यी गहन कष्ट भोगेका मानिसहरूमाथि कृपा गर्नुहुन्छ; साथसाथै, बिलकुलै चेतना नभएका यी मानिसहरूप्रति उहाँ वितृष्ण महसुस गर्नुहुन्छ, किनकि मानिसहरूबाट उत्तर प्राप्त गर्नुअघि उहाँले निकै लामो समय पर्खनुपर्छ। उहाँ खोज्न चाहनुहुन्छ, तेरो हृदय र तेरो आत्मा खोज्न चाहनुहुन्छ, र तेरा लागि पानी र खाना ल्याउन चाहनुहुन्छ, ताकि तँ ब्युँझेस् र तैँले उप्रान्त तिर्खाउने र भोकाउने नगरेस्। जब तँ थाक्छस् र जब तैँले यस संसारको केही उजाडता महसुस गर्छस्, तब हराएको महसुस नगर्, नरो। सर्वशक्तिमान्‌ परमेश्‍वर, रखवालाले जुनसुकै बखत पनि तेरो आगमनलाई अङ्गाल्नुहुनेछ।

३  उहाँ तेरो छेउमै रखवाली गर्दै हुनुहुन्छ, उहाँ तँ पछाडि फर्किने प्रतीक्षा गर्दै हुनुहुन्छ, तैँले तेरो स्मृति अचानक पुनः प्राप्त गर्ने दिन कुर्दै हुनुहुन्छ: जब तैँले तँ परमेश्‍वरबाट आइस्, अनि तैँले कुनै अज्ञात समयमा आफ्नो दिशा गुमाइस्, कुनै अज्ञात समयमा तैँले बाटोमा चेतना गुमाइस्, र कुनै अज्ञात समयमा तैँले एक “पिता” पाइस् भन्‍ने कुरा थाहा पाउँछस्; यसका अतिरिक्त, जब तैँले सर्वशक्तिमान्‌ले सदा तेरो रखवाली गर्दै, अत्यन्तै लामो समयदेखि त्यहाँ तेरो फिर्ती पर्खँदै आउनुभएको छ भन्‍ने कुरा थाहा पाउँछस्।

४  उहाँले व्यग्र रूपमा तृष्णा गर्दै, र उत्तररहित प्रतिक्रिया पर्खँदै आउनुभएको छ। उहाँले बाटो हेर्दै बस्नु अमूल्य कुरा हो, र त्यो मानव हृदय र मानव आत्माका खातिर हो। सायद उहाँ अनिश्चित कालसम्म बाटो हेर्नुहुन्छ, वा सायद त्यो समाप्त भएको छ। तर, तेरो हृदय र तेरो आत्मा अहिले ठ्याक्कै कहाँ छन् भन्‍ने कुरा तैँले जान्नुपर्दछ।

—वचन, खण्ड १। परमेश्‍वरको देखापराइ र काम। सर्वशक्तिमान्‌को सुस्केरा

म परमेश्‍वरका वचनहरूबाट अति नै भावविह्वल भएँ र मैले यी वर्षहरूमा व्यापार चलाउँदाको मेरो कठिन यात्राबारे सोचेँ। मसँग गाडी र घर भएको भए पनि र मैले मेरा इच्छाहरू पूरा गरेकी भए पनि, म अझै पनि अशान्त महसुस गर्थेँ। हरेक दिन धेरै पैसा कमाउन, म मेरा ग्राहकहरूको चाप्लुसी गर्थेँ र तिनीहरूको खुसामद गर्थेँ, अनि मेरा समकक्षीहरू र म नाफाका लागि एकअर्काविरुद्धमा दाउपेच गर्थ्यौँ र ठग्थ्यौँ; म मानसिक र शारीरिक रूपमा थकित थिएँ। म बाहिर शानदार छवि देखाउँथेँ, तर भित्रभित्रै धेरै पीडा भोगिरहेकी हुन्थेँ। अहिले मैले परमेश्‍वरको आवाजको बोलावट सुनेको हुनाले, मलाई वर्षौँदेखि बाहिर भौँतारिरहेको एउटा टुहुरो अन्ततः आफ्नी आमाको न्यानो काखमा फर्किए अब फेरि कहिल्यै एक्लो वा लाचार महसुस गर्नु नपर्ने भएको जस्तो महसुस भयो। भेलाहरूमा, ब्रदर-सिस्टरहरू सरल र खुलस्त व्यवहार गर्नुहुन्थ्यो, उहाँहरू परमेश्‍वरका वचनहरूको आफ्नो बुझाइबारे सङ्गति गर्नुहुन्थ्यो, र एकअर्काप्रति स्पष्ट र इमानदार बन्‍नुहुन्थ्यो। त्यहाँ व्यापारिक दुनियाँमा पाइने जस्तो कुनै दाउपेच थिएन, न त कुनै डाह र झगडा नै थियो। जब म कठिनाइहरूको सामना गर्थेँ, तब ब्रदर-सिस्टरहरूले मसँग परमेश्‍वरका वचनहरू सङ्गति गर्नुहुन्थ्यो, जसले मेरो हृदयमा प्रकाश ल्याउँथ्यो र मलाई अभ्यासको मार्ग दिन्थ्यो, जसले मलाई धेरै ढुक्‍क र स्वतन्त्र महसुस गराउँथ्यो। मैले पहिले कहिल्यै यस्तो महसुस गरेकी थिइनँ। परमेश्‍वरमा विश्‍वास गर्नु कति अद्भुत कुरा रहेछ!

पछि, मेरो आत्मिक भक्तिको समयमा, मैले परमेश्‍वरका यी वचनहरू पढेँ: “यदि तँसित साँच्‍चै विवेक छ भने, तब तँसित बोझ, र जिम्मेवारीको भावना पनि हुनुपर्छ। तैँले भन्नुपर्छ: ‘ममाथि विजय गरिए वा नगरिए पनि, मलाई सिद्ध बनाइए वा नबनाइए पनि, मैले गवाहीको यस कदमलाई ठीकसँग वहन गर्नुपर्छ।’ सृष्टि गरिएको एक प्राणीको रूपमा, व्यक्ति परमेश्‍वरद्वारा पूर्ण रूपमा विजय गरिन सक्छ, र अन्त्यमा, ऊ परमेश्‍वरलाई सन्तुष्ट पार्न सक्षम हुन्छ, र उसले परमेश्‍वरको प्रेमको पैँचो परमेश्‍वरलाई प्रेम गर्ने हृदयद्वारा र आफैलाई पूर्ण रूपमा परमेश्‍वरमा समर्पण गरेर तिर्न सक्छ। यो मानिसको जिम्मेवारी हो, यो मानिसले गर्नुपर्ने कर्तव्य हो, र मानिसले वहन गर्नुपर्ने बोझ हो, र मानिसले यो आज्ञा पूरा गर्नैपर्छ। तब मात्र उसले साँचो रूपमा परमेश्‍वरमा विश्‍वास गर्छ। आज, के तैँले मण्डलीमा गर्ने कार्यहरू तेरो जिम्मेवारीको परिपूर्णता हो त? यो तँमा बोझ छ कि छैन भन्‍ने कुरामा र तेरो आफ्नै ज्ञानमा निर्भर गर्छ” (वचन, खण्ड १। परमेश्‍वरको देखापराइ र काम। अभ्यास (३))। मैले परमेश्‍वरका वचनहरू बारम्बार पढेँ र आफैँप्रति धिक्कार महसुस गरेँ। परमेश्‍वरको आखिरी दिनहरूको कामलाई स्वीकार गरेपछि, मैले हरेक दिन परमेश्‍वरका वचनहरूको आपूर्तिको आनन्द लिएँ। जब परिस्थितिहरू कठिन हुन्थे, तब ब्रदर-सिस्टरहरूले मलाई मद्दत गर्न मसँग परमेश्‍वरका वचनहरूमा सङ्गति गर्नुहुन्थ्यो। यो परमेश्‍वरको प्रेम थियो। म परमेश्‍वरको आपूर्तिको सित्तैँमा आनन्द लिएर मेरो कर्तव्य निर्वाह नगरी बस्नु हुँदैनथियो। त्यसो गर्नु विवेकहीन काम हुनेथियो। एक सृजित प्राणीको रूपमा, मैले मेरो कर्तव्य निर्वाह गर्नुपर्छ—यो मेरो जिम्मेवारी र दायित्व हो। परमेश्‍वरका वचनहरूबाट प्रभावित भएर, मैले मेरो कर्तव्य सकेसम्म राम्रोसँग निर्वाह गर्न थालेँ।

दुई वर्षपछि, म मलजल टोली अगुवाको रूपमा छानिएँ, र हरेक दिन म नयाँ विश्‍वासीहरूलाई मलजल गर्न र सहयोग गर्नमा व्यस्त हुन्थेँ। मसँग त्यति धेरै ऊर्जा नहुने भएकोले, मैले पसलका कामदारहरूलाई व्यापार सम्हाल्न दिएँ। कहिलेकाहीँ बिक्री घट्थ्यो, र मेरो श्रीमानले मसँग झगडा गर्दै भन्नुहुन्थ्यो, “तिमी पसलमा भएनौ भने, ढिलोचाँडो व्यापार डुब्ने नै छ, अनि कसले तिमीलाई गन्ने?” उहाँले भन्नुभएको कुराले मलाई साँच्चै मर्ममै प्रहार गर्‍यो। म कंगाल र बेसहारा हुँदा आफन्त र साथीभाइहरू सबैले मलाई कसरी हेपेका थिए भन्ने कुरा मैले सम्झन्थेँ। व्यापारबाट मैले जे हासिल गरेकी थिएँ, त्यो धेरै कठिन थियो; मैले यसलाई राम्रोसँग चलाइराख्नुपर्थ्यो। तर फेरि मैले मेरो कर्तव्य निर्वाह गर्नु भनेको मेरो जिम्मेवारी र दायित्व हो भनेर सोचेँ। म विवेकहीन बनेर मेरो कर्तव्य निर्वाह नगरी बस्नु हुँदैनथियो। म भित्रभित्रै दोधारमा परेँ। मैले सोचेँ, “यदि मेरो बिक्री घटिरह्यो भने, र पसल साँच्चै बन्द भयो भने मैले के गर्ने? त्यसपछि मलाई कसले भाउ दिने? होइन, मैले बिक्री बढाउने उपाय खोज्‍नुलाई मेरो प्राथमिकताको रूपमा हेर्नुपर्छ।” त्यसपछि, मैले मेरो कर्तव्य निर्वाह गर्नमा त्यति धेरै मेहनत गर्न छोडेँ। यसअघि जब म कुनै ब्रदर वा सिस्टर नकारात्मक र कमजोर भएको सुन्थेँ, तब म उहाँहरूलाई मद्दत र सहयोग गर्न हतारिन्थेँ। तर अहिले भने म केवल पसलमा दौडेर जान चाहन्थेँ। केही पटक त, पसलमा काम धेरै व्यस्त भएकोले र म निस्किन नपाएकोले, म भेलाहरूमा ढिलो पुग्थेँ। मलाई केही मात्रामा दोषी महसुस हुन्थ्यो, तर म मेरो व्यापारलाई छोड्नै सक्दिनथेँ। मैले नकारात्मक र कमजोर ब्रदर-सिस्टरहरूलाई समयमै मलजल र सहयोग नगरेकी हुनाले, एउटी सिस्टर पैसा कमाउनमा पूर्ण रूपमा केन्द्रित हुनुभयो र भेलामा आउन छोड्नुभयो, अनि अरू ब्रदर-सिस्टरहरू पनि नियमित रूपमा भेलामा आउन छोड्नुभयो। जब मैले यी कुराहरू भइरहेको थाहा पाएँ, तब म धेरै दुःखी भएँ। तैपनि, जब कर्तव्य र व्यापारबीच द्वन्द्व हुन्थ्यो, तब मैले व्यापारमा समय दिन नपाउने भएकोले, म भित्रभित्रै केही कमजोर महसुस गर्थेँ, र मलाई हल्का कर्तव्यमा सरुवा गरिदिए हुन्थ्यो जस्तो लाग्थ्यो। तर त्यसपछि मैले परमेश्‍वरका वचनहरूको एउटा खण्ड सम्झेँ: “तैँले परमेश्‍वरका आज्ञाहरूलाई कसरी व्यवहार गर्नुपर्छ भन्‍ने कुरा अत्यन्तै महत्त्वपूर्ण छ। यो एकदमै गम्भीर कुरा हो! यदि परमेश्‍वरले तँलाई सुम्‍पनुभएको कुरा तँ पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तैँले आफ्नो दण्ड स्विकार्नुपर्छ। परमेश्‍वरले सुम्पनुभएका आज्ञाहरू मानिसहरूले पूरा गर्नु पूर्ण रूपमा स्वाभाविक र न्यायोचित हो। यो मानिसको सर्वोच्च जिम्मेवारी हो, र यो उसको जीवनजत्तिकै नै महत्त्वपूर्ण छ। यदि तैँले परमेश्‍वरका आज्ञाहरूलाई हल्का रूपमा लिन्छस् भने, यो परमेश्‍वरलाई दिइएको सबैभन्दा गम्भीर धोका हो। त्यसो गरेर, तँ यहूदाभन्दा पनि बढी निन्दनीय हुन्छस्, र तँ श्रापित हुनुपर्छ। मानिसहरूले परमेश्‍वरका आज्ञाहरूलाई कसरी व्यवहार गर्ने भन्‍नेबारेमा स्पष्ट बुझाइ प्राप्त गर्नैपर्छ र, कम्तीमा पनि, तिनीहरूले यो बुझ्नुपर्छ: परमेश्‍वरले मानिसहरूलाई आज्ञाहरू सुम्पनु भनेको उहाँले मानिसलाई उच्च पार्नुभएको हो, र यो उहाँले मानिसलाई देखाउने एक प्रकारको विशेष अनुग्रह हो, यो सबैभन्दा महिमामयी कुरा हो, र अरू सबै कुरा—आफ्नै जीवन समेत—त्याग्न सकिन्छ—तर परमेश्‍वरका आज्ञाहरू पूरा गरिनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरूले मलाई कर्तव्यको विशेष अर्थ बुझाए। व्यक्तिको कर्तव्य परमेश्‍वरले दिनुभएको आज्ञा हो, र सृजित प्राणीका रूपमा हामीले हाम्रा कर्तव्यहरू राम्रोसँग निर्वाह गर्नुपर्छ—यो हाम्रो जिम्मेवारी हो। मलाई नयाँ विश्‍वासीहरूलाई मलजल गर्ने कार्यमा तालिम लिने मौका दिएर परमेश्‍वरले ममाथि अनुग्रह देखाइरहनुभएको थियो। तर मैले मेरो आफ्नै व्यापारमा मात्र ध्यान दिएँ र तिनीहरूलाई मलजल वा सहयोग गरिनँ। केही ब्रदर-सिस्टरहरूले आफूलाई चाहिने मलजल पाउनुभएन, त्यसैले उहाँहरू पछि हट्नुभयो। के मैले उहाँहरूलाई हानि पुर्याइरहेकी थिइनँ र? मैले मेरो कर्तव्यलाई हल्का र गैरजिम्मेवार रूपमा लिएँ। मैले परमेश्‍वरलाई धोका दिएकी थिएँ! म जति यसको बारेमा सोच्थेँ, म उति नै बढी आत्मतिरस्कार र पछुतो महसुस गर्थेँ, त्यसैले मैले पश्चात्ताप गर्ने र मेरो कर्तव्य राम्रोसँग पूरा गर्ने इच्छा गर्दै परमेश्‍वरलाई प्रार्थना गरेँ। पछि, मैले सक्रिय रूपमा नयाँ विश्‍वासीहरूलाई मलजल र सहयोग गर्न थालेँ। भेलामा आउन छोडेका केही ब्रदर-सिस्टरहरू फेरि नियमित रूपमा भेलामा आउन थाल्नुभयो। अन्ततः, मैले मेरो हृदयमा शान्ति महसुस गर्न थालेँ।

सन् २०१३ मा, म मण्डली अगुवाको रूपमा छानिएँ। परमेश्‍वरले मलाई माथि उठाउँदै हुनुहुन्छ भन्ने मलाई थाहा थियो, तर म भित्रभित्रै फेरि दोधारमा परेँ: म मलजल टोली अगुवाको रूपमा जतिसुकै व्यस्त भए पनि, म सधैँ मेरो व्यापार चलाउन समय निकाल्न सक्थेँ। मण्डली अगुवाको रूपमा, म मण्डलीको समग्र कामका लागि जिम्मेवार हुनेथिएँ र मसँग मेरो व्यापार हेर्ने समय हुनेथिएन। समय बित्दै जाँदा, के मेरा पुराना ग्राहकहरू अन्यत्र जानेछन्? के मैले यी सबै वर्षहरूमा धेरै दुःख गरेर जोडेको मेरो ग्राहकहरूलाई त्यत्तिकै अरूको हातमा सुम्पिएर म आफैँ पछि हटिरहेको हुँदिनँ र? मैले पैसा कमाउन सकेकोले गर्दा मात्रै यी सबै वर्षहरूमा मेरो श्रीमानले मेरो हेरचाह गरेको र साथीभाइ तथा आफन्तहरूले मलाई मुस्कानका साथ अभिवादन गरेका थिए भन्‍ने बारेमा सोचेँ। यदि मसँग अब करियर बाँकी रहेन भने मलाई कसले उच्च ठान्ला र? जब मैले धेरै दुःख गरेर व्यवस्थापन गरेको सबै कुरा गुम्न सक्छ भन्ने बारेमा सोचेँ, तब मलाई असाध्यै सास्ती महसुस भयो। तर यदि मैले यो कर्तव्य स्वीकार गरिनँ भने, मेरो विवेक शान्तिमा हुनेथिएन, र मैले परमेश्‍वरप्रति ऋणी महसुस गर्नेथिएँ। राती, म ओछ्यानमा कोल्टो फेर्थेँ, निदाउन सक्दिनथेँ। मैले विगतका वर्षहरूमा परमेश्‍वरमा गरेको मेरो विश्‍वास र कसरी मैले हरेक दिन परमेश्‍वरका वचनहरू खाएकी, पिएकी र आनन्द लिएकी थिएँ, अनि मैले परमेश्‍वरका कति धेरै अनुग्रह र आशिष्‌हरूको आनन्द लिएकी थिएँ भन्ने कुरा सोचेँ। जब म संसारमा एक्लो र लाचार महसुस गर्दै बरालिएकी थिएँ, तब परमेश्‍वरका वचनहरूले मेरो हृदयलाई न्यानो बनाए र मलाई उहाँको घरमा ल्याए, र त्यसपछि मेरो हृदयले एउटा सहारा पायो। जब म केवल पैसा लागि यताउति दौडिन्थेँ र व्यस्त हुन्थेँ अनि शरीर र मनमा थकाइ महसुस गर्थेँ, तब परमेश्‍वरका वचनहरूले मलाई एक सृजित प्राणीको रूपमा मैले पूरा गर्नुपर्ने कर्तव्य र जिम्मेवारी बुझ्न मद्दत गरे, र मैले आफूलाई आचरणमा ढाल्ने तरिका फेला पारेँ। जब म पैसाको पछि लागिरहेकी थिएँ र कर्तव्यमा झाराटारुवा बनेको थिएँ, तब परमेश्‍वरका वचनहरूद्वारा न्याय र खुलासा गरिँदा मैले मेरो कर्तव्यप्रतिको मेरो दृष्टिकोण परमेश्‍वरलाई धोका दिने किसिमको छ भन्ने देखेँ, र मेरो संवेदनहीन, हठी हृदय ब्युँझियो। यो परमेश्‍वरले मलाई प्रेम गर्नुभएको र मुक्ति दिनुभएको कुरा थियो। मैले कसरी फेरि मेरो व्यापारलाई मेरो कर्तव्यभन्दा माथि राखेर परमेश्‍वरको हृदय दुखाउन सक्थेँ? मैले परमेश्‍वरलाई प्रार्थना गरेँ र सही छनौट गर्नका लागि मलाई विश्‍वास र सामर्थ्य दिनुहोस् भनी उहाँसँग बिन्ती गरेँ।

भोलिपल्ट बिहान, मैले सर्वशक्तिमान्‌ परमेश्‍वरका वचनहरूको एउटा खण्ड पढेँ: “यदि अहिले मैले तिमीहरूको अगाडि केही पैसा राखेँ र तिमीहरूलाई छनौट गर्ने स्वतन्त्रता दिएँ भने—र मैले तिमीहरूको छनौटका लागि तिमीहरूलाई दोषी ठहराइनँ भने—तिमीहरूमध्ये धेरैजसोले पैसा छनौट गरेर सत्यतालाई त्याग्‍नेथियौ। तिमीहरूमध्ये अलिक राम्रा व्यक्तिहरूले पैसालाई त्यागेर मन नलागी-नलागी सत्यता छनौट गर्नेथ्यौ, जबकि दोधारेहरूले एउटा हातले पैसा पक्रनेथिए र अर्को हातले सत्यता समात्नेथिए। के तिमीहरूको साँचो रूप त्यसपछि आफै स्पष्ट हुनेथिएनन् र? तिमीहरूले सत्यता र तिमीहरू बफादार भएको कुनै कुराको बीचमा छनौट गर्दा, तिमीहरू सबैले यही शैलीमा छनौट गर्नेथियौ र तिमीहरूको मनोवृत्ति उस्तै रहनेथियो। होइन र? के तिमीहरूमध्ये धेरै जना सही र गलतको बीचमा घरी यता र घरी उता गरेका हल्लेका व्यक्तिहरू होइनौ र? सकारात्मक र नकारात्मक, कालो र सेतो बीचका सबै सङ्घर्षहरूमा—परिवार र परमेश्‍वर, छोराछोरी र परमेश्‍वर, सद्भाव र फाटो, समृद्धि र गरिबी, हैसियत र साधारणपन, समर्थन पाउनु र इन्कारिनु र यस्तै अन्य कुराहरूबीचमा—तिमीहरू आफूले गरेका छनौटका बारेमा अवश्य नै अनजान छैनौ! सद्भावपूर्ण परिवार र टुक्रिएको परिवारबीच, तिमीहरूले पहिलोलाई नै छनौट गर्‍यौ र तिमीहरूले हिचकिचाहटविना त्यस्तो गर्‍यौ; धन र कर्तव्यको बीचमा, तिमीहरूले फेरि पहिलोलाई छनौट गर्‍यौ, यहाँसम्म कि किनारामा फर्किने इच्छा समेत राखेनौ; विलासिता र गरिबीको बीचमा, तिमीहरूले पहिलोलाई छनौट गर्‍यौ; आफ्ना छोराछोरी, श्रीमती, श्रीमान् वा मेरो बीचमा छनौट गर्दा, तिमीहरूले पहिलोलाई छनौट गर्‍यौ; र धारणाहरू र सत्यताको बीचमा, तिमीहरूले अझै पनि पहिलोलाई नै छनौट गर्‍यौ। तिमीहरूका हरप्रकारका दुष्ट कार्यहरू सामना गर्दा, मैले तिमीहरूमाथिको विश्वास साँच्चै गुमाएको छु। म त चकित नै परेको छु। तिमीहरूको हृदय अप्रत्याशित रूपमा कोमल हुन निकै असक्षम छ। मैले वर्षौँ खर्चेको रगत-पसिनाले अनपेक्षित रूपमा मलाई तिमीहरूको परित्याग र विवशताभन्दा अरू केही दिएन, तर तिमीहरूका लागि मेरा आशाहरू बित्ने प्रत्येक दिनसँगै बढ्दै जान्छन्, किनकि मेरो दिन पूर्ण रूपमा सबैको अगाडि उदाङ्गो भएको छ। तैपनि तिमीहरू अहिले अँध्यारो र दुष्ट कुराहरू पछ्याइरहेका छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक ख्याल गरेका छौ? यदि तिमीहरूलाई फेरि छनौट गर्न भनियो भने, तिमीहरूको मनोवृत्ति के हुनेथियो? के यो अझै पनि पहिलो नै हुनेथियो? के तिमीहरू अझै पनि बदलामा मलाई निराशा र पीडादायी शोक तिर्नेथियौ? के तिमीहरूको मुटुमा अझै पनि न्यानोपनको एउटा टुक्रा मात्रै बाँकी रहनेथियो? के तिमीहरू अझै पनि मेरो हृदयलाई सान्त्वना दिन के गर्नुपर्छ भन्नेबारे अनभिज्ञ हुनेथियौ?” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। परमेश्‍वरका वचनहरू मनन गर्दा, मैले मुटुमा घोचेको र व्याकुल भएको महसुस गरेँ। मैले परमेश्‍वरमा विश्‍वास गर्न थालेदेखि नै, मैले करियर र कर्तव्यको बीचमा छनौट गर्न सङ्घर्ष गर्दै र घरी यता घरी उता गर्दै आएकी थिएँ, म न त धेरै दुःख गरेर व्यवस्थापन गरेको करियर छोड्न चाहन्थेँ न त सत्यता नै छोड्न चाहन्थेँ। त्यसैले जब मेरो कर्तव्यले मेरो करियरमा असर पार्थ्यो, तब ममा प्रतिरोध जाग्थ्यो र आफ्‍नो कर्तव्यलाई इन्कार गर्न समेत चाहन्थेँ। परमेश्‍वरका वचनहरूद्वारा खुलासा भएपछि मात्र मैले के देखेँ भने, मैले परमेश्‍वरमा विश्‍वास गरेर उहाँलाई पछ्याए पनि, मेरो हृदयमा परमेश्‍वरको लागि कुनै स्थान थिएन, र मैले कदर गरेको कुरा सत्यता वा परमेश्‍वरको मुक्ति थिएन, बरु मेरो करियर, पैसा र हैसियत थियो। यो परमेश्‍वरमाथिको विश्‍वास थिएन, यो त शैतानलाई पछ्याउने र परमेश्‍वरलाई धोका दिने कार्य थियो। परमेश्‍वर दुष्टतालाई घृणा गर्नुहुने परमेश्‍वर हुनुहुन्छ। परमेश्‍वरको मुक्ति चाहने तर यसका साथै पैसा, ख्याति र प्राप्ति पछ्याउनु अनि देहको आनन्द लिनुको अर्थ मलाई परमेश्‍वरले मुक्ति दिनु असम्‍भव कुरा थियो। मानवजातिलाई मुक्ति दिनका लागि आखिरी दिनहरूमा परमेश्‍वर देहधारी हुनुभएको र उहाँले सत्यता व्यक्त गर्नुभएको कुरा नै हाम्रो मुक्तिको एकमात्र मौका हो। यदि म अन्धधुन्ध पैसाको पछि लागिरहेँ र मैले सत्यता पछ्याइनँ भने, र मैले यो जीवनमा एक पटक आउने मौका गुमाएँ भने, के मैले आफ्नै जीवन बर्बाद गरिरहेकी हुनेथिइनँ र? म जीवनभर पछुताउनेथिएँ! अहिले मेरो कर्तव्य निर्वाह गर्ने र सत्यता पछ्याउने मौका पाउनु परमेश्‍वरको प्रेम र अनुग्रह थियो र मैले परमेश्‍वरलाई धन्यवाद दिएँ। मैले परमेश्‍वरका वचनहरू खाएकी र पिएकी थिएँ अनि परमेश्‍वरको अनुग्रह र आपूर्तिको आनन्द लिएकी थिएँ तर आफ्‍नो कर्तव्य राम्रोसँग निर्वाह गर्ने बारे कुनै विचार गरिनँ, म सधैँ व्यापार गर्न र पैसा कमाउन चाहन्थेँ, अनि ख्याति, प्राप्ति र हैसियतको पछि लाग्न चाहन्थेँ। म कति विवेकहीन र समझहीन भइरहेकी थिएछु! मैले उप्रान्त देहलाई पछ्याउन र परमेश्‍वरविरुद्ध विद्रोह गर्नु हुँदैनथियो। परमेश्‍वरले मबाट सही छनौटको अपेक्षा गरिरहनुभएको थियो। सत्यताको पछ्याइमा ध्यान केन्द्रित गर्न मैले मेरो करियर छोड्नै पर्थ्यो, र मैले आफ्‍नो कर्तव्य राम्ररी पूरा गर्नै पर्थ्यो। त्यसपछि मैले मेरो सम्पूर्ण व्यापार व्यवस्थापन गर्न पसलका कामदारहरूलाई सुम्पिदिएँ र मेरो पूरा समय कर्तव्य पूरा गर्नमा लगाउन थालेँ। म हरेक दिन व्यस्त भए पनि, मलाई हृदयमा शान्ति महसुस भयो। जब मैले मण्डलीका केही ब्रदर-सिस्टरहरूले पनि पहिले मैले जस्तै गरेको देखेँ—बिहानदेखि बेलुकासम्म काम गर्ने, यताउति दौडिने, पैसा कमाउन मरिहत्ते गर्ने, र शैतानको छल र हानिका बीचमा पीडा र अन्योलमा जिउने गरेको देखेँ—तब मैले परमेश्‍वरमा भर परेँ र उहाँहरूसँग उहाँको वचनहरूमा सङ्गति गरेँ। परमेश्‍वरका अभिप्रायहरू बुझेपछि, उहाँहरूले पैसाको बन्धनलाई फाल्न, सक्रिय रूपमा आफ्नो कर्तव्य निर्वाह गर्न र सत्यता पछ्याउन सक्नुभयो, अनि पहिलेभन्दा धेरै आरामदायी र स्वतन्त्र जीवन जिउन सक्नुभयो। त्यस क्षण, मैले मानिसहरूलाई मुक्ति दिने परमेश्‍वरको श्रमसाध्य अभिप्रायलाई गहिरो रूपमा बुझेँ, र म धेरै भावविह्वल भएँ। यदि परमेश्‍वरले सत्यता व्यक्त गरेर मानिसहरूलाई मुक्ति नदिनुभएको भए, हामी सबै शैतानद्वारा मूर्ख बनाइनेथियौँ र हानिमा पर्नेथियौँ, अनि उम्कने कुनै बाटो हुनेथिएन। मण्डलीमा आफ्नो कर्तव्य पूरा गर्न पाउनु संसारमा व्यापार चलाउनुभन्दा धेरै अर्थपूर्ण थियो किनकि सुसमाचार प्रचार गर्नु भनेको मानिसहरूलाई मुक्ति दिने काम हो र यो सबैभन्दा बहुमूल्य र अर्थपूर्ण कुरा हो। विगतमा, मेरो आफ्नै स्वार्थका लागि, म संसारमा ख्याति र प्राप्तिका लागि मानिसहरूसँग प्रतिस्पर्धा गर्थेँ र तिनीहरूका विरुद्धमा दाउपेच गर्थेँ, जसले गर्दा म दुर्भावपूर्ण र छली बनेकी थिएँ, र अलिकति पनि मानवजस्तो नभई जिइरहेकी थिएँ। अहिले मण्डलीमा अर्थपूर्ण कामहरू गर्न पाउँदा, साथै परमेश्‍वरका वचनहरू खान र पिउन, सत्यता पछ्याउँदै र मेरो कर्तव्य निर्वाह गर्दै मेरा भ्रष्ट स्वभावहरू परिवर्तन गर्न सक्दा, मलाई जिउने अर्थपूर्ण तरिका यही मात्र हो भन्‍ने लाग्यो। मैले मेरो सम्पूर्ण हृदयले परमेश्‍वरलाई धन्यवाद दिएँ।

दुई वर्षपछि एक दिन, जब म भर्खरै घर पुगेकी थिएँ, तब मेरो श्रीमानले मलाई निरन्तर मनाउने प्रयास गर्दै भन्नुभयो, “तिमी एउटा सम्मानित मालिक बन्न छोड्यौ। यो ‘परमेश्‍वर’ भन्ने बकवास सब के हो? मलाई यति मात्र थाहा छ, पैसा कमाउनु नै सबैभन्दा यथार्थवादी कुरा हो। पैसा भयो भने, तिमीले राम्रो खान पाउँछौ, राम्रो लाउन पाउँछौ, जीवनको आनन्द लिन पाउँछौ, अनि अरू मानिसहरूले तिमीलाई उच्च ठान्छन्। यदि तिमीसँग पैसा छैन भने कसले तिमीलाई गन्छ? तिमी पसलमा छैनौ, बिक्री आधाभन्दा धेरै घटेको छ, र यसरी हुँदैन। यदि तिमीले यसलाई व्यवस्थापन गरेनौ भने, यो बन्द हुनेछ। तिमी संवेदनहीन भएर हेरिरहेकी छौ र हाम्रो व्यापार अरूलाई सुम्पिएर पछि हटिरहेकी छौ। तिमी मूर्ख बनिरहेकी छौ!” म फेरि शैतानको परीक्षामा पर्नेछु भन्ने मलाई डर लाग्यो, त्यसैले मैले हतारिएर परमेश्‍वरलाई मौन प्रार्थना गरेँ। मैले मेरो गैरविश्‍वासी श्रीमानले कसरी पैसा, ख्याति र प्राप्ति पछ्याउनुहुन्थ्यो र शैतानलाई पछ्याउनुहुन्थ्यो जबकि मैले परमेश्‍वरलाई पछ्याउने र सत्यता पछ्याउने अनि मुक्ति पाउने बाटो रोजेकी थिएँ भन्‍ने बारेमा सोचेँ। उहाँले मलाई मेरो कर्तव्य छोड्न र शैतानको शिविरमा फर्कन भनिरहनुभएको थियो। उहाँले मलाई हानि गर्न र बर्बाद गर्न खोजिरहनुभएको थियो। म उहाँको बन्धनमा पर्नु हुँदैनथियो। म हल्लिँदिन भन्‍ने देखेर, उहाँले मेरी फुपू र ससुरालाई बोलाउनुभयो। उहाँहरू सबैले मलाई मनाउने प्रयास गर्नुभयो, “हामी परमेश्‍वरप्रतिको तिम्रो विश्‍वासको विरोध गर्दैनौँ, तर तिमीले आफ्नो व्यापार त चलाउनै पर्छ! पहिले जब हामीसँग पैसा थिएन, तब कसले हाम्रो परिवारलाई गन्थ्यो र? अहिले हाम्रा नातागोता र साथीभाइहरू सबैले हाम्रो चाप्लुसी गरिरहेका छन्—के यो हाम्रो व्यापार फस्टाएकोले होइन र? के तिमीलाई कति धेरै मानिसहरूले हाम्रो डाह गर्छन् र हाम्रो व्यापार कहिले डुब्ला भनेर पर्खिरहेका छन् भन्‍ने थाहा छ? हाम्रो पसल पुरानो हो, र यसको प्रतिष्ठा फैलिसकेको छ। धेरै मानिसहरूले तिम्रो क्षमता र सीपको प्रशंसा गर्छन्। यदि तिमीले व्यापार हेरिनौ भने, हाम्रो पूरै परिवार गरिब हुनेछ र कसैले पनि हामीलाई टेर्नेछैन। के तिमी त्यसरी जिउन चाहन्छौ?” मैले व्यापार सुरु गर्दाका कठिनाइहरूका बारेमा र यो कसरी फस्टाएको थियो भन्ने बारेमा सोचेँ। दस वर्षभन्दा बढी समय रगत, पसिना र आँसु बगाएर, मलाई अहिले भएको ठाउँसम्म आइपुग्न धेरै गाह्रो भएको थियो। यदि मैले साँच्चै यसलाई छोड्नुपर्‍यो भने, मलाई अझै पनि गाह्रो लाग्नेथियो। त्यसपछि मलाई म शैतानको परीक्षामा परेकी छु भन्‍ने महसुस भयो, र मैले हतारिएर परमेश्‍वरलाई प्रार्थना गरेँ। मैले पहिले पढेको परमेश्‍वरका वचनहरूको एउटा खण्ड सम्झेँ: “तैपनि तिमीहरू अहिले अँध्यारो र दुष्ट कुराहरू पछ्याइरहेका छौ र तीमाथिको आफ्नो पकडलाई खुकुलो गर्न अस्वीकार गर्छौ। त्यसो भए, तिमीहरूको परिणाम के हुनेछ? के तिमीहरूले कहिल्यै यसबारे ध्यानपूर्वक ख्याल गरेका छौ? यदि तिमीहरूलाई फेरि छनौट गर्न भनियो भने, तिमीहरूको मनोवृत्ति के हुनेथियो? के यो अझै पनि पहिलो नै हुनेथियो? के तिमीहरू अझै पनि बदलामा मलाई निराशा र पीडादायी शोक तिर्नेथियौ? के तिमीहरूको मुटुमा अझै पनि न्यानोपनको एउटा टुक्रा मात्रै बाँकी रहनेथियो? के तिमीहरू अझै पनि मेरो हृदयलाई सान्त्वना दिन के गर्नुपर्छ भन्नेबारे अनभिज्ञ हुनेथियौ?” (वचन, खण्ड १। परमेश्‍वरको देखापराइ र काम। तँ ठ्याक्कै कोप्रति बफादार छस्?)। परमेश्‍वरका प्रश्नहरूले मेरो मुटुमा हिर्काए। जबदेखि मैले परमेश्‍वरमा विश्‍वास गर्न थालेँ, तबदेखि मैले परमेश्‍वरका धेरै वचनहरू पढेकी थिएँ र केही सत्यता बुझेकी थिएँ। मलाई मानिसहरू कसरी जिउनुपर्छ र तिनीहरूले कसरी आफूलाई आचरणमा ढाल्नुपर्छ भन्ने थाहा थियो। मैले विगत दुई वर्षमा पैसा, ख्याति र प्राप्तिलाई छोडेकी भए पनि, मेरो भित्री हृदयमा महसुस गरेको शान्ति र आनन्दलाई यस्ता कुराहरूले मापन गर्न सकिँदैनथ्यो। मैले परमेश्‍वरको आवाज सुन्न र उहाँको मुक्ति पाउने सौभाग्य पाएकी थिएँ; म शैतानको शिविरमा फर्कनु हुँदैनथियो। त्यसैले, मैले शान्तपूर्वक उहाँहरूलाई भनेँ, “मैले धेरै सोचविचार गरेरै मेरो करियर छोड्ने, परमेश्‍वरमा विश्‍वास गर्ने, र मेरो कर्तव्य निर्वा गर्ने निर्णय लिएकी हुँ। आखिरी दिनहरूमा परमेश्‍वरले सत्यता व्यक्त गरिरहनुभएको छ र मानिसहरूलाई मुक्ति दिइरहनुभएको छ, ताकि हामी शैतानको हानिबाट उम्कन सकौँ र हामीले परमेश्‍वरको मुक्ति प्राप्त गर्न सकौँ, र यो जीवनमा एक पटक आउने मौका हो। म अहिले सम्पूर्ण हृदयले परमेश्‍वरमा विश्‍वास गर्न मात्र चाहन्छु र उप्रान्त ख्याति र प्राप्तिको लागि प्रतिस्पर्धा गर्ने जीवन जिउन चाहन्नँ। मलाई के आशा छ भने तपाईंहरूले पनि परमेश्‍वरका वचनहरू अझ धेरै पढ्नुहुनेछ र उहाँको मुक्ति स्वीकार गर्नुहुनेछ।” मैले यति भन्नेबित्तिकै, मेरी फुपू र ससुराले हात र टाउको हल्लाउनुभयो, यो देखेर म छक्क परेँ। मेरो श्रीमानले रिसाउँदै भन्नुभयो, “हामी परमेश्‍वरमा विश्‍वास गर्नेछैनौँ! तिमीले आज एउटा छनौट गर्नै पर्छ। यदि तिमी परमेश्‍वरमा विश्‍वास गरिरहन चाहन्छौ भने, कहिल्यै नफर्कनू। यो परिवारसँग तिम्रो कुनै सम्बन्ध हुनेछैन। तिमी तिम्रो बाटो लाग, म मेरो बाटो लाग्छु! हामी आ-आफ्नो बाटो लाग्नेछौँ!” उहाँ त्यति निष्ठुरी हुनुभएको देखेर, मैले भनेँ, “मलाई केही चाहिँदैन, र मैले परमेश्‍वरमा विश्‍वास गर्ने सङ्कल्प गरिसकेँ।” मैले मेरो छनौट गरेपछि, मेरो श्रीमानले हार मान्नुभयो र मलाई वास्ता गर्न छोड्नुभयो।

कहिलेकाहीँ म सोच्थेँ, “जब कर्तव्य र मेरो व्यापारबीच द्वन्द्व हुन्थ्यो, तब म सधैँ दोधारमा पर्थेँ। म किन दृढतापूर्वक मेरो कर्तव्य निर्वाह गर्ने र परमेश्‍वरलाई सन्तुष्ट पार्ने निर्णय गर्न सक्दिनँ? यो समस्याको मूल कारण के हो?” मैले उत्तर खोज्दै गर्दा, परमेश्‍वरका वचनहरूमा यसो भनेको पढेँ: “शैतानले मानिसलाई दह्रिलो गरी आफ्नो नियन्त्रणमा राख्‍नका लागि के प्रयोग गर्छ? (ख्याति र प्राप्ति।) शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। जब मैले परमेश्‍वरका वचनहरू मनन गरेँ, तब मेरो हृदयमा प्रकाश आयो। वास्तवमा ख्याति र प्राप्ति भनेका शैतानले मानिसलाई भ्रष्ट तुल्याउन प्रयोग गर्ने माध्यमहरू रहेछन्। शैतानले हाम्रो सोचाइलाई नियन्त्रण गर्न ख्याति र प्राप्ति प्रयोग गर्छ, जसले गर्दा हामी ख्याति र प्राप्ति पछ्याउन दिमाग खियाउँछौँ, अपमान सहन्छौँ र भारी बोझ बोक्छौँ, र अन्त्यमा हामी परमेश्‍वरबाट तर्किन्छौँ र हामीले उहाँलाई धोका दिन्छौँ, अनि शैतानले हामीलाई नरकमा लैजान्छ। मैले वर्षौँदेखि कसरी ख्याति र प्राप्ति मात्र पछ्याएकी थिएँ भनेर सोचेँ। “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” र “अरूभन्दा असल बन र पुर्खाको नाम राख” भन्ने शैतानका विषहरू मभित्र गहिरो गरी जरा गाडेर बसेका थिए। सानैदेखि, मैले महिला उद्यमी र शक्तिशाली महिलाहरूको प्रशंसा गर्ने गर्थेँ र एक दिन ख्याति र प्राप्ति दुवै प्राप्त ठूलो नाम चलेको मान्छे बन्ने आशा गरेकी थिएँ। मैले पैसा, ख्याति र प्राप्तिलाई मेरो जीवनको मार्गदर्शन र लक्ष्य मानेकी थिएँ। मैले यी सबै वर्षहरू पैसा कमाउनका लागि कडा मिहिनेत गरेकी थिएँ, मेरा समकक्षीहरूसँग खुलेरै र गुप्त रूपमा प्रतिस्पर्धा गर्दै, एकअर्काविरुद्धमा दाउपेच गर्दै, एकअर्काको खुट्टा तान्दै र हिसाबकिताब गर्दै, सधैँ एकअर्कालाई पछार्न खोज्दै यसो गरेँ, र मेरो स्वभाव झन्-झन् छली र दुर्भावपूर्ण बन्दै गयो। म शरीर र मष्तिष्कमा थकित भए पनि, म आफूलाई ख्याति र प्राप्ति पछ्याउनबाट रोक्न सक्दिनथेँ, किनकि ख्याति र प्राप्ति नै मेरो जीवनका सारा आशा थिए, र तिनलाई गुमाउनु भनेको जीवनले अर्थ गुमाउनु सरह थियो। त्यसैले, मेरो बिक्री घटेको देख्दा, त्यो मेरो जीवन गुमाउनु जस्तै हुन्थ्यो, र यसले मलाई आतङ्कित बनाउँथ्यो। मैले पसल बन्द गर्नुपर्नेछ र मैले मानिसहरूको प्रशंसा गुमाउनेछु भन्ने मलाई डर लाग्थ्यो, त्यसैले म नचाहँदा-नचाहँदै पनि प्रतिरोधका साथ र झाराटारुवा ढङ्गले कर्तव्य पूरा गर्थें। झन्डै मैले आफ्‍नो कर्तव्यबाट पन्छिन र शैतानको शिविरमा फर्कन मेरो व्यापारलाई बहाना समेत बनाएकी थिएँ। ख्याति र प्राप्ति त मलाई कसिलो गरी बाँधेका साङ्‍ला जस्तै थिए। ती कुरा सत्यताको मेरो खोजीमा बाधा बने र तिनले मलाई मेरो कर्तव्यलाई पन्छाउन र बारम्बार परमेश्‍वरविरुद्ध विद्रोह गर्न लगाए। शैतानले ठीक यही ख्याति र प्राप्ति प्रयोग गरेर सत्यता पछ्याउने मेरो सङ्कल्पलाई कमजोर बनाउन र भत्काउन, मलाई मेरो कर्तव्य गर्नबाट रोक्न, र मेरो मुक्ति पाउने मौकालाई गुमाउन लगाइरहेको थियो, ताकि अन्ततः मैले परमेश्‍वरको प्रतिरोध गरूँ र म त्यसैसँग परमेश्‍वरद्वारा नष्ट होऊँ। मानिसहरूलाई भ्रष्ट तुल्याउन शैतानले प्रयोग गर्ने माध्यमहरू कति कपटी र दुर्भावपूर्ण छन्! मैले ख्याति र प्राप्ति पाएर पनि रित्तोपन र पीडा महसुस गर्ने, र अन्त्यमा यसबाट उम्कन आत्महत्या गर्ने ती सबै मानिसहरूको बारेमा सोचेँ। ख्याति र प्राप्तिले अस्थायी दैहिक आनन्द मात्र ल्याउँछ। तिनले हृदयको रित्तोपन भर्न सक्दैनन्; तिनले मानिसहरूलाई मुक्ति दिन सक्दैनन्, तिनीहरूलाई सुन्दर गन्तव्य दिने त कुरै छोडौँ। यदि मानिसहरू परमेश्‍वरको सामु आएनन् र तिनीहरूले उहाँको मुक्ति स्वीकार गरेनन् भने, तिनीहरूको प्रतिष्ठा जतिसुकै उच्च भए पनि वा तिनीहरूसँग जतिसुकै सम्पत्ति भए पनि, ती सबै पूर्ण रूपमा अर्थहीन हुन्छन्।

पछि, मैले परमेश्‍वरका वचनहरूको अर्को खण्ड पढेँ: “जब मानिसहरूसँग परमेश्‍वरको स्वभावको बारेमा यथार्थ बुझाइ हुन्छ, जब तिनीहरूले परमेश्‍वरको स्वभाव वास्तविक छ, यो साँच्‍चै पवित्र, र साँच्‍चै धर्मी छ भनेर देख्छन्, र जब तिनीहरूले आफ्‍नो हृदयबाट परमेश्‍वरको पवित्रता र धार्मिकताको प्रशंसा गर्न सक्छन्, तब तिनीहरूले साँच्‍चै नै परमेश्‍वरलाई चिन्‍नेछन्, र तिनीहरूले सत्यता प्राप्त गरेका हुनेछन्। परमेश्‍वरलाई चिनेकाहरू मात्र ज्योतिमा जिउँछन्। परमेश्‍वरलाई साँच्चै चिन्‍नुको प्रत्यक्ष प्रभाव भनेको परमेश्‍वरप्रति साँचो रूपमा प्रेम गर्न र समर्पित हुन सक्षम हुनु हो। जब मानिसहरूले साँचो रूपमा परमेश्‍वरलाई चिन्छन्, सत्यता बुझ्छन् र सत्यता प्राप्त गर्छन्, तब तिनीहरूको संसारलाई हेर्ने दृष्टिकोण र जीवनप्रतिको सोचमा वास्तविक परिवर्तन आउँछ, र त्यसपछि तिनीहरूको जीवन स्वभावमा पनि वास्तविक परिवर्तन आउने गर्छ। जब मानिसहरूसँग सही जीवन उद्देश्यहरू हुन्छन्, र तिनीहरूले सत्यताको खोजी गर्न, र सत्यताअनुसार आफूलाई आचरणमा ढाल्न सक्छन्, जब तिनीहरू पूर्ण रूपमा परमेश्‍वरमा समर्पित हुन्छन् र उहाँका वचनहरूअनुसार जिउँछन्, जब तिनीहरूले आफ्नो हृदयको गहिराइमा स्थिर र उज्ज्वल महसुस गर्छन्, तिनीहरूको हृदय अन्धकारमुक्त हुन्छ, र जब तिनीहरू परमेश्‍वरको उपस्थितिमा सम्पूर्ण रूपले स्वतन्त्र र मुक्त भएर जिउन सक्छन्, तब मात्र तिनीहरूले साँचो मानव जीवन प्राप्त गर्छन्, र त्यस्ता मानिसहरू मात्र सत्यता र मानवता भएकाहरू हुन्। यसको साथै, तैँले बुझेका र प्राप्त गरेका सबै सत्यताहरू परमेश्‍वरका वचनहरू र परमेश्‍वर स्वयम्‌बाट आएका हुन्। जब तैँले सर्वोच्च परमेश्‍वर—सृष्टिकर्ताबाट अनुमोदन प्राप्त गर्छस्, र उहाँले तँ मानकअनुरूपको सृजित प्राणी होस्, र तँ मानव रूपमा जिइरहेको छस् भनेर भन्‍नुहुन्छ, तब मात्र तेरो जीवन सबैभन्दा अर्थपूर्ण हुनेछ। परमेश्‍वरको अनुमोदन प्राप्त गर्नुको अर्थ तैँले सत्यता प्राप्त गरेको छस्, र तँ सत्यता र मानवता भएको व्यक्ति होस् भन्‍ने हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। मैले परमेश्‍वरका वचनहरूबाट के बुझेँ भने सत्यता पछ्याउन र परमेश्‍वरलाई चिन्न पाउनु, स्वभावमा परिवर्तन हासिल गर्नु, उप्रान्त शैतानको हानिको अधीनमा नपर्नु, र स्वतन्त्र रूपमा परमेश्‍वरको आराधना गर्न सक्नु नै मूल्य र अर्थ भएको एकमात्र जीवन हो, र यो जीवन परमेश्‍वरद्वारा अनुमोदित र आशिषित छ। अहिले महामारी र सबै किसिमका विपत्तिहरू बारम्बार आइरहेका छन्। गैरविश्‍वासीहरू त्रास र अशान्तिको स्थितिमा बाँचिरहेका छन्, र तिनीहरूले भविष्य अन्धकारमय भएको महसुस गरिरहेका छन्। जब महामारी र विपत्तिहरू आउँछन्, तब तिनीहरू निराश हुन्छन् र तिनीहरूले उम्कने बाटो नभएको महसुस गर्छन्। तर हामीजस्ता विश्‍वासीहरू हरेक दिन परमेश्‍वरका वचनहरू खान्छौँ र पिउँछौँ, र परमेश्‍वरका वचनहरूको अन्तर्दृष्टि र मार्गदर्शनमा, हामीले शैतानले मानिसलाई भ्रष्ट तुल्याउने तरिकाहरू र यसको दुष्ट सारलाई बुझ्न र खुट्ट्याउन सकेका छौँ, हामी शैतानलाई अस्वीकार गर्न र परमेश्‍वरलाई पछ्याउन सक्षम भएका छौँ, हाम्रो हृदयमा साँचो शान्ति र आनन्द हुन्छ, र हामी हरेक दिन सक्रिय रूपमा हाम्रा कर्तव्यहरू निर्वाह गर्छौँ र सत्यता पछ्याउँछौँ, परमेश्‍वरका वचनहरू प्रसार गर्छौँ, उहाँको कामको गवाही दिन्छौँ, र उहाँको हेरचाह र सुरक्षामा जिउँछौँ। यसले हामीलाई सबैभन्दा आशिषित बनाउँछ, जुन कुरालाई हामीले कुनै पनि भौतिक कुरासँग साट्न सक्दैनौँ। मैले के कुरा अझ गहन रूपमा अनुभव गरेँ भने जीवनमा दुईवटा मात्र बाटा छन्: एउटा शैतानलाई पछ्याउने, पैसा, हैसियत, ख्याति र प्राप्ति पछ्याउने, र देहलाई सन्तुष्ट पार्ने, र विनाशको बाटोमा हिँड्ने बाटो हो; अर्को परमेश्‍वरलाई पछ्याउने, सत्यता पछ्याउने, आफ्‍नो कर्तव्य राम्रोसँग निर्वाह गर्ने, हाम्रा भ्रष्ट स्वभावहरू फाल्ने, र मुक्तिको बाटोमा हिँड्ने बाटो हो। यसको बीचमा अरू कुनै पनि बाटो छैन। समय थोरै छ र महाविपत्तिहरू हामीमाथि आइपरिसकेका छन्। अझै पनि मैले नबुझेका धेरै सत्यताहरू छन्। अहिले सबैभन्दा महत्त्वपूर्ण कुरा भनेको हरेक दिनको कदर गर्नु, गम्भीरतापूर्वक सत्यता पछ्याउनु, आफ्‍नो कर्तव्य राम्रोसँग निर्वाह गर्नु, र साँचो मानव रूपमा जिउनु हो।

अहिले, म मेरो सबै समय मण्डलीमा कर्तव्य निर्वाह गर्न, ब्रदर-सिस्टरहरूसँग परमेश्‍वरका वचनहरू खान र पिउनमा नै बिताउँछु, र मेरो हृदय मिठास र आनन्दले भरिएको छ। कहिलेकाहीँ, कर्तव्य निर्वाह गर्दा म केही कठिनाइहरूको सामना गर्छु र भ्रष्ट स्वभावहरू प्रकट गर्छु, तर परमेश्‍वरका वचनहरूको अन्तर्दृष्टि र मार्गदर्शन अनि ब्रदर-सिस्टरहरूको सङ्गति र मद्दतले, मैले मेरा भ्रष्ट स्वभावहरूबारे केही बुझाइ प्राप्त गरेकी छु, र मैले तिनलाई परिवर्तन गर्ने कुरालाई पछ्याइरहेकी छु। मलाई लाग्छ यो नै सबैभन्दा अर्थपूर्ण कुरा हो। मैले मेरो करियर छोडे पनि, मैले केही सत्यता बुझेकी छु र म अलिकति मानव रूपमा जिउँछु। म परमेश्‍वरप्रति धेरै कृतज्ञ छु। यो छनौट गरेकोमा म कहिल्यै पछुताउनेछैन।


८४. परमेश्‍वरमा विश्वास गरेका कारण म खोजीको सूचीमा परेपछि

मिङ गुआङ, चीन

सन् २०२३ को जुलाईमा, मैले मण्डलीमा अगुवाका कर्तव्यहरू निर्वाह गर्न थालेँ। अगस्टमा, मैले एक जना ब्रदरसँग भेला हुने प्रबन्ध मिलाएकी थिएँ, तर भेला हुनुभन्दा अघिल्लो रात उहाँ पक्राउ पर्नुभयो। यो खबर सुन्दा, मेरो मुटुको ढुकढुकी अलिक बढ्यो, “यदि ती ब्रदर भेलाका लागि आउनुभएको भए र प्रहरीले उहाँलाई पछ्याएको भए त, म पनि पक्राउ परेकी हुनेथिएँ। म धन्न बचेँ!” मैले सोच्न थालेँ, “आजकल, प्रहरीले परमेश्‍वरमा विश्वास गर्नेहरूलाई पक्राउ गर्न पागल भइरहेको छ। यदि मैले कामका बारेमा सङ्गति गर्न मानिसहरूसँग भेट्ने प्रबन्ध मिलाइरहेँ भने, म कुनै पनि समय पक्राउ पर्न सक्नेछु। अबदेखि, म घरबाटै पत्रमार्फत मण्डलीको कामको अनुगमन गर्नेछु। यसो गर्दा, म पक्राउ पर्ने जोखिम कम हुनेछ।” त्यसैले, मैले मेरा ब्रदर-सिस्टरहरूसँग भेट्ने योजनाहरू रद्द गरेँ। पछि, मलाई एक जना यहुदाले घात गर्‍यो, त्यसैले प्रहरीले मेरो परिचयसम्बन्धी जानकारी पायो र म अगुवा हुँ भन्ने थाहा पायो। त्यसलगत्तै, मैले घरबाट मेरो तस्बिर लिएर केही प्रहरी मलाई पक्राउ गर्न मेरो घरमा आएका थिए भन्ने ब्यहोराको एउटा पत्र पाएँ। बुबाले म घरमा छैन भन्नुभएछ, अनि प्रहरीले जवाफमा भनेछ, “तपाईँकी छोरीलाई घर फर्केर प्रहरी चौकीमा गई आत्मसमर्पण गर्न भन्नुहोस्। यदि उनी फर्केर आइनन् भने, हामी उनको नाममा खोजी सूचना जारी गर्नेछौँ!” घरबाट आएको पत्र पढिसकेपछि, मेरो हृदय एकदमै भारी भयो, “प्रहरीलाई म अगुवा हुँ भन्ने थाहा छ र तिनीहरू मेरो तस्बिर लिएर मलाई खोज्न मेरो घरमै पुगेछन्। तिनीहरूले मेरो नाममा खोजी सूचना समेत जारी गर्नेछन्! यदि म प्रहरीको पक्राउमा परेँ भने, मलाई जबरजस्ती कबुलनामा गराउन, मण्डलीको पैसाबारे बताउन र अनि मेरा ब्रदर-सिस्टरहरूमाथि घात गराउन तिनीहरूले पक्कै पनि मलाई यातना दिनेछन्। यदि मैले केही भनिनँ भने, मलाई कुटेर मारिएन भने पनि, मलाई अपाङ्ग नहुञ्जेल कुटिनेछ! मेरो स्वास्थ्य धेरै कमजोर छ। मैले सीसीपीको यातना कसरी सहन सकूँला? यदि म आफ्नो गवाहीमा दृढ रहन सकिनँ र यहुदा बनेँ भने, मेरो परिणाम राम्रो हुनेछैन, र मैले परमेश्‍वरमा विश्वास गरे पनि मुक्ति पाउनेछैनँ।” त्यसपछि मैले पक्राउ परेका मेरा ब्रदर-सिस्टरहरूले यातना भोगिरहेको दृश्य सम्झेँ र मलाई धेरै डर लाग्यो, “अगुवाको कर्तव्य निर्वाह गर्नु त साह्रै खतरनाक रहेछ। यदि म एक साधारण विश्वासी भएकी भए, म सीसीपीको पक्राउको प्रमुख निसाना बन्ने थिइनँ, र मैले मृत्युको जोखिम सामना गर्नुपर्ने थिएन।” त्यसताका, म अक्सर यस विषयलाई लिएर चिन्ता र बेचैनीले भरिएकी हुन्थेँ। मलाई कुनै दिन आफू प्रहरीको हातमा परिने हो कि भनेर धेरै डर लाग्यो, र मैले आफ्नो कर्तव्य निर्वाह गर्न आफ्नो हृदयलाई शान्त पार्नै सकिनँ।

सेप्टेम्बरको एक बिहान, मैले पहिले मलाई अथिति सत्कार गरेकी एक सिस्टरबाट पत्र पाएँ। उहाँले भन्नुभयो, म उहाँको घरबाट सरेपछि, एक रात ११ बजेपछि १० जनाभन्दा बढी प्रहरीले उहाँको घर घेरेछन्। उहाँले ढोका खोल्ने आँट गर्नुभएनछ, त्यसैले प्रहरीले दोस्रो तलाको झ्यालसम्म पुग्न कैँची सिँढी प्रयोग गरेछन् र घरको खानतलासी गर्न सिधै झ्यालबाट भित्र पसेछन्। तिनीहरूले केही घण्टा खानतलासी गरेछन्, तर केही पनि नभेट्टाई फर्किएछन्। यो सन्देश देख्दा म अवाक् भएँ। म एक महिना अघिसम्म मात्र त्यही घरमा बसिरहेकी थिएँ। यदि म त्यहाँबाट ननिस्केकी भए, म पक्राउ पर्नेथिएँ। मलाई पक्राउ गर्न प्रहरीको ठूलो हुल आइरहेको दृश्य कल्पना गर्नेबित्तिकै, मलाई डर लाग्यो, र अगुवा हुनु त साह्रै जोखिमपूर्ण रहेछ भन्ने महसुस भयो। म गुनासो नगरी बस्न सकिनँ, “म अगुवा नभएको भए नै राम्रो हुनेथियो। त्यसो भएको भए म प्रहरीको खोजीको सूचीमा पर्ने थिइनँ। यदि म पक्राउ परेँ भने, मलाई आफू नबाचूँला भन्ने डर छ। म अझै पनि धेरै जवान नै छु, र परमेश्‍वरमाथिको मेरो विश्वासमा मैले अझै सत्यता प्राप्त गरेकी छैन। यदि मलाई प्रहरीले कुटेर मारिदियो भने, के मैले मुक्ति पाउने आफ्नो मौका गुमाउनेछैनँ र? के परमेश्‍वरमा विश्वास गरेको यतिका वर्षसम्म मैले गरेका सबै समर्पण व्यर्थ हुनेछैनन् र?” ती दिनमा, म चिन्ता र डरमा जिएँ, र कसैलाई मेरो कर्तव्य जिम्मा लगाउन चाहन्थेँ। मलाई लागेको थियो, यसरी म सीसीपीको पछ्याइ र पक्राउबाट बच्न सक्छु। तर, मण्डलीका मानिसहरू निरन्तर पक्राउ परिरहेका थिए। धेरै अगुवा र कामदार पनि पक्राउ परेका थिए। यदि मैले यस्तो बेलामा राजीनामा दिएँ भने, मण्डलीको काममा असर पर्ने मात्र थिएन, मैले एउटा अपराध पनि छोडेर जानेथिएँ। आफ्नो विवेकका कारण, मैले राजीनामा त दिइनँ, तर मैले आफ्नो हृदयमा अलिकति पनि ऊर्जा जुटाउन भने सकिनँ। त्यतिबेला, मण्डलीमा अगुवा र कामदारहरूको कमी थियो, र केही ब्रदर-सिस्टर पक्राउ पर्ने डरले नकारात्मकता र कमजोरीमा जिइरहेका थिए। कामका विभिन्न पक्ष लगभग ठप्प भएका थिए। मण्डलीमा यी सबै समस्या देखे तापनि, मलाई ती समाधान गर्न मनै थिएन। बरु, म दिनभरि चिन्तामा जिएँ, र कुनै दिन म प्रहरीको हातमा पर्नेछु र अनन्त सास्ती भोग्नुपर्नेछ भनेर डराएँ। काँतर र असहाय महसुस गरिरहेकै बेला, मैले परमेश्‍वरलाई प्रार्थना गरेँ, “हे परमेश्‍वर, जब प्रहरीले मलाई खोजी सूचीमा राख्यो र मलाई पक्राउ गर्ने प्रयास गर्‍यो, तबदेखि मलाई अगुवाको कर्तव्य निर्वाह गर्न मन लागेन। मलाई थाहा छ, यसरी कर्तव्य निर्वाह गर्नुले तपाईँप्रति अलिकति पनि बफादारी देखाउँदैन, तर मलाई पक्राउ परिने हो कि भन्ने डर पनि लागेको छ। हे परमेश्‍वर, मलाई अन्तर्दृष्टि र अगुवाइ प्रदान गर्नुहोस् ताकि म समर्पित हुन सकूँ।”

त्यसपछि, मैले एक सिस्टरलाई आफ्नो स्थितिबारे खुलेर बताएँ। ती सिस्टरले मेरा लागि परमेश्‍वरका वचनका दुईवटा खण्ड खोजिदिनुभयो। सर्वशक्तिमान्‌ परमेश्‍वर भन्‍नुहुन्छ: “जब मानिसहरूले परमेश्‍वरले योजनाबद्ध गर्नुभएका वातावरण र उहाँको सार्वभौमिकता स्पष्ट देख्‍न, बुझ्‍न, स्विकार्न वा त्यसमा समर्पित हुन सक्दैनन्, र जब मानिसहरूले आफ्‍नो दैनिक जीवनमा विभिन्‍न कठिनाइ सामना गर्छन्, वा जब यी कठिनाइहरू सामान्य मानिसहरूले सहन सक्‍नेभन्दा बढी हुन्छन्, तब तिनीहरूलाई अर्धचेतन रूपमै हरकिसिमको चिन्ता र बेचैनी हुन्छ, र हैरानीसमेत हुन्छ। तिनीहरूलाई भोलि, वा पर्सि कस्तो हुनेछ, वा तिनीहरूको भविष्य कस्तो हुनेछ भन्ने थाहा हुँदैन, त्यसैले तिनीहरू सबै किसिमका कुराहरूका बारेमा सन्तप्त, बेचैन, र चिन्तित हुन्छन्। यी नकारात्मक संवेगहरू उत्पन्न गर्ने सन्दर्भ के हो? त्यो के हो भने, तिनीहरू परमेश्‍वरको सार्वभौमिकतामा विश्‍वास गर्दैनन्—अर्थात्, तिनीहरू परमेश्‍वरको सार्वभौमिकतामा विश्‍वास गर्न र त्यसलाई छर्लङ्गै देख्‍न असक्षम हुन्छन् र तिनीहरूको हृदयमा परमेश्‍वरप्रति साँचो आस्था हुँदैन। तिनीहरूले परमेश्‍वरको सार्वभौमिकताका तथ्यहरू आफ्नै आँखाले देख्दा पनि त्यो बुझ्दैनन् वा त्यसलाई विश्‍वास गर्दैनन्। तिनीहरू परमेश्‍वरले तिनीहरूको भाग्यमाथि सार्वभौमिकता राख्‍नुहुन्छ, र तिनीहरूको पूरै जीवन परमेश्‍वरको हातमा छ भन्‍ने कुरामा विश्‍वास गर्दैनन्, त्यसकारण परमेश्‍वरको सार्वभौमिकता र बन्दोबस्तहरूप्रति तिनीहरूको हृदयमा अविश्‍वास उत्पन्‍न हुन्छ, र त्यसपछि गुनासाहरू पैदा हुन्छन्, र तिनीहरू समर्पित हुन सक्दैनन्” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। “यदि मानिसहरूले सत्यता खोजी गर्छन् भने, तिनीहरू यी कठिनाइहरूमा अल्झिँदैनन् र हैरानी, बेचैनी र चिन्ताका यी नकारात्मक संवेगहरूमा डुब्दैनन्। यसको विपरीत, यदि तिनीहरूले सत्यता पछ्याउँदैनन् भने, यी कठिनाइहरूले तिनीहरूलाई अल्झाउनेछन् जसले गर्दा तिनीहरू उम्कनै सक्दैनन्, र यदि तिनीहरूले यी कुराहरू समाधान गर्न सकेनन् भने, ती कुराहरू अन्त्यमा नकारात्मक संवेगहरू बन्नेछन् जुन तिनीहरूको सबैभन्दा भित्री हृदयमा गाँठो परेर बस्छन् र तिनले तिनीहरूको सामान्य जीवन र सामान्य कर्तव्य निर्वाहलाई असर गर्नेछन्, जुन सबैले तिनीहरूलाई दमनमा परेको र मुक्त हुन नसक्‍ने अवस्थामा पुगेको महसुस गराउनेछन्—ती कुराले तिनीहरूमा ल्याउने परिणाम यही हो” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरका वचन पढिसकेपछि, मैले परमेश्‍वरको सार्वभौमिकता नबुझेको, र परमेश्‍वरको सार्वभौमिकतामा समर्पित हुन नसकेको कारणले नै म चिन्ता र बेचैनीमा जिइरहेकी रहेछु भन्ने कुरा बुझेँ। जब प्रहरीले मलाई खोजी सूचीमा राख्यो, म काँतरता र डरमा जिएँ, र यदि म प्रहरीको पक्राउमा परेँ र कुटेर मारिएँ भने, मैले मुक्ति पाउने मौका गुमाउनेछु भनेर डराएँ। आफ्नो ज्यान जोगाउनका लागि, मैले अगुवाको कर्तव्यबाट राजीनामा दिनेबारे सोचेँ। म परमेश्‍वरको सार्वभौमिकतामा समर्पित हुन इच्छुक थिइनँ र मैले परमेश्‍वरको अभिप्राय खोजिनँ, न त पाठ सिक्नका लागि आत्मचिन्तन गरेर आफूलाई चिन्न नै खोजेँ। मलाई यदि मेरो स्थिति यस्तै नै रहिरह्यो भने, यो मेरा लागि धेरै खतरनाक हुनेछ भन्ने महसुस भयो। परमेश्‍वरका वचनका यी दुई खण्ड पढिसकेपछि, मैले परमेश्‍वरको अभिप्राय बुझेँ। मैले आफ्नो स्थिति समाधान गर्न सत्यताको खोजी गर्नुपर्थ्यो, र नकारात्मक भावनाहरूमा जिइरहनु हुँदैनथ्यो; यसले मेरो जीवन प्रवेश र मेरो कर्तव्यलाई असर गर्नेथियो। त्यसपछि, मैले आफ्नो स्थितिलाई परमेश्‍वरसामु ल्याएर प्रार्थना गरेँ, र मैले यो परिस्थिति अनुभव गर्दै गर्दा मलाई अगुवाइ गर्न परमेश्‍वरसँग बिन्ती गरेँ।

प्रार्थना गरेपछि, मैले आफ्नो हृदय शान्त पारेँ र यस समयको दौरान रहेको आफ्नो स्थितिलाई सम्झेँ। मैले परमेश्‍वरका वचन पढेँ: “आफ्नै सुरक्षाबारे विचार गर्नेबाहेक, कतिपय ख्रीष्टविरोधीहरू केबारे पनि विचार गर्छन्? तिनीहरू भन्छन्, ‘अहिले, हाम्रो वातावरण प्रतिकूल छ, त्यसैले हामी हाम्रो अनुहार कम देखाऔँ र सुसमाचार प्रचार कम गरौँ। त्यसरी, हामी पक्राउ पर्ने सम्भावना कम हुन्छ, र मण्डलीको काम पनि नष्ट हुँदैन। यदि हामी पक्राउ पर्नबाट जोगियौं भने, हामी यहूदामा परिणत हुनेछैनौं, र भविष्यमा पनि हामी अस्तित्वमै रहिरहन सक्‍नेछौं, होइन र?’ के यस्ता बहानाहरू प्रयोग गरेर आफ्ना दाजुभाइ-दिदीबहिनीहरूलाई बहकाउने ख्रीष्टविरोधीहरू छैनन् र? कतिपय ख्रीष्टविरोधीहरूलाई मृत्युको निकै डर लाग्छ र तिनीहरू नीच अस्तित्वमा जिउँछन्; तिनीहरूलाई प्रतिष्ठा र हैसियत पनि मनपर्छ, र तिनीहरू नेतृत्वको भूमिका लिन इच्छुक हुन्छन्। तिनीहरूलाई ‘अगुवाको काम सजिलो हुँदैन—यदि आफूलाई अगुवा बनाइएको कुरा ठूलो रातो अजिङ्गरले थाहा पायो भने, आफूलाई चर्चा मिल्नेछ, र आफ्नो नाम खोजी सूचीमा राखिने सम्भावना हुनेछ, र पक्राउ पर्नेबित्तिकै आफ्नो जीवन खतरामा पर्नेछ’ भन्‍ने थाहा भए पनि, यो हैसियतका फाइदाहरूमा लिप्त हुन तिनीहरू यी खतराहरू बेवास्ता गर्छन्। अगुवाको रूपमा सेवा गर्दा, तिनीहरू आफ्नो देहगत आनन्दमा मात्रै लिप्त हुन्छन्, र वास्तविक काममा संलग्‍न हुँदैनन्। विभिन्‍न मण्डलीहरूसँग अलिअलि पत्राचारमा रहनेबाहेक, तिनीहरू अरू केही काम गर्दैनन्। तिनीहरू कतै लुकेर बस्छन् र कसैसँग भेट गर्दैनन्, आफूलाई बन्द गरेर राख्छन्, र दाजुभाइ-दिदीबहिनीहरूलाई तिनीहरूको अगुवा को हो भन्‍ने थाहै हुँदैन—तिनीहरूलाई त्यति हदसम्म डर लाग्छ। त्यसोभए, के तिनीहरू नाममात्रका अगुवा हुन् भनेर भन्‍नु सही हुँदैन र? (हुन्छ।) तिनीहरू अगुवाको रूपमा कुनै वास्तविक काममा संलग्‍न हुँदैनन्; तिनीहरू आफूलाई लुकाउनेबारे मात्रै वास्ता गर्छन्। अरूले तिनीहरूलाई ‘अगुवा बन्दा कस्तो हुन्छ?’ भनेर सोध्दा तिनीहरू भन्छन्, ‘म अत्यन्तै व्यस्त छु, र सुरक्षाको लागि, म घर सरिरहनुपर्छ। यो वातावरण यति तनावपूर्ण छ कि म आफ्नो काममा ध्यान दिनै सक्दिनँ।’ तिनीहरूलाई सधैँ धेरैले हेरिरहेका छन्, र कहाँ लुक्न सुरक्षित हुन्छ त्यो थाहै छैन भन्‍ने लाग्छ। तिनीहरू छद्मभेषी हुने, फरकफरक ठाउँमा लुकेर बस्‍ने, र एउटै ठाउँमा नबस्‍नेबाहेक, कुनै पनि दिन कुनै वास्तविक काम गर्दैनन्। के त्यस्ता अगुवाहरू छैनन् र? (छन्।) तिनीहरू के-कस्ता सिद्धान्तहरू पालना गर्छन्? यी मानिसहरू भन्छन्, ‘चलाक खरायोका तीन वटा दुला हुन्छन्। खरायोले सिकारीको आक्रमणबाट जोगिन र लुक्नलाई तीनवटा दुलो बनाउनुपर्छ। यदि व्यक्तिले खतराको सामना गर्‍यो र ऊ भाग्‍नुपर्‍यो, तर उसको लुक्ने ठाउँ छैन भने, के त्यो स्वीकार्य हुन्छ त? हामीले खरायोहरूबाट सिक्‍नुपर्छ! परमेश्‍वरले सृष्टि गर्नुभएका पशुहरूमा यस्तो बाँच्‍ने क्षमता हुन्छ, र मानिसहरूले तिनीहरूबाट सिक्‍नुपर्छ।’ अगुवाको भूमिका लिएपछि, तिनीहरू यो धर्मसिद्धान्तको बुझाइमा पुगेका हुन्छन्, र तिनीहरू आफूले सत्यता बुझेको छु भनेरसमेत विश्‍वास गर्छन्। वास्तवमा, तिनीहरू अत्यन्तै डराएका हुन्छन्। बस्‍ने ठाउँ असुरक्षित भएको कारण प्रहरीमा रिपोर्ट गरिएको अगुवाबारे वा आफ्नो कर्तव्य निर्वाह गर्न धेरैपटक बाहिर गएर धेरै मानिससँग अन्तरक्रिया गरेका कारण ठूलो रातो अजिङ्गरका जासूसहरूले निसाना बनाएको अगुवाबारे, र यी मानिसहरू कसरी पक्राउ परे र जेलसजाय पाए भन्नेबारे सुन्‍नसाथ तिनीहरू तुरुन्तै डराउँछन्। तिनीहरू सोच्छन्, ‘अहो, कतै पक्राउ पर्ने अर्को व्यक्ति म त हुनेछैन? मैले यसबाट सिक्‍नुपर्छ। म त्यति सक्रिय हुनु हुँदैन। यदि मैले मण्डलीको केही कामबाट पन्छिन मिल्छ भने, म ती काम गर्नेछैनँ। यदि मैले आफ्नो अनुहार देखाउनबाट तर्किन मिल्छ भने, म अनुहार देखाउनेछैनँ। म मेरो काम सक्दो न्यूनतम हदमा गर्नेछु, बाहिर जानबाट जोगिनेछु, कसैसँग अन्तरक्रिया गर्नबाट टाढै बस्‍नेछु, र म अगुवा रहेको कुरा कसैलाई थाहा नहोस् भन्‍ने सुनिश्‍चित गर्नेछु। आजभोलि, कसलाई अरूको वास्ता गर्ने फुर्सद छ र? जीवितै रहनु पनि त चुनौती नै हो!’ अगुवाको भूमिका लिएपछि, तिनीहरू झोला बोकेर लुक्नेबाहेक, कुनै काम गर्दैनन्। पक्राउ पर्छु र दण्डित हुनेछु भन्‍ने लगातारको डर र बेचैनीमा तिनीहरू बस्छन्। मानिलिऊँ तिनीहरू कसैले यसो भनेको सुन्छन्, ‘तपाईँ पक्राउ पर्नुभयो भने, तपाईं मारिनुहुनेछ! यदि तपाईं अगुवा नभएको भए, यदि तपाईं साधारण विश्‍वासी मात्रै हुनुहुभएको भए, थोरै जरिमाना तिरेर पनि तपाईं रिहाइ हुन सक्‍नुहुन्थ्यो, तर तपाईं अगुवा हुनुभएकोले, के हुन्छ भनेर भन्‍न गाह्रो छ। कुरो अत्यन्तै खतरनाक छ! पक्राउ परेका कतिपय अगुवा वा कामदारहरूले मरेकाटे कुनै पनि जानकारी दिएनन् र तिनीहरू पुलिसद्वारा कुटेर मारिए।’ कसैलाई कुटीकुटी मारियो भन्‍ने सुनेपछि, तिनीहरूको डर झन्झन् तीव्र हुन्छ, र तिनीहरूलाई काम गर्न झन्झन् डर लाग्छ। हरदिन तिनीहरू कसरी पक्राउ पर्नबाट जोगिने, कसरी आफ्नो अनुहार देखाउनबाट तर्किने, कसरी निगरानीमा पर्नबाट जोगिने, र कसरी दाजुभाइ-दिदीबहिनीहरूको सम्पर्कमा आउनबाट तर्किने त्यसबारे मात्रै विचार गर्छन्। तिनीहरू यी कुराहरूबारे सोच्दै दिमाग खियाउँछन् र आफ्नो कर्तव्य पूर्ण रूपमा बिर्सन्छन्। के यी बफादार मानिसहरू हुन् त? के यस्ता मानिसहरूले कुनै काम सम्हाल्न सक्छन् त? (अहँ, सक्दैनन्।) यस्ता मानिसहरू खालि डरपोक हुन्छन्, तर यस प्रकटीकरणका आधारमा मात्रै हामी तिनीहरूलाई ख्रीष्टविरोधीका रूपमा चित्रण गर्न अवश्य नै सक्दैनौँ, तैपनि यो प्रकटीकरणको प्रकृति के हो? यस प्रकटीकरणको सार भनेकै अविश्‍वासीको सार हो। परमेश्‍वरले मानिसहरूको सुरक्षा गर्न सक्नुहुन्छ भन्‍ने कुरा तिनीहरू विश्‍वास गर्दैनन्, र परमेश्‍वरको लागि मेहनत गर्न आफूलाई समर्पित गर्नु भनेको आफूलाई सत्यतामा समर्पित गर्नु हो, र यो परमेश्‍वरले अनुमोदन गर्नुहुने कुरा हो भन्‍ने कुरा पनि तिनीहरू बिलकुलै विश्‍वास गर्दैनन्। तिनीहरू हृदयमा परमेश्‍वरको डर मान्दैनन्; तिनीहरू शैतान र दुष्ट राजनीतिक दलहरूको मात्रै डर मान्छन्। तिनीहरू परमेश्‍वरको अस्तित्वमा विश्‍वास गर्दैनन्, तिनीहरू सबै कुरा परमेश्‍वरकै हातमा छ भन्‍ने विश्‍वास गर्दैनन्, अनि अवश्य नै तिनीहरू परमेश्‍वरले उहाँको खातिर, र उहाँको मार्ग पछ्याउन, र उहाँको आज्ञा पूरा गर्न सबै कुरा अर्पित गर्ने व्यक्तिलाई अनुमोदन गर्नुहुन्छ भन्‍ने कुरामा पनि विश्‍वास गर्दैनन्। तिनीहरू यीमध्ये कुनै कुरा पनि देख्‍न सक्दैनन्। अनि, तिनीहरू केमा चाहिँ विश्‍वास गर्छन् त? तिनीहरू आफू ठूलो रातो अजिङ्गरको हातमा परे, आफ्नो अन्त्य नराम्रो हुनेछ, आफूलाई जेल सजाय हुनेछ वा आफ्नो ज्यानसमेत जाने खतरा हुनेछ भन्‍ने कुरामा विश्‍वास गर्छन्। तिनीहरू हृदयमा आफ्नै सुरक्षाबारे मात्रै विचार गर्छन्, मण्डलीको कामबारे विचार गर्दैनन्। के तिनीहरू अविश्‍वासी होइनन् र? (हजुर, हुन्।) बाइबल के भन्छ? ‘मेरो खातिर आफ्नो जीवन गुमाउनेले त्यो भेट्टाउनेछ’ (मत्ती १०:३९)। के तिनीहरूले यी वचनहरूमा विश्‍वास गर्छन् त? (अहँ, गर्दैनन्।) यदि तिनीहरूलाई कर्तव्य निर्वाह गर्ने क्रममा जोखिम लिन लगाइयो भने, तिनीहरू लुकेर कसैको अघि देखा नपरी बस्न चाहन्छन्—तिनीहरू पूरै अदृश्य हुन चाहन्छन्। तिनीहरू यति हदसम्म डराउँछन्। तिनीहरू परमेश्‍वर मानिसहरूको आड हुनुहुन्छ, सबथोक परमेश्‍वरकै हातमा छ, र कुनै कुरा साँच्‍चै गलत भयो वा तिनीहरू पक्राउ परे भने, त्यो परमेश्‍वरले अनुमति दिनुभएको कुरा हो, र त्यसैले मानिसहरूमा समर्पित हृदय हुनुपर्छ भन्‍ने कुरामा विश्‍वास गर्दैनन्। ती मानिसहरूमा यस्तो हृदय, यस्तो बुझाइ, वा यस्तो तयारी हुँदैन। के तिनीहरू साँच्‍चै नै परमेश्‍वरमा विश्‍वास गर्छन् त? (अहँ, गर्दैनन्।) के यस प्रकटीकरणको सार अविश्‍वासीको सार होइन र? (हजुर, हो।) हो, यस्तै हुन्छ। त्यस्ता मानिसहरू असाधारण रूपमा डरपोक हुन्छन्, अत्यन्तै त्रसित रहन्छन्, र शारीरिक कष्ट भोग्‍ने र आफूलाई कुनै नराम्रो कुरा आइपर्नेछ भन्‍नेबारे डर मानिरहन्छन्। तिनीहरू फिस्टे चराजस्तै डराइरहन्छन् र त्यसउप्रान्त आफ्नो काम गर्न सक्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरले खुलासा गर्नुहुन्छ, ख्रीष्ट विरोधीहरूले आफ्ना कर्तव्यमा खतरनाक परिस्थितिको सामना गर्नेबित्तिकै आफ्नो सुरक्षाबारे मात्र विचार गर्छन्। तिनीहरू आफ्नो कर्तव्यप्रति बफादार हुँदैनन् र परमेश्‍वरको घरका हितहरूबारे विचार गर्दैनन्। यस्ता व्यक्तिको हृदयमा परमेश्‍वरका लागि कुनै ठाउँ हुँदैन, र ऊ परमेश्‍वरको सार्वभौमिकतामा विश्वास गर्दैन। ऊ अविश्‍वासी हुन्छ। परमेश्‍वरका वचन पढिसकेपछि, म लज्जित र दुःखी भएँ। मैले आफू पनि ख्रीष्टविरोधी जस्तै स्वार्थी र घृणास्पद रहेको कुरा महसुस गरेकी थिइनँ। मैले एक जना ब्रदरसँग भेला हुने प्रबन्ध मिलाएकी थिएँ, र उहाँ भेला हुनुभन्दा अघिल्लो दिन पक्राउ पर्नुभयो। परमेश्‍वरको सुरक्षाले गर्दा नै म पक्राउ पर्नबाट बच्न सकेकी थिएँ। तर, मैले परमेश्‍वरलाई धन्यवाद दिइनँ र आफ्नो कर्तव्य राम्ररी निर्वाह गरिनँ, बरु मण्डलीको कामलाई एकातिर पन्छाएर कसरी आफूलाई सुरक्षित राख्ने भन्नेबारे मात्र सोचेँ। अझ, जब मैले प्रहरी मेरो घरमा मलाई पक्राउ गर्न आएको थियो र मलाई खोजी सूचीमा राख्न लागेको थियो, अनि म पहिले बसेको अथिति सत्कारक परिवारमा खानतलासी गरिएको थियो भन्ने थाहा पाएँ, र सीसीपीले मलाई पक्राउ गर्न यति ठूलो प्रयत्न लगाइरहेको देखेँ, तब म डराएँ। आफ्नो ज्यान जोगाउनका लागि, मैले अगुवाको कर्तव्य निर्वाह गर्ने आँटसमेत गरिनँ। मण्डलीले सीसीपीको सतावट र गिरफ्तारी भोगिरहेको बेला, एक अगुवाका रूपमा, मैले मण्डलीका हितहरूको रक्षा गर्नुपर्थ्यो र त्यसपछिको परिस्थितिलाई तुरुन्तै राम्ररी सम्हाल्नुपर्थ्यो। यसका अतिरिक्त, मण्डलीमा कामका विभिन्न पक्षका नतिजाहरू खस्किँदै थिए, र मेरा ब्रदर-सिस्टरहरू नकारात्मकता र कातरतामा जिइरहेका थिए, जसलाई मद्दत र सहायता गर्न सत्यताबारे सङ्गति गर्न आवश्यक थियो। यी सबै काम गरिनुपर्ने थियो, तर पक्राउ पर्नबाट बच्नका लागि, मैले हरेक मोडमा आफ्नै सुरक्षा र उम्कने बाटोका बारेमा मात्र सोचेँ; मसँग आफ्नो कर्तव्य निर्वाह गर्ने हिम्मतै थिएन, र मण्डलीका समस्याहरू तुरुन्तै समाधान हुन सकेनन्। भनाइ नै छ, “विपतमा नै साँचो भावनाहरू प्रकट हुन्छन्।” मेरो व्यक्तिगत हितहरूमा असर नपर्दा सामान्य समयमा त म आफ्नो कर्तव्यमा डटिरहन सक्थेँ, तर अहिले ममाथि खतरनाक परिवेश आइपर्दा, म आफ्नो सुरक्षाका लागि खपटाभित्र लुक्ने काँतर कछुवाजस्तै भएकी थिएँ। यो मेरो वास्तविक कद थियो। मैले परमेश्‍वरमा विश्वास गरेकी थिएँ र परमेश्‍वरका यति धेरै वचन पढेकी थिएँ, तर सङ्कटको घडीमा, मैले सत्यता अभ्यास गर्ने कुनै गवाही दिइनँ, र ममा मण्डलीका हितहरूको रक्षा गर्ने कुनै चाहना नै थिएन। म पनि ख्रीष्टविरोधीजत्तिकै स्वार्थी र घृणास्पद थिएँ। म दुःखी भएँ र आफैँलाई धिक्कारेँ, अनि यति स्वार्थी भएकोमा आफैँलाई घृणा गरेँ। म वास्तवमै यस्तो महत्त्वपूर्ण कर्तव्यको लायक थिइनँ! मैले चुपचाप परमेश्‍वरलाई प्रार्थना गरेँ, “प्रिय परमेश्‍वर, म साह्रै स्वार्थी छु! सङ्कटको घडीमा, मैले अलिकति पनि बफादारी देखाइनँ। प्रिय परमेश्‍वर, मलाई अन्तर्दृष्टि दिनुहोस् र आफैँलाई चिन्न अगुवाइ गर्नुहोस् ताकि म यस परिवेशमा आफ्नो कर्तव्यमा लागिरहन सकूँ।”

मैले परमेश्‍वरका वचन सम्झेँ: “भ्रष्ट मानव सबै आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सारांश यही हो। मानिसहरू सबैले आफ्‍नै खातिर परमेश्‍वरमा विश्‍वास गर्छन्; तिनीहरू आशिषित् हुनकै लागि कामकुरा त्याग्छन् र आफूलाई समर्पित गर्छन्, साथै तिनीहरूले आफ्नो कर्तव्य निर्वाह गर्दा सहने कष्ट र चुकाउने मूल्य पनि इनाम प्राप्त गर्नका लागि हो। छोटकरीमा भन्दा, यो सबै आशिषित् हुने, इनाम प्राप्त गर्ने, र स्वर्गको राज्यमा प्रवेश गर्ने उद्देश्‍यले गरिन्छ। संसारमा, मानिसहरूले आफ्नै फाइदाको लागि काम गर्छन्, र परमेश्‍वरको घरमा, तिनीहरू आशिष्‌हरू प्राप्त गर्नका लागि कर्तव्य निर्वाह गर्छन्। आशिष्‌हरू प्राप्त गर्नका खातिर मात्रै मानिसहरूले सबै कुरा त्याग्छन् र धेरै कष्ट सहन सक्छन्। यो सबै मानिसहरूमा शैतानी प्रकृति हुन्छ भन्ने कुराको सबैभन्दा प्रस्ट प्रमाण हो। स्वभाव परिवर्तन भएका मानिसहरू फरक हुन्छन्, तिनीहरूलाई, सत्यतामा जिउनु अर्थपूर्ण हुन्छ, मानव हुनुको आधार परमेश्‍वरमा समर्पित हुनु, परमेश्‍वरको डर मान्‍नु र दुष्टताबाट अलग बस्‍नु हो, परमेश्‍वरको आज्ञा मान्‍नु भनेको पूर्ण रूपमा प्राकृतिक र न्यायोचित जिम्मेवारी हो, सृजित गरिएको प्राणीका कर्तव्यहरू पूरा गर्ने मानिसहरू मात्रै मानव कहलाइन लायक हुन्छ—अनि यदि तिनीहरूले परमेश्‍वरलाई प्रेम गर्न र उहाँको प्रेमको ऋण तिर्न सक्दैनन् भने, तिनीहरू मानव कहलाइन लायक हुँदैनन् भन्‍ने लाग्छ; तिनीहरूलाई के लाग्छ भने आफ्‍नो लागि जिउनु खोक्रो र अर्थहीन हुन्छ, मानिसहरू परमेश्‍वरलाई सन्तुष्ट तुल्याउन, आफ्‍नो कर्तव्य राम्ररी पूरा गर्न, र अर्थपूर्ण जीवन जिउनको लागि जिउनुपर्छ, ताकि तिनीहरू मर्ने बेलामा पनि, तिनीहरूले सन्तुष्ट महसुस गर्न सकून् र तिनीहरूले अलिकति पनि पछुतो गर्न नपरोस्, अनि तिनीहरू व्यर्थमा जिएका नहोऊन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “मानिसहरू सबैले आशिष्‌, पुरस्कार, र मुकुटहरू पाउनका लागि परमेश्‍वरमा विश्‍वास गर्छन्। के हरेक व्यक्तिको हृदयमा यही अभिप्राय हुँदैन र? वास्तवमा, हरेक व्यक्तिमा हुन्छ। यो तथ्य हो। मानिसहरूले यसबारे प्रायः कुरा नगरे पनि, र आशिष्‌ प्राप्त गर्ने आफ्नो अभिप्राय र चाहनालाई ढाकछोप गरे पनि, मानिसहरूको हृदयको गहिराइमा रहेको यो चाहना, यो अभिप्राय र मनसाय कहिल्यै डगमगाएको छैन। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य निर्वाह गर्न सक्ने भए पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आशिष् प्राप्त गर्ने अभिप्राय कहिल्यै त्याग्दैनन् जुन तिनीहरूको हृदयको गहिराइमा लुकेको हुन्छ, र तिनीहरू सधैँ चुपचाप यसको सेवामा परिश्रम र दौडधुप गर्छन्। के मानिसहरूको हृदयको गहिराइमा गाडिएको कुरा यही हुँदैन र? आशिष्‌ प्राप्त गर्ने यो अभिप्राय नहुने हो भने, तिमीहरूले कस्तो महसुस गर्नेथियौ? तिमीहरूले कस्तो मनोवृत्तिले आफ्नो कर्तव्य निर्वाह गर्नेथियौ र परमेश्‍वरलाई पछ्याउनेथियौ। यदि मानिसहरूको हृदयमा लुकेको आशिष्‌ प्राप्त गर्ने यो अभिप्रायलाई पूर्ण रूपमा उन्मूलन गरियो भने तिनीहरूको के हालत हुनेथियो? यो सम्भव छ कि धेरै मानिसहरू नकारात्मक बन्नेथिए, र कतिपय आफ्नो कर्तव्यमा अप्रेरित हुनेथिए, र परमेश्‍वरमाथि विश्‍वासमा तिनीहरूको रुचि हराउनेथियो। तिनीहरूले आफ्नो आत्मा गुमाएजस्तो देखिनेथियो, र तिनीहरूको हृदय खोसिएजस्तो देखिनेथियो। त्यसैले म भन्छु कि आशिष्‌ प्राप्त गर्ने अभिप्राय मानिसहरूको हृदयको गहिराइमा लुकेर रहने कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरका वचनबाट मैले के देखेँ भने, जब मानिसहरू आफ्नै हितहरूका लागि मात्र कामकुरा गर्छन्, तब तिनीहरू शैतानी विषअनुसार जिइरहेका हुन्छन्, र “अरूको होइन आफ्‍नै दुनो सोझ्याउनुपर्छ” भन्ने भनाइलाई बाँच्ने नियमका रूपमा लिन्छन्, अनि आफूलाई फाइदा हुने काम मात्र गर्छन्। म ठ्याक्कै यस्तै प्रकारकी व्यक्ति थिएँ। मैले अगुवाको कर्तव्य निर्वाह गर्न थालेको समयमा ममाथि कुनै खतरनाक परिवेशहरू आइपरेका थिएनन्। मलाई थाहा थियो, यो कर्तव्य निर्वाह गर्दा, मैले अझ धेरै सत्यता बुझ्नेछु र धेरै असल कार्य जम्मा गर्न सक्नेछु, त्यसैले मैले विना हिचकिचाहट त्यो स्वीकार गरेकी थिएँ। तर, मेरा ब्रदर-सिस्टरहरू पक्राउ परिरहेको र प्रहरीले मलाई पछ्याउँदै खोजी सूचीमा राखेको देख्दा, मलाई प्रहरीले आफूलाई पक्राउ गरेर कुटेर मारेमा, आफूले मुक्ति पाउने मौका गुमाउनेछु भन्ने डर लाग्यो। त्यसैले मैले आफ्नै बारेमा सोच्न र योजना बुन्न थालेँ, र अगुवाको कर्तव्य निर्वाह गरेर मैले धेरै जोखिम उठाइरहेको महसुस गर्न थालेँ। मण्डलीले मेरा लागि यस्तो महत्त्वपूर्ण कर्तव्यको प्रबन्ध गरेकोमा मैले गुनासो समेत गरेँ, र त्यसलाई पछाडि छोड्न चाहेँ। मैले पाइला-पाइलामा आफ्नै गन्तव्यबारे विचार गरेँ, र परमेश्‍वरप्रति अलिकति पनि बफादारी वा समर्पणता देखाइनँ। म साह्रै स्वार्थी थिएँ! यदि मलाई प्रकट नगरिएको भए, आफ्नो कर्तव्य निर्वाह गर्दा त्याग र समर्पण गर्न सक्नु नै परमेश्‍वरप्रति बफादारी देखाउनु हो भन्ने विश्वास गरिरहने थिएँ। मैले अन्ततः आफ्ना विगतका समर्पणहरू अभिप्राय र अशुद्धताले भरिएका रहेछन् भन्ने महसुस गरेँ: ती आशिष्‌हरू पाउनका लागि थिए; ती परमेश्‍वरसँग सौदाबाजी गर्ने प्रयास थिए। यसले परमेश्‍वरको घृणा र तिरस्कार निम्त्यायो। यस समयमा, मैले परमेश्‍वरको अभिप्राय बुझेँ। प्रहरीले हामीलाई पक्राउ गर्न खोजिरहेको यो परिवेश अनुभव गर्नुले मलाई ठूलो रातो अजिङ्गरको दुष्टता स्पष्ट रूपमा देख्न मात्र मद्दत गरेन, परमेश्‍वरमाथिको मेरो विश्वासभित्र धेरै वर्षदेखि लुकेको आशिष्‌हरू पाउने अभिप्राय चिन्न पनि मद्दत गर्‍यो। यो परिवेशको प्रबन्ध गरिदिनुभएकोमा मैले आफ्नो हृदयको गहिराइबाटै परमेश्‍वरलाई धन्यवाद दिएँ, र यो मेरा लागि परमेश्‍वरको मुक्ति हो भन्ने अनुभव गरेँ।

एक रात, मैले यस समयको आफ्नो स्थितिबारे एक सिस्टरसँग कुरा गरेँ। जब मैले पक्राउ पर्ने र मर्ने डर लागेको कुरा उल्लेख गरेँ, तब ती सिस्टरले मसँग मृत्युको अर्थबारे सङ्गति गर्नुभयो। मैले परमेश्‍वरका वचनको एउटा खण्ड सम्झेँ, र पढ्नका लागि त्यसको खोजी गरेँ। सर्वशक्तिमान्‌ परमेश्‍वर भन्‍नुहुन्छ: “प्रभु येशूका ती चेलाहरू कसरी मरे? चेलाहरूमध्ये, कतिलाई ढुङ्गाले हानियो, घोडामा बाँधेर घिस्स्याइएका, उँधोमुन्टो क्रूसमा टाँगिएका, पाँचवटा घोडाले तानेर शरीर चुँडाइएकाहरू पर्थे—तिनीहरूमाथि विभिन्न किसिमको मृत्यु आइपऱ्यो। तिनीहरूको मृत्युको कारण के थियो? के त्यसको कारण तिनीहरू कुनै गलत कार्यमा संलग्न भएपछि कानुनअनुसार तिनीहरूलाई मृत्युदण्ड दिइनु थियो? होइन। तिनीहरूले प्रभुको सुसमाचार प्रसार गरे, तर संसारका मानिसहरूले त्यो स्विकारेनन्, बरु तिनीहरूको निन्दा गरे, तिनीहरूलाई कुटे, र झपारे, अनि तिनीहरूको ज्यान समेत लिए—तिनीहरू त्यसरी नै शहीद भए। … वास्तवमा, तिनीहरूका शरीर यसरी मरेका र बितेका थिए; मानव संसारबाट बिदा हुने तिनीहरूको तरिका यही थियो, तैपनि यसको अर्थ तिनीहरूको परिणाम उस्तै थियो भन्‍ने होइन। तिनीहरूको मृत्यु र बिदा हुने तरिका चाहे जे नै भए पनि, वा त्यो चाहे जसरी भए पनि, परमेश्‍वरले ती जीवनका, ती सृजित प्राणीहरूका अन्तिम परिणाम त्यस्तो होस् भनी निर्धारित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले ठ्याक्कै यही तरिकाले नै यस संसारलाई निन्दा गरे र परमेश्‍वरका कार्यहरूको गवाही दिए। यी सृजित प्राणीहरूले आफ्नो सबैभन्दा मूल्यवान्‌ जीवन—आफ्ना जीवनको अन्तिम क्षण परमेश्‍वरका कार्यहरूको गवाही दिन, परमेश्‍वरको महान् शक्तिको गवाही दिन, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्न प्रयोग गरे। आफ्नो जीवनको अन्तिम क्षणसम्म पनि, तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले नै मानवजातिलाई जिइरहन दिन्छ भनी संसारलाई घोषणा गर्न, मानवजातिसामु प्रमाणित गर्न आफ्नो जीवन प्रयोग गरे—यो तथ्य सदैव अपरिवर्तनीय हुन्छ। प्रभु येशूको सुसमाचार प्रसार गरेका कारण शहीद भएकाहरूले कुन हदसम्म आफ्नो कर्तव्य निर्वाह गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि, सबैभन्दा कदर गरिनलायक, सबैभन्दा बहुमूल्य कुरा जीवन हो, अनि, यस्तो हुँदा पनि, यी मानिसहरूले मानवजातिप्रति परमेश्‍वरको प्रेम पुष्टि गर्न र त्यसको गवाही दिन, आफ्नो सबैभन्दा बहुमूल्य सम्पत्ति अर्पण गर्न सके। आफ्नो मृत्युसम्मै, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनका अन्तिम क्षणहरू यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य निर्वाह गर्ने सर्वोत्तम तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा, त्यसले तिनीहरूलाई तिनीहरूको जीवनको मूल्य चुकाउने तुल्याउँदा समेत, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। परमेश्‍वरका वचन मनन गर्दा, मैले के बुझेँ भने यदि कुनै व्यक्तिले परमेश्‍वरको गवाहीमा दृढ रहन आफ्नो ज्यान दिन्छ भने, उसको शरीर नाश भए पनि, उसको आत्मा जीवित रहन्छ। यदि कुनै व्यक्तिलाई परमेश्‍वरको गवाही दिएका कारण सताएर मारिन्छ भने, यो मूल्यवान् र अर्थपूर्ण हुन्छ, र परमेश्‍वरद्वारा अनुमोदित हुन्छ। तर, म भने सीसीपीले मलाई सताएर मार्‍यो भने म मुक्ति पाउन सक्नेछैनँ भन्ठान्थेँ, र त्यसैले म काँतरता र डरमा जिएँ, अनि आफ्नो कर्तव्य राम्ररी निर्वाह गर्नका लागि आफ्नो ज्यान दिने आँट गरिनँ। वास्तवमा, ममा परमेश्‍वरप्रति साँचो समर्पण नै थिएन, मैले सत्यता अभ्यास गर्ने कुनै गवाही दिएकी थिइनँ, र परमेश्‍वरले मेरो साँचो हृदय पाउनुभएको थिएन। मेरो शरीर जीवित रहे तापनि, मैले कहिल्यै परमेश्‍वरको अनुमोदन जित्ने थिइनँ। परमेश्‍वरको नजरमा, म मरिसकेकी हुनेथिएँ, र अन्ततः मेरो आत्मा, प्राण र शरीर सबै नष्ट हुनेथिए। साथै, मलाई आफू मरेको खण्डमा, आफूलाई परमेश्‍वरले मुक्ति दिनुहुनेछैन भन्ने डर लाग्थ्यो: यो मैले परमेश्‍वरको धर्मी स्वभाव नबुझेका कारणले थियो। मैले प्रभु येशूलाई पछ्याउने चेलाहरूलाई सम्झेँ, जसलाई सुसमाचार प्रचार गर्दा शैतानी शासनहरूले सताएका थिए। कसैको हातखुट्टा पाँचवटा घोडा लगाएर चुट्याइयो, कसैलाई ढुङ्गाले हानेर मारियो, र पत्रुसलाई अन्ततः परमेश्‍वरकै खातिर क्रूसमा उँधोमुन्टो झुण्ड्याइयो। तिनीहरूले परमेश्‍वरको गुञ्जायमान गवाही दिन आफ्नो ज्यानको बलि दिए। बाहिरी रूपमा तिनीहरूको शरीर मरेको भए तापनि, तिनीहरूका आत्माहरू परमेश्‍वरकहाँ फर्केर गए, र तिनीहरूले परमेश्‍वरको अनुमोदन जिते। यो नै सबैभन्दा मूल्यवान् र अर्थपूर्ण कुरा हो। मृत्युको अर्थ बुझिसकेपछि, मेरो हृदयले अझ बढी छुटकारा महसुस गर्‍यो। मेरो जीवन परमेश्‍वरले दिनुभएको हो, र मैले आफ्नो कर्तव्य निर्वाह गरिरहनुपर्छ। म यसरी स्वार्थी भएर जिइरहन हुँदैनथ्यो।

मैले एक दिन आफ्नो उपासनाको समयमा परमेश्‍वरका वचनको एउटा खण्ड पढेँ: “शैतानले परमेश्‍वरको अख्‍तियार नाघ्ने आँट कहिल्यै गरेको छैन, यति मात्र होइन, परमेश्‍वरका आदेशहरू र निश्‍चित आज्ञाहरूलाई सधैँ ध्यान दिएर सुनेको र पालन गरेको छ, र तिनलाई उल्‍लङ्घन गर्ने कहिल्यै आँट गरेको छैन, र अवश्य नै, परमेश्‍वरका कुनै पनि आदेशहरूलाई स्वतन्त्र रूपमा परिवर्तन गर्ने आँट गरेको छैन। परमेश्‍वरले शैतानको लागि तय गर्नुभएका सीमितताहरू यिनै थिए, त्यसकारण शैतानले यी सीमितताहरूलाई नाघ्‍ने आँट कहिल्यै गरेन। के यो परमेश्‍वरको अख्तियारको सामर्थ्य होइन र? के यो परमेश्‍वरको अख्तियारको साक्षी होइन र? परमेश्‍वरप्रति कस्तो व्यवहार गर्ने र परमेश्‍वरप्रति कस्तो दृष्टिकोण राख्ने भन्‍ने बारेमा मानवजातिलाई भन्दा शैतानलाई अझै बढी स्पष्ट रूपमा थाहा छ, त्यसकारण, आत्मिक क्षेत्रमा, शैतानले परमेश्‍वरको हैसियत र अख्‍तियारलाई स्पष्ट रूपमा देख्छ, र त्यसमा परमेश्‍वरको अख्तियारको सामर्थ्य र उहाँको अख्तियार प्रयोगको पछाडि रहेका सिद्धान्तहरूका बारेमा गहन बोध गर्छ। यसले तिनलाई बेवास्ता गर्ने आँट बिलकुलै गर्दैन, न त तिनलाई कुनै पनि हालतमा उल्‍लङ्घन गर्ने, वा परमेश्‍वरको अख्‍तियारलाई नाघ्ने कुनै काम गर्ने आँट नै गर्छ, र त्यसले कुनै पनि हालतमा परमेश्‍वरको क्रोधलाई चुनौती दिने आँट गर्दैन। त्यो प्रकृतिमा दुष्ट र अहङ्कारी भए तापनि, परमेश्‍वरले त्यसको लागि तय गर्नुभएका परिधि र सीमाहरूलाई नाघ्‍ने आँट शैतानले कहिल्यै गरेको छैन। करोडौँ वर्षसम्‍म, यसले यी परिधिहरूलाई कडाइको साथ पालन गरेको छ, परमेश्‍वरले त्यसलाई दिनुभएको हरेक आज्ञा र आदेशलाई पालन गरेको छ, र घेरालाई नाघ्‍ने आँट कहिल्यै गरेको छैन। यो दुर्भावनापूर्ण भए तापनि, शैतान भ्रष्ट मानवजातिभन्दा निकै बुद्धिमान् छ; त्यसलाई सृष्टिकर्ताको पहिचान थाहा छ, र त्यसका आफ्‍नै सीमाहरू थाहा छ। शैतानको ‘समर्पित’ कार्यहरूबाट के देख्‍न सकिन्छ भने, परमेश्‍वरको अख्‍तियार र शक्ति स्वर्गीय अध्यादेशहरू हुन् जसलाई शैतानले नाघ्‍न सक्दैन, र परमेश्‍वरको अद्वितीयपन र अख्‍तियारकै कारणले सबै थोक सुव्यवस्थित रूपमा परिवर्तन हुन्छन् र वृद्धि हुन्छन्, परमेश्‍वरले स्थापना गर्नुभएको मार्गभित्र रही मानवजाति जिउन र प्रजनन गर्न सक्छ, यस व्यवस्थालाई भङ्ग गर्न सक्ने कुनै व्यक्ति वा वस्तु छैन, र यो नियमलाई परिवर्तन गर्न सक्‍ने कुनै व्यक्ति वा वस्तु छैन—किनभने तिनीहरू सबै सृष्टिकर्ताको हातबाट, र सृष्टिकर्ताको पूर्वनिर्धारण र अख्‍तियारबाट आउँछन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचन मनन गर्दा, मैले के बुझेँ भने शैतान जतिसुकै दुष्ट भए पनि, त्यो सधैँ परमेश्‍वरका हातमा हुन्छ। परमेश्‍वरको अनुमति वा परमेश्‍वरको आदेशविना, त्यसले मनलागी गर्ने आँट गर्दैन। उदाहरणका लागि, सीसीपीले परमेश्‍वरमा विश्वास गर्नेहरूलाई निरन्तर पक्राउ गर्छ र सताउँछ, अनि परमेश्‍वरका मण्डलीहरूलाई उन्मूलन गर्ने प्रयास गर्छ, तर वास्तवमा, सीसीपी पनि परमेश्‍वरकै नियन्त्रणमा छ। सीसीपीका महत्त्वाकाङ्क्षा र चाहनाहरू जतिसुकै ठूला भए पनि, वा मानिसहरूलाई हानि गर्ने त्यसका तरिकाहरू जतिसुकै चलाखीपूर्ण भए पनि, परमेश्‍वरको अनुमतिविना त्यसले हामीलाई केही गर्न सक्दैन। मैले यस समयमा सीसीपीले मलाई पक्राउ गर्ने निर्णय गरेको भए तापनि, हरेक पटक तिनीहरू कसरी मलाई भेट्टाउन थोरैले चुके भन्ने कुरा सम्झेँ। परमेश्‍वरका अद्भुत बन्दोबस्तहरूले गर्दा, म पटक-पटक पक्राउ पर्नबाट बचेँ। अब, परमेश्‍वरको अख्तियार र परमेश्‍वरको सार्वभौमिकताको कारणले म सुरक्षित र सकुशल तवरले आफ्नो कर्तव्य निर्वाह गर्न सक्छु। परमेश्‍वरको अनुमतिविना, सीसीपीले मलाई पक्राउ गर्न जतिसुकै प्रयास गरे पनि, म कहिल्यै तिनीहरूका हातमा पर्नेछैनँ। म पक्राउ नपर्ने कुरा परमेश्‍वरद्वारा नै नियोजित थियो, र मण्डलीको कामका लागि मेरो आवश्यकता थियो, त्यसैले मैले आफ्नो हृदय आफ्नो कर्तव्यमा लगाउनुपर्थ्यो। यी बुझाइहरू प्राप्त गरेपछि, मेरा चिन्ता र फिक्रीहरू धेरै कम भए। म परमेश्‍वरका योजनाबद्ध कार्यहरू र बन्दोबस्तहरूमा समर्पित हुन, र मण्डलीको काम राम्ररी गर्न परमेश्‍वरमा भर पर्न इच्छुक भएँ। मैले हालको कामका लागि एउटा नयाँ योजना बनाएँ। मैले अहिले यति धेरै अगुवा र कामदार पक्राउ परेको, र परिणामतः उत्पन्न परिस्थितिमा पूरा गर्नुपर्ने धेरै काम गर्न बाँकी रहेकोबारे सोचेँ। धेरै ब्रदर-सिस्टर नकारात्मकता र कमजोरीमा जिइरहेका थिए, र तिनीहरूलाई यो परिवेश कसरी अनुभव गर्ने भन्ने थाहा थिएन: तिनीहरूलाई सङ्गति र सहयोग गर्न अगुवा र कामदारहरूको आवश्यकता थियो। मैले आफ्ना जिम्मेवारीहरू पूरा गर्नुपर्थ्यो। त्यसपछि, मैले आफ्नो हृदयलाई आफ्नो कर्तव्यमा समर्पित गरेँ। मैले मेरा ब्रदर-सिस्टरहरूसँग मिलेर काम गरेँ, र केही समयको कडा परिश्रमपछि, मण्डलीले नयाँ अगुवा र कामदारहरू निर्वाचित गर्‍यो र कामका विभिन्न पक्षको कार्यान्वयनलाई निरन्तरता दिन सकियो। मेरा ब्रदर-सिस्टरहरूको स्थितिमा पनि केही सुधार आयो, र मण्डलीको काम बिस्तारै अघि बढ्न थाल्यो।

यो परिवेशको प्रकटीकरण अनुभव गरेपछि, मैले परमेश्‍वरमा विश्वास गर्नेसम्बन्धी आफ्नो दृष्टिकोण गलत रहेछ भन्ने देखेँ: त्यो त आशिष्‌हरू प्राप्त गर्नका लागि रहेछ, परमेश्‍वरसँग सौदाबाजी गर्ने प्रयास रहेछ, र म गलत बाटोमा हिँडिरहेकी रहेछु। साथसाथै, मैले ठूलो रातो अजिङ्गरको दुष्ट प्रकृति पनि स्पष्ट रूपमा देखेँ, र आफ्नो हृदयको गहिराइबाटै ठूलो रातो अजिङ्गरलाई घृणा गर्न थालेँ। साथै, मैले ममा परमेश्‍वरप्रति साँचो आस्था नभएको पनि देखेँ: आफूमाथि पक्राउको खतरा आइपर्दा, म डराएँ। मेरो कद साह्रै सानो थियो। अब उप्रान्त, म आफ्नो कर्तव्य राम्ररी निर्वाह गर्न परमेश्‍वरमा भर पर्न इच्छुक छु। मैले सहज वातावरणमा यी प्राप्तिहरू गर्न सक्ने थिइनँ। परमेश्‍वरले मेरा लागि यो परिस्थितिको प्रबन्ध मिलाउनु नै मेरा लागि उहाँको साँचो मुक्ति हो भन्ने मैले अनुभव गरेँ, र म मेरो हृदयको गहिराइबाटै परमेश्‍वरलाई धन्यवाद दिन्छु!


८५. एउटी असल श्रीमती र मायालु आमाको चिन्तन

झाओयाङ, चीन

जब म किशोरावस्थाको सुरुवाती चरणमा थिएँ, मलाई चियोङ याओका उपन्यासहरूमा आधारित टिभी सिरियलहरू हेर्न मन पर्थ्यो, त्यसमा देखाइने नायिकाहरू सुशील र दयालु हुन्थे, अनि जीवन जतिसुकै पीडादायी वा कठिन भए पनि, उनीहरू आफ्ना श्रीमान् र परिवारको साथ दिन्थे, र कुनै गुनासो नगरी अथक रूपमा उनीहरूको सेवा गर्थे। उनीहरूलाई दर्शकले माया र प्रशंसा गर्थे, र उनीहरूले ममा गहिरो छाप छोडेका थिए। साथै, मेरो परिवारबाट पाएको संस्कार र शिक्षाले मलाई बिस्तारै के महसुस गरायो भने एउटी नारीले आफ्नो जीवन आफ्ना श्रीमान् र छोराछोरीका लागि बाँच्नुपर्छ र सम्पूर्ण परिवारको राम्रो हेरचाह गर्नुपर्छ, अनि असल नारी हुनुको अर्थ यही नै हो। मेरो विवाह भएपछि, हरेक दिन काममा जानुबाहेक, म सधैँ परिवारको लागि खाना पकाउन, लुगा धुन र सरसफाइ गर्ने कार्यमा व्यस्त हुन्थेँ, अनि म मेरो श्रीमान् र बच्चाका दैनिक आवश्यकताहरूको अतिसावधानीपूर्वक ख्याल राख्थेँ। दिनहुँ, वर्षौंसम्म, जतिसुकै गाह्रो वा थकाइलाग्दो भए पनि, मैले कहिल्यै गुनासो गरिनँ। मेरी सासू र श्रीमान् मदेखि धेरै खुसी हुनुहुन्थ्यो, अनि आफन्त र छिमेकीहरू मलाई सुशील र असल श्रीमतीका रूपमा प्रशंसा गर्थे। परिवारबाट प्रशंसा र वरपरका मानिसहरूबाट तारिफ पाए पनि, म भित्रभित्रै त्यति खुसी थिइनँ। बरु, पारिवारिक झमेलाले गर्दा म प्रायः थकित र रित्तो महसुस गर्थेँ, र कहिलेकाहीँ आफैँलाई सोध्थेँ, “के जीवन वास्तवमा यसरी नै जिउनुपर्ने हो त?”

२००८ मा, मैले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गरेँ, र लगत्तै म मण्डलीमा आफ्नो कर्तव्य निर्वाह गर्न थालेँ। तीन वर्षपछि, म मण्डली अगुवाको रूपमा छानिएँ, अनि मण्डलीको काममा व्यस्त भएकीले हरेक दिन म बिहान सबेरै निस्कनुपर्थ्यो र राति ढिलो घर फर्कनुपर्थ्यो। कहिलेकाहीँ म ढिलो घर फर्कँदा, मेरो श्रीमान् मसँग असन्तुष्ट हुनुहुन्थ्यो, र मेरी सासू मलाई रिस गर्नुहुन्थ्यो। उहाँहरूको नजरमा रहेको आफ्नो असल श्रीमती र बुहारीको छवि कायम राख्न, आफ्नो मण्डलीको काम सकेपछि, म घर जान्थेँ र हतार-हतार घरधन्दा गर्दै सासूलाई काममा सघाउँथेँ। म हरेक दिन व्यस्त हुन्थेँ, मसँग परमेश्‍वरका वचनहरू पढ्ने समय हुँदैनथियो, र कहिलेकाहीँ त भेलाको समयमा म निद्राले झुल्थेँ। मेरो हृदयमा, मलाई थाहा थियो, एक सृजित प्राणीको रूपमा, मैले मेरा कर्तव्यहरू पूरा गर्नुपर्छ, तर मलाई के पनि लाग्थ्यो भने एउटी नारी असल श्रीमती र मायालु आमा बन्नुपर्छ, र परिवारको राम्रो हेरचाह गर्नुपर्छ, र यदि मैले परिवारको हेरचाह गर्न सकिनँ भने, म असल नारी होइन, म अरूद्वारा आलोचित हुनेछु, र मेरो अन्तरात्माले मलाई शान्ति दिनेछैन। नतिजास्वरूप, मेरो हृदय सधैँ पारिवारिक मामिलाहरूले बाँधिएको र अल्झिएको हुन्थ्यो, र म आफ्नो कर्तव्यमा पूर्ण रूपमा समर्पित हुन सक्दिनथेँ। २०१२ को राष्ट्रिय दिवसको छुट्टीको बेला, मेरो बच्चाको सात दिन बिदा थियो, तर ठीक त्यही बेला, माथिल्लो अगुवाहरूले हामीलाई एउटा भेलामा आमन्त्रित गरे र मण्डलीको काम कार्यान्वयन गर्नुपर्ने थियो, त्यसैले म चार दिनसम्म घर गइनँ। म मण्डलीमा भए पनि, मेरो ध्यान भने परिवारतिरै थियो। मलाई चिन्ता लाग्थ्यो, “के मेरी सासूले मेरो अनुपस्थितिमा बच्चाको राम्रो हेरचाह गर्न सक्नुहोला? के मेरो श्रीमान् रिसाउनुहोला?” मेरो हृदय कहिल्यै शान्त भएन, र यसले मेरो कर्तव्यको सम्पादनमा असर पार्‍यो। घर फर्कने बाटोमा, म एकदमै चिन्तित थिएँ, र श्रीमान् मसँग रिसाउनुहोला भन्ने डर लाग्यो। घर पुगेपछि, मेरी सासू र मेरो श्रीमान्‌ले जतिसुकै गाली गरे पनि, म मौन रहेँ र चुपचाप काम गरेँ, किनभने मैले आफ्ना जिम्मेवारीहरू पूरा नगरेकोले मलाई दोषी महसुस भइरहेको थियो। पछि, मेरो श्रीमान् र सासूले टेलिभिजनमा चिनियाँ कम्युस्टि पार्टीले सर्वशक्तिमान्‌ परमेश्‍वरको मण्डलीलाई बदनाम गर्न फैलाएका आधारहीन अफवाहहरू देख्नुभयो, र मेरो आस्थाको झन्-झन् विरोध गर्न थाल्नुभयो।

एक रात म भर्खरै घर पुगेकी थिएँ, मेरा श्रीमान्‌ मसँग रिसले आगो हुनुभयो, मेरो स्कुटर नदीमा फालिदिने धम्की दिनुभयो, र उहाँले मेरा परमेश्‍वरको वचनका पुस्तकहरू समेत फालिदिन चाहनुभयो। मैले अत्यन्त व्यग्रतापूर्वक उहाँका हातबाट परमेश्‍वरका वचनका पुस्तकहरू खोस्ने प्रयास गरेँ, र त्यो खोसाखोसमा, उहाँले मलाई धेरैचोटि थप्पड हान्नुभयो, र मोपको बिंडले मेरो खुट्टामा पिट्नुभयो। मेरी सासूले नदेखेजस्तो गर्नुभयो र आफ्नै कोठामा जानुभयो। मेरो हृदय छियाछिया भयो। उहाँहरू मेरो आस्थाकै कारण मात्र मलाई यस्तो व्यवहार गरिरहनुभएको थियो। पछि, मेरो श्रीमान् रुनुभयो र मसँग माफी माग्नुभयो, त्यसैले मैले उहाँलाई माफ गरिदिएँ। मलाई मैले परिवारको राम्रो हेरचाह नगरेकीले मात्र उहाँले मप्रति यस्तो व्यवहार गर्नुभएको हो भन्ने लाग्यो। त्यसपछि, परिवार कायम राख्ने कोसिस गर्दै, मैले निकै जोगाएर आफ्नो कर्तव्य निर्वाह गरेँ। मैले कहिल्यै पनि आफ्नो कर्तव्यमा मन लगाउन नसकेकीले, मेरो कर्तव्यको नतिजा राम्रो आएन, र म एकदमै थकित भएँ। म पारिवारिक झमेला नभएका ब्रदर-सिस्टरहरूले पूर्ण हृदयले मण्डलीको काममा आफूलाई समर्पित गरेको देख्थेँ, र मलाई उनीहरूको निकै ईर्ष्या लाग्थ्यो, म एक दिन आफू पनि उनीहरूजस्तै स्वतन्त्र भएर आफ्नो कर्तव्य पूरा गर्न सकूँला भन्ने आशा गर्थेँ। त्यो कति अद्भुत हुन्थ्यो होला! त्यस समयमा, म प्रायः परमेश्‍वरका वचनको, “के तिमी परमेश्‍वरलाई आफ्नो हृदयमा भएको प्रेम दिन इच्छुक छौ?” शीर्षकको भजन सुन्थेँ। हरेक पटक यो भजन सुन्दा, भावविह्वल भएर मेरा आँखा रसाउँथे। म परमेश्‍वरमा विश्वास गर्थेँ र आफ्नो कर्तव्य निर्वाह गरिरहेकी थिएँ, तर मेरो बफादारी आफ्नो परिवार, श्रीमान् र बच्चाप्रति नै थियो। मैले आफ्नो हृदय परमेश्‍वरलाई दिएकी थिइनँ, र म आफ्ना कर्तव्यहरू पूरा गरिरहेकी थिइनँ। जब म यी कुराहरूबारे सोच्थेँ, मलाई बेचैनी र दोषी महसुस हुन्थ्यो। मलाई म एउटा अदृश्य डोरीले बाँधिएजस्तो लाग्थ्यो, म कर्तव्य र परिवारबिच फसेकी थिएँ, र मेरो हृदय ठुलो पीडामा हुन्थ्यो। त्यसैले म प्रायः परमेश्‍वरलाई प्रार्थना गर्थेँ, र उहाँसँग मेरो लागि निकासको बाटो खोलिदिन बिन्ती गर्थेँ।

पछि, म आफ्नो कर्तव्य निर्वाह गर्न अन्यत्र गएँ। त्यतिबेला, म आफ्नो कर्तव्य राम्ररी पूरा गर्न दृढ थिएँ, तर धेरै समय नबित्दै, मैले श्रीमान् र बच्चालाई छोड्न नसक्ने महसुस गरेँ, र म घर फर्किएँ। मेरो मन कर्तव्यमा थिएन, र मेरो कर्तव्यले नतिजा प्राप्त गरिरहेको थिएन, त्यसैले मलाई बर्खास्त गरियो। आफू बर्खास्त भएपछि, म एकदमै नकारात्मक भएँ। मलाई म सत्यता पछ्याउने व्यक्ति होइन जस्तो लाग्यो, र मैले माथितिर बढ्ने सङ्कल्प गुमाएँ। केही महिनापछि, अगुवाले मसँग सङ्गति गरे र मेरो लागि लेखन-पठनको कामको प्रबन्ध गरिदिए। मलाई एकैचोटि डर र खुसी दुवै लाग्यो, र सोचेँ, “यो कर्तव्य परमेश्‍वरबाट आएको उत्थान हो। तर यदि यो कर्तव्यले व्यस्त राख्यो भने, म बेलबेलामा घर आउन पाउनेछैनँ। त्यसोभए मेरो श्रीमान् र बच्चाको के होला? मेरी सासूको खुट्टामा पनि समस्या छ, र यदि म घरमा भइनँ भने, उहाँहरूको हेरचाह कसले गर्ला?” जब मैले यी कुराहरू सोचेँ, ममा यो कर्तव्य स्वीकार गर्ने साहस हरायो। मलाई थाहा थियो यो कर्तव्य पाउन गाह्रो छ, र यदि मैले यसलाई गुमाएँ भने, मैले फेरि कहिल्यै यो कर्तव्य निर्वाह गर्ने मौका नपाउन पनि सक्छु। त्यसैले मैले परमेश्‍वरलाई प्रार्थना गरेँ, “परमेश्‍वर, पहिले, मैले आफ्नो परिवारको हेरचाह गर्न बारम्बार आफ्नो कर्तव्यलाई पन्छाएँ, र यसले तपाईंलाई दुखी र निराश बनायो। आफ्नो कर्तव्य पूरा गर्ने यो मौका पाएर, म तपाईंका मापदण्डहरू पूरा गर्न सङ्घर्ष गर्न चाहन्छु, तर मेरो कद धेरै सानो छ, र मलाई म यो अनुभव पार गर्न सक्दिनँ कि भन्ने डर छ। हे परमेश्‍वर, कृपया मलाई अगुवाइ गर्नुहोस् र मलाई आस्था र शक्ति दिनुहोस्।” त्यसपछि, मैले परमेश्‍वरका वचनको भजन “परमेश्‍वर सङ्कल्प भएकाहरूलाई मन पराउनुहुन्छ” सुनेँ: “व्यावहारिक परमेश्‍वरलाई पछ्याउँदा, हामीमा यो सङ्कल्प हुनैपर्छ: हामीलाई जति नै ठूलो परिस्थिति आइपरे पनि, वा हामीले जस्तो प्रकारका कठिनाइहरू सामना गर्नुपरे पनि, र हामी जति नै कमजोर र नकारात्मक भए पनि, हामीले आफ्नो स्वभाव परिवर्तनप्रति वा परमेश्‍वरले बोल्ने कुराप्रतिको आस्था गुमाउनु हुँदैन। परमेश्‍वरले मानिसहरूलाई एउटा प्रतिज्ञा गर्नुभएको छ, र यसका लागि तिनीहरूमा यसलाई वहन गर्ने सङ्कल्प, आस्था, र दृढता हुनुपर्छ। परमेश्‍वर कायरहरूलाई मन पराउनुहुन्‍न; उहाँ सङ्कल्प भएका मानिसहरूलाई मन पराउनुहुन्छ। तैँले थुप्रै भ्रष्टता प्रकट गरेको भए पनि, तैँले धेरैवटा घुमाउरो बाटोहरू लिएको, वा धेरै अपराध गरेको, परमेश्‍वरबारे गुनासो गरेको, वा धर्मभित्रबाटै परमेश्‍वरको प्रतिरोध गरेको वा हृदयमा उहाँविरुद्ध निन्दा पाल्ने आदि काम गरेको भए पनि—परमेश्‍वर ती सबै कुरा हेर्नुहुन्‍न। परमेश्‍वर त कुनै व्यक्तिले सत्यता पछ्याउँछ कि पछ्याउँदैन र कुनै दिन ऊ परिवर्तन हुन सक्छ वा सक्दैन भनेर मात्र हेर्नुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभाव परिवर्तन गर्ने अभ्यासको मार्ग)। परमेश्‍वरका वचनले मलाई आस्था दिए, र म एकदमै भावविह्वल भएँ। परमेश्‍वरले मेरा विगतका असफलताहरूलाई हेर्नुभएन, बरु म कर्तव्य पूरा गर्ने मौकाको कदर गर्न सक्छु कि सक्दिनँ र अहिले साँचो पश्चात्ताप गर्छु कि गर्दिनँ भनेर हेर्नुभयो। परमेश्‍वर सङ्कल्प भएका मानिसहरूलाई मन पराउनुहुन्छ। म यसपटक कायर बन्न मिल्दैनथ्यो, र मैले फेरि परमेश्‍वरलाई निराश पार्न मिल्दैनथ्यो। म आफ्नो कर्तव्य निर्वाह गर्ने यो मौकाको कदर गर्न तयार भएँ।

लेखन-पठनको काम सम्हालेपछि, मैले आफ्नो स्थिति अनुसार परमेश्‍वरका सान्दर्भिक वचनहरू खोजेँ। मैले परमेश्‍वरका वचनका दुई खण्डहरू पढेँ: “यस वास्तविक समाजमा जिउने मानिसहरू शैतानद्वारा गहिरोसित भ्रष्ट पारिएका हुन्छन्। तिनीहरू शिक्षित भए पनि वा नभए पनि, तिनीहरूका विचार र दृष्टिकोणहरूमा परम्परागत संस्कृतिबाट आएका धेरै कुराहरू रहेका हुन्छन्। विशेषतः महिलाहरूले आफ्ना श्रीमान्‌को ख्याल गर्नुपर्ने र आफ्ना सन्तानलाई हुर्काउनुपर्ने, र उनीहरू असल श्रीमती र स्नेही आमा बन्नुपर्ने, आफ्नो सारा जीवन आफ्ना श्रीमान्‌ र सन्तानलाई समर्पित गर्नुपर्ने अनि उनीहरूका लागि जिउनुपर्ने हुन्छ। उनीहरूले घरायसी कामहरू सबै उचित तरिकाले सम्हाल्नुपर्छ, जस्तै परिवारको दैनिक खाना, धुने र सफा गर्ने काम। यो नै असल श्रीमती र स्नेही आमा हुनुको स्वीकार्य मानक हो। हरेक महिलाले पनि आफूले यही गर्नुपर्छ, र यदि आफूले त्यसो नगरे आफू असल नारी होइँदैन, र आफूले आफ्नो विवेक र नैतिकताको यो परम्परागत मानक उल्लङ्घन गरेको हुन्छ भनेर सोच्छे। कतिपय मानिसहरू यो नैतिक मानक उल्लङ्घन गर्नुलाई आफ्नो विवेकसँग मिलाउन सक्दैनन्; तिनीहरूलाई आफूले श्रीमान्‌ र सन्तानप्रति गलत गरेको, आफू असल नारी नभएको भन्‍ने लाग्नेछ। तर जब तैँले परमेश्‍वरमा विश्‍वास गर्छस्, उहाँका धेरै वचनहरू पढ्छस्, केही सत्यताहरू बुझ्छस्, र केही मामिलाहरू छर्लङ्गै बुझ्छस्, तब तैँले सोच्नेछेस्, ‘म एक सृजित प्राणी हुँ र मैले एक सृजित प्राणीको कर्तव्य निर्वाह गर्नुपर्छ, र परमेश्‍वरप्रति आफूलाई समर्पित गर्नुपर्छ।’ यस बेला, असल श्रीमती र स्नेही आमा हुनु, र सृजित प्राणीका रूपमा आफ्नो कर्तव्य निर्वाह गर्नुबीच कुनै द्वन्द्व छ? यदि तँ असल श्रीमती र स्नेही आमा हुन चाहन्छेस् भने, तँ पूर्णकालीन रूपमा आफ्नो कर्तव्य निर्वाह गर्न सक्दिनस्, तर यदि तँ पूर्णकालीन कर्तव्य निर्वाह चाहन्छेस् भने, तँ असल श्रीमती र स्नेही आमा बन्न सक्दिनस्। अब के गर्छेस्? यदि तँ आफ्नो कर्तव्य राम्ररी निभाउन र मण्डलीको कामका लागि जिम्मेवार बन्‍न, र परमेश्‍वरप्रति अर्पित हुन रोज्छस् भने, तैँले असल श्रीमती र स्नेही आमा हुन छोड्नैपर्ने हुन्छ। अब तँ के सोच्नेछेस्? तेरो मनभित्र कस्तो किसिमको अस्थिरता हुनेछ? के तँलाई आफूले आफ्नो सन्तान र श्रीमान्‌लाई निराश बनाएको महसुस हुनेछ? यो दोषीपन र असहजताको बोध कहाँबाट आउँछ? तैँले सृजित प्राणीको कर्तव्य पूरा नगर्दा, के तैँले परमेश्‍वरलाई निराश बनाएको छु भन्ने महसुस गर्छस्? तँमा दोषीपन वा धिक्कारको बोध हुँदैन किनकि तेरो मनमस्तिष्कमा सत्यताको नामनिसान केही छैन। त्यसैले, तँ के बुझ्छेस्? परम्परागत संस्कृति—असल श्रीमती र स्नेही आमा बन्‍नुपर्ने कुरा। त्यसैले तेरो दिमागमा ‘यदि म असल श्रीमती र स्नेही आमा होइन भने, असल वा सुशील नारी होइन’ भन्‍ने धारणा पलाउँछ। त्यसपछि तँ यो धारणाद्वारा बाँधिनेछेस् र जकडिनेछेस्, अनि तैँले परमेश्‍वरमा विश्‍वास गरेपछि र आफ्नो कर्तव्य निर्वाह गरेपछि पनि तँ त्यसरी नै बाँधिएकी र जकडिएकी हुनेछेस्। जब आफ्नो कर्तव्य निर्वाह गर्ने अनि असल श्रीमती र स्नेही आमा बन्ने कुराबीच द्वन्द्व हुन्छ, तब तैँले सायद मन नलागी-नलागी आफ्नो कर्तव्य निर्वाह गर्न वा परमेश्‍वरप्रति थोरै अर्पण देखाउन रोज्छेस्, तैपनि तेरो हृदयमा अझै पनि असहजताको अनुभूति र थोरै धिक्कार हुनेछ। तसर्थ, जब तँसँग कर्तव्य निर्वाह गर्ने क्रममा अलिअलि खालि समय हुन्छ, तब तँ आफ्ना सन्तान र श्रीमान्‌को हेरचाह गर्ने मौका खोज्नेछेस्, उनीहरूका लागि झन् बढी गर्न चाहनेछेस्, र अझ बढी कष्ट भोग्नुपरे पनि मनको शान्ति मिलेसम्म यसो गर्नु ठिकै हुन्छ भनी सोच्नेछेस्। के यो असल श्रीमती र स्नेही आमा बन्ने परम्परागत संस्कृतिको विचार र सिद्धान्तले ल्याएको होइन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। “परमेश्‍वरले ‘परमेश्‍वर मानिसको जीवनको स्रोत हुनुहुन्छ’ भनेर भन्नुहुँदा, यसको अर्थ के हुन्छ? यसको अर्थ सबैलाई यो कुरा बोध गराउनु हो: हाम्रो जीवन र आत्मा सबै परमेश्‍वरबाट आउँछन्; र ती उहाँद्वारा सृष्टि गरिएका थिए—ती हाम्रा बुबाआमाबाट आउँदैनन्, र प्रकृतिबाट त झन् ती पक्कै आउँदैनन्, ती त हामीलाई परमेश्‍वरले दिनुभएको हो; यति मात्र हो कि हाम्रो देहको जन्म हाम्रा बुबाआमाबाट भएको हुन्छ, र हाम्रा छोराछोरी हामीबाट जन्मेका हुन्छन्, तर उनीहरूको भाग्य पूर्ण रूपमा परमेश्‍वरको हातमा हुन्छ। हामीले परमेश्‍वरमा विश्‍वास गर्न सक्नु त उहाँद्वारा दिइएको अवसर हो; यसलाई परमेश्‍वरले नै तोक्‍नुभएको हो, र यो उहाँको अनुग्रह हो। त्यसकारण, तैँले अरू कसैप्रति आफ्नो दायित्व वा जिम्मेवारी पूरा गर्न आवश्यक छैन; तैँले सृजित प्राणीका रूपमा आफूले परमेश्‍वरप्रति पूरा गर्नुपर्ने कर्तव्य मात्र पूरा गर्नुपर्छ। मानिसहरूले अरू कुनै पनि कुराभन्दा माथि राखेर गर्नुपर्ने काम यही हो, र यो मानिसहरूले आफ्नो जीवनमा सबैभन्दा पूरा गर्नैपर्ने सबैभन्दा महत्त्वपूर्ण कुरा हो। यदि तैँले आफ्‍नो कर्तव्य राम्ररी निर्वाह गर्दिनस् भने, तँ मानकअनुरूपको सृजित प्राणी होइनस्। अरूको नजरमा, तँ सायद असल श्रीमती र स्नेही आमा, सक्षम गृहिणी, आमाबुबाभक्त छोरी, र समाजकी असल सदस्य होलिस्, तर परमेश्‍वरसामु, तँ उहाँविरुद्ध विद्रोह गर्ने, परमेश्‍वरमा विश्वास गर्ने तर सृजित प्राणीको कर्तव्य र दायित्व पूरा नगर्ने, परमेश्‍वरमा विश्वास गर्ने तर सत्यता नपछ्याउने, साँचो रूपमा परमेश्‍वरप्रति समर्पित नहुने व्यक्ति होस्, र तँलाई खुलासा गरेर हटाइनेछ। के यस्तो व्यक्तिले परमेश्‍वरको अनुमोदन पाउन सक्छ? यस्ता मानिसहरू रद्दी हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनले मलाई के बुझाए भने मैले सधैँ एउटी नारीले आफ्नो श्रीमानको सेवा गर्नुपर्छ, छोराछोरी हुर्काउनुपर्छ, र असल श्रीमती र मायालु आमा बन्नुपर्छ भन्ने विश्वास गरेकी रहेछु। यी विचार र दृष्टिकोणहरू शैतानबाट आउँछन्। शैतानले मानिसहरूमा एउटी नारीले आफ्नो जीवन घरमै बिताउनुपर्छ, परिवारको सेवा गर्नुपर्छ, र आफ्नो जीवन श्रीमान् र छोराछोरीको वरिपरि केन्द्रित गर्नुपर्छ, र यदि उसले उनीहरूको राम्रो हेरचाह गर्दिन भने, ऊ असल नारी होइन भन्ने दृष्टिकोण भरिदिन्छ। म यही विचार र दृष्टिकोणसहित जिइरहेकी थिएँ, र मलाई परमेश्‍वरमा विश्वास गर्नु र आफ्नो कर्तव्य पूरा गर्नु पूर्ण रूपमा स्वभाविक र न्यायोचित कुरा हो, र यो सृजित प्राणीले गर्नुपर्ने कुरा हो भन्ने राम्ररी थाहा थियो, तैपनि आफ्नो कर्तव्य पूरा गरिरहँदा, म घरका हरेक कुराबारे सोचिरहन्थेँ। जब मसँग केही खाली समय हुन्थ्यो, म आफूलाई पारिवारिक मामिलाहरूमा व्यस्त राख्थेँ, र म आत्मिक भक्ति र परमेश्‍वरका वचनहरू पढ्ने समयसमेत छोडिदिन्थेँ। ममा आफ्नो कर्तव्यप्रति कुनै बोझ थिएन, र मैले मण्डलीको काममा ढिलासुस्ती गरेँ। म आफ्नो कर्तव्य पूरा गरिरहेकी जस्तो देखिए पनि, मेरो हृदयमा भने म मेरो श्रीमान् र बच्चाको दैनिक जीवनबारे सोचिरहेकी हुन्थेँ, र यदि मैले थोरै मात्र केही गलत गरेँ, र श्रीमानलाई बेखुसी देखेँ भने, मलाई मैले आफ्ना जिम्मेवारीहरू पूरा नगरेको महसुस हुन्थ्यो। मेरो श्रीमान्‌ले मलाई पिट्दा, गाली गर्दा, र परमेश्‍वरको वचनका किताबहरू फालिदिन खोज्दा, अनि मेरी सासूले मलाई गिज्याउँदा र हप्काउँदा पनि, मैले उहाँहरूलाई घृणा गरिनँ। बरु, मलाई मैले आफ्ना जिम्मेवारीहरू पूरा गर्न र असल श्रीमती र मायालु आमा बन्न नसकेको महसुस हुन्थ्यो। वास्तवमा, परमेश्‍वरले आफ्ना वचनहरूमा कहिल्यै पनि नारीहरू असल श्रीमती वा मायालु आमा बन्नुपर्छ भन्ने माग गर्नुभएको छैन। परमेश्‍वरले हामीबाट चाहनुभएको कुरा त सत्यता पछ्याउनु, सृजित प्राणीको कर्तव्य राम्ररी पूरा गर्नु, र हाम्रा जिम्मेवारी र मिसन पूरा गर्नु हो। मैले सत्यता बुझिनँ, र शैतानका भ्रामक तर्कहरूलाई सत्यता ठानेँ। यहाँसम्म कि म असल श्रीमती र मायालु आमा हुनु नै गर्नुपर्ने उचित कार्य हो भन्ने ठान्थेँ, र सृजित प्राणीको कर्तव्य पूरा गर्नुलाई भने अतिरिक्त कुरा ठान्थेँ। मलाई आफूले आफ्नो कर्तव्य राम्ररी निर्वाह नगर्दा कुनै प्रकारको आत्मग्लानि वा बेचैनी महसुस हुँदैनथ्यो, तर जब म परिवारको राम्रो हेरचाह गर्दिनथेँ, म आफूले उनीहरूलाई निराश पारेको महसुस गर्थेँ। मेरा आफ्नै दृष्टिकोण र सोचहरू नै समस्या रहेछन् भन्ने देखियो। मानव जीवन परमेश्‍वरबाट आउँछ, र परमेश्‍वरले मलाई पूरा गर्नुपर्ने जिम्मेवारीहरू र हासिल गर्नुपर्ने मिसनका साथ यस संसारमा रहने प्रबन्ध गर्नुभएको हो, मेरो परिवार वा आफन्तहरूका निम्ति बाँच्नका लागि होइन। यदि म असल श्रीमती र मायालु आमा बन्न, र परिवारको राम्रो हेरचाह गर्न मात्र बाँचेँ, र मैले निर्वाह गर्नुपर्ने कर्तव्य समेत निर्वाह गर्न सकिनँ भने, म पूर्ण रूपमा स्वार्थी व्यक्ति हुनेछु, र परमेश्‍वरले घृणा गर्ने र घिन मान्ने व्यक्ति बन्नेछु। वर्षौँसम्म, मैले असल श्रीमती र मायालु आमा बन्ने प्रयासमा धेरै समय खेर फालेकी थिएँ, र मैले आफ्ना कर्तव्यहरू निर्वाह गर्ने धेरै अवसरहरू गुमाएकी थिएँ। म अब त्यसरी जिउन सक्दिनथेँ। पछि, मैले सचेत भई आफ्नो कर्तव्यमा मन लगाएँ। कहिलेकाहीँ जब म घरका कामकुराबारे सोच्थेँ, म परमेश्‍वरलाई प्रार्थना गर्थेँ र उहाँलाई मेरो हृदयको सुरक्षा गर्न बिन्ती गर्थेँ, ताकि म आफ्नो कर्तव्यलाई प्राथमिकता दिन सकूँ, अनि मैले थाहा नै नपाई मेरो हृदय शान्त हुन्थ्यो। कहिलेकाहीँ, म कामकुराहरू मिलाउनका लागि सघाउन घर जान्थेँ, र श्रीमान् वा सासूले जेसुकै भने पनि, मेरो हृदयले अब बाँधिएको महसुस गर्दैनथ्यो।

जुन २०१५ मा, म आफ्नो कर्तव्य निर्वाह गर्न टाढा गएँ। विगतमा, आफ्नै गृहनगरमा कर्तव्य निर्वाह गर्दा, म केही समयपछि घर फर्कन पाउँथेँ, तर यसपटक, म धेरै महिनासम्म घर गएकी थिइनँ। मौसम चिसो हुँदै जाँदा, मलाई चिन्ता लाग्न थाल्यो, “मेरो श्रीमान् र बच्चालाई कस्तो होला? के मेरा आमाबुबा स्वस्थ्य हुनुहुन्छ?” यी कुराहरूबारे सोच्दा, म फेरि बेचैन भएँ र आफ्नो कर्तव्य निर्वाह गर्न गाउँमै फर्कन चाहेँ। मलाई यसरी सोच्नु सही होइन भन्ने महसुस भयो, त्यसैले मैले परमेश्‍वरलाई प्रार्थना गरेँ, र उहाँलाई मेरो हृदयको सुरक्षा गर्न बिन्ती गरेँ। पछि, मैले परमेश्‍वरका वचनहरू पढेँ: “तिमीहरूले सबै सुन्दर र असल कुराहरू पछ्याउनुपर्छ र तिमीहरूले सबै सकारात्मक कुराहरूको वास्तविकता प्राप्त गर्नुपर्छ। यसबाहेक, तिमीहरू आफ्नै जीवनका निम्ति जिम्मेवार हुनुपर्छ र यसलाई हल्का रूपमा लिनु हुँदैन। मानिस पृथ्वीमा आएपछि मसँग जम्काभेट हुनु दुर्लभ कुरा हो, अनि सत्यता खोज्ने र प्राप्त गर्ने मौका पाउनु पनि दुर्लभ कुरा हो। यस सुन्दर समयलाई तिमीहरू यस जीवनमा पछ्याउनुपर्ने सही मार्गका रूपमा किन कदर गर्दैनौ? अनि सत्यता र इन्साफलाई तिमीहरू किन सधैँ यति धेरै तिरस्कार गर्छौ? मानिसहरूसँग खेलबाड गर्ने त्यस अधर्म र त्यस घिनलाग्दो कुराको निम्ति किन तिमीहरू आफैलाई कुल्चँदैछौ र नष्ट गर्दैछौ?” (वचन, खण्ड १। परमेश्‍वरको देखापराइ र काम। जवान र वृद्धलाई वचनहरू)। परमेश्‍वरका वचनले मलाई साँच्चै प्रेरित गरे र मलाई जीवनको सही लक्ष्य दिए। मैले परमेश्‍वरको आखिरी दिनहरूको काम स्वीकार गर्न पाउनु र सुसमाचार विस्तारमा आफ्नो कर्तव्य निर्वाह गर्ने मौका पाउनु मेरो लागि आशिष्‌ थियो, र अझ भन्नुपर्दा, परमेश्‍वरले मलाई उचाल्नुभएको थियो। मैले पत्रुसले कसरी आफ्नो जीवन परमेश्‍वरलाई चिन्न र प्रेम गर्नमा बिताए भन्ने बारेमा सोचेँ। जब परमेश्‍वरले उनलाई भेडाहरूको रेखदेख गर्ने जिम्मेवारी सुम्पनुभयो, उनले आफूप्रति परमेश्‍वरको प्रेम र विश्वास महसुस गरे, र उनी सत्यता पछ्याउन र परमेश्‍वरलाई सन्तुष्ट पार्न आफ्नो सर्वस्व दिन अझ इच्छुक भए। अन्त्यमा, उनी परमेश्‍वरका लागि उँधोमुन्टो क्रूसमा टाँगिन सक्षम भए, र उनले जोडदार गवाही दिए र परमेश्‍वरको अनुमोदन पाए। पत्रुसको जीवन सबैभन्दा अर्थपूर्ण थियो। सुसमाचार विस्तारका लागि सबैभन्दा महत्त्वपूर्ण समय अहिले नै हो, र मैले पत्रुसको उदाहरण पछ्याउनुपर्थ्यो, आफ्नो कर्तव्य निर्वाह गर्ने मौकाको कदर गर्नुपर्थ्यो, सत्यता पछ्याउन आफ्नो सम्पूर्ण ऊर्जा लगाउनुपर्थ्यो, र राज्यको सुसमाचार विस्तारका लागि आफ्नो कर्तव्य पूरा गर्नुपर्थ्यो। त्यसपछि, आफ्नो कर्तव्य निर्वाह गर्दा म पहिले जस्तो पारिवारिक मामिलाहरूमा बाँधिइनँ, र मैले धेरै हल्का महसुस गरेँ।

पछि, मैले परमेश्‍वरका पछिल्ला वचनहरू अझ धेरै पढेँ, र मैले सुसंस्कृत नारीहरू, र असल श्रीमती तथा मायालु आमाहरू बारेका परम्परागत सांस्कृतिक विचारहरूबारे थप अन्तर्दृष्टि प्राप्त गरेँ। परमेश्‍वर भन्‍नुहुन्छ: “पूर्वीयहरू चाहन्छन् कि महिलाहरूले सधैँ असल व्यवहार गरून्, तीन आज्ञापालन र चार सद्गुणहरू अपनाऊन्, सद्गुणी र कोमल बनून्—कुन उद्देश्यका लागि? तिनीहरूलाई नियन्त्रण गर्न सजिलो बनाउनका लागि। यो पूर्वीय परम्परागत संस्कृतिबाट विकसित भएको घातक विचारधारा हो र यो वास्तवमा मानिसहरूका लागि हानिकारक छ, यसले अन्ततः महिलाहरूलाई दिशाविहीन रूपमा वा आफ्नै विचारहरूविना जीवन बिताउनमा डोऱ्याउँछ। यी महिलाहरूलाई आफूले के गर्नुपर्छ, कसरी गर्नुपर्छ वा कुन कार्यहरू सही वा गलत हुन् भन्‍ने थाहा हुँदैन। तिनीहरू आफ्नो परिवारका निम्ति आफ्नो जीवन अर्पणसमेत गर्छन्, तर अझ पनि आफूले पर्याप्त काम नगरेको महसुस गर्छन्। के यो महिलाहरूका निम्ति एक प्रकारको हानि हो? (हजुर, हो।) तिनीहरूका आफ्नै अधिकारहरू, तिनीहरूले उपभोग गर्नुपर्ने अधिकारहरू खोसिँदा, तिनीहरूले प्रतिरोधसमेत गर्दैनन्। तिनीहरूले किन प्रतिरोध गर्दैनन्? तिनीहरूले भन्छन्: ‘प्रतिरोध गर्नु गलत हो, यो सद्गुण होइन। फलानो-फलानोलाई हेर त, तिनीहरूले मभन्दा धेरै गरेका छन् र धेरै कष्ट भोग्छन्, तैपनि कहिल्यै गुनासो गर्दैनन्।’ तिनीहरूले किन यस्तो सोच्छन्? (तिनीहरू परम्परागत सांस्कृतिक सोचबाट प्रभावित छन्।) यो यही परम्परागत संस्कृति हो जसले तिनीहरूभित्र गहिरो जरा गाडेको छ, र तिनीहरूलाई ठूलो कष्ट दिएको छ। तिनीहरूले यस्तो प्रकारको यातना कसरी सहन सक्छन्? तिनीहरूलाई राम्रोसँग थाहा छ कि यस्तो प्रकारको यातना पीडादायी हुन्छ, यसले तिनीहरूलाई असहाय महसुस गराउँछ र तिनीहरूको हृदयलाई चोट पुऱ्याउँछ, त्यसोभए तिनीहरूले यसलाई कसरी अझै पनि सहन सक्छन् त? यसको वस्तुगत कारण के हो? कि तिनीहरूको सामाजिक पृष्ठभूमि यही नै हो, त्यसैले तिनीहरू उम्कन सक्दैनन्, तर केवल विनम्रतापूर्वक यसैमा चित्त बुझाउँछन्। तिनीहरूले आत्मपरक रूपमा पनि यस्तै महसुस गर्छन्। तिनीहरूले सत्यता, वा महिलाहरूले कसरी इज्जतका साथ जिउनुपर्छ भनी, वा महिलाहरूले जिउने सही तरिका बुझ्दैनन्। तिनीहरूलाई कसैले पनि यी कुराहरू बताएको छैन। तिनीहरूलाई थाहा भएसम्म, महिलाहरूको आत्मआचरण र कार्यहरूको मापदण्ड के हो? परम्परागत संस्कृति। तिनीहरू सोच्छन् कि पुस्तौँ-पुस्तादेखि हस्तान्तरित भइआएको कुरा सही हुन्छ, र यदि कसैले त्यसको उल्लङ्घन गर्छ भने, उसको विवेकको निन्दा गरिनुपर्छ। तिनीहरूको ‘मापदण्ड’ यही हो। तर के यो मापदण्ड वास्तवमा सही छ? के यसलाई उद्धरण चिन्हहरूभित्र राखिनुपर्छ? (हो, राखिनुपर्छ।) यो मापदण्ड सत्यतासँग मेल खाँदैन। यस्तो प्रकारको सोच र दृष्टिकोणको नियन्त्रणअन्तर्गत कसैको व्यवहार चाहे जति नै अनुमोदित वा अनुकूल भए तापनि, के यो वास्तवमा मापदण्ड हो? होइन, किनकि यो सत्यता र मानवता विरुद्ध जान्छ। लामो समयदेखि, पूर्वीय महिलाहरूले आफ्नो सम्पूर्ण परिवारको हेरचाह गर्नुपरेको छ, र तिनीहरू सबै साना मामुली मामलाहरूका लागि जिम्मेवार भएका छन्। के यो न्यायसङ्‍गत छ? (अहँ, छैन।) त्यसोभए तिनीहरूले कसरी त्यो सहन सक्छन् त? किनभने तिनीहरू यस प्रकारको सोच र दृष्टिकोणद्वारा बाँधिएका छन्। यसलाई सहन गर्ने तिनीहरूको क्षमताले सङ्‍केत गर्दछ कि, भित्री रूपमा, तिनीहरू ८०% निश्‍चित छन् कि यो नै सही कार्य हो, र यदि तिनीहरूले सहे मात्र भने, तिनीहरू परम्परागत संस्कृतिका मानकहरू पूरा गर्न सक्षम हुनेछन्। त्यसैले, तिनीहरू त्यस दिशातिर, ती मानकहरूतिर दौडिरहेका छन्। यदि, भित्री रूपमा, तिनीहरूले यो गलत हो र यसो गर्नु हुँदैन, यो मानवतासँग मेल खाँदैन, र यो मानवता र सत्यता विरुद्ध जान्छ भन्‍ने सोचे भने, के तिनीहरूले अझै त्यसो गर्न सक्नेथिए? (अहँ, सक्नेथिएनन्।) तिनीहरूले ती मानिसहरूबाट टाढा जाने र तिनीहरूका दास नबन्‍ने उपाय सोच्नुपर्ने हुन्थ्यो। तर धेरैजसो महिलाहरूले यसो गर्ने आँट गर्ने थिएनन्—तिनीहरूले के सोच्छन्? यही कि तिनीहरू आफ्नो समुदाय बिना बाँच्‍न त सक्थे, तर यदि तिनीहरूले छोडेर जाने हो भने तिनीहरूले भयानक कलङ्‍क बोक्नुपर्ने र निश्‍चित परिणामहरू भोग्नुपर्ने हुन्थ्यो। यसलाई मूल्याङ्‍कन गरेपछि, तिनीहरू सोच्छन् कि यदि तिनीहरूले त्यसो गरे भने, तिनीहरूका सहकर्मीहरूले तिनीहरू कसरी सद्गुणी थिएनन् भनेर कुरा काट्नेथिए, समाजले तिनीहरूलाई निश्‍चित तरिकाले निन्दा गर्नेथियो र तिनीहरूका बारेमा निश्‍चित रायहरू राख्‍नेथियो, अनि यी सबले गम्भीर परिणामहरू निम्त्याउनेथिए। अन्तमा, तिनीहरूले यसबारे विचार गर्छन् र यस्तो सोच्छन्, ‘यसलाई सहिदिनु नै राम्रो हुन्छ। अन्यथा, निन्दाको भारले मलाई थिच्‍नेछ!’ पुस्तौँ-पुस्तादेखि पूर्वीय महिलाहरू यस्तै छन्। यी सबै असल कार्यहरू पछाडि तिनीहरूले के सहनुपर्छ? तिनीहरूको मानवीय मर्यादा र अधिकारको हनन्। के यी विचार र दृष्टिकोणहरू सत्यतासँग मेल खान्छन्? (अहँ, खाँदैनन्।) ती सत्यतासँग मेल खाँदैनन्। तिनीहरू आफ्नो मर्यादा र मानव अधिकारबाट वञ्‍चित भएका छन्, र तिनीहरूले आफ्नो निष्ठा, आफ्नो स्वतन्त्र जीवन र सोच्‍ने स्थान, अनि बोल्‍ने र आफ्ना चाहनाहरू व्यक्त गर्ने अधिकारहरू गुमाएका छन्—तिनीहरूले गर्ने सबै कुरा ती घरका मानिसहरूका लागि हुन्छ। तिनीहरूले यसो गर्नुको उद्देश्य के हो? परम्परागत संस्कृतिले महिलाहरूबाट माग गर्ने मानकहरू पूरा गर्न, र अरू मानिसहरूबाट प्रशंसा प्राप्त गर्न, असल पत्‍नी र असल मानिस कहलिन। के यो एक किसिमको यातना होइन? (हजुर, हो।) यस्तो सोचाइ उचित हुन्छ कि विकृत? (यो विकृत हुन्छ।) के यो सत्यतासँग मेल खान्छ? (अहँ, खाँदैन।)” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग तीन))। परमेश्‍वरका वचनहरू पढेपछि, मेरा भावनाहरू साँचो रूपमा पुष्टि भएका थिए। म ठ्याक्कै त्यस्तो व्यक्ति थिएँ जसलाई परमेश्‍वर शैतानको परम्परागत संस्कृतिद्वारा गहिरो रूपमा हानि पुर्‍याइएको व्यक्तिको रूपमा खुलासा गर्नुहुन्छ। सानैदेखि, टिभी सिरियलहरूमा देखाइने सुशील र भद्र नायिकाहरूको छविले ममा गहिरो छाप पारेको थियो। साथै, मेरा आमाबुबाको शिक्षा र समाजका दृष्टिकोणहरूको संस्कारले गर्दा, मेरा विचारहरू पूर्ण रूपमा बाँधिएका थिए। मैले असल श्रीमती र मायालु आमा हुनु, श्रीमानको सेवा गर्नु र बच्चा हुर्काउनुलाई एउटी नारीको रूपमा आफूले पूरा गर्नुपर्ने मापदण्ड मानेँ, र मैले यी कुराहरूलाई सकारात्मक रूपमा लिएँ। म मेरा दिनहरू दासझैँ श्रीमान् र परिवारको टहलमा बिताउँथेँ, परिवारका सदस्यहरूको दैनिक जीवनको ख्याल गर्नका लागि मात्र बाँच्थेँ, र कुनै निष्ठा र मर्यादा बिना नै जिउँथेँ, तैपनि यसलाई उच्च ठान्थेँ। वर्षौंसम्म, “असल नारी” को छवि कायम राख्न, मैले परमेश्‍वरका वचनहरू सुन्दा र ती सत्यता हुन् भन्ने जान्दाजान्दै पनि, साहसपूर्वक तिनलाई पछ्याउने आँट गरिनँ। म आफ्नो कर्तव्य निर्वाह गर्ने कोसिस गर्दा पनि, सधैँ परिवारको जीवनमा बाधा नपुग्ने सर्तमा मात्र गर्थेँ, र जब म परिवारको राम्रो हेरचाह गर्न सक्दिनथेँ, मलाई बेचैनी हुन थाल्थ्यो, उनीहरूलाई धोका दिइरहेकी छु जस्तो लाग्थ्यो, र हतार-हतार उनीहरूको चित्त बुझाउने उपायहरू सोच्थेँ। मलाई उनीहरूको हेरचाह नगर्नुभन्दा आफ्ना कर्तव्यहरू त्याग्नु उचित लाग्थ्यो। वास्तवमा, मेरा श्रीमान् र सासू दुवै वयस्क हुनुहुन्छ, र यतिबेलासम्म मेरो बच्चा जुनियर हाईस्कुलमा पुगिसकेको थियो, त्यसैले उनीहरू आफ्नो हेरचाह आफैँ गर्न पूर्ण रूपमा सक्षम थिए। तर म अझैपनि चिन्ता गर्थेँ, र मलाई सधैँ उनीहरूको हेरचाह नगर्नु मेरो गल्ती हो भन्ने लाग्थ्यो। मैले बारम्बार मण्डलीको कामलाई पन्छाएँ, र आफ्ना ब्रदर-सिस्टरहरूको जीवन प्रवेशलाई पन्छाएँ। म साँच्चै घृणायोग्य र दयनीय भएकी रहेछु! परमेश्‍वरमा विश्वास गर्नु र आफ्ना कर्तव्यहरू निर्वाह गर्नु पूर्ण रूपमा स्वभाविक र न्यायोचित कुरा हो। मेरो परिवार परमेश्‍वरको विरोध गरिरहेको छ र मलाई आफ्ना कर्तव्यहरू गर्नबाट रोकिरहेको छ भन्ने स्पष्ट थियो, तर उनीहरूलाई खुट्याउनु सट्टा, म आफ्ना कर्तव्य निर्वाह गरिरहँदा उनीहरूको राम्रो हेरचाह नगरेकोमा मेरै गल्ती छ भन्ने ठान्थेँ, र दोषी महसुस गर्थेँ। मैले अन्ततः देखेँ, यी परम्परागत सांस्कृतिक विचारहरू मानिसहरूका लागि साँच्चै हानिकारक छन्, अनि तिनले मेरो सोचलाई पूर्ण रूपमा विकृत बनाएका थिए, जसले गर्दा म कालो र सेतो अनि सही र गलत छुट्याउन असमर्थ भएकी थिएँ। शैतान हामीलाई नारीहरूले परिवारमा तल्लो दर्जा लिनुपर्छ र अरूसामु दासझैँ जिउनुपर्छ भन्ने विश्वास गर्ने बनाउँदै हामीलाई भ्रमित पार्न, असल श्रीमती र मायालु आमा बन्ने, तथा तीन आज्ञापालन र चार सद्गुण जस्ता परम्परागत सांस्कृतिक विचारहरू प्रयोग गर्छ, र यसरी नारीहरूको स्वतन्त्र इच्छा र जिउने अधिकार खोस्छ। यो नारीहरूलाई नियन्त्रण गर्ने र अपमान गर्ने माध्यम हो। मैले यी कुराहरू प्रस्ट देख्न सकिनँ, त्यसैले म यी परम्परागत सांस्कृतिक विचारहरूद्वारा निरन्तर हानि र नियन्त्रणमा परिरहेँ, र बारम्बार आफ्ना कर्तव्यहरूमा ढिलासुस्ती गरेँ, सत्यता पछ्याउने सङ्कल्प गुमाएँ, आफूले निर्वाह गर्नुपर्ने कर्तव्यहरू निर्वाह गर्न सकिनँ, र कुनै निष्ठा र मर्यादा बिना जिइरहेँ। यदि यो क्रम जारी रह्यो भने, परमेश्‍वरको काम समाप्त हुँदा म उहाँद्वारा हटाइनेथिएँ। यी कुराहरू महसुस गरेपछि, म आफ्नो हृदयको अन्तस्करणदेखि शैतानलाई अस्वीकार गर्न, र अब उप्रान्त यी परम्परागत सांस्कृतिक विचारहरू अनुसार नजिउन तयार भएँ।

त्यसपछि मैले परमेश्‍वरका थप वचनहरू पढेँ: “परमेश्‍वरले मानवजातिका लागि स्वतन्त्र इच्छा सृष्टि गर्नुभयो, अनि यस स्वतन्त्र इच्छाबाट आउने सोचहरू के हुन्? के ती मानवतासँग मेल खान्छन्? यी सोचहरू कम्तीमा पनि मानवतासँग मेल खानुपर्छ। यसबाहेक उहाँले, मानिसहरूले आफ्नो जीवनको अवधिमा सबै मानिस, घटना र कामकुराहरूका बारेमा सही विचारहरू र बुझाइ प्राप्त गरेको, र त्यसपछि जिउने र परमेश्‍वरको आराधना गर्ने सही मार्ग रोजेको चाहनुभयो। यसरी जिइएको जीवन परमेश्‍वरले दिनुभएको थियो र त्यसको आनन्द लिइनुपर्छ। तर, मानिसहरू यी तथाकथित परम्परागत संस्कृतिहरू र नैतिक ग्रन्थहरूद्वारा आफ्नो जीवनभर प्रतिबन्धित, सीमित र विकृत हुन्छन्, र अन्ततः के बन्छन्? तिनीहरू परम्परागत संस्कृतिको कठपुतली बन्छन्। के मानिसहरूले सत्यता नबुझेका कारण यसो हुने होइन? (हजुर, हो।) के तिमीहरू भविष्यमा यही मार्गमा हिँड्न चाहनेथियौ? (अहँ, चाहनेथिएनौँ।) … त्यसोभए तैँले कसरी कार्य गर्नुपर्छ? (सत्यता सिद्धान्तहरूअनुरूप कार्यहरू गर्नुपर्छ।) निस्सन्देह रूपमा, सिद्धान्तहरू अनुरूप कार्य गर्नु सही हो, र तैँले सबैलाई सिद्धान्तहरू अनुरूप व्यवहार गर्नुपर्छ, यदि तिनीहरूले परमेश्‍वरमा विश्‍वास गर्छन् भने तिनीहरूलाई दाजुभाइ र दिदीबहिनीहरूझैँ व्यवहार गर्नुपर्छ, र यदि तिनीहरूले गर्दैनन् भने तिनीहरूलाई गैर-विश्‍वासीहरूझैँ व्यवहार गर्नुपर्छ। आफैँलाई अन्याय गर्नु, आफ्नो निष्ठालाई विकृत तुल्याउनु, वा तिनीहरूका लागि आफ्नो जीवन बलिदान गरेर आफ्नो मर्यादा र अधिकारहरू त्याग्‍नु आवश्यक छैन। तिनीहरू यसको लायक छैनन्। यस संसारमा एक जना मात्र हुनुहुन्छ जसका लागि तैँले आफ्नो जीवन खर्च गर्नु योग्य हुन्छ। उहाँ को हुनुहुन्छ? (परमेश्‍वर।) किन? किनभने परमेश्‍वर सत्यता हुनुहुन्छ, र उहाँका वचनहरू मानिसहरूको अस्तित्व, आत्मआचरण र कार्यहरूका लागि मापदण्ड हुन्। जबसम्म तँसँग परमेश्‍वर, र परमेश्‍वरका वचनहरू छन्, तबसम्म तँ विचलित हुनेछैनस्, र तैँले आफूलाई आचरणमा ढाल्ने र कार्य गर्ने तरिकामा तँ सटीक हुनेछस्। एक पटक व्यक्तिलाई मुक्ति दिइएपछि परमेश्‍वरका वचनहरूले उसमा पार्ने अन्तिम प्रभाव यही हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग तीन))। परमेश्‍वरका वचनहरूले मेरो हृदयलाई एकदम उज्यालो बनाए। परमेश्‍वर मानिसहरूले परिवारमा आफ्ना जिम्मेवारीहरू पूरा गर्न सकून् भनेर मानिसहरूका लागि विवाहको प्रबन्ध गर्नुहुन्छ, मानिसहरूलाई दास बनाउनका लागि होइन, र झन् कसैलाई अरूको लागि जिउने बनाउन त हुँदै होइन। विवाहमा, श्रीमान् र श्रीमती दुवैका आ-आफ्ना जिम्मेवारी र दायित्वहरू हुन्छन्, र कुनैले पनि अर्कोका आवश्यकताहरू पूरा गर्नु जरूरी छैन। मैले आफ्नो वैवाहिक जीवन र परिवारमा जुनसुकै भूमिका निर्वाह गरेपनि, त्यो केवल मैले पूरा गर्नुपर्ने एउटा जिम्मेवारी हो। जब मण्डलीको काममा व्यस्तता हुदैन, म श्रीमतीको रूपमा मेरा जिम्मेवारीहरू पूरा गर्न सक्छु र परिवारको दैनिक आवश्यकताहरूको ख्याल राख्न सक्छु। तर जब मेरो कर्तव्यमा व्यस्तता हुन्छ र मसँग घर जाने समय हुँदैन, मैले आफ्नो कर्तव्यलाई प्राथमिकता दिनुपर्छ। यी कुराहरू बुझेपछि, मैले मेरो हृदयमा ठुलो मुक्ति र स्वतन्त्रता महसुस गरेँ। मलाई मेरो हृदयको एउटा झ्याल अचानक खुलेको, र म उज्यालोले भरिए जस्तो लाग्यो।

परमेश्‍वरका वचनहरूले नै मलाई “असल श्रीमती र मायालु आमा” बन्ने परम्परागत विचारको बन्धन र हानिबाट स्वतन्त्र हुन डोर्‍याएका छन्; अब म राज्यको सुसमाचार विस्तारमा आफ्नो कर्तव्य पूरा गर्न सक्षम भएकी छु—यो मेरो जीवनको सबैभन्दा ठुलो आशिष्‌ हो, र यसैले मेरो जीवनलाई मूल्यवान् बनाउँछ। धन्यवाद परमेश्‍वर!


८६. अब त सिधै कुरा गर्न गाह्रो छैन

चेन मिङ, चीन

सानैदेखि मेरा आमाबुबाले मलाई अरूसँगको सम्बन्धमा परिस्थिति हेरेर बोल्नुपर्छ, आफूले समस्या देखे पनि भन्नुहुँदैन, बोल्दा अरूको भावनाको ख्याल गर्नपर्छ, र संवेदनशील तथा मिलनसार बन्नुपर्छ भनेर सिकाउनुभयो। उहाँहरूले मलाई यसो गर्दा, आफु समस्यामा परिँदैन, र अरूले पनि मन पराउँछन्, अनि समाजमा टिक्ने एउटै उपाय यही हो भनेर सिकाउनुभयो। त्यतिबेला, मलाई यो कुरा सही लाग्यो, र मैले पनि त्यसैगरी व्यवहार गर्नुपर्छ भन्ने लाग्यो, त्यसैले मेरो अरूसँगको सम्बन्धमा विरलै झगडा वा विवाद हुन्थ्यो। म आफूले अर्को व्यक्तिमा कुनै समस्या देखे पनि, तिनलाई औँल्याउँने गर्दिनथेँ। आफूले परमेश्‍वरमा विश्वास गर्न थालेपछि पनि, म अरूसँगको सम्बन्धमा त्यसरी नै व्यवहार गर्थेँ, र मेरा ब्रदर-सिस्टरहरूमा आफूले देखेका समस्याहरू विरलै औँल्याउँथेँ वा खुलासा गर्थेँ। विशेष गरी मैले सहकार्य गरिरहेकी बहिनीसँगको व्यवहारमा यस्तो हुन्थ्यो। मैले उनले कर्तव्य निर्वाह गर्ने तरिकामा स्पष्ट रूपमा समस्याहरू देखेकी र उनका लागि ती औँल्याइदिन चाहेकी भए तापनि, हरेक पटक मेरो ओठसम्म आएका शब्दहरू म निल्थेँ। यदि मैले उनका समस्याहरू औँल्याएँ र उनले स्वीकार गरिनन् भने, उनले मलाई नराम्रो नजरले हेर्लिन् र मप्रति पूर्वाग्रह राख्लिन् कि भनेर म सधैँ चिन्तित हुन्थेँ। पछि, परमेश्‍वरका वचनहरूद्वारा, मैले अन्ततः “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्ने परम्परागत साँस्कृतिक विचारबारे केही खुट्याइ प्राप्त गरेँ।

२०२१ को अक्टोबर मा, म सिस्टर लिउ लिनसँग सहकार्यमा थिएँ, र हामी मण्डलीको कामका लागि जिम्मेवार थियौँ। केही समयपछि, मैले उनले आफ्नो कर्तव्यप्रति गर्ने व्यवहारमा कुनै बोझ नलिएको देखेँ। उनी सुसमाचारको कामका लागि जिम्मेवार थिइन्, तर त्यसको अनुगमन वा सुपरिवेक्षण गर्दिनथिन्, र अगुवाहरूले कामबारे सोधपुछ गर्दा, उनी रिपोर्ट बुझाउँदिनथिन्। मैले उनलाई किन रिपोर्ट नबुझाएको भनेर सोधेँ, र उनले आफूलाई सञ्चो नभएको बताइन्। लिउ लिन यस्ती भइरहेकी देख्दा, म उनको आफ्नो कर्तव्यप्रतिको मनोवृत्ति साह्रै अनादरपूर्ण छ र उनमा जिम्मेवारीबोध छैन भन्ने कुरा औँल्याउन चाहन्थेँ। तर मेरा ओठमै शब्दहरू आइपुग्नेबित्तिकै, मैले तिनलाई फेरि निलिदिएँ। मैले मनमनै सोचेँ, “केही नभनेकै राम्रो। यदि उनले स्वीकार गरिनन् र मलाई नराम्रो नजरले हेरिन् भने, भविष्यमा उनीसँग मिल्न साह्रै अप्ठ्यारो हुनेछ।” त्यसैले मैले उनको स्वास्थ्य अलि राम्रो भएपछि, उनले काममा मन लगाउलिन् कि भन्ने सोचेर अरू केही भनिनँ। त्यतिबेला, लिउ लिनले आफ्नो गर्धन दुखेको बताइन्, त्यसैले मैले उनको “ग्वा सा” गरिदिएँ, उनलाई व्यायाममा ध्यान दिन भनेँ, र केही हौसलाका शब्दहरू पनि बोलेँ। तर, मैले उनले कर्तव्य निर्वाह गरिरहेको तरिकामा भएका समस्याहरू चाहिँ औँल्याइनँ। तीन महिनापछि एक दिन, एक जना प्रचारकले हामीसँग सुसमाचार प्रचारसम्बन्धी केही विस्तृत कार्यहरूबारे सङ्गति गरे। त्यसपछि, मैले लिउ लिनलाई उनले आफ्ना ब्रदर-सिस्टरहरूसँग सङ्गति गरेर यसलाई लागू गरिन् कि गरिनन् भनेर सोधेँ। उनले भनिन्, “मैले त प्रसङ्गवश कुरा मात्रै गरेँ।” म भित्रभित्रै क्रोधित थिएँ, र उनलाई काँटछाँट गर्न चाहन्थेँ, “तिमी कति गैरजिम्मेवार छौ। के यसले काममा ढिलाइ गरिरहेको छैन र?” तर मेरो ओठसम्म शब्दहरू आइपुग्नेबित्तिकै, मैले तिनलाई फेरि निलेँ। मैले मनमनै सोचेँ, “यदि मैले सबैको अगाडि उनलाई काँटछाँट गरेँ भने, उनको बेइज्जत हुनेछ। उनले मप्रति पूर्वाग्रह राख्लिन् कि? उनले मैले जानाजान हाम्रा ब्रदर-सिस्टरहरूको अगाडि उनलाई लज्जित पारेँ भन्लिन् कि? केही नभनेकै राम्रो।” त्यसैले म आफै काम लागू गर्न गएँ, र त्यसपछि उनीसँग सङ्गति गरिनँ वा उनका समस्याहरू औँल्याइनँ।

जुन २०२२ को अन्त्यमा, केही प्रवचनहरू तत्कालै जाँच गर्नुपर्ने भयो। झाङ टिङले यसमा पहिले काम गरिसकेकी थिइन्, त्यसैले मैले लिउ लिनलाई उनीसँग सङ्गति गर्न भनेँ। साँझमा, मैले लिउ लिनलाई उनले झाङ टिङसँग सिद्धान्तहरूबारे विस्तृत रूपमा सङ्गति गरेको-नगरेको बारे सोधेँ, तर, अनुहारमा असन्तुष्टि देखाउँदै, उनले अधैर्य भएर भनिन्, “उनले ती सबै बुझिसकेकी छिन्—त्यति विस्तृत रूपमा कुरा गरिरहनु आवश्यक छैन!” म उनलाई सम्झाउन चाहन्थेँ, “यदि तिमीले विस्तृत रूपमा सङ्गति गरिनौ, र झाङ टिङलाई सिद्धान्तहरू स्पष्ट भएनन् भने, के यसले काममा ढिलाइ गर्दैन र?” तर मेरा ओठसम्म शब्दहरू आउनेबित्तिकै, मैले तिनलाई फेरि निलेँ। मैले सोचेँ, “अघि भर्खरै मैले सोध्दा त उनी साह्रै रिसाएकी थिइन्। यदि मैले उनका कमीकमजोरीहरू फेरि औँल्याएँ भने उनी झन् रिसाउनेछिन्। भविष्यमा हामी एकअर्कासँग कसरी मिल्ने होला?” त्यसैले मैले उनका समस्याहरू औँल्याइनँ, र भविष्यमा उनले आफूलाई बदल्नुपर्छ भनेर बिस्तारै मात्र भनेँ। पछि, झाङ टिङले सिद्धान्तहरू बुझ्न नसकेका कारण, काम फेरि गर्नुपर्ने भयो, र एक दिनमा सकिनुपर्ने काम दस दिनभन्दा बढी ढिला भयो। माथिल्लो तहका अगुवाहरूले एउटा पत्र पठाएर हामीले कर्तव्य निर्वाहमा बोझ नलिएको र हाम्रो काम दक्षतापूर्ण नभएको बताए। मलाई हृदयमा आत्मग्लानि महसुस भयो। यो ढिलाइ मसँग सम्बन्धित थियो। मैले लिउ लिनले आफ्नो कर्तव्य गैरजिम्मेवाररूपमा निर्वाह गरिरहेकी देखेकी थिएँ, तर हाम्रो सम्बन्ध जोगाउन मैले कहिल्यै उनका समस्याहरू खुलासा गरिनँ। यसले गर्दा काममा ढिलाइ भयो। त्यस समयमा, मेरो हृदय साह्रै दमित र पीडाले भरिएको थियो। अलिक शान्त हुनेबित्तिकै, मैले सोचेँ, “परमेश्‍वर आफूले प्रबन्ध गर्नुभएका यी कुराहरूबाट मलाई कुन-कुन पाठ सिकाउन चाहनुहुन्छ?” मैले परमेश्‍वरलाई प्रार्थना गरेँ, “प्रिय परमेश्‍वर, मैले मसँग सहकार्य गर्ने सिस्टरले कर्तव्य निर्वाहमा बोझ नलिएकी र काममा ढिलाइ गरेकी देखेकी छु, तर म उनले मलाई नराम्रो नजरले हेर्नेछिन् भनेर डराउँदै उनका समस्याहरू औँल्याउने आँट गर्दिनँ। प्रिय परमेश्‍वर, मलाई अन्तर्दृष्टि दिनुहोस् र अगुवाइ गर्नुहोस् ताकि म यो कुराबाट पाठ सिक्न सकूँ।”

एक दिन, मैले एउटा अनुभवात्मक गवाही भिडिओ हेरेँ। ती सिस्टरको गवाही र त्यसमा उद्धृत परमेश्‍वरका वचनहरूले मलाई आफूबारे केही बुझाइ दिए। परमेश्‍वर भन्‍नुहुन्छ: “सत्यता अभ्यास गर्नु भनेको खोक्रा कुराहरू भन्‍नु वा नाराहरू भट्ट्याउनु होइन। बरु यो, मानिसहरूले जीवनमा जेसुकै सामना गर्नु परे पनि, जबसम्म त्यसमा आत्म-आचरणका सिद्धान्त, परिस्थितिबारे तिनीहरूको दृष्टिकोण, वा आफ्‍नो कर्तव्य निभाउने विषय समावेश हुन्छ, तबसम्म कसरी तिनीहरूले नै निर्णय गर्नुपर्ने परिस्थिति आइपर्छ, अनि सत्यता खोज्नुपर्छ, र परमेश्‍वरका वचनहरूमा आधार र सिद्धान्तहरू खोज्‍नुपर्छ, र त्यसपछि अभ्यासको मार्ग खोज्‍नुपर्छ भन्‍ने कुरा हो। यसरी अभ्यास गर्न सक्‍नेहरू नै सत्यताको खोजी गर्न सक्‍ने मानिसहरू हुन्। कठिनाइहरू जति नै ठूला भए पनि यसरी सत्यताको खोजी गर्न सक्‍नु भनेको सत्यता खोजी गर्ने पत्रुसको मार्गमा हिँड्नु हो। उदाहरणका लागि: अरूसँग अन्तरक्रिया गर्दा कस्तो सिद्धान्त पालना गर्नुपर्छ? तेरो मूल दृष्टिकोण ‘सद्भाव खजाना हो; धैर्य सान हो,’ र तैँले सबैसित राम्रो सम्बन्ध कायम राख्नुपर्छ, अरूको इज्‍जतमा धक्‍का पुऱ्याउनु हुँदैन, र कसैलाई पनि चिढ्याउनु हुँदैन, ताकि भविष्यमा अरूसँग मिलेर रहन सजिलो होस्। यस दृष्टिकोणद्वारा बाँधिएर तँ अरूले खराब कामहरू गरिरहेको वा सिद्धान्तहरू उल्‍लङ्घन गरिरहेको देख्दा चुप रहन्छस्। तँ कसैलाई चिढ्याउनुभन्दा बरु मण्डलीको काममा क्षति हुन दिन्छस्। तँ चाहे जोसुकैसँग अन्तरक्रिया गरिरहेको होस्, तँ ऊसँग राम्रो सम्बन्ध कायम राख्न खोज्छस्। तँ बोल्दाखेरी सधैँ मानव भावनाबारे र इज्जत जोगाउनेबारे सोच्छस्, र अरूलाई खुसी तुल्याउन सधैँ मिठा शब्दहरू बोल्छस्। तैँले कुनै व्यक्तिमा समस्याहरू छन् भन्‍ने थाहा पाइस् भने पनि, तँ ती सहनतिर लाग्छस्, र बस उसको पिठ्युँ पछाडि कुरा काट्छस्, तर उसलाई भेट्दा तँ अझै शान्त रहन्छस् र आफ्नो सम्बन्धलाई कायम राख्छस्। तैँले आफूलाई यसरी आचरणमा ढाल्नेबारे तँलाई के लाग्छ? के यो मान्छे खुसी पारिहिँड्ने व्यक्तिको आचरण होइन र? के यो निकै धूर्त होइन र? यसले आत्म-आचरणका सिद्धान्तहरू उल्लङ्घन गर्छ। के आफूलाई यस्तो आचरणमा ढाल्नु निकृष्ट कुरा होइन र? यस्तो व्यवहार गर्नेहरू असल मानिस होइनन्, र यो आफूलाई आचरणमा ढाल्ने शिष्ट तरिका होइन। तैँले जतिसुकै कष्ट भोगेको र जतिसुकै मूल्य तिरेको भए पनि, यदि तैँले सिद्धान्तविना आफूलाई आचरणमा ढाल्छस् भने, तँ यस अर्थमा चुकेको छस्, र तँ परमेश्‍वरसामु चिनिने छैनस्, सम्झिइने छैनस् वा स्विकारिने छैनस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्ररी निर्वाह गर्नका लागि, व्यक्तिमा कम्तीमा पनि विवेक र समझ हुनुपर्छ)। परमेश्‍वरका वचनहरू ऐनाजस्तै छर्लङ्ग छन्। सत्यता अभ्यास गर्नु भनेको व्यक्तिगत भावनाको वास्ता नगरी वा मानिसहरूलाई चिढ्याउने डर नमानी, सत्यताका सिद्धान्तहरूअनुसार आफूलाई व्यवहारमा ढाल्नु र कार्य गर्नु हो। मैले अरूसँगको सम्बन्ध सत्यताका सिद्धान्तहरूअनुसार सञ्चालन गरिनँ। म सधैँ व्यक्तिगत भावनामा भर परेँ, मानिसहरूलाई चिढ्याउन डराएँ, र आफ्ना अन्तरवैयक्तिक सम्बन्धहरूको रक्षा गरेँ। मैले अगुवाको रूपमा, लिउ लिन आफ्नो कामको पटक्कै वास्ता गर्दिनन् भन्ने देखेँ। उनकी सहकर्मीको रूपमा, मैले कर्तव्य निर्वाहमा रहेका उनका समस्याहरू औँल्याउनुपर्थ्यो, तर मलाई यदि उनले स्वीकार गरिनन् भने हाम्रो सम्बन्ध असजिलो हुनेछ, र भविष्यमा हामीलाई मिल्न गाह्रो हुनेछ भन्ने डर थियो। हाम्रो मित्रवत सम्बन्ध जोगाउन, मैले म समानुभूतिशील र विचारशील छु भनी देखाउन केही निरर्थक शब्दहरूमार्फत् उनलाई हौसला दिएँ। बाहिरबाट हेर्दा, मैले लिउ लिनसँग झगडा वा विवाद गरिनँ, र उनीसँग राम्रो बन्ने कोसिस गरेँ; मैले उनीसँगको दैहिक सम्बन्ध कायम राख्न केवल मुखले मात्र चिप्ला कुरा गरेँ, तर मण्डलीको काममा भने हानि पुग्यो। के मेरा कार्यहरूमा अलिकति पनि मानवता थियो र? म साह्रै स्वार्थी र साह्रै छली थिएँ! मैले कसरी परमेश्‍वर इमानदार मानिसहरूलाई प्रेम गर्नुहुन्छ र चिप्ले तथा छली, मान्छे खुसी पारिहिँड्ने व्यक्तिहरूलाई घृणा गर्नुहुन्छ भन्नेबारे सोचेँ। यो तरिकाले व्यवहार गरेर, के म परमेश्‍वरको घृणा कमाइरहेकी थिइनँ र? मैले कर्तव्य भनेको परमेश्‍वरले मानवजातिलाई दिनुभएको आज्ञा हो, र मैले परमेश्‍वरको घरको हितको रक्षा गर्नुपर्छ भन्नेबारे सोचेँ। जब मैले लिउ लिनको कार्य गर्ने शैली कामका लागि खराब छ भन्ने देखेँ, मैले त्यो कुरा औँल्याउँदै उनलाई मद्दत गर्नुपर्थ्यो, र कुनै कुराले डराउनु हुँदैनथ्यो।

एक दिन, एउटा भेलाको दौरान, हामीले परमेश्‍वरका वचनहरूको एउटा खण्ड खायौँ र पियौँ जसले मलाई मेरा समस्याहरूबारे केही बुझाइ दियो। सर्वशक्तिमान्‌ परमेश्‍वर भन्‍नुहुन्छ: “संसारसँग व्यवहार गर्ने दर्शनमा एउटा सिद्धान्त छ, ‘असल साथीको गल्तीमा चुप लाग्दा लामो र असल मित्रता कायम हुन्छ।’ यसको अर्थ यो असल मित्रता जोगाउनका लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारे मौन बस्नैपर्छ। तिनीहरू मान्छेलाई अनुहारमा नहिर्काउने वा उनीहरूको कमजोरीमाथी औँला नउठाउने सिद्धान्तहरू पालना गर्छन्। तिनीहरू एकअर्कालाई धोका दिन्छन्, एकअर्काबाट कुराहरू लुकाउँछन्, र एकअर्काविरुद्ध षड्यन्त्र रच्छन्। अर्को व्यक्ति कस्तो हो भन्‍ने कुरा छर्लङ्गै थाहा भए पनि, तिनीहरू त्यो कुरा सिधै भन्दैनन्, बरु तिनीहरूको सम्बन्ध जोगाउन धूर्त विधिहरू अपनाउँछन्। किन व्यक्तिले यस्तो सम्‍बन्ध जोगाउन चाहन्छ? त्यो त समाजमा र आफ्नो समूहभित्र शत्रु बनाउन नचाहनका लागि हो, किनभने त्यसो गर्दा आफू अक्सर खतरनाक परिस्थितिमा परिन्छ। तैँले कुनै व्यक्तिका कमजोरीहरूमाथि औँला उठाएपछि वा उसलाई चोट पुर्‍याएपछि ऊ तेरो शत्रु बन्‍नेछ र उसले तँलाई हानि गर्नेछ भन्‍ने तँलाई थाहा हुन्छ, र तैँले आफूलाई यस्तो परिस्थितिमा राख्‍न चाहँदैनस्, र त्यसैले तैँले ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍नेजस्ता संसारसँग व्यवहार गर्ने दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र होइनन्, झन् एकअर्काका विश्‍वासपात्र हुनु त परको कुरा हो। त्यसोभए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्ता सामाजिक सम्‍बन्धहरू, मानिसहरू अन्तरङ्ग छलफल गर्न सक्दैनन्, न त गहिरो सम्बन्ध राख्न सक्छन्, न त आफूले चाहेको कुरा बोल्न नै सक्छन्। तिनीहरू आफ्नो हृदयको कुरा, आफूले अरू मानिसमा देखेका समस्याहरू, वा अरू मानिसलाई फाइदा पुग्‍ने शब्‍दहरू खुलस्त रूपमा भन्न सक्दैनन्। बरु, तिनीहरू अरूको चापलुसी गर्न राम्रा कुराहरू छानेर बोल्छन्। तिनीहरू सत्य कुरा बोल्ने वा सिद्धान्तहरू पालना गर्ने आँट गर्दैनन्, त्यसरी आफूप्रति अरूमा शत्रुता विकास हुन रोक्छन्। कुनै व्यक्तिलाई कोही पनि खतरा नहुँदा, के त्यो व्यक्ति तुलनात्मक रूपमा सहज र शान्तिमा जिउँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइ प्रवर्धन गर्नुपछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो सावधानीको तत्व बोकेर बाँच्ने कुटिल र छली तरिका हो, जसको उद्देश्य आफ्‍नो सुरक्षा गर्नु हो। यसरी जिउँदा, मानिसहरूसँग कुनै पनि विश्‍वासपात्र हुँदैन, कुनै पनि घनिष्ठ मित्र हुँदैन जोसँग आफूलाई भन्न मन लागेको जे पनि भन्न सकियोस्। मानिसहरूबीच आपसी सावधानी, आपसी शोषण, अनि आपसी षड्यन्त्र मात्र हुन्छन्, जसमा हरेक व्यक्तिले उक्त सम्बन्धबाट आफूलाई चाहेको कुरा लिन्छ। के यो यस्तै हुँदैन र? ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि अपनाइने तरकिप र विधि हो। सारका यी कैयौँ पक्षहरूलाई हेर्दा, ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने मानव नैतिक आचरणको माग के उच्‍चकोटिको माग हो? के यो सकारात्मक माग हो? (होइन।) त्यसोभए, यसले मानिसहरूलाई के सिकाउँछ? तैँले कसैलाई चिढ्याउनु वा चोट पुऱ्याउनु नै हुँदैन, नत्र आफैलाई चोट पुग्‍नेछ; र साथै, तैँले कसैलाई भरोसा गर्नु हुँदैन भन्‍ने सिकाउँछ। यदि तैँले आफ्ना असल मित्रहरूमध्ये कसैलाई चोट पुऱ्याइस् भने, त्यो मित्रता चालै नपाई बद्लिन थाल्छ: ऊ तेरो असल, परिचित मित्रबाट अपरिचित व्यक्ति वा शत्रु बन्‍नेछ। यस प्रकारको शिक्षणले वास्तवमा कस्ता समस्याहरू हल गर्न सक्छ? यसरी व्यवहार गरेर, तैँले शत्रु नबनाए पनि र केही शत्रु घटाए पनि, के यसले गर्दा मानिसहरूले तँलाई आदर र अनुमोदन गर्नेछन्, र सधैँ तँलाई साथी बनाइराख्‍नेछन्? के यसले पूर्ण रूपमा नैतिक आचरणको मानक पूरा गर्छ? बढीमा, यो संसारसँग व्यवहार गर्ने दर्शनभन्दा अरू केही होइन। के यो कथनको पालन र अभ्यासलाई असल नैतिक आचरण मान्‍न सकिन्छ? बिलकुलै सकिँदैन” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। परमेश्‍वरका वचनहरूले जे खुलासा गरे, त्यो ठ्याक्कै मेरो वास्तविक स्थिति थियो। म अरूसँगको सम्बन्धमा सधैँ अत्यन्तै विचारशील र समानुभूतिशील बनेकी थिएँ। यदि मैले अर्को व्यक्तिमा कुनै समस्या देखेँ भने, हाम्रो सम्बन्ध बिग्रने डरले म ती समस्या औँल्याउँदिनथेँ। विशेष गरी, जब म लिउ लिनसँग सहकार्यमा कर्तव्य निर्वाह गरिरहेकी थिएँ, मैले उनको कर्तव्यप्रतिको मनोवृत्ति साह्रै अनादरपूर्ण भएको र यसले मण्डलीको काममा ढिलाइ गरेको देखेँ। म उनका समस्याहरू औँल्याउन चाहन्थेँ, तर जब मैले उनी रिसाएकी देखेँ, मेरो घाँटी कसिएजस्तो भयो, र हाम्रो सम्बन्ध बिग्रने डरले म एक शब्द भी बोल्न सकिनँ। म “तपाईँ असल हुनुहुन्छ, म असल छु, सबै जना असल छन्,” “असल साथीको गल्तीमा चुप लाग्दा लामो र असल मित्रता कायम हुन्छ,” र “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,” जस्ता जियाइका शैतानी मार्गहरूमा भर परिरहेकी थिएँ, र विशेष गरी चिप्ले र छली बनेकी थिएँ। मैले हरेक मोडमा आफ्नै हितको ख्याल गरेँ र अरूसँगको सम्बन्धको रक्षा गरेँ। सानैदेखि म यस्तै रहेकी थिएँ: म अरूका समस्याहरू देख्दा स्पष्ट रूपमा तिनलाई औँल्याउँदिनथेँ। मैले यो विचारशील हुनु हो, र असल मानवताको सङ्केत हो भन्ने सोचेँ। तर, साँचो रूपमा असल मानवता भएकाहरूमा आफ्नो कर्तव्यप्रति वफादारी र जिम्मेवारीबोध हुन्छ। तिनीहरूसँग अरू मानिस र परमेश्‍वर दुवैप्रति इमानदार हृदय हुन्छ, तिनीहरू परमेश्‍वरको घरको हितको रक्षा गर्न सक्छन्, र अरूले सत्यता सिद्धान्तहरू उल्लङ्घन गरेर काम गरेको देख्दा सङ्गति गर्न, मद्दत गर्न, औँल्याउन र खुलासा गर्न सक्छन्, ताकि मानिसहरू तुरुन्तै बुझेर परिवर्तन हुन सकून्। मैले पहिले के विश्वास गरेकी थिएँ भने, अरूमा समस्या देख्दा नभन्नु भनेको उनीहरूको इज्जत जोगाउनु हो, उनीहरूप्रति विचारशील हुनु हो, र असल मानवता हुनु हो। मेरो यो दृष्टिकोण गलत थियो। बाहिरबाट हेर्दा, यी परम्परागत साँस्कृतिक विचारहरू मानवता र नैतिकतासँग मेल खान्छन्, तर सारमा, यिनले मानिसहरूलाई षड्यन्त्र गर्न र चालबाजी गर्न उक्साउँछन्, जसले मानिसहरूलाई झन्-झन् चिप्ले र छली बनाउँछ। यदि म सधैँ यी परम्परागत साँस्कृतिक विचारहरूअनुसार जिइरहेँ भने, मेरा भ्रष्ट स्वभावहरू कहिल्यै परिवर्तन हुनेथिएनन्, र मैले कहिल्यै सामान्य मानवता जिउनेथिइनँ।

खोजी गर्ने क्रममा, मैले परमेश्‍वरका अरू वचनहरू पढेँ: “‘कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइमा ‘औँला उठाउनु’ भन्‍ने वाक्यांश असल हो कि खराब हो? के यो ‘औँला उठाउनु’ भन्ने वाक्यांशले परमेश्‍वरका वचनहरूभित्र जस्तै मानिसहरू प्रकट वा खुलासा हुने अर्थ दिन्छ? (दिँदैन।) मेरो बुझाइअनुसार त, मानव भाषाको हिसाबमा ‘औँला उठाउनु’ को अर्थ त्यस्तो हुँदैन। यसमा केही हदसम्म दुर्भावनापूर्ण प्रकारको खुलासा गर्ने प्रकृति हुन्छ; यसको अर्थ मानिसहरूका समस्या र कमीकमजोरीहरू, वा अरूलाई थाहा नभएका केही कुरा र व्यवहार, वा पृष्ठभूमिमा भइरहेका केही षड्यन्त्र वा विचार र दृष्टिकोणहरू खुलासा गर्नु हो। ‘कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइमा ‘औँला उठाउनु’ को अर्थ यही हुन्छ। यदि दुई मानिस मिलेर बस्छन्, तिनीहरूबीच कुनै पर्खाल छैन अनि तिनीहरू एकअर्काका विश्‍वासपात्र हुन्, र दुवैले आफूलाई एकअर्काको लागि फाइदाजनक र उपयोगी हुने अपेक्षा गर्छन् भने, तिनीहरूले एकसाथ बसेर खुलस्‍त र इमानदारीसाथ विद्यामान समस्याहरूबारे स्पष्टसँग कुरा गर्नु सर्वोत्तम हुनेछ। यो उचित कुरा हो, र यो अरूको कमजोरीमाथि औँला उठाउनु होइन। यदि तैँले अर्को व्यक्तिका समस्याहरू पत्ता लगाइस् तर ऊ तेरो औँल्याइ अझै स्विकार्न सक्दैन भन्ने देखिस् भने, भनाभन वा झगडा हुन नदिन केही पनि नभन्। यदि तँ तिनीहरूलाई सहयोग गर्न चाहन्छस् भने, तैँले तिनीहरूसित विचार बुझ्‍न सुरुमा सोध्‍न सक्छस्, ‘म तपाईँमा अलि समस्या देख्छु, र म केही सल्‍लाह दिन चाहन्छु। तपाईँ स्विकार्न सक्‍नुहुन्छ कि हुन्‍न थाहा छैन। यदि सक्‍नुहुन्छ भने, म भन्छु। यदि सक्‍नुहुन्‍न भने, म अहिलेको लागि त्यो कुरा मनमै दबाउँछु, र केही बोल्‍नेछैनँ।’ यदि तिनीहरूले, ‘म तपाईँलाई भरोसा गर्छु। तपाईँले जे भन्‍नु भए त्यो उचित हुनेछ। म त्यो स्विकार्न सक्छु’ भनी भन्छन् भने, त्यसको अर्थ तँलाई अनुमति दिइएको छ र त्यसपछि तैँले तिनीहरूसँग तिनीहरूका समस्याहरूबारे एकपछि अर्को गर्दै सङ्गति गर्न सक्छस्। तिनीहरूले तैँले भनेका कुरा पूर्ण रूपमा स्विकार्ने मात्रै छैनन्, यसबाट फाइदा पनि प्राप्त गर्नेछन्, र तिमीहरू दुवैले सामान्य सम्‍बन्ध कायम गर्न सक्‍नेछौ। के त्यो एकअर्कालाई इमानदारीसाथ व्यवहार गर्नु होइन र? (हो।) अरूसँग अन्तरक्रिया गर्ने सही तरिका यही हो; यो अरूको कमजोरीमाथि औँला उठाउनुजस्तो होइन। यो भनाइअनुसार ‘अरूको कमजोरीमाथि औँला नउठाउनु’ को अर्थ के हो? यसको अर्थ अरूको कमीबारे नबोल्‍नु, तिनीहरूका सबैभन्दा वर्जित रहेका समस्याहरू उल्लेख नगर्नु, तिनीहरूको समस्याको सार खुलासा नगर्नु, र एकदमै स्पष्ट रूपमा औँला नउठाउनु हो। यसको मतलब केवल केही सतही टिप्पणी गर्नु, सबैले प्रायजसो भनिरहने कुराहरू भन्‍नु, व्यक्ति आफैले बुझ्‍न सक्‍ने कुराहरू भन्‍नु, र त्यस व्यक्तिले पहिले गरेको गल्ती वा संवेदनशील विषयहरू खुलासा नगर्नु हो। यदि तैँले यसरी व्यवहार गरिस् भने, त्यस व्यक्तिलाई यसले के फाइदा गर्छ? सायद तैँले उसलाई ठेस पुर्‍याउँदैनस् वा शत्रु बनाउँदैनस् होला, तर तैँले गरेको व्यवहारले त्यस व्यक्तिलाई कुनै पनि हालतमा सहयोग वा फाइदा पुग्दैन। त्यसकारण, ‘अरूको कमजोरीमाथि औँला नउठाउनू’ भन्‍ने वाक्यांश आफै धूर्त, एक किसिमको चालबाजी हो, र यो इमानदार छैन। के भन्‍न सकिन्छ भने, यसरी व्यवहार गर्नु दुष्ट अभिप्रायहरू लिएर हिँड्नु हो; यो अरूसँग अन्तरक्रिया गर्ने सही तरिका होइन। गैरविश्‍वासीहरूले त ‘कसैमाथि औँला उठाउनु छ भने, उसको कमजोरीमाथि औँला नउठाउनू’ भन्‍ने भनाइलाई उच्च नैतिकवान्‌ व्यक्तिले अपनाउने कुरा ठान्छन्। यो अरूसँग व्यवहार गर्ने छली आचरण हो भन्‍ने स्पष्ट छ, जुन मानिसहरूले आफ्‍नो रक्षा गर्न प्रयोग गर्छन्; यो व्यवहार गर्ने उचित तरिका हुँदै होइन। अरूको कमजोरीमाथि औँला नउठाउनु आफैमा खुल्लापन नहुनु हो र अरूको कमजोरीमाथि औँला उठाउने कार्यमा गोप्‍य मनसाय हुन सक्छ” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (८))। परमेश्‍वरका वचनहरू पढेपछि, मैले मानिसहरूको खेदो खन्नु भनेको के हो, र कसरी मानिसहरूको खेदो नखनी बरु मद्दत गर्ने भन्ने कुरा बुझेँ। मानिसहरूको गल्ती औँल्याउने कुराअन्तर्गत व्यक्तिगत मनसाय र षड्यन्त्र पर्छन्; यसको उद्देश्य अर्को व्यक्तिलाई लज्जित पार्नु वा व्यक्तिगत लाभको लागि प्रतिस्पर्धा गर्नु हुन्छ। अर्को व्यक्तिका समस्या र कमीहरूलाई असीमित रूपमा बढाइचढाइ गरिन्छ, र उनीहरूलाई होच्याइन्छ र दोषी ठहराइन्छ ताकि अन्ततः आफ्नै लागि फाइदा लिने उद्देश्य पूरा होस्। तर, मानिसहरूका समस्याहरू औँल्याउनु र खुलासा गर्नुको उद्देश्य उनीहरूलाई मद्दत गर्नु हो। यदि हामीले अरू कसैमा उनीहरू आफैले महसुस नगरेकाे गम्भीर समस्या देख्यौँ भने, उनीहरूको कदअनुसार त्यसलाई प्रेमपूर्वक औँल्याउनु, सङ्गति गर्नु, खुलासा गर्नु र चिरफार गर्नु भनेको उनीहरूको खेदो खन्नु होइन, बरु मद्दत गर्नु हो। सामान्य मानवता भएका मानिसहरूले गर्नुपर्ने यही हो। मैले लिउ लिन आफ्नो कर्तव्यमा बोझ लिन्नन् भन्ने देखेँ र म यो कुरा औँल्याउन चाहन्थेँ, तर मलाई यसो गर्दा म उनको खेदो खन्दै छु भन्ने लाग्यो। मेरो यो दृष्टिकोण भ्रमपूर्ण थियो। यदि मैले जानाजान उनलाई होच्याएकी र लज्जित पारेकी, जसले गर्दा उनका ब्रदर-सिस्टरहरूले उनीप्रति नकारात्मक धारणा बनाएका र मैले आफूलाई बढी जिम्मेवार देखाउन खोजेकी भए, त्यो उनको खेदो खन्नु हुन्थ्यो। तर वास्तवमा, ममा यस्ता मनसायहरू थिएनन्। म केवल मण्डलीको कामको रक्षा गर्न र उनलाई मद्दत गर्न चाहन्थेँ, त्यसैले त्यो उनको खेदो खन्नु थिएन।

पछि, म लिउ लिनलाई भेट्न गएँ। उनका समस्याहरू औँल्याउन लाग्दा, म भित्रभित्रै अझै हिचकिचाइरहेकी थिएँ र उनले मलाई नराम्रो नजरले हेर्लिन् कि भनेर चिन्तित थिएँ, त्यसैले मैले सत्यता अभ्यास गर्न अगुवाइको लागि हृदयमा निरन्तर परमेश्‍वरलाई पुकारेँ। यस समयमा, मलाई मैले पहिले पढेको परमेश्‍वरका वचनहरूको एउटा खण्ड याद आयो, र मैले त्यो खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “यदि तँमा मान्छे खुसी पारिहिँड्ने अभिप्राय र दृष्टिकोण छ भने, सबै मामिलामा, तैँले सत्यताको अभ्यास गर्नेछैनस् वा सिद्धान्तहरू कायम राख्नेछैनस्, र त्यसैले तँ सधैँ असफल हुनेछस् र लड्नेछस्। यदि तँ ब्यूँझिँदैनस् र कहिल्यै सत्यता खोज्दैनस् भने, तँ अविश्‍वासी होस्, र तैँले कहिल्यै सत्यता र जीवन प्राप्त गर्नेछैनस्। त्यसोभए, तैँले के गर्नुपर्छ? परमेश्‍वरको घरका हितहरू समावेश भएका मामिलाहरू सामना गर्दा, तैँले परमेश्‍वरलाई प्रार्थना गर्नैपर्छ र उहाँलाई पुकार्नैपर्छ, उहाँलाई विश्वास र शक्ति माग्नैपर्छ, ताकि तैँले सिद्धान्तहरू कायम राख्न, तैँले गर्नुपर्ने कुरा गर्न, सिद्धान्तहरूअनुसार मामिलाहरू सम्हाल्न, तैँले लिनुपर्ने अडानलाई दृढतापूर्वक पक्रिराख्न, परमेश्‍वरको घरका हितहरूको सुरक्षा गर्न, र परमेश्‍वरको घरको कामलाई कुनै पनि हानि हुनबाट रोक्न सकेस्। यदि तँ आफ्नो स्वार्थ, आफ्नो घमण्ड, र मान्छे खुसी पारिहिँड्ने व्यक्ति हुनेबारे आफ्नो दृष्टिकोणविरुद्ध विद्रोह गर्न सक्षम छस् भने, र यदि तँ आफूले इमानदार, अविभाजित हृदयले गर्नुपर्ने कुरा गर्छस् भने, तैँले शैतानलाई पराजित गरेको र सत्यताको यो पक्ष प्राप्त गरेको हुनेछस्। यदि तँ अरूसँगका तेरा सम्‍बन्धहरू बचाउँदै, कहिल्यै सत्यता अभ्यास नगरी, दृढतापूर्वक सिद्धान्तहरू पालन गर्ने आँट नगरी, सधैँ शैतानको दर्शनअनुसार जिउने जिद्दी गर्छस् भने, के तैँले अरू मामलाहरूमा सत्यता अभ्यास गर्न सक्छस्? तँसँग अझै कुनै विश्‍वास वा शक्ति हुनेछैन। यदि तैँले कहिल्यै सत्यता खोजी गर्न वा सत्यता स्वीकार गर्न सक्दैनस् भने, के परमेश्‍वरमाथिको त्यस्तो विश्‍वासले तँलाई सत्यता हासिल गर्न दिन्छ? (दिँदैन।) अनि यदि तैँले सत्यता हासिल गर्न सक्दैनस् भने, के तैँले मुक्ति पाउन सक्छस्? सक्दैनस्। यदि तँ सधैँ शैतानको दर्शनअनुसार जिउँछस्, र तँमा सत्यता वास्तविकता छँदै छैन भने, तैँले कहिल्यै मुक्ति पाउन सक्दैनस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई बल दिए। म अब मान्छे खुसी पारिहिँड्ने व्यक्ति बन्न छोड्नुपर्थ्यो। मैले पूर्णरूपमा सत्यता अभ्यास गर्नुपर्थ्यो। लिउ लिनले मलाई नराम्रो नजरले हेरून् वा नहेरून्, मैले उनका समस्याहरू औँल्याउनैपर्थ्यो र मण्डलीको हितको रक्षा गर्दै परमेश्‍वरलाई सन्तुष्ट पार्नुपर्थ्यो। मैले उनका समस्याहरू औँल्याउन साहस जुटाएँ। लिउ लिनले यो सुन्दा, उनी अलिकति बेखुसी थिइन्, तर उनले आफ्ना समस्याहरू स्वीकार पनि गरिन्।

पछि, मैले परमेश्‍वरका अरू वचनहरू पढेँ: “सहकार्य भनेको के हो? तिमीहरूले एक-अर्कासँग कामकुराबारे छलफल गर्न, र आफ्ना विचार र रायहरू व्यक्त गर्न सक्नुपर्छ; तिमीहरूले एक-अर्काको परिपूरक बनेर सुपरिवेक्षण गर्नुपर्छ, र एक-अर्काबाट खोजी गर्नुपर्छ, एक-अर्काको बारेमा सोधपुछ गर्नुपर्छ, र एक-अर्कालाई सतर्क गराउनु पर्छ। सद्भावपूर्ण सहकार्य गर्नु भनेको त्यही हो। उदाहरणको लागि, मानौँ तैँले कुनै कुरा आफ्नै इच्छा अनुसार सम्हालिस्, र कसैले यसो भन्यो, ‘तपाईँले गलत गर्नुभयो, तपाईँ पूर्ण रूपमा सिद्धान्तविपरीत जानुभयो। तपाईँले किन सत्यताको खोजी नगरी यसलाई आफूले चाहे अनुसार सम्‍हाल्‍नुभयो?’ यसको जवाफमा, तैँले यसो भन्छस्, ‘ठीक भन्‍नुभयो—तपाईँले मलाई सचेत गराउनुभएकोमा म खुशी छु! यदि तपाईँले त्यसो नगर्नुभएको भए, यसले विपत्ति ल्याउनेथियो!’ एक-अर्कालाई सतर्क गराउनु भनेको त्यही हो। त्यसोभए, एक-अर्काको सुपरिवेक्षण गर्नु भनेको के हो? हरेक व्यक्तिमा भ्रष्ट स्वभाव हुन्छ, र उसले आफ्नो कर्तव्य पूरा गर्दा झारा टार्न सक्छ, र परमेश्‍वरको घरका हितहरू कायम राख्नुको सट्टा आफ्नै हैसियत र अभिमानको रक्षा मात्रै गर्न सक्छ। हरेक व्यक्तिमा यस्ता स्थितिहरू हुन्छन्। यदि तैँले कसैसँग समस्या छ भन्‍ने थाहा पाइस् भने, तैँले ऊसँग सङ्गति गर्ने पहल गर्नुपर्छ, उसलाई सिद्धान्तहरू अनुसार आफ्नो कर्तव्य पूरा गर्न सम्झाउनुपर्छ, साथै यसलाई आफ्‍नो लागि चेतावनीको रूपमा लिनुपर्छ। त्यो पारस्परिक सुपरिवेक्षण हो। पारस्परिक सुपरिवेक्षणले के काम गर्छ? यसको उद्देश्य परमेश्‍वरको घरका हितहरूको रक्षा गर्नु हो, र मानिसहरूलाई गलत मार्गमा जानबाट रोक्नु पनि हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरूबाट मैले के बुझेँ भने, कर्तव्य निर्वाहमा सहकार्य गर्दा, हामीले एकअर्काको सुपरिवेक्षण गर्नुपर्छ, र यदि हामीले आफ्नो सहकर्मीले सिद्धान्तहरू उल्लङ्घन गर्ने तरिकाले काम गरिरहेको पायौँ भने, हामीले त्यो कुरा औँल्याउनुपर्छ र सङ्गति गरेर मद्दत गर्नुपर्छ। यो सत्यता सिद्धान्तहरूअनुसार कर्तव्य निर्वाह गर्नु हो। यसले मानिसहरूलाई सत्यता बुझ्न मद्दत गर्न सक्छ र, त्योभन्दा बढी, मण्डलीको कामको रक्षा गर्छ। साथै, अगुवा वा कामदारहरूको रूपमा, हामीले हाम्रा ब्रदर-सिस्टरहरूसँग सत्यता सिद्धान्तहरूअनुसार व्यवहार गर्नुपर्छ। परमेश्‍वरमा विश्वास गरेको लामो समय नभएका र सानो कद भएकाहरूको हकमा, यदि हामीले उनीहरूले भ्रष्ट स्वभाव प्रकट गरेका वा सिद्धान्तहरू उल्लङ्घन गरेर केही गरेका देख्यौँ भने, हामीले उनीहरूलाई मद्दत गर्न प्रेमपूर्वक सङ्गति गर्नुपर्छ। धेरै वर्षदेखि परमेश्‍वरमा विश्वास गरेका र सिद्धान्तहरू बुझ्ने तर कामप्रति गैरजिम्मेवार हुनेहरूको सवालमा भने, तिनीहरूको यो समस्या औँल्याइनुपर्छ र खुलासा गरिनुपर्छ। यदि धेरै पटक औँल्याउँदा र खुलासा गर्दा पनि उनीहरू अलिकति पनि पश्चात्ताप देखाउँदैनन् भने, सिद्धान्तअनुसार उनीहरूलाई बर्खास्त गरिनुपर्छ। पछि, मैले लिउ लिनको कर्तव्यप्रतिको मनोवृत्ति अझै नसुध्रिएको देखेँ, र त्यसैले मैले मेरी अर्की सहकर्मीसँग छलफल गरेपछि, हामीले उनको व्यवहार माथिल्लो तहका अगुवाहरूलाई रिपोर्ट गर्‍यौँ। माथिल्लो तहका अगुवाहरूले लिउ लिनलाई बर्खास्त गरे।

त्यसपछि, जब मैले ब्रदर-सिस्टरहरूले कर्तव्य निर्वाह गर्ने तरिकामा समस्याहरू देखेँ, मैले केवल आफ्नो इज्जतको ख्याल गर्न र उनीहरूसँगको सम्बन्ध जोगाउन छोडेँ। म उनीहरूका समस्याहरू औँल्याउन र उनीहरूको कदअनुसार मद्दत गर्न सक्थेँ। यसरी अभ्यास गर्दा, मेरा ब्रदर-सिस्टरहरूले फाइदा पाए र मेरो हृदय ढुक्क भयो। मैले यदि तपाईं परमेश्‍वरका वचनहरू र सत्यता सिद्धान्तहरूअनुसार अभ्यास गर्नुहुन्छ भने, तपाईंको हृदयले स्थिरता र शान्ति पाउनेछ। परमेश्‍वरको मार्गदर्शनका लागि उहाँलाई धन्यवाद!


८७. आमाबुबाको माया र हेरचाहलाई कसरी लिने

सोङ झी, चीन

अक्टोबर २०१९ मा, एउटा भेलाको क्रममा प्रहरीले मलाई पक्राउ गर्‍यो र साढे दुई वर्षको जेल सजाय तोक्यो। त्यतिबेला म जम्मा उन्नाइस वर्षकी थिएँ। जब मेरो सजाय पूरा भयो र म रिहा भएँ, तब मेरी आमा मलाई लिन आउनुभयो। हामीले एक-अर्कालाई नभेटेको वर्षौं भइसकेको थियो। मेरी आमालाई पहिलेभन्दा धेरै दुब्ली-पातली र पहिलेभन्दा धेरै कपाल फुलेको रूपमा देख्दा, मलाई यति दुःख लाग्यो कि म शब्दमा वर्णन गर्नै सक्दिनँ। रेलमा बसेपछि, मैले बाल्यकालदेखि नै मेरा आमाबुबाले मलाई अत्यन्त माया गरेको र मलाई कहिल्यै कष्ट हुन नदिएको कुरा सम्झिएँ। म परिवारको एकमात्र सन्तान थिएँ, र उहाँहरूले सधैँ सुरुमा मेरोबारे सोच्नुहुन्थ्यो। अझ विशेष गरी, म बिरामी हुँदा वा मलाई चोटपटक लाग्दा, उहाँहरू मभन्दा बढी आत्तिनुहुन्थ्यो। मलाई याद छ, म चौध वर्षकी हुँदा पहाड चढ्दै गर्दा मेरो खुट्टा भाँचिएको थियो। अस्पतालमा मेरा आमाबुबाले पालैपिलो बसेर मेरो हेरचाह गर्नुभयो। बुबाको धेरै बिदा थिएन र भएको केही दिनको बिदा पनि मसँगै बिताउन प्रयोग गर्नुभयो। उहाँलाई कुरुवाको बेडमा लखतरान भई पल्टिरहेको देख्दा मेरो हृदय छियाछिया हुन्थ्यो। समस्या निम्त्याउने र उहाँहरूलाई दुःख दिने म नै हो भन्दै आफूलाई दोष दिन्थेँ। मैले परमेश्‍वरमा विश्‍वास गर्न थालेपछि, म आफ्नो कर्तव्य निर्वाह गर्न घर छोडेर गएँ। मेरा आमाबुबाले म गएको हेर्न नचाहे पनि उहाँहरूले मलाई साथ दिनुभयो, र मलाई आर्थिक सहयोगसमेत गर्नुभयो। विशेष गरी, त्यो बेला म पक्राउ पर्दा, मेरा आमाबुबाले धेरै सुर्ता गर्नुभयो, र मलाई थाहा थियो, उहाँहरूले बितेका साढे दुई वर्ष सास्ती र अत्यन्त सुर्तामा बिताउनुभएको थियो। मलाई उहाँहरूप्रति धेरै ऋणी महसुस भयो। मैले बाल्यकालदेखिका यतिका वर्षसम्म मेरा आमाबुबाका लागि कहिल्यै केही गर्न नसकेको कुराबारे सोचेँ। बरु, मैले उहाँहरूलाई हरेक मोडमा मेरो फिक्री गर्न बाध्य पारेकी छु। खास गरी, जब मैले आमालाई रेलमा गहिरो निद्रामा सुतेको देखेँ, तब मलाई म पक्राउ परेदेखि उहाँ एक रात पनि राम्ररी सुत्नुभएको छैन भन्ने थाहा भयो। मलाई धेरै आत्मग्लानि भयो, र मैले एउटा सन्तानका रूपमा आफ्नो जिम्मेवारी पूरा नगरेको महसुस गरेँ। अब म ठूली भइसकेकीले मैले पैसा कमाएर उहाँहरूलाई पाल्नुपर्छ र मेरो बारेमा थप चिन्ता लिने बनाउनुहुँदैनथ्यो। घर फर्केपछि, मैले एउटा जागिर खोजेर छिटो पैसा कमाई उहाँहरूलाई भौतिक सुखसुविधाले क्षतिपूर्ति तिर्ने योजना बनाएँ। जब मेरा आमाबुबाले मेरो यो विचार थाहा पाउनुभयो, तब उहाँहरूले म काममा जाने कुरालाई समर्थन गर्नुभएन। उहाँहरू म उचित रूपमा परमेश्‍वरमा विश्‍वास गरूँ र मसँग परमेश्‍वरका वचन पढ्न र आफ्नो कर्तव्य निर्वाह धेरै समय होस् भन्ने चाहनुहुन्थ्यो। उहाँहरूले मलाई जति राम्रो व्यवहार गर्नुहुन्थ्यो, मलाई त्यति नै बढी ऋणी महसुस हुन्थ्यो। यो उमेरमा पनि म आमाबुबाकै सहारामा बाँचिरहेकी छु भन्‍ने सोच्नेबित्तिकै, जागिरमा जाने मेरो अठोट झन् बलियो भयो। पछि, विभिन्न कारण र महामारीले गर्दा, मैले जागिर पाइनँ, तर मेरो हृदयले निरन्तर मेरा आमाबुबाप्रति ऋणी महसुस गरिरहन्थ्यो र म सधैँ उहाँहरूको गुन कसरी तिर्ने भन्‍ने सोच्थेँ। मेरी आमालाई हेपाटाइटिस बी थियो र उहाँ धेरै कमजोर हुनुहुन्थ्यो; मेरा बुबालाई ढाडको गम्भीर दुखाइ, मधुमेह र मुटुको रोग थियो, र उहाँको स्वास्थ्य पहिलेको जस्तो राम्रो थिएन। त्यसैले मैले उहाँहरूलाई लुगा धुन सघाएँ र आफ्नो क्षमताले भ्याएसम्मका केही काम गरेँ, अनि मैले बुबालाई “गुआ शा”[क] मालिस गरिदिएँ र उहाँका लागि केही औषधीयुक्त प्लास्टर किनिदिएँ। महामारीको बन्दाबन्दी हटेको केही समय नबित्दै, प्रहरीले मलाई भेट्टायो र परमेश्‍वरलाई इन्कार गर्न र विश्‍वासघात गर्न “तीन बयानको पत्र” मा हस्ताक्षर गर्न भने, र मैले हस्ताक्षर नगरे मलाई लखेटिरहने धम्की दिए। तिनीहरूले मलाई जुनसुकै बेला प्रहरी चौकीमा हाजिर हुन तयार रहनू पनि भने। मेरो हृदयमा मलाई थाहा थियो, म उप्रान्त घरमा बस्न सक्दिनँ।

केही महिनापछि, म आफ्नो कर्तव्य निर्वाह गर्न अर्को क्षेत्रमा गएँ। मेरा आमाबुबाबाट फेरि छुट्टिनुपर्दा मेरो हृदयले मानेकै थिएन, “अहिले गएपछि, म फेरि कहिले फर्कन पाउने हो मलाई थाहा छैन। मेरा आमाबुबा बुढो हुँदै जानुभएको छ र उहाँहरूको स्वास्थ्य बिग्रँदै गएको छ। म परिवारको एकमात्र सन्तान हुँ। म नहुँदा उहाँहरूको हेरचाह गर्ने कोही छैन। यदि उहाँहरूलाई केही भइहाल्यो भने के गर्ने? मानिसहरू प्रायः भन्छन्, छोराछोरी हुर्काउनु भनेको त बुढेसकालको सहारा तयार गर्नु हो, तर मैले आफ्ना कुनै पनि सन्तानी कर्तव्य पूरा गरेकी छैनँ, त्यसैले मेरा आमाबुबाले मलाई साँच्चै व्यर्थमा हुर्काउनुभएछ।” यो कुरा सोच्दा, मलाई मुटु नै चुँडिएजस्तो पीडा भयो। म आफ्नो कर्तव्य निर्वाह गरिरहेकी भए पनि, मलाई निरन्तर मेरा आमाबुबाको याद आइरहन्थ्यो। कहिल्यैकाहीँ त मलाई घर गई त्यहीँ बसेर कर्तव्य निर्वाह गर्न मन लाग्थ्यो, ताकि म उहाँहरूसँगै हुन सकूँ। मलाई थाहा थियो, प्रहरीले अझै पनि मेरो खोजी गरिरहेको छ र म फर्कन सक्दिनँ, तर जब म आमाबुबाको बिग्रँदो स्वास्थ्यबारे सोच्थेँ, म आफ्नो हृदयलाई शान्त पार्न वा कर्तव्यमा मन लगाउनै सक्दिनथेँ। पछि, सुपरिवेक्षकले मेरो स्थितिबारे थाहा पाउनुभयो र मेरा लागि परमेश्‍वरका वचनको एउटा खण्ड खोजिदिनुभयो: “यदि तेरा आमाबुबाले परमेश्‍वरमाथिको तेरो विश्‍वासमा बाधा दिने प्रयास गर्दैनन्, र तिनीहरू पनि विश्‍वासी हुन्, अनि तिनीहरूले तँलाई साँच्‍चै नै आफ्‍नो कर्तव्य अर्पणसाथ निर्वाह गर्न र परमेश्‍वरले दिएको आज्ञा पूरा गर्न साथ र प्रोत्साहन दिन्छन् भने, आमाबुबासँगको तेरो सम्‍बन्ध सामान्य अर्थमा आफन्तहरूबीचको दैहिक सम्बन्ध मात्रै होइन; बरु यो त मण्डलीका दाजुभाइ-दिदीबहिनीहरूबीचको सम्बन्ध हो। त्यस अवस्थामा, तैँले तिनीहरूसँग मण्डलीका दाजुभाइ-दिदीबहिनीहरूका रूपमा अन्तरक्रिया गर्नेबाहेक, आमाबुबाप्रतिको सन्तानको जिम्मेवारी पनि पूरा गर्नैपर्छ। तैँले तिनीहरूप्रति अलि धेरै चासो देखाउनु पनि सही हो। तेरो कर्तव्यमा असर पर्दैन भने, अर्थात्, तिनीहरूद्वारा तेरो हृदयमा बन्धन हुँदैन भने, तैँले तेरा आमाबुबालाई कल गरेर हालखबर सोध्‍न सक्छस् र तिनीहरूप्रति अलिकति भए पनि वास्ता देखाउन सक्छस्, तिनीहरूका केही कठिनाइहरू हल गर्न र तिनीहरूको जीवनका केही समस्या सम्‍हाल्‍न सहयोग गर्न सक्छस्, अनि तिनीहरूको जीवन प्रवेशसँग सम्‍बन्धित कतिपय कठिनाइहरू हल गर्न तैँले सहयोग गर्न सक्छस्—तैँले यी सबै कुराहरू गर्न सक्छस्। अर्को शब्‍दमा भन्दा, यदि तेरा आमाबुबाले परमेश्‍वरमाथिको तेरो विश्‍वासमा बाधा दिँदैनन् भने, तैँले तिनीहरूसँगको यो सम्‍बन्ध कायम राखिराख्‍नुपर्छ, र आफ्ना आमाबुबाप्रतिका तेरा जिम्मेवारीहरू पूरा गर्नुपर्छ। अनि तैँले किन तिनीहरूलाई वास्ता र हेरचाह गर्नुपर्छ, र तिनीहरूको हालखबर सोध्‍नुपर्छ? किनभने तँ तिनीहरूको सन्तान होस्। तिनीहरूसँग तेरो यो सम्बन्ध भएकाले, तेरो अर्को प्रकारको जिम्‍मेवारी हुन्छ, त्यसैले तैँले तिनीहरूलाई अझै अलि बढी सन्चोबिसन्चो सोध्नुपर्छ र अझै बढी सहयोग दिनुपर्छ। तेरो कर्तव्य निर्वाहमा असर पर्दैन भने, र तेरो आमाबुबाले परमेश्‍वरमाथिको तेरो विश्‍वास वा तेरो कर्तव्यनिर्वाहमा बाधा वा व्यवधान ल्याउँदैनन्, र तँलाई रोक्‍ने प्रयास पनि गर्दैनन् भने, तैँले तिनीहरूप्रतिको तेरो जिम्मेवारी पूरा गर्नु प्राकृतिक र उचित हुन्छ, र तैँले तेरो विवेकले तँलाई नघोच्ने हदसम्‍म यो जिम्मेवारी पूरा गर्नुपर्छ—तैँले पूरा गर्नुपर्ने न्यूनतम मानक यही हो। यदि तँ आफ्ना परिस्‍थितिहरूको प्रभाव र बाधाको कारण घरमा आफ्‍ना आमाबुबाको आदर गर्न सक्दैनस् भने, तैँले यो प्रावधान पालना गर्नु पर्दैन। तैँले आफूलाई परमेश्‍वरको योजनाबद्ध कार्यहरूमा सुम्पेर उहाँका बन्दोबस्तहरूमा समर्पित गर्नुपर्छ, अनि आफ्‍ना आमाबुबाको आदर गर्नुपर्छ भनेर तैँले जिद्दी गरिरहनु पर्दैन। के परमेश्‍वरले यो कार्यलाई दोषी ठहराउनुहुन्छ? परमेश्‍वरले यो कार्यलाई दोषी ठहराउनुहुन्‍न; उहाँले मानिसहरूलाई यसो गर्न जबरजस्ती पनि गर्नुहुन्‍न। अहिले हामीले के विषय सङ्गति गरिरहेका छौँ? मानिसहरूले आफ्‍ना आमाबुबालाई आदर गर्दा त्यो तिनीहरूको कर्तव्यनिर्वाहसँग बाझिन्छ भने तिनीहरूले कसरी अभ्यास गर्ने भन्‍नेबारे हामी सङ्गति गरिरहेका छौँ; हामीले अभ्यासका सिद्धान्तहरू र सत्यताबारे सङ्गति गरिरहेका छौँ। तैँले आफ्‍ना आमाबुबालाई आदर गर्नु तेरो जिम्‍मेवारी हो, र परिस्‍थितिले साथ दियो भने, तैँले यो जिम्‍मेवारी पूरा गर्नुपर्छ, तर तँ आफ्‍ना भावनाहरूको बन्धनमा पर्नु हुँदैन। उदाहरणको लागि, यदि तेरो आमाबुबामध्ये एक जना बिरामी भयो र अस्पताल जानुपर्‍यो, अनि तिनीहरूको हेरचाह गर्ने कोही छैन, तर तँ आफ्‍नो कर्तव्यमा व्यस्त भएकोले घर फर्किन पाउँदैनस् भने, तैँले के गर्नुपर्छ? यस्तो अवस्थामा, तँ आफ्‍ना भावनाहरूको बन्धनमा पर्नु हुँदैन। तैँले यस विषयमा प्रार्थना गर्नुपर्छ, र यो कुरालाई परमेश्‍वरको जिम्‍मा र परमेश्‍वरका योजनाबद्ध कार्यहरूको भरमा छोड्नुपर्छ। तँसँग यही मनोवृत्ति हुनुपर्छ। … जब तँ यस्तो परिस्थितिमा हुन्छस्, तब यदि यसो गर्दा तेरो कर्तव्यमा ढिलाइ हुँदैन वा बफादार भएर कर्तव्य पूरा गर्न तँलाई असर पर्दैन भने, तैँले आमाबुबाप्रतिको आफ्‍नो धर्म पूरा गर्न, र आफूले पूरा गर्नसक्‍ने जिम्‍मेवारी पूरा गर्न सक्छस्। समग्रमा, मानिसहरूले गर्नुपर्ने र मानवताको क्षेत्रभित्र रही गर्नसक्‍ने कुरा नै यही हो। यदि तँ आफ्‍ना भावनाहरूको बन्धनमा फसेको छस्, र यसले तँलाई कर्तव्य पूरा गर्नमा बाधा दिन्छ भने, यो परमेश्‍वरका अभिप्रायहरूसँग पूर्ण रूपमा बाझिन्छ। परमेश्‍वरले कहिल्यै पनि तँलाई त्यसो गर्न लगाउनुहुन्‍न, परमेश्‍वरले त तँलाई आमाबुबाप्रतिको तेरो जिम्‍मेवारी मात्रै पूरा गर्न लगाउनुहुन्छ, कुरा त्यति हो। आमाबुबाप्रति भक्त हुनु भनेको त्यही हो” (वचन, खण्ड ६। सत्यताको पछ्याइबारे। सत्यता पछ्याउनु भनेको के हो (४))। परमेश्‍वरका वचन पढेपछि, मैले कसरी अभ्यास गर्ने भन्ने कुरा जानेँ। मेरा आमाबुबा दुवैले परमेश्‍वरमा विश्‍वास गर्नुहुन्छ, र जब वातावरणले अनुमति दिन्छ, तब म आफ्ना कर्तव्यमा बाधा नपुग्ने गरी, म उहाँहरूलाई घरको काममा सघाउन र उहाँहरूको दैनिक जीवनमा हेरचाह गर्न सक्छु। म उहाँहरूसँग कुराकानी गर्न सक्छु र परमेश्‍वरका वचनबारे सङ्गति गरेर उहाँहरूको जीवन प्रवेशमा मद्दत गर्न सक्छु। तर यदि वातावरणले अनुमति दिँदैन भने, मैले आफ्नो कर्तव्यलाई पहिलो प्राथमिकतामा राख्नुपर्छ, किनकि एक सृजित प्राणीको रूपमा, परमेश्‍वरको आज्ञा पूरा गर्नु र आफ्नो कर्तव्य राम्रोसँग निर्वाह गर्नु नै सबैभन्दा महत्त्वपूर्ण कुरा हो। यो कुरा बुझेपछि, म मेरा आमाबुबालाई परमेश्‍वरको हातमा सुम्पन र पहिले आफ्नै कर्तव्य राम्रोसँग पूरा गर्न तत्पर भएँ।

एक पटक, एक जना अगुवा भेलामा आउनुभयो र मलाई म कुनै पनि हालतमा घर जानुहुँदैन भन्नुभयो। उहाँले सात-आठ जना प्रहरी मेरो घर गएर मेरी आमालाई मेरो ठेगाना बताउन जबरजस्ती गरेको, मेरो मुद्दा प्रान्तीय विभागले हेरिरहेको छ पनि भनेको र तिनीहरूले मलाई पक्रनु अति आवश्यक भएको निर्णय गरेको कुरा बताउनुभयो। मेरा गैरविश्‍वासी आफन्त र साथीहरूसँग समेत प्रहरीले सोधपुछ गरिसकेको थियो। मलाई थाहा थियो, यदि प्रहरीले मलाई फेला पार्न सकेनन् भने मेरा आमाबुबालाई निरन्तर सोधपुछ गरिरहनेछन्, र मलाई धेरै ग्लानि भयो। आँसु थाम्न सङ्घर्ष गर्दै, मैले आफैँलाई दोष दिइरहेँ, “मैले आमाबुबाका लागि समस्या खडा गरेकी छु। यदि म नभएको भए, मेरा आमाबुबाले यो सब दुःखकष्ट भोग्नुपर्ने थिएन। अहिले म घरबाट टाढा छु, त्यसैले प्रहरीले मलाई फेला पार्न सकेको छैन, र तिनीहरूले मेरा आमाबुबालाई सोधपुछ र हैरान गरिरहेका छन्। यी प्रहरी विषालु सर्पजस्तै छन्। एकपटक कसैलाई तारो बनाएपछि, यिनीहरूले कहिल्यै डस्न छाड्दैनन्। के मेरा आमाबुबाले फेरि कहिल्यै शान्त जीवन पाउनुहोला? एउटा सन्तानको रूपमा, मैले मेरा आमाबुबालाई कहिल्यै कुनै सुख दिन सकिनँ। मैले गरेको भनेकै उहाँहरूलाई बोझ बोकाउनु मात्र हो। बरु उहाँहरूले मलाई कहिल्यै नहुर्काउनुभएको भए बेस हुने थियो!” तर मलाई यो पनि थाहा थियो, यो वातावरण परमेश्‍वरको अनुमतिले ममाथि आएको हो, र मैले गुनासो गर्नुहुँदैन। त्यसैले, मैले मेरो हृदयको सुरक्षा गरिदिनुहोस् भन्दै परमेश्‍वरलाई मौन प्रार्थना गरेँ। मैले कष्टको बीचमा आनन्दको कटनी चलचित्र सम्झिएँ। मुख्य पात्र ढाड दुख्ने समस्याले गर्दा प्यारालाइसिस हुने अवस्थामा थिइन्, र उनले दैहिक र आत्मिक दुवै रूपमा धेरै पीडा भोगिन्। तर, उनको अनुभवपछि, उनले आफैँबारे केही बुझाइ प्राप्त गरिन् र आफ्नो जीवनमा प्रगति गरिन्। मलाई परमेश्‍वरका असल अभिप्रायहरू बाहिरबाट नराम्रो देखिने कुराहरू पछाडि लुकेका हुन्छन् भन्ने महसुस भयो, र म समर्पित हुन र पाठ सिक्न तत्पर भएँ।

त्यसपछि, मैले परमेश्‍वरका वचन पढेँ: “सायद, तिमीहरू सबैलाई यी वचनहरू याद छ होला: ‘किनभने हाम्रो हल्का दुःख, जुन क्षणभरका लागि मात्र हुन्छ, त्यसले हाम्रा निम्ति महिमाको अझै अत्याधिक र अनन्त भारको काम गर्छ।’ तिमीहरू सबैले यी वचनहरू पहिल्यै सुनिसकेका छौ, तापनि तिमीहरूमध्ये कसैले पनि त्यसको सही अर्थ बुझेनौ। आज, तिमीहरू तिनको वास्तविक महत्त्वका बारेमा गहन रूपमा सचेत छौ। यी वचनहरूलाई परमेश्‍वरले आखिरी दिनहरूमा पूरा गर्नुहुनेछ, अनि ती वचनहरू त्यो देशमा गुँडुल्किएर बस्ने ठूलो रातो अजिङ्गरद्वारा क्रूरतासाथ सताइएकाहरूमा पूरा हुनेछन्। त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यस देशमा रहेका मानिसहरू परमेश्‍वरमा विश्‍वास गरेका कारण अपमान र सतावटको सिकार बन्छन्, अनि परिणामस्वरूप, यी वचनहरू मानिसहरूको यही समूह, अर्थात् तिमीहरूमा पूरा हुन्छन्। परमेश्‍वरलाई विरोध गर्ने देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरै वचनहरूतुरुन्तै पूरा हुन सक्दैनन्; यसर्थ, मानिसहरू परमेश्‍वरका वचनका कारण शोधन गरिन्छन्, जुन पनि कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि मानिसहरूको यो समूहलाई पूर्ण बनाउन यो मौका प्रयोग गर्दै, उहाँ आफ्नो कार्यको एउटा चरण गर्नुहुन्छ। मानिसहरूको कष्ट भोगाइद्वारा, तिनीहरूकै क्षमताद्वारा, अनि यस फोहोर देशका मानिसहरूको सारा शैतानिक स्वभावद्वारा नै परमेश्‍वरले शुद्धीकरण र विजयको कार्य गर्नुहुन्छ, ताकि यसद्वारा उहाँले महिमा पाउन सक्‍नुभएको होस्, अनि उहाँले आफ्‍ना कार्यहरूको साक्षी बन्‍नेहरूलाई प्राप्त गर्न सक्‍नुभएको होस्। मानिसहरूको यस समूहका निम्ति परमेश्‍वरले गर्नुभएका सबै बलिदानको पूर्ण महत्त्व यही नै हो” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचन मनन गरेपछि, मैले के बुझेँ भने आखिरी दिनहरूमा, परमेश्‍वरले ठूलो रातो अजिङ्गरका पक्राउ र सतावटलाई परमेश्‍वरका चुनिएका मानिसहरूलाई सिद्ध पार्ने सेवा प्रदान गर्न प्रयोग गर्नुहुन्छ, र मानिसहरूलाई सीसीपीको कुरूप अनुहार स्पष्ट रूपमा देख्न र परमेश्‍वरप्रति शत्रुवत् रहेको यसको दुष्ट सारलाई चिन्न सक्षम बनाउनुहुन्छ, ताकि तिनीहरूले परमेश्‍वरलाई अझ दृढसङ्कल्पका साथ पछ्याउन सकून्। साथसाथै, परमेश्‍वरले यस वातावरणमार्फत मानिसहरूको आस्थालाई पनि सिद्ध पार्नुहुन्छ, तिनीहरूलाई परमेश्‍वर नै हरेक कुरामा सार्वभौम हुनुहुन्छ भनी देख्न दिनुहुन्छ, परमेश्‍वरको अख्तियार बुझ्न र शैतानसँग डराउन छाड्न लगाउनुहुन्छ, ताकि तिनीहरूले सङ्कष्टबाट पाठ सिक्न र सत्यता प्राप्त गर्न सकून्। मेरा आमाबुबा परमेश्‍वरको अनुमतिले सताइनुभएको थियो, तर यो उहाँहरूका लागि परमेश्‍वरको काम अनुभव गर्न र परमेश्‍वरका लागि गवाही दिन परमेश्‍वरले दिनुभएको अवसर पनि थियो। तर, मेरो सोचाइ निकै साँघुरो थियो, र मैले परिस्थितिहरूलाई छर्लङ्ग देख्न सकिनँ, त्यसैले मैले निरन्तर परिस्थितिहरूलाई देहको दृष्टिकोणबाट विचार गरेँ, मेरा आमाबुबाले कष्ट भोग्नुहुने हो कि भनेर चिन्तित भएँ र सबै दोष आफैँमाथि थोपरेँ। म ठान्थेँ, मैले नै मेरा आमाबुबा यसमा तानेकी हुँ, र त्यसले गर्दा मैले उहाँहरूप्रति ऋणी र दोषी महसुस गरेँ, मानौँ यदि म पक्राउ नपरेकी भए मेरा आमाबुबा सताइनुहुने थिएन। यो धेरै तर्कहीन कुरा थियो। ठूलो रातो अजिङ्गरको प्रकृति नै दुष्ट छ, र यसले पागल भएझैँ परमेश्‍वरमा विश्‍वास गर्नेहरूलाई पक्राउ गर्छ र सताउँछ। यदि म पक्राउ नपरेकी भए पनि, मेरा आमाबुबालाई परमेश्‍वरमा विश्‍वास गरेका कारणले सीसीपीले सताउने नै थियो। धेरै वर्षअघि, म सानै छँदा, मेरा आमाबुबाले परमेश्‍वरमा विश्‍वास गरेको कारण पक्राउ पर्नबाट जोगिन मलाई लिएर धेरै ठाउँ लुक्न जानुभएको थियो, र हामी धेरै वर्षसम्म आफ्नै घर फर्किएनौँ। हामीले स्थिर जीवन बिताउनै पाएनौँ। अब जब मेरा आमाबुबालाई प्रहरीले फेरि हैरान पारिरहेको र सताइरहेको थियो, मैले ठूलो रातो अजिङ्गरलाई घृणा गर्नुपर्थ्यो, र यसलाई लज्जित पार्न आफ्नो कर्तव्य राम्रोसँग निर्वाह गर्नुपर्थ्यो। त्यसपछि, मैले मेरा आमाबुबालाई हौसला दिन एउटा चिठी लेखेँ र परमेश्‍वरका अभिप्रायहरू तथा यो वातावरण अनुभव गर्दाको मेरो बुझाइबारे सङ्गति दिएँ। पछि, मैले मेरा आमाबुबाबाट जवाफ पाएँ। उहाँहरूले भन्नुभयो, प्रहरीको बारम्बारको हैरानी सामना गर्दा उहाँहरू आत्तिनु र डराउनुभएको थियो, तर परमेश्‍वरको अख्तियारसम्बन्धी वचनहरू खाएर-पिएर, उहाँहरूले शैतान परमेश्‍वरको हातको एउटा खेलौना मात्र हो, र परमेश्‍वरको अनुमतिबिना प्रहरीले केही गर्न सक्दैन भनेर थाहा पाउनुभयो। यसले उहाँहरूलाई यो कुरा सामना गर्ने विश्‍वास र साहस दियो, र यहाँसम्म कि उहाँहरूले प्रहरीका आधारहीन अफवाह र भ्रामक तर्कहरूको खण्डन गर्ने आँट पनि गर्नुभयो। जब मैले मेरा आमाबुबाले के प्राप्त गर्नुभयो भन्‍ने देखेँ, म अत्यन्तै प्रभावित भएँ। उहाँहरूलाई साथ दिन म उहाँहरूसँग थिइनँ, तर परमेश्‍वरका वचनको अगुवाइमा उहाँहरूको जीवन अझ राम्रो थियो, र मैले मेरा चिन्ताहरू पूर्णतया निराधार रहेको देखेँ। यो कुरा सोच्दा, मलाई उप्रान्त मेरा आमाबुबाको त्यति धेरै चिन्ता लागेन।

एक पटक, मैले परमेश्‍वरका वचन पढेँ: “तँलाई हुर्काउनुमा तेरा आमाबुबाले एउटा जिम्मेवारी र दायित्व पूरा गरिरहेका हुन्छन्। तँलाई वयस्कतासम्म हुर्काउनु तिनीहरूको दायित्व र जिम्मेवारी हो, र यसलाई दया-माया भन्‍न मिल्दैन। यसलाई दया भन्‍न नमिल्ने भएपछि, के यसलाई तैँले उपभोग गर्न अधिकार पाएको कुरा भन्न मिल्छ? (मिल्छ।) यो तैँले पाउनुपर्ने एक प्रकारको अधिकार हो। तैँले तेरा आमाबुबाद्वारा हुर्काइन पाउनुपर्छ, किनभने तँ वयस्क हुनुभन्दा पहिले, तैँले हुर्कँदै गरेको बच्‍चाको भूमिका खेल्छस्। त्यसकारण, तैँले जे पाउँछस् त्यो त तँप्रति तेरा आमाबुबाको जिम्मेवारी पूरा भएको मात्र हो, तिनीहरूबाट कुनै निगाह वा दया प्राप्त भएको होइन। कुनै पनि जीवित प्राणीका लागि, छोराछोरी जन्माउनु र हुर्काउनु, प्रजनन गर्नु, र अर्को सन्तानलाई हुर्काउनु भनेको एक प्रकारको जिम्मेवारी हो। उदाहरणका लागि, चराचुरुङ्गी, गाईवस्तु, भेडा, र बाघले पनि प्रजनन गरेपछि आफ्नो सन्तानलाई हुर्काउनुपर्छ। आफ्नो सन्तानलाई नहुर्काउने कुनै जीवित प्राणी छैन। केही अपवादहरू हुन सक्छन्, तर हाम्रा लागि ती अज्ञात छन्। यो जीवित प्राणीहरूको अस्तित्वसम्बन्धी प्राकृतिक कुरा हो, यो जीवित प्राणीहरूमा हुने नैसर्गिक प्रवृत्ति हो, र यसलाई दया मान्न मिल्दैन। तिनीहरूले त सृष्टिकर्ताले जनावरहरू र मानवजातिका लागि तोक्‍नुभएको नियमको पालना मात्रै गरिरहेका हुन्छन्। त्यसकारण, तेरा आमाबुबाले तँलाई हुर्काउनु भनेको एक प्रकारको दया होइन। यसका आधारमा के भन्‍न सकिन्छ भने तेरा आमाबुबा तेरा ऋणदाता होइनन्। तिनीहरूले तँप्रतिको आफ्नो जिम्मेवारी पूरा गरिरहेका छन्। तिनीहरूले तेरा लागि जतिसुकै रगत-पसिना समर्पित गरे पनि र तँमा जतिसुकै पैसा खर्च गरे पनि, तिनीहरूले बदलामा तँलाई केही पनि माग्‍नु हुँदैन, किनभने आमाबुबाका रूपमा तिनीहरूको जिम्मेवारी यही नै हो। यो जिम्मेवारी र दायित्व भएको हुनाले, यो निःशुल्क हुनुपर्छ, र तिनीहरूले तँलाई प्रतिदान माग्नु हुँदैन। तँलाई हुर्काएर, तेरा आमाबुबाले आफ्नो जिम्मेवारी र दायित्व मात्रै पूरा गरिरहेका हुन्छन्; यो लेनदेनका रूपमा नभई निःशुल्क गरिनुपर्छ। त्यसकारण, तैँले आफ्ना आमाबुबालाई व्यवहार गर्दा वा तँ र तिनीहरूबीचको सम्बन्धलाई सम्हाल्दा प्रतिदान गर्ने मानसिकता राख्नु हुँदैन। यदि तैँले त्यस्तो मानसिकता बोकेर आफ्ना आमाबुबासँग व्यवहार गर्छस्, तिनीहरूलाई प्रतिदान गर्छस्, र तँ र तिनीहरूबीचको सम्‍बन्धलाई सम्हाल्छस् भने, त्यो वास्तवमा अमानवीय हुन्छ। साथ-साथै, त्यसो गर्दा तँ तेरा दैहिक भावनाहरूद्वारा रोकिने र बाँधिने सम्‍भावना हुन्छ, र तँलाई यी उल्झनहरूबाट बाहिर निस्कन गाह्रो हुनेछ, यहाँसम्‍म कि तैँले आफ्नो बाटो बिराउनसमेत सक्छस्। तेरा आमाबुबा तेरा ऋणदाता होइनन्, त्यसैले तँसँग तिनीहरूका सबै अपेक्षाहरू पूरा गर्ने दायित्व हुँदैन। तँसँग तिनीहरूको अपेक्षाहरू पूर्ति गर्ने कुनै दायित्व हुँदैन। तिनीहरूका आफ्नै अपेक्षाहरू हुन सक्छन्, तर तैँले आफै निर्णयहरू गर्नुपर्छ। परमेश्‍वरले तेरा लागि एउटा जीवन मार्ग तय गर्नुभएको छ, उहाँले तेरा लागि एउटा नियति बन्दोबस्त गर्नुभएको छ, र तेरा आमाबुबासँग यी कुराको कुनै सरोकार छैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचन पढेपछि, मैले के बुझेँ भने मेरा आमाबुबाले मलाई जन्म दिनु, हुर्काउनु, र मेरो जीवनमा आपूर्ति गरिदिनु भनेको उहाँहरूले पूरा गर्नुपर्ने एउटा जिम्मेवारी थियो। यो कुनै दया थिएन र यसलाई तिर्नुपर्ने आवश्यकता छैन। जनावरहरूको राज्यमा चराहरूजस्तै: जब माउ चराले आफ्ना चल्लाहरू कोरल्छ, उसले तिनीलाई खुवाउँछ र आफ्ना चल्लाहरू हुर्काउनका लागि आहार जुटाउन आफ्नो ज्यान जोखिममा पार्छ। जब साना चराहरू खतरामा पर्छन्, माउ चराले आफ्नो ज्यानको परवाह नगरी तिनीहरूको रक्षा गर्छ, आफू घाइते भए पनि आफ्ना बच्चाहरूलाई जोगाउँछ। आफ्ना साना बच्चाहरूप्रतिको माउ चराहरूको हेरचाह र माया विशुद्ध रूपमा प्राकृतिक स्वभावबाट उत्पन्न हुन्छ। मानिसहरूले आफ्ना सन्तान हुर्काउने मामिलामा पनि यही कुरा लागू हुन्छ। मेरा आमाबुबाले मलाई जन्म दिएको क्षणदेखि नै, मलाई हुर्काउने जिम्मेवारी र मेरो हेरचाह गर्ने दायित्व उहाँहरूको थियो। जब उहाँहरूले मलाई हुर्काउनुभयो, त्यो उहाँहरूले आफ्नो जिम्मेवारी पूरा गरिरहनुभएको थियो, र म उहाँहरूको कुनै पनि कुराको पनि ऋणी छैन वा मैले केही तिर्नुपर्दैन। म “छोराछोरी हुर्काउनु भनेको त बुढेसकालको सहारा बनाउनु हो,” र “सन्तानी माया नै सबैभन्दा ठूलो पुण्य हो” जस्ता परम्परागत साँस्कृतिक विचारहरूबाट प्रभावित र अभ्यस्त भएकी थिएँ। आमाबुबाले गरेको मेरो हेरचाहलाई मैले दयाको रूपमा लिएकी थिएँ, र उहाँहरूले मेरा लागि मूल्य चुकाउनुभएको र आफूलाई समर्पित गर्नुभएको कुराको बदला मैले तिर्नुपर्छ भन्‍ने ठानेकी थिएँ, यहाँसम्म कि म त्यसका लागि मेरो बाँकी जीवन बलिदान गर्न लालायित थिएँ। मलाई राम्ररी थाहा थियो, दुई वर्षभन्दा बढी रहँदा मैले परमेश्‍वरका वचन खाएकी वा पिएकी थिइनँ वा आफ्नो कर्तव्य पूरा गरेकी थिइनँ, र मेरो जीवन प्रवेश धेरै पछाडि परेको थियो, त्यसैले अब, मैले परमेश्‍वरका वचन पढ्नुपर्छ र आफ्नो कर्तव्य राम्रोसँग निर्वाह गर्नुपर्छ। तर मेरा आमाबुबाले मेरो फिक्री गरिरहेको र कष्ट भोगिरहेको कुरा सम्झँदा, म जागिर गरेर पैसा कमाई उहाँहरूलाई राम्रो भौतिक सुखसुविधाले क्षतिपूर्ति गर्न चाहन्थेँ। यदि महामारी नआएको भए, म जागिर खान र पैसा कमाउन गइसकेकी हुनेथिएँ। पछि, म आफ्नो कर्तव्य निर्वाह गर्न घर छोडेर गएँ, तर म अझै पनि मेरा आमाबुबाको गुन कसरी तिर्ने भन्‍ने सोचिरहेकी थिएँ। मेरा सबै विचारहरू कृतज्ञता तिर्ने विचारले बाँधिएका थिए, मानौँ मेरो बाँकी जीवन मेरा आमाबुबाको दया तिर्नका लागि मात्र जिउन सकिन्छ। म एउटा सृजित प्राणी हुँ। मेरो प्राणवायु परमेश्‍वरले नै दिनुभएको हो, र म वयस्क हुँदासम्म मलाई सुरक्षा दिने पनि परमेश्‍वर नै हुनुहुन्थ्यो। आखिरी दिनहरूमा, परमेश्‍वरले मलाई उहाँसामु आउने र उहाँका वचनहरूको आपूर्तिको आनन्द लिन पाउने अनुग्रह पनि गर्नुभयो। परमेश्‍वरले मेरा लागि यति ठूलो मूल्य चुकाउनुभएको छ, र मैले परमेश्‍वरलाई सन्तुष्ट पार्न आफ्नो कर्तव्य राम्रोसँग निर्वाह गर्नुपर्छ। मेरा आमाबुबाले मेरो धेरै हेरचाह गरे तापनि, परमेश्‍वरको सुरक्षाविना म आज जीवित हुनेथिएनँ। यो त म चौध वर्षको हुँदा पहाड चढ्दाको जस्तै हो। यदि परमेश्‍वरको सुरक्षा नभएको भए, म पहाडको फेदमा खसेर मरिसकेकी हुनेथिएँ। म आमाबुबाको होइन, सबैभन्दा धेरै परमेश्‍वरको ऋणी छु। म आफ्ना आमाबुबाको दया तिर्नका लागि जिउनुहुँदैन, बरु, मैले परमेश्‍वरलाई सन्तुष्ट पार्न आफ्नो कर्तव्य राम्रोसँग निर्वाह गर्नुपर्छ। जब मैले यो कुरा बुझेँ, तब म मेरा आमाबुबाले दिनुभएको माया र हेरचाहलाई सही रूपमा लिन सक्षम भएँ।

पछि, मैले परमेश्‍वरका थप वचन पढेँ: “सर्वप्रथम, धेरैजसो मानिसले आफ्नो कर्तव्य निर्वाह गर्न घर छोड्ने छनौट गर्नुको कारण एक हिसाबमा अझ फराकिलो वस्तुगत परिस्थिति हो, जसले गर्दा तिनीहरूले आफ्ना आमाबुबालाई छाडेर जानुपर्ने हुन्छ र तिनीहरू आमाबुबालाई हेरचाह गर्न र साथ दिन तिनीहरूको साथमा बस्न सक्दैनन्। तिनीहरूले इच्छापूर्वक आमाबुबालाई छाड्न रोज्छन् भन्‍ने होइन। यो त वस्तुगत कारण हो। अर्को हिसाबमा, व्यक्तिपरक रूपमा भन्नुपर्दा, तँ आफ्नो कर्तव्य निर्वाह गर्न बाहिर जानुको कारण आफ्ना आमाबुबाप्रतिको जिम्मेवारी पन्छाउनका लागि नभई, परमेश्‍वरको बोलावटको कारणले हो। परमेश्‍वरको कामसँग सहकार्य गर्न, उहाँको बोलावट स्विकार्न, र सृजित प्राणीको कर्तव्य निर्वाह गर्न, तँसित आमाबुबालाई छोड्नुबाहेक अरू विकल्प थिएन; तँ तिनीहरूलाई साथ दिन र हेरचाह गर्न तिनीहरूको छेउमै बसिरहन मिल्थेन। तैँले जिम्मेवारीहरूबाट पन्छिन तिनीहरूलाई छोडेको त होइनस् नि, होइन र? आफ्ना जिम्मेवारीहरूबाट पन्छिन तिनीहरूलाई छोड्नु अनि परमेश्‍वरको बोलावट स्विकार्न र आफ्नो कर्तव्य निर्वाह गर्न तिनीहरूलाई छोड्नुपर्ने हुनु—के यी दुई फरक प्रकृतिका कुरा होइनन् र? (हजुर।) तेरो हृदयमा, तँसित आफ्ना आमाबुबाका लागि चिन्ता छ र तँलाई तिनीहरूको याद आउँछ; तेरो भावना खोक्रो हुँदैन। यदि वस्तुगत परिस्थितिहरूले साथ दिन्छन् र तँ आफ्नो कर्तव्य पनि निर्वाह गर्दै तिनीहरूको साथमा रहन सक्छस् भने, तँ तिनीहरूलाई साथ दिन इच्छुक हुनेथिइस्, र नियमित रूपमा तिनीहरूको ख्याल गरिरहेको र आफ्ना जिम्मेवारीहरू पूरा गरिरहेको हुनेथिइस्। तर वस्तुगत परिस्थितिहरूका कारणले गर्दा तैँले तिनीहरूलाई छोड्नैपर्छ र तँ तिनीहरूको साथमा बस्न मिल्दैन। यो होइन कि तँ तिनीहरूको बच्चा भएर आफ्ना जिम्मेवारीहरू पूरा गर्न चाहँदैनस्, बरु यो हो कि तैँले त्यो पूरा गर्नै सक्दैनस्। के यसको प्रकृति फरक छैन र? (छ।) यदि तैँले कर्तव्यनिष्ठ सन्तान नबन्न र आफ्ना जिम्मेवारीहरू पूरा नगर्न घर छोडिस् भने, त्यो आमाबुबाप्रति कर्तव्यनिष्ठ नहुनु हो र त्यसमा मानवता हुँदैन। तेरा आमाबुबाले तँलाई हुर्काए, तर तँ आफ्ना पखेटाहरू फिँजाएर आफ्नो बाटो लाग्न आतुर छस्। तँ आमाबुबा हेर्न चाहँदैनस्, र तिनीहरू कुनै कठिनाइमा परेको सुन्दा तँ केही चासो दिँदैनस्। तँ आफूसँग स्रोतसाधन भएर पनि मद्दत गर्दैनस्; तँ नसुनेझैँ गर्छस् र अरूलाई तेरो बारेमा जे मन लाग्छ त्यो भन्न दिन्छस्—तँ बस आफ्ना जिम्मेवारीहरू पूरा गर्न चाहँदैनस्। यो आमाबुबाप्रति कर्तव्यनिष्ठ नहुनु हो। तर के अहिलेको अवस्था यस्तो हो त? (होइन।) धेरै मानिसहरूले कर्तव्य निभाउन आफ्नो सहर, प्रान्त, वा आफ्नो देशसमेत छाडेका छन्; तिनीहरू आफ्नो गृहनगरबाट धेरै टाढा छन्। साथै, विविध कारणहरूले गर्दा तिनीहरूलाई आफ्ना परिवारलाई सम्पर्क गर्न सहज छैन। बेलाबेलामा, तिनीहरू आफ्नो गृहनगरबाट आएका मानिसहरूलाई आफ्ना आमाबुबाको हालखबर सोध्छन् र तिनीहरू स्वस्थ छन् र तिनीहरूको राम्रै गुजारा चलिरहेको छ भन्‍ने सुनेर राहत महसुस गर्छन्। खासमा, तँ आमाबुबाप्रति कर्तव्यनिष्ठ नभएको होइनस्। तँ आफ्ना आमाबुबाको चासो राख्न वा तिनीहरूप्रतिका जिम्मेवारीहरू पूरा गर्नसमेत नचाहने गरी मानवता नै नभएको बिन्दुमा पुगेको छस् भन्ने होइन। विविध वस्तुगत कारणहरूले गर्दा नै तँ आफ्ना जिम्मेवारीहरू पूरा गर्न असक्षम भएको होस्—यसको अर्थ तैँले छोराछोरीको धर्म पूरा नगरेको होइन। यसका दुई कारणहरू यिनै हुन्। अनि अर्को एउटा कारण पनि छ: यदि तेरा आमाबुबा तँलाई असाध्यै सताउने वा परमेश्‍वरमाथिको विश्‍वासमा बाधा दिने मानिसहरू होइनन् भने, यदि तिनीहरूले परमेश्‍वरमाथिको तेरो विश्‍वासमा साथ दिन्छन् भने, वा यदि तिनीहरू तँजस्तै परमेश्‍वरमा विश्‍वास गर्ने दाजुभाइ-दिदीबहिनी, र परमेश्‍वरको घरका सदस्यहरू हुन् भने, भित्री रूपमा आफ्ना आमाबुबाबारे सोच्दा तिमीहरूमध्ये कसले मौन रूपमा परमेश्‍वरलाई प्रार्थना गर्दैन? तिमीहरूमध्ये कसले आफ्ना आमाबुबालाई—साथै तिनीहरूको स्वास्थ्य, सुरक्षा, र जीवनका सम्पूर्ण आवश्यकताहरू—परमेश्‍वरको हातमा सुम्पिँदैन? आमाबुबालाई परमेश्‍वरको हातमा सुम्पनु नै तिनीहरूप्रति सन्तानीय सम्मान देखाउने सबभन्दा उत्तम तरिका हो। तँ तिनीहरूले जीवनमा अनेकथरी कठिनाइहरू भोगून्, नराम्रो जीवन जिऊन्, राम्ररी खान नपाऊन्, वा तिनीहरूको स्वास्थ्य खराब होस् भन्‍ने आशा गर्दैनस्। हृदयको गहिराइमा, तँ निश्‍चय नै परमेश्‍वरले तिनीहरूलाई रक्षा गर्नुहोओस् र सुरक्षा दिनुहोओस् भन्‍ने आशा गर्छस्। यदि तिनीहरू परमेश्‍वरका विश्‍वासी हुन् भने, तँ तिनीहरूले कर्तव्यहरू निर्वाह गर्न सकून् भन्ने आशा गर्छस् र तिनीहरू आफ्नो गवाहीमा दृढ रहन सकून् भन्ने आशा पनि गर्छस्। यो व्यक्तिले मानवीय जिम्मेवारीहरू पूरा गर्नु हो; मानिसहरूले आफ्नै मानवताद्वारा यति मात्र हासिल गर्न सक्छन्। यसअलावा, सबभन्दा महत्त्वपूर्ण कुरा के हो भने, वर्षौँसम्म परमेश्‍वरमा विश्‍वास गरेपछि र अत्यन्तै धेरै सत्यताहरू सुनेपछि, मानिसहरूमा कम्तीमा पनि यो थोरै बुझाइ र बोध हुन्छ: मान्छेको भाग्य स्वर्गले निर्धारण गर्छ, मान्छे परमेश्‍वरको हातमा जिउँछ, र परमेश्‍वरबाट हेरचाह र सुरक्षा पाउनु भनेको छोराछोरीले दिने चासो, सन्तानीय भक्ति वा साथभन्दा ज्यादा महत्त्वपूर्ण कुरा हो। के तँलाई तेरा आमाबुबा परमेश्‍वरको हेरचाह र सुरक्षामा भएकोमा राहत महसुस हुँदैन र? तैँले तिनीहरूबारे चिन्ता लिनुपर्दैन। … त्यो जे भए पनि, मानिसहरूले वस्तुगत परिस्थितिहरूले प्रभाव पारेको कारण आफ्ना आमाबुबाप्रतिका जिम्मेवारीहरू पूरा गर्न नसकेकोमा दोषी महसुस गर्नु वा दोषी विवेक बोक्‍नु हुँदैन। यी र यस्तै अन्य मामलाहरू परमेश्‍वरमाथि विश्‍वास गर्ने मानिसहरूको जीवनको समस्या बन्नु हुँदैन; ती कुराहरू त्यागिनुपर्छ। आफ्ना आमाबुबाप्रतिका जिम्मेवारीहरू पूरा गर्नेसम्बन्धी यी विषयहरूबारे भन्नुपर्दा, मानिसहरूमा यी सटीक बुझाइहरू हुनुपर्छ र तिनीहरूले बाँधिएको महसुस गर्न छोड्नुपर्छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनले मेरो आत्मालाई छुटकारा पाउन मद्दत गरे, मैले र आमाबुबाप्रति वास्तवमै अनादर गर्ने व्यवहारब के हो भनेर बुझेँ। जब छोराछोरीसँग आमाबुबाको हेरचाह गर्ने स्पष्ट अवस्था रहन्छ तर उनीहरू आफ्नै मोजमस्तीको मात्र वास्ता गर्छन्, आफ्ना जिम्मेवारीहरू पन्छाउँछन् र आमाबुबालाई बेवास्ता गर्छन्, त्यो विवेकको कमी हो। त्यो सन्तानधर्म पूरा नगर्नु हो। तर म मेरा आमाबुबाको हेरचाह गर्न असमर्थ हुनु भनेको म आफ्नो जिम्मेवारीबाट पन्छिनु होइन, न त यसको अर्थ म उहाँहरूको आदर गर्न चाहन्नँ भन्‍ने नै हो। यो त सीसीपीको सतावटका कारण म घर फर्कन नसक्ने भएकाले हो। यसबाहेक, मेरा आमाबुबाले पनि परमेश्‍वरमा विश्‍वास गर्नुहुन्छ र उहाँहरूको मप्रतिको सबैभन्दा ठूलो अपेक्षा यो होइन कि मैले उहाँहरूको बुढेसकालको सहारा बनूँ वा बाँकी जीवन उहाँहरूको रेखदेख गरूँ, बरु म परमेश्‍वरमा राम्ररी विश्‍वास गरूँ, आफ्नो कर्तव्य ठीकसँग पूरा गरूँ, र जीवनको सही मार्गमा हिँडूँ भन्ने हो। यसकारण, मैले दोषी महसुस गर्नुपर्दैन, र आफ्नो कर्तव्य राम्रोसँग निर्वाह गर्नु नै मैले मेरा आमाबुबालाई दिन सक्ने सबैभन्दा ठूलो सान्त्वना हो। साथै, मैले परमेश्‍वरका वचनमा अभ्यासको एउटा मार्ग पनि फेला पारेँ, त्यो हो—मेरा आमाबुबालाई परमेश्‍वरका हातमा सुम्पिदिने र परमेश्‍वरलाई नै उहाँहरूको अगुवाइ गर्न दिने, किनकि मेरो साथ र हेरचाह केवल सतही चासो मात्र हो, र यसले कुनै वास्तविक प्रभाव पार्दैन। यो त मेरो बुबालाई ढाड दुख्दाको जस्तै हो। मैले बढीमा गर्न सक्ने भनेको उहाँलाई “ग्वा सा” मालिस गरिदिनु र केही औषधीयुक्त प्लास्टर किनिदिनु थियो। तर जब उहाँको छाती पोल्थ्यो, म केही गर्न नसकी त्यत्तिकै उभिन मात्र सक्थेँ, उहाँको पीडा कम गर्न म पूर्ण रूपमा असमर्थ हुन्थेँ। चाहे म मेरा आमाबुबासँग होऊँ वा नहोऊँ, उहाँहरू बिरामी पर्ने बेलामा बिरामी पर्नुहुनेछ, र स्वस्थ हुने बेलामा स्वस्थ रहनुहुनेछ। म उहाँहरूसँग हुँदैमा केही पनि परिवर्तन हुनेवाला छैन। त्यसैले उहाँहरूलाई परमेश्‍वरका हातमा सुम्पनु नै सबैभन्दा बुद्धिमानी छनोट हो। मेरा आमाबुबा अहिले केही रोगबाट पीडित हुनुभए तापनि, तर उहाँहरू सँगै हुनुहुन्छ, एक-अर्काको हेरचाह गर्न र एक-अर्कासँग परमेश्‍वरका वचनबारे सङ्गति गर्न सक्नुहुन्छ, त्यसैले उहाँहरूको आत्मा आनन्दित छ। यो यस्तो कुरा हो जसलाई कुनै पनि हेरचाह वा भौतिक सुखले प्रतिस्थापन गर्न सक्दैन, र उहाँहरूलाई परमेश्‍वरमा सुम्पिदिँदा मलाई ढुक्क महसुस हुन्छ।

विगतमा, म शैतानी विषहरूको हानि र बन्धनमा परेकी थिएँ र मेरा आमाबुबालाई मेरा ऋणदाता ठान्थेँ, र उहाँहरूको हेरचाह गर्न नसकेकोमा निरन्तर दोषी महसुस गर्थेँ। अहिले परमेश्‍वरका वचनले मेरो आत्माको बन्धन खोलिदिएका छन्, र म अब दयाको ऋणले बाँधिएकी छैनँ। म मेरो अन्तरहृदयदेखि नै परमेश्‍वरलाई धन्यवाद दिन्छु। मैले अहिले लामो समयदेखि मेरा आमाबुबालाई सम्पर्क गर्न पाएकी छैनँ, र उहाँहरूलाई कस्तो छ मलाई थाहा छैन। यद्यपि, जब म परमेश्‍वरले उहाँहरूलाई अबको बाटोमा कसरी डोर्‍याउनुहुनेछ भन्‍नेबारे सोच्छु, तब मेरो हृदयले धेरै हलुका महसुस गर्छ, र म आफ्नो समय र ऊर्जा आफ्नो कर्तव्यमा समर्पित गर्न तयार छु। परमेश्‍वरलाई धन्यवाद!

फूटनोटहरू:

क. गुआ शा: एउटा यस्तो प्रविधि जसमा तनाव हटाउन, रक्तसञ्चार सुधार्न र मांसपेशीको दुखाइ कम गर्न छालामाथि एउटा चिल्लो औजार हल्कासित रगडिन्छ।


८८. ख्याति र प्राप्तिको पछि लाग्नु सही मार्ग होइन

लिउ लेई, चीन

सन् २०२२ को जुलाईमा, अगुवाहरूले मेरो लेखन सीप अत्यन्तै राम्रो भएको देखेर मलाई मण्डलीमा लेखन-पठनको काम गर्ने बन्दोबस्त मिलाइदिनुभयो। साठी वर्षको उमेरमा पनि मैले लेखन-पठनसम्बन्धी कर्तव्यहरू निर्वाह गर्न सकेको कुरा सोच्दा मलाई साँच्चै खुसी लाग्यो। मैले मनमनै सोचेँ, “मैले विगतमा पनि लेखन-पठनसम्बन्धी कर्तव्यहरू निर्वाह गरेकी छु, र मलाई सिद्धान्तहरूका बारेमा केही ज्ञान छ। अब, यदि मैले प्रशस्त मेहनत गरेँ र यसमा अझ बढी हृदय लगाएँ भने, म पक्कै पनि यो कर्तव्यका लागि योग्य हुनेछु।” त्यसपछि, म सक्रियतापूर्वक काममा सहभागी भएँ। मेरा ब्रदर-सिस्टरहरूसँग केही जटिल समस्याहरूको विश्लेषण गर्दा, मैले केही व्यवहार्य सुझावहरू प्रस्ताव गर्न सकेँ। अभ्यासका मार्गहरू साझा गर्न सकेकोमा सुपरिवेक्षकले मेरो प्रशंसा गर्नुभयो र ममा सम्भावना छ भन्नुभयो। मलाई अन्य लेखन-पठनसम्बन्धी कामदारहरूको कामको मार्गदर्शन गर्न भनियो। पछि, समस्याहरूबारे छलफल गर्दा सुपरिवेक्षकले मलाई बोलाउनुहुन्थ्यो, र ब्रदर-सिस्टरहरू आफूलाई समस्या पर्नेबित्तिकै मेरो सङ्गति खोज्थे। जब मैले मेरो पेशागत सामर्थ्यलाई सबैले चिनेको देखेँ, मलाई हृदयमा कति खुसी लाग्यो भनेर मैले व्यक्त गर्न सकिनँ, र कर्तव्य निर्वाह गर्ने मेरो ऊर्जा दोब्बर भयो।

केही समयपछि, सुपरिवेक्षकले मलाई सिस्टर सिन सिनलाई संवर्धन गर्न भन्नुभयो। मैले मनमनै सोचेँ, “सुपरिवेक्षकले ममा सम्भावना छ भन्नुभयो, र सिन सिनको कामलाई मार्गदर्शन गर्न पनि मलाई नै छान्नुभयो। यसले सुपरिवेक्षकले मलाई साँच्चै महत्त्व दिनुहुन्छ भन्ने देखाउँछ।” त्यसैले, म राजी भएँ। त्यसपछि, मैले सिन सिनलाई अगुवा र कामदारहरूसँगको भेलामा प्रवचन लेखनका सिद्धान्तहरूबारे सङ्गति गर्न लगेँ। सिन सिनले एउटा पक्षको कुरा सुनिन् र कहिलेकाहीँ नोटहरू टिपिन्। जब हामी फर्कियौँ, हामीले हाम्रो काममा आएका विचलनहरूबारे सङ्गति गर्‍यौँ। हामी दुई जना, एक वृद्ध र एक जवानले, धेरै खुसी हुँदै सँगै काम गर्‍यौँ। केही समयपछि, मैले सिन सिन एकदमै सोझी भएको पाएँ। उनलाई केही कुरा थाहा भएन भने, उनी त्यसबारे सोध्थिन्। उनी नयाँ कुराहरू सिक्न धेरै इच्छुक थिइन्। उनको क्षमता राम्रो थियो र उनी नयाँ कुराहरू छिट्टै बुझ्थिन्। सुपरिवेक्षकले सिद्धान्तहरू लागू गर्नेबारे सङ्गति गर्दा, उनले तुरुन्तै बुझिहाल्थिन्। उनी सिद्धान्तका मुख्य बुँदाहरू अति चाँडो बुझ्थिन् र तिनलाई आफ्नो कर्तव्यमा चाँडै लागू गर्न सक्थिन्। मैले मनमनै सोचेँ, “सिन सिनले यति छिटो प्रगति गर्दैछिन् कि उनी चाँडै नै मभन्दा अघि पुग्नेछिन्। मैले भविष्यमा अझ बढी मेहनत गर्नुपर्छ, नत्र म उनीभन्दा पछि पर्नेछु। त्यो कति लज्जास्पद होला!” पछि, मैले सिद्धान्तहरू अध्ययन गर्न अतिरिक्त समय लगाएँ। मलाई उच्च रक्तचाप छ, तर कहिलेकाहीँ टाउको सुन्निएजस्तो भएर असजिलो महसुस हुँदा पनि मैले आराम गरिनँ। म अध्ययन गर्ने कुनै पनि अवसर गुमाउन चाहन्नथेँ, किनकि मलाई सिन सिनभन्दा पछि परिने र अरूले हेप्ने डर थियो। एउटा भेलामा, अगुवाहरू उपस्थित हुनुहुन्थ्यो। सुपरिवेक्षकले एउटा प्रश्न राख्नुभयो र हामीलाई जवाफ दिन भन्नुभयो। मैले मनमनै सोचेँ, “अगुवाहरू पनि यहीँ हुनुहुन्छ। मैले राम्रो जवाफ दिनुपर्छ—अगुवाहरूले मलाई हेयको नजरले नहेरून्।” तर, मैले राम्रो जवाफ सोच्न जति धेरै प्रयास गरेँ, त्यति नै मैले सुसङ्गत ढङ्गले बोल्न सकिरहेकी थिइनँ। तर सिन सिनले भने हरेक सिद्धान्तअनुसार एक-एक गरेर निकै प्रस्ट रूपमा बोल्न सकिन्। सुपरिवेक्षकले सुस्केरा हाल्नुभयो र मलाई भन्नुभयो, “तिमीले यति लामो समयदेखि तालिम लिइरहेकी छौ—तिमीमा सिद्धान्तहरूको बुझाइ भर्खरै आएकी सिस्टरको जति राम्रो कसरी नभएको?” अगुवाहरू र अन्य केही लेखन-पठनसम्बन्धी कामदारहरूले एकैचोटि फर्केर मतिर हेरे। मलाई लाजले मेरो अनुहार तातिएको महसुस भयो। मलाई खाल्डो खोजेर लुक्न पाए पनि हुन्थ्यो जस्तो भयो। मैले मनमनै सोचेँ, “पहिले, म सिन सिनलाई मार्गदर्शन गर्ने गर्थेँ, तर अहिले उनी हरेक पक्षमा मभन्दा अगाडि पुगेकी छिन्। अब म मेरो यो बुढो अनुहार कसरी देखाऊँ? मैले लेखन-पठनको कर्तव्य निर्वाह गर्दै आएको अब दुई वर्ष भयो, तैपनि म भर्खरै तालिम सुरु गरेकी सिस्टरजत्तिको पनि छैन। यो साह्रै लज्जास्पद कुरा हो!” सुपरिवेक्षकले सुस्केरा हाल्नुको मतलब उहाँ मप्रति निराश हुनुहुन्थ्यो। उहाँले पक्कै सोचिरहनुभएको थियो, मैले यति लामो समय तालिम लिँदा पनि मेरो सामर्थ्य कसरी यति सीमित मात्र हुन सक्छ? त्यस समयमा, मैले सिद्धान्तहरू अध्ययन गर्न अतिरिक्त समय दिइरहेकी भए पनि, मेरो खासै प्रगति भइरहेको थिएन।

पछि, अगुवाहरूले सिन सिन र मलाई अलग गर्नुभयो। हामी प्रवचनहरूको एउटा-एउटा अंश प्रशोधन गर्ने जिम्मामा थियौँ। केही समयपछि, सिन सिनले प्रशोधन गरेका प्रवचनहरूको नतिजा झन्-झन् राम्रो हुँदै गयो। यदि सुपरिवेक्षकले कुनै समस्याबारे सङ्गति गर्न चाहनुभयो भने, उहाँले सिन सिनलाई नै बोलाउनुहुन्थ्यो। मलाई याद छ, एकचोटि एउटा पूरै भेलामा सुपरिवेक्षकले सिन सिनले राखेका प्रश्नहरूबारे मात्र छलफल गर्नुभयो। मलाई विगतका भेलाहरूको याद आयो, जहाँ सबैभन्दा बढी ध्यान मैले पाउँथेँ। अब, मेरो प्रभामण्डल सिन सिनले खोसेकी थिइन्, र म “कुरा सुन्न मात्र आएको विद्यार्थी” जस्तै भएकी थिएँ जोसँग कसैले कुरा गर्दैनथ्यो। मेरो हृदयमा पीडाको सागर उर्लिरहेको थियो। मेरो हृदयमा ऊर्जाको एउटा यस्तो वेग थुनिएको थियो, जुन को राम्रो भनेर हेर्नका लागि सिन सिनसँग दिलोज्यानले प्रतिस्पर्धा गर्न चाहन्थ्यो। त्यसपछि, जब मैले भेलामा सुपरिवेक्षकले फलानो-फलानो किसिमको प्रवचनले राम्रो नतिजा दिन्छ भनेको सुन्नेबित्तिकै, म हतारहतार गएर त्यस्तै खालको प्रवचन प्रशोधन गर्थेँ। म अरूभन्दा कम सक्षम छैन भनेर ब्रदर-सिस्टरहरूले देखून् भन्नका लागि म छिट्टै नतिजा ल्याउन चाहन्थेँ। तर, म उपलब्धि र प्राप्तिका लागि उत्सुक भएकी, र मैले सिद्धान्तअनुसार आफ्नो कर्तव्य निर्वाह नगरेकी हुनाले, अन्तिममा, मैले प्रशोधन गरेका धेरैजसो प्रवचनहरूमा समस्याहरू हुन्थे। त्यो अवधिभरि, म शारीरिक र मानसिक रूपमा थकित थिएँ, र मलाई केही अवसाद महसुस भयो, “मैले प्रस्ट रूपमा यी सिद्धान्तहरूबारे केही बोध प्राप्त गरेकी छु, तर मैले प्रशोधन गरेका प्रवचनहरूमा किन सधैँ समस्याहरू आउँछन्?” त्यसपछि, कर्तव्य निर्वाह गर्दा मैले आफ्नो ऊर्जा निकाल्न सकिनँ। एकदिन, सिन सिनले मलाई एउटा प्रवचन ल्याएर दिइन् ताकि त्यसको सङ्गति स्पष्ट छ कि छैन भनेर मैले देख्न सकूँ। खासमा, म उनलाई सहयोग गर्न चाहन्नथेँ, तर उनले सोधेकी हुनाले, मैले नाइँ भन्नै सकिनँ। त्यसैले, मैले त्यो पढेँ, र त्यो वास्तवमै सार्थक प्रवचन भएको पाएँ, तर त्यसमा केही समस्याहरू थिए। मैले मनमनै सोचेँ, “यदि मैले उनलाई समस्याहरू औँल्याइदिएँ भने, उनले त्यो प्रशोधन गरेर पेश गरेपछि, के त्यसले उनलाई फेरि चर्चामा पुर्‍याउनेछैन र? के त्यसले गर्दा उनको पेशागत स्तर मेरो भन्दा उच्च भएझैँ देखिनेछैन र?” त्यसकारण, मैले उनलाई झाराटारुवा तरिकाले केही महत्त्वहीन कुराहरू मात्र भनेँ, र मुख्य भागहरूबारे केही पनि भनिनँ। त्यो बेला, मलाई थोरै आत्म-ग्लानि महसुस भयो, “मैले समस्याहरू प्रस्ट रूपमा देखेकी थिएँ, तर मैले लुकाएँ र केही भनिनँ। म यो के गर्दैछु?” तर फेरि मैले सोचेँ, “उसलाई कसले मेरो प्रभामण्डल खोस्न भनेको थियो र?” यो विचार आउनेबित्तिकै, मेरो हृदयमा भएको थोरै आत्म-ग्लानि पनि हरायो। पछि, यो प्रवचनलाई अन्तिम रूप दिएर पेश गर्नुअघि धेरै लामो समयसम्म ढिलाइ भयो। त्यतिञ्जेल, म लगातार सिन सिनसँग प्रतिस्पर्धाको स्थितिमा जिइरहेकी थिएँ। मैले कर्तव्य निर्वाह गर्दाको नतिजा झन्-झन् खराब हुँदै गयो, र मेरो हृदयमा अन्धकार र निराशा छायो। म पवित्र आत्माको मार्गदर्शन बिलकुलै महसुस गर्न सक्दिनथेँ। म दिनभरि अलमल्ल परिरहन्थेँ। पछि, भेलाहरूको समयमा, सुपरिवेक्षक र अन्य केही लेखन-पठनसम्बन्धी कामदारहरूले सिन सिनको तीव्र प्रगतिको नियमित रूपमा प्रशंसा गर्थे। केही लेखन-पठनसम्बन्धी कामदारहरूले त सिन सिनलाई अनेक कुराहरू समेत सोध्थे। मलाई पूरै बेवास्ता गरिएको, र मैले आफ्ना ब्रदर-सिस्टरहरूका अगाडि शिर ठाडो पार्न नसकेको अनुभूति भयो। मेरो हृदय झन्-झन् दिकदार र सन्तप्त हुँदै गयो। म कहिलेकाहीँ आफ्नो कर्तव्य त्याग्न चाहन्थेँ, तर मलाई आँट आउँदैनथ्यो; म कहिलेकाहीँ आफ्नो कर्तव्य राम्रोसँग निर्वाह गर्न चाहन्थेँ, तर त्यसका लागि ममा हृदय नै हुँदैनथ्यो। म दिनभरि निराश र उदास हुन्थेँ, र मलाई कर्तव्य निर्वाह गर्ने चाहना नै हुँदैनथ्यो। परमेश्‍वरलाई प्रार्थना गर्दा समेत मसँग भन्ने कुरा केही पनि हुँदैनथ्यो। विशेषगरी, जब भेलाहरूमा मैले मेरा सिस्टरहरू खुलेर सङ्गति गरेको, कुराकानी गरेको र हाँसेको देख्थेँ, मेरो मुटुलाई यति पीडा हुन्थ्यो कि मानौँ त्यसलाई चक्कुले रेटिँदै छ। मलाई घर जाऊँ जस्तो पनि लाग्थ्यो। पछि, मेरो स्थिति केही समयदेखि खराब भएको र मलाई उच्च रक्तचाप भएको हुनाले, सुपरिवेक्षकले मलाई नयाँ कर्तव्यमा खटाउनुभयो।

मेरो कर्तव्य फेरबदल भएपछि, म सधैँ आफ्नो हृदयलाई शान्त पार्नै सकिरहेकी थिइनँ, र त्यसपछि मात्र मैले आत्मचिन्तन गर्न थालेँ। यसो सोच्दा, सिन सिनले आफ्नो कर्तव्य निर्वाह गरेर त्यसबाट नतिजा प्राप्त गर्दा, म खुसी हुनुपर्ने थियो। त्यसको साटो म किन नकारात्मक र सन्तप्त भएँ? जब म खोजी गर्दै थिएँ, मैले परमेश्‍वरका वचनहरूको एउटा खण्ड पढेँ, र बल्ल आफ्नो स्थितिबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “मानिसहरूले आफूलाई धेरै सिद्ध, धेरै विशिष्ट, धेरै कुलीन, वा अरूभन्दा धेरै फरक सोच्नु हुँदैन; यो सबै मानिसको अहङ्कारी स्वभाव र अज्ञानताबाट आउँदछ। सधैँ आफूलाई अलग ठान्नु—यो अहङ्कारी स्वभावले गराउँछ; आफ्‍ना कमीकमजोरीलाई कहिल्यै स्वीकार गर्न नसक्नु, र कहिल्यै आफ्ना गल्ती र असफलताहरू सामना गर्न नसक्नु—यो अहङ्कारी स्वभावले गराउँछ; अरूलाई कहिल्यै आफूभन्दा श्रेष्ठ, वा आफूभन्दा राम्रो हुन नदिनु—यो अहङ्कारी स्वभावले गराउँछ; कहिल्यै अरूको शक्तिलाई आफ्नोभन्दा बढी हुन नदिनु—यो अहङ्कारी स्वभावले गराउँछ; कहिल्यै अरूलाई आफूभन्दा राम्रा विचार, सुझाव, र दृष्टिकोण राख्‍न नदिनु, र आफूभन्दा अरू राम्रो भएको थाहा पाउँदा नकारात्मक बन्‍नु, बोल्न नचाहनु, दुःखी र उदास बन्नु, र खिन्‍न हुनु—यी सबै अहङ्कारी स्वभावले गराउँछ। अहङ्कारी स्वभावले तँलाई आफ्नो घमण्ड जोगाउन खोज्नुका कारण अरूले दिएको सच्याइ स्वीकार गर्न नसक्ने, आफ्ना कमीकमजोरीहरू सामना गर्न नसक्ने, र तेरा आफ्नै असफलता र गल्तीहरू स्वीकार गर्न नसक्ने बनाउन सक्छ। त्योभन्दा बढी, जब कुनै व्यक्ति तँभन्दा राम्रो हुन्छ, त्यसले तेरो हृदयमा घृणा र ईर्ष्या उत्पन्न गराउन सक्छ, र तँलाई बन्धनमा परेको महसुस हुन सक्छ, र तैँले आफ्नो कर्तव्य समेत पूरा गर्ने इच्छा गर्दैनस् र कर्तव्य पूरा गर्दा झारा टार्छस्। अहङ्कारी स्वभावले तँमा यस्ता व्यवहार र अभ्यासहरू उत्पन्न गराउन सक्छ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरले खुलासा गर्नुभयो कि मानिसहरूको अहङ्कारी स्वभावले गर्दा उनीहरू आफूलाई सिद्ध ठान्छन्, र निरन्तर आफू अरूभन्दा राम्रो र भीडभन्दा फरक छु भन्ने सोच्छन्। जब कसैले उनीहरूलाई उछिनेर अघि बढ्छ, तब प्रतिष्ठा र हैसियतप्रति उनीहरूको चाहनामा धक्का लाग्छ। उनीहरू डाह गर्न थाल्छन्, र अरूसँग सङ्घर्ष गर्छन्। यदि उनीहरू सफल भएनन् भने, उनीहरू नकारात्मक बन्छन् र उनीहरूमा आफ्नो कर्तव्य निर्वाह गर्ने ऊर्जासमेत हुँदैन। म ठीक यही स्थितिमा थिएँ। मैले सुरुमा प्रवचनहरू प्रशोधन गर्न थाल्दा, म केही मार्गहरूबारे सङ्गति गर्न सक्थेँ। मेरा ब्रदर-सिस्टरहरूले मलाई सम्मान गर्थे। मलाई म उनीहरूभन्दा राम्रो छु, त्यसैले म उनीहरूको सम्मान पाउन पूर्णतया योग्य छु जस्तो लाग्थ्यो। जब म सिन सिनलाई मार्गदर्शन गर्दै थिएँ, सुरुमा मैले उनलाई प्रेमपूर्ण हृदयले मार्गदर्शन गर्न सकिरहेकी थिएँ। पछि, जब मैले उनमा राम्रो क्षमता भएको र उनले छिटो प्रगति गरेकी, उनको कर्तव्यको नतिजाले मेरो नतिजालाई उछिनेको, र सुपरिवेक्षकले बारम्बार उनको प्रशंसा गरेको देखेँ, मलाई मेरो आफ्नै प्रतिष्ठा र हैसियत खतरामा परेको महसुस भयो। मलाई आफ्नो अनुहार देखाउन पनि लाजमर्दो भएको महसुस भयो, र हृदयमा एकदमै असहज महसुस भयो, त्यसैले मैले गोप्य रूपमा उनीसँग प्रतिस्पर्धा गरेँ। कस्तो किसिमको प्रवचनले राम्रो नतिजा दिन्छ भनेर सुपरिवेक्षकले भन्नुभएको सुन्दा, मैले सिद्धान्तहरूलाई ख्याल गर्नमा समय र मेहनत लगाउनुपर्ने थियो, र राम्रा नतिजाहरू ल्याउने गरी कसरी उत्कृष्ट रूपमा प्रवचनहरू प्रशोधन गर्ने भनेर ख्याल गर्नुपर्ने थियो। तर, म इज्जत जोगाउन र अरूबाट सम्मान पाउनका निम्ति उपलब्धिहरू र प्राप्तिका लागि उत्सुक थिएँ, त्यसैले मैले प्रशोधन गरेका प्रवचनहरूमा धेरै समस्याहरू हुन्थे। सिन सिनले मलाई एउटा प्रवचन जाँच्न मद्दत मागिन्, तर उनी फेरि चर्चाको केन्द्र बन्लिन् र मभन्दा अगाडि पुग्लिन् भन्ने डरले, मैले समस्याहरू देख्दादेख्दै पनि उनीसँग इमानदार भएर कुरा गरिनँ। मलाई हृदयमा आत्म-ग्लानि महसुस भए पनि, म आफूलाई त्याग्न र परमेश्‍वरतर्फ फर्कन अनिच्छुक थिएँ। तर, मैले जतिसुकै जुक्ति लगाए पनि वा जस्तोसुकै चाल चाले पनि, म उनीभन्दा पछि नै परेँ। मैले यो तथ्य स्वीकार गर्न सकिनँ, र म नकारात्मक र उदास भएँ। मसँग आफ्नो कर्तव्य निर्वाह गर्ने कुनै ऊर्जासमेत थिएन। वास्तवमा, सिन सिनको क्षमता र बुझ्ने क्षमता दुवै मेरो भन्दा राम्रो छ। त्यसमाथि, उनले कडा मेहनत गर्थिन्, र सिद्धान्तहरू छिट्टै बुझिहाल्थिन्। उनले आफ्नो कर्तव्य निर्वाह गर्दा राम्रो नतिजा पाउनु पूर्ण रूपमा सामान्य कुरा थियो। तर, मेरो प्रतिष्ठा र हैसियतको चाहना धेरै प्रबल भएकोले, मैले उनीसँग खुलेआम र लुकेर सङ्घर्ष र हानथाप गरेँ। म अत्यन्तै अहङ्कारी र अज्ञानी थिएँ! ममा रत्तिभर पनि आत्म-सचेतना थिएन! यो कसरी आफ्नो कर्तव्य निर्वाह गरेको भयो र? यो स्पष्ट छ कि म प्रतिष्ठा र हैसियतको पछि लागिरहेकी थिएँ, जसले गर्दा परमेश्‍वरले मलाई घृणा गर्नुहुन्थ्यो!

पछि, मैले यसबारे मनन गरेँ। आफ्नो कर्तव्य निर्वाह गर्नुमा मेरो सुरुको मनसाय परमेश्‍वरलाई सन्तुष्ट पार्नु थियो, तर यस मार्गमा केही समय हिँडेपछि, मैले कसरी हैसियतका लागि काम गर्न थालेँ? खोजी गर्ने क्रममा, मैले परमेश्‍वरका वचनहरूको एउटा खण्ड पढेँ, र मेरो गलत पछ्याइबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूको लागि उनीहरूको प्रतिष्ठा वा हैसियतलाई आक्रमण गर्नु र खोसी लैजानु उनीहरूको ज्यान लिने प्रयास गर्नुभन्दा पनि गम्भीर कुरा हुन्छ। उनीहरूले जति उपदेशहरू सुने पनि वा परमेश्‍वरका वचनहरू जति धेरै पढे पनि आफूले सत्यताको कहिल्यै अभ्यास नगरेकोमा र ख्रीष्टविरोधीहरूको मार्ग लिएकोमा अनि ख्रीष्टविरोधीहरूको प्रकृति सार धारण गरेकोमा दुःख वा पछुतो महसुस गर्नेछैनन्। यसको सट्टा उनीहरू सधैँ आफ्नो हैसियत प्राप्त गर्ने र आफ्नो इज्‍जत बढाउने उपायहरूका निम्ति आफ्नो दिमाग खियाइरहेका हुन्छन्। यो भन्‍न सकिन्छ कि ख्रीष्टविरोधीहरूले जे गर्छन् त्यो अरूको अगाडि आफ्नो प्रदर्शन गर्नको लागि गर्छन् र परमेश्‍वरको अगाडि गर्दैनन्। म किन यसो भन्छु त? किनकि त्यस्ता मानिसले हैसियतलाई यति धेरै प्रेम गर्छन् कि उनीहरू त्यसलाई आफ्नो जीवन र आफ्नो जीवनभरिको लक्ष्यको रूपमा लिन्छन्। यसबाहेक उनीहरूले हैसियतलाई धेरै प्रेम गर्ने भएकाले उनीहरू सत्यताको अस्तित्वमा कहिल्यै पनि विश्‍वास गर्दैनन् र उनीहरू परमेश्‍वरको अस्तित्वमा पटक्‍कै विश्‍वास गर्दैनन् भनेर पनि भन्‍न सकिन्छ। यसैले उनीहरूले प्रतिष्ठा र हैसियत प्राप्त गर्न जे-जसरी हिसाबकिताब गरे पनि र मानिसहरू र परमेश्‍वरलाई झुक्याउन उनीहरूले जे-जसरी झुटा रूपरङ्गहरू प्रयोग गर्ने कोसिस गरे पनि उनीहरूको हृदयको गहिराइमा कुनै चेतना वा ग्लानि हुँदैन, उनीहरूमा कुनै चिन्ता हुन्छ भनेर त नसोचेकै बेस। प्रतिष्ठा र हैसियत सम्‍बन्धी निरन्तरको खोजीमा तिनीहरूले परमेश्‍वरले गर्नुभएका कुराहरूलाई पनि स्वेच्छाचारी रूपमा नकार्छन्। म किन यसो भन्छु त? ख्रीष्टविरोधीहरूले आफ्‍नो हृदयको गहिराइमा यस्तो विश्‍वास गर्छन्, ‘सबै प्रतिष्ठा र हैसियत आफ्‍नै प्रयासहरूद्वारा कमाइन्छ। मानिसहरूमाझ दह्रिलो स्थान हासिल गरेर अनि प्रतिष्ठा र हैसियत प्राप्त गरेर मात्रै तिनीहरूले परमेश्‍वरका आशिष्‌हरू प्राप्त गर्न सक्छन्। मानिसहरूले पूर्ण शक्ति र हैसियत प्राप्त गरेपछि मात्रै जीवनको मूल्य हुन्छ। यो मात्रै मानव जसरी जिउनु हो। यसको विपरीत परमेश्‍वरको वचनमा भनिएजस्तै सबै कुरामा परमेश्‍वरको सार्वभौमिकता र बन्दोबस्तहरूमा समर्पित हुनु, सृजित प्राणीको स्थानमा उभिन इच्छुक हुनु र सामान्य व्यक्तिजस्तै जिउनु व्यर्थ हुनेछ—कसैले पनि त्यस्तो व्यक्तिलाई आदरको नजरले हेर्दैन। व्यक्तिको हैसियत, प्रतिष्ठा र खुसी आफ्नै संघर्षबाट प्राप्त गर्नुपर्छ; ती कुराका लागि लडाइँ लड्नुपर्छ र सकारात्मक र सक्रिय मनोवृत्तिले तिनलाई टपक्‍कै टिप्‍नुपर्छ। अरू कसैले तँलाई ती कुराहरू दिनेछैन—हात बाँधेर प्रतीक्षा गर्दा असफलता मात्र हात लाग्छ।’ ख्रीष्टविरोधीहरूले यसरी नै हिसाबकिताब गर्छन्। यो ख्रीष्टविरोधीहरूको स्वभाव हो। यदि तिमीहरूले ख्रीष्टविरोधीहरूले सत्यता स्वीकार गरून्, गल्तीहरू स्वीकार गरून् र साँचो पश्‍चात्ताप गरून् भन्‍ने आशा गर्छौ भने त्यो असम्‍भव हुन्छ—तिनीहरूले कदापि त्यो गर्न सक्दैनन्। ख्रीष्टविरोधीहरूमा शैतानको प्रकृति सार हुन्छ, तिनीहरू सत्यतालाई घृणा गर्छन्, त्यसकारण तिनीहरू जहाँ गए पनि, तिनीहरू पृथ्वीको अन्तिम छेउमा गए पनि प्रतिष्ठा र हैसियत खोजी गर्ने तिनीहरूको महत्त्वाकाङ्क्षा कहिल्यै परिवर्तन हुनेछैन, न त विभिन्‍न कुराहरू हेर्ने तिनीहरूको दृष्टिकोण परिवर्तन हुनेछ, न त तिनीहरूको मार्ग नै परिवर्तन हुनेछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनबाट मैले बुझेँ कि ख्रीष्टविरोधीहरू प्रतिष्ठा र हैसियतलाई आफ्नो जीवनका रूपमा लिन्छन्। उनीहरू जुनसुकै समूहमा भए पनि, उनीहरू सधैँ सम्मानित हुन र पुजिन चाहन्छन्। उनीहरू यसरी बिताएको जीवनको मात्र मूल्य हुन्छ भन्ने ठान्छन्। ख्रीष्टविरोधीहरू मानिसहरूका अगाडि मात्र अभिनय गर्छन्। उनीहरू परमेश्‍वरको छानबिन स्वीकार गर्दैनन्। उनीहरूको प्रतिष्ठा र हैसियतमा आँच आउनेबित्तिकै, उनीहरू सङ्घर्ष र खोसाखोस गर्छन्, आफ्नो प्रतिष्ठा र हैसियत फिर्ता ल्याउने अनेक उपाय सोच्छन्। उनीहरू कहिल्यै पनि धरातलमा रहेर र सन्तुष्ट भई आफ्नो कर्तव्य निर्वाह गर्दैनन्। यो ख्रीष्टविरोधीहरूको प्रकृति सार हो। परमेश्‍वरका वचनहरूले जे खुलासा गरे, त्यसले मलाई साँच्चै छोयो, र त्रसित पनि बनायो। मैले मेरो व्यवहार ख्रीष्टविरोधीको व्यवहारसँग मिल्दोजुल्दो भएको देखेँ। म सानो छँदादेखि नै, विद्यालय र परिवारले ममा अस्तित्वका शैतानी नियमहरू हालिदिएका थिए, जस्तै “अरूभन्दा विशिष्ट बन,” “मानिस उँभोतिर जान खोज्छ, तर खोला तलतिर बग्छ,” र “अरूभन्दा उत्कृष्ट बन्ने लक्ष्य राख।” म जुनसुकै अवस्थामा वा जुनसुकै मानिसहरूको समूहमा भए पनि, म अरूबाट सम्मान र प्रशंसा पाउने पछ्याइमा लाग्थेँ। म सम्मानित हुँदा जीवन सार्थक बन्छ, र हेपाइँमा पर्दा जीवन दयनीय बन्छ भन्ने सोच्थेँ। परमेश्‍वरमा विश्वास गरेपछि पनि, म अझै तिनै शैतानी नियमहरूको भरमा जिएँ। उदाहरणका लागि, जब म त्यो बेला लेखन-पठनसम्बन्धी कर्तव्यहरू निर्वाह गर्दै थिएँ, सुरुमा मैले सुपरिवेक्षकको अनुमोदन र ब्रदर-सिस्टरहरूको सम्मान पाएँ, त्यसैले कर्तव्य निर्वाह गर्दा ममा धेरै ऊर्जा थियो। पछि, जब सिन सिनको कर्तव्यको नतिजा झन्-झन् राम्रो हुँदै गयो, र मलाई नै उछिन्यो, मैले उनका सबल पक्षहरू सिक्दा उचित हुने थियो। यसरी काम गर्दा मण्डलीको कामलाई फाइदा हुने थियो, तर जब मैले मेरा ब्रदर-सिस्टरहरूले उनलाई घेरेर यावत् किसिमका प्रश्नहरू सोधेको देखेँ, मलाई आफू बेवास्तामा परिएको र छुट्टिएको महसुस भयो। मलाई सुरुमा मेरो स्वामित्वमा रहेको प्रभामण्डल उनीद्वारा खोसियो भन्ने लाग्यो। मलाई साँच्चिकै असहज महसुस भयो, र म दयनीय तरिकाले जिइरहेकी छु जस्तो लाग्यो। म उनीभन्दा पछि पर्न चाहन्नथेँ, र उनीसँग प्रतिस्पर्धा गर्ने उपायहरू सोच्न मैले धेरै दिमाग खियाएँ। जब उनी समस्याहरूबारे सल्लाह माग्न मकहाँ आइन्, मैले आफूलाई रोकेँ र उनीसँग इमानदार भएर कुरा गरिनँ। फलस्वरुप, एउटा राम्रो प्रवचन धेरै लामो ढिलाइपछि मात्र तयार भयो, जसले गर्दा प्रगतिमा बाधा पुग्यो। यो कसरी आफ्नो कर्तव्य निर्वाह गरेको भयो र? म त परमेश्‍वरको प्रतिरोध गरिरहेकी थिएँ! सिन सिन जवान छिन्, राम्रो क्षमताकी छिन्, र सत्यता सिद्धान्तहरू छिटो बुझ्छिन्। उनी संवर्धन गर्न लायक थिइन्, र भेलाहरूमा सुपरिवेक्षकले उनलाई बढी ध्यान दिनु धेरै स्वाभाविक कुरा थियो। तर, मैले आफ्नो प्रतिष्ठा र हैसियत जोगाउनका निम्ति उनीसँग सङ्घर्ष गर्ने उपायहरू दिमाग खियाएर सोचेँ। अन्त्यमा, प्रवचन पेश गर्न ढिलाइ भयो, र म अन्धकारमा फसेँ। वास्तवमा, सिन सिनसँगको प्रतिस्पर्धाले मलाई दुःख र थकान दियो। तर, बेवास्ता गरिँदा मलाई जे महसुस भयो, त्यो कुरा मैले सहन सकिनँ, र म उनीभन्दा राम्रो नभए पनि उनीजत्तिकै राम्रो छु भनेर प्रमाणित गर्न चाहन्थेँ। जब मैले यो हासिल गर्न सकिनँ, मेरो हृदय नकारात्मक र सन्तप्त बन्यो। मैले देखेँ कि म “अरूभन्दा विशिष्ट बन,” “मानिस उँभोतिर जान खोज्छ, तर खोला तलतिर बग्छ,” र “अरूभन्दा उत्कृष्ट बन्ने लक्ष्य राख” जस्ता शैतानी नियमहरूद्वारा धेरै कसिलो रूपमा बाँधिएकी छु। मेरा विचारहरू सबै विकृत थिए। अरूभन्दा विशिष्ट बन्नका निम्ति, मैले गरेका हरेक कामले मण्डलीको काममा अवरोध र बाधा पुर्‍यायो, र परमेश्‍वरको प्रतिरोध गर्‍यो। मैले साँच्चै परमेश्‍वरलाई मप्रति घृणा गर्न लगाएँ। यदि मैले सक्दो चाँडो पश्चात्ताप गरिनँ भने, म ढिलोचाँडो परमेश्‍वरद्वारा प्रकट गरिनेछु र हटाइनेछु। यो बुझेपछि, म पछुतो र आत्म-ग्लानिले भरिएँ। मैले परमेश्‍वरको अगाडि घुँडा टेकेर पश्चात्ताप गरेँ, “हे परमेश्‍वर! तपाईँले मलाई मेरो कर्तव्य निर्वाह गर्न माथि उठाउनुभयो, तर ममा लाजको कुनै आभास थिएन। प्रतिष्ठा र हैसियतको पछ्याइमा लाग्दा, मैले मेरो कर्तव्यलाई भुलेँ। तपाईँ मलाई कति घृणा गर्नुहुन्छ होला! हे परमेश्‍वर! म पश्चात्ताप गर्न, सत्यता पछ्याउने मार्गमा हिँड्न, र सौहार्दपूर्ण रूपमा मेरा ब्रदर-सिस्टरहरूसँग काम गरेर मेरो कर्तव्य राम्रोसँग निर्वाह गर्न चाहन्छु।”

खोजी गर्ने क्रममा, मैले परमेश्‍वरका वचनहरूको अर्को खण्ड पढेँ, र सत्यता पछ्याउनुको महत्त्व अझ प्रस्ट रूपमा देखेँ। सर्वशक्तिमान्‌ परमेश्‍वर भन्‍नुहुन्छ: “यदि मानिसहरूले ख्याति, प्राप्ति, र हैसियतको मात्रै खोजी गर्छन् भने—यदि तिनीहरूले आफ्‍नै हितहरूको मात्रै खोजी गर्छन् भने—तिनीहरूले कहिल्यै पनि सत्यता र जीवन प्राप्त गर्नेछैनन्, र अन्त्यमा, तिनीहरूले नै घाटा बेहोर्नुपर्छ। परमेश्‍वरले सत्यता खोजी गर्नेहरूलाई मुक्ति दिनुहुन्छ। यदि तँ सत्यता स्वीकार गर्दैनस् भने, र यदि तँ आफ्‍नो भ्रष्ट स्वभावको बारेमा मनन गर्न र त्यसबारेमा जान्‍न सक्षम छैनस् भने, तैँले साँचो रूपमा पश्‍चात्ताप गर्नेछैनस्, र तैँले जीवन प्रवेश हासिल गर्नेछैनस्। सत्यता स्वीकार गर्नु र आफूलाई चिन्‍नु तेरो जीवनमा हुने वृद्धि र मुक्ति प्राप्त गर्ने मार्ग हो, र यो तेरो लागि परमेश्‍वरको छानबिन, न्याय र सजाय स्विकार्न, अनि सत्यता र जीवन प्राप्त गर्न उहाँको अघि आउने मौका हो। यदि तँ ख्याति र हैसियत, अनि तेरो आफ्‍नै हितलाई पछ्याउनको लागि सत्यता पछ्याउन छोड्छस् भने, यो परमेश्‍वरको न्याय र सजाय प्राप्त गर्ने र मुक्ति पाउने अवसरलाई त्याग्‍नुसरह हो। तैँले ख्याति, प्राप्ति र हैसियत अनि तेरा आफ्‍नै हितहरू रोजिरहेको हुन्छस्, तर तैँले जे त्यागिरहेको हुन्छस् त्यो नै सत्यता हो, र तैँले जे गुमाइरहेको हुन्छस् त्यो जीवन, र मुक्ति पाउने मौका हो। कुन धेरै अर्थपूर्ण हुन्छ? यदि तैँले आफ्‍नै हित छनौट गर्छस् र सत्यतालाई त्याग्छस् भने, के यो मूर्ख कुरा होइन र? ठेट शब्दमा भन्नुपर्दा, यो सानो फाइदाको लागि ठूलो घाटा बेहोर्नु हो। ख्याति, प्राप्ति, हैसियत, पैसा, र स्वार्थहरू सबै क्षणिक हुन्, ती सबै अल्पकालीन हुन्, जबकि सत्यता र जीवन अनन्त र अपरिवर्तनीय छन्। यदि मानिसहरूले ख्याति, प्राप्ति, र हैसियतको पछि लाग्‍ने तुल्याउने आफ्ना भ्रष्ट स्वभावहरू समाधान गर्छन् भने, तिनीहरूले मुक्ति पाउने आशा हुन्छ। यसको साथै, मानिसहरूले प्राप्त गर्ने सत्यताहरू अनन्त हुन्छन्; शैतानले मानिसहरूबाट सत्यताहरू खोसेर लान सक्दैन, न त अरू कसैले नै यसलाई खोसी लान सक्छन्। तँ तेरा हितहरूलाई त्याग्छस् तर तैँले प्राप्त गर्ने भनेको सत्यता र मुक्ति हुन्; यी परिणामहरू तेरै हुन्, र तिनीहरू तैँले आफ्नै लागि प्राप्त गर्छस्। यदि मानिसहरूले सत्यताको अभ्यास गर्ने निर्णय गरे भने, तिनीहरूले आफ्‍ना हितहरू गुमाएका भए पनि, तिनीहरूले परमेश्‍वरको मुक्ति र अनन्त जीवन प्राप्त गरिरहेका हुन्छन्। ती मानिसहरू सबैभन्दा बुद्धिमान मानिसहरू हुन्। यदि मानिसहरूले आफ्ना हितका लागि सत्यतालाई त्याग्छन् भने, तिनीहरूले जीवन र परमेश्‍वरबाट प्राप्त हुने मुक्ति गुमाउँछन्; ती मानिसहरू सबैभन्दा मूर्ख हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। परमेश्‍वरका वचनहरू मनन गरेपछि, मैले बुझेँ कि परमेश्‍वरले सत्यता पछ्याउनेहरूलाई मुक्ति दिनुहुन्छ। प्रतिष्ठा र हैसियतलाई बलियो गरी पक्रिराख्ने र नछोड्ने, अनि सत्यतालाई त्याग्नेहरूले जतिसुकै वातावरणहरू अनुभव गरे पनि कहिल्यै सत्यता प्राप्त गर्नेछैनन्। अन्त्यमा, उनीहरू परमेश्‍वरको प्रतिरोध गरेका कारण हटाइनेछन्। उनीहरू सबैभन्दा मूर्ख मानिस हुन्। जब मैले आफूलाई परमेश्‍वरका वचनसँग दाँजेर हेरेँ, मैले आफू मूर्ख रहेछु भन्ने देखेँ। सिन सिन जवान र राम्रो क्षमताकी छिन्। केही समयको तालिमपछि, उनले कर्तव्य निर्वाह गरेर मैले भन्दा राम्रो नतिजा ल्याउनु एकदमै स्वाभाविक थियो। तर, मैले आफ्नै औकात बुझिनँ, र म उनीजत्तिको राम्रो छैन भन्ने तथ्यलाई स्विकार्न सकिनँ। म ख्याति र प्राप्तिका लागि लडाइँ र खोसाखोसको स्थितिमा जिएँ। फलस्वरुप, मैले पवित्र आत्माको काम गुमाएँ र म अन्धकारमा फसेँ। मैले आफ्नो पेशागत सीपमा त कुनै प्रगति गरिनँ नै, त्यसमाथि मेरो जीवन प्रवेशमा पनि क्षति पुग्यो। मैले प्रतिष्ठा र हैसियतलाई आफ्नो कर्तव्य निर्वाह गर्नु र सत्यता प्राप्त गर्नुभन्दा बढी महत्त्वपूर्ण ठानेँ। अन्तमा, मैले केही पनि पाइनँ। के यो परम मूर्खता थिएन र? अब, म अझ स्पष्ट रूपमा कुराहरू देख्न सक्थेँ। प्रतिष्ठा र हैसियत बादल र कुहिरोजस्तै हराएर जान्छन्, र अरूको सम्मान खोज्नु अर्थहीन छ। यदि मैले सत्यता र जीवन प्राप्त नगरी सम्मान जितेकी भए, अन्ततः म परमेश्‍वरद्वारा तिरस्कृत हुनेथिएँ र हटाइनेथिएँ, साथै मैले मुक्तिको मौका गुमाउनेथिएँ। म मूर्ख बनेर र प्रतिष्ठा र हैसियत पछ्याइरहन सक्दिनथेँ। मैले सत्यता सिद्धान्तहरूमा मेहनत लगाउनैपर्छ। यो नै बुद्धिमानी निर्णय थियो।

केही समयपछि, मैले फेरि लेखन-पठनसम्बन्धी कर्तव्यहरू निर्वाह गर्न थालेँ। एकदिन, सुपरिवेक्षकले मलाई सिस्टर हान लीले भर्खरै प्रवचन प्रशोधन गर्ने तालिम सुरु गरेकी छिन्, र सिद्धान्तहरूबारे उनको दरिलो पकड छैन भन्नुभयो। उहाँले मलाई उनलाई बढी मद्दत गर्न भन्नुभयो। त्यसपछि, मैले हान लीसँग प्रवचन प्रशोधन गर्ने सिद्धान्तहरूबारे सङ्गति गरेँ। हामीले सँगै प्रवचनहरूको विश्लेषण गर्‍यौँ। मैले हान ली विचार र धारणाहरूले भरिएकी छिन्, र सिद्धान्तहरू छिट्टै बुझ्छिन् भनेर देखेँ। म उनका लागि खुसी थिएँ। केही समयपछि, हान लीले चाँडो प्रगति गरेकोमा सुपरिवेक्षकले निरन्तर प्रशंसा गर्नुभयो। अगुवाले पनि हान लीले यति छिटो प्रगति गर्लिन् भनेर उहाँले कहिल्यै नसोचेको बताउनुभयो। यो सुन्दा, मलाई हृदयमा डाहको अमिलो भाव अनुभूत भयो, “हान लीलाई सुपरिवेक्षक र अगुवाले प्रशंसा गर्नुहुन्छ र महत्त्व दिनुहुन्छ। तर म अझै पनि नामविनाको कठपुतली हुँ!” यो सोच्दा, मलाई फेरि एकपटक पुरानो समस्या आइपरेको र मैले फेरि आफूलाई अरूसँग दाँजिरहेको महसुस भयो। मैले मनमनै परमेश्‍वरलाई प्रार्थना गरेँ। मैले परमेश्‍वरका यी वचनहरू सम्झेँ: “तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल गर्नुपर्छ, साथै मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। यसलाई दुई चरणमा विभाजन गर, अलिकति सम्झौता गर—के तिमीहरूलाई यसले कामकुरा अलि सजिलो बनाउँछ जस्तो लाग्दैन? यदि तैँले केही समय यसरी अभ्यास गरिस् भने, तँलाई परमेश्‍वरलाई सन्तुष्ट पार्नु गाह्रो कुरा होइन भन्‍ने महसुस हुन थाल्नेछ। यसबाहेक, यदि तैँले आफ्ना जिम्मेवारीहरू पूरा गर्न सक्छस्; आफ्ना दायित्व र कर्तव्य पूरा गर्न सक्छस्; आफ्ना स्वार्थी चाहना, नियत, र मनसायहरूलाई पन्छाउन सक्छस्; परमेश्‍वरका अभिप्रायहरूको ख्याल गर्न सक्छस्; र परमेश्‍वरको घरका हितहरू, मण्डलीको काम, र तैँले पूरा गर्नुपर्ने कर्तव्यलाई पहिलो स्थानमा राख्न सक्छस् भने, केही समय यसरी अनुभव गरेपछि, तँलाई यसरी आफूलाई आचरणमा ढाल्नु राम्रो हो, मानिसहरू इमानदार र स्पष्ट तरिकाले जिउनुपर्छ, र तिनीहरूले कायर, फोहोरी, नीच अस्तित्व जिउनु हुँदैन, बरु तिनीहरू सोझो र न्यायवान् हुनुपर्छ भन्‍ने महसुस हुनेछ। तँलाई यो एउटा व्यक्तिले जिउनुपर्ने स्वरूप हो भन्‍ने महसुस हुनेछ। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। मैले परमेश्‍वरका अभिप्रायहरूलाई ख्याल गर्नुपर्छ, र परमेश्‍वरको घरको हितलाई पहिलो प्राथमिकतामा राख्नुपर्छ। हान लीले छिटो प्रगति गरिन्, र उनले कर्तव्य निर्वाह गरेर राम्रो नतिजा ल्याइन्। यो मण्डलीको कामको लागि फाइदाजनक भयो। म एक्लैले गर्न सक्ने कुरा सीमित थियो। मैले सबैभन्दा बढी केही पनि नलुकाई आफूले बुझेका कुरा हान लीसँग सङ्गति गर्नुपर्थ्यो। यसले उनलाई जतिसक्दो चाँडो सिद्धान्तहरू बुझ्न मद्दत गर्नेथियो ताकि उनले प्रशोधन गरेका प्रवचनहरू मानकअनुरूप होऊन्। यो पनि असल कार्यहरू तयार गर्नु नै थियो। जब मैले यस तरिकाले सोचेँ, मेरो हृदय स्वतन्त्र भएको महसुस भयो। मलाई अब हान लीको ईर्ष्या लागेन, र मैले आफूलाई उनीसँग दाँज्न छोडेँ। त्यसपछि, जब मैले आफू वरपरका ब्रदर-सिस्टरहरू आफूभन्दा राम्रा भएको देखेँ, मैले यसलाई सही रूपमा लिन सकेँ। जब मैले आफूले नबुझ्ने वा गर्न नसक्ने कुराहरू सामना गरेँ, मैले आफ्नो आडम्बर र अभिमान त्यागेर ती कुराहरूबारे ब्रदर-सिस्टरहरूसँग छलफल गर्ने अभ्यास गरेँ। केही समय यो अभ्यास गरेपछि, मलाई मेरो कर्तव्य र जीवन प्रवेशमा प्रगति भइरहेको महसुस भयो, र मेरो हृदयलाई अत्यन्तै सहज र शान्त महसुस भयो। अहिले, म ख्याति, प्राप्ति र हैसियतलाई कम महत्त्वपूर्ण ठान्छु। परमेश्‍वरका वचनहरूले हासिल गरेका नतिजाहरू यिनै हुन्। परमेश्‍वरलाई धन्यवाद!


८९. कठिनाइहरूका बारेमा सङ्गतिमा खुल्न सिक्नुपर्छ

न्यान्सी, भारत

सन् २०२३ को जुलाईमा, मैले भर्खरै केही मण्डलीको कामको निम्मेवारी लिन तालिम सुरु गरेकी थिएँ। काममा कठिनाइहरू आइपर्दा, म सधैँ आफैँ समाधान गर्ने प्रयास गर्थेँ र माथिल्ला अगुवाहरूसँग कहिल्यै मदत माग्दिनथेँ। म सोच्थेँ, यदि मैले समस्याहरू आफैँ समाधान गर्नुको सट्टा सधैँ माथिल्ला अगुवाहरूलाई रिपोर्ट गरेँ भने, मैले गुनासो गरिरहेकी हुनेछ र आफ्ना जिम्मेवारीहरू पूरा गरिरहेकी हुनेछैन। म उहाँहरूलाई ममा कार्य सामर्थ्य छ र आफैँ समस्याहरू समाधान गर्न सक्छु भनेर देखाउन चाहन्थेँ, अनि मेरा ब्रदर-सिस्टरहरूका हृदयमा राम्रो छाप छोड्न चाहन्थेँ।

मलाई याद छ, एक पटक मलजल गर्ने कामक नतिजा राम्रो थिएनन्, र धेरै नयाँ विश्वासी नियमित भेला हुँदैनथे। मलजल गर्ने कतिपय व्यक्ति खेतीपाती र घरधन्दामा व्यस्त थिए, त्यसैले उनीहरूले समयमै नयाँ विश्वासीहरूलाई अनुगमन र सहयोग गर्न सकेनन्, जबकि कोही चाहिँ काममा यति व्यस्त भए कि उनीहरूले नयाँ विश्वासीहरूसँग भेला गर्न नै बिर्से। त्यतिबेला मैले माथिल्ला अगुवाहरूलाई यी समस्याबारे रिपोर्ट गरिनँ, किनभने म उहाँहरूलाई यी कुरा म आफैँ सम्हाल्न सक्छु भन्ने देखाउन चाहन्थेँ। मैले मलजल गर्ने व्यक्तिहरूसँग सङ्गति गरेँ, र उनीहरूको स्थितिबारे सोधखोज फोन गरेँ। तर, मेरो जीवन अनुभव एकदमै थोरै थियो, र मैले पर्याप्त सत्यता बुझेकी थिइनँ, त्यसैले मैले समस्याको जड कारण छर्लङ्ग देख्न सकिनँ। मैले केवल उनीहरूसँग छोटो सङ्गति गरेँ र उनीहरूका समस्याहरू औँल्याएँ, अनि उनीहरूलाई आफ्ना कर्तव्यप्रति गर्ने व्यवहारमा बोझ उठाउन अर्ती दिएँ। नतिजास्वरूप, मलजल गर्ने व्यक्तिहरू आफ्ना कर्तव्यमा झाराटारुवा हुने समस्या समाधान भएन, र नयाँ विश्वासीहरू अझै पनि भेलाहरूमा नियमित उपस्थित भइरहेका थिएनन्। मैले सोचेँ, “के मैले माथिल्ला अगुवाहरूलाई यी समस्याबारे बताउनुपर्छ ताकि उहाँहरूले सहयोग गर्न र यसबारे सङ्गति गर्न सक्नुहोस्?” तर मलाई डर थियो, यदि मैले साँचो कुरा रिपोर्ट गरेँ भने, अगुवाहरूले म वास्तविक काम गर्न असक्षम छु भनी सोच्न सक्नुहुन्छ, त्यसैले मैले केही पनि भनिनँ। पछि, भेलाहरूमा नियमित उपस्थित नहुने नयाँ विश्वासीहरूको सङ्ख्या बढ्दै गयो, र काममा अनगिन्ती समस्या देखा परे। मलाई धेरै दबाब महसुस भयो, र मेरो हृदय विशेष गरी तड्पिएको र कमजोर थियो। तर, यस्तो हुँदाहुँदै पनि, मैले आफ्नो स्थितिबारे मेरा ब्रदर-सिस्टरहरूसँग खुलेर कुरा गरिनँ। म सोच्थेँ, यदि मैले आफ्ना कठिनाइ र कमजोरीहरूबारे सङ्गतिमा खुलेर कुरा गरेँ भने, यसले ब्रदर-सिस्टरहरू पनि नकारात्मक र कमजोर हुन सक्छन्, र एउटा अगुवाका रूपमा मसँग विश्वास हुनुपर्छ र म आफ्नो हृदयमा बलियो रहनुपर्छ। यसरी मात्र ब्रदर-सिस्टरहरूसँग आफ्ना कर्तव्य गर्ने विश्वास हुनेछ। मैले के पनि सोच्थेँ भने, यदि मैले आफ्ना साँचो विचार र कमीकमजोरीहरूबारे खुलेर कुरा गरेँ भने, ब्रदर-सिस्टरहरूले मलाई तुच्छ दृष्टिले हेर्नेछन्। त्यो समयावधिमा, अगुवाहरूले मलाई अक्सर सोध्नुहुन्थ्यो, “तपाईँका कर्तव्यमा कुनै कठिनाइहरू छन्?” वास्तवमा, मण्डलीमा मैले समाधान गर्न नसकेका धेरै समस्या थिए, तर मैले अगुवाहरूलाई बताएँ भने, उहाँहरूले मैले काम गर्न सक्दिनँ भनी सोच्नुहुनेछ भनेर म डराएकी थिएँ। अगुवाहरूले मलाई आफ्नो कर्तव्य राम्ररी निर्वाह गर्न असक्षम ठान्नुहोस् भन्ने म चाहन्नथेँ, त्यसैले मैले आफ्नो स्थिति अनि काममा भएका समस्याहरू लुकाइरहेँ। डिसेम्बरमा, मण्डलीमा अझ धेरै नयाँ विश्वासीहरू भेलाहरूमा त्यति नियमित उपस्थित भइरहेका थिएनन्। उनीहरू कहिले आउँथे त कहिले आउँदैनथे। माथिल्ला अगुवाहरूले मलाई सोध्नुभयो, “किन यति धेरै मानिस भेलाहरूमा नियमित उपस्थित भइरहेका छैनन्? के मलजल गर्ने व्यक्तिहरूले उनीहरूलाई समयमै अनुगमन नगरेका कारणले हो?” मैले सोचेँ, “यदि माथिल्ला अगुवाहरूले म जिम्मेवार रहेका मण्डलीहरूमा मलजल गर्ने व्यक्तिहरूमा यति धेरै समस्या छन् भन्ने थाहा पाउनुभयो भने, उहाँहरूले वास्तविक काम नगरेको भन्दै मेरो काटछाँट गर्न सक्नुहुन्छ।” मलाई अगुवाहरूले दोष दिनुहुन्छ वा म समस्याहरू समाधान गर्न सक्दिनँ भनी सोच्नुहुन्छ भन्ने डर थियो, त्यसैले मैले झूट बोलेँ, “नयाँ विश्वासीहरूको इन्टरनेट राम्रो छैन र कतिपयसँग मोबाइल फोन नै छैन। त्यसैले उहाँहरू नियमित रूपमा भेलामा उपस्थित हुन सक्नुहुन्न।” माथिल्ला अगुवाहरूले मलाई अर्को प्रश्न सोध्नुभयो, “सुसमाचारको कामका नतिजा कस्तो छन्?” मलाई थाहा थियो सुसमाचारको काम सुस्त गतिमा बढिरहेको छ, र सुसमाचार स्विकार्ने सम्भावना भएका कतिपय व्यक्ति सिद्धान्तअनुरूप थिएनन् र उनीहरूमा बुझ्ने क्षमताको कमी थियो। तर, म अगुवाहरूलाई सुसमाचारको काम सम्हाल्न सक्छु भनेर देखाउन चाहन्थेँ, त्यसैले मैले भनेँ, “यी मानिसहरू चाँडै नै मण्डलीमा आबद्ध हुन सक्नेछन्।” मैले सत्यता लुकाएका कारणले गर्दा, मेरा ब्रदर-सिस्टरहरूले सुसमाचार स्विकार्ने सम्भावना भएका यी व्यक्तिहरूको अनुगमन गर्ने कार्यमा धेरै समय बिताए, र धेरै व्यर्थका काम गरे। यसले मण्डलीको काममा अवरोध गर्‍यो र बाधा दियो।

त्यस समयमा, मेरो स्थिति धेरै खराब थियो, र माथिल्लो अगुवा सिस्टर सुजनले मलाई परमेश्‍वरका वचन पठाउनुभयो। सर्वशक्तिमान्‌ परमेश्‍वर भन्‍नुहुन्छ: “सन्दर्भ जेसुकै भए पनि, ख्रीष्टविरोधीले जे कर्तव्य पूरा गर्ने भए पनि, उसले आफू कमजोर नभएको, सधैँ बलियो भएको, आस्थाले भरपूर भएको, कहिल्यै नकारात्मक नभएको छाप छोड्ने कोसिस गर्छ, ताकि मानिसहरूले उसको वास्तविक कद वा परमेश्‍वरप्रतिको वास्तविक मनोवृत्ति कहिल्यै नदेखून्। वास्तवमा, उसको हृदयको गहिराइमा, के साँच्चै उसले गर्न नसक्ने केही पनि छैन भनी विश्‍वास गर्छ? के उसले साँच्‍चै ऊ कमजोरी, नकारात्मकता वा भ्रष्टताको प्रकटीकरणरहित छ भनी विश्‍वास गर्छ? बिलकुलै गर्दैन। ऊ अभिनय गर्न सिपालु हुन्छ, चीजहरू लुकाउन बाठो हुन्छ। ऊ मानिसहरूलाई आफ्नो सबल र सानदार पक्ष देखाउन मन पराउँछ; ऊ आफ्नो कमजोर र वास्तविक पाटो अरूले देखेको चाहँदैन। सरल शब्दमा भन्नुपर्दा, यो आफ्नो आडम्बर र गौरवलाई बचाइराख्नु, मानिसहरूको हृदयमा आफ्नो स्थान सुरक्षित गर्नु हो। उसले आफ्नो नकारात्मकता र कमजोरीहरूबारे र आफ्नो विद्रोही र भ्रष्ट पक्षबारे खुलेर कुरा गऱ्यो भने, यसले उसको हैसियत र प्रतिष्ठालाई गम्भीर क्षति गर्ने, र फाइदाभन्दा बेफाइदा बढी हुने सोच्छ। त्यसैले ऊ कहिलेकाहीँ आफू कमजोर, विद्रोही, र नकारात्मक भएको स्विकार्नुभन्दा मर्न तयार हुन्छ। यदि सबैले उसको कमजोर र विद्रोही पक्ष देख्ने, तिनीहरूले ऊ भ्रष्ट भएको र अलिकति पनि नबदलिएको देख्ने त्यस्तो कुनै दिन आयो भने पनि, तिनीहरूले अझै पनि नाटक गर्न जारी राख्‍नेछन्। उसले सोच्छ कि यदि उसले आफूमा भ्रष्ट स्वभाव भएको, आफू साधारण व्यक्ति, जो नगण्य भएको स्वीकार गरे मानिसहरूका हृदयमा आफ्नो स्थान गुम्नेछ, सबैको आराधना र श्रद्धा गुम्नेछ, र यसरी पूर्ण रूपमा असफल हुनेछ। त्यसैले, जे भए पनि, ऊ मानिसहरूसामु निष्कपट रूपमा खुलस्त हुनेछैन; चाहे जे भए पनि, उसले आफ्नो शक्ति र हैसियत अरू कसैलाई दिनेछैन; बरु, उसले प्रतिस्पर्धा गर्न सक्दो कोसिस गर्नेछ, र कहिल्यै हार मान्नेछैन” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। परमेश्‍वरका वचन पढेपछि, मैले के बुझेँ भने ख्रीष्टविरोधीहरू भेष धारण गर्न सिपालु हुन्छन्। उनीहरू अरूले आफ्नो नकारात्मकता र कमजोरी देखून् भन्ने चाहँदैनन्, त्यसैले उनीहरू सधैँ समस्याहरूबाट पन्छिन्छन् र आफ्ना असफलता र कमीकमजोरीहरूबारे कुरा गर्दैनन्, मानिसहरूका हृदय जित्नका लागि अरूलाई आफ्नो सकारात्मक पक्ष मात्र देखाउँछन्। म ठ्याक्कै यस्तै थिएँ। मैले जानीजानी आफ्ना कठिनाइ, नकारात्मकता र कमजोरीहरू लुकाएँ किनभने म उत्कृष्ट व्यक्तिको भेष धारण गर्न, मानिसहरूले म सबै समस्या समाधान गर्न सक्छु र अरूभन्दा राम्रोसँग सत्यता बुझ्छु भन्ने ठानेको, र अरूको हृदयमा स्थान ओगट्न चाहन्थेँ। मलाई आफूले प्रकट गरेको स्वभाव ख्रीष्टविरोधीको भन्दा फरक रहेनछ भन्ने महसुस भयो। जब म नबुझेका, बुझ्न नसकेका वा समाधान गर्न नसकेका समस्याहरूको सामना गर्थेँ, तब म आफ्ना अगुवा वा सहकर्मीहरूसँग परामर्श गर्दिनथेँ। म उहाँहरूले मेरा कमीकमजोरीहरू देखेर “तपाईँ यो काम पनि गर्न सक्नुहुन्न?” भनेको चाहन्नथेँ। म सबैले ममा कार्य सामर्थ्य छ भनेको चाहन्थेँ। मलजल गर्ने व्यक्तिहरूसँगको मेरो सङ्गतिले कुनै नतिजा नदिएको र उनीहरूको समस्या ज्यूँका त्यूँ रहेको कुरा मलाई राम्ररी थाहा थियो, तर मैले कहिल्यै अगुवाहरूसँग मदत मागिनँ। नतिजास्वरूप, मैले सत्यता नबुझेका कारणले गर्दा मलजल गर्ने व्यक्तिहरूका समस्या समयमै समाधान गर्न सकिनँ, जसले गर्दा कामलाई असर गर्‍यो। मेरा ब्रदर-सिस्टरहरूसँग कुराकानी गर्दा, मैले कहिल्यै आफ्नो भ्रष्टताबारे खुलेर बताइनँ, र आफ्ना कमीकमजोरीहरूबारे कुरा गरिनँ। म अरूले मेरो वास्तविक कद थाहा पाऊन् भन्ने चाहन्नथेँ। उदाहरणका लागि, जब अगुवाहरूले मलाई मेरा काममा के समस्याहरू छन्, र कर्तव्य गर्दा कठिनाइहरू आएका छन् कि छैनन् भनेर सोध्नुभयो, तब स्पष्ट रूपमा मैले समाधान गर्न नसकेका धेरै समस्या भए तापनि, अगुवाहरूमा मेरो राम्रो छवि बनोस् भनेर मैले कुनै कठिनाइ छैनन् भनेँ। मलजल गर्ने व्यक्तिहरूले आफ्ना कर्तव्य झाराटारुवा तरिकाले गरिरहेका थिए, र सुसमाचारको काम ठप्प भएको थियो। तर, माथिल्ला अगुवाहरूले कामका बारेमा सोध्दा, यदि मैले साँचो कुरा बताएँ भने, अगुवाहरूले म समस्या समाधान गर्न सक्दिनँ र ममा कार्य सामर्थ्य छैन भनी सोच्नुहुनेछ भनी म डराएँ। त्यसैले, मैले तथ्यहरू लुकाउँदै नयाँ विश्वासीहरू इन्टरनेट नभएका कारणले भेलाहरूमा नियमित उपस्थित हुन नसकेको कुरा बताएँ, ताकि अगुवाहरूले वास्तविक कठिनाइ त नयाँ विश्वासीहरूमा नै रहेछ, र यो हामीले आफ्नो काम राम्ररी नगरेका कारणले होइन रहेछ भनी सोच्नुहोस्। सुसमाचार स्विकार्ने सम्भावना भएका यस्ता धेरै व्यक्ति थिए जो स्पष्ट रूपमै सिद्धान्तअनुरूप थिएनन्, म आफू वास्तविक काम गर्न सक्छु भनेर प्रमाणित गर्न, मैले झूट बोलेँ र यी मानिसहरू मण्डलीमा आबद्ध हुन सक्छन् भनेँ, जसका कारण मेरा ब्रदर-सिस्टरहरूले धेरै व्यर्थको काम गरे र मण्डलीको काममा ढिलाइ भयो। म एउटा साधारण मान्छे मात्र हुँ। म सिद्ध छैन। ममा धेरै कमीकमजोरी र अभावहरू छन् र मैले भर्खरै मण्डलीको काम गर्न तालिम सुरु गरेकी छु, त्यसैले धेरै कामहरू कसरी गर्ने भनेर मैले नजान्नु एकदमै सामान्य कुरा थियो। मैले कठिनाइहरूको सामना गर्दा समयमै माथिल्ला अगुवाहरूसँग मदत माग्नुपर्थ्यो। तर, मैले सधैँ के ठानेँ भने यो कामको जिम्मेवार आफू भएकाले, मैले काम कसरी गर्ने भनेर थाहा छैन भन्न मिल्दैन, र सबै समस्याहरू म आफैँले समाधान गर्न सक्षम हुनुपर्छ। अरूबाट सम्मान पाउनका लागि मैले माथिल्ला अगुवाहरूलाई समेत छल गरेँ र झुक्याएँ। मेरो अहङ्कारी र छली स्वभाव परमेश्‍वरका लागि कति घृणित थियो! म असाध्यै दुःखी थिएँ किनभने मेरा गलत पछ्याइहरूले मण्डलीको कामलाई असर गरेको थियो। मलाई थाहा थियो, मैले पश्चात्ताप गर्नुपर्छ, र यदि म गलत मार्गमा हिँडिरहेँ भने, म पक्का परमेश्‍वरद्वारा हटाइनेछु।

पछि, मेरा ब्रदर-सिस्टरहरूले मलाई परमेश्‍वरका वचनको एउटा खण्ड पठाउनुभयो, र मैले मेरा आफ्नै समस्याहरूबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कतिपय मानिस सधैँ आफ्नो साँचो रूप ढाकछोप गर्ने प्रयास गर्छन्, सधैँ आफूलाई चोख्याउँछन्, अरूले तिनीहरूलाई उच्च मानून्, र तिनीहरूका दोष वा कमजोरीहरू देख्न नसकून् भनी सधैँ भेष बदल्छन्, र सधैँ आफ्नो सबैभन्दा राम्रो पक्ष अरूसामु प्रस्तुत गर्ने चाहना राख्छन्—त्यो कस्तो प्रकारको स्वभाव हो? त्यो अहङ्कार, आडम्बर, पाखण्ड हो, यो शैतानको स्वभाव हो, यो एक प्रकारको दुष्टता हो। यो त शैतानी शासनका सदस्यहरूले गोप्य रूपमा जति नै लडाइँ, झगडा, वा काटमार गरे पनि कसैलाई पनि तिनीहरूको रिपोर्ट वा पर्दाफास गर्न नदिइने कुरा जस्तै हो। तिनीहरू मानिसहरूले तिनीहरूको पैशाचिक रूप देख्लान् भनेर डराउँछन्, र त्यसलाई ढाकछोप गर्न आफूले सकेजति सबै गर्छन्। जनसमुदायअघि तिनीहरू आफूलाई सेतो पोत्न आफूले सक्नेजति सबै गर्दै, तिनीहरू मानिसहरूलाई धेरै प्रेम गर्छन्, तिनीहरू धेरै महान्, महिमित र अचूक छन् भन्छन्। यो शैतानको प्रकृति हो। शैतानको प्रकृतिको सबैभन्दा विशिष्ट विशेषता छल र धोखा हो। अनि यो छल र धोखाको उद्देश्य के हो? मानिसहरूका आँखा छल्नु, तिनीहरूलाई यसको सार र यसको साँचो रूप देख्नबाट रोक्नु, र त्यसो गरेर सधैँभरि शासन गर्ने उद्देश्य प्राप्त गर्नु हो। साधारण मानिसहरूमा शक्ति र हैसियत नहोला, तर तिनीहरू पनि अरूले तिनीहरूलाई राम्रो नजरले हेरून् भन्‍ने चाहन्छन्, र मानिसहरूले तिनीहरूलाई उच्च नजरले हेरून्, र मनमा तिनीहरूलाई उच्च हैसियतमा राखून् भन्‍ने चाहन्छन्। यो भ्रष्ट स्वभाव हो, र यदि मानिसहरूले सत्यतालाई बुझ्दैनन् भने, यसलाई चिन्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आत्मआचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचन पढेपछि, मैले फर्केर सोचेँ, कसरी म जिम्मेवार रहेका मण्डलीहरूमा भेलाहरूमा नियमित उपस्थित नहुने धेरै नयाँ विश्वासी थिए, मेरा ब्रदर-सिस्टरहरूका समस्या समाधान नभई त्यसै रहेका थिए, र सुसमाचारको काम ठप्प भएको थियो, तैपनि मैले अझै समस्याहरू समाधान गर्न सक्छु भन्ने स्वाङ पारेँ। मण्डलीको काममा ढिलाइ भइरहेको म देख्न सक्थेँ, तर म अगुवाहरूसँग मदत माग्न अनिच्छुक थिएँ। अगुवाहरूले मलाई काममा कुनै कठिनाइ वा समस्याहरू छन् कि भनेर सोध्दा, मैले उहाँहरूलाई झुकाउने र काममा भएका समस्याहरू लुकाउने समेत गरेँ। म सधैँ मेरा ब्रदर-सिस्टरहरूमा म केही पनि गर्न असक्षम छैन, र म सबै समस्या समाधान गर्न सक्छु भन्ने छाप पार्न चाहन्थेँ। ममा आत्मसचेतनाको घोर कमी थियो! मैले प्रकट गरेको स्वभाव सीसीपीको जस्तै थियो। सीसीपी मानिसहरूको अगाडि भेष धारण गर्न रुचाउँछ, ताकि मानिसहरूले यसको आराधना गरून् र यसलाई पछ्याऊन्, तर वास्तवमा, यसको शासनमुनि मानिसहरू चरम कष्टमा जिउँछन्। महामारी, भूकम्प, प्राकृतिक प्रकोपहरू, र मानव निर्मित विपत्तिहरू उनीहरूमाथि निरन्तर आइरहन्छन्, तर सरकारले कुनै कदम चाल्दैन र मानिसहरूले समयमै उद्धार र उपचार पाउँदैनन्। मानिसहरूलाई धार्मिक स्वतन्त्रताबाट समेत वञ्चित गरिएको छ, र धेरै इसाईलाई सताइएको छ र घरबारविहीन बनाइएको छ। यद्यपि, सीसीपीले कहिल्यै सार्वजनिक रूपमा आफ्ना गल्तीहरू स्वीकार गरेको छैन, र मानिसहरूले सडकमा गुनासो पोख्दा पनि, यसले वास्तै गर्दैन। यसले केवल अरूको अगाडि आफ्नो छविलाई चोख्याउन ध्यान दिन्छ। यसको प्रकृति कति दुष्ट रहेछ भनेर मैले देखेँ! यदि मैले पश्चात्ताप गरिनँ, र हरेक मोडमा भेष धारण गर्ने र आफूलाई लुकाउने काम गरिरहेँ, र वास्तविक काम गरिनँ भने, अन्त्यमा, म पक्का परमेश्‍वरद्वारा तिरस्कृत हुनेथिएँ र हटाइनेथिएँ। त्यसपछि मैले परमेश्‍वरले इमानदार मानिसहरूलाई कसरी प्रेम गर्नुहुन्छ, र हामीले सत्यता पछ्याउन, निष्कपट भई खुल्न र इमानदार मानिस बन्न सकौँ भन्ने आशा गर्नुहुन्छ भन्ने कुरा सम्झेँ। तर, म सधैँ आफूले गर्न नसक्ने केही पनि छैन भनेर बहाना गर्न चाहन्थेँ, र महान् तथा असाधारण बन्ने कुरा पछ्याउँथे, ताकि मानिसहरूले मलाई आदर र आराधना गरून्। म त के पनि ठान्थेँ भने मेरो श्रेष्ठ र सिद्ध व्यक्ति बन्ने पछ्याइ परमेश्‍वरलाई मन पर्ने कुरा हो। तर, तथ्यहरूले मलाई गलत प्रमाणित गरे: परमेश्‍वरले मानिसबाट के माग गर्नुहुन्छ भन्ने कुरा मैले पटक्कै बुझेकी थिइनँ। म कति मूर्ख र पाखण्डी थिएँ!

अगुवाहरूले मलाई परमेश्‍वरका वचनको अर्को खण्ड पठाउनुभयो र मलाई तिनमा ध्यानपूर्वक मनन गर्न भन्नुभयो। सर्वशक्तिमान्‌ परमेश्‍वर भन्‍नुहुन्छ: “तैँले मानिसहरूमा भरोसा राख्नुपर्छ र आफू कठिनाइमा पर्दा वा असफल हुँदा, आफ्ना समस्या र कमजोरीहरू, आफूले कसरी परमेश्‍वरविरुद्ध विद्रोह गऱ्यो, र त्यसबाट आफू कसरी बाहिर निस्क्यो र परमेश्‍वरका अभिप्रायहरू पूरा गर्न ससक्षम भयो भनी बताउँदै तिनीहरूसित बारम्बार सङ्गति गर्नुपर्छ। अनि यस प्रकारले तिनीहरूलाई भरोसा गर्नुको प्रभाव कस्तो हुन्छ? निस्सन्देह, त्यो सकारात्मक हुन्छ। कसैले पनि तँलाई तुच्छ ठान्‍नेछैनन्—अनि तिनीहरूले यी अनुभवबाट गुज्रने तेरो क्षमताको ईर्ष्या गर्लान्। कतपिय मानिस सधैँ के सोच्छन् भने जब मानिसहरूसित हैसियत हुन्छ, तब तिनीहरूले अधिकारीहरूले जस्तै व्यवहार गर्नुपर्छ, र आफूलाई गम्भीरताका साथ लिइयोस् र सम्मान गरियोस् भनेर निश्चात तरिकामा बोल्नुपर्छ। के यस्तो प्रकारको सोचाइ सही हो? यदि तैँले यस प्रकारको सोचाइ गलत हो भनेर बुझ्न सक्छस् भने, तैँले परमेश्‍वरलाई प्रार्थना गर्नुपर्छ र दैहिक कुराहरूको विरुद्धमा जानुपर्छ। गमक्क नपर्, र पाखण्डको मार्गमा नहिँड्। तँमा त्यस्तो सोच आउनेबित्तिकै, सत्यता खोजेर त्यो समाधान गर्नुपर्छ। यदि तैँले सत्यता खोजिनस् भने, यो सोच, यो दृष्टिकोणले आकार लिनेछ र तेरो हृदयमा जरा गाड्नेछ। परिणामस्वरूप, त्यो तँमाथि हावी हुनेछ अनि तैँले भेष बदल्नेछस् र यस्ता हदमा आफ्नो छवि बनाउनेछस् कि कसैले पनि तँमा त्यो कुरादेख्न वा तेरा सोचहरू बुझ्न सक्नेछैनन्। तँ अरूसँग तिनीहरूबाट तेरो साँचो हृदय लुकाएर राख्ने मुकुण्डो ओढेर बोल्छस्। तैँले अरूलाई तेरो हृदय हेर्न दिन अनि अरूलाई आफ्नो हृदय खोल्न र तिनीहरूसँग नजिक हुन सिक्नैपर्छ। तैँले आफ्नो दैहिक रुचिहरूविरुद्ध विरुद्ध विद्रोह गर्नैपर्छ र परमेश्‍वरका मागहरूअनुसार अभ्यास गर्नैपर्छ। यसरी, तेरो हृदयले शान्ति र खुसी पाउनेछ। तँलाई जेसुकै घटनाहरू आइपरे पनि, पहिला आफ्नो मनमा के-कस्ता समस्याहरू छन् भनी चिन्तन गर्। यदि तँलाई अझै पनि आफ्नो छवि बनाउन र भेष बदल्न चाह हुन्छ भने, तैँले तुरुन्तै परमेश्‍वरलाई प्रार्थना गर्नुपर्छ: ‘हे परमेश्‍वर! म फेरि पनि भेष बदल्न चाहन्छु। म फेरि छल गर्दै षडयन्त्र गर्दै छु। म कस्तो खास दियाबलस रहेछु! तपाईंका लागि म साँच्चै घृणित हुनुपर्छ! अहिले म आफूलाई एकदमै घृणा गर्छु। बिन्ती छ, मलाई हप्काउनुहोस्, अनुशासनमा राख्नुहोस् र दण्ड दिनुहोस्।’ तैँले प्रार्थना गर्ने, आफ्नो मनोवृति खुलस्त पार्ने, र परमेश्‍वरमा भरोसा गरेर त्यसलाई खुलासा गर्ने, त्यसलाई केलाउने, र रोक्ने गर्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। हैसियतको परीक्षा र बन्धनलाई कसरी समाधान गर्ने)। मैले परमेश्‍वरका वचनसँग तुलना गरेर आत्मचिन्तन गरेँ। जबदेखि म मण्डलीहरूको कामको जिम्मेवार भएँ, तब मलाई के लाग्यो भने, एक सुपरिवेक्षकका रूपमा, मैले बाटो देखाउँदा सुपरिवेक्षकजस्तै देखिनुपर्छ: ममा कुनै अभाव वा कमीकमजोरीहरू हुनुहुँदैन, म काममा सबै समस्याहरू समाधान गर्न सक्षम हुनुपर्छ, र यदि म नकारात्मक भएँ भने, मेरा ब्रदर-सिस्टरहरूले विश्वास गुमाउनेछन् र नकारात्मक तथा कमजोर हुनेछन्। यस्तो गलत दृष्टिकोणका साथ, म आफ्ना कमीकमजोरी र अभावहरूबारे ब्रदर-सिस्टरहरूसँग खुलेर कुरा गर्न अनिच्छुक भएँ, र मेरो कर्तव्यमा कुनै कठिनाइ वा समस्याहरू छैनन् भनेर अगुवाहरूलाई झुक्याउने काम समेत गरेँ। मैले अरूलाई मेरो राम्रो पक्ष मात्र देखाएँ। म कति पाखण्डी थिएँ! परमेश्‍वरका वचनबाट मैले के बुझेँ भने एउटा सुपरिवेक्षकमा अभावहरू हुनु एकदमै सामान्य कुरा हो, र यदि म आफ्ना अभाव र कमजोरीहरूबारे खुल्न सकेँ भने, मेरा ब्रदर-सिस्टरहरूले मलाई पटक्कै तुच्छ दृष्टिले हेर्नेछैनन्; यदि मण्डलीको काममा कठिनाइहरू भए, उनीहरूले पनि बोझ उठाउनेछन् र समाधान गर्न सँगै मिलेर काम गर्नेछन्, किनभने उनीहरूलाई म भर्खर तालिमको चरणमा छु भन्ने थाहा थियो। यसबाहेक, यदि मैले कर्तव्य गर्ने क्रममा आफ्ना असफलता, अभाव र कठिनाइहरू, र यहाँसम्म कि मेरो नकारात्मक र कमजोर पक्षबारे पनि ब्रदर-सिस्टरहरूसँग खुलेर भन्न सिकेँ भने, मेरा ब्रदर-सिस्टरहरूले मसँग सङ्गति गर्नेछन् र मलाई मदत गर्नेछन्, र म मेरा ब्रदर-सिस्टरहरूको अनुभवात्मक ज्ञानबाट आत्मिक उन्नति र फाइदाहरू प्राप्त गर्न, र अभ्यासको मार्ग फेला पार्न सक्छु। विगतमा, म कठिनाइहरूको सामना गर्दा खुल्न र खोज्न अनिच्छुक हुँदै, भेष धारण गर्ने र नक्कलीपनको स्थितिमा बाँचेकी थिएँ। बरु, म एक्लै लडेँ, र धेरै दबाबमा थिएँ। मेरो हृदयमा कुनै शान्ति र आनन्द थिएन, र मेरो कामका नतिजा सधैँ खराब हुन्थ्यो। पछि, जब मैले आफ्नो वास्तविक अवस्थाबारे ब्रदर-सिस्टरहरूसँग खुलेर कुरा गरेँ, र आफ्नै भ्रष्टता तथा काममा भएका समस्याहरूबारे सङ्गति गरेँ, तब उनीहरूले मलस्सी परमेश्‍वरका वचन साझा गरे, र माथिल्ला अगुवाहरूले पनि सङ्गति गरी मलाई मदत गर्नुभयो ताकि मैले समस्याहरू समाधान गर्ने केही उपायहरू फेला पारूँ। पछि, मैले नयाँ विश्वासीहरूलाई मलजल गरिरहेका ब्रदर-सिस्टरहरूसँग कुरा गरेँ, र, परमेश्‍वरका वचन समावेश गर्दै, उनीहरूले कर्तव्य गर्दा झाराटारुवा हुनुको प्रकृति र परिणामहरूबारे सङ्गति र खुलासा गरेँ। उनीहरूले आफ्ना समस्याहरू महसुस गरे, र आफ्ना स्थितिहरूलाई बदल्न इच्छुक भए। बिस्तारै, मलजल गर्ने व्यक्तिहरूले आफ्नो कर्तव्यमा बोझ उठाउन थाले, र कामले नतिजाहरू दिन थाल्यो। मलाई के महसुस भयो भने यदि मैले पहिले नै यसरी अभ्यास गरेकी भए, मेरो कर्तव्यमा असर पर्ने नै थिएन। यो अनुभवपछि, मैले मेरा ब्रदर-सिस्टरहरूसँग खुलेर कुरा गर्ने र आफ्ना भित्री विचारहरू बताउने प्रयास गरेँ, र यसरी अभ्यास गर्दा धेरै छुटकारा महसुस गरेँ।

त्यसपछि, मेरा ब्रदर-सिस्टरहरूले मलाई परमेश्‍वरका वचनको अर्को खण्ड पठाउनुभयो: “कतिपय मानिसहरूलाई मण्डलीले प्रवर्द्धन र संवर्धन गर्छ, र तिनीहरूले तालिम लिने राम्रो मौका पाउँछन्। यो राम्रो कुरा हो। यो भन्‍न सकिन्छ कि तिनीहरूलाई परमेश्‍वरले उत्थान गर्नुभएको र अनुग्रह दिनुभएको हो। त्यसोभए, तिनीहरूले आफ्नो कर्तव्य कसरी पूरा गर्नुपर्छ? तिनीहरूले पालन गर्नुपर्ने पहिलो सिद्धान्त भनेको सत्यतालाई बुझ्नु हो, तिनीहरूले सत्यता नबुझ्दा सत्यताको खोजी गर्नैपर्छ, र यदि आफैले खोजी गरेपछि पनि तिनीहरूले अझै बुझ्दैनन् भने, तिनीहरूले सङ्गति र खोजी गर्न सत्यता बुझ्‍ने व्यक्तिलाई खोज्‍नुपर्छ, र यसरी समस्यालाई शीघ्र र समयमै समाधान गर्न सकिन्छ। यदि तैँले सत्यताको बुझाइ हासिल गर्न र समस्या समाधान गर्नका लागि आफैले परमेश्‍वरका वचनहरू पढ्नमा र यी वचनहरू मनन गर्नमा धेरै समय दिन मात्रै ध्यान दिन्छस् भने, यो अत्यन्तै ढिलो हुन्छ; र यो ‘सुस्त समाधानले तात्कालिक आवश्यकता पूरा गर्न सक्दैन’ भनेजस्तै हुन्छ। यदि तँ सत्यताका हकमा चाँडो प्रगति गर्न चाहन्छस् भने, तैँले अरूसँग सौहार्दपूर्ण सहकार्य गर्न, अनि अझ बढी प्रश्‍नहरू सोध्न, र अझ बढी खोजी गर्न सिक्‍नुपर्छ। त्यसपछि मात्रै तेरो जीवन शीघ्र रूपमा वृद्धि हुनेछ, र तैँले समस्याहरू तुरुन्तै समाधान गर्न सक्‍नेछस्, दुवै कुरामा कुनै ढिलाइ हुनेछैन। तँलाई भर्खरै प्रवर्द्धन गरिएको र तँ अझै पनि परीक्षण अवधिमा रहेको, अनि तैँले साँचो रूपमा सत्यतालाई बुझिनसकेको वा तँमा सत्यता वास्तविकता नभएको हुनाले—तँमा अझै पनि यो कदको कमी भएको हुनाले—तँलाई प्रवर्द्धन गर्नुको अर्थ तँमा सत्यता वास्तविकता छ भन्‍ने नसोच्; यस्तो हुँदैन। तँमा कामप्रति बोझको बोध भएको र तँसित अगुवाको क्षमता भएको हुनाले मात्रै प्रवर्द्धन र संवर्धन गर्नको लागि तँलाई छनौट गरिएको हो। तँमा यो समझ हुनुपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (५))। परमेश्‍वरका वचन पढेपछि, मैले के बुझेँ भने एउटा सुपरिवेक्षकका रूपमा मैले मेरा ब्रदर-सिस्टरहरूसँग मिलेर काम गर्नुपर्छ, र मिलेर मण्डलीको कामको सुरक्षा गर्नुपर्छ। पहिले, ममा गलत दृष्टिकोण थियो। म ठान्थेँ, ब्रदर-सिस्टरहरूले मलाई सुपरिवेक्षकका रूपमा चुनेपछि, मैले सबै समस्या कसरी समाधान गर्ने भनेर जान्नै पर्छ, र समस्याहरूबारे माथिल्ला अगुवाहरूसँग सहयोग माग्दा उहाँहरूले मलाई तुच्छ दृष्टिले हेर्नुहुनेछ र ममा कार्य सामर्थ्यको कमी छ भनी सोच्नुहुनेछ। त्यसैले, जब मैले आफूले छर्लङ्ग देख्न वा समाधान गर्न नसक्ने समस्याहरूको सामना गरेँ, मैले तिनलाई लुकाएँ र केही पनि भनिनँ, एक्लै सबै थोक गर्ने व्यक्तिका रूपमा जिएँ। कर्तव्य गर्दा मलाई निरन्तर धेरै दबाब महसुस हुन्थ्यो, र मैले मण्डलीको काममा बाधा पनि पुऱ्याएँ। अब मैले के बुझेँ भने समस्याहरू समाधान गर्न र मण्डलीको कामको सुरक्षा गर्न, अगुवा र कामदारहरूले कठिनाइहरूको सामना गर्दा माथिल्ला अगुवाहरूसँग मदत माग्नुपर्छ। एउटा मानकअनुरूपको सुपरिवेक्षक त्यस्तो व्यक्ति हुनुपर्छ जसले मण्डलीको कामका लागि बोझ उठाउँछ। उनीहरूमा कमीकमजोरी र अभावहरू हुन सक्लान्, तर उनीहरूले नियमित रूपमा आत्मचिन्तन गर्नेछन् र सत्यता खोज्नेछन्, समाधान गर्न नसक्ने समस्याहरूको सामना गर्दा आफ्नो अभिमान त्याग्न र अग्रसर भई ब्रदर-सिस्टरहरूसँग मिलेर मार्गहरू खोज्न सक्षम हुनेछन्, र सबैसँग सौहार्दपूर्ण भई काम गर्नेछन् र सबैलाई मदत गर्नेछन्, मण्डलीको काम मिलेर राम्ररी गर्नेछन्। जब मैले यो कुरा बुझेँ, तब मैले अभ्यासको मार्ग पाएँ। त्यसपछि, जब म काममा आफूले समाधान गर्न नसक्ने कुनै कठिनाइहरूको सामना गर्थेँ, तब म परमेश्‍वरलाई प्रार्थना गर्थेँ र आफ्नो अभिमान त्यागेर मेरा ब्रदर-सिस्टरहरूसँग अघि सरेर खोजी गर्थेँ। सुसमाचारको काममा, म माथिल्ला अगुवाहरूलाई केही पनि नलुकाई परिस्थितिको रिपोर्ट गर्थेँ, मेरो काटछाँट हुन सक्छ वा अरूले मलाई तुच्छ दृष्टिले हेर्न सक्छन् भन्ने कुराको परवाह गर्दिनँथेँ। मैले परवाह गर्ने कुरा भनेको म इमानदार हृदयका साथ आफ्नो कर्तव्य राम्ररी गर्न सक्छु कि सक्दिनँ, र मण्डलीको कामलाई फाइदा हुने तरिकाले कसरी काम गर्ने भन्ने थियो। जब मैले यसरी अभ्यास गरेँ, मेरो हृदयले एकदमै शान्ति र चैन महसुस गर्‍यो। मलाई आफ्नै भ्रष्टता थाहा पाउन, तथा इमानदार व्यक्ति कसरी बन्ने र मेरा ब्रदर-सिस्टरहरूसँग कसरी हृदय खोल्ने भनेर बुझ्न अगुवाइ गर्नुभएकोमा म परमेश्‍वरलाई धन्यवाद दिन्छु।


९०. तिमी सधैँ आफैलाई जोगाउनतिर लाग्छौ भने आफ्नो कर्तव्य राम्रोसँग निर्वाह गर्न सक्दैनौ

हान चेन, चीन

म मण्डलीमा प्रवचनहरू छान्ने काम गरिरहेकी थिएँ। म यिलिन र यियाङसँग काम गरिरहेकी थिएँ। सन् २०२२, अप्रिल महिनाको एक दिन, अगुवाहरूले एउटा पत्र पठाउनुभयो जसमा भनिएको थियो, “यिलिनले प्रवचनहरू छान्दा सिद्धान्तहरूमा प्रवेश गर्दिनन्, र उनको कामका नतिजाहरू राम्रा छैनन्। उनलाई बर्खास्त गर्नैपर्छ। तिमी र यियाङले आफ्ना कर्तव्य निर्वाह गरेर त्यसबाट केही नतिजा हासिल गरिरहेका छौ, तर हालसालै, तिमीहरूले प्रवचन छान्ने तरिकामा विचलनहरू भएका छन्: तिमीहरूले केही मूल्यवान् प्रवचन छानेर फालेका छौ। तिमीहरूलाई अहिलेका लागि राखिनेछ र निगरानी गरिनेछ।” यो खबर देख्दा, मेरो हृदय विभिन्न किसिमका भावनाहरूले भरियो। यिलिनको क्षमता मेरोभन्दा राम्रो थियो, तर पनि उनलाई बर्खास्त गरिएको थियो। मेरो क्षमता र कार्य सामर्थ्य उनको जति राम्रो थिएन, र ममा सिद्धान्तहरूको राम्रो बोध थिएन। यदि मैले प्रवचनहरू छान्दा अर्को गल्ती गरेँ भने, म पक्कै पनि बर्खास्त हुनेथिएँ। अब, परमेश्‍वरको काम चाँडै पूरा हुँदैछ। यदि म बर्खास्त भएँ र निर्वाह गर्नका लागि मसँग कुनै कर्तव्य भएन भने, मसँग मुक्ति पाउने मौका अझै रहन्छ त? यो सोच्दा, मलाई असाध्यै गह्रौँ महसुस भयो। त्यस समयमा, यदि कुनै विचलन देखा पर्‍यो भने म बर्खास्त हुनेछु भन्ने डरले, हरेक पटक कुनै प्रवचन छान्दा म त्यसलाई कयौँपटक दोहोर्‍याएर पढ्थेँ, तर, गल्ती होला भनेर म जति धेरै डराउँथेँ, त्यति नै कामकुरालाई सही रूपमा मूल्याङ्कन गर्न असमर्थ हुन्थेँ, र झन् धेरै समस्या र विचलन आउँथे। एकपटक, हामी एउटा प्रवचनको मूल्याङ्कन गरिरहेका थियौँ, जसमा मलाई स्पष्ट तहहरू रहेको र निकै व्यावहारिक ढङ्गले सङ्गति गरिएको जस्तो लाग्यो। मैले त्यो अगुवाहरूलाई हेर्न दिएँ। अगुवाहरूले त्यो पढेर यसो भन्नुहुनेछ भन्ने मैले कहिल्यै सोचेकी थिइनँ, “यस प्रवचनमा रहेका धार्मिक धारणाहरू समाधान गरिएका छैनन्। यो पेश गर्न मिल्दैन।” म चकित भएँ, “मैले यो कसरी देखिनँ? यदि अगुवाहरूले ममा सिद्धान्तहरूको बोध छैन र मैले कर्तव्य निर्वाहमा प्रगति गरिरहेकी छैनँ भन्ने देख्नुभयो भने, के उहाँहरूले मलाई बर्खास्त गर्नुहुनेछ?” पछि, म आफ्नो कर्तव्य निर्वाहमा एकदमै डरपोक भएँ र ममा अग्रसरताको कमी भयो। प्रवचनहरू छान्दा, म प्रस्ट रूपमा आफ्नो राय व्यक्त गर्ने आँट गर्दिनथेँ, किनकि म गल्ती होला र प्रकट भएर बर्खास्त भइएला भनेर डराउँथेँ। त्यसैले, म हरेक कुराका बारेमा अगुवाहरूलाई सोध्थेँ र उहाँहरूलाई नै निर्णय गर्न लगाउँथेँ।

एकपटक, मण्डलीहरूले केही प्रवचन पठाए। पढेपछि, हामीले चारवटा प्रवचन निकै व्यावहारिक रूपमा लेखिएको र पेश गर्न मिल्ने पायौँ। तर, मेरो हृदयमा भने हिसाबकिताब चलिरहेको थियो, “मैले गलत तरिकाले पढेका कारण काम नलाग्ने अर्कै प्रवचन पेश गरेँ भने के होला? अगुवाहरूले ममा सिद्धान्तहरूको बोध छैन भन्ने ठान्नुभयो र मलाई बर्खास्त गर्नुभयो भने म के गरूँ? सुरक्षित हुनका लागि, मैले ती पहिले अगुवाहरूलाई हेर्न दिनुपर्छ। त्यसो गरियो भने, मैले गल्ती नै गरेँ भने पनि मुख्य जिम्मेवारी मैले लिनुपर्ने छैन।” त्यसैले मैले ती प्रवचनहरू अगुवाहरूलाई दिएँ। केही दिनपछि, अगुवाहरूले तीमध्ये तीनवटा प्रवचनबारे सुझावसहित जवाफ दिनुभयो र ती पेश गर्न सकिने बताउनुभयो। तर, उहाँहरूले झाङ लीको प्रवचनबारे कहिल्यै जवाफ दिनुभएन। मैले मनमनै सोचेँ, “यदि अगुवाहरूले जवाफ दिनुभएको छैन भने, कतै उहाँहरूलाई यसमा समस्या छ भन्ने लागेको पो हो कि? मैले यो पेश नगर्दा नै बेस हुन्छ। त्यसो गर्दा, पछि सिद्धान्तसम्बन्धी समस्या देखिने र ममा सुझबुझ क्षमताको कमी भएको देखिने अवस्थाबाट म बच्न सक्छु। मैले अगुवाहरूको जवाफ पर्खनुपर्छ र त्यसपछि मात्र यो पेश गर्ने कि नगर्ने भनी निर्णय गर्नुपर्छ। यसो गर्दा बढी सुरक्षित भइन्छ।” त्यसपछि, म अन्य कामहरूमा व्यस्त भएँ। यो प्रवचन दुई हप्तासम्म अलपत्र पर्‍यो। यस दौरान, यियाङले मलाई यो प्रवचन जतिसक्दो चाँडो पेश गरिनुपर्छ भनेर सम्झाइन्। मैले भनेँ, “यो पेश गर्नुअघि अगुवाहरूको जवाफ पर्खौँ। हामी अल्पकालीन सफलताका लागि अधैर्य हुनु हुँदैन।” यियाङले थप केही भनिनन्। एक दिन, अगुवाहरूले एउटा पत्र पठाउनुभयो जसमा भनिएको थियो, “झाङ लीले लेखेको प्रवचन तिमीले अगाडि बढाएको हामीले देखेका छैनौँ। त्यो कहाँ अड्कियो?” त्यसपछि मात्र मैले चाल पाएँ, झाङ लीको प्रवचनबारे अगुवाहरूले धेरै पहिले नै जवाफ दिइसक्नुभएको रहेछ, र त्यसलाई शुद्धाशुद्धि जाँच गरेर पेश गर्न सकिन्छ भन्नुभएको रहेछ। हामीले पत्र मात्र प्राप्त नगरेका रहेछौँ। यो खबर पाउँदा, मलाई हृदयमा वर्णन गर्नै नसकिने केही कुरा महसुस भयो। म अचम्मित भएँ: मैले झाङ लीको प्रवचन निकै व्यावहारिक रहेको, र उनको आफ्नै भाषाशैली भएको प्रस्ट रूपमा देखेँ। सिद्धान्तअनुसार, त्यो पेश गरिनुपर्थ्यो। तर मैले किन अगुवाहरूको निर्णय पर्खिरहेँ? म कुन भ्रष्ट स्वभावद्वारा नियन्त्रित भइरहेकी थिएँ? प्रार्थना र खोजी गर्न मैले आफ्नो स्थितिलाई परमेश्‍वरसामु ल्याएँ।

पछि, मैले परमेश्‍वरका यी वचनहरू पढेँ: “धेरै मानिसहरू कर्तव्य निर्वाह गर्दा आउने जिम्‍मेवारी लिन डराउँछन्। तिनीहरूको डर मुख्य गरी तीन तरिकाले प्रकट हुन्छ। पहिलो, तिनीहरूले त्यस्ता कर्तव्यहरू मात्र रोज्छन् जसमा जिम्‍मेवारी लिनु पर्दैन। … दोस्रो कुरा के हो भने जब तिनीहरूलाई कठिनाइ आइपर्छ वा तिनीहरूले समस्या सामना गर्छन्, तब तिनीहरूको पहिलो प्रतिक्रिया भनेको आफूलाई निस्फिक्री राख्ने प्रयासस्वरूप अगुवालाई यसको रिपोर्ट गर्नु र अगुवालाई नै यो सम्‍हाल्‍न र समाधान गर्न लगाउनु हो। तिनीहरू अगुवाले यो समस्या कतिको राम्ररी सम्‍हाल्छन् भन्‍नेबारे वास्ता गर्दैनन् र यसमा दिमाग लगाउँदैनन्—जबसम्‍म तिनीहरू आफैले जिम्‍मेवारी लिनु पर्दैन, तबसम्म तिनीहरूको लागि सबै कुरा ठीक हुन्छ। के त्यसरी कर्तव्य पूरा गरेर तिनीहरू परमेश्‍वरप्रति बफादार भइरहेका हुन्छन्? यसलाई जिम्‍मेवारी अरूमा थोपर्नु, कर्तव्यच्युत हुनु, र धूर्त हुनु भनिन्छ। यो सबै गफ मात्र हो; तिनीहरूले कुनै वास्तविक काम गरेका हुँदैनन्। तिनीहरूले मनमनै भन्छन्, ‘यदि यो काम मैले सम्‍हाल्‍नु मेरो जिम्मेवारी हो, र यदि मैले गल्ती गरेँ भने के हुन्छ? दोषीबारे अनुसन्धान गर्दा, के तिनीहरूले मलाई नै तह लगाउनेछैनन् र? के यसको जिम्‍मेवारी सुरुमा मेरै काँधमा आउँदैन र?’ तिनीहरूले यही कुराको बारेमा चिन्ता गर्छन्। तर के परमेश्‍वरले सबै कुराको छानबिन गर्नुहुन्छ भन्‍ने तँलाई विश्‍वास लाग्छ? सबैले गल्ती गर्छन्। यदि सही अभिप्राय भएको व्यक्तिमा अनुभवको कमी छ र उसले यस्तो कुरा पहिले कहिल्यै सम्‍हालेको छैन, तर उसले सक्दो प्रयास गरेको छ भने, यो कुरा परमेश्‍वरले देख्‍नुहुन्छ। तैँले परमेश्‍वरले सबै कुरा र मानिसको हृदय छानबीन गर्नुहुन्छ भनेर विश्‍वास गर्नैपर्छ। यदि व्यक्तिले यो कुरासमेत विश्‍वास गर्दैन भने, के ऊ अविश्वासी होइन र? त्यस्तो व्यक्तिले कर्तव्य पूरा गर्नुको महत्त्व के हुन सक्छ र? उसले यो कर्तव्य निर्वाह गर्नु नगर्नुले वास्तवमै महत्त्व राख्दैन, राख्छ त? ऊ जिम्मेवारी लिन डराउँछ र जिम्मेवारीबाट भाग्छ। केही आइपर्दा, उसले तुरुन्तै उक्त समस्या सम्हाल्ने उपायबारे सोच्ने कोसिस गर्दैन, बरु उसले सुरुमा अगुवालाई सम्पर्क गरेर जानकारी दिने गर्छ। अवश्य नै, कतिपय मानिस अगुवालाई जानकारी दिँदा उक्त समस्या आफै सम्हाल्ने कोसिस गर्छन्, तर कतिपय मानिस भने यसो गर्दैनन्, र सुरुमा अगुवालाई सम्पर्क गर्छन् र त्यसपछि केही नगरी निर्देशन पर्खेर बस्छन्। अगुवाले तिनीहरूलाई कुनै कदम चाल्नू भनी निर्देशन दिँदा तिनीहरू कदम चाल्छन्; यदि अगुवाले केही काम गर्नू भनेमा तिनीहरू त्यो गर्छन्। यदि अगुवाले केही पनि भनेन वा निर्देशन दिएन भने, तिनीहरू केही पनि गर्दैनन् र त्यतिकै आलटाल गर्छन्। तिनीहरू कसैले उत्प्रेरित नगरी वा सुपरिवेक्षण नगरी बिलकुलै कुनै काम गर्दैनन्। ल भन्, के यस्तो व्यक्तिले कर्तव्य निर्वाह गरिरहेको हुन्छ? उसले श्रम गर्दा पनि, उसमा बफादारी हुँदैन! व्यक्तिले कर्तव्य पूरा गर्दा जिम्‍मेवारी लिन डराउने अवस्थाको प्रकटीकरण एउटा अर्को तरिकाले पनि हुन्छ। कतिपय मानिसहरूले आफ्‍नो कर्तव्य निर्वाह गर्ने क्रममा, सतही, साधारण, अनि जिम्‍मेवारी लिनुनपर्ने काम मात्रै अलिअलि गर्छन्। तिनीहरूले कठिनाइ भोग्‍नुपर्ने र जिम्‍मेवारी लिनुपर्ने काम अरूको काँधमा हालिदिन्छन्, र केही बिग्रियो भने, त्यसको दोष तिनै मानिसहरूमाथि थोपरिदिन्छन् र आफूसँग त्यसको कुनै सरोकार नभएजस्तो गर्छन्। तिनीहरू गैरजिम्‍मेवार भएको देख्दा, मण्डली अगुवाहरूले धैर्यका साथ सहयोग गर्छन् र तिनीहरूलाई काटछाँट गर्छन्, ताकि तिनीहरूले जिम्‍मेवारी लिन सकून्। तर तिनीहरू अझै पनि जिम्‍मेवारी लिन चाहँदैनन्, र सोच्छन्, ‘यो कर्तव्य पूरा गर्न कठिन छ। गल्ती भएमा मैले नै यसको जिम्‍मेवारी लिनुपर्नेछ, र मलाई निकालिने र हटाइने सम्‍भावना हुन्छ, र त्यो मेरो लागि अन्त्य हुनेछ।’ यो कस्तो प्रकारको मनोवृत्ति हो? यदि आफ्‍नो कर्तव्य निर्वाह गर्दा तिनीहरूमा जिम्‍मेवारीबोध छैन भने, तिनीहरूले कसरी आफ्‍नो कर्तव्य राम्ररी पूरा गर्न सक्छन्? आफूलाई साँचो रूपमा परमेश्‍वरको लागि समर्पित गर्न नसक्नेहरूले कुनै पनि कर्तव्य राम्ररी पूरा गर्न सक्दैनन्, र जिम्‍मेवारी लिन डराउनेहरूले कर्तव्य निर्वाह गर्दा काममा ढिलाइ मात्रै गर्छन्। त्यस्ता मानिसहरू भरोसा गर्न योग्य हुँदैनन् र तिनीहरूलाई कुनै पनि कुराको जिम्मा लगाउन सकिँदैन; तिनीहरू सित्तैँमा पेट भर्नका लागि मात्रै आफ्‍नो कर्तव्य निर्वाह गर्छन्। के यस्ता ‘भिखारी’ हरूलाई हटाइनुपर्छ? पर्छ। परमेश्‍वरको घरले त्यस्ता मानिसहरू चाहँदैन। आफ्नो कर्तव्य निर्वाह गर्ने जिम्मेवारी लिन डराउने मानिसहरूका तीन प्रकटीकरणहरू यिनै हुन्। आफ्नो कर्तव्यमा जिम्मेवारी लिन डराउने मानिसहरू बफादार श्रमिकका स्तरमा पनि पुग्‍न सक्दैनन्, र कर्तव्य निर्वाह गर्न लायक हुँदैनन्। आफ्नो कर्तव्यप्रतिको यस्तो मनोवृत्तिले गर्दा कतिपय मानिसहरूलाई हटाइन्छ। अहिले पनि, तिनीहरूले यसको कारण थाहा नपाएका हुन सक्छन् र यसो भन्दै अझै गुनासो गर्न सक्छन्, ‘मैले आफ्नो कर्तव्य असाध्यै उत्‍साहका साथ पूरा गरेँ, तैपनि किन तिनीहरूले मलाई यति रूखो तरिकाले निकाले?’ तिनीहरूले अहिले पनि यो कुरा बुझ्दैनन्। सत्यता नबुझ्नेहरूले आफूलाई किन हटाइयो भनेर नबुझी आफ्नो सम्पूर्ण जीवन बिताउँछन्। तिनीहरूले आफ्नै पक्षमा तर्क गर्छन्, र यस्तो सोच्दै आफ्नो रक्षा गरिरहन्छन्, ‘मानिसहरूले आफ्नो सुरक्षा गर्नु प्राकृतिक प्रवृत्ति नै हो, र तिनीहरूले त्यसो गर्नुपर्छ। कसले अलिकति आफ्नो रक्षा गर्नु पर्दैन र? कसले आफ्नो बारेमा अलिकति भए पनि ख्याल गर्नु पर्दैन र? कसले आफ्नो लागि उम्कने बाटो राख्‍नु पर्दैन र?’ यदि तँलाई केही आइपर्दा तँ सधैँ आफ्नै सुरक्षा गर्छस् र आफ्‍नो लागि पछाडिको ढोका र उम्‍कने बाटो खुला राख्छस् भने, के तैँले सत्यता अभ्यास गरिरहेको हुन्छस् र? यो सत्यता अभ्यास गर्नु होइन—यो धूर्त हुनु हो। तैँले अहिले परमेश्‍वरको घरमा आफ्नो कर्तव्य निर्वाह गरिरहेको छस्। कर्तव्य निर्वाह गर्नुको पहिलो सिद्धान्त के हो त? यो के हो भने, तैँले सुरुमा त्यो कर्तव्य सम्पूर्ण हृदय लगाएर निर्वाह गर्नुपर्छ, कुनै कसर बाँकी छाड्नु हुँदैन, र यसरी परमेश्‍वरको घरको हितको रक्षा गर्नुपर्छ। यो तैँले अभ्यास गर्नुपर्ने एउटा सत्यता सिद्धान्त हो। आफ्नो लागि पछाडिको ढोका र उम्‍कने बाटो खुला राखेर आफैलाई रक्षा गर्नु भनेको गैरविश्वासीहरूले पछ्याउने अभ्यासको सिद्धान्त र तिनीहरूको सर्वोच्च दर्शन हो। यावत कुरामा, सबैभन्दा पहिले आफ्नै ख्याल गर्नु, अरू सबै कुराभन्दा अगाडि आफ्नै हितलाई राख्नु, र अरूका बारेमा नसोच्नु, परमेश्‍वरको घरको हित र अरूको हितको आफूसँग कुनै सम्बन्ध छैन भनी विश्वास गर्नु, आफ्नै हितको बारेमा सबैभन्दा पहिले सोच्नु र त्यसपछि आफ्नो उम्‍कने बाटोको बारेमा सोच्नु—के गैरविश्वासी भनेको त्यही होइन र? गैरविश्वासी भनेको ठ्याक्‍कै यही हो। यस प्रकारको व्यक्ति कर्तव्य निर्वाह गर्न लायक हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरप्रति नभई आफूप्रति मात्र समर्पित हुन लगाउनेथिए (भाग एक))। परमेश्‍वरका वचनहरूबाट, मैले के देखेँ भने मानिसहरू कर्तव्य निर्वाह गर्दा जिम्मेवारी लिन सधैँ डराउँछन्। तिनीहरू गल्ती गर्न र प्रकट भएर बर्खास्त हुन डराउँछन्। केही आइपर्दा, तिनीहरू अगुवाहरूलाई नै निर्णय गर्न दिन्छन्, र आफ्नो व्यक्तिगत हितको रक्षा गर्नका लागि सधैँ आफ्ना लागि एउटा उम्कने बाटो राख्छन्। कामकुरा सम्हाल्दा गैरविश्‍वासीहरूले पछ्याउने सिद्धान्त यही हो। परमेश्‍वरका वचनहरूले गरेको खुलासाले मलाई मुटुमा छुरा रोपेजस्तो महसुस भयो। के मेरो व्यवहार ठ्याक्कै यस्तै थिएन र? जब यिलिनलाई बर्खास्त गरिएको थियो, र मैले छानेका प्रवचनहरूमा विचलन र समस्याहरू देखा परेका थिए, र मलाई निगरानीमा राखिएको थियो, त्यतिबेला म समस्याहरूको मूल कारण पत्ता लगाउन र तिनलाई समाधान गर्नका लागि सत्यता खोज्न परमेश्‍वरसामु आएकी थिइनँ। बरु, मलाई म बर्खास्त हुनेछु र कर्तव्य निर्वाह गर्न पाउनेछैनँ, अनि मेरो असल संभावना वा गन्तव्य हुनेछैन भनेर चिन्ता लागेको थियो। मैले यी केही प्रवचन निकै व्यावहारिक रहेको र पेश गर्न सकिने प्रस्ट रूपमा देखेकी थिएँ, तर यदि विचलनहरू देखा परे भने मेरा आफ्नै समस्याहरू खुलासा हुनेछन् र म बर्खास्त हुनेछु भनेर म डराएकी थिएँ। त्यसैले, म निश्चित छैन भन्ने बहाना बनाएर, मैले तिनलाई निर्णय गर्नका लागि अगुवाहरूकहाँ पठाइदिएकी थिएँ। यसरी, यदि समस्याहरू आएहालेमा त्यो मेरो मात्र जिम्मेवारी हुने थिएन। जब अगुवाहरूले जवाफ दिनुभएन, तब मैले कामकुरालाई लम्ब्याएकी र पर्खेर बसेकी थिएँ, जसले गर्दा एउटा मूल्यवान् प्रवचन तत्काल पेश हुन सकेन, र कामको प्रगति अवरुद्ध भयो। त्यतिबेला, मलाई म अल्पकालीन सफलताका लागि पहिले जस्तो अधैर्य छैन भन्ने लागेको थियो। ममा पहिले जस्तो आत्मविश्वास पनि थिएन, र मलाई केही आइपर्दा अगुवाहरूको सुझाव माग्न सक्नु समझको सङ्केत हो भन्ने लागेको थियो। अहिले, मैले बल्ल के देखेँ भने मैले आफ्ना घृणास्पद अभिप्रायहरू भित्रभित्रै लुकाइरहेकी रहेछु। म जिम्मेवारी लिन डराएकी रहेछु, र आफैलाई जोगाउन, मैले चलाकीपूर्ण तरिकाहरू प्रयोग गरेकी रहेछु। म अत्यन्तै स्वार्थी र घृणास्पद, अत्यन्तै चिप्ले र छली थिएछु! यदि मेरा अभिप्रायहरू सही रहेका भए, मण्डलीको कामलाई ख्याल गर्ने सन्दर्भमा, मैले मूल्यवान् प्रवचनहरू जतिसक्दो चाँडो छानेको हुनुपर्थ्यो ताकि तिनले परमेश्‍वरको गवाही दिन सकून्। समस्या वा विचलनहरू आएकै भए पनि, मैले तत्काल तिनलाई सारांशीकृत गर्न र तिनलाई समाधान गर्नका लागि सत्यता खोज्न सक्थेँ। यसरी, विचलनहरूको सङ्ख्या घट्दै जानेथियो। तर, परमेश्‍वरले हरेक कुराको छानबिन गर्नुहुन्छ भनेर मैले विश्‍वास गरेकी थिइनँ। यदि मैले गल्ती गरेँ भने, म बर्खास्त हुनेछु र मेरो भविष्य सुनिश्चित हुन सक्नेछैन भनेर म डराएकी थिएँ। आफैलाई जोगाउनका निम्ति, मैले प्रवचनहरू पेश गर्न ढिलाइ गर्न रुचाएकी थिएँ। मैले मण्डलीको कामलाई रत्तिभर ख्याल गरेकी थिइनँ। यसो गर्दा, मेरो असल भविष्य र गन्तव्य नहुने मात्र होइन, म परमेश्‍वरद्वारा घृणित पनि हुनेथिएँ।

पछि, मैले परमेश्‍वरका थप वचनहरू पढेँ: “कतिपय मानिसहरू परमेश्‍वरको घरले मानिसहरूलाई निष्पक्ष व्यवहार गर्छ भनेर विश्‍वास नै गर्दैनन्। तिनीहरू यस घरमा परमेश्‍वरले शासन गर्नुहुन्छ र यहाँ सत्यताले शासन गर्छ भन्‍ने विश्‍वास गर्दैनन्। तिनीहरू विश्‍वास गर्छन् कि कुनै व्यक्तिले चाहे जे कर्तव्य निर्वाह गरे पनि, यदि त्यहाँ केही समस्या पैदा भयो भने, परमेश्‍वरको घरले त्यस व्यक्तिलाई तुरुन्तै सम्हाल्नेछ, उसको कर्तव्य निर्वाह गर्ने योग्यता खोस्नेछ, उसलाई बाहिर पठाउनेछ, वा मण्डलीबाट निकाल्ने पनि गर्नेछ। के साँच्चै त्यस्तै हुन्छ त? पक्कै पनि हुँदैन। परमेश्‍वरको घरले हरेक व्यक्तिलाई सत्यता सिद्धान्तहरूअनुसार व्यवहार गर्छ। परमेश्‍वरले हरेक व्यक्तिलाई गर्ने व्यवहारमा उहाँ धर्मी हुनुहुन्छ। उहाँ व्यक्तिले एकपटक कस्तो व्यवहार गऱ्यो भन्‍ने कुरालाई मात्र हेर्नुहुन्‍न; उहाँले व्यक्तिको प्रकृति सार, उसको अभिप्राय, र उसको मनोवृत्तिलाई हेर्नुहुन्छ। विशेषगरी, उहाँले कुनै व्यक्तिले गल्ती गर्दा आत्म-चिन्तन गर्न सक्छ कि सक्दैन, ऊ पश्चात्तापी हुन्छ-हुँदैन, अनि उसले उहाँका वचनहरूका आधारमा समस्याको सार छर्लङ्ग बुझ्न सक्छ कि सक्दैन, र यसरी सत्यता बुझ्न, आफूलाई घृणा गर्न, अनि साँच्चै पश्चात्ताप गर्न सक्छ कि सक्दैन भनी हेर्नुहुन्छ। … मलाई भन, यदि कुनै व्यक्तिले गल्ती गरेको छ, तर ऊ साँचो बुझाइमा पुग्छ र पश्‍चात्ताप गर्न इच्‍छुक छ भने, के परमेश्‍वरको घरले उसलाई मौका दिँदैन र? परमेश्‍वरको छ हजार वर्षे व्यवस्थापन योजना समाप्त हुन लागेको बेला, निर्वाह गरिनुपर्ने कर्तव्यहरू धेरै छन्। तर यदि तँमा कुनै विवेक वा समझ छैन, र तँ आफ्नो उचित कार्यलाई ध्यान दिँदैनस् भने, यदि तैँले कर्तव्य निर्वाह गर्ने अवसर प्राप्त गरेको छस् तर यसलाई कदर गर्न जान्दैनस्, थोरै पनि सत्यता पछ्याउँदैनस्, र सबैभन्दा उपयुक्त समय त्यसै खेर फाल्छस् भने, तँलाई प्रकाश गरिनेछ। यदि तँ आफ्‍नो कर्तव्य निर्वाह गर्नमा निरन्तर झाराटारुवा भइरहन्छस्, र काटछाँटको सामना गर्दा तँ पटक्‍कै समर्पित हुँदैनस् भने, के परमेश्‍वरको घरले अझै पनि तँलाई कर्तव्य निर्वाह गर्न प्रयोग गर्न सक्छ? परमेश्‍वरको घरमा, शैतानले होइन सत्यताले शासन गर्छ, र सबै कुरामा परमेश्‍वरले नै अन्तिम निर्णय गर्नुहुन्छ। मानिसलाई मुक्ति दिने काम उहाँले नै गर्दै हुनुहुन्छ, र उहाँ नै सबै थोकमाथि सार्वभौमिकता राख्नुहुन्छ। तैँले कुन सही र कुन गलत भनेर विश्‍लेषण गर्न आवश्यक छैन; तैँले सुन्‍ने र समर्पित हुने मात्रै गर्नुपर्छ। काटछाँट गराइको सामना गर्दा, तैँले सत्यता स्वीकार गर्नुपर्छ र आफ्‍ना गल्तीहरू सच्याउनुपर्छ। यदि तैँले त्यसो गरिस् भने, परमेश्‍वरको घरले कर्तव्य निर्वाह गर्ने तेरो योग्यता खोस्‍ने छैन। यदि तँ सधैँ आफूलाई हटाइएला भनेर डराउँछस्, सधैँ आफूलाई सही साबित गर्न खोज्छस्, सधैँ कुतर्क प्रयोग गरेर आफ्नो बचाउ गर्छस् भने, त्यो समस्या हो। तैँले अलिकति पनि सत्यता स्विकार्दैनस्, र तँ पूर्ण रूपमा असमझदार छस् भनेर अरूले देख्नेछन्। यसले समस्या निम्त्याउँछ, र मण्डलीले तँलाई तह लगाउनुपर्ने हुन्छ। तँ आफ्नो कर्तव्य निर्वाह गर्दा सत्यता पटक्‍कै स्वीकार गर्दैनस् र सधैँ प्रकाश हुने र हटाइने डर मान्छस्। तेरो यो डर मानव आशयले दूषित हुन्छ; यही डरभित्र भ्रष्ट शैतानी स्वभावहरू, साथै शङ्का, सतर्कता, र गलतफहमी हुन्छन्। यीमध्ये कुनै पनि मनोवृत्ति व्यक्तिमा हुनुहुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू मनन गर्दै जाँदा, मलाई बल्ल के महसुस भयो भने म त आफ्नो कर्तव्य निर्वाह गर्दा गल्ती भयो भने मलाई प्रकट गरी बर्खास्त गरिनेछ, अनि मेरो राम्रो भविष्य वा गन्तव्य हुनेछैन भनेर निरन्तर चिन्ता गरिरहेकी रहेछु, र यसको मुख्य कारण भनेको मैले परमेश्‍वरको धर्मी स्वभाव नबुझ्नु र परमेश्‍वरको घरमा सत्यताले शासन गर्छ भन्ने विश्‍वास नगर्नु थियो। परमेश्‍वरको घरले मानिसहरूलाई काममा समायोजन र बर्खास्त सिद्धान्तअनुसार गर्छ। यसले मानिसहरूलाई एक-दुईवटा काम गलत गरेकै वा तिनीहरूको काममा केही विचलन रहेकै कारण बर्खास्त गर्दैन। बरु, यसले मानिसहरूले लगातार कस्तो व्यवहार देखाउँछन्, र विचलन र समस्याहरू आउँदा तिनीहरूले सत्यता स्वीकार गर्न र परिस्थितिलाई तत्काल सुधार्न सक्छन् कि सक्दैनन् भन्ने कुरालाई हेर्छ। मैले यिलिनलाई सम्झेँ। उनीसँग केही क्षमता र केही प्रतिभा भए पनि, उनी ख्याति र हैसियत मात्र पछ्याएकी थिइन्, र अल्पकालीन सफलताका लागि अधैर्य थिइन्। उनको कर्तव्यमा विचलन र समस्याहरू देखिएपछि, अगुवाहरूले उनलाई धेरैपटक मार्गदर्शन गर्ने कोसिस गर्नुभएको थिए, तर उनले आत्मचिन्तन गरेकी थिइनन्, सिद्धान्तहरू खोजेकी थिइनन्, र काममा अवरोध र बाधा ल्याएकी थिइन्: त्यसैले उनलाई बर्खास्त गरिएको थियो। यसको विपरीत, मेरो वरपरका मानिसहरूमध्ये, एउटी सिस्टर थिइन् जो प्रवचन छान्दा झाराटारुवा हुँदै आएकी थिइन्, र केही मूल्यवान् प्रवचनहरू छानेर फालेकी थिइन्। तर, मार्गदर्शन र काटछाँट पाएपछि, उनले यो स्विकार्न, आत्मचिन्तन गर्न, र परिस्थितिलाई तत्काल सुधार्न सकिन्। मण्डलीले अझै पनि उनलाई कर्तव्यहरू निर्वाह गर्ने अवसर दियो। वास्तवमा, यिलिनको बर्खासी मेरा लागि एउटा चेतावनी थियो। मैले प्रवचन छान्दा किन यति धेरै विचलन र समस्या आएका थिए, र मैले किन खासै प्रगति गरिरहेकी थिइनँ भनेर सोचेँ। म अहङ्कारी र अभिमानी हुनु र आफ्नै पुराना तरिकाहरूमा फसेर रहनु नै मुख्य कारणहरू थिए। आफ्नो कर्तव्य निर्वाह गर्दा मैले सिद्धान्तहरू खोज्नुको साटो अनुभवमा भर परेँ र प्रावधानहरूलाई कठोर रूपमा लागू गरेँ। नतिजास्वरूप, मैले मूल्यवान् प्रवचनहरूलाई छानेर फालेकी थिएँ र काममा अवरोध पुऱ्याएकी थिएँ। तर, मैले कर्तव्य निर्वाह गर्दा आएका विचलन र समस्याहरूका कारण अगुवाहरूले मलाई बर्खास्त गर्नुभएको थिएन। उहाँहरूले मलाई मेरो आफ्नै भ्रष्ट स्वभाव बुझ्नमा मद्दत गर्न मसँग सङ्गति समेत गर्नुभएको थियो, र मलाई पश्चात्ताप गर्ने र परिवर्तन हुने अवसर दिनुभएको थियो। तर मैले यिलिनको बर्खासीबाट पाठ नसिकेकी र आफ्नै समस्याहरूमाथि चिन्तन नगरेकी मात्र नभई परमेश्‍वरलाई गलत बुझेकी, र उहाँविरुद्ध सतर्कता अपनाएकी थिएँ। मैले स्पष्ट रूपमा मूल्यवान् प्रवचनहरू देखेकी थिएँ, तर निर्णय गर्ने आँट गरेकी थिइनँ, बरु त्यसलाई अगुवाहरूमाथि छोडिदिएकी थिएँ। यदि मैले गल्ती गरेँ र म बर्खास्त भएँ अनि कर्तव्य निर्वाह गर्न असमर्थ भएँ भने, मेरो परिणाम असल हुनेछैन भनेर म डराएकी थिएँ। मैले परमेश्‍वर भ्रष्ट मानवजाति जस्तै हुनुहुन्छ, जसले मानिसहरूलाई गल्ती गर्न अनुमति दिनुहुन्न, र गल्ती गर्नेबित्तिकै तिनीहरूलाई हटाइदिनुहुन्छ भन्ने कल्पना गरेकी थिएँ। के यो परमेश्‍वरविरुद्ध बदनामी र ईश्वरनिन्दा थिएन र? म साँच्चै नै अति दुष्ट र अति छली भएकी थिएँ!

पछि, मैले परमेश्‍वरका वचनहरूको अर्को खण्ड पढेँ, र आफ्नो स्थितिबारे थप बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “मानिसहरूले आफ्नो कर्तव्य र परमेश्‍वरलाई इमानदार हृदयले व्यवहार गर्नुपर्छ। परमेश्‍वरको डर मान्‍ने मानिसहरूले यसो गर्न सक्नुपर्छ। इमानदार हृदय भएका मानिसहरूमा परमेश्‍वरप्रति कस्तो मनोवृत्ति हुन्छ? कम्तीमा पनि, तिनीहरूमा परमेश्‍वरको डर मान्‍ने हृदय हुन्छ। तिनीहरूमा सबै कुरामा परमेश्‍वरप्रति समर्पित हुने हृदय हुन्छ; अर्थात्, तिनीहरू आशिष् वा आपद् बारे सोध्दैनन्, तिनीहरू सर्तहरू तेर्स्याउँदैनन्, र तिनीहरू आफूलाई परमेश्‍वरको योजनाबद्ध कार्यको कृपामा छोड्छन्। यिनीहरू नै इमानदार हृदय भएका मानिसहरू हुन्। परमेश्‍वरमाथि सधैँ शङ्का गर्ने, उहाँको सूक्ष्म जाँच गर्ने, उहाँसँग सधैँ लेनदेन गर्ने प्रयास गर्ने—के तिनीहरू इमानदार हृदय भएका मानिसहरू हुन्? (होइनन्।) त्यस्ता मानिसहरूको हृदयमा के बसेको हुन्छ? छलीपन र दुष्टता; तिनीहरूले सधैँ सूक्ष्म जाँच गरिरहेका हुन्छन्। अनि तिनीहरूले के कुराको सूक्ष्म जाँच गर्छन्? (मानिसहरूप्रतिको परमेश्‍वरको मनोवृत्ति।) तिनीहरूले सधैँ मानिसहरूप्रतिको परमेश्‍वरको मनोवृत्तिको बारेमा सूक्ष्म जाँच गरिरहेका हुन्छन्। यो कस्तो समस्या हो? अनि तिनीहरूले किन यसरी सूक्ष्म जाँच गर्छन्? किनभने यो तिनीहरूका महत्त्वपूर्ण हितहरूसँग सम्‍बन्धित हुन्छ। तिनीहरूले आफ्‍नो हृदयमा यस्तो विचार गर्छन्, ‘परमेश्‍वरले नै मेरा लागि यो परिस्‍थिति खडा गर्नुभएको हो, उहाँले नै मेरो जीवनमा यो हुन दिनुभएको हो। उहाँले किन यसो गर्नुभयो? अरू मानिसहरूको जीवनमा यस्तो भएको छैन—यो किन मेरो जीवनमा आइलाग्यो? अनि परिणामहरू के हुनेछन्?’ तिनीहरूले सूक्ष्म जाँच गर्ने कुरा यिनै हुन्; तिनीहरू आफ्ना नाफा र घाटाहरू, आशिष्‌ र विपद्हरूको सूक्ष्म जाँच गर्छन्। अनि यी कुराहरूको सूक्ष्म जाँच गर्ने क्रममा, के तिनीहरूले सत्यताको अभ्यास गर्न सक्छन्? के तिनीहरू परमेश्‍वरप्रति समर्पित हुन सक्छन्? सक्दैनन्। तिनीहरूले आफ्नो हृदयमा सोच्ने कुराहरूको प्रकृति कस्तो हुन्छ? ती सबै तिनीहरूका आफ्नै हितमा र आफ्नै लागि लाभ सुरक्षित गर्नमा केन्द्रित हुन्छन्। … जोकोहीले आफ्नो भविष्य, नियति र हितलाई विशेष महत्त्व दिन्छ, उसले सधैँ परमेश्‍वरको काम आफ्नो भविष्य, आफ्नो नियति र आशिष्‌ प्राप्त गर्नका लागि लाभदायक छ कि छैन भनी सूक्ष्म जाँच गर्छ। अन्त्यमा, तिनीहरूका सबै सूक्ष्म जाँचको परिणाम के हुन्छ? त्यो के मात्रै हुन सक्छ भने, परमेश्‍वरको काम तिनीहरूको धारणाहरूसँग नमिल्ने हुनाले, तिनीहरू अक्सर परमेश्‍वरबारे गुनासो गर्छन्, परमेश्‍वरविरुद्ध विद्रोह गर्छन्, र परमेश्‍वरको विरोध गर्छन्। तिनीहरू अझै पनि आफ्नो कर्तव्य निर्वाह गर्न लागिरहन सके पनि, तिनीहरूले झाराटारुवा तरिकाले र नकारात्मकताका साथ त्यसो गर्छन्; तिनीहरूको हृदयमा, तिनीहरू कसरी फाइदा लिने र कुनै नोक्सान नभोग्ने भन्ने बारेमा सोचिरहन्छन्। यस्ता अभिप्रायहरूका साथ आफ्नो कर्तव्य निर्वाह गर्नु भनेको परमेश्‍वरसँग सौदा गर्ने प्रयास गर्नु बराबर हो। यसले कुन स्वभावलाई सङ्केत गर्छ? यो छलीपन हो, यो एक दुष्ट स्वभाव हो। यो एक सामान्य भ्रष्ट स्वभाव होइन—यो दुष्टताको हदसम्म पुगिसकेको छ। आफ्नो हृदयमा यस प्रकारको दुष्ट स्वभाव पाल्नु भनेको परमेश्‍वरविरुद्ध लड्नु हो! तैँले यो समस्यालाई छर्लङ्गै देख्नुपर्छ। यदि कोही सधैँ परमेश्‍वरको सूक्ष्म जाँच गरिरहन्छ र लेनदेनको मानसिकताका साथ आफ्नो कर्तव्य निर्वाह गर्छ भने, के ऊ आफ्नो कर्तव्य पूरा गर्न सक्षम हुनेछ? पटक्कै हुनेछैन। ऊ आफ्नो हृदय र इमानदारीसाथ परमेश्‍वरको आराधना गर्दैन, र ऊ आफ्नो कर्तव्यलाई इमानदारीपूर्वक लिँदैन। आफ्नो कर्तव्य निर्वाह गरिरहँदा, उसले केवल हेर्छ र अवलोकन गर्छ, सधैँ आफूलाई रोकेर राख्छ। यसको परिणाम के हुन्छ? परमेश्‍वर उसमा काम गर्नुहुन्न—ऊ अन्योलग्रस्त र भ्रमित हुन्छ, उसले सत्यता सिद्धान्तहरू के हुन् भनी बुझ्दैन, र ऊ सधैँ आफ्नै इच्छाअनुसार कार्य गर्छ, निरन्तर गल्तीहरू गर्छ। उसले किन निरन्तर गल्तीहरू गर्छ? किनभने उसको मन अत्यन्तै अन्योलग्रस्त हुन्छ; जब समस्याहरू उत्पन्न हुन्छन्, तब उसले आत्मचिन्तन गर्दैन वा तिनलाई समाधान गर्न सत्यता खोज्दैन, बरु आफ्नै इच्छा र आफ्नै अभिरुचिहरूअनुसार कार्य गर्न लागिरहन्छ। फलस्वरूप, उसले आफ्नो कर्तव्य निर्वाह गर्दा निरन्तर गल्तीहरू गर्छ। उसले मण्डलीको काम, वा परमेश्‍वरको घरको हितका बारेमा सोच्दैन। उसले सधैँ आफ्नै खातिर षड्यन्त्र रच्छ, सधैँ आफ्नै हित, अभिमान र हैसियतका खातिर योजनाहरू बनाउँछ। ऊ आफ्नो कर्तव्य राम्ररी निर्वाह गर्न असफल हुने मात्रै होइन, उसले मण्डलीको काममा असर र ढिलाइ पनि गर्छ। के यो गलत मार्ग लिनु र आफ्ना उचित कामहरूलाई बेवास्ता गर्नु होइन र? यदि, आफ्नो कर्तव्य निर्वाह गर्दा, कोही सधैँ आफ्नै हित र भविष्यका खातिर योजनाहरू बनाइरहन्छ, र मण्डलीको काम वा परमेश्‍वरको घरको हितको अलिकति पनि ख्याल गर्दैन भने, यो कर्तव्य निर्वाह होइन। यो त व्यक्तिगत लाभका लागि षड्यन्त्र रच्नु हो, आफ्नै लागि लाभ सुरक्षित गर्न र आशिष्‌ प्राप्त गर्न कामकुराहरू गर्नु हो। जब कर्तव्य निर्वाह यस्तो हुन्छ, तब यसको प्रकृति परिवर्तन हुन्छ: यो परमेश्‍वरसँग सौदा गर्ने प्रयास बन्छ, आफ्ना व्यक्तिगत लक्ष्यहरू हासिल गर्न कर्तव्य निर्वाह प्रयोग गर्ने प्रयास बन्छ। काम गर्ने यस्तो तरिकाले परमेश्‍वरको घरको काममा बाधा पुऱ्याउने सम्भावना धेरै हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निर्वाह गर्न सक्छ)। परमेश्‍वरका वचनहरूबाट, मैले के बुझेँ भने इमानदार हृदय भएका मानिसहरूले आफ्ना कर्तव्य निर्वाह गर्दा आफ्नै लाभ, हानि, आशिष् वा दुर्भाग्यहरूलाई ख्याल गर्दैनन्। तिनीहरूले परमेश्‍वरसँग सौदाबाजी गर्ने कोसिस गर्दैनन्, बरु परमेश्‍वरलाई सन्तुष्ट पार्न आफ्नो सारा हृदय र मनले कर्तव्य निर्वाह गर्छन्। ठीक नोआ जस्तै—परमेश्‍वरले उनलाई जहाज बनाउन भन्नुभयो, तर नोआले आफूले त्यो बनाउन सक्छु कि सक्दिनँ भनेर विश्लेषण गरेनन्। आफ्नो सारा हृदयले, उनले परमेश्‍वरको आज्ञालाई कसरी जतिसक्दो चाँडो पूरा गर्ने भनेर मात्र सोचे। नोआको शुद्ध, इमानदार र समर्पित हृदयले परमेश्‍वरको अनुमोदन जित्यो। छली र दुष्ट मानिसहरूले आफ्नो कर्तव्यलाई निरन्तर छानबिन र अवलोकन गर्दै, हरेक मोडमा आफ्नै भविष्यका सम्भावना र मार्गका लागि दाउपेच गर्दै व्यवहार गर्छन्। यस्तो प्रकारको व्यक्तिले परमेश्‍वरको घृणा कमाउँछ। परमेश्‍वरका वचनहरू मनन गर्दै जाँदा, मलाई मुटुमा घोचेजस्तो महसुस भयो। चिन्तन गर्दा मैले के पाएँ भने मैले जसरी आफ्नो कर्तव्यप्रति व्यवहार गरेँ त्यसमा साँचो हृदय पटक्कै देखिएन। मैले परमेश्‍वरको अभिप्रायलाई रत्तिभर पनि ख्याल गरेकी थिइनँ। मैले मानकअनुरूपका प्रवचनहरूलाई कसरी जतिसक्दो चाँडो छान्ने, ताकि तिनलाई सुसमाचार प्रचार गर्न र परमेश्‍वरको गवाही दिन प्रयोग गर्न सकियोस् भन्नेबारे सोचेकी थिइनँ। बरु, आफैलाई जोगाउनका लागि मैले हरेक मोडमा परमेश्‍वरमाथि चलाकीपूर्ण चालबाजी गरेँ र उहाँविरुद्ध सतर्कता अपनाएँ, अनि हरेक कुरामा अगुवाहरूलाई निर्णयहरू गर्न लगाएँ। यस्तो अभिप्रायका साथ कर्तव्य निर्वाह गर्नु साँच्चिकै मेरो अत्यन्तै छली व्यवहार थियो! आफ्नो कर्तव्य निर्वाह गर्दा, मैले हरेक मोडमा मेरो भविष्य र गन्तव्यबारे सोचेकी थिएँ, मानौँ मैले गल्ती गरिनँ र म बर्खास्त भइनँ भने, परमेश्‍वरको काम सकिएपछि म बाँच्नेथिएँ र मैले असल गन्तव्य पाउनेथिएँ। परमेश्‍वरको स्वभाव धर्मी र पवित्र छ। परमेश्‍वरविरुद्ध सतर्कता अपनाउने मनोवृत्ति लिएर कर्तव्य निर्वाह गर्दा, म परमेश्‍वरको अन्तर्दृष्टि र मार्गदर्शन पाउन असमर्थ भएँ। मेरा विचारहरू एकदमै धमिलो थिए, र मैले प्रवचनहरूमा समस्या देख्न सकिनँ। यसरी नै चलिरहने हो भने मण्डलीको काममा अवरोध र बाधा मात्र पुग्नेथियो, र समय आएपछि म साँच्चै नै प्रकट हुनेथिएँ र हटाइनेथिएँ। यो बुझेपछि, मलाई मनमा डर लाग्यो, र मैले हतारहतार पश्चात्ताप गर्दै परमेश्‍वरलाई प्रार्थना गरेँ।

एक दिन मेरो उपासनाको समयमा, मैले परमेश्‍वरका यी वचनहरू पढेँ र अभ्यासको मार्ग फेला पारेँ। सर्वशक्तिमान्‌ परमेश्‍वर भन्‍नुहुन्छ: “वास्तविकतामा, मानिसले पूरा गर्ने आफ्नो कर्तव्य भनेको मानिसभित्र अन्तर्निहित रहेका सबै कुराहरूको उपलब्धि हो, भन्नुको अर्थ, जुन कुरा मानिसको लागि अन्तर्निहित रूपमै सम्भव छ। त्यसपछि उसको कर्तव्य पूरा हुन्छ। जहाँसम्म मानिसको सेवामा देखिने कमीकमजोरीहरूको कुरा छ, यी कुराहरू प्रगतिशील अनुभव र ऊ न्यायबाट गुज्रने प्रक्रियामार्फत विस्तारै घटाइन्छन्‌; तिनले मानिसको कर्तव्यलाई बाधा दिँदैन वा प्रभाव पार्दैनन्। आफ्नो सेवामा कमीकमजोरीहरू हुन सक्छन् भन्‍ने डरले सेवा गर्न छोड्ने वा हार मानेर पछि हट्ने मानिसहरू नै सबैभन्दा कायरहरू हुन्। … मानिसको कर्तव्य मानिसको मन र उसका धारणाहरूद्वारा कलङ्कित भएको भएतापनि, तिमीले आफ्नो कर्तव्य पूरा गर्नैपर्छ र आफ्नो निष्ठा देखाउनैपर्छ। मानिसको कार्यमा रहेका अशुद्धताहरू भनेको उसको क्षमताको समस्या हो, जबकि, यदि मानिसले आफ्नो कर्तव्य पूरा गर्दैन भने, यसले उसको विद्रोहलाई देखाउँछ” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। “तैँले जुनसुकै कर्तव्य पूरा गरिरहेको भए पनि, तँ यावत् थोकमा सत्यता सिद्धान्तअनुसार व्यवहार गर्नमा लागिरहिस् भने मात्र तैँले साँच्चिकै आफ्नो जिम्मेवारी पूरा गरेको हुनेछस्। मानव कार्यशैलीअनुसार अल्याङमल्याङ गर्नु भनेको झाराटारुवा हुनु हो; सत्यता सिद्धान्तहरूमा कायम रहनु मात्र सही तरिकाले आफ्नो कर्तव्य निर्वाह गर्नु र आफ्नो जिम्मेवारी पूरा गर्नु हो। अनि जब तैँले आफ्नो जिम्मेवारी पूरा गर्छस्, के यो बफादारीको प्रकटीकरण हुँदैन र? यो आफ्नो कर्तव्य बफादारीसाथ निर्वाह गर्नुको प्रकटीकरण हो। तँमा यो जिम्मेवारी बोध, यो सङ्कल्प र चाहना, अनि आफ्नो कर्तव्यका सम्बन्धमा बफादारीको यो प्रकटीकरण छ भने मात्र, परमेश्‍वरले तँलाई कृपा र अनुमोदनको दृष्टिले हेर्नुहुनेछ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वरका वचनहरूले मलाई अभ्यासको मार्ग दिए। हामीप्रति परमेश्‍वरका मागहरू ठूला छैनन्। उहाँले हामी हरेक काम त्रुटिरहित र सिद्ध रूपमा गरौँ भन्ने माग गर्नुहुन्न। यदि हामीसँग इमानदार हृदय छ, हामी आफूले गर्न सक्ने काम सारा हृदय र प्राणले गर्छौँ, आफूले छर्लङ्ग देख्न नसक्ने कुराहरू सामना गर्दा आफ्ना अभिप्रायहरू सच्याउँछौँ, र आफूसँग काम गर्ने ब्रदर-सिस्टर र अगुवाहरूसँग यसबारे कुराकानी गर्छौँ, उनीहरूसँगै सिद्धान्तहरू खोज्छौँ, निष्क्रिय भई पर्खँदैनौँ, र आफ्ना जिम्मेवारीहरू पूरा गर्छौँ भने, परमेश्‍वरले अनुमोदन गर्नुहुनेछ। मैले विगतमा प्रवचनहरू छान्दाको समयलाई सम्झेँ। म अहङ्कारी थिएँ, अनुभवमा भर पर्थें, र सत्यता सिद्धान्त खोज्दिनथेँ, त्यसैले विचलनहरू आउँथे। अहिले, मैले सिद्धान्तहरूमा बढी मेहनत गर्नैपर्छ। हरेक प्रवचन छान्दा, ममा परमेश्‍वरको डर मान्‍ने हृदय हुनैपर्छ र मैले सिद्धान्तअनुसार मूल्याङ्कन गर्नैपर्छ। आफ्नो कर्तव्य निर्वाह गर्ने क्रममा अझै पनि समस्या र विचलनहरू आउने नै भए पनि, मैले तिनलाई सही रूपमा लिनुपर्छ, कारणहरूको सारांशीकरण गर्नुपर्छ, र परिस्थितिलाई तत्काल सुधार्नुपर्छ। यो बुझेपछि, मैले आफू बर्खास्त हुनेछु कि छैन भन्ने कुरालाई ख्याल गर्नै छोडेँ, र आफ्नो हृदयलाई कर्तव्यप्रति समर्पित गर्न सकेँ। त्यस अवधिमा, समस्या र विचलनहरूको सङ्ख्या बिस्तारै केही हदसम्म घट्यो, र मैले व्यावसायिक रूपमा र सिद्धान्तका हिसाबले केही उपलब्धिहरू हासिल गरेँ। मेरो हृदयलाई धेरै सजिलो महसुस भयो।

पछि, म टोली अगुवा चुनिएँ। एकपटक, सुपरिवेक्षकहरूले एउटा पत्र पठाउनुभयो जसमा हामीले त्यस बेला पेश गरेका प्रवचनहरूको विषय अस्पष्ट भएको, र सत्यताबारे सङ्गति गर्ने कुरामा व्यावहारिक नभएको औँल्याइएको थियो। उहाँहरूले मलाई मैले त्यो जाँचे नजाँचेको—मैले किन ती समस्याहरू नदेखेको भन्ने कुरा सोध्नुभयो। त्यो पत्र पढ्दा, मेरो हृदय खिन्न भयो। मैले ती समस्याहरू नदेखेको कुरा साँचो थियो। म अनुमान नगरी बस्न सकिनँ, “यदि सुपरिवेक्षकहरूले मैले यति लामो समयदेखि यो कर्तव्य निर्वाह गरिरहेकी छु तर अझै पनि सिद्धान्तहरू बोध गर्न सकेकी छैन भन्ने देख्नुभयो भने, के तब उहाँहरूले म यो कर्तव्यका लागि अयोग्य छु भन्ने ठानेर मलाई बर्खास्त गर्नुहुनेछ?” त्यसपछि, आफ्ना कर्तव्यहरू निर्वाह गर्दा म फेरि डरपोक भएँ र ममा अग्रसरताको कमी भयो। यद्यपि मैले केही प्रवचनहरू मूल्यवान् छन् भनेर प्रस्ट रूपमा देख्न सक्थेँ, तर मलाई अर्को गल्ती गरिएला र प्रकट भइएला भन्ने डर थियो, त्यसैले मैले तिनलाई मूल्याङ्कन गर्न र जाँच्नका लागि सुपरिवेक्षकहरूकहाँ पठाएँ। मैले मेरो स्थिति गलत छ, र म फेरि आफ्नै भविष्यका सम्भावना र मार्गहरूबारे सोचिरहेकी छु भनेर महसुस गरेँ। मैले परमेश्‍वरका वचनहरूको एउटा खण्ड सम्झेँ र त्यो खोजेर पढेँ। सर्वशक्तिमान्‌ परमेश्‍वर भन्‍नुहुन्छ: “सबैले कुनै न कुनै बेला गल्ती गर्छन्, र तिनीहरूले जुनसुकै कर्तव्य निर्वाह वा काम गरे पनि, सबैले आफ्नो क्षमता र सुझबुझभन्दा बाहिरका कुराहरूको सामना गर्छन्। यो एकदमै सामान्य कुरा हो, र तैँले यसलाई सही तरिकाले लिन सिक्नुपर्छ। … तैँले तुरुन्तै आत्मचिन्तन गर्नुपर्छ, र उक्त गल्ती तेरो काममा निपुणताको कमीले गर्दा, तेरा कार्यहरूमा व्यक्तिगत अभिप्रायहरूको मिसावटले गर्दा, वा तैँले आफ्ना धारणा र कल्पनाहरूका आधारमा कामकुराहरू गर्नुको कारणले गर्दा भएको हो कि भनी हेर्नुपर्छ। तैँले यी सबै पक्षलाई जाँच्नुपर्छ। यदि यो तेरो काममा निपुणताको कमीको समस्या हो भने, तैँले पेसागत सीपहरू सिक्न सक्छस्, वा पेसा बुझ्ने मानिसहरूसँग परामर्श र छलफल गर्न सक्छस्। यदि तेरा अभिप्रायहरू गलत छन् वा तँसँग धारणा र कल्पनाहरू छन् भने, तैँले परमेश्‍वरका वचनहरूमा आत्मचिन्तन र आफूलाई चिन्ने प्रयास गर्नुपर्छ, र त्यसपछि आफ्ना गलत अभिप्राय वा धारणाहरू सच्याउनुपर्छ र तिनको विरुद्धमा विद्रोह गर्नुपर्छ, र परमेश्‍वरका वचनहरूअनुसार अभ्यास गर्नुपर्छ। अवश्य पनि, यदि तँ आफैले समस्या समाधान गर्न सक्दैनस् भने, तैँले खोजी गर्न र सङ्गति गर्नका लागि कुनै मण्डली अगुवा वा सत्यता बुझ्ने कुनै व्यक्ति पनि खोज्न सक्छस्। के त्यसरी समस्या समाधान हुनेछैन र?” (वचन, खण्ड ६। सत्यताको पछ्याइबारे। सत्यता कसरी पछ्याउने (६))। परमेश्‍वरका वचनहरूको यो खण्ड पढेपछि, मेरो हृदयले स्पष्टता र अन्तर्दृष्टि पाएको महसुस भयो। मेरो कर्तव्यमा विचलन र समस्याहरू आउँदा, मैले चिन्तन गरेर, सारांश निकालेर, र समस्याको मूल कारण खोजेर तिनलाई सही रूपमा लिनुपर्छ। त्यसपछि मैले आत्मचिन्तन गरेँ, र प्रवचनहरू छान्दा म अनुभवमा निर्भर भइरहेकी थिएँ भन्ने पत्ता लगाएँ। सामान्य रूपरेखा छ भन्ने देखेपछि, मैले विवरणहरूबारे मनन गरिनँ। यसले गर्दा मैले कतिपय समस्याहरू फेला पारिनँ। पछि, मैले समस्या भएका प्रवचनहरू निकालेँ र तिनका बारेमा सिस्टरहरूसँग छलफल गरेँ। कुराकानी र छलफलमार्फत, मैले सम्बन्धित सत्यता र सिद्धान्तहरू अलि बढी बुझेँ। यी अनुभवहरूमार्फत, मैले साँच्चै के बुझेँ भने हाम्रो सतर्क हुने बानी त्यागेर र सत्यता खोज्ने मनोवृत्ति राखेर मात्र हामीले परमेश्‍वरको अन्तर्दृष्टि र अगुवाइ प्राप्त गरी आफ्नो कर्तव्य राम्ररी निर्वाह गर्न सक्छौँ।


९१. के सिद्ध वैवाहिक जीवनको पछि लाग्दा खुसी मिल्छ?

सिआओ टे, चीन

एकअर्कासँग आठ वर्षको चिनजान र प्रेमपछि, मेरा श्रीमान् र मैले इन्गेजमेन्ट गर्नै लाग्दा, म अचानक बिरामी परेँ जसले गर्दा मैले सन्तान जन्माउने क्षमता गुमाएँ। त्यतिबेला, म पूर्ण रूपमा निराश भएँ, र मैले जिउने साहस गुमाएँ। मैले सन्तान जन्माउन सक्दिनँ भन्ने देखेपछि मेरा श्रीमान्‌को परिवारले उनलाई मसँग सम्बन्ध तोड्न दबाब दिए, तर उनले आफ्नो परिवारको रोकतोकलाई बेवास्ता गर्दै दृढतापूर्वक मसँग विवाह गर्ने निर्णय गरे। मेरा श्रीमान्‌को अटल बफादारीले मेरो जीवनमा फेरि आशा जगाइदियो र म उनीप्रति निकै कृतज्ञ थिएँ। तर सँगसँगै, सन्तान जन्माउन नसकेकोमा मलाई आत्मग्लानि हुन्थ्यो, र म सधैँ मेरा श्रीमान्‌प्रति ऋणी भएको महसुस गर्थेँ। हाम्रो यो दुःखले जुरेको सम्बन्धलाई मैले उचित रूपमा कदर गर्नुपर्छ भनेर मैले मनमनै आफैलाई भनेँ। विवाह गरेपछि, म घरको सबै कुरा चिटिक्क मिलाएर राख्थेँ ताकि बाहिर काम गर्दा मेरा श्रीमान्‌लाई मनमा शान्ति होस्। महत्त्वपूर्ण र मामुली दुइटै मामलामा, म उनलाई पहिलो प्राथमिकता दिने सक्दो कोसिस गर्थेँ, साथै आफन्त र साथीभाइमाझ म उनको इज्जत राख्ने कुरामा ध्यान दिन्थेँ। हाम्रो विवाह भएको करिब दुई वर्षपछि, सन्तान जन्माउन नसकेकोमा मैले आफैलाई दोष दिएर जिउनु नपरोस् भनेर, मेरा श्रीमान्‌ले एउटा बच्चा धर्मपुत्र बनाए। यो बच्चालाई अपनाएपछि, हाम्रो घरमा अझ धेरै खुसी र हाँसो छायो, अनि मलाई घर पहिलेभन्दा न्यानो भएको महसुस भयो।

सन् २००९ को जनवरीमा, मेरो काकाकी छोरीले मलाई सर्वशक्तिमान्‌ परमेश्‍वरको राज्यको सुसमाचार प्रचार गरिन्। सर्वशक्तिमान्‌ परमेश्‍वरका वचनहरूमा ठुलो अख्तियार र शक्ति थियो, र म तीप्रति गहिरो रूपमा आकर्षित भएँ। त्यसपछि, म प्रायः परमेश्‍वरका वचनहरू पढ्थेँ र उहाँका वचनहरू सम्बन्धी हाम्रो बुझाइबारे ब्रदर-सिस्टरहरूसँग सङ्गति गर्थेँ। मैले परमेश्‍वरको आखिरी दिनहरूको काम मानवजातिलाई मुक्ति दिनु हो, शैतानबाट हानि भोगेका तर अझै परमेश्‍वरसामु नआएका धेरै मानिस छन्, साथै ती मानिसलाई परमेश्‍वरको मुक्ति स्वीकार गर्न उहाँसामु ल्याउनु हाम्रो जिम्मेवारी र दायित्व हो भन्ने कुरा बुझेँ। म सुसमाचारको काममा पनि आफ्नो योगदान दिन चाहन्थेँ। चाँडै, परमेश्‍वरको अनुग्रहले, मैले मण्डलीमा आफ्नो कर्तव्य सम्हाल्न थालेँ। मैले मनमनै सोचेँ, “मेरा श्रीमान्‌लाई परमेश्‍वरको राज्यको सुसमाचारको गवाही दिन र उनलाई पनि मसँगै परमेश्‍वरमाथिको विश्वासमा ल्याउन पाए कति राम्रो हुन्थ्यो होला।” तर मेरो कुरा सुनेपछि, मेरा श्रीमान्‌ले तिरस्कारपूर्ण भावमा “यस संसारमा परमेश्‍वर भन्ने छँदै छैन” भने, अनि आफू भौतिकवादी भएको भनेर थपे। परमेश्‍वरमाथिको विश्वासमा म निकै उत्साहित भएको देखेपछि, उत्सुक भएर उनले अनलाइनमा केही अनुसन्धान गरे। उनले चिनियाँ कम्युनिस्ट पार्टीले मण्डलीलाई बद्नाम गर्न र परमेश्‍वरको ईशनिन्दा गर्न बुनेका नकारात्मक प्रचारहरू देखे, त्यसैले उनले मलाई आत्तिएर सोधे, “तिमी सर्वशक्तिमान्‌ परमेश्‍वरमा विश्वास गरिरहेकी छ्यौ? त्यसले गर्दा तिमी पक्राउ पर्छ्यौ। त्यसमाथि, परमेश्‍वरमा विश्वास गर्ने मानिसहरू आफ्नो परिवार र जागिर छोड्छन् भनेर अनलाइनमा लेखिएको छ। मूर्ख नबन।” उनले आफू राष्ट्रिय सुरक्षा संरक्षण ब्युरोमा बुझ्न गएको र जुन परिवारमा कसैले सर्वशक्तिमान्‌ परमेश्‍वरमा विश्वास गर्छ, उक्त परिवारका अन्य सदस्यले उसको बारेमा उजुरी गर्नुपर्ने, अनि उसका छोराछोरी भविष्यमा निजामती कर्मचारी बन्न वा सेनामा भर्ती हुन नपाउने, र उसको परिवारका सबै सदस्य मुछिने भनेर उनलाई भनिएको पनि बताए। उनले यदि मैले आफ्नो विश्वासलाई कायम राखेँ भने, म ढिलोचाँडो पक्राउ पर्ने कुरा गरे। मेरा श्रीमान्‌को कुरा सुनेर म निकै अचम्मित भएँ। चिनियाँ कम्युनिस्ट पार्टीले परमेश्‍वरका विश्वासीहरूबारे उजुरी गर्न परिवारका सदस्यहरूलाई समेत प्रयोग गरिरहेको थियो; त्यो अति दुष्ट कुरा थियो! हत्तपत्त मैले मेरा श्रीमान्‌लाई भनेँ, “अनलाइनमा देखिने अफवाहहरूमा विश्वास नगर्नुस्; ती सबै चिनियाँ कम्युनिस्ट पार्टीले बुनेका हुन्। म परमेश्‍वरमा विश्वास गर्छु, तर मैले आफ्नो परिवार र जागिर त्यागेकी छैनँ।” उनले मलाई पटक्कै विश्वास गरेनन् र अझै पनि चिनियाँ कम्युनिस्ट पार्टीकै पक्ष लिए। मेरो विश्वासप्रति मेरा श्रीमान्‌को विरोधका कारण, उनको पिठिउँ पछाडि गोप्य रूपमा विश्वास गरिरहनुबाहेक मसँग अरू विकल्प थिएन।

एक वर्षपछि, मेरा श्रीमान्‌ले म अझै पनि परमेश्‍वरमा विश्वास गरिरहेकी छु भन्ने थाहा पाए, अनि म पक्राउ पर्छु र हाम्रो परिवार पनि यसमा मुछिन्छ, जसले उनको प्रतिष्ठामा असर पुर्‍याउँछ भनेर उनी चिन्तित थिए। एकपटक, उनले अचानक घुँडा टेकेर मलाई परमेश्‍वरमा विश्वास गर्न छोड्न बिन्ती गरे। मेरा श्रीमान्‌ले घुँडा टेकेर मसँग बिन्ती गरिरहेको देख्दा, म निकै छक्क परेँ। उनी सामान्यतया पुरुषवादी सोच बोकेको व्यक्तिजस्तो व्यवहार गर्थे, तर त्यस दिन उनले घुँडा टेकेर मसँग बिन्ती गर्लान् भनेर मैले कहिल्यै सोचेकी थिइनँ। मैले उनी सामान्यतया हाम्रो परिवारको कति धेरै ख्याल राख्थे र मलाई कति राम्रो व्यवहार गर्थे भन्ने कुरा सम्झेँ, अनि सोचेँ, “यदि मैले उनको कुरा सुनिनँ भने, के उनले मलाई अझै पनि पहिले जस्तै राम्रो व्यवहार गर्लान् त? के हामी यो विषयमा बारम्बार झगडा गर्नेछौँ? के यसले हामीलाई एकअर्कासँग मिल्नै नसक्ने अवस्थामा पुर्‍याउनेछ? तर यदि मैले उनको कुरा सुनेर परमेश्‍वरमा विश्वास गर्न छोडेँ भने, म मुक्ति प्राप्त गर्ने मेरो मौका गुमाउनेछु।” यो कुरा मनन गर्दा म अलिक कमजोर भएँ, अनि मैले सोचेँ, “सायद म भविष्यमा कमै मात्र बाहिर जानेछु। म सप्ताहन्तहरू घरमै श्रीमान्‌सँग बिताउनेछु ताकि उनलाई यति धेरै चिन्ता नहोस्। सायद उनी केही समयका लागि मात्र चिनियाँ कम्युनिस्ट पार्टीद्वारा भ्रमित पारिएको होला। अहिले मैले बुझेका सत्यताहरू सतही छन्; भविष्यमा, यदि मैले उनीसँग बिस्तारै कुरा गरेँ भने, मलाई विश्वास छ कि उनले मेरो कुरा बुझ्नेछन्।” पछि, मलाई परमेश्‍वरमाथिको विश्वास त्याग्न लगाउन, उनले अनलाइनमा भएका चिनियाँ कम्युनिस्ट पार्टीका नकारात्मक प्रचारहरू मलाई पढ्न लगाउन गोप्य रूपमा प्रिन्ट गरेर घरमा ल्याए। मैले अस्वीकार गरेँ, तर उनले मलाई तानेर त्यो जबरजस्ती पढ्न लगाए। अञ्जानमा, मैले उनलाई नहेरी अन्तै हेरेकी रहेछु, र अचम्मको कुरा, यसले मेरा श्रीमान्‌लाई आक्रोशित बनायो। उनले मेरो कठालो समातेर मलाई कुनामा धकेले, अनि तातो रिसले मेरो घाँटी जोडले अँठ्याए। उनका आँखाहरू डरलाग्दा देखिन्थे। उनले मलाई दुर्भावपूर्ण तरिकाले भने, “आज तैँले सत्य कुरा देख्नेछेस्! तँ ब्युँझनुपर्छ!” उनले मेरो घाँटी यति जोडले थिचिरहेका थिए कि मलाई सास फेर्न केही गाह्रो भइरहेको थियो, अनि निकै बेरसम्म थिचेपछि उनले बल्ल अँठ्याउन छोडे। मेरा श्रीमान्‌ले गरेको व्यवहार देखेर, म स्तब्ध भएँ। मेरा श्रीमान्‌लाई चिनेदेखि यता, उनले ममाथि कहिल्यै एकपटक पनि हात उठाएका थिएनन्। अहिले, परमेश्‍वरमाथिको मेरो विश्वासका कारणले उनले मप्रति हिंस्रक व्यवहार गरेका थिए! मलाई असाध्यै अन्याय भएको महसुस भयो, र मेरा आँखाबाट आँसु बग्यो। मैले मनमनै सोचेँ, “भविष्यमा म के गरूँ? यदि मैले परमेश्‍वरमा विश्वास गर्न र आफ्नो कर्तव्य निर्वाह गर्न जारी राखेँ भने, मेरा श्रीमान्‌ले पक्कै पनि मलाई विगतमा जस्तो राम्रो व्यवहार गर्नेछैन। त्यसपछि हाम्रो परिवार कति समय टिक्न सक्ला र? तर यदि मैले परमेश्‍वरमाथिको विश्वास त्यागेँ भने, म मुक्ति पाउने मौका गुमाउनेछु। सत्यताहरू व्यक्त गर्न र मानवजातिलाई मुक्ति दिन परमेश्‍वर देहधारी हुनु एउटा अति नै दुर्लभ अवसर हो जुन म कुनै हालतमा गुमाउन सक्दिनँ।” म निकै द्विविधा र पीडामा थिएँ, र मलाई के गर्ने के गर्ने भयो। परमेश्‍वरसामु गएर मैले उहाँलाई प्रार्थना गरेँ, “हे परमेश्‍वर, मेरो कद धेरै सानो छ। कृपया मलाई अन्तर्दृष्टि दिनुहोस् र यी परिस्थितिहरूमा दृढ रहन मार्गदर्शन गर्नुहोस्।” त्यसपछि, मैले परमेश्‍वरका वचनहरूको एउटा खण्ड पढेँ: “संसारको सृष्टि भएदेखि नै मैले मानिसहरूको यो समूहलाई चुन्ने र तिनीहरूको नियति पूर्वनिर्धारित गर्ने काम सुरु गरेको हुँ—नामै लिँदा, आजका तिमीहरूलाई। तिमीहरूको मनोभाव, क्षमता, रूप, र कद, तिमीहरू कुन परिवारमा जन्म्यौ, तिमीहरूको जागिर, र तिमीहरूको विवाह—आफ्‍नो सम्पूर्णतामा तिमीहरू, तिमीहरूको कपाल र तिमीहरूको छालाको रङ्ग, र तिमीहरूको जन्मको समय लगायत—सबै कुराहरू मेरा हातहरूले बन्दोबस्त गरेका थिए। मैले आफ्नै हातले तैँले हरेक दिन गर्ने कुराहरू र भेट्ने मानिसहरूको समेत बन्दोबस्त गरेँ, र तँलाई आज मेरो छेउमा ल्याइएको तथ्य पनि वास्तवमै मेरो बन्दोबस्तद्वारा गरिएको हो भनी उल्लेख गरिरहनु नपर्ला। आफूलाई अस्तव्यस्ततामा नफाल्; तँ शान्तसँग अघि बढ्नुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ७४)। परमेश्‍वरका वचनहरूले मलाई मानिसको भाग्य परमेश्‍वरको हातमा हुन्छ भन्ने कुरा महसुस गराए। व्यक्तिको जागिर, विवाह, र परिवार सबै धेरै पहिले नै परमेश्‍वरद्वारा नियोजन गरिएका हुन्छन्। मेरो परिवार टुक्रिन्छ कि टुक्रिदैन भन्ने कुरा सबै परमेश्‍वरको सार्वभौमिकता र बन्दोबस्तमा निर्भर थियो, अनि मेरा श्रीमान्‌ले मसँग सम्बन्ध विच्छेद गर्छन् कि गर्दैनन् भन्ने कुरा मेरो नियन्त्रणमा थिएन। म परमेश्‍वरको सार्वभौमिकता र बन्दोबस्तप्रति समर्पित हुनुपर्छ र एउटा सृजित प्राणीको रूपमा मैले राम्रोसँग आफ्नो कर्तव्य निर्वाह गर्नुपर्छ। परमेश्‍वरको अभिप्राय बुझेपछि, मेरो हृदय अलिक शान्त भयो।

त्यसपछि, मैले परमेश्‍वरका थप वचनहरू पढेँ: “तँभित्र मेरो साहस हुनुपर्छ, र गैरविश्‍वासी आफन्तहरूको सामना गर्नका लागि तँसँग सिद्धान्तहरू हुनुपर्छ। तैपनि, तँ मेरो लागि कुनै पनि अन्धकारको शक्तिसामु झुक्नु हुँदैन। सिद्ध मार्गमा हिँड्नका लागि तँ मेरो बुद्धिमा भर पर्नैपर्छ, र शैतानका कुनै पनि षड्यन्त्रलाई सफल हुन दिनु हुँदैन। मेरो अगाडि तेरो हृदय राख्नका लागि आफूले सक्दो गर्, र म तँलाई सान्त्वना दिनेछु, र तेरा हृदयमा शान्ति र आनन्द ल्याइदिनेछु” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनहरू मनन गरेपछि, मैले मेरो स्नेहका कारणले म झन्डै शैतानको दाउपेचको सिकार भएकी रहेछु भनेर थाहा पाएँ। चिनियाँ कम्युनिस्ट पार्टीले मण्डलीलाई बद्नाम गर्न अनलाइनमा निराधार अफवाहहरू फैलायो, जसले हाम्रा गैरविश्‍वासी आफन्तहरूलाई भ्रममा पार्‍यो र तिनीहरूलाई प्रयोग गरेर हामीलाई अवरोध पार्न र सताउन थाल्यो, ताकि हामी परमेश्‍वरबाट टाढा रहन र उहाँलाई धोका दिन पुगौँ। सुरुमा, मेरा श्रीमान्‌ले मेरो विश्वासका कारण मलाई सताएनन्, तर अनलाइनका ती निराधार अफवाहहरू देखेपछि, उनले आफ्नो विरोध र सतावट देखाउन सक्दो प्रयास गरे, र अनेक प्रकारका उपायहरू लगाएर मलाई परमेश्‍वरमाथिको विश्वास त्याग्न लगाउन खोजे। उनले शैतानको एउटा साधनका रूपमा काम गरे! यदि मैले मेरा श्रीमान्‌को सतावटका कारण परमेश्‍वरमा विश्वास गर्न र आफ्नो कर्तव्य गर्न छोडेँ भने, के म शैतानको धूर्त दाउपेचमा फसेकी हुनेछैन र? परमेश्‍वर भन्‍नुहुन्छ: “गैरविश्‍वासी आफन्तहरूको सामना गर्नका लागि तँसँग सिद्धान्तहरू हुनुपर्छ।” दैनिक जीवनका कुराहरूमा, म मेरा श्रीमान्‌को कुरा सुन्न सक्थेँ, तर परमेश्‍वरमाथिको मेरो विश्वासको सवालमा, मेरो आफ्नै अडान हुनुपर्थ्यो र मैले सिद्धान्तहरू पालना गर्नुपर्थ्यो। उनको सतावटका कारण मैले परमेश्‍वरमाथिको विश्वास त्याग्न मिल्दैनथ्यो; मैले बुद्धि लगाएर यसको सामना गर्नुपर्थ्यो। त्यसपछि, श्रीमान्‌लाई अतिरिक्त पैसा कमाउन ट्युसन पढाइरहेकी छु भनेर मैले बेलुकाको समयमा आफ्नो कर्तव्य निर्वाह गर्न थालेँ, र म दिउँसो चाहिँ सामान्य रूपमा काममा जान्थेँ। केही समयसम्म सबै कुरा शान्त रूपमा यसरी नै चलिरह्यो, र मैले परमेश्‍वरमाथि विश्वास गरेको बारेमा मेरा श्रीमान्‌ले मसँग झगडा गरेनन्। केही समय बितेपछि, मेरा श्रीमान्‌लाई शङ्का लाग्यो। उनले लुकेर मेरो पिछा गर्न थाले, र प्रायः मेरो झोला खानतलासी गर्थे। उनले मैले दराजमा लुकाएर राखेका परमेश्‍वरका वचनका किताबहरू र मेरा उपासनाका नोटहरू फेला पारे, अनि रिसाउँदै मतिर औँला ठड्याएर भने, “तँ साह्रै जिद्दी रहिछेस्! म तेरा यी सबै किताबहरू जलाइदिन्छु; अनि हेर्छु तैँले कसरी विश्वास गरिरहन्छेस्!” मलाई उनले ती किताबहरू साँच्चै जलाइदिन्छन् कि भन्ने डर भयो त्यसैले उनी घरमा नभएको बेला, मैले ती किताबहरू सुरक्षित राख्न एउटी सिस्टरको घरमा सुटुक्क लगेँ। मेरा श्रीमान्‌को सतावटका कारण, मैले घरमा सामान्य रूपमा उपासना गर्न र परमेश्‍वरका वचनहरू पढ्न सकिनँ, त्यसैले मसँग भाडामा छुट्टै फ्ल्याट लिनुको विकल्प थिएन। हरेक दिन, घर जानुअघि म यही भाडाको फ्ल्याटमा परमेश्‍वरका वचनहरू पढ्थेँ।

सन् २०१२ को मेमा, मेरा श्रीमान्‌ परमेश्‍वरमा विश्वास गर्ने विषयमा बुझ्न संरक्षण ब्युरोमा गएका हुनाले, ब्युरोको कोही व्यक्तिले उनीमाथि निगरानी राख्न थाल्यो। उनीहरू सामान्यतया उनको हालखबर बुझ्ने बहानामा वीच्याटमार्फत उनलाई सम्पर्क गर्थे, र मैले काम गर्ने ठाउँ सोध्थे। चिनियाँ कम्युनिस्ट पार्टीले दुई महिनाभन्दा बढी समय मेरो पिछा गरेपछि, म एउटा भेलामा पक्राउ परेँ। म रिहा भएपछि, यदि पुलिसले मेरो पिछा गर्‍यो भने ब्रदर-सिस्टरहरूलाई समस्या पर्छ भनेर मलाई डर लाग्थ्यो, त्यसैले म तत्कालका लागि भेलामा जान छोडेँ र प्रायजसो मेरा श्रीमान्‌ घरमा नभएको बेला लुकेर परमेश्‍वरका वचनहरू मात्र पढ्ने गर्थेँ। एकदिन, मेरा श्रीमान्‌ले मैले अझै पनि परमेश्‍वरमा विश्वास गरिरहेको थाहा पाए, अनि उनले मलाई गम्भीर भावले सोधे, “के तँ विश्वास गर्न छोड्न सक्छस्? यदि तैँले परमेश्‍वरमा विश्वास गरिरहिस् र तँ फेरि पक्राउ परिस् भने, त्यसले मेरो इज्जत कहाँ पुर्‍याउँछ, तँलाई थाहा छ? के तैँले मेरो भावना वा हाम्रो बच्चाको भविष्यलाई ख्याल गरेकी छेस्? के हामी तीन जना अत्यन्तै राम्ररी जिइरहेका छैनौँ र? यदि तँ खुसी छैनस् भने, हामी घुम्न जान सक्छौँ। म तँलाई एउटा सानो कार पनि किन्दिउँला। तँलाई केही चाहियो भने, म त्यो पूरा गरिदिनेछु। तँ किन यो विश्वासको मार्ग पछ्याउन जिद्दी गर्छेस्?” त्यतिबेला, म अलिक प्रलोभनमा परेकी र कमजोर भएकी थिएँ। मलाई आफ्नो परिवारसँगै खुसी भएर बस्नु अत्यन्तै राम्रो हो भन्ने लाग्थ्यो, र म मेरा श्रीमान्‌को प्रस्तावमा सहमत हुन चाहन्थेँ। तर परमेश्‍वरमाथि विश्वास गर्न छोड्नेबारे सोच्दा, म निकै दुःखी भएँ। त्यसैले मैले हतारिँदै परमेश्‍वरलाई प्रार्थना गरेँ, “हे परमेश्‍वर, म तपाईँमा विश्वास गर्न र आफ्नो कर्तव्य निर्वाह गर्न चाहन्छु, तर म मेरो परिवार टुक्रेको हेर्न चाहन्नँ। कृपया मलाई विश्वास र दुःख सहने सङ्कल्प दिनुहोस् ताकि म शैतानको यो परीक्षालाई जित्न सकूँ।” त्यसपछि, मैले परमेश्‍वरका वचनहरू सम्झेँ: “यदि, परमेश्‍वरलाई प्रेम गर्ने पथमा, परमेश्‍वरले शैतानसँग युद्ध गर्दा तँ उहाँको पक्षमा खडा हुन सकिस् भने, र तँ शैतानकहाँ फर्कँदैनस् भने, तैँले परमेश्‍वरप्रतिको प्रेम हासिल गरेको हुनेछस्, र तँ तेरो साक्षीमा दह्रिलो भएर खडा भएको हुनेछस्” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूले मलाई विश्वास र बल दिए। यी परिस्थितिहरू सामना गर्दा, मैले परमेश्‍वरको पक्षमा उभिएर शैतानलाई लज्जित पार्नुपर्थ्यो। मेरा श्रीमान्‌लाई यदि म फेरि पक्राउ परेँ भने त्यसले उहाँको इज्जतमा असर पुर्‍याउँछ र आफन्त तथा साथीभाइको अगाडि मुख देखाउन लाजमर्दो हुन्छ भन्ने डर थियो, त्यसैले उनले मलाई परमेश्‍वरलाई धोका दिन लगाउन भौतिक सुखसुविधा देखाएर फकाए। मसँग खुट्ट्याउने क्षमता थिएन र म प्रलोभित भएँ, यहाँसम्म कि म मेरा श्रीमान्‌लाई सन्तुष्ट पार्न र दैहिक पारिवारिक सुखको पछि लाग्न चाहन्थेँ। मेरो कद साँच्चिकै अति सानो थियो। म पक्राउ पर्नुअघि मलाई परमेश्‍वरमाथिको विश्वास त्याग्न लगाउन, मेरा श्रीमान्‌ले कसरी अनेक प्रकारका उपाय प्रयोग गरेर ममाथि निगरानी राखेका र मेरो पिछा गरेका थिए, अनि मेरा परमेश्‍वरका वचनका किताबहरूसमेत जलाउन चाहेका थिए भन्ने कुरा मैले सम्झेँ। मैले मेरा श्रीमान्‌ले साँच्चिकै मप्रति राम्रो व्यवहार गरिरहेका छैनन्; उनी मलाई मेरो विश्वास त्याग्न लगाउनका लागि मात्र यी भौतिक लाभहरू दिन खोजिरहेका छन् भन्ने देखेँ। म शैतानको धूर्त षड्यन्त्रमा फस्नु हुँदैनथियो। त्यसैले, मैले मेरा श्रीमान्‌लाई भनेँ, “मानिसलाई परमेश्‍वरले सृष्टि गर्नुभएको हो, र परमेश्‍वरको आराधना गर्नु पूर्ण रूपमा स्वभाविक र न्यायोचित कुरा हो।” मेरा श्रीमान्‌ले तिरस्कारपूर्वक जवाफ दिए, “मानिसलाई परमेश्‍वरले सृष्टि गर्नुभएको हो भन्ने विचार बाइबलबाट आएको हो, जुन मानिस आफैले लेखेको हो, तैपनि तँ यसलाई विश्वास गर्छेस्। तँ साँच्चै नै निर्बुद्धि रहिछेस्!” उनको कुरा सुनेर, मलाई परमेश्‍वरमा विश्वास गर्ने विषयमा हाम्रो मतभेद मिलाउन सकिँदैन भन्ने थाहा भयो। हामी दुई अलग मार्गमा हिँडिरहेका थियौँ, र ढिलोचाँडो हाम्रो वैवाहिक सम्बन्ध अन्त्य हुनु नै थियो। यो कुरा सम्झिँदा मेरो हृदय पीडाले भरियो, अनि मैले सोचेँ, “विवाह गरेपछिको समयमा हामीले साँच्चै धेरै कुरा भोगेका छौँ। सुरुमा, मेरो जीवनको सबैभन्दा कठिन समयमा मेरा श्रीमान्‌को अटल बफादारीले मलाई मद्दत गरेको थियो। यदि मैले यो वैवाहिक सम्बन्ध गुमाएँ भने, म भविष्यमा कसरी जिउनु?” मलाई अझै पनि मेरा श्रीमान् र बच्चाप्रति केही ऋणी महसुस भयो। तर त्यसपछि मैले सोचेँ, “परमेश्‍वर मानिसको जीवनको स्रोत हुनुहुन्छ, र परमेश्‍वर नहुनु भनेको जीवन नहुनुसरह हो। यदि मैले मेरा श्रीमान्‌को कुरा सुनेर परमेश्‍वरमा विश्वास गरिनँ, उहाँका वचनहरू खाइनँ र पिइनँ भने, मैले परमेश्‍वरको मुक्ति त्यागेकी र निरन्तर शैतानको सत्ताअन्तर्गत जिएकी हुनेछु। के त्यसपछि म जिउँदो लास भएर जिइरहेकी हुनेछैन र? म परमेश्‍वरमाथिको विश्वास त्याग्न सक्दिनँ!” त्यसैले मैले परमेश्‍वरलाई प्रार्थना गरेँ र मेरो अगाडिको मार्गमा हिँड्न मलाई मार्गदर्शन गर्नुहोस् भनी उहाँसँग बिन्ती गरेँ।

त्यसपछि, मैले परमेश्‍वरका वचनहरूको एउटा खण्ड पढेँ: “हजारौँ वर्षदेखिको ‘राष्ट्रवादको उच्च भावना’ मार्फत मानव हृदयको गहिराइमा बसेका घातक प्रभावहरू र सामन्ती सोचले मानिसहरूलाई बाँधेका र साङ्लाले जकडेका छन्, तिनीहरूलाई रत्तिभर पनि स्वतन्त्रता दिएका छैनन्, तिनले तिनीहरूमा कुनै महत्त्वाकाङ्क्षा वा दृढता, अनि प्रगति गर्ने चाहना छाडेका छैनन्, बरु तिनीहरूलाई नकारात्मक र प्रतिगामी, दास मानसिकतामा जकडिएको, आदि अवस्थामा राखेको छन्। यी वस्तुगत कारकहरूले मानवताको वैचारिक दृष्टिकोण, आकाङ्क्षाहरू, नैतिकता, र स्वभावमा एक नमेटिने फोहोरी र कुरूप छाप पारेका छन्। मानिसहरू आतङ्कको अन्धकारमय संसारमा बाँचिरहेको, र तिनीहरूमध्ये कसैले पनि त्यसलाई पार गर्नेबारे सोच्ने नगरेको, वा एक आदर्श संसारमा जानेबारे सोच्ने नगरेको जस्तो देखिन्छ; बरु, तिनीहरू सन्तान जन्माउँदै र हुर्काउँदै, लागिपर्दै, पसिना बगाउँदै, आफ्नो श्रम गर्दै, अनि आरामदायी र सुखी परिवार, दाम्पत्य स्नेह, कर्तव्यनिष्ठ सन्तान, बुढेसकालमा आनन्दको, र शान्तिपूर्वक आफ्नो जीवन बिताउने सपनादेख्दै आफ्नो जीवनको नियतिप्रति सन्तुष्टिको भावनाका साथ आफ्ना दिनहरू बिताउँछन्…। दशौँ, हजारौँ, दशौँ हजार वर्षदेखि अहिलेसम्म, मानिसहरूले यसरी आफ्नो समय खेर फाल्दै आइरहेका छन्, कसैले पनि सबैभन्दा शानदार मानव जीवन सिर्जना गरेको छैन, तिनीहरू यस अन्धकार संसारमा आपसी कत्लेआम, ख्याति र प्राप्तिका लागि दौड, र एक-अर्काविरुद्ध षड्यन्त्र रच्नमा मात्रै लागिपरेका छन्। कसले पो कहिल्यै परमेश्‍वरका अभिप्रायहरू खोजेको छ? के कसैले कहिल्यै परमेश्‍वरको काममा ध्यान दिएको छ? मानिसहरूका ती सबै भाग, जसलाई अन्धकारको प्रभावले ओगटेको छ, धेरै पहिले नै मानव प्रकृति बनिसकेका छन्, त्यसैले परमेश्‍वरको काम गर्न निकै गाह्रो छ, र मानिसहरूसँग आज परमेश्‍वरले तिनीहरूलाई सुम्पनुभएको कुरामा ध्यान दिने हृदय त झन् कम छ” (वचन, खण्ड १। परमेश्‍वरको देखापराइ र काम। काम र प्रवेश (३))। परमेश्‍वरका वचनहरूले जे खुलासा गरे त्यसबाट मैले मेरो पीडाको मूल कारण पत्ता लगाएँ। “एउटा पुरुष र एउटी महिलाले विवाह गरेपछि, तिनीहरूको प्रेमिल बन्धन गहिरो हुन्छ,” “जीवनभर सँगै यात्रा गर्नु,” र “एक असल श्रीमती र प्रेमिलो आमा बन्नु” भन्ने जस्ता परम्परागत धारणाहरूद्वारा बाँधिएकी र नियन्त्रित भएकी हुनाले, मलाई वैवाहिक प्रेम हुनु र छोराछोरीको धर्म निभाउनु अनि शान्तिपूर्वक जीवन बिताउनु नै खुसी हो भन्ने लाग्थ्यो। जब मैले मेरा श्रीमान्‌ले परमेश्‍वरमा विश्वास गर्न नमानेको र मेरो विरोधसमेत गरेको र मलाई सताएको, यस विषयमा सधैँ मसँग झगडा गरेको देखेँ, तब मलाई हाम्रो प्रेम टुट्छ र हामीले हाम्रो यो सुन्दर वैवाहिक सम्बन्ध गुमाउँछौँ भन्ने डर भयो, त्यसैले म यसलाई जोगाउन आफ्नो सक्दो कोसिस गर्न चाहन्थेँ। तर मैले परमेश्‍वरमा विश्वास गर्नुअघि, मेरा श्रीमान्‌ले मप्रति राम्रो व्यवहार गरेका भए पनि, अनि बाहिरबाट हेर्दा हाम्रो परिवार निकै घनिष्ठ र हाम्रो वैवाहिक सम्बन्ध सौहार्दपूर्ण देखिए पनि, हरेक दिन ती सानातिना घरायसी मामलाहरू मात्रै हुन्थे, जसले मलाई प्रायः भित्रभित्रै एक प्रकारको खोक्रोपन महसुस गराउँथे। वास्तवमा, त्यो साँचो खुसी थिएन। अहिले, मैले हाम्रो परिवारलाई जोगाएकी भए पनि र मेरो देह सन्तुष्ट भए पनि, मेरा श्रीमान्‌ले परमेश्‍वरमा विश्वास नगर्ने र उनले संसारको एउटा व्यक्तिको मार्ग पछ्याउने भएकाले, हामी एकताबद्ध देखिन्थ्यौँ, तर हाम्रो हृदय भने विभाजित थियो; हाम्रो साझा भाषा थिएन, कुनै खुसी हुने त कुरै छोडौँ। मैले चिनेका परिवारहरूलाई हेर्दा, बाहिरी रूपमा तीमध्ये धेरैजसो खुसी र आनन्दित देखिन्थे, तर उनीहरू आफ्नो भित्री खोक्रोपनबाट मुक्त हुन सकेका थिएनन्। उदाहरणका लागि, मेरी एउटी सहकर्मी थिइन्, जोसँग गाडी, घर, सुन्दरी छोरी, हेर्दाखेरि आरामदायी भौतिक जीवन र राम्रो वैवाहिक जीवन हुँदाहुँदै पनि, उनी पटक्कै खुसी थिइनन् अनि आफ्नो श्रीमान् कामको सिलसिलामा घरबाट टाढा जाँदा उनले अरू कसैसँग सम्बन्ध पो राख्छ कि भनेर उनी प्रायः चिन्ता गर्थिन्। जवान देखिइरहन, उनी आफ्नो स्वास्थ्य र सुन्दरता कायम राख्नमा धेरै समय लगाउँथिन्, र उनी आफ्नो श्रीमान्‌को पिछासमेत गर्थिन्। उनी प्रायः आफ्नो जीवन अत्यन्तै थकाइलाग्दो भएको भन्दै मसँग गुनासो गर्थिन्। यसले मलाई के महसुस गरायो भने, मानिसहरूले आफ्नो भौतिक जीवनमा जतिसुकै आनन्द लिए पनि, त्यसले उनीहरूको हृदयको खोक्रोपनलाई समाधान गर्न सक्दैन, अनि उनीहरूको परिवार जतिसुकै मिलेको भए पनि, त्यसले उनीहरूको आत्मिक आवश्यकताहरू पूरा गर्न सक्दैन। यदि मानिसहरू परमेश्‍वरमा विश्वास गर्दैनन् भने, उनीहरूले जतिसुकै दैहिक आनन्द लिए पनि, त्यो सबै क्षणिक हुन्छ। जब हामीमाथि महाविपत्तिहरू आइपर्छन्, तब ती मानिसहरूले परमेश्‍वरको सुरक्षा पाउनेछैनन् र तिनीहरू सबै नष्ट हुनेछन्। यदि मैले गैरविश्‍वासीको मार्ग पछ्याउने निर्णय गरेँ, वैवाहिक प्रेम र पारिवारिक खुसीको पछि लाग्न र क्षणिक दैहिक आनन्द पाउन परमेश्‍वरमाथिको विश्वास त्यागेँ भने, अन्ततः म विपत्तिमा फस्नेछु र दण्डित हुनेछु। मानिसलाई परमेश्‍वरले सृष्टि गर्नुभएको हो, र यदि कोही सृष्टिकर्ताकहाँ फर्कन्छ र आफ्नो कर्तव्य निर्वाह गर्छ भने मात्रै उसको जीवनको मूल्य र अर्थ रहन सक्छ। उदाहरणका लागि पत्रुसलाई हेर्नुहोस्, जसले प्रभु येशूको बोलावट सुने र उहाँलाई पछ्याउन सबथोक त्यागे। अन्त्यमा, तिनले परमेश्‍वरको साँचो बुझाइ प्राप्त गरे र परमेश्‍वरको सिद्धता र आशिष्‌हरू पाए। तिनको जीवन सबैभन्दा मूल्यवान् र अर्थपूर्ण जीवन थियो। अब उप्रान्त, मैले उचित रूपमा सत्यतालाई पछ्याउनुपर्छ र अर्थपूर्ण जीवन जिउनुपर्छ। पछि, मेरो कम्पनीमा काम कटौती भएको कारण, मलाई सेल्सपर्सनका रूपमा काम गर्न खटाइयो, जसको अर्थ मैले दिनभर कार्यालयमा बिताउनु पर्दैनथियो र दिउँसोको समयमा आफ्नो कर्तव्य निर्वाह गर्न सक्थेँ। मैले यो साँच्चै परमेश्‍वरले मलाई बाटो देखाउनुभएको भन्ने महसुस गरेँ।

सन् २०१२ को डिसेम्बरमा, सुसमाचार प्रचार गर्ने क्रममा म फेरि पक्राउ परेँ र मैले जेलमा पन्ध्र दिन बिताएँ। म घर पुगेपछि, मेरा श्रीमान्‌ले निराश स्वरमा मलाई भने, “तँलाई थाहा छ, अब तेरो पक्राउको रेकर्ड छ। यसपटक, मैले मेरो पहुँच प्रयोग गर्न खोजेँ र संरक्षण ब्युरोका कप्तानलाई तेरो मुद्दा दर्ता नगर्न भनेँ, तर उनले भने, ‘सर्वशक्तिमान्‌ परमेश्‍वरका विश्वासीहरूको मुद्दा गम्भीर प्रकृतिका हुन्छन्! यो केन्द्रीय अधिकारीहरूबाट आएको आदेश हो; कसैको सोर्सफोर्सले कुनै फरक पर्नेवाला छैन!’ हाम्रो बच्चा भविष्यमा सरकारी कर्मचारी बन्न वा सेनामा भर्ती हुन पाउनेछैन। अब तैँले हाम्रो पूरै परिवारलाई यसमा फसाएकी छेस्; तैँले मेरो इज्जत कहाँ पुर्‍याइएकी छेस् भन्ने कुरा सोच्!” उनको कुरा सुनेर, म आक्रोशित भएँ, अनि मैले सोचेँ, “परमेश्‍वरमा विश्वास गर्नु कुनै अपराध होइन, अनि यसले गर्दा मेरो पूरै परिवार किन समस्यामा पर्नुपर्ने? चिनियाँ कम्युनिस्ट पार्टी साँच्चिकै तिरस्कारयोग्य छ!” मेरा श्रीमान्‌ले अझै भने, “म सधैँभरि यसरी आकुलव्याकुल हुन चाहन्नँ। अब तँसँग दुई वटा बाटा छन्: एउटा परमेश्‍वरमाथिको विश्वास त्याग्ने र यो जीवन मसँगै जिउने। अर्को सम्बन्ध विच्छेद गर्ने, अनि हामी आ-आफ्नो बाटो लाग्ने र एकअर्काको मामिलामा हस्तक्षेप नगर्ने। म तँलाई सोच्न केही दिनको समय दिन्छु। अब निर्णय तेरो हातमा छ!” मेरो श्रीमान्‌ले सम्बन्ध विच्छेदको कुरा उठाएको सुनेपछि, मेरो मुटु टुक्रिएलाजस्तो भयो। मैले सोचेँ, “हाम्रो बच्चा अझै यति सानो छ; हाम्रो सम्बन्ध विच्छेदपछि उसको हालत के होला?” कुरा कहाँनेर झनै बिग्रियो भने, म भर्खरै रिहा भएकी र मलाई सुरक्षा जोखिम भएको हुनाले मैले ब्रदर-सिस्टरहरूसँग कुराकानी गर्न सकेकी थिइनँ। मलाई अत्यन्तै एक्लो र विवश महसुस भयो, र मैले ब्रदर-सिस्टरहरूसँग बिताएका दिनहरू सम्झेँ। त्यो समयमा, मेरा श्रीमान् हरेक रात घर ढिला आउँथे, र उनी प्रायः मातेर लट्ठा परेका हुन्थे। हामी एउटै छानामुनि बसे पनि, हामी एकअर्काबाट टाढिएका थियौँ, अनि हाम्रो घरमा कुनै बेला जुन न्यानोपन थियो, त्यो निकै पहिले हराइसकेको थियो। म निकै दुःखी थिएँ, अनि चिनियाँ कम्युनिस्ट पार्टीप्रतिको मेरो घृणा झन्-झन् बढ्दै गयो। उनीहरूले बुनेका अफवाहहरूले नै मेरो परिवारमा यो समस्या ल्याएको थियो। मैले परमेश्‍वरका वचनहरूका दुइटा खण्ड सम्झेँ: “के प्राचीनका पुर्खाहरू? के प्रिय अगुवाहरू? तिनीहरू सबै परमेश्‍वरको विरोध गर्छन्! तिनीहरूको हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। के धार्मिक स्वतन्त्रता? के नागरिकहरूका वैधानिक अधिकार र हितहरू? ती सबै दुष्टतालाई ढाकछोप गर्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। “के तिमीहरू साँच्चिकै ठूलो रातो अजिङ्गरलाई घृणा गर्छौ? के तिमीहरू साँच्चै इमानदारीसाथ घृणा गर्छौ? मैले किन तिमीहरूलाई धेरै पटक सोधेको छु? म किन तिमीहरूलाई बारम्बार यो प्रश्न सोध्ने गर्छु? तिमीहरूको हृदयमा ठूलो रातो अजिङ्गरको कस्तो छवि छ? के यसलाई साँच्चै हटाइएको छ? के तँ त्यसलाई साँच्चै आफ्नो बुबा ठान्दैनस्? सबै मानिसले मेरा प्रश्नहरूमा रहेको मेरो अभिप्रायलाई बुझ्नुपर्छ। यो, मानिसको रिस उठाउनका निम्ति होइन, न त मानिसमाझ विद्रोह सुरु गर्नका लागि, न त मानिसले आफू उम्कने बाटो पाओस् भनेर नै हो, बरु यो त मानिसहरूलाई ठूलो रातो अजिङ्गरको बन्धनबाट छुटकारा दिनलाई हो” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २८)। परमेश्‍वरका वचनहरूको प्रकाशमा, मैले चिनियाँ कम्युनिस्ट पार्टी परमेश्‍वरलाई घृणा र प्रतिरोध गर्ने एउटा दुष्ट दियाबलस हो भन्ने कुरा स्पष्ट रूपमा देखेँ। यसले “धार्मिक स्वतन्त्रता” को झन्डा फहराउँछ, तर जताततै परमेश्‍वरका विश्वासीहरूलाई पक्राउ गर्छ र सताउँछ। यसले अनेक प्रकारका निराधार अफवाहहरू प्रयोग गरेर मानिसहरूलाई भ्रममा पार्छ, साथै मानिसहरूलाई त्यसका दुष्ट शब्दहरूमा विश्वास गर्न र यसैसँग मिलेर परमेश्‍वरको प्रतिरोध गर्न लगाउँछ। मैले चिनियाँ कम्युनिस्ट पार्टीद्वारा पक्राउ गरिएका र सताइएका अनि घर छोड्न बाध्य गराइएका थिए थुप्रै ब्रदर-सिस्टरहरू, अनि यसका निराधार अफवाहहरू र छलद्वारा टुटाइएका थुप्रै सौहार्दपूर्ण परिवारहरूका बारेमा सोचेँ। तैपनि चिनियाँ कम्युनिस्ट पार्टीले परमेश्‍वरका विश्वासीहरू आफ्नो परिवार चाहँदैनन् भन्दै पीडितहरूलाई नै दोष दिन्छ। चोरले कसरी अरूलाई चोर दोष लगाएको! चिनियाँ कम्युनिस्ट पार्टीको दुष्ट र कुरूप सार प्रस्ट रूपमा देखेपछि सत्यता पछ्याउने र अन्तसम्म परमेश्‍वरलाई पछ्याउने मेरो दृढता अझ उच्च भयो। चिनियाँ कम्युनिस्ट पार्टीले मलाई जतिसुकै सताए पनि, मैले परमेश्‍वरलाई पछ्याउने सङ्कल्प गरेँ!

राति, म एक्लै बार्दलीमा उभिएँ, अनि परमेश्‍वरमा विश्वास गरेको त्यो समय सम्झेँ। मैले परमेश्‍वरको कति धेरै अनुग्रहका साथै परमेश्‍वरका वचनहरूको मलजल र आपूर्तिको आनन्द लिएकी थिएँ, केही सत्यताहरू बुझेकी थिएँ र मेरो हृदयका लागि साहारा पाएकी थिएँ। यदि मैले परमेश्‍वरमा विश्वास गरेँ र उहाँलाई पछ्याएँ भने मात्र मेरो जीवनको मूल्य हुन्छ भन्ने कुरा मलाई थाहा थियो, तर जब मैले यति दुःखले जुरेको मेरो वैवाहिक सम्बन्ध यसरी टुट्न गइरहेको बारेमा सोचेँ, मलाई हृदयमा अझै पनि गहिरो अनिच्छा महसुस भइरहेको थियो। त्यसैले मैले परमेश्‍वरलाई प्रार्थना गरेँ, “हे परमेश्‍वर, म तपाईँलाई पछ्याउन चाहन्छु, तर म मेरो परिवारलाई छोड्न सकिरहेकी छैनँ। बिन्ती छ, मलाई यी दैहिक बन्धनहरूबाट मुक्त हुनका लागि लड्ने विश्वास र शक्ति दिनुहोस्।” त्यसपछि, मैले परमेश्‍वरका वचनहरू सम्झेँ: “मानवजातिको जीवन परमेश्‍वरले दिनुभएको हो; तिनीहरूसँग भएका सबै कुरा परमेश्‍वरले दिनुभएको हो, र तिनीहरू परमेश्‍वरप्रति आभारी हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। मलाई जिइरहन साहस दिएको र सुन्दर वैवाहिक जीवन दिएको उनैले हो भन्ने ठानेर, मैले सधैँ मेरा श्रीमान्‌लाई नै आफ्नो हितकारीका रूपमा हेरेकी थिएँ, यहाँसम्म कि, मैले परमेश्‍वरमा विश्वास गर्न थालेपछि उनले मलाई सताउँदा र मेरो प्रतिरोध गर्दा पनि मैले उनलाई घृणा गरिनँ। जब म आफ्नो कर्तव्य निर्वाह गरिरहेकी हुँदिनथेँ, म समय निकालेर उनलाई मिठो खाना पकाएर खुवाउने प्रयाससमेत गर्थेँ, र उनीप्रतिको मेरो ऋण तिर्न चाहन्थेँ। परमेश्‍वरका वचनहरूले मलाई मसँग जे जति छ त्यो सबै परमेश्‍वरले दिनुभएको हो, र यो विवाह पनि परमेश्‍वरको सार्वभौमिकता र नियोजनबाट नै आएको हो भन्ने कुरा बुझाए। मैले त परमेश्‍वरलाई पो धन्यवाद दिनुपर्ने थियो! यसबारे सोचेपछि, मलाई धेरै हल्का महसुस भयो, र वर्षौंदेखि मेरो हृदयमा रहेको बोझ अन्ततः हट्यो। मैले भित्री हृदयदेखि नै परमेश्‍वरलाई धन्यवाद दिएँ!

यसपछि, मैले परमेश्‍वरका वचनहरूको अर्को खण्ड पढेँ र म मेरा श्रीमान्‌को सार केही हदसम्म खुट्ट्याउन सक्ने भएँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरलाई पहिचान नगर्ने जोकोही पनि शत्रु हो; अर्थात्, परमेश्‍वरको देहधारणलाई पहिचान नगर्ने—चाहे ऊ यस प्रवाहभित्रको होस् वा यस प्रवाह बाहिरको होस्—ऊ ख्रीष्टविरोधी हो! के शैतानहरू, पिशाचहरू, र परमेश्‍वरका शत्रुहरू परमेश्‍वरमा विश्‍वास नगर्ने प्रतिरोधीहरूबाहेक अरू केही हुन् त? के उनीहरू परमेश्‍वरविरुद्ध विद्रोह गर्ने मानिस नै होइनन् र? के उनीहरू नै ती होइनन् जसले विश्‍वास भएको दाबी गर्छन्, तैपनि सत्यताको कमी हुन्छ? के उनीहरू परमेश्‍वरको निम्ति गवाही दिन असक्षम हुँदा पनि आशिष्‌हरू मात्र प्राप्‍त गर्न खोज्नेहरू होइनन् र? आज तैँले अझै ती भूतहरूसँग घुलमेल गर्छस् र तिनीहरूसँग विवेक र प्रेमले व्यवहार गर्छस्, तर यस्तो अवस्थामा, के तैँले शैतानप्रति शुभेच्छा बढाइरहेको छैन र? के तैँले भूतहरूसँग साँठगाँठ गरिरहेको छैनस् र? यदि मानिसहरू यो बिन्दुमा पुगेका छन् र अझै असल र खराबबीच भिन्नता छुट्याउन असक्षम छन् भने, र परमेश्‍वरका अभिप्रायको खोजी गर्ने कुनै चाहनाविना नै अन्धाधुन्ध प्रेमिलो र कृपालु भइरहन्छन्‌ भने वा कुनै पनि किसिमले परमेश्‍वरका अभिप्रायहरूलाई उनीहरूको आफ्नै झैँ गरी लिन सक्षम हुन्छन् भने, उनीहरूको अन्त झनै दयनीय हुनेछ। देहमा हुनुभएको परमेश्‍वरलाई विश्‍वास नगर्ने जो कोही पनि परमेश्‍वरको शत्रु हो। यदि तैँले शत्रुलाई सम्मान र प्रेम गर्न सक्छस् भने, के तँमा न्याय बोधको कमी छैन र? यदि तँ मैले जे घृणा गर्छु र म जेसँग असहमत हुन्छु, र त्यसैसँग अनुकूल हुन्छस् र उनीहरूप्रति अझै प्रेम वा व्यक्तिगत भावनाहरू वहन गर्छस् भने, तब के तँ विद्रोही होइनस् र? के तैँले जानी-जानी परमेश्‍वरको प्रतिरोध गरिरहेका छैनस् र? के यस्तो मानिससित वास्तवमै सत्यता हुन्छ? यदि मानिसहरूले शत्रुप्रति सम्मान राख्छन्, भूतहरूलाई प्रेम गर्छन् र शैतानलाई कृपा गर्छन् भने, तब के उनीहरूले परमेश्‍वरको कामलाई जानी-जानी अवरोध गरिरहेका हुँदैनन् र? … मानवले अरू मानवको मूल्याङ्कन गर्ने मानक उनीहरूको व्यवहारमा आधारित हुन्छ; जसको व्यवहार असल छ उनीहरू धर्मी हुन्छन्, जबकि जसको व्यवहार घिनलाग्दो छ उनीहरू दुष्ट हुन्छन्। परमेश्‍वरले मानवको मूल्याङ्कन गर्नुहुने मानकचाहिँ उनीहरूको सार उहाँमा समर्पित हुन्छ कि हुँदैन भन्‍ने कुरामा आधारित हुन्छ; परमेश्‍वरमा समर्पित हुने व्यक्ति धर्मी व्यक्ति हो, जबकि समर्पित नहुने व्यक्ति शत्रु र दुष्ट व्यक्ति हो, चाहे त्यो व्यक्तिको व्यवहार असल होस् वा खराब, र चाहे उसको बोलीवचन ठीक होस् वा बेठीक” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। परमेश्‍वरले यो खुलासा गर्नुभयो कि जसले उहाँलाई स्वीकार गर्दैनन् ती सबै दियाबलस र शैतान हुन्; तिनीहरू परमेश्‍वरका शत्रु हुन्। परमेश्‍वर मानिसहरूको सारलाई हेर्नुहुन्छ, जबकि म भने उनीहरूको बाहिरी रूप मात्र हेर्थेँ। मैले देखेँ कि मेरा श्रीमान्‌ले घरभित्र र बाहिर दुवैतिर सबै काम राम्ररी सम्हाल्छन्, उनी आफ्ना परिवार र साथीभाइप्रति दयालु व्यवहार गर्छन्, मानिसहरूलाई चाहिएको बेलामा उनी मद्दत गरिहाल्छन्, र म सन्तान जन्माउन नसक्ने भएपछि पनि उनले मलाई पिठिउँ फर्काएनन्, त्यसैले मैले उनी यो संसारमा विरलै भेटिने असल व्यक्ति हो भन्ने सोचेँ। तर, म परमेश्‍वरमा विश्वास गर्छु भन्ने थाहा पाएपछि, उनको डरलाग्दो रूप खुलासा भयो; उनी अर्कै व्यक्ति बनेजस्तै लाग्यो। मलाई मेरो विश्वास त्याग्न लगाउन, उनले अनेक उपाय लगाएर मलाई धम्काए र फकाए, सम्बन्ध विच्छेदको धम्की दिएर मलाई जबरजस्ती समेत गरे। मैले मेरा श्रीमान्‌को सार भनेको सत्यता र परमेश्‍वरलाई घृणा गर्ने दियाबलसको सार भएको देखेँ। मैले यो पनि महसुस गरेँ कि म गुनासो नगरी हाम्रो परिवारप्रति आफूलाई समर्पित गर्न तयार हुने र मैले उनले भनेको जे पनि मान्ने, जसले एउटा पुरुषवादी सोच भएको व्यक्तिका रूपमा उनको आडम्बर पूरा हुने भएकाले मात्र विगतमा मेरा श्रीमान् मप्रति राम्रो व्यवहार गर्थे। परमेश्‍वरलाई भेट्टाएपछि, मैले केही सत्यताहरू बुझेँ, र मेरा आफ्नै विचारहरू निर्माण गरेँ, अनि जब मैले उनको कुरा सुन्न र मेरो विश्वास त्याग्न अस्वीकार गरेँ, उनले मलाई सताउन र मेरो विरोध गर्न थाले। जब मेरो पक्राउले उनको प्रतिष्ठा र स्वार्थलाई असर पार्‍यो, उनले मसँग सम्बन्ध विच्छेद गर्ने धम्की दिए। वास्तवमा, उनी साँच्चिकै मप्रति पटक्कै राम्रो व्यवहार गरिरहेका थिएनन्, जसले मलाई मानिसहरूबीच साँचो प्रेम हुँदैन र सबै कुरा स्वार्थ र लेनदेनमा आधारित हुन्छ भन्ने कुरा सिकायो। मैले परमेश्‍वरका वचनहरू सम्झेँ: “विश्‍वासी र गैरविश्‍वासीहरू अन्तर्निहित रूपमै मिल्दो छैनन्; बरु, उनीहरू एक अर्काको विपक्षमा छन्” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा प्रवेश गर्नेछन्)। मैले के महसुस गरेँ भने, परमेश्‍वरमा विश्वास गर्ने यस मार्गमा, मेरो नियति नै मेरा श्रीमान्‌सँग अलग हुनु थियो। यदि हामीले सँगै बस्ने प्रयास गर्‍यौँ भने पनि, हामी खुसी हुनेछैनौँ, र यसले परमेश्‍वरमाथिको मेरो विश्वास र मेरो कर्तव्य निर्वाहमा असर पुर्‍याउनेछ। परमेश्‍वरमाथिको विश्वासको कुरामा म सम्झौता गर्न सक्दिनथिएँ। त्यसपछि, मेरा श्रीमान्‌ले मलाई मैले निर्णय गरेँ कि गरिनँ भनेर सोधे, अनि मैले भनेँ, “म परमेश्‍वरमा नै विश्वास गर्छु।” यो सुनेपछि, मेरा श्रीमान्‌ले टाउको हल्लाए र निराश हुँदै भने, “मैले साँच्चै मेरा सबै उपाय लगाइसकेँ; म तेरो परमेश्‍वरका तुलनामा केही पनि होइन रहेछु। तँलाई शुभकामना।” मैले मनमनै परमेश्‍वरलाई धन्यवाद दिएँ। त्यसपछि, हामीले छिट्टै सम्बन्ध विच्छेदको प्रक्रिया पूरा गर्‍यौँ। नागरिक मामिला ब्युरोबाट बाहिर निस्कनेबित्तिकै, मैले राहतको लामो सास फेरेँ। त्यस दिनदेखि, मैले बल्ल स्वतन्त्र रूपमा परमेश्‍वरमा विश्वास गर्न पाएँ।

यो अनुभवले मलाई मेरो वास्तविक कद देख्न मद्दत गर्‍यो र परमेश्‍वरका वचनहरूले मात्र मानिसहरूलाई बदल्न र मुक्ति दिन सक्छन् भन्ने कुरा महसुस गरायो। मलाई मेरो परिवारबाट टाढा ल्याएर यसका बन्धनहरूबाट मुक्त गरेर, पूर्णकालीन रूपमा उहाँप्रति आफूलाई समर्पित गर्न, सत्यता पछ्याउन, र एक सृजित प्राणीका रूपमा आफ्नो कर्तव्य निर्वाह गर्न सक्ने बनाउनुभएकोमा म परमेश्‍वरलाई धन्यवाद दिन्छु।


९२. ख्याति र प्राप्तिको भुमरीबाट बाहिर निस्कँदा

जियान यी, चीन

म एक साधारण परिवारमा जन्मेकी थिएँ। हामी सम्पन्न थिएनौँ। मेरो बुबा कुनै उचित जागिर नभएको अल्छे व्यक्ति हुनुहुन्थ्यो। उहाँ जुवा पनि खेल्नुहुन्थ्यो। गाउँका मानिसहरू हामीलाई तुच्छ ठान्थे, अनि मलाई अत्यन्तै हीनताबोध हुन्थ्यो। सानै उमेरदेखि मैले भित्रभित्रै एउटा महत्त्वाकाङ्क्षा राखेकी थिएँ: ठूली भएपछि, म अरूभन्दा विशिष्ट बन्‍नेछु र सबैले मलाई नव सम्मानका साथ हेर्ने बनाउनेछु। यसरी मात्र म शिर ठाडो पारेर हिँड्न सक्नेछु र कसैद्वारा तुच्छ ठानिनुपर्ने छैन।

स्कुलमा पढ्दा म सधैँ धेरै राम्रा ग्रेडहरू ल्याउँथेँ। पछि, सघन कक्षामा हुनुको दबाबले गर्दा म प्रायः टाउको दुख्ने समस्याबाट पीडित हुन्थेँ। मेरा ग्रेडहरू घट्दै गए र अन्ततः मैले स्कुल नै छोडेँ। मेरो परिवारले सधैँ भन्थ्यो, “तैँले कुनै सीप सिकिस् भने, पसल खोलेर आफैँ मालिक बन्न सक्छेस्, अनि त्यसरी पनि उत्तिकै सफल हुन सक्छेस्।” मैले मनमनै सोचेँ, “मैले पढाइमार्फत मानिसहरूको सम्मान जित्न नसके पनि, चीनमा एउटा भनाइ छ नि, ‘तीन सय साठीवटा पेसा छन्, र हरेक पेसामा मालिक हुन्छन्।’ मैले कडा मिहिनेत गरेर कुनै सीप सिकेँ भने, भविष्यमा पसल खोलेर आफैँ मालिक बन्न सक्छु। अनि, मेरा नातेदार र साथीभाइहरूले पक्कै पनि मलाई नव सम्मानका साथ हेर्नेछन्।” पछि, मैले मेकअप गर्ने सीप सिकेँ। काम सुरु गर्दा, मसँग कुनै व्यावहारिक अनुभव नभएकाले म एउटी जुनियर सहायक मात्र बन्न सकेँ। हरेक दिन म यताउता दगुर्थेँ र सानातिना कामहरू गर्थेँ, अनि मेकअप सिकाउने शिक्षक मलाई कराउँथे र काम अह्राउँथे। म यो कुरा स्वीकार गर्न तयार थिइनँ। आफू छिटोभन्दा छिटो मेकअप आर्टिस्ट बन्न सकूँ भनेर थप सीपहरू सिक्न र अनुभव बटुल्नका लागि, म हरेक दिनजसो बिहान ६ बजेदेखि राति १० बजेसम्म काम गर्थेँ। केही समयको कडा मिहिनेतपछि, म अन्ततः मेकअप आर्टिस्ट बनेँ। त्यसपछि मेरो जीवन अझ कष्टकर होला भनेर मैले कहिल्यै सोचेकी थिइनँ। मैले हरेक दिन आफ्नो काम सकेपछि आफ्नो कार्यसम्पादन सुधार्न ओभरटाइम काम गर्नुपर्थ्यो। म शारीरिक र मानसिक रूपमा लखतरान हुन्थेँ। तर त्यसपछि म सोच्थेँ, “‘अब्बल हुनका लागि ठूलो कष्ट सहनुपर्छ।’ म डटिरहेँ र आफ्ना सीपहरू सुधार्दै गएँ भने, मैले प्रशंसा र सम्मान पाउने अझ धेरै अवसर पाउनेछु।” त्यसैले मलाई त्यति धेरै दुःख लाग्न छोड्यो। त्यतिबेला, मेरी आमा मसँग प्रायः परमेश्‍वरमाथिको आस्थाबारे कुरा गर्नुहुन्थ्यो। मलाई परमेश्‍वरमा विश्वास गर्नु राम्रो कुरा हो भन्ने थाहा थियो, तर मलाई कामले गर्दा आफू धेरै व्यस्त भएको, आफूसँग पटक्कै समय नभएको, र आफू आफ्नो करियर बनाउन सक्दो प्रयास गरिरहेको चरणमा रहेको जस्तो लाग्थ्यो। फलस्वरूप, मैले आफ्नो आस्थालाई त्यति गम्भीर रूपमा लिइनँ।

पछि, मैले अर्को स्टुडियोमा मेकअप आर्टिस्टका रूपमा काम गरेँ, जहाँ म केही वर्षसम्म रहेँ। धेरै मिहिनेत गरेर, म आफ्नो विभागको आधारशिला बनेँ। मेरा सीप सधैँ सबैभन्दा उत्कृष्ट हुन्थे, र म प्रायः हरेक महिना कार्यसम्पादनमा पहिलो स्थानमा पर्थेँ। मेरी हाकिम प्रायः मेरा सहकर्मीहरूका अगाडि मेरा क्षमताहरूको तारिफ गर्थिन् र उनीहरूलाई मबाट सिक्न भन्थिन्। यसले मेरो आडम्बरलाई सबैभन्दा ठूलो सन्तुष्टि दियो। विशेषगरी, म कहिल्यै नभेटेका धेरै ग्राहकले यसो भनेको सुन्थेँ, “हामीले तपाईँबारे धेरै सुनेका छौँ! मेरा साथीहरू सबै तपाईँ अत्यन्तै दक्ष मात्र नभई निकै राम्रो मान्छे पनि हुनुहुन्छ भनेर भन्छन्। हामी खासगरी तपाईँकै कारण यहाँ आएका हौँ।” यस्ता कुराहरू सुन्दा, म आफैदेखि एकादमै सन्तुष्ट हुन थालेँ, र ख्याति र प्राप्ति पछ्याउने मेरो चाहना झन्-झन् बढ्दै गयो। आफू वरपरका मानिसहरूले फलानो व्यक्ति निकै सानै उमेरकी भए पनि, उसले आफ्नै पसल खोलिसकी छे, आफ्नै व्यवसाय चलाइरहेकी छे र निकै सक्षम छे भनेर भनेको सुन्दा मा असाध्यै ईर्ष्यालु बन्थेँ। म आफूसँग पनि राम्रो सीप छ, अहिलेसम्म सही आर्थिक अवस्था मात्र त नभएको हो नि भन्ने सोच्थेँ। म उमेरमा भर्खर बीसको दशकमा थिएँ, र यदि मैले कडा मिहिनेत गरेँ, हरेक ग्राहकलाई गम्भीरतापूर्वक लिएँ, र राम्रो नाम कमाएँ भने, ढिलोचाँडो मैले पसल खोल्ने र आफ्नै मालिक बन्ने मौका पाउनेथिएँ। हरेक पटक यस कुराबारे सोच्दा, म आफ्नो शरीरमा ऊर्जाको अनन्त लहर दौडिएको महसुस गर्थेँ, मानौँ मेरो रगतमा बिजुली बगेको छ। म निरन्तर आफ्नो सीप र कार्यसम्पादन कसरी सुधार्ने भनेर मनन गर्थेँ, र राम्रा प्रविधिहरू सिक्न विभिन्न इन्टरनेट प्लेटफर्महरूमा बारम्बार मेकअप भिडियोहरू हेर्थेँ। मेरा सहकर्मीहरू सबै छिटो काम सक्न आतुर हुन्थे, तर आफ्ना ग्राहकहरूको अनुभवलाई अझ राम्रो बनाउनका लागि, म उनीहरूको फोटो वा भिडियो खिच्नमा थप समय लगाउँथेँ। म आफ्नो प्रचारमा मद्दत पुगोस् भनेर उनीहरूलाई ती कुराहरू उनीहरूको सामाजिक सञ्जालमा पोस्ट गर्न लगाउँथेँ, र त्यसमा धेरै लाइक र सकारात्मक प्रतिक्रियाहरू आएको देख्दा, म आफूदेखि असाध्यै सन्तुष्ट हुन्थेँ। म प्रायः काम सक्ने अन्तिम व्यक्ति हुन्थेँ, र आफू घर फर्किसकेपछि पनि ग्राहकहरूसँगको आफ्नो सम्बन्ध संवर्धन गर्न उनीहरूसँग कुराकानी गर्थेँ। ग्राहकहरूलाई टिकाइराख्नका लागि, म हरेक दिन ढोँग गरेर नक्कली र सुन्दा मीठा लाग्ने शब्द बोल्दै जिइरहेजस्तै लाग्थ्यो। यदि कुनै ग्राहक स्पष्ट रूपमै मोटी थिइन् भने, म उनको तारिफ गर्दै भन्थेँ, “तपाईँको जीउडाल चट्ट मिलेको छ! लुगा सुहाउन यस्तै जीउडाल चाहिन्छ।” कतिपय ग्राहक त्यति राम्रा देखिँदैनथे, र म मिहिनेत गरेर तारिफ गर्न सकिने कुराहरू खोज्थेँ अनि उनीहरूलाई खुसी पार्न चापलुसी गर्थेँ। केही अप्ठ्यारा र खुसी पार्न गाह्रो हुने ग्राहकहरूको हकमा, म भित्रभित्रै उनीहरूदेखि वाक्क भए तापनि म उनीहरू सन्तुष्ट नहोउन्जेल जबरजस्ती मुस्कुराइरहन्थेँ। मलाई वास्तवमा आफ्ना भावनाहरूविपरीतका कुराहरू भन्न मन लाग्दैनथ्यो, तर मैले ख्याति र प्राप्तिका खातिर त्यसो गर्नैपर्थ्यो। मैले आफू वरपरका मानिसहरूबाट प्रशंसा र सम्मान जिते तापनि, यो क्षणिक खुसी बितेपछि, मेरो हृदयमा अझ बढी अवसाद र थकान मात्र बाँकी रहन्थ्यो। म प्रायः सोच्थेँ: मानिसहरूको सम्मान जित्नका लागि, म हरेक दिन मेसिनजस्तै काम गरिरहेकी हुन्छु। कामबाहेक, थप काम मात्र हुन्छ। यी दिनहरू कहिले सकिएलान्? के मेरो जीवन यसरी नै बित्ला त? म अलमल र असहाय महसुस गर्थेँ। त्यसपछि मलाई सानैदेखि मेरी आमाले मलाई समस्यामा पर्दा परमेश्‍वरलाई पुकार्नू भनेर भन्नुभएको कुरा याद आयो। त्यस समयमा, म प्रायः आफ्ना कठिनाइहरू परमेश्‍वरसामु लैजान्थेँ र प्रार्थना गर्थेँ, “प्रिय परमेश्‍वर, म अलमल्ल परेकी छु, र मलाई काममा निकै दबाब छ। मलाई आफ्नो जीवनको कुनै अर्थ छैन जस्तो समेत लाग्छ। कृपया मलाई मद्दत गर्नुहोस्!”

मे २०२१ मा, वर्षको यस समयमा सधैँ अति व्यस्त रहने यस कम्पनी यसपालि चकमन्न परेको थियो। मैले प्रायः घरमै आराम गर्ने मौका पाएँ। भेलाहरूमा ब्रदर-सिस्टरहरूले गरेको परमेश्‍वरका वचनहरूको वाचन र मसँगको सङ्गतिमार्फत, मेरो हृदयको पीडा र दबाब धेरै हदसम्म कम भयो। मैले औपचारिक रूपमा सर्वशक्तिमान् परमेश्‍वरको आखिरी दिनहरूको काम स्वीकार गरेँ, र मण्डली जीवन जिउन थालेँ। भेलाहरूका दौरान, सबैले एकदम खुलेर आफ्नो अनुभवात्मक बुझाइबारे सङ्गति गर्थे। कठिनाइमा परेको जोकोहीलाई पनि मद्दत गर्न सबैले सङ्गति गर्थे। कसैले कसैलाई तुच्छ ठान्दैनथे। आफ्ना ब्रदर-सिस्टरहरूसँग भेला हुँदा, मेरो हृदयमा आराम र शान्ति महसुस हुन्थ्यो, र मैले अन्ततः मानिसहरू यति निश्चिन्त र स्वतन्त्र रूपमा पनि जिउन सक्दा रहेछन् भन्ने कुरा पत्ता लगाएँ। पछि, मैले प्रायः भेलाहरूमा सहभागी हुन बिदा लिने गरेको कारण, मेरी हाकिमलाई म अर्को कम्पनीमा जान्छु कि भन्ने चिन्ता लागेछ, र उनले मेरा सहकर्मीहरूलाई मेरो जीवनमा के भइरहेको छ भनेर बुझ्न लगाइछिन्। मैले बितेका केही वर्षमा आफू काममा लगनशील भएको, आफ्नी हाकिमको अनुमोदन जितेको, र आफू कम्पनीको संवर्धनको मुख्य पात्र बनेको कुरा सोचेँ। यदि हाकिमले मैले निरन्तर बिदा लिइरहेको देखिन् भने, के उनले समय बित्दै जाँदा मलाई मन नपराउलिन्, र मलाई संवर्धन गर्नमा ध्यान दिन छोड्लिन्? म भेलाहरूमा सहभागी हुन बारम्बार बिदा लिएकोमा पछुताउन थालेँ, र म अबदेखि काममा बाधा पुगेन भने कहिलेकाहीँ मात्र केही भेलामा सहभागी हुनेछु भन्ने निर्णय गरेँ। तर त्यसपछि मैले मेरा ब्रदर-सिस्टरहरूसँग भेला भई परमेश्‍वरका वचनहरूबारे सङ्गति गर्दा मेरो हृदयले कसरी स्वतन्त्र र दबाबमुक्त महसुस गर्छ भन्नेबारे सोचेँ, त्यसैले म आफ्नो हृदयमा अझै पनि भेलाहरूमा सहभागी हुन चाहन्थेँ। हरेक पटक भेला र काम बाझिँदा, मेरो हृदय दुई फरक दिशामा च्यातिइरहेको जस्तो महसुस हुन्थ्यो।

अक्टोबर २०२१ मा, मेरो काममा व्यस्तता झन्-झन् बढ्दै गयो। म विशेषगरी व्यस्त सिजनमा पूरै एक महिनासम्म भेलामा गइनँ। त्यतिबेला, मलाई केही आत्म-ग्लानि महसुस भयो, तर कम्पनीमा यति धेरै व्यस्तता रहेको देख्दा मैले बिदा लिने आँट गरिनँ। हरेक मेकअप आर्टिस्टलाई कम्पनीले पहिले नै ग्राहकहरू तोकिदिएको हुन्थ्यो, त्यसैले मेरो कामको जिम्मा लिइदिने मान्छे खोज्न पूरै असम्भव थियो। कतिपय ग्राहक अन्य क्षेत्रबाट विशेष रूपमा आएका हुन्थे, त्यसैले म उनीहरूलाई बिलकुलै फर्काउन सक्दिनथेँ। यदि मैले यस समयमा बिदा मागेँ भने, मेरी हाकिम पक्कै पनि बेखुस हुने थिइन्। यदि हाकिम मदेखि असन्तुष्ट भइन् भने, उनले मलाई कामबाट निकाल्न सक्थिन्। धेरै सोचविचार गरेपछि, मैले अन्ततः काम नै बढी महत्त्वपूर्ण छ भन्ने निर्णय गरेँ। त्यतिबेला म यति व्यस्त भएँ कि मैले पूरै एक महिनासम्म राम्ररी आराम गर्न पाइनँ। काम सकेर थोरै समय पाउँदा, मेरी आमा मलाई परमेश्‍वरका वचनहरू पढेर सुनाउनुहुन्थ्यो। तर मा आफ्नो मन शान्त पार्न सक्दिनथेँ, र दुई-चार वाक्य नसुन्दै म निदाउन पुग्थेँ। कामको दबाब कम गर्नका लागि, कहिलेकाहीँ म साथीहरूसँग खान, पिउन, रमाइलो गर्न बाहिर जान्थेँ, अनि आफूलाई भावशून्य पार्न भिडियो र टिभी सिरियलहरू हेर्थेँ। त्यस समयमा केही क्षणिक खुसी महसुस गरे तापनि, यथार्थमा फर्केर आफ्ना सबै समस्या सामना गरेपछि, मेरो हृदय अझै पनि अत्यन्तै दबाबमा हुन्थ्यो, र म शारीरिक र मानसिक दुवै रूपमा लखतरान महसुस गर्थेँ। त्यसपछि, म कामको चाप कम भएको बेला मात्र भेलाहरूमा जान्थेँ।

एउटी सिस्टरले मेरो स्थितिबारे थाहा पाएपछि मैले पढ्नका लागि परमेश्‍वरका वचनहरूको एउटा खण्ड खोजिदिइन्। सर्वशक्तिमान्‌ परमेश्‍वर भन्‍नुहुन्छ: “शैतानले मानिसहरूका विचारहरू नियन्त्रण गर्नका लागि ख्याति र प्राप्ति प्रयोग गर्छ, तिनीहरूलाई यी दुई कुराबाहेक अरू केही नसोच्ने बनाउँछ, र तिनीहरूलाई ख्याति र प्राप्तिका लागि सङ्घर्ष गर्न, ख्याति र प्राप्तिका लागि कष्ट भोग्न, ख्याति र प्राप्तिका लागि अपमान सहन र गह्रौँ बोझहरू बोक्न, ख्याति र प्राप्तिका लागि आफूसँग भएका सबै कुराको बलिदान गर्न, अनि ख्याति र प्राप्तिका लागि हरेक फैसला वा निर्णय गर्न लगाउँछ। यसरी, शैतानले मानिसहरूलाई अदृश्य साङ्लाहरू लगाइदिन्छ, र, तिनीहरूमा यी साङ्ला हुँदा, त्यसबाट उम्किन तिनीहरूसँग न त क्षमता हुन्छ न त साहस नै। अनजानमै, तिनीहरू यी साङ्लाहरू बोकेर, ठूलो कठिनाइका साथ एक-एक पाइला गर्दै अगाडि बढ्छन्। यही ख्याति र प्राप्तिकै खातिर, मानवजाति परमेश्‍वरबाट टाढिन्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, शैतानको ख्याति र प्राप्तिमाझ एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका कपटी मनसायहरू अत्यन्तै घृणापूर्ण छैनन् र? सायद आज तिमीहरू अझै पनि शैतानका कपटी मनसायहरू छर्लङ्ग देख्‍न सक्दैनौ किनभने तिमीहरूलाई ख्याति र प्राप्तिविना जीवनको कुनै अर्थ हुँदैन, र मानिसहरूले अबउसो अगाडिको बाटो देख्‍न सक्नेछैनन्, उप्रान्त आफ्ना लक्ष्यहरू देख्‍न सक्नेछैनन्, र तिनीहरूको भविष्य अँध्यारो, मधुरो र मलिन बन्नेछ भन्‍ने लाग्छ। तर, बिस्तारै, एक दिन तिमीहरू सबैले ख्याति र प्राप्ति मानिसलाई शैतानले लगाइदिने विशाल साङ्लाहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा प्रतिरोध गर्नेछस् र शैतानले तँमाथि ल्याइदिएका साङ्लाहरूलाई पूर्ण रूपमा प्रतिरोध गर्नेछस्। जब तँ शैतानले तँमा हालिदिएका यी सबै कुराहरूबाट आफूलाई मुक्त गर्न चाहन्छस्, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँमाथि ल्याएका सबै कुरालाई साँचो रूपमा घृणा गर्नेछस्। त्यसपछि मात्र तँसँग परमेश्‍वरका निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरू पढेपछि, मैले के बुझेँ भने शैतान मानिसहरूलाई बाँध्न र उनीहरूलाई परमेश्‍वरबाट अलग राख्न ख्याति र प्राप्ति प्रयोग गर्छ। मैले आफ्नो बाल्यकालको पारिवारिक गरिबी र वरपरका मानिसहरूले मलाई तुच्छ ठान्ने कुराबारे सोचेँ। मैले सबैले मलाई नव-सम्मानको नजरले हेरून् भनेर ठूला कामहरू गर्ने र अरूभन्दा विशिष्ट बन्ने लक्ष्य राखेकी थिएँ। मेरी आमाले प्रायः मलाई परमेश्‍वरमा विश्वास गर्नेबारे बताउनुभए तापनि, मैले त्यसलाई कहिल्यै गम्भीरतापूर्वक लिइनँ। मलाई लाग्थ्यो, म जवान छु, र मेरो करियरमा कडा मिहिनेत गर्ने समय यही हो। मेकअप आर्टिस्ट बनेपछि, म कसरी आफ्नो सीप र कार्यसम्पादन सुधार्ने भनेर सोच्दै दिमाग खियाउँथेँ, र काममा आफ्नो कार्यसम्पादन सुधार्नका लागि प्रायः ग्राहकहरूलाई खुसी पार्न चापलुसी गर्थेँ। आफ्नो काम राम्ररी गर्न र अझ धेरै मानिसबाट सम्मान जित्नका लागि, म सधैँ कम्पनीबाट निस्कने अन्तिम व्यक्ति हुन्थेँ, र काम सकिएपछि पनि, आफ्नो बचेको थोरै समयमा, आफ्नो प्रचार गर्न ग्राहकहरूका लागि फोटो र भिडिओ सम्पादन गर्न मद्दत गर्थेँ। कहिलेकाहीँ त म आफूले गर्नुपर्ने कामसम्बन्धी कुराहरूबारे सपना पनि देख्थेँ। मेरो हृदय लामो समयदेखि ख्याति र प्राप्तिले कसिलोगरी बाँधिएको थियो। काम र भेलाहरू एक-आपसमा बाझिँदा, म धेरै बिदा लिँदा मेरी हाकिम असन्तुष्ट होलिन् र मेरो भविष्यको करियर विकासमा असर पर्ला भनेर चिन्तित हुन्थेँ, त्यसैले म पूरै एक महिनासम्म भेलाहरूमा गइनँ वा परमेश्‍वरका वचनहरू पढिनँ। म शारीरिक र मानसिक रूपमा लखतरान हुन्थेँ, र इन्टरनेटमा टिभी सिरियल र भिडियोहरू हेरेर आफ्नो तनाव कम गर्ने प्रयास गर्थेँ। यसले गर्दा मेरो हृदय परमेश्‍वरबाट झन्-झन् टाढा हुँदै गयो। मेरो हृदयले झन् खाली र अझ बढी व्यथित महसुस गर्‍यो। मैले शैतान मलाई नियन्त्रण गर्न ख्याति र प्राप्ति प्रयोग गरिरहेको छ भन्ने बुझेँ। यसले मलाई मेरो सम्पूर्ण हृदय काममा लगाउन लगाइरहेको थियो, मलाई भेलाहरूमा जान वा मेआफ्नो कर्तव्य निर्वाह गर्नबाट रोकिरहेको, र बिस्तारै मलाई परमेश्‍वरबाट अलग बनाइरहेको, परमेश्‍वरलाई धोका दिन लगाइरहेको, र मेरो मुक्ति पाउने मौका गुमाउन लगाइरहेको थियो। मैले शैतानको षड्यन्त्र प्रस्टसँग बुझ्नुपर्थ्यो र सकेसम्म भेलाहरूमा सहभागी हुनुपर्थ्यो। त्यसैले मैले परमेश्‍वरलाई मलाई मद्दत गर्नुहोस् भनी प्रार्थना गरेँ।

कामको चाप कम भएको बेला, म भेलाहरूमा जान सक्ने गरी आफ्नो कामको तालमेल मिलाउन सक्थेँ, तर कामको चाप बढी भएर व्यस्त हुने समयमा, मैले बारम्बार बिदा माग्नुपर्थ्यो, जसले मेरी हाकिमलाई बेखुस बनाउँथ्यो। मलाई बिदा लिन निरन्तर विभिन्न बहाना खोज्नु समाधान नभएजस्तो लाग्यो, तर यदि मैले जागिर परिवर्तन गरेँ भने, मैले अरूभन्दा विशिष्ट बन्ने आफ्नो सपना साकार पार्ने मौका गुमाउने थिएँ। जागिर छोड्ने कुरा सोच्नेबित्तिकै, मेरो मन मान्दैनथ्यो। तर यदि म यसरी नै चलिरहन्थेँ भने, म परमेश्‍वरबाट झन्-झन् टाढा हुँदै जाने थिएँ, र अन्ततः आफ्नो मुक्ति पाउने मौका गुमाउने थिएँ। हरेक दिन, मेरो हृदय दुई टुक्रामा च्यातिइरहेको जस्तो महसुस हुन्थ्यो। म व्यथित र पीडित थिएँ, र कसरी छनौट गर्ने भनी जान्दिनथेँ। मेरी आमाले मेरो स्थितिबारे थाहा पाएपछि, उहाँले मलाई परमेश्‍वरका वचनहरूको एउटा खण्ड पढेर सुनाउनुभयो: “यदि तिमीहरू सत्यता र जीवन प्राप्त गर्न चाहन्छौ भने, तिमीहरूले परमेश्‍वरको वचनको जग बसाल्नुपर्छ। यसले तिमीहरूलाई सत्यता खोजी गर्ने मार्गमा अगाडि बढ्न मदत दिनेछ, यो नै जीवनको लक्ष्य र दिशा हो। यदि तैँले उहाँको वचन र सत्यतालाई तेरो हृदयमा जग बसाल्न दिन्छस् भने मात्र तँ साँच्‍चिकै परमेश्‍वरका चुनिएका र पूर्वनिर्धारित गरिएका व्यक्तिहरूमध्येको एक होस्। अहिले तिमीहरूका जगहरू अझ पनि अस्थिर नै छन्। ठूलो विपत्ति वा जाँचको त कुरै छोडौँ, यदि शैतानको सानो परीक्षा पनि तिमीहरूमाथि आइलाग्यो भने, तिमीहरू थर्कन र ढल्न सक्छौ। यो जगको कमी हो, जुन एकदमै खतरनाक छ! सतावट र प्रतिकूलता आइपर्दा धेरै मानिसहरूले ठेस खान्छन् र परमेश्‍वरलाई धोका दिन्छन्। केही हैसियत प्राप्त गरिसकेपछि केही मानिसहरूले लापरवाही गर्न थाल्छन् र त्यसपछि तिनीहरूलाई खुलासा गरेर हटाइन्छ। तिमीहरू सबैले यी कुराहरू एकदमै स्पष्टसँग देख्न सक्छौ। यसैले तिमीहरूले पहिले जीवनमा पछ्याउनुपर्ने दिशा र लक्ष्यका साथै तिमीहरूले हिँड्नुपर्ने बाटो निर्धारण गर्नुपर्छ र त्यसपछि उक्त लक्ष्यको निम्ति आफ्नो मनलाई शान्त पार्ने र कडा परिश्रम गर्ने, आफूलाई समर्पित गर्ने, र मूल्य चुकाउने कार्य गर्नुपर्छ। अहिलेलाई अन्य मामिलाहरू पन्छाइदे—यदि तैँले ती कुराहरू निरन्तर विचार गर्छस् भने, यसले तेरो कर्तव्य निर्वाहलाई प्रभावित पार्नेछ र यसले तेरो सत्यता पछ्याइ र तेरो मुक्तिको महत्त्वपूर्ण विषयलाई प्रभावित पार्नेछ। यदि तैँले काम खोज्ने, धेरै पैसा कमाउने, धनी बन्‍ने र समाजमा आफ्नो दह्रिलो पकड स्थापित गर्ने अनि आफ्नो स्थान खोज्नेबारेमा सोच्नुपर्छ भने, यदि तैँले विवाह र जोडी खोज्ने अनि परिवारलाई भरणपोषण गर्ने र राम्रो जीवन प्रदान गर्नेबारेमा सोच्नुपर्छ भने, अनि यदि तँ केही नयाँ सिपहरू सिक्न, अरू मानिसहरूभन्दा उत्कृष्ट र राम्रो बन्‍न पनि चाहन्छस् भने—के यी सबै कुराहरूको बारेमा सोच्नु थकाइलाग्दो हुन्‍न र? तेरो दिमागमा कति कुराहरू अट्न सक्छन्? कुनै एक व्यक्तिको जीवनकालमा कति ऊर्जा हुन्छ? एउटा व्यक्तिसँग राम्रा वर्षहरू कति हुन्छन्? यस जीवनमा बिस वर्षदेखि चालिस वर्षसम्मको उमेरमा मानिसहरूसँग सबैभन्दा धेरै ऊर्जा हुन्छ। यस अवधिमा, परमेश्‍वरका विश्‍वासीहरूले बुझ्न आवश्यक कुराहरूमा तिमीहरू निपुण हुनुपर्छ, अनि सत्यता वास्तविकतामा प्रवेश गर्नुपर्छ र परमेश्‍वरको न्याय र सजायका साथै उहाँका शोधन र जाँचहरू स्वीकार गर्नुपर्छ, र जस्तोसुकै परिस्थितिमा पनि तिमीहरू परमेश्‍वरलाई इन्कार गर्दै नगर्ने बिन्दुमा पुग्नुपर्छ। यो सबैभन्दा आधारभूत कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि मूल्य चुकाउनु ठूलो महत्त्वको कुरा हो)। मेरी आमाले मसँग सङ्गति गर्नुभयो, “परमेश्‍वर हाम्रो जीवन मूल्यवान् र अर्थपूर्ण होस् भन्ने चाहनुहुन्छ। तँ जवान छेस् र ऊर्जाले भरिएकी छेस्, तर म तँलाई परिवार पाल्ने व्यक्तिका रूपमा हेर्दिनँ। म त केवल तँ उचित रूपमा परमेश्‍वरमा विश्वास गर्नेछेस् र आफ्नो सर्वोत्तम समय परमेश्‍वरमा विश्वास गर्न र सत्यता पछ्याउनमा लगाउनेछेस् भन्ने आशा गर्छु। तेरो जीवनमा सबैभन्दा महत्त्वपूर्ण कुराहरू यिनै हुन्! परमेश्‍वरमाथिको विश्वासबाहेक अरू सबै कुरा खोक्रा हुन्छन्। यदि तँ मलाई पत्याउँदिनस् भने, आफैँले प्रयास गरेर हेर्: यदि तैँले आफ्नो सम्पूर्ण ऊर्जा आफ्नो काममा लगाइस् भने पनि, तैँले सफलता र ख्याति प्राप्त गर्ने दिन आएपछि, तँ खुसी हुनेछैनस्। आजकल, धनी र प्रख्यात मानिसहरू धेरै छन्, तर के तिनीहरू साँच्चै खुसी छन् त? मानिसका चाहनाहरू कहिल्यै पूरा हुन सक्दैनन्। परमेश्‍वरका वचनहरूले मात्र मानिसहरूलाई बाटो देखाउन र तिनीहरूको जीवन हरेक दिन निश्चिन्त र खुसी बनाउन सक्छन्।” मैले मनमनै सोचेँ, “मानिसका चाहनाहरू वास्तवमै अनन्त छन्। यो मैले भर्खरै काम सुरु गर्दाको समय जस्तै हो। मसँग अनुभव थिएन, मेरो तलब कम थियो, र मलाई महत्त्व दिइँदैनथ्यो। तर निरन्तरको प्रयासपछि, म अन्ततः आफ्नो विभागको आधारशिला बनेँ। मैले सबैबाट सम्मान पाएँ, र मेरो पारिश्रमिक पनि राम्रो हुँदै गयो, तैपनि म सन्तुष्ट थिइनँ। मैले कसरी आफ्ना सीपहरू सुधार्ने र सम्पर्कहरू बटुल्ने भनेर निरन्तर योजना बनाइरहेँ ताकि मेरो आफ्नै करियर होस् र मैले अझ धेरै मानिसको सम्मान पाउन सकूँ। मैले निरन्तर आफ्नो समय र प्रयास ख्याति र प्राप्तिका लागि खर्च गरेँ। तर यी कुराहरू प्राप्त गरिसकेपछि पनि, म अझै धेरै चाहन्थेँ, र मेरा चाहनाहरू बढ्दै मात्र गए। परिणामस्वरूप, यी कुराहरू प्राप्त गर्दा मलाई खुसी त मिलेन नै, बरु तिनले मलाई झन् धेरै पीडा दिए।” मैले अझै केही बेर सोचेँ र के महसुस गरेँ भने, परमेश्‍वरका वचनहरू पढेपछि र थोरै सत्यता बुझेपछि मेरो हृदयमा हुने सहजता र शान्तिको भावना कुनै पनि मात्राको पैसा, ख्याति वा प्राप्तिले किन्न सकिँदैन। आफ्ना कर्तव्य निर्वाह गरेर मात्र हामी परमेश्‍वरका वचनहरू अनुभव गर्ने थप अवसरहरू पाउन सक्छौँ, र निरन्तर परमेश्‍वरसामु आएर, परमेश्‍वरका वचनहरू खाने-पिउने गरेर, अनि हाम्रो कर्तव्य निर्वाह गर्ने क्रममा परमेश्‍वरलाई प्रार्थना गरेर मात्र हाम्रो जीवनवृद्धि झनै द्रुत हुनेछ। म सँगसँगै परमेश्‍वरमा विश्वास गर्न थालेका मेरी सिस्टरहरू सबै जना अहिले कर्तव्य निर्वाह गरिरहेका थिए, र तिनीहरूको जीवनवृद्धि निकै द्रुत थियो। तिनीहरूले सत्यता पनि झन्-झन् स्पष्ट रूपमा बुझ्दै थिए। तर आफूलाई हेर्दा भने, मैले आफू हरेक दिन काममा व्यस्त भएको देखेँ। म भेलाहरूमा जाँदिनथेँ, परमेश्‍वरका वचनहरू पढ्दिनथेँ, वा आफ्ना कर्तव्यहरू निर्वाह गर्दिनथेँ। म र अविश्‍वासीहरूबीच खासै फरक थिएन। यदि म यसरी नै चलिरहन्थेँ भने, कहिल्यै सत्यता प्राप्त गर्ने थिइनँ! एक जना मानिसमा कति नै ऊर्जा हुन सक्छ र? यदि उसलाई एउटा कुरा चाहिएको छ, तर ऊ अर्को कुरा त्याग्न इच्छुक छैन भने, यो त दुईओटा डुङ्गामा एकैचोटि खुट्टा राख्न खोजे जस्तै हो; अन्ततः ऊ पानीमा डुब्नेछ। मैले सही छनौट गर्न नसकेमा आफ्नो मुक्ति पाउने मौका वास्तवमै गुमाउने थिएँ।

मैले केही समयसम्म आफ्नो हृदयमा आफैसँगै सङ्घर्ष गरेपछि कम्पनीमा आफ्नो राजीनामा बुझाएँ। मैले धेरै पटक राजीनामा बुझाएँ तर हरेक पटक त्यो अस्वीकृत भयो। हाकिमले मसँग धेरै पटक कुरा गरिन्, “कम्पनी तपाईँ जस्तो उत्कृष्ट कर्मचारी गुमाउन चाहँदैन। यदि तपाईँका मागहरू छन् भने, कृपया बताउनुहोस्, र हामी तपाईँलाई सन्तुष्ट पार्न सक्दो प्रयास गर्नेछौँ। अहिलेसम्म टिकिरहन पक्कै गाह्रो भयो होला।” उनले मेरो तलब बढाइदिने, मलाई प्राविधिक निर्देशकमा बढुवा गर्ने, र मेरो सुरुको तलबमाथि १,००० युआन भत्ता पनि दिने भनेर पनि भनिन्। मैले अस्वीकार गरे तापनि, मेरो हृदयलाई त्यो कुरा त्याग्न गाह्रो भइरहेको थियो। त्यहीँ बसेर काम गरिरहेमा, मैले बढी तलब पाउने मात्र होइन, म प्राविधिक निर्देशकमा बढुवा पनि हुने थिएँ। के म त्यसपछि अरूभन्दा विशिष्ट बन्ने आफ्नो सपनाको झन् नजिक पुग्ने थिइनँ र? यसले गर्दा सुरुदेखि नै त्यति दृढ नरहेको मेरो सङ्कल्प डगमगाउन थाल्यो। यस अवधिमा, मेरा सहकर्मीहरू पनि प्रायः यसो भन्थे, “तपाईँ यति लामो समयदेखि यो काम गरिरहनुभएको छ; तपाईँ किन छोड्न चाहनुहुन्छ? म तपाईँको ठाउँमा भएकी भए जेसुकै भए पनि छोड्ने थिइनँ। कम्पनी तपाईँलाई एकदमै महत्त्व दिन्छ, र तपाईँलाई मन पराउने निकै धेरै ग्राहक छन्। तपाईँ यी सबै कुरा यत्तिकै कसरी छोड्न सक्नुहुन्छ?” यो सुन्दा, मेरो हृदय हिचकिचाउन र डगमगाउन थाल्यो। म त्यहीँ रहेर कामलाई निरन्तरता दिन चाहन्थेँ, तर त्यसपछि मैले सोचेँ, त्यो जीवन रोज्नुको अर्थ भेला हुने वा मेरो कर्तव्य निर्वाह गर्ने कुनै पनि अवसर नहुनु हो। मैले आफ्ना ब्रदर-सिस्टरहरूसँगका भेलाहरूबारे सोचेँ। सबै जना आफ्नो हृदय खोलेर सङ्गति गर्थे, चाहे उनीहरू पीडा, दुःख वा हर्ष नै महसुस गरिरहेका किन नहोऊन्। आत्माको त्यस्तो प्रकारको स्वतन्त्रता परमेश्‍वरको घरमा मात्र पाउन सकिन्छ!

पछि, एउटी सिस्टर मसँग कुरा गर्न आइन्, र हामीले सँगै परमेश्‍वरका वचनहरूको एउटा खण्ड पढ्यौँ। “परमेश्‍वर हरेक व्यक्तिका लागि उसको जन्मदेखि हालसम्मका दशकहरूमा केवल मूल्य चुकाउनुहुन्न। परमेश्‍वरको नजरमा, तँ यस संसारमा अनगिन्तीपटक आएको छस्, र तेरो अनगिन्तीपटक पुनर्जन्म भएको छ। यसको जिम्मेवार को हो? परमेश्‍वर यसको जिम्मेवार हुनुहुन्छ। तँसँग यी कुराहरू जान्ने कुनै उपाय छैन। हरेकपटक तँ यस संसारमा आउँदा, परमेश्‍वर व्यक्तिगत रूपमा तेरा लागि प्रबन्धहरू गर्नुहुन्छ: उहाँले तँ कति वर्ष जिउनेछस्, तँ कस्तो प्रकारको परिवारमा जन्मिनेछस्, तैँले कहिले घर बसाल्छस् र करियर बनाउनेछस्, साथै तैँले यस संसारमा के गर्नेछस् र कसरी जीविकोपार्जन गर्नेछस् भनी प्रबन्ध गर्नुहुन्छ। परमेश्‍वर तेरा लागि जीविकोपार्जन गर्ने एउटा तरिका प्रबन्ध गर्नुहुन्छ, ताकि तैँले यस जीवनमा आफ्नो मिसन सहज रूपमा पूरा गर्न सकेस्। अनि तैँले तेरो अर्को पुनर्जन्ममा के गर्नुपर्छ भन्‍ने सन्दर्भमा, परमेश्‍वर तेरा लागि त्यो जीवन प्रबन्ध गर्नुहुन्छ र तैँले जे पाउनुपर्छ र तँलाई जे दिइनुपर्छ सोअनुसार त्यो बनाउनुहुन्छ…। परमेश्‍वरले तेरा लागि यी प्रबन्धहरू धेरैपटक गर्नुभएको छ, र, अन्त्यमा, तँ आखिरी दिनहरूको युगमा, तेरो वर्तमान परिवारमा जन्मिस्। परमेश्‍वरले तेरा लागि उहाँमा विश्‍वास गर्न एउटा वातावरण प्रबन्ध गर्नुभयो, उहाँले तँलाई उहाँको आवाज सुन्न र उहाँसामु फर्कन दिनुभयो, ताकि तैँले उहाँलाई पछ्याउन र उहाँको घरमा कर्तव्य निर्वाह गर्न सकेस्। परमेश्‍वरबाटको यस्तो मार्गदर्शनले मात्रै तँ आजसम्म जिएको छस्। तँलाई तँ यस संसारमा कतिपटक आएको छस् भनेर थाहा छैन, न त तेरो रूप कतिपटक परिवर्तन भएको छ, तँ कति परिवारहरूबाट गुज्रेको छस्, तँ कति युग र वंशहरूमा जिएको छस् भनेर नै थाहा छ—तर परमेश्‍वरको हातले तँलाई सारा समय सम्हालिरहेको छ, र उहाँले तँलाई सधैँ हेरचाह गरिरहनुभएको छ। परमेश्‍वर एउटा व्यक्तिमा कति धेरै मेहनत खर्चनुहुन्छ! कतिपय मानिस भन्छन्, ‘म साठी वर्ष पुगेँ। साठी वर्षदेखि परमेश्‍वरले मलाई हेरचाह गरिरहनुभएको छ, सुरक्षा गरिरहनुभएको छ, र मार्गदर्शन गरिरहनुभएको छ। म बूढो भएपछि यदि मैले कर्तव्य निर्वाह गर्न सकिनँ र केही पनि गर्न सकिनँ भने—के परमेश्‍वरले अझै पनि मेरो वास्ता गर्नुहुनेछ?’ के यो भन्नु मूर्ख कुरा होइन र? परमेश्‍वर एक जीवनकालका लागि मात्र कुनै व्यक्तिको हेरचाह र सुरक्षा गर्नुहुन्न र उसको भवितव्यमाथि सार्वभौमिकता राख्नुहुन्न। यदि यो एउटै जीवनकाल, एउटै जीवन-समयका लागि भएको भए, त्यसले परमेश्‍वर सर्वशक्तिमान् हुनुहुन्छ र सबै कुरामाथि सार्वभौमिकता राख्नुहुन्छ भनी देखाउन सक्दैनथ्यो। कसैका लागि मेहनत खर्चँदा र मूल्य चुकाउँदा, परमेश्‍वरले तिनीहरूले यस जीवनमा के गर्नेछन् भनेर मात्रै प्रबन्ध गरिरहनुभएको हुँदैन—उहाँले तिनीहरूका लागि अनगिन्ती जीवनकालहरू प्रबन्ध गरिरहनुभएको हुन्छ। परमेश्‍वर पुनर्जन्म हुने हरेक आत्माका लागि पूर्ण जिम्मेवारी लिनुहुन्छ। उहाँ आफ्नो हृदयले काम गर्नुहुन्छ, आफ्नो जीवनको मूल्य चुकाउनुहुन्छ, हरेक व्यक्तिलाई मार्गदर्शन गर्नुहुन्छ र तिनीहरूको प्रत्येक जीवनको प्रबन्ध गर्नुहुन्छ। परमेश्‍वर मानिसका खातिर यस्तो मेहनत खर्चनुहुन्छ र यस्तो मूल्य चुकाउनुहुन्छ, र मानिसलाई यी सबै सत्यता र यो जीवन प्रदान गर्नुहुन्छ भन्‍ने कुरालाई विचार गर्दा, यदि मानिसहरू यी आखिरी दिनहरूमा सृजित प्राणीहरूको कर्तव्य निर्वाह गर्दैनन् र सृष्टिकर्तासामु फर्कँदैनन् भने—तिनीहरू जतिसुकै जीवन र पुस्ताहरूबाट गुज्रेर जिएका भए पनि, यदि तिनीहरू अन्ततः आफ्ना कर्तव्यहरू पूरा गर्न र परमेश्‍वरका मागहरू पूरा गर्न असफल हुन्छन् भने—के परमेश्‍वरप्रतिको तिनीहरूको ऋण अत्यन्तै ठूलो हुनेछैन र? के तिनीहरू परमेश्‍वरले चुकाएका सबै मूल्यहरूको अयोग्य हुनेछैनन् र? तिनीहरूमा विवेकको एकदमै कमी हुनेछ, तिनीहरू मानिस कहलाइन योग्य हुनेछैनन्, किनभने परमेश्‍वरप्रतिको तिनीहरूको ऋण अत्यन्तै ठूलो हुनेछ। त्यसकारण, यस जीवनमा—तेरा विगतका जीवनहरूको कुरा नगरी, केवल यही जीवनको कुरा गर्दा—यदि तँ आफ्नो मिशनका लागि बाहिरी कुराहरू, जस्तै तैँले प्रेम गर्ने भौतिक सुखहरू र घरेलु आनन्द त्याग्न सक्दैनस्, र तँ परमेश्‍वरले तेरा लागि चुकाउने मूल्यहरूका खातिर वा परमेश्‍वरको प्रेमको ऋण चुकाउन देहसुखहरू त्याग्दैनस् भने, तँ पूर्ण रूपमा अनैतिक होस्! वास्तवमा, तैँले परमेश्‍वरका लागि चुकाउने कुनै पनि मूल्य त्यसको लायक छ। परमेश्‍वरले तेरा लागि चुकाउने मूल्यको तुलनामा, तैँले चढाउने वा समर्पित गर्ने सानो मात्रा के हो र? तैँले भोग्ने थोरै कष्ट के हो र? के तँलाई थाहा छ परमेश्‍वरले कति कष्ट भोग्नुभएको छ? परमेश्‍वरले भोगेको कष्टसँग तुलना गर्दा तैँले भोग्ने थोरै कष्ट उल्लेख गर्न पनि लायक छैन। यसबाहेक, अहिले तैँले आफ्नो कर्तव्य निर्वाह गरेर, सत्यता र जीवन प्राप्त गरिरहेको छस्, र अन्त्यमा, तँ बच्नेछस् र परमेश्‍वरको राज्यमा प्रवेश गर्नेछस्। त्यो कति ठूलो आशिष्‌ हो!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि मूल्य चुकाउनु ठूलो महत्त्वको कुरा हो)। परमेश्‍वरका वचनहरू पढेपछि मैले के महसुस गरेँ भने, परमेश्‍वरले आफूद्वारा चुनिएका र पूर्वनियोजन गरिएका हरेक व्यक्तिका लागि ठूलो मूल्य चुकाउनुभएको छ, उनीहरू विभिन्न दुष्ट प्रचलनको फन्दामा नपरून् भनेर उनीहरूको सुरक्षा सुनिश्चित गर्नुभएको छ र उनीहरूलाई जोगाउनुभएको छ। यदि हामी आफ्नो जीवनकालमा आफ्नो कर्तव्य निर्वाह गर्न सक्दैनौँ भने, हामी वास्तवमै परमेश्‍वरप्रति ऋणी हुन्छौँ! परमेश्‍वरले मेरो लागि आफ्नो रगत-पसिना बगाउनुभएको छ। सानै छँदादेखि नै, मैले मेरी आमाले परमेश्‍वरमाथिको विश्वासबारे कुरा गर्नुभएको सुनेँ। परमेश्‍वरले मेरो लागि यो परिवारको बन्दोबस्त गरिदिनुभयो र सधैँ मेरो हेरविचार र रक्षा गर्नुभयो। जब म पैसा, ख्याति र प्राप्तिमा डुबेँ र आफूलाई बाहिर निकाल्न नसकी पीडा भगिरहेकी र असहाय महसुस गरिरहेकी थिएँ, तब मलाई परमेश्‍वरकै हातले बचाए, अनि मलाई परमेश्‍वरसामु ल्याउन मेरा ब्रदर-सिस्टरहरूलाई प्रयोग गरे। भेलाहरूमा गएर र परमेश्‍वरका वचनहरू पढेर, मैले विभिन्न समस्या सामना गर्दा ती कुराहरू परमेश्‍वरबाट आएका हुन् भनेर स्वीकार गर्न सिकेँ, र पहिले जस्तो आफ्नो नियतिप्रति असन्तुष्ट हुन छाडेँ। म अति धेरै निश्चिन्त र स्वतन्त्र रूपमा जिएँ। जब म सामान्य रूपमा भेलाहरूमा सहभागी हुन सक्दिनथेँ, तब जतिसुकै ढिलो भए पनि, सिस्टर पटक-पटक मेरो काम सकिने बेलासम्म पर्खिन्थिन् र मसँग परमेश्‍वरका अभिप्रायहरूबारे सङ्गति गर्थिन्। कहिलेकाहीँ त उनी मसँग परमेश्‍वरका वचनहरू सङ्गति गर्न चिठीहरू समेत लेख्थिन्। के यो सबै परमेश्‍वरद्वारा नै शासित र प्रबन्धित थिएन र? परमेश्‍वर मैले ख्याति र प्राप्ति पछ्याउँदै गर्दा आफैँलाई गुमाएको, र अन्ततः शैतानद्वारा निलिएको देख्न सक्नुहुन्नथ्यो। उहाँले पटक-पटक मलाई सहायता र मद्दत गर्न मानिस, घटना र कामकुराहरू खडा गर्नुभयो, र म फर्किन्छु भनेर चुपचाप पर्खनुभयो। यदि मैले अझै पनि परमेश्‍वरको प्रेम चुक्ता नगरेमा, ममा मानवताको निकै कमी हुने थियो। परमेश्‍वरको काम अब छिट्टै सकिँदैछ, र हामी प्रकोपहरू झन्-झन् खराब हुँदै गएको देख्न सक्छौँ। यदि मैले जिद्दी गर्दै होसमा आउन इन्कार गरिरहेकी भए, मैले जतिसुकै कमाए पनि त्यो पैसाको के काम हुन्थ्यो र? के त्यसले मेरो जीवन बचाउन सक्थ्यो? अरू मानिसहरूको नजरमा म एउटी शक्तिशाली स्त्री बने तापनि, त्यसको के अर्थ हुन्थ्यो र? के त्यसले मलाई मुक्ति दिन सक्थ्यो? मैले प्रभु येशूले भन्नुभएको एउटा कुरा सम्झिएँ: “यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?” (मत्ती १६:२६)। मैले आफ्नो काममा सम्पूर्ण ऊर्जा लगाएका ती वर्षहरूलाई फर्केर हेर्दा, मैले आफ्नो कर्तव्य निर्वाह गर्ने र सत्यता प्राप्त गर्ने धेरै अवसर गुमाएकी थिएँ। अहिले, परमेश्‍वरका वचनहरू पढेर, मैले मानिसहरूलाई मुक्ति दिने परमेश्‍वरका श्रमसाध्य अभिप्रायहरू बुझेँ। आफ्नो कर्तव्य निर्वाह गरेर र शैतानले ममाथि लादेको बन्धन र सास्तीलाई पूर्ण रूपमा फालेर मात्र, मैले मुक्ति पाउने र बाँच्ने अवसर पाउन सक्थेँ। त्यसपछि, मैले राजीनामाको विषयलाई लिएर हरेक दिन परमेश्‍वरलाई प्रार्थना गरेँ, उहाँसँग मेरो हृदयको रक्षा गर्न र यसलाई डगमगाउन नदिन बिन्ती गरेँ।

पछि, मैले फेरि राजीनामा बुझाएँ, र हाकिमले भनिन्, “के तपाईँले साँच्चै मन बनाइसक्नुभएको हो? हामी अर्को स्टुडियो खोल्ने तयारी गर्दैछौँ, र त्यसमा हाम्रा सबैभन्दा उत्कृष्ट कर्मचारीहरूले काम गरून् भन्ने चाहन्छौँ। हामीले सबैभन्दा पहिले तपाईँलाई नै सम्झ्यौँ। अरू कोही भएको भए, हाम्रो मन ढुक्क हुने थिएन। तपाईँ कम्पनीमा धेरै वर्षदेखि हुनुहुन्छ, र नयाँ स्टुडियोमा शेयर पाउन योग्य हुनुहुन्छ। यति सानै उमेरमा आफ्नै केही कुरा हुनु भविष्यका लागि कति राम्रो होला भनेर सोच्नुहोस् त। तपाईँ किन पुनर्विचार गर्नुहुन्न? मुख्य कुरा त हामी यति धेरै वर्षदेखि सँगै रहेका छौँ, र अब त हाम्रो भावनात्मक सम्बन्ध नै जोडिसक्यो।” यसो भन्दै गर्दा, उनी सुकसुकाउँदै रुन थालिन्। उनले प्रस्ताव गरेका सर्तहरू ठ्याक्कै मैले यतिन्जेल खोजिरहेका कुरा नै थिए, र मसँग भएको पैसा लगानीका लागि ठ्याक्कै चाहिएकै परिमाणमा थियो। म अझै केही समयसम्म लागिरहेकी भए, मैले सफलता र ख्याति प्राप्त गर्ने थिएँ, र अझ धेरै मानिसहरूले मेरो ईर्ष्या गर्ने थिए। म आफ्ना नातेदार र साथीभाइहरूको अगाडि म कति राम्रो देखिनेथिएँ! मनमा आफ्नो सुन्दर भविष्यबारे कल्पना गरिरहेकै बेला, मैले मेरा विचारहरू परमेश्‍वरको अभिप्रायअनुरूप छैनन् भन्ने महसुस गरेँ। मैले हतार-हतार मनमनै परमेश्‍वरलाई प्रार्थना गरेँ, “प्रिय परमेश्‍वर, मलाई थाहा छ यो ममाथि आएको अर्को परीक्षा हो। शैतान मेरो हृदयलाई बाधा पुर्‍याउन र मलाई ख्याति, प्राप्ति र प्रतिष्ठा पछ्याउन लगाउन फेरि हाकिमले भनेका कुराहरू प्रयोग गरिरहेको छ। तर यस पटक, जेसुकै भए पनि, म सधैँका लागि शैतानसँगको सम्बन्ध तोड्नेछु, र तपाईँको हृदयलाई सान्त्वना दिन आफ्नो गवाहीमा दृढ रहनेछु।” प्रार्थना गर्ने क्रममा, मैले पहिले पढेको परमेश्‍वरका वचनहरूको एउटा खण्ड सम्झिएँ: “जब तैँले मानिसहरूले जीवनमा पछ्याउने विभिन्‍न लक्ष्यहरू र तिनीहरूका विभिन्न जिउने तरिकाहरूलाई बारम्‍बार अनुसन्धान र होसियारीपूर्वक चिरफार गर्छस्, तब तैँले तीमध्ये एउटै पनि मानवजातिलाई सृष्टि गर्दा सृष्टिकर्ताले राख्‍नुभएको प्रारम्भिक अभिप्रायअनुरूप नरहेको पाउनेछस्। ती सबैले मानिसहरूलाई सृष्टिकर्ताको सार्वभौमिकता र हेरचाहबाट टाढा लैजान्छन्; ती सबै मानिसहरूलाई चरित्रभ्रष्ट तुल्याउने र नरकतर्फ डोर्‍याउने पासो हुन्। यो कुरा बुझेपछि, तैँले जीवनसम्‍बन्धी आफ्नो पुरानो दृष्टिकोणलाई छोड्नुपर्छ, विभिन्‍न पासोहरूबाट टाढा बस्‍नुपर्छ, र परमेश्‍वरलाई तेरो जीवन नियन्त्रण गर्न र तेरा लागि प्रबन्धहरू गर्न दिनुपर्छ, कुनै पनि व्यक्तिगत छनौट नगरी परमेश्‍वरका योजनाबद्ध कार्यहरू र मार्गदर्शनमा मात्रै समर्पित हुन खोज्नुपर्छ, र परमेश्‍वरलाई आराधना गर्ने व्यक्ति बन्नुपर्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। शैतान मानिसहरूलाई निष्क्रिय बनाउन सबै प्रकारका सोच र विचारहरू प्रयोग गर्छ, उनीहरूलाई ख्याति, प्राप्ति र प्रतिष्ठा पछ्याउन लगाउन परीक्षामा पार्छ, र उनीहरूलाई भित्रैसम्म फसाउँछ, ताकि उनीहरूले परमेश्‍वरलाई इन्कार गरून्, परमेश्‍वरलाई धोका दिऊन्, र मुक्ति पाउने कुनै पनि मौका गुमाऊन्। यी शैतानका दुष्ट मनसायहरू हुन्। के अहिले हाकिमले मलाई आकर्षित गर्न राखेका यी सर्तहरू मलाई लोभ्याएर पतनको बाटोमा डोर्‍याउने पासो थिएनन् र? म अब कसरी जिद्दी गर्दै होसमा आउन इन्कार गरिरहन सक्थेँ र? परमेश्‍वर हामी उहाँको सार्वभौमिकतामा समर्पित होऔँ, र सृजित प्राणीका कर्तव्यहरू निर्वाह गरौँ भन्ने चाहनुहुन्छ। यसरी मात्र हामी सत्यता बुझ्न, मानव रूपमा जिउन, र अन्ततः परमेश्‍वरको मुक्ति पाउन सक्छौँ। त्यसैले मैले दृढतापूर्वक मेरी हाकिमलाई भनेँ, “सबै मानिसका आ-आफ्नै महत्त्वाकाङ्क्षाहरू हुन्छन्, र म नयाँ वातावरण चाहन्छु।” मेरी हाकिम सहमत भइन्। कम्पनी छोडेपछि, मैले आफ्नो हृदयमा धेरै निश्चिन्त महसुस गरेँ। त्यसपछि, मैले मेरा ब्रदर-सिस्टरहरूले जस्तै सही रूपले सत्यता पछ्याउन सकेँ।

यो अनुभवपछि, मैले शैतानका दुष्ट मनसायहरू स्पष्ट रूपमा देखेँ। शैतान मानिसहरूलाई ख्याति र प्राप्ति पछ्याउन लगाउँछ, जसको लक्ष्य मानिसहरूलाई परमेश्‍वरबाट अलग बस्ने र उहाँलाई धोका दिन, पूर्ण रूपमा यसको शक्तिअन्तर्गत आउन, र अन्ततः उसैसँग नरकमा झर्न लगाउनु हो। यदि मानिसहरू आफैँमा भर पर्छन् भने, तिनीहरूसँग शैतानका षड्यन्त्रहरूलाई जित्ने कुनै उपाय नै हुँदैन। परमेश्‍वरका वचनहरू पढेर र सत्यता बुझेर मात्र मानिसहरू कामकुराहरू राम्ररी बुझ्न र विगतमा आफू अस्तित्वमा रहने गलत तरिकाहरूलाई बिदाइ गर्न सक्छन्। सत्यता पछ्याएर मात्र हामी परमेश्‍वरको मुक्ति प्राप्त गर्न सक्छौँ। आफ्नो जागिर छोडेपछि, मैले धेरै मानिसको सम्मान नपाए पनि र मेरो भौतिक जीवनमा केही कमी भए पनि, मेरो आत्मामा भएको सहजता र शान्तिको अनुभूति जतिसुकै पैसा, ख्याति वा प्राप्तिसँग पनि साट्न सकिँदैनथ्यो। मैले अन्ततः ख्याति र प्राप्तिको बन्धनलाई फालेँ, र मण्डलीमा आफ्नो कर्तव्य पूरा गरेँ। परमेश्‍वरलाई उहाँको मुक्तिका लागि धन्यवाद!


९३. सत्यताको पछ्याइ उमेरमा निर्भर हुँदैन

चेन लियाङ, चीन

सन् २००३ मा, मैले परमेश्‍वरका आखिरी दिनहरूको काम स्वीकार गरेँ, र त्यसको केही समयपछि नै, मैले अगुवाको कर्तव्य सम्हालेँ। त्यतिबेला, म भर्खरै पचास वर्ष नाघेकी थिएँ र मलाई कुनै स्वास्थ्य समस्या थिएन। दिउँसो म भेलाहरूमा सहभागी हुन्थेँ र सुसमाचार प्रचार गर्थेँ, र राति जतिसुकै ढिलो फर्के पनि, म ब्रदर-सिस्टरहरूको स्थितिअनुसार आफूलाई परमेश्‍वरका वचनले सुसज्जित पार्थेँ। हुन त यो अलि व्यस्त र थकाइलाग्दो थियो, तर म आफ्नो कर्तव्य निर्वाह गर्न सक्छु र भविष्यमा परमेश्‍वरले मुक्ति दिनुहुनेछ भन्‍ने सोच्दा मात्रै पनि मलाई अनन्त शक्ति मिल्थ्यो। दश वर्षभन्दा केही बढी समयपछि, मेरो स्वास्थ्य बिग्रन थाल्यो। पहिले, मेरो पित्तथैलीमा समस्या आयो र शल्यक्रिया गरेर निकाल्नुपर्‍यो, त्यसपछि मेरो कम्मरको हड्डी सर्‍यो र यसलाई ठीक गर्न शल्यक्रिया नै गर्नुपर्‍यो, र दुईवटा शल्यक्रियापछि, अहिले मेरो शरीर झनै खराब अवस्थामा छ भन्‍ने कुरा मलाई स्पष्ट भयो। मलाई पाठेघरमा मासु पलाउने र एट्रोफिक इरोसिभ ग्यास्ट्राइटिसजस्ता दीर्घकालीन रोगहरू पनि लागे, र म कमजोर र हतोत्साहित भएँ। म अब पहिलेको जस्तो छिटो हिँड्न सक्दिनथेँ, र सिँढी चढ्दा मैले पटक-पटक आराम गर्नुपर्थ्यो। मेरो स्मरणशक्ति पनि कमजोर भयो, र कहिलेकाहीँ मैले परमेश्‍वरका वचनको कुनै विशेष पक्षबारे पढ्न खोज्दा, त्यो खोज्ने प्रयास गर्ने बित्तिकै म आफूले के पढ्न चाहेकी थिएँ भन्‍ने कुरा नै बिर्सिन्थेँ। मण्डलीले मेरो शारीरिक अवस्थाअनुसार म आफैँले एउटा समूह भेलाको अगुवाइ गर्ने प्रबन्ध मिलायो, र जब ब्रदर-सिस्टरहरूको कुनै स्थिति हुन्थ्यो, म ती समाधान गर्न मद्दत गर्थेँ, र कहिलेकाहीँ मण्डलीमा अतिथि सत्कारक निवासको अभाव हुँदा, अतिथि सत्कार गर्ने जिम्मा मेरो हुन्थ्यो। हुन त मेरो स्वास्थ्य पहिलेको जस्तो राम्रो थिएन, तैपनि म केही कर्तव्य निर्वाह गर्न सक्थेँ र ऊर्जावान् महसुस गर्थेँ।

एक पटक, भेला सकिएर घर फर्कँदा, मेरो पुरानो ग्यास्ट्रिकको समस्या बल्झियो, र मेरो पेटमा पीडाको लहर चल्यो। मलाई सिधा उभिन र घर पुग्न धौधौ पर्‍यो, र केही समय पल्टिएपछि मात्र मलाई अलिकति सञ्चो महसुस हुन थाल्यो। मेरो स्वास्थ्य कमजोर भएको देखेर, अगुवाले मलाई कहिलेकाहीँ घरमै ब्रदर-सिस्टरहरूलाई भेलाका लागि अतिथि सत्कार गर्न भन्नुभयो। यो प्रबन्ध सुनेपछि, मैले सोचेँ, “यत्ति नै हो। अब म घरमा मात्र अतिथि सत्कार गर्न सक्छु। उमेर ढल्किँदै जाँदा, मेरो स्वास्थ्य झन्-झन् बिग्रँदै जानेछ। यदि एक दिन मैले अतिथिसत्कार गर्ने कर्तव्य पनि निर्वाह गर्न सकिनँ भने, म कुनै पनि कर्तव्य निर्वाह गर्न सक्नेछैन, तब मसँग मुक्ति पाउने के आशा हुन्छ र?” मनमा यिनै कुराहरू सोचेर, मैले आफ्नो सबै ऊर्जा गुमाएँ र म साँच्चै दिकदार भएँ, र मैले सोचेँ, “म बुढी हुँदैछु, मेरो स्मरणशक्ति घट्दै छ, म परमेश्‍वरका वचनहरूसमेत याद गर्न सक्दिनँ, र भर्खरै पढेको कुरा पनि बिर्सन्छु। म कसरी सत्यता बुझ्न सक्छु र? मेरो उमेरका मानिसहरूले जतिसुकै मेहनतका साथ पछ्याए पनि, उनीहरू प्रगति गर्न सक्दैनन्। सायद म अब एक-एक दिन गरेर समय बिताउने कोसिस गर्नेछु।” कहिलेकाहीँ, खाना पकाउँदा मेरो ढाड यति दुख्थ्यो कि म उभिन पनि सक्दिनथेँ, र आराम गर्न नजिकैको मुढामा बस्नुपर्थ्यो। विशेष गरी मेरो पेट बाउँडिने समस्या बल्झँदा, पीडा यति तीव्र हुन्थ्यो कि म बाँच्छु कि मर्छु भन्ने टुङ्गो हुँदैनथ्यो। मलाई कतै एक दिन म ढल्ने पो हुँ कि र भेलामा समेत सहभागी हुन नसक्ने पो हुँ कि भन्ने चिन्ता लाग्थ्यो। जवान मानिसहरू राम्रो स्वास्थ्यसहित दौडन र उफ्रन सकेको देख्दा, मलाई ईर्ष्या लाग्थ्यो, र म सोच्थेँ, “जवान हुनु कति राम्रो! उनीहरू जहाँ पनि जान सक्छन् र जुनसुकै कर्तव्य निर्वाह गर्न सक्छन्, र उनीहरूले मुक्ति पाउने सम्भावना अझ धेरै हुन्छ। जबकि मेरो स्वास्थ्य दिन-प्रतिदिन बिग्रँदै छ, र यदि भविष्यमा मैले कुनै कर्तव्य निर्वाह गर्न सकिनँ भने, म बेकामकी हुनेछु, र परमेश्‍वरले पक्कै पनि मलाई त्याग्नुहुनेछ!” मैले केही वर्ष अघिको कुरा सम्झेँ जब मलाई कर्तव्य निर्वाह गर्दा कुनै स्वास्थ्य समस्या थिएन, तर यति बेला म ७२ वर्षकी भइसकेकी थिएँ, र मेरो शरीर पहिलेको भन्दा बिल्कुलै फरक थियो। ओहो, म २० वर्ष पछाडि फर्कन पाएकी भए हुन्थ्यो! यसले गर्दा, म प्रायः हैरान हुन्थेँ र नकारात्मक स्थितिमा जिउँथेँ, र म सत्यताका लागि लागिपर्न चाहन्नथेँ। कहिलेकाहीँ म समय काट्न टिभी कार्यक्रमहरू हेर्थेँ, र ममाथि केही कुराहरू आइपर्दा र मेरो भ्रष्टता प्रकट हुँदा, म ती सुल्झाउन सत्यता खोज्दिनथेँ, र म ती कुराहरूबारे एकछिन सोच्थेँ र तिनलाई त्यतिकै छोडिदिन्थेँ। मेरा प्रार्थनाहरू पनि केही सुख्खा शब्द मात्र हुन्थे, र मेरो हृदय परमेश्‍वरबाट झन्-झन् टाढा हुँदै गएको महसुस हुन्थ्यो। यसरी चलिरहनु खतरनाक हुन्छ भन्ने कुरा मलाई भित्रभित्रै थाहा थियो, र म यो दिक्दारीको स्थिति सुल्झाउन चाहन्थेँ। तर, अगाडि बढ्नका लागि मसँग कुनै निश्चित मार्ग थिएन।

एक दिन, मैले वृद्ध मानिसहरूको स्थितिबारे परमेश्‍वरका खुलासाका वचनहरू भेट्टाएँ, र मैले तुरुन्तै ती वचनहरूमा आफू प्रतिबिम्बित भएको देखेँ। सर्वशक्तिमान्‌ परमेश्‍वर भन्‍नुहुन्छ: “विश्‍वासी दाजुभाइ-दिदीबहिनीहरूमाझ पाका मानिसहरू पनि छन्, जो ६० देखि ८० वा ९० वर्ष उमेरसम्मका छन् र जसले बुढेसकालको कारण केही कठिनाइहरू अनुभव गर्छन्। तर तिनीहरूको उमेर जति नै भए पनि, तिनीहरूको सोच सही वा तर्कसङ्गत हुन्छ नै भन्‍ने छैन, र तिनीहरूका विचार र दृष्टिकोणहरू सत्यताअनुरूप हुन्छन् नै भन्‍ने छैन। यी पाका मानिसहरूसँग पनि उस्तै समस्या हुन्छन्, र तिनीहरू सधैँ यस्तो चिन्ता गरिरहेका हुन्छन्, ‘अब त मेरो स्वास्थ्य स्थिति पनि त्यति राम्रो छैन र म सीमित काम मात्र गर्न सक्छु। यदि मैले यो थोरै कर्तव्य मात्रै निर्वाह गरेँ भने, के परमेश्‍वरले मलाई सम्झनुहोला त? कहिलेकाहीँ म बिरामी हुन्छु, र मलाई कसैले हेरचाह गर्नुपर्ने हुन्छ। जब मेरो हेरचाह गर्ने कोही हुँदैन, तब म आफ्‍नो कर्तव्य निर्वाह गर्न सक्षम हुँदिनँ, त्यसकारण मैले के गर्न सक्छु र? म वृद्ध भइसकेँ र परमेश्‍वरका वचनहरू पढ्दा म ती याद गर्नै सक्दिनँ र सत्यता बुझ्‍न मलाई गाह्रो हुन्छ। सत्यतामा सङ्गति गर्दा, म अस्पष्ट र अतार्किक रूपमा बोल्छु, र अरूलाई सुनाउनका लागि मसँग कुनै राम्रो अनुभव छैन। म बूढो भएँ र मसँग पर्याप्त ऊर्जा छैन, मेरो दृष्टि पनि त्यति राम्रो छैन र मेरो शक्ति सकिएको छ। सबै कुरा मेरो लागि गाह्रो छ। मैले आफ्‍नो कर्तव्य निर्वाह गर्न नसक्‍ने मात्रै होइन, म सजिलै बिर्सिन्छु र गल्ती पनि गर्छु। कहिलेकाहीँ म अन्योलमा पर्छु र मण्डली र मेरा विश्‍वासी दाजुभाइ-दिदीबहिनीहरूमा समस्या ल्याउँछु। मलाई सत्यता पछ्याउन र मुक्ति प्राप्त गर्न निकै गाह्रो हुन्छ। मैले के गर्न सक्छु र?’ जब तिनीहरूले यी कुराहरू सोच्छन्, तब तिनीहरू चिन्ता गर्छन्: ‘अरू मानिसहरूले २० वा ३० को दशकमा परमेश्‍वरमा विश्‍वास गर्न थाले—मैले किन यति बुढेसकालमा परमेश्‍वरमा विश्‍वास गर्न थालेँ? महाविपत्तिहरू आउनै लागेका छन्। मैले यति ढिलो परमेश्‍वरमा विश्‍वास गर्न थालेँ—के म अझै पनि मुक्ति प्राप्त गर्न सक्छु? मैले उहाँको कामको अवसर पाउनु परमेश्‍वरको अनुग्रह भए पनि, म धेरै बूढो भइसकेँ। मेरो स्मरणशक्ति राम्रो छैन, र मेरो शरीरले अब मेरो कुरा मान्दैन। भेलाहरूमा केही बेर सुनेपछि मलाई निद्रा लाग्छ र म झुल्छु। के मैले यसरी सत्यता प्राप्त गर्न सक्छु? म के गर्न सक्छु? म धेरै चिन्तित छु! मेरो उमेरमा, मेरा छोराछोरीहरू हुर्किसकेका छन्, र अब मैले तिनीहरूलाई हेरचाह गर्नु वा हुर्काउनु पर्दैन। म अब कुनै चिन्ता वा बेचैनीविना परमेश्‍वरमा विश्‍वास गर्न सक्छु। अब अरू केही पनि महत्त्वपूर्ण छैन। मेरो सबैभन्दा ठूलो इच्छा भनेको बाँकी रहेको समयमा सत्यता पछ्याउनु र सृजित प्राणीको कर्तव्य पूरा गर्नु, र अन्ततः मुक्ति प्राप्त गर्नु हो। कठै, मेरो शरीर पहिलेको जस्तो छैन। मेरो दृष्टि कमजोर हुँदैछ, मेरो दिमाग धमिलो छ, र मेरो शरीरले मेरो कुरा मान्दैन। मैले गर्न सक्ने थोरै काम गर्दा पनि, म बारम्बार गल्ती गर्छु र अरूलाई समस्यामा पार्छु। मलाई सत्यता प्राप्त गर्न र मुक्ति पाउन गाह्रो हुने जस्तो देखिन्छ! यस्तो लाग्छ कि पाका मानिसहरूसँग यी कुराहरूको कुनै सम्बन्ध छैन, र युवाहरू नै आशिषित् हुन्छन्। म बूढो भएँ र मैले यो अत्यन्तै राम्रो समय भेटे पनि, म यसको आनन्द लिन सक्नेगरी आशिषित् छैन!’ तिनीहरूले हृदयमा झन्-झन् हैरान र बेचैन महसुस गर्छन्। कहिलेकाहीँ तिनीहरू रुन चाहन्छन्, र तिनीहरूको हृदयमा सधैँ दुःखको एउटा स्पर्श हुन्छ। त्यसोभए, तिनीहरूले के गर्नुपर्छ? खास गरी, कतिपय पाका मानिसहरू यस्ता छन्, जो आफ्‍नो सारा समय आफूलाई परमेश्‍वरको लागि अर्पित गरेर अनि आफ्‍नो कर्तव्य पूरा गरेर नै बिताउन चाहन्छन्, तर शारीरिक रूपमा तिनीहरू ठीक हुँदैनन्। कतिलाई उच्‍च रक्तचापको समस्या हुन्छ, कतिलाई उच्च मधुमेह हुन्छ, कतिको ग्यास्ट्रिक समस्या हुन्छ, र तिनीहरूको शारीरिक क्षमताले कर्तव्यको माग पूरा गर्न सक्दैन, र त्यसकारण तिनीहरू फिक्री गर्छन्। तिनीहरूले भक्खरकाहरूले खान-पिउन, दौडन र उफ्रन सकेको देख्छन् र तिनीहरूलाई डाहा लाग्छ। तिनीहरूले भक्खरकाहरूले यस्ता कुराहरू गरेको जति देख्छन्, त्यति नै तिनीहरूलाई हैरानी हुन्छ, र तिनीहरूले सोच्छन्, ‘म आफ्‍नो कर्तव्य राम्ररी पूरा गर्न र सत्यता पछ्याउन र बुझ्‍न चाहन्छु, र म सत्यता अभ्यास गर्न पनि चाहन्छु, तैपनि किन गाह्रो हुन्छ? म अत्यन्तै वृद्ध र काम नलाग्‍ने भएको छु! के परमेश्‍वर पाका मानिसहरूलाई चाहनुहुन्‍न? के पाकाहरू साँच्‍चै काम नलाग्‍ने हुन्छन्? के हामीले मुक्ति प्राप्त गर्न सक्दैनौँ?’ यसबारे जसरी विचार गरे पनि तिनीहरू दुःखित हुन्छन् र खुसी हुन सक्दैनन्। … के पाका मानिसहरू आफ्नो उमेरको कारण सत्यता पछ्याउन नसक्‍ने हुन्छन् र? के तिनीहरू सत्यता बुझ्‍न सक्‍ने हुँदैनन् र? (बुझ्‍न सक्‍ने हुन्छन्।) के पाकाहरूले सत्यता बुझ्‍न सक्छन्? तिनीहरूले त्यो केही मात्रामा बुझ्‍न सक्छन्। जवान मानिसहरूले पनि त्यो सबै बुझ्‍न सक्ने चाहिँ होइन। पाकाहरूमा सधैँ भ्रम हुन्छ, र तिनीहरूलाई आफू अन्योलमा परेको छु, आफ्नो स्मरण शक्ति खराब छ, त्यसकारण आफूले सत्यता बुझ्‍न सक्‍दिनँ भन्‍ने लाग्छ। के यो तथ्य हो? (होइन।) कम उमेरका मानिसहरूसँग पाकाहरूमा भन्दा ज्यादा ऊर्जा हुने, र तिनीहरू शारीरिक रूपमा दह्रिला हुने भए पनि, तिनीहरूको बुझ्‍ने, जान्‍ने, र चिन्‍ने क्षमता पाकाहरूको जति नै हुन्छ। के पाकाहरू पनि कुनै बेला जवान नै थिएनन् र? तिनीहरू बुढो भएर जन्‍मेका थिएनन्, र कम उमेरका मानिसहरू पनि एक दिन पाका हुनेछन्। पाकाहरूले सधैँ आफू वृद्ध, शारीरिक रूपमा कमजोर, बिसन्चो, र स्मरण शक्ति कमजोर भएको कारण, जवान मानिसहरूभन्दा फरक छु भनेर सोच्‍नु हुँदैन। वास्तवमा, यहाँ कुनै भिन्‍नता हुँदैन। कुनै भिन्‍नता हुँदैन भनेर मैले भन्‍नुको अर्थ के हो? कुनै व्यक्ति वृद्ध भए पनि जवान भए पनि, उसको भ्रष्ट स्वभाव उस्तै हुन्छ, सबै कुराहरूबारे उसको मनोवृत्ति र दृष्टिकोण उस्तै हुन्छ, र सबै किसिमका कुराहरूबारे उसको दृष्टिकोण र अडान उस्तै हुन्छन्। त्यसकारण, पाकाहरूले तिनीहरू वृद्ध भएकोले, भक्खरकाहरूको भन्दा कम अभिलाषा भएकोले, र तिनीहरू स्थिर हुन सक्‍ने भएकोले, तिनीहरूसँग कुनै बेकाबु अभिलाषा वा इच्छा हुँदैन, र तिनीहरूमा कम भ्रष्ट स्वभाव हुन्छ भनेर सोच्‍नु हुँदैन—यो एउटा भ्रम हो। भक्खरकाहरूले पदको लागि सङ्घर्ष गर्न सक्छन्, त्यसोभए के पाकाहरूले पदको लागि सङ्घर्ष गर्न सक्दैनन् र? भक्खरकाहरूले सिद्धान्तहरूविरुद्ध काम गर्न र स्वेच्‍छाचारी व्यवहार गर्न सक्छन्, त्यसोभए के पाकाहरूले त्यसो गर्न सक्दैनन् र? (तिनीहरूले सक्छन्।) भक्खरकाहरू अहङ्कारी हुन सक्छन्, त्यसोभए के पाकाहरू पनि अहङ्कारी हुन सक्दैनन् र? तैपनि, जब पाकाहरू अहङ्कारी हुन्छन्, तब वृद्धावस्थाको कारण तिनीहरू त्यति आक्रामक हुँदैनन्, र त्यो त्यति उच्‍च अहङ्कार हुँदैन। भक्खरकाहरूले तिनीहरूको लचकदार हातखुट्टा र मस्तिष्कको कारण अहङ्कारको अझै स्पष्ट प्रकटीकरण देखाउन सक्छन्, जबकि पाकाहरूले तिनीहरूको कडा हातखुट्टा र अलचक मस्तिष्कको कारण अहङ्कारको त्यति स्पष्ट प्रकटीकरण देखाउँदैनन्। तैपनि, तिनीहरूको अहङ्कार र भ्रष्ट स्वभावको सार एउटै हुन्छ। … त्यसकारण, पाका मानिसहरूको काम नै नभएको र तिनीहरू आफ्ना कर्तव्यहरू निर्वाह गर्न असक्षम हुने होइन, वा तिनीहरू सत्यता पछ्याउन असक्षम हुने त झनै होइन—तिनीहरूले गर्नुपर्ने धेरै कुराहरू छन्। तेरो जीवनकालमा तैँले सबै प्रकारका विधर्म र भ्रमहरू, साथै विभिन्‍न परम्परागत विचार र धारणाहरू, मूर्ख र हठी कुराहरू, रूढिवादी कुराहरू, अविवेकी कुराहरू, र विकृत कुराहरू थुपारेको छस्। यी कुराहरू तेरो हृदयमा ज्यादै नै थुप्रिएका छन्। तैँले यी कुराहरूलाई खोतल्न, चिरफार गर्न, र चिन्न जवान मानिसहरूले भन्दा पनि धेरै समय खर्च गर्नुपर्छ। तेरो कुनै काम नभएको होइन। जब तँ फुर्सदमा हुन्छस्, तब तँ हैरान, बेचैन, र चिन्तित बन्छस्, जुन न त तेरो काम हो न त तेरो जिम्मेवारी” (वचन, खण्ड ६। सत्यताको पछ्याइबारे। सत्यता कसरी पछ्याउने (३))। परमेश्‍वरले मेरो स्थिति जस्ताको तस्तै खुलासा गर्नुभयो। हालसालै, म हैरानी र व्यग्रतामा जिउँदै आइरहेकी थिएँ, मलाई सधैँ आफू बुढी हुँदै गएको, आफ्नो स्वास्थ्य कमजोर भएको, र कुराहरू बिर्सिरहने भएकाले म कहिलेकाहीँ मात्र अतिथिसत्कारको कर्तव्य सम्हाल्न सक्छु भन्ने लाग्थ्यो। मेरो उमेर ढल्किँदै जाँदा र स्वास्थ्य बिग्रँदै जाँदा, म आफ्ना कर्तव्यहरू निर्वाह गर्न सक्नेछैन, त्यसैले मुक्ति पाउनेछैन भनेर मलाई चिन्ता लाग्थ्यो। मैले जतिसुकै पछ्याए पनि, यो सबै व्यर्थ देखिन्थ्यो। यस्तो दिक्दारीको स्थितिमा लडीबुडी गर्दा, ममा परमेश्‍वरका वचनहरू पढ्ने वा सत्यता पछ्याउने प्रेरणा नै थिएन, र मैले केवल आधा मनले पछ्याइरहेँ। अहिले मैले यी मेरा भ्रामक दृष्टिकोणहरू रहेछन् भन्ने महसुस गरेँ। वास्तवमा, वृद्धहरू शारीरिक रूपमा कमजोर होलान्, उनीहरूमा ऊर्जा कम होला र उनीहरूले प्रतिक्रिया पनि जवानहरूले भन्दा ढिलो देलान्, तर सत्यता बुझ्ने उनीहरूको क्षमता र उनीहरूका भ्रष्ट स्वभावहरू जवानहरूका जस्तै हुन्छन्। उनीहरू सत्यता पछ्याउञ्जेल र आफ्ना भ्रष्ट स्वभावहरू समाधान गरूञ्जेल उनीहरूले पनि मुक्ति पाउन सक्छन्। बुढेसकालले गर्दा, समाजको प्रभाव बढी गम्भीर हुन्छ, भित्रका शैतानी विषहरू जवान मानिसहरूका भन्दा गह्रौँ र जिद्दी हुन्छन्, र विभिन्न परम्परागत धारणा र भ्रष्ट स्वभाव बुझ्न र तिनलाई चिरफार गर्न बढी समय लाग्छ। उदाहरणका लागि, केही ब्रदर-सिस्टरले भ्रष्टता प्रकट गरिरहेको देख्दा, मैले उनीहरूलाई हेयको नजरले हेरेँ, र हृदयमा, मैले उनीहरूलाई गलत ठहराएँ र उनीहरूको अवमूल्यन गरेँ। यो एउटा अहङ्कारी स्वभाव थियो। के यो मैले चिन्तन गर्नुपर्ने र बुझ्नुपर्ने कुरा थिएन र? तर मैले परमेश्‍वरका अभिप्रायहरू बुझिनँ। म हैरानी र व्यग्रताको स्थितिमा लडीबुडी गरिरहेकी थिएँ, र म सत्यता पछ्याउने कुरामा आधा मनकी थिएँ। के म यसमा परमेश्‍वरलाई गलत बुझिरहेकी थिइनँ र? अब मैले के महसुस गरेँ भने, कुनै व्यक्ति जवान होस् वा वृद्ध, यदि उनीहरू सत्यताका लागि तिर्खाउँछन् र त्यसलाई पछ्याउँछन् भने, परमेश्‍वरले उनीहरूलाई अन्तर्दृष्टि र मार्गदर्शन दिनुहुनेछ। परमेश्‍वर उमेरको वास्ता नगरी हामीलाई मलजल गर्नुहुन्छ र सत्यता प्रदान गर्नुहुन्छ, र मुख्य कुरा भनेको हामी खोजी गर्छौँ कि गर्दैनौँ र परमेश्‍वरका वचनहरू अभ्यास गर्नमा मेहनत लगाउन इच्छुक हुन्छौँ कि हुँदैनौँ भन्ने हो। परमेश्‍वरले यी वचनहरूमा विशेष गरी वृद्धहरूको स्थितिलाई सम्बोधन गर्नुभयो, र वृद्धहरूले आफ्ना हैरानी र व्यग्रता त्याग्न सकून्, सत्यता खोज्नमा केन्द्रित हुन सकून्, साथै आफ्ना धारणा र कल्पनाहरूमा नजिऊन् र आफूमाथि आशा नमारून् भन्ने आशा गर्नुभयो। तर मैले सधैँ मेरो बुढेसकाल र कमजोर स्मरणशक्तिलाई सत्यता नपछ्याउने र आफूलाई लिप्त गराउने बहानाका रूपमा प्रयोग गरेँ, र यदि म यसरी नै चलिरहेँ भने, मलाई नै घाटा हुनेथियो। परमेश्‍वरका अभिप्रायहरू बुझेपछि मात्र म ब्युँझेँ, र मैले आफू यस्तै अलमल्ल स्थितिमा रहिरहेँ, र आफ्ना भ्रामक र चरम धारणाहरूद्वारा बाँधिएँ भने, म अन्ततः सत्यता प्राप्त गर्न असफल हुनेछु र मेरो अगाडि विनाशबाहेक केही बाँकी रहनेछैन भन्ने महसुस गरेँ। हामी वृद्धहरूलाई सान्त्वनाका वचनहरू र प्रोत्साहन दिनुभएकोमा, र हाम्रा लागि सत्यता पछ्याउने मार्ग देखाइदिनुभएकोमा मैले परमेश्‍वरलाई धन्यवाद दिएँ। यो हामीप्रति परमेश्‍वरको प्रेम हो। मैले सत्यता पछ्याउने मेरो सङ्कल्प गुमाउनु हुँदैनथ्यो, मैले आफूलाई सही तरिकाले व्यवहार गर्नुपर्थ्यो, परमेश्‍वरले मेरा लागि प्रबन्ध गर्नुभएका अवस्थाहरूमा पाठ सिक्नुपर्थ्यो, सत्यता खोज्न र आफूलाई चिन्नमा केन्द्रित हुनुपर्थ्यो, र स्वभाव परिवर्तन हासिल गर्नुपर्थ्यो। यी मैले गर्नुपर्ने कामहरू थिए।

यो महसुस गरेपछि, म मनन गर्न थालेँ, “विगतमा, आफ्ना कर्तव्यहरू निर्वाह गर्दा, मसँग हरेक दिन अनन्त ऊर्जा हुनु, तर अहिले म बुढी हुँदै जाँदा र मेरो शरीर दिन-प्रतिदिन कमजोर हुँदै गर्दा, मेरो हृदय नकारात्मकता र हैरानीले भरिएको हुनु, र मलाई अब माथि उठ्ने प्रयास गर्ने चाहना नहुनुको कारण के हो? मलाई केले नियन्त्रण गरिरहेको छ?” खोजी गर्ने क्रममा, मैले परमेश्‍वरका वचनहरू पढेँ: “मानिसहरू सबैले आशिष्‌, पुरस्कार, र मुकुटहरू पाउनका लागि परमेश्‍वरमा विश्‍वास गर्छन्। के हरेक व्यक्तिको हृदयमा यही अभिप्राय हुँदैन र? वास्तवमा, हरेक व्यक्तिमा हुन्छ। यो तथ्य हो। मानिसहरूले यसबारे प्रायः कुरा नगरे पनि, र आशिष्‌ प्राप्त गर्ने आफ्नो अभिप्राय र चाहनालाई ढाकछोप गरे पनि, मानिसहरूको हृदयको गहिराइमा रहेको यो चाहना, यो अभिप्राय र मनसाय कहिल्यै डगमगाएको छैन। मानिसहरूले जति धेरै आत्मिक सिद्धान्त बुझेका भए पनि, तिनीहरूसँग जे अनुभवात्मक ज्ञान भए पनि, तिनीहरूले जे कर्तव्य निर्वाह गर्न सक्ने भए पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आशिष् प्राप्त गर्ने अभिप्राय कहिल्यै त्याग्दैनन् जुन तिनीहरूको हृदयको गहिराइमा लुकेको हुन्छ, र तिनीहरू सधैँ चुपचाप यसको सेवामा परिश्रम र दौडधुप गर्छन्। के मानिसहरूको हृदयको सबैभन्दा गहिराइमा गाडिएको कुरा यही हुँदैन र? आशिष्‌ प्राप्त गर्ने यो अभिप्राय नहुने हो भने, तिमीहरूले कस्तो महसुस गर्नेथियौ? तिमीहरूले कस्तो मनोवृत्तिका साथ आफ्नो कर्तव्य निर्वाह गर्नेथियौ र परमेश्‍वरलाई पछ्याउनेथियौ? यदि मानिसहरूको हृदयमा लुकेको आशिष्‌ प्राप्त गर्ने यो अभिप्रायलाई पूर्ण रूपमा उन्मूलन गरियो भने तिनीहरूको के हालत हुनेथियो? यो सम्भव छ कि धेरै मानिसहरू नकारात्मक बन्नेथिए, र कतिपय आफ्नो कर्तव्यमा अप्रेरित हुनेथिए, र परमेश्‍वरमाथि विश्‍वासमा तिनीहरूको रुचि हराउनेथियो। तिनीहरूले आफ्नो आत्मा गुमाएजस्तो देखिनेथियो, र तिनीहरूको हृदय खोसिएजस्तो देखिनेथियो। त्यसैले म भन्छु कि आशिष्‌ प्राप्त गर्ने अभिप्राय मानिसहरूको हृदयको गहिराइमा लुकेर रहने कुरा हो। सायद, तिनीहरूले आफ्नो कर्तव्य निर्वाह गर्दा वा मण्डलीको जीवन जिउँदा, तिनीहरूलाई आफूले केही सत्यताहरू बुझेको छु र आफ्नो परिवार त्याग्न र खुसीसाथ आफूलाई परमेश्‍वरप्रति समर्पित गर्न सक्षम छु, र अब आफूलाई आशिष्‌ प्राप्त गर्ने आफ्नो अभिप्रायको ज्ञान छ, र यो अभिप्राय त्यागेको छु, र अब यसद्वारा शासित वा बाँधिएको छैन भन्‍ने महसुस हुन्छ। त्यसपछि, तिनीहरूले अब आफूसँग आशिष्‌ प्राप्त गर्ने अभिप्राय छैन भनी सोच्छन्, तर परमेश्‍वरले अर्कै सोच्नुहुन्छ। मानिसहरूले विभिन्‍न कुराहरूलाई सतही रूपमा मात्रै हेर्छन्। परीक्षाहरूविना, तिनीहरूले आफ्‍नो बारेमा राम्रै अनुभव गर्छन्। जबसम्म तिनीहरूले मण्डली छोडेका वा परमेश्‍वरको नामलाई इन्कार गरेका हुँदैनन्, र तिनीहरू आफूलाई परमेश्‍वरप्रति समर्पित गर्न लागिरहन्छन्, तबसम्म तिनीहरूले आफू परिवर्तन भएको छु भन्‍ने विश्‍वास गर्छन्। तिनीहरू अब आफ्‍नो कर्तव्य निर्वाहमा आफ्नो जोस वा क्षणिक आवेगद्वारा उत्प्रेरित भएको महसुस गर्दैनन्। यसको साटो, तिनीहरू आफूले सत्यता पछ्याउन सक्ने, र आफ्‍नो कर्तव्य निर्वाह गर्दा आफूले निरन्तर सत्यताको खोजी र अभ्यास गर्न सक्ने, जसले गर्दा तिनीहरूका भ्रष्ट स्वभावहरू शुद्ध हुने र तिनीहरूले केही साँचो परिवर्तन हासिल गर्न सक्ने विश्‍वास गर्छन्। तर, जब तिनीहरूको गन्तव्य र परिणामसँग प्रत्यक्ष रूपमा सम्बन्धित घटनाहरू घट्छन्, तब तिनीहरूका प्रकटीकरणहरू के-के हुन्छन्? तिनीहरूको साँचो अवस्था पूर्ण रूपमा प्रकाश हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरका वचनहरू मनन गर्दै जाँदा मैले अन्ततः के महसुस गरेँ भने, मैले हैरानी र व्यग्रतामा अल्झिएर आफूमाथि आशा मार्नुको कारण भनेको मलाई आफू बुढी हुँदैछु र आफूले भविष्यमा कुनै कर्तव्य निर्वाह गर्न सक्नेछैन, र आफूसँग मुक्तिको वा आशिष् प्राप्तिको कुनै आशा हुनेछैन भन्ने लागेर रहेछ। यसरी, मैले नकारात्मकतामा जिएर परमेश्‍वरको प्रतिरोध गरेँ। विगतमा, म आफ्ना कर्तव्यहरूमा त्याग गर्न, आफूलाई समर्पित गर्न, र व्यस्त हुन सक्थेँ, र बिरामी हुँदा पनि, म खुसीसाथ आफ्ना कर्तव्यहरू निर्वाह गर्थेँ। मैले सोचेँ, जबसम्म म आफ्ना कर्तव्यहरू निर्वाह गर्न सक्छु, मसँग परमेश्‍वरद्वारा मुक्ति दिइने आशा हुन्छ। तर पछि, मेरा रोगहरू झनै खराब भए, र मेरो स्वास्थ्य दिन-प्रतिदिन बिग्रँदै गयो, र मैले अतिथिसत्कारको कर्तव्यसमेत निर्वाह गर्न नसक्ने सम्भावना भयो। मलाई आफूसँग आशिष् पाउने कुनै आशा नरहेको, परमेश्‍वरमा विश्वास गर्नु अर्थहीन देखिएको, र बरु आफूले जीवनको आनन्द लिनु नै राम्रो हुने महसुस भयो। त्यसैले मैले टिभी हेर्दै दिनहरू कटाएँ, मैले सत्यताका लागि मेहनत गर्न छोडिदिएँ, र आफ्नो आस्थाप्रति मेरो मनोवृत्ति आधा मनको बन्यो। मैले कुन अर्थमा परमेश्‍वरमा निष्कपटतापूर्वक विश्वास गरेकी थिएँ र? म सत्यता पछ्याउन र परमेश्‍वरलाई सन्तुष्ट पार्न आफ्ना कर्तव्यहरू निर्वाह गरिरहेकी थिइनँ। बरु, मैले राम्रो परिणाम र गन्तव्य सुरक्षित गर्नका लागि परमेश्‍वरसँग मोलतोल गर्ने प्रयास गर्न आफ्नो कर्तव्य निर्वाहलाई प्रयोग गरेँ, र आफूले आशिष् पाउँदिनँ भन्ने लाग्नेबित्तिकै, मैले आफूमाथि आशा मारेँ। यो मेरो आस्थामा भएका गलत अभिप्राय र दृष्टिकोणहरूले गर्दा भएको थियो। मैले निष्कपटतापूर्वक परमेश्‍वरप्रति आफूलाई समर्पित गर्ने र सत्यता पछ्याउनेहरूबारे सोचेँ। उनीहरू पीडादायी परीक्षाहरू सामना गर्दा आफ्नो परिणाम र गन्तव्यबारे पनि चिन्ता गर्न सक्छन्, तर उनीहरू परमेश्‍वरलाई प्रार्थना गर्न र आफ्ना समस्याहरू समाधान गर्नका लागि सत्यता खोज्न सक्षम हुन्छन्, र उनीहरू कुनै इनाम नमागी खुसीसाथ परमेश्‍वरप्रति आफूलाई समर्पित गर्छन्। उनीहरू केवल परमेश्‍वरको गवाही दिन र उहाँलाई सन्तुष्ट पार्न आफ्ना कर्तव्यहरू पूरा गर्छन्। तर मेरो हकमा चाहिँ के त? हुन त मैले धेरै वर्षदेखि परमेश्‍वरमा विश्वास गरेकी थिएँ, तर मैले स्वभाव परिवर्तन खोजेकी वा आफूले कति सत्यता अभ्यास गरेकी रहेछु भनी चिन्तन गरेकी थिइनँ, मैले आफ्ना कर्तव्य र जिम्मेवारीहरू पूरा गरेकी छु कि छैन भनी ख्याल गरेकी थिइनँ, र म आशिष्‌हरू खोज्नमा मात्र केन्द्रित थिएँ। जब मेरो पीडा बढ्यो र मलाई आशिष् पाउन सक्दिनँ भन्ने लाग्यो, तब म निराश भएँ। ममा कुन हिसाबमा परमेश्‍वरप्रति साँचो निष्कपटता थियो र? मेरा विगतका त्याग र समर्पणहरू सबै आशिष् र लाभहरू प्राप्त गर्नका लागि थिए, ती केवल परमेश्‍वरसँग मोलतोल गर्ने र उहाँलाई ठग्ने प्रयास थिए। म साँच्चै घृणास्पद थिएँ! मैले पावललाई सम्झेँ, जसले सुसमाचार प्रचार गर्न समुद्र र जमिनभरि यात्रा गरे, र जसले महान् काम गरे। तर, उनको कर्तव्यमा उनका अभिप्रायहरू आशिष् र मुकुट प्राप्त गर्नु थियो, र अन्तमा, उनको स्वभाव परिवर्तन भएन। उनले धार्मिकताको मुकुट माग गर्दै खुलेआम परमेश्‍वरविरुद्ध कोलाहल समेत मच्चाए। उनले परमेश्‍वरको स्वभावलाई चिढ्याए र उनी परमेश्‍वरद्वारा हटाइए र दण्डित गरिए। यसलाई ध्यानमा राखेर आफूलाई फर्केर हेर्दा, मैले मेरा कर्तव्यहरूमा मेरो लक्ष्य राम्रो परिणाम र गन्तव्य पाउनु हो, र मेरा कर्तव्यहरूपछाडिला अभिप्रायहरू गलत छन् भन्ने देखेँ। मैले जतिसुकै कर्तव्यहरू निर्वाह गरे पनि, मेरो भ्रष्ट स्वभाव अपरिवर्तित रहेकाले परमेश्‍वरले अझै पनि मलाई तिरस्कार गर्नुहुनेथ्यो। परमेश्‍वरले हामी सत्यता पछ्याउने मार्गमा हिँड्नेछौँ भन्ने आशामा नै हामीलाई शैतानको हानिबाट बचाउन कति धेरै कुरा भन्नुभएको छ, यति दृढता र गम्भीरताका साथ बोल्नुभएको छ भन्ने कुरा मैले सम्झेँ। तर ममा परमेश्‍वरप्रति अलिकति पनि निष्कपटता थिएन। म पूर्ण रूपमा विवेक र समझविहीन थिएँ! यी कुराहरू महसुस गरेपछि, मैले परमेश्‍वरलाई प्रार्थना गरेँ, “हे परमेश्‍वर, मैले तपाईँमा २० वर्षभन्दा बढी समयदेखि विश्वास गरेकी छु, तर मैले निष्कपटतापूर्वक आफूलाई तपाईँप्रति समर्पित गरेकी छैन। म स्वार्थी, घृणास्पद, र मानवताविहीन छु। म यति भ्रष्ट छु, तर तपाईँले मलाई तिरस्कार गर्नुभएको छैन, र तपाईँ अझै पनि मलाई मुक्ति दिँदै हुनुहुन्छ। म मेरा गलत अभिप्रायहरू त्याग्न र मेरा कर्तव्यहरू पूरा गर्न इच्छुक छु!”

यसपछि, मैले परमेश्‍वरका वचनहरू पढेँ: “परमेश्‍वरको चाहना हरेक व्यक्ति सिद्ध पारिओस्, अन्त्यमा उहाँद्वारा प्राप्त हुन सकोस्, उहाँद्वारा पूर्ण रूपमा धोइओस् र उहाँले प्रेम गर्नुहुने मानिसहरू बनोस् भन्‍ने छ। मैले तिमीहरू पिछडिएका छौ वा कम क्षमताका छौ भने पनि—यी सब तथ्य हुन्। तर, मैले यसो भन्नुले म तिमीहरूलाई त्याग्न चाहन्छु, मैले तिमीहरूमाथिको आशा गुमाएको छु भन्‍ने प्रमाणित गर्दैन, अनि म तिमीहरूलाई मुक्ति दिन अनिच्छुक छु भन्‍ने त झनै प्रमाणित गर्दैन। आज म तिमीहरूको लागि मुक्तिको काम गर्न आएको हुँ, जसको अर्थ यो हो कि मैले गर्ने काम भनेको मुक्तिको कामको निरन्तरता हो। प्रत्येक व्यक्तिसित सिद्ध पारिने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एक जना पनि त्यागिनेछैनौ। यदि तँ कमजोर क्षमताको छस् भने, तँसित मेरा मागहरू तेरो कमजोर क्षमताअनुरूप हुनेछ; यदि तँ उच्च क्षमताको छस् भने तँसित मेरा मागहरू तेरो उच्च क्षमताअनुरूप हुनेछ; यदि तँ अनजान र अशिक्षित छस् भने, तँप्रतिका मेरा मागहरू यसअनुरूप हुनेछन्; यदि तँ साक्षर छस् भने, तँसित मेरा मागहरू तँ साक्षर छस् भन्‍ने तथ्यअनुरूप हुनेछन्; यदि तँ बुढेसकालमा छस् भने, तँसँग मेरा मागहरू तेरो उमेरअनुरूप हुनेछन्; यदि तँ अतिथिसत्कारको कर्तव्य पूरा गर्न सक्षम छस् भने, तँप्रति मेरा मागहरू यही बमोजिम हुनेछन्; यदि तँ अतिथिसत्कारको कर्तव्य पूरा गर्न सक्दिनँ, निश्‍चित प्रकारका प्रकार्य मात्र गर्न सक्छु भन्छस् भने, चाहे त्यो सुसमाचार प्रचार गर्ने होस् वा मण्डलीको रेखदेख गर्ने होस्, वा अन्य सामान्य कुराहरूमा सहभागी हुने होस्, मैले तँलाई सिद्ध पार्ने काम तैँले गर्ने प्रकार्यअनुसार हुनेछ” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। “म प्रत्येक व्यक्तिको गन्तव्य निजको उमेर, वरिष्ठता, वा कष्टको परिमाणका आधारमा निर्धारित गर्दिनँ, ऊ कति दयनीय छ भन्ने कुराका आधारमा त झनै गर्दिनँ, बरु ऊसँग सत्यता छ कि छैन भन्‍ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई नपछ्याउने सबैले विना कुनै अपवाद दण्ड पाउनेछन् भनेर तिमीहरूले बुझ्नैपर्छ। यो कुनै व्यक्तिले परिवर्तन गर्न नसक्ने कुरा हो। तसर्थ, दण्डित हुनेहरू सबै परमेश्‍वरको धार्मिकताका लागि अनि उनीहरूले गरेका असङ्ख्य दुष्कर्मका लागि प्रतिफलका रूपमा दण्डित भएका हुन्” (वचन, खण्ड १। परमेश्‍वरको देखापराइ र काम। आफ्नो गन्तव्यको लागि पर्याप्त असल कार्यहरू तयार गर्)। परमेश्‍वरका वचनहरूबाट मैले के बुझेँ भने, परमेश्‍वरको काम सबैका लागि एउटै ढाँचामा लागू हुँदैन, न त उहाँ कसैलाई उनीहरूको सामर्थ्यभन्दा बाहिरको काम गर्न बाध्य पार्नुहुन्छ। बरु, परमेश्‍वर प्रत्येक व्यक्तिको वास्तविक अवस्था र पृष्ठभूमिअनुसार मागहरू राख्नुहुन्छ। यदि कुनै व्यक्ति वृद्ध छ भने, उहाँ उसको उमेरअनुसार मागहरू राख्नुहुन्छ, र यदि कुनै व्यक्तिको क्षमता कमजोर छ भने, उहाँ उसको क्षमताअनुसार मागहरू राख्नुहुन्छ। जबसम्म हामी सत्यता पछ्याउन र सिद्धान्तहरूअनुसार राम्रोसँग आफ्ना कर्तव्यहरू निर्वाह गर्न सक्छौँ, हामी सबैले मुक्ति प्राप्त गर्ने अवसर पाउँछौँ। त्यो सँगसँगै मैले के पनि बुझेँ भने, परमेश्‍वर कुनै व्यक्तिको परिणाम उसको उमेर वा त्याग गर्ने क्षमताका आधारमा निर्धारण गर्नुहुन्न, र महत्त्वपूर्ण कुरा चाहिँ व्यक्ति सत्यता पछ्याउँछ कि पछ्याउँदैन र उसको स्वभाव परिवर्तन हुन्छ कि हुँदैन भन्ने हो। मेरो स्वास्थ्य पहिले जस्तो हृष्टपुष्ट नभए पनि, परमेश्‍वरले मलाई त्याग्नुभएको थिएन, र मण्डलीले अझै पनि मलाई मेरो शारीरिक अवस्थाअनुसार मेरो क्षमताले भ्याएसम्म कर्तव्यहरू निर्वाह गर्ने प्रबन्ध मिलाइरहेको थियो। सायद मेरो स्वास्थ्य थप बिग्रन सक्थ्यो, र म कुनै ठूला कर्तव्यहरू निर्वाह गर्न सक्ने थिइनँ, तर म आफ्ना भ्रष्ट स्वभावहरू समाधान गर्नका लागि सत्यता खोज्न सक्थेँ, र यदि ब्रदर-सिस्टरहरू खराब स्थितिमा भएका भए, म उनीहरूलाई सहयोग र सङ्गति गर्न परमेश्‍वरका वचनहरू पनि खोज्न सक्थेँ। म वरपरका मानिसहरूलाई सुसमाचार प्रचार गर्न पनि सक्थेँ। मैले निर्वाह गर्न सक्ने कर्तव्य नै छैन भन्ने होइन। साथै, म बुढी र अस्वस्थ भए पनि, मेरो दिमाग सफा थियो, मेरा कानले अझै सुन्न सक्थे र ती परमेश्‍वरका वचनहरू सुन्न सक्ने अवस्थामा थिए, मेरा आँखाले अझै परमेश्‍वरका वचनहरू पढ्न सक्थे, र मेरो मुखले अझै बोल्न र सङ्गति गर्न सक्थ्यो। जबसम्म म सत्यता पछ्याउँथेँ, मलाई परमेश्‍वरद्वारा मुक्ति दिइने आशा थियो। विगतमा, म सत्यता खोज्दिनथेँ, र निरन्तर आशिष् प्राप्त गर्न चाहने हैरानी र व्यग्रतामा लडीबुडी गरिरहन्थेँ, र मैले सत्यता पछ्याउँदै बिताउन सकिने समय खेर फालेँ। कति व्यर्थको कुरा!

पछि, ब्रदर-सिस्टरहरूले सम्झाइदिएका कारण, मैले “यदि मैले आफ्नो कर्तव्य निर्वाह गरेँ भने, मैले आशिष् पाउनेछु र मुक्ति प्राप्त गर्नेछु” भन्नु भ्रामक दृष्टिकोण हो भनेर बल्ल थाहा पाएँ। परमेश्‍वर भन्‍नुहुन्छ: “मानिसको कर्तव्य र उसले आशिष्‌हरू पाउँछ कि दुर्भाग्य भोग्छ भन्‍ने बीच कुनै सम्बन्ध छैन। कर्तव्य भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र उसले यो कार्य क्षतिपूर्ति नखोजी, र सर्तहरू वा बहानाहरू बिनै गर्नुपर्छ। यसलाई मात्रै उसले आफ्नो कर्तव्य पूरा गर्नु भनिन्छ। आशिष्‌हरू प्राप्त गर्नुले न्यायको अनुभव गरिसकेपछि सिद्ध पारिँदा व्यक्तिले प्राप्त गर्ने आशिष्‌हरूलाई जनाउँछ। दुर्भाग्य भोग्नुले सजाय र न्याय भोगिसकेपछि पनि व्यक्तिको स्वभाव परिवर्तन नहुँदा—अर्थात्, तिनीहरू सिद्ध नपारिँदा उसले पाउने दण्डलाई जनाउँछ। तर चाहे तिनीहरूले आशिष्‌हरू पाऊन्‌ वा दुर्भाग्य भोगून्, सृजित प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो कर्तव्य पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। तैँले आशिष्‌हरू प्राप्त गर्नका लागि आफ्नो कर्तव्य निर्वाह गर्नु हुँदैन, र तैँले दुर्भाग्य भोग्नुपर्ने डरले आफ्नो कर्तव्य निर्वाह गर्न इन्कार गर्नु हुँदैन” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको कर्तव्य बीचको भिन्नता)। परमेश्‍वरका वचनहरूबाट मैले के बुझेँ भने, मैले आशिष् पाउनुसँग मैले कर्तव्य निर्वाह गर्नुको कुनै सम्बन्ध छैन। आफ्नो कर्तव्य निर्वाह गरेर, अझ धेरै कर्तव्य निर्वाह गरेर, वा धेरै दुःख सहेर म आशिष् पाउन सक्छु भन्ने होइन। यो मेरो भ्रामक दृष्टिकोण थियो। म एक सृजित प्राणी हुँ, परमेश्‍वर सृष्टिकर्ता हुनुहुन्छ, र मैले जे गर्नुपर्ने हो त्यो नै मेरो कर्तव्य हो। त्यसैले, मैले परमेश्‍वरका वचनहरू सुन्नुपर्छ र आफ्नो कर्तव्य पूरा गर्नुपर्छ। आफ्नो कर्तव्य निर्वाह गरेर मात्र मेरो भ्रष्टता प्रकट हुन सक्छ, र तब मात्र मैले आफूलाई चिन्ने, आफ्नो भ्रष्टता फाल्ने, र परमेश्‍वरद्वारा मुक्ति दिइने मौका पाउन सक्छु। यदि मैले जतिसुकै कर्तव्यहरू निर्वाह गरे पनि सत्यता पछ्याइनँ र मेरो जीवन स्वभाव पटक्कै परिवर्तन भएन भने, म अझै पनि परमेश्‍वरद्वारा हटाइनेछु। मैले पत्रुसलाई सम्झेँ, जसले आफ्नो कर्तव्य निर्वाह गर्दा सत्यता पछ्याए र स्वभाव परिवर्तनमा केन्द्रित भए। उनले परमेश्‍वरलाई सन्तुष्ट पार्नका लागि मात्र आफ्नो कर्तव्य निर्वाह गरे। उनमा कुनै अशुद्धता वा व्यक्तिगत अभिप्रायहरू थिएनन् र उनी परमेश्‍वरसँग मोलतोल गर्ने प्रयास गरिरहेका थिएनन्, र परमेश्‍वरले उनलाई जतिसुकै परीक्षामा पारे पनि वा शोधन गरे पनि, उनी मृत्युसम्मै समर्पित थिए। उनी सत्यता पछ्याउने मार्गमा हिँडेकाले, अन्ततः उनले परमेश्‍वरको अनुमोदन पाए। म पत्रुसको उदाहरण पछ्याएर स्वभाव परिवर्तनको पछि लाग्नुपर्थ्यो। अब, म भेलाहरू आयोजना गर्न सक्ने भएकीले, म आफ्नो क्षमताले भ्याएसम्म त्यो काम गर्नेथिएँ। यदि एक दिन म गम्भीर रूपमा बिरामी परेँ र भेलाहरूमा सहभागी हुन वा आफ्ना कर्तव्यहरू निर्वाह गर्न सकिनँ भने पनि, म परमेश्‍वरको सार्वभौमिकता र बन्दोबस्तप्रति समर्पित हुनेथिएँ र गुनासो गर्ने वा परमेश्‍वरलाई दोष दिने थिइनँ। फर्केर हेर्दा, मैले के देखेँ भने, मैले परमेश्‍वरका आखिरी दिनहरूको काम स्वीकार गर्न, धेरै सत्यता र रहस्य बुझ्न, परमेश्‍वरको वचनको धेरै प्रबन्ध पाउन, र मेरो भ्रष्ट स्वभाव चिन्नका लागि परमेश्‍वरको न्याय र सजाय स्विकार्न सकेकी रहेछु। यी कुराहरूले मलाई के देखाए भने, म जहाँ आइपुगेकी छु, त्यहाँसम्म मलाई पाइला-पाइला गर्दै डोर्‍याउने परमेश्‍वर नै हुनुहुन्थ्यो, र मैले परमेश्‍वरको अति धेरै प्रेम र अनुग्रह पाएकी छु! यो बुझेपछि, मैले त्यस उप्रान्त मेरो नकारात्मक स्थितिद्वारा नियन्त्रित गरिएको वा बाँधिएको महसुस गरिनँ।

यस अनुभवमार्फत, मैले परमेश्‍वर धर्मी हुनुहुन्छ, र एउटा व्यक्ति वृद्ध होस् वा जवान, परमेश्‍वर उनीहरूलाई बराबर अनुग्रह देखाउनुहुन्छ, र सत्यता पछ्याउञ्जेल, हामी परमेश्‍वरको मुक्ति पाउन सक्छौँ भन्ने बुझेकी छु। विगतमा, मलाई सधैँ मेरो उमेर र कैयौँ रोगले गर्दा, यदि मैले आफ्ना कर्तव्यहरू निर्वाह गर्न सकिनँ भने, मलाई परमेश्‍वरले स्वीकार गर्नुहुन्न भन्ने लाग्थ्यो। तर ती मेरा धारणा र कल्पनाहरू मात्र थिए, र परमेश्‍वरका अभिप्रायहरू अनुरूप थिएनन्। अब उप्रान्त, मेरो स्वास्थ्य जस्तोसुकै भए पनि, म सत्यता पछ्याउनमा केन्द्रित हुनेछु, आज्ञाकारी भई परमेश्‍वरका योजनाबद्ध कार्य र बन्दोबस्तहरूप्रति समर्पित हुनेछु, र परमेश्‍वरको प्रेम प्रतिदान गर्न आफ्नो क्षमताले भ्याएसम्म आफ्ना कर्तव्यहरू निर्वाह गर्नेछु।


९४. वास्तविक काम गर्दा मैले के प्राप्त गरेँ

शिरान, चीन

नोभेम्बर २०२१ मा, म मण्डली अगुवा चयन भएँ। सुरुमा, मैले मेरा सहकर्मीहरूबाट सक्रिय भएर सिकेँ र विभिन्न कार्यमा सहभागी भएँ, र यो अलि व्यस्त र थकाइलाग्दो भए तापनि, मैले साँच्चै सन्तुष्टि महसुस गरेँ। केही समयपछि, मैले मण्डलीको काममा विभिन्न पक्षको जाँच र अनुगमन गर्नुपर्ने, अनि त्यहाँ रहेका समस्याहरूको समाधानमा सहभागी हुनुपर्ने, र यसका लागि धेरै समय र ऊर्जा खर्च हुने पाएँ। मैले सोचेँ, “यदि म हरेक काममा साँच्चिकै सहभागी भएँ भने, के म झन् बढी व्यस्त र थकित हुनेछैन र?” त्यतिबेला, म सुसमाचारको कामका लागि जिम्मेवार थिएँ, तर सुरु गर्दा मैले नबुझेका धेरै कुरा थिए, र काम राम्ररी गर्नका लागि, मैले सिक्न र खोजी गर्न धेरै समय र ऊर्जा खर्च गर्नुपर्थ्यो। मैले मो लीलाई सम्झिएँ, जो पहिले अगुवा थिइन्, र सुसमाचारको काम कसरी कार्यान्वयन र अनुगमन गर्ने भन्नेबारे उनी मभन्दा राम्ररी बुझ्थिन्। मलाई सुसमाचारको कामको सुपरिवेक्षण उनले नै गर्दा ठीक हुन्छ, र अनुभवी व्यक्तिले काम सम्हाल्दा, मेरा लागि कामकुराहरू धेरै सजिलो हुनेछन् भन्‍ने लाग्यो। त्यसपछि, मैले मो लीलाई केही समयका लागि सुसमाचारको कामको सुपरिवेक्षण गर्न दिएँ, र हरेक भेलामा सुसमाचारको काम कस्तो भइरहेको छ भनेर उनीसँग सोध्ने मात्र गर्थेँ। आवश्यक सबै काम कार्यान्वयन भइसकेको छ भनेर उनले बताउँदा म सुन्थेँ, त्यसैले म उनलाई विस्तृत विवरण सोध्दिनथेँ र उनलाई कामको नजिकबाट अनुगमन गर्न मात्र भन्थेँ। त्यतिबेला, मलाई थाहा थियो, अगुवाका रूपमा मैले कामको विस्तृत विवरणको अनुगमन गर्नुपर्छ, तर म आफैलाई धेरै थकाउन चाहँदैनथेँ। मो ली इन्चार्ज भएकाले ठीकै छ भन्‍ने मलाई लाग्यो, त्यसैले म सुसमाचारको कामबारे विरलै सोधपुछ गर्थेँ। केही समयपछि, माथिल्ला अगुवाहरूले एउटा पत्र पठाएर सुसमाचार स्विकार्ने सम्भावना भएका कुन-कुन व्यक्तिहरूलाई प्रचार गर्न सकिन्छ, र कुन-कुनलाई सकिँदैन भनेर सोधे। म छक्क परेँ किनकि मैले यी खास विवरणहरू बुझेको थिइनँ। त्यसैले मैले यसबारे मो लीलाई सोधेँ, तर उनले आफूसँग यसबारे सामान्य बुझाइ मात्र भएको, र सुसमाचार स्विकार्ने सम्भावना भएका हरेक व्यक्तिबारे उनलाई पनि खास कुरा थाहा नभएको अनि उनले वास्तवमा तिनीहरूको अनुगमन नगरेको कुरा बताइन्। यो सुनेर मलाई रिस उठ्यो, र मैले सोचेँ, “तपाईँले सुसमाचारको कामको सुपरिवेक्षण गरिरहनुभएको छ, तैपनि तपाईँले यसको विस्तृत विवरण बुझ्नुभएको छैन! तपाईँले वास्तविक काम गरिरहनुभएको छैन!” पछि, मैले विस्तृत विवरणहरूको जाँच गरेँ, र बल्ल मैले के थाहा पाएँ भने सुसमाचारको कामको बन्दोबस्त कार्यान्वयन गर्ने मो लीको सामान्य तरिका भनेको ब्रदर-सिस्टरहरूसँग बसेर ती पढ्नु मात्र रहेछ, र उनले कुनै विस्तृत सङ्गति वा बन्दोबस्त गरिरहेकी थिइनन्। ब्रदर-सिस्टरहरूले यो कुरा रिपोर्ट गरेको सुनेपछि, मलाई बेचैनी महसुस भयो, मो ली आफ्ना कर्तव्यमा यति धेरै झाराटारुवा भएकी रहिछिन् भन्‍ने लाग्यो। त्यतिबेला, मुख्य समस्या ममै छ भन्‍ने पनि मैले महसुस गरेँ। म प्रायजसो भेलाहरूमा कामको बन्दोबस्त मात्र गर्थेँ, र मैले ब्रदर-सिस्टरहरूलाई आफ्ना कर्तव्यमा बढी मेहनत गर्न, र कठिनाइहरूको सामना गर्दा परमेश्‍वरमा भर पर्न भने तापनि, म वास्तवमा धर्मसिद्धान्त र नाराहरूमा मात्र कुरा गरिरहेको हुन्थेँ, र कामको विस्तृत विवरणबारे विरलै सोधपुछ गर्थेँ, जुन कामबाट पन्छिनुजस्तै थियो। सुसमाचारको काममा जस्तै, मो लीलाई काम सुम्पिएपछि, उनले काम राम्ररी सिध्याउने प्रतीक्षा मात्र गर्थेँ भने मचाहिँ आरामले बसेर फाइदा उठाउने गर्थेँ। यसरी मैले आफ्ना कर्तव्य कसरी राम्ररी निर्वाह गर्न सक्थेँ र? काममा देखिएका समस्याहरू सबै मेरो आराममा लिप्त हुने बानी र झाराटारुवा हुनुले गर्दा भएका थिए। मलाई याद छ, त्यतिबेला सुसमाचार स्विकार्ने सम्भावना भएका दुई जना व्यक्ति थिए, तर मैले समयमै तिनीहरूको जाँच वा अनुगमन नगरेकाले, तिनीहरूलाई सुसमाचार प्रचार गर्न ढिलाइ भयो। पछि, प्रचारकले मलाई चेतावनी दिए, “तपाईँ अगुवा हुनुभएको एक महिना भइसक्यो; किन अझै पनि तपाईँले यी कामहरू बुझ्नुभएको छैन? तपाईँले वास्तवमै आत्मचिन्तन गर्नुपर्छ।”

आफ्नो उपासनाको समयमा, मैले परमेश्‍वरका वचन पढेँ: “झूटा अगुवाहरूको कामको प्रमुख विशेषता भनेको धर्मसिद्धान्तबारे बकबक गरिरहने र नाराहरू भट्याइरहने हो। आफ्‍ना आदेशहरू जारी गरिसकेपछि, तिनीहरूले त्यस मामलाबाट हात झिकिहाल्छन्। तिनीहरूले कामको त्यसपछिको विकासबारे प्रश्‍नहरू सोध्दैनन्; तिनीहरूले कुनै समस्या, विचलन, वा कठिनाइहरू उत्पन्‍न भए कि भनेर सोध्दैनन्। तिनीहरूले काम अह्राउनेबित्तिकै आफ्नो काम सकिएको मान्छन्। वास्तवमा, अगुवाको नाताले, कामको बन्दोबस्त गरेपछि, तैँले कामको प्रगतिबारे अनुगमन गर्नैपर्छ। तँ त्यस क्षेत्रको कामसित परिचित नभए पनि—तँसँग यसबारे कुनै ज्ञान नभए पनि—तैँले कुनै उपाय खोजेर आफ्नो काम गर्न सक्छस्। तैँले छानबिन गर्न र सुझावहरू दिनका लागि त्यसलाई साँच्चिकै बोध गरेको, सम्बन्धित पेसा बुझेको व्यक्ति भेटाउन सक्छस्। तिनीहरूका सुझावहरूबाट तैँले उचित सिद्धान्तहरू पहिचान गर्न सक्छस्, र त्यसरी तैँले कामको अनुगमन गर्न सक्‍नेछस्। सम्‍बन्धित पेसासित तँ परिचित भए पनि नभए पनि वा तैँले त्यसलाई बुझे पनि नबुझे पनि, तैँले कम्तीमा पनि उक्त कामको नेतृत्व लिनुपर्छ, यसको अनुगमन गर्नुपर्छ, र निरन्तर रूपमा यसको प्रगतिबारे सोधपुछ गर्नुपर्छ र प्रश्‍नहरू सोध्नुपर्छ। तैँले यस्ता मामलाहरूको बोध कायम राख्‍नुपर्छ; यो तेरो जिम्‍मेवारी हो, यो तेरो कामकै पाटो हो। कामको अनुगमन नगर्नु, काम अह्राइसकेपछि थप केही नगर्नु, यसबाट हात झिक्नु—यो झूटा अगुवाहरूको कामकुरा गर्ने तरिका हो। कामको अनुगमन नगर्नु वा त्यस सम्बन्धमा निर्देशन प्रदान नगर्नु, उत्पन्न भएका समस्याहरूबारे सोधपुछ नगर्नु वा तिनलाई समाधान नगर्नु, र कामको प्रगति वा प्रभावकारिता बोध नगर्नु—यी पनि झूटा अगुवाहरूका प्रकटीकरण नै हुन्” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। “झूटा अगुवाहरूले कार्यप्रगतिबारे थाहा नपाउने, र त्यसमा उत्पन्‍न हुने समस्याहरू तुरुन्तै पहिचान गर्न नसक्ने, तिनलाई समाधान त झन गर्नै नसक्ने हुनाले, यसले प्राय: बारम्बार ढिलाइहरू सिर्जना गर्छ। निश्‍चित कार्यमा, मानिसहरूले सिद्धान्तहरू नबुझेका हुने र यसको जिम्‍मेवारी लिने वा नेतृत्व लिने कुनै पनि उपयुक्त व्यक्ति नहुने हुनाले, काम गर्नेहरू प्रायजसो नकारात्मकता, निष्क्रियता, र प्रतीक्षाका स्थितिमा हुन्छन्, जसले कामको प्रगतिलाई गम्भीर रूपमा असर पार्छ। यदि अगुवाहरूले आफ्‍ना जिम्‍मेवारीहरू पूरा गरेका थिए भने—यदि तिनीहरूले कामको नेतृत्व लिएका थिए, त्यसलाई अघि सारेका थिए, त्यसको सुपरिवेक्षण गरेका थिए, र उक्त कामलाई मार्गदर्शन गर्न उक्त क्षेत्र बुझेको व्यक्ति भेट्टाएका थिए भने, काममा बारम्बार ढिलाइ हुनुको सट्टा त्यो तीव्र गतिमा अघि बढेको हुनेथ्यो। त्यसकारण, अगुवाहरूले कामको स्थितिबारे बुझ्नु र त्यसलाई बोध गर्नु अत्यन्तै महत्त्वपूर्ण हुन्छ। अवश्य नै, अगुवाहरूले कार्यप्रगतिबारे बुझ्न र त्यसलाई बोध गर्न पनि अत्यन्तै जरूरी हुन्छ, किनभने कामको प्रगति त्यस कामको प्रभावकारिता र त्यसबाट प्राप्त हुनुपर्ने नतिजाहरूसँग सम्बन्धित हुन्छ। यदि अगुवा वा कामदारहरूले मण्डलीको काम के-कसरी अघि बढिरहेको छ भन्‍नेबारे बोध गरेका छैनन्, र तिनीहरूले कामकुराको अनुगमन वा सुपरिवेक्षण गर्दैनन् भने, मण्डलीको कामको प्रगति निश्‍चय नै ढिलो हुनेछ। कर्तव्य निर्वाह गर्ने अधिकांश मानिसहरू अत्यन्तै बदमास हुने, तिनीहरूमा बोझ लिनुपर्छ भन्‍ने भावना नहुने, र तिनीहरू प्राय: नकारात्मक, निष्क्रिय र झाराटारुवा हुने भएकाले यस्तो हुने हो। यदि ठोस रूपमा कामको जिम्‍मेवारी लिने, कामको प्रगतिबारे सामयिक रूपमा जानकारी लिने, र कर्तव्य निर्वाह गर्ने कर्मचारीहरूलाई मार्गदर्शन गर्ने, सुपरिवेक्षण गर्ने, अनुशासनमा राख्‍ने वा काटछाँट गर्ने बोझ लिनुपर्छ भन्‍ने भावना र कार्य सामर्थ्य भएको कोही पनि छैन भने, स्वाभाविक रूपमा, कार्य प्रभावकारिताको स्तर निकै खस्किन्छ र कामका नतिजाहरू निकै कमजोर हुनेछन्। यदि अगुवा र कामदारहरूले योसमेत प्रस्टसित देख्न सक्दैनन् भने, तिनीहरू मूर्ख र अन्धा हुन्। त्यसैले, अगुवा र कामदारहरूले तुरुन्तै कामको प्रगतिको छानबिन, अनुगमन र बोध गर्नुपर्छ, कर्तव्य निभाउने मानिसहरूमा समाधान गर्नुपर्ने कस्ता समस्याहरू छन् भनी छानबिन गर्नुपर्छ, र अझ राम्रा नतिजाहरू प्राप्त गर्न कुन समस्याहरू समाधान गर्नुपर्छ भनी बुझ्नुपर्छ। यी सबै कुरा अत्यन्तै महत्त्वपूर्ण छन्, अगुवाका रूपमा काम गर्ने व्यक्ति यी कुराबारे प्रस्ट हुनैपर्छ। तैँले आफ्नो कर्तव्य राम्रोसित निर्वाह गर्न, तँ केही सतही काम गर्ने र त्यसपछि आफ्नो कर्तव्य राम्रोसित पूरा गरेको छु भन्ठान्ने झूटो अगुवाजस्तो बन्नै हुँदैन। झूटा अगुवाहरू आफ्नो काममा लापर्बाह र असावधान हुन्छन्, तिनीहरूमा जिम्मेवारी बोध हुँदैन, समस्याहरू उत्पन्‍न हुँदा तिनीहरूले ती समाधान गर्दैनन्, र तिनीहरूले जे काम गरिरहेका भए पनि, तिनीहरू त्यो गरेजस्तो मात्र गर्छन् र त्यो कामलाई झाराटारुवा तरिकाले लिन्छन्; तिनीहरू केवल ठूला कुरा गर्छन्, धर्मसिद्धान्त र खोक्रो कुरा ओकल्छन्, र आफ्नो काममा झारा टार्छन्। सामान्यतया, झूटा अगुवाहरूले यस्तै स्थितिमा काम गर्छन्। ख्रीष्टविरोधीहरूका तुलनामा झूटा अगुवाहरूले खुलेआम दुष्ट केही नगर्ने र जानाजान दुष्टता नगर्ने भए पनि, तिनीहरूको कार्य प्रभावकारितालाई हेर्दा, तिनीहरूलाई झाराटारुवा, बोझ नउठाउने, गैरजिम्मेवार हुने र आफ्नो कर्तव्यप्रति बफादारी नभएको भनी चित्रण गर्नु उचित हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (४))। परमेश्‍वरका वचनले अगुवा र कामदारहरूको आफ्ना काममा हुनुपर्ने मनोवृत्ति औँल्याएका छन्, अर्थात्, कामको प्रगतिको सक्रिय रूपमा अनुगमन, सोधपुछ र जाँच गर्ने, अनि विभिन्न समस्या र कठिनाइहरू समाधान गर्दै कामको सहज प्रगति सुनिश्चित गर्ने। यी नै अगुवा र कामदारहरूका जिम्मेवारी हुन्। यदि कोही अनुभवहीन छ भने पनि, उसले व्यावसायिक सीप बुझेकाहरूबाट सिक्न सक्छ, र यसबाट अभ्यासका सिद्धान्तहरू फेला पारी कामको अनुगमन गर्न सक्षम हुन सक्छ। तर झूटो अगुवाले कामको वर्तमान अवस्थाहरू वा प्रगति बुझ्दैन, र हरेक कामले हासिल गर्नुपर्ने नतिजा वा मानिसहरूको अवस्था कस्तो छ भन्‍ने बुझ्दैन। ऊ सतही र लापरवाह तरिकाले काम गर्छ, केवल झारा टार्छ र वास्तविक काम गर्दैन, जसले गर्दा काम अघि बढ्दैन। परमेश्‍वरले जे खुलासा गर्नुभयो त्यो ठ्याक्कै मेरो व्यवहार थियो। सुसमाचारको काममा, मैले सुरुमा नबुझेको कुरालाई बहाना बनाएँ र मो लीलाई सुपरिवेक्षण गर्न त्यो काम सुम्पेँ। उनी पहिले अगुवा भइसकेकी र सुसमाचारको कामसँग परिचित भएकीले, उनले यो जिम्मेवारी लिन सक्छिन् भन्‍ने मैले ठानेँ, तर पछि, मैले वास्तवमा सुसमाचार स्विकार्ने सम्भावना भएका कति जना व्यक्तिलाई प्रचार गर्न सकिन्छ, वा ब्रदर-सिस्टरहरूले आफ्ना कर्तव्यमा के-कस्ता समस्या वा कठिनाइहरू सामना गरिरहेका छन् भनेर अनुगमन वा सोधपुछ गरिनँ। मैले त मो लीले सबै काम कार्यान्वयन भइसकेको बताएकी र कुनै कठिनाइ उल्लेख नगरेकीले, मैले धेरै चिन्ता लिनुपर्दैन भन्‍ने समेत सोचेँ, र त्यसैले म सुसमाचारको काममा सहभागी भइनँ। अगुवाका रूपमा, कामका सबै पक्षको प्रगति र स्थितिको अनुगमन, जाँच र सुपरिवेक्षण गर्ने जिम्मेवारी मेरो थियो, र मैले मो लीलाई सुसमाचारको कामको सुपरिवेक्षण गर्न दिए पनि, मैले अझै पनि त्यसको विस्तृत विवरणको अनुगमन, निरीक्षण र जाँच गर्नुपर्थ्यो। यदि कामले नतिजाहरू दिइरहेको थिएन भने, मैले त्यसका कारणहरू पत्ता लगाई समयमै समस्या र कठिनाइहरू समाधान गर्नुपर्थ्यो। तर मैले काम अरूलाई पन्छाएँ, र वास्ता नगर्ने मनोवृत्ति अपनाउन थालेँ, र नतिजास्वरूप, सुसमाचारको काममा ढिलाइ भयो। बाहिरी रूपमा हेर्दा, मैले कुनै स्पष्ट दुष्टता नगरी वा बाधा नपुर्‍याई आफ्ना कर्तव्य निर्वाह गरिरहेको जस्तो देखिन्थ्यो, तर अगुवाका रूपमा, म देहको ख्याल राख्दै थिएँ र वास्तविक काम गरिरहेको थिइनँ, र यसले गर्दा सुसमाचारको कामले नतिजाहरू दिन सकेन। म एउटा झूटो अगुवा थिएँ, र म यस कर्तव्यका लागि पूर्ण रूपमा अयोग्य थिएँ। यसबारे सोच्दा, मलाई गहिरो पछुतो लाग्यो। म यसरी नै अघि बढिरहन सक्दिनथेँ, र मैले आफ्ना कर्तव्यप्रतिको मनोवृत्ति तुरुन्तै बदल्नुपर्थ्यो। त्यसपछि, मैले सुसमाचारको कामको वास्तवमै अनुगमन गर्न थालेँ, र काममा समस्याहरू फेला पर्दा, तिनको समाधान गर्न सङ्गति गरेँ। सुसमाचारको कामले बिस्तारै नतिजाहरू दिन थाल्यो। केही समय काम गरेपछि, आफू अलिकति बदलिएको छु भन्‍ने मलाई लाग्यो, तर अचम्मको कुरा, त्यसको केही समयपछि नै, म फेरि खुलासा भएँ।

केही महिनापछि, मलाई अर्को मण्डलीको अगुवामा सरुवा गरियो, जहाँ मेरो मुख्य जिम्मेवारी मण्डलीको सफा गर्ने कामको निरीक्षण गर्नु थियो। अविश्‍वासी र दुष्ट मानिसहरूलाई सफा गर्ने केही सामग्रीहरू अपूरो भएको र तिनमा थप तथ्यगत प्रमाण आवश्यक भएको मैले देखेँ, त्यसैले मैले सफा गर्ने काम गरिरहेका ब्रदर-सिस्टरहरूसँग सङ्गति गरेँ। तर, उनीहरूले भर्खरै तालिम सुरु गरेकाले, उनीहरूले सिद्धान्तहरू बुझेका थिएनन् र मुख्य बुँदाहरूलाई पक्रन सकेका थिएनन्, जसले गर्दा उनीहरूले थपेका सामग्रीहरू अपूरो हुन्थे र बारम्बार सच्याउनुपर्थ्यो। एक पटक, उनीहरूले थपेका सामग्रीहरूमा अझै विस्तृत विवरणको कमी भएको देखेँ, र मैले मनमनै सोचेँ, “मैले यी सिद्धान्तहरूबारे कयौँ पटक सङ्गति गरिसकेँ। उनीहरूले सिद्धान्तमा बुझे पनि, व्यवहारमा फरक परिस्थितिहरूको सामना गर्दा, उनीहरूलाई के गर्ने भन्‍ने थाहा हुँदैन। उनीहरूलाई कामको गतिमा ल्याउनका लागि मैले वास्तवमै केही सामग्रीहरू सङ्कलन र व्यवस्थित गर्न उनीहरूलाई मार्गदर्शन गर्नुपर्छ जस्तो छ। यसरी, उनीहरूको कर्तव्यहरू अझ दक्षतापूर्वक निर्वाह हुनेछ।” तर त्यसपछि मैले पुनर्विचार गरेँ, “यदि मैले उनीहरूलाई सफा गर्ने सामग्रीहरू जुटाउन मदत गरेँ भने, यसले धेरै समय र ऊर्जा लिनेछ। म पहिले नै आफ्ना कर्तव्यमा धेरै व्यस्त छु, त्यसैले त्यो कति थकाइलाग्दो होला? यसबाहेक, मैले यी कामहरूलाई बेवास्ता गरिरहेको छैन; उनीहरूले तालिम लिनुपर्छ, र मैले उनीहरूको सुपरिवेक्षण र जाँच मात्र गर्दा ठीकै हुनुपर्छ। यसरी मात्र उनीहरूले केही प्रगति गर्न सक्छन्।” यी कुराहरू मनमा राखेर, मैले उनीहरूलाई सङ्गति र विश्लेषण मात्र प्रदान गरेँ, र ती सामग्रीहरू उनीहरू आफैलाई थप्न दिएँ। तर थपिएका सामग्रीहरूमा अझै पनि कमीकमजोरीहरू थिए, र धेरै सामग्रीहरूमा बारम्बार काम गरिरहनुपर्‍यो, जसले गर्दा प्रगतिमा गम्भीर ढिलाइ भयो। पछि, एउटा भेलाको दौरान, माथिल्ला अगुवाहरूले सफा गर्ने काम कसरी भइरहेको छ भनेर थाहा पाए र मलाई औंल्याउँदै भने, “तपाईँले ब्रदर-सिस्टरहरूलाई यी कामहरूबारे सङ्गति र विश्लेषण प्रदान गर्नुभएको भए तापनि, उनीहरूले हरेक सामग्री धेरै पटक थप्नुपरेको छ, र यसले प्रगतिमा धेरै ढिलाइ गरेको छ। अहिलेको अवस्थामा, तपाईँले उनीहरूसँगै मिलेर यी सामग्रीहरू सङ्कलन र व्यवस्थित गर्नुपर्छ, उनीहरूलाई वास्तवमै तालिम दिनुपर्छ, र उनीहरूको कर्तव्यहरूको दक्षतामा सुधार ल्याउनुपर्छ। यो पनि अगुवाको जिम्मेवारी हो।” अगुवाहरूले मलाई यो कुरा औंल्याएको सुन्दा, मलाई केही हदसम्म दोषी महसुस भयो। यदि म वास्तवमै यस काममा सहभागी भएको भए, काममा यति लामो समयसम्म ढिलाइ हुने थिएन।

भेलाको दौरान, हामीले परमेश्‍वरका वचन पढ्यौँ: “अर्को प्रकारको झुटो अगुवा हुन्छ, जसबारे हामीले ‘अगुवा र कामदारहरूका जिम्मेवारीहरू’ भन्‍ने विषयबारे सङ्गति गर्दा बारम्बार कुरा गरेका छौँ। त्यस्ताहरूसँग केही क्षमता हुन्छ, तिनीहरू बुद्धिहीन हुँदैनन्, आफ्नो काममा तिनीहरूसँग तरिका र विधिहरू, साथै समस्याहरू समाधान गर्ने योजनाहरू हुन्छन्, र जब तिनीहरूलाई कुनै काम दिइन्छ, तिनीहरूले लगभग अपेक्षित मानकहरूअनुसार नै त्यसलाई कार्यान्वयन गर्न सक्छन्। तिनीहरूले काममा उत्पन्‍न हुने कुनै पनि समस्या पत्ता लगाउन सक्छन् र तीमध्ये केहीलाई समाधान गर्न पनि सक्छन्; जब तिनीहरूले केही मानिसहरूले रिपोर्ट गरेका समस्याहरू सुन्छन्, वा केही मानिसहरूका व्यवहार, प्रकटीकरण, बोली र कार्यहरू अवलोकन गर्छन्, तब तिनीहरूले हृदयमा प्रतिक्रिया जनाउँछन्, र तिनीहरूको आफ्नै राय र मनोवृत्ति हुन्छ। अवश्य नै, यदि यी मानिसहरूले सत्यता पछ्याउँछन् र तिनीहरूमा बोझको बोध हुन्छ भने, यी सबै समस्याहरू समाधान गर्न सकिन्छ। तर, हामीले आज सङ्गति गरिरहेका प्रकारको व्यक्तिको जिम्मेवारीमा पर्ने काममा समस्याहरू अप्रत्याशित रूपमा सुल्झिँदैनन्। त्यस्तो किन हुन्छ? किनभने यी मानिसहरू वास्तविक काम गर्दैनन्। तिनीहरू सहजता मन पराउँछन् र कडा परिश्रमलाई घृणा गर्छन्, तिनीहरू केवल सतही रूपमा झाराटारूवा मेहनत लगाइरहेका हुन्छन्, तिनीहरूलाई निष्क्रिय हुन र हैसियतका लाभहरू उपभोग गर्न मन पर्छ, तिनीहरूलाई मानिसहरूमाथि हैकम चलाउन मन पर्छ, र तिनीहरू अलिअलि मुख चलाएर केही सुझाव मात्रै दिन्छन् र आफ्नो काम सकियो भन्ठान्छन्। तिनीहरू मण्डलीको कुनै पनि वास्तविक काम वा परमेश्‍वरले तिनीहरूलाई सुम्पने महत्त्वपूर्ण कामलाई हृदयमा लिँदैनन्—तिनीहरूसँग यो बोझको बोध हुँदैन, र परमेश्‍वरको घरले यी कुराहरूमा बारम्बार जोड दिए पनि, तिनीहरूले अझै पनि तिनलाई हृदयमा लिँदैनन्। उदाहरणका लागि, तिनीहरू परमेश्‍वरको घरको चलचित्र निर्माणको काम वा लेखन-पठनको काममा हस्तक्षेप गर्न वा त्यसबारे सोधपुछ गर्न चाहँदैनन्, न त यस प्रकारका कामहरू कसरी अघि बढिरहेका छन् र तिनले कस्ता नतिजाहरू हासिल गरिरहेका छन् भनेर जाँचपड्ताल गर्ने इच्छा नै गर्छन्। तिनीहरू केही अप्रत्यक्ष सोधपुछ मात्र गर्छन्, र मानिसहरू यस काममा व्यस्त छन् र उनीहरूले यो काम गरिरहेका छन् भन्‍ने थाहा पाएपछि, तिनीहरू त्यसबारे थप सरोकार नै राख्दैनन्। तिनीहरूलाई त्यस काममा समस्याहरू छन् भन्‍ने राम्ररी थाहा हुँदा पनि, तिनीहरू अझै तिनमा सङ्गति गर्न र तिनलाई समाधान गर्न चाहँदैनन्, न त मानिसहरूले कसरी आफ्ना कर्तव्यहरू निर्वाह गरिरहेका छन् भनेर सोधपुछ वा जाँचपड्ताल नै गर्छन्। तिनीहरू यी कुराहरूबारे किन सोधपुछ वा जाँचपड्ताल गर्दैनन्? तिनीहरू के सोच्छन् भने, यदि तिनीहरूले यी कुराहरूको जाँचपड्ताल गरे भने, तिनीहरूले समाधान गर्नुपर्ने धेरै समस्या हुनेछन्, र त्यो अति चिन्ताजनक हुनेछ। यदि तिनीहरूले जहिले पनि समस्याहरू समाधान गरिरहनुपर्‍यो भने, जीवन अत्यन्तै थकाइलाग्दो हुनेछ! यदि तिनीहरूले धेरै चिन्ता लिए भने, तिनीहरूलाई खाना मिठो लाग्न छोड्नेछ, र तिनीहरू राम्ररी निदाउन सक्नेछैनन्, तिनीहरूको देहलाई थकित महसुस हुनेछ, र त्यसपछि जीवन दुःखी हुनेछ। त्यसकारण, तिनीहरूले कुनै समस्या देख्दा सकेसम्म त्यसलाई पन्छाउँछन् र बेवास्ता गर्छन्। यस प्रकारको व्यक्तिको समस्या के हो? (ऊ अत्यन्तै अल्छे हुन्छ।) ल भन्, कसको समस्या गम्भीर हुन्छ: अल्छी मानिसहरूको कि कमजोर क्षमता भएका मानिसहरूको? (अल्छी मानिसहरूको।) किन अल्छी मानिसहरूको समस्या गम्भीर हुन्छ? (कमजोर क्षमता भएका मानिसहरू अगुवा वा कामदार बन्‍न सक्दैनन्, तर आफ्नो क्षमताभित्रको कर्तव्य निर्वाह गर्दा तिनीहरू अलिक प्रभावकारी हुन सक्छन्। तर, अल्छी मानिसहरूले केही पनि गर्न सक्दैनन्; तिनीहरूसँग क्षमता नै भए पनि, त्यसको कुनै प्रभाव हुँदैन।) अल्छी मानिसहरू केही पनि गर्न सक्दैनन्। दुई शब्दमा सारांश निकाल्नुपर्दा, तिनीहरू निकम्मा मानिस हुन्; तिनीहरूमा दोस्रो दर्जाको अशक्तता हुन्छ। अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ; तिनीहरूसँग राम्रो क्षमता भए पनि, त्यसको कुनै काम हुँदैन। तिनीहरू अत्यन्तै अल्छी हुन्छन्—तिनीहरूलाई आफूले के गर्नुपर्छ भनेर थाहा भए पनि, तिनीहरू त्यो गर्दैनन्; र तिनीहरूलाई कुनै कुरा समस्या हो भनेर थाहा भए पनि, तिनीहरू यसलाई समाधान गर्न सत्यताको खोजी गर्दैनन्; र काम प्रभावकारी हुनका लागि तिनीहरूले के-कस्ता कठिनाइहरू भोग्नुपर्छ भनेर तिनीहरूलाई थाहा भए पनि, तिनीहरू यी सार्थक कठिनाइहरू सहन इच्छुक हुँदैनन्—त्यसैले तिनीहरू कुनै सत्यता प्राप्त गर्न सक्दैनन्, र कुनै वास्तविक काम गर्न सक्दैनन्। तिनीहरू मानिसहरूले सहनुपर्ने कठिनाइ सहन चाहँदैनन्; तिनीहरूलाई सुखसयलमा लिप्त हुन, हर्ष र फुर्सतको समयको आनन्द उठाउन, अनि स्वतन्त्र र तनावरहित जीवनको आनन्द उठाउन मात्रै आउँछ। के तिनीहरू बेकामका हुँदैनन् र? कठिनाइ सहन नसक्ने मानिसहरू जिउन लायक हुँदैनन्। सधैँ परजीवीको जीवन जिउन चाहनेहरू विवेक वा समझ नभएका मानिस हुन्; तिनीहरू पशु हुन् र त्यस्ता मानिसहरू श्रम गर्नसमेत योग्य हुँदैनन्। तिनीहरूले कठिनाइ सहन नसक्ने हुँदा, तिनीहरूले श्रम गरे पनि, त्यो राम्ररी गर्न सक्दैनन्, र यदि तिनीहरू सत्यता प्राप्त गर्न चाहन्छन् भने, त्यसको आशा झनै कम हुन्छ। कष्ट भोग्न नसक्ने र सत्यतालाई प्रेम नगर्ने व्यक्ति रद्दी व्यक्ति हो; ऊ श्रम गर्नसमेत योग्य हुँदैन। ऊ अलिकति पनि मानवता नभएको पशु हो। त्यस्ता मानिसहरूलाई हटाउनैपर्छ; यो मात्र परमेश्‍वरका अभिप्रायहरूअनुरूप हुन्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (८))। परमेश्‍वर खुलासा गर्नुहुन्छ, झूटा अगुवाहरूले वास्तविक काम नगर्नुको मुख्य कारण अल्छीपना हो। तिनीहरू देहगत आराममा लिप्त हुन्छन्, मानिसहरूलाई हुकुम चलाउन मन पराउँछन्, र समस्याहरू देख्दा पनि समाधान गर्न चाहँदैनन्। तिनीहरूसँग आफ्ना कर्तव्यप्रति बोझ वा जिम्मेवारीको कुनै बोध हुँदैन, र तिनीहरूको क्षमता जतिसुकै राम्रो भए पनि, तिनीहरू निकम्मा नै हुन्छन्। परमेश्‍वरले खुलासा गरेका झूटा अगुवाहरूका विभिन्न व्यवहारहरू मेरै व्यवहारको वर्णन गरेजस्तो लाग्यो। पछिल्लो समयमा, मेरो कर्तव्य भनेको मानिसहरूलाई हुकुम चलाउनु मात्र भएको थियो। म कुरा मात्र गर्ने बनेको थिएँ र कामकुराहरू कसरी भइरहेका छन् भनेर सतही रूपमा मात्र सोधेको हुन्थेँ। मैले नतिजाहरू खोजिनँ वा समस्याहरू समाधान गरिनँ, र सारमा, मैले वास्तविक काम गरिरहेको थिइनँ, बरु आफ्नो हैसियतको फाइदा मात्र उठाइरहेको थिएँ। विशेष गरी, मैले के देखेँ भने परमेश्‍वरले भन्नुहुन्छ अल्छी मानिसहरूमा चरित्रका समस्याहरू हुन्छन्, तिनीहरू आफ्ना कर्तव्यमा कष्ट भोग्न र मूल्य चुकाउन अनिच्छुक हुन्छन्, तिनीहरूमा विवेक र समझको कमी हुन्छ, र तिनीहरूको श्रमसमेत मानकअनुरूप हुँदैन, अनि परमेश्‍वरले त्यस्ता मानिसहरूलाई साँच्चै घृणा गर्नुहुन्छ। यसले मलाई धेरै दुःखी बनायो। मैले आफ्नो हृदय र बल लगाएर कर्तव्यमा आफ्ना जिम्मेवारीहरू पूरा गर्न असफल भएको मात्र होइन, म परमेश्‍वरले घृणा गर्ने व्यक्ति पनि बनेको थिएँ। अगुवाको कर्तव्य गर्न पाउनु पहिले नै परमेश्‍वरले गर्नुभएको ठूलो उत्थान थियो, र यो परमेश्‍वरले मलाई तालिम लिन दिनुभएको मौका थियो। मैले यो कर्तव्य पूरा गर्न आफ्नो सक्दो प्रयास गर्नुपर्थ्यो, र यसले मेरो जीवनको उन्नतिलाई पनि फाइदा पुर्‍याउँथ्यो। मलाई स्पष्ट थाहा थियो, मानिसहरूलाई निकाल्ने कामका लागि सामग्री व्यवस्थित गरिरहेका ब्रदर-सिस्टरहरूले भर्खरै तालिम सुरु गरेका थिए, र उनीहरूले सिद्धान्तहरू बुझेका थिएनन्, अनि धेरै पटक थपथाप गरेपछि पनि, सामग्रीहरू अझै अपूरो थिए। यदि यस्तै चलिरह्यो भने, यसले काममा ढिलाइ गर्नेथियो। मैले यस विषयमा अझ बढी विचार गर्नुपर्थ्यो र उनीहरूलाई विस्तृत रूपमा मार्गदर्शन गर्नुपर्थ्यो। मैले उनीहरूले जतिसक्दो चाँडो सिद्धान्तहरू बुझ्न सकून् भनेर उनीहरूसँगै मिलेर व्यक्तिगत रूपमा केही सामग्रीहरू तयार पार्नुपर्थ्यो। तर मलाई त्यसो गर्दा धेरै समय र ऊर्जा खर्च हुने, जसले गर्दा शारीरिक कष्ट र थकान हुन्छ भन्‍ने लाग्यो, त्यसैले म वास्तवमा यो मुद्दा समाधान गर्न चाहन्नथेँ। मैले उनीहरूले सुधार गर्न आफै तालिम लिनुपर्छ भन्दै बहानासमेत बनाएँ। नतिजास्वरूप, धेरै सामग्री लामो समयसम्म थपिएनन्। वास्तवमा, मैले अझ बढी विचार गरेको र मूल्य चुकाएको भए यी समस्याहरू समाधान भएका हुन सक्थे, तर म धेरै अल्छी भएँ, र आफ्ना कर्तव्यमा आफ्नो देहबारे मात्र सोचेँ। मसँग झाराटारुवा मनोवृत्ति थियो, र कामप्रतिको बोझ वा जिम्मेवारीको कुनै बोध थिएन, र नतिजास्वरूप, सफा गर्ने काममा ढिलाइ भयो। यदि म यसरी नै अघि बढिरहेमा, ढिलो वा चाँडो म परमेश्‍वरद्वारा हटाइनेथिएँ। म त्यसरी नै अघि बढिरहन सक्दिनथेँ। मैले आफ्ना जिम्मेवारीहरू वहन गर्नुपर्थ्यो र परमेश्‍वरका मागहरूअनुसार आफ्ना कर्तव्य राम्ररी निर्वाह गर्नुपर्थ्यो।

पछि, मैले परमेश्‍वरका थप वचन पढेँ, र अगुवा र कामदारहरूले कसरी वास्तविक काम गर्छन् भन्‍नेबारे केही मार्गहरू प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “कुनै कार्यका लागि प्रारम्भिक मार्गनिर्देशन प्रदान गर्दा, विशेष परिस्थितिहरूका लागि विशिष्ट कार्यान्वयन योजनाहरू प्रस्ताव गर्ने बाहेक, औसत क्षमता र तुलनात्मक रूपमा कमजोर कार्य योग्यता भएका अगुवा र कामदारहरूलाई अझ विशिष्ट र विस्तृत मार्गदर्शन दिइनुपर्छ। यी मानिसहरूले धर्मसिद्धान्तका हिसाबमा कुनै कार्य सिद्धान्तहरू र विशिष्ट कार्यान्वयन योजनाहरू बुझ्न सक्ने भए पनि, वास्तविक कार्यान्वयनको कुरा गर्नुपर्दा उनीहरूले अझै पनि तिनलाई अभ्यास गर्न जानेका हुँदैनन्। तैँले कमजोर क्षमता भएका र कार्य योग्यताको कमी भएका ती केही अगुवा र कामदारलाई कसरी व्यवहार गर्नुपर्छ? … तैँले आफूले पूरा गर्नुपर्ने जिम्मेवारीहरू पूरा गर्नैपर्छ; तैँले ती मण्डलीहरूलाई ख्याल गर्नैपर्छ, जसको कमान तुलनात्मक रूपमा कमजोर र तुलनात्मक रूपमा कार्य योग्यता कम भएकाहरूले सम्हालेका छन्। अगुवा र कामदारहरूले यस्ता मामलाहरूलाई विशेष ध्यान दिनैपर्छ र विशेष मार्गनिर्देशन प्रदान गर्नैपर्छ। विशेष मार्गनिर्देशनले के जनाउँछ? सत्यताबारे सङ्गति गर्ने बाहेक, तैँले अझ विशिष्ट र विस्तृत मार्गनिर्देशन र सहायता पनि प्रदान गर्नैपर्छ, जसका लागि सञ्चारको हिसाबले अझ बढी प्रयत्न आवश्यक पर्छ। यदि तैँले उनीहरूलाई कामका बारेमा व्याख्या गरेपछि पनि उनीहरूले बुझ्दैनन्, र त्यसलाई कसरी कार्यान्वयन गर्ने भन्‍ने कुरा जान्दैनन्, वा उनीहरूले धर्मसिद्धान्तको हिसाबले त्यो बुझे पनि र त्यसलाई कार्यान्वयन गर्न जानेका जस्तो देखिए पनि, तँ वास्तविक कार्यान्वयन कस्तो हुनेछ भन्‍नेबारे अझै अनिश्चित र अलि चिन्तित छस् भने, तब तैँले के गर्नुपर्छ? तँ आफै स्थानीय मण्डलीको गहिराइमा गएर उनीहरूलाई मार्गनिर्देशन गर्नुपर्छ र उनीहरूसँगै त्यो कार्य कार्यान्वयन गर्नुपर्छ। कामका बन्दोबस्तहरूका मागहरूअनुसार गर्न आवश्यक कार्यहरूसम्बन्धी विशिष्ट बन्दोबस्तहरू गर्ने क्रममा उनीहरूलाई सिद्धान्तहरू बता, जस्तै पहिला के गर्ने र त्यसपछि के गर्ने, र मानिसहरूलाई कसरी सही तरिकाले बाँडफाँड गर्ने—यी सबै कुरालाई राम्ररी व्यवस्थित गर्। यो नाराहरू मात्र फलाक्नु वा जथाभावी हुकुम दिनु, र उनीहरूलाई केही धर्मसिद्धान्तका साथ भाषण दिनु, अनि आफ्नो काम सकिएको ठान्‍नु नभई व्यावहारिक रूपमा उनीहरूलाई तिनीहरूको काममा मार्गनिर्देशन गर्नु हो—त्यो विशिष्ट काम गर्नुको प्रकटीकरण होइन, र नाराहरू फलाक्नु र मानिसहरूमाथि हैकम चलाउनु अगुवा र कामदारहरूका जिम्मेवारी होइनन्। जब स्थानीय मण्डलीका अगुवा वा सुपरिवेक्षकहरूले काम वहन गर्न सक्छन्, र काम सही मार्गमा प्रवेश गरेको हुन्छ, र मूलतः ठूला समस्याहरू केही पनि हुँदैनन्, तब मात्र अगुवा वा कामदार जान मिल्छ। यो नै कामका बन्दोबस्तहरू कार्यान्वयन गर्नका लागि अगुवा र कामदारहरूको नवौँ जिम्मेवारीमा उल्लिखित पहिलो विशिष्ट कार्य हो—मार्गनिर्देशन प्रदान गर्ने। त्यसोभए, मार्गनिर्देशन ठ्याक्कै कसरी प्रदान गरिनुपर्छ त? अगुवा र कामदारहरूले पहिला कामका बन्दोबस्तहरूबारे मनन र सङ्गति गर्ने, कामका बन्दोबस्तहरूका विभिन्‍न विशिष्ट मागहरूबारे सिक्ने र बुझ्ने, साथै कामका बन्दोबस्तहरूभित्रका सिद्धान्तहरू बुझ्ने र बोध गर्ने अभ्यास गर्नुपर्छ। त्यसपछि, उनीहरूले कामका बन्दोबस्तहरू कार्यान्वयन गर्ने विशिष्ट योजनाहरूबारे सबै तहका अगुवा र कामदारहरूसँगै सङ्गति गर्नुपर्छ। त्यसबाहेक, उनीहरूले विशेष परिस्थितिहरूका लागि विशिष्ट कार्यान्वयन योजनाहरू प्रदान गर्नुपर्छ र, अन्त्यमा उनीहरूले तुलनात्मक रूपमा कमजोर र कमजोर क्षमता भएका अगुवा र कामदारहरूलाई अझ विस्तृत र विशिष्ट सहायता र निर्देशन दिनुपर्छ। यदि केही अगुवा र कामदारहरू कार्य कार्यान्वयन गर्न पूर्णतया असक्षम छन् भने, त्यस्ता परिस्थितिहरूमा के गर्नुपर्छ? माथिल्ला अगुवा र कामदारहरू मण्डलीको गहिराइमा गएर व्यक्तिगत रूपमै उक्त कार्यमा सहभागी हुनुपर्छ, र सत्यता सङ्गति गरेर वास्तविक समस्याहरू समाधान गर्नुपर्छ, र उनीहरूलाई काम कसरी गर्ने र कामलाई सिद्धान्तहरूअनुसार कार्यान्वयन कसरी गर्ने भनी सिक्न लगाउनुपर्छ” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१०))। परमेश्‍वरले अगुवा र कामदारहरूले कसरी वास्तविक काम गर्छन् भन्‍नेबारे अभ्यासको मार्ग औँल्याउनुभएको छ। सिद्धान्तहरू बोध नगर्ने र कमजोर कार्य सामर्थ्य भएका ब्रदर-सिस्टरहरूलाई, हामीले अझ विस्तृत र विशिष्ट सहायता र मार्गदर्शन दिनुपर्छ। अगुवा र कामदारहरूबाट परमेश्‍वरले माग गर्ने कुरा यही हो। सफा गर्ने काममा भर्खरै तालिम सुरु गरेका र सिद्धान्तहरूको बोध नभएका ती ब्रदर-सिस्टरहरूलाई, मैले विस्तृत, विशिष्ट मार्गदर्शन दिनुपर्थ्यो र वास्तविक कामको परिदृश्यमा उनीहरूलाई व्यक्तिगत रूपमा सिकाउनुपर्थ्यो। तर मैले आफ्नो देहको कुरा सुनेँ र गर्नुपर्ने कुनै पनि वास्तविक काम गरिनँ, जसले गर्दा काममा ढिलाइ भयो। यो मेरो कर्तव्यको घोर अवहेलना थियो। म मण्डलीको सफा गर्ने कामको जिम्मेवार थिएँ, त्यसैले मैले मण्डलीबाट अविश्‍वासीहरू, साथै मण्डली जीवनमा अवरोध र बाधा पुर्‍याउने दुष्ट मानिस र ख्रीष्ट विरोधीहरूलाई सफा गर्नु आवश्यक थियो, ताकि ब्रदर-सिस्टरहरूले राम्रो मण्डली जीवन बिताउन, सत्यताबारे अझ राम्ररी सङ्गति गर्न, र जीवनमा उन्नति सकून्। तर मैले वास्तविक काम नगरेकाले मण्डलीबाट सफा गरिनुपर्ने मानिसहरू समयमै सफा गरिएनन्, जसले मण्डलीको काममा हानि पुर्‍यायो। यसमा, मैले वास्तवमा दुष्ट काम गरिरहेको थिएँ। त्यसबेलादेखि, म परमेश्‍वरका मागहरूअनुसार आफ्नो कर्तव्य राम्ररी निर्वाह गर्न, र ब्रदर-सिस्टरहरूलाई तुरुन्तै सङ्गति र मार्गदर्शन दिन चाहन्थेँ ताकि उनीहरूले चाँडै सिद्धान्तहरू बोध गर्न र आफ्ना कर्तव्य पूरा गर्न सकून्।

त्यसको केही समय नबित्दै, माथिल्ला अगुवाहरूले सफा गर्नेसम्बन्धी केही सामग्रीहरू फिर्ता पठाए जसमा तथ्यपरक प्रमाण तुरुन्तै थप्नुपर्ने थियो। मैले यो काम ब्रदर-सिस्टरहरूलाई सुम्पिनेबारे सोचेँ, तर मलाई उनीहरूले अझै पनि सिद्धान्तहरू बोध गरेमा छैनन्, र उनीहरूलाई नै यी सामग्री थप्न लगाउँदा पक्कै पनि प्रगतिमा ढिलाइ हुन्छ भन्‍ने मैले महसुस भयो। त्यसैले, म उनीहरूकहाँ गएँ र उनीहरूसँगै मिलेर सिद्धान्तहरूको विश्लेषण र सङ्गति गरेँ। अगुवाहरूले औंल्याएका समस्याहरूको आधारमा, मैले पहिले उनीहरूलाई आफ्ना विचारहरू राख्न लगाएँ, र पछि, उनीहरूमा के कमी छ भनेर सङ्गति गर्न मैले सिद्धान्तहरूको सहारा लिएँ, जसले गर्दा उनीहरूले केही सिद्धान्तहरू बोध गर्न सके। मैले आफ्नो कर्तव्य राम्ररी निर्वाह गर्न चाहँदा, मलाई त्यति थकाइ नलागेको, र ब्रदर-सिस्टरहरूले पनि आफ्ना कर्तव्यमा प्रगति गरेको पाएँ। यसरी गरिएको अभ्यासले मेरो मनलाई शान्ति दियो। ब्रदर-सिस्टरहरूसँग मिलेर सामग्रीहरूको विश्लेषण गर्दा, मैले मानिसहरूलाई खुट्याउनेसम्बन्धी सिद्धान्तहरूबारे पनि अझ बढी बुझेँ। यी नतिजाहरू सबै वास्तविक काम गरेर प्राप्त भएका थिए।

यस अनुभवमार्फत, अगुवा र कामदारहरूले वास्तविक काम गर्नु साँच्चै महत्त्वपूर्ण छ भन्‍ने मैले देख्न पाएँ, किनकि यसले मण्डलीको कामको प्रगतिमा प्रत्यक्ष असर पार्छ। साथै, मानिसहरूले परमेश्‍वरका मागहरूअनुसार वास्तवमै आफ्ना कर्तव्य निर्वाह गर्दा, तिनीहरूले केही नतिजा हासिल गर्न सक्छन् भन्‍ने पनि मैले महसुस गरेँ। परमेश्‍वरलाई धन्यवाद!


९५. छोराको गिरफ्तारीबाट मैले सिकेका पाठहरू

वु फान, चीन

सन् २०१३ को डिसेम्बरको एक दिन, एक सिस्टरले मलाई फोन गरेर मेरो छोरालाई प्रहरीले लिएर गएको बताइन्। यो खबर सुन्दा म छाँगाबाट खसेजस्तै भएँ र सोचेँ, “मेरो छोराले परमेश्‍वरमा विश्‍वास गरेको धेरै समय भएको छैन र ऊसँग जगको कमी छ। उसले भर्खरै जागिर छोडेर आफ्नो कर्तव्य निर्वाह गर्न थालेको थियो। ऊ कसरी यति चाँडै गिरफ्तार हुन सक्छ?” विगतमा म गिरफ्तार हुँदा, मण्डलीका अगुवाहरू र पैसामाथि घात गर्न बाध्य पार्नका लागि प्रहरीले हर प्रकारका उपायहरू अपनाएर मलाई यस हदसम्म सताएको थियो कि मलाई बाँच्नुभन्दा मर्नु नै जातीजस्तो लागेको थियो। ती हरेक प्रहरी क्रूर र निर्दयी छन्; तिनीहरू दियाबलसहरू हुन्। तिनीहरूमा हामी परमेश्‍वरमा विश्‍वास गर्नेहरूप्रति गहिरो घृणा छ; तिनीहरूले हामीलाई कुटेर मार्दा पनि कुनै सजाय पाउँदैनन्। म चिन्तित भएँ र सोचेँ, “मेरो छोरा अझै कलिलो छ र उसले कहिल्यै त्यस्तो कष्ट भोगेको छैन! यदि ऊ यातना सहन नसकेर यहूदा बन्यो भने, उसको मुक्ति पाउने मौका पूर्ण रूपमा गुम्नेछ!” यस्तो सोच्दा म असाध्यै चिन्तित भएँ। त्यसपछिका केही दिनसम्म, मैले न खाना खान सकेँ, न त राम्ररी सुत्न नै। मेरो मुटुमा छुरा रोपेझैँ भयो; मलाई छोराको सट्टा आफैँले कष्ट भोग्न पाए हुन्थ्यो जस्तो मात्र लाग्यो। मैले परमेश्‍वरलाई निरन्तर प्रार्थना गरी मेरो छोराको हेरचाह र सुरक्षा गर्न बिन्ती गरेँ। मैले हृदयमा गुनासो पनि पालेँ र सोचेँ, “मेरो छोराले परमेश्‍वरमा विश्‍वास गरेको छोटो समयमै आफ्नो कर्तव्य निर्वाह गर्न घर छोडेको थियो; परमेश्‍वरले किन उसको हेरचाह र सुरक्षा गर्नुभएन? यदि प्रहरीले उसलाई नराम्ररी घाइते बनायो भने, भविष्यमा उसले कसरी गुजारा गर्ला? अनि यदि तिनीहरूले उसलाई कुटेर मारे भने, मैले उसलाई कहिल्यै देख्न पाउनेछैन।” यसबारे मैले जति सोचेँ, म त्यति नै दुःखी भएँ, र मेरो हृदय अन्धकारमा भासियो। परमेश्‍वरका वचन खाँदा-पिउँदा मैले आफूलाई शान्त पार्न सकिनँ, र भित्रभित्रै, मैले सुरक्षित वातावरण कायम राख्न कसैलाई जिम्मा नदिएको र मेरो छोरा पक्राउ पर्ने अवस्था निम्त्याएकोमा अगुवा र कामदारहरूलाई दोषसमेत दिएँ। त्यतिबेला, म मण्डलीमा सुसमाचार डिकन थिएँ, र निकै व्यस्त थिएँ, तर काममा मन लगाउने मेरो मनस्थिति नै थिएन; म केवल मेरो छोराबारे सोच्थेँ।

पीडा र असहायपनको बीचमा, मैले परमेश्‍वरसँग लगातार प्रार्थना गरेँ, र उहाँलाई मेरो छोराको हेरचाह र सुरक्षा गर्न बिन्ती गरेँ ताकि ऊ यहूदा नबनोस् र ब्रदर-सिस्टरहरूमाथि घात नगरोस्। प्रार्थना गरेपछि, मैले परमेश्‍वरका वचन सम्झेँ: “तिमीहरूलाई आइपर्ने हरेक कुरामा, चाहे त्यो राम्रो होस वा नराम्रो, त्यसले तँलाई फाइदा पुऱ्याउनुपर्छ, र तँलाई नकारात्मक बनाउनु हुँदैन। जेसुकै होस्, तँ परमेश्‍वरको पक्षमा उभिएर मामिलाहरू विचार गर्न सक्षम हुनुपर्दछ, र तिनको विश्लेषण वा अध्ययन मानिसको परिप्रेक्ष्यबाट गर्नु हुँदैन (यो तेरो अनुभवमा एउटा विचलन हुनेथियो)” (वचन, खण्ड १। परमेश्‍वरको देखापराइ र काम। सिद्ध पारिनेहरूका निम्ति दिइएका प्रतिज्ञाहरू)। हो, हामीलाई हरेक दिन आइपर्ने कुराहरू, चाहे ती असल होऊन् वा खराब, सबै परमेश्‍वरद्वारा नै तय गरिएका हुन्छन् र ती सबैभित्र परमेश्‍वरका अभिप्रायहरू हुन्छन्। मैले मेरो छोराको गिरफ्तारीलाई भने देहगत दृष्टिकोणबाट हेर्दै ऊ कष्टमा नपरोस् भन्‍ने चाहिरहेको थिएँ। त्यसैले, मलाई उसको गिरफ्तारी नराम्रो कुरा हो जस्तो लाग्यो र उसको सुरक्षा नगर्नुभएको भन्दै मैले परमेश्‍वरबारे गुनासोसमेत गरेँ। मैले अय्यूबको अनुभव सम्झेँ: जब अय्यूबले आफ्नो धनसम्पत्ति गुमाए र उनका छोराछोरीमाथि प्रकोप आइलाग्यो अनि उनको शरीरभरि घाउखटिरा आयो, तब उनकी पत्नीले उनको खिसी गरिन् र उनले परमेश्‍वरलाई त्यागून् भन्‍ने चाहिन्, तर अय्यूबले आफ्नी पत्नीलाई यसो भन्दै हप्काए, “तिमी मूर्ख स्‍त्रीले जस्तै कुरा गर्छौ। के? के हामीले परमेश्‍वरको हातबाट असल कुराचाहिँ ग्रहण गर्ने, र प्रतिकूलताचाहिँ ग्रहण नगर्ने?” (अय्यूब २:१०)। अय्यूबसँग परमेश्‍वरको डर मान्‍ने हृदय थियो; सुख वा दुःख, जे आइपरे पनि, उनले सधैँ यसलाई परमेश्‍वरबाट आएको भनी स्वीकार गर्न सके, ओठले कुनै गुनासो वा पाप गरेनन्, उहाँलाई चिढ्याएनन्, अनि उनी परमेश्‍वरमा समर्पित भई उहाँको पवित्र नामको प्रशंसा गर्न सक्षम भए। यसको विपरीत, मैले छोराको ज्यान खतरामा परेको नभई गिरफ्तार मात्र भएको खबर सुन्दा पनि, गुनासो गर्न थालेँ र यसले मेरो कर्तव्यमा समेत असर गर्न दिएँ। म अय्यूबको दाँजोमा पुग्न लायक नै रहेनछु; म अत्यन्तै लज्जित भएँ! मैले परमेश्‍वरलाई प्रार्थना गरेँ, “हे परमेश्‍वर, मेरो छोरा आफ्नो कर्तव्य निर्वाह गर्दागर्दै गिरफ्तार भयो, र मलाई थाहा छैन ऊ अहिले कस्तो अवस्थामा छ। मलाई ऊ यहूदा बन्‍ला र भविष्यमा दण्डित होला भन्ने डर छ। हे परमेश्‍वर, मेरो हृदय पीडामा छ, र आफ्नो कर्तव्य निर्वाह गर्दा मेरो स्थिति विचलित हुन्छ। कृपया मलाई चिन्तन गरी आफ्नो समस्या बुझ्न मार्गदर्शन गर्नुहोस्।” प्रार्थना गरेपछि, मैले परमेश्‍वरका वचन पढेँ: “म मानिसहरूलाई उनीहरूका भावनाहरू व्यक्त गर्ने अवसर दिँदिनँ, किनकि म दैहिक भावनाविहीन छु, र मानिसहरूका भावनाहरूलाई हदैसम्म घृणा गर्ने बनेको छु। मानिसहरूबीचका भावनाहरूको कारण नै म एकातिर पन्साइएको छु, र यसैले म तिनीहरूका नजरमा ‘तेस्रो पक्ष’ भएको छु; मानिसहरूबीचका भावनाहरूकै कारण मलाई बिर्सिइएको छ; मानिसहरूका भावनाहरूको कारणले नै उसले आफ्नो ‘विवेक’ उठाउने मौका प्रयोग गर्छ; मानिसहरूका भावनाहरूका कारण नै ऊ सधैँ मेरो सजायदेखि वितृष्ण हुन्छ; मानिसहरूका स्‍नेहहरूको कारणले नै ऊ मलाई सधैँ पक्षपातपूर्ण र अन्यायपूर्ण भन्छ, र कामकुराहरूलाई सम्हाल्दा म मानिसहरूका भावनाहरूलाई ध्यान दिँदिनँ भन्छ। के मेरो पनि पृथ्वीमा आफन्त छन्? मैले जस्तो खाने र पिउने कुरामा ध्यान नदिई कसले मेरो सम्पूर्ण व्यवस्थापन योजनाको निम्ति दिन र रात काम गरेको छ? मानिस कसरी परमेश्‍वरसित तुलनायोग्य हुन सक्छ? मानिस कसरी परमेश्‍वरसित मिल्‍न सक्छ?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय २८)। “सारा मानवजाति भावनाको स्थितिमा जिउँछन् भन्‍ने कुरा—मानिसहरू सबै भावनाका स्थितिमा जिउँछन्, त्यसकारण परमेश्‍वर तिनीहरूमध्ये एक जनाबाट पनि तर्कनुहुन्न, र सारा मानवजातिको हृदयमा लुकेका रहस्यहरूको खुलासा गर्नुहुन्छ। किन मानिसहरूलाई आफ्ना भावनाहरू फाल्न यति गाह्रो हुन्छ? के यसो गर्दा विवेकका मानकहरू नाघिन्छ? के विवेकले परमेश्‍वरको इच्छा पूरा गर्न सक्छ? के भावनाले मानिसहरूलाई प्रतिकूलता पार गर्न मद्दत गर्न सक्छ? परमेश्‍वरका नजरमा, भावनाहरू उहाँका शत्रु हुन्—के परमेश्‍वरका वचनहरूमा यो कुरा प्रस्ट रूपमा बताइएको छैन र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय २८)। परमेश्‍वरका वचनबाट, मैले के देखेँ भने मानिसहरू आफ्ना भावनाअनुसार जिउँदा परमेश्‍वर त्यसलाई घृणा गर्नुहुन्छ। मानिसहरूले भावनाअनुसार काम गर्दा केवल पारिवारिक मोह र देहगत स्वार्थहरूबारे मात्र सोचिरहेका हुन्छन्, र सत्यता खोज्ने वा परमेश्‍वरको अभिप्राय खोज्ने काम कत्ति पनि गरिरहेका हुँदैनन्; तिनीहरू आफूले गर्ने हरेक काममा परमेश्‍वरको प्रतिरोध गरिरहेका हुन्छन्। म ठ्याक्कै त्यस्तै थिएँ। छोरा गिरफ्तार भएको थाहा पाउँदा, मेरो पहिलो सोच प्रहरीले पक्कै उसलाई कुट्नेछ र परमेश्‍वरलाई इन्कार गर्न अनि मण्डलीका अगुवा र कामदारहरूमाथि घात गर्न बाध्य पार्नेछ भन्ने थियो। मलाई लाग्यो, यदि मेरो छोराले त्यो यातना सहन सकेन र यहूदा बन्यो भने, उसले मुक्ति पाउने मौका गुमाउनेछ, र भविष्यमा आशिष्‌ पाउन असमर्थ हुनु त छँदै छ, उसले नरकमा सजाय पनि भोग्‍नेछ। मेरो छोरा अझै कलिलै भएकाले, मलाई ऊ कुटाइले गर्दा अपाङ्ग भयो भने, भविष्यमा ऊ कसरी बाँच्ला भन्‍ने पनि लाग्यो। अनि यदि उसलाई कुटेर मारिएमा, मैले मेरो छोरालाई सधैँका लागि गुमाउनेथिएँ। यी गम्भीर परिणामहरूबारे सोच्दा, मेरो हृदयमा परमेश्‍वरप्रति गुनासाहरू उब्जिए, र मेरो छोराको हेरचाह र सुरक्षा नगर्नुभएको भन्दै मैले परमेश्‍वरलाई दोष दिएँ, उहाँसँग तर्क-वितर्क र चीत्कारसमेत गरिरहेँ। मेरो समझ कहाँ थियो? मेरो मानवता कहाँ थियो? भावनाअनुसार जिउने मानिसहरूले जुनसुकै समय वा ठाउँमा परमेश्‍वरको प्रतिरोध गर्न सक्छन् भन्‍ने देख्दा, परमेश्‍वरले हामीलाई किन “भावनाहरू उहाँका शत्रु हुन्” भनेर खुलासा गर्नुभएको रहेछ भन्‍ने कुरा बुझेँ।

मैले आफ्नो खोजीको क्रममा परमेश्‍वरका थप वचन पढेँ: “ममा निरन्तर यो विचार आउँछ कि परमेश्‍वरले हामीलाई डोऱ्याउनुहुने मार्ग सिधा छैन, तर खाल्डा-खुल्डीले भरिएको घुमाउरो बाटो हो; यसबाहेक, परमेश्‍वर भन्नुहुन्छ, कि मार्ग जति धेरै ढुङ्गेनी हुन्छ, त्यत्ति नै बढी त्यसले हाम्रो प्रेमिलो हृदयहरूलाई प्रकट गर्न सक्छ। तर हामीमध्ये कसैले पनि त्यस्तो बाटो खोल्न सक्दैनौं। मेरो अनुभवमा, म धेरै ढुङ्गेनी, धोकेबाज मार्गहरू हिँडेको छु र मैले ठूलो यातना भोगेको छु; कहिलेकहीँ म शोकले यति धेरै ग्रस्त भएको छु कि म रुन चाहन्थें, तर म आजको दिनसम्म यो मार्गमा हिँडेको छु। म विश्‍वास गर्दछु कि यो परमेश्‍वरले डोऱ्याउनुभएको बाटो हो, त्यसैले म सबै दुःखको यातना सहन्छु र अगाडि बढिरहन्छु। किनकि परमेश्‍वरले ठहराउनुभएको यही हो, त्यसकारण त्यसबाट को उम्कन सक्छ र? म कुनै आशिष् पाऊँ भनी माग्दिनँ; म यति मात्र माग्छु कि मैले जुन मार्गमा हिँड्नुपर्छ त्यसमा म परमेश्‍वरका अभिप्रायहरूअनुसार हिँड्न सकूँ। म अरूको अनुकरण गर्दै तिनीहरू हिँड्ने मार्गमा हिँड्न खोज्दिनँ; म यति मात्रै खोज्छु कि मैले आफ्नो अर्पण चढाउन र अन्तिमसम्म आफ्नो तोकिएको मार्गमा हिँड्न सकूँ। म अरूबाट सहायता माग्दिनँ; स्पष्ट भन्नुपर्दा, म पनि कसैलाई सहायता गर्न सक्दिनँ; यस्तो लाग्छ कि यस विषयमा म अत्यन्तै संवेदनशील छु। अरूले के सोच्छन् मलाई थाहा छैन। किनकि मैले सधैँ यो विश्‍वास गरेको छु कि एउटा व्यक्तिले कति दुःख भोग्नुपर्छ र उसले आफ्नो मार्गमा कति दूरी हिँड्नुपर्छ भन्ने कुरा परमेश्‍वरद्वारा पूर्वनियोजित हुन्छ, र कसैले पनि अरू कसैलाई साँच्चिकै मद्दत गर्न सक्दैन” (वचन, खण्ड १। परमेश्‍वरको देखापराइ र काम। मार्ग … (६))। परमेश्‍वरका वचनबाट, मैले के बुझेँ भने कुनै व्यक्तिले कति कष्ट सहन्छ र आफ्नो जीवनकालमा कस्ता परिस्थितिहरू अनुभव गर्छ भन्‍ने कुरा धेरै अघि नै परमेश्‍वरले नियोजन गर्नुभएको थियो। मैले आफ्नो छोरालाई परमेश्‍वरको हातमा सुम्पनुपर्छ र उहाँको सार्वभौमिकता र बन्दोबस्तहरूप्रति समर्पित हुनुपर्छ। मसँग हुनुपर्ने समझ र अभ्यास यही थियो। मेरो छोराले परमेश्‍वरमा विश्‍वास गरेको धेरै समय भएको थिएन, र परमेश्‍वर र सत्यतालाई घृणा गर्ने ठूलो रातो अजिङ्गरको सारबारे ऊसँग खुट्ट्याउने क्षमता थिएन। अहिले ऊ गिरफ्तार भएको थियो र उसले कष्ट सहनेथ्यो; यसभित्र परमेश्‍वरको असल अभिप्राय थियो, र अझ भन्नुपर्दा, यसमा मेरो छोराले सिक्नुपर्ने पाठहरू थिए। मैले धेरै ब्रदर-सिस्टरलाई ठूलो रातो अजिङ्गरद्वारा गिरफ्तार गरिएको र सताइएको, र उनीहरू सबैले धेरै कष्ट भोगेको, तर यी अनुभवहरूले उनीहरूलाई परमेश्‍वरमा साँचो आस्था दिएको कुरा सम्झेँ। पीडा र सङ्कष्टको बीचमा, उनीहरू परमेश्‍वरलाई धोका दिनुभन्दा बरु जेलमै सधैँका लागि सड्न इच्छुक भए, र आफ्नो देह र शैतानमाथि विजय प्राप्त गर्दै अन्ततः परमेश्‍वरका लागि सुन्दर र जोडदार गवाही दिए। मैले मेरो आफ्नै गिरफ्तारीको अनुभव पनि सम्झेँ। त्यतिबेला मेरो देहले केही कष्ट भोगेको, र यातना र पीडा अनुभव गर्दा म डरपोक र कमजोर भएको भए पनि, जब मैले परमेश्‍वरलाई प्रार्थना गरेँ र उहाँका वचनको मार्गदर्शन र अगुवाइ पाएँ, तब उहाँप्रतिको मेरो आस्था पनि बढ्यो। यस अनुभवमार्फत, मैले परमेश्‍वरको प्रतिरोध गर्ने ठूलो रातो अजिङ्गरको दुष्ट सार खुट्ट्याउन मात्र जानिनँ, परमेश्‍वरको सर्वशक्तिमान्‌ता र सार्वभौमिकताबारे केही बुझाइ पनि प्राप्त गरेँ। यो बुझाइका साथ, म मेरो छोरालाई परमेश्‍वरको हातमा सुम्पन र परमेश्‍वरलाई नै सबै कुरा योजनाबद्ध र व्यवस्थित गर्न दिन इच्छुक भएँ।

एक महिनापछि, मेरो छोरा फर्कियो, उसको अनुहार फिका थियो र मनोबल गिरेको थियो। मेरो छोराको कद सानो थियो, र उसले आफू सर्वशक्तिमान्‌ परमेश्‍वरमा विश्‍वास गर्छु भनेर स्वीकार गर्ने आँट गरेन, त्यसैले अन्त्यमा तिनीहरूले उसलाई जान दिए। यो असफलता अनुभव गरेपछि, मेरो छोराले केही पाठ सिक्यो र ठूलो रातो अजिङ्गरलाई अझ बढी खुट्ट्याउन सक्ने बन्यो। उसले आफ्नो कद साह्रै सानो रहेको र परमेश्‍वरप्रतिको उसको आस्था कत्ति पनि वास्तविक नभएको कुरा पनि देख्यो। छ महिनापछि, उसले आफ्नो कर्तव्य पुनः सुरु गर्‍यो।

सन् २०२३ को अक्टोबरको एक दिन, मैले मण्डलीबाट मेरो छोरा फेरि गिरफ्तार भएको व्यहोराको एउटा चिठ्ठी पाएँ। मेरो छोराको मण्डलीबाट ३० जनाभन्दा बढी मानिस गिरफ्तार भएका थिए, जसमा अगुवा र कामदारहरू पनि थिए। मैले सोचेँ, मेरो छोराको पहिलेदेखिकै गिरफ्तारीको रेकर्ड छ, र यदि प्रहरीले ऊ अगुवा रहेको कुरा थाहा पाए भने, तिनीहरूले पक्कै पनि उसलाई मण्डलीको पैसा र अगुवा तथा कामदारहरूमाथि घात गर्न, र आफ्नो आस्था त्यागेको घोषणा गर्दै “तीन बयानको पत्र” मा हस्ताक्षर गर्न बाध्य पार्नेछन्। अहिलेको समय भनेको परमेश्‍वरले मानिसहरूलाई प्रकट गरिरहेको र तिनीहरूको प्रकारअनुसार वर्गीकरण गरिरहेको समय हो; यदि कम्युनिस्ट पार्टीले मेरो छोराको मगजधुलाइ गर्‍यो, वा यदि उसले यातना सहन नसकी “तीन बयानको पत्र” मा हस्ताक्षर गरेर परमेश्‍वरमाथि विश्वासघात गर्‍यो भने, उसले नरकको ढोका खोलिरहेको र मुक्ति पाउने मौका गुमाइरहेको हुनेथ्यो। यस्तो सोच्दा, मलाई मेरो पेटमा केही अड्किएजस्तो महसुस भयो, र म आफ्नो छोराको भविष्य र नियतिबारे चिन्तित भएँ अनि आफ्नो कर्तव्य गर्ने मनस्थितिमा थिइनँ। म हृदयमा आफ्नो छोराका लागि निरन्तर प्रार्थना गरिरहेको थिएँ, र परमेश्‍वरलाई मेरो छोराप्रति दया देखाउन र उसको सुरक्षा गर्न बिन्ती गरिरहेको थिएँ ताकि ऊ यो कठिन समयबाट सुरक्षित रूपमा पार हुन सकोस्। केही ब्रदर-सिस्टरले म निराश मुडमा भएको र दिनभरि नैराश्यको लामो सास फेरिरहेको देखे, र उनीहरूले मसँग परमेश्‍वरको अभिप्रायबारे सङ्गति गरे, साथै मलाई मद्दत गर्न उहाँका धेरै वचन पनि खोजिदिए। मलाई आफू फेरि एकपटक आफ्ना भावनाहरूद्वारा बाँधिएको छु भन्ने महसुस भयो, त्यसैले मैले परमेश्‍वरलाई प्रार्थना गरेँ: “हे परमेश्‍वर, मेरो छोरालाई प्रहरीले फेरि लिएर गएको छ। म यसलाई बिर्सन सकिरहेको छैनँ र मलाई उसको जीवन, भविष्य र नियतिबारे डर लागिरहेको छ; कृपया मलाई सत्यता खोज्न र यस मामिलाको बन्धनमा नपर्न मार्गदर्शन गर्नुहोस्।”

पछि, मैले आफ्ना सन्तानप्रतिका अपेक्षाहरू त्याग्ने विषयमा परमेश्‍वरको सङ्गति सम्झेँ, र मैले ती वचनहरू भेटाएँ र पढेँ। सर्वशक्तिमान्‌ परमेश्‍वर भन्‍नुहुन्छ: “कतिपय अज्ञानी आमाबुबा जीवन वा नियति बोध गर्न सक्दैनन्, तिनीहरूले परमेश्‍वरको सार्वभौमिकता चिन्दैनन्, र तिनीहरू छोराछोरीबारे अज्ञानी कामहरू गर्न प्रवृत्त हुन्छन्। उदाहरणको लागि, आत्मनिर्भर बनेपछि, छोराछोरीलाई केही विशेष परिस्थिति, कठिनाइ वा ठूला घटनाहरू आइपर्न सक्छन्; कतिपय बिरामी हुन्छन्, कतिपय मुद्दामा फस्छन्, कतिपयको सम्बन्धविच्छेद हुन्छ, कतिपय धोका र ठगीमा पर्छन्, र कतिपयलाई अपहरण गरिन्छ, क्षति पुर्‍याइन्छ, गम्भीर कुटपिट गरिन्छ, वा मृत्यु आइलाग्छ। कतिपय त लागूपदार्थ, र आदि इत्यादि दुर्व्यसनमा समेत फस्छन्। यी विशेष र महत्त्वपूर्ण परिस्थितिहरूमा आमाबुबाले के गर्नुपर्छ? अधिकांश आमाबुबाहरूको खाट्टी प्रतिक्रिया के हुन्छ? के आमाबुबाको नाताले तिनीहरूले सृष्टि गरिएको प्राणीले गर्नुपर्ने काम गर्छन्? आमाबुबाले यस्ता समाचार सुनेर जसरी प्रतिक्रिया दिन्छन्, यदि कुनै नौलो मान्छेमाथि यस्ता घटनाहरू घट्ने हो भने, तिनीहरूले त्यसरी त विरलै मात्र प्रतिक्रिया जनाउँछन्। अधिकांश आमाबुबाहरू कपाल फल्ने गरी रातभर जागै बस्छन्, तिनीहरूलाई रातैपिच्छे निन्द्रा लाग्दैन, दिनमा भोक लाग्दैन, तिनीहरू दिमाग खियाउँदै सोच्छन्, र कतिपय त आँखा रातो हुन्जेल र आँसु सुकुन्जेल रुन्छन्। तिनीहरूले आफ्नो आस्थाबारे विचार गरिदिनुहोस् र आफ्ना बच्चाहरूलाई सुरक्षा गरिदिनुहोस्, तिनीहरूमाथि निगाह गरिदिनुहोस् र आशिष् दिइदिनुहोस्, कृपा देखाइदिनुहोस् र जीवन बचाइदिनुहोस् भनी उत्कट रूपमा परमेश्‍वरलाई प्रार्थना गर्छन्। आमाबुबाहरू यस्तो परिस्थितिमा पर्दा, तिनीहरूका कमजोरी, नाजुकता र छोराछोरीप्रतिका तिनीहरूका भावना सबै पर्दाफास हुन्छन्। अनि, अर्को के कुरा पर्दाफास हुन्छ? परमेश्‍वरविरुद्धको तिनीहरूको विद्रोहीपन। तिनीहरू परमेश्‍वरलाई बिन्ती र प्रार्थना गर्छन्, र आफ्ना बच्चाहरूलाई सङ्कटबाट जोगाउन अनुनय विनय गर्छन्। तिनीहरू कुनै विपत्‌ आउँदा पनि आफ्ना छोराछोरी नमरून्, खतराबाट उम्‍कन सकून्, दुष्ट मानिसहरूको हानिमा नपरून्, र उनीहरूको रोग गम्भीर नहोस् बरु निको होस् भनेर प्रार्थना गर्छन्। अनि, तिनीहरू साँच्चिकै केको लागि प्रार्थना गरिरहेका हुन्छन्? (परमेश्‍वर, यी प्रार्थनामार्फत तिनीहरू गुनासोको सङ्केत गर्दै परमेश्‍वरसामु मागहरू राखिरहेका हुन्छन्।) एकातिर, तिनीहरू छोराछोरीको पीडाप्रति अत्यन्तै असन्तुष्ट भएका हुन्छन्, र परमेश्‍वरले तिनीहरूका छोराछोरीलाई यस्ता कुराहरू हुन नदिनुभएको भए हुन्थ्यो भनी गुनासो गर्छन्। तिनीहरूको असन्तुष्टिमा गुनासो मिसिएको हुन्छ, र तिनीहरू परमेश्‍वरलाई उहाँको मन परिवर्तन गर्न, यस्तो कार्य नगर्न, तिनीहरूका छोराछोरीलाई खतरामुक्त पार्न, उनीहरूलाई सुरक्षित राख्‍न, उनीहरूको रोग निको पार्न, उनीहरूलाई मुद्दाबाट पन्छिन मद्दत गर्न, र सङ्कट आइपर्दा त्यसलाई रोक्‍न, र आदि इत्यादि कुराहरू गर्न—र छोटकरीमा भन्दा, सबथोक राम्ररी चल्ने बनाइदिन आग्रह गर्छन्। यसरी प्रार्थना गरेर, एकातिर तिनीहरू परमेश्‍वरसित गुनासो गरिरहेका हुन्छन्, र अर्कोतिर, तिनीहरू उहाँसित माग गरिरहेका हुन्छन्। के यो विद्रोहीपनको प्रकटीकरण होइन र? (हो।) अप्रत्यक्ष रूपमा, तिनीहरू परमेश्‍वरले जे गरिरहनुभएको छ त्यो ठिक वा राम्रो होइन, र उहाँले त्यस्तो कार्य गर्नु हुँदैन भनेर भनिरहेका हुन्छन्। यिनीहरू तिनीहरूका छोराछोरी भएकाले र उनीहरू विश्‍वासी भएकाले, तिनीहरू आफ्ना बच्चाहरूमाथि परमेश्‍वरले यस्ता कुराहरू हुन दिनु हुँदैन भन्‍ने सोच्छन्। तिनीहरूलाई लाग्छ, तिनीहरूका छोराछोरी अरूभन्दा फरक छन्; र परमेश्‍वरको आशिष्‌मा उनीहरूले प्राथमिकता पाउनुपर्छ। परमेश्‍वरमाथिको तिनीहरूको आस्थाको कारण, उहाँले तिनीहरूका छोराछोरीलाई आशिषित् तुल्याउनुपर्छ, र यदि तुल्याउनुभएन भने, तिनीहरू निराश हुन्छन्, रुन्छन्, रिस पोख्छन्, र त्यसउप्रान्त परमेश्‍वरलाई पछ्याउन चाहँदैनन्। यदि तिनीहरूको बच्चा मर्‍यो भने, तिनीहरू आफू पनि जिइरहन नसक्ने महसुस गर्छन्। के तिनीहरूको मनमा हुने भावना यही होइन र? (हजुर।) के यो परमेश्‍वरको विरोध होइन र? (हो।) यो परमेश्‍वरको विरोध गर्नु हो। … जब परमेश्‍वरले अरू कसैको भाग्य योजनाबद्ध र नियन्त्रित गर्नुहुन्छ, तैँले त्यसको सम्बन्ध तँसित छैन भने त्यो ठिक हो भन्ठान्छस्। तर के तँलाई उहाँले तेरा छोराछोरीको भाग्य नियन्त्रित गर्नु सक्नुहुन्‍न भन्‍ने लाग्छ? परमेश्‍वरको नजरमा, सबै मानवजाति परमेश्‍वरको सार्वभौमिकतामा हुन्छन्, र कोही पनि परमेश्‍वरका हातद्वारा स्थापित सार्वभौमिकता र बन्दोबस्तहरूबाट उम्‍कन सक्दैन। अनि, तेरा छोराछोरीचाहिँ किन अपवाद हुनुपर्छ? परमेश्‍वरको सार्वभौमिकता उहाँले तोक्नुभएको र योजना गर्नुभएको हो। के तैँले त्यो बदल्‍न चाहनु ठिक हो? (अहँ, होइन।) त्यो ठिक होइन। त्यसकारण, मानिसहरूले मूर्ख वा अनुचित काम गर्नु हुँदैन। परमेश्‍वरले जे गर्नुहुन्छ त्यो पूर्वजन्महरूको कारण र परिणाममा आधारित हुन्छ—तँसँग त्यसको के सम्बन्ध छ? यदि तँ परमेश्‍वरको सार्वभौमिकताको प्रतिरोध गर्छस् भने, तँ मृत्युको खोजीमा छस्। यदि तँ तेरा छोराछोरीले यी कुराहरू नभोगून् भन्‍ने चाहन्छस् भने, त्यो स्नेहबाट आउने कुरा हो, न्याय, कृपा, वा दयाबाट होइन—त्यो केवल तेरो स्नेहको प्रभाव हो। … मानिसहरूबीचको साँच्चिकैको सम्बन्ध देह र रगतको नातामा आधारित सम्बन्ध होइन, यो त परमेश्‍वरले सृष्टि गर्नुभएको एउटा प्राणी र अर्कोबीचको सम्बन्ध हो। यस्तो सम्बन्धमा देह र रगतको कुनै नाता हुँदैन; यो दुई स्वतन्त्र प्राणीहरूबीचको सम्बन्ध मात्र हो। यदि तैँले त्यसबारे यो कोणबाट सोचिस् भने, तेरा बच्चाहरू दुर्भाग्यवश बिरामी पर्दा वा उनीहरूको जीवन खतरामा हुँदा, आमाबुबाको रूपमा तैँले यी मामलाहरू सही रूपमा सामना गर्नुपर्छ। तेरा छोराछोरीको दुर्भाग्य वा मृत्युको कारण, तैँले आफूसँग बाँकी रहेको समय, आफूले लिनुपर्ने मार्ग, वा आफूले पूरा गर्नुपर्ने जिम्मेवारी र दायित्वहरू त्याग्नु हुँदैन—तैँले सही तरिकाले यो मामला सामना गर्नुपर्छ। यदि तँसित सही सोच र दृष्टिकोणहरू छन् र तैँले यी कुराहरू छर्लङ्गै बुझ्छस् भने, तैँले निराशा, दुःख, र तृष्णालाई चाँडै जित्नेछस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१९))। परमेश्‍वरका वचन पढेर मैले के बुझेँ भने, मानिसहरू मूल रूपमा एकअर्कासँग कुनै सम्बन्ध नभएका स्वतन्त्र जीवित प्राणीहरू हुन्। आत्मा पुनर्जन्म लिएर यस भौतिक संसारमा प्रवेश गरेपछि मात्र मानिसहरूका परिवार, श्रीमान्-श्रीमती, बाबु-छोरा, आमा-छोरी र अन्य यस्तै सम्बन्धहरू हुन्छन्। तर व्यक्तिको सारको सन्दर्भमा कुरा गर्दा, सुरुमा त एकअर्काबीच कुनै सम्बन्ध हुँदैन। तर मानिसहरूले यस्ता कुराहरू स्पष्ट रूपमा देख्न सक्दैनन्, र देहगत पारिवारिक मोह र रगतको नातालाई सबैभन्दा माथि राख्छन्। छोराछोरीहरूले प्रकोप र बिमारीको सामना गर्दा वा छोराछोरीको जीवन खतरामा पर्दा, आमाबाबुहरू आफ्नो स्नेहभित्रै जिउँछन्, र यति धेरै पीडामा हुन्छन् कि आफू मरेको भए हुन्थ्यो भन्ने कामना गर्छन्। वास्तवमा, मानिसहरूले कुन मार्ग लिन्छन् र उनीहरूको नियति कस्तो हुन्छ भन्ने कुरा धेरै अघि नै परमेश्‍वरले नियोजन गर्नुभएको थियो र यो आमाबाबुले निर्धारण गर्ने कुरा होइन। मेरो छिमेकीहरूलाई नै उदाहरणका लागि लिऔँ। यो विवाहित जोडीले आफ्नो सम्पूर्ण जीवन मितव्ययी भएर बिताए, र उनीहरूले आफ्नो मेहनतले कमाएको सबै पैसा छोरीमाथि खर्च गरे। उनीहरूले भविष्यमा छोरीले स्थिर जागिर र आर्थिक सुरक्षा पाउन सक्छे भन्‍ने आशा गर्दै उसलाई उत्कृष्ट विद्यालयमा पठाए र सर्वोत्तम शिक्षा दिए। तर, उनीहरूको छोरीले सही मार्ग पछ्याइनन् र सानै उमेरमा लागुऔषध सेवन गर्न थालिन्। अन्त्यमा, उनी लागुऔषध ओसारपसारको आरोपमा पक्राउ परिन् र १३ वर्षको जेल सजाय पाइन्। उनका आमाबाबुको होसहवास नै उड्यो। अर्की एक जवान सिस्टर पनि थिइन् जसका आमाबाबु धेरै वर्षदेखि घरबाहिर काम गरिरहेका थिए र उनलाई काकाको हेरचाहमा सुम्पेका थिए। उनका आमाबाबुले उनको पढाइमा कहिल्यै ध्यान दिएनन्, तर अन्ततः उनी विश्वविद्यालयमा भर्ना भइन् र काका-काकीलाई पछ्याउँदै परमेश्‍वरमा विश्‍वास गरिन्। अहिले, यी सिस्टर आफ्नो कर्तव्य निर्वाह गर्दै छिन् र जीवनको सही मार्ग पछ्याउँदै छिन्। यसले मानिसहरूले लिने मार्ग उनीहरूका आमाबाबुले कसरी उनीहरूको हेरचाह गर्छन् र शिक्षा दिन्छन् भन्ने कुरासँग कत्ति पनि सम्बन्धित छैन, र यो आमाबाबुले परिवर्तन गर्न सक्ने कुरा होइन भन्ने देखाउँछ। तर, मैले यी कुरा स्पष्ट रूपमा देख्न सकिनँ, म सधैँ मेरो छोराको भविष्य र नियतिबारे चिन्तित भएँ र सामान्य रूपमा आफ्नो कर्तव्य निर्वाह गर्न असमर्थ भएँ; यहाँसम्म कि परमेश्‍वरका वचन खाने-पिउने मेरो काममा पनि बाधा पुग्यो। मलाई मेरो छोराले यातना सहन सकेन र परमेश्‍वरलाई विश्वासघात गरी यहूदा बन्यो भने उसले मुक्तिको मौका गुमाउनेछ भन्ने मात्र चिन्ता थियो। मैले त परमेश्‍वरले उसलाई ती दियाबलसहरूको क्रूरताबाट जोगाउनुहोस् र उसले त्यो कठिन समय सुरक्षित रूपमा पार गरोस् भनेर मागसमेत गरेँ। के मसँग अलिकति पनि समझ थियो र? यसलाई अझ नजिकबाट विचार गर्दा, मेरो छोरा पहिलोपटक गिरफ्तार हुँदा, उसको कद सानो थियो र उसले परमेश्‍वरमा विश्‍वास गर्छु भनेर स्वीकार गर्ने आँट गरेन; ऊसँग कुनै गवाही थिएन। १० वर्षपछि, ऊ फेरि गिरफ्तार भयो, र परमेश्‍वरले निश्चय नै यसको अनुमति दिनुभएको थियो। उहाँले मेरो छोरालाई पश्चात्ताप गर्ने मौका दिँदै हुनुहुन्थ्यो; उहाँ उसलाई जाँच्दै हुनुहुन्थ्यो। यदि मेरो छोराले ठूलो रातो अजिङ्गरको अन्धकारको प्रभावका बन्धनहरूमाथि विजय प्राप्त गर्न सक्यो, र परमेश्‍वरप्रतिको आफ्नो गवाहीमा दृढ रहन आफ्नो ज्यान जोखिममा पार्न सक्यो भने, यस पटकको उसको गिरफ्तारी गहन रूपमा अर्थपूर्ण र सिद्ध पारिने एउटा माध्यम हुनेथ्यो। तर, मैले आफ्ना भावनाहरूमा आधारित भएर कामकुराहरूलाई हेरेको थिएँ र परमेश्‍वरको अभिप्राय खोजेको थिइनँ, देहगत कष्टविनाको आरामदायी वातावरण उसका लागि फाइदाजनक हुन्छ भन्ने सोचेको थिएँ। कामकुरालाई हेर्ने मेरो तरिका परमेश्‍वरको अभिप्रायसँग कत्ति पनि मेल खाँदैनथ्यो; यो साँच्चै बेतुके थियो! यस पटक गिरफ्तार भएपछि मेरो छोरा आफ्नो गवाहीमा दृढ रहन सक्छ कि सक्दैन भन्ने कुरा उसको सार, उसले प्रायः पछ्याउने कुरा, र ऊ हिँड्ने मार्गमा निर्भर गर्थ्यो। म पीडामा जिउँदै मेरो छोराको भविष्य र नियतिबारे धेरै चिन्तित हुनु हुँदैनथ्यो। यो बुझेपछि, मेरो हृदयले केही राहत महसुस गर्‍यो।

मैले आफ्नो खोजीको क्रममा परमेश्‍वरका थप वचन पढेँ: “जन्म दिने र हुर्काउनेबाहेक, व्यक्तिको जीवनमा आमाबुबाले बोक्ने जिम्मेवारी भनेको उसलाई हुर्कनका लागि बाहिरी रूपमा वातावरण प्रदान गर्नु मात्रै हो, र त्यो त्यहीँ सकिन्छ, किनभने कुनै पनि व्यक्तिको भाग्यमा सृष्टिकर्ताको पूर्वनियोजनले मात्रै प्रभाव पार्छ। कसैको भविष्य कस्तो हुनेछ भन्‍ने कुरा कुनै पनि व्यक्तिले नियन्त्रण गर्न सक्ने कुरा होइन; यो धेरै अघि नै पूर्वनियोजित हुन्छ, र व्यक्तिका आमाबुबाले समेत उसको भाग्य परिवर्तन गर्न सक्दैनन्। भाग्यको हकमा, सबै जना स्वतन्त्र हुन्छन्; सबैको आफ्नै भाग्य हुन्छ। त्यसैले, कसैका आमाबुबाले उसको जीवनको भाग्यलाई पटक्कै विफल पार्न सक्दैनन्, न त उसले जीवनमा खेल्ने भूमिकाको हकमा तिनीहरूले उसलाई कुनै मद्दत नै गर्न सक्छन्। व्यक्ति जुनसुकै परिवारमा जन्मन पूर्वनियोजित भए पनि, र ऊ जुनसुकै वातावरणमा हुर्के पनि, यी कुराहरू उसको जीवनको मिसन पूरा गर्नुका पूर्वसर्तहरू भन्दा बढी केही होइनन् भन्न सकिन्छ। तिनले कुनै पनि हिसाबमा व्यक्तिको जीवनको भाग्य वा उसले आफ्नो मिसन पूरा गर्ने नियतिको प्रकारलाई निर्धारण गर्दैनन्। यसर्थ, कसैका पनि आमाबुबाले उसलाई उसको जीवनको मिसन पूरा गर्न सहयोग गर्न सक्दैनन्, न त कुनै नातेदारले उसलाई जीवनमा आफ्नो भूमिका पूरा गर्न मद्दत गर्न सक्छ। व्यक्तिले आफ्नो मिसन कसरी पूरा गर्छ र उसले कस्तो प्रकारको जियाइ वातावरणमा आफ्नो भूमिका लिन्छ भन्‍ने कुरा पूर्ण रूपमा उसको जीवनको भाग्यमा निर्भर हुन्छ। अर्को शब्दमा भन्नुपर्दा, कुनै पनि वस्तुगत परिस्थितिहरूले सृष्टिकर्ताद्वारा पूर्वनियोजित कसैको मिसनलाई प्रभाव पार्न सक्दैनन्। सबै जना आफू हुर्केको विशेष वातावरणमा परिपक्वतामा पुग्छन्; त्यसपछि, एक-एक कदम गर्दै, तिनीहरू जीवनमा आफ्नै मार्गमा हिँड्न थाल्छन् र तिनीहरूका लागि सृष्टिकर्ताद्वारा प्रबन्ध गरिएको नियति पूरा गर्छन्। स्वाभाविक र स्वचालित रूपमा, तिनीहरू मानवजातिको विशाल सागरमा प्रवेश गर्छन् र जीवनमा आफ्नो स्थान ग्रहण गर्छन्, र, सृष्टिकर्ताको पूर्वनियोजनको खातिर र उहाँको सार्वभौमिकताको खातिर, तिनीहरूले सृजित प्राणीका रूपमा आफ्ना जिम्मेवारीहरू पूरा गर्न थाल्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। छोराछोरीप्रतिको आमाबाबुको जिम्मेवारीबारे परमेश्‍वरले धेरै स्पष्टताका साथ बोल्नुभयो। अभिभावक भएको नाताले, मेरो जिम्मेवारी भनेको छोरालाई वयस्क नहुन्जेल हुर्काउनु, ऊ स्वस्थ रूपमा हुर्केको सुनिश्चित गर्नु, उसलाई परमेश्‍वरसामु ल्याउनु, उसको जीवन परमेश्‍वरबाट आउँछ भनेर बताउनु, र उसलाई परमेश्‍वरमा विश्‍वास गर्न र सही मार्गमा हिँड्न लगाउनु हो। अभिभावकको नाताले यी नै मेरा जिम्मवारी र दायित्वहरू हुन्। तर गिरफ्तार भएपछि मेरो छोरा आफ्नो गवाहीमा दृढ रहन सक्छ कि सक्दैन र उसको भविष्यको परिणाम र गन्तव्य आशिष्‌ पाउने हुनेछ कि दण्डित हुने हुनेछ भन्ने कुरा म निर्धारण गर्न सक्दिनँ। एक सृजित प्राणीका रूपमा, मैले समझका साथ परमेश्‍वरको सार्वभौमिकता र बन्दोबस्तहरूलाई स्वीकार गर्नुपर्छ र त्यसमा समर्पित हुनुपर्छ। यो मात्र परमेश्‍वरको अभिप्रायअनुरूप हुन्छ। यो बुझेपछि, मेरो हृदय पूर्ण रूपमा मुक्त भयो। चाहे मेरो छोरा आफ्नो गवाहीमा दृढ रहन सकोस् वा नसकोस्, र भविष्यमा उसले आशिष्‌हरू पाओस् वा कठिनाइ, म त्यो स्वीकार गर्न र त्यसमा समर्पित हुन इच्छुक थिएँ।

अहिले, आफ्नो छोराबारे सोच्दा, म अझै पनि अलि चिन्तित हुन्छु, तर यसले मेरो स्थितिलाई प्रभाव पार्दैन, र म सामान्य रूपमा आफ्नो कर्तव्य निर्वाह गर्न सक्छु। म हृदयदेखि नै परमेश्‍वरलाई धन्यवाद दिन्छु!


९६. मैले आफ्नो भकभकाउने समस्यामाथि काबु पाएँ

यिशान, चीन

मेरो बाबालाई भकभकाउने समस्या थियो, र मलाई पनि सानैदेखि यही समस्या थियो। अपरिचित मानिसहरूलाई नभेट्दासम्म त ठीकै हुन्थ्यो, तर जब म नयाँ मानिसहरूलाई भेट्थेँ, म आत्तिन्थेँ र बोल्दा भकभकाउँथेँ। मेरा दाजु र दिदीले मलाई भन्नुहुन्थ्यो, “तेरो बोल्ने तरिका हेर् त; के तँ अलि बिस्तारै बोल्न सक्दिनस्?” उनीहरूको आलोचनाले मलाई निकै दुःखी बनाउँथ्यो। आफ्नै दाजुदिदीले समेत मलाई मन नपराउने र हेला गर्ने गर्थे। म गहिरो हीनताबोध गर्थेँ र अक्सर पिरले रुन्थेँ। प्राथमिक विद्यालयमा हुँदा, एक पटक शिक्षकले एउटा प्रश्नको उत्तर दिन मलाई उठाउनुहुँदा, म एकदमै आत्तिएँ, र बोल्दै गर्दा, म अचानक भकभकाउन थालेँ र मेरा शब्दहरू नै निस्किएनन्, अनि मेरा सहपाठीहरू सबै खित्का छोडेर हाँसे। यो एकदमै अपमानजनक थियो। त्यसपछि, शिक्षकले हामीलाई बोल्न लगाउनुहुँदा मैले हात उठाउनै छाडिदिएँ, किनभने मलाई सहपाठीहरूले हाँसोको पात्र बनाउलान् भन्ने डर लाग्थ्यो। ती वर्षका यस्ता घटनाहरूले मेरो कलिलो हृदयमा नराम्रो असर पारे। म निरन्तर आफूलाई अयोग्य ठान्थेँ र गहिरो हीनताबोध गर्थेँ। म निकै अलमलमा पनि पर्थेँ, र सोच्थेँ, “म किन अरू जस्तो धाराप्रवाह बोल्न सक्दिनँ? म किन भकभकाउँछु?” मेरो विवाहपछि, म भकभकाउँदा मेरा श्रीमान‍्ले मलाई जिस्क्याउँदै भन्नुहुन्थ्यो, “तँ वयस्क भइसकिस्, तर राम्ररी बोल्न पनि सक्दिनस्। तँ गाई भएकी भए, म तँलाई उहिल्यै बेचिसक्थेँ।” छोराछोरीहरूसँग कुरा गर्दा पनि, कहिलेकाहीँ चिन्तित हुँदा म भकभकाउँथेँ, अनि मेरा छोराछोरी मलाई खिसी गर्दै भन्थे, “हेर त, ममी फेरि भकभकाउन थाल्नुभयो। के तपाईँ अलि बिस्तारै बोल्न सक्नुहुन्न?” मेरा छोराछोरी र श्रीमान् प्राय: मलाई यस्तै कुराहरू भन्थे। मलाई आफू जीवनमा एउटी काम नलाग्ने कातर मान्छे हुँ जस्तो लाग्थ्यो, र मेरो आत्मसम्मान चकनाचुर भएको थियो। त्यसपछि, मैले धेरै बोल्न छाडिदिएँ, र अपरिचितहरूको अगाडि बोल्ने आँट गर्दिनथेँ, किनभने यसो गर्दा म भकभकाउँछु भनेर कसैलाई थाहा हुँदैनथ्यो, र उनीहरूले मेरो खिल्ली उडाउने थिएनन्।

सन् २००३ मा, मैले परमेश्‍वरको आखिरी दिनहरूको काम स्वीकार गरेँ। मलाई आफूमा भकभकाउने समस्या छ भन्ने थाहा भएकाले ब्रदर-सिस्टरहरूसँग भेलाहरूमा सहभागी हुँदा, म विरलै मात्र सङ्गति गर्थेँ। ब्रदर-सिस्टरहरू मलाई धेरै सङ्गति गर्न र अझ खुलस्त हुन प्रोत्साहित गर्थे, र जीवनमा अघि बढ्ने एउटै मात्र तरिका यही हो भन्थे। उनीहरू यसो पनि भन्थे, “सबैमा अपूर्णताहरू हुन्छन्, आफ्ना अपूर्णताले आफूलाई बाँधिन नदिनुहोस्।” जब मैले उनीहरूले मलाई तिरस्कार नगरी बरु प्रोत्साहित र मद्दत गरेको देखेँ, म निकै प्रभावित भएँ र परमेश्‍वरमा विश्‍वास गर्नु साँच्चै अद्भुत कुरा रहेछ भन्ने महसुस गरेँ। मैले यस्तो भावनाको अनुभव पहिले कहिल्यै गरेकी थिइनँ, र त्यसपछि मैले त्यति धेरै बाँधिएकी महसुस गरिनँ।

पछि, म मण्डली अगुवा चुनिएँ। एक दिन, माथिल्ला अगुवाहरूले मलाई चेङ्दोङ मण्डलीमा मेरो कर्तव्य निर्वाह गर्ने व्यवस्था मिलाए। मैले मनमनै सोचेँ, “यदि म चेङ्दोङ मण्डलीमा गएँ, र ब्रदर-सिस्टरहरूले म भकभकाउँछु भनेर थाहा पाए भने, उनीहरूले मेरा बारेमा के सोच्लान्? उनीहरूले मेरो खिसी गर्लान् कि? त्यो त अति लाजमर्दो हुनेछ! म जान चाहन्नँ।” माथिल्ला अगुवाहरूले मेरो मनको कुरा बुझे र मसँग सङ्गति गर्दै, यो एउटा प्रशिक्षणको अवसर हो भने। समझका आधारमा, मैले त्यो पद सम्हाल्न मन्जुर भएँ। चेङ्दोङ मण्डलीमा, अगुवा र डिकनहरूसँग भेला हुँदा, म अलि आत्तिएकी थिएँ किनभने ती सबै अपरिचित अनुहार थिए, र मलाई आफू भकभकाइरहेँ भने उनीहरूले मलाई हेला गर्लान् भन्ने डर लाग्यो, त्यसैले मैले त्यो भेला छिट्टै सकियोस् भन्ने आशा गरिरहेकी थिएँ। तर म जति आत्तिएँ, त्यति नै धेरै भकभकाउन थालेँ, र मलाई निकै लज्जित महसुस भयो। वरपर हेर्दा, मैले केही ब्रदर-सिस्टरहरूले टाउको निहुराएका, र अरूचाहिँ मौन बसेका देखेँ। मलाई एकदमै नराम्रो लाग्यो। मैले मनमनै सोचेँ, “उनीहरूले पक्कै सोचिरहेका होलान्, ‘यो भकभकाउने मान्छे कसरी यहाँ आइपुगी?’ मैले सङ्गति गरिनँ भने, उनीहरूले ममा सत्यता वास्तविकताहरू छैन भन्लान्, तर मैले बोलिरहेँ भने, म भकभकाइ नै रहनेछु।” मसँग सङ्घर्ष गर्दै सङ्गति गरिरहनुको विकल्प थिएन। म त्यो भेलामा धेरै नै भकभकाएँ, र जेनतेन बोलेर सकाएँ। सुरुमा मैले उनीहरूलाई उनीहरूका स्थितिबारे सोध्ने योजना बनाएकी थिएँ, तर फेरि सोचेँ, “यदि उनीहरूका समस्या वा कठिनाइहरू रहेछन् भने नि? मैले उनीहरूसँग परमेश्‍वरका वचन प्रयोग गरेर सङ्गति गर्नुपर्ने हुन्छ। म फेरि भकभकाएँ भने, उनीहरू पक्कै मलाई हाँसोमा उडाउनेछन्। आ होस्, नसोध्नु नै बेस।” फलस्वरूप, त्यस भेलाबाट कुनै नतिजा निस्किएनन्, र कार्यान्वयन गर्नुपर्ने काम पनि राम्ररी हुन सकेन, जसले गर्दा काममा ढिलाइ भयो। घर फर्कँदा बाटोमा, मैले गहिरो पीडाबोध अनुभूत भयो र आफैसँग गुनासो गरेँ, “म किन यसरी भकभकाउँछु? अरू मानिसहरू किन भकभकाउँदैनन्?” मलाई एकदमै हीनताबोध भयो, म सधैँ आफूलाई अरू सबैभन्दा एक कदम तल रहेको ठान्थेँ। त्यसपछि, म अगुवा र डिकनहरूसँग भेलाहरूमा सहभागी हुँदाखेरि, मलाई बाँधिएको महसुस हुन्थ्यो। मलाई फेरि भकभकाउँला अनि अरूले उडाउलान् वा हेला गर्लान् भनेर डर लाग्थ्यो, त्यसैले म सकेसम्म कम सङ्गति गर्ने प्रयास गर्थेँ। म कार्यान्वयन गर्नुपर्ने कामका बारेमा केवल सामान्य टिप्पणीहरू मात्र गर्थेँ, फलस्वरूप कामले राम्रो नतिजाहरू दिन सकेन। मलाई आफ्नो भकभकेपनबाट म निरन्तर बाँधिएको कारणले गर्दा काममा असर परिरहेको छ भन्ने थाहा थियो, त्यसैले म प्राय: प्रार्थनामा आफ्नो स्थिति परमेश्‍वरसामु ल्याउँथेँ, र यसका कारण म बाँधिन नपरोस् भनेर परमेश्‍वरले मलाई मार्गदर्शन गर्ने आशा गर्थेँ। कहिलेकाहीँ, बोल्दाखेरी जब म फेरि भकभकाउन थाल्थेँ, तब म आफ्नो मुख हातले छोप्थेँ ताकि भकभकाउँदा मेरा ओठ कामेको अरूले नदेखून्। भेलाहरूमा, म सधैँ अरू ब्रदर-सिस्टरहरूलाई परमेश्‍वरका वचन पढ्न लगाउँथेँ, र जब आफूले पन्छाउनै नसक्ने अवस्था हुन्थ्यो, तब म स-साना खण्डहरू मात्र पढ्थेँ। यसरी, म भकभकाउँछु भन्ने कुरा थोरै मानिसलाई मात्र थाहा हुन्थ्यो। तर यसरी जिउनु एकदमै पीडादायी थियो। म निसास्सिएको र थकित महसुस गर्थेँ। यसले मेरो कर्तव्य निर्वाहमा पनि असर पारिरहेको थियो।

एक पटक, मैले एउटी सिस्टरसँग खुलस्त कुरा गरेँ, “म बोल्दा भकभकाउँछु, र तपाईँहरू सबैले मलाई हेला गर्नुहुन्छ कि भन्ने डर लाग्छ, त्यसैले ममा सङ्गति गर्ने आँटै छैन।” सिस्टरले भनिन्, “तपाईँ बोल्दा भकभकाउनुहुन्छ भन्ने त मैले यादै गरेकी थिइनँ। कहिलेकाहीँ, जब म तपाईँ बोल्दाबोल्दै बीच वाक्यमै रोकिएको सुन्छु, तब मलाई तपाईँ अगाडि बढ्नै नसक्ने गरी बाँधिनुभएको छ जस्तो लाग्छ।” सिस्टरले यसो भन्दै मलाई प्रोत्साहित पनि गरिन्, “कोही पनि पूर्ण हुँदैन। तपाईँले कहिल्यै कुनै अपूर्णता नभएको मान्छेका बारेमा सुन्नुभएको छ? परमेश्‍वरका वचनले हामीलाई सबैमा अपूर्णता र कमजोरीहरू हुन्छन् भनेर बताउँछन्। यस कुराबाट नबाँधिनुहोस्; केवल इमानदारीपूर्वक सत्यता पछ्याउनुहोस्। तपाईँको भकभकेपन तपाईँको हडबडाहटका कारणले भएको हो, तर तपाईँले यस विषयमा चिन्ता लिनु पर्दैन। केवल आफ्नो कर्तव्यमा ध्यान केन्द्रित गर्नुहोस्, अनि बिस्तारै, तपाईँ आफ्नो भकभकेपनबाट बाँधिन छोड्नुहुनेछ।” मेरी सिस्टरको यो कुरा सुनेर मैले केही राहत महसुस गरेँ। पछि, मैले एउटा अनुभवात्मक गवाही भिडिओ हेरेँ जसले मेरो हृदयलाई उज्यालो बनायो र मलाई निकै प्रोत्साहित गर्‍यो। विशेष गरी त्यसमा उद्धृत परमेश्‍वरका वचनको एउटा खण्डले मेरो स्थितिलाई सिधै सम्बोधन गऱ्यो। सर्वशक्तिमान्‌ परमेश्‍वर भन्‍नुहुन्छ: “मानिसहरूले समाधान गर्न नसक्‍ने केही समस्याहरू छन्। उदाहरणका लागि, तँसँग अरूसँग कुरा गर्दा नर्भस हुने प्रवृत्ति हुन सक्छ; जब तैँले परिस्थितिहरू सामना गर्छस्, तब तँसँग आफ्नै विचार र दृष्टिकोणहरू हुन सक्छन् तर तिनलाई स्पष्ट रूपमा व्यक्त गर्न सक्दैनस्। धेरै मानिसहरू उपस्थित हुँदा तँ निकै नर्भस हुन्छस्; तैँले अस्पष्ट रूपमा बोल्छस् र तेरो मुख काँप्छ। कतिपय मानिसहरू त भकभक समेत गर्छन्; अरूका हकमा, यदि विपरीत लिङ्गी सदस्यहरू उपस्थित छन् भने, तिनीहरूको कुरा झनै बुझ्‍न सकिँदैन, र के भन्‍ने वा के गर्ने भन्‍ने तिनीहरूलाई बस थाहा नै हुँदैन। के यसलाई जित्न सजिलो छ? (छैन।) कम्तीमा पनि छोटो अवधिमा, तँलाई यो कमजोरीलाई जित्न सजिलो हुँदैन किनभने यो तेरो जन्मजात अवस्थाको भाग हो। यदि कैयौँ महिना अभ्यास गरेपछि पनि तँ अझै पनि नर्भस हुन्छस् भने, त्यो नर्भसपन दबाबमा परिणत हुनेछ, जसले तँलाई बोल्न, मानिसहरूलाई भेट्न, भेलाहरूमा सहभागी हुन, वा प्रवचनहरू दिन डर मान्‍ने बनाएर नकारात्मक रूपमा असर गर्नेछ, र यी डरहरूले तँलाई ध्वस्त पार्नेछन्। … त्यसकारण, यदि तैँले छोटो अवधिमा यो खराबी, यो कमजोरीलाई जित्न सक्छस् भने, जित्। यदि यसलाई जित्न गाह्रो छ भने, यसको झमेला नलिई, यसविरुद्ध सङ्घर्ष नगर्, र आफूलाई चुनौती नदे। अवश्य नै, यदि तँ यसलाई जित्न सक्दैनस् भने, तँलाई नकारात्मक महसुस हुनु हुँदैन। तैँले आफ्नो जीवनकालमा यसलाई कहिल्यै जित्न नसके पनि, परमेश्‍वरले तँलाई निन्दा गर्नुहुनेछैन, किनभने यो तेरो भ्रष्ट स्वभाव होइन। मञ्चमा बोल्ने तेरो डर, तेरो नर्भसपन र डर—यी प्रकटीकरणहरूले तेरो भ्रष्ट स्वभाव प्रतिबिम्बित गर्दैनन्; ती जन्मजात भए पनि वा जीवनमा पछि वातावरणले पैदा गरेका भए पनि, बढीमा, ती तेरो मानवताको खराबी, कमजोरी हुन्। यदि तँ यसलाई दीर्घकालमा, वा आफ्नो जीवनकालमा समेत परिवर्तन गर्न सक्दैनस् भने, यसमा एकोहोरो भई नबस्, तँलाई बन्धनमा पार्न नदे, न त तँ यसको कारण नकारात्मक नै बन्नुहुन्छ, किनभने यो तेरो भ्रष्ट स्वभाव होइन; यसलाई परिवर्तन गर्ने प्रयास गर्नु वा यसविरुद्ध सङ्घर्ष गर्नुको कुनै अर्थ हुँदैन। यदि तँ यसलाई परिवर्तन गर्न सक्दैनस् भने, यसलाई स्वीकार गर्, अस्तित्वमा रहन दे, र यसलाई सही रूपमा लिई, किनभने तँ यो खराबी, यो कमजोरीसँग सह-अस्तित्वमा रहन सक्छस्—तँसँग यो हुनुले परमेश्‍वरलाई पछ्याउने र आफ्नो कर्तव्य पूरा गर्ने तेरो कार्यमा असर गर्दैन। तैँले सत्यतालाई स्वीकार गर्न र आफ्नो क्षमताले भ्याए अनुसार आफ्नो कर्तव्य पूरा गर्न सके सम्म, तैँले अझै पनि मुक्ति पाउन सक्छस्; यसले तेरो सत्यताको स्वीकारमा असर गर्दैन र तेरो मुक्ति प्राप्तिमा असर गर्दैन। त्यसकारण, तँ प्रायजसो तेरो मानवताको निश्‍चित खराबी वा कमजोरीको बन्धनमा पर्नु हुँदैन, न त तँ प्रायजसो नकारात्मक र निरुत्साहित नै हुनुपर्छ, न त तैँले आफ्नो कर्तव्य त्याग्‍नुपर्छ र मुक्ति पाउने मौका गुमाउँदै, सत्यता पछ्याउन समेत त्याग्‍नुपर्छ। यो पटक्‍कै सार्थक हुँदैन; मूर्ख र अज्ञानी व्यक्तिले त्यही गर्नेथियो” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका वचनमाथि चिन्तन गर्दा, मैले के बुझेँ भने भकभकाउनु भनेको मानव अवगुण र अपूर्णता हो, र यो भ्रष्ट स्वभाव होइन अनि यसले व्यक्तिको सत्यता पछ्याइ वा उसको मुक्तिमा असर गर्दैन। मैले एउटा अपूर्णताको कारण आफूलाई निरन्तर बाँधिन वा नकारात्मक हुन दिनु हुँदैनथ्यो, वा सत्यता पछ्याउन छाड्न हुँदैनथ्यो, अन्यथा मैले मुक्ति पाउने अवसर गुमाउने थिएँ, र यो अज्ञानी र मूर्खतापूर्ण व्यवहार हुनेथियो। मैले कसरी यतिका वर्षसम्म, म आफ्नो भकभकाउने समस्याका कारण, भेला अवधिहरूमा परमेश्‍वरको अन्तर्दृष्टि र मार्गदर्शन प्राप्त गर्न मैले खुलस्त भएर सङ्गति गर्नुपर्छ भन्ने थाहा हुँदाहुँदै पनि, मेरा ब्रदर-सिस्टरहरूले म भकभकाउँछु भन्ने थाहा पाउलान् भनेर डराएर सङ्गति गर्ने आँट गरिनँ भन्नेबारे चिन्तन गरेँ। चेङ्दोङ मण्डलीमा गएपछि, मेरो भकभकेपनले मलाई झनै बाँधेको महसुस भयो, र म जति अरूले थाहा पाउलान् कि भनेर डराउँथेँ, त्यति नै आत्तिन्थेँ, अनि मेरो भकभकेपन झनै बढ्थ्यो। फलस्वरूप, मैले भेलाहरूमा बिलकुलै कुनै आनन्द पाइनँ। मैले अगुवा र डिकनहरूले भोगिरहेका समस्या र कठिनाइहरू बुझ्ने वा समाधान गर्ने काम गरिनँ, अनि काम राम्ररी कार्यान्वयन नभइकनै हतार-हतार भेलाहरू टुङ्ग्याइन्थे। म प्राय: आफ्नो भकभकेपनले बाँधिएकी हुन्थेँ र भेलाहरूमा खुलस्त हुन र सङ्गति गर्न डराउँथेँ। यसले मेरो आफ्नै जीवन प्रवेशमा मात्र हानि पुर्‍याएन, मेरा ब्रदर-सिस्टरहरूलाई समेत कुनै फाइदा भएन। यसले मण्डलीको काममा पनि ढिलाइ गरायो। म कति मूर्ख र अज्ञानी भएकी रहेछु भन्ने मैले देखेँ। परमेश्‍वर भन्‍नुहुन्छ: “यदि तँ यसलाई दीर्घकालमा, वा आफ्नो जीवनकालमा समेत परिवर्तन गर्न सक्दैनस् भने, यसमा एकोहोरो भई नबस्, तँलाई बन्धनमा पार्न नदे, न त तँ यसको कारण नकारात्मक नै बन्नुहुन्छ, किनभने यो तेरो भ्रष्ट स्वभाव होइन; यसलाई परिवर्तन गर्ने प्रयास गर्नु वा यसविरुद्ध सङ्घर्ष गर्नुको कुनै अर्थ हुँदैन। यदि तँ यसलाई परिवर्तन गर्न सक्दैनस् भने, यसलाई स्वीकार गर्, अस्तित्वमा रहन दे, र यसलाई सही रूपमा लिई, किनभने तँ यो खराबी, यो कमजोरीसँग सह-अस्तित्वमा रहन सक्छस्—तँसँग यो हुनुले परमेश्‍वरलाई पछ्याउने र आफ्नो कर्तव्य पूरा गर्ने तेरो कार्यमा असर गर्दैन। तैँले सत्यतालाई स्वीकार गर्न र आफ्नो क्षमताले भ्याए अनुसार आफ्नो कर्तव्य पूरा गर्न सके सम्म, तैँले अझै पनि मुक्ति पाउन सक्छस्; यसले तेरो सत्यताको स्वीकारमा असर गर्दैन र तेरो मुक्ति प्राप्तिमा असर गर्दैन।” परमेश्‍वरका वचन पढ्दा, मेरो हृदय न्यानो भयो र प्रोत्साहनले भरियो। मैले कसरी बाल्यकालदेखि नै मेरो भकभकाउने समस्याका कारण मलाई हेला र तिरस्कार गरिएको थियो भन्नेबारे सोचेँ। म आफू अरू जत्तिको उत्तम छैन भन्दै प्राय: हीनताबोधमा डुब्ने गर्थेँ। तर परमेश्‍वर मदेखि अलग हुनुभएन बरु मलाई गम्भीरतापूर्वक सत्यता र मुक्ति पछ्याउन प्रोत्साहित गर्नुभयो। मैले परमेश्‍वर साँच्चै मानिसहरूलाई प्रेम गर्नुहुन्छ भन्ने महसुस गरेँ, र मेरो हृदयको गह्रुङ्गो भारी अन्ततः हट्यो। परमेश्‍वरले मेरो अवगुणलाई तिरस्कार नगर्नुहुने भएकाले, मैले यसको सही रूपमा सामना गर्नुपर्थ्यो, र मेरो जीवनकालमा मेरो यो अवगुण कहिल्यै परिवर्तन नहुने भएपनि, म यसबाट बाँधिनु हुँदैनथ्यो। यसको साटो, मैले सत्यता पछ्याउने र आफ्नो कर्तव्य राम्रोसँग पूरा गर्ने कुरामा ध्यान दिनुपर्थ्यो। यी कुराहरू महसुस गरेपछि, म परमेश्‍वरसामु आएँ र प्रार्थना गरेँ, “हे परमेश्‍वर, अब मैले तपाईँको अभिप्राय बुझेँ। म मेरो अवगुण र अपूर्णताको सही रूपमा सामना गर्न र गुनासो गर्न छाड्न तत्पर छु। म समर्पित हुनेछु र आफ्नो कर्तव्य उचित रूपमा निर्वाह गर्नेछु।”

प्रार्थना गरिसकेपछि, मैले अझ गहिरिएर सोचेँ, “म किन सधैँ आफ्नो भकभकेपनबाट बाँधिन्छु? कस्तो प्रकारको भ्रष्ट स्वभावले यस्तो गराउँछ?” त्यसपछि मैले पढ्नको लागि परमेश्‍वरका वचन खोजेँ। सर्वशक्तिमान्‌ परमेश्‍वर भन्‍नुहुन्छ: “अधिकांश मानिसहरू सत्यता खोज्नुको सट्टा सानातिना चालहरूको सहारा लिन्छन्। तिनीहरू आफ्नै हित, अभिमान, र अरू मानिसहरूको मनमा आफ्नो स्थान वा हैसियतलाई ठूलो महत्त्व दिन्छन्। तिनीहरूले कदर गर्ने कुराहरू यिनै मात्र हुन्। तिनीहरू यी कुराहरूमा दह्रोसँग टाँसिन्छन् र तिनलाई आफ्नो जीवन नै ठान्छन्—तिनीहरू परमेश्‍वर यी कुराहरूलाई कसरी हेर्नुहुन्छ र व्यवहार गर्नुहुन्छ भन्‍ने कुरासँग कुनै सरोकार राख्दैनन्; तिनीहरू पहिले आफू समूहको मालिक हुँ कि होइन, आफूले अरूले उच्च सम्मान गर्ने पद सुरक्षित गर्न सक्छु कि सक्दिनँ, र कसैले आफूले भनेको कुरा सुन्छ कि सुन्दैन भन्ने कुरासँग सरोकार राख्छन्। तिनीहरू पहिले त्यो पद ओगट्नतिर लाग्छन्। समूहमा हुँदा, लगभग सबै मानिस यस प्रकारको पद, यस प्रकारको अवसर खोज्छन्। यदि तिनीहरू अत्यधिक सक्षम छन् भने, तिनीहरूले अवश्यै शीर्ष स्थान ओगट्ने प्रयास गर्छन्। यदि तिनीहरू औसत मात्रै छन् भने, तिनीहरूले अझै पनि समूहमा एक प्रमुख पद धारण गर्ने प्रयास गर्छन्। अनि यदि तिनीहरू समूहको तल्लो तहमा छन्, औसत क्षमता र सक्षमताका छन् भने, तिनीहरूले अरूलाई आफूलाई उच्च सम्मान गर्न लगाउने प्रयास पनि गर्छन्; तिनीहरूले अरूलाई आफूलाई हेयको नजरले हेर्न दिन सक्दैनन्। यी मानिसहरूले आफ्नो अभिमान र इज्जतमा नै सीमा कोर्छन्; तिनीहरूले यी कुराहरूलाई समातिराख्नैपर्छ भनी सोच्छन्। तिनीहरूले आफ्नो निष्ठा गुमाए पनि, वा परमेश्‍वर तिनीहरूसँग अप्रसन्‍न हुनुभए पनि र तिनीहरूलाई मान्यता दिनुहुन्न भने पनि, तिनीहरू अझै आफ्नो अभिमान र हैसियतका लागि लागिपर्नुपर्छ; तिनीहरू हर हालतमा अपमानबाट जोगिनैपर्छ। यो एक शैतानी स्वभाव हो। तैपनि तिनीहरू यो महसुस गर्दैनन्। तिनीहरूले आफूसँग बाँकी रहेको थोरै अभिमान गुमाउन सकिन्न भनी सोच्छन्। तिनीहरूलाई के थाहा छैन भने, जब यी सतही कुराहरू पूर्ण रूपमा त्यागिन्छन् र छोडिन्छन्, तब मात्रै तिनीहरू वास्तविक मानिस बन्नेछन्, र यदि तिनीहरूले त्यागिनुपर्ने यी कुराहरूलाई आफ्नो जीवनझैँ गरी जोगाए भने, तिनीहरूको जीवन गुम्नेछ। तिनीहरूलाई के दाउमा छ भन्‍ने कुरा थाहै छैन। … त्यसरी तैँले कभरेज पाउँछस्—त्यसपछि के हुन्छ? मानिसहरूले तँलाई ठूलो मानिस सोच्छन्—अनि के हुन्छ? तिनीहरूले तँलाई आदर्श बनाउँछन्—अनि के हुन्छ? के यीमध्ये कुनै पनि कुराले तँसित सत्यता वास्तविकता छ भनेर प्रमाणित गर्छ त? यीमध्ये कुनै पनि कुराको मूल्य हुँदैन। जब तँ यी कुराहरूलाई जित्‍न सक्छस्—जब तँ तीप्रति उदासीन हुन्छस्, र अबउप्रान्त तँ ती कुराहरूलाई महत्त्वपूर्ण मान्‍न छोड्छस्, जब इज्‍जत, घमण्ड, हैसियत, मानिसहरूको प्रशंसाले, अबउप्रान्त तेरा विचार र व्यवहार नियन्त्रण गर्न छोड्छन्, र अझ बढी तैँले आफ्नो कर्तव्य कसरी निर्वाह गर्छस् भन्‍ने कुरालाई नियन्त्रण गर्न छोड्छन्—तब तेरो कर्तव्य प्रदर्शन अझ प्रभावकारी र अझ शुद्ध हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनको खुलासाबाट, मैले के महसुस गरेँ भने व्यक्तिको सामर्थ्य र क्षमता जतिसुकै ठूलो किन नहोस्, हरेकले अरूबाट प्रशंसा पाउन चाहन्छ। फर्केर हेर्दा, म सानैदेखि भकभकाउँथेँ, र मेरा आफ्नै दाजुदिदीहरूले पनि मलाई अलग्याएका र हेला गरेका थिए। अनि स्कुलमा, सहपाठीहरूले मेरो खिल्ली उडाउँथे, त्यसैले म एकदमै हीनताबोध गर्थेँ। विवाह पछि, मेरा श्रीमान् र छोराछोरीले समेत मेरो खिल्ली उडाए, जसले मेरो आत्मसम्मानमा झनै चोट पुर्‍यायो। म पिरले रुने समेत गर्थेँ। म आफ्नो अभिमानप्रति धेरै चिन्ता गर्थेँ! मैले कसरी सानैदेखि म “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” जस्ता शैतानी विषहरूबाट प्रभावित भएकी थिएँ भन्नेबारे सोचेँ। म आफ्नो अभिमानमा विशेष ध्यान दिन्थेँ। आफ्नो भकभकाकेपनका कारण, म अरूले खिसी र हेला गर्लान् भनेर डराउँथेँ, र परिणामस्वरूप म प्राय: आफूलाई उम्कनै नसकिने नकारात्मकता र पीडाका भावनाहरूमा डुबेकी पाउँथेँ। मैले भेलाहरूमा सङ्गति गर्नुपर्ने कुराहरू सङ्गति गर्न सकिनँ वा आफूले राम्रोसँग गर्नुपर्ने काम गर्न सकिनँ। तर परमेश्‍वरको घरले मलाई तिरस्कार गर्ने वा मेरो अवगुणका आधारमा मलाई व्यवहार गर्ने कार्य गरेन। यसको साटो, मलाई अगुवाइका कर्तव्यहरू जिम्मा दिइयो र सही रूपमा सत्यता र मुक्ति पछ्याउन प्रोत्साहित गरियो। के यो परमेश्‍वरको प्रेम थिएन र? तैपनि आफ्नो अभिमानप्रतिको मेरो अत्यधिक आशक्तिले मलाई आफूले गर्नुपर्ने कर्तव्यहरू गर्नबाट रोक्यो। के यो परमेश्‍वरको विरुद्ध विद्रोह गर्नु थिएन र? वास्तवमा, यदि अरूले मेरो प्रशंसा गर्थे भने पनि, परमेश्‍वरको अनुमोदनविना यो अर्थहीन हुनेथियो। इज्जत र हैसियतको पछ्याइले मेरो जीवन स्वभाव कहिल्यै परिवर्तन गर्न सक्दैनथ्यो, बरु यसले मलाई झनै नकारात्मक बनाउँथ्यो, र अन्ततः, मैले आफ्ना कर्तव्यहरू राम्ररी निर्वाह नगरेका कारण मलाई परमेश्‍वरले तिरस्कार गर्नुहुने र हटाउनुहुनेथियो। यो महसुस गरेपछि, मलाई डर र अपराधबोध दुवै महसुस भयो। अभिमान र हैसियतमा डुब्दा यति गम्भीर परिणाम आउन सक्छ भनेर मैले कहिल्यै सोचेकी थिइनँ। त्यसपछि, मैले अभिमान र हैसियत त्याग्न, आफ्नो भकभकेपनलाई सही रूपमा लिन, र मेरा ब्रदर-सिस्टरहरूसँग सामान्य रूपमा सङ्गति गर्न चाहेँ।

एक दिन, म मेरी सहकर्मीसँग एउटा कामका बारेमा छलफल गरिरहेकी थिएँ र फेरि आत्तिएँ। म भकभकाउन थालेँ भने उनले मेरो बारेमा के सोच्लिन् भनेर डराएँ। उनले पहिल्यै म बीच वाक्यमै बोल्न छोडेँ भन्ने कुरा औँल्याएकी थिइन्, र हामीले सँगै काम गरेको धेरै समय नभएकाले, उनलाई मेरो भकभकेपनबारे थाहा थिएन। मैले सोचेँ, “यदि म फेरि बीच वाक्यमै रोकिएँ भने, के उनी मदेखि अलग बस्नेछिन्?” बोल्दै गर्दा, म अचानक अड्किएँ र बोल्न छोडेँ। सिस्टरले भनिन्, “तपाईँ किन बीच वाक्यमै रोकिरहनुहुन्छ? के तपाईँ आफूलाई स्पष्ट रूपमा व्यक्त गर्न सक्नुहुन्न?” मैले मनमनै सोचेँ, “के उनी अब मदेखि अलग बस्नेछिन्?” मैले अलिकति बाँधिएको महसुस गरेँ। त्यसै बेला, मैले मेरो सोचाइ गलत छ भन्ने महसुस गरेँ, र मैले मौन भएर आफ्नो हृदयमा परमेश्‍वरलाई प्रार्थना गरेँ, “हे परमेश्‍वर, म आफ्नो भकभकेपनका कारण सिस्टरले मलाई हेला गर्लिन् कि भनेर डराउँछु। म अबउप्रान्त यसबाट बाँधिन चाहन्नँ। कृपया मलाई आफ्नो अवगुणलाई सही रूपमा व्यवहार गर्न मार्गदर्शन गर्नुहोस्।” प्रार्थना गरेपछि, मैले पहिले पढेको परमेश्‍वरका वचनको एउटा खण्ड सम्झेँ, अनि त्यसलाई फेरि पढेँ। सर्वशक्तिमान्‌ परमेश्‍वर भन्‍नुहुन्छ: “तैँले सत्यता पछ्याउन, र सिद्धान्तहरू अनुसार आफ्नो सारा हृदय, सारा सामर्थ्य, र सारा मनले आफ्नो कर्तव्य पूरा गर्न सके सम्म, र तेरो हृदय निष्कपट भएसम्म, र तैँले परमेश्‍वरप्रति झाराटारुवा व्यवहार नगरेसम्म, तँसँग मुक्ति पाउने आशा हुन्छ। यदि कसैले ‘हेर त तिमी कति व्यर्थ र डरपोक छौ। तिमी केही शब्द बोल्दा मात्रै यति नर्भस हुन्छौ, र तिम्रो पूरै अनुहार रातो हुन्छ’ भन्यो भने, तैँले यसो भन्‍नुपर्छ, ‘मेरो क्षमता कमजोर छ र म बोल्न सिपालु छैनँ। यदि तिमीहरूले मलाई प्रोत्साहन दियौ भने, मलाई बोल्ने अभ्यास गर्ने साहस हुनेछ।’ तँ असल छैनस्, वा तँ लाजमर्दो छस् भन्‍ने नसोच्। तेरो मानवतामा भएका तेरा खराबी र समस्याहरू यी हुन् भन्‍ने तँलाई थाहा भएको हुनाले, तैँले तिनलाई सामना गर्नुपर्छ र स्वीकार गर्नुपर्छ। ती कुराहरूले गर्दा कुनै पनि रूपमा प्रभावित नबन्। यी खराबी र कमीकमजोरीहरू कहिले परिवर्तन हुनेछन् भन्‍ने कुराका हकमा भन्दा, यसको बारेमा चिन्ता नगर्। यसरी सामान्य रूपमा जिउने र आफ्नो कर्तव्य पूरा गर्ने कार्यमा ध्यान दे। तैँले यो कुरा मात्रै याद गर्नुपर्छ: मानवताका यी खराबी र कमीकमजोरीहरू नकारात्मक कुराहरू वा भ्रष्ट स्वभावहरू होइनन्, र ती भ्रष्ट स्वभावहरू नभएसम्म, तिनले तेरो कर्तव्य निर्वाह वा सत्यता पछ्याइमा असर गर्नेछैनन्, र तिनले तेरो मुक्ति प्राप्तिमा असर गर्नु त परको कुरा हो; अवश्य नै, अझै महत्त्वपूर्ण कुरा के हो भने, तिनले परमेश्‍वरले तँलाई हेर्नुहुने तरिकामा असर गर्नेछैनन्। के त्यसले तेरो मनलाई ढुक्क तुल्याउँदैन र?” (वचन, खण्ड ७। सत्यताको पछ्याइबारे। सत्यता कसरी पछ्याउने (३))। परमेश्‍वरका यी वचनहरू पढ्दा म साँच्चै प्रभावित र प्रेरित भएँ, विशेष गरी जब परमेश्‍वरले यो भन्नुहुन्छ: “तैँले यो कुरा मात्रै याद गर्नुपर्छ: मानवताका यी खराबी र कमीकमजोरीहरू नकारात्मक कुराहरू वा भ्रष्ट स्वभावहरू होइनन्, र ती भ्रष्ट स्वभावहरू नभएसम्म, तिनले तेरो कर्तव्य निर्वाह वा सत्यता पछ्याइमा असर गर्नेछैनन्, र तिनले तेरो मुक्ति प्राप्तिमा असर गर्नु त परको कुरा हो; अवश्य नै, अझै महत्त्वपूर्ण कुरा के हो भने, तिनले परमेश्‍वरले तँलाई हेर्नुहुने तरिकामा असर गर्नेछैनन्। के त्यसले तेरो मनलाई ढुक्क तुल्याउँदैन र?” मेरो अवगुण र अपूर्णता कुनै नकारात्मक कुरा होइन, न त यो भ्रष्ट स्वभाव नै हो, र जबसम्म म लगनशीलतापूर्वक सत्यता पछ्याउँछु र सिद्धान्तहरूअनुसार आफ्ना कर्तव्यहरू निर्वाह गर्छु, तबसम्म परमेश्‍वरले मलाई मार्गदर्शन गर्नुहुनेछ। म मेरो भकभकेपनबाट अब बाँधिनु हुँदैन। ब्रदर-सिस्टरहरूले जेसुकै सोचे पनि, मैले खुलस्त भएर आफ्नो अवगुणबारे बोल्नुपर्छ, र मैले लाज मान्नु हुँदैन, बाँधिने त कुरै आउँदैन। मैले यसको सही रूपमा सामना गर्नुपर्छ। त्यसैले, मैले सिस्टरलाई भनेँ, “ममा सानैदेखि भकभकेपन रहेको छ। अरूले मैले भनेको बुझ्न सकून् भनेर म भविष्यमा सकेसम्म अलि बिस्तारै बोल्न र आफ्ना वाक्यहरू पूरा गर्न सक्दो प्रयास गर्नेछु।” यति भनिसकेपछि, मलाई बाँधिएको महसुस हुन छाड्यो।

पछि, जब म भेलाहरूमा परमेश्‍वरका वचन पढ्दा अड्किन्थेँ, म बिस्तारै पढ्थेँ। कहिलेकाहीँ आत्तिएर भकभकाउन थाल्दा, म एकछिन रोकिन्थेँ, आफ्नो मानसिकतालाई ठीक गर्थेँ, र अनि बोल्न जारी राख्थेँ। यसले मलाई अलिकति मद्दत गर्‍यो। यो मेरो अवगुणलाई सही रूपमा बुझ्न मार्गदर्शन गर्ने परमेश्‍वरका वचन नै थिए। म अब यसबाट बाँधिन छाडेकी छु र अन्ततः छुटकारा महसुस भएको छ। धन्यवाद परमेश्‍वर!


९७. म अब मेरो छोराको जागिरबारे चिन्तित छैनँ

वाङ हान, चीन

मेरा तीन जना दिदीहरू हुनुहुन्छ। उहाँहरू र उहाँहरूका श्रीमान्‌हरू सबै सरकारी मन्त्रालयहरूमा काम गर्नुहुन्छ। कोही जनराजनीतिक परामर्शदात्री सम्मेलनका अध्यक्ष हुनुहुन्छ भने अरू चाहिँ सरकारी निकायहरूका अगुवा वा प्रमुख हुनुहुन्छ। मानिसहरू उहाँहरूको ईर्ष्या र सम्मान गर्छन्। बाहिरकाहरू सबैले भन्छन्, “तिम्रा दिदीहरूलाई हेर त। एक से एक राम्रा छन्!” जब-जब म यस्ता कुराहरू सुन्थेँ, तब-तब मलाई हृदयमा अलि दुःख लाग्थ्यो। मेरा दिदीहरू सबै जना असाध्यै उत्कृष्ट हुनुहुन्थ्यो, तर मेरा श्रीमान् र म भने एउटा कम्पनीमा कुनै शक्ति वा प्रभाव नभएको सामान्य व्यवस्थापन कर्मचारी मात्र थियौँ। यसले मलाई साँच्चै लज्जित बनाउँथ्यो, र म अरूको अगाडि शिर ठाडो पार्न सक्दिनथेँ। मैले सोच्न थालेँ, “म यस जीवनमा कहिल्यै केही गर्न सक्दिनँ। मैले मेरो छोरोले ठूलो भएपछि अवश्य नै राम्रो जागिर पाउनेछ भन्ने आशा गर्दै, आफ्ना सबै आशा ऊमाथि राख्नुपर्छ। कम्तीमा, ऊ निजामती कर्मचारी नबने पनि, कुनै सरकारी निकाय वा सार्वजनिक संस्थानमा त पुग्नैपर्छ। यदि मेरो छोरो भीडभन्दा उत्कृष्ट बन्न र सम्मानजनक जागिर पाउन सक्षम भयो भने, म उसको गौरवमा रमाउन सक्नेथिएँ।” मैले मेरो छोराका लागि योजनाहरू बनाउन सुरु गर्दा उसले भर्खरै प्राथमिक विद्यालयमा पढ्न सुरु गरेको थियो। त्यतिबेला, राम्रो शिक्षा प्रदान गर्ने एउटा निजी विद्यालय थियो। मेरो छोरो त्यहाँ पढ्न पाओस् भनेर मैले भनसुन गरेँ र पैसा खर्च गरेँ। म भविष्यमा उसले विश्वविद्यालयमा भर्ना पाओस् भनेर उसले पढाइमा राम्रो गरोस् भन्ने चाहन्थेँ। दुर्भाग्यवश मेरो छोराले अलि निराश पार्‍यो। उसले पढाइमा ध्यान दिएन मात्र होइन, नियमित रूपमा स्कूल पनि छुटाउँथ्यो। शिक्षकहरूसँग उसको सधैँ टकराब हुन्थ्यो, र पछि त उसले स्कुल जानसमेत चाहेन। यदि ऊ स्कुल गएन भने, ऊ बर्बाद हुने निश्चित छ भनेर मलाई चिन्ता लाग्न थाल्यो। के त्यसपछि ऊसँग कुनै राम्रा सम्भावनाहरू हुन सक्थे र? म उसलाई यसो भनिरहन्थेँ, “तैँले कडा मिहिनेत गरेर पढ्नुपर्छ। त्यसपछि भविष्यमा जब तैँले राम्रो विश्वविद्यालयमा भर्ना पाउँछस् र राम्रो जागिर पाउँछस्, तब तँ धेरै सम्मानयोग्य हुनेछस्। तेरा नातेदार दिदीहरू सबै विश्वविद्यालयमा छन्। यदि तैँले कडा मिहिनेत गरेर पढिनस् भने, भविष्यमा कठिन शारीरिक काम गर्नुपर्नेछ, र मानिसहरूले तँलाई जीवनभर तुच्छ ठान्नेछन्।” तर मेरो छोरो मेरो कुरा सुन्न चाहँदैनथ्यो, र प्रायः मबाट लुक्थ्यो। विद्यालयबाट घर फर्केपछि, ऊ केही खान्थ्यो र त्यसपछि गृहकार्य गर्नु छ भन्दै आफ्नो कोठामा जान्थ्यो। म उसको पढाइबारे कुरा गर्न चाहन्थेँ, तर ऊ मलाई वास्तै गर्दैनथ्यो। मैले मनमनै सोचेँ, “तेरी आमाका रूपमा, यदि मैले तँलाई यस्तो व्यवहार गर्न दिएँ र तँलाई नियन्त्रणमा राखिनँ भने, के तँ भविष्यमा सफल हुन सक्नेछस्?” मैले मेरा चिन्ता र चासोहरू लेखेर उसलाई गम्भीर र सच्चा सल्लाह दिएँ। तर मेरो छोराले कुरा सुन्दै सुनेन, र नियमित रूपमा विद्यालय छुटाइरह्यो। मलाई ऊ समाजमा खराब बाटोमा फस्ला भन्ने डर लाग्यो, त्यसैले मैले कसैलाई उसलाई सेनामा भर्ती गराइदिन अनुरोध गरेँ। मैले उसले सैन्य विद्यालयमा भर्ना पाउन सक्छ भन्ने आशा गरेँ। यदि ऊ भविष्यमा सैन्य अधिकारी बन्न सक्यो भने, त्यो राम्रो हुनेथ्यो। त्यसरी, यदि पछि कसैले “तिम्रो छोराले के गर्छ?” भनेर सोध्यो भने, म “मेरो छोरो सैन्य अधिकारी हो” भनेर निर्धक्कसाथ भन्न सक्नेथिएँ। त्यसैले, मैले उसलाई पन्ध्र वर्षको उमेरमा सेनामा पठाएँ। उसको तीनवर्षे सेवा सकिएपछि, मैले आफ्नो चिनजानको प्रयोग गरेर उसलाई थप तालिमका लागि सैन्य विद्यालयमा पठाउन चाहेँ, तर ऊ सहमत भएन र उसले दृढतापूर्वक सेवामुक्त हुन चाहे। मैले उसलाई विश्वस्त पार्न आफूले सक्ने हरउपाय प्रयास गरेँ, व्यर्थमा झन्डै ओँठै पिल्सिने गरी बोलेँ, तर उसले अझै पनि सेवामुक्त हुने नै निर्णय गर्‍यो। ऊ फर्केपछि, उसलाई रेल विभागमा साधारण कामदारका रूपमा खटाइयो। यो जागिर सामना गर्दा, म असाध्यै असन्तुष्ट भएँ। मेरा दिदीहरूका छोराछोरी सबै जना सरकारी अधिकारीहरूको मार्गमा हिँडेका थिए। उनीहरूसँग सम्मानजनक र प्रतिष्ठित जागिर थियो, उनीहरू धेरै पैसा कमाउँथे, र जहाँ गए पनि मानिसहरू उनीहरूलाई सम्मान गर्थे। तर मैले आफ्नै छोरालाई हेर्दा, ऊसँग राम्रो शिक्षा र राम्रो जागिर थिएन। ऊ कसरी यति निराशाजनक हुन सक्यो? के मैले उसका खातिर सबथोक गरेकी थिइनँ र? उसले कसरी बुझ्न सकेन? त्यतिबेला, म प्रायः एक्लै रुन्थेँ, र मलाई मानिसहरूको अगाडि पर्न असाध्यै लाज लाग्थ्यो। के मेरो छोराको जीवन साँच्चै मेरो जस्तै औसत र दयनीय हुनलागेको थियो? यदि मलाई चिन्ने मानिसहरूले थाहा पाए भने, तिनीहरूले मेरा बारेमा के भन्लान् वा पिठ्यूँपछाडि मेरो कसरी मजाक उडाउलान् कसलाई के थाहा! अहँ। मलाई यसरी चल्न सक्दैन भन्ने लाग्यो। मैले मेरो छोरालाई पुनः एउटा राम्रो काममा खटाउन लगाउने उपाय खोज्नैपर्थ्यो। म उसलाई जीवनभर साधारण कामदार बन्न दिन सक्दिनथेँ! मैले चारैतिर चिनजानहरू खोज्न थालेँ। मेरा दिदीहरूले पनि केही रोजगारदाताहरूसँग सम्पर्क गर्न मद्दत गर्नुभयो, तर मेरो छोरासँग शिक्षाको कमी भएकाले, अन्त्यमा त्यसबाट केही उपलब्धि भएन। मैले आफ्नो छोराको कामका बारेमा यति धेरै दिमाग खियाइरहेकी थिएँ कि मेरो मनै दुख्यो। मेरो परिवारका सबैले मलाई परिस्थितिलाई आफ्नै हिसाबले चल्न दिन सल्लाह दिए, तर म हार मान्न इच्छुक थिइनँ। त्यसपछि मैले मेरा श्रीमान्‌लाई मेरो छोरालाई नयाँ काममा खटाउन सक्ने कोही चिनजान खोज्न कसैलाई भन्न बाध्य पारेँ। यसमा धेरै चिन्ता गर्नुपर्‍यो र धेरै पैसा खर्च भयो, तर अन्त्यमा मैले अझै आफ्नो छोराका लागि नयाँ काम पाइनँ। मेरो छोराका लागि एउटा सम्मानजनक जागिर नभेट्टाएको कारणले, मैले उसलाई तीन वर्षसम्म काममा जान दिइनँ—मैले उसलाई घरमै पर्खिन लगाएँ। त्यसपछि मेरो छोरो झन्-झन् बिग्रँदै गयो। हरेक दिन, यदि ऊ गेम खेलिरहेको हुँदैनथ्यो भने बाहिर गएर खाँदै, पिउँदै र रमाइलो गर्दै गरेको हुन्थ्यो। ती दिनहरूमा, मैले सोच्न सक्ने भनेकै मेरो छोरालाई कसरी एउटा सम्मानजनक जागिर दिलाउने भन्ने थियो। यसको कारणले म राम्रोसँग खान वा सुत्न सक्दिनथेँ, र मेरो जीवन कठिन र थकाइलाग्दो थियो। म अत्यन्तै चिन्तित भएकी र मलाई अगाडि बढ्ने उपाय छैन भन्ने लागेकै बेला, सर्वशक्तिमान् परमेश्‍वरको सुसमाचार मकहाँ आयो। मैले सर्वशक्तिमान् परमेश्‍वरका आखिरी दिनहरूको काम स्विकारेपछि, म प्रायः ब्रदर-सिस्टरहरूसँग भेला हुन्थेँ र आफ्ना कर्तव्यहरू निर्वाह गर्थेँ। यो गर्दा, मलाई खुसी र छुटकारा महसुस हुन्थ्यो। तर, फुर्सदमा हुँदाँ, म आफ्नो छोराको कामबारे चिन्ता नगरी बस्नै सक्दिनथेँ।

एकदिन, मैले परमेश्‍वरका यी वचनहरू पढेँ: “जब व्यक्तिले आफ्‍ना आमाबाबुलाई छोडेर स्वतन्त्र बन्छ, तब उसले सामना गर्ने सामाजिक अवस्थाहरू, र उसको निम्ति उपलब्‍ध हुने कामको प्रकार र जीविका दुवैलाई उसको नियतिले तय गर्छ र उसको आमाबाबुसँग यसको कुनै सम्‍बन्ध हुँदैन। कतिपय मानिसहरूले कलेजमा राम्रो मुख्य विषय छान्छन् र स्नातक गरेपछि उत्कृष्ट जागिर पाउँछन्; तिनीहरूले जीवनको मार्गमा उत्कृष्ट सुरुवात गर्छन् भन्न सकिन्छ। अरू कतिले धेरै फरक-फरक सीपहरू सिक्छन् र तिनमा पोख्त हुन्छन्, तैपनि तिनीहरूले आफूलाई सुहाउने जागिर वा पद कहिल्यै भेट्टाउँदैनन्, तिनीहरूले आफ्नै करियर त झनै बनाउँदैनन्; यो भन्न सकिन्छ कि यस्ता मानिसहरूको जीवनको पहिलो कदम नै बाधा-अड्चन र कठिनाइहरूले भरिएको हुन्छ, तिनीहरूको भविष्य निराशाजनक र जीवन अनिश्चित हुन्छ। अरू कतिपय लगनशीलताका साथ अध्ययनमा लागिपर्छन्, तैपनि उच्च शिक्षा प्राप्त गर्ने हरेक अवसरलाई झिनो अन्तरले गुमाउँछन्; तिनीहरूको नियति नै कहिल्यै सफलता हासिल गर्न नसक्ने देखिन्छ—यो भन्न सकिन्छ कि तिनीहरूको जीवनको मार्गका सबैभन्दा पहिलो आशाहरू धुवाँझैँ उडेर जान्छन्। अगाडिको बाटो सहज छ कि चट्टानी छ भन्ने थाहा नपाएर, तिनीहरूले पहिलो पटक मानव नियति कति अप्रत्याशित छ भनी महसुस गर्छन्, र यसरी डर र अपेक्षाको मिश्रित भावले जीवनको सामना गर्छन्। अरू कतिपय त्यति धेरै शिक्षित हुँदैनन्, तैपनि तिनीहरूले पुस्तकहरू लेख्न सक्छन्, र केही हदसम्म ख्याति कमाउँछन्। अनि अरू कतिपय त लगभग पूर्ण रूपमा निरक्षर हुन्छन्, तैपनि तिनीहरूले व्यापारमा पैसा कमाउन सक्छन् र त्यसरी तिनीहरू आफूलाई पाल्न सक्षम हुन्छन्। … व्यक्तिले कुन पेसा रोज्छ, कसरी जीविका चलाउँछ, उसले गर्ने छनौटहरू राम्रा छन् कि नराम्रा छन्—के मानिसहरूले यी कुराहरूमा कुनै छनौट गर्न पाउँछन्? के ती मानिसहरूका चाहना र निर्णयहरूमा आधारित हुन्छन्? धेरैजसो मानिसहरू थोरै काम गर्ने र धेरै कमाउने, घामपानीमा परिश्रम नगर्ने, सम्मानजनक पहिरन लगाउने, जहाँ गए पनि चम्किलो देखिने, सबैभन्दा माथि पुग्ने, र आफ्ना पुर्खाको नाम राख्ने इच्छा राख्छन्। मानिसहरूका यस्ता ‘सिद्ध’ इच्छाहरू हुन्छन्, तर जब तिनीहरूले जीवनको मार्गमा आफ्नो पहिलो कदम चाल्छन्, तब तिनीहरूले मानव नियति कति असिद्ध छ भनी बिस्तारै देख्न थाल्छन्, र पहिलो पटक साँच्चै के महसुस गर्छन् भने, व्यक्तिले आफ्नो भविष्यका लागि साहसी योजनाहरू बनाउन र मनोमानी रूपमा सबै प्रकारका सपनाहरू पाल्न सक्ने भए पनि, आफ्ना सपनाहरू साकार पार्ने क्षमता वा शक्ति कसैसँग हुँदैन, न त आफ्नै भविष्यलाई नियन्त्रण गर्ने क्षमता नै हुन्छ। व्यक्तिका सपना र उसले सामना गर्ने वास्तविकताहरूका बीचमा सधैँ एउटा अन्तर हुन्छ; परिस्थितिहरू कहिल्यै पनि व्यक्तिले कल्पना गरेजस्तो हुन सक्दैनन्, र यस्ता वास्तविकताहरूको सामना गर्दा, मानिसहरूले कहिल्यै सन्तुष्टि वा तृप्ति पाउन सक्दैनन्। कतिपय मानिसहरू त आफ्नो जीविका र भविष्यको खातिर, र आफ्नो भाग्य परिवर्तन गर्ने खातिर, बारम्बार सबै प्रकारका उपायहरू सोच्ने प्रयास गर्छन् र हरेक सम्भावित माध्यमको खोजी गर्छन्, साथै सबै प्रकारका प्रयास र त्यागहरू गर्छन्। तर अन्त्यमा, तिनीहरूले आफ्नै कडा परिश्रमद्वारा आफ्ना सपना र चाहनाहरू साकार पार्न सके पनि, तिनीहरूले आफ्नो भाग्य कहिल्यै परिवर्तन गर्न सक्दैनन्, र तिनीहरूले जतिसुकै सङ्घर्ष गरे पनि, तिनीहरू आफ्नो नियतिभन्दा बाहिर कहिल्यै जान सक्दैनन्। तिनीहरूको क्षमता र बौद्धिकतामा भिन्‍नताहरू भए पनि, र तिनीहरूमा सङ्कल्प भए पनि वा नभए पनि, सबै मानिसहरू भाग्यको अगाडि समान हुन्छन्, जहाँ तिनीहरूलाई ठूलो र सानो, उच्च र नीच, सम्मानित र तुच्छ भनेर छुट्याइँदैन। व्यक्ति कुन पेसामा संलग्न हुन्छ, उसले जीविकाका लागि के गर्छ, र जीवनमा ऊसँग कति धन छ भन्‍ने कुरा उसका आमाबुबा, उसको प्रतिभा, वा उसको प्रयास र महत्त्वाकाङ्क्षाहरूमा निर्भर हुँदैन—यो सृष्टिकर्ताको पूर्वनियोजनमा निर्भर हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। मैले यो खण्ड केहीपटक पढेँ। मैले यो जति धेरै पढेँ, त्यति नै धेरै मलाई परमेश्‍वरले भनेको कुरा पूर्ण रूपमा साँचो हो भन्ने लाग्यो। परमेश्‍वरका वचनहरूले भनेझैँ, मसँग सधैँ आफ्नै विचार र योजनाहरू हुन्थे, र म आफ्नो छोराले सम्मान र प्रतिष्ठासहितको राम्रो जागिर पाउन सक्छ भन्ने आशा गर्थेँ। तर, यी कुनै पनि कुरा मानिसहरूको योजनामार्फत पूरा हुन सक्दैनन्, किनभने परमेश्‍वर हाम्रा सबै नियतिमाथि सार्वभौम हुनुहुन्छ, र उहाँ ती बन्दोबस्त गर्नुहुन्छ। हामी हाम्रा आफ्नै प्रयास र सङ्घर्षहरूमा भर परेर आफ्ना इच्छाहरू पूरा गर्न सक्दैनौँ। मैले मेरो बच्चालाई सानोमा निजी विद्यालय पठाउन एकदमै धेरै पैसा तिरेँ। त्यो सबै उसले कडा मिहिनेत गरेर पढोस् र भविष्यमा राम्रो जागिर पाओस् र ऊसँग राम्रा सम्भावनाहरू होऊन् भन्नका लागि थियो। तर ऊ कुरा सुन्नै मान्दैनथ्यो र प्रायः विद्यालय छल्थ्यो। मैले गम्भीर र सच्चा रूपमा उसलाई सिकाउन खोजेँ, तर उसले मेरो कुरा सुनेन मात्र होइन, ऊ मबाट तर्किनेसमेत गऱ्यो। पछि मैले उसलाई, भविष्यमा उसले सैनिक विद्यालयमा भर्ना पाउनेछ र ऊ सैन्य अधिकारी बन्नेछ भन्ने आशा गर्दै सेनामा भर्ती हुन पठाएँ। तर, उसले अझै पनि मेरो कुरा सुनेन र सेवामुक्त हुन जिद्दी गर्‍यो, र फलस्वरूप ऊ साधारण रेलवे कामदार बन्यो। म परिस्थितिलाई यतिकै छोड्न इच्छुक थिइनँ, किनभने मेरो छोराको जागिर मेरा अपेक्षाहरूभन्दा धेरै पर थियो। मैले आफ्ना चिनजानहरू प्रयोग गरेर र भनसुनहरू गरेर चारैतिर खोजेँ, र म मेरो छोरालाई राम्रो जागिरमा लगाउन जस्तोसुकै मूल्य चुकाउन इच्छुक थिएँ। तर केही वर्षको सास्तीपछि, र धेरै पैसा र मिहिनत खर्चेपछि, अन्ततः मेरा इच्छाहरू पूरा भएनन्। परमेश्‍वरका वचनहरूबाट मैले के बुझेँ भने कुनै व्यक्तिले आफ्नो जीवनभर कस्ता कामहरू गर्नेछ भन्ने कुरा उसको कडा परिश्रम, महत्त्वाकाङ्क्षा वा चाहनाले तय गर्दैन। कुनै व्यक्तिले यस जीवनमा कस्ता जागिरहरू खानेछ र उसको नियति के हो भन्ने कुरा परमेश्‍वरले धेरै पहिले बन्दोबस्त गरिसक्नुभएको हुन्छ। मेरो छोराले के जागिर खान सक्छ र उसका सम्भावनाहरू के हुनेछन् भन्ने कुरा मेरो हातमा हुँदैन। यो परमेश्‍वरद्वारा पूर्वनियोजित हुन्छ। मैले जतिसुकै योजनाहरू बनाए पनि वा मानिसहरूलाई उनीहरूको चिनजान प्रयोग गर्न आग्रह गरे पनि, त्यो सबै काम लागेन; त्यो सबै व्यर्थ थियो। यसरी जिउनु थकाइलाग्दो थियो मात्र होइन, मैले आफ्नो छोरालाई पनि पतित बन्न हुर्काएकी थिएँ। यो बुझेपछि, मैले परमेश्‍वरलाई प्रार्थना गरेँ। म मेरो छोरा परमेश्‍वरलाई सुम्पन अनि परमेश्‍वरका योजनाबद्ध कार्यहरू र बन्दोबस्तहरूमा समर्पित हुन इच्छुक थिएँ। प्रार्थना गरेपछि, मैले अझ धेरै आराम महसुस गरेँ।

पछि, मेरो छोराको रोजगारदाताका तर्फबाट दुई जना सहकर्मी के भइरहेको छ भनेर बुझ्न मेरो घर आए। उनीहरूले मेरो छोराले केही वर्षदेखि काम गरेको छैन, र यदि उसले यस्तै गरिरह्यो भने उसलाई कामबाट स्वतः बर्खास्त गरिनेछ भनेर भने। यो खबर सुन्दा, मेरो मनमा फेरि द्वन्द्व चल्यो, “के मेरो छोरो भविष्यमा सधैँ साधारण कामदार मात्रै हुनेछ त?” म अझै पनि यो कुरा स्विकार्न अनिच्छुक थिएँ, त्यसैले मैले मेरो छोरालाई सोधेँ, “यदि तँ अहिले काममा फर्किस् भने, भविष्यमा तँ कामदार मात्रै हुनेछस्। तँ के गर्न चाहन्छस्?” मैले त्यो अपेक्षा गरेकी थिइनँ, तर मेरो छोरो काममा जान राजी भयो। त्यतिबेला, मैले परमेश्‍वरका यी वचनहरू सम्झेँ: “कुनै पनि वस्तुगत परिस्थितिहरूले सृष्टिकर्ताद्वारा पूर्वनियोजित कसैको मिसनलाई प्रभाव पार्न सक्दैनन्। सबै जना आफू हुर्केको विशेष वातावरणमा परिपक्वतामा पुग्छन्; त्यसपछि, एक-एक कदम गर्दै, तिनीहरू जीवनमा आफ्नै मार्गमा हिँड्न थाल्छन् र तिनीहरूका लागि सृष्टिकर्ताद्वारा प्रबन्ध गरिएको नियति पूरा गर्छन्। स्वाभाविक र स्वचालित रूपमा, तिनीहरू मानवजातिको विशाल सागरमा प्रवेश गर्छन् र जीवनमा आफ्नो स्थान ग्रहण गर्छन्, र, सृष्टिकर्ताको पूर्वनियोजनको खातिर र उहाँको सार्वभौमिकताको खातिर, तिनीहरूले सृजित प्राणीका रूपमा आफ्ना जिम्मेवारीहरू पूरा गर्न थाल्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरले मेरो छोराको नियति र उसले आफ्नो जीवनभर कस्ता जागिरहरू खानेछ भन्ने कुरा पहिले नै बन्दोबस्त गरिसक्नुभएको छ। अब मेरो छोरो ठूलो भइसकेको थियो र मैले त्यो कुरा छोडिदिनुपर्थ्यो। ऊ काममा जान राजी भएकाले, मैले उसलाई जान दिनुपर्थ्यो। केही समयपछि नै, मेरो छोरो आफ्नो रोजगारदाताकहाँ काम गर्न गयो।

एकैछिनमा केही वर्ष बिते। मैले मेरो छोराको कामसम्बन्धी समस्यालाई केही हदसम्म त्याग्न सकेकी थिएँ, चिनियाँ नयाँ वर्ष र अन्य बिदाहरूमा, जब सपरिवार एकसाथ भेला हुन्थ्यो, र म मेरा दिदीहरूले आफ्ना छोराहरू कसरी सफल भएका छन् भनेर कुरा गरेको सुन्थेँ, तब म खिन्न हुन्थेँ। मलाई सधैँ आफू उनीहरूभन्दा कम छु भन्ने लाग्थ्यो, र म एक शब्द बोल्न सक्दिनथेँ। मेरो हृदयमा बयान गर्नै नसकिने एउटा भावना थियो। मैले परमेश्‍वरलाई प्रार्थना गरेँ, “प्यारो परमेश्‍वर, मैले तपाईँका वचनहरूबाट तपाईँ मानिसहरूका नियतिहरूमाथि सार्वभौम हुनुहुन्छ भनेर बुझेकी छु। तर, जब म मेरा दिदीहरूले आफ्ना छोराहरूको सफलताबारेा कुरा गरेको सुन्छु, तब मलाई किन म उनीहरूभन्दा तल छु जस्तो गरी दुःख लाग्छ? प्यारो परमेश्‍वर, मलाई मेरा आफ्नै समस्याहरू बुझ्न मार्गदर्शन गर्नुहोस्।”

एकदिन मैले आफ्नो आत्मिक भक्तिको क्रममा, परमेश्‍वरका यी वचनहरू पढेँ: “वास्तवमा, मानिसका आकाङ्क्षाहरू जतिसुकै भव्य भए पनि, मानिसका चाहनाहरू जतिसुकै यथार्थवादी भए पनि वा ती जतिसुकै उचित भए पनि, मानिसले हासिल गर्न चाहेका सबै कुरा, मानिसले खोजेका सबै कुरा दुई शब्दसँग अटुट रूपमा जोडिएको हुन्छ। यी दुई शब्द हरेक व्यक्तिलाई उसको जीवनभरि महत्त्वपूर्ण हुन्छन्, र ती शैतानले मानिसमा हालिदिन चाहेका कुरा हुन्। यी दुई शब्द के हुन्? ती ‘ख्याति’ र ‘प्राप्ति’ हुन्। शैतान एउटा एकदमै नरम विधि, मानिसहरूका धारणाहरूसँग एकदमै मिल्ने विधि, र धेरै आक्रामक नभएको विधि प्रयोग गर्छ, जसले गर्दा मानिसहरू अनजानमै यसका बाँच्ने साधन र नियमहरू स्वीकार गर्छन्, जीवनका लक्ष्य र जीवनका दिशाहरू विकास गर्छन्, र जीवनका आकाङ्क्षाहरू राख्छन्। मानिसहरूले आफ्ना जीवनका आकाङ्क्षाहरूको वर्णन जतिसुकै सानदार तरिकाले गर्न सक्ने भए पनि, यी आकाङ्क्षाहरू सधैँ ख्याति र प्राप्तिको वरिपरि घुम्छन्। कुनै महान् वा प्रसिद्ध व्यक्तिले—वा, वास्तवमा, कुनै पनि व्यक्तिले—आफ्नो जीवनभरि पछ्याउने सबै कुरा केवल यी दुई शब्दसँग सम्बन्धित हुन्छन्: ‘ख्याति’ र ‘प्राप्ति।’ मानिसहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग उच्च हैसियत र ठूलो धन उपभोग गर्ने, र जीवनको आनन्द लिने पूँजी हुन्छ। तिनीहरू सोच्छन्, तिनीहरूसँग ख्याति र प्राप्ति भएपछि, तिनीहरूसँग सुखचैन खोज्ने र देहको बेलगाम मोजमज्जामा संलग्न हुने पूँजी हुन्छ। तिनीहरूले चाहना गर्ने यस ख्याति र प्राप्तिका खातिर, मानिसहरू खुसीसाथ र अनजानमा आफ्नो शरीर, हृदय, र आफ्ना सम्भावना र भवितव्यलगायत आफूसँग भएका सबै कुरा शैतानलाई सुम्पिदिन्छन्। तिनीहरू निसङ्कोच, अलिकति पनि शङ्काविना, र आफूसँग पहिले भएका सबै कुरा फिर्ता माग्नेबारे कहिल्यै नजानी यसो गर्छन्। के मानिसहरूले यसरी आफूलाई शैतानलाई सुम्पेपछि र त्यसप्रति बफादार बनेपछि आफूमाथि कुनै नियन्त्रण राख्न सक्छन्? निश्चित रूपमा सक्दैनन्। तिनीहरू पूरै र पूर्ण रूपमा शैतानद्वारा नियन्त्रित हुन्छन्। तिनीहरू पूरै र सम्पूर्ण रूपमा यस दलदलमा डुबेका हुन्छन्, र आफूलाई मुक्त गर्न असमर्थ हुन्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरका वचनहरूबाट मैले के बुझेँ भने मेरा दिदीहरूले आफ्ना छोराहरू कति सफल छन् भनेर प्रशंसा गरेको देख्दा म दुखी हुन्थेँ किनभने म ख्याति र प्राप्तिलाई ज्यादै महत्त्व दिन्थेँ। म शैतानले मानिसहरूमा हालिदिएका “मानिस उँभोतिर जान खोज्छ, तर खोला तलतिर बग्छ,” र “फरक देखिने र उत्कृष्ट बन्ने लक्ष्य राख।” भन्नेजस्ता गलत सोच र दृष्टिकोणहरूअनुसार जिइरहेकी थिएँ। म यदि मेरोमा ख्याति र प्राप्ति भयो भने, मसँग सबथोक हुनेछ, र म जहाँ गए पनि मलाई ईर्ष्या र सम्मान गरिनेछ, अनि म प्रतिष्ठाको आनन्द लिनेछु भनेर विश्वास गर्थेँ। मलाई म अरूको अगाडि शिर ठाडो पार्न र निर्धक्क भई बोल्न सक्नेछु भन्ने लाग्थ्यो। म यसरी जिएर मात्रै मेरो मर्यादा हुन्छ भन्ने सोच्थेँ। जब मैले मेरा सबै दिदी-भिनाजुहरू सम्मानित व्यक्ति हुनुहुन्छ, र उहाँहरूलाई जहाँ गए पनि सम्मानि गरिन्छ भन्ने देखेँ, तब मलाई असाध्यै ईर्ष्या लाग्यो र मैले उहाँहरूजस्तै बन्न चाहेँ। म पनि सम्मानित हुन अनि ख्याति र प्राप्ति दुवैको पाउन चाहन्थेँ। मेरा इच्छाहरू पूरा नभएपछि, मैले मेरो छोराले सम्मानजनक जागिर पाउनेछ भन्ने आशा गर्दै, आफ्नो आशाहरू आफ्नो छोरामाथि राखेँ। यसरी म शिर ठाडो पार्न र प्रतिष्ठाका साथ जिउन सक्नेथिएँ। यसका लागि, म मेरो छोरालाई संवर्धन गर्न कुनै पनि मूल्य चुकाउन इच्छुक थिएँ। तर, कामकुराहरू मैले चाहेजस्तो भएनन्। मेरो छोराले मेरो कुरा सुन्दै सुनेन र अन्ततः ऊ कामदार बन्यो। जब मैले आफ्ना आशाहरू व्यर्थ भएको देखेँ, तब मलाई ठूलो सन्ताप भयो। मलाई निरन्तर अरूको अगाडि शिर ठाडे पार्न सक्दिनँ भन्नेजस्तो लाग्थ्यो, र म हरेक दिन कष्टमा जिउँथेँ। म मेरो छोराले सामान्य, मामुली जीवन जिएको हेर्न इच्छुक थिइनँ, र मैले उसलाई नयाँ काममा खटाउन लगाउन पैसा खर्च गरेँ र आफ्ना चिनजानहरूलाई गुहारेँ। अन्त्यमा, मैले धेरै पैसा खर्च गरेकी थिएँ तर म उसलाई नयाँ जागिरमा लगाउन सफल भइनँ। मेरो छोरो हरेक दिन केही नगरी घरमै हुन्थ्यो र निकम्मा बन्यो। मैले आफ्नै इज्जत र हितहरूलाई मात्र वास्ता गर्दै ख्याति र प्राप्ति पछ्याएर कष्ट भोगेँ। मैले मेरो छोराका भावनाहरूलाई पटक्कै ख्याल गरिनँ, र आफूले साकार पार्न नसकेका सपनाहरू उसलाई बोक्न बाध्य पारेँ। आफ्नो छोरालाई रोकावट दिनु त परै जाओस्, म पनि चरम दुःखमा जिइरहेकी थिएँ। यी सबै शैतानी सोच र दृष्टिकोणले गर्ने भनेको मानिसहरूलाई हानि गर्नु मात्र हो। ती त कसेर बाँध्ने अदृश्य जन्जिरजस्तै हुन्, जसले गर्दा म तिनीहरूले मलाई उल्लु बनाउँदासमेत तिनीहरूका लागि समय र मेहनत समर्पित गर्न इच्छुक भएँ। म कति साह्रो मूर्ख थिएँ! जब मैले यो कुरा बुझेँ, तब त्यो मेरो हृदयमा वर्षौँदेखि परेको गाँठो एक्कासि फुकेजस्तो भयो। परमेश्‍वरका वचनहरूको मार्गदर्शनविना, म ख्याति र प्राप्तिको पछ्याइको दलदलमा आफूलाई बाहिर निकाल्न नसक्ने गरी गहन रूपमा डुब्नेथिएँ। मैले परमेश्‍वरका वचनहरूको मार्गदर्शनका लागि धन्यवाद दिएँ! अब मसँग विगतका आफ्नै गलत पछ्याइहरूबारे केही बुझाइ भए, र म शैतानले मानिसहरूलाई भ्रष्ट तुल्याउने तरिकाहरू खुट्ट्याउन केही हदसम्म सक्षम भएँ। म शैतानका सोच र दृष्टिकोणहरूअनुसार जिइरहन इच्छुक थिइनँ, र मैले मेरो छोराको काममा हस्तक्षेप गर्न छोड्ने सङ्कल्प गरेँ।

त्यसपछि, मैले परमेश्‍वरका वचनहरूको एउटा खण्ड पढेँ र मेरो छोराको जागिरलाई कसरी सही तरिकामा लिने भनेर सिकेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरले कुनै व्यक्ति साधारण कामदार हुनेछ, र ऊ यो जुनीमा खान र लाउन केही आधारभूत ज्याला मात्र कमाउन सक्षम हुनेछ भनी पूर्वनियोजन गर्नुभएको छ, तर उसका आमाबुबाहरू भने, ऊ एक सेलिब्रिटी, सम्पन्न व्यक्ति, र उच्च-पदस्थ अधिकारी बन्‍नुपर्छ भनेर जिद्दी गर्छन्, र ऊ वयस्क हुनुअगावै उसको भविष्यको योजना र बन्दोबस्त गर्छन्, विविध तथाकथित मूल्यहरू चुकाउँछन्, र उसको जीवन र भविष्य पकडमा राख्ने प्रयास गर्छन्। के त्यो मूर्खता होइन र? (हो।) … कुनै पनि आमाबुबाले आफ्ना छोराछोरी मगन्ते बनून् भन्‍ने चाहँदैनन्। तर त्यसो हुँदाहुँदै पनि, तिनीहरूले छोराछोरी उचाइमा पुग्‍नैपर्छ र उच्च अधिकारी वा समाजको माथिल्लो वर्गको नामी मानिस बन्‍नैपर्छ भनेर जिद्दी गर्नुपर्दैन। समाजको माथिल्लो वर्गमा पुगेर के फाइदा छ? संसारको उचाइमा पुगेर के हुन्छ? ती दलदल हुन्, राम्रा कुरा होइनन्। के सेलिब्रिटी, महान् व्यक्तित्व, महामानव, वा पद र हैसियतवाला व्यक्ति बन्नु राम्रो कुरा हो र? साधारण व्यक्तिको रूपमै जीवन सबैभन्दा सहज हुन्छ। अलि गरिब, अलि कठिन, र थकानयुक्त जीवन जिउँदैमा र अलि नराम्रो खाने-लाउने गर्दैमा के बिग्रिन्छ र? कम्तीमा पनि, त्यसमा एउटा कुराको प्रत्याभूति हुन्छ, तँ समाजको माथिल्लो वर्गको सामाजिक प्रवृत्तिमाझ नजिउने हुनाले, तैँले कम्तीमा कम पाप गर्नेछस् र परमेश्‍वरको प्रतिरोध गर्ने थोरै काम गर्नेछस्। साधारण व्यक्तिको रूपमा तैँले त्यति ठूलो वा त्यति बारम्बार प्रलोभन सामना गर्नेछैनस्। तेरो जीवन अलि कठिन हुने भए पनि, कम्तीमा तँ तेरो आत्मामा थकित हुनेछैनस्। यसबारे सोच् त, कामदारको रूपमा, तैँले दिनमा तीन-छाक खाने सुनिश्‍चित गर्नेबारे मात्र चिन्ता लिनुपर्छ। तर तँ कर्मचारी हुँदा यो कुरा फरक हुन्छ। तैँले लड्नुपर्छ, र तँलाई कुन दिन तेरो पद जाने हो त्यो थाहै हुनेछैन। तर त्यतिमै कुरा सकिनेवाला छैन, तैँले जसलाई चिढ्याएको हुन्छस्, तिनीहरू प्रतिशोध लिन तँलाई खोज्दै आउनेछन्, र तँ तिनीहरूबाट दण्डित हुनेछस्। सेलिब्रिटीहरू, महान् व्यक्तिहरू र सम्पन्न मानिसहरूको जीवन निकै थकानयुक्त हुन्छ। सम्पन्न मानिसहरू आफू भविष्यमा उतिकै सम्पन्न नरहौँला र त्यसो भएमा टिक्न नसकिएला भनेर सधैँ डराइरहेका हुन्छन्। सेलिब्रिटीहरू आफ्नो महिमा हराउला भनेर सधैँ चिन्ता लिन्छन्, र तिनीहरू सधैँ आफ्नो महिमा जोगाउन चाहन्छन्, र आफूलाई युग र प्रवृत्तिहरूले हटाउलान् भन्‍ने डर मान्छन्। तिनीहरूको जीवन अति थकानयुक्त हुन्छ! आमाबुबाले यी कुराहरू कहिल्यै बुझ्दैनन्, र छोराछोरीलाई सधैँ यो सङ्घर्षको गहिराइमा धकेल्न चाहन्छन्, र यसरी उनीहरूलाई यी प्रतिकूलता र दलदलमा डुबाउँछन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरका वचनहरूले मलाई मेरो छोराको जागिरका सम्बन्धमा परमेश्‍वरको सार्वभौमिकता र पूर्वनिर्धारणप्रति समर्पित हुनुपर्छ भन्ने बुझ्न लगए। कामदार हुनुमा नराम्रो कुरा केही पनि छैन: तिमी आफै लुगा लगाउन र खाना खान, अनि सामान्य जीवन कायम राख्न सक्छौ। के यो एकदमै राम्रो होइन र? तर, म सधैँ मेरो छोरा सरकारी अधिकारी बन्ने मार्गमा हिँडोस्, वा सैन्य अधिकारी बनोस् र सरकारी विभागमा प्रवेश गरोस् भन्ने चाहन्थेँ। मैले आफूले शक्ति र हैसियतको पूजा गरिरहेकी रहेछु, र आफूले गरिरहेको कुराले मेरो छोरालाई अगाध खाँधमा धकेलिरहेको छ भन्ने देखेँ! बाहिरबाट हेर्दा, सरकारी निकायहरू सम्मानजनक देखिन्छन्। त्यहाँबाट बाहिर निस्कने मानिसहरू सबैले सुट र छालाका जुत्ता लगाएका हुन्छन्। तिनीहरू सबै जना एकदमै प्रतिष्ठित देखिन्छन्। तर वास्तवमा, त्यो सबैभन्दा अन्धकार ठाउँ हो। मेरा दिदीहरूका छोराहरूकै कुरा गरौँ न। उनीहरू आफ्ना संस्थाहरूमा निकै शक्ति र प्रभाव भएका वरिष्ठ अगुवाहरू भए पनि, उनीहरूले सुखी जीवन जिउँदैनन्। उनीहरू चिनजानहरूलाई प्रयोग गरेर कसरी आफ्नै हैसियत जोगाउने भन्नेबारे मात्र कुरा गर्छन्। उनीहरू एक दिन आफ्नो पद गुम्ला र अरूले उनीहरूलाई सास्ती देलान् भनेर चिन्ता गर्छन्। उनीहरू साँच्चै खुकुरीको धारमा जिइरहेका छन्। यदि तिमी कुनै सरकारी निकायमा काम गर्छौ भने, तिमी सम्भवतः विभिन्न प्रकारका शक्ति सङ्घर्षहरूमा तानिनेछौ, र तिमी चाहेर पनि उम्कन सक्नेछैनौ। कतिपय त आफ्नो ज्यान दिएर तिनको सेवा गर्छन्, र शैतानका मतियार बन्छन्। विवेक अर्थात् न्युनतम नैतिकता, आत्म-आचरण, र मानव मर्यादा सबै लोप हुन्छन्। तिनीहरू त्यहाँ भएका हरेक खराब कुराहरू गर्छन्, र धेरै भेषमा दुष्टता गर्छन्। अन्ततः तिनीहरू शैतानको बलि बन्छन्। तर मैले यो छर्लङ्गै देख्न सकिनँ, र आफ्नो छोरालाई सरकारी निकायहरूतर्फ समेत धकेलेँ। म साँच्चै अत्यन्तै मूर्ख थिएँ! परमेश्‍वरले मानिसहरूका लागि बन्दोबस्त गर्ने जागिर सामान्य जीवन कायम राख्न पर्याप्त हुन्छ। परमेश्‍वरले भन्नुभएझैँ: “खान र लाउन पाउनमै सन्तुष्ट हुनु” (वचन, खण्ड ६। सत्यताको पछ्याइबारे। सत्यता कसरी पछ्याउने (२०))। मैले धेरै वर्षदेखि परमेश्‍वरमा विश्‍वास गरेकी थिएँ तर कहिल्यै परमेश्‍वरका वचनहरूको वास्तविकता जिएकी थिइनँ। कामकुराहरूमाथिको मेरो दृष्टिकोण त्यति धेरै परिवर्तन भएको थिएन, र के पछ्याउने भन्ने बारेमा मेरा दृष्टिकोणहरू सांसारिक मानिसहरूका जस्तै थिए। म शक्तिको पूजा गर्थेँ अनि ख्याति, प्राप्ति र हैसियत पछ्याउँथेँ। मैले आफ्नो लक्ष्य साकार पार्न आफ्नो छोरालाई अगाध खाँध र दलदलतर्फ समेत धकेलेँ। यदि मैले मेरो छोरालाई राजनीतिक करियरमा पठाएकी भए, ऊ झगडाहरूमा तानिनेथ्यो, र अन्ततः अरूसँग खुला र गुप्त रूपमा सङ्घर्ष गर्न पुग्नेथ्यो। दिनभरि, ऊ षड्यन्त्र र प्रपञ्चहरू रच्दै, यस व्यक्तिबाट सतर्क रहनुपर्थ्यो, वा त्यस व्यक्तिदेखि सावधान हुनुपर्थ्यो। अन्ततः उसले कस्ता प्रकारका कुराहरू गर्नेथ्य़ो कसलाई थाहा! मैले आफ्नो अभिमान र हैसियत पूरा गर्न मेरो छोरालाई त्यस ठाउँमा धकेल्नु—के त्यो आफ्नो बच्चालाई हानि गर्नु थिएन र? मेरो छोरो अहिले साधारण कामदार भए पनि, र उसलाई शारीरिक रूपमा अलि कष्ट र केही हदसम्म थकान हुने भए पनि, उसको जीवन उसका नातेदार दाजु-दिदीहरूको जस्तो थकाइलाग्दो छैन। न त ऊ षड्यन्त्र र सङ्घर्षहरूमा नै तानिएको छ। उसले आफ्नो पद गुम्ला भन्ने चिन्ता लिनुपर्दैन, र उसको जीवन आरामको र चैनको छ। उसले आफूलाई पाल्न पनि सक्छ। के यो धेरै राम्रो कुरा होइन र? परमेश्‍वरका बन्दोबस्तहरू सधैँ उचित हुन्छन्।

पछि, म परमेश्‍वरका वचनहरूमार्फत खोजी गरिरहेकी थिएँ। आमाबुबाका रूपमा, हामीले सधैँ आफ्ना छोराछोरी भीडभन्दा उत्कृष्ट बनून् भन्ने अपेक्षा गर्नु हुँदैन। त्यसोभए आफ्ना छोराछोरीलाई व्यवहार गर्ने सही तरिका के हो त? मैले परमेश्‍वरका यी वचनहरू पढेँ: “छोराछोरीप्रतिका आमाबुबाका अपेक्षाहरूको सार विश्‍लेषण गरेर, हामीले यी अपेक्षाहरू स्वार्थी खालका हुन्छन्, यी अपेक्षाहरू मानवताविरुद्ध जान्छन्, र अपेक्षाहरूको आमाबुबाका जिम्मेवारीहरूसँग कुनै सम्बन्ध हुँदैन भनेर बुझ्न सक्छौँ। आमाबुबाहरूले आफ्ना छोराछोरीमाथि सबै किसिमका अपेक्षा र मागहरू लाद्दा, तिनीहरूले उनीहरूमाथि ठूलो थप दबाब दिन्छन्—यो तिनीहरूले आफ्नो जिम्मेवारी पूरा गर्नु होइन। त्यसोभए, आमाबुबाहरूले पूरा गर्नुपर्ने जिम्मेवारीहरू के-के हुन्? कम्तीमा पनि, तिनीहरूले आफ्ना छोराछोरीलाई सत्य बोल्ने र इमानदार ढङ्गले काम गर्ने इमानदार मानिस बन्‍न सिकाउनुपर्छ, र तिनीहरूलाई दयालु हुन र खराब कामहरू नगर्न सिकाउनुपर्छ, र तिनीहरूलाई सकारात्मक दिशामा डोऱ्याउनुपर्छ। यी तिनीहरूका सबैभन्दा आधारभूत जिम्मेवारीहरू हुन्” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। “आमाबुबाले खालि छोराछोरीप्रति आफ्ना जिम्मेवारीहरू पूरा गर्ने, उनीहरूलाई पालनपोषण गर्ने र वयस्कावस्थासम्म हुर्काउने काम गर्नुपर्छ। तिनीहरूले छोराछोरीलाई हुर्काएर प्रतिभावान् मानिसहरू बनाउनु जरुरी छैन। के यो कुरा हासिल गर्न सजिलो छ? (सजिलो छ।) यो काम गर्न सजिलो छ—तैँले तेरा छोराछोरीको भविष्य वा जीवनका लागि कुनै जिम्मेवारी बहन गर्न, वा उनीहरूका लागि कुनै योजना विकास गर्न, वा उनीहरू कस्ता मानिसहरू बन्नेछन्, भविष्यमा उनीहरूको जीवन कस्तो हुनेछ, पछि उनीहरू कस्तो सामाजिक वृत्तमा भेटिनेछन्, भविष्यमा यो संसारमा उनीहरूको जीवनको गुणस्तर कस्तो हुनेछ, वा मानिसहरूमाझ उनीहरूको हैसियत कस्तो हुनेछ भनी अनुमान गर्न आवश्यक छैन। तैँले यी कुराहरू अनुमान वा नियन्त्रण गर्नुपर्दैन; तैँले आमाबुबाको रूपमा तेरा जिम्मेवारीहरू मात्र पूरा गर्नुपर्छ। यो त्यति सजिलो छ” (वचन, खण्ड ६। सत्यताको पछ्याइबारे। सत्यता कसरी पछ्याउने (१८))। परमेश्‍वरका वचनहरूबाट, मैले अभ्यासको एउटा मार्ग फेला पारेँ। छोराछोरीहरू वयस्क हुनुअघि उनीहरूप्रति आमाबुबाका जिम्मेवारीहरू भनेको उनीहरूलाई पालनपोषण गर्नु र हुर्काएर वयस्क बनाउनु, अनि सही मार्गमा हिँड्न मार्गदर्शन गर्नु हो। आमाबुबाले आफ्ना वयस्क छोराछोरीलाई छोडिदिनुपर्छ, र उनीहरूको आफ्नै जीवन जिउन दिनुपर्छ। आमाबुबाले छोराछोरीलाई मद्दत चाहिँदा, उनीहरूका आफ्नै खास परिस्थितिहरूअनुसार मद्दत गर्न सक्छन्। अब मेरो छोरो वयस्क हो। उसका आफ्नै सोचहरू छन् र उसले आफ्नै छनौटहरू गर्छ। मैले आफ्ना चाहनाहरू पूरा गर्न उसको जीवनमा हस्तक्षेप गर्नु र त्यसलाई योजनाबद्ध गर्नु हुँदैन। मैले गर्न मिल्ने भनेको ऊ अप्ठ्यारोमा पर्दा सुझाव र सल्लाह दिनु, र उसलाई सकारात्मक मार्गदर्शन दिनु हो। तर ऊ के रोज्छ त्यो उसमै भर गर्छ। भविष्यमा, ऊ सधैँ कामदार नै रहनेछ कि रहनेछैन, ऊ कस्ता मानिस र कामकुराहरूको सम्पर्कमा आउनेछ, अनि उसले कस्तो जीवन बिताउनेछ भन्नेजस्ता प्रश्नहरू सबै परमेश्‍वरद्वारा नै बन्दोबस्त गरिसकिएको छ। ती मेरो नियन्त्रणमा छैनन्। मैले गर्न सक्ने भनेको समर्पित हुनु, र आमाबुबाका जिम्मेवारीहरू पूरा गर्नु हो। अहिले, म मेरो छोराको जागिरलाई लिएर उप्रान्त चिन्ता गर्दिनँ र आफूलाई थकाउँदिनँ, र म अब यसद्वारा लज्जित र बन्धनमा छैनँ। म आफ्नो हृदय शान्त पार्न र आफ्ना कर्तव्यहरूमा हृदय लगाउन सक्छु। यसरी जिएर, मेरो हृदयलाई चैन र आराम महसुस हुन्छ।


९८. मेरी आमाको दयालाई मैले कसरी लिने?

शु जुवान, चीन

म एउटा कृषक परिवारमा जन्मेकी थिएँ र हामी धेरै सम्पन्न थिएनौँ। म ५ वर्षकी हुँदा, बुबाले अर्को घरजम गर्न हामीलाई छोडेर जानुभयो। मेरी आमाले म, मेरा दुई दाजुभाइ र एक बहिनीलाई एक्लै हुर्काउनुभयो। हामी एकअर्काको सहारामा बाँच्यौँ, र जीवन एकदमै कष्टकर थियो। त्यतिबेला, मेरा दाजुभाइ, बहिनी र मेरो स्वास्थ्य राम्रो थिएन, र हामी प्रायः बिरामी पर्थ्यौँ, विशेष गरी म, किनभने म सबैभन्दा कमजोर थिएँ। अलिकति चिसो लाग्दा पनि मलाई रुघाखोकी लाग्थ्यो र उच्च ज्वरो आउँथ्यो, अनि आमाले मलाई प्रायः बोकेर डाक्टरकहाँ लैजानुहुन्थ्यो। कहिलेकाहीँ, राति मलाई यति धेरै खोकी लाग्थ्यो कि म सुत्न सक्दिनथेँ, र आमा म ननिदाउन्जेल मेरो छेउमा बस्नुहुन्थ्यो अनि मात्र आफू आराम गर्न पल्टिनुहुन्थ्यो। हामीसँग जे मिठो खानेकुरा हुन्थ्यो, आमाले आफू नखाएर मेरा लागि साँचेर राख्नुहुन्थ्यो, र हाम्रो पढाइको खर्च जुटाउन उहाँले हरेक दिन अथक परिश्रम गर्दै, सानातिना कामहरू गर्नुहुन्थ्यो। आमाले हाम्रा लागि कति धेरै त्याग गर्नुभएको छ भन्ने देखेर, म मनमनै सोच्थेँ, “म विवेकहीन हुनुहुँदैन। म ठूली भएपछि, मैले आमाको मान गर्नुपर्छ र उहाँको दयाको बदला चुकाउनुपर्छ।” म ठूलो भएर पैसा कमाउन थालेपछि, आमाको मानका लागि म प्रायः उहाँलाई लुगाफाटा र अन्य सरसामान किनिदिन्थेँ। मलाई लाग्थ्यो, उहाँका लागि हामीलाई हुर्काउन सजिलो रहेको थिएन, त्यसैले मैले उहाँलाई राम्रोसँग गुन तिर्नुपर्छ। सन् २००८ को एक दिन, भाइले फोन गरेर गाडी दुर्घटना भएर आमा अस्पताल भर्ना हुनुभएको खबर सुनायो। आमाको हेरचाह गर्नका लागि मैले तुरुन्तै हाकिमसँग बिदा मागेँ र अस्पताल गएँ, अनि उहाँ लगभग निको भएपछि मात्र म काममा फर्किएँ।

केही वर्षपछि, आमा र मैले परमेश्‍वरको आखिरी दिनहरूको काम स्वीकार गर्‍यौँ। छ महिनापछि, सुसमाचार प्रचार गरेको आरोपमा म पक्राउ परेँ। रिहा भएपछि, प्रहरीको निगरानी र पछ्याइबाट बच्नका लागि म घर छोडेर आफ्नो कर्तव्य निर्वाह गर्न हिँडेँ। एकपटक, मैले एक जना सिस्टरबाट चिठी पाएँ, जसमा म घर नफर्केको कारणले दाइले आमासँग दिनहुँ झगडा गरिरहेको कुरा लेखिएको थियो। उहाँले आमा र मैले परमेश्‍वरमा विश्वास गरेको कुरा अनलाइनमा समेत राख्नुभएको रहेछ, र प्रहरी मलाई पक्राउ गर्न कयौँपटक मेरो घरमा आएको रहेछ। चिठी पढेपछि मलाई साह्रै नरमाइलो लाग्यो। सानैदेखि आमाले मेरा लागि यति धेरै गर्नुभयो, तर मैले उहाँको मान गर्न सकिनँ, उल्टो मेरो सुरक्षाका लागि उहाँले दाइको रिस सहनुपर्‍यो। मलाई आमाप्रति साह्रै ऋणी महसुस भयो, र म भक्कानिएर रोएँ। कहिलेकाहीँ म सोच्थेँ, “उहाँको उमेर वर्षैपिच्छे ढल्किँदै छ, र दाइ उहाँसँग झगडा गरेर उहाँलाई दुःखी बनाइरहनुहुन्छ। यदि कुनै दिन आमा गम्भीर बिरामी परेर ओछ्यान पर्नुभयो भने के होला?” यस्ता कुराहरू सोच्दा मलाई केही बेर साह्रै पीर पर्थ्यो, र मलाई आफू विवेकहीन र कुपुत्री भएको महसुस हुन्थ्यो। म प्रायः अशान्त महसुस गर्थेँ, र आफ्नो कर्तव्य निर्वाह गर्न म शान्त हुन सकिरहेकी थिइनँ। मलाई आफू भावनामा डुबिरहेकी महसुस भयो, त्यसैले मैले परमेश्‍वरका केही वचन खाएँ-पिएँ, अनि मेरो स्थितिमा केही सुधार आयो।

सन् २०२१ को मे महिनाको एक दिन, मैले घरबाट चिठी पाएँ। त्यसमा आमालाई स्तन क्यान्सर भएको र अस्पताल भर्ना तथा शल्यक्रियाका लागि तुरुन्तै पैसा चाहिएको, अनि शल्यक्रियापछि कम्तीमा ४ पटक केमोथेरापी पनि गर्नुपर्ने कुरा लेखिएको थियो। भाउजू र बुहारीले म घर फर्किनँ भने, एक पैसा पनि खर्च नगर्ने वा आमाको हेरचाह पनि नगर्ने भनेछन्। चिठी पढेपछि, मेरो गाला हुँदै आँसु बग्न थाल्यो, र मैले सोचेँ, “मेरी आमालाई यस्तो गम्भीर रोग कसरी लाग्यो? के उहाँले घरमा असाध्यै खटेर काम गर्नुभएकाले हो? यदि म घर गइनँ र उहाँले समयमै उपचार पाउनुभएन, अनि केही नराम्रो भइहाल्यो भने, के त्यो मेरै गल्ती हुनेछैन र?” मैले आमाले मेरो हेरचाह गर्न र मलाई हुर्काएर वयस्क बनाउन कति धेरै मेहनत गर्नुभयो भन्नेबारे सोचेँ। अहिले उहाँलाई क्यान्सर भएको बेला, यदि म यस्तो सङ्कटको घडीमा उहाँको हेरचाह गर्न घर गइनँ भने, के म लज्जास्पद रूपमा कुपुत्री ठहरिनेछैन र, अनि ममा साँच्चै विवेकको कमी छ भन्ने देखिँदैन र? अझ, म घर गइनँ भने मेरा आफन्त र छिमेकीहरूले मेरा बारेमा के भन्लान्? उनीहरूले पक्कै पनि मलाई बैगुनी दुरात्मा भन्नेछन्, र यस्ता कुराहरू गर्नेछन्, “तेरी आमाले तँलाई हुर्काउनुभयो, अनि अहिले तँ उहाँको वास्तै गर्दिनस्? तँमा अलिकति पनि विवेक छैन?” मैले आमाको अवस्था कति गम्भीर छ भन्नेबारे पनि सोचेँ। यदि म घर गइनँ, उहाँको समयमै उपचार भएन, र उहाँ बित्नुभयो भने के होला? तब त मैले उहाँलाई फेरि कहिल्यै देख्न पाउनेछैनँ। म असाध्यै दुःखी भएँ र मलाई तुरुन्तै उडेर उहाँको छेउमा पुगूँ जस्तो लाग्यो। तर म पहिले पनि प्रहरीद्वारा पक्राउ परेकी थिएँ र दाइले ममाथि घात गर्नुभएको थियो, त्यसैले यदि म घर गएँ र पक्राउ परेँ भने मैले के गर्ने? त्यसबाहेक, म घर जानका लागि आफ्नो कर्तव्यलाई त्यसै छाड्नसक्दिनथेँ! कहिलेकाहीँ मेरा वरपरका ब्रदर-सिस्टरहरू आमाबुबालाई भेट्न घर जान पाएको देख्दा, म मनमनै गनगन नगरी बस्न सक्दिनथेँ, “परमेश्‍वरले सीसीपीलाई मलाई पक्राउ गर्न किन अनुमति दिनुभयो? यदि कुनै खतरा नभएको भए, के म पनि आमाको हेरचाह गर्न घर जान सक्दिनथेँ र? यदि म आफ्नो कर्तव्य निर्वाह गर्न घरबाट नहिँडेको भए, सीसीपीले मेरो खोजी गरिरहेको हुने थिएन, र म अहिले नै घर जान सक्थेँ।” म यो कुराले यति विचलित थिएँ कि मैले आफ्नो कर्तव्यमा ध्यान दिनै सकिनँ। मलाई थाहा थियो, मेरो स्थिति परिवर्तन भएन भने आफ्नो कर्तव्य पूरा गर्न सक्नेछैनँ, त्यसैले मैले परमेश्‍वरसामु आफ्नो स्थिति पोखेँ, र मलाई मेरा भावनाहरूबाट बाहिर निस्कन अगुवाइ गर्नुहोस् भनी प्रार्थना गरेँ। मैले परमेश्‍वरका वचनको एउटा खण्ड सम्झेँ: “एउटा व्यक्तिले कति दुःख भोग्नुपर्छ र उसले आफ्नो मार्गमा कति दूरी हिँड्नुपर्छ भन्ने कुरा परमेश्‍वरद्वारा पूर्वनियोजित हुन्छ, र कसैले पनि अरू कसैलाई साँच्चिकै मद्दत गर्न सक्दैन” (वचन, खण्ड १। परमेश्‍वरको देखापराइ र काम। मार्ग … (६))। परमेश्‍वरका वचनमा चिन्तन गर्दा, मेरो हृदय अलि उज्यालो भयो। मेरी आमाको गम्भीर बिमारी परमेश्‍वरले अनुमति दिनुभएको कुरा थियो, र यो उहाँले भोग्नुपर्ने कष्ट थियो। म घर गए पनि, मैले उहाँको कष्ट उहाँको सट्टामा भोगिदिन सक्नेथिइनँ, र मैले आमाको बिमारीलाई सही तरिकाले हेर्नुपर्थ्यो। यदि परमेश्‍वरले मेरी आमाको आयु सकिएको कुरा पूर्वनिर्धारण गर्नुभएको छ भने, म घर जाँदैमा केही परिवर्तन हुने थिएन। यदि परमेश्‍वरले उहाँको मृत्युलाई अनुमति दिनुभएको छैन भने, उहाँको बिमारी जति नै गम्भीर भए पनि, उहाँ मर्नुहुनेथिएन। मैले पहिले पढेको एउटा अनुभवात्मक गवाही लेख सम्झेँ। त्यसमा, एक जना वृद्ध सिस्टरलाई क्यान्सर भएको पत्ता लागेको थियो। उनले सबै उपचार गराइन्, तर उनको अवस्थामा अलिकति पनि सुधार आएन, र अस्पतालले उनको अवस्था चिन्ताजनक छ भनी सूचना समेत जारी गर्‍यो। उनका छोराछोरी र आफन्त सबैले उनी बाँच्नेछैनन् भन्ने सोचेका थिए, तर नसोचेको कुरा, ती सिस्टरले प्रार्थना गरेर, परमेश्‍वरमा भर परेर, र आफ्नो जीवन तथा मृत्यु उहाँलाई सुम्पेपछि, उनी वास्तवमै बाँचिन्। ती सिस्टरको अनुभवले मलाई प्रेरणा दियो, र मैले आफ्नी आमालाई परमेश्‍वरको हातमा सुम्पनुपर्छ भन्ने देखेँ। यो महसुस गरेपछि, मलाई भित्रभित्रै अलि शान्त लाग्यो। केही समयपछि, मैले आमाबाट चिठी पाएँ, जसमा उहाँ बिरामी हुँदा मेरो काकातिरका दुई भाउजू र मेरी भाइ-बुहारीले अस्पतालमा आलोपालो गरेर उहाँको हेरचाह गरेको कुरा लेखिएको थियो। उहाँले आफ्नो शल्यक्रिया भएको र राम्रोसँग निको हुँदै गइरहेको कुरा पनि बताउनुभयो। उहाँले मलाई उहाँको चिन्ता नगर्नू र आफ्नो कर्तव्य राम्ररी निर्वाह गर्नू भन्नुभयो। यो थाहा पाएर, म धेरै भावुक भएँ, र मेरा आँखामा आँसु भरिए। मेरो हृदय परमेश्‍वरप्रति कृतज्ञताले भरियो।

यसपछि मैले बारम्बार आत्मचिन्तन गरेँ। मलाई आफूले सृजित प्राणीको कर्तव्य पूरा गर्नुपर्छ भन्ने थाहा भएको भए पनि, म किन आमाको मान गर्न नसकेको भन्ने कुरा बिर्सन सक्दिनथेँ र सधैँ उहाँप्रति ग्लानिबोध गरिरहन्थेँ? मैले आफ्नो कर्तव्य त्यागेर परमेश्‍वरलाई धोका दिने बारेमा समेत विचार गरेँ। पछि परमेश्‍वरका वचनको एउटा खण्ड पढेपछि मात्र, मैले आफ्नो समस्याबारे केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “चिनियाँ परम्परागत संस्कृतिको सिकाइमा परेर चिनियाँ मानिसहरूले उनीहरूका परम्परागत धारणाहरूमा छोराछोरीको धर्म निभाउनैपर्छ, र छोराछोरीको धर्म ननिभाउने जोकोही पनि विद्रोही सन्तान हो भन्‍ने विश्‍वास गर्छन्। मानिसहरू सानै हुँदादेखि यी विचारहरू तिनीहरूको मनमस्तिष्कमा हालिएका हुन्छन्, र लगभग हरेक परिवारमा, साथै हरेक विद्यालय र समग्र समाजमा यिनै कुराहरू सिकाइन्छन्। जब व्यक्तिको मगजमा यस्ता कुरा भरिएको हुन्छ, उसले ‘छोराछोरीको धर्म निभाउनु कुनै पनि कुराभन्दा महत्त्वपूर्ण हो। यदि म छोराछोरीको धर्म निभाउँदिनथेँ भने, म असल व्यक्ति हुनेथिइनँ; म एक विद्रोही सन्तान हुनेथिएँ, म सार्वजनिक रायद्वारा निन्दित हुनेथिएँ। म विवेक नभएको व्यक्ति हुनेथिएँ’ भनेर सोच्छ। के यो दृष्टिकोण सही छ? मानिसहरूले परमेश्‍वरद्वारा व्यक्त गरिएका कति धेरै सत्यता देखेका छन्—के व्यक्तिले आफ्ना आमाबुबाप्रति छोराछोरीको धर्म निभाउनुपर्छ भनेर परमेश्‍वरले माग गर्नुभएको छ? के यो परमेश्‍वरका विश्‍वासीहरूले बुझ्‍नैपर्ने सत्यता हो? अहँ, होइन। परमेश्‍वरले केही सिद्धान्तहरू मात्रै सङ्‍गति गर्नुभएको छ। परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न माग गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू। मानिसहरूले पालन गर्नुपर्ने सिद्धान्त यही हो। … शैतानले यी परम्परागत संस्कृतिहरू र नैतिकतासम्बन्धी यी धारणाहरूलाई तेरो हृदय र मनलाई बाँध्न प्रयोग गर्छ, जसले गर्दा तेरा दृष्टिकोणहरू बेतुके बन्छन् र तैँले आफ्नो हृदयमा परमेश्‍वरलाई इन्कार गर्छस् र उहाँको प्रतिरोध गर्छस्, यसरी तँ परमेश्‍वरका वचनहरू स्वीकार गर्न असक्षम हुन्छस्; तँलाई शैतानका यी कुराहरूले कब्जा गरेको हुन्छ, र तँलाई परमेश्‍वरका वचनहरू स्वीकार गर्न असक्षम तुल्याइएको हुन्छ। यदि तँ परमेश्‍वरका वचनहरू अभ्यास गर्न चाहन्छस् भने, यी कुराहरूले काम गर्नेछन् र तँभित्र बाधाहरू उत्पन्न गर्नेछन्, र तँलाई सत्यता र परमेश्‍वरका मागहरूको प्रतिरोध गर्न लगाउनेछन्। यदि तैँले परम्परागत संस्कृतिको बन्धनबाट आफूलाई मुक्त गर्न चाहे पनि, तँसँग त्यसो गर्ने शक्ति नै हुनेछैन। केही समय सङ्घर्ष गरेपछि, तैँले सम्झौता गर्छस्। तैँले परम्परागत नैतिकताका धारणाहरू सही छन् र सत्यतासँग मिल्दो छन् भनी विश्‍वास गर्नेछस्, र त्यसैले तैँले परमेश्‍वरका वचनहरूलाई इन्कार वा शङ्का गर्नेछस्, परमेश्‍वरका वचनहरूलाई सत्यताका रूपमा स्वीकार गर्नेछैनस्, तैँले मुक्ति प्राप्त गर्न सक्छस् कि सक्दैनस् भनी वास्ता गर्नेछैनस्, र यस्तो महसुस गर्छस् कि, आखिरमा, तँ अझै पनि यही संसारमा जिउने हो, र यी कुराहरूमा भर परेर मात्रै जीवनमा अगाडि बढ्ने बाटो पाउन सकिन्छ। जनमतको निन्दा सहन नसकेर, तैँले सत्यता र परमेश्‍वरका वचनहरू त्याग्ने निर्णय गर्नेछस्, र बरु तँ परम्परागत संस्कृतिको नैतिकतासम्बन्धी धारणाहरूमा टाँसिनेछस्, शैतानको पक्षमा जानेछस् र शैतानसँग खडा हुनेछस्, सत्यता स्वीकार गर्नुभन्दा बरु परमेश्‍वरलाई चिढ्याउन रुचाउनेछस्। मलाई भन त, के मानिस दयनीय छैन र? के उसलाई परमेश्‍वरको मुक्ति चाहिएको छैन र? कतिपय मानिसले परमेश्‍वरमा विश्‍वास गरेको धेरै वर्ष भएको हुन्छ, तर तिनीहरूले अझै पनि छोराछोरीको धर्मको मामिलालाई छर्लङ्ग देखेका हुँदैनन्। सत्यतामा जसरी सङ्‍गति गरिए पनि, तिनीहरू त्यो बुझ्न सक्दैनन्। तिनीहरू यो सांसारिक सम्बन्धलाई कहिल्यै जित्न सक्दैनन्; तिनीहरूमा साहस हुँदैन, न त आस्था नै हुन्छ, झन् सङ्कल्प हुनु त परै जाओस्, त्यसैले तिनीहरू परमेश्‍वरलाई प्रेम गर्न र उहाँप्रति समर्पित हुन सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना गलत दृष्टिकोणहरू जानेर मात्र साँच्चिकै रूपान्तरित हुन सकिन्छ)। परमेश्‍वरका वचनमा चिन्तन गरेपछि, मैले के महसुस गरेँ भने शैतानले स्कुलमा पाइने शिक्षा र परिवारको प्रभाव प्रयोग गरेर हामीमा “दयाको ऋण कृतज्ञताले तिर्नुपर्छ,” “सन्तानी माया नै सबैभन्दा ठूलो पुण्य हो,” र “आमाबुबाको साथ नछोड्नू” जस्ता परम्परागत विचारहरू गहिरोसँग गाडिदिएको हुन्छ। मलाई आमाबुबाप्रति सन्तानी माया देखाउनु सबैभन्दा महत्त्वपूर्ण कुरा हो, र आमाबुबाप्रति आदर नराख्नु भनेको त्यो व्यक्ति कृतघ्न हुनु, मानवता नहुनु, र विवेकले धिक्कार्नु हो भन्ने लाग्थ्यो। म यिनै परम्परागत विचारहरूअनुसार जिएँ, र मलाई लाग्थ्यो, म हुर्कदै गर्दा, अरूको तुलनामा मेरी आमाले मेरा लागि सबैभन्दा धेरै त्याग गर्नुभएको छ, त्यसैले उहाँको स्नेहपूर्ण हेरचाह मैले तिर्नुपर्छ, र यदि मैले तिरिनँ भने, म कुपुत्री हुनेछु र ममा विवेक तथा मानवताको कमी हुनेछ। विशेष गरी आमालाई क्यान्सर भएको पत्ता लागेपछि, मेरो हृदयमा, मैले उहाँलाई बेवास्ता गर्नै सकेन। मलाई लाग्थ्यो, सानोमा म बिरामी पर्दा आमाले मेरो असाध्यै ख्याल राख्नुभएको थियो, त्यसैले अब उहाँ बिरामी हुँदा, म उहाँको छेउमा बस्नुपर्छ र उस्तै ध्यान दिएर उहाँको हेरचाह गर्नुपर्छ, नत्र आमाले मलाई हुर्काएको खेर जानेछ। त्यसैले म तुरुन्तै उहाँको छेउमा पुगेर उहाँलाई उपचारका लागि अस्पताल लैजान चाहन्थेँ। प्रहरीले मेरो खोजी गरिरहेकाले गर्दा म आमाको हेरचाह गर्न घर जान सक्दिनथेँ, त्यसैले म प्रहरीले किन मेरो खोजी गर्नुपरेको होला भनेर गनगन गर्न थालेँ, र मलाई आफ्नो कर्तव्य निर्वाह गर्न हिँडेकोमा पछुतो समेत लाग्यो। यी गलत स्थितिहरू म शैतानका विचार र दृष्टिकोणहरूमा बाँधिएकाले गर्दा आएका थिए, र यदि मैले यिनको समाधान गरिनँ भने, म कुनै पनि बेला परमेश्‍वरलाई धोका दिने जोखिममा रहन्थेँ।

पछि, मैले परमेश्‍वरका वचनको अर्को खण्ड पढेँ, र मैले मेरी आमाको स्नेहपूर्ण हेरचाहलाई कसरी सही रूपमा हेर्ने भन्ने कुरा सिकेँ। सर्वशक्तिमान्‌ परमेश्‍वर भन्‍नुहुन्छ: “‘तेरा आमाबुबा तेरा ऋणदाता होइनन्’ भन्‍ने भनाइलाई कसरी व्याख्या गर्नुपर्छ भन्‍ने बारेमा कुरा गरौँ। तेरा आमाबुबा तेरा ऋणदाता होइनन्—के यो एउटा तथ्य होइन र? (हो।) यो तथ्य भएकोले, हामीले यसभित्र रहेका कुराहरू व्याख्या गर्नु उचित हुन्छ। तेरा आमाबुबाले तँलाई जन्म दिने कुरालाई हेरौँ। के तँलाई तिनीहरूले जन्माऊन् भनेर तैँले रोजेको होस्, कि तँलाई जन्माऊँ भनेर तेरा आमाबुबाले रोजेका हुन्? यदि तैँले यसलाई परमेश्‍वरको दृष्टिकोणबाट हेरिस् भने, यो मानवले रोज्ने कुरा होइन। तँलाई तेरा आमाबुबाले जन्‍माऊन् भनेर तैँले रोजेको होइनस्, न त तिनीहरूले नै रोजेका हुन्। यस मामलाको जडलाई हेर्दा, यो परमेश्‍वरद्वारा नियोजन गरिएको हो। हामी यो विषयलाई अहिलेका लागि पन्छाउनेछौँ, किनकि मानिसहरूलाई यो कुरा बुझ्न सहज नै हुन्छ। तेरो दृष्टिकोणबाट हेर्दा, तँ निष्क्रिय रूपमा तेरा आमाबुबाबाट जन्मिएको थिइस्, र यस विषयमा तँसँग कुनै विकल्प थिएन। तेरा आमाबुबाको दृष्टिकोणबाट हेर्दा, छोराछोरी जन्माउनु र हुर्काउनु तिनीहरूको व्यक्तिगत इच्छा थियो। अर्को शब्दमा भन्दा, परमेश्‍वरको नियोजनलाई पन्छाएर हेर्दा, छोराछोरी जन्माउने र हुर्काउने कुरामा तेरा आमाबुबाको नै सबै हात थियो। तिनीहरूले तँलाई जन्माउने निर्णय गरे। तँ तिनीहरूबाट निष्क्रिय रूपमा जन्मिएको थिइस्। यस मामलामा तँसँग कुनै विकल्प थिएन। त्यसकारण, तेरा आमाबुबाको नै सबै हात भएकोले, र तिनीहरूले तँलाई जन्म दिएकाले, तिनीहरूमा तँलाई हुर्काएर वयस्क बनाउने दायित्व र जिम्मेवारी रहन्छ। चाहे तँलाई शिक्षा दिने कुरा होस्, वा खान-लाउन दिने कुरा होस्, यो तिनीहरूकै दायित्व र जिम्मेवारी हो, र तिनीहरूले गर्नुपर्ने कुरा यही हो। जबकि तिनीहरूले तँलाई हुर्काइरहेका बेला तँ सधैँ निष्क्रिय थिइस्, तँसँग छनौट गर्ने अधिकार थिएन—तिनीहरूद्वारा नै तँ हुर्काइनुपर्थ्यो। तँ सानै भएकोले, तँसँग आफ्नो हेरचाह गर्ने क्षमता थिएन, तँसँग तेरा आमाबुबाको हातबाट निष्क्रिय रूपमा हुर्किनेबाहेक अरू कुनै विकल्प थिएन। तेरा आमाबुबाले तँलाई जसरी हुर्काए पनि, त्यो तेरो हातको कुरा थिएन। यदि तिनीहरूले तँलाई राम्रो खानपान दिए भने, तैँले राम्रो खानपान पाउँथिस्। यदि तेरा आमाबुबाले तँलाई रोटी र पानी खाएर बाँच्‍ने वातावरण दिएका भए, तँ रोटी र पानी नै खाएर बाँचिस्। जे भए पनि, जब तँ हुर्किरहेको थिइस्, तब तँ निष्क्रिय थिइस्, र तेरा आमाबुबाले आफ्नो जिम्मेवारी पूरा गरिरहेका थिए। यो कुरा त तेरा आमाबुबाले कुनै फूलको हेरचाह गरेजस्तै हो। तिनीहरू फूलको हेरचाह गर्न इच्छुक भएका हुनाले, तिनीहरूले त्यसलाई मलजल गर्नुपर्छ, र त्यसले घामको प्रकाश पाउने सुनिश्चित गर्नुपर्छ। त्यसैले, जब मानिसहरूको कुरा आउँछ, तेरा आमाबुबाले तँलाई सावधानीपूर्वक हेरचाह गरे पनि वा तेरो राम्रो देखभाल गरे पनि, आखिरमा तिनीहरूले आफ्नो जिम्मेवारी र दायित्व मात्रै पूरा गरिरहेका थिए। तँलाई हुर्काउनुमा तिनीहरूको उद्देश्य जे भए पनि, त्यो तिनीहरूको जिम्मेवारी थियो—तिनीहरूले तँलाई जन्म दिएका हुनाले, तिनीहरूले तेरो जिम्मेवारी लिनुपर्छ। यसको आधारमा, के तेरा आमाबुबाले तेरा लागि गरेका सबै कुरालाई दयाका रूपमा लिन सकिन्छ? सकिँदैन, होइन र? (हजुर।) … जे भए पनि, तँलाई हुर्काउनुमा तेरा आमाबुबाले एउटा जिम्मेवारी र दायित्व पूरा गरिरहेका हुन्छन्। तँलाई वयस्कतासम्म हुर्काउनु तिनीहरूको दायित्व र जिम्मेवारी हो, र यसलाई दया भन्‍न मिल्दैन। यसलाई दया भन्‍न नमिल्ने भएपछि, के यसलाई तैँले उपभोग गर्न अधिकार पाएको कुरा भन्न मिल्छ? (मिल्छ।) यो तैँले पाउनुपर्ने एक प्रकारको अधिकार हो। तैँले तेरा आमाबुबाद्वारा हुर्काइन पाउनुपर्छ, किनभने तँ वयस्क हुनुभन्दा पहिले, तैँले हुर्कँदै गरेको बच्‍चाको भूमिका खेल्छस्। त्यसकारण, तैँले जे पाउँछस् त्यो त तँप्रति तेरा आमाबुबाको जिम्मेवारी पूरा भएको मात्र हो, तिनीहरूबाट कुनै निगाह वा दया प्राप्त भएको होइन। कुनै पनि जीवित प्राणीका लागि, छोराछोरी जन्माउनु र हुर्काउनु, प्रजनन गर्नु, र अर्को सन्तानलाई हुर्काउनु भनेको एक प्रकारको जिम्मेवारी हो। उदाहरणका लागि, चराचुरुङ्गी, गाईवस्तु, भेडा, र बाघले पनि प्रजनन गरेपछि आफ्नो सन्तानलाई हुर्काउनुपर्छ। आफ्नो सन्तानलाई नहुर्काउने कुनै जीवित प्राणी छैन। केही अपवादहरू हुन सक्छन्, तर हाम्रा लागि ती अज्ञात छन्। यो जीवित प्राणीहरूको अस्तित्वसम्बन्धी प्राकृतिक कुरा हो, यो जीवित प्राणीहरूमा हुने नैसर्गिक प्रवृत्ति हो, र यसलाई दया मान्न मिल्दैन। तिनीहरूले त सृष्टिकर्ताले जनावरहरू र मानवजातिका लागि तोक्‍नुभएको नियमको पालना मात्रै गरिरहेका हुन्छन्। त्यसकारण, तेरा आमाबुबाले तँलाई हुर्काउनु भनेको एक प्रकारको दया होइन। यसका आधारमा के भन्‍न सकिन्छ भने तेरा आमाबुबा तेरा ऋणदाता होइनन्। तिनीहरूले तँप्रतिको आफ्नो जिम्मेवारी पूरा गरिरहेका छन्। तिनीहरूले तेरा लागि जतिसुकै रगत-पसिना समर्पित गरे पनि र तँमा जतिसुकै पैसा खर्च गरे पनि, तिनीहरूले बदलामा तँलाई केही पनि माग्‍नु हुँदैन, किनभने आमाबुबाका रूपमा तिनीहरूको जिम्मेवारी यही नै हो। यो जिम्मेवारी र दायित्व भएको हुनाले, यो निःशुल्क हुनुपर्छ, र तिनीहरूले तँलाई प्रतिदान माग्नु हुँदैन। तँलाई हुर्काएर, तेरा आमाबुबाले आफ्नो जिम्मेवारी र दायित्व मात्रै पूरा गरिरहेका हुन्छन्; यो लेनदेनका रूपमा नभई निःशुल्क गरिनुपर्छ। त्यसकारण, तैँले आफ्ना आमाबुबालाई व्यवहार गर्दा वा तँ र तिनीहरूबीचको सम्बन्धलाई सम्हाल्दा प्रतिदान गर्ने मानसिकता राख्नु हुँदैन। यदि तैँले त्यस्तो मानसिकता बोकेर आफ्ना आमाबुबासँग व्यवहार गर्छस्, तिनीहरूलाई प्रतिदान गर्छस्, र तँ र तिनीहरूबीचको सम्‍बन्धलाई सम्हाल्छस् भने, त्यो वास्तवमा अमानवीय हुन्छ। साथ-साथै, त्यसो गर्दा तँ तेरा दैहिक भावनाहरूद्वारा रोकिने र बाँधिने सम्‍भावना हुन्छ, र तँलाई यी उल्झनहरूबाट बाहिर निस्कन गाह्रो हुनेछ, यहाँसम्‍म कि तैँले आफ्नो बाटो बिराउनसमेत सक्छस्” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनबाट, मैले के महसुस गरेँ भने आमाप्रति मेरो ऋणी भएको भावना र शान्त मनले आफ्नो कर्तव्य निर्वाह गर्न नसक्नुको कारण मैले आमालाई आफ्नो ऋणदाताका रूपमा हेर्नु रहेछु। मलाई लाग्थ्यो, उहाँले मलाई जे दिनुभएको छ त्यो मैले पूरै तिर्नुपर्छ, त्यसैले म सधैँ यो दयाको ऋण महसुस गर्थेँ, र जब म आमाको हेरचाह गर्न चुक्थेँ, तब मलाई उहाँप्रति ऋणी भएको लाग्थ्यो। विशेष गरी अहिले आमालाई क्यान्सर भएको बेला, म सोच्थेँ, यदि आमा बित्नुभयो भने, म यो जुनीमा उहाँको दया कहिल्यै तिर्न सक्दिनथेँ। वास्तवमा, आमा मप्रति दयालु हुनु र मेरो हेरचाह गर्नु भनेको उहाँले आमाका रूपमा आफ्ना जिम्मेवारी र कर्तव्य पूरा गर्नु थियो। मलाई जन्म दिएको हुनाले, मलाई हुर्काएर ठूलो बनाउनु उहाँको दायित्व थियो, र यसलाई दया मान्न मिल्दैनथ्यो। जसरी जनावरहरूले जन्म दिएपछि आफ्ना सन्तानको हेरचाह गर्नैपर्छ, यो उनीहरूको स्वाभाविक प्रवृत्ति हो र परमेश्‍वरको पूर्वनिर्धारणको हिस्सा हो। त्यसैगरी, यदि तपाईँले घरमा कुकुर वा बिरालो पाल्नुभएको छ भने, तिनको मालिक भएको नाताले, तिनको खानपान र दैनिक आवश्यकताहरूको जिम्मेवारी तपाईँको हो। यी दयाका कार्यहरू होइनन्, केवल जिम्मेवारीको परिपूरण हो। साथै, मेरो जीवन परमेश्‍वरबाट आएको हो, र मलाई प्राणवायु दिने अनि आजसम्म मेरो हेरचाह र सुरक्षा गर्ने परमेश्‍वर नै हुनुहुन्छ। मैले सम्झेँ, मलाई केही पटक गाडीले झन्डै ठक्कर दिएको थियो, तर परमेश्‍वरको सुरक्षामा, म सधैँ कुनै चोटपटक नलागी जोगिएँ। अर्को पटक, मेरो पारपाचुके पछि मेरो प्रेमीले मलाई मेरो बच्चाको हेरचाह गर्न दिएनन्, र मैले उनको कुरा नमान्दा, उनले मलाई घाँटी थिचेर मार्न खोजे। उनले त्यसो गरिरहँदा, मैले परमेश्‍वरलाई पुकारिरहेँ, र म उनलाई एकातिर धकेलेर अन्ततः खतराबाट बाहिर निस्कन सफल भएँ। मैले परमेश्‍वरका वचन सम्झेँ: “परमेश्‍वरले तेरा लागि परिवार छानिसक्नुभएपछि, उहाँ तँ जन्मिने मिति छान्नुहुन्छ। त्यसपछि, परमेश्‍वर तँ जन्मेको र संसारमा रुँदै आएको हेर्नुहुन्छ। उहाँ तेरो आगमन हेर्नुहुन्छ, तैँले तोते बोल्न सिकेको हेर्नुहुन्छ, तँ पाइला-पाइलामा ठेस लाग्दै हिँडेको हेर्नुहुन्छ। अब तँ दौडन, उफ्रन, बोल्न, र आफ्ना भावनाहरू व्यक्त गर्न सक्छस्…। मानिसहरू हुर्कँदै जाँदा, शैतानको नजर तिनीहरू प्रत्येकमाथि बाघले आफ्नो सिकारलाई हेरेजस्तै गडेको हुन्छ। तर आफ्नो काम गर्दा, परमेश्‍वर कहिल्यै कुनै व्यक्ति, घटना, वा कामकुरा, स्थान वा समयबाट उत्पन्न हुने सीमितताहरूको अधीनमा हुनुभएको छैन; उहाँ आफूले गर्नुपर्ने र अभिप्राय राखेको कुरा गर्नुहुन्छ। हुर्कने क्रममा, तैँले बिमार र बाटामा आइपर्ने बाधा-अड्चनहरूलगायत धेरै मन नपर्दा कुराहरू सामना गर्न सक्छस्। तर तँ यस बाटामा हिँड्दा, तेरो जीवन र तेरो भविष्यलाई परमेश्‍वर नजिकबाट हेरचाह गर्नुहुन्छ। परमेश्‍वर तेरो सम्पूर्ण जीवनका लागि साँचो प्रत्याभूति प्रदान गर्नुहुन्छ, किनभने उहाँ तेरै छेउमा हुनुहुन्छ, तँलाई सुरक्षा दिइरहनुभएको छ र तेरो हेरचाह गरिरहनुभएको छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। व्यक्तिगत अनुभवहरूमार्फत, मैले आफ्नो हृदयमा परमेश्‍वरका वचनलाई थप पुष्टि गरेकी छु। जन्मदेखि अहिलेसम्म, मलाई गुप्त रूपमा सुरक्षा दिने वास्तवमा परमेश्‍वर नै रहनुभएको छ। परमेश्‍वरले मेरा लागि उहाँको हृदयको रगत-पसिनाको मूल्य चुकाउनुभएको छ, तैपनि म उहाँप्रति कृतज्ञ हुन सकिनँ, र यसको सट्टा, म आमाप्रतिको ग्लानिभावमा डुबिरहेँ, र आफ्नो कर्तव्यमा म बफादार भइनँ, जसले कामको प्रगतिमा असर पुर्‍यायो। यो सबै मैले आमाको स्नेहपूर्ण हेरचाहलाई सही रूपमा हेर्न नसक्नुबाट उब्जिएको थियो।

मेरो उपासनाको समयमा, मैले परमेश्‍वरका वचनको अर्को खण्ड पढेँ: “धेरैजसो मानिसले आफ्नो कर्तव्य निर्वाह गर्न घर छोड्ने छनौट गर्नुको कारण एक हिसाबमा अझ फराकिलो वस्तुगत परिस्थिति हो, जसले गर्दा तिनीहरूले आफ्ना आमाबुबालाई छाडेर जानुपर्ने हुन्छ र तिनीहरू आमाबुबालाई हेरचाह गर्न र साथ दिन तिनीहरूको साथमा बस्न सक्दैनन्। तिनीहरूले इच्छापूर्वक आमाबुबालाई छाड्न रोज्छन् भन्‍ने होइन। यो त वस्तुगत कारण हो। अर्को हिसाबमा, व्यक्तिपरक रूपमा भन्नुपर्दा, तँ आफ्नो कर्तव्य निर्वाह गर्न बाहिर जानुको कारण आफ्ना आमाबुबाप्रतिको जिम्मेवारी पन्छाउनका लागि नभई, परमेश्‍वरको बोलावटको कारणले हो। परमेश्‍वरको कामसँग सहकार्य गर्न, उहाँको बोलावट स्विकार्न, र सृजित प्राणीको कर्तव्य निर्वाह गर्न, तँसित आमाबुबालाई छोड्नुबाहेक अरू विकल्प थिएन; तँ तिनीहरूलाई साथ दिन र हेरचाह गर्न तिनीहरूको छेउमै बसिरहन मिल्थेन। तैँले जिम्मेवारीहरूबाट पन्छिन तिनीहरूलाई छोडेको त होइनस् नि, होइन र? आफ्ना जिम्मेवारीहरूबाट पन्छिन तिनीहरूलाई छोड्नु अनि परमेश्‍वरको बोलावट स्विकार्न र आफ्नो कर्तव्य निर्वाह गर्न तिनीहरूलाई छोड्नुपर्ने हुनु—के यी दुई फरक प्रकृतिका कुरा होइनन् र? (हजुर।) तेरो हृदयमा, तँसित आफ्ना आमाबुबाका लागि चिन्ता छ र तँलाई तिनीहरूको याद आउँछ; तेरो भावना खोक्रो हुँदैन। यदि वस्तुगत परिस्थितिहरूले साथ दिन्छन् र तँ आफ्नो कर्तव्य पनि निर्वाह गर्दै तिनीहरूको साथमा रहन सक्छस् भने, तँ तिनीहरूलाई साथ दिन इच्छुक हुनेथिइस्, र नियमित रूपमा तिनीहरूको ख्याल गरिरहेको र आफ्ना जिम्मेवारीहरू पूरा गरिरहेको हुनेथिइस्। तर वस्तुगत परिस्थितिहरूका कारणले गर्दा तैँले तिनीहरूलाई छोड्नैपर्छ र तँ तिनीहरूको साथमा बस्न मिल्दैन। यो होइन कि तँ तिनीहरूको बच्चा भएर आफ्ना जिम्मेवारीहरू पूरा गर्न चाहँदैनस्, बरु यो हो कि तैँले त्यो पूरा गर्नै सक्दैनस्। के यसको प्रकृति फरक छैन र? (छ।) यदि तैँले कर्तव्यनिष्ठ सन्तान नबन्न र आफ्ना जिम्मेवारीहरू पूरा नगर्न घर छोडिस् भने, त्यो आमाबुबाप्रति कर्तव्यनिष्ठ नहुनु हो र त्यसमा मानवता हुँदैन। तेरा आमाबुबाले तँलाई हुर्काए, तर तँ आफ्ना पखेटाहरू फिँजाएर आफ्नो बाटो लाग्न आतुर छस्। तँ आमाबुबा हेर्न चाहँदैनस्, र तिनीहरू कुनै कठिनाइमा परेको सुन्दा तँ केही चासो दिँदैनस्। तँ आफूसँग स्रोतसाधन भएर पनि मद्दत गर्दैनस्; तँ नसुनेझैँ गर्छस् र अरूलाई तेरो बारेमा जे मन लाग्छ त्यो भन्न दिन्छस्—तँ बस आफ्ना जिम्मेवारीहरू पूरा गर्न चाहँदैनस्। यो आमाबुबाप्रति कर्तव्यनिष्ठ नहुनु हो। तर के अहिलेको अवस्था यस्तो हो त? (होइन।) धेरै मानिसहरूले कर्तव्य निभाउन आफ्नो सहर, प्रान्त, वा आफ्नो देशसमेत छाडेका छन्; तिनीहरू आफ्नो गृहनगरबाट धेरै टाढा छन्। साथै, विविध कारणहरूले गर्दा तिनीहरूलाई आफ्ना परिवारलाई सम्पर्क गर्न सहज छैन। बेलाबेलामा, तिनीहरू आफ्नो गृहनगरबाट आएका मानिसहरूलाई आफ्ना आमाबुबाको हालखबर सोध्छन् र तिनीहरू स्वस्थ छन् र तिनीहरूको राम्रै गुजारा चलिरहेको छ भन्‍ने सुनेर राहत महसुस गर्छन्। खासमा, तँ आमाबुबाप्रति कर्तव्यनिष्ठ नभएको होइनस्। तँ आफ्ना आमाबुबाको चासो राख्न वा तिनीहरूप्रतिका जिम्मेवारीहरू पूरा गर्नसमेत नचाहने गरी मानवता नै नभएको बिन्दुमा पुगेको छस् भन्ने होइन। विविध वस्तुगत कारणहरूले गर्दा नै तँ आफ्ना जिम्मेवारीहरू पूरा गर्न असक्षम भएको होस्—यसको अर्थ तैँले छोराछोरीको धर्म पूरा नगरेको होइन” (वचन, खण्ड ६। सत्यताको पछ्याइबारे। सत्यता कसरी पछ्याउने (१६))। परमेश्‍वरका वचनमा चिन्तन गरेर, मैले के बुझेँ भने कोही पनि आफ्ना आमाबुबाका लागि जिउन संसारमा आएको हुँदैन, सबैको आ-आफ्नो पूरा गर्नुपर्ने मिसन हुन्छ, र सृजित प्राणीका रूपमा, मेरा कर्तव्यहरू छन् जुन मैले गर्नैपर्छ। विगत केही वर्षदेखि म घरबाट टाढा बसेर कर्तव्य निर्वाह गर्नु भनेको मैले जिम्मेवारीहरू पूरा गर्नु र सृजित प्राणीका रूपमा आफ्ना कर्तव्यहरू निर्वाह गर्नु रहेको थियो, र यो पूर्ण रूपमा स्वभाविक र न्यायोचित थियो। साथै, परिस्थितिहरूले गर्दा, प्रहरीले मेरो खोजी गरिरहेकाले मैले आफ्नो घर र आमालाई छाड्नुपरेको थियो। यो म कुपुत्री हुनु होइन। यद्यपि, मलाई सधैँ आमा बिरामी हुँदा उहाँको हेरचाह गर्न नसक्नु भनेको ममा मानवताको कमी हुनु र म कुपुत्री हुनु हो भन्ने लाग्थ्यो। तर मेरो यो दृष्टिकोण सत्यताअनुरूप थिएन। साँच्चै मानवताको कमी हुनु र कुपुत्री हुनु भनेको त कुनै व्यक्तिसँग आफ्ना आमाबुबाको हेरचाह गर्ने साधन हुँदा पनि उसले त्यसो गर्न इन्कार गर्नु, उहाँहरूलाई पूर्ण रूपमा बेवास्ता गर्नु, वा बोझका रूपमा समेत हेर्नु हो। यो जिम्मेवारीबाट पन्छिनु हो र मानवताको पूर्ण कमी हुनु अनि लज्जास्पद रूपमा कुपुत्री हुनु हो। आफ्नै व्यवहारमाथि चिन्तन गर्दा, मैले के देखेँ भने विगतमा परिस्थिति अनुकूल हुँदा, आमाको गाडी दुर्घटनापछि मैले उहाँको ध्यानपूर्वक हेरचाह गरेकी थिएँ, र घरमा हुँदा पनि म उहाँको ख्याल र हेरचाह गर्दथेँ, अनि छोरीका रूपमा आफ्ना जिम्मेवारीहरू पूरा गरिरहेकी थिएँ। अहिले आमालाई क्यान्सर भएको थियो र प्रहरीले अझै मेरो खोजी गरिरहेकाले म घर फर्कन सक्दिनथेँ। यदि जोखिम मोलेर फर्किएँ भने, म पक्राउ पर्न सक्थेँ, त्यस्तो अवस्थामा, मैले आमाको हेरचाह गर्न नसक्ने मात्र होइन, आफ्नो कर्तव्य निर्वाह गर्ने अवसर पनि गुमाउने थिएँ। यो महसुस गरेपछि, आमाको हेरचाह गर्न नसकेकोमा मलाई ग्लानिबोध हुन छाड्यो।

पछि, मैले परमेश्‍वरका वचनको अर्को खण्ड पढेँ: “यदि तँ आफ्नो घर छोडेर आफ्नो कर्तव्य पूरा गर्न अन्यत्र नगएको, र आफ्नो आमाबुबाको साथमा बसेको भए, के तैँले तिनीहरू कहिल्यै बिरामी नहुने सुनिश्चित गर्न सक्थिस्? (सक्थिनँ।) के तैँले तेरा आमाबुबा बाँच्छन् कि मर्छन् भन्‍ने कुरालाई नियन्त्रण गर्न सक्छस्? के तैँले तिनीहरू धनी हुन्छन् कि गरिब हुन्छन् भनेर नियन्त्रण गर्न सक्छस्? (सक्दिनँ।) तेरा आमाबुबालाई जुनसुकै रोग लागे पनि, तँलाई हुर्काउँदा धेरै थकित भएर, वा तिनीहरूलाई तेरो धेरै याद आएर त्यस्तो भएको हुँदैन; विशेषगरी तिनीहरू तेरो कारणले गर्दा ती कुनै पनि ठूला, गम्भीर रोगहरू वा घातक अवस्थाहरूको सिकार हुनेछैनन्। त्यो तिनीहरूको भाग्य हो, र तँसँग त्यसको कुनै सम्बन्ध हुँदैन। तैँले जति नै आमाबुबाप्रतिको धर्म निभाए पनि वा जतिसुकै विचारशील भएर तिनीहरूको ख्याल गरे पनि, बढीमा तैँले केवल तिनीहरूको शारीरिक पीडा र बोझलाई थोरै कम गर्नेछस्। तर तिनीहरू कहिले बिरामी हुन्छन्, तिनीहरूलाई कुन रोग लाग्छ, तिनीहरू कहिले मर्छन्, र कहाँ मर्छन् भन्‍ने कुराहरूको हकमा भन्दा—के यी कुराहरूसँग तैँले छेउमै बसेर तिनीहरूको हेरचाह गरिरहेको छस् कि छैनस् भन्ने कुराको कुनै सम्बन्ध हुन्छ? अहँ, हुँदैन” (वचन, खण्ड ६। सत्यताको पछ्याइबारे। सत्यता कसरी पछ्याउने (१७))। परमेश्‍वरका वचनमा चिन्तन गरेर, मैले उहाँको सार्वभौमिकताबारे केही बुझाइ प्राप्त गरेँ। यदि म कर्तव्य निर्वाह गर्न घरबाट नहिँडेकी भए र आमाको हेरचाह गर्न उहाँसँगै बसेकी भए पनि, उहाँ बिरामी पर्नुहुन्नथ्यो भनेर म ग्यारेन्टी दिन सक्दिनथेँ। प्रत्येक व्यक्तिले कति कष्ट वा कस्ता कठिनाइहरू भोग्नुपर्छ भन्ने कुरा मानिसको नियन्त्रणभन्दा बाहिरको कुरा हो, र व्यक्तिको नियति पूर्ण रूपमा परमेश्‍वरको हातमा हुन्छ। उदाहरणका लागि, मेरी आमाले ६० नाघिसक्नुभएको छ, र यो उमेरमा स्वास्थ्य समस्या हुनु सामान्य हो। यदि म घर गएर उहाँको हेरचाह, उहाँलाई लाडप्यार, र उहाँका लागि मिठो खाना तयार गर्थेँ भने पनि, यसले उहाँलाई बढीमा केही आत्मिक सान्त्वना मात्र दिन्थ्यो, तर मैले उहाँको बिमारीको कुनै पनि पीडा खपिदिन सक्दिनथेँ। मैले कसरी केही छोराछोरी आफ्ना आमाबुबाप्रति विशेष रूपमा आज्ञाकारी हुन्छन्, उनीहरूलाई घरमा आफूसँगै राख्छन् र ध्यान दिएर हेरचाह गर्छन्, तैपनि उनीहरूका आमाबुबा बिरामी पर्छन् भन्ने कुरा सोचेँ। यसले के देखाउँछ भने छोराछोरी वरपर हुँदैमा आमाबुबा स्वस्थ रहन्छन् भन्ने छैन, न त छोराछोरी छेउमा हुँदैमा उनीहरूको बिमारी निको हुने सुनिश्चितता नै हुन्छ। यी मामिलाहरू पूर्ण रूपमा परमेश्‍वरको सार्वभौमिकता र पूर्वनिर्धारणद्वारा तय हुन्छन्। उदाहरणका लागि, यस पटक जब मेरी आमालाई क्यान्सर भएको पत्ता लाग्यो, यो गम्भीर देखिन्थ्यो र निको हुने नहुने निश्चित थिएन, र मेरा भाउजू र बुहारीले म घर नफर्केसम्म आमाको उपचार खर्च नदिने भनेर कठोर कुरा गरेका थिए। तैपनि अन्तमा, मेरी भाइ-बुहारी र मेरो काकातिरका दुई भाउजूले नै पैसा जुटाए र अस्पतालमा आलोपालो गरेर आमाको हेरचाह गरे। मेरी आमाको अवस्था बिग्रिनबाट जोगिएको मात्र होइन, उहाँ राम्रोसँग निको पनि हुनुभयो। यसले मलाई के देखायो भने मानिसहरूले साँच्चै आफ्नो नियति नियन्त्रण गर्न सक्दैनन्, र यो सबै परमेश्‍वरको हातमा छ। मैले आमाप्रतिको चिन्ता छाड्नुपर्थ्यो र उहाँलाई परमेश्‍वरमा सुम्पनुपर्थ्यो।

सन् २०२३ को नोभेम्बरको एक दिन, मैले आमाबाट चिठी पाएँ। त्यसमा लेखिएको थियो, “तेरो भाइले मेरा लागि एउटा नयाँ घर किनिदियो, र म आफ्नो कर्तव्य निर्वाह गर्दै उसको बच्चाको हेरचाह गर्न सघाइरहेकी छु। मेरो स्वास्थ्य पनि राम्रो छ, त्यसैले तँ ढुक्क भएर आफ्नो कर्तव्य गर्।” आमाका यी केही छोटा शब्दहरू पढ्दा मात्रै पनि मेरा आँखामा खुसीका आँसु आए। मैले कहिल्यै सोचेकी थिइनँ, म उहाँको छेउमा नहुँदा पनि उहाँ यति राम्रोसँग जिइरहनुहुनेछ, र उहाँले आफ्नो कर्तव्य समेत गरिरहनुभएको रहेछ। यसले मेरो सङ्कल्पलाई बलियो बनायो, र मैले के जानेँ भने, म घर फर्कन सकूँ वा नसकूँ, वा आमालाई फेरि देख्न पाउँ वा नपाउँ, मैले उप्रान्त उहाँको हेरचाह गर्न नसकेकोमा ग्लानिबोध गर्नुहुँदैन, र मैले आफ्नो कर्तव्य पूरा गर्न आफ्नो हृदय शान्त गर्ने निर्णय गरेँ। यो नै त्यो लक्ष्य हो जुन मैले जीवनभर पछ्याउनुपर्छ।

यी अनुभवहरूमार्फत, मैले म आमाबुबाप्रति सन्तानी मायाको परम्परागत विचारहरूद्वारा कति गहिरोसँग बाँधिएकी रहेछु, र प्रतिकूल परिस्थितिहरू आउँदा, यी विचारहरूले मलाई कसरी सत्यताको अभ्यास गर्न र कर्तव्य निर्वाह गर्न बाधा पुर्‍याउँथे भनी देखेँ। परमेश्‍वरका वचनको मार्गदर्शनले नै मलाई यी परम्परागत विचारहरूप्रति खुट्याउने क्षमता प्राप्त गर्न, तिनीहरूद्वारा प्रभावित र नियन्त्रित हुन छाड्न, र आफ्नो कर्तव्यमा हृदय स्थिर गर्न सक्षम बनायो। यी परमेश्‍वरका वचनद्वारा प्राप्त नतिजाहरू थिए। परमेश्‍वरलाई धन्यवाद!


९९. सतावट र सङ्कष्टको बीचमा कर्तव्यलाई थामिराख्‍नु

काइलिन, चीन

२०२३ को अप्रिलमा, माथिल्ला अगुवाहरूले मलाई सिङयुआन मण्डलीका एक जना अगुवा पक्राउ परेको, र अन्य दुई जना अगुवालाई पनि प्रहरीले उनीहरूकै घरमा सोधपुछ गरेको, अनि सुरक्षा जोखिमका कारण उनीहरूले मण्डलीमा आफ्नो काम जारी राख्न नसक्ने कुरा बताउनुभयो। त्यसैले माथिल्ला अगुवाहरूले मलाई त्यहाँ गएर घटनापछिको काम सम्हाल्न र ब्रदर-सिस्टरहरूलाई साथसहयोग दिन भन्नुभयो। अगुवाहरूले यसो भनेको सुनेपछि, मैले साँच्चै यो जिम्मेवारीको बोझ महसुस गरेँ, र म केही हदसम्‍म चिन्तित पनि भएँ, अनि मनमनै सोचेँ, “यो वातावरण कति कठोर छ। उहाँहरूले मलाई किन जान बन्दोबस्त गर्नुभयो होला? यदि म पक्राउ परेँ भने के होला? पक्राउ परेका धेरै ब्रदर-सिस्टरहरूलाई चरम यातना दिइन्छ। कतिले त यातना सहन नसकेर परमेश्‍वरलाई धोका दिन्छन् अनि तिनीहरू यहुदा बन्छन् भने कतिलाई कुटेर मारिन्छ वा अपाङ्ग बनाइन्छ। ठूलो रातो अजिङ्गरले मानिसहरूलाई हानि पुऱ्याउन प्रयोग गर्ने तरिकाहरू कति क्रूर छन्। यदि म पक्राउ परेँ र यातना सहन नसकेर यहूदा बनेँ अनि परमेश्‍वरलाई धोका दिएँ भने, मैले मुक्ति पाउनेछैन। के मेरो विश्‍वास त्यसबेला व्यर्थ हुनेछैन र?” तर फेरि मैले सोचेँ, “मैले यति स्वार्थी भएर आफ्नो बारेमा मात्र सोच्नु हुँदैन। एक जना अगुवा पक्राउ परेका छन्, परमेश्‍वरका वचनका पुस्तकहरू खतरामा छन् र तिनलाई तुरुन्तै सार्नुपर्नेछ, र ब्रदर-सिस्टरहरू नकारात्मक र कमजोर छन् अनि उनीहरूलाई साथसहयोग चाहिएको छ। मैले परमेश्‍वरको अभिप्रायलाई ख्याल गर्नुपर्छ र यो कर्तव्य स्वीकार गर्नुपर्छ।” त्यसैले मैले हुन्छ भनेँ।

सिङयुआन मण्डलीमा पुगेपछि, अधिकांश ब्रदर-सिस्टरहरूका घरमा यहूदा झाङ फेन गएकीले, ती सबै सुरक्षा जोखिममा छन् भन्‍ने थाहा पाएँ। त्यतिबेला, सिस्टर झाङ युको घर मात्रै तुलनात्मक रूपमा सुरक्षित थियो र त्यसलाई कामबारे छलफल गर्नका लागि अस्थायी रूपमा प्रयोग गर्न सकिन्थ्यो। तर झाङ युलाई भेटेपछि, केही वर्ष पहिले प्रहरीले उनको घरबाट केही सिस्टरहरूलाई पक्राउ गरेको, र यहुदा झाङ फेन पक्राउ पर्नुअघि उनी पनि झाङ युको घरमा गएकी थिइन् भन्‍ने थाहा पाएँ। उनको कुरा सुनेर मेरो मुटु ढक्क फुल्यो, “के प्रहरीले गोप्य रूपमा निगरानी गरिरहेको र नजर लगाइरहेको छ होला? तिनीहरूले मलाई पक्राउ गरे भने के होला? यदि मैले यातना सहन नसकेर म यहुदा बनेँ भने, के मेरा लागि सबै कुरा समाप्त हुनेछैन र? म बस्ने कि तुरुन्तै जाने? यदि म बसेँ भने, म पक्राउ पर्ने जोखिममा हुन सक्छु, तर यदि म गएँ भने, घटनापछिको काम सम्हाल्नेबारे छलफल गर्ने कुनै उपाय हुनेछैन।” मैले मनमनै प्रार्थना गरेँ, र कसरी अभ्यास गर्ने भनी मार्गदर्शन दिन परमेश्‍वरसँग बिन्ती गरेँ। मैले परमेश्‍वरका यी वचनहरू सम्झेँ: “के मानवता नभएको व्यक्तिले सत्यता प्राप्त गर्न सजिलो छ? यो उसको लागि कठिन हुन्छ। आफूले कष्टपूर्ण समय सामना गर्नुपर्दा वा केही मूल्य चुकाउनुपर्दा, उसले सोच्छ, ‘तिमीहरू सुरुमा यो सबै कष्ट भोग्‍ने र मूल्य चुकाउने काममा अघि बढ, अनि परिणामहरू लगभग हासिल भइसकेपछि, म आइपुग्नेछु।’ यो कस्तो प्रकारको मानवता हो? यस्तो बानीबेहोरालाई समग्रमा ‘मानवता नभएको’ भनेर भनिन्छ। … खतरा सामना गर्दा, केही मानिसहरू लुक्नेबारे मात्र ख्याल गर्छन्। केहीले अरूलाई जोगाउँछन् र आफ्नो वास्ता गर्दैनन्। जब आफूलाई केही आइपर्छ, केही मानिसहरूले सहन्छन्, र केहीचाहिँ लड्छन्। यी मानवत्वमा हुने भिन्नताहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनहरूले मलाई के बुझाए भने असल चरित्र भएका मानिसहरूले खतराको सामना गर्दा पहिले अरूलाई सुरक्षा दिन्छन्, र उनीहरू परमेश्‍वरको घरको हितको रक्षा गर्न र आफ्ना जिम्मेवारीहरू पूरा गर्नका लागि आफूलाई खतरामा पार्न तयार हुन्छन्। मानवता नभएकाहरू स्वार्थी र घृणास्पद हुन्छन्, जब खतरा आउँछ, तब तिनीहरू आफ्नो सुरक्षालाई प्राथमिकता दिन्छन् र लुक्न हतारिन्छन्, अनि मण्डलीको काम वा ब्रदर-सिस्टरहरूको सुरक्षाको कुनै वास्ता गर्दैनन्। परमेश्‍वरका वचनहरूको प्रकाशमा, मैले आफूलाई धेरै स्वार्थी र मेरो चरित्र एकदमै खराब भएको देखेँ। जब मैले खतराको सामना गरेँ, तब मैले पहिले आफ्नैबारे विचार गरेँ, पक्राउ पर्ने डरले म तुरुन्तै भाग्न चाहेँ, र मैले मण्डलीको काम वा आफ्नै कर्तव्यको कुनै वास्ता गरिनँ। झाङ युको घरमा केही सुरक्षा जोखिम भए तापनि, अरू घरहरूको तुलनामा, यो हाल मण्डलीको तुलनात्मक रूपमा सुरक्षित घर थियो। मैले त्यहाँ केही समय बसेर ब्रदर-सिस्टरहरूलाई भेटेर कामबारे छलफल गर्न सक्थेँ, र अझ उपयुक्त ठाउँ भेटिएपछि म अर्को ठाउँमा सर्न सक्थेँ। यदि मैले साँच्चै विशेष परिस्थितिहरूको सामना गर्नुपर्‍यो भने, मैले परमेश्‍वरलाई प्रार्थना गर्नुपर्थ्यो र विश्‍वास र बुद्धिका साथ परिस्थितिहरूलाई सम्हाल्नुपर्थ्यो। त्यसैले मैले परमेश्‍वरलाई प्रार्थना गरेँ, र उहाँसँग मलाई विश्‍वास र कष्ट सहने सङ्कल्प दिनुहोस् भनी बिन्ती गरेँ।

भोलिपल्ट, मैले दुई जना ब्रदरलाई कामबारे छलफल गर्न झाङ युको घरमा आउने बन्दोबस्त गरेँ। जब झाङ युकै गाउँका लि बिनले मलाई देखे, तब उनले मलाई भने, “मेरो गाउँमा झाङ युको घर नजिकै दुई जना दुष्ट मानिसहरू छन्। तिनीहरूले गाउँमा अपरिचित मानिसहरू पसेको देखे र तिनीहरू विश्‍वासी हुन् भन्‍ने थाहा पाए भने प्रहरीलाई बोलाइहाल्छन्। पहिले तीमध्ये एक जना दुष्ट मानिसले उनीहरूको बारेमा उजुरी गरिदिएको हुनाले मेरो गाउँमा केही ब्रदर-सिस्टरहरू पक्राउ परेका थिए।” लि बिनका कुरा सुनेर मलाई अलिकति डर लाग्यो, अनि सोचेँ, “म आइपुग्दा, ती दुष्ट मानिसहरूले मलाई देखे कि देखेनन्, मलाई थाहा छैन। यदि तिनीहरूले मेरो बारेमा उजुरी गरे भने, म पक्कै पक्राउ पर्नेछु!” त्यतिबेला, मैले परमेश्‍वरका वचनहरूको एउटा खण्ड सम्झेँ र पढ्नका लागि खोजेँ। परमेश्‍वर भन्‍नुहुन्छ: “शैतान जतिसुकै ‘अत्यन्तै शक्तिशाली’ भए पनि, यो जतिसुकै दुस्साहसी र महत्त्वाकाङ्क्षी भए पनि, क्षति पुऱ्याउने यसको क्षमता जतिसुकै ठूलो भए पनि, मानिसलाई भ्रष्ट तुल्याउने र प्रलोभनमा पार्ने यसका सक्षमताहरूको दायरा जतिसुकै फराकिलो भए पनि, यसले मानिसलाई धम्काउने युक्ति र जालझेलहरू जतिसुकै चलाख भए पनि, वा यसको अस्तित्वका रूपहरू जतिसुकै विविध भए पनि, यसले कहिल्यै एउटै जीवित प्राणी सृष्टि गर्न, यावत् थोकको अस्तित्वका लागि व्यवस्था वा नियमहरू स्थापित गर्न, वा कुनै पनि सजीव वा निर्जीव वस्तुमाथि शासन गर्न वा सार्वभौमिकता राख्न सकेको छैन। ब्रह्माण्ड र आकाशभित्र, एउटा पनि व्यक्ति वा थोक छैन जुन यसद्वारा अस्तित्वमा ल्याइएको होस् वा यसको कारणले अस्तित्वमा रहेको होस्; यसको सार्वभौमिकता वा शासनअन्तर्गत एउटा पनि व्यक्ति वा थोक छैन। यसको विपरीत, यो परमेश्‍वरको प्रभुत्वअन्तर्गत अस्तित्वमा रहनुपर्ने मात्रै होइन, यसले परमेश्‍वरका सबै आज्ञा र आदेश पनि पालन गर्नैपर्छ। परमेश्‍वरको अनुमतिविना, शैतानले जमिनमा भएको एक थोपा पानी वा बालुवाको एक कणलाई सजिलै छुन समेत सक्दैन; परमेश्‍वरको अनुमतिविना, शैतानले जमिनमा भएका कमिलाहरूलाई समेत छेडछाड गर्न सक्दैन, परमेश्‍वरले सृष्टि गर्नुभएको मानवजातिको त कुरै छोडौँ। परमेश्‍वरको नजरमा, शैतान पहाडका लिलीहरू, हावामा उड्ने चराहरू, समुद्रका माछाहरू, र पृथ्वीका कीराहरूभन्दा तुच्छ छ। यावत् थोकहरूमाझ यसको भूमिका भनेको यावत् थोकहरूको सेवा गर्नु, मानवजातिको सेवा गर्नु, र परमेश्‍वरको काम र उहाँको व्यवस्थापनको योजनाको सेवा गर्नु हो। यसको प्रकृति जतिसुकै दुर्भावपूर्ण भए पनि, र यसको सार जतिसुकै दुष्ट भए पनि, यसले गर्न सक्ने एउटै कुरा भनेको आज्ञाकारी भई आफ्नो कार्य पूरा गर्नु हो: परमेश्‍वरलाई सेवा प्रदान गर्नु—एक प्रतिभारका रूपमा राम्ररी सेवा गर्नु। शैतानको सार र मौलिक स्थान यही हो। जीवन, शक्ति, वा अख्तियारसँग यसको सारको कुनै सम्बन्ध छैन; यो परमेश्‍वरको हातमा भएको एउटा खेलौना मात्रै हो, परमेश्‍वरले सेवाका लागि प्रयोग गर्नुहुने एउटा यन्त्र मात्रै हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनहरूले मलाई विश्‍वास र सामर्थ्य दिए। परमेश्‍वर हरेक कुरामाथि सार्वभौम हुनुहुन्छ र उहाँले यावत् थोकलाई नियन्त्रण गर्नुहुन्छ। यावत् थोक र घटनाहरू परमेश्‍वरकै हातमा हुन्छन्। चिनियाँ कम्युनिस्ट पार्टी र दुष्ट मानिसहरू, जतिसुकै उन्मत्त भए पनि, तिनीहरू सबै परमेश्‍वरकै हातमा छन्। परमेश्‍वरको नजरमा, तिनीहरू त पृथ्वीका औँसाहरूभन्दा पनि तुच्छ छन्। तिनीहरू परमेश्‍वरका चुनिएका मानिसहरूलाई सिद्ध पार्नका लागि सेवा प्रदान गर्ने औजार मात्र हुन्। ठूलो रातो अजिङ्गरले परमेश्‍वरमा विश्‍वास गर्नेहरूलाई पक्रन ठूलो मिहिनेत गर्छ, तर परमेश्‍वरको अनुमतिविना, यसले हामीलाई केही पनि गर्न सक्दैन। जस्तै, चिनियाँ कम्युनिस्ट पार्टीले केही ब्रदर-सिस्टरहरूलाई खोज्छ र उनीहरूको टाउकाको मोल तोक्छ, पार्टीले खोजी, ट्र्याकिङ र निगरानीमा यति धेरै मानव र भौतिक स्रोत खर्च गर्छ, र निगरानीका लागि सबै प्रकारका उच्च-प्रविधिका उपकरणहरू प्रयोग गर्छ, तर परमेश्‍वरको अनुमतिविना, तिनीहरूले अझै पनि उनीहरूलाई पक्रन सक्दैनन्। त्यस दिन, दुष्ट मानिसहरूले मेरो बारेमा उजुरी गर्न सक्छन् भन्‍ने सुन्दा, मलाई कायरता र डर महसुस भयो। मैले के देखेँ भने मैले म परमेश्‍वरमा विश्‍वास गर्छु भने तापनि, जब वास्तविक कुरा आउँथ्यो, तब मेरो हृदयमा परमेश्‍वर हुनुहुन्न जस्तो लाग्थ्यो। परमेश्‍वरमाथिको मेरो विश्‍वास कति सानो रहेछ। वातावरण कठिन भए तापनि, म पक्राउ पर्ने वा नपर्ने कुरा परमेश्‍वरकै हातमा थियो। यो कुरा परमेश्‍वरमा निर्भर थियो। यो कुरा मनमा राखेपछि, मलाई पहिले जस्तो डर लागेन। मैले ती दुई ब्रदरहरू डर र कायरतामा बाँचिरहेका देखेँ, त्यसैले मैले उनीहरूसँग परमेश्‍वरको अख्तियार र सार्वभौमिकताको बारेमा सङ्गति गरेँ। सुनेपछि, उनीहरूले विश्‍वास प्राप्त गरे र उनीहरू आफ्ना कर्तव्यहरू पूरा गर्न इच्छुक भए।

पछि, मैले सोचेँ, “म पक्राउ पर्छु र कुटेर मारिन्छु भन्‍ने कुरामा किन यति धेरै डराएको थिएँ? म सत्यताको कुन पक्षमा प्रवेश गर्नुपर्छ?” मैले परमेश्‍वरका वचनमा यस्तो भनिएको कुरा पढेँ: “प्रभु येशूका ती चेलाहरू कसरी मरे? चेलाहरूमध्ये, कतिलाई ढुङ्गाले हानियो, घोडामा बाँधेर घिस्स्याइएका, उँधोमुन्टो क्रूसमा टाँगिएका, पाँचवटा घोडाले तानेर शरीर चुँडाइएकाहरू पर्थे—तिनीहरूमाथि विभिन्न किसिमको मृत्यु आइपऱ्यो। तिनीहरूको मृत्युको कारण के थियो? के त्यसको कारण तिनीहरू कुनै गलत कार्यमा संलग्न भएपछि कानुनअनुसार तिनीहरूलाई मृत्युदण्ड दिइनु थियो? होइन। तिनीहरूले प्रभुको सुसमाचार प्रसार गरे, तर संसारका मानिसहरूले त्यो स्विकारेनन्, बरु तिनीहरूको निन्दा गरे, तिनीहरूलाई कुटे, र झपारे, अनि तिनीहरूको ज्यान समेत लिए—तिनीहरू त्यसरी नै शहीद भए। ती शहीदहरूको अन्तिम परिणाम, वा तिनीहरूका कार्यहरूबारे परमेश्‍वरले गर्नुभएको फैसलाबारे कुरा नगरौँ, बरु यो सोधौँ: जब अन्त्यमा तिनीहरूको जीवनको जसरी अन्त्य भयो के त्यो मानव धारणासँग मिल्दो थियो? (अहँ, थिएन।) मानव धारणाहरूको दृष्टिकोणबाट हेर्दा, तिनीहरूले परमेश्‍वरको काम प्रसार गर्नका लागि त्यति ठूलो मूल्य चुकाए, तर तिनीहरू अन्त्यमा सैतानद्वारा मारिए। यो मानिसका धारणाहरूसँग मेल खाँदैन, तर तिनीहरूलाई ठ्याक्कै त्यस्तै नै भयो। परमेश्‍वरले त्यस्तै हुन दिनुभयो। यसमा कुन सत्यता खोज्न सकिन्छ? के परमेश्‍वरले तिनीहरूलाई यसरी मर्न दिनु उहाँको सराप र दण्ड थियो, कि यो उहाँको योजना र आशिष् थियो? यीमध्ये कुनै पनि थिएन। यो के थियो? मानिसहरू अहिले हृदयमा पीडा लिएर तिनीहरूको मृत्युबारे विचार गर्छन्, तर अवस्था त्यस्तै थियो। परमेश्‍वरमा विश्‍वास गर्नेहरू त्यसरी नै मरे, र यसलाई कसरी व्याख्या गर्नुपर्ने हो? जब हामी यो विषय उल्लेख गर्छौँ, तिमीहरूले आफैलाई तिनीहरूका अवस्थामा राख्छौ, त्यसैले के तिमीहरूको हृदय दुःखी हुन्छ, अनि के तिमीहरू गोप्य पीडा महसुस गर्छौ? तिमीहरू विचार गर्छौ, ‘यी मानिसहरूले परमेश्‍वरको सुसमाचार प्रसार गर्ने आफ्नो कर्तव्य निर्वाह गरे, र तिनीहरूलाई असल मानिस मान्नुपर्छ, त्यसोभए तिनीहरूलाई कसरी त्यस्तो अन्त्य र त्यस्तो परिणाम आइलाग्‍न सक्यो?’ वास्तवमा, तिनीहरूका शरीर यसरी मरेका र बितेका थिए; मानव संसारबाट बिदा हुने तिनीहरूको तरिका यही थियो, तैपनि यसको अर्थ तिनीहरूको परिणाम उस्तै थियो भन्‍ने होइन। तिनीहरूको मृत्यु र बिदा हुने तरिका चाहे जे नै भए पनि, वा त्यो चाहे जसरी भए पनि, परमेश्‍वरले ती जीवनका, ती सृजित प्राणीहरूका अन्तिम परिणाम त्यस्तो होस् भनी निर्धारित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले ठ्याक्कै यही तरिकाले नै यस संसारलाई निन्दा गरे र परमेश्‍वरका कार्यहरूको गवाही दिए। यी सृजित प्राणीहरूले आफ्नो सबैभन्दा मूल्यवान्‌ जीवन—आफ्ना जीवनको अन्तिम क्षण परमेश्‍वरका कार्यहरूको गवाही दिन, परमेश्‍वरको महान् शक्तिको गवाही दिन, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्न प्रयोग गरे। आफ्नो जीवनको अन्तिम क्षणसम्म पनि, तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले गर्नुभएको सारा मानवजातिलाई छुटकारा दिने कामले नै मानवजातिलाई जिइरहन दिन्छ भनी संसारलाई घोषणा गर्न, मानवजातिसामु प्रमाणित गर्न आफ्नो जीवन प्रयोग गरे—यो तथ्य सदैव अपरिवर्तनीय हुन्छ। प्रभु येशूको सुसमाचार प्रसार गरेका कारण शहीद भएकाहरूले कुन हदसम्म आफ्नो कर्तव्य निर्वाह गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि, सबैभन्दा कदर गरिनलायक, सबैभन्दा बहुमूल्य कुरा जीवन हो, अनि, यस्तो हुँदा पनि, यी मानिसहरूले मानवजातिप्रति परमेश्‍वरको प्रेम पुष्टि गर्न र त्यसको गवाही दिन, आफ्नो सबैभन्दा बहुमूल्य सम्पत्ति अर्पण गर्न सके। आफ्नो मृत्युसम्मै, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनका अन्तिम क्षणहरू यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य निर्वाह गर्ने सर्वोत्तम तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा, त्यसले तिनीहरूलाई तिनीहरूको जीवनको मूल्य चुकाउने तुल्याउँदा समेत, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो। मैले यसो भन्‍नुको अर्थ के हो? के मेरो उद्देश्य तिमीहरूलाई पनि परमेश्‍वरलाई गवाही दिन र उहाँको सुसमाचार प्रसार गर्न त्यही विधि प्रयोग गराउनु हो? तैँले त्यसै गर्नुपर्छ भन्‍ने जरुरी छैन, तर तैँले बुझ्नैपर्छ कि यो तेरो जिम्मेवारी हो, र यदि परमेश्‍वरलाई आवश्यकता पऱ्यो भने, तैँले त्यो गर्न आफू कर्तव्यबद्ध भएका रूपमा त्यसलाई स्वीकार गर्नुपर्छ। आजकल मानिसहरूको मनमा डर र चिन्ता छ, तर ती भावनाहरूको प्रयोजन के नै हुन्छ र? यदि परमेश्‍वर तैँले यस्तो गर् भन्‍ने चाहनुहुन्‍न भने, यसबारे चिन्ता गरेर के फाइदा? यदि परमेश्‍वर तैँले यो गर् भन्‍ने चाहनुहुन्छ भने, यो जिम्मेवारी तैँले पन्छाउन मिल्दैन न त इन्कार नै गर्न मिल्छ। तैँले सक्रिय भई सहकार्य गर्नुपर्छ र चिन्ता नलिई यसलाई स्विकार्नुपर्छ। व्यक्तिको मृत्यु जसरी भए पनि, ऊ शैतानसामु, र सैतानको हातमा मर्नु हुँदैन। यदि व्यक्ति मर्दै छ भने, ऊ परमेश्‍वरको हातमा मर्नुपर्छ। मानिसहरू परमेश्‍वरबाट आए, र परमेश्‍वरकहाँ नै फर्कन्छन्—सृजित प्राणीमा हुनुपर्ने समझ र मनोवृत्ति यस्तै हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार प्रचार गर्नु सबै विश्‍वासीहरूले पूरा गर्नुपर्ने कर्तव्य हो)। परमेश्‍वरका वचनहरू पढेपछि, मैले के बुझेँ भने प्रभु येशूलाई पछ्याउने चेलाहरूले प्रभुको सुसमाचार प्रसार गरेको कारण शासकहरू र धर्मको संसारबाट सतावटको कष्ट भोगे, र तिनीहरू अनेक प्रकारले मरे। तर तिनीहरूले परमेश्‍वरका लागि सुन्दर गवाही दिन र शैतानलाई अपमानित गर्न आफ्नो ज्यानको मूल्य चुकाए। तिनीहरूका शरीर मरे तापनि, तिनीहरूका आत्माहरू परमेश्‍वरका हातमा थिए, र तिनीहरूको मृत्युलाई परमेश्‍वरले स्मरण गर्नुभयो। हामी, जो आखिरी दिनहरूका ख्रीष्टलाई पछ्याउँछौँ, हामीले राज्यको सुसमाचार प्रसार गरेको कारण चिनियाँ शासक दलको क्रूर सतावटको कष्ट भोग्छौँ। धेरै ब्रदर-सिस्टरहरूलाई पक्राउ परेपछि यातना दिइएको छ, तर मृत्युको मुखमा पुग्दा पनि, तिनीहरूले परमेश्‍वरको नामलाई इन्कार गरेनन् वा उहाँलाई धोका दिएनन्। कोहीलाई सताएर मारियो तर तिनीहरू अझै पनि यहुदा बनेनन्। तिनीहरूले परमेश्‍वरको गवाही दिन आफ्नो जीवन दिए, जुन बहुमूल्य र अर्थपूर्ण कुरा थियो। तर म नि? यो खतरनाक वातावरण देखेर, म पक्राउ पर्नदेखि र कुटेर मारिनदेखि डराएँ, त्यसैले मैले आफ्नो कर्तव्य त्याग्न चाहेँ। म साँच्चै मृत्युदेखि डराउँथेँ! यदि मैले आफूलाई बचाउन र नीच अस्तित्वलाई लम्ब्याउन मात्र खोजेँ भने, मैले आफूलाई पूर्ण रूपमा सुरक्षित राखे पनि, म केवल एउटा जिउँदो लास हुनेथिएँ। यदि मैले आफ्नो कर्तव्य राम्ररी निर्वाह गरिनँ र परमेश्‍वरको अगाडि कुनै असल कार्यहरू गरिनँ वा गवाही दिइनँ भने, म देहमा जीवित भए तापनि, मैले परमेश्‍वरको अनुमोदन पाउनेछैन, र जब म मर्छु, तब मलाई नरकमा दण्ड दिइनेछ। यो कुरा बुझेपछि, म मृत्युको डरबाट पहिलेजस्तो बाँधिइनँ।

पछि, मैले परमेश्‍वरका वचनहरूको अर्को खण्ड पढेँ र आफ्नो बारेमा थप बुझाइ प्राप्त गरेँ। परमेश्‍वर भन्‍नुहुन्छ: “ख्रीष्टविरोधीहरू अत्यन्तै स्वार्थी र घृणित हुन्छन्। परमेश्‍वरमाथि तिनीहरूसँग साँचो विश्‍वास हुँदैन, परमेश्‍वरप्रतिको बफादारी हुने कुरा त परै जाओस्; जब तिनीहरूले कुनै समस्याको सामना गर्छन्, तिनीहरूले केवल आफूलाई बचाउँछन् र आफ्नो सुरक्षा गर्छन्। तिनीहरूका लागि, आफ्नो सुरक्षाभन्दा महत्त्वपूर्ण कुरा अरू केही हुँदैन। तिनीहरू जीवित रहेसम्म र पक्राउ नपरेसम्म पुग्यो, तिनीहरूले मण्डलीको काममा कति हानि पुगेको छ भन्ने कुराको वास्ता गर्दैनन्। यस्ता मानिसहरू अत्यन्तै स्वार्थी हुन्छन्, तिनीहरूले दाजुभाइ-दिदीबहिनीहरू वा मण्डलीको कामबारे बिल्कुलै सोच्दैनन्, तिनीहरूले आफ्नै सुरक्षाबारे मात्र सोच्छन्। तिनीहरू ख्रीष्टविरोधीहरू हुन्। जब परमेश्‍वरप्रति बफादार र परमेश्‍वरमा साँचो विश्‍वास गर्नेहरूलाई यस्ता कुराहरू आइपर्छन्, उनीहरूले ती कुराको सामना कसरी गर्छन्? तिनीहरूले गर्ने कार्य ख्रीष्टविरोधीहरूले गर्ने कार्यभन्दा कसरी फरक हुन्छ? … परमेश्‍वरप्रति बफादार मानिसहरूलाई वातावरण खतरनाक छ भन्‍ने स्पष्टसित थाहा हुँदा पनि तिनीहरू घटनाको घटना सम्‍हाल्‍ने खतरा मोल्‍छन्, अनि आफू पछि हट्नुअघि परमेश्‍वरको घरमा हुने घाटा कम बनाइराख्छन्। तिनीहरूले आफ्नो सुरक्षालाई प्राथमिकतामा राख्दैनन्। मलाई भन्, ठूलो रातो अजिङ्गरको यो दुष्ट देशमा, परमेश्‍वरमा विश्‍वास गर्दा र आफ्‍नो कर्तव्य निभाउँदा पटक्कै खतरा छैन भनेर कसले सुनिश्चित गर्न सक्छ? व्यक्तिले जुनसुकै कर्तव्य लिए पनि, यसमा केही खतरा हुन्छ नै—तैपनि कर्तव्य निभाउनु परमेश्‍वरको आज्ञा हो, र परमेश्‍वरलाई पछ्याउने क्रममा, व्यक्तिले आफ्‍नो कर्तव्य निभाउने खतरा मोल्‍नैपर्छ। व्यक्तिले बुद्धि चलाउनुपर्छ, र आफ्‍नो सुरक्षा सुनिश्‍चित गर्न उपायहरू अपनाउनुपर्छ, तर व्यक्तिगत सुरक्षालाई प्राथमिकता दिनु हुँदैन। उसले पहिले परमेश्‍वरका अभिप्रायहरूलाई विचार गर्नुपर्छ, उहाँको घरको कामलाई पहिलो स्थानमा राख्‍नुपर्छ र सुसमाचार सुनाउने कार्यलाई पहिलो स्थानमा राख्‍नुपर्छ। परमेश्‍वरले तिनीहरूलाई दिनुभएको आज्ञा पूरा गर्नु सबैभन्दा महत्त्वपूर्ण कुरा हो, र यो नै पहिले आउँछ। ख्रीष्टविरोधीहरूले आफ्नो व्यक्तिगत सुरक्षालाई उच्च प्राथमिकता दिन्छन्; तिनीहरू अरू कुनै कुरासित तिनीहरूको सम्बन्ध छैन भनी विश्‍वास गर्छन्। अरू कसैलाई केही भयो भने तिनीहरू वास्ता गर्दैनन्, चाहे त्यो व्यक्ति जोसुकै होस्। जबसम्म ख्रीष्टविरोधीहरू आफैलाई केही नराम्रो हुँदैन, तबसम्‍म तिनीहरू ढुक्‍क नै हुन्छन्। तिनीहरूमा कुनै बफादारीता हुँदैन, जुन कुरा ख्रीष्टविरोधीको प्रकृति सारद्वारा निर्धारित हुन्छ। के मूलभूमि चीनको वातावरणमा कर्तव्य निभाउने क्रममा कुनै जोखिम लिनबाट जोगिनु र कुनै पनि खराब घटना नघट्ने कुरा सुनिश्‍चित गर्नु सम्भव हुन्छ त? सबैभन्दा सतर्क व्यक्तिले पनि त्यस्तो ग्यारेन्टी गर्न सक्दैन। तर होसियार हुनु जरुरी छ। अग्रिम रूपमा राम्ररी तयारी गर्दा परिस्थिति अलिक सुधार हुन्छ, र यसले कुनै कुरा गलत हुँदा घाटाहरू न्यूनीकरण गर्न सहयोग गर्न सक्छ। यदि कुनै तयारी गरिएन भने, घाटा निकै धेरै हुनेछ। के तिमीहरूले यी दुई परिस्थितिहरूबीच रहेको भिन्‍नता स्पष्ट रूपमा देख्‍न सक्छौ? त्यसकारण, चाहे भेलाहरूको सन्दर्भमा होस् वा कुनै प्रकारको कर्तव्यपालनको सन्दर्भमा होस्, सतर्क हुनु नै सबैभन्दा राम्रो हो, र केही निवारक उपायहरू अपनाउनु जरुरी हुन्छ। जब बफादार व्यक्तिले आफ्नो कर्तव्य निर्वाह गर्छ, तब उसले अलिक विस्तृत रूपमा र राम्रोसँग सोच्न सक्छ। उसले यी कुराहरू जतिसक्दो राम्ररी बन्दोबस्त गर्न चाहन्छ, ताकि कुनै कुरा गलत भयो भने, घाटाहरू कम गर्न सकियोस्। उसले यो परिणाम हासिल गर्नैपर्छ भन्‍ने उसलाई लाग्छ। बफादारिता नभएको व्यक्तिले यी कुराहरू विचार गर्दैन। उसलाई यी कुराहरू महत्त्वपूर्ण छैनन् भन्‍ने लाग्छ, र उसले यी कुराहरूलाई आफ्नो जिम्मेवारी वा कर्तव्यको रूपमा लिँदैन। जब कुनै कुरा गलत हुन्छ, तब उसलाई कुनै ग्लानिबोध हुँदैन। यो बफादारीको कमी हुनुको प्रकटीकरण हो। ख्रीष्टविरोधीहरू परमेश्‍वरप्रति कुनै बफादारी देखाउँदैनन्। जब तिनीहरूलाई काम दिइन्छ, तिनीहरू खुशीसाथ यो काम स्वीकार गर्छन्, र केही राम्रा घोषणाहरू गर्छन्, तर खतरा आइपर्दा, तिनीहरू सबैभन्दा छिटो भाग्छन्; सबैभन्दा पहिले दौडने, सबैभन्दा पहिले भाग्‍ने तिनीहरू नै हुन्छन्। यसले तिनीहरूको स्वार्थीपन र घृणित अवस्था अत्यन्तै गम्भीर छ भन्‍ने देखाउँछ। तिनीहरूमा कुनै जिम्मेवारी वा बफादारीको भाव हुँदैन। समस्या सामना गर्दा, तिनीहरूलाई कसरी भाग्‍ने र कसरी लुक्ने भन्‍ने मात्रै थाहा हुन्छ, र तिनीहरू आफ्नो रक्षा गर्नेबारे मात्रै विचार गर्छन्, आफ्नो जिम्मेवारी वा कर्तव्यबारे कहिल्यै विचार गर्दैनन्। आफ्नो व्यक्तिगत सुरक्षाको लागि, ख्रीष्टविरोधीहरू निरन्तर आफ्नो स्वार्थी र घृणित प्रकृति प्रदर्शन गर्छन्। तिनीहरू परमेश्‍वरको घरको काम वा आफ्ना कर्तव्यहरूलाई प्राथमिकता दिँदैनन्। परमेश्‍वरको घरका हितहरूलाई त झन् तिनीहरू अझै कम मात्र प्राथमिकता दिन्छन्। बरु यसको साटो, तिनीहरूले आफ्नै सुरक्षालाई प्राथमिकता दिन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरले के खुलासा गर्नुहुन्छ भने ख्रीष्ट विरोधीहरू साँच्चै स्वार्थी र घृणास्पद हुन्छन्, र जब खतरा आउँछ, तब तिनीहरू सबैभन्दा पहिले भाग्छन्, मानौँ परमेश्‍वरको घरको काम, परमेश्‍वरको घरको हित, र ब्रदर-सिस्टरहरूको जीवनप्रति उनीहरूलाई कुनै मतलब नै छैन। परमेश्‍वरका वचनहरू मनन गर्दै, मैले आफ्नैबारे चिन्तन गरेँ। के मैले प्रकट गरेका कुराहरू ख्रीष्ट विरोधीका जस्तै थिएनन् र? जब अगुवा र कामदारहरू पक्राउ परे, तब मण्डलीले मलाई आएर परमेश्‍वरका वचनका पुस्तकहरू सार्न र ब्रदर-सिस्टरहरूलाई साथसहयोग दिन बन्दोबस्त गर्‍यो। यो महत्त्वपूर्ण कुरा थियो, तर म त यदि म पक्राउ परेँ, दृढ रहन सकिनँ, र यहुदा बनेँ भने, मेरो विश्‍वास व्यर्थ हुनेथियो भन्‍ने कुरामा चिन्तित भएँ। त्यसैले म यो कर्तव्य निर्वाह गर्न चाहन्नथेँ। मैले कसरी परमेश्‍वरका यति धेरै वचनहरूको मलजल र आपूर्तिको आनन्द लिएको थिएँ भनेर सोचेँ, तैपनि कठिनाइहरूको सामना गर्दा, मैले आफ्नै हित र सुरक्षाको बारेमा मात्र विचार गरेँ, र परमेश्‍वरको घरको हितको पटक्कै सुरक्षा गरिनँ, अनि परमेश्‍वरका वचनका पुस्तकहरू कसरी छिटो सार्ने वा ब्रदर-सिस्टरहरूलाई कसरी साथसहयोग दिने भन्‍ने सोचिनँ। ममा साँच्चै विवेक र मानवताको कमी थियो! यो महसुस गरेपछि, मैले परमेश्‍वरलाई प्रार्थना गरेँ, “हे परमेश्‍वर, म सधैँ पक्राउ पर्ने बारेमा चिन्ता गर्छु, र म निरन्तर यो वातावरणबाट भाग्न र मण्डलीको हितलाई बेवास्ता गर्न चाहन्छु। म साँच्चै स्वार्थी रहेछु! हे परमेश्‍वर, म पक्राउ पर्नेछु कि पर्नेछैन भन्‍ने कुरा तपाईँको हातमा छ। यदि तपाईँले मलाई पक्राउ पर्न दिनुभयो भने, म उम्कन सक्नेछैन, तर यदि तपाईँले मलाई पक्राउ पर्न दिनुभएन भने, प्रहरीले मलाई पक्रन सक्दैन। म तपाईँको योजनाबद्ध कार्य र बन्दोबस्तप्रति समर्पित हुन र आफ्नो कर्तव्य पूरा गर्न चाहन्छु। कृपया मलाई विश्‍वास र कष्ट सहने सङ्कल्प दिनुहोस्।” त्यसपछि, मैले हे फाङको घरमा यहुदा झाङ फेन गएकी छैन भन्‍ने थाहा पाएँ, त्यसैले मैले केही ब्रदर-सिस्टरहरूलाई त्यहाँ भेला हुन भनेँ। परमेश्‍वरका वचनहरू पढेर अनि सँगै सङ्गति गरेर, ब्रदर-सिस्टरहरूले सतावट र सङ्कष्टमाझ परमेश्‍वरमा भर परेर कसरी अनुभव गर्ने भन्‍ने कुरा बुझे। सबैले केही विश्‍वास प्राप्त गरे र तिनीहरू आफ्ना कर्तव्यहरू पूरा गर्न इच्छुक भए। परमेश्‍वरका वचनका पुस्तकहरू पनि सुरक्षित रूपमा सारियो।

२०२३ को नोभेम्बरमा एक दिउँसो, मैले माथिल्ला अगुवाहरूबाट एउटा पत्र प्राप्त गरेँ, जसमा मेरो गृहनगरको मण्डलीका अगुवाहरू र केही सिस्टरहरूसँग सम्पर्क टुटेको, र यो सम्भवतः उनीहरू पक्राउ परेका कारण भएको हुन सक्छ, त्यसैले उनीहरूले मलाई गएर स्थितिको बारेमा बुझ्न, र यदि केही भइहाल्यो भने, घटनापछिको काम सम्हाल्न, र भेटीहरू तथा परमेश्‍वरका वचनका पुस्तकहरू सार्न भनेर भनिएको थियो। मलाई द्विविधा भयो, अनि सोचेँ, “त्यो मण्डलीको वातावरण कति भयावह छ, र सम्पर्क टुटेका ब्रदर-सिस्टरहरू सबैले मलाई चिन्छन्। यदि उनीहरू पक्राउ परेका छन् भने, के म पनि मुछिन सक्छु? घटनापछिको काम सम्हाल्न जानु मेरा लागि कति खतरनाक हुनेछ!” म जान हिचकिचाइरहेको थिएँ। पछि, मैले परमेश्‍वरका वचनहरूको एउटा खण्ड पढेँ: “कत्ति मण्डलीहरू शत्रुवत् वातावरणमा हुन्छन् जहाँ मानिसहरू प्रायः पक्राउ परिरहेका हुन्छन्, र यसकारण, भेटीहरू सुरक्षित गरिने घरहरूको ठेगाना कसैले भनिदिने, र ठूलो रातो अजिङ्गरद्वारा छापा मारिने र खानतलास गरिने ठूलो सम्भावना हुन्छ—भेटीहरू कुनै पनि समय दुष्ट पिशाचहरूद्वारा लुटिन सक्छन्। के त्यस्ता ठाउँहरू भेटीहरू राख्नका लागि उपयुक्त हुन्छन्? (हुँदैनन्।) त्यसोभए, यदि ती पहिले नै त्यहाँ राखिएका भए, के गरिनुपर्छ? तिनलाई तुरुन्तै अन्यत्र सारिनुपर्छ। … जब भर्खरै कुनै एउटा परिस्थिति उत्पन्‍न भएको हुन्छ र जब तिनीहरूले भेटीहरू खतरामा परेको पूर्वानुमान गर्छन्, तब तिनीहरूले ती भेटीहरू तत्कालै अन्यत्र सार्नुपर्छ, ताकि तिनलाई ठूलो रातो अजिङ्गर पिशाच, अर्थात् दुष्ट दियाबलसद्वारा कब्जा गरिन र हसुरिनबाट जोगाउन सकियोस्। यही नै भेटीहरूको सुरक्षा सुनिश्‍चित गर्ने, र कुनै पनि जोखिम वा भुलचुक हुनबाट जोगाउने एकमात्र तरिका हो। यही नै अगुवा र कामदारहरूले गर्नुपर्ने काम हो। अलिकति खतराको सङ्केत देखिनेबित्तिकै, कोही पक्राउ पर्नेबित्तिकै, र कुनै परिस्थिति सिर्जना हुनेबित्तिकै, अगुवा र कामदारहरूले सुरुमा भेटीहरू सुरक्षित छन् कि छैनन्, ती दुष्ट मानिसहरूको हातमा पर्न, वा तिनीहरूको कब्जामा पर्न, वा दुष्ट पिशाचहरूद्वारा खोसिन सक्छन् कि सक्दैनन्, र भेटीहरूमा कुनै क्षति पुगेको छ कि छैन भनी सोच्नुपर्छ। तिनीहरूले तुरुन्तै भेटीहरूको सुरक्षा गर्ने उपायहरू अपनाउनुपर्छ। यही नै अगुवा र कामदारहरूको जिम्मेवारी हो” (वचन, खण्ड ५। अगुवा र कामदारहरूका जिम्‍मेवारीहरू। अगुवा र कामदारहरूका जिम्‍मेवारीहरू (१२))। परमेश्‍वरका वचनहरू पढेपछि, मैले के बुझेँ भने भेटीहरू र परमेश्‍वरका वचनका पुस्तकहरूलाई सुरक्षा दिनु अगुवा र कामदारहरूको जिम्मेवारी हो। मेरो गृहनगरमा चिनियाँ कम्युनिस्ट पार्टीले मण्डलीमाथि कारबाही गरिरहेकोले र घटनापछिको काम सम्हाल्ने कोही नभएकोले, र म त्यो मण्डलीसँग तुलनात्मक रूपमा परिचित भएकोले, मैले परमेश्‍वरको अभिप्रायलाई ख्याल गर्नुपर्थ्यो र मण्डलीको कामलाई सुरक्षा दिनुपर्थ्यो। यदि म पक्राउ पर्ने डरले घटनापछिको काम सम्हाल्नबाट पछि हटेँ भने, र यदि भेटीहरू र पुस्तकहरू ठूलो रातो अजिङ्गरले खोसेर लग्यो भने, मैले दुष्टता गरिरहेको हुनेथिएँ। यो महसुस गरेपछि, म त्यही साँझ मेरो गृहनगरको मण्डलीमा फर्केँ।

फर्केपछि, मैले के थाहा पाएँ भने मण्डलीका अगुवाहरू साँच्चै पक्राउ परेका रहेछन्, र अरू ब्रदर-सिस्टरहरू पनि निरन्तर पक्राउ परिरहेका रहेछन्। केही भण्डार घरहरूमा रहेका पुस्तकहरू तुरुन्तै सार्नुपर्ने आवश्यकता थियो, तर मैले त्यतिबेला उपयुक्त ठाउँ भेट्टाउन सकिनँ, त्यसैले म कठिनाइको स्थितिमा थिएँ। पछि, मैले “दोहोरो सङ्कटद्वारा जाँचिएकी” शीर्षकको अनुभवात्मक गवाही भिडिओ हेरेँ र ती सिस्टरको अनुभव मेरा लागि निकै शिक्षाप्रद भयो। प्रहरीको पक्राउ र महामारीका कारण भएको लकडाउनको दोहोरो सङ्कटको सामना गर्दा पनि ती सिस्टर आफ्नो कर्तव्य निर्वाह गर्नमा लागिरहिन्। मेरो हालको वातावरण त्यति गम्भीर थिएन, त्यसैले म आफ्नो कर्तव्य राम्ररी निर्वाह गर्न परमेश्‍वरमा अझ बढी भर पर्नुपर्थ्यो। त्यसको केही समयपछि, माथिल्ला अगुवाहरूले अर्को मण्डलीमा भण्डार घर भेटिएको भनेर एउटा पत्र पठाउनुभयो, त्यसैले हामीले तुरुन्तै परमेश्‍वरका वचनका पुस्तकहरू त्यहाँ सार्नका लागि गाडीको बन्दोबस्त गर्‍यौँ। त्यसपछि, ब्रदर-सिस्टरहरूको सहकार्यमा, भेटीहरू र परमेश्‍वरका वचनका पुस्तकहरू सुरक्षित ठाउँहरूमा सारियो। यो अनुभवमार्फत, मैले केही विश्‍वास प्राप्त गरेँ, र मैले के बुझेँ भने वातावरण जतिसुकै भयावह भए पनि, आफ्नो कर्तव्यमा लागिरहनु र मण्डलीको कामलाई सुरक्षा दिनु नै एक सृजित प्राणीले गर्नुपर्ने कुरा हो। परमेश्‍वरलाई धन्यवाद!


१००. रोगमार्फत शोधन: मेरो जीवनको आवश्यकता

वाङ क्वान, चीन

सन् १९९९ मा, मैले सर्वशक्तिमान्‌ परमेश्‍वरका आखिरी दिनहरूको काम स्वीकार गरेँ। परमेश्‍वरका वचनहरूबाट मैले के थाहा पाएँ भने, यो मानवजातिका लागि परमेश्‍वरको मुक्तिको कामको अन्तिम चरण हो, अनि परमेश्‍वरका आखिरी दिनहरूको काम स्वीकार गरेर, सत्यता पछ्याएर, र पर्याप्त असल कार्यहरू तयार गरेर मात्र मानिसले महाविपत्तिहरूबाट बच्ने मौका पाउन सक्छ। मैले साँच्चै आशिषित् महसुस गरेँ, र मलाई परमेश्‍वरप्रति आफूलाई समर्पित गर्न तथा मेरो कर्तव्य उचित रूपमा निर्वाह गर्न मैले जीवनमा एक पटक आउने यो अवसरलाई सदुपयोग गर्नुपर्छ भन्‍ने लाग्यो। त्यसैले मैले घर छोडेँ र सक्रियतापूर्वक सुसमाचार प्रचार गरेँ, मण्डलीमा बिहानदेखि बेलुकासम्म अथक रूपमा काम गरेँ। संसारले मेरो निन्दा गर्दा र मेरो परिवारले मलाई तिरस्कार गर्दा समेत, मैले यी कुराहरूलाई कष्टको रूपमा लिइनँ। पछि, सुसमाचार प्रचार गरेको कारण पुलिसले मलाई पक्राउ गर्दा, मैले परमेश्‍वरलाई धोका दिइनँ, र छुटेपछि मैले पहिले जस्तै मेरो कर्तव्य निर्वाह गर्न जारी राखेँ। मलाई के लाग्यो भने, मैले यी वर्षहरूमा धेरै असल कार्यहरू तयार गरेको छु, र भविष्यमा अरूले मुक्ति नपाए पनि मैले चाहिँ पक्कै मुक्ति पाउनेछु।

थाहै नपाई, सन् २०१५ को अन्त्यतिरको समय आयो। मेरो कम्मरको तल्लो भाग धेरै दुख्न थाल्यो, म साहाराविना त बिहान उठ्न पनि मुस्किलले सक्थेँ, र मसँग हिँड्ने तागत समेत हुँदैनथ्यो। सुरुमा मैले यसलाई त्यति वास्ता गरिनँ, तर केही समयपछि, मेरो कम्मरको दुखाइ झन्‌-झन्‌ बढ्दै गयो, र म खोच्याएर हिँड्न थालेँ। एक बिहान, मेरो कम्मरको दुखाइ यति साह्रो भयो कि, म उठ्नै सकिनँ। मैले सोचेँ, “अब सकियो। म उठ्न समेत सक्दिनँ भने, मैले कसरी मेरा कर्तव्यहरू निर्वाह गर्न सक्छु र? यदि मैले मेरा कर्तव्यहरू निर्वाह गर्न र असल कार्यहरू तयार गर्न सकिनँ भने, के मैले अझै पनि परमेश्‍वरद्वारा मुक्ति पाउन सक्छु र?” तर त्यसपछि मैले सोचेँ, “यो परमेश्‍वरले मलाई जाँचिरहनुभएको हुन सक्छ, र जबसम्म मैले परमेश्‍वरबारे गुनासो गर्दिनँ र मेरा कर्तव्यहरूलाई जारी राख्छु, तबसम्म सायद परमेश्‍वरले मलाई अनुग्रह र आशिष्‌ दिनुहुनेछ, र मेरो रोग निको हुनेछ।” तर कुरा मैले आशा गरे जस्तो भएन। मेरो रोग दिनहुँ बिग्रँदै गयो, म राती सुत्दा कोल्टे फेर्न सक्दिनथेँ, र कहिलेकाहीँ त कम्मरको दुखाइ यति साह्रो हुन्थ्यो कि, म यताउता चल्न समेत सक्दिनथेँ। औषधीले पनि काम गरेन। पछि, म एक्स-रे गराउन अस्पताल गएँ, र आश्चर्यको कुरा, मलाई एन्काइलोजिङ स्पोन्डिलाइटिस भएको पत्ता लाग्यो। डाक्टरले भने, “यो अवस्थालाई ‘कहिल्यै नमर्ने क्यान्सर’ भनेर भनिन्छ। यो एउटा दीर्घकालीन, जीवनभर रहने रोग हो, र यदि यो गम्भीर भयो भने, यसले स्थायी प्यारालाइसिस गराउन सक्छ।” डाक्टरले यसो भनेको सुन्दा, मेरो शरीरको सबै बल हरायो, र मैले मनमनै सोचेँ, “मलाई यस्तो गम्भीर रोग कसरी लाग्न सक्छ? परमेश्‍वरलाई भेटाएदेखि, मैले उत्साहपूर्वक त्यागहरू गरेको छु र आफूलाई समर्पित गरेको छु, र पनि परमेश्‍वरले मलाई किन सुरक्षा दिनुभएन? यदि मलाई प्यारालाइसिस भयो र मैले मेरा कर्तव्यहरू निर्वाह गर्न सकिनँ भने, के म काम नलाग्ने हुनेछैन र?” मेरो हृदय पीडाले छटपटायो, र ममाथि यस्तो गम्भीर रोग किन आइपर्‍यो भनेर मैले बुझ्नै सकिनँ। म हावा फुस्किएको बेलुन जस्तै भएँ, र म साँच्चै नै दिक्दार थिएँ। त्यसपछि, म निको हुन घर गएँ।

घर फर्केपछि, मेरो स्थिति खस्कियो, र ममा पहिलेजस्तो विश्‍वास रहेन। मलाई जीवनमा अब कुनै आशा छैन जस्तो लाग्यो। मैले मनमनै सोचेँ, “अरू ब्रदर-सिस्टरहरू स्वस्थ छन् र तिनीहरूले सक्रियतापूर्वक आफ्ना कर्तव्यहरू निर्वाह गरिरहेका छन्, तर म हिँड्दा नराम्ररी खोच्याउँछु, र म आफ्‍ना कर्तव्यहरू निर्वाह गर्न सक्दिनँ। सायद एक दिन मेरो रोग झन् बिग्रनेछ र म मर्नेछु, अनि परमेश्‍वरको मुक्तिमा मेरो कुनै हिस्सा हुनेछैन।” मैले जति धेरै यस्तो सोचेँ, मलाई परमेश्‍वरद्वारा त्यागिएको त्यति नै महसुस भयो, म अब सत्यता पछ्याउन चाहन्नथेँ र परमेश्‍वरका वचनहरू पढ्दा त्यसमा ध्यान केन्द्रित गर्न सक्थिनँ। म मेरा दिनहरू अन्योलमा बिताउँथेँ, र म आफ्नै देहको सुखविलासतिर डुब्न थालेँ। मैले मनमनै सोचेँ, “यदि म अझै बाँच्न सकेँ भने, म मेरो छोरालाई एउटा अपार्टमेन्ट किन्न लगाउनेछु ताकि म त्यहाँ बस्न र मेरो रोगको उपचार गर्न सकूँ। म जति सक्छु त्यति लामो समय बाँच्ने प्रयास गर्नेछु।” मैले गैरविश्‍वासी नातेदार र साथीहरू स्वस्थ रहेका र तिनीहरूका आफ्नै कार र घरहरू रहेको देखेँ, जबकि मैले परमेश्‍वरमा विश्‍वास गरेँ अनि यति धेरै वर्षसम्म त्यागहरू गरेँ र आफूलाई समर्पित गरेँ, तर अन्त्यमा म बिरामी मात्र परेँ, त्यसैले मैले गरेका ती सबै त्याग र प्रयासहरूप्रति मलाई पछुतो हुन थाल्यो। मेरी श्रीमतीले मेरो स्थिति गलत भएको देखेर मसँग सङ्‍गति गरिन्, “यो अचानक लागेको रोगको पछाडि परमेश्‍वरको अभिप्राय छ। हामीलाई शैतानले यति गहिरोसँग भ्रष्ट तुल्याएको छ, र हाम्रा भ्रष्ट स्वभावहरूले हामीमा गहिरोसँग जरा गाडेर बसेका छन्। यी कुराहरूलाई पूर्ण रूपमा समाधान गर्न र परिवर्तन गर्न, परमेश्‍वरका वचनहरू पढ्नु मात्र पर्याप्त हुँदैन। हामी विभिन्न परीक्षाहरू र शोधनहरूबाट पनि गुज्रनुपर्छ। यस्तो गम्भीर रोगमार्फत, परमेश्‍वरले हाम्रा भ्रष्ट स्वभावहरूको कुन पक्षलाई समाधान गर्न खोज्दै हुनुहुन्छ भनेर बुझ्न हामीले अझ धेरै खोज्नुपर्छ। तपाईंले चाँडै पश्चात्ताप गर्नुपर्छ र तपाईं परिवर्तन हुनुपर्छ! तपाईंले परमेश्‍वरबारे गुनासो गर्नु हुँदैन!” मेरी श्रीमतीका कुरा सुनेपछि, मेरो हृदय अझ शान्त भयो, र मैले परमेश्‍वरलाई प्रार्थना गरेँ, “हे परमेश्‍वर, म अहिले धेरै पीडामा छु। मैले तपाईँको अभिप्राय बुझेको छैनँ, कृपया मलाई अन्तर्दृष्टि दिनुहोस्।”

प्रार्थना गरेपछि, मैले मानिसहरूलाई गरिने उहाँको परीक्षा र शोधनको बारेमा रहेका परमेश्‍वरका वचनहरू खोजेँ। परमेश्‍वरका वचनहरूको एउटा खण्डले मलाई साँच्चै उत्साहित गर्‍यो। सर्वशक्तिमान्‌ परमेश्‍वर भन्‍नुहुन्छ: “यदि तँ मप्रति धेरै प्रेम राख्दै सधैँ बफादार रहिआएको छस्, तैपनि तैँले बिमारी, आर्थिक दबाब, तेरा मित्र तथा आफन्तहरूद्वारा त्यागिएको सास्ती वा तैँले जीवनमा अन्य दुर्गतिहरूको कष्ट भोग्छस्, भने, के मप्रतिको तेरो बफादारी र प्रेम अझ पनि निरन्तर रहनेछ?” (वचन, खण्ड १। परमेश्‍वरको देखापराइ र काम। एउटा अत्यन्तै गम्भीर समस्या: विश्‍वासघात (२))। परमेश्‍वरका वचनहरू पढ्दा, परमेश्‍वरले मलाई मेरै अनुहारको अगाडि प्रश्‍न गरिरहनुभएको छ जस्तो लाग्यो। मैले गहिरो लाजको महसुस गरेँ। विगतमा, जब परमेश्‍वरले मलाई आशिष्‌ दिनुभएको थियो र कुनै विपत्ति वा दुर्भाग्यविना सबै कुरा सहज रूपमा चलेको थियो, तब म परमेश्‍वरलाई सन्तुष्ट पार्न आफ्ना कर्तव्यहरू निर्वाह गर्न तयार थिएँ। म परमेश्‍वरका वचनहरू खान र पिउन अनि माथि उठ्ने प्रयास गर्न सत्यता पछ्याउन तयार थिएँ। चिनियाँ कम्युनिष्ट पार्टीले मलाई पक्रँदा पनि म पछि हटिनँ वा नकारात्मक भइनँ, र छुटेपछि मैले आफ्‍ना कर्तव्यहरू निर्वाह गर्न जारी राखेँ। मलाई त मसँग असीमित ऊर्जा छ भन्‍ने लागेको थियो। तर अहिले, यो रोग र प्यारालाइसिस हुन सक्ने सम्भावनाको सामना गर्दा, अनि आशिषित् हुने मेरा आशाहरू चकनाचुर भएको देख्दा, मैले परमेश्‍वरमाथिको मेरो विश्‍वास गुमाएको थिएँ, र परमेश्‍वरबारे मेरा सबै गुनासाहरू र गलतफहमीहरू अगाडि आएका थिए। मैले के सोचेको थिएँ भने, मैले यति धेरै त्यागहरू गरेको र आफूलाई समर्पित गरेको हुनाले, परमेश्‍वरले मलाई रोग वा दुर्भाग्य भोग्न दिनु हुँदैन, अनि परमेश्‍वरले मलाई आशिष्‌ र राम्रो स्वास्थ्य दिनुपर्छ। जब मेरा चाहनाहरू पूरा भएनन्, तब मैले आफूलाई मौन रूपमा परमेश्‍वरको विरोध गर्ने स्थितिमा डुबेको पाएँ। म उप्रान्त परमेश्‍वरका वचनहरू पढ्न चाहन्नथेँ, न त मलाई पाठ सिक्नका लागि चिन्तन गर्न मन लाग्थ्यो। यसको सट्टा, म नकारात्मक भएँ र मैले गुनासो गरेँ, अनि घोर निराशामा फसेँ। तथ्यहरूको प्रकटीकरणमार्फत, मैले अन्ततः के देखेँ भने, मेरो पहिलेको प्रेम र बफादारी झूटो रहेछ। परमेश्‍वरले मलाई हटाउनका लागि यो रोग लाग्न अनुमति दिनुभएको थिएन, बरु मेरो भ्रष्टता शुद्ध गर्नलाई उहाँले यो परिस्थितिको प्रयोग गर्न चाहनुहुन्थ्यो, र मैले परमेश्‍वरलाई गलत बुझ्नु हुँदैनथियो। परमेश्‍वरको अभिप्राय बुझेपछि, मैले परमेश्‍वरप्रति गहन रूपमा ऋणी भएको महसुस गरेँ। म अब त्यति नकारात्मक रहिरहनु हुँदैनथियो, र मेरो रोगमा सुधार होस् या नहोस्, म पहिले समर्पित हुनुपर्छ र मैले मेरो कष्टबाट पाठ सिक्नुपर्छ।

एक दिन, मैले परमेश्‍वरका वचनहरूले यसो भनेको पढेँ: “धेरै मानिसहरू ममा केवल यस कारणले विश्वास गर्छन् कि म उनीहरूलाई निको पारिदिऊँ। धेरैले ममा मैले तिनीहरूको शरीरबाट अशुद्ध आत्माहरू निकाल्न मेरो आफ्नो शक्ति प्रयोग गरूँ भनेर मात्र विश्वास गर्छन्, अनि धेरैले ममा तिनीहरूले मबाट शान्ति र आनन्द प्राप्‍त गर्न सकून्‌ भनेर मात्र विश्‍वास गर्छन्। मबाट अझ धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउँदो संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सहजताका निम्ति मात्र ममा विश्‍वास गर्छन्, तैपनि आउँदो संसारको कुनै पनि कुरा प्राप्‍त गर्न खोज्दैनन्। जब म मेरो क्रोध मानिसहरूलाई प्रदान गर्छु र कुनै समय तिनीहरूसँग भएका सबै आनन्द र शान्ति खोस्छु, तब तिनीहरू सशङ्कित हुन्छन्। जब म मानिसहरूलाई नरकको कष्ट प्रदान गरेर स्वर्गको आशिष्‌ फिर्ता लिन्छु, तब तिनीहरू क्रोधित हुन्छन्। जब मानिसहरू आफूलाई निको पारिदिन भनी मलाई बिन्ती गर्छन् र म तिनीहरूलाई ध्यान दिन्‍नँ र तिनीहरूप्रति घृणा महसुस गर्छु, तब तिनीहरू मबाट टाढा जान्छन् र बरु दुष्ट औषधि र टुनामुनाको मार्ग खोज्नतिर लाग्छन्। जब म मानिसहरूले मबाट माग गरेका सबैथोक खोस्छु, तिनीहरू सबैजना कुनै नामनिसानविनै गायब हुन्छन्। त्यसैले त म भन्छु, मैले प्रदान गर्ने अनुग्रह अत्यन्तै प्रशस्त भएको हुनाले र प्राप्त गर्नका लागि प्रशस्त लाभहरू भएकाले नै मानिसहरूले ममा विश्‍वास गर्ने गर्छन्” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। “परमेश्‍वरसँगको मानिसको सम्बन्ध नाङ्गो स्वार्थको सम्बन्ध मात्रै हो। यो आशिष्‌ पाउने र दिनेबीचको सम्बन्ध हो। स्पष्ट रूपमा भन्नुपर्दा, यो एक कर्मचारी र एक रोजगारदाताबीचको सम्बन्ध हो। कर्मचारीले केवल रोजगारदाताले प्रदान गर्ने पुरस्कारहरू पाउनका लागि कडा परिश्रम गर्छ। स्वार्थमा आधारित यस प्रकारको सम्बन्धमा कुनै आत्मीय स्नेह हुँदैन, केवल लेनदेन हुन्छ। त्यहाँ प्रेम गर्नु वा प्रेम गरिनु हुँदैन, केवल दान र कृपा हुन्छ। त्यहाँ कुनै समझदारी हुँदैन, केवल विवश दमित आक्रोश र छल हुन्छ। त्यहाँ कुनै घनिष्ठता हुँदैन, केवल पार गर्न नसकिने खाडल हुन्छ। अब कुराहरू यस बिन्दुमा पुगिसकेका हुनाले, कसले पो यस्तो मार्ग परिवर्तन गर्न सक्छ र? अनि कति जना मानिसहरू यो सम्बन्ध कति गम्भीर भइसकेको छ भनी साँच्चै बुझ्न सक्षम छन् र? मलाई के विश्‍वास छ भने, जब मानिसहरू आशिषित हुने आनन्दमय वातावरणमा डुब्छन्, तब कसैले पनि परमेश्‍वरसँगको यस्तो सम्बन्ध कति लाजमर्दो र कुरूप छ भनी कल्पना गर्न सक्दैन” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्ति दिन सकिन्छ)। परमेश्‍वरको खुलासाले सीधै मेरो स्थितिलाई सम्बोधन गर्‍यो। मैले परमेश्‍वरको अनुग्रह प्राप्त गर्न, महाविपत्तिहरूबाट बच्न र स्वर्गका आशिष्‌हरूको आनन्द लिन मात्र परमेश्‍वरमा विश्‍वास गरेँ र मेरा कर्तव्यहरू निर्वाह गरेँ। मैले कामको यो चरणलाई पहिलो पटक स्वीकार गर्दाको समयलाई फर्केर हेर्दा, मैले के सोचेको थिएँ भने, जबसम्म मैले मेरा कर्तव्यहरू निर्वाह गर्न, त्यागहरू गर्न र परमेश्‍वरका लागि आफूलाई समर्पित गर्न, कष्ट भोग्न, र मूल्य चुकाउन सक्छु, तबसम्म मैले एउटा सुन्दर गन्तव्य प्राप्त गर्नेछु। पछि, परमेश्‍वरका आशिष्‌हरू प्राप्त गर्न, मैले त्यागहरू गरेँ, आफूलाई समर्पित गरेँ, र मेरा कर्तव्यहरू निर्वाह गरेँ, अनि संसारले मेरो जतिसुकै निन्दा गरे पनि वा मेरो परिवारले मलाई जसरी तिरस्कार गरे पनि, मलाई कुनै कुराले रोक्न सकेन। पुलिसले मलाई पक्राउ गर्दा समेत, मैले मेरा कर्तव्यहरू छोडिनँ। यस्तो मूल्य चुकाएर, मैले पक्कै परमेश्‍वरका आशिष्‌हरू प्राप्त गर्नेछु, र महाविपत्तिहरूबाट बच्नेछु भन्‍ने मलाई लागेको थियो। तर जब रोग लाग्यो, र मलाई प्यारालाइसिस हुने अनि मेरा कर्तव्यहरू निर्वाह गर्न नसक्ने जोखिम भयो, तब मैले मुक्तिको सबै आशा गुमाएको जस्तो महसुस गरेँ। मैले हृदयमा परमेश्‍वरबारे लगातार गुनासो गरिरहेँ र परमेश्‍वरसँग तर्क गरिरहेँ, र मैले परमेश्‍वरका लागि यति धेरै दिएको हुनाले परमेश्‍वरले मलाई सुरक्षा दिनुपर्छ, र रोगको सास्ती भोग्न दिनु हुँदैन भन्‍ने मलाई लागेको थियो। जब आशिष्‌ प्राप्त गर्ने मेरो चाहना चकनाचुर भयो, तब परमेश्‍वरले मेरा लागि बन्दोबस्त गर्नुभएको परिस्थितिप्रति मलाई प्रतिरोधी महसुस हुन थाल्यो, म नकारात्मक भएँ र मैले यसको विरोध गर्न थालेँ, यहाँसम्म कि मेरा विगतका त्यागहरूप्रति मलाई पछुतो समेत भयो। मैले भर्खरै मात्र के देखेँ भने, मैले परमेश्‍वरमाथिको मेरो विश्‍वासलाई कसरी लेनदेनको मानसिकताका साथ हेरिरहेको रहेछु, अनि मेरा त्याग र प्रयासहरूको फाइदा उठाएर उहाँका आशिष्‌हरू प्राप्त गर्न परमेश्‍वरसँग लेनदेन गर्ने प्रयास गरिरहेको रहेछु। मैले ज्यालामा काम गर्ने श्रमिक जस्तै व्यवहार गरिरहेको थिएँ, कडा परिश्रम गरेपछि मैले परमेश्‍वरबाट त्यस अनुरूपको प्रतिफल पाउनुपर्छ भन्‍ने सोचिरहेको थिएँ। ममा परमेश्‍वरप्रति कुनै सच्चाइ थिएन। मैले उहाँलाई धोका दिने र प्रयोग गर्ने प्रयास मात्र गरिरहेको थिएँ। मैले परमेश्‍वरका यी वचनहरू सम्झेँ: “यदि अभिप्राय र सर्तहरूसहित तेरो बफादारिता आउँछ भने, म बरु तेरो कथित बफादारिताविना रहन चाहन्छु, किनकी मलाई आफ्‍ना अभिप्रायहरूद्वारा धोका दिने र सर्तहरूद्वारा जबरजस्ती गर्नेहरूलाई म घृणा गर्छु। मानिस मप्रति पूर्ण रूपमा बफादार होस्, र उसले एउटै शब्‍द, अर्थात् विश्‍वासको खातिर र त्यसलाई प्रमाणित गर्नको लागि सबै कुरा गरोस् भन्‍ने मात्रै म कामना गर्छु” (वचन, खण्ड १। परमेश्‍वरको देखापराइ र काम। के तँ साँच्चै परमेश्‍वरको विश्‍वासी होस्?)। परमेश्‍वरको स्वभाव धर्मी र पवित्र छ। परमेश्‍वर मानिसहरूसँग इमानदार हुनुहुन्छ र उहाँले बदलामा केही माग्नुहुन्न। परमेश्‍वर मानिसहरू उहाँप्रतिको भक्तिमा एकचित्त होऊन् भन्‍ने पनि आशा गर्नुहुन्छ, र परमेश्‍वर मानिसहरूले उहाँमा झूटोपन वा अशुद्धताका साथ विश्‍वास गरेको चाहनुहुन्न। तर मूल्य चुकाउँदा र आफूलाई समर्पित गर्दा, म अनुग्रह र आशिष्‌हरू प्राप्त गर्नका लागि परमेश्‍वरसँग लेनदेन गर्ने प्रयास गरिरहेको थिएँ। म आफ्नै लक्ष्यहरू हासिल गर्न परमेश्‍वरलाई प्रयोग गर्न चाहन्थेँ, र जब मैले आशिष्‌हरू प्राप्त गरिनँ, तब मैले परमेश्‍वरबारे गुनासो गरेको थिएँ। म जस्तो स्वार्थी व्यक्तिलाई परमेश्‍वर कसरी तिरस्कार र घृणा नगरी बस्‍न सक्नुहुन्छ र? यदि परमेश्‍वरको प्रकाश नभएको भए, मैले परमेश्‍वरमाथिको मेरो विश्‍वासको पछाडि रहेका मेरा घृणित अभिप्रायहरू थाहा पाउने थिइनँ, म गलत मार्गमा लागिरहने थिएँ, र अन्ततः, म परमेश्‍वरद्वारा हटाइनेथिएँ। यो कुरा महसुस गरेपछि, मैले परमेश्‍वरप्रति गहिरो ऋणी महसुस गरेँ, र मैले उहाँलाई प्रार्थना गरेँ, “हे परमेश्‍वर, मैले यति धेरै वर्षदेखि तपाईँमा विश्‍वास गरेको छु, तर म इमानदार भएको छैन। मैले तपाईँसँग लेनदेन गर्ने र तपाईँलाई धोका दिने प्रयास गरिरहेको छु। मेरो यो विश्‍वास तपाईँका लागि घृणित र घिनलाग्दो छ। परमेश्‍वर, म तपाईँसामु पश्चात्ताप गर्न तयार छु। कृपया मलाई अन्तर्दृष्टि र ज्योति दिनुहोस्, र मलाई मेरो गलत स्थितिबाट बाहिर निस्कन मार्गदर्शन गर्नुहोस्।”

त्यसपछि, मैले यो मनन गरेँ: मैले के सोचेको थिएँ भने, परमेश्‍वरमा विश्‍वास गरेर, अनि उहाँका लागि त्यागहरू गरेर अनि आफूलाई समर्पित गरेर, मैले उहाँको सुरक्षा र आशिष्‌हरू प्राप्त गर्नुपर्छ, र रोग वा दुर्भाग्यको सामना गर्नु हुँदैन। यो दृष्टिकोण आखिर कसरी गलत थियो? मैले परमेश्‍वरका वचनहरूका केही खण्डहरू सम्झेँ: “अय्यूबले शैतानको विनाश भोगेका थिए, तैपनि तिनले यहोवा परमेश्‍वरको नाउँलाई त्यागेनन्। पहिले बाहिर आउने व्यक्ति तिनकी पत्‍नी थिइन् र सबै मानिसका आँखाले देख्‍ने गरी शैतानको भूमिका खेल्दै तिनले अय्यूबलाई आक्रमण गरिन्। मूल पाठले यसको वर्णन यसरी गर्छ: ‘तब तिनकी श्रीमतीले तिनलाई भनिन्, के तपाईं अझै पनि आफ्नो निष्ठा कायम राख्‍नुहुन्छ? परमेश्‍वरलाई सराप्‍नुहोस् र मर्नुहोस्’ (अय्यूब २:९)।” “आफ्नी पत्‍नीको सल्लाह सुनेर, अय्यूबले आफ्नो निष्ठा त्याग्‍ने वा परमेश्‍वरलाई छोड्ने काम गरेनन्, बरू उल्टै आफ्नी पत्‍नीलाई समेत यसो भने: ‘के हामीले परमेश्‍वरको हातबाट असल कुराचाहिँ ग्रहण गर्ने, र प्रतिकूलताचाहिँ ग्रहण नगर्ने?’ के यी वचनहरूमा ठूलो वजन छ? यहाँ, यी वचनहरूको वजन प्रमाणित गर्न सक्‍ने एउटै मात्र तथ्य छ। यी वचनहरूको वजन भनेको के हो भने, ती वचनहरूलाई परमेश्‍वरले आफ्नो हृदयमा स्वीकार गर्नुभएको छ, परमेश्‍वरले चाहनुभएका कुराहरू तिनै हुन्, परमेश्‍वरले सुन्‍न चाहनुभएका वचनहरू तिनै हुन्, र परमेश्‍वरले देख्‍न चाहनुभएका परिणामहरू तिनै हुन्; यी वचनहरू अय्यूबको गवाहीको गुदी पनि हुन्” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। अय्यूबले आफ्ना छोराछोरी र सम्पत्ति गुमाएपछि, र उनको शरीरभरि खटिराहरू आएपछि, उनले परमेश्‍वरबारे गुनासो नगरेका मात्र होइन, बरु आफ्नी श्रीमतीलाई उनीहरूले परमेश्‍वरबाट आशिष्‌ र दुर्भाग्य दुवै स्वीकार गर्नुपर्छ भनेर पनि भने। अय्यूबलाई के थाहा थियो भने, आफ्ना छोराछोरी र सम्पत्ति परमेश्‍वरले नै दिनुभएको हो, र परमेश्‍वरले ती लैजानु सही नै हो। परमेश्‍वरले उनलाई जस्तो व्यवहार गर्नुभए पनि, उनले कुनै गुनासो गरेनन् र परमेश्‍वरसँग मागहरू राखेनन् वा कारोबार गर्न खोजेनन्। अय्यूबको अनुभवबाट, मैले के बुझेँ भने, परमेश्‍वरमाथिको विश्‍वास भनेको परमेश्‍वरको अनुग्रह र आशिष्‌हरूको आनन्द लिनु मात्र होइन, बरु परमेश्‍वरबाट आउने परीक्षाहरू र कठिनाइहरूलाई स्वीकार गर्नु पनि हो। हामीले आशिष्‌ पाउँछौँ कि दुर्भाग्य पाउँछौँ भन्‍ने कुरा पूर्ण रूपमा परमेश्‍वरकै हातमा हुन्छ, र हामीले परमेश्‍वरसँग मागहरू नराखी स्वीकार गर्नुपर्छ र हामी समर्पित हुनुपर्छ। मैले यो कुरा पनि बुझेँ, म बिरामी पर्दा मैले गुनासो गर्थेँ, किनभने मैले परमेश्‍वरको धर्मी स्वभावलाई बुझेको थिइनँ। मैले परमेश्‍वरका वचनहरूले यसो भन्छन् भन्‍ने पढेँ: “धार्मिकता कुनै पनि हिसाबले निष्पक्षता वा तर्कसङ्गतता होइन; यो समानतावाद, वा तँलाई तैँले गरेको कामका लागि पाउनुपर्ने कुरा दिनु, वा तैँले पूरा गरेको कामको ज्याला तँलाई दिनु, वा तैँले कति कोसिस गरिस् त्यसको आधारमा तँलाई दिनु होइन। यो धार्मिकता होइन, यो त निष्पक्ष र तर्कसङ्गत हुनु मात्रै हो। अत्यन्तै थोरै मानिसहरू मात्रै परमेश्‍वरको धर्मी स्वभावलाई बुझ्न सक्‍ने हुन्छन्। मानिलिऊँ, अय्यूबले परमेश्‍वरको गवाही दिएपछि उहाँले तिनलाई नष्ट पार्नुभयो: के यो धर्मी कार्य हुनेथियो? वास्तवमा, हुनेथियो। किन यसलाई धार्मिकता भनिन्छ? मानिसहरूले धार्मिकतालाई कसरी हेर्छन्? यदि कुनै कुरा मानिसहरूका धारणाहरूअनुरूप छ भने, परमेश्‍वर धर्मी हुनुहुन्छ भनेर भन्‍न तिनीहरूलाई निकै सहज हुन्छ; तर, यदि तिनीहरूले केही कुरा आफ्ना धारणाहरूसँग मिल्ने देखेनन् भने—यदि त्यो तिनीहरूले बुझ्न नसक्ने कुरा हो भने—तिनीहरूलाई परमेश्‍वर धर्मी हुनुहुन्छ भन्‍न गाह्रो पर्छ। यदि परमेश्‍वरले त्यो बेला अय्यूबलाई नष्ट गर्नुभएको भए, मानिसहरूले उहाँ धर्मी हुनुहुन्छ भनेर भन्‍नेथिएनन्। खासमा, मानिसहरू भ्रष्ट तुल्याइएका भए पनि वा नभए पनि, र तिनीहरू अत्यन्तै भ्रष्ट भएका भए पनि नभएका भए पनि, के परमेश्‍वरले तिनीहरूलाई नष्ट गर्दा उहाँले आफ्‍नो स्पष्टीकरण दिनुपर्छ? उहाँले कुन आधारमा त्यसो गर्नुहुन्छ भन्‍ने कुरा उहाँले मानिसहरूलाई व्याख्या गर्नुपर्छ र? के परमेश्‍वरले मानिसहरूलाई आफूले नियोजन गरेका व्यवस्थाहरू बताउनैपर्छ र? त्यो आवश्यक छैन। परमेश्‍वरको नजरमा, भ्रष्ट र परमेश्‍वरको प्रतिरोध गर्न सक्‍ने व्यक्तिको कुनै मूल्य हुँदैन; परमेश्‍वरले तिनीहरूलाई जसरी सम्‍हाल्‍नुभए पनि त्यो उचितै हुनेछ, र यो सबै परमेश्‍वरका बन्दोबस्तहरू अनुसार हुन्छन्। यदि तँ परमेश्‍वरको नजरमा मन नपर्दो छस्, र तैँले गवाही दिइसकेपछि तेरो कुनै काम छैन भनी उहाँले भन्‍नुभयो, र यसैको कारणले तँलाई नष्ट गर्नुभयो भने, के यो उहाँको धार्मिकता हुनेथियो त? त्यो पनि हुनेथियो। तँ अहिले तथ्यहरूको दृष्टिकोणबाट यो बुझ्न सक्दैनस् होला, तर तैँले यसलाई धर्मसिद्धान्तको हिसाबले बुझ्‍नैपर्छ। तिमीहरू के भन्छौ—के परमेश्‍वरले शैतानको विनाश गर्नु उहाँको धार्मिकताको प्रकटीकरण हो? (हो।) उहाँले शैतानलाई रहन दिनुभयो भने के हुन्छ? तिमीहरू भन्‍ने आँट गर्दैनौ, गर्छौ त? परमेश्‍वरको सार धार्मिकता हो। उहाँले गर्ने कुरा बुझ्न सजिलो नभए पनि, उहाँले गर्नुहुने सबै कार्य धर्मी हुन्छन्; यति मात्र हो कि मानिसहरूले त्यो बुझ्दैनन्। जब परमेश्‍वरले पत्रुसलाई शैतानको हातमा दिनुभयो, तब पत्रुसले कस्तो प्रतिक्रिया दिए? ‘मानवजाति तपाईंले गर्नुहुने काम बुझ्न असमर्थ छ, तर तपाईँले गर्ने सबै कुरामा तपाईँका असल अभिप्रायहरू छन्; ती सबैमा धार्मिकता छ। तपाईँको बुद्धि र कार्यहरूका लागि म तपाईँको प्रशंसा नगरी बस्‍न कसरी सक्छु र?’” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मैले मेरो दृष्टिकोण विकृत थियो भन्‍ने बुझेँ। मेरो हृदयमा, मैले धार्मिकताले निष्पक्षता र तर्कसङ्गततालाई जनाउँछ, यो समानतावाद हो, र मैले जति काम गर्छु त्यही अनुपातमा मैले भुक्तानी पाउनुपर्छ भन्‍ने सोचेको थिएँ। मेरो विश्‍वासका यी वर्षहरूमा, मैले धेरै कुराहरू छोडेको थिएँ, र मैले मेरो परिवार र करियर दुवैलाई त्यागेको थिएँ, त्यसैले मलाई परमेश्‍वरले आशिष्‌ दिनुपर्छ, र मलाई रोग र विपत्तिबाट सुरक्षित राख्नुपर्छ, सबै कुरा सहज रूपमा चल्नुपर्छ, र अन्ततः, मैले राज्यमा प्रवेश गर्न पाउनुपर्छ भन्‍ने मलाई लागेको थियो। लाग्थ्यो, यो निष्पक्ष र तर्कसङ्गत छ, र परमेश्‍वर यसरी नै धर्मी हुनुहुनेछ। जब मैले अरू ब्रदर-सिस्टरहरूलाई शान्तिमा र समस्याविना बाँचिरहेको, जबकि म यस्तो गम्भीर रोगबाट पीडित भएको देखेँ, तब मैले परमेश्‍वर अधर्मी हुनुहुन्छ भनेर गुनासो गरेँ। मैले परमेश्‍वरको धार्मिकतालाई दोष लगाउन भ्रष्ट मानव दृष्टिकोण र व्यापार तथा कारोबारको तर्क प्रयोग गरिरहेको थिएँ। यो दृष्टिकोण विकृत थियो र सत्यताअनुरूप थिएन। परमेश्‍वर सृष्टिकर्ता हुनुहुन्छ, र मसित भएका सबै कुरा उहाँबाटै आएका हुन्, त्यसैले मैले परमेश्‍वरसँग यस्ता अविवेकी मागहरू गर्नु हुँदैन। ममा समझको निकै नै कमी थियो! परमेश्‍वरले मानिसहरूलाई जस्तो व्यवहार गर्नुभए पनि, उहाँले तिनीहरूमाथि आशिष्‌ पठाउनुभए पनि वा दुर्भाग्य पठाउनुभए पनि, ती सबैमा उहाँका असल अभिप्रायहरू हुन्छन्। मानिसहरूले स्वीकार गर्नुपर्छ र तिनीहरू समर्पित हुनुपर्छ अनि तिनीहरूले परमेश्‍वरसँग मागहरू राख्नु हुँदैन। मानिसहरूमा हुनुपर्ने विवेक र समझ यही नै हो। यो कुरा महसुस गरेपछि, मेरो हृदय निकै उज्यालो भयो। त्यसपछि, मैले हरेक दिन परमेश्‍वरको वचन खाएर अनि पिएर मेरो स्थितिलाई ठीक पार्न थालेँ। केही समयपछि, मेरो रोगमा उल्लेखनीय सुधार भयो, र मण्डलीले मलाई फेरि मेरो कर्तव्य निर्वाह गर्न लगाउने बन्दोबस्त गर्‍यो। मैले खुसी र कृतज्ञ दुवै महसुस गरेँ, र मैले निरन्तर परमेश्‍वरलाई धन्यवाद दिइरहेको थिएँ। म मेरो कर्तव्यको कदर गर्न तयार थिएँ, र अबदेखि विगतमा जस्तै आशिष्‌को खातिर मात्र आफूलाई समर्पित गर्न र आफ्‍नो कर्तव्य निर्वाह गर्न चाहन्नथेँ। म केवल परमेश्‍वरलाई सन्तुष्ट पार्न एक सृजित प्राणीको रूपमा मेरो कर्तव्य पूरा गर्न चाहन्थेँ।

छ महिनापछि, मेरो रोग बल्झियो, र मेरो कम्मरको तल्लो भागको दुखाइ पहिलेभन्दा झन् खराब भयो। मलाई बाथरुम जान पनि लौरोको सहारा लिनुपर्थ्यो, र हरेक पाइला चाल्दा थकान हुन्थ्यो। उपचारको कुनै प्रभाव भइरहेको थिएन। मेरो डाक्टरले निराशाको सुस्केरा हाल्दै मेरो रोगको उपचार गर्न गाह्रो छ भनेर बताए। डाक्टरले यसो भनेको सुनेपछि, मैले मेरो हृदयमा गहिरो पीडा महसुस गरेँ। मैले मनमनै सोचेँ, “के मेरो रोग साँच्चै निको नहुने खालको हो त? के म अन्त्यमा प्यारालाइसिसको शिकार हुनेछु? यदि कुरा यसरी नै अघि बढ्यो भने, के म अन्त्यमा काम नलाग्ने हुनेछैन र?” अनि मैले सोचेँ, “मैले मेरो रोगको कारण मेरा कर्तव्यहरूमा ढिलाइ गरेको छैन, र मैले मेरो सर्वस्व दिएको छु। मेरो अवस्थामा सुधार आउनुपर्ने थियो, तर यो झन् किन बिग्रियो? के परमेश्‍वरले मलाई हटाउन लाग्नुभएको हो?” मैले जति धेरै सोचेँ, म त्यति नै नकारात्मक हुँदै गएँ, र भित्रभित्रै, मैले मेरो रोग हटाउन परमेश्‍वरसँग माग गर्न थालेँ। मेरो सम्पूर्ण ध्यान मेरो रोग निको हुने आशाहरूमा केन्द्रित थियो, र मेरो रोगमा आएको परिवर्तनको साथसाथै मेरो मुड पनि हरेक दिन परिवर्तन हुन्थ्यो। यदि मेरो अवस्था अलिकति मात्र सुधार भयो भने पनि म खुसी हुन्थेँ, तर यदि मेरो अवस्था बिग्रेको देखेँ भने मेरो मन भारी हुन्थ्यो। एक दिन, मैले अचानक परमेश्‍वरका वचनहरूको एउटा पङ्क्ति सम्झेँ: “ब्रह्माण्डका सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। परमेश्‍वरका वचनहरूले मेरा लागि कुराहरू स्पष्ट पारिदिए। मेरो रोगको स्थिति लगायत ब्रह्माण्डमा भएका सबै कुराहरू परमेश्‍वरको नियन्त्रणमा छन्। मैले परमेश्‍वरलाई मेरो रोग हटाइदिन माग गर्नु हुँदैनथियो। यो अविवेकी कुरा थियो। म समर्पित हुनुपर्थ्यो।

पछि, मैले परमेश्‍वरका यी वचनहरू पढेँ: “सबै मानिसहरूका लागि, शोधन अत्यन्तै पीडादायी हुन्छ, र स्विकार्न धेरै गाह्रो हुन्छ—तैपनि शोधनको दौरान नै परमेश्‍वर मानिसलाई उहाँको धर्मी स्वभाव प्रकट गर्नुहुन्छ, र मानिसप्रतिका आफ्ना मागहरू अवगत गराउनुहुन्छ, र थप अन्तर्दृष्टि र थप व्यावहारिक काटछाँट प्रदान गर्नुहुन्छ; तथ्यहरू र सत्यताबीचको तुलनामार्फत, मानिसले आफ्नैबारे र सत्यताबारे अझ ठूलो ज्ञान, र परमेश्‍वरका अभिप्रायहरूको अझ बढी बुझाइ प्राप्त गर्छ, यसरी मानिसले परमेश्‍वरका लागि अझ साँचो र अझ शुद्ध प्रेम प्राप्त गर्न सक्षम हुन्छ। शोधनको काम गर्नुपछाडिका परमेश्‍वरका उद्देश्यहरू यस्तै छन्। परमेश्‍वरले मानिसमा गर्ने सबै कामका आफ्नै उद्देश्यहरू र महत्त्व हुन्छन्; परमेश्‍वर अर्थहीन काम गर्नुहुन्न, न त मानिसलाई लाभ नहुने काम नै गर्नुहुन्छ। शोधनको अर्थ मानिसहरूलाई परमेश्‍वरसामुबाट हटाउनु होइन, न त तिनीहरूलाई नरकमा नाश गर्नु नै हो। बरु, यसको अर्थ शोधनको दौरान मानिसको स्वभाव परिवर्तन गर्नु हो, उसका अभिप्रायहरू, उसका पुराना दृष्टिकोण, परमेश्‍वरप्रतिको उसको प्रेम, र ऊ जिउने सम्पूर्ण तरिका परिवर्तन गर्नु हो। शोधन मानिसको एक व्यावहारिक जाँच हो, र एक प्रकारको व्यावहारिक तालिम हो, शोधनको दौरान मात्र उसको प्रेमले आफ्नो अन्तर्निहित कार्य गर्न सक्छ” (वचन, खण्ड १। परमेश्‍वरको देखापराइ र काम। शोधन अनुभव गरेपछि मात्र मानिसमा साँचो प्रेम हुन सक्छ)। परमेश्‍वरका वचनहरू पढेपछि, मेरो हृदय अचानक उज्यालो भयो। मलाई यो रोग लाग्नुको कारण परमेश्‍वरले मलाई हटाउन चाहनुभएकोले होइन रहेछ, बरु आशिष्‌ प्राप्त गर्ने मेरो चाहना धेरै ठूलो भएकोले गर्दा रहेछ, र यसलाई यस्तै प्रकारको परिस्थितिमार्फत समाधान गरिनुपर्थ्यो। यो ममाथिको परमेश्‍वरको प्रेम थियो। मसँग आशिष्‌हरू प्राप्त गर्ने विषयमा मेरा अभिप्रायहरू र दृष्टिकोणहरूबारे केही बुझाइ भए तापनि, ती पूर्ण रूपमा समाधान भएका थिएनन्, र जब मेरो रोग बल्झियो, तब म फेरि परमेश्‍वरबारे गुनासो गर्न र उहाँलाई गलत बुझ्न थालेँ। मैले के देखेँ भने, आशिष्‌ प्राप्त गर्ने मेरा अभिप्रायहरू गहिरोसँग जरा गाडेर बसेका रहेछन्, र शुद्ध हुनका लागि म अझ धेरै पीडा र परीक्षाहरूबाट गुज्रनुपर्ने रहेछ। परमेश्‍वरको स्वभाव धर्मी र पवित्र छ, त्यसकारण परमेश्‍वरले कसरी उहाँबारे गुनासो गर्ने र उहाँको प्रतिरोध समेत गर्ने म जस्तो फोहोर र भ्रष्ट व्यक्तिलाई उहाँको राज्यमा प्रवेश गर्न दिन सक्नुहुन्छ र? मैले विश्‍वासका मेरा वर्षहरू एकचित्त भएर आशिष्‌हरू पछ्याउनमा, र बाहिरी रूपमा त्यागहरू गर्ने र आफूलाई समर्पित गर्ने कुरामा मात्र ध्यान केन्द्रित गरेर बिताएको थिएँ, तर सत्यता पछ्याउने कुरामा ध्यान दिएको थिइनँ। मेरो स्वभाव पटक्कै परिवर्तन भएको थिएन, तैपनि म राज्यमा प्रवेश गर्न र परमेश्‍वरका आशिष्‌हरू प्राप्त गर्न चाहन्थेँ। के यो केवल मेरो मनगढन्ते सोच मात्र थिएन र? यदि मैले यसरी नै पछ्याइरहेँ भने, मैले परमेश्‍वरद्वारा मुक्ति नपाउने मात्र होइन, तर म उहाँद्वारा दण्डित पनि हुनेथिएँ। यो बिन्दुमा आएर, मैले के महसुस गरेँ भने, बाहिरबाट हेर्दा यो रोग एउटा नराम्रो कुरा जस्तो देखिए पनि, वास्तवमा, परमेश्‍वरले मेरो भ्रष्टता शुद्ध गरिरहनुभएको र मलाई मुक्ति दिइरहनुभएको थियो, र यसको पछाडि परमेश्‍वरको श्रमसाध्य अभिप्राय थियो। यो कुरा महसुस गरेपछि, म गहिरो रूपमा प्रभावित भएँ र पछुतोले भरिएँ, अनि मलाई के लाग्यो भने, म परमेश्‍वरको यस्तो मुक्तिको योग्य पटक्कै थिइनँ। मैले परमेश्‍वरको हृदयलाई बुझेको थिइनँ, र मैले बारम्बार उहाँलाई गलत बुझेको थिएँ र उहाँबारे गुनासो गरेको थिएँ। ममा साँच्चै विवेक र समझको कमी थियो!

त्यसपछि मैले परमेश्‍वरका अझ धेरै वचनहरू पढेँ: “कुन मापदण्डअनुसार व्यक्तिका कार्य र व्यवहारहरू असल वा खराब हुन् भनी निर्धारित गरिन्छ? यो उसका विचार, प्रकटीकरण, र व्यवहारहरूमा ऊसँग सत्यता अभ्यास गर्ने र सत्यता वास्तविकता जिउने गवाही छ कि छैन भन्‍ने आधारमा गरिन्छ। यदि तँसँग यो वास्तविकता छैन वा तँ यसअनुसार जिउँदैनस् भने, तँ निस्सन्देह नै एक दुष्कर्मी होस्। दुष्कर्मीहरूलाई परमेश्‍वरले कसरी लिनुहुन्छ? परमेश्‍वरको नजरमा, तेरा विचार र बाहिरी कार्यहरूले उहाँको साक्षी दिँदैनन्, न त ती कुराहरूले शैतानलाई लज्जित वा पराजित नै गर्छन्; बरु, ती कुराहरूले त उहाँमाथि नै लज्‍जा ल्याउँछन्, र तैँले उहाँमाथि निम्त्याएको अपमानका दागहरूले नै ती कुराहरू भरिएका हुन्छन्। तैँले परमेश्‍वरको गवाही दिइरहेको हुँदैनस्, आफैलाई परमेश्‍वरको लागि अर्पित गरिरहेको पनि हुँदैनस्, न त परमेश्‍वरप्रतिको आफ्नो जिम्मेवारी र दायित्वहरू नै पूरा गरिरहेको हुन्छस्; बरु, आफ्नै लागि काम गरिरहेको हुन्छस्। यो ‘तेरो आफ्नै लागि’ भन्‍ने वाक्यांशको अर्थ के हो? ठ्याक्‍कै भन्दा, यसको अर्थ हो, शैतानको लागि। त्यसकारण, आखिरमा, परमेश्‍वरले भन्नुहुनेछ, ‘दुष्ट काम गर्ने तिमीहरू मबाट दूर होओ।’ परमेश्‍वरको नजरमा, तेरा कार्यहरू असल कर्म हुनेछैनन्, ती कार्यहरूलाई दुष्कर्म मानिनेछ। ती कार्यलाई परमेश्‍वरद्वारा स्वीकृति नदिइने मात्र होइन—बरु दोषीसमेत ठहराइनेछ। परमेश्‍वरमाथिको त्यस्तो विश्‍वास भएको व्यक्तिले के पाउने आशा लिएको हुन्छ? के त्यस्तो विश्‍वास अन्तिममा शून्य हुनेछैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रष्ट स्वभावहरू फालेर मात्रै स्वतन्त्रता र छुटकारा प्राप्त गर्न सकिन्छ)। परमेश्‍वरका वचनहरूबाट, मैले साँचो असल कार्यहरू के हुन् भन्‍ने कुरा बुझेँ। यदि कुनै व्यक्तिले परमेश्‍वरलाई प्रेम गर्न र सन्तुष्ट पार्न एउटा सृजित प्राणीको कर्तव्य पूरा गर्छ, आफ्नै अभिप्राय र उद्देश्यहरूविना त्यसो गर्छ, र उसले आफ्नै हित वा स्वार्थी चाहनाहरूका लागि काम गरिरहेको छैन भने, त्यस्तो अभ्यासलाई परमेश्‍वरले अनुमोदन गर्नुहुन्छ, र यो साँच्चै एउटा असल कार्य हो। विगतमा, मैले के सोचेको थिएँ भने, जबसम्म मैले त्यागहरू गर्न, आफूलाई समर्पित गर्न, मेरो कर्तव्यमा अझ धेरै गर्न, र अझ धेरै कष्ट भोग्न सक्छु, तबसम्‍म यसलाई असल कार्यहरू तयार गरेको मानिनेछ, र भविष्यमा मेरो एउटा राम्रो गन्तव्य पक्का हुनेछ। अहिले, परमेश्‍वरका वचनहरूमा आधारित रहेर, मैले असल कार्यहरू मापन गर्ने मेरा दृष्टिकोणहरू गलत रहेछन् भन्‍ने थाहा पाएँ। आफ्नो कर्तव्य निर्वाह गर्ने र असल कार्यहरू तयार गर्ने कुरा परमेश्‍वरका अभिप्रायहरूअनुरूप हुन्छ, तर यदि कुनै व्यक्तिमा अशुद्ध अभिप्रायहरू छन् र उसले आफ्नै लक्ष्यहरू हासिल गर्न परमेश्‍वरलाई प्रयोग गर्न चाहन्छ भने, यो एउटा दुष्ट कार्य हो, र यस व्यक्तिले ठूलो मूल्य चुकाए पनि, परमेश्‍वरले अनुमोदन गर्नुहुनेछैन, र यसको सट्टा उसलाई परमेश्‍वरले दुष्कर्मी मान्नुहुनेछ। यदि यस व्यक्तिले पश्चात्ताप गर्दैन र यसरी नै पछ्याइरहन्छ भने, ऊ पक्कै पनि परमेश्‍वरद्वारा हटाइनेछ, किनकि परमेश्‍वरले भन्नुभएको छ: “मैले कस्ता प्रकारका मानिसहरूलाई चाहन्छु तैँले जान्‍नैपर्छ; फोहोरीहरूलाई राज्यमा प्रवेश गर्ने अनुमति छैन, फोहोरीहरूलाई पवित्र भूमि मैलो बनाउने अनुमति छैन। तैँले धेरै काम गरेको, र धेरै वर्षसम्‍म खटेको हुन सक्‍ने भए तापनि, आखिरमा तँ अझै पनि अत्यन्तै फोहोरी छस् भने, तैँले मेरो राज्यमा प्रवेश गर्न चाहनु स्वर्गको नीति-नियममा असहनीय हुनेछ! संसारको सृष्टि भएदेखि अहिलेसम्‍म, मेरो चापलुसी गर्नेहरूलाई मैले राज्यमा त्यति सहज रूपमा प्रवेश गर्न कहिल्यै दिएको छैन। यो स्वर्गीय नियम हो, र कसैले पनि यसलाई तोड्न सक्दैन!” (वचन, खण्ड १। परमेश्‍वरको देखापराइ र काम। सफलता वा असफलता व्यक्तिले हिँड्ने मार्गमा निर्भर हुन्छ)। परमेश्‍वरका वचनहरूको खुलासाद्वारा, कुराहरूप्रतिको मेरो गलत दृष्टिकोण केही हदसम्म परिवर्तन भयो। मैले परमेश्‍वरलाई यसो भन्दै प्रार्थना गरेँ, अब उप्रान्त, म सही अभिप्रायका साथ मेरो कर्तव्य निर्वाह गर्न चाहन्छु, म अब परमेश्‍वरसँग लेनदेन गर्ने प्रयास गर्दिनँ, र मैले आशिष्‌ पाए पनि वा दुर्भाग्य पाए पनि, म परमेश्‍वरको प्रेमको ऋण तिर्न एउटा सृजित प्राणीको कर्तव्य पूरा गर्न तयार हुनेछु।

पछि, मैले परमेश्‍वरका वचनहरूको अर्को खण्ड पढेँ: “मानिसहरूले सृजित प्राणीका रूपमा आफ्‍नो कर्तव्य निर्वाह गर्नुपर्छ, र त्यसपछि मात्रै तिनीहरूले सृष्टिकर्ताबाट अनुमोदन प्राप्त गर्न सक्छन्; सृजित प्राणीहरू सृष्टिकर्ताको प्रभुत्वमा जिउँछन्, र तिनीहरू परमेश्‍वरद्वारा प्रदान गरिने सबै थोक, र परमेश्‍वरबाट आउने हरेक थोक स्वीकार गर्छन्, त्यसकारण तिनीहरूले आ-आफ्‍ना जिम्‍मेवारी र दायित्वहरू पूरा गर्नुपर्छ। यो पूर्ण रूपमा स्वाभाविक र न्यायसङ्गत कुरा हो, र यसलाई परमेश्‍वरले तोक्‍नुभएको हो। यसबाट के देखिन्छ भने, मानिसहरूले सृजित प्राणीको कर्तव्य निर्वाह गर्ने कार्य यो मानव संसारमा जिउने क्रममा गरिने अन्य कुनै पनि कुराभन्दा न्यायसङ्गत, सुन्दर, र सद्गुणी हुन्छ; मानवजातिमाझ सृजित प्राणीको कर्तव्य पूरा गर्नुभन्दा बढी अर्थपूर्ण वा योग्य अरू कुनै कुरा छैन, र सृजित व्यक्तिको जीवनमा यसले जत्तिको ठूलो अर्थ र सार्थकता अरू कुनै कुराले ल्याउँदैन। पृथ्वीमा, साँचो रूपमा र इमानदार तरिकाले सृजित प्राणीको कर्तव्य निर्वाह गर्ने मानिसहरूको समूह मात्रै सृष्टिकर्तामा समर्पित हुन्छ। यस समूहले सांसारिक प्रचलनहरू पछ्याउँदैन; तिनीहरू परमेश्‍वरको नेतृत्व र अगुवाइमा समर्पित हुन्छन्, र तिनीहरू केवल सृष्टिकर्ताका वचनहरू सुन्‍ने, सृष्टिकर्ताले व्यक्त गरेका सत्यताहरू स्विकार्ने, र सृष्टिकर्ताका वचनहरूअनुसार जिउने गर्छन्। यही नै सबैभन्दा साँचो, र सबैभन्दा गुञ्जायमान गवाही हो, र परमेश्‍वरमाथिको आस्थाको सर्वोत्तम गवाही यही हो। सृजित प्राणीले सृजित प्राणीको कर्तव्य निर्वाह गर्न, र सृष्टिकर्तालाई सन्तुष्ट पार्न सक्‍नु नै मानवजातिमाझको सबैभन्दा सुन्दर कुरा हो, र त्यो प्रशंसा गरिने आख्यानका रूपमा तिनीहरूमाझ फैलाइनुपर्छ। सृष्टिकर्ताले सृजित प्राणीहरूलाई सुम्पने कुनै पनि कुरालाई तिनीहरूले निसर्त स्वीकार गर्नुपर्छ; मानवजातिका लागि, यो खुसी र सौभाग्यको कुरा हो, अनि सृजित प्राणीको कर्तव्य निर्वाह गर्ने सबैका लागि योभन्दा सुन्दर वा सम्झनलायक कुरा अरू केही छैन—यो सकारात्मक कुरा हो। सृष्टिकर्ताले सृजित प्राणीको कर्तव्य निर्वाह गर्न सक्‍नेहरूसँग कस्तो व्यवहार गर्नुहुन्छ, र उहाँ तिनीहरूलाई के दिने प्रतिज्ञा गर्नुहुन्छ भन्‍ने कुरा गर्नुपर्दा, त्यो सृष्टिकर्ताको मामला हो; त्यससँग सृजित मानवजातिको कुनै सरोकार हुँदैन। यसलाई अझ सरल र स्पष्ट तरिकाले भन्दा, यो परमेश्‍वरको हातको कुरा हो, र यसमा हस्तक्षेप गर्ने अधिकार मानिसहरूसँग हुँदैन। परमेश्‍वर जे दिनुहुन्छ तैँले त्यही पाउनेछस्, अनि यदि उहाँले तँलाई केही पनि दिनुभएन भने, तैँले यसबारे केही पनि भन्‍न सक्दैनस्। जब सृजित प्राणीले परमेश्‍वरको आज्ञा स्वीकार गर्छ र आफ्नो कर्तव्य निर्वाह गर्न र आफूले गर्न सक्‍ने कार्य गर्न सृष्टिकर्तासँग सहकार्य गर्छ, तब यो कुनै कारोबार वा लेनदेन होइन; मानिसहरूले मनोवृत्तिका अभिव्यक्तिहरू वा कार्य र व्यवहारहरूलाई परमेश्‍वरबाट आउने कुनै प्रतिज्ञाहरू वा आशिष्‌हरूसँग साट्ने प्रयास गर्नु हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग सात))। परमेश्‍वरका वचनहरू पढेपछि, मैले के बुझेँ भने, परमेश्‍वरले मानिसलाई सृष्टि गर्नुभएको र उसलाई जीवनको सास दिनुभएको हुनाले, अनि अहिले मलाई एउटा सृजित प्राणीको कर्तव्य निर्वाह गर्ने मौका दिनुभएको हुनाले, यो पहिले नै परमेश्‍वरले दिनुभएको अनुग्रह र असाधारण उत्थान हो, र मैले परमेश्‍वरसँग कुनै माग राख्नु हुँदैन। म एउटा सृजित प्राणी हुँ, र मैले मेरो कर्तव्य सधैँ पूरा गर्नुपर्छ, कुनै सर्तविना अनि लेनदेन गर्न नखोजिकन वा मागहरू नराखिकन यसो गर्नुपर्छ। ममा हुनुपर्ने समझ यही नै हो। यसबाहेक, उहाँको अनुग्रह र आशिष्‌हरू प्राप्त गर्नका लागि हामीले बाहिरी रूपमा त्यागहरू गरौँ र आफूलाई समर्पित गरौँ भन्‍ने परमेश्‍वरको अभिप्राय होइन, बरु हाम्रा कर्तव्यहरू निर्वाह गरेर सत्यता प्राप्त गरौँ, हाम्रा भ्रष्टताहरू, अशुद्धताहरू, र शैतानी स्वभावहरू समाधान गरौँ, र अन्ततः शुद्ध हौँ अनि मुक्ति प्राप्त गरौँ भन्‍ने हो। परमेश्‍वरले देख्न चाहनुभएको कुरा यही नै हो, र मैले मेरो कर्तव्यमा पछ्याउनुपर्ने लक्ष्य पनि यही हो। परमेश्‍वरको अभिप्राय बुझेपछि, मैले धेरै सहज महसुस गरेँ, र मेरो रोगमा सुधार नभए पनि, मैले अब त्यति धेरै बाँधिएको महसुस गरिनँ। त्यसपछि, मैले उपचार लिइरहेको बेला आफैमाथि चिन्तन गरेँ, र मेरो रोगमा सुधार होस् या नहोस् वा अन्तिम परिणाम जेसुकै भए पनि, म सबै कुरा परमेश्‍वरलाई सुम्पनेछु र अब कुनै मागहरू राख्नेछैन भन्‍ने सङ्कल्प गरेँ। केही समयपछि, मेरो अवस्थामा सुधार हुन थाल्यो, र म सामान्य रूपमा हिँड्न सक्ने भएँ। केही समयमै, मैले मण्डलीमा फेरि मेरो कर्तव्य निर्वाह गर्न सकेँ।

यस अनुभवमार्फत, मैले के महसुस गरेँ भने मेरो जीवनका लागि पीडादायी शोधन आवश्यक छ, र त्यस्तो शोधनविना, म अझै पनि आफ्नै धारणाहरू र कल्पनाहरूमा जिइरहेको हुनेथिएँ, र मैले अझै पनि आशिष्‌हरू प्राप्त गर्ने अभिप्रायले परमेश्‍वरमा विश्‍वास गरिरहेको र मेरा कर्तव्यहरू निर्वाह गरिरहेको हुनेथिएँ। यदि मैले मेरो पछ्याइलाई यसरी नै जारी राखेको भए, म अन्ततः परमेश्‍वरद्वारा प्रकट गरिनेथिएँ र हटाइनेथिएँ। मलाई प्रकट गर्न, मलाई परिवर्तन गर्न र मलाई शुद्ध पार्न वास्तविक परिस्थितिहरू बन्दोबस्त गरिदिनुभएकोमा म परमेश्‍वरलाई धन्यवाद दिन्छु। यो मेरा लागि परमेश्‍वरको मुक्ति थियो!

